
१. मैले कसरी अरूसँग सौहार्दपूर्ण सहकार्य गर्ने भनी सिकेँ

फाङ झेङ, चीन

अगस्ट २०२१ मा, सुपरिवेक्षकले मलाई उनी ब्रदर वाङ जिन र मलाई लेखन-पठनको कर्तव्यमा सहकार्य गराउने योजना गरिरहेकी, र उपयुक्त अतिथिसत्कारक परिवार भेट्टाउनेबित्तिकै हाम्रा लागि त्यहाँ जाने बन्दोबस्त गरिदिने कुरा बताइन्। यो कुरा सुन्नेबित्तिकै, मेरो मनमा तत्कालै प्रतिरोध जाग्यो, अनि वाङ जिन र मबीचका ती सबै नमिठा विगतहरूले मेरो दिमाग भरियो।

पहिले म लेखन-पठनको कर्तव्य निर्वाह गरिरहेको बेला, सुरुमा समूहको नेतृत्व गर्ने म नै थिएँ। मैले सहकार्य गर्ने ब्रदर-सिस्टरहरू मैले लेखेका पत्रहरूमा विरलै असहमति जनाउने वा समस्याहरू औँल्याउने गर्थे, अनि सुपरिवेक्षक पनि सधैँ मसँगै कामकुराहरूबारे छलफल गर्थिन्। तर वाङ जिन समूहमा जोडिन आएपछि, उनी प्रायजसो मेरा पत्रहरूमा फरक मत राख्दै समस्याहरू औँल्याउँथे। हुन त उनी सही नै हुन्थे, तर म स्वीकार गर्न राजी हुन्नथेँ। म निकै लामो समयदेखि त्यो समूहमा थिएँ, र कसैले पनि मेरा कमजोरीहरू यसरी ठाडै औँल्याएका थिएनन्। उनका टिप्पणीहरूले म उनीजत्तिको उत्तम छैनँ जस्तो देखाउँथे। दुईपटक त उनले सुपरिवेक्षककै अगाडि मेरा लेखहरूमा भएका समस्याहरू औँल्याइदिए, र यो कुरा स्वीकार गर्न मलाई झनै गाह्रो भयो। मैले मनमनै सोचेँ, “यति लामो समयसम्म लेखन-पठनको कर्तव्य निर्वाह गरिसकेपछि पनि, सुपरिवेक्षकले म भर्खरै तालिम सुरु गरेको व्यक्तिले जति पनि सिद्धान्तहरू बुझ्दिनँ भन्ने सोच्लिन् होला त? म कसरी मुख देखाउन सकूँला?” आफूले यसरी सोच्दा, मलाई वाङ जिनले जानीजानी मलाई निशाना बनाइरहेका छन् र मानिसहरूको अगाडि मलाई लज्जित पार्न खोजिरहेका छन् भन्ने लाग्यो, अनि म उनीप्रति पूर्वाग्रही नभइरहन सकिनँ। खासगरी जब मैले उनलाई सुपरिवेक्षकको अगाडि निकै स्पष्टता र तर्कका साथ सङ्गति गरिरहेको देखेँ, तब मलाई सङ्कटको आभास भयो। मलाई उनले मेरो श्रेय खोसेको र सुपरिवेक्षकको हृदयमा भएको मेरो स्थान गुमाइदिएको जस्तो लाग्यो। पछि, हामी सँगै कम्प्युटर सीपहरू सिक्दै गरेको बेला, वाङ जिनलाई एउटा समस्या पर्‍यो र उनले मसँग मद्दत मागे। मैले मनमनै सोचेँ, “तिमी धेरै सक्षम छौ होइन र? तिमी सधैँ मलाई यो कुरामा राम्रो नभएको वा त्यो कुरा गर्न नजान्ने भनिरहेको होइन र? म हरेक कुरामा तिमीभन्दा खत्तम छु भने, अहिले मलाई किन सोधिरहेका छौ?” म साँच्चै नै उनलाई सिकाउन चाहन्नथेँ, र म उनीसँग झर्को मान्दै बोलेँ। केही समयपछि, वाङ जिनले मलाई भने, “ब्रदर, यो अवधिमा तपाईँसँगको अन्तर्क्रियाबाट, तपाईँमा अहङ्कारी स्वभाव भएको र तपाईँ सत्यता स्वीकार गर्न नमान्ने मात्रै होइन, तपाईँमा हैसियतको पनि तीव्र चाहना रहेको मैले पाएको छु। यदि तपाईँले यस्तै गरिरहनुभयो भने, तपाईँ आखिरमा ख्रीष्टविरोधी बन्नुहोला भन्ने मलाई डर छ।” उनले त्यसो भनेको सुन्दा, लाजले मेरो अनुहार रातो भयो, मानौँ कसैले मलाई गालामा थप्पड हानेको थियो। मलाई एकदमै नराम्रो लाग्यो, “मलाई अहङ्कारी भन्नु एउटा कुरा हो, तर म ख्रीष्टविरोधी बन्छु भनेर उनले कसरी भन्न सके? के उनले मलाई जथाभाबी आरोप लगाइरहेका छैनन् र? ख्रीष्टविरोधी कस्तो व्यक्ति हो? तिनीहरू ती मानिसहरू हुन् जसलाई परमेश्‍वरले घृणा गर्नुहुन्छ र हटाउनुहुन्छ, अनि जसलाई ब्रदर-सिस्टरहरूले अस्वीकार गर्छन्। यदि मेरा ब्रदर-सिस्टरहरूले यसबारे थाहा पाए भने, उनीहरूले मेरो बारेमा के सोच्लान्?” हरेकपटक यी कुराहरू सम्झँदा मलाई वाङ जिनप्रति तीव्र वितृष्णा जाग्थ्यो र कर्तव्यमा उनीसँग फेरि कहिल्यै सहकार्य गर्न चाहन्नथेँ।

मण्डलीले हामीलाई फेरि सहकार्य गर्ने प्रबन्ध गर्ला भनेर त मैले सोचेकै थिइनँ। मैले मनमनै सोचेँ, “अँह, यसो गरेर हुँदैन। मैले सुपरिवेक्षकलाई मनाउने बाटो खोज्नैपर्छ। जेसुकै भए पनि म उनलाई समूहमा जोडिन दिन सक्दिनँ।” तर मलाई मैले साँचो कुरा बताएँ भने, सुपरिवेक्षकले मलाई अरूमा खोट लगाउँदै झन्झट पैदा गर्ने, र आफैँलाई पटक्कै नचिन्ने व्यक्ति ठान्लान् भन्ने चिन्ता थियो। त्यसैले, मैले घुमाउरो पाराले भनेँ, “वाङ जिनले पहिला लेखन-पठनको कर्तव्य निर्वाह गर्नुभएको भएपनि उहाँले कहिल्यै प्रवचनहरू सम्पादन गर्नुभएको छैन। यसबाहेक, उहाँको दम र गर्दनको हड्डी खिइने समस्या एकदमै गम्भीर छ, र उहाँको उमेर पनि ढल्किँदै छ। उहाँ वास्तवमा यो कर्तव्यका लागि उपयुक्त हुनुहुन्न।” तर सुपरिवेक्षकले जवाफ दिइन्, “वाङ जिनले पहिला लेखन-पठनको कर्तव्य निर्वाह गर्दा, उनको पेसागत सीप समूहमा सबैभन्दा उत्तम थियो, र उनले सिद्धान्तहरू पनि केही हदसम्म बुझेका छन्। अहिलेलाई तपाईँहरू दुई जनाले सहकार्य गर्न सक्नुहुन्छ।” त्यो सुनेर, म अलि खिन्न भएँ। पहिले सधैँ मेरा समस्याहरू औँल्याइरहने व्यक्तिकै अगाडि हरेक दिन देखिनुपर्ने सोचले मलाई भित्रभित्रै उकुसमुकुस बनायो; मलाई कस्तो महसुस भयो भन्ने कुरा म बयानै गर्न सक्दिनथेँ। केही दिनपछि, अगुवा एउटा भेलाका लागि आइन्, अनि उनको अगाडि, मैले फेरि वाङ जिनप्रति चिन्तित भएको नाटक गर्दै, उनी बूढा हुँदै गएका र उनको स्वास्थ्य कमजोर रहेको, त्यसैले आफूमा उनले लेखन-पठनको कर्तव्यको दबाब थेग्न नसक्लान् कि भन्ने डर रहेको बताएँ। यति भनिसकेपछि, मैले अलिकति आत्मग्लानि महसुस गरेँ, किनभने मलाई मैले आफ्नो हृदयमा भएको साँचो कुरा बताइरहेको छैनँ भन्ने थाहा थियो। तर मेरा शब्दहरूले अगुवालाई वाङ जिनलाई समूहमा नराख्न मनाउन सक्छन् भन्ने कुरा सोच्दा भने, त्यो थोरै बेचैनी हराएर गयो। अचम्मको कुरा, अगुवाको दृष्टिकोण पनि ठ्याक्कै सुपरिवेक्षककै जस्तै रहेछ। म एकदमै विरक्त भएँ। घर पुगेपछि, मैले श्रीमतीलाई वाङ जिनका बारेमा केही आलोचनात्मक कुराहरू भनेँ। सुनेपछि, उनले मलाई सम्झाउँदै भनिन् “हामीले जुनसुकै व्यक्तिसँग सहकार्य गरे पनि, त्यहाँ सधैँ हामीले सिक्नुपर्ने पाठ हुन्छ। तपाईँ लगातार अरूमा मात्रै ध्यान दिइरहनुभएको छ—यो सत्यता पछ्याउने लक्षण होइन!” मलाई थाहा थियो उनी सही थिइन्, तैपनि म वाङ जिनसँग सहकार्य गर्न चाहन्नथेँ, न त मैले राम्रोसँग आत्मचिन्तन नै गरेँ। म अझै पनि अगुवाले उपयुक्त अतिथिसत्कारक परिवार फेला पार्न नसकुन्, ताकि मैले उनीसँग सहकार्य गर्न नपरोस् भन्ने आशा गरिरहेको थिएँ।

एक रात, ११ बजेपछि, मलाई एक्कासि ४२ डिग्री सेल्सियसको उच्च ज्वरो आयो। आफू ओछ्यानमा कमजोर भएर रिँगटा लागेर पल्टिँदा मलाई गलेको मासुको थुप्रोजस्तै भएको महसुस भयो, म सिरकभित्र डल्लो परेर कामिरहेको थिएँ। मेरी श्रीमती ज्वरो घटाउन हतारहतार मेरो शरीरमा अल्कोहल दल्न थालिन्। दल्दै गर्दा, उनले भनिन्, “तपाईँलाई एक्कासि यति उच्च ज्वरो आयो, के तपाईँ आफूले आत्मचिन्तन गर्नुपर्छ जस्तो लाग्दैन? केही दिनयता, तपाईँ केवल वाङ जिनमा खोट मात्र देखाइरहनुभएको छ, तर के तपाईँ आफैँले सिक्नुपर्ने पाठहरू छैनन् र? यस्तो गम्भीर बिरामी पर्नु परमेश्‍वरको ताडना पो हुन सक्छ कि?” मलाई मैले साँच्चै आत्मचिन्तन गर्नु जरूरी रहेछ भन्ने महसुस भयो। मैले परमेश्‍वरलाई मौन प्रार्थना गर्दै, उहाँलाई मेरा आफ्नै समस्याहरू बुझ्न मलाई मार्गदर्शन गर्न अनुरोध गरेँ।

मैले परमेश्‍वरका वचनको एउटा खण्ड पढेँ र आफ्नो स्थितिबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “कुनै समस्याको सामना गर्नुपर्दा, कतिपय मानिसहरूले अरूबाट मद्दत खोज्छन्, तर जब अर्को व्यक्तिले भनेको कुरा सत्यतासँग मेल खान्छ, तब तिनीहरूले त्यसलाई स्वीकार गर्दैनन्, तिनीहरू आज्ञापालन गर्न सक्दैनन्, र तिनीहरूले हृदयमा यस्तो सोच्छन्, ‘म सामान्यतया तिनीहरूभन्दा राम्रो छु। यदि मैले यस पटक तिनीहरूको सुझाव सुनेँ भने, के तिनीहरू मभन्दा श्रेष्ठ छन् जस्तो देखिँदैन र? अहँ, म यस मामिलामा तिनीहरूको कुरा सुन्न सक्दिनँ। यो मेरो तरिकाले मात्रै गर्न सकिन्छ।’ त्यसपछि तिनीहरूले अर्को व्यक्तिको दृष्टिकोणलाई खारेज गर्न एउटा न एउटा कारण र बहाना भेट्टाउँछन्। जब तिनीहरूले आफूभन्दा राम्रो व्यक्तिलाई देख्छन्, तब तिनीहरूले उसलाई तल झार्ने प्रयास गर्छन्, तिनीहरूले उसलाई बदनाम गर्न र उसको अधिकारलाई कमजोर पार्न उसका बारेमा अफवाहहरू रच्छन् वा घृणास्पद उपायहरू प्रयोग गर्छन्, र तिनीहरूले उसलाई पैतालाले समेत किच्छन्, र यो सबै गर्नुको उद्देश्य मानिसहरूको मनमा आफ्नो हैसियत जोगाउनु हो। यो कस्तो प्रकारको स्वभाव हो? यो अहङ्कारी र अभिमानी स्वभाव मात्रै होइन—यस्ता मानिसहरूमा शैतानी प्रकृति सार हुन्छ; यो एक क्रूर स्वभाव हो। तिनीहरूले आफूभन्दा राम्रा र श्रेष्ठ मानिसहरूलाई आक्रमण र बहिष्कार गर्छन्—तिनीहरू कपटी र दुष्ट हुन्छन्। साथै तिनीहरूले मानिसहरूलाई तल झार्न कुनै कसर बाँकी नराख्नुले तिनीहरूभित्र ठूलो पैशाचिक प्रकृति छ भन्ने देखाउँछ! शैतानी स्वभावहरूद्वारा जिएर, तिनीहरूले मानिसहरूलाई होच्याउँछन्, फसाउने प्रयास गर्छन्, र सास्ती दिन्छन्। के यो दुष्कर्म होइन र? यसरी जिउँदा, तिनीहरू अझै पनि आफू ठीक छु, आफू असल व्यक्ति हुँ भनी सोच्छन्। तर जब तिनीहरूले आफूभन्दा श्रेष्ठ व्यक्तिलाई देख्छन्, तब तिनीहरूले उसलाई सास्ती दिने र खुट्टाले किच्ने सामर्थ्य राख्छन्। यहाँ समस्या के हो? के यस्ता दुष्ट कार्यहरू गर्ने मानिसहरू असंयमित र बेकाबु हुँदैनन् र? यस्ता मानिसहरूले आफ्नै हित र आफ्नै भावनाहरूको मात्रै ख्याल गर्छन्, र तिनीहरू आफ्नै चाहना र महत्त्वाकाङ्क्षाहरूलाई सन्तुष्ट पार्न, र आफ्नै लक्ष्यहरू हासिल गर्न मात्रै चाहन्छन्। तिनीहरूले मण्डलीको काममा कति क्षति पुगेको छ भनेर वास्ता गर्दैनन्, र तिनीहरू मानिसहरूको मनमा आफ्नो हैसियत र आफ्नै ख्याति जोगाउन परमेश्‍वरको घरका हितहरूलाई बलिदान दिन रुचाउँछन्। के यस प्रकारका व्यक्तिहरू अहङ्कारी र आत्मधर्मी, स्वार्थी र नीच होइनन् र? यस्ता मानिसहरू अहङ्कारी र आत्मधर्मी मात्र हुँदैनन्, तिनीहरू त हदैसम्मका स्वार्थी र नीच पनि हुन्छन्। तिनीहरू परमेश्‍वरका अभिप्रायहरूलाई पटक्‍कै ख्याल गर्दैनन्। के यस्ता मानिसहरूमा परमेश्‍वरको डर मान्ने हृदय हुन्छ? तिनीहरूमा परमेश्‍वरको डर मान्ने हृदय पटक्कै हुँदैन। यसैकारण, तिनीहरूले कुनै दोषको भावनाविना, कुनै डरविना, कुनै चिन्ता वा फिक्रीविना र परिणामहरूलाई विचार नगरी छाडा व्यवहार देखाउँछन्, र आफूले जे चाह्यो त्यही गर्छन्। तिनीहरूले प्रायः यसै गर्छन्, र सधैँ यसरी नै व्यवहार गरेका हुन्छन्। त्यस्तो व्यवहारको प्रकृति के हो? यसलाई सरल रूपमा भन्नुपर्दा, त्यस्ता मानिसहरू ज्यादै नै ईर्ष्यालु हुन्छन् र तिनीहरूमा व्यक्तिगत प्रतिष्ठा र हैसियतको अति नै बलियो चाहना हुन्छ; तिनीहरू अति नै छली र धूर्त हुन्छन्। यसलाई अझ कठोर रूपमा भन्नुपर्दा, समस्याको सार के हो भने, त्यस्ता मानिसहरूमा परमेश्‍वरको डर मान्ने हृदय पटक्कै हुँदैन। तिनीहरू परमेश्‍वरको डर मान्दैनन्, तिनीहरू आफैलाई सबैभन्दा महत्त्वपूर्ण ठान्छन्, र तिनीहरू आफ्नो हरेक कुरालाई परमेश्‍वरभन्दा उच्च र सत्यताभन्दा उच्च ठान्छन्। तिनीहरूका हृदयमा, परमेश्‍वर उल्लेखयोग्य हुनुहुन्‍न, बरु नगण्य हुनुहुन्छ, र तिनीहरूको हृदयमा परमेश्‍वरका लागि कुनै ठाउँ नै हुँदैन। के आफ्नो हृदयमा परमेश्‍वरका निम्ति कुनै स्थान नहुने, र परमेश्‍वरको डर मान्ने हृदय नहुने व्यक्तिहरूले सत्यता अभ्यास गर्न सक्छन्? कदापि सक्दैनन्। त्यसैले, जब तिनीहरू जोसका साथ यताउता गएर आफूलाई व्यस्त राख्छन् र अत्यधिक मेहनत लगाउँछन्, तब तिनीहरूले के गरिरहेका हुन्छन्? त्यस्ता मानिसहरूले परमेश्‍वरप्रति समर्पित हुन आफूले सबै कुरा त्यागेका र धेरै दुःख भोगेका समेत दाबी गर्छन्, तर वास्तवमा तिनीहरूका सबै कार्यका अभिप्राय, सिद्धान्त र उद्देश्य तिनीहरूको आफ्नै ख्याति र हैसियतका लागि, तिनीहरूको आफ्नै हित रक्षा गर्नको खातिर हुन्छन्। के तिमीहरू यस किसिमको व्यक्ति डरलाग्दो हुन्छ भन्छौ, कि भन्दैनौ? कस्ता किसिमका मानिसहरूले धेरै वर्षदेखि परमेश्‍वरमा विश्‍वास गरेका भए पनि, तिनीहरूमा परमेश्‍वरको डर मान्ने हृदय हुँदैन? के तिनीहरू हदैसम्म अहङ्कारी होइनन् र? के तिनीहरू शैतान होइनन्? अनि कोसँग परमेश्‍वरको डर मान्ने हृदयको सबैभन्दा कमी हुन्छ? पशुहरूबाहेक, दुष्ट र ख्रीष्टविरोधीहरू, दियाबलस र शैतानका वर्गमा त्यस्तो कुराको कमी हुन्छ। तिनीहरूले सत्यता कदापि स्वीकार गर्दैनन्; तिनीहरूमा परमेश्‍वरको डर मान्ने हृदय हुँदै हुँदैन र तिनीहरूले जस्तोसुकै दुष्टता गर्न सक्छन्। तिनीहरू परमेश्‍वरका शत्रु हुन्, र उहाँका चुनिएका मानिसहरूका पनि शत्रु हुन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा प्रवेश गर्नका लागि पूरा गर्नैपर्ने पाँच सर्तहरू)। परमेश्‍वरका वचनको यो खण्डले खुलासा गरेको कुरा ठ्याक्कै मेरो स्थिति थियो। यो पढेपछि, मैले हृदयसम्मै छेडेजस्तो र भयभीत महसुस गरेँ। मैले विगतमा हामीले समस्याहरूबारे छलफल गरिरहेका बेला, कसरी समूहका ब्रदर-सिस्टरहरू मेरो विचारसँग सहमत हुने प्रवृत्ति देखाउँथे भन्ने कुरा सम्झेँ। सुपरिवेक्षक पनि आफूले नबुझेका विषयहरूमा मसँग सल्लाह गर्थिन्। यसले ममा श्रेष्ठताको भावना पैदा गरेको थियो। तर जबदेखि मैले वाङ जिनसँग सहकार्य गर्न थालेँ, र उनले सुपरिवेक्षकसामु यति स्पष्टता र विवेकका साथ संगति गरेको देखेँ, साथै उनले सिद्धान्तहरू मैलेभन्दा राम्रोसँग बुझेजस्तो पनि देखियो, त्यो कुराले मलाई सङ्कटको आभास गरायो। त्यसमाथि, उनी सधैँ मेरा समस्याहरू पत्ता लगाउन सक्थे, मेरा पत्रका केही भागहरू नराम्रा वा अनुपयुक्त छन् भन्थे, र सुपरिवेक्षकका अगाडि मेरा लेखहरूमा भएका समस्याहरू समेत औँल्याउँथे। यसले मेरो अभिमानमा चोट पुर्‍यायो र मेरो हैसियतलाई खतरामा पार्‍यो। त्यसैले, जब अगुवाले हामीलाई यसपटक सहकार्य गर्ने प्रबन्ध गरे, तब म विशेष रूपमा प्रतिरोधी हुँदै, सोचेँ, “यदि मैले यसपटक उनीसँग सहकार्य गरेँ र उनले पहिले जस्तै मेरा समस्याहरू औँल्याइरहे भने, के मेरो इज्जत फेरि पनि जानेछैन र?” उनलाई समूहबाहिरै राख्न, मैले उनले कहिल्यै प्रवचन सम्पादन गरेका छैनन् भनेँ, र उनको स्वास्थ्यका बारेमा चिन्ता गरेजस्तो गर्दै, मैले अगुवा र सुपरिवेक्षकलाई उनलाई समूहमा तालिम लिन नदिन मनाउने प्रयास गरेँ। जब मेरा प्रयासहरू असफल भए, आफ्नो असन्तुष्टि पोख्न मैले आफ्नी श्रीमतीसँग वाङ जिनका बारेमा आलोचनात्मक कुराहरू गरेँ। मैले व्यग्र हुँदै अगुवाले हाम्रा लागि उपयुक्त अतिथिसत्कारक परिवार भेट्टाउन नसकून्, ताकि मैले उनीसँग सहकार्य गर्न नपरोस् भन्ने आशा समेत गरेँ। मेरो आफ्नै अभिमान र हैसियत जोगाउन, मैले मण्डलीको कामलाई पूर्ण रूपमा बेवास्ता गरिरहेको थिएँ। म यति स्वार्थी र नीच, यति मानवता विहीन रहेछु! तथ्यहरूको प्रकाशद्वारा मात्रै मैले ममा प्रतिष्ठा र हैसियतको गहिरो चाहना, अनि एकदमै दुर्भावनापूर्ण प्रकृति रहेछ, र परमेश्‍वरको डर मान्ने हृदय त पटक्कै रहेनछ भन्ने देखेँ। सत्यता के हो भने, कोही पनि पूर्ण हुँदैन, र कुनै पनि कर्तव्य एउटा व्यक्तिले मात्र पूरा गर्न सक्दैन। मण्डलीको कामको आवश्यकताका कारण नै अगुवाले वाङ जिन र मबिच सहकार्य गर्ने प्रबन्ध गरेका थिए। यदि म एक्लैले प्रवचनहरू लेखेको भए, त्यसमा निश्चय नै धेरै विचलन र कमीकमजोरी हुने थिए। दुई जनाले एकअर्काका कमीकमजोरी पूर्ति गर्दा, हाम्रो कामका नतिजा राम्रो हुने थिए। तर म परमेश्‍वरका अभिप्राय बुझ्न असमर्थ भएको थिएँ र वाङ जिनलाई समूहमा आउनबाट रोक्न मैले सक्दो प्रयास गरेँ। मलाई आफ्ना लागि के राम्रो हुन्छ भन्ने साँच्चै थाहा थिएन। यो महसुस गरेपछि, मलाई गहिरो पछुतो र आत्मग्लानि भयो, र मैले यस्तो दुष्टता फेरि कहिल्यै नगर्ने सङ्कल्प गरेँ।

त्यसपछि, मैले मनन गरेँ, “कुनचाहिँ भ्रष्ट स्वभावले मलाई वाङ जिनसँग सहकार्य गर्न यति प्रतिरोधी बनाइरहेको छ?” मैले परमेश्‍वरका वचनहरू पढेँ र आफ्नो समस्याबारे अझ बढी बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीले मतविरोधीहरूलाई आक्रमण र बहिष्कार गर्नुको मुख्य उद्देश्य के हो? ऊ मण्डलीमा यस्तो अवस्था सिर्जना गर्न खोज्छ, जहाँ उसको आफ्नै आवाजको विपरीत कुनै आवाज नहोस्, जहाँ उसको शक्ति र उसको अगुवाइको हैसियत निरपेक्ष होऊन्, जहाँ उसका कुराहरू निरपेक्ष होऊन् र तिनलाई सबैले अनिवार्यतः पालना गरून्, र जहाँ कसैले फरक राय राखे पनि त्यस व्यक्तिले त्यो व्यक्त गर्नु हुँदैन, बरु आफ्‍नो हृदयमै भित्रभित्रै कुहिने गरी राख्‍नुपर्छ। खुल्लमखुल्ला ऊसित असहमत हुन आँट गर्ने जोकोही उसका शत्रु बन्छन्, र उसले त्यस व्यक्तिलाई सास्ती दिन हर उपाय प्रयोग गर्नेछ, र उसलाई लोप गराउने व्याकुल चाहना गर्नेछ। कुनै ख्रीष्टविरोधीले आफ्ना मतविरोधीहरूलाई आक्रमण र बहिष्कार गर्ने, आफ्नो हैसियत बलियो बनाउने, र आफ्नो शक्तिको सुरक्षा गर्ने एउटा तरिका यही हो। ऊ सोच्छ, ‘तिमीले फरक राय राख्छौ भने त्यो ठीकै छ, तर तिमीले आफ्नो इच्छाअनुसार त्यसको बारेमा कुरा गर्दै हिँड्नु हुँदैन, मेरो शक्ति र हैसियतलाई कमजोर पार्ने कुरा त परै जाओस्। यदि तिमी असहमति राख्छौ भने, तिमीले मलाई व्यक्तिगत रूपमा भन्न सक्छौ। यदि तिमीले त्यो सबैको सामुन्ने भनेर मेरो अपमान गर्‍यौ भने, तिमी समस्या निम्त्याइरहेका छौ, र मैले तिमीलाई ठीक पार्नुपर्छ!’ यो कस्तो किसिमको स्वभाव हो? ख्रीष्टविरोधीले अरूलाई स्वतन्त्र रूपमा बोल्‍न दिँदैन। यदि अरू मानिसहरूले ख्रीष्टविरोधीसँग असहमति राख्छन् वा अरू कुनै कुराबारे कुनै राय राख्छन् भने, तिनीहरूले त्यो कुरा स्वतन्त्र रूपमा उठाउन मिल्दैन; तिनीहरूले ख्रीष्टविरोधीको अभिमानलाई ख्याल गर्नैपर्छ। होइन भने, ख्रीष्टविरोधीले तिनीहरूलाई शत्रुका रूपमा व्यवहार गर्नेछ, आक्रमण र बहिष्कार गर्नेछ। यो कस्तो किसिमको प्रकृति हो? यो ख्रीष्टविरोधीको प्रकृति हो। उसले किन यसो गर्छ? उसले मण्डलीमा अरू कुनै वैकल्‍पिक आवाज उठ्न दिँदैन, मण्डलीमा मतविरोधीहरूलाई रहन दिँदैन, अनि परमेश्‍वरका चुनिएका मानिसहरूलाई खुलस्त रूपमा सत्यतामा सङ्गति गर्न र मानिसलाई खुट्ट्याउन दिँदैन। उसलाई मानिसहरूद्वारा आफ्नो खुलासा गरिने र खुट्ट्याइने सबैभन्दा बढी डर हुन्छ; ऊ आफ्नो शक्ति र मानिसहरूको हृदयमा भएको आफ्नो हैसियत सधैँ बलियो भइरहोस् र कहिल्यै निस्तेज नहोस् भन्ने चाहन्छ। उसले आफ्नो इज्जत, प्रतिष्ठा, वा अगुवाका रूपमा उसको पद र सार्थकतालाई जोखिम पुर्‍याउने वा असर गर्ने कुनै पनि कुरा कहिल्यै सहन सक्दैन। के यो ख्रीष्टविरोधीहरूको दुर्भावपूर्ण प्रकृतिको प्रकटीकरण होइन र? आफूमा पहिलेदेखि नै रहेको शक्तिसँग सन्तुष्ट नभएर, तिनीहरू त्यसलाई सुदृढ पार्न र सुरक्षित गर्न र यसप्रकार अनन्त प्रभुत्व हासिल गर्न चाहन्छन्। तिनीहरूले अरूको व्यवहार मात्र नभई उनीहरूको हृदय पनि नियन्त्रण गर्न चाहन्छन्। ख्रीष्टविरोधीहरूले यी विधिहरू प्रयोग गर्नुको उद्देश्य पूर्णतया आफ्नो शक्ति र हैसियतको रक्षा गर्नु हो, र ती पूर्ण रूपमा शक्तिमा रहिरहने तिनीहरूको इच्‍छाका परिणाम हुन्। … विशेष गरी मतविरोधीको उपस्थिति छ भने यस्तो हुन्छ, र ख्रीष्टविरोधीले मतविरोधीले ऊबारे केही भनेको छ वा उसको पिठ्युँ पछाडि उसको आलोचना गरेको छ भन्ने कुरा सुन्छ। यस अवस्थामा, तिनीहरूले उक्त मामलालाई तुरुन्तै समाधान गर्नेछन्, चाहे त्यसको लागि एक रातको निन्द्रा र एक दिनको खान नै किन छुटाउन नपरोस्। तिनीहरू कसरी यस्तो मेहनत लगाउन सक्छन् त? किनभने तिनीहरूलाई आफ्नो हैसियत खतरामा छ, त्यसमा चुनौती आइपरेको छ भन्ने लाग्छ। तिनीहरू के महसुस गर्छन् भने यदि आफूले यस्तो कदम चालिएन भने, आफ्नो शक्ति र हैसियत खतरामा पर्नेछ—आफ्ना दुष्ट कार्यहरू र निन्दनीय आचरण खुलासा भएपछि, आफूले आफ्नो हैसियत र शक्ति कायम राख्न नसक्ने मात्र होइन, आफूलाई मण्डलीबाट निकालिनेछ वा निष्कासित गरिनेछ। त्यसैले तिनीहरू उक्त मामला दबाउने र आफूमाथि आइपर्ने गुप्त सबै खतरा हटाउने उपायबारे सोच्नमा एकदमै बेचैन र अधीर हुन्छन्। तिनीहरूले आफ्नो हैसियत कायम राख्न सक्ने उपाय यही मात्र हो” (वचन, खण्ड ४। ख्रीष्टविरोधीहरूको खुलासा। विषयवस्तु दुई: तिनीहरूले मतविरोधीहरूलाई आक्रमण गर्छन् र बहिष्कार गर्छन्)। परमेश्‍वर भन्नुहुन्छ, ख्रीष्टविरोधीहरू फरक मत राख्नेहरूलाई बहिष्कार गर्छन्। उनीहरू मण्डलीभित्र कुनै पनि फरक आवाजहरू रहनै दिँदैनन्। हरेक कुरामा उनीहरूकै निर्णय अन्तिम हुनुपर्छ, र सबैले उनीहरूकै कुरा सुन्नुपर्छ। उनीहरूको इज्जत जाने र अरूको हृदयमा भएको उनीहरूको हैसियत गुम्ने गरी, कसैले सुझाव दिनेबित्तिकै वा उनीहरूको कमीकमजोरी औँल्याउनेबित्तिकै, उनीहरू तुरुन्तै त्यो व्यक्तिलाई विरोधी र शत्रुका रूपमा व्यवहार गर्छन्। उनीहरू आफ्नो शक्ति र हैसियत सुदृढ पार्नका लागि ती व्यक्तिहरूलाई बहिष्कार र दमन गर्न जुनसुकै उपाय पनि अपनाउँछन्। यो ख्रीष्टविरोधीहरूको दुर्भावनापूर्ण प्रकृतिको एउटा प्रकटीकरण हो। मैले आफूले प्रकट गरेको कुरामाथि चिन्तन गरेँ—के म पनि ठ्याक्कै ख्रीष्टविरोधी जस्तै थिइनँ र? जब वाङ जिन मेरो कर्तव्यमा समस्याहरू भेट्टाउँथे र तिनलाई ठाडै औँल्याउँथे, मैले त्यसलाई सकारात्मक रूपमा त लिन सकिनँ नै, मलाई उनले मेरो घमण्डमा चोट पुर्‍याइरहेका छन् भन्ने समेत लाग्थ्यो। उनी जतिसुकै सही भए पनि वा उनका शब्दहरू तथ्यसँग जतिसुकै मेल खाए पनि, म त्यो स्वीकार गर्दिनथेँ, बरु उल्टै पूर्वाग्रही बन्थेँ र उनीप्रति इबी साँध्थेँ। पछि, उनले कम्प्युटरसम्बन्धी सीपहरू सिक्दै गरेको बेला उनलाई कठिनाइहरू हुँदा, उनले मसँग नम्र र भद्र भएर मद्दत मागे, मैले उनको उत्साह मार्न उनलाई बेवास्ता गरेँ। त्योभन्दा नराम्रो कुरा त, मलाई वाङ जिनले पहिले लेखन-पठनको कर्तव्य निर्वाह गरेका थिए र उनीसँग सिद्धान्तहरूको केही बुझाइ छ, अनि उनको कमजोर स्वास्थ्यले उनको कर्तव्य निर्वाह गर्ने क्षमतामा असर गर्दैन भन्ने राम्रोसँग थाहा थियो। तर, उनले सधैँ मेरा समस्याहरू औँल्याउने, जसले मेरो अभिमान र हैसियतमा असर पर्ने भएकाले, मैले उनलाई विरोधी र शत्रुका रूपमा हेरेँ। मैले उनको कमजोर स्वास्थ्य र प्रवचन सम्पादनमा उनको अनुभव नभएको कुरालाई बहाना बनाएर अगुवा र सुपरिवेक्षकलाई उनलाई समूहमा तालिम लिन नदिन मनाउने प्रयास गरेँ। मेरो आफ्नै अभिमान र हैसियत जोगाउन, मैले एक जना फरक मत राख्ने व्यक्तिलाई आक्रमण र बहिष्कार गर्न धेरै थोक गरेँ। मेरो प्रकृति कति दुर्भावनापूर्ण रहेछ! मैले यी सबै नीच र घृणित दुष्ट कार्यहरू गर्न सक्नुको मूल कारण भनेको मैले जिइरहेका शैतानी विषहरू नै थिए, जस्तै “समस्त ब्रह्माण्डमा सर्वोच्च शासक म मात्र हुँ,” “नाइके एउटा मात्रै हुन सक्छ,” र “असली पुरुष निर्मम हुनैपर्छ।” यी कुराहरू मेरो प्रकृति बनिसकेका थिए, जसले गर्दा म जुनसुकै समूहमा भए पनि अन्तिम निर्णय मेरै हुनुपर्छ भन्ने चाहन्थेँ। जब म आफूभन्दा उत्तम कसैलाई देख्थेँ, तब म उनीहरूसँग निष्पक्ष व्यवहार गर्न सक्दिनथेँ। विशेष गरी जब उनीहरूका बोली वा व्यवहारले मेरो अभिमानमा चोट पुर्‍याउँथे वा मेरो हैसियतलाई खतरामा पार्थे, मैले उनीहरूलाई आँखाको काँडाजस्तै व्यवहार गर्दै दमन र बहिष्कार गरेँ, र उनीहरूलाई शत्रुसमेत ठानेँ। मैले परमेश्‍वरको घरबाट निष्कासित गरिएका ख्रीष्टविरोधी र दुष्ट मानिसहरूका बारेमा सोचेँ। उनीहरू सत्यताप्रति पूर्ण रूपमा वितृष्ण थिए र सत्यतालाई घृणा गर्थे, अरूका सही सुझावहरू कहिल्यै स्वीकार गर्दैनथे। कसैले उनीहरूको अभिमान र हैसियतमा ठेस पुराउनेबित्तिकै, उनीहरू तिनीहरूलाई दमन गर्थे र सास्ती दिन्थे, अनि आफ्नो पछि नलाग्ने जोसुकैलाई पनि पन्छाउने र मण्डलीलाई आफ्नै इलाकामा परिणत गर्ने सपना देख्थे। उनीहरूले गरेका धेरै दुष्ट कार्य र उनीहरूले मण्डलीको काममा ल्याएको गम्भीर बाधाका कारण उनीहरू निष्कासित भएका थिए। यदि मैले पश्चात्ताप नगरी आफ्नो भ्रष्ट स्वभावअनुसार आचरण गर्दै, आफ्नै प्रतिष्ठा र हैसियत जोगाउन विरोधीहरूलाई आक्रमण र बहिष्कार गरिरहेँ भने, अन्ततः म निश्चय नै परमेश्‍वरद्वारा तिरस्कृत भई हटाइनेथिएँ। यो महसुस गरेपछि, मलाई पछुतो र डर दुवै लाग्यो, र मैले हतारिदै परमेश्‍वरलाई प्रार्थना गरेँ, “हे परमेश्‍वर, म गलत थिएँ। म शैतानद्वारा धेरै गहिरो गरी भ्रष्ट तुल्याइएको रहेछु। मेरो आफ्नै अभिमान र हैसियत जोगाउन, म मेरो ब्रदरसँग सहकार्य गर्न अनिच्छुक भएँ, र मैले उनलाई गलत ठहऱ्याउँदै बहिष्कारसमेत गरेँ। परमेश्‍वर, म पश्चात्ताप गर्न तयार छु कृपया मलाई अभ्यासको बाटो भेट्टाउन मार्गदर्शन गर्नुहोस्।”

पछि, मैले परमेश्‍वरका वचनहरू पढेँ र कसरी अभ्यास गर्ने भनी थाहा पाएँ। सर्वशक्तिमान्‌ परमेश्‍वर भन्‍नुहुन्छ: “तँ आफूसँग सत्य बोल्न सक्ने मानिसहरूको नजिक हुनुपर्छ; आफ्नो आसपास यस्ता मानिस हुनु तेरो लागि निकै फाइदाजनक हुन्छ। विशेषगरी, तँमा कुनै समस्या पत्ता लगाएपछि तँलाई हकार्ने र खुलासा गर्ने आँट भएका असल मानिसहरू तेरो वरिपरि हुँदाखेरि, त्यसले तँलाई बाटो बिराउनबाट रोक्न सक्छ। तिनीहरूले तेरो हैसियत के हो भनेर वास्ता गर्दैनन्, र तिनीहरूले तैँले सत्यता सिद्धान्तविरुद्ध केही गरेको पत्ता लगाउनेबित्तिकै, आवश्यक परे तँलाई हकार्नेछन् र खुलासा गर्नेछन्। त्यस्ता मानिसहरू मात्र निष्ठावान, र इन्साफको बोध भएका मानिसहरू हुन्। तिनीहरूले तँलाई जसरी खुलासा वा हकारे पनि, यो सबै तेरा लागि सहयोगी हुन्छ, र यो सब तेरो सुपरिवेक्षण गर्न र तँलाई अघि ठेल्नको लागि हो। तँ त्यस्ता मानिसहरूको नजिक जानैपर्छ; तँलाई मद्दत गर्न तेरो छेउ त्यस्ता मानिसहरू हुँदा, तँ तुलनात्मक रूपमा सुरक्षित हुन्छस्—परमेश्‍वरको सुरक्षा हुनु भनेको यही हो। सत्यता बुझ्ने र सिद्धान्तहरूमा अडिग रहने मानिसहरूले हरेक दिन तेरो साथ रही तँलाई सुपरिवेक्षण गर्नु तैँले तेरो कर्तव्य राम्ररी निर्वाह गर्न र काम गर्नका लागि निकै फाइदाजनक हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उच्च पार्छन् र आफूबारे गवाही दिन्छन्)। परमेश्‍वरका वचनहरू पढेपछि, मैले साँचो कुरा बोलेर मेरा समस्याहरू खुलासा गर्ने तथा औँल्याउने आँट गर्ने कोही व्यक्ति मेरो साथमा हुनु भनेको मेरो कर्तव्य र मेरो जीवन प्रवेशका लागि असाध्यै फाइदाजनक कुरा हो भन्ने बुझेँ। मैले आफूले वाङ जिनसँग पहिले सहकार्य गर्दाको समय सम्झेँ। जब उनी मैले लेखेको लेखमा कुनै समस्या भेट्टाउँथे, तब उनी ठाडै त्यो कुरा औँल्याउँथे। हुन त त्यतिबेला मेरो अभिमानमा चोट पुग्थ्यो, तर उनका सुझावअनुसार सच्याएपछि नतिजाहरू साँच्चै धेरै उत्तम हुन्थे। मैले के महसुस गरेँ भने मैले अरूका सुझाव र मद्दत स्वीकार गर्नुपर्छ; काटछाँट गरिँदा पनि, मैले पहिले यसलाई परमेश्‍वरबाट आएको भनी स्वीकार गर्दै समर्पित हुनुपर्छ। मेरा समस्याहरू औँल्याउने र मलाई मद्दत गर्ने उनीजस्तो कोही नभएको भए, मेरो कर्तव्य पक्कै पनि धेरै विचलन र खोटयुक्त हुने थियो, जुन मण्डलीको कामका लागि हानिकारक हुने थियो। यसबाहेक, मलाई मेरा आफ्नै भ्रष्ट स्वभावहरू बुझ्न सजिलो हुने थिएन। मैले पहिले समूहमा कसरी हरेक कुरामा मेरै निर्णय अन्तिम हुन्थ्यो, र कुनै पनि ब्रदर-सिस्टरहरूले मलाई कहिल्यै सुझाव दिँदैनथे भन्नेबारे सोचेँ। मैले आफू हरेक कुरामा राम्रो भएको र सबै कुरा बुझ्ने ठान्न पुगेको थिएँ। यसले मेरो अहङ्कारी स्वभाव मात्र जगायो र मलाई आफू अरू सबैभन्दा माथि रहेको देख्ने बनायो। वाङ जिनले मसँग सहकार्य गर्न थालेपछि, उनी आफूले समस्या देख्नेबित्तिकै बोलिहाल्थे। यसले मलाई मेरा आफ्नै समस्याहरू र मैले प्रकट गरिरहेको भ्रष्टताबारे केही सचेतना प्राप्त गर्न, र यसरी आफूलाई नियन्त्रण गर्न अनि परमेश्‍वरको स्वभावलाई चिढ्याउने कामहरू गर्नबाट जोगिन मद्दत गर्थ्यो। वाङ जिनले मलाई आक्रमण गर्न वा दमन गर्न मेरो सामुन्ने मेरा समस्या र कमजोरीहरू औँल्याइरहेका थिएनन्, र पक्कै पनि उनको मनसाय मलाई दोषी ठहर्‍याउनु थिएन। उनको उद्देश्य मण्डलीको कामको सुरक्षा गर्नु थियो; उनी मलाई साँचो अर्थमा मद्दत गर्ने कोसिस गर्दै थिए। तर इन्साफको बोध भएको यस्तो असल व्यक्तिको सामुन्ने हुँदा, आफू उनका सुझाव र मद्दतप्रति कृतज्ञ हुनु त परै जाओस्, बरू उल्टै मैले उनको असल मनसायलाई दुर्भावना ठान्दै उनलाई दमन र बहिष्कार गर्न नीच र दुर्भावनापूर्ण उपायहरू प्रयोग गरेँ। यसले उनलाई चोट मात्र पुर्‍याएन, काममा अवरोध र बाधा समेत ल्यायो। मैले वास्तवमै असल र खराब वा सही र गलत छुट्याउन सकिनछु! मैले जब म फेरि वाङ जिनसँग सहकार्य गर्छु, म उनका सुझावहरू ठिकसित स्वीकार गर्ने कुरा निश्चित गर्नेछु भन्ने निर्णय गरेँ।

त्यसलगत्तै, ब्रदर-सिस्टरहरूले एउटा उपयुक्त घर भेट्टाए, र वाङ जिन र मैले सँगै हाम्रो कर्तव्यमा सहकार्य गर्न सुरु गर्यौँ। सुरु-सुरुमा, वाङ जिनले मेरा समस्याहरू औँल्याउँदा, मलाई अझै पनि आफ्नो अभिमान त्याग्न मुस्किल हुन्थ्यो। म सोच्थेँ, “उनले कहिल्यै प्रवचन सम्पादन गरेका छैनन्। यदि उनले मैले सम्पादन गरेका प्रवचनहरूमा समस्या भेट्टाउन सके भने, के यसले म उनीजत्तिको उत्तम नभएको प्रमाणित गर्दैन र? उनले मेरो बारेमा के सोच्लान्?” जब ममा यस्तो सोच आयो, तब मलाई आफू फेरि अभिमान र हैसियतका लागि जिइरहेको महसुस भयो, तसर्थ मैले सचेत भई पढ्नका लागि परमेश्‍वरका वचनहरू खोजेँ। मैले परमेश्‍वरका वचनहरू पढेँ: “तैँले पहिले आफ्नो देहविरुद्ध विद्रोह गर्ने अभ्यास गर्नुपर्छ, आफ्नो आडम्बर र घमण्ड त्याग्नुपर्छ, आफ्ना हितहरूलाई त्याग्नुपर्छ, आफ्नो तन र मन दुवैलाई आफ्नो कर्तव्यमा लगाउनुपर्छ, समर्पित हृदयले आफ्नो कर्तव्य पूरा गर्नुपर्छ, र तैँले परमेश्‍वरलाई सन्तुष्ट पारुन्जेल कुनै पनि कष्ट भोग्न सकिन्छ भनी सोच्नुपर्छ। यदि तैँले कठिनाइहरू सामना गर्छस्, र परमेश्‍वरलाई प्रार्थना गर्छस्, अनि सत्यता खोज्छस् भने, परमेश्‍वरले तँलाई कसरी अगुवाइ गर्नुहुन्छ, तेरो हृदयमा शान्ति र खुसी छ छैन, तँसँग यो पुष्टि छ कि छैन भन्‍ने कुरा हेर्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका वचनहरूले मलाई अगाडि बढ्ने बाटो देखाए। मैले आफ्नो अभिमान त्याग्नुपर्थ्यो, आफ्नो हृदय र मन आफ्नो कर्तव्यमा लगाउनुपर्थ्यो, र आफ्नो कर्तव्य राम्रोसँग पूरा गर्नुपर्थ्यो; तब मात्र म आफ्नो उचित काममा लागिरहेको हुने थिएँ। वास्तवमा, हरेकमा फरक-फरक सबल पक्ष हुन्छन्। हाम्रा आफ्नै सबल पक्षहरूलाई प्रयोगमा ल्याएर र आफ्ना कमजोरीहरू परिपूर्ति गर्न एकअर्काका सबल पक्षहरूबाट सिकेर मात्र हामी कर्तव्यमा राम्रा नतिजाहरू हासिल गर्नेछौँ। प्रतिष्ठा र हैसियत केवल खोक्रा कुराहरू हुन्। सबैले मलाई उच्च सम्मान गरे पनि, यसको मतलब मसँग सत्यता वास्तविकता छ भन्ने होइन, झन् यसले मलाई मुक्ति त दिलाउनै सक्दैन। म सत्यता बुझ्दिनँ र मैले आफ्ना भ्रष्ट स्वभावहरू फालेको छैनँ भने, फेरि पनि अन्तमा म दण्डका निम्ति नरकमा पठाइनेछु। यो महसुस गरेपछि, वाङ जिनले मलाई फेरि मेरा समस्याहरू औँल्याउँदा, म त्यति प्रतिरोधी भइनँ। बरु, उनले औँल्याएका समस्याहरूका आधारमा म सम्बन्धित सिद्धान्तहरू खोज्थेँ र तिनको अध्ययन गर्थेँ। यसरी अभ्यास गर्दा, समस्याहरू छिट्टै समाधान भएका मात्र होइनन्, मैले आफ्नो हृदयमा शान्ति र ढुक्कको भाव महसुस समेत गरेँ। हाम्रो सम्बन्ध पनि झन्-झन् सौहार्दपूर्ण हुँदै गयो। म भित्री हृदयदेखि नै परमेश्‍वरलाई धन्यवाद दिन्छु!


२. एउटा पीडादायी असफलताबाट सिकेका पाठहरू

गेब्रिएला, इटाली

सन् २०१४ मा, मैले मण्डलीमा अभिनेत्रीको कर्तव्य निर्वाह गर्न थालेँ। अभिनय गर्ने र आफ्नो सीपलाई तिखार्नेबाहेक, बाँकी समय म आफूले चाहेअनुसारले मिलाउन सक्थेँ, त्यसैले मेरो जीवन तुलनात्मक रूपमा स्वतन्त्र र आरामदायी थियो। मलाई अभिनय मन पर्थ्यो र म आफ्नो प्रस्तुतिमा मिहिनेत गर्न इच्छुक थिएँ, त्यसैले दुईवटा चलचित्रमा अभिनय गरेपछि मेरो सीपमा निकै सुधार भएको थियो, अनि अगुवाले मलाई निर्देशकको कर्तव्य निर्वाह गर्न तालिम लिन लगाउनुभयो। त्यसबेला म मनमनै निकै अनिच्छुक थिएँ, र सोच्थेँ, “एक जना निर्देशकको धेरै जिम्मेवारीहरू हुन्छन्। समूहले गर्ने हरेक कुरामा संलग्न हुनुपर्छ, अनि छायाङ्कनपछि फुटेज जाँच्नुपर्छ। यो त मानसिक र शारीरिक रूपमा थकाउने काम हो। हरेक दिन यति कडा परिश्रम गरेँ भने, म त पूरै थकित र लखतरान हुनेछु!” तर कर्तव्यलाई इन्कार गर्दा यो परमेश्‍वरको अभिप्रायअनुसार हुँदैन भन्ने सोचले गर्दा मैले मन नलागी-नलागी स्वीकार गरेँ। मैले निर्देशकको कर्तव्य निर्वाह गर्न बढुवा पाएको थाहा पाउँदा सिस्टरहरू मेरो लागि खुसी थिए, तर मैले सोचेँ, “यो स्पष्ट रूपमा एउटा थकाउने काम हो। म कुनै ठूलो कार्यभार लिने कुराको पछि लाग्दिनँ, किनभने बोझ जति गह्रुङ्गो हुन्छ, शरीरलाई त्यति नै थकाइ लाग्छ। म केवल एक साधारण अभिनेत्री बन्न चाहन्छु। म त्यतिकै काम नगरी बसिरहेकी छैन भने, त्यो ठिकै हुन्छ।”

जब म मेरो पहिलो चलचित्र निर्देशन गर्ने जिम्मामा थिएँ, तब संयोजकले हरेक दिनको लागि व्यस्त तालिका बनाउनुभएको थियो। हरेक छायाङ्कनपछि, हामीले अर्को दृश्यको अभिनय, सट, वा सेटका समस्याहरूबारे छलफल गर्नुपर्थ्यो। छायाङ्कनको क्रममा, म मनिटरको अगाडि बस्थेँ र एक सेकेन्डको लागि पनि आफ्नो ध्यान भट्किन दिने आँट गर्दिनथेँ। यदि मेरो ध्यान भट्कियो भने, अभिनय सही छ कि छैन भनेर म निर्णय गर्न सक्दिनथेँ र प्लेब्याक हेर्नुपर्थ्यो वा पुनः छायाङ्कन गर्नुपर्थ्यो। कहिलेकाहीँ, सेटमा छायाङ्कन सकिएर अन्य कर्मचारीहरू गइसकेपछि पनि, म अन्य कामहरू सम्हाल्न पछाडि बस्नुपर्थ्यो। अझ, यो चलचित्रमा धेरै सकारात्मक र नकारात्मक पात्रहरू थिए, र मैले अभिनेताहरूलाई उनीहरूका दृश्यहरू बुझाउनुपर्थ्यो, उनीहरूसँगै पूर्वाभ्यास गर्नुपर्थ्यो, र उनीहरूलाई प्रशिक्षण दिनुपर्थ्यो, अनि यी सबैको निरीक्षण गर्नुपर्थ्यो। हरेक दृश्यका लागि, मैले पहिले नै पात्रहरूलाई गहिरिएर अध्ययन गर्नुपर्थ्यो र तिनलाई राम्ररी बुझ्नुपर्थ्यो ताकि अभिनेताहरूको प्रस्तुति पात्रअनुसार छ कि छैन भनेर निर्णय गर्न सकूँ। भावुक दृश्यहरूमा त यो अझ बढी लागू हुन्थ्यो: जब कुनै अभिनेता पात्रमा डुब्न सक्दैनथ्यो, तब मैले उनीहरूलाई सही भावनात्मक अवस्थामा ल्याउन विभिन्न उपायहरू खोज्नुपर्थ्यो। मलाई निर्देशक हुनु साँच्चै मानसिक रूपमा धेरै थकाउने काम हो जस्तो लाग्थ्यो! एक अभिनेत्रीको रूपमा, मैले केवल आफ्नो भूमिका राम्ररी निर्वाह गरे पुग्थ्यो। त्यो कर्तव्य धेरै आरामदायी थियो। मैले मेरो हृदयको गहिराइबाटै निर्देशकको कर्तव्यलाई घृणा गरेँ। त्यसपछि, मैले मेरो कर्तव्यमा झारा टार्न थालेँ। छायाङ्कनको क्रममा, जब मैले अभिनेताहरूलाई चाहेको प्रभाव हासिल गर्न सङ्घर्ष गरिरहेको देख्थेँ, तब उनीहरूको प्रस्तुतिमा सुधार ल्याउन कसरी प्रशिक्षण दिने भनेर सोच्नुको सट्टा, म हतारमा टेकलाई स्वीकृति दिन्थेँ। परिणामस्वरूप, जब अगुवाले चलचित्रका क्लिपहरू जाँच्नुभयो, तब उहाँले प्रस्तुतिहरू मानकअनुरूप नभएको पाउनुभयो, र हामीले पुनः छायाङ्कन गर्नुपर्‍यो। अर्को पटक, मैले सहकार्य गरिरहेकी सिस्टरले मलाई पूर्वाभ्यासको क्रममा अभिनेताहरूको प्रस्तुतिमा केही शारीरिक चालहरू थप्न भन्नुभयो। मलाई यो धेरै झन्झट लाग्यो, त्यसैले मैले थपिनँ। फलस्वरूप, प्रस्तुति कमजोर भयो, र छायाङ्कन सुरु हुनुभन्दा ठीक अघि, उहाँले ती चालहरू थप्न अभिनेताहरूलाई त्यही ठाउँमा प्रशिक्षण दिनुपर्‍यो, जसले छायाङ्कनमा ढिलाइ गरायो। त्यस क्षण, मैले आफ्नो जिम्मेवारी पूरा नगरेको थाहा पाएर भित्रभित्रै नराम्रो महसुस गरेँ। तर पछि, जब वास्तवमा काम गर्ने बेला आउँथ्यो, तब मलाई फेरि पनि यो कर्तव्य धेरै थकाउने र झन्झटिलो लाग्थ्यो। दुई महिना बितिहाल्यो, र अभिनेताहरूलाई उनीहरूको प्रस्तुतिमा लगातार समस्याहरू भइरहेका थिए। संयोजकले मलाई धेरै पटक अभिनेताहरूलाई उनीहरूका दृश्यहरू अझ विस्तृत रूपमा बुझाउन सम्झाउनुभयो, तर मैले नसुनेको मात्र होइन, भित्री रूपमा प्रतिरोध पनि महसुस गरेँ, र सोचेँ, “अझ विस्तृत हुनु त कत्ति झन्झट होला! पूर्वाभ्यासमा कति समय लाग्ला!” मैले यसो भन्दै तर्कसमेत गर्थेँ, “म एक जना अभिनेत्री हुँदा, मलाई कसैले पनि यति विस्तृत रूपमा सिकाएको थिएन। अभिनय भनेको त अभिनेताको आफ्नै जिम्मेवारी होइन र?” जब पूर्वाभ्यासको समय आउँथ्यो, तब म अझै पनि अभिनेताहरूलाई कुनै विवरणविना मोटामोटी रूपरेखा मात्र दिन्थेँ, जसले गर्दा बारम्बार पुनः छायाङ्कन गर्नुपर्थ्यो र उत्पादन तालिकामा ढिलाइ भयो।

केही समयपछि, ब्रदर इलियासलाई निर्देशकको कर्तव्यमा मसँग सहकार्य गर्न खटाइयो। संयोजकले मलाई भन्नुभयो, “तिमीलाई एक्लै निर्देशकको कर्तव्य निर्वाह गर्न गाह्रो भइरहेको जस्तो देखिन्छ। अबदेखि, तिमी मुख्यतया अभिनेताहरूलाई उनीहरूका दृश्यहरू बुझाउने जिम्मेवारीमा हुनेछ्यौ, र ब्रदर इलियासले मनिटरबाट कामको निरीक्षण गर्नेछन्।” यो सुनेर म त मनमनै खुसी भएँ। मैले सोचेँ, “कत्ति राम्रो! अब मैले मनिटर हेरेर निरीक्षण गर्नु पर्दैन। यसरी मेरो समय अझै लचिलो हुनेछ, र म त्यति थकित पनि हुनेछैन।” त्यसपछि, अभिनेताहरूसँग पूर्वाभ्यास सिध्याउने बित्तिकै, म आफ्नो व्यक्तिगत काममा लाग्न जान्थेँ। उनीहरूले कस्तो अभिनय गरे भन्ने कुरामा म वास्ता गर्थिनँ, र परिणामस्वरूप, वास्तविक छायाङ्कनको क्रममा अभिनेताहरूको प्रस्तुतिमा सधैँ समस्याहरू आइरहन्थे। संयोजकले मलाई आफ्नो कर्तव्यप्रतिको मनोवृत्ति जाँच्न भन्नुभयो, तर मैले मनमनै सोचेँ, “अभिनेताहरूले राम्रो अभिनय गरिरहेका छैनन् भने मैले के जाँच्नु छ र? के अब यो दोष ममाथि लगाइँदै छ?” मैले जति धेरै सोचेँ, त्यति नै मलाई यो कर्तव्य जस नपाइने काम हो जस्तो लाग्यो। ती दिनहरूमा, मैले प्रशिक्षण दिइरहेका धेरै अभिनेतालाई छायाङ्कनको क्रममा समस्याहरू आइरहे। संयोजकले मलाई फेरि एक पटक आफ्नो कर्तव्यप्रतिको मनोवृत्तिबारे चिन्तन गर्न सम्झाउनुभयो, त्यसपछि मात्र मैले चिन्तन गर्न थालेँ। फर्केर हेर्दा, विगत केही दिनदेखि मेरो शरीर आराममा भए तापनि, मैले मेरो हृदयमा एक अनौठो बेचैनी महसुस गरेँ, त्यसैले मैले परमेश्‍वरलाई प्रार्थना गरेँ र आफूमाथि चिन्तन गरेँ, अनि परमेश्‍वरका वचनहरूको एउटा खण्ड याद गरेँ: “‘तँलाई छली हुन र सुस्ताउन मन पर्छ, होइन त? तँलाई अल्छे हुन, र आराममा लिप्त हुन मन पर्छ, होइन त? ठिकै छ, अब सधैँभरी आराममा लिप्त हो!’ परमेश्‍वरले यो अनुग्रह र अवसर अर्को कुनै व्यक्तिलाई दिनुहुनेछ।” त्यसपछि मैले त्यो पूरै खण्ड पढेँ। सर्वशक्तिमान्‌ परमेश्‍वर भन्‍नुहुन्छ: “यदि तँ झारा टार्ने तरिकाले आफ्नो कर्तव्य निर्वाह गर्छस्, र त्यसलाई अनादरपूर्ण मनोवृत्तिले सम्हाल्छस् भने, त्यसको नतिजा के हुनेछ? तैँले आफूले राम्ररी निर्वाह गर्न सक्ने कर्तव्यमा समेत राम्रो गर्न सक्नेछैनस्—तेरो कार्यप्रदर्शन मानकअनुरूप हुनेछैन, र तेरो कर्तव्यप्रतिको तेरो मनोवृत्तिसँग परमेश्‍वर निकै असन्तुष्ट हुनुहुनेछ। यदि तँ परमेश्‍वरलाई प्रार्थना गर्न, सत्यता खोज्न, र त्यसमा आफ्नो सम्पूर्ण हृदय र मन लगाउन सक्छस् भने, यदि तँ यसरी सहकार्य गर्न सक्छस् भने, परमेश्‍वरले तेरा लागि सबै कुरा पहिले नै तयार गर्नुहुनेछ, ताकि तैँले मामिलाहरू सम्हाल्दा सबै कुरा ठिकठाक मिलोस् र त्यसले राम्रा परिणामहरू फलाओस्। तैँले धेरै ऊर्जा खर्च गर्नु आवश्यक पर्नेछैन; जब तँ सहकार्य गर्न सक्दो प्रयास गर्छस्, तब परमेश्‍वर तेरा लागि सबै कुरा प्रबन्ध गर्नुहुन्छ। यदि तँ धूर्त छस् र सुस्ताउँछस् भने, यदि तँ आफ्नो कर्तव्य राम्ररी पूरा गर्दैनस् र सधैँ गलत मार्गमा जान्छस् भने, परमेश्‍वरले तँमा काम गर्नुहुनेछैन; तैँले यो अवसर गुमाउनेछस्, र परमेश्‍वरले यसो भन्‍नुहुनेछ, ‘तँलाई प्रयोग गर्ने कुनै उपाय छैन। जा, पाखा लाग्। तँलाई छली हुन र सुस्ताउन मन पर्छ, होइन त? तँलाई अल्छे हुन, र आराममा लिप्त हुन मन पर्छ, होइन त? ठिकै छ, अब सधैँभरी आराममा लिप्त हो!’ परमेश्‍वरले यो अनुग्रह र अवसर अर्को कुनै व्यक्तिलाई दिनुहुनेछ। तिमीहरू के भन्छौ: यो हानि हो कि लाभ हो? (हानि।) यो ठूलो हानि हो!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यो पढेपछि मैले के बुझेँ भने, कुनै व्यक्तिको कर्तव्यप्रतिको मनोवृत्ति महत्त्वपूर्ण हुन्छ। यदि मानिसहरूले आफ्नो कर्तव्य तनमनले पूरा गर्न सक्छन् भने, परमेश्‍वरले उनीहरूलाई अन्तर्दृष्टि र मार्गदर्शन दिनुहुनेछ, र उनीहरूले राम्रो परिणामहरू प्राप्त गर्नेछन्। तर यदि उनीहरूको मनोवृत्ति हल्का वा झाराटारुवा छ भने, तब थोरै प्रयासले राम्रोसँग पूरा गर्न सकिने कर्तव्य पनि नराम्रोसँग गरिन्छ। अभिनेताहरूको प्रस्तुति स्तरअनुरूप छैन भनेर मैले स्पष्ट रूपमा देखेकी थिएँ, तैपनि आफूलाई झन्झटबाट बचाउन, म उनीहरूलाई धैर्यतापूर्वक प्रशिक्षण दिन्थिनँ र हतारमा टेकलाई स्वीकृति दिन्थेँ, जसको परिणामस्वरूप प्रस्तुतिहरू जाँचमा पास नहुँदा पुनः छायाङ्कन गर्नुपर्थ्यो। म पूर्वाभ्यास गर्दा अभिनेताहरूलाई कुनै विवरणविना मोटामोटी रूपरेखा मात्र दिन्थेँ, जसले गर्दा उनीहरूमध्ये धेरैलाई सेटमा आफ्नो प्रस्तुति दिन समस्या हुन्थ्यो, र लगातार पुनः छायाङ्कन गर्नुपर्दा तालिकामा ढिलाइ भयो। यो सबै मैले कर्तव्यमा झारा टार्ने र कामचोरी गर्ने गरेकोले भएको थियो। संयोजकले मलाई धेरै पटक मेरो कर्तव्यप्रतिको मनोवृत्तिबारे चिन्तन गर्न सम्झाउनुभएको थियो, तर मैले केवल तर्क गरेँ र बहाना बनाएँ। म आफ्‍नो कर्तव्यमा सधैँ झारा टार्थेँ, जसले गर्दा लगातार समस्याहरू उत्पन्न हुन्थे, त्यसैले संयोजकले मलाई मनिटरबाट निरीक्षण गर्न दिन छोड्नुभयो। तर मैले आफूमाथि चिन्तन गर्नुको सट्टा, मेरो शरीरले अझ आराम पाउने भएकोले म खुसी भएँ। म त पूर्ण रूपमा संवेदनहीन भइसकेकी रहेछु! मण्डलीले मलाई एक अभिनेत्रीको रूपमा संवर्धन गरेको थियो, अनि मलाई तालिम लिन धेरै अवसरहरू दिएको थियो। पवित्र आत्माको अन्तर्दृष्टि र मार्गदर्शनमा, मैले केही अभिनयको अनुभव पनि बटुलेकी थिएँ। अहिले, जब मण्डलीले मलाई एक निर्देशक बन्न संवर्धन गरिरहेको थियो र मैले सिकेका कुराहरूलाई मेरो कर्तव्यमा लागू गर्न आवश्यक थियो, तब मैले केही समय र प्रयास लगाउनुपर्ने र मेरो शरीरले दुःख भोग्नुपर्ने भएकोले मात्र पनि प्रतिरोध गरेँ, गुनासो गरेँ, र झारा टारेँ। ममा मानवताको कत्ति धेरै कमी थियो, साँच्चै परमेश्‍वरको लागि घृणित थिएँ! विशेष गरी परमेश्‍वरका यी वचनहरू पढेपछि, “तँलाई अल्छे हुन, र आराममा लिप्त हुन मन पर्छ, होइन त?” “परमेश्‍वरले यो अनुग्रह र अवसर अर्को कुनै व्यक्तिलाई दिनुहुनेछ,” मैले के महसुस गरेँ भने, मलाई अब मनिटरबाट निरीक्षण गर्न नदिनुको कारण भनेको मैले मेरो कर्तव्यमा कामचोरी गरेकी थिएँ र म गैरजिम्मेवार भएकी थिएँ। म उप्रान्त विश्वासयोग्य थिइनँ, त्यसैले कर्तव्यको यो भाग पूरा गर्ने अवसर अरू कसैलाई दिइयो। म पहिले नै खतरनाक भिरको टुप्पोमा पुगिसकेकी थिएँ; यदि मैले पश्चात्ताप गरिनँ भने, मैले अभिनेताहरूलाई उनीहरूका दृश्यहरूमा डोऱ्याउने मौका समेत गुमाउन सक्थेँ। त्यसैले पछि, मैले अभिनेताहरूसँगको पूर्वाभ्यासलाई गम्भीरतापूर्वक लिन थालेँ। जब म कुनै अभिनेताको प्रस्तुतिमा कमी देख्थेँ, तब म तुरुन्तै औँल्याउँथेँ र धैर्यतापूर्वक उनीहरूलाई प्रशिक्षण दिन्थेँ। म अभिनेताहरूसँगै हेर्न केही सन्दर्भ भिडियोहरू पनि खोज्थेँ। अन्तमा, त्यो चलचित्रको छायाङ्कन सहज रूपमा पूरा भयो।

म केही मात्रामा परिवर्तन भएकी छु जस्तो लागेको थियो, तर अर्को चलचित्रको छायाङ्कन गर्दा म फेरि पुरानै बानीमा फर्कन्छु भन्ने मैले सोचेकी नै थिइनँ। त्यसबेला, म अझै पनि अभिनेताहरूलाई प्रशिक्षण दिने जिम्मेवारीमा थिएँ। यो चलचित्रकी मुख्य अभिनेत्री सिस्टर इजाबेल थिइन्। उहाँले भर्खरै अभिनयमा तालिम लिन थाल्नुभएको थियो र उहाँको प्रस्तुतिमा धेरै कमीकमजोरीहरू थिए, जसको मतलब मैले पहिलेभन्दा धेरै मानसिक ऊर्जा खर्च गर्नुपर्थ्यो र धेरै मूल्य चुकाउनुपर्थ्यो। हामीले छायाङ्कन सुरु गर्दा, मैले अझै पनि इमानदारीपूर्वक काम गर्न सक्थेँ। अभिनेताहरूको प्रस्तुतिमा कहाँ कमी छ भनेर म तुरुन्तै औँल्याउँथेँ र कहिलेकाहीँ उनीहरूलाई आफैले अभिनय गरेर पनि देखाउँथेँ। तर समय बित्दै जाँदा, हरेक दृश्यका लागि अभिनेताहरूलाई प्रशिक्षण दिनुपर्दा मलाई मानसिक रूपमा बोझिलो लाग्न थाल्यो। त्यसमाथि, मैले सहकार्य गरिरहेका ब्रदर भिन्सेन्ट आफ्नो कर्तव्यमा निकै सक्रिय हुनुहुन्थ्यो र अभिनेताहरूलाई प्रशिक्षण दिने कुरामा धेरै लगनशील हुनुहुन्थ्यो, त्यसैले मेरो आफ्नो बोझको बोध बिस्तारै कम हुँदै गयो। मैले अन्य कामहरूका बारेमा पनि चिन्ता गर्न छोडेँ। केही पटक, मैले सिस्टर इजाबेलले आफ्नो पात्रलाई राम्ररी बुझ्न नसकेको देखेँ। मैले सुरुमा राति केही समय निकालेर उहाँसँग कुरा गर्ने योजना बनाएकी थिएँ, तर फेरि सोचेँ, दिनभरि दृश्यहरूको पूर्वाभ्यास गरेर म पहिले नै थाकिसकेकी छु। यदि मैले राति उहाँलाई प्रशिक्षण दिएँ भने, भोलिपल्टको छायाङ्कनको लागि मसँग पक्कै पनि ऊर्जा हुनेछैन। त्यसैले, मैले सोचेँ, “छोडिदेऊँ, म उहाँलाई प्रशिक्षण नै दिन्नँ।” परिणामस्वरूप, भोलिपल्ट छायाङ्कनको क्रममा, सिस्टर इजाबेलको प्रस्तुतिमा समस्याहरू आए, जसले हाम्रो प्रगतिमा ढिलाइ गरायो। मैले आफ्नो जिम्मेवारी पूरा नगरेकोमा गहिरो पश्चात्ताप गरेँ, तर पछि, हरेक पटक कुनै मूल्य चुकाउनुपर्दा, म अझै पनि आफ्नो शरीरको ख्याल गर्थेँ र सत्यतालाई व्यवहारमा लागू गर्न सक्दिनथेँ। बिस्तारै, मलाई अभिनेताहरूलाई प्रशिक्षण दिन झन्-झन् गाह्रो लाग्न थाल्यो, यहाँसम्म कि मैले उनीहरूको प्रस्तुतिमा रहेका समस्याहरू पनि देख्न नसक्ने भएँ। प्रस्तुतिमा समस्या आएकाले, हामीले बारम्बार पुनः छायाङ्कन गर्नुपर्थ्यो। यसका साथै अन्य विभिन्न कारणहरूले गर्दा, चलचित्र पूरा हुन सकेन, र अन्तमा, हाम्रो समूहलाई भङ्ग गरियो। जुन रात हाम्रो समूहलाई भङ्ग गरियो, त्यो रात म निदाउन नसकेर रातभरि छटपटिमा बसेँ। फर्केर हेर्दा, जबदेखि मलाई निर्देशकको कर्तव्य निर्वाह गर्न लगाइएको थियो, तबदेखि म कहिल्यै पनि साँचो रूपमा समर्पण भएकी थिइनँ। मैले सधैँ त्यो कर्तव्यलाई धेरै थकाउने भनेर मन पराएकी थिइनँ। मैले आफूलाई इमानदारीपूर्वक सोधेँ, “के म शारीरिक सुखभोगमा लिप्त हुनका लागि मात्र परमेश्‍वरमा विश्वास गर्छु? के यो परमेश्‍वरविरुद्धको विद्रोह गर्नु होइन र?” एउटा भेलाको क्रममा, अगुवाले मलाई काटछाँट गर्नुभयो र भन्नुभयो, “परमेश्‍वरको घरले तिमीलाई निर्देशक बन्न संवर्धन गर्‍यो, तर तिमी यति गैरजिम्मेवार हुन्छौ भनेर मैले कहिल्यै सोचेकी थिइनँ। तिमी साँच्चै भरोसायोग्य छैनौ!” त्यस अवधिमा, मेरो हृदयमा सधैँ रित्तो महसुस हुन्थ्यो। आफ्नो गल्ती सुधार्ने कुनै मौका नभएको बारे सोच्नेबित्तिकै, मेरो आँखाबाट पीडाका आँसुहरू अनायासै बग्थे। मैले आफ्नो कर्तव्य पूरा नगरेको र मैले गरेका अपराधहरूको लागि म प्रायः पीडामा हुन्थेँ। मलाई परमेश्‍वरप्रति यति ऋणी महसुस भयो कि मलाई उहाँसँग प्रार्थना गर्न पनि लाज लाग्थ्यो, र सधैँ मलाई परमेश्‍वर मबाट वाक्क हुनुभएको छ र उहाँले मलाई घृणा गर्नुहुन्छ, उहाँले मबाट आफ्नो मुहार लुकाउनुभएको छ र मलाई बेवास्ता गरिरहनुभएको छ भन्‍ने लाग्थ्यो। मलाई परमेश्‍वरले पन्छाउनुभएको जस्तो लाग्यो, र मेरो आत्मा अन्धकार र पीडामा थियो। पछि, मलाई सुसमाचार प्रचार गर्न पठाइयो। मैले कर्तव्य निर्वाह गरिरहे तापनि, यो कुरा मेरो हृदयमा कहिल्यै नसुल्झिएको गाँठो बनेर रह्यो। त्यसपछि मैले धेरै पटक प्रार्थना गरेँ र खोजेँ, “हे परमेश्‍वर, म वास्तवमा कहाँ असफल भएँ? कृपया मलाई आफूलाई चिन्न अन्तर्दृष्टि र मार्गदर्शन दिनुहोस्।”

एक दिन, जब मैले अल्छी मानिसहरूलाई खुलासा गर्ने र उनीहरूको चित्रण गर्ने परमेश्‍वरका वचनहरू पढेँ, तब मेरो हृदयमा गहिरो चोट लाग्यो। सर्वशक्तिमान्‌ परमेश्‍वर भन्‍नुहुन्छ: “अल्छी मानिसहरू केही पनि गर्न सक्दैनन्। दुई शब्दमा सारांश निकाल्नुपर्दा, तिनीहरू निकम्मा मानिस हुन्; तिनीहरूमा दोस्रो दर्जाको अशक्तता हुन्छ। अल्छी मानिसहरूको क्षमता जति नै राम्रो भए पनि, यो देखावटी कुरा मात्रै हुन्छ; तिनीहरूसँग राम्रो क्षमता भए पनि, त्यसको कुनै काम हुँदैन। तिनीहरू अत्यन्तै अल्छी हुन्छन्—तिनीहरूलाई आफूले के गर्नुपर्छ भनेर थाहा भए पनि, तिनीहरू त्यो गर्दैनन्; र तिनीहरूलाई कुनै कुरा समस्या हो भनेर थाहा भए पनि, तिनीहरू यसलाई समाधान गर्न सत्यताको खोजी गर्दैनन्; र काम प्रभावकारी हुनका लागि तिनीहरूले के-कस्ता कठिनाइहरू भोग्नुपर्छ भनेर तिनीहरूलाई थाहा भए पनि, तिनीहरू यी सार्थक कठिनाइहरू सहन इच्छुक हुँदैनन्—त्यसैले तिनीहरू कुनै सत्यता प्राप्त गर्न सक्दैनन्, र कुनै वास्तविक काम गर्न सक्दैनन्। तिनीहरू मानिसहरूले सहनुपर्ने कठिनाइ सहन चाहँदैनन्; तिनीहरूलाई सुखसयलमा लिप्त हुन, हर्ष र फुर्सतको समयको आनन्द उठाउन, अनि स्वतन्त्र र तनावरहित जीवनको आनन्द उठाउन मात्रै आउँछ। के तिनीहरू बेकामका हुँदैनन् र? कठिनाइ सहन नसक्ने मानिसहरू जिउन लायक हुँदैनन्। सधैँ परजीवीको जीवन जिउन चाहनेहरू विवेक वा समझ नभएका मानिस हुन्; तिनीहरू पशु हुन् र त्यस्ता मानिसहरू श्रम गर्नसमेत योग्य हुँदैनन्। तिनीहरूले कठिनाइ सहन नसक्ने हुँदा, तिनीहरूले श्रम गरे पनि, त्यो राम्ररी गर्न सक्दैनन्, र यदि तिनीहरू सत्यता प्राप्त गर्न चाहन्छन् भने, त्यसको आशा झनै कम हुन्छ। कष्ट भोग्न नसक्ने र सत्यतालाई प्रेम नगर्ने व्यक्ति रद्दी व्यक्ति हो; ऊ श्रम गर्नसमेत योग्य हुँदैन। ऊ अलिकति पनि मानवता नभएको पशु हो। त्यस्ता मानिसहरूलाई हटाउनैपर्छ; यो मात्र परमेश्‍वरका अभिप्रायहरूअनुरूप हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। ती वचनहरूमा मनन गर्दा, मैले निर्देशकको कर्तव्य निर्वाह गर्दाका एक-एक दृश्य मेरो मनमा आए। परमेश्‍वरको घरले मलाई निर्देशकको रूपमा अभिनेताहरूलाई उनीहरूको प्रस्तुतिमा प्रशिक्षण दिने व्यवस्था मिलाएको थियो। मैले मुख्य अभिनेत्रीको प्रस्तुतिमा कमीकमजोरीहरू छन् भनेर स्पष्ट रूपमा देखेकी थिएँ तर आफूलाई धेरै थकित हुनबाट बचाउन, मैले उनलाई प्रशिक्षण दिइनँ, र म आफ्नो सबैभन्दा आधारभूत जिम्मेवारीसमेत पूरा गर्न असफल भएँ। ब्रदर भिन्सेन्टलाई यति सक्रिय देखेर, मैले परिस्थितिको फाइदा उठाएँ र आफ्नो कामबाट हात धोएँ। कागजी रूपमा, म पनि एक निर्देशक थिएँ, तर वास्तवमा, ब्रदर भिन्सेन्ट मात्र निर्देशन दिने एक्लो व्यक्ति हुनुहुन्थ्यो। यसले गर्दा कामका धेरै पक्षहरू राम्ररी हुन सकेनन्, र अन्तमा, चलचित्र पूरा हुन सकेन र पूरै समूह नै विघटन भयो। ब्रदर-सिस्टरहरूले धेरै महिनासम्म चुकाएको मूल्य र परमेश्‍वरको घरले गरेको सबै खर्च खेर गए। मैले निर्देशकको पद धारण गरेँ तर कुनै वास्तविक काम गरिनँ, र म आफ्नो उचित कार्य पूरा गर्न असफल भएँ। के म नाम मात्रको, पूरै बेकम्मा थिइनँ र? म अल्छी र बेपरवाह थिएँ, र मैले आफ्‍नो कर्तव्यमा सधैँ झारा टार्थेँ। परमेश्‍वरले मलाई धेरै पटक सम्झाउन मानिस, घटना, र कामकुराहरू खडा गर्नुभएको थियो, तर मैले कहिल्यै साँचो रूपमा पश्चात्ताप गरिनँ। अन्तमा, मैले पवित्र आत्माको काम गुमाएँ; मैले आफ्‍नो कर्तव्यमा आएका समस्याहरू पत्ता लगाउन सकिनँ, र मेरो आत्माले असाधारण रूपमा अन्धकार र पीडा महसुस गर्‍यो। म सधैँ “अरूको होइन आफ्‍नै दुनो सोझ्याउनुपर्छ” र “जीवन छोटो छ, त्यसैले बल हुँदा नै यसको आनन्द लिनुपर्छ” जस्ता शैतानी विचारधाराहरूद्वारा जिएकी थिएँ। म त के विश्‍वास गर्थेँ भने, मानिसको केही दशकको जीवनमा, उसले आफूलाई त्यति धेरै थकाउनु हुँदैन; हरेक दिन स्वतन्त्र र आरामले जिउनु नै पर्याप्त हुन्छ। यस प्रकारको सोचको नियन्त्रणमा, म अल्छी भएँ र मैले प्रगति गर्न छोडेँ। मलाई याद छ, स्कुलमा, जब अरू पहिलो हुन कडा अध्ययन गर्थे, तब मलाई अध्ययन धेरै थकाउने कुरा हो भन्‍ने लाग्थ्यो र मैले चाँडै नै पढाइ छोडेँ। विवाह गरेपछि, मैले गाडी र घर किन्ने अरूको ईर्ष्या गरिनँ किनभने म घर कर्जा वा गाडी कर्जाको दास बन्न र आफूलाई त्यति धेरै दबाबमा राख्न चाहन्नथेँ। परमेश्‍वरमा विश्वास गर्न थालेपछि र परमेश्‍वरको घरमा आफ्‍नो कर्तव्य निर्वाह गर्न थालेपछि, म महत्त्वपूर्ण काम लिन चाहन्नथेँ। म केवल कुनै एउटा कर्तव्य निर्वाह गर्नमा सन्तुष्ट हुन्थेँ, र के सोच्थेँ भने परमेश्‍वरको काम सकिएपछि झारा टारेर अनि छलकपट गरेर नै भए पनि बच्ने परिणाम हासिल गरे पुग्छ। मण्डलीले मलाई निर्देशक बन्न संवर्धन गर्‍यो, र मैले आफ्नो सीप प्रयोग गरेर मेरो कर्तव्य पूरा गर्न सक्छु भन्‍ने आशा गर्यो, तर मलाई त्यो कर्तव्य धेरै थकाउने लाग्यो र मैले त्यसलाई मेरो हृदयको गहिराइबाटै प्रतिरोध गरेँ। मैले त्यसलाई स्वीकार गरे तापनि, म सधैँ कामचोरी गर्थेँ र झारा टार्थेँ। मैले बाइबलको एउटा पद सम्झेँ: “किनभने यदि हामीले सत्यताको ज्ञान पाएपछि पनि जानी-जानी पाप गर्छौँ भने, त्यसउप्रान्त पापका निम्ति कुनै बलिदान बाँकी रहँदैन” (हिब्रू १०:२६)। मेरो कर्तव्यमा झारा टार्नु र कामचोरी गर्नु परमेश्‍वरको अभिप्रायअनुसार छैन भनेर मलाई राम्ररी थाहा थियो, तैपनि मैले शारीरिक सुखको लागि यो गरेँ, जसले चलचित्रको काममा ढिलाइ गरायो। के यो परमेश्‍वरको प्रतिरोध गर्नु थिएन र? शैतानी दृष्टिकोणहरूद्वारा जिउँदै, म सुखभोगमा लिप्त भएँ र आफ्‍नो कर्तव्यमा गैरजिम्मेवार भएँ, र एकपछि अर्को अपराधहरू गरेँ। परमेश्‍वर भन्‍नुहुन्छ: “अपराधले मानिसलाई नर्कतर्फ डोर्याउनेछ” (वचन, खण्ड १। परमेश्‍वरको देखापराइ र काम)। शैतानी विषहरूद्वारा जिउँदै, म अनन्त विनाश र सर्वनाशको बाटोमा हिँडिरहेकी थिएँ। एउटा निर्देशकको रूपमा, मैले समूहका लागि एउटा उदाहरण बसाल्नुपर्थ्यो, तर म सही बाटोमा हिँडिनँ। मैले केवल आफ्नै शारीरिक सुखको बारेमा र कडा परिश्रमबाट बच्ने बारेमा मात्र सोचेँ, र मेरो कर्तव्यमा झारा टारेँ र कामचोरी गरेँ। परिणामस्वरूप, ब्रदर-सिस्टरहरूले महिनौँ समय बिताए तर कुनै उपलब्धि हासिल भएन, र पूरै समूह विघटन हुने अवस्थामा पुग्यो। मैले एक व्यक्तिले पूरा गर्नुपर्ने जिम्मेवारी काँधमा लिन सकिनँ। म केवल एउटी निकम्मा थिएँ, र हटाइन योग्य थिएँ! मैले के पनि महसुस गरेँ भने, मलाई पन्छाउनु नै ममाथि उहाँको मौन न्याय थियो। यो ममाथि आइपरेको परमेश्‍वरको धर्मी स्वभाव थियो, र यो मेरो लागि परमेश्‍वरको प्रेम र मुक्ति थियो। नत्र, मैले मेरो पछ्याइपछाडिका गलत दृष्टिकोणहरूमाथि चिन्तन गर्ने थिइनँ। मैले परमेश्‍वरका वचनहरू सम्झेँ: “मानवजातिका खातिर, उहाँ यात्रा गर्नुहुन्छ र यताउता दौडधुप गर्नुहुन्छ; उहाँ चुपचाप आफ्नो जीवनको हरेक अंश दिनुहुन्छ; उहाँ आफ्नो जीवनको हरेक मिनेट र हरेक सेकेन्ड समर्पित गर्नुहुन्छ…” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। यो वाक्यमाथि ध्यानपूर्वक मनन गर्दा, “मानवजातिका खातिर, उहाँ यात्रा गर्नुहुन्छ र यताउता दौडधुप गर्नुहुन्छ,” मेरो हृदय प्रभावित पनि भयो र आत्म-धिक्कारले पनि भरियो। मानवजातिलाई मुक्ति दिन, परमेश्‍वर स्वर्गबाट पृथ्वीमा दुई पटक देहमा आउनुभयो, र उहाँले अपार अपमान सहनुभयो। पहिलो पटक, उहाँ मानवजातिलाई छुटकारा दिन क्रूसमा टाँगिनुभयो र उहाँले आफ्नो जीवन दिनुभयो। आखिरी दिनहरूमा, परमेश्‍वर फेरि देहधारी हुनुभएको छ, र उहाँले हामीलाई मलजल र आपूर्ति गर्न धेरै सत्यताहरू व्यक्त गर्नुभएको छ। परमेश्‍वरले गर्नुहुने सबै कुरा मानिसहरूलाई मुक्ति दिनका खातिर हो र ती सबै तिनीहरूका लागि प्रेम हो। तर मैले परमेश्‍वरलाई बदलामा के दिएँ त? विद्रोहीपन र प्रतिरोध मात्रै दिएँ। परमेश्‍वरको घरले मलाई अझै पनि कर्तव्य निर्वाह गर्ने मौका दिइरहेको थियो। यो परमेश्‍वरको कृपा र मेरो लागि पश्चात्ताप गर्ने मौका थियो। यदि मेरो पुरानो स्वभाव परिवर्तन भएन भने, परमेश्‍वरको काम सकिएपछि, म पक्कै पनि विनाशको पात्र हुनेछु।

त्यस अवधिमा, मैले बारम्बार “परमेश्‍वरप्रतिको नोआको समर्पणताले उहाँको अनुमोदन कमायो” भन्ने भजन गाएँ:

१  सबै मानिसहरूमध्ये, नोआ परमेश्‍वरको डर मान्‍ने, परमेश्‍वरप्रति समर्पित हुने र परमेश्‍वरको आज्ञा पूरा गर्ने व्यक्तित्व थिए जो अनुकरणका निम्ति सबैभन्दा योग्य छन्; तिनी परमेश्‍वरद्वारा अनुमोदित थिए, र आज परमेश्‍वरलाई पछ्याउनेहरूका लागि तिनी एक आदर्श हुनुपर्छ। अनि तिनीबारे सबैभन्दा मूल्यवान् कुरा के थियो त? परमेश्‍वरका वचनहरूप्रति तिनको केवल एउटै मनोवृत्ति थियो: सुन्नु र स्वीकार गर्नु, स्विकार्नु र समर्पित हुनु, र मृत्युसम्मै समर्पित रहनु। यही मनोवृत्ति, जुन सबैभन्दा मूल्यवान् कुरा थियो, त्यसैले तिनलाई परमेश्‍वरको अनुमोदन जितायो। परमेश्‍वरका वचनहरूको कुरा आउँदा, तिनी झाराटारुवा थिएनन्, तिनले झारा टार्ने काम गरेनन्, र तिनले ती वचनहरूलाई आफ्नो मनमा जाँच, छानबिन, प्रतिरोध, वा अस्वीकार गर्ने, त्यसपछि तिनलाई बिर्सिदिने काम गरेनन्; यसको सट्टा, तिनले ती वचनहरू गम्भीरतापूर्वक सुने, तिनलाई अलिअलि गर्दै आफ्नो हृदयभित्र स्विकारे, र त्यसपछि तिनलाई कसरी अभ्यास गर्ने, कसरी कार्यान्वयन गर्ने, विचलन बिना कसरी तिनको मौलिक अभिप्रायअनुरूप तिनलाई अभ्यास गर्ने भन्नेबारे मनन गरे।

२  अनि परमेश्‍वरका वचनहरूलाई मनन गर्दै गर्दा, तिनले गुप्त रूपमा आफैलाई भने, “यी परमेश्‍वरका वचनहरू हुन्, यी परमेश्‍वरका निर्देशनहरू हुन्, यो परमेश्‍वरको आज्ञा हो, म कर्तव्यमा बाँधिएको छु, म समर्पित हुनैपर्छ, मैले कुनै पनि विवरण छोड्न मिल्दैन, म परमेश्‍वरका कुनै पनि इच्छाहरूविरुद्ध जान मिल्दैन, न त मैले उहाँले भन्नुभएका कुराको एउटा पनि विवरणलाई उपेक्षा गर्न नै मिल्छ, अन्यथा म मानव कहलिन लायक रहनेछैन, म परमेश्‍वरको आज्ञाका लागि अयोग्य हुनेछु, र उहाँद्वारा उच्च पारिन अयोग्य हुनेछु। यस जीवनमा, यदि मैले परमेश्‍वरले मलाई भन्नुभएका र सुम्पिनुभएका सबै कुरा पूरा गर्न सकिनँ भने, मलाई खेद हुनेछ। त्योभन्दा पनि बढी, म परमेश्‍वरको आज्ञा र उहाँको उठानका लागि अयोग्य हुनेछु, र मसँग सृष्टिकर्तासामु फर्कने मुहार नै हुनेछैन।”

३  नोआले आफ्नो हृदयमा सोचेका र चिन्तन गरेका हरेक कुरा, तिनको हरेक दृष्टिकोण, र हरेक मनोवृत्ति, प्रत्येकले नै निर्धारण गरे कि तिनी अन्ततः परमेश्‍वरका वचनहरू अभ्यास गर्न, परमेश्‍वरका वचनहरूलाई वास्तविकता बनाउन, परमेश्‍वरका वचनहरूलाई साकार गराउन, र तिनलाई आफ्नो कडा परिश्रममार्फत पूरा हुने र हासिल हुने र आफूमार्फत वास्तविकतामा परिणत हुने, र परमेश्‍वरको आज्ञा व्यर्थ नहुने बनाउन सक्षम भए। नोआ परमेश्‍वरको आज्ञाको योग्य थिए, तिनी परमेश्‍वरले भरोसा गर्नुभएका मानिस थिए, परमेश्‍वरले कृपादृष्टि राख्नुभएका व्यक्ति थिए। परमेश्‍वरले मानिसहरूको हरेक शब्द र कार्य नियाल्नुहुन्छ, उहाँले तिनीहरूका सोच र विचारहरू नियाल्नुहुन्छ। परमेश्‍वरका नजरमा, नोआले यस प्रकारले सोच्न सक्नु भनेको उहाँले गलत छनौट गर्नुभएको थिएन भन्ने हो; नोआले परमेश्‍वरको आज्ञा र परमेश्‍वरको भरोसा वहन गर्न सक्थे, र तिनी परमेश्‍वरको आज्ञा पूरा गर्न सक्षम थिए: सारा मानवजातिमाझ एक मात्र विकल्प तिनी नै थिए।

—वचन, खण्ड ४। ख्रीष्टविरोधीहरूको खुलासा। परिशिष्ट तीन: नोआ र अब्राहामले कसरी परमेश्‍वरका वचनहरू पालना गरे र उहाँप्रति समर्पित भए (भाग दुई)

नोआ विवेक र मानवता भएको मानिस हुनुहुन्थ्यो। उहाँले परमेश्‍वरको आज्ञा तनमनले स्वीकार गर्नुभयो, र जहाज बनाउने कामलाई आफ्नो जीवनको जिम्मेवारी र मिसनको रूपमा लिनुभयो। जब नोआले जहाज बनाइरहनुभएको थियो, उहाँलाई निरीक्षण गर्ने वा कर लगाउने कोही पनि थिएन, र उहाँले धेरै कठिनाइहरूको सामना गर्नुभयो। तर जब उहाँ यो परमेश्‍वरको आज्ञा र उन्नयन हो भनी सोच्नुहुन्थ्यो, उहाँले प्रेरणा महसुस गर्नुभयो। नोआले परमेश्‍वरलाई सृष्टिकर्ताको रूपमा व्यवहार गर्नुभयो; उहाँ परमेश्‍वरमा समर्पित हुनुभयो र परमेश्‍वरप्रति साँचो हृदय राख्नुभयो। त्यसपछि मैले मनन गरेँ, परमेश्‍वर भन्‍नुहुन्छ: “… परमेश्‍वरका वचनहरूलाई साकार गराउन, र तिनलाई आफ्नो कडा परिश्रममार्फत पूरा हुने र हासिल हुने र आफूमार्फत वास्तविकतामा परिणत हुने, र परमेश्‍वरको आज्ञा व्यर्थ नहुने बनाउन सक्षम भए।” परमेश्‍वर नोआको वास्तविक जियाईबारे बोल्दै हुनुहुन्थ्यो भनी मनन गरेँ। नोआलाई जहाज बनाउने तरिकाहरू थाहा थिएन, र त्यतिबेलाको प्रविधि आजको जस्तो उन्नत थिएन। यसबाहेक, उहाँले सबै सामग्रीहरू आफैँ खोज्नुपर्थ्यो, र आफ्नै परिश्रमले अलि-अलि गर्दै जहाज बनाउनुपर्थ्यो। नोआले सबै प्रकारका जीवित प्राणीहरू पनि जम्मा गर्नुपर्थ्यो, विभिन्न जनावरहरूको लागि सबै प्रकारका खानेकुराहरू तयार गर्नुपर्थ्यो, र उनीहरूको होसियारीसाथ हेरचाह र पालनपोषण गर्नुपर्थ्यो। यो कुनै सजिलो काम थिएन। यदि नोआले यसलाई धेरै बोझिलो र परिश्रमपूर्ण ठानेर झारा टारेको भए, जहाज कहिल्यै बन्न सक्दैनथ्यो, र सबै जीवित प्राणीहरूले लोप हुने अवस्थाको सामना गर्नुपर्थ्यो। तर यति धेरै कठिनाइहरूको सामना गर्दा पनि, नोआ अलिकति पनि पछि हट्नुभएन। बरु, उहाँले कुनै सम्झौताविना परमेश्‍वरका आवश्यकताहरूलाई कडाइका साथ पालन गर्नुभयो, र परमेश्‍वरको आज्ञा पूरा गर्न १२० वर्षसम्म निरन्तर लागिरहनुभयो। मैले देखेँ कि नोआको हृदय साँचो थियो; उहाँ परमेश्‍वरका अभिप्रायलाई ख्याल गर्नुहुन्थ्यो र परमेश्‍वरप्रति बफादारी र समर्पणता देखाउनुभयो। यो सोचेर, म गहिरो रूपमा प्रभावित भएँ, र मैले साँच्चै नोआको प्रशंसा गरेँ। यसको विपरीत आफूलाई हेर्दा, परमेश्‍वरका यति धेरै वचनहरू सुनेपछि पनि, मैले उहाँप्रति अलिकति पनि समर्पणता वा बफादारी देखाइनँ। मैले निर्वाह गरेको कर्तव्य नोआले जहाज बनाएको भन्दा धेरै सरल थियो, तैपनि म थोरै थप सोच्न पनि इच्छुक थिइनँ र झारा पनि टार्थेँ। मैले देखेँ कि ममा मानवताको यति धेरै कमी थियो, मानिस कहलिन अयोग्य थिएँ। नोआ परमेश्‍वरले जरुरी ठान्नुभएको कुरा गर्न आतुर हुनुहुन्थ्यो र परमेश्‍वरले सोच्नुभएको कुरालाई विचार गर्नुहुन्थ्यो, र परमेश्‍वरको अभिप्राय उहाँमा खेर नजाओस् भन्ने कुरा सुनिश्चित गर्नुहुन्थ्यो। उहाँको शरीर जतिसुकै थकित वा कमजोर भए पनि, परमेश्‍वरको आज्ञाप्रतिको उहाँको मनोवृत्ति सुन्ने, स्वीकार गर्ने र समर्पित हुने थियो। जबसम्म उहाँ जीवित हुनुहुन्थ्यो, उहाँले जहाज बनाइरहनुभयो, र मृत्युसम्म समर्पित रहनुभयो। नोआको यो अनमोल मनोवृत्तिले परमेश्‍वरको हृदयमा सान्त्वना ल्यायो। नोआ जस्ता मानिसहरू मात्र साँचो रूपमा मानवता भएका मानिसहरू हुन्। मैले सोचेँ कि कसरी परमेश्‍वरको घरले हामीलाई चलचित्र बनाएर सुसमाचार प्रचार गर्न र परमेश्‍वरको गवाही दिन लगाउँछ। स्वरूप फरक भए तापनि, मानवजातिलाई मुक्ति दिने परमेश्‍वरको अभिप्राय एउटै हो। एउटा राम्रोसँग बनाइएको चलचित्रले मानिसहरूका धारणाहरू समाधान गर्न मात्र सक्दैन, तर प्रभुको पुनरागमनको लागि पर्खिरहेकाहरूलाई साँचो मार्ग खोज्न र अनुसन्धान गर्न मार्गदर्शन पनि गर्न सक्छ। राम्रो चलचित्र बनाउनु धेरै महत्त्वपूर्ण छ, किनकि यो मानिसहरूलाई मुक्ति दिने परमेश्‍वरको अभिप्रायसँग सम्बन्धित छ। म अब अल्छी हुन र यसमा सोच्न धेरै झन्झट मान्न सक्दिनथेँ। मैले नोआको अनुकरण गर्नुपर्थ्यो, परमेश्‍वरका अभिप्रायलाई ख्याल गर्न सिक्नुपर्थ्यो, र आफ्नो कर्तव्य पूरा गर्नुपर्थ्यो।

सन् २०२४ को मे महिनामा, मण्डलीले मलाई अनुभवात्मक गवाही भिडियोहरू जाँच्ने अल्पकालीन कर्तव्य निर्वाह गर्न खटायो। मैले महसुस गरेँ कि यो परमेश्‍वरले मलाई पश्चात्ताप गर्ने मौका दिनुभएको हो, र मैले यसलाई गहिरो रूपमा कदर गरेँ, र प्रत्येक भिडियो होसियारीपूर्वक जाँचेँ। जब मेरो कर्तव्य मेरो दैनिक तालिकासँग बाझिन्थ्यो, म मेरो शरीरविरुद्ध विद्रोह गर्थेँ र मेरो कर्तव्यलाई प्राथमिकता दिन्थेँ। यसरी अभ्यास गर्दा, मलाई अब थकित महसुस भएन। अक्टोबर महिनामा, अगुवाले मलाई फेरि चलचित्र समूहमा गएर अभिनेताहरूलाई प्रशिक्षण दिन खटाउनुभयो। यो खबर सुनेर म धेरै खुसी भएँ। पूर्वाभ्यासमा ढिलाइ नहोस् भनेर, म चाँडै उठ्थेँ र ढिलो सुत्थेँ, वा भिडियोहरू जाँच्न आफ्नो दिउँसोको खाना खाने समयको प्रयोग गर्थेँ। अभिनेताहरूसँग पूर्वाभ्यास गर्दा, मैले उनीहरूलाई प्रशिक्षण दिन सक्दो प्रयास गरेँ र उनीहरूसँग धेरै अभ्यास गरेँ। यसो गर्दा, मेरो हृदयले साँच्चै शान्त र ढुक्क महसुस गर्‍यो।

एक पटक, म एक जना सिस्टरसँग मेरो विगतको असफलताको अनुभवबारे कुरा गर्दै थिएँ, र उहाँले मलाई मेरो पछ्याइपछाडिको दृष्टिकोणमाथि चिन्तन गर्न र त्यसलाई बुझ्न मार्गदर्शन दिनुभयो। मैले परमेश्‍वरका वचनहरूको एउटा खण्ड सम्झेँ: “सबै मानिसहरू अर्थपूर्ण जीवन जिउने खोजीमा लाग्नुपर्छ, र आफ्‍ना वर्तमान परिस्‍थितिहरूप्रति सन्तुष्ट हुनु हुँदैन। तिनीहरूले पत्रुसको स्वरूपमा जिउनैपर्छ, र तिनीहरूसँग पत्रुसका ज्ञान र अनुभवहरू हुनैपर्छ। तिनीहरूले अझै उच्‍च र अझै गहन कुराहरूको खोजी गर्नुपर्छ। तिनीहरूले परमेश्‍वरप्रतिको अझ गहिरो र शुद्ध प्रेम, साथै मूल्य र अर्थसहितको जीवनको खोजी गर्नुपर्छ। यो मात्र जीवन हो; तब मात्र तिनीहरू पत्रुसजस्तै हुनेछन्। तैँले सकारात्मक पाटोतर्फ सक्रिय रूपमा प्रवेश गर्न ध्यान दिनुपर्छ, र अस्थायी सहजतामा सन्तुष्ट भएकै कारण नकारात्मक हुने र आफूलाई पछाडि धकेल्ने, र त्यो सँगसँगै अझै प्रगाढ, अझै विस्तृत र अझै व्यवहारिक सत्यताहरूलाई बेवास्ता गर्ने गर्नु हुँदैन। तँमा व्यवहारिक प्रेम हुनैपर्छ, र तैँले कुनै जनावरको भन्दा फरक नभएको यो पतित, निस्फिक्री जीवनबाट आफूलाई मुक्त गर्ने हरसम्भव उपाय पत्ता लगाउनैपर्छ। तैँले अर्थपूर्ण जीवन, मूल्यवान् जीवन जिउनैपर्छ, र तैँले आफैलाई मूर्ख बनाउनु वा आफ्‍नो जीवनलाई खेलौनाजस्तो व्यवहार गर्नु हुँदैन। सङ्कल्प भएका र परमेश्‍वरलाई प्रेम गर्ने हरेकका लागि प्राप्त गर्न नसकिने सत्यताहरू छैनन्‌ र दह्रिलो गरी खडा हुन नसकिने कुनै इन्साफ छैन। तैँले आफ्‍नो जीवन कसरी जिउनुपर्छ? तैँले कसरी परमेश्‍वरलाई प्रेम गर्नुपर्छ, र यो प्रेम प्रयोग गरेर उहाँका अभिप्रायहरू पूरा गर्नुपर्छ? तेरो जीवनमा योभन्दा ठूलो विषय छैन। सबैभन्दा महत्त्वपूर्ण कुरा, तँसँग यस किसिमको सङ्कल्प र दृढता हुनैपर्छ, र तँ कायर, दुर्बल व्यक्ति बन्‍नु हुँदैन। तैँले अर्थपूर्ण जीवन र अर्थपूर्ण सत्यताहरूको अनुभव गर्न सिक्‍नैपर्छ, र आफूलाई त्यसरी झाराटारूवा व्यवहार गर्नु हुँदैन। तैँले थाहै नपाई, तेरो जीवन बितेर जानेछ; त्यसपछि के तैँले अझै पनि परमेश्‍वरलाई प्रेम गर्ने यस्तो अवसर पाउनेछस्? के मानिसले आफू मरेपछि परमेश्‍वरलाई प्रेम गर्न सक्छ? तँसँग पनि पत्रुसको जस्तै सङ्कल्प र विवेक हुनुपर्छ; तैँले अर्थपूर्ण जीवन जिउनैपर्छ, र आफैसँग खेलबाड गर्नु हुँदैन। मानवका रूपमा र परमेश्‍वरलाई पछ्याउने व्यक्तिका रूपमा, तैँले आफ्‍नो जीवनलाई होसियारीपूर्वक ख्याल गर्न र सम्हाल्न जरुरी छ—तैँले कसरी आफूलाई परमेश्‍वरप्रति अर्पित गर्नुपर्छ, तैँले कसरी परमेश्‍वरमा अझ अर्थपूर्ण विश्‍वास राख्‍नुपर्छ, र तैँले परमेश्‍वरलाई प्रेम गर्ने हुनाले, तैँले कसरी उहाँलाई अझै शुद्ध, अझै सुन्दर, अझै असल तरिकाले प्रेम गर्नुपर्छ भन्‍ने कुरालाई ख्याल गर्नुपर्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। मैले यो खण्ड पहिले पढेकी थिएँ, तर मैले मेरो जीवनप्रतिको दृष्टिकोण र मेरा मूल्यहरू सही छन् कि छैनन् भनेर कहिल्यै विचार गरेकी थिइनँ। यो पढेपछि, मैले बुझेँ कि मानिसले मूल्यवान र अर्थपूर्ण जीवन जिउने कुराको पछि लाग्नुपर्छ। पत्रुसले प्रभु येशूलाई पछ्याउन थालेपछि, उहाँले जताततै प्रभुको मार्गको प्रचार गर्नुभयो। उहाँले आरामदायी जीवनको पछि लाग्नुभएन, तर केवल परमेश्‍वरलाई प्रेम गर्ने र सन्तुष्ट पार्ने र सृजित प्राणीको कर्तव्य पूरा गर्ने कुराको पछि लाग्नुभयो। अन्तमा, उहाँ परमेश्‍वरको लागि उल्टो क्रूसमा टाँगिनुभयो, र परमेश्‍वरको लागि परम प्रेम र मृत्युसम्मको समर्पणता हासिल गर्नुभयो। उहाँले परमेश्‍वरको अनुमोदन प्राप्त गर्नुभयो, र उहाँको जीवन मूल्यवान र अर्थपूर्ण थियो। तर मैले त आरामको जीवन खोजेँ, सधैँ कम चिन्ता लिन चाहेँ। त्यसरी जिउनु अर्थहीन छ; यो केवल समयको बर्बादी हो। मैले सोचेँ कि कसरी निर्देशकको कर्तव्य निर्वाह गर्नु भनेको अरूभन्दा अलि कम आराम गर्नु र अलि बढी सोच्नु थियो, र मेरो शरीरको लागि अलि बढी थकाउने थियो। तर, यसको मतलब मैले सुसमाचारको काममा आफ्नो तर्फबाट केही योगदान दिन सक्थेँ—त्यो कत्ति मूल्यवान कुरा थियो! यदि मैले त्यो राम्ररी गरेकी हुन्थेँ भने, मैले जहिले पनि त्यसको बारेमा सोच्दा मेरो हृदय शान्त र ढुक्क हुन्थ्यो। तर अब, हरेक पटक त्यस असफलताको अनुभव सम्झँदा, मेरो हृदय पश्चात्ताप र पीडाले भरिन्छ। समयलाई फर्काउन सके कत्ति राम्रो हुन्थ्यो ताकि मैले आफ्नो कमीलाई पूरा गर्न सकूँ! त्यो घटना मेरो जीवनको एउटा ठूलो अपराध र पछुतो बनेको छ। मैले मेरो भ्रष्ट स्वभाव त्याग्ने र मेरो कर्तव्य पूरा गर्ने कुराको पछि लाग्नुपर्थ्यो। पछि लाग्नुपर्ने सही लक्ष्य यही हो। मैले परमेश्‍वरका वचनहरू सम्झेँ: “सुँगुरहरू मानिसको जीवन पछ्याउँदैनन्, तिनीहरू पखालिनुको पछि लाग्दैनन्, र तिनीहरू जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू त्यत्तिकै सुत्छन्। मैले तँलाई साँचो मार्ग प्रदान गरेको छु, तैपनि तैँले त्यो प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई निरन्तरता दिन इच्छुक छस्?” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। यदि कुनै व्यक्ति केवल शारीरिक सुखभोगमा लिप्त हुन जिउँछ र पछि लाग्ने कुनै लक्ष्य छैन भने, ऊ पशुभन्दा फरक छैन। म यसरी पतनमा फस्न निरन्तरता दिन सक्दिनथेँ। मैले मेरो मन र ऊर्जालाई सत्यता पछ्याउन र मेरो कर्तव्य पूरा गर्नमा केन्द्रित गर्नुपर्थ्यो। साँचो मानिस जस्तै जिउने एउटै मात्र तरिका यही हो!

त्यसपछि, मैले परमेश्‍वरलाई प्रार्थना गरेँ कि यदि मैले फेरि कहिल्यै मेरो कर्तव्यमा झारा टारेँ भने उहाँले मलाई ताडना र अनुशासन दिनुहोस्। मैले मेरो कर्तव्यप्रतिको मनोवृत्तिलाई पनि बारम्बार जाँचेँ। जब मलाई झारा टार्न मन लाग्थ्यो, म तुरुन्तै प्रार्थना गर्थेँ र मेरो शरीरविरुद्ध विद्रोह गर्थेँ। एक दिन दिउँसो, म एक जना अभिनेत्रीसँग संवादको अभ्यास गर्दै थिएँ। उनलाई धेरै पटक सच्याएपछि पनि, उनले सुधार गरिरहेकी थिइनन्। मलाई यो धेरै झन्झट लाग्न थाल्यो र उनलाई अब सिकाउन मन लागेन। त्यही बेला, मैले दुई दिनअघि पढेको परमेश्‍वरका वचनहरूको एउटा खण्ड सम्झेँ: “जब तँलाई झाराटारुवा तरिकाले काम गर्न, छली हुन र ढिलासुस्ती गर्न, र आफ्नो कर्तव्य निर्वाह गर्दा परमेश्‍वरको छानबिनबाट बच्ने प्रयास गर्न मन लाग्छ, तब तँ प्रार्थना गर्न र त्यसो गर्नु सही हो कि होइन भनी चिन्तन गर्न तुरुन्तै परमेश्‍वरसामु आउनुपर्छ। त्यसपछि, केही सोचविचार गर्: ‘परमेश्‍वरमा विश्‍वास गर्नुको मेरो उद्देश्य के हो? मेरो झाराटारुवापनले मानिसहरूलाई मूर्ख बनाउला, तर के यसले परमेश्‍वरलाई मूर्ख बनाउनेछ र? अझ भन्नुपर्दा, परमेश्‍वरमाथिको मेरो विश्वास र मेरो कर्तव्य निर्वाह छली हुन र ढिलासुस्ती गर्न सक्नका लागि होइन, बरु मैले मुक्ति प्राप्त गर्न सक्नका लागि हो। यसरी कार्य गर्नुले ममा सामान्य मानवता नभएको देखाउँछ, र यो परमेश्‍वरले मन पराउने कुरा होइन। त्यसो गर्नु हुँदैन। यदि म संसारमा छली भएको, ढिलासुस्ती गरेको, र आफ्नै इच्छा पछ्याएको भए त्यो एउटा कुरा हुन्थ्यो, तर अहिले म परमेश्‍वरको घरमा छु, म परमेश्‍वरको सार्वभौमिकताअन्तर्गत, परमेश्‍वरका आँखाहरूको छानबिनअन्तर्गत छु, र म एक मानव हुँ, त्यसैले मैले मेरो विवेक र परमेश्‍वरका वचनहरूअनुसार कार्य गर्नैपर्छ, र मैले आफ्नै इच्छा पछ्याउन, झाराटारुवा हुन, वा छली हुन र ढिलासुस्ती गर्न मिल्दैन। त्यसोभए मैले छली नहुन र ढिलासुस्ती नगर्न, झाराटारुवा नहुन कसरी कार्य गर्नुपर्छ? मैले केही मेहनत लगाउनैपर्छ। भर्खरै मलाई त्यसरी कार्य गर्न धेरै झन्झट लाग्यो, त्यसैले म कठिनाइबाट बच्न चाहेँ, तर अब मैले बुझेँ: त्यसरी कार्य गर्न अझ धेरै झन्झट हुन सक्छ, तर त्यसले नतिजा दिन्छ, त्यसैले मैले त्यसरी नै गर्नुपर्छ।’ जब तँ त्यो काम गरिरहेको हुन्छस् र अझै पनि कष्ट सहन इच्छुक हुँदैनस्, तब तैँले त्यस्ता समयमा परमेश्‍वरलाई प्रार्थना गर्नुपर्छ: ‘प्रिय परमेश्‍वर! म एक अल्छी, र छली व्यक्ति हुँ। कृपया मलाई अनुशासनमा राख्‍नुहोस् र मलाई हप्काउनुहोस्, ताकि मैले विवेकको सचेतना प्राप्त गर्न र लाजको भावना राख्न सकूँ। म झाराटारुवा हुन चाहन्नँ। कृपया मलाई मार्गदर्शन गर्नुहोस् र अन्तर्दृष्टि दिनुहोस्, ताकि मैले आफ्नो विद्रोहीपन र आफ्नो कुरूपता देख्न सकूँ।’ जब तँ यसरी प्रार्थना गर्छस्, र यसरी चिन्तन गर्छस् र आफूलाई चिन्ने प्रयास गर्छस्, तब यसले पछुतोको भावना उत्पन्न गर्नेछ; तँ आफ्नो कुरूपतालाई घृणा गर्न सक्षम हुनेछस्, र तेरो गलत स्थिति परिवर्तन हुन थाल्नेछ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। मैले मेरा गलत सोच र विचारहरूविरुद्ध विद्रोह गर्न प्रार्थना गरेँ। त्यसपछि मैले ती अभिनेत्रीसँग हरेक संवादको विश्लेषण गरेँ र उनको समस्या कहाँ थियो भनेर पत्ता लगाएँ। त्यसपछि, उनले आफ्नो संवाद धेरै राम्रोसँग बोलिन्, र भोलिपल्टको छायाङ्कन धेरै सहज रूपमा भयो। यसरी अभ्यास गर्दा, मेरो हृदयले धेरै शान्त र ढुक्क महसुस गर्‍यो। पछि, निर्देशकले मलाई वाचन रेकर्ड गर्न ती अभिनेत्रीसँग जान भन्नुभयो। मैले यसलाई पनि गम्भीरतापूर्वक लिएँ। हामीले राती अबेरसम्म रेकर्ड गर्दा पनि मलाई थकित महसुस भएन। पछि, जब चलचित्र पूरा भयो र मैले सम्पादन गरिएको भिडियो देखेँ, म गहिरो रूपमा प्रभावित भएँ। मैले यो चलचित्रमा थोरै मात्र योगदान दिएँ तापनि, मैले यो कर्तव्य निर्वाह गर्नु मूल्यवान र अर्थपूर्ण थियो भन्ने महसुस गरेँ! परमेश्‍वरलाई धन्यवाद!


३. मैले जेल जीवनबाट पाएको कुरा

ली के, चीन

सर्वशक्तिमान्‌ परमेश्‍वर भन्‍नुहुन्छ: “मानिसको सबैभन्दा ठूलो कठिनाइ के हो भने, ऊ सधैँ आफ्नो भाग्य र भविष्यबारे सोच्छ र यिनै कुराहरूलाई पूजा गर्छ। मानिस आफ्नो भाग्य र भविष्यका खातिर परमेश्‍वरलाई पछ्याउँछ; ऊ परमेश्‍वरप्रतिको आफ्नो प्रेमका कारण उहाँलाई आराधना गर्दैन। अनि यसैले मानिसलाई विजय गर्दा मानिसको स्वार्थ, लोभ, अनि परमेश्‍वरको आराधना गर्नमा उसलाई सबैभन्दा बढी रोकटोक गर्ने सबै कुरालाई निराकरण गरिनुपर्छ। त्यसो गरेर मानिसमाथि विजय गरिन्छ। फलस्वरूप, मानिसमाथिको विजयका सुरुका चरणहरूमा पहिले परमेश्‍वरलाई प्रेम गर्ने मानिसको हृदय प्रकट गर्न अनि मानव जीवनबारे उसको ज्ञान, परमेश्‍वरबारे उसको दृष्टिकोण र उसको अस्तित्वको अर्थ परिवर्तन गर्नका लागि मानिसका अत्यधिक महत्त्वाकाङ्क्षा तथा सबैभन्दा गम्भीर कमजोरीहरू हटाउनु आवश्यक छ। यसरी, परमेश्‍वरलाई प्रेम गर्ने मानिसको हृदयलाई शुद्ध गरिन्छ, भन्नुको अर्थ, मानिसको हृदयलाई विजय गरिन्छ” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्‍वरका वचनहरूको यो खण्ड पढ्दा, मलाई आफूले भोगेको गिरफ्तारीको अनुभव याद आउँछ। त्यसले मलाई परमेश्‍वरका वचनहरू कति व्यावहारिक छन् भनी साँचो रूपमा बुझ्न लगायो। यदि कुनै व्यक्ति आफ्नो भविष्य र गन्तव्यबारे आफ्ना चिन्ताहरू त्याग्न अनि परमेश्‍वरमा समर्पित हुन र उहाँलाई प्रेम गर्न चाहन्छ भने, उसले परमेश्‍वरका आखिरी दिनहरूको न्याय, सजाय, परीक्षा र शोधन अनुभव गर्नैपर्छ।

२०१२ को अन्त्यतिर, सीसीपी प्रहरीले मलाई सुसमाचार प्रचार गर्दै गर्दा पक्राउ गऱ्यो। प्रहरीले बारम्बार सोधपुछ र बलजफ्ती कबुल गराउने प्रयास गर्दा, परमेश्‍वरका वचनहरूले नै मलाई यहूदा नबनी आफ्नो गवाहीमा दृढ रहन मार्गदर्शन गरे। प्रहरीले आफूले चाहेको मण्डलीबारे जानकारी पाएन, र अन्त्यमा, तिनीहरूले मलाई “कानुन कार्यान्वयनलाई कमजोर बनाएको” आरोपमा साढे तीन वर्षको जेल सजाय दिए। पक्राउ परेपछि जेल सजायका लागि मैले आफूलाई तयार गरिसकेको भए तापनि, मैले फैसला पढ्दा मेरो हृदय अझै बेचैन थियो। मैले मनमनै दिनहरू गनेँ, “साढे तीन वर्ष—त्यो त एक हजारभन्दा बढी दिन र रातहरू हुन्! यो म कसरी पार गर्न सक्छु?” एक जना पूर्व कैदीले “जेलभित्र एकदमै अँध्यारो हुन्छ, र काम नसकिएमा वा राम्ररी नगरिएमा कुटाइ खाइनेछ। कमजोरहरू भित्रै मर्छन्, र त्यहाँ मान्छे मर्नु भनेको कुकुर मरेझैँ हो—जेलका गार्डहरूले कुनै वास्ता गर्दैनन्।” म अलि डराएँ, र मनमनै सोचेँ, “हिरासत गृहमा बिताएका महिनाहरूमा, मेरो पेटको रोग झन् बिग्रियो र पेटमा रक्तस्राव हुन थाल्यो। शौचालय जाँदैपिच्छे, रगतका ढिकाहरू निस्कन्छन्। मेरा खुट्टा र खुट्टाको पन्जा पनि अलि सुन्निएका छन्। मेरो शरीर यस्तो भएकाले, त्यो अमानवीय जेलमा यत्तिका वर्ष बिताएपछि के म जिउँदै बाहिर आउन सक्छु र? यदि म जेलमै मरेँ भने, के मैले परमेश्‍वरको राज्य साकार भएको दिन गुमाउनेछैनँ र?” यी कुराहरूबारे सोच्दा, म आफ्नो भविष्यबारे चिन्ता नगरी बस्नै सकिनँ, र मेरो हृदयमा परमेश्‍वरप्रति केही गलत बुझाइ थियो: के परमेश्‍वरले मलाई प्रकट गर्न र हटाउन यो परिस्थिति प्रयोग गरिरहनुभएको थियो? मैले परमेश्‍वरलाई गलत बुझ्नु हुँदैन, र उहाँले खडा गर्नुभएको परिस्थिति मेरा लागि आवश्यक थियो भनेर मलाई थाहा भए पनि, धेरै दिनसम्म, मेरो हृदय बेचैन भयो, र म राती सुत्न सकिनँ। आफ्नो पीडामा, मैले बारम्बार परमेश्‍वरलाई पुकारेँ, “हे परमेश्‍वर, तपाईँलाई गलत बुझ्नु सही होइन भन्ने मलाई थाहा छ, तर अहिले म एकदमै कमजोर छु। कृपया मलाई अगाडिको परिस्थिति अनुभव गर्न विश्वास र बल दिनुहोस्।” प्रार्थना गरेपछि, मैले पुरानो करारको एउटा पद सम्झेँ, जहाँ यहोवा परमेश्‍वरले यहोशूलाई भन्नुभएको थियो: “दह्रिलो र साहसी बन्; नडरा, र नआत्ती: किनकि तँ जहाँ जहाँ जान्छस्, त्यहाँ त्यहाँ तेरो परमेश्‍वर यहोवा तैँसँग हुनुहुन्छ” (यहोशू १:९)। मैले सर्वशक्तिमान्‌ परमेश्‍वरले भनेको कुरा पनि सम्झेँ: “ब्रह्माण्डका सबै कुरामध्ये, त्यहाँ यस्तो केही छैन जसमा मेरो निर्णय हुँदैन। के त्यस्तो कुनै कुरा छ जुन मेरो हातमा छैन?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १)। परमेश्‍वर सबै कुरामाथि सार्वभौम हुनुहुन्छ र सबै कुरालाई नियन्त्रण गर्नुहुन्छ, त्यसैले सीसीपीको जेलमा समेत, के मेरो भवितव्य अझै पनि परमेश्‍वरकै हातमा छैन र? यो सोच्दा, मेरो हृदयमा मुक्तिको अनुभूति भयो।

२०१३ को अक्टोबरमा एक दिन, मलाई मेरो सजाय काट्न जेल पठाइयो। चिनियाँ जेलहरूमा, कैदीहरू भनेको पैसा कमाउन प्रयोग गर्न सकिने निश्शुल्क औजार मात्र हुन्। कैदीहरूले दिनमा १६ देखि १७ घण्टा काम गर्छन्, र कहिलेकाहीँ हतारमा काम गर्ने समय झनै लामो हुन्छ; आफ्नो काम पूरा गर्न नसक्नेहरूलाई शारीरिक दण्ड दिइन्छ। त्यतिबेला मेरो काम लुगाका निश्चित भागहरू इस्त्री गर्नु थियो। मैले दिनमा दस घण्टाभन्दा बढी एउटै स्थितिमा इस्त्री समाउनुपर्थ्यो, र छिटो-छिटो काम गर्नुपर्थ्यो। जेलमा कारखानाको एसेम्बली लाइनजस्तै काम गरिने भएकाले, एक जना सुस्त भयो भने त्यसले पूरै उत्पादन लाइनको गतिमा असर पार्थ्यो, र कसैले ढिलो गर्‍यो भने, उसलाई सजाय दिइन्थ्यो। लामो समयसम्म कसेर इस्त्री समातेकाले मेरा दुईवटा औँला सोझो पार्न सकिँदैनथ्यो, र मैले तिनलाई जबरजस्ती सोझो पार्नुपर्थ्यो। भनिन्छ नि, “औँलाहरू मुटुसँग जोडिएका हुन्छन्,” र कहिलेकाहीँ मेरो हात यति नराम्रोसँग दुख्थ्यो कि म राती सुत्न सक्दिनथेँ। अत्यधिक कार्यभार, साथै पूर्ण रूपमा निको भइनसकेको मेरो पेटको रक्तस्रावले गर्दा, मेरो शरीर अत्यन्तै कमजोर भयो, र जेलमा तीन महिनाभित्रै, मलाई ढाड दुख्न, छाती कस्सिन, र स्याँस्याँ हुन थाल्यो। अगाडिको लामो सजायका बारेमा सोच्दा मात्रै पनि, यदि कामकुराहरू यस्तै चलिरहे भने, म नमरे पनि अपाङ्ग हुनेछु भन्ने मलाई डर लाग्यो। यदि म अपाङ्ग भएँ भने, जेलपछिको जीवन समस्या बन्नेछ, त्यसोभए म आफ्नो कर्तव्य कसरी निर्वाह गर्नेछु? यदि मैले आफ्नो कर्तव्य निर्वाह गर्न सकिनँ भने, के मसँग मुक्ति पाउने मौका हुनेछैन? परमेश्‍वरले ठूलो रातो अजिङ्गरलाई चाँडै दण्ड दिनुभए हुन्थ्यो भनी मैले तीव्र इच्छा गरेँ, किनभने यदि ठूलो रातो अजिङ्गर ढल्यो भने, मैले यी कठिनाइहरू भोग्नुपर्ने थिएन। त्यस दौरान म बाहिरको समाचारमा धेरै ध्यान दिन्थेँ, र जब नयाँ कैदीहरू आउँथे, तब म बाहिर परिस्थिति कस्तो छ भनेर पत्ता लगाउने प्रयास गर्दै, कुनै प्रकोप वा उथलपुथल भइरहेको छ कि भनेर सोध्थेँ। तर दिनदिनै, बाहिरको परिस्थिति शान्त नै रह्यो, र म अलि खिन्न भएँ। परमेश्‍वरले ठूलो रातो अजिङ्गरलाई किन दण्ड दिइरहनुभएको थिएन? यदि म यसरी लामो समयसम्म जेलमा बसिरहेँ भने, म नमरे पनि अपाङ्ग हुनेछु! यी कुराहरूबारे सोच्दा, मेरो हृदय अन्धकार र दिक्दारीले भरियो। आफ्नो कष्टमा, मैले परमेश्‍वरलाई प्रार्थना गरेँ, “हे परमेश्‍वर, आफ्नो हात अपाङ्ग हुन्छ भन्ने सोच्दा मात्रै पनि मलाई एकदमै दिक्दारी हुन्छ, र म अपाङ्ग भएँ भने, मेरो जीवनमा कुनै उपाय हुनेछैन भनेर म चिन्ता गरिरहन्छु। म आफ्नो कर्तव्य निर्वाह गर्न सक्दिनँ र त्यसैले मुक्ति पाउन सक्नेछैनँ भनेर पनि चिन्ता गर्छु। हे परमेश्‍वर, कृपया मलाई यो गलत स्थितिबाट बाहिर निस्कन मार्गदर्शन गर्नुहोस्।”

एक दिन बाहिर टहल्ने समयमा, मैले टाढा पहाडहरू देखेँ, जुन कुनै बेला पहेँला र सुखा थिए, अहिले मलाई थाहै नभई हरिया भइसकेछन्। मैले पहाडहरूमा भएका फूल र घाँसहरूलाई हेर्दै गर्दा, परमेश्‍वरका केही वचन मेरो मनमा अचानक आए: “भिरालो भूमिभरि फूलहरू र घाँस फैलिएका छन्, तर वसन्त आउनुभन्दा पहिले लिली फूलहरूले पृथ्वीमा मेरो महिमामा शोभा थप्छन्—के मानिसले यो हासिल गर्न सक्छ? के ऊ मेरो पुनरागमनभन्दा पहिले पृथ्वीमा मेरो गवाही दिन सक्छ? के ऊ ठूलो रातो अजिङ्गरको देशमा मेरो नामका खातिर आफूलाई समर्पित गर्न सक्छ?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३४)। मैले परमेश्‍वरका यी वचनहरू बारम्बार मनन गरेँ, र फूल र घाँसहरू साधारण र सादा भए पनि, कसरी तिनले सृष्टिकर्तासँग केही पनि माग्दैनन् भनी सोचेँ। चाहे तिनीहरूले कठ्याङ्ग्रिने हिउँद अनुभव गरून् वा प्रचण्ड गर्मी, तिनीहरू परमेश्‍वरले तिनीहरूका लागि तय गरेका नियमहरूअनुसार वर्षैपिच्छे बढ्छन् र फुल्छन्, परमेश्‍वरद्वारा सृजित पृथ्वीमा सुन्दरता थप्छन्, र परमेश्‍वरका कार्यहरूको आश्चर्यबारे गवाही दिन्छन्। परमेश्‍वर भन्‍नुहुन्छ: “भिरालो भूमिभरि फूलहरू र घाँस फैलिएका छन्, तर वसन्त आउनुभन्दा पहिले लिली फूलहरूले पृथ्वीमा मेरो महिमामा शोभा थप्छन्।” परमेश्‍वरले मलाई मेरो दिक्दारीबाट बाहिर निकाल्न यी वचनहरू प्रयोग गरिरहनुभएको थियो भनी मैले स्पष्ट रूपमा बुझेँ, र म प्रभावित र लज्जित दुवै भएँ। फूल र घाँसहरूजस्तै, म एक सानो सृजित प्राणी मात्र हुँ, तर म परमेश्‍वरले मेरो इच्छाअनुसार काम गरून् भनी निरन्तर माग गरिरहेको थिएँ, र जब परमेश्‍वरले मेरा मागहरू पूरा गर्नुभएन र ठूलो रातो अजिङ्गरलाई दण्ड दिनुभएन, तब मेरो हृदय उहाँबाट टाढियो। ममा साँच्चै समझको कमी थियो! जब परमेश्‍वर आफ्नो काम गर्नुहुन्छ, तब उहाँको आफ्नै योजना हुन्छ, र ठूलो रातो अजिङ्गरलाई नष्ट गर्ने सही समय परमेश्‍वरलाई थाहा छ। मैले सबै कुरा परमेश्‍वरलाई नै योजनाबद्ध गर्न दिनुपर्छ। यसबाहेक, म अपाङ्ग हुन्छु कि हुन्न, म बाँच्छु कि बाँच्दिन, र मैले आफ्नो कर्तव्य निर्वाह गर्न सक्छु कि सक्दिनँ, ती सबै परमेश्‍वरको हातमा थिए। मेरा चिन्ताहरू अनावश्यक थिए। यी कुराहरूबारे सोच्दा, मेरो हृदयलाई केही शान्ति भयो।

पछि, मैले संयोगवश अर्को कैदीमार्फत् “प्रसिद्ध मानिसहरूको आस्था” नामक एउटा पुस्तक देखेँ, जसमा हडसन टेलर, रोबर्ट मोरिसन, वाङ मिङदाओ, वाचम्यान नी, र अन्यजस्ता धेरै चिनियाँ र विदेशी प्रसिद्ध सुसमाचारकहरूका वृत्तान्तहरू थिए। मैले यति कडा नियन्त्रण भएको सीसीपी जेलमा यस्तो पुस्तक पाउँछु भन्ने कहिल्यै सोचेको थिइनँ, त्यसैले मैले उत्सुकतापूर्वक त्यो पढ्न मागेँ। त्यस पुस्तकमा युगौँदेखिका सन्तहरूका सुन्दर गवाहीहरू पढेर म अत्यन्तै प्रोत्साहित भएँ, र मैले परमेश्‍वरका वचनहरू सम्झेँ: “मैले अहिले तिमीहरूलाई प्रदान गर्ने कुराहरूले मैले मोशा र दाऊदलाई प्रदान गरेका कुरालाई नै उछिन्छन्, त्यसरी नै म तिमीहरूका गवाहीले मोशाका गवाहीहरूलाई उछिनून् र तिमीहरूका शब्दहरूले दाऊदका शब्दहरूलाई उछिनून् भन्ने चाहन्छु। म तिमीहरूलाई सय गुणा दिन्छु—त्यसै गरी म तिमीहरू मलाई सय गुणा फिर्ता गर भनेर भन्छु। मानवजातिलाई जीवन प्रदान गर्ने म नै हुँ भन्ने कुरा तिमीहरूलाई थाहा हुनैपर्छ, अनि मबाट जीवन पाउने र मेरो निम्ति गवाही दिनैपर्ने तिमीहरू नै हौ। मैले तिमीहरूलाई पठाउने कर्तव्य, र तिमीहरूले मेरा निम्ति निर्वाह गर्नुपर्ने कर्तव्य यही हो। … तिमीहरू स्वर्गको मेरा रहस्यहरू यशैया र यूहन्नाभन्दा बढी बुझ्छौ; तिमीहरू मेरो प्रमिलो स्वभाव र श्रद्धेयता विगतका सबै सन्तभन्दा पनि बढी जान्दछौ। तिमीहरूले मेरो सत्यता, मेरो मार्ग र मेरो जीवन मात्र प्राप्‍त गरेका छैनौ, बरु यूहन्नाले पाएको भन्दा ठूला दर्शन र प्रकाशहरू प्राप्त गरेका छौ। तिमीहरू अझ धेरै रहस्य बुझ्छौ, र मेरो साँचो मुहार पनि हेरेका छौ; तिमीहरूले मेरो न्याय अझ धेरै स्वीकार गरेका छौ र मेरो धर्मी स्वभाव अझ बढी जान्दछौ। त्यसैले, तिमीहरू आखिरी दिनहरूमा जन्मिएका भए तापनि, तिमीहरू पहिले आएका कुराहरू र विगतका कुराहरू बुझ्छौ, र तिमीहरूले आजका कुराहरू पनि अनुभव गरेका छौ, जुन म स्वयम्‌द्वारा व्यक्तिगत रूपमै गरिएका थिए। मैले तिमीहरूसँग मागेको कुरा अत्यधिक छैन, किनभने मैले तिमीहरूलाई धेरै दिएको छु, र तिमीहरूले ममा धेरै देखेका छौ। यसैले, म तिमीहरू विगतका सन्तहरूलाई मेरा निम्ति गवाही देओ भनेर भन्छु, र मेरो हृदयको एक मात्र चाहना यही हो” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। मैले विगतका पुस्ताहरूका सन्तहरूका बारेमा सोचेँ। तिनीहरूले मैले पाएका परमेश्‍वरका यति धेरै वचनहरूको मलजल र भरणपोषण पाएनन्, तर तिनीहरूले प्रभु येशूको मुक्तिको गवाही दिन आफ्नो जीवन दिए। कतिलाई ढुङ्गाले हानेर मारियो, कतिलाई घोडाहरूद्वारा च्यातियो, कतिलाई करौँतीले चिरेर मारियो, र अरूलाई उँधोमुन्टो क्रूसमा टाँगियो, तर तिनीहरू सबैले परमेश्‍वरका निम्ति सुन्दर र सानदार गवाही दिए। मैले सर्वशक्तिमान्‌ परमेश्‍वरका यतिका धेरै वचनहरूको भरणपोषण पाएको थिएँ, त्यसैले मैले विगतका पुस्ताहरूका सन्तहरूले जस्तै शैतानलाई लज्जित पार्न परमेश्‍वरका निम्ति सुन्दर र सानदार गवाही दिनुपर्छ। यो परमेश्‍वरका आखिरी दिनहरूको काम स्विकारेका हामीबाट उहाँले गरेको अपेक्षा हो। यसबारे सोच्दा, मैले विगतका पुस्ताहरूका सन्तहरूको उदाहरण पछ्याउने सङ्कल्प प्राप्त गरेँ। म आफ्नो देहविरुद्ध विद्रोह गर्न र परमेश्‍वरप्रतिको आफ्नो अनुचित मागहरू त्याग्न, आफ्नो भविष्य र गन्तव्य परमेश्‍वरको हातमा सुम्पन, र आफूलाई उहाँका योजनाबद्ध कार्य र बन्दोबस्तहरू सुम्पन इच्छुक बनेँ। म साँच्चै अपाङ्ग नै भएँ भने पनि, अन्त्यसम्म परमेश्‍वरलाई पछ्याउनेछु। त्यसबाहेक, यदि मलाई सीसीपीले जेलमा साँच्चै यातना दिएर माऱ्यो नै भने पनि, यो धार्मिकताका खातिर सतावट हुनेछ। यो गौरवशाली कुरा हो, र म दुःखी हुनु हुँदैन। बरु, म आफ्नो गवाहीमा दृढ रहन परमेश्‍वरमा भर पर्नुपर्छ। त्यसपछिका दिनहरूमा, मैले आफूले सम्झन सक्ने परमेश्‍वरका वचनहरूलाई सचेत रूपमा मनन गरेँ, मैले आफूले सिकेका भजनहरू गाएँ, र आफ्ना कठिनाइहरू परमेश्‍वरलाई सुम्पेँ र उहाँलाई हेरेँ। बिस्तारै, मेरो स्थितिमा सुधार आयो।

मैले सोचेँ, यस अनुभवमार्फत् म आफ्नो भविष्य र गन्तव्यका सोचहरू पन्छाउन सक्षम भएको छु, तर ममाथि आइपरेको परिस्थिति‍ले मलाई प्रकट गर्‍यो र यसो गर्नु त्यति सरल छैन भन्ने स्पष्ट पारिदियो। २०१४ को हिउँदमा, मेरो कमजोरी र जेलका अत्यन्तै खराब अवस्थाहरूको कारण, जहाँ मैले कठोर जाडोमा पनि धाराको चिसो पानीले कपाल धुनुपर्थ्यो र नुहाउनुपर्थ्यो, मलाई लगभग सधैँ चिसो लाग्थ्यो र सिँगान बगिरहन्थ्यो। समय बित्दै जाँदा, बारम्बार सिँसीँ गर्दा मेरो नाकका रक्तनलीहरू फुटे। सुरुमा, बेलाबेला अलि-अलि मात्र रगत बग्थ्यो, तर समय बित्दै जाँदा रक्तस्राव झन् गम्भीर हुँदै गयो, र अन्ततः केही पटक त धाराबाट पानी बगेझैँ मेरो नाकबाट लगातार रगत बग्यो। गार्डहरूले मेरो अत्यन्तै धेरै रगत बगेको देखे र म कार्यशालामा मर्न सक्छु भन्ने डरले मलाई जेलको अस्पतालमा पठाए। तर, जेलको अस्पतालको चिकित्सा अवस्था एकदमै खराब थियो, र डाक्टरले मलाई सलाइन मात्र चढाइदिए र रगत रोक्न कुनै उपाय अपनाएनन्। उनले मेरो अगाडि एउटा प्लास्टिकको बाल्टिन पनि राखे, र भावनाहीन ढङ्गले भने, “रगत बग्छ भने, बाल्टिनमा थाप। भुइँभरि रगत पारेर फोहोर गर्ने होइन।” यति भनेर, उनी फर्केर गए। मेरो नाकबाट रगत आउने-जाने गरिरह्यो, त्यसैले मैले रगत रोक्न टिस्यु पेपरले नाकका प्वालहरू बन्द गरेँ। तर नाकका प्वालहरू बन्द गर्दा, रगत त मुखबाट पो बग्न थाल्यो। अत्यधिक रक्तस्रावको कारण, म आफ्नो शरीरबाट बिस्तारै ताप हराउँदै गएको महसुस गर्न सक्थेँ। मेरो नाकबाट बेलाबेला रगत बगिरह्यो, र केही समयमै, मैले टिस्यु पेपरको पूरै प्याकेट प्रयोग गरिसकेको थिएँ। म पूर्ण रूपमा शक्तिहीन भएँ, र मैले गर्न सक्ने भनेकै आफ्नो मुख र नाकबाट बगेको रगतलाई आफ्नो लुगामा बग्न दिनु मात्र थियो। केही समयमै, मेरो छातीमा रगतको ठूलो टाटो बस्यो, र मलाई झन्-झन् चिसो लाग्न थाल्यो। म चिसो पर्खालमा कमजोर भएर अडेस लाग्नु मात्र सकेँ, र मलाई मेरो जीवनका अन्तिम क्षणहरू नजिकिँदै छन् भन्ने लाग्यो। छततिर हेर्दै, मैले मनमनै सोचेँ, “यस्तै भइरह्यो भने, केही समयमै म रगत बगेर मर्नेछु। यदि म यसरी नै जेलमा मरेँ भने, कसैले थाहा पाउनेछैन। मैले मेरा ब्रदर-सिस्टरहरूलाई फेरि कहिल्यै देख्नेछैनँ, झन् परमेश्‍वरको महिमाको दिन देख्नु त परै जाओस्।” परमेश्‍वरलाई पाएपछि, मैले कसरी आफ्नो करियर त्यागेको थिएँ र सीसीपीले खेदो गरेकाले घर छोडेको थिएँ, अनि मैले कसरी मण्डलीमा निरन्तर आफ्नो कर्तव्य निर्वाह गरिरहेको थिएँ भनेर पनि सोचेँ। आशिष् पाउनुको सट्टा अन्त्यमा जेलमै मर्नुपर्ला भनेर मैले कहिल्यै सोचेको थिइनँ। मैले यसबारे जति सोचेँ, मलाई त्यति नै नराम्रो लाग्यो, र मेरो हृदय उदासीले भरियो। आफ्नो पीडामा, मैले परमेश्‍वरलाई मनमनै प्रार्थना गरेँ, “हे परमेश्‍वर, मैले जे भोगिरहेको छु, त्यसमा तपाईँको अभिप्राय छ, तर मेरो कद साह्रै सानो छ, र आफू मर्नै लागेको देखेर, मेरो हृदय पीडा र निराशाले भरिएको छ। हे परमेश्‍वर, कृपया मलाई विश्वास र बल दिनुहोस्, ताकि म तपाईँमार्फत दृढ हुन सकूँ।” प्रार्थना गरेपछि, मैले अय्यूबले आफ्ना परीक्षाहरूको दौरान भनेको कुरा सम्झेँ: “यहोवाले दिनुभयो, र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। जब शैतानको परीक्षा अय्यूबमाथि आइपर्‍यो, तब उनले आफ्ना सबै धनसम्पत्ति र छोराछोरीहरू गुमाए, र उनको पूरै शरीर पीडादायी खटिराले ढाकियो। यी कुराहरू जोकोहीका लागि पनि असहनीय चोटहरू हुनेथिए, तर अय्यूबमा परमेश्‍वरको डर मान्‍ने हृदय थियो। उनले परमेश्‍वरविरुद्ध गुनासो गरेनन्, न त मुखले पाप नै गरे, बरु, उनले यो परमेश्‍वरबाट आएको हो भनी स्वीकार गरे, आफ्ना सबै धनसम्पत्ति र छोराछोरीहरू परमेश्‍वरले दिनुभएको हो, र यसो हेर्दा डाँकुहरूले लुटेको जस्तो देखिए पनि, यो परमेश्‍वरले अनुमति दिनुभएको हो भनी विश्वास गरे। त्यसकारण, अय्यूब परमेश्‍वरले उनीबाट लिनुहुँदा समर्पित भए र आफूसँग भएका सबै कुरा स्वेच्छाले परमेश्‍वरलाई फिर्ता दिए, र अझै पनि परमेश्‍वरको पवित्र नाउँको प्रशंसा गरे। शैतानको परीक्षाहरूमाझ, अय्यूबको परमेश्‍वरप्रतिको आस्था, समर्पण, र डरले उनलाई परमेश्‍वरका निम्ति आफ्नो गवाहीमा दृढ रहन र शैतानलाई लज्जित पार्न सक्षम बनायो, र उनले परमेश्‍वरको अनुमोदन र आशिष् पाए। अय्यूबको गवाही मनन गर्दा, मैले के बुझेँ भने मेरो जीवनसहित मसँग भएको सबै कुरा परमेश्‍वरले दिनुभएको हो, र परमेश्‍वरले यसलाई फिर्ता लिनु सही नै हो, र म परमेश्‍वरको सार्वभौमिकता र बन्दोबस्तहरूमा समर्पित हुनुपर्छ। तर मृत्यु सामना गर्दा, मैले आफूलाई पीडा र निराशामा पाएँ, र मेरो हृदय अनिच्छुक थियो। मैले आफूमा परमेश्‍वरप्रति समर्पण छैन, र मेरो आस्था साँच्चै दयनीय हालतमा छ भन्ने देखेँ। यो बुझेर, मैले परमेश्‍वरलाई प्रार्थना गरेँ, “हे परमेश्‍वर, म आफ्नो जीवन तपाईँको हातमा सुम्पन इच्छुक छु। म जिए पनि वा मरे पनि, तपाईँको सार्वभौमिकता र बन्दोबस्तहरूमा समर्पित हुन इच्छुक छु।” प्रार्थना गरेपछि, मलाई हृदयमा अझ धेरै शान्ति भयो, र मलाई परमेश्‍वर मेरो बलियो र शक्तिशाली भरोसा हुनुहुन्छ भन्ने लाग्यो। अप्रत्याशित रूपमा, जब मैले मेरो जीवन र मृत्यु पूर्ण रूपमा परमेश्‍वरलाई सुम्पेँ, तब मैले उहाँका कार्यहरू देखेँ, र परमेश्‍वरले मैले नचिनेको एक कैदीलाई जेल अस्पतालको निर्देशकलाई खोज्न जान प्रेरित गर्नुभयो, र उनले म निर्देशककै सहरको मान्छे हुँ भन्दै, मलाई मद्दत गर्न अनुरोध गरे। वास्तवमा, म निर्देशकको सहरको होइन। निर्देशक आएर म रगतले लतपतिएको देखेपछि, उनले तुरुन्तै भने, “चिन्ता नगर, म तिमीलाई रगत चढाउन र आपतकालीन उपचारका लागि सहरको अस्पतालमा पठाउने कसैलाई लगाउनेछु।” तर जेलका गार्डहरूले मलाई सहरको अस्पतालमा लगेपछि, खर्च बचाउन, मलाई रक्तस्राव रोक्न मात्र शल्यक्रिया गरियो, र मलाई रगत चढाइएन। मैले सोचेँ, मेरो यति धेरै रगत गुमेकाले, गार्डहरूले पक्कै पनि मलाई केही दिन आराम गर्न दिनेछन्। तर अप्रत्याशित रूपमा, म शल्यक्रियाको टेबलबाट ओर्लनेबित्तिकै, गार्डहरूले मलाई सिधै कार्यशालामा काम गर्न फिर्ता पठाए। मलाई रिङ्गटा लाग्यो र चक्कर आयो, र मेरो वरिपरिको संसारै घुमिरहेको थियो। मैले मानव जीवनप्रति सीसीपीले गर्ने अनादरलाई मनमनै झनै घृणा गरेँ। म परमेश्‍वरमा विश्वास गरेर र सुसमाचार प्रचार गरेर मानव जीवनको सही मार्गमा हिँडिरहेको थिएँ, तर पनि मैले सीसीपीबाट यस्तो क्रूरता भोगिरहेको थिएँ! घृणाबाहेक, मेरो हृदय दुःखले भरियो, र मैले सोचेँ, “यस्तो लाग्छ, म यसपटक साँच्चै जेलमा मर्नेछु, र मैले परमेश्‍वरको राज्य साकार भएको दिन कहिल्यै देख्नेछैनँ।” मैले मेरो स्थिति गलत थियो भनेर बुझेँ, र अघिल्ला अनुभवहरूबारे सोच्दा, यो बिमार परमेश्‍वरले मलाई गरेको परीक्षा थियो भनेर थाहा पाएँ। म परमेश्‍वरका योजनाबद्ध कार्य र बन्दोबस्तहरूमा समर्पित हुन, अनि उहाँको अभिप्राय खोज्न इच्छुक थिएँ। पछि, जब म समर्पित भएँ, तब मैले फेरि परमेश्‍वरका कार्यहरू देखेँ। मेरो गृहनगरको एक जेल गार्डले मेरो अवस्थाबारे सुने र कार्यशालाको अगुवासँग मेरो पक्षमा कुरा गरिदिए, जसले गर्दा उसले मलाई केही दिन आराम गर्न दियो, र म अन्ततः निको भएँ। मैले परमेश्‍वरको सर्वशक्तिमान्‌ता र सार्वभौमिकता देखेँ र उहाँमा अझ धेरै आस्था प्राप्त गरेँ, र मैले के बुझेँ भने म जिउने वा मर्ने कुरा परमेश्‍वरमा निर्भर छ। ठूलो रातो अजिङ्गर जतिसुकै दुष्ट भए पनि वा त्यसले मलाई मार्न जतिसुकै प्रयास गरे पनि, परमेश्‍वरको अनुमतिविना कसैले मेरो ज्यान लिन सक्दैन।

मैले यी परिस्थितिहरू सामना गरेका यी सबै अवसरमा म कसरी आफ्नो भविष्य र गन्तव्यबारे चिन्तित भएको थिएँ, र मरेँ भने मुक्ति पाउन सक्दिनँ भनेर सधैँ चिन्ता गर्थें भनेर सोचेँ, र मैले परमेश्‍वरले खडा गरेका परिस्थितिहरू सीसीपीको दुष्टता देखाउन मात्र नभई, मलाई मेरो आफ्नै भ्रष्ट स्वभाव बुझ्न लगाउन पनि थिए भनेर बुझेँ। मैले परमेश्‍वरका वचनहरू सम्झेँ: “मानिसहरूले परमेश्‍वरमाथिको आफ्नो विश्‍वासमा पछ्याउने कुरा भनेको भविष्यका लागि आशिष्‌हरू प्राप्त गर्नु हो; तिनीहरूको विश्‍वासको लक्ष्य यही हो। सबै मानिसहरूसँग यही मनसाय र आशा हुन्छ, तर तिनीहरूको प्रकृतिमा भएको भ्रष्टतालाई परीक्षा र शोधनमार्फत निराकरण गरिनुपर्छ। जुनसुकै पक्षहरूमा मानिसहरूलाई शुद्ध पारिएको छैन र मानिसहरूले अझै भ्रष्टता प्रकट गर्छन्, तिनै पक्षहरूमा तिनीहरूलाई शोधन गरिनुपर्छ—यो परमेश्‍वरको प्रबन्ध हो। परमेश्‍वरले तेरो लागि वातावरणहरू खडा गर्नुहुन्छ, र तँलाई तिनमा शोधन भोग्न बाध्य पार्नुहुन्छ ताकि तैँले आफ्नो भ्रष्टता चिन्‍न सक्। अन्ततः तँ यस्तो बिन्दुमा पुग्छस् जहाँ तँ आफ्ना परिकल्पना र चाहनाहरू त्याग्‍न, अनि मर्नै परे पनि परमेश्‍वरको सार्वभौमिकता र प्रबन्धप्रति समर्पित हुन इच्छुक हुन्छस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू मनन गर्दा र तिनलाई मेरो आफ्नै अनुभवहरूसँग दाँज्दा, मैले के बुझेँ भने शोधनमार्फत् मात्र व्यक्तिले आफ्नो साँचो कद स्पष्ट रूपमा देख्न सक्छ र ऊसँग आफ्नो भ्रष्टताबारे बुझाइ हुन सक्छ। पहिले, म सधैँ कर्तव्य निर्वाह गर्न आफ्नो परिवार र करियर त्याग्दा, ठूलो रातो अजिङ्गरको गिरफ्तारी र सतावट सामना गर्दा अनि परमेश्‍वरलाई विश्वासघात नगर्दा म सच्चा विश्वासी बन्छु भन्ने सोच्थेँ। तर यस परिस्थितिमा, मैले अन्ततः के देखेँ भने म केवल राम्रो भविष्य र गन्तव्यका लागि परमेश्‍वरमा विश्वास गरिरहेको थिएँ, र मैले सच्चा रूपमा परमेश्‍वरलाई सन्तुष्ट पार्न चाहेको थिइनँ। त्यसैले मैले म आशिष् पाउन सक्दिनँ भन्ने बुझेपछि, म नकारात्मक र दुःखी बनेँ। जब मैले पहिलोचोटि आफ्नो साढे तीन वर्षको सजायबारे थाहा पाएँ, तब मैले आफ्नो पेटको रक्तस्राव कति गम्भीर छ र मेरो शरीर कति कमजोर छ भनेर सोचेँ, र मलाई आफू जेलमा मर्छु र राज्य साकार भएको दिन कहिल्यै देख्नेछैनँ भन्ने डर लाग्यो। यसले गर्दा, मलाई सुत्नै नसक्ने गरी एकदमै सास्ती भयो, र मैले परमेश्‍वरले मलाई हटाउन यो परिस्थिति प्रयोग गरिरहनुभएको छ भनी गलतसमेत बुझेँ। जेलमा प्रवेश गरेपछि, अत्यधिक श्रमको कारण, मैले मेरा औँलाहरू सोझो पार्न सकिनँ, र यदि म अपाङ्ग भएँ भने, मेरो जीवनमा कुनै उपाय हुनेछैन भनेर मैले चिन्ता गरेँ। मैले म कर्तव्य निर्वाह गर्न सक्दिनँ र त्यसैले मुक्ति पाउन सक्दिनँ भनेर पनि चिन्ता गरेँ, त्यसैले मैले परमेश्‍वरले जतिसक्दो चाँडो ठूलो रातो अजिङ्गरलाई नष्ट गरिदिनुहोओस् भन्ने चाहेँ र म दिक्दारीको स्थितिमा जिएँ। पछि, मेरो नाकबाट निरन्तर रगत बगेको कारण, म मर्छु होला भन्ने डर लाग्यो अनि मलाई पीडा भयो र दुःख लाग्यो, मैले आफ्नो कर्तव्य निर्वाह गर्न घर छोडेकामा पछुतोसमेत गरेँ। त्यसपछि मात्र मैले बुझेँ भने मैले आफ्नो आस्था कायम राख्दा र आफ्नो कर्तव्य निर्वाह गर्दा, सत्यता अभ्यास गरिरहेको थिइनँ वा म परमेश्‍वरमा समर्पित भइरहेको थिइनँ, न त मैले परमेश्‍वरको प्रेमको ऋण चुकाउने प्रयास नै गरिरहेको थिएँ। बरु, मैले आफ्नो कर्तव्य निर्वाहलाई परमेश्‍वरको अनुग्रह र आशिष्‌का लागि मोलतोल गर्न अनि राम्रो परिणाम र गन्तव्य प्राप्त गर्ने प्रयास गर्न प्रयोग गरिरहेको थिएँ। मैले परमेश्‍वरको निम्ति आफूलाई समर्पित गरेको ढोँग गरिरहेको भए पनि, सारमा आशिष् पाउने आफ्नै चाहना पूरा गर्ने प्रयास गरिरहेको थिएँ। मैले यसरी आफ्नो कर्तव्य निर्वाह गरेर परमेश्‍वरसँग मोलतोल गर्ने प्रयास गरिरहेको थिएँ, र मैले उहाँलाई प्रयोग गर्ने र छल्ने प्रयास गरिरहेको थिएँ। कुन तरिकामा ममा कुनै विवेक वा समझ थियो र? यदि परमेश्‍वरले मलाई प्रकट र शोधन गर्न ठूलो रातो अजिङ्गरको सतावट प्रयोग गरिनरहनुभएको भए, मैले आशिष् पाउने अभिप्रायले परमेश्‍वरमा विश्वास गरिरहेको र आफ्नो कर्तव्य निर्वाह गरिरहेको हुनेथिएँ। अन्ततः म पावलजस्तै हुनेथिएँ, जसले आफ्नो समर्पण र त्यागलाई परमेश्‍वरबाट अनुग्रह माग्ने पुँजीका रूपमा लिए, र निर्लज्ज रूपमा भने, “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)। यसरी अन्त्यसम्म विश्वास गर्दा, म सत्यता प्राप्त गर्न र मुक्ति पाउन असक्षम हुनेथिएँ, र मैले केवल आफूमाथि विनाश ल्याउनेथिएँ। मैले अन्ततः परमेश्‍वरको श्रमसाध्य अभिप्राय बुझेँ—उहाँले मलाई मेरा भ्रष्टता र अशुद्धताहरूबाट शोधन गर्न र धुन यस प्रकारको परिस्थिति प्रयोग गरिरहनुभएको थियो। मैले साँच्चै के महसुस गरेँ भने परमेश्‍वरका कार्यहरू मेरो इच्छासँग मेल नखाने भए पनि, ती सबै मेरा लागि प्रेम र मुक्ति थिए। त्यससँगसँगै, मैले मेरा लागि परमेश्‍वरको कृपा र सुरक्षा पनि महसुस गरेँ। जब मैले फैसला पाएँ र म जेलबाट जिउँदो निस्किन्नँ कि भनेर चिन्तित भएँ, तब परमेश्‍वरले नै मलाई उहाँका वचनहरूमार्फत् अन्तर्दृष्टि दिनुभयो र मार्गदर्शन गर्नुभयो अनि जेलको कठोर वातावरण अनुभव गर्न आस्था दिनुभयो। जब म अपाङ्ग पो हुन्छु कि र बाँच्न पो सक्दिनँ कि भन्नेबारे चिन्तित थिएँ, तब परमेश्‍वरले मलाई फूल र घाँसहरूमार्फत्, अनि किताबमा उल्लिखित विगत पुस्ताका सन्तहरूका कार्यहरूमार्फत् मार्गदर्शन गर्नुभयो अगाडि बढिरहने सङ्कल्प राख्न प्रोत्साहन दिनुभयो। जब मेरो अनियन्त्रित रूपमा रगत बगिरहेको थियो र म मृत्युको जोखिममा थिएँ, तब परमेश्‍वरले एक अपरिचित कैदीलाई प्रेरित गर्नुभयो जो निर्देशककहाँ गए, र मलाई उद्धार गरेर बचाइयो। म प्रायजसो “सर्वशक्तिमान्‌को सुस्केरा” मा परमेश्‍वरले भनेका वचनहरू सम्झन्थेँ: “उहाँ तेरो छेउमै रखवाली गर्दै हुनुहुन्छ” (वचन, खण्ड १। परमेश्‍वरको देखापराइ र काम)। मलाई गहन रूपमा के महसुस भयो भने सङ्कटको समयमा, परमेश्‍वर मात्र मेरो भरोसा, र मेरो एकमात्र शरणस्थान हुनुहुन्छ! मैले कसरी परमेश्‍वरप्रतिको विश्वासको यतिका वर्षहरूमा आफ्नो साँचो हृदय उहाँलाई कहिल्यै दिएको थिइनँ भनेर सोचेँ। मैले थोरै मात्र कर्तव्य निर्वाह गरेर परमेश्‍वरसँग सौदा गर्ने प्रयास गरिरहेको थिएँ, तर परमेश्‍वरले मलाई मेरो विद्रोहअनुसार व्यवहार गर्नुभएन, र दुःखकष्टको समयमा, जब मैले परमेश्‍वरलाई पुकारेँ, तब उहाँ अझै मसँग हुनुहुन्थ्यो। उहाँले मलाई उहाँका वचनहरूमार्फत् अगुवाइ र मार्गदर्शन गर्नुभयो, र मलाई मद्दत गर्न विभिन्न मानिस, घटना, र कामकुराहरू जुटाइदिनुभयो। त्यसबेला, मेरो हृदयमा पछुतो र आत्मग्लानि उर्लिएर आयो, र मैले मनमनै परमेश्‍वरलाई प्रार्थना गरेँ, “हे परमेश्‍वर, मैले सत्यता राम्ररी पछ्याएको छैनँ, अनि मैले आफ्नो भविष्य र गन्तव्यका लागि मात्र मूल्य चुकाइरहेको छु। यदि म बाँचेर बाहिर निस्कन सकेँ भने, म निश्चय नै सत्यता राम्ररी पछ्याउनेछु र मेरा लागि तपाईँको मुक्तिलाई खेर जान दिनेछैनँ। मेरो राम्रो गन्तव्य नभए पनि, म अझै पनि आफ्नो कर्तव्य राम्ररी निर्वाह गर्नेछु र तपाईँको प्रेमको ऋण चुकाउनेछु!”

यस अनुभवबाट गुज्रेर, मैले ठूलो रातो अजिङ्गरलाई परमेश्‍वरले सेवा गर्न प्रयोग गर्नुको महत्त्व अझ राम्ररी बुझेँ। यदि मैले व्यक्तिगत रूपमा ठूलो रातो अजिङ्गरको सतावट अनुभव नगरेको भए, त्यसको पिशाची सार यति स्पष्ट रूपमा देख्नेथिइनँ, न त परमेश्‍वरप्रतिको मेरो आस्था र समर्पण नै बढ्नेथियो, र मैले आफ्नो भ्रष्ट स्वभावबारे साँचो बुझाइ प्राप्त गर्नेथिइनँ। मैले मानिसहरूलाई मुक्ति दिने परमेश्‍वरको काम एकदमै व्यावहारिक र बुद्धिमानी छ भनेर साँच्चै अनुभव गरेँ! मैले के पनि बुझेँ भने ठूलो रातो अजिङ्गरले परमेश्‍वरको प्रतिरोध गर्छ र परमेश्‍वरका चुनिएका मानिसहरूलाई यस्तो उन्मत्त तरिकाले हानि गर्छ, र परमेश्‍वरले त्यसलाई धेरै अघिदेखि नै नष्ट गर्न चाहनुभएको छ, तर यस समूहका मानिसहरू हामी अझै पूर्ण नपारिएकाले, परमेश्‍वरले अझै पनि त्यसलाई सेवा गर्न प्रयोग गर्न आवश्यक छ। त्यसले त्यसो गरिसकेपछि, त्यसको अन्त्य आउनेछ।

नोभेम्बर ९, २०१५ मा, मलाई आफ्नो सजाय पूरा गरेपछि रिहा गरियो। दुई जना गार्डले मलाई जेलको ढोकासम्म लगे, र एक गार्डले मलाई सोधे, “के तिमी बाहिर गएपछि पनि अझै परमेश्‍वरमा विश्वास गर्नेछौ? यदि विश्वास गर्‍यौ भने, तिमी फेरि यहीँ आइपुग्नेछौ!” मैले दृढतापूर्वक भनेँ, “परमेश्‍वरमा विश्वास गर्नु मेरो स्वतन्त्रता हो!” ती दुई गार्डले छक्क परेर मलाई हेरे र त्यसपछि मुन्टो हल्लाए। म रिहा भएको दस दिनभन्दा अलि बढी समयपछि नै, मेरा ब्रदर-दिदीबहिनीहरूले मसँग सम्पर्क गरे, र म राज्यको सुसमाचार प्रचारप्रसार गर्नेहरूको दर्जामा फेरि आबद्ध भएँ।

पछि, मैले सोचेँ, “मेरो भविष्य र गन्तव्यसँग कामकुराहरू समावेश हुँदा, मलाई किन यति दुःखी र व्यथित महसुस हुन्छ, यहाँसम्म कि म परमेश्‍वरसँग बहस गर्छु, र उहाँका योजनाबद्ध कार्य र बन्दोबस्तहरूमा साँचो रूपमा समर्पित हुन असक्षम बन्छु? के कुराले नियन्त्रण गरिरहेको छ?” मैले आफ्नो आत्मिक भक्तिको समयमा परमेश्‍वरका वचनहरू पढेँ: “मानिसहरूले परमेश्‍वरको काम अनुभव गर्नु र सत्यता बुझ्नुभन्दा पहिले, भित्रैबाट नियन्त्रण लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तँ किन आफ्नै हैसियतको सुरक्षा गर्छस्? तँ किन आफ्ना भावनाहरूद्वारा यति प्रभावित छस्? तँ किन ती अधर्मी र दुष्ट कुराहरू मन पराउँछस्? तैँले त्यस्ता कुराहरू मन पराउनुको आधार के हो? यी कुराहरू कहाँबाट आउँछन्? त किन ती कुराहरू मन पराउँछस् र स्वीकार गर्छस्? अहिलेसम्ममा, तिमीहरू सबै यो कुरा बुझ्न पुगेका छौ: मुख्य कारण के हो भने, मानिसभित्र शैतानका विषहरू छन्। त्यसो भए, शैतानका विषहरू के हुन्? तिनलाई कसरी व्यक्त गर्न सकिन्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, सबैले जवाफ दिनेछन्, ‘अरूको होइन आफ्‍नै दुनो सोझ्याउनुपर्छ।’ यही एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनेको छ। मानिसहरूले जेसुकैको खोजी गर्ने भए पनि, तिनीहरू वास्तवमा आफ्नै लागि त्यसो गर्छन्—अनि त्यसकारण तिनीहरू सबै आफ्‍नै लागि जिउँछन्। ‘अरूको होइन आफ्‍नै दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पूर्ण रूपमा भ्रष्ट मानवजातिको अस्तित्वको जग बनिसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। यो खण्ड पढेपछि, मैले के बुझेँ भने म आफ्नो आस्था र कर्तव्यहरूमा सधैँ आफ्नो भविष्य र गन्तव्यबारे चिन्तित हुनु केवल भ्रष्ट स्वभावको साधारण प्रकटीकरण थिएन, तर त्यो मुख्यतया ममा शैतानी प्रकृति भएकाले गर्दा थियो। म “अरूको होइन आफ्‍नै दुनो सोझ्याउनुपर्छ” र “इनामविना औँलो पनि नउठाउनू” भन्ने शैतानी दर्शनहरूद्वारा जिएँ, र मैले आफूले गर्ने हरेक कुरामा, आत्मस्वार्थका सिद्धान्तहरू पछ्याएँ। म साँच्चै स्वार्थी र घृणास्पद थिएँ। मैले आफ्नो कर्तव्य निर्वाह गर्न सबै कुरा त्यागेको थिएँ, तर वास्तवमा, म व्यक्तिगत लाभ खोजिरहेको थिएँ, र स्वर्गको राज्यमा प्रवेश गर्ने आशिष् प्राप्त गर्न लेनदेन गर्ने प्रयास गरिरहेको थिएँ। मलाई कसैले सुरुमा प्रभु येशूको सुसमाचार प्रचार गर्दाको बेला याद छ। मैले प्रभुमा विश्वास गर्दा अनुग्रह र आशिष् मिल्छ, र मृत्युपछि मेरो आत्माले मुक्ति पाउँछ र स्वर्ग जान्छ भन्ने सुनेँ। त्यसैले, मैले प्रभुमा विश्वास गरेँ। परमेश्‍वरको आखिरी दिनहरूको काम स्वीकार गरेपछि, मैले के सिकेँ भने परमेश्‍वरले मानिसहरूलाई पूर्ण रूपमा धुनुहुनेछ र मुक्ति दिनुहुनेछ अनि तिनीहरूलाई अर्को युगमा लैजानुहुनेछ, र त्यसैले म अत्यन्तै उत्साहित भएँ। भावी आशिषहरू पाउनका लागि, मैले दृढतापूर्वक आफ्नो परिवार र करियर त्यागेँ, अनि पूर्ण-समय आफ्नो कर्तव्य निर्वाह गर्ने छनौट गरेँ। सर्वशक्तिमान्‌ परमेश्‍वरमा एक वर्षभन्दा बढी समय विश्वास गरेपछि, म सुसमाचार प्रचार गरेकामा पक्राउ परेँ। जमानतमा रिहा भएपछि, प्रहरीले मेरो आउजाउमा प्रतिबन्ध लगायो र मलाई स्थानीय क्षेत्र छोडेर जान निषेध गर्‍यो, र म कुनै पनि बेला उपलब्ध हुनुपर्ने माग गऱ्यो, नत्र मलाई जेलमा हालिनेथ्यो। तर, मैले अझै पनि अन्यत्र आफ्नो कर्तव्य निर्वाह गर्ने छनौट गरेँ, किनभने त्यसो गर्दा परमेश्‍वरले मलाई सम्झन सक्नुहुनेछ र म उहाँको आशिष् पाउन सक्छु भन्ने मैले सोचेँ। तर जब म फेरि पक्राउ परेँ, साढे तीन वर्षको सजाय पाएँ, र जेलमा अपाङ्ग बन्ने वा मर्ने अवस्था सामना गरेँ, तब मलाई आशिष् पाउने मेरो आशा चकनाचुर भएको छ भन्ने लाग्यो, र त्यसैले ममा पीडा र उदासी भरियो, र मैले अन्यत्र आफ्नो कर्तव्य निर्वाह गर्न गएकामा पछुतोसमेत गरेँ। मैले सोचेँ, आफूले यस्तो मूल्य चुकाएपछि, परमेश्‍वरले मलाई मर्न दिनु हुँदैन, र उहाँले मलाई राम्रो गन्तव्य पाउन दिनुपर्छ। यी शैतानी विषहरूद्वारा जिउनुले मलाई अत्यन्तै स्वार्थी, सधैँ आफ्नै प्राप्तिका लागि लागिपर्ने बनायो भनेर मैले बुझेँ। ममा परमेश्‍वरप्रति डर वा समर्पणता थिएन। सृजित प्राणीका रूपमा, परमेश्‍वरमा विश्वास गर्नु र आफ्नो कर्तव्य निर्वाह गर्नु मेरो पन्छिन नमिल्ने जिम्मेवारी हो, तर मेरा सबै सोच र चाहनाहरू आफ्नै लागि थिए। मैले आफ्नो कर्तव्यलाई परमेश्‍वरसँग मोलतोल गर्न प्रयास गर्ने र आशिषत हुने आफ्नो सपना साकार पार्ने मौकाका रूपमा प्रयोग गर्न चाहेँ। यो मेरो साँच्चै स्वार्थी र घृणास्पद काम थियो! मैले कसरी परमेश्‍वर मानिसहरूलाई मुक्ति दिन दुईपटक देह बन्नुभएको छ, उहाँले संसारबाट अस्वीकार र निन्दा सामना गर्नुभएको छ, र परमेश्‍वरमा विश्वास गर्नेहरूबाट गलतफहमी, गुनासो, र फाइदा उठाइ सहनुभएको छ भनेर सोचेँ। तैपनि परमेश्‍वरले मानिसहरूबाट कहिल्यै केही माग्नुभएको छैन, उहाँले कसैलाई उहाँको ऋण चुकाउन त झनै भन्नुभएको छैन। उहाँ मानिसहरूलाई मलजल र भरणपोषण गर्न सत्यता मात्र व्यक्त गर्नुहुन्छ, र तिनीहरूको फिर्ती चुपचाप पर्खनुहुन्छ। परमेश्‍वरको प्रेम साँच्चै निस्वार्थ छ! मैले आफूले परमेश्‍वरका कति धेरै वचनहरू खाएको र पिएको छु, अनि आफूले परमेश्‍वरबाट कति धेरै पाएको छु भनेर सोचेँ, तर मैले आफ्नो कर्तव्य राम्ररी निर्वाह गरेर परमेश्‍वरको प्रेमको ऋण चुकाउनेबारे कहिल्यै सोचिनँ। मैले परमेश्‍वरलाई राम्रो गन्तव्य मलाई दिन लगाउनमा मात्र ध्यान केन्द्रित गरेँ, र मैले यो नपाउँदा, म नकारात्मक र पीडित बनेँ, र आफूले चुकाएको मूल्यमा पछुतोसमेत गरेँ। मलाई गहिरो आत्मग्लानि र दोषी महसुस भयो, र मैले आफूलाई यति धेरै विवेक र मानवता नभएकामा घृणा गरेँ!

परमेश्‍वरको मार्गदर्शनमा, मैले त्यसपछि परमेश्‍वरका वचनहरूको एउटा खण्ड सम्झेँ: “तँ सृजित प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवन पछ्याउनुपर्छ। यदि तँ परमेश्‍वरको आराधना गर्दैनस् बरु आफ्नै फोहोर देहभित्रै जिउँछस् भने, के तँ मानव वस्त्र धारण गरेको पशु मात्र होइनस् र? तँ मानव भएकाले तैँले आफूलाई परमेश्‍वरप्रति समर्पित गर्नुपर्छ र सबै दुःख भोग्नुपर्छ। तैँले आज आफूलाई परेको सानो कष्टलाई खुसीसाथ र निर्धक्क भएर स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। … तिमीहरू सही मार्ग पछ्याउने र सुधारको खोजी गर्ने मानिस हौ। तिमीहरू ठूलो रातो अजिङ्गरको देशमा खडा हुन्छौ र तिमीहरू ती हौ, जसलाई परमेश्‍वर धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। परमेश्‍वरका वचनहरूले मलाई अगाडि बढ्ने दिशा दिए। मैले के बुझेँ भने सृजित प्राणीका रूपमा, मैले सत्यता पछ्याउनुपर्छ, परमेश्‍वरको आराधना गर्नुपर्छ, सृजित प्राणीको कार्य पूरा गर्नुपर्छ, र अर्थपूर्ण जीवन जिउनुपर्छ। जीवनको सही मार्ग यही हो! मैले उप्रान्त परमेश्‍वरसँग सौदा गर्ने प्रयास गर्नेछैनँ, र सृजित प्राणीको स्थानमा उभिनेछु, आफ्नो कर्तव्य राम्ररी निर्वाह गर्नेछु र परमेश्‍वरलाई प्रेम गर्न र सन्तुष्ट पार्न खोज्नेछु भनेर सङ्कल्प गरेँ।

अब म जेलबाट छुटेको नौ वर्ष भइसकेको छ, र जब-जब म जेलको मेरो यो अनुभव सम्झन्छु, तब-तब ममा मिश्रित भावनाहरू आउँछन्। यदि मैले यो परिस्थिति अनुभव नगरेको भए, आफू कदमा कति अपरिपक्व थिएँ, वा परमेश्‍वरप्रतिको मेरो आस्था कति थोरै थियो भनेर बुझ्नेथिइनँ, झन् आफ्नो स्वार्थी र घृणास्पद भ्रष्ट स्वभाव, र आफ्ना गलत पछ्याइहरूलाई बुझेको हुनु त परै जाओस्। त्यससँगसँगै, मैले के पनि बुझेँ भने परमेश्‍वरले ठूलो रातो अजिङ्गरलाई सेवा गर्न प्रयोग गरिरहनुभएको थियो, मलाई प्रकट गर्न र मेरो शैतानी स्वभावलाई धुन त्यसो गरिरहनुभएको थियो, त्यसरी आफ्नो आस्थामा आशिष्‌ पछ्याउनेबारे मेरा भ्रामक दृष्टिकोणहरूलाई रूपान्तरित गरिरहनुभएको थियो, र मलाई आफ्नो भविष्य र गन्तव्यबारे आफ्ना धेरै चिन्ताहरू त्याग्न लगाइरहनुभएको थियो। यी मैले आरामदायक वातावरणमा प्राप्त गर्न नसक्ने कुराहरू हुन्। अब, विश्वासीहरूलाई सीसीपीले गर्ने गिरफ्तारी झनै-झन् तीव्र हुँदै गइरहेको छ, र म प्रायजसो ब्रदर-सिस्टरहरू पक्राउ परेको र उनीहरूले जेलसजाय पाएको, र कतिपयलाई कुटेर मारिएका बारेमा सुन्छु। कहिलेकाहीँ म आफू कसरी बूढो हुँदै गइरहेको छु र आफ्नो स्वास्थ्य पहिलेजस्तो राम्रो छैन भनेर सोच्छु। म दुईपटक पक्राउ परिसकेको छु, र यदि म फेरि पक्राउ परेँ भने, मलाई पक्कै पनि कडा सजाय हुनेछ। यो म जेलमै मर्ने र मैले राज्य साकार भएको दिन देख्न नसक्ने प्रबल सम्भावना छ। तर जब म आफूले अनुभव गरेका परमेश्‍वरको मार्गदर्शन र कार्यहरूका बारेमा सोच्छु, तब मलाई हृदयमा अझ धेरै शान्त र ढुक्क महसुस हुन्छ। म आफूले प्रायजसो गाउने मण्डलीको एउटा भजन सम्झन्छु जसले मलाई धेरै प्रोत्साहन दियो, “ख्रीष्टलाई पछ्याउँदै, म कहिल्यै पछि हट्नेछैन, मृत्युसम्म पनि”: “आखिरी दिनहरूका मानिसको पुत्र सत्यता व्यक्त गर्नुहुन्छ, र अनगिन्ती हृदयलाई ब्युँझाउनुहुन्छ। म परमेश्‍वरका वचनहरू सबै सत्यता हुन् भन्ने देख्छु, त्यसैले म उहाँलाई पछ्याउँछु। शैतान, ठूलो रातो अजिङ्गरले परमेश्‍वरका चुनिएका मानिसहरूलाई उन्मत्त रूपमा दमन गर्छ र पक्रन्छ। ख्रीष्टलाई पछ्याउने र आफ्नो कर्तव्य निर्वाह गर्नेहरू आफ्नो जीवन जोखिममा पारेर त्यसो गर्छन्। परमेश्‍वरको गवाही दिएको कारण म कुनै दिन पक्राउ पर्न र सताइन सक्छु। म आफ्नो हृदयमा यो धार्मिकताका खातिर गरिएको सतावट हो भन्ने कुरा स्पष्ट रूपमा बुझ्छु। सुसमाचार प्रचार गरेको कारण म कुनै दिन पक्राउ पर्न र जेल पर्न सक्छु। यो उहाँलाई पछ्याउनेहरूका लागि परमेश्‍वरले नियोजन गर्नुभएको कष्ट हो। सुसमाचार प्रचार गर्ने यस मार्गमा म अझै कति हिँड्न सक्छु भन्ने कुरा मलाई थाहा छैन, तर म जीवित हुञ्जेल परमेश्‍वरका वचनहरू प्रसार गर्नेछु र ख्रीष्टको गवाही दिनेछु। म सत्यता पछ्याउन र परमेश्‍वरको आज्ञा पूरा गर्नका लागि मात्र आफूलाई समर्पित गर्छु। यस जीवनमा, ख्रीष्टलाई पछ्याउन र उहाँको गवाही दिन पाउँदा मेरो हृदय गर्वले भरिन्छ। मैले राज्य साकार भएको दिन देख्न नसके पनि, आज गवाही दिन र शैतानलाई अपमानित गर्न सक्नु नै मेरो लागि पर्याप्त छ। सतावट र सङ्कष्टमा परमेश्‍वर मेरो साथमा हुनुहुन्छ; उहाँ मेरो सहारा हुनुहुन्छ। सायद मेरो जीवन क्षणिक आतसबाजीजस्तै बिलाएर जानेछ, तर परमेश्‍वरका लागि शहीद हुनु भनेको एउटा जोडदार गवाही दिनु हो। मैले राज्यको सुसमाचार फैलाउनमा आफ्नो झिनो बल अर्पण गरेको छु। मलाई कुनै गुनासो छैन र कुनै पछुतो छैन। परमेश्‍वरको गवाही दिन सक्षम हुनु भनेको मेरो जीवन व्यर्थ नजानु हो। यो परमेश्‍वरको नियोजन हो, र म उहाँलाई प्रशंसा र धन्यवाद चढाउँछु” (थुमालाई पछ्याउनुहोस् र नयाँ गीतहरू गाउनुहोस्)। मलाई थाहा छ, अगाडिको बाटो धेरै कठिनाइ र बाधाहरूले भरिएको छ, तर मैले जुनसुकै परीक्षा र सङ्कष्टहरू अनुभव गरे पनि, वा मेरो राम्रो भविष्य वा गन्तव्य भए पनि वा नभए पनि, म परमेश्‍वरको सार्वभौमिकता र बन्दोबस्तहरूमा समर्पित हुनेछु, आफ्नो कर्तव्य पूरा गर्नेछु, र आफ्नो दैनिक जीवनमा यस गीतका यी शब्दहरू जिउन खोज्नेछु।


४. अलग्याइएपछिका चिन्तनहरू

लोरेन, संयुक्त राज्य अमेरिका

सन् २०२३ को मार्चमा, हाम्रो जिल्लामा जिल्ला अगुवा छान्नका लागि उप-चुनाव हुँदै थियो। मैले मनमनै सोचेँ, “मेरो जीवन प्रवेश सबैभन्दा राम्रो नभए पनि, मैले सधैँ सुसमाचारको कामको जिम्मेवारी लिँदै आएकी छु। मेरो जिम्मेवारीको दायरा निकै फराकिलो रहेको छ, र कामले केही नतिजाहरू दिएको छ। यो जिल्ला अगुवाको चुनावमा, ब्रदर-सिस्टरहरूले सायद मलाई नै चुन्नुपर्ने हो, होइन र? म अहिले सुसमाचारको कामकी सुपरिवेक्षक भए पनि, तर यो एउटै कार्यमा सीमित काम हो, र मलाई थोरै मानिसले मात्र चिन्छन्। तर जिल्ला अगुवा हुनु भनेको फरक कुरा हो। उनीहरू समग्र कामको सुपरिवेक्षण गर्छन्, र धेरै मानिसले उनीहरूलाई आदरभाव देखाउँछन् र प्रशंसा गर्छन्। यदि अन्त्यमा म चुनिएँ भने, ब्रदर-सिस्टरहरूले म सत्यता पछ्याउँछु, र सुसमाचारको कामको सुपरिवेक्षण गर्न मात्र होइन, अगुवा बन्न पनि सक्छु भनी पक्कै सोच्नेछन्।” यो सोचेर, म साह्रै खुसी भएँ।

ती दिनहरूमा, म आफ्नो कर्तव्यमा ज्यादै सक्रिय थिएँ, अनि जबजब कसैले ग्रुप च्याटमा प्रश्न सोध्थ्यो, म तुरुन्तै जवाफ दिन्थेँ, र कहिलेकाहीँ, म अगुवाहरूसँग समस्याहरूबारे सोधीखोजी गर्थेँ र आफूले भेट्टाएका समस्याहरू उनीहरूलाई गोप्य रूपमा रिपोर्ट गर्थेँ, ताकि उनीहरूले ममा बोझ र जिम्मेवारीको भावना छ भनी सोचून्, र चुनावमा मलाई भोट दिऊन्। मेरो लागि एकदमै अचम्मको कुरा के भयो भने, एक रात, मैले माथिल्ला अगुवाहरूबाट आएको एउटा म्यासेज देखेँ, जसमा सिस्टर चार्लोटलाई जिल्ला अगुवा चुनिएको घोषणा गरिएको थियो। त्यो नाम देख्दा, म साँच्चै निराश भएँ, र मैले सोचेँ, “चार्लोटले सधैँ अगुवाइका कर्तव्यहरू निर्वाह गर्दै आएकी भए पनि, उनी हाम्रो जिल्लामा सुसमाचार प्रचार गर्न भर्खरै आएकी हुन् र यहाँको अवस्थाबारे खासै परिचित छैनन्। त्यसोभए उनलाई किन जिल्ला अगुवा चयन गरियो त? केही समयदेखि मैले उनको कामको सुपरिवेक्षण गर्दै आएकी थिएँ, तर अब उनलाई अगुवा चुनिएको छ र उनले मेरो कामको अनुगमन गर्नेछिन्, त्यसैले अब म आफ्नो अनुहार कसरी देखाउन सक्छु त? के ब्रदर-सिस्टरहरूले मलाई साँच्चै त्यति निम्न-स्तरीय देख्न सक्छन् होला त?” मलाई चित्तै बुझेन। “म कुन हिसाबले चार्लोटभन्दा निम्न-स्तरीय छु? हाम्रो आ-आफ्नो जिम्मेवारीको दायराको हिसाबले, उनको दायरा मेरोभन्दा फराकिलो छैन; कामको अनुभव र सिद्धान्तहरूमा पोख्त भएको कुरामा पनि, उनी मभन्दा राम्री छैँदै छैनन्; अनि दुःख भोग्ने र मूल्य चुकाउने कुरामा, मैले पक्कै पनि धेरै दुःख भोगेकी छु। म सुसमाचारको कामको सुपरिवेक्षक भएको समयमा, मण्डलीले मलाई जे गर्न लगायो, मैले त्यही गरेँ, र मलाई काममा समस्याहरू आइपर्दा, परिस्थिति जतिसुकै कठिन वा पीडादायी भए पनि, मैले कहिल्यै गुनासो वा गनगन गरिनँ। तर मेरो यत्रो कडा मिहिनेतको बाबजुद, चार्लोटलाई किन चुनियो र मलाई किन चुनिएन? के ममा केही खराबी भएको हुन सक्छ र? के म जिल्ला अगुवा बन्न लायक थिइनँ र? के म एउटै कार्यमा सीमित कर्तव्य निर्वाह गर्न मात्रै लायक थिएँ र?” मैले त्यसबारे जति धेरै सोचेँ, मलाई त्यति नै असहज महसुस भयो, र मैले आफ्ना कर्तव्यहरू पूरा गर्ने उत्प्रेरणा गुमाएँ।

त्यस समयमा, मण्डलीको सुसमाचारको काममा केही कठिनाइ र समस्याहरू आइपरे, र संयोगवश चार्लोट मुख्यगरी यही क्षेत्रका लागि जिम्मेवार थिइन्। चार्लोट यी समस्याहरू कसरी समाधान गर्ने भनी छलफल गर्न ब्रदर-सिस्टरहरूसँग कुरा गर्दै थिइन्। यो काम मेरो सुपरिवेक्षणको दायराभन्दा बाहिरको भए तापनि, मैले अझ लामो समयदेखि सुसमाचारको कामको सुपरिवेक्षण गर्दै आएकी थिएँ, त्यसैले मैले समाधानबारे छलफल गर्न उनीहरूसँग सहकार्य गर्नुपर्थ्यो। तर जब मैले यो चार्लोट जिम्मेवार रहेको कामको दायरा हो भन्ने सोचेँ, तब मलाई लाग्यो, यदि मैले साँच्चै समस्याहरू समाधान गरिदिएँ भने, माथिल्ला अगुवाहरूले पक्कै पनि यो चार्लोटको उपलब्धि हो भनी सोच्नेछन्, र उनीसित कार्य सामर्थ्य छ भनेर भन्नेछन्। जब मैले यस्तो सोचेँ, मलाई छलफलमा भाग लिने चाहना भएन। सहभागी हुन भनिँदा पनि, म विनम्रतापूर्वक बहाना बनाउँथेँ, र भन्थेँ, “तपाईँहरू छलफल गर्नुहोस्, मलाई यसबारे खासै थाहा छैन।” यहाँसम्म कि म चार्लोटका कमजोरीहरूलाई पक्रेर उसलाई समस्यामा पार्थेँ, बेलाबेलामा मेरा वरपरका सिस्टरहरूसँग आफ्नो असन्तुष्टि पोख्थेँ, र भन्थेँ, “सिद्धान्तहरू नबुझी हुँदै हुँदैन। अहिले काममा यति धेरै समस्याहरू हुँदा, सिद्धान्तहरू नबुझी उनले कसरी कामको अनुगमन गर्न र समस्याहरू समाधान गर्न सक्छिन् र?” उनीहरू सुनेर सहमति जनाउँदै भन्थे, “हो नि, उनले सिद्धान्तहरू नबुझ्नु साँच्चै ठीक होइन, किनभने यसरी त उनले समस्याहरू समाधान गर्न सक्दिनन्।” यो सुनेपछि, म भित्रभित्रै खुसी हुन्थेँ, र सोच्थेँ, “तिमीहरूले मलाई खासै महत्त्व नदिने हुनाले, तिमीहरूले जसलाई चुन्यौ उसैलाई काम गर्न देऊ न त। म उसले वास्तवमा कति राम्रोसँग काम गर्न सक्छे भनी हेर्न चाहन्छु। जब काममा समस्याहरू उत्पन्न हुन्छन्, तब म तथ्यहरू प्रयोग गरेर तिमीहरूको छनोट गलत थियो भनी प्रमाणित गर्नेछु, र म तिमीहरूलाई मलाई नछान्नुको परिणाम देखाउनेछु।” वास्तवमा, त्यस समयमा, म अन्धकार र पीडाले भरिएकी थिएँ, अनि काममा समस्याहरू आएको देख्दा, कहिलेकाहीँ मलाई दोषी पनि महसुस हुन्थ्यो, र यी समस्याहरू जतिसक्दो चाँडो समाधान गर्न मैले चार्लोटसँग मिलेर काम गर्नुपर्छ भनी सोच्थेँ। मैले धेरै चोटि चार्लोटलाई म्यासेज गर्न चाहेँ, तर आफूलाई जिल्ला अगुवा नचुनिएको बारेमा सोच्दा, म आफ्नो घमण्ड त्याग्न सक्दिनथेँ, र म किबोर्डबाट हात हटाउँथेँ। मेरो हृदयलाई सास्ती भइरहेको थियो; मभित्र द्वन्द्व चलिरहेको थियो; त्यो अत्यन्तै कष्टकर थियो। मैले मेरो स्थिति गलत छ र यसलाई तुरुन्तै सुधारेर परिवर्तन गर्नुपर्छ भन्ने महसुस गरेँ, तैपनि म चार्लोटबाट सङ्गति खोजेर आफ्नो अभिमान त्याग्न चाहन्नथेँ। त्यस समयमा, म ख्याति र हैसियतको मोहमा डुबेकी थिएँ, र मेरो ध्यान आफ्नो कर्तव्यमा थिएन। अगुवाहरूले केही काम कार्यान्वयन गर्दा म सहकार्य गर्न अनिच्छुक हुन्थेँ; मेरा ब्रदर-सिस्टरहरूले आफ्नो कर्तव्यमा सिद्धान्तहरू बुझ्न नसक्दा, उनीहरू कठिनाइमा जिउँदा र दिशाहीन हुँदा, मैले उनीहरूका कठिनाइहरू समाधान गर्न मदत गरिनँ; अनि माथिल्ला अगुवाहरूले मलाई सुसमाचारको कामको अनुगमनमा मदत गर्न मार्गदर्शन प्रदान गर्दा, मैले समयमै त्यसको अनुगमन गरिनँ वा मार्गदर्शनलाई कार्यान्वयन गरिनँ। फलस्वरूप, सुसमाचारको कामको प्रभावकारिता निरन्तर घटिरह्यो र यो लगभग गतिरोधको स्थितिमा पुग्यो।

केही समय नबित्दै मलाई बर्खास्त गरियो। त्यसपछि अगुवाहरूले मलाई एउटा सुसमाचार समूहको कामको जिम्मेवारी दिनुभयो। मैले आफूलाई किन बर्खास्त गरियो भनी चिन्तन त गरिनँ नै, उल्टै, मैले अगुवाहरूले मलाई बर्खास्त गर्नु हुँदैनथ्यो भनी गुनासो गरेँ, र कामको अनुगमन गर्ने कुनै सोच नराखी प्रतिरोधको भावनामा जिइरहेँ। काममा भएका समस्याहरू समयमा समाधान नगरेको र अनुगमनको काममा सुस्त भएको कारणले सुपरिवेक्षकले मलाई खुलासा र काँटछाँट गर्नुभयो, तर मैले त्यो कुरा स्विकार्नै सकिनँ। एक महिनाभन्दा अलि बढी समयपछि, मैले जिम्मा लिएको काममा अझै कुनै सुधार देखिएन। मैले सत्यता स्वीकार गर्न र आत्मचिन्तन गर्न लगातार अस्वीकार गरेको सुपरिवेक्षकले देख्नुभयो, त्यसैले उहाँले मलाई समूह अगुवाको पदबाट बर्खास्त गर्नुभयो। त्यसपछि, मलाई एउटा साधारण मण्डलीमा झारियो, र मेरो स्थिति झनै खस्कियो। म कसैसँग बोल्न चाहन्नथेँ, र भेलाहरूमा सङ्गति गर्न मुखसमेत खोल्दिनथेँ। अगुवाहरूले मलाई धेरै चोटि मदत गर्न खोज्नुभयो, तर मैले उहाँहरूको फोन उठाइनँ। समूह अगुवाले मेरो कामको अनुगमन गरेकोप्रति म प्रतिरोध महसुस गर्थेँ, र लगातार धेरै महिनासम्म, मेरो कर्तव्यबाट कुनै नतिजा आएन। चार महिनापछि, एक जना अगुवाले अचानक मलाई सम्पर्क गरेर भन्नुभयो, “ब्रदर-सिस्टरहरूले तिमी आफ्नो कर्तव्यप्रति उपेक्षापूर्ण मनोवृत्ति राख्छौ, तिमीले कुनै वास्तविक नतिजा हासिल गरेकी छैनौ, र तिम्रो मानवता खराब छ भनेर रिपोर्ट गरेका छन्। तिमीलाई बर्खास्त गरेदेखि नै तिमी नकारात्मक र प्रतिरोधी स्थितिमा जिइरहेकी छौ। तिमीमा सत्यता स्वीकार गर्ने मनोवृत्ति नै छैन, र तिमी समूह अगुवाले तिम्रो कामको सुपरिवेक्षण र अनुगमन गरेको पनि स्वीकार गर्दिनौ। सिद्धान्तहरू अनुसार, तिमीलाई चिन्तन गर्नका लागि अलग्याइनुपर्छ।” जब मैले आफूलाई अलग्याइन लागिएको छ भन्ने थाहा पाएँ, मेरो दिमाग नै खाली भयो। यतिका वर्षसम्म परमेश्‍वरमा विश्वास गरेपछि र आफ्नो कर्तव्यका लागि परिवार र करियर त्यागेपछि, मलाई अन्त्यमा अलग्याइनेछ भनेर मैले कहिल्यै सोचेकी थिइनँ। ती दिनहरूमा, अगुवाले मलाई चिरफार गर्दा भन्नुभएको कुरा म अक्सर सम्झन्थेँ, “तिमी सत्यता स्वीकार गर्ने व्यक्ति होइनौ,” “तिम्रो मानवता खराब छ,” र “तिमीमा साँचो समर्पणता छैन।” यी शब्दहरू मेरो दिमागमा घुमिरहन्थे। म आफैलाई सोधिरहन्थेँ, “के मेरो आस्थाको यात्रा यहीँ समाप्त भएको हुन सक्छ त?” मलाई हृदयमा खोक्रो महसुस भयो, र म रुन चाहन्थेँ, तर आँसु आउँदैनथ्यो। मलाई मेरो लागि कुनै राम्रो परिणाम छैन जस्तो लाग्यो, र मलाई संसारमा फर्कने सोच समेत आयो। जब मैले साँच्चै छोड्न चाहेँ, मेरो हृदय ग्लानिले भरियो, र मैले कुनै पनि हालतमा परमेश्‍वरलाई नछोड्ने भनी एक पटक आफूले गरेको वाचा सम्झेँ। मैले यति धेरै वर्षदेखि परमेश्‍वरमा विश्वास गरेकी थिएँ, र मैले परमेश्‍वरका यति धेरै वचन खाएकी र पिएकी थिएँ र उहाँको यति धेरै अनुग्रह र आशिष्‌को आनन्द लिएकी थिएँ। यदि म यसरी छोडेर गएँ भने म साँच्चै विवेकहीन हुनेथिएँ। तर जब मैले आफूलाई मण्डलीले अलग्याइसकेको कुरा सोचेँ, म साह्रै नकारात्मक भएँ र मलाई के गर्ने भनी थाहा थिएन। त्यस समयमा, म कसैलाई भेट्न चाहन्नथेँ, र मैले जिउँदो लासझैँ जिएर दिनहरू बिताएँ।

एक दिन, मेरो दाँत अचानक साह्रै दुख्यो, र मैले प्रयोग गरेको कुनै पनि औषधिले काम गरेन। राति, म एक्लै सिरकभित्र रोएँ, र मेरो हृदयमा बयान गर्न नसकिने एक्लोपन र उराठिलोपन भरिएको थियो। म परमेश्‍वरलाई प्रार्थना गर्न चाहन्थेँ, तर उहाँसँग आमनेसामने हुन मलाई साह्रै लाज लाग्यो। मलाई लाग्यो, म परमेश्‍वरले मुक्ति दिने व्यक्ति होइन, र म अब परमेश्‍वरलाई प्रार्थना गर्न योग्य छैन। मैले परमेश्‍वरप्रति आफ्नो हृदय जति बन्द गरेँ, मेरो दाँत त्यति नै बढी दुख्दै गयो। मैले हृदयमा पुकारेँ, “परमेश्‍वर, परमेश्‍वर …” मैले घुँडा टेकेर परमेश्‍वरलाई प्रार्थना गरेँ, “परमेश्‍वर, मलाई साह्रै गाह्रो भइरहेको छ। म तपाईँमाथिको आस्था त्याग्न चाहन्न, तर मलाई के गर्ने भन्ने थाहा छैन।” प्रार्थना गरेपछि, मैले परमेश्‍वरका वचनका यी खण्डहरू सम्झेँ: “यो मार्ग साँचो हो भनी तँ निश्चित भएको हुनाले, तैँले यसलाई अन्त्यसम्म पछ्याउनैपर्छ; तैँले परमेश्‍वरप्रतिको आफ्नो बफादारी कायम राख्नैपर्छ” (वचन, खण्ड १। परमेश्‍वरको देखापराइ र काम। तिमीले परमेश्‍वरप्रतिको आफ्नो बफादारी कायम राख्नुपर्छ)। “तैँले जस्तोसुकै गल्तीहरू गरेको भए पनि, तैँले जुनसुकै गलत मोड लिएको भए पनि वा तैँले जसरीसुकै अपराध गरेको भए पनि, परमेश्‍वर सम्बन्धी ज्ञानको खोजीमा तिनलाई तैँले बोक्नुपर्ने भारी वा भारीमाथि सुपारी बन्‍न नदे। निरन्तर अघि बढिराख्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरू मनन गर्दा, म साह्रै भावुक भएँ। मलाई परमेश्‍वरले अझै पनि मार्गदर्शन गरिरहनुभएको, हार नमान्न र अगाडि बढिरहन प्रोत्साहन दिइरहनुभएको महसुस भयो, र मैले हृदयमा ठूलो शक्ति महसुस गरेँ, र साह्रै दोषी पनि महसुस गरेँ। मैले ख्याति र हैसियत पछ्याएकी थिएँ, सही मार्गमा हिँडेकी थिइनँ, र मण्डलीको काममा अवरोध गरेकी र बाधा दिएकी थिएँ। मेरो व्यवहारका कारण, मण्डलीले मलाई जसरी तह लगाए पनि त्यो न्यायोचित थियो। तैपनि एक्ल्याइएपछि, मैले परमेश्‍वरलाई धोका दिनसमेत चाहेँ। म कति हठी रहेछु! मैले धेरै वर्षदेखि परमेश्‍वरमा विश्वास गरेकी थिएँ, मैले उहाँका अति धेरै वचन खाएकी र पिएकी थिएँ, र मलाई यो साँचो मार्ग हो भन्ने थाहा थियो। परिणाम राम्रो नहुँदा पनि, मैले अन्त्यसम्मै परमेश्‍वरलाई पछ्याउनुपर्छ। मैले परमेश्‍वरलाई प्रार्थना गरेँ, “परमेश्‍वर, मैले गल्ती गरेकी छु, र म साह्रै विद्रोही भएकी छु। म यस बिन्दुमा पुग्नु मेरो आफ्नै गल्तीले गर्दा हो। परमेश्‍वर, म गम्भीरतापूर्वक आत्मचिन्तन गर्न र म जहाँ लडेकी छु त्यहीँबाट उठ्न तयार छु। कृपया मलाई अन्तर्दृष्टि र मार्गदर्शन दिनुहोस्, ताकि मैले आफूलाई बुझ्न सकूँ।” ती दिनहरूमा, मैले यसरी नै परमेश्‍वरलाई पुकारिरहेँ।

मेरो एउटा उपासनाको समयमा, मैले परमेश्‍वरका वचनहरू पढेँ र आफूबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूले आफ्नो हैसियत र प्रतिष्ठालाई अरू सबै कुराभन्दा महत्त्वपूर्ण ठान्छन्। यी मानिसहरू छली, कुटिल र दुष्ट मात्र हुँदैनन्, अत्यन्तै क्रूर पनि हुन्छन्। तिनीहरूको हैसियत जोखिममा परेको देख्दा वा तिनीहरूले मानिसहरूको हृदयमा आफ्नो स्थान गुमाउँदा, तिनीहरूले यी मानिसहरूको समर्थन र स्नेह गुमाउँदा, मानिसहरूले उनीहरूलाई आदर नगर्दा र उनीहरूलाई उच्‍च नठान्दा, र तिनीहरू बेइज्जतीमा परेको बेला, तिनीहरूले के गर्छन्? तिनीहरू अचानक शत्रुवत् हुन्छन्। आफ्नो हैसियत गुमाउनेबित्तिकै, तिनीहरू कुनै पनि कर्तव्य निर्वाह गर्न अनिच्छुक बन्छन्, तिनीहरूले गर्ने सबै कुरा झाराटारुवा हुन्छन्, र तिनीहरूलाई कुनै पनि काम गर्ने रुचि हुँदैन। तर यो सबैभन्दा खराब प्रकटीकरण होइन। सबैभन्दा खराब प्रकटीकरण के हो? यी मानिसहरूले आफ्नो हैसियत गुमाउनेबित्तिकै र कसैले पनि तिनीहरूलाई उच्‍च नठानेपछि, र तिनीहरूद्वारा कोही नबहकिएपछि, तिनीहरूबाट घृणा, ईर्ष्या र बदला बाहिर निस्कन्छ। तिनीहरूमा परमेश्‍वरको डर मान्‍ने हृदय नहुने मात्र होइन, रत्तीभर समर्पण पनि हुँदैन। यसअलावा, तिनीहरूले हृदयमा परमेश्‍वरको घर, मण्डली, अनि अगुवा र कामदारहरूलाई घृणा गर्छन्; तिनीहरू मण्डलीको काममा समस्याहरू आऊन् वा ठप्प होस् भन्ने चाहन्छन्; तिनीहरू मण्डलीको र दाजुभाइ-दिदीबहिनीहरूको खिसीटिउरी गर्न चाहन्छन्। तिनीहरूले सत्यता पछ्याउने र परमेश्‍वरको डर मान्‍ने जो-कसैलाई घृणा पनि गर्छन्। तिनीहरूले आफ्नो कर्तव्यमा बफादार हुन र मूल्य चुकाउन इच्छुक जो-कोहीलाई आक्रमण गर्छन् र गिल्ला गर्छन्। यो ख्रीष्टविरोधीहरूको स्वभाव हो—अनि, के यो क्रूर छैन र?” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। जब मैले परमेश्‍वरका वचनको यो खण्ड देखेँ, म साह्रै व्यथित भएँ। मलाई परमेश्‍वरले खुलासा गर्नुभएको हरेक व्यवहारले मेरै वर्णन गरिरहेको छ भन्ने महसुस हुन्थ्यो, विशेष गरी ख्रीष्टविरोधीहरूले आफ्नो ख्याति र हैसियतलाई सबैभन्दा बढी प्रिय ठान्छन् र तिनीहरूमा परमेश्‍वरप्रति कुनै समर्पण वा डर हुँदैन भनेर परमेश्‍वरले भनेको सुन्दा मलाई त्यस्तो महसुस हुन्थ्यो। तिनीहरू हैसियत प्राप्त गर्नका लागि दिमाग खियाउँछन् र जुनै पनि उपाय अपनाउँछन्, र जब उनीहरूले आफ्नो ख्याति र हैसियत, वा मानिसहरूको समर्थन र प्रशंसा गुमाउँछन्, तिनीहरू तुरुन्तै शत्रुवत् बनिहाल्छन्, नकारात्मक बन्छन् र आफ्नो काममा ढिलासुस्ती गर्छन्, र हृदयमा रोष र असन्तुष्टि महसुस गर्छन्। तिनीहरू मण्डलीको काममा समस्याहरू उत्पन्न होऊन् भन्ने चाहन्छन् ताकि तिनीहरूले मण्डलीलाई गिल्ला गर्न सकून्। त्यसपछि मैले आफ्नो व्यवहारबारे सोचेँ—के त्यो ठ्याक्कै त्यस्तै थिएन र? विगतमा, जिल्ला अगुवा चुनिन र ब्रदर-सिस्टरहरूको सम्मान पाउनका लागि, जब मैले ब्रदर-सिस्टरहरूले मेसेजमा प्रश्नहरू सोधेको देख्थेँ, म अगुवाहरूको ध्यान खिच्नका लागि तुरुन्तै जवाफ दिन्थेँ। तर जब मैले चार्लोटलाई जिल्ला अगुवा चुनिएको थाहा पाएँ, मैले आफूमा कहाँ कमी छ भनी चिन्तन गरिनँ। बरु, आफूलाई नचुनिएकाले, र मैले हैसियत वा धेरै मानिसको प्रशंसा पाउन नसकेकाले, म प्रतिरोधी बनेँ र मैले हृदयमा तर्क गरेँ। मलाई आफूसँग धेरै अनुभव छ र आफूले चार्लोटभन्दा लामो समयदेखि सुसमाचारको कामको सुपरिवेक्षण गर्दै आएकी छु भन्ने लाग्यो, र यी कुराहरूलाई पुँजीका रूपमा लिएर, म असन्तुष्ट र अप्रसन्न भएँ, र मैले आफ्नो कुण्ठा पोख्न आफ्ना कर्तव्यहरू प्रयोग गरेँ। जब मैले चार्लोट जिम्मेवार रहेको सुसमाचारको काममा समस्याहरू आइपरेको देखेँ, मैले ती समस्याहरू समाधान गर्न मदत त गरिनँ नै, उल्टै उनका समस्याहरूमा खुसी मानेँ र उनलाई हेरेर हाँसेँ, यहाँसम्म कि मैले यी समस्याहरू समाधान नहोऊन् भनी कामना गरेँ ताकि उनी ब्रदर-सिस्टरहरूका अगाडि अपमानित होऊन् र उनी साँच्चै मजत्ति राम्री छैनन् भनी सबैले देखून्। यति मात्र होइन, मैले आफू वरपरका सिस्टरहरूसँग आफ्नो असन्तुष्टि पनि पोखेँ। ब्रदर-सिस्टरहरूले मेरो पक्ष लिनेछन् र मण्डलीले गलत व्यक्ति छानेको र मजस्तो प्रतिभाशाली व्यक्तिलाई दबाएको छ भनी सोच्नेछन् भन्ने आशामा मैले चार्लोटको कर्तव्यमा भएका केही सानातिना समस्याहरूलाई समातेर उनको पिठ्यूँ पछाडि उनको आलोचना गरेँ। बर्खास्त गरिएपछि, मैले आत्मचिन्तन गर्ने वा आफूलाई चिन्नु काम त गरिनँ नै, बरु प्रतिरोध र समर्पित हुन इन्कार पनि गरिरहेँ, र जब अगुवाहरूले मसँग सङ्गति गर्न खोज्नुभयो, म उहाँहरूसँग सङ्गत गर्न अनिच्छुक भएँ। ममा सत्यता स्वीकार गर्ने वा खोज्ने मनोवृत्ति बिलकुलै थिएन। त्यतिबेला, मैले अगुवा नचुनिनु वास्तवमा मेरो लागि एउटा सुरक्षा थियो भनी अचानक महसुस गरेँ। मेरो स्वभाव क्रूर भएको र मैले हैसियतमा त्यति धेरै ध्यान दिने हुनाले, हैसियत प्राप्त नगर्दा, म घृणाले भरिएँ, अरूलाई हेरेर हाँसे, र मैले अरूको आलोचना गर्ने र अरूलाई कमजोर पार्ने कामसमेत गरेँ। यदि मैले साँच्चै हैसियत प्राप्त गरेकी हुन्थेँ भने, मैले मेरो कुरा नसुन्ने जोकोहीलाई पक्कै पनि दबाउनेथिएँ र बहिष्कार गर्नेथिएँ, र मैले अझ ठूला दुष्टताहरू गर्नेथिएँ। यो कुरा मनन गर्दा, मैले मेरो स्थिति कति खतरनाक रहेछ भनी महसुस गरेँ। तैपनि म पूरै अनभिज्ञ थिएँ, हठी र अडिग रहिरहेँ। यदि मलाई नअलग्याइएको भए, म जिद्दी र अपश्चात्तापी नै रहने थिएँ। मैले परमेश्‍वरलाई प्रार्थना गरेँ, “परमेश्‍वर, मार्गदर्शन गर्नुभएकोमा तपाईँलाई धन्यवाद। अब मैले आफूबारे थोरै बुझाइ प्राप्त गरेकी छु, र म आफूलाई भीरको किनारामा उभिरहेको देख्छु। मलाई निष्कासित नगरिनु नै तपाईँको कृपा हो र तपाईँले मलाई पश्चात्ताप गर्ने मौका दिनुभएको हो। परमेश्‍वर, म साँच्चै पश्चात्ताप गर्न इच्छुक छु। कृपया मलाई हैसियत पछ्याउनुका सार र परिणामहरू छर्लङ्गै देख्न मार्गदर्शन गर्नुहोस्।”

मेरो एउटा उपासनाको क्रममा, मैले परमेश्‍वरका वचनहरू पढेँ, र आफ्नो प्रकृति सारबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य साधारण मानिसको भन्दा धेरै परको हदसम्म जान्छ र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको वातावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब ख्रीष्टविरोधीहरूले गर्ने हरेक कुरामा तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूका लागि प्रतिष्ठा र हैसियत नै तिनीहरूको जीवन हो र तिनीहरूले जीवनभर पछ्याउने लक्ष्य हो। … के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन् र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको मनोवृत्ति होइन। त्यसो भए तिनीहरूको मनोवृत्ति के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक अवस्था र तिनीहरूले दैनिक रूपमा पछ्याइरहेका कुरासँग जोडिएको हुन्छ। ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले ख्याति र हैसियतको पछ्याइलाई छोड्न सक्दैनन्। तैँले तिनीहरूलाई जुनसुकै समूहका मानिसमाझ राखे पनि तिनीहरूले ख्याति र हैसियतबारे मात्रै सोच्न सक्छन्। ख्रीष्टविरोधीहरूले परमेश्‍वरमा विश्‍वास गर्ने भए पनि, तिनीहरू आफ्नो ख्याति र हैसियतको पछ्याइलाई परमेश्‍वरमाथिको विश्‍वास बराबर मान्छन् र यी दुइटा कुरालाई समान स्तरमा राख्छन्। भन्‍नुको मतलब, परमेश्‍वरमा विश्‍वास गर्ने मार्गमा हिँड्दा, तिनीहरूले आफ्नै प्रतिष्ठा र हैसियत पनि पछ्याउँछन्। के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथि विश्‍वास गर्दा सत्यताको पछ्याइ भनेको ख्याति र हैसियतको पछ्याइ हो, अनि ख्याति र हैसियतको पछ्याइ भनेको सत्यताको पछ्याइ पनि हो—ख्याति र हैसियत प्राप्त गर्नु भनेको सत्यता र जीवन प्राप्त गर्नु हो। यदि तिनीहरूलाई आफूले ख्याति, प्राप्ति वा हैसियत प्राप्त गरेको छैन, कसैले पनि आफूलाई आदरभावले हेर्दैन, उच्च सम्मान गर्दैन, वा पछ्याउँदैन भन्‍ने लाग्यो भने, तिनीहरू उदास हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै सोच्छन्, ‘के यसरी परमेश्‍वरमाथि विश्‍वास गरेर म असफल भएको हुँ? के मेरो लागि कुनै आशा छैन?’ तिनीहरू प्रायः आफ्ना हृदयमा त्यस्ता कुराहरूको हिसाबकिताब गर्छन्। तिनीहरू आफ्ना लागि परमेश्‍वरका घरमा कसरी स्थान बनाउन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ, कसरी मानिसहरूलाई तिनीहरूको कुरा सुन्न लगाउन सकिन्छ, र तिनीहरूले काम गर्दा तिनीहरूको गुणगान गराउन सकिन्छ, आफू जहाँ भए पनि मानिसहरूलाई कसरी तिनीहरूलाई पछ्याउन लगाउन सकिन्छ, र कसरी मण्डलीमा प्रभाव जमाउन सकिन्छ, अनि ख्याति, प्राप्ति, र हैसियत पाउन सकिन्छ भनेर हिसाबकिताब गर्छन्—तिनीहरूले हृदयमा साँच्चै यस्ता कुराहरूमा ध्यान दिन्छन्। त्यस्ता मानिसहरूले पछ्याउने कुरा यिनै हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूबाट, मैले देखेँ, ख्रीष्टविरोधीको ख्याति र हैसियतको पछ्याइ अस्थायी हुँदैन, र यो तिनीहरूको प्रकृति र सारभित्रै हुने कुरा हो। ख्रीष्टविरोधीहरूले ख्याति र हैसियतको पछ्याइलाई आफ्नो जीवनको लक्ष्यका रूपमा लिन्छन्। तिनीहरू ख्याति र हैसियत पाएपछि आफूले सबथोक पाइन्छ, र ख्याति र हैसियत गुमाएपछि, जीवनको अर्थ नै गुम्छ भन्ने विश्वास गर्छन्। मैले म ठ्याक्कै यस्तै भएकी रहेछु भन्ने महसुस गरेँ। बाल्यकालदेखि नै, म “अरूभन्दा असल बन” र “अब्बल हुनका लागि ठूलो कष्ट सहनुपर्छ” जस्ता शैतानिक विषहरूअनुसार जिएँ। विद्यालयमा, म सर्वोत्कृष्ट विद्यार्थी र कक्षाको सबैभन्दा राम्रो बन्न लागिपर्थेँ, र म यसले मलाई मेरा शिक्षक र सहपाठीहरूको प्रशंसा दिलाउँछ भन्ने सोच्थेँ। विवाहपछि, जब मैले मेरो श्रीमान्‌पट्टिका धेरै आफन्त र छिमेकीहरू हामीभन्दा धनी भएको देखेँ, म पछि पर्न तयार थिइनँ, त्यसैले मैले मेरो श्रीमान्‌सँग मिलेर एउटा व्यावसाय सुरु गरेँ, किनकि म गाउँमा धनी व्यक्ति बनेर अरूको प्रशंसा पाउन चाहन्थेँ। परमेश्‍वरलाई भेट्टाएपछि, अगुवा बनेर मेरो जिम्मेवारीको दायरा फराकिलो हुनेछ, र अझ धेरै मानिसले मलाई आदरभावले हेर्नेछन् भन्ने सोचले, मैले अझै पनि ख्याति र हैसियतलाई मेरो पछ्याइको लक्ष्य बनाएँ। मैले यही नै अर्थपूर्ण र मूल्यवान् जीवन जिउने एउटा मात्र उपाय हो भनी विश्वास गरेँ। हैसियत र प्रशंसा पाउनका लागि, मैले त्यसैका लागि लागिपर्दै दिमाग खियाइरहेँ। तर जब मलाई अगुवा चयन गरिएन र मैले मेरा ब्रदर-सिस्टरहरूको प्रशंसा र समर्थन पाउन सकिनँ, म असन्तुष्ट र अप्रसन्न भएँ, र मैले नव निर्वाचित अगुवाको आलोचना गरेँ। जब मैले सुसमाचारको काममा समस्याहरू देखेँ, मैले तिनलाई बेवास्ता गरेँ, र ती समस्या देखेर आनन्द पनि लिएँ। जब मलाई बर्खास्त गरियो, म नकारात्मक र विरोधी भइरहेँ, र जब अरूले मेरो कामको अनुगमन गरे, मैले प्रतिरोध पनि महसुस गरेँ। आफूलाई अलग्याइँदा समेत, मैले आत्मचिन्तन गरिनँ, र मैले परमेश्‍वरलाई धोका दिने र उहाँको घर छोड्ने विचारसमेत गरेँ। मैले आफूले गरेको हरेक कुरा ख्याति र हैसियतका लागि सङ्घर्ष गर्नलाई गरिएको थियो, ख्याति र हैसियतको पछ्याइ मेरो प्रकृतिको पाटो बनिसकेको थियो, र म पहिले नै ख्रीष्टविरोधीको मार्गमा हिँडिरहेकी थिएँ भन्ने देखेँ। त्यतिबेला, मलाई ख्याति र हैसियतले मलाई साँच्चै धेरै हानि पुर्‍याएको रहेछ भनेर भित्री रूपमा अनुभूति भयो। ख्याति र हैसियतका खातिर, मैले आफ्नो मानवता र समझ गुमाएकी थिएँ। मैले मण्डलीको काममा अवरोध र मेरा वरपरका मानिसहरूलाई हानि पुर्‍याएँ; मेरो ख्याति र हैसियतको पछ्याइले मलाई परमेश्‍वरबाट झन्-झन् टाढा लग्यो, जसले गर्दा ममा मानव रूपको झन्-झन् कमी हुन थाल्यो। म ख्याति र हैसियतको नियन्त्रण र बन्धनबाट चाँडो मुक्त हुन चाहन्थेँ, र मैले सत्यता पछ्याउने सङ्कल्प राख्न थालेँ।

त्यसपछि, मैले परमेश्‍वरका वचनहरूको अर्को खण्ड पढेँ, र मैले ख्याति र हैसियत पछ्याउनु विनाशतर्फ डोर्‍याउने मार्ग हो भनी स्पष्ट रूपमा महसुस गरेँ। सर्वशक्तिमान्‌ परमेश्‍वर भन्‍नुहुन्छ: “प्रतिष्ठा र हैसियत पछ्याउनु सही मार्ग होइन—यो सत्यता पछ्याइको ठ्याक्‍कै विपरीत दिशामा अघि बढ्छ। सारांशमा भन्‍नुपर्दा, तेरो पछ्याइको दिशा वा लक्ष्य जेसुकै भए पनि, यदि तैँले तेरो हैसियत र प्रतिष्ठा पछ्याइबारे चिन्तन गर्दैनस्, र यसलाई पन्छाउन तँलाई निकै गाह्रो लाग्छ भने, त्यसले तेरो जीवन प्रवेशमा असर पार्नेछ। जबसम्‍म तेरा हृदयमा हैसियतले स्थान पाउँछ, तबसम्‍म यो तेरो जीवनको दिशा र तेरो पछ्याइको लक्ष्यलाई नियन्त्रित र प्रभावित पार्न पूर्ण रूपमा सक्षम हुनेछ, र त्यो अवस्थामा तँलाई सत्यता वास्तविकतामा प्रवेश गर्न निकै गाह्रो हुनेछ, र तेरो स्वभाव परिवर्तन हासिल गर्ने बारेमा त कुरै नगरौँ; तैँले अन्त्यमा परमेश्‍वरको अनुमोदन प्राप्त गर्न सक्छस् सक्दैनस् भन्‍ने कुरा त झन् भनिरहनै पर्दैन। यति मात्र होइन, यदि तैँले कहिल्यै पनि तेरो हैसियत पछ्याइलाई त्याग्न सकिनस् भने, यसले मानकअनुरूप कर्तव्य निर्वाह गर्ने तेरो क्षमतामा असर पार्नेछ, जसले गर्दा तँलाई मानकअनुरूपको सृजित प्राणी बन्‍न निकै गाह्रो हुनेछ। मैले किन यसो भनेँ? मानिसहरूको हैसियत पछ्याउने कार्यलाई जति धेरै परमेश्‍वरले अरू केही कुरालाई पनि घृणा गर्नुहुन्न, किनभने हैसियत पछ्याउनु शैतानी स्वभाव हो, यो गलत मार्ग हो, यो शैतानको भ्रष्टताबाट पैदा भएको कुरा हो, यो परमेश्‍वरले दोषी ठहराउने कुरा हो, र परमेश्‍वरले न्याय गर्ने र शुद्ध पार्ने कुरा पनि यही हो। मानिसहरूले हैसियत पछ्याउँदा, त्यस कुरालाई जति परमेश्‍वरले अरू कुनै पनि कुरालाई घृणा गर्नुहुन्न, तैपनि तँ अझै हैसियतको लागि ढिपी गर्दै प्रतिस्पर्धा गर्छस्, निरन्तर हैसियतलाई कदर र रक्षा गर्छस्, र सधैँ हैसियतलाई आफ्नै हातमा लिने प्रयास गर्छस्। के यो सबैमा परमेश्‍वरप्रति वैरी हुने थोरै गुण छैन र? हैसियत मानिसहरूका लागि परमेश्‍वरले नियोजन गर्नुहुन्न; परमेश्‍वरले मानिसहरूलाई सत्यता, मार्ग, र जीवन प्रदान गर्नुहुन्छ, ताकि अन्तिममा तिनीहरू मानकअनुरूपका सृजित प्राणी अर्थात् साना र महत्त्वहीन सृजित प्राणी बनून्—हैसियत र प्रतिष्ठा भएको र हजारौँ मानिसहरूले श्रद्धा गर्ने व्यक्ति नबनून्। त्यसकारण, यसलाई जुन दृष्टिकोणले हेरे पनि, हैसियतको पछ्याइ भनेको बर्बादीको बाटो हो। हैसियत पछ्याउने तेरो बहाना जति नै उचित भए पनि, यो अझै पनि गलत मार्ग नै हुन्छ, र परमेश्‍वरले यसलाई अनुमोदन गर्नुहुन्‍न। तैँले जति धेरै प्रयास गरे पनि वा जति ठूलो मूल्य चुकाए पनि, यदि तँ हैसियत पाउने इच्‍छा गर्छस् भने, परमेश्‍वरले तँलाई त्यो दिनुहुनेछैन; यदि परमेश्‍वरले त्यो कुरा तँलाई दिनुभएन भने, तँ त्यो प्राप्त गर्ने लडाइँमा असफल हुनेछस्, र यदि तैँले लडाइँ गरिरहिस् भने एउटै मात्र परिणाम आउनेछ: तँलाई प्रकट गरिनेछ र हटाइनेछ—तँ बर्बादीको बाटोमा हुनेछस्। कुरो बुझिस् नि, हैन?” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूबाट मैले के देखेँ भने, ख्याति र हैसियतको पछ्याइ सही मार्ग होइन, र यो परमेश्‍वरले सबैभन्दा बढी घृणा गर्ने कुरा हो। परमेश्‍वरले मानिसहरूलाई कर्तव्य दिनुहुन्छ, हैसियत दिनुहुन्न, र उहाँको अभिप्राय मानिसहरू मानकअनुरूपका सृजित प्राणी बनून् भन्ने हो, मानिसहरू प्रसिद्ध वा महान् बन्न खोजून् भन्ने होइन। यदि मानिसहरूले निरन्तर ख्याति र हैसियत पछ्याउँछन् भने, यो परमेश्‍वरका मागहरूविरुद्ध हुन जान्छ, र सारमा, यो परमेश्‍वरको विरोध गर्नु हो, र यसको अन्तिम परिणाम परमेश्‍वरद्वारा प्रकाश गरिनु र हटाइनु हो। सुसमाचारको कामको सुपरिवेक्षकका रूपमा मेरो विगतको सेवाबारे चिन्तन गर्दा, मैले मसँग धेरै जिम्मेवारीहरू छन् भन्ने देखेँ, तर मैले आफ्नो मुख्य काम कसरी राम्रोसँग गर्ने भन्नेमा ध्यान दिइनँ। बरु, मैले उच्च हैसियत प्राप्त गर्न र धेरै मानिसहरूको प्रशंसा पाउन जिल्ला अगुवामा निर्वाचित हुन मात्र चाहेँ। जब मलाई जिल्ला अगुवामा चुनिएन र मेरा महत्त्वाकाङ्क्षा र चाहनाहरू पूरा भएनन्, म असन्तुष्ट र अप्रसन्न भएँ, र मैले आफ्नो कुण्ठा मण्डलीको काममा समेत पोखेँ, जसले गर्दा सुसमाचारको काम लगभग गतिरोधको स्थितिमा पुग्यो। यदि मैले पश्चात्ताप नगरेकी भए, मेरा अनेकौँ दुष्ट कार्यहरूका कारण मलाई पक्कै पनि निष्कासित गरिने र हटाइनेथियो। त्यतिबेला, मैले ख्याति र हैसियतको पछ्याइ निकासहीन मार्ग हो भनी परमेश्‍वरले भन्नुभएको कुरा केही हदसम्म बुझ्न थालेँ। जब मैले यसबारे सोचेँ, म परमेश्‍वरप्रति साँच्चै आभारी भएँ। यदि मलाई नअलग्याइएको भए, म समयमा ब्यूँझने थिइनँ, र मैले ख्याति र हैसियत पछ्याउनुका प्रकृति र परिणामहरू थाहा पाउने थिइनँ। मण्डलीले मलाई निष्कासित नगरी केवल अलग्याउनु नै मप्रति परमेश्‍वरको कृपा थियो, र मैले चाँडो पश्चात्ताप गर्नुपर्थ्यो।

एक दिन, मैले परमेश्‍वरका वचनको एउटा खण्ड पढेँ, र मैले आफूलाई जिल्ला अगुवा नचुनिएको तथ्यलाई कसरी हेर्नुपर्छ भनी थाहा पाएँ। सर्वशक्तिमान्‌ परमेश्‍वर भन्‍नुहुन्छ: “यदि तँ आफू अगुवा हुन योग्य भएको, आफूमा अगुवाइका लागि प्रतिभा, क्षमता र मानवता भएको ठान्छस्, तैपनि परमेश्‍वरको घरले तँलाई प्रवर्द्धन गरेको छैन र दाजुभाइ-दिदीबहिनीहरूले तँलाई चुनेका छैनन् भने, तैँले यस मामलालाई कुन रूपमा लिनुपर्छ? यहाँ तैँले पछ्याउन सक्ने एउटा अभ्यासको मार्ग छ। तैँले आफूलाई राम्ररी चिन्नैपर्छ। मुख्य कुरा तेरो मानवतामै समस्या हो कि, वा तेरो भ्रष्ट स्वभावको केही पक्षको प्रकटीकरण मानिसहरूलाई घृणास्पद लागेको हो कि; वा तँसित सत्यता वास्तविकता नभएको र तँ अरूका लागि विश्‍वसनीय नभएको, वा तेरो कर्तव्य निर्वाहले मानक पूरा नगरेको हो कि भनेर हेर्। तैँले यी सारा कुराहरूबारे चिन्तन गरेर तेरो कमीकमजोरी ठ्याक्कै कहाँनेर छ भनेर हेर्नैपर्छ। … तैँले जीवन प्रवेश पछ्याउन, पहिला आफ्ना रवाफी चाहनाहरू सुल्झाउन, इच्छापूर्वक अनुयायी बन्न, र परमेश्‍वरले जे योजनाबद्ध वा प्रबन्ध गर्नुभए पनि त्यसप्रति कुनै गुनासो नगरी उहाँप्रति साँचो रूपमा समर्पित हुन जरुरी छ। जब तँसँग यो कद हुन्छ, तब तेरो अवसर आउनेछ। तैँले गह्रौँ भार बोक्ने इच्छा गर्नु र तँमा यो बोझ हुनु राम्रो कुरा हो। यसले तँमा प्रगति गर्न खोज्ने सक्रिय हृदय छ र तैँले परमेश्‍वरका अभिप्रायहरूको ख्याल राख्न र परमेश्‍वरको इच्छा पछ्याउन चाहन्छस् भन्‍ने देखाउँछ। यो कुनै महत्त्वाकाङ्क्षा नभई साँचो बोझ हो; यो सत्यता पछ्याउनेहरूको जिम्मेवारी र तिनीहरूको पछ्याइको लक्ष्य हो। तँसित कुनै स्वार्थी मनसायहरू छैनन् र तँ आफ्नै निम्ति काम गरिरहेको छैनस्, बरु परमेश्‍वरको गवाही दिन र उहाँलाई सन्तुष्ट पार्न खोजिरहेको छस्—परमेश्‍वरद्वारा सबैभन्दा आशिषित् कुरा यही हो, र उहाँले तेरा लागि उचित प्रबन्धहरू गर्नुहुनेछ। … परमेश्‍वरको अभिप्राय उहाँको गवाही दिन सक्ने अझ धेरै मानिसहरू प्राप्त गर्नु हो; उहाँलाई प्रेम गर्ने सबैलाई सिद्ध पार्नु, र उहाँसँग एउटै हृदय र मन भएका मानिसहरूको एउटा समूहलाई सकेसम्म चाँडो पूर्ण बनाउनु हो। त्यसकारण, परमेश्‍वरका घरमा, सत्यता पछ्याउनेहरू सबैका ठूला सम्भाव्यताहरू छन्, र सच्चा रूपमा परमेश्‍वरलाई प्रेम गर्नेहरूको सम्भाव्यता असीमित छ। सबैले परमेश्‍वरको अभिप्राय बुझ्नुपर्छ। यो बोझ हुनु वास्तवमै सकारात्मक कुरा हो, र यो विवेक र समझ भएकाहरूमा हुनुपर्ने कुरा हो, तर गह्रौँ भार बोक्न सबै जना सक्षम हुनेछन् भन्‍ने छैन। यो अन्तर कहाँबाट आउँछ? तेरा तागत र सामर्थ्यहरू जति नै भए पनि, र तेरो बौद्धिक क्षमता जति उच्च भए पनि, सबैभन्दा महत्त्वपूर्ण कुरा भनेको तेरो पछ्याइ र तैँले हिँड्ने मार्ग हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (६))। परमेश्‍वरका वचनहरूमा मनन गर्दा, मैले के महसुस गरेँ भने, मण्डलीले अगुवाहरूको चुनाव सिद्धान्तहरूमा आधारित भएर गर्दो रहेछ। अगुवाका रूपमा, व्यक्तिमा मानवता हुनैपर्छ, उसले समस्याहरू समाधान गर्न सत्यताबारे सङ्गति गर्न सक्नैपर्छ, उसमा निश्चित कार्य सामर्थ्य हुनैपर्छ र उसले सत्यता पछ्याउनैपर्छ। यदि व्यक्तिले सत्यता पछ्याउँदैन र ऊ गलत मार्गमा हिँड्छ भने, ऊ अगुवा बनिहाले पनि धेरै अगाडि जान सक्दैन। तर म कुनै व्यक्ति अगुवा बन्न सक्छ कि सक्दैन भन्ने कुरा उसले जिम्मा लिएको कर्तव्यको दायरा, उसले कति दुःख सह्यो, र उसले तालिममा कति समय बितायो भन्ने आधारमा मात्रै मूल्याङ्कन गर्थेँ। मेरा मानकहरू परमेश्‍वरका वचनसँग बिलकुलै मिल्दैनथे। पछाडि फर्केर सोच्दा, मैले सुसमाचार प्रचार गर्न लामो समय तालिम लिएकी, सुसमाचार प्रचारका केही सिद्धान्त बुझेकी, र आफ्नो कर्तव्यमा केही नतिजा प्राप्त गरेकी भए पनि, मैले आफ्नो जीवन प्रवेशमा ध्यान दिइनँ, र म हरेक दिन आफ्नो कर्तव्यमा व्यस्त रहेनमै सन्तुष्ट थिएँ। म आफूलाई आइपरेका कुराहरूमा बिरलै आत्मचिन्तन गर्ने र आफूलाई चिन्ने गर्थेँ, र म सत्यताका सिद्धान्तहरू बिरलै मनन गर्थेँ। म सत्यतालाई प्रेम गर्ने वा पछ्याउने व्यक्ति बिलकुलै थिइनँ। अगुवाको मुख्य जिम्मेवारी ब्रदर-सिस्टरहरूलाई सत्यता बुझ्न र परमेश्‍वरका वचनहरूको वास्तविकतामा प्रवेश गर्न अगुवाइ गर्नु हो। म आत्मचिन्तन गर्न र आफूलाई चिन्नमा केन्द्रित भइनँ, बाहिरी काम गर्नमा मात्र ध्यान दिएँ, र थोरै मात्र जीवन प्रवेश प्राप्त गरेकी थिएँ, त्यसैले म अगुवा बन्न योग्य थिइनँ। यदि म साँच्चै अगुवामा निर्वाचित भएँ तर मैले वास्तविक काम गर्न सकिनँ भने, के म झूटो अगुवा हुने थिइनँ र? अझ भन्नुपर्दा, अगुवा बन्नका लागि, व्यक्तिले कामका सबै पक्षको निरीक्षण गर्नु र उसमा निश्चित कार्य सामर्थ्य हुनु आवश्यक हुन्छ। म त्यतिबेला सुसमाचारको कामको मात्र सुपरिवेक्षण गरिरहेकी थिएँ, र कहिलेकाहीँ अति धेरै काम हुँदा, म तिनलाई सम्हाल्न सक्दिनथेँ। मसँग अगुवा बन्नका लागि आवश्यक क्षमता वा कार्य सामर्थ्य छँदै थिएन। चार्लोट पहिलेदेखि नै अगुवा रहँदै आएकी थिइन्, र उनी सत्यताबारे मभन्दा स्पष्ट रूपमा सङ्गति गर्थिन्, र सुसमाचारको कामको सुपरिवेक्षणमा उनीसँग अनुभवको कमी भए पनि, उनको हृदय ठिक ठाउँमा थियो, र उनी अभ्यास गर्न र सिक्न इच्छुक थिइन्। उनलाई अगुवामा निर्वाचित गर्नु उपयुक्त थियो, र मैले चार्लोटको कामलाई समर्थन गर्नुपर्छ। यस विषयमा मनन गरेपछि, मैले अगुवामा निर्वाचित नहुनुलाई शान्तपूर्वक स्विकार्न सकेँ।

पछि, मैले परमेश्‍वरका वचनका दुइटा खण्ड पढेँ र परमेश्‍वर कस्तो प्रकारको व्यक्ति चाहनुहुन्छ भनी बुझेँ। सर्वशक्तिमान्‌ परमेश्‍वर भन्‍नुहुन्छ: “सृजित मानवजातिको एक सदस्यका रूपमा, तँ आफ्नो उचित स्थानमा रहनैपर्छ, र शिष्ट रूपमा आफूलाई आचरणमा ढाल्नैपर्छ। सृष्टिकर्ताले तँलाई सुम्पनुभएको कुरालाई कर्तव्यनिष्ठ भई मजबुत रूपमा पक्रिराख्। हद नाघेर काम नगर्, वा तेरो क्षमताको दायराभन्दा बाहिरका वा परमेश्‍वरलाई घृणित लाग्ने कुराहरू नगर्। महान् व्यक्ति, अतिमानव, वा भव्य व्यक्ति बन्नुको पछि नलाग्, र परमेश्‍वर बन्नुको पछि नलाग्। यी सबै मानिसहरूले राख्न नहुने इच्छाहरू हुन्। महान् व्यक्ति वा अतिमानव बन्नुको पछि लाग्नु बेतुके कुरा हो। परमेश्‍वर बन्नुको पछि लाग्नु त झनै लज्जास्पद छ; यो घिनलाग्दो र घृणित कुरा हो। वास्तवमै बहुमूल्य कुरा, र सृजित प्राणीहरूले अरू सबै कुराभन्दा बढी पक्रिराख्नुपर्ने कुरा भनेको एक साँचो सृजित प्राणी बन्नु हो; सबै मानिसले पछ्याउनुपर्ने एक मात्र लक्ष्य यही हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। “जब परमेश्‍वर मानिसहरूले आफ्नो कर्तव्य पूरा गरून् भन्‍ने माग गर्नुहुन्छ, तब उहाँले तिनीहरूलाई निश्‍चित सङ्ख्यामा कार्यहरू सम्‍पन्‍न गर्नू वा कुनै अभूतपूर्व उपलब्धि हासिल गर्नू भनेर भन्‍नुहुन्‍न, न त उहाँले तिनीहरूलाई कुनै ठूला कामकुरा पूरा गर्नु भनेर नै भन्‍नुहुन्छ। परमेश्‍वरको चाहना यही हो, मानिसहरूले सक्ने सबै कुरा व्यावहारिक तवरमा गर्न र उहाँका वचनअनुसार जिउन सकून्। परमेश्‍वर तँ महान् वा कुलीन बनेको वा तैँले कुनै चमत्कार गरेको माग गर्नुहुन्‍न, न त उहाँले तँमा कुनै सुखद आश्‍चर्यहरू नै हेर्न चाहनुहुन्छ। उहाँलाई यस्ता कुराहरूको आवश्यकता छैन। परमेश्‍वरको आवश्यकता के मात्र हो भने, तैँले व्यावहारिक रूपमा उहाँका वचनअनुसार अभ्यास गर्नुपर्छ। परमेश्‍वरका वचनहरू बुझेपछि, तिनलाई व्यवहारमा लागू गर् र तिनलाई पूरा गर्, वा परमेश्‍वरका वचनहरू सुनेपछि, ती राम्रोसँग याद गर्, अनि, अभ्यास गर्ने समय आएपछि, परमेश्‍वरका वचनहरूअनुसार अभ्यास गर्। तिनलाई तेरो जीवन, तेरो वास्तविकता, र आफू जिउने कुरा बना। यसरी, परमेश्‍वर सन्तुष्ट हुनुहुनेछ। … परमेश्‍वर कस्ता प्रकारका मानिसहरूलाई आफ्नो कामद्वारा मुक्ति दिने अभिप्राय राख्नुहुन्छ अनि उहाँको मुक्तिको अर्थ के हो भनेर तिमीहरू सबै स्पष्ट हुनैपर्छ। परमेश्‍वर मानिसहरूलाई उहाँसामु आउन, उहाँका वचनहरू सुन्न, सत्यता स्विकार्न, आफ्ना भ्रष्ट स्वभावहरू फाल्न, र परमेश्‍वरले भन्‍नुभए र आज्ञा गर्नुभएअनुसार अभ्यास गर्न भन्नुहुन्छ। यसको अर्थ आफ्नै धारणा, कल्पना, र शैतानी दर्शनहरूअनुसार जिउनु, वा मानिसहरूले भन्ने गरेको ‘खुसी’ पछ्याउनुको विपरीत उहाँको वचनअनुसार जिउनु हो। यदि कुनै व्यक्ति परमेश्‍वरका वचनहरू सुन्दैन वा सत्यता स्विकार्दैन, तर अझै शैतानका दर्शनहरूअनुसार र शैतानी स्वभावहरूभित्र जिउँछ, अनि जिद्दी भई पश्चात्ताप गर्न अस्वीकार गर्छ भने, यस्तो व्यक्तिले परमेश्‍वरको मुक्ति पाउन सक्दैन। तँ अवश्यै परमेश्‍वरले तँलाई चुन्नुभएकाले नै परमेश्‍वरलाई पछ्याउँछस्—तर परमेश्‍वरले तँलाई चुन्‍नुको अर्थ के हो त? यो त तँलाई परमेश्‍वरमा भरोसा गर्ने, निष्कपट रूपमा परमेश्‍वरलाई पछ्याउने, परमेश्‍वरका निम्ति सबै कुरा त्याग गर्न सक्ने, परमेश्‍वरको मार्ग पछ्याउन सक्‍ने, अनि आफ्ना शैतानी स्वभावहरू फालेको, शैतानलाई पछ्याउन वा त्यसका शक्तिमा जिउन छोडेको व्यक्तिमा परिणत गर्नु हो। यदि तँ परमेश्‍वरलाई पछ्याउँछस् र उहाँको घरमा आफ्नो कर्तव्य निर्वाह गर्छस्, तैपनि हरेक पक्षमा सत्यता उल्लङ्घन गर्छस्, उहाँका वचनअनुसार अभ्यास वा अनुभव गर्दैनस्, र उहाँको विरोधसमेत गर्न सक्छस् भने, के तँ परमेश्‍वरद्वारा स्विकारिन सक्छस्? पक्कै पनि सक्दैनस्। मैले यसो भन्‍नुको अर्थ के हो? तँलाई आफ्नो कर्तव्य निर्वाह गर्नु वास्तवमा कठिन हुँदैन, न त अर्पणका साथ, अनि मानकअनुरूप त्यो पूरा गर्नु नै कठिन हुन्छ। तैँले आफ्नो जीवन बलिदान गर्नु वा कुनै विशिष्ट वा कठिन कुरा गर्नु पर्दैन, तैँले आफ्नै विचारहरू नराखी वा आफ्नै उद्यम सञ्चालन नगरी, सत्यता पछ्याउने मार्गमा हिँडेर परमेश्‍वरका वचनहरू र निर्देशनहरू आज्ञाकारी र व्यावहारिक पालन मात्र गर्नुपर्छ। यदि मानिसहरूले यसो गर्न सक्छन् भने तिनीहरूमा आधारभूत रूपले मानव रूप हुनेछ। जब तिनीहरूसित परमेश्‍वरप्रति साँचो समर्पण हुन्छ अनि तिनीहरू इमानदार व्यक्ति बनेका हुन्छन्, तब तिनीहरूमा साँचो मानव स्वरूप हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वरले हामीलाई व्यावहारिक तरिकाले आफूलाई आचरणमा ढाल्न, सृजित प्राणीको उचित स्थानमा खडा हुन, र आफ्नो कर्तव्यमा लागिरहन भन्नुहुन्छ। हामीले पछ्याउनुपर्ने लक्ष्यहरू यिनै हुन्, र एउटा साँचो व्यक्तिको रूप यस्तै हुनुपर्छ। यदि कसैले सत्यता कहिल्यै पछ्याउँदैन र यसलाई कहिल्यै स्वीकार गर्दैन भने, उसको हैसियत वा प्रतिष्ठा बढेर जतिसुकै ठूलो भए पनि, परमेश्‍वरको नजरमा, ऊ तुच्छ र बेकामको हुन्छ, र उसले उहाँको अनुमोदन प्राप्त गर्न सक्दैन। मैले कुनै समय मेरो जिम्मेवारीको दायरा निकै फराकिलो रहेको, तर मैले केवल ख्याति र हैसियत पछ्याएको र सत्यता नपछ्याएको कुरा सोचेँ। मलाई जिल्ला अगुवामा नचुनिँदा, मैले कुण्ठा पोख्न आफ्नो काम प्रयोग गरेँ र थाहै नपाई, म परमेश्‍वरको प्रतिरोध गर्ने मार्गमा हिँड्न पुगेँ, र मण्डलीको काममा अवरोध गरेको र बाधा दिएको अनि जिद्दीपूर्वक पश्चात्ताप गर्न इन्कार गरेकोले मलाई बर्खास्त गरियो। मैले केही ख्रीष्टविरोधीहरू अगुवा रहेको र तिनीहरूको हैसियत उच्च भएको, तर तिनीहरूले ख्याति र हैसियत पछ्याएको, सिद्धान्तहरू नखोजी आफ्नो कर्तव्य निर्वाह गरेको, र कदापि काँटछाँट स्विकार्न नमानेको कुरा पनि सोचेँ। अन्त्यमा, तिनीहरूका अनेकौँ दुष्ट कार्यहरूका कारण, तिनीहरूलाई मण्डलीद्वारा निष्कासित गरियो र हटाइयो। यी तथ्यहरूबाट, मैले परमेश्‍वरको धार्मिकता देखेँ। कुनै व्यक्तिको हैसियत जतिसुकै उच्च भए पनि वा उसलाई जतिसुकै मानिसहरूले प्रशंसा गरे पनि, यदि ऊ सत्यता पछ्याउँदैन भने, उसलाई अन्ततः हटाइनेछ। हैसियत छ कि छैन वा मानिसहरूले प्रशंसा गर्छन् कि गर्दैनन् भन्ने कुरा महत्त्वपूर्ण होइन, किनकि ख्याति र हैसियतले व्यक्तिलाई सत्यता बुझ्न र मुक्ति पाउन मदत गर्न सक्दैन। परमेश्‍वरले व्यक्तिको परिणाम उसले अन्ततः सत्यता प्राप्त गर्न सक्छ कि सक्दैन भन्ने आधारमा मापन र निर्धारण गर्नुहुन्छ, उसको हैसियत कति उच्च छ भन्ने आधारमा गर्नुहुन्न। यदि मैले अरूको प्रशंसा पाउनका लागि मात्र परमेश्‍वरमा विश्वास गरेँ र सत्यता पछ्याइनँ वा आफूले सामना गरेका कुराहरूमा परमेश्‍वरका अभिप्रायहरू पूरा गर्न सत्यता खोज्नमा केन्द्रित भइनँ भने, मैले अन्त्यसम्म विश्वास गरे पनि, मैले सत्यता बुझ्न वा प्राप्त गर्न सक्ने थिइनँ, र मलाई अझै पनि हटाइने नै थियो। सत्यता पछ्याउने, आफ्नो कर्तव्य पूरा गर्ने, र परमेश्‍वरका योजनाबद्ध कार्यहरू र बन्दोबस्तहरूमा समर्पित हुनेहरू मात्र परमेश्‍वरका नजरमा बहुमूल्य हुन्छन्। परमेश्‍वरको घरमा, मण्डलीले कामको आवश्यकता र व्यक्तिको सामर्थ्य र क्षमताका आधारमा प्रत्येक व्यक्ति कुन कर्तव्यका लागि उपयुक्त छ भनी उचित रूपमा निर्धारण गर्छ र उसलाई सोहीअनुसार खटाउँछ। म परमेश्‍वरको सार्वभौमिकताप्रति समर्पित हुनुपर्छ, आफ्नो उचित स्थानमा खडा हुनुपर्छ, र मैले मेरो हालको कर्तव्यमा सक्दो राम्रो गर्नुपर्छ। म सबैभन्दा नगण्य व्यक्ति भए पनि, मैले आफ्नो कर्तव्य पालन गर्नैपर्छ। यो बुझाइ प्राप्त गरेपछि, मैले अझ बढी शान्त र स्वतन्त्र महसुस गरेँ। त्यसैले, मैले परमेश्‍वरलाई प्रार्थना गरेँ, “परमेश्‍वर, म तपाईँका योजनाबद्ध कार्यहरू र बन्दोबस्तहरूमा समर्पित हुन इच्छुक छु। कसैले मेरो प्रशंसा गरोस् वा नगरोस्, अरूमाझ मेरो हैसियत जस्तोसुकै होस्, मेरो कर्तव्य आँखा तान्ने खालको नभए पनि, म आफ्नो कर्तव्य पूरा गर्नेछु र आफू जे गर्न सक्छु त्यो गर्नेछु।” मैले अक्सर यसरी नै प्रार्थना गरेँ, र बिस्तारै, मेरो पहिलेका नकारात्मक, निष्क्रिय, र प्रतिरोधी भावनाहरू घट्दै गए, र मेरो कर्तव्यको नतिजामा अलि-अलि गर्दै सुधार आयो।

चाँडै नै, हाम्रो मण्डलीले अगुवाका लागि उप-चुनाव गर्‍यो, र कुनै समय मैले सुपरिवेक्षण गरेकी एक सिस्टर निर्वाचित भइन्। त्यसपछि, अगुवाहरूले मलाई समूह अगुवा बन्न र एउटा सानो समूहको भेलाको सुपरिवेक्षण गर्न भन्नुभयो। मलाई तालिमको अर्को मौका दिनुभएकोमा म परमेश्‍वरप्रति धेरै आभारी भएँ, तर सँगसँगै, म केही निराश पनि भएँ, र मैले आफू केवल समूह अगुवा भएको र आफूमा मण्डली अगुवामा हुने चमकधमक नभएको बारेमा सोचेँ। मैले मेरो ख्याति र हैसियतको चाहना फेरि जाग्दै गरेको महसुस गरेँ, त्यसैले मैले चुपचाप हृदयमा परमेश्‍वरलाई प्रार्थना गरेँ। मैले परमेश्‍वरका वचनहरू सम्झेँ: “सृजित मानवजातिको एक सदस्यका रूपमा, तँ आफ्नो उचित स्थानमा रहनैपर्छ, र शिष्ट रूपमा आफूलाई आचरणमा ढाल्नैपर्छ। सृष्टिकर्ताले तँलाई सुम्पनुभएको कुरालाई कर्तव्यनिष्ठ भई मजबुत रूपमा पक्रिराख्। हद नाघेर काम नगर्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। “हैसियत मानिसहरूका लागि परमेश्‍वरले नियोजन गर्नुहुन्न; परमेश्‍वरले मानिसहरूलाई सत्यता, मार्ग, र जीवन प्रदान गर्नुहुन्छ, ताकि अन्तिममा तिनीहरू मानकअनुरूपका सृजित प्राणी अर्थात् साना र महत्त्वहीन सृजित प्राणी बनून्—हैसियत र प्रतिष्ठा भएको र हजारौँ मानिसहरूले श्रद्धा गर्ने व्यक्ति नबनून्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरू मनन गर्दा, मेरो हृदय उज्यालो भयो, र मैले ममाथि यो कुरा आइपर्नु भनेको परमेश्‍वरले मेरो हृदयको छानबिन गर्नु हो भन्ने महसुस गरेँ। विगतमा, म सधैँ आफूलाई आदरभावले हेरियोस् भन्ने चाहन्थेँ र ख्याति र हैसियतलाई जीवनभन्दा बढी महत्त्व दिन्थेँ। जब मैले आफूलाई जिल्ला अगुवाका रूपमा नचुनिएको थाहा पाएँ, तब मैले आफ्नो कर्तव्यलाई बेवास्ता गरेँ र म मेरा ब्रदर-सिस्टरहरूको असफलतामा रमाएँ, जसले मण्डलीको काममा ढिलाइ गर्‍यो, र कहिल्यै नमेटिने दाग छोड्यो। यसले मेरो हृदयमा स्थायी पीडा पनि छोड्यो। अब मैले स्पष्ट रूपमा बुझेँ, हैसियतको तुलनामा जिम्मेवारीहरू बढी महत्त्वपूर्ण हुन्छन्। यस पटक, मैले पहिले जसरी हैसियत पछ्याउनै हुँदैन। म आफ्नो कर्तव्य राम्रोसँग पूरा गर्न दृढसङ्कल्पित थिएँ। मलाई सबैभन्दा अनकन्टार ठाउँमा राखिए पनि, म आफ्नो कर्तव्य राम्रोसँग पूरा गर्नेथिएँ, निष्कपट र कर्तव्यनिष्ठ सृजित प्राणी हुनेथिएँ, र विगतको आफ्नो ऋणको परिपूर्ति गर्नेथिएँ। म उप्रान्त शैतानको हाँसोको पात्र बन्न सक्दिनथेँ, परमेश्‍वरलाई निराश पार्न त झनै सक्दिनथेँ। अगाडि बढ्ने क्रममा, आफ्नो कर्तव्यमा, मैले अगुवाहरूसँग सक्रिय रूपमा सहकार्य गरेँ। मैले समूहमा कुन-कुन समस्याहरू समाधान गर्न मेरो मदत चाहिन्छ भनी सोधेँ, र कहिलेकाहीँ, अगुवाहरूले मलाई ब्रदर-सिस्टरहरूको स्थिति जाँच्न भन्दा, मैले सक्रिय रूपमा त्यो काम गरेँ। यसरी अभ्यास गर्दा मलाई धेरै सहज महसुस हुन्थ्यो। पछि, मेरा वरपरका केही ब्रदर-सिस्टरलाई बढुवा गरिँदै छ, जसमध्ये केही त मैले कुनै समय कामको सुपरिवेक्षण गरेका व्यक्तिहरू पनि छन् भनेर मैले बिस्तारै सुन्न थालेँ। त्यसबेला मलाई अलिकति छटपटी भए पनि, मैले परमेश्‍वरलाई प्रार्थना गरेँ र यस मामलालाई सही रूपमा सम्हालेँ। केही ब्रदर-सिस्टरले कठिनाइहरू सामना गरिरहेको देख्दा, मैले सङ्गति गरेर उनीहरूलाई मदत गर्न सक्दो प्रयास गरेँ, र हाम्रो कर्तव्यको नतिजामा झन्-झन् सुधार आयो। केही समयपछि, मण्डली अगुवाले मलाई मण्डलीमा पुनः स्वीकार गरिएको बताउनुभयो। यो खबर सुनेर, मेरो हृदयमा वर्णन गर्नै नसकिने भावना पलायो। म धेरै भावुक भएँ, तर त्योभन्दा बढी, मलाई आत्म-धिक्कार बोध भयो। मैले ख्याति र हैसियत पछ्याएकी थिएँ, सही मार्गमा हिँडेकी थिइनँ, र मण्डलीको काममा अवरोध गरेकी र बाधा दिएकी थिएँ, त्यसैले मलाई बर्खास्त गरिएको थियो—यसले परमेश्‍वरको धार्मिकता पूर्ण रूपमा प्रकट गर्‍यो। तर परमेश्‍वरले मलाई हटाउनुभएन; बरु, उहाँले आफ्ना वचनहरूद्वारा मेरो न्याय गर्नुभयो र मेरा वरपरका ब्रदर-सिस्टरहरूमार्फत मलाई काँटछाँट गर्नुभयो। उहाँको उद्देश्य मलाई मैले हिँडिरहेको गलत मार्ग चिन्न र समयमै फिर्ता आउन, ख्याति र हैसियतले ल्याएको दुःखबाट जतिसक्दो चाँडो उम्कन, ममा हुनुपर्ने विवेक र समझ पुनः प्राप्त गर्न, र मानव रूपमा जिउन दिनु थियो। तैपनि मैले परमेश्‍वरको हृदयलाई बुझिनँ र झण्डै उहाँलाई छोडिदिएँ। मैले परमेश्‍वरप्रति साँच्चै ऋणी महसुस गरेँ! मैले परमेश्‍वरको प्रेम देखेँ, र हृदयको गहिराइबाट नै उहाँलाई सच्चा रूपमा कृतज्ञता र प्रशंसा चढाएँ।

यी कुराहरू अनुभव गरेपछि, मैले साँच्चै के महसुस गरेँ भने, परमेश्‍वरले जे गर्नुभए पनि, त्यो सधैँ मानिसहरूले गम्भीरतापूर्वक पश्चात्ताप गरून् र सही मार्गमा हिँडून् भन्ने आशाले गरिएको हुन्छ। कसैलाई बर्खास्त गरियो वा अलग्याइयो भने पनि, परमेश्‍वर उनीहरूलाई कहिल्यै त्याग्नुहुन्न बरु निरन्तर उनीहरूलाई हेरचाह र मार्गदर्शन गर्नुहुन्छ। उहाँ मानिसहरूको हृदयलाई जगाउन र उनीहरूलाई परमेश्‍वरकहाँ फर्काउन विभिन्न उपाय प्रयोग गर्नुहुन्छ। यस अनुभवमार्फत, मैले परमेश्‍वरको धर्मी स्वभावबारे केही बुझाइ प्राप्त गरेँ। जब मैले परमेश्‍वरविरुद्ध विद्रोह र प्रतिरोध गरिरहेँ, तब उहाँको क्रोध ममाथि बर्सियो। उहाँले मेरा वरपरका मानिस, घटना र कामकुराहरूमार्फत मलाई कठोरतापूर्वक काँटछाँट गर्नुभयो र ताडना दिनुभयो, र मलाई पाखा लगाउनुभयो; जुन क्षण म उहाँसामु पश्चात्ताप गर्न इच्छुक भएँ, परमेश्‍वरले आफ्ना वचनहरू प्रयोग गरेर मलाई निरन्तर अन्तर्दृष्टि र मार्गदर्शन दिनुभयो; जब मैले साँच्चै परमेश्‍वरतिर फर्केर उहाँका वचनहरूअनुसार अभ्यास गरेँ, तब मण्डलीले मलाई फिर्ता स्वीकार गर्‍यो। परमेश्‍वरको स्वभाव जीवन्त र वास्तविक छ, र मानिसहरूलाई मुक्ति दिने उहाँको हृदय सच्चा र असल छ। परमेश्‍वरलाई धन्यवाद!


५. मैले परमेश्‍वरको प्रेम कहिल्यै हटेको छैन भन्‍ने देखेँ

याङ सियाओलिन, चीन

सन् १९९७ मा, एउटा बिमारका कारण मैले प्रभुमा विश्‍वास गर्न थालेँ, र लगत्तै, मेरो अवस्थामा सुधार आयो। म प्रभुको अनुग्रहप्रति निकै कृतज्ञ थिएँ। २००३ को वसन्त ऋतुमा, मैले प्रभु येशू फर्कनुभएको छ, र उहाँ सर्वशक्तिमान्‌ परमेश्‍वर हुनुहुन्छ भन्‍ने थाहा पाएँ। सर्वशक्तिमान्‌ परमेश्‍वरका वचनहरू पढेर, मैले के बुझेँ भने परमेश्‍वरको छ हजार वर्षे व्यवस्थापनको योजना तीन चरणमा विभाजित छ, र सर्वशक्तिमान्‌ परमेश्‍वर कामको अन्तिम चरण, न्यायको काम गर्दै हुनुहुन्छ। परमेश्‍वरका वचनहरूको न्याय र सजाय स्विकार्ने र आफ्ना भ्रष्ट स्वभावहरू पखाल्ने सबैले परमेश्‍वरबाट मुक्ति पाउन र उहाँको राज्यमा प्रवेश गर्न सक्छन्। त्यसैले मैले सर्वशक्तिमान्‌ परमेश्‍वरलाई स्विकारेँ र सक्रिय भई आफूलाई सुसमाचार प्रचारमा समर्पित गरेँ। मेरो परिवारले मलाई रोक्न खोजेको, मेरा छिमेकीहरूले गिल्ला गरेका, र ठूलो रातो अजिङ्गरले मलाई पिछा गरेर गिरफ्तार गर्न खोजेको भए पनि, जब-जब म परमेश्‍वरले कसरी मेरो बिमार निको पार्नुभएको थियो र उहाँले मानिसलाई सुन्दर गन्तव्य प्रतिज्ञा गर्नुभएको छ भनेर सम्झन्थेँ, मलाई यो थोरै कष्ट भोग्नु एकदमै सार्थक हो भन्ने लाग्थ्यो।

आँखा झिमिक्क गर्दा, २०२१ को सुरुवात भइसकेको थियो, र म मण्डलीमा नयाँ विश्‍वासीहरूलाई मलजल गर्दै थिएँ। त्यो दौरान, मलाई अक्सर तल्लो पेटमा मन्द, दुख्ने पीडा भइरहन्थ्यो। सुरुमा, मैले यसलाई खासै वास्ता गरिनँ र चिसो मौसमले गर्दा चिसो लागेको होला भनेर सोचेँ। तर जुन महिनाको अन्त्यतिर, दुखाइ झनै बढ्यो, र मेरो पिसाबमा बारम्बार रगत आउँथ्यो, त्यसैले मेरो परिवारले मलाई हतार-हतार अस्पताल लग्यो। जाँचपड्तालपछि, डाक्टरले गम्भीर हुँदै भने, “तपाईँ किन चाँडै आउनुभएन? तपाईँको पाठेघर १० हप्ताको गर्भ रहेको जत्रो भएको छ, र यो मासुका डल्लाहरूले भरिएको छ। यो तपाईँको पिसाबमा रगत मात्रै आएको होइन; यो पाठेघरको रक्तस्राव हो। अवस्था राम्रो देखिँदैन। तुरुन्तै तपाईँको शल्यक्रिया गर्नुपर्छ।” यो सुनेर, म त अचानक अरकच्च परेँ। “यो कसरी भयो?” मैले सोचेँ। “मैले यत्तिका समय आफ्नो कर्तव्य पूरा गर्दै आएकी छु। मसँग परमेश्‍वरको सुरक्षा हुनुपर्ने हो!” घर पुगेपछि, मैले परमेश्‍वरलाई प्रार्थना गरेँ, “हे परमेश्‍वर, मलाई थाहा छ यो रोग तपाईँको अनुमतिले लागेको हो, तर डाक्टरका कुराले मलाई भयभीत बनायो। कृपया मलाई मार्गदर्शन गर्नुहोस् ताकि म तपाईँका अभिप्रायहरू बुझ्न सकूँ।” मलाई परमेश्‍वरका वचनहरूको एउटा हरफ याद आयो, “परमेश्‍वर पक्कै तेरा सर्वशक्तिमान् हुनुहुन्छ भन्‍ने विश्‍वास गर्।” त्यसैले मैले आफ्नो कम्प्युटर खोलेँ र परमेश्‍वरका वचनहरूको त्यो खण्ड फेला पारेँ: “आफूले नबुझ्ने कुराका समाधानहरूका लागि अधीर नहो, र यस्ता मामिलाहरूलाई बारम्बार परमेश्‍वरसामु राख्, अनि उहाँलाई सच्‍चा हृदय चढा। परमेश्‍वर पक्कै तेरा सर्वशक्तिमान् हुनुहुन्छ भन्‍ने विश्‍वास गर्। तँसित परमेश्‍वरका निम्ति ठूलो आकाङ्क्षा हुनैपर्छ, तैँले शैतानका बहाना, अभिप्राय र चालहरूलाई नकार्दै जोडतोडले खोजी गर्नुपर्छ। हार नमान्। कमजोर नहो। आफ्नो सारा हृदयले खोजी गर्; सारा हृदयले प्रतीक्षा गर्। सक्रिय रूपले परमेश्‍वरसित सहकार्य गर्, र आफूलाई आफ्ना आन्तरिक विघ्‍नबाधाहरूबाट मुक्त गर्” (परमेश्‍वरको सङ्गति)। उहाँका वचनहरू मनन गर्दा, मेरो हृदय बिस्तारै शान्त भयो। मलाई यो बिमार लाग्नुमा परमेश्‍वरको अभिप्राय हुनुपर्छ भन्‍ने मलाई थाहा थियो। मैले यो अझै नबुझेकी भए पनि, मलाई मैले प्रार्थना गर्नुपर्छ, खोजी गर्नुपर्छ, र परमेश्‍वरको मार्गदर्शन पर्खनुपर्छ भन्‍ने थाहा थियो। परमेश्‍वर सर्वशक्तिमान्‌ हुनुहुन्छ, र उहाँ मेरो भवितव्यमाथि सार्वभौम हुनुहुन्छ। डाक्टरहरूले आफ्नो ज्ञान र अनुभवका आधारमा रोग निदान गर्छन्, तर मैले उनीहरूको कुरालाई आफूलाई त्रासित तुल्याउन दिनु हुँदैनथ्यो। ममा परमेश्‍वरप्रति आस्था हुनुपर्थ्यो। यो सोचेर, मलाई डर लाग्न छोड्यो। जुलाईको सुरुतिर, मेरो पाठेघर, डिम्बाशय र फेलोपियन ट्युबहरू निकाल्न शल्यक्रिया गरियो। डाक्टरले मलाई भने, “तपाईँ एकदमै भाग्यमानी हुनुहुन्छ। प्याथोलोजी रिपोर्ट राम्रो आयो।” मैले मनमनै परमेश्‍वरलाई चुपचाप धन्यवाद दिएँ। बीस दिनभन्दा बढी आराम गरेपछि, मैले फेरि आफ्नो कर्तव्य निर्वाह गर्न थालेँ।

मैले मेरो बिमार निको भयो भन्ने सोचेँ, तर, यो त सुरुवात मात्र हो भन्‍ने मलाई अलिकति पनि थाहा थिएन। जीवनमा तीनवटा ठूला शल्यक्रियाहरू—पित्तथैली निकाल्ने, एपेन्डिसाइटिसको शल्यक्रिया, र अहिले पाठेघर निकाल्ने शल्यक्रिया—गरेको हुनाले, मलाई चाँडै नै शल्यक्रियापछिका जटिलताहरूले सताउन थाले। अगस्टको सुरुतिरको एक रात, मलाई अचानक नराम्ररी पेट दुख्यो, र मेरो परिवारले मलाई हतार-हतार अस्पताल लग्यो। आन्द्रामा अवरोध भएको निदान भयो। डाक्टरले तुरुन्तै मलाई पेट खाली गर्न र आन्द्रा सफा गर्न पाइप हाले। पाइपले अन्ननलीमा असजिलो बनाएकाले, मलाई लगातार बान्ता भयो। त्यसमाथि पेटको सहनै नसकिने दुखाइले गर्दा, म न बस्न सक्थेँ, न पल्टिन नै। पूरै एक दिन र एक रातको त्यस सास्तीले, मलाई लखतरान बनायो। त्यसपछि, भोलिपल्ट राति ११ बजे, मलाई फेरि पेटमा असह्य पीडा भयो। म कति पहेँलिएकी छु भन्ने देखेर, मेरा श्रीमान् हतार-हतार डाक्टर खोज्न जानुभयो। सीटी स्क्यान गर्दा, मेरो आन्द्रामा प्वाल परेको र पेटमा धेरै मात्रामा पानी भएको पत्ता लाग्यो, त्यसले गर्दा तुरुन्तै शल्यक्रिया गर्नुपर्ने भयो। त्यतिबेलासम्म, म पीडाले बेहोस हुने अवस्थामा पुगेकी थिएँ, मेरो अनुहार आँसु र पसिनाले भिजेको थियो। मैले मनमनै बारम्बार पुकारा गरेँ, “हे परमेश्‍वर, मलाई बचाउनुहोस्! हे परमेश्‍वर …” अर्धचेत अवस्थामा, मेरो मनमा परमेश्‍वरका वचनहरू आए: “परमेश्‍वर पक्कै तेरा सर्वशक्तिमान् हुनुहुन्छ भन्‍ने विश्‍वास गर्” (परमेश्‍वरको सङ्गति)। डाक्टरले मलाई हल्लाएर ब्युँझाउनुअघि कति समय बित्यो मलाई थाहा भएन, उनले सोधे, “तपाईँलाई कस्तो छ? तपाईँ कसरी निदाउनुभयो?” तब मात्र मैले त्यस्तो पीडामा पनि म त निदाएकी रहेछु भनेर थाहा पाएँ। सर्जनसँग सम्पर्क गर्न अत्यन्तै ढिलो भएकाले, उनीहरूले मलाई अवलोकनका लागि कोठामा फिर्ता पठाउन मात्र सके। अप्रत्याशित रूपमा, म भोलिपल्ट बिहान ७ बजेसम्म मज्जाले निदाएछु। डाक्टर मलाई जाँच्न आउँदा, उनले अलमलमा पर्दै भने, “सीटी स्क्यानमा तपाईँको पेटमा पानी जमेको प्रस्ट देखिन्थ्यो। अहिले तपाईँको अवस्था कसरी स्थिर भयो?” मैले मनमनै परमेश्‍वरलाई बारम्बार धन्यवाद दिएँ। एक हप्तापछि, म डिस्चार्ज भएँ।

पित्तथैली निकालेको कारण पित्तरसको उल्टो बहावले गर्दा, मेरो पेट प्रायजसो फुल्थ्यो र पोल्थ्यो। मेरो छाती र ढाड असाध्यै दुख्थ्यो, र दिनभरि म राम्ररी खान वा सुत्न सक्दिनथेँ। म कैयौँ अस्पतालमा गएँ र मैले धेरै चिनियाँ पारम्परिक औषधिहरू खाएँ, तर कुनैले पनि निको भएन। मेरो अनिद्रा पनि झनै बढ्यो; कहिलेकाहीँ त म रातभरि पटक्कै सुत्न सक्दिनथेँ। आफू दिनदिनै दुब्लाउँदै गएको देखेर, म फिक्री र चिन्ताको निरन्तर स्थितिमा जिइरहेकी थिएँ। “यस्तै भइरह्यो भने, के मैले अझै आफ्नो कर्तव्य निर्वाह गर्न सकूँला त?” मैले सोचेँ। “मैले खान वा सुत्‍न सकिनँ भने, के म मर्नेछु? अनि मरेँ भने, मैले अझै कसरी मुक्ति पाउन सक्छु?” मैले परमेश्‍वरलाई अलि गलत नबुझी सक्दै सकिनँ। “मैले आफ्नो आस्थाको यतिका वर्ष राम्रो-नराम्रो सबै परिस्थितिमा आफ्नो कर्तव्य निर्वाह गर्दै आएकी छु। मैले आफू एक वर्षभन्दा बढी समयदेखि बिरामी भएकी भए पनि, आफ्नो कर्तव्य निर्वाह गर्न छोडेकी छैनँ। किन परमेश्‍वरले मेरो सुरक्षा गरिरहनुभएको छैन? कतै परमेश्‍वरले मलाई प्रकट गर्न र हटाउन यस रोगलाई प्रयोग गरिरहनुभएको त होइन?” बारम्बार, मैले रुँदै परमेश्‍वरलाई प्रार्थना गरेँ, “हे परमेश्‍वर, म एकदमै कमजोर छु। म आफ्नो कर्तव्य निर्वाह गर्न सक्दिनँ भनेर चिन्तित छु, र यदि म मरेँ भने, मुक्ति पाउन सक्दिनँ भन्ने मलाई झनै डर छ। हे परमेश्‍वर, बिन्ती छ, मलाई मार्गदर्शन गर्नुहोस्, ताकि मैले तपाईँका वचनहरूमा अभ्यासको मार्ग भेट्टाउन सकूँ।” त्यसपछि मैले परमेश्‍वरका वचनहरू देखेँ: “जब मानिसहरूलाई रोग आइपर्छ, तब तिनीहरूले कुन मार्ग पछ्याउनुपर्छ? तिनीहरूले कसरी छनौट गर्नुपर्छ? मानिसहरू आफ्नै भविष्य र निकासहरूबारे सोचेर हैरानी, बेचैनी र चिन्तामा डुब्‍नु हुँदैन। बरु, जति धेरै यस्तो समय र यस्ता विशेष परिस्थिति र अवस्थाहरूमा परिन्छ, र जति धेरै यस्ता व्यक्तिगत कठिनाइहरूमा फसिन्छ, मानिसहरूले त्यति नै धेरै सत्यता खोजी गर्नुपर्छ र सत्यता पछ्याउनुपर्छ। यस्तो गरे मात्रै तैँले विगतमा सुनेका प्रवचनहरू र बुझेका सत्यताहरूले काम गर्छन् र ती व्यर्थ हुँदैनन्। तँ जति बढी यस्ता कठिनाइहरूमा पर्छस्, तैँले त्यति नै आफ्‍ना इच्छाहरू त्यागेर परमेश्‍वरका योजनाबद्ध कार्यहरूमा समर्पित हुनुपर्छ। परमेश्‍वरले यस्तो परिस्थिति खडा गर्नु र यस्ता अवस्थाहरू बन्दोबस्त गर्नुको उद्देश्य तँलाई हैरानी, बेचैनी र चिन्ताका संवेगहरूमा डुबाउनु होइन, र यो तँलाई रोग आइपर्दा परमेश्‍वरले तँलाई निको पार्नुहुन्छ कि पार्नुहुन्‍न भनेर तैँले उहाँलाई जाँच्‍न, अनि यसरी मामिलाको वास्तविकता पत्ता लगाउन भनेर पनि होइन; परमेश्‍वरले यी विशेष परिस्थिति र अवस्थाहरू खडा गर्नुहुन्छ ताकि तैँले यस्ता परिस्थिति र अवस्थाहरूमा व्यावहारिक पाठ सिक्‍न सकेस्, सत्यतामा अझै गहन प्रवेश पाउन र परमेश्‍वरप्रति अझै धेरै समर्पण हासिल गर्न सकेस्, र परमेश्‍वरले मानिस, घटना, र कामकुराहरू कसरी योजनाबद्ध गर्नुहुन्छ भन्‍ने कुरा अझै स्पष्ट र सही रूपमा जान्‍न सकेस्। मानिसहरूको भाग्य परमेश्‍वरको हातमा हुन्छ; मानिसहरूले त्यो महसुस गर्न सकून् वा नसकून्, तिनीहरूलाई साँच्‍चै थाहा भए पनि नभए पनि, तिनीहरू यो कुराप्रति समर्पित हुनुपर्छ र यसको विरोध र इन्कार गर्नु हुँदैन, र तिनीहरूले अवश्यै परमेश्‍वरलाई जाँच्‍नु पनि हुँदैन। तँ जसरी पनि मर्न सक्छस्, र यदि तैँले परमेश्‍वरलाई विरोध, इन्कार, र जाँच गरिस् भने, तेरो अन्तिम परिणाम के हुनेछ भनेर भन्‍नै पर्दैन। यसविपरीत, मानौँ तैँले रोगको सामना गर्दा, तैँले सृजित प्राणी कसरी सृष्टिकर्ताका योजनाबद्ध कार्यहरूमा समर्पित हुनुपर्छ भनेर खोजी गर्न, तँलाई आइपरेको यो अवस्थामा परमेश्‍वरले तँलाई कस्ता पाठहरू सिकेस् भन्ने चाहनुहुन्छ र तेरा कुन-कुन भ्रष्ट स्वभावहरू चिनेस् भन्ने चाहनुहुन्छ भनेर खोजी गर्न सक्छस्, र यसरी परमेश्‍वरका अभिप्रायहरू बुझ्‍न, र परमेश्‍वरका मागहरू पूरा गर्नका लागि राम्रो गवाही दिन सक्छस्। यदि तैँले यस तरिकाले अभ्यास गरिस् भने, तैँले परमेश्‍वरप्रति साँचो समर्पण हासिल गर्न सक्नेछस्। जब परमेश्‍वरले तँ बिरामी पर्ने प्रबन्ध गर्नुहुन्छ, तब त्यो बिमारी ठूलो भए पनि वा सानो भए पनि, उहाँले त्यसो गर्नुको उद्देश्य तँलाई बिरामी पर्नुका विस्तृत विवरणहरू, त्यो रोगले तँलाई गर्ने हानि, त्यो रोगले तेरो जीवनमा ल्याउने विभिन्न असहजताहरू र अप्ठ्याराहरू, अनि त्यो रोगले तँलाई महसुस गराउने विभिन्न भावनाहरू अनुभव गर्ने तुल्याउनु होइन—उहाँको उद्देश्य तैँले बिरामी हुने प्रक्रियामा बिमारी अनुभव गर् भन्ने होइन। बरु, उहाँको उद्देश्य त तैँले त्यो बिमारीबाट पाठहरू सिक्नु, परमेश्‍वरका अभिप्राय कसरी बोध गर्ने भनी सिक्नु, तैँले प्रकट गर्ने भ्रष्ट स्वभावहरू र तँ बिरामी हुँदा परमेश्‍वरप्रति तँमा हुने गलत मनोवृत्तिहरू जान्नु, अनि परमेश्‍वरको सार्वभौमिकता र प्रबन्धहरूमा समर्पित हुन सिक्नु हो, ताकि तँ परमेश्‍वरप्रति साँचो समर्पणता हासिल गर्न र आफ्‍नो गवाहीमा दृढ रहन सकेस्—मुख्य कुरा यही हो। परमेश्‍वर तँलाई रोगबिमारीमार्फत मुक्ति दिन र पखाल्न चाहनुहुन्छ। उहाँ तेरो कुन कुरा पखाल्न चाहनुहुन्छ? उहाँ तैँले परमेश्‍वरमाथि राख्ने तेरा सबै अत्यधिक चाहना र माग पखाल्न चाहनुहुन्छ, र तैँले जुनसुकै हालतमा पनि बाँच्न र आफूलाई जीवित राख्नका लागि गर्ने विभिन्न युक्ति, फैसला, र योजनाहरूसमेत पखाल्न चाहनुहुन्छ। परमेश्‍वर तँलाई योजना बनाउन दिनुहुन्‍न, उहाँ तँलाई फैसला गर्न दिनुहुन्‍न, र उहाँ तँलाई उहाँबाट कुनै पनि अतिशयपूर्ण कुराको चाहना राख्‍न दिनुहुन्‍न; उहाँ त केवल तँलाई उहाँमा समर्पित हुनुपर्ने, र समर्पणतासम्बन्धी तेरो अभ्यास र अनुभवमा रोगप्रति तेरो आफ्‍नै मनोवृत्ति, र उहाँले तँलाई दिने यी शारीरिक अवस्थाहरूप्रतिको तेरो मनोवृत्ति, साथै तेरा व्यक्तिगत कामनाहरू जान्नुपर्ने माग गर्नुहुन्छ। जब तैँले यी कुराहरू जान्दछस्, तब तैँले परमेश्‍वरले तेरा लागि बिमारीका परिस्‍थितिहरू खडा गर्नु वा तँलाई यी शारीरिक अवस्थाहरू दिनु तेरा लागि कति फाइदाजनक छन् भन्‍ने कुरा बुझ्‍न सक्छस्; अनि तैँले यी कुराहरू तेरो स्वभाव परिवर्तन गर्नमा, तैँले मुक्ति पाउनमा, र तेरो जीवन प्रवेशमा कति उपयोगी छन् भन्‍ने कुरा बुझ्‍न सक्छस्” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरू पढिसकेपछि, मैले कुरा बुझेँ। ममाथि यो रोग आइपर्न दिनुपछाडिको परमेश्‍वरको अभिप्राय मलाई दुःख, चिन्ता र फिक्रीमा डुबाउनु थिएन, बरु मलाई सत्यता खोज्न, पाठहरू सिक्न, र आफूले प्रकट गरेको भ्रष्ट स्वभाव चिन्न लगाउनु थियो। त्यो ममा परमेश्‍वरप्रति साँचो आस्था र समर्पण छ कि छैन भनेर जाँच्नका लागि पनि थियो। म बिरामी भएको विगत एक वर्ष वा सोभन्दा बढी समयलाई फर्केर हेर्दा, मैले सबै किसिमका उपचारहरू—चिनियाँ पारम्परिक औषधि, पश्चिमी औषधि र घरेलु उपचारहरू—गरेकी थिएँ। मैले प्रसिद्ध डाक्टरहरू र विशेषज्ञहरूलाई देखाएकी थिएँ, तर मेरो अवस्था सुध्रिएन मात्र होइन, वास्तवमा झनै खराब भयो। म दुःख, फिक्री, र चिन्ताको स्थितिमा जिइरहेकी थिएँ, मेरो बिमार बढ्यो भने म आफ्नो कर्तव्य निर्वाह गर्न सक्दिनँ भनेर डराएकी थिएँ, र यदि म मरेँ भने, मुक्ति पाउन सक्दिनँ भनेर झनै डराएकी थिएँ। मेरो हृदय पीडामा र कमजोर थियो, र मैले परमेश्‍वरमाथिको आस्था गुमाएकी थिएँ। विगतमा, जब म बिरामी पर्थेँ र परमेश्‍वरको सुरक्षा र अनुग्रह देख्थेँ, तब म उहाँप्रति एकदमै कृतज्ञ हुन्थेँ। तर अहिले मेरो बिमार गम्भीर भएकाले र मैले उहाँको अनुग्रह र आशिष्‌हरू देख्न नसकेकाले, परमेश्‍वरले मलाई प्रकट गर्न र हटाउन यस बिमारलाई प्रयोग गरिरहनुभएको छ भन्‍ने शङ्का गरेँ। मैले परमेश्‍वरमा विश्‍वास गरेको वर्षौँदेखिको आफ्नो त्याग र कष्टलाई उहाँसँग मोलतोल गर्ने पुँजीका रूपमा प्रयोग गर्ने कोसिससमेत गरेँ, र उहाँले मलाई किन सुरक्षा गरिरहनुभएको छैन भनेर गुनासो गरेँ। वास्तवमा, परमेश्‍वरले यस बिमारलाई मेरो विश्‍वासमा भएका अशुद्धताहरू प्रकट गर्न, र मलाई आफ्नो भ्रष्टता चिनाउन, अनि परमेश्‍वरको सार्वभौमिकता र बन्दोबस्तहरूमा समर्पित गराउन प्रयोग गरिरहनुभएको थियो। परमेश्‍वरका श्रमसाध्य अभिप्रायहरू बुझेर, मलाई गहिरो पछुतो लाग्यो। मैले घुँडा टेकेँ र परमेश्‍वरलाई प्रार्थना गरेँ, “हे परमेश्‍वर, म आफूलाई तपाईँको हातमा सुम्पन अनि तपाईँका योजनाबद्ध कार्य र बन्दोबस्तहरूमा समर्पित हुन इच्छुक छु। मलाई मार्गदर्शन गर्नुहोस्।”

त्यसपछिका अवधिमा, मैले चिनियाँ पारम्परिक औषधि खाइरहेँ, तर मेरो अवस्था अझै सुध्रिएन। मेरो पेट आगोले पोलेजस्तै हुन्थ्यो, र मलाई यति वाकवाकी लाग्थ्यो कि म खानै सक्दिनथेँ। मेरो पूरै शरीर दुख्थ्यो, र राति, म मुस्किलले दुई वा तीन घण्टा सुत्नका लागि निद्राको औषधिमा भर पर्नुपर्थ्यो। पछि, मैले आफ्नो कर्तव्य निर्वाह गर्न सकिनँ मात्र होइन, म भेलाहरूमा निरन्तर जानसमेत सकिनँ। जुलाई २०२३ मा, मण्डलीले मेरो अवस्थाका आधारमा मलाई घरमै बसेर आराम गर्न र रोग निको पार्न केही समयका लागि मण्डली जीवन रोक्न सुझाव दियो। म ठूलो पीडामा थिएँ। मैले सोचेँ, “म आफूले पहिले जति नै कष्ट भोगिरहेकी भए पनि, परमेश्‍वरले मलाई निको पार्नुहुनेछ भन्‍ने सोचेर दाह्रा किटेर आफ्नो कर्तव्यमा अडिग रहेँ। तर अहिले म भेलाहरूमा जानसमेत सक्दिनँ। के मैले कुनै गवाही दिन सकूँला र? के मैले परमेश्‍वरद्वारा हटाइनका लागि मात्रै पर्खिरहेकी हुनेछैन र?” मेरो आशाको अन्तिम किरण चकनाचुर भयो। त्यो दिन, म घर गएँ, ओछ्यानमा पल्टेँ, र धुरु-धुरु रोएँ। मैले आफू वरपरका ब्रदर-सिस्टरहरू सबै स्वस्थ छन् र सामान्य रूपमा भेलाहरूमा जान र आफ्नो कर्तव्य निर्वाह गर्न सक्षम छन् भनेर सोचेँ। कतिपय गैरविश्‍वासीहरूसमेत स्वस्थ थिए। मलाई किन निरन्तर बिमारले सताउँछ?

अगस्टको अन्त्यमा, आन्द्राको अवरोधका कारण म फेरि अस्पताल भर्ना भएँ। त्यो दौरान, पेट, आमाशय र ढाडको दैनिक दुखाइले मलाई असह्य पीडा दिन्थ्यो। म मुस्किलले केही खान सक्थेँ, त्यसैले पोषणका लागि म प्रोटिन र ग्लुकोजको IV ड्रिपमा मात्र भर पर्नुपर्थ्यो। मेरो तौल छिट्टै २० किलोभन्दा बढी घट्यो। मेरा श्रीमान्‌ काम छोडेर अस्पतालमा मसँगै बस्नुभयो, र उहाँले हरेक दिन मेरो ढाड मालिस गरिदिनुहुन्थ्यो। केहीपटक, मैले उहाँको आँसु मेरो ढाडमा खसेको महसुस गरेँ। मलाई मेरा दिनहरू सायद आइपुगे भनेर थाहा भयो। राति, जब म सुत्न सक्दिनथेँ, तब मेरो आस्थाको २० वर्षका दृश्यहरू मेरो मनमा झलझली आउँथे। मेरा श्रीमान्‌ले मलाई परमेश्‍वरमा विश्‍वास गर्न मनाही गर्नुभएको थियो र सम्बन्धविच्छेद गर्ने धम्कीसमेत दिनुभएको थियो, तर मैले सम्झौता गरिनँ। संसारका मानिसहरूले मलाई खिल्ली उडाए, गिल्ला गरे, र अपमान गरे, तर म पछि हटिनँ। ठूलो रातो अजिङ्गरले मलाई पिछा गर्‍यो र सतायो, तर मैले आस्था गुमाइनँ। मैले सोचेँ, वर्षौँको दौरान मैले कसरी त्याग गरेकी र कष्ट भोगेकी छु भनेर परमेश्‍वरले देख्नुहुनेछ र मलाई अन्त्यसम्मै सुरक्षा गर्नुहुनेछ, जसले गर्दा म राज्यको भव्यता देख्न सक्षम हुनेछु। अहिले आफूले सामना गरिरहेको कुरा सम्भवतः मेरो जीवनको अन्त्य हुन सक्छ भन्ने मैले कहिल्यै कल्पना गरेकी थिइनँ। मेरो हृदय टुट्यो र मैले यस्तो नसोची सक्दै सकिनँ, “त्यो सब कष्ट भोगेपछि पनि, अन्त्यमा म मर्नुपर्छ। यस्तो हुन्छ भन्‍ने मलाई थाहा भएको भए, म किन प्राथमिकता दिएर परमेश्‍वरमा विश्‍वास गर्न थाल्ने थिएँ र?” केही दिनसम्म, म अस्पतालको ओछ्यानमा पल्टिरहेँ, मैले प्रार्थना गरिनँ वा परमेश्‍वरका वचनहरू पढिनँ। मेरो मनमा मृत्युपछि के हुन्छ भन्‍ने दृश्यहरू मात्रै आइरहन्थे। मैले विशेष गरी आत्मिक क्षेत्र अँध्यारो, बाक्लो कुहिरोले ढाकिएको, आफ्नै आँखाअगाडिको आफ्नो हातसमेत देख्न नसकिने गरी अँध्यारो हुन्छ, अनि त्यहाँ साथ दिने परिवार हुँदैन भन्ने कुरा सम्झेँ र म डरले काम्थेँ। एक दिन, मेरा दाइ र भाउजू मलाई हेर्न अस्पताल आउनुभयो। मलाई साह्रै दुब्ली र कमजोर देखेर, दाइले आँखाभरि आँसु पार्दै भन्नुभयो, “हरेस नखा। तैँले प्रार्थना गर्नुपर्छ र परमेश्‍वरमा अझ धेरै भर पर्नुपर्छ!” उहाँका शब्दहरूले ममा ग्लानि र बेचैनी भरिदिए। मैले सोचेँ, “म बिरामी भएदेखि नै, परमेश्‍वरले मलाई अनुग्रह र आशिष्‌हरू देखाउनुहुँदा, मैले उहाँलाई धन्यवाद दिएकी छु र परमेश्‍वरमा विश्‍वास गर्नु एकदम राम्रो हो भनेर महसुस गरेकी छु। तर अहिले मृत्यु ममाथि भएकाले, म उहाँविरुद्ध गुनासो गर्न थाल्छु र आफ्‍नो आस्थाप्रति पछुतोसमेत मान्छु। यो त परमेश्‍वरलाई विश्वासघात गर्नु हो!” त्यो दौरान, मलाई हरेक दिन दस घण्टाभन्दा बढी IV ड्रिप लगाइन्थ्यो। नवौँ दिनसम्ममा, मेरा दुवै पाखुरा यति सुन्निए कि उप्रान्त IV ड्रिप लगाउन सकिएन, त्यसैले मलाई डिस्चार्ज गर्नुको विकल्प रहेन। घर फर्केपछि, मैले बारम्बार परमेश्‍वरलाई प्रार्थना गरेँ, “हे परमेश्‍वर, मृत्युको सामना गर्दा, मेरो हृदय त्रास र असहायपन, अनि तपाईँप्रतिका गलत बुझाइ, गुनासा र अनुचित मागहरूले भरिएको छ। हे परमेश्‍वर, कृपया मलाई आफ्नो भ्रष्टता चिन्न र तपाईँका अभिप्रायहरू बुझ्न मार्गदर्शन गर्नुहोस्।”

ओछ्यानमा अडेस लाग्दै, मैले आफ्नो कम्प्युटर खोलेँ र परमेश्‍वरका वचनहरू देखेँ: “हरेकले आफ्नो मनमा यहोवाले मानिसहरूलाई दिनुहुने सबै अनुग्रह, आशिष् र प्रतिज्ञाबारे मात्र सोच्न सक्छन्, तर यहोवाले तिनीहरूबाट यी कुरा लानुहुँदा कस्तो स्थिति हुनेछ भनेर तिनीहरूले कहिल्यै सोच्दैनन् र कल्पना गर्न सक्दैनन्। परमेश्‍वरमा विश्‍वास गर्ने सबै मानिसहरू उहाँको अनुग्रह, आशिष् र प्रतिज्ञाहरू लिन मात्र तयार हुन्छन्, साथै उहाँको दया र कृपा स्विकार्न मात्र इच्छुक हुन्छन्, तर कसैले पनि परमेश्‍वरको सजाय र न्याय, उहाँको परीक्षा र शोधन वा उहाँको वञ्चितीकरण स्विकार्न प्रतीक्षा वा तयारी गरिरहेको हुँदैन। एक जनाले पनि परमेश्‍वरको न्याय र सजाय, उहाँको वञ्चितीकरण वा श्राप स्विकार्न तयारी गर्दैन। के मानिस र परमेश्‍वरबीचको यो सम्बन्ध सामान्य हो कि असामान्य हो? (असामान्य।) किन तँ यो सम्बन्ध आसामन्य हो भन्छस्? यो के कारणले गलत छ? मानिसहरूमा सत्यता नहुनुले यो गलत छ। अनि यस्तो किन हुन्छ भने, मानिसहरूमा एकदमै धेरै धारणा र कल्पनाहरू हुन्छन्, तिनीहरू निरन्तर परमेश्‍वरलाई गलत बुझ्छन् र सत्यता खोजेर यी कुरालाई सुल्झाउन जान्दैनन्—यसले गर्दा समस्याहरू आउने सम्भावना सबैभन्दा बढी हुन्छ। खास गरी, मानिसहरू आशिष् पाउन मात्र परमेश्‍वरमा विश्‍वास गर्छन्। तिनीहरू परमेश्‍वरसँग सौदा गर्न र उहाँबाट विभिन्‍न कुरा माग्न मात्र चाहन्छन्, तर सत्यता पछ्याउँदैनन्। यो एकदमै खतरनाक कुरा हो। तिनीहरूले आफ्ना धारणाहरूसँग नमिल्‍ने कुनै कुराको सामना गर्नेबित्तिकै, तिनीहरूले परमेश्‍वरका सम्बन्धमा धारणा, गलतफहमी, र गुनासाहरू विकास गर्छन्, र तिनीहरू उहाँलाई धोका दिने हदसम्म जान सक्छन्। के यसका परिणामहरू गम्भीर हुँदैनन् र? धेरैजसो मानिसहरू परमेश्‍वरमा विश्‍वास गर्दा वास्तवमा कुन मार्गमा हिँड्छन्? तिनीहरूले केही वर्ष प्रवचनहरू सुनेका भए पनि र केही शब्द र धर्मसिद्धान्तहरू बोल्न सक्ने भए पनि, वास्तवमा, तिनीहरूले सत्यता साँच्चै बुझ्दैनन्। तिनीहरूले सत्यता पछ्याउन इच्छुक भएको दाबी गरे पनि, तिनीहरूमध्ये थोरैले मात्र सत्यता प्राप्त गर्नका लागि मूल्य चुकाउन सक्छन्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (११))। “अय्यूब साँच्चै नै आस्थाका एक व्यक्ति थिए। जब परमेश्‍वरले उनलाई आशिष्‌ दिनुभयो, तब उनले परमेश्‍वरलाई धन्यवाद दिए। जब परमेश्‍वरले उनलाई ताडना दिनुभयो र उनको सर्वस्व खोस्नुभयो, तब पनि उनले परमेश्‍वरलाई धन्यवाद दिए। अन्त्यसम्मै कामकुराहरूको अनुभव गरेपछि, जब उनी वृद्ध भइसकेका थिए र परमेश्‍वरले उनका सबै सम्पत्ति र छोराछोरीहरू खोसिसक्नुभएको थियो, तब अय्यूबले कस्तो प्रतिक्रिया देखाए? उनले गुनासो त गरेनन् नै, उनी शैतानलाई इन्कार गर्न पनि सक्षम भए, र उनले आफ्नो हृदयबाट परमेश्‍वरको प्रशंसा गरे, परमेश्‍वरको नाउँको महिमा गाए, र उहाँको गवाही दिए। … मानिसहरू अक्सर भन्ने गर्छन्, ‘परमेश्‍वरले गर्ने सबै कुरा मानिसहरूका लागि लाभदायक हुन्छन् र तिनमा उहाँका असल अभिप्रायहरू समावेश हुन्छन्।’ के यो सत्यता हो? (हो।) तर के तैँले यो कुरा स्वीकार गर्न सक्छस्? जब परमेश्‍वरले तँलाई आशिष्‌ दिनुहुन्छ, तब तैँले त्यो कुरा स्वीकार गर्न सक्छस्, तर जब उहाँले खोस्नुहुन्छ, तब के तैँले त्यो कुरा स्वीकार गर्न सक्छस्? तँ सक्दैनस्, तर अय्यूबले सके। उनले यो कथनलाई सत्यताका रूपमा लिए—के उनी सत्यतालाई प्रेम गर्दैनथे र? परमेश्‍वरले उनका सबै सम्पत्ति खोस्नुभयो, जसले गर्दा उनलाई निकै ठूलो नोक्सान भयो, र उनीमाथि गम्भीर बिमारी पनि आइपर्‍यो। तर ‘परमेश्‍वरले गर्ने सबै कुरा सही छन्, र तिनमा परमेश्‍वरका असल अभिप्रायहरू समावेश हुन्छन्’ भन्ने उनको यो भनाइले उनीसँग भएका सबै कुरा परमेश्‍वरले दिनुभएको हो भन्‍ने कुरा उनले आफ्नो हृदयमा पूर्ण रूपमा बुझेका थिए भनी प्रमाणित गर्छ। उनले यो सत्यता हो भनी बुझेकाले नै, उनले जतिसुकै पीडा भोगे पनि, उनले कुनै गुनासो गरेनन् र उनी अझै पनि परमेश्‍वरको प्रशंसा गर्न सक्षम भए। उनकी पत्नीले जे भने पनि, उनी आफ्नो गवाहीमा दृढ रहन र आफ्नो हृदयमा परमेश्‍वरलाई महिमित पार्न सक्षम भए। त्यसैले हामी अय्यूब सत्यतालाई प्रेम गर्थे भनी भन्छौँ। यसबाहेक, परमेश्‍वरले उनलाई जाँच्‍न जुनसुकै माध्यम प्रयोग गर्नुभए पनि, उनी गुनासोविना स्वीकार गर्न र समर्पित हुन सक्षम भए। शैतानले उनको सम्पत्ति खोस्दा र उनलाई मार्न खोज्दा, वा उनलाई खटिराले पीडित पार्दा पनि—यी सबै कुरा मानवीय धारणाहरूसँग नमिल्ने भए पनि—अय्यूबले कस्तो प्रतिक्रिया देखाए? के उनले परमेश्‍वरबारे गुनासो गरे? उनले परमेश्‍वरबारे गुनासोको एक शब्द पनि बोलेनन्, बरु परमेश्‍वरको नाउँलाई महिमित पारिनुपर्छ भने। यसले अय्यूब परमेश्‍वरका योजनाबद्ध कार्य र प्रबन्धहरूमा समर्पित हुन सक्थे, र उनी सत्यतालाई, अनि निष्पक्षता र धार्मिकतालाई प्रेम गर्थे भनी पनि प्रमाणित गर्छ। आफ्नो हृदयमा, उनले भने, ‘परमेश्‍वर मानिसहरूप्रति निकै निष्पक्ष र निकै धर्मी हुनुहुन्छ! परमेश्‍वरले जे गर्नुभए पनि त्यो सही हुन्छ!’ यसरी, उनले परमेश्‍वरको प्रशंसा गर्न सके। उनले भने, ‘परमेश्‍वरले जे गर्नुभए पनि, म गुनासो गर्नेछैनँ। परमेश्‍वरको नजरमा, सृजित प्राणीहरू कीरा मात्रै हुन्। परमेश्‍वरले मलाई जस्तो व्यवहार गर्नुभए पनि त्यो ठीक र न्यायोचित हुन्छ।’ उनी परमेश्‍वरले गर्नुभएका सबै कुरा सही, सकारात्मक कुरा हुन् भनी विश्वास गर्थे। उनको सम्पत्तिमा जतिसुकै ठूलो नोक्सान भए पनि, उनले जतिसुकै कठिनाइको सामना गरे पनि वा जतिसुकै पीडा सहे पनि, उनले परमेश्‍वरबारे गुनासो गरेनन्, र उनी अझै पनि परमेश्‍वरका योजनाबद्ध कार्य र प्रबन्धहरूमा समर्पित हुन सके। यो सत्यतालाई प्रेम गर्नुको प्रकटीकरण हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याउनका लागि आत्मज्ञान अत्यावश्यक हुन्छ)। परमेश्‍वरका वचनहरू मनन गर्दा, म लाजले भुतुक्‍कै भएँ! मेरो दृष्टिकोणमा, परमेश्‍वरमा विश्‍वास गर्नु भनेको उहाँबाट अनुग्रह र आशिष्‌हरू प्राप्त गर्नु मात्रै थियो। कुनै दिन परमेश्‍वरको न्याय र सजाय, वा परीक्षा र शोधन ममाथि आइपर्ला भनेर मैले कहिल्यै कल्पना गरेकी थिइनँ, झन् परमेश्‍वरको न्याय सामना गर्न मैले सत्यताद्वारा आफूलाई पहिले नै सुसज्जित गरेकी हुनु त परको कुरा हो। मलाई अय्यूबका अनुभवहरू कण्ठस्थ थाहा भए पनि र उनले आफू आफ्नो गवाहीमा दृढ रहँदा भनेका अत्यावश्यक वचनहरू मैले कण्ठाग्र भन्न सक्ने भए पनि, मैले त धर्मसिद्धान्त मात्रै बुझेकी थिएँ। अय्यूबले परमेश्‍वरको डर मानेका र दुष्टताबाट अलग बसेका हुनाले परमेश्‍वरका परीक्षाहरू अनुभव गरे। उनले आफ्ना सबै सम्पत्ति र छोराछोरीहरू गुमाए, र उनको शरीरभरि पीडादायी खटिराहरू आए। उनलाई उनकी श्रीमतीले खिल्ली उडाइन् र साथीहरूले गिल्ला गरे, तर उनी अझै पनि आफ्नो निष्ठाप्रति अडिग रहे। आफ्नो चरम पीडामा, उनले परमेश्‍वरविरुद्ध गुनासो गर्नु वा उहाँको नाम त्याग्नुको सट्टा बरु आफू जन्मेको दिनलाई सरापे। उनले “परमेश्‍वरले गर्ने सबै कुरा सही छन्, र तिनमा परमेश्‍वरका असल अभिप्रायहरू समावेश हुन्छन्” भन्‍ने कुरालाई अभ्यास गरिनुपर्ने सर्वोच्च सत्यता ठाने। जबसम्म कुनै कुरा परमेश्‍वरबाट आएको थियो, चाहे राम्रो होस् वा नराम्रो, तबसम्म उनले त्यो स्वीकार गर्न र समर्पित हुन सके। उनले परमेश्‍वरप्रतिको आफ्नो आस्था, समर्पण र डरमार्फत शैतानलाई हराए र परमेश्‍वरका निम्ति जोरदार गवाही दिए। धर्मसैद्धान्तिक हिसाबले, मलाई परमेश्‍वरले गर्ने सबै कुरा सही हुन्छन् र तिनमा उहाँका असल अभिप्रायहरू हुन्छन् भन्ने थाहा थियो, तर जब मेरो दीर्घकालीन बिमारले मलाई मृत्युको मुखमा पुर्‍यायो, तब मेरो साँचो कद पूर्ण रूपमा प्रकट भयो। मैले आफ्ना सुकर्महरू गन्न, परमेश्‍वरले मलाई किन सुरक्षा गरिरहनुभएको छैन भनेर गुनासो गर्न, र आफ्नो आस्थाप्रति र आफूले त्यागेका र समर्पित गरेका सबै कुराप्रति पछुतोसमेत मान्न थालेँ। जब परमेश्‍वरले मलाई आशिष् दिनुभयो, तब म उहाँप्रति कृतज्ञताले भरिएँ, तर जब उहाँले गरेको कुरा मेरो धारणाविपरीत भयो, तब मैले उहाँसँग तर्क गर्न र उहाँको विरोध गर्न थालेँ। ममा साँच्चै विवेक र समझको कमी थियो; ममा मानवता छँदै थिएन! त्यसपछि मैले भुइँमा घोप्टो परेर परमेश्‍वरलाई प्रार्थना गरेँ, “हे परमेश्‍वर, तपाईँ सृष्टिकर्ता हुनुहुन्छ, र म सृजित प्राणी हुँ। तपाईँले जेसुकै गर्नुभए पनि, ममा कुनै गुनासो हुनु हुँदैन वा तपाईँसँग कुनै माग राख्नु हुँदैन। हे परमेश्‍वर, म तपाईँको योजनाबद्ध कार्य र बन्दोबस्तहरूप्रति समर्पित हुन इच्छुक छु।”

त्यसपछिका केही दिनको दौरान, मैले आफ्ना कामकुराहरू व्यवस्थित गरेँ। मैले परमेश्‍वरका वचनका पुस्तकहरू प्याक गरेँ र एउटी सिस्टरलाई ती कहाँ राखेकी छु भनेर बताएँ। मैले मृत्युलाई कसरी सही रूपमा सामना गर्ने भनेर प्रार्थना र खोजी पनि गरेँ। मैले परमेश्‍वरका वचनहरूको एउटा खण्ड देखेँ: “तैँले मृत्युलाई यसरी नै लिनुपर्छ। आफ्नो जीवनमा सबैले मृत्युको सामना गर्नैपर्छ, अर्थात् सबैले आफ्‍नो यात्राको अन्त्यमा सामना गर्नुपर्ने कुरा मृत्यु नै हो। तर, मृत्युका विविध प्रकृति छन्। यीमध्ये एउटा के हो भने, परमेश्‍वरले पूर्वनियोजन गर्नुभएको समयमा, कुनै व्यक्तिले आफ्‍नै मिसन पूरा गरेको हुन्छ र परमेश्‍वर उसको भौतिक जीवनलाई अन्त्य गर्नुहुन्छ, त्यसैले उसको भौतिक जीवन समाप्त हुन्छ, तर यसको अर्थ उसको जीवन समाप्त भएको छ भन्‍ने हुँदैन। जब कुनै व्यक्तिको देहको अस्तित्व समाप्त हुन्छ, तब उसको जीवन समाप्त हुन्छ—के यस्तै नैहो त? (होइन।) मृत्युपछि तेरो जीवन कुन रूपमा अस्तित्वमा रहनेछ भन्‍ने कुरा तँ जीवित हुँदा परमेश्‍वरको काम र वचनहरूलाई कसरी लिन्छस् भन्‍ने कुरामा निर्भर हुन्छ—यो अत्यन्तै महत्त्वपूर्ण कुरा हो। मृत्युपछि तँ कुन रूपमा रहनेछस्, वा तँ अस्तित्वमा हुनेछस् कि छैनस् भन्‍ने कुरा तँ जीवित हुँदा परमेश्‍वर र सत्यताप्रतिको तेरो मनोवृत्तिमा निर्भर हुन्छ। यदि तँ जीवित हुँदा, तैँले मृत्यु र सबै प्रकारका रोग-बिमारीको सामना गर्दा, सत्यताप्रतिको तेरो मनोवृत्ति विद्रोह, विरोध, र वितृष्णाको छ भने, तेरो भौतिक जीवन समाप्त भएपछि, तँ कुन तरिकाले अस्तित्वमा रहनेछस्? तँ अवश्य नै अरू कुनै तरिकाले अस्तित्वमा रहनेछस्, र तेरो जीवन अवश्य नै जारी रहनेछैन। यसको विपरीत, यदि तँ जीवित हुँदा, तेरो देहभित्र चेतना हुँदा, सत्यता र परमेश्‍वरप्रति तैँले समर्पणता र बफादारिताको मनोवृत्ति देखाइस् र तँमा साँचो विश्‍वास छ भने, तेरो भौतिक जीवन समाप्त भयो भने पनि, तेरो जीवन अझै पनि अर्को क्षेत्रमा फरक रूपमा अस्तित्वमा रहिरहनेछ। मृत्युको परिभाषा यही नै हो” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। परमेश्‍वरका वचनहरू पढिसकेपछि, मलाई एकदमै शान्त महसुस भयो। हरेकले मृत्युको सामना गर्नैपर्छ, तर हरेक व्यक्तिको मृत्युको प्रकृति र मृत्युपछिको तिनीहरूको परिणाम एकदमै फरक हुन्छन्। तिनीहरू सृष्टिकर्तासामु फर्कन्छन् कि शैतानसँगै नरकमा जान्छन् भन्‍ने कुरा, तिनीहरू जीवित छँदा परमेश्‍वर र सत्यताप्रतिको तिनीहरूको दृष्टिकोणमा निर्भर हुन्छ। मलाई बाइबलको एउटा पद याद आयो जसले भन्छ, “अय्यूब वृद्ध र दीर्घायु भएर मरे” (अय्यूब ४२:१७)। अय्यूबले जीवनभर परमेश्‍वरको डर माने र उनी दुष्टताबाट अलग रहे। शैतानका आक्रमण र यातनाहरूबीच, उनी परमेश्‍वरप्रतिको आफ्नो गवाहीमा दृढ रहे, जसले परमेश्‍वरको हृदयलाई सान्त्वना दियो। मृत्युको सामना गर्दा, अय्यूब हृदयदेखि नै समर्पित हुन सके। उनको मन शान्त र शान्तिमय थियो, उनमा कुनै चिन्ता वा डर थिएन। तब मैले बुझेँ, मृत्यु आफैमा डरलाग्दो कुरा होइन। डरलाग्दो कुरा त सत्यता नपछ्याई वा त्यो प्राप्त नगरी जीवन जिउनु, अझै पनि आफ्नो भ्रष्ट स्वभाव र शैतानी दर्शनहरूअनुसार जिउनु, र अझै पनि परमेश्‍वरविरुद्ध विरोध र विद्रोह गर्नु हो। यस्तो भौतिक जीवन जतिसुकै लामो वा जतिसुकै आरामदायक किन नहोस्, यो केवल अस्थायी हो, र मृत्युपछि, व्यक्ति दण्डित हुन नरकमा जानैपर्छ। तर जीवित छँदा, यदि कुनै व्यक्तिले सत्यता पछ्याउन र सत्यतालाई आफ्नो जीवनका रूपमा प्राप्त गर्न सक्छ, अय्यूबले जस्तै परमेश्‍वरको डर मान्‍ने र उहाँमा समर्पित हुने वास्तविकता जिउन सक्छ, र ऊ शैतानलाई अपमानित गर्न आफ्नो गवाहीमा दृढ रहन सक्छ भने, एक दिन उसको भौतिक शरीर मरे पनि, ऊ अझै पनि परमेश्‍वरद्वारा अनुमोदित व्यक्ति हुन्छ। मृत्युको सामना गर्दा, मैले परमेश्‍वरप्रति गलतफहमी, गुनासा र अनुचित मागहरू मात्रै प्रकट गरेकी थिएँ। म उहाँप्रति विद्रोह र प्रतिरोधले भरिएकी थिएँ। म जीवित रहिरहेकी भए पनि, यदि मेरो भ्रष्ट स्वभाव परिवर्तन नभएको भए, म अन्ततः हटाइनेथिएँ र दण्डित हुनेथिएँ।

पछि, मैले चिन्तन गर्न थालेँ। झन्डै तीन वर्ष बिमार अनुभव गरेपछि, मैले परमेश्‍वरप्रति एकदम धेरै विद्रोह र गलतफहमी प्रकट गरेकी थिएँ। उहाँले गर्ने सबै कुरा सही छन् र म समर्पित हुनुपर्छ भन्‍ने मलाई थाहा भए पनि, मृत्युको सामना गर्दा, मैले जे गरे पनि आफूलाई समर्पित गराउन सकिनँ। मैले परमेश्‍वरसँग तर्क गर्न र उहाँको विरोध गर्नसमेत सकेँ। मेरो भ्रष्ट स्वभावको कुन पक्षले यो गराइरहेको थियो? एक दिन, मैले परमेश्‍वरका वचनहरू देखेँ: “ख्रीष्टविरोधीहरू आफ्नो कर्तव्य निर्वाह गर्ने निर्णय गर्नुअघि, हृदयभित्र आफ्नो भविष्य, आफ्ना आशिष्‌हरू, असल गन्तव्य, र मुकुटसमेत प्राप्त गर्ने अपेक्षाहरूले भरिन्छन्, र यी कुराहरू हासिल गर्ने कुरामा तिनीहरू सबैभन्दा बढी विश्‍वस्त हुन्छन्। तिनीहरू त्यस्ता अभिप्राय र आकाङ्क्षाहरू लिएर कर्तव्य निर्वाह गर्न परमेश्‍वरको घर आउँछन्। त्यसोभए, के तिनीहरूले कर्तव्य निर्वाह गर्दा त्यसमा परमेश्‍वरले अपेक्षा गर्नुहुने निष्कपटता, साँचो विश्‍वास र बफादारी हुन्छ त? यस बिन्दुमा, अझै पनि तिनीहरूको साँचो बफादारी, विश्‍वास, वा निष्कपटता देख्‍न सकिँदैन, किनभने हरेकले आफ्नो कर्तव्य निर्वाह गर्नुअघि पूर्ण रूपमा लेनदेनको मानसिकता बोकेको हुन्छ; हरेकले हितहरूद्वारा उत्प्रेरित भएर, अनि आफ्ना छचल्किरहेका महत्त्वाकाङ्क्षा र चाहनाहरूको पूर्वसर्तका आधारमा नै कर्तव्य निर्वाह गर्ने निर्णय गर्छन्। ख्रीष्टविरोधीहरूले आफ्नो कर्तव्य निर्वाह गर्नुमा तिनीहरूको अभिप्राय के हुन्छ? सम्झौता गर्नु, विनिमय गर्नु हुन्छ। के भन्‍न सकिन्छ भने तिनीहरूले कर्तव्य निर्वाह गर्नका लागि तय गर्ने सर्तहरू यिनै हुन्: ‘यदि मैले आफ्नो कर्तव्य निर्वाह गरेँ भने, मैले आशिष्‌हरू प्राप्त गर्नैपर्छ र असल गन्तव्य पाउनैपर्छ। मैले परमेश्‍वरले मानवजातिका लागि तयार गरिएको छ भनेर भन्नुभएका सबै आशिष्‌ र फाइदा प्राप्त गर्नैपर्छ। यदि मैले ती कुराहरू प्राप्त गर्न सकिनँ भने, म यो कर्तव्य निर्वाह गर्नेछैनँ।’ तिनीहरू त्यस्ता अभिप्राय, महत्त्वाकाङ्क्षा र चाहनाहरू लिएर परमेश्‍वरको घरमा आफ्नो कर्तव्य निर्वाह गर्न आउँछन्। तिनीहरूसँग केही निष्कपटता भएजस्तो देखिन्छ, अनि अवश्य नै नयाँ विश्‍वासीहरू र भर्खरै आफ्नो कर्तव्य निर्वाह गर्न थालेकाहरूको हकमा भन्दा, यसलाई उत्साह भनेर पनि भन्‍न सकिन्छ। तर यसमा कुनै साँचो विश्‍वास वा बफादारी हुँदैन; त्यसमा त्यस हदको उत्साह मात्र हुन्छ। यसलाई निष्कपटता भन्‍न सकिँदैन। आफ्नो कर्तव्य निर्वाह गर्ने कार्यप्रति ख्रीष्टविरोधीहरूको यो मनोवृत्ति हेर्दा, यो पूर्ण रूपमा लेनदेनमा आधारित हुन्छ र यो आशिष्‌हरू प्राप्त गर्ने, स्वर्गको राज्यमा प्रवेश गर्ने, मुकुट प्राप्त गर्ने, र इनामहरू प्राप्त गर्नेजस्ता फाइदाहरूप्रति तिनीहरूका इच्छाहरूले भरिएको हुन्छ। त्यसकारण, बाहिरबाट हेर्दा के देखिन्छ भने, धेरै ख्रीष्टविरोधीले निष्कासित हुनुभन्दा पहिले, आफ्नो कर्तव्य निर्वाह गरिरहेका हुन्छन् र तिनीहरूले औसत व्यक्तिले भन्दा बढी त्याग गरेका र कष्ट भोगेका हुन्छन्। तिनीहरूले समर्पित गर्ने कुरा र चुकाउने मूल्य पावलको जस्तै हुन्छ, र तिनीहरू पावलले भन्दा कम दौडधूप गर्दैनन्। यो कुरा सबैले देख्‍न सक्‍ने कुरा हो। तिनीहरूको व्यवहार अनि कष्ट भोग्‍ने र मूल्य चुकाउने तिनीहरूको सङ्कल्पका हिसाबमा हेर्दा त, तिनीहरूले केही पनि प्राप्त नगर्ने भन्‍ने त नहुनुपर्ने हो। तर परमेश्‍वर कुनै व्यक्तिलाई उसको बाहिरी व्यवहारका आधारमा होइन, उसको सार, उसको स्वभाव, उसले प्रकट गर्ने कुरा, र उसले गर्ने हरेक कुराको प्रकृति र सारका आधारमा हेर्नुहुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वर ख्रीष्टविरोधीहरूले आशिष्‌ र इनाम पाउनका लागि मात्रै आफ्नो कर्तव्य निर्वाह गर्छन् भनेर खुलासा गर्नुहुन्छ। यदि राम्रो परिणाम, इनाम वा आशिष्‌ नभएको भए, ख्रीष्टविरोधीले परमेश्‍वरमा विश्‍वास गर्नेथिएन, झन् आफ्नो कर्तव्यका लागि कष्ट भोग्नु त परै जाओस्। ख्रीष्टविरोधीले गर्ने हरेक कुरा परमेश्‍वरसँग मोलतोल गर्ने प्रयास हुन्छ, उसले ठूला आशिष्‌हरूका लागि सानो मूल्य चुकाएर सौदा गर्ने भ्रामक आशा राखेको हुन्छ। मैले आत्मचिन्तन गरेँ। मैले परमेश्‍वरमा विश्‍वास गर्न थालेपछि अनि उहाँका प्रतिज्ञा र आशिष्‌हरू, अनि मानिसहरू स्वर्गको राज्यमा प्रवेश गर्न र अनन्त जीवन पाउन सक्छन् भन्‍ने जानेपछि, म सुसमाचार प्रचार गर्न र आफ्नो कर्तव्य निर्वाह गर्न सक्रिय भएँ। मेरो परिवारले मलाई जति नै रोक्न खोजे पनि, वरपरका मानिसहरूले जति नै गिल्ला वा अपमान गरे पनि, वा ठूलो रातो अजिङ्गरले सताउँदासमेत, म पछि हटिनँ। म बिमारले थलिएर खान र सुत्न नसक्दासमेत, आफ्नो कर्तव्यमा अडिग रहेँ। तर जब मेरो बिमार झन् खराब भयो र मैले मृत्युको खतरा सामना गरेँ, तब मैले परमेश्‍वरले मलाई किन सुरक्षा गरिरहनुभएको छैन भनेर गुनासो गरेँ अनि वर्षौँदेखि मैले कामकुराहरू त्यागेकी र आफूलाई समर्पित गरेकीमा पछुतोसमेत गरेँ, र आफ्नो आस्थाप्रति पछुतो मानेँ। मैले प्रकट गरेको कुरा परमेश्‍वरप्रतिको विद्रोह र विश्वासघातबाहेक अरू केही थिएन। मैले पावललाई सम्झेँ। उनले सुसमाचार प्रचार गर्दै युरोपको अधिकांश भागको यात्रा गरे, र उनले धेरै कष्ट भोगे र ठूलो मूल्य चुकाए, तर उनको कष्ट र उनले चुकाएको मूल्य केवल आशिष्‌हरू र मुकुट प्राप्त गर्नका लागि मात्र थिए। उनले भने, “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)। पावलले परमेश्‍वरसँग सौदा गर्नका लागि आफ्नो कष्ट र आफूले चुकाएको मूल्यलाई मोलतोलको साधनका रूपमा प्रयोग गरे, खुलेआम उहाँविरुद्ध आवाज उठाए। उनले भन्न खोजेको कुरा के थियो भने, उनले समर्पित गरेको र हासिल गरेको कुराका आधारमा, परमेश्‍वरले उनलाई इनाम, मुकुट र असल गन्तव्य दिनुपर्थ्यो; अन्यथा, परमेश्‍वर धर्मी हुनुहुनेथिएन। मैले प्रकट गरेको स्वभाव पावलको जस्तै थियो। मेरा कार्यहरूका आधारमा, म नाश हुन लायक थिएँ, तर परमेश्‍वरले मलाई अझै जिउन दिनुभएको छ। यो मेरा लागि पश्चात्ताप गर्ने मौका, परमेश्‍वरको महान् कृपा र अनुग्रहको कार्य थियो।

म सोच्ने गर्थेँ, मैले सतावट, सङ्कष्ट वा ज्यानै खतरामा पर्ने रोगको सामना गरे पनि, जबसम्म म आफ्नो कर्तव्य कायम राख्न सक्थेँ, तबसम्म मसँग परमेश्‍वरको हेरचाह र सुरक्षा हुनेथ्यो र म बाँच्न र मुक्ति पाउन सक्षम हुनेथिएँ। परमेश्‍वरका वचनहरूबाट, मैले यो दृष्टिकोण एकदमै हाँस्यास्पद छ भन्‍ने देखेँ। सर्वशक्तिमान्‌ परमेश्‍वर भन्‍नुहुन्छ: “कुनै व्यक्तिले अन्त्यमा मुक्ति प्राप्त गर्न सक्छ कि सक्दैन भन्ने कुरा उसले कुन कर्तव्य निर्वाह गर्छ भन्नेमा निर्भर हुँदैन, बरु उसले सत्यता बुझ्न र प्राप्त गर्न सक्छ कि सक्दैन, र अन्ततः परमेश्‍वरप्रति पूर्ण समर्पण हासिल गर्न र आफूलाई उहाँको योजनाबद्ध कार्यको कृपामा राख्न, अब उप्रान्त आफ्नो भविष्य र नियतिलाई ख्याल नगर्न, र मानकअनुरूपको सृजित प्राणी बन्न सक्छ कि सक्दैन भन्नेमा निर्भर हुन्छ। परमेश्‍वर धर्मी र पवित्र हुनुहुन्छ, उहाँले सबै मानवजातिलाई मापन गर्न यही मानक प्रयोग गर्नुहुन्छ, र यो मानक कहिल्यै परिवर्तन हुनेछैन—तैँले यो कुरा याद गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढिसकेपछि, मैले बल्ल के बुझेँ भने मुक्ति पाउनु भनेको कर्तव्य निर्वाहको बाहिरी अभ्यासमा अडिग रहनु होइन। मुख्य कुरा के हो भने स्वभावमा परिवर्तन हासिल गर्न आफ्नो कर्तव्यको दौरान सत्यता पछ्याउनु र प्राप्त गर्नु, र परमेश्‍वरले खडा गरेका विभिन्न परिस्थितिहरूमा पाठ सिक्नु, अय्यूबजस्तै परमेश्‍वरमा समर्पित हुन र उहाँको योजनाबद्ध कार्यको कृपामा हुन सक्नु हो। तब मात्र व्यक्तिले मुक्ति पाउन र बाँच्नका लागि आवश्यक योग्यताहरू पूरा गर्न सक्छ। मैले प्रार्थनामा एउटा सङ्कल्प गरेँ। मेरो परिणाम जेसुकै भए पनि, म समझ भएको सृजित प्राणी बन्न इच्छुक भएँ। यदि परमेश्‍वरले मलाई अझै जिउन दिनुभएको भए, म नयाँ जीवन सुरु गर्न, आशिष्‌हरू पाउने मेरो अभिप्राय त्याग्न, र परमेश्‍वरसँग मोलतोल गर्ने प्रयास गर्न छोड्न इच्छुक थिएँ। म सत्यता प्राप्त गर्न र परमेश्‍वरको प्रेमको ऋण तिर्न आफ्नो कर्तव्य निर्वाह गर्नेथिएँ। यदि परमेश्‍वरले मेरो जीवन यहीँ नै अन्त्य हुनुपर्छ भनेर नियोजन गर्नुभएको छ भने, म उहाँका योजनाबद्ध कार्य र बन्दोबस्तहरूमा समर्पित हुन इच्छुक थिएँ। त्यसपछि, मेरो स्थितिमा धेरै सुधार आयो। मेरो बिमार अझै निको नभएको, र धेरैजसो समय मेरो पूरै शरीर दुख्ने, र कहिलेकाहीँ मेरो मनसमेत स्पष्ट नहुने भए पनि, मेरो हृदय शान्तिमा थियो। मैले बारम्बार परमेश्‍वरलाई प्रार्थना गरेँ, म आफ्नो जीवन र मृत्यु उहाँको हातमा सुम्पन इच्छुक भएँ। म उहाँले योजनाबद्ध गरेको जुनसुकै कुरामा समर्पित हुनेथिएँ।

त्यसपछि, मेरो स्वास्थ्य झन् बिग्रियो। एक घुट्की पानीले पनि मलाई वाकवाकी लाग्थ्यो र म बान्ता गर्थेँ। ममा हिँड्ने बलसमेत थिएन। मलाई सबैभन्दा स्पष्टसँग याद भएको कुरा सेप्टेम्बर १८ को रात हो। म रातभरि कोल्टे फेरिरहेँ, सुत्नै सकिनँ। बिहानीपख, मलाई ज्वरो आयो, र पूरै शरीर सहनै नसक्ने गरी दुख्यो। मैले चुपचाप मनमनै प्रार्थना गरेँ, “हे परमेश्‍वर, मलाई आफू बाँच्छु भन्ने लाग्दैन। मैले धेरै कुरा छोडेर जान नचाहे पनि, म एक सृजित प्राणी हुँ। चाहे म जिऊँ वा मरूँ, चाहे मेरो परिणाम र गन्तव्य राम्रो होस् वा नहोस्, म केवल तपाईँका योजनाबद्ध कार्य र बन्दोबस्तहरूप्रति समर्पित हुन अनुरोध गर्छु।” मैले परमेश्‍वरका वचनहरू सम्झेँ: “सर्वशक्तिमान्‌ परमेश्‍वर सर्व-शक्तिशाली वैद्य हुनुहुन्छ!” “परमेश्‍वरको वचन शक्तिशाली औषधी हो! यसले दियाबलसहरू र शैतानलाई लज्जित बनाउँछ! परमेश्‍वरको वचन बोध गर्दा हामीलाई आड मिल्छ। उहाँको वचनले हाम्रो हृदयलाई बचाउन द्रुत गतिमा कार्य गर्छ! यसले सबै थोक टाढा भगाउँछ र सबै शान्त बनाउँछ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। हो, परमेश्‍वर सर्वशक्तिमान्‌ हुनुहुन्छ। जीवन र मृत्यु परमेश्‍वरको एउटै सोचभित्र अडिएका हुन्छन्। डाक्टरहरूले बिमारको उपचार गर्न सक्छन्, तर ज्यान बचाउन सक्दैनन्। परमेश्‍वर मात्र मेरो सहारा हुनुहुन्छ, र उहाँका वचनहरूमा जिउँदा मात्र मेरो आत्माले शान्ति पाउन सक्छ। परमेश्‍वरका वचनहरू मनन गर्दा, मलाई थाहै नपाई निद्रा लाग्यो। दुई वर्षभन्दा बढी समयमा म निद्राको औषधि नखाई निदाएको यो पहिलोपटक थियो, र म झन्डै चार घण्टा सुतेँ। ब्युँझेपछि, मलाई मानसिक रूपमा धेरै राम्रो महसुस भयो, र पीडा पनि निकै कम भएको थियो। त्यो शब्दमा बयान गर्नै नसकिने अत्यन्तै राम्रो अनुभूति थियो। पछि, अझ चमत्कारिक कुरा भयो। एक साँझ खाना खाएपछि, मेरा श्रीमान्‌ले मलाई तल्लो तलामा हिँड्न मद्दत गर्दै गर्नुहुँदा मेरै उमेरकी एउटी महिलासित हाम्रो भेट भयो। उनले मलाई हेरेर सोधिन्, “म्याडम, तपाईँ किन यति कमजोर हुनुहुन्छ?” मेरा श्रीमान्‌ले उनलाई मेरो अवस्थाबारे बताउनुभयो। उनले भनिन्, “मेरो एक जना साथीलाई पनि यस्तै भएको थियो। उनलाई नजिकैको एउटा सानो अस्पतालमा उपचार गरियो, र अहिले उनी पूर्ण रूपमा निको भइन्।” भोलिपल्ट मेरा श्रीमान्‌ले मलाई त्यस अस्पतालमा लानुभयो। केवल केही दर्जन युआनको पश्चिमी औषधिले नै मेरो बिमार निको भयो। एक महिनापछि, म फेरि सामान्य रूपमा आफ्नो कर्तव्य निर्वाह गरिरहेकी थिएँ। पाँच महिनापछि, मेरो तौल २० किलोभन्दा बढी बढ्यो। मलाई चिन्ने ब्रदर-सिस्टरहरू र गैरविश्‍वासीहरू दुवैले यो चमत्कार हो भनेर भने। मलाई आफ्नो हृदयमा यो पूर्ण रूपमा परमेश्‍वरको कृपा र अनुग्रह, अनि उहाँका अद्भुत कार्यहरू हुन् भनेर स्पष्टसित थाहा भयो। म कति विद्रोही थिएँ, आफ्नो कर्तव्यमा परमेश्‍वरसँग मोलतोल गर्ने र उहाँलाई छल गर्ने निरन्तर प्रयास गर्थेँ भनेर सोच्दा, म परमेश्‍वरको यति ठूलो अनुग्रह पाउन साँच्चै अयोग्य थिएँ। कुरा के हो भने, आज म अझै जीवित र आफ्नो कर्तव्य निर्वाह गर्न सक्षम हुनु मेरा लागि परमेश्‍वरको अपार कृपा र प्रेम हो। म परमेश्‍वरलाई हृदयदेखि नै धन्यवाद दिन्छु, र आफ्नो कर्तव्य निर्वाह गर्ने यो बहुमूल्य अवसरको कदर गर्छु।

यो बिमार अनुभव गर्दा मेरो देहले केही कष्ट भोगेको भए पनि, मैले प्राप्त गरेको कुरा अमूल्य खजाना थियो। मैले के बुझेँ भने परमेश्‍वरमा विश्‍वास गर्नु भनेको आशिष्‌ वा फाइदाहरू प्राप्त गर्नु होइन, तर पखालिनका लागि सत्यता पछ्याउनु हो। परमेश्‍वरलाई पछ्याउनु र सृजित प्राणीको कर्तव्य निर्वाह गर्नु मेरो जिम्मेवारी हो, अनि परमेश्‍वरप्रति समर्पण र उहाँको डर हासिल गर्नु मैले पछ्याउनुपर्ने लक्ष्य हो। यस अनुभवमार्फत्, मैले गहन रूपमा के महसुस गरेकी छु भने “तँमाथि बिमारी आइपर्दा, त्यो परमेश्‍वरको प्रेम हो, र त्योभित्र निश्चय नै उहाँका असल अभिप्रायहरू समावेश हुन्छन्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। यो सत्यता हो, र यो तथ्य पनि हो! यो अनुभव मेरो जीवनको सबैभन्दा बहुमूल्य खजाना हो। यो परमेश्‍वरको विशेष प्रेम, फरक किसिमको प्रेम हो। परमेश्‍वरलाई धन्यवाद!


६. परमेश्‍वरका परीक्षाहरूको अर्थ मैले बल्ल बुझेँ

लु यी, चीन

सन् २०२४ को जुलाई महिनाको एक दिन, मसँग सहकार्य गर्ने सिस्टरहरू र म लेखहरूको मूल्याङ्कन गर्दै थियौँ, त्यति नै बेला सिस्टर जेनले अचानक आफूलाई सञ्चो नभएको, रिँगटा लागेको र छाती कसिएको जस्तो महसुस भएको भनिन्। उनी कुर्सीमा हल्लिरहेकी थिइन् र जुनसुकै बेला बेहोस होलिन् जस्तो देखिन्थिन्। सुरुमा त, हामीले यो उकुसमुकुस हुने मौसम र कोठामा हावा नखेल्ने भएर भएको होला भन्ने ठान्यौँ। तर पछि, उनलाई झन्-झन् धेरै पटक यस्तो हुन थाल्यो। साह्रो पर्दा त उनीसँग बोल्ने तागत पनि हुँदैनथ्यो, र केही पाइला हिँड्ने बित्तिकै उनी स्याँस्याँ गर्थिन्। उनले आफ्नो कर्तव्य पूरा गर्नु त परै जाओस्, दैनिक जीवनमा आफ्नो ख्यालसमेत राख्न सक्दिनथिन्। मलाई चिन्ता लाग्न थाल्यो, “कतै उनलाई कुनै ठूलो रोग त लागेन?” तर फेरि मैले मनमनै सोचेँ, “हामी सबै जना लेखन-पठनको कर्तव्य निर्वाह गरिरहेका छौँ, जुन एकदमै महत्त्वपूर्ण छ। साथै, सिस्टर जेनले आफ्नो कर्तव्य निर्वाहमा कष्ट सहन र मूल्य चुकाउन सक्छिन्, र त्यसमा केही नतिजा पनि हासिल गरेकी छिन्। परमेश्‍वरले पक्कै पनि उनलाई सुरक्षा दिनुहुनेछ र कुनै ठूलो रोग लाग्न दिनुहुनेछैन। यो सायद परमेश्‍वरले उनलाई जाँच्नुभएको होला। हुनसक्छ उनले पाठ सिकिसकेपछि परमेश्‍वरले उनको रोग हटाइदिनुहुनेछ।” त्यसपछि सिस्टर जेन जँचाउन अस्पताल गइन्। डाक्टरले उनका सबै रिपोर्ट सामान्य छन्, तर मुटुको धड्कन सुस्त छ र मुटुमा रक्तसञ्चार कम छ भन्नुभयो। उहाँले मुटु र रक्तसञ्चारका लागि केही औषधी लेखिदिनुभयो र उनलाई प्रशस्त आराम गर्न र आफ्नो ख्याल राख्न भन्नुभयो। जाँचको नतिजा हेरेपछि, हामी सबैले सिस्टर जेनलाई केही समय आराम र स्वास्थ्यलाभ गरेपछि ठीक हुनेछ भन्ने ठान्यौँ। मैले हृदयमा परमेश्‍वरलाई धन्यवाद दिइरहेँ र हामी गैरविश्‍वासीहरूभन्दा फरक छौँ भन्ने कुरामा म अझ विश्वस्त भएँ: हामी विश्‍वासीहरूसँग परमेश्‍वरको हेरचाह र सुरक्षा छ, अनि हामीले पाठ सिकेपछि, हाम्रा रोगहरू निको हुनेछन्। तर अप्रत्याशित रूपमा, सिस्टर जेन अस्पतालबाट फर्किएर केही समय आराम गरेपछि, उनको रोग फेरि बल्झियो, र उनलाई झन् बारम्बार समस्या हुन थाल्यो।

एक बिहान, सञ्चो नभएकोले उनी कोठामा आराम गरिरहेकी थिइन्, त्यति नै बेला उनी खै कसरी ओछ्यानबाट लडिन्। आवाज सुनेर हामी दौडिँदै कोठाभित्र पस्यौँ, र उनलाई भुइँमा लडिरहेको र चल्मलाउन नसक्ने अवस्थामा भेट्टायौ। उनका आँखा कसिलो रूपमा बन्द थिए, उनी स्याँस्याँ गरिरहेकी थिइन्, उनका हातखुट्टा बरफ जस्तै चिसा र कक्रिएका थिए, अनि उनको सम्पूर्ण शरीर थामिनसक्नु गरी काँपिरहेको थियो। उनले अब सास फेर्न सक्दिनन् र जुनसुकै बेला मर्न सक्छिन् जस्तो देखिन्थ्यो। हामी भयभीत थियौँ। हाम्रो अतिथि सत्कारक सिस्टरले हतार-हतार तुरुन्तै काम गर्ने मुटुको औषधी खोजेर उनलाई दिइन्, अनि बल्ल उनी बिस्तारै होसमा आउन थालिन्। त्यो क्षण फेरि सम्झँदा, मेरो मुटु अझै पनि ढुकढुक गरिरहेको थियो। यदि हामीले अलिकति मात्र ढिलो गरेको भए, के हुन्थ्यो होला भनेर सोच्दा पनि डर लाग्छ। सिस्टर जेन ओछ्यानमा पल्टिरहेको, हातले मुटुमा थिचिरहेको र उनको अनुहार पीडाले खुम्चिएको देख्दा, मेरो मुटु दुख्यो। “यस्तो कसरी हुन सक्छ? डाक्टरले उनलाई ठीक छ भन्नुभएको होइन र? तर उनलाई मुटुको गम्भीर समस्या भएको प्रस्ट देखिन्छ। मैले सुनेकी छु कि यदि मुटुको रोग गम्भीर छ भने, सास फेर्न गाह्रो भएर मानिसको अचानक मृत्यु हुन सक्छ। उनी भर्खर तीसको दशकमा छिन्—उनी कसरी यति धेरै बिरामी परिन्?” मलाई त्यतिबेला अत्यन्तै गाह्रो भयो जतिबेला उनले मलाई मलिन स्वरमा यसो भनिन्, “मलाई अहिले साँच्चिकै बिसन्चो भइरहेको छ, मेरो मुटुको धड्कन जुनसुकै बेला रोकिन सक्छ जस्तो लागिरहेको छ। यदि म मरेँ भने, तिमीले मेरी आमालाई परमेश्‍वरलाई गलत नबुझिदिन भन्नू है। परमेश्‍वरले जे गर्नुभए पनि, त्यो धर्मी हुन्छ…।” उनी केही कुरा भन्थिन् अनि रोकिन्थिन्, छोटो र छिटो-छिटो बोल्थिन्। उनलाई त्यस्तो अवस्थामा देखेर म भयभीत भएँ। मैले कसैलाई पनि मृत्युको त्यति नजिक पुगेको कहिल्यै देखेकी थिइनँ, र एकछिन त मैले उनलाई के भनेर सान्त्वना दिने भन्ने भेउ नै पाइनँ। पछि, उनको स्वास्थ्यलाई ख्याल राख्दै, अगुवाले उनको परिवारलाई खबर गर्नुभयो र उनलाई निको हुनका लागि घर लैजान भन्नुभयो।

सिस्टर जेनको रोग मैले बुझ्नै सकिनँ। “उनी एक सच्चा विश्‍वासी हुन्। आफ्नो कर्तव्य निर्वाह गरेको कारण उनलाई श्रीमान्‌ले घरबाट निकालिदिएको थियो, र उनले विगत केही वर्षयता मण्डलीमा महत्त्वपूर्ण कर्तव्यहरू निर्वाह गर्दै आएकी छिन्, साथै केही नतिजा पनि हासिल गरेकी छिन्। उनी किन यति धेरै बिरामी परेकी होला? परमेश्‍वरले उनलाई किन सुरक्षा दिनुभएन? यो परीक्षा नै भए पनि यति गम्भीर त हुनु भएन नि, होइन र? यदि उनी मरिन् भने, उनले कसरी मुक्ति पाउन सक्छिन्? गैरविश्‍वासीहरू र परमेश्‍वरको प्रतिरोध गर्नेहरूलाई अनेक किसिमका विपत् आइलाग्छन् भन्ने कुरा त म बुझ्न सक्छु, तर सिस्टर जेन फरक छिन्। उनी परमेश्‍वरमा सच्चा विश्‍वास गर्छिन्। उनीमाथि कसरी यस्तो भयानक आपत् आइपर्न सक्यो?” मेरो मन अत्यन्तै अशान्त थियो, र मैले परमेश्‍वरको अभिप्राय के हो भनेर बुझ्नै सकिनँ। यसले गर्दा म आफ्नै बारेमा सोच्न थालेँ। मलाई पहिले के लाग्थ्यो भने म मेरो परिवार र करियर छोडेर आफ्नो कर्तव्य निर्वाह गर्न हिँडेको एक दशकभन्दा बढी भइसकेको छ, र मैले सधैँ महत्त्वपूर्ण कर्तव्यहरू निर्वाह गरेकी छु अनि केही नतिजा पनि हासिल गरेकी छु, त्यसैले यदि मैले यसरी नै पछ्याइरहेँ भने, मैले अवश्यै मुक्ति पाउनेछु र म परमेश्‍वरको राज्यमा प्रवेश गर्नेछु। तर सिस्टर जेनको अवस्थाले मलाई अचानक मेरो आफ्नै मुक्ति पनि सुनिश्चित छैन जस्तो महसुस गरायो। यदि सिस्टर जेनलाई जस्तै मलाई पनि एकदिन अचानक ठूलो आपत् आइपर्‍यो, वा मैले मृत्युको सामना गर्नुपर्‍यो भने के होला? यदि म मरेँ भने, मैले कसरी मुक्ति पाउन सक्छु? के मैले यतिका वर्षदेखि चुकाएको मूल्य र गरेको समर्पण खेर जानेछैन र? जब मैले यस्तो सोचेँ, म केही हदसम्म दिक्दार भएँ। मेरो मन अब मेरो कर्तव्यमा थिएन, र म हरेक दिन जसोतसो जति सकिन्छ त्यति मात्र गर्थें, र हातमा भएको काम सकाउन पाउनुमै सन्तुष्ट हुन्थेँ। मलाई परमेश्‍वर र मेरो बीचमा एउटा पर्खाल भएजस्तो महसुस हुन्थ्यो। म आफैलाई नसोधी बस्न सकिनँ, “मलाई के भएको छ? सिस्टर जेन बिरामी परेदेखि यता मैले किन आफ्नो कर्तव्यप्रति कुनै जोस निकाल्न सकिरहेकी छैन?”

खोजी गर्ने क्रममा, मैले “के विपत्ति भोग्नु नराम्रो कुरा नै हुनुपर्छ र?” शीर्षकको एउटा अनुभवात्मक गवाही भिडियो हेरेँ। त्यसमा उद्धृत गरिएका परमेश्‍वरका वचनका दुइटा खण्डले ठ्याक्कै मेरो स्थितिलाई सम्बोधन गर्थे। सर्वशक्तिमान्‌ परमेश्‍वर भन्‍नुहुन्छ: “जब कतिपय मानिसहरूले अरूलाई बिमारी वा विषमताहरू सामना गरिरहेको देख्छन्, तब तिनीहरूले त्यसलाई तुरुन्तै आफूसँग जोड्छन्, ‘यदि मलाई यस्तो भयो भने के होला? के परमेश्‍वर कृपालु र प्रेमिलो परमेश्‍वर हुनुहुन्न र? परमेश्‍वरमा विश्‍वास गर्नेहरूले किन अझै पनि यी विषमताहरू सामना गर्छन्? के मैले पनि यसरी नै दुःख भोग्नुपर्ने हुन सक्छ? त्यसोभए, उहाँ ठ्याक्कै कस्तो प्रकारको परमेश्‍वर हुनुहुन्छ? यदि परमेश्‍वर मानिसलाई यति ख्याल नगर्ने हुनुहुन्छ, कुनै पनि समय र कुनै पनि ठाउँमा, मानिसहरूलाई दुःख दिन अप्रत्याशित परिस्थितिहरू खडा गर्नुहुन्छ भने, परमेश्‍वर वास्तवमा भरपर्दो हुनुहुन्न जस्तो देखिन्छ!’ तिनीहरू डराउँछन् कि यदि तिनीहरूले विश्‍वास गर्न छोडे भने, तिनीहरूले आशिष्‌हरू प्राप्त गर्न सक्नेछैनन्, तर तिनीहरू यस कुरामा पनि डराउँछन् कि यदि तिनीहरूले विश्‍वास गर्न जारी राखे भने, तिनीहरूलाई विषमताहरू आइपर्नेछन्। फलस्वरूप, जब तिनीहरू प्रार्थना गर्न परमेश्‍वरसामु आउँछन्, तब तिनीहरूले परमेश्‍वरबाट केवल सुरक्षा र आशिष्‌ माग्छन्, र परमेश्‍वरसँग परीक्षाहरू वा ताडना माग्ने हिम्मत गर्दैनन्। तिनीहरूले यसो भन्ने हिम्मत गर्दैनन्, ‘हे परमेश्‍वर, म तपाईँले आफ्ना चाहनाहरूअनुसार कामकुरा गर्नुहोस् भनी अनुरोध गर्छु। म तपाईँका योजनाबद्ध कार्य र बन्दोबस्तहरूप्रति समर्पित हुन इच्छुक छु।’ तिनीहरूले यसरी प्रार्थना गर्ने हिम्मत गर्दैनन्। अब, जब तिनीहरूले अरूलाई केही परीक्षा र विषमताहरू सामना गरिरहेको देख्छन्, तब तिनीहरूको सङ्कल्प र साहस घट्छ। तिनीहरूमा परमेश्‍वरको धर्मी स्वभाव, उहाँको सजाय र न्याय, र उहाँको सार्वभौमिकताका बारेमा फरक ‘बुझाइ’ विकास हुन्छ, र तिनीहरू हृदयमा परमेश्‍वरप्रति सतर्क पनि बन्छन्। यसरी, मानिसहरू र परमेश्‍वरका बीचमा एउटा पर्खाल, एउटा फाटो हुन्छ। के मानिसहरू यी स्थितिहरूमा हुनु राम्रो हो? (होइन।) त्यसोभए के यी स्थितिहरू तिमीहरूभित्र नै उत्पन्न हुन्छन्? के तिमीहरू यी स्थितिहरूमा जिउँछौ? (जिउँछौँ।) यस्ता समस्याहरू कसरी समाधान गरिनुपर्छ? के सत्यता नखोज्नु ठीक हो? यदि तैँले सत्यता बुझ्दैनस् र तँसँग विश्‍वास छैन भने, तँलाई अन्तिमसम्म परमेश्‍वरलाई पछ्याउन गाह्रो हुनेछ, र जब कुनै बिन्दु पुगेर तैँले प्रकोपहरूको सामना गर्छस्—चाहे ती प्राकृतिक हुन् वा मानव सृजित—तब तँ पतन हुनेछस्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (११))। “परमेश्‍वरमा विश्‍वास गर्ने सबै मानिसहरू उहाँको अनुग्रह, आशिष् र प्रतिज्ञाहरू लिन मात्र तयार हुन्छन्, साथै उहाँको दया र कृपा स्विकार्न मात्र इच्छुक हुन्छन्, तर कसैले पनि परमेश्‍वरको सजाय र न्याय, उहाँको परीक्षा र शोधन वा उहाँको वञ्चितीकरण स्विकार्न प्रतीक्षा वा तयारी गरिरहेको हुँदैन। एक जनाले पनि परमेश्‍वरको न्याय र सजाय, उहाँको वञ्चितीकरण वा श्राप स्विकार्न तयारी गर्दैन। के मानिस र परमेश्‍वरबीचको यो सम्बन्ध सामान्य हो कि असामान्य हो? (असामान्य।) किन तँ यो सम्बन्ध आसामन्य हो भन्छस्? यो के कारणले गलत छ? मानिसहरूमा सत्यता नहुनुले यो गलत छ। अनि यस्तो किन हुन्छ भने, मानिसहरूमा एकदमै धेरै धारणा र कल्पनाहरू हुन्छन्, तिनीहरू निरन्तर परमेश्‍वरलाई गलत बुझ्छन् र सत्यता खोजेर यी कुरालाई सुल्झाउन जान्दैनन्—यसले गर्दा समस्याहरू आउने सम्भावना सबैभन्दा बढी हुन्छ। खास गरी, मानिसहरू आशिष् पाउन मात्र परमेश्‍वरमा विश्‍वास गर्छन्। तिनीहरू परमेश्‍वरसँग सौदा गर्न र उहाँबाट विभिन्‍न कुरा माग्न मात्र चाहन्छन्, तर सत्यता पछ्याउँदैनन्। यो एकदमै खतरनाक कुरा हो। तिनीहरूले आफ्ना धारणाहरूसँग नमिल्‍ने कुनै कुराको सामना गर्नेबित्तिकै, तिनीहरूले परमेश्‍वरका सम्बन्धमा धारणा, गलतफहमी, र गुनासाहरू विकास गर्छन्, र तिनीहरू उहाँलाई धोका दिने हदसम्म जान सक्छन्। के यसका परिणामहरू गम्भीर हुँदैनन् र? धेरैजसो मानिसहरू परमेश्‍वरमा विश्‍वास गर्दा वास्तवमा कुन मार्गमा हिँड्छन्? तिनीहरूले केही वर्ष प्रवचनहरू सुनेका भए पनि र केही शब्द र धर्मसिद्धान्तहरू बोल्न सक्ने भए पनि, वास्तवमा, तिनीहरूले सत्यता साँच्चै बुझ्दैनन्। तिनीहरूले सत्यता पछ्याउन इच्छुक भएको दाबी गरे पनि, तिनीहरूमध्ये थोरैले मात्र सत्यता प्राप्त गर्नका लागि मूल्य चुकाउन सक्छन्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (११))। परमेश्‍वरका वचनहरू पढेपछि, मैले म दिक्दार हुनुको मुख्य कारण भनेको परमेश्‍वरमा विश्वास गर्ने मेरो दृष्टिकोणमा समस्या हुनु रहेछ भनेर बुझेँ। म परमेश्‍वरबाट आशिष्‌ पाउन चाहन्थेँ, त्यसैले मात्र मैले उहाँमा विश्वास गरेकी थिएँ। जब मैले आशिष्‌ पाउने कुनै आशा देखिनँ, तब मैले परमेश्‍वरलाई गलत बुझेँ र उहाँबारे गुनासो गरेँ, अनि मैले उहाँमाथिको विश्वास गुमाएँ। सिस्टर जेन सुरुमा बिरामी पर्दा, म अलि चिन्तित भए पनि, मैले सोचेँ कि हामीले महत्त्वपूर्ण कर्तव्यहरू निर्वाह गरिरहेको र उहाँ सच्चा विश्‍वासी भएको हुनाले, परमेश्‍वरले उहाँलाई पक्कै पनि सुरक्षा दिनुहुनेछ र निको पार्नुहुनेछ। साथै, जब अस्पतालको जाँचमा उनका सबै रिपोर्ट सामान्य देखिए, तब परमेश्‍वर विश्वासयोग्य हुनुहुन्छ, र उहाँका लागि साँचो रूपमा आफूलाई समर्पित गर्नेहरूले पक्कै पनि उहाँका आशिष्‌ र सुरक्षा पाउनेछन् भन्ने कुरामा म झन् निश्चित भएँ। तर जब उनको रोग बल्झियो र उनी मृत्युको मुखमै पुगिन्, तब मैले परमेश्‍वरलाई गलत बुझ्न र उहाँबारे गुनासो गर्न थालेँ, “उनलाई किन यस्तो भयानक आपत् आइपर्‍यो? परमेश्‍वरले उनलाई किन सुरक्षा दिनुभएन?” मलाई त विश्‍वासीहरू गैरविश्‍वासीहरूभन्दा फरक छैनन्, र उनीहरूले मुक्ति पाउने कुनै सुनिश्चितता छैन जस्तो पनि लाग्यो। मैले तुरुन्तै आफ्नो बारेमा सोचेँ, र सिस्टर जेनलाई जस्तै मलाई पनि अचानक आपत् आइपर्न सक्छ भनेर म चिन्तित भएँ। यदि मलाई निको नहुने रोग लाग्यो र म मरेँ भने, मैले कसरी मुक्ति पाउन सक्छु? मैले आफ्नो भविष्य र गन्तव्यबारे चिन्ता गर्न थाल्ने बित्तिकै, मेरो हृदय परमेश्‍वरबाट टाढा भयो, र म मेरो कर्तव्यमा निष्क्रिय र नकारात्मक भएँ। मैले के देखेँ भने परमेश्‍वरमाथिको विश्वासमा मैले उहाँबाट आशिष्‌ र अनुग्रह मात्र पाउन चाहेकी रहेछु। मेरा चाहनाहरू चकनाचुर हुनेबित्तिकै, म उहाँलाई गलत बुझ्न र उहाँबारे गुनासो गर्न विवश भएँ, यहाँसम्म कि म दिक्दारीमा डुबेँ र कर्तव्यमा झाराटारुवा भएँ। यो परमेश्‍वरको विरोध गर्नु थियो; यो उहाँप्रतिको विश्‍वासघात थियो! मेरो व्यवहार धार्मिक संसारका ती मानिसहरूको भन्दा फरक थिएन, जो केवल धित मरुञ्जेल खान्छन्। जब परमेश्‍वरले मलाई आशिष्‌ दिनुहुन्थ्यो, म जोसले भरिन्थेँ, त्याग्न र समर्पित हुन अनि जस्तोसुकै मूल्य चुकाउन तयार हुन्थेँ। तर आशिष्‌ पाउने मेरो आशा हराउनेबित्तिकै, म तुरुन्तै निरुत्साहित बन्थेँ। मैले देखेँ कि मैले वर्षौंदेखि केवल आशिष्‌ र अनुग्रहको खातिर मात्रै परमेश्‍वरमा विश्‍वास गरेकी रहेछु, र म त केवल धित मरुञ्जेल खाने अविश्‍वासी पो रहेछु। मैले आफैलाई तिरस्कार र घृणा गर्न थालेँ। परमेश्‍वरलाई यति साह्रो गलत बुझेकोमा मलाई आत्मग्लानि र दोषी पनि महसुस भयो।

पछि, मैले परमेश्‍वरका वचनको अर्को खण्ड पढेँ, र परमेश्‍वरको धर्मी स्वभावबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “यदि तँ साँच्चै हृदयमा सत्यता पछ्याउन इच्छुक छस् भने, तैँले परमेश्‍वरका वचनहरूको न्याय र सजाय स्वीकार गर्न केही मेहनत लगाउनुपर्छ, तुरुन्तै आत्म-चिन्तन गर्नुपर्छ र आफूलाई चिन्ने प्रयास गर्नुपर्छ, र तँमाथि आउन लागेका परीक्षाहरू र शोधनका लागि मानसिक रूपमा तयार हुनुपर्छ। तैँले आफूलाई परमेश्‍वरप्रति जतिसुकै समर्पित गरे पनि, र आफ्नो कर्तव्य निर्वाहमा जतिसुकै मूल्य चुकाए पनि, यदि तैँले अन्ततः अय्यूबका जस्तै परीक्षाहरूको सामना गरिस्, र परमेश्‍वरले तेरा सबै सम्पत्ति खोस्नुभयो, र तेरो जीवन समेत समाप्त हुन लाग्यो भने, तैँले यसलाई कसरी सामना गर्नुपर्छ? तैँले परमेश्‍वरका सार्वभौमिकता र बन्दोबस्तहरूलाई कसरी लिनुपर्छ? तैँले आफ्नो कर्तव्यलाई कसरी लिनुपर्छ? परमेश्‍वरले तँलाई सुम्पनुभएको कुरालाई तैँले कसरी लिनुपर्छ? के तँसँग सही बुझाइ र मनोवृत्ति छ? के यी प्रश्‍नहरूको उत्तर दिन सजिलो छ, कि छैन? यो तिमीहरूसामु राखिएको ठूलो बाधा हो। अनि, यो बाधा र समस्या भएकोले, के यो समाधान गर्नुपर्दैन र? (पर्छ।) यसलाई कसरी समाधान गर्ने त? के यो समाधान गर्न सजिलो हुन्छ त? तैँले परमेश्‍वरमा धेरै वर्षदेखि विश्‍वास गरेको छस्, परमेश्‍वरका धेरै वचनहरू पढेको छस्, अनि धेरै प्रवचनहरू सुनेको छस् र धेरै सत्यताहरू बुझेको छस्। मानौँ तँ परमेश्‍वरलाई सबैथोक योजनाबद्ध गर्न दिन तयार भइसकेको छस्, चाहे त्यो आशिष् प्राप्त गर्ने होस् वा विषमता भोग्ने होस्। अनि मानौँ, तैँले त्याग गरेको र आफूलाई समर्पित गरेको, मूल्य चुकाएको र जीवनभरको शक्ति समर्पित गरेको बाबजुद, अन्त्यमा तैँले बद्लामा पाउने भनेको परमेश्‍वरको श्राप वा वञ्चितिकरण मात्र हो। अनि, त्यसपछि पनि, यदि तेरो कुनै गुनासो छैन, तेरा आफ्नै चाहना वा मागहरू छैनन्, तर तँ परमेश्‍वरप्रति समर्पित हुन र उहाँको योजनाबद्ध कार्यहरूको अधीनमा आफूलाई राख्न मात्र खोज्छस्, र तँलाई परमेश्‍वरको सार्वभौमिकताबारे अलिकति पनि बुझाइ प्राप्त गर्न र त्यसप्रति अलिकति समर्पित हुन सके तेरो जीवन सार्थक हुन्छ भन्‍ने लाग्छ भने—यदि तँमा यस्तो सही मनोवृत्ति छ भने, केही कठिनाइहरू उत्पन्न हुँदा, के तिनलाई हल गर्न सजिलो हुँदैन र? … परमेश्‍वर सबैलाई निष्पक्ष व्यवहार गर्नुहुन्छ, अनि कुनै पनि सृजित प्राणीको सन्दर्भमा परमेश्‍वरको स्वभाव कृपा र प्रेम हो, र त्यो प्रताप र क्रोध पनि हो। परमेश्‍वरले प्रत्येक व्यक्तिसँग व्यवहार गर्नुहुँदा, उहाँको धर्मी स्वभावमा भएका कृपा, प्रेम, प्रताप र क्रोध परिवर्तन हुँदैनन्। परमेश्‍वरले केही मानिसहरूलाई मात्र कृपा र प्रेम अनि बाँकीलाई प्रताप र क्रोध कहिल्यै देखाउनुहुन्‍न। परमेश्‍वरले यस्तो गर्नुहुनेछैन किनभने उहाँ धर्मी परमेश्‍वर हुनुहुन्छ, र उहाँ सबैप्रति निष्पक्ष हुनुहुन्छ। कुनै पनि व्यक्तिका लागि, परमेश्‍वरको कृपा, प्रेम, प्रताप र क्रोध सबै हुन्छ। उहाँले मानिसहरूलाई अनुग्रह र आशिष् अनि सुरक्षा पनि दिन सक्नुहुन्छ। त्यो सँगसँगै, परमेश्‍वरले मानिसहरूलाई न्याय र सजाय गर्न, श्राप दिन अनि तिनीहरूलाई दिइएका सबै कुरा लैजान पनि सक्नुहुन्छ। परमेश्‍वरले मानिसहरूलाई सबथोक दिन सक्नुहुन्छ, र तिनीहरूबाट सबथोक लान पनि सक्नुहुन्छ। यो परमेश्‍वरको स्वभाव हो, र यो उहाँले हरेक व्यक्तिमा गर्न चाहने काम पनि हो। तसर्थ, यदि तँ ‘म परमेश्‍वरको नजरमा आँखाको नानीजस्तै अमूल्य छु। उहाँ मलाई सजाय दिन र न्याय गर्न बिलकुल अनिच्छुक हुनुहुन्छ, अनि म दुःखी र निराश नहूँ भनेर उहाँ आफूले मलाई दिएका सबै कुरा लानेगरी कठोर हृदयको हुनुहुनेछैन,’ भनेर सोच्छस् भने, के यो गलत सोचाइ होइन र? के यो परमेश्‍वरबारे धारणा होइन र? (हो।) त्यसैले, यी सत्यता बुझ्नुअघि, के तँ परमेश्‍वरको अनुग्रह, कृपा र प्रेममा रमाउन मात्र चाहँदैनस् र? तँ परमेश्‍वरको आफ्नै न्याय र सजाय, साथै एउटा धर्मी, प्रतापी, र क्रोधित स्वभाव पनि छ भन्ने कुरा सधैँ बिर्सिन्छस्। तेरो मुखले परमेश्‍वर धर्मी हुनुहुन्छ भनेर भने पनि, र उहाँले तँलाई कृपा र प्रेम देखाउनुहुँदा, तैँले उहाँलाई धन्यवाद दिन र प्रशंसा गर्न सके पनि, जब परमेश्‍वरले तँलाई सजाय दिनुहुन्छ र न्याय गर्नुहुन्छ, र उहाँको प्रताप र क्रोध देखाउनुहुन्छ, तब तँ निकै निराश हुन्छस्: ‘यस्तो परमेश्‍वर नहुनुभएको भए हुन्थ्यो, परमेश्‍वरले नै यस्तो नगर्नुभएको भए हुन्थ्यो, परमेश्‍वरले मलाई निशाना नबनाउनुभएको भए हुन्थ्यो, यो परमेश्‍वरको वास्तविक अभिप्राय नभएको भए हुन्थ्यो, यी कुराहरू मलाई नभई अरूलाई नै गरिएको भए हुन्थ्यो! म दयालु व्यक्ति हुँ र मैले कुनै खराबी गरेको छैनँ, अनि मैले धेरै वर्ष परमेश्‍वरमा विश्‍वास गर्ने क्रममा धेरै मूल्यहरू चुकाएको छु, त्यसैले परमेश्‍वर यस्तो निर्दयी हुनु हुँदैन। मलाई परमेश्‍वरको कृपा र प्रेम, साथै उहाँको प्रचुर अनुग्रह र आशिष् पाउन हकदार र योग्य मानिनुपर्छ। परमेश्‍वरले मलाई न्याय वा सजाय गर्नुहुनेछैन, न त उहाँसँग यसो गर्ने हृदय नै छ।’ के यो कामना र गलत सोचाइ मात्र होइन र? (हो।) यो कुन अर्थमा गलत हो? यहाँ गलत के हो भने, तँ आफूलाई सृष्टि गरिएको प्राणी, सृष्टि गरिएको मानवजातिको सदस्य मान्दैनस्। तैँले गलत रूपमा आफूलाई सृष्टि गरिएको मानवजातिदेखि अलग राख्छस्, आफूलाई विशेष समूह वा विशेष प्रकारको सृष्टि गरिएको प्राणी ठान्छस् र आफूलाई विशेष हैसियत दिन्छस्। के यो अहङ्कारी र आत्म-धर्मी हुनु होइन र? के समझहीन हुनु होइन र? के यो साँच्चिकै परमेश्‍वरप्रति समर्पित हुने व्यक्ति हो? (होइन।) बिलकुलै होइन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (११))। परमेश्‍वरका वचनहरू पढेपछि, मैले परमेश्‍वर सबैप्रति निष्पक्ष र धर्मी हुनुहुन्छ भन्ने बुझेँ। कसैको कर्तव्य महत्त्वपूर्ण छ वा कसैले आफ्नो कर्तव्यमा विशेष योगदानहरू दिएको छ भन्दैमा उहाँले उसलाई सबै आपत्बाट बचाएर सधैँ सुरक्षा र आशिष् दिनुहुनेछैन। तर म सधैँ विपत् त गैरविश्‍वासीहरूलाई वा परमेश्‍वरप्रति इमानदार नहुने र सत्यता नपछ्याउनेहरूलाई मात्र आइलाग्छन् भन्ठान्थेँ। म के विश्वास गर्थेँ भने सिस्टर जेनले मण्डलीमा महत्त्वपूर्ण कर्तव्य निर्वाह गरिरहेकी र केही नतिजा हासिल गरेकी हुनाले, परमेश्‍वरले उनलाई गम्भीर रोग र आपत्बाट जोगाउनुपर्ने थियो। यो पूर्ण रूपमा मेरो आफ्नै धारणा र कल्पना थियो र यो सत्यतासँग फिटिक्कै मेल खाँदैनथ्यो। परमेश्‍वरको सार धर्मी छ। परमेश्‍वरले मानिसहरूलाई आशिष्‌ दिनुभए पनि वा आपत् भोग्न दिनुभए पनि, उहाँ सधैँ धर्मी हुनुहुन्छ। परमेश्‍वरले कुनै गल्ती गर्नुहुन्न। एउटा सृजित प्राणीले गर्नुपर्ने कुरा भनेको स्वीकार गर्नु र समर्पित हुनु हो। हामीमा हुनुपर्ने समझ यही हो। मैले एउटी सिस्टरको बारेमा सोचेँ जो सधैँ अगुवा थिइन्, र केही महत्त्वपूर्ण कामहरूमा जिम्मेवार थिइन्। पछि, उनलाई गम्भीर उच्च रक्तचाप र अन्य रोगहरू लाग्यो, जसले जीवनलाई नै जोखिममा पार्‍यो। उनलाई कमजोर महसुस भए पनि, उनले पाठ सिक्नका लागि सत्यताको खोजी गर्नमा ध्यान केन्द्रित गरिन् र समर्पित हुन सकिन्। यो अनुभवपछि, उनले आफ्नै भ्रष्ट स्वभाव र परमेश्‍वरको धर्मी स्वभावबारे केही बुझाइ प्राप्त गरिन्, र आफ्नो अनुभवात्मक बुझाइबारे एउटा लेखसमेत लेखिन्। परमेश्‍वरले उनीभित्रका भ्रष्टता र अशुद्धताहरूलाई शुद्ध पार्नका लागि उनीमाथि रोगहरू आइपर्न दिनुभयो; यो परमेश्‍वरले उनलाई मुक्ति दिनुभएको र सिद्ध पार्नुभएको थियो, र यो उहाँको कामको बुद्धि थियो। अनि अय्यूबको पनि कुरा आउँछ। उनी परमेश्‍वरको डर मान्‍ने र दुष्टताबाट अलग बस्‍ने मानिस थिए। परमेश्‍वरले शैतानलाई उनको परीक्षा गर्न दिनुभयो: उनका सम्पत्तिहरू खोसिए, उनका छोराछोरीहरू मारिए, र उनको आफ्नै शरीर खटिराले भरिएको थियो। उनको शरीरले ठूलो कष्ट भोग्यो, तर उनले परमेश्‍वरलाई त्यागेनन् वा उहाँलाई चिढ्याउने एउटै शब्द बोलेनन्, र उनले परमेश्‍वरका लागि जोरदार गवाही दिए। बाहिरबाट हेर्दा, परमेश्‍वरले शैतानलाई अय्यूबको परीक्षा गर्न दिनु र उनलाई त्यति धेरै कष्ट भोग्न लगाउनु हाम्रो धारणाविपरीत भएको देखिन्छ। तर परमेश्‍वरले यी कुराहरू प्रयोग गरेर अय्यूबलाई शैतानको अगाडि उहाँका निम्ति जोरदार गवाही दिन लगाउनुभयो, र अय्यूबको विश्वास सिद्ध पारियो। परमेश्‍वरले जे गर्नुभए पनि, त्यो असल हुन्छ। मानिसहरूले आपत् सामना गर्दैमा त्यो नराम्रो नै हुन्छ भन्ने छैन। यदि मानिसहरूले परमेश्‍वरको अभिप्राय खोज्न र पाठ सिक्न, सत्यता बुझ्न, र शुद्ध हुन सके भने, त्यो नराम्रो कुरा राम्रो कुरा बन्छ। मलाई पहिले के लाग्थ्यो भने सबै कुरा सुरक्षित हुनु र राम्ररी चल्नु राम्रो कुरा हो, जबकि प्रकोप र आपत्हरू नराम्रा कुरा हुन्। अहिले म मेरो यो दृष्टिकोण विकृत थियो भनेर देख्छु। परमेश्‍वरका आखिरी दिनहरूको काम न्याय र शुद्धीकरणको काम हो। उहाँले हाम्रा धारणाहरूसँग नमिल्ने अनेक किसिमका घटनाहरू प्रयोग गरेर हाम्रो जाँच र शोधन गर्नुहुन्छ, हाम्रा भ्रष्ट स्वभावहरू र हाम्रा अभिप्रायहरूमा भएका अशुद्धताहरू प्रकट गर्नुहुन्छ, ताकि हामीले आत्मचिन्तन गर्न र आफूलाई चिन्न, सत्यता खोज्न, सत्यता अभ्यास गर्न, र परमेश्‍वरको मुक्ति प्राप्त गर्नका लागि हाम्रा भ्रष्ट स्वभावहरू फाल्न सकौँ। तर मैले परमेश्‍वरको काम बुझेकी थिइनँ। मेरो विश्वासमा, म कामकुरा सुरक्षित होऊन्, सहज रूपमा अघि बढून्, र परमेश्‍वरको अनुग्रहको आनन्द लिन पाइयोस् भन्ने पछ्याइमा मात्र लागेँ। म परीक्षाहरू वा आपत्हरू सामना गर्न चाहन्नथेँ। मैले यस तरिकाले जतिसुकै वर्ष परमेश्‍वरको काम अनुभव गरे पनि, मैले कहिल्यै शुद्धीकरण वा परिवर्तन हासिल गर्नेथिइनँ। अब, मैले बुझेँ कि सिस्टर जेनको गम्भीर रोगका पछाडि पक्कै पनि परमेश्‍वरको अभिप्राय हुनुपर्छ, र उनले सिक्नुपर्ने पाठहरू हुनुपर्छ। यदि म यस मामिलाबारे छर्लङ्ग हुन सकिनँ भने, मैले मानिसको दृष्टिकोणबाट यसको विश्लेषण र अध्ययन गर्न खोज्नु हुँदैन। मैले सत्यता र परमेश्‍वरको अभिप्राय खोज्नुपर्छ, र सबैभन्दा महत्त्वपूर्ण कुरा, मैले हातमा भएको कर्तव्यमा ढिलाइ गर्नु हुँदैन। ममा हुनुपर्ने समझ यही हो।

पछि, मैले मनन गरेँ, “सिस्टर जेन बिरामी परेपछि म किन लगातार यति धेरै दिक्दार भएँ? यो दिक्दारीको मूल कारण के थियो?” खोजी गर्ने क्रममा, मैले परमेश्‍वरका वचनहरू पढेँ: “परमेश्‍वरको परिवारमा, दाजुभाइ-दिदीबहिनीहरूमाझ तेरो हैसियत वा प्रतिष्ठा जति नै उच्च भए पनि वा तेरो कर्तव्य जति नै महत्त्वपूर्ण भए पनि, अनि तेरो प्रतिभा र योगदान जति नै ठूलो भए पनि वा तैँले परमेश्‍वरमा जति नै लामो समयदेखि विश्‍वास गरेको भए पनि, परमेश्‍वरको नजरमा तँ एक सृजित प्राणी मात्र होस्; तेरो हैसियत जतिसुकै उच्च भए पनि, तँ एक सामान्य सृजित प्राणी नै होस्। तैँले आफूलाई दिएका उच्च उपाधि र संज्ञाहरू वस्तुपरक वा व्यावहारिक छैनन्; ती अस्तित्वमा छैनन्। यदि तँ सधैँ यी कुरालाई मुकुट वा विशेष समूहको हुन वा विशेष व्यक्ति बन्‍न सक्षम पार्ने पूँजी ठान्छस् भने, तैँले यसो गरेर परमेश्‍वरको दृष्टिकोणको प्रतिरोध र विरोध गर्छस्, र तँ परमेश्‍वरसँग अमिल्दो हुन्छस्। अनि यसको परिणाम के हुनेछ? के यसले तँलाई सृजित प्राणीले निर्वाह गर्नुपर्ने कर्तव्यको प्रतिरोध गर्न लगाउनेछ? परमेश्‍वरको दृष्टिमा तँ सुरुदेखि नै एक सृजित प्राणी होस्, तर तँ आफूलाई त्यस्तो ठान्दैनस्। के तँ साँच्चै यस्तो मनस्थितिले परमेश्‍वरप्रति समर्पित हुन सक्छस् त? तँ सधैँ यस्तो कामना गर्दै सोच्छस्, ‘परमेश्‍वरले मलाई यस्तो व्यवहार गर्नु हुँदैन, उहाँले मलाई कहिल्यै त्यस्तो व्यवहार गर्न सक्नुहुन्‍न।’ के यसले परमेश्‍वरसँग द्वन्द्व गराउँदैन र? अनि, जब परमेश्‍वरले तेरो धारणा, मानसिकता, र आवश्यकताविपरीत कार्य गर्नुहुन्छ, तब तँ मनमा के सोच्नेछस्? परमेश्‍वरले तेरो लागि खडा गर्नुभएका वातावरणहरूलाई तैँले कसरी सामना गर्नेछस्? के तँ समर्पित हुनेछस्? (हुनेछैनँ।) तँ समर्पित हुनेछैनस्, निश्चित रूपमा प्रतिरोध, विरोध, गनगन र गुनासो गर्नेछस्, हृदयमा यसबारे बारम्बार अल्झिरहनेछस्, र यस्तो सोच्नेछस्, ‘परमेश्‍वर साँच्चिकै मलाई सुरक्षा दिने र अनग्रही व्यवहार गर्ने गर्नुहुन्थ्यो। किन अहिले उहाँ परिवर्तन हुनुभएको हो? म अब त म जिउनै सक्दिनँ!’ त्यसैले तँ झगडालु र अभद्र बन्‍न थाल्छस्। घरमा, यदि तैँले आफ्ना आमाबुबाप्रति सन्काहा व्यवहार गरिस् भने, त्यो क्षम्य हुनेथियो; तेरा आमाबुबाले तँलाई केही गर्नेथिएनन्। तर परमेश्‍वरको घरमा यो स्वीकार्य छैन, किनभने तैँले जे गरिरहेको छस् त्यसले मण्डलीको काममा बाधा पुऱ्याइरहेको छ। परमेश्‍वरको घरमा तँ यति सन्काहा हुनु र तैँले यसरी उपद्रो गर्नु पूर्ण रूपमा विवेक र समझविहीन हुनु हो। परमेश्‍वरका चुनिएका मानिसहरूले समेत तैँले यसो गरेको हेर्न सक्दैनन्, त्यसोभए के तँलाई परमेश्‍वरले यस्तो व्यवहार सहनुहुन्छ भन्‍ने लाग्छ? के उहाँले तँलाई उहाँप्रति यसो गर्न छुट दिनुहुनेछ? अहँ, दिनुहुनेछैन। उहाँले किन दिनुहुनेछैन? परमेश्‍वर तेरा आमाबुबा हुनुहुन्न; उहाँ परमेश्‍वर हुनुहुन्छ, उहाँ सृष्टिकर्ता हुनुहुन्छ, र सृष्टिकर्ताले एक सृजित प्राणीलाई आफ्नो सामु सन्काहा र अविवेकी हुन, वा रिसले कराउन कहिल्यै छुट दिनुहुनेछैन। जब परमेश्‍वरले तँलाई सजाय दिनुहुन्छ र न्याय गर्नुहुन्छ, जब उहाँले तेरो जाँच गर्नुहुन्छ वा तँबाट कुराहरू लानुहुन्छ, र जब उहाँले तँलाई सङ्कष्टमा राख्नुहुन्छ, तब उहाँ सृष्टिकर्ताप्रति एक सृजित प्राणीको मनोवृत्ति हेर्न चाहनुहुन्छ, उहाँ एक सृजित प्राणीले कस्तो प्रकारको मार्ग छनौट गर्छ भनी हेर्न चाहनुहुन्छ, र उहाँले तँलाई सन्काहा हुन वा कुतर्क गर्न कहिल्यै छुट दिनुहुनेछैन। यी कुराहरू बुझेपछि, के मानिसहरूले सृष्टिकर्ताले गर्नुहुने सबै कुरासँग कसरी व्यवहार गर्नुपर्छ भनी सोच्नु पर्दैन र? सबैभन्दा पहिले, मानिसहरूले सृजित प्राणीका रूपमा आफ्नो उचित स्थान सम्हाल्नुपर्छ र सृजित प्राणीका रूपमा आफ्नो पहिचान निश्चित गर्नुपर्छ। के तैँले आफू सृजित प्राणी भएको भनी निश्चित गर्न सक्छस्? यदि तैँले त्यो निश्चित गर्न सक्छस् भने, तैँले सृजित प्राणीका रूपमा आफ्नो उचित स्थान सम्हाल्नुपर्छ र सृष्टिकर्ताका बन्दोबस्तहरूमा समर्पित हुनुपर्छ, र तैँले थोरै दुःख भोगे पनि, तैँले कुनै गुनासो गर्नु हुँदैन। यसको अर्थ तँ समझ भएको व्यक्ति होस् भन्‍ने हुन्छ। यदि तँ आफूलाई सृजित प्राणी ठान्दैनस्, तर तेरो शिरमा उपाधि र प्रभामण्डल छ, र तँ परमेश्‍वरको घरमा हैसियत भएको व्यक्ति, एक महान् अगुवा, कमान्डर, सम्पादक, वा चलचित्र निर्देशक होस्, र तँ परमेश्‍वरको घरको काममा महत्त्वपूर्ण योगदान दिएको व्यक्ति होस् भन्ने ठान्छस् भने—यदि तँ त्यस्तै सोच्छस् भने, तँ सबैभन्दा समझविहीन, र अत्यन्तै निर्लज्ज व्यक्ति होस्। के तिमीहरू हैसियत, स्थान, र मूल्य भएका मानिस हौ? (होइनौँ।) त्यसोभए तिमीहरू के हौ? (हामी सृजित प्राणी हौँ।) ठीक भन्यौ, तिमीहरू केवल साधारण सृजित प्राणी हौ। मानिसहरूमाझ, तैँले आफ्ना योग्यताहरू प्रदर्शन गर्न, वरिष्ठताको फाइदा उठाउन, आफ्ना योगदानहरूको घमण्ड गर्न, वा आफ्ना साहसपूर्ण कार्यहरूको शान देखाउन सक्छस्। तर परमेश्‍वरका अगाडि, यी कुराहरू उहाँका लागि पूर्ण रूपमा मूल्यहीन र घिनलाग्दा हुन्छन्। यदि तैँले आत्मचिन्तन गर्न सकिनस् र अझै पनि घमण्ड गरिस्, धाक लगाइस्, र आफ्नो वरिष्ठता प्रदर्शन गरिस् भने, कुराहरू बिग्रनेछन्। परमेश्‍वरले तँलाई पूर्ण रूपमा समझविहीन र चरम रूपमा अहङ्कारी ठान्नुहुनेछ। उहाँले तँलाई घृणा गर्नुहुनेछ र तँलाई देखेर घिन मान्नुहुनेछ, र तँलाई पन्छाउनुहुनेछ, अनि त्यसपछि तँ समस्यामा पर्नेछस्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (११))। “ख्रीष्टविरोधीहरूको समझ त्रुटिपूर्ण हुन्छ। सत्यतामा जेजसरी सङ्गति गरिए पनि, र यसलाई जति नै स्पष्ट रूपमा सङ्गति गरिए पनि, तिनीहरू अझै पनि परमेश्‍वरका अभिप्रायहरू के हुन् वा परमेश्‍वरमा विश्‍वास गर्नुको उद्देश्य के हो, र मानिसहरूले अपनाउनुपर्ने सही मार्ग कुन हो भनेर बुझ्दैनन्। त्यस्ता मानिसहरूले आफ्नो दुष्ट स्वभावको कारण, आफ्नो दुष्ट प्रकृतिको कारण, र आफ्नो प्रकृति सारको कारण, भित्री रूपमा सत्यता के हो र सकारात्मक कुराहरू के हुन्, सही के हो र गलत के हो भनेर छुट्याउन सक्दैनन्। तिनीहरू आफ्नै महत्त्वाकाङ्क्षा र चाहनाहरूलाई सत्यता, जीवनको एकमात्र उद्देश्य, र सबैभन्दा न्यायवान् उद्यम मान्दै दह्रिलो गरी पक्रिराख्छन्। तिनीहरूलाई यदि व्यक्तिको स्वभाव परिवर्तन भएन भने ऊ सधैँ परमेश्‍वरको शत्रु हुनेछ भन्‍ने सत्यता थाहा हुँदैन, र परमेश्‍वर त्यस व्यक्तिलाई कुन आशिष् दिनुहुन्छ र उसलाई कस्तो व्यवहार गर्नुहुन्छ भन्‍ने कुरा उसको क्षमता, वरदान, प्रतिभा वा पुँजीमा आधारित हुँदैन, बरु ऊ कति धेरै सत्यता अभ्यास गर्छ र कति धेरै सत्यता प्राप्त गर्छ, र ऊ परमेश्‍वरको डर मान्ने र दुष्टताबाट अलग बस्‍ने व्यक्ति हो कि होइन भन्‍ने कुरामा आधारित हुन्छ भन्‍ने कुरा पनि थाहा हुँदैन। यी भनेका ख्रीष्टविरोधीहरूले कहिल्यै नबुझ्‍ने सत्यता हुन्। ख्रीष्टविरोधीहरू यस्तो कुरा कहिल्यै देख्दैनन्, र तिनीहरू सबैभन्दा बढी मूर्ख यहीँनेर हुन्छन्। सुरुदेखि अन्त्यसम्‍म, ख्रीष्टविरोधीहरूमा आफ्नो कर्तव्यप्रति मनोवृत्ति कस्तो हुन्छ? तिनीहरू के विश्‍वास गर्छन् भने, कर्तव्य निर्वाह गर्नु भनेको लेनदेन हो, र जसले आफूलाई कर्तव्यमा सबैभन्दा बढी समर्पित गर्छ, जसले परमेश्‍वरको घरमा सबैभन्दा बढी योगदान दिन्छ र जसले परमेश्‍वरको घरमा सबैभन्दा धेरै वर्षसम्‍म सहेर बस्छ, उसैसँग अन्त्यमा आशिष् र मुकुट पाउने बढी मौका हुन्छ। ख्रीष्टविरोधीहरूको तर्क यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वरका वचनहरू पढेपछि, मैले के महसुस गरेँ भने ख्रीष्टविरोधीहरूले आशिष्‌ प्राप्त गर्नुलाई आफ्नो पछ्याइको लक्ष्य बनाउँछन्। तिनीहरू आफ्नो विश्वासमा सत्यता पछ्याउँदैनन्; तिनीहरू केवल आशिष्‌ प्राप्त गर्न चाहन्छन्। तिनीहरू के ठान्छन् भने जबसम्म तिनीहरूले परमेश्‍वरको घरमा महत्त्वपूर्ण कर्तव्य निर्वाह गर्छन् र केही योगदान दिन्छन्, तिनीहरू परमेश्‍वरबाट ठूला आशिष्‌हरू पाउन योग्य हुन्छन्। मैले के महसुस गरेँ भने मेरो पछ्याइपछाडिको दृष्टिकोण पनि ख्रीष्टविरोधीको जस्तै थियो। म विश्वास गर्थेँ कि जबसम्म मैले महत्त्वपूर्ण कर्तव्य निर्वाह गरिरहेकी हुन्छु, कष्ट सहन, मूल्य चुकाउन, आफ्नो कर्तव्यमा केही नतिजा हासिल गर्न, र असल कार्यहरू पर्याप्त मात्रामा तयार गर्न सक्छु, तब मेरो योगदान जति ठूलो छ, परमेश्‍वरले मलाई उति नै धेरै आशिष्‌ दिनुहुनेछ, र म मुक्ति पाउन सक्षम हुनेछु। यसपटक जब सिस्टर जेन बिरामी परिन्, र मैले उनको अवस्था बिग्रिएर ज्यानै जाने स्थितिमा पुगेको देखेँ, तब मैले परमेश्‍वरलाई गलत बुझेँ, र उनलाई सुरक्षा नदिइएकोमा परमेश्‍वरबारे गुनासो गरेँ। मलाई म पनि सिस्टर जेन जस्तै अचानक गम्भीर बिरामी पर्न वा कुनै दुर्भाग्यमा पर्न सक्छु, र अन्ततः मुक्तिको सबै आशा गुम्न सक्छ भन्ने चिन्ता थियो। यसले मलाई एकदमै दिक्दार बनायो, र कर्तव्य पूरा गर्ने मेरो सबै जोस हरायो। मेरा यी अभिव्यक्तिहरू परमेश्‍वरसँग बाझिरहेका र उहाँको सार्वभौमिकता र बन्दोबस्तको विरोध गरिरहेका थिए। ममा साँच्चै समझको कमी थियो! हामी त साधारण सिर्जित प्राणी मात्र हौँ, र हामीले मण्डलीमा जस्तोसुकै कर्तव्य निर्वाह गरे पनि, परमेश्‍वरको नजरमा हामी सबैलाई समान व्यवहार गरिन्छ। तर मैले आफूलाई धेरै उच्च ठानेँ र म आफ्नो उचित स्थानमा उभिनँ। मलाई सधैँ म महत्त्वपूर्ण कर्तव्य निर्वाह गरिरहेको छु भन्ने लाग्थ्यो, त्यसैले मैले यसलाई परमेश्‍वरबाट अनुग्रह र आशिष्‌ माग्न पूँजीको रूपमा प्रयोग गर्थेँ, र उहाँले मलाई प्रकोप र आपत्हरूबाट जोगाउनुपर्छ भनी माग गर्थेँ। ममा साँच्चै समझ छँदै थिएन! मैले जीवन स्वभावमा परिवर्तन ल्याउनका लागि सत्यता पछ्याउने नभई इनाम र आशिष्‌ प्राप्त गर्ने उद्देश्यले परमेश्‍वरमा विश्वास गरेकी र कर्तव्य निर्वाह गरेकी थिएँ। के म अनुग्रहको युगको पावलकै प्रकृतिको थिइनँ र? परमेश्‍वरमाथिको विश्वासमा पावलमा सच्चाइको कमी थियो; तिनको काम र समर्पण तिनका आफ्नै अनर्गल चाहनाहरूले भरिएका थिए। तिनी प्रायः आफूलाई उच्च पार्थे र अरूको अगाडि आफ्ना उपलब्धिहरूको देखावट गर्थे, प्रभुका यति धेरै काम गरेको छु र यति धेरै फल फलाएको छु भनी घमण्ड गर्थे। तिनले यी कुरालाई परमेश्‍वरबाट इनाम र मुकुटको माग गर्न पूँजीका रूपमा प्रयोग गरे, यहाँसम्म कि तिनले यस्ता निर्लज्ज शब्दहरू समेत बोले, “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)। तिनले परमेश्‍वरको स्वभावलाई चिढ्याए र परमेश्‍वरको दण्ड भोगे। म हिँडिरहेको मार्ग पावलको मार्ग थियो। यदि मैले चाँडै कामकुरालाई सुधारेकी र कर्तव्य निर्वाहमा आफ्ना अभिप्रायहरू सच्याएकी थिइनँ, बरु निरन्तर आशिष्‌हरू पछ्याएकी थिएँ भने, म पनि पावलजस्तै परमेश्‍वरद्वारा हटाइनेथिएँ, र मैले मुक्ति पाउने मौका गुमाउनेथिएँ।

पछि, मैले परमेश्‍वरका अझ धेरै वचनहरू पढेँ, र परमेश्‍वरले कस्तो व्यक्तिलाई अनुमोदन गर्नुहुन्छ र निगाह देखाउनुहुन्छ भन्नेबारे अझ स्पष्ट बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “तेरो कर्तव्य मानकअनुरूप तरिकाले निर्वाह गर्नका निम्ति, तैँले परमेश्‍वरमा कति वर्षदेखि विश्‍वास गरेको छस्, तैँले कति वटा कर्तव्यहरू निर्वाह गरेको छस् भन्‍ने कुराको कुनै महत्त्व हुँदैन, न त तैँले परमेश्‍वरको घरमा कति योगदान दिएको छस् भन्‍ने कुराको नै महत्त्व हुन्छ, तँ आफ्नो कर्तव्यमा कतिको अनुभवी छस् भन्‍ने कुरा त परै जाओस्। परमेश्‍वरले हेर्नुहुने मुख्य कुरा भनेको, व्यक्तिले कुन बाटो लिन्छ भन्‍ने तथ्य हो। अर्को शब्दमा, उहाँले सत्यताप्रतिको व्यक्तिको मनोवृत्ति र व्यक्तिका कार्यहरूको पछाडिका सिद्धान्तहरू, दिशा, मूल र उत्प्रेरणालाई हेर्नुहुन्छ। परमेश्‍वरले यी कुराहरूमा ध्यान केन्द्रित गर्नुहुन्छ; तिनै कुराहरूले तँ हिँड्ने बाटो निर्धारित गर्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। “मानिस परमेश्‍वरका निम्ति योगदान दिने सबैले इनाम प्राप्त गर्नुपर्छ, र योगदान जति ठूलो हुन्छ, त्यो परमेश्‍वरलाई मन पर्नु त्यति नै स्वाभाविक र सही हुन्छ भन्ने सोच्छन्। मानिसको दृष्टिकोणको सार लेनदेनमा आधारित छ, र ऊ सृजित प्राणीका रूपमा आफ्‍नो कर्तव्य सक्रिय रूपमा पूरा गर्ने प्रयास गर्दैन। परमेश्‍वरका लागि, मानिसहरूले परमेश्‍वरप्रति साँचो प्रेम र परमेश्‍वरप्रति पूर्ण समर्पण गर्न जति बढी पछ्याउँछन्, अर्थात्, तिनीहरू सृजित प्राणीका रूपमा आफ्नो कर्तव्य निर्वाह गर्न जति खोज्छन्, तिनीहरू त्यति नै बढी परमेश्‍वरको अनुमोदन प्राप्त गर्न सक्छन्। परमेश्‍वरको दृष्टिकोण भनेको मानिसलाई उसको मूल कर्तव्य र हैसियतलाई पुनर्प्राप्त गर्न लगाउनु हो। मानिस सृजित प्राणी हो, त्यसकारण मानिसले परमेश्‍वरबाट कुनै पनि माग गरेर सीमा नाघ्‍नु हुँदैन, र सृजित प्राणीका रूपमा आफ्‍नो कर्तव्य निर्वाह गर्नेबाहेक अरू केही पनि गर्नु हुँदैन। पावल र पत्रुसको गन्तव्यको मापन तिनीहरूले सृजित प्राणीका रूपमा आफ्नो कर्तव्य पूरा गर्न सके कि सकेनन् भन्‍ने कुराअनुसार गरियो, र तिनीहरूका योगदानको अधिकताअनुसार गरिएन; तिनीहरूको गन्तव्य तिनीहरूले सुरुदेखि नै पछ्याएको कुराअनुसार निर्धारित भयो, तिनीहरूले कति काम गरे, वा अरू मानिसहरूले तिनीहरूको आँकलन कसरी गरे भन्ने कुराअनुसार निर्धारित भएन। त्यसकारण, सृजित प्राणीका रूपमा आफ्‍नो कर्तव्य सक्रियताका साथ निर्वाह गर्न खोज्‍नु नै सफलताको मार्ग हो; परमेश्‍वरप्रतिको साँचो प्रेम पछ्याउने मार्ग नै सबैभन्दा सही मार्ग हो; आफ्‍नो पुरानो स्वभाव परिवर्तन गर्न र परमेश्‍वरप्रतिको चोखो प्रेम पछ्याउनु नै सफलताको मार्ग हो। सफलताको त्यस्तो मार्ग नै सृजित प्राणीको मूल कर्तव्य साथै मूल स्वरूप पुनर्प्राप्त गर्ने मार्ग हो। पुनर्प्राप्तिको मार्ग यही हो, र सुरुदेखि अन्त्यसम्‍मै परमेश्‍वरको सम्पूर्ण कामको उद्देश्य पनि यही नै हो” (वचन, खण्ड १। परमेश्‍वरको देखापराइ र काम। सफलता वा असफलता व्यक्तिले हिँड्ने मार्गमा निर्भर हुन्छ)। परमेश्‍वरका वचनहरू योभन्दा स्पष्ट हुन सक्दैनथे। परमेश्‍वरको घरमा, कुनै ठूलो, सानो, उच्च वा नीच कर्तव्य भन्ने हुँदैन। कुनै व्यक्तिले मुक्ति पाउन सक्छ कि सक्दैन भन्ने कुरा उसले कस्तो कर्तव्य निर्वाह गर्छ वा उसले योगदानहरू दिएको वा उपलब्धिहरू हासिल गरेको छ कि छैन भन्ने कुरामा निर्भर हुँदैन। महत्त्वपूर्ण कुरा त उसले सत्यता पछ्याउँछ कि पछ्याउँदैन र उसले जीवन स्वभावमा परिवर्तन हासिल गर्छ कि गर्दैन भन्ने हो। यो अत्यन्तै महत्त्वपूर्ण छ। मैले मण्डलीमा प्रकट भएका ती ख्रीष्टविरोधीहरूलाई सम्झेँ। तिनीहरूमध्ये धेरैजसो अगुवा र कामदार बनिसकेका थिए जसले विगतमा आफ्ना कर्तव्यमा धेरै त्याग र समर्पण गरेका थिए। यद्यपि, तिनीहरू गलत मार्गमा हिँडिरहेका थिए। तिनीहरूले आफ्नो कर्तव्यमा सत्यता सिद्धान्तहरू खोजेनन् र जथाभावी रूपमा काम गरे, जसले परमेश्‍वरको घरको काममा गम्भीर अवरोध र बाधा पुर्‍यायो। तिनीहरूसँग जति नै सङ्गति गरे पनि तिनीहरूले पश्‍चात्ताप गर्न मानेनन् र अन्ततः तिनीहरूलाई प्रकट गरियो र हटाइयो। अर्कोतर्फ, कोही यस्ता हुन्छन् जसले मण्डलीमा मामुली कर्तव्यहरू निर्वाह गर्छन्, तर तिनीहरू सत्यता पछ्याउनमा र आफ्नो जीवन प्रवेशमा ध्यान केन्द्रित गर्छन्। तिनीहरू कर्तव्य निर्वाह गर्दा सत्यता सिद्धान्तहरू खोज्छन्, र तिनीहरूले जति धेरै कर्तव्य निर्वाह गर्छन्, त्यति नै राम्रो गर्दै जान्छन्। यस्ता मानिसहरूसँग मुक्ति पाउने आशा हुन्छ। यसबाट, मैले के देखेँ भने परमेश्‍वरले कुनै व्यक्तिको परिणाम र गन्तव्य उसले निर्वाह गर्ने कर्तव्य वा उसको योगदानको परिमाणको आधारमा निर्धारण गर्नुहुन्न। परमेश्‍वरले त कुनै व्यक्तिले सत्यता प्राप्त गर्न सक्छ कि सक्दैन र उसको जीवन स्वभाव परिवर्तन हुन्छ कि हुँदैन भन्ने कुरालाई महत्त्व दिनुहुन्छ। यो नै सबैभन्दा महत्त्वपूर्ण कुरा हो। मैले परमेश्‍वरका वचनहरूअनुसार मानिस र कामकुरालाई हेर्नुपर्छ, पत्रुसको मार्ग पछ्याउनुपर्छ, आफ्नो जीवन स्वभावमा परिवर्तन ल्याउन सत्यता पछ्याउनुपर्छ, र आफ्नो कर्तव्य राम्ररी पूरा गर्नुपर्छ। मैले पछ्याउनुपर्ने कुरा यही हो।

पछि, मैले मनन गरेँ, “जब ममाथि परीक्षा आइपर्छ, तब परमेश्‍वरका अभिप्रायहरूसँग मिल्नका लागि ममा कस्तो मनोवृत्ति हुनुपर्छ?” त्यसपछि मैले परमेश्‍वरका वचनहरूको एउटा खण्ड पढेँ: “परमेश्‍वरका योजनाबद्ध कार्य र बन्दोबस्तहरूमा समर्पित हुनु परमेश्‍वरको हरेक अनुयायीले सामना गर्ने सबैभन्दा आधारभूत पाठ हो। यो सबैभन्दा गहन पाठ पनि हो। तँ जुन हदसम्म परमेश्‍वरमा समर्पित हुन सक्छस्, तेरो कद त्यति ठूलो हुन्छ, र तेरो आस्था त्यति ठूलो हुन्छ—यी कुराहरू सुसङ्गत छन्। … पत्रुसले अत्यन्तै धेरै परीक्षा र शोधनहरू पार गरे। उनले आफ्ना सबै व्यक्तिगत माग, योजना र चाहनाहरूलाई त्यागे, र परमेश्‍वरले कुनै कुरा गर्नुपर्छ भनी माग गरेनन्। उनीसँग आफ्नै सोचहरू थिएनन्, र उनले आफूलाई पूर्ण रूपमा सुम्पे। उनले यसो सोचे: ‘परमेश्‍वरले जे चाहनुहुन्छ त्यो गर्न सक्नुहुन्छ। उहाँले मेरो परीक्षा लिन सक्नुहुन्छ, मलाई ताडना दिन सक्नुहुन्छ, र मलाई न्याय गर्न वा सजाय दिन सक्नुहुन्छ। उहाँले मलाई काटछाँट गर्न वा खार्न परिस्थितिहरू सिर्जना गर्न सक्नुहुन्छ, मलाई सिंहको ओडार वा ब्वाँसोको गुफामा हालिदिन सक्नुहुन्छ। परमेश्‍वरले जे गर्नुहुन्छ, त्यो सही हुन्छ, र म त्यसमा समर्पित हुनेछु। परमेश्‍वरले गर्नुहुने सबथोक सत्यता हो। मसित कुनै पनि गुनासा वा रोजाइहरू हुनेछैनन्।’ के यो पूर्ण समर्पण होइन र? कहिलेकाहीँ मानिसहरू सोच्छन्: ‘मानिसहरू सबैले परमेश्‍वरले गर्ने सबै कुरा सत्यता हो भनेर भन्छन्, तर परमेश्‍वरले गर्नुभएको यो कुरामा मैले किन कुनै सत्यता पत्ता लगाएको छैन? कहिलेकाहीँ त परमेश्‍वर पनि गलत हुनुहुन्छ जस्तो देखिन्छ। तर जे भए पनि, परमेश्‍वर सत्यता व्यक्त गर्न सक्नुहुन्छ भन्‍ने कुराले उहाँ परमेश्‍वर हुनुहुन्छ भन्ने देखाउँछ, त्यसैले म समर्पित हुनेछु!’ के यस्तो प्रकारको समर्पणता सच्चा हुन्छ? (हुँदैन।) यो समर्पित भएको दाबी मात्रै हो। यो छानीछानी गरिएको समर्पणता हो; यो सच्चा समर्पणता होइन। … परमेश्‍वरमा विश्‍वास गर्दा, तँ सृजित प्राणीको स्थानमा दृढ रहनुपर्छ। चाहे जहिलेसुकै होस्, परमेश्‍वर तँबाट लुक्नुभएको भए पनि वा तेरोसामु देखा पर्नुभएको भए पनि, तैँले परमेश्‍वरको प्रेम महसुस गर्न सके पनि वा नसके पनि, तैँले तेरा जिम्मेवारी, दायित्व, र कर्तव्यहरू के हुन् भनेर थाहा पाउनैपर्छ—तैँले अभ्यासबारे यी सत्यताहरू बुझ्नैपर्छ। यदि तँ अझै पनि तेरा धारणाहरूमा अडिएर ‘यदि मैले यो मामला सत्यता र मेरा सोचाइअनुरूप छ भनेर प्रस्ट रूपले देख्न सकेँ भने, म समर्पित हुनेछु; यदि मैले यो प्रस्ट देखिनँ र यी परमेश्‍वरका कार्यहरू हुन् भनेर पुष्टि गर्न सकिनँ भने, म केही समय पर्खनेछु, अनि यो परमेश्‍वरले नै गर्नुभएको हो भनेर निश्चित भएपछि म समर्पित हुनेछु’ भनेर भन्छस् भने, के यो परमेश्‍वरमा समर्पित हुनु हो र? होइन। यो सशर्त समर्पण हो, निरपेक्ष र पूर्ण समर्पण होइन। परमेश्‍वरको कुनै पनि काम मानव धारणा र कल्पनाहरूअनुरूप हुँदैन; देहधारण र विशेषगरी न्याय र सजाय मानव धारणा र कल्पनाहरूअनुरूप हुँदैन। अधिकांश मानिसहरू त्यसलाई स्विकार्न र त्यसमा समर्पित हुन साँच्चै सङ्घर्ष गर्छन्। यदि तँ परमेश्‍वरको काममा समर्पित हुन सक्दैनस् भने, के तैँले सृजित प्राणीको कर्तव्य पूरा गर्न सक्छस्? त्यो सम्भव छँदै छैन। सृजित प्राणीको कर्तव्य के हो? (सृजित प्राणीको स्थानमा उभिने, परमेश्‍वरको आज्ञा स्विकार्ने र परमेश्‍वरका बन्दोबस्तहरूमा समर्पित हुने।) ठिक भनिस्, त्यसको मूल त्यही हो। त्यसोभए के यो समस्यालाई सम्बोधन गर्न सजिलो छैन र? सृजित प्राणीको स्थानमा उभिनु र सृष्टिकर्ता अर्थात् तेरो परमेश्‍वरमा समर्पित हुनु—हरेक सृजित प्राणीले सबैभन्दा बढी कायम राख्नुपर्ने कुरा यही हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरप्रति समर्पित हुनु सत्यता प्राप्त गर्ने आधारभूत पाठ हो)। परमेश्‍वरका वचनहरूले अभ्यासको मार्ग औँल्याए: हामीमाथि जस्तोसुकै आपत् वा परीक्षा आइपरे पनि, हामीले यसलाई परमेश्‍वरबाट आएको भनी स्वीकार गर्नुपर्छ र उहाँको सार्वभौमिकता र बन्दोबस्तमा समर्पित हुनुपर्छ। पत्रुसले परीक्षाहरू अनुभव गर्दा, परमेश्‍वरले जस्तोसुकै वातावरण खडा गर्नुभएको भए पनि वा तिनले जस्तोसुकै कष्ट र शोधन सहेको भए पनि, तिनले कहिल्यै आफ्नै हितलाई ख्याल गरेनन् र परमेश्‍वरलाई कसरी सन्तुष्ट पार्ने र प्रेम गर्ने भन्ने कुरामा मात्र ध्यान केन्द्रित गरे। तिनले परमेश्‍वरका लागि आफ्नो जीवनसमेत दिए। पत्रुसको अभ्यासलाई परमेश्‍वरले याद गर्नुभयो, र तिनले परमेश्‍वरको अनुमोदन प्राप्त गरे। यसको विपरीत, जब मैले सिस्टर जेन अति गम्भीर रूपमा बिरामी परेको देखेँ, तब मेरो हृदय परमेश्‍वरप्रतिको गुनासो र प्रतिरोधले भरियो। म आफूले पनि आपत् सामना गर्नुपर्ने हो कि भनेर डराएँ, र मलाई मृत्युको झन् बढी डर लाग्यो। मैले परमेश्‍वरमाथि विश्वास राखेकी थिइनँ; मैले समर्पण त झनै देखाइनँ। मैले “मेरो विलम्बित गवाही” भन्ने चलचित्र सम्झेँ। जब मुख्य पात्र झाउ सियाङमिङलाई पहिलो पटक पुलिसद्वारा पक्राउ गरियो र क्रूर यातना दिइयो, तब तिनले मृत्युको डरले आफू विश्‍वासी भएको कुरा इन्कार गरे। त्यसपछि, तिनले परमेश्‍वरका वचनहरूमार्फत आत्मचिन्तन गरे र आफूलाई चिने, तिनले पछुतो र आत्मग्लानि महसुस गरे, र दियाबलसको अगाडि परमेश्‍वरलाई इन्कार गर्ने गरी कमजोर भएकोमा आफैलाई घृणा गरे। त्यसपछिका दश वर्षमा, तिनले आफूलाई सत्यताले सुसज्जित पार्नमा ध्यान केन्द्रित गरे। तिनले परमेश्‍वरका परीक्षाहरूको अर्थ र मानिसप्रति उहाँका मागहरू बुझे। तिनले जीवन र मृत्युलाई पनि छर्लङ्ग देखे र तिनी आफ्नो जीवन परमेश्‍वरलाई सुम्पेर परमेश्‍वरका योजनाबद्ध कार्य र बन्दोबस्तहरूमा समर्पित हुन तयार भए। तिनले केवल एकदिन परमेश्‍वरका लागि गवाही दिने मौकाको आशा गरे। परमेश्‍वरले तिनका प्रार्थनाहरू सुन्नुभयो, र पछि तिनलाई ठूलो रातो अजिङ्गरले फेरि पक्राउ गर्‍यो। यस पटक, तिनी डराएनन् वा भयभीत भएनन्, न त तिनी मृत्युद्वारा बाँधिए। बरु, तिनले पुलिसको अगाडि ठूलो रातो अजिङ्गरको दुष्ट सारको खुलासा गरे, र अन्ततः शैतानलाई लज्जित पारे। जब तिनी जेलबाट बाहिर निस्के, तिनको अनुहारमा हर्षित मुस्कान थियो। मलाई लाग्छ तिनले पक्कै पनि यो सोचेको हुनुपर्छ कि एकपटक परमेश्‍वरमा समर्पित हुन आफ्नो ज्यान जोखिममा पार्न सक्नु नै तिनले आफ्नो जीवनमा गरेको सबैभन्दा बहुमूल्य र अर्थपूर्ण काम थियो। मैले अहिलेसम्म परमेश्‍वरबाट परीक्षाको सामना नगरेकी भए पनि, मैले ब्रदर झाउबाट सिक्नुपर्छ। आफ्नो कर्तव्य पूरा गर्दै गर्दा, मैले आफूलाई सत्यताले सुसज्जित पार्न र मेरो कद तयार पार्नमा ध्यान केन्द्रित गर्नुपर्छ। यदि एकदिन मलाई परमेश्‍वरबाट परीक्षा आइपर्‍यो भने, म ब्रदर झाउले जस्तै परमेश्‍वरलाई आफ्नो सर्वस्व सुम्पन, उहाँका योजनाबद्ध कार्य र बन्दोबस्तहरूमा समर्पित हुन, परमेश्‍वरका लागि गवाही दिन र उहाँको हृदयलाई सान्त्वना दिन सकूँ भन्ने आशा गर्छु।

केही समयपछि, हामीले सिस्टर जेनबाट एउटा चिठी पायौँ। उनले घर फर्किएपछिका आफ्ना अनुभवहरू र बिरामी पर्दाको यो अनुभवबाट आफूले प्राप्त गरेका उपलब्धिहरूबारे कुरा गरिन्। उनले आफ्नो अवस्थामा केही सुधार आएको, अहिले आफूले सक्ने जति केही कर्तव्यहरू निर्वाह गरिरहेको, र भविष्यमा उनको रोग निको होस् वा नहोस्, उनी परमेश्‍वरमा भर परेर यसलाई अनुभव गर्न र उहाँका योजनाबद्ध कार्य र बन्दोबस्तहरूमा समर्पित हुन इच्छुक रहेको बताइन्। मेरी सिस्टरले बिरामी हुँदा यसलाई सकारात्मक रूपमा स्वीकार गर्न र पाठ सिक्न सकेको देख्दा, मैले साँच्चै के महसुस गरेँ भने, चाहे जेसुकै भएको होस्, त्यसका पछाडि परमेश्‍वरका असल अभिप्रायहरू हुन्छन्। परमेश्‍वरले यो रोगलाई सिस्टर जेनलाई सिद्ध पार्न र मलाई पनि यसबाट पाठ सिक्न दिनका लागि प्रयोग गरिरहनुभएको थियो। परमेश्‍वरलाई धन्यवाद!


७. परमेश्‍वरलाई पछ्याउनु नै मेरो जीवनको सबैभन्दा उत्तम निर्णय भएको छ

चेन झान, चीन

म स्कुल पढ्दा, जब म पढाइमा अल्छी गर्थेँ, मेरी आमाले मलाई सधैँ कचकच गर्नुहुन्थ्यो, “तेरी ठुली फुपूलाई हेर्; उहाँले कलेज पढ्नुभयो र सुरक्षित जागिर पाउनुभयो, त्यसैले उहाँलाई खान-लाउनको पीर छैन। उहाँ जहाँ गएपनि, मानिसहरूले उहाँलाई सम्मान गर्छन् र आदरपूर्वक हेर्छन्। तैँले अहिले कडा मिहिनेत गरेर पढिनस् भने, तैँले कलेजमा भर्ना पाउनेछैनस् र अन्त्यमा तेरी सानी फुपूले जस्तै कारखानामा काम गर्नुपर्नेछ। मानिसहरूले तँलाई हेयको नजरले हेर्नेछन्!” म मेरी ठुली फुपूको ईर्ष्या गर्थेँ, र एकदिन उहाँजस्तै बन्ने, ख्याति र प्राप्ति हासिल गर्ने, अनि मानिसहरूले डाह गर्ने र आदरपूर्वक हेर्ने जीवन जिउने आशा गर्थेँ। त्यसैले मैले धेरै कडा मिहिनेत गरेर पढेँ। तर पहिलोचोटि कलेजको प्रवेश परीक्षा दिँदा म पास भइनँ। त्यतिबेला, मलाई मेरो सारा संसार नै फिका लाग्यो। म जीवनभर हेपिएर बस्न चाहन्नथेँ, त्यसैले दबाबको बाबजुद मैले एक वर्ष दोहोर्‍याएर पढ्ने निधो गरेँ। त्यतिबेला, म हरेक दिन मध्यरात कटुन्जेल पढ्थेँ। त्यो कडा अध्ययन र वर्ष दोहोर्‍याउनु पर्दाको दबाबले म शारीरिक र मानसिक रूपमा थकित भएँ, जसले गर्दा मेरो रोग प्रतिरोधात्मक प्रणाली कमजोर भयो, र मलाई लगभग हरेक महिना रुघा लाग्थ्यो। तर बिरामी हुँदा पनि, म बिदा माग्ने आँट गर्दिनथेँ, किनभने मलाई कुनै मुख्य कुरा छुट्ला, परीक्षा बिग्रिएला र फेरि कलेज जाने मौका गुम्ला भन्ने डर लाग्थ्यो। अर्को वर्ष, मैले एउटा शिक्षक प्रशिक्षण विश्वविद्यालयमा भर्ना पाएँ। नातेदार र साथीभाइहरू सबैले आएर मलाई बधाई दिए, र भने, “स्नातक सकेर शिक्षिका भएपछि, तिम्रो सामाजिक हैसियत उच्च हुनेछ, तिमीले सम्मान पाउनेछ्यौ, र चिन्तामुक्त जीवन जिउनेछ्यौ!” उनीहरूले यसो भनेको सुनेर मलाई धेरै खुसी लाग्यो।

स्नातकपछि, मैले एउटा केन्द्रीय आधारभूत विद्यालयमा पढाउन थालेँ। काममा आफ्नो नाम बनाउन, अनि विद्यालयका अगुवाहरूले महत्त्व दिऊन् र सहकर्मीहरूले आदरपूर्वक हेरून् भन्नका लागि, म मेरो पहिलो सार्वजनिक कक्षामा नै उत्कृष्ट देखिन चाहन्थेँ। मैले एक महिना अघिदेखि नै तयारी सुरु गरेँ। हरेक दिन, आफ्ना नियमित कक्षाहरूबाहेक, म मेरो सारा समय सार्वजनिक कक्षासँग सम्बन्धित सामग्रीहरू खोज्दै, अनुभवी शिक्षकहरूको परामर्श लिँदै, र पाठ योजनाहरू कण्ठ पार्दै बिताउँथेँ। म सुरुदेखि अन्त्यसम्म सम्पूर्ण शिक्षण योजना प्रस्तुत गर्न नसकुन्जेल हरेक दिन ऐनाको अगाडि बारम्बार अभ्यास गर्थेँ। त्यो निकै थकाइलाग्दो भएपनि, जब मैले मूल्याङ्कन बैठकमा विद्यालयका अगुवाहरूले स्वीकृतिको भावमा टाउको हल्लाइरहेको देखेँ, तब मेरो सारा थकान तुरुन्तै हरायो। मैले सोचेँ, “अब विद्यालयका अगुवाहरूले मेरो क्षमता देखेका छन्। अर्को सेमेस्टरमा, उनीहरूले मलाई इलाकाका लागि सार्वजनिक कक्षाहरू सम्हाल्न दिन सक्छन्। त्यसपछि मैले चम्किने अझ धेरै अवसरहरू पाउनेछु।” यो सोचेर, मलाई म जति नै थाकेकी भएपनि यो सबै सार्थक भयो भन्ने लाग्यो। दोस्रो सेमेस्टरमा, मैले केन्द्रीय इलाकामा नमुना पाठ पढाउने अवसर पाएँ, जसले मलाई उत्साहित र नर्भस दुवै बनायो। म यदि मैले राम्रोसँग पढाइनँ भने, विद्यालयका अगुवाहरूले पक्कै पनि मेरो क्षमता औसत रहेछ भन्ठान्नेछन्, अनि भविष्यमा फेरि यस्ता अवसरहरू पाउन गाह्रो हुनेछ भनेर नर्भस थिएँ। म यो कारणले उत्साहित थिएँ कि यदि मैले राम्रो गरेँ भने, मैले केन्द्रीय विद्यालयमा आधार जमाउने थिएँ, र सायद जिल्ला वा सहर स्तरमा समेत सार्वजनिक कक्षाहरू लिने मौका पाउने थिएँ। त्यो अत्यन्तै प्रतिष्ठित कुरा हुने थियो! त्यसैले म दिनमा तीन-चार घण्टा मात्र सुतेर फेरि एकपटक सूक्ष्म तयारीमा जुटेँ। तर कक्षा लिने दिन, म धेरै नर्भस भएकाले, कक्षाकोठामा मेरो प्रस्तुति मैले अपेक्षा गरेअनुसार भएन। तैपनि, मैले विद्यालयका अगुवाहरू र अन्य शिक्षकहरूबाट धेरै कदर पाएँ। त्यस क्षणमा, त्यो जतिसुकै कठिन वा थकाइलाग्दो भएपनि, मलाई त्यो सबै सार्थक भयो भन्ने लाग्यो। मलाई जीवन यस्तै हुनुपर्छ भन्ने लाग्यो। यदि मैले विद्यालयका अगुवाहरू र मेरा सहकर्मीहरूको उच्च सम्मान र प्रशंसा पाउन सकिनँ भने, काम गर्नुको के अर्थ रह्यो र? त्यसको केही समय नबित्दै, विद्यालयका अगुवाहरूले मलाई भेट्नुभयो, अनि विद्यालयले मेरो तालिमलाई द्रुत गतिमा अघि बढाउन चाहेको भन्नुभयो र मलाई विद्यालयको सुरक्षा अधिकारीको रूपमा पनि काम गर्न आग्रह गर्नुभयो। हृदयमा म धेरै खुसी थिएँ, किनभने सुरक्षाको काम हरेक शिक्षकले सम्हाल्न सक्ने कुरा थिएन। यदि मैले राम्रो गरेँ भने, भविष्यमा उत्कृष्ट शिक्षकका रूपमा चिनिने मेरो सम्भावना अझ बढी हुने थियो, र मेरा सहकर्मीहरूले पनि मलाई अर्कै नजरले हेर्ने थिए, त्यसैले म सहमत भएँ। तर त्यो भूमिका लिएको एक महिना पनि नबित्दै, म लखतरान भएँ। मैले केही दिनको अन्तरालमा सुरक्षासम्बन्धी कागजातहरू प्राप्त गरिरहन्थेँ, र तीमध्ये धेरैजसो जारी गर्नुपर्ने, कार्यान्वयन गर्नुपर्ने र त्यसबारे प्रतिवेदन पठाउनुपर्ने हुन्थ्यो। मैले मातहतका विद्यालयहरूबाट आएका सामग्रीहरू पनि व्यवस्थित गर्नुपर्थ्यो। त्यसमाथि, मैले आफ्नै विषयका पाठ्यक्रमहरूको पनि जिम्मेवारी लिएकी थिएँ। हरेक दिन, मेरा सहकर्मीहरू घर गइसक्दा पनि म कार्यालयमै व्यस्त हुन्थेँ, र मैले सप्ताहान्तमा समेत आराम गर्न पाउँदिनथेँ। सुरुमा मसँगै काम गर्नका लागि मैले अर्को शिक्षक माग गर्न चाहेकी थिएँ, तर जब मैले जिल्ला वा सोभन्दा माथिको स्तरमा उत्कृष्ट शिक्षकका रूपमा चिनिनका लागि बहुमुखी हुनुपर्छ भनेर प्रधानाध्यापकले भनेको सम्झिएँ, तब मैले त्यो विचार त्यागिदिएँ। केही महिनापछि, मैले यसरी काम गर्नु साह्रै थकाइलाग्दो भएको महसुस गरेँ, तर म बीचमै हार मानेर अरूले मलाई असक्षम भनेको सुन्न चाहन्नथेँ, त्यसैले मैले आफैँलाई जबरजस्ती निरन्तरता दिन लगाएँ। हरेक व्यस्त समयावधिपछि, मलाई सधैँ हृदयमा एउटा खोक्रोपन महसुस हुन्थ्यो। मलाई कामको धेरै चापले गर्दा मैले आराम गर्नुपर्छ भन्ने लाग्यो, त्यसैले म सप्ताहान्तमा रमाइलो गर्न र मिठो खाना खान बाहिर गएँ, र चीनको पश्चिमी भागतिर समेत भ्रमण गर्न गएँ। तर खाएपछि र रमाइलो गरेपछि पनि, मेरो हृदय अझै धेरै खोक्रो महसुस हुन्थ्यो। यसबारे मैले मेरा केही साथीहरूसँग कुरा गरेँ, तर उनीहरू सबैले मैले यतिकै बखेडा झिकिरहेको, मेरो जागिर र जियाइ अवस्था अत्यन्तै राम्रो भएको, त्यसैले मैले खोक्रो महसुस गर्नुको कुनै तुक नभएको भने। सन् २००७ मा, जब मेरी आमाले मलाई सर्वशक्तिमान् परमेश्‍वरका आखिरी दिनहरूको सुसमाचार प्रचार गर्नुभयो, तब मात्र परमेश्‍वरका वचनहरू पढेर र मण्डली जीवन जिएर मेरो हृदयको खोक्रोपन बिस्तारै हराउँदै गयो।

एकदिन भेलाको क्रममा, मैले परमेश्‍वरका वचनको एउटा खण्ड पढेँ र मेरो खोक्रोपनको जड फेला पारेँ। सर्वशक्तिमान्‌ परमेश्‍वर भन्‍नुहुन्छ: “मानिसको हृदयमा परमेश्‍वरका लागि स्थान नहुँदा, उसको भित्री संसार अँध्यारो, आशाविहीन, र खाली छ। … मानिसको हृदयमा भएको खालीपनलाई कुनै व्यक्तिले पनि भर्न सक्दैन, किनकि कुनै पनि व्यक्ति मानिसको जीवन हुन सक्दैन, र कुनै पनि सामाजिक सिद्धान्तले मानिसलाई खालीपनका समस्याहरूबाट स्वतन्त्र पार्न सक्दैन। विज्ञान, ज्ञान, स्वतन्त्रता, प्रजातन्त्र, आनन्द, र सहजताले मानिसलाई अस्थायी सान्त्वना मात्र दिन्छन्। यी कुराहरू हुँदा पनि, मानिसले अनिवार्य रूपमा पाप गर्छ र समाजको अन्यायबारे गुनासो गर्छ। यी कुराहरू हुनुले मानिसको अन्वेषण गर्ने तृष्णा र कामना रोक्‍न सक्दैन। यो हुनुको कारण चाहिँ के हो भने, मानिसलाई परमेश्‍वरले सृष्टि गर्नुभयो र उसका निरर्थक बलिदान र अन्वेषणहरूले झन्झन् ऊमाथि हैरानी ल्याउन मात्र सक्छन्, र मानिसलाई लगातार बेचैनीको अवस्थामा हुने तुल्याउँछन्, मानवजातिको भविष्यलाई कसरी सामना गर्ने वा अगाडि रहेको मार्गलाई कसरी सामना गर्ने भन्‍ने उसलाई थाहा हुँदैन, यहाँसम्म कि ऊ विज्ञान र ज्ञानसँग पनि डराउँछ, र ऊ खालीपनको अनुभूतिसँग झन् बढी डराउँछ” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि सार्वभौमिकता राख्नुहुन्छ)। मैले यो महसुस गरेँ कि मैले परमेश्‍वरलाई नचिनेकी वा आराधना नगरेकी, र मेरो हृदयमा परमेश्‍वरका लागि ठाउँ नभएको हुनाले मलाई खोक्रो महसुस भएको हो। सानै उमेरदेखि, मैले नास्तिक शिक्षा पाएकी थिएँ, मलाई मानवजातिलाई परमेश्‍वरले सृष्टि गर्नुभएको हो भन्ने थाहा थिएन, मानिसले परमेश्‍वरमा विश्वास गर्नुपर्छ र उहाँको आराधना गर्नुपर्छ भन्ने कुरा त मैले झनै बुझेकी थिइनँ। म राम्रो जागिर पाउनु र अरूको उच्च सम्मान र प्रशंसा पाउनु नै खुसी हो भन्ने विश्वास गर्थेँ, र यसका लागि, म दिलोज्यानले काम गर्थेँ। पछि, मैले विद्यालयका अगुवाहरूको कदर र सहकर्मीहरूको उच्च सम्मान पाएँ, तर यी कुराहरूले मलाई अस्थायी आनन्द मात्र दिए; मेरो हृदय अझै खोक्रो थियो। मलाई खानपिन र रमाइलो गर्नाले मेरो हृदयको खोक्रोपन हट्न सक्छ भन्ने लाग्थ्यो, तर रमाइलो सकिएपछि, म अझै पनि खोक्रो महसुस गर्थेँ। आखिर, मानिसलाई परमेश्‍वरले सृष्टि गर्नुभएको हो, र हामीलाई आफ्नो जीवनका लागि परमेश्‍वरको भरणपोषण चाहिन्छ। परमेश्‍वरसामु फर्केर मात्र हामी शान्ति र आनन्द पाउन सक्छौँ। त्यसपछि, म प्रायः भेलाहरूमा सहभागी हुन्थेँ र परमेश्‍वरका वचनहरू पढ्थेँ, अनि फुर्सदको समयमा सुसमाचार पनि प्रचार गर्थेँ। मेरो हृदयलाई धेरै शान्त महसुस हुन्थ्यो। तर एकदिन, जब म पक्राउ पर्ने खतरा आइपर्‍यो, मेरो शान्तिपूर्ण जीवन चकनाचुर भयो।

सन् २०१२ को डिसेम्बरमा, मैले परमेश्‍वरमा विश्वास गर्ने कुरा विद्यालयका अगुवाहरूले थाहा पाए। यसले शिक्षा विभाग र राष्ट्रिय सुरक्षा विभागमा समेत सतर्कता सिर्जना गर्‍यो। प्रधानाध्यापकले मसँग लगातार तीन दिनसम्म कुरा गर्नुभयो, र नास्तिकवाद र भौतिकवाद प्रयोग गरेर मलाई विश्वास त्याग्न मनाउने प्रयास गर्नुभयो। मैले प्रधानाध्यापकसँग बहस गरेँ, र उहाँलाई परमेश्‍वरको कामबारे गवाही दिएँ। जब उहाँले बहसमा जित्न सक्नुभएन, उहाँले मेरो सोच बदल्ने प्रयास गर्न छोड्नुभयो, तर उहाँले मलाई विद्यालयमा सुसमाचार प्रचार गर्न प्रतिबन्ध लगाउनुभयो। त्यसपछि, विद्यालयले मलाई बाहिरका पाठहरूमा सहभागी हुने बन्दोबस्त गरेन, न त शिक्षण र अनुसन्धानका गतिविधिहरूमा नै भाग लिन दियो। मेरा सहकर्मीहरू पनि मबाट टाढिए। विद्यालयका अगुवाहरूले महत्त्व दिन छाड्दा र सहकर्मीहरूले अनौठो व्यक्तिका रूपमा व्यवहार गर्दा मलाई धेरै पीडा र दिक्दारी महसुस भयो। पछि, मैले नोआले कसरी परमेश्‍वरको इच्छा पालन गरेर जहाज बनाए भन्ने कुरा सम्झिएँ। त्यतिबेला, धेरै मानिसहरूले नोआलाई मूर्ख भने, तर नोआले वरपरका मानिसहरूले कसरी तिनलाई गलत ठहराए र बदनाम गरे भन्ने कुराको वास्तै गरेनन्। एउटा सरल हृदयले, उनले परमेश्‍वरका वचनहरू सुने, र जहाज बनाउँदै सुसमाचार प्रचार गरे। अन्त्यमा, जलप्रलय आउँदा, नोआको आठ जनाको परिवार बाँच्न सफल भयो। त्यसपछि मैले, मानवजातिलाई छुटकारा दिन, प्रभु येशूलाई कसरी सरकारद्वारा सताइयो, संसारका मानिसहरूद्वारा अस्वीकार र बदनाम गरियो, र क्रुसमा समेत टाँगियो भन्ने कुरा सम्झेँ। परमेश्‍वरले मानवजातिलाई मुक्ति दिन ज्यादै कष्ट भोग्नुभएको छ। मैले सहेको सानो कष्ट कति नै हो र? परमेश्‍वरमा विश्वास गरेर म जीवनको सही मार्गमा हिँडिरहेकी छु; यो एउटा न्यायोचित कार्य हो, र यसमा लजाउनुपर्ने केही छैन। मैले अरूको कठोर हेराइलाई परमेश्‍वरसँगको मेरो सामान्य सम्बन्धमा असर गर्न दिनु हुँदैनथ्यो: मैले अझै भेलाहरूमा सहभागी हुनुपर्थ्यो र सुसमाचार प्रचार गर्नुपर्थ्यो। त्यसपछि, म सधैँझैँ काममा जान्थेँ, र विद्यालय छुट्टी भएपछि, म भेलाहरूमा सहभागी हुन जान्थेँ।

मैले सन् २०१३ को अगस्टमा विद्यालय सुरु हुनुभन्दा एक हप्ताअघि मलाई प्रधानाध्यापकको फोन आउला, र मलाई दुईवटा कक्षामा गणित पढाउन र एउटा कक्षाको कक्षा शिक्षक बन्न भनिएला भन्ने कहिल्यै सोचेकी थिइनँ। मैले मनमनै सोचेँ, “त्यसपछि मलाई भेला र आफ्नो कर्तव्यका लागि कसरी समय मिल्छ त?” मैले अलमलमा परेर सोधेँ, “यो वर्ष किन यी व्यवस्थाहरू ल्याइँदै छन्?” प्रधानाध्यापकले भन्नुभयो, “यसो गर्दा, तिमीसँग परमेश्‍वरमा विश्वास गर्न र भेलामा सहभागी हुन समय नै हुँदैन!” उहाँले मलाई धम्की पनि दिनुभयो, “यदि तिमी केन्द्रीय विद्यालयमा काम गर्न इच्छुक छैनौ भने, म तिमीलाई कुनै मातहतको विद्यालयमा पठाउने व्यवस्था गर्छु!” मैले मनमनै सोचेँ, “केन्द्रीय विद्यालयका शिक्षकहरू मातहतका विद्यालयका शिक्षकहरूभन्दा बढी गतिविधिहरूमा सहभागी हुन्छन्, त्यसैले उनीहरूसँग चम्किने अवसरहरू धेरै हुन्छन्। यदि म मातहतको विद्यालयमा गएँ भने, मैले अब यस्तो सुविधा पाउनेछैनँ, र केन्द्रीय विद्यालयका शिक्षकहरूलाई देख्दा मलाई हीनताबोध हुनेछ। अनि, मातहतका विद्यालयका शिक्षकहरूले मेरो बारेमा के सोच्नेछन्? के उनीहरूले मेरो क्षमता निकै कमजोर भएकाले मलाई घटुवा गरिएको हो भन्ने ठान्नेछन्? तर यदि म केन्द्रीय विद्यालयमै बसेँ भने, मैले कसरी परमेश्‍वरमा विश्वास गर्ने र आफ्नो कर्तव्य पूरा गर्ने समय पाउँछु?” त्यसपछि मैले मौन रूपमा परमेश्‍वरलाई प्रार्थना गरेँ, “हे परमेश्‍वर, म के रोजूँ?” त्यतिखेरै, मैले परमेश्‍वरका वचनहरूको एउटा खण्ड सम्झिएँ: “सकारात्मक र नकारात्मक, कालो र सेतो बीचका सबै सङ्घर्षहरूमा—परिवार र परमेश्‍वर, छोराछोरी र परमेश्‍वर, सद्भाव र फाटो, समृद्धि र गरिबी, हैसियत र साधारणपन, समर्थन पाउनु र इन्कारिनु र यस्तै अन्य कुराहरूबीचमा—तिमीहरू आफूले गरेका छनौटका बारेमा अवश्य नै अनजान छैनौ! सद्भावपूर्ण परिवार र टुक्रिएको परिवारबीच, तिमीहरूले पहिलोलाई नै छनौट गर्‍यौ र तिमीहरूले हिचकिचाहटविना त्यस्तो गर्‍यौ; धन र कर्तव्यको बीचमा, तिमीहरूले फेरि पहिलोलाई छनौट गर्‍यौ, यहाँसम्म कि किनारामा फर्किने दृढता समेत राखेनौ; विलासिता र गरिबीको बीचमा, तिमीहरूले पहिलोलाई छनौट गर्‍यौ; आफ्ना छोराछोरी, श्रीमती, श्रीमान् वा मबीचमा छनौट गर्दा, तिमीहरूले पहिलोलाई छनौट गर्‍यौ; र धारणाहरू र सत्यताको बीचमा, तिमीहरूले अझै पनि पहिलोलाई नै छनौट गर्‍यौ। तिमीहरूका हरप्रकारका दुष्ट कार्यहरू सामना गर्दा, मैले तिमीहरूमाथिको विश्वास साँच्चै गुमाएको छु। म त चकित नै परेको छु। तिमीहरूको हृदय अप्रत्याशित रूपमा कोमल हुन निकै असक्षम छ। मैले वर्षौँ खर्चेको रगत-पसिनाले, अनपेक्षित रूपमा, मलाई तिमीहरूको परित्याग र विवशताभन्दा अरू केही दिएन, तर तिमीहरूका लागि मेरा आशाहरू बित्ने प्रत्येक दिनसँगै बढ्दै जान्छन्, किनकि मेरो दिन पूर्ण रूपमा सबैको अगाडि उदाङ्गो पारिएको छ। तैपनि तिमीहरू अहिले अँध्यारो र दुष्ट कुराहरू पछ्याइरहेका छौ र तीमाथिको आफ्नो पकडलाई खुकुलो गर्न अस्वीकार गर्छौ। त्यसो भए, तिमीहरूको परिणाम के हुनेछ?” (वचन, खण्ड १। परमेश्‍वरको देखापराइ र काम। तँ ठ्याक्कै कोप्रति बफादार छस्?)। आखिरी दिनहरूमा, परमेश्‍वरले मुख्यतया मानिसहरूलाई शुद्धिकरण गर्न र मुक्ति दिन वचनहरू व्यक्त गर्नुहुन्छ। परमेश्‍वर हामीले सत्यता बुझ्नका लागि धेरै समय उहाँका वचनहरू पढेर बिताउन, हाम्रा कर्तव्यहरू राम्रोसँग पूरा गर्न, र मुक्ति प्राप्त गर्नका लागि हाम्रा भ्रष्ट स्वभावहरू फाल्न सकौँ भन्ने आशा गर्नुहुन्छ। तर जब छनौटको सामना गर्नुपर्‍यो, मैले अझै पनि आफ्नो जीवन वा कसरी आफ्नो कर्तव्य राम्रोसँग पूरा गर्नेभन्दा आफ्नो ख्याति र प्राप्तिबारे नै चासो राखेँ। मैले परमेश्‍वरलाई धेरै निराश पारेकी थिएँ! यदि म केन्द्रीय विद्यालयमै रहिरहेकी भए, म अझै पनि विभिन्न सम्मानका लागि पक्कै लड्नेथिएँ। यति धेरै कार्यभार भएपछि, आफ्नो कर्तव्य निर्वाह गर्ने कुरा त परै जाओस्, भेलामा सहभागी हुने र परमेश्‍वरका वचन पढ्ने कुरामा समेत असर पर्नेथियो। त्यसोभए मैले कसरी अझै परमेश्‍वरमा विश्वास गर्न सक्थेँ? यदि म कुनै मातहतको विद्यालयमा गएँ भने, कार्यभार हलुका हुनेथियो, र मैले सामान्य रूपमा भेलामा सहभागी हुन र आफ्नो कर्तव्य निर्वाह गर्न सक्नेथिएँ। मसँग व्यक्तिगत सम्मानहरू कम भएपनि र सहकर्मीहरूले मलाई हेपेपनि, यो इज्जत गुम्नु मात्र हुनेथियो; तर, मेरो जीवनमा क्षति पुग्नेथिएन, र सबैभन्दा महत्त्वपूर्ण कुरा त्यही थियो। यो कुरा बुझेर, मैले प्रधानाध्यापकलाई भनेँ, “म एउटा मातहतको विद्यालयमा जान रोज्छु।” प्रधानाध्यापक यति रिसाउनुभयो कि उहाँले तुरुन्तै फोन काटिदिनुभयो।

मातहतको विद्यालयमा, म दिउँसो पढाउँथेँ र साँझपख भेलामा जान्थेँ र आफ्नो कर्तव्य निर्वाह गर्थेँ। एक वर्षपछि, मैले पढाएको कक्षाको वार्षिक परीक्षाको नतिजा केन्द्रीय विद्यालयको भन्दा उच्च आएकोले, प्रधानाध्यापकले मलाई फेरि केन्द्रीय विद्यालयमा सरुवा गर्नुभयो। तर त्यो राम्रो समय लामो समयसम्म टिकेन। राष्ट्रिय सुरक्षा ब्रिगेडका क्याप्टेन मेरो विश्वासको बारेमा सोधपुछ गर्न फेरि मेरो ढोकामा आए। प्रहरीलाई मेरो पिछा गर्न र ब्रदर-सिस्टरहरूलाई फसाउनबाट रोक्न, मसँग केही समयका लागि भेलामा जान रोक्नुबाहेक अर्को विकल्प थिएन। मण्डलीको जीवनविना, मेरो कर्तव्यविना, समय बित्दै जाँदा मेरो हृदय परमेश्‍वरबाट झन्-झन् टाढिँदै गयो, र म नचाहँदा नचाहँदै फेरि तीव्र प्रतिस्पर्धामा धकेलिएँ। मैले पढाएका विद्यार्थीहरूले हरेक वर्ष प्रतियोगिताहरूमा प्रायः सधैँ पहिलो र दोस्रो पुरस्कार सबै जित्थे, र हाम्रो कक्षाको वार्षिक परीक्षाको अङ्क सधैँ शीर्ष स्थानहरूमा पर्थ्यो। प्रधानाध्यापकले बैठकहरूमा पनि मेरो कामको कदर गर्नुभयो। मैले पढाएको कक्षामा सिकाइको वातावरण मात्र होइन, कक्षा-भावना पनि राम्रो थियो, र अभिभावकहरूले पनि मेरो कामलाई धेरै समर्थन गर्नुहुन्थ्यो। केन्द्रीय विद्यालयमा फर्केको दुई वर्षमा, मैले पहिलेभन्दा धेरै फूलगुच्छा र ताली पाए पनि, मेरो हृदय प्रायः भारी र निसास्सिएको महसुस हुन्थ्यो। मलाई काममा मेरो धेरै समय र ऊर्जा लाग्ने भएकाले यस्तो भएको हो भन्ने थाहा थियो, त्यसैले मसँग परमेश्‍वरका वचनहरू पढ्न एकदमै कम समय थियो र मेरो हृदय परमेश्‍वरबाट टाढा थियो। त्यतिबेला, मैले धेरै ब्रदर-सिस्टरहरूलाई देखेँ जसले आफ्नो कर्तव्य निर्वाह गर्नमा पूर्ण हृदयले ध्यान दिन जागिर छोडेका थिए र परिवार त्यागेका थिए। मलाई धेरै ईर्ष्या लाग्यो, र म पनि जागिर छोडेर पूर्ण हृदय र मनले आफ्नो कर्तव्य निर्वाह गर्न चाहन्थेँ। तर जब मैले राजीनामा पत्र लेख्नै आँटेकी थिएँ, मैले मेरा विद्यार्थीका अभिभावकहरूबाट धेरै शुभेच्छाहरू पाएँ, जसले मैले उनीहरूका छोराछोरीलाई पढाइरहुँ भन्ने आशा गरेका थिए। यी कुराहरू देख्दा, मेरो हृदय फेरि डगमगायो। “यदि म गएँ भने, के मेरा विद्यार्थीहरू र उनीहरूका अभिभावकहरू निराश हुनेछैनन् र? विद्यालयका अगुवाहरू र मेरा सहकर्मीहरूले मेरो बारेमा के सोच्नेछन्? मेरो बाबाले सधैँ मेरी आमा र मलाई परमेश्‍वरमा विश्वास गर्नबाट रोक्ने कोसिस गर्नुभयो, र मेरी आमासँग सम्बन्धविच्छेद समेत गर्नुभयो। यदि मैले पूर्णकालीन कर्तव्य निर्वाह गर्न जागिर छोड्न लागेको उहाँले थाहा पाउनुभयो भने, उहाँले पक्कै पनि मलाई रोक्ने कोसिस गर्नुहुनेथियो, र मैले घर समेत छोड्नुपर्ने हुन सक्थ्यो। अरूले ईर्ष्या गर्ने जागिर पाउन, र आज मसँग भएका उपलब्धिहरू हासिल गर्न मैले उन्नाइस वर्षसम्म कडा मिहिनेत गरेँ। मेरा नातेदार, साथीभाइ र सहकर्मीहरू सबैले मेरो ईर्ष्या गर्छन्। एकपटक राजीनामा दिएपछि, मेरो जागिर जानेछ, मेरो ख्याति र प्राप्ति जानेछ, र मैले मेरो आरामदायी जीवनयापनको अवस्था त्याग्नुपर्नेछ। त्यसपछि सबैले मेरो बारेमा के भन्नेछन्?” मेरो हृदय यता र उता तानिएजस्तो महसुस भयो। यो असाध्यै पीडादायी थियो। मैले मौन रूपमा परमेश्‍वरलाई प्रार्थना गरेँ, “हे परमेश्‍वर, पूर्णकालीन रूपमा आफ्नो कर्तव्य निर्वाह गर्नु राम्रो कुरा हो भन्ने मलाई थाहा छ, तर म यो जागिर छोड्न सक्दिनँ। यदि मैले मानिसहरूको उच्च सम्मान र प्रशंसा पाइनँ भने, के मेरो जीवन खुसी हुन सक्छ? हे परमेश्‍वर, कृपया मलाई यो कुरा स्पष्ट रूपमा देख्न मद्दत गर्नुहोस्।” त्यसको केही समय नबित्दै, प्रधानाध्यापकले मलाई लेखा प्रमुखमा बढुवा गर्नुभयो। यो पदमा बसेपछि धेरै बैठकहरू राख्नुपर्ने र पट्यारलाग्दो काम गर्नुपर्ने हुन्थ्यो। दिउँसो, मैले धेरै विभागहरूमा धाउनुपर्थ्यो, र साँझ वा सप्ताहान्तमा, मलाई सामग्रीहरू पुर्‍याउनुपर्ने भन्दै प्रायः फोनहरू आउँथे, त्यसैले अक्सर मेरो काम र मेरो कर्तव्यको समय जुध्थ्यो। भेलाको समयमा, म कहिल्यै आफ्नो हृदयलाई शान्त पार्न सक्दिनथेँ, किनकि विद्यालयका अगुवाहरूले मलाई केही कामका लागि बोलाउँछन् कि भनेर सधैँ डर लाग्थ्यो। कहिलेकाहीँ म घरमा परमेश्‍वरका वचन पढिरहेकी हुन्थेँ, र विद्यालयका अगुवाहरूबाट फोन आउनुको मतलब मैले तुरुन्तै बाहिर गएर केही काम सम्हाल्नुपर्ने हुन्थ्यो। मलाई मेरो हृदय परमेश्‍वरबाट धेरै टाढा छ, र मेरो जीवन धेरै थकाइलाग्दो छ भन्ने लाग्थ्यो, तर म मेरो जागिर छोड्न हिचकिचाउँथेँ। म प्रायः परमेश्‍वरलाई मद्दत माग्दै प्रार्थना गर्थेँ।

सन् २०१८ को जुनको एकदिन, म बीस जनाभन्दा बढी सहकर्मीहरूसँग लिफ्ट चढेर माथि जाँदै थिएँ। चल्न थालेपछि, लिफ्ट अचानक तल खस्यो। यसले हामी सबैलाई तर्सायो। लिफ्ट अड्कियो, र हामी सबै भित्र थुनियौँ। लिफ्टभित्र हावा आउजाउ गर्ने ठाउँ नभएकोले, केही बेरमै हामीलाई सास फेर्न गाह्रो हुन थाल्यो। म व्यग्र नभई बस्नै सकिनँ। “यदि मर्मत गर्ने कर्मचारीहरू आएनन् भने के होला? के म यहीँ निसास्सिएर मर्छु?” त्यो क्षणमा, शिक्षण पेशाले मलाई दिएको मान-सम्मान र पैसा अब महत्त्वपूर्ण रहेनन्। मैले कसरी बाँच्ने भन्नेबारे मात्र सोच्न सक्थेँ। परमेश्‍वरमा विश्वास गरेको यी वर्षहरूमा, म कठिनाइमा पर्दा, विवश हुँदा र हराउँदा, सधैँ परमेश्‍वरले नै मेरो लागि निकासको बाटो खोलिदिनुभयो, र उहाँका वचनहरूद्वारा मलाई मार्गदर्शन दिनुभयो, र मलाई पछ्याउने मार्ग दिनुभयो भन्ने कुरा मैले स्मरण नगरी बस्नै सकिनँ। परमेश्‍वरमा विश्वास गरेर, म परमेश्‍वरको काम अनुभव गर्न, परमेश्‍वरको अख्तियार चिन्न, र सृष्टिकर्ताका अद्भुत कार्यहरू अनुभूत गर्न सक्छु। यो मेरो आशिष् हो। मैले मेरो जागिर छोडेर पूर्णकालीन रूपमा आफ्नो कर्तव्य निर्वाह गर्नुपर्थ्यो, तर ख्याति र प्राप्तिमा रमाउनका लागि मैले त्यसो गरिनँ। अहिले, मृत्युको सामना गर्नुपर्दा, मैले बल्ल देखेँ कि ख्याति, प्राप्ति र प्रतिष्ठा सबै पानीका फोका जस्तै हुन्, र पूर्णतया अर्थहीन छन्। त्यस क्षणमा, म परमेश्‍वरसँग मद्दत माग्न चाहन्थेँ, तर मलाई बोल्न धेरै लाज लाग्यो। “के परमेश्‍वरले अझै ममाथि कृपा गर्नुहुनेछ? के मसँग अझै पनि अर्थपूर्ण जीवन पछ्याउने मौका हुनेछ?” म केवल परमेश्‍वरलाई केही मर्मस्पर्शी शब्दहरू भन्न सक्थेँ, “हे परमेश्‍वर, तपाईँमा विश्वास गरेपछि, मैले राम्रोसँग सत्यता पछ्याइनँ। आज यो घटना घटेपछि मात्र मैले अचानक बुझेँ: सत्यताविना, मृत्यु आइपर्दा म कति भयभीत र विवश हुन्छु! हे परमेश्‍वर, आज म यहीँ मरिहाले पनि, म तपाईँको बन्दोबस्तमा समर्पित हुनेछु। यदि म जिउँदै बाहिर निस्कन सकेँ भने, म पक्कै पनि मेरो भावी जीवनबारे पुनर्विचार गर्नेछु।” ठिक त्यही बेला, मैले मेरा सबै सहकर्मीहरू अक्सिजनको कमीका कारण कुप्रो परेर बसिरहेको देखेँ, तर मैले अचानक मेरो नाकको छेउबाट ताजा हावाको झोक्का बगेको महसुस गरेँ। यो परमेश्‍वरले मप्रति कृपा देखाउनुभएको हो भन्ने थाहा पाएर म चकित र प्रसन्न भएँ। जब लिफ्टको ढोका खुल्यो, मेरा सहकर्मीहरू सबै खुसीले कराउँदै थिए, तर मेरो हृदय परमेश्‍वरप्रति कृतज्ञताले भरिएको थियो। परमेश्‍वरले लिफ्ट बिग्रेको घटनालाई प्रयोग गरेर मलाई जीवनको अर्थ र मूल्यबारे चिन्तन गराउनुभएको हो भनेर मलाई थाहा थियो।

पछि, मैले परमेश्‍वरका वचनका दुईवटा खण्ड देखेँ, र ख्याति र प्राप्तिको सारबारे अझ स्पष्ट बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “कुनै महान् वा प्रसिद्ध व्यक्तिले—वा, वास्तवमा, कुनै पनि व्यक्तिले—आफ्नो जीवनभरि पछ्याउने सबै कुरा केवल यी दुई शब्दसँग सम्बन्धित हुन्छन्: ‘ख्याति’ र ‘प्राप्ति।’ मानिसहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग उच्च हैसियत र ठूलो धन उपभोग गर्ने, र जीवनको आनन्द लिने पूँजी हुन्छ। तिनीहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग सुखचैन खोज्ने र देहको बेलगाम मोजमज्जामा संलग्न हुने पूँजी हुन्छ। तिनीहरूले चाहना गर्ने यस ख्याति र प्राप्तिका खातिर, मानिसहरू खुसीसाथ र अनजानमा आफ्नो शरीर, हृदय, र आफ्ना सम्भावना र भवितव्यलगायत आफूसँग भएका सबै कुरा शैतानलाई सुम्पिदिन्छन्। तिनीहरू निसङ्कोच, अलिकति पनि शङ्काविना, र आफूसँग पहिले भएका सबै कुरा फिर्ता माग्नेबारे कहिल्यै नजानी यसो गर्छन्। के मानिसहरूले यसरी आफूलाई शैतानलाई सुम्पेपछि र त्यसप्रति बफादार बनेपछि आफूमाथि कुनै नियन्त्रण राख्न सक्छन्? निश्चित रूपमा सक्दैनन्। तिनीहरू पूरै र पूर्ण रूपमा शैतानद्वारा नियन्त्रित हुन्छन्। तिनीहरू पूरै र सम्पूर्ण रूपमा यस दलदलमा डुबेका हुन्छन्, र आफूलाई मुक्त गर्न असमर्थ हुन्छन्। कुनै व्यक्ति ख्याति र प्राप्तिमा फसेपछि, उसले उप्रान्त उज्यालो, न्यायवान्, वा सुन्दर र असल कुराहरू खोज्दैन। किनभने ख्याति र प्राप्तिको प्रलोभन मानिसहरूका लागि अत्यन्तै ठूलो हुन्छ, र यी कुराहरू मानिसहरूले आफ्नो जीवनभरि र अनन्तकालसम्म पनि अनन्त रूपमा पछ्याउन सक्ने कुरा हुन्। के यो वास्तविक अवस्था होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “अब पुनरावलोकन गरौँ: शैतानले मानिसलाई दह्रिलो गरी आफ्नो नियन्त्रणमा राख्‍नका लागि के प्रयोग गर्छ? (ख्याति र प्राप्ति।) शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। … सायद आज तिमीहरू अझै पनि शैतानका कपटी मनसायहरू छर्लङ्ग देख्‍न सक्दैनौ किनभने तिमीहरूलाई ख्याति र प्राप्तिविना जीवनको कुनै अर्थ हुँदैन, र मानिसहरूले अबउसो अगाडिको बाटो देख्‍न सक्नेछैनन्, उप्रान्त आफ्ना लक्ष्यहरू देख्‍न सक्नेछैनन्, र तिनीहरूको भविष्य अँध्यारो, मधुरो र मलिन बन्नेछ भन्‍ने लाग्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनको खुलासाबाट, मैले देखेँ कि ख्याति र प्राप्तिले खुसी ल्याउन सक्दैनन्; यसको विपरीत, यी त शैतानले मानिसहरूलाई भ्रष्ट तुल्याउन, बाँध्न र नियन्त्रण गर्न प्रयोग गर्ने औजार हुन्। शैतानले हामीभित्र गलत विचारहरू भरिदिन्छ, र हामीलाई ख्याति र प्राप्ति भएपछि हामीसँग सबथोक हुन्छ—हामीले उच्च गुणस्तरको जीवन जिउन सक्ने मात्र नभई अरूबाट उच्च सम्मान पनि पाउन सक्छौँ भन्ने गलत विश्वास गर्न लगाउँछ। यसले हामीलाई यस्तो जीवन मूल्यवान् हो, र यसरी जिउँदा खुसी मिल्छ भन्ने महसुस गराउँछ। फलस्वरूप, सिङ्गो समाज ख्याति र प्राप्तिको लागि सङ्घर्ष गर्छ। तर हामी ख्याति र प्राप्तिको पछाडि लुकेका शैतानका अनिष्टकर अभिप्रायहरू जान्दैनौँ। ख्याति र प्राप्तिको पछ्याइमा, हामीले धेरै समय र ऊर्जा खर्च गर्नुपर्छ, दृश्य अदृश्य सङ्घर्षहरू गर्नुपर्छ, धेरै युक्तिहरू प्रयोग गर्नुपर्छ, र आफ्नो स्वास्थ्यको बलिदान दिने मात्र नभई आफ्नो विवेक, मर्यादा र निष्ठा पनि त्याग्नुपर्छ। ख्याति र प्राप्ति हासिल गरेपछि, हामी एक छिनको सन्तुष्टि त लिन्छौँ, तर यो क्षणिक मात्र हुन्छ। बाँकी रहने त खोक्रोपन, पीडा र अनन्त तिक्तता मात्र हो। जब परमेश्‍वर हामीलाई मुक्ति दिन आउनुहुन्छ र हामीलाई सत्यता पछ्याउन र जीवनको सही मार्गमा हिँड्न माग गर्नुहुन्छ, तब ख्याति, प्राप्ति र आडम्बरको मोहले गर्दा हामी सत्यतालाई अस्वीकार गर्छौँ, परमेश्‍वरको मुक्तिको अवसर गुमाउँछौँ, र अन्त्यमा शैतानसँगै विनाश हुन्छौँ। यो हामीलाई ख्याति र प्राप्ति पछ्याउन लगाउने शैतानको अनिष्टकर अभिप्राय हो। सानै उमेरदेखि, मेरा आमाबुबाले मलाई मेरा दुई फुपूहरूको फरक-फरक परिस्थितिबारे बताउनुभयो, र ममा यस्ता विचारहरू भर्नुभयो जस्तै “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” र “रूखलाई बोक्रा चाहिएजस्तै मानिसहरूलाई पनि अभिमान चाहिन्छ।” मलाई के विश्वास लाग्यो भने विश्वविद्यालयमा भर्ना भएर मानिसहरूले आदरपूर्वक हेर्ने स्थायी जागिर पाएपछि मात्र मैले सुखी जीवन पाउनेछु। यसका लागि, मैले कडा अध्ययन गरेँ। पहिलो पटक कलेजको प्रवेश परीक्षामा अनुतीर्ण हुँदा, मेरो संसार नै भत्किएजस्तो महसुस भयो। परीक्षामा सफल हुन, मैले अत्यधिक दबाबका बाबजुद एक वर्ष दोहोर्‍याउने निर्णय गरेँ, र मेरो दिमाग सधैँ तनावमा हुन्थ्यो। मेरो शरीर हदभन्दा बढी थकित थियो, र म ठूलो पीडामा थिएँ। कलेजबाट सकाएर काम सुरु गरेपछि, मैले हरेक सार्वजनिक पाठको सूक्ष्म तयारी गर्थेँ र विद्यालयको अगुवाले अह्राएको हरेक काम राम्रोसँग गर्थेँ, साथै सयभन्दा बढी शिक्षकहरूमाझ उत्कृष्ट देखिन, र विद्यालयका अगुवाहरू तथा सहकर्मीहरूले प्रशंसा गरून् र ध्यान दिऊन् भन्नका लागि, म प्रायः ओभरटाइम काम गर्थेँ। विद्यालयका अगुवाहरू र सहकर्मीहरूको प्रशंसा पाएपछि, मैले प्रतिष्ठा प्राप्त गरे पनि, म शारीरिक र मानसिक रूपमा लखतरान थिएँ, र मेरो आत्मा खोक्रो महसुस हुन्थ्यो। परमेश्‍वरको आखिरी दिनहरूको काम स्वीकार गरेपछि, मलाई थाहा भयो कि आखिरी दिनहरूमा परमेश्‍वरको मुक्तिको कामको समय छोटो छ, र मैले सत्यता पछ्याउनुपर्छ र पूर्णकालीन रूपमा आफ्नो कर्तव्य निर्वाह गर्नुपर्छ। मेरो जीवनको लागि यो नै सबैभन्दा फाइदाजनक छ। तर “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” र “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” भन्ने शैतानी विषहरू मेरो हृदयमा गहिरो रूपमा गाडिएका थिए, जसले मलाई पूर्ण हृदयले सत्यता पछ्याउनका लागि मेरो जागिर, ख्याति र प्राप्ति त्याग्न अनिच्छुक बनायो, र मलाई पूर्ण रूपमा थकित हुनेगरी सास्ती दियो। वास्तवमा, तपाईँसँग जतिसुकै ख्याति र प्राप्ति भए पनि, ती केवल पानीको फोका जस्तै हुन्। सत्यता प्राप्त गरिएन भने, प्रकोपहरू आउँदा मानिसहरू मर्नेछन्। यो ठ्याक्कै २००४ को हिन्द महासागरको सुनामीजस्तै हो—बिदा मनाउने स्वर्गीय ठाउँहरूमा कति जना मानिसले ज्यान गुमाए? तिनीहरूमध्ये धेरै जना ख्याति र हैसियत भएका मानिसहरू थिए। विपत्ति आइपर्दा, पैसा, ख्याति र प्राप्तिले तिनीहरूलाई बचाउन सकेनन्। धेरै तथ्यहरूले प्रमाणित गर्छन् कि मानिससँग जतिसुकै ख्याति र प्राप्ति भएपनि, त्यो सबै खोक्रो कुरा हो, र जीवन एकै छिनमा जान सक्छ। यदि म हठी नै रहिरहेँ र ब्युँझिइनँ भने, यदि मैले सत्यता पछ्याउन समयको सदुपयोग गरिनँ, र परमेश्‍वरको काम सकिँदासम्म मैले आफूलाई पर्याप्त सत्यताले सुसज्जित गरेकी थिइनँ र मेरो स्वभाव परिवर्तन भएको थिएन भने, म विपत्तिमा पर्नेथिएँ, र त्यतिन्जेल पछुताउन धेरै ढिलो भएको हुनेथियो। यो लिफ्टको घटनाले मलाई झसङ्ङ ब्युँझायो। जब विपत्ति आइपर्छ, मलाई परमेश्‍वरबाहेक कसैले बचाउन सक्दैन। यो परमेश्‍वरले मेरो ज्यान लिन खोज्नुभएको घटना थिएन, बरु मलाई जीवनबारे चिन्तन गर्न र ख्याति तथा प्राप्तिले मलाई पुर्‍याएको हानि स्पष्ट रूपमा देख्न घचघच्याउनुभएको थियो, ताकि म समयमै ब्युँझिएर जीवनको सही मार्गमा हिँड्न सकूँ।

पछि, राष्ट्रिय सुरक्षा ब्रिगेडका कप्तानले मेरो अत्तोपत्तो बुझ्न फेरि फोन गर्नुभयो, र मेरो प्रहरी रेकर्ड भएकोले, मैले टाढा यात्रा गर्दा जहिले पनि उहाँलाई रिपोर्ट गर्नुपर्ने पनि भन्नुभयो। यदि उनीहरूले म अझै परमेश्‍वरमा विश्वास गर्दै छु भन्ने थाहा पाए भने, उनीहरूले मलाई पक्राउ गर्नेथिए। म अत्यन्तै आक्रोशित थिएँ, र मैले यो पनि देखेँ कि जबसम्म म चिनियाँ कम्युनिस्ट पार्टीको प्रणालीभित्र काम गरिरहन्छु, म उनीहरूद्वारा कडा रूपमा बाँधिनेछु, र मैले पटक्कै आफ्नो कर्तव्य निर्वाह गर्न सक्नेछैन। यसले मेरो जागिर छोड्ने अठोटलाई थप बलियो बनायो। गर्मी बिदाको समयमा, मैले मेरा ब्रदर-सिस्टरहरूसँग मिलेर आफ्नो कर्तव्य पूरा गरेँ। कामले मलाई नअल्झाउँदा, मेरो हृदय धेरै शान्त थियो, र मैले सामान्य रूपमै परमेश्‍वरका वचनहरू पढेँ र भेलामा सहभागीता जनाएँ। एकदिन, सुपरिवेक्षकले मलाई पूर्णकालीन रूपमा कर्तव्य निर्वाह गर्न इच्छुक छौ कि छैनौ भनेर सोध्नुभयो, र परमेश्‍वरका वचनको एउटा खण्ड पनि पढेर सुनाउनुभयो: “तिमीहरू परमेश्‍वरलाई पछ्याइरहेका छौ, र पापका ठाउँहरू र दुष्ट मानिसहरूका समूहहरूबाट टाढा बसिरहेका छौ—कम्तीमा पनि तिमीहरूका विचार र हृदयले शैतानको भ्रष्टता र कुल्चाइ भोगिरहनेछैनन्। तिमीहरू एउटा शुद्ध भूमिमा आएका छौ, परमेश्‍वरसामु आएका छौ। के यो भयङ्कर ठूलो आशिष्‌ होइन र? हालसम्म एकपछि अर्को पुस्ता पुनर्जन्म हुँदा, मानिसहरूले कतिवटा यस्ता मौका पाएका छन्? के आखिरी दिनहरूमा जन्मेका मानिसहरूले मात्रै यो अवसर पाएका होइनन् र? यो त धेरै ठूलो कुरा पो हो त! यो घाटाको कुरा होइन, यो त सबैभन्दा ठूलो आशिष्‌ हो। तँ त्यस बारेमा आफै मुस्कुराउन सक्छस्! सृजित प्राणीका रूपमा, सबै कुराहरूमाझ, पृथ्वीका केही अर्ब मानिसहरूमध्ये कति जना मानिसहरू छन् जसले सृजित प्राणीको पहिचान बोकेर सृष्टिकर्ताका कार्यहरूको गवाही दिने, परमेश्‍वरको कामभित्र आफ्नो कर्तव्य र जिम्मेवारी पूरा गर्ने अवसर पाएका छन्? यस्तो अवसर कसले पाएको छ? के त्यस्ता धेरै मानिसहरू छन्? ज्यादै कम छन्! अनुपात कति छ? दश हजारमा एक जना? छैन, अझै कम छन्! विशेष गरी, तिमीहरूले आफ्नो कर्तव्य पूरा गर्न आफ्नो सामर्थ्य र आफूले प्राप्त गरेको ज्ञान प्रयोग गर्न सक्नु—के यो ठूलो आशिष्‌ होइन र? तैँले कुनै मानिसको गवाही दिँदैनस्, र तँ कुनै उद्यममा संलग्न हुँदैनस्—तैँले सेवा गर्ने त सृष्टिकर्तालाई हो। यो सबैभन्दा सुन्दर र अमूल्य कुरा हो! के तिमीहरूले गर्व महसुस गर्नुपर्दैन र? (गर्नुपर्छ।) आफ्नो कर्तव्य पूरा गर्ने क्रममा, तिमीहरूले परमेश्‍वरको मलजल र आपूर्ति प्राप्त गर्छौ। यति राम्रो वातावरण र अवसर पाएर पनि, यदि तिमीहरूले कुनै उल्लेखनीय कुरा प्राप्त गरेनौ, र सत्यता प्राप्त गरेनौ भने, के तिमीहरूलाई बाँकी जीवनभर पछुतो महसुस हुनेछैन र? त्यसैले, तिमीहरूले आफ्नो कर्तव्य निर्वाह गर्ने मौका छोप्नुपर्छ, र यसलाई उम्‍कन दिनु हुँदैन; आफ्नो कर्तव्य निर्वाह गर्दा निष्ठासाथ सत्यता पछ्याऊ, र यसलाई प्राप्त गर। यो नै सबैभन्दा मूल्यवान् कुरा हो, र सबैभन्दा अर्थपूर्ण जीवन हो! सबै सृजित प्राणीहरूमध्ये कुनै पनि व्यक्ति वा मानिसहरूको समूह छैन जो तिमीहरूभन्दा आशिषित छ। गैरविश्‍वासीहरू केका लागि जिउँछन्? तिनीहरू पुनर्जन्म लिन र संसारको रोचकताका लागि जिउँछन्। तिमीहरू सबै केको लागि जिउँछौ? तिमीहरू सृजित प्राणीको कर्तव्य निर्वाह गर्नका लागि जिउँछौ। यस्तो जीवनको मूल्य निकै ठूलो हुन्छ!” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। जब मैले परमेश्‍वरका वचनहरू मनन गरेँ, तब मैले बुझेँ कि यदि हामी मूल्यवान् र अर्थपूर्ण जीवन जिउन चाहन्छौँ भने, हामीले सत्यता पछ्याउनुपर्छ, आफ्नो कर्तव्य निर्वाह गर्नुपर्छ, र सत्यताबारे अझ बढी बुझ्न परमेश्‍वरका वचनहरू अझ बढी पढ्नुपर्छ। यसरी मात्र हामीले शैतानका झूटो शिक्षा, भ्रम, र विभिन्न षड्यन्त्रहरू खुट्याउन, र शैतानको बन्धन र नियन्त्रणबाट मुक्त भएर ज्योतिमा जिउन सक्छौँ। मेरो हकमा पनि कुरा त्यही हो। ममा ख्याति र प्रतिष्ठाको बलियो चाहना मात्र थिएन, स्वार्थ, हठीपन र अहङ्कारजस्ता भ्रष्ट स्वभावहरू पनि धेरै थिए। यदि मैले विवेकपूर्वक परमेश्‍वरका वचनहरू पढिनँ र उहाँका वचनहरूको न्याय र सजाय अनुभव गरिनँ भने, यी भ्रष्ट स्वभावहरू समाधान गर्न सकिँदैनथ्यो, र म अझै पनि पीडा र अन्धकारमा जिउनेथिएँ। जागिर छोड्दा मलाई आफ्नो कर्तव्य निर्वाह गर्न, मेरो भ्रष्टता समाधान गर्नका लागि सत्यता पछ्याउन, र परमेश्‍वरको सामु जिउन थप समय मिल्नेथियो। यस्तो जीवन सबैभन्दा सुखमय हुनेथियो। जस्तो कि परमेश्‍वर भन्नुहुन्छ: “तिमीहरू परमेश्‍वरलाई पछ्याइरहेका छौ, र पापका ठाउँहरू र दुष्ट मानिसहरूका समूहहरूबाट टाढा बसिरहेका छौ—कम्तीमा पनि तिमीहरूका विचार र हृदयले शैतानको भ्रष्टता र कुल्चाइ भोगिरहनेछैनन्। तिमीहरू एउटा शुद्ध भूमिमा आएका छौ, परमेश्‍वरसामु आएका छौ। के यो भयङ्कर ठूलो आशिष्‌ होइन र?” त्यसपछि मैले पत्रुसलाई सम्झिएँ। उनले प्रभु येशूलाई पछ्याउन सबथोक त्यागे, र जीवनभर सत्यता र परमेश्‍वरप्रतिको समर्पणलाई पछ्याए। सयौँ परीक्षाहरू अनुभव गरेपछि, अन्ततः उनी सिद्ध पारिए। यस्तो जीवन सबैभन्दा अर्थपूर्ण र मूल्यवान् हुन्छ। यो कुरा बुझेर, मैले विश्वास प्राप्त गरेँ र कर्तव्य निर्वाह गर्न घर छोड्ने तयारी गर्न थालेँ।

मैले राजीनामा पत्र लेख्ने ठ्याक्कै तयारी गर्दै गर्दा, मैले नगर शिक्षा विभागबाट वरिष्ठ पेशागत भूमिकामा नियुक्तिको प्रमाणपत्र प्राप्त गरेँ। यो प्रमाणपत्रसँगै, मैले वरिष्ठ शिक्षकको पारिश्रमिक र सुविधाहरू लिन पाउनेथिएँ। काममा मैले आदर पाउने मात्र नभई मेरो वार्षिक तलब पनि दस हजार युआनभन्दा बढीले बढ्ने थियो। त्यसको केही समय नबित्दै, विद्यालयको शिक्षण निर्देशकले मलाई जिल्ला स्तरको उत्कृष्ट शिक्षक पुरस्कारको लागि फारम भर्न भन्नुभयो। मलाई त विश्वास गर्नै गाह्रो भयो। विद्यालयका सयभन्दा बढी शिक्षकहरूमध्ये, वार्षिक दुइटा कोटा मात्र हुन्थ्यो। यो सबै शिक्षकहरूले सपना देख्ने सम्मान थियो! यदि मैले राजीनामा दिइनँ भने, केही दिनपछि शिक्षक दिवसको दिन म जिल्ला सरकारी सभाहलमा सम्मान ग्रहण गर्न जान सक्थेँ। मेरो नाम नगर शिक्षा पत्रिकामा प्रकाशित हुने थियो, र मैले विद्यालयबाट बोनस पनि पाउने थिएँ। हातमा यी दुइटा सम्मान भएपछि, अर्को सेमेस्टरले पक्कै पनि मलाई प्रतिष्ठा दिलाउने थियो, अनि खोइ कति सहकर्मीहरूले मेरो ईर्ष्या गर्ने थिए होलान्। तर यो शैतानको परीक्षा हो भनेर मैले चाँडै महसुस गरेँ। मैले परमेश्‍वरका वचनहरू सम्झिएँ: “यदि तैँले शैतानसँग जीवन-मृत्युको लडाइँ लड्न परमेश्‍वरमाथिको आफ्नो विश्वास र परमेश्‍वरप्रतिको समर्पण र डरलाई हतियारका रूपमा प्रयोग गर्दै खडा भएर शैतानसँग यसरी युद्ध गरिस् कि तैँले शैतानलाई पूर्ण रूपमा पराजित गरिस् र तँलाई देख्नेबित्तिकै, त्यसलाई पुच्छर लुकाउने र कायर बन्ने तुल्याइस् भने, तब मात्र त्यसले तँविरुद्धका आफ्ना आक्रमण र आरोपहरू पूर्ण रूपमा त्याग्नेछ, र त्यस अवस्थामा तैँले मुक्ति पाउनेछस् र तँ स्वतन्त्र हुनेछस्” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। शैतानलाई म ख्याति र प्राप्तिबारे ख्याल गर्छु भन्ने थाहा थियो, त्यसैले यी दुइटा सम्मान प्रयोग गरेर मलाई प्रलोभनमा पार्न खोजेको थियो, र मलाई ख्याति र प्राप्तिको लागि प्रतिस्पर्धा गराउन, र त्यसैद्वारा क्षतविक्षत पारिन र नियन्त्रित हुन कार्यस्थलमै राख्न सकिने व्यर्थको आशा गरेको थियो। शैतानले सधैँ मेरो हृदयलाई बाँध्न र मलाई सत्यता पछ्याउनबाट रोक्न ख्याति र प्राप्ति प्रयोग गर्दै आएको थियो। म फेरि त्यसका चालहरूमा फस्न सक्दिनथेँ। सबैभन्दा महत्त्वपूर्ण कुरा, म परमेश्‍वरले मानिसहरूलाई मुक्ति दिने यो हजार वर्षमा एकपटक आउने अवसर गुमाउन चाहन्नथेँ। मैले सृजित प्राणीको कर्तव्य पूरा गर्नु थियो, मेरो भविष्यको जीवन परमेश्‍वरलाई सुम्पनु थियो, र अर्थपूर्ण जीवन जिउने पछ्याइमा लाग्नु थियो। जस्तो कि परमेश्‍वरका वचनहरूले भन्छन्: “यदि तँसँग उच्च हैसियत, सम्माननीय प्रतिष्ठा, ज्ञानको भण्डार, विविध सम्पत्ति, र धेरै मानिसहरूको समर्थन छ, तैपनि तँ यी कुराहरूको झमेला अनुभूत गर्दैनस् र उहाँको बोलावट र उहाँको आज्ञा स्वीकार गर्न र तँबाट परमेश्‍वरले माग्‍नुभएका कार्यहरू गर्नका लागि अझै पनि परमेश्‍वरका सामु आउँछस् भने, तैँले गरेका सबै कुराहरू यस पृथ्वीमा सबैभन्दा अर्थपूर्ण अभियान र मानवजातिका निम्ति सबैभन्दा न्यायवान् प्रयास हुनेछन्” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि सार्वभौमिकता राख्नुहुन्छ)। संसारमा, सृजित प्राणीको कर्तव्य राम्रोसँग पूरा गर्नुभन्दा अर्थपूर्ण वा मूल्यवान् अरू केही छैन। विगतलाई फर्केर हेर्दा, मैले कडा मिहिनेत गरेर विद्यालयका अगुवाहरू तथा अभिभावकहरूको प्रशंसा कमाएकी थिएँ, तर मैले आफ्नै कर्तव्य राम्रोसँग पूरा गरेकी वा परमेश्‍वरको अनुमोदन पाएकी थिइनँ, र मेरो हृदय अझै खोक्रो थियो। अहिले ठूला प्रकोपहरू सुरु भइसकेका छन्, र समयले कसैलाई पर्खदैन। धेरै मानिसहरूले अझै परमेश्‍वरको आखिरी दिनहरूको सुसमाचार सुनेका छैनन् र तिनीहरूले जीवनमा सही दिशा पाएका छैनन्। अझ धेरै मानिसहरूलाई परमेश्‍वरको मुक्ति स्विकार्न दिनका लागि मैले चाँडो सुसमाचार प्रचार गर्नुपर्थ्यो। यो परमेश्‍वरको जरुरी अभिप्राय हो। यो कुरा बुझेपछि, मैले प्रधानाध्यापकलाई मेरो राजीनामा पत्र बुझाएँ। प्रधानाध्यापकले धेरै छक्क पर्दै भन्नुभयो, “धेरै मानिसहरू यो पदवीका लागि लुछाचुँडी गरिरहेका छन्, तर तिमी चाहिँ यसलाई छोड्न चाहन्छ्यौ। तिमीले राम्ररी सोच्नुपर्छ! यदि तिमीले यति राम्रो जागिर छोड्यौ भने, भविष्यमा कसरी बाँच्छ्यौ? यदि यो कामको भारले गर्दा हो भने, हामी यो वर्ष तिम्रो कामको भार घटाइदिऊँला। म मेरो कार्यालयलाई मर्मत गरेर तिम्रो लागि लेखा कार्यालय बनाइदिऊँला। म आशा गर्छु कि तिमी बस्नेछ्यौ र कामलाई निरन्तरता दिनेछ्यौ।” प्रधानाध्यापकको कुरा सुनेपछि, म अब अलिकति पनि हिचकिचाइनँ र मैले दृढताका साथ छोड्ने निर्णय गरेँ। घर फर्केपछि, मैले मेरो बाबाको लागि एउटा चिठी छोडेँ, अनि म मेरो सरसामान बोकेर कर्तव्य निर्वाह गर्न घरबाट निस्किएँ।

विगतलाई सम्झँदा, यतिका वर्षसम्म मैले ख्याति र प्राप्तिलाई पछ्याएकी थिएँ, र म फुर्सदको समयमा परमेश्‍वरमा विश्वास गर्नमै सन्तुष्ट थिएँ, खासै कर्तव्य निर्वाह गर्दिनथेँ, र म परमेश्‍वरको अनुग्रहमा रमाउन मात्र जान्दथेँ। मैले मेरा भ्रष्ट स्वभावहरू, मेरा गलत दृष्टिकोणहरू, र विभिन्न शैतानी विषहरू खुट्याउन सकेकी थिइनँ, र मेरो जीवन स्वभाव बिलकुलै परिवर्तन भएको थिएन। अहिले, म मण्डलीमा आफ्नो कर्तव्य निर्वाह गरिरहेकी छु, र प्रायः परमेश्‍वरका वचनहरू पढ्नाले मलाई धेरै सत्यताहरू बुझ्न मद्दत गरेको छ। सामान्यता, मैले कुनै भ्रष्ट स्वभाव प्रकट गर्दा, ब्रदर-सिस्टरहरूले देख्नेबित्तिकै औँल्याइदिनुहुन्छ, र उहाँहरूले मसँग सङ्गति गर्नुहुन्छ र परमेश्‍वरका वचनहरू प्रयोग गरेर मलाई मद्दत गर्नुहुन्छ। मैले आफ्नो बारेमा केही ज्ञान प्राप्त गरेकी छु, र मेरो जीवनमा पनि केही प्रगति भएको छ। यस जीवनमा मैले गरेको सबैभन्दा उत्तम निर्णय नै परमेश्‍वरलाई पछ्याउनु हो भनेर मलाई अन्तर्हृदयदेखि नै महसुस हुन्छ। परमेश्‍वरलाई धन्यवाद!


८. नयाँ विश्वासीहरूलाई मलजल गर्दाको एउटा विशेष अनुभव

जोर्जिना, म्यान्मार

सन् २०२१ को अगस्टमा, म मण्डलीमा नयाँ विश्वासीहरूलाई मलजल गर्दै थिएँ। केही समयसम्म, मैले अनलाइनमा तीन जना नयाँ विश्वासीहरूलाई मलजल गरेँ। यी तीन जना नयाँ विश्वासीहरू भेलाहरूमा उपस्थित हुन निकै उत्सुक थिए, तर उनीहरूको गाउँमा इन्टरनेट नभएकाले, उनीहरू इन्टरनेटका लागि टाढाको पहाडमा जानुपर्थ्यो, तैपनि तिनीहरू हरेक भेलामा उपस्थित हुन्थे। तिनीहरूसँग कुरा गर्दा मैले उनीहरूका दुई छिमेकी गाउँहरू प्रत्येकमा एक सयभन्दा बढी मानिसहरूले परमेश्‍वरको आखिरी दिनहरूको सुसमाचार अझैसम्म नसुनेको थाहा पाएँ। मैले यी मानिसहरूलाई परमेश्‍वरको आखिरी दिनहरूको कामको गवाही दिने र तिनीहरूलाई परमेश्‍वरसामु ल्याउने जिम्मेवारी महसुस गरेँ। एउटा भेलाको क्रममा, मैले यी तीन जना नयाँ विश्वासीहरूसँग मानवजातिलाई मुक्ति दिने परमेश्‍वरको अभिप्रायबारे सङ्गति गरेँ, र मैले उनीहरूलाई परमेश्‍वरको वचनको एउटा खण्ड पढेर सुनाएँ: “हरप्रकारका प्रकोपहरू एकपछि अर्को गरी आइपर्नेछन्; सबै देश र ठाउँहरूले प्रकोपहरू भोग्‍नेछन्: महामारी, अनिकाल, बाढी, खडेरी र भूकम्प सबैतिर छन्। यी प्रकोपहरू एक वा दुई ठाउँहरूमा मात्र घटिरहेका छैनन्, न त यी एक वा दुई दिनमा नै सकिनेछन्; बरु, यी प्रकोपहरू त अझ ठूला-ठूला क्षेत्रहरूमा फैलँदै र झन्झन् गम्भीर बन्दै जानेछन्। यस अवधिमा, हरकिसिमका किराका प्रकोपहरू एकपछि अर्को गरी देखा पर्दै जानेछन् र नरभक्षणका घटनाहरू जताततै देखा पर्नेछन्। यो असङ्ख्य देश र मानिसहरूमाथि मेरो न्याय हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६५)। परमेश्‍वरको वचन पढिसकेपछि, मैले यसरी सङ्गति गरेँ, “परमेश्‍वरका वचनहरू बिस्तारै पूरा हुँदैछन्, र प्रकोपहरू दिनप्रतिदिन झन् खराब हुँदैछन्। प्रकोपहरू अरू देशहरूमा मात्र आइरहेका नभई, हाम्रो वा प्रदेशले पनि गम्भीर महामारी भोगिरहेको छ। अहिले सहर र गाउँहरू लकडाउनमा छन्, र धेरै मानिसहरू क्वारेन्टाइनमा छन्। क्वारेन्टाइनमा बस्दा खाना वा पानी नपाएर कतिले त हाम फालेर आत्महत्या गरेका छन्, अनि कति चाहिँ भाइरस लागेपछि क्वारेन्टाइनको खर्च तिर्न नसकेर झुन्डिएर मरेका छन्। काम गर्न बाहिर गएका केही मानिस लकडाउनका कारण घर फर्कन सकेनन्, उनीहरूका परिवारका सदस्यहरू मरे, तर उनीहरूले अन्तिम पटक भेट्नसमेत पाएनन्। हरेक दिन, अनगिन्ती मानिसहरू सङ्क्रमित हुन्छन्, र मर्नेहरूको सङ्ख्या त गनिसाध्य छैन। आज हामी ठीकठाक भए पनि, भोलि के हुन्छ कसैलाई थाहा छैन। परमेश्‍वरको काम स्वीकार गर्न र उहाँका वचनहरू सुन्न पाएकोमा हामी भाग्यमानी छौँ। हामीले तुरुन्तै हाम्रा परिवार, छिमेकी र साथीहरूलाई परमेश्‍वरको सुसमाचार प्रचार गर्नुपर्छ, ताकि उनीहरूले पनि परमेश्‍वरको आवाज सुन्न, उहाँसामु आउन, सत्यता प्राप्त गर्न, र उहाँको मुक्ति पाउन सकून्। यदि हामीले अहिले उनीहरूलाई सुसमाचार सुनाएनौँ, र कुनै दिन उनीहरू सङ्क्रमित भएर बितिहाले भने, के हामीलाई पछुतो लाग्नेछैन र? तर त्यतिबेला हामी चेत हुनेगरी रोए पनि, काम लाग्नेछैन। के तपाईँहरू आफ्नो गाउँमा सुसमाचार प्रचार गर्न इच्छुक हुनुहुन्छ?” यो सुनेपछि, उनीहरू सबैले त्यसो गर्न सहमति जनाए। भोलिपल्ट साँझ, उनीहरूले सुसमाचार स्विकार्ने सम्भावना भएका कैयौँलाई लिएर आए। उनीहरूमध्ये गाउँ प्रमुखको छोरो र गाउँमा निकै प्रतिष्ठित लेखापाल पनि थिए। सुसमाचार प्रचारकले उनीहरूसँग साँचो परमेश्‍वर र झूटा ईश्‍वरहरूबीचको भिन्नता छुट्याउनेसम्बन्धी सत्यताबारे, र कसरी प्रकोपहरूमा साँचो परमेश्‍वरमा विश्वास गरेर मात्र सुरक्षित रहन सकिन्छ, अनि झूटा ईश्वरहरूमा विश्वास गर्नेहरू कसरी प्रकोपहरूमा पर्नेछन् र अन्तमा आगो र गन्धकको कुण्डमा पर्नेछन् भन्नेबारे सङ्गति गरे। तीमध्ये कतिपयले परमेश्‍वरका वचनहरू सुनेपछि, सर्वशक्तिमान्‌ परमेश्‍वर मात्र सम्पूर्ण मानवजातिलाई मुक्ति दिन सक्नुहुने एकमात्र साँचो परमेश्‍वर हुनुहुन्छ भनी बुझे। उनीहरू परमेश्‍वरका वचनहरू सुनेर खुसी भए र भावविभोर भएर रोए। पछि, उनीहरूले अपेक्षाकृत असल मानवता भएका आफ्ना आफन्त र साथीहरूलाई परमेश्‍वरका वचनहरू सुन्न ल्याए। बीस दिनभन्दा बढी समयमै, यी दुई गाउँबाट एक सयभन्दा बढी मानिसहरू परमेश्‍वरका आखिरी दिनहरूको कामको खोजीनिति गर्न आए, र तीमध्ये साठीभन्दा बढीलाई मलजल गर्ने जिम्मेवारी मेरो थियो। मैले एकैचोटि यति धेरै मानिसहरूले परमेश्‍वरको आखिरी दिनहरूको काम स्वीकार गर्लान् भनेर कहिल्यै सोचेको थिइनँ।

पछि, ती दुई गाउँबाट साँचो मार्गको खोजीनिति गर्न झन्-झन् धेरै मानिसहरू आए। छिमेकी गाउँका एक जिल्ला अधिकारीले गाउँलेहरूले हाम्रा प्रवचनहरू सुनिरहेको थाहा पाए, र उनले गाउँका मिलिसियालाई गस्ती र निरीक्षण गर्न परिचालन गरे। भर्खरै साँचो मार्गको खोजीनिति गर्न थालेका सोह्र जना नयाँ विश्वासीहरूलाई पक्राउ गरियो, र उनीहरूलाई जरिवाना पनि तिराइयो। मिलिसियाले दिनरात गस्ती गर्ने भएकाले, गाउँलेहरूले गाउँमा प्रवचन सुन्ने आँट गरेनन्, र कतिपय त भेलाका लागि पहाडमा आउनै छोडे। गाउँमा इन्टरनेट नभएकाले, नयाँ विश्वासीहरू आफैले इन्टरनेट खोजेर मलाई सम्पर्क नगरेसम्म, तिनीहरूलाई सम्पर्क गर्न निकै गाह्रो थियो। त्यतिबेला, मलाई अब सबै सकिएझैँ लाग्यो। अरूलाई सुसमाचार सुनाउने कुरा त परै जाओस्, पछिल्ला दुई दिनमा भर्खरै परमेश्‍वरको काम स्विकारेका नयाँ विश्वासीहरू समेत दह्रिलो भएर खडा हुन नसक्लान्। त्यही बेला, एक जना भेला समूह अगुवाले इन्टरनेट चलाउन पहाडमा गएर मसँग सम्पर्क गरे। उनले भने, “अहिले परिस्थिति निकै खराब छ, अनि पुलिस र मिलिसियाले हरेक दिन जताततै गस्ती गरिरहेका छन्। के हामी महिनामा एक पटक मात्र भेला हुन सक्छौँ?” मैले मनमनै सोचेँ, “त्यसो गरेर हुँदैन। नयाँ विश्वासीहरूको कद सानो छ; उनीहरूले धेरै सत्यता बुझेका छैनन् र उनीहरूलाई निरन्तर मलजल र साथ-सहयोग चाहिन्छ। जेसुकै भए पनि, हामीले नयाँ विश्वासीहरू भेलामा उपस्थित हुन सक्ने कुरा सुनिश्चित गर्नैपर्छ।” समूह अगुवा र मैले सबै थोकमाथि सार्वभौमिकता भएका परमेश्‍वर नामक वृत्तचित्र हेर्‍यौँ। मैले भनेँ, “मोशाले इस्राएलीहरूलाई मिश्रबाट निकालेर लग्दा, उनीहरूको अगाडि लाल समुद्र थियो, र पछाडि पिछा गरिरहेको सैनिकहरू थिए। अघि बढ्ने कुनै बाटो थिएन, तर उनीहरू शान्त भए, परमेश्‍वरलाई प्रार्थना गरे, उहाँमा भर परे, र परमेश्‍वरले उनीहरूका लागि एउटा बाटो खोलिदिनुभयो। उनीहरूले परमेश्‍वरको अख्तियार देखे। परमेश्‍वरले लाल समुद्रलाई दुई भागमा बाँड्नुभयो, र बीचमा सुख्खा जमिन देखा पर्‍यो। इस्राएलीहरूले लाल समुद्र पार गरे, जबकि पिछा गरिरहेका सैनिकहरू पानीमा डुबे। यसले परमेश्‍वरले जसलाई मुक्ति दिने निधो गर्नुभएको छ, उहाँले तिनीहरूलाई निश्चय नै मार्गदर्शन गर्नुहुनेछ भन्ने देखाउँछ।” त्यसपछि मैले उनलाई सर्वशक्तिमान् परमेश्‍वरका वचनको एउटा खण्ड पढेर सुनाएँ: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र आइपर्ने सबै कुरा परमेश्‍वरसामु शैतानले थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ। उदाहरणका लागि, अय्यूबको परीक्षा लिइएको घटना लिऊँ: पर्दापछाडि, शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो। तिमीहरूमा परमेश्‍वरले गर्नुहुने कामको प्रत्येक कदमपछाडि शैतानले परमेश्‍वरसँग थापेको बाजी हुन्छ—यसको पछाडि एउटा लडाइँ हुन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। त्यसपछि मैले यसरी सङ्गति गरेँ, “बाहिरबाट हेर्दा, अधिकारीले हाम्रो परमेश्‍वरप्रतिको विश्वासमा अड्चन हालिरहेको जस्तो देखिन्छ, तर यसको पछाडि शैतानको बाधा छ। शैतान हामीले परमेश्‍वरका वचनहरू सुनेको चाहँदैन, त्यसैले त्यसले हामीलाई आफ्नो आस्था त्याग्न बाध्य पार्नका लागि हामीलाई सताउन र पक्रन अधिकारीलाई प्रयोग गरिरहेको छ। जसरी अय्यूबलाई जाँचिदा र उनले आफ्नो सबै धनसम्पत्ति गुमाउँदा, बाहिरबाट हेर्दा त्यो डाँकुहरूको काम जस्तो देखिन्थ्यो, तर वास्तवमा, यो त शैतानले अय्यूबलाई परीक्षामा पारेको र आक्रमण गरेको थियो। जब अय्यूबले यी सबै परीक्षाहरूको सामना गरे, उनले परमेश्‍वर विरुद्ध गुनासो गरेनन् बरु यहोवा परमेश्‍वरको नाउँको प्रशंसा गरे। शैतानले अय्यूबलाई जति नै बाधा दिए पनि, उनले परमेश्‍वरलाई त्यागेनन्, र अन्तमा, शैतान लज्जित भयो र पछि हट्यो। अहिले, अधिकारीको बाधा र सतावट सामना गर्दा, यदि हामी महिनामा एक पटक मात्र परमेश्‍वरका वचनहरू सुन्ने गरी बाँधियौँ भने, के त्यसको मतलब शैतानको षड्यन्त्र सफल भयो भन्ने हुँदैन र? यदि हामी यस्तो परिस्थितिमा भेला हुन लागिपरिरह्यौँ भने, शैतान लज्जित हुनेछ।” मेरो सङ्गति सुनेपछि, समूह अगुवाले आफू फिर्ता गएर यी नयाँ विश्वासीहरूलाई भेलामा बोलाउन इच्छुक भएको कुरा बताए। समूह अगुवाको सङ्गतिमार्फत, नयाँ विश्वासीहरूले एकपछि अर्को गर्दै भने, “परमेश्‍वरले अनुमति नदिई केही पनि हुन सक्दैन।” “हामी पक्राउ पर्छौँ कि पर्दैनौँ भन्ने कुरा परमेश्‍वरको हातमा छ।” “शैतान हामीलाई हाम्रो आस्था त्याग्न लगाउन र हामीलाई घिसारेर नरकमा लैजान सरकारको बाधा प्रयोग गर्न चाहन्छ। उनीहरूले हामीलाई जति नै सताए पनि, हामी निश्चय नै परमेश्‍वरलाई पछ्याउनेछौँ र हाम्रो आस्था कहिल्यै त्याग्नेछैनौँ।” परिस्थिति निकै प्रतिकूल भए पनि, केही बढी उत्सुक नयाँ विश्वासीहरूले भेलामा उपस्थित हुनका लागि इन्टरनेट सिग्नल पाउने उपायहरू खोजे। तर, उनीहरूका भेला हुने ठाउँहरू खुलासा भएकाले, उनीहरू पहिले जस्तो साठी वा सत्तरी जनाको समूहमा भेला हुन सक्दैनथे, र प्रत्येक भेला हुने ठाउँमा बढीमा बीस जना मात्रै हुन सक्थे। हामीले साना-साना समूहमा भेलाहरूको प्रबन्ध गर्ने तयारी गरिरहेकै बेला, हामीले अर्को कठिनाइको सामना गऱ्यौँ। नयाँ विश्वासीहरूसँग इन्टरनेट चल्ने दुईवटा मात्र सिम कार्ड भएकाले, यदि उनीहरू भेलाका लागि छुट्टिए भने, सबैलाई पुग्ने सिम कार्ड हुने थिएन, त्यसैले केही गाउँलेहरूले अझै पनि परमेश्‍वरका वचनहरू सुन्न पाउने थिएनन्। साथै, बीस जनाले एउटै फोन प्रयोग गरेर भेला गर्दा, इन्टरनेट राम्ररी नचलेको बेला, कतिपयले स्पष्टसँग सङ्गति सुन्न सक्दैनथे, र भेलाहरूमा राम्रो नतिजा हासिल हुँदैनथ्यो। परिस्थिति निकै गाह्रो लागेकाले, म निरुत्साहित हुन थालेँ। त्यतिबेला, मैले सोचेँ, “बरु म आफैँ त्यहाँ जान सकेको भए, म आफैँ उनीहरूलाई मलजल गर्न सक्थेँ।” त्यसपछि मैले सुपरिवेक्षकलाई आफ्ना विचारहरू बताएँ र सुपरिवेक्षक मलाई स्थानीय क्षेत्रमा जान दिन सहमत हुनुभयो।

त्यो साँझ, म स्थानीय अतिथि सत्कारक निवासमा पुगेँ। ठीक त्यही बेला, नयाँ विश्वासीहरूको समूह अगुवाहरूले मलाई म्यासेज गरे, त्यसैले मैले उनीहरूलाई भोलिपल्ट मध्याह्नमा एउटा भेलाका लागि ब्रदर-सिस्टरहरूलाई बोलाउन भनेँ, र जति सक्दो धेरै मानिसहरूलाई बोलाउन र गुप्त ठाउँ खोज्न लगाएँ। भोलिपल्ट, हामी सहमति भएको ठाउँमा पुग्यौँ, र म त स्तब्ध भएँ। आश्चर्यजनक रूपमा, साठीभन्दा बढी नयाँ विश्वासीहरूको समूह नै त्यहाँ उपस्थित भयो, र एक-एक गर्दै उनीहरू मसँग हात मिलाउन र अङ्गालो हाल्न आए, हरेक जना उत्सुकतासाथ आफ्नो परिचय दिइरहेका थिए। उनीहरू खुशीले उफ्रिरहेका चराहरूको बगाल जस्तै थिए, र यो यस्तो दृश्य थियो जुन मैले पहिले कहिल्यै देखेको थिइनँ। त्यस दिनको भेलापछि, उनीहरूले अर्को गाउँका नयाँ विश्वासीहरूलाई सुसमाचार सुन्न बोलाए। तेस्रो दिन, समूह अगुवाले हामीलाई लामो पहाडी बाटो हुँदै लगे, र हामीले एउटा शान्त, गुप्त ठाउँ भेट्टायौँ। लगभग पचास जना नयाँ विश्वासीहरू आए। तर हामी भेला गरिरहेकै बेला, गाई चराइरहेको एक जना गैरविश्‍वासीले हामीलाई देख्यो। मैले सोचेँ, “के उसले मेरो उजुरी गर्ला? के अधिकारी वा पुलिस मलाई पक्रन आउलान्?” मैले भाग्ने विचार गरेँ। तर त्यही क्षण, मैले पहिले पढेको परमेश्‍वरको वचनको एउटा खण्ड याद गरेँ: “ख्रीष्टविरोधीहरू आफ्नो सुरक्षा कायम राख्न सक्दो प्रयास गर्छन्। तिनीहरू मनमनै यस्तो सोच्छन्: ‘मैले जसरी पनि आफ्नो सुरक्षा पक्कापक्की गर्नैपर्छ। जो पक्राउ परे पनि, मचाहिँ पर्नै हुँदैन।’ … यदि कुनै स्थान सुरक्षित छ भने, ख्रीष्टविरोधीहरूले काम गर्न त्यही स्थान रोज्नेछन्, र आफू वास्तवमा निकै सक्रिय र सकारात्मक भएको देखाउनेछन्, आफ्‍नो ठूलो ‘जिम्‍मेवारी बोध’ र ‘बफादारी’ देखाउँछन्। यदि कुनै काम गर्नुको अर्थ तिनीहरूले जोखिम उठाउनुपर्छ भन्ने हुन्छ, र त्यसमा तिनीहरू खतरामा पर्ने, तिनीहरूलाई ठूलो रातो अजिङ्गरले भेट्टाउने सम्भावना हुन्छ भने, तिनीहरूले बहाना बनाएर यो काम अस्वीकार गर्छन्, र यसबाट भाग्‍ने मौका खोज्छन्। खतरा आउनेबित्तिकै, वा खतराको सङ्केत देख्‍नेबित्तिकै, तिनीहरूले दाजुभाइ-दिदीबहिनीहरूबारे कुनै वास्ता नगरी, आफूलाई उम्काउने र आफ्‍नो कर्तव्य त्याग्‍ने उपाय सोच्छन्, र आफूलाई खतराबाट निकाल्ने बारे मात्रै चासो राख्छन्। तिनीहरूले मानसिक रूपमा आफूलाई तयार गरिसकेका हुन सक्छन्। खतरा देखा पर्नेबित्तिकै, तिनीहरूले मण्डलीको काम कसरी अघि बढ्छ भन्नेबारे, वा परमेश्‍वरको घरका हितहरूमा त्यसले के-कस्तो हानि गर्न सक्छ भन्‍नेबारे, वा दाजुभाइ-दिदीबहिनीहरूको सुरक्षाबारे कुनै वास्ता नगरी आफूले गरिरहेको सबै काम तुरुन्तै छोड्नेछन्—तिनीहरूलाई भाग्‍नुको मात्रै मतलब हुन्छ। तिनीहरूसँग एउटा ‘गोप्य योजना,’ आफूलाई सुरक्षित राख्ने योजना समेत हुन्छ: तिनीहरूमाथि खतरा आइपर्नेबित्तिकै वा तिनीहरू पक्राउ पर्नेबित्तिकै, तिनीहरू आफूलाई थाहा भएका सबै कुरा बताउँछन्, आफ्नो सुरक्षा कायम राख्न आफूलाई निर्दोष साबित गर्छन् र सबै जिम्‍मेवारी त्याग्छन्। तिनीहरूले तयार पार्ने योजना यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। ख्रीष्टविरोधीहरूले खतरा नभएको बेला सामान्य रूपमा आफ्नो कर्तव्य निर्वाह र काम गर्न सक्छन्, तर जब खतरा आइपर्छ, उनीहरूले सबैभन्दा पहिले आफ्नै सुरक्षाबारे सोच्छन्। उनीहरू आफ्नो सुरक्षालाई सबैभन्दा महत्त्वपूर्ण कुरा ठान्छन् र मण्डलीको हितको कुनै वास्ता गर्दैनन्। ख्रीष्टविरोधीहरू अत्यन्तै स्वार्थी र नीच हुन्छन्, र उनीहरूमा अलिकति पनि विवेक वा समझ हुँदैन। मेरो आफ्नै व्यवहार पनि ख्रीष्टविरोधीको जस्तै थियो। सुरुमा, म नयाँ विश्वासीहरूसँग भेला हुन पहाडमा जान सक्थेँ, र मैले केही काम गरिरहेको र केही कष्ट भोगिरहेको जस्तो देखिन्थ्यो, तर जब मेरो आफ्नै सुरक्षामा असर पऱ्यो, म आफ्नो कर्तव्य त्यागेर उम्कन चाहेँ। मैले आफ्नो सुरक्षालाई सबैभन्दा माथि राखिरहेको थिएँ, र मैले यी नयाँ विश्वासीहरूका लागि पहिले प्रबन्ध मिलाउने कुरा कहिल्यै सोचिनँ। यति धेरै नयाँ विश्वासीहरू पक्राउ परे भने, उनीहरूको कद सानो भएकाले सम्भवतः पछि हट्ने थिए, तर म केवल आफूलाई खतराबाट बाहिर निकाल्ने चिन्तामा थिएँ। म साँच्चै स्वार्थी थिएँ! यो सोचेर, मैले तुरुन्तै नयाँ विश्वासीहरूलाई सुरक्षित ठाउँमा लगेँ। कोही खाडलमा लुके, कोही घाँसमा, र कोही जङ्गलमा। गाई चराउने मानिस गएपछि, हामीले भेलालाई निरन्तरता दियौँ, र पहरा दिनका लागि केही ब्रदरको प्रबन्ध मिलायौँ। भेलापछि, हामीले अर्को भेलाको समय तोक्यौँ।

पछि, एक सयभन्दा बढी मानिसहरूले परमेश्‍वरको आखिरी दिनहरूको काम स्वीकार गरे। त्यतिबेला, ती दुई गाउँका नयाँ विश्वासीहरूको सङ्ख्या लगभग दुई सय पुगेको थियो। यति धेरै मानिसहरू परमेश्‍वरका वचनहरू सुन्न आएकाले अधिकारीको ध्यान झनै तानियो, र उसले गाउँका गैरविश्‍वासीहरू र प्राथमिक तहका विद्यार्थीहरूलाई समेत पहाडमा गस्ती गर्न आदेश दियो। अधिकारीले यसो पनि भन्यो कि यदि उनीहरूले हाम्रो भेला हुने ठाउँ भेट्टाए भने, उनीहरू हरेकलाई एक सय युआन इनाम दिइनेछ। त्यतिबेला, गाउँमा मात्र होइन पहाडमा पनि गस्ती हुन्थ्यो। त्यसैले परिस्थिति झन्-झन् खराब हुँदै गयो, तर हरेक दिन, नयाँ विश्वासीहरूले आफ्ना आफन्त र साथीहरूलाई परमेश्‍वरका वचनहरू सुन्न ल्याइरहे, र दुवै गाउँका गाउँ प्रमुख र उप-प्रमुख समेत परमेश्‍वरका वचनहरू सुन्न आए। अधिकारीको सतावटका कारण, हामीले हाम्रो भेला हुने ठाउँ लगातार फेरिरहनुपर्थ्यो। कहिले हामी खेतमा भेला हुन्थ्यौँ, कहिले बलौटे क्षेत्रमा, कहिले जङ्गलमा, र कहिले हामी भेला हुनका लागि टाढाको पहाडसम्म जानुपर्थ्यो। जब म नयाँ विश्वासीहरूलाई मलजल गर्न जान्थेँ, म हरेक दिन अधिकारीको घरको छेउ हुँदै जान्थेँ। त्यो मेरो बाटोमा पर्थ्यो र म त्यसलाई छल्न सक्दिनथेँ, र मलाई प्रायः अधिकारी र पुलिसले मलाई देख्लान् र त्यसपछि अचानक अधिकारीको गेटकै अगाडि रोकेर पक्रेलान् भन्ने डर लाग्थ्यो। यदि म पक्राउ परेँ र मेरो परिवारले थाहा पायो भने म के गर्थें? उनीहरू पहिले नै मेरो आस्थाको विरोध गर्थे; यदि उनीहरूले म पक्राउ परेको थाहा पाए भने के उनीहरूले मलाई झनै बढी सताउने थिएनन् र? यस्तो होला भन्ने सोच हरेक दिन मेरो दिमागमा आइरहन्थ्यो, र यसबारे सोच्दा मात्रै पनि मलाई निकै डर लाग्थ्यो। हरेक दिन नयाँ विश्वासीहरूलाई मलजल गर्न जाँदा, म साँच्चै तनावमा हुन्थेँ। अधिकारीको घरको छेउ हुँदै जाँदा, म सास फेर्न पनि मुश्किलले आँट गर्थेँ, र म पछाडि फर्केर हेर्ने आँट नगरी मेरो मोटरसाइकलमा हुइँकिन्थेँ। जब म डराउँथे, म मनमनै परमेश्‍वरलाई पुकार्थेँ। मैले परमेश्‍वरका वचनहरूको एउटा भजन याद गरेँ, “जुन कुरा परमेश्‍वरले सिद्ध पार्नुहुन्छ त्यो आस्था हो”: “आखिरी दिनहरूको काममा, हामीबाट सबैभन्दा ठूलो आस्था र प्रेम आवश्यक हुन्छ, र थोरै लापरवाहीका कारण हामीले ठेस खान सक्छौँ, किनकि कामको यो चरण पहिलेका सबै चरणहरू भन्दा फरक छ: जुन कुरा परमेश्‍वरले सिद्ध पार्दै हुनुहुन्छ त्यो मानिसहरूको आस्था हो, जुन अदृश्य पनि छ र अमूर्त पनि छ। परमेश्‍वरले वचनहरूलाई आस्थामा, प्रेममा र जीवनमा परिवर्तन गर्ने गर्नुहुन्छ। मानिसहरू त्यो विन्दुमा पुग्नुपर्छ जहाँ तिनीहरूले सयौँ शोधनहरू सहिसकेका होऊन् र तिनीहरूसँग अय्यूबको भन्दा ठूलो आस्था होओस्, जसका लागि तिनीहरूले कुनै पनि समयमा परमेश्‍वरलाई कहिल्यै नछाडी अविश्‍वसनीय दुःख र हरप्रकारको यातना सहनुपर्छ। जब तिनीहरू मृत्युसम्मै समर्पित हुन्छन्, र तिनीहरूसँग परमेश्‍वरमाथि ठूलो आस्था हुन्छ, तब परमेश्‍वरको कामको यो चरण पूरा हुन्छ” (वचन, खण्ड १। परमेश्‍वरको देखापराइ र काम। मार्ग … (८))। जब मैले यो भजन गाएँ, मैले भित्र बलियो महसुस गरेँ। परमेश्‍वरले मलाई उहाँका वचनहरू अनुभव गर्ने र उहाँमाथिको मेरो आस्थालाई बलियो बनाउने अनुमति दिनका लागि यस्तो परिस्थिति आउन दिनुभएको थियो भन्ने कुरा मैले बुझेँ। यो गाउँमा आउनुअघि, मलाई आफूमा परमेश्‍वरप्रति ठूलो आस्था छ जस्तो लाग्थ्यो, तर ममाथि तथ्यहरू आइपरेपछि, त्यसले मेरो साँचो कद प्रकट गऱ्यो। मैले परमेश्‍वरमाथिको मेरो आस्था निकै सानो रहेछ भन्ने देखेँ। परमेश्‍वर मेरो आस्थालाई सिद्ध पार्नका लागि यो सतावटको वातावरण प्रयोग गरिरहनुभएको थियो। म यो अनुभव गर्न परमेश्‍वरमा भर पर्न इच्छुक भएँ। पछि, अधिकारीबाट हुने सतावट झनै गम्भीर भयो। उसले गाउँलेहरूलाई भेला गरिरहेको जो कोहीलाई देखे पनि उजुरी गर्न, र उनीहरूले एक जना विश्वासीको उजुरी गरेबापत ५०० युआन र दुई जनाका लागि १,००० युआन इनाम पाउने भनेर भन्यो। मलाई उनीहरू एकदमै दुष्ट लाग्यो। हामीले परमेश्‍वरमा विश्वास गरेर कुनै अपराध गरेका थिएनौँ, तैपनि उनीहरूले हामीलाई पक्रन कुनै कसर बाँकी राखेनन्। म उनीहरूलाई मनैदेखि निकै घृणा गर्थेँ। उनीहरूले पत्ता नलगाऊन् भनेर, हामीले भेलाको समय बिहान १० बजेबाट बिहान ६ बजे सार्‍यौँ। त्यो डिसेम्बर महिना थियो, र निकै चिसो थियो, तर नयाँ विश्वासीहरू अझै पनि उत्सुकतासाथ भेलाहरूमा आउँथे। कोही ६० वर्षभन्दा माथिका थिए र अझै पनि भेलामा लागिपरिरहन्थे, कोही आफ्नो पूरै परिवारसँग आउँथे, र कोही त भर्खर एक महिनाको बच्चा बोकेर पहाडमा भेलाका लागि आउँथे। उनीहरू सक्रिय रूपमा भेलाहरूमा सहभागी भएको देखेर, म गहिरो रूपमा प्रभावित भएँ र मेरो आस्था उनीहरूको जस्तो बलियो छैन भन्ने सोचेर लाज पनि लाग्यो। म मानिसहरूलाई परमेश्‍वरका वचनहरू सुन्नबाट रोक्नका लागि गाउँका सबैलाई गस्ती गर्न र विश्वासीहरूको उजुरी गर्न परिचालन गर्ने यो शैतानी शासनलाई घृणा पनि गर्थेँ। यसको बावजुद, सुसमाचारको काममा कुनै असर परेन, र सर्वशक्तिमान् परमेश्‍वरको आखिरी दिनहरूको सुसमाचार यस क्षेत्रमा फैलिरह्यो। साथै, गस्ती गर्नेहरूले हामीलाई एक पटक पनि भेट्टाएनन्। परमेश्‍वरको सुरक्षाका लागि हामी उहाँप्रति साँच्चै आभारी थियौँ!

एक दिन, मेरो गैरविश्‍वासी पति सेनाबाट अचानक घर फर्किए। उनी नयाँ वर्षमा फर्कने कुरा थियो, तर अनपेक्षित रूपमा, उनी यस पटक चाँडै घर आए। उनले मलाई घरमा नदेखेपछि म कहाँ गएको थिएँ भनेर सोध्न फोन गरे, र भोलिपल्ट बिहान तुरुन्तै घर फर्कन भने। भोलिपल्ट, जब उनले म नफर्केको देखे, उनले मलाई म्यासेज पठाए। त्यतिबेला, मसँग इन्टरनेट थिएन र मैले उनलाई जवाफ दिइनँ, र उनी निकै रिसाए। पछि, मेरो पतिले मलाई घर फर्कन भन्दै फोन गरिरहे, यदि म छिटो नफर्केमा सम्बन्धविच्छेद गर्ने धम्कीसमेत दिए। मैले कमजोर महसुस गरेँ। मेरो परिवारले पहिले नै मेरो परमेश्‍वरप्रतिको विश्वासको विरोध गर्थ्यो, र मेरी सासुले मेरो पतिलाई मसँग सम्बन्धविच्छेद गर्न अक्सर उक्साउनुहुन्थ्यो। यदि म घर फर्किनँ भने, के मेरो पतिले साँच्चै मसँग सम्बन्धविच्छेद गर्लान् त? मेरो हृदय पीडाले भरियो, र मैले सोचेँ, “के म केही दिनका लागि घर जाऊँ?” तर मलाई थाहा थियो, एक पटक फर्केपछि, मलाई फेरि निस्कन गाह्रो हुनेछ। यी नयाँ विश्वासीहरूलाई कसले मलजल गर्ला? मेरो हृदयमा ठूलो छटपटी भयो, र मैले आफ्नो हृदयमा उम्लिरहेका गुनासाहरूलाई रोक्न सकिनँ। “परमेश्‍वरले ममाथि यस्तो हुन किन दिनुभयो? मेरो पति मलाई घर जान कर गरिरहन्छन्, र यदि म गइनँ भने, उनले मसँग सम्बन्धविच्छेद गर्नेछन् भनेर भन्छन्। तर यदि म घर गएँ भने, म कसरी आफ्नो कर्तव्य पूरा गर्न सक्छु र?” मेरो हृदयमा, म परमेश्‍वरको अभिप्राय के हो भनेर सोचिरहेँ। सोच्दा-सोच्दै, मैले अचानक परमेश्‍वरका वचनहरू याद गरेँ: “मानिसहरू परमेश्‍वरमा समर्पित हुन सक्छन् कि सक्दैनन् भनेर मापन गर्दा, तिनीहरूमा कुनै अत्यधिक चाहनाहरू छन् कि छैनन् वा परमेश्‍वरप्रति गुप्त अभिप्रायहरू छन् कि छैनन् भन्‍ने कुरा महत्त्वपूर्ण हो। यदि मानिसहरूले सधैँ परमेश्‍वरसँग माग गरिरहेका छन् भने, त्यसले तिनीहरू उहाँप्रति समर्पणकारी छैनन् भन्‍ने प्रमाणित गर्दछ। तँलाई जे भए पनि, यदि तँ त्यो कुरा परमेश्‍वरबाट आएको भनी स्विकार्दैनस्, सत्यता खोज्दैनस्, सधैँ आफ्नै लागि तर्क गर्छस्, सधैँ आफूलाई सही ठान्छस्, र तँ परमेश्‍वर नै सत्यता र धार्मिकता हुनुहुन्छ भनेर शङ्का गर्न सक्छस् भने, तँ समस्यामा पर्नेछस्। त्यस्ता मानिसहरू सबैभन्दा अहङ्कारी र परमेश्‍वरप्रति सबैभन्दा विद्रोही हुन्छन्। सधैँ परमेश्‍वरसँग माग गर्ने मानिसहरू साँचो अर्थमा उहाँमा समर्पित हुन सक्दैनन्। यदि तँ परमेश्‍वरसँग माग गर्छस् भने, यसले तँ परमेश्‍वरसँग सौदाबाजी गर्ने प्रयास गर्दैछस्, आफ्नै इच्छा रोज्दैछस्, र यही इच्छाअनुसार कार्य गरिरहेको छस् भन्‍ने प्रमाणित गर्छ। यो परमेश्‍वरलाई धोका दिनु र समर्पणविहीन हुनु हो। परमेश्‍वरसँग मागहरू गर्नु आफैमा समझविहीन हुनु हो; यदि तँ उहाँ परमेश्‍वर हुनुहुन्छ भनी साँच्चै विश्‍वास गर्छस् भने, तैँले उहाँसँग मागहरू राख्ने आँट गर्नेछैनस्—जुन गर्न तँ योग्य पनि छैनस्—चाहे ती तर्कसङ्गत होऊन् वा नहोऊन्। यदि तँसँग परमेश्‍वरप्रति साँचो विश्‍वास छ, र तँ उहाँ परमेश्‍वर हुनुहुन्छ भनेर विश्‍वास गर्छस् भने, तैँले उहाँको आराधना मात्र गर्नेछस् र तँ उहाँप्रति समर्पित मात्र हुनेछस्—अरू विकल्प नै छैन” (वचन, खण्ड ३। आखिरी दिनहरूका ख्रीष्टका वार्तालापहरू। मानिसहरूले परमेश्‍वरसँग अत्यन्तै धेरै मागहरू गर्छन्)। मैले आफू परमेश्‍वरले खुलासा गर्नुभएजस्तै नै रहेको बुझेँ। जब परमेश्‍वरले मेरा इच्छाहरू अनुरूप परिस्थितिहरू मिलाउनुहुन्थ्यो, म समर्पित हुन इच्छुक हुन्थेँ, तर जब ती मेरा इच्छाहरू अनुरूप हुँदैनथे, म समर्पित हुन अनिच्छुक हुन्थेँ र परमेश्‍वरसँग अविवेकी मागहरू गरिरहन्थेँ। मैले सोचेँ, मैले आफ्नो कर्तव्य निर्वाह र सुसमाचार प्रचार गरिरहेकीले, परमेश्‍वरले मेरो रेखदेख गर्नुपर्छ, मेरो पतिको सतावट र बाधाबाट बचाउनुपर्छ र उनलाई चाँडै घर आउन दिनुहुँदैन, किनकि उनी घर फर्केमा मैले सुसमाचार प्रचार गर्न सक्ने थिइनँ। म परमेश्‍वरले मेरा मागहरू पूरा गरिदिनुहोओस् भन्ने चाहन्थेँ, र जब उहाँले त्यसो गर्नुभएन, मैले उहाँका प्रबन्धहरू अनुपयुक्त भएको भनेर गुनासो गरेँ र जिद्दी भएर उहाँसँग बहस गरेँ। म साँच्चै अविवेकी थिएँ! विगतमा, जब म सुसमाचार प्रचार गर्न घर छोड्न सक्थेँ, मलाई मेरो कद बढेको छ र म परमेश्‍वरमा समर्पित भइसकेको छु भन्ने लाग्थ्यो। अब, मैले अन्ततः मेरो साचो कद स्पष्ट देखेँ। ममाथि आइपरेको यो कुरा मेरा धारणाहरूसँग मेल नखाए पनि, यो मेरा लागि आफूलाई बुझ्ने एउटा राम्रो अवसर थियो।

मैले यी नयाँ विश्वासीहरू कति उत्सुकतासाथ परमेश्‍वरका वचनहरूको तृष्णा गर्छन् भन्नेबारे सोचेँ। मौसम जतिसुकै चिसो भए पनि, यात्रा जतिसुकै लामो भए पनि, वा परिस्थिति जतिसुकै भयानक भए पनि, उनीहरू अझै पनि भेलाहरूमा उपस्थित हुन लागिपरिरहे। यदि म घर फर्केँ भने, उनीहरूलाई कसले मलजल गर्ला? तर यदि म फर्किनँ भने, मैले सम्बन्धविच्छेदको सामना गर्नुपर्ने हुन सक्थ्यो। जब म निर्णय गर्न सङ्घर्ष गरिरहेको थिएँ, ठीक त्यही बेला मैले सुपरिवेक्षकले पहिले सुनाउनुभएको परमेश्‍वरको वचनको एउटा खण्ड याद गरेँ: “के तँलाई तेरा काँधका बोझहरू, तँलाई दिइएको आज्ञा, र तेरो जिम्‍मेवारीबारे थाहा छ? ऐतिहासिक मिसनप्रतिको तेरो बोध कहाँ छ? अर्को युगको मालिकको भूमिका तैँले कसरी राम्ररी निर्वाह गर्नेछस्? के तँसँग मालिक हुनुको प्रबल भावना छ? यावत् थोकको मालिकबारे कसरी व्याख्या गरिनुपर्छ? के त्यो साँच्‍चै सारा जीवित प्राणीहरू अनि संसारका सारा भौतिक कुराहरूको मालिक हो? कामको अर्को चरणको प्रगतिका लागि तँसँग के-के योजनाहरू छन्? कति जना मानिसहरू तँद्वारा गोठालो गरिन तेरो प्रतीक्षा गरिरहेका छन्? के तेरो कार्य गह्रौँ छ? तिनीहरू दरिद्र, दयनीय, अन्धा छन्, र तिनीहरू असमञ्जसमा छन्, अन्धकारमा बिलौना गरिरहेका छन्—मार्ग कहाँ छ? धेरै वर्षदेखि मानिसलाई दमन गरेका अन्धकारका शक्तिहरूलाई, उल्काजस्तै गरी अचानक तल झरेर हटाओस् भनी ती मानिसहरू ज्योतिका लागि कति तृष्णा गर्छन्। तिनीहरू त्यसका लागि बेचैनीका साथ आशा गर्छन् र दिन-रात तृष्णा गर्छन्—यो कुरा कसले पूर्ण रूपमा जान्‍न सक्छ र? ज्योति चम्‍केर गुज्रने दिनमा समेत, गहन रूपमा कष्ट भोगिरहेका यी मानिसहरू कालकोठरीमा रिहाइको कुनै आशाविना बन्दी नै रहिरहन्छन्; तिनीहरूले कहिले बिलौना गर्न छोड्नेछन्? कहिल्यै विश्राम नपाएका यी नाजुक आत्माहरूको दुर्भाग्य भयानक छ, अनि निर्दयी बन्धनहरू र जमेको इतिहासद्वारा तिनीहरूलाई यो स्थितिमा बन्धनमा राखिएको धेरै भइसकेको छ। अनि तिनीहरूको बिलौनाको आवाज कसले सुनेको छ र? तिनीहरूको दुखी स्थिति कसले देखेको छ र? परमेश्‍वरको हृदय कति दुखी र बेचैन छ भनी के तैँले कहिल्यै विचार गरेको छस्? उहाँले आफ्‍नै हातले सृष्टि गर्नुभएको निर्दोष मानवजातिले त्यस्तो सास्ती भोगेको देख्दा उहाँ कसरी सहन सक्‍नुहुन्छ? आखिर, मानवजाति विषाक्त पारिएका पीडितहरू नै त हुन्। र मानवजाति आजको दिनसम्‍म बाँचेको भए तापनि, मानवजातिलाई धेरै पहिले नै दुष्टले विषाक्त पारिएको छ भन्‍ने कुरा कसले थाहा पाएको छ र? के तैँले तँ पीडितहरूमध्येको एक होस् भन्‍ने बिर्सिस्? के परमेश्‍वरप्रतिको तेरो प्रेमका कारण, यी सबै बाँचेकाहरूलाई मुक्ति दिनका निम्ति लागिपर्न तँ इच्‍छुक छैनस्? के तँ मानवजातिलाई आफ्‍नै मासु र रगतजस्तै प्रेम गर्नुहुने परमेश्‍वरलाई प्रतिदान गर्नका निम्ति आफ्‍नो सारा सामर्थ्य अर्पण गर्न इच्‍छुक छैनस्? तेरो असाधारण जीवन जिउनका लागि परमेश्‍वरद्वारा प्रयोग गरिनुलाई तँ ठ्याक्कै कसरी बोध गर्छस्? के तँसँग एक भक्त, परमेश्‍वरको सेवा गर्ने व्यक्तिको अर्थपूर्ण जीवन जिउने अठोट र आस्था साँच्‍चै छ त?” (वचन, खण्ड १। परमेश्‍वरको देखापराइ र काम। तैँले तेरो भविष्यको मिसनलाई कसरी सम्हाल्नुपर्छ?)। परमेश्‍वर देखा पर्नुभएको र यति धेरै वर्षदेखि काम गरिरहनुभएको छ, तर धेरै मानिसहरूलाई अझै पनि थाहा छैन र तिनीहरू झूटा ईश्वरको पूजा गरिरहेका छन्, शैतानको छलमा जिइरहेका छन्। पहिले परमेश्‍वरको सुसमाचार पाएका हामीमा उहाँको कामको गवाही दिने जिम्मेवारी छ ताकि उनीहरूले परमेश्‍वरको आवाज सुन्न र सकेसम्म चाँडो परमेश्‍वरसामु आउन सकून्। यी नयाँ विश्वासीहरूसँगका भेलाहरूबारे फर्केर सोच्दा, जब हामी उनीहरूलाई परमेश्‍वरका वचनहरू पढेर सुनाउँथ्यौँ, तब उमेर वा लिङ्गको जेसुकै होस्, उनीहरू सबैको आँखामा तृष्णा हुन्थ्यो, मानौँ उनीहरूले भर्खरै अँध्यारो संसारमा ज्योति आएको देखेका थिए, मानौँ उनीहरूले धेरै लामो समयदेखि ज्योतिको आगमनको प्रतीक्षा गरिरहेका थिए र अन्ततः आशा भेट्टाएका थिए। सरकारी सतावट र पक्राउ पर्ने र जरिवाना तिर्नुपर्ने जोखिमको सामना गर्दा पनि, लामो यात्रा गर्नुपरे पनि, र कतिपयसँग त भर्खर एक महिनाको बच्चा हुँदा पनि, उनीहरू एउटै भेला पनि छुटाउन इच्छुक हुँदैनथे, र उनीहरू परमेश्‍वरका वचनहरू सुन्न दिनभरि भेला हुन चाहन्थे। उनीहरू सरकारी सतावटदेखि डराउँदैनथे, बरु उनीहरू परमेश्‍वरका वचनहरू सुन्न र भेला हुन नपाउने कुरादेखि डराउँथे। केही नयाँ विश्वासीहरूले भने, “सिस्टर, नडराउनुहोस्। हामी शैतानसँग छापामार युद्ध लड्नेछौँ। यदि उनीहरू पहाडमा गए भने, हामी तल झर्नेछौँ। हामी भेला हुने उपाय खोज्नेछौँ।” यो सुन्नु निकै हृदयस्पर्शी थियो। यदि मैले उनीहरूलाई यसरी नै छोडेर गएँ, जसले गर्दा उनीहरूले परमेश्‍वरका वचनहरू सुन्न सकेनन् भने, मेरो विवेकले मलाई दोष दिने थियो। मैले कसरी परमेश्‍वरले मानवजातिलाई शुद्ध पार्न र मुक्ति दिन कति धेरै सत्यता व्यक्त गर्नुभएको छ, र कसरी मैले परमेश्‍वरका वचनहरूको मलजल र प्रबन्धको आनन्द उठाएको छु, सत्यताका धेरै रहस्य बुझेको छु, र मेरो भ्रष्ट स्वभावलाई फाल्ने मार्ग पाएको छु भन्नेबारे सोचेँ। परमेश्‍वरले मलाई यति धेरै दिनुभएको छ, र उहाँको प्रेम कति महान् छ! म परमेश्‍वरको प्रेम चुक्ता गर्न आफ्नो कर्तव्य राम्ररी पूरा गर्नेछु, र म परमेश्‍वरलाई निराश पार्नेछैनँ वा उहाँको प्रेमलाई खेर फाल्नेछैनँ भनिरहन्थेँ, तर मेरो पतिले मसँग सम्बन्धविच्छेद गर्लान् भन्ने डरले, मैले आफ्नो कर्तव्य त्याग्न र नयाँ विश्वासीहरूलाई पछाडि छोड्न चाहेँ। मैले यदि म गएँ भने के होला भनेर समेत सोचेकी थिइनँ: अधिकारीले उनीहरूलाई सताइरहनेथिए, यदि उनीहरू पक्राउ परे भने, उनीहरूलाई जरिवाना तिराइनेछ वा जेल हालिनेछ भनेर धम्की दिनेथिए। के तिनीहरू कमजोर र डरपोक हुनेथिए, अनि भेलामा उपस्थित हुन आँट गर्नेथिएनन्? उनीहरूलाई मलजल गर्ने कोही नभएपछि, के तिनीहरू नकारात्मक भएर पछि हट्नेथे र? उनीहरूले सत्यताको यति धेरै तृष्णा गर्थे कि परमेश्‍वरका वचनहरू सुन्नका लागि, उनीहरू बिहान उज्यालो हुनुअघि नै भेला हुने ठाउँमा आइपुग्थे, र मेरो प्रतीक्षा गर्थे। यदि उनीहरूले परमेश्‍वरका वचनहरू सुन्न सक्थेनन् भने, के उनीहरूलाई सास्ती र पीडा हुनेथियो? यदि मैले यसरी नै छोडेर गएँ भने, के मैले परमेश्‍वर र उनीहरूप्रति ठिक गरिरहेको हुने थिएँ र? यदि मैले सम्बन्धविच्छेदको डरले यी नयाँ विश्वासीहरूलाई छोडेँ, जसले गर्दा उनीहरू कमजोर भएर पछि हटे भने, म परमेश्‍वरको सामु आफ्नो अनुहार देखाउन सक्ने थिइनँ! मैले यसबारे जति धेरै सोचेँ, त्यति नै मैले परमेश्‍वरप्रति ऋणी महसुस गरेँ।

पछि, मैले सर्वशक्तिमान् परमेश्‍वरका वचनको एउटा खण्ड याद गरेँ: “जब परमेश्‍वर काम गर्नुहुन्छ—जब परमेश्‍वरले कुनै व्यक्तिको हेरचाह गर्नुहुन्छ र उसको छानबिन गर्नुहुन्छ, र जब उहाँले उसलाई योग्य ठान्नुहुन्छ र अनुमोदन गर्नुहुन्छ—तब शैतानले नजिकबाट पछ्याउँछ, र उसलाई बहकाउने र गम्भीर रूपमा हानि गर्ने प्रयास गर्छ। परमेश्‍वर त्यो व्यक्तिलाई प्राप्त गर्न चाहनुहुने हुनाले, शैतानले आफ्नो अवर्णनीय उद्देश्य हासिल गर्नका लागि, बाटो छेक्न आफ्नो भएभरको शक्ति लगाउँछ, र परमेश्‍वरको काममा बाधा दिन र क्षति पुर्‍याउन विभिन्‍न घृणित उपाय प्रयोग गर्छ। यो उद्देश्य के हो त? त्यसले परमेश्‍वरले कुनै पनि व्यक्ति प्राप्‍त गर्नुहोस् भन्ने चाहँदैन; परमेश्‍वरले प्राप्त गर्ने अभिप्राय राख्‍नुभएका सबैलाई त्यसले थुतेर लग्न चाहन्छ, ताकि त्यसले तिनीहरूलाई कब्जा गर्न, नियन्त्रण गर्न, र आफ्नो अधीनमा राख्‍न सकोस्, ताकि तिनीहरूले त्यसको आराधना गरून् अनि परमेश्‍वरको प्रतिरोध गर्नका निम्ति दुष्टता गर्नमा तिनीहरू त्यससँग हात मिलाऊन्। के यो शैतानको दुष्‍ट आशय होइन र? … परमेश्‍वरसँग युद्ध गर्दा, र उहाँको पछि-पछि लाग्दा, शैतानको उद्देश्य परमेश्‍वरले गर्न चाहेका सबै काम ध्वस्त पार्नु, र परमेश्‍वरले प्राप्त गर्न चाहेकाहरूलाई कब्जा र नियन्त्रण गर्नु हुन्छ। त्यसले परमेश्‍वरले प्राप्त गर्न चाहेकाहरूलाई पूर्ण रूपमा नष्ट गर्न चाहन्छ, वा यदि तिनीहरू नष्ट भएनन् भने तिनीहरूलाई आफ्नो बनाएर प्रयोग गर्न चाहन्छ। यसको उद्देश्य यही हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ४)। परमेश्‍वरका वचनहरू मनन गरेर, मैले जहाँ परमेश्‍वरको काम जान्छ, शैतानको बाधा त्यहीँ पछि लाग्छ भन्ने कुरा बुझेँ। परमेश्‍वर उहाँमा साँचो रूपमा विश्वास गर्नेहरूलाई प्राप्त गर्न चाहनुहुन्थ्यो, तर शैतानले उनीहरूलाई सताउन सरकारलाई प्रयोग गरिरहेको थियो, उनीहरूलाई परमेश्‍वरमा विश्वास गर्नबाट रोक्न कुनै कसर बाँकी राखेको थिएन। जब शैतानले यस्तो सतावटद्वारा आफ्नो लक्ष्य हासिल गर्न नसकिने देख्यो, तब त्यसले आफ्नो रणनीति बदल्यो, र मेरो पतिलाई सम्बन्धविच्छेदको धम्की दिन लगायो, मलाई त्यो गाउँ छोड्न बाध्य पार्न खोज्यो, किनकि यसरी, यी नयाँ विश्वासीहरूलाई मलजल गर्ने कोही हुने थिएन। शैतानको लक्ष्य उनीहरूलाई परमेश्‍वरका वचनहरू सुन्नबाट रोक्नु र उनीहरूलाई बिस्तारै पछि हटाउनु थियो। शैतान साँच्चै नीच र निर्लज्ज छ! यदि म घर फर्केँ भने, के म शैतानको चालमा फस्ने थिइनँ र? शैतानको कुटिल अभिप्राय स्पष्ट देखेर, मैले यी नयाँ विश्वासीहरूलाई राम्ररी मलजल गर्ने मन बनाएँ। त्यसपछि मैले परमेश्‍वरलाई प्रार्थना गरेँ, “हे परमेश्‍वर, म घर फर्किन्नँ। म यी दुई गाउँका नयाँ विश्वासीहरूलाई राम्ररी मलजल गर्न तपाईँमा भर पर्नेछु। मेरो पतिले मसँग सम्बन्धविच्छेद गरे पनि, म फर्किन्नँ।” सम्बन्धविच्छेदका लागि आफूलाई तयार पारिसकेपछि, मैले कहिल्यै अपेक्षा नगरेको कुरा के भयो भने, भोलिपल्टै मेरो पतिले मलाई आफ्नो राम्रो ख्याल राख्न भन्दै म्यासेज पठाए। उनले चिसो भएकाले, मैले धेरै लुगा लगाउनुपर्छ र सुसमाचार प्रचार गर्दा होसियार हुनुपर्छ भनेर भने। उनले म आफूलाई मन लागेको बेला फर्के हुन्छ भनेर पनि भने र मलाई जाडोको लुगा किन्न ४,००० युआन समेत पठाइदिए। म साँच्चै परमेश्‍वरप्रति आभारी भएँ!

त्यसपछिका दिनहरूमा, म मेरो पतिद्वारा त्यति नबाँधिएको भए पनि, तर अधिकारीको सतावट कम हुनुको सट्टा झन्-झन् गम्भीर हुँदै गयो। पछि, मैले “ख्रीष्टलाई पछ्याउँदै, म कहिल्यै पछि हट्नेछैन, मृत्युसम्म पनि” भन्ने भजन सुनेँ:

आखिरी दिनहरूका मानिसको पुत्र सत्यता व्यक्त गर्नुहुन्छ, र अनगिन्ती हृदयलाई ब्युँझाउनुहुन्छ। म परमेश्‍वरका वचनहरू सबै सत्यता हुन् भन्ने देख्छु, त्यसैले म उहाँलाई पछ्याउँछु। शैतान, ठूलो रातो अजिङ्गरले परमेश्‍वरका चुनिएका मानिसहरूलाई उन्मत्त रूपमा दमन गर्छ र पक्रन्छ। ख्रीष्टलाई पछ्याउने र आफ्नो कर्तव्य निर्वाह गर्नेहरू आफ्नो जीवन जोखिममा पारेर त्यसो गर्छन्। परमेश्‍वरको गवाही दिएको कारण म कुनै दिन पक्राउ पर्न र सताइन सक्छु। म आफ्नो हृदयमा यो धार्मिकताका खातिर गरिएको सतावट हो भन्ने कुरा स्पष्ट रूपमा बुझ्छु। सुसमाचार प्रचार गरेको कारण म कुनै दिन पक्राउ पर्न र जेल पर्न सक्छु। यो उहाँलाई पछ्याउनेहरूका लागि परमेश्‍वरले नियोजन गर्नुभएको कष्ट हो। सुसमाचार प्रचार गर्ने यस मार्गमा म अझै कति हिँड्न सक्छु भन्ने कुरा मलाई थाहा छैन, तर म जीवित हुञ्जेल परमेश्‍वरका वचनहरू प्रसार गर्नेछु र ख्रीष्टको गवाही दिनेछु। म सत्यता पछ्याउन र परमेश्‍वरको आज्ञा पूरा गर्नका लागि मात्र आफूलाई समर्पित गर्छु। यस जीवनमा, ख्रीष्टलाई पछ्याउन र उहाँको गवाही दिन पाउँदा मेरो हृदय गर्वले भरिन्छ। मैले राज्य साकार भएको दिन देख्न नसके पनि, आज गवाही दिन र शैतानलाई अपमानित गर्न सक्नु नै मेरो लागि पर्याप्त छ। सतावट र सङ्कष्टमा परमेश्‍वर मेरो साथमा हुनुहुन्छ; उहाँ मेरो सहारा हुनुहुन्छ। सायद मेरो जीवन क्षणिक आतसबाजीजस्तै बिलाएर जानेछ, तर परमेश्‍वरका लागि शहीद हुनु भनेको एउटा जोडदार गवाही दिनु हो। मैले राज्यको सुसमाचार फैलाउनमा आफ्नो झिनो बल अर्पण गरेको छु। मलाई कुनै गुनासो छैन र कुनै पछुतो छैन। परमेश्‍वरको गवाही दिन सक्षम हुनु भनेको मेरो जीवन व्यर्थ नजानु हो। यो परमेश्‍वरको नियोजन हो, र म उहाँलाई प्रशंसा र धन्यवाद चढाउँछु।

परमेश्‍वरका वचनहरू संसारभर फैलिन्छन्; ख्रीष्टको राज्य मानिसहरूको बीचमा देखा परेको छ। प्रकोपहरूको बीचमा, परमेश्‍वरले विजेताहरूको एउटा समूह बनाउनुभएको छ, र ती सबैले उहाँको गवाही दिइरहेका छन्। अन्धकार हटेर जाँदैछ, र धार्मिकताको बिहानी देखा परेको छ। परमेश्‍वरले शैतान, ठूलो रातो अजिङ्गरलाई हराउनुभएको छ। महिमा प्राप्त गर्नुभएका परमेश्‍वरको प्रशंसा होस्!

—थुमालाई पछ्याउनुहोस् र नयाँ गीतहरू गाउनुहोस्

यो भजन सुनेपछि म साँच्चै प्रभावित र उत्प्रेरित भएँ। यी दुई गाउँहरूमा नयाँ विश्वासीहरूलाई मलजल गर्दा म पक्राउ पर्न र सताइन सक्थेँ—परमेश्‍वरको महिमाको दिन देख्नुअघि नै मर्न पनि सक्थेँ—तर मलाई पछुतो लाग्नेथिएन। परमेश्‍वरको आखिरी दिनहरूको काम स्वीकार गर्न र उहाँको राज्यको सुसमाचार प्रसार गर्न पाउनु कस्तो सम्मानको कुरा हो। यो बुझेपछि, मैले भविष्यमा आइपर्ने जेसुकै पनि अनुभव गर्न अझै बढी आस्था प्राप्त गरेँ।

अधिकारीले हामी हरेक बिहान ६ बजे भेला हुन्थ्यौँ भन्ने थाहा पायो, र त्यसैले ऊ ५ बजे आफ्नो आँगनमा आगो बालेर हामीलाई पर्खिरहेको हुन्थ्यो। जब म उसको घरको छेउबाट मोटरसाइकल चलाएर जान्थेँ, उसले मलाई देख्ला कि भन्ने डरले म आफ्नो बत्ती निभाउँथेँ वा इन्जिन बन्द गरेर ठेल्दै जान्थेँ। हामी पहाडमा जाँदा टर्चलाइट बाल्ने आँट गर्दैनथ्यौँ, र कहिलेकाहीँ पानी पर्दा, हामी गाउँको दुर्गम भेगका ब्रदर-सिस्टरहरूको घरमा भेला हुन्थ्यौँ। अरूले पत्ता नलगाऊन् भनेर, भेला सकिएपछि, केही ब्रदर-सिस्टरहरू दाउरा बोकेर घर फर्कन्थे, कोही गाईवस्तु डोर्याएर फर्कन्थे, र कोही जङ्गली साग टिपेर घर लैजान्थे। अधिकारी आफ्नो आँगनमा आगो बालेर हामीलाई पर्खिरहेको हुन्थ्यो, तर हामी एक पटक पनि फेला परेनौँ। मलाई थाहा थियो, यो सबै परमेश्‍वरको हातमा थियो, र उहाँले अधिकारीका आँखा छोपिदिनुभएको थियो। यस्तो परिस्थिति अनुभव गरेर, मैले परमेश्‍वरको सर्वशक्तिमान्‌ता र सार्वभौमिकताबारे केही बुझाइ प्राप्त गरेँ। पछि, यी दुई गाउँका मानिसहरूमध्ये, अधिकारी, उसकी श्रीमती, र खराब मानवता भएका केही मानिसहरू बाहेक, सबैले सर्वशक्तिमान् परमेश्‍वरको आखिरी दिनहरूको काम स्वीकार गरे। अधिकारीको भाइ, बहिनी, बुहारी, र ससुराले समेत स्वीकार गरे। अन्तमा, हामीले उनीहरू मार्फत अर्को गाउँका मानिसहरूलाई सुसमाचार प्रचार गऱ्यौँ, र त्यतिबेला, लगभग सत्तरीदेखि असी जनाले परमेश्‍वरको काम स्वीकार गरे। अधिकारीले हामीलाई जति नै सताए पनि, यी नयाँ विश्वासीहरू अझै पनि सक्रिय रूपमा भेलाहरूमा आउँथे, र नयाँ विश्वासीहरूको सङ्ख्या बढिरह्यो। यो साँच्चै पवित्र आत्माको कामको नतिजा थियो। मैले शैतानले जुनसुकै विधि प्रयोग गरे पनि, त्यसले सुसमाचारको कामको विस्तारलाई रोक्न सक्दैन भन्ने देखेँ।

त्यस समयमा, मैले केही शारीरिक कठिनाइहरू भोगेँ, र मैले सरकारी सतावट र मेरो पतिबाट भएको बाधा पनि अनुभव गरेँ, जुन त्यतिबेला निकै पीडादायी थियो, तर मैले धेरै कुरा पाएँ। परमेश्‍वरलाई धन्यवाद!


९. फरक कर्तव्यमा खटाइएपछि सिकेका पाठहरू

लिंडा, इटाली

सन् २०१८ को अन्त्यतिर, मण्डलीले मलाई ग्राफिक डिजाइनको कामको जिम्मेवारी दियो। जब-जब म ब्रदर-सिस्टरहरूले बनाएका तस्बिरहरू जाँचेर सुधारका लागि सुझाव दिन्थेँ, उहाँहरू धैर्यपूर्वक सुन्नुहुन्थ्यो, र समय-समयमा कोही-कोहीले यसो भन्नुहुन्थ्यो, “मेरो सौन्दर्यबोध त साँच्चै कमजोर रहेछ। म यी समस्याहरू पनि देख्न सक्दिनँ। अहिले तपाईंले भनेपछि पो मैले बुझेँ।” कहिलेकाहीँ, फरक-फरक विचारका कारण गतिरोधहरू हुन्थे, तर जब म आफ्नो विचार राख्थेँ, उहाँहरू सबैले सहमत जनाउनुहुन्थ्यो। यो सब देखेर, म मनमनै मख्ख पर्थें, “मेरो क्षमता राम्रै छ जस्तो छ, नत्रभने मैले कसरी यस्तो महत्त्वपूर्ण कर्तव्य निर्वाह गर्न र ब्रदर-सिस्टरहरूलाई आफूसँग यसरी सहमत गराउन सक्थेँ?” कहिलेकाहीँ विशेष कारणहरूले गर्दा म कामको छलफलमा सहभागी हुन सक्दिनथेँ, र टोली अगुवाले म पनि सहभागी हुन सकूँ भनेर समय नै परिवर्तन गर्नुहुन्थ्यो। उहाँहरूले मलाई यति धेरै महत्त्व दिएको देखेर, म आफैमा झनै खुसी हुन्थेँ र सोच्थेँ, “यो कर्तव्यले त साँच्चिकै मलाई प्रभावशाली देखाउँछ। यदि मैले अध्ययन गर्न र आफ्नो सीप सुधार्न अझ मिहिनेत गरेँ भने, के मैले अझ धेरै ब्रदर-सिस्टरहरूको प्रशंसा पाउन सक्ने छैनँ र?” त्यसपछि, म आफ्नो कर्तव्य निर्वाह गर्न अझै उत्प्रेरित भएँ। कर्तव्य तनावपूर्ण थियो तर आफूले जतिसुकै कष्ट भोगे पनि वा जतिसुकै कठिनाइ आए पनि म पछि हटिनँ।

सन् २०२२ मा, फिलिपिन्समा साँचो मार्ग स्वीकार गर्ने नयाँ विश्वासीहरूको सङ्ख्या बढेकाले, मलजल गर्ने धेरै व्यक्तिहरूको तत्काल आवश्यकता पर्‍यो, र अगुवाहरूले कला टोलीमा कामको बोझ घटेकाले त्यहाँ दुई जना सुपरिवेक्षकको आवश्यकता छैन भन्ने निर्णय गर्नुभयो, त्यसैले उहाँहरूले मलाई अनलाइनमार्फत नयाँ विश्वासीहरूलाई मलजल गर्ने प्रबन्ध मिलाउनुभयो। यो प्रबन्ध उचित छ भन्ने मलाई थाहा थियो, तर मेरो मनमा केही चिन्ता थिए। मैले सोचेँ, “मैले केही वर्षदेखि कुनै पनि नयाँ विश्वासीलाई मलजल गरेकी छैन। यदि मलजलको कामले राम्रो नतिजा ल्याएन भने, के ब्रदर-सिस्टरहरूले अझै पनि मलाई उच्च सम्मान गर्नुहोला त?” यी विचारहरूले मलाई अलि दिक्दार बनाए। तर त्यसपछि मैले मनमनै सोचेँ, “मेरो क्षमता त्यति नराम्रो छैन। मैले सत्यताद्वारा आफूलाई सुसज्जित पार्न प्रयास गरेँ भने, पक्कै पनि म यो कर्तव्यमा पनि उत्कृष्ट बन्नेछु।” यस्तो सोचेपछि, मलाई अलि राम्रो महसुस भयो। मैले मलजलको कर्तव्य सुरु गरेको केही समयमै, मलजलको कामको सुपरिवेक्षकले मसँग मेरो कामको बारेमा कुरा गर्दै के भन्नुभयो भने मैले नयाँ विश्वासीहरूका समस्याहरू समयमै पत्ता लगाएर समाधान गरेकी छैनँ, र नयाँ विश्वासीहरूसँग कुराकानी गर्न र उनीहरूका कठिनाइहरूमा सहयोग गर्न म चुकिरहेकी छु। त्यसपछि, सुपरिवेक्षकले केही सान्दर्भिक सिद्धान्तहरू पढेर मलाई सुनाउनुभयो, र मलाई सुपरिवेक्षकले औँल्याएका समस्याहरू वास्तवमै रहेछन् भन्ने महसुस भयो। सुरुमा, मैले त्यसलाई स्वीकार गर्न सकेँ, तर जब बढीभन्दा बढी समस्याहरू औँल्याइए, मलाई भित्रभित्रै अलि-अलि पीडा हुन थाल्यो। सुपरिवेक्षकको सङ्गति र सुझावहरू सुन्दै गर्दा, मैले कला सुपरिवेक्षक हुँदाको आफ्नो विगतका बारेमा सोचेँ। पहिले, सधैँ अरूको कामलाई मार्गदर्शन गर्ने र उनीहरूका कर्तव्यमा भएका समस्याहरू औँल्याउने म नै हुन्थेँ, र ब्रदर-सिस्टरहरूले सधैँ मलाई उच्च सम्मान र समर्थन गर्नुहुन्थ्यो। तर अहिले मेरो कर्तव्यमा मेरा यति धेरै समस्याहरू खुलासा भएका थिए, र मलाई अरूले सङ्गति दिनुपर्ने र मार्गदर्शन गर्नुपर्ने आवश्यकता समेत परेको थियो। मलाई साह्रै लाज लाग्यो! मेरो कर्तव्यमा यति धेरै समस्या छन् भन्ने थाहा पाएपछि सुपरिवेक्षकले मेरा बारेमा के सोच्नुहोला? मेरा ब्रदर-सिस्टरहरूले मेरा बारेमा के सोच्नुहोला? के उहाँहरूले मेरो क्षमता कमजोर छ र मैले आफ्नो कर्तव्यमा हृदय लगाएकी छैन भन्ने सोच्नुहोला? मैले त्यो ठूलो अन्तर एकदमै गहिरोसँग महसुस गरेँ। तर पछि, मैले आफ्नो स्थितिको जाँच गरिनँ। बरु, मैले यस्तो सोच्दै आफैलाई सान्त्वना दिएँ, “यो त केवल अस्थायी असफलता हो। जबसम्म म मिहिनेत गर्न तयार छु, यी समस्याहरू समाधान हुन सक्छन्।”

केही दिनपछि, हामीले एउटा भेला गऱ्यौँ, र सुपरिवेक्षकले मलाई काममा धेरै व्यस्त भएर भेलामा उपस्थित हुन नसक्ने नयाँ विश्वासीहरूको समस्या कसरी समाधान गर्ने भन्ने बारेमा आफ्नो धारणा बताउन भन्नुभयो। मैले बताइसकेपछि, केही ब्रदर-सिस्टरहरूले मैले नयाँ विश्वासीहरूले जीवनमा वास्तविक कठिनाइ भोगेका वा गलत दृष्टिकोणहरू राखेका छन् कि भनेर बुझ्न उनीहरूका समस्याबारे गम्भीरतापूर्वक सोधेकी थिइनँ भने। कतिपयले मैले स्पष्ट रूपमा सोधपुछ नगरी सीधै उनीहरूसँग सङ्गति गर्न थालेकी, र यसले नयाँ विश्वासीहरूका समस्याहरूलाई साँच्चै समाधान नगर्ने बताए। ब्रदर-सिस्टरहरूका सुझावहरू सुनेपछि, लाजले मेरो अनुहार तातो भयो, र मलाई जमिनमा खाल्डो खोजेर त्यहीँ भित्र पस्न मन लाग्यो। मलाई यो कर्तव्य निर्वाह गर्नु साँच्चै लज्जास्पद छ भन्ने लाग्यो। पहिले म कला टोलीको कामको जिम्मेवारीमा थिएँ, र ब्रदर-सिस्टरहरू बारम्बार मेरो प्रशंसा गर्दै वरिपरि झुम्मिने गर्नुहुन्थ्यो। तर अब मैले नयाँ विश्वासीहरूलाई मलजल गरिरहँदा, मलाई बारम्बार सच्याउने र आलोचना गर्ने गरिन्थ्यो। यो एकदम निराशाजनक थियो! मैले अगुवासँग कुरा गरी मेरो ग्राफिक डिजाइनकै पुरानो कर्तव्य जारी राख्न दिन अनुरोध गर्नेबारे सोचेँ। मलाई लाग्यो नयाँ विश्वासीहरूलाई मलजल गर्नु मेरो मजबुत पक्ष होइन, र यदि मैले यो कर्तव्य जारी राखेँ भने, मेरो बेइज्जत मात्र हुनेछ। यदि म आफ्नो पुरानो कर्तव्यमा फर्कन सकेँ भने, मैले मेरा ब्रदर-सिस्टरहरूको प्रशंसा र समर्थन पाइरहन सक्ने थिएँ। तर मलाई के पनि चिन्ता थियो भने यदि मैले कर्तव्य परिवर्तनको अनुरोध गरेँ भने, ब्रदर-सिस्टरहरूले मलाई धेरै कमजोर ठान्नेछन्, केही समस्याहरू औँल्याइएकै कारण मैले कर्तव्य फेर्न चाहेकी छु, र यसकारण म साँच्चै कदमा सानो छु भन्नेछन्। त्यसैले मैले यो कुरा सहन आफैलाई बाध्य पारेँ। मैले मनमनै आफैलाई यसरी सान्त्वना दिएँ, “यदि मैले अझ कडा प्रयास गरेँ र मेरो तालिमलाई तीव्र बनाएँ भने, सायद केही समयपछि परिस्थितिमा सुधार आउनेछ।”

पछि, मैले आफ्नो कर्तव्यमा अझ मिहिनेत गरेँ, नयाँ विश्वासीहरूका समस्याका आधारमा, कहिलेकाहीँ बिहान ३ बजेसम्म पनि बसेर, दिनहुँ आफूलाई सत्यताद्वारा सुसज्जित पारेँ। मैले सोचेको एउटै कुरा यो अवस्थालाई जतिसक्दो चाँडो बदल्नुपर्छ भन्ने थियो। तर एक महिनापछि, मेरो कर्तव्यका परिणामहरू टोलीमा सबैभन्दा खराब नै रहे। त्यो रात, म निदाउन नसकेर ओछ्यानमा यताउता पल्टिरहेँ। मेरो मन आफू कला सुपरिवेक्षक भएको समय कति गौरवशाली थियो भन्ने सोच्दै त्यतातिरै फर्किरह्यो। तर अब, नयाँ विश्वासीहरूलाई मलजल गर्ने क्रममा, म टोलीको सबैभन्दा तल पुगेकी थिएँ। मलाई यो कर्तव्य निर्वाह गर्नु साँच्चै लाजमर्दो छ भन्ने लाग्यो! जति मैले यसबारे सोचेँ, मलाई त्यति नै अन्याय भएको महसुस भयो, र म नरोई बस्न सकिनँ। मैले भोलिपल्ट अगुवासँग मेरो कर्तव्य परिवर्तन गर्नेबारे कुरा गर्ने विचार गरेँ। तर जब मैले कर्तव्य परिवर्तन गर्नेबारे सोचेँ, तब मलाई हृदयमा अवर्णनीय ग्लानि र पीडाको बोध भयो। मैले पहिले आफ्नो कर्तव्यमा लागिरहने प्रतिज्ञा गर्दै परमेश्‍वरलाई प्रार्थना गरेकी थिएँ। यदि मैले कर्तव्य परिवर्तन गरेँ भने—के त्यो आफ्नो जिम्मेवारी त्याग्नु होइन र? के म साँच्चै यसरी नै हार मान्न लागेकी थिएँ? तर यदि मैले यो कर्तव्य निर्वाह गरिरहेँ भने, यसको सामना कसरी गर्ने भन्ने मलाई थाहा थिएन। आफ्नो पीडामा, मैले परमेश्‍वरलाई बारम्बार पुकारेँ, “हे परमेश्‍वर, म साह्रै कमजोर महसुस गर्दैछु, म कसरी अगाडि बढ्ने मलाई थाहा छैन। कृपया मलाई मार्गदर्शन गर्नुहोस्।” त्यसपछि, मैले परमेश्‍वरका वचनहरूको एउटा खण्ड सम्झेँ र पढ्नका लागि त्यो खोजेँ। सर्वशक्तिमान्‌ परमेश्‍वर भन्‍नुहुन्छ: “तैँले निर्वाह गर्ने कर्तव्य तँलाई मन पर्छ र त्यसमा सिपालु छस् भने, तैँले यो आफ्नो जिम्मेवारी र दायित्व हो, अनि यसो गर्नु पूर्ण रूपमा स्वभाविक र न्यायोचित हो भन्‍ने महसुस गर्नेछस्। तँ हर्षित, खुसी र सहज महसुस गर्नेछस्। यो तैँले गर्न चाहेको कुरा हो, र तँ त्यसप्रति अर्पित हुन सक्छस्, र त्यसो गरेर, तैँले आफूले परमेश्‍वरलाई सन्तुष्ट बनाइरहेको महसुस गर्नेछस्। तर कुनै दिन तैँले आफूलाई मन नपर्ने वा पहिले कहिल्यै नगरेको कर्तव्य सामना गर्दा, के तँ अर्पित हुन सक्नेछस्? यसले तैँले सत्यता अभ्यास गरिरहेको छस् कि छैनस् भनेर परीक्षण गर्नेछ। उदाहरणका लागि, मानौँ तँ भजन समूहमा आफ्नो कर्तव्य निर्वाह गरिरहेको छस्। तँ गाउन सक्छस्; यो तँलाई रमाइलो लाग्ने कुरा हो, र तँ यो कर्तव्य निर्वाह गर्न इच्छुक छस्। यदि तँलाई अर्को कर्तव्य दिइयो, मानौँ सुसमाचार प्रचार गर्न लगाइयो, र यो काम अलिक कठिन थियो भने, के तँ समर्पित हुन सक्नेथिइस्? तँ सुसमाचार प्रचार गर्न चाहँदैनस्, त्यसैले तँ ‘मलाई गाउन मन पर्छ’ मात्र भनिरहन्छस्। यदि कुनै अगुवा वा कामदारले ‘सुसमाचार प्रचार गर्ने तालिम लिनू र आफूलाई अझ धेरै सत्यताले सुसज्जित गर्नू, अनि तिम्रो जीवन वृद्धिका लागि अझ बढी फाइदाजनक हुनेछ’ भनेर तँलाई हौसला दिन्छ भने, तँ अझै पनि जिद्दी गर्दै यसो भन्छस्, ‘मलाई गीत गाउन मन पर्छ, मलाई नाच्न मन पर्छ।’ चाहे तिनीहरूले जेसुकै सङ्गति गरून्, तँ सुसमाचार प्रचार गर्न जान चाहँदैनस्। तँ किन जान चाहँदैनस्? (रुचिको कमीका कारण।) तँलाई रुचि छैन, त्यसैले तँ जान चाहँदैनस्—यहाँ रहेको समस्या के हो? समस्या के हो भने तँ आफ्नो कर्तव्य आफ्ना प्राथमिकता र व्यक्तिगत रुचिअनुसार छनोट गर्छस् र समर्पित गर्दैनस्। समर्पण नहुनु नै समस्या हो। यदि तँ यस समस्याको हल गर्न सत्यता खोज्दैनस् भने, तँसँग साँचो समर्पण हुनेछैन। तैँले यस अवस्थामा साँचो समर्पण राख्नका लागि के गर्नुपर्छ? परमेश्‍वरका अभिप्रायहरू पूरा गर्नका लागि तैँले के गर्न सक्छस्? तैँले यही बेला सत्यताको यो पक्ष खोज्नु र चिन्तन गर्नुपर्छ। यदि तँ सबै कुरामा अर्पित हुन र परमेश्‍वरका अभिप्रायहरू पूरा गर्न चाहन्छस् भने, तैँले एउटा मात्र कर्तव्य निर्वाह गरेर त्यसो गर्न सक्दैनस्; तैँले परमेश्‍वरले तँलाई दिने कुनै पनि आज्ञा स्वीकार गर्नैपर्छ। चाहे त्यो तँलाई चाख लाग्‍ने र तेरा रुचिहरूसित मेल खाने कुरा होस्, वा त्यो तँलाई गर्न आनन्द नलाग्‍ने, वा तैँले पहिले कहिल्यै नगरेको र तँलाई गाह्रो लाग्‍ने कुरा होस्, तैँले त्यो स्वीकार गर्नुपर्छ र त्यसमा समर्पित हुनुपर्छ। तैँले त्यो केवल स्वीकार गर्नुपर्ने मात्रै होइन, बरु सक्रिय रूपमा सहकार्य गर्नैपर्छ, पेसागत सीपहरू सिक्नैपर्छ, अनि अनुभवहरू र प्रवेश पनि प्राप्त गर्नैपर्छ। तैँले कष्ट, थकान, अपमान, वा बहिष्करण भोगिस् भने पनि, तैँले अर्पणका साथ त्यसो गर्नैपर्छ। यसरी अभ्यास गरेर मात्रै तैँले सबै कुरामा अर्पित हुन र परमेश्‍वरका अभिप्रायहरू पूरा गर्न सक्नेछस्। तैँले यसलाई आफ्नै उद्यमका रूपमा नभई आफूले पूरा गर्नुपर्ने कर्तव्यका रूपमा निर्वाह गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले के बुझेँ भने मण्डलीले मेरा लागि जुनसुकै कर्तव्यको प्रबन्ध गरे पनि, चाहे त्यो मैले राम्रोसँग गर्न सक्ने र मलाई उत्कृष्ट देखाउने काम होस् वा मैले राम्रोसँग गर्न नसक्ने र म चम्किन नसक्ने काम होस्, त्यो सबै परमेश्‍वरको सार्वभौमिकता र नियोजनको भाग हो। मैले आफ्नो कर्तव्य निर्वाह गर्न सधैँ सक्दो प्रयास गर्नुपर्छ, किनकि यही मात्र परमेश्‍वरप्रति साँचो समर्पण हो। जब म कला टोलीको कामको जिम्मेवारीमा थिएँ र ब्रदर-सिस्टरहरूले मलाई उच्च सम्मान गर्नुहुन्थ्यो, तब मसँग आफ्नो कर्तव्यका निम्ति अनन्त प्रेरणा थियो, र जतिसुकै कष्ट वा कठिनाइ आउँदा पनि मैले कहिल्यै हार मानिनँ। अहिले जब मैले मलजलको कर्तव्य निर्वाह गर्नुपर्‍यो, तब मेरो कर्तव्यमा धेरै समस्या आए, जसले मेरा धेरै कमीकमजोरी र अपर्याप्तताहरूलाई प्रकट गर्‍यो, त्यसैले ब्रदर-सिस्टरहरूले मलाई उच्च सम्मान गर्न छाड्नुभयो। यसका कारण म प्रायः दुःखी हुन्थेँ, र यो मण्डलीको कामको आवश्यकता भए तापनि, मैले कयौँ पटक मलजलको काम त्यागेर आफ्नो पुरानो कर्तव्यमा फर्कनेबारे सोचेँ। मसँग परमेश्‍वरप्रति साँचो समर्पण कहाँ थियो र?

आफ्नो उपासनाको समयमा, मैले परमेश्‍वरका वचनहरू पढेँ र आफ्नो समस्याबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “मानिसहरूले आफूलाई धेरै सिद्ध, धेरै विशिष्ट, धेरै कुलीन, वा अरूभन्दा धेरै फरक सोच्नु हुँदैन; यो सबै मानिसको अहङ्कारी स्वभाव र अज्ञानताबाट आउँदछ। सधैँ आफूलाई अलग ठान्नु—यो अहङ्कारी स्वभावले गराउँछ; आफ्‍ना कमीकमजोरीलाई कहिल्यै स्वीकार गर्न नसक्नु, र कहिल्यै आफ्ना गल्ती र असफलताहरू सामना गर्न नसक्नु—यो अहङ्कारी स्वभावले गराउँछ; अरूलाई कहिल्यै आफूभन्दा श्रेष्ठ, वा आफूभन्दा राम्रो हुन नदिनु—यो अहङ्कारी स्वभावले गराउँछ; कहिल्यै अरूको शक्तिलाई आफ्नोभन्दा बढी हुन नदिनु—यो अहङ्कारी स्वभावले गराउँछ; कहिल्यै अरूलाई आफूभन्दा राम्रा विचार, सुझाव, र दृष्टिकोण राख्‍न नदिनु, र आफूभन्दा अरू राम्रो भएको थाहा पाउँदा नकारात्मक बन्‍नु, बोल्न नचाहनु, दुःखी र उदास बन्नु, र खिन्‍न हुनु—यी सबै अहङ्कारी स्वभावले गराउँछ। अहङ्कारी स्वभावले तँलाई आफ्नो घमण्ड जोगाउन खोज्नुका कारण अरूले दिएको सच्याइ स्वीकार गर्न नसक्ने, आफ्ना कमीकमजोरीहरू सामना गर्न नसक्ने, र तेरा आफ्नै असफलता र गल्तीहरू स्वीकार गर्न नसक्ने बनाउन सक्छ। त्योभन्दा बढी, जब कुनै व्यक्ति तँभन्दा राम्रो हुन्छ, त्यसले तेरो हृदयमा घृणा र ईर्ष्या उत्पन्न गराउन सक्छ, र तँलाई बन्धनमा परेको महसुस हुन सक्छ, र तैँले आफ्नो कर्तव्य समेत पूरा गर्ने इच्छा गर्दैनस् र कर्तव्य पूरा गर्दा झारा टार्छस्। अहङ्कारी स्वभावले तँमा यस्ता व्यवहार र अभ्यासहरू उत्पन्न गराउन सक्छ” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। जब मैले परमेश्‍वरका वचनहरूमा मनन गरेँ, मलाई साँच्चै लज्जित महसुस भयो। यी वर्षहरूलाई फर्केर हेर्दा, म कलाको कामका लागि जिम्मेवार थिएँ, केही अनुभव बटुलेकी थिएँ, र आफ्नो कर्तव्यमा केही नतिजाहरू देखेकी थिएँ, त्यसैले मैले आफूलाई उच्च स्थानमा राख्न थालेँ, र आफ्नो हृदयमा, मैले आफू साधारण मानिसहरूभन्दा फरक छु भन्ने महसुस गरेँ। मैले मेरो क्षमता अरूको भन्दा राम्रो छ भन्ने सोचेँ, त्यसैले जहाँ गए पनि, म शीर्षमा हुन चाहन्थेँ, अरूले मलाई घेरेर मेरो स्तुतिगान गर्नुहोस् भन्ने चाहन्थेँ, र मैले अरूको उच्च सम्मान पाउनु मेरो हक नै हो भन्ने महसुस गर्थेँ। मैले पहिलो पटक नयाँ विश्वासीहरूलाई मलजल गर्दा, नतिजाहरू अरूहरूका जस्ता राम्रा थिएनन्, र सुपरिवेक्षकले प्रायः मेरा समस्याहरू औँल्याउनुहुन्थ्यो। यो एकदमै सामान्य कुरा थियो, र साँच्चिकै समझदार व्यक्तिले यसलाई सही रूपमा सम्हाल्न सक्थ्यो। उसले यसलाई शान्तपूर्वक स्वीकार मात्र गरेको हुँदैनथ्यो व्यवहारिक तरिकाले आफ्ना कमीकमजोरीहरूको परिपूर्ति गर्न र आफ्नो कर्तव्यका नतिजाहरू सुधार्न सत्यताद्वारा आफूलाई सुसज्जित पनि गरेको हुन्थ्यो। तर म भने, अरूका सुझाव सामना गर्न तयार थिइनँ, आफ्ना कमीकमजोरीलाई केलाउने कुरा त परै जाओस्, बरु, म हृदयभित्रै गोप्य रूपमा प्रतिस्पर्धा गर्थेँ, आफ्नै प्रयासबाट छिटो नतिजा हासिल गर्न चाहन्थेँ, ताकि ब्रदर-सिस्टरहरूले ममा राम्रो क्षमता छ भनेर देख्नुहोस्। मेरो पछ्याइपछाडिको मार्ग र दृष्टिकोणहरू गलत भएकाले, परमेश्‍वरले मबाट आफ्नो मुहार लुकाउनुभएको थियो। मैले लामो समयसम्म आफ्नो कर्तव्यमा प्रगति गरिनँ, र मेरा नतिजाहरूमा सुधार आएन। तर, मैले आत्मचिन्तन नगरेकी मात्र होइन, म नकारात्मक र काममा सुस्त पनि भएँ, र उप्रान्त नयाँ विश्वासीहरूलाई मलजल गर्न चाहिनँ, बरु कर्तव्य परिवर्तन गर्न चाहेँ। म साँच्चै अहङ्कारी र अभिमानी थिएँ र ममा साँच्चै समझको कमी थियो!

पछि, मैले परमेश्‍वरका वचनहरूको अर्को खण्ड पढेँ र आफू किन यति धेरै हैसियत पछ्याउन मन पराउँदो रहेछु भन्ने कुरा बुझेँ। सर्वशक्तिमान्‌ परमेश्‍वर भन्‍नुहुन्छ: “साधारण मानिसहरूमा शक्ति र हैसियत नहोला, तर तिनीहरू पनि अरूले तिनीहरूलाई राम्रो नजरले हेरून् भन्‍ने चाहन्छन्, र मानिसहरूले तिनीहरूलाई उच्च नजरले हेरून्, र मनमा तिनीहरूलाई उच्च हैसियतमा राखून् भन्‍ने चाहन्छन्। यो भ्रष्ट स्वभाव हो, र यदि मानिसहरूले सत्यतालाई बुझ्दैनन् भने, यसलाई चिन्न सक्दैनन्। … उसले मानिसहरूलाई आफूलाई उच्च ठान्न लगाउनुको उद्देश्य के हो? (मानिसहरूका मनमा हैसियत बनाउनु।) जब अरू कसैको मनमा तेरो हैसियत हुन्छ, तब ऊसँग अन्तरक्रिया गर्दा, उसले तेरो आदर गर्छ, र विशेष गरी तँसित बोल्दा ऊ शिष्ट बन्छ। उसले सधैँ तँलाई आदरभावले हेर्छ, र सबै कुरामा, उसले तँलाई पहिले जान दिन्छ, बाटो छोडिदिन्छ, अनि फुर्काउँछ र तेरो आज्ञा पालन गर्छ। सबै कुरामा, ऊ तँलाई खोज्छ र तँलाई निर्णयहरू गर्न दिन्छ। र तँलाई यसबाट आनन्द अनुभूति हुन्छ—तँलाई आफू अरू कोहीभन्दा श्रेष्ठ र राम्रो हुँ भन्ने लाग्छ। यो कसैको मनमा हैसियत हुनुको अनुभूति हो; सबै मानिसहरू यस्तो अनुभूतिमा रमाउन चाहन्छन्। यही कारण मानिसहरू हैसियतका लागि होड गर्छन्, र सबैजना अरूका मनमा हैसियत राख्न, अरूबाट सम्मानित हुन र पुजिन चाहन्छन्। यदि तिनीहरूले यसबाट त्यस्तो आनन्द पाउन सकेनन् भने, तिनीहरू हैसियतको पछि लाग्दैनन्। उदाहरणका लागि, यदि कसैका मनमा तेरो हैसियत छैन भने, तिनीहरूले तँसँग कुरा गर्दा तँलाई आफ्नो बराबरीका रूपमा व्यवहार गर्नेछन्, तँलाई आफूसँग समान स्तरमा राख्नेछन्। तिनीहरूले आवश्यक पर्दा तेरो खण्डन गर्ने छन्, तँप्रति शिष्ट वा सम्मानजनक व्यवहार गर्नेछैनन्, र तिनीहरू तैँले बोलिसक्नुअघि नै निस्केर जान पनि सक्छन्। के यसले तँलाई असहज महसुस गराउनेछैन र? तँलाई मानिसहरूले यस्तो व्यवहार गरेको मन पर्दैन; तँ तिनीहरूले तँलाई चापलुसी गरेको, तेरो मान गरेको, र हरेक पटक पुजेको मन पराउँछस्। तँ सबै कुराको केन्द्र बनेको, सबथोक तेरो वरिपरि घुमेको, र सबैले तेरो कुरा सुनेको, तेरो मान गरेको, र तेरो निर्देशन पालन गरेको तँलाई मन पर्छ। के यो तैँले राजा भएर शासन गर्न चाहनु होइन र? तेरो बोली र काम हैसियतको पछ्याइ र प्राप्तिद्वारा प्रेरित हुन्छन्, र तँ यसका लागि अरूसँग लडाइँ, ठेलमठेल र प्रतिस्पर्धा गर्छस्। तेरो लक्ष्य पद कब्जा गर्नु, र परमेश्‍वरका चुनिएका मानिसहरूलाई तेरो कुरा सुन्न, तेरो समर्थन गर्न र तँलाई पुज्न लगाउनु हो। तैँले त्यो ओहोदा लिइसकेपछि, शक्ति प्राप्त गरेको हुन्छस् अनि हैसियत, अरूले गर्ने पुजाइ, र त्यस पदसँगै आउने अन्य सबै सुविधाहरूको लाभ उठाउन सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचन पढेपछि, मैले आफू सधैँ मलजलको कर्तव्यप्रति प्रतिरोधी हुनु र आफ्नो अघिल्लो कर्तव्यको तृष्णा गर्नुको कारण आफ्नो प्रतिष्ठा र हैसियतलाई धेरै महत्त्व दिनु, र हैसियतका फाइदाहरूको लालसा गर्नु रहेछ भन्ने थाहा पाएँ। म प्रायः आफू सुपरिवेक्षक हुँदाको समय सम्झन्थेँ। त्यतिबेला, ब्रदर-सिस्टरहरूले मलाई उच्च सम्मान गर्नुहुन्थ्यो, र उहाँहरूलाई कठिनाइ आइपर्दा प्रायः मसँग सल्लाह माग्नुहुन्थ्यो, र म अरूलाई मार्गदर्शन गर्न सक्थेँ। म यो अनुभूतिमा साह्रै आनन्द मान्थेँ। तर मलजलको कर्तव्यमा सरुवा भएपछि, म अरूको तुलनामा आफूलाई हरेक कुरामा पछि परिरहेकी पाउँथेँ। कसैले पनि मेरो विचार सोध्नुहुन्नथ्यो, र अरूले प्रायः मेरा समस्याहरू औँल्याउनुहुन्थ्यो। मलाई हीनताबोध भयो र लाज लाग्यो। आफ्नो गौरव र हैसियत बचाउन, म राति अबेरसम्म परिश्रम गर्थेँ, गोप्य रूपमा प्रयास गर्थेँ, एक दिन म समूहमा उत्कृष्ट देखिनेछु भन्ने आशा गर्थेँ। तर केही समयको प्रयासपछि पनि, मैले मेरो कर्तव्यका परिणामहरू अझै पनि सबैभन्दा खराब रहेका देखेँ, र मलाई म यो कर्तव्यमा उत्कृष्ट देखिन गाह्रो छ भन्ने लाग्यो। मैले आफ्नो हृदयमा असहजता र प्रतिरोध महसुस गरेँ, र कयौँ पटक अगुवासँग कर्तव्य परिवर्तन गरिदिन अनुरोध गर्ने विचार गरेँ, किनकि म आफ्नो पुरानो कर्तव्यमा फर्कन र हैसियतका फाइदाहरूको आनन्दलाई निरन्तरता दिन चाहन्थेँ। त्यतिबेला मात्र मलाई आफ्नो कर्तव्यमा मेरा अभिप्रायहरू परमेश्‍वरलाई सन्तुष्ट पार्ने नभई, बरू मेरा आफ्नै प्रतिष्ठा र हैसियतका लागि रहेछन् भन्ने महसुस भयो। यो अरूको आदर जित्नका लागि थियो, ताकि मैले उहाँहरूको हृदयमा स्थान पाउन सकूँ र उहाँहरू मेरो वरिपरि घुम्नुहोस्। के मैले लिइरहेको मार्ग ठ्याक्कै ख्रीष्टविरोधीको जस्तो थिएन र? पहिले, मैले मलजलको कर्तव्य निर्वाह गरेकी थिइनँ, र मैले दर्शनसम्बन्धी धेरै सत्यता बुझेकी थिइनँ, तर अब मण्डलीले मलाई यो कर्तव्य निर्वाह गर्ने प्रबन्ध मिलाएको थियो, आफूलाई सत्यताद्वारा सुसज्जित पार्ने र आफ्ना कमीकमजोरी परिपूर्ति गर्ने अवसर दिएको थियो। यो त परमेश्‍वरको प्रेम थियो! तर मैले परमेश्‍वरको प्रेम चुकाउने कुरा सोचिनँ, र नयाँ विश्वासीहरूलाई मलजल आवश्यक छ भन्ने थाहा हुँदाहुँदै पनि, मैले आफ्नो कर्तव्य छाड्न चाहेँ। मैले आफ्नो प्रतिष्ठा र हैसियतमा असर परेको देख्नुभन्दा बरु काममा क्षति हुन दिन रुचाएँ। ममा साँच्चै विवेक र समझको कमी थियो, र म परमेश्‍वरको सामु जिउन अयोग्य थिएँ!

ती दिनहरूमा, म प्रायः परमेश्‍वरलाई प्रार्थना गर्थेँ, र मैले प्रतिष्ठा र हैसियत पछ्याउनुको जड बुझ्न मलाई अन्तर्दृष्टि दिनुहोस् भन्ने अनुरोध गर्थेँ। एक दिन, मैले परमेश्‍वरका वचनहरू पढेँ: “यस्तो फोहोरी भूमिमा जन्मिएको मानिस समाजद्वारा गम्भीर रूपमा दूषित पारिएको छ, ऊ सामन्ती नैतिकताहरूबाट प्रभावित बनेको छ, र उसले ‘उच्‍च शिक्षालयहरूको’ शिक्षा प्राप्त गरेको छ। पश्चगामी सोच, भ्रष्‍ट नैतिकता, पतित जीवनदृष्टि, संसारसँग व्यवहार गर्ने घृणित दर्शन, पूर्णतया मूल्यहीन अस्तित्व, साथै नीच चलनहरू र दैनिक जीवन—यी सबै कुरा मानिसको हृदयमा गम्भीर रूपमा घुसपैठ गर्दै आएका छन्, र तिनले उसको विवेकलाई गम्भीर रूपमा क्षति पुर्‍याउँदै र आक्रमण गर्दै आएका छन्। फलस्वरूप, मानिस परमेश्‍वरबाट अझ धेरै टाढिन्छ, र अझ धेरै उहाँको विरोधी बनेको छ” (वचन, खण्ड १। परमेश्‍वरको देखापराइ र काम। स्वभावमा अपरिवर्तित रहनु भनेको परमेश्‍वरसँग शत्रुतामा हुनु हो)। “शैतानले मानिसलाई दह्रिलो गरी आफ्नो नियन्त्रणमा राख्‍नका लागि के प्रयोग गर्छ? (ख्याति र प्राप्ति।) शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूबाट, मैले के बुझेँ भने म निरन्तर प्रतिष्ठा र हैसियत पछ्याइरहेकी थिएँ किनकि म शैतानको विषद्वारा नियन्त्रित भइरहेकी थिएँ। बाल्यकालदेखि नै, मेरा आमाबुबा र शिक्षकहरूले मलाई “अब्बल हुनका लागि ठूलो कष्ट सहनुपर्छ,” “सानो पोखरीको ठूलै माछा हुनु बेस,” र “मानिसहरूमाझ नायक भएर जिउनू, र भूतहरूमाझ वीर आत्मा भएर मर्नू” भनेर सिकाउनुभएको थियो। मैले यी शैतानी दर्शन र नियमहरू आफूलाई आचरणमा ढाल्ने मापदण्डको रूपमा लिएँ। म ठान्थेँ प्रतिष्ठा र हैसियत प्राप्त गरेर, अनि अरूको प्रशंसा र स्तुतिगान पाएर मात्र म सम्मान र मूल्यका साथ जिउन सक्छु, र यदि म कसैको प्रशंसा वा स्तुतिगानविना एक साधारण व्यक्ति भएँ भने, जीवन अपमानजनक, दयनीय र अर्थहीन हुनेछ। मैले आफ्नो विद्यालयका दिनहरू सम्झेँ। म आफू उत्कृष्ट र आफ्नो श्रेणी उच्च रहेका, अनि आफूलाई शिक्षक र सहपाठीहरूको उच्च सम्मान दिलाउने विषयहरूको पढाइमा मेहनत गर्न इच्छुक हुन्थेँ। तर जुन विषयहरूमा म निपुण थिइनँ र जसका लागि कसैले पनि मेरो प्रशंसा गर्दैनथे, म तिनको अध्ययनमा मेहनत गर्न इच्छुक थिइनँ। मैले गर्ने हरेक कुरा मेरो गौरव र हैसियतलाई फाइदा पुग्छ कि पुग्दैन भन्नेमा आधारित थियो। परमेश्‍वरलाई पाएपछि पनि, मैले यस दृष्टिकोणलाई कायमै राखेँ। मैले कला टोलीको सुपरिवेक्षकका रूपमा आफ्नो कर्तव्य निर्वाह गर्दा, मसँग ग्राफिक डिजाइनका केही आधारभूत सीप रहेकाले र मैले ब्रदर-सिस्टरहरूलाई उहाँहरूको कर्तव्यमा मार्गदर्शन गर्न सक्ने भएकाले, उहाँहरू सबैले मेरो प्रशंसा गर्नुहुन्थ्यो, र यो अनुभूतिमा म एकदमै आनन्द मान्थेँ। म आफ्नो कर्तव्यमा प्रेरणाले भरिपूर्ण थिएँ, र जतिसुकै कष्ट र कठिनाइ आए पनि, म कहिल्यै पछि हटिनँ। तर नयाँ विश्वासीहरूलाई मलजल गर्ने कर्तव्य सुरु गरेपछि, मेरा धेरै समस्या र कमीकमजोरी खुलासा भए, र मेरा ब्रदर-सिस्टरहरूले मेरो प्रशंसा गर्न छाड्नुभयो, बरु मेरा समस्याहरू औँल्याइरहनुभयो। मेरो कर्तव्यका नतिजा टोलीमै सबैभन्दा खराब भए, र इज्जतमा भएको यो ठूलो पतनले मलाई लाजमर्दो बनायो, र मेरो हृदय पीडा र दुःखले भरिदियो। मैले आफ्नो कर्तव्य निर्वाह गर्ने प्रेरणा गुमाएँ र मैले यसलाई त्याग्ने विचार समेत गरेँ। मैले प्रतिष्ठा र हैसियतलाई जीवन जत्तिकै महत्त्वपूर्ण ठानेँ, र तिनलाई गुमाउँछु भनेर निरन्तर चिन्ता गरिरहन्थेँ, मानौँ प्रशंसाविना जिउनु अर्थहीन हुन्छ। म साँच्चै शैतानद्वारा गहिरो रूपमा भ्रष्ट तुल्याइएकी थिएँ! परमेश्‍वरले म आफ्नो कर्तव्यमा स्वभाव परिवर्तन पछ्याउँदै सत्यता वास्तविकतामा प्रवेश गरूँला, अनि समस्या समाधान गर्न र सिद्धान्तअनुसार आफ्नो कर्तव्य निर्वाह गर्न सत्यता खोज्न सक्षम हूँला भन्ने आशा गर्दै, मलाई आफ्नो कर्तव्य निर्वाह गर्ने अवसर दिएर अनुग्रह प्रदान गर्नुभएको थियो। तर म निरन्तर प्रतिष्ठा र हैसियतको पछि लागिरहेँ, र लामो समयसम्म नयाँ विश्वासीहरूलाई मलजल गरेपछि पनि, उनीहरूका समस्या र कठिनाइहरू समाधान गर्न कसरी सत्यताको सङ्गति गर्ने भन्ने मैले अझै जानिनँ, र मैले दर्शनका सत्यताहरूमा स्पष्ट रूपमा सङ्गति समेत गर्न सकिनँ। यदि म निरन्तर प्रतिष्ठा र हैसियतको पछि लागिरहेर आफ्नो गल्तीमा हठी भइरहेँ भने, म आफ्नो कर्तव्य पूरा गर्न मात्र असफल हुने थिइनँ, कुनै पनि सत्यता प्राप्त गर्न पनि असफल हुने थिएँ, र मैले अन्ततः मुक्तिको मौकालाई बर्बाद पार्ने थिएँ। मैले एकताका चिनेका लेस्टरलाई सम्झेँ, जो एकोहोरो प्रतिष्ठा र हैसियतको पछि लागे। अगुवा वा कामदार बन्न नसकेकाले, उनले गुनासो र प्रतिरोध गरे, र आफ्नो कर्तव्य ठीकसँग निर्वाह गर्न सकेनन्। उनी प्रायः ब्रदर-सिस्टरहरूको अगाडि अगुवा र कामदारहरूलाई गलत ठहराउने गर्थे, र मण्डलीमा गुटबन्दी गर्न खोज्थे, जसले मण्डली जीवनमा गम्भीर अवरोध र बाधा उत्पन्न गरायो। ब्रदर-सिस्टरहरूले बारम्बार सङ्गति र मद्दत गर्दा पनि, उनले आफूलाई कहिल्यै सुधारेनन्, र अन्ततः, उनलाई मण्डलीबाट निकालियो। मैले उनको जस्तो दुष्ट कार्यहरू नगरे तापनि, म अझै पनि उनीजस्तै थिएँ, एकोहोरो भएर प्रतिष्ठा र हैसियतको पछि लाग्ने। यदि म पश्चात्ताप नगरी बसिरहेँ भने, म अन्ततः उनी जस्तै गरी परमेश्‍वरद्वारा प्रकटित भई हटाइने थिएँ! विगतमा, म सोच्थेँ अरूको प्रशंसा पछ्याउनुले अभिलाषा र महत्त्वाकाङ्क्षा दर्शाउँछ, यसको अर्थ व्यक्ति अगाडि बढ्न उत्सुक छ भन्ने हो, र यस्तो पछ्याइ सकारात्मक हुन्छ, तर अब मैले प्रतिष्ठा र हैसियतको पछ्याइ सही मार्ग होइन भन्ने बुझेँ। प्रतिष्ठा र हैसियतको पछ्याइले मलाई धेरै नाजुक, र सानोभन्दा सानो असफलता वा बाधा पनि सहन नसक्ने बनायो। यसले मलाई परमेश्‍वरबाट झन्-झन् टाढा लग्यो, परमेश्‍वरलाई धोका दिन लगायो, र मेरो विवेक र समझ गुमाउने बनायो, र अन्ततः म परमेश्‍वरद्वारा तिरस्कृत भई हटाइने थिएँ। धन्य, परमेश्‍वरका वचनहरूले मलाई जगाए, र तब उप्रान्त मैले म प्रतिष्ठा र हैसियतका लागि जिउन मिल्दैन, र मैले जिउने तरिका बदल्नुपर्छ भन्ने निर्णय गरेँ।

केही दिनपछि, सुपरिवेक्षकले हामीलाई एउटा भिडियो देखाउनुभयो जसमा फिलिपिन्सका नयाँ विश्वासीहरूले चिनियाँ ब्रदर-सिस्टरहरूलाई अभिवादन गरेका थिए। धेरै नयाँ विश्वासीहरूले चीनका ब्रदर-सिस्टरहरूप्रति कृतज्ञता व्यक्त गरे, र उनीहरूले सर्वशक्तिमान् परमेश्‍वरको राज्यको सुसमाचार फिलिपिन्समा प्रचार गरेकामा धन्यवाद दिए। धेरै नयाँ विश्वासीहरूले सुसमाचार प्रचार गर्न र आफ्नो कर्तव्यप्रति अर्पित हुन कडा मिहिनेत गर्ने सङ्कल्प गरेका थिए। विशेष गरी जब मैले एक नयाँ विश्वासीले सर्वशक्तिमान् परमेश्‍वरका वचनहरू उसको जीवनको ज्योति हो भनेको सुनेँ, म भावुक भएर रोएँ। मैले सोचेँ अझै पनि धेरै मानिसहरू छन् जो मुक्तिदाताको पुनरागमनको उत्कट तृष्णा गरिरहेका छन्, उनीहरू ज्योति पाउन चाहन्छन्, परमेश्‍वरलाई पाउन चाहन्छन्, तर विभिन्न कारणहरूले गर्दा, उनीहरू अझै परमेश्‍वरसामु आएका छैनन्। नयाँ विश्वासीहरूलाई मलजल गर्ने र उनीहरूलाई साँचो मार्गमा जग बसाल्न मद्दत गर्ने कर्तव्य निर्वाह गर्न पाउनु मेरा लागि निकै सम्मानको कुरा थियो! तर यो कर्तव्य मेरो बलियो पक्ष नभएकाले, र यसले मलाई उत्कृष्ट नदेखाउने भएकाले, मैले यसबाट पन्छिन मात्र चाहेँ। ममा मानवता नै कहाँ रहेछ र? म परमेश्‍वरको प्रेमको आनन्द लिन पूर्ण रूपमा अयोग्य रहेछु! मैले यीमध्ये केही नयाँ विश्वासीहरूले कसरी एक वर्ष मात्र परमेश्‍वरमा विश्वास गरेका थिए, र कोहीले केही महिना मात्र भन्नेबारे सोचेँ। उनीहरूले सुसमाचार प्रचार गर्ने क्रममा धेरै कठिनाइ सामना गरे, तर उनीहरूको हृदय शुद्ध थियो र जस्तोसुकै अवस्थामा पनि आफ्नो कर्तव्य त्याग्न अस्वीकार गरे। तर मैले दस वर्षदेखि परमेश्‍वरमा विश्वास गरेकी थिएँ, र परमेश्‍वरबाट यति धेरै प्राप्त गरेकी थिएँ, तर म अझै पनि परमेश्‍वरका अभिप्रायहरूको ख्याल गर्न असमर्थ थिएँ। म साँच्चै मानिस कहलाउन लायक थिइनँ! त्यस क्षणमा, ग्लानि र अपराधबोधले मलाई छोप्यो। आफ्नो हृदयमा, मैले परमेश्‍वरलाई भनेँ, “हे परमेश्‍वर, म धेरै विद्रोही भएकी छु! अबदेखि, म तपाईंका योजनाबद्ध कार्य र प्रबन्धहरूमा समर्पित हुन तयार छु, र अरूले मलाई जसरी हेरे पनि, म आफ्नो कर्तव्य सारा हृदय लगाएर राम्रोसँग निर्वाह गर्न तयार छु।” त्यस क्षणदेखि, सुपरिवेक्षक र ब्रदर-सिस्टरहरूले मेरा समस्याहरू फेरि औँल्याउँदा, मैले पहिले जस्तो त्यति दुःखी महसुस गरिनँ, न त म भाग्न चाहेँ। बरु, मैले यी कुराहरूलाई हृदयदेखि नै स्वीकार गर्न र मान्न सकेँ, र पछि, मैले आफ्ना कमीकमजोरीहरू सम्बोधन गर्न सत्यता सिद्धान्तहरूद्वारा आफूलाई सुसज्जित पार्न सकेँ। केही समयपछि, मैले मलजल गरेका नयाँ विश्वासीहरूमध्ये धेरैभन्दा धेरै नियमित रूपमा भेलामा उपस्थित हुन थाले, र कोहीले त सक्रिय रूपमा सुसमाचार प्रचार गर्न पनि थाले। सुपरिवेक्षकले पनि मैले ठूलो प्रगति गरेकी बताउनुभयो। म परमेश्‍वरको मार्गदर्शनका लागि हृदयदेखि नै आभारी थिएँ।

सन् २०२४ मा, कामको आवश्यकताअनुसार, मण्डलीले मलाई कला टोलीमा फर्कन आग्रह गऱ्यो। समूह अगुवाले मलाई तस्बिरहरू बनाउँदै भिडियो कसरी बनाउने भनेर सिक्न भन्नुभयो। मैले पहिले कहिल्यै भिडियो नबनाएकीले, मेरो भिडियो बनाउने गति धेरै सुस्त थियो। अरूले तीनवटा भिडियो बनाइसक्दा, म एउटा मात्र बनाउन सक्थेँ। मैले यो कसरी गर्ने भनेर सिक्न एक महिनाभन्दा बढी मिहिनेत गरेँ, तर मेरो गति अझै पनि अरू ब्रदर-सिस्टरहरूको बराबरीमा पुग्न सकेको थिएन। र अन्तिम सम्पादनहरूमा सौन्दर्यको कमी थियो र आवश्यक मापदण्डहरू पूरा भएनन्। टोली अगुवाले मलाई अरू ब्रदर-सिस्टरहरूले बनाएका भिडियोहरू देखाउनुभयो र उहाँहरूबाट सिक्न आग्रह गर्नुभयो। मलाई साँच्चै दुःख लाग्यो। मैले यति मिहिनेत गरेकी थिएँ, तर म अझै पनि यो कर्तव्यमा सबैभन्दा तल थिएँ। मलाई लाग्यो यसरी आफूलाई लज्जित पार्नुभन्दा बरु अगुवासँग कुरा गरेर मलजलको कर्तव्यमा फर्कन अनुरोध गर्नु राम्रो हुन्छ। म मलजल टोलीमा एक वर्षभन्दा बढी बसेकी थिएँ, र बिस्तारै त्यससँग परिचित भएकी थिएँ। मलाई लाग्यो यदि म नयाँ विश्वासीहरूलाई मलजल गर्न फर्किएँ भने, म यति धेरै लज्जित हुनु नपर्ला। त्यस क्षणमा, मलाई अचानक आफ्नो स्थिति गलत छ भन्ने महसूस भयो। “मैले यस्तो कसरी सोच्न सक्छु र? मसँग ग्राफिक डिजाइनका केही आधारभूत सीपहरू छन्, त्यसैले जबसम्म म व्यवहारिक तरिकाले अध्ययन गर्छु, म बिस्तारै यसमा अभ्यस्त हुन सक्छु। यदि मैले यस समयमा आफ्नो प्रतिष्ठा र हैसियतका लागि कला टोली छोडेँ भने, के मैले आफ्नो कर्तव्य त्यागिरहेकी हुन्न र? यसमा, मैले परमेश्‍वरप्रति साँचो समर्पण गरिरहेकी हुने थिइनँ!”

पछि, मैले आफ्नो स्थिति सम्बोधन गर्न सत्यता खोजेँ। आफ्नो उपासनाको समयमा, मैले परमेश्‍वरका वचनहरू पढेँ: “तँ शान्त हृदयका साथ परमेश्‍वरको घरमा सदस्यको रूपमा रहन चाहने भएकाले, तैँले पहिले सबै कुरामा सत्यताको खोजी गर्न सिक्नुपर्छ, आफ्नो क्षमताले भ्याएसम्म आफ्ना कर्तव्यहरू पूरा गर्नुपर्छ, र सत्यतालाई बुझ्न र अभ्यास गर्न सक्षम हुनुपर्छ—यसरी, परमेश्‍वरको घरभित्र, तँ नाम र वास्तविकता दुवैमा एक सृजित प्राणी बन्नेछस्। मानवजातिको पहिचान भनेको सृजित प्राणी हो; परमेश्‍वरको नजरमा, मानिसहरू त्यही हुन्। त्यसोभए, तँ मानकअनुरूपको सृजित प्राणी कसरी हुन सक्छस्? त्यसका लागि तैँले परमेश्‍वरका वचनहरू सुन्न सिक्नैपर्छ, र परमेश्‍वरका मागहरूअनुसार आफूलाई आचरणमा ढाल्नुपर्छ। परमेश्‍वरले तँलाई यो उपाधि दिनुभएपछि, कुरा त्यतिमै सकियो भन्ने होइन; बरु, तँ एक सृजित प्राणी भएकाले, तैँले सृजित प्राणीको कर्तव्य निर्वाह गर्नुपर्छ, र तँ एक सृजित प्राणी भएकाले, तैँले सृजित प्राणीका जिम्मेवारीहरू निर्वाह गर्नुपर्छ। त्यसोभए, सृजित प्राणीको कर्तव्य के हो? एक सृजित प्राणीका जिम्मेवारीहरू के हुन्? परमेश्‍वरको वचनले सृजित प्राणीहरूका कर्तव्य, दायित्व, र जिम्मेवारीहरूलाई स्पष्ट रूपमा प्रस्तुत गर्छ, होइन र? मानौँ तैँले एक सृजित प्राणीको कर्तव्य लिएको छस्। त्यसोभए, आजको दिनदेखि, तँ परमेश्‍वरको घरको एक साँचो सदस्य होस्; अर्थात्, तैँले आफूलाई परमेश्‍वरको एउटा सृजित प्राणीका रूपमा स्वीकार गर्छस्। आजको दिनदेखि, तैँले आफ्नो जीवनका योजनाहरूलाई पुनःनिर्माण गर्नुपर्छ—तैँले आफ्नो जीवनका लागि तय गरेका पहिलेका आकाङ्क्षा, चाहना, र लक्ष्यहरूलाई अबदेखि पछ्याउनु हुँदैन। बरु, तैँले एक सृजित प्राणीका रूपमा तँसँग हुनुपर्ने जीवनका लक्ष्य र दिशाको योजना बनाउन एउटा नयाँ पहिचान र दृष्टिकोण अपनाउनुपर्छ। पहिला, तेरा लक्ष्य र दिशा अगुवाइको भूमिका लिने, वा कुनै उद्योगमा अगुवाइ गर्ने वा उत्कृष्ट हुने, वा कुनै निश्‍चित काममा संलग्न हुने वा कुनै विशेष पेसागत सीपमा निपुण हुने एक प्रसिद्ध व्यक्ति बन्‍ने हुनु हुँदैन। बरु, तैँले आफ्नो कर्तव्यलाई परमेश्‍वरबाट आएको भनी स्वीकार गर्नुपर्छ—अर्थात्, तैँले कुन काम गर्नुपर्छ र अहिले, यस क्षणमा, तैँले कुन कर्तव्य पूरा गर्न आवश्यक छ भनी जान्नुपर्छ, र तैँले परमेश्‍वरका अभिप्रायहरू खोजी गर्नैपर्छ। परमेश्‍वरले तैँले जे गर्न माग गर्नुभए पनि र परमेश्‍वरको घरले तेरा लागि जुनसुकै कर्तव्य प्रबन्ध गरेको भए पनि, तैँले त्यो कर्तव्य पूरा गर्नका लागि बुझ्नुपर्ने सत्यताहरू र तैँले पछ्याउनुपर्ने र बोध गर्नुपर्ने सिद्धान्तहरू पत्ता लगाउनैपर्छ र तँ तिनका बारेमा स्पष्ट हुनैपर्छ। यदि तैँले तिनलाई याद गर्न सक्दैनस् भने, तैँले तिनलाई लेखेर राख्न सक्छस् र, जब तँसँग समय हुन्छ, तब तिनलाई अझ बढी हेर्न र तिनलाई अझ बढी मनन गर्न सक्छस्। परमेश्‍वरका सृजित प्राणीहरूमध्ये एक भएको नाताले, तेरो प्राथमिक जीवन लक्ष्य एक सृजित प्राणीको रूपमा आफ्नो कर्तव्य पूरा गर्ने र मानकअनुरूपको एक सृजित प्राणी बन्ने हुनुपर्छ। तँसँग हुनुपर्ने सबैभन्दा आधारभूत जीवन लक्ष्य यही हो। दोस्रो र अझ विशेष कुरा भनेको एक सृजित प्राणीको रूपमा आफ्नो कर्तव्य कसरी पूरा गर्ने र मानकअनुरूपको सृजित प्राणी कसरी बन्‍ने भन्‍ने हो। यो सबैभन्दा महत्त्वपूर्ण छ। भ्रष्ट मानवजातिले पछ्याउने यी दिशा र लक्ष्यहरू—जस्तै प्रतिष्ठा, हैसियत, आडम्बर, र व्यक्तिगत भविष्य—ती सबै तैँले त्याग्नुपर्ने कुरा हुन्” (वचन, खण्ड ६। सत्यताको पछ्याइबारे। सत्यता कसरी पछ्याउने (७))। परमेश्‍वरका वचनहरूले मलाई अभ्यासको मार्ग दिए र पछ्याइको सही लक्ष्य पत्ता लगाउन मद्दत गरे। विगतमा, जब म मलजलको कर्तव्य निर्वाह गर्दै थिएँ, त्यो परमेश्‍वरको अनुमति र सार्वभौमिकताअन्तर्गत थियो, र अब, कला टोलीमा फर्कनु र यो कर्तव्य निर्वाह गर्नु पनि परमेश्‍वरको योजनाबद्ध कार्य र प्रबन्ध नै थियो, र यो परमेश्‍वरको घरको कामका आवश्यकताका लागि थियो। परमेश्‍वरले मेरा उपलब्धिहरू कति ठूला छन्, वा कति मानिसले मेरो प्रशंसा र स्तुतिगान गर्छन् भन्ने कुरालाई महत्त्व दिनुहुन्न। बरु, परमेश्‍वरले महत्त्व दिनुहुने कुरा मेरो हृदय, आफ्नो कर्तव्यप्रतिको मेरो मनोवृत्ति, म साँच्चै लगनशील र जिम्मेवार छु कि छैन, के मैले साँच्चै बफादारीसाथ आफ्नो कर्तव्य निर्वाह गर्छु, र के म उहाँमा समर्पित हुन्छु भन्ने हो। मैले आफूले राम्रो गर्न सक्ने कुरा मात्र खोज्न मिल्दैन, न त मैले अरूको प्रशंसा खोज्नका लागि जिउन मिल्छ। मैले सृजित प्राणीको कर्तव्य पूरा गर्न र परमेश्‍वरलाई सन्तुष्ट पारी उहाँको प्रेम चुकाउन जिउनुपर्छ। मैले आफ्नो कर्तव्यप्रतिको मनोवृत्तिलाई सच्याउनु थियो। यस समयमा, मेरो भिडियो निर्माणको गुणस्तर र कुशलता अरूको जस्तो राम्रो थिएन, त्यसैले मैले अझ बढी गर्नुपर्ने कुरा चाहिँ आफ्ना विचलन र समस्याहरूलाई केलाउनु, आफ्ना कमीहरू परिपूर्तिका लागि सिकाइमा ध्यान केन्द्रित गर्नु, र आफ्नो वर्तमान कर्तव्यलाई व्यवहारिक तरिकाले पूरा गर्नुपर्ने थियो। यही कुरा परमेश्‍वरको अभिप्रायअनुरूप हुने थियो। यी कुराहरू बुझेपछि, मैले आफ्नो वर्तमान कर्तव्यबाट कसरी भाग्ने भनेर सोच्न छोडिदिएँ। बरु, मैले व्यवहारिक तरिकाले सीपहरू सिक्नमा ध्यान केन्द्रित गरेँ, र म आफूले नबुझेका कुराहरू सामना गर्दा, सक्रिय रूपमा मेरा ब्रदर-सिस्टरहरूसँग मद्दत माग्थेँ। थाहै नपाई, आधा वर्ष बित्यो; म बिस्तारै आफ्नो कर्तव्यका लागि चाहिने प्राविधिक सीपहरूसँग परिचित भएकी थिएँ, र मेरो कर्तव्यका नतिजाहरू पहिलेभन्दा उत्तम भए।

यो यात्रालाई फर्केर हेर्दा, मलाई विभिन्न कर्तव्यहरूमा खटाइँदाको मामिलामा मैले धेरै भ्रष्टता प्रकट गरे तापनि, विभिन्न कर्तव्यहरू निर्वाह गरेर मैले आफ्ना धेरै कमीकमजोरी परिपूर्ति गरेँ। सबैभन्दा महत्त्वपूर्ण कुरा, मैले आफ्नो पछ्याइपछाडिका गलत दृष्टिकोणहरूलाई स्पष्ट रूपमा देख्न सकेँ। अब, म कुन कुरा पछ्याउनु सबैभन्दा मूल्यवान छ, र कसरी परमेश्‍वरमा समर्पित हुने र सृजित प्राणीको कर्तव्य पूरा गर्ने भन्ने जान्दछु र मलाई परमेश्‍वरले जे गर्नुहुन्छ, त्यो मलाई मुक्ति दिनका लागि हो भन्ने अनुभूति पनि भएको छ। परमेश्‍वरलाई धन्यवाद!


१०. अगुवा बन्न मेरो अनिच्छाको पछाडि के लुकेको छ?

प्रिसिल्ला, दक्षिण कोरिया

सन् २०२४ को मे महिनाको सुरुमा, म मण्डलीमा नृत्यसम्बन्धी कर्तव्य निर्वाह गर्दै थिएँ। एक साँझ, इलाका अगुवाले मलाई म मण्डली अगुवा चुनिएको जानकारी दिनुभयो। यो खबर सुन्नेबित्तिकै मेरो मुटु बेस्सरी धड्कियो। मैले मनमनै सोचेँ, “ब्रदर-सिस्टरहरूले मलाई कसरी अगुवाको रूपमा छनोट गर्न सक्नुभयो? मसँग कुनै सत्यता वास्तविकता छैन, मेरो क्षमता कमजोर छ, र मेरो भ्रष्ट स्वभाव पनि गम्भीर छ। मैले आफ्नो कर्तव्यमा धेरै पटक असफलता भोगेकी र ठेस खाएकी छु। मैले अगुवाको कर्तव्य कसरी सम्हाल्न सक्छु र? यो कर्तव्य गर्नु भनेको प्रकट गरिन र हटाइनका लागि पर्खनु मात्र होइन र? विशेष गरी, भजन र नृत्यको काम धेरै महत्त्वपूर्ण छ, र मेरो भ्रष्ट स्वभावले गर्दा, कुनै दिन मैले कामकुराहरूमा बाधा र अवरोध पुऱ्याउन सक्छु। तब म माथिल्लो तहका अगुवाहरूको काटछाँटमा पर्न सक्छु वा बर्खास्त समेत हुन सक्छु। के त्यसोभए म पूर्ण रूपमा बर्बाद भएर मेरो आस्थाको मार्गको अन्त्यमा पुग्नेछैनँ र?” यति सोच्दा मात्र पनि मेरो मन भारी भयो। मैले त परमेश्‍वरले मलाई हटाउन यो कर्तव्य प्रयोग गर्नुहुने हो कि भनेर शङ्का समेत गरेँ। मैले परमेश्‍वरलाई प्रार्थना गरेँ, मेरो हृदयलाई शान्त राख्न र उहाँको अभिप्राय बुझ्न मद्दत गर्न बिन्ती गरेँ। प्रार्थना गर्दा, मैले के महसुस गरेँ भने मैले हरेक दिन सामना गर्ने सबै मानिस, घटना र कामकुराहरू परमेश्‍वरको सार्वभौमिकता र बन्दोबस्तहरूको हिस्सा हुन्, र संयोगले उत्पन्न भएका होइनन्। परमेश्‍वरले मेरो क्षमता र कदलाई राम्ररी जान्नुहुन्छ, र उहाँले यो कर्तव्य ममाथि आउन दिनुभएकोमा, मैले खोज्नुपर्ने र प्रवेश गर्नुपर्ने सत्यता पक्कै हुनुपर्छ, त्यसैले मैले पहिले स्वीकार गर्नु र समर्पित हुनु पर्थ्यो, अस्वीकार वा प्रतिरोध गर्नु हुँदैनथ्यो। नत्र, म पूर्ण रूपमा समझहीन हुने थिएँ। प्रार्थना गरेपछि, मैले अगुवाको कर्तव्यबाट पन्छिन त छोडेँ, तर मेरो मनमा ठूलो ढुङ्गाले थिचेजस्तो भारी महसुस भइरहेको थियो, र म पीडा र चिन्ताले भरिएकी थिएँ।

भोलिपल्ट, मेरो भक्तिको समयमा, मैले एउटा अनुभवात्मक गवाही भिडियो हेरेँ, र त्यसमा उद्धृत परमेश्‍वरका वचनहरूले मेरो मन खिच्यो। परमेश्‍वर भन्‍नुहुन्छ: “कतिपय मानिस सोच्छन्, ‘अगुवाका रूपमा सेवा गर्ने जोकोही मूर्ख र अज्ञानी हुन्छ अनि उसले आफ्नै विनाश निम्त्याइरहेको हुन्छ, किनभने जब कुनै व्यक्तिले अगुवाका रूपमा सेवा गर्छ, तब उसले अनिवार्य रूपमा परमेश्‍वरसामु भ्रष्टता प्रकट गर्छ। यदि तिनीहरूले यो काम नगरेका भए के यति धेरै भ्रष्टता प्रकट हुनेथियो?’ कस्तो हास्यास्पद विचार! के तँ तैँले अगुवाका रूपमा काम गरिनस् भने भ्रष्टता प्रकट गर्नेछैनस् भन्ने सोच्छस्? अगुवा नहुनुले, तैँले कम भ्रष्टता प्रकट गरे पनि, मुक्ति पाउनेछस् भनेर जनाउँछ? यो तर्कअनुसार, के अगुवाका रूपमा सेवा नगर्नेहरू सबै बाँच्न र मुक्ति पाउन सक्नेहरू हुन्? के यो कथन धेरै हास्यास्पद छैन र? अगुवाका रूपमा सेवा गर्ने मानिसहरूले परमेश्‍वरका चुनिएका मानिसहरूलाई परमेश्‍वरका वचनहरू खान र पिउन अनि परमेश्‍वरको काम अनुभव गर्न मार्गदर्शन गर्छन्। यो माग गरिएको मानक उचालिएको छ, त्यसैले अगुवाहरूले पहिलोपटक तालिम लिन थाल्दा केही भ्रष्ट स्थिति प्रकट गर्नु अवश्यम्भावी छ। यो सामान्य हो, र परमेश्‍वर यसलाई निन्दा गर्नुहुन्न। परमेश्‍वर यसलाई निन्दा गर्नुहुन्न मात्रै होइन, तर उहाँ यी मानिसहरूलाई अन्तर्दृष्टि दिनुहुन्छ, ज्योति दिनुहुन्छ र मार्गदर्शन गर्नुहुन्छ, र तिनीहरूलाई बोझहरू प्रदान गर्नुहुन्छ। जबसम्म तिनीहरू परमेश्‍वरको मार्गदर्शन र काममा समर्पित हुन सक्छन्, तबसम्म तिनीहरूले साधारण मानिसहरूले भन्दा छिटो जीवनमा प्रगति गर्नेछन्। यदि तिनीहरूले सत्यता पछ्याए भने, तिनीहरू परमेश्‍वरद्वारा सिद्ध पारिने मार्गमा लाग्न सक्छन्। यो नै परमेश्‍वरद्वारा सबैभन्दा बढी आशिष्‌ दिइएको कुरा हो। कतिपय मानिसले परमेश्‍वरको धार्मिकता देख्न सक्दैनन्, न त तिनीहरूले परमेश्‍वर हरेक व्यक्तिप्रति निष्पक्ष र धर्मी हुनुहुन्छ भनेर नै देख्न सक्छन्, र यहाँसम्म कि तिनीहरू तथ्यहरूलाई बङ्ग्याउँछन्। तिनीहरूको बुझाइअनुसार, अगुवाको भूमिकामा रहेका मानिसहरू जतिसुकै परिवर्तन भए पनि, परमेश्‍वरले यो हेर्नुहुनेछैन, र उहाँले अगुवा र कामदारहरूले कति भ्रष्टता प्रकट गर्छन् भनेर मात्र हेर्नुहुनेछ, र केवल यसैका आधारमा तिनीहरूलाई निन्दा गर्नुहुनेछ; र जो अगुवा र कामदारहरू होइनन्, तिनीहरूका सन्दर्भमा भन्नुपर्दा, तिनीहरूले कम भ्रष्टता प्रकट गर्ने हुनाले, तिनीहरू परिवर्तन नभए पनि, परमेश्‍वरले तिनीहरूलाई निन्दा गर्नुहुनेछैन। के यो हास्यास्पद कुरा होइन र? के यो परमेश्‍वरविरुद्ध निन्दा होइन र? यदि तँ आफ्नो हृदयमा परमेश्‍वरको यति गम्भीर रूपमा प्रतिरोध गर्छस् भने, के तँ मुक्ति पाउन सक्छस्? सक्दैनस्। परमेश्‍वर मानिसहरूका परिणामहरू मुख्यतया तिनीहरूसँग सत्यता र साँचो गवाही छ कि छैन भन्‍ने आधारमा निर्धारण गर्नुहुन्छ, र यो मुख्यतया तिनीहरू सत्यता पछ्याउँछन् कि पछ्याउँदैनन् भन्‍ने कुरामा निर्भर हुन्छ। यदि कसैले सत्यता पछ्याउँछ भने, उसले अपराध गर्दा अनि न्याय र सजाय सामना गर्दासमेत, साँचो रूपमा पश्‍चात्ताप गर्न सक्छ। जबसम्म उसले परमेश्‍वरको निन्दा हुने तरिकामा बोल्दैन वा कार्य गर्दैन, तबसम्म उसले निश्चित रूपमा मुक्ति प्राप्त गर्न सक्छ। तिमीहरूको कल्पनाअनुसार, अन्त्यसम्म परमेश्‍वरलाई पछ्याउने सबै साधारण विश्‍वासीहरूले मुक्ति प्राप्त गर्न सक्छन्, जबकि अगुवाका रूपमा सेवा गर्नेहरू सबै हटाइनेछन्। यदि तिमीहरूलाई अगुवा बन्न भनिएको भए, तिमीहरूले यो नगर्नु ठिक हुँदैन भनी सोच्नेथ्यौ, तर यदि तिमीहरूले अगुवाका रूपमा सेवा गरेका भए, तिमीहरूले आफूले नचाहेर पनि निरन्तर भ्रष्टता प्रकट गर्नेथ्यौ, र अन्त्यमा परमेश्‍वरले तिमीहरूलाई निन्दा नगरिन्जेल र नहटाइन्जेल जति लामो समय सेवा गर्थ्यौ, त्यति नै बढी भ्रष्टता प्रकट गर्नेथ्यौ। तिमीहरूलाई यस्तो लाग्नेथ्यो मानौँ तिमीहरू फाँसीको तख्तामा पर्खिरहेका छौ। के यो पूर्ण रूपमा परमेश्‍वरप्रतिको तिमीहरूको गलतफहमीको कारणले भएको होइन र? यदि मानिसहरूका परिणामहरू तिनीहरूले प्रकट गर्ने भ्रष्टताद्वारा निर्धारण गरिएका भए, कसैले पनि मुक्ति पाउन सक्थेन। त्यस्तो अवस्थामा, परमेश्‍वरले मुक्तिको काम गर्नुको अर्थ के हुनेथियो र? यदि साँच्‍चै यस्तो अवस्था हुन्थ्यो त, परमेश्‍वरको धार्मिकता कहाँ हुन्थ्यो र? मानिसहरूले परमेश्‍वरको धर्मी स्वभाव देख्न सक्नेथिएनन्। तसर्थ, तिमीहरू सबैले परमेश्‍वरको अभिप्रायलाई गलत बुझेका छौ र यसले तिमीहरूसँग परमेश्‍वरको साँचो ज्ञान छैन भन्‍ने देखाउँछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मेरो अवस्थाको वास्तविकतालाई ठ्याक्कै औँल्याइदियो, र मैले बल्ल मेरो हृदयमा परमेश्‍वरको बारेमा धारणा, कल्पना र गलत बुझाइहरू लुकेका रहेछन् भन्ने महसुस गरेँ। म सोच्थेँ परमेश्‍वरको घरमा अगुवा नहुँदा भ्रष्टता कम प्रकट हुनेछ, र माथिल्लो अगुवाहरूबाट कम काटछाँट भोग्नुपर्नेछ, र यसरी परमेश्‍वरमा विश्वास गर्नु अझ सुरक्षित हुन्छ, र मेरो मुक्तिको आशा अझ बढी हुन्छ। तर अगुवाको कर्तव्य निर्वाह गर्दा धेरै सत्यता सिद्धान्तहरू पालन गर्नुपर्छ, जिम्मेवारी बोझिलो हुन्छ, र सत्यता वास्तविकताविना, मैले अवश्य नै भ्रष्टता प्रकट गर्नेछु, परमेश्‍वरको घरको काममा बाधा र अवरोध पुऱ्याउने कामहरू गर्न पुग्नेछु, अनि मलाई प्रकटीकरण गरी हटाइने छ। परमेश्‍वरले यी धारणाहरू उहाँप्रतिको गलत बुझाइ र ईशनिन्दा समेत हुन् भन्नुभएको मैले देखेँ। म छक्क परेँ र अलि डराएँ। मैले यी धारणाहरूको प्रकृति कति गम्भीर छ भनेर महसुस गरेकी थिइनँ। मैले यो दृष्टिकोण वास्तवमा कति बेतुकको थियो भनेर चिन्तन गर्न थालेँ। मैले केही अगुवाहरूले गल्ती गरेको, मण्डलीको काममा गम्भीर रूपमा बाधा र अवरोध पुऱ्याएको, र उनीहरू बर्खास्त भएको वा निकालिएको वा निष्कासित नै भएको देखेकी थिएँ। त्यसैले मैले अगुवा हुनु साह्रै खतरनाक हुन्छ, र एक पटक गल्ती गरेपछि बर्खास्त भइन्छ वा हटाइन्छ भन्ने सोचेँ। तर मैले मानिसहरूलाई बर्खास्त गर्नेबारे परमेश्‍वरको घरका सिद्धान्तहरू कहिल्यै खोजिनँ। वास्तवमा, परमेश्‍वरको घरमा कुनै अगुवालाई बर्खास्त गर्नु उसको क्षणिक व्यवहार वा एउटै घटनाको कार्यमा आधारित हुँदैन, बरु, उसको निरन्तरको पछ्याइ र ऊ हिँड्ने मार्गमा आधारित हुन्छ। मैले मण्डलीका एक अगुवा र दुई जना सुपरिवेक्षकलाई सम्झेँ जो बर्खास्त गरिएका थिए। यसो हेर्दा, उनीहरू कुनै विशेष काममा असफल भएका र सिद्धान्तहरू उल्लङ्घन गरी काममा अवरोध र ढिलाइ गरेकाले बर्खास्त भएजस्तो देखिए पनि, वास्तवमा, उनीहरू सामान्यतया सत्यता पछ्याउनमा ध्यान दिँदैनथे, आफ्नो कर्तव्यमा सिद्धान्त नखोजी लामो समयसम्म मनमानी ढङ्गले काम गरे, र परिणामस्वरूप उनीहरूले मण्डलीको काममा बाधा र अवरोध पुऱ्याए तापनि पश्चात्ताप गरेनन्। त्यसैले उनीहरू बर्खास्त भएका थिए। मैले उनीहरूको असफलताको मूल कारण कहिल्यै हेरेकी थिइनँ। मैले उनीहरू एउटै गल्ती गरेर बर्खास्त भएको देखेँ, र त्यसपछि मैले परमेश्‍वरलाई गलत बुझ्न र उहाँबाट सावधान हुन थालेँ। यो पूर्ण रूपमा विकृत थिएन र? अझ, मेरा धारणाहरूमा, मैले के सोचेँ भने यदि कसैले भ्रष्टता प्रकट गर्छ, अपराध गर्छ, वा आफ्नो कर्तव्यमा प्रकटीकरण भएर बर्खास्त हुन्छ भने, ऊ परमेश्‍वरद्वारा सधैँका लागि दोषी ठहरिनेछ, र उसको मुक्तिको कुनै आशा हुनेछैन। यो पनि मेरो एक गलत बुझाइ थियो। वास्तवमा, जब मैले आफ्नो र धेरै ब्रदर-सिस्टरहरूको अनुभव, अनि भ्रष्ट स्वभाव प्रकट गरेकोमा हामी कसरी खुलासा एवं प्रकट गरियौँ र दोषी ठहरियौँ, वा बर्खास्त समेत भयौँ भन्नेबारे विस्तृतमा सोचेँ, तब मैले यी परमेश्‍वरको न्याय र सजायको अनुभव गर्ने आवश्यक चरणहरू हुन् भन्ने थाहा पाएँ। तर, परमेश्‍वरले यसकारण हामीलाई त्याग्नुभएको थिएन, बरु पश्चात्ताप र रूपान्तरणको अवसर दिनुभएको थियो। उहाँले हामीलाई अन्तर्दृष्टि दिन र मार्गदर्शन गर्न आफ्ना वचनहरू प्रयोग गर्नुभयो, जसले गर्दा हाम्रा सोच र दृष्टिकोणहरू बिस्तारै परिवर्तन भए, र हामीले बिस्तारै आफ्ना भ्रष्ट स्वभावहरू फाल्न सक्यौँ। यी उपलब्धिहरू असफलता र प्रकटीकरणका अनुभवबाट प्राप्त भएका थिए। मैले के देखेँ भने आफ्नो कर्तव्यमा प्रकट गरिनु भनेको हटाइनु नभएर सत्यता प्राप्त गर्ने एउटा अवसर हो। तर स्वभावैले म सत्यतालाई प्रेम गर्दिनथेँ वा कष्ट भोग्न चाहन्नथेँ, म परमेश्‍वरको न्याय र सजाय स्विकार्न इच्छुक थिइनँ, र म केवल एक साधारण विश्वासीको रूपमा शान्तिले बस्न चाहन्थेँ। सोचेँ यसरी, म ठूला असफलता र प्रकटीकरणबाट जोगिनेछु र कष्ट वा शोधनबाट उम्कनेछु, र यसरी मैले मुक्ति पाउन सक्छु। तर मैले के बुझेकी थिइनँ भने न्याय र सजायको अनुभवविना, व्यक्तिको भ्रष्ट स्वभावलाई फाल्न सकिँदैन, र उसको दृष्टिकोण, व्यवहार र कार्यहरू सबै सत्यताको विरुद्धमा रहिरहन्छन्। यस्तो अवस्थामा, यस्तो व्यक्तिले कसरी मुक्ति पाउन सक्छ र? मलाई के महसुस भयो भने मैले सत्यता बुझेकी वा परमेश्‍वरको धर्मी स्वभावलाई चिनेकी रहेनछु, र म त आफ्नै धारणा र कल्पनाहरूमा बाँचिरहेकी रहेछु। मेरा दृष्टिकोणहरू पूर्ण रूपमा वाहियात र भ्रमपूर्ण थिए। परमेश्‍वरले कुनै व्यक्तिको परिणाम उसले कति भ्रष्टता प्रकट गरेको छ वा कति अपराध गरेको छ भन्ने आधारमा नभएर उसले सत्यता पछ्याउँछ कि पछ्याउँदैन र साँच्चै पश्चात्ताप गर्छ कि गर्दैन भन्ने आधारमा निर्धारण गर्नुहुन्छ। यदि कुनै व्यक्तिले भ्रष्टता प्रकट गर्छ र त्यसपछि सत्यता पछ्याउँछ र साँचो पश्चात्ताप हासिल गर्छ भने, परमेश्‍वरले उसलाई अझै पनि मुक्ति पाउने अवसर दिनुहुन्छ। तर म मेरो कर्तव्यमा भएका विगतका अपराधहरूलाई लिएर चिन्तित थिएँ, र अहिले, मैले सत्यता नबुझेकाले गर्दा अझै पनि धेरै भ्रष्टता प्रकट गर्दै थिएँ। त्यसैले मलाई डर थियो यदि म अगुवा भएर आफ्नो कर्तव्यमा होसियार भइनँ भने, समस्याहरू उत्पन्न हुनेछन्, र त्यसपछि म परमेश्‍वरद्वारा घृणा गरिनेछु र हटाइनेछु। मैले साँच्चै परमेश्‍वरको धार्मिकतालाई मेरो आफ्नै सङ्कीर्ण र तुच्छ दृष्टिकोणले जाँचेकी रहेछु!

मैले परमेश्‍वरका वचनहरूको अर्को खण्ड पढेँ जसले मानिसहरूको जिम्मेवारी लिने डरलाई खुलासा गर्छ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरू आफ्‍नो कर्तव्य निर्वाह गर्दा जिम्‍मेवारी लिन डराउँछन्। यदि मण्डलीले तिनीहरूलाई कुनै काम गर्न दियो भने, सुरुमा तिनीहरूले यो काम गर्दा जिम्‍मेवारी लिनुपर्छ कि पर्दैन भनेर विचार गर्छन्, र पर्छ भने, तिनीहरूले त्यो काम स्विकार्दैनन्। कर्तव्य निर्वाह गर्ने तिनीहरूका सर्त यस्ता हुन्छन्: पहिलो, यो फुर्सदिलो काम हुनुपर्छ; दोस्रो, यो व्यस्त हुने वा थकाउने हुनु हुँदैन; र तेस्रो, जे काम गरे पनि, तिनीहरूले कुनै जिम्‍मेवारी लिनुपर्ने हुनु हुँदैन। तिनीहरूले लिने एउटै मात्र कर्तव्य यही हो। यो कस्तो प्रकारको व्यक्ति हो? के यो चिप्ले र छली व्यक्ति होइन र? तिनीहरूले सानोभन्दा सानो जिम्‍मेवारी पनि लिन चाहँदैनन्। तिनीहरू रूखबाट पात खस्दा त्यसले तिनीहरूको खप्‍पर फुटाउँछ भनेर समेत डराउँछन्। यस्तो व्यक्तिले कस्तो कर्तव्यचाहिँ पूरा गर्न सक्छ र? परमेश्‍वरको घरमा तिनीहरू के काम लाग्छन् र? परमेश्‍वरको घरको काम शैतानसँग युद्ध गर्नु, साथै राज्यको सुसमाचार फैलाउनुसँग सम्बन्धित छ। कुन कर्तव्यमा जिम्‍मेवारी हुँदैन र? के तिमीहरू अगुवा बन्दा जिम्‍मेवारी लिनुपर्छ भनेर सोच्छौ? के तिनीहरूको जिम्‍मेवारी झन् ठूलो हुँदैन र, अनि तिनीहरूले जिम्‍मेवारी झनै लिनु पर्दैन र? तैँले सुसमाचार प्रचार गरे पनि, गवाही दिए पनि, भिडियो बनाए पनि, र त्यस्तै अन्य काम गरे पनि, तैँले जुनसुकै काम गरे पनि, त्यो सत्यता सिद्धान्तहरूसँग सम्बन्धित छ भने, यसमा जिम्‍मेवारी निहित हुन्छ। यदि तेरो कर्तव्य निर्वाह गर्ने शैली सिद्धान्तहीन छ भने, यसले परमेश्‍वरको घरको काममा असर गर्छ, र यदि तँ जिम्‍मेवारी लिन डराउँछस् भने, तैँले कुनै पनि कर्तव्य निर्वाह गर्न सक्दैनस्। आफ्‍नो कर्तव्य निर्वाह गर्दा जिम्‍मेवारी लिन डराउने किसिमको व्यक्ति कायर हुन्छ, कि उसको स्वभावमा समस्या हुन्छ? तैँले यो भिन्‍नता छुट्याउन सक्‍नुपर्छ। वास्तवमा, यो कायरताको समस्या होइन। तिनीहरू धनी बन्ने कुरामा, वा आफ्नै फाइदाका लागि केही गरिरहँदा किन यति आँटिला हुन्छन्? तिनीहरूले यी कुराका लागि जुनसुकै जोखिम लिनेछन्। तर जब तिनीहरूले मण्डलीको लागि, परमेश्‍वरको घरको लागि काम गर्छन्, तबचाहिँ कुनै जोखिम लिँदैनन्। त्यस्ता मानिसहरू स्वार्थी र घृणास्पद हुन्छन्, र सबैभन्दा कुटिल हुन्छन्। आफ्‍नो कर्तव्य निर्वाह गर्दा जिम्‍मेवारी नलिने कुनै पनि व्यक्ति परमेश्‍वरप्रति रतिभर निष्कपट हुँदैनन्, उसको बफादारीको त कुरै नगरौँ। कस्तो व्यक्तिले जिम्‍मेवारी लिने आँट गर्छ? कस्तो प्रकारको व्यक्तिमा ठूलो बोझ लिने साहस हुन्छ? त्यस्तो व्यक्ति जो परमेश्‍वरको घरको कामको सबभन्दा निर्णायक क्षणमा अग्रसर हुँदै बहादुरीका साथ अघि बढ्छ, जसले सबैभन्दा महत्त्वपूर्ण र निर्णायक काम देख्दा बहादुरीका साथ गह्रौँ बोझ लिन्छ र कठिनाइ र खतरा सहन डर मान्दैन। त्यो परमेश्‍वरप्रति बफादार व्यक्ति हो, ख्रीष्‍टको असल सिपाही हो। के आफ्‍नो कर्तव्यमा जिम्‍मेवारी लिन डराउने सबैले सत्यता नबुझेको कारण त्यस्तो भएको हुन्छ? होइन; तिनीहरूको मानवतामै एउटा समस्या छ। तिनीहरूमा इन्साफ वा जिम्‍मेवारीको कुनै बोध हुँदैन, तिनीहरू स्वार्थी र घृणास्पद मानिस हुन्, तिनीहरू परमेश्‍वरका सच्चा विश्‍वासी होइनन्, र तिनीहरूले कत्तिपनि सत्यता स्विकार्दैनन्। यो एउटै कारणले गर्दा, तिनीहरूले मुक्ति पाउन सक्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरूको खुलासा देखेर, मैले आफ्नो हृदयमा गहिरो पीडा महसुस गरेँ। मैले के महसुस गरेँ भने अगुवा हुन डराउनुको कारण म स्वार्थी र छली स्वभावद्वारा नियन्त्रित हुनु रहेछ। मैले “कहिल्यै घाटाको सौदा नगर्नू” भन्ने सिद्धान्तलाई पछ्याएँ—म परमेश्‍वरबाट आशिष् पाउन चाहन्थेँ तर ठूला जोखिमहरू उठाउन चाहन्नथेँ। सारमा, यो एक चिप्ले र छली व्यक्तिको व्यवहार थियो। मलाई लाग्थ्यो नृत्य मेरो व्यक्तिगत रुचि र सोखसँग मिल्ने मात्र होइन, यस कर्तव्यमा मैले गरेको कामले नतिजा पनि ल्याएको छ। म मुख्य सुपरिवेक्षक थिइनँ, र मैले मुख्य जिम्मेवारीहरू बोकेकी थिइनँ, र यसरी, मैले मण्डलीमा सुरक्षित रूपमा आफ्नो कर्तव्य निर्वाह गर्न सक्छु र यसरी मुक्ति पाउने आशा राख्न सक्छु भन्ने लाग्थ्यो। अगुवाको रूपमा चुनिएपछि, मलाई आँधीको बीचमा धकेलिएझैँ भयो, जहाँ डुङ्गा पल्टिने निरन्तर जोखिम थियो, त्यसैले म यो कर्तव्यबाट भाग्न र यसलाई अस्वीकार गर्न मात्र चाहन्थेँ। मेरा धारणाहरूमा, मैले के सोचेँ भने सामान्य कर्तव्य गर्नु र अरूको नजरमा नपर्नु वा ठूला जिम्मेवारीहरू नलिनु सबैभन्दा सुरक्षित विकल्प हो, र जबसम्म म अन्त्यसम्म पछ्याउँछु, मलाई मुक्तिको आशा हुनेछ। तर परमेश्‍वर भन्नुहुन्छ यस्तो व्यक्ति जिम्मेवारी लिन डराउँछ, उसको मानवतामा समस्या छ र उसले साँचो रूपमा उहाँमा विश्वास गर्दैन, र यतिले मात्र पनि उसले मुक्ति पाउन सक्दैन भन्ने हुन्छ। मैले अन्ततः मेरा धारणा र कल्पनाहरू सत्यतासँग बाझिएको देखेँ। मैले मनन गर्न थालेँ, “परमेश्‍वरले जिम्मेवारीबाट पन्छिने मानिसहरू खराब मानवता भएका र सत्यतालाई बिलकुलै नस्विकार्ने मानिसहरू हुन् किन भन्नुहुन्छ?” परमेश्‍वरको घरमा आफ्नो कर्तव्य निर्वाह गर्दा, मैले सधैँ “कहिल्यै घाटाको सौदा नगर्नू” भन्ने सिद्धान्तलाई पालना गरेकी छु। मैले गरेको हरेक काममा र सामना गरेको हरेक कर्तव्यमा, म पहिले कुनै कुराले मलाई फाइदा गर्छ कि गर्दैन भनेर नाप्थेँ, र फाइदा गर्ने भए, म त्यो गर्थेँ, तर नगर्ने भए, म त्यो गर्न चाहन्नथेँ। यो परमेश्‍वरको घरको काम र हितसँग सम्बन्धित छ भनेर थाहा पाउँदा पनि, म त्यो बोझ उठाउन अनिच्छुक रहन्थेँ। म परमेश्‍वरसँग कसरी एउटै हृदयको हुन सक्थेँ र? के यो एक स्वार्थी र घृणास्पद व्यक्तिको व्यवहार थिएन र? आज, परमेश्‍वरले मानिसहरूलाई सबै कुरा निःशुल्क प्रदान गर्नुहुन्छ, उनीहरूलाई सित्तैमा सत्यता दिनुहुन्छ, यस आशामा कि मानिसहरूले सत्यताको अभ्यास गर्न सकून् र इमानदार हृदय प्रयोग गरी सृजित प्राणीको रूपमा आफ्नो कर्तव्य पूरा गर्न सकून्। मैले धेरै वर्षदेखि परमेश्‍वरमा विश्वास गरेकी, उहाँको आपूर्तिको धेरै उपभोग गरेकी भए पनि मैले उहाँलाई अलिकति पनि प्रतिदान गर्न जानेकी थिइनँ। बरु, म परमेश्‍वरबाट सावधान रहन्थेँ, उहाँको विरुद्धमा हिसाबकिताब गर्थेँ, र केवल मेरो आफ्नै भविष्य र लाभ-हानिको मात्र विचार गर्थेँ र योजना बनाउथेँ। मैले कुन चाहिँ तरिकाले साँचो रूपमा परमेश्‍वरमा विश्वास गरेकी थिएँ र? के म केवल एक स्वार्थी, चिप्ले अविश्वासी थिइनँ र? यस्तो मानसिकता र आस्थाप्रति यस्तो दृष्टिकोण देखेर, परमेश्‍वरले मलाई कसरी घृणा नगर्न सक्नुहुन्थ्यो र? त्यसैले, मैले प्रार्थना गरेँ, “हे परमेश्‍वर, म आफूलाई साँच्चै छली र दुष्ट देख्छु। म आफ्नै धारणा, कल्पना, गलत बुझाइ र शङ्काहरूमा जिउन चाहन्नँ। म मेरो हृदय तपाईंलाई दिन र विवेकमा भर गरी मेरो जिम्मेवारी काँधमा लिन तयार छु। कृपया मलाई मद्दत र मार्गदर्शन गर्नुहोस्।”

त्यसपछि मैले अर्को अनुभवात्मक गवाही भिडियोमा उद्धृत गरिएका परमेश्‍वरका वचनहरूका दुईवटा खण्डहरू देखेँ, र मैले अभ्यासको मार्ग भेट्टाएँ। परमेश्‍वर भन्‍नुहुन्छ: “इमानदार व्यक्तिका प्रकटीकरणहरू के-के हुन्? पहिलो, परमेश्‍वरका वचनहरूप्रति कुनै शङ्का नहुनु। यो इमानदार व्यक्तिको एउटा प्रकटीकरण हो। यसबाहेक, सबैभन्दा महत्त्वपूर्ण प्रकटीकरण भनेको सबै कुरामा सत्यता खोजी र अभ्यास गर्नु हो—यो सबैभन्दा महत्त्वपूर्ण कुरा हो। तँ आफू इमानदार छु भन्छस्, तर परमेश्‍वरका वचनहरूबारे कहिल्यै सोच्दैनस् र जे मन लाग्यो त्यही गर्छस्। के त्यो इमानदार व्यक्तिको प्रकटीकरण हो त? तँ भन्छस्, ‘मेरो क्षमता कम भए पनि मसँग इमानदार हृदय छ।’ तापनि जब तँमाथि कुनै कर्तव्य आइलाग्छ, तँ कष्ट भोग्‍नुपर्ला वा आफूले त्यो काम राम्रोसँग गरिएन भने, त्यसको जिम्मेवारी लिनुपर्ला भनी डराउँछस्, त्यसकारण तँ आफ्नो कर्तव्यबाट तर्किन बहानाहरू बनाउँछस् वा त्यो गर्न अरू कसैलाई सिफारिस गर्छस्। के यो इमानदार व्यक्तिको प्रकटीकरण हो र? स्पष्ट रूपमा, त्यो होइन। त्यसो भए, इमानदार व्यक्तिले कस्तो व्यवहार गर्नुपर्छ? तिनीहरू परमेश्‍वरका बन्दोबस्तहरूमा समर्पित हुनुपर्छ, आफूले निभाउनुपर्ने कर्तव्यमा अर्पित हुनुपर्छ, र परमेश्‍वरका अभिप्रायहरू पूरा गर्न लागिपर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “तेरो क्षमता बलियो भए पनि वा कमजोर भए पनि, र तैँले सत्यता बुझे पनि वा नबुझे पनि, जे भए पनि, तँमा यस्तो मनोवृत्ति हुनैपर्छ: ‘यो काम मलाई दिइएको हुनाले, मैले यसलाई गम्‍भीरतासाथ लिनैपर्छ; मैले यसलाई मेरो चासोको विषय बनाउनुपर्छ, र यसलाई राम्ररी पूरा गर्न आफ्‍नो सारा हृदय र शक्ति प्रयोग गर्नैपर्छ। मैले यसलाई पूर्ण रूपमा राम्ररी गर्न सक्छु कि सक्दिनँ भन्‍नेबारे ग्यारेन्टी दिन नसके पनि, मेरो मनोवृत्ति भनेको यसलाई आफूले सकेजति राम्ररी निर्वाह गर्ने हो, र म यसबारे अवश्य नै झाराटारुवा हुनेछैनँ। यदि काममा कुनै समस्या उत्पन्‍न भयो भने, मैले जिम्‍मेवारी लिनुपर्छ, र यसबाट पाठ सिकेको सुनिश्‍चित गरेर आफ्‍नो कर्तव्य राम्ररी पूरा गर्नुपर्छ।’ यो सही मनोवृत्ति हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वरका वचनका यी दुई खण्डहरू पढेपछि, परमेश्‍वरले साँच्चै मानवको भित्री हृदयको छानबिन गर्नुहुन्छ र मानिसहरूको आवश्यकतालाई राम्ररी बुझ्नुहुन्छ भन्ने मलाई महसुस भयो। जब मैले आफू अगुवाको रूपमा चुनिएको सुनेँ, मेरो दिमागमा तुरुन्तै दुइटा बहानाहरू आए, “मेरो क्षमता कमजोर छ, र अगुवाको रूपमा मैले हरेक दिन धेरै मानिस, घटना र कामकुराहरूको सामना गर्नुपर्नेछ, र धेरै समस्याहरू पनि समाधान गर्नुपर्छ। म यो पक्कै पनि सम्हाल्न सक्नेछैनँ। दोस्रो, मैले सत्यता बुझ्दिनँ र मामिलाहरू छर्लङ्ग देख्न सक्दिनँ, त्यसैले म कुन चाहिँ तरिकाले ब्रदर-सिस्टरहरूलाई अगुवाइ गर्न योग्य छु र?” सुरुमा, मलाई मेरो सोचाइ निकै जायज छ, र यसले आत्मज्ञान देखाउँछ भन्ने लाग्थ्यो, तर त्यसपछि मैले परमेश्‍वरका वचनहरू पढेँ: “तेरो क्षमता बलियो भए पनि वा कमजोर भए पनि, र तैँले सत्यता बुझे पनि वा नबुझे पनि, जे भए पनि, तँमा यस्तो मनोवृत्ति हुनैपर्छ: ‘यो काम मलाई दिइएको हुनाले, मैले यसलाई गम्‍भीरतासाथ लिनैपर्छ; मैले यसलाई मेरो चासोको विषय बनाउनुपर्छ, र यसलाई राम्ररी पूरा गर्न आफ्‍नो सारा हृदय र शक्ति प्रयोग गर्नैपर्छ। …’ यो सही मनोवृत्ति हो।” पढेपछि, म अचानक निशब्द भएँ। यी दुई बहानाहरू मलाई निकै सही लागेका थिए, तर परमेश्‍वरले तिनलाई बहाना वा कठिनाइको रूपमा हेर्नुहुन्न, र तिनले मलाई मेरो कर्तव्य स्वीकार गर्नबाट रोक्नु त झन् हुन्नथ्यो। मलाई यस्तो लाग्यो मानौँ परमेश्‍वरले मलाई आमने-सामने, हृदयबाट-हृदयमा सतर्क गराइरहनुभएको छ। परमेश्‍वरले मेरो क्षमता कस्तो छ वा मैले कति सत्यताहरू बुझेकी छु भनेर हेर्नुहुन्न। उहाँ हामी आफ्नो कर्तव्यमा लगनशील र जिम्मेवार भएको, र आफ्नो कर्तव्य राम्रोसँग गर्न हाम्रो सारा हृदय र शक्ति लगाएको चाहनुहुन्छ। मेरो हृदय एकदमै प्रभावित भयो, र मलाई मसँग अब मेरो कर्तव्यबाट भाग्ने वा यसलाई अस्वीकार गर्ने कुनै बहाना छैन भन्ने महसुस भयो। अगुवाको कर्तव्य मेरा लागि कठिन हुने भए पनि, म परमेश्‍वरका वचनहरूअनुसार इमानदार हुन, र स्वीकार गरेर र समर्पित भएर सुरु गर्न तयार थिएँ।

त्यसपछि, मैले मेरी सिस्टरसँग सहकार्य गरेर काम गर्न थालेँ, र म मुख्य रूपमा नृत्य समूहको कामका लागि जिम्मेवार थिएँ, जबकि भजन, छायाङ्कन, र साधारण मामिलाको काम जस्ता अन्य कामहरू मुख्य रूपमा उनले सम्हाल्थिन्। त्यतिबेला, म जिम्मेवार रहेको एउटा नृत्य समूहले दुई महिनादेखि कुनै पनि कार्यक्रम निर्माण गरेको थिएन। सुरुमा, म अलि आत्तिएँ, मलाई काम सम्हाल्न सक्दिनँ कि भन्ने डर लाग्यो। मैले परमेश्‍वरलाई प्रार्थना गरिरहेँ र पुकारिरहेँ, मलाई आस्था र समर्पित हुने सङ्कल्प दिनुहोस् ताकि मैले आफ्नो कर्तव्य निभाउन सकूँ भनेर उहाँसँग बिन्ती गरेँ। मेरो प्रार्थनामा, मैले पहिले पढेका परमेश्‍वरका वचनहरूका दुईवटा वाक्यांशहरू सम्झेँ: एउटा थियो “सकारात्मक र सक्रिय” र अर्को थियो “सामर्थ्यले भ्याएसम्म।” मलाई के महसुस भयो भने यो परमेश्‍वरको अन्तर्दृष्टि र मार्गदर्शन थियो, र मैले आफ्नो कर्तव्यप्रति सकारात्मक र सक्रिय मनोवृत्ति अपनाउनुपर्छ। मेरो क्षमता कमजोर भएकाले, म सत्यता बुझ्दिनथेँ, र धेरै समस्याहरू पत्ता लगाउन वा समाधान गर्न सक्दिनथेँ, यसको मतलब मैले सत्यता खोज्न परमेश्‍वरमा अझ बढी भर पर्नुपर्थ्यो, र मैले पहिले सोच्न सक्ने र गर्न सक्ने कामहरू आफ्नो सामर्थ्यले भ्याएसम्म गर्नुपर्थ्यो। त्यसपछि, मैले मेरो आफ्नो स्थिति र कठिनाइहरू हरेक दिन परमेश्‍वरलाई सुम्पेँ, र बोझको बोधका साथ म समूहका सिस्टरहरूको स्थितिमा केन्द्रित भएँ। जब म समस्याहरू फेला पार्थेँ, तब सङ्गति गर्न सान्दर्भिक सिद्धान्तहरू खोज्थेँ र उनीहरूसँगै प्रवेश गर्थेँ, र जब उनीहरूलाई कार्यक्रमको बन्दोबस्तमा कठिनाइहरू आइपर्थ्यो, तब म उनीहरूसँग परमेश्‍वरको अभिप्रायबारे सङ्गति गर्थेँ र सिद्धान्तअनुसार समाधानहरू खोज्ने प्रयास गर्थेँ। बिस्तारै-बिस्तारै, कार्यक्रममा प्रगति भयो। हरेक दिन पूर्ण र स्थिर महसुस हुन्थ्यो। मेरो हृदय बिस्तारै परमेश्‍वरको नजिक आइरहेको थियो, र परमेश्‍वर र म बीचका गलत बुझाइ र बाधाहरू धेरै हदसम्म कम भएका थिए। मेरो मनमा भएको भारीपनको भावना बिस्तारै हरायो। नृत्य समूहले एक महिनाभित्र एउटा कार्यक्रम पनि निर्माण गऱ्यो, जुन अनलाइनमा अपलोड गरियो, र अगुवाहरूबाट राम्रो प्रतिक्रिया पायो। म परमेश्‍वरप्रति धेरै आभारी थिएँ।

तर सोच्दै नसोचेको कुरा, लगभग तीन महिनापछि, मेरी सिस्टर झूटा अगुवाको गलत बन्दोबस्तहरूलाई अन्धाधुन्ध पछ्याएका कारण बर्खास्त भइन्। यसले गर्दा भजन रेकर्डिङको काम केही दिनका लागि रोकियो, जसले काममा गम्भीर रूपमा अवरोध र बाधा पुऱ्यायो। अझ, माथिल्लो अगुवाहरूले उनको कमजोर क्षमताले गर्दा उनी वास्तविक काम गर्न सक्दिनन् भन्ने पत्ता लगाउनुभयो। जब मैले यो कुरा सुनेँ, मेरो मुटु फेरि बेस्सरी धड्कन थाल्यो, र मैले सोचेँ, “अब सिद्ध्यो, मेरी सिस्टर बर्खास्त भएपछि, मैले मण्डलीका सबै कामको बोझ थाम्नुपर्छ। मेरो क्षमता र मेरा कार्य सामर्थ्यहरू पर्याप्त छैनन्! मैले मेरी सिस्टरले आफ्नो कर्तव्यमा सामना गरेका समस्याहरूबारे सुनेकी थिएँ, तर मैले उनका यी गल्तीहरू पहिचान गर्न सकेकी थिइनँ। यदि म उनको ठाउँमा भएको भए, मैले पनि काममा ढिलाइ गर्ने थिएँ, र आज, बर्खास्त हुने व्यक्ति म नै हुने थिएँ। मेरो क्षमता र कामकुराहरू देख्ने सामर्थ्यलाई हेर्दा, म पनि ढिलो-चाँडो यो कर्तव्यबाट बर्खास्त हुने निश्चित छैन र? मैले ठूलो दुष्टता गर्नुअघि नै जतिसक्दो चाँडो राजीनामा दिएर सुरक्षित रूपमा पछि हट्नुपर्छ।” तर जब मैले यसरी सोचेँ, तब मलाई दोषी महसुस भयो, “म सधैँ राजीनामा दिन चाहन्थेँ; यसले परमेश्‍वरप्रति मेरो समर्पण र मेरो कर्तव्यप्रति बफादारीको कमी देखाउँछ! यदि मैले राजीनामा दिएर आफ्नो कर्तव्य छाडेँ भने, के काममा ढिलाइ हुँदैनथ्यो र? यदि मैले राजीनामा दिएँ भने, मैले आफ्नो बोझ त हलुका पार्छु, तर म परमेश्‍वरको घरको कामप्रति गैरजिम्मेवार हुनेछु।” यी कुराहरू सोचेपछि, मैले राजीनामा दिने आँट गरिनँ। मैले परमेश्‍वरलाई प्रार्थना गरेँ, मेरो हृदयको रक्षा गर्नुहोस्, मलाई सत्यता बुझ्न र समर्पित हुन अन्तर्दृष्टि र मार्गदर्शन प्रदान गर्नुहोस् भनी उहाँसँग बिन्ती गरेँ।

परमेश्‍वरले खडा गर्नुभएको परिस्थिति निकै चमत्कारिक थियो। त्यो साँझ, हामीले चीनबाट पठाइएको एउटा पत्र प्राप्त गऱ्यौँ। पत्रमा, चीनमा ठूलो रातो अजिङ्गरले परमेश्‍वरमा विश्वास गर्नेहरूलाई उन्मत्त भएर पक्रिरहेको, र ब्रदर-सिस्टरहरूले लुकीछिपी कर्तव्य निर्वाह गर्नुपरेको र अतिथि सत्कारक निवासहरू फेर्दै हिँड्नुपरेको उल्लेख थियो। पत्रमा विदेश गएका ब्रदर-सिस्टरहरूलाई आफ्नो कर्तव्य निर्वाह गर्न पाएको अवसरको कदर गर्न र आफ्नो कर्तव्य पूरा गर्न पनि प्रोत्साहित गरिएको थियो। पत्रमा परमेश्‍वरका वचनहरूको एउटा खण्ड पनि उद्धृत गरिएको थियो। परमेश्‍वर भन्‍नुहुन्छ: “आशिष्‌हरू एक-दुई दिनमा प्राप्त गर्न सकिँदैन; ती ठूलो मूल्य चुकाएर कमाइनुपर्छ। भन्नुको अर्थ, तिमीहरूसित शोधन भोगेको प्रेम हुनैपर्छ, तिमीहरूमा ठूलो आस्था हुनैपर्छ, अनि तिमीहरूले हासिल गर्नुपर्छ भनी परमेश्‍वरले माग गर्ने धेरै सत्यता तिमीहरूमा हुनैपर्छ; अझ भन्नुपर्दा, तिमीहरू नतर्सी वा पछाडि नहटी इन्साफतर्फ फर्कन सक्नुपर्छ, अनि तिमीहरूमा मृत्युसम्‍मै स्थिर रूपमा परमेश्‍वरलाई प्रेम गर्ने हृदय हुनैपर्छ। तिमीहरूसँग सङ्कल्प हुनैपर्छ, तिमीहरूको जीवन स्वभाव परिवर्तन हुनैपर्छ, तिमीहरूको भ्रष्टता निको हुनैपर्छ, तिमीहरूले कुनै पनि गुनासोविना परमेश्‍वरका सबै योजनाबद्धता स्वीकार गर्नैपर्छ, अनि तिमीहरू मृत्युसम्‍मै समर्पित हुन पनि सक्नैपर्छ। तिमीहरूले हासिल गर्नुपर्ने कुरा यही नै हो, परमेश्‍वरको कामको अन्तिम उद्देश्य यही नै हो, र परमेश्‍वरले मानिसहरूको यस समूहबाट माग गर्ने कुरा यही नै हो” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। पत्र पढेपछि, मलाई एकदमै लाज लाग्यो। चीनका ब्रदर-सिस्टरहरू ज्यान जोखिममा राखेरै पनि दृढतापूर्वक आफ्नो कर्तव्य पालना गरिरहेका छन्, र उनीहरूले विदेशका ब्रदर-सिस्टरहरूलाई आफ्नो कर्तव्य राम्ररी पूरा गर्न प्रोत्साहित गर्न पत्र समेत लेखे। तर म भने? म ठूलो रातो अजिङ्गरको पक्राउ र सतावटबाट बचेकी थिएँ र सहज वातावरणमा आफ्नो कर्तव्य निर्वाह गर्न सक्थेँ, तर आफ्नो कर्तव्यमा अलिकति मात्र कठिनाइ र दबाबको सामना गर्नसाथ, म त्यसबाट भाग्न र त्यसलाई छाड्न चाहेँ। के यसले मलाई कायर देखाउँदैन र? मेरो आत्मबल कहाँ थियो? मेरो गवाही कहाँ थियो? परमेश्‍वरले भन्नुहुन्छ परमेश्‍वरमा विश्वास गर्न र उहाँलाई पछ्याउन, व्यक्तिले शोधनको अनुभव गर्नुपर्छ र कष्ट भोग्ने सङ्कल्प राख्नुपर्छ, र अझ महत्त्वपूर्ण कुरा, उसले सत्यता पछ्याउनुपर्छ, जीवन स्वभावमा परिवर्तन ल्याउनुपर्छ, र परमेश्‍वरका सबै योजनाबद्ध कार्यहरूलाई स्वीकार गरी समर्पित हुनुपर्छ। मलाई लाग्यो परमेश्‍वरले हरेक वचनमार्फत मसित माग गरिरहनुभएको थियो। यी यस घडीमा मैले अभ्यास गर्नुपर्ने र प्रवेश गर्नुपर्ने सत्यताहरू थिए, र यदि मैले राजीनामा दिएँ भने, मैले यीमध्ये कुनै पनि सत्यताको अभ्यास गर्ने थिइनँ। के यसले परमेश्‍वरलाई मप्रति निराश र घृणा गर्ने बनाउँदैनथ्यो र? भोलिपल्ट, एउटी नृत्य समूह अगुवाले अरूसँग मिलेर सहकार्य गर्न नसकेका कारणले राजीनामा दिन चाहिन्। उनीसँग सङ्गति गर्दा, मैले आफ्नै कमजोरी र कठिनाइहरूबारे खुलेर बताएँ, र परमेश्‍वरका वचनहरू पढेर, मेरो हृदय परिवर्तन हुँदै गयो। मलाई कर्तव्यहरू परमेश्‍वरको आज्ञा र पन्छाउन नसकिने जिम्मेवारीहरू हुन् भन्ने महसुस भयो। कामकुरा जतिसुकै पीडादायी वा कठिन भए पनि, म आफ्नो कर्तव्य अस्वीकार गर्न वा परमेश्‍वरको हृदयलाई चोट पुऱ्याउन सक्दिनथेँ।

त्यसपछि, मैले परमेश्‍वरका वचनहरूको एउटा खण्ड पढेँ जुन वास्तवमै मेरो स्थितिसँग मेल खायो र मलाई धेरै मद्दत गऱ्यो। परमेश्‍वर भन्‍नुहुन्छ: “मानिसहरूले आफ्नो कर्तव्य र परमेश्‍वरलाई इमानदार हृदयले व्यवहार गर्नुपर्छ। परमेश्‍वरको डर मान्‍ने मानिसहरूले यसो गर्न सक्नुपर्छ। इमानदार हृदय भएका मानिसहरूमा परमेश्‍वरप्रति कस्तो मनोवृत्ति हुन्छ? कम्तीमा पनि, तिनीहरूमा परमेश्‍वरको डर मान्‍ने हृदय हुन्छ। तिनीहरूमा सबै कुरामा परमेश्‍वरप्रति समर्पित हुने हृदय हुन्छ; अर्थात्, तिनीहरू आशिष् वा आपद्बारे सोध्दैनन्, तिनीहरू सर्तहरू तेर्स्याउँदैनन्, र तिनीहरू आफूलाई परमेश्‍वरको योजनाबद्ध कार्यको कृपामा छोड्छन्। यिनीहरू नै इमानदार हृदय भएका मानिसहरू हुन्। परमेश्‍वरमाथि सधैँ शङ्का गर्ने, उहाँको सूक्ष्म जाँच गर्ने, उहाँसँग सधैँ लेनदेन गर्ने प्रयास गर्ने—के तिनीहरू इमानदार हृदय भएका मानिसहरू हुन्? (होइनन्।) त्यस्ता मानिसहरूको हृदयमा के बसेको हुन्छ? छलीपन र दुष्टता; तिनीहरूले सधैँ सूक्ष्म जाँच गरिरहेका हुन्छन्। अनि तिनीहरूले के कुराको सूक्ष्म जाँच गर्छन्? (मानिसहरूप्रतिको परमेश्‍वरको मनोवृत्ति।) तिनीहरूले सधैँ मानिसहरूप्रतिको परमेश्‍वरको मनोवृत्तिको बारेमा सूक्ष्म जाँच गरिरहेका हुन्छन्। यो कस्तो समस्या हो? अनि तिनीहरूले किन यसरी सूक्ष्म जाँच गर्छन्? किनभने यो तिनीहरूका महत्त्वपूर्ण हितहरूसँग सम्‍बन्धित हुन्छ। … जोकोहीले आफ्नो भविष्य, नियति र हितलाई विशेष महत्त्व दिन्छ, उसले सधैँ परमेश्‍वरको काम आफ्नो भविष्य, आफ्नो नियति र आशिष्‌ प्राप्त गर्नका लागि लाभदायक छ कि छैन भनी सूक्ष्म जाँच गर्छ। अन्त्यमा, तिनीहरूका सबै सूक्ष्म जाँचको परिणाम के हुन्छ? त्यो के मात्रै हुन सक्छ भने, परमेश्‍वरको काम तिनीहरूको धारणाहरूसँग नमिल्ने हुनाले, तिनीहरू अक्सर परमेश्‍वरबारे गुनासो गर्छन्, परमेश्‍वरविरुद्ध विद्रोह गर्छन्, र परमेश्‍वरको विरोध गर्छन्। तिनीहरू अझै पनि आफ्नो कर्तव्य निर्वाह गर्न लागिरहन सके पनि, तिनीहरूले झाराटारुवा तरिकाले र नकारात्मकताका साथ त्यसो गर्छन्; तिनीहरूको हृदयमा, तिनीहरू कसरी फाइदा लिने र कुनै नोक्सान नभोग्ने भन्ने बारेमा सोचिरहन्छन्। यस्ता अभिप्रायहरूका साथ आफ्नो कर्तव्य निर्वाह गर्नु भनेको परमेश्‍वरसँग सौदा गर्ने प्रयास गर्नु बराबर हो। यसले कुन स्वभावलाई सङ्केत गर्छ? यो छलीपन हो, यो एक दुष्ट स्वभाव हो। यो एक सामान्य भ्रष्ट स्वभाव होइन—यो दुष्टताको हदसम्म पुगिसकेको छ। आफ्नो हृदयमा यस प्रकारको दुष्ट स्वभाव पाल्नु भनेको परमेश्‍वरविरुद्ध लड्नु हो! तैँले यो समस्यालाई छर्लङ्गै देख्नुपर्छ। यदि कोही सधैँ परमेश्‍वरको सूक्ष्म जाँच गरिरहन्छ र लेनदेनको मानसिकताका साथ आफ्नो कर्तव्य निर्वाह गर्छ भने, के ऊ आफ्नो कर्तव्य पूरा गर्न सक्षम हुनेछ? पटक्कै हुनेछैन। ऊ आफ्नो हृदय र इमानदारीसाथ परमेश्‍वरको आराधना गर्दैन, र ऊ आफ्नो कर्तव्यलाई इमानदारीपूर्वक लिँदैन। आफ्नो कर्तव्य निर्वाह गरिरहँदा, उसले केवल हेर्छ र अवलोकन गर्छ, सधैँ आफूलाई रोकेर राख्छ। यसको परिणाम के हुन्छ? परमेश्‍वर उसमा काम गर्नुहुन्न—ऊ अन्योलग्रस्त र भ्रमित हुन्छ, उसले सत्यता सिद्धान्तहरू के हुन् भनी बुझ्दैन, र ऊ सधैँ आफ्नै इच्छाअनुसार कार्य गर्छ, निरन्तर गल्तीहरू गर्छ। उसले किन निरन्तर गल्तीहरू गर्छ? किनभने उसको मन अत्यन्तै अन्योलग्रस्त हुन्छ; जब समस्याहरू उत्पन्न हुन्छन्, तब उसले आत्मचिन्तन गर्दैन वा तिनलाई समाधान गर्न सत्यता खोज्दैन, बरु आफ्नै इच्छा र आफ्नै अभिरुचिहरूअनुसार कार्य गर्न लागिरहन्छ। फलस्वरूप, उसले आफ्नो कर्तव्य निर्वाह गर्दा निरन्तर गल्तीहरू गर्छ। उसले मण्डलीको काम, वा परमेश्‍वरको घरको हितका बारेमा सोच्दैन। उसले सधैँ आफ्नै खातिर षड्यन्त्र रच्छ, सधैँ आफ्नै हित, अभिमान र हैसियतका खातिर योजनाहरू बनाउँछ। ऊ आफ्नो कर्तव्य राम्ररी निर्वाह गर्न असफल हुने मात्रै होइन, उसले मण्डलीको काममा असर र ढिलाइ पनि गर्छ। के यो गलत मार्ग लिनु र आफ्ना उचित कामहरूलाई बेवास्ता गर्नु होइन र? यदि, आफ्नो कर्तव्य निर्वाह गर्दा, कोही सधैँ आफ्नै हित र भविष्यका खातिर योजनाहरू बनाइरहन्छ, र मण्डलीको काम वा परमेश्‍वरको घरको हितको अलिकति पनि ख्याल गर्दैन भने, यो कर्तव्य निर्वाह होइन। यो त व्यक्तिगत लाभका लागि षड्यन्त्र रच्नु हो, आफ्नै लागि लाभ सुरक्षित गर्न र आशिष्‌ प्राप्त गर्न कामकुराहरू गर्नु हो। जब कर्तव्य निर्वाह यस्तो हुन्छ, तब यसको प्रकृति परिवर्तन हुन्छ: यो परमेश्‍वरसँग सौदा गर्ने प्रयास बन्छ, आफ्ना व्यक्तिगत लक्ष्यहरू हासिल गर्न कर्तव्य निर्वाह प्रयोग गर्ने प्रयास बन्छ। काम गर्ने यस्तो तरिकाले परमेश्‍वरको घरको काममा बाधा पुऱ्याउने सम्भावना धेरै हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता सिद्धान्तहरू खोजी गरेर मात्र व्यक्तिले राम्रोसित आफ्नो कर्तव्य निर्वाह गर्न सक्छ)। परमेश्‍वर भन्नुहुन्छ, “तिनीहरू आशिष् वा आपद्बारे सोध्दैनन्, तिनीहरू सर्तहरू तेर्स्याउँदैनन्, र तिनीहरू आफूलाई परमेश्‍वरको योजनाबद्ध कार्यको कृपामा छोड्छन्। यिनीहरू नै इमानदार हृदय भएका मानिसहरू हुन्।” यी वचनले मेरो हृदयमा सिधै प्रहार गरे। परमेश्‍वरले मानिसहरूलाई आशिष् वा दुर्भाग्यको बारेमा विचार नगर भनेर माग गर्नुहुन्छ, तर मैले आफू आशिषित हुनेछु कि दुर्भाग्य भोग्नेछु भन्ने कुरालाई धेरै महत्त्व दिएँ। मलाई डर थियो अगुवाको कर्तव्य निर्वाह गर्दा, मैले काममा बाधा र अवरोध पुऱ्याउने कुनै दुष्ट काम गर्न सक्नेछु, जसले गर्दा पछाडि दाग र अपराधहरू छोडिनेछन्, र म परमेश्‍वरद्वारा दोषी ठहरिनेछु र हटाइनेछु, र अन्तमा, म मुक्ति पाउन असफल मात्र हुनेछैनँ, दुर्भाग्यको सिकार पनि हुनेछु। यो कुरा मलाई एकदमै जोडसँग तब महसुस भयो जब मैले अघिल्ला तीन इलाका अगुवामध्ये दुई जनाले आफ्नो कर्तव्यमा मनमानी ढङ्गले काम गरिरहेका थिए र सत्यताका सिद्धान्तहरू खोजिरहेका थिएनन्, जसले गर्दा उनीहरूले परमेश्‍वरको घरको काममा गम्भीर रूपमा बाधा र अवरोध पुऱ्याए र बर्खास्त भए भन्ने थाहा पाएँ। अब जब मेरी सिस्टर पनि बर्खास्त भएपछि, मलाई के लाग्यो भने यदि व्यक्तिले सत्यता बुझ्दैन र परमेश्‍वरको डर मान्ने हृदय राख्दैन भने, अगुवाको कर्तव्य निर्वाह गर्नु जोखिमपूर्ण हुन्छ, र ऊ सजिलै प्रकट गरिन र हटाइन सक्छ, र उसको भविष्यको परिणाम वा गन्तव्य के हुने हो भन्ने अनिश्चित हुन्छ। म आफ्नो भविष्य र गन्तव्य सुरक्षित गर्न चाहन्थेँ, त्यसैले मैले कुनै गल्ती गर्नुअघि नै राजीनामा दिएर सुरक्षित रूपमा पछि हट्ने योजना बनाएँ। परमेश्‍वर खुलासा गर्नुहुन्छ, यो वास्तवमा छली र दुष्ट स्वभावद्वारा उहाँको विरुद्धमा गरिएको सङ्घर्ष हो! तब मात्र मैले के बुझेँ भने मण्डलीको काम वा परमेश्‍वरको घरको हितको कुनै वास्ता नगरी, सधैँ आफ्नै हित र भविष्यका लागि योजना बनाउनु आफ्नो कर्तव्य निर्वाह गर्नु होइन। यो त परमेश्‍वरसँग चतुऱ्याइँ गर्नु र उहाँको विरुद्धमा जानु हो। यस्तो मानसिकता र स्थितिले आफ्नो कर्तव्य निर्वाह गरेर, मैले अगुवाको रूपमा सेवा नगरे पनि र गम्भीर गल्तीहरू नगरे पनि, मेरो हृदयले परमेश्‍वरको विरुद्धमा हिसाबकिताब गरिरहेको हुन्थ्यो र उहाँको विरोध गरिरहेको हुन्थ्यो। यो एक दुष्ट कार्य हो, र यसलाई परमेश्‍वरद्वारा घृणित र दोषी मानिन्छ। परमेश्‍वरले मलाई एकदमै स्पष्ट मार्ग देखाउनुभयो, अर्थात्, इमानदार हृदय भएको व्यक्ति बन्नु, आशिष् वा दुर्भाग्यको बारेमा नसोध्नु, सर्तहरूको बारेमा कुरा नगर्नु, र आफूलाई परमेश्‍वरको योजनाबद्ध कार्यको कृपामा छोड्नु। परमेश्‍वरको घरले मलाई बर्खास्त नगरेकाले वा नहटाएकाले, म परमेश्‍वरको सार्वभौमिकता र बन्दोबस्तहरूमा समर्पित भई दृढतापूर्वक आफ्नो कर्तव्यमा लागिरहनुपर्थ्यो, आफ्ना जिम्मेवारीहरू काँधमा लिन पूरा शक्ति लगाउनुपर्थ्यो।

भोलिपल्ट, मैले माथिल्लो अगुवाहरूलाई एउटा पत्र लेखेँ, तर मैले राजीनामा दिने कुरा उल्लेख गरिनँ। बरु, मैले भजनको काममा भएको ढिलाइका लागि मैले बहन गर्नुपर्ने जिम्मेवारी स्वीकार गरेँ, र अगुवाहरूसामु त्यो कबुल गरेँ, र म परमेश्‍वरको घरको बन्दोबस्तहरूमा समर्पित हुन तयार छु भनेँ। पत्र लेखेपछि, मैले शान्त र ढुक्क महसुस गरेँ, र परमेश्‍वरको योजनाबद्ध कार्य स्वीकार गर्न तयार भएँ। यदि माथिल्लो अगुवाहरूले मलाई काटछाँट वा बर्खास्त गर्नुभयो भने, म त्यसलाई शान्त भएर सामना गर्नेछु र जिम्मेवारी लिनेछु। यदि म बर्खास्त भइनँ भने, म आफ्नो कर्तव्यमा लागिरहनेछु र आफ्ना जिम्मेवारीहरू पूरा गर्नेछु। अचम्म, माथिल्लो अगुवाहरूले पत्र पढेपछि मलाई बर्खास्त गर्नुभएन, र मलाई मेरो कर्तव्यमा तालिम जारी राख्न दिनुभयो। यो अनुभवबाट, मलाई लाग्छ मैले परमेश्‍वरको धर्मी स्वभावको बारेमा अझ बढी बुझ्न थालेकी छु, र के महसुस गरेकी छु भने परमेश्‍वरले महत्त्व दिनुहुने कुरा भनेको व्यक्तिको हृदयले सत्यतालाई स्वीकार गर्न सक्छ कि सक्दैन, र ऊ आफ्नो हित वा भविष्यका लागि विचार वा योजना नगरी, परमेश्‍वरको घरको कामको बारेमा सोचेर उहाँप्रति सरल र इमानदार हुन सक्छ कि सक्दैन भन्ने हो। परमेश्‍वरले मूर्खतापूर्ण वा अज्ञानतावश गरेका कार्य यादमा राख्नुहुन्न, बरु उसलाई आफ्नो कर्तव्य निर्वाह गर्ने र आफ्ना कमीकमजोरीहरू पूर्ति गर्ने मौका दिनुहुन्छ। केही समयपछि, मण्डलीले अझै नयाँ अगुवा छानेको थिएन, त्यसैले मैले प्रार्थना गरेँ र मण्डलीको कामलाई अनुगमन गर्न परमेश्‍वरमा भर परेँ। जबजब समस्याहरू आउँथे, म ब्रदर-सिस्टरहरूसँग मिलेर समाधान गर्थेँ। मैले के पाएँ भने जब म सक्रिय रूपमा जिम्मेवारी लिन र काममा अझ बढी चासो र सोचविचार दिन तयार भएँ, तब मण्डलीको कामप्रतिको मेरो बोझ र जिम्मेवारीको भावना, साथै कामकुराहरू हेर्ने मेरो क्षमता र कार्य सामर्थ्यहरू, सबै अनायासै सुधार भयो। म पहिलेभन्दा बुद्धिमान् भएजस्तो लाग्यो। काम मैले सोचेजस्तो गाह्रो थिएन, र मलाई थाहा थियो यी नतिजाहरू पवित्र आत्माको कामद्वारा हासिल भएका थिए। मैले साँच्चै के अनुभव गरेँ भने परमेश्‍वरले आफ्नो कामको रक्षा गर्नुहुन्छ, र मानिसले केवल सहकार्य गर्छ। परमेश्‍वरले मानिसहरूलाई बोक्न नसक्ने भारी बोझ दिनुहुन्न, र परमेश्‍वरमा मेरो विश्वास बढ्यो। पछि, मण्डलीले एक नयाँ अगुवा छान्यो, र मैले मण्डलीको काम अनुगमन गर्न उहाँसँग सहकार्य गरेँ।

विगतका यी केही महिनामा अगुवाको कर्तव्य निर्वाह गर्दा, मैले परमेश्‍वरको दयालुपन र प्रेमिलोपन महसुस गरेकी छु, र मैले परमेश्‍वरप्रतिका मेरा केही धारणा, कल्पना, गलत बुझाइ र सतर्कतालाई त्याग्न सकेकी छु। अझ बढी त, के अनुभव गरेकी छु भने परमेश्‍वरले मलाई अगुवाको कर्तव्य पूरा गर्ने मौका दिनु भनेको मेरा लागि कामकुरा कठिन बनाउन वा मलाई प्रकट गर्न होइन रहेछ, बरु आस्थाप्रतिका मेरा गलत दृष्टिकोणहरूलाई सुधार्न र भ्रष्ट स्वभावलाई शुद्ध पार्न रहेछ। यो मलाई परमेश्‍वरको घरको हितको रक्षा कसरी गर्ने र काम एवं ब्रदर-सिस्टरहरूलाई फाइदा पुग्ने किसिमले कसरी काम गर्ने भन्नेबारे अझ बढी विचारशील हुन र सोच्न घचघच्याउनु थियो। अझ, ब्रदर-सिस्टरहरूको गलत स्थिति, उनीहरूका व्यावसायिक कठिनाइ र समस्याहरूको सम्बन्धमा मैले सत्यता सिद्धान्तहरू खोजेँ, सत्यताद्वारा समस्याहरू समाधान गर्ने तालिम लिएँ, र अनायासै, मेरो अन्तर्दृष्टि र कद केही हदसम्म बढ्यो। मलाई लाग्यो अगुवा बन्ने मेरो तालिम साँच्चै नै परमेश्‍वरले मलाई सिद्ध परिरहनुभएको कुरा हो, र यो परमेश्‍वरको प्रेम थियो। मैले यो कर्तव्य पहिलो पटक निर्वाह गर्न थालेको समय सम्झँदा, त्यो बेला म निकै डराउने र भयभीत महसुस गर्थेँ। मैले परमेश्‍वरलाई गलत समेत बुझेँ, उहाँले मलाई हटाउन यो कर्तव्य प्रयोग गरिरहनुभएको छ भनेर सोचेँ। म साँच्चै सही र गलत, वा कालो र सेतो छुट्याउन सक्दिनथेँ! म पूर्ण रूपमा असमझदार थिएँ! अब म अगुवा हुन डराउँदिनँ। अब अगाडि जेसुकै अनुभव वा सामना गर्नुपरोस्, म केवल सत्यता खोज्न र अभ्यास गर्न अनि आफूले गर्नुपर्ने कर्तव्य पूरा गर्नमा ध्यान केन्द्रित गर्नेछु। मैले हासिल गरेको यो सानो परिवर्तन र प्रवेश सबै परमेश्‍वरका वचनहरूको मार्गदर्शनको नतिजा थियो। परमेश्‍वरलाई धन्यवाद!


११. मैले कसरी मेरा बुबाको अवरोध र सतावटलाई तोडेँ

सिनाइ, चीन

म सानो छँदा, मेरा आमाबुबा दुवैले परमेश्‍वरमा विश्‍वास गर्नुहुन्थ्यो। उत्सुकताका कारण, मैले पनि परमेश्‍वरका वचनहरूका केही किताबहरू पढेँ र मैले स्वर्ग र पृथ्वी अनि यावत् थोक परमेश्‍वरले नै सृष्टि गर्नुभएको हो, र परमेश्‍वरले नै हाम्रो भाग्य, जीवन र मृत्युमाथि शासन गर्नुहुन्छ भन्‍ने थाहा पाएँ। सन् २०१२ मा, मेरा आमाबुबाले विश्‍वास छाड्नुभयो, तर मेरी हजुरआमा अझै विश्‍वास गर्नुहुन्थ्यो, र उहाँ मसँगै परमेश्‍वरका वचनहरू पढ्नुहुन्थ्यो। सन् २०२१ को मे महिनामा, मैले औपचारिक रूपमा परमेश्‍वरको आखिरी दिनहरूको कामलाई स्वीकार गरेँ। काममा व्यस्त हुँदा, म फुर्सदको समय निकालेर भेलाहरूमा सहभागी हुन्थेँ। त्यतिबेला बुबाले कुनै आपत्ति जनाउनुभएन किनभने म केश शृङ्गार व्यवसायमा काम गर्थेँ, र महिनाको आठ-दश हजार युआन कमाउँथेँ। हाम्रा आफन्त र साथीभाइहरू सबैले मैले राम्रो गरिरहेकी छु भन्थे, र यो सुनेर बुबालाई निकै खुसी लाग्थ्यो र उहाँले गर्व गर्नुहुन्थ्यो। पछि, भेलाहरूमा गएर अनि परमेश्‍वरका वचनहरू पढेर, मैले के बुझेँ भने, एउटा सृजित प्राणीको रूपमा, परमेश्‍वरको प्रेम चुकाउन मैले आफ्नो कर्तव्य निर्वाह गर्नुपर्छ। तर, मेरो जागिरले गर्दा मसँग कर्तव्य निर्वाह गर्ने समय थिएन। तर त्यसपछि मैले बितेको एक वर्षमा ब्रदर-सिस्टरहरूसँग भेला हुँदा मेरो हृदय कति सन्तुष्ट भएको थियो र पहिलेको जस्तो खाली महसुस भएको थिएन भन्‍ने कुरा सोचेँ। त्यसैले, म पूर्णकालीन रूपमा आफ्नो कर्तव्य निर्वाह गर्न चाहन्थेँ। मैले विशेष गरी परमेश्‍वरका यी वचनहरू सम्झेँ: “हरप्रकारका प्रकोपहरू एकपछि अर्को गरी आइपर्नेछन्; सबै देश र ठाउँहरूले प्रकोपहरू भोग्‍नेछन्: महामारी, अनिकाल, बाढी, खडेरी र भूकम्प सबैतिर छन्। यी प्रकोपहरू एक वा दुई ठाउँहरूमा मात्र घटिरहेका छैनन्, न त यी एक वा दुई दिनमा नै सकिनेछन्; बरु, यी प्रकोपहरू त अझ ठूला-ठूला क्षेत्रहरूमा फैलँदै र झन्झन् गम्भीर बन्दै जानेछन्। यस अवधिमा, हरकिसिमका किराका प्रकोपहरू एकपछि अर्को गरी देखा पर्दै जानेछन् र नरभक्षणका घटनाहरू जताततै देखा पर्नेछन्। यो असङ्ख्य देश र मानिसहरूमाथि मेरो न्याय हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६५)। मैले के महसुस गरेँ भने, परमेश्‍वरको काम अन्त्यतिर आउँदैछ। प्रकोपहरू झन्-झन् बढ्दै गइरहेका छन्, विशेष गरी पछिल्लो दुई वर्षमा, र परमेश्‍वरको सामु आएर मात्र हामीले मुक्ति पाउन सक्छौँ र हामी बाँच्न सक्छौँ। समय सकिँदै गएकाले, मैले तत्काल सत्यता पछ्याउनुपर्छ र आफ्नो कर्तव्य निर्वाह गर्नुपर्छ। जब मैले यस्तो सोचेँ, तब मैले पूर्णकालीन रूपमा कर्तव्य निर्वाह गर्ने बाटो रोजेँ। त्यो बेला, म हरेक दिन भेलामा सहभागी हुन्थेँ र परमेश्‍वरका वचनहरू पढ्थेँ, र मैले मेरो हृदयमा पहिले कहिल्यै थाहा नपाएको आनन्दको अनुभूति गरेँ। दुई महिनापछि, मैले जागिर छाडेँ। जब बुबाले मैले काम नगरेको देख्नुभयो, तब उहाँ कत्ति पनि खुसी हुनुभएन। उहाँले भन्नुभयो, “तैँले परमेश्‍वरमा विश्वास गर्नु राम्रो हो, तर यसरी जागिर छाड्न चाहिँ हुँदैन। तैँले फेरि पनि पहिलेको जस्तै एउटा समयमा काम गर्न र अर्को समयमा भेलामा सहभागी हुन सक्छेस्। यदि तैँले काम गरिनस् भने, तँ के खाएर बाँच्छेस्? यो तेरो जीवनमा करियर बनाउने सबैभन्दा राम्रो समय हो। म यो तेरै भलाइका लागि मात्र भन्दैछु। यदि तैँले मेरो कुरा सुनिनस् भने, एक दिन पछुताउनेछेस्!” उहाँको कुरा सुनेपछि मलाई साह्रै नराम्रो लाग्यो। सानैदेखि, मैले मेरो जीवनका हरेक पक्षमा उहाँको कुरा सुन्दै आएकी थिएँ। यदि यस पटक मैले उहाँको कुरा सुनिनँ भने उहाँको मन कति दुख्दो हो? तर त्यसपछि मैले काम गर्दा मलाई मेरो हृदय कति खाली महसुस हुन्थ्यो, र अहिले कर्तव्य निर्वाह गर्दा कति धेरै सन्तुष्ट महसुस गर्छु भन्‍ने कुरा सोचेँ। जीवनमा के पछ्याउनु अर्थपूर्ण र बहुमूल्य हुन्छ भन्‍ने कुरा अब मैले बुझिसकेकी थिएँ। यसबाहेक, परमेश्‍वरको काम अन्त्यतिर आइरहेको छ, त्यसैले सत्यता पछ्याउनका लागि मैले आफूसँग भएको सीमित समयलाई सदुपयोग गर्नुपर्छ। सत्यता र जीवन प्राप्त गर्नु—यही नै सबैभन्दा महत्त्वपूर्ण कुरा हो। यो कुरा मनमा राखेर, मैले बुबालाई भनेँ, “काम गर्ने ठाउँ दाउपेच र लडाइँ-झगडाले भरिएको हुन्छ। अहिले आफ्नो कर्तव्य निर्वाह गरेर, म जीवनको सही मार्गमा हिँडिरहेकी छु।” तर उहाँले अझै पनि मलाई परमेश्‍वरमा विश्‍वास गर्नबाट रोक्ने कोसिस गर्नुभयो।

एक दिन, बुबाले मलाई एउटा सन्देश पठाउनुभयो: “मलाई निराश नपार्।” मेरो अनुहारबाट तुरुन्तै आँसु बग्न थाल्यो। मैले मनमनै सोचेँ, “यी सबै वर्षमा, बुबाले म अरूभन्दा उत्कृष्ट भएको चाहनुहुन्थ्यो। मलाई संवर्धन गर्न उहाँले ठूलो मूल्य चुकाउनुभएको छ। अहिले मैले काम गर्न छाडेपछि, उहाँका आशाहरू चकनाचुर भएका छन्। उहाँ कति धेरै पीडामा हुनुहुन्छ होला! म यति ठूली भइसकेँ, तर अझै उहाँलाई मेरो चिन्ता गर्न लगाइरहेकी छु। के यो आमाबुबाको अनादर गर्नु होइन र? म सानो छँदादेखि नै, मैले जे चाहन्थेँ बुबाले त्यही किनिदिनुहुन्थ्यो; उहाँले मलाई सधैँ लाडप्यार गर्नुहुन्थ्यो। यदि मैले भविष्यमा फेरि काम गरिनँ भने, उहाँले ममाथि गरेका सम्पूर्ण प्रयास र खर्चपछि म उहाँलाई निराश पार्नेछु। हाम्रा आफन्त र साथीसङ्गी मेरो बारेमा के सोच्लान्?” मेरो नकारात्मकताको बीचमा, मैले परमेश्‍वरका वचनको एउटा खण्ड सम्झेँ, त्यसैले मैले त्यो खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “ल भन्, एउटा व्यक्तिको सबै कुरा कहाँबाट उत्पत्ति हुन्छ? उसको जीवनका लागि कसले सबैभन्दा ठुलो बोझ वहन गर्छ? (परमेश्‍वरले।) परमेश्‍वरले मात्रै मानिसहरूलाई सबैभन्दा बढी प्रेम गर्नुहुन्छ। के मानिसहरूका आमाबुबा र आफन्तहरूले तिनीहरूलाई साँच्‍चै प्रेम गर्छन्? के तिनीहरूले दिने प्रेम साँचो प्रेम हो? के यसले मानिसहरूलाई शैतानको प्रभावबाट बचाउन सक्छ? सक्दैन। मानिसहरू संवेदनहीन र मोटो-बुद्धिका हुन्छन्, यी कुराहरू स्पष्ट रूपमा देख्न सक्दैनन्, र सधैँ भन्छन्, ‘परमेश्‍वरले मलाई कसरी प्रेम गर्नुहुन्छ भनी म महसुस गर्नै सक्दिनँ। जे होस्, मेरा आमा र बुबाले मलाई सबैभन्दा बढी प्रेम गर्नुहुन्छ। उहाँहरूले मेरो पढाइको खर्च तिरिदिनुहुन्छ र मलाई प्राविधिक सीपहरू सिक्न लगाउनुहुन्छ, ताकि म हुर्केपछि केही बन्न सकूँ, अरूभन्दा माथि उठ्न सकूँ, र एक तारा, एक सेलिब्रेटी बन्न सकूँ। मेरा आमाबुबाले फारो गरेर खानामा पैसा बचाएर मलाई संवर्धन गर्न र मेरो शिक्षामा सहयोग गर्न यति धेरै पैसा खर्च गर्नुहुन्छ। त्यो कति ठूलो प्रेम हो! म उहाँहरूलाई कहिल्यै प्रतिदान गर्न सक्दिनँ!’ के तिमीहरूलाई त्यो प्रेम हो भन्ने लाग्छ? तेरा आमाबुबाले तँलाई अरूभन्दा माथि उठ्न, संसारमा सेलिब्रेटी बन्न, राम्रो जागिर खान, र संसारमा घुलमिल हुन धकेल्नुका परिणामहरू के-के हुन्? तिनीहरूले तँलाई निरन्तर अरूभन्दा माथि उठ्न, आफ्नो परिवारलाई सम्मान दिलाउन, र संसारका दुष्ट प्रचलनहरूमा समाहित हुन खोज्न लगाउँछन्। फलस्वरूप, तँ पापको भुमरीमा फस्छस्, अनन्त विनाश भोग्छस्, र नाश हुन्छस्, र शैतानद्वारा निलिन्छस्। के त्यो प्रेम हो? त्यो तँलाई प्रेम गर्नु होइन, त्यो तँलाई हानि पुर्‍याउनु हो, तँलाई बर्बाद पार्नु हो। यदि कुनै दिन तँ यति तल डुबिस् कि तैँले फर्केर आउन नसक्ने बिन्दु पार गरिस्, यति तल कि तैँले आफूलाई बाहिर निकाल्न सकिनस्, र तँ नरकमा झरिस् भने, तब मात्रै तैँले महसुस गर्नेछस्, ‘ओहो, आमाबुबाको प्रेम त दैहिक प्रेम रहेछ, र यसले परमेश्‍वरमा विश्‍वास गर्न वा सत्यता प्राप्तिमा फाइदा गर्दैन—यो साँचो प्रेम होइन!’ तिमीहरूले यो अहिलेसम्म महसुस नगरेका हुन सक्छौ। कतिपय मानिसहरू भन्छन्, ‘परमेश्‍वरले मलाई कसरी प्रेम गर्नुहुन्छ, म महसुस गर्न नै सक्दिनँ। मलाई अझै पनि मेरी आमाले नै मलाई सबैभन्दा धेरै प्रेम गर्नुहुन्छ भन्‍ने लाग्छ। यो संसारमा उहाँ नै मेरा निम्ति सबैभन्दा नजिकको व्यक्ति हुनुहुन्छ। “आमा संसारकै सर्वश्रेष्ठ हुन्” भन्‍ने एउटा गीत छ। यसले वास्तविकतालाई प्रतिबिम्बित गर्छ; यो कथन पूर्ण रूपमा साँचो हो!’ कुनै दिन, जब तैँले साँच्चै जीवन प्रवेश पाउँछस्, र जब तैँले सत्यता प्राप्त गरेको हुन्छस्, तब तैँले भन्‍नेछस्, ‘मलाई सबैभन्दा बढी प्रेम गर्ने मेरी आमा होइनन्, न त मेरा बुबा हुन्। परमेश्‍वरले मलाई सबैभन्दा बढी प्रेम गर्नुहुन्छ, र उहाँ मेरो सबैभन्दा प्रिय हुनुहुन्छ, किनभने उहाँले मलाई जीवन दिनुभयो, र उहाँले सधैँ मलाई अगुवाइ गरिरहनुभएको छ, मेरो लागि प्रबन्ध गरिरहनुभएको छ, र मलाई शैतानको प्रभावबाट मुक्ति दिनुभएको छ। परमेश्‍वरले मात्र मानिसहरूलाई जीवन प्रदान गर्ने, अगुवाइ गर्ने, र यावत् थोकमाथि सार्वभौमिकता राख्ने गर्नुहुन्छ।’ जब तैँले सत्यता बुझ्छस् र पूर्ण रूपमा सत्यता प्राप्त गरेको हुन्छस्, तब मात्रै तैँले यी वचनहरूलाई गहिरो रूपमा कदर गर्न सक्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि आफ्नो वरपरका मानिस, घटना र कामकुराहरूबाट पाठहरू सिक्नुपर्छ)। म पहिले के सोच्थेँ भने, मलाई संवर्धन गर्न बुबाले लगानी गरेका सम्पूर्ण ऊर्जा र पैसा उहाँको माया हो। तर परमेश्‍वरका वचनहरू पढेपछि, मैले के बुझेँ भने, मप्रतिको बुबाको भावना साँचो माया थिएन। उहाँको उद्देश्य त म जीउज्यान लगाएर करियर बनाउनतिर लागूँ, मैले धेरै पैसा कमाऊँ, र म अरूभन्दा उत्कृष्ट बनूँ, ताकि मैले हाम्रा आफन्त र साथीसङ्गीको प्रशंसा र ईर्ष्या जित्न र उहाँको मान बढाउन सकूँ भन्ने थियो। मैले काम गर्दाको समय सम्झेँ, जब म हप्तामा एक पटक मात्र भेलामा जान सक्थेँ, र मसँग कर्तव्य निर्वाह गर्ने समय नै हुँदैनथ्यो। मेरा सारा समय र ऊर्जा काम गर्न, पैसा कमाउन, र साथीसङ्गी तथा सहकर्मीहरूसँग तुलना गर्नमा नै बित्थ्यो। मेरो दिमाग कसरी पैसा कमाउने भन्‍ने कुराले भरिएको हुन्थ्यो, र अझ धेरै कमाउनका लागि, म सहकर्मीहरूसँग दाउपेच गर्थेँ र ग्राहकहरूलाई छल गर्थेँ। मेरो दिमाग पूर्ण रूपमा ख्याति र प्राप्तिले ओगटेको थियो, र मेरो हृदय झन्-झन् खाली र पीडादायी हुँदै गयो। परमेश्‍वरको प्रेम र मुक्तिले गर्दा नै मैले परमेश्‍वरको आखिरी दिनहरूको काम स्वीकार गर्ने, मण्डलीमा आउने र आफ्नो कर्तव्य निर्वाह गर्न सुरु गर्ने सौभाग्य पाएकी थिएँ। म अब संसारको दुष्ट प्रवृत्तिको माझ जिइरहेकी थिइनँ, न त ख्याति र प्राप्तिको पछि लागेकी थिएँ। यदि मैले कर्तव्य निर्वाह नगरेकी भए, म अझै पनि ख्याति र प्राप्तिको भुमरीमा फसिरहेकी हुनेथिएँ; म झन्-झन् दुष्ट बन्नेथिएँ, र मैले मुक्ति पाउने मौका पूर्ण रूपमा गुमाउनेथिएँ। यो महसुस गरेर, मैले हृदयमा सङ्कल्प गरेँ: मैले मण्डलीमा आफ्नो कर्तव्य राम्ररी निर्वाह गर्नैपर्छ। मैले परमेश्‍वरका वचनहरू सम्झेँ: “यदि तेरा आमाबुबाको मानवता खराब छ र तिनीहरूले तँलाई परमेश्‍वरमा विश्‍वास गर्न र आफ्नो कर्तव्य पूरा गर्नबाट निरन्तर बाधा दिइरहन्छन्, र यदि तैँले परमेश्‍वरमा विश्‍वास गरेकोमा तिनीहरूले तँलाई घृणा गर्ने र सराप्ने समेत गर्छन् भने, तैँले के गर्नुपर्छ? तैँले कुन सत्यता अभ्यास गर्नुपर्छ? (इन्कार।) यस्तो बेलामा, तैँले तिनीहरूलाई इन्कार गर्नैपर्छ। अब तँसँग तिनीहरूलाई सन्तानले देखाउनुपर्ने पितृभक्ति देखाउने कुनै दायित्व छैन। तिनीहरूले परमेश्‍वरमा विश्‍वास गर्छन् भने, तिनीहरू तेरो परिवार र आमाबुबा हुन्। यदि तिनीहरूले परमेश्‍वरमा विश्‍वास गर्दैनन् र उहाँको प्रतिरोधसमेत गर्छन् भने, तिमीहरू फरकफरक मार्गमा हिँडिरहेका छौ। तिनीहरू शैतानमा विश्‍वास गर्छन् र दियाबलस राजाको आराधना गर्छन्, र शैतानको मार्ग हिँड्छन्; तिनीहरू तँभन्दा फरक मार्गमा छन्। तिमीहरू अब परिवार रहँदैनौ। तिनीहरू परमेश्‍वरका विश्‍वासीहरूलाई आफ्‍ना विरोधी र शत्रुहरू मान्छन्, त्यसकारण तँसँग तिनीहरूलाई हेरचाह गर्ने कुनै दायित्व बाँकी हुँदैन र तैँले तिनीहरूसँग पूरै सम्‍बन्ध तोड्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। परमेश्‍वरका वचनहरू पढेपछि, मैले के बुझेँ भने, म र बुबा दुई फरक बाटोमा छौँ: बुबा पैसा कमाउन कडा मेहनत गर्नुहुन्थ्यो र अरूले उहाँलाई आदर गरून् भनेर ख्याति र प्राप्ति पछ्याउनुहुन्थ्यो; उहाँ शैतानको मार्गमा हुनुहुन्थ्यो। जहाँसम्म मेरो कुरा छ, म परमेश्‍वरमा विश्‍वास गर्थेँ र मैले आफ्नो कर्तव्य निर्वाह गरिरहेकी थिएँ; म सत्यता पछ्याउने र मुक्ति पाउने मार्गमा थिएँ। म पहिले मेरा दैहिक भावनाहरूमा जिइरहेकी थिएँ, र जागिर छाडेर मैले बुबालाई चोट पुर्‍याएँ र निराश पारेँ, अनि सधैँ उहाँको मन दुखाएँ भन्‍ने सोच्थेँ। तर आज, परमेश्‍वरका वचनहरू पढेपछि, मैले बुबाको विषयमा केही सुझबुझ प्राप्त गरेँ। उहाँले परमेश्‍वरमा विश्‍वास गर्नुहुन्नथ्यो र मलाई समेत विश्‍वास गर्नबाट रोक्ने कोसिस गर्नुहुन्थ्यो। हामी एउटै बाटोमा थिएनौँ, त्यसैले अब मैले उहाँलाई हाडनाताको दृष्टिकोणबाट हेर्न मिल्दैनथ्यो। यो महसुस गरेपछि, म अब भावनाको बन्धनमा बाँधिन छाडेँ।

२०२२ को डिसेम्बरमा, कर्तव्यमा धेरै व्यस्त भएकाले मैले घर छाड्नुपर्‍यो, र म हप्तामा एक पटक मात्र घर आउँथेँ। एक पटक घर आउँदा, बुबाले मलाई कठोरतापूर्वक भन्नुभयो, “तैँले कहिले जागिर खान्छेस्? यदि तँ काम गर्दिनस् भने, यहाँ नबस्। गाउँको पुरानो घरमा फर्केर जा!” मलाई चिन्ता लाग्न थाल्यो, “यदि मैले उहाँको कुरा सुनिनँ भने, के उहाँले मलाई साँच्चै गाउँ पठाउनुहोला? त्यसो भयो भने के मैले अझै पनि कर्तव्य निर्वाह गर्न सकुँला?” त्यसपछि, म सधैँ कर्तव्य निर्वाह गर्न लुकेर निस्कन्थेँ। एक पटक, म कर्तव्य निर्वाह गर्न निस्कनै लाग्दा, बुबाले मलाई देख्नुभयो। उहाँले कडा स्वरमा भन्नुभयो, “यदि तँ फेरि लुकेर निस्किइस् भने, फर्केर नआइज। यदि आइस् भने, म तेरो खुट्टा भाँचिदिनेछु! मैले तर्साको होइन। यसो गरेर त हेर्!” म अलि डराएँ, र मैले सोचेँ, “यदि म गएँ र पछि फर्केँ भने, के उहाँले साँच्चै मेरा खुट्टा भाँचिदिनुहोला? मैले कर्तव्य पूरा गर्ने कार्यलाई जारी राख्ने कि नराख्ने?” म धेरै दोधारमा परेँ, र मैले सोचेँ, “तर यदि म गइनँ भने, मेरो कर्तव्य नि? मण्डलीको काम धेरै व्यस्त छ, र समयमै नफर्कँदा काममा ढिलाइ हुनेछ।” मैले परमेश्‍वरलाई प्रार्थना गरेँ र मद्दत मागेँ। त्यसपछि मैले परमेश्‍वरका वचनहरू सम्झेँ: “तँलाई जे आइपरे पनि, चाहे त्यो जाँच होस् वा परीक्षा होस्, वा तँलाई काटछाँट गरिँदै होस्, र मानिसहरूले तँलाई जस्तोसुकै व्यवहार गरे पनि, तैँले सबैभन्दा पहिले यी कुराहरूलाई पन्छाएर परमेश्‍वरसामु आउनुपर्छ, गम्भीरतापूर्वक प्रार्थना गर्नुपर्छ र सत्यता खोज्नुपर्छ, जसले गर्दा तैँले आफ्नो स्थितिलाई मिलाउन सक्छस्। पहिला यो गरिहाल्नुपर्छ। तैँले यसो भन्नुपर्छ, ‘यो जतिसुकै ठूलो विषय भए पनि, आकाश नै खसे पनि, मैले आफ्नो कर्तव्य राम्ररी निभाउनैपर्छ। सास रहुञ्जेलसम्म, म आफ्नो कर्तव्य त्याग्नेछैनँ।’ त्यसोभए तँ कसरी आफ्नो कर्तव्य राम्ररी निर्वाह गर्छस् त? तैँले प्रक्रिया मात्र पूरा गर्नु, वा भौतिक रूपमा मात्र उपस्थित भएर मन अर्कैतिर डुलाउनु हुँदैन—तैँले आफ्नो मन र दिमाग दुवै आफ्नो कर्तव्यमा लगाउनैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य निर्वाह गरेर जीवन प्रवेश सुरु हुन्छ)। परमेश्‍वरका वचनहरूले मलाई विश्‍वास दिए। जेसुकै भए पनि, बुबाले साँच्चै मेरा खुट्टा भाँचिदिनुभए पनि, मैले आफ्नो जिम्मेवारी पूरा गर्नुपर्थ्यो र म कर्तव्य छाड्न सक्दिनथेँ। यस्तो सोच्नासाथ, ममा शक्तिको सञ्चार भएको महसुस गरेँ र म कर्तव्य निर्वाह गर्न घरबाट निस्केँ। जब म पछि फेरि घर गएँ, तब बुबाले मलाई कुट्नुभएन, तर उहाँले अझै मलाई काममा जान फकाउने कोसिस गर्नुभयो। तैपनि, म उहाँद्वारा बाँधिइनँ र मैले आफ्नो कर्तव्य निर्वाह गरिरहेँ।

२०२३ को फेब्रुअरीमा, म एक महिनासम्म घर फर्किनँ किनभने म कर्तव्यमा धेरै व्यस्त थिएँ र ठूलो रातो अजिङ्गरले विश्‍वासीहरूलाई कठोरतापूर्वक सताइरहेको र पक्राउ गरिरहेको थियो। बुबाले रिसाउँदै भन्नुभयो, “यस पटक, तँ कतै जान नसक्ने गरी म तँलाई सिक्रीले बाँधेर राख्नेछु!” म सानो छँदादेखि नै, बुबाले मसँग कहिल्यै त्यसरी—अनुहार रातो पारेर र रिसले घाँटीको नसा फुलाएर—बोल्नुभएको थिएन। मलाई साह्रै डर लाग्यो। त्यो साँझ, मेरी बहिनीले रुँदै मलाई भनिन्, “दिदी, नजानुहोस् न। तपाईँ गएपछि बुबा कराएको कराएकै गर्नुहुन्छ। तपाईँले आमा र मेरो बारेमा त सोच्नु नै हुन्न।” भोलिपल्ट, जब म कर्तव्य निर्वाह गर्न निस्कनै लागेकी थिएँ, तब आमाले मलाई रोक्दै भन्नुभयो, “अहिलेलाई बुबाको कुरा सुनेर जागिर खा न! तँ किन यति जिद्दी गर्छेस्?” मेरो हृदयले साह्रै कमजोर महसुस गर्‍यो। मैले मनमनै सोचेँ, “आमा र बहिनीले पहिले कहिल्यै मेरो विश्‍वास वा कर्तव्यको विरोध गरेका थिएनन्, तर अहिले उनीहरू बुबाको पक्षमा छन्। यदि मैले कर्तव्य निर्वाह गरिरहेँ भने, बुबाले आमासँग हरेक दिन झगडा गर्नुहुनेछ। यदि उहाँहरूको सम्बन्ध टुट्यो र उहाँहरूले सम्बन्धविच्छेद गर्नुभयो भने के होला? यदि मैले बुबाको कुरा सुनिनँ भने, के म अब यो घरमा बस्न समेत पाउनेछु र?” म अलि चिन्तित भएकी र डराएकी थिएँ, अनि मैले जागिर खाने र कर्तव्य छाड्ने बारेमा सोचेँ। तर विगत केही महिनादेखि कर्तव्य निर्वाह गर्दा, मैले मेरो हृदयमा शान्ति र आनन्द महसुस गरेकी थिएँ। अहिले, सबै प्रकारका प्रकोपहरू आइरहेका छन्, र परमेश्‍वरको काम अन्त्यतिर आउँदैछ। म परमेश्‍वरको मुक्ति पाउने मौका गुमाउन चाहन्नथेँ। त्यसैले मैले परमेश्‍वरलाई प्रार्थना गरेँ, “हे परमेश्‍वर, मेरो हृदय कमजोर र पीडामा छ। मलाई यो परिवार साँच्चै टुक्रिएला कि भन्‍ने डर छ, तर म बाँधिन चाहन्नँ। कृपया मलाई मेरो गवाहीमा दृढ रहन विश्‍वास दिनुहोस्।” त्यसपछि, मैले परमेश्‍वरका वचनहरू खोजेर पढेँ। परमेश्‍वर भन्‍नुहुन्छ: “तैँले सबै सहनैपर्छ; मेरा लागि, तँ सबै कुरा त्याग्‍न र आफ्नो सारा शक्तिले मलाई पछ्याउन तयार हुनैपर्छ, अनि कुनै पनि मूल्य चुकाउन तयार हुनैपर्छ। अहिले मैले तँलाई जाँच गर्ने समय हो: के तँ तेरो बफादारी मलाई अर्पण गर्नेछस्? के यो बाटोको अन्त्यसम्म तँ मलाई बफादारीपूर्वक पछ्याउन सक्छस्? नडरा; म तेरो आड हुँदा, यो बाटो कसले कहिल्यै छेक्न सक्थ्यो र? यो कुरा याद राख्! याद राख्! सबै थोकमा मेरा असल अभिप्रायहरू हुन्छन्, र सबै थोक मेरो छानबिनमुनि हुन्छ। के तेरा प्रत्येक शब्द र कार्यले मेरो वचन पालन गर्छन्? जब तँमाथि आगोका जाँचहरू आइपर्नेछन्, के तैँले घुँडा टेकेर कराउनेछस्? कि तँ डरले लुरुक्क पर्नेछस्, अगाडि बढ्न सक्नेछैनस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। “तँभित्र मेरो साहस हुनुपर्छ, र गैरविश्‍वासी आफन्तहरूको सामना गर्नका लागि तँसँग सिद्धान्तहरू हुनुपर्छ। तैपनि, तँ मेरो लागि कुनै पनि अन्धकारको शक्तिसामु झुक्नु हुँदैन। सिद्ध मार्गमा हिँड्नका लागि तँ मेरो बुद्धिमा भर पर्नैपर्छ, र शैतानका कुनै पनि षड्यन्त्रलाई सफल हुन दिनु हुँदैन। मेरो अगाडि तेरो हृदय राख्नका लागि आफूले सक्दो गर्, र म तँलाई सान्त्वना दिनेछु, र तेरा हृदयमा शान्ति र आनन्द ल्याइदिनेछु। अरू मानिसहरूको अगाडि तँ कस्तो देखिन्छस् भन्ने कुराको वास्ता नगर्; के मलाई सन्तुष्ट बनाउनुमा अझ बढी महत्त्व र वजन हुँदैन र? के यसले त्यसभन्दा पनि बढी तँलाई अनन्त र आजीवन हर्ष र शान्ति दिनेछैन र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वरका वचनहरूले मलाई विश्‍वास दिए। मैले यो वा त्यो कुरासँग डराउनुहुँदैनथ्यो; मैले परमेश्‍वरमा विश्‍वास गर्नुपर्थ्यो। परिवार टुक्रिएला भन्‍ने डरले मात्र मैले कर्तव्य छाड्न सक्दिनथेँ। मैले के देखेँ भने, मेरो परिवारप्रतिको भावनात्मक लगाव धेरै बलियो रहेछ। मैले मेरो हृदय पूर्ण रूपमा परमेश्‍वरलाई दिएकी थिइनँ, र सबथोक छाडेर उहाँलाई पछ्याउने सङ्कल्प मसँग थिएन। ममा परमेश्‍वरप्रति अलिकति पनि बफादारी कहाँ थियो र? जतिसुकै गाह्रो भए पनि, मैले परमेश्‍वरमा भर परेर उहाँको लागि गवाही दिनुपर्थ्यो। परमेश्‍वरले मानिसहरूको विवाह र भाग्यमाथि सार्वभौमिकता राख्नुहुन्छ; हरेकको आ-आफ्नै भाग्य हुन्छ। मेरा आमाबुबाको विवाह सम्बन्धमा के हुन्छ र यो परिवार टुक्रिने छ कि छैन भन्‍ने कुरा परमेश्‍वरको हातमा हुन्छ। भविष्यमा मेरो भाग्य कस्तो हुनेछ भन्‍ने कुरा पनि परमेश्‍वरकै हातमा छ; मेरो बुबासँग अन्तिम निर्णय हुँदैन। म आफ्‍नो कर्तव्यमा अडिग रहनुपर्छ र मैले परमेश्‍वरलाई सन्तुष्ट पार्नुपर्छ। यदि मैले बुबाको कुरा सुनेर कर्तव्य निर्वाह गर्न छाडेँ भने, मैले परिवारबाट सतावट भोग्नुपर्दैनथ्यो, तर त्यो परमेश्‍वरलाई धोखा दिनु हुनेथियो, र त्यो अनन्त पीडा हुनेथियो!

अर्को दिन बित्यो। बिहान सबेरै, म कर्तव्य निर्वाह गर्न निस्कन तयार हुँदै थिएँ। म छक्क परेँ, बुबा मेरो निगरानी गर्न बिहान चार-पाँच बजे नै उठ्नुभएको रहेछ। छ बजेपछि, उहाँ मेरो कोठामा आउनुभयो र चिनियाँ कम्युनिष्ट पार्टीका आधारहीन अफवाहहरू भएको भिडियो बजाउनुभयो, जसमा सर्वशक्तिमान्‌ परमेश्‍वरको मण्डलीको निन्दा गरिएको थियो। ती समाचार रिपोर्टहरू सत्य होइनन् भन्‍ने मलाई थाहा थियो, विशेष गरी लामो समयदेखि कर्तव्य निर्वाह गरेपछि मैले केही सत्यताहरू बुझेकी थिएँ, त्यसैले म ती आधारहीन अफवाहहरूबाट प्रभावित भइनँ। मेरो व्यवहारमा परिवर्तन नआएको देखेर, बुबाले मलाई फकाउने कोसिस गर्दै भन्नुभयो, “मलाई अचेल तेरो धेरै चिन्ता र फिक्री लाग्छ। मैले तँलाई आफ्नै हातले हुर्काएको हुँ। म यो तेरो भलाइका लागि मात्र गर्दैछु—के म कहिल्यै तेरो कुभलो चिताउँछु त? यदि तँ अहिले काममा गइस् भने, म तँलाई दश हजार युआनभन्दा बढी पर्ने नयाँ फोन किनिदिनेछु। जब तेरो बहिनीको बिदा हुन्छ, म तिमीहरू दुवैलाई सान्या घुम्न जान पैसा दिनेछु।” जब मैले बुबाको यो कुरा सुनेँ, मलाई के लाग्यो भने, यदि यस पटक मैले उहाँको कुरा सुनिनँ भने, मैले साँच्चै उहाँलाई निराश पार्नेछु। तर मलाई के पनि थाहा थियो भने, परमेश्‍वरमा विश्‍वास गर्नु र कर्तव्य निर्वाह गर्नु जीवनको सही मार्ग हो, र म यसलाई छाड्न सक्दिनथेँ। म दोधारमा परेँ। मैले मेरो स्थिति गलत छ भन्‍ने महसुस गरेँ, त्यसैले मैले हृदयमा परमेश्‍वरलाई प्रार्थना गरेँ, र मेरो हृदयलाई बुबाका कुराहरूबाट प्रभावित हुन नदिनुहोस् भनी बिन्ती गरेँ। म केही नबोलेको देखेर बुबा बैठक कोठामा फर्कनुभयो।

त्यसपछि, मैले परमेश्‍वरका वचनहरू पढेँ, र मेरो बुबाले मेरो विश्‍वासमा रोकावट गर्नु भनेको शैतानको बाधा हो भन्‍ने महसुस गरेँ। सर्वशक्तिमान्‌ परमेश्‍वर भन्‍नुहुन्छ: “जब मानिसहरूले मुक्ति पाइसकेका हुँदैनन्, तिनीहरूको जीवन प्रायः शैतानद्वारा बाधित र नियन्त्रित समेत हुन्छ। अर्को शब्दमा भन्दा, मुक्ति नपाएका मानिसहरू शैतानका कैदी हुन्, तिनीहरूसँग कुनै स्वतन्त्रता हुँदैन, तिनीहरूलाई शैतानले छोडेको हुँदैन, तिनीहरू परमेश्‍वरको आराधना गर्न योग्य वा हकदार हुँदैनन्, र तिनीहरू शैतानद्वारा नजिकबाट खेदो गरिएका र क्रूरतापूर्वक आक्रमण गरिएका हुन्छन्। त्यस्ता मानिसहरूसँग कुनै भन्नलायक खुसी हुँदैन, तिनीहरूसँग भन्नलायक सामान्य अस्तित्वको अधिकार हुँदैन, र यसबाहेक तिनीहरूसँग कुनै भन्नलायक इज्जत त झनै हुँदैन” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। “परमेश्‍वरसित मानिसलाई परीक्षा गर्ने धेरै वटा साधन र उपायहरू छन्, तर ती प्रत्येकका लागि परमेश्‍वरको शत्रु शैतानको ‘सहकार्य’ आवश्यक पर्छ। यसो भन्‍नुको अर्थ, मानिसलाई शैतानसँग लड्ने शक्तिशाली हातहतियारहरू दिएपछि परमेश्‍वरले मानिसलाई शैतानको हातमा सुम्पिनुहुन्छ र शैतानलाई मानिसको कद ‘जाँच्न’ दिनुहुन्छ। यदि मानिस शैतानले खडा गरेका युद्ध संरचनाहरूलाई तोडेर बाहिर निस्कन सक्यो भने, यदि ऊ शैतानको घेराउबाट उम्केर अझै जीवित रहन सक्यो भने, मानिसले त्यो परीक्षा उतीर्ण गरेको हुनेछ। तर यदि मानिस शैतानको युद्ध संरचना छोड्न असफल हुन्छ र शैतानको वशमा पर्छ भने, उसले त्यो परीक्षा उतीर्ण गरेको हुनेछैन। परमेश्‍वरले मानिसको जुनसुकै पक्षको परीक्षा लिनुभए पनि, उहाँले लिने परीक्षाका मापदण्डहरू शैतानले आक्रमण गर्दा मानिस आफ्नो गवाहीमा दृढ हुन्छ कि हुँदैन, र शैतानको पासोमा परेपछि उसले परमेश्‍वरलाई त्यागेर शैतानसामु झुक्ने र आत्मसमर्पण गर्ने गर्छ कि गर्दैन भन्‍ने हुन्। यो भन्‍न सकिन्छ कि मानिसले मुक्ति पाउन सक्छ कि सक्दैन भन्‍ने कुरा उसले शैतानलाई जित्‍न र पराजित गर्न सक्छ कि सक्दैन भन्‍ने कुरामा भर पर्छ, र उसले स्वतन्त्रता प्राप्त गर्न सक्छ कि सक्दैन भन्‍ने कुरा शैतानसित लड्नका लागि परमेश्‍वरले उसलाई शैतानको बन्धनलाई जित्नका लागि दिनुभएका हातहतियारहरू उसले आफ्नै बलबूताले चलाउन सक्छ कि सक्दैन र शैतानलाई पूर्ण रूपमा आशा मार्ने र उसलाई छोडिदिने बनाउन सक्छ कि सक्दैन भन्‍ने कुरामा भर पर्छ। यदि शैतानले आशा मारेर कसैलाई छोडिदिन्छ भने त्यसको अर्थ यही हुन्छ कि अब शैतानले फेरि कहिल्यै त्यस व्यक्तिलाई परमेश्‍वरबाट खोस्‍ने कोसिस गर्नेछैन, फेरि कहिल्यै त्यस व्यक्तिलाई आरोप लगाउनेछैन र बाधा दिनेछैन, फेरि कहिल्यै उसलाई मनोमानी रूपमा यातना दिने वा आक्रमण गर्नेछैन; त्यस्तो व्यक्ति मात्र साँच्चिकै परमेश्‍वरद्वारा प्राप्त गरिएको हुनेछ। परमेश्‍वरले व्यक्तिलाई प्राप्त गर्ने सम्पूर्ण प्रक्रिया यही हो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरका वचनहरू पढेपछि, मैले के बुझेँ भने, म अझै पूर्ण रूपमा शैतानको घेराबाट बाहिर निस्केकी छैनँ। शैतानले अझै पनि मलाई निरन्तर बाधा दिन मेरो बुबालाई प्रयोग गरिरहेको थियो, र उहाँमार्फत चिनियाँ कम्युनिष्ट पार्टीका मनगढन्ते अफवाहहरू मलाई जबर्जस्ती सुनाइरहेको थियो। जब त्यसले मैले कुरा सुन्दिनँ भन्‍ने देख्यो, तब त्यसले पारिवारिक स्नेह र नरम वचनहरू प्रयोग गर्‍यो, र मबाट परमेश्‍वरलाई धोखा दिलाउने प्रयत्नमा हरेक, कडा तथा नरम दुवै, उपायहरू अपनाएर हेर्‍यो। यो कति घिनलाग्दो कुरा थियो! मैले अय्यूबले शैतानका परीक्षाहरू सामना गर्दाको समय सम्झेँ। डाँडाकाँडा ढाकेका उनका सबै गाईवस्तु र भेडाबाख्राहरू नष्ट भएका थिए, उनको शरीरभरि खटिराहरू आएका थिए, र उनकी श्रीमतीले उनलाई परमेश्‍वरलाई छाड्न फकाएकी थिइन्। तर अय्यूबले भने: “यहोवाले दिनुभयो, र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। “के हामीले परमेश्‍वरको हातबाट असल कुराचाहिँ ग्रहण गर्ने, र प्रतिकूलताचाहिँ ग्रहण नगर्ने?” (अय्यूब २:१०)। जब अय्यूबले परीक्षाको सामना गरे, तब उनले परमेश्‍वरलाई छाडेनन्, र उनी परमेश्‍वरप्रतिको आफ्नो गवाहीमा दृढ रहे। मैले अय्यूबको सिको गर्नुपर्थ्यो, शैतानको घेराबन्दीको बीचमा परमेश्‍वरका वचनहरूको हतियार प्रयोग गरेर त्यसलाई जित्नुपर्थ्यो, र म परमेश्‍वरका लागि आफ्नो गवाहीमा दृढ रहनुपर्थ्यो। मैले परमेश्‍वरलाई प्रार्थना गर्दै एउटा सङ्कल्प गरेँ, र मलाई मेरो गवाहीमा दृढ रहन विश्‍वास दिनुहोस् भनी उहाँसँग अनुरोध गरेँ।

मैले परमेश्‍वरका वचनका अरू केही खण्डहरू पढेँ र आफ्नै बारेमा केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी दुःख भोग्नैपर्छ। तैँले गर्नुपर्ने यही नै हो। पारिवारिक सामञ्जस्यतामा रमाउनका खातिर तैँले सत्यतालाई फ्याँक्‍नु हुँदैन र अस्थायी आनन्दका खातिर तैँले जीवनभरको इज्जत र निष्ठा गुमाउनु हुँदैन। तैँले जुन कुरा सुन्दर र असल छ त्यो सबैलाई पछ्याउनुपर्छ, र तैँले जीवनमा अझै अर्थपूर्ण मार्ग पछ्याउनुपर्छ। यदि तैँले त्यस किसिमको साधारण र सांसारिक जीवन जिउँछस्‌, र तँसँग पछ्याउनका लागि कुनै पनि लक्ष्य छैन भने, के यो तैँले आफ्‍नो जीवनलाई खेर फाल्नु होइन र? यस्तो जीवनबाट तैँले के प्राप्त गर्न सक्छस्? एउटा सत्यताका खातिर तैँले देहका सबै आनन्दहरू त्याग्‍नुपर्छ, र थोरै आनन्दका खातिर सबै सत्यताहरूलाई फ्याँक्‍नु हुँदैन। यस्ता मानिसहरूसँग कुनै निष्ठा वा इज्जत हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। “तिमीहरूले यत्तिका वर्षसम्म मलाई पछ्याएका छौ, तर अहिलेसम्म मलाई अलिकति पनि बफादारी दिएका छैनौ। बरु, तिमीहरू आफूलाई मन पर्ने मानिस र कुराहरूको वरिपरि घुमेका छौ—यतिसम्‍म कि तिमीहरू हरेक समयमा र जहाँसुकै जाँदा पनि ती कुराहरूलाई आफ्नो हृदयको नजिक राख्छौ र कहिल्यै तिनलाई त्यागेका छैनौ। जब तिमीहरू आफूले प्रेम गर्ने कुनै पनि कुराप्रति उत्सुक वा उत्साहित भइरहेका हुन्छौ, तिमीहरू मलाई पछ्याइरहेको बेला नै, वा तिमीहरूले मेरा वचनहरू सुनिरहेको बेला समेत त्यसो भइरहेका हुन्छौ। त्यसकारण, म भन्छु, मैले तिमीहरूसँग मागेको बफादारीलाई तिमीहरूले आफ्ना ‘प्रिय’ हरूप्रति बफादार हुन र तिनलाई माया गर्न प्रयोग गरिरहेका छौ। तिमीहरूले मेरो लागि एक-दुई वटा कुरा त्याग गरे तापनि, यसले तिमीहरूका सबै कुरालाई प्रतिनिधित्व गर्दैन र तिमीहरू साँचो रूपमा मप्रति नै बफादार छौ भन्‍ने देखाउँदैन” (वचन, खण्ड १। परमेश्‍वरको देखापराइ र काम। तँ ठ्याक्कै कोप्रति बफादार छस्?)। परमेश्‍वरका वचनहरू पढेपछि, मैले के बुझेँ भने, मैले सत्यताको खातिर कष्ट भोग्नुपर्छ र पारिवारिक मेलमिलापको आनन्द लिनका लागि मात्र सत्यतालाई पन्छाउनु हुँदैन। मैले परमेश्‍वरमा विश्‍वास गरेको र आफ्नो कर्तव्य निर्वाह गरिरहेको यो सम्पूर्ण समयमा, मैले यो परिवारलाई जोगाउन होसियार भई कोसिस गरिरहेकी थिएँ, र म उनीहरूसँगको मेरो सम्बन्ध टुट्ला र मैले घर जान नपाउँला भनेर डराएकी थिएँ। बुबाको पटक-पटकको फकाई-फुल्याई र धम्कीको सामना गर्दा, म भित्रभित्रै धेरै कमजोर महसुस गर्थेँ, र म दोधारमा पर्थेँ, अनि फेरि बाहिर गएर कर्तव्य निर्वाह गर्न हिचकिचाउँथेँ। मैले के देखेँ भने, म सधैँ यो परिवारप्रति बफादार थिएँ, परमेश्‍वरप्रति बफादार थिइनँ, र पक्कै पनि मैले सत्यता पछ्याउने कुरालाई पहिलो प्राथमिकतामा राखेकी थिइनँ। परिवारप्रतिको मेरो भावनात्मक लगाव धेरै बलियो भएकाले, म धेरै पटक शैतानका परीक्षाहरूमा परेकी थिएँ र मैले झण्डै परमेश्‍वरलाई धोखा दिएकी थिएँ। बल्ल मैले के देखेँ भने, शैतानले मानिसहरूलाई पारिवारिक स्नेहमा जिउन, देहमा लिप्त हुन, र अन्ततः मुक्ति पाउने मौका गुमाउन लगाउँदो रहेछ। परमेश्‍वरको अभिप्राय भनेको हामीले सृजित प्राणीहरूको रूपमा आफ्नो कर्तव्य निर्वाह गरौँ, सत्यता पछ्याऔँ, साँचो मानव रूपमा जिऔँ, र मुक्ति प्राप्त गरौँ भन्‍ने हो। यदि यस पटक म आफ्नो देहका हितहरूको सुरक्षा गर्नका लागि मात्र बुबाको कुरा सुनेर काममा गएकी भए, मैले पारिवारिक मेलमिलापको आनन्द त लिन सक्थेँ होला, तर मैले सत्यता प्राप्त गर्ने मौका गुमाउनेथिएँ। त्यो शून्यता र पीडाबाहेक अरू के हुन्थ्यो र? मैले सही मार्ग रोज्नैपर्थ्यो। एक दिन बिहान, बुबा अचानक केही कामले बाहिर जानुपर्‍यो। मैले फेरि निस्केर आफ्नो कर्तव्य निर्वाह गर्ने मौका छोपेँ।

दुई महिनापछि, मैले मण्डलीबाट एउटा चिठी पाएँ र त्यसमा मेरो बुबाले मेरो विरुद्ध प्रहरीमा उजुरी गर्नुभएको, साथै गाउँमा बस्ने मेरी हजुरआमा र ब्रदर-सिस्टरहरूको बारेमा पनि उजुरी गरेर सबैलाई पक्राउ गराएको भनी लेखिएको थियो। मेरा बुबाले मलाई पागलझैँ सताउन र कर्तव्य निर्वाह गर्नबाट रोक्न सबै प्रकारका उपायहरू प्रयोग गरिरहनुभएको थियो। जब उहाँले म उहाँको कुरा सुन्दिनँ भन्ने देख्नुभयो, तब उहाँ पूर्ण रूपमा मेरो विरुद्धमा खनिनुभयो र प्रहरीलाई खबर गर्नुभयो, यहाँसम्म कि मेरी हजुरआमालाई समेत पक्राउ गराउनुभयो। उहाँको सार दियाबलसको जस्तै छ! उहाँको सारलाई स्पष्ट रूपमा देखेपछि, म मेरा भावनाहरूद्वारा बाँधिन छाडेँ। त्यस दिनबाट, म कहिल्यै घर फर्कनँ। तबदेखि म पूर्णकालीन रूपमा आफ्नो कर्तव्य निर्वाह गरिरहेकी छु। मलाई सही छनौट गर्न अगुवाइ गर्नुभएकोमा परमेश्‍वरलाई धन्यवाद!


१२. रोगको सास्ती भोगेर मैले समर्पित हुन सिकेँ

वाङ चिन, चीन

सन् २०२१ को जुन महिनाको एक दिन, मलाई रिँगटा लाग्यो र असहज महसुस भयो, त्यसैले मैले आफ्नो रक्तचाप जाँचेँ। मेरो सिस्टोलिक रिडिङ २०० भन्दा माथि र डायस्टोलिक रिडिङ १२० थियो। पछि, मैले औषधि खाएपछि त्यो घट्यो, तर मेरो सिस्टोलिक प्रेसर अझै पनि कहिलेकाहीँ एक्कासि बढेर १६० पुग्थ्यो, जसले गर्दा मलाई टाउको दुख्थ्यो र रिँगटा लाग्थ्यो। म चिन्तित हुन थालेँ। मेरो रक्तचाप यति उच्च भएको र हरेक दिन कम्प्युटरमा काम गर्नुपर्ने हुनाले, मैले सोचेँ, “यदि यस्तै चलिरह्यो भने, मेरो अवस्था झन् बिग्रियो र मैले आफ्नो कर्तव्य निर्वाह गर्न सकिनँ भने के होला? के त्यतिबेला मैले अझै पनि मुक्ति पाउन सकूँला र?” त्यसैले, मैले आफूलाई धेरै दबाब दिन चाहिनँ। त्यतिबेला, म मण्डली अगुवा थिएँ र मैले हरेक दिन कामको अनुगमन गर्नुपर्थ्यो। अझ, मेरा दुई सहकर्मी ब्रदर-सिस्टरले भर्खरै तालिम लिन सुरु गरेका थिए, त्यसैले मैले झनै भारी बोझ बोक्नुपरेको थियो। मलाई अलिकति असन्तोष लाग्न थाल्यो, र यो सबै तनावले मेरो रक्तचाप झन् बढाउला भन्ने चिन्ता लाग्यो। म निरन्तर आफ्नो रोगबारे चिन्तित भइरहन्थेँ, त्यसैले मैले आफ्नो कर्तव्यमा मन लगाइनँ। म विभिन्न सिद्धान्त सरसर्ती मात्र हेर्थेँ, केही शाब्दिक अर्थ मात्र बुझ्थेँ, तर तिनलाई वास्तवमा आफ्नो कर्तव्यमा लागू गर्न सक्दिनथेँ। जब मैले हाम्रो कामले राम्रो नतिजा दिइरहेको छैन भन्ने देखेँ, तब हाम्रा समस्याहरू कसरी समाधान गर्ने भनेर खोज्नमा मैले कुनै साँचो प्रयास लगाइनँ, किनभने मलाई यसमा धेरै ऊर्जा खर्च गर्दा मेरो रक्तचाप एक्कासि बढ्छ कि भन्ने डर सधैँ लागिरहन्थ्यो।

फेब्रुअरी २०२३ मा, मलाई बारम्बार टाउको दुख्ने र रिँगटा लाग्ने समस्याले गर्दा, मलाई अतिथि सत्कारक परिवारका ब्रदरले अस्पताल गएर चेकजाँच गराउन आग्रह गर्नुभयो। पछि, डाक्टरले मलाई मस्तिष्काघात भएको र तुरुन्तै उपचार गराउनुपर्ने बताउनुभयो। उहाँले यदि यो बिग्रियो भने, यसले पक्षघात निम्त्याउन सक्छ वा ज्यान जोखिममा पार्न समेत सक्छ भनेर चेतावनी दिनुभयो। मलाई यो साँच्चै गम्भीर भएमा, म आफ्नो कर्तव्य निर्वाह गर्न सक्नेछैनँ भन्ने चिन्ता लाग्यो, तब मेरो मुक्ति पाउने सबै आशा समाप्त हुने थिएन र? म तुरुन्तै उपचार गराउन चाहन्थेँ, तर त्यही बेला मैले एउटा पत्र प्राप्त गरेँ जसमा एक जना मण्डली अगुवा पक्राउ परेको र यहूदा बनेको, अनि मैले तुरुन्तै त्यो ठाउँ छोडेर जानुपर्ने कुरा उल्लेख गरिएको थियो। त्यसपछि, मैले अस्पताल फर्कने आँट गरिनँ। पछि, मैले लेखन-पठनको कर्तव्य निर्वाह गर्न थालेँ। एक बिहान, म ओछ्यानबाट उठ्न खोज्दा मलाई यस्तो रिँगटा लाग्यो र वाकवाकी लाग्न खोज्यो कि म उभिन पनि सकिनँ। म फेरि पल्टिनुपर्‍यो। मैले मनमनै सोचेँ, “मलाई पहिल्यै उच्च रक्तचाप र मस्तिष्काघात छ। कतै मस्तिष्काघात झन् बिग्रिएर नसा अवरुद्ध भएको त होइन?” म उपचारका लागि घर जान चाहन्थेँ, तर प्रहरी अझै मेरो पछि लागेको थियो। म फर्कन सक्दिनथेँ। त्यसैले मैले परमेश्‍वरलाई प्रार्थना गरेँ र बिमारी कसरी अनुभव गर्ने भन्ने विषयमा उहाँका सङ्गतिका वचनहरू पढेँ। अर्को दिन, रिँगटा अलि कम भयो। दुई महिनापछि, मेरो स्वास्थ्यमा राम्रै सुधार आयो, तर म अझै पनि चिन्ता र बेचैनीमा जिइरहेको थिएँ। मलाई अतिरिक्त मानसिक परिश्रमले थकाउला र मेरो अवस्था झन् बिगार्ला भन्ने डर थियो, त्यसैले म आफ्नो कर्तव्यमा धेरै मूल्य चुकाउन अनिच्छुक बनेँ। म केवल हातमा भएको काम सकाउनका लागि झारा टार्ने गर्थेँ। लेखहरूको जाँच-पड्ताल गर्दा म ध्यान दिँदिनथेँ, जसले गर्दा मैले छानेका लेखहरू कमसल हुन्थे। अप्रिल २०२४ मा, मसँग सहकार्य गर्नका लागि ब्रदर झेङ मेरो टोलीमा आबद्ध भए, र मलाई मेरो बोझ अलिकति हलुका भएको महसुस भयो। उनलाई त्यहाँ, आफ्नो कर्तव्यमा पूर्ण रूपमा केन्द्रित भएको देख्दा म ईर्ष्याले भरिएँ। मैले सोचेँ, “म पनि उनीजस्तै स्वस्थ भएको भए कति राम्रो हुन्थ्यो! बितेका केही वर्षमा मेरो स्वास्थ्य अत्यन्तै बिग्रिएको छ। उच्च रक्तचाप र मस्तिष्काघात मात्र होइन; मलाई कान बज्ने समस्या पनि छ। कर्तव्य निर्वाह गर्दा म अक्सर रिँगटा लागेको र दिमाग धमिलो भएको महसुस गर्छु। मेरो दाहिने हात पनि अलिकति लाटो हुन्छ—सायद खराब रक्तसञ्चार भएर यो भएको हो। अहिले मैले साठी वर्ष काटिसकेँ, र मेरो रोगप्रतिरोधात्मक प्रणाली पनि कमजोर छ। यस्तो स्वास्थ्य लिएर, यदि एक दिन मलाई पक्षघात भयो र मैले आफ्नो कर्तव्य निर्वाह गर्न सकिनँ भने, के म काम नलाग्ने हुनेछैन र, अनि मुक्ति पाउने र स्वर्गको राज्यमा प्रवेश गर्ने मौका गुमाउनेछैन र? के मैले यतिका वर्षहरूमा चुकाएको मूल्य र सहेको कष्ट व्यर्थ हुनेछैन र?” यस्तो सोच्दा, म अलिकति दिक्दार भएँ। ब्रदर झेङले हामीले बिमारीको सामना गर्दा परमेश्‍वरको अभिप्राय खोज्नुपर्छ भनेर मसँग सङ्‍गति गरे। उनले म कस्तो अवस्थाबाट गुज्रिरहेको छु भन्ने कुरा बुझ्नै सक्दैनन् भन्ने सोच्दै, म अलि खिन्न भएँ। तर त्यसपछि, मैले वर्षौँदेखि आफ्नो स्वास्थ्यको कारणले गर्दा म कसरी निरन्तर हैरानी र चिन्तामा जिउँदै आएको छु, र कहिल्यै परमेश्‍वरको अभिप्राय खोज्नमा आफ्नो मन लगाएको छैन भन्ने कुरा ख्याल गरेँ। मलाई मेरो स्थिति सही छैन भन्ने थाहा थियो, त्यसैले मैले परमेश्‍वरलाई प्रार्थना गरेँ, “हे परमेश्‍वर, मलाई थाहा छ मलाई यो रोग लाग्नुमा तपाईँको अभिप्राय छ। बिन्ती छ, मलाई सत्यता बुझ्न र पाठ सिक्न अगुवाइ गर्नुहोस्।”

त्यसपछि, मैले परमेश्‍वरका केही वचन पढेँ र उहाँको अभिप्राय अलिकति राम्ररी बुझ्न थालेँ। सर्वशक्तिमान्‌ परमेश्‍वर भन्‍नुहुन्छ: “जब परमेश्‍वरले तँ बिरामी पर्ने प्रबन्ध गर्नुहुन्छ, तब त्यो बिमारी ठूलो भए पनि वा सानो भए पनि, उहाँले त्यसो गर्नुको उद्देश्य तँलाई बिरामी पर्नुका विस्तृत विवरणहरू, त्यो रोगले तँलाई गर्ने हानि, त्यो रोगले तेरो जीवनमा ल्याउने विभिन्न असहजताहरू र अप्ठ्याराहरू, अनि त्यो रोगले तँलाई महसुस गराउने विभिन्न भावनाहरू अनुभव गर्ने तुल्याउनु होइन—उहाँको उद्देश्य तैँले बिरामी हुने प्रक्रियामा बिमारी अनुभव गर् भन्ने होइन। बरु, उहाँको उद्देश्य त तैँले त्यो बिमारीबाट पाठहरू सिक्नु, परमेश्‍वरका अभिप्राय कसरी बोध गर्ने भनी सिक्नु, तैँले प्रकट गर्ने भ्रष्ट स्वभावहरू र तँ बिरामी हुँदा परमेश्‍वरप्रति तँमा हुने गलत मनोवृत्तिहरू जान्नु, अनि परमेश्‍वरको सार्वभौमिकता र प्रबन्धहरूमा समर्पित हुन सिक्नु हो, ताकि तँ परमेश्‍वरप्रति साँचो समर्पणता हासिल गर्न र आफ्‍नो गवाहीमा दृढ रहन सकेस्—मुख्य कुरा यही हो। परमेश्‍वर तँलाई रोगबिमारीमार्फत मुक्ति दिन र पखाल्न चाहनुहुन्छ। उहाँ तेरो कुन कुरा पखाल्न चाहनुहुन्छ? उहाँ तैँले परमेश्‍वरमाथि राख्ने तेरा सबै अत्यधिक चाहना र माग पखाल्न चाहनुहुन्छ, र तैँले जुनसुकै हालतमा पनि बाँच्न र आफूलाई जीवित राख्नका लागि गर्ने विभिन्न युक्ति, फैसला, र योजनाहरूसमेत पखाल्न चाहनुहुन्छ। परमेश्‍वर तँलाई योजना बनाउन दिनुहुन्‍न, उहाँ तँलाई फैसला गर्न दिनुहुन्‍न, र उहाँ तँलाई उहाँबाट कुनै पनि अतिशयपूर्ण कुराको चाहना राख्‍न दिनुहुन्‍न; उहाँ त केवल तँलाई उहाँमा समर्पित हुनुपर्ने, र समर्पणतासम्बन्धी तेरो अभ्यास र अनुभवमा रोगप्रति तेरो आफ्‍नै मनोवृत्ति, र उहाँले तँलाई दिने यी शारीरिक अवस्थाहरूप्रतिको तेरो मनोवृत्ति, साथै तेरा व्यक्तिगत कामनाहरू जान्नुपर्ने माग गर्नुहुन्छ। जब तैँले यी कुराहरू जान्दछस्, तब तैँले परमेश्‍वरले तेरा लागि बिमारीका परिस्‍थितिहरू खडा गर्नु वा तँलाई यी शारीरिक अवस्थाहरू दिनु तेरा लागि कति फाइदाजनक छन् भन्‍ने कुरा बुझ्‍न सक्छस्; अनि तैँले यी कुराहरू तेरो स्वभाव परिवर्तन गर्नमा, तैँले मुक्ति पाउनमा, र तेरो जीवन प्रवेशमा कति उपयोगी छन् भन्‍ने कुरा बुझ्‍न सक्छस्। त्यसकारण, जब तँमाथि रोग आइपर्छ, तब तैँले सधैँ यसबाट कसरी छुटकारा पाउने वा यसबाट कसरी उम्कने वा यसलाई कसरी इन्कार गर्ने भनेर सोचिरहनु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूबाट, मैले के देखेँ भने, रोगहरू हामीलाई रूपान्तरण गर्न र शुद्ध पार्नका लागि उहाँका असल अभिप्रायहरूसहित आउँछन्। सत्यता पछ्याउनेहरूले रोगमार्फत पाठ सिक्न सक्छन् र परमेश्‍वरप्रति साँचो समर्पणता हासिल गर्न सक्छन्। तर जब म बिरामी परेँ, मैले परमेश्‍वरको अभिप्राय खोजिनँ वा आत्मचिन्तन गरेर आफैँलाई चिनिनँ। म सधैँ मेरो रोगमाझ जिइरहेँ, र यदि मलाई पक्षघात भयो र मैले आफ्नो कर्तव्य निर्वाह गर्न सकिनँ, वा म मरेँ भने पनि, मेरो मुक्ति पाउने र स्वर्गको राज्यमा प्रवेश गर्ने आशा पूर्ण रूपमा चकनाचुर हुनेछ भनेर चिन्ता गरिरहेँ। मेरो अवस्था झन् बिग्रिएला भन्ने चिन्ताले गर्दा, मैले आफ्नो शरीर लखतरान पर्ला भन्ने डरले आफ्नो कर्तव्यमा कुनै बोझ उठाइनँ। जब मेरा ब्रदर-सिस्टरहरूले मसँग रोगबाट पाठ सिक्ने विषयमा सङ्‍गति गरे, मैले अझै पनि त्यो स्वीकार गरिनँ। मैले सोचेँ, “तपाईँलाई बोल्न सजिलो छ; तपाईँ त बिरामी र पीडामा परेको हुनुहुन्न नि।” म सधैँ अरूको राम्रो स्वास्थ्यको ईर्ष्या गर्थेँ र परमेश्‍वरले मलाई स्वस्थ शरीर दिनुभएन भनेर गुनासो गर्थेँ। मैले रत्तिभर पनि सत्यता खोजिरहेको वा पाठ सिक्न खोजिरहेको थिइनँ। मैले सत्यता प्राप्त गर्ने, शुद्ध पारिने वा रूपान्तरण हुने आशा कसरी गर्न सक्थेँ र?

पछि, मैले मेरा समस्याहरूबारे सत्यता खोज्न थालेँ। मैले परमेश्‍वरका वचनहरू पढेँ: “कुनै व्यक्तिको पुरानो देहलाई जुनसुकै बिमारी भए पनि, त्यसले कुन हदसम्म दुःख भोग्छ, वा यो बिमारी निको हुन सक्छ कि सक्दैन—यीमध्ये कुनै पनि कुरा उसको हातमा हुँदैन, यो सबै परमेश्‍वरको हातमा हुन्छ। जब तँलाई बिमारी लाग्छ, तब तँ परमेश्‍वरका योजनाबद्ध कार्यहरूमा समर्पित हुन सके पनि वा नसके पनि, तँ यो तथ्य स्वीकार गर्न इच्छुक भए पनि वा नभए पनि, बिमारी अझै पनि तेरो शरीरमा हुन्छ; तँ त्यसबाट छुटकारा पाउन सक्दैनस्। त्यसैले, तैँले आफ्नो बिमारीलाई सकारात्मक रूपमा सामना गरे पनि वा नकारात्मक रूपमा सामना गरे पनि, दिनहरू त्यसरी नै बित्छन्, र तँ यो बिमारी तेरो शरीरमा छ भन्‍ने तथ्यलाई परिवर्तन गर्न सक्दैनस्। तर, तँ त्यसप्रति कस्तो मनोवृत्ति अपनाउने भनी छनौट गर्न सक्छस्” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। “जब सामान्य मानिसहरू बिरामी पर्छन्, तब तिनीहरू सबैले कष्ट भोग्छन् र हैरानी महसुस गर्छन्, र तिनीहरूले सहन सक्ने कुराको एक निश्चित सीमा हुन्छ। तर यदि मानिसहरू सधैँ आफ्नो बिमारीबाट छुटकारा पाउन र त्यसबाट उम्कन आफ्नै शक्तिमा भर पर्न चाहन्छन् भने, अन्तिम परिणाम के हुनेछ? तिनीहरूले आफ्नो कष्ट कम गर्न नसक्ने मात्रै होइन, तिनीहरूले अझ बढी कष्ट भोग्नेछन् र हैरानी महसुस गर्नेछन्। त्यसैले तँलाई बिमारीले जति धेरै कष्ट दिन्छ, त्यति नै धेरै तैँले सत्यता खोज्नुपर्छ, र परमेश्‍वरका अभिप्रायहरूअनुसार कसरी अभ्यास गर्ने भनी खोज्नुपर्छ। तँलाई बिमारीले जति धेरै कष्ट दिन्छ, तँ त्यति नै धेरै परमेश्‍वरसामु आउनुपर्छ र तैँले आफ्नै भ्रष्टता र आफूले परमेश्‍वरसँग गर्ने अनुचित मागहरू चिन्नुपर्छ। तँलाई बिमारीले जति धेरै कष्ट दिन्छ, तेरो साँचो समर्पणताको जाँच त्यति नै धेरै हुन्छ। त्यसकारण, यदि तँ बिमारी सहँदा पनि परमेश्‍वरका योजनाबद्ध कार्यहरूमा समर्पित हुन सक्छस्, र तँ बिरामी भएर मर्नै लागेको अवस्थामा पुग्दा पनि परमेश्‍वरबारे गुनासो गर्नबाट जोगिन सक्छस् र उहाँसँगका तेरा अनुचित मागहरू पनि त्याग्न सक्छस् भने, यसले तँ निष्कपट रूपमा सत्यता पछ्याउने र परमेश्‍वरमा समर्पित हुने व्यक्ति होस्, तँसँग गवाही छ, र परमेश्‍वरप्रतिको तेरो बफादारी र समर्पणता वास्तविक छ, ती नारा वा धर्मसिद्धान्तहरू होइनन्, र बरु ती जाँचमा खरो उत्रन्छन् भनी देखाउँछ। मानिसहरू बिरामी पर्दा अभ्यास गर्नुपर्ने कुरा यही हो। जब तँ बिरामी पर्छस्, एकातिर, यसको उद्देश्य तेरा सबै अनुचित माग र परमेश्‍वरबारेका तेरा अवास्तविक कल्पना र धारणाहरू खुलासा गर्नु हो, र अर्कोतिर, यसको उद्देश्य परमेश्‍वरप्रतिको तेरो आस्था र उहाँप्रतिको समर्पणता जाँच्नु हो। यदि तँ यी सन्दर्भहरूमा परीक्षामा उत्तीर्ण भइस् भने, तँसँग साँचो गवाही र परमेश्‍वरप्रतिको तेरो आस्था, परमेश्‍वरप्रतिको तेरो बफादारी, र उहाँप्रतिको तेरो समर्पणताको वास्तविक प्रमाण हुन्छ। परमेश्‍वरले यही चाहनुहुन्छ, र सृजित प्राणीमा हुनुपर्ने र उसले जिउनुपर्ने कुरा यही हो। के यी सबै कुराहरू सकारात्मक छैनन् र?” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। परमेश्‍वरका वचनहरूले हामीले बिमारीको सामना गर्दा लिनुपर्ने सही दृष्टिकोण र अभ्यासको मार्ग औँल्याए: परमेश्‍वरको सार्वभौमिकता र बन्दोबस्तमा साँचो रूपमा विश्‍वास गर्नु र समर्पित हुनु, अनि आफैँ रोगबाट छुटकारा पाउन नखोज्नु—त्यसले केवल अझ बढी कष्ट ल्याउनेछ। म आफैँसँग परमेश्‍वरका वचनहरूको केही व्यावहारिक अनुभव थियो। जब मेरो रक्तचाप २०० एमएमएचजी (mmHg) भन्दा माथि पुग्यो, म त्रसित भएँ। मैले सोचेँ, यदि मैले आफ्नो ख्याल राख्नमा ध्यान दिइनँ वा म दुर्घटनावश लडेँ भने, मलाई पक्षघात हुन सक्छ वा मेरो मृत्युसमेत हुन सक्छ। मलाई आफूले आफ्नो कर्तव्यमा अति धेरै मानसिक परिश्रम लगाएँ भने, यसले मेरो अवस्था बिगार्नेछ र गम्भीर परिणामहरू निम्त्याउनेछ भन्ने डर थियो, त्यसैले म निरन्तर हैरानी र चिन्ताका नकारात्मक संवेगहरूमा जिइरहेको थिएँ। यसले मेरो शरीर र दिमागलाई धेरै दबाब र पीडा दियो, र मेरो कर्तव्यलाई असर गर्‍यो। यो सबै ममा परमेश्‍वरको सार्वभौमिकताबारे कुनै ज्ञान नभएको कारणले भएको थिएन र? सत्य कुरा के हो भने, मेरो अवस्था गम्भीर होस् वा सामान्य, वा मेरो मृत्यु कहिले होला—ती कुनै पनि कुरा चिन्ता गरेर वा हैरान भएर बदल्न सकिँदैन। यो सबै परमेश्‍वरको सार्वभौमिकता र बन्दोबस्तअन्तर्गत पर्छ। उदाहरणका लागि, मलाई उच्च रक्तचाप भएपछि, एक हप्तामा म दुई पटक साइकलबाट लडेँ, र म साँच्चै नराम्ररी लडेको थिएँ। त्यतिबेला, मैले सोचेँ, “अब सकियो, मलाई सायद पक्षघात हुनेछ।” तर मेरो शरीरमा केही सामान्य कोतर-कातर मात्र भएको पाइयो; त्यो मैले कल्पना गरेजस्तो गम्भीर थिएन। के त्यो परमेश्‍वरको सुरक्षा थिएन र? मैले आफ्नो गलत दृष्टिकोण बदल्नुपर्थ्यो र सही तरिकाले आफ्नो रोगको सामना गर्नुपर्थ्यो। आवश्यक पर्दा मैले उपचार गराउनुपर्छ, तर म निको हुन्छु कि हुँदिनँ वा म बाँच्छु कि मर्छु भन्ने कुरामा, मैले परमेश्‍वरसँग मागहरू राख्न मिल्दैन, र मैले निश्चय नै उहाँलाई गलत बुझ्नु हुँदैन वा उहाँबारे गुनासो गर्नु हुँदैन। म परमेश्‍वरको सार्वभौमिकता र बन्दोबस्तमा समर्पित हुनुपर्छ, र बिमारीको बीचमा, सत्यता अझ बढी खोज्नुपर्छ अनि आत्मचिन्तन गरेर आफैँलाई चिन्नुपर्छ। वास्तविक उपलब्धि हासिल गर्ने एक मात्र तरिका त्यही हो।

त्यसपछि, म किन नकारात्मक संवेगहरूमा जिउँछु भन्ने कुराको मूल कारणमाथि मैले निरन्तर चिन्तन गरेँ। मैले परमेश्‍वरका वचनहरू पढेँ: “मानिसहरू सबैले आशिष्‌, पुरस्कार, र मुकुटहरू पाउनका लागि परमेश्‍वरमा विश्‍वास गर्छन्। के हरेक व्यक्तिको हृदयमा यही अभिप्राय हुँदैन र? वास्तवमा, हरेक व्यक्तिमा हुन्छ। यो तथ्य हो। मानिसहरूले यसबारे प्रायः कुरा नगरे पनि, र आशिष्‌ प्राप्त गर्ने आफ्नो अभिप्राय र चाहनालाई ढाकछोप गरे पनि, मानिसहरूको हृदयको गहिराइमा रहेको यो चाहना, यो अभिप्राय र मनसाय कहिल्यै डगमगाएको छैन। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य निर्वाह गर्न सक्ने भए पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आशिष् प्राप्त गर्ने अभिप्राय कहिल्यै त्याग्दैनन् जुन तिनीहरूको हृदयको गहिराइमा लुकेको हुन्छ, र तिनीहरू सधैँ चुपचाप यसको सेवामा परिश्रम र दौडधुप गर्छन्। के मानिसहरूको हृदयको सबैभन्दा गहिराइमा गाडिएको कुरा यही हुँदैन र? आशिष्‌ प्राप्त गर्ने यो अभिप्राय नहुने हो भने, तिमीहरूले कस्तो महसुस गर्नेथियौ? तिमीहरूले कस्तो मनोवृत्तिका साथ आफ्नो कर्तव्य निर्वाह गर्नेथियौ र परमेश्‍वरलाई पछ्याउनेथियौ? यदि मानिसहरूको हृदयमा लुकेको आशिष्‌ प्राप्त गर्ने यो अभिप्रायलाई पूर्ण रूपमा उन्मूलन गरियो भने तिनीहरूको के हालत हुनेथियो? यो सम्भव छ कि धेरै मानिसहरू नकारात्मक बन्नेथिए, र कतिपय आफ्नो कर्तव्यमा अप्रेरित हुनेथिए, र परमेश्‍वरमाथि विश्‍वासमा तिनीहरूको रुचि हराउनेथियो। तिनीहरूले आफ्नो आत्मा गुमाएजस्तो देखिनेथियो, र तिनीहरूको हृदय खोसिएजस्तो देखिनेथियो। त्यसैले म भन्छु कि आशिष्‌ प्राप्त गर्ने अभिप्राय मानिसहरूको हृदयको गहिराइमा लुकेर रहने कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। “ख्रीष्टविरोधीहरू आफ्नो कर्तव्य निर्वाह गर्ने निर्णय गर्नुअघि, हृदयभित्र आफ्नो भविष्य, आफ्ना आशिष्‌हरू, असल गन्तव्य, र मुकुटसमेत प्राप्त गर्ने अपेक्षाहरूले भरिन्छन्, र यी कुराहरू हासिल गर्ने कुरामा तिनीहरू सबैभन्दा बढी विश्‍वस्त हुन्छन्। तिनीहरू त्यस्ता अभिप्राय र आकाङ्क्षाहरू लिएर कर्तव्य निर्वाह गर्न परमेश्‍वरको घर आउँछन्। त्यसोभए, के तिनीहरूले कर्तव्य निर्वाह गर्दा त्यसमा परमेश्‍वरले अपेक्षा गर्नुहुने निष्कपटता, साँचो विश्‍वास र बफादारी हुन्छ त? यस बिन्दुमा, अझै पनि तिनीहरूको साँचो बफादारी, विश्‍वास, वा निष्कपटता देख्‍न सकिँदैन, किनभने हरेकले आफ्नो कर्तव्य निर्वाह गर्नुअघि पूर्ण रूपमा लेनदेनको मानसिकता बोकेको हुन्छ; हरेकले हितहरूद्वारा उत्प्रेरित भएर, अनि आफ्ना छचल्किरहेका महत्त्वाकाङ्क्षा र चाहनाहरूको पूर्वसर्तका आधारमा नै कर्तव्य निर्वाह गर्ने निर्णय गर्छन्। ख्रीष्टविरोधीहरूले आफ्नो कर्तव्य निर्वाह गर्नुमा तिनीहरूको अभिप्राय के हुन्छ? सम्झौता गर्नु, विनिमय गर्नु हुन्छ। के भन्‍न सकिन्छ भने तिनीहरूले कर्तव्य निर्वाह गर्नका लागि तय गर्ने सर्तहरू यिनै हुन्: ‘यदि मैले आफ्नो कर्तव्य निर्वाह गरेँ भने, मैले आशिष्‌हरू प्राप्त गर्नैपर्छ र असल गन्तव्य पाउनैपर्छ। मैले परमेश्‍वरले मानवजातिका लागि तयार गरिएको छ भनेर भन्नुभएका सबै आशिष्‌ र फाइदा प्राप्त गर्नैपर्छ। यदि मैले ती कुराहरू प्राप्त गर्न सकिनँ भने, म यो कर्तव्य निर्वाह गर्नेछैनँ।’ तिनीहरू त्यस्ता अभिप्राय, महत्त्वाकाङ्क्षा र चाहनाहरू लिएर परमेश्‍वरको घरमा आफ्नो कर्तव्य निर्वाह गर्न आउँछन्। तिनीहरूसँग केही निष्कपटता भएजस्तो देखिन्छ, अनि अवश्य नै नयाँ विश्‍वासीहरू र भर्खरै आफ्नो कर्तव्य निर्वाह गर्न थालेकाहरूको हकमा भन्दा, यसलाई उत्साह भनेर पनि भन्‍न सकिन्छ। तर यसमा कुनै साँचो विश्‍वास वा बफादारी हुँदैन; त्यसमा त्यस हदको उत्साह मात्र हुन्छ। यसलाई निष्कपटता भन्‍न सकिँदैन। आफ्नो कर्तव्य निर्वाह गर्ने कार्यप्रति ख्रीष्टविरोधीहरूको यो मनोवृत्ति हेर्दा, यो पूर्ण रूपमा लेनदेनमा आधारित हुन्छ र यो आशिष्‌हरू प्राप्त गर्ने, स्वर्गको राज्यमा प्रवेश गर्ने, मुकुट प्राप्त गर्ने, र इनामहरू प्राप्त गर्नेजस्ता फाइदाहरूप्रति तिनीहरूका इच्छाहरूले भरिएको हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वरका वचनहरूबाट, मैले के देखेँ भने, ख्रीष्टविरोधीहरू आशिष्‌ पाउनका लागि मात्र मण्डलीमा आफ्नो कर्तव्य निर्वाह गर्न आउँछन्। आशिष्‌ पाउनका लागि, ख्रीष्टविरोधीले सबै कुरा त्याग्न, आफूलाई समर्पित गर्न र मूल्य चुकाउन सक्छ, तर आशिष्‌ पाउन सकिन्न भनेर महसुस गर्नेबित्तिकै, ऊ परमेश्‍वरलाई धोका दिन सक्षम हुन्छ। आत्मचिन्तन गर्दा, मैले के महसुस गरेँ भने, परमेश्‍वरमा विश्‍वास गर्नुका मेरा आफ्नै अभिप्राय र लक्ष्यहरू ठ्याक्कै उस्तै थिए: आशिष्‌ पाउनु र स्वर्गको राज्यमा प्रवेश गर्नु। यतिका वर्षहरूको विश्‍वासमा, म सीसीपीको सतावट वा संसारको उपहास र निन्दाद्वारा बाँधिएको छैनँ, र म परमेश्‍वरलाई पछ्याउन र आफ्नो कर्तव्य निर्वाह गर्नमा लागिरहेको छु। मैले आफूले चुकाएको मूल्य र आफ्नो समर्पणले आफूलाई परमेश्‍वरको अनुग्रह र आशिष्‌हरू दिलाउनेछ, र स्वर्गको राज्यमा मेरो प्रवेश सुनिश्चित गर्नेछ भन्ने सोचेर यी सबै कुरा गरेँ। जब मलाई उच्च रक्तचाप र मस्तिष्काघात भयो, मलाई आफ्नो रक्तचाप बढेमा, नमरे पनि आफूलाई अन्ततः पक्षघात हुने, र आफ्नो कर्तव्य निर्वाह गर्न नसकेमा, स्वर्गको राज्यमा प्रवेश गर्ने आशिष्‌ गुमाइने चिन्ता थियो। त्यसैले म सधैँ दिक्दारीको स्थितिमा हुन्थेँ। जब मैले आफ्नो कर्तव्यले राम्रो नतिजा दिइरहेको छैन भन्ने देखेँ, म त्यसबारे चिन्तित थिइनँ; बरु, मलाई अत्यधिक मानसिक परिश्रमले मेरो अवस्था बिगार्ने र मैले आशिष्‌ पाउने मौका गुमाउने चिन्ता थियो। मैले आफूले सोचेका र गरेका सबै कुरा आफ्नै दैहिक फाइदाका लागि रहेछन् भन्ने देखेँ। मैले आशिष्‌ प्राप्त गर्नकै लागि विश्‍वास गरेँ, त्याग गरेँ र सबै समर्पण गरेँ। म “अरूको होइन आफ्‍नै दुनो सोझ्याउनुपर्छ” भन्ने त्यो शैतानी बाँच्ने नियमअनुसार जिइरहेको थिएँ। आशिष्‌ पाउनका लागि, म अरू कुनै कुराको वास्ता नगरी त्याग्न र समर्पित हुन सक्थेँ, तर यदि त्यसमा मेरो लागि कुनै आशिष्‌ हुन्थेन भने, म बस नकारात्मक बन्थेँ र अल्छी गर्थेँ। के म ख्रीष्टविरोधीको स्वभाव प्रकट गरिरहेको थिइनँ र? आखिरी दिनहरूमा, परमेश्‍वर मानवजातिलाई मुक्ति दिने काम गर्नका लागि सत्यता व्यक्त गर्नुहुन्छ। परमेश्‍वरको अभिप्राय मैले आशिष्‌ पाउनका लागि मात्र उहाँलाई पछ्याउनु र आफ्नो कर्तव्य निर्वाह गर्नु होइन। उहाँ मैले आफ्नो कर्तव्य निर्वाह गर्ने क्रममा, आफ्ना भ्रष्ट स्वभावहरू समाधान गर्न, आस्थासम्बन्धी आफ्ना गलत दृष्टिकोणहरू बदल्न, शैतानका कुराहरू फाल्न, र परमेश्‍वरका अभिप्रायहरूसँग मिल्ने व्यक्ति बन्न सत्यता पछ्याउनेछु भन्ने आशा गर्नुहुन्छ। तब मात्र मैले परमेश्‍वरको अनुमोदन प्राप्त गर्न सक्छु। यसको विपरीत, म सधैँ स्वार्थी, आफ्नै स्वार्थ पूरा गर्ने शैतानी स्वभावमा जिउँदै आएको थिएँ, र सधैँ आशिष्‌ मात्र पछ्याइरहेको थिएँ। के म पावलकै मार्गमा हिँडिरहेको मात्र थिइनँ र? पावलले परमेश्‍वरमा विश्‍वास गरे तर सत्यता र जीवन पछ्याएनन्। उनले परमेश्‍वरका लागि गरेका आफ्ना सबै काम र श्रमलाई मुकुट र आशिष्‌हरू पाउनका लागि मोलतोल गर्ने माध्यमका रूपमा लिए, र परमेश्‍वरसँग सौदा गर्ने कोसिस गरे। वर्षौंको विश्‍वासपछि पनि, उनका शैतानी भ्रष्ट स्वभावहरू रत्तिभर परिवर्तन भएका थिएनन्। उनले निर्लज्ज भएर परमेश्‍वरविरुद्ध नाराबाजी गरे, मुकुट माग गरे, र त्यसो गरेर, उनले परमेश्‍वरको स्वभावलाई चिढ्याए र दण्डित भए। यदि म परमेश्‍वरमा विश्‍वास गर्छु तर सत्यता र जीवन पछ्याउँदिनँ, र सधैँ आशिष्‌हरू पछ्याइरहन्छु अनि परमेश्‍वरसँग मोलतोल गर्न खोज्छु भने, मैले पश्चात्ताप नगरेमा म पनि दण्डित हुनेछु। यही मार्गमा निरन्तर लागिरहनुका परिणामहरू महसुस गर्दै, मैले परमेश्‍वरलाई प्रार्थना गरेँ, “हे परमेश्‍वर, मलाई यो रोगको पछाडि तपाईँका असल अभिप्रायहरू छन् भन्ने थाहा छ। यो मलाई प्रकट गर्न र मुक्ति दिनका लागि हो। यो ममाथि आएको तपाईँको प्रेम हो, जसले मलाई यतिञ्जेल, म केवल आशिष्‌हरू पछ्याउँदै र गलत मार्गमा हिँड्दै आइरहेको छु भनी स्पष्टसँग देख्न दिएको छ। हे परमेश्‍वर, म पश्चात्ताप गर्न इच्छुक छु। अबदेखि, म सत्यता पछ्याउनमा केन्द्रित हुनेछु।” प्रार्थना गरेपछि, मेरो हृदयले अझ धेरै शान्ति र सहजता महसुस गर्‍यो।

पछि, मैले आफूले लिएको अर्को गलत दृष्टिकोणमाथि चिन्तन गरेँ: यदि मेरो रोग गम्भीर भयो र मैले आफ्नो कर्तव्य निर्वाह गर्न सकिनँ भने, मैले मुक्ति पाउन सक्नेछैन भन्ने विचार। यसलाई समाधान गर्न मैले निरन्तर सत्यता खोजेँ। मैले परमेश्‍वरका वचनहरू पढेँ: “मुक्ति प्राप्त गर्नुको मुख्य अर्थ पापबाट र शैतानको प्रभावबाट मुक्त हुनु, र साँचो रूपमा परमेश्‍वरतर्फ फर्कनु र परमेश्‍वरमा समर्पित हुनु हो। पापबाट र शैतानको प्रभावबाट मुक्त हुन मानिसहरूसँग के हुनैपर्छ? सत्यता। सत्यता प्राप्त गर्नका लागि, मानिसहरूले आफूलाई परमेश्‍वरका धेरै वचनद्वारा सुसज्जित गर्नैपर्छ, र तिनीहरूले परमेश्‍वरका वचनहरू अनुभव गर्न र तिनलाई अभ्यासमा लागू गर्न सक्षम हुनैपर्छ, ताकि तिनीहरूले सत्यता बुझ्न र वास्तविकतामा प्रवेश गर्न सकून्—त्यसपछि मात्रै तिनीहरूले मुक्ति पाउनेछन्। कसैले मुक्ति पाउन सक्छ कि सक्दैन भन्‍ने कुरासँग उसले कति लामो समयदेखि परमेश्‍वरमा विश्‍वास गरेको छ, उसको ज्ञान कति उन्नत छ, ऊसँग वरदान र सामर्थ्यहरू छन् कि छैनन्, वा उसले कति कष्ट भोग्छ भन्‍ने कुराको कुनै सम्बन्ध छैन। मुक्ति प्राप्त गर्नुसँग प्रत्यक्ष सम्बन्ध भएको एउटै मात्र कुरा भनेको कुनै व्यक्तिले सत्यता प्राप्त गर्छ कि गर्दैन भन्ने हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरले मुक्ति पाउने मानक सिसाझैँ छर्लङ्ग पार्नुभएको छ। उहाँ मुख्यतया मानिसहरूले उहाँका वचनहरूको वास्तविकता जिउन सक्छन् कि सक्दैनन्; तिनीहरू सबै कुरामा शैतानी दर्शनशास्त्रहरूअनुसार जिउन छोडेर त्यसको सट्टा उहाँका वचनहरू र सत्यता सिद्धान्तहरूअनुसार मानिस र कामकुरालाई हेर्छन् कि हेर्दैनन्, अनि आफूलाई आचरणमा ढाल्छन् कि ढाल्दैनन् र कार्य गर्छन् कि गर्दैनन्; तिनीहरूमा उहाँप्रतिको डर, समर्पणता, बफादारी र प्रेम छ कि छैन; र तिनीहरू साँचो मानव रूपमा जिउँछन् कि जिउँदैनन् भन्ने कुरा हेर्नुहुन्छ। यी सत्यता वास्तविकताहरू भएकाहरूलाई मात्र परमेश्‍वरद्वारा मुक्ति दिइनेछ। तर मेरो कुरा गर्ने हो भने, वर्षौँको विश्‍वासपछि पनि, मैले अहङ्कार, अभिमान, स्वार्थीपन वा नीचताजस्ता मेरा कुनै पनि भ्रष्ट स्वभावहरू फालेको थिइनँ। म अलिकति दुःख भोग्न र आफ्नो कर्तव्य निर्वाह गर्दा थोरै मूल्य चुकाउन सक्षम भए पनि, वास्तवमा म आशिष्‌ पाउने मेरो चाहना लिएर परमेश्‍वरसँग मोलतोल गर्न खोजिरहेको थिएँ। मेरो सम्पूर्ण सत्त्व अझै पनि शैतानको अन्धकारमय प्रभावमुनि जिइरहेको थियो, र म मुक्ति पाउनुभन्दा निकै टाढा थिएँ। यदि मैले यी भ्रष्ट स्वभावहरू समाधान गरिनँ भने, यदि आशिष्‌ पाउने त्यो चाहना अझै पनि मेरो हृदयमा छ भने, म कर्तव्य निर्वाह गरिरहेको भए पनि, अन्त्यमा मैले अझै पनि मुक्ति पाउनेछैनँ। म सत्यता पछ्याउनमा केन्द्रित हुनुपर्छ। मुक्ति पाउने मौका हासिल गर्ने एक मात्र तरिका त्यही हो।

साथै, यदि म गम्भीर रूपमा बिरामी परेँ र मरेँ भने, मैले मुक्ति पाउन सक्नेछैन भन्ने मेरो निरन्तरको चिन्ता पनि—सत्यता नबुझेको कारणले आएको थियो। त्यसैले मैले पढ्नका लागि परमेश्‍वरका सान्दर्भिक वचनहरू खोजेँ। सर्वशक्तिमान्‌ परमेश्‍वर भन्‍नुहुन्छ: “यदि तँबाट तेरो जीवन खोसिनै लागेको क्षणमा, तँ ढुक्क हुन्छस्, इच्छुक हुन्छस्, र गुनासो नगरी समर्पित हुन्छस्, तँलाई आफूले आफ्ना जिम्मेवारी, दायित्व र कर्तव्यहरू अन्त्यसम्मै पूरा गरेको छु भन्‍ने लाग्छ, र तेरो हृदय खुसी र शान्त छ—यदि तँ यसरी जान्छस् भने—परमेश्‍वरका नजरमा, तँ बिलकुलै गएको हुँदैनस्। बरु, तँ अर्को क्षेत्रमा र अर्को स्वरूपमा जिइरहेको हुन्छस्। केवल तेरो जिउने शैली बदलिएको हुन्छ—तँ साँच्चै मरेको हुँदैनस्। मानिसहरूलाई यस्तो लाग्छ, ‘यो व्यक्ति यस्तो कलिलो उमेरमै मऱ्यो, कति दुःखलाग्दो!’ तर परमेश्‍वरका नजरमा, तँ मरेको वा दुःख भोग्‍न गएको हुँदैनस्; बरु, तँ आशिषहरूको आनन्द उठाउन र परमेश्‍वरको अझ नजिक आएको हुन्छस्। यस्तो किन हुन्छ भने, तँ सृजित प्राणीको नाताले, परमेश्‍वरका नजरमा मानकअनुरूप आफ्नो कर्तव्य निर्वाह गर्ने भइसकेको छस्, अब तैँले आफ्नो कर्तव्य पूरा गरेको छस्, र परमेश्‍वरका लागि तैँले उप्रान्त सृजित प्राणीको दर्जामा रहेर यो कर्तव्य निर्वाह गर्नु आवश्यक हुँदैन। परमेश्‍वरका नजरमा, तँ ‘गएको’ लाई ‘गएको’ भनिँदैन, तँलाई ‘लगिएको,’ ‘ल्याइएको’ वा ‘डोऱ्याइएको’ हो, र यो राम्रो कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। परमेश्‍वरका वचनहरूबाट मैले के बुझेँ भने, कतिपय मानिसहरूले जिउँदो छँदा जस्तोसुकै कुराको सामना गर्नुपरे पनि—चाहे त्यो सतावट, सङ्कष्ट, रोगको सास्ती, वा आर्थिक कठिनाइ नै किन नहोस्—तिनीहरू परमेश्‍वरबारे गुनासो नगरी वा उहाँलाई धोका नदिई आफ्नो कर्तव्यमा डटिरहन सक्छन्। त्यस्ता मानिसहरूले साँचो गवाही दिएका हुन्छन्। तिनीहरूको देह मरे पनि, वास्तवमा तिनीहरूलाई परमेश्‍वरले अर्को स्थानमा जिउनका लागि लैजानुहुन्छ। म सधैँ मर्नु भनेको मुक्ति पाउने मेरो मौका गुमाउनु हो भनेर चिन्तित हुन्थेँ, तर वास्तविकता के हो भने, व्यक्तिको मृत्युपछिको परिणाम ऊ जिउँदो छँदा परमेश्‍वर र सत्यताप्रतिको उसको मनोवृत्तिले निर्धारण गर्छ। मैले अय्यूबबारे सोचेँ। उनी परमेश्‍वर स्वर्ग र पृथ्वी अनि यावत् थोकका सार्वभौम हुनुहुन्छ भन्ने विश्‍वास गर्थे। आफ्नो सम्पूर्ण जीवनभरि, उनले परमेश्‍वरलाई पछ्याए र परमेश्‍वरको डर मान्‍ने र दुष्टताबाट अलग बस्‍ने मार्गमा हिँडे। जब उनले मृत्युको सामना गरे, उनमा कुनै चिन्ता वा डर थिएन, किनभने उनले परमेश्‍वर व्यक्तिको जीवन र मृत्युमाथि सार्वभौम हुनुहुन्छ र तिनको बन्दोबस्त गर्नुहुन्छ भनेर विश्‍वास गरेका थिए। त्यसकारण, उनले शान्त भएर यसको सामना गर्न सके। अय्यूब परमेश्‍वरको डर मान्‍ने र दुष्टताबाट अलग बस्‍ने मानिस थिए। शैतानका परीक्षाहरूको दौरान उनी आफ्नो गवाहीमा दृढ रहे, र उनको मृत्यु भए पनि, उनलाई परमेश्‍वरले मुक्ति दिनुभयो। मैले सत्यता नबुझेको, र जीवन, मृत्यु र मुक्तिका विषयहरू बुझ्न नसकेको कारणले, म मर्नु भनेको मुक्ति पाउन नसक्नु हो भनी सधैँ चिन्तित हुन्थेँ। म कति मूर्ख थिएँ! वास्तवमा, यदि म जिउँदो छु भने पनि, यदि म सत्यता पछ्याइरहेको छैनँ, परमेश्‍वरको डर मान्‍ने र दुष्टताबाट अलग बस्‍ने मार्गमा हिँडिरहेको छैनँ, र परमेश्‍वरमाथिको आफ्नो आस्थामा म मुकुट र आशिष्‌हरू पाउनका लागि मात्र त्याग्छु र समर्पित हुन्छु भने, परमेश्‍वरको नजरमा, म जिउँदो हुनु वा मृत हुनुमा कुनै फरक छैन। यसको मुक्तिसँग कुनै सम्बन्ध छैन। किनभने त्यस्तो समर्पण देहको फाइदाका लागि हुन्छ; यो स्वार्थी हुन्छ, र यसले सृजित प्राणीको कर्तव्य र जिम्मेवारी पूरा गरिरहेको हुँदैन। अहिले, परमेश्‍वरले मलाई अझै बाँच्ने मौका दिइरहनुभएको छ। म अब जीवन, मृत्यु वा आशिष्‌हरूका चिन्ताहरूमा डुबेर बस्न मिल्दैन। जिउँदो छँदा, मैले गम्भीरतापूर्वक सत्यता पछ्याउनैपर्छ र परमेश्‍वरलाई सन्तुष्ट पार्न एक सृजित प्राणीका रूपमा आफ्नो कर्तव्य राम्रोसँग पूरा गर्नैपर्छ। मैले चिन्ता लिनुपर्ने र सबैभन्दा बढी ध्यान केन्द्रित गर्नुपर्ने कुरा यही हो। सत्यता प्राप्त गरेर र सत्यता वास्तविकता जिएर मात्र मेरो हृदयमा आनन्द र शान्ति हुनेछ; तब मात्र मलाई मृत्युको डर लाग्नेछैन।

आजभोलि, लामो समयसम्म कर्तव्य निर्वाह गर्दा मलाई अझै टाउको दुख्छ र रिँगटा लाग्छ, तर म अब पहिलेजस्तो रोगको बीचमा जिउँदिनँ। यदि मेरो टाउको दुख्यो भने, म छोटो विश्राम लिन्छु। आफ्नो दैनिक जीवनमा, म अझ बढी व्यायाम गर्ने कोसिस पनि गर्छु, र मेरो शरीरलाई के हुनेछ अनि म बाँच्छु कि मर्छु भन्ने कुराबारे म अब चिन्तित वा बेचैन हुँदिनँ। जिउने हरेक दिन, म आफ्नो क्षमताले भ्याएसम्म आफ्नो कर्तव्य निर्वाह गर्नेछु। परमेश्‍वरलाई धन्यवाद!


१३. विभिन्न कर्तव्यहरूबीच हैसियतको कुनै भिन्नता हुँदैन

लिन सेन, चीन

हुर्किँदै गर्दा, हाम्रो परिवारमा पुरुषहरू नै सधैँ घरमूली हुन्थे, अनि सबै कुरामा मेरो बुबाले भनेकै चल्थ्यो। उहाँले कहिल्यै घरको कुनै काम गर्नुभएन; खाना पकाउने, लुगा धुने, सफा गर्ने जस्ता कामहरू मेरी आमा र दिदीको जिम्मामा थियो। उहाँले अक्सर म र मेरा दाइहरूलाई “पुरुषहरूले घरबाहिरको काम गर्नुपर्छ र महिलाहरूले घरभित्रको काम सम्हाल्नुपर्छ” भनेर सिकाउनुहुन्थ्यो, र खेती गर्ने अनि पैसा कमाउने काम पुरुषको हो, जबकि खाना पकाउने र लुगा धुने कामचाहिँ महिलाको हो भन्नुहुन्थ्यो। मेरो बुबाको भनाइ र गराइबाट, मेरा दाइहरू सबैले बिहे गरेपछि आ-आफ्नो घरको मूली बने र कहिल्यै घरको कुनै काम गरेनन्। म पनि उनीहरूजस्तै बन्न चाहन्थेँ, किनभने मलाई पुरुष हुनुको उचित आचरण र मर्यादा कायम राख्ने एउटै तरिका यही हो जस्तो लाग्थ्यो। मैले बिहे गरेपछि, मेरी श्रीमती एकदमै असल र सिपालु गृहिणी थिइन्, जसले घरको सबै कामहरू सम्हाल्थिन्। कहिलेकाहीँ खाना खाने बेलामा, उनी मेरो लागि खाना मेरै अगाडि ल्याइदिन्थिन्। यसले गर्दा मलाई झनै के महसुस हुन थाल्यो भने, एक पुरुष भएको नाताले मैले धुने, सिउने, वा बच्चाहरूको हेरचाह गर्ने जस्ता कामहरू गर्नुहुँदैन। ती सबै महिलाका काम थिए। यदि मैले गरेँ भने, त्यो लाजमर्दो र मेरो मान घट्ने कुरा हुन्थ्यो। पछि, मेरी श्रीमतीले बच्चा जन्माएपछि, म कामबाट घर आउँदा उनलाई बच्चा च्यापेर कठिनाइसाथ खाना पकाउँदै घरको काम गरिरहेकी देख्थेँ। म उनलाई मदत गर्न चाहन्थेँ, तर फेरि सोच्थेँ, मजस्तो वयस्क पुरुषले त्यस्तो काम गरेको अरूले थाहा पाए भने कति अपमानजनक होला। त्यसैले म श्रीमतीलाई घरको काममा नसघाई तास खेल्न बाहिर जान्थेँ। परमेश्‍वरका आखिरी दिनहरूको काम स्वीकार गरेपछि, मलाई परमेश्‍वरका वचनहरू पढ्दा असाध्यै आनन्द लाग्थ्यो। उहाँका वचनहरूबाट मैले के बुझेँ भने, परमेश्‍वरमा विश्वास गर्न मैले सबै कुरामा सत्यता अभ्यास गर्नुपर्छ र सामान्य मानवतामा जिउनुपर्छ। मैले अरूलाई मेरो सेवामा मात्र लगाउनु हुँदैनथ्यो—त्यसो गर्नु त साँच्चै अविवेकी हुन्थ्यो। त्यसपछि, मैले श्रीमतीलाई घरको केही काममा सघाउन थालेँ, र खाना पकाउन, तरकारी पखाल्न, अनि सफा गर्न सिकेँ।

२०२३ को जनवरी महिनाको एक दिन, अगुवाले एउटा अतिथि-सत्कार गर्ने घरमा केही सुरक्षा जोखिमहरू भएको र त्यहाँ बसिरहेका युवा सिस्टरहरूलाई तुरुन्तै अन्यत्र सार्नुपर्ने बताउनुभयो। उहाँले मलाई उनीहरूलाई अस्थायी रूपमा अतिथि-सत्कार गर्न आग्रह गर्दै, नयाँ वर्षपछि उपयुक्त घर भेटिनासाथ उनीहरू सर्ने बताउनुभयो। मैले मनमनै सोचेँ, “म त एउटा ब्रदर हुँ। दिनभरि चुलोचौकोमै बिताउनु—त्यो कति मान घट्ने र अप्ठ्यारो कुरा होला! अगुवाले मलाई किन अतिथि-सत्कार गर्ने काम दिनुभयो? उहाँले मलाई अप्ठ्यारोमा पार्न खोज्नुभएको होइन र?” तर त्यसपछि मैले सोचेँ, “मैले परमेश्‍वरमा विश्वास गरेको धेरै वर्ष भइसक्यो। यदि मैले यो कर्तव्य अस्वीकार गरेँ भने, के अगुवाले मलाई सत्यता नपछ्याउने व्यक्ति नभन्नुहोला र? यसबाहेक, मेरो घर अतिथि-सत्कारको लागि निकै उपयुक्त छ। अनि मेरी श्रीमतीलाई मण्डलीबाट निकालिएको भए तापनि, उनी मलाई कर्तव्य निर्वाहमा समर्थन गर्छिन्, र मेरा दुई छोराछोरीलाई पनि कुनै आपत्ति छैन। ती युवा सिस्टरहरूले मेरो घरमा नयाँ वर्ष मनाउनु सबैभन्दा उपयुक्त हुनेछ। अझ, अगुवाले मलाई उनीहरूलाई अस्थायी रूपमा मात्र अतिथि-सत्कार गर्न भन्नुभएको छ। उपयुक्त अतिथि-सत्कारक घर भेट्टाउने बित्तिकै उनीहरू सरिहाल्नेछन्।” यति सोचेर, म राजी भएँ। तर जब अतिथि-सत्कार गर्ने बेला आयो, तब “पुरुषहरूले घरबाहिरको काम गर्नुपर्छ र महिलाहरूले घरभित्रको काम सम्हाल्नुपर्छ” भन्ने मेरो मानसिकता फेरि देखिन थाल्यो। मेरी श्रीमती बिहानको खाजा पसलमा काम गर्ने भएकीले, घरमा हरेक दिन बिहान र दिउँसोको खाना पकाउने काम मेरै थियो। मेरी श्रीमती मलाई धेरै पटक सम्झाउँथिन्, “तपाईं खाना पकाउँदा एप्रोन र बाहुला-कभर लगाउनुहोस्, नत्र तपाईंको लुगा फोहोर हुन्छ र धुन गाह्रो हुन्छ।” म मुखले त हुन्छ भन्थेँ, तर मैले एक पटक पनि लगाइनँ। मैले सोचेँ, “ऊ मलाई बाहुला-कभर र एप्रोन लगाओस् भन्ने चाहन्छे? म कस्तो देखिउँला? म त बूढी गृहिणी जस्तो देखिन्छु नि! सिस्टरहरूले मलाई त्यस्तो हालतमा देखे भने, कति लाजमर्दो होला? खाना पकाउने र धुने-पखाल्ने कामहरू त सिस्टरहरूले गर्ने हो, ब्रदरहरूले होइन। यदि ब्रदर-सिस्टरहरूले मैले अतिथि-सत्कार गरिरहेको थाहा पाए भने, उनीहरूले मलाई पक्कै हेला गर्नेछन्। म त पत्याउनै सक्दिनँ, लेखन-पठनको काम गर्ने म जस्तो ब्रदर अहिले आएर व्यावसायिक भान्छे बनेको छु!” केही समयपछि, अगुवाले अर्की एक जना युवा सिस्टरलाई पनि मेरो घरमा बस्ने व्यवस्था मिलाउनुभयो, र ती सिस्टरहरूको त सर्ने कुनै सुरसार नै देखिँदैनथ्यो। मैले मनमनै सोचेँ, “उहाँहरूले उनीहरू नयाँ वर्षपछि सरिहाल्छन् भन्नुभएको होइन र? किन मेरो घरमा झन् मान्छे थपिँदै छ? दिनदिनै यसरी खाना पकाइरहनु त साह्रै मान घट्ने कुरा भयो। यसको अन्त्य कहिले हुने हो?” म नकारात्मकताले निसास्सिएँ, र मैले खाना पकाउनमा मन लगाउन छोडेँ र झारा टार्न थालेँ। मैले पकाएको भात कि त एकदम साह्रो हुन्थ्यो कि एकदम गिलो, अनि मैले भुटेका खानेकुराहरू कि त एकदमै नुनिला हुन्थे कि त पूर्णरूपमा खल्ला। तर मैले अलिकति आफूमा चिन्तन गरिनँ; अझ मलाई खाना बनाएर दिन सक्नु नै ठूलो कुरा हो भन्ने समेत लाग्थ्यो। पछि, उनीहरूले मलाई मैले पकाएको चाउचाउ काँचै थियो, र चिसै खाने परिकारमा हालेको नुनका ढिक्काहरू पग्लेकै थिएनन् भनेर प्रतिक्रिया दिन थाले। यो सुनेर मलाई झन् नरमाइलो लाग्यो। “मजस्तो वयस्क पुरुषले दिनभरि तिमीहरूका लागि खाना पकाएर बस्नु नै एकदम मान घट्ने कुरा हो, त्यसमाथि तिमीहरू हरेक कुरामा कमजोरी फेला पार्दैछौ? यो त असह्य कुरा हो!” आफ्नो मनमा, म केवल उनीहरू छिट्टै सरेर गइदिऊन् भन्ने कामना गर्थेँ। पछि, मैले आफ्नो स्थिति गलत भएको महसुस गरेँ, त्यसैले मैले मेरा आफ्नै समस्याहरू बुझ्न मलाई अगुवाइ गर्नुहोस् भनी परमेश्‍वरलाई प्रार्थना गरेँ।

त्यतिबेला, मैले परमेश्‍वरका वचनहरूको एउटा भजन सुनेँ:

प्रारम्भका मानवजाति आत्मा भएका जीवित प्राणीहरू थिए

१  सुरुमा मैले मानवजातिलाई सृष्टि गरेँ; अर्थात्, मानवजातिको पुर्खा आदमलाई सृष्टि गरेँ। ऊ स्वरूप र प्रतिरूपले सुसम्पन्‍न थियो, ऊ जीवन्तताले भरिएको थियो, ऊ तागतले भरिएको थियो, र त्यसभन्दा पनि बढी, ऊ मेरो महिमाको साथमा थियो। मैले मानिसलाई सृष्टि गरेको महिमित दिन त्यही थियो। त्यसपछि, आदमको शरीरबाट हव्वालाई बनाइयो, र तिनी पनि मानिसकी पुर्खा थिइन्। यसरी मैले सृष्टि गरेका मानिसहरू मेरो सासले भरिए र मेरो महिमाले भरिपूर्ण भए।

२  आदम मूल रूपमा मेरै हातबाट “जन्मिएको” थियो र मेरो स्वरूपको प्रतिनिधित्व थियो। यसैले “आदम” को मूल अर्थ मद्वारा सृजित, मेरो जीवनशक्तिले ओतप्रोत भएको, मेरो महिमाले ओतप्रोत भएको, स्वरूप र प्रतिरूप भएको, आत्मा र सास भएको प्राणी थियो। ऊ आत्मा भएको, मेरो प्रतिनिधित्व गर्न र मेरो स्वरूप बोक्न सक्‍ने, र मेरो सास प्राप्त गरेको एक मात्र सृजित प्राणी थियो।

३  सुरुमा, हव्वाचाहिँ सास प्राप्त गरेकी दोस्रो मानव थिइन्, जसको सृष्टि मैले नै नियोजन गरेको थिएँ, यसैले “हव्वा” को मूल अर्थ मेरो महिमालाई निरन्तरता दिने, मेरो जीवनशक्तिले भरिएकी, र त्यसभन्दा पनि बढी, मेरो महिमाले भरिएकी सृजित प्राणी थियो। हव्वा आदमबाट आई, त्यसैले उसमा पनि मेरो प्रतिरूप थियो, किनकि ऊ मेरो स्वरूपमा सृजित दोस्रो मानव थिई। “हव्वा” को मूल अर्थ आत्मा, शरीर र हाड भएकी जीवित मानव थियो, जो मानवजातिको बीचमा मेरो दोस्रो गवाही हुनुका साथै मेरो दोस्रो स्वरूप पनि थिई। तिनीहरू मानवजातिका पुर्खाहरू, मानवजातिका बहुमूल्य र शुद्ध जन, र मूल रूपमा आत्मा प्रदान गरिएका जीवित प्राणीहरू थिए।

—वचन, खण्ड १। परमेश्‍वरको देखापराइ र काम। वास्तविक व्यक्ति हुनुको अर्थ के हो

भजनका शब्दहरूमा मनन गर्दा, मैले के बुझेँ भने जब परमेश्‍वरले सुरुमा मानवजाति—आदम र हव्वा—लाई सृष्टि गर्नुभयो, उहाँले कहिल्यै पनि महिलाभन्दा पुरुषहरू श्रेष्ठ हुन्छन् वा पुरुषहरूको भन्दा महिलाहरूको दर्जा तल्लो हुन्छ भन्नुभएन। परमेश्‍वरको नजरमा, पुरुष र महिला बराबर छन्। परमेश्‍वरको घरमा पनि त्यस्तै हो। कसैले जुनसुकै कर्तव्य निर्वाह गरे पनि, परमेश्‍वरले कहिल्यै पनि कुनै कर्तव्य ब्रदरहरूले नै पूरा गर्नुपर्छ र कुनैचाहिँ सिस्टरहरूले मात्र पूरा गर्नुपर्छ भन्नुभएको छैन। तर मलाई सानैदेखि मेरो बुबाको भनाइ र गराइले सिकाएको थियो, र म पुरुषहरू नै श्रेष्ठ हुन्छन् भन्ने विचार बोकेर बाँचेको थिएँ। म सधैँ महिलाहरूलाई तुच्छ ठान्थेँ र खाना पकाउने, धुने-पखाल्ने जस्ता कामहरूलाई हेला गर्थेँ, र ती सबै महिलाहरूले गर्ने काम हुन् भनी सोच्थेँ। त्यसैले म आफ्नो अतिथि-सत्कारको कर्तव्यप्रति यति धेरै प्रतिरोधी थिएँ, र मैले त्यो कर्तव्य पूरा गर्दा पनि, म केवल झारा टारिरहेको थिएँ। मैले सोचेका र गरेका सबै कुरा परमेश्‍वरको अभिप्रायअनुसार थिएनन्। यो कुरा बुझेपछि, म समर्पित हुन र लगनशीलताका साथ आफ्नो अतिथि-सत्कारको कर्तव्य पूरा गर्न तयार भएँ। त्यसपछि, चाउचाउ पकाउँदा, म अलि बढी बेर उमाल्थेँ, र चिसै खाने परिकारहरूलाई पहिले नै मेरिनेट गर्थेँ। म आफूले बनाउने परिकारहरूमा पनि विविधता ल्याउनेबारे सोच्न थालेँ। जब मैले केही युवा सिस्टरहरू बिरामी भएर खोकिरहेका देखेँ, मैले उनीहरूका लागि मिश्री-नासपातीको पेय बनाएँ। ममा परिवर्तन मात्रै के हुन थालेको थियो, तिनीहरू अप्रत्यासीत रूपमा सरिहाले।

उनीहरू गएपछि, म अक्सर मनन गर्थेँ, “मैले अतिथि-सत्कार गर्दाको समयमा किन यति धेरै प्रतिरोध देखाएँ?” पछि, मैले पुरुष-श्रेष्ठतावादको समस्यालाई खुलासा गर्ने परमेश्‍वरका वचनहरू पढेँ, र मैले आफ्नो बारेमा केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “धेरै पुरुष सोच्छन्, ‘लुगा धुने र सिउनेजस्ता घरायसी कामहरू सबै महिलाहरूले गर्नुपर्ने कुरा हुन्। जब म यी कामहरू गर्छु, तब मलाई झोँक चल्छ, र मलाई आफू पुरुषभन्दा कमजस्तो महसुस हुन्छ।’ … कतिपय पुरुषमा यी पुरुषवादी सोचहरू हुन्छन्; तिनीहरू बच्चाहरूको हेरचाह गर्ने, लुगा धुने, खाना पकाउने, र सरसफाइ गर्नेजस्ता घरायसी कामहरूलाई तुच्छ ठान्छन्, र यी कुराहरू गर्न अनिच्छुक हुन्छन्। तिनीहरूले ती गरे पनि, अरूले तिनीहरूलाई तुच्छ ठान्लान् भनी डराएर अलि मन नलागी-नलागी गर्छन्। तिनीहरू सोच्छन्, ‘यदि म सधैँ यी कामहरू गरिरहन्छु भने, म महिलाभन्दा कसरी फरक हुन्छु र?’ के तिनीहरूको सोचाइमा समस्या छैन र? (छ।) … निश्चित क्षेत्रका मानिसहरू विशेष गरी पुरुषवादी हुन्छन्—यो निस्सन्देह तिनीहरूका परिवारहरूको सिकाइ र प्रभावको परिणाम हो। त्यसोभए, के यस सिकाइले तँलाई हानि गरेको छ कि फाइदा पुऱ्याएको छ? (यसले मलाई हानि गरेको छ।) यसले मानिसहरूलाई धेरै हानि पुऱ्याएको छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१४))। “उदाहरणका लागि, मानौँ तँ एक ब्रदर होस्, र तँलाई हरेक दिन अन्य ब्रदर-सिस्टरहरूका लागि खाना बनाउन र भाँडा माझ्न भनियो। के तँ समर्पित हुन सक्नेथिइस्? (मलाई त्यस्तै लाग्छ।) सायद तँ छोटो समयका लागि सक्नेथिइस्, तर यदि तँलाई लामो समयसम्म यो कर्तव्य निर्वाह गर्न भनियो भने, के तँ समर्पित हुन सक्नेथिइस्? (मैले यो कर्तव्य कहिलेकाहीँ मात्रै निर्वाह गर्नुपरेको भए, म समर्पित हुन सक्नेथिएँ। यदि यो लामो समयका लागि भएको भए, सायद म सक्ने थिइनँ।) यसले तँमा समर्पणता छैन भन्ने देखाउँछ। मानिसहरूमा केले गर्दा समर्पणता हुँदैन? (मानिसहरूले आफ्नो हृदयमा परम्परागत धारणाहरू पालेका कारण यस्तो हुन्छ। तिनीहरू पुरुषहरूले घरबाहिर काम गर्नुपर्छ, र महिलाहरूले घरायसी काम सम्हाल्नुपर्छ, खाना पकाउनु महिलाको काम हो र ब्रदरले खाना पकाउँदा इज्जत जान्छ भन्‍ने सोच्छन्। त्यसैले समर्पित हुन सजिलो हुनेथिएन।) ठीक भनिस्। श्रम विभाजनको कुरा आउँदा मानिसहरू लैङ्गिक भेदभाव गर्छन्। पुरुषहरू सोच्छन्, ‘हामी पुरुषहरू बाहिर गएर जीविकोपार्जन गर्नुपर्छ। खाना पकाउने र सरसफाइ गर्ने जस्ता कामहरू महिलाहरूले गर्नुपर्छ। हामीलाई यो गर्न लगाउनु हुँदैन।’ तर अहिले यी विशेष परिस्थितिहरू हुन्, र तँलाई यो गर्न भनिएको छ, त्यसैले तँ के गर्छस्? समर्पित हुनका लागि तैँले कुन-कुन कठिनाइहरू समाधान गर्नैपर्छ? यो नै कुरोको चुरो हो। तैँले आफ्नो लैङ्गिक भेदभावलाई जित्नैपर्छ। पुरुषहरूले नै गर्नुपर्ने कुनै काम छैन, न त महिलाहरूले नै गर्नुपर्ने कुनै काम छ। सबैभन्दा पहिले, यसरी श्रम विभाजन नगर्। कसले कुन कर्तव्य गर्छ भन्‍ने कुरा उसको लिङ्गअनुसार निर्धारण गरिनु हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गर्नु नै जीवन प्रवेश प्राप्त गर्ने एक मात्र उपाय हो)। परमेश्‍वरका वचनहरूले ठ्याक्कै मेरो अवस्थालाई खुलासा गरिदिए। मैले बाल्यकालदेखि नै आफ्नो बुबाको भनाइ र गराइ अनि आफ्नो पारिवारिक हुर्काइबाट प्रभावित भएर, आफूले कसरी सधैँ “पुरुष महिलाभन्दा श्रेष्ठ हुन्छ” र “पुरुषहरूले घरबाहिरको काम गर्नुपर्छ र महिलाहरूले घरभित्रको काम सम्हाल्नुपर्छ” भन्ने विश्वास गरेको थिएँ भन्ने बारे सोचेँ। मलाई लुगा धुने, खाना पकाउने, र सरसफाइ गर्ने जस्ता घरका कामहरू सबै महिलाले गर्ने कुरा हुन्, जबकि पुरुषहरूले केवल खेती गरे वा काम गरेर पैसा कमाए पुग्छ भन्ने लाग्थ्यो। म पुरुषको हैसियत महिलाको भन्दा उच्च हुन्छ, त्यसैले उनीहरूका पत्नीहरूले स्वाभाविक रूपमा उनीहरूको सेवा गर्नुपर्छ, र यदि पुरुषले घरको काम गर्‍यो भने, त्यो मान घट्ने कुरा हो र उनीहरूलाई हेला गरिन्छ भन्ने विश्वास गर्थेँ। त्यसकारण, परमेश्‍वरमा विश्वास गर्नुअघि, मैले कहिल्यै घरको कुनै काम गरिनँ। जब म मेरी श्रीमतीलाई बच्चा च्यापेर हतार-हतार घरको काम गरिरहेकी देख्थेँ, मलाई नराम्रो लाग्थ्यो र मदत गर्न मन लाग्थ्यो, तर त्यसपछि म आफूजस्तो वयस्क पुरुषले त वास्तविक पुरुष हुनुको आचरण र मर्यादा कायम राख्नुपर्छ भन्ने सम्झिन्थेँ। अरूले मलाई महिलाको काम गरिरहेको देखे भने मेरो कति इज्जत जान्छ होला भनेर सोच्थेँ, त्यसैले म उनलाई घरको काममा सघाउनुको साटो तास खेल्न र रमाइलो गर्न बाहिर जान्थेँ। ती सबै वर्षहरूमा, मेरी श्रीमती चुपचाप सहिरहेकी थिइन्, र थकित अनि कष्टकर जीवन बिताइरहेकी थिइन्। सबैभन्दा महत्त्वपूर्ण कुरा, म पुरुषहरू नै श्रेष्ठ हुन्छन् भन्ने विचारहरूबाट यति धेरै प्रभावित भएकोले, आफू परमेश्‍वरको योजनाबद्ध कार्य र बन्दोबस्तहरूमा समर्पित हुन सकिनँ। जब अगुवाले मलाई अस्थायी रूपमा सिस्टरहरूलाई अतिथि-सत्कार गर्ने व्यवस्था मिलाउनुभयो, मैले घरको कामलाई महिलाको कामको रूपमा हेरेँ र एक ब्रदर भएको नाताले अतिथि-सत्कारको कर्तव्य पूरा गर्नु लाजमर्दो र मेरो लागि मान घट्ने कुरा हो भन्ने महसुस गरेँ। आफ्नो पुरुष छवि जोगाउन, सिस्टरहरूले मलाई हेला गर्लान् भन्ने डरले, मैले खाना पकाउँदा एप्रोन वा बाहुला-कभर लगाउने आँटसमेत गरिनँ। आफ्नो भित्री प्रतिरोधका कारण, मैले आफ्नो कर्तव्यमा झारा टारिरहेको थिएँ; मैले चाउचाउ समेत राम्ररी पकाउन सकिनँ, चिसै खाने परिकारको नुन पग्लिएकै थिएन। जब सिस्टरहरूले मलाई सुझाव दिए, मैले उनीहरूले बढी अपेक्षा गरेको ठानेँ र उनीहरू जतिसक्दो चाँडो सरेर गइदिऊन् भन्ने कामना मात्र गरेँ। मैले के देखेँ भने, यी परम्परागत सांस्कृतिक विचारहरूअनुसार जिउँदा, आफ्नो तथाकथित पुरुष मर्यादा र हैसियत जोगाउनको लागि, म अविश्वसनीय रूपमा स्वार्थी र कठोर, अनि पूर्ण रूपमा सामान्य मानवताविहीन बनेको थिएँ। आफ्नो कर्तव्यप्रति ममा अलिकति पनि समर्पण वा निष्ठा थिएन। यो कुरा बुझेपछि, मैले प्रार्थना गरेँ, अनि सत्यता बुझ्न र मेरो पुरुष-श्रेष्ठतावादी विचारका बन्धन र नियन्त्रणबाट मुक्त हुन मलाई मार्गदर्शन गर्नुहोस् भनी परमेश्‍वरलाई बिन्ती गरेँ।

त्यसपछि, मैले परमेश्‍वरका वचनहरूको एउटा खण्ड पढेँ र अभ्यासको एउटा मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “के पुरुष र स्‍त्रीका सामाजिक जिम्मेवारीहरू छुट्याउनुपर्छ? के पुरुष र स्‍त्रीको समान सामाजिक हैसियत हुनुपर्छ? के पुरुषको हैसियतलाई आवश्यकताभन्दा बढी माथि उचाल्नु र स्‍त्रीको हैसियतलाई तल झार्नु निष्पक्ष हो? (होइन, यो पक्षपात हो।) त्यसोभए, पुरुष र महिलाको सामाजिक हैसियतलाई ठ्याक्कै कसरी व्यवहार गर्नुपर्छ ताकि त्यो निष्पक्ष र उचित होस्? यसको सिद्धान्त के हो? (त्यो हो, पुरुष र स्‍त्री समान हुन् र उनीहरूलाई निष्पक्ष तरिकामा व्यवहार गरिनुपर्छ।) निष्पक्ष व्यवहार भनेको सैद्धान्तिक आधार हो, तर यसलाई निष्पक्षता र उचितता झल्काउने गरी कसरी व्यवहारमा लागू गर्नुपर्छ? के यसमा वास्तविक समस्याहरू हुँदैनन् र? प्रथमतः हामीले पुरुष र स्‍त्रीको हैसियत समान छ भनेर निर्धारित गर्नैपर्छ—यो निर्विवाद कुरा हो। तसर्थ, पुरुष र स्‍त्रीबीचको सामाजिक श्रम विभाजन पनि समान हुनुपर्छ, र यसलाई तिनीहरूको क्षमता र कार्य सामर्थ्यअनुसार ख्याल गर्नु र मिलाउनुपर्छ। विशेष गरी मानव अधिकारको सन्दर्भमा समानता हुनुपर्छ, अनि महिलाले पनि पुरुषले जति नै उपभोग गर्नुपर्छ; यसरी मात्र समाजमा पुरुष र महिलाबीच समान हैसियत सुनिश्‍चित गर्न सकिन्छ। जसले जागिर खान सक्छ उसलाई जागिर खान दिनुपर्छ वा जो अगुवा बन्‍न योग्य छ उसलाई अगुवा बन्‍न दिनुपर्छ, चाहे ऊ पुरुष होस् वा स्‍त्री होस्। तँलाई यो सिद्धान्त कस्तो लाग्छ? (राम्रो।) यसले पुरुष र स्‍त्रीबीचको समानतालाई झल्काउँछ। उदाहरणका लागि, मानौँ तैँले अग्नि नियन्त्रकहरू भर्ती गर्दैछस् र आवेदकहरूमा पुरुष र महिला दुवै समावेश छन्। तैँले कसलाई काममा राख्नुपर्छ? निष्पक्ष व्यवहार नै सैद्धान्तिक आधार र सिद्धान्त हो, तर तैँले विशेष रूपमा यो काम कसरी गर्नुपर्छ? मैले भर्खरै भनेँ कि जो आफ्नो क्षमता र सक्षमताको आधारमा काम गर्न सक्षम छ, उसलाई छनौट गरिनुपर्छ—तैँले यो सिद्धान्तअनुसार कसलाई काममा राख्ने भनी छनौट गर्नुपर्छ। आवेदकहरूमध्ये कसको राम्रो क्षमता छ, को मानसिक रूपमा फुर्तिलो र छिटो सोच्न सक्ने छ, र आपतकालीन अवस्थामा कसले छिटो काम गर्न सक्छ भनी हेर्। त्यसपछि, हरेक व्यक्तिका विभिन्‍न गुणहरू, जस्तै तिनीहरूको कार्य सामर्थ्य, अनुभव, र अग्निनियन्त्रण कामको हिसाबमा दक्षताको स्तर पत्ता लगाएर, तँ अन्ततः एउटा उपयुक्त निर्णयमा पुग्न सक्छस्। सम्भवतः तैँले छनौट गरेका आवेदकहरूमा पुरुष मात्रै नभई महिलाहरू पनि छन्, र पुरुषहरू ठूला, अग्ला, र बलिया छन्, उनीहरूसँग अग्निनियन्त्रणको अनुभव छ, र उनीहरू केही अग्निनियन्त्रण र उद्धार कार्यहरूमा सहभागी थिए, र महिलाहरू फुर्तिला छन्, उनीहरूले कठोर तालिम लिएका छन्, उनीहरू आधारभूत अग्निनियन्त्रणसम्बन्धी ज्ञान र कार्य प्रक्रियाहरूमा राम्रो जानकार छन्, र उनीहरूले आफ्नो विगतको काममा उत्कृष्टता प्रदर्शन गरेका छन्। यदि त्यसो हो भने, छानिएका सबै आवेदकहरू निकै उपयुक्त छन्। यो कुनै पनि पक्षप्रति पक्षपात नगरी, सबैभन्दा उत्कृष्टमध्ये पनि उत्कृष्टलाई छनौट गरेको भनिन्छ। … सर्वप्रथम, कुनै मामिला सम्हाल्दा, तँमा पुरुष वा स्‍त्रीप्रति कुनै पूर्वाग्रह हुँदैन। तँ उत्कृष्ट र प्रतिभाशाली महिलाहरू पनि धेरै छन् भन्‍ने विश्‍वास गर्छस्, अनि तँ यस्ता धेरै व्यक्तिहरूलाई चिन्छस्। त्यसैले, तेरो अन्तर्ज्ञानले तँलाई महिलाको कार्य सामर्थ्य पुरुषको भन्दा कम हुँदैन अनि महिलाले समाजमा ल्याउने महत्त्व पुरुषले ल्याउनेभन्दा कम छैन भनेर विश्‍वस्त पार्छ। तँमा यो अन्तर्ज्ञान र बुझाइ भएपछि, भविष्यमा कार्य गर्दा, जहिले पनि तैँले यही तथ्यको आधारमा सही मूल्याङ्कन र छनौट गर्नेछस्। अर्को शब्दमा भन्‍नुपर्दा, यदि तैँले कुनै पनि पक्षलाई काखी च्याप्दैनस् र कुनै लैङ्गिक पूर्वाग्रह राख्दैनस् भने, यो सन्दर्भमा तेरो मानवता तुलनात्मक रूपमा अलि सामान्य हुनेछ, र तैँले निष्पक्ष रूपमा काम गर्न सक्‍नेछस्। अनि, पुरुषलाई महिलाभन्दा श्रेष्ठ ठानिन्छ भन्‍ने अर्थ दिने परम्परागत संस्कृतिका बन्धनहरू तँबाट हट्नेछन्; अबउप्रान्त तेरो विचार सीमित हुनेछैन र तँ परम्परागत संस्कृतिको यो पक्षद्वारा प्रभावित हुनेछैनस्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (११))। परमेश्‍वरका वचनहरू पढेपछि, मैले ठूलो स्पष्टता महसुस गरेँ, र मैले के बुझेँ भने “पुरुष महिलाभन्दा श्रेष्ठ हुन्छ” र “पुरुषहरूले घरबाहिरको काम गर्नुपर्छ र महिलाहरूले घरभित्रको काम सम्हाल्नुपर्छ” जस्ता परम्परागत सांस्कृतिक विचारहरूको साङ्लोबाट मुक्त हुन, मैले सबैभन्दा पहिले पुरुष र महिला बराबर छन् भन्ने तथ्यलाई स्वीकार गर्नुपर्थ्यो। पुरुषहरू महिलाप्रति पूर्वाग्रही बन्नुहुँदैन, उनीहरूलाई तुच्छ ठान्ने वा दमन गर्ने त परै जाओस्। त्यो अनैतिक र मानवताविहीन काम हो। पुरुषहरूले महिलाहरूलाई निष्पक्ष व्यवहार गर्नुपर्छ र घरको कामलाई महिलाहरूले स्वाभाविक रूपमा गर्नुपर्ने कुराको रूपमा हेर्ने, जबकि उच्च-हैसियत ल्याउने प्रतिष्ठित काम भने पुरुषको हो भनेर सोच्ने गर्नुहुँदैन। यस्तो दृष्टिकोण शैतानका धर्मद्रोही शिक्षाहरू र भ्रमहरूमध्ये एक हो, र यो सत्यताको पूर्ण विरुद्धमा हुन्छ। परमेश्‍वरको घरमा कुन कर्तव्य ब्रदरहरूले र कुनचाहिँ सिस्टरहरूले पूरा गर्नुपर्छ भनी तोक्ने कुनै नियम छैन। परमेश्‍वरको घरमा, कर्तव्यहरू कहिल्यै लिङ्गका आधारमा मिलाइँदैन, बरु प्रत्येक व्यक्तिको क्षमता, सबलताहरू, कार्य सामर्थ्य, र मण्डलीको कामका आवश्यकताहरूको आधारमा उचित रूपमा मिलाइन्छ। उदाहरणको लागि, अगुवाले मलाई अतिथि-सत्कारक कर्तव्यको प्रबन्ध गर्नुभयो किनभने सिस्टरहरू बसिरहेको अतिथि-सत्कारक घरमा सुरक्षा जोखिमहरू थिए, र तुरुन्तै सुरक्षित घर भेट्टाउन सकिएको थिएन। अर्कोतिर, मेरो घर उपयुक्त थियो, र मेरी श्रीमती र छोराछोरी मलाई मेरो कर्तव्य निर्वाहमा समर्थन गर्थे। एकातिर, अगुवाको बन्दोबस्तले सिस्टरहरूलाई सुरक्षित राख्यो, र अर्कोतिर, यसले उनीहरूलाई सामान्य रूपमा आफ्नो कर्तव्य निर्वाह गर्न सजिलो भयो, जसले गर्दा मण्डलीको काममा कुनै असर परेन। उनीहरूलाई अतिथि-सत्कार गरेर, म मण्डलीको कामलाई सम्हालिरहेको थिएँ र आफ्नो कर्तव्य पनि पूरा गरिरहेको थिएँ। मैले त्यो बन्दोबस्तलाई स्वीकार गरेर समर्पित हुनुपर्थ्यो, “पुरुष महिलाभन्दा श्रेष्ठ हुन्छ” र “पुरुषहरूले घरबाहिरको काम गर्नुपर्छ र महिलाहरूले घरभित्रको काम सम्हाल्नुपर्छ” भन्ने भ्रामक विचार र दृष्टिकोणहरूलाई त्याग्नुपर्थ्यो, र परमेश्‍वरका वचनहरूअनुसार आफ्नो अतिथि-सत्कारको कर्तव्य पूरा गर्नुपर्थ्यो।

त्यसपछि, मैले परमेश्‍वरका अरू वचनहरू पढेँ र आफ्नो कर्तव्यलाई कसरी उचित रूपमा हेर्ने भनेर सिकेँ। सर्वशक्तिमान्‌ परमेश्‍वर भन्‍नुहुन्छ: “तेरो कर्तव्य जेसुकै भए पनि, तिनलाई उच-नीच भनेर नछुट्या। मानौँ तैँले यसो भन्छस्, ‘यो काम परमेश्‍वरबाट आएको आज्ञा र परमेश्‍वरको घरको काम भए पनि, यदि मैले यो काम गरेँ भने, मानिसहरूले मलाई तुच्‍छ नजरले हेर्न सक्छन्। अन्य व्यक्तिहरूले भने आफूलाई अरूभन्दा उच्‍च देखाउने काम गर्न पाउँछन्। मलाई भने अरूभन्दा माथि देखिन नदिने, बरु पर्दापछाडि मेहनत गर्न लगाउने काम दिइएको छ, यो त अन्याय भो! म यो कर्तव्य निर्वाह गर्दिनँ। मेरो कर्तव्य त्यस्तो हुनुपर्छ जसले मलाई अरूभन्दा माथि देखाउँछ र मलाई मेरो नाम राख्‍न दिन्छ—र मैले मेरो आफ्‍नै नाम नराखे पनि वा मलाई माथि नदेखाए पनि, मैले यसबाट लाभ प्राप्त गर्नुपर्छ र शारीरिक रूपमा सहजताको अनुभूति गर्नुपर्छ।’ के यो स्वीकार्य मनोवृत्ति हो त? रोजीछानी गर्नु परमेश्‍वरबाट आउने कुरालाई स्वीकार गर्नु होइन; यो त तेरा आफ्‍नै रुचिहरूअनुसार छनौट गर्नु हो। यो तेरो कर्तव्यलाई स्वीकार गर्नु होइन; यो तेरो कर्तव्यलाई इन्कार गर्नु हो, परमेश्‍वरविरुद्धको तेरो विद्रोहीपनको प्रकटीकरण हो। त्यस्तो छनौट गर्ने कार्यमा तेरा व्यक्तिगत रुचि र चाहनाहरू मिसिएका हुन्छन्। जब तँ तेरो अभिमान र हैसियत, तेरा आफ्नै लाभहरू, र यस्तै अन्य कुरालाई ध्यान दिन्छस्, तब आफ्नो कर्तव्यप्रतिको तेरो मनोवृत्ति समर्पणताको हुँदैन। तँसँग कर्तव्यप्रतिको कस्तो मनोवृत्ति हुनुपर्छ? पहिलो, तैँले कसले तँलाई यो काम सुम्पेको हो भनी विश्‍लेषण गर्नु हुँदैन; बरु, तैँले यसलाई परमेश्‍वरबाट आएको भनी स्विकार्नुपर्छ—यो परमेश्‍वरको आज्ञा हो, यो तेरो कर्तव्य हो, र तँ परमेश्‍वरका योजनाबद्ध कार्य र प्रबन्धहरूमा समर्पित हुनुपर्छ, र आफ्नो कर्तव्य स्वीकार गर्नुपर्छ। दोस्रो, उच-नीच भनेर नछुट्टया, र यसले तँलाई अरूभन्दा राम्रो देखाए पनि वा नदेखाए पनि, यो सार्वजनिक रूपमा गरिनुपर्ने भए पनि वा पर्दापछाडि गरिनुपर्ने भए पनि, कर्तव्यको प्रकृति के हो भन्नेबारे सरोकार नराख्। यी कुराहरूका बारेमा विचार नगर्। यस मनोवृत्तिको अर्को पक्ष पनि छ: र त्यो समर्पण र सक्रिय सहकार्य हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। “उदाहरणका लागि, मानौँ ब्रदर-सिस्टरहरूका लागि खाना पकाउनु तेरो जिम्मेवारी हो, र त्यो तेरो कर्तव्य हो। तैँले यो कामलाई कसरी लिनुपर्छ? (हामीले सत्यता सिद्धान्तहरू खोज्नुपर्छ।) तँ सत्यता सिद्धान्तहरू कसरी खोज्छस्? यो वास्तविकता र सत्यतासँग सम्बन्धित हुन्छ। तैँले सत्यता कसरी अभ्यास गर्ने र यो कर्तव्य कसरी राम्ररी निर्वाह गर्ने भनी सोच्नैपर्छ। यसमा सत्यताका कुन-कुन पक्षहरू समावेश हुन्छन्? पहिलो चरण के हो भने, तैँले सबैभन्दा पहिले यो जान्नैपर्छ, ‘म आफ्नै लागि खाना पकाउँदै छैनँ। यो मेरो कर्तव्य हो।’ यो दर्शनको पक्षसँग सम्बन्धित हुन्छ। दोस्रो चरण नि? (हामीले खाना कसरी राम्ररी पकाउने भनी सोच्नैपर्छ।) राम्ररी पकाउनुको मानक के हो? (हामीले परमेश्‍वरका मागहरूको खोजी गर्नैपर्छ।) ठीक हो। परमेश्‍वरका मागहरू मात्रै सत्यता, मानक र सिद्धान्त हुन्। परमेश्‍वरका मागहरूअनुसार कामकुराहरू गर्नु—यो सत्यताको एउटा पक्ष हो। तैँले सबैभन्दा पहिले सत्यताको यो पक्षबारे सोच्नैपर्छ, र त्यसपछि चिन्तन गर्नैपर्छ, ‘परमेश्‍वरले मलाई यो कर्तव्य निर्वाह गर्न दिनुभएको छ। परमेश्‍वरले माग गर्नुभएको मानक के हो?’ तँसँग सबैभन्दा पहिले यो जग हुनैपर्छ। त्यसोभए, परमेश्‍वरको मानक पूरा गर्न तैँले कसरी कार्य गर्नुपर्छ? तैँले पकाएको खाना स्वस्थकर, स्वादिष्ट, स्वच्छ, र शरीरलाई हानिकारक नहुने हुनुपर्छ—यसमा यिनै कुरा समावेश हुन्छन्। जबसम्म तँ यो सिद्धान्तअनुसार कार्य गर्छस्, तबसम्म तैँले पकाएको खाना परमेश्‍वरका मागहरूअनुसार बनाइनेछ। म किन यसो भन्छु? किनभने तैँले यो कर्तव्यका सिद्धान्तहरू खोजिस्, र तेरा कार्यहरू परमेश्‍वरले तोक्नुभएको दायराभन्दा बाहिर गएनन्। तैँले कार्य गरेको तरिका सही थियो। तैँले आफ्नो कर्तव्य राम्ररी निर्वाह गरिस्, र तैँले यो मानकअनुरूप हुने तरिकाले निर्वाह गरिस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता सिद्धान्तहरू खोजी गरेर मात्र व्यक्तिले राम्रोसित आफ्नो कर्तव्य निर्वाह गर्न सक्छ)। परमेश्‍वरको घरमा, कुनै पनि कर्तव्य व्यक्तिको लिङ्गका आधारमा मिलाइँदैन, र कुनै उच्च वा नीच कर्तव्यहरू हुँदैनन्। आफ्नो कर्तव्यप्रतिको उचित मनोवृत्ति भनेको यसलाई परमेश्‍वरबाट आएको हो भनी स्वीकार गर्नु र समर्पित हुनु हो। कसले मिलाउँछ वा तपाईं चर्चामा हुनुहुन्छ कि हुनुहुन्न भन्ने कुराले फरक पार्दैन, तपाईंले आफ्नो कर्तव्य पूरा गर्न सत्यता सिद्धान्तहरू खोज्नुपर्छ। अभ्यास गर्ने सही तरिका यही हो, र यो परमेश्‍वरको अभिप्रायसँग मिल्ने कुरा हो। जब अगुवाले मेरो लागि अतिथि-सत्कारको कर्तव्य मिलाउनुभयो, मैले अरूले हेला गर्छन् कि भनेर चिन्ता गर्नुहुँदैनथ्यो, बरु, मैले सत्यता सिद्धान्तहरू खोजेर आफ्नो कर्तव्य पूरा गर्न सक्दो प्रयास गर्नुपर्थ्यो। पहिलो कुरा, मैले सिस्टरहरूको लागि सुरक्षित वातावरण कायम राख्न हरसम्भव प्रयास गर्नुपर्थ्यो। साथै, मैले घर सफा राख्नुपर्थ्यो, र खाना पकाउँदा, भोजनलाई कसरी पौष्टिक र स्वस्थकर बनाउने भनेर विचार गर्नुपर्थ्यो। अतिथि-सत्कारको कर्तव्य पूरा गर्ने कार्यले, एकातिर, मेरो पुरुष-श्रेष्ठतावादी भ्रामक दृष्टिकोणलाई सच्यायो, जसले गर्दा मैले महिलाहरूलाई “पुरुष महिलाभन्दा श्रेष्ठ हुन्छ” भन्ने परम्परागत दृष्टिकोणबाट हेर्न छोडेँ। अर्कोतिर, यसले मेरा जीवन जिउने सीपहरूमा पनि सुधार गर्‍यो। म अहिले तरकारी पखाल्न र काट्नमा पहिलेभन्दा धेरै सिपालु भएको छु, र घरमा, प्रायः खाना पकाउने र सफा गर्ने काम म नै गर्छु। मलाई याद छ, एक पटक दिउँसोको खाना खाने बेलामा, मेरी श्रीमतीले हाँस्दै भनिन्, “पहिले त म तपाईंलाई पकाएर खुवाउँथेँ, तर अहिले त्यसको उल्टो होला भनेर सोचेकै थिइनँ।” मेरा छोराछोरीले पनि म परिवर्तन भएको बताए। कहिलेकाहीँ, केही सिस्टरहरू मेरो घरमा उनीहरूका प्रवचनबारे छलफल गर्न आउँछन्, र धेरैजसो समय, खाना पकाउने काम म नै गर्छु। मलाई अब अलिकति पनि मान घट्ने वा लाजमर्दो महसुस हुँदैन। सिस्टरहरू त मैले पकाएको माछा मीठो छ समेत भन्छन्। यी परम्परागत पुरुष-श्रेष्ठतावादी विचारहरूबाट मुक्त हुन सक्नु र थोरै सामान्य मानवतामा जिउन सक्नु सबै परमेश्‍वरका वचनहरूमार्फत हासिल गरेको परिणाम हो। परमेश्‍वरलाई धन्यवाद!


१४. गल्ती लुकाएपछि चिन्तन

थिओडोर, इटाली

मैले मण्डलीमा सधैँ भिडियो सम्पादनको कर्तव्य निर्वाह गर्दै आएको छु। मे २०२२ मा, एउटा चलचित्रको छायाङ्कनपछि, त्यो व्यस्त पोस्ट-प्रोडक्सन चरणमा प्रवेश गर्‍यो, र समीक्षाका लागि अगुवालाई बुझाउन सम्पादन तत्कालै सकाउनुपर्थ्यो। हरेक दृश्य सम्पादन गर्न धेरै समय लगाएपछि, मैले गल्तीले डिलिट की थिचेँ, र सम्पादन गरिएका पहिलो पाँचवटा दृश्यको फुटेज तुरुन्तै मेटियो। मैले सोचविचारै नगरी अन्तिम कार्यलाई पूर्ववत् गर्न खोजेँ, तर सफ्टवेयरले त्यो पुनर्स्थापित गर्न सकेन मात्र होइन—त्यो पूर्ण रूपमा अड्कियो। खाली टाइमलाइन देखेर, मेरो दिमाग पूरै खाली भयो। होसमा आएपछि, मैले हतारहतार प्रोजेक्टलाई पुनःठिक गर्न हरथोक प्रयास गरेँ, र मैले खोजी गर्दा, मनमनै सोचिरहेँ, “सब खतम भयो; अब मैले के गर्नुपर्ने? मैले गएका केही दिनदेखि ब्याकअप पनि गरेको छैनँ—प्रोजेक्ट पक्कै हराएको हुनुपर्छ। मैले पहिले आफ्नो कर्तव्यमा विरलै गल्ती गरेको छु, र सुपरिवेक्षकले मलाई भरोसा गर्छन्। अगुवालाई समीक्षाका लागि बुझाउनुअघि यस महत्त्वपूर्ण क्षणमा कसरी यस्तो हुन सक्यो? यति लामो समयदेखि सम्पादक रहेर पनि मैले नयाँ व्यक्तिले गर्ने यस्तो गल्ती गरेको कुरा सबैले थाहा पाए भने, तिनीहरूले मलाई के सोच्नेछन्? आकास्मिक रूपमा डाटा हराउनबाट जोगिन दैनिक ब्याकअप गर्नुपर्छ भन्‍ने त नयाँ व्यक्तिलाई समेत थाहा हुन्छ, तर मैले वर्षौँदेखि त्यो यसरी गर्दा कहिल्यै प्रोजेक्ट नहराएकाले दैनिक ब्याकअप आवश्यक छैन भन्ने सोचेँ। मैले किन आफूमाथि यति धेरै भरोसा गरेँ?” पहिले, अरू ब्रदर-सिस्टरले सञ्चालनमा हुने भुलचुकका कारण गल्तीहरू गर्दा, म पूर्ण आत्मविश्वासका साथ भन्थेँ, “अलिकति बढी सावधानी अपनाएमा यस्तो समस्याबाट बच्न सकिन्छ।” यो सोच्दा मेरो अनुहार लाजले पाक्यो। मैले महत्त्वपूर्ण क्षणमा काम बिगारेँ र एकदमै गैरजिम्मेवार कुरा गरेँ। यदि उनीहरूले थाहा पाएका भए, निश्चय नै सबैले मलाई पक्कै तुच्छ ठान्नेथिए। के मेरो राम्रो प्रतिष्ठा र छवि पूर्ण रूपमा बर्बाद हुनेथिएन र? अहँ, अति आवश्यक नभएसम्म, मैले मेरा ब्रदर-सिस्टरलाई यो कुरा थाहा दिनु हुँदैन। मैले केही दिनअघिको ब्याकअप हेरेँ, र हालै खिचिएका दुईवटा दृश्य मात्र बदल्नुपर्ने रहेछ भन्‍ने थाहा पाएँ। म रातभरि काम गरेर यो लगभग ठिक गर्न सक्थेँ, र यो सब ठिक गरिसकेपछि, मैले प्रोजेक्ट हराएको कुरा ब्रदर-सिस्टरले कहिल्यै थाहा पाउनेथिएनन्, र म आफ्नो राम्रो छवि कायम राख्न सक्थेँ। त्यो सोचेर, म प्रोजेक्ट पुनर्स्थापित गर्न हतारिएँ। तर पुनर्स्थापित गर्ने क्रममा, मैले चलचित्रको कलर ग्रेडिङ र अडियो सबै फेरि गर्नुपर्ने देखेँ। आफू अगाडिको कामको बोझ हेरेर, यो एक दिन एक रातमा पुनर्स्थापित गर्न सकिँदैन भन्ने मलाई थाहा भयो। म अत्यन्तै निराश भएँ। मलाई के स्पष्ट भयो भने म यो प्रोजेक्ट आफ्नै बलबुताले सकाउन सक्दिनँ, र म अरूलाई मद्दत माग्न मात्र सक्छु। मैले मनमनै सोचेँ, “यदि मैले अहिले कसैलाई सोधेँ भने, के तिनीहरूले मैले प्रोजेक्ट हराएको कुरा थाहा पाउनेछैनन् र! तिनीहरूले थाहा पाए भने सबैले मलाई तुच्छ ठान्नेछन्। तर यदि मैले केही भनिनँ भने, काममा अझै ढिलाइ हुनेछ। त्यसबाहेक, सत्य कुरा कहिल्यै लुक्दैन।” मैले बुझेँ, यो संयोगवश भएको थिएन, र त्यसमा मैले सिक्नुपर्ने पाठ थियो। त्यसैले मैले परमेश्‍वरलाई प्रार्थना गरेँ, “हे परमेश्‍वर, मैले प्रोजेक्टको ब्याकअप गरिनँ, र म यो आधारभूत गल्ती सामना गर्न डराएको छु। अरूले थाहा पाउलान् भनेर म भयभित भएको छु र त्यसैले म यसलाई लुकाउन खोजिरहेको छु। म इमानदार व्यक्ति होइन। हे परमेश्‍वर, कृपया मलाई मार्गदर्शन गर्नुहोस्, र मलाई सरल हुन र यस समस्याबारे ब्रदर-सिस्टरहरूलाई खुलस्त बताउन अनि मद्दत खोज्न सक्षम बनाउनुहोस्।” प्रार्थना गरेपछि, मैले परमेश्‍वरका वचनहरूको एउटा खण्ड सम्झेँ: “मेरो राज्यलाई त्यस्ता मानिसहरू चाहिन्छ, जो इमानदार छन्, र जो पाखण्डी वा छली छैनन्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ३३)। परमेश्‍वर इमानदार मानिसहरूलाई मन पराउनुहुन्छ। मैले स्पष्ट रूपमा गल्ती गरेको थिएँ, र म सरल र खुलस्त हुनुपर्थ्यो, आफ्नो गल्ती स्विकार्नुपर्थ्यो, र मद्दत माग्नुपर्थ्यो। तर मैले कसैले थाहा नपाओस् भनेर यसलाई कसरी लुकाउने भनी सोचिरहेँ। मेरो हृदय एकदमै अन्धकार र छली रहेछ! साँच्चै, गल्ती भइसकेपछि मैले पहिले त्यो स्विकार्नुपर्छ, र ब्रदर-सिस्टरले मलाई जसरी हेरे पनि वा मलाई आलोचना वा काटछाँट गरिए पनि, म त्यसैको लायक छु। इमानदार मानिसहरूले आफ्ना गल्तीहरूको सामना गर्दा, त्यो स्विकार्ने आँट र जिम्मेवारी लिने साहस गर्न सक्छन्। मैले किन यसरी अभ्यास गर्न सकिनँ? त्यसपछि मात्र मैले सबैबाट मद्दत माग्न थालेँ। मैले यो समस्या समाधान गर्न सक्ने ब्रदरहरूलाई एक-एक गरी मेसेज गरेँ। मैले आफूले लगभग सबैलाई सोधिसकेको छु, र त्यो पुनः प्राप्त गर्ने कुनै उपाय छैन भन्ने बुझेँ। ठिक त्यही बेला, अडियो रेकर्डिङको जिम्मेवार ब्रदर भित्र आए र सोधे, “त्यो भेट्टायौ?” मैले निराश हुँदै जवाफ दिएँ, “छैन।” त्यसपछि उनले भने, “मैले हिजो मात्रै सम्पादन प्रोजेक्टको ब्याकअप गरेको थिएँ।” त्यो सुनेपछि, झन्डै रोएँ। कुरा के रहेछ भने, अघिल्लो रात मैले काम सकेपछि, अडियो रेकर्डिङ गर्ने ब्रदर भोलिपल्ट बिहान स्टुडियोमा आएर ब्याकअप बनाएका रहेछन्। त्यो नै मैले गुमाएको प्रोजेक्ट थियो। मैले आफूअगाडि रहेको ब्याकअप प्रोजेक्टलाई हेरेँ। सम्पादन, कलर ग्रेडिङ र अडियो सबै दुरुस्त थिए। मैले मनमनै परमेश्‍वरलाई धन्यवाद र प्रशंसा नचढाइ सक्दै सकिनँ। प्रोजेक्ट हराएको समस्या समाप्त भयो। यस राहतपछि, मैले आत्मचिन्तन गर्न थालेँ, “जब म आफ्नो कर्तव्यमा कुनै गल्ती गर्छु, तब किन सधैँ त्यसलाई लुकाउन खोज्छु र अरूले थाहा नपाओस् भन्ने चाहन्छु?”

मैले आफ्नो चिन्तनका क्रममा, परमेश्‍वरका वचनहरूको एउटा खण्ड पढेँ: “भ्रष्ट मानवजाति आफ्‍नो वास्तविकता लुकाउन सिपालु हुन्छन्। तिनीहरूले जे काम गरे पनि वा जस्तो भ्रष्टता प्रकट गरे पनि, तिनीहरू सधैँ आफ्‍नो भेष बदल्न खोज्छन्। यदि कुनै गलत कुरा हुन्छ वा तिनीहरूले गलत काम गरे भने, तिनीहरू अरूलाई दोष लगाउन चाहन्छन्। तिनीहरू असल कुराहरूको श्रेय आफै लिन चाहन्छन्, र खराब कुराको दोष अरूलाई दिन चाहन्छन्। के वास्तविक जीवनमा यस्ता धेरै देखावटीपन हुँदैनन् र? एकदमै धेरै हुन्छन्। गल्ती गर्नु वा भेष बदल्नु: यीमध्ये कुन चाहिँ भ्रष्ट स्वभावहरूसँग सम्बन्धित छ? भेष बदल्नु भनेको भ्रष्ट स्वभावहरूसित सम्बन्धित कुरा हो, यसमा अहङ्कारी स्वभाव, दुष्टता र छलीपन सामेल छन्; र परमेश्‍वरले यसलाई अत्यन्तै तुच्छ ठान्‍नुहुन्छ। वास्तवमा, जब तैँले आफ्‍नो भेष बदल्छस्, तब के भइरहेको छ भनेर सबैले बुझ्छन्, तर तँ अरूले देख्दैनन् भन्‍ने सोच्छस्, र इज्‍जत बचाउन र तैँले केही पनि गलत गरेको छैनस् भनेर सबैलाई सोच्‍ने बनाउन तैँले तर्क गर्ने र आफूलाई सही साबित गर्ने सक्दो प्रयास गर्छस्। के यो मूर्खता होइन र? अरूले यसलाई कसरी मूल्याङ्कन गर्छन्? तिनीहरूले के अनुभूति गर्छन्? घिन र घृणा। यदि गल्ती गरिसकेपछि, तैँले यसलाई सही तरिकाले लिन सक्छस्, र अरू सबैलाई यसबारे कुराकानी र टीकाटिप्पणी गर्न, यसलाई खुट्ट्याउन दिन सक्छस्, र तैँले यसलाई चिरफार गर्न र अरूले देख्नेगरी उदाङ्गो पार्न सक्छस् भने, तेरो बारेमा सबैको राय के हुनेछ? तिनीहरूले पक्कै पनि तँ इमानदार व्यक्ति होस् भन्‍नेछन्, किनकि तेरो हृदय परमेश्‍वरका लागि खुला छ, साथै तेरा कार्य र व्यवहारमार्फत, तिनीहरूले तेरो हृदय छर्लङ्ग देख्न सक्छन्। तर यदि तैँले भेष बदल्ने र सबैलाई धोका दिने कोसिस गरिस् भने, तिनीहरूले तँलाई कम आँक्नेछन्, अनि तँ मूर्ख र निर्बुद्धि व्यक्ति होस् भनेर भन्‍नेछन्। यदि तैँले नाटकबाजी गर्ने वा आफूलाई सही ठहराउने कोसिस गरिनस् भने, यदि तैँले आफ्नो गल्ती स्विकार्न सकिस् भने, सबैले तँ इमानदार र बुद्धिमान् छस् भन्‍नेछन्। अनि कुन कुराले तँलाई बुद्धिमान् बनाउँछ? सबैले गल्ती गर्छन्। सबैमा कमीकमजोरी र खोटहरू हुन्छन्। अनि सबैमा उस्तै भ्रष्ट स्वभावहरू हुन्छन्। आफूलाई अरूभन्दा कुलीन, सिद्ध, र दयालु नठान्; त्यसरी सोच्नु अत्यन्तै समझविहीन हुनु हो! जब तैँले मानिसहरूका भ्रष्ट स्वभावहरू र तिनीहरूको भ्रष्ट सारको साँचो मुहार स्पष्ट रूपमा देख्न सक्छस्, र तैँले आफ्नै गल्तीहरू ढाकछोप गर्न खोज्दैनस्, अरू मानिसहरूका गल्तीहरूलाई तिनीहरूको विरुद्धमा प्रयोग गर्दैनस्, र दुवैलाई सही तरिकाले लिन सक्छस्, तब मात्रै तैँले कामकुरालाई गहिराइमा देख्नेछस् र मूर्खतापूर्ण कामहरू गर्नेछैनस्, र तँ एक बुद्धिमान् व्यक्ति बन्नेछस्। जो समझविहीन छन् ती सबै बुद्धिमान् मानिस होइनन्, तिनीहरू मूर्ख मानिस हुन्। जब-जब तिनीहरूले गल्ती गर्छन् वा केही असङ्गत काम गर्छन् र तिनीहरूलाई काटछाँट गरिन्छ, तब तिनीहरू त्यसमा अल्झिन्छन्, र सधैँ आफूलाई सही साबित गर्न र आफ्नो बचाउ गर्न खोज्छन्, र पर्दापछाडि लुकिछिपी हिँड्छन्। यो देख्दा पनि घिन लाग्छ। वास्तवमा, तिनीहरूले जे गरिरहेका हुन्छन् त्यो अरू मानिसहरूले तुरुन्तै स्पष्ट रूपमा देख्छन्, तैपनि तिनीहरू अझै खुलेआम नाटक देखाउँछन्। अरूका नजरमा, यो जोकरको काम जस्तो देखिन्छ। के यो मूर्खता होइन र? यो साँच्चै मूर्खता हो। मूर्ख मानिसहरूको कुनै बुद्धि हुँदैन। तिनीहरूले जति धेरै प्रवचन सुने पनि, तिनीहरूले अझै पनि सत्यता बुझ्दैनन् वा कुनै कुराको वास्तविकतालाई देख्दैनन्। तिनीहरू आफ्नो अहम् कहिल्यै छोड्दैनन्, आफू अरू कोहीभन्दा फरक र कुलीन छु भन्ने सोच्छन्; यो अहङ्कार र आत्मधर्मीपन हो, यो मूर्खता हो। मूर्ख मानिसहरूमा आत्मिक बुझाइ हुँदैन, हुन्छ त? तँ जुन मामलाहरूमा मूर्ख र निर्बुद्धि छस् तँसित तिनै मामलाहरूको आत्मिक बुझाइ हुँदैन, र तैँले सजिलैसँग सत्यतालाई बुझ्न सक्दैनस्। कुराको वास्तविकता यही हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरूमार्फत्, मैले के बुझेँ भने हाम्रा कर्तव्यहरूमा केही त्रुटि वा विचलनहरू हुनु अपरिहार्य छ, तर परमेश्‍वर मानिसहरूले आफ्ना गल्तीहरू सही तरिकाले सामना गरून्, र ती लुकाउन र भेष बदल्न नखोजून् भन्ने चाहनुहुन्छ। लुकाउनु र भेष बदल्नु दुष्टता र छलीपनको शैतानी स्वभाव—परमेश्‍वरले घृणा र घिन गर्ने कुरा हो। परमेश्‍वरका वचनहरूको खुलासामार्फत्, मैले के बुझेँ भने जब मैले आफ्नो कर्तव्यमा गल्ती गरेँ, तब मेरो पहिलो सोच त्यो ढाकछोप गर्ने थियो—यो दुष्ट र छली शैतानी स्वभावद्वारा प्रेरित थियो। मैले केही समयदेखि भिडियो सम्पादनको कर्तव्य निर्वाह गरिरहेको, ममा केही अनुभव भएको, र सबैले मलाई अलिक राम्रो ठानेको सोच्दा, मलाई आफूले, विशेष गरी महत्त्वपूर्ण क्षणहरूमा गल्ती गर्नु हुँदैन भन्ने लाग्यो। मैले आफू अरूभन्दा बढी भरपर्दो र भरोसायोग्य हुनुपर्छ भन्‍ने महसुस गरेँ। त्यसैले गल्तीहरू हुँदा, मैले आफ्नो इज्जत र हैसियत गुमाउनेछु भनी चिन्ता गरेँ, र मैले ती लुकाउन र कसैलाई थाहा नदिन सक्दो प्रयास गरेँ। विशेष गरी यस्तो आधारभूत गल्ती हुँदा, अरूले थाहा पाए भने मलाई तुच्छ ठान्नेछन्, र तिनीहरूको नजरमा मेरो हैसियत एकाएक झर्नेछ भन्‍ने मलाई अझ बढी डर भयो। जति मैले यसरी सोचेँ, त्यति नै म आफ्नो गल्ती सही तरिकाले सामना गर्न असक्षम बनेँ। म आफूलाई दोषरहित व्यक्तिको भेषमा लुकाउन चाहन्थेँ, र मैले आफ्नो गल्ती स्विकार्ने वा मद्दत माग्ने आँट गरिनँ। मैले कसैले थाहा नपाउने गरी चुपचाप त्यसलाई ठिक गर्नसमेत चाहेँ, जसले गर्दा म आफ्नो इज्जत जोगाउन सक्थेँ। सत्य कुरा के थियो भने गल्ती भइसकेको थियो, र मैले केवल आफूलाई खुलस्त पार्नुपर्थ्यो, त्यो स्विकार्नुपर्थ्यो, र त्यसबाट सिक्नुपर्थ्यो। तर मैले त्यसलाई ढाकछोप गर्न र छलको सहारा लिन सक्ने जति सबै गरेँ। परमेश्‍वर सबथोक छानबिन गर्नुहुन्छ—मैले मानिसहरूलाई मूर्ख बनाउन सके पनि, के साँच्चै परमेश्‍वरलाई मूर्ख बनाउन सक्थेँ र? के म वास्तविकताबाट भागिरहेको थिइनँ र? म साँच्चै मूर्ख भएको थिएँ! सबैले गल्ती गर्छन्—यो लाज मान्नुपर्ने कुरा होइन, र त्यसबाहेक, यो त मेरा लागि चेतावनी थियो, जसले गर्दा म फेरि आफ्नो कर्तव्य निर्वाह गर्दा अझ होसियार हुन सक्थेँ। तर जब मैले गल्ती गरेँ, तब त्यसलाई लुकाउने उपायहरूबारे सोच्न आफ्नो दिमाग खियाएँ। परमेश्‍वरको नजरमा, यो छली ढाकछोप गल्तीभन्दा कता हो कता गम्भीर थियो। जति मैले आफ्ना गल्तीहरू ढाकछोप गरेँ, त्यति नै मेरो स्वभाव कति दुष्ट र छली छ भन्‍ने प्रमाणित भयो। मैले जति धेरै यसबारे सोचेँ, त्यति नै मलाई आफू पाखण्डी हुँ अनि परमेश्‍वर मलाई साँच्चै घृणा र घिन गर्नुहुन्छ भन्ने महसुस गरेँ। मैले के पनि सोचेँ भने यदि यसपटक मैले आफै प्रोजेक्ट पुनः प्राप्त गर्न सकेको भए, मैले पक्कै पनि कसैलाई भन्ने वा अरूलाई मद्दत माग्नेथिइनँ, र मैले त्यो ठिक गर्ने कुनै उपाय नभएकाले मात्र ब्रदर-सिस्टरलाई सत्य कुरा बताएको थिएँ। त्यसोभए, के मैले आफूले सामान्यतया ढाकछोप गर्न सक्ने गल्तीहरूलाई अझ बढी ढाकछोप गरिरहेको हुनेथिइनँ र? मैले आफूले विगतमा कर्तव्य निर्वाह गर्दाका दृश्यहरू याद नगरी सक्दै सकिनँ। कहिलेकाहीँ जब म छोटा भिडियोहरू सम्पादन गर्थेँ, तब म प्रशंसा पाउन गति र नतिजालाई प्राथमिकता दिन्थेँ, र परिणामस्वरूप, सानातिना विवरणहरूको समस्याले गर्दा प्रायः फेरि काम गर्नुपर्ने र संशोधन गर्नुपर्ने हुन्थ्यो। अरूले मलाई यी समस्याहरू किन भए भनेर सोध्दा, अरूले मलाई लापरवाह र असावधान भन्लान् भने म डराउँथेँ। त्यसैले म वस्तुगत कारणहरू बनाउँथेँ, यो त छायाङ्कन चरणको कारणले हो भन्थेँ, वा मेरो सफ्टवेयरमा गडबडी भएको थियो भनेर भन्थेँ, यो सब केवल आफ्नो बचाउ गर्न सक्नका लागि थियो। यी कुराहरू ममा सधैँ प्रकट हुन्थे। यो सोच्दा, मैले आफूलाई कति धेरै लुकाएको र अरूलाई धोका दिएको रहेछु भनेर बुझेँ। म यो छली स्वभावद्वारा जिइरहन सक्दिनथेँ, र मैले इमानदार व्यक्तिको मानक अभ्यास र त्यसमा प्रवेश गर्न थाल्नुपर्थ्यो। त्यसपछि जे भयो, त्यसले मलाई अझ गहन रूपमा चिन्तन गर्न र आफूबारे केही ज्ञान हासिल गर्न लगायो।

केही समयपछि नै, समीक्षाका लागि चलचित्र अगुवालाई हस्तान्तरण गरियो। तर त्यसपछि एक जना ब्रदरले एउटा दृश्यमा अडियो तेह्र फ्रेमले नमिलेको देखे, र उनलाई त्यो फेरि बनाउनुपर्छ कि पर्दैन भन्‍ने निश्चित थिएन। मेरो मुटु ढुकढुक हुन थाल्यो, “मैले त्यो किन पत्ता लगाइनँ? ध्यान दिएर हेर्दा, त्यो वास्तवमा निकै स्पष्ट थियो। भिडियो र अडियो आधा सेकेन्डले मिलेको छैन। मैले एउटी सिस्टरलाई त्यो भाग जाँच्न भनेको समेत थिएँ। उनले पनि त्यो कसरी पत्ता लगाइनन्? फेरि बनाउन धेरै घण्टा लाग्छ—यसले त काममा निकै ढिलाइ गराउँछ! सायद मैले कसैलाई नबताउनु पर्ला। जे भए पनि यो ठूलो समस्या होइन—धेरैजसो मानिसले याद पनि गर्दैनन्। साथै, यदि सबैले भिडियोमा यस्तो समस्या छ भनी थाहा पाए भने, तिनीहरूले मलाई के सोच्नेछन्? के तिनीहरूले मलाई अभरपर्दो वा गैरजिम्मेवार भन्‍नेछन्? मैले हालै बारम्बार यस्ता आधारभूत गल्तीहरू गरिरहेको छु; यदि मैले यस्तै गरिरहेँ भने, कसले मलाई भरोसा गर्छ र?” मलाई शान्ति भएन, र मैले भित्र दोषी महसुस गरेँ। तर त्यसबारे बारम्बार सोचेपछि, मैले अझै केही नभन्‍ने निर्णय गरेँ। त्यो निर्णय गरेपछि, मलाई कम्प्युटरअगाडि बस्दा बेचैनजस्तो महसुस भयो, मेरो हृदय निकै व्याकुल भयो, र मलाई भित्र एकदमै अँध्यारो महसुस भयो। मैले आफूले फेरि गल्ती लुकाइरहेको छु भन्‍ने थाहा पाएँ, त्यसैले मैले मनमनै परमेश्‍वरलाई प्रार्थना गरेँ, “हे परमेश्‍वर, सत्य बोल्नु र इमानदार व्यक्ति हुनु कति गाह्रो रहेछ भन्‍ने म अहिले मात्र साँच्चै महसुस गर्दै छु। जब-जब मेरो अभिमान वा घमण्ड दाउमा हुन्छ, तब-तब म आफ्नो सुरक्षा नगरी सक्दै सक्दिनँ, झुट बोल्न र धोका दिन चाहन्छु। म यसरी जिउन चाहन्नँ। कृपया मलाई तपाईँका वचनहरूअनुसार इमानदार हुने अभ्यास गर्न साहस र आँट दिनुहोस्।” प्रार्थना गरेपछि, मैले आफ्नो हृदयमा केही बल पाएँ, र मैले त्यस समस्याबारे आफ्ना ब्रदर-सिस्टरहरूलाई खुलस्त बताएँ। पछि, भिडियोमा अझै अरू समस्याहरू थिए, त्यसैले मैले ती सबै एकैचोटि ठिक गरेँ, सबै कुरा जाँचेँ, र त्यसपछि अगुवालाई फेरि पठाएँ।

त्यस अनुभवले मलाई चिन्तन गर्न सुरु गर्न लगायो, “म किन सधैँ गल्तीहरू लुकाउन चाहन्छु? यस समस्याको जड के हो?” मैले परमेश्‍वरका वचनहरूका दुईवटा खण्ड पढेँ: “मानौँ परमेश्‍वरले तँलाई अहिले इमानदार व्यक्ति बन्न र कुनै कुराबारे साँचो बोल्न भन्नुहुन्छ, जसमा तथ्यहरू, वा तेरो भविष्य र तेरो नियति समावेश छन्। तैँले त्यसो गर्नुका परिणामहरू तेरो फाइदामा नहुन सक्छन्: यस्तो हुन सक्छ कि अरूले उप्रान्त्त तँलाई उच्च नठान्लान्, र तँलाई तेरो ख्याति नष्ट भएको महसुस होला। यस्ता परिस्थितिहरूमा, के तँ स्पष्ट हुन र साँचो बोल्न सक्थिस्? के तँ इमानदार हुन सक्थिस्? यो गर्न सबैभन्दा कठिन कुरा हो, आफ्नो जीवन त्याग्नुभन्दा धेरै कठिन। तैँले यसो भन्लास्, ‘म परमेश्‍वरका लागि मर्न सक्छु, तर यदि परमेश्‍वरले मलाई साँचो बोल्न लगाउनुहुन्थ्यो भने, म त्यो गर्न सक्नेथिइनँ। म इमानदार व्यक्ति बन्न पटक्कै चाहन्नँ। सबैले मलाई हेयको नजरले हेर्न दिनुभन्दा, सबैले म एक साधारण व्यक्ति मात्रै हुँ भनी देख्न दिनुभन्दा म बरु मर्न रुचाउँछु।’ यसबाट के देख्न सकिन्छ भने, मानिसहरूले सबैभन्दा धेरै मूल्यवान् ठान्ने कुरा अझै पनि हैसियत र ख्याति हो—तिनीहरू यी कुराहरूलाई आफ्नो जीवनभन्दा पनि धेरै मूल्यवान् ठान्छन्। तिनीहरू अझै पनि शैतानी स्वभावहरूमाझ जिउँछन्, र तिनीहरूको हृदय अझै पनि शैतानद्वारा नियन्त्रित छ भन्ने कुरा स्पष्ट छ। यदि तिनीहरूले ठूलो खतरा सामना गरे भने, तिनीहरूले एकै पटकको प्रयासमा आफ्नो ज्यान जोखिममा पार्न सक्लान्, तर तिनीहरूका लागि हैसियत र ख्याति त्याग्न सजिलो छैन। परमेश्‍वरमा विश्‍वास गर्ने मानिसहरूको हकमा चाहिँ जीवन दिनु नै सबैभन्दा महत्त्वको कुरा हुँदैन। परमेश्‍वर मानिसहरूले सत्यता स्विकारून् र उनीहरू आफ्नो हृदयमा जे छ त्यही कुरा भन्ने साँच्चै इमानदार व्यक्ति बनून्, सबैसामु खुलस्त होऊन् र आफूलाई उदाङ्गो पारून् भन्ने माग गर्नुहुन्छ। के त्यो गर्न सजिलो छ र? (छैन।) परमेश्‍वरले वास्तवमा तँलाई तेरो जीवन बलिदान गर्न भन्‍नुहुन्‍न। के तेरो जीवन परमेश्‍वरले दिनुभएको होइन र? तेरो जीवन परमेश्‍वरका लागि के कामको हुनेछ? परमेश्‍वरले यो चाहनुहुन्‍न। उहाँले तैँले साँचो बोलेको, तँ कस्तो व्यक्ति होस् अनि तँ तेरो हृदयमा के सोच्छस् भनी भनेको चाहनुहुन्छ। के तँ यी कुराहरू भन्‍न सक्छस्? यहाँ, कुराहरू अझै कठिन हुन्छन्, अनि तैँले यसो भन्छस् होला, ‘मलाई केही गाह्रो काम गर्न लगाउनुहोस्, अनि त्यो गर्न मसित शक्ति हुनेछ। मलाई आफ्ना सबै सम्पत्ति बलिदान गर्न लगाउनुहोस्, म त्यो गर्न सक्छु। म आफ्ना आमाबुबा र छोराछोरी, मेरो विवाह र करियर सबै सजिलै त्याग्न सक्छु। तर मलाई हृदयबाट एउटा कुरा भन्न लगाउनु वा एउटा इमानदार वाक्य बोल्नु—त्यो एउटै कुरा म गर्न सक्दिनँ।’ तैँले त्यो गर्न नसक्‍नुको कारण के हो? कारण हो, तैँले त्यो गरिसकेपछि, तँलाई चिन्‍ने वा तँसित परिचित हुने सबैले तँलाई भिन्‍नै प्रकारले हेर्नेछन्। तिनीहरूले तँलाई मान गर्नेछैनन्। तैँले आफ्नो इज्जत गुमाएको हुनेछस् र तँ पूरै अपमानित भएको हुनेछस्, अनि तेरो निष्ठा र मर्यादा अबउसो हुनेछैन। अरूको हृदयमा रहेको तेरो उच्च हैसियत र प्रतिष्ठा पनि रहनेछैनन्। त्यसकारण, त्यस्ता परिस्थितिहरूमा, जेसुकै भए पनि, तैँले सत्य बोल्नेछैनस्। जब मानिसहरूले यो कुरा सामना गर्छन्, तब तिनीहरूको हृदयमा एउटा लडाइँ चल्छ। जब त्यो लडाइँ समाप्त हुन्छ, तब कतिपयले आफ्ना कठिनाइहरूदेखि अन्ततः पार गर्छन्, जबकि अरू आजको दिनसम्म पनि आफ्ना शैतानी स्वभावहरूको बन्धन र नियन्त्रणबाट मुक्त भएका छैनन्, अनि तिनीहरू अझै आफ्नो हैसियत, अभिमान, आडम्बर, र कथित मर्यादाद्वारा नियन्त्रित नै हुन्छन्। यो कठिनाइ हो, होइन र?” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। “तँ इमानदार व्यक्ति बन्न चाहन्छस्, तर तँ आफ्नो घमण्ड, आडम्बर र व्यक्तिगत स्वार्थ त्याग्न सक्दैनस्। तँ यी कुराहरू जोगाइराख्न झुटहरू प्रयोग गरेर झुट बोल्न सहारा लिन मात्र सक्छस्। यदि तँ सत्यतालाई प्रेम गर्ने व्यक्ति होस् भने, तैँले सत्यता अभ्यास गर्नका निम्ति विभिन्‍न कष्ट सहन सक्नेछस्। त्यसको अर्थ आफ्नो प्रतिष्ठा र हैसियत गुमाउनुपर्‍यो अनि अरूबाट अपमान र गिल्ला सहनुपर्‍यो भने पनि, तैँले नराम्रो मान्‍नेछैनस्, अनि तैँले के सोच्नेछस् भने जबसम्म तँ सत्यता अभ्यास गर्न र परमेश्‍वरलाई सन्तुष्ट पार्न सक्षम हुन्छस्, तबसम्म त्यो काफी छ। सत्यतालाई प्रेम गर्नेहरूले सत्यता अभ्यास गर्न र इमानदार मानिस हुन रोज्छन्। यो सही मार्ग हो र यो परमेश्‍वरद्वारा आशिषित हुन्छ। यदि व्यक्तिले सत्यता प्रेम गर्दैन भने, उसले के रोज्छ? तिनीहरूले आफ्नो प्रतिष्ठा, हैसियत, मर्यादा र निष्ठाको खोल कायम राख्‍न झुटहरू प्रयोग गर्न रोज्छन्। यसका लागि बरु तिनीहरू सत्यता अभ्यास गर्नुभन्दा छली मानिस हुन्छन् अनि परमेश्‍वरद्वारा घृणा र इन्कार गरिन्छन्। त्यस्ता मानिसहरू सत्यताप्रति वितृष्णा राख्ने र परमेश्‍वरलाई इन्कार गर्नेहरू हुन्। तिनीहरू आफ्नै प्रतिष्ठा र हैसियत रोज्छन्; तिनीहरू छली मानिस बन्‍न चाहन्छन्। तिनीहरू परमेश्‍वर खुसी बन्‍नुहुन्छ कि हुन्‍न वा उहाँले तिनीहरूलाई मुक्ति दिनुहुन्छ कि हुन्‍न भनेर वास्ता गर्दैनन्। के त्यस्ता मानिसहरूले परमेश्‍वरबाट अझै पनि मुक्ति पाउन सक्छन् त? निश्‍चय नै सक्दैनन्, किनकि तिनीहरूले गलत मार्ग रोजेका छन्। तिनीहरू ढाँटेर अनि छल गरेर मात्र जिउन सक्छन्; तिनीहरू हरदिन झूट बोल्ने र त्यसलाई ढाकछोप गर्ने, अनि आफ्नो सफाइ दिन दिमाग खियाउने पीडादायी दिनहरू मात्र बिताउन सक्छन्। यदि तँ झूटहरूले तैँले चाहने प्रतिष्ठा, हैसियत, आडम्बर र घमण्ड कायम राख्‍न सक्छन् भनेर सोच्छस् भने, तँ पूरै गलत छस्। वास्तवमा, झूटहरू बोलेर, तैँले आफ्नो आडम्बर र घमण्ड अनि आफ्नो मर्यादा र निष्ठा कायम राख्‍न नसक्‍ने मात्र होइन, त्योभन्‍दा पनि खराब कुरा त, तैँले सत्यता अभ्यास गर्ने र इमानदार व्यक्ति बन्‍ने मौका पनि गुमाउँछस्। तैँले त्यो बेला आफ्नो प्रतिष्ठा, हैसियत, आडम्बर, र घमण्ड कायम राख्न सके पनि, तैँले सत्यता त्यागेको र परमेश्‍वरलाई धोका दिएको हुन्छस्। यसको मतलब, तैँले उहाँबाट मुक्ति पाउने र सिद्ध पारिने तेरो मौका पूर्णतया गुमाएको हुन्छस्, जुन सबैभन्दा ठूलो क्षति र अनन्त पछुतो हो। छलीहरूले यो कहिल्यै छर्लङ्ग देख्नेछैनन्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति भएर मात्र वास्तविक मानव रूपमा जिउन सकिन्छ)। परमेश्‍वरका वचनहरूले मेरो हृदय छेडे। मैले मानिसहरूको हृदयमा रहेको आफ्नो हैसियतलाई अरू कुनै पनि कुरालाई भन्दा महत्त्वपूर्ण ठानेको थिएँ, र यी कुराहरूको सुरक्षा गर्न, मैले एउटा पनि साँचो शब्द बोल्न सकिनँ। मैले सरल र खुलस्त हुने अनि सत्यता अभ्यास गर्ने इमानदार व्यक्ति हुनुभन्दा बरु छली हुन र आफ्ना गल्तीहरू ढाकछोप गर्न रुचाएँ। यसले ममा सत्यताप्रति पटक्कै प्रेम छैन भन्ने देखायो। इमानदार मानिसहरूले आफ्ना कमी र समस्याहरू सिधै सामना गर्न सक्छन्, र सत्यता अभ्यास गर्न, तिनीहरू सबै प्रकारका अपमान र पीडा सहन इच्छुक हुन्छन्। तर मैले गर्नुपर्ने भनेकै सरल हुनु अनि आफ्ना गल्ती र समस्याहरूबारे खुलस्त हुनु थियो, र कुनै अपमान वा गिल्ला सामना नगरीकन पनि, मैले त्यो गर्नै सकिनँ। समस्याहरू आउँदा, म सधैँ आफूलाई सही ठहराउन र आफ्नो बचाउ गर्न बहाना बनाउँथेँ, आफ्ना समस्याहरू लुकाउने प्रयास गर्थेँ। म कि त छायाङ्कनका सुरुवाती चरणमा देखिएका समस्यालाई, कि त उपकरण वा सफ्टवेयरलाई दोष दिन्थेँ। यसपटक चलचित्रमा समस्या आउँदा, मैले दोष अरूमा पन्छाउनसमेत चाहेँ, र गल्ती नपक्रेकामा ती सिस्टरबारे मनमनै गुनासो गरेँ। म साँच्चै समझहीन र छली थिएँ! म आफ्नो अभिमान र हैसियतको सुरक्षा गर्न कुनै पनि बहाना बनाउन सक्छु भन्ने मैले बुझेँ। मैले बुझेँ, म “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” र “इज्जत अमूल्य हुन्छ” भन्नेजस्ता शैतानी विषहरूद्वारा भ्रष्ट र प्रभावित भएको थिएँ। म सधैँ के विश्वास गर्थेँ भने अरूले मलाई मान र अनुमोदन गरेमा मात्र मेरो जीवनको कुनै मूल्य हुन्छ, र अरूको प्रशंसाविना, जीवन अर्थहीन हुन्छ। पूरै समय, मैले आफ्नो कर्तव्यमा आफ्नो अभिमान र हैसियतबारे निरन्तर सोचेँ, र गल्ती देखा पर्नेबित्तिकै, म अरूले थाहा पाउँछन् कि भनेर डराएँ। मेरो सतर्क र सचेत व्यवहारले मैले हैसियत र प्रतिष्ठालाई अरू सबै कुरालाई भन्दा महत्त्व दिएको देखायो। मैले आफ्नो कर्तव्य निर्वाह गर्न आफ्नो परिवार र करियर छोडेको थिएँ, र मैले ओभरटाइम काम गरेको र मूल्य चुकाएको थिएँ, तर आफ्ना दोषहरू स्विकार्ने, सत्य बोल्ने र खुलस्त हुने अनि आफ्नो भ्रष्टता र कमीकमजोरीहरूलाई उदाङ्गो पार्ने समय आउँदा, मैले त्यो गर्नै सकिनँ। आफ्नो अभिमान र हैसियत जोगाउने वा इमानदार व्यक्ति बन्नेबीच, मैले बारम्बार पहिलोलाई नै रोजेँ। स्वाभिमान र हैसियतले मलाई कति कसेर जकडेको रहेछ भनी मैले बुझेँ। मैले आफ्ना गल्तीहरू ढाकछोप गरेको हुन सक्छु, तर मैले आफ्ना ब्रदर-सिस्टरहरूलाई धोका दिएको थिएँ र निष्ठा वा मर्यादाविना जिएको थिएँ, र म अझै शैतानको सत्ताअन्तर्गत जिरहेको थिएँ। म स्पष्ट रूपमा शैतानद्वारा भ्रष्ट पारिएको थिएँ, शैतानी स्वभावहरू र सबै प्रकारका शैतानी विषहरूले भरिएको थिएँ, र पनि मैले आफूलाई गल्ती नगर्ने, दोषरहित सन्तका रूपमा प्रस्तुत गर्ने प्रयास गरेँ। म एकदमै नक्कली र पाखण्डी थिएँ! मैले आफ्ना दोषहरू लुकाउन सके पनि, त्यसले साँच्चै हासिल गर्नेथ्यो र? बारम्बार, मैले आफ्नो इज्जत जोगाउन जालझेल र छलको सहारा लिएँ, सत्यता अभ्यास गर्ने र एक इमानदार व्यक्ति बन्ने मौका गुमाएँ। परमेश्‍वरको नजरमा, यस्तो व्यवहार छल र पाखण्ड हो, र यदि म छलीपन र आफ्नो भेष बदल्ने यो भ्रष्ट स्वभाव नफाली अघि बढेँ भने, म निश्चय नै परमेश्‍वरद्वारा तिरस्कृत हुनेछु र हटाइनेछु, र यो ठूलो हानि हुनेछ! यसबारे सोच्दा, मैले अबउसो अभिमानका खातिर जिउन चाहिनँ, र म आफ्नो भेष बदल्ने र छल गर्ने समस्या समाधान गर्नका लागि सत्यता खोज्न इच्छुक बनेँ।

पछि, मैले परमेश्‍वरका थप वचनहरू पढेँ र अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “तैँले जस्तोसुकै समस्याहरूको सामना गरे पनि, तिनलाई समाधान गर्न तैँले सत्यताको खोजी गर्नैपर्छ, तैँले कदापि छद्मभेष धारण गर्नु वा अरूको सामु झूटो स्वरूप प्रस्तुत गर्नु हुँदैन। चाहे त्यो तेरा कमीहरू होऊन्, तेरा अपर्याप्तताहरू होऊन्, तेरा त्रुटिहरू होऊन्, वा तेरा भ्रष्ट स्वभावहरू नै किन नहोऊन्, तैँले यी सबै कुराहरूका बारेमा खुलेर सङ्गति गर्नैपर्छ। तिनलाई ढाकछोप नगर्। आफूलाई कसरी खोल्ने भनी सिक्नु जीवन प्रवेशतर्फको पहिलो कदम हो, र यो पहिलो तगारो हो, जसलाई पार गर्न सबैभन्दा कठिन हुन्छ। तैँले यो तगारो पार गरेपछि, सत्यतामा प्रवेश गर्न सजिलो हुनेछ। जब तैँले यो कदम चाल्छस्, तब यसले के सङ्केत गर्नेछ? यसले के सङ्केत गर्नेछ भने, तँ आफ्नो हृदय खोलिरहेको छस्, र तेरा हरेक पक्षलाई—चाहे त्यो असल होस् वा खराब, सकारात्मक होस् वा नकारात्मक—अरू मानिसहरू र परमेश्‍वरले देख्‍ने गरी उदाङ्गो पारिरहेको र खोलिरहेको छस्, परमेश्‍वरबाट कुनै कुरा लुकाइरहेको वा ढाकछोप गरिरहेको, परमेश्‍वरप्रति कुनै छद्मभेष, छल, वा कपट प्रयोग गरिरहेको छैनस्, र त्यसरी नै अरू मानिसहरूसँग पनि स्पष्ट भइरहेको छस्। यसरी, तँ ज्योतिमा जिउनेछस्; परमेश्‍वरले तेरो छानबिन त गर्नुहुन्छ नै, तेरा कार्यहरूमा सिद्धान्त र पारदर्शिता छ भनी अरू मानिसहरूले पनि देख्नेछन्। तैँले आफ्नो प्रतिष्ठा, छवि, र हैसियतको रक्षा गर्न कुनै पनि विधिहरू प्रयोग गर्नु आवश्यक छैन, न त तैँले आफ्ना गल्तीहरूलाई कुनै किसिमले लुकाउनु वा ढाकछोप गर्नु नै आवश्यक छ। तँ यी व्यर्थका प्रयासहरूमा संलग्न हुनु आवश्यक छैन। यदि तँ यी कुराहरू त्याग्न सक्छस् भने, तेरो जीवन निकै तनावरहित, बन्धन र पीडाबाट मुक्त बन्नेछ, र तँ पूर्ण रूपमा ज्योतिमा जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले के बुझेँ भने इमानदार व्यक्ति बन्ने पहिलो कदम भनेको सरल र खुलस्त हुनु हो। व्यक्तिले आफ्ना कमीकमजोरी र भ्रष्टताबारे खुलस्त बताउने आँट गर्नैपर्छ। विशेष गरी जब तिमीले गल्ती गरेका हुन्छौ र तिमी अरूले थाहा नपाओस् भन्ने चाहन्छौ, त्यतिबेला नै तिमीले आफूलाई उदाङ्गो पार्नुपर्छ र तिमी यसबारे इमानदार हुनैपर्छ। परमेश्‍वर आफ्नो इज्जत गुमाउनुपरे पनि सत्यतालाई प्रेम गर्ने हृदय र इमानदार हुन प्रयास गर्ने मनोवृत्तिलाई मूल्यवान्‌ ठान्नुहुन्छ। मैले आफू अझै इमानदार व्यक्ति हुनबाट धेरै टाढा रहेछु भन्ने बुझेँ, तर म यस क्षेत्रमा तालिम लिन र अभ्यास गर्न इच्छुक थिएँ। अगाडि बढ्दै जाँदा, यदि मैले आफ्नो कर्तव्यमा कुनै गल्ती वा त्रुटि गरेको भए, म त्यसबारे सचेत रूपमा अरूलाई खुलस्त बताउनेथिएँ, र मैले यसो गर्दा, मलाई मेरा ब्रदर-सिस्टरहरूले तुच्छ ठान्ने थिएनन्। बरु, म तिनीहरूको सच्चा मद्दत पाउँथेँ। बिस्तारै, मलाई पहिलेजस्तो आफूले गल्ती गर्दा बेचैन महसुस हुन, डर लाग्न छोड्यो, वा मैले ढाकछोप गर्ने प्रयास गर्न छोडेँ। गल्तीहरू गरेपछि खुलस्त बताउने आँट नगरेको क्षणलाई फर्केर हेर्दा, म उज्यालोमा आउन डराउने अँध्यारो कुनामा लुकेको मुसाजस्तै थिएँ। अब, आफ्ना ब्रदर-सिस्टरहरूलाई खुलस्त बताएपछि, मलाई स्वतन्त्र महसुस भयो, मानौँ बोझ हटाइएको छ। पछि, मैले हराएको प्रोजेक्ट फाइल र अडियो-भिडियो बेमेलजस्ता समस्याहरूबारे चिन्तन गरेँ। यो मुख्यतया म आफ्नो कर्तव्यमा लापरवाह भएकाले, अनुभवमा भर परेकाले, र आफूमा धेरै विश्वस्त भएकाले गर्दा थियो। अघि बढ्दै जाँदा यी समस्याहरूबाट जोगिन, म नियमित रूपमा प्रोजेक्टहरूको ब्याकअप गर्नेछु र आफूमा अति धेरै भरोसा गर्न छोड्नेछु, र बरु, आफ्नो कर्तव्यलाई सावधानीपूर्वक लिनेछु।

एकपटक, अनुचित रूपमा सम्हालेको कारण, मैले अपलोड भइसकेका केही भिडियो प्रोजेक्टहरू डिलिट गरेँ। ब्रदर-सिस्टरहरूले यो गम्भीर मामिला हो र अगुवालाई रिपोर्ट गर्नुपर्छ भनेर भने। तर म अगुवाले थाहा पाएपछि मलाई नराम्रो सोच्नेछन् भनेर एकदमै चिन्तित भएँ, त्यसैले मैले समस्या सानो पार्न चाहेँ। मैले प्रोजेक्टहरू पुनर्स्थापना गर्नमा केही समय बिताएँ, समस्या ठिक गरे पुग्छ भन्ने सोचेँ, त्यसैले, मैले अगुवालाई तुरुन्तै बताइनँ। तर पछि, मलाई निकै दोषी महसुस भयो। एउटा भेलाको दौरान, मैले अगुवालाई आफूले गरेको गल्तीबारे खुलस्त बताउन चाहेँ, तर म अझै पनि आफ्नो अभिमानबारे बताउन एकदमै चिन्तित थिएँ। ठिक त्यही बेला, हामीले परमेश्‍वरका वचनहरूको एउटा खण्ड पढ्यौँ जसले मलाई गहन रूपमा प्रभावित गऱ्यो। सर्वशक्तिमान्‌ परमेश्‍वर भन्‍नुहुन्छ: “भ्रष्ट मानवजातिको अर्को एउटा कमजोरी हुन्छ: तिनीहरू आफूलाई अत्यन्तै प्रतिष्ठित र महान्, अत्यन्तै अन्तर्दृष्टिपूर्ण र सम्पन्न, र अत्यन्तै उच्चतम हैसियत र पृष्ठभूमिको भएको भनेर वर्णन गर्न मन पराउँछन्। तिनीहरू आफूले गोप्य रूपमा गरेका घिनलाग्दा वा मूर्खतापूर्ण कुराहरू, आफूले गरेका गल्तीहरू, वा तिनीहरूमा भएका कमजोरी र अवगुणहरू कहिल्यै उल्लेख गर्दैनन्—तिनीहरू अरूले त्यस्ता कुराहरू थाहा पाउलान्, अरूले आफ्नो वास्तविक रूप देख्लान् भन्ने डरले एक शब्द पनि बोल्दैनन् वा सानोभन्दा सानो विवरण पनि फुस्काउँदैनन्। के यो देखावटी गर्नु होइन र? के यो झूट र छल होइन र? (हो।)” (वचन, खण्ड ७। सत्यताको पछ्याइबारे। सत्यता कसरी पछ्याउने (२५))। परमेश्‍वरका वचनहरू मनन गर्दा, मैले आफू फेरि एकपटक आफ्नो अभिमान र हैसियतको सुरक्षा गर्न आफ्नो गल्ती लुकाउन खोजिरहेको छु भन्ने बुझेँ। मैले सबै प्रोजेक्ट पुनर्स्थापित गरे पनि, र मण्डलीको काममा कुनै हानि पुगेको छैनजस्तो देखिए पनि, मैले अझै यस मामिलामा आफ्ना गल्तीहरू लुकाउने प्रवृत्ति देखाइरहेको थिएँ, र म अरूले मेरा कमीकमजोरीहरू देखून् भन्ने चाहन्नथेँ। यो भ्रष्ट स्वभाव थियो, र यो मामिला मेरो कर्तव्यका क्रममा उठेको समस्या थियो, त्यसैले मैले अगुवालाई सबै विवरण स्पष्ट रूपमा र इमानदारीपूर्वक बताउनु आवश्यक थियो। त्यसैले मैले मनमनै चुपचाप प्रार्थना गरेँ, “हे परमेश्‍वर, म आफ्नो छली भ्रष्ट स्वभावद्वारा जिउन चाहन्नँ। कृपया मेरो हृदय छानबिन गर्नुहोस्। म सरल हुन, खुलस्त हुन, र इमानदार व्यक्ति बन्न इच्छुक छु।” प्रार्थना गरेपछि, मैले यसमा आफूले प्रकट गरेको भ्रष्टता र ममा आफूबारे भएको बुझाइबारे सङ्गति गरेँ। मैले कुरा गर्न सिध्याएपछि, मलाई बोझ हटाइएको जस्तो महसुस भयो। त्यतिबेला मलाई अलि लाज लागे पनि, मैले खुलस्त भएर सङ्गति गर्दा, मेरो हृदय निकै चिन्तामुक्त भयो। परमेश्‍वरलाई धन्यवाद!


१५. एक जना बिक्री प्रबन्धकले गरेको छनौट

ये छ्यु, संयुक्त अधिराज्य

म दक्षिण चीनको एउटा सानो सहरमा जन्मेकी थिएँ। मेरो बुबा त्यस क्षेत्रका कहलिएका डाक्टर हुनुहुन्थ्यो, र हाम्रो परिवारको आर्थिक अवस्था राम्रै थियो। सानैदेखि, मैले आफ्ना साथीहरूभन्दा राम्रो जीवनस्तरको आनन्द लिएँ, जसबाट मलाई श्रेष्ठताको बोध हुन्थ्यो। मैले थाहा पाएदेखि नै, बुबाले मलाई अक्सर “अब्बल हुनका लागि ठूलो कष्ट सहनुपर्छ” भनी सिकाउनुहुन्थ्यो। म बुबाबाट उहाँ गाउँबाट सहरमा आएर आफूलाई स्थापित गर्नुभएको कथा सुन्थेँ, हाम्रो घरमा बुबाको चाकडी गर्न सधैँ मानिसहरू आइरहेको देख्थेँ, र बुबा जहाँ जानुहुन्थ्यो, मानिसहरूले उहाँलाई प्रशंसा र न्यानो स्वागत गरेको हेर्थेँ। मेरो बालसुलभ अज्ञानतामा, मैले बिस्तारै अरूभन्दा माथि उठ्नुको मूल्य बुझ्न थालेँ, र मैले अरूले प्रशंसा गर्ने र सम्मान गर्ने खालको हैसियत भएको व्यक्ति बन्ने सङ्कल्प गरेँ। तर जब म १२ वर्षकी थिएँ, मेरो बुबा कथित अवैध व्यापारको कारोबारका कारण जेल पर्नुभयो, र एक समय चहलपहल हुने हाम्रो घर अचानक सुनसान भयो। मेरी आमा, मेरी दिदी र म एकअर्कामा भर परेर बाँच्न बाध्य भयौँ। हामीसँग कुनै समय न्यानो व्यवहार गर्ने ती मानिसहरू कतै देखिँदैनथे। विशेषगरी मेरी आमाले चारैतिर पैसा सापटी माग्न भोग्नुभएको कष्ट देखेपछि, मैले एक प्रकारको उजाडपन महसुस गरेँ, र मैले लगनशीलताका साथ अध्ययन गरेर अब्बल हुने सङ्कल्प गरेँ, ताकि म अरूभन्दा माथि उठेर ईर्ष्या गर्न लायक र सम्मानित जीवन बिताउन सकूँ, र हाम्रो मर्यादा फिर्ता ल्याउन सकूँ। मेरो कडा परिश्रमले रङ्ग ल्यायो, र मैले अन्ततः विश्वविद्यालयमा भर्ना पाएँ। तर मैले अझै पनि सुस्ताउने आँट गरिनँ। मेरा बुबाका “अब्बल हुनका लागि ठूलो कष्ट सहनुपर्छ” भन्ने भनाइले मलाई उत्प्रेरित गरिरह्यो। यदि मैले कडा परिश्रम गरिरहेँ भने, एक दिन सफलता र ख्याति र प्राप्ति दुवै हासिल गर्नेछु भन्ने मलाई विश्वास थियो।

सन् २००६ मा विश्वविद्यालयबाट स्नातक गरेपछि, म एक्लै शाङ्घाई आएँ र एउटा कम्पनीमा बिक्री शाखामा काम गर्न थालेँ। धेरै अर्डर पाउनका लागि, म नियमित रूपमा ग्राहकहरूलाई भेट्न अन्य सहरहरूमा यात्रा गर्थेँ। गाडी लाग्ने समस्याले गर्दा, विभिन्न सहरहरूमा यात्रा गर्दा मेरो शरीर लखतरान हुन्थ्यो, र बसबाट ओर्लिएपछि, मैले अझै पनि ग्राहकहरूसँग भेट्न आफ्नो सारा शक्ति बटुल्नुपर्थ्यो। शारीरिक थकानबाहेक, निरन्तरको व्यापारिक भेटघाट र सहकर्मी तथा ग्राहकहरूसँगको सौदाबाजीले मलाई झनै थकित बनाउँथ्यो। ग्राहकहरूको अर्डर पाउनका लागि, मैले “थिक ब्ल्याक थ्योरी” र “द वे अफ द वुल्फ” जस्ता किताबहरू किनेँ। यी किताबहरूबाट, मैले उद्योगका धेरै गुप्त नियमहरू र संसारसँग व्यवहार गर्ने तरिकाहरू सिकेँ। पछि, काममा, आन्तरिक रूपमा, मैले सहकर्मीहरूलाई पछि पार्न खुलेआम र पर्दा पछाडि प्रतिस्पर्धा गर्थेँ। बाहिर, म ग्राहकहरूको चापलुसी गर्ने मात्र होइन, तिनीहरूलाई कमिसन पनि दिन्थेँ र गोप्य सौदा पनि गर्थेँ। सुरुमा, यी कामहरू गर्दा मेरो मन बेचैन हुन्थ्यो—यदि यी कुराहरू बाहिर आए भने, यसले कम्पनीको प्रतिष्ठामा आँच आउने मात्र होइन, मलाई जेलमा समेत पुर्‍याउन सक्थ्यो, त्यसैले म हरेक दिन त्रसित रहन्थेँ। जब दबाबले हद नाघ्थ्यो, म अक्सर राति डरलाग्दा सपना देखेर ब्युँझन्थेँ। म हरेक दिन निरन्तरको डर र बेचैनीमा रहन्थेँ। कहिलेकाहीँ, राति अबेरमा, जब सबै कुरा शान्त हुन्थ्यो, म सोच्थेँ, “बिक्रीको काममा धेरै दबाब छ; सायद मैले पेसा नै बदल्नुपर्छ।” तर फेरि म मनमनै सोच्थेँ, “अब्बल हुनका लागि ठूलो कष्ट सहनुपर्छ।” अनि म आफैलाई हौसला दिन्थेँ, “यदि म सफल हुन चाहन्छु भने, मैले यी पीडाहरू सहनै पर्छ; नत्र, प्रतिभावान मानिसहरूले भरिएको यो महानगरमा मैले कहिले सफलता र प्रसिद्धि हासिल गर्न सक्छु र?” त्यसैले म दृढतापूर्वक लागिरहेँ। दुई वर्षपछि, म कामको सिकारुबाट मेरो टोलीको बिक्री च्याम्पियन बनेँ। मैले हाकिमहरूबाट उच्च कदर पाएको र सहकर्मीहरूले मेरो ईर्ष्या गरेको मात्र होइन, मेरो तलब पनि राम्रोसँग बढ्दै गइरहेको थियो, र मैले अन्ततः चाहेजस्तै अफिसभित्र काम गर्नेको जीवन बिताइरहेकी थिएँ। मेरी आमाले खुसी हुँदै मलाई भन्नुभयो, “मेरी छोरी, हाम्रा दुःखका दिनहरू अब सकिए। तैँले आफूलाई प्रमाणित गरेकी छस्, हामीले अबदेखि हेपिनु पर्दैन। मलाई अहिले शिर ठाडो भएको महसुस हुन्छ। तैँले मिहिनेत गरिरहनुपर्छ है!” मैले भित्रभित्रै आफैलाई भनेँ, “मैले शाङ्घाईमा घर र गाडी किन्नु मात्र होइन, लामो समयसम्म सम्मानजनक जीवन बिताउन उद्योग जगतमा अग्रणी पनि बन्नुपर्छ।”

सन् २००८ मा, विवाह गरेको केही समयपछि, मेरा सासु-ससुराले मलाई सर्वशक्तिमान्‌ परमेश्‍वरका आखिरी दिनहरूको सुसमाचार प्रचार गर्नुभयो। परमेश्‍वरका वचनहरू पढेपछि, म मानवजातिलाई मुक्ति दिने परमेश्‍वरको तीन-चरणको कामबाट गहिरो रूपमा प्रभावित भएँ। विशेष गरी जब मैले सर्वशक्तिमान्‌ परमेश्‍वरले व्यक्त गर्नुभएका वचनहरू सत्यता हुन्, र ती वचनहरूले मानवजातिले नजानेका धेरै रहस्यहरू प्रकट गरेका छन् भनी देखेँ, म सर्वशक्तिमान्‌ परमेश्‍वरका वचनहरूप्रति गहिरो रूपमा आकर्षित भएँ, र मेरा पतिसँगै, हामीले सुसमाचार स्वीकार गर्‍यौँ। परमेश्‍वरलाई पाएपछि, हामी सँगै भेला भयौँ, परमेश्‍वरका वचनहरू पढ्यौँ, र परमेश्‍वरको प्रशंसामा भजनहरू गायौँ। ब्रदर-सिस्टरहरूले पनि हामीसँग आफ्नो अनुभवात्मक बुझाइ बाँड्नुभयो। मैले उहाँहरू प्रत्येकलाई धेरै सोझा र सरल देखेँ, मैले काममा भेट्ने मानिसहरूभन्दा बिल्कुलै फरक। उहाँहरूमाझ कुनै चापलुसी वा एकअर्काको खुट्टा तान्ने काम थिएन, र उहाँहरूले आफ्नो हृदयमा जे छ त्यही बोल्नुहुन्थ्यो। म उहाँहरूसँग घुलमिल हुन, र भेला भएर परमेश्‍वरका वचनहरूमा सङ्गति गर्न खुसी थिएँ।

सन् २००८ को जुन महिनामा, मेरा पति र मैले ऋण लिएर एउटा घर किन्यौँ, र मेरा सहकर्मी, सहपाठी र परिवारका सदस्यहरू सबैले हामीलाई ईर्ष्याले हेरे। विशेष गरी जब हाम्रा छिमेकीहरूले हामी बाहिरका हौँ र केवल दुई वर्षमा घर किन्यौँ भन्ने थाहा पाए, उनीहरूले हामीलाई अझ बढी सराहना र प्रशंसा गरे। म मनमनै खुसी भएँ, र आफूले सधैँ सपना देखेको त्यो श्रेष्ठताको जीवनको नजिक पुग्दै छु जस्तो लाग्यो। पछि, मेरो बढुवा भयो, मेरो बिजनेस कार्डको पद सेल्स म्यानेजरमा परिवर्तन भयो, र मेरो अफिस एउटा सानो कुनाबाट एउटा ठूलो र खुला ठाउँमा पुग्यो। सहकर्मीहरूले मलाई सम्मानका साथ टाउको हल्लाएर अभिवादन गर्थे, र ग्राहकहरूले पनि मलाई म्यानेजर ये भनेर सम्बोधन गर्थे। म मेरुदण्ड सोझो पारेर हिँड्थेँ, मैले अचानक आफू अरू सबैभन्दा फरक भएको महसुस गरेँ, र म अरूभन्दा माथि र ठूलो भएको यो महसुसमा धेरै आनन्दित भएँ। त्यतिबेला, भेलामा सहभागी हुँदाबाहेक, म आफ्नो लगभग सबै समय काम गरेर बिताउँथेँ। म ऋण तिर्नका लागि छिट्टै पैसा कमाउनेबारे सोचिरहन्थेँ, ताकि म एउटा ठूलो घर किनेर मेरी आमालाई हामीसँगै बस्ने गरी ल्याउन सकूँ, र उहाँलाई पनि हामीसँगै यो श्रेष्ठताको जीवनको आनन्द दिलाउन सकूँ। कम्पनी ठूलो हुँदै जाँदा, नियम र कार्यप्रणालीहरू झन्-झन् कडा र जटिल हुँदै गए, र सेल्स म्यानेजरको रूपमा, मैले कम्पनीका विभिन्न मूल्याङ्कन गतिविधिहरूमा भाग लिनु र ती कार्यान्वयन गर्नुपर्थ्यो। यस अवस्थामा, म दुविधामा फसेँ: यदि मैले कम्पनीमा काम राम्ररी गर्न लागेँ भने, त्यसले मेरो मण्डली जीवनमा बाधा पुऱ्याउने थियो, तर यदि मैले मण्डली जीवन बिताएँ भने, मेरो काम बिग्रने थियो, र यदि मैले मेरो काम राम्ररी गरिनँ भने, मैले अहिले पाएको यो श्रेष्ठ जीवन पक्कै पनि बिलाएर जाने थियो। सुरुमा, म भेलाहरूमा गइरहन सकेँ, तर एक दिन, मैले मेरा सहकर्मीहरूबाट मेरा मातहतका कर्मचारीहरूले म हरेक दिन समयमै कामबाट निस्कन्छु, ममा हाकिम छवि नै छैन भनेर गोप्य रूपमा कुरा काटिरहेका छन् भन्ने थाहा पाएँ। उनीहरू मैले हाकिमहरूलाई खुसी पार्न र यो पद पाउन कुनै न कुनै जुक्ति अपनाएकी हुनुपर्छ पनि भन्थे। यी टिप्पणीहरू सुनेर, म धेरै दुःखी र बेचैन भएँ, र सोचेँ, “अहिले बजार प्रतिस्पर्धा धेरै चर्को छ। यदि मैले यो पद जोगाउन अझ बढी मिहिनेत गरिनँ भने, कुनै दिन कसैले मेरो ठाउँ लिन सक्छ, र मैले यति धेरै सङ्घर्ष गरेर हासिल गरेको यो प्रतिष्ठित, सम्मानित र ईर्ष्या गर्न लायकको जागिर र जीवन सबै गुम्नेछ। त्यसो हुन दिन्नँ। मैले केही ठोस उपलब्धि हासिल गर्नैपर्छ।” त्यसपछि, मैले मेरो बिहानको आत्मिक भक्ति गर्ने समय छोट्याउन थालेँ, र कहिलेकाहीँ त मसँग आत्मिक भक्ति गर्ने समय नै हुँदैनथ्यो र हतार-हतार काममा जान्थेँ। कामपछि, यदि भेला छैन भने, म कम्पनीमै बसेर ओभरटाइम काम गर्ने प्रयास गर्थेँ। यसबाहेक, म हाकिम र ग्राहकहरूसँगको हरेक खाना भेटघाटमा उपस्थित हुने प्रयास गर्थेँ, र म उनीहरूसँग हुँदा जबर्जस्ती मुस्कुराउनुपर्थ्यो। वास्तवमा, मैले गरिरहेको काम परमेश्‍वरको अभिप्रायसँग मिल्दैन भन्ने मलाई थाहा थियो, र मलाई यसरी अरूको चापलुसी गरेकोमा आफैदेखि घिन लाग्थ्यो, तर जब मैले आफ्नो पदलाई स्थिर राख्ने यही एउटा मात्र उपाय हो भनेर सोच्थेँ, म यसो गरिरहन बाध्य हुन्थेँ।

त्यो समयमा, म सधैँ अन्तिम समयमा भेलाहरू सुरु हुनै लाग्दा पुग्थेँ, र कहिलेकाहीँ त म धेरै दिनको व्यापारिक यात्राको कारण भेलाहरूमा उपस्थित हुन पनि सक्दिनथेँ। हरेक पटक जब ब्रदर-सिस्टरहरूले मेरो स्थितिबारे सोध्नुहुन्थ्यो, मलाई दोषी महसुस हुन्थ्यो, तर म केही गर्न सक्दिनथेँ। लामो समयको अनियमित दिनचर्या र मानसिक तनावले मेरो स्वास्थ्य खस्कँदै गयो। सुरुमा, कपाल झर्ने मात्र थियो, तर पछि मेरो तौल बढ्दै गयो, र मेरा खुट्टाका तल्लो भागहरू बैजनी दागहरूले भरिए। अस्पताल गएर जाँच गराएपछि, मलाई उच्च कोलेस्ट्रोल र एलर्जिक पर्पुरा भएको पत्ता लाग्यो। डाक्टरले मेरो बिमारी मेरो पेसासँग गहिरो रूपमा सम्बन्धित छ, र कामको ठूलो तनाव र अनियमित दिनचर्याले मेरो रोग प्रतिरक्षा प्रणालीलाई बिगारेको छ, र विशेष गरी बारम्बारको व्यापारिक भोजभतेर र अस्वस्थकर आहारले पाचन कार्यप्रणाली गडबड भएको छ भनी बताए। डाक्टरले के पनि बताए भने यदि मैले यही जीवनशैली र मानसिक स्थितिमा रहिरहेँ भने, यसले अवस्थालाई झनै खराब बनाउनेछ, मुटुसम्बन्धी रोगहरू निम्त्याएर, र मेरो ज्यानलाई नै खतरामा पार्न सक्छ। मलाई मेरो स्वास्थ्यको चिन्ता लाग्यो, तर मैले असहाय महसुस गरेँ, र सोचेँ, “आजको समाजमा, अरूभन्दा माथि उठ्नका लागि, मूल्य चुकाउनै पर्छ; केही पाइन्छ भने केही गुम्छ पनि। यदि कुनै दिन मलाई कुनै तनाव भएन र कामसम्बन्धी भोजभतेरमा जानु परेन भने, म पक्कै पनि अरूभन्दा माथिको व्यक्ति रहनेछैन। म अझै जवान छु, मेरो शरीरले यो सहन सक्छ, र म पहिले यो चरण पार गर्नेछु।”

सन् २००९ को अप्रिल महिनाको एक दिन, मण्डलीको एक जना अगुवाले मलाई सोध्नुभयो, “के तिमी नयाँ विश्वासीहरूलाई मलजल गर्ने कर्तव्य पूरा गर्न इच्छुक छौ?” मैले कसरी कर्तव्य पूरा गर्नु हरेक सृजित प्राणीको जिम्मेवारी हो, र कर्तव्यमार्फत, व्यक्तिले धेरै सत्यताहरू बुझ्न सक्छ भन्नेबारे सोचेँ, त्यसैले मैले खुसीसाथ सहमति जनाएँ। तर जब मैले लगभग हरेक रात भेला हुनेछ भन्ने थाहा पाएँ, म हिचकिचाएँ, “कम्पनीले निरन्तर ग्राहक भेटघाटको सङ्ख्याको मूल्याङ्कन गरिरहेको छ, र म विभागको बिक्रीलाई मार्गदर्शन गर्न पनि जिम्मेवार छु। यदि म हरेक दिन भेलामा गएँ भने, मैले आफ्नो काम कसरी गर्ने? यदि मैले टीमलाई राम्ररी व्यवस्थापन गरिनँ र बिक्री लक्ष्यहरू पूरा गर्न असफल भएँ भने, म पक्कै पनि सेल्स म्यानेजरको रूपमा रहिरहन सक्नेछैन। तब के मैले यति धेरै मिहिनेत गरेर पाएको म्यानेजरको पद र स्थिर, आरामदायी जीवन त्यसै बिलाएर जानेछैन र? भविष्यमा अघि बढ्न झनै गाह्रो हुनेछैन र?” यस्तो सोचेर, मैले ती सिस्टरलाई भनेँ, “मैले यसबारे अझै सोच्नुपर्छ।” त्यसपछिका केही दिन, मैले यो मामिलामा सोचिरहेँ। म राति राम्ररी सुत्न सकिनँ, र मैले मनमा द्वन्द्व र पीडा महसुस गरेँ।

एउटा भेलाको दौरान, मैले ब्रदर-सिस्टरहरूलाई मेरो दुःख सुनाएँ, र हामीले परमेश्‍वरका वचनहरू पढ्यौँ: “यस्तो फोहोरी भूमिमा जन्मिएको मानिस समाजद्वारा गम्भीर रूपमा दूषित पारिएको छ, ऊ सामन्ती नैतिकताहरूबाट प्रभावित बनेको छ, र उसले ‘उच्‍च शिक्षालयहरूको’ शिक्षा प्राप्त गरेको छ। पश्चगामी सोच, भ्रष्‍ट नैतिकता, पतित जीवनदृष्टि, संसारसँग व्यवहार गर्ने घृणित दर्शन, पूर्णतया मूल्यहीन अस्तित्व, साथै नीच चलनहरू र दैनिक जीवन—यी सबै कुरा मानिसको हृदयमा गम्भीर रूपमा घुसपैठ गर्दै आएका छन्, र तिनले उसको विवेकलाई गम्भीर रूपमा क्षति पुर्‍याउँदै र आक्रमण गर्दै आएका छन्। फलस्वरूप, मानिस परमेश्‍वरबाट अझ धेरै टाढिन्छ, र अझ धेरै उहाँको विरोधी बनेको छ। मानिसको स्वभाव दिनदिनै अझ बढी निर्दयी बन्छ, र स्वेच्छाले परमेश्‍वरका निम्ति कुनै कुरा त्याग्न इच्छुक व्यक्ति एक जना पनि छैन, स्वेच्छाले परमेश्‍वरप्रति समर्पित हुने व्यक्ति एक जना पनि छैन, र स्वेच्छाले परमेश्‍वरको देखापराइलाई खोज्ने व्यक्ति त झनै छैन। बरु, मानिसले शैतानको सत्ताअन्तर्गत रहेर धीत मरुन्जेल आनन्द पछ्याउँछ र आफ्नो देहलाई लापरवाह रूपमा दलदलमा भ्रष्ट तुल्याउँछ। अन्धकारमा जिउनेहरू सत्यता सुनेर पनि त्यसलाई अभ्यास गर्ने चाहना राख्दैनन्, र परमेश्‍वर देखा परिसक्नुभएको छ भन्ने देख्दादेख्दै पनि तिनीहरूको झुकाव खोजी गर्नेतिर हुँदैन। यस्तो चरित्रभ्रष्‍ट मानवजातिका लागि कसरी मुक्तिको कुनै सम्भावना हुन सक्छ? यस्तो पतित मानवजाति कसरी ज्योतिमा जिउन सक्छ र?” (वचन, खण्ड १। परमेश्‍वरको देखापराइ र काम। स्वभावमा अपरिवर्तित रहनु भनेको परमेश्‍वरसँग शत्रुतामा हुनु हो)। “दशौँ, हजारौँ, दशौँ हजार वर्षदेखि अहिलेसम्म, मानिसहरूले यसरी आफ्नो समय खेर फाल्दै आइरहेका छन्, कसैले पनि सबैभन्दा शानदार मानव जीवन सिर्जना गरेको छैन, तिनीहरू यस अन्धकार संसारमा आपसी कत्लेआम, ख्याति र प्राप्तिका लागि दौड, र एक-अर्काविरुद्ध षड्यन्त्र रच्नमा मात्रै लागिपरेका छन्। कसले पो कहिल्यै परमेश्‍वरका अभिप्रायहरू खोजेको छ? के कसैले कहिल्यै परमेश्‍वरको काममा ध्यान दिएको छ? मानिसहरूका ती सबै भाग, जसलाई अन्धकारको प्रभावले ओगटेको छ, धेरै पहिले नै मानव प्रकृति बनिसकेका छन्, त्यसैले परमेश्‍वरको काम गर्न निकै गाह्रो छ, र मानिसहरूसँग आज परमेश्‍वरले तिनीहरूलाई सुम्पनुभएको कुरामा ध्यान दिने हृदय त झन् कम छ” (वचन, खण्ड १। परमेश्‍वरको देखापराइ र काम। काम र प्रवेश (३))। परमेश्‍वरका वचनहरू पढेपछि, म गहिरो सोचमा डुबेँ। फर्केर हेर्दा, म बाल्यकालदेखि नै “अरूभन्दा असल बन र पुर्खाको नाम राख,” “मानिस उँभोतिर जान खोज्छ, तर खोला तलतिर बग्छ,” र “अब्बल हुनका लागि ठूलो कष्ट सहनुपर्छ” जस्ता विचारहरूबाट प्रभावित भएकी थिएँ। मैले हुर्किएपछि अब्बल बन्ने, आफ्नो नाम कमाउने र उत्कृष्ठ जीवन बिताउने सङ्कल्प गरेकी थिएँ। यो हासिल गर्नका लागि, मैले विद्यार्थी जीवनमा रातभरि बसेर अध्ययन गरेँ, र काममा लागेपछि, मैले आफ्नो स्थान बनाउनका लागि आफ्ना सिद्धान्तहरूसँग सम्झौता गरेँ, र अर्डरहरू पाउनका लागि ग्राहकहरूसँग गोप्य सौदा गरेँ। म मेरा कार्यहरू खुलासा होला र मेरो इज्जत माटोमा मिल्ला कि भनेर निरन्तर चिन्तित रहन्थेँ, र ठूलो तनावले मेरो शरीर र दिमागमा असर पारेको थियो। जब आफूले सधैँ सपना देखेको उच्च तलब र पद पाएँ, र मेरा वरपरका मानिसहरूको प्रशंसा र ईर्ष्या कमाएँ, तब आफ्नो स्थान बलियो बनाउनका लागि, मैले मेरा सहकर्मीहरूसँग षड्यन्त्र र प्रतिस्पर्धा गर्न जारी राखेँ, ग्राहक र हाकिमहरूको चापलुसी गरेँ, र हरेक दिन विभिन्न कामसम्बन्धी भोजभतेरमा आफूलाई डुबाएँ। लामो समयको अनियमित दिनचर्या र अस्वस्थकर जीवनशैलीले मेरो शरीरमा चेतावनीका सङ्केतहरू देखा पर्न थाले। तर ख्याति र प्राप्तिका लागि, मैले रोकिने आँट गरिनँ। अरूको चाटुकारी र चापलुसीमा धेरै मिथ्या कुरा छन् भन्ने मलाई थाहा भए तापनि, र परमेश्‍वरले मेरा छलपूर्ण कार्य र झूटहरूलाई मन पराउनुहुन्न भन्ने मलाई थाहा भए तापनि, मैले ख्याति र प्राप्तिको पछ्याइलाई त्याग्न सकिनँ। यसका लागि मेरो स्वास्थ्यलाई बलिदान दिनु, भेलाहरू छुटाउनु, र मेरो जीवन उन्नतिमा बाधा पुऱ्याउनु परे तापनि, मैले आफ्नो काम होसियारीपूर्वक गरिरहन रुचाएँ, जसले गर्दा म हरेक दिन पीडा र यातनामा जिउन बाध्य भएँ। त्यसपछि मैले मनन गरेँ, “उच्च पद वा धेरै धन हुनुको के फाइदा छ र?” मैले चर्चित व्यक्ति, धनी मानिस र मेरा केही परिचितहरूको बारेमा सोचेँ, जसले ख्याति, प्राप्ति र हैसियत पाएपछि, भित्री खोक्रोपनको कारण रोमाञ्च खोजे। कोहीले जानी-जानी कानुन उल्लङ्घन गरे र जेल परे, कोहीले नैतिक नियमहरू उल्लङ्घन गरे, जसले गर्दा परिवार टुट्यो र प्रतिष्ठा बर्बाद भयो, र कोहीले त आत्महत्या रोजे, र फर्कन नमिल्ने बाटो समाते। मेरा बुबा यसको एक जीवित उदाहरण हुनुहुन्थ्यो। उहाँसँग एक पटक असीम गौरव थियो, र उहाँलाई सबैले प्रशंसा र आदर गर्थे, तर उहाँको लोभले उहाँलाई दुष्ट प्रवृत्तिहरू पछ्याउन लगायो, र अन्ततः, उहाँले आफ्नो व्यापारिक कारोबारमा कानुन तोड्नुभयो र जेल पर्नुभयो। मैले ख्याति, प्राप्ति, र हैसियत मानिसहरूलाई भ्रष्ट तुल्याउन शैतानले प्रयोग गर्ने माध्यमहरू हुन् भन्ने देखेँ। यस क्षणमा, मलाई के महसुस भयो भने मैले परमेश्‍वरमा विश्वास गरे तापनि, म वास्तवमा अझै पनि शैतानको नियन्त्रणमा थिएँ। शैतानले मलाई लोभ्याउन र यातना दिन ख्याति र प्राप्तिको प्रयोग गरिरहेको थियो, जसले गर्दा म निष्ठा र गरिमाविना, अनि विवेकको सबैभन्दा आधारभूत स्तरैविना बाँचिरहेकी थिएँ। मलाई ख्याति, प्राप्ति र हैसियतको पछि लाग्दा म हराउनेछु, पतनमा फस्नेछु, र अन्ततः परमेश्‍वरलाई छोडेर उहाँलाई धोका दिनेछु, र मुक्तिको मौका गुमाउनेछु भन्ने बोध भयो।

पछि, मैले परमेश्‍वरका थप वचनहरू पढेँ: “व्यक्तिगत ख्याति र प्राप्तिको आनन्द लिने र अरूको बीचमा व्यक्तिगत हैसियत पछ्याउने ती पुरुष र महिलाहरू, पापमा फसेका ती अपश्‍चात्तापी मानिसहरू—के तिनीहरू सबै मुक्तिभन्दा बाहिर छैनन् र?” (वचन, खण्ड १। परमेश्‍वरको देखापराइ र काम। अभ्यास (७))। “म जस्तो परिस्थितिमा छु, तिमीहरू पनि त्यस्तै परिस्थितिमा छौ, तैपनि तिमीहरू फोहोरमा लतपतिएका छौ; तिमीहरूमा सुरुवातमा सृष्टि गरिएका मानिसहरूको मूल रूप अलिकति पनि छैन। अझ भन्‍ने हो भने, तिमीहरूले हरेक दिन अशुद्ध आत्माहरूको रूपको नक्‍कल गर्दै तिनीहरू जे गर्छन् त्यही गर्ने र तिनीहरू जे भन्छन् त्यही भन्‍ने भएकाले, तिमीहरूका सबै अङ्ग—तिमीहरूको जिब्रो र ओठसमेत—तिनीहरूको फोहोर पानीमा यस हदसम्म भिजेका छन् कि तिमीहरू पूर्ण रूपमा त्यस्ता दागले ढाकिएका छौ, र तिमीहरूको एउटा अङ्ग पनि मेरो कामका लागि प्रयोग गर्न मिल्दैन। यो एकदमै हृदयविदारक छ! तिमीहरू घोडा र चौपायाहरूको यस्तो संसारमा जिउँछौ, तैपनि तिमीहरूले वास्तवमा व्यथित महसुस गर्दैनौ; तिमीहरू खुसीले भरिपूर्ण छौ अनि स्वतन्त्र र सहज रूपले जिउँछौ। तिमीहरू त्यो फोहोर पानीमा यताउता पौडिरहेका छौ, तैपनि तिमीहरू वास्तवमा आफू यस्तो दुर्दशामा खसेको महसुस गर्दैनौ। तिमीहरू हरेक दिन अशुद्ध आत्माहरूसँग समय बिताउँछौ र ‘मलमूत्र’ सँग सम्पर्क गर्छौ, अनि तिमीहरूको जीवन निकै तुच्छ छ; तैपनि तँलाई आफू मानव संसारमा बिलकुलै नजिएको र आफू आफ्नै नियन्त्रणमा नभएको कुरा वास्तवमै थाहा छैन। के तँलाई तेरो जीवन धेरै पहिले नै ती अशुद्ध आत्माहरूद्वारा कुल्चिसकिएको छ, वा तेरो चरित्र धेरै पहिले नै फोहोर पानीद्वारा दूषित भइसकेको छ भन्‍ने थाहा छैन? के तँ आफू सांसारिक स्वर्गमा जिइरहेको, र खुसीयालीमाझ रहेको भन्ठान्छस्? के तँलाई आफू अशुद्ध आत्माहरूको साथमा जीवन जिएको, र तिनीहरूले तेरा लागि तयार गरेका सबै कुरासँग सह-अस्तित्वमा रहेको थाहा छैन? तैँले जिउने शैलीको कसरी कुनै अर्थ हुन सक्थ्यो र? तेरो जीवनको कुनै मूल्य कसरी हुन सक्थ्यो र?” (वचन, खण्ड १। परमेश्‍वरको देखापराइ र काम। तिमीहरू चरित्रमा अति नै तुच्छ छौ!)। परमेश्‍वरका वचनहरू पढेपछि, मैले के बुझेँ भने ख्याति, प्राप्ति र हैसियतको पछि लाग्न जुनै पनि उपाय अपनाउनेहरू परमेश्‍वरको नजरमा दुष्ट र फोहोरी हुन्छन्, र तिनीहरूलाई सुधार्न सकिँदैन। मैले संसारका चर्चित व्यक्ति, राजनीतिज्ञ र व्यापारिक अभिजात वर्गहरूको बारेमा सोचेँ। तिनीहरूमध्ये धेरैजसोसँग उत्कृष्ट सामाजिक सीपहरू हुन्छन् र धूर्त व्यवहार हुन्छ। तिनीहरू बाहिरबाट आकर्षक र ईर्ष्या गर्न लायक देखिए तापनि, तिनीहरूले गर्ने कामहरू भ्रष्ट, पतित, विश्वासघाती र दुष्ट हुन्छन्, र तिनीहरू त्यस प्रकारका मानिसहरू हुन् जसलाई परमेश्‍वरले अशुद्ध आत्माहरू भनेर खुलासा गर्नुहुन्छ। मैले सोचेँ, वर्षौंदेखि मैले ख्याति, प्राप्ति र हैसियत पाउनका लागि कार्यस्थलमा विभिन्न सामाजिक युक्तिहरू सिकेकी थिएँ—चाहे त्यो गोप्य सौदा गर्नु र ग्राहकहरूलाई घुस दिनु होस्, वा हाकिम र ग्राहकहरूको चापलुसी र चाकरी गर्नु होस्—यी सबै छलपूर्ण उपायहरू थिए, र ती मानिसहरूलाई धोका दिने र चालबाजी गर्ने जुक्तिहरू थिए। के मैले ती अशुद्ध आत्माहरूले जस्तै अधर्मी कामहरू गर्न सिकेकी थिइनँ र? मेरा कार्य र यी अशुद्ध आत्माहरूका कार्यहरूबीच के फरक थियो र? यो कुरा महसुस भएपछि, म डर र त्रासले भरिएँ। परमेश्‍वर दुष्टतालाई घृणा गर्नुहुने परमेश्‍वर हुनुहुन्छ, र उहाँको राज्यले अशुद्धतालाई अनुमति दिँदैन। यदि मैले पश्चात्ताप गरिनँ र ख्याति, प्राप्ति र हैसियतको भुमरीमा फसेर बसेँ भने, मैले जतिसुकै उच्च पद वा जतिसुकै ठूलो भौतिक सुख पाए पनि, म अझै पनि परमेश्‍वरद्वारा श्रापित हुनेथिएँ, र मैले अन्ततः मुक्तिको मौका पूर्ण रूपमा गुमाउनेथिएँ।

पछि, मैले परमेश्‍वरका वचनहरू पढेँ: “मेरो कृपा मलाई प्रेम गर्ने र आफूलाई त्याग्नेहरूप्रति व्यक्त हुन्छ। यसबीच, दुष्टमाथि आइपर्ने दण्ड, मेरो धर्मी स्वभावको ठ्याक्कै नै प्रमाण हो, र, त्योभन्दा बढी, मेरो क्रोधको गवाही हो। जब प्रकोप आउँछ, मेरो विरोध गर्नेहरू सबै, भोकमरी र महामारीले पीडित हुँदै गर्दा रुनेछन्। धेरै वर्षदेखि मलाई पछ्याएका, तर सबै प्रकारका दुष्ट कार्यहरू गरेकाहरू आफ्ना पापबाट उम्कनेछैनन्; उनीहरू पनि यस्तो प्रकोपमा डुब्नेछन्, जुन विगतका लाखौँ वर्षमा विरलै देखिएको छ, र उनीहरू सन्त्रास र डरको अनवरत स्थितिमा बाँच्नेछन्। अनि मेरा अनुयायीहरूमध्ये मप्रति पूर्ण बफादारी देखाएकाहरू रमाउनेछन् र ताली बजाउनेछन्, अनि मेरो शक्तिको प्रशंसा गर्नेछन्। उनीहरूले अवर्णनीय निस्फिक्री खुसीयालीको भाव अनुभव गर्नेछन् र मैले मानवजातिलाई यसअघि कहिल्यै प्रदान नगरेको हर्षमाझ जिउनेछन्। किनभने म मानिसका असल कार्यलाई कदर गर्छु र उसका दुष्ट कार्यलाई घृणा गर्छु। मैले मानवजातिलाई नेतृत्व गर्न प्रारम्भ गरेदेखि नै, मैले मसँग एउटै मन भएका मानिसहरूको समूह प्राप्त गर्ने आशा व्यग्रताका साथ गरिरहेको छु। यसैबीच, मसँग एउटै मन नभएकाहरूलाई, म कहिल्यै बिर्सिन्नँ; म उनीहरूलाई आफ्नो हृदयभित्र सधैँ घृणा गर्छु, उनीहरूलाई उनीहरूका दुष्ट कार्यको जबाफ दिन लगाउने अवसर कुरिरहेको छु, र त्यो कुरा देख्दा मलाई आनन्द आउनेछ। अब अन्ततः मेरो दिन आएको छ, र मैले उप्रान्त पर्खनु पर्दैन!” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। परमेश्‍वरका वचनहरूले मलाई के बुझाए भने जसले अन्ततः परमेश्‍वरको आशिष् पाउन सक्छन्, तिनीहरू नै सत्यता प्राप्त गर्ने र परमेश्‍वरसँग एउटै हृदय र मन भएकाहरू हुन्। परमेश्‍वरले आज मलाई मेरो कर्तव्य पूरा गर्न दिनुभएको अवसर मलाई सत्यता प्राप्त गर्न, परमेश्‍वरलाई चिन्ने प्रयास गर्न, र अन्ततः परमेश्‍वरको मुक्ति प्राप्त गर्न दिनका लागि थियो। यदि मैले ख्याति र प्राप्ति हासिल गर्नमा मात्र ध्यान दिएँ, र सत्यता पछ्याउन र सुकर्महरू तयार गर्नका लागि आफ्नो कर्तव्य पूरा गर्नमा ध्यान दिइनँ भने, मैले मुक्तिको मौका गुमाउनेथिएँ। यस क्षणमा, मैले बल्ल परमेश्‍वरको अभिप्राय बुझेँ, र मलाई के महसुस भयो भने मेरो कर्तव्य पूरा गर्ने यो अवसर भनेको परमेश्‍वरले मलाई मुक्ति दिइरहनुभएको हो, मलाई ख्याति, प्राप्ति र हैसियतको दलदलबाट उम्कन मद्दत गरिरहनुभएको हो। मैले उहाँको अन्तर्दृष्टिका लागि परमेश्‍वरलाई धन्यवाद दिएँ, र मेरो हृदय धेरै हलुका भयो। त्यसैले मैले परमेश्‍वरलाई प्रार्थना गरेँ, “हे परमेश्‍वर, तपाईँका वचनहरूको अन्तर्दृष्टिका लागि धन्यवाद। म अबदेखि न कामका कठिनाइहरू, न त हैसियतको लाभ वा हानिको बारेमा विचार गर्नेछु। म तपाईँको बन्दोबस्तप्रति समर्पित हुन र आफ्नो कर्तव्य पूरा गर्न इच्छुक छु।” पछि, मैले नयाँ विश्वासीहरूलाई मलजल गर्ने कर्तव्य स्वीकार गरेँ। दिनमा, म कम्पनीमा काम गर्थेँ, र कामपछि, म ब्रदर-सिस्टरहरूसँग भेला भएर परमेश्‍वरका वचनहरूमा सङ्गति गर्थेँ, र मैले कम्पनीका भोजभतेर जस्ता कार्यक्रमहरूमा भाग लिन लगभग छोडेँ। मेरो कर्तव्य अलि गाह्रो र थकाइलाग्दो भए तापनि, मेरो हृदय शान्त र आनन्दित थियो। मैले नसोचेको कुरा के भयो भने, लगातार धेरै महिनासम्म, मेरो टोलीको कार्यसम्पादनले लक्ष्यहरू पूरा गरेको मात्र होइन, मैले फोनबाट कुराकानी गरेका ग्राहकहरूले पनि धेरै अर्डरहरूमा हस्ताक्षर गरे, र मेरा हाकिमले कम्पनीको बैठकमा मेरो नाम लिएर प्रशंसा समेत गर्नुभयो। म धेरै उत्साहित र खुसी भएँ, र मैले परमेश्‍वरको हातले यी सबै कुराहरूलाई योजनाबद्ध गर्नुभएको र त्यसमाथि सार्वभौमिकता राख्नुभएको देखेँ।

सन् २००९ को नोभेम्बर १४ मा, म मण्डली अगुवाको रूपमा चुनिएँ। मलाई थाहा थियो, यो सत्यता वास्तविकताहरूलाई बुझ्ने र त्यसमा प्रवेश गर्ने एउटा ठूलो अवसर हो, र मैले परमेश्‍वरलाई निराश पार्न मिल्दैन। अगुवाको कर्तव्य धेरै व्यस्त थियो, र यसलाई राम्ररी गर्नका लागि म एकै समयमा काम गर्न सक्दिनथेँ, त्यसैले मलाई थाहा भयो मैले राजीनामा दिने समय आएको छ। जब मैले राजीनामा दिने साहस जुटाएँ, कम्पनीले एउटा सूचना जारी गर्‍यो, जसमा हामी पुराना कर्मचारीका लागि स्थानीय बसोबास अनुमति पत्रको व्यवस्था गर्न सकिनेछ, र मेरो मामलामा, मैले सीधै स्थानीय बसोबास दर्ताका लागि आवेदन दिन सक्नेछु भनिएको थियो। यो लाभ देखेर, मेरो मन अलिकति डगमगायो। मैले सोचेँ, “स्थानीय बसोबास दर्ता पाउनु त बाहिरबाट आएका धेरैले सपना देख्ने कुरा हो! मैले राम्रो जीवन र सामाजिक सुरक्षाका सुविधाहरू पाउने मात्र होइन, तर मेरो सामाजिक हैसियत पनि बढ्नेछ, र मैले धेरै मानिसबाट सम्मान पाउनेछु। यो त दुर्लभ र पाउन गाह्रो अवसर हो! यदि मैले राजीनामा दिएँ भने, मैले फेरि कहिलै यस्तो राम्रो अवसर पाउनेछैन। सायद मैले मेरो बसोबास दर्ता प्रक्रिया पूरा भएपछि राजीनामा दिने हो कि?” तर त्यसपछि मैले मानिसहरूलाई मुक्ति दिने परमेश्‍वरको जरुरी अभिप्रायका बारेमा सोचेँ, र के महसुस भयो भने यदि मैले ख्याति, प्राप्ति र हैसियतका लागि योजना बनाइरहेँ भने, मैले परमेश्‍वरलाई निराश पारिरहेकी हुनेछु। घर फर्केपछि, मैले परमेश्‍वरलाई प्रार्थना गरेँ, उहाँको अभिप्राय बुझ्न र सही छनौट गर्नका लागि मार्गदर्शन मागेँ। मैले परमेश्‍वरका वचनहरू पढेँ: “मानवजातिका सदस्यहरू र निष्ठावान इसाईहरूका रूपमा, परमेश्‍वरको आज्ञा पूरा गर्नका निम्ति हाम्रो मन र शरीर चढाउनु हामी सबैको जिम्मेवारी र दायित्व हो, किनकि हाम्रो सम्पूर्ण अस्तित्व परमेश्‍वरबाट आएको हो, र परमेश्‍वरको सार्वभौमिकताकै कारण यो अस्तित्वमा रहेको छ। यदि हाम्रा शरीर र मन परमेश्‍वरको आज्ञा र मानवजातिको न्यायोचित अभियानप्रति समर्पित छैनन् भने, परमेश्‍वरको आज्ञाका निम्ति शहीद भएकाहरूसामु हाम्रो आत्मा लज्जित हुनेछ, र हामीलाई सबै थोक प्रदान गर्नुहुने परमेश्‍वरसामु झन् धेरै लज्जित हुनेछ” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि सार्वभौमिकता राख्नुहुन्छ)। “यदि तैँले आफ्नो हृदय, शरीर र आफ्नो सबै साँचो प्रेम परमेश्‍वरप्रति अर्पण गर्न र उहाँसामु राख्‍न, उहाँप्रति पूर्ण रूपमा समर्पित बन्‍न र उहाँका अभिप्रायहरूलाई पूर्ण रूपमा ख्याल गर्न सक्छस्, र देहका लागि, परिवारका लागि र तेरा आफ्नै चाहनाहरूका लागि नभई परमेश्‍वरको घरको हितका लागि कार्य गर्न सक्छस्, र हरेक कुरामा परमेश्‍वरको वचनलाई आफ्नो सिद्धान्त र जगका रूपमा लिन्छस् भने, त्यसो गरेर, तेरा मनसायहरू र तेरा दृष्टिकोणहरू सबै ठीक पारिनेछन्, र तँ परमेश्‍वरको उपस्थितिमा उहाँको अनुमोदन पाउने व्यक्ति बन्‍नेछस्” (वचन, खण्ड १। परमेश्‍वरको देखापराइ र काम। परमेश्‍वरलाई साँच्‍चै प्रेम गर्नेहरू ती हुन् जो उहाँको व्यावहारिकताप्रति पूर्ण रूपमा समर्पित हुन सक्छन्)। “म तँबाट के माग गर्छु भने, अझै पनि तँ आफ्नो सम्पूर्ण सत्त्वलाई मेरा सबै काममा अर्पण गर्, अनि, अझ बढी, मैले तँमा गरेका मेरा कामलाई तँ स्पष्ट रूपमा खुट्ट्या र सही रूपमा चिन्, र तँ आफ्नो सम्पूर्ण शक्ति मेरो काममा समर्पित गर्, ताकि मेरो कामले अझ ठूला नतिजाहरू हासिल गर्न सकोस्‌। यो कुरा तैँले बुझ्नैपर्छ। आपसमा होड गर्न, आकस्मिक योजना खोज्न, वा आफ्नो देहका लागि सुख खोज्नबाट टाढा बस्, ताकि मेरो काममा ढिलाइ नहोस्, र तेरो अद्भुत भविष्यमा छेकथुन नहोस्। तिमीहरूलाई जोगाउनु त कता हो कता, त्यस्ता कार्यले तिमीहरूमाथि विनाश मात्र ल्याउन सक्छ। के यो तेरो मूर्खता हुनेछैन र?” (वचन, खण्ड १। परमेश्‍वरको देखापराइ र काम। सुसमाचार फैलाउने काम पनि मानिसलाई मुक्ति दिने काम नै हो)। परमेश्‍वरका वचनहरू पढेपछि, मलाई मैले परमेश्‍वरको बोलाहट सुनेजस्तो भयो। परमेश्‍वर हामीले हाम्रो सबै शक्ति सत्यता पछ्याउन र आफ्ना कर्तव्य पूरा गर्नमा लगाउन सक्छौँ भन्ने आशा गर्नुहुन्छ, र उहाँ हामीले अर्थपूर्ण जीवन जिउने प्रयास गर्नेछौं भन्ने अपेक्षा राख्नुहुन्छ। यदि मैले जागिर छाडेँ भने, सायद मेरो भौतिक अवस्था पहिले जस्तो राम्रो हुनेछैन र मेरो सामाजिक हैसियत त्यति उच्च नहोला, तर म परमेश्‍वरको घरमा बस्न सक्थेँ, हरेक दिन उहाँका वचनहरूको मलजल र पोषणको आनन्द लिन पाउँथेँ, र म ब्रदर-सिस्टरहरूसँग सहकार्य गरेर आफ्नो कर्तव्य पूरा गर्न र उहाँहरूसँगै सत्यता पछ्याउन सक्थेँ। मेरा कर्तव्यमार्फत, म सत्यता बुझ्न, शैतानको भ्रष्ट स्वभावलाई फाल्न, र परमेश्‍वरको मुक्ति प्राप्त गर्न सक्थेँ। यही जीवनको सही मार्ग हो, र सबैभन्दा अर्थपूर्ण जीवन हो। त्यस क्षण, मलाई यस्तो लाग्यो मानौँ परमेश्‍वर मेरो छनौट, मेरो जवाफ पर्खिरहनुभएको छ। मेरो हृदयलाई परमेश्‍वरका वचनहरूले गहिरो रूपमा छोए, र मैले परमेश्‍वरलाई सन्तुष्ट पार्न स्वेच्छाले सबै कुरा त्याग्ने सङ्कल्प गरेँ। मैले परमेश्‍वरलाई प्रार्थना गरेँ, “हे परमेश्‍वर, म बुझ्छु मसँग कुनै सत्यता छैन र मेरो हृदयमा तपाईँलाई ठाउँ नै छैन। स्थानीय बसोबास दर्ता पाउनका लागि, म लगभग फेरि ख्याति, प्राप्ति र हैसियतको पासोमा फसेकी थिएँ। तपाईँका वचनहरूले मलाई सुरक्षा दिनुभएकोमा धन्यवाद, जसबाट मैले मलाई सुम्पिएको कर्तव्य मप्रति तपाईँको प्रेम हो भन्ने बुझ्न पाएकी छु, र सत्यताको पछ्याउनु र मेरो कर्तव्य पूरा गर्नु नै सबैभन्दा अर्थपूर्ण कुरा हो भन्ने महसुस भएको छ। म तपाईँलाई एउटा सन्तोषजनक जवाफ दिन चाहन्छु।” अनि त्यसैले, मैले कम्पनीमा मेरो राजीनामा बुझाएँ। कम्पनीका हाकिमहरूले मलाई बस्नका लागि मनाउने प्रयास गरिरहे, तर म कदापि डगमइनँ। परमेश्‍वरको सुरक्षालाई धन्यवाद, म परीक्षामाथि विजय हासिल गर्न सफल भएँ।

जुन क्षण कम्पनीबाट बाहिर निस्किएँ, मैले नीलो आकाश र हराभरा रूखहरूलाई हेरेँ, र मैले वर्णन गर्न नसकिने आनन्द महसुस गरेँ। मलाई पिँजडाबाट निस्केर आकाशमा स्वतन्त्र भई उडिरहेको सानो चराजस्तै महसुस भयो, र मैले मलाई मन पर्ने परमेश्‍वरका वचनहरूको एउटा खण्ड सम्झेँ: “जब मानिसहरूसँग सही जीवन उद्देश्यहरू हुन्छन्, र तिनीहरूले सत्यताको खोजी गर्न, र सत्यताअनुसार आफूलाई आचरणमा ढाल्न सक्छन्, जब तिनीहरू पूर्ण रूपमा परमेश्‍वरमा समर्पित हुन्छन् र उहाँका वचनहरूअनुसार जिउँछन्, जब तिनीहरूले आफ्नो हृदयको गहिराइमा स्थिर र उज्ज्वल महसुस गर्छन्, तिनीहरूको हृदय अन्धकारमुक्त हुन्छ, र जब तिनीहरू परमेश्‍वरको उपस्थितिमा सम्पूर्ण रूपले स्वतन्त्र र मुक्त भएर जिउन सक्छन्, तब मात्र तिनीहरूले साँचो मानव जीवन प्राप्त गर्छन्, र त्यस्ता मानिसहरू मात्र सत्यता र मानवता भएकाहरू हुन्। यसको साथै, तैँले बुझेका र प्राप्त गरेका सबै सत्यताहरू परमेश्‍वरका वचनहरू र परमेश्‍वर स्वयम्‌बाट आएका हुन्। जब तैँले सर्वोच्च परमेश्‍वर—सृष्टिकर्ताबाट अनुमोदन प्राप्त गर्छस्, र उहाँले तँ मानकअनुरूपको सृजित प्राणी होस्, र तँ मानव रूपमा जिइरहेको छस् भनेर भन्‍नुहुन्छ, तब मात्र तेरो जीवन सबैभन्दा अर्थपूर्ण हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरमा विश्वास गरेर र उहाँको आराधना गरेर, सत्यता पछ्याएर, शैतानको अँध्यारो प्रभावबाट उम्केर, र परमेश्‍वरका वचनहरूअनुसार जिएर मात्र, हामी सबैभन्दा मूल्यवान् जीवन जिउन सक्छौँ, र तब मात्र हाम्रो हृदयले साँचो शान्ति र सहजता पाउन सक्छ। परमेश्‍वरका वचनहरूले नै मलाई सही छनौट गर्न मार्गदर्शन गर्नुभयो। सर्वशक्तिमान्‌ परमेश्‍वरलाई धन्यवाद!


१६. एक तीतो असफलतापछि मैले प्राप्त गरेको कुरा

युसिन, चीन

सन् २०१३ मा, प्रहरीले फोन निगरानीमार्फत मलाई पक्राउ गर्‍यो। तिनीहरूले मलाई माथिल्ला अगुवाहरूका फोटो देखाएर तिनीहरूलाई चिनाउन भने, र जब म बोल्न मानिनँ, तिनीहरूले मलाई धम्काउने र तर्साउने प्रयास गरे, र मलाई एकान्त कारावासमा राखेर यातना दिनेछन् भनेर भने। परमेश्‍वरको मार्गदर्शनले गर्दा नै म डराइनँ। त्यसपछि, प्रार्थना गरेर र परमेश्‍वरमा भर परेर म हरेक प्रहरी सोधपुछ दौरान दृढ रहेँ, अनि मैले मेरा दाजुभाइ-दिदिबहिनीहरूलाई घात गरिनँ। पछि, मलाई तीन वर्षको जेल सजाय सुनाइयो।

सन् २०१४ अप्रिलमा, मलाई सजाय काट्न महिला कारागारमा पठाइयो। जेल एकाइ प्रमुखले मलाई पश्चात्तापको बयान लेख्न र उप्रान्त परमेश्‍वरमा विश्वास नगर्ने कसम खान भनिन्, तर मैले त्यो लेख्न मानिनँ र उल्टै उसलाई परमेश्‍वरको गवाही दिएँ। मेरो दृढ अडान देखेर, उसले अरू कैदीहरूलाई मलाई सास्ती दिन, कुटपिट गर्न र गाली गर्न लगायो, अनि उसले मलाई एउटा सानो कोठामा दिनको बाह्र घण्टा हलचल नगरी उभिन लगायो। उभिँदा-उभिँदा मेरा खुट्टाहरू लाटा भएका र सुन्निएका थिए, अनि हरेक मिनेट एक घण्टा जस्तो लाग्थ्यो। मेरो पीडा देखेर कैदीहरू यसो भन्दै मेरो खिल्ली उडाउँथे, “तेरो परमेश्‍वरलाई तँलाई चील बनाएर यहाँबाट उडाइदिन भन् न!” मैले मनमनै प्रार्थना गरेँ, उहाँसँग यो सास्तीलाई जित्न र उहाँलाई धोका नदिन मलाई मार्गदर्शन गरिदिन बिन्ती गरेँ। परमेश्‍वरको मार्गदर्शनका कारण, म टिकिरहेँ। एक दिन, जेलका अधिकारीहरूले मलाई जवाफ दे भनेर दशवटा प्रश्न दिए, ती सबैले परमेश्‍वरलाई इन्कार गर्थे र उहाँको निन्दा गर्थे। यसले मलाई एकदमै क्रोधित बनायो: “यी दियाबलसहरू साँच्चै झूट रच्न सिपालु छन्! मैले परमेश्‍वरको गवाही दिनुपर्छ र उहाँको नाम अपमानित हुन दिनुहुँदैन।” त्यसैले मैले परमेश्‍वरका वचनद्वारा तिनीहरूका मिथ्या तर्कहरू खण्डन गर्न यो मौका प्रयोग गरेर प्रश्नहरूको जवाफ दिएँ। परिणामस्वरूप, यसले गर्दा जेलका अधिकारीहरू रिसाए, र तिनीहरूले मलाई तीन दिनसम्म दिउँसोको खाना दिएनन्। कहिलेकाहीँ, म भोकले रिँगटा लागेजस्तो महसुस गर्थेँ र मनमनै परमेश्‍वरलाई पुकार्थेँ, उहाँसँग मेरो आस्था बलियो बनाइदिन र मलाई दृढ रहन मदत गर्न बिन्ती गर्थेँ। मैले प्रभु येशूका वचनहरू सम्झेँ: “मानिस रोटीले मात्र होइन, तर परमेश्‍वरको मुखबाट निस्केको हरेक वचनले बाँच्‍नेछ” (मत्ती ४:४)। परमेश्‍वरका वचन मनन गरेपछि, मलाई उप्रान्त त्यति भोक लागेन।

म रिहा हुनुभन्दा छ महिनाअघि, माथिल्ला अधिकारीहरूले जेल एकाइमाथि दबाब दिए, तिनीहरूले भने, त्यो जिल्लामा रूपान्तरित नभएको म मात्र हुँ, र जेलको प्रतिष्ठामा आँच आउनबाट जोगिन, यस पटक मलाई रूपान्तरित गराउनैपर्छ। त्यसपछि, तिनीहरूले मलाई अर्को चरणको शारीरिक दण्ड दिए। लगभग माइनस बीस डिग्री सेल्सियसको तापक्रममा, तिनीहरूले मलाई चर्पीमा उभ्याएर मेरो शरीरमा र कानभित्र समेत चिसो पानी खन्याए। मेरो पूरै शरीर भिज्यो, तैपनि तिनीहरूले मलाई लुगा फेर्न दिएनन्। पछि, तिनीहरूले मलाई एउटा सानो कोठामा लगे, र दुई जना हत्याराहरूलाई मलाई “तीन बयानको पत्र” मा सही गर्न बल गर्न लगाए। यदि मैले मानिनँ भने, तिनीहरूले मलाई निगरानी नगरिएको बरन्डामा लगेर कुटेर मार्ने, र त्यसपछि मेरो मृत्यु प्राकृतिक कारणले भएको हो भनेर भनिदिने धम्की दिए। मेरो मनमा ठूलो उथलपुथल मच्चियो: “मैले सही गरेँ भने, मैले परमेश्‍वरलाई धोका दिइरहेको हुनेछु, तर गरिनँ भने, तिनीहरूले मलाई यातना दिन नयाँ तरिकाहरू खोज्नेछन्। यदि तिनीहरूले मलाई कुटेर मारे भने के गर्ने?” मैले पहिले एक कैदीले यहाँ एउटा कैदी मरेको थियो, र तिनीहरूले लासलाई मरेको कुकुरलाई जस्तै घिसारेर लगेका थिए भनेर भनेको सुनेकी थिएँ। त्यो सोचले मात्रै पनि म डरले भरिएँ। यदि मलाई कुटेर मारियो भने, मसँग मुक्ति पाउने कुनै अवसर हुनेछैन। अनि मैले सोचेँ, “के मैले तीन बयानको पत्रमा सही नगरेर केवल प्रावधानहरू कडाइका साथ पालना गरिरहेकी छु? परमेश्‍वरले मानिसको बाहिरी व्यवहारलाई होइन, उसको हृदयलाई हेर्नुहुन्छ। म साँच्चै परमेश्‍वरलाई धोका दिन चाहन्नँ; म ठूलो रातो अजिङ्गरलाई सम्हाल्नका लागि बुद्धि प्रयोग मात्रै गरिरहेकी हुनेछु।” त्यसैले, मैले तीन बयानको पत्रमा सही गरेँ। तर सही गर्ने बित्तिकै, मेरो हृदय अन्धकारले भरियो। तैपनि म आफैँलाई सान्त्वना दिइरहेँ, “म साँच्चै परमेश्‍वरलाई धोका दिइरहेकी छैनँ; म त केवल ठूलो रातो अजिङ्गरलाई सम्हाल्न बुद्धि प्रयोग गरिरहेकी छु।” मैले तिनीहरूलाई यसो पनि भनेँ, “म यो साँच्चै सही गरिरहेकी छैनँ। म त केवल तिमीहरूको काममा सहकार्य गरिरहेकी छु।”

सन् २०१६ को जुनमा, म जेलबाट छुटेँ। पछि, मैले एउटा प्रवचनमा तीन बयानको पत्रमा सही गरेकाहरूले पशुको छाप पाएका थिए र नरकको ढोका खोलेका थिए भन्ने कुरा सुनेँ। मलाई अचानक पक्षाघात भएजस्तो भयो, मानौँ आकाश नै कालो भएको थियो। तीन बयानको पत्रमा सही गर्नु कति गम्भीर कुरा रहेछ, र यसले परमेश्‍वरको स्वभावलाई उल्लङ्घन गर्दो रहेछ भन्ने कुरा मैले बल्ल बुझेँ। यति धेरै वर्षसम्म परमेश्‍वरमा विश्वास गरेपछि, मैले धोका दिएर आफ्नो आस्थाको यात्रा टुङ्ग्याउनेछु भनेर अपेक्षा पनि गरेकी थिइनँ। त्यतिबेला मेरो हृदयमा भएको पीडा र निराशालाई शब्दमा बयान गर्न नै सकिँदैनथियो। मेरो चरम कष्टमा, मैले सबै कुरा अन्त्य गर्न एउटा भवनबाट हाम फालेर मर्नेबारे समेत सोचेँ। मैले परमेश्‍वरका वचनहरू सम्झेँ: “सङ्कष्टको समयमा मप्रति अलिकति पनि बफादारी नदेखाउनेहरूप्रति, अब म कृपालु हुनेछैनँ, किनभने मेरो कृपा यहीँसम्मका लागि मात्रै थियो। साथै, मलाई कुनै बेला विश्‍वासघात गरेकाहरूलाई म मन पराउँदिनँ र आफ्ना साथीहरूको हितलाई घात गर्नेहरूसँग सङ्गत गर्न झनै मन पराउँदिनँ। मानिस जोसुकै भए पनि मेरो स्वभाव यही हो। मैले तिमीहरूलाई यो भन्नैपर्छ: मेरो हृदय पूर्ण रूपमा तोड्ने जोसुकैले मबाट दोस्रो पटक क्षमा पाउनेछैन, र मप्रति बफादार रहेकाहरू सधैँ मेरो हृदयमा रहनेछन्” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। परमेश्‍वरका वचन मनन गर्दै गर्दा, मैले हृदयमा छुरा रोपेजस्तो पीडा महसुस गरेँ। परमेश्‍वरको स्वभावले उल्लङ्घन सहन गर्दैन, र परमेश्‍वरलाई धोका दिने कसैले पनि फेरि उहाँको कृपा पाउनेछैन। मैले तीन बयानको पत्रमा सही गरेर परमेश्‍वरको स्वभावलाई उल्लङ्घन गरेकी थिएँ, र मलाई मेरो आस्थाको मार्ग अन्त्य भएको छ र परमेश्‍वरले मजस्तो व्यक्तिलाई उप्रान्त मुक्ति दिनुहुनेछैन भन्ने लाग्यो। मैले गरेको दुष्ट कार्यबारे सोच्दा, मेरो हृदय सहनै नसकिने गरी दुख्यो, र मलाई आफ्नो अपराध पूर्ति गर्न फेरि कैद गरिए हुन्थ्यो भन्ने चाहेँ। त्यो समयमा, म जिउँदो लासजस्तै थिएँ। म हरेक दिन टोलाएर बिताउँथेँ, र मलाई परमेश्‍वरलाई प्रार्थना गर्न पनि लाज लाग्थ्यो।

एक दिन, मैले कुनै बेला मसँग सहकार्य गरेका एक ब्रदरलाई परमेश्‍वरको घरले निर्माण गरेको चलचित्रमा देखेँ, र मलाई झनै हैरानी र ग्लानि महसुस भयो। हामी दुवै परमेश्‍वरमा विश्वास गर्थ्यौँ, तैपनि उनी उहाँको गवाही दिन आफ्नो कर्तव्य पूरा गरिरहेका थिए, जबकि मलाई चाहिँ हटाइएको थियो र दण्ड दिइनुपर्ने थियो। पहिले सत्यता नपछ्याएकोमा मैले आफूलाई झनै घृणा गरेँ, र म मर्न लायक र जिउन अयोग्य छु भन्ने लाग्यो। म केवल एक-एक गर्दै हरेक दिन जिउन चाहन्थेँ, र यदि कुनै दिन मरेँ भने, त्यो परमेश्‍वरको धार्मिकता हुनेथियो। म राति ओछ्यानमा यताउता पल्टिरहन्थेँ, निदाउन सक्दिनथेँ, र परमेश्‍वरका वचनहरू मेरो मनमा आए: “जब मानिसहरू मेरो विरुद्धमा विद्रोह गर्छन्, तब म तिनीहरूलाई तिनीहरूकै विद्रोहभित्रबाट मलाई चिनाउँछु। तिनीहरूको पुरानो प्रकृतिलाई विचार गरेर, र मेरो कृपालाई विचार गरेर, म तिनीहरूलाई मार्नुको साटो तिनीहरूलाई पश्‍चात्ताप गर्न र नयाँ सुरुवात गर्न दिन्छु” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १४)। “तेरो भाग्य वास्तवमै परिवर्तन गर्न नसकिने हुन सक्छ र? के तँ त्यस्तो तीतो अफसोसका साथ मर्न स्विकार्छस्?” (वचन, खण्ड १। परमेश्‍वरको देखापराइ र काम। मानिसको सार र पहिचान)। मैले परमेश्‍वरले मलाई त्याग्नुभएको छैन, र म उहाँसामु पश्चात्ताप गर्नेछु भन्ने आशामा अझै पनि मलाई बोलाउन उहाँले आफ्ना वचन प्रयोग गरिरहनुभएको छ भन्ने कुरा स्पष्ट रूपमा महसुस गरेँ। परमेश्‍वरका दयालु वचनहरू न्यानो कोमल धाराजस्तै लाग्यो, र तिनले मेरो हृदयलाई न्यानोपनले भरिदिए। परमेश्‍वर मलाई नकारात्मकता र गलतफहमीमा, निराशामा डुबेर आफैँसँग हार मानेको हेर्न चाहनुहुन्नथ्यो। परमेश्‍वर म मेरो असफलताबाट उठेर मेरो पतनको मूल कारणबारे मनन गरूँ भन्ने चाहनुहुन्थ्यो। मैले परमेश्‍वरले निनवेका मानिसको पश्चात्तापले कसरी उहाँको कृपा जितेको थियो भनेर भन्नुभएको कुरा सम्झेँ। परमेश्‍वरले म पश्चात्ताप गर्न, नयाँ सुरुवात गर्न र फेरि आस्थाको मार्गमा हिँड्न सकूँ भन्ने आशा पनि गर्नुभएको थियो। मैले परमेश्‍वरको प्रेम र मुक्ति महसुस गरेँ, र मेरो हृदय उहाँप्रति कृतज्ञताले भरियो। त्यसैले म घुँडा टेकेर प्रार्थना गरेँ, “हे परमेश्‍वर, मैले तपाईँलाई धोका दिएँ र तपाईँको हृदय तोडेँ। तर तपाईँले मलाई मुक्ति दिने कुरामा हार मान्नुभएको छैन र तपाईँले अझै पनि मलाई पश्चात्ताप गर्ने मौका दिनुभएको छ। तपाईँलाई धन्यवाद! हे परमेश्‍वर, म पश्चात्ताप गर्न इच्छुक छु। कृपया मलाई आत्मचिन्तन गर्न र आफैँलाई चिन्न मार्गदर्शन गर्नुहोस्।”

पछि, मैले परमेश्‍वरका वचनहरूको एउटा खण्ड पढेँ र आफैबारे केही ज्ञान पाएँ। सर्वशक्तिमान्‌ परमेश्‍वर भन्‍नुहुन्छ: “सङ्कष्टहरूको माझमा हुनेहरू पवित्र आत्माको कामविहीन र परमेश्‍वरको मार्गदर्शनविहीन हुन्छन्, तर साँच्चै विजय गरिएकाहरू र परमेश्‍वरलाई साँच्चै पछ्याउनेहरू अन्ततः दृढ रहनेछन्; तिनीहरू मानवता भएकाहरू, र परमेश्‍वरलाई साँच्चै प्रेम गर्नेहरू हुन्। परमेश्‍वरले चाहे जे गर्नुभए पनि, यी विजेताहरूले दर्शनहरू गुमाउनेछैनन् र आफ्‍नो गवाही नगुमाई अझै सत्यता अभ्यास गर्नेछन्। आखिरमा महा-सङ्कष्टबाट उठी आउनेहरू यिनीहरू नै हुन्। केवल अल्याङटल्याङ गर्नेहरूले आज सित्तैमा खान पाए पनि, कोही पनि अन्तिम सङ्कष्टबाट उम्कन सक्दैन, र कोही पनि अन्तिम परीक्षाबाट उम्कन सक्दैन। जित्नेहरूका लागि, यस्तो सङ्कष्ट एक ठूलो शोधन हो; तर केवल अल्याङटल्याङ गर्नेहरूका लागि, यो पूर्ण रूपमा हटाइने काम हो। हृदयमा परमेश्‍वर हुनेहरूलाई जस्तोसुकै जाँच गरिए पनि, तिनीहरूको निष्ठा अपरिवर्तित रहन्छ; तर हृदयमा परमेश्‍वर नहुनेहरूका लागि, परमेश्‍वरको काम तिनीहरूको देहका लागि लाभदायक नहुनेबित्तिकै, तिनीहरूले परमेश्‍वरप्रतिको आफ्नो दृष्टिकोण परिवर्तन गर्छन्, र परमेश्‍वरबाट टाढा समेत जान्छन्। यिनीहरू नै अन्तमा दृढतापूर्वक खडा नहुनेहरू हुन्, जो केवल परमेश्‍वरका आशिष्‌हरू खोज्छन् र परमेश्‍वरका लागि आफूलाई समर्पित गर्ने र उहाँप्रति आफूलाई अर्पित गर्ने कुनै चाहना राख्दैनन्। यस्ता नीच मानिसहरू सबैलाई परमेश्‍वरको कामको अन्त्य भएपछि ‘खेदिनेछ,’ र तिनीहरूलाई अलिकति पनि कृपा देखाइनेछैन। मानवता नभएकाहरूमा परमेश्‍वरप्रति साँचो प्रेम पटक्कै हुँदैन। जब वातावरण सहज हुन्छ, वा तिनीहरूले केही पाउन सक्छन्, तब तिनीहरू परमेश्‍वरप्रति पूर्ण रूपमा आज्ञाकारी हुन्छन्, तर जब तिनीहरूका चाहनाहरूमाथि खतरा उत्पन्न हुन्छ वा ती अन्ततः चकनाचुर हुन्छन्, तब तिनीहरू तुरुन्तै विद्रोहमा उत्रन्छन्। केवल एक रातको अन्तरालमा समेत, तिनीहरू मुस्कुराउने, ‘दयालु-हृदयको’ व्यक्तिबाट जङ्गली देखिने जल्लादमा परिणत हुन्छन्, र कुनै तुक वा कारणविना, अप्रत्याशित रूपमा हिजोको आफ्नो हितकारीलाई आफ्नो घोर शत्रुका रूपमा व्यवहार गर्छन्। यदि आँखा झिमिक्क नगरी मार्ने यी दुष्ट पिशाचहरूलाई फालिएन भने, के तिनीहरू गम्भीर अन्तर्निहित खतरा बन्नेछैनन् र?” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। परमेश्‍वरका वचनहरू मनन गर्दा, मैले आफू एक स्वार्थी र घृणास्पद व्यक्ति रहेछु भन्ने अनुभूत गरेँ। हत्याराहरूको धम्कीको सामना गर्दा, म मारिएँ भने मैले मुक्ति पाउनेछैनँ भनेर डराएँ, त्यसैले मैले तीन बयानको पत्रमा सही गरेँ र परमेश्‍वरलाई धोका दिएँ। म सामान्यतया परमेश्‍वरलाई अरू कसैले धोका दिए पनि म धोका दिनेछैनँ भनेर मुखले भन्थेँ, र म आफू परमेश्‍वरमा साँच्चै विश्वास गर्ने व्यक्ति हुँ भन्ने समेत सोच्थेँ। तर जब मेरो जीवन खतरामा पर्‍यो, मैले आफ्नै सुरक्षा गर्न आफैलाई बचाएँ र परमेश्‍वरलाई धोका दिएँ। मसँग कुन हिसाबले मानवता थियो र? मैले कुन हिसाबले साँच्चै परमेश्‍वरमा विश्वास गरेँ र? ठूलो रातो अजिङ्गरका यातनाको समयमा, परमेश्‍वरको गवाही दिन सबै कष्ट सहन सक्नेहरू मात्र, मानवता भएका मानिसहरू हुन्, र तिनीहरू नै परमेश्‍वरमा साँच्चै विश्वास गर्ने मानिसहरू हुन्। मैले आखिरी दिनहरूमा परमेश्‍वरमा विश्वास गर्नेहरूमध्ये एक हुनका लागि उहाँले मलाई अनुग्रह दिनुभएको कुरा सोचेँ। परमेश्‍वरका वचन पढेर, मैले मानवजातिलाई शैतानले कसरी भ्रष्ट तुल्याएको छ भन्ने कुराको सत्यता र मानवजातिलाई मुक्ति दिनका लागि परमेश्‍वरको ६,०००-वर्षे व्यवस्थापन योजना बुझेँ। परमेश्‍वरका वचनमार्फत, मैले केही सत्यता बुझेँ र धेरै कुरा छर्लङ्ग देखेँ, र जेलमा सबैभन्दा कठिन र पीडादायी दिनहरू पार गर्न मलाई परमेश्‍वरका वचनले नै मदत गरेका थिए। मैले परमेश्‍वरबाट यति धेरै पाएकी थिएँ, तर जब परमेश्‍वरले मबाट गवाही चाहनुभयो, मैले आफ्नो सुरक्षा गर्न तीन बयानको पत्रमा सही गरेर उहाँलाई धोका दिएँ। मैले यस्तो ठूलो धोकाको कार्य गरेकी थिएँ, र म साँच्चै श्रापित हुन लायक थिएँ! त्यस क्षणमा, मैले अन्ततः मेरो आस्थाका वर्षहरूमा मैले सत्यता र जीवन पटक्कै पाएकी रहेनछु भन्ने महसुस गरेँ। म त केवल निर्जीव भुस पो रहेछु, त्यसैले म कसरी नलड्न सक्थेँ र? यी कुरा महसुस गरेपछि, मैले माथि उठ्न लागिपर्ने र उप्रान्त त्यति नकारात्मक नहुने इच्छा गरेँ, अनि मैले प्रायः पश्चात्ताप गर्न परमेश्‍वरलाई प्रार्थना गरेँ। मेरो परिणाम जेसुकै भए पनि, म एक सृजित प्राणीका रूपमा आफ्नो कर्तव्य पूरा गर्न र सत्यता पछ्याउन लागिपर्न इच्छुक थिएँ।

सन् २०१८ फेब्रुअरीमा, मैले लेखन-पठनको कर्तव्य सम्हालेँ, र म निकै कृतज्ञ भएँ, आफ्नो कर्तव्य राम्ररी पूरा गर्न र आफ्नो अघिल्लो अपराधको पूर्ति गर्न चाहेँ। आफ्नो कर्तव्य पूरा गर्दै गर्दा, जब-जब म आफूले दिएको धोकाबारे सोच्थेँ, मेरो हृदय दुख्थ्यो, र यो मेरो हृदयमा काँडा अड्किएजस्तै हुन्थ्यो, जसले मलाई ठूलो पीडा दिन्थ्यो र ग्लानि महसुस गराउँथ्यो। कहिलेकाहीँ, म आफैँलाई सोध्थेँ, “मैले तीन बयानको पत्रमा सही गर्दा प्रहरीसँग व्यवहार गर्न बुद्धि प्रयोग गरिरहेकी थिएँ भन्ने सोचेकी थिएँ, तर परमेश्‍वर यसलाई कसरी हेर्नुहुन्छ?” मैले प्रभु येशूका वचनहरू सम्झेँ: “जसले मलाई मानिसहरूका अगाडि इन्कार गर्छ, म पनि त्यसलाई स्वर्गमा हुनुहुने मेरा पिताको सामुन्‍ने इन्कार गर्नेछु” (मत्ती १०:३३)। मैले तीन बयानको पत्रमा सही गरेर शैतानको सामु परमेश्‍वरलाई इन्कार गरेकी र धोका दिएकी हुनाले, परमेश्‍वरले मलाई उहाँमा विश्वास गर्ने व्यक्तिका रूपमा अनुमोदन गर्नुभएन, किनभने मेरो “बुद्धि” सत्यताको अगाडि टिक्न सक्दैनथ्यो र म आफैँलाई र अरूलाई धोका दिइरहेकी मात्र थिएँ। बुद्धि परमेश्‍वरबाट आउने सकारात्मक कुरा हो, र त्यो प्रयोग गर्नु परमेश्‍वरको घरका हितको सुरक्षा गर्ने अभ्यास हो। तर मैले आफ्नो सुरक्षाका खातिर “बुद्धि” प्रयोग गरेँ; यसको प्रकृति नै परमेश्‍वरलाई धोका दिनु थियो। मानिसहरूको अगाडि परमेश्‍वरलाई इन्कार गर्ने र धोका दिनेहरूलाई परमेश्‍वर दोषी ठहराउनुहुन्छ, र मानिसहरूले उहाँलाई दिएको धोकालाई परमेश्‍वर घृणा गर्नुहुन्छ। परमेश्‍वर मानिसहरूले शैतानसामु उहाँको गवाही दिऊन्, सधैँ उहाँको नाम कायम राखून्, र उहाँलाई कहिल्यै इन्कार नगरून् भन्ने चाहनुहुन्छ। तर मेरो तथाकथित “बुद्धि” त आफ्नो ज्यान जोगाउने र लाजमर्दो तरिकाले जिउने एउटा बहाना मात्र थियो। यी कुराहरू महसुस गरेपछि, मैले आफूलाई झनै घृणा गरेँ, र मैले भविष्यमा, यस्तै परिस्थितिहरू सामना गर्दा, आफ्नो गवाहीमा दृढ रहने, र फेरि कहिल्यै आफ्नै बचाउ नगर्ने प्रतिज्ञा मनमनै गरेँ।

पछि, म हृदयमा यो पनि मनन गर्ने गर्थेँ, “म किन असफल भएँ? किन केही ब्रदर-सिस्टरहरू गम्भीर यातना सहेर पनि परमेश्‍वरलाई धोका नदिई मृत्युसम्मै दृढ रहन सके, जबकि मैले उहाँलाई धोका दिएँ? मेरो असफलताको जड के थियो?” चिन्तन गरेपछि, मैले आफ्नो जीवनलाई अति महत्त्व दिएकी रहेछु भन्ने महसुस गरेँ। मैले मृत्युको डरले परमेश्‍वरलाई धोका दिएँ, आफ्नो गवाही गुमाएँ। एक दिन, मैले परमेश्‍वरका वचनहरूको एक खण्ड पढेँ, र मैले मृत्युको सामना कसरी गर्ने भनेर बुझेँ। सर्वशक्तिमान्‌ परमेश्‍वर भन्‍नुहुन्छ: “प्रभु येशूका ती चेलाहरू कसरी मरे? चेलाहरूमध्ये, कतिलाई ढुङ्गाले हानियो, घोडामा बाँधेर घिस्स्याइएका, उँधोमुन्टो क्रूसमा टाँगिएका, पाँचवटा घोडाले तानेर शरीर चुँडाइएकाहरू पर्थे—तिनीहरूमाथि विभिन्न किसिमको मृत्यु आइपऱ्यो। तिनीहरूको मृत्युको कारण के थियो? के त्यसको कारण तिनीहरू कुनै गलत कार्यमा संलग्न भएपछि कानुनअनुसार तिनीहरूलाई मृत्युदण्ड दिइनु थियो? होइन। तिनीहरूले प्रभुको सुसमाचार प्रसार गरे, तर संसारका मानिसहरूले त्यो स्विकारेनन्, बरु तिनीहरूको निन्दा गरे, तिनीहरूलाई कुटे, र झपारे, अनि तिनीहरूको ज्यान समेत लिए—तिनीहरू त्यसरी नै शहीद भए। … वास्तवमा, तिनीहरूका शरीर यसरी मरेका र बितेका थिए; मानव संसारबाट बिदा हुने तिनीहरूको तरिका यही थियो, तैपनि यसको अर्थ तिनीहरूको परिणाम उस्तै थियो भन्‍ने होइन। तिनीहरूको मृत्यु र बिदा हुने तरिका चाहे जे नै भए पनि, वा त्यो चाहे जसरी भए पनि, परमेश्‍वरले ती जीवनका, ती सृजित प्राणीहरूका अन्तिम परिणाम त्यस्तो होस् भनी निर्धारित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले ठ्याक्कै यही तरिकाले नै यस संसारलाई निन्दा गरे र परमेश्‍वरका कार्यहरूको गवाही दिए। यी सृजित प्राणीहरूले आफ्नो सबैभन्दा मूल्यवान्‌ जीवन—आफ्ना जीवनको अन्तिम क्षण परमेश्‍वरका कार्यहरूको गवाही दिन, परमेश्‍वरको महान् शक्तिको गवाही दिन, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्न प्रयोग गरे। आफ्नो जीवनको अन्तिम क्षणसम्म पनि, तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले गर्नुभएको सारा मानवजातिलाई छुटकारा दिने कामले नै मानवजातिलाई जिइरहन दिन्छ भनी संसारलाई घोषणा गर्न, मानवजातिसामु प्रमाणित गर्न आफ्नो जीवन प्रयोग गरे—यो तथ्य सदैव अपरिवर्तनीय हुन्छ। प्रभु येशूको सुसमाचार प्रसार गरेका कारण शहीद भएकाहरूले कुन हदसम्म आफ्नो कर्तव्य निर्वाह गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए। परिवार, धन-सम्पत्ति, र यस जीवनका भौतिक थोकहरू सबै बाहिरी थोकहरू हुन्; आफूसँग जोडिएको एउटै मात्र कुरा जीवन हो। प्रत्येक जीवित व्यक्तिका लागि, सबैभन्दा कदर गरिनलायक, सबैभन्दा बहुमूल्य कुरा जीवन हो, अनि, यस्तो हुँदा पनि, यी मानिसहरूले मानवजातिप्रति परमेश्‍वरको प्रेम पुष्टि गर्न र त्यसको गवाही दिन, आफ्नो सबैभन्दा बहुमूल्य सम्पत्ति अर्पण गर्न सके। आफ्नो मृत्युसम्मै, तिनीहरूले परमेश्‍वरको नाउँलाई इन्कार गरेनन्, न त तिनीहरूले परमेश्‍वरको कामलाई नै इन्कार गरे, र तिनीहरूले आफ्नो जीवनका अन्तिम क्षणहरू यही तथ्यको अस्तित्वको गवाही दिनका निम्ति प्रयोग गरे—के यो सर्वोच्‍च प्रकारको गवाही होइन र? यो आफ्नो कर्तव्य निर्वाह गर्ने सर्वोत्तम तरिका हो; आफ्नो जिम्मेवारी पूरा गर्नु भनेको यही नै हो। जब शैतानले तिनीहरूलाई धम्कायो र आतङ्कित बनायो, र, अन्त्यमा, त्यसले तिनीहरूलाई तिनीहरूको जीवनको मूल्य चुकाउने तुल्याउँदा समेत, तिनीहरूले आफ्नो जिम्मेवारी त्यागेनन्। चरम हदसम्म आफ्नो कर्तव्य पूरा गर्नु भनेको यही हो। मैले यसो भन्‍नुको अर्थ के हो? के मेरो उद्देश्य तिमीहरूलाई पनि परमेश्‍वरलाई गवाही दिन र उहाँको सुसमाचार प्रसार गर्न त्यही विधि प्रयोग गराउनु हो? तैँले त्यसै गर्नुपर्छ भन्‍ने जरुरी छैन, तर तैँले बुझ्नैपर्छ कि यो तेरो जिम्मेवारी हो, र यदि परमेश्‍वरलाई आवश्यकता पऱ्यो भने, तैँले त्यो गर्न आफू कर्तव्यबद्ध भएका रूपमा त्यसलाई स्वीकार गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। परमेश्‍वरका वचनहरूले मेरो हृदय छोयो। प्रभु येशूलाई पछ्याउने चेलाहरू प्रभुको सुसमाचार प्रसार गरेका कारण सबै किसिमका तरिकाले शहीद बनाइए; तिनीहरूको मृत्यु यो दुष्ट पुस्तामाथिको न्याय थियो, र तिनीहरूले आफ्नै जीवनको मूल्यमा परमेश्‍वरको गवाही दिए। यो शैतानलाई गरिएको सबैभन्दा ठूलो अपमान हो। तिनीहरूले आफ्नो जिम्मेवारी पूरा गरे, तिनीहरू साँचो सृजित प्राणी थिए, र परमेश्‍वरद्वारा अनुमोदित भए। तिनीहरूका शरीर मरे तापनि, तिनीहरूका आत्माहरू परमेश्‍वरकहाँ फर्के। आफैलाई बचाउन चाहने र मृत्युसँग डराउनेहरू जीवित रहे पनि, निर्जीव हिँड्ने लासहरूझैँ हुन्, र मृत्युपछि, तिनीहरूले अझै पनि अनन्त दण्ड सहनैपर्छ। प्रभु येशूले भन्नुभएझैँ: “किनभने जसले आफ्‍नो जीवन बचाउनेछ उसले त्यो गुमाउनेछ: र जसले मेरा खातिर आफ्‍नो जीवन गुमाउनेछ त्यसले त्यो पाउनेछ” (मत्ती १६:२५)। जब-जब मैले मृत्युको धम्की सामना गर्दा आफ्नै सुरक्षा गर्न परमेश्‍वरलाई कसरी धोका दिएँ भनेर फर्की हेर्थेँ, मेरो हृदय ग्लानिले दुख्थ्यो, र मेरो आत्माले ठूलो सास्ती भोग्थ्यो। यो पीडा शारीरिक कष्टभन्दा निकै खराब थियो। मैले मानिसको भाग्य परमेश्‍वरको हातमा छ, र ठूलो रातो अजिङ्गरले मेरो जीवन वा मृत्युको निर्णय गर्न सक्दैन भन्ने कुरा पनि बुझेँ। यदि कुनै दिन मलाई ठूलो रातो अजिङ्गरले सताएर मार्‍यो भने, त्यो पनि परमेश्‍वरको अनुमतिले र उहाँद्वारा पूर्वनियोजित नै हुनेछ। म परमेश्‍वरको योजनाबद्ध कार्य र प्रबन्धहरूमा समर्पित हुनुपर्छ। परमेश्‍वरलाई सन्तुष्ट पार्न मर्नु अर्थपूर्ण हुन्छ।

सन् २०२३ को डिसेम्बरको एक रात, मैले माथिल्ला अगुवाहरूबाट एउटा पत्र पाएँ, जसमा तिनीहरूले पहिले तीन बयानको पत्रमा सही गर्नेहरूको अनुसन्धान गर्न लागेका छन् भनेर भनिएको थियो। जब मैले त्यो पत्र देखेँ, म स्तब्ध भएँ, र मैले आफूले तीन बयानको पत्रमा सही गरेको कुरा सोचेँ। विशेष गरी, यसो भनिएको परमेश्‍वरका वचनहरू देखेपछि: “के ‘तीन बयानको पत्र’ मा हस्ताक्षर गर्नेहरू बम विस्फोट गराएर आफैलाई छिन्नभिन्न पार्नेहरू होइनन् र?” (वचन, खण्ड ७। सत्यताको पछ्याइबारे। सत्यता कसरी पछ्याउने (५))। मलाई लाग्यो, म साँच्चै सिद्धिएँ, र मेरो आस्थाको जीवन समाप्त भयो। म आशारहित भएँ। मलाई तीन बयानको पत्रमा सही गरेर र परमेश्‍वरलाई धोका दिएर, मेरो नियतिमा नरक र दण्ड लेखिएको छ भन्ने थाहा थियो। मलाई परमेश्‍वरको घरले मलाई जसरी तह लगाए पनि, त्यो न्यायसङ्गत हुनेथियो, र मृत्यु पनि मेरा लागि उचित सजाय हुनेथियो भन्ने लाग्यो। त्यो रात, मसँग मेरो काममा भएका समस्या समाधान गर्ने ऊर्जा नै भएन। मसँग कुनै बल नै थिएन, र मैले रातभर एक शब्द पनि बोलिनँ। त्यसपछिका केही दिन, मैले खान वा सुत्न सकिनँ, र जब-जब म आफ्नो अपराधबारे सोच्थेँ, मलाई मसँग कुनै राम्रो परिणाम वा गन्तव्य छैन भन्ने लाग्थ्यो। मैले उजाड महसुस गरेँ, र केही गर्ने मन भएन। म केवल मण्डलीले मलाई निकालिएको जानकारी दिने प्रतीक्षा गरेँ। मेरो पीडा र निराशामा, मैले परमेश्‍वरलाई प्रार्थना गरेँ, उहाँसँग मलाई अन्तर्दृष्टि दिन र उहाँको अभिप्राय बुझ्न मार्गदर्शन गर्न बिन्ती गरेँ।

भोलिपल्ट, मैले एउटा अनुभवात्मक गवाहीको भिडिओमा उद्धृत गरिएका परमेश्‍वरका वचनहरूको एक खण्ड देखेँ, र परमेश्‍वरका अभिप्रायहरूबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “धेरैजसो मानिसहरूले केही अपराधहरू गरेका र आफूमाथि केही दागहरू ल्याएका छन्। उदाहरणका लागि, कतिपय मानिसहरूले परमेश्‍वरको प्रतिरोध गरेका छन् र ईशनिन्दात्मक कुराहरू भनेका छन्; कतिपय मानिसहरूले परमेश्‍वरको आज्ञालाई अस्वीकार गरेका छन् र आफ्नो कर्तव्य निर्वाह गर्न इन्कार गरेका छन्, र तिनीहरू परमेश्‍वरद्वारा तिरस्कृत भएका छन्; कतिपय मानिसहरूले परीक्षाहरूको सामना गर्दा परमेश्‍वरलाई धोका दिएका छन्; कतिपयले आफू पक्राउ पर्दा ‘तीन बयानको पत्र’ मा हस्ताक्षर गरेर परमेश्‍वरलाई धोका दिएका छन्; कतिपयले भेटीहरू चोरेका छन्; कतिपयले भेटीहरू फजुलमा उडाएका छन्; कतिपयले बारम्बार मण्डली जीवनमा बाधा दिएका छन् र परमेश्‍वरका चुनिएका मानिसहरूलाई हानि पुऱ्याएका छन्; कतिपयले गुटहरू निर्माण गरेर अरूलाई सास्ती दिएका छन्, र मण्डलीलाई अस्तव्यस्त बनाएका छन्; कतिपयले बारम्बार धारणाहरू र मृत्यु फैलाएका छन्, र दाजुभाइ-दिदीबहिनीहरूलाई हानि पुऱ्याएका छन्; र कतिपय चाहिँ विपरीत लिङ्गीसँग अनुचित सम्बन्ध र व्यभिचारमा संलग्न भएका छन्, र तिनीहरूले भयानक प्रभाव पारेका छन्। यति भन्न सकिन्छ कि सबैका आफ्ना अपराध र दागहरू हुन्छन्। तैपनि कतिपय मानिसहरू सत्यता स्वीकार गर्न र पश्‍चात्ताप गर्न सक्षम हुन्छन्, जबकि अरूले सत्यता स्वीकार गर्न सक्दैनन् र पश्‍चात्ताप गर्नुभन्दा बरु मर्न तयार हुन्छन्। त्यसैले तिनीहरूलाई तिनीहरूको प्रकृति सार र तिनीहरूको निरन्तरको प्रकटीकरणअनुसार व्यवहार गरिनुपर्छ। जो पश्‍चात्ताप गर्न सक्छन् तिनीहरू परमेश्‍वरमा साँचो रूपमा विश्‍वास गर्नेहरू हुन्; तर जो साँच्चिकै अपश्‍चात्तापी छन्, तिनीहरूलाई आवश्यकताअनुसार निकालिनुपर्छ वा निष्कासित गरिनुपर्छ। कतिपय मानिसहरू दुष्ट हुन्छन्, कतिपय अज्ञानी र मूर्ख हुन्छन्, र कतिपय पशु हुन्छन्। सबैजना फरक हुन्छन्। कतिपय दुष्ट मानिसहरूलाई दुष्ट आत्माहरूले कब्जा गरेका हुन्छन्, जबकि अरू चाहिँ दियाबलस शैतानका नोकर हुन्। तिनीहरूमध्ये कतिपयको अत्यन्तै निर्दयी प्रकृति हुन्छ, जबकि कतिपयको अत्यन्तै छली प्रकृति हुन्छ, कतिपय प्रकृतिले नै पैसाको अत्यन्तै लोभी हुन्छन्, र अरू चाहिँ प्रकृतिले नै यौन व्यभिचारमा रमाउँछन्। हरेक प्रकारको व्यक्तिको प्रकटीकरण फरक-फरक हुन्छ, त्यसैले सबै मानिसहरूलाई तिनीहरूको प्रकृति र निरन्तरको प्रकटीकरणअनुसार विस्तृत रूपमा मूल्याङ्कन गरिनुपर्छ। … परमेश्‍वरले हरेक व्यक्तिलाई सम्हाल्ने तरिका त्यस समयको खास परिस्थिति र पृष्ठभूमि, साथै त्यस व्यक्तिको कार्य र व्यवहार र उसको प्रकृति सारमा आधारित हुन्छ। परमेश्‍वरले कहिल्यै कसैलाई अन्याय गर्नुहुन्न। यो परमेश्‍वरको धार्मिकता हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचन मनन गर्दै गर्दा, म गहन रूपमा उत्प्रेरित भएँ। परमेश्‍वरको घरले मानिसहरूलाई सिद्धान्तअनुसार सम्हाल्छ, र परमेश्‍वरको स्वभावमा प्रताप र क्रोध अनि प्रेमिलो दयालुपन र कृपा दुवै छ। मैले तीन बयानको पत्रमा सही गरेर यो जीवन र आउँदो संसारमा पनि क्षमा नहुने ईश्वरनिन्दाको पाप गरेकी थिएँ। परमेश्‍वरलाई धोका दिएपछि, मेरो हृदय अँध्यारो थियो, र म पीडाको सास्तीमा डुबेँ, जिउँदो लासजस्तै जिइरहेकी थिएँ। यो परमेश्‍वरको धार्मिकता थियो। तर परमेश्‍वरले मलाई त्याग्नुभएन, र उहाँका वचनमार्फत, उहाँले मलाई अन्तर्दृष्टि दिनुभयो र मार्गदर्शन गर्नुभयो, मलाई नकारात्मकता र गलतफहमीबाट बाहिर निस्किने तुल्याउनुभयो। मैले परमेश्‍वरको धर्मी स्वभावभित्र, परमेश्‍वरको कृपा र मुक्ति पनि रहेको महसुस गरेँ। परमेश्‍वरले मानिसहरूको परिणाम तिनीहरूका कार्यहरूको पृष्ठभूमि, तिनीहरूको प्रकृति सार, र एकनासको व्यवहार, साथै तिनीहरूले साँच्चै पश्चात्ताप गरेका छन् कि छैनन् भन्ने आधारमा निर्णय गर्नुहुन्छ। मैले पक्राउ परेर यातना भोग्दा, अनि मेरो जीवन खतरामा हुँदा क्षणिक शारीरिक कमजोरीमा परमेश्‍वरलाई धोका दिएको, र त्यसपछि पश्चात्ताप र ग्लानिले भरिएको कुरा सम्झेँ। मण्डलीले मसँग आफूबारे केही बुझाइ र पश्चात्ताप भएको देख्यो, र मलाई आफ्नो कर्तव्य पूरा गर्ने मौका दियो। त्यसबेलादेखि, मैले आफ्नो कर्तव्य पूरा गर्न निरन्तर सक्दो प्रयास गरेकी छु। यसको विपरीत, तीन बयानको पत्रमा सही गर्नेहरूमध्ये, निकालिएकाहरूले आफ्नो कर्तव्यमा एकैनास खराब प्रदर्शन गरे, र परमेश्‍वरलाई धोका दिएपछि, तिनीहरूले साँच्चै पश्चात्ताप गरेनन् वा आफ्ना कर्तव्य राम्ररी पूरा गरेनन्। त्यस्ता मानिसहरूलाई नै परमेश्‍वरले प्रकट गर्नुहुन्छ र हटाउनुहुन्छ। परमेश्‍वरले तीन बयानको पत्रमा सही गर्नेहरू टुक्रा-टुक्रा पारिन्छन्, र तिनीहरूले महापाप गर्छन् भनेर भन्नुभयो। तर परमेश्‍वर मानिसहरूसँग तिनीहरूको प्रकृति सार र पश्चात्तापका आधारमा व्यवहार गर्नुहुन्छ। तीन बयानको पत्रमा सही गरेपछि, मैले आफ्नो हृदयमा गहिरो पश्चात्ताप र आत्म-निन्दा महसुस गरेँ। परमेश्‍वरले मलाई न्याय गर्न र सजाय दिन आफ्ना वचनहरू प्रयोग गर्नुभयो, जसले मलाई तीन बयानको पत्रमा सही गर्नुको प्रकृति र परिणामहरू बुझ्ने, परमेश्‍वरको धर्मी स्वभावले उल्लङ्घन सहन गर्दैन भनेर जान्ने, परमेश्‍वरको डर मान्ने हृदय विकास गर्ने, र साँचो पश्चात्ताप गर्ने तुल्यायो। यसले मलाई परमेश्‍वरले भन्नुभएका यी कुरा पूर्णतः अनुभव गर्ने तुल्यायो: “परमेश्‍वरको कृपा र सहनशीलता प्राप्त गर्न कठिन छैन—तर मानिसलाई साँचो पश्‍चात्ताप हासिल गर्न कठिन छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)।

त्यसपछि मैले परमेश्‍वरका वचनहरूको अर्को खण्ड पढेँ, जुन ठ्याक्कै मेरो स्थितिसँग सम्बन्धित थियो। सर्वशक्तिमान्‌ परमेश्‍वर भन्‍नुहुन्छ: “मानिसहरू सबैले आशिष्‌, पुरस्कार, र मुकुटहरू पाउनका लागि परमेश्‍वरमा विश्‍वास गर्छन्। के हरेक व्यक्तिको हृदयमा यही अभिप्राय हुँदैन र? वास्तवमा, हरेक व्यक्तिमा हुन्छ। यो तथ्य हो। मानिसहरूले यसबारे प्रायः कुरा नगरे पनि, र आशिष्‌ प्राप्त गर्ने आफ्नो अभिप्राय र चाहनालाई ढाकछोप गरे पनि, मानिसहरूको हृदयको गहिराइमा रहेको यो चाहना, यो अभिप्राय र मनसाय कहिल्यै डगमगाएको छैन। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य निर्वाह गर्न सक्ने भए पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आशिष् प्राप्त गर्ने अभिप्राय कहिल्यै त्याग्दैनन् जुन तिनीहरूको हृदयको गहिराइमा लुकेको हुन्छ, र तिनीहरू सधैँ चुपचाप यसको सेवामा परिश्रम र दौडधुप गर्छन्। के मानिसहरूको हृदयको सबैभन्दा गहिराइमा गाडिएको कुरा यही हुँदैन र? आशिष्‌ प्राप्त गर्ने यो अभिप्राय नहुने हो भने, तिमीहरूले कस्तो महसुस गर्नेथियौ? तिमीहरूले कस्तो मनोवृत्तिका साथ आफ्नो कर्तव्य निर्वाह गर्नेथियौ र परमेश्‍वरलाई पछ्याउनेथियौ? यदि मानिसहरूको हृदयमा लुकेको आशिष्‌ प्राप्त गर्ने यो अभिप्रायलाई पूर्ण रूपमा उन्मूलन गरियो भने तिनीहरूको के हालत हुनेथियो? यो सम्भव छ कि धेरै मानिसहरू नकारात्मक बन्नेथिए, र कतिपय आफ्नो कर्तव्यमा अप्रेरित हुनेथिए, र परमेश्‍वरमाथि विश्‍वासमा तिनीहरूको रुचि हराउनेथियो। तिनीहरूले आफ्नो आत्मा गुमाएजस्तो देखिनेथियो, र तिनीहरूको हृदय खोसिएजस्तो देखिनेथियो। त्यसैले म भन्छु कि आशिष्‌ प्राप्त गर्ने अभिप्राय मानिसहरूको हृदयको गहिराइमा लुकेर रहने कुरा हो। सायद, तिनीहरूले आफ्नो कर्तव्य निर्वाह गर्दा वा मण्डलीको जीवन जिउँदा, तिनीहरूलाई आफूले केही सत्यताहरू बुझेको छु र आफ्नो परिवार त्याग्न र खुसीसाथ आफूलाई परमेश्‍वरप्रति समर्पित गर्न सक्षम छु, र अब आफूलाई आशिष्‌ प्राप्त गर्ने आफ्नो अभिप्रायको ज्ञान छ, र यो अभिप्राय त्यागेको छु, र अब यसद्वारा शासित वा बाँधिएको छैन भन्‍ने महसुस हुन्छ। त्यसपछि, तिनीहरूले अब आफूसँग आशिष्‌ प्राप्त गर्ने अभिप्राय छैन भनी सोच्छन्, तर परमेश्‍वरले अर्कै सोच्नुहुन्छ। मानिसहरूले विभिन्‍न कुराहरूलाई सतही रूपमा मात्रै हेर्छन्। परीक्षाहरूविना, तिनीहरूले आफ्‍नो बारेमा राम्रै अनुभव गर्छन्। जबसम्म तिनीहरूले मण्डली छोडेका वा परमेश्‍वरको नामलाई इन्कार गरेका हुँदैनन्, र तिनीहरू आफूलाई परमेश्‍वरप्रति समर्पित गर्न लागिरहन्छन्, तबसम्म तिनीहरूले आफू परिवर्तन भएको छु भन्‍ने विश्‍वास गर्छन्। तिनीहरू अब आफ्‍नो कर्तव्य निर्वाहमा आफ्नो जोस वा क्षणिक आवेगद्वारा उत्प्रेरित भएको महसुस गर्दैनन्। यसको साटो, तिनीहरू आफूले सत्यता पछ्याउन सक्ने, र आफ्‍नो कर्तव्य निर्वाह गर्दा आफूले निरन्तर सत्यताको खोजी र अभ्यास गर्न सक्ने, जसले गर्दा तिनीहरूका भ्रष्ट स्वभावहरू शुद्ध हुने र तिनीहरूले केही साँचो परिवर्तन हासिल गर्न सक्ने विश्‍वास गर्छन्। तर, जब तिनीहरूको गन्तव्य र परिणामसँग प्रत्यक्ष रूपमा सम्बन्धित घटनाहरू घट्छन्, तब तिनीहरूका प्रकटीकरणहरू के-के हुन्छन्? तिनीहरूको साँचो अवस्था पूर्ण रूपमा प्रकाश हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरले मेरो वास्तविक स्थिति खुलासा गर्नुभयो। यी वर्षहरूमा, मैले आशिष्‌हरू पछ्याउन छोडिसकेकी छु भन्ने लाग्थ्यो, तर आशिष्‌ पाउने चाहना मेरो हृदयको गहिराइमा लुकेको थियो, र यदि तथ्यहरू प्रकट नभएका भए, मैले अझै पनि म यस सन्दर्भमा परिवर्तित भएकी छु भन्ने सोच्ने थिएँ। यी वर्षभरि, म परमेश्‍वरको कृपाका कारण मण्डलीमा आफ्नो कर्तव्य पूरा गर्दै आएकी छु, त्यसैले मैले अझै पनि झूटो आशा पक्रिरहेकी थिएँ, परमेश्‍वरले मलाई क्षमा गर्नुभयो होला भन्ने सोचिरहेकी थिएँ। मैले आफ्नो कर्तव्यमा कष्ट भोगेँ र मूल्य चुकाएँ, आफ्नो कर्तव्यमा लागिरहन बिमारी सहेँ, र त्यसैले मैले आफू परमेश्‍वरप्रति बफादार रहेको सोचेँ। तर जब मैले तीन बयानको पत्रमा सही गर्नेहरूको परिणाम नरक हो भन्ने देखेँ, मेरो हातखुट्टा चल्न छोड्यो, र आशिष्‌हरू पाउने मेरो चाहना पूर्णतः चकनाचुर भएको देखेर, मैले आफ्नो कर्तव्य पूरा गर्ने चाहना गुमाएँ, र मैले मण्डलीको काम सम्हाल्न पनि चाहिनँ। तथ्यहरू सामना गर्दा, मैले म अझै पनि परमेश्‍वरसँग सौदा गर्ने प्रयास गरिरहेकी थिएँ, र मैले केवल आशिष्‌हरूका लागि आफ्नो कर्तव्यमा कष्ट सहेकी थिएँ भन्ने कुरा देखेँ। मैले आशिष्‌हरू पाउने मेरो अभिप्राय कति गहन रूपमा गढिएको रहेछ भन्ने देखेँ। मैले परमेश्‍वरको प्रकाशका लागि उहाँलाई धन्यवाद दिएँ, जसले मलाई आफैँलाई चिनायो र सत्यता पछ्याउने मेरो सङ्कल्पलाई पनि प्रेरित गर्‍यो। त्यसपछि, मैले आफूलाई परमेश्‍वरमा सुम्पने सङ्कल्प गरेँ, र परमेश्‍वरले मसँग जस्तो व्यवहार गर्नुभए पनि, मैले गर्नुपर्ने कुरा समर्पित हुनु र मैले गर्नुपर्ने कर्तव्यहरू पूरा गर्नु थियो भन्ने जानेँ। मैले परमेश्‍वरलाई प्रार्थना गरेँ, “हे परमेश्‍वर, मैले गरेका अपराधहरूका आधारमा, म धेरै पहिले नै पखालिनुपर्थ्यो। यी वर्षहरूमा, मैले सित्तैमा तपाईँका वचनहरूको यति धेरै मलजल र आपूर्ति पाएकी छु, र मैले धेरै प्राप्त गरेकी छु। तपाईँले मलाई अहिल्यै निष्कासित गर्नुभए नि, म अझै तपाईँलाई धन्यवाद दिनेछु। परमेश्‍वर! म तपाईँलाई सधैँभरि पछ्याउन चाहन्छु, र म अब उप्रान्त कुनै आशिष्‌को चाहना गर्नेछैनँ।” मैले परमेश्‍वरका वचनहरू सम्झेँ: “म कुनै आशिष् पाऊँ भनी माग्दिनँ; म यति मात्र माग्छु कि मैले जुन मार्गमा हिँड्नुपर्छ त्यसमा म परमेश्‍वरका अभिप्रायहरूअनुसार हिँड्न सकूँ” (वचन, खण्ड १। परमेश्‍वरको देखापराइ र काम। मार्ग … (६))। परमेश्‍वरका वचनहरू मनन गर्दा, मेरा आँसु थामिएनन्। मेरो हृदय परमेश्‍वरप्रति कृतज्ञताले भरियो, र मेरो आत्माले पहिले कहिल्यै महसुस नगरेको आजादी महसुस गर्‍यो।

एक दिन, मैले माथिल्ला अगुवाहरूबाट एउटा पत्र पाएँ। मेरो तीन बयानको पत्रमा सही गर्नुको पृष्ठभूमि र मेरो आस्थामा मेरो एकैनासको कर्तव्य निर्वाहलाई ध्यानमा राख्दै, तिनीहरूले मलाई पश्चात्ताप गर्ने अवसर दिए, र तिनीहरूले मलाई शान्त मनले आफ्ना कर्तव्य पूरा गर्न भने। त्यो पत्र पाउँदा, त्यसले मलाई गहन रूपमा उत्प्रेरित गऱ्यो। मैले मानिसहरूप्रति परमेश्‍वरको धर्मी स्वभाव न्याय र मुक्ति हो, र यो सबै म सत्यता पछ्याउने सही मार्गमा हिँडूँ भनेर हो भन्ने महसुस गरेँ। त्यस क्षणमा, परमेश्‍वरबारे मेरा गलतफहमीहरू समाधान भए। साथसाथै, मैले आफ्नो छलीपनलाई र परमेश्‍वरका श्रमसाध्य अभिप्रायहरूको बुझाइको कमीलाई घृणा गरेँ, र उहाँले ममा आफ्नो कति धेरै रगतपसिना लगानी गर्नुभएको छ भनी झन् बढी महसुस गरेँ। मैले परमेश्‍वरका वचनहरू पढेँ: “आज परमेश्‍वर तिमीहरूको न्याय गर्नुहुन्छ, तिमीहरूलाई सजाय दिनुहुन्छ, र तिमीहरूलाई दोषी ठहराउनुहुन्छ, तर तैँले के थाहा पाउनुपर्छ भने, तँलाई दोषी ठहराउनुको उद्देश्य तैँले आफैलाई चिन्नु हो। उहाँ तँलाई दोषी ठहराउनुहुन्छ, सराप्नुहुन्छ, न्याय गर्नुहुन्छ, र सजाय दिनुहुन्छ, ताकि तँ आफूलाई चिन्‍न सक्, ताकि तेरो स्वभाव परिवर्तन हुन सकोस्, र यसभन्दा पनि बढी, ताकि तँ आफ्‍नो मूल्य जान्‍न सक्, र परमेश्‍वरका सबै कार्य धर्मी छन् र उहाँको स्वभाव र उहाँको कामका आवश्यकताहरूअनुसार छन्, र उहाँ मानिसको मुक्तिसम्बन्धी आफ्नो योजनाअनुसार काम गर्नुहुन्छ, अनि उहाँ मानिसलाई प्रेम गर्नुहुने र मुक्ति दिनुहुने, अनि न्याय गर्नुहुने र सजाय पनि दिनुहुने धर्मी परमेश्‍वर हुनुहुन्छ भनी देख्‍न सक्” (वचन, खण्ड १। परमेश्‍वरको देखापराइ र काम। तैँले हैसियतका आशिष्‌हरूलाई पन्छ्याउनुपर्छ र मानिसलाई मुक्ति दिने परमेश्‍वरको अभिप्रायलाई बुझ्‍नुपर्छ)। मैले परमेश्‍वरको वचनको यो खण्ड पहिले धेरै पटक पढेकी थिएँ, तर मैले यसलाई साँच्चै बुझेकी थिइनँ। अब, मैले यो अनुभवपछि परमेश्‍वर जे गर्नुहुन्छ, त्यसमा मानिसहरूप्रति कुनै घृणा हुँदैन भन्ने कुरा बुझेँ। परमेश्‍वरले जसरी काम गर्नुभए पनि, त्यसमा दोषी ठहराउने वा सराप्ने कुरा नै समावेश भए पनि, यो मानिसहरूलाई शुद्ध गर्न, तिनीहरूलाई भ्रष्ट स्वभावहरूको बाधा र बन्धनबाट उम्काउन, र मानिसहरूलाई शैतानको शक्तिबाट मुक्ति दिनका लागि हो। मानिसहरूसामु परमेश्‍वरको धर्मी स्वभाव प्रकट हुनु नै तिनीहरूका लागि सबैभन्दा ठूलो मुक्ति हो। म सत्यता पछ्याउन र परमेश्‍वरका मागहरू पूरा गर्न लागिपर्न इच्छुक छु। मेरो परिणाम जेसुकै भए पनि, यदि म सृष्टिकर्ताका लागि श्रम मात्र गर्न सक्छु भने पनि, म इच्छुक र सन्तुष्ट छु। परमेश्‍वरलाई धन्यवाद!


१७. कर्तव्य गुमाएपछिको पछुतो

क्याथलिन, इटाली

म वर्षौँदेखि एक अभिनेत्रीको रूपमा आफ्नो कर्तव्य पूरा गर्दै आएकी छु। मे २०२२ मा, अगुवाहरूले मलाई निर्देशकको तालिम लिन र पार्ट-टाइम भिडियो जाँच्ने काम गर्न भने। त्यसबेला, म केही दबाबमा भए पनि, म माथि उठ्न र त्यो राम्रोसँग गर्नका लागि सक्दो प्रयास गर्न इच्छुक थिएँ। म हरेक दिन व्यस्त हुन्थेँ, र यो सबै निकै सन्तोषजनक लाग्थ्यो।

अगस्ट २०२२ मा, हामीले एउटा नयाँ चलचित्रको छायाङ्कन सुरु गर्‍यौँ, र निर्देशकहरूले मलाई र बहिनी जुडिथलाई मुख्य भूमिकाका लागि अडिसन दिन आग्रह गरे, तर म त्यति इच्छुक थिइनँ। मलाई दुईवटा कर्तव्यले नै आफूलाई पूरै व्यस्त बनाइरहेको छ, र यदि मैले अडिसन पास गरेर मुख्य भूमिका पाएँ भने, निश्चय नै म तीनवटा कर्तव्यले थिचिनेछु भन्ने लाग्यो। पछि, जुडिथ मुख्य भूमिकाका लागि छानिइन्, र मलाई तेस्रो भूमिकाका लागि छानियो। मुख्य भूमिका नपाएकामा म निराश भइनँ मात्र होइन, तर मनमनै खुसी भएँ। किनभने यो तेस्रो पात्रको संवाद थोरै थियो र यो त्यति महत्त्वपूर्ण भूमिका थिएन, यो तुलनात्मक रूपमा सजिलो हुनेथ्यो, त्यसैले मैले खुसीसाथ यो भूमिका स्विकारेँ। पछि, निर्देशकहरूले के देखे भने जुडिथ अलि उदास देखिन्थिन्, र यो मुख्य पात्रको सकारात्मक र बलियो व्यक्तित्वसँग त्यति मिल्दैनथ्यो, त्यसैले उनीहरूले मलाई फेरि मुख्य भूमिकाका लागि अडिसन दिन सुझाए। जब मैले यो खबर सुनेँ, तब मेरो पहिलो सोच यस्तो थियो: “यी तीनवटा कर्तव्यले मलाई पहिल्यै व्यस्त बनाइरहेका छन्; यदि उनीहरूले मलाई मुख्य भूमिकामा राखे भने, के म अझ व्यस्त हुनेछैनँ र? साथै, मुख्य भूमिकाका लागि केही रुने दृश्य पनि छन्, त्यसैले यो निकै कठिन अभिनय हुनेछ। यसलाई राम्रोसँग गर्न, धेरै ऊर्जा चाहिन्छ।” यसबारे राम्ररी सोचेपछि, मैले निर्देशकहरूलाई भनेँ, “मुख्य पात्र निकै शान्त स्वभावकी छिन्, तर म अलि जवान छु, त्यति शान्त स्वभावकी छैनँ, र यस भूमिकाका लागि उपयुक्त छैनँ। जुडिथले यस भूमिकाका लागि धेरै मेहनत गरिसकेकी छिन्, अनि उनको उमेर र स्वभाव पनि बढी मिल्छ। उनको हाउभाउ मात्रै अलि मिल्दैन, र अलिकति थप मद्दतले त्यो सुध्रिनुपर्ने हो। त्यसैले मलाई मैले फेरि अडिसन दिन आवश्यक छ जस्तो लाग्दैन।” पछि, केही छलफलपछि, सबैले जुडिथ नै वास्तवमा मुख्य पात्रको स्वभावसँग बढी मेल खान्छिन् र उनलाई केही थप मद्दत चाहिन सक्छ भन्ने महसुस गरे। यो कुरा बिते पनि, मलाई हृदयमा म मुख्य भूमिका खेल्न चाहन्नँ किनकि मलाई कष्टको डर छ भन्ने थाहा थियो। मलाई केही हदसम्म दोषी महसुस भयो, तर मैले त्यसलाई समाधान गर्नका लागि सत्यता खोजिनँ।

त्यसपछि, हरेक दिन पूरै तालिकाबद्ध हुन्थ्यो, र मलाई केही हदसम्म अनिच्छुक महसुस हुन्थ्यो। कहिलेकाहीँ, निर्देशकहरू चलचित्रबारे छलफल गर्न राती भेट्थे, र म हिचकिचाउँथेँ र अनिच्छुक हुन्थेँ, म मनमनै सोच्थेँ, “छिटो गरेर छलफल सका। छलफल सकाएपछि आराम गर्न पाउँछस्, तर मैले अझै भिडियोहरू जाँच्नुपर्छ। जाँच्नुपर्ने भिडियोहरू कहिले कम होलान्?” कहिलेकाहीँ, यी कामहरू छिट्टै सकाउन, भिडियोहरू जाँच्दा, म तिनलाई फास्ट-फरवार्ड गरेर हेर्थेँ ताकि म छिट्टै सकाएर चाँडै सुत्न सकूँ। निर्देशकको कर्तव्यमा शट्स र प्रस्तुतिजस्ता कुराहरूबारे सोच्नुपर्छ, र मलाई यी कुराहरूमा धेरै ऊर्जा चाहिन्छ भन्ने लाग्थ्यो, त्यसैले म त्यो मेहनत गर्न चाहन्नथेँ। जब मुख्य अभिनेत्रीलाई अभिनयमा कठिनाइ हुन्थ्यो, अरू निर्देशकहरूले उनलाई राम्रोसँग भूमिका निभाउन मद्दत गर्थे, तर म भने केवल सुस्त हुन र भूमिकालाई वास्ता नगर्न चाहन्थेँ। म आफूले बटुलेको थोरै अनुभव मात्र सिस्टरलाई बताउँथेँ, जुन वास्तवमा निर्देशकको भूमिका पूरा गरेको हुँदैनथ्यो। मैले गरिरहेको तेस्रो भूमिकाका सन्दर्भमा भन्दा, मैले व्यस्त भएको बहाना बनाएँ र त्यस भूमिकाबारे सोच्न मेहनत गरिनँ, जसले गर्दा प्रस्तुति एकदमै कमजोर भयो।

एक दिन, एउटी सिस्टरले मसँग सङ्गति गर्दै म आफ्नो कर्तव्यमा मूल्य चुकाउन इच्छुक छैन, शारीरिक आराममा लिप्त छु, र म सानातिना चालबाजीहरू प्रयोग गरिरहेकी छु, चिप्लो छु र ढिलासुस्ती गर्छु भनेर भनिन्। उनले मेरो वास्तविक समस्या औँल्याइरहेकी छिन् भन्ने मलाई थाहा थियो, तर मैले समस्याको गम्भीरता बुझिनँ। मैले मनमनै सोचेँ, “जे भए पनि, म यति धेरै कर्तव्यहरू धान्न सक्दिनँ, र मैले निर्देशकका रूपमा योगदान नपुऱ्याइरहेकीले ढिलो-चाँडो मलाई बर्खास्त गरिनेछ, र यदि बर्खास्त गरियो भने, गरियोस्। एउटा कर्तव्य कम हुनुको मतलब कम शारीरिक कष्ट हुनु हो, र मैले थप फुर्सद पाउनेछु। एउटै काम गर्ने कर्तव्य निर्वाह गर्नु राम्रो हुनेथ्यो।” मैले आफ्नो सोचाइ नबदलेकीले, म आफ्नो कर्तव्यमा झनै निष्क्रिय बनेँ। छायाङ्कनको दौरान धेरै समस्या आए, त्यसैले प्रगति निकै सुस्त भयो, तर म आफ्नो कर्तव्य घटाउनमा मात्र केन्द्रित थिएँ र त्यसैले यी समस्याहरूप्रति उदासीन रहेँ। पछि, मेरा कर्तव्यहरूमा ममा बोझको बोध नभएकाले, अगुवाहरूले मलाई निर्देशकबाट हटाउनुभयो, र बरु मैले खेलिरहेको भूमिकामा पूरै ध्यान केन्द्रित गर्न लगाए। मेरा कर्तव्यहरू कम भए पनि, मैले अझै पनि कुनै उत्साह जुटाउन सकिनँ, र मेरो प्रस्तुतिमा अझै धेरै समस्या थिए। अन्त्यमा, छायाङ्कनका समस्याहरू र हामी मुख्य कलाकारहरूको अभिनय मानकअनुरूपको नभएकाले, छायाङ्कन असफल भयो। केही विशेष कारणले गर्दा, मैले कलाकारका रूपमा निरन्तरता दिन सकिनँ, न त भिडियोहरू नै जाँच्न सकेँ। एकपछि अर्को कर्तव्यहरू गुम्दा मेरो भावशून्य हृदय ब्युँझिएन, र मैले अझै पनि राम्ररी आत्मचिन्तन गरिनँ। बरु, मलाई कर्तव्य गुमाउनुको पछाडि वस्तुगत कारणहरू छन् भन्ने लाग्यो। पछि, मण्डलीले मलाई सुसमाचार कामको जिम्मेवारी लिन खटायो, र म यो कर्तव्यलाई कदर गर्न चाहन्थेँ, तर केही समयपछि, म पुरानै बानीहरूमा फर्केँ। सुसमाचार प्रचारमा ब्रदर-सिस्टरहरूले सामना गरेका कठिनाइहरू, सुसमाचार कामदारहरूमाझको सहकार्यमा भएका समस्याहरू, सुसमाचार स्विकार्ने सम्भावना भएकाहरूका समस्याहरू आदि सामना गर्दा, मलाई सधैँ अनन्त काम छ भन्ने लाग्यो, र मैले फेरि चिप्लो हुन र ढिलासुस्ती गर्न थालेँ। हरेक पटक म काम कार्यान्वयन गर्न जाँदा, म केवल त्यो अरूलाई सुम्पन्थेँ। हरेक दिन, म अगुवाहरूले दिएको काम छिट्टै सकेर चाँडै आराम गर्नेबारे सोच्थेँ, र जब म थाक्थेँ, तब म सोच्थेँ, “के मैले गर्न सक्ने अझै हल्का कर्तव्य छ? यस काममा सधैँ एकदमै व्यस्त होइन्छ। कहिले आराम गर्न पाइएला? यो थकान कहिले अन्त्य होला?” मलाई यी “इच्छाहरू” चाँडै पूरा होलान् भन्ने अपेक्षा थिएन।

जून ९, २०२३ मा, मेरो इलाकामा केही विशेष मामिलाको कारण, मलाई अलग्गै राखियो र मैले मण्डली वा ब्रदर-सिस्टरहरूलाई सम्पर्क गर्न सकिनँ, र म आफ्ना कर्तव्यहरू रोक्न बाध्य भएँ। यो परिस्थिति एकदमै अचानक आयो, र धेरै बेरसम्म मेरो होस ठिक ठाउँमा फर्कन सकेन। अचानक, म व्यस्त हुने अवस्थाबाट केही काम नभएको स्थितिमा पुगेँ, र मैले आफूलाई अन्योलमा पाएँ। के गर्ने थाहा भएन। मैले त्यसबारे जसरी सोचे पनि बुझ्नै सकिनँ: अहिले सुसमाचारको काममा असाध्यै व्यस्तता छ, र आफ्ना कर्तव्य निर्वाह गर्नेहरू सबैसँग एकदमै धेरै काम छन्। मेरा कर्तव्यहरू किन अचानक रोकिए? अचानक, मैले परमेश्‍वरका वचनहरू सम्झेँ: “यदि तँ धूर्त छस् र सुस्ताउँछस् भने, यदि तँ आफ्नो कर्तव्य राम्ररी पूरा गर्दैनस् र सधैँ गलत मार्गमा जान्छस् भने, परमेश्‍वरले तँमा काम गर्नुहुनेछैन; तैँले यो अवसर गुमाउनेछस्, र परमेश्‍वरले यसो भन्‍नुहुनेछ, ‘तँलाई प्रयोग गर्ने कुनै उपाय छैन। जा, पाखा लाग्। तँलाई छली हुन र सुस्ताउन मन पर्छ, होइन त? तँलाई अल्छे हुन, र आराममा लिप्त हुन मन पर्छ, होइन त? ठिकै छ, अब सधैँभरी आराममा लिप्त हो!’ परमेश्‍वरले यो अनुग्रह र अवसर अर्को कुनै व्यक्तिलाई दिनुहुनेछ। तिमीहरू के भन्छौ: यो हानि हो कि लाभ हो? (हानि।) यो ठूलो हानि हो!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूको न्यायले मलाई तत्कालै ब्युँझाइदिए। के मैले सधैँ विश्राम लिन चाहेकी थिइनँ र? के मैले सधैँ कष्ट मन नपराउने, थकानदेखि डराउने, चिप्लो तरिकाले कार्य गर्ने, र कामचोर हुने, आफ्नो देहको मात्र ख्याल गर्ने गरेकी थिइनँ र? खैर, अब म पूर्णतया फुर्सदमा थिएँ, कुनै कर्तव्य निर्वाह गर्न सक्दिनथेँ! मेरो दिमाग खाली भयो, र परमेश्‍वरका वचनहरू मेरो दिमागमा दोहोरिरहे: “ठिकै छ, अब सधैँभरी आराममा लिप्त हो!” मलाई हृदयमा व्यक्त गर्न नसकिने अनुभूति भयो। मैले केवल रित्तो महसुस गरेँ। मैले पहिले आफ्ना कर्तव्यहरू कसरी गरेँ भनेर फर्केर हेरेँ, र म पछुतोले भरिएँ, र मैले दोषी भावना र आत्म-दोषमा डुबेर दिनहरू बिताएँ: मैले किन आफ्ना कर्तव्यहरूलाई राम्ररी कदर गरेकी थिइनँ? मैले किन केवल झारा टारेँ?

पछि, मैले परमेश्‍वरका वचनहरूको एउटा खण्ड पढेँ र झाराटारुवा हुनुको प्रकृति र परिणामबारे केही ज्ञान प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “आफ्नो कर्तव्य निर्वाह गर्दा झाराटारुवा हुनु एक प्रमुख वर्जित कुरा हो। यदि तँ आफ्नो कर्तव्य निर्वाह गर्दा सधैँ झारा टार्छस् भने, तैँले मानकअनुरूप आफ्नो कर्तव्य निर्वाह गर्न असम्भव छ। यदि तँ अर्पणका साथ आफ्नो कर्तव्य निर्वाह गर्न चाहन्छस् भने, तैँले सबैभन्दा पहिले झाराटारुवा हुने आफ्नो समस्यालाई सुल्झाउनुपर्छ। तैँले यस अवस्थाका प्रकटीकरणहरू देख्नेबित्तिकै त्यसलाई सच्याउन कदम चाल्नुपर्छ। यदि तँ अन्योलमा परेको छस्, कहिल्यै समस्याहरू देख्न सक्दैनस्, सधैँ प्रक्रिया मात्र पूरा गर्छस्, र झाराटारुवा शैलीमा काम गर्छस् भने, तैँले राम्रोसँग आफ्नो कर्तव्य निर्वाह गर्न सम्भव हुनेछैन। त्यसकारण, तैँले आफ्नो हृदयलाई आफ्नो कर्तव्यमा लगाउनैपर्छ। मानिसहरूले मुस्किलले आफ्नो कर्तव्य निर्वाह गर्ने अवसर पाउँछन्! जब परमेश्‍वरले तिनीहरूलाई यो मौका दिनुहुन्छ, तैपनि तिनीहरूले यसलाई पक्रँदैनन् भने, तिनीहरूले त्यो अवसर गुमाउँछन्—अनि पछि यदि तिनीहरूले त्यस्तो अवसर पाउन चाहे भने पनि, यो फेरि तिनीहरूकहाँ नआउन सक्छ। परमेश्‍वरको कामले कसैलाई पनि पर्खँदैन, न त आफ्नो कर्तव्य निर्वाह गर्ने मौकाले नै पर्खन्छ। कतिपय मानिसहरू भन्छन्, ‘मैले पहिले मेरो कर्तव्य राम्ररी गरिनँ, तर अहिले म अझै यसलाई निर्वाह गर्न चाहन्छु। म असफलताभन्दा माथि उठ्नेछु।’ यस्तो सङ्कल्प राख्नु अद्भुत कुरा हो, तर तँ कसरी आफ्नो कर्तव्य राम्ररी निर्वाह गर्ने भन्‍ने बारेमा स्पष्ट हुनैपर्छ: तैँले सत्यतातर्फ प्रयास गर्नैपर्छ। सत्यता बुझ्नेहरूले मात्रै आफ्नो कर्तव्य राम्ररी निर्वाह गर्न सक्छन्। यदि कसैले सत्यता बुझ्दैन भने, उसको श्रम समेत मानकअनुरूप हुनेछैन। तँ सत्यताबारे जति स्पष्ट हुन्छस्, तँ आफ्नो कर्तव्यमा त्यति नै प्रभावकारी बन्नेछस्। यदि तैँले यो मामिलालाई जस्तो हो त्यस्तै देख्न सक्छस् भने, तैँले सत्यतामा मेहनत लगाउनेछस्, र तँसँग आफ्नो कर्तव्य राम्ररी निर्वाह गर्ने आशा हुनेछ। हाल कर्तव्य निर्वाह गर्ने धेरै अवसरहरू छैनन्, त्यसैले तैँले सकेसम्म तिनलाई समात्नुपर्छ। कुनै कर्तव्य आइपर्दा नै तैँले वास्तविक प्रयास गर्नुपर्छ; त्यतिबेला नै तैँले आफूलाई अर्पण गर्नुपर्छ र परमेश्‍वरप्रति आफूलाई समर्पित गर्नुपर्छ र त्यतिबेला नै तैँले मूल्य चुकाउनु आवश्यक हुन्छ। कुनै पनि कुरा लुकाएर राख्ने, कुनै तिकडम पालेर राख्ने, कुनै छुट दिने, वा आफूलाई उम्कने बाटो छोड्ने काम नगर्। यदि तैँले कुनै छुट दिइस्, चालबाजी गरिस्, वा धूर्त भइस् र ढिलासुस्ती गरिस् भने, तैँले पक्कै काम राम्रोसँग पूरा गर्नेछैनस्। मानौँ तैँले भन्छस्, ‘मैले धूर्त्याइँ गरेको र ढिलासुस्ती गरेको कसैले देखेन। क्या गजब भो!’ यो कस्तो सोचाइ हो? के तँलाई तैँले मानिसहरूको आँखामा, र परमेश्‍वरको आँखामा पनि, छारो हालेको छस् भन्‍ने लाग्छ? तर, खास तथ्यमा, के तैँले के गरेको छस् भन्ने कुरा परमेश्‍वरलाई थाहा हुन्छ? थाहा हुन्छ। वास्तवमा, तँसँग केही समय अन्तरक्रिया गर्ने जो कोहीले पनि तेरो भ्रष्टता र कुरूपताको बारेमा थाहा पाउनेछ; कुरा यति मात्रै हो कि तिनीहरूले सोझै नभन्न सक्छन्: तिनीहरूले हृदयमा तेरो मूल्याङ्कन गर्नेछन्। धेरै मानिसहरू यस्ता थिए जसलाई प्रकट गरी हटाइयो किनभने धेरैजसो मानिसहरूले तिनीहरूको सार छर्लङ्गै देख्न सक्थे र त्यसैले तिनीहरू को हुन् भन्ने कुरा खुलासा गरे र तिनीहरूलाई मण्डलीबाट निकाल्न लगाए। त्यसैले, मानिसहरूले सत्यता पछ्याए पनि नपछ्याए पनि, तिनीहरूले आफ्नो क्षमताले भ्याएसम्म आफ्नो कर्तव्य राम्ररी निर्वाह गर्नुपर्छ; तिनीहरू आफ्नो विवेकद्वारा डोऱ्‍याइनुपर्छ र तिनीहरूले केही वास्तविक कामकुरा गर्नुपर्छ। तँमा कमजोरीहरू हुन सक्छन्, तर यदि तँ आफ्नो कर्तव्य निर्वाह गर्नमा प्रभावकारी हुन सक्छस् भने, तँलाई हटाइनेछैन। यदि तँ सधैँ आफू ठीक छु, मलाई पक्कै पनि हटाइनेछैन भनी सोच्छस् भने, यदि तैँले कहिल्यै चिन्तन गर्दैनस् वा आफूलाई चिन्ने प्रयास गर्दैनस्, र तैँले अझै पनि आफ्ना उचित कामहरूलाई बेवास्ता गर्छस् र सधैँ झारा टार्छस् भने, जब परमेश्‍वरका चुनिएका मानिसहरूले साँच्चै तँप्रति सहनशीलता गुमाउँछन्, तब तिनीहरूले तँ को होस् भन्ने कुरा खुलासा गर्नेछन्, अनि तँलाई हटाइनेछ। त्यसपछि, पछुताउन धेरै ढिलो भइसकेको हुनेछ, किनभने सबैले तँलाई छर्लङ्गै देखिसकेका हुनेछन्, र तैँले आफ्नो सबै इज्जत र निष्ठा गुमाइसकेको हुनेछस्। यदि कसैले तँलाई विश्‍वास गर्दैन भने, के परमेश्‍वरले तँलाई विश्‍वास गर्नुहुन्छ? परमेश्‍वरले मानिसको सबैभन्दा भित्री हृदयको छानबिन गर्नुहुन्छ: उहाँले यस्तो व्यक्तिलाई कदापि विश्‍वास गर्नुहुनेछैन। … मानिसहरूले आफ्नो कर्तव्य निर्वाह गर्दा सधैँ आफूलाई जाँच्नुपर्छ: ‘के मैले यो कर्तव्य मानकअनुरूप निर्वाह गरेको छु? के मैले यसमा आफ्नो हृदय लगाएको छु? के म झाराटारुवा स्थितिमा पुगेको छु?’ यदि तँ सधैँ झाराटारुवा हुन्छस् भने, तँ खतरामा छस्। कम्तीमा पनि, यसको अर्थ तँसँग कुनै विश्‍वसनीयता छैन, र मानिसहरूले तँलाई विश्‍वास गर्न सक्दैनन् भन्‍ने हुन्छ। अझ गम्भीर रूपमा भन्दा, यदि तँ आफ्नो कर्तव्य निर्वाह गर्दा सधैँ झाराटारुवा हुन्छस्, र यदि तँ सधैँ परमेश्‍वरलाई धोका दिन्छस् भने, तँ ठूलो खतरामा छस्! खुलेआम छलमा संलग्न हुनुका परिणामहरू के-के हुन्? तैँले जानी-जानी गलत गरिरहेको छस् भन्ने कुरा सबैले देख्न सक्छन्। तँ पूर्ण रूपमा आफ्नै भ्रष्ट स्वभावहरूअनुसार जिइरहेको छस्, र तेरो कर्तव्यमा तँ झारा टार्ने बाहेक केही गर्दैनस्, र तैँले सत्यता पटक्कै अभ्यास गर्दैनस्—यसको मतलब तँ मानवताविहीन छस्! यदि यो तँमा सुरुदेखि अन्त्यसम्म प्रकट हुन्छ—तैँले कुनै ठूला गल्तीहरू गर्दैनस् तर सानातिना गल्तीहरू निरन्तर गरिरहन्छस्, र सुरुदेखि अन्त्यसम्म पश्‍चात्ताप गर्दैनस् भने, तँ एक दुष्ट व्यक्ति, एक अविश्‍वासी होस्, र तँलाई निकालिनुपर्छ—यो एक गम्भीर परिणाम हो। तँलाई अविश्‍वासी र दुष्ट व्यक्तिका रूपमा पूर्ण रूपमा प्रकट गरी हटाइन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य निर्वाह गरेर जीवन प्रवेश सुरु हुन्छ)। मैले परमेश्‍वरका वचनहरूको यो खण्ड पहिले धेरै पटक पढेकी थिएँ, तर त्यसले त्यसबेला जस्तो मेरो मनमा गहिरो गरी घोचेको कहिल्यै थिएन। आफ्नो कर्तव्य झाराटारूवा तरिकाले पूरा गरेर, चालबाजीको सहारा लिएर, म मानिसहरूको आँखामा त छारो हाल्न सक्थेँ, तर परमेश्‍वरलाई धोका दिन सक्दिनथेँ, र यदि पश्चात्ताप नगरीकन बढिरहेकी भए, म हटाइनेथिएँ। मैले आफ्नो कर्तव्य निर्वाह गरेका क्षणहरूलाई फर्केर हेरेँ: जब मेरा कर्तव्यहरू बढे, धेरै समय र ऊर्जा चाहियो, तब मैले गुनासो गर्न थालेँ, मलाई आफूसँग आराम गर्ने समय छैन र समयमा विश्राम गर्न पाउँदिनँ भन्ने लाग्यो, र मलाई हिचकिचाहट र अनिच्छुक महसुस भयो, मैले सधैँ विश्रामको आशा गरेँ। भिडियो जाँच्दा, म चाँडै आराम गर्न सकूँ भनेर झाराटारुवा तरिकाले हेर्थेँ। यसले कुनै हानि नगरे पनि, म आफ्ना कर्तव्यमा सुस्त र चिप्लो अनि झाराटारुवा भइरहेकी थिएँ, र परमेश्‍वरले यो सब देख्नुभयो। म साँच्चै निष्कपट थिइनँ र भरोसाहीन थिएँ! मण्डलीले मलाई निर्देशकका रूपमा तालिम लिने अवसर दियो, तर मैले त्यसको कदर गरिनँ। मैले पटकथा वा शट्सको ख्याल गर्नमा मेहनत गरिनँ, र त्यो मानसिक रूपमा थकाउने भनेर गुनासो मात्र गरेँ। कलाकारहरूलाई उनीहरूको भूमिकामा सहयोग गर्दा, म चिप्लो र सुस्त भएँ, उनीहरूलाई मार्गदर्शन गर्न आफ्नो विगतको थोरै अभिनय अनुभवमा भर परेँ, तर यसको कुनै वास्तविक उपयोग थिएन। म त साँच्चै पद ओगट्ने तर कुनै ठोस काम नगर्ने सजावटकी वस्तु मात्र थिएँ। एक कलाकारका रूपमा मेरो कर्तव्यमा, मुख्य भूमिकाका लागि ऊर्जा चाहिन्छ भन्ने मलाई थाहा थियो, त्यसैले मैले अडिसन दिने अवसर अस्वीकार गरेँ। म छानिन्थेँ कि छानिन्थिनँ भन्ने कुरा छाडौँ, जब परमेश्‍वरको घरको कामका लागि मेरो आवश्यकता थियो, तब म सहकार्य गर्न सक्रिय रूपमा अग्रसर भइनँ। बरु, मैले पहिले मेरो देहलाई सहज हुन्छ कि हुँदैन भनेर विचार गरेँ, र जब मैले यो मेरो देहका लागि लाभदायक हुनेछैन भन्ने देखेँ, तब अडिसन दिन चाहिनँ, र मैले बहाना बनाउन र जिम्मेवारीहरूबाट पछि हट्न छल प्रयोग गरेँ। म एकदमै स्वार्थी थिएँ! पछि मैले तेस्रो भूमिका खेल्दा पनि यसलाई लापरवाहीपूर्वक लिएँ। मैले पर्याप्त तयारी गरिनँ, र छायाङ्कनको परिणाम एकदमै नराम्रो भयो। वास्तवमा, त्यसबेला, मैले तीन प्रकारका कर्तव्यहरू गरे पनि, यदि मैले आफ्नो समय राम्ररी व्यवस्थापन गरेर व्यावहारिक तरिकाले आफ्नो कर्तव्य निर्वाह गरेकी भए, म तीमध्ये कुनै पनि राम्ररी निर्वाह गर्न असफल हुनेथिइनँ। मेरा कर्तव्यहरूमा जतिसुकै व्यस्तता भए पनि, तिनका लागि मैले अरू मानिसहरूले भन्दा आधा वा एक घण्टा बढी मात्र काम गर्नुपर्ने हुन्थ्यो। तर म त्यो थोरै मूल्य पनि चुकाउनसमेत इच्छुक थिइनँ, र म सधैँ कष्टलाई मन नपराउने र थकानदेखि डराउने गर्थेँ, र मैले एकपछि अर्को कर्तव्यहरू गुमाउँदासमेत, पश्चात्ताप गरिनँ। अन्त्यमा, म सुसमाचार कामका लागि जिम्मेवार रहँदा पनि, फेरि उही खराब बानीहरूमा फसिरहेँ। म आफ्नो देहको आरामका लागि, सधैँ चिप्लो तरिकाले कार्य गर्थेँ र सुस्त हुन्थेँ, र जब-जब सम्भव हुन्थ्यो, तब-तब झारा टार्थेँ। मैले आफ्नो निष्ठा र इज्जत खेर फालेकी थिएँ। म भरोसाहीन र आफ्नो कर्तव्य पूरा गर्न पूर्णतया अयोग्य थिएँ। परमेश्‍वरले मलाई धेरै पहिले नै तिरस्कार गरिसक्नुभएको थियो।

मैले आफ्नो कर्तव्य कसरी निर्वाह गरेँ भनेर चिन्तन गर्दा, मलाई हृदयमा गहन रूपमा आत्मग्लानि भयो, र म परमेश्‍वरलाई प्रार्थना गर्दै रोएँ, “हे परमेश्‍वर, मैले आफ्नो कर्तव्य मानकअनुरूपको तरिकामा गरेकी छैनँ भनर बुझेँ। यो सब मेरो झाराटारुवा तरिका र म शारीरिक आराममा लिप्त हुनुले गर्दा भएको हो। आज, मेरो कर्तव्य अचानक रोकिनु ममाथि तपाईँको सजाय र ताडना हो। हे परमेश्‍वर, म पश्चात्ताप गर्न चाहन्छु। कृपया मलाई आत्मचिन्तन गर्न र आफूलाई बुझ्न अन्तर्दृष्टि र मार्गदर्शन दिनुहोस्।” पछि, मैले विवेकपूर्वक मेरा समस्याहरूसम्बन्धी सत्यता खोजेँ, र मैले परमेश्‍वरका वचनहरू पढेँ: “अल्छी मानिसहरू केही पनि गर्न सक्दैनन्। दुई शब्दमा सारांश निकाल्नुपर्दा, तिनीहरू निकम्मा मानिस हुन्; तिनीहरूमा दोस्रो दर्जाको अशक्तता हुन्छ। अल्छी मानिसहरूको क्षमता जति नै राम्रो भए पनि, यो देखावटी कुरा मात्रै हुन्छ; तिनीहरूसँग राम्रो क्षमता भए पनि, त्यसको कुनै काम हुँदैन। तिनीहरू अत्यन्तै अल्छी हुन्छन्—तिनीहरूलाई आफूले के गर्नुपर्छ भनेर थाहा भए पनि, तिनीहरू त्यो गर्दैनन्; र तिनीहरूलाई कुनै कुरा समस्या हो भनेर थाहा भए पनि, तिनीहरू यसलाई समाधान गर्न सत्यताको खोजी गर्दैनन्; र काम प्रभावकारी हुनका लागि तिनीहरूले के-कस्ता कठिनाइहरू भोग्नुपर्छ भनेर तिनीहरूलाई थाहा भए पनि, तिनीहरू यी सार्थक कठिनाइहरू सहन इच्छुक हुँदैनन्—त्यसैले तिनीहरू कुनै सत्यता प्राप्त गर्न सक्दैनन्, र कुनै वास्तविक काम गर्न सक्दैनन्। तिनीहरू मानिसहरूले सहनुपर्ने कठिनाइ सहन चाहँदैनन्; तिनीहरूलाई सुखसयलमा लिप्त हुन, हर्ष र फुर्सतको समयको आनन्द उठाउन, अनि स्वतन्त्र र तनावरहित जीवनको आनन्द उठाउन मात्रै आउँछ। के तिनीहरू बेकामका हुँदैनन् र? कठिनाइ सहन नसक्ने मानिसहरू जिउन लायक हुँदैनन्। सधैँ परजीवीको जीवन जिउन चाहनेहरू विवेक वा समझ नभएका मानिस हुन्; तिनीहरू पशु हुन् र त्यस्ता मानिसहरू श्रम गर्नसमेत योग्य हुँदैनन्। तिनीहरूले कठिनाइ सहन नसक्ने हुँदा, तिनीहरूले श्रम गरे पनि, त्यो राम्ररी गर्न सक्दैनन्, र यदि तिनीहरू सत्यता प्राप्त गर्न चाहन्छन् भने, त्यसको आशा झनै कम हुन्छ। कष्ट भोग्न नसक्ने र सत्यतालाई प्रेम नगर्ने व्यक्ति रद्दी व्यक्ति हो; ऊ श्रम गर्नसमेत योग्य हुँदैन। ऊ अलिकति पनि मानवता नभएको पशु हो। त्यस्ता मानिसहरूलाई हटाउनैपर्छ; यो मात्र परमेश्‍वरका अभिप्रायहरूअनुरूप हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। “सुरुदेखि नै, परमेश्‍वरले भन्‍नुभयो, ‘म मानिसहरूको धेरै सङ्ख्या नभई तिनीहरूको उत्कृष्टता चाहन्छु।’ यो परमेश्‍वरद्वारा आफ्ना चुनिएका मानिसहरूका लागि माग गरिएको मानक हो, साथै मण्डलीमा रहेका मानिसहरूको सङ्ख्यासँग सम्बन्धित माग र सिद्धान्त हो। ‘म मानिसहरूको उत्कृष्टता चाहन्छु’—यहाँ, ‘उत्कृष्टता’ ले राज्यका असल सिपाहीहरूलाई जनाउँछ कि विजेताहरूलाई जनाउँछ? दुवैमध्ये कुनै पनि कुरा सही होइन। सटीक रूपमा भन्दा, ‘उत्कृष्टता’ ले जोसँग सामान्य मानवता छ, जो साँचो रूपमा मानव हुन्, तिनीहरूलाई जनाउँछ। परमेश्‍वरको घरमा, यदि तैँले मानवले पूरा गर्नुपर्ने कर्तव्यहरू पूरा गर्न सक्छस्, यदि तँलाई मानवका रूपमा प्रयोग गर्न सकिन्छ, र यदि तैँले अरूले तँलाई नतानी, नघिस्याई, वा नठेली मानवका जिम्मेवारी, कर्तव्य, र दायित्वहरू पूरा गर्न सक्छस् भने, र तँ व्यर्थको रद्दी होइनस्, तँ मुफ्तखोर होइनस्, तँ आवारा होइनस्—तैँले मानवका जिम्मेवारी र दायित्वहरू र मानवको मिसन वहन गर्न सक्छस् भने—मानवका रूपमा मानकअनुरूप हुनु भनेको यही मात्रै हो! के ती आवारा र आफ्‍ना उचित कामहरूमा ध्यान नदिनेहरूले मानवको मिसन वहन गर्न सक्छन्? (सक्दैनन्।) कतिपय मानिसहरू जिम्मेवारी वहन गर्न अनिच्छुक हुन्छन्; अरूले त्यो वहन गर्न सक्दैनन्—तिनीहरू व्यर्थका रद्दी हुन्। मानवका जिम्मेवारीहरू वहन गर्न नसक्‍नेहरूलाई मानव भन्‍न सकिँदैन। … परमेश्‍वरको घरमा आफ्नो कर्तव्य पूरा गर्न नसक्‍नेहरू सामान्य मानिसहरू होइनन्, र परमेश्‍वर तिनीहरूलाई चाहनुहुन्न। तँ अगुवा भए पनि वा कामदार भए पनि, वा तैँले व्यावसायिक सीपहरूसँग सम्बन्धित निश्‍चित काम गरिरहेको भए पनि, तैँले आफूले जिम्मेवारी लिएको काम वहन गर्न सक्नैपर्छ। आफ्नो जीवन र अस्तित्व व्यवस्थापन गर्न सक्‍ने बाहेक, तेरो अस्तित्व सास फेर्नुसँग मात्रै सम्बन्धित हुँदैन, खानु, पिउनु, र रमाइलो गर्नुसँग मात्रै सम्बन्धित हुँदैन, तर परमेश्‍वरले तँलाई दिनुभएको मिसन वहन गर्नुसँग सम्बन्धित हुन्छ। त्यस्ता मानिसहरू मात्रै सृजित प्राणी कहलिन लायक हुन्छन् र मानव कहलिन लायक हुन्छन्। सधैँ सित्तैँमा खान चाहने र सधैँ छलकपट गर्दै अघि बढ्ने, चलाकी गरेर अन्त्यसम्म पुग्ने अनि आशिष्‌हरू प्राप्त गर्ने आशा गर्ने परमेश्‍वरको घरमा रहेका मानिसहरूले कुनै पनि काम वा जिम्मेवारी वहन गर्न सक्दैनन्, कुनै मिसन वहन गर्न सक्नु त परको कुरा हो। त्यस्ता मानिसहरूलाई हटाउनैपर्छ, र यो खेदजनक कुरा होइन। किनभने जेलाई हटाइँदै छ, त्यो मानव होइन—तिनीहरू मानव कहलिन लायक छैनन्। तैँले तिनीहरूलाई व्यर्थका मानिसहरू, आवारा, वा आलसी मानिस भन्‍न सक्छस्; जे भए पनि, तिनीहरू मानव कहलिन लायक हुँदैनन्। जब तैँले तिनीहरूलाई कुनै काम सुम्पन्छस्, तब तिनीहरूले यसलाई आत्मनिर्भर रूपमा पूरा गर्न सक्दैनन्; अनि जब तैँले तिनीहरूलाई कुनै कार्य सुम्पन्छस्, तब तिनीहरूले आफ्नो जिम्मेवारी वहन गर्न वा आफूले पूरा गर्नुपर्ने दायित्व पूरा गर्न सक्दैनन्—यस्ता मानिसहरू खतम हुन्छन्। तिनीहरू जिउन लायक हुँदैनन्; तिनीहरू मृत्यु पाउन लायक हुन्छन्। परमेश्‍वरले तिनीहरूलाई बाँच्‍न दिनु नै उहाँको अनुग्रह हो, र यो असाधारण निगाह हो” (वचन, खण्ड ७। सत्यताको पछ्याइबारे। सत्यता कसरी पछ्याउने (५))। परमेश्‍वर अल्छी, समय त्यतिकै खेर फाल्ने मानिसहरूको सबैभन्दा ठूलो विशेषता भनेको उनीहरू आफ्नो उचित कामलाई ध्यान दिँदैनन् भनेर खुलासा गर्नुहुन्छ। यसलाई एउटा वाक्यांशमा सारांशीकृत गर्नुपर्दा, तिनीहरू “जसोतसो काम चलाउँछन्।” तिनीहरू केवल खाने, पिउने, रमाइलो गर्ने, र शारीरिक सहजतामा रमाउनेबारे मात्र सोच्दै दिनहरू बिताउँछन् र उचित मामिलाहरूबारे सोच्दैनन्। सम्भव हुँदैपिच्छै, यी मानिसहरू आफ्नो कर्तव्यमा झारा टार्छन्, आराम गर्छन्, र जिम्मेवारीहरू पन्छाउँछन्। तिनीहरू कुनै पनि कर्तव्य राम्ररी निर्वाह गर्न सक्दैनन्, र तिनीहरू कुनै बोझ उठाउन न इच्छुक हुन्छन्, न त समर्थ नै। तिनीहरू केवल फुर्सद र सहजता चाहन्छन्, र पनि अन्त्यमा अझै आशिषहरू अपेक्षा गर्छन्। यस्ता मानिसहरू मानव कहलाइन अयोग्य छन्, तिनीहरू निकम्मा हुन्, र परमेश्‍वर यस्ता मानिसहरूलाई घृणा गर्नुहुन्छ। मैले आफ्नो व्यवहारबारे चिन्तन गर्दा, आफू यी मानिसहरूजस्तै रहेछु भन्ने बुझेँ। म आफूले गर्न सक्ने काम गर्दिनँथेँ, र लिनुपर्ने जिम्मेवारी र बोझहरूलाई पन्छाउँथेँ। म सधैँ शारीरिक आरामको मात्र लालसा गर्थेँ, अनि म कष्ट र थकानदेखि डराउँथेँ। मेरो हरेक दिनको कामना भनेको आफ्नो काम छिट्टै सकेर चाँडै आराम गर्ने हुन्थ्यो। म सुँगुरजस्तो खान, पिउन र राम्रोसँग सुत्न मात्र चाहन्थेँ। मण्डलीले मलाई भिडियो जाँच्ने महत्त्वपूर्ण कर्तव्य सुम्पेको थियो, तर चाँडै सुत्न जानका लागि, म भिडियोहरू जाँच्दा फास्ट-फरवार्ड गर्थेँ। मेरो गैरजिम्मेवारीको कारण, यदि मैले मानकअनुरूप नभएको भिडियो अपलोड गर्न दिएको भए, त्यसले परमेश्‍वरको गवाही दिन नसक्ने मात्र होइन, परमेश्‍वरको बेइज्जत पनि गर्नेथ्यो, र यो मैले सहन नसक्ने परिणाम हुन्थ्यो। यसबाहेक, निर्देशक भनेको चलचित्र कामको अगुवा हो, र यस्तो महत्त्वपूर्ण कर्तव्य निर्वाह गर्नमा तालिम पाउन सक्नु परमेश्‍वरद्वारा उच्च पारिनु हो, तर म गैरजिम्मेवार, चिप्लो, र सुस्त भएँ। निर्देशक र कलाकार दुवै भएको नाताले, म नै चलचित्र यस्तो लामो समय ढिलाइ हुनुमा र नराम्रो छायाङ्कन हुनुमा नकार्नै नसकिने जिम्मेवार थिएँ। यसमा, मैले आफ्नो कर्तव्यमा गम्भीर रूपमा अपराध गरिरहेकी थिएँ! मण्डलीले मलाई धेरै वर्षदेखि कलाकारका रूपमा संवर्धन गर्दै आएको थियो, तैपनि नयाँ चलचित्रका लागि उपयुक्त मुख्य कलाकार भेट्टाउन नसकिएको देख्दा, म उदासीन रहेँ, चिन्तित वा व्याकुल भइनँ, र मैले आफ्नो शारीरिक आरामका खातिर मुख्य भूमिकाका लागि अडिसन दिनसमेत मानिनँ। मैले परमेश्‍वरका अभिप्रायहरूको कुनै ख्याल गरिनँ र उहाँको घरका हितहरूको सुरक्षा गर्न असफल भएँ। म पूर्ण रूपमा मानवताविहीन थिएँ! मेरा विभिन्न कार्य र मैले परमेश्‍वरको घरको काममा पुऱ्याएको हानिलाई समीक्षा गर्दा, मलाई म ठ्याक्कै परमेश्‍वरले यहाँ भन्नुभएको जस्तै छु भन्ने लाग्यो: “तिनीहरू जिउन लायक हुँदैनन्; तिनीहरू मृत्यु पाउन लायक हुन्छन्। परमेश्‍वरले तिनीहरूलाई बाँच्‍न दिनु नै उहाँको अनुग्रह हो, र यो असाधारण निगाह हो।” परमेश्‍वरको घरले मलाई बारम्बार आफ्नो कर्तव्य निर्वाह गर्ने अवसर दिएको थियो, मलाई आफ्ना कर्तव्यहरू निर्वाह गरेर सत्यता प्राप्त गर्ने र थप प्रगति गर्ने मौका दिएको थियो। तर मैले सधैँ झारा टारेँ र अल्याङ्टल्याङ गरेँ। म पूर्णतया बेकम्मा थिएँ। ममा विवेक र समझको कमी थियो! मैले आफूलाई सुम्पिएका कुनै पनि कर्तव्यहरू पूरा गरेकी थिइनँ। म निकम्मा नै थिएँ। मेरो जीवनको कुनै मूल्य थिएन, र म मरिहाले पनि कसैलाई केही फरक पर्ने थिएन! अब, परमेश्‍वरले मलाई चिन्तन गर्ने अवसर दिनु नै पहिल्यै मेरा लागि परमेश्‍वरको अनुग्रह हो।

पछि, मैले म किन सधैँ झाराटारुवा तरिकाले व्यवहार गर्छु भनेर मनन गरेँ। मैले परमेश्‍वरका वचनहरू पढेँ: “मानिसहरूले परमेश्‍वरको काम अनुभव गर्नु र सत्यता बुझ्नुभन्दा पहिले, भित्रैबाट नियन्त्रण लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तँ किन आफ्नै हैसियतको सुरक्षा गर्छस्? तँ किन आफ्ना भावनाहरूद्वारा यति प्रभावित छस्? तँ किन ती अधर्मी र दुष्ट कुराहरू मन पराउँछस्? तैँले त्यस्ता कुराहरू मन पराउनुको आधार के हो? यी कुराहरू कहाँबाट आउँछन्? त किन ती कुराहरू मन पराउँछस् र स्वीकार गर्छस्? अहिलेसम्ममा, तिमीहरू सबै यो कुरा बुझ्न पुगेका छौ: मुख्य कारण के हो भने, मानिसभित्र शैतानका विषहरू छन्। त्यसो भए, शैतानका विषहरू के हुन्? तिनलाई कसरी व्यक्त गर्न सकिन्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, सबैले जवाफ दिनेछन्, ‘अरूको होइन आफ्‍नै दुनो सोझ्याउनुपर्छ।’ यही एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनेको छ। मानिसहरूले जेसुकैको खोजी गर्ने भए पनि, तिनीहरू वास्तवमा आफ्नै लागि त्यसो गर्छन्—अनि त्यसकारण तिनीहरू सबै आफ्‍नै लागि जिउँछन्। ‘अरूको होइन आफ्‍नै दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पूर्ण रूपमा भ्रष्ट मानवजातिको अस्तित्वको जग बनिसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरका वचनहरूबाट, मैले के बुझेँ भने ममाथि मेरा कर्तव्य आउँदैपिच्छे, म सधैँ कष्ट मन पराउँदिनथेँ र थकानदेखि डराउँथेँ, अनि परमेश्‍वरका लागि आफूलाई साँच्चै समर्पित गर्न असमर्थ हुन्थेँ—यो मेरो गम्भीर अल्छीपनको कारणले मात्र नभई, शैतानका विषहरूले मभित्र नियन्त्रण गरेकाले गर्दा पनि थियो, जस्तै “अरूको होइन आफ्‍नै दुनो सोझ्याउनुपर्छ,” “मीठो खानु र राम्रो लगाउनु नै जीवन हो,” “आजको मद्य आजै पिऊ, भोलिको चिन्ता भोलि नै लिऊ,” “वर्तमानमा बाँच र आफूप्रति दयालु हुन सिक,” र “शारीरिक आनन्द नै सुख हो।” म यी विचार र दृष्टिकोणहरूद्वारा जिएँ, झन्-झन् स्वार्थी र घृणित बनेँ। म कुनै पनि कुराका लागि कष्ट भोग्न वा मूल्य चुकाउन इच्छुक थिइनँ, र मैले शारीरिक आरामलाई सबैभन्दा माथि राखेँ। जस्तै म सानी हुँदा केही सहपाठीलाई मिडिल स्कुल गएको देख्थेँ—उनीहरू स्कुल जानका लागि बिहान झिसमिसेमै उठ्थे, र स्कुलपछि, उनीहरूसँग गर्नुपर्ने सबै प्रकारका गृहकार्य हुन्थे—मलाई त्यसरी जिउनु अत्यन्तै थकाइलाग्दो लाग्थ्यो, र साथै, उनीहरूले धेरै कष्ट भोगे पनि, कलेजमा भर्ना नपाउन सक्थे। म केवल वर्तमानको आनन्द लिन र आरामसँग जिउन चाहन्थेँ, र मलाई यही पर्याप्त हुन्छ भन्ने लाग्थ्यो। त्यसैले मैले प्राथमिक विद्यालय पूरा गरेपछि विद्यालय छोडेँ। विवाह गरेपछि, म घरका साना-ठूला सबै मामिलाबारे चिन्ता लिन पनि अनिच्छुक भएँ, र मेरा श्रीमानले ती सबै सम्हाल्नुहुन्थ्यो। मेरो परिवारले म भाग्यमानी छु, चिन्तामुक्त जीवन जिइरहेकी छु भन्थ्यो, र म हामी यसरी नै जिउनुपर्छ, र चिन्ता वा तनावविनाको जीवन जिउनु, आफ्ना दिनहरू स्वतन्त्र र सहज रूपमा बिताउनु नै हामीले जिउन सक्ने सबैभन्दा सुखी जीवन हो भन्ने सोच्थेँ। मैले यी शैतानी विषहरू मेरो प्रकृति अनि मैले काम गर्ने र आफूलाई आचरणमा ढाल्ने मापदण्ड बनिसकेका देखेँ। यी कुराद्वारा जिउँदा म झन्-झन् देहमा लिप्त भएँ, र एकदमै नीच तरिकाले जिएँ। परमेश्‍वरको घरमा आफ्नो कर्तव्य पूरा गर्न आएपछि, मैले अझै पनि आफ्ना शारीरिक हितहरूलाई पहिलो स्थानमा राखेँ, आफ्नो शारीरिक आराममा असर नपरेसम्म आफ्ना कर्तव्यहरूमा थोरै मूल्य चुकाउन मात्र इच्छुक भएँ, तर आफ्नो शारीरिक हितलाई असर गरेपछि, म उम्किने बाटो निकाल्न आफ्नो दिमाग खियाउँथेँ, र म आफ्नो कर्तव्यलाई झाराटारुवा तरिकाले लिन्थेँ। ठ्याक्कै भजनमा भनिएझैँ: “मानिसहरू देहका लागि आफ्नो ज्यान दिन इच्छुक हुन्छन्, तर सत्यताका लागि केही पनि त्याग गर्न चाहँदैनन्” (थुमालाई पछ्याउनुहोस् र नयाँ गीतहरू गाउनुहोस्, विरक्तलाग्दो र दुःखद संसारका लागि एउटा विलाप)। झारा टारेपछि आफूलाई ग्लानि हुँदा, र राम्रो नतिजा कसरी हासिल गर्ने भनेर स्पष्टसँग थाहा हुँदासमेत, म कष्ट सहन वा मूल्य चुकाउन इच्छुक भइनँ। मलाई सधैँ त्यस्तो परिश्रमले घाटामा पार्नेछ भन्ने लाग्यो, त्यसैले मैले निरन्तर आरामको लालसा गरेँ, जसको परिणामस्वरूप मेरा कर्तव्यहरूबाट नतिजा आएन। मैले आफू निर्देशक र कलाकारका रूपमा रहेको समयमा, परमेश्‍वरको घरको काममा यति ठूलो हानि पुऱ्याएँ, तर मैले यसबारे केही महसुस गरिनँ, मलाई कुनै दुःख लागेन, र यसका लागि वस्तुगत कारणहरू छन् भन्नेसमेत सोचेँ। यसबारे सोच्दा, मलाई अलि डर लाग्यो। यी शैतानी विषहरूले मलाई स्वार्थी र दुष्ट बनाए। मेरो देह आराममा रमाइरहेको भए पनि, मैले व्यक्तिका रूपमा आफ्नो मर्यादा र निष्ठा पूर्ण रूपमा गुमाइसकेकी थिएँ, र अब, मसँग आफ्नो कर्तव्य पूरा गर्ने अवसरसमेत थिएन। मेरो विगतका कर्तव्यहरूका लागि यी पछुतोहरू अब परमेश्‍वरमाथिको आफ्नो आस्थामा लागेको दाग बनेका छन्। मैले, मानवजातिलाई मुक्ति दिनका निम्ति, परमेश्‍वर देहधारी भई पृथ्वीमा आउनुभएको, उहाँले व्यक्तिगत रूपमा मानव कष्ट भोग्नुभएको, र उहाँले मानिसहरूलाई भरणपोषण, मार्गदर्शन, न्याय र शुद्धीकरण गर्न सबै प्रकारका सत्यताहरू व्यक्त गर्नुभएको बारेमा सोचेँ। परमेश्‍वरले मानवजातिका लागि आफ्नो धेरै रगत-पसिना समर्पित गर्नुभएको छ, तर म सृजित प्राणीले गर्नुपर्ने कर्तव्य पूरा गर्नसमेत इच्छुक थिइनँ। ममा कुन हिसाबले विवेक वा समझ थियो र? म परमेश्‍वरको अनुयायी हुन साँच्चै अयोग्य थिएँ!

मेरो एकान्त बसाइको अवधिमा, मैले मण्डलीलाई सम्पर्क गर्न सकिनँ। म युट्युबमा ब्रदर-सिस्टरहरूले बनाएका भिडियोहरू मात्र हेर्न सक्थेँ। मैले परमेश्‍वरको घरका चलचित्र, जीवन अनुभवात्मक गवाही, भजन र नृत्य भिडियोहरूको सङ्ख्या बढ्दै गएको र हरेक दिन नयाँ भिडियोहरू अपलोड गरिएको देखेँ। मलाई यी ब्रदर-सिस्टरहरूसँग पवित्र आत्माको काम, अनि परमेश्‍वरको आशिष् र मार्गदर्शन छ भन्ने लाग्यो, र मलाई एकदमै डाहा लाग्यो। मलाई आफूले ब्रदर-सिस्टरहरूसँग आफ्ना कर्तव्यहरू पूरा गरेका दिनहरूको याद आयो। मैले कसरी म उनीहरूमध्ये एक हुने गर्थेँ, तर मैले आफ्ना कर्तव्यहरूलाई कदर नगरेकीले, र ती बारम्बार झारा टार्ने तरिकाले पूरा गरेकीले, आफ्नो कर्तव्य निर्वाह गर्ने अवसर गुमाएकी थिएँ भनेर सोचेँ। मलाई एकदमै दुःख लाग्यो। मेरा पछुतो र अपराधहरूले मेरो हृदयमा काँडाले घोचेजस्तो महसुस भयो, र तिनीहरूले मलाई धेरै सास्ती दिए। यही बेला मैले साँचो खुसी हामी कति शारीरिक आरामको आनन्द लिन्छौँ भन्नेमा होइन, बरु हामी कति असल कार्यहरू तयार गर्छौं, र परमेश्‍वरलाई सन्तुष्ट पार्न कति कुराहरू गर्छौं भन्नेमा छ भन्ने साँच्चै बुझेँ। फर्केर हेर्दा, मैले परमेश्‍वरलाई सन्तुष्ट पार्न एउटै कुरा पनि गरेकी थिइनँ, र जब-जब म यसबारे सोच्थेँ, तब-तब म पछुतो र ऋणी भावनाले भरिन्थेँ। त्यसबेला, मैले परमेश्‍वरका वचनहरूको एउटा भजन सुनेँ, जसको शीर्षक थियो, “आफ्नो कर्तव्य पूरा गरेर मात्र तिमीले मानव जीवनको मूल्यलाई जिउन सक्छौ,” र मेरो हृदय उज्यालो बन्यो।

१  व्यक्तिको जीवनको मूल्य के हो? एक हिसाबमा, यो सृजित प्राणीको कर्तव्य पूरा गर्नुसँग सम्‍बन्धित छ। अर्को हिसाबमा, तेरो जीवनकालमा, तैँले आफ्‍नो मिसन पूरा गर्नुपर्छ; सबैभन्दा महत्त्वपूर्ण कुरा यही हो। हामी कुनै ठूलो मिसन, कर्तव्य वा जिम्‍मेवारी पूरा गर्नेबारे कुरा गर्नेछैनौँ, तर कम्तीमा पनि, तैँले केही न केही त हासिल गर्नैपर्छ। व्यक्तिले आफ्नो जीवनकालमा आफ्‍नो स्थान भेट्टाएपछि, ऊ आफ्‍नो स्थानमा दह्रिलो गरी खडा हुन्छ, उसले आफ्‍नो पद सम्हाल्छ, आफ्नो सारा रगत-पसिना र सारा ऊर्जा समर्पित गरेर आफूले गर्नुपर्ने र पूरा गर्नुपर्ने काम राम्ररी सम्पन्न गर्छ। जब अन्त्यमा ऊ आफ्‍नो लेखा दिन परमेश्‍वरको अघि खडा हुन्छ, ऊ तुलनात्मक रूपमा सन्तुष्ट हुन्छ, र उसको हृदयमा कुनै दोषारोपण वा पछुतोको अनुभूति हुँदैन। उसले सान्त्वना महसुस गर्छ र आफूले केही प्राप्त गरेको छु, मूल्यवान्‌ जीवन जिएको छु भन्ने महसुस गर्छ।

२  त्यसोभए, मूल्यवान्‌ जीवन जिउन र अन्त्यमा यस्तो फल हासिल गर्नका लागि, व्यक्ति थकाइले बिरामी परे पनि वा उसको स्वास्थ्यमा केही समस्या आए पनि उसले शारीरिक रूपमा थोरै कष्ट भोग्‍नु र थोरै मूल्य चुकाउनु सार्थक हुन्छ। जब व्यक्ति यो संसारमा आउँछ, ऊ देहको आनन्द लिनका लागि आएको हुँदैन, न त ऊ खान, पिउन र रमाइलो गर्नका लागि नै आएको हुन्छ। व्यक्ति ती कुराहरूका लागि जिउनु हुँदैन; मानव जीवनको मूल्य त्यो होइन, न त त्यो सही मार्ग नै हो। मानव जीवनको मूल्य र पछ्याउनुपर्ने सही मार्ग केही मूल्यवान् कुरा सम्पन्न गर्नु र एउटा वा केही मूल्यवान् कामहरू पूरा गर्नुमा निहित हुन्छ। यसलाई करियर भन्न मिल्दैन; यसलाई सही मार्ग भनिन्छ, र यसलाई उचित काम पनि भनिन्छ। व्यक्तिले केही मूल्यवान् काम पूरा गर्न, अर्थपूर्ण र मूल्यवान् जीवन जिउन, अनि सत्यता पछ्याउन र प्राप्त गर्नका लागि कुनै पनि मूल्य चुकाउनु सार्थक हुन्छ।

…………

—वचन, खण्ड ६। सत्यताको पछ्याइबारे। सत्यता कसरी पछ्याउने (६)

यस भजनले जीवनको मूल्य र अर्थप्रति मेरो आँखा खोलिदियो। भौतिक आराम अस्थायी मात्र हो, र साँच्चिकै अर्थपूर्ण जीवन हामीले आफ्नो कर्तव्य पूरा गर्दा र आफ्नो हृदयमा सान्त्वना पाउँदा मात्र भेट्टाउन सकिन्छ। मैले के बुझेँ भने यदि मेरो भ्रष्ट स्वभाव समाधान भएन भने, मेरो अल्छीपना र भौतिक आरामको लिप्तताले मलाई सधैँ आफ्नो कर्तव्य पूरा गर्नबाट रोक्नेछ। त्यसैले, मैले अभ्यासको मार्ग खोज्नका लागि परमेश्‍वरलाई प्रार्थना गरेँ।

पछि, मैले परमेश्‍वरका वचनहरूको एउटा खण्डबाट अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “जब तँलाई झाराटारुवा तरिकाले काम गर्न, छली हुन र ढिलासुस्ती गर्न, र आफ्नो कर्तव्य निर्वाह गर्दा परमेश्‍वरको छानबिनबाट बच्ने प्रयास गर्न मन लाग्छ, तब तँ प्रार्थना गर्न र त्यसो गर्नु सही हो कि होइन भनी चिन्तन गर्न तुरुन्तै परमेश्‍वरसामु आउनुपर्छ। त्यसपछि, केही सोचविचार गर्: ‘परमेश्‍वरमा विश्‍वास गर्नुको मेरो उद्देश्य के हो? मेरो झाराटारुवापनले मानिसहरूलाई मूर्ख बनाउला, तर के यसले परमेश्‍वरलाई मूर्ख बनाउनेछ र? अझ भन्नुपर्दा, परमेश्‍वरमाथिको मेरो विश्वास र मेरो कर्तव्य निर्वाह छली हुन र ढिलासुस्ती गर्न सक्नका लागि होइन, बरु मैले मुक्ति प्राप्त गर्न सक्नका लागि हो। यसरी कार्य गर्नुले ममा सामान्य मानवता नभएको देखाउँछ, र यो परमेश्‍वरले मन पराउने कुरा होइन। त्यसो गर्नु हुँदैन। यदि म संसारमा छली भएको, ढिलासुस्ती गरेको, र आफ्नै इच्छा पछ्याएको भए त्यो एउटा कुरा हुन्थ्यो, तर अहिले म परमेश्‍वरको घरमा छु, म परमेश्‍वरको सार्वभौमिकताअन्तर्गत, परमेश्‍वरका आँखाहरूको छानबिनअन्तर्गत छु, र म एक मानव हुँ, त्यसैले मैले मेरो विवेक र परमेश्‍वरका वचनहरूअनुसार कार्य गर्नैपर्छ, र मैले आफ्नै इच्छा पछ्याउन, झाराटारुवा हुन, वा छली हुन र ढिलासुस्ती गर्न मिल्दैन। त्यसोभए मैले छली नहुन र ढिलासुस्ती नगर्न, झाराटारुवा नहुन कसरी कार्य गर्नुपर्छ? मैले केही मेहनत लगाउनैपर्छ। भर्खरै मलाई त्यसरी कार्य गर्न धेरै झन्झट लाग्यो, त्यसैले म कठिनाइबाट बच्न चाहेँ, तर अब मैले बुझेँ: त्यसरी कार्य गर्न अझ धेरै झन्झट हुन सक्छ, तर त्यसले नतिजा दिन्छ, त्यसैले मैले त्यसरी नै गर्नुपर्छ।’ जब तँ त्यो काम गरिरहेको हुन्छस् र अझै पनि कष्ट सहन इच्छुक हुँदैनस्, तब तैँले त्यस्ता समयमा परमेश्‍वरलाई प्रार्थना गर्नुपर्छ: ‘प्रिय परमेश्‍वर! म एक अल्छी, र छली व्यक्ति हुँ। कृपया मलाई अनुशासनमा राख्‍नुहोस् र मलाई हप्काउनुहोस्, ताकि मैले विवेकको सचेतना प्राप्त गर्न र लाजको भावना राख्न सकूँ। म झाराटारुवा हुन चाहन्नँ। कृपया मलाई मार्गदर्शन गर्नुहोस् र अन्तर्दृष्टि दिनुहोस्, ताकि मैले आफ्नो विद्रोहीपन र आफ्नो कुरूपता देख्न सकूँ।’ जब तँ यसरी प्रार्थना गर्छस्, र यसरी चिन्तन गर्छस् र आफूलाई चिन्ने प्रयास गर्छस्, तब यसले पछुतोको भावना उत्पन्न गर्नेछ; तँ आफ्नो कुरूपतालाई घृणा गर्न सक्षम हुनेछस्, र तेरो गलत स्थिति परिवर्तन हुन थाल्नेछ। तँ यस्तो मनन गर्न सक्षम हुनेछस्: ‘म किन झाराटारुवा हुन सक्छु? म किन सधैँ छली हुने र ढिलासुस्ती गर्ने प्रयास गरिरहन्छु? यसरी कार्य गर्नु विवेक र समझविहीन हुनु हो—के म अझै पनि परमेश्‍वरमा विश्‍वास गर्ने व्यक्ति हुँ? म किन लगनशीलतापूर्वक कामकुरा गर्न सक्दिनँ? के मैले अलिक बेसी समय र प्रयास मात्रै लगाउनु पर्दैन र? त्यसमा के गाह्रो छ र? मैले गर्नुपर्ने कुरा यही हो; यदि म यो समेत गर्न सक्दिनँ भने, के म मानव कहलिन लायक छु र?’ फलस्वरूप, तैँले एउटा सङ्कल्प गर्नेछस् र परमेश्‍वरसँग शपथ खानेछस्, ‘प्रिय परमेश्‍वर! मैले तपाईँलाई निराश तुल्याएको छु, म साँच्चै धेरै गहन रूपमा भ्रष्ट पारिएको छु, म विवेक र समझविहीन छु, र ममा मानवता छैन। म पश्चात्ताप गर्न इच्छुक छु। कृपया मलाई क्षमा गर्नुहोस्। म निश्चित रूपमा परिवर्तन हुनेछु। यदि मैले पश्चात्ताप गरिनँ भने, तपाईँ मलाई दण्ड दिनुहोस्।’ त्यसपछि, तेरो मानसिकता बदलिनेछ, र तँ परिवर्तन हुन थाल्नेछस्। तैँले अर्को पटक आफ्नो कर्तव्य निर्वाह गर्दा, तँ लगनशीलतापूर्वक कार्य गर्न, कम झाराटारुवा हुन सक्षम हुनेछस्, र तँ कष्ट भोग्न र मूल्य चुकाउन सक्षम हुनेछस्। तैँले यसरी आफ्नो कर्तव्य निर्वाह गर्नु अद्भुत छ भन्‍ने महसुस गर्नेछस्, र तेरो हृदयमा शान्ति र आनन्द हुनेछ। जब मानिसहरू परमेश्‍वरको छानबिन स्वीकार गर्न सक्छन्, जब तिनीहरू उहाँलाई प्रार्थना गर्न र उहाँमा भर पर्न सक्छन्, तब तिनीहरूका स्थितिहरू चाँडै परिवर्तन हुनेछन्। जब तेरो नकारात्मक स्थिति बदलिएको हुन्छ, र तैँले आफ्नै अभिप्राय र देहका स्वार्थी इच्छाहरूको विरुद्ध विद्रोह गरेको हुन्छस्, जब तँ देहको आराम र सुख त्याग्न र परमेश्‍वरका मागहरूअनुसार कार्य गर्न सक्षम हुन्छस्, र उप्रान्त मनमानी रूपमा र लापरबाहीपूर्वक कार्य गर्दैनस्, तब तेरो हृदयमा शान्ति हुनेछ र तँ आफ्नो विवेकको हप्कीबाट मुक्त हुनेछस्। के यसरी देहको विरुद्ध विद्रोह गर्न र परमेश्‍वरका मागहरूअनुसार कार्य गर्न सजिलो छ? जबसम्म तँसँग परमेश्‍वरका लागि ठूलो आकाङ्क्षा हुन्छ, तबसम्म तँ देहको विरुद्ध विद्रोह गर्न र सत्यतालाई अभ्यासमा लागू गर्न सक्छस्। अनि जबसम्म तँ यसरी अभ्यास गर्छस्, तब तँ थाहै नपाईकन सत्यता वास्तविकतामा प्रवेश गर्नेछस्। यो पटक्कै गाह्रो छैन” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनहरू पढेपछि, मैले बुझेँ कि परमेश्‍वरमा विश्वास गर्दा र आफ्नो कर्तव्य पूरा गर्दा, ममा परमेश्‍वरका लागि ठूलो चाहना हुनुपर्छ र मैले आफ्नो कर्तव्यलाई पहिलो स्थानमा राख्नुपर्छ। जब म आफ्नो कर्तव्यमा झाराटारुवा हुन चाहन्छु, तब मैले तुरुन्तै परमेश्‍वरलाई प्रार्थना गर्नुपर्छ, उहाँलाई कष्ट सहने सङ्कल्प माग्नुपर्छ, र मैले उहाँको छानबिन पनि स्विकार्नुपर्छ। यस अभ्यासमा लागिरहँदा, मेरो झाराटारुवा हुने बानीको समस्या बिस्तारै हट्न थाल्नेछ। मैले के बुझेँ भने मैले कर्तव्यहरू गुमाउनुमा परमेश्‍वरको अभिप्राय मलाई मेरो समस्याहरूमाथि चिन्तन गर्न लगाउनु थियो, र यो मेरो आस्थाको मार्गमा एक मोड थियो। मैले सत्यता पछ्याउनुपर्थ्यो, आफ्नो देहविरुद्ध विद्रोह गर्नुपर्थ्यो, आफ्नो कर्तव्य पूरा गर्नुपर्थ्यो, र मानव रूप जिउनुपर्थ्यो। मैले घुँडा टेकेर प्रार्थना गरेँ, “हे परमेश्‍वर, अब मैले आफ्नो असफलताको जड स्पष्ट रूपमा देखेँ। म उप्रान्त शैतानी स्वभावद्वारा जिउन चाहन्नँ। म माथि उठ्ने प्रयास गर्न चाहन्छु, र यदि मैले फेरि आफ्नो कर्तव्य पूरा गर्ने मौका पाएँ भने, म आफ्नो कर्तव्यलाई पहिले राख्नेछु, र तपाईँलाई सन्तुष्ट पार्न सक्दो प्रयास गर्नेछु।”

अगस्ट २०२४ मा, मैले अन्ततः मण्डलीलाई सम्पर्क गर्न सकेँ, र म फेरि आफ्नो कर्तव्य पूरा गर्न सक्षम बनेँ। म यति उत्साहित भएँ कि मैले आफूले महसुस गरिरहेकी कुरा व्यक्त गर्नै सकिनँ। एक क्षणका लागि, मलाई खुसी, कृतज्ञता र ग्लानिको मिश्रित अनुभूति भयो। मलाई थाहा थियो यो परमेश्‍वरले मलाई पश्चात्ताप गर्ने अवसर दिनुभएको हो, र मैले मनमनै गोप्य रूपमा के सङ्कल्प गरेँ भने म आफ्नो कर्तव्यमा पहिलेजस्तो कहिल्यै शारीरिक आराममा लिप्त हुनेछैनँ, र मैले आफ्नो कर्तव्यलाई पहिलो स्थानमा राख्न र परमेश्‍वरको छानबिन स्विकार्न सम्झनुपर्छ।

पछि, मण्डलीले मलाई कलाकार बन्न प्रबन्ध गऱ्यो, र मैले अनुभवात्मक गवाही भिडियोहरूमा अभिनय गर्ने तालिम लिएँ, र मैले पार्ट-टाइममा अन्य कर्तव्यहरू पनि लिएँ। यसपटक, मलाई आफ्नो पार्ट-टाइम कर्तव्यहरू अनावश्यक लागेन, र म ती आफूसँग जब-जब समय हुन्थ्यो, तब गर्थेँ। मैले आफूले पहिले चिनेका ब्रदर-सिस्टरहरू सबैले विगत एकदुई वर्षमा आफ्नो कर्तव्यमा ठूलो प्रगति गरेका छन् भन्ने देखेँ। अनुभवात्मक गवाही भिडियोहरूको छायाङ्कन एकदमै द्रूत गतिमा भइरहेको थियो, र पूर्वाभ्यासका लागि खासै समय हुँदैनथ्यो। मलाई ममा धेरै कमीहरू छन्, र म अलि पछि परिरहेकी छु भन्ने महसुस भयो। मलाई याद छ, मैले अभिनय गरेको पहिलो अनुभवात्मक गवाही भिडियोको तयारी समय एकदमै छोटो थियो, र मैले सोचेँ, “म त भर्खरै तालिम लिन थाल्दै छु, त्यसोभए के उनीहरू अझ बुझकी हुन मिल्दैन र? मलाई तयारी गर्न अलि बढी समय देऊ। के हामीले साँच्चै यति धेरै हतार गर्नुपर्छ?” मैले निर्देशकलाई आफ्नो विचार बताएँ, र निर्देशकले भने, “ठिक छ, हामी परमेश्‍वरमा भर पर्नेछौँ र हामीले सक्दो प्रयास मात्र गर्नुपर्छ।” त्यो क्षण, मलाई मैले फेरि सहज र आरामदायक तरिकाले आफ्नो कर्तव्य निर्वाह गर्न चाहेर आफ्नो देहलाई सन्तुष्ट पार्न खोजिरहेकी छु भन्ने महसुस भयो। आफ्नो विगतका असफलताहरूबारे सोचेर, मैले अबदेखि आफ्नो देहलाई ख्याल गर्नु हुँदैन, र समय कम भए पनि म सहकार्य गर्न सक्दो कोसिस गर्नेछु भनेर आफैलाई चेतावनी दिएँ। यसपछि, म तुरुन्तै तयारी गर्न गएँ। चाँडै, मेरो पहिलो अनुभवात्मक भिडियो सफलतापूर्वक छायाङ्कन भयो। त्यसपछि, लामा अनुभवात्मक गवाही भिडियोहरूमा अभिनय गर्दा, कहिलेकाहीँ मलाई अझै पनि धेरै दबाब महसुस हुन्थ्यो, र समय कम हुँदा, ममा कष्ट मन नपराउने र थकानदेखि डराउने सोचहरू आउँथे, तर ती विचारहरू सतहमा आएपछि, म समयमै तिनीहरूप्रति सचेत हुन सक्थेँ, र म तुरुन्तै प्रार्थना गर्थेँ, परमेश्‍वरलाई मेरो हृदयको सुरक्षा गर्न र मलाई फेरि मेरो देहबारे सोच्न नदिन बिन्ती गर्थेँ। म बारम्बार अभ्यास गर्थेँ र सहकार्य गर्नमा सारा मेहनत लगाउँथेँ। मैले अहिले अभिनय गर्ने भिडियोहरूमा मेरो प्रस्तुति अरूको जस्तो स्वाभाविक र सहज नभए पनि, मलाई हृदयमा आत्म-ग्लानि महसुस हुन छोडेको छ, बरु म चिन्तामुक्त र शान्ति महसुस गर्छु।

धेरै कर्तव्य पाएर पनि तिनको कदर नगर्नुदेखि, तिनलाई गुमाउनु, र त्यसपछि तिनलाई पुनर्स्थापित गराउनुसम्म, मैले साँच्चै परमेश्‍वरका श्रमसाध्य अभिप्रायहरू महसुस गरेँ, र मैले परमेश्‍वरले जेसुकै गर्नुभए पनि त्यो मलाई मेरो भ्रष्ट स्वभाव फाल्न अनि विवेक र मानवता भएको व्यक्ति बन्न दिनका लागि हो भन्ने बुझेकी छु। मलाई आफूलाई बुझ्ने र सत्यता प्राप्त गर्ने यस्तो अवसर दिनुभएकोमा परमेश्‍वरलाई धन्यवाद। म बाँकी समयको कदर गर्न, गम्भीरतापूर्वक आफ्नो कर्तव्य निर्वाह गर्न, र परमेश्‍वरका अपेक्षाहरूमा नचुक्न इच्छुक छु।


१८. के ज्ञानले साँच्चै मानिसको भाग्य बदल्न सक्छ?

शेर, नेपाल

म नेपालको एउटा ग्रामीण परिवारमा जन्मेको थिएँ। मेरा आमाबुबा दुवै किसान हुनुहुन्थ्यो, र पारिवारिक अवस्था राम्रो नभएकाले उहाँहरूले पढ्ने मौका पाउनुभएन, त्यसैले उहाँहरूले मलाई संवर्द्धन गर्न निकै मिहिनेत गर्नुभयो। उहाँहरूले मलाई बारम्बार भन्नुहुन्थ्यो, “तिमी लगनशील भएर राम्ररी पढ्नुपर्छ।” उहाँहरूलाई थाहा थियो, यदि मैले राम्ररी पढिनँ भने भविष्यमा सम्मानजनक काम पाउन सक्दिनँ, र मैले पनि उहाँहरूजस्तै दुःखको जीवन बिताउनुपर्नेछ। जबजब म मेरा आमाबुबालाई त्यति कडा परिश्रम गरिरहेको देख्थेँ, मलाई लाग्थ्यो मैले अझै बढी मिहिनेत गर्नुपर्छ, ताकि भविष्यमा मैले राम्रो काम पाउन सकूँ, धेरै पैसा कमाउन सकूँ, र आफ्नो परिवारको लागि एउटा ठूलो घर बनाएर उहाँहरूलाई सुखी जीवन दिन सकूँ। सुरुमा, म एउटा सामान्य सरकारी स्कुलमा पढ्थेँ। त्यहाँ राम्रो शिक्षण सुविधा थिएन, र विद्यार्थीहरूका ग्रेडहरू सामान्यतया कमजोर हुन्थे। आफ्ना साथीहरू अंग्रेजी माध्यमको स्कुलमा पढेको देखेर, मलाई पनि त्यहाँ जाने धेरै इच्छा भयो। मेरा आमाबुबाले पनि अंग्रेजी माध्यमको स्कुलको शुल्क धेरै महँगो भए तापनि, यदि मैले राम्रो स्कुलमा पढ्न पाएँ भने भविष्यमा राम्रो काम पाउन सजिलो हुन्छ भन्ने सोच्नुभयो। पछि, मेरो इच्छाअनुसार, म एउटा सार्वजनिक अंग्रेजी माध्यमको स्कुलमा भर्ना भएँ। सुरुमा मेरा ग्रेडहरू त्यति उत्तम थिएनन्, त्यसैले मैले आफ्नो मिहिनेत दोब्बर बनाएँ। म अघिल्लो दिन पढेका कुराहरू दोहोऱ्याउन हरेक दिन बिहान सबेरै उठ्थेँ, आफ्नो लागि लक्ष्यहरू निर्धारण गर्थेँ, पढाइको योजना बनाउँथेँ, र नबुझेका कुराहरू शिक्षकहरूलाई सोध्थेँ। निरन्तर प्रयासले, मेरो नतिजामा उल्लेख्य सुधार भयो।

स्कुलमा, शिक्षकहरूले हामीलाई ज्ञान हासिल गरेर मात्रै हामीले राम्रो र उज्ज्वल भविष्य बनाउन सक्छौँ, र अरूले सम्मान गर्ने काम पाइन्छ भनेर सिकाउनुहुन्थ्यो। म प्रतिष्ठा र सफलता हासिल गर्न डाक्टर बन्न चाहन्थेँ, र आफ्नो परिवारलाई सुखी जीवन दिन पैसा पनि कमाउन चाहन्थेँ, त्यसैले मैले अझै कडा अध्ययन गरेँ। म हरेक दिन समयमै कक्षामा उपस्थित हुन्थेँ, र मैले एक दिन पनि कक्षा छोडिनँ। म कक्षामा ध्यान दिएर सुन्थेँ, र घर फर्केपछि आफ्ना नोटहरू बारम्बार पढ्थेँ, अनि अन्य किताब र सामग्रीहरू पनि पढ्थेँ। म हरेक दिन पढाइमा व्यस्त हुन्थेँ र साथीहरूसँग घुम्न जाने समय लगभग हुँदैनथ्यो। मलाई एक मिनेट पनि खेर फाल्नुहुन्न जस्तो लाग्थ्यो। मेरा ग्रेडहरू सुधारिँदै गए, मेरा साथीहरूका भन्दा पनि उत्तम भए। म धेरै खुसी थिएँ, र मलाई विश्वास थियो जबसम्म म कडा मिहिनेत गर्छु, मैले चाहेको सबै कुरा पाउन सक्छु: डाक्टर बन्न, हैसियत र प्रतिष्ठा प्राप्त गर्न, र धेरै धन कमाउन सक्छु। त्यसैले मैले मेडिकल कलेजको प्रवेश परीक्षा दिने योजना बनाएँ। तर, महामारीको कारण, म प्रवेश परीक्षाको तयारी गर्न स्कुल जान सकिनँ। मैले घरबाटै अनलाइन तयारी मात्र गर्न सकेँ। अनलाइन परीक्षाहरूमा मेरा ग्रेडहरू राम्रा थिएनन्, र मलाई चिन्ता लाग्न थाल्यो, यदि यस्तै भइरह्यो भने, मैले राम्रो अङ्क ल्याउन सक्दिनँ, र त्यसपछि मैले छात्रवृत्ति पनि प्राप्त गर्न सक्दिनँ। मेरो परिवारको आर्थिक अवस्थाले गर्दा, हामी त्यति महँगो शुल्क तिर्न कदापि सक्दैनथ्यौँ। केही महिनापछि, मैले प्रवेश परीक्षा दिएँ। मैले पास त गरेँ, तर मेरो अङ्क छात्रवृत्ति पाउनको लागि पर्याप्त थिएन। म असाध्यै दुःखी भएँ, र मलाई मेरो एक वर्षको कडा मिहिनेत खेर गयो जस्तो लाग्यो। तर मैले हार मानिनँ र अर्को वर्षको प्रवेश परीक्षाको लागि तयारी गर्न थालेँ। तर, फेरि अर्को चोटि महामारी फैलिएकाले, मैले घरमै अनलाइन माध्यमबाट मात्र तयारी गर्न पाएँ। मैले यस पटक, जे भए पनि, मैले छात्रवृत्ति पाउनैपर्छ भन्ने सोचेँ। त्यसैले मैले पहिलो वर्षभन्दा पनि बढी मिहिनेत गरेँ, बिहान ६ बजेदेखि राति १२ बजेसम्म पढ्थेँ। कहिलेकाहीँ निद्रा नपुगेर मेरो टाउको भारी हुन्थ्यो, तर म आराम गर्दिनथेँ। तर, धेरै अनलाइन परीक्षाहरूमा मेरा ग्रेडहरू एकनासले खराब आइरहेका देखेर, म बिस्तारै चिन्तित हुन थालेँ, र सोच्न थालेँ, “यदि मैले आफ्नो लक्ष्य हासिल गरिनँ भने, मेरा साथीहरू र छिमेकीहरूले मेरो बारेमा के सोच्लान्? यदि म डाक्टर बन्न सकिनँ भने, मेरो भविष्य अन्धकार हुनेछ। मैले सधैँ अरूभन्दा उत्कृष्ट बन्ने, ठूलो घर बनाउने, र आफ्नो परिवारलाई सुखी जीवन दिने सपना देखेको थिएँ, तर यी सबै सपनाहरू चकनाचुर हुनेछन्।” यी नकारात्मक सोचहरूले मलाई झन्-झन् चिन्तित बनाए, जसले गर्दा मेरो मानसिक अवस्था बिस्तारै बिग्रँदै गयो, र अन्ततः मलाई हल्का अवसाद भयो। जब म निराश हुन्थेँ, म रातभरि सुत्न सक्दिनथेँ र भोक पनि लाग्दैनथ्यो। कहिलेकाहीँ त म पूरै रात रोएर बिताउँथेँ। ती तीन महिनाको अवधिमा, म अवसादका कारण धेरै पीडामा थिएँ, तर यसबाट कसरी बाहिर निस्कने मलाई थाहा थिएन। मैले YouTube मा धेरै प्रेरणादायी भिडिओहरू हेरेको थिएँ, तर मेरो अवस्थामा कत्तिपनि सुधार आएन।

तीन महिनापछि, मैले YouTube मा प्रभुको प्रशंसा गर्ने भजनहरू र प्रार्थनासम्बन्धी भिडिओहरू भेट्टाएँ। ती भजन र प्रार्थनाहरू सुनेपछि, मेरो मन बिस्तारै शान्त भयो। मैले हरेक बिहान र बेलुका प्रार्थना गर्न थालेँ। प्रार्थना गरेपछि, मेरो दिमागका रहेका केही नकारात्मक सोचहरू बिस्तारै हराउँदै जान्थे, र मेरो मनस्थिति प्रफुल्लित हुन्थ्यो। लगभग दुई महिनासम्म, मैले हरेक दिन बाइबल पढेँ र भजनहरू सुनेँ। मैले प्रभु येशूका वचनहरू पढेँ: “परिश्रम गर्ने र भारीले थिचिएकाहरू सबै म कहाँ आओ, अनि म तिमीहरूलाई विश्राम दिनेछु। मेरो जुवा आफूमा लेओ, र मेरो उदाहरणबाट सिक; किनकि म कोमल र नम्र हृदयको छु: अनि तिमीहरूले आफ्‍नो हृदयका लागि विश्राम पाउनेछौ। किनकि मेरो जुवा सहज छ, र मेरो बोझ हल्‍का छ” (मत्ती ११:२८-३०)। ती वचनहरूले मलाई ठूलो सान्त्वना दिए। मलाई प्रभु येशू मेरै छेउमा रहेर मलाई पीडाबाट मुक्त हुन मद्दत गरिरहनुभएको छ जस्तो लाग्यो; मेरो मनको बोझ धेरै कम भयो, र मैले प्रभुमा विश्वास गर्न थालेँ। आँखा झिमिक्क गर्दा तीन महिना बितेछ, र मैले दोस्रो पटक प्रवेश परीक्षा दिएँ। मेरा ग्रेडहरू अझै पनि छात्रवृत्ति पाउनका लागि पर्याप्त थिएनन्, तर यस पटक, मैले पहिले जत्तिको पीडा महसुस गरिनँ। केही दिनपछि, मैले एकजना साथीले IELTS परीक्षाको तयारी गर्दै गरेको र अष्ट्रेलियामा पढ्न जाने योजना बनाउँदै गरेको थाहा पाएँ। मैले डाक्टर बन्नु नै मेरो एकमात्र विकल्प होइन, र म पनि अष्ट्रेलिया गएर पढ्न र राम्रो जीवन बनाउन सक्छु भन्ने महसुस गरेँ। त्यसैले मैले IELTS परीक्षाको तयारी गर्न थालेँ।

आफूले परीक्षाको तयारी गर्दै गर्दा, मैले फेसबुकमा एउटा अनुच्छेद पढेँ: “तँ यस संसारमा रुँदै आएको क्षणदेखि नै, तैँले आफ्ना जिम्मेवारीहरू पूरा गर्न थाल्छस्। परमेश्‍वरको योजना र उहाँको नियोजनका खातिर तँ आफ्नो भूमिका खेल्छस् र तँ आफ्नो जीवन यात्रा सुरु गर्छस्। तेरो पृष्‍ठभूमि जस्तोसुकै भए पनि र तेरो अगाडि जस्तोसुकै यात्रा भए तापनि, जेसुकै भए पनि, स्वर्गको योजनाबद्ध कार्य र प्रबन्धबाट कोही पनि उम्कन सक्दैन, अनि कसैले पनि आफ्‍नो नियति नियन्त्रण गर्न सक्दैन, किनकि यावत् थोकमाथि सार्वभौम हुनुहुने उहाँ मात्र यस्तो काम गर्न सक्षम हुनुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। यी वचनहरू एकदमै सही लागे। हामी बारेको हरेक कुरा परमेश्‍वरकै हातमा छ। हाम्रो भाग्य पनि परमेश्‍वरको सार्वभौमिकता र बन्दोबस्तहरूअन्तर्गत नै हुन्छ; हामी आफ्नो भाग्यलाई नियन्त्रण गर्न सक्दैनौँ। मैले आफ्नै अनुभवहरूका बारेमा सोचेँ: मलाई परमेश्‍वरको सार्वभौमिकता थाहै थिएन, र मलाई म आफ्नै प्रयासले धनी बन्न र सुखी जीवन बिताउन सक्छु भन्ने लाग्थ्यो। तर मैले जतिसुकै कडा प्रयास गर्ने र योजना बनाउने गरेपनि, म अन्ततः असफल भएँ, र मलाई अवसादसमेत भयो। यो खण्ड पढेपछि, मैले के बुझेँ भने म जन्मेको परिवार, म हुर्किएको वातावरण, र मेरो भविष्य कस्तो हुनेछ—सबै परमेश्‍वरले नै बन्दोबस्त गर्नुभएको हो, र मैले जतिसुकै कडा प्रयास गरे पनि, म आफ्नो भाग्य बदल्न सक्दिनँ। केही समयपछि, एउटी सिस्टरले मलाई एउटा अनलाइन भेलामा सहभागी हुन आमन्त्रण गरिन्। तर, भोलिपल्ट मैले IELTS को परीक्षा दिनुपर्ने थियो र म आफूले कस्तो गरिएला भन्नेबारे अलि चिन्तित थिएँ। यदि मेरो परीक्षाको अङ्क राम्रो भएन भने, म अष्ट्रेलिया जाने आफ्नो सपना साकार पार्न सक्दिनथेँ, र मेरो भविष्य अन्धकार हुने थियो। यो मेरो अन्तिम मौका हुन सक्थ्यो, र विफल भएमा, म आफ्ना साथीहरूमध्ये सबैभन्दा ठूलो असफल व्यक्ति बन्ने थिएँ, र मेरा आमाबुबा र साथीहरूले पक्कै पनि म साह्रै नराम्रै रहेछु भनेर सोच्ने थिए। आफूले यस्तै सोचिरहेको बेला, मैले देखेँ, भेलाको प्रवचनको शीर्षक “म दुःखद जीवन जिइरहेको छु—मैले के गर्नुपर्ला?” भन्ने रहेछ। म तुरुन्तै यसप्रति आकर्षित भएँ। एकजना ब्रदरले केही खण्डहरू सुनाए: “मानिसहरूलाई परमेश्‍वरका योजनाबद्ध कार्यहरू र परमेश्‍वरको सार्वभौमिकता थाहा नहुने हुनाले, तिनीहरू सधैँ अवज्ञाकारी मनस्थिति र विद्रोही मनोवृत्तिका साथ नियतिको सामना गर्छन्, र तिनीहरू सधैँ परमेश्‍वरको अख्तियार र सार्वभौमिकता साथै नियतिमा रहेका कुराहरूबाट मुक्त हुन चाहन्छन्, र आफ्ना वर्तमान परिस्‍थितिहरू परिवर्तन गर्ने र आफ्‍नो नियति बदल्ने व्यर्थको आशा गर्छन्। तर तिनीहरू कहिल्यै सफल हुन सक्दैनन् र तिनीहरू हर मोडमा पछारिन्छन्। तिनीहरूको आत्माको गहिराइमा हुने यो सङ्घर्षले तिनीहरूलाई पीडा दिन्छ, र यो पीडा तिनीहरूको हड्डीमै खोपिन्छ, र साथसाथै तिनीहरूलाई आफ्नो जीवन खेर फाल्ने तुल्याउँछ। यो पीडाको कारण के हो त? के यसको कारण परमेश्‍वरको सार्वभौमिकता हो, वा खराब नियति हुनु हो? अवश्य नै, दुवै सत्य होइनन्। अन्तिम विश्लेषणमा, मानिसहरूले लिने मार्गहरू र तिनीहरूले आफ्‍नो जीवन जिउन रोज्ने तरिकाहरूका कारण यस्तो हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। “शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। ती ब्रदरले पढिसकेपछि सङ्गति गरे, “हजारौँ वर्षदेखि, शैतानले मानिसहरूलाई भ्रमित पार्न र भ्रष्ट तुल्याउन नास्तिकता, भौतिकवाद, र विकासवाद प्रयोग गर्दै आएको छ, जसले गर्दा उनीहरू परमेश्‍वरको अस्तित्व र परमेश्‍वरले स्वर्ग, पृथ्वी र यावत् थोक सृष्टि गर्नुभयो भन्ने कुरालाई इन्कार गर्छन्, र परिणामस्वरुप, मानिसहरू परमेश्‍वरबाट टाढा हुन्छन् र उहाँको आराधना गर्न छोड्छन्। यति मात्र होइन, शैतानले मानिसलाई भ्रष्ट पार्न ख्याति र प्राप्ति पनि प्रयोग गर्छ, ‘अरूभन्दा असल बन र पुर्खाको नाम राख’ र ‘आफ्नो नियति आफ्नै हातमा हुन्छ’ जस्ता कुराहरू भन्छ। यी विचार र दृष्टिकोणहरूको प्रभाव र सिकाइमा परेर, हामी पैसा, ख्याति र प्राप्ति भएपछि मात्र हामीले अरूको सम्मान पाउन र सुखी जीवन बिताउन सक्छौँ भन्ने विश्वास गर्न पुग्छौँ। त्यसैले, धेरै मानिसहरू धनी जीवन बिताउन हरेक दिन सङ्घर्ष गर्छन्। उनीहरू ओभरटाइम काम गर्छन् र कलिलै उमेरमा विभिन्न रोगहरूको सिकार हुन्छन्। कतिपय मानिसहरू, आफ्नो करियरमा सफल हुनका लागि, सबै किसिमका चाल र षड्यन्त्रहरूको सहारा लिन्छन्, अरूलाई प्रयोग गर्दै धोका दिन्छन्, अगाडि बढ्नका लागि उनीहरूलाई निर्ममतापूर्वक कुल्चिन्छन्। उनीहरू सफल भए भने पनि, उनीहरूका हृदयमा शान्ति हुँदैन र उनीहरू अझै पनि कष्टमै जिउँछन्। निकै प्रयास गर्ने तर अरूभन्दा उत्कृष्ट बन्न नसक्ने पनि धेरै छन्। परिणामस्वरुप, उनीहरू निराश र आशाहीन महसुस गर्छन्, संसारदेखि नै थकित भावनाको समेत विकास गर्छन्, र कतिपयले आत्महत्यामार्फत् आफ्नो जीवन अन्त्य गर्ने निर्णय गर्छन्। यो सबै मानिसहरू शैतानद्वारा आक्रान्त भएका कारणले हुन्छ।” ती ब्रदरको सङ्गतिले ममा गहिरो छाप छोड्यो, र मैले आफूले भोगेका कठिनाइहरू सम्झिएँ। आफूले सानैदेखि आफ्ना आमाबुबालाई कडा परिश्रम गरेको देखेकोले, मैले लगनशील अध्ययनद्वारा हैसियत र प्रतिष्ठा प्राप्त गर्न डाक्टर बन्न चाहेँ, ताकि आफ्नो परिवारलाई सुखी जीवन दिन सकूँ। यसका लागि, मैले धेरै प्रयास गरेँ। विशेष गरी जब म अंग्रेजी माध्यमको स्कुलमा सरेँ, मैले अझै बढी मिहिनेत गरेँ। म साथीहरूसँग घुम्न जान छोडेँ, र घरको काम गर्दा पनि के पढ्ने भनेर सोच्थेँ। म प्रायः राति पनि अबेरसम्म पढ्थेँ। आफ्ना सहपाठीहरूमध्ये उत्कृष्ट बन्नका लागि, म दिनमा १२ देखि १५ घण्टासम्म पढ्थेँ। तर अन्तमा, म अझै पनि असफलै भएँ। मलाई अवसाद समेत भयो र आफ्नो मेडिकल स्कुलको योजना रोक्न बाध्य भएँ। जबजब म आफ्ना साथीहरूभन्दा धेरै पछाडि पर्नेबारे सोच्थेँ, मेरो मुटु दुख्थ्यो, र छातीमा ठुलो ढुङ्गाले थिचेजस्तो महसुस हुन्थ्यो। मलाई मेरो भविष्य पूर्ण रूपमा अन्धकार छ जस्तो लाग्थ्यो, र म अक्सर मेरो के होला भन्ने चिन्ता गर्दै रातभरि सुत्न सक्दिनथेँ। मैले सोच्न थालेँ, “मेरो जीवन किन यस्तो कठिनाइमा पऱेको हो? म वास्तवमा केको लागि यति कडा सङ्घर्ष गरिरहेको थिएँ? मैले सुखी जीवनको चाहना राखेको छु, तर मेरो जीवन किन झन्-झन् खराब हुँदै जान्छ?” तर अब मैले बुझेँ। मेरो दुःखको जड शैतानको भ्रष्टता थियो। म पूर्ण रूपमा पैसा, ख्याति, र प्राप्तिको दास बनेको थिएँ। परमेश्‍वरका वचनहरूको खुलासाविना, मलाई शैतानले मानिसहरूलाई भ्रष्ट पार्न पैसा, ख्याति, प्राप्ति, र हैसियत प्रयोग गर्छ भन्ने कुरा थाहा हुने थिएन। हैसियत, ख्याति, र प्राप्ति शैतानले मानिसहरूमाथि लगाइदिने अदृश्य साङ्लाहरू हुन्, जसबाट उम्कन उनीहरूलाई धेरै गाह्रो हुन्छ। प्रतिष्ठा र हैसियत पाउनका लागि, मैले आफूलाई पूर्ण रूपमा शैतानलाई सुम्पिदिएँ र अनन्त कठिनाइहरू झेलेँ। मैले यी सत्यताहरू बुझ्न सक्नु र यो जागरण पाउनु—परमेश्‍वरको प्रेम र मुक्ति थियो!

त्यसपछि, ती ब्रदरले अर्को प्रश्न पठाए: “त्यसोभए हामी यो दुःखबाट कसरी उम्कन सक्छौँ?” त्यसपछि उनले केही थप खण्डहरू पठाए: “तिनीहरूको क्षमता र बौद्धिकतामा भिन्‍नताहरू भए पनि, र तिनीहरूमा सङ्कल्प भए पनि वा नभए पनि, सबै मानिसहरू भाग्यको अगाडि समान हुन्छन्, जहाँ तिनीहरूलाई ठूलो र सानो, उच्च र नीच, सम्मानित र तुच्छ भनेर छुट्याइँदैन। व्यक्ति कुन पेसामा संलग्न हुन्छ, उसले जीविकाका लागि के गर्छ, र जीवनमा ऊसँग कति धन छ भन्‍ने कुरा उसका आमाबुबा, उसको प्रतिभा, वा उसको प्रयास र महत्त्वाकाङ्क्षाहरूमा निर्भर हुँदैन—यो सृष्टिकर्ताको पूर्वनियोजनमा निर्भर हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। “जब मानिसहरूले भाग्य के हो भनेर जान्दैनन् वा परमेश्‍वरको सार्वभौमिकतालाई बुझ्दैनन्, तिनीहरू आफूखुसी सङ्घर्ष गरिरहेका र कुहिरोभित्र ठक्कर खाँदै अघि बढिरहेका हुन्छन्, र त्यो यात्रा अत्यन्तै कठिन हुन्छ, र यसले हृदयलाई ज्यादै चोट दिन्छ। त्यसकारण, जब मानिसहरूले मानवको भाग्यमाथि परमेश्‍वर सार्वभौम हुनुहुन्छ भनेर थाहा पाउँछन्, तब चलाख मानिसहरू भाग्यविरुद्ध सङ्घर्ष गरिरहनु र आफ्ना तथाकथित जीवन लक्ष्यहरू आफ्‍नै तरिकाले पछ्याइरहनुभन्दा बरु परमेश्‍वरको सार्वभौमिकता थाहा पाउन र त्यसलाई स्वीकार गर्न, अनि ‘आफ्‍नै दुई हातद्वारा सुन्दर जीवन निर्माण गर्ने प्रयास गर्दाका’ पीडादायी दिनहरूलाई बिदा गर्न रोज्छन्। जब कुनै व्यक्ति परमेश्‍वरविहीन हुन्छ, जब उसले उहाँलाई देख्‍न सक्दैन, जब उसले परमेश्‍वरको सार्वभौमिकतालाई साँचो र स्पष्ट रूपमा जान्न सक्दैन, तब हरेक दिन अर्थहीन, मूल्यहीन र अवर्णनीय रूपमा पीडादायी हुन्छ। कुनै व्यक्ति जहाँ भए पनि, र उसको जागिर जे भए पनि, उसका जीवन धान्ने उपायहरू र उसले पछ्याउने लक्ष्यहरूले उसलाई अनन्त मनोव्यथा र बिर्सन गाह्रो पीडाबाहेक केही दिँदैनन्, जुन उसले फर्केर हेर्नै नसक्ने अनुभवहरू हुन्। सृष्टिकर्ताको सार्वभौमिकतालाई स्विकारेर, उहाँका योजनाबद्ध कार्य र बन्दोबस्तहरूप्रति समर्पित भएर, अनि साँचो मानव जीवनको प्राप्तिलाई पछ्याएर मात्रै, व्यक्ति क्रमिक रूपमा सबै मनोव्यथा र पीडाबाट उम्कन सक्छ, र उसले बिस्तारै आफूलाई मानव जीवनका सबै खोक्रोपनबाट मुक्त गर्न सक्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। “आखिर, मानिस मानिस नै हो, अनि परमेश्‍वरको हैसियत र जीवनलाई कुनै पनि मानिसले प्रतिस्थापित गर्न सक्दैन। मानवजातिलाई चाहिने भनेको सबैलाई राम्रोसँग खुवाइने, सबै समान र स्वतन्त्र हुने निष्पक्ष समाज मात्र होइन; मानवजातिलाई चाहिने त परमेश्‍वरको मुक्ति र मानवजातिका लागि उहाँको जीवनको आपूर्ति हो” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि सार्वभौमिकता राख्नुहुन्छ)। यी खण्डहरू पढेपछि, ती ब्रदरले सङ्गति गरे, “परमेश्‍वर मानवजातिको भाग्यमाथि सार्वभौम हुनुहुन्छ। युगहरूभन्दा पहिले, परमेश्‍वरले हामी कस्तो परिवारमा जन्मिनेछौँ, कुन पेशा अपनाउनेछौँ, र हामीसँग कति धन हुनेछ भनी पूर्वनिर्धारित गर्नुभयो। सृजित प्राणी भएकोले, हामीले भाग्यसँग सङ्घर्ष गर्नुहुँदैन, र हामीले परमेश्‍वरका योजनाबद्ध कार्य र बन्दोबस्तहरूमा समर्पित हुनुपर्छ, र सृष्टिकर्ताले हाम्रा लागि तयार गर्नुभएको सबै कुरा स्वीकार गर्नुपर्छ। तब मात्र हाम्रो हृदयले शान्ति र आनन्दको अनुभव गर्न सक्छ, र तब मात्र हामी चिन्ताविना र सहज रूपमा जिउन सक्छौँ।” ती ब्रदरले सङ्गति सिध्याएपछि, मैले आफूले डाक्टर बन्ने आफ्नो लक्ष्य हासिल गर्न कति धेरै कडा परिश्रम र प्रयास गरेको थिएँ भन्नेबारे सोचेँ। तर यो अन्ततः असफलतामा टुङ्गियो, र मैले यो सबै मलाई किन भएको थियो भनेर बुझ्नै सकिनँ। यो म अभागी जन्मेको, वा मैले पर्याप्त मिहिनेत नगरेको कारणले हो त? अब मैले आफूले यति धेरै दुःख भोगेको त मैले परमेश्‍वरको सार्वभौमिकतालाई नजानेका कारणले पो रहेछ भन्ने बुझेँ। परमेश्‍वर मानव भाग्यमाथि सार्वभौम हुनुहुन्छ, र म कस्तो परिवारमा जन्मिनेछु, कुन पेशा अपनाउनेछु, मेरो जीवनमा कति धन हुनेछ, र कुन उमेरमा मर्नेछु जस्ता कुराहरू सबै परमेश्‍वरले पहिले नै निर्धारण गरिदिनुभएको छ। यदि म चिन्ता र दुःखबाट उम्कन चाहन्थेँ भने, मैले परमेश्‍वरको सार्वभौमिकतालाई स्वीकार गर्नुपर्थ्यो र उहाँले बन्दोबस्त गर्नुभएका परिस्थितिहरूमा समर्पित हुनुपर्थ्यो। जस्तै, आउँदै गरेको IELTS परीक्षाको सन्दर्भमा, नतिजा जेसुकै भए पनि, म स्वीकार गर्न र समर्पित हुन तयार थिएँ। भेला सकिएपछि, मैले परमेश्‍वरलाई प्रार्थना गरेँ, “हे परमेश्‍वर, मलाई यो भेलामा सहभागी हुन दिनुभएकोमा तपाईंलाई धेरै धन्यवाद। आज मात्र मैले मानिसका सबै पीडा र कठिनाइहरू शैतानले गर्दा हुने रहेछन् भन्ने महसुस गरेँ। शैतानले मलाई भ्रमित र भ्रष्ट तुल्याउन हैसियत, ख्याति, र प्राप्ति प्रयोग गर्‍योे जसले गर्दा म तपाईंको सार्वभौमिकताप्रति अज्ञानी भएँ। यसैकारण, म आफ्नो भाग्य आफ्नै हातमा लिन चाहन्थेँ र यसरी अन्धकारमा बाँचिरहेको थिएँ। मलाई अन्तर्दृष्टि दिनुभएकोमा र शैतानका षड्यन्त्रहरूलाई छर्लङ्गै देख्न दिनुभएकोमा तपाईंलाई धन्यवाद। भोलिको परीक्षाको नतिजा जेसुकै भए पनि, म खुसीसाथ स्वीकार गर्नेछु।” भोलिपल्ट परीक्षा दिँदा, मेरो मन धेरै शान्त थियो। कुनै समस्याविना परीक्षा सिध्याएपछि, म घर गएँ। पछि, मैले आफूले परीक्षा पास गरेको थाहा पाएँ र म धेरै खुसी भएँ। त्यसपछिका दिनहरूमा, आफूले अष्ट्रेलिया जाने तयारी गर्दैगर्दा, म सर्वशक्तिमान् परमेश्‍वरको मण्डलीका भेलाहरूमा पनि सहभागी भएँ। त्यो अवधिमा, मैले सर्वशक्तिमान् परमेश्‍वरका धेरै वचनहरू पढेँ। मैले मानवजातिलाई मुक्ति दिन परमेश्‍वरको कामका तीन चरणहरू, परमेश्‍वरका नामहरूको रहस्य, देहधारणको रहस्य, बाइबलको भित्री कथा, आखिरी दिनहरूमा परमेश्‍वरको न्यायको काम, र अन्य धेरै कुराहरू बुझेँ। मैले आफ्नो हृदयदेखि नै सर्वशक्तिमान् परमेश्‍वर नै फर्कनुभएका प्रभु येशू हुनुहुन्छ भनेर स्वीकार गरेँ।

केही समयपछि, मैले आफ्ना आमाबुबा र दाजुभाइ-दिदीबहिनीहरूलाई सुसमाचार प्रचार गर्न थालेँ, र उहाँहरू सबैले परमेश्‍वरको नयाँ काम स्वीकार गर्नुभयो। रुस-युक्रेन युद्ध सुरु भएको, र जताततै बारम्बार प्रकोपहरू भइरहेको देखेर, मैले परमेश्‍वरको काम अन्त्यतिर आइरहेको छ भन्ने महसुस गरेँ। तर धेरै मानिसहरूले अझै पनि परमेश्‍वरको मुक्ति स्वीकार गरेका छैनन्, र मैले अहिले सुसमाचार प्रचार गर्नु अत्यन्तै महत्त्वपूर्ण छ भन्ने महसुस गरेँ। यदि म अष्ट्रेलिया गएँ भने, मलाई आफ्नो कर्तव्य निर्वाह गर्न सीमित समय हुने थियो। तर अष्ट्रेलिया जाने यो अवसर पाउन निकै गाह्रो भएको थियो, र यदि म गइनँ भने, मेरा सबै पुराना प्रयासहरू खेर जाने थिए। त्यो अवस्थामा मेरो भविष्य कस्तो होला? म यो राम्रो अवसर गुमाउन चाहन्नथेँ। मेरो परिवार, छिमेकी र साथीहरू सबैलाई म अष्ट्रेलिया जान लागेको थाहा थियो, त्यसैले यदि म नगएमा, उनीहरूले मेरो बारेमा के सोच्थे होला? अझ महत्त्वपूर्ण कुरा, म धेरै पैसा कमाएर धनी जीवन बिताउन चाहन्थेँ, र यदि म पढ्न गइनँ भने, म आफ्नो इच्छा पूरा गर्न सक्दिनथेँ। एकातिर मेरो पढाइ थियो, र अर्कोतिर मेरो कर्तव्य। के छनोट गर्ने भन्नेबारे म धेरै द्विविधामा परेँ।

एक दिन, मैले सर्वशक्तिमान् परमेश्‍वरको मण्डलीको वेबसाइटमा “आमाको माया” नामक एउटा चलचित्र हेरेँ। त्यसमा भएका परमेश्‍वरका वचनका केही खण्डहरूले मेरो मन एकदमै छोए। सर्वशक्तिमान्‌ परमेश्‍वर भन्‍नुहुन्छ: “मानव ज्ञानमा सामान्य कथन र सिद्धान्तहरू मात्र पर्दैनन्, यसमा केही सोच र दृष्टिकोण, साथै मानव असङ्गति, पूर्वाग्रह, र शैतानका विषहरू पनि पर्छन्, र कतिपय ज्ञानले त मानिसहरूलाई बहकाउन र भ्रष्ट तुल्याउन पनि सक्छ। त्यो शैतानको विष हो। कसैले यो विषलाई स्विकारेर आत्मसात गरेपछि, यो उसको हृदयमा ट्युमर बन्‍नेछ। यो ट्युमर उसको पूरै शरीरभरि फैलिनेछ, र परिणामस्वरूप यदि उसलाई परमेश्‍वरको वचन र सत्यताद्वारा चङ्गाइ गरिएन भने उसको निश्चय नै मृत्यु हुन्छ। त्यसैले, मानिसहरूले जति धेरै ज्ञान प्राप्त गर्छन् र बुझ्छन्, तिनीहरूले परमेश्‍वरको अस्तित्वमा विश्‍वास गर्ने सम्भावना त्यति नै कम हुनेछ, र तिनीहरूले बरु उहाँलाई अस्वीकार र प्रतिरोध गर्नेछन्। किनकि ज्ञान भनेको तिनीहरूले देख्न र पहुँच प्राप्त गर्न सक्ने कुरा हो, र त्यो सिधै तिनीहरूका जीवन, भविष्य, र नियतिहरूसँग सम्बन्धित हुन्छ। मानिसहरूले विद्यालयमा धेरै ज्ञान हासिल गर्न सक्छन्, तर तिनीहरूलाई ज्ञानको स्रोत र आत्मिक क्षेत्रसँग त्यसको सम्बन्धबारे थाहा हुँदैन। मानिसहरूले सिक्ने र बुझ्ने अधिकांश ज्ञान परमेश्‍वरका वचनहरूको सत्यताविपरीत हुन जान्छ। विशेष गरी, दार्शनिक भौतिकवाद र क्रमविकास नास्तिकवादको झूटो शिक्षा र भ्रमअन्तर्गत पर्छन्, र ती निस्सन्देह परमेश्‍वरको प्रतिरोध गर्ने भ्रमहरू हुन्। … जसरी पनि, ज्ञानसँग सम्बन्धित यी कुराहरूले मानिसहरूलाई गलत भ्रममा पार्छन् र भ्रष्ट तुल्याउँछन्, जसले गर्दा तिनीहरू परमेश्‍वरबाट तर्किन्छन्, उहाँलाई अस्वीकार गर्छन्, उहाँको प्रतिरोध गर्छन्, र उहाँप्रति शत्रुवत् समेत बन्छन्। तिमीहरूले यो कुरा विश्‍वास गरे पनि नगरे पनि, वा तिमीहरूले यसलाई आजै स्विकार्न सके पनि नसके पनि—तिमीहरूले यो तथ्य स्विकार्ने दिन आउनेछ। ज्ञानले मानिसहरूलाई विनाशतर्फ, नरकतर्फ डोर्‍याउन सक्छ—के तिमीहरू यो कुरा छर्लङ्गै देख्न सक्छौ?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभाव परिवर्तन गर्ने अभ्यासको मार्ग)। “आखिर यो ज्ञान के हो—के तिमीहरू मलाई बताउन सक्छौ? के यो शैतानले मानिसमा हालिदिने जिउने नियम र दर्शनहरू होइन, जस्तै ‘पार्टीलाई प्रेम गर, देशलाई प्रेम गर, र आफ्नो धर्मलाई प्रेम गर’ अनि ‘बुद्धिमानी मानिस परिस्‍थितिअनुसार चल्छ’? के यो शैतानले मानिसमा हालिदिएको जीवनको ‘उच्च आकाङ्क्षाहरू’ होइन, जस्तै महान् मानिसहरूका सोचहरू, प्रसिद्ध व्यक्तिहरूको निष्ठा वा वीर व्यक्तित्वहरूको साहसी आत्मा, वा मार्शल आर्ट उपन्यासहरूका नाइट र तरवारबाजहरूको शौर्य र दया? यी विचार र कथनहरूले एकपछि अर्को पुस्तालाई प्रभाव पार्छन्; धेरै मानिसले यी विचारहरू स्वीकार गर्छन्, र तिनीहरू यी ‘उच्च आकाङ्क्षाहरू’ पूरा गर्नका लागि पछ्याउँछन्, सङ्घर्ष गर्छन्, र आफ्नो जीवन बलिदान दिनसमेत इच्छुक हुन्छन्। यो नै शैतानले मानिसहरूलाई भ्रष्ट तुल्याउन ज्ञान प्रयोग गर्ने साधन र विधि हो। त्यसोभए शैतानले मानिसहरूलाई यस मार्गमा अगुवाइ गरेपछि, के तिनीहरू परमेश्‍वरमा समर्पित हुन र उहाँको आराधना गर्न सक्षम हुन्छन्? र के तिनीहरू परमेश्‍वरका वचनहरू स्वीकार गर्न र सत्यता पछ्याउन सक्षम हुन्छन्? बिलकुल हुँदैनन्—किनभने तिनीहरूलाई शैतानले बहकाएको हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनका यी खण्डहरू पढेपछि, मैले शैतानले मानिसहरूलाई भ्रष्ट पार्न ज्ञानको प्रयोग कसरी गर्छ भनी बुझेँ। जस्तै यो चलचित्रमा, मुख्य पात्रकी आमाले उच्च शिक्षा नभएका कारण राम्रो जागिर पाउन सकिनन्, र कम्पनीमा उनका निम्ति पदोन्नतिको कुनै अवसर पनि थिएन। त्यसैले, उनी आफ्नो बच्चाले राम्रो विश्वविद्यालयमा पढोस् भन्ने आशा गर्थिन्, ताकि उनको बच्चाले राम्रो काम पाउन सकोस्, उच्च पदमा पदोन्नति होस्, र ख्याति र प्राप्ति हासिल गरोस्। शैतानले मानिसहरूलाई भ्रष्ट पार्न ज्ञानको प्रयोग गर्छ, उनीहरूलाई ज्ञान र डिग्रीद्वारा मात्र उनीहरूले राम्रो भविष्य पाउन सक्छन्, र ज्ञान हुनुको मतलब व्यक्तिले सबै कुरा पाउन सक्नु हो भनेर सोच्ने बनाउँछ। उनीहरू परमेश्‍वरले सबै कुरा सृष्टि गर्नुभयो भन्ने विश्वास गर्दैनन्, र उनीहरू परमेश्‍वरको सार्वभौमिकतामा विश्वास गर्दैनन्। यस्ता सोचहरू परमेश्‍वरप्रति शत्रुतापूर्ण हुन्छन्। शैतानले मानिसहरूमा सबै किसिमका शैतानी विषहरू भर्न ज्ञान र विज्ञानको पनि प्रयोग गर्छ, र मानिसहरूले जति धेरै ज्ञान प्राप्त गर्छन्, उति नै धेरै भ्रष्ट र अहंकारी बन्छन्। मानिसहरू जति धेरै शिक्षित हुन्छन्, उति नै धेरै उनीहरू हैसियत र ख्याति खोज्छन्, र विलासी जीवनको चाहना गर्छन्। उनीहरू ख्याति र प्राप्तिका लागि एकअर्कासँग लड्छन्, आवश्यक जुनसुकै उपायको समेत सहारा लिन्छन्। यदि यी इच्छाहरू पूरा भएनन् भने, उनीहरू निराश हुन्छन्, र कतिपय त आत्महत्याको निर्णय गर्ने हदसम्म पनि पीडा भोग्छन्। मानिसहरू जति धेरै ज्ञानको पछि लाग्छन्, उति नै परमेश्‍वरबाट टाढा हुन्छन्। म शैतानद्वारा विष पिलाइएकाहरूमध्ये एक थिएँ। म सानैदेखि, आफ्नै प्रयासले, र ज्ञानको अध्ययनद्वारा आफ्नो भाग्य बदल्न चाहन्थेँ। मैले यसका लागि धेरै मिहिनेत गरेँ र धेरै दुःख भोगेँ। अन्ततः मलाई अवसाद भयो, र मेरो जीवन झनै खराब भयो। अब मैले शैतानले मलाई फर्किन नसकिने बाटोतिर डोऱ्याउन ज्ञानको प्रयोग गरेको रहेछ भन्ने बुझेँ। यही बाटोमा हिँडिरहेको भए, म पक्कै पनि शैतानद्वारा झन्-झन् गहिरो रूपमा भ्रष्ट हुने थिएँ, र अन्तमा त्यसैसँग नरकमा जाने थिएँ। मानिसको भाग्य परमेश्‍वरको हातमा छ, तर म सधैँ ज्ञानद्वारा आफ्नो भाग्य बदल्न चाहन्थेँ। के म परमेश्‍वरको नियोजनका विरुद्ध गइरहेको थिइनँ र? यसबारे विचार गर्दा, के ज्ञानले साँच्चै मेरो भाग्य बदल्न सक्थ्यो? के मैले साँच्चै ज्ञानद्वारा पैसा र प्रतिष्ठा पाउन सक्थेँ? के यसले मेरा आमाबुबा र परिवारलाई सुखी जीवन दिन सक्थ्यो? कतिपय मानिसहरू धेरै ज्ञानी र उच्च शैक्षिक योग्यता भएका हुन्छन्, तर उनीहरू आफ्नो आदर्श काम पाउन वा धेरै पैसा कमाउन असफल हुन्छन्। जबकि, अशिक्षित वा धेरै ज्ञान नभएका कतिपय मानिसहरू धेरै धन प्राप्त गर्न पुग्छन्। यसबाट हामी मानिसको भाग्य परमेश्‍वरले धेरै पहिले नै निर्धारण गरिदिनुभएको छ भन्ने देख्न सक्छौँ। यसको उनीहरूसँग कति ज्ञान छ भन्नेसँग कुनै सम्बन्ध छैन। मैले चलचित्र हेर्दै गर्दा यी प्रश्नहरूमाथि मनन गरेँ।

पछि, मैले परमेश्‍वरका वचनहरूका कैयौँ खण्ड पढेँ र तीभित्रै जवाफहरू भेट्टाएँ। सर्वशक्तिमान्‌ परमेश्‍वर भन्‍नुहुन्छ: “जब मानिसहरूले साँचो रूपमा परमेश्‍वरलाई चिन्छन्, सत्यता बुझ्छन् र सत्यता प्राप्त गर्छन्, तब तिनीहरूको संसारलाई हेर्ने दृष्टिकोण र जीवनप्रतिको सोचमा वास्तविक परिवर्तन आउँछ, र त्यसपछि तिनीहरूको जीवन स्वभावमा पनि वास्तविक परिवर्तन आउने गर्छ। जब मानिसहरूसँग सही जीवन उद्देश्यहरू हुन्छन्, र तिनीहरूले सत्यताको खोजी गर्न, र सत्यताअनुसार आफूलाई आचरणमा ढाल्न सक्छन्, जब तिनीहरू पूर्ण रूपमा परमेश्‍वरमा समर्पित हुन्छन् र उहाँका वचनहरूअनुसार जिउँछन्, जब तिनीहरूले आफ्नो हृदयको गहिराइमा स्थिर र उज्ज्वल महसुस गर्छन्, तिनीहरूको हृदय अन्धकारमुक्त हुन्छ, र जब तिनीहरू परमेश्‍वरको उपस्थितिमा सम्पूर्ण रूपले स्वतन्त्र र मुक्त भएर जिउन सक्छन्, तब मात्र तिनीहरूले साँचो मानव जीवन प्राप्त गर्छन्, र त्यस्ता मानिसहरू मात्र सत्यता र मानवता भएकाहरू हुन्। यसको साथै, तैँले बुझेका र प्राप्त गरेका सबै सत्यताहरू परमेश्‍वरका वचनहरू र परमेश्‍वर स्वयम्‌बाट आएका हुन्। जब तैँले सर्वोच्च परमेश्‍वर—सृष्टिकर्ताबाट अनुमोदन प्राप्त गर्छस्, र उहाँले तँ मानकअनुरूपको सृजित प्राणी होस्, र तँ मानव रूपमा जिइरहेको छस् भनेर भन्‍नुहुन्छ, तब मात्र तेरो जीवन सबैभन्दा अर्थपूर्ण हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। “बस मेहनतपूर्वक सत्यता पछ्याउने कुरामा ध्यान केन्द्रित गर, अनि तिमीहरूले सबै समस्याहरू समाधान गर्न सक्नेछौ। अनि, तिमीहरू आफ्ना समस्याहरू समाधान गर्न सक्ने भएपछि, तिमीहरूले प्रगति गरेका हुनेछौ र तिमीहरूको वृद्धिविकास भएको हुनेछ। जब मानिसहरूले जीवनसम्‍बन्धी तिनीहरूको दृष्टिकोण र तिनीहरूको अस्तित्वको अर्थ र आधार पूर्ण रूपमा परिवर्तन हुन्जेल अनुभव गर्छन्, अर्थात् तिनीहरू पूर्ण रूपमा रूपान्तरित भएर अर्कै व्यक्ति बनेका हुन्छन्, के यो अद्‌भुत कुरा होइन र? यो निकै ठूलो परिवर्तन, पृथ्वी हल्‍लाउने परिवर्तन हो। तँ त्यस्तो बिन्दुमा पुग्न सक्छस् जहाँ तँसँग ख्याति, हैसियत, धन, आनन्द, वा संसारको शक्ति र वैभव भए पनि वा नभए पनि तँलाई फरक पर्दैन—तँ ती सबै सजिलै त्याग्‍न सक्छस्। तब मात्रै तँमा मानव रूप भएको मान्न सकिन्छ। अन्तिममा परमेश्‍वरद्वारा पूर्ण तुल्याइनेहरू यस्तै मानिसहरूको समूह हो; तिनीहरू सत्यताका लागि जिउँछन्, परमेश्‍वरको लागि जिउँछन्, र जुन कुरा न्यायी छ त्यसैको लागि जिउँछन्। यो साँचो मानवको स्वरूप हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। पहिले, मलाई ज्ञान हासिल गरेर र धेरै पैसा कमाएर मात्र म राम्रो भविष्य प्राप्त गर्न सक्छु भन्ने लाग्थ्यो, तर वास्तवमा, यी कुराहरू सबै खोक्रा रहेछन्। ज्ञानले मेरो भाग्य बदल्न सक्दैन। मैले ज्ञान हासिल गरेर पैसा कमाए पनि, यसले मेरो हृदयमा शान्ति ल्याउन सक्दैनथ्यो। परमेश्‍वरका वचनहरू पढेपछि, मैले के महसुस गरेँ भने ज्ञानले मेरो भाग्य बदल्न सक्दैन, र सत्यता पछ्याएर र परमेश्‍वरका वचनहरूअनुसार जिएर मात्रै व्यक्तिले परमेश्‍वरको अनुमोदन प्राप्त गर्न र राम्रो भाग्य पाउन सक्छ। परमेश्‍वरमा विश्वास गर्नु र सत्यता पछ्याउनु नै मूल्यवान् र अर्थपूर्ण जीवन जिउने एकमात्र तरिका हो। यो संसारमा, धेरै मानिसहरू पैसा कमाउन र धेरै भौतिक आनन्द प्राप्त गर्न एकअर्कासँग प्रतिस्पर्धा गर्छन्, र सबै किसिमका नराम्रा कामहरू गर्छन्। यी मानिसहरू आफ्नो करियरमा सफलता पाउन अरूलाई प्रयोग गर्छन् र धोका दिन्छन्, तर उनीहरू भित्रभित्रै सङ्घर्ष गर्छन् र असहज महसुस गर्छन्। त्यसरी जिउनु कति पीडादायी छ! परमेश्‍वरमा विश्वास गरेर, उहाँका वचनहरू खाएर र पिएर, यी शैतानी दर्शनहरूलाई त्यागेर, र परमेश्‍वरका वचनहरूअनुसार जिएर मात्र, व्यक्ति शैतानको सतावटबाट बच्न र अर्थपूर्ण जीवन जिउन सक्छ। परमेश्‍वरका वचनहरूले मेरो हृदय खोलिदिए। मैले मानिसहरू धनसम्पत्ति, प्रतिष्ठा, वा हैसियतविना जिउन सक्छन्, तर परमेश्‍वरको सुरक्षा र अगुवाइविना, बाँच्न गाह्रो हुन्छ भन्ने महसुस गरेँ। अब, म हरेक दिन परमेश्‍वरका वचनहरू खाने र पिउने अनि आफ्नो कर्तव्य निर्वाह गर्ने गर्छु, र मैले संसारले मूल्यवान् ठान्ने ख्याति वा हैसियत प्राप्त नगरेको भए तापनि, परमेश्‍वरका वचनहरू पढेर, म बिस्तारै सामान्य मानवता जिइरहेको छु, आफ्नो भ्रष्टता र शैतानी प्रकृतिलाई चिन्दैछु, र हरेक कुरालाई सत्यताद्वारा हेर्ने अभ्यास गर्दैछु। यो वास्तवमै एक अर्थपूर्ण जीवन हो! यदि म अष्ट्रेलिया पढ्न गएको भए, मैले धनसम्पत्ति, प्रतिष्ठा, र सफलता पाए पनि, मैले सत्यता र जीवन पाउने थिइनँ। त्यसोभए, के मैले आफ्नो जीवन व्यर्थमा बिताएको हुने थिइनँ र? मैले जीवनप्रतिको आफ्नो दृष्टिकोण बदल्नुपर्थ्यो। म अब संसारिक धनसम्पत्ति, हैसियत, वा प्रतिष्ठाको पछि लाग्नेछैनँ, बरु, म आफ्नो कर्तव्य पूरा गर्न र सत्यता पछ्याउन कोसिस गर्नेछु। यसरी जिएर मात्र जीवनको मूल्य र अर्थ हुन्छ।

एक दिन भेलाको समयमा, ब्रदर-सिस्टरहरूले परमेश्‍वरका वचनहरूको एउटा खण्ड पढे जसले मेरो मन एकदमै छोयो। सर्वशक्तिमान्‌ परमेश्‍वर भन्‍नुहुन्छ: “के तँलाई तेरा काँधका बोझहरू, तँलाई दिइएको आज्ञा, र तेरो जिम्‍मेवारीबारे थाहा छ? ऐतिहासिक मिसनप्रतिको तेरो बोध कहाँ छ? अर्को युगको मालिकको भूमिका तैँले कसरी राम्ररी निर्वाह गर्नेछस्? के तँसँग मालिक हुनुको प्रबल भावना छ? यावत् थोकको मालिकबारे कसरी व्याख्या गरिनुपर्छ? के त्यो साँच्‍चै सारा जीवित प्राणीहरू अनि संसारका सारा भौतिक कुराहरूको मालिक हो? कामको अर्को चरणको प्रगतिका लागि तँसँग के-के योजनाहरू छन्? कति जना मानिसहरू तँद्वारा गोठालो गरिन तेरो प्रतीक्षा गरिरहेका छन्? के तेरो कार्य गह्रौँ छ? तिनीहरू दरिद्र, दयनीय, अन्धा छन्, र तिनीहरू असमञ्जसमा छन्, अन्धकारमा बिलौना गरिरहेका छन्—मार्ग कहाँ छ? धेरै वर्षदेखि मानिसलाई दमन गरेका अन्धकारका शक्तिहरूलाई, उल्काजस्तै गरी अचानक तल झरेर हटाओस् भनी ती मानिसहरू ज्योतिका लागि कति तृष्णा गर्छन्। तिनीहरू त्यसका लागि बेचैनीका साथ आशा गर्छन् र दिन-रात तृष्णा गर्छन्—यो कुरा कसले पूर्ण रूपमा जान्‍न सक्छ र? ज्योति चम्‍केर गुज्रने दिनमा समेत, गहन रूपमा कष्ट भोगिरहेका यी मानिसहरू कालकोठरीमा रिहाइको कुनै आशाविना बन्दी नै रहिरहन्छन्; तिनीहरूले कहिले बिलौना गर्न छोड्नेछन्? कहिल्यै विश्राम नपाएका यी नाजुक आत्माहरूको दुर्भाग्य भयानक छ, अनि निर्दयी बन्धनहरू र जमेको इतिहासद्वारा तिनीहरूलाई यो स्थितिमा बन्धनमा राखिएको धेरै भइसकेको छ। अनि तिनीहरूको बिलौनाको आवाज कसले सुनेको छ र? तिनीहरूको दुखी स्थिति कसले देखेको छ र? परमेश्‍वरको हृदय कति दुखी र बेचैन छ भनी के तैँले कहिल्यै विचार गरेको छस्? उहाँले आफ्‍नै हातले सृष्टि गर्नुभएको निर्दोष मानवजातिले त्यस्तो सास्ती भोगेको देख्दा उहाँ कसरी सहन सक्‍नुहुन्छ? आखिर, मानवजाति विषाक्त पारिएका पीडितहरू नै त हुन्। र मानवजाति आजको दिनसम्‍म बाँचेको भए तापनि, मानवजातिलाई धेरै पहिले नै दुष्टले विषाक्त पारिएको छ भन्‍ने कुरा कसले थाहा पाएको छ र? के तैँले तँ पीडितहरूमध्येको एक होस् भन्‍ने बिर्सिस्? के परमेश्‍वरप्रतिको तेरो प्रेमका कारण, यी सबै बाँचेकाहरूलाई मुक्ति दिनका निम्ति लागिपर्न तँ इच्‍छुक छैनस्? के तँ मानवजातिलाई आफ्‍नै मासु र रगतजस्तै प्रेम गर्नुहुने परमेश्‍वरलाई प्रतिदान गर्नका निम्ति आफ्‍नो सारा सामर्थ्य अर्पण गर्न इच्‍छुक छैनस्? तेरो असाधारण जीवन जिउनका लागि परमेश्‍वरद्वारा प्रयोग गरिनुलाई तँ ठ्याक्कै कसरी बोध गर्छस्? के तँसँग एक भक्त, परमेश्‍वरको सेवा गर्ने व्यक्तिको अर्थपूर्ण जीवन जिउने अठोट र आस्था साँच्‍चै छ त?” (वचन, खण्ड १। परमेश्‍वरको देखापराइ र काम। तैँले तेरो भविष्यको मिसनलाई कसरी सम्हाल्नुपर्छ?)। परमेश्‍वरका वचनहरूको यो खण्ड पढेपछि, मलाई लाज लाग्यो। मेरो देश, नेपालमा, अझै पनि धेरै मानिसहरू छन् जसले परमेश्‍वरको मुक्ति पाएका छैनन्। उनीहरू शैतानको शक्तिमुनि चरम कष्टमा बाँचिरहेका छन्, र कुनै आशा देख्न सक्दैनन्। आखिरी दिनहरूमा, परमेश्‍वर मानवजातिलाई मुक्ति दिन देहधारी हुनुभयो, र परमेश्‍वर मानिसले उहाँको आवाज सुन्न र सृष्टिकर्ताको मुक्ति पाउन सृष्टिकर्ताको छेउमा फर्कन सकून् भन्ने आशा गर्नुहुन्छ। परमेश्‍वरले मलाई अन्धकारबाट ज्योतिमा ल्याएर अनुग्रह देखाउनुभयो, जसले गर्दा मैले उहाँको आवाज सुन्न सकेँ, त्यसैले धेरै मानिसहरूलाई परमेश्‍वरको सुसमाचार प्रचार गर्ने मेरो एउटा जिम्मेवारी थियो। यदि म अष्ट्रेलियामा पढ्न गएको भए, त्यहाँ पढाइको दबाब धेरै हुने थियो, र म भेलाहरूमा भाग लिन र आफ्नो कर्तव्य निर्वाह गर्न सक्छु कि सक्दिनँ भन्नेमा शङ्का हुन्थ्यो। के मैले संसारिक भविष्य पछ्याउन सत्यता प्राप्त गर्ने र मुक्ति पाउने यो मौका गुमाउनु हुन्छ र? त्यस माथि, महाविपत्तिहरू सुरु भइसकेका छन्, र विश्व युद्धहरू कुनै पनि बेला सुरु हुन सक्छन्, तर धेरै मानिसहरूलाई अझै पनि परमेश्‍वरको नयाँ कामका बारेमा थाहा छैन। यदि मैले आफ्नो भविष्यको बारेमा मात्रै चिन्ता गरेँ भने, म पूर्ण रूपमा विवेकहीन हुने थिएँ! यो सोचेर, मैले अष्ट्रेलियामा पढ्ने अवसर त्याग्ने, र बरु सत्यता पछ्याउने र आफ्नो कर्तव्य राम्ररी पूरा गर्ने निर्णय गरेँ।

म अहिले दुई वर्षदेखि मण्डलीमा आफ्नो कर्तव्य निर्वाह गर्दै आइरहेको छु, र आफ्नो कर्तव्यका दौरान, मैले पहिले नबुझेका धेरै सत्यताहरू बुझ्न पुगेको छु। हरेक दिन, म परमेश्‍वरका वचनहरू खाने र पिउने अनि आफ्नो कर्तव्य निर्वाह गर्ने गर्छु, र म धेरै परिपूर्ण जीवन बिताउँछु। मैले सृजित प्राणीको कर्तव्य पूरा गर्न सक्नु नै अर्थपूर्ण जीवन जिउने एकमात्र तरिका हो भन्ने अनुभव गरेको छु। सर्वशक्तिमान् परमेश्‍वरलाई धन्यवाद होस्!


१९. म पैसा, ख्याति र प्राप्तिको पछि लाग्न छाडेँ

एमिली, फिलिपिन्स

म एघार जना छोराछोरी भएको एउटा गरिब परिवारमा हुर्किएँ। सानैदेखि, म आफ्नो परिवारलाई गरिबीबाट बाहिर निकाल्न धेरै पैसा कमाउन चाहन्थेँ। कलेज पढ्दा एक जना सहपाठीले मलाई एउटा व्यवसाय गोष्ठीमा सहभागी हुन बोलाइन्, जसमा वक्ताहरूले गरिबीबाट धनी बनेका आफ्नो अनुभवहरू सुनाए, त्यसले मलाई निकै प्रेरित गर्‍यो। म पनि एउटी सफल व्यवसायी बन्न चाहन्थेँ, र धेरै पैसा कमाउने, घर र गाडीको मालिक बन्ने, अनि संसार घुम्ने जस्ता कामहरू गर्न चाहन्थेँ। त्यसो हुँदा, मलाई चिन्नेहरूले मलाई गरिबीबाट मुक्त भएकी एउटी गरिब केटीको उदाहरणका रूपमा हेर्नेछन्, र मेरो प्रशंसा गर्नेछन् भन्ने लाग्थ्यो। स्नातक सकेपछि, म युएई गएँ र एउटा कम्पनीमा रिसेप्सनिस्टको काम गर्न थालेँ। मेरो कमाइ थोरै भएकाले, म निरन्तर पार्ट-टाइम जागिरको खोजीमा हुन्थेँ। म अक्सर दिउँसोको जागिर गर्थेँ र राती सानो व्यवसाय चलाउँथेँ। मैले विभिन्न लगानीहरू गर्ने प्रयास पनि गरेँ, तर ती सबै असफल हुन पुगे, र मेरो जीवन झनै कठिन भयो। त्यतिबेला म निकै हतोत्साहित भएँ, र मैले बुझ्नै सकेकी थिइनँ: पैसा कमाउन मैले यति धेरै मेहनत गर्दा पनि किन सबै कुरा यस्तै भइरहेको छ? जतिसुकै मेहनत वा लगानी गरे पनि म किन असफल भइरहेकी छु? म पूर्ण रूपमा लखतरान भएकी थिएँ।

सन् २०२० को फेब्रुअरीमा, मैले सर्वशक्तिमान्‌ परमेश्‍वरका आखिरी दिनहरूको काम स्वीकार गरेँ। परमेश्‍वरको वचनको एउटा खण्डले मेरो मन छोयो। सर्वशक्तिमान्‌ परमेश्‍वर भन्‍नुहुन्छ: “मानवजातिका सदस्यहरू र निष्ठावान इसाईहरूका रूपमा, परमेश्‍वरको आज्ञा पूरा गर्नका निम्ति हाम्रो मन र शरीर चढाउनु हामी सबैको जिम्मेवारी र दायित्व हो, किनकि हाम्रो सम्पूर्ण अस्तित्व परमेश्‍वरबाट आएको हो, र परमेश्‍वरको सार्वभौमिकताकै कारण यो अस्तित्वमा रहेको छ। यदि हाम्रा शरीर र मन परमेश्‍वरको आज्ञा र मानवजातिको न्यायोचित अभियानप्रति समर्पित छैनन् भने, परमेश्‍वरको आज्ञाका निम्ति शहीद भएकाहरूसामु हाम्रो आत्मा लज्जित हुनेछ, र हामीलाई सबै थोक प्रदान गर्नुहुने परमेश्‍वरसामु झन् धेरै लज्जित हुनेछ” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि सार्वभौमिकता राख्नुहुन्छ)। सर्वशक्तिमान्‌ परमेश्‍वरका वचनहरूबाट, मैले के बुझेँ भने, सृजित प्राणीका रूपमा, हामीले सृजित प्राणीको कर्तव्य पूरा गर्नुपर्छ किनभने यो हाम्रो जिम्मेवारी र दायित्व हो। किनभने परमेश्‍वरले हाम्रा लागि सबै कुराको बन्दोबस्त गर्नुभएको छ, हाम्रो परिवार, आमाबुबा, र हामी हुर्कने वातावरणलगायत—यी सबै परमेश्‍वरले धेरै पहिले नै पूर्वनियोजन गर्नुभएको हो, र सृजित प्राणीका रूपमा, हामीले उहाँको प्रेमको प्रतिदान गर्नुपर्छ। म परमेश्‍वरका वचनहरूबाट गहिरो रूपमा प्रभावित भएँ र आफ्नो कर्तव्य पूरा गरी परमेश्‍वरको प्रेमको प्रतिदान गर्न चाहन्थेँ। तर मैले एकदमै थोरै सत्यता बुझेकी थिएँ, त्यसैले म पैसाको प्रलोभनलाई प्रतिरोध गर्न सकिनँ, र मेरो मन निरन्तर पैसा कमाउनमा नै केन्द्रित थियो।

पछि, म रिसेप्सनिस्टबाट मानव संसाधन सहायक भएँ, र मेरो तलब पनि बढ्यो। तर म धेरै खुसी थिइनँ किनभने यो जागिरले मलाई धनी बनाउन वा अरूको प्रशंसा दिलाउन सक्दैनथ्यो। यसरी नै चलिरहने हो भने, मैले कहिले आफ्नो गाउँमा घर बनाउन, परिवारको जीवनस्तर सुधार्न, र उनीहरूलाई घुमाउन लैजान सक्नेथिएँ होला? त्यसैले मैले अझ बढी तलब हुने जागिर खोज्नु वा अतिरिक्त काम गर्नु आवश्यक थियो। त्यसैले, मैले धेरै ठाउँमा बायोडाटा पठाएँ। त्यसको केही समयपछि, मैले अर्को कम्पनीको बिक्री विभागमा प्रशासनिक सहायकको नयाँ जागिर सुरु गरेँ। म एकदमै खुसी थिएँ, किनभने मैले नियमित तलबका साथै कमिसन पनि पाउँथेँ, र राम्रो प्रदर्शन गरेमा बोनस पनि पाउने थिएँ। मैले सोचेँ, “बल्ल धेरै पैसा कमाउने मौका आएको छ, र अब मैले गाउँमा घर बनाएपछि, त्यहाँका मानिसहरूले पक्कै पनि मलाई उच्च नजरले हेर्नेछन् र मेरो प्रशंसा गर्नेछन्।” यो नयाँ काम भएको र मसँग कुनै अनुभव नभएकाले, मैले चाहेको उच्च कमाइका लागि धेरै समय सिक्नमा बिताउनुपर्थ्यो। धेरै पैसा कमाउन, म अक्सर ओभरटाइम काम गर्थेँ। त्यो समयमा, मैले आफ्नो सबै समय र ऊर्जा काममा लगाएँ। काममा, मेरो खाना खाने समय प्रायः नियमित हुँदैनथ्यो वा कहिलेकाहीँ त खानै बिर्सन्थेँ। विशेष गरी जब मेरो म्यानेजर वा सहकर्मीहरूलाई केही जरुरी काम सम्हाल्न म चाहिँदा, मैले बिरामी हुँदा समेत काम गरिरहनुपर्थ्यो। त्यतिबेला, म एक सुसमाचारसम्बन्धी कामदार थिएँ, तर काममा यति व्यस्त हुन्थेँ कि सुसमाचार प्रचार गर्न मसँग धेरै समय नै हुँदैनथ्यो। घर फर्केपछि पनि, म काम नै गरिरहेकी हुन्थेँ। जब अगुवाले मलाई भेला सञ्चालन गर्न भन्नुहुन्थ्यो, म धेरैजसो अस्वीकार गर्थेँ किनभने मसँग परमेश्‍वरका वचनहरूमा मनन गर्ने समय हुँदैनथ्यो। त्यसमाथि, दिनभरि काम गरेर म थाकिसकेकी हुन्थेँ र भेला सञ्चालन गर्ने कुनै ऊर्जा नै हुँदैनथ्यो; म केवल आराम गर्न चाहन्थेँ। त्यो समयमा, भेलाहरूमा मेरो त्यति ध्यान हुँदैनथ्यो, र म प्रायः काम गर्दै अनलाइन भेलामा सहभागी हुन्थेँ। कहिलेकाहीँ त म भेलाकै बीचमा निदाउँथेँ। म केवल पैसा कमाउनमा केन्द्रित भएकाले, सुसमाचार प्रचारमा मेरो नतिजा राम्रो थिएन। मलाई धेरै दोषी महसुस हुन्थ्यो, र म सोच्थेँ, “म थकित वा बिरामी हुँदा पनि आफ्नो काममा लागिरहन तयार हुन्छु, तर म आफ्नो कर्तव्यलाई झाराटारुवा रूपमा लिन्छु र बिना जाँगर निर्वाह गर्छु।” मलाई केही आत्मग्लानि भए तापनि, म आफूलाई यसो सोच्दै माफी दिन सिपालु थिएँ: “म बिक्रीमा अहिले नयाँ छु, तर जब म यसमा पोख्त हुन्छु, तब मेरो कर्तव्यका लागि धेरै समय हुनेछ।” तर, मैले सोचेजस्तो भएन। म काममा जति अभ्यस्त हुँदै गएँ, मैले त्यति नै लामो समय काम गर्नुपर्‍यो। मसँग खाली समय हुनुको सट्टा, म झनै व्यस्त भएँ। मेरो मन बेचैन हुन थाल्यो, किनभने मलाई थाहा थियो एक सृजित प्राणीका रूपमा, मेरो कर्तव्य मेरो दायित्व र जिम्मेवारी थियो, र मैले परमेश्‍वरको प्रेमको प्रतिदान गर्न आफ्नो कर्तव्य राम्ररी पूरा गर्नुपर्थ्यो। तर, मैले आफ्नो कर्तव्य राम्ररी निर्वाह गरिनँ। साथै, म धेरै डराएकी पनि थिएँ, किनभने म सधैँ सांसारिक कुराहरूको पछि लागिरहेकी थिएँ—मेरो मन परमेश्‍वरबाट झन्-झन् टाढा जाँदै थियो। मैले आफ्नो कर्तव्यमा पवित्र आत्माको मार्गदर्शन महसुस गर्न सकिनँ, र मेरो सुसमाचार प्रचार फलदायी भइरहेको थिएन। मैले आफ्नो हृदयमा परमेश्‍वरलाई प्रार्थना गरेँ, “हे सर्वशक्तिमान्‌ परमेश्‍वर, मैले आफ्नो दिशा हराएकी छु जस्तो लाग्छ। मैले पवित्र आत्माको काम वा तपाईंको मार्गदर्शन महसुस गर्न सकेकी छैन। कृपया मलाई मदत गर्नुहोस्।”

पछि, मैले परमेश्‍वरका वचनहरूको एउटा खण्ड पढेँ र आफ्नो समस्याबारे केही ज्ञान प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “तिमीहरूमध्ये धेरै जना सही र गलतको बीचमा घरी यता र घरी उता गरी हल्लेका छौ, छैनौ र? सकारात्मक र नकारात्मक, कालो र सेतो बीचका सबै सङ्घर्षहरूमा—परिवार र परमेश्‍वर, छोराछोरी र परमेश्‍वर, सद्भाव र फाटो, समृद्धि र गरिबी, हैसियत र साधारणपन, समर्थन पाउनु र इन्कारिनु र यस्तै अन्य कुराहरूबीचमा—तिमीहरू आफूले गरेका छनौटका बारेमा अवश्य नै अनजान छैनौ! सद्भावपूर्ण परिवार र टुक्रिएको परिवारबीच, तिमीहरूले पहिलोलाई नै छनौट गर्‍यौ र तिमीहरूले हिचकिचाहटविना त्यस्तो गर्‍यौ; धन र कर्तव्यको बीचमा, तिमीहरूले फेरि पहिलोलाई छनौट गर्‍यौ, यहाँसम्म कि किनारामा फर्किने दृढता समेत राखेनौ; विलासिता र गरिबीको बीचमा, तिमीहरूले पहिलोलाई छनौट गर्‍यौ; आफ्ना छोराछोरी, श्रीमती, श्रीमान् वा मबीचमा छनौट गर्दा, तिमीहरूले पहिलोलाई छनौट गर्‍यौ; र धारणाहरू र सत्यताको बीचमा, तिमीहरूले अझै पनि पहिलोलाई नै छनौट गर्‍यौ। तिमीहरूका हरप्रकारका दुष्ट कार्यहरू सामना गर्दा, मैले तिमीहरूमाथिको विश्वास साँच्चै गुमाएको छु। म त चकित नै परेको छु। तिमीहरूको हृदय अप्रत्याशित रूपमा कोमल हुन निकै असक्षम छ। मैले वर्षौँ खर्चेको रगत-पसिनाले, अनपेक्षित रूपमा, मलाई तिमीहरूको परित्याग र विवशताभन्दा अरू केही दिएन, तर तिमीहरूका लागि मेरा आशाहरू बित्ने प्रत्येक दिनसँगै बढ्दै जान्छन्, किनकि मेरो दिन पूर्ण रूपमा सबैको अगाडि उदाङ्गो पारिएको छ। तैपनि तिमीहरू अहिले अँध्यारो र दुष्ट कुराहरू पछ्याइरहेका छौ र तीमाथिको आफ्नो पकडलाई खुकुलो गर्न अस्वीकार गर्छौ। त्यसो भए, तिमीहरूको परिणाम के हुनेछ? के तिमीहरूले कहिल्यै यसबारे ध्यानपूर्वक विचार गरेका छौ? यदि तिमीहरूलाई फेरि छनौट गर्न भनियो भने, तिमीहरूको मनोवृत्ति के हुनेथियो? के यो अझै पनि पहिलो नै हुनेथियो? के तिमीहरू अझै पनि बदलामा मलाई निराशा र पीडादायी शोक दिनेछौ? के तिमीहरूको मुटुमा अझै पनि न्यानोपनको एउटा टुक्रा मात्रै बाँकी रहनेछ? के तिमीहरू अझै पनि मेरो हृदयलाई सान्त्वना दिन के गर्नुपर्छ भन्नेबारे अनभिज्ञ हुनेछौ? यो समयमा तिमीहरू केलाई छनौट गर्छौ?” (वचन, खण्ड १। परमेश्‍वरको देखापराइ र काम। तँ ठ्याक्कै कोप्रति बफादार छस्?)। परमेश्‍वरले खुलासा गर्नुभएको कुरा मेरो वास्तविक स्थिति हो। धेरै पटक, हामीलाई के सही हो र के गलत हो, कुन सकारात्मक र कुन नकारात्मक कुरा हो भन्ने थाहा हुन्छ, तर पनि हामी यी गलत र नकारात्मक कुराहरू नै रोज्छौँ। सर्वशक्तिमान्‌ परमेश्‍‍वरको काम स्वीकार गरेदेखि नै, मलाई एक सृजित प्राणीका रूपमा मैले आफ्नो कर्तव्य पूरा गर्नुपर्छ भन्ने थाहा थियो, तर अरूले मेरो प्रशंसा गरून्, मप्रति डाह गरून्, र धेरै पैसा कमाएर राम्रो भौतिक जीवनको आनन्द लिन सकूँ भनेर, म दिनभर कडा मेहनत गर्थेँ, धेरै समय र ऊर्जा खर्चन्थेँ। मैले आफ्नो कर्तव्य हृदयदेखि पूरा गरेकी थिइनँ। काम सकेपछि, साँझमा, मैले आफ्नो कर्तव्यमा समय बिताउनुपर्नेमा, मेरो मनमा केवल कसरी धेरै पैसा कमाउने भन्ने मात्र सोच आउँथ्यो; मसँग सुसमाचार प्रचार गर्ने वा आफ्नो कर्तव्य पूरा गर्ने मन नै थिएन। म सोच्थेँ जबसम्म म आफ्नो कर्तव्य गरिरहन्छु, त्यति नै पर्याप्त हुन्छ, र मेरो कर्तव्यले कुनै नतिजा दिइरहेको छ कि छैन भन्ने कुराको मलाई पटक्कै वास्ता थिएन। मैले म आफ्नो कर्तव्यप्रति साँच्चै श्रद्धाहीन रहेको देखेँ। मैले परमेश्‍वरमा विश्वास त गरेकी थिएँ तर म उहाँलाई साँचो रूपमा पछ्याउन सकेकी थिइनँ, सांसारिक कुराहरू रोज्दै र एक गैरविश्‍वासीको बाटोमा नै हिँड्दै थिएँ। परमेश्‍वरले अझै पनि मलाई मेरो कर्तव्य गर्ने मौका दिइरहनुभएकाले, मैले यस मौकालाई अँगालेर कदर गर्नुपर्छ, र आफ्नो समय र ऊर्जा सत्यता पछ्याउन र आफ्नो कर्तव्य पूरा गर्नमा केन्द्रित गर्नुपर्छ। यही नै सबैभन्दा मूल्यवान र अर्थपूर्ण कुरा हो। त्यसबेलादेखि, म सक्रिय रूपमा भेलाहरूमा सहभागी हुन थालेँ, र उप्रान्त कामको व्यस्ततालाई मेरो कर्तव्यको बाधक बन्न दिइनँ। पहिले, म घर फर्केपछि ओभरटाइम काम गर्थेँ, राती ११ बजे पनि कामको फोन उठाउँथेँ, तर अब, मैले राती ८ बजेपछि कामको कुनै पनि फोन उठाउन वा मेसेज हेर्न छाडेकी थिएँ। साथै, म पहिले कहिलेकाहीँ मात्र प्रार्थना गर्थेँ र नियमित रूपमा आत्मिक भक्ति गर्दिनथेँ, तर अब म बिहान सबेरै उठेर परमेश्‍वरका वचनहरू पढ्ने, भजनहरू सुन्ने, र अनुभवात्मक गवाहीका भिडियोहरू हेर्ने गर्दछु। मेरो छुट्टीको दिन बिहान, म सुसमाचार स्विकार्ने सम्भावना भएकाहरूलाई भेलामा बोलाउँथेँ, र दिउँसो, म उनीहरूसँगै भेलामा बस्थेँ। मैले आफ्नो कामको विश्राम समय पनि हतार-हतार आफ्नो कर्तव्य पूरा गर्न प्रयोग गर्थेँ। यसरी अभ्यास गर्दा, मेरो मनमा शान्ति र आनन्द महसुस भयो।

केही समयपछि, एक जना साथीले मलाई एउटा लगानीमा सामेल हुन बोलाइन्, र त्यो लगानीमा सामेल हुँदा मैले धेरै पैसा कमाउनेछु, र मैले गाडी किन्न मात्र होइन, घर पनि बनाउन सक्छु, र विदेश यात्रामा समेत जान सक्छु भनेर मलाई आश्वासन दिइन्। यी सबै मेरा सपनाहरू थिए! मैले मनमनै सोचेँ, “लगानी भनेको पैसा हाल्ने मात्र त हो र हरेक महिना नाफा आउँछ, त्यसैले यसले मेरो कर्तव्यमा असर गर्दैन।” त्यसैले, मेरी दिदी र मैले पाँच लाख पेसो लगानी गर्‍यौँ। लगानी गरेको पहिलो दुई महिना हामीले नाफा पायौँ, तर तेस्रो महिनामा उनीहरूले नाफा दिन बन्द गरे, त्यसैले हामीले आफ्नो पैसा फिर्ता माग्यौँ, तर उनीहरूले विभिन्न बहाना बनाएर फिर्ता दिन इन्कार गरे। मलाई असाध्यै रिस उठ्यो। मैले आफ्नो पुँजी फिर्ता लिन चाहन्थेँ, तर मैले जतिसुकै प्रयास गरे पनि फिर्ता पाउन सकिनँ। म धेरै दुःखी थिएँ, किनभने यो पैसा मैले घर बनाउनका लागि गाउँ पठाउन छुट्याएकी थिएँ। म केवल लगानीमा गुमाएको पैसा छिट्टै कमाउने उपाय खोज्न चाहन्थेँ। त्यसैले, मैले अझै मेहनत गरेँ, र अक्सर ओभरटाइम काम गर्न थालेँ। तर कम्पनीको पुनर्संरचनाका कारण मेरो तलब आउन ढिलो भयो। त्यतिबेला, मसँग धेरै पैसा थिएन, र घरभाडा तिर्न वा खाना किन्न पनि समस्या हुन थाल्यो। यी कुराहरूले मेरो मनलाई घेर्‍यो, र फेरि एक पटक, म आफ्नो कर्तव्यमा निष्क्रिय भएँ र झारा टार्न थालेँ। मैले केवल सुसमाचार स्विकार्ने सम्भावना भएकाहरूलाई भेलामा बोलाएँ, तर मैले वास्तवमा तिनीहरूका समस्याहरू बुझिनँ वा समाधान गरिनँ। मलाई के महसुस भयो भने यदि म यसरी नै चलिरहेँ भने, मेरो स्थिति झनै खराब हुँदै जानेछ, र मैले अन्ततः पवित्र आत्माको काम गुमाउन सक्छु र परमेश्‍वरद्वारा त्यागिन सक्छु। त्यसैले मैले परमेश्‍वरलाई प्रार्थना गरेँ, “हे परमेश्‍वर, गएको तीन महिनादेखि, मैले आफ्नो कर्तव्यभन्दा कामलाई प्राथमिकता दिइरहेकी छु। मेरो मन धेरै पैसा कमाउने र मेरो लगानी उठाउने कुराले पूरै भरिएको छ। हे परमेश्‍वर, कृपया मलाई नछोड्नुहोस्। कृपया मलाई ज्योति दिनुहोस् र तपाईँतिर, सही मार्गमा फर्काउन मार्गदर्शन गर्नुहोस्। म ती कुराहरू छाड्न चाहन्छु जसले मेरो मनलाई अशान्त पार्छ र मलाई तपाईंबाट टाढा लैजान्छ।”

त्यसपछि, मैले सर्वशक्तिमान्‌ परमेश्‍वरका वचनहरूको एउटा खण्ड पढेँ, जुन मेरा लागि धेरै सहयोगी थियो। सर्वशक्तिमान्‌ परमेश्‍वर भन्‍नुहुन्छ: “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिस सधैँ आफ्नै खातिर भागदौड गर्ने र व्यस्त रहने भए पनि, उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै नियति नियन्त्रण गर्न सक्थिस् भने, के तँ अझै सृजित प्राणी नै कहलिनेथिइस् र? सङ्क्षेपमा, परमेश्‍वरले जसरी काम गर्नुभए तापनि, उहाँको सबै काम मानिसका खातिर हो। यो त स्वर्ग र पृथ्वी अनि यावत् थोकलाई परमेश्‍वरले मानिसको सेवा गर्नकै निम्ति सृष्टि गर्नुभए जस्तै हो: परमेश्‍वरले मानिसका लागि चन्द्र, सूर्य अनि ताराहरू बनाउनुभयो, उहाँले मानिसका लागि जनावरहरू र वनस्पतिहरू बनाउनुभयो, उहाँले मानिसका लागि वसन्त, ग्रीष्म, शरद तथा शिशिर ऋतु इत्यादि बनाउनुभयो—यी सबै मानिसको अस्तित्वका खातिर नै बनाइएका थिए। त्यसैले परमेश्‍वरले मानिसलाई जसरी सजाय दिनुभए तापनि, न्याय गर्नुभए तापनि, यो सबै मानिसको मुक्तिको निम्ति हो। उहाँले मानिसलाई उसका दैहिक आशाहरूबाट वञ्चित गर्नुभयो भने पनि, यो अझैँ पनि मानिसलाई शुद्धीकरण गर्नका निम्ति हो, र मानिसको शुद्धीकरण मानिसको अस्तित्वका खातिर गरिन्छ। मानिसको गन्तव्य सृष्टिकर्ताको हातमा छ, त्यसैले कसरी मानिसले आफूलाई नियन्त्रण गर्न सक्थ्यो र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्‍वरका वचनहरूबाट मैले के बुझ्न पाएँ भने कुनै पनि व्यक्तिको भाग्य परमेश्‍वरको हातमा हुन्छ, र मानिसहरूले आफ्नो भाग्य बदल्न सक्दैनन्। मानिसहरूले आफ्नो लक्ष्य हासिल गर्न जतिसुकै कडा मेहनत गरे पनि, वा उनीहरूले आरामदायक र सुन्दर जीवनको जतिसुकै तिर्सना गरे पनि, उनीहरूले त्यो हासिल गर्छन् कि गर्दैनन् भन्ने कुरा उनीहरूको हातमा छैन। मेरो हकमा जस्तै—मैले जागिर बदलेर र लगानी गरेर धेरै पैसा कमाउन र आफ्नो सपना पूरा गर्न, अनि उज्ज्वल भविष्य पाउन चाहेँ। तर मैले धेरै पैसा कमाउनुको सट्टा, मेरो लगानी असफल भयो र मैले धेरै गुमाएँ, मेरो धेरै समय र ऊर्जा पनि खेर गयो। मैले आफ्नो कर्तव्य राम्ररी निर्वाह गर्न सकिनँ, र मेरो जीवन झनै खराब भयो। यसले मलाई के बुझायो भने कोही व्यक्ति धनी होस् वा गरिब, यो ऊ जन्मिनुभन्दा निकै अघिदेखि नै पूर्वनियोजन गरिएको हुन्छ। यदि परमेश्‍वरले मेरो भाग्यमा धन र सम्पत्ति छैन भनेर पूर्वनियोजन गर्नुभएको छ भने, मैले पैसा कमाउन जतिसुकै मेहनत गरे पनि, म अन्ततः असफल मात्र हुनेछु।

पछि, मैले परमेश्‍वरका थप वचनहरू पढेँ र आफ्ना समस्याहरूबारे अझ स्पष्ट भएँ। सर्वशक्तिमान्‌ परमेश्‍वर भन्‍नुहुन्छ: “‘दुनियाँ पैसाको इसारामा चल्छ’ भन्‍ने भनाइ शैतानको एउटा दर्शन हो। यो मानिसहरूमाझ, हरेक समाजमा धेरै प्रचलित छ; यो एउटा प्रचलन हो भनेर भन्न सकिन्छ। किनभने यो हरेक व्यक्तिको हृदयमा हालिएको छ, जसले सुरुमा यो भनाइ स्वीकार गरेनन्, तर पछि वास्तविक जीवनको सम्पर्कमा आएपछि, तिनीहरूले यसलाई मौन स्वीकृति दिए, र यी शब्दहरू वास्तवमा साँचो हुन् भनी महसुस गर्न थाले। के यो शैतानले मानिसलाई भ्रष्ट तुल्याउने प्रक्रिया होइन र? सायद मानिसहरूलाई यो भनाइबारे समान स्तरको अनुभवात्मक ज्ञान छैन, तर सबैमा आफू वरपर घटेका घटनाहरू र आफ्नै व्यक्तिगत अनुभवहरूका आधारमा यो भनाइबारे फरक-फरक स्तरको व्याख्या र स्वीकारोक्ति हुन्छन्। त्यसो होइन र? कुनै व्यक्तिसँग यो भनाइबारे जतिसुकै गहन अनुभव भए पनि, यसले उसको हृदयमा कस्तो नकारात्मक असर पार्न सक्छ? त्यो के हो भने, यस संसारका मानिसहरूले—र यसमा तिमीहरूमध्ये प्रत्येक पर्छौ—मानवीय स्वभावबाट केही कुरा प्रकट गर्छन्। त्यो के हो? त्यो पैसाको आराधना हो। के यो मानिसहरूको हृदयबाट हटाउन सजिलो छ? अहँ, यो सजिलो छैन! यसले शैतानले मानिसलाई साँच्चै गहन रूपमा भ्रष्ट तुल्याएको छ भन्ने देखाउँछ! शैतानले मानिसहरूलाई लोभ्याउन पैसा प्रयोग गर्छ, र ती सबैलाई पैसा र भौतिक कुराहरूको आराधना गर्न भ्रष्ट तुल्याउँछ। अनि मानिसहरूमा पैसाको यो आराधना कसरी प्रकट हुन्छ? के तिमीहरूलाई यो संसारमा पैसाविना बाँच्न सकिँदैन, र पैसाविना एक दिन पनि बिताउन सकिँदैन भन्‍ने लाग्दैन र? मानिसहरूसँग कति पैसा छ भन्‍ने कुराले तिनीहरूको हैसियत कति उच्च छ, र तिनीहरू कति प्रतिष्ठित छन् भन्‍ने कुरा निर्धारण गर्छ। गरिबहरूले आफू शिर ठाडो पारेर गर्वका साथ उभिन सक्छु भन्‍ने महसुस गर्दैनन्, जबकि धनीहरूको उच्च हैसियत हुन्छ, तिनीहरू शिर ठाडो पारेर गर्वका साथ उभिन्छन्, र ठूलो स्वरले बोल्न र अहङ्कारी र बेलगाम तरिकाले जिउन सक्छन्। यो भनाइ र प्रचलनले मानिसहरूलाई के दिन्छ? धेरै मानिस पैसा कमाउनका लागि कुनै पनि त्याग गर्न इच्छुक हुन्छन् भन्ने कुरा साँचो होइन र? के धेरै मानिसले धेरै पैसाको खोजीमा आफ्नो इज्जत र निष्ठा गुमाउँदैनन् र? के धेरै मानिसहरूले पैसाका खातिर आफ्नो कर्तव्य पूरा गर्ने र परमेश्‍वरलाई पछ्याउने अवसर गुमाउँदैनन् र? के सत्यता प्राप्त गर्ने र मुक्ति पाउने मौका गुमाउनु भनेको मानिसहरूका लागि सबैभन्दा ठूलो हानि होइन र? केवल यो विधि र यो भनाइ प्रयोग गरेर, शैतानले मानिसलाई यस्तो हदसम्म भ्रष्ट तुल्याउँछ। के शैतानको अभिप्राय दुष्ट छैन र? के यो दुर्भावपूर्ण चाल होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। परमेश्‍वरका वचनहरूबाट मैले “दुनियाँ पैसाको इसारामा चल्छ” भन्ने भनाइ शैतानी दर्शन हो भन्ने थाहा पाएँ। सुरुमा, ममा यो भनाइबारे कुनै सुझबुझ थिएन, र मलाई यति मात्र थाहा थियो कि पैसा बिना मानिसहरूले राम्रो जीवन जिउन सक्दैनन् वा आफूले चाहेको कुरा पाउन सक्दैनन्। अहिले सोच्दा, यो साँच्चै नै शैतानले मानिसहरूलाई भ्रष्ट तुल्याउने एउटा तरिका रहेछ। शैतानले पैसाद्वारा मानिसहरूलाई भ्रष्ट तुल्याउँछ र लोभ्याउँछ, र पैसा भएपछि मात्र उनीहरूले आदर पाउनेछन्, समाजमा आफ्नो स्थान बनाउन सक्नेछन्, र उनीहरूलाई उच्च नजरले हेरिनेछ भन्ने विश्वास दिलाउँछ। म यी शैतानी दर्शनहरूअनुसार जिएँ, र म पैसा कमाउने तिर्सनाले भरिएकी थिएँ। म नियमित मासिक आम्दानीमा सन्तुष्ट थिइनँ, त्यसैले मैले लगानी गर्न सुरु गरेँ। मैले सोचेकी थिएँ यसरी म धेरै पैसा कमाउन सक्छु र आफ्ना सपनाहरू—घर बनाउने, परिवारसँग घुम्ने, र अरूले उच्च नजरले हेर्ने र प्रशंसा गर्ने जीवन जिउने—पूरा गर्न सक्छु। पैसा र भौतिक सुखको पछि लाग्न, मैले आफ्नो कर्तव्यलाई पन्छाइरहेँ, र मेरो मन परमेश्‍वरबाट झन्-झन् टाढा गयो। म अन्धकारमा जिएँ, र मैले पवित्र आत्माको काम महसुस गर्न सकिनँ। अब मैले शैतानका छल र षड्यन्त्रहरू स्पष्टसँग देखेँ, अर्थात्, मानिसहरूलाई पैसाको पासोमा पार्ने, तिनीहरूका हृदयलाई परमेश्‍वरबाट भड्काउने र उहाँलाई धोका दिन लगाउने, तिनीहरूलाई अन्ततः त्यससँगै नरकमा नफालिएसम्म। मैले के पनि देखेँ भने धेरै धनी मानिसहरू—विलासी जीवन बिताए पनि र आफूले चाहेको सुन्दर घर, महँगा गाडीहरू, आदि जे पनि किन्न सके पनि, र हेर्दा चिन्तामुक्त जीवन बिताए जस्तो देखिए पनि—वास्तवमा खुसी छैनन्। कोही लामो समयसम्म रक्सी र लागूऔषधको दुर्व्यसनका कारण गम्भीर बिरामी परेर मर्छन्, र जतिसुकै धन वा प्रतिष्ठाले पनि उनीहरूको जीवन बचाउन सक्दैन। अरूहरूले वर्षौँ मेहनत गरेर आफ्नो व्यवसाय खडा गर्छन्, तर अन्ततः टाट पल्टिन्छन्, र गहिरो ऋणमा डुब्छन्। केही मानिसहरूले दबाब सहन सक्दैनन्, लामो समयसम्मको डिप्रेसनमा फस्छन्, र अन्ततः आत्महत्या गर्छन्। यस्ता धेरै उदाहरणहरू छन्। शैतानले मानिसहरूलाई लोभ्याउन पैसा र विलासी जीवनको प्रयोग गर्छ, जसले गर्दा मानिसहरू झन्-झन् खोक्रो, दुष्ट, र पतित जीवन जिउँछन्। यो कुरा छर्लङ्ग बुझेपछि, मैले आफ्नो लगानी कसरी उठाउने भनेर सोच्न छोडिदिएँ, र म परमेश्‍वरको सार्वभौमिकता र बन्दोबस्तहरूमा समर्पित भई आफ्नो कर्तव्यमा हृदय लगाउन तयार भएँ।

सन् २०२४, जनवरी २ मा, हाम्रो कम्पनीमा नयाँ म्यानेजर आए, र मेरो कामको बोझ बढ्यो। मेरो मूल कामको अतिरिक्त, म उनको व्यक्तिगत सहायक पनि भएँ। यसले मलाई झनै व्यस्त बनायो, र म लगभग चौबीसै घण्टा कामका लागि तैनाथ रहन्थेँ। तर यस पटक, मैले आफूलाई भनेँ—जेसुकै होस्, मैले यसलाई मेरो कर्तव्यमा असर गर्न दिनुहुँदैन। पछि, मण्डलीका एक जना सुपरिवेक्षकले के म सुसमाचार प्रचार र गवाहीको प्रशिक्षण लिन इच्छुक छु भनेर सोध्नुभयो, र मैले हुन्छ भनेँ। म एकदमै आनन्दित थिएँ र मलाई यो परमेश्‍वरले दिनुभएको एउटा अवसर हो भन्ने लाग्यो। मैले यति लामो समयदेखि परमेश्‍वरमा विश्वास गरेकी थिएँ, तर म सधैँ पैसाको पछि लागेकी थिएँ र मैले आफ्नो कर्तव्य राम्ररी गरेकी थिइनँ, यस पटक, यो मौकालाई मैले कदर गर्नैपर्ने थियो। त्यसबेलादेखि, मैले सुसमाचार प्रचारमा धेरै समय समर्पित गरेँ। तर मेरो काम झन्-झन् व्यस्त हुँदै गयो, र राती कामबाट घर फर्केपछि पनि म रोकिन सक्दिनथेँ। मेरो म्यानेजरले मलाई अक्सर फोन वा मेसेज गरिरहन्थे। कहिलेकाहीँ सुसमाचार स्विकार्ने सम्भावना भएका व्यक्तिसँग सङ्गति गर्दै रहेको बेला, मेरो म्यानेजर वा सहकर्मीहरूले मलाई फोन गर्थे, जसले गर्दा म आफ्नो मन शान्त राख्न सक्दिनथेँ। तर म फेरि आफ्नो कर्तव्य पूरा गर्ने मौका गुमाउन चाहन्नथेँ, त्यसैले मैले मलाई मार्गदर्शन गर्नुहोस् र शैतानको बन्धनबाट मुक्त हुन शक्ति दिनुहोस् भनी परमेश्‍वरलाई प्रार्थना गरेँ। मैले प्रभु येशूका वचनहरू सम्झिएँ: “यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिस के दिन सक्छ?” (मत्ती १६:२६)। प्रभुका वचनहरूबाट, मैले के बुझेँ भने मैले धेरै धन कमाए पनि, र ख्याति र प्रतिष्ठा समेत पाए पनि, मसँग परमेश्‍वरको सुरक्षा छैन र मैले सत्यता र जीवन पाएकी छैन भने, अन्तमा, मेरो परिणाम विनाश नै हुनेछ। यस संसारमा, धेरै धनी मानिसहरूसँग प्रचुर भौतिक सम्पत्ति छ, तर जब महाविपत्ति आइलाग्छ, तिनीहरूको पैसाले उनीहरूलाई पटक्कै बचाउन सक्नेछैन, र यदि उनीहरूको भाग्यमा छ भने उनीहरू नाश हुनेछन्। विपत्तिको अगाडि पैसा र हैसियत व्यर्थ छन्। त्यसपछि मैले सर्वशक्तिमान्‌ परमेश्‍वरका वचनहरूको एउटा खण्ड पढेँ र गहिरोसित प्रभावित भएँ। सर्वशक्तिमान्‌ परमेश्‍वर भन्‍नुहुन्छ: “यो स्थितिबाट आफूलाई उम्काउने सबैभन्दा सरल तरिका भनेको जीवन जिउने आफ्नो पुरानो तरिकालाई बिदा गर्नु हो; आफ्‍नो जीवनका पहिलेका लक्ष्‍यहरूलाई बिदा गर्नु हो; आफ्‍नो पहिलेको जिउने तरिका, जीवनसम्‍बन्धी दृष्टिकोण, पछ्याइ, चाहना, र आकाङ्क्षाहरूलाई सारांशीकृत र चिरफार गर्नु हो; त्यसपछि तिनलाई मानिसप्रति परमेश्‍वरका अभिप्राय र मागहरूसँग तुलना गरेर तीमध्ये कुनै परमेश्‍वरका अभिप्रायहरूसँग मिल्दो छन् कि छैनन्, तीमध्ये कुनै परमेश्‍वरका मागहरू अनुरूप छन् कि छैनन्, तीमध्ये कुनैले जीवनको सही मूल्य प्रदान गर्छन् कि गर्दैनन्, व्यक्तिलाई सत्यता झन्-झन् बढी बुझ्न अगुवाइ गर्छन् कि गर्दैनन्, र व्यक्तिलाई मानवतासहित र मानवजातिको स्वरूपमा जिउन मद्दत गर्छन् कि गर्दैनन् भनेर हेर्नु हो। जब तैँले मानिसहरूले जीवनमा पछ्याउने विभिन्‍न लक्ष्यहरू र तिनीहरूका विभिन्न जिउने तरिकाहरूलाई बारम्‍बार अनुसन्धान र होसियारीपूर्वक चिरफार गर्छस्, तब तैँले तीमध्ये एउटै पनि मानवजातिलाई सृष्टि गर्दा सृष्टिकर्ताले राख्‍नुभएको प्रारम्भिक अभिप्रायअनुरूप नरहेको पाउनेछस्। ती सबैले मानिसहरूलाई सृष्टिकर्ताको सार्वभौमिकता र हेरचाहबाट टाढा लैजान्छन्; ती सबै मानिसहरूलाई चरित्रभ्रष्ट तुल्याउने र नरकतर्फ डोर्‍याउने पासो हुन्। यो कुरा बुझेपछि, तैँले जीवनसम्‍बन्धी आफ्नो पुरानो दृष्टिकोणलाई छोड्नुपर्छ, विभिन्‍न पासोहरूबाट टाढा बस्‍नुपर्छ, र परमेश्‍वरलाई तेरो जीवन नियन्त्रण गर्न र तेरा लागि प्रबन्धहरू गर्न दिनुपर्छ, कुनै पनि व्यक्तिगत छनौट नगरी परमेश्‍वरका योजनाबद्ध कार्यहरू र मार्गदर्शनमा मात्रै समर्पित हुन खोज्नुपर्छ, र परमेश्‍वरलाई आराधना गर्ने व्यक्ति बन्नुपर्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरूबाट, मैले के बुझेँ भने म आफ्नो पुरानो जीवनशैलीबाट अलग हुनुपर्छ, र परमेश्‍वरका अभिप्राय र मागहरूअनुसार जिउनुपर्छ। आत्मचिन्तन गर्दा, मैले के देखेँ भने मैले केही वर्षदेखि परमेश्‍वरमा विश्वास गरेको भए तापनि, कामकुराप्रतिको मेरो दृष्टिकोण नबदलिएकाले, मैले सधैँ धेरै पैसा कमाउन चाहेँ, र मैले हैसियत र ख्याति पछ्याएँ ताकि अरूले मलाई उच्च दृष्टिले हेरून्। म सधैँ काममा व्यस्त रहन्थेँ, झाराटारुवा तरिकाले बोझको कुनै बोध नगरी कर्तव्य निर्वाह गरिरहेकी थिएँ, र फलस्वरूप, मैले पवित्र आत्माको काम गुमाएँ, खोक्रोपन र अन्धकारमा जिएँ, अनि सत्यता अभ्यास गर्ने र आफ्नो कर्तव्य पूरा गर्ने धेरै अवसरहरू गुमाएँ। पैसा, ख्याति र प्राप्तिले मलाई दिएको आनन्द केवल अस्थायी थियो, र यसले मेरो जीवन बचाउन सक्दैनथ्यो। सत्यता पछ्याएर मात्र म आफ्नो भ्रष्ट स्वभाव फाल्न र मुक्ति प्राप्त गर्न सक्थेँ। यस समयमा, म अक्सर प्रार्थना गर्थेँ, र सही निर्णय गर्न मलाई मार्गदर्शन गर्नुहोस् भनी परमेश्‍वरसँग माग्थेँ।

सन् २०२४, फेब्रुअरी ६ मा, मैले मेरो म्यानेजरलाई राजीनामा पत्र बुझाएँ। उनले एकदमै छक्क पर्दै मैले किन छाड्न लागेको भनेर सोधे, र राजीनामा स्वीकृत नगर्ने पनि भने। तर मैले दृढतापूर्वक भनेँ, “मैले साँझमा र मेरो छुट्टीका दिनहरूमा अझ महत्त्वपूर्ण कामहरू गर्नु छ, त्यसैले म अब यो काम जारी राख्न सक्दिनँ।” अन्तमा, उनी स्वीकृत गरेर हस्ताक्षर गर्न बाध्य भए। फेब्रुअरी १२ मा, मैले त्यो कम्पनी छोडें। छोडेपछि मैले ठूलो राहत महसुस गरेँ, मानौँ मेरो हृदयबाट ठूलो बोझ हटेको थियो। मैले वास्तवमै भित्री आनन्द र खुसी महसुस गरेँ। सन् २०२४, फेब्रुअरी २८ मा, मैले आवेदन दिएको एउटा नयाँ जागिरमा म स्वीकृत भएँ, र सुविधाहरू राम्रै थिए, अनि म्यानेजरले छ महिनापछि तलब बढाइदिने वाचा गरेका थिए। यो जागिर साँच्चै लोभलाग्दो थियो। तर मैले सोचेँ यो जागिर पनि मेरो पहिलेको जस्तै व्यस्त हुनेछ, र मैले आफ्नो कर्तव्य पूरा गर्न सक्ने छैन। मैले सही छनौट गर्न मलाई मार्गदर्शन गर्नुहोस् भनी परमेश्‍वरलाई प्रार्थना गरेँ। मैले परमेश्‍वरका वचनहरू सम्झिएँ: “सामान्य मानिस, र परमेश्‍वरलाई प्रेम गर्न खोज्ने मानिसहरूका रूपमा, राज्यमा प्रवेश गर्नु र परमेश्‍वरका मानिसहरू बन्‍नु तिमीहरूको साँचो भविष्य, र सबैभन्दा मूल्यवान् र महत्त्वपूर्ण जीवन हो; तिमीहरूजत्तिको आशिषित कोही पनि हुँदैन। म किन यसो भन्छु? किनभने परमेश्‍वरमा विश्‍वास नगर्नेहरू देहका लागि जिउँछन्, र तिनीहरू शैतानका लागि जिउँछन्, तर आज तिमीहरू परमेश्‍वरका लागि जिउँछौ, र परमेश्‍वरको इच्छा पछ्याउनका लागि जिउँछौ। यही कारणले गर्दा नै म भन्छु कि तिमीहरूको जीवन सबैभन्दा अर्थपूर्ण छ। परमेश्‍वरद्वारा चुनिएका मानिसहरूको यो समूहले मात्रै सबैभन्दा अर्थपूर्ण जीवन जिउन सक्छ: पृथ्वीमा अरू कोही पनि तिमीहरूको जस्तो त्यस्तो मूल्य र अर्थको जीवन जिउन सक्षम छैन” (वचन, खण्ड १। परमेश्‍वरको देखापराइ र काम। परमेश्‍वरको सबैभन्दा नयाँ कामलाई चिन र उहाँका पदचापहरू पछ्याऊ)। परमेश्‍वरका वचनहरूबाट, मैले के बुझेँ भने सत्यता पछ्याउनु र आफ्नो कर्तव्य राम्ररी पूरा गर्नुले नै जीवनलाई साँचो मूल्य र अर्थ दिन्छ, र एक सृजित प्राणीका रूपमा मैले यही कुरा पछ्याउनुपर्छ। केवल सत्यताको खोजी गर्ने र सत्यता प्राप्त गर्नेहरू परमेश्‍वरको राज्यमा प्रवेश गर्न योग्य हुन्छन्, र उनीहरू नै साँच्चै आशिषित व्यक्ति हुन्। तर जो निरन्तर पैसा, धन, ख्याति र प्राप्तिको पछि लाग्छन्, उनीहरू शैतानको प्रभावमा बाँचिरहेका हुन्छन्, र उनीहरू अन्ततः परमेश्‍वरद्वारा त्यागिनेछन्। यदि मैले फेरि कामका लागि आफ्नो कर्तव्य छाडेँ भने, म पक्कै पनि फेरि अन्धकार र खोक्रोपनमा जिउन पुग्नेथिएँ, र मैले अन्ततः मुक्तिको मौकालाई बर्बाद गर्नेथिएँ। त्यसैले, मैले त्यो जागिर अस्वीकार गरेँ। त्यसरी, मैले आफ्नो कर्तव्य गर्नका लागि धेरै समय पाउन सक्थेँ। छ महिनापछि, मैले एउटा उपयुक्त जागिर भेट्टाएँ। कामको समयले मेरो कर्तव्यमा बाधा पुऱ्याउँदैनथ्यो, र ओभरटाइम पनि थिएन। तलब अलि कम भए तापनि, मनमा शान्ति थियो, किनभने अब मसँग आफ्नो कर्तव्य गर्ने समय थियो। अहिले, म मण्डलीमा आफ्नो कर्तव्य पूरा गर्दैछु, र मसँग सुसमाचार प्रचार गर्ने र परमेश्‍वरका आखिरी दिनहरूको कामको गवाही दिने मौका छ। यो साँच्चै आशिषित कुरा हो! मैले हामीलाई हाम्रो आधारभूत आवश्यकताहरू पूरा भए पुग्छ, र आफ्नो कर्तव्य पूरा गर्नु र परमेश्‍वरको मुक्ति प्राप्त गर्न सत्यता पछ्याउनु नै सबैभन्दा महत्त्वपूर्ण र मूल्यवान कुराहरू हुन् भन्ने बुझ्न पाएकी छु। परमेश्‍वरलाई धन्यवाद!


२०. इमानदार बनेर मैले शान्ति र आनन्द प्राप्त गरेको छु

याङ चाङ, चीन

मेरो परिवारको आर्थिक अवस्था अत्यन्तै सामान्य थियो: मेरा आमाबुबाको हातमा कुनै सीप थिएन, त्यसैले उहाँहरू खेती-किसानीबाट मात्र जीविका चलाउन सक्नुहुन्थ्यो। गाउँ नजिकै एउटा कारखाना थियो, जहाँ मेरा बुबाले पनि केही पैसा कमाउन सक्नुहुन्थ्यो। उहाँहरूको आम्दानी थोरै भए पनि, हाम्रो पाँच जनाको परिवार पाल्न त्यसैले पुग्थ्यो। तर, जब म भर्खर बाह्र वर्ष पुगेको थिएँ, म यसमा सन्तुष्ट थिइनँ र मलाई विशेष गरी धनी मानिसहरूको जीवन देखेर ईर्ष्या लाग्थ्यो। मेरो एक जना अत्यन्तै मिल्ने साथी थियो जसको परिवारसँग ठूलो ट्रक थियो। गाउँका सबै परिवारमध्ये तिनीहरूको जीवनस्तर उत्कृष्टमध्ये एक थियो, र सबैले तिनीहरूको डाह गर्थे। उसको खलकका मानिसहरू पनि समस्या पर्दा अक्सर यही परिवारसँग कुरा गर्न आउँथे। यी कुराहरू देखेर, मैले ठूलो भएपछि धेरै पैसा कमाउनुपर्छ र तिनीहरूको परिवारले जस्तै जीवन जिउनुपर्छ भन्ने निर्णय गरेँ। यो चाहना मेरो हृदयमा गहिरो रूपमा गढेको थियो। स्कुल पढ्दा मेरो पढाइ राम्रो थिएन, त्यसैले आधारभूत तह उत्तीर्ण गरेपछि म पैसा कमाउन निर्माण क्षेत्रमा काम गर्न गएँ। सत्र वर्षको हुँदा मैले सिकर्मीको काम सिक्न थालेँ। बिस्तारै, सामाजिक वातावरणको प्रभावमा परेर, “पैसा नै पहिलो कुरा हो,” र “दुनियाँ पैसाको इसारामा चल्छ” भन्ने भनाइहरू मेरा मूलमन्त्र बने र तिनले पैसाप्रतिको मेरो चाहनालाई अझ बलियो बनाए।

मैले एक जना सिकर्मीका लागि केही वर्ष काम गरेँ तर पैसा खासै कमाइनँ। मैले सोचेँ, “यदि मैले यस्तै गरिरहेँ भने, अरूले प्रशंसा गर्ने जीवन म कहिले जिउन सक्छु?” त्यसैले, मैले एउटा फरक बाटो भेट्टाएँ र आफै मालिक बनेर भित्री साजसज्जाको काम गर्न थालेँ। सुरुमा, धेरै काम पाउनका लागि, मैले मेरो मूल्य एकदमै कम राखेँ र ग्राहकहरूसँगै गएर सामग्रीहरू किन्थेँ, अनि काम राम्रो होस् भनेर कडा परिश्रम गर्थेँ। निर्माण सामग्री पसलका साहुले पठाएको सामानको गुणस्तर कमसल हुँदा, म उसलाई त्यसको सट्टामा राम्रो सामान पठाउन लगाउँथेँ। मैले मेरा ग्राहकहरूलाई अत्यन्तै ख्याल गरेको देखेर उनीहरू मप्रति निकै कृतज्ञ थिए। हाम्रो कामको गुणस्तर राम्रो र मेरो ज्याला कम भएकोले ग्राहकहरूबाट प्रशंसा मिल्यो, र बिस्तारै हामीले धेरै काम पाउन थाल्यौँ। पछि, एउटा निर्माण सामग्री पसलका साहुले थप नियमित ग्राहकहरू सुनिश्चित गर्न मलाई विशेष रूपमा खाना खाने निम्तो दिए। उनले मलाई सोधे, “तिमीले सामान किन्दा अरू साहुहरूले तिमीलाई कति कमिसन दिन्छन्?” मैले नबुझेर सोधेँ, “कस्तो कमिसन? मलाई त कसैले केही दिँदैनन्।” ती साहु छक्क परे र भने, “तिमी साह्रै इमानदार रहेछौ। तिमीले त्यसरी काम गरेर कति नै पैसा कमाउन सक्छौ र? हामी कुन जमानामा जिइरहेका छौँ? तिमी समयअनुसार चल्नुपर्छ! एउटा भनाइ छ, ‘चलाकीविनाको धन हुँदैन।’ जुनसुकै क्षेत्रमा पनि कमिसन त सामान्य कुरा हो। साधारणतया, घरको साजसज्जा गर्दा ग्राहकहरूले सामानमा १० देखि २० हजार युआन खर्च गर्छन्। त्यसबाट तिमीले एक-दुई हजार कमिसन पाउन सक्छौ। कुनै मेहनत नगरी, केवल बोलेको भरमा पैसा आउँछ भने किन नलिने? यसो गरे हुँदैन? तिमीले ग्राहकहरू म कहाँ लेऊ, अनि म तिमीलाई वर्षमा दशौँ हजार बढी कमाउन सघाउने वाचा गर्छु।” सुरुमा यो सुन्दा, मलाई यो वास्तवमै पैसा कमाउने राम्रो काइदा हो भन्ने लाग्यो, तर फेरि मैले सोचेँ, “यो त ग्राहकहरूलाई ठग्नु होइन र?” मलाई मेरो विवेकले यसो गर्न दिँदैन भन्ने लाग्यो, त्यसैले मैले भनेँ, “म त्यसो गर्न सक्दिनँ होला। मेरा धेरैजसो ग्राहकहरू चिनजानका मान्छेले पठाएका हुन्छन्। यदि मैले उनीहरूलाई ठगिरहेको छु भनेर उनीहरूले थाहा पाए भने, मेरो व्यापार चौपट हुन्छ!” ती साहुले विश्वस्त हुँदै भने, “मैले यो काम गर्न थालेको दशकौँ भइसक्यो, र अहिलेसम्म कुनै ग्राहक मलाई खोज्न आएका छैनन्, त्यसैले चिन्ता नगर! तिमीले आफ्नो तरिका बदल्नुपर्छ, नत्र तिमीले पैसा कमाउने छैनौ। मानिसहरू अक्सर भन्छन्, ‘मूर्खले मात्रै आफ्‍नो हातमा आएको पैसा लिँदैन।’ सोच त। यो कुरा साँचो होइन र?” मलाई उनको कुरा ठीक लाग्यो, र उनीसँग मिलेर काम गरेँ भने म धेरै पैसा कमाउन सक्छु भन्ने लाग्यो। फेरि, यदि मैले इमानदारीपूर्वक काम गरिरहेँ भने, मैले पछ्याएको त्यो ईर्ष्यायोग्य उच्च गुणस्तरको जीवन कहिले हासिल गर्न सकुँला र? साथै, मेरो क्षेत्रका अन्य मानिसहरू सबै गाडी चढेर काममा जान्थे, जुन निकै सानदार देखिन्थ्यो, र तिनीहरूका ग्राहकले पनि तिनीहरूलाई आदर गर्थे। अर्कोतर्फ, मेरो कम्पनी जतिसुकै सानो भए पनि म एउटा साहु त थिएँ, तर म मोटरसाइकल चढ्थेँ। यो त साह्रै बेइज्जतको कुरा थियो! यसबारे सोचेपछि, मैले हुन्छ भनेँ। केही दिनपछि, मेरो साथीको आफन्तलाई आफ्नो कार्यालयको साजसज्जा गर्नुपर्ने भएकोले उनी म कहाँ आए, र उनले मलाई सामान किन्न सघाउन भने। निर्माण सामग्री पसलका साहुले मलाई भने, “यो त दुर्लभ अवसर हो। तिमीले उसको लागि मूल्य अलिकति बढाइदियौ भने, तिमीले अझ बढी कमिसन पाउनेछौ।” मलाई मेरो विवेकले यो कुरा सहँदैन भन्ने लाग्यो। तर, मैले त्यसो गर्न नसकिरहेको देखेर, उनले भने, “तिमी साह्रै निष्कपट रहेछौ; आजकल विवेकलाई कसले गम्भीरतापूर्वक लिन्छ र? तिमीले ग्राहकको पैसा बचाइदियौ भने पनि, उसले तिम्रो बारेमा कुनै राम्रो कुरा भन्नेछैन। चिन्ता नगर, उसले बिल हेरेर कुनै समस्या पत्ता लगाउनेछैन।” तर मलाई अझै पनि अलिकति हिचकिचाहट महसुस भयो, त्यसैले म थोरै मात्र कमिसन लिन मन्जुर भएँ। त्यसपछि, पसलका साहु कम्पनीमा आए र मेरो साथीको आफन्तको हातमा बिल थम्याइदिए। कतै उसले पत्ता लगाउने हो कि भनेर म चिन्तित थिएँ, र मेरो मुटु पासोमा परेको खरायोझैँ धड्किरहेको थियो। मैले सोचेँ, “मेरो साथीको आफन्त बाठो मान्छे हो। यदि उसले केही गडबड छ भन्ने पत्ता लगायो भने, मेरो घोर बेइज्जत हुन्न र?” म आत्तिएको हुनाले, मैले साथीको आफन्तको अनुहारमा हेर्ने आँट गरिनँ। म चिन्तित भइरहेकै बेला, उसले मलाई सोध्यो, “के तिमीले सबै सामान जाँच्यौ?” मैले सोचेँ, “के उसले केही खराबी भेट्टाएको हो?” म अलि डराएँ, र मैले दोषी महसुस गर्दै भनेँ, “अँ, जाँचेँ।” नसोचेको कुरा, उसले मूल्य मात्र हेर्‍यो र हस्ताक्षर गरिदियो, अनि सामान बेच्ने साहुलाई पैसा लिन लेखा शाखामा जानू भनेर सिधै भन्यो। यसबेला, मलाई अलि ढुक्क महसुस हुन थाल्यो। मैले मनमनै सोचेँ, “भविष्यमा मेरो विवेकको विरुद्धमा जाने यस्ता कामहरू धेरै नगर्दा नै राम्रो हुन्छ। यदि गरेँ भने, मेरो विवेकलाई असहज हुनेछ!”

त्यसपछि, निर्माण सामग्री पसलका साहुले मलाई २,८०० युआन कमिसन दिए र खाना पनि खुवाए। मैले सजिलै कमाएको त्यो पैसालाई हेरेँ र मनमनै सोचेँ, “कुनै मेहनतविना, केवल बोलेकै भरमा मैले यति धेरै पैसा कमाएँ। ‘चलाकीविनाको धन हुँदैन’ भन्ने भनाइ साँच्चै सही रहेछ। यो त एउटा सानो प्रोजेक्ट मात्र थियो। यदि मैले केही ठूला प्रोजेक्टहरू लिन सकेँ भने, मैले कति धेरै पैसा कमाउँछु होला? यसरी नै काम गर्दै गएँ भने, मेरो आम्दानी पक्कै पनि निकै राम्रो हुनेछ। केही वर्षमा, म एउटा धनी व्यक्तिको जीवन जिइरहेको हुनेछु।” यद्यपि, जब मैले यो पैसा आफ्नो इमान बेचेर कमाएको हुँ भन्ने सोचेँ, तब मलाई अझै पनि बेचैनी महसुस भयो। अर्कोतर्फ, यदि मैले पहिले जस्तै इमानदारीपूर्वक काम गरिरहेको भए, मैले धेरै पैसा बिलकुलै कमाउने थिइनँ। म केही दिनसम्म द्विविधामा परेँ, र अन्त्यमा, सजिलै हात लाग्ने पैसालाई देखेर, मैले नाफा नै रोजेँ। त्यस बेलादेखि, “चलाकीविनाको धन हुँदैन” भन्ने भनाइ मेरो मूलमन्त्र बन्यो। धेरै पैसा कमाउन र अरूको भन्दा श्रेष्ठ जीवन जिउनका निम्ति, मैले बारम्बार मेरा ग्राहकहरूलाई झुक्याएँ र मेरो विवेकको विरुद्धमा जाने कामहरू गरेँ। एकपटक, मैले एक लट कमसल गुणस्तरका बोर्डहरू किनेँ र कामदारहरूलाई भनेँ, “यदि ग्राहक आए भने, काम सुरु नगर्नू। उनीहरूलाई तिमीहरूले प्रयोग गरिरहेको सामान हेर्न नदिनू।” तर काम चलिरहेकै बेला, ग्राहक अचानक भित्र आए। मेरो मुटु घाँटीमै आए जस्तो भयो र हत्केलाबाट पसिना छुट्यो; कतै ग्राहकले खोट देख्ला भनेर मलाई साह्रै डर लाग्यो। यदि यो कुरा पत्ता लागेको भए, मेरो ज्याला मात्र गुम्ने थिएन, मैले सामानमा लगाएको पैसा पनि डुब्नेथियो। भाग्यवश, त्यस बेला ग्राहकले त्यो चाल पाएनन्। काम सकेर घर पुग्दा, म अझै पनि चिन्तित थिएँ, “के ग्राहक राति साइटमा जान्छन् होला त? यदि उसले सामानमा कुनै समस्या भेट्टायो भने के गर्ने?” मलाई निरन्तर बेचैनी भइरहेको थियो, र काम सकिएर उसले बिल भुक्तानी नगरुन्जेल म ढुक्क हुन सकिनँ। बिस्तारै, मैले झन्-झन् धेरै पैसा कमाउँदै गएँ, र मैले एउटा घर किनेको र केही बचत गरेको मात्र नभई मेरा आफन्त र साथीभाइबाट ईर्ष्या र प्रशंसा पनि पाएँ। विगतमा मसँग पैसा नहुँदा, चिनजानका मान्छेहरूलाई भेट्दा म बोल्थेँ तर उनीहरू मलाई जवाफ फर्काउँदैनथे। अब, मलाई भेट्दा, उनीहरू सधैँ पहिले मलाई नमस्कार गर्थे, र हँसिलो अनुहारले स्वागत गर्थे। कहिलेकाहीँ मैले उनीहरूसँग मदत माग्दा, धेरैजसोले तुरुन्तै हुन्छ भन्थे। मलाई “पैसा सबथोक होइन, तर योविना काम चल्दैन,” र “दुनियाँ पैसाको इसारामा चल्छ” भन्ने भनाइहरू एकदमै साँचो लाग्थ्यो। तर कहिलेकाहीँ म एकछिन रोकिएर सोच्थेँ, यतिका वर्ष आफ्नो विवेकविरुद्ध गएर मैले पैसा त कमाएँ, घर र गाडी पनि किनेँ, तैपनि म त्यति खुसी भइनँ। बरु, म दिनभरि चिन्ता र संशय बोकेर जिइरहेको हुन्थेँ। यदि ग्राहकहरूले मैले गरेका यी अनैतिक कामहरूबारे थाहा पाए भने, उनीहरूले पक्कै पनि मतिर औँला ठड्याएर गाली गर्नेथिए। त्यो दृश्य कस्तो होला भनेर कल्पना गर्दा पनि मलाई अत्यास लाग्थ्यो। म र मेरा ग्राहकहरू एउटै सहरका थियौँ, त्यसैले हाम्रो सधैँ भेट भइरहन्थ्यो, तर कहिलेकाहीँ उनीहरूसँग जम्काभेट हुँदा, मलाई शिर ठाडो पारेर उनीहरूसँग आँखा जुधाउने आँट आउँदैनथ्यो। म मेरो हृदयभित्रका दोष र आरोपहरूलाई हटाउन सक्दिनथेँ, र कहिलेकाहीँ त म सपनामा पनि ग्राहकहरू मेरो ढोकामै आएको देख्थेँ, जसका कारण म डरले ब्युँझन्थेँ। कहिलेकाहीँ म यस्तो पनि सोच्थेँ, “मानिसहरूलाई ठग्न छोडिदेऊ। बरु पहिले जस्तै इमानदारीपूर्वक राम्रो काम गर्नु नै बेस हुन्छ। थोरै मात्र पैसा कमाए पनि हुन्छ।” तर त्यसपछि मैले मेरा छोराछोरी हुर्केपछि उनीहरूलाई यावत् किसिमका कुराका लागि पैसा चाहिन्छ भन्ने सोचेँ, त्यसमाथि, पैसा भएन भने मेरो भौतिक जीवनस्तर पनि खस्किनेथियो। ममा अलि अनिच्छा जाग्यो र म दोधारमा परेँ। म अक्सर सुस्केरा हाल्थेँ, “जीवन किन यति पीडादायी भएको होला?”

सन् २०१३ को अक्टोबरमा, मैले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गरेँ र मण्डलीको जीवन जिउन थालेँ। भेलाहरूमा, मैले ब्रदर‍-सिस्टरहरू सबैले खुलेर मनको कुरा गरेको, र उनीहरूले जीवनमा प्रकट गर्ने भ्रष्टताबारे छलफल गरेको पाएँ। यो समाजमा कहिल्यै देख्न नपाइने कुरा हो। एकपटक, एउटा भेलामा, एक जना सिस्टरले आफू इमानदार व्यक्ति बनेको अनुभवबारे सङ्गति गरिन्। जब उनले आफू र श्रीमान्‌ले सामान बेच्दा मानिसहरूलाई झूट बोलेको र ठगेको बारेमा बताइन्, मैले पनि उस्तै महसुस गर्दै भनेँ, “यो संसारका मानिसहरू झन्-झन् खराब बन्दैछन्। यहाँ त तिमीले मलाई ठग्ने र मैले तिमीलाई ठग्ने मात्र भइरहन्छ। मलाई नै हेर्नूस् न, यदि मैले इमानदारीपूर्वक निर्माणको क्षेत्रमा मात्र काम गरेको भए, मैले कहिल्यै पैसा कमाउने थिइनँ। धेरै पैसा कमाउन चालबाजी र ठगी त गर्नै पर्छ।” तब ती सिस्टरले भनिन्, “यो सबै शैतानले मानिसहरूलाई भ्रष्ट तुल्याउनुको परिणाम हो। यसले गर्दा हामी पापमा जिउँछौँ, आफ्नो आत्म-आचरणको आधारभूत सीमा गुमाउँछौँ, र लगभग आफ्नो विवेक महसुस गर्नै सक्दैनौँ।” त्यस बेला, हामीले परमेश्‍वरका वचनहरूको एउटा खण्ड पढ्यौँ: “शैतानले यी प्रत्येक प्रवृत्तिद्वारा मानिसका कस्ता पक्षहरूलाई भ्रष्ट तुल्याउँछ? शैतानले मुख्यतया मानिसको विवेक, समझ, मानवता, नैतिकता, र अस्तित्वसम्बन्धी दृष्टिकोणलाई भ्रष्ट तुल्याउँछ। र के यी सामाजिक प्रवृत्तिहरूले मानिसहरूलाई बिस्तारै पतन गराउँदैनन्, र तिनीहरूलाई झन्-झन् धेरै भ्रष्ट बनाउँदैनन्? शैतानले मानिसहरूलाई क्रमिक रूपमा दियाबलसहरूको चङ्गुलमा लोभ्याएर फसाउन यी सामाजिक प्रवृत्तिहरू प्रयोग गर्छ, ताकि मानिसहरूले थाहै नपाई सामाजिक प्रवृत्तिहरूमाझ पैसा, भौतिक चाहनाहरू, दुष्टता, र हिंसाको पूजा गरून्। मानिसहरूले यी नकारात्मक कुराहरूको पूजा गरेपछि, तिनीहरू के बन्छन्? तिनीहरू दियाबलस र शैतान बन्छन्! किनभने मानिसहरूको हृदय तिनीहरूले पूजा गर्ने कुराले भरिएको हुन्छ; जब मानिसहरू नकारात्मक कुराहरूको पूजा गर्छन्, तब तिनीहरू दुष्टता र हिंसालाई प्रेम गर्न थाल्छन्, अनि सुन्दरता, भलाइ, र शान्ति मन पराउन छोड्छन्। तिनीहरू सामान्य मानवतामा सरल जीवन जिउन अनिच्छुक बन्छन्, बरु उच्च हैसियत र धेरै धनको आनन्द उठाउन, देहमा रमाउन, कुनै प्रतिबन्ध वा बन्धनविना—अर्को शब्दमा भन्दा, आफूले चाहेको जेसुकै गर्न—कुनै कसर बाँकी नराखी आफ्नो देहलाई सन्तुष्ट पार्न चाहन्छन्। … मानिसहरूमाझ अब कुनै स्नेह र बफादारी हुँदैन, परिवारका सदस्यहरूबीच अब कुनै प्रेम हुँदैन, नातेदार र साथीहरूबीच अब कुनै समझदारी हुँदैन; मानव सम्बन्धहरू हिंसाले भरिएका हुन्छन्। प्रत्येक व्यक्तिले हिंस्रक साधन र विधिहरूले अरूहरूमाझ जिउन, हिंसा प्रयोग गरेर आफ्नो जीविकोपार्जन सुरक्षित गर्न, हिंसा प्रयोग गरेर आफ्नो पद पाउन र आफ्नो लाभ प्राप्त गर्न, अनि आफूले चाहेका कुनै पनि कुराहरू गर्न हिंस्रक र दुष्ट तरिकाहरू प्रयोग गर्न खोज्छ। के यो मानवजाति डरलाग्दो छैन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूबाट मैले के बुझेँ भने शैतानले ख्याति, प्राप्ति र पैसाको प्रयोग गरेर हामीलाई प्रलोभनमा पार्छ, र हामीलाई अरू सबथोकभन्दा पैसालाई बढी महत्त्व दिन लगाउँछ। पैसा कमाउन र अरूबाट प्रशंसा पाउन, हामी नीतिभ्रष्ट हुन्छौँ र आफ्नै विवेकको विरुद्धमा गएर अरूलाई ठग्छौँ। हामी पारिवारिक स्नेह वा मित्रताको समेत कुनै वास्ता गर्दैनौँ, अनि हाम्रा सारा विवेक र समझ हराएर जान्छन्। मैले त्यतिबेलाको कुरा सम्झेँ जब मैले भर्खरै व्यवसाय सुरु गर्दा पनि म इमानदारीपूर्वक पैसा कमाउन सक्ने अवस्थामा थिएँ, तर जब मैले अरू मानिसहरूले ठगेर धेरै पैसा कमाएको, राम्रो भौतिक जीवन जिएको र प्रशंसा पाएको देखेँ, तब म पनि त्यही लयमा लाग्न थालेँ र मैले आफ्नो विवेकलाई धोका दिएँ, अनि आफ्ना ग्राहकहरूलाई ठग्न विभिन्न तरिकाहरू प्रयोग गर्न थालेँ। मैले कमिसन मात्र लिइनँ, निर्माण सामग्रीहरूमा पनि गडबड गरेँ। मैले केही पैसा कमाए पनि, त्यो सबै पैसा ठगी र छलकपट गरेर प्राप्त गरेको थिएँ, र म दिनभरि आकुलव्याकुल हुन्थेँ। खासमा यो सबै शैतानले मानवजातिलाई भ्रष्ट तुल्याउनुको परिणाम पो रहेछ।

पछि, मैले परमेश्‍वरका अरू धेरै वचनहरू पढेँ र परमेश्‍वरले कस्ता मानिसहरूलाई मन पराउनुहुन्छ भन्ने कुरा बुझेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वर इमानदार हुनेहरूलाई मन पराउनुहुन्छ भन्‍ने कुरा तिमीहरूलाई थाहा हुनुपर्छ। परमेश्‍वरसँग विश्वासयोग्यताको सार छ, त्यसैले उहाँका वचनहरूलाई सधैँ विश्‍वास गर्न सकिन्छ; यसबाहेक, उहाँका कार्यहरू त्रुटिरहित र निर्विवाद छन्। यसै कारण परमेश्‍वर उहाँसँग पूर्ण रूपमा इमानदार हुनेहरूलाई मन पराउनुहुन्छ। इमानदारी भनेको तिमीहरूको हृदय परमेश्‍वरलाई दिनु, कुनै पनि कुरामा परमेश्‍वरप्रति झूटो नहुनु, सबै कुरामा उहाँसँग खुलस्त हुनु, तथ्यहरू कहिल्यै नलुकाउनु, आफूभन्दा माथिकालाई छल गर्ने र आफूभन्दा तलकाबाट कुराहरू लुकाउने प्रयास कहिल्यै नगर्नु, र परमेश्‍वरको चापलुसी गर्ने फगत प्रयासका कामकुरा नगर्नु हो। छोटकरीमा भन्दा, इमानदार हुनु भनेको आफ्नो बोली-व्यवहारमा विशुद्ध हुनु हो, र परमेश्‍वर वा मानिस कसैलाई पनि छल नगर्नु हो” (वचन, खण्ड १। परमेश्‍वरको देखापराइ र काम। तीन अर्तीहरू)। परमेश्‍वरका वचनहरूबाट मैले परमेश्‍वर विश्वसनीय र पवित्र हुनुहुन्छ भनेर बुझेँ। परमेश्‍वरले पूर्ण इमानदारीका साथ बोल्नुहुन्छ, र उहाँका वचनहरूमा शुद्धता हुन्छ, अनि उहाँले इमानदार मानिसहरूलाई मन पराउनुहुन्छ। परमेश्‍वरले हामी सधैँ उहाँका वचनहरूअनुसार बोलौँ र काम गरौँ, स्पष्ट र सिधा कुरा गरौँ, परमेश्‍वर वा मानिसहरूलाई झुक्याउने प्रयास नगरौँ भन्ने आशा गर्नुहुन्छ। यसरी मात्र हामीले मानव रूपमा जिउन सक्छौँ र परमेश्‍वरद्वारा अनुमोदित हुन सक्छौँ। परमेश्‍वरको अभिप्राय बुझेपछि, निर्माणको काम गर्दा मैले परमेश्‍वरको छानबिनलाई स्वीकार गर्नुपर्छ र मेरा सबै ग्राहकहरूप्रति इमानदार हुनुपर्छ भन्ने मलाई थाहा भयो। मैले विगत केही वर्षदेखि पैसा कमाउनका लागि मैले कसरी दिनभरि झूट बोल्दै र ठग्दै आएको थिएँ, र आफ्नो विवेकलाई धोका दिने तरिकाले व्यवहार गरिरहेको थिएँ भन्ने कुरा सोचेँ। यसले परमेश्‍वरको तिरस्कार र घृणा निम्त्याएको थियो। त्यसैले, मैले इमानदार व्यक्ति बन्ने अभ्यास गर्न थालेँ, र ग्राहकहरूसँग बढी पैसा लिन र कमसल काम गर्न छोडिदिएँ। यसरी काम गर्दा मलाई निकै आनन्दित महसुस भयो, र मलाई अलि शान्त र सहज अनुभूति भयो। तर, केही बेरपछि, मैले प्रोजेक्टहरूमा यसरी काम गरिएमा धेरै पैसा कमाउनै सकिँदैन भन्ने महसुस गरेँ। मैले सोचेँ, परमेश्‍वरले हामीलाई इमानदार मानिस बन्न माग गर्नुहुन्छ, तर आजकल, हरेक क्षेत्रका मानिसहरूले चालबाजी र ठगी गरेर मात्र पैसा कमाउन सक्छन्, त्यसैले म एकदमै दोधारमा परेँ। मलाई कसरी अभ्यास गर्ने भन्ने थाहा थिएन। केही हिचकिचाहटपछि, मैले फेरि आफ्नै व्यक्तिगत स्वार्थ रोजेँ। मैले मनमनै सोचेँ, “इमानदार व्यक्ति बन्न समय लाग्छ। भविष्यमा इमानदार व्यक्ति बन्ने अभ्यास गर्न कहिल्यै ढिला हुँदैन।” एकपटक, एउटा ग्राहकको लागि साजसज्जाको काम गर्दा, मैले राम्रोको सट्टा कम गुणस्तरका सामग्रीहरू, अर्थात् सामान्य र उच्च-गुणस्तरीय देखिने नक्कली सामग्रीहरू प्रयोग गरेँ। त्यसको केही समय नबित्दै, ग्राहकले गल्तीवश मर्मत गरिएको ठाउँमा पानीले भिजाएछन्, अनि फलस्वरूप, गुणस्तरको समस्या छर्लङ्ग भयो। ग्राहकले मैले प्रयोग गरेको सामग्री राम्रो गुणस्तरको छैन भन्ने चाल पाए, त्यसैले उनले अन्तिम बिलबाट १०,००० युआन घटाउन जिद्दी गरे। त्यत्रो हुँदा पनि, मेरो आँखा खुलेन। केही समयपछि, एउटा कपडा पसलकी साहुनीले मलाई उनको पसलको अगाडिको भाग सजाउन भनिन्। मेरो अनुभवमा, कपडा पसलको अगाडिको भाग एकदमै चाँडो-चाँडो परिवर्तन भइरहन्छ। मैले मनमनै सोचेँ, “मैले उनलाई राम्रो सामान दिइनँ भने पनि, उनले थाहा पाउनेछैनन्, र मैले यसबाट धेरै पैसा कमाउन सक्छु। मैले यो प्रोजेक्टबाट पहिले गुमाएको १०,००० युआन पनि पूर्ति गर्न सक्छु।” त्यसैले, मैले उनको पसलका लागि सामान्य सामग्री प्रयोग गरेँ। काम गर्दै गर्दा, एउटा कामदारले भन्यो, “साहुजी, तपाईँलाई साँच्चै व्यापार गर्न आउँदो रहेछ। तपाईँले प्रयोग गरिरहनुभएको प्यानलहरू आल्मुनियम-प्लास्टिक कम्पोजिट प्यानल मात्र होइनन्, ती कम गुणस्तरका सामग्री पनि हुन्। तपाईँले यो प्रोजेक्टबाट टन्नै कमाउनुहुन्छ होला, हगि?” मैले रिसाउँदै भनेँ, “मैले यसो गरिनँ भने, के मेरो अघिल्लो घाटा तैँले तिरिदिन्छस्?” उक्त प्रोजेक्ट छिट्टै सकियो, तर बिल भुक्तानी हुनुअघि नै, ग्राहकले फोन गरेर एउटा प्यानल खसेको र झन्डै एक जनालाई लागेर घाइते बनाएको कुरा गरिन्। जब म त्यहाँ पुगेँ, कपडा पसलकी साहुनीले रिसाउँदै भनिन्, “तपाईँले मेरो काममा कमसल सामान प्रयोग गर्नुभएछ। अब पैसाको हिसाब कसरी मिलाउनुहुन्छ?” मसँग गल्ती स्वीकार गरेर माफी माग्नुको विकल्प थिएन, “म तपाईँलाई यो तुरुन्तै मर्मत गरिदिन्छु। म सामानको मात्र पैसा लिन्छु, ज्याला लिन्नँ।” ग्राहक राजी भइन्। त्यसपछि, म अलमल्ल पर्दै सोच्न बाध्य भएँ, “आजकल किन सधैँ कामकुरा बिग्रिरहन्छन्? मैले यो मौका छोपेर मेरा केही घाटाहरू पूर्ति गर्न चाहेको थिएँ, तर अहिले घाटा झनै बढेको बढ्यै छ। भाग्यवश, यसपालि कसैलाई लागेन, नत्र म ठूलो समस्यामा पर्नेथिएँ।” त्यो समयमा, मैले मनन गर्न थालेँ, “मलाई राम्ररी थाहा छ कि परमेश्‍वरले इमानदार मानिसहरूलाई प्रेम गर्नुहुन्छ, तर साजसज्जाको काम गर्दा, म अझै पनि मानिसहरूलाई ठग्न जिद्दी गर्छु। यसको कारण के हो?”

पछि, मैले परमेश्‍वरका वचनहरू पढेँ र मेरो हृदय केही उज्यालो भयो। सर्वशक्तिमान्‌ परमेश्‍वर भन्‍नुहुन्छ: “मानिसहरूले परमेश्‍वरको काम अनुभव गर्नु र सत्यता बुझ्नुभन्दा पहिले, भित्रैबाट नियन्त्रण लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तँ किन आफ्नै हैसियतको सुरक्षा गर्छस्? तँ किन आफ्ना भावनाहरूद्वारा यति प्रभावित छस्? तँ किन ती अधर्मी र दुष्ट कुराहरू मन पराउँछस्? तैँले त्यस्ता कुराहरू मन पराउनुको आधार के हो? यी कुराहरू कहाँबाट आउँछन्? त किन ती कुराहरू मन पराउँछस् र स्वीकार गर्छस्? अहिलेसम्ममा, तिमीहरू सबै यो कुरा बुझ्न पुगेका छौ: मुख्य कारण के हो भने, मानिसभित्र शैतानका विषहरू छन्। त्यसो भए, शैतानका विषहरू के हुन्? तिनलाई कसरी व्यक्त गर्न सकिन्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, सबैले जवाफ दिनेछन्, ‘अरूको होइन आफ्‍नै दुनो सोझ्याउनुपर्छ।’ यही एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनेको छ। मानिसहरूले जेसुकैको खोजी गर्ने भए पनि, तिनीहरू वास्तवमा आफ्नै लागि त्यसो गर्छन्—अनि त्यसकारण तिनीहरू सबै आफ्‍नै लागि जिउँछन्। ‘अरूको होइन आफ्‍नै दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पूर्ण रूपमा भ्रष्ट मानवजातिको अस्तित्वको जग बनिसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरका वचनहरूको खुलासाबाट, मैले के बुझेँ भने शैतानले मानिसहरूलाई प्रलोभनमा पार्न र भ्रष्ट तुल्याउन “अरूको होइन आफ्‍नै दुनो सोझ्याउनुपर्छ,” “पैसा नै पहिलो कुरा हो,” र “चलाकीविनाको धन हुँदैन” जस्ता शैतानी विषहरू प्रयोग गर्छ। जब मानिसहरू यी कुराअनुसार जिउँछन्, तब तिनीहरू झन्-झन् स्वार्थी र घृणास्पद बन्छन् र नाफा नै पहिलो कुरा हो भन्ने ठान्छन्। देश र राष्ट्रदेखि लिएर परिवार र व्यक्तिसम्म, सबैले आफ्नै स्वार्थका लागि चालबाजी गर्न र ठग्न चाहिरहेका हुन्छन्। आफ्ना चाहनाहरू पूरा गर्न तिनीहरू अरूको हितलाई हानि पुऱ्याउन समेत तयार हुन्छन्। तिनीहरूको विवेक नाश भएको हुन्छ र तिनीहरूको मानवता हराएको हुन्छ। सुरुमा, म अझै पनि आफ्नो विवेकको आधारमा साजसज्जा गर्न सक्थेँ, र मेरा ग्राहकहरूलाई राम्रो काम गरिदिन बढी दुःख भोग्न तयार थिएँ। अलिकति थकाइ लाग्ने भए पनि, मेरो हृदयलाई शान्त र सहज महसुस हुन्थ्यो। पछि, मैले मेरो क्षेत्रका मानिसहरू सबैले गाडी चढेको र वर्षमा एक लाख युआनभन्दा बढी कमाएको देखेँ, र मलाई निकै ईर्ष्या लाग्यो। अरूबाट प्रशंसा पाउन र उच्चस्तरीय जीवन जिउन, मैले आफ्नो विवेकको विरुद्धमा गएर ठगी गरेँ र कमिसन लिएँ। मैले कमसल सामानलाई राम्रो भनेर चलाउन नक्कली उच्च-गुणस्तरीय सामग्रीहरू प्रयोग गरेँ, र ग्राहकहरूले थाहा पाउँदा पनि म रोकिनँ; बरु म आफ्नो विवेकको विरुद्धमा जान तयार थिएँ तर पैसाको पछि लाग्न छोड्दिनथेँ। मैले आफू दुष्टताको छालमा पूर्ण रूपमा डुबिसकेको देखेँ। मैले व्यक्तिगत लाभका लागि आफ्नो आत्म-आचरणका आधारभूत सीमाहरू त्यागेँ, नीतिभ्रष्ट भई मेरा ग्राहकहरूलाई ठगेँ, म झन्-झन् स्वार्थी र लोभी बन्दै गएँ, र मैले आफ्नो निष्ठा र मर्यादा गुमाएँ। ती वर्षहरूमा, मैले अरूलाई ठगेर केही पैसा कमाएको भए पनि, मेरा दिनहरू खुसीसाथ बितेका थिएनन्। मैले म मानिसहरूलाई ठगिरहेको छु भन्ने सोच्नेबित्तिकै, मेरो हृदयलाई सास्ती हुन्थ्यो, र मलाई मेरा साथीभाइ र ग्राहकहरूसँग आमनेसामने हुन आँट आउँदैनथ्यो। मेरो मन सधैँ बेचैन हुन्थ्यो र मेरो विवेकले मलाई धिक्कार्थ्यो। म राति राम्ररी सुत्न पनि सक्दिनथेँ, र कहिलेकाहीँ त डरलाग्दो सपना देखेर झसङ्ग ब्युँझन्थेँ। मैले परमेश्‍वरमा विश्‍वास गर्न थालेपछि, परमेश्‍वरले इमानदार मानिसहरूलाई प्रेम गर्नुहुन्छ र इमानदार मानिसहरूले मात्र मुक्ति पाउन र परमेश्‍वरको राज्यमा प्रवेश गर्न सक्छन् भनेर मलाई राम्ररी थाहा भयो। तर, मेरो हृदयलाई लोभले डोर्‍याएको थियो, र म नाफाको लागि छली बनेको थिएँ, पापमा जिइरहेको थिएँ र आफैलाई बाहिर निकाल्न सकिरहेको थिइनँ। यदि परमेश्‍वरका वचनहरूले खुलासा नगरेका भए, मैले झूट बोल्नु र ठग्नुको गम्भीरता बुझ्ने थिइनँ। म दुष्टताको छालमा झन्-झन् गहिरो डुब्दै जानेथिएँ, र आफ्नो विवेकको विरुद्धमा गएर अवैध धन कमाइरहेको हुनेथिएँ। अन्त्यमा, म शैतानद्वारा निलिने थिएँ, र त्यससँगै नरकमा झरेर दण्डित हुनेथिएँ। परमेश्‍वरको मुक्तिका लागि मैले अन्तरात्मादेखि नै उहाँलाई धन्यवाद दिएँ, र अबउप्रान्त मेरा ग्राहकहरूलाई नछल्ने वा नठग्ने भनेर मनमनै सङ्कल्प गरेँ। मैले इमानदारीपूर्वक बोल्नुपर्थ्यो, इमानदारीपूर्वक काम गर्नुपर्थ्यो, र निष्ठा र मर्यादा भएको व्यक्ति बन्नुपर्थ्यो।

केही समयपछि, ममाथि परीक्षा आइपर्‍यो। कसैको सिफारिसमार्फत, मैले ७०,००० युआनको प्रोजेक्ट लिएँ। ग्राहक बीसको दशकका थिए र उनलाई सजावटबारे केही पनि थाहा थिएन। मैले ग्राहकसँग उनले प्रोजेक्टको बजेटअनुसार भुक्तानी गर्नु नपर्ने, बरु प्रोजेक्टमा प्रयोग भएको सामग्रीको परिमाणका आधारमा पैसा तिर्नुपर्ने भनी सहमति गरेँ। हामीबीच सहमति भएपछि, हामीले काम सुरु गर्‍यौँ। ग्राहक कार्यस्थलमा विरलै आउँथे, र मैले मनमनै सोचेँ, “यो त ठूलो अवसर हो। झाराटारुवा तरिकाले काम गरेर मैले हजारौँ युआन बचाउन र आफ्नै खल्ती भर्न सक्छु।” तर फेरि मैले सोचेँ, “मैले इमानदार व्यक्ति बन्नुपर्छ र झूट बोल्ने अनि ठग्ने काम रोक्नुपर्छ।” तर, हृदयमा मैले पैसा कमाउने यो राम्रो अवसरलाई अझै छोड्न सकिरहेको थिइनँ। “यदि मैले इमानदार व्यक्ति बन्ने अभ्यास गरेँ भने, मैले सजिलै हात लाग्ने यो सित्तैको पैसा गुमाउनेछु। फेरि, यस्ता अवसरहरू विरलै आउँछन्। यदि मैले यो अवसर गुमाएँ भने, अर्को अवसर कहिले आउँछ थाहा छैन।” के रोज्ने भनी थाहा नपाइरहेकै बेला, मैले परमेश्‍वरका वचनहरू पढेँ र हृदयमा शक्ति प्राप्त गरेँ। परमेश्‍वर भन्‍नुहुन्छ: “परमेश्‍वरले मानिसहरूलाई इमानदार हुन माग गर्नुले के प्रमाणित गर्छ भने उहाँले वास्तवमै छली मानिसहरूलाई तिरस्कार गर्नुहुन्छ, र तिनीहरूलाई पराउनुहुन्‍न। छली मानिसहरूप्रतिको परमेश्‍वरको घृणा तिनीहरूको काम गर्ने तरिका, तिनीहरूका स्वभाव, साथै तिनीहरूका अभिप्राय, र तिनीहरूले छल गर्ने माध्यमहरूप्रतिको घृणा हो; परमेश्‍वर यी सबै कुरालाई मन पराउनुहुन्न। यदि छली मानिसहरू सत्यतालाई स्वीकार गर्न, आफूमा छली स्वभाव छ भनेर मान्‍न सक्छन्, र तिनीहरू इमानदार मानिस बन्नका लागि परमेश्‍वरको मुक्ति स्विकार्न र सत्यता अभ्यास गर्न इच्‍छुक हुन्छन् भने, तिनीहरूसँग पनि मुक्ति पाउने आशा हुन्छ, किनभने परमेश्‍वरले कसैलाई पूर्वाग्रह देखाउनुहुन्न, न त सत्यताले नै त्यसो गर्छ। र त्यसकारण, यदि हामी परमेश्‍वरलाई प्रसन्न बनाउने मानिस बन्‍न चाहन्छौँ भने, हामीले सुरुमा आत्म-आचरणका सिद्धान्तहरूलाई परिवर्तन गर्नैपर्छ, शैतानी दर्शनहरूअनुसार जिउन छोड्नैपर्छ, आफ्नो जीवन जिउनका लागि झूट र छलमा भर पर्न छोड्नैपर्छ, र आफ्ना सबै झूटलाई फालेर इमानदार व्यक्ति बन्न खोज्नुपर्छ। अनि, हामीप्रतिको परमेश्‍वरको दृष्टिकोण परिवर्तन हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति हुनुको सबैभन्दा आधारभूत अभ्यास)। मानिसहरूले छल गर्नु र ठग्नुलाई परमेश्‍वरले सबैभन्दा बढी घृणा गर्नुहुन्छ। परमेश्‍वरले मानिसहरू इमानदार बनून्, तिनीहरूले भन्ने र गर्ने हरेक कुरामा स्पष्ट र सिधा होऊन्, अनि छली नबनून् वा अरूलाई नठगून् भन्ने माग गर्नुहुन्छ। मैले इमानदार व्यक्ति बन्ने अभ्यास गर्नुपर्थ्यो, र छली बन्ने अनि अरूलाई ठग्ने काम रोक्नुपर्थ्यो। त्यसकारण, प्रयोग भएका सामग्रीहरूको मैले इमानदारीपूर्वक हिसाब गरेँ। जब प्रोजेक्ट सकिनै लागेको थियो, मैले हिसाब गर्दा ५७,००० युआन मात्र खर्च भएको रहेछ, र १०,००० युआन भन्दा बढी बाँकी थियो। यो दुई जना कर्मचारीको एक महिनाको तलब बराबर थियो। म सोच्दै थिएँ कि बाँकी रहेको पैसा आफैले राखौँ कि ग्राहकलाई साँचो कुरा बताऔँ, वा सायद दुई भागमा बाँडौँ र आधा-आधा राखौँ—यो मनासिब नै हुन्थ्यो किनभने मैले किनेका सामग्री सस्तो थियो, प्रोजेक्टमा कुनै पनि कुरा खेर गएको थिएन, र मैले उसको पैसा बचाइदिएको थिएँ। तर जब म बिल बनाउन लागेँ, मेरो हृदय बेचैन भयो। मैले फेरि मानिसहरूलाई ठग्न खोज्दै छु भन्ने महसुस गरेँ, अनि मैले परमेश्‍वरका वचनहरू सम्झेँ: “परमेश्‍वर तेरो हरेक वचन र कर्म नियाल्दै, तैँले गर्ने हरेक कामकुरा र तेरा सोच-विचारहरूमा आउने परिवर्तन हेर्दै तेरो छेउमै हुनुहुन्छ—यही नै परमेश्‍वरको काम हो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको स्वभाव अनि उहाँको कामले हासिल गर्ने नतिजाहरूलाई कसरी चिन्ने)। जब मैले परमेश्‍वरका वचनहरू मनन गरेँ, म अलि डराएँ, मानौँ परमेश्‍वर मेरै छेउमा उभिएर मलाई हेरिरहनुभएको छ। परमेश्‍वरका वचनहरूले मलाई फेरि एकपटक इमानदार व्यक्ति बन्न र पैसाको लागि झूट नबोल्न वा नठग्न सम्झाए। त्यसैले, मैले तुरुन्तै ग्राहकसँग वास्तविक रकम नै लिएँ। ग्राहकले कृतज्ञ हुँदै भने, “यसको लागि धेरै धन्यवाद! तपाईँले मेरो पैसा बचाइदिनुभयो। यसपटक मैले सही व्यक्तिलाई भनेछु। यदि मैले कुनै बेइमान व्यक्तिलाई काममा लगाएको भए, मैले धेरै पैसा खर्च गर्नुपर्ने हुन्थ्यो।” उनले यसो भनेको सुनेर, मेरो हृदय साँच्चै खुसी र ढुक्क भयो।

त्यसपछि, कहिलेकाहीँ निर्माण प्रोजेक्टहरूमा ठूलो नाफाको सम्भावना हुँदा, ममा अझै पनि छली बन्ने र ठग्ने विचारहरू आउँथे, तर म परमेश्‍वरलाई प्रार्थना गर्थेँ र परमेश्‍वरका वचनहरूअनुसार अभ्यास गर्थेँ, अनि इमानदार व्यक्ति बन्ने अभ्यास गर्थेँ। यसरी अभ्यास गर्दा, मेरो हृदयलाई निकै सहज महसुस हुन्थ्यो, र मैले पहिलेभन्दा धेरै प्रोजेक्टहरू पाएँ। तीमध्ये ८० प्रतिशत कामहरू त ग्राहकहरूले एक-अर्कालाई सिफारिस गरेर आएका थिए। हाम्रा सबै ग्राहकहरूले हामी इमानदार भएकोमा, हामीले राम्रो काम गरेकोमा र राम्रो सामग्री प्रयोग गरेकोमा हाम्रो प्रशंसा गर्थे। हामी काममा हुँदा उनीहरूले निरन्तर निगरानी गरिराख्नु पर्दैनथ्यो, र हामीले गरेको काममा उनीहरू निकै ढुक्क थिए। ममा यस्तो परिवर्तन आउनु भनेको परमेश्‍वरका वचनहरूअनुसार अभ्यास गर्नुको परिणाम हो। मलाई पापको दलदलबाट बचाउन आफ्नो मुक्तिको हात बढाउनुभएकोमा म परमेश्‍वरप्रति कृतज्ञ छु। म अन्तरात्मादेखि नै परमेश्‍वरलाई धन्यवाद दिन्छु!


२१. के अनुग्रहको आनन्द लिन मात्र खोज्नु परमेश्‍वरमाथिको साँचो विश्वास हो?

मुशेङ, चीन

मैले प्रभु येशूलाई भेट्टाउनुअघि थुप्रै पीडा, कठिन परीक्षा, असफलता र अड्चनहरू भोगेँ। सुरुमा, मेरा समय नपुगी जन्मेका जुम्ल्याहा छोराहरू थिए र उनीहरू बाँच्न सकेनन्, त्यसपछि मैले व्यापारमा एकपछि अर्को असफलता भोगेँ र मानिसहरूले मेरो विरुद्धमा षड्यन्त्र रचे, यहाँसम्म कि म व्यापारमा टिक्न सकिनँ। तर मेरा लागि सबैभन्दा सहन गाह्रो कुरा त मेरा श्रीमान्‌को विश्वासघात थियो। एकपछि अर्को गरी आएका यी सबै प्रहारहरूले मलाई यति धेरै सताए कि मैले झन्डै जिउने साहस गुमाएँ। सन् २००१ मा मैले प्रभु येशूलाई भेट्टाएपछि मात्र आशा देखेँ। प्रभुलाई भेट्टाएपछि, मैले बाइबल पढ्न, भेलाहरूमा उपस्थित हुन, हरेक दिन प्रभुलाई प्रार्थना गर्न, र उहाँलाई आफ्ना बोझ र पीडाहरू सुम्पन थालेँ, अनि थाहै नपाई मेरो दुःख र चिन्ताहरू हराए, र मलाई हृदयमा आफूले पहिले कहिल्यै अनुभव नगरेको शान्ति र निश्चिन्ता अनुभूति भयो। म धेरै खुसी र अझ तनावमुक्त पनि भएँ। पछि, मेरो अर्को छोरो जन्मियो, र जीवन बिस्तारै सहज बन्दै गयो। यी परिवर्तनहरूले मलाई प्रभु येशू साँच्चै नै विश्वासयोग्य र अद्भुत हुनुहुन्छ भन्ने महसुस गरायो, र म प्रभुलाई पाएकामा म एकदमै खुसी थिएँ, अनि मलाई मुक्ति दिनुभएकामा प्रभु येशूप्रति साँच्चै आभारी भएँ।

सन् २००३ को मे महिनामा, मैले सर्वशक्तिमान्‌ परमेश्‍वरका आखिरी दिनहरूको काम स्वीकार गरेँ र प्रभुको पुनरागमनलाई स्वागत गरेँ। मैले यो मानवजातिलाई मुक्ति दिने परमेश्‍वरको कामको अन्तिम चरण हो, र यसको उद्देश्य मानिसको पापको जड र उनीहरूका भ्रष्ट स्वभावहरूलाई समाधान गर्नु, अनि अन्त्यमा मुक्ति पाएकाहरूलाई परमेश्‍वरको राज्यमा ल्याउनु हो भनी थाहा पाएँ। मैले साँच्चै ठूलो आशिष् पाएको महसुस गरेँ र अत्यन्तै उत्साहित अनि खुसी भएँ, र मैले लगनशील भई पछ्याउने अठोट गरेँ। त्यसपछि, म हरेक दिन प्रार्थना गर्थेँ र सर्वशक्तिमान्‌ परमेश्‍वरका वचनहरू पढ्थेँ, अनि भेलाहरूमा घामपानी नभनी कहिल्यै अनुपस्थित भइनँ। मेरा श्रीमान्‌ले मेरो आस्थाको विरोध गरे पनि, म विवश भइनँ, मैले घरमा अतिथिसत्कारको कर्तव्य निर्वाह गरेँ, र समय पाउने बित्तिकै सुसमाचार प्रचार गरेँ। मैले सोचेँ, यस्तो उत्साहले पछ्याउँदा परमेश्‍वरले निश्चय नै मलाई अनुमोदन गर्नुहुनेछ, र अझ बढी अनुग्रह र आशिष् दिनुहुनेछ, अनि भविष्यमा शान्तिको जीवन र सुरक्षा दिनुहुनेछ।

पछि, मेरो एक वर्षीय छोरालाई ज्वरो आइरहन्थ्यो, कोही बेला त ३९ डिग्री सेल्सियससम्म पुग्थ्यो, साथै उसलाई गम्भीर दम पनि थियो। कहिलेकाहीँ उसले बान्ता गर्थ्यो, ज्वरोको औषधिले काम गर्दैनथ्यो, र उसलाई निको हुनुअघि धेरै दिन वा आधा महिनासम्म लगातार स्लाइन चढाउन अस्पताल लानुपर्थ्यो। आफ्नो बच्चाले हरेक दिन सुई लगाएको वा औषधि खाएको, उसको भरिलो अनुहार दुब्लाउँदै गएको र पहिलेको रातोपना र चमक गुमाएको देख्दा, मेरो मुटु छियाछिया हुन्थ्यो र रुन्थेँ, अनि बरु यो रोग मलाई नै लागे हुन्थ्यो भन्ने चाह गर्थेँ। डाक्टरले त्यो जन्मजात एलर्जीको दम हो भनेर भने, र यो रोग निकै समस्याजनक छ किनभने यसको कुनै विशेष उपचार छैन, अवस्था नियन्त्रण गर्ने सामान्य उपचार मात्र छ भनेर भने, तर उनीहरूले ऊ ठूलो हुँदै जाँदा र उसको रोग प्रतिरोधात्मक क्षमता अझ बलियो भएपछि, उसको अवस्थामा सुधार आउन सक्छ भनेर भने। डाक्टरका अस्पष्ट कुराहरू सुन्दा मलाई असाध्यै पीडा भयो र असाध्यै असहाय महसुस भयो। म अक्सर परमेश्‍वरलाई मेरो बच्चाको बिमार निको पारिदिनुहोस् भनी बिन्ती गर्दै प्रार्थना गर्थेँ। तर मेरो बच्चाको बिमारीमा कहिल्यै सुधार आएन, र मैले धारणाहरू राख्न थालेँ, र सोचेँ, “म आफ्नो पछ्याइमा सधैँ उत्साही भएकी छु, मैले हरेक दिन प्रार्थना गर्दै र परमेश्‍वरका वचनहरू पढ्दै आएकी छु, र मैले भेलाहरूमा कहिल्यै ढिलाइ गरेकी छैनँ र सक्रिय रूपमा आफ्ना कर्तव्यहरू निर्वाह गर्दै आएकी छु। परमेश्‍वरले मलाई आशिष् दिनुपर्छ, होइन र? जब मैले प्रभु येशूलाई विश्वास गरेँ, तब मसँग अनुग्रह, आशिष्, शान्ति र आनन्द थियो। तर अब म सर्वशक्तिमान्‌ परमेश्‍वरमा विश्वास गर्छु, किन उहाँले मेरो बच्चाको बिमार निको पार्नुभएको छैन? परमेश्‍वर सर्वशक्तिमान् हुनुहुन्छ, के उहाँले एउटै वचनले मेरो छोराको बिमार निको पार्न सक्नुहुन्न र? परमेश्‍वर किन मेरो प्रार्थना सुन्नुहुन्न?” मलाई विशेष गरी एक जना आफन्तको बच्चाको याद आयो, जसलाई तीव्र ज्वरोको ढिलो उपचार गर्दा मस्तिष्कमा क्षति पुगेको थियो। मेरो छोरा अझै सानै थियो, र कतै बारम्बार आउने तीव्र ज्वरोले उसको दिमागमा क्षति पुर्‍याएर उसको बौद्धिकतामा असर गर्ने पो हो कि भनेर मैले सोचेँ? यसबारे सोच्दा मात्रै पनि मलाई मुटु घोच्ने पीडा भयो। मेरा पहिलाका जुम्ल्याहा छोराहरू त गइसकेका थिए, र डाक्टरले मेरो शरीरलाई गर्भवती हुन गाह्रो छ भनेका थिए, त्यसैले यदि मेरो छोरालाई केही भयो भने, म कसरी जिउनु? यो सबबारे सोच्दा, म भक्कानिएर नरोई सक्दै सकिनँ, र मैले रुँदै व्याकुल भएर परमेश्‍वरलाई प्रार्थना गरेँ, उहाँलाई मेरो छोरामाथि कृपा गर्न र उसलाई सुरक्षा दिन, अनि चाँडै निको पारिदिन बिन्ती गरेँ। तर मैले जति नै प्रार्थना गरे पनि, परमेश्‍वरले मेरो कुरा सुनिरहनुभएको छैन जस्तो लाग्यो। केही समयपछि, मेरो बच्चाको बिमार निको भएन मात्र होइन, उसलाई झन्-झन् बारम्बार ज्वरो आउन थाल्यो, र जब-जब उसलाई ज्वरो आउँथ्यो, तब-तब उसले राम्ररी सास फेर्न सक्दैनथ्यो, ऊ केही खान सक्दैनथ्यो, र खाएपछि बान्ता गरिहाल्थ्यो। यति सानो उमेरमा मेरो बच्चाले यति धेरै कष्ट भोगेको देख्दा हृदयमा असह्य पीडा हुन्थ्यो, र मलाई परमेश्‍वरबारे शङ्का लाग्न थाल्यो, मैले सोचेँ, “जब म प्रभु येशूलाई विश्वास गर्थेँ, बिमारबारे प्रार्थना गर्दा उहाँ सधैँ निको पार्नुहुन्थ्यो, तर अब मैले सर्वशक्तिमान्‌ परमेश्‍वरलाई विश्वास गर्न थालेकी छु, मेरा प्रार्थनाहरूको सुनुवाइ किन भइरहेको छैन? के मैले गलत कुरामा विश्वास गरिरहेकी छु? के सर्वशक्तिमान्‌ परमेश्‍वर साँच्चै नै फर्केर आउनुभएका प्रभु येशू हुनुहुन्छ?” मेरो बच्चा प्रायः बिरामी भएकाले, मेरो सबै ध्यान उसकै हेरचाहमा थियो। म नियमित रूपमा भेलाहरूमा उपस्थित भइरहेकी थिइनँ, मैले परमेश्‍वरका वचनहरू खान र पिउनमा ध्यान केन्द्रित गर्न सकिनँ, र मसँग प्रार्थनामा भन्नलाई केही थिएन। मेरो हृदय परमेश्‍वरबाट टाढिँदै थियो।

पछि, केही सिस्टर मलाई मद्दत र साथ दिन आए, र उनीहरूले मेरा लागि पढ्नलाई परमेश्‍वरका वचनहरूका केही खण्ड भेट्टाए। मैले सर्वशक्तिमान् परमेश्‍वरका यी वचनहरू पढेँ: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र आइपर्ने सबै कुरा परमेश्‍वरसामु शैतानले थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ। उदाहरणका लागि, अय्यूबको परीक्षा लिइएको घटना लिऊँ: पर्दापछाडि, शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो। तिमीहरूमा परमेश्‍वरले गर्नुहुने कामको प्रत्येक कदमपछाडि शैतानले परमेश्‍वरसँग थापेको बाजी हुन्छ—यसको पछाडि एउटा लडाइँ हुन्छ। … मानिसहरूले गर्ने हरेक कुरामा तिनीहरूले निश्चित मात्रामा रगत-पसिना बगाउनुपर्ने हुन्छ। खास दुःख नभोगी, तिनीहरूले परमेश्‍वरलाई सन्तुष्ट पार्न सक्दैनन्; तिनीहरू परमेश्‍वरलाई सन्तुष्ट पार्ने नजिक पनि आउँदैनन्, र तिनीहरू खोक्रा नाराहरू मात्र फलाकिरहेका हुन्छन्! के यी खोक्रा नाराहरूले परमेश्‍वरलाई सन्तुष्ट पार्न सक्छन्? आत्मिक क्षेत्रमा परमेश्‍वर र शैतानबीच लडाइँ हुँदा, तैँले परमेश्‍वरलाई कसरी सन्तुष्ट पार्नुपर्छ, र उहाँप्रतिको गवाहीमा तँ कसरी दृढ रहनुपर्छ? तैँले यो थाहा पाउनुपर्छ कि तँलाई आइपर्ने हरेक कुरा एउटा ठूलो परीक्षा हो र त्यो परमेश्‍वरलाई तैँले गवाही दिनुपर्ने समय हो” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। मेरा सिस्टरहरूमध्ये एउटीले भनिन्, “हाम्रो जीवनमा धेरै निराशाजनक कुराहरू आउँछन्, र हरेकको पछाडि एउटा आत्मिक लडाइँ हुन्छ। परमेश्‍वरको पक्षबाट हेर्दा, परमेश्‍वरले हामीलाई परीक्षाहरूमा राखिरहनुभएको छ, उहाँमा हाम्रो आस्था छ कि छैन र हामी आफ्नो गवाहीमा दृढ रहन सक्छौँ कि सक्दैनौँ भनेर हेरिरहनुभएको छ; शैतानको पक्षबाट हेर्दा, शैतानले हामीलाई आक्रमण र परीक्षा गरिरहेको छ, जसको उद्देश्य हामीलाई परमेश्‍वरको कामलाई शङ्का गर्न अनि त्यसपछि परमेश्‍वरलाई इन्कार र धोका दिन लगाउनु हो। यो ठ्याक्कै अय्यूबलाई भएको कुराजस्तै थियो। बाहिरबाट हेर्दा, डाँकुहरूले उसको सम्पत्ति लगेका जस्तो, र ऊ खटिराले ढाकिएको जस्तो देखिन्थ्यो, तर वास्तवमा, यो त अय्यूब कुन पक्षमा उभिन्छ भनेर हेर्न शैतानले परमेश्‍वरसँग बाजी लगाइरहेको थियो। आज, सर्वशक्तिमान्‌ परमेश्‍वर हामीलाई मुक्ति दिनका लागि सत्यता व्यक्त गर्न आउनुभएको छ, र शैतानले यो सहन सक्दैन, त्यसैले शैतानले हामीलाई आक्रमण गर्न र बाधा दिन हाम्रा बच्चाहरूको बिमारलाई प्रयोग गर्छ, हामीलाई परमेश्‍वरमाथि शङ्का गर्न, वा उहाँलाई इन्कार गर्न र छोड्न लगाउन खोज्छ। हामीले शैतानका युक्तिहरूलाई छर्लङ्ग बुझ्न अझ धेरै प्रार्थना गर्न र परमेश्‍वरमा भर पर्न आवश्यक छ।” सिस्टरको सङ्गति सुनेपछि, मैले आफ्ना व्यवहार र आफूले प्रकट गरिरहेका कुराहरूबारे चिन्तन गरेँ, र मैले आफूमा परमेश्‍वरप्रति साँचो आस्था वा समर्पण छैन, र ममा शैतानका युक्तिहरूबारे खुट्ट्याइ पनि छैन भन्ने बुझेँ। म आफ्नो आस्थामा केवल आफ्नो उत्साहमा भर परिरहेकी थिएँ, र मैले आफ्ना धारणा र कल्पनाहरूअनुसार के सोचेँ भने, प्रभु येशूले बिरामी निको पार्नुभयो, पिशाचहरू निकाल्नुभयो अनि अनुग्रह र आशिष् दिनुभयो, अनि सर्वशक्तिमान्‌ परमेश्‍वर नै फर्कनुभएको प्रभु येशू हुनुहुन्छ, उहाँ निश्चय नै बिरामी निको पार्न र पिशाचहरू निकाल्न चिन्ह र आश्चर्यजनक कार्यहरू देखाउन सक्नुहुन्छ। त्यसैले, मैले परमेश्‍वरलाई मेरो बच्चालाई निको पारिदिनुहोस् भनी बिन्ती गर्दै प्रार्थना गरिरहेँ। मैले परमेश्‍वर मेरो उत्कट पछ्याइलाई निश्चय नै ध्यानमा राख्नुहुनेछ र मेरो बच्चालाई चाँडै निको पार्नुहुनेछ भन्ने सोचेँ। तर वास्तविकता मैले सोचेको भन्दा ठिक उल्टो हुँदा, र मेरो बच्चाको अवस्थामा सुधार मात्र नभई झन् खराब हुँदा, मैले परमेश्‍वरलाई शङ्का गर्न थालेँ, र मैले प्रार्थना गर्ने, भेलामा उपस्थित हुने र आफ्ना कर्तव्यहरू पूरा गर्ने प्रेरणा गुमाएँ। मैले थाहै नपाई यति धेरै भ्रष्टता प्रकट गरेछु। मैले त मेरा विचारहरू पूर्ण रूपमा सही छन् भन्नेसमेत सोचेकी थिएँ, तर मैले आफू परमेश्‍वरमाथिको मेरो आस्थामा पूर्ण रूपमा अलमल्ल परेकी रहेछु भन्ने बुझेँ! आफ्ना कमीकमजोरीहरू थाहा पाएपछि, मैले सचेत रूपमा परमेश्‍वरका वचनहरू अझ धेरै खाएँ र पिएँ अनि म अझ धेरै भेलाहरूमा उपस्थित भएँ, र मैले परमेश्‍वरलाई प्रार्थना पनि गरेँ, उहाँलाई मेरो बच्चाको बिमारबाट पाठहरू सिक्न मार्गदर्शन मागेँ।

एकदिन मेरो आत्मिक भक्तिको दौरान, मैले परमेश्‍वरका वचनका केही खण्ड पढेँ र परमेश्‍वरको कामबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “मानिसका धारणाहरूमा, परमेश्‍वरले सधैँ चिन्‍हहरू र अचम्‍मका कामहरू प्रदर्शन गर्नुपर्छ, सधैँ बिरामीलाई निको पार्नुपर्छ र भूतप्रेतहरू धपाउनुपर्छ, र सधैँ येशूजस्तै हुनुपर्छ। तर यसपटक, परमेश्‍वर बिलकुलै त्यस्तो हुनुहुन्‍न। आखिरी दिनहरूमा, यदि परमेश्‍वरले अझै पनि चिन्‍हहरू र अचम्‍मका कामहरू प्रदर्शन गर्नुभएको, र अझै पनि भूतप्रेतहरू धपाउनुभएको र बिरामीलाई निको पार्नुभएको भए—यदि उहाँले ठ्याक्कै येशूले जस्तै गर्नुभएको भए—परमेश्‍वरले एउटै काम दोहोर्‍याउनुभएको हुनेथियो, र येशूको कामको कुनै महत्त्व वा मूल्य हुनेथिएन। त्यसैले, परमेश्‍वरले हरेक युगमा कामको एउटा चरण कार्यान्वयन गर्नुहुन्छ। उहाँको कामको हरेक चरण पूरा भएपछि, दुष्ट आत्माहरूले तुरुन्तै यसको नक्‍कल गर्ने कोसिस गर्छन्, र शैतानले परमेश्‍वरका पाइलाहरू पछ्याउन थालेपछि, परमेश्‍वरले अलग विधि अपनाउनुहुन्छ। परमेश्‍वरले उहाँको कामको एक चरण पूरा गर्नुभएपछि, दुष्ट आत्माहरूले यसको नक्‍कल गर्ने कोसिस गर्छन्। तिमीहरू यसबारे प्रस्ट हुनैपर्छ। परमेश्‍वरको आजको काम किन येशूको कामभन्दा फरक छ? परमेश्‍वरले आज किन चिन्‍हहरू र अचम्‍मका कामहरू प्रदर्शन गर्नुहुन्‍न, पिशाचहरू धपाउनुहुन्‍न, र बिरामीहरू निको पार्नुहुन्‍न? यदि येशूको काम व्यवस्थाको युगमा गरिएको कामजस्तै भएको भए, के उहाँले अनुग्रहको युगको परमेश्‍वरको प्रतिनिधित्व गर्न सक्‍नुहुन्थ्यो? के उहाँले क्रूसीकरणको काम पूरा गर्न सक्‍नुहुन्थ्यो? यदि येशू मन्दिरमा आबद्ध हुनुभएको र उहाँले व्यवस्थाको युगमा जस्तै शबाथको दिन पालन गर्नुभएको, उहाँलाई कसैले पनि नसताएको र सबैले अँगालेको भए, के उहाँ क्रूसमा टाँगिइन सक्‍नुहुन्थ्यो? के उहाँले छुटकाराको काम पूरा गर्न सक्‍नुहुन्थ्यो? यदि आखिरी दिनहरूका देहधारी परमेश्‍वरले पनि येशूले गर्नुभएजस्तै चिन्‍हहरू र अचम्‍मका कामहरू प्रदर्शन गर्नुभएको भए, यसको के अर्थ हुन्थ्यो? यदि परमेश्‍वरले आखिरी दिनहरूमा उहाँको व्यवस्थापन योजनाको भागलाई प्रतिनिधित्व गर्ने उहाँको कामको अर्को भाग गर्नुभयो भने मात्र मानिसले परमेश्‍वरबारे झनै गहिरो ज्ञान प्राप्त गर्न सक्छ, र परमेश्‍वरको व्यवस्थापन योजना पूरा हुन सक्छ” (वचन, खण्ड १। परमेश्‍वरको देखापराइ र काम। परमेश्‍वरको वर्तमान कामसम्बन्धी ज्ञान)। “यो युगको अवधिमा परमेश्‍वरले गर्नुहुने काम मुख्य रूपमा मानिसका लागि जीवनका वचनहरू प्रदान गर्नु; मानिसको प्रकृति सार र उसको भ्रष्ट स्वभाव खुलासा गर्नु; र उसका धार्मिक धारणाहरू, सामन्ती सोच, पुरानो सोच, साथै ज्ञान र संस्कृतिलाई हटाउनु हो। यी सबै कुराहरू परमेश्‍वरका वचनहरूमार्फत खुलासा गरेर पखालिनुपर्छ। आखिरी दिनहरूमा, मानिसलाई सिद्ध पार्न, परमेश्‍वरले वचनहरू प्रयोग गर्नुहुन्छ, चिन्‍हहरू र अचम्मका कामहरू प्रयोग गर्नुहुन्‍न। उहाँले मानिसलाई प्रकाश गर्न, मानिसलाई न्याय गर्न, मानिसलाई सजाय दिन, र मानिसलाई सिद्ध पार्न आफ्‍ना वचनहरू प्रयोग गर्नुहुन्छ, ताकि परमेश्‍वरका वचनहरूमा, मानिसले परमेश्‍वरको बुद्धि र प्रेमिलो स्वभाव देखोस् र परमेश्‍वरको स्वभाव बुझोस्, ताकि परमेश्‍वरका वचनहरूमार्फत, मानिसले परमेश्‍वरका कार्यहरू देखोस्” (वचन, खण्ड १। परमेश्‍वरको देखापराइ र काम। परमेश्‍वरको वर्तमान कामसम्बन्धी ज्ञान)। “आज, तिमीहरू सबैलाई यो कुरा प्रस्ट भएको हुनुपर्छ कि, आखिरी दिनहरूमा, परमेश्‍वरले पूरा गर्नुहुने कुरा मूलतः ‘वचन देह बन्‍नुहुन्छ’ भन्‍ने तथ्य नै हो। उहाँले पृथ्वीमा गर्नुभएको व्यावहारिक काममार्फत, उहाँ मानिसलाई उहाँलाई चिन्न र उहाँसँग संलग्‍न हुन, साथै उहाँका व्यावहारिक कार्यहरू देख्न मद्दत गर्नुहुन्छ। उहाँले मानिसहरूलाई यो कुरा प्रस्ट रूपमा देख्न मद्दत गर्नुहुन्छ कि उहाँले चिन्‍हहरू र अचम्‍मका कामहरू प्रदर्शन गर्न सक्‍नुहुन्छ तर उहाँले त्यसो गर्न नसक्‍ने समयहरू पनि हुन्छन्; यो कुरा युगमा भर पर्छ। यसबाट तैँले देख्‍न सक्छस् कि परमेश्‍वर चिन्‍हहरू र अचम्‍मका कामहरू प्रदर्शन गर्न असक्षम हुनुहुन्‍न, बरु उहाँले गर्नुपर्ने कामअनुसार र युगअनुसार आफ्‍नो काम गर्ने तरिका परिवर्तन गर्नुहुन्छ। कामको अहिलेको चरणमा, उहाँले चिन्‍हहरू र अचम्‍मका कामहरू प्रदर्शन गर्नुहुन्न; उहाँले येशूको युगमा केही चिन्‍हहरू र अचम्‍मका कामहरू प्रदर्शन गर्नुभयो किनभने त्यस युगमा उहाँको काम फरक थियो। परमेश्‍वरले आज त्यो काम गर्नुहुन्‍न, र कतिपय मानिसहरू उहाँलाई चिन्‍हहरू र अचम्‍मका कामहरू प्रदर्शन गर्न असक्षम ठान्छन्, वा तिनीहरू उहाँले चिन्‍हहरू र अचम्‍मका कामहरू प्रदर्शन नगर्ने भएकाले उहाँ परमेश्‍वर हुनुहुन्‍न भन्‍ने सोच्छन्। के त्यो भ्रम होइन र? परमेश्‍वरले चिन्‍हहरू र अचम्‍मका कामहरू प्रदर्शन गर्न सक्‍नुहुन्छ, तर उहाँ फरक युगमा काम गरिरहनुभएको छ, त्यसैले उहाँले त्यस्तो काम गर्नुहुन्‍न। फरक-फरक युगमा र उहाँको कामका फरक-फरक चरणहरूअनुसार, परमेश्‍वरले फरक-फरक कार्यहरू प्रकट गर्नुहुन्छ। मानिसले परमेश्‍वरमा गर्ने विश्‍वास चिन्‍हहरू र अचम्‍मका कामहरूमाथिको विश्‍वास होइन, न त यो आश्‍चर्यकर्महरूमाथिको विश्‍वास नै हो, यो त नयाँ युगको दौरान उहाँले गर्नुहुने व्यावहारिक काममाथिको विश्‍वास हो। मानिसले परमेश्‍वरलाई परमेश्‍वरको काम गर्ने तरिकामार्फत चिन्छ, र यो ज्ञानले मानिसमा परमेश्‍वरमाथिको विश्‍वास पैदा गर्छ, यसको मतलब परमेश्‍वरको काम र कार्यहरूमाथिको विश्‍वास पैदा गर्छ। कामको यो चरणमा, परमेश्‍वरले मुख्य रूपमा बोल्नुहुन्छ। चिन्‍हहरू र अचम्‍मका कामहरू हेर्ने प्रतीक्षा नगर्; तैँले एउटा पनि देख्‍नेछैनस्! किनभने तँ अनुग्रहको युगमा जन्‍मेको थिइनस्। यदि तँ जन्‍मेको थिइस् भने, तैँले चिन्‍हहरू र अचम्मका कामहरू देख्‍न सक्थिस्, तर तँ आखिरी दिनहरूको समयमा जन्मिस्, त्यसैले तैँले परमेश्‍वरको व्यावहारिकता र सामान्यता मात्र देख्‍न सक्छस्। आखिरी दिनहरूमा अलौकिक येशूलाई देख्ने अपेक्षा नगर्। तैँले व्यावहारिक देहधारी परमेश्‍वरलाई मात्रै देख्न सक्छस्, जो कुनै सामान्य मानवभन्दा कुनै फरक हुनुहुन्‍न। हरेक युगमा, परमेश्‍वरले फरक-फरक कार्यहरू प्रकट गर्नुहुन्छ। हरेक युगमा, उहाँले आफ्ना कार्यहरूका केही भाग प्रकट गर्नुहुन्छ, र हरेक युगको कामले परमेश्‍वरको स्वभावको एउटा पाटो र परमेश्‍वरका कार्यहरूको एउटा पाटोको प्रतिनिधित्व गर्छ। उहाँले प्रकट गर्नुहुने कार्यहरू उहाँ जुन युगमा काम गर्नुहुन्छ त्यो युगअनुसार फरक-फरक हुन्छन्, तर ती सबैले नै परमेश्‍वरबारे मानिसको ज्ञानलाई अझ गहिरो बनाउँछन्, र मानिसलाई परमेश्‍वरमाथि अझ साँचो र अझ ठोस विश्‍वास दिलाउँछन्। परमेश्‍वरका सबै कार्यहरूका कारणले, परमेश्‍वर अत्यन्तै अचम्‍मका, अत्यन्तै महान्, र सर्वशक्तिमान् हुनुभएको कारणले, र उहाँ अज्ञेय हुनुभएको कारणले मानिसले परमेश्‍वरमा विश्‍वास गर्छ—त्यही कारणले गर्दा मानिसले परमेश्‍वरमा विश्वास गर्छ” (वचन, खण्ड १। परमेश्‍वरको देखापराइ र काम। परमेश्‍वरको वर्तमान कामसम्बन्धी ज्ञान)।

परमेश्‍वरका वचनहरू पढेपछि, मेरो हृदय अझ धेरै उज्यालो भयो। परमेश्‍वरले आखिरी दिनहरूको काम गर्नुहुँदा चिन्ह र आश्चर्यजनक कार्यहरू देखाउन सक्नुहुन्न भन्ने होइन, बरु के हो भने अन्तिम युगमा, परमेश्‍वर उप्रान्त त्यसरी काम गर्नुहुन्न। अहिले परमेश्‍वरले गरिरहेको काम भनेको मानिसहरूलाई सिद्ध र शुद्ध पार्न वचनहरू प्रयोग गर्ने काम हो। उहाँ आफ्ना वचनहरूमार्फत, मानिसहरूका शैतानी भ्रष्ट स्वभावहरू, मानिसहरूका पुराना विचारहरू, र परमेश्‍वरबारे मानिसहरूका विभिन्न धार्मिक धारणाहरूजस्ता कुराहरूलाई खुलासा गर्नुहुन्छ, जसले मानिसहरूलाई आफ्ना शैतानी भ्रष्ट स्वभावहरू फाल्न सक्षम बनाउँछ। यदि परमेश्‍वरका आखिरी दिनहरूको काम अझै पनि बिरामीलाई निको पार्ने, पिशाचहरू निकाल्ने, अनि चिन्ह र आश्चर्यजनक कार्यहरू देखाउने भएको भए, जसले गर्दा मानिसहरू परमेश्‍वरलाई विशेष रूपमा अलौकिक देख्न सक्षम हुन्छन्, मानिसहरूका भ्रष्ट स्वभावहरू, अनि परमेश्‍वरप्रतिको तिनीहरूको विद्रोह र प्रतिरोध सजिलै प्रकट हुनेथिएनन्, र हामीले कहिल्यै आफ्ना भ्रष्ट स्वभावहरू बुझ्नेथिएनौँ, झन् शुद्ध र रूपान्तरित हुनु त परको कुरा हो। ठ्याक्कै मलाई भएजस्तै, यदि मैले प्रार्थना गर्नेबित्तिकै मेरो बच्चाको बिमार निको भएको भए, ममा परमेश्‍वरबारे कुनै धारणा हुनेथिएन, न त उहाँबारे कुनै शङ्का नै हुनेथियो, र आफूमा परमेश्‍वरप्रति ठूलो आस्था छ र आफूले साँच्चै पछ्याइरहेकी छु भनी सोच्नेथिएँ। तर मेरो बच्चाको बिमार निको नहुँदा, मैले परमेश्‍वरबारे गलत बुझाइ र धारणाहरू विकास गरेँ, र मैले परमेश्‍वरले मेरो प्रार्थना सुनिरहनुभएको छैन भनी गुनासो गरेँ, र परमेश्‍वरलाई शङ्कासमेत गरेँ। मैले प्रार्थना गर्न वा भेलाहरूमा उपस्थित हुन चाहिनँ, र मेरो सुरुको उत्साह तुरुन्तै हराएर गयो। तथ्यहरू सामना गर्दा, मेरो भ्रष्टता, विद्रोहीपन, र परमेश्‍वरबारे धारणाहरू पूर्ण रूपमा प्रकट भए। त्यसपछि मात्र मैले चिन्ह र आश्चर्यजनक कार्यहरू देखाइए कि देखाइएनन्, वा रोग निको पारियो कि पारिएन, अनि पिशाचहरू निकालिए कि निकालिएनन् भन्ने आधारमा त्यो काम परमेश्‍वरबाटको हो कि होइन भनी मापन गर्ने मेरो दृष्टिकोण भ्रमित रहेछ भन्ने बुझेँ। परमेश्‍वर हरेक युगमा कामको एक चरण गर्नुहुन्छ, र नयाँ युगलाई नयाँ कामको आवश्यकता पर्छ। अनुग्रहको युगमा, प्रभु येशूले छुटकाराको काम गर्नुभयो, र उहाँले बिरामी निको पार्नुभयो, पिशाचहरू निकाल्नुभयो, अनि केही चिन्ह र आश्चर्यजनक कार्यहरू देखाउनुभयो। तर अहिले राज्यको युग हो, अन्तिम युग, र परमेश्‍वरले आफ्ना वचनहरूमार्फत् मानिसहरूको न्याय र शुद्धीकरणको काम गरिरहनुभएको छ, यसरी सबै मानिसहरूलाई तिनीहरूको प्रकारअनुसार वर्गीकरण गरिरहनुभएको छ, त्यसपछि असललाई इनाम र दुष्टलाई दण्ड दिइरहनुभएको छ, र यो पुरानो युगलाई समाप्त गर्दै हुनुहुन्छ। यदि सर्वशक्तिमान्‌ परमेश्‍वरले अझै पनि प्रभु येशूजस्तै चिन्ह र आश्चर्यजनक कार्यहरू देखाउँदै, बिरामी निको पार्दै, र पिशाचहरू हटाउँदै काम गर्नुभएको भए, के उहाँले आफ्नो काम दोहोऱ्याइरहनुभएको हुनेथिएन र? तब युग कसरी समाप्त हुन सक्थ्यो र? यसबाहेक, दुष्ट आत्माहरूले पनि परमेश्‍वरले गरेको कामको नक्कल गर्न सक्छन्, र यदि मैले चिन्ह र आश्चर्यजनक कार्यहरू देखाइन्छन् कि देखाइँदैनन् वा मानिसहरूका रोगहरू निको पारिन्छन् कि पारिँदैनन् भन्ने आधारमा यो काम परमेश्‍वरबाटको हो कि होइन भनी मापन गरेकी भए, शैतान र दुष्ट आत्माहरूको कामलाई परमेश्‍वरको कामका रूपमा लिनेथिएँ, र म परमेश्‍वरको निन्दा गरिरहेकी हुनेथिएँ! नामका लागि त, मैले सर्वशक्तिमान्‌ परमेश्‍वरका आखिरी दिनहरूको काम स्वीकार गरेँ, तर ममा परमेश्‍वरबारे साँचो बुझाइ थिएन, र मैले अनुग्रहको युगमा अझै पनि परमेश्‍वरको सबैभन्दा नयाँ कामलाई धित मरुन्जेल खान खोज्ने दृष्टिकोणले हेरिरहेकी थिएँ। म त नयाँ जुत्ता लगाएर पुरानै मार्गमा हिँड्न खोजिरहेकी थिएँ। यस्तो प्रकारको आस्थाले परमेश्‍वरको अनुमोदन पाउँदैन। परमेश्‍वरका आखिरी दिनहरूको कामले मानिसहरूलाई चिन्ह र आश्चर्यजनक कार्यहरूमार्फत् होइन, तर उहाँका वचनहरूमार्फत् सिद्ध पार्ने लक्ष्य राख्छ। यो साँच्चै परमेश्‍वरको सर्वशक्तिमान्‌ता र बुद्धि हो! यदि चिन्ह र आश्चर्यजनक कार्यहरू देखाइएको भए, मानिसहरू सबैले ती देख्नेबित्तिकै विश्वास गर्नेथिए, र कुनै प्रतिरोध हुनेथिएन, तर त्यसोभए बाख्रा र भेडा, सामा र गहुँ, साँचो विश्वासी र झुटो विश्वासी, अनि असल सेवक र दुष्ट सेवकलाई खुट्ट्याउन कसरी सम्भव हुनेथ्यो र? परमेश्‍वरले मानिसहरूलाई सिद्ध पार्ने, प्रकट गर्ने, र हटाउने काम कसरी गर्न सक्नुहुन्थ्यो? अब सर्वशक्तिमान्‌ परमेश्‍वर मानिसहरूलाई विजय गर्न र मुक्ति दिन सत्यता व्यक्त गरेर काम गर्नुहुन्छ, र उहाँ चिन्ह र आश्चर्यजनक कार्यहरू देखाउनुहुन्न। उहाँ मानिसहरूले सत्यता स्विकार्न सक्छन् कि सक्दैनन् भनेर मात्र हेर्नुहुन्छ, र यसरी, परमेश्‍वरमा साँच्चै विश्वास गर्नेहरूले मात्र मुक्ति पाउन सक्छन्, र जो दियाबलस शैतानका हुन्, तिनीहरू प्रकट हुनेछन् र हटाइनेछन्। म परमेश्‍वरको काम जति सामान्य र व्यावहारिक हुन्छ, त्यति नै त्यसमा उहाँको बुद्धि हुन्छ भन्ने बुझ्छु। परमेश्‍वरको यसरी काम गर्ने तरिका साँच्चै अद्भुत छ! यदि तथ्यहरूको प्रकटीकरण र परमेश्‍वरका वचनहरूको खुलासा नभएको भए, मैले आफूले अस्पष्टता र धारणाहरूमा परमेश्‍वरलाई विश्वास गरिरहेकी छु भनेर कहिल्यै थाहा पाउनेथिइनँ, न त आफूले अझै परमेश्‍वरविरुद्ध प्रतिरोध र विरोध गरेकी छु भनेर नै थाहा पाउनेथिएँ, झन् परमेश्‍वरको व्यावहारिक कामबारे कुनै बुझाइ पाउनु त परको कुरा हो। त्यतिबेला, मलाई हृदयमा एकदमै निश्चिन्त र स्वतन्त्रता महसुस भयो, र मैले अब आफ्नो बच्चाको बिमार हटाउन परमेश्‍वरले चिन्ह र आश्चर्यजनक कार्यहरू देखाउनुहुनेछ भनी तीव्र आशा गर्न छोडेँ।

मेरो बच्चाको बिमारमार्फत्, मैले परमेश्‍वरप्रतिको आस्थाबारे मेरो भ्रामक दृष्टिकोण बुझेँ। त्यसपछि, मैले मनन गर्न थालेँ: परमेश्‍वरप्रतिको आस्थाबारे सही दृष्टिकोण के हो? मैले परमेश्‍वरका वचनहरू पढेँ: “के अब तिमीहरूले परमेश्‍वरमाथिको विश्‍वास भनेको के हो भनेर बुझ्छौ? के परमेश्‍वरमा विश्‍वास गर्नुको अर्थ चिन्हहरू र अचम्‍मका कामहरू हेर्नु हो? के यसको अर्थ स्वर्ग जानु हो? परमेश्‍वरमा विश्‍वास गर्नु कुनै रूपमा सजिलो कुरा होइन। विश्वासका धार्मिक विधिहरूलाई निमिट्यान्न पार्नुपर्छ; बिरामीको चङ्गाइ र पिशाचहरू निकाल्‍ने कामको पछि लाग्नु, चिन्हहरू र अचम्‍मका कामहरूमा ध्यान लगाउनु, परमेश्‍वरको अनुग्रह, शान्ति र आनन्दको अझ बढी लालसा गर्नु, देहको भविष्य र आरामको पछि लाग्नु—यी विश्वासका धार्मिक विधिहरू हुन्, र यस्ता विश्वासका विधिहरू अस्पष्ट किसिमका आस्था हुन्। आज परमेश्‍वरमाथिको व्यावहारिक विश्‍वास भनेको के हो? यो परमेश्‍वरको वचनलाई तेरो जीवन वास्तविकताको रूपमा स्वीकार गर्नु, परमेश्‍वरलाई उहाँको वचनबाट चिन्नु, र यसरी उहाँप्रति साँचो प्रेम हासिल गर्नु हो। प्रस्ट रूपमा भन्नुपर्दा: परमेश्‍वरमा विश्‍वास गर्नु भनेको तँ उहाँमा समर्पित भएस्, तैँले उहाँलाई प्रेम गरेस्, र सृजित प्राणीद्वारा पूरा गरिनुपर्ने कर्तव्य पूरा गरेस् भन्नका लागि हो। परमेश्‍वरमा विश्‍वास गर्नुको उद्देश्य यही नै हो। तैँले परमेश्‍वर कति प्रेमिलो हुनुहुन्छ, परमेश्‍वर कति आदर गर्न लायक हुनुहुन्छ, र परमेश्‍वरले उहाँका सृजित प्राणीहरूमा गर्नुहुने काम कसरी तिनीहरूको मुक्ति र तिनीहरूको सिद्धता हो भनेर जान्नैपर्छ—यी तैँले परमेश्‍वरमाथि विश्‍वास गर्नुका अत्यावश्यक तत्त्वहरू हुन्। परमेश्‍वरमा विश्‍वास गर्नु भनेको मूल रूपमा देहको जीवनबाट परमेश्‍वरलाई प्रेम गर्ने जीवनमा र भ्रष्टतामा जिउनुबाट परमेश्‍वरका वचनहरूको जीवनमा जिउनुमा सर्नु हो; यो शैतानको सत्ताबाट बाहिर निस्केर परमेश्‍वरको हेरचाह र सुरक्षामा जिउनु हो; यो तँ देहप्रति समर्पित हुनुभन्दा परमेश्‍वरप्रति समर्पित हुन सकेस्, परमेश्‍वरले तेरो सम्पूर्ण हृदय प्राप्त गर्न र तँलाई सिद्ध पार्न सक्नुहोस्, र तँ शैतानी भ्रष्ट स्वभावहरूबाट मुक्त हुन सकेस् भन्नका लागि हो। परमेश्‍वरमा विश्‍वास गर्नु भनेको मूलतः परमेश्‍वरको महान् शक्ति र महिमा तँमा प्रकट हुन सकोस्, तैँले परमेश्‍वरको इच्छालाई पछ्याएस्, परमेश्‍वरको योजना पूरा होस्, साथै तैँले शैतानको अगाडि परमेश्‍वरको गवाही दिन सकेस् भन्नका लागि हो। परमेश्‍वरमाथिको विश्‍वास चिन्हहरू र अचम्‍मका कामहरू हेर्ने चाहनामा केन्द्रित हुनु हुँदैन, न त त्यो तेरो आफ्नै देहको खातिर नै हुनुपर्छ। त्यो परमेश्‍वरलाई चिन्ने, र परमेश्‍वरप्रति समर्पित हुन सक्ने, अनि पत्रुसजस्तै मृत्युपर्यन्त उहाँप्रति समर्पित हुने कुरामा केन्द्रित हुनुपर्छ। मुख्य उद्देश्य भनेको यो कुरा हासिल गर्नु हो। … यदि परमेश्‍वरमाथिको विश्‍वासमा तँ सधैँ चिन्ह र आश्चर्यकर्महरू हेर्ने कामना गर्छस् भने, परमेश्‍वरमाथिको विश्‍वासको यो दृष्टिकोण गलत छ। परमेश्‍वरमा विश्‍वास गर्नु भनेको मूलतः परमेश्‍वरका वचनहरूलाई आफ्नो जीवन वास्तविकताका रूपमा स्विकार्नु हो। जब परमेश्‍वरको मुखबाट आउने वचनहरू मानिसहरूद्वारा अभ्यास गरिन्छन् र तिनीहरूमा साकार हुन्छन्, तब परमेश्‍वरको उद्देश्य पूरा हुन्छ। परमेश्‍वरमा विश्‍वास गर्दा, मानिस परमेश्‍वरद्वारा सिद्ध पारिने, परमेश्‍वरप्रति समर्पित हुन सक्षम हुने र परमेश्‍वरप्रति पूर्ण समर्पण हासिल गर्ने पछ्याइमा लाग्नुपर्छ। यदि तँ कुनै गुनासो नगरी परमेश्‍वरप्रति समर्पित हुन सक्छस्, तैँले परमेश्‍वरका अभिप्रायहरूलाई ख्याल गर्न, पत्रुसको कद हासिल गर्न, र परमेश्‍वरले भन्नुभएको जस्तो पत्रुसको शैली प्राप्त गर्न सक्छस् भने, तब तैँले परमेश्‍वरमाथिको विश्‍वासमा सफलता हासिल गरेको हुनेछस्, अनि त्यसले तँ परमेश्‍वरद्वारा प्राप्त गरिएको छस् भन्‍ने सङ्केत गर्नेछ” (वचन, खण्ड १। परमेश्‍वरको देखापराइ र काम। परमेश्‍वरको वचनद्वारा सबै कुरा पूरा हुन्छ)। परमेश्‍वरका वचनहरूबाट, मैले परमेश्‍वरमा विश्वास गर्नेबारे सही दृष्टिकोण बुझेँ। परमेश्‍वरमा विश्वास गर्नु अनुग्रह र आशिष् पाउनको खातिर होइन, न त देहको शान्तिपूर्ण र सुमधुर जीवनका लागि नै हो। त्यो परमेश्‍वरमाथिको साँचो विश्वास होइन। परमेश्‍वर हामीले सत्यता पछ्याउन सकौँ, कामकुरा आइपर्दा हामी उहाँका वचनहरूअनुसार जिउन सकौँ, र परमेश्‍वरको गवाही दिन र उहाँको महिमा गर्न आफ्नो वास्तविक जीवन प्रयोग सकौँ भनी आशा गर्नुहुन्छ। परमेश्‍वरमाथिको साँचो विश्वास यही हो। म आफ्नो बच्चाको बिमार निको हुनेछ भन्ने आशामा मात्र पूर्णतया केन्द्रित थिएँ, तर मलाई परमेश्‍वरको अभिप्राय के हो, वा म कसरी परमेश्‍वरका निम्ति आफ्नो गवाहीमा दृढ रहनुपर्छ भन्ने थाहा थिएन। म आफ्नो भ्रष्ट स्वभावमा पूर्ण रूपमा डुबेँ, आफ्नै धारणाहरूका आधारमा परमेश्‍वरलाई आलोचना गरेँ र सीमित पारेँ, र यहाँसम्म कि परमेश्‍वरलाई शङ्का गरेँ र परमेश्‍वरको काम इन्कार गरेँ। कुन हिसाबले ममा परमेश्‍वरप्रति कुनै सच्चापन वा समर्पण थियो र? ममा साँच्चै पटक्कै गवाही थिएन! मेरो बच्चा बिरामी हुँदा, परमेश्‍वरले मेरो मनोवृत्तिलाई पनि छानबीन गरिरहनुभएको थियो, ममा उहाँप्रति साँचो आस्था र समर्पण छ कि छैन भनी हेरिरहनुभएको थियो। मैले आफ्ना धारणाहरूलाई पन्छाउनुपर्थ्यो, र मेरो बच्चाको बिमारलाई जेसुकै भए पनि, म यति साह्रो नकारात्मक, कमजोर हुनु हुँदैनथ्यो, वा परमेश्‍वरबाट तर्किनु हुँदैनथ्यो।

तर सङ्कल्पहरू गर्नु सजिलो छ, सत्यता अभ्यास गर्नु साँच्चै धेरै कठिन छ। एक दिउँसो, हामी भेला हुन लाग्दा, मेरो बच्चालाई फेरि ज्वरो आयो, र मलाई हृदयमा यो शैतानले मलाई परीक्षामा पार्न खोजिरहेको हो, र मलाई भेला छोड्न लगाउन खोजिरहेको हो भन्ने स्पष्टसित थाहा भयो। मैले परमेश्‍वरका वचनहरू सम्झेँ: “यदि तँ शैतानसामु गवाही दिन सक्दैनस् भने, शैतान तँलाई हेरेर हाँस्नेछ, त्यसले तँलाई मजाकको रूपमा, खेलौनाको रूपमा व्यवहार गर्नेछ, र यसले अक्सर तँलाई मूर्ख बनाउनेछ र मानसिक गडबडीमा पुर्‍याउनेछ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। शैतानलाई म सबैभन्दा धेरै आफ्नो बच्चाबारे चिन्ता गर्छु भन्ने थाहा थियो, त्यसैले त्यसले मलाई बाधा दिन र भेला हुनबाट रोक्न मेरो बच्चाको बिमारलाई प्रयोग गरिरह्यो। विगतमा, मैले सत्यता बुझेकी थिइनँ र शैतानका युक्तिहरूलाई छर्लङ्ग बुझ्न सकिनँ, र हरेकपटक भेला र मेरो बच्चाको बिमारबीच कुरा बाझिँदा, म आत्तिन्थेँ र शैतानद्वारा नियन्त्रित भएकाले आफ्नो बच्चालाई डाक्टरकहाँ लैजान तुरन्तै भेला छोड्थेँ, मेरो भेला नहुँदा, मेरो छोरालाई ज्वरो आउँदैनथ्यो, तर मेरो भेला हुनेबित्तिकै, उसलाई ज्वरो आइहाल्थ्यो। मैले यसबारे जति धेरै सोचेँ, उति नै यो पूर्णतया शैतानको युक्ति हो भन्ने स्पष्ट भयो, र मलाई म उप्रान्त शैतानद्वारा बाँधिनु र नियन्त्रित हुनु मिल्दैन भन्ने थाहा भयो। मैले मनमनै परमेश्‍वरलाई प्रार्थना गरेँ, “हे परमेश्‍वर, म उप्रान्त शैतानद्वारा मूर्ख बन्न वा सास्ती पाउन चाहन्नँ। म आफ्ना दाजुभाइ-दिदीबहिनीहरूसँग भेला हुन चाहन्छु। कृपया मलाई मद्दत गर्नुहोस्।” प्रार्थना गरेपछि, मेरो हृदय अलि शान्त भयो। मैले मेरो छोरालाई जाँचेँ, उसको ज्वरो सामान्य मात्र थियो, र ऊ राम्रो मुडमा देखिन्थ्यो, त्यसैले मैले उसलाई मेरी सासूसँग छोडेँ, उहाँलाई ज्वरोको केही औषधि खुवाइदिनुहोस् है भनेँ, र म भेलामा गएँ। अचम्म, भेलापछि म घर फर्केर आउँदा मेरो बच्चा खुसीसाथ खेलौनासँग खेलिरहेको देखेँ। मेरी सासूले औषधि नखाई नै ज्वरो घट्यो भनेर भन्नुभयो। म यति खुसी र भावुक भएँ कि आँसु बरबरी झऱ्यो। मैले पहिले मेरो छोराको ज्वरो कहिल्यै अन्त्य नभएको, र उसलाई निको पार्न हामीले स्लाइन चढाउन अस्पताल लानुपरेको कुराबारे सोचेँ, तर यसपटक, कुनै पनि औषधिविना नै ज्वरो घट्यो। मैले विश्वास गर्नै सकिनँ, र मैले मनमनै परमेश्‍वरलाई धन्यवाद दिइरहेँ र प्रशंसा गरिरहेँ। यो अनुभवमार्फत, मैले के पनि बुझेँ भने सुरुमा मैले आफ्नो बच्चा बिरामी हुँदा परमेश्‍वरलाई प्रार्थना गरे पनि, परमेश्‍वरले मेरो बच्चालाई निको पार्नुभएन, र यसमा परमेश्‍वरको बुद्धि थियो। त्यतिबेला, मेरो हृदय परमेश्‍वरप्रतिका धारणा, कल्पना र सीमितताहरूले भरिएको थियो, र मसँग परमेश्‍वरले आफ्ना वचनहरूमार्फत् मानिसहरूलाई विजय गर्ने र सिद्ध पार्ने उहाँका आखिरी दिनहरूको कामबारे बुझाइ थिएन, र ममा शैतानका परीक्षा र बाधाहरूबारे कुनै खुट्ट्याइ थिएन। त्यसैले परमेश्‍वरले मलाई शुद्ध पार्न, अनि मैले सत्यता बुझ्न र परमेश्‍वरलाई चिन्न सकूँ भनेर शैतानका बाधा र परीक्षाहरूलाई आइरहन दिनुभयो। यस प्रक्रियामा, मैले परमेश्‍वरप्रति धारणा, गलत बुझाइ, गुनासा, र शङ्काहरू प्रकट गरेँ, र त्यसपछि परमेश्‍वरले मलाई अन्तर्दृष्टि दिन र मार्गदर्शन गर्न आफ्ना वचनहरू प्रयोग गर्नुभयो, मेरा धारणाहरू र भ्रष्टतालाई खुलासा गर्नुभयो र आलोचना गर्नुभयो, मलाई परमेश्‍वरका आखिरी दिनहरूको कामको सामान्य र व्यावहारिक प्रकृति बुझ्न, र मेरो आफ्नै विद्रोह र प्रतिरोधलाई चिन्न सक्षम बनाउनुभयो, अनि मलाई शैतानका युक्तिहरू खुट्ट्याउन सिक्न पनि मद्दत गर्नुभयो। अन्ततः म आफ्ना धारणाहरू पन्छाउन, आफ्नो देहविरुद्ध विद्रोह गर्न, र सत्यता अभ्यास गर्न सक्षम भएँ। मैले के देखेँ भने परमेश्‍वरले यसरी काम गर्नु साँच्चै नै सर्वशक्तिमान्, व्यावहारिक, र अत्यन्तै बुद्धिमानी हो। यस अनुभवमार्फत्, मैले साँच्चै परमेश्‍वरका वचनहरूको अख्तियार र शक्तिलाई चिन्न थालेँ, र मैले परमेश्‍वर मानिसहरूलाई विजय गर्न र सिद्ध पार्न, अनि तिनीहरूका हृदयहरू प्राप्त गर्न व्यावहारिक वचनहरू र व्यावहारिक काम प्रयोग गर्नुहुन्छ भन्ने देखेँ। आखिरी दिनहरूमा परमेश्‍वरले यसरी काम गर्नु चिन्ह र आश्चर्यजनक कार्यहरू देखाउनुभन्दा धेरै अर्थपूर्ण छ। यसले मलाई परमेश्‍वरका वचनहरूको एक खण्डको याद दिलायो: “आखिरी दिनहरूको काममा, वचनको शक्ति चिह्न र चमत्कारका कार्यहरूको प्रकटीकरणभन्दा अझ ठूलो हुन्छ, र वचनको अख्तियारले चिह्न र चमत्कारहरूको अख्तियारलाई उछिन्‍छ” (वचन, खण्ड १। परमेश्‍वरको देखापराइ र काम। देहधारणको रहस्य (४))। यी वचनहरू एकदमै वास्तविक छन्!

पछि, मैले परमेश्‍वरका वचनहरूका दुईवटा थप खण्ड पढेँ, र मैले आफ्नो भ्रष्ट स्वभावबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “धेरै मानिसहरू ममा केवल यस कारणले विश्वास गर्छन् कि म उनीहरूलाई निको पारिदिऊँ। धेरैले ममा मैले तिनीहरूको शरीरबाट अशुद्ध आत्माहरू निकाल्न मेरो आफ्नो शक्ति प्रयोग गरूँ भनेर मात्र विश्वास गर्छन्, अनि धेरैले ममा तिनीहरूले मबाट शान्ति र आनन्द प्राप्‍त गर्न सकून्‌ भनेर मात्र विश्‍वास गर्छन्। मबाट अझ धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउँदो संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सहजताका निम्ति मात्र ममा विश्‍वास गर्छन्, तैपनि आउँदो संसारको कुनै पनि कुरा प्राप्‍त गर्न खोज्दैनन्। जब म मेरो क्रोध मानिसहरूलाई प्रदान गर्छु र कुनै समय तिनीहरूसँग भएका सबै आनन्द र शान्ति खोस्छु, तब तिनीहरू सशङ्कित हुन्छन्। जब म मानिसहरूलाई नरकको कष्ट प्रदान गरेर स्वर्गको आशिष्‌ फिर्ता लिन्छु, तब तिनीहरू क्रोधित हुन्छन्। जब मानिसहरू आफूलाई निको पारिदिन भनी मलाई बिन्ती गर्छन् र म तिनीहरूलाई ध्यान दिन्‍नँ र तिनीहरूप्रति घृणा महसुस गर्छु, तब तिनीहरू मबाट टाढा जान्छन् र बरु दुष्ट औषधि र टुनामुनाको मार्ग खोज्नतिर लाग्छन्। जब म मानिसहरूले मबाट माग गरेका सबैथोक खोस्छु, तिनीहरू सबैजना कुनै नामनिसानविनै गायब हुन्छन्। त्यसैले त म भन्छु, मैले प्रदान गर्ने अनुग्रह अत्यन्तै प्रशस्त भएको हुनाले र प्राप्त गर्नका लागि प्रशस्त लाभहरू भएकाले नै मानिसहरूले ममा विश्‍वास गर्ने गर्छन्” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। “तिमीहरू ममा किन विश्‍वास गर्छौ भन्ने कुरा तिमीहरूले बुझ्नुपर्छ; यदि तिमीहरू मेरो ‘शिष्य’ वा मेरो ‘बिरामी’ मात्र हुन वा स्वर्गका मेरा सन्तहरूमध्ये एक जना हुन चाहन्छौ भने, तिमीहरूले मलाई पछ्याउनु निरर्थक हुनेछ। यसरी मेरो पछि लाग्नु ऊर्जाको बरबादी मात्र हुन्छ; ममा यस्तो किसिमको आस्था राख्नु तिमीहरूको दिन गुजार्नु, तिमीहरूको जवानी खेर फाल्नु मात्र हुन्छ। अनि अन्तमा तिमीहरूले केही पनि पाउनेछैनौ। के त्यो व्यर्थको षड्यन्त्र हुँदैन र? म यहूदीहरूको माझबाट निस्केको धेरै भइसक्यो र यस उप्रान्त म मानिसको वैद्य होइन, न त म मानिसका निम्ति औषधी नै हुँ। यस उप्रान्त म मानिसले आफ्नो इच्छाअनुसार काम गर्न लगाइने वा काटिने भारी बोक्ने जनावर होइन; बरु, म मानिसले मलाई चिनोस् भनी न्याय गर्न र सजाय दिन मानिसमाझ आएको छु। कुनै समयमा मैले छुटकाराको काम गरेँ भन्‍ने कुरा तिमीहरूले जान्नुपर्छ; म कुनै समयमा येशू थिएँ, तर जसरी म कुनै समयमा यहोवा थिएँ र पछि येशू भएँ, त्यसै गरी म सदैव येशू रहन सक्दिनथेँ। म मानवजातिको परमेश्‍वर, सृष्टिकर्ता हुँ, तर म सदैव येशू वा यहोवा रहिरहन सक्दिनँ। म मानिसले वैद्य ठान्ने वैद्य भएको छु, तर यसले परमेश्‍वर मानवजातिका निम्ति वैद्य मात्र हुनुहुन्छ भनेर सङ्केत गर्दैन। त्यसैले, यदि मप्रतिको आस्थामा तँ पुरानै दृष्टिकोण राख्छस् भने, तैँले केही पनि प्राप्‍त गर्नेछैनस्। तैँले आज मेरो जति नै प्रशंसा गरे पनि: ‘परमेश्‍वर मानिसलाई निकै प्रेम गर्नुहुन्छ; उहाँ मलाई निको पार्नुहुन्छ र आशिष्‌, शान्ति र आनन्द दिनुहुन्छ। परमेश्‍वर मानिसका निम्ति कति असल हुनुहुन्छ; हामीले उहाँमा विश्‍वास गरेसम्म, हामीले पैसा बारे फिक्री गर्नुपर्दैन…,’ म अझ पनि मेरो मौलिक कामालाई अवरोध गर्न सक्दिनँ। यदि तँ आज ममा विश्‍वास गर्छस् भने, तैँले मेरो महिमा मात्र पाउनेछस् र तँ मेरो गवाही दिनका लागि हकदार हुनेछस् र सबै कुरा गौण हुनेछन्। तैँले यो स्पष्ट रूपमा जान्नैपर्छ” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरका वचनहरूलाई मनन गर्दा, मैले आफ्नो आस्थामा घृणित अभिप्रायहरू देखेँ। पहिले जब म प्रभु येशूलाई विश्वास गर्थेँ, तब म प्रभुले दिएको अनुग्रह, शान्ति, र आनन्दको उपभोग गर्थेँ, र त्यसैले मैले प्रभुमा विश्वास गरेर आफू साँच्चै आशिषित छु भन्ने सोचेँ। तर सर्वशक्तिमान्‌ परमेश्‍वरलाई भेट्टाएपछि, मैले परमेश्‍वर मानिसहरूलाई मुक्ति दिन कसरी सत्यता व्यक्त गर्नुहुन्छ र अन्ततः तिनीहरूलाई स्वर्गको राज्यमा ल्याउनुहुन्छ भन्ने देखेँ, र त्यसैले म आफ्नो पछ्याइमा अझ बढी सक्रिय भएँ। हरेक दिन मैले परमेश्‍वरका वचनहरू खाएँ र पिएँ अनि परमेश्‍वरलाई प्रार्थना गरेँ, म भेलाहरूमा कहिल्यै ढिलो पुगिनँ, र मैले सुसमाचार प्रचार पनि गरेँ र अतिथिसत्कारको कर्तव्य पनि निर्वाह गरेँ। मैले यी सबै कुराहरू परमेश्‍वरलाई प्रसन्न पार्न गरेँ, यसो गर्दा परमेश्‍वरले मलाई अझ बढी अनुग्रह र आशिष् दिनुहुनेछ भन्ने सोचेँ। मैले म त आशिष् पाउने आफ्नो चाहना पूरा गर्नका लागि परमेश्‍वरलाई प्रयोग गर्न मात्र उहाँमा विश्वास गरिरहेकी रहेछु भन्ने बुझेँ। मैले परमेश्‍वरले के काम गरिरहनुभएको छ भन्नेबारे पटक्कै वास्ता गरिनँ, न त मलाई परमेश्‍वर मानिसहरूबाट के माग गर्नुहुन्छ, मानिसहरूले परमेश्‍वरको अभिप्रायसँग मिल्न र उहाँलाई सन्तुष्ट पार्न कसरी उहाँमा विश्वास गर्नुपर्छ, कस्ता प्रकारका मानिसहरू राज्यमा प्रवेश गर्न सक्छन्, मेरो विश्वास गर्ने तरिकाले परमेश्‍वरको अनुमोदन पाएको छ कि छैन, वा परमेश्‍वरप्रतिको आस्थाबारे सही दृष्टिकोण के हो भन्नेबारे कुनै चासो थियो। मलाई यी कुरामध्ये कुनै पनि थाहा थिएन, न त मैले यसबारे कहिल्यै सोचेकी नै थिएँ। म भेला हुन र सुसमाचार प्रचार गर्न आफ्नो उत्साहमा मात्र भर परेँ, यी कुराहरू गरेर मैले परमेश्‍वरलाई सन्तुष्ट पारिरहेकी छु र उहाँका आशिषहरू पाउनुपर्छ भन्ने सोचेँ। मेरो बच्चालाई नघट्ने उच्च ज्वरो आउँदा, मैले प्रार्थनामा मागेका अनुग्रह र आशिषहरू कतै देखिएनन्, तर मैले सत्यता खोजिनँ वा आत्मचिन्तन गरिनँ। बरु, मैले हृदयमा परमेश्‍वरलाई शङ्का गरेँ र उहाँको कामलाई इन्कार गरेँ। मैले आशिषका लागि आफ्नो चाहना एकदमै प्रबल छ भन्ने बुझेँ। परमेश्‍वर सृष्टिकर्ता हुनुहुन्छ, र म एक सृजित प्राणी हुँ, त्यसैले एक सृजित प्राणीले परमेश्‍वरमा विश्वास गर्नु र आफ्नो कर्तव्य पूरा गर्नु पूर्ण रूपमा स्वाभाविक र न्यायोचित हो। मैले परमेश्‍वरसँग सौदा गर्ने प्रयास गर्नु हुँदैन, झन् उहाँसँग अनुचित मागहरू गर्नु त परको कुरा हो। अब मैले मेरो बच्चाको बिमारमा परमेश्‍वरका असल अभिप्रायहरू थिए भन्ने साँच्चै बुझेँ। यसले मलाई आफ्नो शैतानी स्वभाव र विश्वासबारे आफ्नो भ्रामक दृष्टिकोणहरूबारे चिन्तन गर्न र तिनलाई बुझ्न मदत गर्‍यो। मैले के पनि बुझेँ भने कुनै कुरा साँच्चै परमेश्‍वरको काम हो कि होइन भनी मूल्याङ्कन गर्दा, त्यो चिन्ह र आश्चर्यजनक कार्यहरू देखाइन्छन् कि देखाइँदैनन्, वा बिरामीलाई निको पार्ने, र पिशाचहरू निकाल्ने गरिन्छ कि गरिँदैन, वा अनुग्रह र आशिषहरू दिइन्छन् कि दिइँदैनन् भन्ने कुरामा आधारित हुनु हुँदैन, बरु, त्यसमार्फत् सत्यता व्यक्त गर्न सकिन्छ कि सकिँदैन, यस कामले मानिसहरूलाई परमेश्‍वरबारे अझ बढी बुझाइ पाउन अगुवाइ गर्न सक्छ कि सक्दैन, यस कामले मानिसहरूका शैतानी भ्रष्ट स्वभावलाई शुद्ध र रूपान्तरण गर्न सक्छ कि सक्दैन, र यस कामले मानिसहरूलाई मुक्ति दिन र सिद्ध पार्न सक्छ कि सक्दैन भन्ने कुरामा आधारित हुनुपर्छ। यदि त्यसले यी नतिजाहरू हासिल गर्न सक्छ भने, त्यो निश्चय नै परमेश्‍वरको काम हो।

आफ्नो बच्चाको बिमारबाट गुज्रिँदा, मैले परमेश्वरको कामबारे केही बुझाइ प्राप्त गरेँ, र मैले आफ्नो आस्थामा सही दृष्टिकोणहरू र सही पछ्याइ प्राप्त गरेँ। यो मेरा लागि परमेश्‍वरको साँचो मुक्ति र मेरा लागि उहाँको महान् प्रेम हो। यो प्रेम मैले पहिले मागेका अनुग्रह र आशिषहरूभन्दा अनगिन्ती गुणा ठूलो हो। मैले परमेश्‍वरलाई आफ्नो हृदयको गहिराइबाट धन्यवाद दिएँ! यो बुझेर, मलाई आफ्नो आस्थामा अनुग्रह र आशिषहरू मात्र खोजेकामा र सत्यता नपछ्याएकामा, र आफू साँच्चै मूर्ख, अज्ञानी, र अन्धो भएकामा लाज र दोषी महसुस भयो! मैले आशिष् पाउने आफ्ना अभिप्रायहरू त्याग्नैपर्छ र म आफ्नो आस्थामा सही मार्गमा हिँड्नैपर्छ।


२२. मैले आफ्नो कमजोर क्षमताका कारण आफूलाई त्याग्न छाडिसकेकी छु

सु यान, चीन

सन् २०२३ को नोभेम्बरमा, मैले प्रवचनहरूको मूल्याङ्कन र छनौट गर्ने कर्तव्य सुरु गरेँ। पहिले अगुवा हुँदा मेरो क्षमता कमजोर भएकोले र मैले वास्तविक काम गर्न नसकेकोले मलाई बर्खास्त गरिएको बारेमा सोच्दा, मैले यो लेखन-पठनको कर्तव्य निर्वाह गर्न पाउनु परमेश्‍वरले मलाई उच्च पार्नुभएको र अनुग्रह दिनुभएको हो भनेर थाहा पाएँ। मेरो क्षमता कमजोर हुँदा पनि, म सहकार्य गर्न सक्दो प्रयास गर्न इच्छुक थिएँ, त्यसैले त्यसपछि, मैले सक्रिय रूपमा सिद्धान्तहरू अध्ययन गरेँ। मैले अरू ब्रदर-सिस्टरहरू सबैले आफूले सिकेका सिद्धान्तहरूलाई आ-आफ्ना कर्तव्यहरूमा लागू गर्न सकेको, र केही समयपछि, उनीहरू सबैले प्रगति गरेको देखेँ। मलाई साँच्चै नै उनीहरूको ईर्ष्या लाग्यो। तर त्यसपछि मैले आफैलाई हेरेँ: मैले अध्ययन गर्दा सिद्धान्तहरू बुझ्न त सक्थेँ, तर जब वास्तवमा ती लागू गर्ने कुरा आउँथ्यो, मैले कुराहरूबीचको सम्बन्ध बुझ्न वा सिद्धान्तहरूलाई लचिलो रूपमा लागू गर्न सक्दिनथेँ। मैले छनौट गरेका प्रवचनहरूमा सधैँ विचलन र समस्याहरू हुन्थे। मैले मनमनै सोचेँ, “मेरो क्षमता त साह्रै कमजोर रहेछ। राम्रो क्षमता भएका र छिट्टै बुझ्नेहरूले मात्र यो कर्तव्य राम्ररी पूरा गर्न सक्ने देखिन्छ। विगतमा, म अगुवा हुँदा केही कामका लागि जिम्मेवार थिएँ, तर मेरो कमजोर क्षमता र कार्य सामर्थ्यको कमीको कारणले, मैले आफ्नो कर्तव्यमा नतिजा ल्याइनँ। अहिले, मैले प्रवचनहरूको मूल्याङ्कन गर्ने यो एउटै काम अध्ययन गरेकी छु, र अझै पनि कुनै नतिजा हासिल गरेकी छैन। यदि मैले यो कर्तव्य पनि राम्ररी पूरा गर्न सकिनँ भने, मलाई मैले मुक्ति पाउने मौका गुमाउनु पर्ला भन्ने डर लाग्छ।” यो कुरा सोच्ने बित्तिकै, मैले अध्ययन गर्ने सबै उत्प्रेरणा गुमाएँ। मेरो क्षमता कमजोर भएकाले मलाई अध्ययन गर्नु व्यर्थ हो भन्ने लाग्यो। त्यसपछि, मैले आफ्नो कर्तव्यमा झारा मात्र टारेँ, र सिद्धान्तहरूमा अब मेहनत गर्न चाहिनँ; मैले छनौट गरेका प्रवचनहरूमा पनि बारम्बार समस्याहरू आउँथे। पछि, अगुवाले मलाई मद्दत गर्न सिस्टर झाओ यिङलाई खटाउनुभयो। म उहाँबाट गम्भीरतापूर्वक सिक्न र आफ्नो कर्तव्य राम्ररी गर्नका लागि सकेसम्म चाँडो सिद्धान्तहरूमा पोख्त हुन चाहन्थेँ। तर जब मैले झाओ यिङको क्षमता कत्ति राम्रो रहेछ, र उनले कत्ति चाँडो बुझ्ने रहेछिन्, सिद्धान्तहरूलाई व्यवहारमा लागू गर्न सक्ने, र आफ्नो कर्तव्यमा राम्रो नतिजा हासिल गरिरहेकी रहेछिन् भन्ने देखेँ, अनि त्यसपछि कमजोर क्षमता भएको, ढिलो बुझ्ने, र आफ्नो कर्तव्यमा कमजोर नतिजा हासिल गर्ने आफैलाई हेरेँ—तब मैले मनमनै सोचेँ, “मेरो जस्तो क्षमताले, के मैले साँच्चै यो कर्तव्य राम्ररी पूरा गर्न सक्छु र? यदि मैले सकिनँ, र मलाई हटाइयो भने, के मैले मुक्ति पाउने मौका गुमाउनेछैन र?” यो सोचेर, मैले भित्रभित्रै झर्कन थालेँ, “हे परमेश्‍वर, हामी सबैलाई तपाईँले नै सृष्टि गर्नुभयो। तपाईँले किन अरूलाई यति राम्रो क्षमता दिनुभयो, र मलाई चाहिँ यति कमजोर क्षमता दिनुभयो?” म जति यस्तो सोच्दै गएँ, मेरो हृदय त्यति नै अन्धकार हुँदै गयो। म परमेश्‍वरबारे गुनासो गरिरहेकी छु भन्ने महसुस गरेपछि, मैले त्यसभन्दा अघि सोच्ने आँट गरिनँ र मेरो हृदयको रक्षा गरिदिनुहोस् भनी परमेश्‍वरसँग बिन्ती गरेँ। पछि, झाओ यिङले मेरो प्रवचन मूल्याङ्कनमा भएका विचलनहरूबारे मसँग सङ्गति गरिन्। जब उनले मेरा कमजोरीहरू एक-एक गरी औँल्याइन्, म झनै दिक्दार भएँ। मलाई म केही महिनादेखि यो कर्तव्य निर्वाह गर्दै आएकी छु तर अझै पनि यसमा अति धेरै समस्याहरू छन् भन्ने लाग्यो। मेरो क्षमता साँच्चै नै पर्याप्त थिएन। हामीले सिद्धान्तहरू अध्ययन गरिरहेका बेला, झाओ यिङले मलाई सङ्गति गर्न भनिन्, तर मलाई लाग्यो कि मेरो क्षमताको हिसाबले मैले सङ्गति गरे पनि पछि त्यसलाई लागू गर्न सक्नेछैन, त्यसैले मैले झारा टार्न केही शब्दहरू मात्र भनेँ। फलस्वरूप, मैले दुई दिनको अध्ययनबाट केही पनि हासिल गरिनँ। मलाई मेरो स्थिति गलत भएको महसुस भयो, त्यसैले मैले परमेश्‍वरलाई प्रार्थना गरेँ, “हे परमेश्‍वर, मलाई सधैँ मेरो क्षमता कमजोर छ, र यदि मैले यो कर्तव्य राम्ररी पूरा गर्न सकिनँ भने, मलाई बर्खास्त गरिनेछ र हटाइनेछ भन्ने लाग्छ। म यी नकारात्मक संवेगहरूमा अल्झिएकी छु र बाहिर निस्कन सकिरहेकी छैन। प्रिय परमेश्‍वर, बिन्ती छ, मलाई अन्तर्दृष्टि र मार्गदर्शन दिनुहोस्।” पछि, मैले परमेश्‍वरका वचनहरू सम्झेँ: “व्यक्तिले आफ्नो कर्तव्य राम्रोसँग निर्वाह गर्न सक्छ कि सक्दैन भन्ने कुरा उसको क्षमतामा मात्र निर्भर हुँदैन, बरु मुख्यतया उसले आफ्नो कर्तव्य निर्वाह गर्दाको मनोवृत्ति, उसको चरित्र, उसको मानवता असल छ कि खराब छ र ऊ सत्यता स्वीकार गर्न सक्छ कि सक्दैन भन्‍ने कुरामा निर्भर हुन्छ। यी नै मूल मुद्दाहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वर भन्नुहुन्छ कि कसैले आफ्नो कर्तव्य राम्ररी पूरा गर्न सक्छ कि सक्दैन भन्ने कुरा पूर्ण रूपमा उसको क्षमतामा निर्भर हुँदैन, बरु मुख्यतया उसको कर्तव्यप्रतिको मनोवृत्ति र उसले सत्यता स्वीकार गर्न सक्छ कि सक्दैन भन्ने कुरामा निर्भर हुन्छ। व्यक्तिमा कस्तो प्रकारको क्षमता छ भन्ने कुरा परमेश्‍वरद्वारा पूर्वनियोजित हुन्छ। जबसम्म उनीहरूले आफ्नो कर्तव्यमा सक्दो प्रयास गर्छन् र सिद्धान्तहरूअनुसार काम गर्छन्, तबसम्म उनीहरू परमेश्‍वरको अभिप्रायअनुसार हुनेछन्। तर त्यसपछि मैले आफ्नो कर्तव्यप्रतिको आफ्नै मनोवृत्तिलाई हेरेँ: जब मेरा प्रवचन मूल्याङ्कनहरूमा धेरै विचलनहरू हुन्थे, मैले कठिनाइहरूलाई जित्ने उपायहरूका लागि दिमाग खियाइनँ। बरु, म नकारात्मक भएँ र मैले आफैमाथि फैसला गरेँ। मैले सोचेँ कि मैले अध्ययन गर्नुपर्ने कुरा पहिल्यै अध्ययन गरिसकेकीले, मेरो क्षमताले गर्दा, मैले जति नै कडा प्रयास गरे पनि कहिल्यै सिद्धान्तहरूमा पोख्त हुन वा आफ्नो कर्तव्य राम्ररी निर्वाह गर्न सक्नेछैन। त्यसैले, मैले प्रयास गर्न चाहन छोडिदिएँ। यसबारे सोच्दा, यी सत्यता स्वीकार गर्ने व्यक्तिका प्रकटीकरण थिएनन्। यदि मैले कोसिस नगरेकी भए, पवित्र आत्माले मलाई मार्गदर्शन गर्नका लागि काम गर्न सक्नुहुन्नथ्यो, र मैले निश्चय नै आफ्नो कर्तव्य राम्ररी पूरा गर्न सक्ने थिइनँ।

पछि, मैले परमेश्‍वरका वचनहरू पढेँ र आफ्नो समस्याबारे केही थप बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिस आफ्नो क्षमता अत्यन्तै कमजोर छ र आफूसँग बुझ्ने क्षमता छैन भनी महसुस गर्छन्, त्यसैले तिनीहरू आफैबारे फैसला गर्छन्। तिनीहरूलाई आफूले जतिसुकै सत्यता पछ्याए पनि, परमेश्‍वरका मागहरू पूरा गर्न सकिनेछैनन्, र आफूले जतिसुकै कडा प्रयास गरे पनि, आफू यस्तै हुँ भन्ने लाग्छ। तिनीहरू सधैँ नकारात्मक हुन्छन्। फलस्वरूप, परमेश्‍वरमा विश्‍वास गरेको वर्षौँपछिसमेत, तिनीहरूले कुनै सत्यता प्राप्त गरेका हुँदैनन्। सत्यता पछ्याउनमा प्रयास नलगाई, तँ आफ्नो क्षमता अत्यन्तै कमजोर छ भन्छस्, तँ आफैलाई त्याग्छस्, र तँ सधैँ नकारात्मक स्थितिमा जिउँछस्। फलस्वरूप, तँ आफूले बुझ्नुपर्ने सत्यता बुझ्दैनस् वा तँ आफूले अभ्यास गर्न सक्ने सत्यता अभ्यास गर्दैनस्—के तँ आफैलाई पछाडि धकेल्ने व्यक्ति होइनस् र? तँ सधैँ आफ्नो क्षमता कमजोर छ र कम छ भन्छस्—के यो जिम्मेवारीबाट बच्नु र पन्छिनु होइन र? यदि तँ कष्ट भोग्न, मूल्य चुकाउन, र पवित्र आत्माको काम प्राप्त गर्न सक्छस् भने, तँ पक्कै पनि केही सत्यता बुझ्न र केही वास्तविकतामा प्रवेश गर्न सक्षम हुनेछस्। यदि तँ परमेश्‍वरलाई हेर्दैनस् वा उहाँमा भर पर्दैनस्, र तँ कुनै प्रयास नलगाई वा मूल्य नचुकाईकन आफूलाई त्याग्छस्, र केवल आत्मसमर्पण गर्छस् भने, तँ निकम्मा होस् र तँमा विवेक र समझको सानो अंश पनि छैन। तेरो क्षमता जस्तोसुकै भए पनि, जबसम्म तँसँग अलिकति विवेक र समझ छ, तबसम्म तैँले लगनशीलताका साथ आफ्नो कर्तव्य र आफ्नो मिसन पूरा गर्नुपर्छ। भगौडा हुनु एक घृणित विद्रोही कार्य हो; जब कुनै व्यक्तिले परमेश्‍वरलाई धोका दिएको हुन्छ, तब यो सच्याउनै नसक्ने हुन्छ। सत्यता पछ्याउन दृढ इच्छा चाहिन्छ, अनि अत्यन्तै नाजुक र आफूभित्र अत्यन्तै धेरै नकारात्मकता भएका मानिसहरूले केही पनि हासिल गर्नेछैनन्। तिनीहरूले अन्त्यसम्म परमेश्‍वरमा विश्‍वास गर्न सक्नेछैनन् र तिनीहरूले सत्यता प्राप्त गर्ने र स्वभावको रूपान्तरण हासिल गर्ने आशा त झनै कम हुन्छ। सत्यता पछ्याउने र सङ्कल्प भएकाहरूले मात्रै त्यो प्राप्त गर्न सक्छन् र तिनीहरू परमेश्‍वरद्वारा सिद्ध पारिन सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरले खुलासा गर्नुभएको कुरा ठ्याक्कै मेरै स्थिति थियो। मैले ब्रदर-सिस्टरहरूलाई उनीहरूले सिकेका सिद्धान्तहरू लागू गरिरहेको र आफ्ना कर्तव्यमा राम्रा नतिजा हासिल गरिरहेको देखेँ। तर मैले अध्ययन गरेपछि, मैले प्रगति नगर्नुको साथै, ममा निरन्तर विचलन र समस्याहरू पनि देखा परे। फलस्वरूप, मैले कमजोर क्षमता भएको र ढिलो बुझ्ने, नकारात्मक संवेगहरूमा जिउने र सिद्धान्तहरूमा मेहनत गर्न अनिच्छुक भएको भनी आफूमाथि फैसला गरेँ। अगुवाले मलाई मार्गदर्शन गर्न झाओ यिङलाई खटाउनुभएको थियो, जुन म र काम दुवैको लागि लाभदायक थियो। तर जब मैले उनको क्षमता राम्रो भएको, उनले सिद्धान्तहरू छिट्टै बुझेको, र आफ्नो कर्तव्यमा परिणामहरू हासिल गरेको देखेँ, मैले आफ्ना कमजोरीहरू पूर्ति गर्न उनको सबल पक्षबाट सिकिनँ। बरु, मैले मलाई राम्रो क्षमता नदिएको भनी परमेश्‍वरलाई दोष दिएँ, र आफ्नो कमजोर क्षमताका कारणले केही पनि राम्ररी गर्न नसक्ने भनी आफूमाथि फैसला गरेँ। मैले आफ्नो कर्तव्य निर्वाह गर्ने उत्प्रेरणा गुमाएँ, र म अब सिद्धान्तहरू मनन गर्नमा मेहनत गर्न इच्छुक रहिनँ। मैले आफूलाई साह्रै कमजोर र लगनशीलताको कमी भएको देखेँ—म एउटी बेकम्मा लाछी थिएँ। राम्रो मानवता भएका मानिसहरू परमेश्‍वरका अभिप्रायहरूलाई ख्याल गर्ने र आफ्नो कर्तव्यप्रति जिम्मेवारीको भावना राख्ने हुन्छन्। कठिनाइहरू सामना गर्दा पनि, उनीहरू नकारात्मक बन्दैनन्, ढिलासुस्ती गर्दैनन्, वा आफूमा आशा मार्दैनन्। उनीहरू आफ्नो कुण्ठा आफ्नो कर्तव्यमा पोख्दैनन्, परमेश्‍वरसँग तर्क गर्ने वा उहाँलाई गलत बुझ्ने त झन् परको कुरा हो। तर मैले आफैमाथि फैसला गरेँ, र मेरो कमजोर क्षमताले गर्दा, मैले जति नै मेहनत गरे पनि आफ्नो कर्तव्य कहिल्यै राम्ररी पूरा गर्न सक्दिनँ भन्ने कुरामा म विश्वस्त भएँ। म सिद्धान्तहरू अध्ययन गर्न पनि अनिच्छुक भएँ र मैले आफ्नो कर्तव्य झारा टार्ने तरिकाले निर्वाह गरेँ, र औपचारिकता मात्र पूरा गरेँ। यसले गर्दा मेरा प्रवचन मूल्याङ्कनहरूमा धेरै विचलन र समस्याहरू आए, जसले काममा ढिलाइ गराए। परमेश्‍वरले मलाई यति धेरै सत्यता प्रदान गर्नुभयो र मलाई मद्दत गर्न ब्रदर-सिस्टरहरू खटाउनुभयो, तर म आफ्नो कर्तव्यमा अनुत्साहित र गैरजिम्मेवार थिएँ। आफूलाई कठिनाइहरू आइपर्दा, म भगौडा जस्तो व्यवहार गर्थेँ। म साँच्चै परमेश्‍वरका वचनहरू खान, पिउन र उपभोग गर्न अयोग्य थिएँ। यदि म यस्तै रहिरहेँ भने, मलाई साँच्चै नै हटाइने थियो। यसबारे सोचेर, मैले अब आफ्नो कर्तव्यलाई यति नकारात्मक र निष्क्रिय रूपमा व्यवहार गर्न मिल्दैन भन्ने महसुस गरेँ: मैले यो राम्ररी गर्न सक्दो प्रयास गर्नुपर्थ्यो। बिस्तारै, मैले आफ्नो कर्तव्यमा एउटा सानो मार्ग फेला पार्न थालेँ र केही नतिजा हासिल गर्न सकेँ।

एक दिन, मैले परमेश्‍वरका वचनहरू पढेँ र परमेश्‍वरका अभिप्रायहरूबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “‘मेरो क्षमता कमजोर भए पनि, मसँग इमानदार हृदय छ।’ यी वचनहरू निकै सच्चा सुनिन्छन्, र तिनमा परमेश्‍वरले मानिसबाट गर्ने एउटा माग छ। के माग? के हो भने, कमजोर क्षमता हुनु ठूलो कुरा होइन, तर उनीहरूमा इमानदार हृदय हुनैपर्छ र उनीहरूमा त्यो छ भने, उनीहरूले परमेश्‍वरको अनुमोदन प्राप्त गर्न सक्छन्। तेरो परिस्थिति वा पृष्ठभूमि जस्तोसुकै भए पनि, तँ इमानदार व्यक्ति हुनुपर्छ, इमानदारीसाथ बोल्नुपर्छ, इमानदारीसाथ व्यवहार गर्नुपर्छ, तेरो सम्पूर्ण मनमस्तिष्कले आफ्नो कर्तव्य पूरा गर्न सक्‍नुपर्छ, तँ आफ्नो कर्तव्यप्रति अर्पित हुनुपर्छ, तैँले छट्टु व्यवहार गर्नु हुँदैन, तँ धूर्त वा छली व्यक्ति हुनु हुँदैन, झुट बोल्नु वा धोका दिनु हुँदैन, र घुमाएर कुरा गर्नुहुँदैन। तँ त्यस्तो व्यक्ति बन्‍नुपर्छ, जसले सत्यताअनुसार कार्य गर्छ, र जो सत्यतालाई पछ्याउँछ। धेरै मानिस आफ्नो क्षमता कमजोर भएको र आफूले कहिल्यै आफ्नो कर्तव्य राम्ररी वा मानकअनुरूप निर्वाह नगरेको सोच्छन्। तिनीहरू आफ्नो हृदय र शक्ति आफूले गर्ने कुरामा लगाउँछन्, तर सिद्धान्तहरू कहिल्यै बोध गर्न सक्दैनन् र अझै पनि त्यत्ति राम्रा परिणामहरू प्राप्त गर्न सक्दैनन्। अन्ततः तिनीहरूले केवल आफ्नो क्षमता एकदमै कमजोर भएको गुनासो गर्न सक्छन् अनि तिनीहरू नकारात्मक हुन्छन्। त्यसोभए, के कमजोर क्षमता भएको व्यक्तिका लागि अघि बढ्ने मार्ग नै छैन त? कमजोर क्षमता हुनु कुनै घातक रोग होइन र परमेश्‍वरले कमजोर क्षमता भएका मानिसहरूलाई म मुक्ति नै दिन्नँ भनेर कहिल्यै भन्नुभएन। परमेश्‍वरले पहिले उहाँलाई इमानदार तर अज्ञानी व्यक्तिहरूका लागि दुःख लाग्छ भनेर भन्नुभयो। अज्ञानी हुनुको अर्थ के हो? अज्ञानता धेरै अवस्थामा कमजोर क्षमताका कारण हुन्छ। यस्ता मानिसहरू कमजोर क्षमताका हुन्छन्, र तिनीहरूमा सत्यताबारे सतही बुझाइ हुन्छ; यो विशिष्ट वा पर्याप्त व्यावहारिक हुँदैन, र प्रायः सतही स्तर वा शाब्दिक बुझाइ, धर्मसिद्धान्त र प्रावधानहरूको बुझाइमा रहन्छ। त्यसैले तिनीहरूले धेरै समस्या प्रस्ट रूपमा देख्न सक्दैनन् र आफ्नो कर्तव्य निर्वाह गर्दा कहिल्यै सिद्धान्तहरू बोध गर्न, वा आफ्नो कर्तव्य राम्ररी निर्वाह गर्न सक्दैनन्। त्यसोभए, के परमेश्‍वरले कमजोर क्षमता भएका मानिसहरू चाहनुहुन्न? (चाहनुहुन्छ।) परमेश्‍वरले मानिसलाई कुन मार्ग वा दिशा देखाउनुहुन्छ? (इमानदार व्यक्ति बन्ने।) के त्यति भनेर मात्र तिमीहरू इमानदार व्यक्ति बन्न सक्छौ? (सक्दैनौँ, हामीमा इमानदार व्यक्तिका प्रकटीकरणहरू हुनैपर्छ।) इमानदार व्यक्तिका प्रकटीकरणहरू के-के हुन्? पहिलो, परमेश्‍वरका वचनहरूप्रति कुनै शङ्का नहुनु। यो इमानदार व्यक्तिको एउटा प्रकटीकरण हो। यसबाहेक, सबैभन्दा महत्त्वपूर्ण प्रकटीकरण भनेको सबै कुरामा सत्यता खोजी र अभ्यास गर्नु हो—यो सबैभन्दा महत्त्वपूर्ण कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले बुझेँ कि कमजोर क्षमता हुनु कुनै घातक त्रुटि होइन। कमजोर क्षमता भएका मानिसहरूले मुक्ति पाउन सक्दैनन् भनेर परमेश्‍वरले कहिल्यै भन्नुभएको छैन। परमेश्‍वरले मानिसहरूलाई उनीहरूका फरक-फरक क्षमताका आधारमा फरक-फरक मागहरू राख्नुहुन्छ। जबसम्म कुनै व्यक्तिले इमानदार हृदयले आफ्नो कर्तव्यलाई सामना गर्न सक्छ, आफूले बुझे जति सत्यता अभ्यास गर्न सक्छ, र आफ्नो कर्तव्यमा सक्दो मेहनत गर्न सक्छ, तबसम्म परमेश्‍वरले उसलाई हटाउनुहुनेछैन। यो तथ्य हो कि मेरो क्षमता कमजोर छ, सिद्धान्तहरूको कुरामा म तार्किक रूपमा सोच्न सक्दिनँ, र मेरो बुझ्ने क्षमता मेरी सिस्टरको जति राम्रो छैन। तर मैले कुनै पनि सिद्धान्त बिलकुलै बुझ्न नसक्ने होइन; म अलिकति ढिलो मात्र छु। त्यसैले, मैले परमेश्‍वरलाई धेरै प्रार्थना गर्नुपर्छ र उहाँका वचनहरू मनन गर्न बढी मेहनत गर्नुपर्छ। मेरी सिस्टरले मेरा प्रवचन मूल्याङ्कनहरूमा भएका समस्याहरू औँल्याउँदा, मैले ती समस्याहरूमा ध्यान केन्द्रित गर्नुपर्छ र आफ्ना कमजोरीहरू पूर्ति गर्न सिद्धान्तहरूको अध्ययन गर्नुपर्छ। छिटो प्रगति गर्ने तरिका त्यही हो। यो परमेश्‍वरको प्रेम हो, मेरै लागि एउटा विशेष अनुग्रह हो! परमेश्‍वरका अभिप्रायहरू बुझेपछि, म अब नकारात्मक रहिनँ, र मैले आफ्नो भविष्यका लागि योजना बनाउन छोडेँ। म मेरा ब्रदर-सिस्टरहरूका अभ्यासका असल मार्गहरू अपनाउन, व्यावहारिक तरिकाले सिद्धान्तहरूको अध्ययन गर्न, चलाख नबन्न वा कुनै कसर बाँकी नराख्न, र आफ्नो कर्तव्य पूरा गर्न सक्दो प्रयास गर्न इच्छुक भएँ।

पछि, मैले परमेश्‍वरका थप वचनहरू पढेँ र आफ्नो नकारात्मकताको जडबारे केही बुझाइ प्राप्त गरेँ। परमेश्‍वर भन्‍नुहुन्छ: “परमेश्‍वरमाथिको मानवजातिको विश्‍वासको सबैभन्दा दुःखलाग्दो कुरा के हो भने, परमेश्‍वरको कामको बीचमा मानिस आफ्‍नै उद्यममा संलग्न हुन्छ, तैपनि परमेश्‍वरको व्यवस्थापनमा अलिकति पनि ध्यान दिँदैन। परमेश्‍वरमाथिको मानवजातिको विश्‍वासको सबैभन्दा ठूलो असफलता के हो भने, उसले परमेश्‍वरमा समर्पित हुन र उहाँको आराधना गर्न पछ्याइरहँदा, उसले साथसाथै आफ्‍नै आकाङ्क्षात्मक गन्तव्यको सपना निर्माण गर्छ र सबैभन्दा ठूलो आशिष् र सबैभन्दा उत्तम गन्तव्य कसरी प्राप्त गर्ने भनी योजना बुन्छ। मानिसहरूले तिनीहरू कति निकृष्ट, घृणास्पद, र दयनीय छन् भन्‍ने कुरा बुझे तापनि, कति जनाले आफ्‍ना आकाङ्क्षा र आशाहरूलाई सहजतापूर्वक त्याग्‍न सक्छन्? अनि कसले आफ्‍नै पाइलाहरूलाई रोक्न, अनि आफ्‍नै तर्फबाट योजना बनाउन छोड्न सक्छ? परमेश्‍वरलाई उहाँको व्यवस्थापन पूरा गर्नका लागि उहाँसँग नजिकबाट सहकार्य गर्नेहरूको खाँचो छ। उहाँलाई उहाँमा समर्पित हुनका लागि उहाँको व्यवस्थापनको कार्यमा आफ्‍नो सम्पूर्ण मन र शरीर अर्पण गर्नेहरूको खाँचो छ। उहाँलाई हरेक दिन आफ्‍ना हातहरू पसारेर माग्‍ने मानिसहरूको खाँचो छैन, अनि उहाँप्रति अलिकति समर्पित हुने अनि त्यसपछि उहाँबाट त्यसको भर्पाइ माग्न प्रतीक्षा गर्नेहरूको खाँचो त झनै छैन। सानोतिनो योगदान दिने अनि त्यसपछि आफ्‍ना विगतका उपलब्धिहरूमा सन्तुष्ट हुनेहरूलाई परमेश्‍वर घृणा गर्नुहुन्छ। उहाँको व्यवस्थापनको कार्यप्रति द्वेष राख्ने, अनि स्वर्ग जाने र आशिषहरू प्राप्त गर्ने बारेमा मात्रै कुरा गर्न चाहने कठोर हृदय भएका मानिसहरूलाई उहाँ घृणा गर्नुहुन्छ। तिनीहरूकै लाभका लागि मुक्ति दिने उहाँको कामले प्रस्तुत गर्ने अवसरको फाइदा उठाउनेहरूप्रति उहाँको घृणा अझै ठूलो छ। किनभने यी मानिसहरूले परमेश्‍वर आफ्‍नो व्यवस्थापनको कार्यद्वारा के हासिल गर्न र प्राप्त गर्न चाहनुहुन्छ भन्‍ने बारेमा कहिल्यै वास्ता गरेका छैनन्। तिनीहरूलाई परमेश्‍वरको कामले प्रदान गरेको अवसरलाई आशिषहरू प्राप्त गर्नका लागि कसरी प्रयोग गर्न सकिन्छ भन्ने कुराको मात्रै चासो हुन्छ। तिनीहरू आफ्‍नै भविष्य र भाग्यबारे पूर्ण रूपमा तल्‍लीन भएका हुनाले, तिनीहरू परमेश्‍वरको हृदयको ख्याल पटक्कै गर्दैनन्। परमेश्‍वरको व्यवस्थापनको कार्यप्रति द्वेष राख्ने, अनि परमेश्‍वर मानवजातिलाई कसरी मुक्ति दिनुहुन्छ भन्नेबारे र उहाँका अभिप्रायहरूबारे अलिकति पनि रुचि नराख्नेहरू सबैले परमेश्‍वरको व्यवस्थापनको कार्यको दायराभन्दा बाहिर रहेर आफूलाई गर्न मन लाग्ने कुराहरू मात्रै गरिरहेका हुन्छन्। तिनीहरूका कार्यलाई न त परमेश्‍वर स्मरण गर्नुहुन्छ न त अनुमोदन नै, परमेश्‍वर यसलाई निगाहको दृष्टिले त झनै हेर्नुहुन्न” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्ति दिन सकिन्छ)। “ख्रीष्टविरोधीले आशिष्‌ पाउने कुरालाई स्वर्गहरूभन्दा ठूलो, जीवनभन्दा ठूलो, सत्यताको खोजी, स्वभावजन्य परिवर्तन, वा व्यक्तिगत मुक्तिभन्दा महत्त्वपूर्ण, अनि राम्रोसित कर्तव्य निर्वाह गर्नु र मानकअनुरूपको सृजित प्राणी बन्‍नुभन्दा महत्त्वपूर्ण कुराका रूपमा हेर्छ। तिनीहरू मानकअनुरूपको सृजित प्राणी बन्‍ने, आफ्नो कर्तव्य राम्ररी निर्वाह गर्ने र मुक्ति पाउनेजस्ता सबै कुरालाई क्षुद्र र उल्लेख गर्न वा टिप्पणी गर्नलायक पनि नभएका कुरा ठान्छन्, जबकि आशिष्‌हरू पाउनु चाहिँ तिनीहरूका जीवनमा कहिल्यै बिर्सन नसकिने एउटै मात्र कुरा हुन्छ। तिनीहरूले सामना गर्ने हरेक कुरामा, चाहे त्यो ठूलो होस् वा सानो, तिनीहरू यसलाई आशिषित् हुने कुरासित जोड्छन् र अत्यन्तै सजग र सचेत रहन्छन्, अनि तिनीहरू सधैँ आफ्ना निम्ति उम्कने बाटो छोडिराख्छन्” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। परमेश्‍वरका वचनहरूको खुलासाबाट, मैले देखेँ कि ख्रीष्टविरोधीहरू आफैले आशिष् र लाभ पाउन परमेश्‍वरमा विश्वास गर्छन्। उनीहरू स्वभावमा परिवर्तन हासिल गर्न र परमेश्‍वरलाई सन्तुष्ट पार्न सत्यता पछ्याउँदैनन्; बरु, उनीहरू आफूले आफ्ना कर्तव्यमा लगाएका मेहनत र समर्पणसँग परमेश्‍वरका आशिष्‌हरू साट्न खोज्छन्। उनीहरू परमेश्‍वरलाई प्रयोग गरिरहेका र उहाँसँग मोलतोल गर्न खोजिरहेका हुन्छन्। उनीहरू सत्यता वा स्वभावगत परिवर्तन पछ्याउनु भन्दा आशिष् पाउनुलाई बढी महत्त्वपूर्ण ठान्छन्। मैले मेरा आफ्नै प्रकटीकरणहरू ठ्याक्कै ख्रीष्टविरोधीको जस्तै भएको देखेँ। मैले परमेश्‍वरमा विश्वास गर्न थालेदेखि, म सधैँ सहकार्यका लागि कष्ट भोग्न र मूल्य चुकाउन इच्छुक हुन्थेँ, चाहे मण्डलीले मलाई नयाँ विश्वासीहरूलाई मलजल गर्ने वा अगुवा वा कामदार बन्ने जुनसुकै काम दिएको होस्। किनभने मलाई थाहा थियो कि धेरै कर्तव्यहरू पूरा गरेर र धेरै असल कार्यहरू तयार गरेर, मैले मुक्ति पाउन र स्वर्गको राज्यमा प्रवेश गर्न सक्छु। तर जब मैले मेरो कमजोर क्षमताले मलाई अगुवाइको कर्तव्य पूरा गर्नबाट रोकेको, र प्रवचनहरूको मूल्याङ्कन गर्दा मैले सिद्धान्तहरू लागू गर्न नसकेको देखेँ, तब मलाई म कुनै पनि कर्तव्य राम्ररी पूरा गर्न सक्दिनँ र मलाई हटाइनेछ, साथै मेरो मुक्ति पाउने आशा गुम्नेछ भन्ने चिन्ता लाग्यो। जब मलाई मेरो आशिष्‌प्रतिको चाहना चकनाचुर भएको महसुस भयो, तब म नकारात्मक भएँ, मैले आफैमाथि फैसला गरेँ, र आफैलाई त्यागिदिएँ; आफ्नो कर्तव्यमा, म केवल औपचारिकता पूरा गर्थेँ र झारा टार्थेँ। मैले देखेँ कि परमेश्‍वरमाथिको मेरो विश्वास र मेरो कर्तव्यमा, म केवल परमेश्‍वरसँग मोलतोल गर्न खोजिरहेकी थिएँ। म परमेश्‍वरलाई धोका दिइरहेकी र प्रयोग गरिरहेकी थिएँ: म नाफालाई पहिलो स्थानमा राख्ने घृणास्पद व्यक्ति थिएँ। म आफ्नो स्वभाव परिवर्तन पछ्याउनुको साटो मोलतोल गर्न खोज्ने अभिप्रायले आफ्नो कर्तव्य निर्वाह गरिरहेकी थिएँ यदि यस्तै चलिरह्यो भने, मैले मुक्ति पाउन नसक्नुको साथै, मलाई हटाइने र परमेश्‍वरद्वारा दण्डित पनि गरिने थियो। जब मैले मनन गरेर यो कुरा महसुस गरेँ, मलाई अत्यन्तै दोषी महसुस भयो, त्यसैले मैले घुँडा टेकेर प्रार्थना गरेँ, “प्रिय परमेश्‍वर, तपाईँले मलाई आफ्नो कर्तव्य पूरा गर्ने यो अवसरमार्फत अनुग्रह दिनुभएको छ, तैपनि म सधैँ आशिष् पाउने चाहनामा टाँसिरहेकी हुन्छु। म साह्रै स्वार्थी र घृणास्पद छु! हे परमेश्‍वर, म पश्चात्ताप गर्न इच्छुक छु।”

पछि, परमेश्‍वरका वचनहरूमार्फत मैले परमेश्‍वरका अभिप्राय र मागहरू अझ स्पष्ट रूपमा बुझेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरको चाहना हरेक व्यक्ति सिद्ध पारिओस्, अन्त्यमा उहाँद्वारा प्राप्त हुन सकोस्, उहाँद्वारा पूर्ण रूपमा धोइओस् र उहाँले प्रेम गर्नुहुने मानिसहरू बनोस् भन्‍ने छ। मैले तिमीहरू पिछडिएका छौ वा कम क्षमताका छौ भने पनि—यी सब तथ्य हुन्। तर, मैले यसो भन्नुले म तिमीहरूलाई त्याग्न चाहन्छु, मैले तिमीहरूमाथिको आशा गुमाएको छु भन्‍ने प्रमाणित गर्दैन, अनि म तिमीहरूलाई मुक्ति दिन अनिच्छुक छु भन्‍ने त झनै प्रमाणित गर्दैन। आज म तिमीहरूको लागि मुक्तिको काम गर्न आएको हुँ, जसको अर्थ यो हो कि मैले गर्ने काम भनेको मुक्तिको कामको निरन्तरता हो। प्रत्येक व्यक्तिसित सिद्ध पारिने मौका हुन्छ: यति हो तँ इच्छुक हुनुपर्छ, यति हो तैँले खोजी गर्नुपर्छ, अन्त्यमा तँ यो नतिजा प्राप्त गर्न सक्षम हुनेछस् र तिमीहरूमध्ये एक जना पनि त्यागिनेछैनौ। यदि तँ कमजोर क्षमताको छस् भने, तँसित मेरा मागहरू तेरो कमजोर क्षमताअनुरूप हुनेछ; यदि तँ उच्च क्षमताको छस् भने तँसित मेरा मागहरू तेरो उच्च क्षमताअनुरूप हुनेछ; यदि तँ अनजान र अशिक्षित छस् भने, तँप्रतिका मेरा मागहरू यसअनुरूप हुनेछन्; यदि तँ साक्षर छस् भने, तँसित मेरा मागहरू तँ साक्षर छस् भन्‍ने तथ्यअनुरूप हुनेछन्; यदि तँ बुढेसकालमा छस् भने, तँसँग मेरा मागहरू तेरो उमेरअनुरूप हुनेछन्; यदि तँ अतिथिसत्कारको कर्तव्य पूरा गर्न सक्षम छस् भने, तँप्रति मेरा मागहरू यही बमोजिम हुनेछन्; यदि तँ अतिथिसत्कारको कर्तव्य पूरा गर्न सक्दिनँ, निश्‍चित प्रकारका प्रकार्य मात्र गर्न सक्छु भन्छस् भने, चाहे त्यो सुसमाचार प्रचार गर्ने होस् वा मण्डलीको रेखदेख गर्ने होस्, वा अन्य सामान्य कुराहरूमा सहभागी हुने होस्, मैले तँलाई सिद्ध पार्ने काम तैँले गर्ने प्रकार्यअनुसार हुनेछ। बफादार हुनु, अन्त्यसम्म समर्पित हुनु र परमेश्‍वरप्रति सर्वोच्च प्रेम प्राप्त गर्न खोज्नु—यी तैँले पूरा गर्नैपर्ने कुरा हुन्, केवल यी तीन कुरा, र यी सबैभन्दा राम्रा अभ्यासहरू हुन्। अन्त्यमा, मानिसहरूले यी तीन कुरा हासिल गर्नु आवश्यक हुन्छ, र ती प्राप्त गर्न सक्नेहरूलाई सिद्ध पारिनेछ। तर सबैभन्दा मुख्य कुरा, तैँले साँच्चै खोजी गर्नुपर्दछ, तँ सक्रिय रूपमा अगाडि र माथितिर बढ्नुपर्छ र त्यस विषयमा निष्क्रिय हुनुहुँदैन। मैले भनेको छु, प्रत्येक व्यक्तिसँग सिद्ध पारिने मौका हुन्छ र प्रत्येक व्यक्ति सिद्ध पारिनका लागि सक्षम हुन्छ, र यो सत्य हो, तर तँ उँभो लाग्न प्रयास गर्दैनस्। यी तीन मापदण्ड पूरा नगर्नेहरूलाई अझै पनि अन्त्यमा हटाइनेछ” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्‍वरका वचनहरूबाट मैले बुझेँ कि परमेश्‍वरले मानिसहरूलाई फरक-फरक क्षमता दिनुहुन्छ, र उनीहरूका लागि उहाँका मागहरू पनि फरक-फरक हुन्छन्। राम्रो क्षमता भएकाहरूका लागि उनीहरूलाई लागू हुने मागहरू तोकिन्छन्; कमजोर क्षमता भएकाहरूका लागि पनि उनीहरूलाई लागू हुने मागहरू तोकिन्छन्। तपाईँको क्षमता उच्च होस् वा न्यून, जबसम्म तपाईँ आफ्नो अर्पण दिन, सत्यता अभ्यास गर्न, र परमेश्‍वरलाई सन्तुष्ट पार्न सक्नुहुन्छ, तबसम्म तपाईँले मुक्ति पाउने मौका पाउनुहुनेछ। तर मैले मानवजातिलाई मुक्ति दिने परमेश्‍वरका श्रमसाध्य अभिप्रायहरू बुझिनँ। मैले सोचेँ कि मेरो कमजोर क्षमताले गर्दा, मैले मुक्ति पाउन सक्दिनँ, र राम्रो क्षमता भएका र छिट्टै बुझ्नेहरूको मात्र कुनै आशा हुन्छ। मेरो दृष्टिकोण कत्ति विकृत थियो! कुनै व्यक्तिले मुक्ति पाउन सक्छ कि सक्दैन भन्ने कुरा उसले सत्यता पछ्याउँछ कि पछ्याउँदैन, उसको स्वभाव परिवर्तन हुन्छ कि हुँदैन, र उसले आफ्नो कर्तव्यमा अर्पण र समर्पण देखाउँछ कि देखाउँदैन भन्ने कुरामा आधारित हुन्छ। मैले आफूले चिनेका एक जिल्ला अगुवाका बारेमा सोचेँ जसको केही बौद्धिकता र क्षमता थियो। ब्रदर-सिस्टरहरू सबैले उनलाई उच्च सम्मान गर्थे। तर आफ्नो कर्तव्य निर्वाह गर्दा, उनले अरूसँग सौहार्दपूर्ण सहकार्य गर्न सकिनन्। उनले तानासाही रूपमा काम गरिन्, मण्डलीको काममा अवरोध र बाधा पुऱ्याइन्। जब ब्रदर-सिस्टरहरूले उनीसँग सङ्गति गरे, उनले त्यसलाई स्वीकार गरिनन् र हठी भई पश्चात्ताप गर्न अस्वीकार गरिन्। अन्तमा, उनलाई निष्कासित गरियो। अर्कोतिर, अर्की सिस्टरको क्षमता अलिकति कमजोर थियो, तर उनी एकदमै सच्चा थिइन्। उनलाई आफ्नो कर्तव्यमा कठिनाइहरू आइपर्दा, उनी परमेश्‍वरलाई प्रार्थना गर्थिन् र आफ्नै भ्रष्टतालाई समाधान गर्नका लागि सत्यता खोज्नमा ध्यान केन्द्रित गर्थिन्, साथै उनले आफ्नो कर्तव्यमा केही नतिजाहरू हासिल गर्न सकेकी थिइन्। यी तथ्यहरूबाट मैले बुझेँ कि यदि कसैको राम्रो क्षमता छ र उसले छिटो बुझ्छ भने पनि, यदि उसले सत्यता पछ्याउँदैन र उसको स्वभाव परिवर्तन हुँदैन भने उसले मुक्ति पाउन सक्दैन। मेरो क्षमता कमजोर भए पनि, मैले आफूले बुझ्न सक्ने सबै सत्यता सिद्धान्तहरू अभ्यास गर्नुपर्छ र आफ्नो कर्तव्य गर्न कुनै कसर बाँकी राख्नु हुँदैन। यसरी, यदि कुनै दिन म साँच्चै नै योग्य भइनँ र बर्खास्त भएँ भने पनि, मलाई कुनै पछुतो हुनेछैन। मैले यो पनि महसुस गरेँ कि परमेश्‍वरले मलाई राम्रो क्षमता र वरदानहरू नदिनुको पछाडि उहाँको अभिप्राय छ। ममा अहङ्कारी स्वभाव छ। म स्पष्ट रूपमा केही पनि होइन, तैपनि जब मैले आफ्नो कर्तव्यमा ब्रदर-सिस्टरहरूसँग सहकार्य गरेँ, म अझै पनि अहङ्कारी र आत्म-धर्मी थिएँ र मैले उनीहरूसँग सौहार्दपूर्ण सहकार्य गर्न सकिनँ। अहिले, मेरो कमजोर क्षमताको कारणले, मलाई मेरो कर्तव्यमा झट्काहरू लागिरहन्छ, त्यसैले म अब अहङ्कारी हुन सक्दिनँ। म केवल नम्रतापूर्वक आफ्नो कर्तव्य पूरा गर्न सक्छु। जब मैले केही कुरा जान्दिनँ वा बुझ्दिनँ, तब म खोज्न सक्छु, र म मेरा ब्रदर-सिस्टरहरूका सुझावहरू स्विकार्न सक्छु। यसले मलाई मेरो भ्रष्ट स्वभावले अवरोध र बाधाहरू निम्त्याउनबाट पनि रोक्छ। मेरो कमजोर क्षमताले मलाई सुरक्षा दिइरहेको छ!

त्यसपछि, मैले परमेश्‍वरलाई प्रार्थना गरेँ र अझ धेरै समय सिद्धान्तहरू र परमेश्‍वरका वचनहरू मनन गर्दै बिताएँ। केही समयपछि, मैले आफ्नो कर्तव्यमा केही प्रगति गरेँ र यसमा केही नतिजाहरू हासिल गरेँ। एक दिन, म एक सिस्टरसँग आफ्ना अनुभवहरूबारे सङ्गति गरिरहेकी थिएँ, र उनले भनिन्, “तिमीले साँच्चै नै पहिलेको तुलनामा हालसालै केही प्रगति गरेकी छौ। कमजोर क्षमता हुनुले फरक पार्दैन। जबसम्म हामी सत्यता अभ्यास गर्न इच्छुक हुन्छौँ र पवित्र आत्माको काम प्राप्त गर्न सक्छौँ, तबसम्म परमेश्‍वरले कमजोर क्षमताको खोटलाई पूर्ति गरिदिनुहुनेछ।” म यो कुरामा साँच्चै सहमत भएँ, र परमेश्‍वरले भन्नुभएको कुरा मैले बुझेँ: “सायद परमेश्‍वरको वचन बोध गर्ने तिमीहरूको क्षमता कमजोर होला, तर तिमीहरूद्वारा उहाँको वचनको अभ्यासमार्फत, उहाँ त्यो कमीलाई निवारण गर्न सक्नुहुन्छ” (वचन, खण्ड १। परमेश्‍वरको देखापराइ र काम। सत्यतालाई बुझिसकेपछि त्यसलाई अभ्यास गर्नुपर्छ)। मैले बुझेँ कि परमेश्‍वरले व्यक्तिको क्षमता कस्तो छ भनेर हेर्नुहुन्न, बरु उसले सत्यता बुझेपछि त्यसलाई अभ्यास गर्न सक्छ कि सक्दैन भनेर हेर्नुहुन्छ। जब व्यक्तिले सत्यता अभ्यास गर्छ, परमेश्‍वरले उसको अन्तर्निहित क्षमताका आधारमा उसलाई अन्तर्दृष्टि र मार्गदर्शन दिनुहुन्छ, जसले गर्दा उसले आफ्नो कर्तव्यमा एउटा मार्ग भेट्टाउन सक्छ। परमेश्‍वरलाई धन्यवाद!


२३. म कसरी आफ्नो ईर्ष्याबाट मुक्त भएँ

वाङ्ग शेन, चीन

सन् २०१९ मा, म भिडियो समूहको टोली अगुवाको रूपमा छानिएँ। मैले मनमनै सोचेँ, “म साँच्चै सक्षम छु जस्तो छ, नत्र भने उहाँहरूले मलाई छान्नुहुने थिएन।” त्यसैबेला, मैले पूरा मन लगाएर आफ्नो कर्तव्य राम्रोसँग निर्वाह गर्ने सङ्कल्प गरेँ। त्यतिबेला, सिस्टर जियाओ याको थ्रीडी सीप विशेष रूपमा उत्कृष्ट थियो, र सबैजना कुनै पनि प्राविधिक समस्या लिएर उनीकहाँ जान्थे। जियाओ याको वरिपरि सबैजना निरन्तर जम्मा भएर प्रश्नहरू सोधिरहेका देखेर, मेरो मनमा अलिक खल्लो महसुस हुन्थ्यो, तर मैले त्यसलाई सही रूपमा लिएँ। आखिर, मेरो विशेषता टुडी एनिमेसन थियो, र मलाई थ्रीडी प्रविधिबारे खासै थाहा थिएन, त्यसैले मानिसहरूले उनीसँग मद्दत माग्नु सामान्य थियो। यसबाहेक, सिस्टर सु जिएले प्रायः मलाई केही प्राविधिक प्रश्नहरू सोध्थिन्, जसले गर्दा मलाई केही सन्तुलन महसुस हुन्थ्यो। तर पछि, सिस्टरहरू जियाओ याकहाँ प्राविधिक मामिलाका लागि मात्र नभई, आफ्नो जीवन प्रवेशका समस्या र कठिनाइहरूबारे सङ्गति गर्न पनि जान थाले। त्यतिबेला मलाई साँच्चै खल्लो लाग्न थाल्यो। “म टोली अगुवा हुँ, तर किन कोही पनि मकहाँ आउँदैन? के उनीहरू म जियाओ या जत्तिको राम्रो छैन भन्ने सोच्छन्? त्यसोभए तिनीहरूले सुरुमा मलाई किन अगुवा चुने? के यो मलाई अप्ठ्यारोमा पार्नका लागि होइन र?” जब-जब म सिस्टरहरूलाई सँगै सङ्गति गरिरहेको देख्थेँ, तब-तब म पनि सामेल हुन चाहन्थेँ, तर जब म उनीहरू सबैलाई जियाओ याको वरिपरि जम्मा भएको देख्थेँ, तब म तुरुन्तै आफ्नो विचार बदल्थेँ। “तिमी त पहिले नै सबैको ध्यानको केन्द्र बनेकी छौ। यदि म, टोली अगुवा भएर त्यहाँ गएँ भने, के त्यसले तिमीलाई अझ चम्किलो र बढी सक्षम देखाउँदैन र, जबकि म झनै तुच्छ देखिनेछु?” त्यसैले, म फर्केर अर्को कोठामा एकलै आफ्नो आत्मिक भक्ति गर्न जान्थेँ। बाहिरबाट, कहिलेकाहीँ जियाओ याको हाँसो सुनिन्थ्यो, र त्यो मलाई साह्रै कानमा बिझ्ने खालको लाग्थ्यो, मानौं उनले जानाजानी आफ्नो “प्रतिष्ठा” देखाइरहेकी छिन्। त्यसपछि, म उनीप्रति झन्-झन् असन्तुष्ट हुन थालेँ। “म स्पष्ट रूपमा टोली अगुवा हुँ, तर सबैजना तिम्रो वरिपरि घुम्छन्। मैले आफ्नो इज्जत कसरी जोगाउने? तिमी मेरो भावनाको बारेमा सोच्दैनौ। कम्तीमा तिमीले मलाई सँगै सङ्गति गर्न बोलाएर मेरो इज्जत जोगाउने बाटो दिन सक्थ्यौ! म देख्दैछु, तिमीले मलाई टोली अगुवाको रूपमा अलिकति पनि सम्मान गर्दैनौ।” पछि, मैले सोच्न थालेँ, यदि भेलाहरूमा मेरो सङ्गतिमा धेरै ज्योति भयो भने, के मानिसहरू आफ्ना समस्याहरूबारे सङ्गति गर्न मकहाँ आउन थाल्छन् होला? त्यसरी, मैले केही इज्जत पुनः प्राप्त गर्न सक्थेँ। त्यसैले, भेलाहरूमा, मैले आफ्नो सङ्गतिलाई कसरी उत्कृष्ट बनाउने भनेर दिमाग खियाएँ, तर जति कोसिस गरेँ, मेरो दिमाग उति नै खाली हुन्थ्यो। मेरो सङ्गति खल्लो र नीरस हुन्थ्यो, त्यसपछि, कोही पनि मसँग सङ्गति गर्न अझै पनि आएन। बिस्तारै, मैले अरू सिस्टरहरूप्रति पनि नकारात्मक धारणा बनाउन थालेँ। म उनीहरूसँग बोल्न चाहन्नथेँ, र विशेष गरी जियाओ यालाई त वास्ता नै गर्न चाहन्नथेँ। कामको बारेमा छलफल गर्न एकदमै आवश्यक हुँदा मात्र म उनीसँग अनिच्छापूर्वक बोल्थेँ, र त्यसो गर्दा पनि, कठोर अनुहार लिएर र एकदमै रुखो स्वरमा बोल्थेँ। मलाई त्यस्तो देखेर, जियाओ याले पनि मसँग बोल्ने आँट गरिनन्।

एक साँझ, सबैजना फेरि जियाओ याको वरिपरि जम्मा भएर प्रश्नहरू सोधिरहेका थिए, र सु जिए पनि उनीहरूसँग सामेल भइन्। उनीहरूलाई हाँस्दै र कुरा गर्दै छलफल गरिरहेको हेर्दा, मैले अचानक एकलै परेको महसुस गरेँ र जियाओ याले मलाई उक्साउन जानाजानी यसो गरिरहेकी छिन् भन्ने सोचेँ। जति धेरै सोचेँ, मलाई उति नै रिस उठ्यो। केही बेरपछि, जियाओ याले मलाई एउटा प्रश्न सोधिन्। मैले उनलाई जवाफ दिने कुनै मनसाय राखिनँ, त्यसैले नसुनेको जस्तो गरेँ। उनले फेरि सोधिन्, र मैले झर्किँदै एकदमै कठोर जवाफ फर्काएँ। जियाओ या अलिकति अकमक्क परिन् र सोधिन्, “तिमीलाई के भयो?” मैले रिसाउँदै भनेँ, “केही भएको छैन!” मलाई त्यस्तो देखेर, जियाओ यासँग आफ्नो सिटमा फर्केर बस्नुबाहेक अरू कुनै विकल्प थिएन। मलाई यति धेरै अन्याय र निस्सासिएको महसुस भयो कि, म अर्को कोठामा गएर रुन थालेँ। जियाओ या म कस्तो छु भनेर हेर्न आइन्, तर मैले उनलाई बेवास्ता गरेँ, किनभने मेरो सबै पीडा उनकै कारणले भएको हो भन्ने महसुस गरिरहेकी थिएँ। त्यसपछि, मैले मनमनै उनीसँग प्रतिस्पर्धा गर्न थालेँ। हरेक बिहान हाम्रो आत्मिक भक्तिको समयमा, अरू सिस्टरहरूले आफ्नो सङ्गति सकेपछि म केही कुरा थप्थेँ, तर जब जियाओ याले आफ्नो सङ्गति सक्थिन्, तब म पूरै चुप लाग्थेँ। मैले मनमनै सोचेँ, “म तिमीलाई त्यत्तिकै छोडिदिन्छु, र अप्ठ्यारोमा पर्दा कस्तो महसुस हुन्छ भन्ने स्वाद चखाउँछु।” जब हामी कामको बारेमा छलफल गर्थ्यौं, तब अरूले बोलेपछि म तुरुन्तै आफ्नो विचार थप्थेँ, तर जब जियाओ याले बोलिसक्थिन्, तब म नसुनेझैँ गर्थें, उनलाई वास्तै गर्दिनथेँ। जियाओ या र अरू सिस्टरहरूप्रतिको मेरो व्यवहारमा स्पष्ट भिन्नता भएकोले, अरू सिस्टरहरूले पनि केही हदसम्म बाँधिएको महसुस गर्न थाले। उनीहरूले कामको छलफलमा खुलेर बोल्ने आँट गरेनन्, जसले गर्दा कामको दक्षता कम भयो र हाम्रो भेलाको परिणाम पनि राम्रो भएन। मैले के सोचेकी थिएँ भने, यस्तो व्यवहारले जियाओ यालाई तह लगाउँछ, तर वास्तवमा उनलाई खासै असर परेन। सबैजनासँग उनको सम्बन्ध अझै राम्रो थियो, र उनीहरू अझै पनि आफ्ना समस्याहरू लिएर उनीकहाँ जान्थे। यसले मलाई धेरै रिस उठायो। पछि, मैले हाम्रो कर्तव्यसँग सम्बन्धित मामिलाहरूमा छलफल गर्न पहल गर्न छोडेँ। म जियाओ यासँग बोल्न चाहन्नथेँ, र अरू सिस्टरहरूलाई वास्ता गर्न पनि चाहन्नथेँ। म हरेक दिन एकलै बस्थेँ, भित्रभित्रै अत्यन्तै दबिएको र दुःखी महसुस गर्थें।

त्यसपछिको केही समय, हरेक साँझ खानापछि मेरो पेट फुल्न थाल्थ्यो, र यो अत्यन्तै असहज हुन्थ्यो। मैले सबै प्रकारका उपचारहरू प्रयास गरेँ, तर केहीले पनि काम गरेन। एक साँझ, जियाओ या र अतिथि सत्कारक सिस्टर दुवैले मलाई यस्तो बिमारी आइपर्दा, मैले आत्म-चिन्तन गरेर पाठ सिक्नुपर्छ भनेर सम्झाउनुभयो। तब मात्र मैले परमेश्‍वरलाई प्रार्थना गरेँ, उहाँसँग मलाई अन्तर्दृष्टि दिनुहोस् र आफैलाई चिन्न मार्गदर्शन गर्नुहोस् भनेर अनुरोध गरेँ। प्रार्थना गर्दा, जियाओ याप्रतिको मेरो ईर्ष्याका दृश्यहरू एकपछि अर्को गर्दै मेरो दिमागमा आए, र मैले यो विषयमा चिन्तन गर्नुपर्छ भन्ने महसुस गरेँ।

मेरो आत्मिक भक्तिको समयमा, मैले परमेश्‍वरका केही वचनहरू पढेँ र आफ्नो स्थितिबारे केही समझ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरू आफूभन्दा अरू उत्तम र उच्‍च होलान्, र आफ्नो बेवास्ता हुँदा अरूलाई मान्यता मिल्ला भनेर सधैँ डराउँछन्, र यसले गर्दा तिनीहरूले अन्य व्यक्तिहरूलाई आक्रमण र बहिष्कार गर्छन्। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो एउटा क्रूर स्वभाव हो। आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई मन पराउनुहुन्न। यदि तँ साँच्‍चै परमेश्‍वरका अभिप्रायलाई ख्याल गर्न सक्षम छस् भने, तैँले अरू मानिसहरूलाई उचित व्यवहार गर्न सक्‍नेछस्। यदि तैँले असल व्यक्तिलाई सिफारिस गर्छस् र उसलाई तालिम लिन र कर्तव्य निर्वाह गर्न दिन्छस्, र यसरी परमेश्‍वरको घरमा एक प्रतिभावान्‌ व्यक्ति थप्छस् भने, के यसले तेरो काम सहज पार्नेछैन र? तब के तँ आफ्नो कर्तव्यमा अर्पित भइरहेको हुनेछैनस् र? त्यो परमेश्‍वरअघिको असल कार्य हो; अगुवाको रूपमा सेवा गर्ने व्यक्तिमा हुनुपर्ने न्यूनतम विवेक र समझ यही हो। सत्यता अभ्यास गर्न सक्‍नेहरूले आफूले गर्ने कामकुराहरूमा परमेश्‍वरको छानबिन स्विकार्न सक्छन्। जब तैँले परमेश्‍वरको छानबिन स्विकार्छस्, तेरो हृदय सोझो बन्‍नेछ। यदि तँ अरूलाई देखाउनको लागि मात्र काम गर्छस्, र सधैँ अरूको प्रशंसा र आदर पाउन चाहन्छस्, तर परमेश्‍वरको छानबिन स्विकार्दैनस् भने, के अझै पनि परमेश्‍वर तेरो हृदयमा हुनुहुन्छ त? यस्ता मानिसहरूमा परमेश्‍वरको डर मान्ने हृदय हुँदैन। सधैँ आफ्नै खातिर काम गर्ने र निरन्तर आफ्नै हितहरूको ख्याल गर्ने नगर्; आफ्नो घमण्ड, ख्याति, र हैसियतको बारेमा सोच्दै नसोच्, र आफ्ना व्यक्तिगत हितहरूको ख्याल नगर्। तैँले सबैभन्दा माथि परमेश्‍वरको घरका हितहरूको ख्याल गर्नुपर्छ, र तिनलाई आफ्नो प्राथमिकता बनाउनुपर्छ। तैँले परमेश्‍वरका अभिप्रायहरूको ख्याल गर्नुपर्छ र सबैभन्दा माथि तैँले आफ्नो कर्तव्य निर्वाहमा अशुद्धताहरू थिए कि थिएनन्, तँ अर्पित थिइस् कि थिइनस्, तैँले आफ्ना जिम्मेवारीहरू पूरा गरिस् कि गरिनस्, र तैँले आफ्नो सर्वस्व दिइस् कि दिइनस्, साथै तैँले आफ्नो कर्तव्य र मण्डलीको कामका बारेमा पूर्ण हृदयले सोच्दै आएको छस् कि छैनस् भनी मनन गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरू पढेपछि, मैले आफू ईर्ष्याको स्थितिमा बाँचिरहेकी रहेछु भन्ने महसुस गरेँ। जियाओ या आएदेखि नै, जब मैले सबैजना आफ्ना समस्याहरू लिएर उनीकहाँ गएको तर टोली अगुवा, मकहाँ नआएको देखेँ, तब मेरो मन असन्तुलित भयो। मलाई उनले मेरो चमक खोसेकी छिन् भन्ने लाग्यो, र म ईर्ष्यालु र असन्तुष्ट भएकी थिएँ। टोली अगुवाको रूपमा मेरो तथाकथित इज्जत जोगाउन, मैले भेलाहरूमा मेरो सङ्गतिलाई कसरी अन्तर्दृष्टिपूर्ण बनाउने भनेर दिमाग खियाएँ, ताकि सिस्टरहरूले मलाई उच्च सम्मान गरून्। त्यसरी, उनीहरू आफ्नो जीवन प्रवेशमा कुनै समस्या वा कठिनाइहरू भएमा सङ्गति गर्न र समाधान गर्न मकहाँ आउनेछन्। तर जति धेरै मैले प्रयास गरेँ, त्यति नै कम रूपमा मैले केही सङ्गति गर्न सकेँ। त्यसपछि, मैले आत्म-चिन्तन गरिनँ; बरु, जियाओ याप्रतिको मेरो रिस झनै बढ्यो। चाहे भेलामा होस् वा कामको छलफलमा, अरू कसैले जे भने पनि म उत्साहका साथ जवाफ दिन्थेँ, तर जब जियाओ या बोल्थिन्, तब म उनलाई वास्तै गर्दिनथेँ, जानाजानी अप्ठ्यारो मौनता सिर्जना गरेर उनलाई लज्जित पार्थें। यो उनलाई आक्रमण गर्ने र पन्छाउने मेरो अप्रत्यक्ष तरिका थियो। तर अचम्‍मको कुरा, जियाओ यासँगको सबैको सम्बन्ध राम्रै रह्यो। म यति रिसाएँ कि, म कसैसँग पनि बोल्न चाहन्नथेँ, र मैले आफ्नो रिस आफ्नो कर्तव्यमा समेत पोखें। आफूभन्दा सक्षमहरूप्रति ईर्ष्या गर्दा म सङ्कुचित सोचको र तुच्छ बनेकी थिएँ; म अरूलाई आफूभन्दा राम्रो भएको देख्न सक्दिनथेँ। जब मैले आफूभन्दा बलियो कोही देख्थेँ, तब म उसलाई आक्रमण गर्न र पन्छाउन हरेक उपाय अपनाउँथेँ। जब मेरो इच्छा पूरा हुँदैनथ्यो, तब म नकारात्मक हुन्थेँ र काममा ढिलासुस्ती गर्न थाल्थेँ, आफ्नो कर्तव्यलाई बेवास्ता गर्थें। मैले आफ्नो सही कामलाई पूर्ण रूपमा बेवास्ता गरिरहेकी थिएँ! वास्तवमा, जियाओ यासँग राम्रो व्यावसायिक सीप थियो, र उनले समस्याहरू समाधान गर्न सत्यतामाथि सङ्गति गर्न सक्थिन्। जब सिस्टरहरू आफ्ना समस्याहरू लिएर उनीकहाँ जान्थे, तब त्यो हाम्रो कर्तव्य र सिस्टरहरूको जीवन प्रवेश दुवैको लागि लाभदायक हुन्थ्यो। परमेश्‍वरले हामी एकअर्काको सबल पक्षबाट सिकेर आफ्ना कमजोरीहरू सुधार्न सकौँ, एकअर्कालाई आफ्नो कर्तव्य राम्रोसँग निर्वाह गर्न मद्दत गर्न सकौँ, साथसाथै, म पनि निरन्तर बढ्न सकूँ भनेर मभन्दा राम्रा मानिसहरूलाई मेरो छेउमा खडा गर्नुभएको थियो। मैले जियाओ यासँग सहकार्य गर्नुपर्थ्यो, उनीसँग ईर्ष्या गर्ने वा उनलाई पन्छाउने होइन। त्यसपछि, मैले सबैको अगाडि खुलेर त्यस समयमा जियाओ याप्रतिको मेरो ईर्ष्याको स्थितिबारे सङ्गति गरेँ। जियाओ याले मप्रति कुनै द्वेष राखिनन् मात्र होइन, उनले मलाई मद्दत गर्न परमेश्‍वरका केही वचनहरू पनि खोजेर दिइन्। मलाई धेरै लाज र अलिकति पछुतो लाग्यो, र मैले के सोचेँ भने, मैले हाम्रो कर्तव्य पूरा गर्न उनीसँग राम्रोसँग सहकार्य गर्न सुरु गर्नुपर्छ। अप्रत्याशित रूपमा, त्यस दिनदेखि, मेरो पेट फुल्ने समस्या हराएर गयो। त्यसपछि, जब मैले सबैलाई जियाओ याको वरिपरि जम्मा भएर प्रश्नहरू सोधिरहेको देख्थेँ, तब मलाई त्यति नराम्रो लाग्दैनथ्यो, र म आफ्ना सिस्टरहरूसँग सामञ्जस्यपूर्वक सहकार्य गर्न सक्थेँ।

मेरो भ्रष्ट स्वभावबारे मेरो बुझाइ धेरै सतही भएकोले, केही समयपछि, मेरो पुरानै बानी बल्झियो। जब मैले केही सिस्टरहरूलाई सधैँ जियाओ याको वरिपरि जम्मा भएर प्रश्नहरू सोधिरहेको देखेँ, तब मेरो हैसियतको चाहनाले फेरि समस्या खडा गर्न थाल्यो। त्यस समय, केही मामिलामा आन जिएले जियाओ याप्रति पूर्वाग्रह राखेकी थिइन्। मैले समस्या समाधान गर्न र उनीहरूबीचको बाधा हटाउन मद्दत गर्नुपर्थ्यो। तर मैले बाहिरबाट आन जिएसँग सङ्गति गरिरहेको जस्तो देखिए पनि, वास्तवमा मैले हाम्रो सङ्गतिलाई जियाओ याका गल्तीहरू जानाजानी औंल्याउने अवसरको रूपमा प्रयोग गरेँ। यसले गर्दा जियाओ याप्रतिको आन जिएको पूर्वाग्रह झनै बढ्यो, त्यसपछि, आन जिए आफ्ना समस्याहरू लिएर जियाओ याकहाँ जान छोडिन् र मकहाँ आउन थालिन्। तर, जियाओ याको वरिपरि सधैँ दुई जना सिस्टरहरू हुन्थे, त्यसैले तुलनात्मक रूपमा, म अझै पनि कमजोर स्थितिमा थिएँ। त्यसपछि मैले एउटा जुक्ति निकालेँ: “यदि मैले उनको अगाडि आफ्नो घमण्ड त्यागेको जस्तो गरेँ, र हामीले ‘मेलमिलाप’ गर्‍यौं भने, उनले मेरो कामलाई समर्थन गर्नेछिन्। के त्यसपछि टोली अगुवाको रूपमा रहेको मेरो हैसियत सुरक्षित हुँदैन र?” त्यसैले मैले जियाओ यालाई भनेँ, “हेर, म टोली अगुवा भए पनि, म धेरै कुरामा तिमीजस्तो राम्रो छैन। तिमी मूलतः टोली अगुवा जस्तै हौ, केवल पदवी मात्र छैन। अबदेखि, हामी टोलीको काम राम्रोसँग गर्न सँगै सहकार्य गरौं।” त्यसपछि, मैले हाम्रो कर्तव्यसँग सम्बन्धित हरेक कुरामा जियाओ यासँग छलफल गर्न पहल गरेँ। जब उनीसँग हाम्रो कर्तव्यबारे कुनै विचार वा सुझाव हुन्थ्यो, तब उनले पनि पहिले सक्रिय रूपमा मेरो राय सोध्थिन्, त्यसपछि मैले अरू सिस्टरहरूसँग कुरा गर्थें। जियाओ याले हरेक कुरामा पहिले मलाई सोधेको देखेर, म मनमनै मख्ख परिरहेकी थिएँ। “मैले अन्ततः आफ्नो प्रतिद्वन्द्वीलाई आफ्नो अधीनमा पारेँ र न्यायोचित रूपमा प्रभुत्व जमाएँ।” त्यसरी, हामीले लामो समयसम्म “मिलेर सहकार्य” गर्‍यौं। पछि, मेरो कर्तव्यको जिम्मेवारी परिवर्तन भएकोले म जियाओ याबाट अलग भएँ।

धेरै समय नबित्दै, मैले संयोगले ख्रीष्ट विरोधीहरूले कसरी असहमति राख्नेहरूलाई आक्रमण गर्ने र पन्छाउने गर्छन् भनी खुलासा गर्ने परमेश्‍वरका वचनको एक खण्ड पढेँ, र त्यसले मलाई तुरुन्तै मैले पहिले कसरी व्यवहार गरेकी थिएँ भन्ने कुराको सम्झना गरायो। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीसँग मतविरोधीहरूलाई आक्रमण र बहिष्कार गर्ने धेरै जुक्ति र विधिहरू हुन्छन्। सार्वजनिक रूपमा विवाद र खण्डन गर्नेबाहेक, तिनीहरूको सबैभन्दा शक्तिशाली जुक्ति भनेको मतविरोधीलाई आफूतिर तान्ने अनि भर्ती गरेर तिनीहरू सबैलाई आफ्नो कुरा सुन्न लगाउने हो। यदि मतविरोधीहरूले ख्रीष्टविरोधीका कुरा सुनेनन् भने, उसले गैरविश्वासीहरूले राजनीतिक प्रतिद्वन्द्वीहरूसँग व्यवहार गरेजसरी नै तिनीहरूलाई दबाउनेछ, दमन गर्नेछ, र बदनाम गर्नेछ। ख्रीष्टविरोधीहरू यति दुष्ट र क्रूर हुन्छन्। तर कहिलेकाहीँ, ख्रीष्टविरोधीहरूले मानिसहरूलाई आफूतिर तान्न नरम शैली प्रयोग गर्छन्। उदाहरणका लागि, यदि कुनै मतविरोधी छ, जसको विचार तिनीहरूको विचारसँग मिल्दैन भने, तिनीहरू त्यस व्यक्तिलाई मनपर्ने कुरा र उसका कमजोरीहरूलाई हेरेर, त्यस व्यक्तिलाई आफ्‍नो हातमा ल्याउनका लागि सबै प्रकारका घृणित माध्यमहरू प्रयोग गर्छन्। वा तिनीहरूले समर्पणताको ढोँग गर्छन् र त्यस मतविरोधीको अगाडि आफ्ना गल्तीहरू स्वीकार गर्छन्, वा मतविरोधीलाई लाभान्वित बनाउन र सन्तुष्ट पार्न जुनसुकै हदसम्म पनि जान्छन्, वा सायद आफ्‍ना नजिकका साथीहरूलाई त्यस मतविरोधीलाई मनाउन लगाउँछन्; त्यसपछि, तिनीहरूले त्यस मतविरोधीसँग सत्यताबारे सङ्गति गरिरहेको बहाना गर्दै भन्छन्: ‘मण्डलीको कामका लागि हामी सहकार्य गर्नु एकदम उत्तम कुरा हो; भविष्यमा हामी यस मण्डलीलाई आधा-आधा बाँडौँला। म अगुवा भए पनि, तपाईँका जुनसुकै सुझावहरू पनि सुन्‍नेछु। वास्तवमा, तपाईंसँग सहकार्य गर्ने त म नै हुनेछु।’ यदि त्यस मतविरोधी सत्यता नबुझ्ने व्यक्ति हो भने, त्यस व्यक्तिलाई भर्ती गर्न ख्रीष्टविरोधीलाई सजिलो हुनेछ। सत्यता बुझ्नेहरूले यो कुरा छर्लङ्ग देखेर भन्‍नेछन्, ‘यो त एउटा षड्यन्त्रकारी हो; त्यसले खुलेर आक्रमण गरिरहेको छैन, बरु चलाकी गरिरहेको छ—कडा कार्यनीतिहरूको सट्टा नरम शैली अपनाइरहेको छ।’ ख्रीष्टविरोधीका लागि, मतविरोधी नै तिनीहरूको हैसियत र शक्तिका लागि खतरा हुन्छ। ख्रीष्ट विरोधीहरू आफ्नो हैसियत र शक्तिलाई चुनौती दिने जोकोही, त्यो जोसुकै भए पनि, उक्त व्यक्तिलाई ‘तह लगाउन’ जुनै पनि हदसम्म जानेछन्। यदि यी मानिसहरूलाई साँच्चै अधीनमा ल्याउन वा भर्ती गर्न सकिएन भने, ख्रीष्टविरोधीहरूले तिनीहरूलाई ढलाउनेछन् वा निकाल्‍नेछन्। अन्त्यमा, ख्रीष्ट विरोधीहरूले पूर्ण शक्ति प्राप्त गर्ने र अन्तिम निर्णय गर्ने आफ्नो लक्ष्य हासिल गर्नेछन्। ख्रीष्टविरोधीहरूले आफ्नो हैसियत र शक्ति कायम राख्न नियमित रूपमा प्रयोग गर्दै आएका विधिहरूमध्ये एउटा यही हो—तिनीहरू मतविरोधीहरूलाई आक्रमण र बहिष्कार गर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु दुई: तिनीहरूले मतविरोधीहरूलाई आक्रमण गर्छन् र बहिष्कार गर्छन्)। परमेश्‍वरका वचनहरू पढेपछि, म छक्क परेँ। के त्यो मैले त्यतिबेला जियाओ यामाथि प्रयोग गरेको उही चाल थिएन र? मैले के महसुस गरेँ भने, जब मैले उनको अगाडि आफ्नो घमण्ड त्यागेको जस्तो गरेँ, तब म वास्तवमा उनलाई आफ्नो पक्षमा ल्याउन खोजिरहेकी थिएँ, जुन असहमति राख्नेहरूलाई आक्रमण गर्ने र पन्छाउने एउटा तरिका हो। त्यस समयलाई फर्केर सोच्दा, मैले के देखेँ भने, जियाओ याको वरिपरि सधैँ सिस्टरहरू जम्मा हुन्थे, र सबैजना, चाहे उनीहरूलाई काममा समस्या पर्दा होस् वा जीवन प्रवेशमा कठिनाइ हुँदा होस्, उनीकहाँ जान मन पराउँथे। मलाई के लाग्यो भने, म उनलाई कहिल्यै जित्न सक्दिनँ। त्यसैले, टोली अगुवाको रूपमा रहेको आफ्नो हैसियत सुरक्षित गर्न, मैले नरम तरिका अपनाएँ। मैले जानाजानी उनको अगाडि विनम्र भएको बहाना गरेँ, “म तिमीजस्तो राम्रो छैन” र “तिमी त टोली अगुवा जस्तै हौ” जस्ता कुराहरू भनेँ। बाहिरबाट हेर्दा, म धेरै विनम्र देखिन्थेँ, तर वास्तवमा, म उनलाई आफ्नो पक्षमा तान्न चाहन्थेँ, उनलाई मेरो सहायक बनाउन, र मेरो काममा सहकार्य गराउन चाहन्थेँ। त्यसरी, सबैजना मेरो वरिपरि घुम्नेछन्। बाहिरबाट हेर्दा, हामी “मिलेर” बसेका जस्तो देखिन्थ्यो, तर त्यसपछाडिका मेरा मनसायहरू अत्यन्तै घृणित र फोहोरी थिए, र ती परमेश्‍वरका लागि घृणित छन्। मैले गैरविश्वासी संसारका ती राजनीतिज्ञहरूको बारेमा सोचेँ, जो शक्तिका लागि आफ्ना प्रतिद्वन्द्वीहरूसँग प्रतिस्पर्धा गर्न सबै प्रकारका तरिकाहरू अपनाउँछन्। उनीहरू कि त आफ्ना विरोधीहरूलाई बदनाम गर्छन् कि त उनीहरूलाई आफ्नो प्रयोगका लागि आफ्नो पक्षमा तान्न षड्यन्त्र रच्छन्। आफ्नो हैसियत जोगाउन, मैले पनि आफ्नो दिमाग खियाएकी थिएँ, कुनै पनि घृणित र फोहोरी उपाय अपनाउन तयार थिएँ। यो विश्वासीको व्यवहार कसरी हुन सक्छ र? म त अविश्वासीभन्दा फरक थिइनँ! म साँच्चै घिनलाग्दो रहेछु!

मैले किन सधैँ जियाओ यासँग प्रतिस्पर्धा गर्नुपर्थ्यो भनेर मनन गर्न थालेँ। यसको मुख्य कारण के रहेछ भने, टोली अगुवाको रूपमा, म सबैको बीचमा पहिलो हुनुपर्छ, र कुनै पनि टोली सदस्य मभन्दा राम्रो वा मभन्दा अगाडि बढ्नु हुँदैन भन्‍ने मलाई लाग्थ्यो। त्यसपछि मैले परमेश्‍वरको वचनको एउटा खण्ड देखेँ: “तैँले महत्त्वपूर्ण वा महत्त्वहीन कार्य जे गरे पनि तँलाई सधैँ सहायता गर्ने, मार्गदर्शन र सल्लाह दिने, वा तँसँग सहकार्य गर्ने कोही चाहिनेछ। यो तैँले अझै सही रूपमा काम गर्ने, थोरै गल्तीहरू गर्ने र तँ बरालिने सम्‍भावना कम हुने कुरा सुनिश्‍चित गर्ने एउटै तरिका हो—र यो राम्रो कुरा हो। विशेष गरी, परमेश्‍वरको सेवा गर्नु सानोतिनो कुरा होइन, र तैँले आफ्नो भ्रष्ट स्वभावको समाधान नगर्दा त्यसले तँलाई खतरामा पार्न सक्छ! मानिसहरूमा शैतानी स्वभावहरू हुन्छन्, र तिनीहरूले कुनै पनि बेला र कुनै पनि स्थानमा परमेश्‍वरको विरुद्ध विद्रोह र विरोध गर्न सक्छन्। शैतानी स्वभावअनुसार जिउने मानिसहरूले परमेश्‍वरलाई कुनै पनि बेला इन्कार गर्न, विरोध गर्न, र विश्वासघात गर्न सक्छन्। ख्रीष्टविरोधीहरू अत्यन्तै मूर्ख हुन्छन्, तिनीहरूले यो बुझ्दैनन्, तिनीहरू सोच्छन्, ‘मलाई शक्ति प्राप्त गर्नका निम्ति धेरै समस्या भएको थियो, म किन यो अरूसँग बाँडूँ? यो अरूलाई दिनुको अर्थ म आफैसँग केही नहुनु हो, होइन र? मैले शक्तिविना कसरी मेरा प्रतिभा र क्षमताहरू प्रदर्शन गर्न सक्छु?’ परमेश्‍वरले मानिसहरूलाई सुम्पनुभएको कुरा शक्ति वा हैसियत होइन, कर्तव्य हो भन्‍ने कुरा तिनीहरूलाई थाहा हुँदैन। ख्रीष्टविरोधीहरू शक्ति र हैसियतलाई मात्र स्विकार्छन्, आफ्‍नो कर्तव्यलाई पन्छ्याउँछन्, अनि तिनीहरूले वास्तविक काम गर्दैनन्। यसको साटो, तिनीहरू ख्याति, प्राप्ति र हैसियत मात्र पछ्याउँछन्, अनि शक्तिमा रहन, परमेश्‍वरका चुनिएका मानिसहरूलाई नियन्त्रण गर्न, र हैसियतका लाभहरूमा लिप्त हुन मात्र चाहन्छन्। यसरी काम गर्नु धेरै खतरनाक हुन्छ—यो परमेश्‍वरको विरोध गर्नु हो! आफ्‍नो कर्तव्य उपयुक्त तरिकाले पूरा गर्नुको सट्टा, ख्याति, प्राप्ति र हैसियत मात्रै पछ्याउने कुनै पनि व्यक्तिले आगोसँग खेलिरहेको र आफ्‍नो जीवनसँग खेलिरहेको हुन्छ। अनि, आगोसँग र आफ्नै जीवनसँग खेलिरहेका व्यक्तिहरूले कुनै पनि बेला आफ्‍नो जीवन आफै बरबाद गर्न सक्छन्। आज, अगुवा वा कामदारको रूपमा, तैँले परमेश्‍वरको सेवा गरिरहेको छस्, जुन साधारण कुरा होइन। तैँले कुनै व्यक्तिका लागि काम गरिरहेको छैनस्, त्यो त परै जाओस्, बिल तिर्न र हातमुख जोड्नको लागि पनि काम गरिरहेको छैनस्। बरु, तैँले मण्डलीमा आफ्‍नो कर्तव्य निर्वाह गरिरहेको छस्। विशेष गरी परमेश्‍वरको आज्ञाबाट नै यो कर्तव्य आयो। त्यसैले यसलाई निर्वाह गर्नुको तात्पर्य के हो? यो हो कि तैँले आफ्‍नो कर्तव्य राम्ररी निर्वाह गरे पनि नगरे पनि, तँ त्यसका लागि परमेश्‍वरप्रति जवाफदेही हुनुपर्नेछ; अन्त्यमा, परमेश्‍वरलाई एउटा लेखा दिनैपर्छ, एउटा परिणाम निक्लिनैपर्छ। किनभने तैँले जे स्वीकार गरेको छस् त्यो परमेश्‍वरको आज्ञा हो, एउटा पवित्र जिम्‍मेवारी हो, र त्यसकारण यो जिम्मेवारी जति नै महत्त्वपूर्ण वा सानो भए पनि, यो गम्‍भीर कुरा हो। यो कति गम्‍भीर हुन्छ? यसले सानो परिमाणमा तैँले यो जीवनकालमा सत्यता प्राप्त गर्न सक्छस् कि सक्दैनस् र परमेश्‍वर तँलाई कुन दृष्टिले हेर्नुहुन्छ भन्ने कुरा समेट्छ। ठूलो परिमाणमा, यो प्रत्यक्ष रूपमा तेरा सम्भावनाहरू र भवितव्यसँग, र तेरो परिणामसँग सम्‍बन्धित हुन्छ; यदि तैँले दुष्टता गरिस् र परमेश्‍वरको विरोध गरिस् भने, तँलाई दोषी ठहराएर दण्डित गरिनेछ। तैँले आफ्‍नो कर्तव्य निर्वाह गर्दा गर्ने सबै कुराको बारेमा परमेश्‍वरले लेखा राख्‍नुभएको हुन्छ, र यसलाई कसरी अङ्क दिने र मूल्याङ्कन गर्ने भन्‍नेबारेमा उहाँका आफ्‍नै सिद्धान्त र मापदण्डहरू हुन्छन्; परमेश्‍वर तेरो कर्तव्य निर्वाहको सम्पूर्णताका आधारमा तेरो परिणाम निर्धारित गर्नुहुन्छ। के यो गम्भीर कुरा हो? वास्तवमै हो! त्यसोभए, यदि तँलाई कुनै काम अह्राइयो भने, के यो तँ आफैले सम्हाल्नुपर्ने कुरा हो? (होइन।) त्यो काम तँ आफैले पूरा गर्न सक्‍ने कुरा होइन, तर यसका लागि तैँले जिम्मेवारी भने लिनुपर्छ। जिम्मेवारी तेरै हो; तैँले त्यो आज्ञा पूरा गर्नैपर्छ। यसले के कुरालाई छुन्छ? यसले सहकार्य, सेवामा कसरी सहकार्य गर्ने, आफ्नो कर्तव्य निर्वाह गर्न कसरी सहकार्य गर्ने, आफूले पाएको आज्ञा पूरा गर्न कसरी सहकार्य गर्ने, परमेश्‍वरको इच्छा पालना हुने गरी कसरी सहकार्य गर्ने भन्‍ने कुरालाई छुन्छ। यसले यी कुराहरूलाई छुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरू पढेपछि, मैले के बुझेँ भने, जब मेरा ब्रदर-सिस्टरहरूले मलाई टोली अगुवाको रूपमा चुने, तब उनीहरूले मलाई हैसियत दिइरहेका थिएनन्, बरु जिम्मेवारी दिइरहेका थिए। मैले सबैसँग मिलेर सहकार्य गर्नुपर्थ्यो, र जोसँग जे-जस्तो सबल पक्ष थियो, मैले उनीहरूलाई त्यसको पूर्ण उपयोग गर्न दिनुपर्थ्यो। एकअर्काको सबल पक्षबाट सिकेर आफ्ना कमजोरीहरू सुधारेर मात्र हामीले आफ्नो कर्तव्य पूरा गर्न सक्थ्यौं। उदाहरणका लागि, जियाओ या प्राविधिक रूपमा सिपालु थिइन् र आफ्नो जीवन प्रवेशबारे पनि गम्भीर थिइन्। मैले उनलाई आफ्ना सबल पक्षहरू अझ बढी प्रयोग गर्न दिनुपर्थ्यो। यो मण्डलीको कामका लागि मात्र लाभदायक हुने थिएन, तर मेरो आफ्नै कर्तव्य पूरा गर्नमा पनि सहयोगी हुने थियो। तर जबदेखि म टोली अगुवा बनेँ, तबदेखि मैले आफूलाई टोली अगुवाको हैसियतमा उचालेकी थिएँ। दिनभरि, मेरा विचारहरू सबैसँग मिलेर आफ्नो कर्तव्य राम्रोसँग कसरी गर्ने भन्नेबारे हुन्थेनन्; बरु, म आफ्नै हैसियत र छविको बारेमा आसक्त हुन्थेँ। म मभन्दा अगाडि बढ्ने जो कोहीलाई प्रतिद्वन्द्वीको रूपमा देख्थेँ र उनीहरूलाई दबाउन हर प्रयास गर्थेँ, मेरा कार्यहरूले उनीहरूलाई हानि पुऱ्याउँछ वा हाम्रो कामको प्रगतिमा असर पार्छ कि भनेर कुनै विचार गर्थिनँ। त्यो कसरी कर्तव्य निर्वाह गरेको भयो र? मैले स्पष्ट रूपमा मण्डलीको काममा बाधा दिइरहेकी थिएँ! मैले ठूलो रातो अजिङ्गरको देशका अधिकारीहरूले कसरी आफ्ना अधीनस्थहरूलाई आफूभन्दा बढी चम्कन वा आफ्नो चमक चोर्न कहिल्यै अनुमति दिँदैनन् भन्नेबारे सोचेँ। जब उनीहरूले कुनै व्यक्ति आफ्नो हैसियतको लागि खतरा हो भन्‍ने महसुस गर्छन्, तब उनीहरूले त्यस व्यक्तिलाई दबाउँछन् र सास्ती दिन्छन्, र उनीहरू त्यस व्यक्तिलाई तल नझारेसम्म शान्त हुँदैनन्। अनि मण्डलीमा हैसियतको लागि प्रतिस्पर्धा गर्ने ख्रीष्ट विरोधीहरू हुन्छन्। उनीहरू आफूभन्दा राम्रो जो कोहीलाई आफ्नो आँखाको कसिंगर ठान्छन्, तिनीहरूलाई दबाउँछन् र पन्छाउँछन्, कुनै पश्चात्तापविना परमेश्‍वरको घरको काममा गम्भीर रूपमा बाधा दिन्छन्, र तिनीहरू अन्ततः मण्डलीबाट निष्कासित हुन्छन्। मैले के देखेँ भने, हैसियतको पछि लाग्नुको परिणाम डरलाग्दो रहेछ! टोली अगुवाको रूपमा मैले काम गरेको समयमा, मैले निरन्तर ख्याति र प्राप्तिको लागि प्रतिस्पर्धा गरिरहेकी थिएँ। मैले टोली अगुवाको रूपमा आफ्नो हैसियत जोगाए पनि, मैले आफ्नो कर्तव्य पूरा गरिनँ। मैले आफूभन्दा राम्रा मानिसहरूलाई आक्रमण गरेँ र पन्छाएँ र मण्डलीको काममा बाधा दिएँ। मसँग परमेश्‍वरका लागि घृणित अपराधहरू मात्र बाँकी थिए। मलाई साँच्चै पछुतो लाग्यो। यदि समय फर्काउन सकिन्थ्यो भने, मैले साँच्चै जियाओ या र अरूसँग मिलेर आफ्नो कर्तव्य पूरा गर्न सकेको भए हुन्थ्यो भन्ने इच्छा गरेँ।

पछि, मैले एउटा अनुभवात्मक गवाही भिडियो हेरेँ, र त्यसमा उद्धृत परमेश्‍वरको वचनको एउटा खण्ड मेरो स्थितिसँग पूर्ण रूपमा मेल खान्थ्यो। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूले शक्ति र हैसियत प्राप्त गर्नका लागि मण्डलीमा गर्ने पहिलो कुरा भनेको अरूको भरोसा र उच्च सम्मान जित्ने प्रयास गर्नु हो, ताकि तिनीहरूले अझै धेरै मानिसलाई विश्‍वस्त गराउन अनि आदर र आराधना गर्ने बनाउन सकून्, यसरी अन्तिम निर्णयमा प्रभुत्व जमाउने र मण्डलीमा शक्ति हातमा लिने आफ्नो उद्देश्य हासिल गर्न सकून्। जब शक्ति प्राप्त गर्ने कुरा आउँछ, तब तिनीहरू अरूसँग प्रतिस्पर्धा र लडाइँ गर्न सबैभन्दा बढी सिपालु हुन्छन्। सत्यता पछ्याउनेहरू, मण्डलीमा प्रतिष्ठा भएकाहरू, र दाजुभाइ-दिदीबहिनीहरूले प्रेम गर्नेहरू नै तिनीहरूका प्राथमिक विपक्षी हुन्छन्। तिनीहरूको हैसियत खतरामा पार्ने जोकोही तिनीहरूको विपक्षी हुन्छ। तिनीहरू नडराई आफूभन्दा बलिया मानिसहरूसँग प्रतिस्पर्धा गर्छन्; र तिनीहरू कुनै दया नदेखाई आफूभन्दा कमजोर मानिसहरूसँग प्रतिस्पर्धा गर्छन्। तिनीहरूको हृदय प्रतिस्पर्धा र लडाइँका दर्शनहरूले भरिएको हुन्छ। तिनीहरू मानिसहरूले प्रतिस्पर्धा र लडाइँ गरेनन् भने कुनै फाइदा प्राप्त गर्न सकिनेछैन, अनि प्रतिस्पर्धा र लडाइँ गरेर मात्रै आफूले चाहेका कुरा प्राप्त गर्न सकिन्छ भन्‍ने विश्‍वास गर्छन्। तिनीहरू हैसियत प्राप्त गर्न र मानिसहरूको समूहमा प्रमुख स्थान लिनका लागि जोकोहीसँग प्रतिस्पर्धा गर्न जेसुकै गर्नुपरे पनि गर्छन्, र तिनीहरूको हैसियत खतरामा पार्ने एउटै व्यक्तिलाई पनि छोड्दैनन्। तिनीहरूले जोसँग अन्तरक्रिया गरे पनि, यी अन्तरक्रियाहरू प्रतिस्पर्धा र लडाइँले भरिएका हुन्छन्, र तिनीहरू बुढेसकालसम्मै प्रतिस्पर्धा र लडाइँ गरिरहन्छन्। तिनीहरू प्रायजसो ‘के मैले त्यस व्यक्तिसँग लडाइँ गरेँ भने त्यसलाई जित्न सक्छु?’ भनेर सोध्छन्। बोल्‍न सिपालु, तर्कसङ्गत, संरचनात्मक र विधिवत् तरिकाले बोल्न सक्ने व्यक्ति तिनीहरूको डाहा र नक्कलको निसाना बन्छ। त्योभन्दा पनि, ऊ तिनीहरूको विपक्षी बन्छ। सत्यता पछ्याउने र विश्‍वास भएका, दाजुभाइ-दिदीबहिनीहरूलाई बारम्बार सहयोग र साथ दिन सक्ने, र तिनीहरूलाई नकारात्मकता र कमजोरीबाट निस्कन सक्षम बनाउने व्यक्ति पनि तिनीहरूको विपक्षी बन्छ, त्यसैगरी कुनै निश्‍चित पेसामा निपुण र दाजुभाइ-दिदीबहिनीहरूले केही हदसम्म आदर गर्ने व्यक्ति पनि तिनीहरूको विपक्षी बन्छ। आफ्नो काममा परिणामहरू प्राप्त गर्ने र माथिबाट मान्यता प्राप्त गर्ने व्यक्ति स्वाभाविक रूपमै तिनीहरूको झनै ठूलो विपक्षी बन्छ। … ख्रीष्टविरोधीहरू जहाँ भए नि सबैभन्दा उच्च पद ओगट्न चाहन्छन् नै भन्‍ने हुँदैन। कुनै ठाउँमा जाँदा तिनीहरूसँग एउटा स्वभाव र मानसिकता हुन्छ जसले तिनीहरूलाई कुनै काम गर्न बाध्य पार्छ। त्यो मानसिकता के हो? त्यो हो: ‘मैले प्रतिस्पर्धा गर्नैपर्छ! प्रतिस्पर्धा गर्नैपर्छ! प्रतिस्पर्धा गर्नैपर्छ!’ किन एउटा ‘प्रतिस्पर्धा’ नभई, तीनवटा ‘प्रतिस्पर्धा’? (प्रतिस्पर्धा तिनीहरूको जीवन बनेको हुन्छ र तिनीहरू यसैअनुसार जिउँछन्।) यो तिनीहरूको स्वभाव हो। तिनीहरू अत्यन्तै अहङ्कारी र काबुमा राख्‍न कठिन स्वभावका साथ जन्‍मेका हुन्छन्, अर्थात् तिनीहरू आफूलाई कोहीभन्दा कम ठान्दैनन् र तिनीहरू अत्यन्तै घमण्डी हुन्छन्। तिनीहरूको यस्तो चरम अहङ्कारी स्वभावलाई कसैले काबुमा राख्न सक्दैन; तिनीहरू आफैले पनि यसलाई नियन्त्रण गर्न सक्दैनन्। त्यसकारण तिनीहरूको जीवन नै लडाइँ र प्रतिस्पर्धा हुन्छ। तिनीहरू केका लागि लडाइँ र प्रतिस्पर्धा गर्छन्? स्वाभाविक रूपमै तिनीहरू ख्याति, प्राप्ति, हैसियत, इज्जत र आफ्‍नै हितहरूका लागि प्रतिस्पर्धा गर्छन्। तिनीहरूले जस्तोसुकै विधिहरू प्रयोग गर्नु परे पनि, सबै जना तिनीहरूप्रति समर्पित हुन्छन् भने, तिनीहरूले आफ्ना लागि फाइदा र हैसियत प्राप्त गर्न सक्छन् भने, तिनीहरूले आफ्‍नो लक्ष्य हासिल गरिसकेका हुन्छन्। प्रतिस्पर्धा गर्ने तिनीहरूको इच्छा क्षणिक रमाइलो होइन; यो शैतानी प्रकृतिबाट आउने स्वभाव हो। यो त स्वर्ग, पृथ्वी र मानिसहरूसँग लडाइँ गर्ने ठूलो रातो अजिङ्गरको जस्तो स्वभाव हो। अब, मण्डलीमा ख्रीष्टविरोधीहरू अरूसँग लडाइँ र प्रतिस्पर्धा गर्दा तिनीहरू के चाहन्छन्? निस्सन्देह, तिनीहरूले प्रतिष्ठा र हैसियतका लागि प्रतिस्पर्धा गरिरहेका हुन्छन्। तर हैसियत प्राप्त गरे पनि तिनीहरूका लागि यसको के काम? यदि अरूले तिनीहरूको कुरा सुन्छन्, तिनीहरूलाई उच्च सम्‍मान गर्छन् र उपासना गर्छन् भने यसको फाइदा के हुन्छ? ख्रीष्टविरोधीहरू आफै यो कुरा व्याख्या गर्न सक्दैनन्। वास्तवमा तिनीहरूलाई प्रतिष्ठा र हैसियतमा रमाउन, अनि सबै जना तिनीहरूसँग मुस्कुराएको र सबैले तिनीहरूलाई चापलुसी र जीहजुरी गर्दै अभिवादन गरेको मन पर्छ। त्यसकारण ख्रीष्टविरोधीले मण्डलीमा जाँदैपिच्छे, एउटा कुरा गर्छ र त्यो हो अरूसँग लडाइँ र प्रतिस्पर्धा गर्ने। शक्ति र हैसियत प्राप्त गरे पनि तिनीहरू रोकिँदैनन्। तिनीहरू आफ्‍नो हैसियत जोगाउन र शक्ति सुदृढ गर्न अरूसँग निरन्तर लडाइँ र प्रतिस्पर्धा गर्छन्। तिनीहरूले आफू जीवित रहिन्जेल यसै गर्नेछन्। त्यसकारण ख्रीष्टविरोधीहरूको दर्शन यस्तो हुन्छ, ‘जीवित रहिन्जेल लडाइँ गर्न नछोड।’ यदि यस्तो दुष्ट मानिस मण्डलीमा छ भने के यसले दाजुभाइ-दिदीबहिनीहरूलाई बाधा पुग्नेछ? उदाहरणका लागि मानौँ सबैले शान्तिसित परमेश्‍वरका वचनहरू खाने र पिउने अनि सत्यतामा सङ्गति गर्ने गरिरहेका छन्, र वातावरण शान्त र माहोल आनन्दमय छ। यस्तो बेला कुनै ख्रीष्टविरोधी असन्तुष्टिले भतभत हुन्छ। उसले सत्यतामा सङ्गति गर्नेहरूलाई डाहा र घृणा गर्नेछ। उसले तिनीहरूलाई आक्रमण गर्न र गलत ठहराउन थाल्नेछ। के यसले शान्तिपूर्ण वातावरण खलबल्याउनेछैन र? ऊ अरूलाई बाधा दिन र घिन महसुस गराउने दुष्ट मानिस हो। ख्रीष्टविरोधीहरू यस्तै हुन्छन्। कहिलेकाहीँ ख्रीष्टविरोधीहरूले आफूले प्रतिस्पर्धा र दमन गर्ने मानिसहरूलाई नष्ट गर्न वा जित्‍न खोजिरहेका हुँदैनन्; यदि तिनीहरूले प्रतिष्ठा, हैसियत, आडम्बर र अभिमान प्राप्त गरे, र मानिसहरूलाई आफ्नो आदर गराउन सके भने तिनीहरूले आफ्‍नो उद्देश्य हासिल गरिसकेका हुन्छन्। तिनीहरूले प्रतिस्पर्धा गर्दा, एक प्रकारको स्पष्ट शैतानी स्वभाव प्रकट गर्छन्। यो कस्तो स्वभाव हो? त्यो के हो भने, तिनीहरू जुनसुकै मण्डलीमा देखिए पनि सधैँ अरू मानिससँग प्रतिस्पर्धा र लडाइँ गर्न चाहन्छन्, तिनीहरू सधैँ ख्याति, प्राप्ति र हैसियतका लागि प्रतिस्पर्धा गर्न चाहन्छन्, अनि मण्डली भताभुङ्ग र भद्रगोल हुँदा, आफूले हैसियत प्राप्त गर्दा र सबै जना तिनीहरूको अघि झुक्दा मात्रै तिनीहरूलाई आफूले उद्देश्य हासिल गरेको छु भन्ने लाग्छ। ख्रीष्टविरोधीहरूको प्रकृति यही हो, अर्थात् तिनीहरू आफ्नो उद्देश्य हासिल गर्न प्रतिस्पर्धा र लडाइँ प्रयोग गर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूबाट, मैले के बुझेँ भने, प्रतिष्ठा र हैसियतका लागि अरूसँग निरन्तर लड्नु, र मण्डलीलाई अस्तव्यस्त पार्नु, ख्रीष्ट विरोधीहरूको मार्गमा हिँड्नु हो, जसलाई परमेश्‍वरले दोषी ठहराउनुहुन्छ र हटाउनुहुन्छ। फर्केर हेर्दा, मैले सधैँ के विश्वास गरेकी रहेछु भने, टोली अगुवाको रूपमा, टोलीमा मेरो हैसियत सबैभन्दा उच्च हुनुपर्छ र सबैजना मेरो वरिपरि घुम्नुपर्छ। जब मैले सबैलाई जियाओ याको वरिपरि जम्मा भएर प्रश्नहरू सोधिरहेको देखेँ, तब उनले मेरो हैसियत चोरेकी छिन् भन्‍ने मलाई लाग्यो। म “नाइके एउटा मात्रै हुन सक्छ” भन्ने शैतानी विषद्वारा नियन्त्रित थिएँ। मैले हरेक मोडमा जियाओ यालाई निशाना बनाएँ र उनीहरूको पिठ्यूँ पछाडि आन जिए र उनको बीचमा समस्या खडा गरेँ। जब मैले अन्ततः जित्न सक्दिनँ भन्ने महसुस गरेँ, तब मैले जियाओ यालाई आफ्नो पक्षमा तानेँ। बाहिरबाट हेर्दा, मैले यसलाई सहकार्य भनेँ, तर वास्तवमा, म उनले मेरो कुरा सुनून् र उनी मेरो लागि प्रयोग होऊन् भन्ने चाहन्थेँ, ताकि सबैजना मेरो वरिपरि घुम्नेछन्। त्यसरी, मैले टोली अगुवाको रूपमा आफ्नो पद सुरक्षित गर्न सक्थेँ। ख्याति र प्राप्तिका लागि रहेको मेरो लडाइँमा, मैले जियाओ यालाई मात्र चोट पुऱ्याइनँ, तर कामको बारेमा छलफल गर्दा अरू सिस्टरहरूलाई पनि बाँधिएको र खुलेर बोल्न नसक्ने महसुस गराएँ, जसले कामको प्रगतिमा असर पार्यो। मलाई टोली अगुवा चुन्नुको पूर्ण कारण भनेको सबैलाई आफ्नो कर्तव्य पूरा गर्न अगुवाइ गर्नका लागि थियो, तर यसको सट्टा, म पूर्ण रूपमा हैसियतको लागि प्रतिस्पर्धा गर्न, ईर्ष्या र विवादहरू उक्साउन, अरूको पिठ्यूँपछाडि गलत ठहराउन, र मेरा सिस्टरहरूबीच कलह उत्पन्न गर्नमा व्यस्त थिएँ। मैले टोलीलाई अस्तव्यस्त पारेँ। के मैले शैतानको नोकरको रूपमा काम गरिरहेकी थिइनँ र? मैले आफूलाई मानिसहरूको मनलाई बाधा दिने एउटा गन्हाउने झिँगाका रूपमा देखेँ, जसले सबैलाई दिक्क बनाउँछ। मैले सत्यताको खोजी गर्न र मुक्ति पाउनका लागि आफ्नो परिवार र करियर त्यागेर आफ्नो कर्तव्य निर्वाह गरेकी थिएँ। तर, मैले हैसियतको खोजीलाई सबैभन्दा महत्त्वपूर्ण कुराको रूपमा लिएकी थिएँ, अनि म निरन्तर ख्याति र प्राप्तिको लागि लडिरहेकी थिएँ। परिणाम स्वरूप, मैले मण्डलीको काममा अवरोध र बाधा दिएँ र अलिकति पनि अत्तोपत्तो नपाईकन म ख्रीष्ट विरोधीको मार्गमा हिँडेँ। मैले यसबारे जति धेरै सोचेँ, मलाई उति नै नराम्रो लाग्यो। मैले पावलको बारेमा सोचेँ। त्यतिबेला, जब उनले विश्वासीहरूबीच पत्रुसको उच्च प्रतिष्ठा देखे, तब उनी ईर्ष्यालु भए। पत्रुसलाई प्रभु येशूले मण्डलीको गोठालो गर्न नियुक्त गर्नुभएको हो भन्ने कुरा राम्ररी थाहा भए तापनि, उनले पत्रुसलाई तुच्छ देखाउन र आफूलाई उचाल्न सक्दो प्रयास गरे, आफू प्रेरितहरूका प्रमुख हुँ भने, ताकि सबैले उनलाई श्रद्धा गरून् र प्रशंसा गरून्। पछि, उनी हठी भई पश्चात्ताप नगरी बसे र उनले परमेश्‍वरसँग हैसियतको लागि प्रतिस्पर्धा गर्ने प्रयास समेत गरे, निर्लज्ज भई ऊ जिउनु भनेको ख्रीष्ट हुनु हो भनी भने। उनले गम्भीर रूपमा परमेश्‍वरको स्वभावलाई चिढ्याए र उनी परमेश्‍वरद्वारा दण्डित भए। म पावलकै जस्तो मार्गमा हिँडिरहेकी थिएँ। यदि मैले पश्चात्ताप गरिनँ भने, म पनि उनीजस्तै परमेश्‍वरद्वारा घृणित हुनेथिएँ र हटाइनेथिएँ।

पछि, मैले परमेश्‍वरका वचनहरूमा अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “तैँले यी कुराहरू त्याग्न र छोड्न, अरूलाई सिफारिस गर्न, र राम्रा अवसरहरू आउँदा अरूलाई अलग देखिन दिन सिक्नैपर्छ। अलग देखिने र चम्कने अवसरहरू आउँदा तिनका लागि प्रतिस्पर्धा वा होडबाजी नगर्। तँ आफ्ना व्यक्तिगत स्वार्थहरू त्याग्न सक्षम हुनैपर्छ, तर तैँले आफ्नो कर्तव्य निर्वाह पटक्कै रोक्नु पनि हुँदैन। गुमनाम भएर काम गर्ने, धाक नलगाउने, र अर्पित भएर आफ्नो कर्तव्य पूरा गर्ने व्यक्ति बन्। तैँले आफ्नो अभिमान र हैसियत जति धेरै त्याग्छस्, र तैँले आफ्ना स्वार्थहरू जति धेरै त्याग्छस्, तँलाई त्यति नै धेरै शान्ति महसुस हुनेछ, तेरो हृदयमा त्यति नै धेरै ज्योति हुनेछ, र तेरो स्थिति त्यति नै राम्रो बन्नेछ। तैँले जति धेरै प्रतिस्पर्धा र होडबाजी गर्छस्, तेरो स्थिति त्यति नै अन्धकारमय हुनेछ। यदि तँ मलाई विश्वास गर्दैनस् भने, प्रयास गरेर हेर्! यदि तँ यस प्रकारको भ्रष्ट स्थितिलाई बदल्न चाहन्छस्, र ख्याति, प्राप्ति, र हैसियतद्वारा नियन्त्रित हुन चाहँदैनस् भने, तैँले सत्यता खोज्नैपर्छ, ख्याति, प्राप्ति, र हैसियतको सार छर्लङ्गै देख्‍नैपर्छ, र त्यसपछि ती कुरा छोड्नैपर्छ र त्याग्नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। “तिमीहरूले आफूलाई आचरणमा ढाल्नुका सिद्धान्तहरू के-के हुन्? तिमीहरूले आफ्नो स्थानअनुसार आफूलाई आचरणमा ढाल्नुपर्छ, आफ्नो उचित स्थान खोज्‍नुपर्छ, र आफूले निर्वाह गर्नुपर्ने कर्तव्य राम्ररी निर्वाह गर्नुपर्छ; त्यसपछि मात्र तिमीहरू समझ भएको व्यक्ति हुन्छौ। उदाहरणका रूपमा, यदि तँ निश्‍चित पेसागत सीपहरूमा पोख्त छस् र तँसँग सिद्धान्तहरूको बोध छ भने, तैँले आफ्नो जिम्मेवारी वहन गरी त्यस क्षेत्रमा उचित जाँचपड्ताल गर्नुपर्छ; यदि तँ विचार र अन्तर्दृष्टिहरू प्रदान गर्न सक्छस्, अरूलाई आफ्ना कर्तव्य अझ राम्ररी निर्वाह गर्न तिनीहरूलाई उत्प्रेरित गर्न सक्छस् भने—तैँले विचारहरू प्रदान गर्नुपर्छ। यदि तैँले आफ्नो निम्ति सही स्थान भेट्टाउन र आफ्ना दाजुभाइ-दिदीबहिनीहरूसँग मिलेर सहकार्य गर्न सकिस् भने, आफ्नो कर्तव्य पूरा गरिरहेको हुनेछस्—तैँले आफ्‍नो स्थानअनुसार आफूलाई आचरणमा ढाल्नु भनेको यही हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। उहाँका वचनहरू पढेपछि, मैले के बुझेँ भने, यदि म इज्जत र हैसियतको बन्धनबाट मुक्त हुन चाहन्छु भने, मैले यी कुराहरूलाई त्याग्न र छोड्न सिक्नुपर्छ, र आफ्नो कर्तव्यलाई पहिलो स्थानमा राख्नुपर्छ। जोसँग जे-जस्तो सबल पक्ष हुन्छ, मैले उनीहरूलाई त्यसको पूर्ण उपयोग गर्न दिनुपर्छ, ताकि हामीले एकअर्काबाट सिकेर आफ्ना कमजोरीहरू सुधार्न र आफ्नो कर्तव्य पूरा गर्न सकौँ। यो मण्डलीको काम र ब्रदर-सिस्टरहरूको जीवन प्रवेश दुवैका लागि लाभदायक हुन्छ, र मैले अरूको सबल पक्षबाट सिकेर आफ्नै कमीकमजोरीहरू सुधार्न पनि सक्छु। यो बुझेपछि, मैले आफैलाई भनेँ: अबदेखि, मैले जुनसुकै कर्तव्य पूरा गरे पनि, जब म आफूभन्दा राम्रा ब्रदर वा सिस्टरहरूलाई भेट्छु, तब मैले उनीहरूबाट अझ धेरै सिक्नुपर्छ र उनीहरूसँग मिलेर सहकार्य गर्नुपर्छ।

सन् २०२५ मा, मैले ली बिङ्ग र सु तिङ्गसँग लेखन-पठनको कर्तव्यमा सहकार्य गरिरहेकी थिएँ। जब मैले ली बिङ्गले बारम्बार सु तिङ्गलाई लेखहरू छान्ने सिद्धान्तहरूबारे सोधिरहेको देखेँ, तब मलाई मनमा अलि असहज महसुस भयो। “ती सिद्धान्तहरू त मलाई पनि थाहा छ। के ली बिङ्गले म सु तिङ्ग जत्तिको राम्रो छैन भन्ने सोच्छिन्, त्यसैले उनले मलाई सोध्ने विचार पनि गरिनन्?” मैले आफ्नो ईर्ष्या फेरि बल्झिरहेको महसुस गरेँ, र मैले परमेश्‍वरका वचनहरू सम्झेँ: “सधैँ आफ्नै खातिर काम गर्ने र निरन्तर आफ्नै हितहरूको ख्याल गर्ने नगर्; आफ्नो घमण्ड, ख्याति, र हैसियतको बारेमा सोच्दै नसोच्, र आफ्ना व्यक्तिगत हितहरूको ख्याल नगर्। तैँले सबैभन्दा माथि परमेश्‍वरको घरका हितहरूको ख्याल गर्नुपर्छ, र तिनलाई आफ्नो प्राथमिकता बनाउनुपर्छ। तैँले परमेश्‍वरका अभिप्रायहरूको ख्याल गर्नुपर्छ र सबैभन्दा माथि तैँले आफ्नो कर्तव्य निर्वाहमा अशुद्धताहरू थिए कि थिएनन्, तँ अर्पित थिइस् कि थिइनस्, तैँले आफ्ना जिम्मेवारीहरू पूरा गरिस् कि गरिनस्, र तैँले आफ्नो सर्वस्व दिइस् कि दिइनस्, साथै तैँले आफ्नो कर्तव्य र मण्डलीको कामका बारेमा पूर्ण हृदयले सोच्दै आएको छस् कि छैनस् भनी मनन गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। सु तिङ्गले हामीमध्ये सबैभन्दा लामो समयदेखि यो कर्तव्य पूरा गरिरहेकी थिइन् र सिद्धान्तहरूमा उनको राम्रो पकड थियो। यदि उनले धेरै सङ्गति गरिन् भने, हामी सबैले धेरै कुरा प्राप्त गर्न सक्थ्यौं, जुन हाम्रो कर्तव्य राम्रोसँग पूरा गर्नका लागि लाभदायक हुन्थ्यो। यसबाहेक, मेरा ब्रदर-सिस्टरहरूले जसलाई सोधे पनि, समस्या समाधान भयो भने, केही फरक पर्दैनथ्यो। त्यो मूल्यहीन हैसियतका लागि प्रतिस्पर्धा गर्न आवश्यक थिएन; मैले आफ्नो कर्तव्यलाई पहिलो स्थानमा राख्नुपर्थ्यो। जब मैले यसरी सोचेँ, तब मलाई त्यति नराम्रो लागेन। पछि, मैले परमेश्‍वरका वचनहरू अनुसार अभ्यास गर्नमा ध्यान केन्द्रित गरेँ। जब मैले कुनै क्षेत्रमा आफूभन्दा राम्रो कुनै ब्रदर वा सिस्टर देख्थेँ, तब म उनीहरूबाट सिक्ने कुरामा ध्यान दिन्थेँ, ताकि हामीले एकअर्काको सबल पक्षबाट लाभ उठाउन र आफ्नो कर्तव्य राम्रोसँग गर्न सहकार्य गर्न सकौँ। बिस्तारै, मैले आफू अझ फराकिलो सोचको बनेको महसुस गरेँ, र म उप्रान्त इज्जत र हैसियतले त्यति बाँधिनँ। मेरो स्थिति झन्-झन् राम्रो हुँदै गयो। मैले झन्-झन् बढी के बुझ्न थालेकी छु भने, ख्याति र प्राप्तिका लागि प्रतिस्पर्धा गर्नु अर्थहीन छ र त्यसले व्यक्तिलाई पीडा र दमनमा मात्र बाँच्न बाध्य बनाउँछ। केवल सत्यताको खोजी गर्नु र आफ्नो कर्तव्य राम्रोसँग निर्वाह गर्नुको मात्र वास्तविक मूल्य र अर्थ छ।


२४. एउटी भारतीय किशोरीको आस्थाको कठिन यात्रा

लिडिया, भारत

म एउटा इसाई परिवारमा जन्मेकी थिएँ। मेरा बुबा पाष्टर हुनुहुन्छ, र मेरी आमा पनि मण्डलीमा सेवा गर्नुहुन्छ। मैले सानै उमेरदेखि उहाँहरूसँगै प्रभुमा विश्वास गरेँ। मेरा आमाबुबा प्रभुका एकदमै भक्त विश्वासी हुनुहुन्थ्यो र अरूहरूप्रति निकै मिलनसार पनि हुनुहुन्थ्यो। हाम्रो परिवारमा एकदमै मेलमिलाप थियो। मेरो सुखी परिवार देखेर मेरा बाल्यकालका साथीहरू सबै मेरो ईर्ष्या गर्थे, र म पनि आफूलाई निकै भाग्यमानी ठान्थेँ। हुर्कँदै गर्दा, मैले मेरो वरपरका मानिसहरूले अक्सर पाप गरेको देखेँ, र म पनि पापको बन्धनमा जिइरहेकी थिएँ। आफ्ना हितहरू जोगाउन, म झूट बोल्थेँ र उग्र व्यवहार गर्थेँ, साथै म अरूको ईर्ष्या गर्थेँ र उनीहरूलाई घृणा पनि गर्थेँ। म एकदमै तनावग्रस्त थिएँ। मलाई आफ्नै यस्तो रूप मन पर्दैनथ्यो, त्यसैले परमेश्‍वर मलाई कसरी मन पराउन सक्नुहुन्थ्यो होला र? म अक्सर रुँदै परमेश्‍वरसामु आफ्ना पापहरू स्वीकार गर्थेँ, तर पछि गएर फेरि नचाहँदा-नचाहँदै पाप गर्थेँ। म साह्रै चिन्तित थिएँ—यदि म यसरी नै पश्चात्ताप नगरी र परिवर्तन नभई जिइरहेँ भने, के म अन्त्यमा स्वर्गको राज्यमा प्रवेश गर्न सक्छु र? त्यसैले मैले मेरो बुबालाई सोधेँ, “म प्रायः पाप गरिरहन्छु—के प्रभुले मलाई क्षमा गर्नुहुनेछ? साँचो पश्चात्ताप हासिल गर्न म के गर्न सक्छु?” बुबाले भन्नुभयो, “चिन्ता नगर। जबसम्म हामी प्रभुसामु पाप स्वीकार गर्छौँ र पश्चात्ताप गर्छौँ, उहाँले हाम्रा पापहरू क्षमा गर्नुहुनेछ। प्रभुले हामीलाई त्याग्नुहुनेछैन।” बुबाको जवाफले मेरो अन्योललाई कत्ति पनि हटाउन सकेन।

मार्च २०२० मा, महामारी झन्-झन् गम्भीर हुँदै गयो, र सबै संस्था बन्द गर्ने आदेश दिइयो। त्यतिबेला, म नर्सिङमा स्नातक तहको अध्ययन गर्दै थिएँ, र मेरो कलेज बन्द भएकाले म पनि घर गएँ। अप्रिल महिनामा, मेरी साथी एलाले मलाई फेसबुकमा सर्वशक्तिमान्‌ परमेश्‍वरको मण्डलीको अनलाइन भेलामा सहभागी हुन निमन्त्रणा पठाइन्। केही समयको खोजीनीतिपछि, मैले परमेश्‍वरको देहधारणसम्बन्धी सत्यता बुझेँ, र परमेश्‍वरले मानवजातिलाई मुक्ति दिन कामका तीन चरण गर्नुभएको छ, अनि परमेश्‍वरको आखिरी दिनहरूको न्यायको काम मानिसहरूका शैतानी स्वभावहरूलाई पखाल्न र रूपान्तरण गर्न, उनीहरूलाई पापको बन्धनबाट मुक्त गर्न, र पूर्ण रूपमा मुक्ति दिनका लागि हो भन्‍ने थाहा पाएँ। पापबाट मुक्त हुन मैले खोजिरहेको मार्ग ठीक यही थियो। सर्वशक्तिमान्‌ परमेश्‍वरले व्यक्त गर्नुभएका वचनहरूले वर्षौँदेखि मलाई पिरोलिरहेको अन्योललाई हटाइदिए, र सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भन्‍ने कुरामा म हृदयदेखि नै निश्‍चित भएँ। त्यसपछि, म अक्सर भेलाहरूमा सहभागी हुन थालेँ। हरेक भेलाबाट म केही न केही सत्यता बुझ्न सक्थेँ, र मेरो हृदय साँच्चै तृप्त भएको थियो। पछि, मैले फेसबुकमा सर्वशक्तिमान्‌ परमेश्‍वरको मण्डलीका, परमेश्‍वरका वचनका भजनहरू सेयर गरेँ, र एक जना पाष्टरले ती देखेछन्। त्यसपछि उनले मेरो बुबालाई सर्वशक्तिमान्‌ परमेश्‍वरमाथिको मेरो विश्वासबारे बताइदिएछन्। बुबाले मलाई प्रश्‍न गर्नुभयो, “के तँ सर्वशक्तिमान्‌ परमेश्‍वरको मण्डलीको अनलाइन भेलामा सहभागी हुँदै छेस्? कसैले मलाई भन्यो, तैँले त विधर्ममा विश्‍वास गरेकी छेस् रे। के तँलाई यो कुरा थाहा छ? सर्वशक्तिमान्‌ परमेश्‍वरको मण्डलीले प्रचार गरेको मार्ग बाइबलअनुसार छैन। अबदेखि तँ यसमा विश्‍वास गर्न पाउँदिनस्! मेरी छोरीले कसरी मलाई नटेरेर अर्को मार्गमा विश्वास गर्न मिल्छ?” बुबा आफ्नो इज्जत जोगाउने कुराबारे निकै चिन्तित हुनुहुन्थ्यो, र उहाँले यसो समेत भन्नुभयो, “मेरै छोरीले मेरा उपदेशहरू सुन्न मान्दिन। अब म अरूलाई कसरी सिकाइरहन सक्छु?” मैले भनेँ, “बुबा, तपाईँलाई पनि थाहा छ कि हामी सबै पापमा जिउँछौँ र अक्सर नचाहँदा-नचाहँदै पाप गर्छौँ, अनि हामी चाहेर पनि यसबाट मुक्त हुन सक्दैनौँ। किनभने हामीभित्र भएको पापी प्रकृति समाधान भएको छैन। आखिरी दिनहरूमा, सर्वशक्तिमान्‌ परमेश्‍वरले हाम्रो पापी प्रकृतिलाई समाधान गर्न, हामीलाई शुद्ध गर्न र पापबाट मुक्ति दिनकै लागि सत्यता व्यक्त गर्नुहुन्छ र न्यायको काम गर्नुहुन्छ।” यस्तो सुनेपछि, बुबाले निकै रिसाउँदै भन्नुभयो, “परमेश्‍वरले नयाँ काम गर्नु असम्भव छ! हामीलाई अझैसम्म नपखालिएको भए पनि, प्रभुसामु प्रार्थना र पाप स्वीकार गर्‍यौँ भने, उहाँले क्षमा गर्नुहुन्छ। न्याय र शुद्धीकरणको कुनै कामको आवश्यकता नै छैन।” मैले बुबालाई भनेँ, “धर्मशास्त्रका धेरै अगमवाणीमा प्रभु फर्कनुहुँदा अर्को चरणको काम गर्नुहुनेछ भनेर उल्लेख गरिएको छ। प्रभु येशूले भन्‍नुभयो: ‘अझै पनि मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तर, जब उहाँ, सत्यताका आत्मा, आउनुहुन्छ, उहाँले तिमीहरूलाई सारा सत्यतामा मार्गदर्शन गर्नुहुनेछ: किनभने उहाँ आफ्‍नो तर्फबाट बोल्‍नुहुनेछैन; तर उहाँले जे सुन्‍नुहुन्‍छ उहाँले त्यही बोल्‍नुहुनेछ: र उहाँले तिमीहरूलाई आउनेवाला कुराहरू देखाउनुहुनेछ’ (यूहन्‍ना १६:१२-१३)। ‘तपाईंको सत्यताद्वारा तिनीहरूलाई पवित्र पार्नुहोस्: तपाईंको वचन सत्यता हो’ (यूहन्‍ना १७:१७)। यसले हामीलाई के बताउँछ भने, आखिरी दिनहरूमा परमेश्‍वर सत्यता व्यक्त गर्न र मानिसहरूलाई पापबाट पखाल्न आउनुहुन्छ। सर्वशक्तिमान्‌ परमेश्‍वरको आखिरी दिनहरूको कामले यी अगमवाणीहरूलाई पूर्ण रूपमा पूरा गर्छ। प्रभु पवित्र हुनुहुन्छ। ‘पवित्रताविना कुनै मानिसले प्रभुलाई देख्‍नेछैन’ (हिब्रू १२:१४)। अहिले हामी सबै पापमा जिउँछौँ: हामी स्वार्थी, लोभी, अहङ्कारी, र आत्म-धर्मी छौँ, र अक्सर देखावटी गर्छौँ; हामी झूट बोल्छौँ, ठगी गर्छौँ, ख्याति र प्राप्तिका लागि प्रतिस्पर्धा गर्छौँ, इत्यादि। यी पापहरू नफालीकन, हामी स्वर्गको राज्यमा प्रवेश गर्न योग्य नै हुँदैनौँ!” तर बुबाले मेरो कुरा सुन्नै मान्नुभएन। सर्वशक्तिमान् परमेश्‍वरलाई अस्वीकार गराउनका लागि, उहाँले मलाई सिसिपिले सर्वशक्तिमान्‌ परमेश्‍वरको मण्डलीलाई बदनाम गर्न प्रयोग गर्ने सबै आधारहीन अफवाह सुनाउनुभयो, र उदास मुद्रामा भन्नुभयो, “यो सबै मेरो गल्ती हो। मैले तेरो राम्रो हेरचाह गरिनँ, र तँ तिनीहरूको बहकाउमा परिस्।” यी कुराहरू सुन्दा म धेरै दुःखी भएँ, र ममा अलिक असर पर्‍यो। मैले हृदयमा चुपचाप परमेश्‍वरलाई प्रार्थना गरेँ, र उहाँलाई मलाई मार्गदर्शन गर्न बिन्ती गरेँ। मैले सर्वशक्तिमान्‌ परमेश्‍वरमा विश्‍वास गरेको दुई महिनामा, आफूले परमेश्‍वरका धेरै वचन पढेको र सर्वशक्तिमान्‌ परमेश्‍वरका वचनहरू सबै सत्यता हुन् भन्‍ने देखेको कुरा विचार गरेँ। तिनले मलाई मेरो भ्रष्ट स्वभाव फाल्न र सामान्य मानवता जिउन मार्गदर्शन गरिरहेका थिए। तिनले मलाई परमेश्‍वरको धर्मी स्वभावको केही ज्ञान पनि दिए। म हृदयमा साँच्चै परमेश्‍वरका वचनहरूका लागि लालायित थिएँ, र हरेक पटक परमेश्‍वरका वचन खाँदा-पिउँदा, म पवित्र आत्माको उपस्थितिको आनन्द लिन सक्थेँ। मेरो हृदय तृप्त हुन्थ्यो र त्यसमा शान्ति र आनन्द हुन्थ्यो। यो मैले व्यक्तिगत रूपमा अनुभव गरेको कुरा थियो। मलाई सर्वशक्तिमान्‌ परमेश्‍वरले व्यक्त गरेका सत्यताहरूले मात्र मेरो भ्रष्ट स्वभावलाई पखाल्न, र मलाई पापको बन्धनबाट मुक्त गर्न सक्छ भन्ने कुरा स्पष्ट रूपमा थाहा थियो। बुबाले जे भने पनि, म सर्वशक्तिमान्‌ परमेश्‍वरमाथिको विश्‍वासमा निरन्तर लागिरहनुपर्थ्यो। म बुबालाई मेरो फोनमा सर्वशक्तिमान्‌ परमेश्‍वरका वचनहरू देखाउन चाहन्थेँ, तर उहाँले मलाई फोन निकाल्नै दिनुभएन, र मलाई चिच्याउँदै भन्नुभयो, “तँलाई केही जान्नु छ भने बाइबल पढ्। यदि बुझिनस् भने आएर मलाई सोध्। अरूका शिक्षाहरू सोचविचार नै नगरी नसुन्!” बुबा बाइबलका शाब्दिक वचनहरूमा टाँसिएर बस्नुभएको र सत्यता स्वीकार नगर्नुभएको देख्दा म धेरै खिन्न भएँ। त्यतिबेला, बुबाले मेरो फोन खोस्नुभयो, र मलाई उहाँले त्यो फिर्ता दिनुहुन्छ कि हुन्न, वा म अनलाइन भेलाहरूमा सहभागी हुन पाउँछु कि पाउँदिन भन्‍ने थाहा थिएन। मलाई परिवारद्वारा गरिने सतावट अनुभव गर्नु सजिलो कुरा होइन भन्‍ने थाहा थियो, र म मेरो कद सानो भएकाले म दृढ रहन सक्दिनँ कि भनेर चिन्तित थिएँ। मैले हृदयमा चुपचाप परमेश्‍वरलाई प्रार्थना गरेँ, र उहाँलाई मलाई मार्गदर्शन र सुरक्षा गर्न बिन्ती गरेँ।

केही समयपछि, बुबाले मलाई फेरि सर्वशक्तिमान्‌ परमेश्‍वरको मण्डली छोड्न भन्नुभयो। म मौन बसेको देखेर उहाँ धेरै रिसाउनुभयो, र मलाई सोध्नुभयो, “तँ मेरा उपदेशहरू मान्छेस् कि प्रभु येशूको पुनरागमन प्रचार गर्ने ती चिनियाँ मानिसहरूलाई पछ्याउँछेस्?” मैले जवाफ दिएँ, “म परमेश्‍वरलाई पछ्याउनेछु।” मैले त्यसो भन्ने बित्तिकै मेरो बुबाले मलाई अनुहारमा झापड हान्नुभयो। उहाँले मलाई अरू दुई पटक सोध्नुभयो, र दुवै पटक मेरो जवाफ उही रह्यो। हरेक चोटि मैले जवाफ दिँदा उहाँले झापड हान्नुभयो। मेरो भाइले भन्यो, “दिदी, तपाईँ किन यति जिद्दी गर्नुहुन्छ? बुबाको कुरा सुन्नुहोस् न, र हाम्रो परिवारलाई पहिले जस्तै मेलमिलापपूर्ण राख्नुहोस्।” मैले केही बोलिनँ, र बुबा रिसले चूर हुँदै अर्को कोठामा जानुभयो। मैले प्रभु येशूले भन्नु भएको कुरा सम्झेँ: “म पृथ्वीमा शान्ति बर्साउन आएको हुँ भन्‍ने नसोच: म शान्ति बर्साउन होइन, तरवार बर्साउन आएको हुँ। किनभने म मानिसलाई उसको बुबाको विरुद्धमा, र छोरीलाई उसकी आमाको विरुद्धमा, अनि बुहारीलाई सासूको विरुद्धमा उठाउन आएको हुँ” (मत्ती १०:३४-३५)। प्रभु फर्कनुभएको, अनि कतिपय मानिसहरूले उहाँको वाणी चिनेर उहाँलाई पछ्याएको, जबकि उहाँलाई नचिन्नेहरूले भने उहाँको प्रतिरोध गर्ने कुरा मलाई थाहा थियो। एकै परिवारका भएपनि हामी यसैका कारण विभाजित हुन्थ्यौँ। मैले पनि यही कुरा सामना गर्नुपरेको थियो। दुई-तीन मिनेटपछि, बुबाले मलाई अर्को कोठामा बोलाउनुभयो। एउटा लामो, मोटो लौरो समातेर उहाँले मलाई केरकार गर्नुभयो, “मलाई भन्! तँ कसको कुरा सुन्ने होस्?” मैले भनेँ, “म परमेश्‍वरले भनेको सुन्छु!” मेरो बुबा क्रोधित हुनुभयो, मेरो काँधमा लट्ठीको टुप्पाले घोच्नुभयो, जसले गर्दा मेरो काँधमा नीलडाम बस्यो। भाइले पनि छेउबाट मलाई सर्वशक्तिमान्‌ परमेश्‍वरमा विश्‍वास नगर्नू भन्दै चिच्यायो। बुबाले भन्नुभयो, “यतिखेर म शैतान हुँ! मैले भनेको मानिनस् भने तँलाई मार्नेछु!” त्यतिबेला, म धेरै छक्क परेँ। मैले एक समय भरोसा र आदर गरेको, प्रभुमाथिको आस्थामा यति मिलनसार र विनम्र देखिने मेरा बुबाले उहाँले यस्ता कुराहरू भन्न सक्नुहुन्छ भनेर मैले कहिल्यै सोचेकी थिइनँ। उहाँ धेरै वर्षदेखि विश्‍वासी हुनुहुन्थ्यो र सबै किसिमका ठाउँहरूमा प्रचार गर्नुभएको ठूलो पाष्टर हुनुहुन्थ्यो। उहाँ परमेश्‍वरको आखिरी दिनहरूको काममा पूर्ण रूपमा प्रकाश गरिनुभएको थियो। जब उहाँले प्रभु येशूको पुनरागमनको खबर सुन्नुभयो, उहाँमा खोजी गर्ने हृदय कत्ति पनि थिएन। सारमा भन्नुपर्दा, उहाँ एक अविश्‍वासी हुनुहुन्थ्यो! सुरुमा, मलाई लागेको थियो बुबाले मेरो परमेश्‍वरको गवाही सुन्नुहुनेछ, तर त्यो क्षण, मलाई उहाँ एक पाष्टर भए तापनि, उहाँमा परमेश्‍वरको डर मान्‍ने हृदय कत्ति पनि थिएन भन्ने थाहा भयो। उहाँ त परमेश्‍वरको सेवा गरे तापनि उहाँको प्रतिरोध गर्ने एक झुटो गोठालो हुनुहुँदो रहेछ। उहाँले सत्यतालाई प्रेम गर्नुभएन; उहाँलाई त आफ्नै इज्जतको मतलब थियो। उहाँ बाहिरबाट चाहिँ श्रद्धालु देखिनुहुन्थ्यो, तर भित्र भने उहाँले सत्यतालाई घृणा गर्नुहुँदो रहेछ। मैले बुबालाई भनेँ, “म साँचो मार्ग छोड्ने छैन।” बुबा धेरै रिसाउनुभयो र मलाई मेरो फोनबाट मेरा सबै ब्रदर-सिस्टरको सम्पर्क विवरण हटाउन आदेश दिनुभयो। उहाँले मलाई धम्की पनि दिइरहनुभयो र मेरो अनुहारमा हिर्काउन थाल्नुभयो। बुबालाई यस्तो रूपमा देख्दा, मलाई धेरै डर लाग्यो र अलिक कमजोर महसुस भयो। मैले परमेश्‍वरमा विश्‍वास गरेकै कारण मैले यस्तो सतावट भोग्नुपर्नेछ भनेर कहिल्यै सोचेकी थिइनँ। मैले अरू के सामना गर्नुपर्ने हो, मलाई थाहा थिएन। यदि मैले भविष्यमा अझ धेरै पीडा भोग्नुपर्‍यो वा मृत्युको सामना गर्नुपर्‍यो भने, के म अझै पनि मेरो गवाहीमा दृढ रहन सकूँला? त्यस क्षणमा, मैले चिनियाँ कम्युनिष्ट पार्टीको सतावट भोगेका ती ब्रदर-सिस्टरहरूका अनुभवहरूबारे विचार गरेँ। हरप्रकारका यातनाबीच उनीहरू परमेश्‍वरप्रतिको आफ्नो गवाहीमा दृढ रहन सक्षम भएका थिए। मैले भोगिरहेको यो सानो सतावटको त के अर्थ थियो र? परमेश्‍वरले मलाई उहाँको सामु ल्याएर र मलाई सत्यता प्रदान गरेर ममाथि अनुग्रह गर्नुभएको छ। म मेरो गवाहीमा दृढ रहनुपर्छ। मैले खालि कायरताकै कारण साँचो मार्ग छोड्नु हुँदैनथ्यो। मेरो दृढ मनोवृत्ति देखेर, बुबाले अचानक त्यो लौरोले मेरो टाउकोमा जोडले हिर्काउनुभयो। मेरो टाउको फुट्ला भनेर चिन्तित हुँदै, मेरो भाइ बुबालाई रोक्न अघि बढ्यो, र मलाई चिच्यायो, “के तँ बुबाको हातबाट मर्न चाहन्छेस्? तँ किन यति जिद्दी गर्छेस्? तँ आफू गलत छु भनी किन स्वीकार गर्न सक्दिनस्?” बुबाले मेरो कपाल समात्नुभयो र मलाई यताउति घचेट्नुभयो, र लौरोको टुप्पोले मेरो काँधमा घोचिरहनुभयो। मेरो काँधमा नीलडाम बसेर कालो-नीलो नहुन्जेल उहाँ रोकिनुभएन। बुबालाई यस्तो देख्दा, मलाई हृदयमा अलिक कमजोर महसुस भयो।

पछि, मैले परमेश्‍वरका वचनको एउटा खण्ड पढेँ जसले मलाई आस्था र शक्ति दियो। सर्वशक्तिमान्‌ परमेश्‍वर भन्‍नुहुन्छ: “तँ एउटा त्यस्तो ठाउँमा पुग्‍नैपर्छ जहाँ तँलाई जस्तोसुकै परिस्थितिहरू आइपरे पनि, सत्यता पछ्याउने र प्राप्त गर्ने तेरो सङ्कल्‍प परिवर्तन हुन नसकोस्। तब मात्रै तँ सत्यतालाई साँच्चै प्रेम गर्ने र पछ्याउने व्यक्ति बन्‍नेछस्। तँलाई केही आइपर्दा र तैँले अलिकति कठिनाइ भोग्दा, यदि तँ पछि हट्छस्, नकारात्मक र उदास हुन्छस्, अनि आफ्नो सङ्कल्प त्याग्छस् भने, यो उचित हुनेछैन। तँमा आफ्‍नो ज्यान जोखिममा हाल्ने प्रेरणा हुनैपर्छ र तैँले यसो भन्‍नैपर्छ, ‘चाहे जेसुकै होस्—त्यसका लागि म मर्न परे पनि, म सत्यतालाई वा सत्यता पछ्याउने मेरो उद्देश्यलाई त्याग्‍नेछैनँ।’ त्यसपछि कुनै कठिनाइले तँलाई रोक्‍न सक्‍नेछैन। यदि तँलाई साँच्चै कठिनाइ आइपर्‍यो र तँ निस्कनै नसक्ने परिस्थितिमा परिस् भने, परमेश्‍वरले कार्य गर्नुहुनेछ। त्यसबाहेक, तैँले यो कुरा बुझ्नैपर्छ: ‘मलाई जे परिस्थितिहरू आइपरे पनि, ती सबै परमेश्‍वरद्वारा बन्दोबस्त गरिएका हुन्छन्, र तीभित्र मैले सिक्नुपर्ने पाठहरू हुन्छन्। म कमजोर हुन सकुँला, तर म नकारात्मक छैनँ, र पाठहरू सिक्ने मौका दिनुभएकामा म परमेश्‍वरप्रति आभारी छु। मेरा लागि यो अवस्था खडा गरिदिनुभएकोमा म परमेश्‍वरप्रति कृतज्ञ छु। म परमेश्‍वरलाई पछ्याउने र सत्यता प्राप्त गर्ने आफ्नो सङ्कल्प त्याग्‍न सक्दिनँ। यदि मैले त्यो त्याग्ने हो भने, त्यो शैतानसामु झुक्नु, आफूलाई बरबाद गर्नु, र परमेश्‍वरलाई धोका दिनु समान हुन्थ्यो।’ तँसँग यस्तो सङ्कल्प हुनैपर्छ। तँलाई जस्तोसुकै मामिलाहरू आइपरे पनि, ती सबै तेरो जीवन वृद्धिका ससाना भाग हुन्। तैँले तिनलाई तँ अघि बढिरहेको दिशा बदल्न पटक्कै दिनु हुँदैन। कठिनाइ सामना गर्दा तैँले खोजी र प्रतीक्षा गर्न सक्छस्, तर तँ अघि बढिरहेको दिशा भने परिवर्तन हुनै हुँदैन, के त्यो सही होइन र? (हो।) अरूले जे भने पनि, वा तँलाई जस्तो व्यवहार गरे पनि, र परमेश्‍वरले तँलाई जस्तो व्यवहार गर्नुभए पनि, तेरो सङ्कल्प बिलकुलै परिवर्तन हुनु हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध राख्‍न सकिन्छ)। मैले परमेश्‍वरका वचनबाट के बुझेँ भने, परमेश्‍वर म उहाँलाई पछ्याउनमा निरन्तर लागिरहूँ भन्‍ने आशा गर्नुहुन्छ। मलाई कसैले समर्थन नगरे पनि वा हरेकले अस्वीकार गरेपनि, म परमेश्‍वरलाई धोका दिन सक्दिनथेँ। म आफ्नो गवाहीमा दृढ रहनैपर्थ्यो। पहिले, जब म ब्रदर-सिस्टरहरूले कष्ट र परीक्षाहरू परमेश्‍वरका आशिष् हुन् भनेर सङ्गति गरेका सुन्थेँ, म त्यसको अर्थ बुझ्दिनथेँ। तर यो अनुभवमार्फत, मैले केही बुझाइ पाएँ। मेरो परिवारको सतावटका माध्यमबाट, मैले शैतानको कुरूपता र दुष्टता देखेँ। शैतानले मलाई परमेश्‍वरलाई धोका दिने र मेरो मुक्ति प्राप्त गर्ने मौका गुमाउने बनाउन मेरो परिवारको प्रयोग गर्न खोज्यो, तर परमेश्‍वरले मलाई सधैँ सुरक्षा गर्नुभयो, मलाई आस्था दिनुभयो, र मलाई एकपछि अर्को कठिनाइ पार गर्न मार्गदर्शन गर्नुभयो। मैले सत्यता बुझ्न र विवेक प्राप्त गर्न सकूँ भनेर मलाई सिद्ध पार्नका लागि, परमेश्‍वरले मेरो परिवारबाट यो सतावट ममाथि आइपर्न दिनुभयो। मलाई त परमेश्‍वरले मात्रै मानिसलाई सबैभन्दा बढी प्रेम गर्नुहुन्छ भन्ने लाग्यो। मैले मनमनै “मेरो देह जतिसुकै कमजोर भएपनि म सत्यता पछ्याउन कहिले छोड्नेछैनँ” भन्ने सङ्कल्प गरेँ। पछि, मैले अनलाइन नर्सिङ परीक्षा दिनुपर्ने भएकाले मेरो फोन फिर्ता पाउन सकेँ। तर म फेरि सर्वशक्तिमान्‌ परमेश्‍वरको मण्डलीको अनलाइन भेलामा सहभागी हुन्छु कि भनेर चिन्तित हुँदै, मेरा आमाबुबाले ममाथि कडा निगरानी राख्नुभयो। मलाई अक्सर गाली गरिन्थ्यो, र मेरो परिवार मसँग रुखो र कठोर तरिकाले बोल्थ्यो। मलाई धेरै पीडा र कमजोरी महसुस हुन्थ्यो, र म अक्सर परमेश्‍वरलाई मलाई आस्था दिन र मेरो हृदय बलियो बनाउन प्रार्थना गर्थेँ।

नोभेम्बर २०२० को एक दिन, म अनलाइन भेलामा सहभागी भइरहेकी थिएँ, र मेरी आमा अचानक भित्र पस्नुभयो र भन्नुभयो, “कसैलाई तँ सर्वशक्तिमान्‌ परमेश्‍वरमा विश्‍वास गर्छेस् भन्‍ने थाहा भएछ र ऊ तेरो बुबालाई यसबारे सोधिरहेको छ।” त्यसपछि बुबाले मलाई भान्साकोठामा बोलाउनुभयो र म अझै सर्वशक्तिमान्‌ परमेश्‍वरको मण्डलीका भेलाहरूमा सहभागी भइरहेकी छु कि छैन भनेर सोध्नुभयो। मैले जवाफ दिएँ, “छु।” बुबाले नरम स्वरमा भन्नुभयो, “मेरी प्यारी छोरी, तँ किन अझै सर्वशक्तिमान्‌ परमेश्‍वरको मण्डलीका भेलाहरूमा सहभागी भइरहेकी छेस्? मैले तँलाई पहिले नै चेतावनी दिएको छु, त्यो साँचो मार्ग होइन। मैले आफ्ना सहकर्मीहरूलाई तिमीले सर्वशक्तिमान् परमेश्‍वरको मण्डली छोडिसक्यौ भनेर भनेको छु, तर तिमी अझै उनीहरूका भेलामा सहभागी हुँदैछ्यौ। तिमी मलाई साह्रै निराश बनाउँछ्यौ!” मैले बुझाउने कोसिस गरेँ, बुबाले मेरो अनुहारमा थुक्नुभयो र मेरो आँखामा मुक्का हान्नुभयो। आमा उहाँलाई रोक्न अघि बढ्नुभयो, र बुबाले मेरो कपाल तान्ने कोसिस गर्नुभयो, र भन्नुभयो, यदि म उहाँलाई पछ्याउँदै मण्डलीमा गएर प्रभुमा विश्‍वास गरिनँ भने, उहाँले मलाई मार्नुहुनेछ। त्यो क्षण म धेरै डराएकी थिएँ, र हृदयमा चुपचाप परमेश्‍वरलाई प्रार्थना गरेँ। मैले सर्वशक्तिमान्‌ परमेश्‍वरलाई इन्कार नगरेको देखेर, बुबाले अर्को जुक्ति लगाउनुभयो। उहाँले भन्नुभयो, “मैले यतिका वर्ष सुसमाचार प्रचार गरेँ, तर कसैले पनि मेरा प्रवचनहरूमा कुनै समस्या छ भनेर कहिल्यै भनेको छैन, तर अहिले मेरी आफ्नै छोरी मेरो विरोध गर्दैछे। तिमी मेरा प्रवचनहरू सुन्दिनौ र अरूकै प्रवचनहरू सही मान्छ्यौ भने, म पाष्टरको पदबाट राजीनामा दिन्छु। आफ्ना सामान प्याक गर्, हामी आज राति नै आफ्नो गृहनगर फर्कदै छौँ!” मेरी आमा र भाइहरू सबैले रुँदै, मलाई मेरो मन बदल्न बिन्ती गरे। बुबा रिसले चूर हुनुहुन्थ्यो, उहाँले मलाई चेतावनी दिने र पिट्ने कोसिस मात्र गर्नुभएन, रिसाउँदै भित्तामा मुक्का पनि हान्नुभयो। उहाँले त्यही राति गाडी चलाएर कतै गई आत्महत्या गर्छु भन्नुभयो। म भयभीत भएँ। यदि बुबालाई साँच्चै केही भयो भने, मलाई आफूले उहाँलाई अत्यन्तै निराश बनाएको लाग्नेथियो। मैले यो वातावरण मेरो लागि एउटा परीक्षा हो भन्ने महसुस गरे पनि, म अझै पनि धेरै डराएकी थिएँ। मेरी आमाले बुबालाई केही भयो भने, त्यो मेरै जिम्मेवारी हुने, र उहाँ अनि मेरा दाजुभाइ-दिदीबहिनीहरूले मलाई कहिले माफ नगर्ने भन्दै बुबासँग गएर माफी माग्न कर गर्नुभयो। आमाले म धेरै हठी भएकी र उनीहरूको भावनाको ख्याल नगरेकी भनेर पनि भन्नुभयो। आफ्नो परिवार यति दुःखी र निराश देखेर मैले कमजोर महसुस गरेँ। त्यतिखेरै मैले मानिसलाई भ्रष्ट तुल्याउन शैतानले प्रयोग गर्ने विधिहरूको वर्णन गर्ने परमेश्‍वरका वचनहरूबारे विचार गरेँ: “पहिलो भनेको नियन्त्रण र जबरजस्ती हो। अर्थात्, तेरो हृदयलाई नियन्त्रण गर्नका लागि शैतानले सम्‍भव भएको सबथोक गर्नेछ। ‘जबरजस्ती’ भन्नुको अर्थ के हो? यसको अर्थ धम्कीपूर्ण र जबरजस्ती रणनीति प्रयोग गरेर तँलाई त्यसको आज्ञापालन गराउनु, र यदि तैँले आज्ञापालन गरिनस् भने आउने परिणामहरूका बारेमा तँलाई सोच्न बाध्य पार्नु हो। तँ डराउँछस् र त्यसको अवज्ञा गर्न आँट गर्दैनस्, त्यसैले तैँले हार मान्छस्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। मैले परमेश्‍वरका वचनबाट यी सबै कुराको पछाडि शैतानको युक्ति रहेको बुझेँ। शैतानले मानिसलाई नियन्त्रण गर्न तथा बाध्य पार्न विभिन्न विधि र साधनहरूको प्रयोग गर्दै, परमेश्‍वरलाई धोका दिने बनाउँछ। मेरो जीवनमा, मेरो परिवार मेरा लागि धेरै बहुमूल्य छ। यदि मेरो कारणले उनीहरूलाई केही नराम्रो भयो भने, म कहिल्यै आफूलाई क्षमा गर्न सक्ने थिइनँ। जब बुबाले गाडी चलाएर गई आत्महत्या गर्छु भन्नुभयो, र आमाले मलाई कहिल्यै क्षमा गर्दिनँ भन्नुभयो, तब मलाई लाग्यो, यदि म सर्वशक्तिमान्‌ परमेश्‍वरमा विश्‍वास गर्नमा लागिरहेँ भने, मेरो परिवारका सबैले मलाई गाली गर्नेछन् र घरबाट निकालिदिनेछन्। यसले मलाई कमजोर महसुस गरायो। तर परमेश्‍वरका वचनहरूले मलाई के महसुस गराए भने, शैतानले मलाई परमेश्‍वरलाई धोका दिन लगाउने प्रयासमा मलाई धम्की दिन पारिवारिक स्नेह प्रयोग गरिरहेको थियो। मैले मेरो बुबाले भनेको मानेर परमेश्‍वरलाई धोका दिएकी भए, मसँग कुनै गवाही हुने थिएन। मैले के निर्णय गरेँ भने मैले पूर्णरूपमा सर्वशक्तिमान् परमेश्‍वरलाई नै पछ्याउनुपर्छ, र उनीहरूले भनेको मान्नुहुँदैन।

त्यो राति, बुबाले फेरि मेरो फोन लिनुभयो, र आमा मेरो निगरानी गर्न मसँगै सुत्नुभयो। उहाँहरूले के पनि भन्नुभयो भने, उहाँहरूले मलाई सकेसम्म चाँडो कलेज फिर्ता पठाउनुहुनेछ, किनभने त्यहाँ मैले आफ्नो फोन प्रयोग गर्ने अनुमति पाउने थिइनँ, म मुस्किलले बाहिर जान पाउँथेँ, जसले गर्दा मलाई भेलाहरूमा सहभागी हुन वा मेरा ब्रदर-सिस्टरहरूलाई भेट्न धेरै गाह्रो हुनेथियो। ओछ्यानमा पल्टिँदा, मैले आफ्नो रोदन रोक्नै सकिनँ। मैले परमेश्‍वरलाई प्रार्थना गरेँ, र मलाई शक्ति र साहस दिनुहोस् भनी उहाँसँग बिन्ती गरेँ। मलाई यदि मैले परमेश्‍वरमाथिको विश्वास र आफ्नो कर्तव्य पूरा गर्न जारी राख्ने हो भने मेरो एकमात्र विकल्प घर छोड्नु हो भन्ने थाहा भयो। नत्र, परमेश्‍वरमाथिको मेरो विश्‍वासलाई रोक्न उहाँहरूले मलाई पक्का स्कुल फिर्ता पठाउनेथिए। तर म त छोरीमान्छे हुँ नि; म कहाँ नै पो जान सक्थेँ र? मसँग पैसा थिएन, त्यसैले भविष्यमा म कसरी बाँचूँला? तर यदि म घरमै बसेँ भने, उनीहरूले मलाई परमेश्‍वरलाई पछ्याउन दिनेछैनन्। मैले के गर्नुपर्छ? ती दिनहरूमा, म सुत्न सकिनँ, र मेरो हृदयमा हलचल मच्चिएको थियो। कहिलेकाहीँ मलाई लाग्थ्यो, जेठी छोरी भएकीले, म मेरा भाइबहिनीहरूको हेरचाहमा आमाबुबालाई सघाउन जिम्मेवार बन्नुपर्थ्यो। म स्कुलमा पेसागत तालिम लिइरहेकी थिएँ र स्नातक पूरा भएपछि एउटा जागिर पाउन सक्थेँ। मेरा बुबाआमाले मबाट ठूलो आशा राख्नुभएको थियो। म आफ्नो अध्ययन कसरी छोड्न सक्थेँ र? तर एक सृजित प्राणीका रूपमा, परमेश्‍वरले मलाई उहाँको घरमा मेरो कर्तव्य निर्वाह गर्ने अवसर दिएर ममाथि अनुग्रह गर्नुभएको थियो। यो त परमेश्‍वरले मलाई उचाल्नु थियो, र त्योभन्दा पनि बढी, यो मैले पूरा गर्नुपर्ने जिम्मेवारी थियो। मैले आफ्नो अध्ययन र आफ्नो आस्था बीच कसरी छनौट गर्नु? यसबारे बारम्बार सोच्दा, मलाई धेरै द्विविधा र पीडा महसुस भयो। त्यतिबेला मैले परमेश्‍वरका वचनको एउटा खण्डबारे विचार गरेँ: “दाजुभाइ हो, ब्यूँझ! दिदीबहिनी हो, ब्यूँझ! मेरो दिन आउन विलम्ब हुनेछैन; समय नै जीवन हो, अनि गुमेको समय फिर्ता लिनु भनेकै जीवन बचाउनु हो! समय त्यति टाढा छैन! यदि तिमीहरू कलेजको प्रवेश-परीक्षामा असफल भयौ भने, तिमीहरूले त्यसका लागि चाहे जति पटक पनि अध्ययन गरेर पुनः परीक्षा दिन सक्छौ। तर, मेरो दिनमा अलिकति पनि ढिलाइ सहनेछैन। याद राख! याद राख! यी मेरो अर्तीका दयालु वचनहरू हुन्। तिमीहरूको आँखाकै अगाडि संसारको अन्त्य प्रकट भएको छ, र महाविपत्तिहरू चाँडै आउनेछन्। कुन चाहिँ बढी महत्त्वपूर्ण हो: तिमीहरूको जीवन, कि तिमीहरूको निद्रा, तिमीहरूको खानपिन र वस्‍त्र? तिमीहरूले यी कुराहरूलाई तौलने समय आएको छ! अबदेखि शङ्का नगर! तिमीहरू यी कुरालाई गम्भीरतापूर्वक लिन एकदमै डराएका छौ, होइन र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ३०)। मलाई परमेश्‍वरका वचनहरूबाट प्रकोपहरू सुरु भइसकेका छन् भन्ने थाहा थियो। २०१६ मा म बसेको ठाउँमा ६.७ म्याग्निच्युडको महाभूकम्प गयो, अनि २०२० मा विश्वव्यापी कोभिड-१९ महामारी फैलियो। प्रकोपहरू झन् ठुल्ठूला हुँदैछन्। मानव जातिलाई मुक्ति दिने काम गर्नका लागि परमेश्‍वरको गोप्य आगमन अब समाप्ति नजिक छ, र समय अब अत्यन्तै सीमित छ। मैले आफ्नो अध्ययन पूरा गर्ने काम जारी राखेँ भने, यसले मेरो सत्यताको पछ्याइ र जीवन वृद्धिमा ढिलाइ गराउनेथ्यो। त्यसैले म मेरो पढाइलाई निरन्तरता दिन चाहन्नथेँ। मलाई भविष्यमा आफूले धेरै कठिनाइहरू सामना गर्नुपर्नेछ भन्ने थाहा थियो, तर मलाई विश्‍वास थियो, परमेश्‍वरले मेरो लागि बाटो खोलिदिनुहुनेछ।

त्यस समयमा, म कहिलेकाहीँ मेसेजहरू चेक गर्न मेरी बहिनीको फोन प्रयोग गरेर मेरो फेसबुक अकाउन्टमा लगइन गर्थेँ। ब्रदर-सिस्टरहरू मलाई मद्दत गर्न मलाई अक्सर सर्वशक्तिमान्‌ परमेश्‍वरका वचनहरू पठाउँथे। मैले परमेश्‍वरका वचनहरू देखेँ: “परमेश्‍वरले ‘विजेताहरू’ भनेर भन्ने मानिसहरू ती हुन् जो शैतानको प्रभावमा र शैतानद्वारा घेराबन्दीमा पर्दा—अर्थात्, तिनीहरू अन्धकारका शक्तिहरूको बीचमा हुँदा—अझै पनि आफ्नो गवाहीमा दृढ रहन, आफ्नो आस्था र परमेश्‍वरप्रतिको आफ्नो बफादारी कायम राख्न, र जेसुकै भए पनि, परमेश्‍वरसामु शुद्ध हृदय राख्न र परमेश्‍वरप्रतिको आफ्नो साँचो प्रेम कायम राख्न सक्छन्। यसरी, तिनीहरू परमेश्‍वरसामु आफ्नो गवाहीमा दृढ रहेका हुन्छन्। परमेश्‍वर यस्ता मानिसहरूलाई ‘विजेताहरू’ भन्नुहुन्छ। यदि परमेश्‍वरले तँलाई आशिष्‌ दिनुहुँदा तेरो पछ्याइ उत्कृष्ट हुन्छ, तर उहाँका आशिष्‌हरूविना तँ पछि हट्छस् भने, के यो शुद्धता हो? यो मार्ग साँचो हो भनी तँ निश्चित भएको हुनाले, तैँले यसलाई अन्त्यसम्म पछ्याउनैपर्छ; तैँले परमेश्‍वरप्रतिको आफ्नो बफादारी कायम राख्नैपर्छ। परमेश्‍वर तँलाई व्यक्तिगत रूपमा सिद्ध पार्न पृथ्वीमा आउनुभएको छ भनी तैँले देखेको हुनाले, तैँले आफ्नो हृदय पूर्ण रूपमा उहाँलाई दिनुपर्छ। यदि परमेश्‍वरले जे गर्नुभए पनि—सायद अन्त्यमा तँलाई प्रतिकूल परिणाम दिनुभए पनि—तँ अझै पनि उहाँलाई पछ्याउन सक्छस् भने, यसको अर्थ तैँले परमेश्‍वरसामु आफ्नो शुद्धता कायम राखेको छस् भन्‍ने हुन्छ। परमेश्‍वरलाई पवित्र आत्मिक शरीर र शुद्ध कन्या चढाउने कुरा, जुन कुरा गरिएको छ, त्यसको अर्थ परमेश्‍वरसामु निष्कपट हृदय राख्नु हो। मानिसको निष्कपटता नै शुद्धता हो, र परमेश्‍वरप्रति निष्कपट हुन सक्नेहरूले शुद्धता कायम राखेका हुन्छन्। तैँले अभ्यास गर्नुपर्ने कुरा यही हो” (वचन, खण्ड १। परमेश्‍वरको देखापराइ र काम। तिमीले परमेश्‍वरप्रतिको आफ्नो बफादारी कायम राख्नुपर्छ)। परमेश्‍वरका वचनहरूबाट मैले के बुझेँ भने, परीक्षाहरूको बीचमा परमेश्‍वरलाई आफ्नो साँचो हृदय दिन सक्नेहरू नै परमेश्‍वरले विजयी बनाउने अभिप्राय राख्नुभएकाहरू हुन्। यी मानिसहरूले जति ठूला परीक्षाहरू अनुभव गर्छन्, परमेश्‍वरलाई प्रेम गर्ने तिनीहरूको हृदय त्यति नै बलियो हुन्छ। मैले परमेश्‍वर मानिसहरूलाई सिद्ध पार्न परीक्षाहरू प्रयोग गर्नुहुन्छ भन्ने देखेँ। यसो विचार गर्दा, यो साँच्चै सत्य हो। मैले हरेक पटक सतावट अनुभव गर्दा, परमेश्‍वरमाथिको मेरो आस्था अलिक दृढ बन्थ्यो। यो बारम्बारको सतावट मेरो आस्थालाई सिद्ध पार्न र मेरो कद बढाउन सक्षम तुल्याउन परमेश्‍वरले मेरो कदअनुसार व्यावहारिक रूपमा परिस्थितिहरू खडा गर्नु थियो। मैले हृदयदेखि परमेश्‍वरलाई धन्यवाद दिएँ। परमेश्‍वरका वचनहरूले मलाई साँचो मार्गमा कायम रहन आस्था र साहस दिए। मैले परमेश्‍वरलाई प्रार्थना गरेँ, मलाई परमेश्‍वरमा समर्पित हुन र उहाँका लागि मेरो गवाहीमा दृढ रहन सक्षम तुल्याउन, र भविष्यमा जस्तोसुकै पीडा सामना गर्नुपरे पनि परमेश्‍वरप्रति गुनासो नगर्न मद्दत गर्न बिन्ती गरेँ। एक साँझ, मैले पत्रुसका अनुभवहरू सम्झेँ, जसबारे हामीले पहिले भेलामा सङ्गति गरेका थियौँ। पत्रुस १८ वर्षको हुँदा, उनले परमेश्‍वरमाथि विश्वास गर्ने मार्गमा हिँड्नका लागि, आफ्ना बाबुआमा, परिवार, र सांसारिक भविष्य त्यागिदिए। पछि, जब उनले प्रभुको बोलावट सुने, सबैकुराको बेवास्ता गर्दै उनले प्रभुलाई पछ्याए। यसले मलाई धेरै सोच्न बाध्य पाऱ्याे। मलाई सर्वशक्तिमान् परमेश्‍वर नै साँचो परमेश्‍वर, फर्कनुभएका प्रभु येशू हुनुहुन्छ भन्ने थाहा थियो, तर मैले परमेश्‍वरलाई पछ्याउन कुनै मूल्य चुकाएकी थिइनँ। मैले एकमनले परमेश्‍वरलाई पछ्याउन सकिनँ। म अति लज्जित भएँ। यसको बारेमा विचार गर्दा, मेरो हृदय उज्यालो भयो, र मैले परमेश्‍वरले मलाई निर्णय लिन मार्गदर्शन गरिरहनुभएको महसुस गरेँ। म परमेश्‍वरलाई पछ्याउन र आफ्नो कर्तव्य पूरा गर्नमा दृढ रहनुपर्ने थियो। त्यसैले, मैले ब्रदर-सिस्टरहरूलाई सम्पर्क गर्न बहिनीको फोन प्रयोग गरेँ, र उनीहरूलाई म मेरो पढाइ छोडेर परमेश्‍वरलाई पछ्याउन चाहन्छु, र यदि मेरा आमाबुबाले मलाई फेरि रोक्ने कोसिस गर्नुभयो भने, म घरबाट भाग्नेछु भनेर भनेँ। एक जना सिस्टरले मसँग सङ्गति गर्दै भन्नुभयो, “तपाईँ एउटी केटी हुनुहुन्छ, र तपाईँ त्यसरी भाग्नुभयो भने तपाईँको परिवार चिन्तित हुनेछ। हामीले परमेश्‍वरलाई पछ्याउनु पूर्ण रूपमा स्वाभाविक र न्यायोचित कुरा हो। तपाईँ आफ्ना आमाबुबालाई कुराहरू स्पष्ट रूपमा बुझाउन सक्नुहुन्छ, र उहाँहरूलाई तपाईँ परमेश्‍वरलाई पछ्याउने छनौट गर्दै हुनुहुन्छ भनेर भन्न सक्नुहुन्छ। यदि उहाँहरूले अझै पनि तपाईँलाई रोक्ने कोसिस गर्नुभयो भने, तपाईँले आफू हिँड्नुपर्ने जीवनको मार्ग रोज्नुपर्छ।” सिस्टरले भनेको कुरा मलाई सही लाग्यो, र मैले बुबालाई आफ्नो अडान कसरी स्पष्ट पार्ने भन्‍नेबारे सोच्न थालेँ।

अप्रत्याशित रूपमा, त्यसपछिका केही दिनमा, मप्रतिको मेरा आमाबुबाको व्यवहार अचानक धेरै राम्रो भयो। उहाँहरूले मलाई म जन्मेदेखि नै मेरो हेरचाह गर्न उहाँहरूले कति कडा परिश्रम गर्नुभयो भन्‍ने कुरा बताउनुभयो। बुबा अक्सर भन्नुहुन्थ्यो, “मेरी प्यारी छोरी, के तँलाई थाहा छ हामी तँलाई कति माया गर्छौँ? सानोमा तँलाई दम थियो, र राति तँलाई सास फेर्न गाह्रो हुन्थ्यो। तेरी आमा र म तँलाई हाम्रो काखमा राख्थ्यौँ र औषधी खुवाउथ्यौँ। राति, हामी पालो गरेर तँलाई बोक्थ्यौँ, र सुत्दा कोल्टे फेर्न मद्दत गर्थ्यौँ। यदि हामीले तँलाई त्यसरी हेरचाह नगरेको भए, तँ कसरी निको हुन्थिस्? भविष्यमा तँ अरूभन्दा विशिष्ट हुन सक् भनेर हामीले पेट काटेर तँलाई सबैभन्दा राम्रो शिक्षा दियौँ। हाम्रो सबै पैसा तँमाथि खर्च भयो। तैँले हाम्रो गुन बिर्सन सक्दिनस्!” आमाबुबाको कुरा सुनेर, मेरो मुटु दुख्यो, र म उहाँहरूप्रति ऋणी भएको महसुस गरेँ। पछि, एउटा भेलामा, मैले मेरो स्थितिबारे खुलेर सङ्गति गरेँ। एउटी सिस्टरले मलाई सर्वशक्तिमान्‌ परमेश्‍वरका वचनको एउटा खण्ड पढेर सुनाइन्: “हाम्रो जीवन र आत्मा सबै परमेश्‍वरबाट आउँछन्; र ती उहाँद्वारा सृष्टि गरिएका थिए—ती हाम्रा बुबाआमाबाट आउँदैनन्, र प्रकृतिबाट त झन् ती पक्कै आउँदैनन्, ती त हामीलाई परमेश्‍वरले दिनुभएको हो; यति मात्र हो कि हाम्रो देहको जन्म हाम्रा बुबाआमाबाट भएको हुन्छ, र हाम्रा छोराछोरी हामीबाट जन्मेका हुन्छन्, तर उनीहरूको भाग्य पूर्ण रूपमा परमेश्‍वरको हातमा हुन्छ। हामीले परमेश्‍वरमा विश्‍वास गर्न सक्नु त उहाँद्वारा दिइएको अवसर हो; यसलाई परमेश्‍वरले नै तोक्‍नुभएको हो, र यो उहाँको अनुग्रह हो। त्यसकारण, तैँले अरू कसैप्रति आफ्नो दायित्व वा जिम्मेवारी पूरा गर्न आवश्यक छैन; तैँले सृजित प्राणीका रूपमा आफूले परमेश्‍वरप्रति पूरा गर्नुपर्ने कर्तव्य मात्र पूरा गर्नुपर्छ। मानिसहरूले अरू कुनै पनि कुराभन्दा माथि राखेर गर्नुपर्ने काम यही हो, र यो मानिसहरूले आफ्नो जीवनमा सबैभन्दा पूरा गर्नैपर्ने सबैभन्दा महत्त्वपूर्ण कुरा हो। यदि तैँले आफ्‍नो कर्तव्य राम्ररी निर्वाह गर्दिनस् भने, तँ मानकअनुरूपको सृजित प्राणी होइनस्। अरूको नजरमा, तँ सायद असल श्रीमती र मायालु आमा, सक्षम गृहिणी, आमाबुबाभक्त छोरी, र समाजकी असल सदस्य होलिस्, तर परमेश्‍वरसामु, तँ उहाँविरुद्ध विद्रोह गर्ने, परमेश्‍वरमा विश्वास गर्ने तर सृजित प्राणीको कर्तव्य र दायित्व पूरा नगर्ने, परमेश्‍वरमा विश्वास गर्ने तर सत्यता नपछ्याउने, साँचो रूपमा परमेश्‍वरप्रति समर्पित नहुने व्यक्ति होस्, र तँलाई खुलासा गरेर हटाइनेछ। के यस्तो व्यक्तिले परमेश्‍वरको अनुमोदन पाउन सक्छ? यस्ता मानिसहरू रद्दी हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। परमेश्‍वरका वचनहरू पढेपछि, मैले के महसुस गरेँ भने, मेरा आमाबुबाले मेरा लागि धेरै दिनुभएको छ र उहाँहरू नै मेरो सबैभन्दा बढी वास्ता गर्नुहुन्छ, अनि परमेश्‍वरलाई पछ्याउने छनौट गर्नु भनेको म उहाँहरूप्रति ऋणी हुनु हो भन्‍ने मेरो सोचाइ गलत रहेछ। वास्तवमा, मलाई यो सबै प्रदान गर्ने परमेश्‍वर हुनुहुन्छ। मेरो जीवन र मलाई हुर्कन आवश्यक पर्ने सबै कुरा परमेश्‍वरद्वारा मलाई प्रदान गरिएको हो। मेरा आमाबुबाले मलाई हुर्काउनु पनि परमेश्‍वरको सार्वभौमिकता र प्रबन्धको कारणले नै भएको हो। म मेरा आमाबुबाप्रति नभई परमेश्‍वरप्रति ऋणी छु। मैले आमाबुबाले मलाई आनन्द लिनका लागि सबै राम्रा कुरा र राम्रो शिक्षा दिनुभएको छ, र उहाँहरू मलाई धेरै माया गर्नुहुन्छ भनेर भन्नुभएको कुरा विचार गरेँ। वास्तवमा, उहाँहरू मलाई बाहिरी रूपमा मात्र राम्रो गर्नुहुन्थ्यो। प्रभुको पुनरागमनको ठूलो विषय सामना गर्दा, उहाँहरूले सधैँ मलाई साँचो मार्ग स्वीकार गर्नबाट रोक्ने कोसिस गर्नुभएको थियो। यो कसरी माया थियो र? उहाँहरूले मलाई परीक्षामा पारेर परमेश्‍वरलाई धोका दिन लगाउन यस्ता कुराहरू भन्नुभएको थियो! शैतानका चालहरू छर्लङ्ग देख्न सक्ने तुल्याउनुभएकोमा मैले परमेश्‍वरका वचनहरूको मार्गदर्शनलाई धन्यवाद दिएँ। पछि, मैले बुबालाई एउटा चिठी लेख्न पूरै रात बिताएँ, जसमा मैले उहाँलाई फेरि एकपटक सर्वशक्तिमान्‌ परमेश्‍वरको कामबारे गवाही दिएँ। मैले सर्वशक्तिमान्‌ परमेश्‍वरका वचनहरू पढ्न नपाउँदा मलाई कस्तो महसुस भयो भन्‍नेबारे पनि लेखेँ, र सर्वशक्तिमान्‌ परमेश्‍वरलाई पछ्याउने मेरो दृढ सङ्कल्प व्यक्त गरेँ। मैले चिठ्ठीको अन्त्यमा लेखेँ, “प्रभुको पुनरागमनसम्बन्धी अगमवाणीहरू पूरा भइसकेका छन्। सर्वशक्तिमान् परमेश्‍वर नै फर्किएका प्रभु येशू हुनुहुन्छ। मैले तपाईंसँग थुप्रै सङ्गति गरेकी छु, तर तपाईं मैले भनेको सुन्न अस्वीकार गर्ने अनि मलाई सताउने र अवरोध गर्ने समेत गर्नुहुन्छ। म अब तपाईँसँग मलाई विश्वासको स्वतन्त्रता र भेलाहरूमा सहभागी हुने अनुमति दिनुहोस् भनी आग्रह गर्दछु। तपाईं मलाई अवरोध गरिरहनुहुन्छ भने, एकदिन म घर छोडेर हिँडिदिन्छु। हामी प्रजातान्त्रिक मुलुकमा बस्छौँ, तर तपाईंले मेरो विश्वासको स्वतन्त्रताको अधिकार खोस्नु भएको छ। म सदा सर्वशक्तिमान् परमेश्‍वरलाई पछ्याउन दृढ छु; तपाईंले मलाई रोक्न सक्नुहुन्न।” त्यसपछि मैले बुबालाई त्यो चिठी देखाएँ। त्यो पढेपछि, बुबाले मलाई भन्नुभयो, “तँलाई अबदेखि सर्वशक्तिमान्‌ परमेश्‍वरमा विश्‍वास गर्न मनाही छ। मैले तँलाई तीन पटक चेतावनी दिइसकेको छु। तँ किन अझै विश्‍वास गर्न जिद्दी गर्छेस्? तँ किन यो कुरा बारम्बार निकाल्छेस्? तँ किन अझै तिनीहरूको मण्डलीमा आबद्ध हुन चाहन्छेस्?” मैले बुबालाई भनेँ, “मैले भन्नुपर्ने कुरा तपाईँलाई पहिले नै भनिसकेकी छु। जेसुकै भए पनि, म सर्वशक्तिमान्‌ परमेश्‍वरलाई पछ्याउन छोड्नेछैन!” बुबा एकछिन चुप लाग्नुभयो, त्यसपछि भन्नुभयो, “तँ मलाई विभिन्न तरिकाले सहयोग गर्लिस् भनेर मैले तँलाई पढाएँ, तर तेरो ज्ञान मेरोभन्दा बढी भएछ, र तँ मलाई सहयोग नगर्ने मात्र होइन, मेरो शिक्षा नै गलत रहेछ समेत भन्दैछेस्। मैले अब अरूलाई कसरी सुसमाचार प्रचार गर्न सक्छु? म कसरी पाष्टर बन्न सक्छु? तँ बुबालाई माया गर्छेस् भने मैले भनेको तैँले मान्नैपर्छ। बाइबल भन्छ, छोराछोरीले आमाबुबाको पालन गर्नुपर्छ। मैले भनेको मानेर मात्रै तँ आफूले विश्वास गरेको बाटो ठीक छ भनेर प्रमाणित गर्न सक्छेस्।” मलाई मेरो बुबालाई सर्वशक्तिमान् परमेश्‍वरको मेरो पछ्याइले उहाँको पाष्टरको हैसियतमा असर पार्ने र विश्वासीहरूसामु उहाँको प्रतिष्ठा नष्ट गर्ने डर छ भन्ने थाहा थियो। मैले भनेँ, “म इसाई परिवारमा जन्मिन पाउनु र बाल्यकालदेखि नै परमेश्‍वर हुनुहुन्छ भनेर जान्न पाउनु मेरो सौभाग्य हो। तर तपाईंका सबै शिक्षा भने सही छैनन्। म तपाईंले भनेका सही कुराहरू मात्रै मान्छु, तर तपाईंले भनेका गलत कुराहरू म मान्न सक्दिनँ। मैले परमेश्‍वरका आखिरी दिनहरूको काम स्वीकार गरेकी छु र प्रभु येशूको पुनरागमनको स्वागत गरेकी छु। मलाई बाधा पुऱ्याएर, तपाईँ मलाई परमेश्‍वरको आवाज सुन्न र परमेश्‍वरमा समर्पित हुनबाट रोक्नुहुन्छ। म तपाईँलाई कसरी सुन्न सक्छु?” म सम्झौता गर्दिनँ भन्‍ने देखेर, बुबाले भन्न जारी राख्नुभयो, “म तँलाई कर गर्दिनँ। तँ आफ्नो मार्ग आफैँ रोज्न सक्छेस्। तर तँलाई थाहा हुनैपर्छ, यदि तैँले मेरो कुरा सुनिस् भने, हामी सँगै मिलेर बस्न सक्छौँ। यदि तैँले सर्वशक्तिमान्‌ परमेश्‍वरलाई पछ्याउने छनौट गरिस् भने, हाम्रो परिवार टुक्रिनेछ, किनभने हामी फरक-फरक मार्गमा हिँड्छौँ। त्यसको मतलब अबदेखि हाम्रा बाटो अलग-अलग हुनेछन्!” म अलिक डराएँ, र सोचेँ, “यदि म मेरो परिवारबाट छुट्टिएँ भने, म कहाँ जाने? म एक्लै कसरी बाँच्ने?” तर मलाई थाहा थियो, मैले सबथोक गुमाए पनि, म परमेश्‍वरलाई धोका दिन सक्दिनँ। त्यसैले मैले फेरि एकपटक दृढ भई बुबालाई भनेँ, “म सर्वशक्तिमान्‌ परमेश्‍वरलाई पछ्याउन र सही मार्गमा हिँड्न चाहन्छु!”

त्यसपछि म अर्कै क्षेत्रमा रहेको मेरी एउटी साथीको घरमा बस्न गएँ। मेरी साथीले परमेश्‍वरमा विश्‍वास नगरे पनि, मेरो सतावटको अनुभव सुनेपछि उनले मलाई बुझ्न सकिन्। पछि, मैले एउटा मानव अधिकार सङ्गठनसँग मद्दत मागेँ। त्यहाँका कर्मचारीले मेरो बयान सुनेपछि मलाई भने, यदि मेरो परिवारले मेरो विश्वासको स्वतन्त्रतामा हस्तक्षेप गर्छ भने, उनीहरूले मुद्दा दायर गर्न सक्छन् र मेरा आमाबुबालाई चेतावनी जारी गर्न सक्छन्। त्यसपछि, उनीहरूले मलाई एउटा आश्रयस्थलमा लगे। यहाँ, मलाई बाँच्नका लागि आवश्यक कुराहरू त थिए, तर म मण्डली जीवन जिउन वा परमेश्‍वरका वचनहरू पढ्न पाउँदिनथेँ, र मेरो हृदय अझै पनि धेरै पीडामा थियो। पछि, मैले ब्रदर-सिस्टरहरूलाई सम्पर्क गर्न अर्को व्यक्तिको फोन प्रयोग गरेँ। सिस्टर सिल्भियाले मलाई भनिन्, मेरा आमाबुबाले मलाई खोज्न प्रहरीसँग मिलोमतो गरेका थिए, र प्रहरीले मसँग सम्पर्कमा रहेका तीन जना ब्रदर-सिस्टरहरूलाई पक्राउ गरेको थियो। म छाँगाबाट खसेजस्तै भएँ। प्रहरीले यस्तो काम गर्ला भनेर मैले कहिल्यै सोचेकी थिइनँ। त्यसैले म मद्दत माग्न मानव अधिकार सङ्गठनमा गएँ। अप्रत्याशित रूपमा, त्यो दिउँसो, मेरा आमाबुबाले मानव अधिकार सङ्गठनको कार्यालयमा धेरै प्रहरी अधिकारी ल्याउनुभयो। मेरी आमाले रुँदै मलाई घर फर्कन बिन्ती गर्नुभयो, र उहाँहरूले मेरो आस्थामा हस्तक्षेप नगर्ने बताउनुभयो। त्यसपछि हामी एउटा सहमतिमा पुग्यौँ, र मानव अधिकार सङ्गठनले मेरी आमालाई त्यस सम्झौतामा हस्ताक्षर गरायो। प्रहरीले ब्रदर-सिस्टरहरूलाई रिहा गरिसकेको भनेर मलाई झुक्यायो। तर जब म प्रहरी चौकी पुगेँ, ती ब्रदर-सिस्टरहरू अझै हिरासतमा थुनिएका थिए, र उनीहरूलाई निर्मम रूपमा कुटपिट गरिएको थियो। एउटी सिस्टरलाई त बेहोस हुनेगरी पिटिएको थियो। मैले प्रहरीलाई म किन घरबाट निस्केँ, र मेरो परिवारले मलाई कसरी सताएको थियो भन्‍ने कुरा बताएँ, र मैले भारत एउटा लोकतान्त्रिक देश हो जहाँ विश्वासको स्वतन्त्रता कानुनद्वारा सुरक्षित छ, र मेरा आमाबुबाले मलाई मेरो आस्था त्याग्न बाध्य पार्ने बारम्बारको प्रयास भारतीय कानुनअनुसार छैन भनेर स्पष्ट पारेँ। एउटा पुरुष प्रहरी अधिकारीले मलाई ठूलो स्वरमा हप्कायो, “केको आस्था? यो सब बन्द गर्! तैँले आफ्नो आस्थाका लागि आमाबुबालाई धोका दिइस्। जेसुकै भए पनि, तैँले आमाबुबाको आज्ञा मान्नैपर्छ!” प्रहरी अधिकारी कराएको सुनेर म त्रसित भएँ। पहिले, मलाई सिसिपि सरकारले मात्र परमेश्‍वरको प्रतिरोध गर्छ भन्‍ने थाहा थियो। अहिले मैले यहाँका धेरै प्रहरी अधिकारीले पनि परमेश्‍वरको प्रतिरोध गरेको र उहाँलाई घृणा गरेको देखेँ। अन्तमा, प्रहरी प्रमुखले भने, “हामी एउटा सहमतिमा पुग्नुपर्छ। तिमी घर फर्केर आमाबुबासँग बस्नेछौ, र तिम्रा आमाबुबाले अबउप्रान्त तिमीलाई सताउन वा परमेश्‍वरमा विश्‍वास गर्नबाट रोक्न पाउनेछैनन्। भारतीय संविधानको धारा २५-२८ अनुसार, भारतीयहरूसँग धार्मिक विश्वासको स्वतन्त्रता छ। यो कुरा तिमीहरू सबैले याद राख्नुपर्छ।” मेरी आमा राजी हुनुभयो।

प्रहरी चौकीबाट फर्किएको तेस्रो दिन, मेरा काकाका छोराहरूले मेरा आमाबुबासँग मिलोमतो गरेर, मलाई झुक्याएर गृहनगर फर्काए र त्यहाँको एउटा मण्डलीमा लगे। उनीहरूले त्यहाँको पाष्टरलाई मेरा कथित “पिशाचहरू” धपाउन मेरो लागि प्रार्थना गर्न लगाए। मैले जाने कुराको प्रतिरोध गर्ने कोसिस गरेँ, तर उनीहरूको अगाडि मेरो केही लागेन। त्यसैले, उनीहरूले के गर्न लागेका छन् भनेर मैले ध्यानपूर्वक हेरेँ। उनीहरू धेरै दुःखी भएजस्तो आवाज निकाल्दै, आँखा बन्द गरेर, हात उठाएर र आँसु बगाउँदै एकसाथ गाउन थाले। एउटी केटी बेहोस भई, र उनीहरूले उसलाई बेन्चमा बोकेर लगे, र ऊ मरिन् तर फेरि ब्युँझिनेछिन् भनेर भने। त्यो केटीले स्वर्गबाट केही खबर ल्याउनेछ भनी उनीहरूले विश्‍वास गरे। त्यसपछि उनीहरूले म बहकिएकी छु भन्दै बकवास कुरा गर्न थाले। उनीहरूको क्रियाकलापबाट, मैले यी धार्मिक मानिसहरूले अरूलाई कसरी मूर्ख बनाउँछन् भन्ने देखेँ, र परमेश्‍वरले मेरो खुट्ट्याउने क्षमता बढ्न सकोस्, मैले शैतानको दुष्टता स्पष्ट रूपमा देख्न सकूँ, र यी धार्मिक मानिसहरूले अरूलाई कसरी छल गर्छन् र बहकाउँछन् भन्‍ने कुरा स्पष्ट रूपमा देख्न सकूँ भनेर यी कुराहरू अनुभव गर्न दिनुभएको थियो भन्ने पनि बुझेँ। केही घण्टामै, उनीहरूले त्यहाँ उपस्थित धेरै मानिसलाई छल गरिसकेका थिए। मैले मनमनै भनेँ, “उनीहरूले जेसुकै भने पनि, जेसुकै भए पनि, म मेरो अडानमा दृढ रहनैपर्छ।” अन्त्यमा, उनीहरू सबै मिलेर ममाथि खनिए पनि, मलाई कुनै असर परेन। सर्वशक्तिमान्‌ परमेश्‍वरमाथिको मेरो आस्था अझै दृढ रहेको देखेर, मेरो परिवारले अझ विश्‍वासै गर्न नसकिने काम गर्‍यो। भोलिपल्ट बिहान, मेरा काकाका छोराहरू र आमाबुबाले मलाई जबरजस्ती जादुटुनाको अभ्यास हुने ठाउँमा लैजानुभयो। यो मैले कहिल्यै कल्पना नगरेको कुरा थियो—खासगरी मेरा आमाबुबा, जसले यति धेरै वर्षदेखि प्रभु येशूमा विश्‍वास गर्नुभएथियो, उहाँहरू नै यस्तो काम गर्नुहुन्छ! मैले पहिले सुनेकी थिएँ, तान्त्रिकले कसैमाथि जादूटुना गर्‍यो भने, त्यो मानिस बौलाहा हुन सक्छ। म हृदयमा अलिक डराएकी थिएँ। तर त्यसपछि मैले सर्वशक्तिमान्‌ परमेश्‍वरको मण्डलीको वेबसाइटमा “यातनाबाट पाएको नयाँ जीवन” नामक चलचित्र सम्झेँ। चलचित्रमा, प्रहरीले एउटी सिस्टरलाई परमेश्‍वरलाई धोका दिन बाध्य पार्न र उनलाई मानसिक रूपमा विक्षिप्त पार्न औषधी खुवाएको थियो। तर प्रहरीको ज्यादती र यातनालाई जित्न ती सिस्टर परमेश्‍वरका वचनहरूमा भर परिन्, र अन्ततः आफ्नो गवाहीमा दृढ रहिन् र शैतानलाई लज्जित पारिन्। यो सम्झेर, मलाई केही साहस आयो। मैले सिस्टर सिल्भियालाई एउटा टेक्स्ट म्यासेज पठाएँ, र भएका सबै कुरा बताएँ। उनले मलाई परमेश्‍वरमा भर पर्न भनिन् र मलाई परमेश्‍वरका केही वचन पनि पठाइन्। परमेश्‍वरका वचनको एउटा खण्डले मलाई शक्ति दियो, र आउने परिस्थितिको सामना गर्न मलाई थप आस्था दियो। सर्वशक्तिमान्‌ परमेश्‍वर भन्‍नुहुन्छ: “जब परमेश्‍वर कुनै व्यक्तिलाई चुन्नुहुन्छ र उसलाई शैतानको शक्तिबाट बाहिर निकालेर आफ्नो घरमा ल्याउनुहुन्छ, तब के शैतानले परमेश्‍वरसामु कुनै सर्त राख्ने हिम्मत गर्छ? त्यसले कुनै सर्त राख्ने हिम्मत गर्दैन, न त कुनै कुरा भन्‍ने नै हिम्मत गर्दछ। यदि परमेश्‍वरले ‘यो व्यक्ति मेरो हो, तँलाई अबउप्रान्त यसलाई छुने अनुमति छैन’ भनी भन्‍नुभयो भने शैतानले आज्ञापालन गर्दै त्यो व्यक्तिलाई छोडिदिन्छ। यस व्यक्तिको गाँस, बास, कपास, यातायात र हरेक चाल सबै परमेश्‍वरको रेखदेख र नजरमा हुन्छ, र शैतानले परमेश्‍वरको अनुमतिविना त्यस व्यक्तिलाई फेरि छुने हिम्मत गर्दैन। यसको तात्पर्य के हो? यसको तात्पर्य त्यो व्यक्ति पूर्णतया परमेश्‍वरको रेखदेख र सुरक्षामा जिउँछ, कुनै बाह्य शक्तिहरूले हस्तक्षेप गर्दैनन् वा कमजोर पार्दैनन्, र उसको दैनिक सुख, दुःख र पीडा सबै परमेश्‍वरको छानबिनमा, र उहाँको रेखदेख र संरक्षणमा हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। सृजित प्राणीको कर्तव्य राम्रोसित निर्वाह गर्दा मात्र जिउनुको मूल्य हुन्छ)। परमेश्‍वरका वचनहरूबाट मैले के बुझेँ भने शैतान पनि परमेश्‍वरकै हातमा छ, र परमेश्‍वरको अनुमतिविना, शैतानले केही गर्ने आँट गर्दैन। अब मेरो परिवारले मलाई तर्साउन जुनसुकै तरिका अपनाए पनि, वा मलाई परमेश्‍वरलाई धोका दिन बाध्य पार्न जुनसुकै जुक्ति लगाए पनि मलाई डर थिएन। उहाँहरू इसाई भएर पनि दुष्टात्माहरूको पूजा गर्न जान सक्नुहुन्छ, र यति धेरै वर्ष प्रभुमा विश्‍वास गरेर पनि परमेश्‍वरलाई धोका दिने र लज्जित पार्ने कुराहरू गर्न सक्नुहुन्छ भन्‍ने देखेर, म उहाँहरूप्रति अत्यन्तै निराश भएँ। मैले सर्वशक्तिमान्‌ परमेश्‍वरलाई स्वीकार गरेकै कारण, उहाँहरूले मलाई बाधा दिन र साँचो मार्गमाथि विश्वासघात गर्न बाध्य पार्न यस्ता उपायहरू अपनाउनुभयो। उहाँहरू सत्यतालाई कति घृणा गर्नुहुँदो रहेछ! मैले आमालाई भनेँ, “तपाईँ किन यस्तो गर्दै हुनुहुन्छ? के तपाईँलाई थाहा छैन यो जादूटुना हो, यी शैतान र दुष्टात्माहरू हुन्? तपाईँहरू प्रभुका विश्‍वासी हुनुहुन्छ, तैपनि मलाई परमेश्‍वरको नयाँ काम स्वीकार गर्नबाट रोक्न, तपाईँहरू वास्तवमै शैतान र दुष्टात्माहरूकहाँ जानुभएको छ!” आमाले भन्नुभयो, “हामी तेरै भलाइका लागि यो गर्दैछौँ। परमेश्‍वरप्रतिको हाम्रो प्रार्थनाले तँलाई बदल्न सकेन, तर शैतानले यसमा मद्दत गर्न सक्छ। हामी यहाँ तिनीहरूको पूजा गर्न आएका होइनौँ।” उनीहरूको असली रूप देखेर मलाई साह्रै दुःख लाग्यो। उहाँहरू अविश्‍वासीहरूभन्दा फरक हुनुहुन्नथ्यो। मैले अपेक्षा नगरेको कुरा के थियो भने, मेरो परिवारले मलाई त्यहाँ ल्याउनुको उद्देश्य तान्त्रिकले थाहा पाएपछि, उसले मलाई भन्यो “प्यारी नानी, तिमी आफूले विश्वास गर्ने परमेश्‍वरलाई प्रार्थना गर। परमेश्‍वर एउटै मात्र हुनुहुन्छ, र तिमीले विश्वास गरेका परमेश्‍वर नै सही परमेश्‍वर हुनुहुन्छ” भने। म असाध्यै खुसी भएँ, र मैले परमेश्‍वरको सुरक्षा साँच्चै देखेँ। परमेश्‍वर सब थोकमाथि शासन गर्नुहुन्छ। आफ्ना सबै प्रयासपछि, आमाबुबाले मलाई केही गर्न सकिन्न भनी बुझ्नुभयो, त्यसैले उहाँहरू त्यस उप्रान्त मलाई भेलाहरूमा सहभागी हुन नरोक्न, मेरो आस्थामा हस्तक्षेप गर्न बन्द गर्न, र म स्कुल जान्छु कि जाँदिनँ भन्‍ने कुराको वास्ता गर्न छोड्न सहमत हुनुभयो। जनवरी १२, २०२१ मा, म अन्ततः घरमै खुलेर अनलाइन भेलाहरूमा सहभागी हुन सकेँ। कहिलेकाहीँ म भेलाहरूमा सहभागी भएको देख्दा आमाबुबाले मलाई अझै पनि गाली गरे पनि र पढाइ पूरा गर्न स्कुल फर्कन फकाउने कोसिस गरे पनि, मलाई कुनै असर पर्दैनथ्यो। पछि मैले घर छोडेँ र मण्डलीमा पूरा समय कर्तव्य पूरा गर्न थालेँ।

यो अनुभवबाट गुज्रेपछि, मलाई सम्पूर्ण कुरा परमेश्‍वरकै नियन्त्रणमा हुन्छ भन्ने लाग्यो। परमेश्‍वरले यी सबै कठिन परिस्थिति मेरो आस्थालाई सिद्ध पार्न र मलाई मेरो परिवार अनि धार्मिक मानिसहरूलाई खुट्ट्याउने काममा परिपक्व बनाउन प्रयोग गर्नुभयो। मेरो परिवारले पुस्तौँदेखि प्रभुमा विश्वास गरेको छ, र धेरै जना पाष्टर छन्, म तिनीहरू निष्कपट रूपमा परमेश्‍वरको सेवा र उहाँलाई प्रेम गर्छन् भन्ने सोच्थेँ, तर परमेश्‍वरका आखिरी दिनहरूको कामले उनीहरू सबैलाई प्रकट गऱ्याे। अहिले म सत्यतालाई घृणा गर्ने उनीहरूको सार प्रष्ट देख्दछु। उनीहरू परमेश्‍वरमा इमानदारीपूर्वक विश्वास बिलकुलै गर्दैनन्। उनीहरू परमेश्‍वरको प्रतिरोध गर्छन्। परमेश्‍वरकै वचनहरूको अगुवाइ र मार्गदर्शनले मलाई मेरो परिवारको चौतर्फी आक्रमणबीच दृढ रहन सक्षम बनाएको छ। परमेश्‍वरलाई धन्यवाद! म सर्वशक्तिमान् परमेश्‍वरलाई पछ्याएकोमा कहिल्यै पछुतो मान्नेछैन।


२५. मेरी आमालाई निकालिँदैछ भन्ने थाहा पाउँदाको मेरो सङ्घर्ष

नान सिन, चीन

सन् २०२१ को अगस्टमा, मण्डलीले सफाइको काम गर्दै थियो, र अगुवाले मलाई मेरी आमाको मूल्याङ्कन लेख्न भनिन्। मलाई केही चिन्ता हुन थाल्यो। मेरी आमालाई भर्खरै घरमा एकान्तबास गर्न पठाइएको थियो, र उहाँले आफ्नो कर्तव्य कसरी निर्वाह गर्नुभयो भन्नेबारे मलाई थाहा नभए पनि, एकान्तबासमा रहँदा उहाँ काम गरेर पैसा कमाउने र धनी जीवन जिउनेबारे सोचिरहनुहुन्छ, र उहाँको पछ्याइपछाडिको दृष्टिकोण गैरविश्‍वासीहरूको जस्तै छ, जसमा केही अविश्‍वासीको व्यवहार देखिन्छ भन्ने मलाई थाहा थियो। मेरी आमा छानबिनमा पर्नुभएको छ र उहाँ मण्डलीको सफाइमा पर्न सक्नुहुन्छ भन्ने सोचेर मलाई धेरै द्विविधा भयो। “मेरी आमाले तीस वर्षदेखि परमेश्‍वरमा विश्वास गर्नुभएको छ, आफन्तहरूको खिसी र बदनामी सहँदै आउनुभएको छ, र मेरा बुबाले पनि उहाँलाई अक्सर सताउनुहुन्थ्यो, कुट्ने र गाली गर्ने गर्नुहुन्थ्यो, तर उहाँले कहिल्यै परमेश्‍वरलाई छोड्नुभएन। उहाँले मलाई समेत आस्थामा हुर्काउनुभयो, मैले पूर्णकालीन कर्तव्य गर्दा मलाई समर्थन गर्नुभयो। उहाँले मण्डलीमा सधैँ आफ्नो कर्तव्य पनि गरिरहनुभएको छ, हरेक दिन प्रार्थना गर्ने र परमेश्‍वरका वचनहरू पढ्ने गर्नुहुन्छ। सायद पछिल्लो समय उहाँको स्थिति राम्रो छैन, र उहाँ नकारात्मक र पतनोन्मुख बन्नुभएको छ, तर उहाँलाई इमानदारीसाथ परमेश्‍वरमा विश्वास गर्ने व्यक्ति मान्नुपर्छ, त्यसैले उहाँ निकालिन योग्य हुनुहुन्न होला, होइन त?” घर पुगेपछि, मैले उहाँभित्रका समस्याहरू औँल्याइदिन मात्र चाहेँ ताकि उहाँले चिन्तन गर्न, बुझाइ प्राप्त गर्न, र छिट्टै पश्चात्ताप गरेर परिवर्तन हुन सक्नुहोस्। मैले तपाईँलाई किन एकान्तबासमा पठाइएको भनेर मेरी आमालाई सोधेँ। उहाँले के भन्नुभयो भने गत वर्षको अक्टोबरमा उहाँले अतिथिसत्कार गर्ने कर्तव्य सुरु गर्नुभयो, तर जब उहाँ नयाँ घरमा सर्नुभयो, त्यहाँ घरायसी सामानहरू थिएनन्, त्यसैले उहाँले सामान्य मामिला टोलीलाई ती सामानहरू ल्याइदिन आग्रह गर्दै तीनवटा पत्र लेख्नुभयो, तर तिनीहरूले ल्याइदिएनन्। त्यसैले, मेरी आमा घर फर्केर दश दिनभन्दा बढी बस्नुभयो। पछि अगुवाले उहाँलाई कठोरतासाथ काँटछाँट गर्दै, उहाँले आफ्नो कर्तव्य त्यागेको र गैरजिम्मेवार भएको भन्नुभयो। अर्को पटक, मेरी आमाले केही ब्रदर-सिस्टरहरूलाई सर्न मद्दत गर्दै हुनुहुन्थ्यो र उहाँले पक्राउ परेकी एउटी सिस्टरको स्कुटर सापटी लिनुभयो। भोलिपल्ट अगुवाले मेरी आमालाई काँटछाँट गर्दै यसले जोखिम निम्त्याउन सक्छ भन्नुभयो, र उहाँले मेरी आमालाई तुरुन्तै लुक्न जान भन्नुभयो। त्यतिबेला मेरी आमाले धेरै प्रतिरोध गर्नुभयो र सीधै घर जानुभयो। त्यसपछि, अगुवाले उहाँलाई कुनै कर्तव्य दिनुभएन। मेरी आमाले के पनि भन्नुभयो भने सन् २०२० मा, उहाँले पूर्णकालीन कर्तव्य पूरा गर्न घर छोड्नुभयो, तर दुई दिनपछि नै अगुवाले उहाँलाई यदि मेरा बुबाले प्रहरीमा उजुरी दिनुभयो भने, यसले ब्रदर-सिस्टरहरूलाई जोखिममा पार्न सक्छ भन्दै फर्कन भन्नुभयो। उहाँ घर फर्किएपछि, अगुवाले फेरि तुरुन्तै उहाँलाई कुनै कर्तव्य दिनुभएन। यो सुनेर मलाई साह्रै रिस उठ्यो, र मैले सोचेँ, “मेरी आमाले आफैँ अग्रसर भएर बाहिर निस्केर कर्तव्य पूरा गर्न खोज्नुभयो—अगुवाले उहाँलाई किन रोकिन्? यो त उहाँको कर्तव्य पूरा गर्ने अधिकार खोस्नु र उहाँको उत्प्रेरणालाई कुल्चनु हो। यदि अगुवा र कामदारहरूले सिद्धान्तहरू बुझ्दैनन् र मेरी आमालाई लापरवाहीपूर्वक निकालिदिन्छन् भने, के तिनीहरूले एउटी असल व्यक्तिलाई अन्याय गरिरहेका हुनेछैनन् र? यो त कति अन्याय हो! हुँदैन, म यो कुराको जडसम्म पुग्नैपर्छ—म मेरी आमालाई अन्यायपूर्ण आरोपहरू भोग्न दिन सक्दिनँ।”

केही दिनपछि, संयोगले मैले मण्डलीकी अगुवालाई भेटेँ, त्यसैले मैले उनलाई सोधेँ, “मेरी आमालाई बाहिर निस्केर कर्तव्य पूरा गर्न सजिलो थिएन—तपाईँले उहाँलाई किन फर्काइदिनुभयो? यही कारणले उहाँ लामो समयसम्म नकारात्मक स्थितिमा पुग्नुभयो।” अगुवाले के भनिन् भने यसको मुख्य कारण मेरा बुबाको क्रूर मानवता हो, र यदि मेरी आमा घरमा नभएको भए, उहाँले प्रहरीलाई बोलाउन सक्नुहुन्थ्यो, जसले गर्दा अरू ब्रदर-सिस्टरहरू पनि फस्न सक्थे। उनले के पनि भनिन् भने मेरी आमा सधैँ आफ्नै मनले काम गर्नुहुन्थ्यो र धेरै मनमानी हुनुहुन्थ्यो। उहाँले सकारात्मक महसुस गर्दा, उहाँ जे पनि गर्न तत्पर रहनुहुन्थ्यो, तर उहाँ नकारात्मक हुँदा, चाहे जसले सङ्गति गरोस् वा मद्दत गर्न खोजेको होस्, उहाँ सुन्नुहुन्नथ्यो, र उहाँमा आफ्नो कर्तव्य त्याग्ने बानी थियो। उहाँ आफ्नो कर्तव्यमा आफूखुसी गर्नुहुन्थ्यो र मनमानी ढङ्गले काम गर्नुहुन्थ्यो, र धेरैजसो ब्रदर-सिस्टरहरूले उहाँलाई विश्वास गर्ने आँट गर्दैनथे। उहाँले घर छोडेर कर्तव्य पूरा गर्दा फाइदाभन्दा बढी हानि हुने कुरालाई ध्यानमा राख्दै, उहाँलाई घर फर्कने व्यवस्था मिलाइएको थियो। अगुवाले यसो पनि भनिन्, “जब उहाँले अतिथिसत्कारको कर्तव्य पूरा गर्दै हुनुहुन्थ्यो र नयाँ घरमा सर्नुभयो, उहाँले घरमा केही घरायसी सामानको कमी देख्नुभयो, तर उहाँ आफ्नो पैसा खर्च गर्न चाहनुहुन्नथ्यो, त्यसैले उहाँले सामान्य मामिला टोलीलाई एक दिनभित्र ती सामानहरू पठाइदिन माग गर्दै पत्र लेख्नुभयो। तर समय पर्याप्त थिएन, र सामान्य मामिला टोलीले पत्र पाउँदासम्ममा उहाँले तोकेको समयसीमा बितिसकेको थियो। त्यसपछि उहाँले ब्रदर-सिस्टरहरूबारे गुनासो गर्नुभयो, र आफ्नो कर्तव्यसमेत त्यागेर आधा महिनाको लागि घर जानुभयो। पछि, उहाँलाई आफ्नो कर्तव्यमा गैरजिम्मेवार भएकोमा काँटछाँट गरियो, र उहाँले मौखिक रूपमा आफ्नो गल्ती स्वीकार गरे पनि, त्यसपछि उहाँ अझै पनि उस्तै रहनुभयो। अर्को पटक, उहाँसँग आफ्नै इलेक्ट्रिक स्कुटर भए तापनि, उहाँले पक्राउ परेकी एउटी सिस्टरको स्कुटर चलाउने जिद्दी गर्नुभयो, जसले गर्दा जोखिमपूर्ण अवस्था सिर्जना भयो। पछि जब ब्रदर-सिस्टरहरूले उहाँलाई काँटछाँट गरे, उहाँ उग्र भएर भन्नुभयो, ‘मैले राम्रो काम गर्दा, तिमीहरू प्रशंसा गर्दैनौ, तर जब मबाट गल्ती हुन्छ, तिमीहरू मलाई काँटछाँट गर्छौ। मैले अब यो सहन सक्दिनँ! म अब यो कर्तव्य पूरा गर्दिनँ। म घर जाँदैछु! म नरकमा गए पनि, म गर्नेछैनँ!’ सुपरिवेक्षक र म दुवैले उहाँसँग सङ्गति गर्‍यौँ, तर उहाँले पटक्कै स्वीकार गर्नुभएन र आफ्नो झोला बोकेर हिँड्नुभयो।” अगुवाबाट यी सबै कुरा सुनेर म छक्क परेँ। कुराहरू मेरी आमाले भनेजसरी थिएनन्। मैले उहाँ यति मनमानी हुनुहोला र मण्डलीको काममा यति धेरै अवरोध र बाधा ल्याउनुहोला भन्ने सोचेकी थिइनँ। अगुवाले उहाँको निरन्तरको व्यवहारबारे बुझ्न खोज्नु कुनै अनौठो थिएन। मेरी आमाको अविश्‍वासी व्यवहार यति स्पष्ट थियो, र यस पटक उहाँलाई सायद निकालिनेछ भन्ने मलाई डर लाग्यो। यदि उहाँलाई साँच्चै निकालियो भने, उहाँको आस्थाको यात्रा समाप्त हुनेछ, र अन्त्यमा, उहाँलाई विपत्तिहरूमा दण्ड दिइनेछ। कति दयनीय! यो सोचेर मलाई एकदमै नराम्रो लाग्यो। के मेरी आमा साँच्चै निकालिने अवस्थामा पुग्नुभएकै हो त? मलाई लाग्यो सायद मैले उहाँसँग फेरि सङ्गति गरेँ, र उहाँले पश्चात्तापको सङ्केत देखाउनुभयो भने, उहाँले अझै पनि मण्डलीमा श्रम गर्न सक्नुहुनेछ। त्यसैले मैले अगुवालाई सोधेँ, “मेरी आमाको व्यवहारलाई हेर्दा, के तपाईंहरूले उहाँसँग सङ्गतिमा यी समस्याहरूको प्रकृति र परिणामहरू स्पष्ट रूपमा व्याख्या गर्नुभयो? के तपाईंहरूले परमेश्‍वरका वचनहरूद्वारा उहाँको चिरफार र खुलासा गर्नुभयो? यदि उहाँको बुझ्ने क्षमता कमजोर छ, क्षमता कम छ, वा गम्भीर रूपमा भ्रष्ट स्वभाव छ भने, उहाँलाई त झन् धेरै सङ्गति र काँटछाँटको आवश्यकता छ।” यो सुनेपछि अगुवाले भनिन्, “हामीले उहाँसँग सङ्गति गर्‍यौँ, तर उहाँले स्वीकार गर्नुभएन। तिमीले उहाँसँग सङ्गति गरेर हेर्न सक्छौ र उहाँले पश्चात्ताप र परिवर्तनको कुनै सङ्केत देखाउनुहुन्छ कि हेर।”

घर पुग्नेबित्तिकै, मैले हतार-हतार मेरी आमासँग सङ्गति गरेँ, उहाँले मण्डलीमा गर्नुभएका सबै कुराहरू एक-एक गरी केलाउँदै सङ्गति र चिरफार गरेँ। तर उहाँले पश्चात्ताप गर्ने वा दोष स्वीकार गर्ने कुनै सङ्केत देखाउनुभएन, बरु अरू व्यक्तिमा र विशेष मामिलाहरूमा ध्यान केन्द्रित गरिरहनुभयो। उहाँले भन्नुभयो, “किन मलाई मात्र चिन्तन गर्न भनिएको छ? के अगुवाहरूले कुनै गल्ती गरेका छैनन् र? तिनीहरूले भनेको कुरा मात्र नसुन—तिनीहरू पनि सही नहुन सक्छन्। कहिलेकाहीँ अगुवाहरूको प्रबन्ध पनि सिद्धान्तविपरीत हुन्छ। नत्रभने, परमेश्‍वरले अहिले झूटो अगुवाहरूलाई खुट्याउनेबारे यति धेरै वचनहरू किन व्यक्त गर्नुहुन्थ्यो र? यो किनभने आजकल धेरै झूटो अगुवाहरू छन्…।” मेरी आमा अझै पनि सही र गलतको बहसमा अल्झिरहनुभएको देखेर, मलाई एकदमै चिन्ता र निराशा भयो। त्यसैले मैले उहाँलाई चेतावनी दिएँ, “यदि तपाईंले चिन्तन र पश्चात्ताप गर्नुभएन भने, तपाईंलाई निकालिनेछ!” त्यो सुनेपछि, मेरी आमाले मौखिक रूपमा आफू परिवर्तन हुन र पश्चात्ताप गर्न तयार रहेको बताउनुभयो, तर केही समयपछि नै उहाँले मलाई भन्नुभयो, “मलाई लाग्छ तिमीले पनि एउटा जागिर खोज्दा राम्रो हुन्छ—तिमीले आफ्नो आस्थालाई यति गम्भीर रूपमा लिनुहुँदैन। काम गर्दै र एकै समयमा आफ्नो कर्तव्य पूरा गर्ने मानिसहरू कति धेरै छन्, र तिनीहरू अझै पनि त परमेश्‍वरमा विश्वास गर्छन्, होइन र? अनि पूर्णकालीन कर्तव्य पूरा गर्ने सबै मानिसहरूमध्ये, एक जना बढी वा कमले फरक पार्दैन। तिमीले आफ्नो लागि एउटा बाटो राख्नुपर्छ र आफ्नो भविष्यबारे सोच्नुपर्छ। म तिम्री आमा हुँ—मैले यो सब तिम्रै भलोको लागि भनिरहेकी छु। यदि तिमीले मेरो कुरा सुनिनौ भने, पछुताउनेछौ!” उहाँले यी कुराहरू भनेको सुन्दा मलाई रिस पनि उठ्यो र चिन्ता पनि लाग्यो। अर्को महिना वा त्यस्तै, मैले उहाँसँग जति नै सङ्गति गरे पनि, उहाँले चिन्तन गर्न वा आफूलाई चिन्न मान्नुभएन। बरु, उहाँले बहस गरिरहनुभयो र आफूलाई सही ठहराइरहनुभयो, तथ्यलाई बङ्ग्याउँदै अगुवा र कामदारहरूको कमजोरीहरूमा समातिरहनुभयो। उहाँले मलाई सांसारिक कुराहरू पछ्याउन लोभ्याउने प्रयास गर्नुभयो, र उहाँले मलाई भेलामा जान र आफ्नो कर्तव्य पूरा गर्नबाट बारम्बार रोक्नुभयो। मैले उहाँको सार पूरै छर्लङ्ग देखेँ—उहाँ एक अविश्‍वासी हुनुहुन्थ्यो।

मैले परमेश्‍वरका वचनहरू सम्झेँ: “यदि विश्‍वासीहरू तिनीहरूका बोलीवचन र आचरणमा गैरविश्वासीहरू जतिकै लापरवाह र असंयमित छन् भने, तिनीहरू गैरविश्‍वासीहरूभन्दा पनि दुष्ट छन्; दुष्ट पिशाचका असली नमुना हुन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। “कतिपय मानिसले केही आइपर्दा ससाना कुराहरूको भेद केलाउन र निकासहीन दिशातिर लाग्‍न रूचाउनु नीचता होइन र? यो ठूलो समस्या हो। प्रस्ट रूपमा सोच्न सक्ने मानिसहरूले यो गल्ती गर्नेछैनन्, तर बेतुके मानिसहरू यस्तै हुन्छन्। तिनीहरू सधैँ अरूले तिनीहरूका लागि परिस्थितिहरू कठिन बनाइरहेका छन्, अरूले जानाजानी तिनीहरूलाई दुःख दिइरहेका छन् भनी कल्पना गर्छन्, त्यसैले तिनीहरू सधैँ अरू मानिसहरूका लागि परिस्थितिहरू कठिन बनाउँछन्। के यो विचलन होइन र? तिनीहरू सत्यतामा प्रयास लगाउँदैनन्, र आफूलाई चिन्न सत्यता खोज्दैनन्; तिनीहरू आफूलाई केही आइपर्दा सधैँ नगण्य विवरणहरूमा अल्झिन्छन्, स्पष्टीकरण माग्छन्, आफ्नो इज्जत बचाउन खोज्छन्, र सधैँ यी मामिलाहरू सम्हाल्न मानव समाधानहरू प्रयोग गर्न चाहन्छन्। यो जीवन प्रवेशमा सबैभन्दा ठूलो अड्चन हो। यदि तँ यसरी परमेश्‍वरमा विश्‍वास गर्छस्, वा यसरी अभ्यास गर्छस् भने, तैँले कहिल्यै सत्यता प्राप्त गर्नेछैनस् किनभने तँ कहिल्यै परमेश्‍वरसामु आउँदैनस्। तँ परमेश्‍वरले तेरा लागि खडा गरेका सबै कुरा स्वीकार गर्न कहिल्यै परमेश्‍वरसामु आउँदैनस्, न त तँ यो सब सम्हाल्न सत्यता प्रयोग नै गर्छस्। बरु, तँ सधैँ कामकुराहरू सम्हाल्न मानव समाधानहरू प्रयोग गर्छस्। फलस्वरूप, तँ परमेश्‍वरको नजरमा, उहाँबाट भड्किएर धेरै टाढा भएको हुन्छस्। तेरो हृदय उहाँबाट भड्किएको हुन्छ मात्रै होइन, तर तेरो सम्पूर्ण सत्त्व नै उहाँको उपस्थितिमा जिउँदैन। परमेश्‍वर प्रावधानहरूमा टाँसिने र सधैँ नगण्य विवरणहरूमा अल्झिनेहरूलाई यसरी नै हेर्नुहुन्छ। … म तिमीहरूलाई के भन्छु भने, परमेश्‍वरमा विश्‍वास गर्ने व्यक्तिले जुनसुकै कर्तव्य निर्वाह गरे पनि—चाहे उसले बाहिरी मामिलाहरू सम्हालोस् वा परमेश्‍वरको घरको विभिन्‍न काम वा विशेषज्ञताका क्षेत्रहरूसँग सम्बन्धित कर्तव्य निर्वाह गरोस्—यदि ऊ बारम्बार परमेश्‍वरसामु आउँदैन र उहाँको उपस्थितिमा जिउँदैन, अनि उसले उहाँको छानबिनलाई स्विकार्ने आँट गर्दैन, र परमेश्‍वरबाट सत्यताको खोजी गर्दैन भने ऊ अविश्‍वासी हो र ऊ गैरविश्‍वासीभन्दा फरक होइन” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध राख्‍न सकिन्छ)। परमेश्‍वर भन्नुहुन्छ, यदि परमेश्‍वरलाई भेट्टाइसकेपछि पनि कुनै व्यक्तिको बोली र आचरण गैरविश्‍वासीहरूको जस्तै रहन्छ, र जे-जस्तो घटना भए पनि, उसले कहिल्यै परमेश्‍वरबाट कुराहरू स्वीकार गर्दैन, ऊ निरन्तर मानिस र समस्याहरूमा ध्यान केन्द्रित गर्छ, र कहिल्यै सत्यता स्वीकार गर्दैनन् भने, त्यस्तो व्यक्ति अविश्‍वासी हो। मैले सोचेँ, मेरी आमाले धेरै वर्षदेखि परमेश्‍वरमा विश्वास गर्नुभएको थियो, तापनि उहाँले कहिल्यै परमेश्‍वरबाट कुराहरू स्वीकार गर्नुभएन। उहाँले भेलाहरूमा उपस्थित हुन र आफ्नो कर्तव्य पूरा गर्न इच्छुक भएको दाबी गर्नुभयो, तर त्यो कहिल्यै साँचो थिएन। जब-जब उहाँको दैहिक हितको कुरा आउँथ्यो, उहाँ आफ्नो कर्तव्यलाई पन्छाइदिनुहुन्थ्यो, र ब्रदर-सिस्टरहरूले उहाँलाई जति पटक सङ्गति दिए पनि, उहाँले त्यसको कुनै पनि कुरा स्वीकार गर्नुभएन। एकान्तबासमा पठाइएपछि पनि, उहाँले आफ्ना समस्याहरूबारे चिन्तन गर्नुभएन, बरु, उहाँले तथ्यलाई बङ्ग्याउनुभयो, गुनासो र पीडा पोख्नुभयो। उहाँले आफूले अवरोध र बाधा पुर्‍याएको तथ्यलाई स्वीकार गर्न इन्कार गर्नुभयो; उहाँ मानिस र मामिलाहरूमै ध्यान केन्द्रित गर्नुहुन्थ्यो, मानिसहरूलाई निरन्तर दिक्क पार्नुहुन्थ्यो, र अगुवा तथा कामदारहरूको कमजोरीहरूमा समात्नुहुन्थ्यो। जब उहाँले आशिष् पाउने कुनै आशा देख्नुभएन, तब उहाँले धनसम्पत्तिको जीवन पछ्याउन थाल्नुभयो, र खानेकुरा, कपडा, र आनन्दमा ध्यान केन्द्रित गर्न थाल्नुभयो। उहाँले धारणाहरू फैलाउनुभयो, नकारात्मकता पोख्नुभयो, र मलाई भेलाहरूमा उपस्थित हुन र मेरो कर्तव्य पूरा गर्नबाट बाधा र अवरोधसमेत दिनुभयो। उहाँले मलाई उहाँजस्तै पैसाको लागि काम गर्न र सांसारिक बाटोमा हिँड्न लोभ्याउने प्रयास गर्नुभयो। मैले देखेँ, मेरी आमाले वर्षौंदेखि परमेश्‍वरमा विश्वास गर्नुभएको थियो तर सत्यतालाई पटक्कै स्वीकार गर्नुभएन, र उहाँका शब्द, आचरण, र दृष्टिकोणहरू पूर्ण रूपमा गैरविश्‍वासीहरूको जस्तै थिए; उहाँ पूर्ण रूपमा एक अविश्‍वासी हुनुहुन्थ्यो। मण्डलीले सफाइ गर्ने काम गरिरहेकोले, मैले उहाँका सबै व्यवहारहरू लेखेर अगुवाहरूलाई रिपोर्ट गर्नुपर्थ्यो। तर यदि मैले त्यसो गर्दा, उहाँलाई निश्चय नै निकालिनेथियो। मैले सानो छँदा मेरो परिवारले छोरीहरूभन्दा बढी छोराहरूलाई कसरी महत्त्व दिन्थ्यो भन्ने कुरा सम्झेँ। मेरी हजुरआमा, फुपू, र काका सबैले मप्रति चिसो व्यवहार गर्नुहुन्थ्यो, र मेरा बुबाले पनि मेरो कहिल्यै वास्ता गर्नुभएन। उहाँले हरेक दिन धुम्रपान र मद्यपान मात्र गर्नुहुन्थ्यो, र जब उहाँको मुड खराब हुन्थ्यो, उहाँ गाली गर्ने, मानिसहरूलाई कुट्ने, र चीजहरू फुटाल्ने गर्नुहुन्थ्यो। घरमा, म र मेरी आमा मात्र एक-अर्काको सहारा थियौँ। मेरी आमाले मलाई परमेश्‍वरको सामु पनि ल्याउनुभयो र पूर्णकालीन कर्तव्य पूरा गर्न मलाई सहयोग गर्नुभयो। उहाँले मेरा लागि आफ्नो रगत-पसिना खर्च गर्नुभएको थियो। यदि उहाँले मैले उहाँको व्यवहारबारे रिपोर्ट गरेँ भन्ने थाहा पाउनुभयो भने, के उहाँको मन दुख्नेछैन र? के उहाँ मबाट साँच्चै निराश हुनुहुनेछैन र? मलाई लाग्यो, यसो गर्नुको मतलब म साँच्चै विवेकहीन हुनु हो र मैले उहाँलाई साँच्चै धोका दिनु हो। यो सोच्दा, म मेरो आँसु थाम्न सकिनँ, र मलाई गहिरो द्विविधा र पीडा भयो। यसबारे बारम्बार सोचेपछि, मैले अन्ततः मेरी आमाको अविश्‍वासी व्यवहारबारे रिपोर्ट गरिनँ, र मैले त्यो कुरालाई पन्छाएँ।

एक महिनाभन्दा अलि बढी समयपछि, अगुवाले फेरि मलाई मेरी आमाको व्यवहारबारे लेख्न भन्नुभयो। मलाई अझै पनि अलिकति नराम्रो लाग्यो, त्यसैले मैले परमेश्‍वरलाई प्रार्थना गरेँ र खोजेँ, “हे परमेश्‍वर, मण्डलीले मेरी आमा अविश्‍वासी रहेको भन्ने विवरण तयार पार्दैछ। मलाई उहाँको व्यवहारबारे रिपोर्ट गर्न भनिएको छ, तर मलाई अझै पनि अलिकति हिचकिचाहट भइरहेको छ, सोच्छु उहाँको व्यवहारबारे रिपोर्ट गर्नुको मतलब मेरो विवेक नहुनु हो। मैले यो कसरी सम्हाल्ने मलाई थाहा छैन—कृपया मलाई यो स्थिति समाधान गर्न मद्दत गर्नुहोस्।” पछि, मैले आफूले पहिले पढेको परमेश्‍वरका वचनहरूको एउटा खण्ड सम्झिएँ, त्यसैले त्यो खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “जब परमेश्‍वर कसैमाथि काम सुरु गर्नुहुन्छ, जब उहाँले कसैलाई छान्नुभएको हुन्छ, तब उहाँ यो कसैलाई घोषणा गर्नुहुन्न, न त उहाँ यो शैतानलाई नै घोषणा गर्नुहुन्छ, झन् भव्य प्रदर्शन गर्नु त परको कुरा हो। उहाँ आफूले अभिप्राय राखेको कुरा एकदमै चुपचाप, एकदमै स्वाभाविक रूपमा गर्नुहुन्छ। पहिला, उहाँ तेरा लागि परिवार छान्नुहुन्छ; तेरो पारिवारिक पृष्ठभूमि, तेरा आमाबुबा, तेरा पुर्खाहरू—यो सब, परमेश्‍वर पहिले नै निर्णय गर्नुहुन्छ। त्यसकारण, परमेश्‍वर यी निर्णयहरू आवेगमा गर्नुहुन्न; बरु, उहाँले यो काम धेरै पहिले सुरु गर्नुभयो। परमेश्‍वरले तेरा लागि परिवार छानिसक्नुभएपछि, उहाँ तँ जन्मिने मिति छान्नुहुन्छ। त्यसपछि, परमेश्‍वर तँ जन्मेको र संसारमा रुँदै आएको हेर्नुहुन्छ। उहाँ तेरो आगमन हेर्नुहुन्छ, तैँले तोते बोल्न सिकेको हेर्नुहुन्छ, तँ पाइला-पाइलामा ठेस लाग्दै हिँडेको हेर्नुहुन्छ। अब तँ दौडन, उफ्रन, बोल्न, र आफ्ना भावनाहरू व्यक्त गर्न सक्छस्…। मानिसहरू हुर्कँदै जाँदा, शैतानको नजर तिनीहरू प्रत्येकमाथि बाघले आफ्नो सिकारलाई हेरेजस्तै गडेको हुन्छ। तर आफ्नो काम गर्दा, परमेश्‍वर कहिल्यै कुनै व्यक्ति, घटना, वा कामकुरा, स्थान वा समयबाट उत्पन्न हुने सीमितताहरूको अधीनमा हुनुभएको छैन; उहाँ आफूले गर्नुपर्ने र अभिप्राय राखेको कुरा गर्नुहुन्छ। हुर्कने क्रममा, तैँले बिमार र बाटामा आइपर्ने बाधा-अड्चनहरूलगायत धेरै मन नपर्दा कुराहरू सामना गर्न सक्छस्। तर तँ यस बाटामा हिँड्दा, तेरो जीवन र तेरो भविष्यलाई परमेश्‍वर नजिकबाट हेरचाह गर्नुहुन्छ। परमेश्‍वर तेरो सम्पूर्ण जीवनका लागि साँचो प्रत्याभूति प्रदान गर्नुहुन्छ, किनभने उहाँ तेरै छेउमा हुनुहुन्छ, तँलाई सुरक्षा दिइरहनुभएको छ र तेरो हेरचाह गरिरहनुभएको छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरू पढेपछि, मैले के बुझेँ भने हामी जन्मेको परिवार, हाम्रो पालनपोषण, र हाम्रो जीवनस्तर सबै परमेश्‍वरद्वारा पूर्वनियोजित र बन्दोबस्त गरिएको हुन्छ। आज म जीवित छु, परमेश्‍वरमा विश्वास गर्न र मण्डलीमा आफ्नो कर्तव्य पूरा गर्न सक्षम छु भन्ने तथ्य पूर्णतया परमेश्‍वरको मार्गदर्शन र सुरक्षाको कारण हो। जब मेरी आमाले मलाई जन्म दिनुभयो, त्यो एक कठिन प्रसव थियो र अवस्था गम्भीर थियो। डाक्टरले मेरा बुबालाई मेरी आमालाई बचाउने कि मलाई भनेर सोध्नुभयो। मेरा बुबा यति डराउनुभयो कि उहाँका हातहरू काँपिरहेका थिए र उहाँले के गर्ने भनेर सोच्न सक्नुभएन। त्यसपछि मेरी आमाले प्रभु येशूलाई प्रार्थना गर्नुभयो, र परमेश्‍वरको सुरक्षाको कारणले नै मेरी आमा र म दुवै बाँच्यौँ। साथै, जब म सानी थिएँ, म खेलिरहेकी थिएँ र बालुवा लागेको लट्ठीले मेरो आँखामा घोच्न पुग्यो। मेरो दाहिने आँखाले तुरुन्तै देख्न छोड्यो। म आत्तिएँ र मेरो दृष्टि गुम्नेछ भन्ने सोचेँ। मैले आँखा मिचिरहेँ, तर बालुवा बाहिर निकाल्न सकिनँ। मेरो चिन्तामा, मैले हृदयमा प्रभु येशूलाई पुकार्नु बाहेक केही गर्न सकिनँ। त्यसपछि मेरो आँखाबाट आँसु बगिरह्यो, र बालुवा पखालियो। अन्तमा, मेरो दाहिने आँखाको नानी बायाँको भन्दा अलिकति भित्र मात्र पस्यो, तर मेरो दृष्टि अझै सामान्य थियो। म आफूलाई भाग्यमानी ठान्थेँ, तर परमेश्‍वरका वचनहरू पढेपछि, मलाई अन्ततः के महसुस भयो भने पर्दा पछाडिबाट मलाई रेखदेख गर्ने र सुरक्षा दिने परमेश्‍वर नै हुनुहुन्थ्यो। देख्दा त मेरी आमाले मलाई हुर्काउन धेरै दुःख भोग्नुभयो, र उहाँले मलाई परमेश्‍वरको सामु समेत ल्याउनुभयो जस्तो देखिन्थ्यो, तर परमेश्‍वरका वचनहरूअनुसार, म कहिले जन्मेँ, कस्तो वातावरणमा हुर्किएँ, मैले कस्ता मानिसहरूलाई भेट्नेछु, कस्ता कुराहरू अनुभव गर्नेछु, र कहिले मण्डलीमा कर्तव्य गर्न आउनेछु भन्ने सबै कुरा परमेश्‍वरको सार्वभौमिकता र बन्दोबस्तअन्तर्गत थियो। परमेश्‍वरले मलाई हरेक पाइलामा डोर्‍याइरहनुभएको थियो। यो सोचेर, म गहिरो रूपमा प्रभावित भएँ, र मैले सोचेँ, “परमेश्‍वर साँच्चै महान् हुनुहुन्छ। उहाँको प्रेम कति वास्तविक छ!” तर मलाई के लागिरह्यो भने मेरी आमाले मलाई हुर्काउन दुःख र थकान सहनुभएकोले, मैले उहाँप्रति कृतज्ञताको ऋण तिर्नुपर्छ। त्यसैले उहाँलाई मण्डलीमा राख्नका लागि, उहाँका धेरै अविश्‍वासी व्यवहारहरूबारे थाहा हुँदाहुँदै पनि मैले जानी-जानी ढाकछोप गरेँ, उहाँलाई बचाइरहेँ, र मण्डलीको कामको रक्षा गरिनँ। यसले नै साँच्चै विवेकहीनता देखायो!

पछि, मैले परमेश्‍वरका वचनहरूका दुई खण्ड पढेँ, जसले मलाई गहन रूपमा प्रभावित गरे। सर्वशक्तिमान्‌ परमेश्‍वर भन्‍नुहुन्छ: “हरेकको परिणामलाई उसका कार्यहरूको सार बमोजिम निर्धारण गरिन्छ, र यसलाई सदैव उपयुक्त रूपमा निर्धारण गरिन्छ। कसैले अर्काका पापहरू वहन गर्न सक्दैन; झन्, कसैले पनि अर्काको सट्टामा दण्ड पाउन सक्दैन। यो पक्का हो। … धार्मिकता गर्नेहरू अन्ततः धार्मिकता गर्नेहरू नै हुन् र दुष्कर्मीहरू अन्ततः दुष्कर्मीहरू नै हुन्। धार्मिकता गर्नेहरू अन्ततः बाँच्न सक्नेछन्, जबकि दुष्कर्मीहरूलाई नष्ट गरिनेछ। पवित्रहरू भनेका पवित्र नै हुन्; उनीहरू फोहोरी होइनन्। फोहोरीहरू फोहोरी नै हुन्, र उनीहरूको एक अंश पनि पवित्र छैन। दुष्कर्मीहरूका छोराछोरीहरू धर्मी कार्य गर्नेहरू नै भए पनि, र धर्मीहरूका आमाबुबा दुष्ट कार्य गर्नेहरू नै भए पनि—नष्ट पारिने मानिसहरू सबै दुष्टहरू हुन् र बाँच्नेहरू सबै धर्मीहरू हुन्। विश्वासी पति र गैरविश्वासी पत्‍नीबीच वस्तुतः कुनै सम्बन्ध हुँदैन, र विश्‍वासी छोराछोरीहरू र गैरविश्वासी आमाबुबाबीच कुनै सम्बन्ध हुँदैन; यी दुई किसिमका मानिसहरू मिल्दैनन्। विश्राममा प्रवेश गर्नुअघि, मानिसहरूसँग दैहिक, पारिवारिक स्नेह हुन्छ, तर तिनीहरू विश्राममा प्रवेश गरेपछि, त्यस उप्रान्त उल्लेख गर्न मिल्ने कुनै दैहिक, पारिवारिक स्नेह हुँदैन” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। “पानी गर्जनेछ, पहाडहरू ढल्नेछन्, ठूलठूला नदीहरू भङ्गालिनेछन्, मानिस सधैँ परिवर्तन हुन प्रवृत्त हुनेछ, सूर्य मधुरो हुँदै जानेछ, चन्द्रमा अँध्यारो हुनेछ, मानिसका निम्ति शान्तिमा जिउने एक दिन पनि हुनेछैन, भूमिमा फेरि कहिल्यै अरू शान्तिको समय हुनेछैन, स्वर्ग फेरि कहिल्यै शान्त र मौन रहनेछैन, र यसले आफूलाई उप्रान्त बाँधेर राख्नेछैन। सबै थोक नवीकरण हुनेछन् र तिनीहरूले आफ्‍नो मूल स्वरूप फेरि प्राप्त गर्नेछन्। पृथ्वीका सबै परिवार भत्कनेछन्, र पृथ्वीका सबै देशलाई च्यातेर टुक्रा-टुक्रा पारिनेछ; पति र पत्नी बीच पुनर्मिलनको दिन हुनेछैन, आमा र छोरा फेरि कहिल्यै भेट्नेछैनन्, फेरि कहिल्यै बाबु र छोरीको भेट हुनेछैन। पृथ्वीमा कामकुराहरू जसरी हुने गर्थे ती सबैलाई म चकनाचुर पार्नेछु। म मानिसहरूलाई उनीहरूका भावनाहरू व्यक्त गर्ने अवसर दिँदिनँ, किनकि म दैहिक भावनाविहीन छु, र मानिसहरूका भावनाहरूलाई हदैसम्म घृणा गर्ने बनेको छु। मानिसहरूबीचका भावनाहरूको कारण नै म एकातिर पन्साइएको छु, र यसैले म तिनीहरूका नजरमा ‘तेस्रो पक्ष’ भएको छु; मानिसहरूबीचका भावनाहरूकै कारण मलाई बिर्सिइएको छ; मानिसहरूका भावनाहरूको कारणले नै उसले आफ्नो ‘विवेक’ उठाउने मौका प्रयोग गर्छ; मानिसहरूका भावनाहरूका कारण नै ऊ सधैँ मेरो सजायदेखि वितृष्ण हुन्छ; मानिस आफ्नो स्‍नेहका कारण नै मलाई सधैँ पक्षपातपूर्ण र अन्यायपूर्ण भन्छ, र कामकुराहरूलाई सम्हाल्दा म मानिसहरूका भावनाहरूलाई ध्यान दिँदिनँ भन्छ। के मेरो पनि पृथ्वीमा आफन्त छन्? मैले जस्तो खाने र पिउने कुरामा ध्यान नदिई कसले मेरो सम्पूर्ण व्यवस्थापन योजनाको निम्ति दिन र रात काम गरेको छ? मानिस कसरी परमेश्‍वरसित तुलनायोग्य हुन सक्छ? मानिस कसरी परमेश्‍वरसित मिल्‍न सक्छ? सृष्टि गर्नुहुने परमेश्‍वर कसरी सृष्टि गरिएको मानिससँग उस्तै प्रकारको हुन सक्नुहुन्छ? मैले कसरी सधैँ पृथ्वीमा मानिससँग जिउन र चल्न सक्छु? मेरो हृदयको वास्ता कसले गर्न सक्छ? के त्यसो गर्न सक्ने मानिसका प्रार्थनाहरू हुन्?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय २८)। परमेश्‍वरका वचनहरू पढेपछि, मैले परमेश्‍वरको कामको प्रवृत्ति बुझेँ। त्यो हो, परमेश्‍वरको प्रतिरोध गर्ने सबैलाई उहाँमा साँचो रूपमा विश्वास गर्नेहरूबाट अलग गर्नु। परमेश्‍वरमा साँचो रूपमा विश्वास गर्नेहरूले उहाँको सुरक्षा र अनुग्रह पाउनेछन्, जबकि उहाँको प्रतिरोध गर्नेहरू श्रापित र दण्डित हुनेछन्। परमेश्‍वरले प्रत्येक व्यक्तिको परिणाम उसको आचरण र कार्यहरू, साथै उनीहरूको प्रकृति सारको आधारमा निर्धारण गर्नुहुन्छ, र त्यहाँ पक्षपात वा भनसुन जस्तो कुनै कुरा हुँदैन। परमेश्‍वरको घरमा, सत्यताले शासन गर्छ, र त्यहाँ कुनै पक्षपात वा भेदभाव हुँदैन। अब परमेश्‍वरको काम अन्त्यतिर आइपुगेको छ, सबै प्रकारका मानिसहरू एक-एक गरी प्रकट भइरहेका छन्। यो सामालाई गहुँबाट अलग गर्ने समय हो। यो परमेश्‍वरको निफन्ने समय हो। यद्यपि मेरी आमा र म रगतको नाताले धेरै नजिक छौँ, तर उहाँको अन्तिम परिणाम मैले निर्णय गर्न सक्ने कुरा होइन। प्रभु येशूले भन्‍नुभयो: “त्यति बेला खेतमा दुई जना हुनेछन्; एउटालाई लगिनेछ र अर्कोलाई छोडिनेछ। दुई स्त्री जाँतो पिँधिरहेका हुनेछन्; एउटालाई लगिनेछ र अर्कीलाई छोडिनेछ” (मत्ती २४:४०-४१)। मेरी आमाले यस जीवनमा कस्तो प्रकारको कष्ट भोग्नुहुन्छ, र उहाँको अन्तिम परिणाम र गन्तव्य के हुनेछ भन्ने कुरा उहाँको आफ्नै रोजाइमा निर्भर गर्दछ, र उहाँले हिँड्ने मार्गद्वारा निर्धारण हुन्छ। मैले उहाँसँग जति नै सङ्गति गरेँ वा उहाँलाई मण्डलीमा राख्ने प्रयास गरेँ पनि, उहाँको प्रकृति सार एक अविश्‍वासीको थियो, र उहाँ मण्डलीमा रहँदा केवल मण्डलीको जीवनलाई बाधा पुऱ्याउने, ब्रदर-सिस्टरहरूको स्थितिलाई असर गर्ने थियो, र ढिलो-चाँडो, उहाँ प्रकट भई हटाइनुहुने नै थियो। मेरी आमाको व्यवहारबारे रिपोर्ट गर्न मेरो इन्कार स्नेहबाट प्रेरित कार्य थियो। आफ्नो कर्तव्यमा, मेरी आमा सधैँ झाराटारुवा र कामचोर हुनुहुन्थ्यो, र उहाँ अक्सर आफ्नो कर्तव्यलाई त्यत्तिकै छोडिदिनुहुन्थ्यो। जब ब्रदर-सिस्टरहरूले उहाँसँग सङ्गति गर्थे, तब उहाँले मौखिक रूपमा सहमति जनाउनुहुन्थ्यो, तर पछि पनि मण्डलीको हितको कुनै वास्ता नगरी मनमानी ढङ्गले काम गर्नुहुन्थ्यो। अगुवाले उहाँलाई खुलासा गर्दै काँटछाँट गर्दा, उहाँ कुतर्क गरेर बहस गर्नुहुन्थ्यो र रिसाउनुहुन्थ्यो। उहाँलाई बर्खास्त गरिएपछि, उहाँले मानिसहरूलाई निरन्तर दिक्क पार्नुभयो, तथ्यहरूलाई बङ्ग्याउनुभयो, र आफूलाई अन्याय भएको भन्दै कराउनुभयो। उहाँले मण्डलीमा कुनै सकारात्मक भूमिका खेल्नुभएन, र उहाँले निरन्तर अवरोध र बाधा ल्याउनुभयो र ब्रदर-सिस्टरहरूको कर्तव्य निर्वाहमा असर पार्नुभयो। मेरी आमाले मण्डलीमा यति धेरै अवरोध र बाधा ल्याउनुभयो, र उहाँले सत्यतालाई अलिकति पनि स्वीकार गर्नुभएन। उहाँको अविश्‍वासी व्यवहार पहिले नै धेरै स्पष्ट थियो, र उहाँलाई निकालिनुपर्छ भन्ने म राम्ररी जान्दथेँ। तर मैले अझै पनि उहाँलाई बचाइरहेँ र उहाँको व्यवहारबारे रिपोर्ट गर्न इच्छुक थिइनँ। के म शैतानलाई बचाइरहेकी र एक अविश्‍वासीलाई ढाकछोप गरिरहेकी थिइनँ र? स्नेहमा जिउँदा मैले सही र गलत छुट्ट्याउन सकिनँ र पूर्ण रूपमा अविवेकी भएँ। के म परमेश्‍वरको विरोधमा खडा भइरहेकी थिइनँ र? यही बिन्दुमा आएर मात्र मैले बल्ल परमेश्‍वरले किन मानवीय भावनाहरूलाई यति धेरै घृणा गर्नुहुन्छ भन्ने अनुभव गरेँ। परमेश्‍वर भन्‍नुहुन्छ: “मानिसहरूबीचका भावनाहरूको कारण नै म एकातिर पन्साइएको छु, र यसैले म तिनीहरूका नजरमा ‘तेस्रो पक्ष’ भएको छु; मानिसहरूबीचका भावनाहरूकै कारण मलाई बिर्सिइएको छ; मानिसहरूका भावनाहरूको कारणले नै उसले आफ्नो ‘विवेक’ उठाउने मौका प्रयोग गर्छ; मानिसहरूका भावनाहरूका कारण नै ऊ सधैँ मेरो सजायदेखि वितृष्ण हुन्छ; मानिस आफ्नो स्‍नेहका कारण नै मलाई सधैँ पक्षपातपूर्ण र अन्यायपूर्ण भन्छ…।” यो सोच्दा, मलाई परमेश्‍वरप्रति साँच्चै ऋणी महसुस भयो, र मेरो हृदयमा, परमेश्‍वरका मागअनुसार अभ्यास गर्ने तीव्र इच्छा जाग्यो। मलाई थाहा थियो मैले यस मामिलामा अब कुनै हिचकिचाहट गर्नुहुँदैन र त्यसैले मैले मेरी आमाका सबै व्यवहारबारे रिपोर्ट गरेँ।

एक महिनापछि, म घर फर्किएँ, र मेरी आमाले भावशून्य अनुहारले आफूलाई मण्डलीबाट निकालिएको मलाई बताउनुभयो। त्यसपछि उहाँले मलाई दोष दिनुभयो, “तिमीले मैले तिमीलाई भनेका सबै कुरा उनीहरूलाई किन भन्यौ? तिमी साँच्चै कृतघ्न छ्यौ, र तिमीमा विवेक छैन। मैले सोचेकी पनि थिइनँ तिमीले आफ्नै आमामाथि घात गर्न सक्छेऊ।” उहाँले यसो भनेको सुन्दा, मेरो मनमा गहिरो चोट लाग्यो र मलाई पीडा भयो। मानौँ मैले उहाँप्रति केही गलत गरेँ जस्तो लाग्यो, र मलाई उहाँको सामना गर्न लाज लाग्यो। तर केही समयपछि, मैले फेरि सोचेँ, “म किन मेरी आमाको आरोप र गुनासोदेखि यति डराइरहेकी छु? मैले त सिद्धान्तअनुसार काम गरेकी हुँ!” मलाई म फेरि एक पटक स्नेहद्वारा बाँधिएकी छु भन्ने महसुस भयो, त्यसैले मैले मेरो हृदयमा चुपचाप परमेश्‍वरलाई प्रार्थना गरेँ, “हे परमेश्‍वर, यस मामिलामा, मेरा लागि अभ्यास गर्ने सही तरिका के हो?” त्यसै क्षण, मैले परमेश्‍वरको वचनको एक खण्ड सम्झेँ: “परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू। मानिसहरूले पालन गर्नुपर्ने सिद्धान्त यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। परमेश्‍वरका वचनहरूबारे विचार गर्दा, मलाई भित्रभित्रै निकै अन्तर्दृष्टि पाएको महसुस भयो। मेरी आमाले धेरै अवरोध र बाधा ल्याएकाले, सत्यतालाई पटक्कै स्वीकार नगरेकाले, र मण्डलीमा कुनै सकारात्मक प्रभाव नपारेकाले उहाँलाई निकालिएको थियो। उहाँको व्यवहारबारे रिपोर्ट गरेर मैले उहाँप्रति केही गलत गरिरहेकी थिइनँ। बरु, मैले सत्यताको अभ्यास गरिरहेकी थिएँ र सिद्धान्तअनुसार काम गरिरहेकी थिएँ, र मैले दोषी महसुस गर्नुपर्ने कुनै आवश्यकता थिएन। मेरी आमालाई निकालिनु मण्डलीका सिद्धान्तहरूमा आधारित थियो। उहाँ अहिले पश्चात्ताप गर्न इन्कार मात्र गरिरहनुभएको थिएन, बरु यस्ता कुराहरू पनि भनिरहनुभएको थियो। म उहाँको प्रकृति सार एक अविश्‍वासीको थियो भन्नेमा झनै निश्चित भएँ। यदि यस्तो व्यक्ति मण्डलीमा रह्यो भने, उसले निश्चय नै ब्रदर-सिस्टरहरूको मण्डली जीवनलाई बाधा पुऱ्याउनेछ, र उसले अरूलाई कुनै फाइदा पुऱ्याउनेछैन। यस्तालाई निकालिनैपर्छ! परमेश्‍वर भन्नुहुन्छ, उहाँले जे कुरालाई प्रेम गर्नुहुन्छ त्यसलाई प्रेम गर्नू र उहाँले जे कुरालाई घृणा गर्नुहुन्छ त्यसलाई घृणा गर्नू। मैले सिद्धान्तअनुसार काम गरेर केही गलत गरिनँ। यो सम्झँदा, मैले राहत महसुस गरेँ, र मलाई अब मेरी आमाप्रति कुनै ऋणी वा दोषी महसुस भएन।

मेरी आमालाई निकालिएको अनुभवबाट गुज्रिएपछि, मैले अविश्‍वासीहरूको व्यवहारबारे केही खुट्याइ प्राप्त गरेँ, र मानिसहरूलाई स्नेहको आधारमा व्यवहार गर्दा, आफ्ना कार्यहरूमा सिद्धान्तको कमी हुन्छ भन्ने कुरा बुझेँ। मलाई अब मैले स्नेहको आधारमा काम गर्न हुँदैन भन्ने थाहा भयो। मलाई यो पाठ सिक्ने मौका दिनुभएकोमा परमेश्‍वरलाई धन्यवाद!


२६. मैले धरातलीय भई आफ्नो कर्तव्य निर्वाह गर्न सिकेँ

लु हेङ, चीन

अप्रिल २०२३ मा, मैले अगुवाहरूबाट एउटा पत्र प्राप्त गरेँ, जसमा ममा अहङ्कारी स्वभाव भएको, मैले मानिसहरू छान्दा र नियुक्ति गर्दा सत्यता सिद्धान्तहरू नखोज्ने गरेको, अनि सधैँ आफ्नै इच्छाअनुसार अनुपयुक्त मानिसहरूलाई छानेर मण्डलीको काममा अवरोध र बाधा पुऱ्याएको कुरा उल्लेख गरिएको थियो। त्यसमा सङ्गति गरिसकेपछि पनि मैले आफूलाई नसच्याएको, र अगुवाका रूपमा काम गरेको एक वर्षमा खासै प्रगति नगरेको कुरा पनि लेखिएको थियो। समग्रमा, मेरो क्षमता औसत भएको र म अगुवा वा कामदारका रूपमा थप संवर्धन गरिन अनुपयुक्त भएको मूल्याङ्कन गरिएको रहेछ। ममा लेखनसम्बन्धी केही प्रतिभा भएकाले, मलाई लेखन-पठनको कर्तव्यमा खटाइयो। अगुवाहरूको पत्र पढ्दा मेरो मुटुमा ठूलो चोट लाग्यो। अगुवाहरूको भनाइको अर्थ के थियो भने, मेरो कमजोर क्षमताले मलाई अगुवाइको कर्तव्यका लागि अयोग्य बनाउँछ। यसको मतलब म अब उप्रान्त अगुवा वा कामदारका रूपमा सेवा गर्न सक्दिनथेँ। यसो हुँदा मैले ब्रदर-सिस्टरहरूको सम्मान गुमाउने मात्र होइन, सत्यता प्राप्त गर्ने धेरै अवसर पनि गुमाउनेथिएँ, अनि मेरो मुक्ति पाउने आशा पनि क्षीण हुनेथियो। यस्तो सोच्दा म असाध्यै खिन्न भएँ। राति सुत्न नसकी मैले ओछ्यानमा कोल्टे फेरिरहेँ। मैले मनमनै सोचेँ, “कमजोर क्षमताकै कारण मलाई नयाँ काममा खटाइएको छ। अब मैले फेरि कहिल्यै अगाडि आउने मौका पाउनेछैन; म सधैँभरिका लागि एउटा नगण्य व्यक्ति मात्र हुनेछु। लेखन-पठनको कर्तव्य निर्वाह गर्दा त मैले हरेक दिन लेखहरू जाँच्ने र पत्रहरूको जवाफ दिने काम मात्र गर्नुपर्छ। यो अगुवा हुनुजस्तो हुँदै होइन, जहाँ कामका सबै पक्षमा प्रबन्ध गर्ने र निर्णयहरू लिने वा कामलाई मार्गदर्शन गर्न ब्रदर-सिस्टरहरूसँग भेला गर्न पाइन्छ। मैले फेरि कहिल्यै उनीहरूको आदर र समर्थन पाउनेछैन। यसबाहेक, मलाई किन बर्खास्त गरियो भन्ने कुरा अगुवाहरूले मलाई चिन्ने ब्रदर-सिस्टरहरूलाई पक्कै बताउनुहुनेछ। सायद उनीहरूले मलाई खुट्ट्याउने पनि छन्। त्यसपछि त मेरो प्रतिष्ठा धुलोमा मिल्नेछ, र जताततै मेरो बेइज्जत हुनेछ!” यसबारे जति सोच्थेँ, मलाई उति नै मेरो जीवन अन्धकारमय र भविष्य पूर्ण रूपमा निराशाजनक लाग्थ्यो, अनि मेरो आँखाबाट आँसुका धारा बगे। मलाई मेरा यी विचारहरू गलत छन् भन्ने थाहा थियो, र म आफूलाई सम्हालेर आफ्नो हृदय आफ्नो कर्तव्यमा समर्पित गर्न चाहन्थेँ। तर जब-जब कमजोर क्षमताका कारण नयाँ काममा खटाइएको कुरा सम्झन्थेँ, मुटुमा छुरा रोपेजस्तै हुन्थ्यो। कर्तव्य निर्वाह गर्दा म आफ्नो हृदय शान्त पार्न सक्दिनथेँ, र कहिलेकाहीँ त म लुकेर रुन्थेँ। त्यस दौरान, म समग्र कामको खासै वास्ता नगरी आफ्नै कामहरू पूरा गर्नमै सन्तुष्ट हुँदै, हरेक दिन झाराटारुवा तरिकाले कर्तव्य निर्वाह गर्थेँ। मेरो टोलीका ब्रदर-सिस्टरहरूले काममा ढिलासुस्ती गरिरहेको र टोली अगुवाले आफ्नो कर्तव्यमा कुनै बोझ नउठाएको अनि त्यसका लागि उचित योजना नबनाएको देख्दा पनि, यो मसँग सम्बन्धित छैन भन्ठान्दै, म त्यो समाधान गर्नका लागि सङ्गति गर्दिनथेँ। मैले आफ्नो कर्तव्यमा कुनै बोझ नउठाएकीले, त्यसबाट कुनै नतिजा आएन। जब सुपरिवेक्षकले मेरा समस्याहरू औँल्याउनुभयो र मलाई काटछाँट गर्नुभयो, तब मात्र मैले विषयको गम्भीरता बुझेँ। मलाई यस्तै गरिरहे आफूलाई बर्खास्त गरिनेछ भन्ने चिन्ता लाग्यो, त्यसैले म मेरा समस्याहरू समाधान गर्न सत्यता खोज्न चाहन्थेँ। मैले प्रार्थना गरेँ, “प्रिय परमेश्‍वर, म निकै खराब स्थितिमा छु र कहिल्यै जाँगर चलाउन सक्दिनँ, तर यसको कारण के हो मलाई थाहा छैन। कृपया मलाई अन्तर्दृष्टि दिनुहोस् ताकि मैले आफ्नै समस्याहरू बुझ्न र पाठ सिक्न सकूँ।”

आत्मिक भक्तिको समयमा, मैले परमेश्‍वरका वचनको एउटा खण्ड पढेँ जुन सिधै मेरो स्थितिसँग सम्बन्धित थियो। परमेश्‍वर भन्‍नुहुन्छ: “जब कतिपय मानिसलाई अगुवाको पदबाट बर्खास्त गरिन्छ र तिनीहरूलाई फेरि संवर्धन वा प्रयोग गरिनेछैन भनेर माथिले भनेको तिनीहरूले सुन्छन्, तब तिनीहरू आफूलाई हटाइँदै छ जस्तो गरी अत्यन्तै दुःखी हुन्छन्, र बेस्सरी रुन्छन्—यो कस्तो समस्या हो? के तिनीहरूलाई फेरि संवर्धन वा प्रयोग नगरिनुको अर्थ तिनीहरूलाई हटाइनु हो? के त्यसको अर्थ त्यसपछि तिनीहरूले मुक्ति पाउन सक्दैनन् भन्ने हो? के तिनीहरूलाई ख्याति, प्राप्ति र हैसियत साँच्चै त्यस्तो महत्त्वपूर्ण लाग्छ? यदि तिनीहरू सत्यता पछ्याउने व्यक्ति हुन् भने, आफूले ख्याति, प्राप्ति र हैसियत गुमाउँदा तिनीहरूले आत्मचिन्तन गर्नुपर्छ, र साँचो पछुतो महसुस गर्नुपर्छ; तिनीहरूले सत्यता पछ्याउने मार्ग रोज्नुपर्छ, जीवनको नयाँ पाना पल्टाउनुपर्छ, र तिनीहरू धेरै दुःखी हुनु वा धेरै रुनु हुँदैन। यदि तिनीहरूलाई आफूले वास्तविक काम नगरेको र सत्यता नपछ्याएको कारण परमेश्‍वरको घरले आफूलाई बरखास्त गरेको छ भन्ने हृदयमा थाहा भयो अनि तिनीहरूलाई फेरि प्रवर्धन वा प्रयोग गरिनेछैन भनेर परमेश्‍वरको घरले भनेको तिनीहरूले सुने भने, तिनीहरूलाई लाज लाग्नुपर्छ, आफू परमेश्‍वरप्रति ऋणी भएको र आफूले परमेश्‍वरलाई निराश तुल्याएको महसुस गर्नुपर्छ; तिनीहरूले आफू परमेश्‍वरद्वारा प्रयोग गरिन योग्य छैनँ भनेर जान्नुपर्छ, अनि यसरी तिनीहरूमा अलिअलि समझ छ भनेर मान्न सकिन्छ। तर तिनीहरू परमेश्‍वरको घरले तिनीहरूलाई फेरि संवर्धन वा प्रयोग गर्नेछैन भनेको सुन्दा नै नकारात्मक र दुःखी बन्छन्, र यसले के देखाउँछ भने तिनीहरू ख्याति, प्राप्ति र हैसियत पछ्याइरहेका छन्, र तिनीहरू सत्यता पछ्याउने व्यक्ति होइनन्” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। परमेश्‍वरका वचनले मेरो हृदयमै छोए। मलाई धेरै लज्जित र धेरै भावुक पनि महसुस भयो। यस पटकको कर्तव्य फेरबदलमा, अगुवाहरूले मेरो क्षमता औसत भएको र म अगुवाका रूपमा संवर्धन गर्न अनुपयुक्त भएको मूल्याङ्कन गरेको सुन्नु मेरो लागि ठूलो धक्का थियो। मलाई लाग्यो, कमजोर क्षमताका कारण मलाई नयाँ काममा खटाइएकाले, म फेरि कहिल्यै अगुवाका रूपमा तालिम लिन वा अगाडि आउन पाउनेछैन। मलाई मेरो जीवन अन्धकारमय र भविष्य निराशाजनक लाग्यो, अनि म कर्तव्यमा औपचारिकता मात्र पूरा गर्थेँ। मैले आफूमा हैसियतको चाहना अति नै प्रबल रहेछ भन्ने देखेँ। पहिले म अगुवा हुँदा, ममा असीमित ऊर्जा थियो। म बिहानदेखि बेलुकासम्म मण्डलीको काममा खटिन्थेँ, र जब कुनै समस्या देख्थेँ, म त्यसलाई समाधान गर्नमा जुटिहाल्थेँ। मलाई लाग्थ्यो, मैले साँचो बोझ उठाएकी छु र म परमेश्‍वरका अभिप्रायहरूलाई ख्याल गर्ने व्यक्ति हुँ। तर अगुवाइको कर्तव्य गुमाएपछि, म हावा फुस्किएको बेलुनजस्तै भएँ र रत्तिभर पनि जाँगर चलाउन सकिनँ। म हरेक दिन झाराटारुवा तरिकाले कर्तव्य निर्वाह मात्र गर्थेँ। जब मैले टोली अगुवाले कर्तव्यमा कुनै बोझ नउठाएको र टोलीको काम लथालिङ्ग भएको देखेँ, मैले त्यो नदेखेजस्तै गरेँ। एउटा बाहिरको मान्छेले जस्तै, मैले काममा ढिलाइ हुन दिएँ। यसरी कर्तव्य निर्वाह गर्दा, मैले परमेश्‍वरका अभिप्रायहरूलाई रत्तिभर पनि ख्याल गरिरहेकी थिइनँ; म त केवल परिश्रम र श्रम मात्र गरिरहेकी थिएँ। मैले मेरो विगतको उत्साह र मैले उठाएको त्यो बोझ सबै प्रतिष्ठा र हैसियतका लागि मात्र रहेछन्, र म सत्यता पछ्याउने मार्गमा हिँडिरहेकी रहेनछु भन्ने देखेँ। वास्तवमा, मेरो कमजोर क्षमता मलाई बर्खास्त गरिनुको एउटा कारण मात्र थियो; मुख्य कारण त मेरो अहङ्कारी प्रकृति र मैले सत्यता स्वीकार गर्न इन्कार गर्नु थियो। मैले आफ्नो हैसियत गुमेकोमा दिनभरि उदास हुनु, र फलस्वरूप मण्डलीको काममा ढिलाइ गराउनुको सट्टा यो बर्खास्तगीलाई आफ्नो भ्रष्ट स्वभावबारे राम्ररी चिन्तन गर्न र बुझ्न अनि साँचो पश्चात्ताप गर्न प्रयोग गर्नुपर्थ्यो। यो त दुष्टता गर्नु थियो र परमेश्‍वरका लागि घृणास्पद थियो। त्यसपछि, मैले आफ्ना समस्याहरूसँग सम्बन्धित परमेश्‍वरका वचनहरू खोजेँ ताकि म आत्मचिन्तन गर्न र आफूलाई बुझ्न सकूँ। मैले के देखेँ भने, विगतमा, मैले आफ्नो अहङ्कारी स्वभावका आधारमा कर्तव्य निर्वाह गरेकी रहेछु, र मानिसहरूको बुद्धि र वरदानहरूका आधारमा मात्र उनीहरूलाई चुन्ने र नियुक्ति गर्ने गरेकी रहेछु। जब अगुवाहरूले मसँग सत्यता सिद्धान्तबारे सङ्गति गर्नुहुन्थ्यो, म सुन्दै सुन्दिनथेँ। फलस्वरूप, मैले गलत मानिसहरू चुनेँ, जसले मण्डलीको काममा अवरोध र बाधा पुर्‍यायो र विभिन्न कामलाई अर्ध-ठप्प स्थितिमा छोड्यो। अगुवाहरूले मलाई बर्खास्त गर्नु सही थियो; उहाँहरूले मण्डलीको कामको सुरक्षा गरिरहनुभएको थियो। मण्डलीले अझै पनि मलाई कर्तव्य निर्वाह गर्ने अवसर दिएको थियो, त्यसैले मैले यसको कदर गर्नुपर्थ्यो र राम्ररी पश्चात्ताप गर्नुपर्थ्यो। त्यसपछि, मैले आफ्नो हृदय कर्तव्यमा समर्पित गरेँ र टोलीको काममा सहभागी हुन पहल गरेँ। हाम्रो सुस्त प्रगतिको कारणबारे मैले गहिरिएर विचार गरेँ, र समस्याहरू भेट्टाउँदा, मैले तिनका बारेमा सङ्गति गर्न र तिनलाई समाधान गर्न सम्बन्धित सत्यता सिद्धान्तहरू खोजेँ। टोली अगुवाले बोझ नउठाएको देख्दा, मैले यो कुरा औँल्याएँ र उनीसँग सङ्गति गरेँ। उनले आफ्ना समस्याबारे केही बुझाइ प्राप्त गरिन् र आफूलाई सच्याउन र पश्चात्ताप गर्न इच्छुक भइन्। त्यसपछि, हामीले एक-अर्काको सुपरिवेक्षण गर्दै र एक-अर्काका सबल पक्षहरूबाट सिक्दै मिलेर कामको योजना बनायौँ। केही समयपछि, कामको नतिजामा केही सुधार देखिन थाल्यो।

जुन महिनाको एक दिन, माथिल्लो तहका अगुवाहरूले मलाई परमेश्‍वरको घरको शुद्धाशुद्धि जाँच टोलीमा कर्तव्य निर्वाह गर्न इच्छुक छु कि छैन भनेर अचानक सोध्नुभयो। यो सुन्दा, ममा मिश्रित भावनाहरू आए। लेखन-पठनको काममा खटाइएपछि मेरो दिक्दारीको स्थिति सम्झँदा, मलाई आफू बढुवा हुन लायक नभएजस्तो लाग्यो। साथसाथै, म अलि चिन्तित पनि थिएँ, “यदि मैले शुद्धाशुद्धि जाँच टोलीमा लेखन-पठनको कर्तव्य निर्वाह गर्न रोजेँ भने, मैले फेरि कहिल्यै अगुवा बन्ने मौका नपाउन सक्छु। के यसले मलाई अरूभन्दा विशिष्ट बन्न गाह्रो बनाउँदैन र?” यस्तो सोच्दा, म साँच्चिकै अस्वीकार गर्न चाहन्थेँ, तर मलाई मण्डलीले सधैँ कामका आवश्यकताअनुसार कर्तव्यहरूको प्रबन्ध गर्छ, र एउटा सृजित प्राणीमा हुनुपर्ने समझ भनेको समर्पित हुनु हो भन्ने पनि थाहा थियो, त्यसैले म जान राजी भएँ। सुरुमा, ममा आफ्नो कर्तव्य राम्रोसँग गर्ने केही चाहना थियो, तर मेरो स्थिति खासै नबदलिएकाले, केही घटना हुनेबित्तिकै मेरो वास्तविकता फेरि प्रकट भइहाल्यो। एकपटक, मैले अगुवाबाट बर्खास्त गरिएकी एउटी सिस्टरले आफूबारे केही बुझाइ प्राप्त गरेर पश्चात्ताप गरिछिन्, र चाँडै नै फेरि अगुवा चुनिइछिन् भन्ने थाहा पाएँ। मलाई असाध्यै ईर्ष्या लाग्यो, “परमेश्‍वरले उनलाई किन यति धेरै अनुग्रह गर्नुभयो र यति राम्रो क्षमता दिनुभयो? मेरो उमेर पनि उस्तै छ, तर मेरो कमजोर क्षमताका कारण, मैले अगुवा बन्ने मौका सधैँका लागि गुमाएँ। अब उप्रान्त म एउटा मामुली टोली सदस्य मात्र हुन सक्छु। परमेश्‍वरले मलाई किन राम्रो क्षमता दिनुभएन?” जब मैले यस्तो सोचेँ, मलाई लाग्यो, मलाई परमेश्‍वरद्वारा उच्च पारिरहिएको वा मैले उहाँको निगाह पाइरहेकी छैनँ, न त मलाई अरूले नै आदर गर्छन्, र मलाई अवर्णनीय उदासी र क्षति महसुस भयो। कहिलेकाहीँ म आफूलाई यी कुराहरूबारे सोच्नबाट रोक्ने प्रयास गर्थेँ, तर जब म आफ्नो कर्तव्य सिध्याएर एकैछिन विश्राम लिन्थेँ, यी विचारहरू अनियन्त्रित भई बाहिर निस्कन्थे। म यसबारे जति धेरै सोच्थेँ, मेरो हृदय उति नै अशान्त हुन्थ्यो। मैले आफ्नो कर्तव्य छोड्ने आँट नगरे पनि, आफूले गर्ने कुनै पनि काममा जाँगर चलाउन सकिनँ। म हरेक दिन झारा मात्र टार्थेँ, र कुनै नतिजा हासिल गर्दिनथेँ।

एक दिन आत्मिक भक्तिको समयमा, मैले परमेश्‍वरका वचनको एउटा खण्ड पढेँ, र मेरो स्थितिमा केही सुधार आयो। सर्वशक्तिमान्‌ परमेश्‍वर भन्‍नुहुन्छ: “परमेश्‍वरमा विश्‍वास गर्दा, व्यक्तिलाई जस्तोसुकै समस्या भए पनि, चाहे त्यो हैसियत, ख्याति, प्राप्ति, र धनको पछ्याइ होस्, वा व्यक्तिगत महत्त्वाकाङ्क्षा र चाहनाहरू पूरा गर्ने होस्, कुनै पनि अवस्थामा, सबै समस्याहरू सत्यताको पछ्याइमार्फत नै समाधान गरिनुपर्छ। व्यक्तिले जुनसुकै कर्तव्य निर्वाह गरे पनि, ऊ सत्यताबाट पन्छिन सक्दैन, र समस्या जेसुकै भए पनि, सत्यताविना त्यसलाई समाधान गर्न सकिँदैन। जब कोही परमेश्‍वरमाथिको आफ्नो विश्‍वासमा सत्यताबाट टाढा हुन्छ, तब सबै कुरा खोक्रो हुन्छ, र अरू कुनै पनि कुरा पछ्याउनुको कुनै फाइदा हुँदैन। कतिपय मानिसहरू गौरवशाली र प्रभावशाली कर्तव्यहरू निर्वाह गर्नमा, अरूले तिनीहरूलाई आदरभावले हेरेको र तिनीहरूको ईर्ष्या गरेकोमा नै सन्तुष्ट हुन्छन्। के यी कुराहरूको कुनै काम लाग्छ? यी कुराहरू परमेश्‍वरको अनुमोदनको बराबर होइनन्, न त ती उहाँले दिनुभएका इनाम नै हुन्। त्यसैले, तैँले जुनसुकै कर्तव्य निर्वाह गरे पनि, त्यो केवल अस्थायी हो; त्यो अनन्त हुँदैन। कुनै व्यक्तिले अन्त्यमा मुक्ति प्राप्त गर्न सक्छ कि सक्दैन भन्ने कुरा उसले कुन कर्तव्य निर्वाह गर्छ भन्नेमा निर्भर हुँदैन, बरु उसले सत्यता बुझ्न र प्राप्त गर्न सक्छ कि सक्दैन, र अन्ततः परमेश्‍वरप्रति पूर्ण समर्पण हासिल गर्न र आफूलाई उहाँको योजनाबद्ध कार्यको कृपामा राख्न, अब उप्रान्त आफ्नो भविष्य र नियतिलाई ख्याल नगर्न, र मानकअनुरूपको सृजित प्राणी बन्न सक्छ कि सक्दैन भन्नेमा निर्भर हुन्छ। परमेश्‍वर धर्मी र पवित्र हुनुहुन्छ, उहाँले सबै मानवजातिलाई मापन गर्न यही मानक प्रयोग गर्नुहुन्छ, र यो मानक कहिल्यै परिवर्तन हुनेछैन—तैँले यो कुरा याद गर्नुपर्छ। यो मानकलाई आफ्नो मनमा दृढतापूर्वक राख्, र ती अवास्तविक कुराहरू पछ्याउनका लागि सत्यता पछ्याउने मार्ग छोड्नेबारे कहिल्यै नसोच्। मुक्ति पाउनुपर्ने सबैका लागि परमेश्‍वरले माग गर्नुभएको मानक सधैँ अपरिवर्तनीय छ। तँ जोसुकै भए पनि यो उस्तै रहन्छ। तैँले परमेश्‍वरले माग गर्नुभएको मानकअनुसार परमेश्‍वरमा विश्‍वास गरेर मात्रै मुक्ति प्राप्त गर्न सक्छस्। यदि तैँले अर्को बाटो भेट्टाउँछस् र अस्पष्ट कुराहरू पछ्याउँछस्, र तैँले भाग्यले सफल हुन्छु भनेर स्वैरकल्पना गर्छस् भने, तँ परमेश्‍वरको प्रतिरोध गर्ने र उहाँलाई धोका दिने व्यक्ति होस्, र तँलाई पक्कै पनि परमेश्‍वरद्वारा श्राप दिइनेछ र दण्डित तुल्याइनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचन पढेपछि मैले के बुझेँ भने, अगुवा वा कामदार हुनुको अर्थ व्यक्तिले अन्तमा राम्रो परिणाम पाउनेछ भन्ने होइन। परमेश्‍वरले कुनै व्यक्तिको परिणाम उसले सत्यता प्राप्त गरेको छ कि छैन र उसको भ्रष्ट स्वभावमा परिवर्तन आएको छ कि छैन भन्ने आधारमा निर्धारण गर्नुहुन्छ। मैले परमेश्‍वरको धर्मी स्वभाव बुझेकी थिइनँ। मलाई सधैँ लाग्थ्यो, अगुवा हुँदा प्रतिष्ठा र अरूको उच्च आदर मात्र पाइँदैन, सत्यता प्राप्त गर्ने धेरै अवसर र मुक्ति पाउने अझ ठूलो आशा पनि हुन्छ, त्यसैले म अगुवाहरूको ईर्ष्या गर्थेँ। मेरो यो दृष्टिकोण सत्यताअनुरूप थिएन। मैले ती धेरै मानिसलाई सम्झेँ जो अगुवा त थिए तर सत्यता नपछ्याएका र गलत मार्गमा हिँडेका कारण अन्ततः प्रकाश गरिएका र हटाइएका थिए। याङलाई लिऔँ, जसलाई म चिन्थेँ। अगुवा भएको बेला आफ्नो अहङ्कारी प्रकृतिका कारण उसले ख्याति, प्राप्ति र हैसियत पछ्यायो; उसले ख्याति र प्राप्ति पाउन ब्रदर-सिस्टरहरूसँग प्रतिस्पर्धा गर्‍यो, र आफूसँग सहमत नहुनेहरूलाई पछाडिबाट प्रहार गर्ने र बहिष्कार गर्नेजस्ता कामसमेत गर्‍यो। अन्तमा, उसले मण्डलीको काममा गम्भीर रूपमा अवरोध र बाधा पुऱ्यायो र उसलाई एक्ल्याइयो। त्यसपछि डान थिइन्, जो सधैँ अगुवा वा कामदार रहँदै आएकी थिइन्। उनका वरदान र प्रतिभाहरू उत्कृष्ट थिए, तर आफ्नो कर्तव्यमा उनी प्रायः आफैँलाई उच्च पार्थिन्, घमण्ड देखाउँथिन्, शक्तिमा एकाधिकार जमाउँथिन्, र आफूसँग सहकार्य गर्ने ब्रदर-सिस्टरहरूलाई पाखा लगाउँथिन्। उनले धेरै दुष्ट कार्य गरिन् र उनी ख्रीष्टविरोधीका रूपमा चित्रण गरिइन् र निष्कासित भइन्। यी असफल व्यक्तिहरूको उदाहरणबाट, मैले के देखेँ भने, अगुवा हुनुले नै मुक्ति पाइन्छ र सिद्ध पारिन्छ भन्ने ग्यारेन्टी गर्दैन। मुख्य कुरा त सत्यता पछ्याइँन्छ कि पछ्याइँदैन र सही मार्गमा हिँडिन्छ कि हिँडिदैन भन्ने हो। अगुवा र कामदारहरूले अझ धेरै मानिस, घटना, र कामकुराहरूको सामना गर्छन्, त्यसैले उनीहरूसँग निश्चय नै प्रशिक्षित हुने अवसरहरू अझ धेरै हुन्छन्। यदि उनीहरूले आफ्नो भ्रष्ट स्वभाव समाधान गर्न सत्यता पछ्याउनमा ध्यान केन्द्रित गर्न सके भने, उनीहरूले पक्कै अझ धेरै सत्यता प्राप्त गर्नेछन्, जुन सिद्ध पारिनका लागि फाइदाजनक हुन्छ। तर यदि उनीहरूले सत्यता पछ्याएनन् र उनीहरूको भ्रष्ट स्वभाव परिवर्तन भएन भने, अगुवा नै भए पनि उनीहरूले मुक्ति पाउन सक्दैनन्। यदि, आफ्नो भ्रष्ट स्वभावका आधारमा, उनीहरूले दुष्टता गरे र मण्डलीको काममा अवरोध र बाधा पुऱ्याए भने, उनीहरू अन्ततः प्रकट हुनेछन् र हटाइनेछन्। अहिले निर्वाह गर्ने कर्तव्यले भविष्यको परिणाम र गन्तव्य निर्धारण गर्दैन। सत्यता पछ्याएर र आफ्नो भ्रष्ट स्वभाव फालेर मात्र बाँच्न सकिन्छ। यो कुरा बुझ्दा मेरो हृदयमा ठूलो ज्योति आयो, र म अब उप्रान्त आफूले प्रतिष्ठा ल्याउने र मानिसहरूलाई मेरो आदर र ईर्ष्या गर्न लगाउने कर्तव्यहरू पछ्याउनु हुँदैन। मैले आफ्नो स्वभावमा परिवर्तन ल्याउन सत्यता पछ्याउनैपर्छ; सबैभन्दा महत्त्वपूर्ण कुरा यही हो। त्यसपछि, आफ्नो कर्तव्यप्रतिको मेरो मानसिकता केही हदसम्म बदलियो। जब मलाई फुर्सद हुन्थ्यो, म परमेश्‍वरका वचनहरू मनन गर्थेँ र अनुभवात्मक गवाहीका लेखहरू लेख्थेँ। मैले कर्तव्यमा पहिलेभन्दा बढी ध्यान दिन थालेँ, र यसले केही नतिजा दिन थाल्यो।

पछि, मैले परमेश्‍वरका वचनका थप केही खण्ड पढेँ, जुन मेरा आफ्नै समस्याहरू बुझ्न धेरै सहयोगी थिए। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले ख्याति र हैसियतको पछ्याइलाई छोड्न सक्दैनन्। तैँले तिनीहरूलाई जुनसुकै समूहका मानिसमाझ राखे पनि तिनीहरूले ख्याति र हैसियतबारे मात्रै सोच्न सक्छन्। ख्रीष्टविरोधीहरूले परमेश्‍वरमा विश्‍वास गर्ने भए पनि, तिनीहरू आफ्नो ख्याति र हैसियतको पछ्याइलाई परमेश्‍वरमाथिको विश्‍वास बराबर मान्छन् र यी दुइटा कुरालाई समान स्तरमा राख्छन्। भन्‍नुको मतलब, परमेश्‍वरमा विश्‍वास गर्ने मार्गमा हिँड्दा, तिनीहरूले आफ्नै प्रतिष्ठा र हैसियत पनि पछ्याउँछन्। के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथि विश्‍वास गर्दा सत्यताको पछ्याइ भनेको ख्याति र हैसियतको पछ्याइ हो, अनि ख्याति र हैसियतको पछ्याइ भनेको सत्यताको पछ्याइ पनि हो—ख्याति र हैसियत प्राप्त गर्नु भनेको सत्यता र जीवन प्राप्त गर्नु हो। यदि तिनीहरूलाई आफूले ख्याति, प्राप्ति वा हैसियत प्राप्त गरेको छैन, कसैले पनि आफूलाई आदरभावले हेर्दैन, उच्च सम्मान गर्दैन, वा पछ्याउँदैन भन्‍ने लाग्यो भने, तिनीहरू उदास हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै सोच्छन्, ‘के यसरी परमेश्‍वरमाथि विश्‍वास गरेर म असफल भएको हुँ? के मेरो लागि कुनै आशा छैन?’ तिनीहरू प्रायः आफ्ना हृदयमा त्यस्ता कुराहरूको हिसाबकिताब गर्छन्। तिनीहरू आफ्ना लागि परमेश्‍वरका घरमा कसरी स्थान बनाउन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ, कसरी मानिसहरूलाई तिनीहरूको कुरा सुन्न लगाउन सकिन्छ, र तिनीहरूले काम गर्दा तिनीहरूको गुणगान गराउन सकिन्छ, आफू जहाँ भए पनि मानिसहरूलाई कसरी तिनीहरूलाई पछ्याउन लगाउन सकिन्छ, र कसरी मण्डलीमा प्रभाव जमाउन सकिन्छ, अनि ख्याति, प्राप्ति, र हैसियत पाउन सकिन्छ भनेर हिसाबकिताब गर्छन्—तिनीहरूले हृदयमा साँच्चै यस्ता कुराहरूमा ध्यान दिन्छन्। त्यस्ता मानिसहरूले पछ्याउने कुरा यिनै हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। “तेरो पछ्याइको दिशा वा लक्ष्य जेसुकै भए पनि, यदि तैँले तेरो हैसियत र प्रतिष्ठा पछ्याइबारे चिन्तन गर्दैनस्, र यसलाई पन्छाउन तँलाई निकै गाह्रो लाग्छ भने, त्यसले तेरो जीवन प्रवेशमा असर पार्नेछ। जबसम्‍म तेरा हृदयमा हैसियतले स्थान पाउँछ, तबसम्‍म यो तेरो जीवनको दिशा र तेरो पछ्याइको लक्ष्यलाई नियन्त्रित र प्रभावित पार्न पूर्ण रूपमा सक्षम हुनेछ, र त्यो अवस्थामा तँलाई सत्यता वास्तविकतामा प्रवेश गर्न निकै गाह्रो हुनेछ, र तेरो स्वभाव परिवर्तन हासिल गर्ने बारेमा त कुरै नगरौँ; तैँले अन्त्यमा परमेश्‍वरको अनुमोदन प्राप्त गर्न सक्छस् सक्दैनस् भन्‍ने कुरा त झन् भनिरहनै पर्दैन। यति मात्र होइन, यदि तैँले कहिल्यै पनि तेरो हैसियत पछ्याइलाई त्याग्न सकिनस् भने, यसले मानकअनुरूप कर्तव्य निर्वाह गर्ने तेरो क्षमतामा असर पार्नेछ, जसले गर्दा तँलाई मानकअनुरूपको सृजित प्राणी बन्‍न निकै गाह्रो हुनेछ। मैले किन यसो भनेँ? मानिसहरूको हैसियत पछ्याउने कार्यलाई जति धेरै परमेश्‍वरले अरू केही कुरालाई पनि घृणा गर्नुहुन्न, किनभने हैसियत पछ्याउनु शैतानी स्वभाव हो, यो गलत मार्ग हो, यो शैतानको भ्रष्टताबाट पैदा भएको कुरा हो, यो परमेश्‍वरले दोषी ठहराउने कुरा हो, र परमेश्‍वरले न्याय गर्ने र शुद्ध पार्ने कुरा पनि यही हो। मानिसहरूले हैसियत पछ्याउँदा, त्यस कुरालाई जति परमेश्‍वरले अरू कुनै पनि कुरालाई घृणा गर्नुहुन्न, तैपनि तँ अझै हैसियतको लागि ढिपी गर्दै प्रतिस्पर्धा गर्छस्, निरन्तर हैसियतलाई कदर र रक्षा गर्छस्, र सधैँ हैसियतलाई आफ्नै हातमा लिने प्रयास गर्छस्। के यो सबैमा परमेश्‍वरप्रति वैरी हुने थोरै गुण छैन र? हैसियत मानिसहरूका लागि परमेश्‍वरले नियोजन गर्नुहुन्न; परमेश्‍वरले मानिसहरूलाई सत्यता, मार्ग, र जीवन प्रदान गर्नुहुन्छ, ताकि अन्तिममा तिनीहरू मानकअनुरूपका सृजित प्राणी अर्थात् साना र महत्त्वहीन सृजित प्राणी बनून्—हैसियत र प्रतिष्ठा भएको र हजारौँ मानिसहरूले श्रद्धा गर्ने व्यक्ति नबनून्। त्यसकारण, यसलाई जुन दृष्टिकोणले हेरे पनि, हैसियतको पछ्याइ भनेको बर्बादीको बाटो हो। हैसियत पछ्याउने तेरो बहाना जति नै उचित भए पनि, यो अझै पनि गलत मार्ग नै हुन्छ, र परमेश्‍वरले यसलाई अनुमोदन गर्नुहुन्‍न। तैँले जति धेरै प्रयास गरे पनि वा जति ठूलो मूल्य चुकाए पनि, यदि तँ हैसियत पाउने इच्‍छा गर्छस् भने, परमेश्‍वरले तँलाई त्यो दिनुहुनेछैन; यदि परमेश्‍वरले त्यो कुरा तँलाई दिनुभएन भने, तँ त्यो प्राप्त गर्ने लडाइँमा असफल हुनेछस्, र यदि तैँले लडाइँ गरिरहिस् भने एउटै मात्र परिणाम आउनेछ: तँलाई प्रकट गरिनेछ र हटाइनेछ—तँ बर्बादीको बाटोमा हुनेछस्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))।

परमेश्‍वर के खुलासा गर्नुहुन्छ भने, ख्रीष्टविरोधीहरू प्रतिष्ठा र हैसियतलाई आफ्नो जीवनभन्दा महत्त्वपूर्ण ठान्छन्। उनीहरू राम्रो प्रतिष्ठा र उच्च हैसियत प्राप्त गर्नुलाई आफ्नो पछ्याइको लक्ष्य बनाउँछन्, र उनीहरू परमेश्‍वरको घरमा कसरी पकड जमाउने र कसरी अरूलाई आफूलाई उच्च नजरले हेर्न लगाउने भनी आफ्नो हृदयमा निरन्तर दाउपेच गर्छन्। ख्याति, प्राप्ति र हैसियत गुमाउने, र ब्रदर-सिस्टरहरूको प्रशंसा र आराधना नपाउनेबित्तिकै उनीहरूले सम्पूर्ण ऊर्जा गुमाउँछन् र जीवन अर्थहीन भएको महसुस गर्छन्। आफूलाई योसँग तुलना गर्दा, मैले मेरो व्यवहार ठ्याक्कै ख्रीष्टविरोधीको जस्तै रहेछ भन्ने देखेँ। म “अरूभन्दा असल बन”, “मानिस उँभोतिर जान खोज्छ, तर खोला तलतिर बग्छ”, र “जुन सिपाही जनरल बन्‍न चाहँदैन, ऊ असल सिपाही नै होइन” जस्ता शैतानी विषहरूअनुसार जिउँथेँ। मलाई लाग्थ्यो, अर्थपूर्ण र मूल्यवान् जीवन जिउनका लागि म अरूभन्दा विशिष्ट बन्नैपर्छ। स्कुलमा, म कडा अध्ययन गर्थेँ। कक्षा मनिटर चुनिएपछि, मेरा सहपाठीहरू सबैले मलाई आदर गर्थे र मेरो प्रशंसा गर्थे। म धेरै गर्व महसुस गर्थेँ र जस्तोसुकै कष्ट पनि सार्थक छ भन्ठान्थेँ। परमेश्‍वरलाई भेट्टाएपछि, मैले अगुवा हुनुले हैसियत र प्रतिष्ठा ल्याउँदो रहेछ भन्ने देखेँ, त्यसैले म सधैँ अगुवा बन्नुको पछि लागेँ। जब म अगुवा चुनिएँ र मैले मेरा ब्रदर-सिस्टरहरूको सम्मान पाएँ, मेरो हृदय महजस्तै गुलियो भयो। मलाई लाग्यो, परमेश्‍वरमा विश्वास गर्नु र आफ्नो कर्तव्य निर्वाह गर्नुमा लागिपर्नुपर्ने कुनै कुरा छ, त्यसैले म कामका सबै पक्षमा सक्रिय रूपमा सहभागी भएँ, हरेक दिन राति अबेरसम्म काम गरेँ र कहिल्यै थकान महसुस गरिनँ। जब मैले माथिल्लो तहका अगुवाहरूले म अगुवा हुन अनुपयुक्त छु भनेको सुनेँ, मलाई ठूलो घनले हानेजस्तै महसुस भयो। म अब उप्रान्त अगुवा हुन सक्दिनँ र मैले फेरि कहिल्यै ब्रदर-सिस्टरहरूको सम्मान र आराधना पाउनेछैन, र उनीहरूले मलाई खुट्ट्याउन समेत सक्छन् भन्ने सोचले मलाई मेरो जीवन नै समाप्त भएजस्तो महसुस गरायो। म भयानक मानसिक पीडामा थिएँ, र मैले सबै कुराका लागि ऊर्जा गुमाएँ। मैले परमेश्‍वरले मलाई राम्रो क्षमता दिनुभएन भनेर गुनासो समेत गरेँ, र म गलत बुझाइ र दिक्दारीमा जिउँदै, टोलाएर दिन बिताएँ, आफ्नो कर्तव्यमा कुनै बोझ उठाइनँ र काममा कुनै नतिजा ल्याइनँ। मैले प्रतिष्ठा र हैसियतलाई नै मेरो जीवनको आधारभूत कुराका रूपमा लिएँ, र तिनलाई सत्यता पछ्याउनु र राम्ररी कर्तव्य निर्वाह गर्नुभन्दा महत्त्वपूर्ण मानेँ। जब मसँग हैसियत थियो, म जोसका साथ पछ्याउँथेँ; तर जब मैले प्रतिष्ठा र हैसियत गुमाएँ, मेरो आत्मा नै मबाट निकालिएजस्तै भयो, र म आफ्नो कर्तव्यमा नकारात्मक भएँ र काममा ढिलासुस्ती गर्न थालेँ। हैसियतप्रतिको मेरो चाहना अति नै प्रबल थियो! ममा स्पष्ट रूपमा कमजोर क्षमता थियो र म अहङ्कारी थिएँ, ममा अलिकति पनि सत्यता वास्तविकता थिएन, र म अगुवाइको कर्तव्यका लागि पूर्ण रूपमा अयोग्य थिएँ। तैपनि म अझै अगुवा बन्नेबारे सोच्नबाट आफूलाई रोक्न सकिरहेकी थिइनँ, र म एक सामान्य लेखन-पठनको कामदार बन्न इच्छुक थिइनँ। कुनै दिन म फेरि अगुवा बन्न सकूँ र ब्रदर-सिस्टरहरूको प्रशंसा र आराधनाको आनन्द लिन सकूँ भन्ने मेरो व्यर्थको सपना थियो। म अत्यन्तै अहङ्कारी र अभिमानी थिएँ, र ममा समझको पूर्ण अभाव थियो। अगुवा बन्ने मेरो चाहना परमेश्‍वरका अभिप्रायहरूलाई ख्याल गर्नु वा परमेश्‍वरलाई सन्तुष्ट पार्नुसँग सम्बन्धित छँदै थिएन, न त यो साँच्चै मुक्ति पाउन सत्यता पछ्याउनुसँग नै सम्बन्धित थियो। यो सबै मेरो आफ्नै अभिमानलाई सन्तुष्ट पार्न र हैसियतका फाइदाहरूको आनन्द लिनका लागि थियो। म ख्रीष्टविरोधीको मार्गमा हिँडिरहेकी थिएँ! यदि मैले यसरी नै जिद्दी भई पछ्याइरहेकी भए, म परमेश्‍वरप्रति अझ बढी विद्रोही र प्रतिरोधी बन्नेथिएँ, र अन्ततः ख्रीष्टविरोधी जस्तै परमेश्‍वरको स्वभावलाई चिढ्याउनेथिएँ अनि उहाँद्वारा प्रकाश गरिएर हटाइनेथिएँ। यो कुरा बुझ्दा म डराएँ। मलाई लाग्यो, प्रतिष्ठा र हैसियत पछ्याउनुको प्रकृति र परिणाम अति नै गम्भीर छन्। आज म अगुवा नहुनु भनेको परमेश्‍वरले मेरो हैसियतको चाहनालाई काटछाँट गर्ने, मलाई उहाँप्रति समर्पित हुन, एउटा सृजित प्राणीको स्थानमा आज्ञाकारी भई खडा हुन, र सृजित प्राणीको कर्तव्य राम्ररी निर्वाह गर्न सिकाउने तरिका थियो। यो मप्रतिको परमेश्‍वरको सुरक्षा र मुक्ति थियो। मेरो हृदय परमेश्‍वरप्रतिको कृतज्ञताले भरियो, र मैले त्यस उप्रान्त प्रतिष्ठा र हैसियत पछ्याउन चाहिनँ।

त्यसपछि, मैले परमेश्‍वरका वचनका थप केही खण्ड पढेँ, र अभ्यासका सिद्धान्त र मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरको घरले सबैलाई सर्वोत्तम तरिकाले प्रयोग गर्ने गरी मानिसहरूलाई प्रयोग गर्छ, हरेक व्यक्तिलाई उपयुक्त भूमिका दिन्छ, र ठ्याक्कै सही तरिकाले त्यसो गर्छ। यदि तँसँग असल मानवता छ तर तेरो क्षमता कमजोर छ भने, तैँले आफ्नो सम्पूर्ण हृदय र शक्तिका साथ आफ्नो कर्तव्य राम्ररी पूरा गर्नुपर्छ; परमेश्‍वरद्वारा अनुमोदित हुनका लागि तँ अगुवा वा कामदार हुनैपर्छ भन्‍ने छैन। तँ कष्ट भोग्न इच्छुक भए पनि, तर तँ अगुवाले भोग्नैपर्ने तरिकाले मेहनत लगाउन सक्दैनस्, तँसँग अगुवा बन्‍न हुनुपर्ने क्षमता छैन, र तँ त्यस कुरामा चुक्छस् भने, तैँले के गर्न सक्छस्? आफूलाई जोर-जबरजस्ती गर्ने वा कठिनाइमा पार्ने काम नगर्; यदि तँ २५ किलो बोक्न सक्छस् भने, २५ किलो नै बोक्। आफूलाई आफ्नो सीमाबाहिर धकेलेर ‘२५ किलोले पुग्दैन। म अझै बढी बोक्न चाहन्छु। म ५० किलो बोक्न चाहन्छु। म थाकेर मरे नै भने पनि म त्यो गर्न इच्छुक छु!’ भन्दै धाक देखाउने प्रयास नगर्। तँ अगुवा वा कामदार बन्‍न सक्षम छैनस्, तर यदि तँ धाक देखाउन आफूलाई अझै पनि आफ्नो सीमाबाहिर धकेलिरहन्छस् भने, तँ थकित नभए पनि, तैँले मण्डलीको काममा ढिलाइ गर्नेछस्, कामको प्रगति र प्रभावकारितामा असर पार्नेछस्, र धेरै मानिसहरूको जीवन प्रगतिमा ढिलाइ गर्नेछस्—यो तैँले वहन गर्न सक्ने जिम्मेवारी होइन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। “यदि तेरो क्षमता कमजोर छ र पनि तँ सधैँ अगुवा बन्‍ने, वा कुनै महत्त्वपूर्ण काम गर्ने, वा समग्र कामको जिम्‍मेवारी लिने, वा आफूलाई पृथक् तुल्याउने काम गर्ने चाहना गर्दै समय बिताउँछस् भने, म तँलाई भन्छु: यो महत्त्वाकाङ्क्षा हो। महत्त्वाकाङ्क्षाले विपत्ति ल्याउन सक्छ, त्यसैले तँ त्यसबारे सतर्क हुनुपर्छ। सबै मानिसहरू प्रगति गर्ने चाहना राख्छन् र सत्यताप्रति लागिपर्न इच्‍छुक हुन्छन्, यो कुनै समस्या होइन। कतिपय मानिसहरूमा क्षमता हुन्छ, तिनीहरूले अगुवा बन्‍ने मापदण्डहरू पूरा गर्छन्, र तिनीहरू सत्यताप्रति लागिपर्न सक्षम हुन्छन्, र यो राम्रो कुरा हो। अरू मानिसहरूमा क्षमता हुँदैन, त्यसकारण तिनीहरू आफ्नै कर्तव्यमा अडिनुपर्छ, तिनीहरूले आफूसामु रहेको कर्तव्यलाई उचित रूपमा, सिद्धान्तहरूअनुसार र परमेश्‍वरको घरका मागहरूअनुसार पूरा गर्नुपर्छ; तिनीहरूका लागि, त्यो नै राम्रो, सुरक्षित, र यथार्थपरक हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। “अगुवा वा कामदार बन्‍नका लागि, व्यक्तिमा निश्‍चित स्तरको क्षमता हुनुपर्छ। व्यक्तिको क्षमताले उसको कार्य सामर्थ्य र उसले सत्यता सिद्धान्तहरू कति हदसम्म बुझ्छ भन्‍ने कुरा निर्धारित गर्छ। यदि तेरो क्षमतामा केही हदसम्म कमी छ र तँसँग सत्यताबारे पर्याप्त रूपमा गहन बुझाइ छैन, तर तैँले आफूले बुझ्न सकेजति अभ्यास गर्न सक्छस्, र आफूले बुझेको कुरालाई व्यवहारमा उतार्न सक्छस्, र तँ हृदयमा शुद्ध र इमानदार छस्, र तैँले आफ्नो पक्षमा कुनै कुराका लागि षड्यन्त्र गर्ने वा ख्याति, प्राप्ति, र हैसियत पछ्याउने गर्दैनस्, र तैँले परमेश्‍वरको छानबिन स्विकार्न सक्छस् भने, तँ सही व्यक्ति होस्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२०))। परमेश्‍वरका वचन पढेपछि, मैले के बुझेँ भने, परमेश्‍वरको घरमा अगुवा वा कामदार हुनका लागि सत्यता पछ्याउनु मात्र होइन, निश्चित क्षमता र कार्य सामर्थ्य पनि हुनु आवश्यक छ। तब मात्र मण्डलीको काम राम्ररी गर्न सकिन्छ। मण्डलीले विगतमा मलाई अगुवाका रूपमा प्रशिक्षित हुने अवसरहरू दिएको थियो, र मैले आफ्नो पछ्याइमा कडा परिश्रम गरेकी थिएँ। मैले परमेश्‍वरका वचनअनुसार ब्रदर-सिस्टरहरूका समस्या र कठिनाइहरू समाधान गर्न सके पनि, मानिसहरू चुन्ने र नियुक्ति गर्ने वा निर्णय लिने कामजस्ता प्रमुख विषयहरूको कुरा आउँदा, म मानिसहरूलाई खुट्ट्याउन वा उचित रूपमा छनोट गर्न सक्दिनथेँ। मलाई सैद्धान्तिक रूपमा केही सिद्धान्त थाहा थियो, तर तिनलाई व्यवहारमा लागू गर्दा म सधैँ गल्ती गर्थेँ। म अहङ्कारी पनि थिएँ र अरूका सुझावहरू सुन्दिनथेँ, सधैँ अनुपयुक्त मानिसहरूलाई छान्ने र नियुक्ति गर्ने गर्थेँ, जसले मण्डलीको काममा अवरोध र बाधा ल्याउँथ्यो। मैले मेरो क्षमता साँच्चिकै कमजोर रहेछ भन्ने देखेँ। यदि म अगुवाका रूपमा रहिरहेकी भए, मैले ब्रदर-सिस्टरहरूलाई हानि पुर्‍याउने मात्र होइन, मण्डलीको काममा अवरोध र बाधा पनि पुऱ्याउनेथिएँ। अहिले, मण्डलीले मेरो क्षमता र सबल पक्षहरूका आधारमा मलाई लेखन-पठनको कर्तव्यमा खटाएको छ, जसले मेरा खुबीहरूको सर्वोत्तम उपयोग गर्छ र यो मेरो क्षमताअनुरूपको छ। यसले मेरो लागि सुरक्षाको पनि काम गर्छ। प्रतिष्ठा र हैसियतप्रतिको मेरो चाहना यति प्रबल छ कि यदि म अगुवा भएकी भए, म हैसियतका लागि परिश्रम गर्न अनियन्त्रित रूपमा लाग्नेथिएँ, आफ्नो काम र प्रवचनहरूमा हरेक मोडमा देखावा गर्नेथिएँ, र सत्यता सिद्धान्तहरू खोज्न परमेश्‍वरका सामु आफूलाई शान्त राख्न सक्ने थिइनँ। आफ्नो हैसियतको महत्त्वाकाङ्क्षा पूरा गर्न, म अवरोध र बाधा पनि पुऱ्याउनेथिएँ र ख्रीष्टविरोधीको मार्गमा हिँड्नेथिएँ। त्यसैले, अगुवा नहुनु वास्तवमा मेरो लागि राम्रो कुरा हो। अहिले, मेरो लेखन-पठनको कर्तव्यमा, म परमेश्‍वरका वचन खान-पिउन अनि सत्यताबारे मनन गर्न आफ्नो हृदयलाई अझ बढी शान्त राख्न सक्छु। यसले मलाई आत्मचिन्तन गर्न र आफूलाई चिन्न मद्दत गर्छ र यो मेरो जीवन प्रवेशका लागि फाइदाजनक छ। यो मेरो अहङ्कार र महत्त्वाकाङ्क्षामाथिको अङ्कुश पनि हो, र यसद्वारा म सुरक्षित छु। यो परमेश्‍वरको श्रमसाध्य अभिप्राय हो। म मण्डलीका प्रबन्धहरूप्रति समर्पित हुनुपर्छ, आफ्नो उचित स्थानमा खडा हुनुपर्छ, र आफ्नो लेखन-पठनको कर्तव्य राम्ररी निर्वाह गर्नुपर्छ। जब मैले यसरी सोचेँ, मेरो हृदय धेरै उज्यालो भयो। मलाई गह्रौँ भारी बिसाएजस्तो महसुस भयो, र मैले अत्यन्तै आजाद भएको महसुस गरेँ।

एक दिन, मैले सिस्टर छी यालाई मण्डली अगुवा चुनिएको थाहा पाएँ, र ममा ईर्ष्या जाग्यो। “उनको क्षमता राम्रो छ र उनी मण्डलीमा अगुवाका रूपमा प्रमुख भूमिका खेल्न सक्छिन्, तर म त लेखन-पठनको कर्तव्य मात्र गर्न सक्छु। मैले फेरि कहिल्यै अगुवा हुने र मानिसहरूद्वारा आदर गरिने मौका पाउनेछैन।” जब यी विचारहरू प्रकट भए, मैले तुरुन्तै मेरो हैसियतको चाहना फेरि सल्बलाउन थालेको महसुस गरेँ, त्यसैले मैले आफ्ना विचारहरूविरुद्ध विद्रोह गरेँ। मैले परमेश्‍वरका वचनहरू सम्झेँ: “सृजित मानवजातिको एक सदस्यका रूपमा, तँ आफ्नो उचित स्थानमा रहनैपर्छ, र शिष्ट रूपमा आफूलाई आचरणमा ढाल्नैपर्छ। सृष्टिकर्ताले तँलाई सुम्पनुभएको कुरालाई कर्तव्यनिष्ठ भई मजबुत रूपमा पक्रिराख्। हद नाघेर काम नगर्, वा तेरो क्षमताको दायराभन्दा बाहिरका वा परमेश्‍वरलाई घृणित लाग्ने कुराहरू नगर्। महान् व्यक्ति, अतिमानव, वा भव्य व्यक्ति बन्नुको पछि नलाग्, र परमेश्‍वर बन्नुको पछि नलाग्। यी सबै मानिसहरूले राख्न नहुने इच्छाहरू हुन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। “कार्यहरू उस्तै छैनन्। एउटा शरीर छ। तिमीहरूमध्ये प्रत्येकले आफ्नो कर्तव्य निर्वाह गर्नुपर्छ, अनि तिमीहरूमध्ये प्रत्येकले आफ्नो स्थानमा रहँदै आफूले सक्दो गर्नुपर्छ—प्रत्येक झिल्काका लागि प्रकाशको एउटा चमक हुनुपर्छ—र तिमीहरूले जीवनमा परिपक्वता खोज्नुपर्छ। यसो गरेमा म सन्तुष्ट हुनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २१)। परमेश्‍वरका वचनहरूबारे मनन गर्दा, मैले परमेश्‍वरको अभिप्राय बुझेँ। परमेश्‍वरले हरेकलाई फरक-फरक क्षमता दिनुहुन्छ र उनीहरूका लागि फरक-फरक कर्तव्यहरूको बन्दोबस्त गर्नुहुन्छ; उच्च-हैसियत वा निम्न-हैसियतका कर्तव्यहरू हुँदैनन्। मैले आफ्नै स्थानमा खडा हुनुपर्छ, सत्यता पछ्याउनुपर्छ, र परमेश्‍वरको हृदयलाई सान्त्वना दिन आफ्नो कर्तव्य राम्ररी निर्वाह गर्नुपर्छ। सबैभन्दा अर्थपूर्ण कुरा यही हो। यस्तो सोच्दा, म आफ्नो कर्तव्यका लागि आफ्नो हृदय शान्त पार्न सक्षम भएँ। कहिलेकाहीँ, राम्ररी कर्तव्य निर्वाह नगर्दा, म मेरा कमजोरीहरू कहाँ छन् र म कसरी सुधार गर्न र निकास पाउन सक्छु भन्नेबारे मनन गर्थेँ। केही समयसम्म यसरी अभ्यास गरेपछि, म कर्तव्यमा केही राम्रा नतिजाहरू हासिल गर्न सक्षम भएँ। ममा यी परिवर्तनहरू ल्याउनका लागि अगुवाइ गर्नुभएकोमा परमेश्‍वरलाई धन्यवाद!


२७. म किन अरूका समस्याहरू औँल्याउन डराउँथेँ

स्यु ह्वेई, चीन

पहिला, मेरो एउटा छिमेकी थिइन् जो एकदमै ठाडै बोल्थिन्। जब उनी कसैले केही गल्ती गरिरहेको देख्थिन्, उनी त्यो कुरा सीधै औँल्याउँथिन्, र त्यसबाट मानिसहरूलाई प्रायः चिढ्याउँथिन्। अरू छिमेकीहरू सबै उनको पिठ्युँपछाडि कुरा काट्दै भन्थे, “हेर्दा त बाठी देखिन्छे तर किन यस्तो मूर्ख काम गर्छे?” समय बित्दै जाँदा, छिमेकीहरू एक-अर्कासँग कुरा गरिरहेको बेला उनी आइपुगिन् भने सबै जना तितरबितर हुन्थे। बिस्तारै, उनी एक्लिइन्। यी कुराहरूले मेरो मनमा गहिरो असर पारे, र त्यसैले मैले के सोचेँ भने भविष्यमा अरूसँग अन्तरक्रिया गर्दा मैले उनीजस्तो मनमा लागेको कुरा सिधै बोल्ने गर्नुहुँदैन, ताकि मानिसहरूले मलाई मन नपराउने नहोस्। भनिन्छ, “असल साथीको गल्तीमा चुप लाग्दा लामो र असल मित्रता कायम हुन्छ,” र “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू।” जब तपाईँ अरूका समस्याहरू देख्नुहुन्छ, आफ्नो मनमा थाहा पाए मात्र पुग्छ—ती कुरा मानिसहरूलाई औँल्याइरहनु पर्दैन। त्यसो गर्नुभयो भने, तपाईँले उनीहरूको बेइज्जत गराउनुहुनेछ र उनीहरूलाई चिढ्याउने सम्भावना हुन्छ। त्यसकारण, जब म अरू मानिसहरूका समस्याहरू देख्थेँ, म सीधै तीबारे कुरा गर्दिनथेँ। मेरा वरपरका छिमेकीहरू सबै मसँग खुसीसाथ घुलमिल गर्थे, र जुनसुकै कुरा मलाई बताउन तत्पर हुन्थे। उनीहरूले म लोकप्रिय र मिलनसार भएकोमा मेरो प्रशंसा पनि गर्थे। परमेश्‍वरमा विश्वास गर्न थालेपछि, मैले मेरा ब्रदर-सिस्टरहरूसँगको सम्बन्धलाई त्यसरी नै सम्हालेँ। मैले उनीहरूका समस्या वा भ्रष्टताका प्रकटीकरणहरू देखेँ भने, म ती कुरा औँल्याउन र खुलासा गर्न चाहन्नथेँ। त्यसो गर्दा उनीहरूलाई लाजमर्दो हुन्छ र उनीहरूको कमजोरी औँल्याएको जस्तो मात्र हुन्छ, र मैले उनीहरूलाई चिढ्याउनेछु भन्ने मलाई लाग्थ्यो। मैले केही कुराहरू अनुभव गरेपछि मात्र संसारसँग व्यवहार गर्ने यी तरिकामा भर परेर जिउनु सत्यताको विपरीत रहेछ भनी बुझेँ।

सन् २०२३ को सेप्टेम्बरको मध्यतिर, म एउटा मण्डलीमा अगुवाको रूपमा सेवा गर्न गएँ। केही ब्रदर-सिस्टरहरूले सुसमाचार प्रचार गर्ने सिस्टर झाओ जेनको स्वभाव अहङ्कारी रहेको रिपोर्ट गरे। उनी अरू मानिसहरूको भावनाको ख्यालै नगरी बोल्थिन्, र उनीहरू उनको वरपर हुँदा अलिकति बाँधिएको महसुस गर्थे। उनीहरूले मलाई झाओ जेनसँग सङ्गति गरी उनका समस्याहरूको चिरफार गर्न अनुरोध गरे, ताकि उनले आफूलाई बुझ्न सकून्। मैले मनमनै सोचेँ, “मैले उनका समस्याहरूको चिरफार गरेर मदत गर्नैपर्छ। नत्र, उनी आफ्नो अहङ्कारी स्वभावको आधारमा बोल्ने र काम गर्ने जारी राख्नेछिन्। मेरा ब्रदर-सिस्टरहरू उनीबाट बाँधिने मात्र होइन, काम पनि प्रभावित हुनेछ।” तर, फेरि मैले सोचेँ, “म यो मण्डलीमा नयाँ छु र म झाओ जेनसँग परिचित छैनँ। म आउनेबित्तिकै उनको खुलासा र चिरफार गरेँ भने उनका लागि यो लाजमर्दो हुनेछैन र? भविष्यमा हामी कसरी मिलेर बस्ने?” यसबारे सोचविचार गरेपछि, मैले के गर्ने भनेर अझै थाहा पाइनँ, तर अन्त्यमा, म हिचकिचाउँदै झाओ जेनलाई भेट्न गएँ। जब मैले उनलाई भेटेँ, मेरो मुखमा टेप टाँसे जस्तो भयो, र धेरैबेरपछि बल्ल केही भन्न सकेँ। मैले सोचेँ भविष्यमा मैले उनीसँग अक्सर भेट्नुपर्ने हुन्छ। मैले उनलाई चिढ्याएँ भने, आफूलाई नै समस्यामा पारिरहेको हुनेछैन र? मैले उनका समस्याहरूको चिरफार र खुलासा पछि गर्ने निर्णय गरेँ। त्यसकारण, मैले उनलाई भविष्यमा बोल्ने शैलीमा ख्याल गर्न र अनुहारमा असन्तुष्टि देखाउँदा मानिसहरू बाँधिन सक्छन् भन्दै त्यसो नगर्न हल्कासँग सम्झाएँ, झाओ जेनले यो सुनेर भनिन्, “म सीधा छु र मैले भनेको कुराको कुनै गलत अर्थ थिएन। म भविष्यमा ध्यान दिनेछु।” घर जाने बाटोमा, मैले झाओ जेनमा आफ्नो भ्रष्ट स्वभावबारे कुनै बुझाइ नभएकोबारे सोचेँ, र मेरो मनमा केही आत्मग्लानि महसुस भयो। तर, फेरि मैले सोचेँ, “मैले उनलाई केही समस्या औँल्याइदिएकी छु। भविष्यमा फेरि उनले अहङ्कारी स्वभाव प्रकट गरेको पाएँ भने, म त्यतिबेला उनीसँग सङ्गति गर्न र उनको खुलासा गर्न सक्छु।” त्यसको केही समयपछि, मलजल गर्ने डिकनले मलजल गर्ने टोली अगुवा वाङ होङले धेरै पटक वातावरणीय जोखिमको बहाना बनाएर कर्तव्य पूरा गर्न र भेलाहरूमा उपस्थित हुनबाट पन्छिने गरेकी, र आफू जिम्मेवार रहेका दुइटा समूहलाई बेवास्ता गरेकी भन्ने कुरा रिपोर्ट गरिन्। अवस्था बुझेपछि, मैले के थाहा पाएँ भने उनी पक्राउ परेर जेलमा पर्छु कि भनेर डराएकी रहिछिन्। डरमा जिउँदै, उनलाई सधैँ कसैले पछ्याइरहेको छ भन्ने लाग्थ्यो। उनलाई धेरै पटक सङ्गति दिइएको थियो तर उनले कुनै बुझाइ हासिल गरेकी थिइनन्, र त्यसैले मलजल गर्ने डिकन म उनीसँग सङ्गति गरौँ भन्ने चाहन्थिन्। मैले सकेसम्म चाँडो वाङ होङलाई भेटेर सङ्गति गर्नुपर्छ भन्ने मलाई थाहा थियो, तर फेरि मैले सोचेँ, “वाङ होङ र मेरो अहिलेसम्म भेट भएको छैन। म आउनेबित्तिकै उनको समस्या खुलासा गरेँ भने, के उनले मलाई अरूको भावना नबुझ्ने ठान्नेछिन्? यदि मैले उनलाई चिढ्याएँ भने के होला? म यो मण्डलीमा नयाँ छु। यदि मैले आउनेबित्तिकै यो व्यक्तिको समस्या चिरफार गर्ने र त्यो व्यक्तिको खुलासा गरी सबैलाई चिढ्याउन थालेँ भने, सबै जना मदेखि वाक्क हुनेछन् र मलाई एक्ल्याउनेछन्। अनि भविष्यमा मलाई अगुवाइको काम गर्न गाह्रो हुनेछ। म मण्डलीको कामको सबै पक्षहरूसँग परिचित नभएसम्म पर्खनु नै बेस होला।” त्यसकारण, म वाङ होङसँग कुरा गर्न गइनँ, बरु मलजल गर्ने डिकनलाई उनीसँग सङ्गति गर्न भनेँ। तर, उनको सङ्गतिले पनि कुनै नतिजा ल्याएन। यसरी, वाङ होङको समस्या लम्बिँदै गयो, र उनले एक महिनाभन्दा बढी समयसम्म कुनै भेलामा भाग लिइनन् वा आफ्नो कर्तव्य पूरा गरिनन्। दुई महिनापछि, माथिका अगुवाहरूले हामीले आफ्नो कर्तव्य कत्तिको राम्ररी पूरा गरिरहेका छौँ, र हामीले ब्रदर-सिस्टरहरूमा विचलन, समस्या वा भ्रष्ट स्थितिहरू भेट्टाउँदा तुरुन्तै सल्लाह-सुझाव दिएर मदत गरिरहेका छौँ कि छैनौँ भनेर बुझ्न हामीलाई पत्र लेख्नुभयो। पत्रमा अगुवा र कामदारहरूको जिम्मेवारीसम्बन्धी परमेश्‍वरका वचनहरूको एक खण्ड उद्धृत गरिएको थियो, जसले मेरो हृदय छोयो। मैले सम्झेँ म यो मण्डलीमा पहिलो पटक आउँदा ब्रदर-सिस्टरहरूले मलाई झाओ जेनको समस्याबारे रिपोर्ट गरेका थिए, र मैले झाओ जेनलाई उनको समस्याबारे हल्का रूपमा मात्र कुरा गरेकी थिएँ, तर उनको अहङ्कारी स्वभावमा भर परेर काम गर्नुको प्रकृति र परिणामहरूको चिरफार गरेकी थिइनँ। परिणामतः, झाओ जेनले आफूबारे बुझ्न पाइनन्, र उनको अहङ्कारी स्वभावमा अलिकति पनि परिवर्तन भएको थिएन। अझ, वाङ होङ निरन्तर डरमा जिइरहेकी थिइन् र भेलाहरूमा उपस्थित भइरहेकी थिइनन्। उनले आफ्नो कर्तव्य पूरा गरिरहेकी थिइनन्। यस्तो हुँदाहुँदै पनि, मैले उनीसँग सङ्गति गरेकी वा उनलाई मदत गरेकी थिइनँ। मण्डली अगुवा भएर मैले कुनै ब्रदर वा सिस्टरको समस्या देख्दा पनि त्यो औँल्याइनँ, उनीहरूलाई मदत गरिनँ, वा आफ्नै जिम्मेवारी पूरा गरिनँ भने, के त्यसको अर्थ म व्यावहारिक काम गरिरहेकी छैनँ भन्ने हुँदैनथ्यो र? जब मैले यो सोचेँ, मलाई दोषी र असहज महसुस भयो। त्यसपछि, मैले झाओ जेनलाई भेटेँ र अहङ्कारी स्वभावमा भर परेर उनले काम गर्दाका विभिन्न अभिव्यक्ति, प्रकृति र परिणामहरूलाई खुलासा र चिरफार गरेँ। मेरो कुरा सुनेपछि, उनले आफूबारे केही बुझाइ हासिल गरिन् र सुध्रिन इच्छुक भइन्। पछि, म मलजल गर्ने डिकनसँग वाङ होङलाई भेट्न गएँ। हामीले परमेश्‍वरका वचनहरू समावेश गर्दै सङ्गति दियौँ र उनका समस्याहरूको चिरफार गर्‍यौँ, र उनले आफ्नो स्वार्थी र घृणास्पद भ्रष्ट स्वभाव बुझिन्। पछि, उनले फेरि आफ्नो कर्तव्य निर्वाह गर्न थालिन्। सङ्गतिपछि, जब मैले आफूले कल्पना गरेजस्तो उनीहरूलाई चिढ्याएकी रहेनछु, बरु उल्टै उनीहरूलाई मदत पुगेको छ भन्ने देखेँ, तब मैले उनीहरूसँग पहिले नै सङ्गति नगरेकोमा पछुतो मानेँ।

त्यसपछि, मैले आत्मचिन्तन गरेँ: कुन भ्रष्ट स्वभावले गर्दा मैले मेरा ब्रदर-सिस्टरहरूका समस्याहरू खुलासा र चिरफार गर्न आँट गरिनँ? मैले परमेश्‍वरलाई प्रार्थना गरेँ, “हे परमेश्‍वर, मैले मेरा ब्रदर-सिस्टरहरूमा समस्याहरू भेट्टाउँदा, एउटा अगुवाको नाताले मैले सत्यताबारे सङ्गति दिनुपर्छ, समस्याहरू औँल्याउनुपर्छ र उनीहरूलाई मदत गर्नुपर्छ। तर म उनीहरूलाई चिढ्याउँला कि भनी डराएर सङ्गति गर्न र उनीहरूका समस्याहरू खुलासा गर्न आँट गरिनँ। मलाई थाहा छ यो तपाईँको अभिप्रायअनुसार थिएन। मलाई अन्तर्दृष्टि दिनुहोस् र आफैलाई चिन्न र पाठ सिक्नमा डोऱ्याउनुहोस्।” खोजी गर्ने क्रममा, मैले परमेश्‍वरका वचनहरू पढेँ: “संसारसँग व्यवहार गर्ने दर्शनमा एउटा सिद्धान्त छ, ‘असल साथीको गल्तीमा चुप लाग्दा लामो र असल मित्रता कायम हुन्छ।’ यसको अर्थ यो असल मित्रता जोगाउनका लागि, व्यक्तिले आफ्‍नो मित्रमा भएका समस्याहरू स्पष्ट देखे पनि ऊ यसबारे मौन बस्नैपर्छ। तिनीहरू मान्छेलाई अनुहारमा नहिर्काउने वा उनीहरूको कमजोरीमाथी औँला नउठाउने सिद्धान्तहरू पालना गर्छन्। तिनीहरू एकअर्कालाई धोका दिन्छन्, एकअर्काबाट कुराहरू लुकाउँछन्, र एकअर्काविरुद्ध षड्यन्त्र रच्छन्। अर्को व्यक्ति कस्तो हो भन्‍ने कुरा छर्लङ्गै थाहा भए पनि, तिनीहरू त्यो कुरा सिधै भन्दैनन्, बरु तिनीहरूको सम्बन्ध जोगाउन धूर्त विधिहरू अपनाउँछन्। किन व्यक्तिले यस्तो सम्‍बन्ध जोगाउन चाहन्छ? त्यो त समाजमा र आफ्नो समूहभित्र शत्रु बनाउन नचाहनका लागि हो, किनभने त्यसो गर्दा आफू अक्सर खतरनाक परिस्थितिमा परिन्छ। तैँले कुनै व्यक्तिका कमजोरीहरूमाथि औँला उठाएपछि वा उसलाई चोट पुर्‍याएपछि ऊ तेरो शत्रु बन्‍नेछ र उसले तँलाई हानि गर्नेछ भन्‍ने तँलाई थाहा हुन्छ, र तैँले आफूलाई यस्तो परिस्थितिमा राख्‍न चाहँदैनस्, र त्यसैले तैँले ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍नेजस्ता संसारसँग व्यवहार गर्ने दर्शनका सिद्धान्तहरू अपनाउँछस्। यो कुरालाई ध्यानमा राख्दा, यदि दुई व्यक्ति यस्तो सम्‍बन्धमा छन् भने, के तिनीहरूलाई साँचो मित्र भनेर भन्‍न सकिन्छ? (सकिँदैन।) तिनीहरू साँचो मित्र होइनन्, झन् एकअर्काका विश्‍वासपात्र हुनु त परको कुरा हो। त्यसोभए, यो वास्तवमा कस्तो सम्‍बन्ध हो? के यो आधारभूत सामाजिक सम्‍बन्ध होइन र? (हो।) त्यस्तो सामाजिक सम्‍बन्धमा, मानिसहरू अन्तरङ्ग छलफल गर्न सक्दैनन्, न त गहिरो सम्बन्ध राख्न सक्छन्, न त आफूले चाहेको कुरा बोल्न नै सक्छन्। तिनीहरू आफ्नो हृदयको कुरा, आफूले अरू मानिसमा देखेका समस्याहरू, वा अरू मानिसलाई फाइदा पुग्‍ने शब्‍दहरू खुलस्त रूपमा भन्न सक्दैनन्। बरु, तिनीहरू अरूको चापलुसी गर्न राम्रा कुराहरू छानेर बोल्छन्। तिनीहरू सत्य कुरा बोल्ने वा सिद्धान्तहरू पालना गर्ने आँट गर्दैनन्, त्यसरी आफूप्रति अरूमा शत्रुता विकास हुन रोक्छन्। कुनै व्यक्तिलाई कोही पनि खतरा नहुँदा, के त्यो व्यक्ति तुलनात्मक रूपमा सहज र शान्तिमा जिउँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइ प्रवर्धन गर्नुपछाडि मानिसहरूको उद्देश्य यही हुँदैन र? (यही हुन्छ।) स्पष्टै छ, यो सावधानीको तत्व बोकेर बाँच्ने कुटिल र छली तरिका हो, जसको उद्देश्य आफ्‍नो सुरक्षा गर्नु हो। यसरी जिउँदा, मानिसहरूसँग कुनै पनि विश्‍वासपात्र हुँदैन, कुनै पनि घनिष्ठ मित्र हुँदैन जोसँग आफूलाई भन्न मन लागेको जे पनि भन्न सकियोस्। मानिसहरूबीच आपसी सावधानी, आपसी शोषण, अनि आपसी षड्यन्त्र मात्र हुन्छन्, जसमा हरेक व्यक्तिले उक्त सम्बन्धबाट आफूलाई चाहेको कुरा लिन्छ। के यो यस्तै हुँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइको मूल उद्देश्य भनेको अरूलाई रिस नउठाउनु र शत्रु नकमाउनु, अनि कसैलाई चोट नपुर्‍याएर आफ्‍नो रक्षा गर्नु हो। यो आफूलाई चोट लाग्‍न नदिनका लागि अपनाइने तरकिप र विधि हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (८))। परमेश्‍वरका वचनहरूको खुलासाबाट मैले के महसुस गरेँ भने यदि तपाईँ “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्ने सांसारिक व्यवहारका दर्शनअनुसार जिउनुभयो भने, तपाईँले आफूलाई झन्-झन् छली र कुटिल मात्र बनाउनुहुनेछ। तपाईँ अरू कसैसँग पनि आफ्नो मनको साँचो कुरा बोल्न नसक्ने बन्नुहुनेछ, अर्को व्यक्तिलाई फाइदाजनक कुराहरू पनि बोल्ने आँट गर्नुहुन्न, र उनीहरूलाई कुनै साँचो सहायता बन्न सक्नुहुन्न। गैरविश्‍वासीहरूले सांसारिक व्यवहारलाई सम्हाल्ने तरिका यही हो। यतिका वर्ष, म शैतानको सांसारिक व्यवहारका दर्शनअनुसार जिएकी थिएँ। मैले “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” लाई आफ्नो बाँच्ने तरिका बनाएकी थिएँ। म के ठान्थेँ भने जब मैले अर्को व्यक्तिको समस्या वा कमजोरीहरू देख्छु, तब शिष्टतापूर्वक उल्लेख गरिदिए मात्र पुग्छ, र मैले तिनीहरूको खुलासा वा चिरफार गर्नुहुँदैन, नत्र मैले उनीहरूलाई चिढ्याउनेछु, शत्रु बनाउनेछु, र आफैलाई हानि पुऱ्याउनेछु। जब म मेरा कुनै छिमेकीमा केही गलत देख्थेँ, तब म उनीहरूलाई चिढ्याउँला र अनि म एक्लो परुँला भन्ने डरले म कहिल्यै केही भन्दिनँथेँ। परमेश्‍वरमा विश्वास गर्न थालेपछि, म यही दृष्टिकोणअनुसार जिउन जारी राखेँ। मण्डलीको अगुवाको रूपमा, मैले मेरा ब्रदर-सिस्टरहरूबाट कुनै भ्रष्टता प्रकट भएको देख्दा, उनीहरूलाई प्रेमपूर्वक मदत गर्नुपर्थ्यो र उनीहरूका समस्याहरू औँल्याउनुपर्थ्यो। यो मैले पूरा गर्नुपर्ने जिम्मेवारी हो, तर मैले कुनै वास्तविक काम नै गरिनँ। मेरा ब्रदर-सिस्टरहरूले झाओ जेनको समस्याबारे रिपोर्ट गरेको बेला, मलाई राम्ररी थाहा थियो मैले उनीसँग सङ्गति र उनको समस्याको चिरफार गरिनँ, उनी स्वयंलाई बुझ्न र सुध्रिन मदत गरिनँ भने, उनले अझ धेरै ब्रदर-सिस्टरहरूलाई बन्धनमा पारी काममा असर पार्नेछिन्। तर, म उनलाई चिढ्याउँला र भविष्यमा उनीसँग मिलेर रहन गाह्रो भई अगुवाइको काम गर्न कठिन होला भनेर डराएँ। त्यसकारण, मैले हल्का रूपमा मात्र उल्लेख गरेँ। परिणामस्वरूप, झाओ जेनले आफ्नो अहङ्कारी स्वभावबारे केही बुझ्न सकिनन् र उनी अलिकति पनि बदलिइनन्। वाङ होङको मामिलामा पनि त्यस्तै भयो। वाङ होङ डर र भयमा बाँचिरहेकी, भेलाहरूमा उपस्थित नभइरहेकी वा आफ्नो कर्तव्य पूरा नगरिरहेकी, र त्यसले काममा ढिलाइ गरेको देखे पनि मलाई के लाग्यो भने पहिलो भेटमै मैले उनका समस्याहरू खुलासा र चिरफार गरेँ भने, उनले मलाई अरूको भावना नबुझ्ने भन्नेछिन्। यदि मैले उनलाई चिढ्याएँ भने के गर्ने होला? त्यसकारण, मैले उनका समस्याहरू खुलासा गर्न वा औँल्याउन चाहिनँ, र त्यो समस्या समाधान गर्नका लागि मलजल गर्ने डिकनमाथि थोपरेर चलाखी समेत गरेँ। मैले मानिसहरूसँगको मेरो सम्बन्ध कायम राख्न शैतानी दर्शनहरू प्रयोग गरेँ र सबैजनासँग घुलमिल भइरहेकी थिएँ, तर वास्तवमा मैले मेरा ब्रदर-सिस्टरहरूलाई हानि पुऱ्याएकी थिएँ र काममा ढिलाइ गरेकी थिएँ। यदि मैले पहिले नै सत्यता अभ्यास गरेर झाओ जेन र वाङ होङका समस्याहरू खुलासा र चिरफार गरिदिएको भए, उनीहरूले आफूलाई चाँडै बुझ्नेथिए, र मण्डलीको काम र उनीहरूको जीवन प्रवेशमा भएको क्षतिलाई रोक्न सकिन्थ्यो। मैले के देखेँ भने “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्ने कुरा सकारात्मक कुरा होइन, बरु सांसारिक व्यवहार गर्ने एउटा चिप्लो र छली तरिका हो। यो पूर्ण रूपमा सत्यताको विपरीत छ। यदि म शैतानका दर्शनहरूअनुसार जिइराखेकी भए, मैले अरूलाई र आफैलाई हानि पुऱ्याउने धेरै कामहरू गरेकी हुने थिएँ, मण्डलीको काममा अवरोध र बाधा ल्याएकी हुने थिएँ र परमेश्‍वरको घृणा र अरुचि निम्त्याएकी हुने थिएँ। र अन्तमा, मलाई प्रकट गरी हटाइएको हुने थियो।

पछि, मैले परमेश्‍वरका वचनहरूको अर्को खण्ड पढेँ र अरूका कमजोरीहरू कोट्याउनु के हो, र उचित रूपमा औँल्याउनु र मदत गर्नु के हो भनी बुझेँ। सर्वशक्तिमान्‌ परमेश्‍वर भन्‍नुहुन्छ: “‘कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइमा ‘औँला उठाउनु’ भन्‍ने वाक्यांश असल हो कि खराब हो? के यो ‘औँला उठाउनु’ भन्ने वाक्यांशले परमेश्‍वरका वचनहरूभित्र जस्तै मानिसहरू प्रकट वा खुलासा हुने अर्थ दिन्छ? (दिँदैन।) मेरो बुझाइअनुसार त, मानव भाषाको हिसाबमा ‘औँला उठाउनु’ को अर्थ त्यस्तो हुँदैन। यसमा केही हदसम्म दुर्भावनापूर्ण प्रकारको खुलासा गर्ने प्रकृति हुन्छ; यसको अर्थ मानिसहरूका समस्या र कमीकमजोरीहरू, वा अरूलाई थाहा नभएका केही कुरा र व्यवहार, वा पृष्ठभूमिमा भइरहेका केही षड्यन्त्र वा विचार र दृष्टिकोणहरू खुलासा गर्नु हो। ‘कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइमा ‘औँला उठाउनु’ को अर्थ यही हुन्छ। यदि दुई मानिस मिलेर बस्छन्, तिनीहरूबीच कुनै पर्खाल छैन अनि तिनीहरू एकअर्काका विश्‍वासपात्र हुन्, र दुवैले आफूलाई एकअर्काको लागि फाइदाजनक र उपयोगी हुने अपेक्षा गर्छन् भने, तिनीहरूले एकसाथ बसेर खुलस्‍त र इमानदारीसाथ विद्यामान समस्याहरूबारे स्पष्टसँग कुरा गर्नु सर्वोत्तम हुनेछ। यो उचित कुरा हो, र यो अरूको कमजोरीमाथि औँला उठाउनु होइन। यदि तैँले अर्को व्यक्तिका समस्याहरू पत्ता लगाइस् तर ऊ तेरो औँल्याइ अझै स्विकार्न सक्दैन भन्ने देखिस् भने, भनाभन वा झगडा हुन नदिन केही पनि नभन्। यदि तँ तिनीहरूलाई सहयोग गर्न चाहन्छस् भने, तैँले तिनीहरूसित विचार बुझ्‍न सुरुमा सोध्‍न सक्छस्, ‘म तपाईँमा अलि समस्या देख्छु, र म केही सल्‍लाह दिन चाहन्छु। तपाईँ स्विकार्न सक्‍नुहुन्छ कि हुन्‍न थाहा छैन। यदि सक्‍नुहुन्छ भने, म भन्छु। यदि सक्‍नुहुन्‍न भने, म अहिलेका लागि त्यो कुरा मनमै दबाउँछु, र केही बोल्‍नेछैनँ।’ यदि तिनीहरूले, ‘म तपाईँलाई भरोसा गर्छु। तपाईँले जे भन्‍नुभए पनि त्यो उचित हुनेछ। म त्यो स्विकार्न सक्छु’ भनी भन्छन् भने, त्यसको अर्थ तँलाई अनुमति दिइएको छ र त्यसपछि तैँले तिनीहरूसँग तिनीहरूका समस्याहरूबारे एकपछि अर्को गर्दै सङ्गति गर्न सक्छस्। तिनीहरूले तैँले भनेका कुरा पूर्ण रूपमा स्विकार्ने मात्रै छैनन्, यसबाट फाइदा पनि प्राप्त गर्नेछन्, र तिमीहरू दुवैले सामान्य सम्‍बन्ध कायम गर्न सक्‍नेछौ। के त्यो एकअर्कालाई इमानदारीसाथ व्यवहार गर्नु होइन र? (हो।) अरूसँग अन्तरक्रिया गर्ने सही तरिका यही हो; यो अरूको कमजोरीमाथि औँला उठाउनुजस्तो होइन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (८))। परमेश्‍वरका वचनहरूबाट मैले के बुझेँ भने कसैको कमजोरी कोट्याउनु दुर्भावपूर्ण आक्रमण हो, जानाजानी अरूका कमीकमजोरी, निजी मामिला र सबैभन्दा वर्जित कुराहरूलाई समातेर तिनीहरूको खुलासा गर्नु हो; यो जानीबुझी अरूलाई लाजमर्दो बनाउनु हो, र यसले तिनीहरूलाई हानि मात्र गर्छ। अर्कोतिर, परमेश्‍वरको घरमा, जब हामी हाम्रा ब्रदर-सिस्टरहरूले भ्रष्ट स्वभावहरू प्रकट गरेको वा सिद्धान्तहरूको विपरीत काम गरेको देख्छौँ, तब हामी परमेश्‍वरका वचनहरूअनुसार तिनीहरूका समस्याहरू औँल्याउँछौँ, खुलासा र चिरफार गर्छौँ, र तिनीहरूलाई आफ्नो भ्रष्ट स्वभाव बुझ्न मदत गर्छौँ। यो उनीहरूको जीवन प्रवेशका लागि फाइदाजनक छ। यस प्रकारको चिरफार र खुलासा उनीहरूको कमजोरी कोट्याउनु होइन, बरु प्रेमपूर्वक उनीहरूलाई मदत गर्नु हो। झाओ जेनको समस्यालाई सम्हाल्दा, जब मैले परमेश्‍वरका वचनहरूको प्रकाशमा उनको अहङ्कारी स्वभावको खुलासा र चिरफार गरेँ, मैले उनलाई चिन्तन गरेर आफ्ना समस्याहरू चिन्न मदत गरिरहेकी थिएँ ताकि उनी बदलिन, जीवन प्रवेश हासिल गर्न, र आफ्ना ब्रदर-सिस्टरहरूसँग सौहार्दपूर्वक सहकार्य गरी आफ्नो कर्तव्य राम्ररी पूरा गर्न सकून्। यो उनका लागि लाभदायक कुरा थियो। अझ, जब मैले वाङ होङसँग सङ्गति गरी उनको स्वार्थी र आफूलाई बचाउने समस्याको चिरफार गरेँ, त्यसको उद्देश्य उनलाई आफ्नो स्वार्थी र घृणास्पद प्रकृति सारबारे बुझाइ प्राप्त गर्न मदत गर्नु थियो, ताकि उनी पश्चात्ताप गर्न, बदलिन, र आफ्नो कर्तव्य पूरा गर्न सकून्। यो पनि वाङ होङलाई मदत गर्नु थियो। यस प्रकारको खुलासा र चिरफार सत्यता सिद्धान्तहरूअनुरूप छ र यो एक सकारात्मक कुरा हो; यो मानिसहरूको कमजोरी कोट्याउनु होइन। कमजोरी कोट्याउनु र उचित मार्गदर्शन एवं मदतबीचको भिन्नता पत्ता लगाउन, हेर्नुपर्ने मुख्य कुरा अभिप्राय र सुरुवाती बिन्दु हो। साथै, म सधैँ अरू मानिसहरूका समस्याहरू खुलासा गर्दा र चिरफार गर्दा उनीहरू चिढिनेछन् र मलाई शत्रुको रूपमा व्यवहार गर्नेछन्, जसले मेरो अगुवाइको कामलाई अझ गाह्रो बनाउनेछ भनी चिन्तित रहेकी थिएँ। त्यसकारण, मैले हर हालतमा अरूसँगको मेरो सम्बन्ध कायम राखेँ। वास्तवमा, परमेश्‍वरको घर समाजभन्दा फरक छ। परमेश्‍वरको घरमा सत्यताले शासन गर्छ। आफ्नो कर्तव्य राम्ररी पूरा गर्न सत्यता सिद्धान्तहरूअनुसार काम गर्नुपर्छ, र अरूसँग राम्रो सम्बन्ध कायम राखेर मात्र काम राम्ररी गर्न सकिन्छ भन्ने कुरा होइन। मैले मेरा विचारहरू धेरै विकृत छन् र सत्यतासँग पटक्कै मिल्दैनन् भन्ने महसुस गरेँ।

मैले खोजी गर्न जारी राखेँ: कस्तो प्रकारको भ्रष्ट स्वभावले गर्दा मैले अरू मानिसहरूका समस्याहरू खुलासा गर्न आँट गरिनँ? मैले परमेश्‍वरका वचनहरू पढेँ: “विवेक र समझ दुवै व्यक्तिको मानवताका पाटो हुनुपर्छ। यी सबैभन्दा आधारभूत र सबैभन्दा महत्त्वपूर्ण कुरा हुन्। विवेक नभएको र सामान्य मानवताको समझ नभएको व्यक्ति कस्तो प्रकारको व्यक्ति हो? सामान्य रूपमा भन्नुपर्दा, ऊ मानवता नभएको व्यक्ति, र साँच्चै खराब मानवता भएको व्यक्ति हो। अझ विशेष रूपमा भन्दा, यस्ता मानिसहरूमा कस्ता विशेषताहरू भेटिन्छन्? तिनीहरूमा मानवताविहीन हुनुका कस्ता विशिष्ट प्रकटीकरणहरू हुन्छन्? (तिनीहरू स्वार्थी र नीच हुन्छन्।) स्वार्थी र नीच मानिसहरू आफ्ना कार्यहरूमा झाराटारुवा हुन्छन् र जुन कुराले आफूलाई असर गर्दैन तिनीहरूले त्यसको लागि टाउको दुखाउँदैनन्। तिनीहरूले परमेश्‍वरको घरका हितहरूका बारेमा सोच्दैनन्, न त तिनीहरूले परमेश्‍वरका अभिप्रायहरूको ख्याल नै गर्छन्। आफ्नो कर्तव्य पूरा गर्ने वा परमेश्‍वरको गवाही दिने सन्दर्भमा तिनीहरूमा कुनै बोझ वा जिम्मेवारीको बोध हुँदैन। … के यस्तो व्यक्तिसँग विवेक र समझ हुन्छ? (हुँदैन।) के विवेक र समझ नभएको व्यक्तिले यसरी काम गरेकोमा आत्म-ग्लानि महसुस गर्छ? तिनीहरूले आत्म-ग्लानि महसुस गर्दैनन्; यस्तो व्यक्तिको विवेकले कुनै काम गर्दैन। यस्ताहरूले कहिल्यै पनि आफ्नो विवेकबाट स्व-निन्दा महसुस गरेका हुँदैनन्, त्यसैले के तिनीहरूले पवित्र आत्माले गर्नुहुने हप्काइ वा ताडना महसुस गर्न सक्छन् त? अहँ, तिनीहरूले सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका वचनहरू पढेपछि, मेरो हृदय छेडिएजस्तो भयो; मैले आफूले गरेको कामका लागि दोषी र असहज महसुस गरेँ। विवेक र मानवता भएका मानिसहरूले आफ्नो कर्तव्यमा बोझ बोक्छन् र उनीहरूमा जिम्मेवारीबोध हुन्छ, उनीहरू हर हालतमा मण्डलीको हितलाई विचार गर्छन् र मण्डलीको काममा अवरोध र बाधा पुऱ्याउने काम गर्ने मानिसहरूलाई खुलासा र चिरफार गर्छन्। यसको विपरीत, मानवता नभएकाहरूले सबैभन्दा पहिले सोच्ने कुरा भनेको मानिसहरूलाई चिढ्याउने र शत्रु बनाउने डर हो। उनीहरू केवल आफ्नै हितको रक्षा गर्छन् र मान्छे खुसी पारिहिँड्ने व्यक्तिहरूको रूपमा व्यवहार गर्छन्, मण्डलीको हितको पटक्कै रक्षा गर्दैनन्। जब मैले आत्मचिन्तन गरेँ, मैले आफूलाई परमेश्‍वरले खुलासा गर्नुभएकै जस्तो कमजोर मानवता भएको त्यही स्वार्थी र घृणास्पद व्यक्ति पाएँ। मलाई स्पष्ट थाहा थियो मेरा ब्रदर-सिस्टरहरू झाओ जेनद्वारा बाँधिएका थिए, र यसले मण्डलीको काम र मेरा ब्रदर-सिस्टरहरूको जीवन प्रवेशमा पहिले नै असर पारिसकेको थियो। साथै, वाङ होङले आफ्नो सुरक्षामा खतरा छ भन्ने बहाना बनाएर आफ्नो कर्तव्य त्यागेकी थिइन्। मण्डलीको अगुवाको रूपमा, मैले उनीहरूसँग सकेसम्म चाँडो सङ्गति गरी यी समस्याहरूको चिरफार गर्नुपर्थ्यो, ताकि उनीहरूले यसरी नै अघि बढ्दा हुने हानि र परिणामहरू बुझ्न सकून्, आफ्नो गलत स्थितिलाई समयमै सुधारी कर्तव्य राम्ररी पूरा गर्न सकून्। तर, म यदि मैले उनीहरूलाई चिढ्याएँ भने, उनीहरूले मप्रति रिस राख्नेछन् र मलाई एक्ल्याउनेछन् भनी डराएँ, त्यसैले मैले उनीहरूसँग सङ्गति गरिनँ। हर हालतमा, मैले आफ्नै हितको रक्षा गरेँ, र मानिसहरूसँग राम्रो सम्बन्ध कायम राख्ने र उनीहरूमाथि राम्रो छाप छोड्नेबारे मात्र सोचेँ। मैले मण्डलीको हितलाई पटक्कै विचार गरिनँ, न त मेरा ब्रदर-सिस्टरहरूको जीवनमा हानि हुन्छ कि भनेर नै विचार गरेँ। म एकदमै स्वार्थी र घृणास्पद थिएँ, र ममा अलिकति पनि इन्साफको बोध थिएन! मैले आफ्नो कर्तव्य पटक्कै पूरा गरिरहेकी थिइनँ। म दुष्ट काम र परमेश्‍वरको प्रतिरोध गरिरहेकी थिएँ! यदि मैले पश्चात्ताप गरिनँ र परिवर्तन भइनँ भने, अन्ततः म परमेश्‍वरको घृणाको पात्र बन्ने थिएँ र हटाइने थिएँ। जब मैले यो बुझेँ, मैले आफूले गरेको काममा पछुतो मानेँ। मैले परमेश्‍वरप्रति ऋणी महसुस गरेँ, र आफूले मेरा ब्रदर-सिस्टरहरूलाई निराश पारेको महसुस गरेँ। मैले परमेश्‍वरलाई प्रार्थना गरेँ, “हे परमेश्‍वर, म पश्चात्ताप गर्न, अनि मानवता र इन्साफको बोध भएको व्यक्ति बन्न इच्छुक छु। म भविष्यमा तपाईँको अभिप्रायहरूको ख्याल गर्न र मण्डलीको हितको रक्षा गर्न चाहन्छु।”

प्रार्थना र खोजीद्वारा, मैले परमेश्‍वरका वचनहरूमा अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “यदि तँ परमेश्‍वरसँग सामान्य सम्बन्ध स्थापित गर्न चाहन्छस् भने तेरो हृदय परमेश्‍वरतर्फ फर्किएको हुनुपर्छ; यसको जगमा अन्य मानिसहरूसँगको तेरो सम्बन्ध पनि सामान्य हुनेछ। यदि परमेश्‍वरसँग तेरो सम्‍बन्ध सामान्य छैन भने, तैँले अन्य मानिसहरूसँगको तेरो सम्बन्ध कायम राख्‍न जे गरे पनि, तैँले जति नै कठिन परिश्रम गरे पनि वा जति नै मेहनत लगाए पनि, त्यो सबै संसारसँग व्यवहार गर्ने मानव दर्शन मात्र हुनेछ। तैँले परमेश्‍वरका वचनहरूअनुरूप सामान्य अन्तर्वैयक्तिक सम्बन्ध स्थापित गर्नुको सट्टा मानव दृष्टिकोण र मानव दर्शनद्वारा मानिसहरूमाझ आफ्नो स्थान कायम राखिरहेको र उनीहरूको प्रशंसा बटुलिरहेको हुनेछस्। यदि तँ अरू मानिसहरूसँगका सम्बन्धहरूमा ध्यान केन्द्रित गर्दैनस्, बरु त्यसको सट्टा परमेश्‍वरसँग सामान्य सम्बन्ध कायम राख्छस्, र तँ आफ्नो हृदय परमेश्‍वरलाई अर्पित गर्न र उहाँप्रति समर्पित हुन सिक्‍न तत्पर छस् भने, सबै मानिसहरूसँग तेरा सम्बन्धहरू पनि स्वाभाविक रूपमै सामान्य बन्नेछन्। त्यसपछि, ती सम्बन्धहरू देहको आधारमा नभई परमेश्‍वरको प्रेमको जगमा स्थापित हुनेछन्। अन्य मानिसहरूसँगको तेरो दैहिक अन्तरक्रिया झण्डै शून्य हुनेछ, तर तिमीहरूबीच आत्मिक तहको सङ्गति, साथै पारस्परिक प्रेम, सान्त्वना, र भरणपोषण हुनेछ। यी सबै कुरा परमेश्‍वरलाई सन्तुष्ट पार्ने चाहनाको जगमा गरिन्छ—यी सम्बन्धहरूलाई संसारसँग व्यवहार गर्ने मानव दर्शनको आधारमा कायम राखिँदैन, बरु ती त तँमा परमेश्‍वरप्रति बोझको भावना हुँदा प्राकृतिक रूपमै निर्माण हुन्छन्। यसको लागि तैँले कुनै मानव प्रयास लगाउनु पर्दैन, र तैँले परमेश्‍वरका वचनहरूका सिद्धान्तअनुसार अभ्यास गरे मात्र पुग्छ” (वचन, खण्ड १। परमेश्‍वरको देखापराइ र काम। परमेश्‍वरसँग सामान्य सम्बन्ध स्थापित गर्नु अति नै महत्त्वपूर्ण छ)। परमेश्‍वरका वचनहरूबाट, मैले के बुझेँ भने ब्रदर-सिस्टरहरूसँगको हाम्रो सम्बन्धमा, हामीले अरूलाई सत्यता सिद्धान्तहरूअनुसार व्यवहार गर्नुपर्छ। जब हामीले हाम्रा ब्रदर वा सिस्टरहरूमा कुनै पनि प्रकारको भ्रष्ट स्वभाव छ भनी पत्ता लगाउँछौँ, तब हामीले उनीहरूसँग सङ्गति गर्नुपर्छ र प्रेमपूर्वक उनीहरूलाई मदत गर्नुपर्छ, ताकि उनीहरूले आत्मचिन्तन गरी आफूलाई चिन्न सकून् र केही जीवन प्रवेश हासिल गर्न सकून्। हामीले अरूसँगको सम्बन्ध कायम राख्न सांसारिक व्यवहारका दर्शनहरूमा भर पर्नुहुँदैन। कहिलेकाहीँ, अरूले आफ्नै समस्याहरू नदेखेका बेला हामीले तिनको खुलासा र चिरफार गर्नुपर्छ। जबसम्म उनीहरू सत्यता पछ्याउने ब्रदर-सिस्टरहरू हुन्, तबसम्म उनीहरूले यसलाई सही रूपमा लिन सक्नेछन् र पछि परिवर्तनहरू गर्नेछन्। तर, सत्यता नपछ्याउनेहरूले कुरा औँल्याउँदा र खुलासा गर्दा तर्क र प्रतिरोध गर्नेछन्। यो उनीहरूको प्रकटीकरण हो, र सोसँगै, यसले हामीलाई उनीहरूलाई खुट्याउने क्षमता हासिल गर्न मदत गर्छ। पछि, मैले मलजल गर्ने डिकनले आफ्नो कर्तव्यमा बोझ नबोकेकी देखेँ। उनले काम लागू गर्नमा ढिलासुस्ती गर्थिन्, र आफ्नो क्षमता कमजोर छ र आफूले सत्यता बुझ्दिनँ भन्दै बहाना समेत बनाउँथिन्। म उनको समस्या औँल्याउन चाहन्थेँ ताकि उनले आफ्नो कर्तव्यमा अझ बढी बोझ बोकून्, तर फेरि मैले सोचेँ, “यदि मैले सीधै उनको समस्या खुलासा गरेर उनलाई चिढ्याएँ भने, भविष्यमा हामी कसरी सहकार्य गर्ने?” यस्तो सोच आएपछि, म अलिक हिचकिचाएँ। पछि, मैले पहिले पढेका परमेश्‍वरका केही वचनहरू सम्झेँ, र मलाई म फेरि सांसारिक व्यवहारका शैतानी दर्शनहरूमा भर परेर अरूसँगको मेरो सम्बन्ध कायम राख्न खोजिरहेकी छु भन्ने महसुस भयो। तर मलाई आफ्नो हृदयमा स्पष्ट रूपले के थाहा थियो भने मैले अरूसँगको मेरो सम्बन्ध जतिसुकै राम्रोसँग कायम राखे पनि, यो सत्यता अभ्यास गर्नु होइन, र परमेश्‍वरले यसलाई अनुमोदन गर्नुहुन्न। मैले परमेश्‍वरलाई देहको विरुद्ध विद्रोह गर्ने र सत्यता अभ्यास गर्ने सङ्कल्प दिनुहोस् भनी प्रार्थना गरेँ। पछि, मैले मलजल गर्ने डिकनको कर्तव्यमा झाराटारुवा गर्ने समस्या औँल्याएँ, र झाराटारुवा हुनुको प्रकृति र परिणामहरूबारे सङ्गति दिएँ। मेरो सङ्गतिपछि, उनले आफ्नो समस्या बुझिन्, र आफ्नो देहको विरुद्ध विद्रोह गर्न र सत्यता अभ्यास गर्न इच्छुक भइन्। मैले के अनुभव गरेँ भने जब मानिसहरूलाई सत्यता सिद्धान्तहरूअनुसार व्यवहार गरिन्छ, तब मनमा ढुक्क महसुस हुन्छ। परमेश्‍वरलाई धन्यवाद!


२८. म मृत्युलाई अब शान्तपूर्वक सामना गर्न सक्छु

लि रुई, चीन

मेरो स्वास्थ्य सधैँ कमजोर थियो। विवाहपछि, म परिवार र व्यवसाय दुवैको हेरचाहमा व्यस्त भएँ, र म हरेक दिन समयमा खान वा आराम गर्न पाउँदिनथेँ। वर्षौंदेखिको दौडधूप र थकानले मेरो स्वास्थ्य झन्-झन् बिग्रँदै गयो, र मलाई मुटुरोग, पेटको रोग, पित्तरोग र चक्कर लाग्ने रोग लाग्यो। मेरो हड्डी पनि बढेको थियो, र माथिल्लो मेरुदण्ड प्रायः दुख्ने गर्दथ्यो। मेरो पूरै शरीर रोगले भरिएको थियो। मेरो मुटुरोग विशेष गरी गम्भीर थियो, र अलिकति काम गर्दा पनि मेरो सास फुल्थ्यो र सास फेर्न गाह्रो हुन्थ्यो। ती वर्षहरूमा म बिमारीले अत्यन्तै पीडित थिएँ र मैले धेरै कष्ट भोगेँ। धेरैजसो समय म घरमा आराम गरेर मात्र बस्न सक्थेँ, र मलाई आफू बेकम्मा भएजस्तो लाग्थ्यो। सडकमा ऊर्जाले भरिपूर्ण मानिसहरू देख्दा मलाई साह्रै ईर्ष्या लाग्थ्यो, र म अक्सर सोच्थेँ, “मैले कहिले उनीहरूजस्तै स्वस्थ शरीर पाउन सकुँला?”

सन् २००४ मा, मैले सर्वशक्तिमान्‌ परमेश्‍वरका आखिरी दिनहरूको काम स्वीकार गरेँ। एक वर्षभन्दा अलि बढी समयपछि, मेरा रोगहरू लगभग निको भइसकेका थिए, र म परमेश्‍वरप्रति साँच्चै कृतज्ञ थिएँ। मैले मनमनै एउटा सङ्कल्प गरेँ: “मैले उहाँको प्रेम चुकाउन परमेश्‍वरमा तनमनले विश्वास गर्नुपर्छ!” त्यसपछि, मैले ब्रदर-सिस्टरहरूलाई अप्ठ्यारोमा परेको देख्दा, मैले उनीहरूलाई सक्दो मदत गरेँ, र मलाई जुनसुकै कर्तव्य दिइए पनि, मैले त्यसलाई पूरा गर्न सक्दो प्रयास गरेँ। सन् २००९ मा, अगुवाले मसँग सङ्गति गर्नुभयो र मलाई नयाँ विश्‍वासीहरूलाई मलजल गर्न भन्नुभयो। मैले मनमनै सोचेँ, “घरको हाम्रो व्यवसाय पूरै ममाथि निर्भर छ, र कहिलेकाहीँ आफ्नो कर्तव्य पूरा गर्दा पैसा कमाउनमा असर गर्दैन। तर यदि मैले नयाँ विश्वासीहरूलाई मलजल गर्नतिर लागेँ भने, यसमा धेरै समय र ऊर्जा लाग्नेछ, र यदि कसैले व्यवसाय सम्हालेन भने, के त्यो बन्द गर्नु पर्दैन र?” मलाई केही द्वन्द्व महसुस भयो। तर मैले परमेश्‍वरले मेरा बिमारीहरू कसरी निको पार्नुभयो, र परमेश्‍वरले मलाई कति ठूलो अनुग्रह दिनुभएको छ भन्‍नेबारे सोचेँ; परमेश्‍वरको प्रेम चुकाउन मैले आफ्नो कर्तव्य राम्ररी पूरा गर्नुपर्छ भन्‍ने मलाई थाहा थियो। मैले के महसुस गरेँ भने यदि मैले अहिले पैसा कमाउन छोडेर आफ्नो कर्तव्यमा धेरै मेहनत लगाएँ भने, परमेश्‍वरले पक्कै पनि मेरो रक्षा गर्नुहुनेछ र मलाई राम्रो स्वास्थ्य दिनुहुनेछ, र जब परमेश्‍वरको काम समाप्त हुन्छ, सायद परमेश्‍वरले मलाई विपत्तिहरूबाट पनि रक्षा गर्नुहुनेछ र मलाई ठूला आशिषहरू उपभोग गर्न स्वर्गको राज्यमा प्रवेश गर्न दिनुहुनेछ। त्यसैले मैले यो कर्तव्य स्वीकार गरेँ र व्यवसाय आफ्नो श्रीमानलाई सुम्पेँ। कहिलेकाहीँ म सुसमाचार प्रचार गर्न दिनमा एक दर्जनभन्दा बढी माइल हिँड्थेँ, र घर पुग्दा मेरा गोलीगाँठाहरू सुन्निएका हुन्थे। तर मैले मनमा कहिल्यै गुनासो गरिनँ। जब मैले भविष्यमा परमेश्‍वरको अझ धेरै अनुग्रह र आशिषहरू पाउनेबारे, र स्वर्गको राज्यमा प्रवेश गर्नेबारे सोच्थेँ, म आफ्नो कर्तव्य पूरा गर्न अझ बढी उत्प्रेरित हुन्थेँ।

सन् २०१७ को एक दिन, मैले संयोगवश आफ्नो छातीमा एउटा कडा गाँठो फेला पारेँ। अस्पताल गएपछि, डाक्टरले भने, “यो गिर्खा साधारण हो कि घातक भनी थाहा पाउन बायोप्सी गर्नुपर्छ। यदि यो घातक रहेछ भने, तपाईंले शल्यक्रिया गराउनुपर्नेछ।” म अलिकति डराएँ, र सोचेँ, “यदि यो घातक रहेछ भने, के यसको मतलब मेरो त सर्वनाश हुने भयो भन्ने होइन र? त्यो त निको नहुने रोग हुनेछ!” तर मैले फेरि सोचेँ, “म एउटी सृजित प्राणी हुँ—म जिउँछु कि मर्छु त्यो परमेश्‍वरको हातमा छ। यदि परमेश्‍वरले मलाई जिउन दिन चाहनुभयो भने, मलाई क्यान्सर भए पनि म मर्नेछैन।” त्यो सोचेपछि, मेरो डर कम भयो। बायोप्सीको नतिजा आएपछि, डाक्टरले मलाई स्तन क्यान्सर भएको बताए र उनले मेरो शल्यक्रियाको समय तोकिदिए। तीन घण्टाभन्दा कम समयमै शल्यक्रिया सफलतापूर्वक सम्पन्न भयो। यो परमेश्‍वरको सुरक्षा हो भनी मलाई थाहा थियो र म उहाँप्रति एकदमै कृतज्ञ भएँ। मैले के पनि सोचेँ भने यति ठूलो बिमारी हुँदा पनि मैले परमेश्‍वरविरुद्ध गुनासो गरेकी छैन, र परमेश्‍वरले पक्कै पनि मेरो क्यान्सर हटाइदिनुहुनेछ। शल्यक्रियापछि, मैले केमोथेरापी गराएँ। मैले सोचेकी थिएँ यसपछि मलाई अस्पतालबाट डिस्चार्ज गरिनेछ, तर मलाई आश्चर्यमा पार्दै, डाक्टरले मेरो अवस्था अलि गम्भीर रहेको, र क्यान्सरका कोशिकाहरू लिम्फ नोडहरूमा फैलिसकेको बताए। उनले केमोथेरापी प्रभावकारी नभएको र मैले रेडियोथेरापी गराउनुपर्ने पनि बताए। म पूरै स्तब्ध भएँ। मैले अरू बिरामीहरूबाट सुनेकी थिएँ रेडियोथेरापी विशेष गरी पीडादायी हुन्छ, र खाएको सबै कुरा बान्ता हुन्छ र शरीर अत्यन्तै कमजोर हुन्छ। कतिपय त हिँड्न पनि नसक्ने भई परिवारका सदस्यहरूले ह्वीलचेयरमा राखेर धकेल्नुपर्छ। कतिपय त रेडियोथेरापीले पनि क्यान्सर निको नभएर मरेका पनि छन्। म धेरै डराएँ। मैले सोचेँ, “रेडियोथेरापी यति पीडादायी हुँदो रहेछ—के म त्यो सहन सक्छु र? रेडियोथेरापीपछि क्यान्सरका कोशिकाहरू नियन्त्रणमा आएनन् भने, के म मर्छु होला? यदि म यसरी मरेँ भने, के मैले मुक्ति पाउने मौका गुमाउनेछैन र? त्यसोभए के यी सबै वर्षहरूको त्याग र समर्पण बेकार हुनेछैन र? मेरा यतिका वर्षहरूको कष्ट र समर्पणका लागि परमेश्‍वरले किन मेरो रक्षा गरिरहनुभएको छैन? वार्डका कतिपय बिरामीहरूले त परमेश्‍वरमा विश्वास पनि गर्दैनन्, तर केमोथेरापीपछि उनीहरूको क्यान्सर नियन्त्रणमा आएर डिस्चार्ज गरिएको छ। म परमेश्‍वरमा विश्वास गर्छु तर गैरविश्‍वासीहरूभन्दा पनि खराब अवस्थामा छु, किन यस्तो? के यो मलाई परमेश्‍वरले त्याग्नुभएको हो?” यस्तो सोचेर, म एउटा बच्चाजस्तै ह्वाँ-ह्वाँ गर्दै रोएँ र म यति विचलित भएँ कि मैले न खान न त सुत्न सकेँ। म परमेश्‍वरका वचनहरू पढ्दा पनि सरसर्ती मात्र हेर्थेँ, र प्रार्थना गर्ने वचनहरूसमेत भेट्टाउन सक्दिनथेँ। मेरो हृदय अन्धकार र पीडाले भरिएको थियो। आफ्नो निराशामा, मैले घुँडा टेकेर परमेश्‍वरलाई प्रार्थना गरेँ, “हे परमेश्‍वर, रेडियोथेरापी गराउने कुरा सोच्दा मात्रै पनि मलाई धेरै डर लाग्छ। मलाई म मरेँ भने, मुक्ति पाउने मौका गुमाउँला कि भन्ने चिन्ता लागेको छ। हे परमेश्‍वर, म अहिले धेरै कमजोर छु। कृपया मलाई तपाईँको अभिप्राय बुझ्न मार्गदर्शन गर्नुहोस्।” प्रार्थना गरेपछि, मैले परमेश्‍वरका वचनहरूको एउटा खण्ड सम्झेँ: “मानिसहरूले परमेश्‍वरको अनुसरण गर्नु सही कुरा हो, र तिनीहरू जतिजति अघि बढ्छन् बाटो त्यतित्यति नै उज्यालो हुँदै जान्छ। परमेश्‍वरले तँलाई गलत मार्गमा डोर्‍याउनुहुन्‍न, र यदि तँलाई उहाँले शैतानलाई सुम्पनुभयो नै भने पनि, परमेश्‍वरले अन्त्यसम्मै जिम्मेवारी वहन गर्नुहुनेछ। तैँले यस्तो आस्था राख्नैपर्छ, र सृजित प्राणीहरूमा परमेश्‍वरप्रति हुनुपर्ने मनोवृत्ति नै यही हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको सार्वभौमिकता कसरी बोध गर्ने)। परमेश्‍वरका वचनहरूले मलाई विश्वास दिए। मैले अय्यूबलाई सम्झेँ। यद्यपि परमेश्‍वरले शैतानलाई अय्यूबको परीक्षा गर्न दिनुभयो, तर उहाँले शैतानलाई अय्यूबको ज्यान नलिन आज्ञा दिनुभयो। त्यसैले अय्यूबको देहले धेरै कष्ट भोगे तापनि, शैतानको हानिका कारण उनले ज्यान गुमाएनन्। मलाई क्यान्सर थियो र मेरो शरीर धेरै कमजोर थियो, तर म अझै जीवित थिएँ र शल्यक्रिया पनि सजिलैसँग भएको थियो, के यो पनि परमेश्‍वरको सुरक्षाको कारणले होइन र? मैले परमेश्‍वरमा विश्वास राख्नुपर्छ।

पछि, मैले परमेश्‍वरका वचनहरू पढेँ र परमेश्‍वरले मानिसहरूलाई जाँच्नु र शोधन गर्नुको अभिप्रायबारे केही बुझाइ हासिल गरेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले मानिसहरूलाई जति धेरै शोधन गर्नुहुन्छ, मानिसहरूको हृदयले परमेश्‍वरलाई त्यति नै धेरै प्रेम गर्न सक्। तिनीहरूको हृदयको कष्टले तिनीहरूको जीवनमा फाइदा पुर्‍याउँछ; यसले तिनीहरूलाई परमेश्‍वरसामु शान्त हुन अझ बढी सक्षम बनाउँछ, परमेश्‍वरसँग अझ बढी घनिष्ठ सम्बन्ध राख्ने तुल्याउँछ, र परमेश्‍वरको अथाह प्रेम र उहाँको विशाल मुक्ति देख्न झनै सक्षम बनाउँछ। पत्रुसले सयौँ पटक शोधन अनुभव गरे, र अय्यूबले केही परीक्षा भोगे। यदि तिमीहरू परमेश्‍वरद्वारा सिद्ध पारिन चाहन्छौ भने, तिमीहरूले पनि सयौँ पटक शोधन भोग्नैपर्छ—तिमीहरूले यो प्रक्रियाबाट गुज्रनैपर्छ र यस कदममा भर पर्नैपर्छ—तब मात्रै तिमीहरू परमेश्‍वरका अभिप्रायहरू पूरा गर्न र परमेश्‍वरद्वारा सिद्ध पारिन सक्षम हुनेछौ। शोधन नै त्यो सर्वोत्तम माध्यम हो, जसद्वारा परमेश्‍वर मानिसलाई सिद्ध पार्नुहुन्छ; शोधन र तीता परीक्षाहरूमार्फत मात्र मानिसहरूको हृदयले परमेश्‍वरप्रति साँचो प्रेम विकास गर्न सक्छ। कष्टविना, मानिसहरूमा परमेश्‍वरका लागि साँचो प्रेम हुँदैन; यदि तिनीहरूलाई भित्री रूपमा जाँचिएन भने, यदि तिनीहरूलाई साँचो शोधन भोगाइएन भने, तिनीहरूको हृदय सधैँ बाहिर भौँतारिरहेको हुनेछ। एक निश्चित बिन्दुसम्म शोधन गरिएपछि, तैँले आफ्नै कमजोरी र कठिनाइहरू देख्नेछस्, तँमा निकै कमी रहेछन् र तँ आफूले सामना गर्ने धेरै कठिनाइहरूमाथि विजय हासिल गर्न नसक्ने रहेछस् भनी देख्नेछस्, र तैँले निकै धेरै विद्रोह गरेको रहेछस् भनी देख्नेछस्। परीक्षाहरूको दौरान मात्रै मानिसहरूले आफ्नो वास्तविक स्थिति साँचो रूपमा जान्न सक्छन्; परीक्षाहरू मानिसलाई सिद्ध पार्न अझ बढी सक्षम हुन्छन्” (वचन, खण्ड १। परमेश्‍वरको देखापराइ र काम। शोधन अनुभव गरेपछि मात्र मानिसमा साँचो प्रेम हुन सक्छ)। “मानिसहरूले परमेश्‍वरमाथिको आफ्नो विश्‍वासमा पछ्याउने कुरा भनेको भविष्यका लागि आशिष्‌हरू प्राप्त गर्नु हो; तिनीहरूको विश्‍वासको लक्ष्य यही हो। सबै मानिसहरूसँग यही मनसाय र आशा हुन्छ, तर तिनीहरूको प्रकृतिमा भएको भ्रष्टतालाई परीक्षा र शोधनमार्फत निराकरण गरिनुपर्छ। जुनसुकै पक्षहरूमा मानिसहरूलाई शुद्ध पारिएको छैन र मानिसहरूले अझै भ्रष्टता प्रकट गर्छन्, तिनै पक्षहरूमा तिनीहरूलाई शोधन गरिनुपर्छ—यो परमेश्‍वरको प्रबन्ध हो। परमेश्‍वरले तेरो लागि वातावरणहरू खडा गर्नुहुन्छ, र तँलाई तिनमा शोधन भोग्न बाध्य पार्नुहुन्छ ताकि तैँले आफ्नो भ्रष्टता चिन्‍न सक्। अन्ततः तँ यस्तो बिन्दुमा पुग्छस् जहाँ तँ आफ्ना परिकल्पना र चाहनाहरू त्याग्‍न, अनि मर्नै परे पनि परमेश्‍वरको सार्वभौमिकता र प्रबन्धप्रति समर्पित हुन इच्छुक हुन्छस्। त्यसकारण, यदि मानिसहरूसँग शोधनका धेरै वर्षहरू छैनन् भने, यदि तिनीहरूले केही निश्चित मात्राको कष्ट सहन गर्दैनन् भने, तिनीहरूले आफ्ना सोच र हृदयमा देहको भ्रष्टताको बन्धनबाट आफूलाई मुक्त गर्न सक्नेछैनन्। जुन पक्षहरूमा मानिसहरू अझै आफ्नो शैतानी प्रकृतिको बन्धनमा हुन्छन्, र जुन पक्षहरूमा तिनीहरूसँग अझै आफ्नै चाहना र मागहरू हुन्छन्, तिनै पक्षहरूमा तिनीहरूले कष्ट भोग्नुपर्ने हुन्छ। कष्टमार्फत मात्र मानिसहरूले पाठ सिक्न सक्छन्, जसको मतलब तिनीहरू सत्यता प्राप्त गर्न र परमेश्‍वरका अभिप्रायहरू बुझ्न सक्षम हुन्छन्। वास्तवमा, कष्ट र परीक्षाहरू अनुभव गरेर धेरै सत्यताहरू बुझिन्छ। आरामदायी र सहज परिस्थितिमा वा परिस्थिति अनुकूल हुँदा, कसैले पनि परमेश्‍वरका अभिप्रायहरू बुझ्न, परमेश्‍वरको सर्वशक्तिमान्‌ता र बुद्धि चिन्न, वा परमेश्‍वरको धर्मी स्वभाव बोध गर्न सक्दैन। त्यो असम्भव हुनेछ!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मैले परमेश्‍वर मानिसहरूलाई पखाल्नका लागि तिनीहरूलाई जाँच्नुहुन्छ र शोधन गर्नुहुन्छ, तिनीहरूलाई सत्यता खोज्न र आफ्नो भ्रष्टता, अशुद्धता र अभिप्रायहरू चिन्न बाध्य पार्नुहुन्छ भन्ने कुरा बुझेँ। यसले मानिसहरूलाई परमेश्‍वरको साँचो बुझाइ प्राप्त गर्न र उहाँप्रति साँचो प्रेम विकास गर्न सक्षम बनाउँछ। मलाई क्यान्सर लाग्नुको कारण परमेश्‍वरले मलाई प्रकट गर्न र हटाउन खोज्नुभएकाले नभएर मेरो विश्वासमा भ्रष्ट स्वभाव र अशुद्धताहरू भएकोले हो। यो बिमारीमार्फत मात्र यी कुराहरू प्रकट हुन सक्थे। पहिले, मैले परमेश्‍वरमा विश्वास गर्न र आफ्नो कर्तव्य पूरा गर्न आफ्नो व्यवसाय त्यागेँ, र आफ्नो कर्तव्यमा जति दुःख भोगे पनि, मैले गुनासो गरिनँ। मैले सधैँ यी त्याग र समर्पणहरूलाई परमेश्‍वरको सामु पुँजीको रूपमा लिएँ, र मैले आफूलाई परमेश्‍वरप्रति समर्पित हुने र उहाँलाई प्रेम गर्ने व्यक्ति हुँ भन्नेसमेत सोचेँ। तर अब मलाई क्यान्सर लागेको थियो र रेडियोथेरापीको आवश्यकता थियो, ममा परमेश्‍वरप्रति अलिकति पनि आस्था थिएन र मैले उहाँलाई गलत बुझेँ, उहाँले मलाई अब चाहनुहुन्न भनी सोचेँ। मैले आफ्ना प्रयास र समर्पणलाई परमेश्‍वरसँग तर्क गर्न खोज्ने पुँजीका रूपमा समेत प्रयोग गरेँ, उहाँले मेरो रक्षा गरिरहनुभएको छैन भनी गुनासो गरेँ। मैले आफू साँच्चै विद्रोही, र परमेश्‍वरप्रति माग र अपेक्षाहरूले भरिएको देखेँ। यो बिमारीको अनुभव नगरी, मैले आफ्नो भ्रष्ट स्वभाव वा परमेश्‍वरमा विश्वास गर्नुको आफ्ना गलत अभिप्रायहरू कहिल्यै चिन्ने थिइनँ। यदि परमेश्‍वरको काम समाप्त हुँदासम्म ममा अलिकति पनि परिवर्तन भएन भने, मैले मुक्तिको मौका पूर्ण रूपमा गुमाउने थिएँ। मैले सामना गरेको यो बिमारीमा, परमेश्‍वरले मलाई हटाउन खोजिरहनुभएको नभएर मुक्ति दिन खोजिरहनुभएको थियो! तर मैले परमेश्‍वरको अभिप्राय बुझिनँ र उहाँलाई गलत बुझेँ र गुनासोसमेत गरेँ। यस्तो सोचेर, मलाई अत्यन्त पछुतो र लाज महसुस भयो। मैले मनमनै परमेश्‍वरलाई प्रार्थना गरेँ, उहाँसामु पश्चात्ताप गर्न र सत्यता खोजी आफ्नो भ्रष्ट स्वभावबारे चिन्तन गर्न तयार भएँ।

आफ्नो खोजीमा, मैले परमेश्‍वरका वचनहरू पढेँ र आफूबारे केही ज्ञान प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरसँगको मानिसको सम्बन्ध नाङ्गो स्वार्थको सम्बन्ध मात्रै हो। यो आशिष्‌ पाउने र दिनेबीचको सम्बन्ध हो। स्पष्ट रूपमा भन्नुपर्दा, यो एक कर्मचारी र एक रोजगारदाताबीचको सम्बन्ध हो। कर्मचारीले केवल रोजगारदाताले प्रदान गर्ने पुरस्कारहरू पाउनका लागि कडा परिश्रम गर्छ। स्वार्थमा आधारित यस प्रकारको सम्बन्धमा कुनै आत्मीय स्नेह हुँदैन, केवल लेनदेन हुन्छ। त्यहाँ प्रेम गर्नु वा प्रेम गरिनु हुँदैन, केवल दान र कृपा हुन्छ। त्यहाँ कुनै समझदारी हुँदैन, केवल विवश दमित आक्रोश र छल हुन्छ। त्यहाँ कुनै घनिष्ठता हुँदैन, केवल पार गर्न नसकिने खाडल हुन्छ। अब कुराहरू यस बिन्दुमा पुगिसकेका हुनाले, कसले पो यस्तो मार्ग परिवर्तन गर्न सक्छ र? अनि कति जना मानिसहरू यो सम्बन्ध कति गम्भीर भइसकेको छ भनी साँच्चै बुझ्न सक्षम छन् र? मलाई के विश्‍वास छ भने, जब मानिसहरू आशिषित हुने आनन्दमय वातावरणमा डुब्छन्, तब कसैले पनि परमेश्‍वरसँगको यस्तो सम्बन्ध कति लाजमर्दो र कुरूप छ भनी कल्पना गर्न सक्दैन” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्ति दिन सकिन्छ)। “मानिसहरूले परमेश्‍वरसँग सधैँ माग गर्नु कस्तो समस्या हो? अनि तिनीहरूले परमेश्‍वरबारे सधैँ धारणा राख्नु कस्तो समस्या हो? मानिसको प्रकृतिमा के छ? मैले के पत्ता लगाएको छु भने, चाहे मानिसहरूलाई जेसुकै आइपरोस्, वा तिनीहरू जे कुरासँग जुधिरहेका होऊन्, तिनीहरू सधैँ आफ्नो हितको रक्षा गर्छन् र आफ्नै देहको चिन्ता गर्छन्, अनि सधैँ आफूलाई फाइदा हुने कारण वा बहानाहरू खोज्छन्। तिनीहरू अलिकति पनि सत्यता खोज्दैनन् वा सत्यता स्वीकार गर्दैनन्, र तिनीहरूले गर्ने सबै कुरा आफ्नै देहलाई सही साबित गर्नु र आफ्नै भविष्यका खातिर योजना बनाउनु मात्रै हुन्छ। तिनीहरू सधैँ परमेश्‍वरबाट अनुग्रह माग्छन्, आफूले पाउन सक्ने जति फाइदाहरू पाउन चाहन्छन्। किन मानिसहरू परमेश्‍वरसँग यति धेरै माग गर्छन्? यसले मानिसहरूको प्रकृति नै लोभी हुन्छ, र परमेश्‍वरको सामु, तिनीहरूको बिलकुलै समझ हुँदैन भनी प्रमाणित गर्छ। मानिसहरूले जे-जति गर्छन्—चाहे प्रार्थना गर्दा होस् वा सङ्गति गर्दा होस् वा प्रवचन दिँदा होस्—तिनीहरूले सोच्ने कुरा, र तिनीहरूले पछ्याउने र चाहना गर्ने कुरा, सधैँ परमेश्‍वरबाट केही प्राप्त गर्न सकिन्छ कि भन्ने आशामा उहाँबाट कुराहरू माग्नु र याचना गर्नुमै सीमित हुन्छ। कतिपय मानिसहरूले ‘यो मानव प्रकृतिमा निर्भर हुन्छ’ भन्छन्, जुन सही हो। यसका साथै, मानिसहरूले परमेश्‍वरसँग धेरै मागहरू राख्नु र धेरै अत्यधिक चाहनाहरू राख्नुले मानिसहरू पूर्ण रूपमा विवेक र समझविहीन छन् भनी प्रमाणित गर्छ। तिनीहरू सबै आफ्नै लागि चीजहरूको माग र अनुरोध गरिरहेका हुन्छन्, वा आफूलाई सत्य साबित गर्ने र बहानाहरू बनाउने प्रयास गरिरहेका हुन्छन्—तिनीहरू यो सबै आफ्नै लागि गर्छन्। धेरै कुरामा के देख्न सकिन्छ भने मानिसहरूले गर्ने कुरा पूर्णतया समझहीन हुन्छ, जसले ‘अरूको होइन आफ्‍नै दुनो सोझ्याउनुपर्छ’ भन्‍ने शैतानी तर्क मानिसको प्रकृति बनिसकेको छ भन्‍ने कुरालाई पूर्ण रूपमा प्रमाणित गर्छ। मानिसहरूले परमेश्‍वरसँग अति धेरै माग गर्नुले कुन समस्यालाई चित्रण गर्दछ? यसले के चित्रण गर्दछ भने, शैतानले मानिसहरूलाई एक निश्चित हदसम्म भ्रष्ट बनाएको छ, र तिनीहरूले परमेश्‍वरमा विश्‍वास गर्दा उहाँलाई परमेश्‍वरको रूपमा बिलकुलै व्यवहार गर्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसहरूले परमेश्‍वरसँग अत्यन्तै धेरै मागहरू गर्छन्)। परमेश्‍वरले मानिसको प्रकृति स्वार्थी र घृणित छ, र उसले जे गरे पनि, त्यो सबै आफ्नै फाइदाका लागि हुन्छ भनी खुलासा गर्नुहुन्छ। परमेश्‍वरमाथिको उनीहरूको विश्वासमा समेत व्यक्तिगत अभिप्रायहरू हुन्छन्, र उनीहरू कष्ट र समर्पणलाई एउटा असल गन्तव्यसँग साट्ने व्यर्थ आशा गर्छन्। परमेश्‍वरले जे खुलासा गर्नुभयो, त्यो ठ्याक्कै मेरो स्थिति थियो। मैले परमेश्‍वरलाई पाउनुअघि, म रोगले ग्रस्त थिएँ, र परमेश्‍वरलाई पाएपछि, मेरा सबै रोगहरू निको भए। त्यसैले मैले परमेश्‍वरलाई धन्यवाद र प्रशंसा दिएँ र उहाँको प्रेम चुकाउने सङ्कल्प गरेँ, र मण्डलीले मलाई जुनसुकै कर्तव्य दिए पनि, मैले त्यसलाई सक्रिय रूपमा पूरा गरेँ। मैले आफ्नो व्यवसायलाई समेत पन्छाएर परमेश्‍वरका लागि पूर्ण-समय आफूलाई समर्पित गरेँ। जब मैले मलाई क्यान्सर भएको थाहा पाएँ, तब म केही हदसम्म समर्पित देखिए तापनि, वास्तविकतामा, म “समर्पण” लाई परमेश्‍वरको सुरक्षासँग साट्न खोजिरहेकी थिएँ, उहाँले मेरो बिमारी निको पार्नुहुनेछ भनी आशा गर्दै थिएँ। जब मैले गैरविश्‍वासीहरू क्यान्सरबाट निको भइरहेको देखेँ जबकि मैले केमोथेरापीपछि पनि रेडियोथेरापी गराउनुपर्ने भयो—कष्ट भोग्ने मात्र होइन, जीवन सङ्कटमा पर्ने पनि थियो—मेरो वास्तविक रूप प्रकट भयो। मैले परमेश्‍वरले मेरो रक्षा गर्नुभएन भनी गुनासो गर्न थालेँ, र मैले असमझदार हुँदै उहाँले मेरो बिमारी हटाउनुपर्छ भनी माग गरेँ। मैले के देखेँ भने मेरो विश्वास आशिषहरू पाउने अभिप्रायद्वारा प्रेरित छ, र मेरा सबै वर्षहरूका मेहनत र समर्पण एउटा सृजित प्राणीको कर्तव्य पूरा गर्नका लागि होइन रहेछ बरु मेरा कष्ट र समर्पणलाई अनुग्रह, आशिष् र स्वर्गीय इनामहरूसँग साट्न खोज्नका लागि रहेछ। म साँच्चै स्वार्थी र घृणित थिएँ। पावलले युरोपका धेरै भागमा सुसमाचार प्रचार गरे र धेरै कष्ट भोगे, तर त्यो परमेश्‍वरबाट इनाम र मुकुट माग गर्नका लागि थियो। अन्तमा, उनले यी निर्लज्ज शब्दहरू समेत भने: “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)। मेरा मेहनत र समर्पणहरू, पावलको जस्तै, अभिप्रायले भरिएका थिए, र ममा परमेश्‍वरप्रति अलिकति पनि इमानदारी वा बफादारी थिएन। मैले परमेश्‍वरलाई अन्तिम उपायको रूपमा, मलाई इनाम र ज्याला दिनुहुने रोजगारदाताको रूपमा व्यवहार गरेँ। मेरा कष्ट र समर्पण केवल परमेश्‍वरबाट फाइदा लिनका लागि थियो। यसमा, म परमेश्‍वरलाई धोका दिन र उपयोग गर्न खोजिरहेकी थिएँ। यो साँच्चै नै परमेश्‍वरका लागि घृणित कुरा हो। यदि मैले आफ्नो पछ्याइपछाडिका गलत दृष्टिकोणहरू नसुधार्ने र स्वभावमा परिवर्तन गर्न नखोज्ने भने, मैले जति सक्रिय रूपमा आफ्नो कर्तव्य पूरा गरे पनि, म अन्तमा मुक्ति प्राप्त गर्न सक्ने थिइनँ। मैले आफ्नो हृदयमा परमेश्‍वरलाई प्रार्थना गरेँ, “हे परमेश्‍वर, क्यान्सरको यो अनुभवमार्फत, मैले के देखेकी छु भने मैले तपाईंमा धेरै वर्षदेखि विश्वास गरे तापनि, ममा तपाईंप्रति कुनै इमानदारी वा बफादारी रहेनछ। मेरो कर्तव्यमा समेत, मैले तपाईंबाट अनुग्रह र आशिषहरू मात्र माग गर्न खोजिरहेकी रहेछु। बल्ल म कति स्वार्थी र घृणित छु भन्ने देख्दैछु। हे परमेश्‍वर, म अब उप्रान्त तपाईंको विरुद्धमा यसरी विद्रोह गर्न चाहन्नँ। ममाथि जस्तोसुकै परिस्थिति आइपरे पनि, म सत्यताको खोजीमा केन्द्रित हुन र तपाईंका योजनाबद्ध कार्य र बन्दोबस्तहरूमा समर्पित हुन तयार छु।”

मेरो एउटा उपासनाको समयमा, मैले परमेश्‍वरका वचनहरूको एउटा खण्ड पढेँ र आफ्नो कर्तव्य पूरा गर्नुको अर्थबारे सही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “मानिसको कर्तव्य र उसले आशिष्‌हरू पाउँछ कि सन्ताप भोग्छ भन्‍ने बीच कुनै सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा बहानाहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। आशिष्‌हरू प्राप्त गर्नुले न्यायको अनुभव गरिसकेपछि सिद्ध पारिँदा व्यक्तिले प्राप्त गर्ने आशिष्‌हरूलाई जनाउँछ। सन्ताप आइपर्नुले सजाय र न्याय भोगिसकेपछि पनि व्यक्तिको स्वभाव परिवर्तन नहुँदा—अर्थात्, ऊ सिद्ध नपारिँदा उसले पाउने दण्डलाई जनाउँछ। तर चाहे उसले आशिष्‌हरू पाओस् वा ऊमाथि सन्ताप आइपरोस्, सृजित प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो कर्तव्य पूरा गर्नुपर्छ; व्यक्तिले, परमेश्‍वरको पछि लाग्ने व्यक्तिले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि आफ्नो कर्तव्य निर्वाह गर्नु हुँदैन, र तैँले सन्ताप आइपर्ने डरले आफ्नो कर्तव्य निर्वाह गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले निर्वाह गर्ने आफ्नो कर्तव्य भनेको उसले गर्नुपर्ने कार्य हो, र यदि ऊ आफ्नो कर्तव्य निर्वाह गर्दैन भने, यो उसको विद्रोह हो। आफ्नो कर्तव्य निर्वाह गर्ने प्रक्रियामार्फत नै मानिस बिस्तारै परिवर्तन हुन्छ, र यही प्रक्रियाद्वारा उसले आफ्नो बफादारी प्रदर्शन गर्छ। यसरी, तँ आफ्नो कर्तव्य जति निर्वाह गर्छस्, तैँले त्यति नै धेरै सत्यता प्राप्त गर्न सक्नेछस्, र तेरो अभिव्यक्ति त्यति नै व्यावहारिक हुनेछ। आफ्नो कर्तव्य निर्वाह गर्दा झारा टार्ने र सत्यता नखोज्‍नेहरू अन्त्यमा हटाइनेछन्‌, किनकि त्यस्ता मानिसहरूले सत्यता अभ्यास गर्दा आफ्नो कर्तव्य निर्वाह गर्दैनन्, र आफ्नो कर्तव्य निर्वाह गर्दा सत्यता अभ्यास गर्दैनन्। तिनीहरू ती हुन्‌ जो अपरिवर्तित रहन्छन्‌ र सन्ताप भोग्छन्। तिनीहरूका अभिव्यक्तिहरू अशुद्ध मात्रै छैनन्, तर तिनीहरूले अभिव्यक्त गर्ने हरेक कुरा नै दुष्ट छ” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। परमेश्‍वरका वचनहरू पढेपछि, मैले हामी सृजित प्राणीहरू हौँ, त्यसैले हाम्रो कर्तव्य पूरा गर्नु पूर्ण रूपमा स्वाभाविक र न्यायोचित छ भन्ने कुरा बुझेँ। यो हामीले गर्नैपर्ने कुरा हो। हामीले यसलाई परमेश्‍वरसँग सौदाबाजी गर्ने माध्यमको रूपमा प्रयोग गर्ने प्रयास गर्नु हुँदैन। हामी आशिषित हुन्छौँ कि दुर्भाग्य भोग्छौँ भन्‍ने कुरा हाम्रो कर्तव्य पूरा गर्नुसँग कुनै सम्बन्ध छैन—केवल आफ्नो कर्तव्य पूरा गरेर अन्तमा आशिषहरू सुनिश्चित हुन्छ भन्ने होइन। परमेश्‍वरले हेर्नुहुने भनेको हाम्रो स्वभावमा परिवर्तन भएको छ कि छैन भन्ने हो। यदि हामी परमेश्‍वरका वचनहरूको न्याय र सजायबाट गुज्रिन्छौँ र हाम्रो भ्रष्ट स्वभाव परिवर्तन हुन्छ, र हामी परमेश्‍वरप्रति साँचो समर्पणता प्राप्त गर्छौँ र एउटा सृजित प्राणीको कर्तव्य पूरा गर्न सक्छौँ, तब मात्र हामीले परमेश्‍वरको अनुमोदन प्राप्त गर्न सक्छौँ। यदि हाम्रो भ्रष्ट स्वभाव स्वच्छ पारिएको छैन भने, हामीले जति नै दौडधूप वा आफूलाई समर्पित गरौँ, हामीले अझै पनि आशिषहरू पाउनेछैनौँ। मैले त्यो बेलालाई फर्केर सोचेँ जुनबेला यो बिमारी जीवन र मृत्युको सवाल थियो। मैले आफ्नो विगतको कष्ट र समर्पणलाई पुँजीको रूपमा लिएर परमेश्‍वरले मेरो रक्षा गर्नुपर्छ भनी माग गरेँ, मैले मूल्य चुकाएकीले परमेश्‍वरले मलाई अनुग्रह दिनुपर्छ भनी गलत तरिकाले सोचेँ। मैले परमेश्‍वरका यति धेरै अनुग्रह र आशिषहरू पाएकी थिएँ, तैपनि मैले आफ्नो कर्तव्यलाई आफ्नै जिम्मेवारीको रूपमा लिइनँ। म अलिकति मेहनत वा समर्पणका लागि परमेश्‍वरसँग आशिषहरू र इनामहरू माग्थेँ। ममा साँच्चै विवेक र समझको कमी थियो! परमेश्‍वरले मलाई मानिसहरूको विशाल समुद्रबाट निकालेर उहाँको घरमा फिर्ता ल्याउनुभयो र मलाई एउटा कर्तव्य पूरा गर्न दिनुभयो। परमेश्‍वरको अभिप्राय के थियो भने मैले आफ्नो कर्तव्य निर्वाह गर्दा सत्यता खोजूँ, र आफ्नो भ्रष्ट स्वभावलाई परिवर्तन गरूँ, ताकि यसमा, म शुद्ध हुन र मुक्ति पाउन सकूँ। मैले परमेश्‍वरमा समर्पित हुनुपर्छ र उहाँलाई सन्तुष्ट पार्न खोज्नुपर्छ। यस्तो सोचेर, मैले मनमनै एउटा सङ्कल्प गरेँ, “यदि रेडियोथेरापीपछि मेरो क्यान्सर निको भएन भने, म मर्ने भएँ भने पनि, म परमेश्‍वरको योजनाबद्ध कार्य र बन्दोबस्तहरूमा समर्पित रहन तयार हुनेछु, र म अब उप्रान्त परमेश्‍वरविरुद्ध गुनासो गर्नेछैन। यदि रेडियोथेरापीमार्फत क्यान्सर निको हुन सक्यो भने, त्यसपछि म अझ धेरै गम्भीरतापूर्वक सत्यता पछ्याउनेछु, र म परमेश्‍वरको प्रेम चुकाउन आफ्नो कर्तव्य पूरा गर्नेछु।” जब मैले यी कुराहरू बुझेँ, मैले धेरै सोच्न छोडेँ, र श्रीमानलाई रेडियोथेरापीका लागि मलाई अस्पताल लैजान लगाएँ। अस्पतालमा, डाक्टरले मलाई रेडियोथेरापी दिने मोल्ड बनाउनका लागि आफ्नो पाखुरा उठाउन भने। तर मेरो पाखुरा यति साह्रो दुख्यो कि मैले त्यसलाई काँधको उचाइसम्म पनि उठाउन सकिनँ। मेसिनले प्रभावित क्षेत्रलाई लक्षित गर्न सकेन, र मोल्ड बनाउन सकिएन। डाक्टरसँग मलाई केही दिन घर गएर व्यायाम गर्न र पाखुरा उठाउन सक्ने भएपछि फर्केर आउन भन्नुबाहेक अरू कुनै विकल्प थिएन। घर पुगेपछि, मैले ढिलाइ गर्ने आँट गरिनँ र व्यायाम गरिरहेँ। तर तीन दिनपछि पनि, मैले अझै आफ्नो पाखुरा उठाउन सकिनँ। म ओछ्यानमा पल्टिएँ र मनमनै परमेश्‍वरलाई प्रार्थना गरेँ, “हे परमेश्‍वर, आज मैले बिना कुनै समस्या रेडियोथेरापी गराउन सके वा नसके पनि, म तपाईंका योजनाबद्ध कार्य र बन्दोबस्तहरूमा समर्पित हुन तयार छु!” थाहै नपाई, म आफ्नो पाखुरा उठाएर टाउको पछाडि राख्न सक्षम भएँ। जब डाक्टरले यो देखे, उनले तुरुन्तै मेरो लागि मोल्ड बनाए। रेडियोथेरापीको क्रममा, मलाई धेरै कष्ट भएन, न त ममा धेरै साइड इफेक्टहरू नै भए, र यो मेरा लागि परमेश्‍वरको सुरक्षा हो भनी मलाई स्पष्ट रूपमा थाहा थियो। म परमेश्‍वरप्रति साँच्चै कृतज्ञ भएँ। यसरी, सत्र पटकको रेडियोथेरापीपछि, मेरो बिमारी नियन्त्रणमा आयो। त्यसपछि, मैले ब्रदर-सिस्टरहरूसँगै कर्तव्यहरू पूरा गर्न जारी राखेँ।

सन् २०२० मा, म अतिथिसत्कार गर्ने कर्तव्य निर्वाह गरिरहेकी थिएँ। कामको आवश्यकताले गर्दा, मलाई कहिलेकाहीँ बाहिर गएर कामहरू सम्हाल्नुपर्थ्यो, र कहिलेकाहीँ काम सकेर साँझ घर फर्कंदा मलाई धेरै थकित महसुस हुन्थ्यो। मैले एक जना सँगी बिरामीले एक पटक भनेको कुरा सम्झेँ, “क्यान्सर लागेपछि, तपाईंले आफूलाई पटक्कै अत्यधिक परिश्रम गराउनु हुँदैन, नत्र यो सजिलै फेरि बल्झिन सक्छ। यदि क्यान्सर फेरि बल्झियो भने, यो निको नहुन सक्छ।” डाक्टरले पनि मलाई धेरै आराम गर्न र आफूलाई धेरै काम नगराउन सल्लाह दिएका थिए। विशेष गरी, अस्पतालमा हुँदा मैले सुनेका, क्यान्सर बल्झिएर मृत्यु भएका सबै केसहरूको बारेमा सोच्दा, मलाई अलिकति डर लाग्यो। यदि क्यान्सर फेरि बल्झियो भने के हुन्छ? के म त्यसबाट मर्छु होला? तर त्यस समय, चिनियाँ कम्युनिष्ट पार्टीले उन्मत्त भएर ब्रदर-सिस्टरहरूलाई पक्राउ गरिरहेको थियो, र मैले परिस्थितिको रक्षा गर्दै उनीहरूलाई सुरक्षित राख्नुपर्थ्यो, त्यसैले मसँग फलोअप जाँचका लागि अस्पताल जाने समय नै थिएन। मैले आफ्नो कर्तव्य नत्यागे पनि, म अक्सर आफ्नो बिमारीबारे चिन्तित रहन्थेँ, र समय-समयमा, म मनमनै सोच्थेँ, “मेरो स्वास्थ्य कमजोर भए तापनि, मैले यतिका वर्षसम्म आफ्नो कर्तव्य पूरा गर्न कहिल्यै छोडेकी छैन। पक्कै पनि परमेश्‍वरले मेरो क्यान्सर फेरि बल्झिनबाट जोगाउनुहुनेछ, होइन र?” मलाई आफू फेरि एक पटक परमेश्‍वरसँग सौदाबाजी गर्न खोजिरहेकी छु भन्ने महसुस भयो, त्यसैले मैले तुरुन्तै आफ्नो यो अभिप्रायको विरुद्धमा विद्रोह गर्न परमेश्‍वरलाई प्रार्थना गरेँ। पछि मैले परमेश्‍वरका वचनहरूको एउटा खण्ड पढेँ र जीवन र मृत्युको मामिलालाई अलि बढी बुझेँ। परमेश्‍वर भन्‍नुहुन्छ: “मानव जीवन सम्‍बन्धी आफ्‍नो दशकौँको अनुभवहरूमा सृष्टिकर्ताको सार्वभौमिकताको ज्ञान प्राप्त गरेको व्यक्ति जीवनको अर्थ र मूल्य सम्‍बन्धी शुद्ध बुझाइ भएको व्यक्ति हो। त्यस्तो व्यक्तिसँग सृष्टिकर्ताको सार्वभौमिकता सम्‍बन्धी वास्तविक बुझाइ र अनुभवसहितको जीवनको उद्देश्य सम्‍बन्धी गहन ज्ञान हुन्छ, अनि त्यसबाहेक, ऊ सृष्टिकर्ताको अख्तियारप्रति समर्पित हुन सक्छ। त्यस्तो व्यक्तिले सृष्टिकर्ताले मानवजाति सृष्टि गर्नुको अर्थ बुझ्छ, मानिसले सृष्टिकर्ताको आराधना गर्नुपर्छ, मानिससँग भएका सबै कुरा सृष्टिकर्ताबाट नै आउँछन् र भविष्यमा कुनै दिन चाँडै नै ती सबै उहाँकहाँ नै फर्कन्छन् भन्‍ने बुझ्छ। यस प्रकारको व्यक्तिले सृष्टिकर्ताले नै मानिसको जन्‍मको बन्दोबस्त गर्नुहुन्छ र मानिसको मृत्युमाथि उहाँको सार्वभौमिकता हुन्छ, अनि जीवन र मृत्यु दुवै सृष्टिकर्ताको अख्तियारद्वारा पूर्वनियोजित हुन्छन् भन्‍ने कुरा बुझ्छ। त्यसकारण, जब कसैले साँच्चिकै यी कुराहरू बोध गर्छ, तब ऊ स्वाभाविक रूपमा मृत्युलाई शान्त भएर सामना गर्न, आफ्‍ना सारा बाहिरी कुराहरूलाई शान्त भएर छोड्न, खुसीसाथ त्यसपछि आउने सबै कुरालाई स्विकार्न र त्यसमा समर्पित हुन, अनि सृष्टिकर्ताले बन्दोबस्त गर्नुभएको जीवनको अन्तिम घडीसँग लगातार डराएर त्यसको विरुद्ध संघर्ष गर्नुको सट्टा त्यसलाई सोही रूपमा स्वागत गर्न सक्षम हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरू पढेपछि, मैले बुझेँ कि जन्म, बुढ्यौली, बिमारी र मृत्यु सबै परमेश्‍वरको हातमा छन्, र कुनै व्यक्तिको मृत्युको समय परमेश्‍वरद्वारा पूर्वनिर्धारित गरिएको हुन्छ। गैरविश्‍वासीहरूले भनेजस्तो अत्यधिक परिश्रमले क्यान्सर फेरि बल्झिन्छ र मरिन्छ भन्ने होइन। यदि परमेश्‍वरले मैले निश्चित उमेरसम्म मात्र जिउनुपर्छ भनी पूर्वनिर्धारित गर्नुभएको छ भने, मैले हरेक दिन ओछ्यानमा आराम गरे पनि र आफूलाई अत्यधिक परिश्रम नगराए तापनि, म मृत्युबाट उम्कन सक्नेछैन। यदि मैले आफ्नो क्यान्सर फेरि बल्झिने डरले आफ्नो कर्तव्य पूरा गर्न छोडेँ भने, त्यो परमेश्‍वरविरुद्ध साँचो विद्रोह हुनेछ। मेरो क्यान्सर अन्ततः फेरि नबल्झिए पनि, यदि मैले आफ्नो कर्तव्य पूरा नगरेकी भए, मेरो जीवन व्यर्थ हुनेथियो, र मलाई परमेश्‍वरले घृणा गर्नुहुनेथियो। मैले के पनि बुझेँ भने म जिउँछु कि मर्छु त्यो परमेश्‍वरको सार्वभौमिकता र बन्दोबस्तहरूमा निर्भर छ, र मेरा चिन्ता र फिक्रीहरूले त्यसलाई बदल्न सक्दैनन्। मैले गर्नुपर्ने कुरा भनेको परमेश्‍वरका बन्दोबस्तहरूमा समर्पित हुनु र आफ्नो कर्तव्य पूरा गर्नु हो। तब, यदि कुनै दिन मैले यो संसार छोडेँ भने पनि, मेरो जीवन सार्थक भएको हुनेछ। यो कुरा बुझेपछि, मलाई अब मेरो क्यान्सर फेरि बल्झिन्छ कि र म मर्छु कि भन्ने चिन्ता लागेन।

त्यसपछि मैले परमेश्‍वरका वचनहरूको अर्को खण्ड पढेँ, र अभ्यासको मार्ग अझ स्पष्ट भयो। सर्वशक्तिमान्‌ परमेश्‍वर भन्‍नुहुन्छ: “यदि, परमेश्‍वरमाथिको तेरो विश्‍वासमा र सत्यको खोजीमा, तँ यसो भन्‍न सक्छस् भने, ‘परमेश्‍वरले मलाई कुनै बिमार आइपर्न दिनुभएको होस् वा मन नपर्ने घटना आइपर्न दिनुभएको होस्—परमेश्‍वरले चाहे जे नै गर्नुभए पनि—मैले समर्पण देखाउनैपर्छ, र सृजित प्राणीका रूपमा मेरो ठाउँमा रहनुपर्छ। सबै कुराभन्दा पहिले, मैले सत्यको यो पक्ष—समर्पणता—लाई व्यवहारमा उतार्नैपर्छ, मैले यसलाई लागू गर्नैपर्छ र परमेश्‍वरप्रतिको समर्पणताको वास्तविकतामा जिउनुपर्छ। यसबाहेक, परमेश्‍वरले मलाई आज्ञा गर्नुभएको कुरा र मैले निर्वाह गर्नुपर्ने कर्तव्यलाई मैले पन्छाउनु हुँदैन। मेरो अन्तिम सासमा पनि, म आफ्नो कर्तव्यमा दृढ हुनैपर्छ,’ के यो गवाही दिनु होइन र? जब तँसँग यस्तो सङ्कल्प र यस्तो स्थिति हुन्छ, के तैँले अझै पनि परमेश्‍वरका बारेमा गुनासो गर्नेछस्? अहँ, गर्नेछैनस्। त्यस्तो बेला, तैँले मनमनै विचार गर्नेछस्, ‘परमेश्‍वरले मलाई यो सास दिनुहुन्छ, उहाँले मलाई यतिका वर्षदेखि भरणपोषण र सुरक्षा गर्दै आउनुभएको छ, उहाँले मलाई धेरै पीडाबाट जोगाउनुभएको छ, मलाई धेरै अनुग्रह, र धेरै सत्यताहरू दिनुभएको छ। मानिसहरूले पुस्तौँ-पुस्तादेखि नजानेका सत्यता र रहस्यहरू मैले बुझेको छु। मैले परमेश्‍वरबाट धेरै कुरा प्राप्त गरेको छु, त्यसकारण मैले परमेश्‍वरलाई प्रतिदान गर्नैपर्छ! पहिले, मेरो कद सानो थियो, मलाई केही थाहा थिएन, र मैले सधैँ परमेश्‍वरलाई चोट पुर्‍याउने कामहरू गरेँ। भविष्यमा मैले परमेश्‍वरलाई प्रतिदान गर्ने मौका नपाउन सक्छु। मेरो जिउने समय जति बाँकी भए पनि, मैले आफूसँग भएको थोरै शक्ति अर्पण गर्नुपर्छ, र मैले गर्न सक्ने सबै कुरा परमेश्‍वरलाई अर्पण गर्नुपर्छ, ताकि परमेश्‍वरले मलाई यतिका वर्षसम्म भरणपोषण गरेर व्यर्थ भएको छैन, बरु यसले नतिजा दिएको छ भनी देख्न सक्नुहोस्, र ताकि मैले परमेश्‍वरलाई सान्त्वना दिन सकूँ, र उहाँलाई अब चोट पुर्‍याउने वा निराश तुल्याउने काम नगरूँ।’ त्यो कस्तो सुनिन्छ? आफूलाई कसरी बचाउने वा कसरी उम्कने भन्नेबारे सोचेर यस्तो नसोच्, ‘यो रोग कहिले निको हुन्छ? जब यो निको हुन्छ, म आफ्नो कर्तव्य निर्वाह गर्न र अर्पित हुन सक्दो प्रयास गर्नेछु। म बिरामी हुँदा कसरी अर्पित हुन सक्छु? म एक सृजित प्राणीको कर्तव्य कसरी निर्वाह गर्न सक्छु?’ जबसम्म तँसँग एक सास बाँकी छ, के तँ आफ्नो कर्तव्य निर्वाह गर्न सक्षम हुँदैनस्? जबसम्‍म तँसँग एक मुठ्ठी सास बाँकी हुन्छ, के तँ परमेश्‍वरलाई लज्जित नपार्न सक्दैनस् र? जबसम्‍म तँसँग एक मुठ्ठी सास बाँकी हुन्छ, जबसम्‍म तेरो मन स्पष्ट हुन्छ, के तँ परमेश्‍वरलाई गनगन नगरी बस्‍न सक्छस्? (सक्छु।) अहिले ‘सक्छु’ भन्न सजिलो छ, तर जब तँ साँच्चै बिरामी हुन्छस्, तब तैँले ‘यो सजिलो छैन’ भन्नेछस्। त्यसैले, तिमीहरूले सत्यता पछ्याउनुपर्छ, प्रायः सत्यतामा कडा मेहनत गर्नुपर्छ, र परमेश्‍वरका अभिप्रायहरूलाई कसरी पूरा गर्न सकिन्छ, कसरी परमेश्‍वरको प्रेमको प्रतिदान गर्न सकिन्छ, र एक सृजित प्राणीको कर्तव्य कसरी पूरा गर्न सकिन्छ भनी अझ बढी मनन गर्नुपर्छ। सृजित प्राणी भनेको के हो? के सृजित प्राणीको जिम्‍मेवारी परमेश्‍वरका वचनहरू सुन्‍नु मात्रै हो? होइन—यो त परमेश्‍वरका वचनहरूमा जिउनु पनि हो। परमेश्‍वरले तँलाई यति धेरै सत्यता, यति धेरै मार्ग, र यति धेरै जीवन दिनुभएको छ, ताकि तैँले यी कुराहरू जिउन र उहाँका लागि गवाही दिन सक्। सृजित प्राणीले गर्नुपर्ने यही नै हो, र यो तेरो जिम्‍मेवारी र दायित्व हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू बारम्बार पढेर अनि सत्यता मनन गरेर मात्र पछ्याउने मार्ग प्राप्त गर्न सकिन्छ)। मैले के बुझेँ भने हाम्रा लागि परमेश्‍वरका मागहरू धेरै सरल छन्, जुन हो समर्पणताको वास्तविकता जिउनु हो, र हामीले बिमारी वा अन्य कठिनाइहरूको सामना गरे पनि, हामीले आफ्नो कर्तव्य पूरा गर्नैपर्छ। मेरो जीवन परमेश्‍वरले दिनुभएको हो, र अबका लागि, मेरो बिमारी फेरि बल्झिन्छ कि र म मर्छु कि भन्ने सबै कुरा परमेश्‍वरको हातमा थियो, र म परमेश्‍वरको योजनाबद्ध कार्य र बन्दोबस्तहरूमा समर्पित हुन तयार थिएँ। मलाई शारीरिक रूपमा अलि थकित महसुस भयो, तर यसको मतलब मेरो क्यान्सर फेरि बल्झिएको थिएन, र म यति थकित पनि थिइनँ कि म ओछ्यानबाट उठ्न नसकूँ। विशेष गरी चिनियाँ कम्युनिष्ट पार्टीको उन्मादमा भएर ब्रदर-सिस्टरहरू पक्राउ भइरहेका बेला, मैले आफ्नो हृदय आफ्नो कर्तव्यमा केन्द्रित गर्नुपर्थ्यो, र मैले ब्रदर-सिस्टरहरूको सुरक्षा गर्न परमेश्‍वरलाई प्रार्थना गरी उहाँमा भर पर्नुपर्थ्यो ताकि उनीहरूले शान्तिले आफ्नो कर्तव्य निर्वाह गर्न सकून्। त्यसपछि, मैले सामान्य रूपमा आफ्नो कर्तव्य पूरा गर्न जारी राखेँ। कहिलेकाहीँ मेरो शरीरलाई असहज महसुस हुँदा म अलि बढी आराम गर्थेँ, र जब मलाई अलि राम्रो महसुस हुन्थ्यो, म उठेर परमेश्‍वरका वचनहरू पढ्थेँ। कामहरू सम्हाल्न बाहिर जानु परेको बेला, म आफ्नो बिमारीबारे धेरै नसोची, सधैँ जसरी बाहिर जान्थेँ। केही समयपछि, म फलोअप जाँचका लागि अस्पताल गएँ, र क्यान्सर बल्झिएको थिएन। म यसरी नै आफ्नो कर्तव्य निर्वाह गरिरहेकी छु, हरेक केही महिनामा फलोअप जाँचका लागि अस्पताल जान्छु, र अहिले कयौँ वर्ष बितिसक्दा पनि मेरो क्यान्सर अझै पनि बल्झिएको छैन। म परमेश्‍वरको सुरक्षा र मार्गदर्शनका लागि साँच्चै कृतज्ञ छु।

यो बिमारीमार्फत, मैले मानिसलाई मुक्ति दिने परमेश्‍वरको अभिप्रायबारे अझ धेरै बुझ्न पाएकी छु, र मैले परमेश्‍वरले जे गर्नुभए पनि, त्यो मानिसलाई शुद्ध पार्न र मानिसको भ्रष्ट स्वभाव र उनीहरूको विश्वासमा भएका अशुद्धताहरू हटाउनका लागि हुन् भन्ने देखेकी छु। त्यसैसँगै, मैले के पनि बुझ्न थालेँ भने जबसम्म कुनै व्यक्ति जीवित रहन्छ, उसले सत्यता पछ्याउनुपर्छ, परमेश्‍वरको सार्वभौमिकता र बन्दोबस्तहरूमा समर्पित हुनुपर्छ, र आफ्नो कर्तव्य पूरा गर्नुपर्छ। अर्थ र मूल्यका साथ जिउने यही एउटा मात्र तरिका हो। अबदेखि, म गम्भीरतापूर्वक सत्यता पछ्याउनेछु, स्वभावमा परिवर्तन गर्नतिर लाग्नेछु, र परमेश्‍वरलाई सन्तुष्ट पार्न आफ्नो कर्तव्य पूरा गर्नेछु। परमेश्‍वरलाई धन्यवाद!


२९. म कसरी मानसिक अस्पतालबाट छुटेँ

चेन स्याओ, चीन

२००६ को उत्तरार्धमा, मैले सर्वशक्तिमान्‌ परमेश्‍वरका आखिरी दिनहरूको कामलाई स्वीकार गरेँ। भेलाहरूमा सहभागी भएर अनि परमेश्‍वरका वचनहरू पढेर, मैले बुझेँ कि मानवलाई परमेश्‍वरले सृष्टि गर्नुभएको हो, र हाम्रो जीवनको सास उहाँबाटै आउँछ। पछि, मैले मण्डलीभित्र आफ्नो कर्तव्य सकेसम्म राम्रोसँग निर्वाह गर्न थालेँ, र मेरो जीवन अझ बढी सन्तोषजनक बन्यो। सुरुमा, मेरा श्रीमान्‌लाई मैले परमेश्‍वरमा विश्वास गर्छु भन्ने थाहा थियो, तर तिनले मलाई सतावट दिएनन् र हरेकको आफ्नै आस्था हुन्छ भने। पछि, तिनले चिनियाँ कम्युनिस्ट पार्टीले सर्वशक्तिमान्‌ परमेश्‍वरको मण्डलीलाई अनलाइनमा बदनाम गरेको र दाग लगाएको देखे, र तिनी मेरो विश्वासको मार्गमा तगारो बन्न थाले।

२००९ को उत्तरार्धमा, म एउटा भेलाबाट घर फर्किएपछि, मैले मेरा हजुरबुबा, मामा र माइजूलाई मेरो घरमा देखेँ। उहाँहरूको अनुहारको भावबाटै मलाई थाहा भयो कि मेरो परमेश्‍वरप्रतिको विश्वासको कारणले उहाँहरू त्यहाँ आउनुभएको थियो। मेरो जेठो मामाले मलाई आरोप लगाउँदै भन्नुभयो, “तँलाई परमेश्‍वरमा विश्वास गर्न सरकारले प्रतिबन्ध लगाएको छ र तँ पक्राउ पर्न सक्छस् भन्ने थाहा छैन? यदि तँलाई पक्राउ गरियो, जेल सजाय सुनाइयो र यातना दिइयो भने, तँ सिद्धिनेछस्!” अरू आफन्तहरूले पनि उहाँको कुरामा हो-मा-हो मिलाए। त्यसपछि मामाले मलाई धम्की दिनुभयो, “तँ हाम्रो कुरा सुन्दिनस्, हगि? ठीक छ! यदि हामीले तँलाई रोक्न सकेनौँ भने, कानुनले नै तँलाई तह लगाउनेछ! हामी तँलाई पुलिस चौकी लैजानेछौँ!” उहाँहरूले मलाई पुलिस चौकी पठाउने कुरा सुनेर म निकै चिन्तित भएँ। मैले सोचेँ, “यदि उहाँहरूले मलाई साँच्चै जेल पठाउनुभयो भने के होला? मेरो छोरा अझै सानै छ—उसलाई कसले हेर्ला? यदि पुलिस आयो र छिमेकीहरूले देखे भने, उनीहरूले मेरो बारेमा के सोच्लान्? बरु मैले आफन्तहरूलाई उहाँहरू छिट्टै जानुहोस् भनेर अबदेखि विश्वास गर्दिनँ भनिदिऊँ कि।” त्यसैले, मैले अबदेखि विश्वास गर्दिनँ भनेँ। मैले त्यसो भन्नेबित्तिकै, उहाँहरूले मलाई दबाब दिन छोड्नुभयो। त्यो बेला, मलाई त्यसो भनेकोमा पछुतो लाग्यो। तर जब मैले विश्वासको मार्ग कति कठिन छ, अनि परिवारबाट भोगिरहेको सतावट र अपमानबारे सोचेँ, मलाई भित्री रूपमा कमजोर महसुस भयो। त्यसैले मैले अघि बढ्नका निम्ति मलाई शक्ति र विश्वास दिनुहोस् भनेर परमेश्‍वरलाई प्रार्थना गरेँ। पछि, मैले परमेश्‍वरका वचनहरूको एउटा खण्ड पढेँ, जसले मलाई गहिरो गरी प्रभावित गर्‍यो। सर्वशक्तिमान्‌ परमेश्‍वर भन्‍नुहुन्छ: “तिमीहरूमध्ये एक जना पनि कानुनद्वारा संरक्षित छैन—बरु, तिमीहरू त कानुनद्वारा दण्डित छौ। अझ ठूलो कठिनाइ त के हो भने, मानिसहरू तिमीहरूलाई बुझ्दैनन्: चाहे तिमीहरूका आफन्त होऊन्, तिमीहरूका बाबु-आमा होऊन्, तिमीहरूका इष्टमित्र होऊन्, अथवा तिमीहरूका सहकर्मीहरू नै किन नहोऊन्, तिनीहरूमध्ये कोही पनि तिमीहरूलाई बुझ्दैनन्। जब तिमीहरू परमेश्‍वरद्वारा ‘त्यागिन्छौ’, तब तिमीहरूका निम्ति यस संसारमा जिइरहन असम्भव हुन्छ, तर त्यसो भए तापनि, मानिसहरू अझै पनि परमेश्‍वरदेखि टाढा जाने कुरा सहन सक्दैनन्। यही नै मानिसहरूलाई परमेश्‍वरले विजय गर्नुको महत्त्व, र परमेश्‍वरको महिमा हो” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचनहरू पढेपछि, मेरा आँखाबाट आँसु बग्यो। मलाई परमेश्‍वर मेरो छेउमै हुनुभएको र मलाई सान्त्वना दिइरहनुभएको महसुस भयो। परमेश्‍वरले मेरो कमजोरी र मूर्खतालाई हेरिरहनुभएको थिएन, र उहाँमाथिको हाम्रो विश्वासका कारण हामी कानुनद्वारा दण्डित हुनेछौँ र हाम्रो परिवारद्वारा गलत बुझिनेछौँ, अनि हामीले यी कुराहरूबाट दुःख भोग्नेछौँ भन्ने कुरा उहाँलाई थाहा छ। परमेश्‍वरले हामीलाई साँच्चै बुझ्नुहुन्छ। परमेश्‍वरका वचनहरू पढेपछि, मैले मेरो विश्वास पुनः प्राप्त गरेँ, र जेसुकै भए पनि, म कहिल्यै परमेश्‍वरलाई नकार्ने वा धोका दिनेछैनँ, र म पूर्ण हृदयले परमेश्‍वरलाई पछ्याउनेछु अनि आफ्नो कर्तव्य पूरा गर्नेछु भन्ने सङ्कल्प गरेँ। तर मेरा श्रीमान्‌ले मलाई अझै पनि सताउन छोडेनन्।

२०१३ को मार्चमा, एक रात करिब ९ बजेतिर, म सुसमाचार प्रचार गरेर घर फर्किएँ। म फर्केर आएको देखेपछि, मेरा श्रीमान्‌ले चुरोट किन्न बाहिर जान्छु भने। अप्रत्याशित रूपमा, तिनले चार जना पुलिस अधिकारीहरूलाई लिएर आए। प्रमुख अधिकारीले मलाई हालसालै कहाँ-कहाँ गएको थिएँ भनेर सोधपुछ गरे, तर मैले केही भनिनँ। उनीहरूले मलाई “एउटा दुष्ट पन्थी संगठनमा सहभागी भएको र कानुन कार्यान्वयनमा अवरोध पुर्‍याएको” आरोप लगाए, र मलाई हतकडी लगाए। त्यसपछि उनीहरूले मलाई पुलिस चौकी लगे। सोधपुछ कक्षमा, उनीहरूले मलाई मेरो परमेश्‍वरप्रतिको विश्वासबारे सोधपुछ गर्न थाले। जब उनीहरूले मबाट चाहेजस्तो जानकारी पाउन सकेनन्, उनीहरूले मलाई चिप्ला कुरा गरेर फकाउन खोजे, “तिम्रो छोरा कहाँ पढ्छ? उसको नतिजा कस्तो छ? सरकार तिम्रो विश्वासको विरुद्धमा छ, त्यसैले यदि तिमीले यसरी नै विश्वास गरिरह्यौ भने, तिमीले आफ्नो छोराको भविष्य बर्बाद पार्नेछौ!” ती अधिकारीहरूका कुरा सुनेर, मैले मनमनै सोचेँ, “मेरो सबैभन्दा ठूलो चिन्ता मेरो छोरा हो भन्ने कुरा शैतानलाई थाहा छ, त्यसैले त्यसले मलाई धम्की दिन मेरो छोराको भविष्यलाई प्रयोग गरिरहेको छ। त्यसले म परमेश्‍वरलाई नकारूँ र धोका दिऊँ भन्ने चाहन्छ। म शैतानको जालमा पर्नु हुँदैन!” मैले भित्रभित्रै आफैलाई चेतावनी दिएँ, “म कुनै पनि हालतमा तिनीहरूको जालमा फस्नु हुँदैन।” म टसमस नभएको देखेर, पुलिसले मलाई मनाउन खोज्नका लागि मेरी सबैभन्दा नजिकको फुपूलाई ल्याए। मेरी फुपूले पुलिसको पक्ष लिएको देख्दा, म रिसले चुर भएँ। मैले सोचेँ, “के हामीले पहिले सँगै परमेश्‍वरका वचन पढेका थिएनौँ र? तपाईँलाई विश्वासीहरू पुलिसले भनेजस्ता हुँदैनन् भन्ने कुरा थाहा छ। अहिले म पक्राउ पर्दा, तपाईँले सत्यको पक्षमा बोल्न अस्वीकार गर्ने मात्र होइन, उल्टै तिनीहरूकै पक्ष लिइरहनुभएको छ!” उहाँले कुरा सिध्याउन नपाउँदै मैले रिसाउँदै उहाँलाई जान भनेँ। पछि, पुलिसले मेरा श्रीमान्‌सँग बाहिर केही मिनेट कुरा गरे, र त्यसपछि उनीहरूले मलाई जबरजस्ती पुलिसको गाडीमा हाले।

राति करिब १० बजेतिर, पुलिसले मलाई मानसिक अस्पतालमा पठाए। म गाडीबाट ओर्लिनेबित्तिकै, तीस वर्ष कटेका दुई जना पुलिसले मलाई पाखुरामा समाते, मलाई जबरजस्ती अस्पतालको कार्यालयभित्र हुले, र निर्देशकको जिम्मा लगाए। उनीहरूले मलाई केही भनेनन् वा मेरो जाँच पनि गरेनन्, उनीहरूले डोरीले मेरा दुवै हात बाँधिदिए र मलाई फलामको ढोका भएको कोठामा धकेलेर पठाए। मलाई म कुनै खोरमा फालिएको छु, र पूर्ण रूपमा उनीहरूको कृपामा छु भन्ने महसुस भयो। उनीहरूले मलाई के गर्ने हुन् मलाई थाहा थिएन। म आत्तिएँ र डराएँ, त्यसैले मलाई मार्गदर्शन गर्नुहोस् भनेर मैले मौन रूपमा परमेश्‍वरलाई प्रार्थना गरेँ। कोठामा पस्नेबित्तिकै, एउटा नराम्रो गन्ध मेरो नाकमा ठोक्कियो, जसले गर्दा मलाई वाकवाकी लाग्यो र बान्ता होला जस्तो भयो। मलाई लाग्यो, “यस्तो ठाउँमा कोही कसरी बस्न सक्छ?” उनीहरूले मलाई महिला मानसिक रोगीहरू राखिएको कोठामा ल्याए, र त्यसपछि दुई जनाले जङ्गिँदै मलाई ओछ्यानमा बाँधिदिए, मेरा नाडीहरू ओछ्यानको सिरानको कुनामा बाँधिएका थिए, र मेरा खुट्टाहरू अर्को छेउमा एकै ठाउँमा बाँधिएका थिए। छ-सात जना बिरामीहरू ओछ्यानको वरिपरि उभिएर मलाई एक टकले हेरिरहेका थिए, कसैको कपाल जिङ्ग्रिङ्ग थियो त कोही शून्य भावमा टोलाइरहेका थिए। मैले मनमनै सोचेँ, “के यो पागलहरूका लागि बनाइएको ठाउँ होइन र? मैले यहाँ के गर्ने हो?” मैले थप सोच्न नपाउँदै, निर्देशकले एउटा सुई उठाए र मलाई लगाउन तयार भए। सुईभित्रको रातो झोल देखेर म डरले भरिएँ, किनकि उनीहरूले मलाई कस्तो किसिमको औषधि दिँदैछन् भन्ने मलाई थाहा थिएन। के यसले मलाई पागल बनाउँछ? मैले भनेँ, “म बिरामी छैन; म पागल होइन। तपाईँ मलाई किन सुई लगाउँदै हुनुहुन्छ?” मैले सङ्घर्ष गर्ने कोसिस गरेँ, तर मलाई बाँधिएको हुनाले म चल्न सकिनँ। निर्देशकले जबरजस्ती मेरो नितम्बमा सुई लगाइदिए र कराउँदै भने, “चुप लाग्! यदि तँ पागल होइनस् भने, के होस् त?” चिनियाँ कम्युनिस्ट पार्टीले परमेश्‍वरका चुनिएका मानिसहरूलाई हानि पुर्‍याउन प्रयोग गर्ने एउटा तरिका भनेको उनीहरूलाई मानसिक भङ्गता हुने औषधि सुईमार्फत दिनु हो ताकि उनीहरूले परमेश्‍वरमा विश्वास गर्न नसकून् भन्ने कुरा मलाई याद आयो। म एकदमै आत्तिएँ र डराएँ। के यो सुई लगाएपछि मेरो मानसिक सन्तुलन गुम्नेछ? यदि म पागल भएँ भने, मैले परमेश्‍वरमा विश्वास गर्न सक्नेछैनँ। विवशतामा, म रोकिनै नसकिनेगरी नरोई बस्नै सकिनँ। मैले हृदयमा परमेश्‍वरलाई मौन प्रार्थना गरेँ: “हे परमेश्‍वर, उनीहरूले मलाई कस्तो किसिमको सुई दिइरहेका छन् मलाई थाहा छैन, र मलाई पागल हुन्छु कि भन्ने डर लागिरहेको छ। बिन्ती छ, मेरो रक्षा गर्नुहोस्।” प्रार्थना गरेपछि, म पागल हुन्छु वा हुँदिन भन्ने कुरा परमेश्‍वरकै हातमा छ भन्ने मैले महसुस गरेँ, र मेरो मन केही शान्त भयो। राति करिब १ बजेतिर, एउटा नर्सले बल्ल मेरो डोरी खुकुलो पारिदिए, र म लठ्ठ परेर निदाएँ।

भोलिपल्ट बिहान करिब ५ बजे मेरो निद्रा खुल्यो, र मैले केही बिरामीहरू मेरो ओछ्यान वरिपरि भेला भएको देखेँ। उनीहरूमध्ये एक जनाले हात बढाएर मेरो कान चिमोट्ने कोसिस गर्‍यो। यो देखेर म आतङ्कित भएँ, त्यसैले मैले हतार-हतार सिरकले टाउको छोपेँ र खुम्चिएर डल्लो परेँ। डरले मेरो तालु झमझमायो, र मैले मनमनै सोचेँ, “पहिले सडकमा मानसिक रोगीहरूलाई देख्दा म तर्केर हिँड्थेँ, तर अहिले म उनीहरूसँगै बसिरहेकी छु। मैले यसबाट कसरी पार पाउने होला? यो नर्कजस्तो ठाउँमा म कहिलेसम्म फस्ने हो मलाई थाहा छैन।” त्यसैले मैले परमेश्‍वरलाई प्रार्थना गरेँ। मैले दानिएललाई सम्झिएँ, जसलाई सिंहको खोरमा फालिएको थियो। उनले परमेश्‍वरलाई प्रार्थना गरे, र परमेश्‍वर उनको साथमा हुनुहुन्थ्यो। सिंहहरूले उनलाई हानि गर्ने आँट गरेनन्। अन्त्यमा, दानिएल सिंहको खोरबाट पूर्ण रूपमा सकुशल निस्किए। उनले परमेश्‍वरलाई प्रार्थना गरे र परमेश्‍वरका कार्यहरू देखे। मैले पनि यो अनुभवबाट गुज्रन परमेश्‍वरलाई प्रार्थना गर्नुपर्थ्यो र उहाँमा भर पर्नुपर्थ्यो। यस्तो सोचेपछि, मलाई त्यति डर लागेन। बिहानको खाजापछि, पुरुष नर्सले हामीलाई औषधी खान बोलाएको मैले सुनेँ र मेरो मुटु फेरि ढुकढुक गर्न थाल्यो, “म बिरामी छैन—के उनीहरूको औषधीले मलाई पागल बनाउँछ वा मेरो दिमाग लठ्ठ बनाउँछ? के अन्त्यमा मैले पनि सडकका ती पागलहरूजस्तै आफ्नो इज्जत फाल्नेछु?” मैले उनीहरूले करिब बाह्र-तेह्र वर्षकी एउटी सानी नानीलाई जबरजस्ती औषधी खुवाउँदै गरेको देखेँ, र म एकदमै आतङ्कित भएँ। म हतार-हतार अन्तिम कोठामा गएर लुकेँ। तैपनि पुरुष नर्स आए र मलाई औषधी खान भने। उनले मलाई रूखो स्वरमा भने: “अब तँ यहाँ आइसकिस्, तँ बिरामी होस् या नहोस्, तँलाई बिरामीलाई जस्तै व्यवहार गरिन्छ!” मैले अझै पनि औषधी खान मानिनँ। केही बेरपछि, कोही डोरी लिएर आयो, र मलाई बाँध्न तयार भयो, अनि मलाई धम्की दिँदै भन्यो: “ए, तँ औषधी खादिनस्? खाइनस् भने, हामी तँलाई बाँधेर जबरजस्ती घाँटीबाट छिराइदिन्छौँ! ल भन्, तँ आफै औषधि खान्छस् कि खाँदैनस्?” लाचार र शक्तिहीन महसुस गर्दै, मैले परमेश्‍वरलाई प्रार्थना गरेँ। मलाई परमेश्‍वरका वचनहरू याद आयो: “अब सर्वशक्तिमान् परमेश्‍वरको उपस्थितिमा बारम्बार फर्क। सबै कुराको निम्ति उहाँलाई नै अनुरोध गर्। उहाँले निश्चय नै तँलाई तँभित्र प्रकाश दिनुहुनेछ अनि नाजुक क्षणहरूमा, उहाँले तँलाई सुरक्षा दिनुहुनेछ। नडरा! उहाँले तेरो सम्पूर्णतालाई अधिकार गरिसक्नुभएको छ। उहाँको सुरक्षा र उहाँको वास्ता छ भने, तेरो निम्ति डराउने के कुरा हुन्छ र? … स्वर्ग एकै क्षणमा परिवर्तन हुन सक्छ। तँ डराउनुपर्ने के छ र? उहाँको हातको हल्का चालले मात्रै स्वर्ग र पृथ्वी तुरुन्तै नष्ट हुन्छन्। त्यसैकारण, चिन्ता गरेर मानिसले के पाउन सक्छ र? के सबै कुरा परमेश्‍वरको हातमा छैन र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४२)। परमेश्‍वरका वचनले मलाई विश्वास र शक्ति दियो। के सबै कुरा परमेश्‍वरको हातमा छैन र? मेरो जीवन पनि परमेश्‍वरकै हातमा छ, र यो औषधी खाएपछि म पागल हुन्छु कि हुँदिन भन्ने कुरा पनि परमेश्‍वरमै निर्भर थियो, अनि परमेश्‍वरको अनुमतिविना, म मानसिक रोगी हुनेथिइनँ। यस्तो सोचेपछि, मेरो हृदय शान्त भयो। पुरुष नर्सले मलाई छ-सात वटा चक्की दिए, र मैले अनिच्छापूर्वक ती खाएँ। पछि, पुरुष नर्सले हामीलाई फेरि औषधी खान लाइन बस्न भने, र उनीहरूले ध्यान नदिएको बेला म ती चक्कीहरू फ्याँक्न चाहन्थेँ। तर, उनीहरूले हामीलाई निकै नियालेर हेरिरहेका थिए। एक जनाले औषधी दिन्थ्यो, र अर्कोले खाएको छ कि छैन भनेर निगरानी गर्थ्यो। एक जना बिरामीले उनीहरूले भनेजस्तो औषधी खाइनन्, अनि उनीहरूले साँचोको ठूलो झुप्पाले उनको टाउकोमा हिर्काए, र त्यसपछि उनीहरूले उनलाई क्रूरतापूर्वक मुक्का र लात्ताले हिर्काए। यदि मैले उनीहरूले भनेजस्तो गरिनँ भने, मलाई कि त जबरजस्ती खुवाइनेछ कि त कुटिनेछ भन्ने मलाई थाहा थियो। म लाचार भएँ र औषधी खानुबाहेक मसँग अरू कुनै विकल्प थिएन। मैले सोचेँ, म त केवल परमेश्‍वरमा विश्वास गर्थेँ र उहाँलाई पछ्याउँथे, तैपनि पुलिसले मलाई जबरजस्ती मानसिक अस्पतालमा पठायो, जहाँ, म पागल नभए पनि, उनीहरूले मलाई पागलजस्तै व्यवहार गरे, र मलाई सुई र औषधी दिएर यातना दिए। यी मानिसहरू साँच्चै क्रूर थिए! त्यहाँ मैले दिनमा दुईपटक औषधी खानुपर्थ्यो। मलाई साह्रै गाह्रो महसुस हुन्थ्यो, र त्यति धेरै औषधी खाएपछि मलाई के हुने हो भन्ने मलाई कुनै पत्तो थिएन। जब मलाई एक्लो र लाचार महसुस हुन्थ्यो, मैले पहिले सिकेका केही भजनहरू सम्झिन्थेँ र आफैले गुनगुनाउन थाल्थेँ: “परमेश्‍वरलाई प्रेम गर्ने मार्ग जति नै अड्चनहरूले भरिएको भए तापनि, उहाँका वचनहरूका आधारमा काम गरेर म आस्था प्राप्त गर्नेछु। सङ्कष्टहरू जति नै ठूला भए पनि, म मृत्युसम्म बफादार रहनेछु, अनि म सधैँभरि परमेश्‍वरलाई प्रेम गर्नेछु र उहाँको गवाही दिनेछु!” (थुमालाई पछ्याउनुहोस् र नयाँ गीतहरू गाउनुहोस्, परमेश्‍वर आजको दिनसम्म हामीसँगै हुनुहुन्छ)। “परमेश्‍वरका वचनहरूमा ठूलो अख्तियार छ, तिनले हामीलाई सङ्कष्टहरूमाथि विजयी हुन डोर्‍याउँछन्। तिनले हामीलाई हर क्षण मार्गदर्शन गर्छन् र सुरक्षा दिन्छन्, हामीलाई परमेश्‍वरको अझ बढी प्रियता र प्रेमिलोपन महसुस गराउँछन्। हाम्रो आस्था सङ्कष्टमा सिद्ध पारिन्छ; हामी परमेश्‍वरको बुद्धि र सर्वशक्तिमान्‌ता देख्न पुग्छौँ। हामीमाथि चाहे जे-जस्तो परीक्षा आइपरे पनि, परमेश्‍वरलाई प्रेम गर्ने हाम्रो हृदय कहिल्यै बदलिनेछैन” (थुमालाई पछ्याउनुहोस् र नयाँ गीतहरू गाउनुहोस्, परमेश्‍वरका वचनहरू हाम्रो हृदयमाथि विजयी भएका छन्)। म जति गाउँथे, मभित्र त्यति नै बल महसुस हुन्थ्यो, र मेरो आस्था सुदृढ हुन्थ्यो। यद्यपि म मानसिक अस्पतालमा उनीहरूको नियन्त्रणमा थिएँ, स्वतन्त्रताबाट बञ्चित थिएँ, र मलाई हरेक दिन जबरजस्ती औषधी खान लगाइन्थ्यो अनि औषधिहरूद्वारा यातना दिइन्थ्यो, तैपनि परमेश्‍वरले मलाई त्याग्नुभएको छैन भन्ने मलाई महसुस हुन्थ्यो। अब जेसुकै आइपरे पनि, म यसको सामना गर्न परमेश्‍वरमा भर पर्नेछु, र म कहिल्यै पनि परमेश्‍वरलाई छोड्ने वा धोका दिनेछैनँ।

एक महिनापछि, मलाई निद्रा नलाग्ने गम्भीर समस्या हुन थाल्यो। म दिनरात सुत्न सक्दिनथेँ, मलाई झर्को लाग्थ्यो, छटपटी हुन्थ्यो र मेरो मुटु नै बाहिर निस्केलाजस्तो हुन्थ्यो। दिउँसो, म केही मिनेट बस्थेँ अनि फेरि उठेर हिँड्न मन लाग्थ्यो, तर केही मिनेट हिँडेपछि फेरि बस्न मन लाग्थ्यो। राति पनि उस्तै हुन्थ्यो; केही मिनेट सुतेपछि फेरि उठ्न मन लाग्थ्यो, र अरू सबै सुतिसक्दा, म एक्लै हलमा यताउता गरिरहेकी हुन्थेँ। मलाई सास फेर्न पनि गाह्रो हुन्थ्यो, मेरो दिमाग धमिलो हुन्थ्यो, र मलाई मानसिक सन्तुलन गुमाउनै लागेको जस्तो महसुस हुन्थ्यो। जब मैले मानसिक रोगीहरू दिनरात नसुतेको र दौडा पर्दा लगातार कराएको देख्थेँ, म मनमनै सोच्थेँ, “के म पनि पागल हुन लागेकोले सुत्न नसकेको हुँ? यदि म साँच्चै पागल भएँ भने, म अब उप्रान्त परमेश्‍वरमा विश्वास गर्न सक्षम हुनेछैनँ, अनि बाँच्नुको के अर्थ रहन्छ र? बरु म मरेकै बेस; कम्तीमा मैले यो यातना त भोग्नुपर्दैनथ्यो।” मेरो पीडामा, म परमेश्‍वरसामु आएँ र मैले उहाँलाई आफ्नो मनको बह पोखेँ, “हे परमेश्‍वर, मलाई मेरो मानसिक सन्तुलन गुम्लाजस्तो महसुस भइरहेको छ, र मेरो हृदय ठूलो पीडामा छ। बिन्ती छ, मेरो हृदयको रक्षा गर्नुहोस्, किनकि म तपाईँलाई छोड्न सक्दिनँ।” प्रार्थना गरेपछि, मलाई परमेश्‍वरका केही वचनहरू याद आए: “यदि तँ शैतानसामु गवाही दिन सक्दैनस् भने, शैतान तँलाई हेरेर हाँस्नेछ, त्यसले तँलाई मजाकको रूपमा, खेलौनाको रूपमा व्यवहार गर्नेछ, र यसले अक्सर तँलाई मूर्ख बनाउनेछ र मानसिक गडबडीमा पुर्‍याउनेछ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। यदि मैले यस्तो मानसिक यातना सहन नसकेर परमेश्‍वरमाथिको विश्वास गुमाएँ र मर्ने बाटो रोजेँ भने, शैतानको युक्ति सफल हुनेथियो। म नकारात्मक र कमजोर बनूँ अनि परमेश्‍वरबाट टाढा होऊँ भन्ने शैतानको अभिलाषा थियो। म कुनै पनि हालतमा शैतानका चाल वा युक्तिहरूमा पर्नु हुँदैनथ्यो। म साँच्चै पागल हुन्छु वा हुँदिन, जे भए पनि मैले मर्न खोज्नु हुँदैनथ्यो। मैले राम्रोसँग बाँच्नुपर्थ्यो र सबै कुरा परमेश्‍वरको हातमा छ भनेर विश्वास गर्नुपर्थ्यो। बिस्तारै, म सुत्न सकेँ र मलाई छटपटी हुन छोड्यो।

दिनहरू बित्दै गए, तर मलाई यहाँ कति बस्नुपर्छ भनेर कसैले बताएन। म हरेक दिन यी पागल मानिसहरूसँगै बस्थेँ, र समय कछुवाको गतिमा अघि बढिरहेको जस्तो लाग्थ्यो। जब घाम लाग्थ्यो, मलाई कहिले रात पर्लाजस्तो हुन्थ्यो, र जब रात पर्थ्यो, मलाई कहिले उज्यालो होलाजस्तो हुन्थ्यो। मध्यरातमा, म मेरा ब्रदर-सिस्टरहरूसँग भेला भएको र आफ्नो कर्तव्य पूरा गरेको पलहरू सम्झिन्थेँ। कहिलेकाहीँ त म सपनामा पनि ब्रदर-सिस्टरहरूसँग भएको देख्थेँ, तर बिउँझिँदा, म आफूलाई अझै पनि मानसिक अस्पतालमै थुनिएको देख्थेँ, र म ती सपनाबाट नब्युँझेको भए हुन्थ्यो भन्ने चाहन्थेँ। एक दिन, निर्देशक आँगनमा हिँडिरहनुभएको थियो, र मैले उहाँलाई सोधेँ, “म कहिले निस्कन पाउँछु?” निर्देशकले रूखो स्वरमा भने, “तँलाई कसले परमेश्‍वरमा विश्वास गर्न भन्यो! तँ परमेश्‍वरमा विश्वास गर्छेस्, जुन कुराको सरकार विरोधी छ। तँ पागल भएकी छेस्!” मैले उहाँलाई सिधै जवाफ दिइनँ। मलाई यहाँ कहिलेसम्म थुनिनुपर्छ भन्ने मात्र जान्न मन थियो, त्यसैले मैले फेरि सोधेँ। निर्देशकले रिसाउँदै मलाई औँला ठड्याए र धम्की दिए, “यदि तैँले फेरि सोधिस् भने, म तँलाई दुई वर्ष थुनिदिन्छु!” उहाँले म पागल भएको र मलाई दुई वर्ष थुन्ने कुरा गरेको सुन्दा म झन् दुखी भएँ। म त्यहाँ एक दिन पनि बस्न चाहन्नथेँ, दुई वर्ष कसरी सहने? यदि अवस्था यस्तै चलिरह्यो भने, म पागल नभए पनि, उनीहरूले मलाई यति यातना दिने थिए कि म चेतनाहीन बन्नेथिएँ, र मैले त्यसपछि परमेश्‍वरमा विश्वास गर्नै सक्नेथिइनँ। के त्यो नै मेरो अन्त्य हुनेथिएन र? म निराश भएँ, त्यसैले मैले हृदयमा परमेश्‍वरलाई पुकारेँ, र उहाँलाई मेरा स्थिति र कठिनाइहरूबारे बताएँ। पछि, मैले अगमवक्ता यर्मियाले परमेश्‍वरको इच्छा सुनाएको कुरा सम्झिएँ। के राजाले उनी पागल भएका छन् भनेर भनेका थिएनन् र? नोआले जहाज बनाउँदा के मानिसहरूले उनी पागल भए भनेर भनेका थिएनन् र? अनि अरू धेरै साँचो विश्वासीहरू र परमेश्‍वरको आराधना गर्नेहरू, के उनीहरूले परमेश्‍वरमा विश्वास गरेको कारण दियाबलसहरूले उनीहरू पागल भए भनेर भनेका थिएनन् र? त्यस्ता दुष्ट शब्दहरू दियाबलसहरूले मात्र बोल्छन्! मैले नोआका बारेमा सोचेँ, जसले परमेश्‍वरको वचन सुनेपछि १०० वर्षभन्दा बढी समय जहाज बनाउँदै बिताए, र संसारको अपमान र उपहास सहे। तर नोआले कहिल्यै गुनासो गरेनन्, न त उनी संसारका मानिसहरूबाट प्रभावित नै भए, र उनले परमेश्‍वरको आदेशबमोजिम जहाज निर्माण गरेर परमेश्‍वरको आज्ञा पूरा गरे। तर जब मैले निर्देशकले म पागल भएको र मलाई दुई वर्ष थुन्ने कुरा गरेको सुनेँ, म नकारात्मक र दुखी भएँ। के म एकदमै कमजोर भएर शैतानको जालमा फसिरहेकी थिइनँ र? यी कुराहरू सोचेर, मलाई त्यति नराम्रो लाग्नै छोड्यो। उनीहरूले मलाई जतिसुकै समय थुनेर राखे पनि वा मलाई जेसुकै भए पनि, म गुनासो नगरी समर्पित हुनेथिएँ।

तीन महिनापछि, मेरा श्रीमान्‌ मकहाँ आए र भने, “पुलिसले भनेका छन् कि तिमीले परमेश्‍वरमा विश्वास गर्दिनँ भनेर लेखिएको कागजमा हस्ताक्षर गर्‍यौ भने तिमी जुनसुकै बेला निस्कन सक्छ्यौ।” म यो नारकीय ठाउँबाट साँच्चिकै निस्कन चाहन्थेँ, तर उनीहरूले मलाई परमेश्‍वरलाई त्याग्ने कागजमा जबरजस्ती हस्ताक्षर गराउँछन् कि भनेर म डराएकी थिएँ। यदि मैले त्यसमा हस्ताक्षर गरेर परमेश्‍वरलाई धोका दिएँ भने, ममा कहिल्यै नमेटिने दाग लाग्नेथियो र म परमेश्‍वरद्वारा तिरस्कृत हुनेथिएँ। मैले कुनै हालतमा त्यो कागजमा हस्ताक्षर गर्न सक्दिनथेँ, त्यसैले मैले परमेश्‍वरलाई प्रार्थना गरेँ, “हे परमेश्‍वर, म तपाईँलाई धोका दिन चाहन्नँ। तर म कमजोर र शक्तिहीन छु, र उनीहरूले मलाई यहाँ थुनेरै राख्नेछन् कि भनेर म साँच्चै चिन्तित छु। हे परमेश्‍वर, म विश्वास गर्छु कि सबै कुरा तपाईँको हातमा छ, र म बाहिर निस्कन सक्छु कि सक्दिनँ भन्ने कुरा पनि तपाईँकै हातमा छ। म तपाईँको मुख ताक्न र तपाईँमाथि भर पर्न चाहन्छु, र म प्रार्थना गर्छु कि तपाईँले मलाई अगुवाइ गर्नुहोस् र मेरो लागि निकास बनाइदिनुहोस्।” त्यो समयमा, मैले हरेक दिन यसबारे प्रार्थना गरेँ। केही दिनपछि, म खाना खाइरहेको बेला निर्देशकले अचानक मलाई भने, “आफ्नो सामान पोको पार् अनि घर जा।” उनले मलाई घोषणामा हस्ताक्षर गर्न भनेनन्। म धेरै खुसी भएँ, किनकि परमेश्‍वरले मेरो प्रार्थना सुन्नुभएको रहेछ भनेर मैले थाहा पाएँ। परमेश्‍वरले मेरो कद साह्रै सानो छ भन्ने थाहा पाउनुभयो र ममाथि कृपा गर्नुभयो अनि मेरो लागि बाटो खोलिदिनुभयो। मैले हृदयमा परमेश्‍वरलाई धन्यवाद दिइरहेँ!

म मानसिक अस्पतालबाट निस्किएपछि, मैले फेरि परमेश्‍वरमा विश्वास गर्छु भन्ने डरले मेरा श्रीमान्‌ले मलाई माइत पठाए, र तिनले मेरी आमा र भाइलाई ममाथि निगरानी गर्न लगाए। उनीहरूले मलाई रोक्न नसक्ने देखेपछि, मेरा श्रीमान्ले मलाई जबरजस्ती आफूसँगै बाहिर काममा लगे। मैले जान नमानेकीले तिनले रिसाउँदै भने, “तँ मसँगआउन चाहँदैनस् किनकि तँ अरू विश्वासीहरू फेला पार्न चाहन्छस्, होइन त? कुनै दिन म तँलाई फेरि मानसिक अस्पताल पठाउँछु र साँच्चैको पागल बनाइदिन्छु!” मेरा श्रीमान्‌को यस्तो कुरा सुनेर, म एकदमै निराश र दुःखमय भएँ। तिनी यति निष्ठुरी होला र तिनले यस्तो कुरा भन्ला भनेर मैले कहिल्यै अपेक्षा गरेकी थिइनँ। म परमेश्‍वरका वचनहरू नसोची बस्नै सकिनँ: “हिजोआज, पछ्याउने र नपछ्याउनेहरू दुई किसिमका मानिसहरू हुन्, जसका गन्तव्यहरू फरक छन्। सत्यता जान्न र सत्यता अभ्यास गर्न पछ्याउनेहरू नै ती मानिस हुन्, जसकहाँ परमेश्‍वरले मुक्ति ल्याउनुहुनेछ। साँचो मार्ग थाहा नहुनेहरू पिशाच र शत्रु हुन्; उनीहरू प्रधान स्वर्गदूतका सन्तानहरू हुन् र विनाशका पात्रहरू हुनेछन्। अस्पष्ट परमेश्‍वरका भक्त विश्‍वासीहरू पनि, के उनीहरूचाहिँ पिशाच होइनन्? असल विवेक भएकाहरू, तर साँचो मार्ग स्वीकार नगर्ने मानिसहरू पिशाच हुन्; उनीहरूको सार भनेको परमेश्‍वरको प्रतिरोध गर्ने सार हो। साँचो मार्ग स्वीकार नगर्नेहरू परमेश्‍वरको प्रतिरोध गर्नेहरू हुन् र यस्ता मानिसहरूले धेरै कष्ट सहे पनि, उनीहरूलाई अझ पनि नष्ट पारिनेछ। संसारलाई त्याग्न अनिच्छुक हुनेहरू, आफ्ना बाबुआमासँग अलग हुन नसक्नेहरू, र आफ्नै देहका सुख-विलासहरूबाट आफैलाई मुक्त गर्न नसक्नेहरू परमेश्‍वरविरुद्ध विद्रोही हुन्छन्, र सबै विनाशका पात्रहरू हुनेछन्। देहधारी परमेश्‍वरमा विश्‍वास नगर्नेहरू पिशाच हुन्, र, यस अलावा, उनीहरूलाई नष्ट गरिनेछ” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। मेरा श्रीमान्‌ले चिनियाँ कम्युनिस्ट पार्टीका आधारहीन अफवाहहरू पत्याएका थिए र मलाई आक्रमण गर्न र सताउन परिवारका सदस्यहरूलाई उक्साएका थिए। तिनले मलाई मानसिक अस्पताल पठाउन पुलिससँग समेत मिलेमतो गरे, र मलाई पागल महिलाझैँ व्यवहार गरे। तिनलाई म बाँचे पनि मरे पनि मतलब थिएन। अहिले तिनले मलाई आफूसँगै काममा जान बाध्य पारिरहेका थिए, ताकि म परमेश्‍वरबाट टाढा होऊँ र उहाँलाई धोका दिऊँ, नत्र तिनले मलाई फेरि मानसिक अस्पताल पठाएर साँच्चैको पागल बनाइदिनेथिए। मेरा श्रीमान्‌ले हाम्रो वर्षौँको वैवाहिक सम्बन्धको कुनै पर्वाह गरेनन् र मलाई परमेश्‍वरमा विश्वास गर्नबाट रोक्न सकेसम्मको उपाय लगाए। तिनको सार नै परमेश्‍वरलाई घृणा गर्ने खालको छ। तिनी दियाबलस हुन् र परमेश्‍वरको शत्रु हुन्। मेरा श्रीमान्‌सँग विवाह भएको चौध वर्ष भइसकेको थियो, र परमेश्‍वरलाई पाउनुअघि, मैले परिवारको लागि हड्डी घोटेर काम गरेँ, छोराछोरीको हेरचाह मात्र होइन परिवार पाल्न पैसा पनि कमाएकी थिएँ। मेरा श्रीमान्‌ले म तिनलाई काम लाग्छु भन्ने देख्दा मेरो राम्रो हेरचाह गरे, तर अब जब मैले परमेश्‍वरलाई पाएँ, तिनी म पक्राउ पर्छु र परिवार पाल्न पैसा कमाउन सक्दिनँ, जसले गर्दा तिनको स्वार्थमा धक्का लाग्छ भनेर डराए। त्यसैले तिनले मलाई सताउन पटक-पटक दुर्भावपूर्ण तरिकाहरू प्रयोग गरे, जसले मेरो शरीर र मन दुवैलाई ठूलो हानि पुर्‍यायो। तिनले मलाई कहिल्यै साँचो प्रेम गरेका थिएनन्, मलाई प्रयोग मात्र गरिरहेका थिए भन्ने कुरा मलाई छर्लङ्ग भयो। मेरा श्रीमान्‌ले चिनियाँ कम्युनिस्ट पार्टीका दुष्ट कुराहरू पत्याए र तिनी पार्टीको पछि लागेका थिए, जबकि म परमेश्‍वरमा विश्वास गर्थेँ, सत्यता पछ्याउन र आफ्नो कर्तव्य पूरा गर्न चाहन्थेँ। हाम्रा बाटाहरू नितान्त फरक थिए। हामी नितान्त फरक मानिस थियौँ, र सँगै बसे पनि, हाम्रो कुरा मिल्दैनथ्यो। म तिनीसँग सम्बन्ध विच्छेद गर्न चाहन्थेँ, तर यो पनि सोच्थेँ, “मेरो छोरा अझै सानै छ—यदि हामीले सम्बन्ध विच्छेद गर्‍यौँ र म गएँ भने उसको के होला? मेरा श्रीमान्‌ले मलाई घर दिनेवाला छैन, अनि भविष्यमा म कसरी जिउने? यदि हामीले सम्बन्ध विच्छेद गरेनौँ भने, तिनले मलाई परमेश्‍वरमा विश्वास गर्नबाट रोक्नेछन्, त्यसो भए के म तिनीसँगै काममा जाउँ त?” त्यो समयमा, मैले यस कठिनाइका बारेमा परमेश्‍वरलाई प्रार्थना गरेँ, “हे परमेश्‍वर, श्रीमान्‌को सतावट भोग्नुपर्दा, मैले कुन बाटो रोज्नुपर्ने हो मलाई थाहा छैन। बिन्ती छ मलाई मार्गदर्शन गर्नुहोस् र कष्ट सहने सङ्कल्प दिनुहोस्।”

एक दिन, मैले परमेश्‍वरका वचनहरूको एउटा भजन सुनेँ:

आफ्नो सम्पूर्ण सत्त्व परमेश्‍वरको काममा अर्पण गर

१  मेरो आत्माले महान् काम गर्ने समय, र अन्यजाति राष्ट्रहरूमाझ मैले मेरो काम सुरु गर्ने समय अहिले नै हो। त्योभन्दा बढी, यो त्यो समय हो जब म सबै सृजित प्राणीहरू प्रत्येकलाई तिनीहरूको यथाक्रम श्रेणीमा राख्दै वर्गीकरण गर्छु, ताकि मेरो काम अझ छिटोछरितो रूपमा अगाडि बढ्न सकोस् र त्यो नतिजाहरू हासिल गर्न अझ बढी सक्षम होस्। त्यसैले, म तँबाट के माग गर्छु भने, अझै पनि तँ आफ्नो सम्पूर्ण सत्त्वलाई मेरा सबै काममा अर्पण गर्, अनि, अझ बढी, मैले तँमा गरेका मेरा कामलाई तँ स्पष्ट रूपमा खुट्ट्या र सही रूपमा चिन्, र तँ आफ्नो सम्पूर्ण शक्ति मेरो काममा समर्पित गर्, ताकि मेरो कामले अझ ठूला नतिजाहरू हासिल गर्न सकोस्‌। यो कुरा तैँले बुझ्नैपर्छ।

२  आपसमा होड गर्न, आकस्मिक योजना खोज्न, वा आफ्नो देहका लागि सुख खोज्नबाट टाढा बस्, ताकि मेरो काममा ढिलाइ नहोस्, र तेरो अद्भुत भविष्यमा छेकथुन नहोस्। तिमीहरूलाई जोगाउनु त कता हो कता, त्यस्ता कार्यले तिमीहरूमाथि विनाश मात्र ल्याउन सक्छ। के यो तेरो मूर्खता हुनेछैन र? तँ आज लिप्त हुने कुरा नै तेरो भविष्यलाई बिगारिरहेको कुरा हो, जबकि तैँले आज सहने पीडाले नै तेरो सुरक्षा गरिरहेको छ। तँ यी चीजहरूबारे स्पष्ट रूपमा सचेत हुनुपर्छ, ताकि आफूलाई उम्किन कठिन लाग्ने परीक्षाको सिकार हुनबाट तँ जोगिन सक्, र बाटो बिराएर बाक्लो कुहिरोभित्र छिरेर फेरि कहिल्यै सूर्य भेट्टाउन असक्षम हुनबाट जोगिन सक्। जब बाक्लो कुहिरो हट्छ, तब तैँले आफूलाई महान् दिनको न्यायमाझ पाउनेछस्‌।

—वचन, खण्ड १। परमेश्‍वरको देखापराइ र काम। सुसमाचार फैलाउने काम पनि मानिसलाई मुक्ति दिने काम नै हो

परमेश्‍वरका वचनले मलाई प्रेरित गर्‍यो अनि साहस र अभ्यासको मार्ग दियो। छोराको चिन्ता र देहको मोहका कारणले नै म श्रीमान्‌सँग अर्को ठाउँंमा काम गर्न जान सक्दिनथेँ, किनकि यदि म गएँ भने, मैले भेला हुन वा आफ्नो कर्तव्य पूरा गर्न सक्ने थिइनँ, र म परमेश्‍वरबाट टाढा हुनेथिएँ अनि मैले मुक्ति पाउने मौका गुमाउनेथिएँ। यदि मैले त्यसो गरेँ भने, मलाई पछि पछुतो हुनेथियो। हरेकको भाग्य परमेश्‍वरको सार्वभौमिकताभित्रै हुन्छ, र मेरो छोराको भाग्य पनि त्यहीँ छ। उसले कस्तो जीवन जिउनेछ र कस्तो दुःख भोग्नेछ भन्ने कुरा परमेश्‍वरले पहिले नै पूर्वनियोजन गर्नुभएको छ, र मेरो चिन्ता र फिक्री अनावश्यक थियो। म उसको साथमा भए पनि, उसले दुःख पाउँदा मैले उसलाई मद्दत गर्न सक्ने थिइनँ। मैले मेरो जीवनको भविष्य परमेश्‍वरको हातमा छ भन्ने कुरा पनि सोचेँ; मैले यसको अनुभव गर्न परमेश्‍वरमा भर पर्नुपर्छ र उहाँका सार्वभौमिकता र बन्दोबस्तहरूप्रति समर्पित हुनुपर्छ।

२०१४ को फेब्रुअरीसम्ममा, मैले फेरि मण्डलीमा आफ्नो कर्तव्य पूरा गर्न थालेकी थिएँ। एक दिन, मेरा श्रीमान्‌ले मलाई तिनीसँग घुम्न जान भने, तर मैले मानिनँ, अनि तिनले भने, “यदि तँ मसँग आइनस् भने, यो घर अबदेखि तेरो हुनेछैन, र गाडीमा बस्ने महिला पनि तँ हुनेछैनस्।” तिनको मतलब मसँग सम्बन्ध विच्छेद गर्ने थियो। मेरो मुटु टुक्रा-टुक्रा भयो र म क्रोधित पनि भएँ, र अब मैले निर्णय गर्ने बेला आएछ भन्ने मलाई थाहा भयो। तर हाम्रो घरको सबै थोक तिनलाई सुम्पिने कुरा सम्झँदा, मलाई छोड्न अलि गाह्रो भयो, त्यसैले मलाई मार्गदर्शन गर्नुहोस् भनेर मैले परमेश्‍वरलाई प्रार्थना गरेँ। ठीक त्यही बेला, परमेश्‍वरका नयाँ वचनहरू प्रकाशनमा आए। मैले परमेश्‍वरका ती वचनहरू पढेँ र अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “यदि तँ परमेश्‍वरमा विश्‍वास गर्न चाहन्छस्, र तँ परमेश्‍वरलाई प्राप्त गर्न र उहाँको सन्तुष्टि प्राप्त गर्न चाहन्छस् भने, तैँले केही कष्ट भोग्नैपर्छ र केही प्रयास लगाउनैपर्छ, अन्यथा तैँले यी कुराहरू प्राप्त गर्न सक्नेछैनस्। तिमीहरूले धेरै प्रवचन सुनेका भए पनि, सुन्दैमा ती तेरा हुन्छन् भन्‍ने होइन; तैँले तिनलाई आत्मसात् गर्नैपर्छ र तिनलाई आफ्नो बनाउनैपर्छ। तैँले तिनलाई आफ्नो जीवनमा समाहित गर्नैपर्छ र आफ्नो अस्तित्वमा ल्याउनैपर्छ, र यी वचनहरू र प्रवचनहरूलाई तेरो जिउने दिशालाई मार्गदर्शन गर्न, र तेरो जीवनमा अस्तित्वको मूल्य र जीवित हुनुको अर्थ भर्न दिनुपर्छ। यसरी, तेरा लागि यी वचनहरू सुन्नु सार्थक हुनेछ। यदि मैले बोल्ने वचनहरूले तेरो दैनिक जीवनमा एउटा मोड ल्याउँदैनन् वा तेरो जीवनमा अस्तित्वको मूल्य थप्दैनन् भने, तँ ती व्यर्थमा सुन्छस्। तिमीहरू यो बुझ्छौ, होइन र? यो बुझिसकेपछि, बाँकी कुरा तिमीहरूमै भर पर्छ। तिमीहरूले केही प्रयास लगाउनैपर्छ। तिमीहरूले हरेक कुरालाई गम्भीर रूपमा लिनुपर्छ। अन्योलमा नपर; समय उडेर जाँदैछ। तिमीहरूमध्ये धेरैजसोले एक दशकभन्दा बढी समयदेखि परमेश्‍वरमा विश्‍वास गरिसकेका छौ। यस समयलाई फर्केर हेर: तिमीहरूले कति प्राप्त गरेका छौ? यस जीवनकालमा तिमीहरूका लागि अझै कति दशक बाँकी छन्? तिमीहरूसँग धेरै समय छैन। परमेश्‍वरको कामले तँलाई पर्खन्छ कि पर्खँदैन, उहाँले तेरा लागि मौका छोड्नुभएको छ कि छैन, वा उहाँले फेरि त्यही काम गर्नुहुनेछ कि गर्नुहुनेछैन—यी कुराहरूलाई अहिलेका लागि एकातिर राख। के तँ आफ्नो जीवनका विगत दश वर्षलाई फर्काउन सक्छस्? बित्ने हरेक दिनसँगै, र तैँले चाल्ने हरेक कदमसँगै, तँसँग एक दिन कम हुन्छ। समयले कसैलाई पर्खँदैन! तैँले परमेश्‍वरमा विश्‍वास गर्नुलाई आफ्नो जीवनको एउटा प्रमुख मामिला मान्नैपर्छ, खाना, लुगा, वा अरू कुनै पनि कुराभन्दा महत्त्वपूर्ण—यसरी, तैँले नतिजाहरू पाउनेछस्। यदि तँ फुर्सदको समयमा मात्रै विश्‍वास गर्छस्, र तँ विश्‍वास गर्नमा आफूलाई अर्पित गर्दैनस्, र सधैँ अन्योलमा पर्छस् भने, तैँले केही पनि प्राप्त गर्नेछैनस्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १०)। परमेश्‍वरका वचनहरूबाट, मैले उहाँको जरुरी अभिप्राय महसुस गरेँ। परमेश्‍वर हामीले देहसुख त्यागेर आफ्नो हृदय उहाँलाई देऔँ, र सृजित प्राणीका रूपमा आफ्नो कर्तव्य पूरा गरौँ भन्ने चाहनुहुन्छ। तब मात्र जीवनको अर्थ रहन्छ। फर्केर हेर्दा, मैले धेरै वर्षदेखि परमेश्‍वरमा विश्वास गरेकी भए पनि, श्रीमान्‌को सतावटका कारण मैले भेलाहरूमा सहभागी हुन वा आफ्नो कर्तव्य सामान्य रूपमा पूरा गर्न सकेकी थिइनँ, र मैले परमेश्‍वरका वचनहरू खाएको र पिएको भए पनि, म झारा मात्र टारिरहेकी थिएँ, र म आफ्नो विश्वासमा गम्भीर थिइनँ। मैले कहिल्यै पनि परमेश्‍वरमाथिको विश्वासलाई जीवनको सबैभन्दा महत्त्वपूर्ण कुराको रूपमा लिइनँ, र मैले सत्यता प्राप्त गर्ने धेरै अवसरहरू गुमाएँ। म अझै जवान नै थिएँ, त्यसैले मैले सत्यता पछ्याउन र सत्यता प्राप्त गर्न यो बहुमूल्य समयको कदर गर्नुपर्थ्यो। यदि मैले पहिले जस्तै देहलाई सन्तुष्ट पार्न खोजिरहेँ र अलमल्ल तरिकाले परमेश्‍वरमा विश्वास गरिरहेँ भने, अन्त्यमा मेरो हातमा केही पनि हुनेथिएन। परिवार र देह पनि जोगाउन खोज्ने अनि सत्यता र मुक्ति पनि प्राप्त गर्न चाहने, यसरी दुइटा डुङ्गामा खुट्टा राखेर म अब पहिले जसरी अघि बढ्न सक्दिनथेँ। मैले परमेश्‍वरमाथिको विश्वासलाई जीवनको सबैभन्दा महत्त्वपूर्ण पछ्याइका रूपमा लिनुपर्थ्यो, किनकि सत्यता प्राप्त गरेर मात्र जीवनको अर्थ रहन्छ। एक दिन, म भेलाबाट फर्केपछि, मेरा श्रीमान्‌ले मलाई सोधे, “तँ अझै परमेश्‍वरमा विश्वास गर्छेस्? यदि त्यसो हो भने, यो घरबाट निस्केर जा र कहिल्यै फर्केर नआइज! अनि छोरा वा घर पाउँछु भनेर सोच्न पनि नसोच्!” जब मैले श्रीमान्‌ले मलाई छोरा र घर दुवै नदिने भनेको सुनेँ, मलाई मेरो जीउको मासु काटेर फ्याँकेजस्तै महसुस भयो; त्यो असाध्यै पीडादायी थियो। मैले मनमनै परमेश्‍वरलाई प्रार्थना गरेँ, र मलाई मार्गदर्शन गर्न अनुरोध गरेँ ताकि म शैतानको चालमा नफसूँ। प्रार्थना गरेपछि, मेरो मन बिस्तारै शान्त भयो, र मैले शान्तपूर्वक मेरा श्रीमान्‌लाई भनेँ, “यदि तपाईँलाई त्यस्तै लाग्छ भने, हामी सम्बन्ध विच्छेद गरेर आ-आफ्नो बाटो लाग्नुपर्छ।” भोलिपल्ट, हामी सम्बन्ध विच्छेदको प्रक्रिया पूरा गर्न नागरिक मामिला ब्यूरो गयौँ, जब म ब्यूरोबाट बाहिर निस्किएँ, मलाई साँच्चै मुक्त भएको महसुस भयो। अन्त्यमा म परमेश्‍वरमा विश्वास गर्न र आफ्नो कर्तव्य पूरा गर्न स्वतन्त्र भएँ।

यो अनुभवलाई सम्झिँदा, जब म पीडामा र कमजोर थिएँ, परमेश्‍वरले नै मलाई विश्वास दिनुभयो र उहाँका वचनहरूले नै मलाई ती कष्टकर दिनहरूमा मार्गदर्शन गरे। मलाई परमेश्‍वर सधैँ मेरो साथमा हुनुहुन्छ र उहाँले मलाई कहिल्यै छोड्नुभएको छैन भन्ने महसुस भयो, अनि परमेश्‍वरप्रतिको मेरो विश्वास पनि बढ्यो। यद्यपि मेरा श्रीमान्‌को सतावट र चिनियाँ कम्युनिस्ट पार्टीका दुष्ट दियाबलसहरूको यातनाले मलाई धेरै दुःख दियो, तर त्यो भोगेपछि, मैले मेरा श्रीमान्‌ र चिनियाँ कम्युनिस्ट पार्टीको शैतानी सार स्पष्ट रूपमा देखेँ। म अब पहिले जस्तो अन्योलमा परेकी, कमजोर, र सही र गलत छुट्याउन नसक्ने थिइनँ; परमेश्‍वरलाई पछ्याउने मेरो सङ्कल्प झन् दृढ बन्यो, र यस्तो कष्ट सहनु पनि सार्थक रहेछ भन्ने मलाई महसुस भयो। यी कुराहरू मैले आरामदायी वातावरणमा प्राप्त गर्न सक्ने थिइनँ। परमेश्‍वरलाई धन्यवाद!


३०. छोराप्रतिको मेरो आशा चकनाचुर भएपछि

चेन मो, चीन

म एउटा बौद्धिक परिवारमा जन्मेकी थिएँ। मेरा आमाबुबाले मलाई सधैँ “किताबको अघि सबै कुरा फिका हुन्छ,” “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” अनि “अरूभन्दा असल बन र पुर्खाको नाम राख” भनेर सिकाउनुहुन्थ्यो। मैले यी सोच र विचारहरूलाई आफ्नो हृदयमा स्वीकार गरेँ, र सधैँ ती लक्ष्यहरूतर्फ अघि बढ्न कडा परिश्रम गरेँ। म ज्ञान हासिल गरेर आफ्नो नियति बदल्न चाहन्थेँ, र कलेजमा पढ्न पाएँ भने सम्मानजनक जागिर पाउँछु भन्ने ठान्थेँ। म कुनै कठिन शारीरिक परिश्रम नगरी कार्यालयमा बस्न सक्ने थिएँ, अनि मानिसहरूले मलाई उच्च नजरले हेर्नेथिए। तर, मैले चाहेजस्तो भएन, र मैले कलेजमा पढ्न पाइनँ। पछि, म सिमेन्ट उत्पादन गर्ने कारखानाको कामदार बनेँ। मेरो बिहेपछि, म एक सामान्य कामदार भएकाले मेरी सासूले मलाई हेलाँ गर्नुहुन्थ्यो, र अक्सर मलाई गाह्रो पार्नुहुन्थ्यो। उहाँ मलाई एउटा घटिया कामदारबाहेक केही होइन भन्नुहुन्थ्यो। मेरी सासूले यस्ता गिज्याउने र अपमानजनक कुराहरू भन्दा मैले जवाफमा एक शब्द पनि बोल्ने आँट गर्दिनथेँ, र मलाई धेरै दुःख लाग्थ्यो। मैले आफ्नो बच्चा हुर्काउँदै शैक्षिक विषयहरू पढ्ने निर्णय गरेँ, ताकि कलेजमा पढ्न पाएपछि म अधिकृत बन्न सकूँ र मेरी सासूले मलाई फेरि कहिल्यै हेलाँ गर्न नसकून्।

सन् १९८६ मा, मैले आशा गरेजस्तै अन्ततः कलेजको प्रवेश परीक्षा दिएँ र एसोसिएट डिग्री हासिल गरेँ। डिग्री लिएपछि, म कारखानामा फर्किएँ र मलाई त्यहाँ क्याडरको पदमा बढुवा गरियो। पछि, मलाई दाना बनाउने सहायक कारखानाको निर्देशकमा बढुवा गरियो। मेरा सहपाठी र सहकर्मीहरू सबैले मेरो धेरै तारिफ गर्थे, मलाई एक शक्तिशाली महिला भन्थे, र मेरा सबै आफन्त र साथीभाइले मेरो प्रशंसा गर्थे। मलाई चिन्ने सबैले बाटोमा भेट्दा न्यानो अभिवादन गर्थे। मेरी सासूको व्यवहार पनि पहिलेभन्दा बद्लियो, र मसँग कुरा गर्दा उहाँको अनुहारमा सधैँ मुस्कान हुन्थ्यो। उहाँ छिमेकीहरूसँग मेरो क्षमताको बारेमा बडाइँसमेत गर्नुहुन्थ्यो। मैले अन्ततः शिर ठाडो पार्न सकेँ। मैले सुस्केरा हाल्दै मनमनै भनेँ, “हैसियत हुनु र नहुनुमा कत्ति धेरै फरक हुँदो रहेछ!” अरूको प्रशंसामा रमाउँदै गर्दा, मलाई आफ्नो एउटा जिम्मेवारी अझै बाँकी छ भन्ने महसुस भयो: मैले मेरो छोरालाई राम्ररी संवर्धन गर्नुपर्छ, ताकि उसले पनि मजस्तै धेरै ज्ञान हासिल गरोस् र कलेजमा पढ्न पाओस्। अनि, भविष्यमा उसले मलाई उछिनोस्, सरकारी ओहदाको करियर बनाउन सकोस्, शक्ति र हैसियत प्राप्त गरोस्, अरूभन्दा उत्कृष्ट बनोस्, र हाम्रा पुर्खाहरूको सम्मान बढाओस्। तब, उसको आमाको रूपमा, म पनि उसको सफलताको चमकमा रमाउन सक्छु। त्यसैले जब मेरो छोरा माध्यमिक विद्यालयमा पुग्यो, मैले आफ्नो चिनजान प्रयोग गरेर उसलाई सबैभन्दा राम्रो स्थानीय विद्यालयमा हाल्दिएँ, उसलाई अक्सर मेहनत गरेर पढ्न भन्थेँ, र कलेज पढेपछि मात्र राम्रो जागिर र उज्ज्वल भविष्य पाउन सकिन्छ भनेर सिकाउँथेँ। मेरो छोराले मलाई निराश पारेन, र उसको शैक्षिक प्रदर्शन सधैँ कक्षाको शीर्ष छ जनामा पर्थ्यो। उसको कक्षा शिक्षकले मलाई भन्नुभयो, “तपाईंले आफ्नो छोरालाई राम्ररी संवर्धन गर्नुपर्छ। ऊ धेरै चलाख छ, र उसमा सिङ्घुवा वा पेकिङ विश्वविद्यालयमा पढ्न सक्ने क्षमता छ।” शिक्षकले यसो भनेको सुनेपछि, म एकदमै खुसी भएँ, र सोचेँ, “मेरो छोरा चलाख छ, र उसका लागि शीर्ष विश्वविद्यालयमा पढ्न पाउनु कुनै समस्या हुनेछैन। भविष्यमा राम्रो जागिर पाउनु त उसका लागि बायाँ हातको खेल हुनेछ।” मेरो सफल करियर थियो र मेरो छोराले विद्यालयमा धेरै राम्रो गरिरहेको थियो। यसले मलाई भविष्यप्रति आशाले भरिदियो। तर, त्यसपछि जे भयो त्यो एकदमै अप्रत्याशित थियो।

सन् १९९५ को छ महिना पछिबाट, मैले ठेक्कामा लिएको दाना बनाउने सहायक-कारखाना नाफाबाट घाटामा जान थाल्यो। म यस विषयमा अत्यन्तै चिन्तित थिएँ। मलाई क्षयरोगले गम्भीर बिरामी पनि बनायो, र म यति कमजोर भएँ कि काममा जान सकिनँ, त्यसैले मैले समयभन्दा पहिल्यै ठेक्का रद्द गरेँ, र कारखानाले मलाई तलब दिएन। त्यसबेला, मेरा श्रीमान् धेरै वर्षदेखि बेरोजगार हुनुहुन्थ्यो र उहाँले कहिल्यै कुनै उपयुक्त काम पाउन सक्नुभएको थिएन। एउटा अपार्टमेन्ट किनेपछि, हाम्रो बाँकी रहेको बचत पनि लगभग सकिएको थियो। मेरो छोरा हाइस्कुल जान लागेको थियो, जुन महँगो थियो। आम्दानीको स्रोतविना, हामीले उसको पढाइमा कसरी सहयोग गरिरहन सक्थ्यौँ र? पछि, मेरा श्रीमानले अब सँगै सडकमा पसल थालेर सामान बेचौँ भन्नुभयो। मलाई धेरै पीडा भयो र सोचेँ, “म, एक सम्मानित कारखाना निर्देशक, सडकमा सामान बेच्नुपर्ने अवस्थामा पुगेँ। यदि कारखानाका मेरा सहकर्मी वा मलाई चिन्ने मानिसहरूले यो देखे भने, मेरो त पूरै इज्जत जानेछ!” तर, फेरि मैले सोचेँ, “अहिले मेरो इज्जत जान सक्छ, तर जब मेरो छोरा विश्वविद्यालय पढिसक्छ र सफल हुन्छ, उसले मलाई प्रतिष्ठा दिलाउनेछ। मेरो छोराको विश्वविद्यालय शिक्षाका लागि पैसा बचत गर्न, मेरो केही इज्जत जानु र अलिकति दुःख भोग्नु सार्थक छ।”

अप्रिल १९९८ मा, मैले सौभाग्यले सर्वशक्तिमान्‌ परमेश्‍वरको आखिरी दिनहरूको काम स्वीकार गरेँ। मैले परमेश्‍वरका वचनबाट के बुझेँ भने परमेश्‍वरको कामको यो चरण मानवजातिलाई मुक्ति दिने उहाँको अन्तिम काम हो, र यदि मानिसहरू परमेश्‍वरमा विश्वास गर्दैनन् र उहाँको मुक्ति स्विकार्दैनन् भने, उनीहरूले जतिसुकै ज्ञान हासिल गरे पनि वा उनीहरूको डिग्री वा हैसियत जतिसुकै उच्च भए पनि, उनीहरू अन्ततः नाश हुनेछन्। तर आफ्नो नियति बदल्न ज्ञानलाई पछ्याउने सोच र विचारहरू मभित्र धेरै गहिरोसँग गडेर बसेका थिए, र मैले अझै पनि मेरो छोराले अरूभन्दा असल बनेर पुर्खाको नाम राख्नेछ भन्ने आशा गरेकी थिएँ। एकाएक, मेरो छोराले हाइस्कुलको पहिलो वर्षमा हुँदा पढाइ छाडेर सेनामा भर्ती हुन चाह्यो। म छक्क परेँ, र सोचेँ, “सिपाही हुनु एउटा कठिन काम हो। त्यसमा भविष्यमा विकास हुने सम्भावना के छ र? विश्वविद्यालयमा पढेर उच्च डिग्री हासिल गरेपछि मात्र राम्रो जागिर पाउन सकिन्छ। तब मात्र माथिल्लो, राम्रो तलब भएको आधिकारिक पद प्राप्त गर्ने र उच्च ओहदाको व्यक्ति बन्ने अवसर मिल्छ।” मैले मेरो छोरालाई उसले चाहेको कुरा कदापि गर्न दिन सक्दिनथेँ। त्यसकारण, मैले उसलाई बिस्तारै सम्झाउने कोसिस गर्दै भनेँ, “बाबु, तिमी साँच्चै चलाख छौ। शिक्षकहरूले सबैले तिमी सिङ्घुवा वा पेकिङ विश्वविद्यालयका लागि राम्रो उम्मेदवार हौ भनेका छन्। विश्वविद्यालय प्रवेश परीक्षाका लागि अब दुई वर्ष मात्र बाँकी छ। यदि अहिले स्कुल छोडेर सेनामा भर्ती भयौ भने, तिमी जीवनभर पछुताउनेछौ। सिपाहीहरू सेनाबाट अवकाश पाएपछि, उनीहरूलाई जुनसुकै काममा खटाए पनि सधैँ कामदारको रूपमा वर्गीकरण गरिन्छ, र विकासको कुनै सम्भावना हुँदैन। विश्वविद्यालयको डिग्री भएपछि मात्र राम्रो जागिर पाउन सकिन्छ। कम्तीमा पनि, तिमीले डेस्कमा बसेर गर्ने जागिर, केही आधिकारिक, स्थापित पद पाउनेछौ। यदि तिमीले कडा परिश्रम गर्‍यौ भने, तिमीले पदोन्नतिका धेरै अवसरहरू पाउनेछौ। सफल करियर र हैसियत भएपछि मात्र तिमी यो समाजमा आफ्नो खुट्टा जमाउन सक्छौ। आजकाल, समाजमा प्रतिस्पर्धा यति कडा छ, र ज्ञान र डिग्रीविना, तिमी तल्लो दर्जाको मानिस हुनेछौ। म तिम्रो भविष्यका लागि नै यी सबै कुरा भन्दै छु।” बारम्बार सम्झाएपछि, ऊ मन नलागी-नलागी भए पनि विद्यालय गइरह्यो। एक बिहान, मेरा श्रीमानले हाम्रो छोरा घरमा अलमल गरिरहेको, विद्यालय जान नमानिरहेको देख्नुभयो, त्यसैले उहाँले उसलाई पिट्नुभयो। मेरो छोरा तत्काल घर छोडेर हिँड्यो र हामीले उसलाई राति अबेर मात्र भेट्टायौँ। मलाई थाहा थियो मेरो बच्चा पढ्न चाहँदैन र सेनामा भर्ती हुन चाहन्छ, तर मैले उसलाई त्यसो गर्न दिन सकिनँ। मैले उसलाई सम्झाउन सक्दो कोसिस गरेँ, र उसले बल्ल, मन नलागी-नलागी भए पनि, विद्यालय जान स्वीकार गर्‍यो। त्यसबेला, मेरो छोरा हरेक दिन निराश देखिन्थ्यो र हामीसँग बोल्न चाहँदैनथ्यो, तर मैले सोचेँ, “तिमीले यसलाई अहिले बुझ्न सक कि नसक, भविष्यमा जब तिमी प्रसिद्ध र सफल हुनेछौ, तब तिमीले हाम्रो यो श्रमसाध्य अभिप्राय बुझ्नेछौ।” पछि, ऊ साँच्चै विश्वविद्यालयमा भर्ना भयो, र म धेरै खुसी भएँ। मेरा वर्षौंको आशाले अन्ततः फल दिएको थियो। म खुसी त थिएँ, तर विश्वविद्यालय पढाउने खर्चको बारेमा पनि चिन्तित थिएँ। हाम्रो परिवारसँग उसलाई विश्वविद्यालय पढाउन थप पैसा थिएन, त्यसैले मैले आफ्नो छोराको शिक्षण शुल्क तिर्न आधा जीवन कडा परिश्रम गरेर किनेको अपार्टमेन्ट बेचिदिएँ, र बस्नका लागि रङरोगन नगरिएको एउटा अपार्टमेन्ट भाडामा लिएँ। मेरो छोराले पढाइ सक्न लाग्दा, मैले बैंकमा उसको जागिर पक्का गर्न कसैलाई १०,००० युआन तिरेँ। मैले मेरो छोराको भविष्यका लागि सबै तयारी गरेकी थिएँ, र केवल उसले डिग्री लिएर बैंकमा काम थाल्ने क्षण पर्खिरहेकी थिएँ। तर, अर्को अप्रत्याशित घटना घट्यो।

एक दिन, मेरो छोराले अन्तिम वर्षमा विश्वविद्यालय छाडिदिएको बतायो। उसले आफ्नो शिक्षण शुल्क तिरेको थिएन, त्यसैले उसले डिग्री पाउन सकेन। यो खबर सुनेर, मैले आफ्नै कानलाई विश्वास गर्न सकिनँ। के मैले गलत सुनेकी हो? तर, जब मैले मेरो छोराको शान्त भाव देखेँ, तब मलाई यो साँचो हो भन्ने थाहा भयो, र मैले रुवाइ रोक्न सकिनँ। मैले रुँदै मेरो छोरालाई गुनासो गरेँ र गाली गरेँ। म यति रिसाएँ कि मेरो सारा शरीर कमजोर भयो। मैले सोचेँ, “मैले वर्षौंदेखि उसलाई विश्वविद्यालय पठाउने अवस्था निर्माण गर्न यति मेहनत गरेकी छु। मैले त केवल ऊ सफल होस् र उसको आमाको रूपमा मलाई सम्मान दिलाओस् भन्ने आशा गरेकी थिएँ। उसले यस्तो गर्‍यो भनेर म पत्याउनै सक्दिनँ। अबदेखि मैले मानिसहरूलाई कसरी मुख देखाउने?” त्यसबेला, मलाई साँच्चै नाङ्गो तार समातेर यो सब अन्त्य गर्न मन लाग्यो। त्यस अवधिमा, म न खान सक्थेँ, न सुत्न नै। मेरो दिमाग मेरो बच्चाको भविष्यको चिन्ताले भरिएको थियो। “भविष्यमा के गर्ने?” मैले सोचेँ। “मैले उसको पढाइलाई सहयोग गर्न अपार्टमेन्ट बेचिदिएँ, र अब हामीसँग बस्ने स्थिर ठाउँ पनि छैन। आधा जीवनको कडा परिश्रम बर्बाद भयो!” जब मेरो पीडा चरममा पुग्यो, मैले परमेश्‍वरलाई मेरो पीडाबाट मलाई बाहिर निकाल्नुहोस् भनेर प्रार्थना गरेँ।

खोजीको क्रममा, मैले परमेश्‍वरका वचनहरूको एउटा भजन सुनेँ: “मानिसको भाग्य परमेश्‍वरको हातद्वारा नियन्त्रित हुन्छ”: “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिस सधैँ आफ्नै खातिर भागदौड गर्ने र व्यस्त रहने भए पनि, उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै नियति नियन्त्रण गर्न सक्थिस् भने, के तँ अझै सृजित प्राणी नै कहलिनेथिइस् र? सङ्क्षेपमा, परमेश्‍वरले जसरी काम गर्नुभए तापनि, उहाँको सबै काम मानिसका खातिर हो। यो त स्वर्ग र पृथ्वी अनि यावत् थोकलाई परमेश्‍वरले मानिसको सेवा गर्नकै निम्ति सृष्टि गर्नुभए जस्तै हो: परमेश्‍वरले मानिसका लागि चन्द्र, सूर्य अनि ताराहरू बनाउनुभयो, उहाँले मानिसका लागि जनावरहरू र वनस्पतिहरू बनाउनुभयो, उहाँले मानिसका लागि वसन्त, ग्रीष्म, शरद तथा शिशिर ऋतु इत्यादि बनाउनुभयो—यी सबै मानिसको अस्तित्वका खातिर नै बनाइएका थिए। त्यसैले परमेश्‍वरले मानिसलाई जसरी सजाय दिनुभए तापनि, न्याय गर्नुभए तापनि, यो सबै मानिसको मुक्तिको निम्ति हो। उहाँले मानिसलाई उसका दैहिक आशाहरूबाट वञ्चित गर्नुभयो भने पनि, यो अझैँ पनि मानिसलाई शुद्धीकरण गर्नका निम्ति हो, र मानिसको शुद्धीकरण मानिसको अस्तित्वका खातिर गरिन्छ। मानिसको गन्तव्य सृष्टिकर्ताको हातमा छ, त्यसैले कसरी मानिसले आफूलाई नियन्त्रण गर्न सक्थ्यो र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। मैले यो भजन बारम्बार सुनेँ। परमेश्‍वरका वचनहरू मनन गर्दा, मैले के बुझेँ भने हरेक व्यक्तिको नियतिमाथि परमेश्‍वर सार्वभौम हुनुहुन्छ र उहाँले नै यो नियोजन गर्नुभएको छ। चाहे जतिसुकै कडा प्रयास गरियोस् वा जति धेरै सङ्घर्ष गरियोस्, आफ्नो भविष्य वा नियति बदल्न सकिन्न; झन् अरूको नियति बदल्न सक्ने त कुरै भएन। मैले आफ्नो जीवनको पहिलो आधा भागलाई फर्केर हेरेँ। मैले धेरै ज्ञान हासिल गरेर आफ्नो नियति बदल्न चाहेकी थिएँ, तर पछि, कारखानाले घाटा बेहोर्‍यो र म बिरामी परेँ। मसँग राजीनामा दिनुबाहेक कुनै विकल्प थिएन। यो सबै साँच्चै मेरो हातमा थिएन। मैले मेरो छोरालाई ऊ सानो छँदादेखि नै वचन र कर्मद्वारा सिकाएकी थिएँ, यो आशामा कि उसले मैले चाहेजस्तै विश्वविद्यालय जाओस् र अधिकारी बनोस्। यो हुनका लागि मैले आधा जीवन रगत, पसिना र आँसु बगाउँदै सङ्घर्ष र बलिदान गरेँ, तर उसले मैले चाहेजस्तो गरेन, र अन्तमा उसले कहिल्यै विश्वविद्यालयको डिग्री पाएन। यी तथ्यहरूले मलाई के महसुस गराए भने मेरो छोराको राम्रो भविष्य र नियति छ कि छैन भन्ने कुरा मेरो नियन्त्रणमा छैन। चाहे मैले जतिसुकै सङ्घर्ष गरौँ वा जतिसुकै बलिदान दिऊँ, यो सबै व्यर्थ छ। यसको कारण के हो भने, म केवल एउटा सानो सृजित प्राणी हुँ, अनि परमेश्‍वर मेरो र मेरो छोराको नियतिमाथि सार्वभौम हुनुहुन्छ र उहाँले त्यसलाई नियोजन गर्नुभएको छ। म आफ्नै नियति त नियन्त्रण गर्न सक्दिनँ, तैपनि मैले मेरो छोराको भविष्य र नियति नियन्त्रण गर्न चाहेँ। म कति अज्ञानी र अहङ्कारी थिएँ! म यति धेरै पीडामा हुनुको कारण मैले परमेश्‍वरको सार्वभौमिकता बारे अलिकति पनि नबुझ्नु, र त्यसमा समर्पित हुन नसक्नु थियो। जब मैले यो बुझेँ, तब म परमेश्‍वरको सार्वभौमिकता र बन्दोबस्तमा समर्पित हुन र मेरो छोराको बारेमा गुनासो गर्न छोड्न तयार भएँ। यदि उसले साधारण जीवन जिउँछ भने, त्यो पनि परमेश्‍वरको सार्वभौमिकता र नियोजनका कारणले हो, र मैले उसलाई परमेश्‍वरमा सुम्पेर प्रकृतिलाई आफ्नै बाटो लिन दिनुपर्छ।

त्यसपछि मैले सोचिरहेँ: मेरो छोराले डिग्री नपाउँदा म किन यति धेरै पीडामा थिएँ? मैले ज्ञान र डिग्रीलाई यति धेरै महत्त्व किन दिएँ? यसको मूल कारण के थियो? मैले परमेश्‍वरका वचनहरू पढेँ: “कतिपय मानिसहरू ज्ञान भनेको यस संसारको अमूल्य कुरा हो, र तिनीहरूसँग जति धेरै ज्ञान छ, तिनीहरूको हैसियत त्यति नै ठूलो हुन्छ र तिनीहरू त्यति नै उच्चवर्गीय, त्यति नै कुलीन र सुसंस्कारी हुन्छन्, त्यसैले ज्ञान नभई नहुने कुरा हो भन्ठान्छन्। कतिपय मानिसहरू सोच्छन्, ‘यदि तिमीले आफ्नो पढाइमा राम्रो गर्‍यौ र प्रचुर ज्ञान प्राप्त गर्‍यौ भने तिमीसँग त्यो सबै हुनेछ। तिमीसँग हैसियत, पैसा, राम्रो जागिर र राम्रो भविष्य हुनेछ; तिमीले यस संसारमा ज्ञान चाहिँ राख्नुपर्छ। यदि तिमीसँग ज्ञान छैन भने, तिमीलाई सबैले हेयको दृष्टिले हेर्छन्। तिमीलाई भेदभाव गरिनेछ, र कोही पनि तिमीसँग सङ्गत गर्न इच्छुक हुनेछैन; ज्ञानविनाका मानिसहरू समाजको सबैभन्दा तल्ला तप्कामा मात्र जिउन सक्छन्।’ त्यसकारण, तिनीहरू ज्ञानलाई साँच्चिकै आराधना गर्छन्, त्यसलाई उच्च मूल्य दिन्छन् र अत्यन्तै महत्त्वपूर्ण ठान्छन्—सत्यताभन्दा पनि महत्त्वपूर्ण ठान्छन्। … तिनीहरूले त्यसलाई जसरी हेरे पनि, यो मानव सोच र दृष्टिकोणको एउटा पक्ष हो। एउटा प्राचीन भनाइ छ: ‘दश हजार पुस्तक पढ, दश हजार माइल यात्रा गर।’ यसको अर्थ के हो? यसको अर्थ यो हो कि तैँले जति धेरै पढ्छस्, तँ त्यति नै ज्ञानी र समृद्ध हुनेछस्, र तँ जुनसुकै मानिसहरूका समूहमा भए पनि, तँलाई उच्च सम्मान गरिनेछ, र तँसँग हैसियत हुनेछ। सबैले आफ्ना हृदयमा यस्ता प्रकारका विचार र दृष्टिकोणहरू बोकेका हुन्छन्। यदि कसैको परिवारसँग स्रोतसाधन नभएकोले ऊ कलेज जान र डिप्लोमा लिन असमर्थ भयो भने, यो उसका लागि जीवनभरको पछुतो हुनेछ, त्यसैले उसले आफ्ना सन्तानहरूले धेरै अध्ययन गरून्, विश्‍वविद्यालयमा पढून् र उच्च डिग्रीहरू हासिल गरून्, वा विदेशमा थप अध्ययन समेत गरून् भनी सुनिश्चित गर्ने सोच बनाउनेछ। ज्ञानका सम्बन्धमा सबैसँग हुने विचार र दृष्टिकोण यही हो; सबैले ज्ञान प्राप्त गर्ने अभिलाषा राख्छन्। त्यसकारण, धेरै आमाबुबाहरू आफ्ना छोराछोरीहरूलाई शिक्षित बनाउन र तिनीहरूको अध्ययनका लागि पैसा तिर्न कुनै मेहनत वा खर्च बाँकी राख्दैनन्—यहाँसम्म कि परिवारलाई टाट पल्टाउने हदसम्म जान्छन्। अनि कतिपय आमाबुबाहरू आफ्ना छोराछोरीहरूलाई अनुशासनमा राख्न कुन हदसम्म जान्छन्? तिनीहरूलाई रातमा तीन घण्टा मात्र सुत्न अनुमति दिने, तिनीहरूलाई निरन्तर सिक्न र अध्ययन गर्न बाध्य पार्ने, वा तिनीहरूलाई प्राचीन मानिसहरूको अनुकरण गर्न र टुप्पी कस्न लगाउने, तिनीहरूलाई पटक्कै सुत्नै नदिने समेत गर्छन्। यस्ता कथाहरू, यी दुःखद घटनाहरू प्राचीन समयदेखि हालसम्म सधैँ भइरहेकै छन्, र ती कुरा मानवजातिले ज्ञानको तृष्णा र पूजा गर्नुका परिणाम हुन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभाव परिवर्तन गर्ने अभ्यासको मार्ग)। परमेश्‍वरका वचनहरूले मेरो हृदय छोए। म “किताबको अघि सबै कुरा फिका हुन्छ,” “दश हजार पुस्तक पढ, दश हजार माइल यात्रा गर,” र “ज्ञानले तिम्रो भाग्य बदल्न सक्छ,” जस्ता शैतानी सोच र विचारहरूले बाँधिएकी थिएँ, र विशेष गरी ज्ञानको पूजा गर्थेँ। म के विश्वास गर्थेँ भने ज्ञानले उज्ज्वल भविष्यतर्फ डोऱ्याउँछ, जहाँ तिमी एक उच्च दर्जाको व्यक्ति बन्न सक्छौ र अरूद्वारा प्रशंसा पाउन सक्छौ; तब मात्र जीवन मूल्यवान् हुन्छ। म के विश्वास गर्थेँ भने ज्ञान वा डिग्री छैन भने, कडा श्रम गर्नुपर्छ र तल्लो दर्जाको जीवन जिउनुपर्छ, अरूद्वारा हेपिनुपर्छ, र आफ्नो सारा जीवन समाजको तल्लो तहमा रहनुपर्छ, कहिल्यै अगाडि बढ्न सकिन्न। म के विश्वास गर्थेँ भने ज्ञान भए सबै कुरा पाउन सकिन्छ, त्यसैले मैले बिहे गरेर बच्चा पाएपछि पनि ज्ञान हासिल गर्ने प्रयास छोडिनँ। जब म कलेजको डिग्री लिएर कारखानामा फर्किएँ, म तुरुन्तै अधिकृत बनेँ, र त्यसपछि मलाई महत्त्वपूर्ण भूमिकाहरू सुम्पेर चरण-चरणमा पदोन्नति गरियो। धेरै समय नबित्दै, हाम्रो तीन जनाको परिवार एउटा फराकिलो अपार्टमेन्टमा सर्‍यो, र मलाई देख्ने सबैले ईर्ष्याले हेर्थे र मलाई सक्रिय रूपमा अभिवादन गर्थे; कारखानामा काम गर्ने कर्मचारीहरू सबैले मेरो धेरै सम्मान गर्थे। मैले चाहेको ख्याति र प्राप्ति हासिल गरेँ, र यो सबै मेरो कडा अध्ययनबाट हासिल गरेको ज्ञान र प्राप्त गरेको डिग्रीले गर्दा भएको हो भन्ने ठान्थेँ। त्यसकारण, म ज्ञानले नियति बदल्न सक्छ भन्ने कुरामा अझ बढी विश्वस्त भएँ, र मैले मेरो छोराले उच्च डिग्री पाउनेछ र भविष्यमा सफल र प्रसिद्ध हुनेछ भन्ने आशा गरेँ, ताकि म उसको सफलताको चमकमा रमाउन सकूँ। जब मेरो छोराले मलाई सेनामा भर्ती हुन चाहेको बतायो, मैले उसको मनमा साँच्चै के कुरा खेलेको छ भनेर सोधिनँ। बरु, मैले के मात्रै विश्वास गरेँ भने सेनामा भर्ती भएपछि उसका लागि भविष्यको कुनै सम्भावना हुनेछैन, त्यसैले मैले उसलाई विश्वविद्यालय जान बाध्य पारेँ। मेरो छोराले विश्वविद्यालयमा पढ्न पाओस् भनेर मैले आफ्नो आधा जीवन काम गरेर किनेको अपार्टमेन्ट बेचिदिएँ। जब मैले मेरो छोराले अन्तिम वर्षको शिक्षण शुल्क तिरेन र उसले विश्वविद्यालयको डिग्री पाउनेछैन थाहा पाएँ, मेरा आशाहरू पूर्ण रूपमा चकनाचुर भए, र म पूर्ण निराशामा डुबेँ। मलाई त यो सब अन्त्य गरिदिउँ जस्तो मात्र लाग्यो। मलाई ख्याति र प्राप्तिले साँच्चै दृष्टिविहीन बनाएको रहेछ! वास्तवमा, सबैको नियति परमेश्‍वरको हातमा हुन्छ, र केवल ज्ञान हासिल गरेर बदल्न सकिँदैन। मैले मेरो छिमेकी, सेक्सन प्रमुख वाङको बारेमा सोचेँ, जसको शिक्षा थोरै छ तर अहिले उनी कर्मचारी ब्यूरोमा सेक्सन प्रमुख छन्; अर्कोतर्फ, मेरी एक महिला सहपाठी पेकिङ विश्वविद्यालयमा भर्ना भएकी थिइन् तर स्नातक गरेपछि धेरै वर्षसम्म उपयुक्त जागिर पाउन सकिनन्। आजकाल, जताततै जागिर नभएका विश्वविद्यालय स्नातक उतीर्णहरू छन्, र धेरै स्नातकोत्तर उतीर्णहरूले समेत औपचारिक जागिर पाउन सक्दैनन्। “ज्ञानले तिम्रो भाग्य बदल्न सक्छ” भन्ने विचार गलत छ भन्ने प्रस्ट छ, र यो पूर्ण रूपमा टिक्न नसक्ने छ। यो सत्यताको विपरीत छ। मैले परमेश्‍वरमा विश्वास गरे पनि, मैले सत्यता बुझेकी थिइनँ र मसँग खुट्ट्याउने क्षमता थिएन। मैले ज्ञान, ख्याति र प्राप्तिलाई अरू कुनै पनि कुराभन्दा महत्त्वपूर्ण ठानेँ, र यी शैतानले मानिसहरूलाई बहकाउने र निल्ने तरिकाहरू हुन् भन्ने मलाई अलिकति पनि थाहा थिएन। परमेश्‍वरका वचनहरूमा रहेको खुलासाले म अन्ततः होसमा आएँ। मैले आफ्नो हृदयमा चुपचाप परमेश्‍वरलाई प्रार्थना गरेँ, “प्रिय परमेश्‍वर, तपाईंका वचनहरूको आपूर्ति र अन्तर्दृष्टिका लागि तपाईंलाई धन्यवाद, जसले मलाई शैतानका सोच र विचारहरू खुट्ट्याउन सक्षम बनायो। म अब यी सोच र विचारहरूद्वारा बाँधिन चाहन्नँ। तपाईंले मलाई सत्यता पछ्याउने मार्गमा डोऱ्याउनुभएको होस्।”

पछि, मैले परमेश्‍वरका अझ धेरै वचन पढेँ र मानिसहरूले ख्याति र प्राप्ति पछ्याउनुको पछाडि शैतानको कपटी अभिप्राय हुन्छ भन्ने कुरा बुझेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसले भन्नेछन्, ज्ञान सिक्‍नु भनेको समयको गतिसँग पछि नपर्न वा संसारद्वारा पछाडि नछोडिनका लागि पुस्तकहरू पढ्नु र तँलाई पहिल्यै थाहा नभएका केही कुरा सिक्‍नुबाहेक केही पनि होइन। आफ्नो हातमुख जोड्नका लागि, आफ्‍नै भविष्यका खातिर, वा आधारभूत आवश्यकताहरू पूरा गर्नका लागि मात्र ज्ञान सिकिन्छ। के आधारभूत आवश्यकताहरू पूरा गर्नका लागि मात्रै, खानेकुराको समस्या समाधान गर्नका लागि मात्रै, एक दशकसम्‍म कडा अध्ययन गर्ने कुनै व्यक्ति छ? छैन, यस्तो कोही पनि छैन। त्यसो भए, कुनै व्यक्तिले किन यति वर्षसम्‍म यस्ता कष्टहरू सहन्छ? यो ख्याति र प्राप्तिका लागि नै हो। ख्याति र प्राप्तिले तिनीहरूलाई टाढामा पर्खिरहेका हुन्छन्, तिनीहरूलाई बोलाइरहेका हुन्छन्, र तिनीहरू आफ्नो लगनशीलता, कठिनाइ र सङ्घर्षमार्फत मात्रै तिनीहरू ख्याति र प्राप्तितर्फ लैजाने बाटोमा हिँड्न सक्छन्, यसरी यी कुराहरू प्राप्त गर्न सक्छन् भनी विश्‍वास गर्छन्। यस्तो व्यक्तिले आफ्नो भावी मार्गका लागि, आफ्नो भावी आनन्दका लागि र राम्रो जीवन प्राप्त गर्न यी कठिनाइहरू भोग्नैपर्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “शैतानले मानिसलाई दह्रिलो गरी आफ्नो नियन्त्रणमा राख्‍नका लागि के प्रयोग गर्छ? (ख्याति र प्राप्ति।) शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका कपटी मनसायहरू अत्यन्तै घृणापूर्ण छैनन् र? सायद आज तिमीहरू अझै पनि शैतानका कपटी मनसायहरू छर्लङ्ग देख्‍न सक्दैनौ किनभने तिमीहरूलाई ख्याति र प्राप्तिविना जीवनको कुनै अर्थ हुँदैन, र मानिसहरूले अबउसो अगाडिको बाटो देख्‍न सक्नेछैनन्, उप्रान्त आफ्ना लक्ष्यहरू देख्‍न सक्नेछैनन्, र तिनीहरूको भविष्य अँध्यारो, मधुरो र मलिन बन्नेछ भन्‍ने लाग्छ। तर, बिस्तारै, एक दिन तिमीहरू सबैले ख्याति र प्राप्ति मानिसलाई शैतानले लगाइदिने विशाल साङ्लाहरू हुन् भनी पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्ण रूपमा प्रतिरोध गर्नेछस् र शैतानले तँमाथि ल्याइदिएका साङ्लाहरूलाई पूर्ण रूपमा प्रतिरोध गर्नेछस्। जब तँ शैतानले तँमा हालिदिएका यी सबै कुराहरूबाट आफूलाई मुक्त गर्न चाहन्छस्, तब तैँले शैतानसँगको तेरो सम्‍बन्धलाई पूर्ण रूपमा तोड्नेछस् र शैतानले तँमाथि ल्याएका सबै कुरालाई साँचो रूपमा घृणा गर्नेछस्। त्यसपछि मात्र तँसँग परमेश्‍वरका निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरू कत्ति व्यावहारिक छन्। मानिसहरूले ज्ञान पछ्याउनुको पछाडिको कारण ख्याति र प्राप्ति हासिल गर्नु हो। ख्याति र प्राप्ति हासिल गर्न, मानिसहरू कडा परिश्रम गर्छन्, कठिनाइहरू भोग्छन् र यसका लागि कुनै पनि मूल्य तिर्नसमेत तयार हुन्छन्। शैतानले मानिसहरूलाई बहकाउन ज्ञानको प्रयोग गर्छ, र उनीहरूलाई नियन्त्रण गर्न ख्याति र प्राप्ति प्रयोग गर्छ, ताकि उनीहरूले थाहै नपाईकन त्यसद्वारा भ्रष्ट तुल्याइएका होऊन्। म ठ्याक्कै यस्तै थिएँ। मेरो बुबाले मलाई बाल्यकालदेखि नै के सिकाउनुभयो भने धेरै ज्ञान हासिलले मलाई एक उच्च दर्जाको व्यक्ति बनाउनेछ; ज्ञानविना, म तल्लो दर्जाको व्यक्ति मात्र बन्न सक्छु र कठिन शारीरिक श्रम गर्नुपर्छ। शिक्षकहरूले पनि हामीलाई उच्च आकांक्षाहरू राख्न, र अरूभन्दा माथि उठेर हाम्रा पुर्खाहरूको सम्मान बढाउन सिकाए। मैले थाहै नपाई, यी सोच र विचारहरू स्वीकार गरेँ। ख्याति, प्राप्ति र हैसियत पाउनका लागि, म कुनै पनि कठिनाइ सहन र कुनै पनि मूल्य तिर्न तयार थिएँ। मैले यी कुराहरू आफैँले मात्र पछ्याइनँ, छोरालाई पनि पछ्याउन बाध्य पारेँ। जब मैले मेरो छोराले डिग्री पाउन सक्दैन भन्ने थाहा पाएँ, तब मेरा सपनाहरू अचानक चकनाचुर भए, र म यति धेरै पीडामा थिएँ कि मृत्युवरण गरी त्यसबाट उम्कन समेत चाहेँ। म शैतानले मभित्र हालिदिएको ख्याति र प्राप्ति पछ्याउने विचारहरूद्वारा नियन्त्रित भएकी थिएँ। यसले मलाई ठूलो पीडा मात्र दिएन, यसले मेरो छोरालाई पनि मानसिक र शारीरिक रूपमा हानि पुऱ्यायो। शैतानले ममाथि ख्याति र प्राप्तिको अदृश्य साङ्लाहरू लगाइदियो, जसले गर्दा म निरन्तर ख्याति र प्राप्तिका लागि लड्न र कडा परिश्रम गर्न बाध्य भएँ। शारीरिक र मानसिक रूपमा थकित भए तापनि, मसँग यसबाट मुक्त हुने क्षमता थिएन। परमेश्‍वरले मलाई मुक्ति दिनुभएको कारण नै, मैले शैतानले मानिसहरूलाई हानि पुऱ्याउने तरिकाहरूबारे केही खुट्ट्याउन सकेँ। म अब ख्याति र प्राप्ति पछ्याउन मिल्दैनथ्यो। मैले सृजित प्राणीको रूपमा आफ्नो स्थानमा ठीकसँग उभिनु र परमेश्‍वरको सार्वभौमिकता र बन्दोबस्तमा समर्पित हुनुपर्थ्यो।

पछि, मैले मेरी सिस्टरलाई मेरो स्थितिको बारेमा बताएँ, र उनले मेरा लागि परमेश्‍वरका वचनहरूको एउटा खण्ड खोजिदिइन्: “सबैभन्दा पहिले, हामी आमाबुबाहरूले आफ्ना छोराछोरीहरूप्रति राख्ने यी माग र अपनाउने यी शैलीहरूलाई हेरौँ—ती सही छन् कि गलत छन्? (ती गलत छन्।) त्यसोभए, अन्ततः आमाबुबाहरूले आफ्ना छोराछोरीहरूप्रति अपनाउने यी शैलीहरूका हकमा मुख्य दोषी के हो? के यो आफ्ना छोराछोरीहरूप्रतिका आमाबुबाका अपेक्षाहरू होइनन् र? (हो।) आमाबुबासँग आफ्नो व्यक्तिपरक चेतनाभित्र आफ्ना छोराछोरीको भविष्यबारे सबै प्रकारका अनुमान, योजना, र निर्णयहरू हुन्छन्, र फलस्वरूप, तिनीहरू यी अपेक्षाहरू विकास गर्छन्। … यी आमाबुबाहरूले पूर्ण रूपमा आफ्नै प्राथमिकता र चाहनाहरूअनुसार आफ्ना छोराछोरीमाथि अपेक्षाहरू राखिरहेका हुन्छन्। के यो व्यक्तिपरक होइन र? (हो।) यो व्यक्तिपरक हो भन्नु त यसलाई राम्रोसँग प्रस्तुत गर्नु हो—वास्तवमा यो के हो? यो व्यक्तिपरकताको अर्को व्याख्या के हो? के यो स्वार्थीपन होइन र? के यो करकाप होइन र? (हो।) तँलाई कुनै निश्चित पेसा मन पर्छ, तँ अधिकारी बन्न, धनी बन्न, समाजमा आकर्षक र सफल बन्न चाहन्छस्, त्यसैले तँ आफ्ना छोराछोरीलाई पनि त्यस्तै व्यक्ति हुन र त्यस्तै मार्गमा हिँड्न लगाउँछस्। तर तिनीहरूले भविष्यमा त्यो काम गर्न सक्नेछन् कि छैनन्, वा त्यो काम साँच्चै तिनीहरूका लागि सुहाउँदो छ कि छैन भनी भन्न गाह्रो छ। अनि त्यसोभए तिनीहरूको नियति वास्तवमा के हो त? परमेश्‍वरले तिनीहरूमाथि कसरी सार्वभौमिकता राख्नुहुनेछ र तिनीहरूका लागि कसरी प्रबन्धहरू गर्नुहुनेछ? के तँलाई यी कुराहरू थाहा छ? कतिपय मानिस भन्छन्: ‘मलाई ती कुराहरूको मतलब छैन। यो मैले, एक अभिभावकका रूपमा मन पराउने कुरा हुञ्जेल ठीक छ। मलाई यो मन पर्ने हुनाले, म तिनीहरूमाथि यस प्रकारका अपेक्षाहरू राख्छु।’ के त्यो ज्यादै स्वार्थी कुरा होइन र? (हो।) यसलाई राम्रोसँग प्रस्तुत गर्दा, यो धेरै व्यक्तिपरक छ, यो केवल आफ्नै कुरा सुन्नु हो, तर वास्तवमा, यो के हो? यो एकदमै स्वार्थी कुरा हो! यी आमाबुबाहरू आफ्ना छोराछोरीको क्षमता वा प्रतिभालाई ख्याल गर्दैनन्, र तिनीहरू हरेक व्यक्तिको नियति र जीवनका लागि परमेश्‍वरले गर्नुभएका प्रबन्धहरूको वास्ता गर्दैनन्। तिनीहरू यी कुराहरूलाई ख्याल गर्दैनन्, तिनीहरू केवल इच्छाजनक सोचाइमा आधारित भएर आफ्नै प्राथमिकता र योजनाहरूलाई आफ्ना छोराछोरीमाथि जबरजस्ती लाद्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। परमेश्‍वरका वचनहरू पढेपछि, म एक्कासि होसमा आएँ। विगतमा, मैले के सोचेकी थिएँ भने मैले गरेका सबै कुरा मेरो छोराको भविष्य र नियतिका लागि थियो। परमेश्‍वरका वचनहरूमा भएको खुलासाद्वारा, मैले अन्ततः मेरा कार्यहरू पछाडिको अभिप्राय सधैँ ख्याति, प्राप्ति, र हैसियतका लागि मेरो आफ्नै चाहना तृप्त पार्नु थियो भन्ने बुझेँ। किनभने मलाई शक्ति र हैसियत मन पर्थ्यो र म एक अधिकारी बन्न चाहन्थेँ ताकि अरूले मलाई उच्च नजरले हेरून्, मैले आफ्नै रुचि र इच्छाहरू मेरो छोरामाथि लादिदिएँ। मेरो आशा भनेको उसले कडा अध्ययन गर्नेछ र भविष्यमा अरूभन्दा उत्कृष्ट बन्नेछ, उच्च आधिकारिक पद र राम्रो तलब पाउनेछ ताकि म उसको सफलताको चमकमा रमाउन सकूँ। मैले गरेका हरेक कुरा मेरो आफ्नै महत्वाकांक्षा र चाहनाहरूका लागि थियो, र मैले मेरो छोराको रुचि र चाहनाहरूलाई अलिकति पनि विचार गरेकी थिइनँ। जब मेरो छोराले ऊ विश्वविद्यालय जान नचाहेको र सेनामा भर्ती हुन चाहेको बतायो, मैले उसलाई मनाउन सक्दो प्रयास गरेँ, र उसलाई उसको इच्छाविपरीत विश्वविद्यालय जान बाध्य पारेँ। यसमा मेरो लक्ष्य उसलाई एक अधिकारीको जागिर पाएर शक्ति र हैसियत हासिल गर्ने बनाउनु थियो ताकि मैले पनि प्रतिष्ठा कमाउन सकूँ। सतहमा हेर्दा, मैले गरेको सबै कुरा मेरो छोराको भविष्य र नियतिका लागि थिए। मैले मेरो छोरालाई संवर्धन गर्न आफ्नो सबै कुरा दिएँ। तर, सारमा, यो सबै मेरो आफ्नै हैसियतको चाहना पूरा गर्नका लागि थियो, म छोरामार्फत धेरै मानिसहरूको सम्मान र प्रशंसाको आनन्द, र अझ राम्रो भौतिक जीवनको आनन्द लिन चाहन्थेँ। मैले अन्ततः स्पष्ट रूपमा के देखेँ भने मैले गरेको सबै कुरा मेरो छोराको भलाइका लागि थिएनन्। यो सबै मेरो आफ्नै महत्वाकांक्षा र इच्छाहरू पूरा गर्नका लागि थिए। मेरो प्रकृति एकदमै स्वार्थी, नीच र कुरूप थियो! मेरो छोरा वास्तवमा सरकारी जागिर खान चाहँदैनथ्यो। उसले एक पटक मलाई भनेको थियो, “आमा, म अधिकारी बन्ने खालको मान्छे नै होइन। यदि तपाईं यो समाजको सरकारी पदमा आफ्नो खुट्टा जमाउन चाहनुहुन्छ भने, तपाईंले भोजभतेर गर्न, चापलूसी गर्न, र धोका दिन सक्नुपर्छ। तपाईंसँग सही पारिवारिक पृष्ठभूमि र सम्बन्धहरू पनि हुनुपर्छ, र क्रूर र दुष्ट हुनुपर्छ। मसँग यीमध्ये कुनै पनि छैन। केवल एक साधारण व्यक्ति हुनु नै राम्रो हो।” फर्केर सोच्दा, मेरो छोराले भनेको कुरा एकदमै साँचो थियो। मैले मेरी जेठी दिदीको छोराको बारेमा सोचेँ, जो उद्योग तथा वाणिज्य ब्यूरोको उप-निर्देशक हो। उसले एक पटक मलाई भनेको थियो, “एक पटक तपाईं सरकारी पदमा प्रवेश गरेपछि, तपाईं अब आफ्नो नियन्त्रणमा रहनुहुन्न। मानिसहरू एकअर्काको विरुद्धमा षड्यन्त्र र जाल रच्छन्, र तपाईंले कसैलाई पनि आफ्नो मनको कुरा भन्न वा उनीहरूको धेरै नजिक हुन सक्नुहुन्न। तपाईंलाई थाहा हुँदैन आफूले भनेको कुनचाहिँ कुराले कसैलाई चिढ्याउँछ। तपाईं अरूलाई हानि गर्न नचाहन सक्नुहुन्छ, तर उनीहरूले अझै पनि तपाईंलाई पछाडिबाट छुरा घोप्नेछन्। तपाईंले मानिसहरूको हाउभाउमा एउटा आँखा राखेर आफ्नो जीवन जिउनुपर्छ। सरकारी पदमा जीवन बिताउनु थकाउने काम हो!” अधिकारी बन्नु राम्रो कुरा होइन। सरकारी पद एउटा ठूलो रङाइको भाँडो जस्तै हो, र यदि मेरो छोरा मैले चाहेजस्तै त्यहाँ गएको भए, तब एक दशक जतिपछि ऊ आफैँ नचाहेर पनि सबै प्रकारका खराब बानीहरूले दागिएको हुनेथ्यो। ऊ चिप्ले र छली बनेको हुनेथियो, ख्याति र प्राप्ति पछ्याउने थियो, अरूसँग प्रतिस्पर्धा गर्नेथियो, र सायद केही दुष्ट कामहरू पनि गरेको हुनेथियो। तब, उसले अब सामान्य र शान्तिपूर्ण जीवन बिताउन सक्नेथिएन। त्यसले उसको शरीर र मनमा ठूलो हानि र अनन्त पीडा निम्त्याउनेथियो। मेरो छोरा अधिकारी बन्न चाहँदैनथ्यो, र केवल एक साधारण व्यक्ति बन्न चाहन्थ्यो। के त्यो राम्रो कुरा होइन र? अब ऊसँग औपचारिक जागिर छ, र उसको मासिक तलबले उसको परिवारको जीवनयापनको खर्चलाई मूल रूपमा धान्न सक्छ। उसले मेरो परमेश्‍वरमाथिको विश्वासको विरोध गर्दैन र मण्डलीलाई उसको मद्दत चाहिने कामकुरामा सघाउन धेरै इच्छुक छ। त्यति नै धेरै राम्रो हो।

यो अनुभवपछि, मैले झन्-झन् के महसुस गरेँ भने हरेक व्यक्तिले कस्तो प्रकारको काम गर्छ र उसले कसरी आफ्नो जीवनयापन गर्छ भन्ने कुरामा परमेश्‍वर सार्वभौम हुनुहुन्छ र नियोजन गर्नुहुन्छ। जसरी परमेश्‍वर भन्नुहुन्छ: “परमेश्‍वरले कुनै व्यक्ति साधारण कामदार हुनेछ, र ऊ यो जुनीमा खान र लाउन केही आधारभूत ज्याला मात्र कमाउन सक्षम हुनेछ भनी पूर्वनियोजन गर्नुभएको छ, तर उसका आमाबुबाहरू भने, ऊ एक सेलिब्रिटी, सम्पन्न व्यक्ति, र उच्च-पदस्थ अधिकारी बन्‍नुपर्छ भनेर जिद्दी गर्छन्, र ऊ वयस्क हुनुअगावै उसको भविष्यको योजना र बन्दोबस्त गर्छन्, विविध तथाकथित मूल्यहरू चुकाउँछन्, र उसको जीवन र भविष्य पकडमा राख्ने प्रयास गर्छन्। के त्यो मूर्खता होइन र? (हो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। परमेश्‍वरका वचनहरूको यो खण्डले मलाई के महसुस गरायो भने म मूर्ख मात्र थिइनँ: म त पूरै र एकदमै बुद्धु थिएँ! मैले भोगेको सबै कष्ट मेरो आफ्नै गल्ती थियो। जब मैले मेरो छोराप्रतिको अपेक्षाहरूलाई छोडिदिएँ, नियतिसँग लड्न छोडेँ, ख्याति र प्राप्ति पछ्याउने बाटोमा हिँड्न छोडेँ, र सृजित प्राणीको स्थानमा उभिएर सकारात्मक र समर्पित मनोवृत्तिका साथ परमेश्‍वरको सार्वभौमिकतालाई स्विकार्न, सामना र अनुभव गर्न सक्षम भएँ, मैले परमेश्‍वरको बन्दोबस्तहरू अद्भुत छन् भनेर देखेँ। परमेश्‍वरलाई धन्यवाद!


३१. मैले मेरो हीनताबोध समाधान गर्ने मार्ग पाएँ

शियाओ यी, स्पेन

म सानो छँदा, मेरा आमाबुबा पैसा कमाउन व्यस्त भएर मेरो हेरचाह गर्ने समय नभएकाले उहाँहरूले मलाई हुर्काउन मेरो हजुरआमाको घरमा पठाउनुभयो। त्यो बेला परिवार नियोजन जनगणना चलिरहेको थियो, र हजुरआमाको घरमा मेरो नाम दर्ता नभएकाले, जरिवानाबाट बच्न, हरेक पटक गाउँमा परिवार नियोजनबारे जाँच हुन्थ्यो, हजुरआमाले मलाई बोकेर लुकाउनुहुन्थ्यो। छिमेकीहरूले मलाई घरपरिवार दर्ता नभएको भनेर गिज्याउँथे, “फुच्ची बेनामे” भनेर बोलाउँथे, र आमा नभएकी बच्ची भन्थे। सानो भए पनि, उनीहरू मलाई खिसी गर्दैछन् भनेर म बुझ्न सक्थेँ। मलाई धेरै दुःख लाग्थ्यो। म उनीहरूको अघि पर्न वा अन्य केटाकेटीसँग खेल्न चाहन्नथेँ। धेरैजसो समय, म घरभित्र एक्लै थुनिएर टिभी हेर्थेँ, वा हजुरआमासँग खेल्थेँ। मेरो बाल्यकाल एकदमै दमित र नीरस थियो। पछि, स्कुल जाने उमेरकी भएपछि, मेरा आमाबुबाले मलाई घर ल्याउनुभयो। म अन्तर्मुखी थिएँ, बोल्न मन पराउन्नथेँ, र मानिसहरूलाई अभिवादन गर्दिनँथेँ, त्यसैले आमाले मलाई सुस्त र बहिनीजस्ती बाठी नभएको भन्नुहुन्थ्यो। मलाई पनि आफूमा धेरै कमी छ जस्तो लाग्थ्यो, त्यसैले म मानिसहरूसँग कुरा गर्न झनै हिचकिचाउन थालेँ। बिस्तारै, मलाई अरूसँग कुराकानी गर्न गाह्रो हुन थाल्यो, र अरूसँग बोल्दा के भन्ने वा कुराकानी कसरी सुरु गर्ने भन्ने नै थाहा हुँदैनथ्यो। कहिलेकाहीँ मेरो मनमा कुराहरू हुन्थे र व्यक्त गर्न चाहेका विचारहरू हुन्थे, तर बोल्दा, डर र घबराहटले स्पष्टसँग बोल्न सक्दिनँथेँ। विशेष गरी धेरै मानिसको समूहमा अपरिचितहरूसँग बोल्दा, म यति धेरै आत्तिन्थेँ कि मेरो अनुहार रातो हुन्थ्यो। त्यसैले जहिले पनि घरमा आफन्तहरू आउँदा वा कुनै भोजमा जानुपर्दा, म सकेसम्म सधैँ पर रहन खोज्थेँ, र इन्कार गर्न नसकेमा, म एउटा कुनामा चुपचाप बसेर, अरूलाई हाँस्दै-बोल्दै गरेको हेरिरहन्थेँ।

परमेश्‍वरलाई विश्वास गर्न थालेपछि पनि म यस्तै थिएँ। मलाई याद छ, एकपटक एउटा भेलामा, मैले ५०-६० जना मानिसको उपस्थिति देखेँ। म तुरुन्तै हच्किएँ, र यति धेरै मानिसका अगाडि बोल्ने आँट गरिनँ। मेरो अभिव्यक्त गर्ने क्षमता थिएन, त्यसैले मलाई लाग्यो मैले प्रस्टसँग बोलिनँ वा अरूले मेरो कुरा बुझेनन् भने, त्यो धेरै अप्ठ्यारो र लाजमर्दो हुनेछ। त्यसैले हरेक पटक सुपरिवेक्षकले मलाई सङ्गति गर्न आग्रह गर्दा, म चुप लागेर सुन्न मात्र मन पराउँथेँ। कहिलेकाहीँ, जब म ब्रदर-सिस्टरहरूसँग व्यावसायिक सीपहरू अध्ययन गर्थेँ, सुपरिवेक्षकले हामीलाई आ-आफ्नो विचार बताउन भन्नुहुन्थ्यो, र म आत्तिन थाल्थेँ र स्पष्ट बोल्न सक्दिनँ कि भनेर डराएर सङ्गति गर्ने आँट गर्दिनँथेँ। केही पटक, अगुवाले मेरो नाम लिएर बोलाएपछि मैले सङ्गति गर्नैपर्ने भयो, र सङ्गति गर्दा, म यति धेरै आत्तिएँ कि मेरो आवाज नै बदलियो, र जति धेरै बोल्दै गएँ, मेरो अनुहार उति नै तातो हुँदै गयो। अन्त्यमा, मैले स्पष्टसँग बोल्न सकिनँ र धेरै लाज लाग्यो। मैले सोचेँ, “म किन यति बेकामे छु? म केवल आफ्नो विचार व्यक्त गर्दैछु, तर किन यति गाह्रो र तनावपूर्ण भइरहेको छ? म प्रस्टसँग बोल्न पनि सक्दिनँ, म कस्तो मूर्ख!” मैले सहकार्य गर्ने सिस्टरहरूलाई स्वाभाविक र धाराप्रवाह रूपमा सङ्गति गरेको देख्दा, मलाई धेरै ईर्ष्या लाग्थ्यो, “मसँग किन यस्तो आत्मविश्वास र साहस छैन? मलाई बोल्न वा आफ्नो विचार व्यक्त गर्न किन यति गाह्रो हुन्छ?” पछि, सुपरिवेक्षकले मलाई टोली अगुवा बनाउनुभयो। मैले मनमनै सोचेँ, “म अन्तर्मुखी छु, बोल्न सिपालु छैन, र धेरै मानिस हुँदा म बोल्ने आँट गर्दिनँ। यदि ब्रदर-सिस्टरहरूले प्रश्न सोधे र मैले स्पष्ट जवाफ दिन सकिनँ भने के होला? त्यो कत्ति अप्ठ्यारो होला?” म चाहन्थेँ सुपरिवेक्षकले अरू कसैलाई खोज्नुहोस्, र म चाहिँ चुपचाप टोलीको सदस्य भएरै बस्न पाऊँ। तर मैले कर्तव्य अस्वीकार गरेँ भने सुपरिवेक्षकमा नराम्रो छाप पर्ला भन्ने डरले मैले त्यो विचारलाई मनबाट हटाएँ। त्यसपछि ब्रदर-सिस्टरहरूको कामलाई अनुगमन गर्ने क्रममा, म अझै पनि हच्किन्थेँ, र जब उनीहरूले मलाई प्रश्न सोध्थे, म सधैँ अरूले नै जवाफ दिउन् भन्ने चाहन्थेँ, किनकि मलाई म कुराहरू प्रस्टसँग बुझाउन वा उनीहरूको समस्या समाधान गर्न सक्दिनँ होला भन्ने डर लाग्थ्यो। यसलाई टार्न नसकेको अवस्थामा, म जबर्जस्ती केही शब्द बोल्थेँ, तर म अझै पनि धेरै आत्तिएकी हुन्थेँ। आफूलाई यस्तो देख्दा, मलाई धेरै निराश लाग्यो, र के महसुस भयो भने यो स्थितिले अरूसँगको मेरो सामान्य कुराकानी र मेरो कर्तव्य पूरा गर्ने क्षमतामा निकै नै असर पारिरहेको थियो। यदि मैले यसलाई छिट्टै बदल्न सकिनँ भने, म आफ्नो कर्तव्यमा झन्-झन् निष्क्रिय हुँदै जानेछु, र यसले पक्कै पनि काममा ढिलाइ गराउनेछ। त्यसैले मैले आफ्ना समस्याहरू समाधान गर्न सचेत भई सत्यताको खोजी गर्न थालेँ।

एक दिन, मैले परमेश्‍वरका वचनहरू पढेँ जसले मेरो स्थिति ठ्याक्कै सम्बोधन गरे। परमेश्‍वर भन्‍नुहुन्छ: “अवस्था जेसुकै भए पनि, डरपोक व्यक्तिलाई केही कठिनाइ आइपर्दा, ऊ पछि हट्छ। किन ऊ यसो गर्छ? एउटा कारण के हो भने, यो उसको हीनताबोधको संवेगले गर्दा हुन्छ। उसलाई हीनताबोध हुने र उसले मानिसहरूको अघि हुने आँट नगर्ने हुनाले, उसले लिनुपर्ने दायित्व र जिम्‍मेवारीहरूसमेत लिन सक्दैन, न त आफूले आफ्‍नो क्षमता र सामर्थ्यको दायराभित्र, अनि सामान्य व्यक्तिका रूपमा आफ्नो अनुभवको दायराभित्र वास्तवमै हासिल गर्न सक्‍ने कुराको बोझ नै उठाउन सक्छ। हीनताबोधको यस संवेगले उसको मानवताको हरेक पक्षलाई असर गर्छ, यसले उसको चरित्रलाई असर गर्छ, र अवश्य नै, यसले उसको व्यक्तित्वलाई पनि असर गर्छ। मानिसहरूको समूहमा, तिनीहरूले आफ्‍ना दृष्टिकोणहरू बिरलै व्यक्त गर्छन्, र तिनीहरूले आफ्‍नो दृष्टिकोण वा राय व्यक्त गरेको तँ मुस्किलले सुन्छस्। जब तिनीहरूले कुनै समस्या सामना गर्छन्, तिनीहरू बोल्‍ने आँट गर्दैनन्, बरु निरन्तर लुरुक्‍क परेर पछि हट्छन्। थोरै मात्र मानिसहरू हुँदा, तिनीहरूले ती मानिसहरूमाझ बस्‍ने साहस बटुल्न सक्छन्, तर धेरै मानिस हुँदा, तिनीहरू कुनामा र मधुरो प्रकाश भएको ठाउँमा जान्छन्, अरू मानिसहरूको अगाडि हुने आँट गर्दैनन्। जब-जब तिनीहरूलाई आफू सही छु भन्‍ने कुरा देखाउन सक्रिय र सकारात्मक रूपमा केही भन्‍न र आफ्‍ना दृष्टिकोण र विचारहरू बताउन मन लाग्छ, तब-तब तिनीहरूलाई त्यसो गर्ने आँटसमेत आउँदैन। जब-जब तिनीहरूमा त्यस्ता विचारहरू आउँछन्, तब-तब तिनीहरूमा हीनताबोधको संवेग अचानक उर्लेर आउँछ, र तिनीहरूलाई नियन्त्रित गर्छ, दबाउँछ, र यसो भन्छ, ‘केही नभन्, तँ गतिलो छैनस्। आफ्‍ना दृष्टिकोणहरू व्यक्त नगर्, र आफ्‍ना विचारहरू आफैसँग राख्। यदि तेरो हृदयमा केही कुरा छ र तँलाई साँच्‍चै यो कुरा भन्‍न मन लागेको छ भने, यसलाई कम्प्युटरमा टिपोट गरेर राख् र मनमनै यसबारेमा गम्भीर मनन गर्। तैँले यो कुरा कसैलाई बताउनु हुँदैन। तैँले गलत कुरा भनिस् भने के गर्ने? त्यो साह्रै लाजमर्दो हुनेछ!’ यस आवाजले तँलाई यो नगर्, त्यो नगर्, यो नभन्, त्यो नभन् भनिरहन्छ, जसले गर्दा तँ आफूले भन्न चाहेको हरेक शब्द फेरि भित्रै निल्छस्। तैँले आफ्नो हृदयमा लामो समयदेखि खेलाउँदै आएको कुरा हुन सक्छ, तर जब बोल्ने समय आउँछ, तब तँ पछि हट्छस्, त्यो भन्ने हिम्मत गर्दैनस्, बोल्न लाज मान्छस्, र तँलाई यो तैँले गर्नै नहुने कुरा हो, त्यो गर्नु कुनै नियम उल्लङ्घन गर्नु वा कानुन तोड्नुजस्तै हुनेछ भन्‍ने लाग्छ। अनि जब एक दिन तँ सक्रिय रूपले आफ्नो दृष्टिकोण व्यक्त गर्छस्, तब तँलाई भित्र अतुलनीय रूपमा व्याकुल र असहज महसुस हुन्छ। अतुलनीय असहजताको यो भावना बिस्तारै हराएर गए पनि, तेरो हीनताबोधको संवेगले तँमा भएको बोल्न चाहने, आफ्नै दृष्टिकोणहरू व्यक्त गर्न चाहने, सामान्य व्यक्ति बन्न चाहने, र अरू सबैजस्तै हुन चाहने विचार, अभिप्राय र योजनाहरूलाई बिस्तारै दबाइदिन्छ। तँलाई साँच्चै नचिन्नेहरूले तँ थोरै बोल्ने व्यक्ति होस्, तँ शान्त बस्छस्, तेरो लजालु व्यक्तित्व छ, तँ भीडबाट अलग देखिन मन नपराउने व्यक्ति होस्, अरू धेरै मानिसको अगाडि बोल्दा तँलाई लाज लाग्छ र तेरो अनुहार रातो हुन्छ, अनि तँ तुलनात्मक रूपले अन्तर्मुखी छस् भन्‍ने विश्‍वास गर्छन्। वास्तवमा, तँ हीनताबोध महसुस गर्छस् भन्ने तँलाई मात्र थाहा छ। … यस संवेगलाई भ्रष्ट स्वभाव भन्न नसकिए पनि, यसले मानिसहरूमा गम्भीर नकारात्मक असर पारिसकेको छ; यसले तिनीहरूको मानवतालाई चरम रूपमा दमन गर्छ र तिनीहरूको सामान्य मानवताका विभिन्‍न संवेगहरू अनि बोली र कार्यहरूमा ठूलो नकारात्मक प्रभाव पार्छ। यी परिणामहरू एकदमै गम्भीर हुन्। सानो स्तरमा, यसले तिनीहरूको व्यक्तित्व, तिनीहरूको रुचि, र तिनीहरूको महत्त्वाकाङ्क्षालाई असर गर्छ; ठूलो स्तरमा, यसले तिनीहरूको जीवनको लक्ष्य र दिशालाई असर गर्छ। हीनताबोधको यस संवेगका कारणहरूबाट, यसको विकासबाट र यसले व्यक्तिमा ल्याउने परिणामहरूबाट, तैँले यसलाई जुनसुकै पक्षबाट हेरे पनि, के यो मानिसहरूले त्याग्नुपर्ने कुरा होइन र? (हो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरका वचनहरू पढेपछि, ममा एकदमै हीनताबोध रहेको थाहा पाएँ। परमेश्‍वरले खुलासा गर्नुभएको हीनताबोधको स्थिति र अभिव्यक्तिहरू ममा देखिन्थे। मेरो हृदय हीनताबोधले बाँधिएको थियो, र मलाई सधैँ लाग्थ्यो म विभिन्न कुराहरूमा कमजोर छु। मानिसहरूसँगको अन्तरक्रियामा, धेरै मानिसहरू हुँदा म बोल्न डराउँथेँ, वा म एउटा कुनामा लुकेर चुपचाप बस्थेँ। मेरो कर्तव्यमा, जब-जब मैले आफ्नो विचार व्यक्त गर्नुपर्ने हुन्थ्यो, म अनायासै आत्तिन्थेँ, र मेरो सोचाइ सबै जनासँग सहकार्य गरी आफ्नो कर्तव्य कसरी पूरा गर्ने भन्ने हुँदैनथ्यो, बरु, मलाई मेरो भाषा सीप कमजोर छ, मेरो भनाइले मुख्य कुरालाई छुँदैन, र अरूले नै सङ्गति गरे हुन्थ्यो भन्ने लाग्थ्यो। जब कुनै विषयमा मेरो राय वा विचार हुन्थ्यो, म बारम्बार हिचकिचाउँथेँ, सोच्थेँ, “के मैले बोल्नुपर्छ? मेरो राय सही छ त? के अरू मेरो कुरामा सहमत होलान्? आ होस्, म नबोलेकै राम्रो। बरु अरूको विचार सुन्नु नै उत्तम हुन्छ।” म अक्सर यस्ता सोचाइबाट प्रभावित हुन्थेँ, मानौं मेरो मुखमा ताल्चा लागेको र घाँटी बन्द भएको जस्तो, जसले गर्दा धेरै अवस्थामा म आफ्नो विचार र अडान व्यक्त गर्न सक्दिनथेँ। सुपरिवेक्षकले मलाई टोली अगुवा हुन भन्नुभयो, र मलाई थाहा थियो यो कर्तव्य लिएपछि, मैले आफ्नो जिम्मेवारी पूरा गर्नुपर्छ, तर हरेक पटक जब मैले कामको प्रगतिबारे सोध्नुपर्थ्यो, मेरो मुखबाट शब्द नै निस्किँदैनथ्यो, मलाई डर लाग्थ्यो म प्रस्टसँग बुझाउन सक्दिनँ र अरूले बुझ्दैनन् होला भनेर। त्यो त साँच्चै लाजमर्दो हुनेछ! त्यसैले म सधैँ राम्रो बोल्न सक्ने कसैले ब्रदर-सिस्टरहरूको प्रश्नको जवाफ देओस् भन्ने चाहन्थेँ, र म छेउमा बसेर सुन्ने र सहमति जनाउने मात्र गर्थेँ। फलस्वरूप, मैले पूरा गर्नुपर्ने जिम्मेवारीहरू पूरा गर्न सकिनँ, र म आफ्नो कर्तव्यमा झन्-झन् निष्क्रिय हुँदै गएँ। हीनताबोधको यो नकारात्मक भावनाले ममाथि साँच्चै ठूलो असर पार्‍यो, मलाई झन्-झन् डरछेरुवा र निष्क्रिय बनाउँदै लग्यो, र यहाँसम्म कि म अरूसँग सामान्य रूपमा कुराकानी गर्न पनि नसक्ने भएँ। मैले आफ्नो जिम्मेवारीको भावना र अघि बढ्ने जोश गुमाएँ, र मैले आफूलाई झन्-झन् नकारात्मक रूपमा मूल्याङ्कन गर्न र आफ्नो बारेमा फैसला सुनाउन थालेँ, र पछि हट्ने मेरो इच्छा झन् बलियो हुँदै गयो। मैले हीनताका यी भावनाले बाँधिनु र नियन्त्रित हुनु कत्ति पीडादायी छ भन्ने देखेँ।

त्यसपछि, मैले यस समस्याका समाधानहरू खोजेँ। मैले परमेश्‍वरका वचनहरू पढेँ: “यसो हेर्दा, हीनताबोध मानिसहरूमा प्रकट हुने संवेग हो; तर वास्तवमा, यसको मूल कारण शैतानको भ्रष्टता, मानिसहरू जिउने वातावरण, र मानिसहरूका आफ्नै वस्तुगत कारणहरू हुन्। सारा मानवजाति दुष्टको शक्तिको अधीनमा छ, शैतानद्वारा गहन रूपमा भ्रष्ट तुल्याइएको छ, र कसैले पनि आफ्ना छोराछोरीलाई सत्यता र परमेश्‍वरका वचनहरूअनुसार शिक्षा दिँदैन; बरु, तिनीहरू शैतानबाट आउने कुराहरूअनुसार त्यसो गर्छन्। त्यसकारण, शैतानका कुराहरू प्रयोग गरेर अर्को पुस्ता र सारा मानवजातिलाई सिकाउनुको परिणाम के हुन्छ भने यसले मानिसहरूको स्वभाव र सारलाई भ्रष्ट तुल्याउनेबाहेक मानिसहरूमा नकारात्मक संवेगहरू उत्पन्न गराउँछ। यदि उत्पन्न हुने नकारात्मक संवेगहरू अस्थायी हुन् भने, तिनले व्यक्तिको जीवनमा ठूलो प्रभाव पार्नेछैनन्। तर, यदि कुनै नकारात्मक संवेग व्यक्तिको भित्री हृदय र आत्मामा गहिरिएर गाडिन्छ र अमेट रूपमा त्यहाँ अड्किन्छ, र उसले त्यसलाई पूर्ण रूपमा बिर्सन वा त्यसबाट छुटकारा पाउन सक्दैन भने, त्यसले त्यस व्यक्तिले गर्ने सबै प्रकारका छनौटहरू, उसले सबै प्रकारका मानिस, घटना र कामकुराहरूलाई लिने तरिका, सिद्धान्तका प्रमुख मामिलाहरू सामना गर्दा उसले छनौट गर्ने कुरा, र उसले आफ्नो जीवनमा हिँड्ने मार्गलाई अनिवार्य रूपमा असर गर्नेछ—मानव समाजले हरेक व्यक्तिमा पार्ने वास्तविक प्रभाव यही हो। अर्को पक्ष चाहिँ मानिसहरूका आफ्नै वस्तुगत कारणहरू हुन्। अर्थात्, मानिसहरूले हुर्कँदै गर्दा प्राप्त गर्ने शिक्षा र सिकाइहरू, तिनीहरूले स्विकार्ने आफूलाई आचरणमा ढाल्ने तरिकाहरूका साथै सबै सोच र विचार, साथै विभिन्‍न मानवीय भनाइहरू, सबै शैतानबाट आउँछन्, त्यसैले मानिसहरूसँग आफूले सामना गर्ने यी समस्याहरूलाई सही परिप्रेक्ष्य र दृष्टिकोणबाट सम्हाल्ने र हटाउने क्षमता हुँदैन। त्यसकारण, अन्जानमै यस कठोर वातावरणको प्रभावमा परेर, र यसद्वारा दमित र नियन्त्रित भएर, मानिसले थाहै नपाई हीनताबोधको संवेगजस्ता विभिन्‍न नकारात्मक संवेगहरू विकास गर्छ, र आफूले समाधान गर्न, बदल्न, वा हटाउन नसक्ने समस्याहरूविरुद्ध लड्ने प्रयास गर्न ती प्रयोग गर्छ। मानौँ तेरा आमाबुबा, शिक्षक, तेरा अग्रज, र तँ वरपरका अरू सबैले तेरो क्षमता, मानवता, र चरित्रको अवास्तविक मूल्याङ्कन गर्छन्, र अन्ततः यसले तँलाई गर्ने भनेकै तँलाई आक्रमण गर्नु, दमन गर्नु, तेरो दम घोट्नु, तँलाई साङ्लाले बाँध्नु, र बन्धनमा पार्नु हो। अन्ततः, जब तँसँग प्रतिरोध गर्ने कुनै क्षमता हुँदैन, तब तँसँग चुपचाप आफ्ना गुनासाहरू निल्ने जीवन रोज्नु, र यस प्रकारको अन्यायपूर्ण र अनुचित वास्तविकतालाई अनिच्छापूर्वक स्विकार्ने र चुपचाप सहने छनौट गर्नुको कुनै विकल्प हुँदैन। जब तँ यो वास्तविकता स्वीकार गर्छस्, तब अन्ततः तँमा उत्पन्न हुने संवेग खुसी, सन्तुष्टि, वा सकारात्मक वा उत्थानदायी कुरा हुँदैन; तँ अझ बढी उत्प्रेरणा र दिशाको अझ ठूलो बोधका साथ जिउँदैनस्, झन् मानव जीवनका लागि सही र सटीक लक्ष्यहरू पछ्याउनु त परै जाओस्, बरु तँमा हीनताबोधको गहिरो संवेग उत्पन्न हुन्छ। जब यो संवेग तँमा उत्पन्न हुन्छ, तब तँलाई असहाय महसुस हुन्छ। जब तँ तैँले कुनै दृष्टिकोण व्यक्त गर्नुपर्ने समस्या सामना गर्छस्, तब तैँले आफूले भन्न चाहेको कुरा र आफ्नो भित्री हृदयमा व्यक्त गर्न चाहेको दृष्टिकोणलाई कतिपटक विचार गर्नेछस् भन्‍ने कसलाई के थाहा हुन्छ र, तैपनि तँ अझै पनि त्यसलाई ठूलो स्वरमा बोल्ने हिम्मत गर्नेछैनस्। जब कसैले तैँले राखेको जस्तै दृष्टिकोण व्यक्त गर्छ, तब तँलाई आफ्नो हृदयमा केवल एउटा पुष्टि—तँ अरू मानिसहरूभन्दा खराब छैनस् भन्‍ने पुष्टि महसुस हुन्छ। तर जब उही अवस्था फेरि आउँछ, तब तँ अझै मनमनै यसो भन्छस्, ‘मैले लापरबाही रूपले बोल्ने, अलग देखिने, वा आफूलाई हाँसोको पात्र बनाउने गर्नु हुँदैन। म राम्रो छैनँ, म मूर्ख छु, म बेबकुफ छु, म उल्लु हुँ। मैले लुक्न सिक्नुपर्छ; मैले केवल सुन्नुपर्छ र बोल्नु हुँदैन।’ यसबाट हामी के देख्न सक्छौँ भने, हीनताबोधको संवेग उत्पन्न हुने क्षणदेखि लिएर यो व्यक्तिको भित्री हृदयमा गहिरिएर स्थापित हुने अवस्थासम्म पुग्दा, ऊ आफ्नो स्वतन्त्र इच्छा र परमेश्‍वरले उललाई दिएका वैध अधिकारहरूबाट वञ्चित हुन्छ, होइन र? (हो।) यसरी ऊ यी कुराहरूबाट वञ्चित हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरका वचनहरू पढेपछि, मैले म किन यति डरछेरुवा भएँ र ममा यस्तो हीनताबोध किन छ भनी चिन्तन गर्न थालेँ, र मलाई मेरो विगतका कुराहरू याद आउन थाले। म सानो छँदा, परिवार नियोजन जनगणना छल्न, मलाई हजुरआमाको घरमा हुर्काइएको थियो, र म अक्सर हजुरआमासँगै भाग्नु र लुक्नु पर्थ्यो। यसले मेरो मनमा एउटा कालो छाया पार्‍यो, र म साँच्चै डरछेरुवा भएँ। मेरा आमाबुबा साथमा नभएकाले, छिमेककी एकजना आन्टीले मलाई “फुच्ची बेनामे” भनेर गिज्याउनुहुन्थ्यो, र मेरो उमेरका केटाकेटीले पनि मलाई आमा नभएकी बच्ची भनेर खिसी गर्थे। मलाई लाग्थ्यो म एउटा फुस्रो र घाम नलाग्ने आकाशमुनि जिइरहेकी छु, र मलाई एकदमै एक्लो र दमित महसुस हुन्थ्यो, म अरू केटाकेटीहरूभन्दा फरक छु भन्ने लाग्थ्यो। उनीहरूका आमा र बुबा उनीहरूको साथमा थिए, तर मेरा थिएनन्। आखिरकार, मलाई बाहिर जान मन लाग्न छाड्यो, मानिसहरू भेट्न डर लाग्न थाल्यो, र म झन्-झन् कम बोल्ने भएँ। स्कूल सुरु गरेपछि, म डराउने र असुरक्षित महसुस गर्ने भएकीले, म छुट्टीको समयमा आफ्ना सहपाठीहरूसँग बिरलै बोल्थेँ। म उनीहरू कक्षापछि कुराकानी गरेको, हाँसेको, र खेलेको हेर्थेँ, तर म केवल हेरेर ईर्ष्या मात्र गर्न सक्थेँ, सधैँ आफूलाई उनीहरूभन्दा फरक महसुस गर्थेँ। मेरो मनमा गहिरो छाप छोडेको एउटा अनुभव भाषा कक्षामा भएको थियो। मैले एउटा प्रश्नको जवाफ दिँदा मेरो आवाज सानो भएकाले, शिक्षकले व्यङ्ग्य गर्दै भन्नुभयो, “तिम्रा लागि एउटा मेगाफोन ल्याइदिनुपर्ला,” र उहाँले यसो भन्नासाथ, पूरै कक्षामा हाँसोको फोहोरा छुट्यो। त्यो क्षण, मलाई म पूरै कक्षाको हाँसोको पात्र बनेकी महसुस भयो, र म आफ्नो अनुहार लुकाउन चाहन्थेँ। मेरो औसत पढाइ र शिक्षकको हेयभाव, अनि त्यसरी गिज्याइएपछि, मेरो आत्मसम्मानमा गहिरो चोट पुग्यो। आमाबुबाकहाँ फर्केपछि, म अक्सर उहाँहरूबीच झगडा देख्थेँ, र मलाई झनै दमित र एक्लो महसुस भयो। लामो समयसम्म यो भावनात्मक स्थितिमा फसेकाले, मैले धेरै सोचाइ र भावनाहरू आफ्नो मनमा आफैले पचाउनुपर्थ्यो। म सधैँ चुपचाप बस्ने र मानिस वा परिस्थितिहरूसँगको व्यवहारमा बेढङ्गकी हुने भएकीले, मेरा आमाबुबा मप्रति रिस र असहायपन देखाउँदै, मलाई भन्नुहुन्थ्यो, “के तँ मूर्ख होस्? राम्ररी बोल्न पनि सक्दिनस्, कति लठेब्री भएकी!” समय बित्दै जाँदा, मैले म काम नलाग्ने छु र म बोल्न सिपालु छैन भन्ने कुरा स्वीकार्न थालेँ, र यी मूल्याङ्कनहरू मेरो पहिचानमा टाँसिन पुगे, जसले ममा स्थायी हीनताबोध छोडिदियो। यो बेला पनि, जब मैले आफ्नो कर्तव्यमा विचारहरू व्यक्त गर्नुपर्थ्यो, मेरो मनमा राय र विचारहरू प्रस्ट हुँदाहुँदै पनि म बोल्न अत्यन्त डराउँथेँ, मेरा कुरा अमिल्दो भएर अस्वीकृत होलान्, र म झनै कमजोर देखिनेछु भन्ने सधैँ डर लाग्थ्यो। तर वास्तविकतामा, मेरा धेरै विचार र सुझावहरू पछि उपयुक्त र विचारणीय साबित भए। यी कुराबारे चिन्तन गरेपछि, मैले आफ्नो हीनताबोधको कारणहरू अझ स्पष्टसँग बुझ्न थालेँ। बाहिरी परिस्थितिको प्रभावले गर्दा, मैले निरन्तर आफूलाई नकारात्मक रूपमा मूल्याङ्कन गरेँ र आफ्नो बारेमा फैसला सुनाएँ, र समय बित्दै जाँदा, मैले आफ्नो सक्रियता गुमाएँ, र अरूसँगको कुराकानी र आफ्नो कर्तव्यको पालना दुवैमा, म झन्-झन् निष्क्रिय र डरछेरुवा हुँदै गएँ।

मैले त्यसपछि खोजी जारी राखेँ, र मैले परमेश्‍वरका वचनहरू पढेँ: “जुनसुकै अवस्थाले तेरो हीनताबोधको संवेगलाई उत्पन्न गरे पनि वा त्यसलाई जसले वा जुनै घटनाले उत्पन्न गरे पनि, तँसँग आफ्‍नो क्षमता, सामर्थ्य, प्रतिभा, अनि चरित्रबारे सही बुझाइ हुनुपर्छ। हीनताबोध गर्नु सही कुरा होइन, न त आफूलाई ठूलो ठान्‍नु नै सही कुरा हो—ती दुवै नकारात्मक संवेगहरू हुन्। हीनताबोधले तेरो व्यवहार र विचार बाँध्‍न, र तेरो दृष्टिकोण र अडान प्रभावित पार्न सक्छ। त्यसरी नै, श्रेष्ठताबोधको पनि नकारात्मक प्रभाव हुन्छ। त्यसकारण, चाहे यो हीनताबोध होस् वा अर्को नकारात्मक संवेग, तँसँग यो संवेग उत्पन्न गराउने टिप्पणीहरूबारे सही बुझाइ हुनुपर्छ। प्रथमतः तैँले ती टिप्पणीहरू बेठिक छन् भनेर बुझ्‍नुपर्छ, र चाहे त्यो तेरो क्षमता, तेरो प्रतिभा, वा तेरो चरित्रसँग सम्‍बन्धित होस्, तिनीहरूले तेरा बारेमा गर्ने मूल्याङ्कन र निष्कर्षहरू सबै बेठिक हुन्छन्। त्यसोभए, तैँले आफूलाई सठिक रूपमा कसरी मूल्याङ्कन गर्न र चिन्‍न सक्छस्, र तँ कसरी हीनताबोधको संवेगबाट मुक्त हुन सक्छस्? तैँले परमेश्‍वरका वचनहरूलाई आफूलाई चिन्ने—तेरो मानवता कस्तो छ, तेरो क्षमता र प्रतिभा वास्तवमा कस्ता छन्, अनि तँमा के-कस्ता सामर्थ्यहरू छन् भनेर थाहा पाउने आधारका रूपमा लिनुपर्छ। … यस्तो परिस्थितिमा, तैँले सही मूल्याङ्कन गर्नुपर्छ र परमेश्‍वरका वचनहरूअनुसार आफ्‍नो सही मापन गर्नुपर्छ। तैँले के सिकेको छस् र तेरा सामर्थ्यहरू कहाँ छन् भनेर पत्ता लगाउनुपर्छ, अनि आफूले गर्न सक्‍ने जुनसुकै कुरा गर्नुपर्छ; तैँले गर्न नसक्‍ने कुराहरू, तेरा कमजोरी र अपर्याप्तहरूका हकमा भन्दा, तैँले चिन्तन गरेर तिनलाई चिन्‍नुपर्छ, र तँसँग तेरो क्षमता कस्तो छ, त्यो असल छ कि खराब छ भन्नेबारे सठिक मूल्याङ्कन र ज्ञान हुनुपर्छ। यदि तँ आफ्‍ना समस्याहरू बुझ्‍न सक्दैनस् वा तीबारे तँसँग स्पष्ट ज्ञान छैन भने, समझ भएका र आफू वरपरका मानिसहरूलाई तेरा बारेमा मूल्याङ्कन गर्न अनुरोध गर्। तिनीहरूले भन्ने कुरा सठिक भए पनि नभए पनि, कम्तीमा पनि यसले तँलाई सन्दर्भका लागि कुनै कुरा दिनेछ अनि आफूबारे आधारभूत मूल्याङ्कन वा चित्रण राख्न सक्षम बनाउनेछ। त्यसपछि तँ यस नकारात्मक संवेग—तेरो हीनताबोधको संवेग—को मूल समस्या समाधान गर्न, र त्यसबाट क्रमिक रूपमा निस्कन सक्छस्। यदि व्यक्तिले हीनताबोधको संवेगलाई खुट्ट्याउन, त्यसबाट ब्युँझन, र सत्यता खोजी गर्न सक्छ भने, त्यो संवेग समाधान गर्न सजिलो हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरका वचनहरू पढेपछि, मैले आफ्नो हीनताबोधलाई त्याग्ने मार्ग पाएँ। त्यो मार्ग थियो—परमेश्‍वरका वचनहरूको आधारमा आफूलाई वस्तुनिष्ठ र न्यायपूर्ण ढङ्गले मूल्याङ्कन गर्नु। म निरन्तर ती पुराना सम्झनामा डुबेर बस्न, विगतका छाया र अरूका गलत मूल्याङ्कनहरूले आफूलाई बाँध्न दिन, यहाँसम्म कि ती कुरालाई मेरो सोचाइ र जीवनलाई नियन्त्रण गर्न दिन सक्दिनथेँ। मैले आफूलाई परमेश्‍वरका वचनहरूअनुसार जाँच्नु र मूल्याङ्कन गर्नुपर्छ, र आफ्ना सबल र कमजोर पक्षहरूलाई सही रूपमा हेर्नुपर्छ। मैले आफ्ना बारेमा वस्तुनिष्ठ निर्णय गर्नका लागि आफ्ना वरपरका मानिसहरूको मूल्याङ्कनलाई पनि विचार गर्न सक्थेँ। मैले आफूसँग सहकार्य गर्ने ब्रदर-सिस्टरहरूले मलाई कसरी मूल्याङ्कन गर्थे भन्ने सम्झिएँ। उहाँहरू भन्नुहुन्थ्यो मेरो क्षमता औसत छ, मेरो बुझाइमा विचलन छैन, परिस्थितिहरूको सामना गर्दा मेरो आफ्नै सोचाइ हुन्छ, र म कर्तव्यमा बोझ र जिम्मेवारीको बोध गर्छु। मैले देखेँ म धेरै सक्षम र तीक्ष्ण नभए तापनि, र मेरो क्षमता धेरै उच्च नभए तापनि, म कमजोर क्षमता वा सोचाइ नभएकी व्यक्ति थिइनँ। यसबाहेक, मेरा ब्रदर-सिस्टरहरूले म अन्तर्मुखी र बोल्न कमजोर भएको कारणले मलाई घृणा गर्नुभएन। बरु, जब म डराउँथेँ र स्पष्ट बोल्न सक्दिनथेँ, उहाँहरूले मैले भन्न खोजेको कुरालाई स्पष्ट पार्न र थप्न मद्दत गर्नुहुन्थ्यो। यसले मलाई ब्रदर-सिस्टरहरूबीचको साँचो सहयोगको महसुस गरायो, जसमा कुनै होच्याइ वा घृणा थिएन।

एक दिन, मैले एउटा अनुभवात्मक लेखमा साभार गरिएको परमेश्‍वरका वचनहरूको एउटा खण्ड पढेँ, र यसले मेरो हृदयलाई केही उज्यालो बनायो अनि मेरो अन्तर्मुखी व्यक्तित्वको बन्धनबाट मलाई मुक्त गर्‍यो। सर्वशक्तिमान्‌ परमेश्‍वर भन्‍नुहुन्छ: “सामान्य मानवतामा जिउने मानिसहरू पनि धेरै शारीरिक जन्मजात प्रवृत्ति र शारीरिक आवश्यकताहरूद्वारा प्रतिबन्धित हुन्छन्। … कहिलेकहीँ मानिसहरू भावना र शारीरिक आवश्यकताहरूले बाँधिन सक्छन्, र कहिलेकहीँ तिनीहरू शारीरिक जन्मजात प्रवृत्तिका प्रतिबन्धहरू, वा समय र व्यक्तित्वका प्रतिबन्धहरूमा पर्न सक्छन्—यो सामान्य र प्राकृतिक कुरा हो। उदाहरणका लागि, कतिपय मानिसहरू सानैदेखि निकै अन्तर्मुखी हुन्छन्; तिनीहरूलाई कुरा गर्न मन पर्दैन र अरूसँग सङ्गत गर्न गाह्रो हुन्छ। तीस-चालीसको दशकमा पुगेका वयस्क अवस्थामा पनि, तिनीहरू अझै पनि यो व्यक्तित्वलाई जित्न सक्दैनन्: तिनीहरू अझै पनि बोल्नमा सिपालु हुँदैनन् वा शब्दहरू चलाउन सिपालु हुँदैनन्, न त तिनीहरू अरूसँग सङ्गत गर्नमा नै सिपालु हुन्छन्। तिनीहरू अगुवा बनेपछि, यो व्यक्तित्वको विशेषताले निश्‍चित हदसम्म तिनीहरूको कामलाई सीमित र अवरोध गर्छ, र यसले प्रायजसो तिनीहरूलाई हैरान र निराश तुल्याउँछ, तिनीहरूलाई अत्यन्तै बन्धनमा परेको महसुस गराउँछ। अन्तर्मुखी हुनु र बोल्न नचाहनु सामान्य मानवताको प्रकटीकरणहरू हुन्। ती सामान्य मानवताका प्रकटीकरणहरू भएका हुनाले, के तिनलाई परमेश्‍वरप्रतिका अपराधहरू मानिन्छ? अहँ, ती अपराधहरू होइनन्, र परमेश्‍वरले तिनलाई सही रूपमा लिनुहुनेछ। तेरा समस्या, खराबी, वा त्रुटिहरू जेसुकै भए पनि, यीमध्ये कुनै पनि परमेश्‍वरका नजरमा समस्याहरू होइनन्। तैँले सामान्य मानवताको अन्तर्निहित अवस्थाहरूअन्तर्गत रहेर कसरी सत्यता खोजी गर्छस्, सत्यता अभ्यास गर्छस्, सत्यता सिद्धान्तहरू अनुसार कार्य गर्छस्, र परमेश्‍वरको मार्ग पछ्याउँछस् भन्‍ने कुरा मात्रै परमेश्‍वर हेर्नुहुन्छ—परमेश्‍वर यी कुराहरू हेर्नुहुन्छ” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। म सधैँ आफूलाई अन्तर्मुखी र बोल्न कमजोर भएकोमा घृणा गर्थेँ, र मलाई अक्सर सहपाठी र सहकर्मीहरूले हेला गर्ने र होच्याउने गर्थे, तर परमेश्‍वर भन्नुहुन्छ यी कुरा सामान्य मानवताका अभिव्यक्तिहरू हुन्। मैले अन्ततः के बुझेँ भने अन्तर्मुखी हुनु र बोल्न कमजोर हुनु गलत होइन, र यो लाज मान्नुपर्ने कुरा पनि होइन। एक व्यक्तिको जन्मजात व्यक्तित्व परिवर्तन गर्न सकिँदैन, र परमेश्‍वरको काम मानिसको व्यक्तित्व परिवर्तन गर्नु होइन, अन्तर्मुखीलाई बहिर्मुखी बनाउनु, वा बोल्न सिपालु नभएकालाई वाक्पटु बनाउनु होइन। बरु, परमेश्‍वरको काम मानिसको भ्रष्ट स्वभावलाई शुद्ध पार्नु र परिवर्तन गर्नुमा केन्द्रित छ, र परमेश्‍वरले सामान्य मानवताभित्रका कमी-कमजोरीलाई दोष दिनुहुन्न। परमेश्‍वरले हेर्नुहुने कुरा व्यक्तिले सत्यताको खोजी गर्न, र उहाँका वचनहरू सुन्न अनि त्यसअनुसार अभ्यास गर्न सक्छ-सक्दैन भन्ने हो। यो कुरा बुझेपछि, म आफ्नो अन्तर्मुखी व्यक्तित्व वा बोल्ने कमजोर सीपले गर्दा चिन्तित हुन छाडेँ, र मैले आफूलाई घृणा गर्न पनि छाडेँ। मैले आफ्ना कमी-कमजोरीलाई सही रूपमा व्यवहार गर्नुपर्छ, र मेरा विचार व्यक्त गर्नुपर्दा, मैले सधैँ “म सक्दिनँ; म अन्तर्मुखी र बोल्न कमजोर छु” भन्ने सोच्नुहुँदैन बरु, मैले आफ्नो जिम्मेवारी पूरा गर्नुपर्छ र सिद्धान्तअनुसार काम गर्नुपर्छ। आफ्नो कर्तव्यमा अगाडि बढ्दै, मैले सचेत भई परमेश्‍वरका वचनहरूअनुसार अभ्यास गरेँ।

पछि, मैले कामको अनुगमन गर्दा, केही ब्रदर-सिस्टरहरूलाई आफ्नो कर्तव्यमा निष्क्रिय पाएँ। मैले उनीहरूलाई अलि घच्घच्याउने सोचेँ, तर जब मैले सन्देश पठाउन लागेकी थिएँ, मैले चिन्तित हुँदै सोचेँ, “मैले यो कसरी भन्नुपर्ला? के उनीहरूले सन्देशमा सक्रिय प्रतिक्रिया देलान्? यदि उनीहरूले मलाई प्रश्न सोधे र मैले स्पष्ट जवाफ दिन सकिनँ भने, त्यो निकै लाजमर्दो हुनेछ!” यस्तो सोचेपछि, मैले सन्देश पठाउने आँट गरिनँ। मलाई फेरि आफ्नो हीनताबोधले बाँधिएकी महसुस भयो। मैले केही दिनअघि पढेका परमेश्‍वरका वचनहरूलाई सम्झिएँ: “तेरा समस्या, खराबी, वा त्रुटिहरू जेसुकै भए पनि, यीमध्ये कुनै पनि परमेश्‍वरका नजरमा समस्याहरू होइनन्। तैँले सामान्य मानवताको अन्तर्निहित अवस्थाहरूअन्तर्गत रहेर कसरी सत्यता खोजी गर्छस्, सत्यता अभ्यास गर्छस्, सत्यता सिद्धान्तहरू अनुसार कार्य गर्छस्, र परमेश्‍वरको मार्ग पछ्याउँछस् भन्‍ने कुरा मात्रै परमेश्‍वर हेर्नुहुन्छ—परमेश्‍वर यी कुराहरू हेर्नुहुन्छ” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। त्यो क्षण, मलाई लाग्यो मसँग एउटा दिशा र मार्ग छ। मेरा ब्रदर-सिस्टरहरूले सक्रिय प्रतिक्रिया दिए पनि नदिए पनि, मैले आफ्नो जिम्मेवारी पूरा गर्नुपर्छ। त्यसैले मैले उनीहरूलाई काममा जाँगर चलाउन सन्देश पठाएँ। जब उनीहरूले मलाई केही प्रश्न सोधे, मैले जानेजति जवाफ दिएँ, र यसरी अभ्यास गर्दा मलाई सहज महसुस भयो। मैले परमेश्‍वरका वचनहरू साँच्चिकै मानिसहरूले कसरी काम गर्नुपर्छ भन्ने दिशा र मापदण्ड रहेको अनुभव गरेँ।

पछि, एकजना सिस्टरले मलाई चिन्तन गर्न सम्झाउनुभयो: हीनताबोधबाट प्रभावित हुनुबाहेक, म आफ्नो कर्तव्यमा सधैँ निष्क्रिय हुँदा र पछि हट्दा मलाई कुन भ्रष्ट स्वभावले बाँधिरहेको थियो? ती सिस्टरले मलाई परमेश्‍वरका वचनहरूको एउटा खण्ड पठाउनुभयो, त्यसपछि मात्रै मैले आफ्नो हीनताबोध पछाडि रहेको जड कारण थाहा पाएँ। सर्वशक्तिमान्‌ परमेश्‍वर भन्‍नुहुन्छ: “परिवारले एकदुई वटा भनाइले मात्रै होइन, अनगिन्ती प्रसिद्ध उद्धरण र उक्तिहरूको बाढीद्वारै मानिसहरूलाई सिकाउने गर्छ। उदाहरणको लागि, के तेरो परिवारका अग्रज र आमाबुबाले प्रायजसो ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्‍ने भनाइ उल्लेख गर्दैनन् र? (हो।) तिनीहरूले तँलाई यसो भनिरहेका हुन्छन्: ‘मानिसहरूले आफ्नो प्रतिष्ठाकै खातिर बाँच्नुपर्छ। मानिसहरूले आफ्नो जीवनकालमा राम्रो छवि बनाउन र अरूको मनमा राम्रो छाप छोड्नबाहेक अरू केही खोज्नु हुँदैन। तिमीले जोसँग कुरा गरे पनि, तिनीहरूसँग मिठासपूर्ण शब्दहरू बोल, चिप्लो घस्ने र दया देखाउने शब्दहरू मात्र बोल, र तिनीहरूलाई नचिढ्याऊ। बरु, अझ धेरै असल कामकुरा र दयालु कार्यहरू गर।’ परिवारले सिकाउने कुराको यो विशेष प्रभावले मानिसहरूको व्यवहार वा आचरणका सिद्धान्तहरूमा निश्चित प्रभाव पार्छ, जसको परिणामस्वरूप तिनीहरूले अपरिहार्य रूपमा ख्याति र प्राप्तिलाई ठूलो महत्त्व दिन्छन्। अर्थात्, तिनीहरूले आफ्नो ख्याति, प्रतिष्ठा, मानिसहरूको मनमा तिनीहरूले सिर्जना गर्ने छाप, र तिनीहरूले गर्ने हरेक काम र व्यक्त गर्ने हरेक रायबारे अरूले गर्ने मूल्याङ्कनलाई ठूलो महत्त्व दिन्छन्। मानिसहरूले ख्याति र प्राप्तिलाई ठूलो महत्त्व दिन्छन्, त्यसैले ती प्रसिद्ध भनाइहरूका शब्दहरू र परम्परागत संस्कृतिमा कामकुराहरूसँग व्यवहार गर्ने सिद्धान्तहरू तिनीहरूको हृदयमा हाबी हुन्छन्, यहाँसम्म कि तिनलाई पूर्ण रूपमा ओगट्छन्। थाहै नपाईकन, तिनीहरूले सत्यता र सिद्धान्तहरूअनुसार आफ्नो कर्तव्य निर्वाह गरिरहेका छन् कि छैनन् भन्‍ने कुरालाई महत्त्वहीन देख्न थाल्छन्, र तिनीहरूले त्यस्ता विचारहरूलाई पूर्ण रूपमा त्याग्न पनि सक्छन्। तिनीहरूको हृदयमा, ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्ने जस्ता शैतानी दर्शनहरू र परम्परागत संस्कृतिका चर्चित भनाइहरू अत्यन्तै महत्त्वपूर्ण बन्छन्। … तैँले गर्ने सबै कुरा सत्यता अभ्यासका लागि गरेको हुँदैनस्, न त परमेश्‍वरलाई सन्तुष्ट पार्नको लागि गरेको हुन्छस्, बरु, यो त तेरो आफ्नै प्रतिष्ठाको लागि गरेको हुन्छस्। यस तरिकाले, तैँले गर्ने सबै कुरा स्वतः के बनेको हुन्छ? यो एउटा धार्मिक कार्य बनेको हुन्छ। तेरो सार के बनेको हुन्छ? तँ फरिसीको ठेट उदाहरण बनेको हुन्छस्। तेरो मार्ग के बनेको हुन्छ? यो एक ख्रीष्टविरोधीको मार्ग बनेको हुन्छ। परमेश्‍वरले यसलाई यसरी नै चित्रण गर्नुहुन्छ। त्यसकारण, तैँले गर्ने सबै कुराको सार परिवर्तन भएको छ, यो अहिले फरक भएको छ; तैँले सत्यता अभ्यास गरिरहेको वा सत्यता पछ्याइरहेको हुँदैनस्, बरु ख्याति र प्राप्ति पछ्याइरहेको हुन्छस्। अन्त्यमा, परमेश्‍वरको नजरमा तेरो कर्तव्य निर्वाह एक शब्‍दमा भन्दा मानकअनुरूप छैन। यस्तो किन हुन्छ? किनभने तँ परमेश्‍वरले तँलाई सुम्पनुभएको कुरामा वा सृजित प्राणीको रूपमा तैँले पूरा गर्नुपर्ने कर्तव्यमा नभई आफ्नो प्रतिष्ठाप्रति मात्र अर्पित छस्। … किनकि तैँले गर्ने सबै कुरा सारमा आफ्‍नो ख्यातिको खातिर मात्र हुन्छ, र ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्‍ने भनाइ अभ्यास गर्नको खातिर मात्र हुन्छ—यो सत्यतालाई पछ्याउनु होइन। तैपनि तँ आफैलाई यो कुरा थाहै छैन। तँलाई यो भनाइमा कुनै गल्ती छैन भन्‍ने लाग्छ, किनभने, के मानिसहरू आफ्नो ख्यातिका लागि जिउँदैनन् र? यस्तो आम भनाइ नै छ, ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ।’ यो भनाइ निकै सकारात्मक र जायज देखिन्छ, त्यसैले तैँले अचेतन रूपमै यसका सिकाइने कुराका प्रभावहरू स्विकार्छस् र यसलाई सकारात्मक कुरा ठान्छस्। एकपटक यो भनाइलाई सकारात्मक ठानेपछि, तैँले अचेतन रूपमै यसलाई पछ्याइरहेको र अभ्यास गरिरहेको हुन्छस्। साथै, तैँले अनजानमा र भ्रममा परेर यसलाई सत्यता मापदण्ड ठान्छस्। जब तैँले यसलाई सत्यता मापदण्ड ठान्छस्, तब परमेश्‍वरले भन्‍नुभएको कुरा तँभित्र घुस्न छोड्छ, र तैँले उहाँको कुरा बुझ्न पनि सक्दैनस्। तैँले अन्धाधुन्ध रूपमा ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्‍ने यो आदर्श वाक्य अभ्यास गर्छस् र त्यहीअनुसार व्यवहार गर्छस्, र तैँले अन्त्यमा यसबाट प्राप्त गर्ने कुरा भनेको राम्रो प्रतिष्ठा हो। तैँले पाउन चाहेको कुरा पाएको हुन्छस्, तर त्यसो गर्ने क्रममा तैँले सत्यता उल्लङ्घन गरेको र त्यागेको हुन्छस्, र मुक्ति पाउने मौका गुमाएको हुन्छस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। परमेश्‍वरका वचनहरूबाट मैले के बुझेँ भने म सधैँ “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भन्ने विचारबाट गहिरोसँग प्रभावित भएकी रहेछु, अनि मैले सधैँ आफ्नो प्रतिष्ठालाई उच्च महत्त्व दिएकी र अरूले मेरो बारेमा के सोच्छन् भनेर धेरै वास्ता गरेकी रहेछु। म एउटा कठपुतली जस्तै थिएँ, गरिमा र हैसियतले बाँधिएकी। मैले सुपरिवेक्षकले मलाई टोली अगुवा बनाउनु वास्तवमा मेरा लागि कसरी तालिम लिने एउटा ठूलो अवसर थियो भन्ने सम्झेँ। ब्रदर-सिस्टरहरूसँग कुराकानी गर्दा र मिलेर सिक्दा, त्यो मेरा लागि आफूमा भएको कमीलाई पूरा गर्ने राम्रो अवसर पनि थियो। यदि मेरा विचारहरू गलत भए, ब्रदर-सिस्टरहरूले मलाई कुनै पनि विचलनहरू सच्याउन मद्दत गर्न सक्थे। तर म सधैँ आफ्नो गरिमाले बाँधिएकी थिएँ, र जब मैले धेरै मानिस छन् र मैले आफ्नो विचार साझा गर्नुपर्छ भन्ने देख्थेँ, मेरो पहिलो प्रतिक्रिया सधैँ “म यो सक्दिनँ” भन्ने हुन्थ्यो। म आफ्ना कमी-कमजोरी खुलासा होलान्, र ब्रदर-सिस्टरहरूमा मेरो नराम्रो छाप पर्ला र उनीहरूले मलाई हेला गर्लान् कि भनेर डराउँथेँ। फलस्वरूप, मैले भन्नुपर्ने कुरा भनिनँ वा पूरा गर्नुपर्ने जिम्मेवारीहरू पूरा गरिनँ, जसले मलाई आफ्नो कर्तव्य पूरा गर्नमा धेरै निष्क्रिय बनायो। मैले आफ्नो व्यक्तिगत गरिमा र हैसियतलाई धेरै महत्त्व दिएँ। आफ्नो गरिमा र हैसियतको रक्षा गर्न, मैले सत्यताको अभ्यास गर्ने र आफ्ना जिम्मेवारी पूरा गर्ने धेरै अवसरहरू गुमाएँ, र मैले पवित्र आत्माको काम प्राप्त गर्ने धेरै मौकाहरू गुमाएँ। मैले सचेत भई सत्यताको अभ्यास गर्नु थियो र अब गरिमा वा हैसियतका लागि जिउनु हुँदैनथ्यो।

पछि, कामको आवश्यकताले गर्दा, मैले अर्को टोलीमा आफ्नो कर्तव्य पूरा गर्नुपर्‍यो, र टोली अगुवाले मलाई ब्रदर-सिस्टरहरूको कामको अनुगमन गर्न र समूह भेलाहरूको अगुवाइ गर्न भन्नुभयो। मैले मनमनै सोचेँ, “म बोल्न सिपालु छैन। यदि मैले कुराहरू स्पष्टसँग बताइनँ, र ब्रदर-सिस्टरहरूले बुझेनन् भने, के मानिसहरूले मलाई हेला गर्दैनन् होला र?” मलाई अलि डर र बेचैनी महसुस भयो। तर मैले के बुझेँ भने परमेश्‍वरले मलाई बोझ बोकाउन र अझ बढी तालिम दिनका लागि यो कर्तव्य ममाथि आउन दिनुभएको थियो। त्यसैले, मैले यो कर्तव्य स्वीकारेँ। सुरुमा, ब्रदर-सिस्टरहरूसँग भेला गर्दा, मैले आफ्नो सहकर्मीसँग मिलेर सञ्चालन गर्थेँ, र सङ्गति गर्नुअघि म अझै पनि डराउँथेँ, राम्रोसँग सङ्गति गरिनँ भने, ब्रदर-सिस्टरहरूले मलाई हेला गर्नेछन् भनेर चिन्तित हुन्थेँ। तर जब मैले यो मेरो कर्तव्य हो भनेर सोचेँ, तब मैले जिम्मेवारीको भावना महसुस गरेँ, र म साहसपूर्वक सङ्गति गर्न सकेँ। सङ्गतिको क्रममा मलाई डर लागे पनि, केही सङ्गतिपछि, परमेश्‍वरका वचनहरूमा गहिरिएर सोच्दै गएपछि, मलाई सङ्गति गर्दा डर लाग्न छाड्यो। मेरो सङ्गति राम्रो भयो कि नराम्रो भयो भनेर मैले धेरै वास्ता गरिनँ, र मैले धेरै सहज महसुस गरेँ। मैले यो सानो परिवर्तन पनि गर्न सक्नु परमेश्‍वरका वचनहरूको मार्गदर्शनको नतिजा थियो। परमेश्‍वरलाई धन्यवाद!


३२. के “स्त्रीले आफ्नो प्रशंसकका लागि आफूलाई सुन्दर बनाउँछे” भन्‍ने विचार सही छ?

यीफेई, चीन

चीनमा प्राचीन कालदेखि नै, “स्त्रीले आफ्नो प्रशंसकका लागि आफूलाई सुन्दर बनाउँछे” भन्ने एउटा भनाइ छ। धेरै स्त्रीहरू आफ्नो आकर्षकता देखाउन र आफूलाई मन पराउने पुरुषहरूलाई खुसी पार्न, आफूलाई सजाउन र सिँगारपटार गर्न निकै कोसिस गर्छन्। म पनि अपवाद थिइनँ। जब म सत्र वर्षकी थिएँ, म प्रान्तीय राजधानीको एउटा सीपमूलक विद्यालयमा भर्ना भएँ। मैले आफ्नो गाउँको घर छोडेँ र पढ्नका लागि ठूलो सहरमा आएँ। सबै कुरा एकदमै नयाँ र अद्भुत थियो। पढाइको क्रममा, मेरो भेट मेरो प्रेमीसँग भयो, र हामी प्रायः कुराकानी र भेटघाट गर्थ्यौँ। उसमा राम्रो छाप छोड्न, भेट्दा म सधैँ आफूलाई राम्ररी सिँगार्थेँ। उसले पनि मलाई प्रायः आफ्नो परिवार र साथीभाइहरूसँग भेट गराउँथ्यो। तिनीहरू सबै मलाई निकै मन पराउँथे र प्रायः मेरो सुन्दरता र आकर्षकताको प्रशंसा गर्थे। जब-जब तिनीहरू मेरो तारिफ गर्थे, मेरो प्रेमी असाध्यै खुसी हुन्थ्यो। ऊ भन्थ्यो, मलाई बाहिर लैजाँदा उसलाई गर्व महसुस हुन्थ्यो, त्यसैले ऊ जहाँ गए पनि मलाई सँगै लैजान सधैँ इच्छुक हुन्थ्यो। त्यो बेला, हामी अभिन्‍न थियौँ। पछि, हामीले विवाह गर्‍यौँ। सुरुमा, ऊ मेरो धेरै ख्याल राख्थ्यो। मलाई याद छ, म गर्भवती हुँदा, मलाई धेरै नै वाकवाकी लाग्थ्यो, र म केही खान-पिउन सक्दिनथेँ। ऊ काममा बाहिर हुँदा पनि सधैँ मेरो बारेमा सोच्थ्यो, र समय पाउने बित्तिकै मेरो हेरचाह गर्न घर आउँथ्यो। मलाई निकै सान्त्वना महसुस हुन्थ्यो। तर हाम्रो बच्चा जन्मेपछि, मेरो जीवन उथलपुथल भयो। मेरो शारीरिक बनावट बदलियो, र म पहिले जस्तो पातली वा सुन्दरी रहिनँ। हरेक दिन, म हाम्रो बच्चाको हेरचाह गर्दागर्दै थाकेर चूर हुन्थेँ, र मसँग सिँगारिने न त समय हुन्थ्यो न त मुड नै। मलाई एक युवतीबाट एक थकित गृहिणीमा बदलिएको देखेर, मेरो श्रीमानको मनोवृत्ति पनि पहिलेको जस्तो रहेन। उसले मलाई बाहिर लैजान छोड्यो, बरु ऊ प्रायः हरेक दिन आफ्ना केटाहरूको सङ्गतमा बरालिन्थ्यो, र मसँग घरमा बिरलै बस्थ्यो। जब म उसलाई म र हाम्रो बच्चासँग आराम गर्न बाहिर जाऊँ भन्थेँ, ऊ झन्झट मान्थ्यो, तर यदि उसका साथीहरूले बोलाए भने, ऊ दोस्रो पटक नसोची तुरुन्तै गइहाल्थ्यो। उसलाई कुकुर पाल्न मन पर्थ्यो, र एक पटक, मैले ढोका राम्ररी बन्द गरिनँ, र मैले ध्यान नदिएको बेला, कुकुर दगुरेर बाहिर गयो र फर्किएन। ऊ त्यही कुरामा मसँग रिसायो र दुई दिनसम्म घर आएन। यस्ता घटनाहरू धेरै हुन्थे। मलाई लाग्थ्यो, ऊ मेरो पटक्कै वास्ता गर्दैन, र म गहिरो पीडामा थिएँ। सुरुमा, मेरो श्रीमानको मनोवृत्ति किन यति धेरै बदलियो भनेर मैले बुझ्न सकिनँ। एक दिन, मेरो नाता पर्ने भाइकी पत्नी मेरो घरमा आइन्, र उनले त मेरो गिल्ला गर्दै यतिसम्म भनिन्, “आजकाल ऐना हेरेकी छस्? तँ कत्ति झुत्रे देखिएकी छस्—कुनचाहिँ पुरुषले तँलाई चाहँदो हो? तेरो श्रीमान् किन घर आउन मन गर्दैन, थाहा छ? तेरो जस्तो अनुहार हेर्न घर फर्कनुपर्ने भए त म पनि फर्कन्नथेँ होला।” उनका कुराले मलाई निकै चोट पुग्यो। मेरो श्रीमानले मसँग यस्तो व्यवहार गर्नुको कारण म पहिले जस्तो सुन्दरी नभएर रहेछ, र ऊ मदेखि वाक्क भएको रहेछ। उसका लागि, म यस्तो कुरा थिएँ, जुन न त उसलाई मन पर्थ्यो, न त ऊ फ्याँक्न नै सक्थ्यो। म असाध्यै पीडामा थिएँ, तर यो अवस्थालाई कसरी ठिक गर्ने भनेर मलाई थाहा थिएन। पछि, मैले आफ्नो शारीरिक बनावट परिवर्तन गर्ने कोसिसबाट सुरु गर्ने निर्णय गरेँ। मैले सौन्दर्य उपचार र तौल घटाउनमा ध्यान दिन थालेँ। तौल घटाउन, म प्रायः तौल घटाउने औषधि खान्थेँ र शरीरलाई आकर्षक देखाउने कपडाहरू किन्थेँ। मैले अकुपन्चर र कपिङ पनि गराएँ। मैले तौल घटाउनका लागि हर किसिमका तरिकाहरू अपनाएँ। तौल घटाउने चक्करमा मैले अति गरेकोले, मलाई अक्सर चक्कर लाग्ने र वाकवाकी लाग्ने गर्थ्यो, र जब अवस्था निकै खराब हुन्थ्यो, म ओछ्यानमा पल्टिरहँदा हल्लिन पनि सक्दिनथेँ। म असाध्यै पीडामा थिएँ र यसरी आफूलाई बर्बाद गर्न चाहन्नथेँ, तर जब म आफ्नो श्रीमानको मन जित्ने कुरा सोच्थेँ, म दाँत किटेर पीडा सहन्थेँ। मेरो कडा परिश्रमले रङ्ग ल्यायो—मेरो तौल घटाउने प्रयासमा लागिरहेर, म अन्ततः धेरै पातली भएँ। मेरो श्रीमानले मलाई फरक नजरले हेर्न थाल्यो, र उसले मलाई पहिलेभन्दा धेरै राम्रो व्यवहार गर्‍यो। कहिलेकाहीँ, उसले मलाई आफ्ना साथीहरूसँगको जमघटमा पनि लैजान्थ्यो। मेरो लामो समयदेखि हराएको खुसी अन्ततः फर्केर आएजस्तो लाग्यो, र म असाध्यै खुसी भएँ। मेरो मनमा, “स्त्रीले आफ्नो प्रशंसकका लागि आफूलाई सुन्दर बनाउँछे” भन्ने भनाइ साँच्चै अर्थपूर्ण रहेछ भन्ने कुरा झनै पक्का भयो।

तर राम्रा दिनहरू धेरै टिकेनन्। मेरा परिवर्तनहरू मेरो श्रीमानको नजरमा केही समयका लागि मात्रै नौलो कुरा भए जस्तो देखियो, र समय बित्दै जाँदा, ऊ आफ्नो पुरानै बानीमा फर्कियो, पहिले जस्तै मसँग घरमा बिरलै समय बिताउँथ्यो। सामाजिक भेटघाटमा जानु नपर्दा पनि, ऊ घरमा या त सुत्थ्यो या त टिभी हेर्थ्यो, ऊ लगभग कहिल्यै मेरो वास्ता वा मसँग सामान्य कुराकानी गर्दैनथ्यो। म गहिरो रूपमा दुःखी र निराश थिएँ। त्यतिबेला मैले आफ्नो जागिर छोडेकी थिएँ र आफ्ना सबै सामाजिक सङ्गतहरू त्यागेकी थिएँ, र मैले आफ्ना सबै आशाहरू उसैमाथि राखेकी थिएँ। उसको खातिर, मैले घरको सबै काम मात्र गरिनँ, हाम्रो परिवारका साना बच्चा र बूढापाकाको हेरचाह पनि गरेँ, साथसाथै उसको मन जित्‍नका लागि तौल घटाउनमा र सौन्दर्य उपचारमा ध्यान दिएँ। तर बदलामा, मैले उसको उदासीनता र बेवास्ता बाहेक केही पाइनँ। म अक्सर एक्लो, असहाय, पीडामा, र निराश महसुस गर्थेँ। कयौँ पटक, म सडकमा वा नहरको किनारमा एक्लै हिँड्थेँ, र साँच्चै यो सब सिध्याइदिऊँ जस्तो लाग्थ्यो। तर जब म आफ्नो सानो बच्चा र बूढा आमाबुबाका बारेमा सोच्थेँ, म हरेस खान सक्दै सक्दिनथेँ। पटक-पटक, म आकाशतिर हेर्थें, र आफ्नो मनमा चिच्याइरहन्थेँ, “हे ईश्‍वर! मेरो जीवन किन यति पीडादायी छ? मैले के गर्नुपर्छ?”

पछि, परमेश्‍वरको आखिरी दिनहरूको मुक्ति मकहाँ आयो, र भेलाहरूमा दाजुभाइ-दिदीबहिनीहरूसँग परमेश्‍वरका वचनहरू खाँदै-पिउँदै, मैले परमेश्‍वरले दिनरात मानवजातिको हेरचाह गरिरहनुभएको छ, तर मानवजातिलाई शैतानले भ्रष्ट तुल्याएको छ भन्ने कुरा बुझेँ। हामी कहाँबाट आएका हौँ, कहाँ जाँदैछौँ, र झन् कसरी जिउनुपर्छ भन्ने हामीलाई थाहा छैन। हामी केवल पीडामा असहाय भएर सङ्घर्ष गर्न सक्छौँ। यो सबै किन हुन्छ भने, हामी परमेश्‍वरका वचनहरू सुन्दैनौँ र उहाँको हेरचाहको बाटोबाट तर्केका छौँ, र शैतानले हामीलाई भ्रममा पारेर हानि पुऱ्याएको कारणले यसो भएको हो। मैले एक सृजित प्राणीका रूपमा, व्यक्तिले सत्यता पछ्याउनुपर्छ र आफ्नो कर्तव्य पूरा गर्नुपर्छ, र तब मात्र जीवनको अर्थ हुन्छ भन्ने कुरा पनि महसुस गरेँ। जब मैले दाजुभाइ-दिदीबहिनीहरूले सुसमाचार प्रचार गरिरहेको, आफ्नो कर्तव्य पूरा गरिरहेको, र हरेक दिन सार्थक र आनन्दित जीवन जिइरहेको देखेँ, मलाई असाध्यै ईर्ष्या लाग्यो। मेरा दिनहरू भान्साको काम र मेरो श्रीमानको वरिपरि घुम्थे। म एउटा मामुली जीवन जिइरहेकी थिएँ, र परिणाम स्वरूप, मैले केही पनि पाइनँ, र मलाई कुल्चिएको, चोटैचोटले भरिएको र असहनीय पीडाले थिचिएको अवस्थामा छोडियो। यस्तो जीवनको के मूल्य वा अर्थ थियो र? मैले मेरो मनमा खोजतलास गरेँ र यस्तो सोधेँ, “के साँच्चै मैले चाहेको जीवन यही हो? होइन। होइन, यो होइन। म यसरी बाँच्न सक्दिनँ।” त्यसैले मैले मण्डलीमा आफ्नो कर्तव्य पूरा गर्न थालेँ।

त्यतिबेला, मैले “स्त्रीले आफ्नो प्रशंसकका लागि आफूलाई सुन्दर बनाउँछे” भन्ने धारणा सही हो कि होइन भनेर सोचेकी थिइनँ, न त मेरो पछ्याइमा कुनै समस्या छ कि भनेर नै विचार गरेकी थिएँ। पछि जब मैले परमेश्‍वरले “स्त्रीले आफ्नो प्रशंसकका लागि आफूलाई सुन्दर बनाउँछे” भन्ने भनाइका भ्रामक पक्षहरूलाई खुलासा गर्नुभएको बारे पढेँ, तब मात्र मैले मलाई भएका सबै कुराहरूलाई फर्केर हेर्न थालेँ, र मेरा विगतका पछ्याइहरू कति वाहियात र बेतुके थिए भनेर मनन गर्न र बुझ्न थालेँ। सर्वशक्तिमान्‌ परमेश्‍वर भन्‍नुहुन्छ: “‘स्त्रीले आफ्नो प्रशंसकका लागि आफूलाई सुन्दर बनाउँछे’ भन्‍ने भनाइले नै महिलालाई पुरुषभन्दा असमान स्थानमा राख्छ। महिलाहरूले पुरुषहरूलाई खुसी पार्न, पुरुषहरूको खुसीका खातिर जिउन, र कसैले उनीहरूलाई मन पराउँदा र प्रशंसा गर्दा सम्मान महसुस गर्नका लागि आफूलाई सुन्दर बनाउनुपर्छ भनेर यसले तोक्छ। यो असमानता हो; यो आफैमा नै महिलाको न्यून हैसियतको साँचो प्रतिबिम्ब हो। ‘स्त्रीले आफ्नो प्रशंसकका लागि आफूलाई सुन्दर बनाउँछे’ भन्‍ने भनाइको तात्पर्य के हो भने चाहे महिलालाई आफ्‍नो सुन्दर रूपका कारण अरूले मन पराऊन्, वा सुन्दर देखिनका लागि आफूलाई कसरी सजाउने भन्‍ने थाहा पाएका कारण पुरुषहरूको स्‍नेह आकर्षित गरून्, उसलाई यसको कारण खुसी र गौरवान्वित महसुस हुनुपर्छ। यो आफैमा पनि महिलाहरूलाई गिराउनु हो। यो भनाइले महिलाहरूलाई तिनीहरूको अस्तित्वको मूल्य, तिनीहरूको खुसीको स्रोत भनेको तिनीहरूलाई मन पराउने कुनै व्यक्ति हुनु हो, र यदि त्यस्तो व्यक्ति छैन भने, तिनीहरूलाई अभागी र व्याकुलता महसुस हुनुपर्छ, र कसैले पनि तिनीहरूलाई किन मन पराउँदैन, अनि महिलाका रूपमा, तिनीहरूले व्यर्थको र असफल जीवन जिइरहेका छन् कि छैनन् भन्‍ने बारेमा चिन्तन गर्नुपर्छ भनेर भन्छ। त्यसोभए, के ‘स्त्रीले आफ्नो प्रशंसकका लागि आफूलाई सुन्दर बनाउँछे’ भन्‍ने भनाइ महिलालाई अपमान गर्नु होइन र? (हो।) ‘स्त्रीले आफ्नो प्रशंसकका लागि आफूलाई सुन्दर बनाउँछे’ भन्‍ने वाक्यांशमा, के प्रशंसकले प्रायजसो पुरुषलाई जनाउँदैन र? यो भनाइले नै पनि पुरुषलाई मालिकको स्थानमा, महिलाभन्दा माथि राख्छ। यसको अर्थ महिलालाई पुरुषले—मालिकले—मन पराउँछ र कदर गर्छ भने, उसले त्यस कुराप्रति सम्मान महसुस गर्नुपर्छ। यदि कुनै पुरुषले—मालिकले—उसलाई मन पराउँदैन भने, उसमा केही गलत छ, ऊ प्रेम गर्न लायक छैन, ऊ जीवनमा असफल छे, र ऊ महिला बन्‍न योग्य छैन। हेर् त, यसले पुरुषहरूको हैसियतलाई थाहा नपाउने तरिकामा उचाल्छ, जसले तिनीहरूलाई स्त्रीहरूको घाँटीमा टेक्ने तुल्याउँछ। ‘स्त्रीले आफ्नो प्रशंसकका लागि आफूलाई सुन्दर बनाउँछे’ भन्‍ने भनाइको त्रुटि यहीँ छ” (वचन, खण्ड ७। सत्यताको पछ्याइबारे। सत्यता कसरी पछ्याउने (१४))। परमेश्‍वरका वचनहरू पढेपछि, मैले “स्त्रीले आफ्नो प्रशंसकका लागि आफूलाई सुन्दर बनाउँछे” भन्ने वाक्यांश आफैमा गलत छ भन्ने बुझेँ। पुरुषहरूलाई स्त्रीभन्दा माथि राखेर, यसले निस्सन्देह स्त्रीहरूको अवमूल्यन गर्छ। यसले गर्दा स्त्रीहरू अचेतन रूपमै पुरुषहरूलाई आफ्नो शिर ठान्‍न, स्त्रीहरूको जीवन पुरुषहरूको वरिपरि घुम्नुपर्छ भन्ने सोच्न, र पुरुषहरूको निगाह र प्रशंसा पाउँदा खुसी हुन पुग्छन्। यो धारणाले स्त्रीहरूलाई पुरुषको निगाह र प्रशंसाविना, उनीहरूको जीवनको कुनै मूल्य छैन, मानौँ, अन्तर्निहित रूपमै, स्त्रीहरू पुरुषहरूको आनन्दका लागि मात्र जिउँछन् भन्ने सोच्न लगाउँछ। यो दृष्टिकोण एकदमै वाहियात र स्त्रीहरूप्रति अन्यायपूर्ण छ। किशोरी अवस्थादेखि नै, म यो भनाइबाट गहिरो रूपमा प्रभावित थिएँ। मैले एउटी स्त्रीले पुरुषको स्नेह जित्न सकी भने, उसको जीवन खुसी र निस्फिक्र हुनेछ भन्ने विश्वास गरेकी थिएँ। त्यसैले मैले लामो समयदेखि मलाई माया र हेरचाह गर्ने श्रीमान् पाउने सपना देखेकी थिएँ, र हामी बूढो हुँदै जाँदा उसको हात समातेर हिँड्नु नै साँच्चै सुखी जीवन जिउने एकमात्र तरिका हो भनी सोचेकी थिएँ। पछि, मैले मेरो वर्तमान श्रीमानलाई भेटेँ, र त्यतिबेला, म जवान, सुन्दरी, र राम्रो शारीरिक बनावटकी थिएँ, र उसले मलाई साँच्चै मन पराउँथ्यो। जब ऊसँग समय हुन्थ्यो, ऊ मलाई रमाइलो गर्न बाहिर लैजान्थ्यो, र ऊ मलाई आफ्नो परिवार र साथीहरूसँग पनि भेट गराउँथ्यो। सबैले मेरो रूपको प्रशंसा गर्थे, र यसले उसलाई मप्रति झनै मायालु बनाउँथ्यो। म यो अद्भुत प्रेममा डुबेकी थिएँ र असाध्यै खुसी महसुस गर्थेँ। त्यो प्रेमलाई ताजा राख्‍न, हामी भेट्दा हरेक पटक म आफ्नो रूपमा धेरै ध्यान दिन्थेँ ताकि उसले मेरो सबैभन्दा आकर्षक पक्ष देखोस्। विवाहपछि, मैले बच्चा जन्माएँ, र म एक युवतीबाट एक थकित गृहिणीमा बदलिएँ। मेरो श्रीमानको मप्रतिको मनोवृत्ति झन् खराब हुँदै गयो, र उसको प्रशंसा बिस्तारै तिरस्कारमा बदलियो। मेरो श्रीमानको निगाह जित्न र हाम्रो सुखी दाम्पत्य जीवन कायम राख्‍न, मैले सौन्दर्य उपचार गराएँ, तौल घटाएँ, र आफूलाई परिवर्तन गर्न हरसम्भव जुक्ति लगाएँ। यसको अर्थ मेरो शरीरलाई हानि पुऱ्याउनु भए तापनि, मैले वास्ता गरिनँ। जब मैले मेरो श्रीमानको मप्रतिको मनोवृत्तिमा सुधार आएको देखेँ, मैले साँच्चै सन्तुष्टि महसुस गरेँ, र मैले “स्त्रीले आफ्नो प्रशंसकका लागि आफूलाई सुन्दर बनाउँछे” भन्ने वाक्यांशलाई हाम्रो वैवाहिक सम्बन्ध कायम राख्ने मुख्य कुरा झन्-झन् ठान्दै गएँ। मैले घरको सबै काम पनि गरेँ, घरलाई सफासुग्घर राखेँ, र सुन्दर लुगा लगाएर सिँगारिएँ। मैले आफ्नो सम्पूर्ण हृदय र मन मेरो श्रीमानप्रति समर्पित गरेँ, तर बदलामा मैले उसको उदासीनता बाहेक केही पाइनँ। मलाई जीवनमा कुनै आशा नै छैन जस्तो लाग्यो, र म बाँच्न पनि चाहन्नथेँ। परमेश्‍वरका वचनहरू खाँदै-पिउँदै, मैले आफूले भोगेका यी सबै कष्ट शैतानले ल्याएको थियो भन्ने कुरा बुझेँ। म “स्त्रीले आफ्नो प्रशंसकका लागि आफूलाई सुन्दर बनाउँछे” भन्ने शैतानको विधर्म र भ्रमलाई पछ्याउँदै आएकी थिएँ, र उसलाई कसरी खुसी पार्ने र उसको मनलाई कसरी आफ्नो पकडमा राख्‍ने भनेर पत्ता लगाउन मैले आफ्नो सारा समय खर्च गरेँ, र आफ्नो खुसीलाई मेरो श्रीमानमाथि निर्भर बनाएँ। तर बदलामा, मैले पीडा र तीतोपन बाहेक केही पाइनँ। म कत्ति मूर्ख र बेवकूफ रहेछु!

त्यसपछि मैले परमेश्‍वरका वचनहरूको अर्को खण्ड पढेँ, जसले मलाई “स्त्रीले आफ्नो प्रशंसकका लागि आफूलाई सुन्दर बनाउँछे” भन्ने यो भ्रमलाई अझ स्पष्ट रूपमा देखायो। सर्वशक्तिमान्‌ परमेश्‍वर भन्‍नुहुन्छ: “के पुरुषहरूले महिलालाई तिनीहरूको रूप र श्रृङ्गारका लागि मात्रै मन पराउँछन्? कि महिलाहरू कोमल, सद्गुणी, इज्जतदार, र शालीन छन् भन्‍ने देखेर मात्रै तिनीहरू उनीहरूलाई मन पराउँछन्? के पुरुषहरूले आफ्नो आँखालाई प्रसन्‍न पार्नका लागि मात्रै महिलाहरूलाई मन पराउँछन्? (अहँ, यो देहको यौन कामना सन्तुष्ट पार्नका लागि हो।) त्यसोभए महिलाहरूले पुरुषहरूलाई प्रसन्‍न पार्न र खुसी पार्न प्रयास गर्नुको उद्देश्य के हो त? (यो पनि देहको यौन कामनामा लिप्त हुनका लागि नै हो।) अर्थात्, पुरुष र महिला दुवैलाई एक-अर्काको खाँचो हुन्छ, र यीमध्ये सबैभन्दा आधारभूत खाँचो भनेको देहको यौन कामना हो। महिलाप्रतिको पुरुषको खाँचो उनको रूप मन पराउनुसँग मात्रै सम्बन्धित हुँदैन, तर, यसका आधारमा, उसलाई शारीरिक रूपमा प्राप्त गर्नु—अझै स्पष्ट रूपमा भन्दा, आफ्‍नो यौन कामना सन्तुष्ट पार्न उनको शरीर प्राप्त गर्नु हो। त्यसकारण, ‘स्त्रीले आफ्नो प्रशंसकका लागि आफूलाई सुन्दर बनाउँछे’ भन्‍ने भनाइको पछाडि रहेको उद्देश्य वास्तवमा पुरुषको यौन कामना सन्तुष्ट पार्नु हो। यसका लागि महिलाहरूले आफ्नो रूप र श्रृङ्गार पुरुषका लागि मन पर्दो बनाउने मात्र होइन, तर पुरुषको यौन कामना सन्तुष्ट पार्ने कार्य पनि आवश्यक हुन्छ। के त्यो जीवन जिउने अत्यन्तै नीच तरिका होइन र? यदि महिलाहरूले अझै पनि यो भनाइ सही छ, यो तिनीहरूले हासिल गर्नुपर्ने र पालना गर्नुपर्ने कुरा हो भन्‍ने सोच्छन् भने, तिनीहरूले आफैलाई अपमानित गरिरहेका हुन्छन्। पुरुषहरूमा महिलाहरूप्रतिको यौन आवश्यकताहरू हुन्छन् र तिनीहरू उनीहरूका शरीरसँग खेल्न चाहन्छन्; यदि महिलाहरूले यसलाई घृणित र घृणास्पद ठान्‍नुको सट्टा, अझै पनि आफ्नो जीवनको सबैभन्दा ठूलो सम्मान, सर्वोच्च सम्मान हो भन्‍ने महसुस गर्दै आफ्ना प्रशंसकहरूका अगाडि आफूलाई सुन्दर बनाउँछन् भने, के तिनीहरूले आफैलाई अपमानित गरिरहेका हुँदैनन् र? (हुन्छन्।) यो त महिलाहरूलाई तिनीहरूको अधिकारबाट पूर्ण रूपमा वञ्चित गर्नु हो। यसले महिलाहरूलाई अस्तित्वमा रहने तिनीहरूको अधिकार, इज्जत, र मानव अधिकारहरूबाट वञ्चित गर्ने मात्र होइन, तर यसले तिनीहरूलाई यो सबैभन्दा ठूलो सम्मान हो भन्‍ने सोच्न पनि लगाउँछ। के यो क्रूरता होइन र? यो अत्यन्तै क्रूर कार्य हो! कुनै स्वायत्तता र कुनै मानव अधिकार नहुने बाहेक, महिलाको खुसी, हर्ष, र प्रसन्नता पुरुषहरूलाई खुसी पार्ने र तिनीहरूलाई पूर्ण रूपमा सन्तुष्ट पार्ने आधारमा मात्रै हासिल गर्न सकिन्छ। महिलाहरूले जस्तोसुकै अमानवीय व्यवहार भोगे पनि, तिनीहरूबाट अझै पनि यसप्रति गर्व गर्नुपर्ने माग गरिन्छ। के यो महिलालाई दुर्व्यवहार गर्नु र बरबाद गर्नु होइन र? चाहे तिनीहरू आधुनिक महिलाहरू हुन् वा प्राचीन महिलाहरू हुन्, तिनीहरू सबैले ‘स्त्रीले आफ्नो प्रशंसकका लागि आफूलाई सुन्दर बनाउँछे’ भन्‍ने भनाइलाई आफ्नो आदर्श वाक्य, आफ्नो जीवनको उद्देश्यका रूपमा लिन्छन्। के यो पूर्ण रूपमा गलत कुरा होइन र? के यो मानिसहरूलाई दुर्व्यवहार गर्न र बहकाउनका लागि शैतानले प्रयोग गर्ने चलाकी होइन र? (हो।) … मानिसहरूले ‘स्त्रीले आफ्नो प्रशंसकका लागि आफूलाई सुन्दर बनाउँछे’ भनेर भन्‍नुको उद्देश्य पुरुषले महिलालाई कदर गर्नु जत्तिको सरल कुरा होइन। यसले पुरुषहरूलाई महिलाभन्दा माथि अवश्य नै राख्छ। अझै सही रूपमा भन्दा, यो भनाइ पुरुष श्रेष्ठ छन् र महिला निकृष्ट छन् भन्‍ने मान्यताबाट आएको थियो। यसका साथै, वास्तविकता के हो भने कुनै पनि सामाजिक प्रणालीमा महिलाहरू कमजोर समूह हुन्, जसलाई पुरुषहरूको उपाङ्ग र खेलौनाका रूपमा लिइन्छ। त्यसकारण, ‘स्त्रीले आफ्नो प्रशंसकका लागि आफूलाई सुन्दर बनाउँछे’ भन्‍ने भनाइ सबै महिलाहरूका लागि पूर्ण रूपमा लाजमर्दो कुरा हो। यदि महिलाहरूले यो भनाइलाई विशेष रूपमा अनुमोदन गरे भने, यो महिलाहरूका लागि दुःखको कुरा हो, र यसलाई अनुमोदन गर्ने सबै महिलाहरूप्रति व्यक्तिलाई घृणा हुनुपर्छ” (वचन, खण्ड ७। सत्यताको पछ्याइबारे। सत्यता कसरी पछ्याउने (१४))। परमेश्‍वरका वचनहरूबाट, मैले चाहे पुरुषहरूले स्त्रीहरूलाई मन पराऊन् वा स्त्रीहरूले पुरुषहरूलाई खुसी पार्न खोजून्, तिनीहरूको उद्देश्य आफ्ना देहिक चाहनाहरू पूरा गर्नु हो भन्ने कुरा स्पष्ट रूपमा देखेँ। जीवनप्रति भ्रष्ट मानवजातिको सही दृष्टिकोण छैन, र त्यसलाई सामान्य दाम्पत्य जीवन कायम राख्‍न आफ्नो जिम्मेवारी कसरी पूरा गर्ने भन्ने थाहा छैन। जब पुरुष र स्त्रीहरू एकअर्कासँग जोडिन्छन्, यो प्रायः तिनीहरूका देहिक चाहनाहरू पूरा गर्ने कुरासँग सम्बन्धित हुन्छ। स्त्रीहरूले, पुरुषहरूका चाहना पूरा गर्न, पुरुषहरूलाई खुसी पार्न आफूलाई सजाउन धेरै मिहिनेत गर्नुपर्छ। तर पुरुषहरू स्त्रीहरूसँग खेल्छन् र आफ्नो आनन्दका लागि उनीहरू सुन्दर बनून् भन्ने अपेक्षा गर्छन्। यसको तर्क एकदमै वाहियात छ। यो विशुद्ध रूपमा स्त्रीहरूलाई कुल्चने र बर्बाद गर्ने शैतानको एउटा चाल मात्र हो! यदि परमेश्‍वरले यो सबै कुरा खुलासा नगरिदिनुभएको भए, मैले अझै पनि यो भनाइ सही हो भन्ने सोच्ने थिएँ। म साँच्चै कत्ति मूर्ख र तुच्छ थिएँ! जब म जवान, सुन्दरी, र राम्रो शारीरिक बनावटकी थिएँ, मेरो श्रीमानसँग बाहिर जाँदा उसले इज्जत पाउँथ्यो, र उसको अभिमान पूर्ण रूपमा सन्तुष्ट हुन्थ्यो, त्यसैले ऊ मसँग राम्रो व्यवहार गर्थ्यो। बच्चा जन्माएपछि, म पहिले जस्तो पातली र सुन्दरी थिइनँ, र तब उसको असली रूप उदाङ्गो भयो। उसको पहिलेको माया र स्नेह बिस्तारै तिरस्कार र चिसोपनमा बदलियो। मेरो श्रीमानको मन पुनः जित्न, मैले उसलाई खुसी पार्ने तरिकाहरू खोज्ने प्रयास गरेकी थिएँ, आफूलाई सुन्दर बनाउन र तौल घटाउन हर जुक्ति अपनाएकी थिएँ। तर यसले उसलाई केवल अस्थायी रूपमा केही नौलोपन दिएर सन्तुष्ट पारेको थियो, र हाम्रो दाम्पत्य जीवन सुधार्न केही पनि गरेन। हामी एउटै छानामुनि बसिरहेका थियौँ तर हामी अपरिचित जस्तै थियौँ। त्यो भावनाले मलाई अक्सर चिन्तित बनाउँथ्यो र पीडा दिन्थ्यो, यहाँसम्म कि मलाई आफ्नो जीवन समाप्त गर्ने सोचसम्म पुऱ्याउँथ्यो। परमेश्‍वरका वचनहरू पढेपछि मात्र मैले मनन गरेँ, र मेरो श्रीमानको मप्रतिको पहिलेको स्नेह साँचो रहेनछ भन्ने महसुस गरेँ। उसले मेरो रूपलाई मात्र मन पराएको थियो। ठाडै भन्नुपर्दा, उसले मलाई मेरो जवानी र सुन्दरताका लागि मात्र मन पराएको थियो, र जब मेरो रूप ओइलायो र मेरो शारीरिक बनावट बदलियो, उसको सबै तिरस्कार र चिसोपन उदाङ्गो भयो। उसले कहिल्यै मेरो साँचो वास्ता गरेको थिएन, र उसलाई श्रीमानका रूपमा आफ्नो कर्तव्य कसरी पूरा गर्ने भन्ने थाहा थिएन। यस्तो विवाह कसरी सुखी हुन सक्छ र? मैले आफ्नो जीवन र मूल्यमान्यतासम्बन्धी दृष्टिकोणलाई मेरो श्रीमानलाई खुसी पार्ने कुरासँग जोडेकी थिएँ, र मेरो श्रीमानको निगाह जितेर उसको हृदय राखिराख्न सक्छु, र यसरी मात्र मेरो जीवन खुसी र आनन्दित हुनेछ भनेर भूलवश सोचेकी थिएँ। परिणाम स्वरूप, मैले आफूलाई असहनीय दुःख खेप्ने अवस्थामा पुऱ्याएँ। यो सबै मेरो पछ्याइपछाडिका गलत दृष्टिकोणहरूको कारणले भएको थियो। तब मात्र मैले एउटी स्त्री “स्त्रीले आफ्नो प्रशंसकका लागि आफूलाई सुन्दर बनाउँछे” भन्ने धारणाअनुसार जिउँछे भने, ऊ शैतानद्वारा मूर्ख बनाइन मात्र सक्छे र अन्ततः त्यसको सिकार बन्छे भन्ने कुरा स्पष्ट रूपमा देखेँ। यो साँच्चै दयनीय र दुःखद छ!

मैले परमेश्‍वरका थप वचनहरू पढेँ र पुरुष र महिलाबीचको सम्बन्धलाई कसरी हेर्ने भनी बुझेँ। सर्वशक्तिमान्‌ परमेश्‍वर भन्‍नुहुन्छ: “‘स्त्रीले आफ्नो प्रशंसकका लागि आफूलाई सुन्दर बनाउँछे’ भन्‍ने भनाइ सही छ कि छैन भन्‍ने कुरा के अब तिमीहरूले स्पष्ट रूपमा देख्यौ? (यो गलत छ।) यो भनाइ सकारात्मक कुरा होइन, न त यो सही विचार वा दृष्टिकोण नै हो। बाइबल र परमेश्‍वरले व्यक्त गर्नुभएका वचनहरूमा हेर त—के महिलाहरूलाई तिनीहरूले आफ्नो प्रशंसकका लागि आफूलाई सुन्दर बनाउनुपर्छ भन्‍ने कुनै वाक्य छ? के पुरुष र महिलाको हैसियतलाई स्तरमा विभाजित गर्ने, पुरुष महिलाभन्दा माथि छ भन्‍ने कुनै वाक्य छ? अहँ, छैन। बाइबलमा उत्पत्तिको पुस्तकमा के लेखिएको छ भने महिला पुरुषको हाडको हाड र मासुको मासु हो। पुरुष र महिला दुवै परमेश्‍वरद्वारा सृजित मानव हुन्; तिनीहरू परमेश्‍वरको अघि समान हुन्छन्, र तिनीहरूमा कुनै स्तर विभाजन हुँदैन, श्रेष्ठ र निकृष्टका बीचमा कुनै भिन्‍नता हुँदैन। मानिसहरूलाई श्रेष्ठ र निकृष्ट स्तरमा विभाजन गर्नु र हैसियतका स्तरहरू छुट्याउनु त शैतानले गर्ने कुरा हो; यो शैतानले महिलाहरूलाई गर्ने दमन र सतावटको वास्तविक प्रमाण हो। परमेश्‍वरले सुरुमा मानवजातिलाई सृष्टि गर्नुभएको समयदेखि नै, परमेश्‍वरका नजरमा पुरुष र महिला समान छन्। तिनीहरू दुवै सृजित प्राणीहरू र परमेश्‍वरको मुक्तिका पात्रहरू हुन्। परमेश्‍वरले कहिल्यै पुरुष श्रेष्ठ छन् र महिला निकृष्ट छन् भनेर भन्‍नुभएको छैन, न त उहाँले पुरुष महिलाको शिर वा मालिक हुनुपर्छ, पुरुष महिलाभन्दा माथि हुनुपर्छ, कुनै पनि काममा पुरुषले महिलामाथि अग्रता जमाउनुपर्छ, वा पुरुषहरूका आफ्नै राय हुन्छन् र तिनीहरू आधारस्तम्भ हुन् जबकि महिलाहरूले अझै बढी पुरुषको कुरा सुन्नुपर्छ भनेर नै भन्‍नुभएको छ। परमेश्‍वरले कहिले पनि त्यस्ता कुराहरू भन्‍नुभएको छैन। शैतानले भ्रष्ट तुल्याएका कारण मात्रै मानिसहरूका बीचमा पुरुष श्रेष्ठ छन् र महिला निकृष्ट छन् भन्‍ने भनाइहरू पैदा भए, र त्यसपछि यो प्रचलन समाज र सम्पूर्ण मानवजातिमा देखा पऱ्यो, जसले गर्दा पुरुषको अख्तियारमुनि महिलाहरूलाई निरन्तर दमन गरियो। सत्यता बुझाइको कमीका कारण, शैतानका सबै किसिमका दुष्ट प्रचलनहरूको प्रभावमा परेपछि र बहकाउमा परेपछि, महिलाहरूलाई तिनीहरू पुरुषपछि दोस्रो स्थानमा आउँछन् वा पुरुषभन्दा न्यून हैसियतका छन् भन्‍ने लाग्छ। त्यसकारण, आजको दिनसम्म, धेरै महिलाहरू अझै पनि ‘स्त्रीले आफ्नो प्रशंसकका लागि आफूलाई सुन्दर बनाउँछे’ भन्‍ने भनाइ सही छ भन्‍ने विश्‍वास गर्छन्। यो अत्यन्तै दुःखको कुरा हो। यदि मानिसहरूले सत्यता बुझ्दैनन् भने, तिनीहरू अझै पनि विभिन्‍न निश्‍चित मामलाहरूमा शैतानका विभिन्‍न विचार र दृष्टिकोणहरूद्वारा बहकाउमा र नियन्त्रणमा पर्छन्। यो सानो मामला पनि अत्यन्तै उदाहरणात्मक छ, होइन र? (हो।) … सृजित मानवजातिका सदस्यहरूका रूपमा, महिलाहरू लिङ्ग र शारीरिक बनावटका हिसाबमा मात्रै पुरुषहरूभन्दा फरक हुन्छन्; अरू पक्षहरूमा, कुनै पनि भिन्‍नताहरू पटक्‍कै हुँदैनन्। परमेश्‍वरका नजरमा, पुरुष र महिलाका हैसियतमा कुनै पनि भिन्‍नता हुँदैन। परमेश्‍वरले कुनै पनि परिस्थितिमा, महिलाहरूबाट गरिने मागहरू, पुरुषहरूबाट गरिने मागहरू भन्दा भिन्न कहिल्यै बनाउनुभएको छैन। परमेश्‍वरले चुन्नुहुने मानिसहरूको सङ्ख्या, मुक्तिको आशा, कर्तव्य पूरा गर्ने तिनीहरूका अवसर, तिनीहरूले पूरा गर्न सक्‍ने कर्तव्य, र तिनीहरूले निर्वाह गर्न सक्‍ने काम जस्ता पक्षहरूमा, महिलाहरू आधारभूत रूपमा पुरुषहरूसरह हुन्छन्; महिलाहरू पुरुषहरूभन्दा कम हुँदैनन्। वास्तविक परिस्थिति यही हो” (वचन, खण्ड ७। सत्यताको पछ्याइबारे। सत्यता कसरी पछ्याउने (१४))। परमेश्‍वरका वचनहरूबाट, मैले चाहे पुरुष होस् वा स्त्री, सबै मानिस सृजित प्राणी हुन् र परमेश्‍वरसामु बराबर छन् भन्ने कुरा बुझेँ। पुरुष श्रेष्ठता वा स्त्री हीनता जस्तो कुनै कुरा छैन। परमेश्‍वरले पुरुष र स्त्रीलाई सृष्टि गर्नुभयो, र उनीहरूका लागि विवाह र परिवारको व्यवस्था गर्नुभयो, मानिसहरू एकअर्काको साथमा रहून् र आफ्नो जिम्मेवारी पूरा गरून् भन्ने आशा राख्नुभयो। तर शैतानले मानिसहरूमा “स्त्रीले आफ्नो प्रशंसकका लागि आफूलाई सुन्दर बनाउँछे” र “पुरुष महिलाभन्दा श्रेष्ठ हुन्छ” जस्ता विधर्म र भ्रमहरू भरिदिन्छ, जसको उद्देश्य स्त्रीहरूलाई दमन गर्ने र सताउने हो। विगतमा, म सधैँ “स्त्रीले आफ्नो प्रशंसकका लागि आफूलाई सुन्दर बनाउँछे” भन्ने भ्रामक विचारअनुसार जिएँ र मैले मेरो श्रीमानलाई मेरो सहारा र मेरो सर्वस्व ठानेँ। उसलाई खुसी पार्ने तरिकाहरू सोचेर मैले आफ्नो दिमाग खियाएँ, यहाँसम्म कि उसका लागि मैले आफैलाई निरन्तर परिवर्तन गरेँ। तर मैले सोचेजस्तो भएन, र मैले उसलाई जतिसुकै खुसी पार्न खोजे पनि, मैले उसको साँचो स्नेह कहिल्यै पाइनँ, र हामी एकअर्काका लागि अपरिचित जस्तै भयौँ। मैले ऊ मेरो वास्ता गर्दैन वा मलाई माया गर्दैन भनेर गुनासो गरेँ, र उसले म उसलाई बुझ्दिनँ भनेर गुनासो गर्‍यो। हाम्रो बीचमा कुनै प्रेम वा ख्याल थिएन, हामीले एकअर्काप्रति रिस पाल्न थाल्यौँ, र हाम्रो सम्बन्ध बिस्तारै टुट्ने दिशातर्फ अघि बढ्यो। तर परमेश्‍वरका वचनहरू खाँएर-पिएर, मैले पारिवारिक जीवनमा एक पत्नीका रूपमा केवल आफ्नो जिम्मेवारी पूरा गरे पुग्छ, र म श्रीमानको मन आफ्नो पकडमा राख्‍ने कोसिसमा अल्झिरहनु हुँदैन, न त उसलाई खुसी पार्न हरसम्भव प्रयास नै गर्नुपर्छ भन्ने बुझेँ। त्यसो गर्नु भनेको आफैलाई बर्बाद गर्नु हो। श्रीमान् र श्रीमती एकअर्काको बराबर हुन्छन्, र हरेकको आ-आफ्नै जिम्मेवारी र दायित्व हुन्छ। भन्नुको अर्थ, परमेश्‍वरले तोकिदिनुभएको विवाहको ढाँचाभित्र, उनीहरूले एकअर्काप्रतिको आफ्नो जिम्मेवारी पूरा गर्नुपर्छ र जीवनको हरेक चरणमा एकअर्कालाई साथ दिनुपर्छ।

परमेश्‍वरका वचनहरूबाट, मैले सबैभन्दा महत्त्वपूर्ण सत्यताहरूमध्ये एक यो पनि बुझेँ: एक सृजित प्राणीका रूपमा, व्यक्तिले परमेश्‍वरले दिनुभएको आज्ञा र मिसन पूरा गर्नुपर्छ। जीवनको साँचो अर्थ र मूल्य यही हो, र यो नै सबैभन्दा सही पछ्याइ पनि हो। जसरी परमेश्‍वर भन्नुहुन्छ: “व्यक्तिको जीवनको मूल्य के हो? के यो खाने, पिउने, र रमाइलो गर्ने जस्ता देहसुखका लागि मात्रै हो? (अहँ, होइन।) त्यसोभए केको लागि हो? आफ्ना विचारहरू सुनाऊ। (सृजित प्राणीको कर्तव्य पूरा गर्नका लागि हो, व्यक्तिले कम्तीमा पनि हासिल गर्नुपर्ने कुरा यही हो।) त्यो सही हो। … एक हिसाबमा, यो सृजित प्राणीको कर्तव्य पूरा गर्नुसँग सम्‍बन्धित छ। अर्को हिसाबमा, यो आफ्‍नो सामर्थ्यले भ्याउने र आफूले सम्पन्न गर्न सक्ने सबथोक राम्ररी गर्नु, तँलाई तेरो विवेकले दोष नलगाउने, तँ आफ्नो विवेकसँग मैत्रीपूर्वक रहन सक्‍ने र अरूका नजरमा स्वीकारयोग्य हुने अवस्थामा पुग्‍नु हो। यसलाई अझै एक चरण अगाडि लगेर भन्दा, तँ जुन परिवारमा जन्‍मेको भए पनि, तेरो शैक्षिक पृष्ठभूमि वा व्यक्तिगत क्षमताहरू जे-जस्ता भए पनि, तैँले आफ्नो जीवनभर मानिसहरूले जीवनमा बुझ्‍नुपर्ने सबैभन्दा महत्त्वपूर्ण सत्यताहरू के-के हुन् भनेर मनन गर्नैपर्छ—उदाहरणका लागि, मानिसहरू कस्तो मार्गमा हिँड्नुपर्छ, साथै जीवनलाई अर्थपूर्ण बनाउनका लागि तिनीहरूले कसरी जिउनुपर्छ। तैँले कम्तीमा थोरै नै भए पनि जीवनको साँचो मूल्यको खोजी गर्नुपर्छ; तैँले यो जीवन व्यर्थमा जिउन मिल्दैन, र तँ यो पृथ्वीमा व्यर्थमा आएको हुँदैनस्। अर्को हिसाबमा, तेरो जीवनकालमा, तैँले आफ्‍नो मिसन पूरा गर्नुपर्छ; सबैभन्दा महत्त्वपूर्ण कुरा यही हो। हामी कुनै ठूलो मिसन, कर्तव्य वा जिम्‍मेवारी पूरा गर्नेबारे कुरा गर्नेछैनौँ, तर कम्तीमा पनि, तैँले केही न केही त हासिल गर्नैपर्छ। उदाहरणको लागि, मण्डलीमा, कतिपय मानिसहरूले सुसमाचार प्रचार गर्ने कर्तव्यमा आफ्नो सबै मेहनत लगाउँछन्, आफ्‍नो जीवनभरको ऊर्जा लगाउँछन्, ठूलो मूल्य चुकाउँछन्, अनि धेरै मानिसहरूलाई विश्‍वासमा ल्याउँछन्। यसले गर्दा, तिनीहरूलाई आफ्नो जीवन व्यर्थ भएन, साथै त्यसको मूल्य छ र त्यसले तिनीहरूलाई सान्त्वना दिलाउँछ भन्‍ने महसुस हुन्छ। रोग र मृत्यु सामना गर्दा, वा आफ्‍नो पूरै जीवनको लेखाजोखा गर्दा, तिनीहरू आफूले गरेको सबथोक, आफूले हिँडेको मार्गबारे फर्केर सोच्छन्, हृदयमा सहजता भेटाउँछन्; तिनीहरू आत्मदोष वा पछुतोबाट मुक्त हुन्छन्। कतिपय मानिसहरूले मण्डली अगुवाका रूपमा सेवा गर्दा वा कामको कुनै पक्षमा जिम्मेवार हुँदा कुनै कसर बाँकी राख्दैनन्। तिनीहरूले सक्दो प्रयास गर्छन्, आफ्‍नो सारा शक्ति खन्याउँछन्, आफूले गर्ने कामका लागि आफ्नो सारा रगत-पसिना समर्पित गर्छन् र मूल्य चुकाउँछन्। तिनीहरूको मलजल, नेतृत्व, सहयोग, र साथको कारण, नकारात्मकता र कमजोरीमा रहेका धेरै मानिसहरू बलिया बन्छन् र दह्रिलो रूपमा खडा हुन्छन्, पछि हट्दैनन्, बरु परमेश्‍वरको उपस्थितिमा फर्कन्छन् र अन्त्यमा उहाँको गवाहीसमेत दिन्छन्। यसको साथै, तिनीहरूले आफ्नो नेतृत्वको अवधिमा धेरै महत्त्वपूर्ण कार्य पूरा गरे, धेरै दुष्ट मानिसलाई निकाले, परमेश्‍वरका चुनिएका धेरै मानिसलाई रक्षा गरे, र उल्लेखनीय हानिहरूको पूर्ति गरे। तिनीहरूको अगुवाइ कालमा यो सबै र अझ धेरै घटनाहरू घट्छन्। आफूले हिँडेको मार्गलाई फर्केर हेर्दा, वर्षौँको अवधिमा आफूले गरेको काम र चुकाएको मूल्यलाई फर्केर हेर्दा, तिनीहरूलाई कुनै पछुतो वा दोषारोपण महसुस हुँदैन। तिनीहरूले यी कामकुरा गरेकोमा कुनै पछुतो मान्दैनन् र आफूले मूल्यवान् जीवन जिएका छौँ भन्ने विश्वास गर्छन्, र तिनीहरूले हृदयमा ढुक्क र आराम महसुस गर्छन्। कति राम्रो कुरा! के तिनीहरूले प्राप्त गरेको फल यही नै होइन र? (हो।) यस्तो शान्ति र आराम अनुभूति हुनु, अनि यसरी पछुतो नमान्नु भनेको सकारात्मक कुराहरू र सत्यतालाई पछ्याउनुको नतिजा र फल हो। मानिसहरूका लागि उच्‍च मानकहरू नराखौँ। एउटा अवस्था सोचौँ जहाँ कुनै व्यक्तिलाई एउटा काम आइपरेको छ जुन उसले गर्नुपर्छ वा ऊ आफ्‍नो जीवनकालमा त्यो काम गर्न इच्छुक छ। उसले आफ्‍नो स्थान भेट्टाएपछि, ऊ आफ्‍नो स्थानमा दह्रिलो गरी खडा हुन्छ, उसले आफ्‍नो पद सम्हाल्छ, आफ्नो सारा रगत-पसिना र सारा ऊर्जा समर्पित गरेर आफूले गर्नुपर्ने र पूरा गर्नुपर्ने काम राम्ररी सम्पन्न गर्छ। जब अन्त्यमा ऊ आफ्‍नो लेखा दिन परमेश्‍वरको अघि खडा हुन्छ, ऊ तुलनात्मक रूपमा सन्तुष्ट हुन्छ, र उसको हृदयमा कुनै दोषारोपण वा पछुतोको अनुभूति हुँदैन। उसले सान्त्वना महसुस गर्छ र आफूले केही प्राप्त गरेको छु, मूल्यवान्‌ जीवन जिएको छु भन्ने महसुस गर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (६))। मैले कति धेरै स्त्रीहरू आफ्ना श्रीमानहरूका लागि जिउँछन्, आफ्नो सम्पूर्ण जीवन आफ्नो श्रीमानलाई खुसी पार्न जिउँछन् भन्ने बारेमा सोचेँ। उनीहरूले आफ्नो विवाह र परिवारलाई राम्रोसँग सम्हाल्न सक्लान्, तर उनीहरूलाई व्यक्ति केका लागि जिउनुपर्छ, वा वास्तवमा मूल्यवान् जीवन कसरी जिउनुपर्छ भन्ने कुरा थाहा छैन। यो नजानिकन, उनीहरूको जीवनको के अर्थ हुन्छ र? अन्तमा, तिनीहरू व्यर्थैमा जिइरहेका छैनन् र? मैले कसरी कुनै बेला दामपत्य सुख पछ्याएँ भन्नेबारे फर्केर सोचेँ। मैले मेरो श्रीमानलाई खुसी पार्न सबै किसिमका अर्थहीन कामहरू गरेँ, र मैले धेरै अनावश्यक कष्ट सहेँ, तर अन्तमा, मैले जीर्ण शरीरबाहेक के पाएँ र? फर्केर हेर्दा, त्यो अनुभव मेरो सम्झनामा साँच्चै कुँदिएको छ। त्यो मेरो जीवनको सबैभन्दा तल्लो बिन्दु थियो, र म सबैभन्दा निराशा र पीडामा रहेको समय थियो। परमेश्‍वरका वचनहरूले नै मलाई भ्रष्ट मानवजाति शैतानका स्वभावले भरिएको छ, कामवासनाले भरिएको छ, र साँचो प्रेम के हो भन्ने कुरामा पूर्ण रूपमा अज्ञानी छ, आफ्नो विवाह कसरी कायम राख्‍ने भन्ने कुरामा त झनै अज्ञानी छ भनेर बुझायो। मानिसहरू केवल एकअर्कालाई प्रयोग गर्छन् र धोका दिन्छन्। कुनै साँचो प्रेम छैन। मानवजातिप्रतिको परमेश्‍वरको प्रेम मात्र निस्वार्थ छ, लेनदेनरहित, र मागरहित छ। यो नै सबैभन्दा साँचो र वास्तविक प्रेम हो। यदि एउटी स्त्री सत्यता नपछ्याइ वा सृजित प्राणीको कर्तव्य पूरा नगरी केवल आफ्नो श्रीमानलाई खुसी पार्न जिउँछे भने, त्यस्तो जीवन साँच्चै तुच्छ छ!

अब, म आफ्नो कर्तव्य पूरा गर्न घरबाट निस्केकी छु, र आफ्नो कर्तव्य पूरा गर्ने क्रममा, मसँग कुन-कुन भ्रष्ट स्वभावहरू र भ्रामक सोचाइ र दृष्टिकोणहरू छन् भनी जाँच्नमा ध्यान केन्द्रित गर्छु, र तिनलाई समाधान गर्न सचेत रूपमा सत्यता खोज्छु। मलाई लाग्छ, यसरी जिउँदा मात्र जीवनको अर्थ हुन्छ। मलाई “स्त्रीले आफ्नो प्रशंसकका लागि आफूलाई सुन्दर बनाउँछे” भन्ने गलत सोचाइ र दृष्टिकोणबाट बाहिर निकाल्नुभएकोमा परमेश्‍वरलाई धन्यवाद!


३३. मानिसले जीवनमा के कुरा पछ्याउनुपर्छ?

वाङ्ग यिन, चीन

म सन् १९७० को दशकमा एउटा साधारण ग्रामीण परिवारमा जन्मेकी थिएँ। मेरा धेरै दाजुभाइ-दिदीबहिनी छन्, र हामी गरिबीमा बाँच्यौँ। यसको विपरीत, हाम्रो गाउँमा कतिपय यस्ता परिवारहरू थिए जो जिल्ला सदरमुकाममा काम गर्थे। उनीहरूको तलब थियो, राम्रो खान्थे, र सम्मानजनक लुगा लगाउँथे। गाउँका मानिसहरू पनि उनीहरूप्रति अत्यन्तै विनम्र र श्रद्धालु थिए। यो सबै देखेपछि, म सोच्न थालेँ, “पैसा हुनु नै राम्रो रहेछ। जीवन सम्पन्न हुन्छ र मानिसहरूले सम्मान गर्छन्।” मेरी आमा प्रायः मलाई भन्नुहुन्थ्यो, “हाम्रा कोही धनी आफन्तहरू छैनन्, र जागिर पाउने कुनै उपाय पनि छैनन्। तैँले कडा अध्ययन गर्नुपर्छ, भविष्यमा कलेजमा भर्ना भएर जागिर खानुपर्छ। तँ सफल भएपछि, मलाई सन्तोष हुनेछ।” त्यसैले, मैले कलेजमा भर्ना हुनुलाई आफ्नो भाग्य बदल्ने एकमात्र आशा मानेँ। तर, कलेजको प्रवेश परीक्षा नजिकिँदै गर्दा, एउटा अप्रत्याशित घटना घट्यो। मेरी आमालाई खाद्यनलीको क्यान्सर भयो र शल्यक्रियाको लागि अस्पतालमा भर्ना गर्नुपर्‍यो, र यसका लागि धेरै पैसा चाहिन्थ्यो। मेरो परिवारसँग मलाई स्कुल पठाउने पैसा वास्तवमै थिएन। त्यो क्षण, मलाई आकाशै खसिरहे जस्तो भयो। त्यसपछिका दिनहरूमा, म उपचार र केमोथेरापीको लागि आमासँगै अस्पताल गएँ, तर उहाँ बित्नुभयो। मेरो कलेज जाने सपना चकनाचुर भएको थियो र कसैले मेरो मुखैअगाडि यसो भनेर उपहास गर्‍यो, “तिमी ‘अ ड्रिम अफ द रेड म्यान्सन्स’ की छिङवेन बन्ने पक्का छ। तिम्रा आकाङ्क्षा आकाशभन्दा अग्ला, तर भाग्य कागजभन्दा पातलो रहेछ। आफ्नो भाग्य स्वीकार गर!” यो उपहासको सामना गर्दा, मैले संसारको रीति कति अस्थिर र स्वार्थी रहेछ भन्ने महसुस गरेँ। यदि तपाईंसँग पैसा छैन भने, सबैले तपाईंलाई हेप्छन्। त्यतिबेला मैले मनमनै आफ्नो मर्यादाको लागि लड्ने आँट गर्नैपर्छ भन्ने प्रण गरेँ। मैले जसरी पनि पैसा कमाउने बाटो खोज्नैपर्छ ताकि एक दिन, मेरो उपहास गर्ने ती मानिसहरूले मलाई फरक नजरले हेरून्!

मेरो विवाह भएपछि, मैले चिकित्सा पेशा एउटा राम्रो विकल्प हो भन्ने देखेँ, किनभने यसमा राम्रो पैसा कमाउन सकिन्छ र मानिसहरूले सम्मान पनि गर्छन्। त्यसैले, मैले मेरा श्रीमान्लाई आफ्नो पहुँच प्रयोग गरेर मलाई मेडिकल स्कुलमा भर्ना गराइदिन अनुरोध गरेँ। मेरो तीन-वर्षे चिकित्सा तालिम पूरा गरेपछि, मैले आफ्नै क्लिनिक खोलेँ। म अरूप्रति दयालु थिएँ, र बिस्तारै, धेरैभन्दा धेरै मानिसहरू उपचारको लागि मेरो क्लिनिकमा आउन थाले। मैले विभिन्न प्रमाणपत्रहरू लिँदै चिकित्सा अध्ययनलाई निरन्तरता दिएँ। मेरो चिकित्सा सीप पनि सुधारिँदै गयो, र छिट्टै म स्थानीय क्षेत्रमा केही प्रख्यात डाक्टर बनेँ। मैले आफ्नो क्लिनिक चलाएर श्रीमान्ले जागिरमा कमाउनेभन्दा धेरै पैसा कमाएँ, मेरा बिरामीहरू मलाई सम्मान गर्थे, र मेरा आफन्त र साथीभाइहरू मेरो प्रशंसा गर्थे। मेरो साथीकी श्रीमतीले त मेरो मुखैअगाडि प्रशंसा गर्दै भनिन्, “अहिले तिमी कति सुन्दर ढंगले लुगा लगाउँछ्यौ। केही वर्षअघिको तुलनामा, तिमी त पूरै अर्कै मान्छे जस्ती देखिन्छ्यौ!” मैले थाहै नपाई मेरा धेरैभन्दा धेरै साथीहरू बने, र धेरैभन्दा धेरै मानिसहरूले मलाई विभिन्न काममा सहयोग माग्न थाले। मलाई हाँसो उडाउने त्यो व्यक्ति समेत मलाई देख्दा मुस्कुराउँथ्यो र चापलुसी गर्थ्यो। “दुनियाँ पैसाको इसारामा चल्छ,” र “गरिब हुँदा सहरमा कसैले वास्ता गर्दैन, तर धनी हुँदा पहाडमा पनि आफूलाई थाहै नभएका आफन्त भेटिन्छन्” भन्ने कुरा सत्य रहेछ। क्लिनिक खोल्दा मलाई ख्याति र प्राप्ति दुवै मिल्यो, र मेरो अभिमानलाई ठूलो सन्तुष्टि मिल्यो।

वर्षहरू बित्दै जाँदा, मेरा चिकित्सा सीपहरू सुधारिँदै गए, र धेरैभन्दा धेरै मानिसहरू मकहाँ उपचारको लागि आउन थाले। नजिकैको एउटा स्कुलका केही शिक्षकहरूले मलाई उनीहरूको स्कुलमा क्लिनिक खोल्न आमन्त्रणा गरे। अवश्य पनि, मैले पैसा कमाउने यस्तो राम्रो अवसर गुमाइनँ। म एकै पटक दुईवटा क्लिनिक चलाउँदै थिएँ, र झन्-झन् व्यस्त हुँदै गएँ। मेरी भाउजूले मलाई सर्वशक्तिमान्‌ परमेश्‍वरका आखिरी दिनहरूको सुसमाचार प्रचार गरिन्, तर मसँग अनुसन्धान गर्ने समय नै थिएन, किनभने म आफ्नो सबै समय र ऊर्जा क्लिनिकहरूमा लगाइरहेकी थिएँ। एक पटक, मैले एउटी दुई वर्षकी सानी बच्चीलाई सुई लगाइदिएपछि काम सिध्याएँ। मैले खाना खाँदै गर्दा, अचानक उसको परिवारबाट फोन आयो, उनीहरूले ती बच्चीको मुखबाट फिँज आइरहेको, शरीर पूरै काँपिरहेको, र केन्द्रीय अस्पतालमा आकस्मिक उपचार भइरहेको बताए। उनीहरूले मलाई जतिसक्दो चाँडो त्यहाँ आउन भने। म यति डराएँ कि मेरो अनुहार फिका भयो र म हतार-हतार अस्पताल गएँ। ड्युटीमा रहेका डाक्टरले भने, “अहिले ठीक छ। सानी बच्चीलाई सायद औषधिले एलर्जी भयो होला।” अर्को पटक, एकजना बिरामीको छालाको एलर्जी परीक्षण गर्दा कुनै प्रतिक्रिया देखिएन। तर, सलाइनमार्फत् औषधी दिने क्रममा, ऊ अचानक काम्न थाल्यो। पूरै ओछ्यान हल्लिरहेको थियो, र मेरो मुटु घाँटीमा आयो। आकस्मिक उपचारपछि मात्र ऊ बिस्तारै निको भयो। यी दुई घटनापछि, मेरा स्नायुहरू हरेक दिन तनावमा हुन्थे, र म दिनभरि कुनै चिकित्सकीय दुर्घटना हुन्छ कि भनेर डराएर बसिरहन्थेँ। क्लिनिक चलाएर केही पैसा कमाउन सके पनि, र अरूको प्रशंसा र सम्मानले मेरो अभिमानलाई सन्तुष्ट पारे तापनि, कुनै व्यस्त दिनपछि, म केवल रिक्तता र अलमल महसुस गर्थेँ। मैले बच्चा बेलादेखि नै प्रभु येशूमा विश्वास गरेकी छु, र क्लिनिक खोल्नुअघि, म प्रायः प्रार्थना गर्थेँ र बाइबल पढ्थेँ। तर अब म दिनभरि कसरी होसियारीपूर्वक चिकित्सा अभ्यास गर्ने र आफ्ना सहकर्मीहरूलाई जित्न आफ्ना चिकित्सा सीपहरू कसरी सुधार गर्ने भन्ने मात्र सोच्थेँ। मैले प्रार्थना गर्न वा बाइबल पढ्न छोडेँ; मेरो हृदय परमेश्‍वरबाट झन्-झन् टाढा हुँदै गयो, र म एक गैरविश्‍वासी जस्तै जिइरहेकी थिएँ। म परिवर्तन हुन चाहन्थेँ, तर म दिनभरि यति व्यस्त हुन्थेँ कि ममा त्यसबाट मुक्त हुने शक्ति नै हुँदैनथ्यो।

मेरो जीवनमा परमेश्‍वरमा विश्वास गर्ने विश्वासीको रूपमा एउटा महत्त्वपूर्ण क्षण सन् २००८ मा आयो। त्यतिबेला म ३६ वर्षकी थिएँ, र मेरो दोस्रो बच्चा गर्भमा थियो। गर्भावस्थाको चौथो महिनामा, मलाई उच्च रक्तचाप भएको पत्ता लाग्यो, र छैठौँ वा सातौँ महिनासम्ममा, मेरो पूरै शरीर सुन्नियो, दाँतहरू हल्लिए, र कुनै बेला मेरो कपाल पनि फुलेर खरानी रङ्गको भयो। मेरो रक्तचाप निरन्तर बढिरहेकोले मलाई अस्पतालमा भर्ना गरियो। एक रात, मेरा धेरै दाँतहरूबाट रगत बग्न थाल्यो, र मेरो पेट पनि दुख्न थाल्यो। ठूलो रक्तस्रावको खतराका सङ्केतहरू देखा परे, र धेरै डाक्टरहरूसँगको आकस्मिक परामर्शपछि डाक्टरले तुरुन्तै शल्यक्रिया गर्ने निर्णय गरे। उनले त शल्यक्रियाको क्रममा मेरो बच्चा र म दुवै नबाँच्न सक्ने सम्भावना छ पनि भने। म शल्यक्रिया गर्ने टेबलमा पल्टिएर, शल्यक्रिया गर्ने उपकरणहरू बजेको आवाज सुन्दै थिएँ, र मेरो दिमागमा अनेक विचारहरू आइरहेका थिए: “म केवल ३६ वर्षकी छु र मैले सधैँ पैसा, ख्याति र प्राप्ति पछ्याएकी छु। यदि मैले ज्यान गुमाएँ भने, संसारको सबै धनको के काम? जतिसुकै पैसाले पनि मेरो ज्यान बचाउन सक्दैन! पैसा, ख्याति, प्राप्ति र प्रशंसा के सबै क्षणिक होइनन् र?” शल्यक्रियाको क्रममा, डाक्टरले अचम्म मान्दै भने, “सालनाल तीन-चौथाइ छुटिसकेको छ, तर धेरै रगत बगेको छैन। तपाईं र तपाईंको बच्चा सुरक्षित हुनुहुन्छ। कस्तो आशिष्!” अस्पतालबाट डिस्चार्ज भएपछि, म धेरै कमजोर थिएँ र घरमै आराम गर्नुपर्‍यो। मेरी भाउजूले फेरि मलाई सर्वशक्तिमान्‌ परमेश्‍वरका आखिरी दिनहरूको कामको गवाही दिइन्। उनको सङ्गति सुनेर, मैले परमेश्‍वर आखिरी दिनहरूमा सत्यता व्यक्त गर्न र मानिसहरूलाई मुक्ति दिन देहधारी हुनुभएको छ भन्ने बुझेँ। सत्यता स्वीकार गरेर मात्र मानिसका भ्रष्ट स्वभावहरू पखालिन र रूपान्तरण हुन सक्छन्; तब मात्र उनीहरू महाविपत्तिहरूमा परमेश्‍वरद्वारा सुरक्षित हुन र एउटा सुन्दर गन्तव्य प्राप्त गर्नका लागि बँच्न सक्छन्। मैले आफूले सबै समय र ऊर्जा आफ्नो व्यवसायमा समर्पित गरेका वर्षहरूलाई फर्केर हेरेँ। मैले कहिल्यै परमेश्‍वरका आखिरी दिनहरूको कामको अनुसन्धान गर्न खोजी गरिनँ। यदि मैले साँचो परमेश्‍वरलाई अस्विकार गरेँ भने, म त परमेश्‍वरको प्रतिरोध गरिरहेकी हुनेछु! यो सोचले मलाई अलिकति डर लाग्यो, र त्यसैले मैले साँचो मार्गको अनुसन्धान गर्ने निर्णय गरेँ। त्यसपछिका दिनहरूमा, मैले सर्वशक्तिमान्‌ परमेश्‍वरका धेरै वचनहरू पढेँ, र प्रभु येशू सर्वशक्तिमान्‌ परमेश्‍वरको रूपमा फर्कनुभएको छ भनी निश्चित भएँ। त्यसपछि मैले सर्वशक्तिमान्‌ परमेश्‍वरका आखिरी दिनहरूको काम स्वीकार गरेँ र मण्डली जीवन जिउन थालेँ।

केही समयपछि, मेरो शरीर निको भयो, र छिट्टै मलाई सिञ्चन गर्ने डिकनको रूपमा चुनियो। म कर्तव्य पूरा गर्न सकूँ भनेर मलाई उचाल्नुभएकोमा म परमेश्‍वरप्रति धेरै कृतज्ञ थिएँ। म धेरै भेलाहरूमा उपस्थित हुने भएकीले प्रायः क्लिनिकमा हुन्नथेँ, र कमभन्दा कम बिरामीहरू आइरहेका थिए। म धेरै चिन्तित भएँ, र सोचेँ, “यस्तै भइरह्यो भने के होला?! यदि मेरा सबै नियमित बिरामीहरू उपचारका लागि अन्तै गए भने, भविष्यमा मैले कसरी पैसा कमाउँला? यस्तै भइरह्यो भने, मैले क्लिनिकहरू बन्द गर्नुपर्ने नहोला र? त्यसो गर्न हुन्न! मैले मण्डली अगुवाहरूसँग कुरा गरेर मलाई कम भेला समूहहरूको जिम्मा लिने बनाउन अनुरोध गर्नुपर्छ।” तर त्यसपछि मैले सोचेँ: म एक सृजित प्राणी हुँ र मैले आफ्नो क्षमताले भ्याएसम्म आफ्नो कर्तव्य पूरा गर्नुपर्छ; यो त ममा हुनुपर्ने विवेक र समझ हो। त्यसैले, मैले अगुवाहरूलाई केही पनि भनिनँ। भेलाहरूमा, म अत्यन्तै असहज र बेचैन हुन्थेँ, र म आफूले भेलामा उपस्थित भएर कति पैसा गुमाएँ भनेर गोप्य रूपमा हिसाब गर्थें। मैले परमेश्‍वरका वचनहरूमा मनन गर्न उहाँसामु आफ्नो हृदयलाई पटक्कै शान्त पारिनँ। मलाई मेरो स्थिति ठीक छैन भन्ने थाहा भयो, त्यसैले मैले परमेश्‍वरसँग प्रार्थना गरेँ र उहाँको खोजी गरेँ। एक दिन, मैले परमेश्‍वरका वचनहरूका दुई खण्ड पढेँ, जुन मेरा लागि निकै सहयोगी थिए। सर्वशक्तिमान्‌ परमेश्‍वर भन्‍नुहुन्छ: “यदि तँ परमेश्‍वरद्वारा सिद्ध पारिने अवसरहरू खोज्दैनस् र यदि तैँले सिद्ध पारिने पछ्याइमा अग्रपङ्क्तिमा रहनका निम्ति मेहनत गर्दैनस् भने, अन्ततः तँलाई त्यसको पछुतो लाग्नेछ। मानिसहरूलाई सिद्ध पार्ने सर्वोत्तम अवसर अहिले नै हो; यो अत्यन्तै राम्रो समय हो। यदि तैँले परमेश्‍वरद्वारा सिद्ध पारिने कुरालाई गम्भीरतापूर्वक पछ्याइनस् भने, उहाँको काम पूरा भएपछि, तैँले अवसर गुमाइसकेको हुनेछस्—त्यो ज्यादै ढिला भइसकेको हुनेछ। तेरो सङ्कल्प जतिसुकै ठूलो भए तापनि, यदि परमेश्‍वरले काम गर्न छाडिसक्नुभएको छ भने, तैँले लखतरान भइन्जेल प्रयास गरे पनि कहिल्यै सिद्धता हासिल गर्न सक्नेछैनस्। तैँले यो अवसर पक्रनैपर्छ र पवित्र आत्माले आफ्नो महान् काम गर्नुहुँदा उहाँसित सहकार्य गर्नैपर्छ। यदि तैँले यो मौका गुमाइस् भने, तैँले जतिसुकै प्रयासहरू गरे पनि तँलाई अर्को मौका दिइनेछैन” (वचन, खण्ड १। परमेश्‍वरको देखापराइ र काम। सिद्धता हासिल गर्न परमेश्‍वरका अभिप्रायहरूलाई ख्याल गर)। “यदि अहिले मैले तिमीहरूको अगाडि केही पैसा राखेँ र तिमीहरूलाई छनौट गर्ने स्वतन्त्रता दिएँ भने—र मैले तिमीहरूको छनौटका लागि तिमीहरूलाई दोषी ठहराइनँ भने—तिमीहरूमध्ये धेरैजसोले पैसा छनौट गरेर सत्यतालाई त्याग्‍नेथियौ। तिमीहरूमध्ये अलिक राम्रा व्यक्तिहरू पैसा त्यागेर मन नलागी-नलागी सत्यता छनौट गर्छौ, जबकि दोधारेहरू एउटा हातले पैसा थुत्छन् र अर्को हातले सत्यता समात्छन्। के तिमीहरूको साँचो रूप त्यसपछि आफै प्रस्ट हुनेथिएन र? तिमीहरूले सत्यता र तिमीहरू बफादार भएको कुनै कुराको बीचमा छनौट गर्दा, तिमीहरू सबैले यही शैलीमा छनौट गर्नेथियौ र तिमीहरूको मनोवृत्ति उस्तै रहनेथियो। होइन र? तिमीहरूमध्ये धेरै जना सही र गलतको बीचमा घरी यता र घरी उता गरी हल्लेका छौ, छैनौ र? सकारात्मक र नकारात्मक, कालो र सेतो बीचका सबै सङ्घर्षहरूमा—परिवार र परमेश्‍वर, छोराछोरी र परमेश्‍वर, सद्भाव र फाटो, समृद्धि र गरिबी, हैसियत र साधारणपन, समर्थन पाउनु र इन्कारिनु र यस्तै अन्य कुराहरूबीचमा—तिमीहरू आफूले गरेका छनौटका बारेमा अवश्य नै अनजान छैनौ! सद्भावपूर्ण परिवार र टुक्रिएको परिवारबीच, तिमीहरूले पहिलोलाई नै छनौट गर्‍यौ र तिमीहरूले हिचकिचाहटविना त्यस्तो गर्‍यौ; धन र कर्तव्यको बीचमा, तिमीहरूले फेरि पहिलोलाई छनौट गर्‍यौ, यहाँसम्म कि किनारामा फर्किने दृढता समेत राखेनौ; विलासिता र गरिबीको बीचमा, तिमीहरूले पहिलोलाई छनौट गर्‍यौ; आफ्ना छोराछोरी, श्रीमती, श्रीमान् वा मबीचमा छनौट गर्दा, तिमीहरूले पहिलोलाई छनौट गर्‍यौ; र धारणाहरू र सत्यताको बीचमा, तिमीहरूले अझै पनि पहिलोलाई नै छनौट गर्‍यौ। तिमीहरूका हरप्रकारका दुष्ट कार्यहरू सामना गर्दा, मैले तिमीहरूमाथिको विश्वास साँच्चै गुमाएको छु। म त चकित नै परेको छु। तिमीहरूको हृदय अप्रत्याशित रूपमा कोमल हुन निकै असक्षम छ। मैले वर्षौँ खर्चेको रगत-पसिनाले, अनपेक्षित रूपमा, मलाई तिमीहरूको परित्याग र विवशताभन्दा अरू केही दिएन, तर तिमीहरूका लागि मेरा आशाहरू बित्ने प्रत्येक दिनसँगै बढ्दै जान्छन्, किनकि मेरो दिन पूर्ण रूपमा सबैको अगाडि उदाङ्गो पारिएको छ। तैपनि तिमीहरू अहिले अँध्यारो र दुष्ट कुराहरू पछ्याइरहेका छौ र तीमाथिको आफ्नो पकडलाई खुकुलो गर्न अस्वीकार गर्छौ। त्यसो भए, तिमीहरूको परिणाम के हुनेछ? के तिमीहरूले कहिल्यै यसबारे ध्यानपूर्वक विचार गरेका छौ? यदि तिमीहरूलाई फेरि छनौट गर्न भनियो भने, तिमीहरूको मनोवृत्ति के हुनेथियो?” (वचन, खण्ड १। परमेश्‍वरको देखापराइ र काम। तँ ठ्याक्कै कोप्रति बफादार छस्?)। परमेश्‍वरका वचनहरूबाट, मैले मानवजातिलाई मुक्ति दिने परमेश्‍वरको जरूरी अभिप्राय देखेँ। अहिले परमेश्‍वरको काम मानिसहरूको परिणाम निर्धारण गर्ने महत्त्वपूर्ण क्षणमा पुगेको छ। बारम्बार भूकम्प, अनिकाल र महामारीहरू लगायतका विभिन्न महाविपत्तिहरूले चारैतिर प्रहार गरिरहेछन्। परमेश्‍वरको काम समाप्त हुन लागेको छ, र परमेश्‍वरलाई पछ्याउनु र उहाँको मुक्ति स्वीकार गर्नु नै हाम्रो मुक्त हुने एकमात्र मौका हो। यदि हामीले यो मौका गुमायौँ भने, हामीले आफ्नो जीवनभर पछुताउनुपर्नेछ। मैले सिञ्चन गर्ने कर्तव्य पूरा गर्ने अवसर पाउनु परमेश्‍वरको अनुग्रह थियो। उहाँको अभिप्राय मलाई आफ्नो कर्तव्य पूरा गरेर धेरै सत्यता प्राप्त गर्न दिनु थियो। तर, म आफूले मैले धेरै भेलाहरूमा भाग लिएँ भने, पैसा कमाउने मौका गुमाउनेछु भनेर डराएँ। भेलाहरूमा, मैले परमेश्‍वरका वचनहरू मनन गर्न आफ्नो हृदयलाई शान्त पार्न सकिनँ, र मैले आफ्ना अगुवाहरूलाई मलाई कम भेला समूहहरूको प्रभारी बनाउन अनुरोध गर्न समेत चाहेँ। म पैसा र कर्तव्यबीच, अझै पनि पैसा, ख्याति र प्राप्ति जस्ता बाहिरी कुराहरूमै टाँसिएँ, तिनलाई छोड्न सकिनँ। जब परमेश्‍वरको काम समाप्त हुन्छ र महाविपत्तिहरू आउँछन्, यदि मैले सत्यता प्राप्त गरेकी छैन भने, म महाविपत्तिहरूमा नाश हुनेछु। त्यसबेला, मैले जति नै रुवाबासी गर्दै दाह्रा किटे पनि, वा जति नै ददुःखपूर्ण पछुतो माने पनि, धेरै ढिलो भइसकेको हुनेछ। परमेश्‍वरका वचनहरूबाट मैले के पनि बुझेँ भने पैसा, ख्याति र प्राप्त पछ्याउँदा शरीरका लागि राम्रो आनन्द र अरूबाट सम्मान र प्रशंसा प्राप्त भए तापनि, यो केवल अस्थायी सन्तुष्टि हो। जब महाविपत्ति आइलाग्छ, पैसाले तपाईंको ज्यान पटक्कै बँचाउन सक्दैन। मैले कसरी आफूले आफ्नो क्लिनिक चलाएर केही पैसा कमाए तापनि, बच्चा जन्माउने क्रममा म अत्यधिक रक्तस्रावका कारण लगभग मरेकी थिएँ भन्नेबारे सोचेँ। यदि परमेश्‍वरको हेरचाह र सुरक्षा नभएको भए, जतिसुकै पैसाले पनि मेरो ज्यान बचाउन सक्ने थिएन। एकजना साथीकी श्रीमती शिक्षिका थिइन्, र उनलाई ३०को दशकै उमेरमा स्तन क्यान्सर भएको पत्ता लाग्यो। महँगो आयातित औषधिले पनि उनको ज्यान बचाउन सकेन, र अन्ततः ३६ वर्षको उमेरमा उनको मृत्यु भयो। साथै, मेरो एकजना सहपाठी हाडजोर्नी अस्पताल चलाउँथ्यो र हाम्रो जिल्लामा निकै प्रख्यात थियो। अचानक, उसलाई कलेजोको क्यान्सर भएको पत्ता लाग्यो र दुर्भाग्यवश छ महिनापछि नै उसको मृत्यु भयो। मलाई प्रभु येशूका वचनहरू याद आए: “यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिस के दिन सक्छ?” (मत्ती १६:२६)। हालैका वर्षहरूमा महाविपत्तिहरू झन्-झन् गम्भीर हुँदै गएका छन्, संसारभरि बारम्बार भूकम्प, अनिकाल र महामारीहरू आइरहेका छन्। यी महाविपत्तिहरूमा कति धेरै मानिसहरू अचानक मर्छन्। तपाईंसँग जतिसुकै पैसा भए पनि, तपाईं मृत्युसामु सधैँ शक्तिहीन हुनुहुन्छ। पैसाले कसैको ज्यान बचाउन सक्दैन। परमेश्‍वरलाई पछ्याएर, सत्यता पछ्याएर, र सृजित प्राणीको कर्तव्य राम्ररी पूरा गरेर मात्र तपाईं परमेश्‍वरद्वारा मुक्त हुन र बाँच्न सक्नुहुन्छ; तब मात्र तपाईंले राम्रो भाग्य र गन्तव्य पाउन सक्नुहुन्छ। अहिले, मानवजातिलाई मुक्ति दिने परमेश्‍वरको काम अझै समाप्त भएको छैन। मैले गम्भीरतापूर्वक सत्यता पछ्याउनुपर्छ र आफ्नो कर्तव्य पूरा गर्ने वर्तमान अवसरको कदर गर्नुपर्छ। त्यसपछि, आफूसँग समय हुँदा म परमेश्‍वरका वचनहरू पहिलेभन्दा धेरै पढ्न थालेँ, र भेलाहरूमा आफ्नो हृदयलाई शान्त पार्न सकेँ।

पछि, स्वास्थ्य विभागले सबै सामुदायिक क्लिनिकहरूलाई गाभेर एकीकृत व्यवस्थापनमा राख्नुपर्ने र सहकारी चिकित्सा प्रतिपूर्ति प्रणाली लागू गर्नुपर्ने कुरा अनिवार्य गर्‍यो; बिरामीहरूले निजी क्लिनिकहरूमा उपचार गराएबापत चिकित्सा खर्च दाबी गर्न नपाउने भए। मेरो समुदाय नजिकै क्लिनिक चलाउने केही डाक्टरहरू हाम्रा क्लिनिकहरू गाभ्नेबारे छलफल गर्न मकहाँ आए। मैले गाभिएपछि क्लिनिकको आकार बढ्नेछ, र मैले पक्कै पनि धेरै पैसा कमाउनेछु भन्ने सोचेँ। क्लिनिकहरू गाभ्ने कुरा मेरो लागि ठूलो परीक्षा थियो। तर, त्यसपछि मैले कसरी म अहिले सिञ्चनको कर्तव्य पूरा गर्दै छु, र लगभग हरेक दिन भेलाहरू हुन्छन् भन्नेबारे सोचेँ। मैले आफ्नै क्लिनिक चलाउँदा, मेरो समय तालिका अपेक्षाकृत लचिलो थियो, तर यदि क्लिनिकहरू गाभिए भने, मेरा साझेदारहरूले पक्कै पनि उनीहरूको आफ्नो फाइदाका लागि मलाई नियमित रूपमा भेलाहरूमा जानबाट रोक्नेथिए, र म भेलाहरूमा उपस्थित हुन र आफ्ना कर्तव्यहरू पूरा गर्न त्यति स्वतन्त्र हुने थिइनँ। मेरो जीवनले निश्चय नै कष्ट भोग्नेथियो। मैले भेलाहरूमा जान र आफ्नो कर्तव्य पूरा गर्न बाधा नपुग्नेगरी पनि क्लिनिकहरू गाभ्न निश्चितै सक्दिनथेँ। तर, यदि मैले मेरा क्लिनिक नगाभ्ने हो भने, मेरो क्लिनिकमा चिकित्सा खर्च भुक्तानी नहुने देखेर मकहाँ झन्-झन् कम बिरामीहरू आउने निश्चित थियो। समय बित्दै जाँदा, मेरो क्लिनिक पक्कै पनि टाट पल्टिने थियो र तब मैले आफ्नो पैसा कमाउने माध्यम पूर्ण रूपमा गुमाउनेथिएँ। यो छनौटको सामना गर्दा, म हिचकिचाएँ र उनीहरूलाई भनेँ, “मलाई यस बारे अझै सोच्न दिनुहोस्।” त्यसपछिका दिनहरूमा, मेरो हृदयमा ठूलो ढुङ्गाले थिचेजस्तो भारी महसुस भयो। मैले परमेश्‍वरलाई प्रार्थना गरेँ, “प्रिय सर्वशक्तिमान्‌ परमेश्‍वर, मेरा क्लिनिकले अहिले यो गाभ्ने योजनाको सामना गरिरहेका छन्। म यो विषयमा धेरै दुविधामा छु र मलाई के गर्ने थाहा छैन। तपाईंले मलाई अगुवाइ गर्नुहोस्।”

त्यसपछि, मैले परमेश्‍वरका वचनहरूको एउटा खण्ड पढेँ र पैसा, ख्याति, र प्राप्तिको आफ्नो पछ्याइको मूल कारणबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “‘दुनियाँ पैसाको इसारामा चल्छ’; के यो एउटा प्रचलन हो? तिमीहरूले उल्लेख गरेका फेसन र स्वादिष्ट भोजनका प्रचलनहरूको तुलनामा, के यो अझ शक्तिशाली छैन र? ‘दुनियाँ पैसाको इसारामा चल्छ’ भन्‍ने भनाइ शैतानको एउटा दर्शन हो। यो मानिसहरूमाझ, हरेक समाजमा धेरै प्रचलित छ; यो एउटा प्रचलन हो भनेर भन्न सकिन्छ। किनभने यो हरेक व्यक्तिको हृदयमा हालिएको छ, जसले सुरुमा यो भनाइ स्वीकार गरेनन्, तर पछि वास्तविक जीवनको सम्पर्कमा आएपछि, तिनीहरूले यसलाई मौन स्वीकृति दिए, र यी शब्दहरू वास्तवमा साँचो हुन् भनी महसुस गर्न थाले। के यो शैतानले मानिसलाई भ्रष्ट तुल्याउने प्रक्रिया होइन र? सायद मानिसहरूलाई यो भनाइबारे समान स्तरको अनुभवात्मक ज्ञान छैन, तर सबैमा आफू वरपर घटेका घटनाहरू र आफ्नै व्यक्तिगत अनुभवहरूका आधारमा यो भनाइबारे फरक-फरक स्तरको व्याख्या र स्वीकारोक्ति हुन्छन्। त्यसो होइन र? कुनै व्यक्तिसँग यो भनाइबारे जतिसुकै गहन अनुभव भए पनि, यसले उसको हृदयमा कस्तो नकारात्मक असर पार्न सक्छ? त्यो के हो भने, यस संसारका मानिसहरूले—र यसमा तिमीहरूमध्ये प्रत्येक पर्छौ—मानवीय स्वभावबाट केही कुरा प्रकट गर्छन्। त्यो के हो? त्यो पैसाको आराधना हो। के यो मानिसहरूको हृदयबाट हटाउन सजिलो छ? अहँ, यो सजिलो छैन! यसले शैतानले मानिसलाई साँच्चै गहन रूपमा भ्रष्ट तुल्याएको छ भन्ने देखाउँछ! शैतानले मानिसहरूलाई लोभ्याउन पैसा प्रयोग गर्छ, र ती सबैलाई पैसा र भौतिक कुराहरूको आराधना गर्न भ्रष्ट तुल्याउँछ। अनि मानिसहरूमा पैसाको यो आराधना कसरी प्रकट हुन्छ? के तिमीहरूलाई यो संसारमा पैसाविना बाँच्न सकिँदैन, र पैसाविना एक दिन पनि बिताउन सकिँदैन भन्‍ने लाग्दैन र? मानिसहरूसँग कति पैसा छ भन्‍ने कुराले तिनीहरूको हैसियत कति उच्च छ, र तिनीहरू कति प्रतिष्ठित छन् भन्‍ने कुरा निर्धारण गर्छ। गरिबहरूले आफू शिर ठाडो पारेर गर्वका साथ उभिन सक्छु भन्‍ने महसुस गर्दैनन्, जबकि धनीहरूको उच्च हैसियत हुन्छ, तिनीहरू शिर ठाडो पारेर गर्वका साथ उभिन्छन्, र ठूलो स्वरले बोल्न र अहङ्कारी र बेलगाम तरिकाले जिउन सक्छन्। यो भनाइ र प्रचलनले मानिसहरूलाई के दिन्छ? धेरै मानिस पैसा कमाउनका लागि कुनै पनि त्याग गर्न इच्छुक हुन्छन् भन्ने कुरा साँचो होइन र? के धेरै मानिसले धेरै पैसाको खोजीमा आफ्नो इज्जत र निष्ठा गुमाउँदैनन् र? के धेरै मानिसहरूले पैसाका खातिर आफ्नो कर्तव्य पूरा गर्ने र परमेश्‍वरलाई पछ्याउने अवसर गुमाउँदैनन् र? के सत्यता प्राप्त गर्ने र मुक्ति पाउने मौका गुमाउनु भनेको मानिसहरूका लागि सबैभन्दा ठूलो हानि होइन र? केवल यो विधि र यो भनाइ प्रयोग गरेर, शैतानले मानिसलाई यस्तो हदसम्म भ्रष्ट तुल्याउँछ। के शैतानको अभिप्राय दुष्ट छैन र? के यो दुर्भावपूर्ण चाल होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। परमेश्‍वरका वचनहरूले मलाई के बुझाए भने जब-जब मैले कर्तव्य र पैसाबीच छनौट गर्नुपर्छ, म सधैँ पैसा र फाइदा नै रोज्छु। यसको मूल कारण शैतानी सोच र विचारहरूले पुर्‍याएको हानि थियो। म सानो छँदादेखि नै, “दुनियाँ पैसाको इसारामा चल्छ,” र “गरिब हुँदा सहरमा कसैले वास्ता गर्दैन, तर धनी हुँदा पहाडमा पनि आफूलाई थाहै नभएका आफन्त भेटिन्छन्” भन्ने जस्ता शैतानी सोच र विचारहरू मेरो हृदयमा कुँदिएका थिए। म के विश्वास गर्थेँ भने पैसाले नै अरूको नजरमा तपाईंलाई हैसियत दिन्छ, र पैसा भएपछि मात्र तपाईं शिर ठाडो पारेर हिँड्न, अरूको भन्दा उच्च-स्तरीय जीवन बिताउन, र उज्ज्वल तथा आकर्षक जीवन जिउन सक्नुहुन्छ; यदि तपाईंसँग पैसा छैन भने, तपाईं अरूको अगाडि तुच्छ हुनुहुनेछ। म सानी छँदा, मेरो परिवार गरिब भएकोले, मैले कलेज गएर आफ्नो भाग्य बदल्ने अठोट गरेकी थिएँ। तर, कलेज प्रवेश परीक्षाअघि मेरी आमालाई मृत्युको मुखमा पुऱ्याउने रोग लागेको पत्ता लागेपछि मेरो कलेज जाने सपना चकनाचुर भयो। सांसारिक मानिसहरूको उपहासले धनी बन्ने मेरो अठोटलाई झनै बढायो। डाक्टर बन्दा ख्याति र प्राप्ति दुवै कमाउन सकिन्छ भन्ने देखेपछि, म मेडिकल स्कुल गएँ, योग्यता परीक्षाहरू दिएँ र क्लिनिक खोलेँ। केही वर्षपछि, मैले केही सफलता हासिल गरेकी थिएँ, र मानिसहरूको प्रशंसा र तारिफले मेरो अभिमानलाई सन्तुष्ट बनायो। पैसाले जीवन सम्मानित बनाउँछ भन्ने कुरामा म झनै विश्वस्त भएँ। मैले पैसा, ख्याति र प्राप्तिलाई आफ्नो जीवनमा पछ्याइको लक्ष्य बनाएँ। ती वर्षहरूमा, मैले धनको पछ्याइमा आफ्नो सबै समय र ऊर्जा क्लिनिकको व्यवसायमा समर्पित गरेँ। म दिनभरि उच्च तनावमा रहने भएकीले, मलाई उच्च रक्तचाप भयो, र बच्चा जन्माउने क्रममा गर्भावस्थाका कारण हुने उच्च रक्तचापको जटिलता भोग्नुपर्‍यो। परमेश्‍वरको सुरक्षा नभएको भए, म धेरै पहिले नै मरिसकेकी हुन्थेँ। आठ वर्षसम्म, मेरी भाउजूले मलाई पटक-पटक इमानदारीपूर्वक सुसमाचार प्रचार गरिन्, तर म पैसा कमाउन व्यस्त थिएँ। मेरो आत्मालाई बादलले ढाकेजस्तो भएको थियो, र मलाई साँचो मार्गको अनुसन्धान गर्नमा कुनै रुचि थिएन; मैले पटक-पटक परमेश्‍वरको मुक्ति अस्वीकार गरेँ र मैले परमेश्‍वरको मुक्तिको ठूलो अवसर झण्डै झण्डै गुमाएँ। आफूले परमेश्‍वरमा विश्वास गर्न थालेपछि पनि, कामकुराहरूप्रतिको मेरो दृष्टिकोण अझै परिवर्तन भएन। मलाई यदि मैले धेरै कर्तव्य पूरा गरेँ वा धेरै भेलाहरूमा भाग लिएँ भने, पैसा कमाउने मौका गुमाउनेछु भन्ने डर थियो, त्यसैले म धेरै भेला समूहहरूका लागि जिम्मेवार हुन चाहन्नथेँ। भेलाहरूमा, मैले परमेश्‍वरका वचनहरू मनन गर्न आफ्नो हृदयलाई शान्त पार्न सकिनँ, र मेरो जीवन प्रवेशले कष्ट भोग्यो। यो ठ्याक्कै परमेश्‍वरले खुलासा गर्नुभएजस्तै हो: “के धेरै मानिसहरूले पैसाका खातिर आफ्नो कर्तव्य पूरा गर्ने र परमेश्‍वरलाई पछ्याउने अवसर गुमाउँदैनन् र? के सत्यता प्राप्त गर्ने र मुक्ति पाउने मौका गुमाउनु भनेको मानिसहरूका लागि सबैभन्दा ठूलो हानि होइन र?” म शैतानका बाँच्ने नियमहरूद्वारा जिएँ, र पैसा, ख्याति र प्राप्ति पछ्याउने गलत बाटो लिएँ। यसले मेरो देहमा कष्ट ल्यायो र, त्योभन्दा बढी, मेरो जीवनमै हानि ल्यायो। “दुनियाँ पैसाको इसारामा चल्छ,” र “पैसा सबथोक होइन, तर योविना काम चल्दैन” जस्ता कुराहरू मानिसहरूलाई भ्रमित पार्ने, भ्रष्ट तुल्याउने, र निल्ने शैतानी भ्रमहरू हुन् भन्ने कुरा तथ्यहरूले प्रमाणित गर्छन्। यदि म शैतानले मानिसहरूलाई हानि पुर्‍याउने तरिकाहरू बुझ्न असमर्थ रहेँ, र पैसा, ख्याति र प्राप्तिको लागि संघर्ष गरिरहेँ भने, अन्ततः, म पक्कै पनि शैतानद्वारा कब्जामा पर्नेछु र मेरो मुक्त हुने मौका बर्बाद हुनेछ। यो कुरा बुझेपछि, मैले क्लिनिकहरू नगाभ्ने निर्णय गरेँ, र जब भाडा तिर्ने बेला हुन्छ, म क्लिनिकहरू बन्द गरेर आफ्नो कर्तव्यमा केन्द्रित हुनेछु। जब मेरा सहकर्मीहरूले मलाई फेरि फोन गरे, मैले म क्लिनिकहरू गाभ्दिनँ भन्ने कुरा स्पष्ट पारेँ। मैले कम पैसा कमाए पनि, म भेला हुन र आफ्नो कर्तव्य पूरा गर्न स्वतन्त्र हुन्थेँ। यसरी अभ्यास गर्दा, मेरो हृदयले धेरै शान्ति र सहजता महसुस गर्‍यो।

छिट्टै भाडा तिर्ने बेला भयो, र म फेरि हिचकिचाउन थालेँ। मैले कसरी चिकित्सा अध्ययनदेखि क्लिनिक खोल्नसम्म मलाई पूरा एक दशक लागेको थियो भन्नेबारे, र आफूले भोगेका सबै कष्ट र क्लिनिक खोल्नका लागि आफूले बगाएका सबै रगत-पसिनाबारे सोचेँ। म ती कुराहरू छोड्न एकदमै अनिच्छुक थिएँ। मैले के पनि सोचेँ भने मैले क्लिनिकहरू बन्द गरेमा, मेरो भौतिक जीवन पहिलेभन्दा खराब मात्र हुनेछैन, मैले अरूको प्रशंसा र तारिफ समेत गुमाउनेछु। मेरो हृदयमा ठूलो संघर्ष चल्यो, र मलाई के गर्ने भन्ने थाहा थिएन, त्यसैले मैले घुँडा टेकेर इमानदारीपूर्वक परमेश्‍वरलाई प्रार्थना गरेँ, “प्रिय सर्वशक्तिमान्‌ परमेश्‍वर, मैले एक पटक भनेकी थिएँ भाडा तिर्ने बेला भएपछि म आफ्नो कर्तव्य राम्ररी पूरा गर्न क्लिनिकहरू बन्द गर्नेछु। तर म अझै पनि तिनीहरूलाई पूर्ण रूपमा छोड्न सकिरहेकी छैन। तपाईंले मलाई अन्तर्दृष्टि दिँदै डोऱ्याउनुहोस्, र मलाई आस्था र शक्ति दिनुहोस्।” त्यो दिन म क्लिनिकमा काम गर्न गएँ। बाटोमा, मैले अचानक एउटा निजी अस्पताल अगाडि, छेवैमा मालाहरू राखिएको एउटा कालो मुर्दाबाकस देखेँ। मैले मधुरो रूपमा रोएको आवाज सुनेँ, र म छक्क परेँ। त्यहाँ चिकित्सकीय दुर्घटना भएको थियो! सोधपुछ गरेपछि, मैले यो अस्पतालमा बच्चा जन्माउने क्रममा एउटी महिला र उनको बच्चाको मृत्यु भएको थाहा पाएँ। म मेरो क्लिनिकमा कसरी वर्षौँदेखि केही सानातिना दुर्घटनाहरू भएपनि, ती सबै गम्भीर हानिबिना नै बितेर गए भनेर सोच्न बाध्य भएँ। यस्तो भएको मेरो उत्कृष्ट चिकित्सा सीपका कारणले थिएन, न त मैले होसियारीपूर्वक चिकित्सा अभ्यास गरेकोले नै थियो। यो सबै परमेश्‍वरको हेरचाह र सुरक्षाको कारणले थियो! परमेश्‍वरको हेरचाह र सुरक्षाबिना, एउटा चिकित्सकीय दुर्घटना नै मलाई टाट पल्टाउन पर्याप्त हुन्थ्यो। म आफ्नो हृदयमा परमेश्‍वरप्रति धेरै कृतज्ञ थिएँ, र मलाई मैले परमेश्‍वरको प्रेम चुकाउनुपर्छ भन्ने थाहा थियो। मैले कसरी परमेश्‍वरको काम समाप्त हुन लागेको छ, र मेरा ब्रदर-सिस्टरहरू सबै आ-आफ्नो गन्तव्यका लागि पर्याप्त असल कार्यहरू तयार गर्न आफ्नो कर्तव्य पूरा गर्न हतार गरिरहेका छन् भन्नेबारे सोचेँ। तर, म क्लिनिकहरूमा अल्झिएकी थिएँ, र आफ्नो कर्तव्यमा धेरै समय र ऊर्जा समर्पित गर्न सकिरहेकी थिइनँ। परमेश्‍वरमाथिको मेरो उत्साहहीन आस्थाले मेरो कर्तव्यमा मात्र बाधा पुर्‍याइरहेको थिएन, यसले मेरो आफ्नै जीवनलाई समेत हानि पुर्‍याइरहेको थियो। त्यसपछि मैले परमेश्‍वरका वचनहरू पढेँ र कसरी अर्थपूर्ण जीवन जिउने भनी बुझेँ। परमेश्‍वर भन्‍नुहुन्छ: “तँ सृजित प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवन पछ्याउनुपर्छ। यदि तँ परमेश्‍वरको आराधना गर्दैनस् बरु आफ्नै फोहोर देहभित्रै जिउँछस् भने, के तँ मानव वस्त्र धारण गरेको पशु मात्र होइनस् र? तँ मानव भएकाले तैँले आफूलाई परमेश्‍वरप्रति समर्पित गर्नुपर्छ र सबै दुःख भोग्नुपर्छ। तैँले आज आफूलाई परेको सानो कष्टलाई खुसीसाथ र निर्धक्क भएर स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। … तिमीहरू सही मार्ग पछ्याउने र सुधारको खोजी गर्ने मानिस हौ। तिमीहरू ठूलो रातो अजिङ्गरको देशमा खडा हुन्छौ र तिमीहरू ती हौ, जसलाई परमेश्‍वर धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। परमेश्‍वरका वचनहरू पढेर, मैले बुझेँ एक सृजित प्राणीका रूपमा, यदि मैले आफ्नो जीवनभरि परमेश्‍वरलाई पछ्याउन र एक सृजित प्राणीका रूपमा आफ्नो कर्तव्य राम्ररी पूरा गर्ने कुरा रोज्न सकेँ भने, यो नै सबैभन्दा मूल्यवान र अर्थपूर्ण जीवन हो। मैले पत्रुसको बारेमा सोचेँ। जब येशूले उनलाई बोलाउनुभयो, उनले आफ्नो माछा मार्ने जालहरू फाले र आफूले जीविकोपार्जन गर्न प्रयोग गर्ने औजारहरू छोडे। उनले प्रभु येशूलाई पछ्याउन सबै कुरा त्यागे, र अन्ततः उनले सत्यता प्राप्त गरे र परमेश्‍वरद्वारा सिद्ध पारिए। यसको विपरीत, जब मैले आफैलाई हेरेँ, मैले म पैसा, ख्याति र प्राप्ति पछ्याउँदै शैतानी सोच र विचारहरूद्वारा जिएकी रहेछु भन्ने देखेँ। बिस्तारै, परमेश्‍वरले मेरो हृदयमा आफ्नो स्थान गुमाउनुभयो र म पतन भएर एक अविश्‍वासी बनेँ। यो परमेश्‍वरको कृपा थियो जसले मलाई उहाँको घरमा फर्काइल्यायो, र मैले अहिले आफ्नो कर्तव्य पूरा गर्ने अवसरको पूर्ण रूपमा कदर गर्नुपर्छ। मैले परमेश्‍वरले भन्नुभएको कुराबारे सोचेँ: “मानिस पृथ्वीमा आएपछि मसँग जम्काभेट हुनु दुर्लभ कुरा हो, अनि सत्यता खोज्ने र प्राप्त गर्ने मौका पाउनु पनि दुर्लभ कुरा हो। यस सुन्दर समयलाई तिमीहरू यस जीवनमा पछ्याउनुपर्ने सही मार्गका रूपमा किन कदर गर्दैनौ?” (वचन, खण्ड १। परमेश्‍वरको देखापराइ र काम। जवान र वृद्धलाई वचनहरू)। यो सत्य हो। यो मेरो मुक्त हुने एकमात्र मौका थियो। म अझै पनि परमेश्‍वर र सत्यता पछ्याउन गम्भीर भइनँ भने, महाविपत्तिहरू आइपर्दा मैले आफ्नो जीवन गुमाउनेछु। त्यसपछि, मैले संसारको सबै पैसा कमाए पनि, त्यतिबेला त्यसको के मूल्य वा अर्थ रहला र? म आफ्नो कर्तव्य पूरा गर्दागर्दै क्लिनिकहरू चलाउँदै थिएँ, र मसँग परमेश्‍वरका वचनहरू पढ्न र आफ्नो भ्रष्ट स्वभाव समाधान गर्न सत्यता खोज्ने धेरै समय थिएन। आफ्नो खाली समयमा मात्र परमेश्‍वरमा विश्वास गर्ने व्यक्तिको रूपमा, मैले कहिले सत्यता बुझ्न सक्छु होला? सत्यता पछ्याएर र सृजित प्राणीको कर्तव्य राम्ररी पूरा गरेर मात्र हामी मुक्त हुन र एउटा सुन्दर गन्तव्य पाउन सक्छौँ। यो नै जीवनको सही मार्ग हो। मैले क्लिनिकहरू छोडेर आफ्नो सबै समय आफूलाई परमेश्‍वरका लागि समर्पित गर्नमा लगाउनुपर्थ्यो। त्यसपछि, मैले क्लिनिकहरू बन्द गरेँ।

यो परमेश्‍वरका वचनहरूको अगुवाइ र मार्गदर्शन थियो जसले मलाई पैसा, ख्याति र प्राप्तिद्वारा मानिसहरूलाई भ्रमित पार्ने र भ्रष्ट तुल्याउने शैतानको दुष्ट अभिप्रायबारे खुट्याइ दियो, र मलाई जीवनमा सत्यता पछ्याउनुको मूल्य र अर्थ बुझ्न मद्दत गर्‍यो। परमेश्‍वरका वचनहरूको नेतृत्व र मार्गदर्शनका लागि म उहाँलाई धन्यवाद दिन्छु, जसले मलाई व्यवसाय र कर्तव्यबीचमा बुद्धिमतापूर्ण छनौट गर्न मदत गर्‍यो। म विगत केही वर्षदेखि मण्डलीमा आफ्नो कर्तव्य पूरा गरिरहेकी छु। मैले धेरै भ्रष्टता प्रकट गरेकी छु, र परमेश्‍वरलाई प्रार्थना गरेर, सत्यता खोजेर, र आफूमा मनन गरेर र आफै चिनेर, मेरा भ्रष्ट स्वभावहरूमा केही परिवर्तनहरू आएका छन् र म बिस्तारै केही मानव स्वरूपमा जिउन थालेकी छु। मैले भोगेका परिवर्तनहरू परमेश्‍वरका वचनहरूले हासिल गरेका परिणामहरू हुन्। परमेश्‍वरको मुक्तिका लागि उहाँलाई धन्यवाद!


३४. वृद्धवृद्धाहरूले झनै बढी सत्यता पछ्याउनुपर्छ

सिनकाओ, चीन

म पचास वर्षकी हुँदा, मैले परमेश्‍वरका आखिरी दिनहरूको काम स्वीकार गरेँ। मैले आफ्नै जीवनकालमा परमेश्‍वरका व्यक्तिगत वाणीहरू सुन्न पाउँछु र प्रभु येशूको पुनरागमनलाई स्वागत गर्न पाउँछु भनेर सपनामा पनि सोचेकी थिइनँ। स्वर्गको राज्यमा प्रवेश पाउने आशा देखेर मलाई वास्तविक उद्देश्यको अनुभूति भयो। हरेक दिन म चाँडै उठ्ने र परमेश्‍वरका वचनहरू पढ्दै अबेरसम्म बस्ने गर्थेँ, र मण्डलीले बन्दोबस्त गरेको कुनै पनि कर्तव्यलाई स्वीकार गरी त्यसमा समर्पित हुन्थेँ। मैले सोचेँ, “यदि म आफ्नो कर्तव्यमा लागिरहन्छु भने, मैले मुक्ति पाउनेछु र स्वर्गको राज्यमा प्रवेश गर्नेछु।” सन् २०२३ सम्ममा, म ७५ वर्ष लागिसकेकी थिएँ। म बुढी थिएँ, मेरो स्मरणशक्ति कमजोर थियो, म कान कम सुन्थेँ र धमिलो देख्थेँ, अनि मेरा खुट्टाहरू पनि पहिले जस्ता स्थिर थिएनन्। मेरो अवस्थाअनुसार मण्डलीले मेरा लागि अतिथि-सत्कार गर्ने कर्तव्यको प्रबन्ध गर्‍यो। म आफू कसरी बुढी हुँदै गइरहेकी छु र आफ्नो स्वास्थ्य कसरी बिग्रँदै गइरहेको छ भन्ने बारे सोच्थेँ। आफ्नो कमजोर स्मरणशक्तिका कारण म कुराहरू बिर्सिरहन्थेँ, र म कहिलेकाहीँ अलमल्ल पर्थेँ। केही वर्षपछि, यदि म बुढ्यौलीका कारण मानसिक रूपमा कमजोर भएँ र मैले आफ्नो कर्तव्य निर्वाह गर्न सकिनँ भने, के म काम नलाग्ने व्यक्ति बन्दिनँ र? के मैले अझै पनि मुक्ति पाउन सकूँला त? एक पटक, म भर्खरै घर सरेकी थिएँ र घर फर्कने बाटो खोज्दा-खोज्दै हराएँ। यो थाहा पाएपछि एउटी सिस्टरले भनिन्, “तपाईँ अल्मलिन थाल्नुभएको हो कि?” मैले तुरुन्तै भनेँ, “म अलमलमा परेकी छैन।” मैले सोचेँ, “उनीहरूले म अल्मलिन थालेँ भन्ठानेर मलाई कर्तव्य निर्वाह गर्नबाट रोक्दैनन् भन्ने आशा छ। यदि मैले निर्वाह गर्ने कुनै कर्तव्य नै भएन भने, के त्यही नै मेरो अन्त्य होइन र? तब मैले कसरी मुक्ति पाउन सकूँला?” तर पछि फर्केर सोच्दा, म खाना पकाउँदा प्रायः नुन वा हरियो प्याज हाल्न बिर्सन्थेँ, र कहिलेकाहीँ सडकमा अलमलिन्थेँ अनि घर फर्कने बाटै भेट्टाउन सक्दिनथेँ भन्ने कुरा महसुस गरेँ। म डराउन थालेँ। मैले सोचेँ, “के म साँच्चै अल्मलिन लाग्दै छु? के मण्डलीले अझै पनि कर्तव्य निर्वाहमा मलाई प्रयोग गर्न सक्छ? यदि मैले कर्तव्य निर्वाह गर्न सकिनँ भने, मैले अझै पनि मुक्ति पाउन सकूँला र?” म चिन्ता र बेचैनीमा डुब्न थालेँ।

सन् २०२३ को जुन महिनामा, मैले ब्रदर-सिस्टरहरूका निम्ति एउटा भेलाको आतिथ्यता गरेँ। त्यसबेला, मेरो अपार्टमेन्टभन्दा माथिल्लो तल्लामा मर्मत भइरहेको थियो, र दिनहुँ निरन्तर ठकठकको आवाज आउँथ्यो। त्यसपछि, मैले ब्रदर-सिस्टरहरू केही समयसम्म भेलामा आएको देखिनँ, र म अलमल्ल परेँ, “उनीहरू आजभोलि किन आएका छैनन्? के उनीहरूले मलाई अतिथि सत्कारका रूपमा प्रयोग गर्न छोडेका हुन्? मेरो उमेरमा, मैले गर्न सक्ने भनेको अतिथि-सत्कारको कर्तव्य मात्र हो। यदि मैले अतिथि-सत्कारको कर्तव्य समेत निर्वाह गर्न सकिनँ भने, के मैले मुक्ति पाउने मौका गुमाउनेछैनँ र?” म धेरै चिन्तित थिएँ र उनीहरू फेरि आउलान् भन्ने व्यग्रतापूर्वक आशा गर्थेँ। एक साँझ, एउटी सिस्टर ढोका ढकढकाउन आइन्, र मेरी बुहारीले ढोका खोलिन्। ती सिस्टरले उनीहरू तीन-चार पटक आएका तर कसैले ढोका नखोलेको बताइन्। मलाई साह्रै नराम्रो लाग्यो। मैले सोचेँ, “के म वृद्धा र कान कम सुन्ने भएकीले गर्दा नै मैले उनीहरूको आवाज नसुनेकी होइन र? मैले आफ्नो कर्तव्य राम्ररी पूरा गरेकी छैन। अब म कान कम सुन्छु, आँखा धमिलो देख्छु, ढिलो प्रतिक्रिया दिन्छु, र खुट्टाहरू धर्मराउँछन्। म साँच्चै केही पनि राम्ररी गर्न सक्दिनँ! म अतिथि-सत्कारको कर्तव्य समेत राम्ररी निर्वाह गर्न सक्दिनँ! बुढेसकालले त साँच्चै काम नलाग्ने बनाउँदो रहेछ!” म तन्नेरीहरूको गहिरो ईर्ष्या गर्थेँ किनभने उनीहरू कति छिट्टै सिक्न सक्थे र कुनै पनि कर्तव्य निर्वाह गर्न सक्थे। मलाई परमेश्‍वर तन्नेरीहरूलाई मन पराउनुहुन्छ, र तिनीहरूले अन्तमा पक्कै पनि मुक्ति पाउनेछन् भन्ने लाग्थ्यो। मैले सोचेँ, म दश वर्ष मात्रै पछाडि फर्कन सकेमा, आफ्नो साठी-पैँसठ्ठी वर्षको उमेरमा पनि केही कर्तव्य निर्वाह गर्न सक्ने थिएँ। बिस्तारै, मेरो स्थिति बिग्रँदै गयो, र हरेक दिन म दुःख र चिन्तामा डुबिरहेँ। मेरा प्रार्थनाहरू सामान्य थिएनन्, र परमेश्‍वरका वचनहरू पढ्दा मलाई कुनै ज्योति वा अन्तर्दृष्टि मिल्दैनथ्यो। मेरो हृदय परमेश्‍वरबाट झन्-झन् टाढा हुँदै गयो। एक दिन हिँड्दै गर्दा, म लडेँ र मेरो खुट्टाको नसा तन्कियो। यसले भेलाहरूमा ढिलाइ नगरे पनि, म झनै चिन्तित भएँ। यस पटक म लडे पनि भेलाहरूमा ढिलाइ भएको थिएन, तैपनि कुनै दिन म बिरामी परेँ भने, म भेलाहरूमा सामेल हुन वा कर्तव्य निर्वाह गर्न नसक्ने हुन सक्छु। पछि, म साँच्चै बिरामी परेँ र अस्पताल भर्ना हुनुपर्‍यो। त्यसबेला म धेरै नकारात्मक थिएँ। मैले सोचेँ, “यस पटक मेरो लागि साँच्चै सबै सकियो—म भेलाहरूमा उपस्थित हुन समेत सक्दिनँ, कुनै पनि प्रकारको कर्तव्य निर्वाह गर्ने कुरा त परै जाओस्। के यसले मलाई साँच्चै काम नलाग्ने बनाउँदैन र?” अस्पतालबाट डिस्चार्ज भएपछि, मेरो स्थिति कमजोर नै रह्यो। यदि मैले अतिथि-सत्कारको कर्तव्य समेत निर्वाह गर्न सकिनँ भने मैले मुक्ति पाउन सकूँला र भनेर म चिन्तित भएँ। के यसको मतलब मेरो वर्षौँको आस्था व्यर्थ भएको हुनेछैन र? मैले जति धेरै यसबारे सोचेँ, मैले त्यति नै बढी हृदय टुटेको र बेचैन महसुस गरेँ। त्यसैले मैले परमेश्‍वरलाई प्रार्थना गरेँ, म आफ्नो नकारात्मक स्थितिबाट बाहिर आउन सकूँ भनेर उहाँलाई मलाई अन्तर्दृष्टि र ज्योति दिनुहोस् भनी अनुरोध गरेँ।

एक दिन, मैले एउटी वृद्धा सिस्टरले लेखेको अनुभवात्मक गवाही लेख पढेँ, र त्यसले ठ्याक्कै मेरो स्थितिलाई प्रतिबिम्बित गर्‍यो। त्यसमा उद्धृत परमेश्‍वरका वचनहरूको एक खण्डले मलाई गहिरो रूपमा छोयो। परमेश्‍वर भन्‍नुहुन्छ: “विश्‍वासी दाजुभाइ-दिदीबहिनीहरूमाझ पाका मानिसहरू पनि छन्, जो ६० देखि ८० वा ९० वर्ष उमेरसम्मका छन् र जसले बुढेसकालको कारण केही कठिनाइहरू अनुभव गर्छन्। तर तिनीहरूको उमेर जति नै भए पनि, तिनीहरूको सोच सही वा तर्कसङ्गत हुन्छ नै भन्‍ने छैन, र तिनीहरूका विचार र दृष्टिकोणहरू सत्यताअनुरूप हुन्छन् नै भन्‍ने छैन। यी पाका मानिसहरूसँग पनि उस्तै समस्या हुन्छन्, र तिनीहरू सधैँ यस्तो चिन्ता गरिरहेका हुन्छन्, ‘अब त मेरो स्वास्थ्य स्थिति पनि त्यति राम्रो छैन र म सीमित काम मात्र गर्न सक्छु। यदि मैले यो थोरै कर्तव्य मात्रै निर्वाह गरेँ भने, के परमेश्‍वरले मलाई सम्झनुहोला त? कहिलेकाहीँ म बिरामी हुन्छु, र मलाई कसैले हेरचाह गर्नुपर्ने हुन्छ। जब मेरो हेरचाह गर्ने कोही हुँदैन, तब म आफ्‍नो कर्तव्य निर्वाह गर्न सक्षम हुँदिनँ, त्यसकारण मैले के गर्न सक्छु र? म वृद्ध भइसकेँ र परमेश्‍वरका वचनहरू पढ्दा म ती याद गर्नै सक्दिनँ र सत्यता बुझ्‍न मलाई गाह्रो हुन्छ। सत्यतामा सङ्गति गर्दा, म अस्पष्ट र अतार्किक रूपमा बोल्छु, र अरूलाई सुनाउनका लागि मसँग कुनै राम्रो अनुभव छैन। म बूढो भएँ र मसँग पर्याप्त ऊर्जा छैन, मेरो दृष्टि पनि त्यति राम्रो छैन र मेरो शक्ति सकिएको छ। सबै कुरा मेरो लागि गाह्रो छ। मैले आफ्‍नो कर्तव्य निर्वाह गर्न नसक्‍ने मात्रै होइन, म सजिलै बिर्सिन्छु र गल्ती पनि गर्छु। कहिलेकाहीँ म अन्योलमा पर्छु र मण्डली र मेरा विश्‍वासी दाजुभाइ-दिदीबहिनीहरूमा समस्या ल्याउँछु। मलाई सत्यता पछ्याउन र मुक्ति प्राप्त गर्न निकै गाह्रो हुन्छ। मैले के गर्न सक्छु र?’ जब तिनीहरूले यी कुराहरू सोच्छन्, तब तिनीहरू चिन्ता गर्छन्: ‘अरू मानिसहरूले २० वा ३० को दशकमा परमेश्‍वरमा विश्‍वास गर्न थाले—मैले किन यति बुढेसकालमा परमेश्‍वरमा विश्‍वास गर्न थालेँ? महाविपत्तिहरू आउनै लागेका छन्। मैले यति ढिलो परमेश्‍वरमा विश्‍वास गर्न थालेँ—के म अझै पनि मुक्ति प्राप्त गर्न सक्छु? मैले उहाँको कामको अवसर पाउनु परमेश्‍वरको अनुग्रह भए पनि, म धेरै बूढो भइसकेँ। मेरो स्मरणशक्ति राम्रो छैन, र मेरो शरीरले अब मेरो कुरा मान्दैन। भेलाहरूमा केही बेर सुनेपछि मलाई निद्रा लाग्छ र म झुल्छु। के मैले यसरी सत्यता प्राप्त गर्न सक्छु? म के गर्न सक्छु? म धेरै चिन्तित छु! मेरो उमेरमा, मेरा छोराछोरीहरू हुर्किसकेका छन्, र अब मैले तिनीहरूलाई हेरचाह गर्नु वा हुर्काउनु पर्दैन। म अब कुनै चिन्ता वा बेचैनीविना परमेश्‍वरमा विश्‍वास गर्न सक्छु। अब अरू केही पनि महत्त्वपूर्ण छैन। मेरो सबैभन्दा ठूलो इच्छा भनेको बाँकी रहेको समयमा सत्यता पछ्याउनु र सृजित प्राणीको कर्तव्य पूरा गर्नु, र अन्ततः मुक्ति प्राप्त गर्नु हो। कठै, मेरो शरीर पहिलेको जस्तो छैन। मेरो दृष्टि कमजोर हुँदैछ, मेरो दिमाग धमिलो छ, र मेरो शरीरले मेरो कुरा मान्दैन। मैले गर्न सक्ने थोरै काम गर्दा पनि, म बारम्बार गल्ती गर्छु र अरूलाई समस्यामा पार्छु। मलाई सत्यता प्राप्त गर्न र मुक्ति पाउन गाह्रो हुने जस्तो देखिन्छ! यस्तो लाग्छ कि पाका मानिसहरूसँग यी कुराहरूको कुनै सम्बन्ध छैन, र युवाहरू नै आशिषित् हुन्छन्। म बूढो भएँ र मैले यो अत्यन्तै राम्रो समय भेटे पनि, म यसको आनन्द लिन सक्नेगरी आशिषित् छैन!’ तिनीहरूले हृदयमा झन्-झन् हैरान र बेचैन महसुस गर्छन्। कहिलेकाहीँ तिनीहरू रुन चाहन्छन्, र तिनीहरूको हृदयमा सधैँ दुःखको एउटा स्पर्श हुन्छ। त्यसोभए, तिनीहरूले के गर्नुपर्छ? … के साँच्‍चै तिनीहरूसँग अघि बढ्ने कुनै बाटो नहुने हो त? के यसको कुनै हल छ? (पाका मानिसहरूले पनि आफूले सक्नेजति आफ्नो कर्तव्य निर्वाह गर्नुपर्छ।) पाका मानिसहरूले आफूले सक्नेजति कर्तव्य निर्वाह गर्न व्यवहार्य हुन्छ, होइन र? के पाका मानिसहरू आफ्नो उमेरको कारण सत्यता पछ्याउन नसक्‍ने हुन्छन् र? के तिनीहरू सत्यता बुझ्‍न सक्‍ने हुँदैनन् र? (बुझ्‍न सक्‍ने हुन्छन्।) के पाकाहरूले सत्यता बुझ्‍न सक्छन्? तिनीहरूले त्यो केही मात्रामा बुझ्‍न सक्छन्। जवान मानिसहरूले पनि त्यो सबै बुझ्‍न सक्ने चाहिँ होइन। पाकाहरूमा सधैँ भ्रम हुन्छ, र तिनीहरूलाई आफू अन्योलमा परेको छु, आफ्नो स्मरण शक्ति खराब छ, त्यसकारण आफूले सत्यता बुझ्‍न सक्‍दिनँ भन्‍ने लाग्छ। के यो तथ्य हो? (होइन।) कम उमेरका मानिसहरूसँग पाकाहरूमा भन्दा ज्यादा ऊर्जा हुने, र तिनीहरू शारीरिक रूपमा दह्रिला हुने भए पनि, तिनीहरूको बुझ्‍ने, जान्‍ने, र चिन्‍ने क्षमता पाकाहरूको जति नै हुन्छ। के पाकाहरू पनि कुनै बेला जवान नै थिएनन् र? तिनीहरू बुढो भएर जन्‍मेका थिएनन्, र कम उमेरका मानिसहरू पनि एक दिन पाका हुनेछन्। पाकाहरूले सधैँ आफू वृद्ध, शारीरिक रूपमा कमजोर, बिसन्चो, र स्मरण शक्ति कमजोर भएको कारण, जवान मानिसहरूभन्दा फरक छु भनेर सोच्‍नु हुँदैन। वास्तवमा, यहाँ कुनै भिन्‍नता हुँदैन। कुनै भिन्‍नता हुँदैन भनेर मैले भन्‍नुको अर्थ के हो? कुनै व्यक्ति वृद्ध भए पनि जवान भए पनि, उसको भ्रष्ट स्वभाव उस्तै हुन्छ, सबै कुराहरूबारे उसको मनोवृत्ति र दृष्टिकोण उस्तै हुन्छ, र सबै किसिमका कुराहरूबारे उसको दृष्टिकोण र अडान उस्तै हुन्छन्। … पाका मानिसहरूको काम नै नभएको र तिनीहरू आफ्ना कर्तव्यहरू निर्वाह गर्न असक्षम हुने होइन, वा तिनीहरू सत्यता पछ्याउन असक्षम हुने त झनै होइन—तिनीहरूले गर्नुपर्ने धेरै कुराहरू छन्। तेरो जीवनकालमा तैँले सबै प्रकारका विधर्म र भ्रमहरू, साथै विभिन्‍न परम्परागत विचार र धारणाहरू, मूर्ख र हठी कुराहरू, रूढिवादी कुराहरू, अविवेकी कुराहरू, र विकृत कुराहरू थुपारेको छस्। यी कुराहरू तेरो हृदयमा ज्यादै नै थुप्रिएका छन्। तैँले यी कुराहरूलाई खोतल्न, चिरफार गर्न, र चिन्न जवान मानिसहरूले भन्दा पनि धेरै समय खर्च गर्नुपर्छ। तेरो कुनै काम नभएको होइन। जब तँ फुर्सदमा हुन्छस्, तब तँ हैरान, बेचैन, र चिन्तित बन्छस्, जुन न त तेरो काम हो न त तेरो जिम्मेवारी। सबैभन्दा पहिले, पाका मानिसहरूसँग सही मानसिकता हुनुपर्छ। तेरो उमेर ढल्किँदै गएको र तँ शारीरिक रूपमा केही बूढो भएको भए पनि, तँसँग जवान मानसिकता हुनुपर्छ। तँ बूढो हुँदै गएको, तेरो सोचाइ सुस्त भएको, र तेरो स्मरणशक्ति कमजोर भएको भए पनि, यदि तैँले अझै पनि आफूलाई चिन्न सक्छस्, अझै पनि मैले भनेका वचनहरू बुझ्न सक्छस्, र अझै पनि सत्यता बुझ्न सक्छस् भने, त्यसले तँ बूढो छैनस् र तेरो क्षमता कमजोर छैन भनी प्रमाणित गर्छ। यदि कोही ७० वा ८० को दशकमा छ तर सत्यता बुझ्न सक्षम छैन भने, यसले उसको कद धेरै सानो र अपुग छ भन्ने देखाउँछ। त्यसकारण, सत्यताका सम्बन्धमा उमेर असान्दर्भिक हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। मैले परमेश्‍वरका वचनहरूको यो खण्ड धेरै पटक पढेँ, र मैले जति धेरै पढेँ, मेरो हृदय त्यति नै उज्यालो भएको महसुस भयो। परमेश्‍वर साँच्चै मानिसहरूको भित्री हृदयलाई नियाल्नुहुन्छ। के यी वचनहरू सीधै मेरो बारेमा बोलिरहेका थिएनन् र? म चिन्तित थिएँ किनभने म वृद्ध, कमजोर स्वास्थ्यकी, कान कम सुन्ने, आँखा धमिलो देख्ने थिएँ, र मेरो स्मरणशक्ति खस्किएको थियो। मलाई आफ्नो उमेर बढ्दै जाँदा, मैले आफ्नो कर्तव्य निर्वाह गर्न सक्नेछैन, र मैले मुक्ति पाउने मौका गुमाउनेछु भन्ने डर थियो। मैले आफ्ना दिनहरू वेचैनी र चिन्तामा डुबेर बिताएँ। परमेश्‍वरका वचनहरूको त्यो खण्ड पढेपछि, मेरो हृदयले अचानक स्वतन्त्र भएको महसुस गर्‍यो। परमेश्‍वरलाई वृद्ध मानिसहरूको कठिनाइ थाहा छ, र उहाँले वृद्धवृद्धाहरूले उहाँको अभिप्राय बुझ्न सकून् भनेर यी वचनहरू व्यक्त गर्नुभएको छ। चाहे जवान होस् वा वृद्ध, परमेश्‍वर सबैलाई सत्यता पछ्याउने र मुक्ति पाउने मौका दिनुहुन्छ, र मैले परमेश्‍वर धर्मी हुनुहुन्छ भनी देखेँ। परमेश्‍वरका वचनहरूबाट, मैले अभ्यासको मार्ग भेट्टाएँ। म वृद्धा भए पनि, म अझै पनि परमेश्‍वरका वचनहरू बुझ्न सक्छु, र मैले आफूमाथि आइपर्ने कामकुराहरूमा सत्यता खोज्नुपर्छ, र आफ्नै भ्रष्टता र कमीकमजोरीहरूलाई चिन्नुपर्छ। मैले सत्यता पछ्याएर पश्चात्ताप र रूपान्तरण पनि हासिल गर्नुपर्छ किनभने वृद्धहरूको स्वभाव तन्नेरीहरूभन्दा कम भ्रष्ट हुँदैन। उदाहरणका लागि, ममा गम्भीर रूपमा अहङ्कारी स्वभाव थियो, र कहिलेकाहीँ ब्रदर-सिस्टरहरूले मेरा समस्याहरू औंल्याउँदा, म त्यसलाई स्वीकार गर्न चाहन्नथेँ। दैनिक पारिवारिक जीवनमा, कहिलेकाहीँ मेरी बुहारीले मेरो कुरा नसुन्दा, म रिसाउँथेँ र श्रेष्ठताको भाव लिँदै उनलाई तल झारेर कुरा गर्थेँ। यी सबै भ्रष्ट स्वभावका प्रकटीकरणहरू थिए, र तिनलाई समाधान गर्न मैले सत्यता खोज्नु आवश्यक थियो, तसर्थ मैले गर्न सक्ने केही पनि थिएन भन्ने होइन। अब मसँग हरेक दिन घरमा परमेश्‍वरका अझ धेरै वचनहरू पढ्ने, मैले सामना गर्ने मानिस, कामकुरा र घटनाहरूमा सत्यता खोज्ने, र आफ्नो भ्रष्ट स्वभावलाई समाधान गर्ने प्रशस्त समय थियो। म अनुभवात्मक गवाही भिडियोहरू हेरेर ब्रदर-सिस्टरहरूका अनुभवहरूबाट पाठ सिक्न पनि सक्थेँ। म परमेश्‍वरको गवाही दिन आफ्ना वास्तविक अनुभवहरू लेख्दै, अनुभवात्मक गवाही लेखहरू लेख्न पनि सक्थेँ। यी सबै मैले गर्नुपर्ने कुराहरू थिए। अब मैले परमेश्‍वरको अभिप्राय बुझेपछि, मैले उहाँलाई गलत बुझ्न वा नकारात्मक स्थितिमा डुब्न छोडेँ, र आफूले कर्तव्य निर्वाह गर्न सक्छु कि सक्दिनँ भनेर चिन्ता गर्न छोडेँ। मैले मण्डलीले मेरो लागि कर्तव्यको बन्दोबस्त गरोस् वा नगरोस्, म परमेश्‍वरका योजनाबद्ध कार्य र बन्दोबस्तहरूमा समर्पित हुनेछु भन्ने सङ्कल्प गरेँ। त्यसबेलादेखि, म हरेक दिन शान्तपूर्वक बसेर परमेश्‍वरका वचनहरू खान र पिउन सक्षम भएँ, र आफूमाथि कामकुराहरू आइपर्दा, म प्रार्थना गरेर परमेश्‍वरका अभिप्राय खोज्न सक्थेँ।

पछि, मैले परमेश्‍वरका वचनहरूका थप दुई खण्ड पढेँ र परमेश्‍वरले मानिसहरूको परिणाम निर्धारण गर्ने मानक थाहा पाएँ। परमेश्‍वर भन्‍नुहुन्छ: “म प्रत्येक व्यक्तिको गन्तव्य निजको उमेर, वरिष्ठता, वा कष्टको परिमाणका आधारमा निर्धारित गर्दिनँ, ऊ कति दयनीय छ भन्ने कुराका आधारमा त झनै गर्दिनँ, बरु ऊसँग सत्यता छ कि छैन भन्‍ने आधारमा गर्दछु। योभन्दा अर्को कुनै विकल्प छैन” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। “परमेश्‍वरको चाहना हरेक व्यक्ति सिद्ध पारिओस्, अन्त्यमा उहाँद्वारा प्राप्त हुन सकोस्, उहाँद्वारा पूर्ण रूपमा धोइओस् र उहाँले प्रेम गर्नुहुने मानिसहरू बनोस् भन्‍ने छ। मैले तिमीहरू पिछडिएका छौ वा कम क्षमताका छौ भने पनि—यी सब तथ्य हुन्। तर, मैले यसो भन्नुले म तिमीहरूलाई त्याग्न चाहन्छु, मैले तिमीहरूमाथिको आशा गुमाएको छु भन्‍ने प्रमाणित गर्दैन, अनि म तिमीहरूलाई मुक्ति दिन अनिच्छुक छु भन्‍ने त झनै प्रमाणित गर्दैन। आज म तिमीहरूको लागि मुक्तिको काम गर्न आएको हुँ, जसको अर्थ यो हो कि मैले गर्ने काम भनेको मुक्तिको कामको निरन्तरता हो। प्रत्येक व्यक्तिसित सिद्ध पारिने मौका हुन्छ: यति हो तँ इच्छुक हुनुपर्छ, यति हो तैँले खोजी गर्नुपर्छ, अन्त्यमा तँ यो नतिजा प्राप्त गर्न सक्षम हुनेछस् र तिमीहरूमध्ये एक जना पनि त्यागिनेछैनौ। यदि तँ कमजोर क्षमताको छस् भने, तँसित मेरा मागहरू तेरो कमजोर क्षमताअनुरूप हुनेछ; यदि तँ उच्च क्षमताको छस् भने तँसित मेरा मागहरू तेरो उच्च क्षमताअनुरूप हुनेछ; यदि तँ अनजान र अशिक्षित छस् भने, तँप्रतिका मेरा मागहरू यसअनुरूप हुनेछन्; यदि तँ साक्षर छस् भने, तँसित मेरा मागहरू तँ साक्षर छस् भन्‍ने तथ्यअनुरूप हुनेछन्; यदि तँ बुढेसकालमा छस् भने, तँसँग मेरा मागहरू तेरो उमेरअनुरूप हुनेछन्; यदि तँ अतिथिसत्कारको कर्तव्य पूरा गर्न सक्षम छस् भने, तँप्रति मेरा मागहरू यही बमोजिम हुनेछन्; यदि तँ अतिथिसत्कारको कर्तव्य पूरा गर्न सक्दिनँ, निश्‍चित प्रकारका प्रकार्य मात्र गर्न सक्छु भन्छस् भने, चाहे त्यो सुसमाचार प्रचार गर्ने होस् वा मण्डलीको रेखदेख गर्ने होस्, वा अन्य सामान्य कुराहरूमा सहभागी हुने होस्, मैले तँलाई सिद्ध पार्ने काम तैँले गर्ने प्रकार्यअनुसार हुनेछ। बफादार हुनु, अन्त्यसम्म समर्पित हुनु र परमेश्‍वरप्रति सर्वोच्च प्रेम प्राप्त गर्न खोज्नु—यी तैँले पूरा गर्नैपर्ने कुरा हुन्, केवल यी तीन कुरा, र यी सबैभन्दा राम्रा अभ्यासहरू हुन्। अन्त्यमा, मानिसहरूले यी तीन कुरा हासिल गर्नु आवश्यक हुन्छ, र ती प्राप्त गर्न सक्नेहरूलाई सिद्ध पारिनेछ। तर सबैभन्दा मुख्य कुरा, तैँले साँच्चै खोजी गर्नुपर्दछ, तँ सक्रिय रूपमा अगाडि र माथितिर बढ्नुपर्छ र त्यस विषयमा निष्क्रिय हुनुहुँदैन” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्‍वरका वचनहरू पढेपछि, मैले परमेश्‍वरले व्यक्तिको परिणाम उसको उमेर, वरिष्ठता, वा उसले कति दुःख भोगेको छ भन्ने आधारमा होइन, बरु उसमा सत्यता छ कि छैन भन्ने आधारमा निर्धारण गर्नुहुन्छ भन्ने बुझेँ। मैले म बुढी र अब काम नलाग्ने भएँ भन्ने सोचेँ, त्यसैले म परमेश्‍वरद्वारा हटाइनेछु भनेर डराएँ—यसले मैले मानिसहरूलाई मुक्ति दिने परमेश्‍वरको अभिप्राय वा मानिसहरूको परिणाम निर्धारण गर्न उहाँद्वारा माग गरिएका मानक बुझेकी छैनँ भन्ने देखायो। मानिसहरूलाई मुक्ति दिने र सिद्ध पार्ने परमेश्‍वरको कार्य उनीहरूको उमेर वा क्षमतामा आधारित छैन, बरु उनीहरू सत्यता पछ्याउँछन् कि पछ्याउँदैनन् भन्नेमा आधारित छ। यदि कसैले सत्यता स्वीकार गर्न सक्छ र ऊ परमेश्‍वरप्रति बफादार छ, र ऊ परमेश्‍वरका योजनाबद्ध कार्य र बन्दोबस्तहरूमा समर्पित हुन्छ भने, उहाँ उसलाई त्याग्नुहुनेछैन। मैले परमेश्‍वरको घरलाई गैरविश्‍वासी संसार जस्तै ठानेकी थिएँ। समाजमा, वृद्धहरूलाई बेवास्ता र उपेक्षा गरिन्छ, र मैले परमेश्‍वरको घरमा पनि त्यस्तै हुन्छ—कोही वृद्ध भएपछि, परमेश्‍वर उसलाई चाहन छोड्नुहुन्छ भन्ने ठानेकी थिएँ। यो परमेश्‍वरप्रतिको गलत बुझाइ र ईशनिन्दा थियो। संसारमा शैतानले शासन गर्छ, र दियाबलस शैतानले मानिसहरूलाई त्यसका लागि श्रम गर्न प्रयोग गर्छ। जब मानिसहरू वृद्ध भएर श्रम गर्न नसक्ने हुन्छन्, तिनीहरूलाई फ्याँकिदिइन्छ। तर परमेश्‍वरको घरमा, सत्यता शक्तिमा हुन्छ। परमेश्‍वर मानिसहरूलाई उनीहरूको कर्तव्य निर्वाह गर्ने र सत्यता पछ्याउने मौका दिनुहुन्छ; आफ्नो कर्तव्य निर्वाह गर्ने क्रममा, मानिसहरूले आफूलाई चिन्छन् र परिवर्तन हुन्छन्, र तिनीहरूले आफ्ना शैतानी भ्रष्ट स्वभावहरू फाल्छन्। मैले म कति बुढी छु, तैपनि परमेश्‍वरले उहाँका वचनहरू खाने र पिउने वा सत्यता पछ्याउने मेरो अवसर खोस्नुभएको छैन भन्नेबारे सोचेँ। परमेश्‍वरले हामीलाई मलजल गर्न र हाम्रो भरणपोषण गर्न निरन्तर वचनहरू व्यक्त गरिरहनुभएको छ। ममाथि कामकुराहरू आइपर्दा, उहाँले मलाई अन्तर्दृष्टि दिन र मार्गदर्शन गर्न आफ्ना वचनहरू पनि प्रयोग गर्नुभयो, र परमेश्‍वरको अभिप्राय नबुझ्ने म नै थिएँ। मैले म बुढी भएकी र अलमल्ल परेकीले, परमेश्‍वरले मलाई मुक्ति दिनुहुनेछैन भन्ने सोचेँ। तर वास्तवमा, जबसम्म कुनै व्यक्ति परमेश्‍वरमा इमानदारीपूर्वक विश्वास गर्दै सत्यता पछ्याउन इच्छुक हुन्छ, कुनै दिन, उसले एउटा कर्तव्य निर्वाह गर्न नसके पनि, परमेश्‍वरका घरले उसलाई निकाल्ने वा हटाउने छैन। मेरो वरिपरि धेरै वृद्ध ब्रदर-सिस्टरहरू मेरै उमेरका छन्। उनीहरूले अहिले धेरै कर्तव्य निर्वाह गर्न नसके पनि, उनीहरू परमेश्‍वरका वचनहरू खान र पिउन र मण्डली जीवन जिउनमा लागिरहन्छन्, र मण्डलीले तिनीहरूलाई निकालेको छैन। तैपनि निरन्तर कर्तव्यहरू निर्वाह गरेका केही तन्नेरी मानिसहरू छन्, तर उनीहरू सत्यता नपछ्याउने र उनीहरूका भ्रष्ट स्वभावहरू गम्भीर र अपरिवर्तित रहने भएकाले, उनीहरूले अन्ततः धेरै दुष्ट कार्यहरू गर्छन् र मण्डलीबाट निकालिन्छन्। यसबाट, मैले परमेश्‍वरको धर्मी स्वभाव देखेँ। परमेश्‍वर मानिसहरूलाई उनीहरू जवान छन् कि वृद्ध छन् भन्ने आधारमा नभई, बरु उनीहरूको हृदयलाई हेरेर र उनीहरू सत्यता पछ्याउँछन् कि पछ्याउँदैनन् भन्ने आधारमा मुक्ति दिनुहुन्छ। त्योबेलादेखि, आफ्नो कुनै कर्तव्य होस् वा नहोस्, मैले गम्भीरतापूर्वक परमेश्‍वरका वचनहरू खाने र पिउने, परमेश्‍वरको काम अनुभव गर्ने, आफ्ना कमीकमजोरी र त्रुटिहरू चिन्ने, आफ्नो भ्रष्ट स्वभाव बुझ्ने, र अब उप्रान्त परमेश्‍वरलाई गलत नबुझ्ने वा उहाँविरुद्ध गुनासो नगर्ने सङ्कल्प गरेँ।

भेलाको क्रममा, एउटी सिस्टरले मेरो स्थिति थाहा पाएपछि, उनले मलाई परमेश्‍वरका वचनहरूको एक खण्ड पढ्न लगाइन्: “मानिसको कर्तव्य र उसले आशिष्‌हरू पाउँछ कि सन्ताप भोग्छ भन्‍ने बीच कुनै सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा बहानाहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। आशिष्‌हरू प्राप्त गर्नुले न्यायको अनुभव गरिसकेपछि सिद्ध पारिँदा व्यक्तिले प्राप्त गर्ने आशिष्‌हरूलाई जनाउँछ। सन्ताप आइपर्नुले सजाय र न्याय भोगिसकेपछि पनि व्यक्तिको स्वभाव परिवर्तन नहुँदा—अर्थात्, ऊ सिद्ध नपारिँदा उसले पाउने दण्डलाई जनाउँछ। तर चाहे उसले आशिष्‌हरू पाओस् वा ऊमाथि सन्ताप आइपरोस्, सृजित प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो कर्तव्य पूरा गर्नुपर्छ; व्यक्तिले, परमेश्‍वरको पछि लाग्ने व्यक्तिले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि आफ्नो कर्तव्य निर्वाह गर्नु हुँदैन, र तैँले सन्ताप आइपर्ने डरले आफ्नो कर्तव्य निर्वाह गर्न इन्कार गर्नु हुँदैन” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। परमेश्‍वरका वचनहरू पढेपछि, मैले परमेश्‍वर सृष्टिकर्ता हुनुहुन्छ, र मानिस एक सृजित प्राणी हो भन्ने बुझेँ; मानिसले आफ्नो कर्तव्य निर्वाह गर्नु पूर्ण रूपमा स्वाभाविक र न्यायोचित छ। यो मानिसको जिम्मेवारी र दायित्व हो, र यसको आशिष्‌ पाउनु वा दुर्भाग्य भोग्नुसँग कुनै सम्बन्ध छैन। आफ्नो कर्तव्य निर्वाह गर्दा परमेश्‍वरका वचनहरूको न्याय र सजाय अनुभव गरेर र स्वभावमा परिवर्तन हासिल गरेर मात्र व्यक्तिले परमेश्‍वरको आशिष्‌ पाउन सक्छ। तर मैले जबसम्म म आफ्नो कर्तव्य निर्वाह गर्छु, तबसम्म म परमेश्‍वरद्वारा आशिषित हुनेछु भन्ने विश्वास गरेँ, र मैले सधैँ कर्तव्य निर्वाह गर्नुको मतलब म आशिषित हुनेछु भन्ने सोचेँ। यो मेरा धारणाहरू र कल्पनाहरूभन्दा बढी केही थिएन। फर्केर सोच्दा, मैले धेरै कर्तव्य निर्वाह गरेकी थिएँ, तर मैले आफ्नो कर्तव्यमा सत्यता पछ्याइनँ र सधैँ आफ्नो इच्छाअनुसार कार्य गरेँ, र मैले परमेश्‍वरको अभिप्राय वा सत्यता खोज्न बिरलै प्रार्थना गरेँ, फलस्वरूप, अहिलेसम्म, मेरो स्वभावमा खासै परिवर्तन भएको थिएन। मैले यो तरिकाले जति धेरै कर्तव्य निर्वाह गरे पनि, मैले परमेश्‍वरको स्वीकृति प्राप्त गर्ने थिइनँ। मैले सत्यता नपछ्याएर धेरै वर्ष खेर फालेकी थिएँ। यस बिन्दुदेखि, जब ममाथि कामकुराहरू आइपर्थे, मैले परमेश्‍वरका अभिप्राय खोज्नुपर्थ्यो, परमेश्‍वरका वचनहरूको न्याय र सजाय स्वीकार गर्नुपर्थ्यो, र स्वभावमा परिवर्तन हासिल गर्न सत्यता पछ्याउनुपर्थ्यो। मैले अन्ततः मुक्ति पाउन सकिनँ भने पनि, यो म बुढी भएर परमेश्‍वरले मलाई नचाहनुभएका कारणले नभएर मेरो स्वभाव परिवर्तन नभएका कारणले हुनेछ। मैले परमेश्‍वरलाई प्रार्थना गरेँ, “हे परमेश्‍वर, मैले अब तपाईँको अभिप्राय बुझेँ। म तपाईँका योजनाबद्ध कार्य र बन्दोबस्तहरूमा समर्पित हुन र अब उप्रान्त तपाईँलाई गलत नबुझ्न वा तपाईँ विरुद्ध गुनासो नगर्न तत्पर छु। मैले जुनसुकै कर्तव्य निर्वाह गरे पनि, म तपाईँलाई सन्तुष्ट पार्न मेरो सारा हृदय र मनले यो गर्न चाहन्छु।”

पछि, ती सिस्टरले परमेश्‍वरका वचनहरूको अर्को खण्ड भेट्टाइन् जुन मेरो स्थितिसँग सम्बन्धित थियो। परमेश्‍वर भन्‍नुहुन्छ: “मानिसहरू सबैले आशिष्‌, पुरस्कार, र मुकुटहरू पाउनका लागि परमेश्‍वरमा विश्‍वास गर्छन्। के हरेक व्यक्तिको हृदयमा यही अभिप्राय हुँदैन र? वास्तवमा, हरेक व्यक्तिमा हुन्छ। यो तथ्य हो। मानिसहरूले यसबारे प्रायः कुरा नगरे पनि, र आशिष्‌ प्राप्त गर्ने आफ्नो अभिप्राय र चाहनालाई ढाकछोप गरे पनि, मानिसहरूको हृदयको गहिराइमा रहेको यो चाहना, यो अभिप्राय र मनसाय कहिल्यै डगमगाएको छैन। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य निर्वाह गर्न सक्ने भए पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आशिष् प्राप्त गर्ने अभिप्राय कहिल्यै त्याग्दैनन् जुन तिनीहरूको हृदयको गहिराइमा लुकेको हुन्छ, र तिनीहरू सधैँ चुपचाप यसको सेवामा परिश्रम र दौडधुप गर्छन्। के मानिसहरूको हृदयको सबैभन्दा गहिराइमा गाडिएको कुरा यही हुँदैन र? आशिष्‌ प्राप्त गर्ने यो अभिप्राय नहुने हो भने, तिमीहरूले कस्तो महसुस गर्नेथियौ? तिमीहरूले कस्तो मनोवृत्तिका साथ आफ्नो कर्तव्य निर्वाह गर्नेथियौ र परमेश्‍वरलाई पछ्याउनेथियौ? यदि मानिसहरूको हृदयमा लुकेको आशिष्‌ प्राप्त गर्ने यो अभिप्रायलाई पूर्ण रूपमा उन्मूलन गरियो भने तिनीहरूको के हालत हुनेथियो? यो सम्भव छ कि धेरै मानिसहरू नकारात्मक बन्नेथिए, र कतिपय आफ्नो कर्तव्यमा अप्रेरित हुनेथिए, र परमेश्‍वरमाथि विश्‍वासमा तिनीहरूको रुचि हराउनेथियो। तिनीहरूले आफ्नो आत्मा गुमाएजस्तो देखिनेथियो, र तिनीहरूको हृदय खोसिएजस्तो देखिनेथियो। त्यसैले म भन्छु कि आशिष्‌ प्राप्त गर्ने अभिप्राय मानिसहरूको हृदयको गहिराइमा लुकेर रहने कुरा हो। सायद, तिनीहरूले आफ्नो कर्तव्य निर्वाह गर्दा वा मण्डलीको जीवन जिउँदा, तिनीहरूलाई आफूले केही सत्यताहरू बुझेको छु र आफ्नो परिवार त्याग्न र खुसीसाथ आफूलाई परमेश्‍वरप्रति समर्पित गर्न सक्षम छु, र अब आफूलाई आशिष्‌ प्राप्त गर्ने आफ्नो अभिप्रायको ज्ञान छ, र यो अभिप्राय त्यागेको छु, र अब यसद्वारा शासित वा बाँधिएको छैन भन्‍ने महसुस हुन्छ। त्यसपछि, तिनीहरूले अब आफूसँग आशिष्‌ प्राप्त गर्ने अभिप्राय छैन भनी सोच्छन्, तर परमेश्‍वरले अर्कै सोच्नुहुन्छ। मानिसहरूले विभिन्‍न कुराहरूलाई सतही रूपमा मात्रै हेर्छन्। परीक्षाहरूविना, तिनीहरूले आफ्‍नो बारेमा राम्रै अनुभव गर्छन्। जबसम्म तिनीहरूले मण्डली छोडेका वा परमेश्‍वरको नामलाई इन्कार गरेका हुँदैनन्, र तिनीहरू आफूलाई परमेश्‍वरप्रति समर्पित गर्न लागिरहन्छन्, तबसम्म तिनीहरूले आफू परिवर्तन भएको छु भन्‍ने विश्‍वास गर्छन्। तिनीहरू अब आफ्‍नो कर्तव्य निर्वाहमा आफ्नो जोस वा क्षणिक आवेगद्वारा उत्प्रेरित भएको महसुस गर्दैनन्। यसको साटो, तिनीहरू आफूले सत्यता पछ्याउन सक्ने, र आफ्‍नो कर्तव्य निर्वाह गर्दा आफूले निरन्तर सत्यताको खोजी र अभ्यास गर्न सक्ने, जसले गर्दा तिनीहरूका भ्रष्ट स्वभावहरू शुद्ध हुने र तिनीहरूले केही साँचो परिवर्तन हासिल गर्न सक्ने विश्‍वास गर्छन्। तर, जब तिनीहरूको गन्तव्य र परिणामसँग प्रत्यक्ष रूपमा सम्बन्धित घटनाहरू घट्छन्, तब तिनीहरूका प्रकटीकरणहरू के-के हुन्छन्? तिनीहरूको साँचो अवस्था पूर्ण रूपमा प्रकाश हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरले मानिसहरूभित्र लुकेको आशिष्‌ पाउने अभिप्रायलाई खुलासा गर्नुभएको छ। मानिसहरू परमेश्‍वरलाई सन्तुष्ट पार्न नभई बरु आशिष्‌ र लाभ पाउन उहाँमा विश्वास गर्छन्। उनीहरूले कुनै कर्तव्य निर्वाह गर्न आफ्नो परिवार र करियर त्याग्न सक्दा समेत, त्यो सबै परमेश्‍वरसँग लेनदेन गर्ने प्रयास मात्र हो। मैले पहिलो पटक परमेश्‍वरलाई भेट्टाएको समयबारे फर्केर सोच्दा, मलाई मैले स्वर्गको राज्यमा प्रवेश पाउने आशा छ भन्ने लाग्यो र त्यसैले मैले उत्साहपूर्वक आफूलाई समर्पित गरेँ। मण्डलीले मेरो लागि बन्दोबस्त गरेको कुनै पनि कर्तव्यमा म समर्पित भएँ, र ममा हरेक दिन अनन्त ऊर्जा हुन्थ्यो। तर जब म बुढी हुँदै गएँ र थोरै कर्तव्यहरू जिम्मा लिन सक्ने भएँ, म आफूलाई आशिष्‌ प्राप्त हुनेछैन भनेर चिन्तित हुन थालेँ, र परिणामस्वरूप म नकारात्मक भएँ। मैले परमेश्‍वरका वचनहरू खान र पिउनमा ध्यान दिन पनि छोडेँ। मैले आफूमाथि कामकुराहरू आइपर्दा, परमेश्‍वरका अभिप्राय खोज्न छोडेँ, र मैले मेरा दिनहरू वेचैनी र चिन्तामा डुबेर बिताएँ। मैले यत्तिका वर्ष आफूले परमेश्‍वरलाई सन्तुष्ट पार्न नभई—आशिष्‌ र स्वर्गको राज्यमा प्रवेश पाउने पछ्याइमा आफ्नो कर्तव्य निर्वाह गरिरहेकी रहेछु भन्ने देखेँ। मैले यसरी परमेश्‍वरमा विश्वास गर्नु र कर्तव्य निर्वाह गर्नु भनेको परमेश्‍वरसँग लेनदेन गर्ने र उहाँलाई धोका दिने प्रयास गर्नु थियो। ममा साँच्चै मानवताको कमी थियो! यी वर्षहरूमाथि मनन गर्दा, मैले परमेश्‍वरका वचनहरू पढेर केही सत्यताहरू बुझ्न पाएँ, र मैले आफ्नो शैतानी प्रकृतिबारे केही समझ प्राप्त गरेँ। मैले मानिसलाई मुक्ति दिने परमेश्‍वरको श्रमसाध्य अभिप्राय पनि अलिकति बुझ्न पाएँ। मैले परमेश्‍वरबाट यति धेरै पाएकी थिएँ, तैपनि म उहाँसँग लेनदेन गर्ने प्रयास गरिरहेकी थिएँ। मैले आफूले आशिष्‌ पाउनेछैनँ भन्ने महसुस गर्ने बित्तिकै, म नकारात्मक भएँ र अब अगाडि बढ्न चाहिनँ। ममा वास्तवमै विवेक र समझको अभाव रहेछ! म साँच्चै स्वार्थी र घृणित रहेछु! मैले परमेश्‍वरमा विश्वास नगर्ने मेरो उमेरका मानिसहरूलाई हेरेँ—उनीहरू आफ्ना दिनहरू खान, पिउन, र सुखभोग खोज्नमा बिताउँछन्, र यदि उनीहरू गफगाफ गरिरहेका हुँदैनन् भने, उनीहरू तास वा माजोङ खेलिरहेका हुन्छन्। उनीहरूलाई जीवनको अर्थ के हो थाहा छैन, र उनीहरूले हरेक दिन गर्ने भनेको बसेर मृत्युको प्रतीक्षा गर्नु मात्र हो। आफूले परमेश्‍वरमा विश्वास गरेका वर्षहरूमा, मैले अर्थपूर्ण जीवन के हो भन्ने बुझ्न पुगेकी थिएँ, र मैले सांसारिक सुखहरू पछ्याउन छोडेँ बरु सत्यता पछ्याउन, आफ्नो कर्तव्य राम्ररी निर्वाह गर्न, र परमेश्‍वरलाई सन्तुष्ट पार्न चाहेँ। मैले जीवनको लक्ष्य भेट्टाएकी थिएँ। मैले सन्तुष्ट र सहज महसुस गरेँ, र यदि म त्यसै बेला मरेकी भए पनि, मेरो जीवन सार्थक भएको हुनेथियो। मैले अब उप्रान्त परमेश्‍वरसँग लेनदेन गर्ने, वा केवल आशिष्‌ पाउनका लागि पछ्याउने प्रयास गर्नु हुँदैन।

केही समय नबित्दै, ती सिस्टर मलाई मेरो अतिथि-सत्कारको कर्तव्य पुनः सुरु गर्न आग्रह गर्न आइन्। म धेरै खुसी भएँ। परमेश्‍वरले मलाई कर्तव्य निर्वाह गर्ने अर्को मौका दिनुभएको थियो, र म त्यसको उचित रूपले कदर गर्न चाहन्थेँ। पछि, मैले परमेश्‍वरका वचनहरूको एउटा खण्ड पढेँ, जसले मलाई निकै प्रभावित गर्‍यो। परमेश्‍वर भन्‍नुहुन्छ: “वृद्ध मानिसहरू आफ्‍नो क्षमताले भ्याउन्जेलसम्‍म आफ्‍नो कर्तव्य राम्ररी निर्वाह गर्न सक्‍नेबाहेक अरू धेरै कुराहरू गर्न सक्छन्। जबसम्म तँ मन्द बुद्धिको र जर्जर भई सत्यता बुझ्‍न नसक्‍ने अवस्थामा हुँदैनस्, र जबसम्म तँ आफ्‍नो हेरचाह गर्न नसक्‍ने अवस्थामा हुँदैनस्, तबसम्म तैँले गर्नुपर्ने कुराहरू धेरै हुन्छन्। भक्खरकाहरूले जस्तै, तैँले पनि सत्यता पछ्याउन र सत्यता खोजी गर्न सक्छस्, र तँ प्रार्थना गर्न नियमित रूपमा परमेश्‍वरको अघि आउनुपर्छ, सत्यता सिद्धान्तहरू खोजी गर्नुपर्छ, र सत्यतालाई आफ्‍नो मापदण्ड बनाएर परमेश्‍वरका वचनहरूअनुसार मानिस र कामकुरालाई हेर्ने र सोहीअनुसार आफूलाई आचरणमा ढाल्ने र कार्य गर्ने प्रयास गर्नुपर्छ। तैँले पछ्याउनुपर्ने मार्ग यही हो, र तँ वृद्ध भइस् भन्दैमा, तँलाई धेरै रोगहरू छन् भन्दैमा, वा तेरो शरीर बुढो हुँदै छ भन्‍दैमा तैँले सधैँ हैरानी, बेचैनी वा चिन्ता महसुस गर्नु हुँदैन। हैरानी, बेचैनी र चिन्ता महसुस गर्नु सही कुरा होइन—यो अविवेकी प्रकटीकरण हो। … पाकाहरूमा पनि कम उमेरका मानिसहरूमा जस्तै भ्रष्ट स्वभाव हुने, र तिनीहरूले पनि जीवनमा अनि आफ्‍नो कर्तव्य निर्वाह गर्दा जवान मानिसहरूले जस्तै प्रायजसो भ्रष्ट स्वभावहरू प्रकट गरिरहने भएपछि, किन पाकाहरूले उचित कुरा गर्दैनन्, र सधैँ आफ्‍नो वृद्धावस्थाबारे र मृत्युपछि तिनीहरूलाई के हुन्छ भन्‍नेबारे हैरानी, बेचैनी र चिन्ता महसुस गर्छन्? तिनीहरूले किन जवान मानिसहरूले जस्तै आफ्‍नो कर्तव्य निर्वाह गर्दैनन्? किन तिनीहरूले कम उमेरका मानिसहरूले जस्तै सत्यता नपछ्याएको? तँलाई यो अवसर दिइएको छ, तर यदि तैँले यसलाई पक्रिनस् भने, जब तँ साँच्‍चिकै वृद्ध भएर सुन्‍न वा देख्‍न वा आफ्‍नो हेरचाह गर्न नसक्‍ने अवस्थामा पुग्छस्, तब तँलाई यो कुरामा पछुतो हुनेछ, र तेरो जीवन साँच्चिकै यसरी नै बितेर जानेछ” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। त्यसपछि मैले मुक्ति पाउँछु कि पाउँदिनँ भनेर वेचैनी वा चिन्तामा डुब्नु, वा पहिले जस्तै परमेश्‍वरलाई गलत बुझिरहनु र उहाँविरुद्ध गुनासो गरिरहनु हुँदैन भन्ने बुझेँ। मैले गर्नुपर्ने भनेको आफ्नो भ्रष्ट स्वभावलाई समाधान गर्न सत्यता पछ्याउनु हो, र मैले आफू साँच्चै अलमल्ल पर्ने र हिँडडुल गर्न नसक्ने नभएसम्म कुर्नु हुँदैन, किनकि त्यतिबेला सत्यता नपछ्याएकोमा पश्चात्ताप गर्न धेरै ढिलो हुनेछ। म सत्यता पछ्याएर स्वभावमा परिवर्तन हासिल गर्नका लागि यो अन्तिम समयलाई सदुपयोग गर्न चाहन्छु। फर्केर सोच्दा, म सधैँ परमेश्‍वरका वचनहरू पूर्ण रूपमा नबुझी सरसर्ती मात्र पढ्थेँ, र म परमेश्‍वरका अभिप्रायहरू बुझ्दिनथेँ। अब म बुढी भएकीले, मसँग तन्नेरी मानिसको जस्तो स्मरणशक्ति छैन, तर म परमेश्‍वरका वचनहरू बारम्बार पढ्न र तिनलाई अझ बढी मनन गर्न सक्छु, र जब घटनाहरू घट्छन्, म परमेश्‍वरका अभिप्रायहरू खोज्न र उहाँका वचनहरूमा अभ्यासको मार्ग भेट्टाउन सक्छु। जसरी परमेश्‍वर भन्नुहुन्छ: “… सत्यतालाई आफ्‍नो मापदण्ड बनाएर परमेश्‍वरका वचनहरूअनुसार मानिस र कामकुरालाई हेर्ने र सोहीअनुसार आफूलाई आचरणमा ढाल्ने र कार्य गर्ने प्रयास गर्नुपर्छ।” म परमेश्‍वरका मागहरूप्रति लागिपर्नैपर्छ र मेरो जीवन प्रवेशमा केन्द्रित हुनैपर्छ, र मैले आफ्नो उचित कामलाई बेवास्ता गरिरहन मिल्दैन। मलाई वेचैनीबाट बाहिर डोऱ्याउनुभएकोमा म परमेश्‍वरलाई धन्यवाद दिन्छु!

त्यसपछि, चाहे आफ्नो कर्तव्यमा होस् वा परिवारसँग व्यवहार गर्दा, आफूमाथि कामकुराहरू आइपर्दा, मैले तिनलाई परमेश्‍वरबाट स्वीकार गर्न सिकेँ, र मैले परमेश्‍वरका अभिप्रायहरू खोजेँ र उहाँका वचनहरूअनुसार अभ्यास गरेँ। मेरो अहङ्कारी स्वभाव बिस्तारै-बिस्तारै परिवर्तन हुन थाल्यो, र मेरो छोराले म पहिले जस्तो हैकमी नभएको कुरा बतायो। मैले आफ्नो हृदयमा परमेश्‍वरप्रति साँच्चै कृतज्ञ महसुस गरेँ। परमेश्‍वर नै हुनुहुन्थ्यो जसले मलाई यो परिवर्तनतर्फ डोऱ्याउनुभयो, र त्यस बिन्दुदेखि, म आफ्नो दैनिक जीवनमा परमेश्‍वरका वचनहरू अभ्यास र अनुभव गर्न अनि परमेश्‍वरको महिमा गाउन उहाँका लागि गवाही दिन तत्पर भएँ।


३५. वास्तविक काम नगरेकोमा गरिएको चिन्तन

सु यान, चीन

सन् २०२३ को मे महिनामा, म लेखन-पठनको कामकी इन्चार्ज थिएँ। अक्टोबरको मध्यतिर, समूह अगुवाहरू मध्ये एकजनालाई वास्तविक काम नगरेकोले बर्खास्त गरियो, र पछि, लि झी ब्रदरलाई समूह अगुवाको रूपमा छानियो। त्यतिबेला, अगुवाले विशेष गरी मलाई सम्झाउन एउटा पत्र पठाए, जसमा लि झीको क्षमता सामान्य भएको र उनमा कार्य सामर्थ्यको कमी रहेको कुरा बताए, र उनलाई धेरै सहयोग र समर्थन गर्न आग्रह गरे। त्यसैले त्यही दिन, मैले लि झीलाई पत्र लेखेँ, र समूहका सदस्यहरूको विशेष अवस्था, समूहमा तत्काल समाधान गर्नुपर्ने समस्याहरू आदिको बारेमा बताएँ, अनि त्यसैअनुसार कामलाई प्राथमिकता दिन उनलाई आग्रह गरेँ। लि झीले के भन्दै जवाफ दिए भने सुरुमा उनलाई आफ्नो क्षमता अपर्याप्त छ अनि आफूमा धेरै कमीकमजोरीहरू छन्, र आफू समूह अगुवाको कर्तव्य पूरा गर्न सक्दिनँ भन्ने लागेको थियो, तर परमेश्‍वरका वचन पढेपछि उनले आफ्नो गलत स्थिति सुधारेका छन्, र आउँदो कामका लागि योजना बनाएका छन्। मैले मनमनै सोचेँ: “लि झीमा केही जीवन प्रवेश रहेछ। उनको कार्य सामर्थ्यमा कमी भए पनि, उनी सच्चा व्यक्ति रहेसम्म कमीकमजोरीहरूसँग डराउनु पर्दैन, र म उनलाई धेरै समर्थन र सहयोग गर्न सक्छु।” उनले केही सिद्धान्तहरू बुझेपछि र केही कार्य अनुभव पाएपछि, कामकुराहरू ठीकठाक हुनेछन् भन्ने मलाई लाग्यो। त्यसपछि, मैले लि झीको कामलाई नजिकबाट अनुगमन गरेँ। उनी मैले दिएका सुझावहरू स्वीकार गर्न सक्षम भए, र कामका विवरणहरूबारे समयमै प्रतिक्रिया दिए।

एक महिनाभन्दा अलि बढी समयमा, लि झीले बिस्तारै लेखन-पठनको काम गर्ने तीन जना टोली सदस्यहरू भेट्टाए, र यी सबैमा केही क्षमता थियो। म यस्तो सोच्दै निकै खुसी भएँ, “मैले उपयुक्त व्यक्तिहरू भेट्टाउन सधैँ सङ्घर्ष गरेँ, तर लि झीले भर्खरै आएर पनि उपयुक्त व्यक्तिहरू भेट्टाइसके। लि झीको कार्य सामर्थ्य त्यति नराम्रो छैन जस्तो देखिन्छ।” मैले आफूले तीनवटा समूहको कामको जिम्मेवारी लिएको र मानिसहरूलाई संवर्धन गरेको समयबारे सोचेँ। त्यतिबेला, म हरेक दिन धेरै व्यस्त हुन्थेँ, तर अहिले लि झीले प्रायः आफ्नो काम राम्ररी बुझिसकेकाले, म अलि आराम गर्न पाउँछु। त्यसपछि, मैले उनको कामलाई त्यति नजिकबाट अनुगमन गरिनँ। आधा महिनापछि, मैले लि झीले जिम्मेवारी लिएको समूहले कुनै पनि अनुभवात्मक गवाही लेखहरू बुझाएको रहेनछ भन्ने देखेँ। म अलि अलमल्ल भएँ: “लि झी भर्खरै समूहमा सामेल भएका तीन जना सिस्टरहरूमा केही क्षमता छ भन्थे, त्यसोभए तिनीहरूको कर्तव्यबाट किन कुनै परिणामहरू आएका छैनन्? के तिनीहरूले भर्खरै तालिम सुरु गरेकाले सिद्धान्तहरू नबुझेका होलान् त?” यस्तो सोचेर, म समूह अनुभवात्मक गवाही लेखहरू छनौटमा कस्तो प्रगति गर्दै रहेछ भनेर जाँच्न गएँ। मैले देखेँ लि झी अनुभवात्मक गवाही लेखहरूमा भएका कतिपय समस्याहरू पहिचान गर्न सक्थे, र काममा कुनै स्पष्ट विचलनहरू थिएनन्। मैले सोचेँ: “लि झी जिम्मेवार रहेको कामका परिणामहरू सधैँ कमजोर नै थिए। तत्कालै परिणामहरूमा सुधार हुने अपेक्षा गर्न सम्भव छैन। सायद ती समयसँगै सुधार होलान्।” त्यतिबेला, मैले यस्तो पनि सोचेँ, “के मैले थप अनुसन्धान गर्नुपर्ला?” तर जब मैले यदि साँच्चै कुनै समस्याहरू रहेछन् भने, तिनलाई समाधान गर्न धेरै समय खर्च गर्नुपर्छ, र मैले अरू दुईवटा टोलीको काम अनुगमन गर्न बाँकी छ भन्ने सोचेँ, तब मलाई यदि मैले यी सबैमा संलग्न हुनुपर्‍यो भने, म एकदम थकित हुनेछु! भन्ने लाग्यो। धेरै सोचविचारपछि, मैले अन्तमा लि झीलाई नै यसको अनुसन्धान र समाधान गर्न लगाउनु उचित हुन्छ भन्ने निर्णय गरेँ। एक पटक, मैले भर्खरै सरुवा भएर आएकी सिस्टर लु युआन, लि झीका अनुगमन र सुपरिवेक्षणप्रति प्रतिरोध महसुस गर्दिरहिछन्, कामको प्रगतिबारे लगातार सोधपुछ गर्दा आफ्नो समय बर्बाद हुन्छ भन्ने उनलाई लाग्दो रहेछ, र उनले यो धारणा अरूको अगाडि पनि व्यक्त गरेकी रहिछन् भन्ने थाहा पाएँ। मलाई उनको यो मनोवृत्ति गलत छ र यसले लि झीलाई कामको अनुगमन गर्न असम्भव बनाउनेछ भन्ने थाहा थियो, तर मैले थप अनुसन्धान गरेर त्यसलाई समाधान गर्ने प्रयास गरिनँ; मैले केवल लि झीलाई लु युआनसित सङ्गति गर्न आग्रह गरेँ। पछि, लि झीले लु युआनले आफ्नो कर्तव्य सामान्य रूपमा पूरा गरिरहेकी भन्ने रिपोर्ट गरे, त्यसैले मैले यस विषयबारे थप अनुगमन गरिनँ।

मैले थाहा नपाउँदै, डिसेम्बरको मध्य भइसकेछ, र मैले लि झी जिम्मेवार रहेको टोलीले अझै पनि धेरै अनुभवात्मक गवाही लेखहरू नबुझाएको पाएँ। मैले केही गडबड भएको महसुस गरेँ, त्यसैले मैले अवस्थाबारे सोध्न तुरुन्तै लि झीलाई पत्र लेखेँ। उनले आफ्नो स्थिति राम्रो नभएको, केही ब्रदर-सिस्टरहरूले उनी वास्तविक काम गर्न वा उनीहरूले कर्तव्यमा सामना गरिरहेका कठिनाइहरू समाधान गर्न नसकेको भनेका, र उनीहरूले उनको रिपोर्ट गर्ने विचार गरिरहेका बताए। त्यतिबेला, म स्तब्ध भएँ। के उनले पहिले केही काम गर्न सकेका थिएनन् र? कसरी अचानक उनको रिपोर्ट गर्ने अवस्था आयो? मलाई अलि डर लाग्यो। यो समूहको काम यस्तो नतिजामा पुग्ने कुरा मैले यस अवधिमा वास्तविक काम नगरिरहेको तथ्यसँग सम्बन्धित थियो। म अवस्था बुझ्न तुरुन्तै समूहमा गएँ। अचम्म त के भने, लि झीले आफ्नो क्षमता कमजोर रहेको र आफू समूह अगुवा हुन नसक्ने महसुस गरेर, जिम्मेवारी लिँदै राजीनामा दिए। अगुवाले जति नै सङ्गति र सहयोग गर्ने प्रयास गरे पनि, केही सीप लागेन। लि झी गएपछि, मैले उनी जिम्मेवार रहेको टोलीमा धेरै समस्याहरू रहेछन् भन्ने थाहा पाएँ। लु युआन सधैँ नकारात्मकता पोखिरहेकी थिइन्। उनलाई लि झीको सुपरिवेक्षण र कामको जाँचले आफ्नो समय बर्बाद गरिरहेको छ भन्ने लाग्थ्यो, जसले गर्दा लि झीले कामको अनुगमन गर्न सकेनन्, र यसले लेखन-पठनको कामलाई गम्भीर रूपमा ढिलाइ र अवरोध गर्‍यो। भर्खरै तालिम सुरु गरेका नयाँ सिस्टरहरू आफ्नो कर्तव्यमा अनियन्त्रित, अनुशासनहीन र अव्यवस्थित थिए, अनि कठिनाइहरू आइपर्दा, तिनीहरूले सीधै लि झीलाई सुम्पिदिन्थे। तर लि झीले तिनीहरूको कर्तव्यप्रतिको मनोवृत्तिको समस्यालाई कहिल्यै औँल्याएनन्, न त उनले माथिकालाई रिपोर्ट नै गरे। उनले तिनीहरूलाई टोलीमा त्यसै अलमलिएर बस्न र हेलचेक्याईं गर्न छोडिदिए। यो सब थाहा पाएपछि, म तिनछक परेँ। यी तीन महिनामा कामको अनुगमनमा लि झीको कुनै प्रभाव नै परेको रहेनछ। समूहका सदस्यहरू आफ्नो कर्तव्यमा गम्भीर रूपमा झारा टारिरहेका थिए र मलाई यसबारे कुनै जानकारी थिएन। यसले लेखन-पठनको कामको यो हिस्सालाई नै ठप्प पारेको थियो। अझ बढी लगनशील नभएकोमा मलाई साँच्चै पछुतो लाग्यो! पछि, मैले समूहमा रहेका अनुपयुक्त सदस्यहरूलाई बर्खास्त गरेँ र केही नयाँ व्यक्तिहरूलाई सरुवा गरेँ, त्यसपछि मात्र काममा बिस्तारै सुधार हुन थाल्यो।

यो घटनापछि, मलाई धेरै दोषी महसुस भयो। मैले लि झीको क्षमता सामान्य थियो र उनको कार्य सामर्थ्य राम्रो थिएन भन्ने राम्ररी थाहा पाएकी थिएँ, त्यसोभए मैले कसरी लगाम छोडेर यो समूहको कामलाई बेवास्ता गर्न सकेँ? यदि मैले कामको अनुगमन र जाँचमा बढी ध्यान दिएकी भए, मैले लि झीका समस्याहरू पहिले नै पत्ता लगाउन सक्थेँ र यी परिणामहरूबाट बच्न सक्थेँ। काम यस्तो अवस्थामा पुग्नुमा मेरो अपरिहार्य जिम्मेवारी थियो। त्यस अवधिमा, म अक्सर झूटा अगुवाहरूलाई खुलासा गर्ने परमेश्‍वरका वचनहरू खोजेर पढ्थेँ। तीमध्ये, एउटा खण्ड मेरो स्थितिसँग विशेष रूपमा सम्बन्धित थियो। परमेश्‍वर भन्‍नुहुन्छ: “झूटा अगुवाहरूले कहिल्यै विभिन्‍न टोली-सुपरिवेक्षकहरूको कार्य परिस्थितिहरूबारे सोध्दैनन् वा त्यसको अनुगमन गर्दैनन्। तिनीहरूले विभिन्‍न टोलीका सुपरिवेक्षकहरू, र विभिन्‍न महत्त्वपूर्ण कामका लागि जिम्मेवार कर्मचारीहरूको जीवन प्रवेश, साथै मण्डलीको काम र तिनीहरूका कर्तव्यहरूप्रति, र परमेश्‍वरमाथिको आस्था, सत्यता, र परमेश्‍वर स्वयम्प्रति तिनीहरूका मनोवृत्तिहरूबारे पनि सोध्ने, अनुगमन गर्ने, वा बुझ्ने गर्दैनन्। तिनीहरूलाई यी व्यक्तिहरूमा कुनै रूपान्तरण वा वृद्धि भएको छ कि छैन भनेर थाहा हुँदैन, न त तिनीहरूलाई तिनीहरूको काममा हुन सक्ने विभिन्‍न समस्याहरूबारे नै थाहा हुन्छ; खासगरी, तिनीहरूलाई कामका विभिन्‍न चरणहरूमा आइपर्ने त्रुटि र विचलनहरूले मण्डलीको काम र परमेश्‍वरका चुनिएका मानिसहरूको जीवन प्रवेशमाथि पार्ने प्रभावबारे थाहा हुँदैन, साथै यी त्रुटि र विचलनहरू कहिल्यै सच्याइएका छन् कि छैनन् भन्‍ने पनि थाहा हुँदैन। तिनीहरू यी सबै थोकबारे पूर्णतया अनजान हुन्छन्। यदि तिनीहरूलाई यी विस्तृत अवस्थाहरूबारे केही पनि थाहा छैन भने, समस्याहरू उत्पन्‍न हुनेबित्तिकै तिनीहरू निष्क्रिय बन्छन्। तर, झूटा अगुवाहरूले आफ्नो काम गर्ने क्रममा यी विस्तृत समस्याहरूबारे बिलकुलै मतलब गर्दैनन्। तिनीहरूले के विश्‍वास गर्छन् भने, विभिन्‍न टोली सुपरिवेक्षकहरूको बन्दोबस्त गरेर कामहरू तोकेपछि तिनीहरूको काम सकियो—यसलाई राम्रोसँग काम गरेको मानिन्छ, र यदि अरू समस्याहरू उत्पन्न भएमा त्यो तिनीहरूको चासोको विषय होइन। झूटा अगुवाहरूले विभिन्‍न टोली सुपरिवेक्षकहरूलाई निरीक्षण, निर्देशन, र अनुगमन नगर्ने, र यी क्षेत्रहरूमा आफ्ना जिम्मेवारीहरू पूरा नगर्ने हुनाले, मण्डलीको काम लथालिङ्ग हुन्छ। यो अगुवा र कामदारहरू कर्तव्यच्युत हुनु हो। परमेश्‍वरले मानव हृदयको गहिराइको छानबिन गर्न सक्नुहुन्छ; यो त्यस्तो क्षमता हो, जुन मानवसँग हुँदैन। त्यसकारण, काम गर्दा मानिसहरू बढी लगनशील र सचेत हुनुपर्छ, तिनीहरूले मण्डलीको सामान्य कार्यप्रगति सुनिश्चित गर्नका निम्ति नियमित रूपमा कार्यस्थलमा गएर कामको अनुगमन, सुपरिवेक्षण र निर्देशन गर्नुपर्छ। स्पष्ट छ, झूटा अगुवाहरू आफ्ना काममा पूर्णतया गैरजिम्मेवार हुन्छन्, र तिनीहरू कहिल्यै विभिन्‍न कार्यहरूको सुपरिवेक्षण, अनुगमन, र निर्देशन गर्दैनन्। फलस्वरूप, कतिपय सुपरिवेक्षकहरू काममा उत्पन्न हुने विभिन्‍न समस्याहरू समाधान गर्न जान्दैनन्, र त्यो काम गर्न अलिकति पनि योग्य नहुँदा पनि सुपरिवेक्षकको भूमिकामै रहन्छन्। अन्ततः काममा बारम्बार ढिलाइ हुन्छ र तिनीहरूले त्यसलाई पूर्णतया लथालिङ्ग पार्छन्। यो झूटा अगुवाहरूले सुपरिवेक्षकहरूका परिस्थितिहरूबारे नसोध्नु, त्यसको सुपरिवेक्षण र अनुगमन नगर्नुको परिणाम हो, जुन पूर्णतया झूटा अगुवाहरू जिम्मेवारीबाट विमुख हुनुले निम्त्याएको परिणाम हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (३))। परमेश्‍वर भन्नुहुन्छ झूटा अगुवाहरू आफ्नो कर्तव्यमा गैरजिम्मेवार हुन्छन् र वास्तविक काम गर्दैनन्। तिनीहरू आफूले सुपरिवेक्षक छनोट गरेपछि, सबै ठीकठाक छ र अब आफू जिम्मेवारीबाट पन्छिए हुन्छ भन्ने सोच्छन्। त्यसैले तिनीहरू विभिन्न कामका विवरणहरूबारे अनुसन्धान गर्ने वा बुझ्ने गर्दैनन्। सुपरिवेक्षक वा कर्तव्य निर्वाह गर्नेहरू योग्य छन् कि छैनन्, वा काम ठप्प भएको छ कि छैन भन्ने कुरा पनि तिनीहरूलाई थाहा हुँदैन, जसले गर्दा काममा गम्भीर हानि पुग्छ। यो एक असली झूटो अगुवा हो। म ठ्याक्कै परमेश्‍वरले भन्‍नुभए जस्तै किसिमको झूटो अगुवा थिएँ। लि झीलाई समूह अगुवाको रूपमा छानिएपछि, मैले उनले तीन जना लेखन-पठनको काम गर्ने टोली सदस्यहरू भेट्टाएको देखेँ, र जब म उनीसँग कामको बारेमा कुराकानी गर्थेँ, उनको मनोवृत्ति सधैँ निकै राम्रो हुन्थ्यो। त्यसैले मैले लि झी ठोस काम गर्छन्, र उनलाई काम सुम्पेर म ढुक्क हुन सक्छु भन्ने सोचेँ। त्यसपछि म एक नोकरशाह बनेँ, उनको कामको न त सुपरिवेक्षण गरेँ न त अनुगमन नै। परिणामस्वरूप, लि झी आफ्नो कर्तव्यमा सङ्घर्ष गरिरहेका छन् भन्ने मलाई थाहा भएन, र समूहका सदस्यहरूले उचित कामलाई बेवास्ता गरिरहेका र झारा टारिरहेका छन् भन्ने कुरामा पनि म पूर्ण रूपमा अनभिज्ञ थिएँ। वास्तवमा, तिनीहरूको समूहमा कामले निरन्तर परिणामहरू दिइरहेको छैन भन्ने मलाई थाहा थियो, तर मलाई डर थियो यदि मैले विवरणहरूमा अनुसन्धान गरेँ भने, मैले समस्याहरू समाधान गर्नमा समय र प्रयास खर्च गर्नुपर्नेछ, त्यसैले मैले त्यो काम लि झीले नै सम्हालुन् भनेर छोडिदिएँ। यसबाहेक, लु युआनले आफ्नो कर्तव्यमा अरूलाई सुपरिवेक्षण गर्न दिइनन्। उनले समूहमा निरन्तर नकारात्मकता पनि पोखिरहिन्, जसले लेखन-पठनको काममा बाधा पुर्‍यायो। मैले उनका समस्याहरू खुलासा गरिनँ बरु लि झीलाई नै तिनको समाधान गर्न लगाएँ, र पछि, मैले परिणामहरूमा थप अनुगमन गरिनँ। यसले गर्दा समस्याहरू समाधान हुन सकेनन्, जसले कामको प्रगतिमा ढिलाइ गर्‍यो। यो देखेर, मैले आफू साँच्चै झूटो अगुवा बनिरहेकी रहेछु भन्ने महसुस गरेँ। मैले आफ्नो कर्तव्यमा अपराधबाहेक केही पनि छोडिनँ।

पछि, मैले चिन्तन गरेँ, “मैले लि झीलाई किन यति धेरै भरोसा गरेँ?” मैले परमेश्‍वरका वचन पढेँ: “झूटा अगुवाहरूले वास्तविक काम नगर्ने वा आफ्‍ना उचित कामहरूमा ध्यान नदिने सुपरिवेक्षकहरूका बारेमा सोधपुछ गर्दैनन्। तिनीहरूलाई आफूले सुपरिवेक्षक छनौट गरे पुग्छ, अनि त्यो मामलाको अन्त्य हुन्छ, र पछि सुपरिवेक्षकले कामका सबै मामलाहरू आफै सम्‍हाल्‍न सक्‍नेछ भन्ने लाग्छ। त्यसकारण झूटा अगुवाहरूले कहिलेकाहीँ भेला आयोजना मात्रै गर्छन्, र कामको सुपरिवेक्षण गर्ने वा त्यो कसरी अघि बढिरहेको छ भनेर सोध्‍ने गर्दैनन्, अनि आफू चाहिँ काम नगरी अरूलाई अह्राउने हाकिमको जस्तो व्यवहार गर्छन्। … तिनीहरू आफैले वास्तविक काम गर्न सक्दैनन्, र तिनीहरूले टोली अगुवा र सुपरिवेक्षकको कामप्रति पनि मिहिन रूपमा ध्यान दिँदैनन्—तिनीहरूले यसबारे अनुगमन गर्ने वा सोधपुछ गर्ने गर्दैनन्। मानिसहरूसम्‍बन्धी तिनीहरूको दृष्टिकोण तिनीहरूको आफ्‍नै विचार र कल्‍पनामा आधारित हुन्छ। जब तिनीहरूले कसैले केही समयसम्‍म राम्ररी काम गरिरहेको देख्छन्, तब तिनीहरूलाई यो व्यक्ति सधैँ असल रहनेछ, र परिवर्तन हुनेछैन भन्‍ने लाग्छ; यो व्यक्तिमा समस्या छ भनेर भन्‍ने कसैको कुरा पनि तिनीहरूले पत्याउँदैनन्, र यो व्यक्तिका बारेमा कसैले चेतावनी दिँदा, तिनीहरूले बेवास्ता गर्छन्। के तिमीहरूलाई झूटा अगुवाहरू मूर्ख हुन्छन् भन्‍ने लाग्छ? तिनीहरू मूर्ख र बेवकुफ हुन्छन्। कुन कुराले तिनीहरूलाई मूर्ख बनाउँछ? तिनीहरू कुनै व्यक्ति छनौट हुँदा, उसले शपथ खाएको र सङ्कल्प गरेको अनि आफ्नो अनुहारभरि आँसु झार्दै प्रार्थना गरेको कारणले ऊ भरपर्दो छ, र उसले कामको अभिभारा लिँदा कुनै समस्याहरू हुनेछैनन् भन्दै ऊमाथि लापरवाहीपूर्वक भरोसा गर्छन्। झूटा अगुवाहरूसित मानिसहरूको प्रकृतिका बारेमा कुनै बुझाइ हुँदैन; तिनीहरू भ्रष्ट मानवजातिको साँचो परिस्थितिका बारेमा अनजान हुन्छन्। तिनीहरू भन्छन्, ‘कुनै व्यक्तिलाई सुपरिवेक्षकका रूपमा छनौट गरिसकेपछि ऊ कसरी खराब रूपमा परिवर्तन हुन सक्छ? अत्यन्तै सख् र भरपर्दो देखिने व्यक्ति कसरी कामदेखि भाग्न सक्छ? तिनीहरूले त्यसो गर्दैनन्, गर्छन् र? तिनीहरूमा धेरै निष्ठा हुन्छ।’ झूटा अगुवाहरूले आफ्‍नो कल्पना र भावनाहरूमा धेरै आस्था राख्ने हुनाले, यसले तिनीहरूलाई मण्डलीको काममा उत्पन्न हुने धेरै समस्याहरू समयमै हल गर्न असक्षम तुल्याउँछ, र सम्बन्धित सुपरिवेक्षकलाई तुरुन्तै बर्खास्त गर्न र उसलाई तोकिएको कर्तव्यलाई समायोजन गर्नबाट रोक्छ। तिनीहरू खाँटी झूटा अगुवाहरू हुन्। … झूटा अगुवाहरूमा एउटा घातक खोट हुन्छ: तिनीहरू आफ्नै कल्पनामा आधारित भएर मानिसहरूलाई भरोसा गरिहाल्‍छन्। अनि यो सत्यतालाई नबुझेको कारणले हुने हो, होइन र? परमेश्‍वरका वचनहरूले भ्रष्ट मानवजातिको सारलाई कसरी खुलासा गर्छन्? परमेश्‍वरले समेत भरोसा नगर्ने मानिसहरूलाई तिनीहरूले चाहिँ किन भरोसा गर्नुपर्‍यो? झूटा अगुवाहरू अत्यन्तै अहङ्कारी र आत्मधर्मी हुन्छन्, होइन र? तिनीहरूले के सोच्छन् भने, ‘मैले यो व्यक्तिलाई गलत रूपमा मूल्याङ्कन गरेको हुन सक्दैन, मैले उपयुक्त भनी मूल्याङ्कन गरेको यो व्यक्तिमा कुनै पनि समस्याहरू नहुनुपर्ने हो; ऊ अवश्य नै खाने, पिउने, र मनोरञ्जन गर्ने काममा लिप्त हुने, वा ऐसआराम मन पराउने र कठिन परिश्रम गर्न मन नपराउने व्यक्ति होइन। ऊ अवश्य नै भरपर्दो र भरोसायोग्य छ। ऊ परिवर्तन हुनेछैन; यदि ऊ परिवर्तन भयो भने, म नै ऊबारे गलत थिएँ भन्ने अर्थ लाग्‍छ, होइन र?’ यो कस्तो प्रकारको तर्क हो? के तँ कुनै विशेषज्ञ होस्? के तँसँग एक्स-रे दृष्टि छ? के तँसँग त्यो विशेष सीप छ? तँ कुनै व्यक्तिसित एक-दुई वर्ष बस्न सक्छस् तर उसको प्रकृति सारलाई उदाङ्गो पार्ने उपयुक्त वातावरणविना तैँले ऊ साँच्चै को हो भनी देख्न सक्छस् र? यदि ऊ परमेश्‍वरद्वारा प्रकाश नगरिएको भए, तँ ऊसित तीनदेखि पाँच वर्षसम्म पनि सँगसँगै जिउन सक्थिस् र पनि तिनीहरूको प्रकृति सार कस्तो चाहिँ छ भन्ने कुरा देख्न तैँले अझै सङ्घर्ष गर्नुपर्थ्यो। अनि तैँले तिनीहरूलाई बिरलै देख्ने, तिनीहरूसित बिरलै रहने अवस्थामा त यो झन् कति साँचो हुन्छ? झूटा अगुवाहरूले व्यक्तिको अस्थायी छवि वा अरू कसैले तिनीहरूबारे गरेको सकारात्मक मूल्याङ्कनका आधारमा उसलाई लापरवाहीपूर्वक विश्‍वास गर्छन्, र त्यस्तो व्यक्तिलाई मण्डलीको कामको जिम्मेवारी सुम्पने आँट गर्छन्। यसमा, के तिनीहरू अत्यन्तै अन्धो बनिरहेका हुँदैनन् र? के तिनीहरूले लापरवाह व्यवहार गरिरहेका हुँदैनन् र? अनि झूटा अगुवाहरूले यसरी काम गर्दा, के तिनीहरू अत्यन्तै गैरजिम्‍मेवार भइरहेका हुँदैनन् र?” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (३))। परमेश्‍वरका वचनहरू पढिसकेपछि मैले आफूले मानिसहरूलाई किन सजिलै भरोसा गर्ने रहेछु भन्ने कुरा बुझेँ। यसको मूल कारण के थियो भने मैले सत्यता बुझेकी थिइनँ र म धेरै अहङ्कारी थिएँ, र म मानिसहरूलाई आफ्नै धारणा र कल्पनाअनुसार मापन गर्थेँ। म कुनै व्यक्तिले एकछिनको लागि अलिकति राम्रो कार्यसम्पादन गर्दैमा उसले वास्तविक काम गर्न सक्छ भन्ने ठान्थेँ। यसले गर्दा मैले मानिसहरूलाई अत्यधिक भरोसा गरेँ र कामको सुपरिवेक्षण र अनुगमन गर्न बेवास्ता गरेँ। वास्तवमा, अगुवाले लि झीको क्षमता र कार्य सामर्थ्य त्यति राम्रो छैन भनेर मलाई सम्झाउनुभएको थियो, र उहाँले मलाई कामको अझ विस्तृत रूपमा अनुगमन गर्न र काम गर्नमा उनलाई थप मार्गदर्शन र सहयोग गर्न भन्नुभएको थियो। तर लि झीले तीन जना लेखन-पठनको काम गर्ने टोली सदस्यहरू भेट्टाएका र अनुभवात्मक गवाही लेखहरूमा केही समस्याहरू देखेका कारणले, मैले उनको बारेमा आफ्नो दृष्टिकोण परिवर्तन गर्दै, उनीसँग केही कार्य सामर्थ्य छ र उनको क्षमता त्यति नराम्रो छैन भन्ने सोचेँ। त्यसपछि, मैले उनको कामप्रतिको जिम्मेवारीबाट पन्छिने दृष्टिकोण अपनाएँ र विरलै मात्र त्यसको अनुगमन वा सोधपुछ गरेँ। परिणामस्वरूप, मैले धेरै समस्याहरू पत्ता लगाउने वा समाधान गर्ने गरिनँ, जसले गर्दा काममा ढिलाइ भयो। वास्तवमा, ध्यानपूर्वक फर्केर सोच्दा, मैले के महसुस गरेँ भने ती तीन जना सदस्यहरूमध्ये दुई जना त अगुवाले नै उपलब्ध गराउनुभएको थियो, र लि झी केवल तिनीहरूको कर्तव्यको व्यवस्थापन गर्न मात्र जिम्मेवार थिए। साथै, उनले लेखहरूमा केही समस्याहरू पत्ता लगाउन सक्नुको कारण के थियो भने उनले पहिले लेखहरू लेख्ने अभ्यास गरेका थिए, र उनी केही सिद्धान्तहरू बुझ्न सक्थे। तर जब वास्तविक काम गर्ने र समूहका सदस्यहरू गलत स्थितिमा जिउने अनि आफ्नो कर्तव्यप्रति नराम्रो मनोवृत्ति राख्ने जस्ता समस्याहरू समाधान गर्न सत्यता प्रयोग गर्ने कुरा आयो, तब उनले त्यो गर्न सकेनन्। म मानिसहरूलाई सत्यता सिद्धान्तहरूअनुसार मापन गरिरहेकी थिइनँ, र त्यसमाथि, म सुख-सुविधामा लिप्त भइरहेकी थिएँ र कष्ट भोग्न वा मूल्य चुकाउन तयार थिइनँ, अनि लि झीको कामलाई विस्तृत रूपमा अनुगमन वा मार्गदर्शन गरिरहेकी थिइनँ, जसले कामलाई हानि पुर्‍यायो। यसमा चिन्तन गर्दा, मैले हृदयमा अपराधबोध र पछुतो दुवै महसुस गरेँ। मैले आफू साँच्चै आफ्ना आँखा र हृदय दुवैमा अन्धी भएकी रहेछु भन्ने महसुस गरेँ!

त्यसपछि, मैले वास्तविक काम कसरी गर्ने भन्ने बारेमा पढ्नको लागि परमेश्‍वरका वचनहरू खोजेँ। परमेश्‍वर भन्‍नुहुन्छ: “एउटा अगुवा वा कामदारले जुनसुकै महत्त्वपूर्ण काम गर्ने भए पनि, र यो कामको प्रकृति जस्तोसुकै भए पनि, तिनीहरूको पहिलो प्राथमिकता भनेको त्यो काम कस्तो भइरहेको छ भनेर बुझ्नु र बोध गर्नु हो। कामकुरालाई अनुगमन गर्न र प्रश्‍नहरू सोध्‍न अनि प्रत्यक्ष सूचना प्राप्त गर्न तिनीहरू व्यक्तिगत रूपमा त्यहाँ उपस्थित हुनैपर्छ। तिनीहरूले केवल हल्लाको भरमा चल्ने वा अरूका रिपोर्टहरू सुन्‍ने गर्नु हुँदै हुँदैन। बरु, तिनीहरूले कर्मचारीहरूको अवस्था कस्तो छ, काम कसरी अघि बढिरहेको छ भनेर नियाल्नुपर्छ, र के-कस्ता कठिनाइहरू छन्, कुनै क्षेत्रहरू माथिका मागहरूसित बेमेलमा छन् कि, सिद्धान्तहरू उल्लङ्घन भएका छन् कि, कुनै बाधा वा अवरोधहरू छन् कि, व्यावसायिक कामका सम्बन्धमा कुनै आवश्यक सामान वा त्यससम्बन्धी प्रशिक्षण सामग्रीहरूको कमी छ कि भनेर बुझ्नुपर्छ—तिनीहरूले यी सबै कुराबारे पूर्ण सुझबुझ राखिरहनुपर्छ। तिनीहरूले जति वटा विवरणहरू सुने पनि वा हल्लाबाट जति नै जानकारी पाए पनि, यी कुनै पनि कुरा व्यक्तिगत रूपमा गएर हेरे जतिको राम्रो हुँदैन; तिनीहरूले आफ्नै आँखाले कामकुरा हेर्दा बढी सही र भरपर्दो हुन्छ; तिनीहरू अवस्थाका सम्पूर्ण पक्षहरूसित परिचित भइसकेपछि, के भइरहेको छ भन्‍नेबारे तिनीहरूलाई राम्रो ज्ञान हुन्छ। तिनीहरूले विशेष गरी को राम्रो क्षमतायुक्त र संवर्धनको लायक छ भन्‍ने कुरा स्पष्ट र सही रूपले बुझेको हुनुपर्छ, किनभने यसले मात्रै तिनीहरूले सही तरिकाले मानिसहरूलाई संवर्धन र प्रयोग गर्न सहयोग गर्छ, जुन अगुवा र कामदारहरूले आफ्‍नो काम राम्ररी गर्नु छ भने महत्त्वपूर्ण हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। परमेश्‍वर भन्नुहुन्छ वास्तविक काम राम्रोसँग गर्नको लागि, मुख्य कुरा भनेको देहको ख्याल नगर्नु र अरूको रिपोर्ट मात्र नसुन्नु हो। हामी व्यक्तिगत रूपमा सहभागी हुनुपर्छ, काम भइरहेको ठाउँमा गहिरिएर जानुपर्छ, र कामका विवरणहरू बुझ्नुपर्छ। जब हामी समस्याहरू पत्ता लगाउँछौँ, हामी तिनलाई समाधान गर्न व्यक्तिगत रूपमा सहभागी हुनैपर्छ। हामीले केही समयपछि कामका परिणामहरूको अनुगमन गर्नुपर्छ, अनुगमन नै नगरी खालि कार्यान्वयन मात्र गर्नु हुँदैन। त्यसैले मैले आफ्नो हृदयमा परमेश्‍वरलाई प्रार्थना गरेँ, र अबदेखि म नोकरशाही बन्ने छैनँ भनेँ, र त्यसपछि, मैले विस्तृत काम गर्नमा ध्यान केन्द्रित गर्न थालेँ, केही मुद्दाहरूको बारेमा व्यक्तिगत रूपमा सोधपुछ गरेँ र तिनलाई समाधान गर्न काम गरेँ। त्यतिबेला, सिस्टर सु जिङ जिम्मेवार रहेको समूहको काममा कुनै परिणामहरू आइरहेका थिएनन्, र जब म कामको बारेमा बुझ्न गएँ, उनले कसरी आफूले वास्तविक काम गरिन् र कसरी कष्ट भोगिन् र मूल्य चुकाइन् भन्ने बारेमा रिपोर्ट गरिन्। उनको रिपोर्ट सुन्दा, सु जिङले धेरै कामहरू गरेकी जस्तो देखिन्थ्यो, तर यो कामको परिणामसँग मेल खाँदैनथ्यो, त्यसैले मैले कामको बारेमा विस्तृत रूपमा बुझ्न थालेँ। मैले के पत्ता लगाएँ भने सु जिङ आफ्नो प्रतिष्ठा र हैसियतका बारेमा धेरै चिन्तित थिइन्, र कामको रिपोर्ट गर्दा, उनी राम्रो खबर मात्र सुनाउँथिन् तर नराम्रो सुनाउँदिनथिन्। जब म कामका विवरणहरूबारे सोधपुछ गर्थेँ, उनी सधैँ मुख्य मुद्दाहरूलाई टार्थिन्, र अनुसन्धान र सोधपुछपछि, मैले सु जिङमा कुनै कार्य सामर्थ्य छैन भन्ने कुरा पक्का गरेँ, र त्यसपछि मैले उनलाई बर्खास्त गरेँ। मैले त्यस क्षणमा समूह अगुवा बन्नको लागि उपयुक्त व्यक्ति भेट्टाउन नसकेकीले, केही विस्तृत कामहरू म आफैँले गरेँ। दुई महिनासम्म वास्तविक रूपमा सहभागी भएर र कामको अनुगमन गरेर, लेखसम्बन्धी कामको परिणाममा सुधार भयो र मैले वास्तविक काम गर्नुको मिठास चाख्न पाएँ।

मैले थाहै नपाई, अप्रिल महिना आइसकेछ। म जिम्मेवार रहेका तीनवटा समूहहरूको काममा बिस्तारै प्रगति देखिन थाल्यो, र हामीले टोली अगुवा उम्मेदवारहरू पनि पहिचान गरिसकेका थियौँ। म मनमनै योजना बनाउँदै थिएँ, “अब भने काम सही बाटोमा आयो, र जबसम्म म नियमित रूपमा अनुगमन गर्छु, कामकुराहरू ठीकठाक हुनेछन्, र अन्ततः मैले आराम गर्न पाउँछु।” बिस्तारै, मैले हरेक दिन बुझाइने अनुभवात्मक गवाही लेखहरूमा मात्र ध्यान दिएँ, र मैले कामका विवरणहरूमा सक्रियतापूर्वक बुझ्ने पहल गर्न छोडेँ। जुन महिनाको एक दिन, मैले एउटा अनुभवात्मक गवाही भिडिओ हेरेँ, जसमा ती ब्रदर मण्डली अगुवा थिए, र सुसमाचारको कामका लागि जिम्मेवार थिए। उनी निकै विस्तृत रूपमा काम गर्थे र सुसमाचार स्विकार्ने सम्भावना भएका हरेक व्यक्तिको अवस्था राम्ररी जान्दथे। मैले आफूलाई उनीसँग तुलना गरेँ र आफू धेरै पछाडि परेको महसुस गरेँ। विशेष गरी पछिल्लो आधा महिनामा, म केवल अनुभवात्मक गवाही लेखहरू बुझाएकोमा मात्र सन्तुष्ट भएकी थिएँ, र मैले हरेक समूहको कामका विवरणहरूमा अनुसन्धान गरेकी थिइनँ। मैले आफू आफ्नो काममा केही लापरबाह भएकी रहेछु भन्ने महसुस गरेँ र तुरुन्तै आफूलाई सुधारेँ। मैले केही समूहहरूको काम जाँच्न थालेँ, र त्यसपछि मात्र के पत्ता लगाएँ भने एउटा समूहमा जाँच नगरिएका अनुभवात्मक गवाही लेखहरूको ठूलो थुप्रो लागेको रहेछ, र अर्को समूह आफ्नो कर्तव्य पूरा गर्नमा अत्यन्तै अकुशल रहेछ, र तिनीहरूको कामका परिणामहरू उल्लेखनीय रूपमा घटेका रहेछन्…। मैले जति जाँच गरेँ, त्यति नै धेरै समस्याहरू भेट्टाएँ। मलाई आफैप्रति धेरै रिस उठ्यो: “मैले यी समस्याहरू किन पहिले पत्ता लगाइनँ? कसरी म आफूले नचाहँदा-नचाहँदै फेरि झूटो अगुवाको बाटोमा हिँड्न पुगेकी रहिछु?” मैले त्यसपछि खोजी गर्न प्रार्थना गरेँ।

आफ्नो खोजीमा, मैले परमेश्‍वरका वचनहरूको एउटा खण्ड पढेँ: “अर्को प्रकारको झुटो अगुवा हुन्छ, जसबारे हामीले ‘अगुवा र कामदारहरूका जिम्मेवारीहरू’ भन्‍ने विषयबारे सङ्गति गर्दा बारम्बार कुरा गरेका छौँ। त्यस्ताहरूसँग केही क्षमता हुन्छ, तिनीहरू बुद्धिहीन हुँदैनन्, आफ्नो काममा तिनीहरूसँग तरिका र विधिहरू, साथै समस्याहरू समाधान गर्ने योजनाहरू हुन्छन्, र जब तिनीहरूलाई कुनै काम दिइन्छ, तिनीहरूले लगभग अपेक्षित मानकहरूअनुसार नै त्यसलाई कार्यान्वयन गर्न सक्छन्। तिनीहरूले काममा उत्पन्‍न हुने कुनै पनि समस्या पत्ता लगाउन सक्छन् र तीमध्ये केहीलाई समाधान गर्न पनि सक्छन्; जब तिनीहरूले केही मानिसहरूले रिपोर्ट गरेका समस्याहरू सुन्छन्, वा केही मानिसहरूका व्यवहार, प्रकटीकरण, बोली र कार्यहरू अवलोकन गर्छन्, तब तिनीहरूले हृदयमा प्रतिक्रिया जनाउँछन्, र तिनीहरूको आफ्नै राय र मनोवृत्ति हुन्छ। अवश्य नै, यदि यी मानिसहरूले सत्यता पछ्याउँछन् र तिनीहरूमा बोझको बोध हुन्छ भने, यी सबै समस्याहरू समाधान गर्न सकिन्छ। तर, हामीले आज सङ्गति गरिरहेका प्रकारको व्यक्तिको जिम्मेवारीमा पर्ने काममा समस्याहरू अप्रत्याशित रूपमा सुल्झिँदैनन्। त्यस्तो किन हुन्छ? किनभने यी मानिसहरू वास्तविक काम गर्दैनन्। तिनीहरू सहजता मन पराउँछन् र कडा परिश्रमलाई घृणा गर्छन्, तिनीहरू केवल सतही रूपमा झाराटारूवा मेहनत लगाइरहेका हुन्छन्, तिनीहरूलाई निष्क्रिय हुन र हैसियतका लाभहरू उपभोग गर्न मन पर्छ, तिनीहरूलाई मानिसहरूमाथि हैकम चलाउन मन पर्छ, र तिनीहरू अलिअलि मुख चलाएर केही सुझाव मात्रै दिन्छन् र आफ्नो काम सकियो भन्ठान्छन्। तिनीहरू मण्डलीको कुनै पनि वास्तविक काम वा परमेश्‍वरले तिनीहरूलाई सुम्पने महत्त्वपूर्ण कामलाई हृदयमा लिँदैनन्—तिनीहरूसँग यो बोझको बोध हुँदैन, र परमेश्‍वरको घरले यी कुराहरूमा बारम्बार जोड दिए पनि, तिनीहरूले अझै पनि तिनलाई हृदयमा लिँदैनन्। … यस प्रकारको व्यक्तिको समस्या के हो? (ऊ अत्यन्तै अल्छे हुन्छ।) ल भन्, कसको समस्या गम्भीर हुन्छ: अल्छी मानिसहरूको कि कमजोर क्षमता भएका मानिसहरूको? (अल्छी मानिसहरूको।) किन अल्छी मानिसहरूको समस्या गम्भीर हुन्छ? (कमजोर क्षमता भएका मानिसहरू अगुवा वा कामदार बन्‍न सक्दैनन्, तर आफ्नो क्षमताभित्रको कर्तव्य निर्वाह गर्दा तिनीहरू अलिक प्रभावकारी हुन सक्छन्। तर, अल्छी मानिसहरूले केही पनि गर्न सक्दैनन्; तिनीहरूसँग क्षमता नै भए पनि, त्यसको कुनै प्रभाव हुँदैन।) अल्छी मानिसहरू केही पनि गर्न सक्दैनन्। दुई शब्दमा सारांश निकाल्नुपर्दा, तिनीहरू निकम्मा मानिस हुन्; तिनीहरूमा दोस्रो दर्जाको अशक्तता हुन्छ। अल्छी मानिसहरूको क्षमता जति नै राम्रो भए पनि, यो देखावटी कुरा मात्रै हुन्छ; तिनीहरूसँग राम्रो क्षमता भए पनि, त्यसको कुनै काम हुँदैन। तिनीहरू अत्यन्तै अल्छी हुन्छन्—तिनीहरूलाई आफूले के गर्नुपर्छ भनेर थाहा भए पनि, तिनीहरू त्यो गर्दैनन्; र तिनीहरूलाई कुनै कुरा समस्या हो भनेर थाहा भए पनि, तिनीहरू यसलाई समाधान गर्न सत्यताको खोजी गर्दैनन्; र काम प्रभावकारी हुनका लागि तिनीहरूले के-कस्ता कठिनाइहरू भोग्नुपर्छ भनेर तिनीहरूलाई थाहा भए पनि, तिनीहरू यी सार्थक कठिनाइहरू सहन इच्छुक हुँदैनन्—त्यसैले तिनीहरू कुनै सत्यता प्राप्त गर्न सक्दैनन्, र कुनै वास्तविक काम गर्न सक्दैनन्। तिनीहरू मानिसहरूले सहनुपर्ने कठिनाइ सहन चाहँदैनन्; तिनीहरूलाई सुखसयलमा लिप्त हुन, हर्ष र फुर्सतको समयको आनन्द उठाउन, अनि स्वतन्त्र र तनावरहित जीवनको आनन्द उठाउन मात्रै आउँछ। के तिनीहरू बेकामका हुँदैनन् र? कठिनाइ सहन नसक्ने मानिसहरू जिउन लायक हुँदैनन्। सधैँ परजीवीको जीवन जिउन चाहनेहरू विवेक वा समझ नभएका मानिस हुन्; तिनीहरू पशु हुन् र त्यस्ता मानिसहरू श्रम गर्नसमेत योग्य हुँदैनन्। तिनीहरूले कठिनाइ सहन नसक्ने हुँदा, तिनीहरूले श्रम गरे पनि, त्यो राम्ररी गर्न सक्दैनन्, र यदि तिनीहरू सत्यता प्राप्त गर्न चाहन्छन् भने, त्यसको आशा झनै कम हुन्छ। कष्ट भोग्न नसक्ने र सत्यतालाई प्रेम नगर्ने व्यक्ति रद्दी व्यक्ति हो; ऊ श्रम गर्नसमेत योग्य हुँदैन। ऊ अलिकति पनि मानवता नभएको पशु हो। त्यस्ता मानिसहरूलाई हटाउनैपर्छ; यो मात्र परमेश्‍वरका अभिप्रायहरूअनुरूप हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। क्षमता भएर पनि आफ्नो कर्तव्य राम्ररी पूरा नगर्ने त्यस्ता झूटा अगुवाहरूलाई परमेश्‍वरले गर्नुभएको खुलासा पढ्दा, मेरो हृदयमा झट्का लाग्यो। विगतमा, मैले आफू त्यति अल्छी छैनँ भन्ने सोचेकी थिएँ, र मैले आफूलाई परमेश्‍वरले खुलासा गर्नुभएको निकम्मा व्यक्तिसँग कहिल्यै तुलना गरिनँ, तर यस पटक, तथ्यहरूसामु मैले के स्वीकार गर्नैपर्‍यो भने मैले वास्तविक काम गर्न नसक्नुको जड त सुख-सुविधालाई प्रेम गर्नु, कडा परिश्रमलाई घृणा गर्नु, आरामको लालसा गर्नु, र धेरै अल्छी हुनु पो रहेछ। आफूले कामको सुपरिवेक्षण गरेको समयलाई फर्केर हेर्दा, सुरुमा, मैले केही जिम्मेवारी लिन सकेँ, केही कठिनाइ सहन सकेँ, र केही मूल्य चुकाउन सकेँ, र काममा केही प्रगति देखियो। तर जब मैले काममा केही परिणामहरू देखेँ, तब मेरो आराम गर्ने इच्छा जाग्यो, र मैले कामलाई समूह अगुवाहरूमाथि थोपर्दै गोप्य रूपमा आफ्नो फुर्सदको आनन्द लिन थालेँ। म हरेक दिन केवल लेखहरू जाँच गर्नमै सन्तुष्ट थिएँ, र मैले हरेक समूहका समस्याहरूका बारेमा सक्रिय रूपमा सोच्न मानसिक प्रयत्न लगाउन चाहिनँ। म आफ्नो कर्तव्यपालन जोसिलो भएर सुरू गर्थेँ, तर अन्त्यसम्म त्यसलाई कायम राख्न सक्दैनथेँ, र म सधैँ सबैभन्दा सजिलो बाटो रोज्थेँ। यसको मतलब के थियो भने काममा भएका समस्याहरू समयमै पत्ता लगाउन र समाधान गर्न सकिँदैनथ्यो। परमेश्‍वरले उचित विषयहरूमा मनन गर्नको लागि मानिसहरूलाई दिमाग दिनुभएको छ, तर मैले सधैँ आफ्नो देहको ख्याल गरेँ, र कहिल्यै आफ्नो दिमाग प्रयोग गर्न वा समस्याहरूबारे सोच्न चाहिनँ। मण्डलीले मलाई यति महत्त्वपूर्ण कर्तव्य पूरा गर्ने प्रबन्ध गरेको थियो, तर म कामलाई प्रभावकारी बनाउन कसरी मूल्य चुकाउने भनेर सोचिरहेकी थिइनँ। बरु, म आराममा लिप्त भइरहेकी र आफ्नो कर्तव्यप्रति गैरजिम्मेवार बन्दै थिएँ। मसँग साँच्चै विवेक र मानवता थिएन। के म ठ्याक्कै परमेश्‍वरले भन्‍नुभए जस्तै किसिमको निकम्मा व्यक्ति थिइनँ र? मैले त्यसपछि आफ्नो देहविरुद्ध विद्रोह गर्न, परमेश्‍वरसमक्ष पश्चात्ताप गर्न, र वास्तविक काम गर्न तत्पर हुँदै परमेश्‍वरलाई प्रार्थना गरेँ।

एक दिन, भक्तिभावको अवधिमा, मैले परमेश्‍वरका वचनका दुई ओटा खण्ड पढेँ र अभ्यासको मार्ग भेट्टाएँ। परमेश्‍वर भन्‍नुहुन्छ: “हाल कर्तव्य निर्वाह गर्ने धेरै अवसरहरू छैनन्, त्यसैले तैँले सकेसम्म तिनलाई समात्नुपर्छ। कुनै कर्तव्य आइपर्दा नै तैँले वास्तविक प्रयास गर्नुपर्छ; त्यतिबेला नै तैँले आफूलाई अर्पण गर्नुपर्छ र परमेश्‍वरप्रति आफूलाई समर्पित गर्नुपर्छ र त्यतिबेला नै तैँले मूल्य चुकाउनु आवश्यक हुन्छ। कुनै पनि कुरा लुकाएर राख्ने, कुनै तिकडम पालेर राख्ने, कुनै छुट दिने, वा आफूलाई उम्कने बाटो छोड्ने काम नगर्। यदि तैँले कुनै छुट दिइस्, चालबाजी गरिस्, वा धूर्त भइस् र ढिलासुस्ती गरिस् भने, तैँले पक्कै काम राम्रोसँग पूरा गर्नेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य निर्वाह गरेर जीवन प्रवेश सुरु हुन्छ)। “यदि तँमा साँच्‍चै केही निश्‍चित हदको क्षमता छ, तैँले आफ्नो जिम्मेवारीको दायराभित्रको व्यावसायिक सीपलाई साँच्चिकै बुझेको छस्, र तँ तेरो पेसाभन्दा बाहिरको मान्छे होइनस् भने, तैँले एउटा वाक्यांश मात्र पालना गर्नुपर्छ, अनि तँ आफ्‍नो कर्तव्यप्रति बफादार हुन सक्‍नेछस्। कुन वाक्यांश? ‘त्यसमा आफ्‍नो हृदय लगाउनु।’ यदि तैँले कामकुरामा र मानिसहरूमा हृदय लगाउँछस् भने, तँ आफ्‍नो कर्तव्यमा बफादार र जिम्‍मेवार हुन सक्नेछस्। के यो वाक्यांश अभ्यास गर्न सजिलो छ? तैँले यसलाई कसरी अभ्यास गर्छस्? यसको अर्थ सुन्‍नका लागि कान प्रयोग गर्नु होइन, र सोच्नका लागि दिमाग प्रयोग गर्नु होइन—यसको अर्थ हृदय प्रयोग गर्नु हो। यदि कुनै व्यक्तिले साँच्‍चै आफ्नो हृदय प्रयोग गर्न सक्छ भने, जब उसको आँखाले कुनै व्यक्तिले केही गरेको, कुनै तरिकाले कार्य गरेको, वा कुनै कुराप्रति कुनै न कुनै प्रतिक्रिया दिएको देख्छ, वा जब उसको कानले केही मानिसहरूका राय वा तर्कहरू सुन्छ, तब उसले आफ्नो हृदय प्रयोग गरेर यी कुराहरूका बारेमा मनन र विचार गर्दा उसका मनमा केही विचार, दृष्टिकोण, र मनोवृत्तिहरू उत्पन्न हुन्छन्। यी विचार, दृष्टिकोण, र मनोवृत्तिहरूले गर्दा उसले उक्त व्यक्ति वा वस्तुका बारेमा गहन, निश्चित र सही बुझाइ प्राप्त गर्छ, र त्यो सँगसँगै तिनले उचित र सही निर्क्योल र सिद्धान्तहरू पनि उत्पन्न गराउँछन्। कुनै व्यक्तिमा आफ्‍नो हृदय प्रयोग गर्ने यी प्रकटीकरणहरू हुँदा मात्रै ऊ आफ्नो कर्तव्यप्रति बफादार भएको मानिन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (७))। परमेश्‍वरका वचनहरूले मलाई के बुझाए भने, आफ्नो कर्तव्य पूरा गर्न र वास्तविक काम गर्नको लागि, मैले पहिले सचेत रूपमा आफ्नो भ्रष्ट स्वभावविरुद्ध विद्रोह गर्नुपर्छ र आफ्नो कर्तव्यमा मन लगाउनुपर्छ। जबसम्म म मन लगाउँछु, म समस्याहरू पत्ता लगाउन र वास्तवमा तिनलाई समाधान गर्न सक्षम हुनेछु। यसरी काम गर्दा मात्र मैले आफ्नो कर्तव्य समर्पित भएर पूरा गर्न सक्छु, र तब मात्र त्यसलाई वास्तविक काम गरेको मानिन्छ। यदि म मन लगाउँदिनँ र प्रयास गर्न वा मूल्य चुकाउन चाहन्नँ भने, मैले समस्याहरू देख्दा सत्यता खोज्ने प्रयास गर्नेछैनँ, र मैले समस्याहरू पत्ता लगाउन पनि नसकूँला, समाधान गर्ने कुरा त परै जाओस्, र अन्तमा, म आफ्नो कर्तव्य पूरा गर्न सक्षम हुनेछैनँ। पछि, मैले सँगै काम गर्ने सिस्टरसँग समूहमा भएका समस्याहरूका बारेमा एक-एक गरेर सङ्गति गरेँ। हामीले समूहको कामलाई ध्यानपूर्वक जाँच गर्‍यौँ र केही विचलन तथा कमीकमजोरीहरू भेट्टायौँ, र त्यसपछि मैले व्यावहारिक रूपमा संवाद गर्न पत्र लेखेँ, र बिस्तारै समूहमा कर्तव्य पूरा गर्दा हुने न्यून कार्यकुशलताको समस्या समाधान भयो। तर मलाई के थाहा थियो भने मैले यी कामहरूलाई एक पटक मात्र जाँच र अनुगमन गरेर छोड्न सक्दिनँ, नियमित अनुगमन र सुपरिवेक्षण आवश्यक हुनेछ, र यो लामो समयसम्म गर्नुपर्ने काम हो। कहिलेकाहीँ, जब कामको चाप बढ्थ्यो, म अझै पनि अल्छी गर्न चाहेको स्थिति प्रकट गर्थेँ, तर म तुरुन्तै आफूलाई सुधार्न र आफ्नो देहविरुद्ध विद्रोह गर्न, अनि परमेश्‍वरका वचनहरूका आधारमा वास्तविक काम गर्न सक्थेँ। थाहा नपाउँदै, म जिम्मेवार रहेका समूहहरूको लेखसम्बन्धी कामले स्पष्ट परिणामहरू देखाउन थाल्यो, र मलाई साँच्चै खुसी लाग्यो। यसरी आफ्नो कर्तव्य पूरा गर्दा मेरो हृदयमा शान्ति महसुस भयो।

यो अनुभव गरेपछि, मैले के महसुस गरेँ भने वास्तविक काम गर्नु गाह्रो छैन। यो त केवल यसमा मन लगाउने कुरा हो। जब तपाईंले आफ्नो अभिप्रायलाई दैहिक सुख-सुविधा र आरामबाट हटाएर सही बनाउनुहुन्छ, र वास्तविक काम कसरी राम्रोसँग गर्ने भन्नेबारे सोच्नतिर लगाउनुहुन्छ—तब तपाईंको हृदय उचित कुराहरूमा बढी केन्द्रित हुन्छ, र आफ्नो कर्तव्यमा, तपाईंले परमेश्‍वरको मार्गदर्शन र आशिष् अनुभव गर्न सक्नुहुन्छ, र समस्याहरूलाई अझ स्पष्ट र सही रूपमा देख्न सक्नुहुन्छ। सबैभन्दा महत्त्वपूर्ण कुरा, वास्तविक काम गरेर, तपाईंले अझ धेरै समस्याहरू पत्ता लगाउन सक्नुहुन्छ, र तपाईंले सत्यताद्वारा समस्याहरू समाधान गर्ने अभ्यास गर्न सक्नुहुन्छ, अनि अझ धेरै सत्यता सिद्धान्तहरू बुझ्न सक्नुहुन्छ। मैले के महसुस गरेकी छु भने वास्तविक काम गरेर मात्र तपाईंले आफ्नो कर्तव्य राम्ररी पूरा गर्न सक्नुहुन्छ र आफ्नो हृदयमा शान्ति र चैन पाउन सक्नुहुन्छ। परमेश्‍वरलाई धन्यवाद!


३६. अन्धो भएपछि मैले के पाएँ

चेन झुओ, चीन

सन् २०१० मा, मेरी श्रीमतीले मलाई परमेश्‍वरको राज्यको सुसमाचार प्रचार गरिन्। परमेश्‍वरका वचनहरू पढेर, मैले सर्वशक्तिमान्‌ परमेश्‍वर नै फर्केर आउनुभएका प्रभु येशू हुनुहुन्छ, र उहाँले मानवजातिलाई धुन र मुक्ति दिन सत्यता व्यक्त गर्दैहुनुहुन्छ भनी थाहा पाएँ। म असाध्यै खुसी भएँ र मनमनै सोचेँ, “अबदेखि मैले इमानदारीपूर्वक परमेश्‍वरमा विश्वास गर्दै उहाँलाई पछ्याउनुपर्छ। आउँदा दिनहरूमा मैले परमेश्‍वरका आशिषहरू र मुक्ति पाएँ भने म कति धन्य होउँला!” केही समयपछि, मैले मण्डलीमा नवप्रवेशीहरूलाई मलजल गर्न थालेँ, र पछि म मण्डली अगुवा भएँ। म हरेक दिन मण्डलीका विभिन्न कामहरू सम्हाल्न व्यस्त हुन्थेँ र मलाई साँच्चै खुसी लाग्थ्यो, अनि म आफूले यसरी नै आफ्नो कर्तव्य निर्वाह गरिरहेँ भने, मैले पक्कै पनि मुक्ति पाउनेछु भन्ने सोच्थेँ। आफ्नो कर्तव्यमा पूर्ण-समय समर्पित हुनको लागि, मैले आफ्नो राम्रो आम्दानी भइरहेको काठको व्यापार एक जना नातेदारलाई सुम्पिदिएँ।

सन् २०१७ को जनवरीमा, मेरो देब्रे आँखाको रेटिना छुट्टिएको कारणले मैले अपरेसन गराएँ, तर अपरेसन राम्रो भएन, त्यसैले मेरो दृष्टि केवल ०.१ मात्र थियो। म अक्षरहरू पनि स्पष्ट देख्न सक्दिनथेँ, र हेर्नका लागि दाहिने आँखा मात्र प्रयोग गर्न सक्थेँ। मैले सुरुमा केही समयपछि फेरि अर्को अपरेसन गर्ने योजना बनाएको थिएँ, तर जून महिनामा, एक जना यहूदाको धोकाका कारण, चिनियाँ कम्युनिस्ट पार्टीको पुलिसले हामीलाई जताततै पक्रने कोशिस गर्न थाल्यो, त्यसैले मेरी श्रीमती र म भागेर अर्को ठाउँमा गयौँ, र मैले उपचारको लागि अस्पताल जाने आँट गरिनँ। त्यसबेला, म घरमा बसेर लेखन-पठनसम्बन्धी कर्तव्यहरू मात्र पूरा गर्न सक्थेँ, तर लामो समयसम्म कम्प्युटरमा हेर्दा, मेरो दृष्टि धमिलो हुन्थ्यो र म आफ्नो कर्तव्य पूरा गर्न एकदमै गाह्रो महसुस गर्थेँ। मेरो वरपरका ब्रदर-सिस्टरहरूको दृष्टि एकदम राम्रो रहेको देखेर, म मनमनै सोच्थेँ, “विगत केही वर्षदेखि, मैले आफ्नो व्यापार छोडेर मण्डलीमा आफ्नो कर्तव्य पूरा गर्दै आएको छु, त्यसोभए किन मलाई नै आँखाको रोग लाग्नुपरेको? मेरो दाहिने आँखाको पनि पहिले अपरेसन भएको थियो, त्यसैले यदि त्यसमा पनि केही गडबड भयो भने, म कुन कर्तव्य पूरा गर्न सकूँला र? मैले कर्तव्य पूरा गरिनँ भने, म कसरी मुक्ति पाउन सकूँला?” मैले जोखिम मोलेर उपचारको लागि अस्पताल जान चाहेँ, तर मलाई चिनियाँ कम्युनिस्ट पार्टीद्वारा पक्राउ पर्ने डर लाग्यो, त्यसैले मैले जाने आँट गरिनँ। मैले कसरी कतिपय ब्रदर-सिस्टरहरू बिरामी परेपछि पनि आफ्नो कर्तव्यमा लागिरहे, र पछि पूर्ण रूपमा निको भए भन्नेबारे सोचेँ। यदि म पनि आफ्नो कर्तव्यमा लागिरहेँ भने, के परमेश्‍वरले ममाथि कृपा गरेर मलाई पनि निको पार्नुहुने थिएन र? सायद मेरो आँखा निको पो भइहाल्छ कि? त्यसैले मैले त्यसरी नै आफ्नो कर्तव्य पूरा गरिरहेँ।

सन् २०२४ को मे १ मा, मेरो दाहिने आँखा अचानक एकदमै सुन्निएर दुख्न थाल्यो, र मलाई रिङ्गटा लागेर वाकवाकी आयो। एकैछिनमा, मैले केही पनि देख्न सकिनँ। केही समयपछि, मैले मेरो अगाडि हल्लिरहेका आकृतिहरू धमिलो गरी देख्न सकेँ, तर मैले आफू हिँडिरहेको ठाउँ स्पष्ट देख्न सकिनँ। म अचानक अलमल्ल परेँ र सोच्न थालेँ, “के भइरहेको छ? बीस वर्षभन्दा अघि, मेरो दायाँ आँखामा रेटिना छुट्टिने समस्या भएकाले शल्यक्रिया गरिएको थियो। के यो पुरानो रोग फेरि बल्झिएको हो? यो त एकदमै नराम्रो पो भयो त। मेरो देब्रे आँखा अझै निको भएको छैन, र अब म दाहिने आँखाले पनि देख्न सक्दिनँ। यदि मेरा दुवै आँखाले देख्न नसकिने भयो भने, मैले कुनै पनि कर्तव्य पूरा गर्न सक्नेछैन। परमेश्‍वरको काम सकिनै लागेको छ, र यो महत्वपूर्ण समयमा, यदि मैले देख्न सकिनँ भने, के म बेकामे हुनेछैन र? के मलाई हटाइएला?” म धेरै चिन्तित भएँ, र के गर्ने भन्ने थाहै पाइनँ। त्यसपछि, मेरो दाहिने आँखा तीव्ररूपले पोल्ने गरी दुख्न थाल्यो, मेरो टाउको असाध्यै दुख्यो, र मलाई बान्ता होलाजस्तो भइरह्यो। अरू कुनै विकल्प नभएपछि, म जोखिम मोलेर जँचाउनका लागि अस्पताल गएँ। डाक्टरले मलाई एक्युट एङ्गल-क्लोजर ग्लकोमा भएको, त्यसले गर्दा मेरो आँखाको प्रेसर बढेको, आँखाको नानी फैलिएको र आँखामा अत्यधिक रक्तसञ्चार भएर रातो भएको बताए। उनले मेरो मधुरो दृष्टि काँच समान तरल पदार्थ धमिलो भएको वा लेन्स सरेको कारणले हुनसक्ने बताए। उनले तुरुन्तै अस्पताल भर्ना हुनुपर्ने, नत्र मेरो दाहिने आँखा सधैँको लागि अन्धो हुनसक्ने बताए। यो सुनेपछि, मैले सोचेँ, “अब त म सकिएँ। मेरो देब्रे आँखाको दृष्टि कमजोर छ, र यदि मैले दाहिने आँखाले पनि देख्न सकिनँ भने, के म साँच्चै अन्धो हुनेछैनँ र? कर्तव्य पूरा गर्ने कुरा त छोडिदिऊँ—दैनिक जीवन चलाउन पनि समस्या हुनेछ। तब म के गरूँला? मैले विगत केही वर्षदेखि मण्डलीमा पूर्ण-समय आफ्नो कर्तव्य पूरा गर्दै आएको छु, त्यसोभए मलाई यस्तो रोग कसरी लाग्न सक्यो? यदि ढाड वा खुट्टा दुख्ने रोग मात्र भएको भए पनि ठीकै हुन्थ्यो; कमसेकम त्यसले मेरो कर्तव्यमा बाधा त पुऱ्याउने थिएन। तर यदि मैले आँखा देख्न र कर्तव्य पूरा गर्न सकिनँ भने, के म बेकामे हुनेछैनँ र? यो पाराले त मैले कसरी मुक्ति पाउन सकूँला?” म जति धेरै सोच्थेँ, त्यति नै नकारात्मक हुँदै जान्थेँ। म तीन दिन अस्पतालमै भर्ना भएर बसेँ, र डाक्टरले विभिन्न उपचार प्रयास गरे, तर मेरो आँखाको प्रेसर घट्ने-बढ्ने गरिरह्यो। मेरा आँखाका नानी सामान्य अवस्थामा फर्कन सकेनन्, र म आफ्नो अत्यन्तै धेरै पावर भएको पढ्ने चश्मापछाडि सबै कुरा धमिलो भएझैँ गरीदुई-दुईवटा छवि देखिरहेको थिएँ। मेरो दृष्टि केवल ०.०४ थियो। डाक्टरले तत्कालको लागि कुनै प्रभावकारी उपचार नभएको, र एउटै विकल्प भनेको पङ्चर सर्जरी गर्ने मात्र हो भनेर बताए। यसरी, उनले आँखाको प्रेसर घट्न सक्छ कि सक्दैन भनेर हेर्न, लेन्सको अवस्था जाँच गर्न, र त्यसपछि दोस्रो अपरेसन गर्ने कि नगर्ने भनेर निर्णय गर्न सक्थे। यो सुनेर मेरो हृदय भासियो, र म ओछ्यानमा पल्टिरहँदा, मेरो मनमा अनेक कुरा खेल्न थाल्यो: “चिनियाँ कम्युनिस्ट पार्टीले मलाई यति धेरै वर्षदेखि खोजिरहेको छ, र मैले आफ्नो कर्तव्य पूरा गर्न आफ्नो व्यापार पनि छोडिदिएँ। एउटा मात्र आँखाले ठीकसँग काम गर्दा पनि, मैले आफ्नो कर्तव्य पूरा गरिरहेँ, र मेरो कर्तव्यले केही फल पनि ल्यायो, त्यसोभए परमेश्‍वरले किन मेरो रक्षा गरिरहनुभएको छैन? के मैले पर्याप्त मूल्य चुकाएको वा आफूलाई समर्पित गरेको छैन त?” सिद्धान्तत: मलाई परमेश्‍वरका योजनाबद्ध कार्य र बन्दोबस्तहरूप्रति आज्ञाकारी हुनुपर्छ भन्ने थाहा थियो, तर आफ्नो मनमा भने, म अझै पनि परमेश्‍वरले मेरो आँखा निको पारिदिनुहुन्छ भन्ने आशा गर्थेँ। कुनै चमत्कार भइदिए कत्ति राम्रो हुन्थ्यो होला! पछि, मैले छेउको ओछ्यानमा अर्को बिरामी देखेँ, जसको रेटिना छुट्टिएको अपरेसन भएको थियो, तर त्यसपछि पनि उनको आँखाको प्रेसर उच्च नै रह्यो। उनका दुवै आँखाको ज्योति लगभग गइसकेको थियो, उनले बिस्तारै हिँड्नको लागि समेत आफ्नी श्रीमतीको काँधको सहारा लिनुपर्थ्यो, र उनी निको हुने कुनै आशा थिएन। यो देखेर मलाई कतै म पनि उनीजस्तै हुने त होइनँ भनेर फेरि चिन्ता लाग्न थाल्यो। मेरो छोराले मलाई इन्टरनेटमा ग्लकोमाले गुमाएको दृष्टि फर्काउन नसकिने र यो रोगको हाल कुनै उपचार नभएको कुरा लेखेको बतायो। यो सुनेर म झनै दुःखी र व्याकुल भएँ, र म गुनासो गर्न थालेँ, “कत्ति धेरै ब्रदर-सिस्टरहरू बिरामी पर्दा परमेश्‍वरले निको पार्नुभएको छ, त्यसोभए परमेश्‍वर किन मलाई अनुग्रह देखाइरहनुभएको छैन?” म मनैदेखि समर्पित हुन सकिनँ, र मलाई अब प्रार्थना गर्ने चाह हुन छोड्यो। म दिनभरि सुस्केरा हाल्दै बिताउँथेँ, मलाई खान मन लाग्दैनथ्यो, र राम्ररी सुत्न पनि सक्दिनथेँ। केही दिनभित्रै मेरो तौल धेरै किलो घट्यो। दोस्रो अपरेसनपछि, डाक्टरले मेरो आँखामा कृत्रिम लेन्स लगाइदिए, र जब म अपरेसन कोठाबाट बाहिर आएँ, मेरो आँखा पोल्ने गरी दुख्यो, र मेरो टाउको पनि नराम्रोसँग दुख्यो। मेरो आँखाको प्रेसर यति उच्च थियो कि त्यसलाई नाप्न पनि सकिएन। डाक्टरले हरेक आधा घण्टामा अपरेसनको घाउबाट आँखाको तरल पदार्थ निकालेर र औषधि प्रयोग गरेर मात्र आँखाको प्रेसर घटाउन सक्थे। तर छ घण्टा बित्यो, र आँखाको प्रेसर अझै घटेन। डाक्टरले यो अवस्था धेरै खतरनाक भएको, अपरेसन व्यर्थै हुनसक्ने, र मेरो दृष्टि बचाउन नसकिने बताए। भविष्यमा मैले आफ्नो दाहिने आँखाले केही पनि देख्न सक्दिनँ होला भन्ने सोचेर, मैले भित्रैदेखि गहिरो पीडा महसुस गरेँ। त्यतिबेला मात्र मैले अन्ततः चिन्तन गर्न थालेँ। मेरो आँखामा रोग लागेदेखि अहिलेसम्म, ममा समर्पणको कुनै मनोवृत्ति थिएन, परमेश्‍वरप्रति गुनासो र गलत बुझाइ मात्र थियो, र ममा परमेश्‍वरमा विश्वास गर्ने व्यक्तिमा हुनुपर्ने कुनै समझ थिएन। त्यसैले मैले प्रार्थना गर्दै आफ्नो आँखाको रोग परमेश्‍वरको हातमा सुम्पिदिएँ, अनि आफ्नो आँखालाई जेसुकै भए पनि परमेश्‍वरको योजनाबद्ध कार्य र बन्दोबस्तहरूप्रति समर्पित हुन तयार भएँ। अप्रत्याशित रूपमा, केही समयपछि, मेरा आँखाहरूले अलि-अलि धमिलो देख्न सके, र मेरो आँखाको प्रेसर बिस्तारै सामान्य हुन थाल्यो। भोलिपल्ट, मेरो दृष्टि अझै धमिलो भए पनि, त्यसमा सुधार भएर ०.२ भएको थियो। म अचानक खुसीले भरिएँ, र यो परमेश्‍वरको कृपा र मेरो कमजोरीप्रतिको उहाँको बुझाइ हो भनी थाहा पाएर, मैले मनमनै परमेश्‍वरलाई धन्यवाद दिइरहेँ।

अस्पतालबाट डिस्चार्ज भएपछि, म आराम गर्न र निको हुनको लागि केही समय एक जना नातेदारको घरमा बसेँ। यस अवधिमा, अगुवाहरू, सुपरिवेक्षकहरू र अन्य ब्रदर-सिस्टरहरूले पनि मप्रति चिन्ता व्यक्त गर्न, मेरो स्थितिबारे सोध्दै र मलाई मद्दत र सहयोग गर्न परमेश्‍वरका वचनहरू खोजेर पत्र लेखे। मेरी श्रीमतीले पनि मलाई परमेश्‍वरका वचनहरू पढेर सुनाइन्, जसमध्ये परमेश्‍वरका वचनका दुई खण्डहरू मेरा लागि धेरै सहयोगी थिए। सर्वशक्तिमान्‌ परमेश्‍वर भन्‍नुहुन्छ: “जब तँलाई बिमार र कष्ट आइपर्छ, के तँ परमेश्‍वरलाई प्रार्थना गरेर उहाँको खोजी गर्छस्? तँलाई मार्गदर्शन र अगुवाइ गर्न पवित्र आत्माले कसरी काम गर्नुहुन्छ? के उहाँले तँलाई अन्तर्दृष्टि र ज्योति मात्र दिनुहुन्छ? त्यो एउटै मात्र उहाँको विधि होइन; उहाँले तँलाई जाँच्नुहुन्छ र शोधन पनि गर्नुहुन्छ। परमेश्‍वरले मानिसहरूलाई कसरी जाँच्नुहुन्छ? के उहाँले कष्ट भोग्‍न लगाएर मानिसहरूलाई जाँच्नुहुन्‍न र? परीक्षाहरूसँगै कष्ट पनि आउँछ। परीक्षा नहुने हो भने, मानिसहरूले कसरी कष्ट भोग्छन्? परीक्षाहरूको कष्ट नभोगी, मानिसहरू कसरी परिवर्तन हुन सक्छन् र? कष्ट परीक्षासँगै आउँछ—यदि मानिसहरू परमेश्‍वरप्रति समर्पित हुन सके भने, पवित्र आत्माले काम गर्नुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमा विश्‍वास गर्ने क्रममा, सत्यता प्राप्त गर्नु नै सबैभन्दा महत्त्वपूर्ण कुरा हो)। “जब मानिसहरूलाई रोग आइपर्छ, तब तिनीहरूले कुन मार्ग पछ्याउनुपर्छ? तिनीहरूले कसरी छनौट गर्नुपर्छ? मानिसहरू आफ्नै भविष्य र निकासहरूबारे सोचेर हैरानी, बेचैनी र चिन्तामा डुब्‍नु हुँदैन। बरु, जति धेरै यस्तो समय र यस्ता विशेष परिस्थिति र अवस्थाहरूमा परिन्छ, र जति धेरै यस्ता व्यक्तिगत कठिनाइहरूमा फसिन्छ, मानिसहरूले त्यति नै धेरै सत्यता खोजी गर्नुपर्छ र सत्यता पछ्याउनुपर्छ। यस्तो गरे मात्रै तैँले विगतमा सुनेका प्रवचनहरू र बुझेका सत्यताहरूले काम गर्छन् र ती व्यर्थ हुँदैनन्। तँ जति बढी यस्ता कठिनाइहरूमा पर्छस्, तैँले त्यति नै आफ्‍ना इच्छाहरू त्यागेर परमेश्‍वरका योजनाबद्ध कार्यहरूमा समर्पित हुनुपर्छ। परमेश्‍वरले यस्तो परिस्थिति खडा गर्नु र यस्ता अवस्थाहरू बन्दोबस्त गर्नुको उद्देश्य तँलाई हैरानी, बेचैनी र चिन्ताका संवेगहरूमा डुबाउनु होइन, र यो तँलाई रोग आइपर्दा परमेश्‍वरले तँलाई निको पार्नुहुन्छ कि पार्नुहुन्‍न भनेर तैँले उहाँलाई जाँच्‍न, अनि यसरी मामिलाको वास्तविकता पत्ता लगाउन भनेर पनि होइन; परमेश्‍वरले यी विशेष परिस्थिति र अवस्थाहरू खडा गर्नुहुन्छ ताकि तैँले यस्ता परिस्थिति र अवस्थाहरूमा व्यावहारिक पाठ सिक्‍न सकेस्, सत्यतामा अझै गहन प्रवेश पाउन र परमेश्‍वरप्रति अझै धेरै समर्पण हासिल गर्न सकेस्, र परमेश्‍वरले मानिस, घटना, र कामकुराहरू कसरी योजनाबद्ध गर्नुहुन्छ भन्‍ने कुरा अझै स्पष्ट र सही रूपमा जान्‍न सकेस्। मानिसहरूको भाग्य परमेश्‍वरको हातमा हुन्छ; मानिसहरूले त्यो महसुस गर्न सकून् वा नसकून्, तिनीहरूलाई साँच्‍चै थाहा भए पनि नभए पनि, तिनीहरू यो कुराप्रति समर्पित हुनुपर्छ र यसको विरोध र इन्कार गर्नु हुँदैन, र तिनीहरूले अवश्यै परमेश्‍वरलाई जाँच्‍नु पनि हुँदैन। तँ जसरी पनि मर्न सक्छस्, र यदि तैँले परमेश्‍वरलाई विरोध, इन्कार, र जाँच गरिस् भने, तेरो अन्तिम परिणाम के हुनेछ भनेर भन्‍नै पर्दैन। यसविपरीत, मानौँ तैँले रोगको सामना गर्दा, तैँले सृजित प्राणी कसरी सृष्टिकर्ताका योजनाबद्ध कार्यहरूमा समर्पित हुनुपर्छ भनेर खोजी गर्न, तँलाई आइपरेको यो अवस्थामा परमेश्‍वरले तँलाई कस्ता पाठहरू सिकेस् भन्ने चाहनुहुन्छ र तेरा कुन-कुन भ्रष्ट स्वभावहरू चिनेस् भन्ने चाहनुहुन्छ भनेर खोजी गर्न सक्छस्, र यसरी परमेश्‍वरका अभिप्रायहरू बुझ्‍न, र परमेश्‍वरका मागहरू पूरा गर्नका लागि राम्रो गवाही दिन सक्छस्। यदि तैँले यस तरिकाले अभ्यास गरिस् भने, तैँले परमेश्‍वरप्रति साँचो समर्पण हासिल गर्न सक्नेछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरू पढेपछि, मैले परमेश्‍वरको श्रमसाध्य अभिप्राय महसुस गरेँ। परमेश्‍वरको अभिप्राय म चिन्ता र दुःखका नकारात्मक भावनाहरूमा जिऊँ भन्ने थिएन, बरू उहाँले मलाई प्रार्थना गर्न, उहाँमा भर पर्न, र उहाँको योजनाबद्ध कार्य र बन्दोबस्तप्रति समर्पित हुन दिनुभएको थियो, ताकि यस मामिलाबाट, म सत्यता खोज्न, चिन्तन गर्न र आफूलाई चिन्न सकूँ। परमेश्‍वर मेरो भ्रष्टता पखाल्न मेरो रोगको प्रयोग गर्दै हुनुहुन्थ्यो, र यो उहाँको प्रेम थियो। आफूले परमेश्‍वरको अभिप्राय बुझेपछि, म हरेक दिन प्रार्थना गर्न थालेँ, अनि कुनै पाठ सिक्नको लागि मलाई डोऱ्याउनुहोस् भनी परमेश्‍वरसँग बिन्ती गरेँ। मेरी श्रीमती पनि प्रायः मलाई परमेश्‍वरका वचनहरू पढेर सुनाउँथिन्। बिस्तारै, मैले त्यति धेरै दिक्दार महसुस गर्न छोडेँ, र मेरो स्थितिमा निकै सुधार भयो। केही समयपछि, म अर्को चेकअपका लागि अस्पताल गएँ, र आश्चर्यजनक रूपमा, मेरो दृष्टि ०.३ पुगेको थियो। मैले अर्को चश्मा लगाएँ, र म कम्प्युटरका अक्षरहरू अलि स्पष्ट देख्न सक्थेँ, र मेरो टाइपिङमा पनि त्यति धेरै असर परेन।

त्यसपछि, म मनन गर्न थालेँ, “यो रोगमार्फत, मैले यति धेरै गुनासा र गलत बुझाइहरू प्रकट गरेँ—मैले आफ्नो कुन भ्रष्ट स्वभावको पक्षमा चिन्तन गर्नुपर्ला?” एक दिन, मैले परमेश्‍वरका वचनहरू पढेँ: “मानिसहरू सबैले आशिष्‌, पुरस्कार, र मुकुटहरू पाउनका लागि परमेश्‍वरमा विश्‍वास गर्छन्। के हरेक व्यक्तिको हृदयमा यही अभिप्राय हुँदैन र? वास्तवमा, हरेक व्यक्तिमा हुन्छ। यो तथ्य हो। मानिसहरूले यसबारे प्रायः कुरा नगरे पनि, र आशिष्‌ प्राप्त गर्ने आफ्नो अभिप्राय र चाहनालाई ढाकछोप गरे पनि, मानिसहरूको हृदयको गहिराइमा रहेको यो चाहना, यो अभिप्राय र मनसाय कहिल्यै डगमगाएको छैन। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य निर्वाह गर्न सक्ने भए पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आशिष् प्राप्त गर्ने अभिप्राय कहिल्यै त्याग्दैनन् जुन तिनीहरूको हृदयको गहिराइमा लुकेको हुन्छ, र तिनीहरू सधैँ चुपचाप यसको सेवामा परिश्रम र दौडधुप गर्छन्। के मानिसहरूको हृदयको सबैभन्दा गहिराइमा गाडिएको कुरा यही हुँदैन र? आशिष्‌ प्राप्त गर्ने यो अभिप्राय नहुने हो भने, तिमीहरूले कस्तो महसुस गर्नेथियौ? तिमीहरूले कस्तो मनोवृत्तिका साथ आफ्नो कर्तव्य निर्वाह गर्नेथियौ र परमेश्‍वरलाई पछ्याउनेथियौ? यदि मानिसहरूको हृदयमा लुकेको आशिष्‌ प्राप्त गर्ने यो अभिप्रायलाई पूर्ण रूपमा उन्मूलन गरियो भने तिनीहरूको के हालत हुनेथियो? यो सम्भव छ कि धेरै मानिसहरू नकारात्मक बन्नेथिए, र कतिपय आफ्नो कर्तव्यमा अप्रेरित हुनेथिए, र परमेश्‍वरमाथि विश्‍वासमा तिनीहरूको रुचि हराउनेथियो। तिनीहरूले आफ्नो आत्मा गुमाएजस्तो देखिनेथियो, र तिनीहरूको हृदय खोसिएजस्तो देखिनेथियो। त्यसैले म भन्छु कि आशिष्‌ प्राप्त गर्ने अभिप्राय मानिसहरूको हृदयको गहिराइमा लुकेर रहने कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। “यी मानिसहरूले परमेश्‍वरलाई पछ्याउनुको उद्देश्य धेरै सरल छ, र यो एउटै लक्ष्यका लागि हो: आशिषित हुनु। यी मानिसहरू यो लक्ष्यसँग कुनै सरोकार नभएको अरू कुनै पनि कुरामा ध्यान दिने कष्ट गर्दैनन्। तिनीहरूका लागि, आशिष्‌ पाउनुभन्दा परमेश्‍वरमा विश्‍वास गर्नुको कुनै पनि लक्ष्य बढी वैध हुँदैन—यो नै तिनीहरूको आस्थाको मूल्य हो। यदि कुनै कुराले यो लक्ष्यमा योगदान गर्दैन भने, त्यो जेसुकै भए पनि तिनीहरू त्यसदेखि उदासीन रहन्छन्। आज परमेश्‍वरमा विश्‍वास गर्ने धेरैजसो मानिसको अवस्था यही हो। तिनीहरूको लक्ष्य र अभिप्राय वैध देखिन्छ, किनभने तिनीहरूले परमेश्‍वरमा विश्‍वास गर्दा, परमेश्‍वरका लागि आफूलाई समर्पित पनि गर्छन्, परमेश्‍वरप्रति आफूलाई अर्पित गर्छन्, र आफ्नो कर्तव्य निर्वाह गर्छन्। तिनीहरू आफ्नो यौवन त्याग्छन्, परिवार र करियर त्याग्छन्, र वर्षौँसम्म घरबाट टाढा दौडधुप समेत गर्छन्। आफ्नो अन्तिम लक्ष्यका खातिर, तिनीहरू आफ्ना रुचिहरू, जीवनप्रतिको आफ्नो दृष्टिकोण, र आफूले पछ्याउने दिशा समेत परिवर्तन गर्छन्; तैपनि तिनीहरू परमेश्‍वरमाथिको आफ्नो विश्‍वासको लक्ष्य परिवर्तन गर्न सक्दैनन्। … तिनीहरूसँग यति निकट रूपमा सम्बन्धित फाइदाहरूबाहेक, के परमेश्‍वरलाई कहिल्यै नबुझ्ने मानिसहरूले उहाँका लागि यति ठूलो मूल्य चुकाउनुका अरू कुनै कारणहरू हुन सक्छन्? यहाँ, हामी मानिसले पहिले पहिचान नगरेको एउटा समस्या पत्ता लगाउँछौँ: परमेश्‍वरसँगको मानिसको सम्बन्ध नाङ्गो स्वार्थको सम्बन्ध मात्रै हो। यो आशिष्‌ पाउने र दिनेबीचको सम्बन्ध हो। स्पष्ट रूपमा भन्नुपर्दा, यो एक कर्मचारी र एक रोजगारदाताबीचको सम्बन्ध हो। कर्मचारीले केवल रोजगारदाताले प्रदान गर्ने पुरस्कारहरू पाउनका लागि कडा परिश्रम गर्छ। स्वार्थमा आधारित यस प्रकारको सम्बन्धमा कुनै आत्मीय स्नेह हुँदैन, केवल लेनदेन हुन्छ। त्यहाँ प्रेम गर्नु वा प्रेम गरिनु हुँदैन, केवल दान र कृपा हुन्छ। त्यहाँ कुनै समझदारी हुँदैन, केवल विवश दमित आक्रोश र छल हुन्छ। त्यहाँ कुनै घनिष्ठता हुँदैन, केवल पार गर्न नसकिने खाडल हुन्छ। अब कुराहरू यस बिन्दुमा पुगिसकेका हुनाले, कसले पो यस्तो मार्ग परिवर्तन गर्न सक्छ र? अनि कति जना मानिसहरू यो सम्बन्ध कति गम्भीर भइसकेको छ भनी साँच्चै बुझ्न सक्षम छन् र? मलाई के विश्‍वास छ भने, जब मानिसहरू आशिषित हुने आनन्दमय वातावरणमा डुब्छन्, तब कसैले पनि परमेश्‍वरसँगको यस्तो सम्बन्ध कति लाजमर्दो र कुरूप छ भनी कल्पना गर्न सक्दैन” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्ति दिन सकिन्छ)। परमेश्‍वरले मेरो वास्तविक स्थितिको खुलासा गरिदिनुभयो। आफूले परमेश्‍वरमा विश्वास गरेका यति धेरै वर्षहरूमा, मैले आफ्नो घर र पेसा त्यागेँ, कठिनाइ सहेँ, र आफूलाई समर्पित गरेँ, र यो सबै मैले आशिष, मुक्ति र स्वर्गको राज्यमा प्रवेश पाउन सकूँ भन्नका लागि थियो। मैले पहिलो पटक परमेश्‍वरलाई भेट्टाएको समयलाई फर्केर सोच्दा, मैले जबसम्म म आफ्नो कर्तव्य पूरा गर्छु, कामकुराहरू त्याग्छु र आफूलाई समर्पित गर्छु, मैले पक्कै पनि परमेश्‍वरका आशिष्हरू पाउनेछु भन्ने विश्वास गरेको थिएँ। यही कारण, मैले सक्रिय रूपमा आफ्नो कर्तव्य पूरा गरेँ, र आफ्नो कर्तव्यमा ढिलाइ हुन नदिन, मैले आफ्नो व्यापार पनि त्यागिदिएँ। मलाई आफूमा अनन्त शक्ति भएको महसुस हुन्थ्यो, र मेरो एउटै लक्ष्य आशिषहरू पछ्याउनु थियो। पछि, मेरो देब्रे आँखामा रोग लाग्यो र मेरो दृष्टि घट्यो, तर म अझै पनि आफ्नो कर्तव्यमा लागि नै रहेँ। मैले परमेश्‍वरले आफ्नो कर्तव्यमा मेरो निरन्तरता र उहाँप्रतिको मेरो समर्पणको ख्याल गर्नुहुनेछ, अनि त्यसैकारण मेरो आँखा निको पार्नुहुनेछ, र भविष्यमा मलाई एउटा राम्रो गन्तव्य दिनुहुनेछ भन्ने सोचेको थिएँ। तर अचम्म, मेरो देब्रे आँखा निको नभएको मात्र होइन मेरो दाहिने आँखामा समेत ग्लुकोमा भयो। मैले केही पनि देख्न सकिनँ, र कुनै पनि कर्तव्य पूरा गर्न सकिनँ। जब मैले आशिष पाउने कुनै आशा छैन भन्ने देखेँ, मैले अत्यन्तै पीडा र दुःख महसुस गरेँ, र म परमेश्‍वरप्रति गलत बुझाइ र गुनासोले भरिएँ। मैले मनमनै परमेश्‍वरसँग बहस गरि नै रहेँ र उहाँले मलाई निको पारिदिनुपर्छ भनी माग गरिरहेँ। परमेश्‍वरका वचनहरूको न्याय र खुलासामार्फत, मैले अन्ततः म आफ्नो कर्तव्यलाई स्वर्गको राज्यका आशिषहरूका निम्ति मोलतोल गर्न प्रयोग गर्ने कोशिस गरिरहेको रहेछु, र परमेश्‍वरसँगको मेरो सम्बन्ध केवल खुला स्वार्थको मात्र रहेछ भन्ने बुझेँ। आफूले आफ्नो कर्तव्य पूरा गरेका यति धेरै वर्षहरूमा, मैले सत्यता पछ्याएको रहेनछु, र मेरो भ्रष्ट स्वभाव त्यति परिवर्तन भएको रहेनछ। मैले दुःख भोग्नु र मूल्य चुकाउनुको पछाडि परमेश्‍वरसँग मोलतोल गर्ने गुप्त प्रयासहरू रहेछन्। म परमेश्‍वरप्रति माग र छलले भरिएको थिएँ र मसँग अलिकति पनि इमानदारी थिएन। पछि, मैले, “आफ्नो आस्थामा आशिषहरू प्राप्त गर्ने मेरो अविचल इच्छाको जड कारण के हो?” भनेर खोजी गर्न थालेँ।

आफ्नो खोजीमा, मैले परमेश्‍वरका वचनहरू पढेँ: “मानिसहरूले जे-जति गर्छन्—चाहे प्रार्थना गर्दा होस् वा सङ्गति गर्दा होस् वा प्रवचन दिँदा होस्—तिनीहरूले सोच्ने कुरा, र तिनीहरूले पछ्याउने र चाहना गर्ने कुरा, सधैँ परमेश्‍वरबाट केही प्राप्त गर्न सकिन्छ कि भन्ने आशामा उहाँबाट कुराहरू माग्नु र याचना गर्नुमै सीमित हुन्छ। कतिपय मानिसहरूले ‘यो मानव प्रकृतिमा निर्भर हुन्छ’ भन्छन्, जुन सही हो। यसका साथै, मानिसहरूले परमेश्‍वरसँग धेरै मागहरू राख्नु र धेरै अत्यधिक चाहनाहरू राख्नुले मानिसहरू पूर्ण रूपमा विवेक र समझविहीन छन् भनी प्रमाणित गर्छ। तिनीहरू सबै आफ्नै लागि चीजहरूको माग र अनुरोध गरिरहेका हुन्छन्, वा आफूलाई सत्य साबित गर्ने र बहानाहरू बनाउने प्रयास गरिरहेका हुन्छन्—तिनीहरू यो सबै आफ्नै लागि गर्छन्। धेरै कुरामा के देख्न सकिन्छ भने मानिसहरूले गर्ने कुरा पूर्णतया समझहीन हुन्छ, जसले ‘अरूको होइन आफ्‍नै दुनो सोझ्याउनुपर्छ’ भन्‍ने शैतानी तर्क मानिसको प्रकृति बनिसकेको छ भन्‍ने कुरालाई पूर्ण रूपमा प्रमाणित गर्छ। मानिसहरूले परमेश्‍वरसँग अति धेरै माग गर्नुले कुन समस्यालाई चित्रण गर्दछ? यसले के चित्रण गर्दछ भने, शैतानले मानिसहरूलाई एक निश्चित हदसम्म भ्रष्ट बनाएको छ, र तिनीहरूले परमेश्‍वरमा विश्‍वास गर्दा उहाँलाई परमेश्‍वरको रूपमा बिलकुलै व्यवहार गर्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसहरूले परमेश्‍वरसँग अत्यन्तै धेरै मागहरू गर्छन्)। “हृदयमा परमेश्‍वर हुनेहरूलाई जस्तोसुकै जाँच गरिए पनि, तिनीहरूको निष्ठा अपरिवर्तित रहन्छ; तर हृदयमा परमेश्‍वर नहुनेहरूका लागि, परमेश्‍वरको काम तिनीहरूको देहका लागि लाभदायक नहुनेबित्तिकै, तिनीहरूले परमेश्‍वरप्रतिको आफ्नो दृष्टिकोण परिवर्तन गर्छन्, र परमेश्‍वरबाट टाढा समेत जान्छन्। यिनीहरू नै अन्तमा दृढतापूर्वक खडा नहुनेहरू हुन्, जो केवल परमेश्‍वरका आशिष्‌हरू खोज्छन् र परमेश्‍वरका लागि आफूलाई समर्पित गर्ने र उहाँप्रति आफूलाई अर्पित गर्ने कुनै चाहना राख्दैनन्। यस्ता नीच मानिसहरू सबैलाई परमेश्‍वरको कामको अन्त्य भएपछि ‘खेदिनेछ’, र तिनीहरूलाई अलिकति पनि कृपा देखाइनेछैन। मानवता नभएकाहरूमा परमेश्‍वरप्रति साँचो प्रेम पटक्कै हुँदैन। जब वातावरण सहज हुन्छ, वा तिनीहरूले केही पाउन सक्छन्, तब तिनीहरू परमेश्‍वरप्रति पूर्ण रूपमा आज्ञाकारी हुन्छन्, तर जब तिनीहरूका चाहनाहरूमाथि खतरा उत्पन्न हुन्छ वा ती अन्ततः चकनाचुर हुन्छन्, तब तिनीहरू तुरुन्तै विद्रोहमा उत्रन्छन्। केवल एक रातको अन्तरालमा समेत, तिनीहरू मुस्कुराउने, ‘दयालु-हृदयको’ व्यक्तिबाट जङ्गली देखिने जल्लादमा परिणत हुन्छन्, र कुनै तुक वा कारणविना, अप्रत्याशित रूपमा हिजोको आफ्नो हितकारीलाई आफ्नो घोर शत्रुका रूपमा व्यवहार गर्छन्। यदि आँखा झिमिक्क नगरी मार्ने यी दुष्ट पिशाचहरूलाई फालिएन भने, के तिनीहरू गम्भीर अन्तर्निहित खतरा बन्नेछैनन् र?” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। परमेश्‍वरका वचनहरूले मलाई मेरो आशिषहरूको निरन्तरको पछ्याइ “अरूको होइन आफ्‍नै दुनो सोझ्याउनुपर्छ,” “पशुपक्षीलाई चारो प्यारो, मान्छेलाई पैसा प्यारो,” र “इनामविना औँलो पनि नउठाउनू” जस्ता शैतानी विषहरूद्वारा जिउनुका कारण उत्पन्न भएको रहेछ भन्ने महसुस गराए। मैले गरेको हरेक काम आफूलाई फाइदा पुऱ्याउने उद्देश्य लक्षित थियो, र मेरो प्रकृति विशेष गरी लोभी र स्वार्थी थियो। जब मैले पहिलो पटक परमेश्‍वरका आखिरी दिनहरूको काम स्वीकार गरेँ, मैले परमेश्‍वर मानवजातिलाई मुक्ति दिने आफ्नो कामको अन्तिम चरण पूरा गर्दै हुनुहुन्छ, र परमेश्‍वरमा विश्वास गरेर र आफ्नो कर्तव्य पूरा गरेर मात्र मैले मुक्ति पाउने र रहने मौका पाउन सक्छु भन्ने थाहा पाएँ। मैले यसलाई जीवनमा एक पटक मात्र आउने अवसरको रूपमा हेरेँ, त्यसैले मैले बिना कुनै हिचकिचाहट आफ्नो व्यापार छोडिदिएँ र पूर्ण-समय आफ्नो कर्तव्य पूरा गर्ने कुरा छनौट गरेँ। यदि आशिष र लाभ पाउने आशा नभएको भए, ममा त्यति धेरै उत्साह हुने नै थिएन। वर्षौँदेखि, एउटा मात्र आँखाले स्पष्ट देख्न सक्ने भए तापनि, म आफ्नो कर्तव्यमा लागि नै रहेँ, यसो गर्नाले म मुक्ति पाउनेछु र राम्रो गन्तव्य पाउनेछु भन्ने सोच्थेँ। मैले परमेश्‍वरलाई एक रोजगारदाताजस्तो व्यवहार गरेँ, र अलिकति कर्तव्य पूरा गरेपछि, मैले निर्लज्जतापूर्वक परमेश्‍वरसँग आशिष र प्रतिज्ञाहरू मागेँ, अनि परमेश्‍वरबाट कसरी फाइदा लिन सक्छु भनेर सोचिरहेँ। जब मेरो दाहिने आँखा रोगी भयो र मैले अन्धो हुने र कुनै पनि कर्तव्य पूरा गर्न नसक्ने सम्भावनाको सामना गरेँ, मैले म अब एक बेकामे व्यक्ति बन्न लागेको छु र हटाइनेछु भन्ने सोचेँ। मैले मेरो यति धेरै वर्षको प्रयास र खर्च व्यर्थ हुने भयो, र आशिष पाउने मेरो आशा चकनाचुर हुनसक्छ भन्ने महसुस गरेँ। त्यसैले मैले त्यसलाई स्वीकार गर्नै सकिनँ र म परमेश्‍वरप्रतिको गलत बुझाइ र गुनासोले भरिएँ। मैले उहाँले ममाथि यस्तो रोग किन आउन दिनुभयो भनेर पनि प्रश्न गरेँ। मेरा यी व्यवहारहरू ठ्याक्कै परमेश्‍वरले खुलासा गर्नुभए जस्तै नै थिए: “मानवता नभएकाहरूमा परमेश्‍वरप्रति साँचो प्रेम पटक्कै हुँदैन। जब वातावरण सहज हुन्छ, वा तिनीहरूले केही पाउन सक्छन्, तब तिनीहरू परमेश्‍वरप्रति पूर्ण रूपमा आज्ञाकारी हुन्छन्, तर जब तिनीहरूका चाहनाहरूमाथि खतरा उत्पन्न हुन्छ वा ती अन्ततः चकनाचुर हुन्छन्, तब तिनीहरू तुरुन्तै विद्रोहमा उत्रन्छन्। केवल एक रातको अन्तरालमा समेत, तिनीहरू मुस्कुराउने, ‘दयालु-हृदयको’ व्यक्तिबाट जङ्गली देखिने जल्लादमा परिणत हुन्छन्, र कुनै तुक वा कारणविना, अप्रत्याशित रूपमा हिजोको आफ्नो हितकारीलाई आफ्नो घोर शत्रुका रूपमा व्यवहार गर्छन्।” मैले आफ्नो आस्थामा परमेश्‍वरलाई परमेश्‍वरको रूपमा व्यवहार नै गरिनँ। मैले आफ्नो कर्तव्यलाई आशिषहरू र स्वर्गको राज्यमा प्रवेशको बदलामा साट्न सकिने मोलतोल गर्ने माध्यमको रूपमा व्यवहार गरेँ। सारमा, म आफ्नो मूल्य चुकाइ र कडा परिश्रम ठूला आशिषहरूसँग साट्न प्रयोग गर्न सक्छु भन्ने सोच्दै, परमेश्‍वरलाई प्रयोग गर्ने र उहाँविरुद्ध षडयन्त्र गर्ने प्रयास गरिरहेको थिएँ। ममा मानवता वा समझ नै कहाँ रहेछ र? जब यो परीक्षा आयो, मैले परमेश्‍वरलाई कसरी सन्तुष्ट पार्ने भनेर सोचिनँ, र मैले चिन्ता गरेको भनेको खालि आफ्नै भविष्य र गन्तव्यको बारेमा मात्र थियो। म साँच्चै स्वार्थी र नीच रहेछु! मैले आखिरी दिनहरूमा परमेश्‍वरको काम स्वीकार गरेदेखि, मैले परमेश्‍वरका वचनहरूको मलजल र भरणपोषण पाइरहेको थिएँ, र परमेश्‍वरले मलाई आफ्नो कर्तव्य पूरा गर्ने अवसरहरू पनि दिनुभयो, अनि मेरो कर्तव्यको दौरान, मलाई बिस्तारै सत्यताका विभिन्न पक्षहरू बुझ्न र प्राप्त गर्न दिनुभयो। यो सबै मेरो लागि परमेश्‍वरको प्रेम र मुक्ति थियो, तर मैले आफ्नो कर्तव्यलाई आशिषहरू पाउने भऱ्याङको रूपमा व्यवहार गरेँ। यो परमेश्‍वरको लागि साँच्चै घृणित र घिनलाग्दो कुरा थियो! मैले पावलले भनेको कुराबारे सोचेँ “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)। पावलले आफ्नो कडा परिश्रम र चुकाएको मूल्यलाई परमेश्‍वरसँग धार्मिकताको मुकुट माग्नका लागि प्रयोग गरे, अनि परमेश्‍वरले उनलाई त्यो दिनुभएन भने उहाँ अधर्मी हुनुहुनेछ भनी दाबी गरे, र उनले खुलेआम परमेश्‍वरविरुद्ध हल्ला गर्दै उहाँको विरोध गरे। यसले परमेश्‍वरको स्वभावलाई चिढ्यायो, त्यसैले पावल परमेश्‍वरद्वारा दण्डित भए। के म अहिले पावलकै बाटोमा हिँडिरहेको थिइनँ र? मैले पश्चात्ताप नगरेमा, म नरकमा दण्डित हुन पुग्ने थिएँ!

पछि, मैले परमेश्‍वरका थप वचनहरू पढेँ र आफ्नो कर्तव्य निर्वाह गर्नुसँग आशिष्‌हरू पाउनु वा दुर्भाग्य भोग्नुको कुनै सम्बन्ध रहेनछ भन्ने बुझेँ। सर्वशक्तिमान्‌ परमेश्‍वर भन्‍नुहुन्छ: “मानिसको कर्तव्य र उसले आशिष्‌हरू पाउँछ कि सन्ताप भोग्छ भन्‍ने बीच कुनै सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा बहानाहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। आशिष्‌हरू प्राप्त गर्नुले न्यायको अनुभव गरिसकेपछि सिद्ध पारिँदा व्यक्तिले प्राप्त गर्ने आशिष्‌हरूलाई जनाउँछ। सन्ताप आइपर्नुले सजाय र न्याय भोगिसकेपछि पनि व्यक्तिको स्वभाव परिवर्तन नहुँदा—अर्थात्, ऊ सिद्ध नपारिँदा उसले पाउने दण्डलाई जनाउँछ। तर चाहे उसले आशिष्‌हरू पाओस् वा ऊमाथि सन्ताप आइपरोस्, सृजित प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो कर्तव्य पूरा गर्नुपर्छ; व्यक्तिले, परमेश्‍वरको पछि लाग्ने व्यक्तिले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि आफ्नो कर्तव्य निर्वाह गर्नु हुँदैन, र तैँले सन्ताप आइपर्ने डरले आफ्नो कर्तव्य निर्वाह गर्न इन्कार गर्नु हुँदैन” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। परमेश्‍वरका वचनहरू कत्ति स्पष्ट छन्! कर्तव्य भनेको मानिसलाई परमेश्‍वरको आज्ञा हो, र यो एक सृजित प्राणीको पन्छाउन नमिल्ने जिम्मेवारी हो। यसमा कुनै गोप्य अभिप्राय वा अशुद्धताहरू हुनु हुँदैन। जसरी छोराछोरीले आफ्ना आमाबुबाप्रति आज्ञाकारी हुनु पूर्ण रूपमा स्वभाविक र न्यायोचित हुन्छ, त्यसरी नै यसमा लाभको कुनै पछ्याइ हुनु हुँदैन। यसबाहेक, कुनै व्यक्तिले मुक्ति पाउन सक्छ कि सक्दैन भन्ने कुरा, आफ्नो कर्तव्य पूरा गर्ने क्रममा, उसले सत्यतालाई पछ्याउँछ कि पछ्याउँदैन, परमेश्‍वरका वचनहरूअनुसार मानिस र कामकुराहरूलाई हेर्छ कि हेर्दैन, र उसको भ्रष्ट स्वभाव पखालिन र रूपान्तरण हुन सक्छ कि सक्दैन भन्ने कुरामा निर्भर गर्दछ। यदि कोही व्यक्ति परमेश्‍वरका मापदण्डहरूअनुसार उचितरूपले आचरण गर्न र आफ्ना कामहरू कर्तव्यनिष्ठापूर्वक गर्न सक्छ, एक सृजित प्राणीको स्थानमा खडा भएर आफ्नो कर्तव्य पूरा गर्न सक्छ, र जतिसुकै ठूला परीक्षाहरू वा शोधनहरू आए पनि, उ कुनै गलत बुझाइ वा गुनासो नराखी बिनाशर्त परमेश्‍वरको योजनाबद्ध कार्य र बन्दोबस्तप्रति समर्पित हुन सक्छ, र अन्तमा परमेश्‍वरप्रति समर्पण र डर हासिल गर्छ भने, त्यस्तो व्यक्ति मुक्ति हुन सक्छ र अन्ततः रहिरहनेछ। कसैले आफ्नो कर्तव्य पूरा गर्न सक्दैमा, उसको भ्रष्ट स्वभावमा अलिकति पनि परिवर्तन नभए पनि उसले मुक्ति पाउनेछ भन्ने होइन—त्यो दृष्टिकोण पूर्ण रूपमा मेरो आफ्नै धारणा र कल्पना थियो, र पूर्णरूपमा तर्कहीन थियो। त्यसपछिदेखि, म आफूमाथि आइपर्ने सबै कामकुराहरूमा परमेश्‍वरका अभिप्राय खोज्न र सत्यता पछ्याउन, अनि परमेश्‍वरको मुक्तिको बदला चुकाउन आफ्नो कर्तव्य पूरा गर्न तत्पर भएँ। त्यसपछि मेरो स्थिति केही हदसम्म बदलियो। अझैपनि कहिलेकाहीँ प्रवचनहरू पढेको केही समयपछि मेरा आँखाहरू धमिला हुन्थे र मैले आराम गर्नुपर्थ्यो, तर मैले पहिलेको जस्तो मनमा त्यति दुःख महसुस गरिनँ।

आफ्नो भक्तिको समयमा, मैले परमेश्‍वरका थप वचनहरू पढेँ र बिमारी आइपर्दा कसरी अभ्यास गर्ने भन्नेबारे अझ स्पष्ट बुझाइ प्राप्त गरेँ। परमेश्‍वर भन्‍नुहुन्छ: “हामी … बिमारीबारे कुरा गरौँ; यो धेरैजसो मानिसले आफ्नो जीवनकालमा अनुभव गर्ने कुरा हो। त्यसकारण, व्यक्तिले कस्तो प्रकारको बिमारीको अनुभव गर्नेछ, र कुनै निश्चित समय वा निश्चित उमेरमा उसको स्वास्थ्य कस्तो हुनेछ भन्‍ने कुराहरू सबै परमेश्‍वरद्वारा प्रबन्धित हुन्छन् र मानिसहरू यी कुराहरूबारे आफै निर्णय गर्न सक्दैनन्; जस्तै कोही जन्मिने समय, तिनीहरू त्यो आफै निर्णय गर्न सक्दैनन्। त्यसोभए, के आफूले निर्णय गर्न नसक्‍ने कुराहरूमा हैरानी, तनाव, र चिन्ता महसुस गर्नु मूर्खता होइन र? (हो।) मानिसहरू आफूले समाधान गर्न सक्‍ने कुराहरूलाई समाधान गर्नतिर लाग्‍नुपर्छ, र तिनीहरू आफैले गर्न नसक्‍ने कुराहरूका हकमा परमेश्‍वरलाई पर्खनुपर्छ; मानिसहरू चुपचाप समर्पित हुनुपर्छ र आफ्‍नो सुरक्षा गरिदिन परमेश्‍वरलाई बिन्ती गर्नुपर्छ—मानिसहरूमा यही मानसिकता हुनुपर्छ। जब रोगले साँच्‍चै तिनीहरूलाई प्रहार गर्छ र मृत्यु नजिकै आउँछ, तब मानिसहरू समर्पित हुनुपर्छ, र गुनासो गर्नु हुँदैन, परमेश्‍वरविरुद्ध विद्रोह गर्नु हुँदैन, वा परमेश्‍वरको ईशनिन्दा गर्ने वा उहाँलाई आक्रमण गर्ने कुराहरू भन्‍नु हुँदैन। बरु, मानिसहरूले सृजित प्राणीका रूपमा आफ्नो उचित स्थान लिनुपर्छ र परमेश्‍वरबाट आउने सबै कुरा अनुभव गर्नुपर्छ र तिनको कदर गर्नुपर्छ—तिनीहरू आफैले ती कुराहरू छनौट गर्ने प्रयास गर्नु हुँदैन। यो तेरो जीवनलाई समृद्ध पार्ने विशेष अनुभव हुन सक्छ, र यो खराब कुरा नै त होइन नि, होइन र? त्यसकारण, रोगबिमारीको कुरा आउँदा, जब सुरुमा रोगको स्रोतका बारेमा मानिसहरूका गलत विचार र दृष्टिकोणहरू सुल्झिन्छन्, तब तिनीहरूले यसबारे चिन्ता गर्न छोड्नेछन्। त्यसमाथि, मानिसहरूसँग ज्ञात-अज्ञात कुराहरूलाई नियन्त्रण गर्ने कुनै शक्ति हुँदैन, न त ती कुराहरूलाई नियन्त्रण गर्ने क्षमता नै हुन्छ, किनभने यी सबै कुराहरू परमेश्‍वरको सार्वभौमिकताअन्तर्गत पर्छन्। मानिसहरूमा हुनुपर्ने मनोवृत्ति र अभ्यासको सिद्धान्त भनेको प्रतीक्षा गर्नु र समर्पित हुनु हो। बुझ्‍ने कार्यदेखि अभ्यास गर्ने कार्यसम्‍म, यी सबै सत्यता सिद्धान्तहरू अनुरूप गरिनुपर्छ—सत्यतालाई पछ्याउनु भनेको यही हो” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। “त्यसोभए, तैँले कसरी निर्णय गर्नुपर्छ, र बिरामी हुने कुरालाई कसरी लिनुपर्छ? यो अत्यन्तै सरल छ, र पछ्याउनुपर्ने एउटा मात्र मार्ग छ: सत्यता खोजी गर्। सत्यता खोजी गर् र त्यो मामिलालाई परमेश्‍वरका वचनहरू र सत्यता सिद्धान्तहरूअनुसार हेर्—मानिसहरूमा हुनुपर्ने बुझाइ यही हो। अनि तैँले कसरी अभ्यास गर्नुपर्छ? तैँले सत्यता र परमेश्‍वरका वचनहरूअनुसार आफूले प्राप्त गरेको बुझाइ र बुझेका सत्यता सिद्धान्तहरूलाई आफूले अनुभव गर्ने कुराहरूमा व्यवहारमा लागू गर्नुपर्छ, र यी कुरालाई आफ्‍नो वास्तविकता र जीवन बनाउनुपर्छ—यो एउटा पक्ष हो। अर्को पक्ष के हो भने, तैँले आफ्‍नो कर्तव्य छोड्नु हुँदैन। तँ बिरामी भए पनि पीडामा भए पनि, जबसम्‍म तँसँग एक मुट्ठी सास बाँकी हुन्छ, जबसम्‍म तँ बाँचिरहेको हुन्छस्, जबसम्‍म तँ बोल्‍न र हिँड्न सक्छस्, तबसम्‍म तँसँग कर्तव्य निर्वाह गर्ने ऊर्जा हुन्छ, र तँ आफ्नो कर्तव्य निर्वाहमा गम्भीर र व्यावहारिक हुनुपर्छ। तैँले सृष्टि गरिएको प्राणीको कर्तव्य वा सृष्टिकर्ताले तँलाई दिनुभएको जिम्‍मेवारी त्याग्‍नु हुँदैन। जबसम्म तँ मर्दैनस्, तबसम्म तैँले आफ्‍नो कर्तव्य निभाउनुपर्छ र पूरा गर्नुपर्छ। कतिपय मानिसहरू भन्छन्, ‘तैँले भन्‍ने यी कुराहरू खासै विचारशील छैनन्। म बिरामी छु र मलाई अत्यन्तै गाह्रो भइरहेको छ!’ तँलाई गाह्रो हुँदा, तैँले विश्राम लिन सक्छस्, र तैँले आफ्‍नो हेरचाह र उपचार गर्न सक्छस्। यदि तँ अझै पनि आफ्‍नो कर्तव्य निर्वाह गरिरहन चाहन्छस् भने, तैँले आफ्‍नो कार्यभार घटाएर कुनै उपयुक्त कर्तव्य निर्वाह गर्न सक्छस्, अर्थात् तँलाई निको हुन असर नगर्ने काम गर्न सक्छस्। यसले प्रमाणित गर्नेछ कि तैँले हृदयबाट आफ्‍नो कर्तव्य त्यागेको छैनस्, तेरो हृदय परमेश्‍वरबाट टाढा भएको छैन, तैँले आफ्‍नो हृदयमा परमेश्‍वरको नाम इन्कार गरेको छैनस्, र तैँले सृष्टि गरिएको उचित प्राणी बन्‍ने इच्छा आफ्‍नो हृदयबाट हटाएको छैनस्। कतिपय मानिसहरू भन्छन्, ‘यदि मैले त्यो सबै गरेको छु भने, के परमेश्‍वरले मबाट यो रोग हटाउनुहुनेछ?’ उहाँले हटाउनुहुनेछ त? (हटाउनुहुनेछ नै भन्‍ने छैन।) परमेश्‍वरले तँबाट तेरो रोग हटाउनुभए पनि नहटाउनुभए पनि, परमेश्‍वरले तँलाई निको पार्नुभए पनि नपार्नुभए पनि, तैँले गर्ने कुरा भनेको सृष्टि गरिएको प्राणीले गर्नुपर्ने कुरा हो। तेरो शारीरिक अवस्थाले तँलाई कुनै पनि कामको जिम्मेवारी लिन सक्षम बनाओस् वा नबनाओस्, र तँलाई आफ्नो कर्तव्य निर्वाह गर्न देओस् वा नदेओस्, तेरो हृदय परमेश्‍वरबाट तर्किनु हुँदैन, र तैँले हृदयमा आफ्नो कर्तव्य त्याग्नु हुँदैन। यसरी, तैँले आफ्ना जिम्मेवारीहरू, आफ्ना दायित्वहरू, र आफ्नो कर्तव्य पूरा गर्नेछस्—यो नै तैँले कायम राख्नुपर्ने बफादारी हो” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूबाट, मैले के बुझेँ भने जीवनको जुनसुकै चरणमा कसैले रोग वा कठिनाइको सामना गरे पनि, यो सबै परमेश्‍वरको सार्वभौमिकताअन्तर्गत हुन्छ र परमेश्‍वरद्वारा व्यवस्थित गरिएको हुन्छ, अनि त्यो सबै कुराको अर्थ हुन्छ। ठ्याक्कै म जस्तै—यदि आँखाको यो रोगले मलाई लगभग अन्धो नबनाएको भए, मैले परमेश्‍वरसँग मोलतोल गर्न कोशिस गर्ने आफ्नो नीच अभिप्राय कहिल्यै थाहा पाउने थिइनँ, अनि म सधैँ पावलको बाटोमा हिँडिरहेको थिएँ भन्ने कुरा त झन् थाहा पाउने नै थिइनँ, र म अन्ततः परमेश्‍वरको प्रतिरोध गरेकोले दण्डित हुने थिएँ। म त्यस अवधिमा दुःख र पीडाले भरिएको भएपनि, त्यसले गर्दा मैले आफैमा चिन्तन गरेर आफूलाई चिन्न पाएँ, र जीवनमा केही वृद्धि हासिल गरेँ। यो सबै परमेश्‍वरको अनुग्रह थियो। मैले यी कुराहरू सहज वातावरणमा कहिल्यै सिक्ने थिइनँ। मैले अय्यूबको बारेमा पनि सोचेँ—उनी परमेश्‍वरको डर मान्थे। जब उनले साँच्चै ठूला परीक्षाहरू र शोधनहरूको सामना गरे, उनका सबै सम्पत्ति डाँकुहरूले लगे, उनका छोराछोरीहरू मरे, र उनी दर्दनाक खटिराले ढाकिए। उनी आफ्नो पीडा कम गर्न खरानीमा बसेर माटाको भाँडाको टुक्राले आफ्ना खटिराहरू कन्याउँथे, तैपनि उनले आफ्नो मुखले पाप गरेनन्। उनकी श्रीमतीले उनलाई परमेश्‍वरको नाम त्याग्न आग्रह गर्दा, र उनका तीन जना साथीहरूले उनलाई दोषी ठहऱ्याउँदा समेत, उनले परमेश्‍वरविरुद्ध गुनासो गरेनन्। उनले यसो समेत भने, “यहोवाले दिनुभयो, र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। “के हामीले परमेश्‍वरको हातबाट असल कुराचाहिँ ग्रहण गर्ने, र प्रतिकूलताचाहिँ ग्रहण नगर्ने?” (अय्यूब २:१०)। अय्यूबले परमेश्‍वरप्रति समर्पित हुन छोड्नु वा परमेश्‍वरको योजनाबद्ध कार्यहरूको कृपामा रहन छोड्नुभन्दा बरु आफैलाई सराप्न समेत रुचाए, र यसरी शैतानलाई लज्जित पारे। अनि पत्रुसको कुरा—उनले केवल सात वर्षमा सयौँ परीक्षाहरू र शोधनहरू अनुभव गरे, र उनी सधैँ सत्यता पछ्याउने मार्गमा हिँडे। उनी आफैमा चिन्तन गर्दै आफूलाई चिन्नमा केन्द्रित भए, र उनले हरेक कुरामा परमेश्‍वरका अभिप्रायलाई सन्तुष्ट पार्न खोजे। अन्ततः, उनी परमेश्‍वरलाई अत्यन्तै प्रेम गर्ने भए, र उनी मृत्युपर्यन्त समर्पित रहे। न त अय्यूब न त पत्रुसले परमेश्‍वरसँग कुनै माग वा अनुरोध गरे, उनीहरूले आफ्नो कस्तो परिणाम होला भनेर चिन्ता गर्ने कुरा त परै जाओस्। उनीहरूले सोचेको एउटै कुरा परमेश्‍वरप्रति कसरी समर्पित हुने र उहाँलाई सन्तुष्ट पार्ने भन्ने थियो, र अन्तमा, उनीहरू परमेश्‍वरको लागि आफ्नो गवाहीमा दृढ रहे र शैतानलाई पूर्ण रूपमा अपमानित गरे। यी मानिसहरू सबै मैले अनुकरण गर्नुपर्ने उदाहरणहरू हुन्। मैले एउटा दृढ संकल्प गरेँ: “मसँग आफ्नो कर्तव्य पूरा गर्ने मौका रहेसम्म, र मैले अक्षरहरू देख्न सकुन्जेल, मेरा हातहरूले अझै टाइप गर्न सकुन्जेल, अनि मेरो दिमाग सफा रहेसम्म, म आफ्नो कर्तव्यमा पूर्ण प्रयास गर्नेछु। यदि कुनै दिन मैले आफ्नो दृष्टि गुमाएँ र अब आफ्नो कर्तव्य पूरा गर्न सकिनँ भने पनि, म समर्पित नै रहन तत्पर हुनेछु। मैले देख्न नसके पनि, म परमेश्‍वरका वचनहरूको पठन सुन्न सक्छु र उहाँका वचनहरू आफ्नो हृदयमा मनन गर्न सक्छु, र म आफ्नो अनुभवात्मक बुझाइ मेरी श्रीमती र छोराछोरीहरूलाई मौखिक रूपमा बताउन सक्छु, ताकि उनीहरूले मलाई अनुभवात्मक गवाही लेखहरू लेख्न मद्दत गर्न सकून्। म परमेश्‍वरको सङ्गति सुन्नका लागि उहाँसामु आफूलाई शान्त पार्न केन्द्रित हुनेछु, र आफूमा चिन्तन गर्दै आफूलाई चिन्न र आफ्नो भ्रष्ट स्वभाव समाधान गर्न परमेश्‍वरका वचनहरूमा भर पर्नेछु।” त्यसपछिको समयमा, मैले आफ्नी श्रीमतीसँग भेलाहरूमा उपस्थित हुन र परमेश्‍वरका वचनहरू पढ्न पढ्दा लगाउने चश्मा लगाएँ। मैले दैनिक प्रवचनहरू लेख्ने काम जारी राखेँ, र जब मसँग समय हुन्थ्यो, म अनुभवात्मक गवाहीका लेखहरू पनि लेख्थेँ। लामो समयसम्म कम्प्युटरमा हेरेपछि जब मेरा आँखाहरू धमिलो हुन्थे, म आँखामा अलिकति औषधी हाल्थेँ र आँखालाई केही बेर आराम दिन्थेँ, र जब अप्ठ्यारो कम हुन्थ्यो, म आफ्नो कर्तव्य निर्वाह जारी राख्थेँ। मेरो आँखाको अपरेसन भएको लगभग दुई महिनापछि, म फलो-अपको लागि अस्पताल गएँ, र डाक्टरले मलाई लेजर थेरापीले उपचार गरे। यसले मेरो आँखाको धमिलोपन केही हटायो, र मैले नजिकका वस्तुहरू पहिलेभन्दा धेरै स्पष्टरूपमा देख्न सकेँ। मलाई अब कम्प्युटरको पाठ हेर्न पढ्दा लगाउने चश्मा आवश्यक पर्न छोड्यो, र म साना अक्षरहरू पनि स्पष्टरूपले देख्न सक्थेँ। म साँच्चै उत्साहित थिएँ र परमेश्‍वरको अनुग्रहका लागि उहाँलाई हृदयदेखि नै धन्यवाद दिएँ।

यो अनुभवमार्फत, मैले आफ्नो आस्थामा परमेश्‍वरसँग मोलतोल गर्ने प्रयास गर्ने म कति स्वार्थी र घृणित रहेछु भन्ने बुझ्न सकेँ। परमेश्‍वरका वचनहरूले नै मलाई आफ्नो बारेमा केही बुझाइ दिए र ममा केही परिवर्तन ल्याए। म परमेश्‍वरलाई इमानदारीपूर्वक धन्यवाद दिन्छु!


३७. के परमेश्‍वरका निम्ति त्याग र समर्पण गरेको बदलामा आशिष्‌ पाउनुपर्छ?

निङ्ग यू, चीन

सन् २०२२ मा, मैले मण्डलीमा गुओ ली सिस्टरलाई भेटेँ। हाम्रो कुराकानीको क्रममा, मैले थाहा पाएँ कि उनले आफ्नो कर्तव्य पूरा गर्न दश वर्ष पहिले नै घर छाडेकी रहेछिन् र यतिका वर्ष अगुवा वा कामदारका रूपमा सेवा गर्दै आएकी रहेछिन्। जब कुनै मण्डलीलाई मलजल र सहयोगको खाँचो पर्थ्यो, उनले सधैँ सक्रिय रूपमा सहकार्य गर्थिन्, र उनी कष्ट सहन र मूल्य चुकाउन सक्षम थिइन्। तर हालैका वर्षमा, उनको पाखुरामा एउटा घातक ट्युमर पलाएको रहेछ, र उनले तीन वर्षमा चार पटक शल्यक्रिया गराएकी रहेछिन्। यो सुनेर मलाई साह्रै असहज महसुस भयो। मैले सोचेँ, “यी सिस्टरले साँचो रूपमा परमेश्‍वरमा विश्‍वास गर्छिन्, र उनले आफ्नो कर्तव्यमा त्याग गर्न, आफूलाई समर्पित गर्न, कष्ट सहन, र मूल्य चुकाउन सक्छिन्। परमेश्‍वरले कसरी उनको रेखदेख र सुरक्षा नगर्नुभएको र उल्टै उनलाई यस्तो भयानक रोग लाग्न दिनुभएको होला? मैले पनि वर्षौँदेखि त्याग गरेकी छु र आफूलाई समर्पित गरेकी छु। मेरो श्रीमानले सताउँदा पनि मैले आफ्नो कर्तव्यमा हार मानिनँ। अहिले म लगभग ५० वर्षकी भएँ, र मेरो घाँटीको समस्या र काँधको दुखाइ झन्-झन् बढ्दै गइरहेको छ। मलाई त भविष्यमा परमेश्‍वरले मलाई सुरक्षित राख्नुहुन्छ कि हुन्न भन्नेसमेत थाहा छैन! कुनै दिन मलाई पनि उनको जस्तै गम्भीर रोग लाग्यो भने के गर्ने?” मैले यसबारे थप सोच्ने आँट गरिनँ, र आफूलाई अलि हताश हुनबाट रोक्न सकिनँ। त्यस समयमा, म गुओ लीको अवस्थाबारे निरन्तर चिन्तित थिएँ। आफ्नो पीडाको बीचमा पनि उनले सत्यता खोजिरहेकी थिइन्, आफ्नो भ्रष्ट स्वभावबारे चिन्तन गरिरहेकी र त्यसलाई बुझिरहेकी थिइन्, अनि कुनै गुनासो नगरी परमेश्‍वरमा समर्पित हुन सकिरहेकी थिइन् र अझै पनि सक्दो आफ्नो कर्तव्य पूरा गरिरहेकी थिइन् भनेर जब मैले थाहा पाएँ, तब मैले उनको सच्चा विश्‍वास र उनले परमेश्‍वरका निम्ति गरेका सबै समर्पणका कारण उहाँले उनलाई सुरक्षा दिनुहुनेछ र उनको रोग निको पार्नुहुनेछ भनी आशा गर्न थालेँ। त्यसपछि, हरेक पटक भेट्दा, मैले सबैभन्दा पहिले उनको अवस्थाबारे सोध्थेँ। एक पटक, गुओ लीले मलाई उनको डाक्टरले अब चिन्ता गर्नुपर्ने कुनै गम्भीर कुरा छैन भनेको बताइन्। यो खबर सुनेर म असाध्यै खुसी भएँ, र मैले सोचेँ, “जसले सच्चा रूपमा आफूलाई परमेश्‍वरका निम्ति समर्पित गर्छन् उनीहरूलाई उहाँले साँच्चै सुरक्षा दिनुहुन्छ भन्ने देखिन्छ। हुन त यस चरणमा परमेश्‍वरको काम अनुग्रहको युगमा प्रभु येशूले गर्नुभएको कामजस्तो छैन, जहाँ उहाँले बिरामीलाई निको पार्नुहुन्थ्यो र पिशाचहरूलाई धपाउनुहुन्थ्यो, तर परमेश्‍वरको न्याय, सजाय, परीक्षा, र शोधनको कामसँगै उहाँका आशिष्‌हरू पनि आउँछन्। जबसम्म मानिसहरूले आफ्नो बिमारबाट पाठ सिक्छन्, परमेश्‍वरबारे गुनासो गर्दैनन्, र उहाँका निम्ति आफ्नो गवाहीमा दृढ रहन्छन्, तबसम्‍म उहाँले तिनीहरूलाई सुरक्षित नै राख्नुहुनेछ। यो अय्यूबले परमेश्‍वरको परीक्षा भोगेको जस्तै हो। उनले आफ्नो ठूलो धनमाल र सबै छोराछोरी गुमाए, र उनको शरीरभरि खटिराहरू निस्किए, तैपनि उनले गुनासो नगरी परमेश्‍वरको नामको प्रशंसा गरिरहे र उनी परमेश्‍वरका निम्ति आफ्नो गवाहीमा दृढ रहे। अन्तमा, उनको रोग निको भयो, र परमेश्‍वरले उनलाई पहिलेभन्दा पनि धेरै धनसम्पत्ति दिएर आशिषित् तुल्याउनुभयो। उनका छोराछोरीहरू अझ सुन्दर भए, र उनको आयु दोब्बर भयो। परमेश्‍वर कति धर्मी हुनुहुन्छ!” यसरी सोच्दा, मेरो दिक्दारी तुरुन्तै हरायो, र मैले आफ्नो कर्तव्यमा फेरि ऊर्जा महसुस गरेँ।

तर अचम्मको कुरा, केही महिनापछि मैले गुओ लीको क्यान्सर फेरि बल्झिएको र उनको हात काट्नुपर्ने भएको सुनेँ। म छानाबाट खसेजस्तै भएँ। “कसरी यस्तो परिणाम हुन सक्छ? गुओ लीले साँचो रूपमा परमेश्‍वरमा विश्‍वास गर्छिन्, उनले वर्षौँदेखि त्याग गरेकी छिन् र आफूलाई समर्पित गरेकी छिन्, र गम्भीर बिरामी हुँदा पनि उनले परमेश्‍वरलाई धोका दिइनन् र सक्दो आफ्नो कर्तव्य पूरा गरिन्। परमेश्‍वरले उनलाई किन पूर्ण रूपमा निको पार्नुभएन? उनको हात किन काटिनुपर्‍यो?” मैले यो कुरा बुझ्नै सकिनँ। “उनी आफ्नो गवाहीमा दृढ रहिन्, तर परमेश्‍वरले उनलाई किन सुरक्षा दिनुभएन? यस्तो देखिन्छ कि कामकुरा त्याग्दैमा र आफूलाई समर्पित गर्दैमा परमेश्‍वरको रेखदेख र सुरक्षाको प्रत्याभूति नहुने रहेछ! परमेश्‍वरमा साँचो रूपमा विश्‍वास गर्ने साथै कामकुरा त्याग्ने र आफूलाई समर्पित गर्नेहरूलाई उहाँले कुनै विशेष इनाम वा आशिष्‌ पनि दिनुहुन्न रहेछ। यदि परमेश्‍वरमा विश्‍वास गर्दा गुओ लीको जस्तै परिणाम भोग्नुपर्छ भने, यो सार्थक हुँदैन!” त्यसबखत मैले यस्तो परिणाम स्विकार्न सकिनँ। परमेश्‍वरबारे मेरा धारणा, गलतफहमी, र मूल्याङ्कनहरू सबै अनियन्त्रित रूपमा बाहिर निस्कन थाले। मलाई त भेलाहरूमा के विषयमा सङ्गति गर्ने भन्नेसमेत थाहा थिएन। मेरो हृदय खोक्रो भएको, बरफझैँ चिसो भएको महसुस भयो, र पीडा वर्णन गर्नै सकिँदैनथ्यो। म अत्यन्तै दिक्दार भएँ। मैले सोचेँ कि मैले पनि धेरै वर्षदेखि आफ्नो परिवार र काम छोडेर कर्तव्य पूरा गरेकी छु। अब त मेरो श्रीमान्‌ले अर्कै महिला भेट्टाएको थियो, र फर्केर जानलाई मसँग घरसमेत थिएन। कुनै दिन म गम्भीर बिरामी परेँ र परमेश्‍वरले मलाई निको पार्नुभएन भने मैले के गर्ने? म आफ्नो भविष्य र मेरो के हुन्छ भन्नेबारे चिन्ता र फिक्री नगरी बस्नै सकिनँ। त्यस दिन, मैले बेलुकाको खानासमेत खान सकिनँ, र टोलीका सदस्यहरूले रिपोर्ट गरेका समस्याहरू समाधान गर्ने मलाई कुनै चाहना भएन। म त्यो रात धेरै चाँडो सुत्न गएँ। त्यस अवधिमा, जब-जब म गुओ लीको रोगबारे सोच्थेँ, म धेरै दिक्दार हुन्थेँ र आफ्नो कर्तव्य पूरा गर्ने सबै उत्प्रेरणा हराउँथ्यो। मैले नयाँ विश्वासीहरूका कठिनाइ र समस्याहरूलाई समयमै अनुगमन र समाधान गर्न सकिनँ, जसले गर्दा तिनीहरूमध्ये धेरै जना नियमित रूपमा भेलामा उपस्थित हुन छाडे। मलाई हृदयमा ग्लानि महसुस भए पनि मैले आफ्नो कर्तव्य पूरा गर्ने शक्ति जुटाउनै सकिनँ। जब मौसम अलि चिसो हुन्थ्यो र मलाई कतै टाढा जानुपर्थ्यो, म जान चाहन्नथेँ। मैले सोचेँ कि मेरो सबै त्याग र समर्पणले परमेश्‍वरको रेखदेख र सुरक्षा पाउँछ भन्ने निश्चित छैन भने, मैले किन यति धेरै मिहिनेत गर्ने? मैले त सबै कुरा त्यागेर आफ्नो कर्तव्य निर्वाह गर्न बाहिर निस्केकोमा पछुतोसमेत गरेँ, किनकि मलाई यदि मलाई पनि अन्त्यमा गुओ लीलाई जस्तै गम्भीर रोग लाग्यो र परमेश्‍वरले निको पार्नुभएन भने, त्यतिका वर्षको सबै मिहिनेत व्यर्थ हुनेछ भन्ने डर थियो। त्यस समयमा मेरो हृदय अन्धकारले ढाकिएको थियो, र प्रार्थना गर्दा के भन्ने भनेर मलाई थाहै थिएन। गुओ लीको रोग बल्झिएको थाहा पाएपछि म किन यति धेरै दिक्दार भएँ भनेर मैले मनन गर्न थालेँ।

एकदिन मेरो उपासनाको समयमा, मैले परमेश्‍वरका वचनहरूको एउटा खण्ड पढेँ र आफ्नो स्थितिबारे केही बुझाइ प्राप्त गरेँ। परमेश्‍वर भन्‍नुहुन्छ: “कतिपय मानिसहरू के सोच्छन् भने, परमेश्‍वरमाथिको विश्‍वासले शान्ति र हर्ष ल्याउनुपर्छ, र यदि तिनीहरूलाई परिस्थितिहरू आइपरे भने, तिनीहरूले परमेश्‍वरलाई प्रार्थना मात्रै गर्नुपर्छ, अनि परमेश्‍वरले तिनीहरूको पुकार सुन्‍नुहुनेछ, र तिनीहरूलाई अनुग्रह र आशिष् दिनुहुनेछ, र तिनीहरूका लागि सबै कुरा शान्तिपूर्ण र सहज रूपमा अघि बढ्ने सुनिश्‍चित गर्नुहुनेछ। परमेश्‍वरमा विश्‍वास गर्नुपछाडिको तिनीहरूको उद्देश्य भनेकै अनुग्रह खोजी गर्नु, आशिष्‌हरू प्राप्त गर्नु, र शान्ति र खुसीको आनन्द लिनु हो। यही दृष्टिकोणहरूका कारण तिनीहरू परमेश्‍वरप्रति आफूलाई समर्पित गर्न आफ्नो परिवार त्याग्छन् वा जागिर छोड्छन् र कठिनाइ सहन र मूल्य चुकाउन सक्छन्। तिनीहरू के विश्‍वास गर्छन् भने, जबसम्‍म तिनीहरूले कुराहरू त्याग्छन्, परमेश्‍वरप्रति आफूलाई समर्पित गर्छन्, कठिनाइ सहन्छन्, र लगनशीलतासाथ काम गर्छन्, असाधारण व्यवहार प्रदर्शन गर्छन्, तबसम्‍म तिनीहरूले परमेश्‍वरका आशिष्‌हरू र निगाह प्राप्त गर्नेछन्, र तिनीहरूलाई जस्तोसुकै कठिनाइहरू आइपरे पनि, तिनीहरूले परमेश्‍वरलाई प्रार्थना गरेसम्म, उहाँले ती कठिनाइहरू समाधान गरिदिनुहुनेछ र सबै कुरामा तिनीहरूका लागि मार्ग खोलिदिनुहुनेछ। परमेश्‍वरमा विश्‍वास गर्ने अधिकांश मानिसहरूले बोक्ने दृष्टिकोण यही हो। मानिसहरूलाई यो दृष्टिकोण जायज र सही हो भन्‍ने लाग्छ। वर्षौँसम्म आस्था नत्यागी परमेश्‍वरमाथिको आफ्नो आस्था कायम राखिराख्‍ने धेरै मानिसहरूको क्षमता प्रत्यक्ष रूपमा यही दृष्टिकोणसँग जोडिएको हुन्छ। तिनीहरू सोच्छन्, ‘मैले परमेश्‍वरप्रति निकै समर्पित गरेको छु, मेरो व्यवहार अत्यन्तै राम्रो रहेको छ, र मैले कुनै दुष्ट कार्यहरू गरेको छैनँ; परमेश्‍वरले पक्कै मलाई आशिष् दिनुहुनेछ। मैले धेरै कष्ट भोगेको छु र हरेक कार्यका लागि ठूलो मूल्य चुकाएको छु, कुनै गल्ती नगरी सबै कुरा परमेश्‍वरका वचनहरू र मागहरूअनुसार गरेको छु, त्यसकारण परमेश्‍वरले मलाई आशिष् दिनुपर्छ; उहाँले मेरा लागि सबै कुरा सहज रूपमा अघि बढ्ने, मेरो हृदयमा प्रायजसो शान्ति र हर्ष हुने, र मैले परमेश्‍वरको उपस्थितिमा आनन्द लिन पाउने सुनिश्‍चित गर्नुपर्छ।’ के यो मानव धारणा र कल्पना होइन र? … जब परमेश्‍वरले गर्नुहुने कुरा मानिसहरूका धारणाहरूसँग मिल्दैन, तब तिनीहरूले तुरुन्तै आफ्नो हृदयमा उहाँबारे गुनासा र गलतफहमीहरू विकास गर्छन्। तिनीहरूले अन्यायमा परेको महसुस समेत गर्छन् र त्यसपछि परमेश्‍वरसँग बहस गर्न थाल्छन्, र तिनीहरूले उहाँलाई आलोचना र निन्दासमेत गर्न सक्छन्। मानिसहरूले जस्तोसुकै धारणा र गलतफहमीहरू विकास गरे पनि, परमेश्‍वरको दृष्टिकोणबाट हेर्दा, उहाँले मानव धारणा वा कामनाहरूअनुसार कहिल्यै कार्य गर्ने वा कसैसँग व्यवहार गर्ने गर्नुहुन्न। परमेश्‍वरले सधैँ उहाँले गर्न चाहेको कुरा, उहाँकै तरिकाअनुसार र उहाँकै स्वभाव सारका आधारमा गर्नुहुन्छ। परमेश्‍वरले हरेक व्यक्तिसँग कसरी व्यवहार गर्नुहुन्छ भन्‍नेबारे उहाँसित सिद्धान्तहरू हुन्छन्; उहाँले हरेक व्यक्तिमाथि गर्ने कुनै पनि कुरा मानव धारणा, कल्पना, वा रुचिहरूमा आधारित हुँदैन—मानव धारणाहरूसँग सबैभन्दा नमिल्‍ने परमेश्‍वरको कामको पक्ष यही हो। … जब मानिसहरूले आफ्नै धारणाहरू पक्रिरहने जिद कस्छन्, तब तिनीहरूले परमेश्‍वरविरुद्ध प्रतिरोध विकास गर्छन्—यो स्वाभाविक रूपमै हुने कुरा हो। प्रतिरोधको जड कहाँ हुन्छ? यो सामान्यतया मानिसहरूका हृदयमा हुने कुरा भनेको निस्सन्देह आफ्नै धारणा र कल्पनाहरू हुन्, र सत्यता होइन भन्‍ने तथ्यमा निहित हुन्छ। त्यसैले, परमेश्‍वरको काम मानव धारणाहरूसँग नमिलेको देख्दा, मानिसहरूले परमेश्‍वरको अवज्ञा गर्न र उहाँविरुद्ध आलोचना गर्न सक्छन्। यसले के प्रमाणित गर्छ भने मानिसहरूमा आधारभूत रूपमा परमेश्‍वरप्रति समर्पित हुने हृदय हुँदैन, तिनीहरूको भ्रष्ट स्वभाव पखालिएको हुँदै हुँदैन, र तिनीहरू मूलतः आफ्नो भ्रष्ट स्वभावअनुसार जिउँछन्। तिनीहरू मुक्ति प्राप्त गर्नबाट अझै निकै टाढा छन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१६))। परमेश्‍वरका वचनहरू पढेपछि मात्र मैले थाहा पाएँ कि गुओ लीको क्यान्सर फेरि बल्झिएको र उनको हात काटिएको खबर सुनेर मेरो प्रतिक्रिया यति बलियो हुनुको कारण मेरो परमेश्‍वरमाथिको विश्‍वास सधैँ मेरा आफ्नै धारणा र कल्पनाहरूमा आधारित रहेछ। मलाई लाग्थ्यो कि जबसम्म कसैले इमानदारीका साथ परमेश्‍वरमा विश्‍वास गर्छ र आफ्नो कर्तव्यमा त्याग गर्न, आफूलाई समर्पित गर्न, दुःख भोग्न र मूल्य चुकाउन सक्छ, तबसम्म परमेश्‍वरले उसलाई अनुग्रह र आशिष्‌ दिनुहुनेछ, र उसलाई रोग र विपत्तिबाट मुक्त राखेर सुरक्षित र सकुशल राख्नुहुनेछ। यदि उसलाई कुनै विपत् आइपरे पनि, जबसम्म ऊ इमानदारीका साथ प्रार्थना गर्छ, परमेश्‍वरमा भर पर्छ र आफ्नो कर्तव्यमा लागिरहन्छ, तबसम्‍म उहाँले उसलाई सुरक्षित राख्नुहुनेछ। गुओ लीले वर्षौँदेखि त्याग गरेको, आफूलाई समर्पित गरेको, धेरै कष्ट सहेको र ठूलो मूल्य चुकाएको, र विशेष गरी बिमारी हुँदा पनि उनले परमेश्‍वरलाई प्रार्थना गर्न, पाठ सिक्न र आफ्नो कर्तव्यमा लागिरहन सकेको देखेर, मलाई परमेश्‍वरले उनलाई आशिष्‌ र सुरक्षा दिनुपर्थ्यो भन्ने लाग्यो। उनको रोग बल्झिएला र उनको हात काटिनु पर्ला भनेर मैले कहिल्यै अपेक्षा गरेकी थिइनँ। यसले मेरा धारणाहरूमा ठूलो धक्का दियो र परमेश्‍वरमा विश्‍वास गरेर आशिष्‌ पाउने मेरो आशालाई चकनाचुर पारिदियो। मैले तुरुन्तै सोचेँ कि यदि म कुनै दिन गुओ लीजस्तै गम्भीर बिरामी परेँ र मेरो प्रार्थनाको बाबजुद परमेश्‍वरले मलाई निको पार्नुभएन भने, तब परमेश्‍वरमा विश्‍वास गर्नुको कुनै अर्थ हुनेछैन। मैले परमेश्‍वरप्रति धारणाहरू र प्रतिरोध विकास गरेँ, अनि हृदयमा उहाँलाई अधर्मी भनी आलोचना गरेँ। म यति नकारात्मक भएँ कि मैले आफ्नो कर्तव्य पूरा गर्ने सबै चाहना गुमाएँ, आफ्नै भविष्यबारे चिन्ता गर्न थालेँ, र सुरुमा सबै कुरा त्यागेर आफ्नो कर्तव्य पूरा गर्न आएकोमा पछुतोसमेत मानेँ। परमेश्‍वरले मलाई प्रकट गर्नुभएपछि मात्र मैले देखेँ कि उहाँमाथिको मेरो विश्‍वास त उहाँसँग सौदाबाजी गर्ने प्रयास मात्र रहेछ। मैले आफ्नो त्याग र समर्पणलाई उहाँको अनुग्रह र आशिष्‌ माग्न प्रयोग गर्न चाहेकी रहेछु; म बिलकुलै सृजित प्राणीको कर्तव्य पूरा गरिरहेकी रहिनछु। यो त ठ्याक्कै पावलजस्तै भयो, जसले विश्‍वास गर्थे, “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)। उनले आफ्नो दौडधूप र समर्पणलाई परमेश्‍वरबाट धार्मिकताको मुकुट माग्नका लागि सौदा गर्ने साधनका रूपमा प्रयोग गरे, उनले यो आफूले पाउनैपर्ने कुरा हो जस्तैगरी उहाँसँग सौदा गर्न खोजे र आशिष्‌ र लाभहरू प्राप्त गर्ने आफ्नै घृणित लक्ष्य हासिल गर्न उहाँलाई प्रयोग गर्न खोजे। मानिसहरू केवल दौडधूप र समर्पण गरेर स्वर्गको राज्यमा प्रवेश गर्न सक्छन् भनेर परमेश्‍वरले कहिल्यै भन्नुभएन। पावलले मनोमानी रूपमा आफ्नै धारणा र कल्पनाहरूलाई पछ्याउनुपर्ने सत्यताको रूपमा लिए। उनले बिलकुलै परमेश्‍वरमा विश्‍वास गरिरहेका थिएनन्, बरु आफैमा विश्‍वास गरिरहेका थिए। उनी परमेश्‍वरको प्रतिरोध गर्ने मार्गमा हिँडेका थिए, र अन्त्यमा, उनले परमेश्‍वरको दण्ड भोगे। मैले आफ्नो त्याग, दुःख, र आफूले चुकाएको मूल्यलाई परमेश्‍वरका आशिष्‌हरूसँग साट्ने सौदाबाजीको साधन बनाएकी थिएँ। मैले परमेश्‍वरलाई बिलकुलै सृष्टिकर्ताका रूपमा व्यवहार गरिरहेकी थिइनँ; मैले उहाँलाई निरन्तर धोका दिइरहेकी र प्रयोग गरिरहेकी थिएँ। यो परमेश्‍वरको स्वभावलाई चिढ्याउनु हो, र यदि मैले पश्चात्ताप गरिनँ भने, अन्त्यमा मलाई पनि हटाइनेथियो। सत्यता नखोजी परमेश्‍वरमा विश्‍वास गर्नु र अन्धाधुन्ध आशिष्‌ र अनुग्रह खोज्नु धेरै खतरनाक रहेछ भनेर मैले त्यसपछि मात्र थाहा पाएँ। कुनै दिन, ठूलो परीक्षा आउन सक्छ, र मैले परमेश्‍वरलाई धोका दिन सक्छु र म प्रकट भएर हटाइन सक्छु।

पछि, मैले अझै चिन्तन गरेँ। मैले यति धेरै वर्षदेखि परमेश्‍वरमा विश्‍वास गरेकी थिएँ र धर्मसिद्धान्तको हिसाबले मैले परमेश्‍वरसँग सौदा गर्नु हुँदैन भन्ने मलाई थाहा थियो, तर आशिष्‌प्रति मेरो चाहना अझै पनि किन यति गहिरो जरा गाडेर बसेको थियो? मेरो उपासनाको समयमा, मैले परमेश्‍वरका वचनहरू पढेँ: “ख्रीष्टविरोधीहरूका नजरमा, र तिनीहरूका सोचविचारमा, परमेश्‍वरलाई पछ्याउनुका केही फाइदा हुनैपर्छ; फाइदा नहुने भए तिनीहरूले औँला पनि उठाउनेछैनन्। यदि प्रसिद्धि, प्राप्ति, वा हैसियतको आनन्द उठाउन सकिँदैन भने, यदि तिनीहरूले गर्ने कुनै पनि काम वा निर्वाह गर्ने कुनै पनि कर्तव्यले अरूको प्रशंसा दिलाउँदैन भने, परमेश्‍वरमा विश्‍वास गर्नु र कर्तव्यहरू पूरा गर्नुको कुनै अर्थ रहँदैन। … ख्रीष्टविरोधीहरू, आफ्नो विश्‍वासमा, आशिषित् हुने चाहना मात्र राख्छन्, तर प्रतिकूलता भोग्न चाहँदैनन्। जब तिनीहरूले आशिष्, लाभ, अनुग्रह, र बढी भौतिक आनन्द र ठूला फाइदाहरू प्राप्त गरेको व्यक्ति देख्छन्, तब तिनीहरू यो परमेश्‍वरले गर्नुभएको हो भनी विश्‍वास गर्छन्; अनि यदि तिनीहरूले यस्ता भौतिक आशिष्‌हरू प्राप्त गरेनन् भने, यो परमेश्‍वरको काम नै होइन भन्ने विश्‍वास गर्छन्। यसको आशय हो: ‘यदि तिमी साँच्चिकै परमेश्‍वर हौ भने, तिमीले मानिसहरूलाई आशिष् मात्र दिनुपर्छ; तिमीले मानिसहरूको प्रतिकूलता हटाएर तिनीहरूलाई कष्ट भोग्न दिनु हुँदैन। त्यसपछि मात्र मानिसहरूले तिमीमाथि विश्‍वास गर्नुको महत्त्व र अर्थ रहन्छ। यदि तिमीलाई पछ्याएपछि पनि मानिसहरू अझै प्रतिकूलताले ग्रसित हुन्छन् भने, र यदि अझै तिनीहरूले कष्ट भोग्छन् भने, तिमीमा विश्‍वास गर्नुको के अर्थ?’ तिनीहरू यावत्‌ थोक र घटनाहरू परमेश्‍वरका हातमा हुन्छन्, र यावत्‌ थोकमाथि परमेश्‍वर सार्वभौम हुनुहुन्छ भनेर मान्दैनन्। अनि, तिनीहरू यो कुरा किन मान्दैनन्? किनकि ख्रीष्टविरोधीहरू प्रतिकूलता भोग्न डराउँछन्। तिनीहरू लाभ प्राप्त गर्न, फाइदा लिन, आशिष्‌हरूको आनन्द उठाउन मात्र चाहन्छन्; तिनीहरू परमेश्‍वरको सार्वभौमिकता वा योजनाबद्ध कार्य स्वीकार नगर्न, र परमेश्‍वरबाट केवल लाभहरू प्राप्त गर्न चाहन्छन्। यो ख्रीष्टविरोधीहरूको स्वार्थी र घृणास्पद दृष्टिकोण हो” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग छ))। “भ्रष्ट मानव सबै आफ्‍नै लागि जिउँछन्। अरूको होइन आफ्‍नै दुनो सोझ्याउनुपर्छ—मानव प्रकृतिको सारांश यही हो। मानिसहरू सबैले आफ्‍नै खातिर परमेश्‍वरमा विश्‍वास गर्छन्; तिनीहरू आशिषित् हुनकै लागि कामकुरा त्याग्छन् र आफूलाई समर्पित गर्छन्, साथै तिनीहरूले आफ्नो कर्तव्य निर्वाह गर्दा सहने कष्ट र चुकाउने मूल्य पनि इनाम प्राप्त गर्नका लागि हो। छोटकरीमा भन्दा, यो सबै आशिषित् हुने, इनाम प्राप्त गर्ने, र स्वर्गको राज्यमा प्रवेश गर्ने उद्देश्‍यले गरिन्छ। संसारमा, मानिसहरूले आफ्नै फाइदाको लागि काम गर्छन्, र परमेश्‍वरको घरमा, तिनीहरू आशिष्‌हरू प्राप्त गर्नका लागि कर्तव्य निर्वाह गर्छन्। आशिष्‌हरू प्राप्त गर्नका खातिर मात्रै मानिसहरूले सबै कुरा त्याग्छन् र धेरै कष्ट सहन सक्छन्। यो सबै मानिसहरूमा शैतानी प्रकृति हुन्छ भन्ने कुराको सबैभन्दा प्रस्ट प्रमाण हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वर ख्रीष्टविरोधीहरू उहाँबाट आशिष्‌ र लाभहरू प्राप्त गर्न र आपत्बाट जोगिनका लागि मात्र उहाँमा विश्‍वास गर्छन् भन्ने कुरा खुलासा गर्नुहुन्छ। यदि तिनीहरूले आशिष्‌ प्राप्त गर्न सकेनन् भने, तिनीहरूलाई परमेश्‍वरमा विश्‍वास गर्नु अर्थहीन लाग्छ र तिनीहरूले उहाँलाई त्याग्नेछन्। यो पूर्ण रूपमा ख्रीष्टविरोधीहरूको स्वार्थी र घृणास्पद प्रकृतिद्वारा निर्धारित हुन्छ। आत्मचिन्तन गर्दा, मैले देखेँ कि म पनि “अरूको होइन आफ्‍नै दुनो सोझ्याउनुपर्छ” र “इनामविना औँलो पनि नउठाउनू” जस्ता शैतानका विषहरूद्वारा बाँचिरहेकी रहेछु। मैले जे गरेँ, त्यो सबै स्वार्थबाट प्रेरित थियो, र त्यसले मलाई फाइदा पुऱ्याउनुपर्थ्यो। परमेश्‍वरमा विश्‍वास गर्नुअघि, म सधैँ कमजोर र बिरामी हुन्थेँ। तर मैले विश्‍वास गर्न र आफ्नो कर्तव्य पूरा गर्न थालेपछि, मेरा सबै रोगहरू निको भए। परमेश्‍वरबाट यस्तो ठूलो अनुग्रह पाएपछि, मैले गम्भीरतापूर्वक विश्‍वास गर्ने सङ्कल्प गरेँ, र सोचेँ कि जबसम्म मैले त्यसो गर्छु र परमेश्‍वरको निम्ति त्याग र समर्पण गर्छु, मैले उहाँका अझ धेरै आशिष्‌हरू र सुरक्षा पाउने थिएँ। त्यसैले मेरो श्रीमान्‌ले जतिसुकै सताए वा रोक्न खोजे पनि मैले सक्रिय रूपमा आफ्नो कर्तव्य निर्वाह गरेँ, र म कुनै पनि कष्ट सहन तयार थिएँ। तर जब गुओ लीले यति धेरै वर्ष आफ्नो कर्तव्य पूरा गरेपछि पनि उनलाई यस्तो गम्भीर रोग लागेको मैले देखेँ, मैले अचानक महसुस गरेँ कि त्याग र समर्पणले परमेश्‍वरको आशिष्‌ र सुरक्षा ल्याउँछ भन्ने निश्चित रहेनछ, त्यसोभए मैले आफ्नो कर्तव्य पूरा गर्नुको के अर्थ भयो र? यसरी, म नकारात्मकतामा बाँचिरहेँ र मैले परमेश्‍वरको विरोध गरेँ, आफ्नो कर्तव्य पूरा गर्ने सबै चाहना गुमाएँ, र त्यसो गर्न घर छोडेकोमा पछुतोसमेत मानेँ। मैले मेरो प्रकृति अत्यन्तै स्वार्थी र छली भएको देखेँ; म त केवल स्वार्थलाई पहिलो स्थानमा राख्ने व्यक्ति रहेछु! मैले परमेश्‍वरको घरमा आएर कर्तव्य निर्वाह गर्न सक्नु उहाँको अनुग्रह थियो। परमेश्‍वरले आशा गर्नुभएको थियो कि मैले आफ्नो स्वभावमा परिवर्तन ल्याउन सत्यताको खोजी गरूँ, म शैतानको बन्धनबाट पूर्णतया मुक्त होऊँ, र मैले सामान्य मानवता जिऊँ। तर मैले सत्यता अलिकति पनि पछ्याइनँ; मैले त आशिष्‌ र लाभहरू प्राप्त गर्नेबारे मात्र सोचेँ। जब मैले परमेश्‍वरको सुरक्षा र अनुग्रह पाएँ, म त्याग गर्न, आफूलाई समर्पित गर्न, र दुःख भोग्नसमेत तयार थिएँ। तर जब परमेश्‍वरको काम मेरा धारणाहरूसँग मिलेन र आशिष्‌ पाउने मेरो चाहना चकनाचुर भयो, तब मेरो कर्तव्यप्रतिको दृष्टिकोण तुरुन्तै बदलियो। म नकारात्मक, प्रतिरोधी, र झाराटारुवा भएँ, र आफ्नो कर्तव्य पूरा गरेकोमा मलाई पछुतोसमेत भयो। म पूर्ण रूपमा फरक व्यक्ति भएँ। मैले शैतानका नियमहरूद्वारा बाँच्दा म अत्यन्तै स्वार्थी, घृणास्पद, र मानवताविहीन भएछु भन्ने देखेँ। मेरो विश्‍वास एउटा धोका थियो, परमेश्‍वरलाई प्रयोग गर्ने प्रयास थियो, र म उहाँको प्रतिरोध गर्ने मार्गमा हिँडिरहेकी थिएँ। यदि म पछाडि फर्किनँ भने, म केवल हटाइने थिएँ। मैले परमेश्‍वरका वचनहरू सम्झेँ: “उसले आशिष्‌ पाउनुलाई पछ्याउनुपर्ने वैध लक्ष्यका रूपमा लियो। यो कसरी गलत हो? यो पूर्ण रूपमा सत्यताको विरुद्धमा जान्छ, र मानिसहरूलाई मुक्ति दिने परमेश्‍वरको अभिप्रायसँग मेल खाँदैन” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गर्नु नै जीवन प्रवेश प्राप्त गर्ने एक मात्र उपाय हो)। परमेश्‍वरले मानिसहरूलाई तिनीहरूको भ्रष्ट स्वभाव शुद्ध गर्न र अन्ततः तिनीहरूलाई आफ्नो राज्यमा ल्याउन मुक्ति दिनुहुन्छ। तर, म भने तत्कालको अनुग्रह र आशिष्‌हरूमा मात्र ध्यान केन्द्रित गरिरहेकी थिएँ र सत्यता पछ्याइरहेकी थिइनँ। के यो परमेश्‍वरका मागहरूबाट विचलित हुनु थिएन र? अन्त्यमा, मैले पक्कै पनि केही प्राप्त गर्ने थिइनँ।

पछि, मैले परमेश्‍वरका वचनका थप दुइटा खण्ड पढेँ र परमेश्‍वरको धर्मी स्वभावबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “धार्मिकता कुनै पनि हिसाबले निष्पक्षता वा तर्कसङ्गतता होइन; यो समानतावाद, वा तँलाई तैँले गरेको कामका लागि पाउनुपर्ने कुरा दिनु, वा तैँले पूरा गरेको कामको ज्याला तँलाई दिनु, वा तैँले कति कोसिस गरिस् त्यसको आधारमा तँलाई दिनु होइन। यो धार्मिकता होइन, यो त निष्पक्ष र तर्कसङ्गत हुनु मात्रै हो। अत्यन्तै थोरै मानिसहरू मात्रै परमेश्‍वरको धर्मी स्वभावलाई बुझ्न सक्‍ने हुन्छन्। मानिलिऊँ, अय्यूबले परमेश्‍वरको गवाही दिएपछि उहाँले तिनलाई नष्ट पार्नुभयो: के यो धर्मी कार्य हुनेथियो? वास्तवमा, हुनेथियो। किन यसलाई धार्मिकता भनिन्छ? मानिसहरूले धार्मिकतालाई कसरी हेर्छन्? यदि कुनै कुरा मानिसहरूका धारणाहरूअनुरूप छ भने, परमेश्‍वर धर्मी हुनुहुन्छ भनेर भन्‍न तिनीहरूलाई निकै सहज हुन्छ; तर, यदि तिनीहरूले केही कुरा आफ्ना धारणाहरूसँग मिल्ने देखेनन् भने—यदि त्यो तिनीहरूले बुझ्न नसक्ने कुरा हो भने—तिनीहरूलाई परमेश्‍वर धर्मी हुनुहुन्छ भन्‍न गाह्रो पर्छ। यदि परमेश्‍वरले त्यो बेला अय्यूबलाई नष्ट गर्नुभएको भए, मानिसहरूले उहाँ धर्मी हुनुहुन्छ भनेर भन्‍नेथिएनन्। खासमा, मानिसहरू भ्रष्ट तुल्याइएका भए पनि वा नभए पनि, र तिनीहरू अत्यन्तै भ्रष्ट भएका भए पनि नभएका भए पनि, के परमेश्‍वरले तिनीहरूलाई नष्ट गर्दा उहाँले आफ्‍नो स्पष्टीकरण दिनुपर्छ? उहाँले कुन आधारमा त्यसो गर्नुहुन्छ भन्‍ने कुरा उहाँले मानिसहरूलाई व्याख्या गर्नुपर्छ र? के परमेश्‍वरले मानिसहरूलाई आफूले नियोजन गरेका व्यवस्थाहरू बताउनैपर्छ र? त्यो आवश्यक छैन। परमेश्‍वरको नजरमा, भ्रष्ट र परमेश्‍वरको प्रतिरोध गर्न सक्‍ने व्यक्तिको कुनै मूल्य हुँदैन; परमेश्‍वरले तिनीहरूलाई जसरी सम्‍हाल्‍नुभए पनि त्यो उचितै हुनेछ, र यो सबै परमेश्‍वरका बन्दोबस्तहरू अनुसार हुन्छन्। यदि तँ परमेश्‍वरको नजरमा मन नपर्दो छस्, र तैँले गवाही दिइसकेपछि तेरो कुनै काम छैन भनी उहाँले भन्‍नुभयो, र यसैको कारणले तँलाई नष्ट गर्नुभयो भने, के यो उहाँको धार्मिकता हुनेथियो त? त्यो पनि हुनेथियो। … परमेश्‍वरले गर्नुहुने सबै कुरा धर्मी हुन्छन्। मानिसहरूले यो बुझ्न नसक्लान्, तर तिनीहरूले आफ्नै इच्छाले फैसला गर्नु हुँदैन। यदि उहाँले गर्नुभएको कुनै काम तिनीहरूलाई बेमनासिब लाग्छ भने, वा यदि तिनीहरूसित त्यसको बारेमा कुनै धारणाहरू छन्, र त्यसपछि तिनीहरू उहाँ धर्मी हुनुहुन्‍न भनेर भन्छन् भने, तिनीहरू सबैभन्दा समझहीन भइरहेका हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “परमेश्‍वरले गर्ने कुनै पनि कुरा गलत हुन्न, र तैँले उहाँको धार्मिकताको प्रशंसा गर्नैपर्छ। परमेश्‍वरले जे गर्नुभए पनि, त्यो सधैँ सही हुन्छ, र तैँले परमेश्‍वरले गर्ने कुरा मानव भावनाप्रति विचारशील हुँदैन, त्यो तँलाई मन पर्दैन भन्‍ने ठानेर उहाँले गर्ने कुराहरूबारे धारणाहरू पाले पनि, तैँले अझै परमेश्‍वरलाई प्रशंसा गर्नैपर्छ। तिमीहरूले यो किन गर्नुपर्छ? तिमीहरूलाई त्यसको किन भन्ने कारण थाहा छैन, होइन त? यो कुरा बुझाउन वास्तवमा एकदमै सजिलो छ: किनभने परमेश्‍वर परमेश्‍वर हुनुहुन्छ र तँ मानव होस्; उहाँ सृष्टिकर्ता हुनुहुन्छ, र तँ सृजित प्राणी होस्। तँ परमेश्‍वरले कुनै निश्‍चित तरिकामा कार्य गर्नुपर्छ वा उहाँले तँलाई निश्‍चित तरिकामा व्यवहार गर्नुपर्छ भनेर माग गर्न योग्य छैनस्, जबकि परमेश्‍वर तँलाई मागहरू राख्न योग्य हुनुहुन्छ। आशिष्, अनुग्रह, इनाम, मुकुट—यी सबै कुरा कसरी र कसलाई दिइन्छ, त्यो परमेश्‍वरमै निर्भर हुन्छ। … परमेश्‍वरको पहिचान, हैसियत र सार कहिल्यै पनि मानिसको पहिचान, हैसियत र सार बराबर मान्न सकिँदैन, न त यी कुराहरूमा कहिल्यै कुनै परिवर्तन नै हुनेछ—परमेश्‍वर सदैव परमेश्‍वर नै हुनुहुनेछ, र मानिस सदैव मानिस नै हुनेछ। यदि व्यक्तिले यो बुझ्न सक्छ भने, उसले के गर्नुपर्छ? ऊ परमेश्‍वरको सार्वभौमिकता र बन्दोबस्तहरूप्रति समर्पित हुनुपर्छ—कामकुरा अघि बढाउने यो नै सबैभन्दा विवेकी तरिका हो, र यसबाहेक अर्को मार्ग रोज्न सकिँदैन। यदि तँ समर्पित हुँदैनस् भने, तँ विद्रोही होस्, अनि यदि तँ अवज्ञा र तर्क गर्छस् भने, तँ घोर विद्रोही बनिरहेको हुन्छस्, र तँलाई नष्ट पार्नुपर्ने हुन्छ। परमेश्‍वरका सार्वभौमिकता र बन्दोबस्तहरूप्रति समर्पित हुन सक्नुले तँमा समझ छ भन्ने देखाउँछ; मानिसहरूमा हुनैपर्ने मनोवृत्ति यही हो, अनि सृजित प्राणीहरूमा हुनुपर्ने मनोवृत्ति यही मात्र हो” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। परमेश्‍वरका वचनहरू पढेपछि, मैले ती वचनले मेरो हृदय छेडेको महसुस गरेँ, र मैले परमेश्‍वरको धर्मी स्वभावबारे मसँग कुनै बुझाइ नभएको देखेँ। मेरा धारणाहरूमा, परमेश्‍वरको धार्मिकताको अर्थ निष्पक्ष र मनासिब हुनु थियो; कि यदि तपाईँले प्रयास गर्नुभयो भने तपाईँलाई प्रतिफल मिल्छ। म परमेश्‍वरले उहाँका निम्ति दुःख भोग्ने र आफूलाई समर्पित गर्नेहरूलाई अनुग्रह र आशिष्‌ प्रदान गर्नुपर्छ, र विशेष गरी जब तिनीहरू परीक्षाहरूको समयमा आफ्नो गवाहीमा अडिग रहन्छन्, उहाँले तिनीहरूलाई अझ धेरै आशिष्‌ र सुरक्षा दिनुपर्छ, र तिनीहरूका रोगहरू निको पार्नुपर्छ भन्ने विश्‍वास गर्थेँ। उदाहरणका लागि, गुओ लीले आफ्नो परिवार र काम छोडेर धेरै वर्षदेखि आफ्नो कर्तव्य पूरा गर्दै आएकी र अब उनलाई गम्भीर रोग लागेको हुनाले, मलाई लाग्यो कि उनले यति वर्षसम्म परमेश्‍वरका निम्ति गरेको त्याग र समर्पणलाई ख्याल गरेर उहाँले उनलाई सुरक्षा दिनुपर्छ र उनको रोग निको पार्नुपर्छ। तर अन्त्यमा, उनी निको हुने त कुरै छाडौँ, उनको हातसमेत काट्नुपर्‍यो। त्यसैले मैले परमेश्‍वर विचारशील हुनुहुन्न भनी गुनासो गरेँ र उहाँलाई अधर्मी भनी गलत ठहराएँ। परमेश्‍वरको धार्मिकता मापन गर्ने मेरो मानक यो थियो कि यदि कसैले प्रयास गर्‍यो भने, उसले प्रतिफल पाउनुपर्छ, र उसले जति धेरै प्रयास वा समर्पण गर्‍यो, परमेश्‍वरले सोसरह इनाम दिनुपर्छ। यो दृष्टिकोण अत्यन्तै विकृत छ! परमेश्‍वर सृष्टिकर्ता हुनुहुन्छ, र म एक सृजित प्राणी हुँ। मैले उपभोग गर्ने सबै कुरा, साथै मेरो जीवनसमेत, परमेश्‍वरले दिनुभएको हो। मैले परमेश्‍वरलाई पछ्याउनु र आफ्नो कर्तव्य पूरा गर्नु पूर्ण रूपमा स्वभाविक र न्यायोचित कुरा हो। परमेश्‍वरले मलाई अनुग्रह र आशिष्‌ प्रदान गर्नु वा नगर्नु उहाँको आफ्नै मामिला हो। मलाई परमेश्‍वरसँग मागहरू राख्ने कुनै अधिकार छैन; मैले समर्पित हृदयले उहाँको सार्वभौमिकता र प्रबन्धहरूलाई निसर्त रूपमा स्विकार्नुपर्छ। यसबाहेक, परमेश्‍वरले मानिसहरूमा गर्नुहुने हरेक कामको अर्थ हुन्छ र त्यसमा उहाँको बुद्धि प्रयोग भएको हुन्छ। मैले बाहिरी रूपको आधारमा कुराहरूलाई हेर्नु हुँदैन, परमेश्‍वरले गर्नुहुने सबै कामकुरालाई मेरा आफ्नै धारणा र कल्पनाहरूका आधारमा गलत ठहराउनु त झनै हुँदैन। यो अय्यूबको जस्तै हो। उनी परमेश्‍वरको डर मान्थे र दुष्टताबाट अलग बस्थे, तैपनि उनले आफ्नो सम्पत्ति गुमाउनुपर्‍यो, उनका सन्तानको मृत्यु भयो, र उनको आफ्नै शरीर पनि खटिराले ढाकियो। मानिसको नजरमा, उनले दुर्भाग्य भोगिरहेका थिए, तर परमेश्‍वरले यो परीक्षालाई उहाँमाथिको उनको साँचो विश्‍वासलाई सिद्ध पार्न प्रयोग गर्नुभयो। अय्यूब परमेश्‍वरको नजरमा एक सिद्ध मानिस बने, र शैतानसँग अब उनलाई आरोप लगाउने वा परीक्षा गर्ने कुनै अधिकार रहेन। गुओ लीलाई आइपरेको रोगमा परमेश्‍वरका असल अभिप्रायहरू पनि छन्। हुन त उनी बिरामी भइन् र उनको देहलाई दुःख भयो, तर यदि उनले सत्यता खोज्न र पाठ सिक्न, र परमेश्‍वरमा साँचो विश्‍वास र समर्पण प्राप्त गर्न सकेकी भए, त्यो दुःख सार्थक हुनेथियो। मैले अब आफ्नै धारणा र कल्पनाहरूका आधारमा कुराहरूलाई हेर्न सक्दिनथेँ। परमेश्‍वर सधैँ धर्मी हुनुहुन्छ, र उहाँले जे गर्नुभए पनि, त्यसमा उहाँको असल अभिप्राय र बुद्धि समावेश हुन्छ। यो बुझेपछि, मेरो हृदय धेरै उज्यालो भयो।

मेरो उपासनाको समयमा, मैले परमेश्‍वरका वचनहरू पढेँ र परमेश्‍वरमा विश्‍वास गर्दा व्यक्तिमा हुनुपर्ने सही दृष्टिकोण बुझेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरको कामको अनुभव गर्नु भनेको उहाँको अनुग्रहको आनन्द लिनु होइन; बरु त्योभन्दा बढी यो परमेश्‍वरलाई प्रेम गर्नका खातिर दुःख भोग्नु हो। तँ परमेश्‍वरको अनुग्रहमा रमाउने भएकाले, तँ उहाँको सजायमा पनि रमाउनैपर्छ; तैँले यो सबै अनुभव गर्नैपर्छ। यदि तैँले परमेश्‍वरले तँलाई अन्तर्दृष्टि दिनुभएको अनुभव गर्न सक्छस्, र तैँले उहाँले तँलाई काटछाँट र न्याय गर्नुभएको पनि अनुभव गर्न सक्छस् भने, तेरो अनुभव व्यापक हुनेछ। परमेश्‍वरले तँमाथि उहाँको न्यायको काम गर्नुभएको छ र उहाँले तँमाथि उहाँको सजायको काम पनि गर्नुभएको छ। परमेश्‍वरको वचनले तँलाई काटछाँट गरेको छ, तर त्यसले तँलाई अन्तर्दृष्टि र ज्योति पनि दिएको छ। जब तँ नकारात्मक र कमजोर हुन्छस्, परमेश्‍वरले अझै पनि तेरो निम्ति चिन्ता गर्नुहुन्छ। यो सबै कामले तँलाई मानिस सम्बन्धी सबै कुरा परमेश्‍वरका योजनाबद्ध कार्यहरूभित्र पर्छ भन्ने कुरा सिकाउँछ। तँलाई परमेश्‍वरमा विश्‍वास गर्नु भनेको दुःख भोग्नु हो, वा उहाँका निम्ति धेरै कुरा गर्नु हो, वा तेरो देह शान्तिमा हुनु हो, वा तेरा लागि सबै कुरा सहज रूपमा चल्नु हो, र सबै कुरामा तँलाई आरामदायी र सहजता होस् भन्‍ने लाग्न सक्छ। मानिसहरूले परमेश्‍वरमाथिको आफ्नो विश्‍वासमा यीमध्ये कुनै पनि उद्देश्यहरू राख्‍नु हुँदैन। यदि तँ यी उद्देश्यहरूले विश्‍वास गर्छस् भने, तेरो दृष्टिकोण गलत छ, अनि तँलाई सिद्ध पारिनु बिलकुलै असम्भव हुन्छ। परमेश्‍वरका कार्यहरू, परमेश्‍वरको धर्मी स्वभाव, उहाँको बुद्धि, उहाँका वचनहरू, अनि उहाँको अद्भुतता र बुझ्न नसकिने अवस्था, यी सबै मानिसहरूले बुझ्नुपर्ने कुराहरू हुन्। यो बुझाइमार्फत तैँले आफ्नो हृदयलाई आफ्ना व्यक्तिगत माग, आशा, र धारणाहरूबाट मुक्त गर्नुपर्छ। यी कुराहरूलाई हटाएर मात्र तैँले परमेश्‍वरद्वारा माग गरिएका सर्तहरू पूरा गर्न सक्छस्। यसमार्फत मात्र तैँले जीवन प्राप्त गर्न र परमेश्‍वरलाई सन्तुष्ट पार्न सक्छस्। परमेश्‍वरमा विश्‍वास गर्नुको उद्देश्य उहाँलाई सन्तुष्ट पार्नु र उहाँले माग गर्नुभएको स्वभावअनुसार जिउनु हो, ताकि अयोग्य मानिसहरूको यस समूहमार्फत उहाँका कार्यहरू र महिमा प्रकट हुन सकून्। यो नै परमेश्‍वरमा विश्‍वास गर्नेबारे सही दृष्टिकोण हो, अनि तैँले पछ्याउनुपर्ने लक्ष्य पनि यही नै हो। परमेश्‍वरमा विश्‍वास गर्नेबारे तेरो दृष्टिकोणलाई सही पार्नैपर्छ, र तैँले परमेश्‍वरका वचनहरू प्राप्त गर्न खोज्नुपर्छ। तैँले परमेश्‍वरका वचन खानु र पिउनु आवश्यक छ र तँ सत्यतामा जिउन सक्नैपर्छ, अनि विशेष गरी तैँले उहाँका व्यावहारिक कार्यहरू, सम्पूर्ण ब्रह्माण्डभरि भएका उहाँका अद्भुत कार्यहरू, साथै उहाँले देहमा गर्ने व्यावहारिक काम देख्‍न सक्नुपर्छ। मानिसहरूले आफ्‍ना वास्तविक अनुभवहरूमार्फत परमेश्‍वरले उनीहरूमा कसरी काम गर्नुहुन्छ र तिनीहरूप्रति उहाँका अभिप्रायहरू के-के हुन् भन्ने कुरा बोध गर्न सक्छन्। यो सबैको उद्देश्य मानिसहरूले आफ्ना भ्रष्ट शैतानी स्वभावहरू फाल्न सकून् भन्ने हो। तँभित्रका सबै अशुद्धता र अधार्मिकता, अनि तेरा गलत अभिप्रायहरू फालेपछि, र परमेश्‍वरप्रति साँचो आस्था विकास गरेपछि—साँचो आस्थामार्फत मात्र तँ परमेश्‍वरलाई साँचो रूपमा प्रेम गर्न सक्छस्” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। परमेश्‍वरका वचनहरूबाट मैले देखेँ कि परमेश्‍वरमा विश्‍वास गर्नु उहाँबाट आशिष्‌ पाउनका लागि होइन। मुख्य कुरा त आफ्नो भ्रष्ट स्वभाव त्याग्न र उहाँको मुक्ति प्राप्त गर्नका लागि परमेश्‍वरको न्याय, सजाय, परीक्षा, र शोधनको अनुभव गर्नु हो। मैले विश्‍वास गरेका वर्षहरूबारे फर्केर सोच्दा, मैले परमेश्‍वरका वचनहरूको यति धेरै मलजल र आपूर्तिको आनन्द लिएकी थिएँ तर सत्यता पछ्याएकी थिइनँ। म परमेश्‍वरका अनुग्रह र आशिष्‌हरू प्राप्त गर्नमा पूरै केन्द्रित थिएँ, र मेरो जीवन स्वभाव अलिकति पनि परिवर्तन भएको थिएन। गुओ लीको रोगले साँच्चै मेरो आफ्नै स्थितिको प्रकटीकरणका रूपमा काम गर्‍यो। अबदेखि, मैले ममाथि आइपर्ने कुराहरूमा परमेश्‍वरको कामको अनुभव गर्नमा ध्यान केन्द्रित गर्नुपर्छ। विशेष गरी मेरा आफ्नै धारणाहरूसँग नमिल्ने मामिलाहरूमा, मैले सत्यता खोज्नुपर्छ, आत्मचिन्तन गर्नुपर्छ र आफूलाई चिन्नुपर्छ, र मेरा भ्रष्ट स्वभावहरू समाधान गर्नुपर्छ। जब मैले यी कुराहरू बुझेँ, म भविष्यमा आशिष्‌ पाउँछु कि पाउँदिनँ भनेर चिन्तित हुन छाडेँ। नयाँ विश्वासीहरूलाई कसरी राम्रोसँग मलजल गर्ने र परमेश्‍वरलाई सन्तुष्ट पार्न कसरी आफ्नो कर्तव्य पूरा गर्नेबारे सोचेर मैले आफ्नो हृदयलाई पनि आफ्नो कर्तव्यमा अर्पित गर्न सकेँ। भविष्यमा मैले जस्तोसुकै रोग वा प्रतिकूलता सामना गरे पनि, म परमेश्‍वरप्रति समर्पणको हृदयले त्यसको अनुभव गर्न, र त्यस क्रममा सत्यता खोज्न र आफ्नो कर्तव्य राम्रोसँग पूरा गर्नमा ध्यान केन्द्रित गर्न तयार छु।

सन् २०२३ को जुलाईमा, मैले गुओ लीलाई फेरि भेटेँ। उनको एउटा हात काटिएको भए पनि, उनी अझै आफ्नो अतिथिसत्कार गर्ने कर्तव्यमा लागिरहेकी थिइन्। हात काट्नुपर्दा उनलाई कस्तो अनुभूति भयो भनेर हामीले कुरा गर्दा, उनले शान्त र संयमित भएर मलाई भनिन्, “परमेश्‍वरलाई धन्यवाद! म सत्तरी वर्ष कटिसकेँ। मसँगै बिरामी परेका अरू सबै बितिसके, तर म अझै जीवित छु। यो परमेश्‍वरको सबैभन्दा ठूलो सुरक्षा हो। हुन त मलाई यो गम्भीर रोग लाग्यो, तर मैले यसबाट धेरै कुरा पाएकी छु। यो जीवनकालमा, परमेश्‍वरका यति धेरै वचनहरू सुन्न पाउनु र आफ्नो कर्तव्य पूरा गर्न पाउनु—त्यो नै पर्याप्त हो। यो परमेश्‍वरको अनुग्रह हो! म अरू केही माग्दिनँ। म यति मात्र माग्छु कि म जति दिन बाँच्छु, मैले परमेश्‍वरलाई सन्तुष्ट पार्न आफ्नो कर्तव्य पूरा गर्न सकूँ!” गुओ लीका कुरा सुनेर, मलाई लाज पनि लाग्यो र म गहिरो रूपमा प्रेरित पनि भएँ, र मैले परमेश्‍वरको कामको अनुभव गर्ने विश्वास पनि प्राप्त गरेँ। परमेश्‍वरलाई धन्यवाद होस्!


३८. म अब मेरी आमाले मलाई हुर्काएको गुनलाई सही रूपमा लिन सक्छु

मड, संयुक्त राज्य अमेरिका

म एउटा साधारण ग्रामीण परिवारमा जन्मेकी थिएँ; मेरा बुबा वर्षभरि कामका लागि बाहिरै हुनुहुन्थ्यो, र उहाँ विरलै घर आउनुहुन्थ्यो। मेरी आमाले मेरी दिदी र मलाई एक्लै हुर्काउनुभयो, र हामी धनी नभए पनि, आमाले हामीलाई राम्रो जीवन दिन सधैँ सक्दो प्रयास गर्नुहुन्थ्यो, र मैले चाहेका कुराहरू पूरा गर्न उहाँले सक्दो गर्नुहुन्थ्यो। म बाल्यकालमा कमजोर र रोगी थिएँ, र मलाई अक्सर रुघाखोकी र ज्वरो आइरहन्थ्यो। साथै, म छिट्टै बढेकीले मेरा घुँडाहरू प्रायः दुख्थे। हाम्रो परिवारको आर्थिक अवस्था कमजोर थियो, र हामी प्रायः मासु किन्न हिचकिचाउँथ्यौँ, तर पनि आमाले मलाई अक्सर सुँगुरको करङको सुप बनाइदिनुहुन्थ्यो, किनभने पोषणको कमीले मेरो वृद्धिमा असर गर्ला कि भनेर उहाँ डराउनुहुन्थ्यो। जब म बिरामी हुन्थेँ, मेरी आमाले आराम नगरी मेरो हेरचाह गर्नुहुन्थ्यो। कहिलेकाहीँ मलाई कडा ज्वरो आउँथ्यो र घट्दैनथ्यो, र मेरी आमा धेरै चिन्तित हुनुहुन्थ्यो, त्यसैले राति, उहाँले मेरो तापक्रम घटाउन रक्सीले मेरो शरीर पुछिरहनुहुन्थ्यो। उहाँले मेरो ध्यानपूर्वक हेरचाह मात्र गर्नुभएन, तर मेरा हजुरबा-हजुरआमाको आदर-सम्मान गर्न पनि सक्दो प्रयास गर्नुभयो। हरेक पटक उहाँले मलाई हजुरआमाको घर लैजाँदा, उहाँले सामान्यतया आफूले किन्न हिचकिचाउने फलफूल, दूध, वा मिठाइहरू जस्ता कुराहरू किन्नुहुन्थ्यो, र मलाई हजुरबा-हजुरआमासँग राम्रो व्यवहार गर्नू भनेर बारम्बार भन्नुहुन्थ्यो। कहिलेकाहीँ उहाँले कुनै बच्चाले आफ्ना आमाबुबाको आदर नगरेको सुन्नुहुँदा, उहाँले त्यस्ता छोराछोरीलाई कृतघ्न भन्नुहुन्थ्यो, र आमाबुबाले उनीहरूलाई व्यर्थैमा पालेछन् भन्नुहुन्थ्यो। नजानिँदो किसिमले, आमाको यस्तै भनाइ र गराइबाट, मैले के विश्वास गर्न थालेँ भने आमाबुबाको आदर-सम्मान गर्नुले नै असल व्यक्ति बनाउँछ, तब मात्र शिर ठाडो पारेर हिँड्न र प्रशंसा कमाउन सकिन्छ, र यदि अनादर गरियो भने, मानिसहरूले पछाडिबाट विवेकहीन भनेर आलोचना गर्छन्, र शिर ठाडो पारेर हिँड्न सकिँदैन। म १४ वर्षकी हुँदा, मेरा बुबाको एउटा कार दुर्घटनामा दुःखद निधन भयो। मैले मेरी आमासँगको समयलाई अझ धेरै कदर गर्न थालेँ, र मैले मनमनै के सङ्कल्प गरेँ भने जब म हुर्किन्छु, म मेरी आमालाई राम्रो जीवन दिन सक्दो प्रयास गर्नेछु, र बाल्यकालमा उहाँले जसरी अत्यन्त होसियारीसाथ मेरो हेरचाह गर्नुभयो, म पनि त्यसरी नै उहाँको हेरचाह गर्नेछु, ताकि उहाँले आफ्नो बुढेसकालमा सुख पाउन सक्नुहोस्। मलाई लाग्यो, यदि मैले यसो गर्न सकिनँ भने, म विवेकहीन हुनेछु, र म मान्छे कहलाउन लायक पनि हुनेछैनँ।

सन् २०११ मा, मैले परमेश्‍वरका आखिरी दिनहरूको कामलाई स्वीकार गर्ने सौभाग्य पाएँ। सन् २०१२ मा, सुसमाचार प्रचार गर्दा मलाई प्रहरीले पक्राउ गर्‍यो। रिहा भएपछि, घरमा बस्न असुरक्षित भएकाले, मैले आफ्नो कर्तव्य पूरा गर्न घर छोड्नुपर्‍यो। त्यसपछिका वर्षहरूमा म मेरी आमाको साथमा हुन सकिनँ, र म सधैँ आशा गर्थेँ कि एक दिन म उहाँसँग फेरि भेट्न, उहाँको हेरचाह गर्न र उहाँको आदर-सम्मान गर्न सकुँला। सन् २०२३ को मार्चतिर, मैले अचानक दिदीबाट एउटा पत्र पाएँ, पत्रअनुसार दुई वर्षअघि मेरी आमालाई अचानक मस्तिष्कमा रक्तश्राव र मस्तिष्कघात भएको थियो, र त्यसबेलादेखि उहाँ पक्षाघातले ओछ्यान पर्नुभएको रहेछ र आफ्नो हेरचाह गर्न नसक्ने हुनुभएको रहेछ। उहाँलाई गम्भीर मधुमेह पनि लागेको रहेछ, र उहाँको खुट्टामा मधुमेहले गर्दा घाउ भइसकेको थियो, खुट्टाका औंलाहरूको छाला र मासुमा घाउखटिरा भएर पाक्न थालेको थियो। हालसालै उहाँको अवस्था झनै बिग्रिएको थियो, र उहाँसँग धेरै समय नहुन सक्थ्यो, त्यसैले म सकेसम्म चाँडो घर फर्की आमालाई अन्तिम पटक भेटूँ भन्ने दिदी चाहनुहुन्थ्यो। त्यो पत्र पढेपछि, मेरो लागि आकाशै खसे जस्तो भयो। मैले पत्याउनै सकिनँ। मैले आफ्नो भावनालाई नियन्त्रण गर्न सकिनँ, र म भक्कानिएर रुन थालेँ, सोच्दै थिएँ, “मेरी आमालाई यस्तो कसरी हुन सक्छ? के यो साँचो हो? घरबाट टाढा बसेको यी केही वर्षमा, मैले सधैँ आशा गरेकी थिएँ कि एक दिन म मेरी आमासँग फेरि भेट्न, उहाँको हेरचाह गर्न, उहाँको आदर-सम्मान गर्न, र उहाँलाई आफ्नो अन्तिम वर्षहरू खुशीसाथ बिताउन दिन सकुँला।” यो अचानक आएको खबर बादलबिनाको चट्याङ जस्तै थियो, जसले मेरा सबै आशा र अपेक्षा चकनाचुर पारिदियो। केही समयसम्म, मैले यो स्वीकार गर्न सकिनँ, र हृदयमा, मैले परमेश्‍वरलाई गुनासो नगरी रहन सकिनँ, “तपाईँले मेरी आमालाई केही वर्ष अझै स्वस्थ भएर बाँच्न किन दिनुभएन?” मैले त मेरो आयु घटाएर मेरी आमाको आयु बढादिनुहोस् भनेर परमेश्‍वरलाई भन्न समेत चाहेँ, ताकि उहाँले केही दिन चैनको सास फेर्न सक्नुहोस्। त्यसका लागि, म केही वर्ष कम बाँच्न पनि तयार थिएँ। दिदीले पत्रमा, उहाँले यो पनि भन्नुभएको थियो कि आमा बिरामी परेको केही दिनमै मेरो सौतेनी बुबाले सम्बन्धविच्छेदको प्रस्ताव राखेछन्, आमाप्रतिको उनको व्यवहार एकदमै नराम्रो थियो, र उनले आमालाई कुट्ने र गाली गर्ने गरिरहेका रहेछन्। आफ्नो बिमारीले गर्दा आमाले पहिले नै दुःख भोगिरहनुभएको थियो, र त्यसमाथि उहाँले हरेक दिन सौतेनी बुबाको यातना सहनुपर्थ्यो, जसले गर्दा अन्ततः उहाँलाई गम्भीर डिप्रेसन भयो। अरू कुनै विकल्प नभएपछि, दिदीले सौतेनी बुबालाई आमासँग सम्बन्धविच्छेद गर्न दिनुबाहेक अरू कुनै उपाय देख्नुभएन। मैले सोचेँ आमालाई हरेक कुराका लागि कसैको हेरचाह चाहिन्छ। तर दिदी काममा जानुपर्ने भएकाले, आमा घरमा एक्लै पर्नुहुन्थ्यो। उहाँलाई तिर्खा वा भोक लाग्यो भने के होला? उहाँको हेरचाह कसले गर्ला? अचानक यति गम्भीर बिमारीले च्यापेपछि, मेरो सधैँ बलियो रहने आमालाई धेरै निराश र उकुसमुकुस भयो होला। उहाँ निराश हुँदा, उहाँलाई सान्त्वना र हौसला दिने को थियो होला? जति मैले यसबारे सोचेँ, त्यति नै मुटुमा छियाछिया हुने पीडा महसुस भयो। मलाई लाग्यो, म तुरुन्तै उडेर आमाको छेउमा पुगूँ, ताकि म उहाँसँग बसेर कुरा गर्न, उहाँलाई सान्त्वना र हौसला दिन, र उहाँको दैनिक आवश्यकताहरूको हेरचाह गर्न सकूँ। तर मलाई पहिले प्रहरीले पक्राउ गरिसकेको थियो, र यदि म अहिले फर्केर गएँ भने, म आफैँ जालमा पर्नु जस्तै हुन्थ्यो। घर फर्केर आमाको हेरचाह गर्ने र उहाँलाई अन्तिम पटक भेट्ने मेरो इच्छा पनि एउटा पूरा हुन नसक्ने चाहना बन्यो। मलाई अत्यन्तै दुःख लाग्यो; मैले कुनै कुरामा उत्साह जुटाउनै सकिनँ, र आफ्नो कर्तव्य पूरा गर्न पनि मन लागेन। राति, म सुत्न सक्दिनथेँ, र मनमा सोचिरहन्थेँ, “आमालाई कस्तो छ होला। उहाँ अझैसम्म आराम गरिरहनुभएको छ कि? वा अझै पनि पीडाले छटपटाउँदै निदाउन नसक्नुभएको होला कि?” यो सोच्दा-सोच्दै, म आँसु थाम्न नसकेर भक्कानिन थाल्थेँ। एक रात, मैले सपनामा मेरी आमालाई समेत देखेँ, उहाँ जवान अवस्थामा हुनुहुन्थ्यो, दुईवटा लामा चुल्ठा बाट्नुभएको, खुशीसाथ केही काममा व्यस्त हुनुहुन्थ्यो। म नजिकै उभिएर उहाँलाई हेरिरहेकी थिएँ, तर मैले जति बोलाए पनि, उहाँले कुनै जवाफ दिनुभएन। उहाँले मलाई देख्न वा मेरो आवाज सुन्न सक्नुहुन्नथ्यो जस्तो लाग्यो। जब म ब्यूँझिएँ, त्यो केवल एउटा सपना रहेछ भन्ने महसुस भयो, तर जति मैले यसबारे सोचेँ, त्यति नै दुःख लाग्यो, र म फेरि भक्कानिएर नरोइरहन सकिनँ।

ती दिनहरू अत्यन्तै पीडाले भरिएका थिए, त्यसैले मैले परमेश्‍वरलाई उहाँको अभिप्राय बुझ्न डोऱ्याउनुहोस् भनेर प्रार्थना गरेँ। त्यस समयमा, परमेश्‍वरका केही वचनहरू मेरो मनमा बारम्बार आइरहे: “हरेक व्यक्तिले जन्म, बुढेसकाल, बिमारी, र मृत्युका यी तथ्यहरूलाई स्विकार्न र सामना गर्नु जरुरी छ; यो नै परमेश्‍वरले नियोजन गर्नुभएको मानव अस्तित्वको नियम हो। तैँले यसलाई किन स्विकार्न सक्दैनस्? के तँ यसबाट उम्कन सक्छस्?” मैले ती वाक्यांशहरू आएको परमेश्‍वरका वचनहरूको खण्ड फेला पारेँ, र त्यसलाई पढेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरू भन्छन्: ‘मलाई थाहा छ कि मैले मेरा आमाबुबा बिरामी परेको वा कुनै ठूलो दुर्भाग्यमा परेको मामिलाको विश्लेषण वा छानबिन गर्नु हुँदैन, त्यसो गर्नु व्यर्थ छ, र मैले यसलाई सत्यता सिद्धान्तहरूका आधारमा सम्हाल्नुपर्छ, तर म त्यसको विश्लेषण र छानबिन गर्नबाट आफूलाई रोक्न सक्दिनँ।’ रोक्नु समस्या समाधान गर्ने तरिका होइन; मुख्य कुरा यो हो कि तैँले जन्मनु, बूढो हुनु, बिरामी पर्नु, र मर्नु भनेको परमेश्‍वरले मानिसहरूका लागि नियोजन गर्नुभएको एउटा नियम हो, र कसैले पनि यसलाई परिवर्तन गर्न सक्दैन भनेर बुझ्नैपर्छ। मानिसहरूको जीवनमा, तिनीहरूको शरीरले ५० वा ६० वर्ष पुग्दा बुढेसकालका केही लक्षणहरू देखाउन थाल्छ—तिनीहरूका मांसपेशी र हड्डीहरू पहिलेजति राम्रा हुँदैनन्, तिनीहरूको प्रतिरक्षा क्षमता घट्छ, तिनीहरू राम्ररी सुत्दैनन्, तिनीहरूलाई सजिलै रुघा लाग्छ, र पढ्न वा काम गर्नका लागि तिनीहरूसँग पर्याप्त ऊर्जा हुँदैन। तिनीहरू विभिन्न रोगहरू जस्तै, मधुमेह, बाथका साथै उच्च रक्तचाप र मुटुको रोगजस्ता हृदय तथा मस्तिष्कसम्बन्धी रोगहरूबाट ग्रसित हुन्छन्। … यी शारीरिक रोगहरू सबै मानिसहरूलाई लाग्नेछन्। आज तिनीहरूलाई लागेको छ, भोलि तिमीहरूलाई वा हामीलाई लाग्नेछ। व्यक्तिको उमेरअनुसार, साथै नियम र नियतिअनुसार, मानिसहरू सबै बिस्तारै बूढो हुनेछन्, तिनीहरूको शरीर बिस्तारै कमजोर हुनेछ, र तिनीहरूका रोगहरू बिस्तारै बढ्दै जानेछन् र तिनीहरूले अन्ततः मृत्युको सामना गर्नेछन्—नियम यही हो। यति मात्र हो कि तेरा आमाबुबाले तँलाई हुर्काए र तिनीहरू तेरो सबैभन्दा नजिकका र तैँले सबैभन्दा धेरै चिन्ता गर्ने मानिसहरू हुन्, त्यसैले जब तैँले तेरा आमाबुबा बिरामी परेको खबर सुन्छस्, तब तँ आफ्नो स्नेहको बाधा पार गर्न असक्षम हुन्छस्, र तैँले सोच्छस्, ‘अरू मानिसहरूका आमाबुबा मर्दा मलाई केही जस्तो लाग्दैन, तर मेरा आमाबुबा बिरामी पर्नु हुँदैन, किनभने त्यसले मेरो मुटु टुक्राउनेछ र मलाई दुःख दिनेछ: मैले त्यसबाट पार पाउनै सक्नेछैनँ!’ तिनीहरू तेरा आमाबुबा भएकै कारण तँ सोच्छस् कि तिनीहरू बूढो हुनु वा बिरामी पर्नु हुँदैन, र तिनीहरू मर्नु त झनै हुँदैन—के त्यसले कुनै अर्थ राख्छ? यसले अर्थ राख्दैन, र यो सत्यता होइन। बुझिस्? (बुझेँ।) सबैले आफ्ना आमाबुबा बिस्तारै बुढेसकाल लाग्ने र बिरामी पर्ने वास्तविकताको सामना गर्नेछन्—उदाहरणका लागि, उच्च रक्तचाप, हृदय रोग, मस्तिष्क रक्तस्राव, हेमिप्लेजिया, इत्यादि, साथै विभिन्‍न क्यान्सरहरू। त्यसकारण, सबैले आफ्ना आमाबुबा बुढेसकाल लाग्ने, बिरामी पर्ने, र त्यसपछि मर्ने प्रक्रियाको अनुभव गर्नेछन्। यति मात्र हो कि यो अनुभवको समय हरेक व्यक्तिका लागि फरक हुन्छ, तर यी कुराहरू जहिले आइपरे पनि, छोरा वा छोरीको रूपमा, तैँले यो तथ्यलाई स्विकार्नैपर्छ। यदि तँ वयस्क होस् भने, तेरो सोचाइ परिपक्व हुनुपर्छ, मानिसहरू जन्मनु, बूढो हुनु, बिरामी पर्नु, र मर्नुप्रति तँसित सही मनोवृत्ति हुनुपर्छ, र तैँले त्यसलाई सामान्य रूपमा सामना गर्न सक्नुपर्छ। तैँले त्यसलाई पन्छाउने वा त्यसको प्रतिरोध गर्ने प्रयास गर्नु हुँदैन, वा तेरा आमाबुबा बिरामी छन् वा मरेका छन् भनेर सुन्दा तैँले आवेगमा आएर गुनासोका शब्दहरू निकाल्ने, स्वर्ग र पृथ्वीबारे गुनासो गर्ने र परमेश्‍वरबारे गुनासो गर्ने हदसम्म जानु हुँदैन। हरेक व्यक्तिले जन्म, बुढेसकाल, बिमारी, र मृत्युका यी तथ्यहरूलाई स्विकार्न र सामना गर्नु जरुरी छ; यो नै परमेश्‍वरले नियोजन गर्नुभएको मानव अस्तित्वको नियम हो। तैँले यसलाई किन स्विकार्न सक्दैनस्? के तँ यसबाट उम्कन सक्छस्? तँ आफ्ना आमाबुबा बिरामी नपरून् वा नमरून् भन्ने चाहन्छस्, तँ तिनीहरू अमर होऊन् भन्ने चाहन्छस्—के यो नियमअनुरूप छ? के यो सम्भव छ? के तैँले कुनै सृजित प्राणी देखेको छस् जो अमर छ? एक जना पनि छैन। त्यसकारण, तैँले यो तथ्यलाई स्विकार्नैपर्छ। तेरा आमाबुबा बुढेसकाल लाग्दैछन्, तिनीहरू बिरामी परेका छन्, वा तिनीहरू मरेका छन् भन्‍ने खबर सुन्नुअघि तँ पहिले नै मानसिक रूपमा तयार हुनुपर्छ। एक दिन, ढिलो-चाँडो, हरेक व्यक्ति बूढो हुनेछ, कमजोर हुनेछ, र मर्नेछ। तेरा आमाबुबा सामान्य मानिसहरू हुन्, त्यसकारण तिनीहरूले किन यो चरण अनुभव गर्न सक्दैनन् र? तिनीहरूले यो चरण अनुभव गर्नुपर्छ, र तैँले यसलाई सही तरिकाले लिनुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरूले मलाई बिस्तारै शान्त बनायो। जन्म, बुढेसकाल, बिमारी, र मृत्यु, यो परमेश्‍वरले मानिसका लागि निर्धारण गर्नुभएको जीवनको नियम हो। मेरी आमा ६० वर्ष नाघिसक्नुभएकाले, उहाँका अङ्ग र शारीरिक कार्यहरू बिस्तारै कमजोर हुँदै थिए, र उहाँको शरीरमा रोगहरू देखा पर्नु सामान्य थियो। मैले परमेश्‍वरसँग तर्क गर्न वा अव्यावहारिक व्यवहार गर्नु हुँदैनथ्यो, आफ्नै जीवनका वर्षहरूलाई आमाको स्वास्थ्य र दीर्घायुका लागि साट्ने प्रयास गर्नु हुँदैनथ्यो। यो परमेश्‍वरको सार्वभौमिकता र बन्दोबस्तहरूप्रति समर्पित नहुनु हो। म एउटा तुच्छ सृजित प्राणी हुँ, र परमेश्‍वर सृष्टिकर्ता हुनुहुन्छ, र मैले परमेश्‍वरले मानिसका लागि निर्धारण गर्नुभएको जीवनको नियमलाई स्वीकार गर्नुपर्छ, र जे आउँछ, त्यसैलाई अनुभव गर्दै जानुपर्छ। मैले हरेक दिन अनुभव गर्ने कुराहरू निर्णय वा परिवर्तन गर्न समेत सक्दिनँ, तैपनि मैले मेरी आमाको भाग्य परिवर्तन गर्ने व्यर्थ आशा राखेकी थिएँ। यो साँच्चै भ्रममा पर्नु र असमझदार हुनु थियो! तर, जब मैले आमा चाँडै बित्नुहुनेछ भन्ने सोचेँ, म एकदमै दुःखित भएँ। म रोएँ र परमेश्‍वरलाई प्रार्थना गरेँ, “हे परमेश्‍वर, मेरी आमालाई यति गम्भीर रोग लागेको र उहाँ चाँडै बित्न सक्नुहुन्छ भनी अचानक थाहा पाएर, मेरो हृदयले यो स्वीकार गर्न सकेको छैन। कृपया मलाई समर्पित हुन र पाठ सिक्न सक्ने गरी डोऱ्याउनुहोस्।”

पछि, मैले सचेत भएर आफ्नो स्थितिसँग सम्बन्धित परमेश्‍वरका वचनहरू खोजेँ। एक दिन मेरो भक्तिको समयमा, मैले परमेश्‍वरका वचनको एउटा खण्ड पढेँ: “तेरा आमाबुबालाई जुनसुकै रोग लागे पनि, तँलाई हुर्काउँदा धेरै थकित भएर, वा तिनीहरूलाई तेरो धेरै याद आएर त्यस्तो भएको हुँदैन; विशेषगरी तिनीहरू तेरो कारणले गर्दा ती कुनै पनि ठूला, गम्भीर रोगहरू वा घातक अवस्थाहरूको सिकार हुनेछैनन्। त्यो तिनीहरूको भाग्य हो, र तँसँग त्यसको कुनै सम्बन्ध हुँदैन। तैँले जति नै आमाबुबाप्रतिको धर्म निभाए पनि वा जतिसुकै विचारशील भएर तिनीहरूको ख्याल गरे पनि, बढीमा तैँले केवल तिनीहरूको शारीरिक पीडा र बोझलाई थोरै कम गर्नेछस्। तर तिनीहरू कहिले बिरामी हुन्छन्, तिनीहरूलाई कुन रोग लाग्छ, तिनीहरू कहिले मर्छन्, र कहाँ मर्छन् भन्‍ने कुराहरूको हकमा भन्दा—के यी कुराहरूसँग तैँले छेउमै बसेर तिनीहरूको हेरचाह गरिरहेको छस् कि छैनस् भन्ने कुराको कुनै सम्बन्ध हुन्छ? अहँ, हुँदैन। यदि तैँले आमाबुबाप्रति छोराछोरीको धर्म निभाउँछस् भने, यदि तँ कसैको वास्ता नगर्ने बैगुनी होइनस् भने, र तैँले दिनभरि तिनीहरूसँगै बसेर तिनीहरूको हेरचाह गरिस् भने, के तिनीहरू बिरामी पर्दैनन्? के तिनीहरू मर्दैनन्? यदि तिनीहरू बिरामी हुनु छ भने, जसरी पनि बिरामी हुँदैनन् र? यदि तिनीहरू मर्नु छ भने, जसरी पनि मर्दैनन् र? होइन र?” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरूबाट, मैले के बुझेँ भने आमाबुबा बिरामी पर्छन् कि पर्दैनन्, बिमारी कति गम्भीर हुन्छ, वा उनीहरू मर्छन् कि मर्दैनन्, यी सबै कुरा परमेश्‍वरद्वारा पूर्वनिर्धारित र बन्दोबस्त गरिएका हुन्छन्, र यसको उनीहरूका छोराछोरीसँग कुनै सरोकार हुँदैन। छोराछोरी आमाबुबाको छेउमा होऊन् वा नहोऊन्, आमाबुबाले जीवनमा भोग्ने कष्ट, बाधा र सङ्कष्टहरू अपरिहार्य हुन्छन्, र उनीहरूका छोराछोरीले केही पनि परिवर्तन गर्न सक्दैनन्। मैले मेरा हजुरबुबालाई सम्झिएँ। उहाँका छोराछोरी सबै उहाँको साथमै थिए, र उहाँ स्वस्थ देखिनुहुन्थ्यो, तर जब उहाँ लगभग ६० वर्षको हुनुहुन्थ्यो, उहाँलाई गम्भीर बिमारी लाग्यो, जसबाट उहाँ पक्षाघात भएर ओछ्यानमा पर्नुभयो, र उहाँ अचेत अवस्थामा पुग्नुभयो, र उहाँलाई दिसा-पिसाब, खानपिन जस्ता सबै कुराका लागि अरूको हेरचाह चाहिने भयो। मेरी आमा, मामा र सानीमाले पालैपालो दिनरात उहाँको हेरचाह गर्नुभयो, हरेक दिन उहाँको मालिस गर्नुभयो, उहाँसँग कुरा गर्नुभयो, र वर्षौंसम्म ध्यानपूर्वक हेरचाह गर्नुभयो, तर उहाँ कहिल्यै ब्यूँझनुभएन। अहिले मेरी आमा गम्भीर बिरामी भएर ओछ्यानमा पक्षाघातले पर्नुभएको थियो। यदि म उहाँको छेउमा बसेर उहाँको दैनिक आवश्यकताको हेरचाह गरेँ भने पनि, त्यसले उहाँको शरीरलाई अलिकति आराम मात्र दिनेथियो, तर म उहाँको बिमारीको पीडालाई उहाँको सट्टामा भोग्न सक्ने थिइनँ। उहाँ निको हुनुहुन्छ कि बित्नुहुन्छ भन्ने कुरा मैले परिवर्तन गर्न नसक्ने कुरा थियो। यो कुरा बुझेपछि, मैले आमाप्रतिको मेरो केही चिन्ता छाडिदिएँ।

कहिलेकाहीँ, जब मैले दिदीले पत्रमा भनेको कुरा सम्झिन्थेँ, मलाई अझै पनि मुटु दुखेर आउँथ्यो र कष्ट हुन्थ्यो। दिदीले भन्नुभएको थियो, “‘कागले बुढेसकाल लागेकी आमालाई खाना खुवाउँछ, र पाठाले घुँडा टेकेर दूध चुस्छ।’ जनावरहरूले समेत आफ्ना आमाबुबाको आदर-सम्मान गर्न जान्दछन्। यदि मानिसलाई यति पनि थाहा हुँदैन भने, ऊ जनावरभन्दा पनि नीच हो।” मैले घरबाट टाढा बसेको वर्षहरू सम्झिएँ। घरमा यति ठूलो घटना भएको थियो, तर म कहिल्यै देखा परिनँ। हाम्रा छिमेकी, आफन्त, र साथीहरूले मेरो बारेमा के भनिरहेका थिए, मलाई थाहा थिएन, तर उनीहरूले पक्कै पनि मेरो पछाडि कुरा काटिरहेका हुनेछन्, मलाई अनादर गर्ने भन्दै, आमा गम्भीर बिरामी भएर मृत्युको मुखमा पुग्दा पनि घर नआएको भन्दै। मेरी आमाले मलाई सानैदेखि हुर्काउनुभयो, र यो उपकार मैले जीवनभर तिर्न सक्ने थिइनँ, त्यसैले मैले आमालाई सबैभन्दा राम्रो जीवन दिन सक्दो प्रयास गर्नुपर्थ्यो, ताकि उहाँले खाने-लाउने चिन्ता गर्न नपरोस्, र खुशी, शान्तिपूर्ण बुढेसकाल बिताउन सक्नुहोस्। तर अहिले उहाँ बिरामी हुँदा, म उहाँको हेरचाह समेत गर्न सकिनँ। मलाई लाग्यो, म साँच्चै जनावरभन्दा पनि नीच थिएँ। यो सोच्दा मेरो मुटुमा छुरा रोपेजस्तो हुन्थ्यो, र म अक्सर गोप्य रूपमा रुन्थेँ, आमाको पालनपोषणको उपकार तिर्न नसकेकोमा दोषी महसुस गर्थेँ। मेरो स्थिति गलत रहेको महसुस गरेर, मैले परमेश्‍वरका वचनहरू खोजेर पढेँ।

सर्वशक्तिमान्‌ परमेश्‍वर भन्‍नुहुन्छ: “तेरा आमाबुबाले तँलाई जन्म दिने कुरालाई हेरौँ। के तँलाई तिनीहरूले जन्माऊन् भनेर तैँले रोजेको होस्, कि तँलाई जन्माऊँ भनेर तेरा आमाबुबाले रोजेका हुन्? यदि तैँले यसलाई परमेश्‍वरको दृष्टिकोणबाट हेरिस् भने, यो मानवले रोज्ने कुरा होइन। तँलाई तेरा आमाबुबाले जन्‍माऊन् भनेर तैँले रोजेको होइनस्, न त तिनीहरूले नै रोजेका हुन्। यस मामलाको जडलाई हेर्दा, यो परमेश्‍वरद्वारा नियोजन गरिएको हो। हामी यो विषयलाई अहिलेका लागि पन्छाउनेछौँ, किनकि मानिसहरूलाई यो कुरा बुझ्न सहज नै हुन्छ। तेरो दृष्टिकोणबाट हेर्दा, तँ निष्क्रिय रूपमा तेरा आमाबुबाबाट जन्मिएको थिइस्, र यस विषयमा तँसँग कुनै विकल्प थिएन। तेरा आमाबुबाको दृष्टिकोणबाट हेर्दा, छोराछोरी जन्माउनु र हुर्काउनु तिनीहरूको व्यक्तिगत इच्छा थियो। अर्को शब्दमा भन्दा, परमेश्‍वरको नियोजनलाई पन्छाएर हेर्दा, छोराछोरी जन्माउने र हुर्काउने कुरामा तेरा आमाबुबाको नै सबै हात थियो। तिनीहरूले तँलाई जन्माउने निर्णय गरे। तँ तिनीहरूबाट निष्क्रिय रूपमा जन्मिएको थिइस्। यस मामलामा तँसँग कुनै विकल्प थिएन। त्यसकारण, तेरा आमाबुबाको नै सबै हात भएकोले, र तिनीहरूले तँलाई जन्म दिएकाले, तिनीहरूमा तँलाई हुर्काएर वयस्क बनाउने दायित्व र जिम्मेवारी रहन्छ। चाहे तँलाई शिक्षा दिने कुरा होस्, वा खान-लाउन दिने कुरा होस्, यो तिनीहरूकै दायित्व र जिम्मेवारी हो, र तिनीहरूले गर्नुपर्ने कुरा यही हो। जबकि तिनीहरूले तँलाई हुर्काइरहेका बेला तँ सधैँ निष्क्रिय थिइस्, तँसँग छनौट गर्ने अधिकार थिएन—तिनीहरूद्वारा नै तँ हुर्काइनुपर्थ्यो। तँ सानै भएकोले, तँसँग आफ्नो हेरचाह गर्ने क्षमता थिएन, तँसँग तेरा आमाबुबाको हातबाट निष्क्रिय रूपमा हुर्किनेबाहेक अरू कुनै विकल्प थिएन। तेरा आमाबुबाले तँलाई जसरी हुर्काए पनि, त्यो तेरो हातको कुरा थिएन। यदि तिनीहरूले तँलाई राम्रो खानपान दिए भने, तैँले राम्रो खानपान पाउँथिस्। यदि तेरा आमाबुबाले तँलाई रोटी र पानी खाएर बाँच्‍ने वातावरण दिएका भए, तँ रोटी र पानी नै खाएर बाँचिस्। जे भए पनि, जब तँ हुर्किरहेको थिइस्, तब तँ निष्क्रिय थिइस्, र तेरा आमाबुबाले आफ्नो जिम्मेवारी पूरा गरिरहेका थिए। यो कुरा त तेरा आमाबुबाले कुनै फूलको हेरचाह गरेजस्तै हो। तिनीहरू फूलको हेरचाह गर्न इच्छुक भएका हुनाले, तिनीहरूले त्यसलाई मलजल गर्नुपर्छ, र त्यसले घामको प्रकाश पाउने सुनिश्चित गर्नुपर्छ। त्यसैले, जब मानिसहरूको कुरा आउँछ, तेरा आमाबुबाले तँलाई सावधानीपूर्वक हेरचाह गरे पनि वा तेरो राम्रो देखभाल गरे पनि, आखिरमा तिनीहरूले आफ्नो जिम्मेवारी र दायित्व मात्रै पूरा गरिरहेका थिए। तँलाई हुर्काउनुमा तिनीहरूको उद्देश्य जे भए पनि, त्यो तिनीहरूको जिम्मेवारी थियो—तिनीहरूले तँलाई जन्म दिएका हुनाले, तिनीहरूले तेरो जिम्मेवारी लिनुपर्छ। यसको आधारमा, के तेरा आमाबुबाले तेरा लागि गरेका सबै कुरालाई दयाका रूपमा लिन सकिन्छ? सकिँदैन, होइन र? (हजुर।) तेरा आमाबुबाले तँप्रतिको जिम्मेवारी गर्नुलाई तेरा आमाबुबाको दयाका रूपमा लिन मिल्दैन, त्यसैले यदि तिनीहरूले फूल वा बोटबिरुवाप्रतिको आफ्नो जिम्मेवारी पूरा गर्छन्, त्यसलाई मलजल गर्छन् भने, के त्यो दयामा गनिन्छ? (गनिँदैन।) त्यो त झन् दया हुँदै होइन। फूलहरू र बोटबिरुवाहरू बाहिर नै राम्रोसँग बढ्छन्—यदि तिनलाई हावा, घाम र वर्षाको पानी पाउने गरी जमिनमा रोपिए भने, ती झनै फस्टाउँछन्। तिनलाई घरभित्र गमलामा रोपियो भने बाहिर जस्तो हुर्किँदैनन् वा राम्रो हुँदैनन्! जस्तोसुकै परिवारमा जन्मिए पनि, यो कुरा परमेश्‍वरले नै नियोजित गर्नुभएको हुन्छ। तँ जीवन बोकेको व्यक्ति होस्, र परमेश्‍वरले हरेक जीवनको जिम्मेवारी लिनुहुन्छ, मानिसहरूलाई बाँच्न सक्‍ने तुल्याउनुहुन्छ, र सबै प्राणीहरूले पालना गर्नुपर्ने नियम पालना गर्न लगाउनुहुन्छ। यति मात्र हो कि एउटा व्यक्तिका रूपमा, तँ आफ्‍ना आमाबुबाले तँलाई हुर्काएको परिवेशमा जिइस्, त्यसैले तँ त्यही वातावरणमा हुर्किएको हुनुपर्छ। तँ परमेश्‍वरको नियोजनका कारण त्यस परिवेशमा जन्मिस्; तेरा आमाबुबाले तँलाई वयस्कावस्थासम्म हुर्काउनु पनि परमेश्‍वरको नियोजनका कारणले गर्दा नै हो। जे भए पनि, तँलाई हुर्काउनुमा तेरा आमाबुबाले एउटा जिम्मेवारी र दायित्व पूरा गरिरहेका हुन्छन्। तँलाई वयस्कतासम्म हुर्काउनु तिनीहरूको दायित्व र जिम्मेवारी हो, र यसलाई दया भन्‍न मिल्दैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। “गैरविश्‍वासी संसारमा एउटा भनाइ छ: ‘कागले बुढेसकाल लागेकी आमालाई खाना खुवाउँछ, र पाठाले घुँडा टेकेर दूध चुस्छ।’ यो भनाइ पनि छ: ‘आमाबुबालाई आदर नगर्ने व्यक्ति पशुभन्दा गिरेको हुन्छ।’ यी भनाइहरू कति भव्य सुनिन्छन्! वास्तवमा, ‘कागले बुढेसकाल लागेकी आमालाई खाना खुवाउँछ, र पाठाले घुँडा टेकेर दूध चुस्छ’ भन्ने पहिलो भनाइमा उल्लिखित घटनाहरू वास्तवमै हुने कुरा हुन्, र यी तथ्य हुन्। तर, यी त जीवित प्राणीहरूको संसारमा भेटिने घटना मात्र हुन्। यी कुराहरू परमेश्‍वरले विभिन्‍न जीवित प्राणीहरूका लागि स्थापित गर्नुभएको एक किसिमको नियम मात्र हुन्। मानिसलगायत सबै प्रकारका जीवित प्राणीहरूले यो नियम पालना गर्छन्, र यसले सबै जीवित प्राणीहरू परमेश्‍वरद्वारा सृष्टि गरिएका हुन् भनेर थप पुष्टि गर्छ। कुनै पनि जीवित प्राणीले यस नियमलाई तोड्न सक्दैन, र कुनै पनि जीवित प्राणीले यसलाई पार गर्न सक्दैन। हेर्, सिंह र बाघ अत्यन्तै क्रूर मांसाहारी हुन्, तर तिनले आफ्नो डमरुको पालनपोषण गर्छन् र वयस्क हुनुभन्दा पहिले तिनलाई टोक्दैनन्। यो जनावरको अन्तर्निहित प्रवृत्ति हो। तिनीहरू जुनसुकै प्रजातिका भए पनि, तिनीहरू क्रूर भए पनि वा दयालु र कोमल भए पनि, सबै जनावरहरूमा यो अन्तर्निहित प्रवृत्ति हुन्छ। मानिसलगायत सबै प्रकारका प्राणीहरू यस्तै एउटा नैसर्गिक प्रवृत्ति र एउटा नियम पालना गरेर मात्र सन्तान उत्पादन गरिरहन र जिइरहन सक्छन्। यदि तिनीहरूले यो नियम पालना गरेनन्, वा यदि यो नियम र यो नैसर्गिक प्रवृत्ति नभएको भए, तिनीहरू सन्तान उत्पादन गर्न र जिइरहन सक्षम हुनेथिएनन्। जैविक श्रृङ्खला अस्तित्वमा रहने थिएन, न त यो संसार नै अस्तित्वमा रहनेथियो। के यो कुरा साँचो होइन र? (हो।) कागले बुढेसकाल लागेकी आमालाई खाना खुवाउँछ, र पाठाले घुँडा टेकेर दूध चुस्छ भन्‍ने कुराले जीवित प्राणीहरूको संसारले यस प्रकारको नियम पालना गर्छ भन्‍ने कुरालाई ठ्याक्कै पुष्टि गर्छ। सबै प्रकारका जीवित प्राणीहरूमा यो अन्तर्निहित प्रवृत्ति हुन्छ। सन्तान जन्मिएपछि, त्यो वयस्क नभएसम्म त्यस प्रजातिको भाले वा पोथीले त्यसको हेरचाह र पालनपोषण गर्छ। सबै प्रकारका जीवित प्राणीहरू सचेत र कर्तव्यनिष्ठ भएर आफ्नो सन्तानलाई हुर्काउँदै तिनीहरूप्रतिका जिम्मेवारी र दायित्वहरू पूरा गर्न सक्षम हुन्छन्। यो कुरा मानिसहरूमा अझ बढी लागू हुनुपर्ने हो। मानवजातिले मानिसहरूलाई उच्‍च स्तरका जनावर भन्छ—यदि तिनीहरूले यो नियम पालना गर्न सक्दैनन्, र तिनीहरूमा यस अन्तर्निहित प्रवृत्तिको कमी छ भने, मानिसहरू जनावरभन्दा खराब हुन्, होइनन् र? त्यसकारण, तेरा आमाबुबाले तँलाई हुर्काउँदा तेरो जति हेरचाह गरे पनि वा तिनीहरूले तँप्रतिको आफ्नो जिम्मेवारी जति पूरा गरे पनि, तिनीहरूले सृजित प्राणीले गर्नुपर्ने काम मात्र गरिरहेका थिए—यो तिनीहरूको नैसर्गिक प्रवृत्ति हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))।

परमेश्‍वरका वचनहरू पढेपछि, मेरो हृदय अलिकति उज्यालो भयो। सन्तान हुर्काउनु भनेको परमेश्‍वरले जीवित प्राणीहरूलाई दिनुभएको एक प्राकृतिक वृत्ति हो; यो परमेश्‍वरले सबै जीवित प्राणीका लागि स्थापना गर्नुभएको जीवनको नियम हो। निर्दयी पशु होस् वा शान्त जनावर, सबैले यस्ता नियमहरू पालना गर्छन्, र यसरी नै मानिसहरू लगायत सबै प्रकारका प्राणीहरूले निरन्तर रूपमा वंश वृद्धि गर्न र बाँच्न सक्छन्। जब आमाबुबाले छोराछोरी जन्माउने निर्णय गर्छन्, उनीहरूले छोराछोरी हुर्काउने र हेरचाह गर्ने जिम्मेवारी र दायित्व लिनुपर्छ। यो परमेश्‍वरले निर्धारण गर्नुभएका नियमहरूको पालना गर्नु र त्यसअनुरूप चल्नु हो; यो आमाबुबाको आफ्नै कर्तव्य हो, र यसलाई छोराछोरीमाथि लादिएको उपकारको रूपमा व्यवहार गर्नु हुँदैन। “कागले बुढेसकाल लागेकी आमालाई खाना खुवाउँछ, र पाठाले घुँडा टेकेर दूध चुस्छ” यो केवल परमेश्‍वरले यी प्राणीहरूका लागि बनाउनुभएको एक नियम हो, प्राणीहरूको एक सहज व्यवहार हो। यो मानिसहरूले सिकाएजस्तो, जनावरहरूले आफ्ना आमाबुबाप्रति आदर देखाएको र उपकार तिरेको अभिव्यक्ति होइन। यसबाहेक, बाहिरी रूपमा, आमाबुबाले आफ्ना छोराछोरीको हेरचाह र पालनपोषण गरिरहेको देखिन्छ, तर वास्तविकतामा, पृष्ठभूमिमा हरेक व्यक्तिको भाग्यमाथि सार्वभौमिकता राख्ने र बन्दोबस्त गर्ने परमेश्‍वर नै हुनुहुन्छ। मलाई मेरी आमाले एक पटक भन्नुभएको कुरा याद आयो। म जन्मनुअघि, उहाँको एउटी छोरी थिइन्, जो ३ वर्षको उमेरमा अचानक बिरामी भएर बितिन्। मैले कहिल्यै भेट्न नपाएकी मेरी दिदीलाई पनि आमाले आफ्नो सारा हृदयले हेरचाह गर्नुभएको थियो। तर, उहाँको दुःखद रूपमा कलिलै उमेरमा निधन भयो, जबकि म आजसम्म स्वस्थ रूपमा हुर्कन सकेकी छु। हामी एउटै आमाका सन्तान भए पनि, हाम्रो भाग्य एकदमै फरक थियो। यसले मलाई अझ स्पष्ट रूपमा के देखायो भने मानिसको भाग्य परमेश्‍वरको सार्वभौमिकता र बन्दोबस्तको अधीनमा छ, र आमाबुबाले आफ्ना छोराछोरीलाई हुर्काउने र हेरचाह गर्ने जिम्मेवारी मात्र लिन सक्छन्, तर उनीहरूले आफ्ना छोराछोरीको भाग्यलाई नियन्त्रण गर्न वा परिवर्तन गर्न सक्दैनन्। घर छोडेपछिका वर्षहरूमा मैले त्यति धेरै कठिनाइ र बाधाहरू कसरी सामना गरेकी थिएँ भनेर मैले सोचेँ। कति पटक त म अगाडि बढ्नै सक्दिनँ जस्तो लागेको थियो, तर परमेश्‍वरले नै मलाई निरन्तर डोऱ्याउनु र मद्दत गर्नुभयो। मलाई याद छ, एक पटक मेरो अवस्था एकदमै खराब थियो, तर परमेश्‍वरले दाजुभाइ-दिदीबहिनीहरूमार्फत, धैर्यतापूर्वक मसँग सत्यको बारेमा सङ्गति गर्नुभयो, मलाई मद्दत र सहारा दिनुभयो, र तब मात्र मेरो सुन्न भएको हृदय बिस्तारै जाग्न थाल्यो, र मैले आफ्नो बारेमा सोच्न र परमेश्‍वरतिर फर्कन थालेँ। परमेश्‍वरले सुविचारसाथ मेरो आवश्यकताअनुसार विभिन्न व्यक्ति, घटना, र कामकुरा बन्दोबस्त गर्नुभयो, मेरो भौतिक आवश्यकताहरू मात्र पूरा गर्नुभएन, बरु मेरो जीवनका लागि जिम्मेवारी लिनुभयो। परमेश्‍वरको प्रेमको बारेमा सोच्दा, मेरो हृदय निकै द्रवित भयो। तर म शैतानका भ्रमपूर्ण कुराहरूद्वारा प्रभावित भएकी र धोकामा परेकी थिएँ, बाल्यकालदेखि नै मैले परमेश्‍वरबाट पाएका सबै कुराको श्रेय मेरी आमाको प्रयासलाई दिँदै, आमाको हेरचाहविना म आजको जस्तो व्यक्ति बन्ने थिइनँ भन्ने सोच्दै। त्यसैले मैले उहाँको हेरचाह गर्न घर फर्कनका लागि आफ्नो कर्तव्य त्याग्न चाहें। यसले मेरो आफ्नै अवस्थालाई मात्र असर गरेन, तर मेरो कर्तव्यको परिणामलाई पनि असर गर्‍यो। यदि परमेश्‍वरका वचनहरूले खुलासा नगरेका भए, म अझै पनि यही गलत धारणामा विश्वास गरिरहेकी हुन्थेँ, कष्ट र पीडा भोगिरहेकी हुन्थेँ। यो कुरा बुझेपछि, मेरो हृदय राहतले भरियो।

पछि, मैले परमेश्‍वरका वचनहरूको अर्को खण्ड पढेँ, र म आफ्ना आमाबुबालाई कसरी व्यवहार गर्ने भन्ने बारेमा अझ स्पष्ट भएँ। सर्वशक्तिमान्‌ परमेश्‍वर भन्‍नुहुन्छ: “तेरा आमाबुबा तेरा ऋणदाता होइनन्—अर्थात्, तिनीहरूले तँलाई यति धेरै वर्षसम्म हुर्काए भन्दैमा तैँले तिनीहरूलाई प्रतिदान गर्नैपर्छ भनेर सधैँ सोचिरहनु हुँदैन, र यदि तँ तिनीहरूलाई प्रतिदान गर्न सक्षम छैनस् भने, यदि तँसँग तिनीहरूलाई प्रतिदान गर्ने अवसर वा अवस्था छैन भने, तैँले सधैँ दुःखी र दोषी महसुस गर्नु हुँदैन, र कसैलाई आफ्ना आमाबुबासँग देख्दा, उसले तिनीहरूको हेरचाह गरेको र तिनीहरूप्रति छोराछोरीको धर्म निभाएको देख्दा पनि दुःखी महसुस गर्नु हुँदैन। परमेश्‍वरले तेरा आमाबुबाले तँलाई हुर्काउनेछन् भनी नियोजन गर्नुभयो, तर तैँले आफ्नो जीवन तिनीहरूलाई प्रतिदान गर्नमै बिताएस् भनेर होइन। यो जीवनमा तँसँग जिम्मेवारी र दायित्वहरू छन् जुन तैँले पूरा गर्नुपर्छ, र एउटा मार्ग छ जुन तैँले लिनैपर्छ; तेरो आफ्नै जीवन छ। तेरो जीवनमा, तैँले आफ्नो सबै ऊर्जा आफ्ना आमाबुबाप्रतिको धर्म निभाउन र तिनीहरूको दया प्रतिदान गर्नमा लगाउनु हुँदैन। आफ्ना आमाबुबाप्रतिको धर्म निभाउनु तेरो जीवनको एउटा पाटो मात्र हो। यो मानव स्नेहका सम्बन्धहरूमा अपरिहार्य कुरा हो। तर तँ र तेरा आमाबुबाबीच कस्तो प्रकारको सम्बन्ध जुरेको छ र तिमीहरू कति लामो समयसम्म सँगै बस्न सक्नेछौ भन्‍ने कुरा परमेश्‍वरका योजनाबद्धता र बन्दोबस्तहरूमा निर्भर हुन्छ। यदि परमेश्‍वरले तँ र तेरा आमाबुबा फरक-फरक ठाउँमा हुनेछौ, तँ तिनीहरूबाट धेरै टाढा हुनेछस् र तिमीहरू सँगै बस्न पाउनेछैनौ भनी योजनाबद्ध र बन्दोबस्त गर्नुभएको छ भने, यो जिम्मेवारी पूरा गर्नु भनेको तेरा लागि एक प्रकारको तृष्णा मात्रै हो। यदि परमेश्‍वरले तेरो निवास तेरा आमाबुबाको धेरै नजिक हुने, र तँ तिनीहरूको छेउमा बस्न सक्ने बन्दोबस्त गर्नुभएको छ भने, आफ्ना आमाबुबाप्रति केही जिम्मेवारीहरू पूरा गर्नु र तिनीहरूप्रति छोराछोरीको धर्म पूरा गर्नु तैँले गर्नुपर्ने कुराहरू नै हुन्—यसमा आलोचना गर्न सकिने केही पनि छैन। तर यदि तँ आफ्ना आमाबुबाभन्दा फरक ठाउँमा छस्, र तँसँग आमाबुबाप्रति छोराछोरीको कर्तव्य पूरा गर्ने मौका वा सही परिस्थितिहरू छैनन् भने, तैँले यसलाई लाजमर्दो कुराको रूपमा लिनु पर्दैन। तैँले छोराछोरीको कर्तव्य पूरा गर्न नसक्नुको अर्थ तैँले आफ्ना आमाबुबालाई अन्याय गरेको छस् भन्‍ने होइन; तेरा परिस्थितिहरूले साथ नदिएको मात्र हो। सन्तानका रूपमा, तैँले तेरा आमाबुबा तेरा ऋणदाता होइनन् भन्‍ने कुरा बुझ्‍नुपर्छ। यदि तैँले आफ्ना आमाबुबाको दया प्रतिदान गर्नमा मात्रै ध्यान दिन्छस् भने, यो तैँले निर्वाह गर्नुपर्ने धेरै कर्तव्यहरूमा बाधक बन्नेछ। तैँले आफ्नो जीवनमा गर्नुपर्ने धेरै कुराहरू छन्, र तैँले निर्वाह गर्नुपर्ने यी कर्तव्यहरू एक सृजित प्राणीले गर्नुपर्ने, र सृष्टिकर्ताले तँलाई सुम्पनुभएका कामकुरा हुन्, र तैँले आफ्ना आमाबुबाको दया प्रतिदान गर्नुसँग तिनको कुनै सम्बन्ध छैन। आफ्‍ना आमाबुबाप्रति छोराछोरीको धर्म निभाउनु, तिनीहरूलाई प्रतिदान गर्नु, तिनीहरूको दया फर्काउनु—तेरो जीवनको मिसनसँग यी कुराहरूको कुनै सम्‍बन्ध छैन। तैँले आफ्ना आमाबुबाप्रति छोराछोरीको धर्म निभाउनु, तिनीहरूलाई प्रतिदान गर्नु, वा तिनीहरूप्रतिको आफ्नो कुनै पनि जिम्मेवारी पूरा गर्नु आवश्यक छैन भनेर पनि भन्‍न सकिन्छ। स्पष्ट रूपमा भन्दा, परिस्थितिहरूले साथ दिँदा तैँले यो काम अलिअलि गर्न र आफ्ना जिम्मेवारीहरू अलिअलि पूरा गर्न सक्छस्; परिस्थितिले साथ नदिँदा, तैँले जबरजस्ती त्यसो गर्नु आवश्यक छैन। यदि तैँले आफ्ना आमाबुबाप्रति छोराछोरीको धर्म निभाउनलाई आफ्नो जिम्मेवारी पूरा गर्न सक्दैनस् भने, यो भयानक गल्ती होइन, यो केही हदसम्म तेरो विवेक र नैतिक इन्साफको विरुद्ध जाने मात्र हो, र तँलाई केही मानिसहरूद्वारा निन्दा गरिनेछ—त्यति मात्रै हो। तर कम्तीमा पनि, यो सत्यताको विरुद्ध जाँदैन। यदि यो तेरो कर्तव्य निर्वाह गर्ने र परमेश्‍वरको इच्छा पछ्याउने खातिर हो भने, तँलाई परमेश्‍वरद्वारा समेत अनुमोदन गरिनेछ। त्यसकारण, आफ्ना आमाबुबाप्रति छोराछोरीको धर्म निभाउने सम्बन्धमा, जबसम्म तैँले सत्यता बुझ्छस् र मानिसहरूप्रति परमेश्‍वरका मागहरू बुझ्छस्, तेरा अवस्थाहरूले तँलाई आमाबुबाप्रति छोराछोरीको धर्म निभाउन नदिए पनि, तेरो विवेकले घोच्नेछैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरूबाट, मैले के बुझेँ भने हरेक व्यक्ति आफ्नो मिसन लिएर यो संसारमा आउँछ, र आमाबुबाप्रति आदर देखाउनु र उनीहरूको पालनपोषणको उपकार तिर्नुको व्यक्तिको मिसनसँग कुनै सरोकार हुँदैन। यदि हामी हाम्रा आमाबुबासँग बस्छौँ भने, आफ्नो क्षमताअनुसार उनीहरूको हेरचाह गर्नु र आदर-सम्मान गर्नु हाम्रो कर्तव्य हो। तर यदि परिस्थितिले अनुमति दिँदैन र हामी हाम्रा आमाबुबासँग बस्न सक्दैनौँ भने, उनीहरूको हेरचाह गर्न नसकेकोमा हामीले दोषी वा ऋणी महसुस गर्नु हुँदैन, र बरु हामीले आफ्नो कर्तव्यलाई प्राथमिकता दिनुपर्छ। मलाई सुसमाचार प्रचार गरेकाले प्रहरीले पक्राउ गरेको थियो, र अब मेरो प्रहरी रेकर्ड बनेको थियो। मैले मनमनै सोचेँ, “यदि म अहिले घर फर्केँ भने, त्यो त आफैँ जालमा पर्नु जस्तै हुनेछ। आमाको हेरचाह गर्ने कुरा त परै जाओस्, मेरो व्यक्तिगत सुरक्षा समेत खतरामा पर्न सक्छ।” यी परिस्थितिहरूलाई हेर्दा, म घर फर्कन सक्दिनथेँ, त्यसैले मैले आफ्नो मन शान्त पारेर आफ्नो कर्तव्य राम्ररी गर्नुपर्छ। यही नै सबैभन्दा महत्त्वपूर्ण कुरा हो। मेरी आमाको उमेर ढल्किँदै गएकाले, बिमारी र मृत्यु जीवनका स्वाभविक हिस्सा थिए। म उहाँको हेरचाह गर्न वा आदर-सम्मान गर्न असमर्थ थिएँ, र मलाई केही पछुतो लागे पनि, म परमेश्‍वरको सार्वभौमिकता र बन्दोबस्तहरूमा समर्पित हुन तयार थिएँ। परमेश्‍वरले सबैको भाग्य पहिले नै निर्धारण गरिसक्नुभएको छ, र जन्म, बुढेसकाल, बिमारी, र मृत्यु सबै परमेश्‍वरको हातमा छन्। मैले उहाँका लागि जतिसुकै चिन्ता र फिक्री गरे पनि, उहाँको साथमा बसेर हेरचाह गरे पनि, मैले मेरी आमाको भाग्य परिवर्तन गर्न सक्दिनथेँ। यी कुराहरू बुझेपछि, मैले परमेश्‍वरलाई प्रार्थना गरेँ, “हे परमेश्‍वर, मेरी आमाको बिमारी तपाईँको हातमा छ, र उहाँ बाँच्नुहुन्छ कि मर्नुहुन्छ त्यो तपाईँको हातमा छ। उहाँ कति वर्ष बाँच्नुहुन्छ त्यो पनि तपाईँले पहिले नै निर्धारण गरिसक्नुभएको छ, र म मेरी आमालाई तपाईँको हातमा सुम्पन तयार छु। परिणाम जे भए पनि, म तपाईँको योजनाबद्ध कार्य र बन्दोबस्तहरू स्विकार्न र त्यसप्रति समर्पित हुन तयार छु।” प्रार्थना गरेपछि, मेरो हृदयले धेरै सहज र स्वतन्त्र महसुस गर्‍यो, र मैले यस विषयमा अब चिन्ता गरिनँ। मैले आफ्नो मन शान्त पारेर आफ्नो कर्तव्य गर्न सकेँ। परमेश्‍वरलाई धन्यवाद!


३९. म किन आफ्नो कर्तव्य शान्तिले स्वीकार गर्न असमर्थ भएँ

मो रान, चीन

नोभेम्बर २९, २०२३ मा, मलाई लेखन-पठन कामको सुपरिवेक्षक चयन गरियो। यो खबर सुनेपछि म साह्रै विचलित भएँ। मैले आफूलाई रोक्न सकिनँ, किनभने म सुपरिवेक्षक हुँदाका यादहरू मेरो दिमागमा आइरहे। काममा विचलन र समस्याहरू देखा पर्दा, मसँग सहकार्य गर्ने सिस्टरले त्यसका कारणहरू खोज्न र समाधान गर्ने तरिकाहरू पत्ता लगाउन सक्रियता देखाउनुहुन्थ्यो, तर मैले भने कहिल्यै ती कुराहरूलाई सही तरिकाले सम्हाल्न सकिनँ। जब-जब समस्याहरू देखा पर्थे, तब मलाई लाग्थ्यो यो मेरो कमजोर क्षमता र कार्य सामर्थ्यको कमीले गर्दा भएको हो, तर मैले आइपरेका समस्याहरूमा भएका विचलन र कमजोरीहरूको कहिल्यै विश्लेषण गरिनँ, न त तिनलाई सुधार्ने र समाधान गर्नेबारे मनन गर्न कुनै प्रयास नै गरेँ। मलाई सधैँ मेरो कर्तव्यमा यति धेरै समस्याहरू देखा पर्नु एक प्रकारको लाजमर्दो कुरा हो भन्ने लाग्थ्यो, र म नकारात्मक स्थितिमा जिउन बाध्य भएँ र आफ्नो कर्तव्यबाट उम्कन चाहिरहेँ। अगुवाहरूले पनि मेरा समस्याहरू औँल्याउँदा, म झनै नकारात्मक बन्थेँ। लामो समयदेखि नकारात्मक हुने र सुस्त रहने स्थितिमा जिइरहेकीले, काममा धेरै समस्याहरू समयमै समाधान हुन सकेनन्, र मैले मेरा ब्रदर-सिस्टरहरूलाई वास्तविक मद्दत गर्न सकिनँ। अगुवाहरूले मेरो स्थितिबारे मसँग धेरै पटक सङ्गति गर्नुभयो, तर पनि म सुध्रिन सकिनँ, र अन्तमा, यसले काममा गम्भीर असर पाऱ्यो, र म बर्खास्त भएँ। मलाई बर्खास्त गरिए तापनि, एक प्रकारको राहत जस्तो महसुस भयो। तर अब उहाँहरू मलाई फेरि सुपरिवेक्षक बनाउन चाहनुहुन्थ्यो, के यसको अर्थ म पहिलेको जस्तै पीडादायी र लाजमर्दो तरिकाले जिइरहनुपर्नेछ भन्ने हुन्थेन र? म वास्तवमा फेरि सुपरिवेक्षक बन्न चाहन्नथेँ! यसबाहेक, मलाई आफूमा सुपरिवेक्षक बन्ने क्षमता नै छैन जस्तो लाग्थ्यो। मैले धेरै अगुवा, कामदार र सुपरिवेक्षकहरू राम्रो क्षमता, बलियो कार्य सामर्थ्य, र काममा उच्च दक्षता भएका मानिसहरू हुन् भन्ने देखेकी थिएँ, जबकि मलाई आफू कमजोर क्षमता र कम दक्षता भएकी व्यक्ति हुँ, र सुपरिवेक्षक बन्नका लागि पटक्कै योग्य छैन भन्ने लाग्थ्यो। यस बिन्दुमा, टोली सदस्यका रूपमा म आफ्नो कर्तव्यमा केही नतिजा देख्न सक्थेँ र थोरै अभिमान कायम राख्न सक्थेँ, तर सुपरिवेक्षक हुनुको अर्थ ठूलो कार्यभार लिनु र सबै पक्षहरूलाई ध्यानमा राख्नु थियो। मेरो सामान्य क्षमताले गर्दा, मैले जतिसुकै कोसिस गरे पनि, म यसलाई राम्रोसँग गर्न अझै सक्दिनँ, र अन्तमा, मलाई फेरि बर्खास्त गरिनेछ भन्ने लाग्थ्यो। त्यो अर्को नराम्रो पराजय हुनेथ्यो, र त्यसपछि मेरा ब्रदर-सिस्टरहरूले मलाई कसरी हेर्नुहोला? के उहाँहरूले म पूरै बेकम्मा छु भन्नुहोला? जब-जब मेरो मनमा यस्ता विचारहरू आउँथे, म त्यो कर्तव्य अस्वीकार गर्न चाहन्थेँ, तर मलाई आफ्नो कर्तव्य अस्वीकार गरेर, म परमेश्‍वरलाई निराश तुल्याउनेछु भन्ने पनि लाग्थ्यो। विशेष गरी, अहिले लेखन-पठनको कामका लागि एक जना मात्र सुपरिवेक्षक भएकाले, र कार्यभार एक जना व्यक्तिले मात्रै सबै कुरा सम्हाल्न नसक्ने गरी धेरै ठुलो भएकाले, अगुवाले काममा असर परिसकेको छ भन्नुभयो। मैले धेरै वर्षदेखि लेखन-पठनका कर्तव्यहरूमा तालिम लिएकीले र पहिले सुपरिवेक्षक भइसकेकीले, म विभिन्न कामसँग केही हदसम्म परिचित थिएँ, त्यसैले यदि मैले यस समयमा यो कर्तव्य स्वीकार गरिनँ भने, म साँच्चै परमेश्‍वरको घरको सदस्य कहलिन योग्य हुने थिइनँ। तर यदि मैले यसमा सहमति जनाएँ र त्यसपछि कामलाई काँध हाल्न सकिनँ भने, के मेरो अभिमान र हैसियत खत्तम हुनेछैन र? यी कुराहरू सोच्दा मलाई निकै दबिएको र पीडा महसुस हुन्थ्यो, र म धर्मसङ्कटमा परेको महसुस गरेँ। मैले आफ्नो साँचो स्थिति परमेश्‍वरसामु पोखेँ, “हे परमेश्‍वर, आज सुपरिवेक्षकको यो कर्तव्य मकहाँ आएको छ, र मलाई थाहा छ यो तपाईँको उत्थान र अनुग्रह हो, तर मलाई आफूमा सुपरिवेक्षक बन्ने क्षमताको कमी छ भन्ने लागिरहन्छ, र मलाई फेरि सुपरिवेक्षक बनेपछि, म सबै प्रकारका समस्याहरूमा पर्नेछु र फेरि पनि हैसियत र अभिमानमा फस्नेछु, र आफूलाई त्यसबाट निकाल्न सक्नेछैन भन्ने कुराको धेरै डर छ। हे परमेश्‍वर, बिन्ती मलाई आस्था र समर्पित हुने सङ्कल्प दिनुहोस्।”

पछि, म भारी हृदय लिएर भेलामा गएँ। अगुवाले मेरो स्थिति थाहा पाएर मलाई परमेश्‍वरका वचनहरूको एउटा खण्ड खोजिदिनुभयो: “परमेश्‍वरले मानिसहरूका लागि वातावरणहरू खडा गर्नुको उद्देश्य, एकातिर, तिनीहरूलाई धेरै दृष्टिकोणबाट विभिन्‍न कुरा अनुभव गर्न, तीबाट पाठहरू सिक्न, र परमेश्‍वरका वचनहरूका विभिन्‍न सत्यता वास्तविकतामा प्रवेश गर्न सक्षम तुल्याउनु हो, अनि यसरी तिनीहरूका अनुभवहरूलाई समृद्ध तुल्याउनु, र तिनीहरूलाई परमेश्‍वर, आफू, वातावरणहरू, र मानवजातिबारे अझ बृहत् बुझाइ प्राप्त गर्न मद्दत गर्नु हो। अर्कोतिर, मानिसहरूका लागि केही विशेष वातावरण खडा गरेर र केही विशेष पाठ प्रबन्ध गरेर, परमेश्‍वर तिनीहरूले आफ्नै धारणा र कल्पनाहरूमा जिउनुको सट्टा, उहाँसँग सामान्य सम्बन्ध कायम राखून् र उहाँसामु अझ धेरै पटक आऊन् भन्‍ने अभिप्राय राख्‍नुहुन्छ। यदि मानिसहरू आफू परमेश्‍वरमा विश्‍वास गर्छु भनेर भन्छन्, तर तिनीहरूले गर्ने कुराको परमेश्‍वर वा सत्यतासँग कुनै सम्बन्ध छैन भने, त्यसले समस्या निम्त्याउँछ। त्यसकारण, परमेश्‍वरद्वारा खडा गरिएका वातावरणहरूमा, मानिसहरूलाई वास्तवमा परमेश्‍वर स्वयम्‌द्वारा नै अत्यन्तै निष्क्रिय र बलपूर्वक उहाँसामु ल्याइन्छ। यसले परमेश्‍वरका श्रमसाध्य अभिप्रायहरू देखाउँछ। तँमा कुनै कुराबारे जति धेरै बुझाइको कमी हुन्छ, तैँले परमेश्‍वरको डर मान्‍ने, भक्त हृदय त्यति नै धेरै राख्नुपर्छ, र परमेश्‍वरका अभिप्रायहरू र सत्यता खोज्नका लागि बारम्बार परमेश्‍वरसामु आउनुपर्छ। तैँले नबुझ्ने कारणले नै तँलाई परमेश्‍वरको अन्तर्दृष्टि र मार्गदर्शनको आवश्यकता पर्छ। तैँले नबुझ्ने कुराहरूमा नै तैँले परमेश्‍वरलाई आफूमा अझ धेरै काम गर्न दिन आवश्यक छ। यसले परमेश्‍वरका श्रमसाध्य अभिप्रायहरू देखाउँछ। तँ जति धेरै पटक परमेश्‍वरसामु आउँछस्, तेरो हृदय परमेश्‍वरको त्यति नै नजिक हुनेछ। अनि तेरो हृदय परमेश्‍वरको जति नजिक हुन्छ, तँसँग त्यसमा त्यति नै धेरै परमेश्‍वर हुनुहुनेछ भन्ने कुरा साँचो होइन र? कुनै व्यक्तिको हृदयमा जति धेरै परमेश्‍वर हुनुहुन्छ, उसका पछ्याइ र उसले हिँड्ने मार्ग उहाँका अभिप्रायहरूसँग त्यति नै धेरै मिल्छ, र उसको भित्री अवस्था त्यति नै राम्रो बन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनहरू एकदमै स्पष्ट छन्। परमेश्‍वरले जस्तोसुकै परिस्थिति खडा गर्नुभए पनि, ती सबै हामीले पाठ सिक्न र सत्यता प्राप्त गर्न सकौँ भनेर नै हो। पहिले सुपरिवेक्षक हुँदाको समयबारे फर्केर सोच्दा, मेरो कर्तव्यमा धेरै विचलन र कमजोरीहरू प्रकट भएकाले, र मेरो अभिमान सन्तुष्ट नहुँदा, म प्रायः नकारात्मक बन्थेँ। मैले आफ्नो भ्रष्ट स्वभाव समाधान गर्न कहिल्यै सत्यता खोजिनँ। मैले सोच्ने भनेको मेरा ब्रदर-सिस्टरहरूले मेरो बारेमा के सोच्नुहोला, र उहाँहरूले मलाई हेयको नजरले हेर्नुहोला कि भन्ने मात्र थियो। म आफ्नो कर्तव्यबाट भागिरहन चाहेँ, र म नकारात्मक भएँ र सुस्त बनेँ, कुनै वास्तविक काम गरिनँ। अन्तमा, काममा ढिलाइ भयो, र मेरो जीवनमा कुनै वृद्धि भएन। यो सबै मैले लामो समयसम्म सत्यता नखोज्नुको परिणाम थियो। पहिले सुपरिवेक्षक नहुँदाको समयबारे फर्केर सोच्दा, मलाई लाग्थ्यो म सबै पक्षमा राम्रो गरिरहेकी छु, र ममा आफूबारे वास्तविक बुझाइ छैन। सुपरिवेक्षक बनेदेखि, मेरो कर्तव्यमा धेरै विचलन र समस्याहरू खुलासा भएका थिए, र मलाई धेरै पटक काँटछाँट गरियो। यी सबैले मलाई आफ्ना भ्रष्टता र कमीहरूमाथि चिन्तन गर्न, र सत्यता खोज्न परमेश्‍वरसामु आउन बाध्य पार्‍यो। यदि मैले आफ्ना कमीकमजोरीहरूको सामना गर्न, परमेश्‍वरलाई अझ धेरै प्रार्थना गर्न, र सत्यता सिद्धान्तहरू खोज्न सकेकी भए, मैले सबै पक्षहरूमा पाठ सिक्न सक्ने थिएँ। यो परमेश्‍वरको अनुग्रह थियो। तर मैले कृतज्ञ हुन जानिनँ; मैले सधैँ आफ्नो कर्तव्य पन्छाउन चाहेँ र म गैरजिम्मेवार थिएँ। बर्खास्त भएपछि पनि, मैले अलिकति पनि अपराधबोध वा पछुतो महसुस गरिनँ। बरु, मैले यसलाई एक प्रकारको राहतका रूपमा सोचेँ। मैले परमेश्‍वरलाई साँच्चै निराश बनाएकी थिएँ! तैपनि परमेश्‍वरले मलाई अस्वीकार गर्नुभएन, बरु मलाई तालिमको अर्को अवसर दिनुभयो, उहाँ मैले आफूलाई सत्यताले अझ सुसज्जित गरूँ र जीवनमा अझ छिटो बढूँ भन्ने चाहनुहुन्थ्यो। तर म भावशून्य र मन्दबुद्धिको थिएँ, र मैले परमेश्‍वरको अभिप्राय बुझिनँ। मलाई आफ्ना कमीहरू फेरि खुलासा होलान् र अरूले मलाई हेयको नजरले हेर्लान् भन्ने चिन्ता थियो, त्यसैले मैले सुपरिवेक्षकका रूपमा आफ्नो कर्तव्य निर्वाह गर्न चाहिनँ। मैले साँच्चै परमेश्‍वरको श्रमसाध्य अभिप्रायलाई निराश पारेकी थिएँ। यी कुराहरूको बुझाइले मलाई परमेश्‍वरप्रति केही हदसम्म दोषी र ऋणी महसुस गरायो।

मैले परमेश्‍वरको अभिप्रायलाई अलि बढी बुझ्न थालेँ र सुपरिवेक्षक हुनुको कर्तव्य स्वीकार गरेँ। तर मैले अझै पनि फिक्री गर्न र चिन्तित हुन छाडिनँ। मलाई म आफ्नो कर्तव्य राम्रोसँग पूरा गर्न सक्दिनँ, हरप्रकारले मेरो बेइज्जत हुनेछ, र पछिल्लो पटक जस्तै बर्खास्त हुनेछु भन्ने डर थियो। एक दिन, मैले परमेश्‍वरका वचनहरूको एउटा खण्ड पढेँ, जसले मलाई निकै प्रभावित गर्‍यो। परमेश्‍वर भन्‍नुहुन्छ: “तेरो क्षमता बलियो भए पनि वा कमजोर भए पनि, र तैँले सत्यता बुझे पनि वा नबुझे पनि, जे भए पनि, तँमा यस्तो मनोवृत्ति हुनैपर्छ: ‘यो काम मलाई दिइएको हुनाले, मैले यसलाई गम्‍भीरतासाथ लिनैपर्छ; मैले यसलाई मेरो चासोको विषय बनाउनुपर्छ, र यसलाई राम्ररी पूरा गर्न आफ्‍नो सारा हृदय र शक्ति प्रयोग गर्नैपर्छ। मैले यसलाई पूर्ण रूपमा राम्ररी गर्न सक्छु कि सक्दिनँ भन्‍नेबारे ग्यारेन्टी दिन नसके पनि, मेरो मनोवृत्ति भनेको यसलाई आफूले सकेजति राम्ररी निर्वाह गर्ने हो, र म यसबारे अवश्य नै झाराटारुवा हुनेछैनँ। यदि काममा कुनै समस्या उत्पन्‍न भयो भने, मैले जिम्‍मेवारी लिनुपर्छ, र यसबाट पाठ सिकेको सुनिश्‍चित गरेर आफ्‍नो कर्तव्य राम्ररी पूरा गर्नुपर्छ।’ यो सही मनोवृत्ति हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वरका वचनहरूको यो खण्ड पढेपछि, म धेरै प्रभावित भएँ। मसँग परमेश्‍वरका मागहरू धेरै छैनन्। उहाँ मसँग मेरो क्षमता र सामर्थ्यभन्दा बाहिरको कुनै ठूलो काम लिन माग गर्नुहुन्न, र उहाँ केवल मसँग एउटा सच्चा हृदय होस् र मैले आफ्नो कर्तव्य राम्रोसँग पूरा गर्न सक्दो प्रयास गरूँ भन्ने माग गर्नुहुन्छ। परमेश्‍वरलाई सन्तुष्ट पार्न यति नै पर्याप्त छ। मैले अझै पनि सुपरिवेक्षकको कर्तव्य वहन गर्न सक्छु भन्ने ग्यारेन्टी गर्ने हिम्मत नगरेकी भए तापनि, मैले कम्तीमा आफ्नो कर्तव्य राम्रोसँग पूरा गर्न सक्दो प्रयास गर्ने मनोवृत्ति राख्नुपर्थ्यो। यो मेरो पहुँचभित्र थियो। मलाई के महसुस भयो भने मैले पहिले आफ्नो कर्तव्य राम्ररी निर्वाह गर्न असफल हुनु मेरो क्षमताको कमीले होइन रहेछ, बरु म आफैबारे फैसला गर्ने स्थितिमा जिइरहनु, र निरन्तर पछि हट्न चाहनुले रहेछ। ममा आफ्नो कर्तव्यप्रति बोझको कुनै बोध थिएन, र समस्याहरू देखा पर्दा, त्यसबारे चिन्तन गर्न म तुरुन्तै परमेश्‍वरसामु आउँदिनथेँ, र म यी विचलन र समस्याहरू किन देखा परे भनेर विश्लेषण गर्दिनथेँ, न त तिनलाई समाधान गर्न सत्यता कसरी खोज्ने भनेर मनन नै गर्थेँ। दिनदिनै मैले सोच्ने भनेको मेरो आफ्नो अभिमान र हैसियत मात्र थियो। यस्तो मनोवृत्तिले, मैले कसरी आफ्नो कर्तव्य राम्रोसँग पूरा गर्न सक्थेँ र? यो बुझेपछि, मैले मेरो अहमता, अभिमान र हैसियतप्रतिको चिन्ता नै मेरो कर्तव्यमा सबैभन्दा ठूला बाधाहरू हुन् भन्ने देखेँ।

पछि, मैले आफ्नो समस्याबारे चिन्तन गर्न थालेँ, “जब-जब अभिमान र हैसियतको कुरा आउँछ, तब म किन गलत स्थितिमा डुब्न पुगिहाल्छु?” मैले परमेश्‍वरका वचनहरू पढेँ: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य साधारण मानिसको भन्दा धेरै परको हदसम्म जान्छ र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको वातावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब ख्रीष्टविरोधीहरूले गर्ने हरेक कुरामा तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूका लागि प्रतिष्ठा र हैसियत नै तिनीहरूको जीवन हो र तिनीहरूले जीवनभर पछ्याउने लक्ष्य हो। आफूले गर्ने सबै कुराहरूमा तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले सुरुमा सोच्ने कुरा यही हो, जुन तिनीहरूमा ख्रीष्टविरोधीहरूको स्वभाव र सार छ भन्‍ने कुराको पर्याप्त प्रमाण हो—र यसैकारण तिनीहरू कुराहरूलाई यसरी विचार गर्छन्। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन् र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको मनोवृत्ति होइन। त्यसो भए तिनीहरूको मनोवृत्ति के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक अवस्था र तिनीहरूले दैनिक रूपमा पछ्याइरहेका कुरासँग जोडिएको हुन्छ। ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले ख्याति र हैसियतको पछ्याइलाई छोड्न सक्दैनन्। तैँले तिनीहरूलाई जुनसुकै समूहका मानिसमाझ राखे पनि तिनीहरूले ख्याति र हैसियतबारे मात्रै सोच्न सक्छन्। ख्रीष्टविरोधीहरूले परमेश्‍वरमा विश्‍वास गर्ने भए पनि, तिनीहरू आफ्नो ख्याति र हैसियतको पछ्याइलाई परमेश्‍वरमाथिको विश्‍वास बराबर मान्छन् र यी दुइटा कुरालाई समान स्तरमा राख्छन्। भन्‍नुको मतलब, परमेश्‍वरमा विश्‍वास गर्ने मार्गमा हिँड्दा, तिनीहरूले आफ्नै प्रतिष्ठा र हैसियत पनि पछ्याउँछन्। के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथि विश्‍वास गर्दा सत्यताको पछ्याइ भनेको ख्याति र हैसियतको पछ्याइ हो, अनि ख्याति र हैसियतको पछ्याइ भनेको सत्यताको पछ्याइ पनि हो—ख्याति र हैसियत प्राप्त गर्नु भनेको सत्यता र जीवन प्राप्त गर्नु हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूबाट मैले के देखेँ भने ख्रीष्टविरोधीहरूले प्रतिष्ठा र हैसियतलाई आफ्नो जीवन नै ठान्छन्, र आफ्नो जीवनभरि पछ्याउने लक्ष्यका रूपमा लिन्छन्। उनीहरूले जे गरे पनि वा भने पनि, उनीहरूले विचार गर्ने भनेको आफ्नो प्रतिष्ठा र हैसियत मात्र हो। यो नै ख्रीष्टविरोधीको सार हो। फर्केर सोच्दा, मैले सानैदेखि प्रतिष्ठा र हैसियतको बलियो चाहना राखेकी थिएँ, र म सधैँ “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” जस्ता शैतानी विषहरूअनुसार जिएकी थिएँ। अरूले मलाई कसरी हेर्छन् भन्ने कुरामा म गहिरो चासो राख्थेँ। म चौथो कक्षामा हुँदा, मेरा शिक्षकले मलाई गणित ओलम्पियाडमा भाग लिन छान्नुभयो। तर मैले अरू विद्यार्थीहरूजत्तिकै उच्च अङ्क ल्याउन सकिनँ, र मलाई निकै लाजमर्दो भयो। त्यसपछि, मैले एउटा बहाना बनाएँ र स्कुल छोडिदिएँ। मेरा शिक्षकले मेरा ग्रेडहरू वास्तवमा त्यति खराब छैनन् भन्ने देख्नुभयो र मैले स्कुल छोड्नु दुःखको कुरा हो भन्ने सोच्नुभयो, त्यसैले उहाँ मलाई मनाउन विशेष गरी मेरो घरमा आउनुभयो। त्यसपछि मात्र म स्कुल फर्किएँ। सातौँ कक्षामा, एक पटक, मैले शिक्षकको एउटा प्रश्नको गलत जवाफ दिएँ, र पूरै कक्षा हाँसोले गुञ्जियो। मैले एकदमै अपमानित महसुस गरेँ र फेरि कहिल्यै स्कुल गइनँ। परमेश्‍वरलाई भेट्टाएपछि, म अझै नि उस्तै थिएँ। मेरो प्रतिष्ठा र हैसियतको चाहना पूरा नभएकाले, म नकारात्मक स्थितिमा जिएँ र आफ्नो कर्तव्य त्याग्न चाहेँ। पहिले सुपरिवेक्षक हुँदा, मेरा धेरै कमजोरी खुलासा भए, र मलाई एकदमै लाजमर्दो भयो, त्यसैले म बारम्बार आफ्नो कर्तव्यबाट भाग्न चाहेँ र समाधान गर्न सकिने समस्याहरू समाधान गर्न कुनै प्रयास गरिनँ। म आफ्नो कर्तव्यमा सुस्त भएँ र नकारात्मक थिएँ, र अन्तमा, मैले मण्डलीको काममा ढिलाइ गरेँ र बर्खास्त भएँ। यस पटक, म सुपरिवेक्षक बन्न नचाहनुको कारण पनि वास्तविक काम गर्न नसकेर फेरि बर्खास्त हुनेछु भन्ने डर नै थियो, र मेरो अभिमानले फेरि अर्को चोट सहनुपर्नेछ भनेर म डराएँ। अरूले हेयको नजरले नहेरून् भनेर, मैले यो कर्तव्य अस्वीकार गरिरहन चाहेँ। म मण्डलीको कामबारे अलिकति पनि नसोची, निरन्तर आफ्नो प्रतिष्ठा र हैसियतबारे विचार गरिरहेकी थिएँ। म साँच्चै स्वार्थी, नीच, र मानवताविहीन थिएँ! मानवता भएको व्यक्तिले, कर्तव्यको सामना गर्दा, यो कर्तव्यले उसलाई प्रतिष्ठा दिलाउन सक्छ कि सक्दैन वा उसले कस्ता कठिनाइहरूको सामना गर्नुपर्छ भन्ने कुराको वास्ता गर्दैन। जबसम्म यो मण्डलीको कामले माग गर्ने कुरा हुन्छ, ऊ परमेश्‍वरमा भर पर्नेछ र आफ्नो भूमिका निर्वाह गर्न सक्दो प्रयास गर्नेछ। तर म सधैँ प्रतिष्ठा र हैसियतको चिन्तामा डुबिरहेँ, र मेरो कर्तव्यमा केही बाधा वा असफलताहरू सामना गर्ने बित्तिकै, म दिक्दारीको स्थितिमा डुब्थेँ। मैले सधैँ आफ्नो कर्तव्यलाई अस्वीकार गर्न र पन्छाउन चाहेँ। यसो गरेर, के म परमेश्‍वरको विरोध गरिरहेकी थिइनँ र? मैले देखेँ, हैसियत र ख्यातिको पछ्याइले मलाई परमेश्‍वरको प्रतिरोध गर्न र उहाँको स्वभावलाई चिढ्याउनतर्फ मात्र डोऱ्याउनेछ, र यसरी, म ख्रीष्टविरोधीको मार्गमा हिँडिरहेकी छु। यदि मैले प्रतिष्ठा र हैसियत पछ्याइरहेँ भने, मैले कहिल्यै आफ्नो कर्तव्य राम्रोसँग पूरा गर्न सक्नेछैन, र म केवल परमेश्‍वरद्वारा घृणा गरिनेछु र हटाइनेछु। यो सबै बुझेपछि, मैले परमेश्‍वरलाई प्रार्थना गरेँ, “हे परमेश्‍वर, मेरो हृदय हैसियत र ख्यातिले अति नै भरिएको छ। म उप्रान्त तपाईँविरुद्ध विद्रोह गर्न चाहन्नँ। मेरो क्षमता जस्तोसुकै भए पनि, म आफ्नो कर्तव्य राम्रोसँग पूरा गर्न सक्दो प्रयास गर्न इच्छुक छु, ताकि तपाईँको हृदयले सान्त्वना पाओस्।”

मेरो खोजीमा, मैले के पत्ता लगाएँ भने मैले सधैँ एउटा गलत धारणा पालेकी रहेछु। मलाई लाग्थ्यो सुपरिवेक्षक हुनका लागि, व्यक्तिमा राम्रो क्षमता हुनुपर्छ र उसले कुशलतापूर्वक काम गर्नुपर्छ; नत्र, ऊ सुपरिवेक्षक हुन योग्य हुँदैन। तर मैले कहिल्यै मेरो यो धारणा वास्तवमा सही छ कि छैन भनेर खोजिनँ। पछि, मैले परमेश्‍वरका वचनहरू पढेँ: “त्यसलाई परमेश्‍वरका घरको समग्र कामको दृष्टिकोणबाट हेर्दा, अवश्य पनि, यदि राम्रो क्षमता भएका मानिसहरू अझ धेरै भएका भए, मण्डलीको काम वास्तवमै सजिलो हुनेथियो। तर, एउटा आधार हुन्छ: परमेश्‍वरका घरमा, परमेश्‍वर आफ्नै काम गरिरहनुभएको हुन्छ, र मानिसहरूले निर्णायक भूमिका खेल्दैनन्। त्यसकारण, मानिसहरूको क्षमता राम्रो, औसत, वा कमजोर छ भन्‍ने कुराले परमेश्‍वरको कामका नतिजाहरू निर्धारण गर्दैन। हासिल गर्नुपर्ने अन्तिम नतिजाहरू परमेश्‍वरले पूरा गर्नुहुन्छ। सबथोकको अगुवाइ परमेश्‍वरले नै गर्नुहुन्छ; सबथोक पवित्र आत्माको काम हो” (वचन, खण्ड ७। सत्यताको पछ्याइबारे। सत्यता कसरी पछ्याउने (७))। “तेरो क्षमता उच्च भए पनि वा न्यून भए पनि र तँसँग जति नै धेरै प्रतिभा भए पनि, यदि तेरा भ्रष्ट स्वभाव समाधान भएनन् भने, तँलाई जुनसुकै पदमा राखिए पनि, तँ प्रयोग गर्न लायक हुनेछैनस्। यसको विपरीत, यदि तेरो क्षमता र सक्षमता सीमित छन्, तर तैँले तेरो कामको दायराभित्र तैँले बुझ्नुपर्ने र बोध गर्नुपर्ने सत्यता सिद्धान्तहरू लगायत विभिन्‍न सत्यता सिद्धान्तहरू बुझेको छस्, र तेरा भ्रष्ट स्वभाव समाधान भएका छन् भने, तँ प्रयोग गर्न लायक व्यक्ति हुनेछस्” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। “व्यक्तिले आफ्नो कर्तव्य राम्रोसँग निर्वाह गर्न सक्छ कि सक्दैन भन्ने कुरा उसको क्षमतामा मात्र निर्भर हुँदैन, बरु मुख्यतया उसले आफ्नो कर्तव्य निर्वाह गर्दाको मनोवृत्ति, उसको चरित्र, उसको मानवता असल छ कि खराब छ र ऊ सत्यता स्वीकार गर्न सक्छ कि सक्दैन भन्‍ने कुरामा निर्भर हुन्छ। यी नै मूल मुद्दाहरू हुन्। तेरो हृदय आफ्ना कर्तव्यमा छ कि छैन, तँ त्यसमा आफ्नो सारा हृदय लगाइरहेको छस् कि छैनस् र पूर्ण हृदयले व्यवहार गरिरहेको छस् कि छैनस्, तँमा आफ्नो कर्तव्यप्रति गम्भीर र कर्तव्यनिष्ठ मनोवृत्ति छ कि छैन, तँ सावधान र लगनशील छस् कि छैनस्: परमेश्‍वरले हेर्ने चीजहरू यिनै हुन्, परमेश्‍वरले हरेक व्यक्तिलाई छानबीन गर्नुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वरका वचनहरूले मलाई के महसुस गराए भने मेरो धारणा सत्यतासँग पटक्कै मिल्दैन, परमेश्‍वरको घरमा कुनै पनि काम परमेश्‍वर आफैले गर्नुहुन्छ, र व्यक्तिको क्षमताले सबै कुरा निर्धारण गर्दैन। हामी आफ्नो कर्तव्य राम्रोसँग पूरा गर्न सक्छौँ कि सक्दैनौँ भन्ने कुरा मुख्यतया कर्तव्यप्रतिको हाम्रो मनोवृत्तिमा, हामीसँग लगनशील र जिम्मेवार हृदय छ कि छैन भन्नेमा, र हामी सत्यता सिद्धान्तहरूअनुसार काम गर्न सक्छौँ कि सक्दैनौँ भन्नेमा निर्भर हुन्छ। यदि कुनै व्यक्तिसँग प्रतिभा र क्षमता छ, तर उसको कर्तव्यप्रति बोझ वा जिम्मेवारीको बोध नै छैन, र ब्रदर-सिस्टरहरूले उसका समस्या औँल्याउँदा, ऊ त्यसलाई स्विकार्न इन्कार गर्छ र त्यसमाथि चिन्तन वा त्यसको विश्लेषण गर्दैन भने, तब उसमा प्रतिभा र क्षमता नै भए पनि, उसले आफ्नो कर्तव्य राम्रोसँग पूरा गर्न सक्दैन, र परमेश्‍वरले उसलाई आशिष् वा मार्गदर्शन दिनुहुन्न। यसको विपरीत, यदि कुनै व्यक्तिको औसत क्षमता छ तर उसको हृदय सही ठाउँमा छ, र उसले आफ्नो कर्तव्य लगनशीलता र जिम्मेवारीपूर्वक पूरा गर्छ, र ब्रदर-सिस्टरहरूले उसका विचलन र कमजोरीहरू औँल्याउँदा, उसले ती कुरालाई स्विकार्न र सुधार्न सक्छ भने, उसले अझै पनि आफ्नो कर्तव्यमा केही नतिजाहरू हासिल गर्न सक्छ। मैले एक पटक चिनेकी एक सिस्टरबारे सोचेँ। उनको क्षमता औसत थियो, तर अगुवा चुनिएपछि, उनले आफ्नो कर्तव्यमा बोझको बोध राखिन्, आफ्नो काम लगनशील र व्यावहारिक भएर गरिन्, र आफ्नो कर्तव्यमा अपेक्षाकृत राम्रा नतिजाहरू हासिल गरिन्, र पछि, उनलाई अझ ठूलो काम लिनका लागि बढुवा गरियो। पहिले मसँग सहकार्य गर्ने अर्की एउटा सिस्टर पनि थिइन्, जसको क्षमता राम्रो थियो, तर अगुवाले उनको काममा समस्या र विचलनहरू औँल्याउँदा, उनले तिनलाई स्विकार्न इन्कार मात्र गरिनन्, उल्टै तर्क समेत गरिन् र समर्पित हुन इन्कारिन्। फलस्वरूप, उनले पवित्र आत्माको काम गुमाइन्, कुनै पनि समस्याहरू छर्लङ्ग देख्न सकिनन्, र आफ्नो कर्तव्यमा कुनै नतिजा हासिल गरिनन्, र अन्ततः, उनी बर्खास्त भइन्। यी तथ्यहरूबाट, मैले के देखेँ भने कसैले आफ्नो कर्तव्य राम्रोसँग पूरा गर्न सक्छ कि सक्दैन भन्ने कुरा निर्णायक रूपमा उसको क्षमताले निर्धारण गर्दैन, बरु मुख्य कुरा उसले सत्यता स्विकार्न सक्छ कि सक्दैन भन्ने कुरा, र उसको कर्तव्यप्रतिको मनोवृत्तिमा निर्भर गर्दछ।

पछि मैले परमेश्‍वरका वचनहरूका थप दुई खण्ड पढेँ, जुन मेरा लागि निकै उपयोगी थिए। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले तँलाई दिनुभएका क्षमता, वरदान, र प्रतिभाहरू पहिले नै पर्याप्त छन्—यति मात्र हो कि तँ सन्तुष्ट छैनस्, तँ आफ्नो कर्तव्यमा अर्पित हुँदैनस्, तँलाई आफ्नो स्थान कहिल्यै थाहा हुँदैन, सधैँ उच्च सुनिने कुराहरू फलाक्न र धाक लगाउन चाहन्छस्, जसले गर्दा अन्ततः तैँले आफ्नो कर्तव्य अस्तव्यस्त बनाउँछस्। तैँले परमेश्‍वरले तँलाई दिनुभएका क्षमता, वरदान, र प्रतिभालाई उपयोग गरेको छैनस्, तैँले पूर्ण प्रयास गरेको छैनस्, र तैँले कुनै नतिजा हासिल गरेको छैनस्। तँ निकै व्यस्त भए पनि, परमेश्‍वरले तँ स्वाङ्गे जस्तै छस् भनेर भन्‍नुहुन्छ, जो आफ्नो स्थान जानेको र आफ्नो उचित कार्यमा केन्द्रित व्यक्ति होइन। परमेश्‍वरले त्यस्ता मानिसहरूलाई मन पराउनुहुन्न। त्यसकारण, तेरा योजना र उद्देश्यहरू जेसुकै भए पनि, यदि तँ परमेश्‍वरले तँलाई दिनुभएका अन्तर्निहित क्षमता, वरदान, प्रतिभा, सक्षमता, र अरू अवस्थाहरूका आधारमा, परमेश्‍वरले माग गर्नुहुने सिद्धान्तहरू अनुसार अन्ततः आफ्नो सारा हृदय, सारा मन, र सारा सामर्थ्यले कर्तव्य पूरा गर्दैनस् भने, परमेश्‍वरले तैँले के गरेको छस् भन्‍ने कुरा याद गर्नुहुनेछैन, र तैँले आफ्नो कर्तव्य पूरा गरिरहेको हुनेछैनस्, बरु, तैँले त दुष्कर्म गरिरहेको हुनेछस्” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। “सुरुमा, परमेश्‍वरले तँलाई दिनुभएका अन्तर्निहित र विद्यमान वरदान, क्षमता, र सबल पक्षहरू, साथै तैँले प्राप्त गर्न र हासिल गर्न सक्‍ने प्राविधिक वा पेसागत सीपहरूलाई पूर्ण रूपमा उपयोग गर्, र कुनै कसर बाँकी नराख्। यदि तँ यी सबै कामकुराहरूका हिसाबमा परमेश्‍वरलाई सन्तुष्ट पार्न पुगेको छस् र तँलाई अझै पनि अझै ठूला उचाइहरूमा पुग्‍न सक्छु भन्‍ने लाग्छ भने, आफ्नो क्षमताले हासिल गर्न सक्‍ने कुराको दायराभित्र, तैँले कुन-कुन प्राविधिक वा पेसागत सीपहरूमा सुधार गर्न वा फड्को मार्न सक्छस् हेर्। तैँले आफ्नो क्षमताले हासिल गर्न सक्‍ने कुराका आधारमा सिकिरहन र सुधार भइरहन सक्छस्। … यदि तँ आफ्नो सारा हृदय, सारा शक्ति, र सारा मनले, अनि आफ्नो क्षमताले सके जति, आफ्नो कर्तव्य पूरा गर्न सक्छस्, र तँसँग निष्कपट हृदय छ भने, तँ परमेश्‍वरको अघि सुन जस्तै बहुमूल्य हुन्छस्। यदि तँ आफ्नो कर्तव्य पूरा गर्दा मूल्य चुकाउन सक्दैनस् र तँमा बफादारीको कमी छ भने, तेरा जन्मजात अवस्थाहरू औसत व्यक्तिको भन्दा असल भए पनि, तँ परमेश्‍वरको अघि बहुमूल्य छैनस्, तँ एउटा बालुवाको कणको मूल्य जति समेत छैनस्” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूले मलाई के बुझाए भने व्यक्तिको क्षमता जस्तोसुकै भए पनि, जबसम्म उसले आफूले गर्न सक्ने दायराभित्र रही, आफ्नो सारा शक्ति र मनले आफ्नो कर्तव्य पूरा गर्छ, र ऊसँग एक निष्कपट हृदय हुन्छ, त्यस्तो व्यक्ति परमेश्‍वरको नजरमा सुनभन्दा बहुमूल्य हुन्छ। परमेश्‍वरले मलाई दिएको क्षमता वास्तवमा पर्याप्त थियो, र म लेखन-पठनको कामसम्बन्धी केही सिद्धान्त पनि बुझ्न सक्थेँ, र सामान्यतया, कामको अनुगमन गर्दा मसँग कुनै मार्ग नै नभएको जस्तो थिएन। समस्या के थियो भने मैले कहिल्यै आफ्ना कमजोरीहरूलाई सही तरिकाले लिन नै सकेकी थिइनँ, मैले सधैँ आफूलाई राम्रो क्षमता र प्रतिभा भएकाहरूसँग तुलना गरेकी थिएँ, र मैले आफ्नो कर्तव्य कसरी राम्रोसँग पूरा गर्ने भन्नेमा आफ्नो हृदय कहिल्यै केन्द्रित गरेकी थिइनँ। अब म फेरि सुपरिवेक्षकको कर्तव्य निर्वाह गरिरहेकी हुनाले, मैले यस कर्तव्यलाई अत्यन्तै कदर गर्ने र आफ्नो सम्पूर्ण हृदय र मनले निर्वाह गर्ने प्रण गरेँ। म यसलाई उप्रान्त नकारात्मक रूपमा लिन सक्दिथेँ।

मेरो मनोवृत्ति परिवर्तन भएपछि, अर्को पटक मैले आफ्नो कर्तव्य निर्वाह गर्दा, मैले परमेश्‍वरसँग उहाँको सामु मेरो हृदयलाई शान्त राखिदिनुहोस् भनी प्रार्थना गरेँ। प्रवचनहरूलाई ध्यानपूर्वक समीक्षा गर्दा, मैले केही समस्याहरू पत्ता लगाउन सकेँ, र मेरा ब्रदर-सिस्टरहरूसँगै व्यावसायिक सीपहरू अध्ययन गर्दा मैले केही लाभहरू प्राप्त गर्न सकेँ। जब काममा मेरा धेरै कमजोरीहरू खुलासा गर्ने गरी विचलन र समस्याहरू देखा पर्थे, म अझै पनि लज्जित र केही हदसम्म नकारात्मक महसुस गर्थेँ, र पछि हट्ने विचार पनि आउँथ्यो, र त्यस्ता समयमा, म मेरा विगतका असफलताहरूबारे सोच्थेँ। पहिले, म सधैँ अभिमान र हैसियतको चिन्तामा डुबेकी हुन्थेँ, र समस्याहरू देखा पर्दा, म सक्रिय भएर विचलन र कमजोरीहरूको विश्लेषण गर्थिनँ, सधैँ नकारात्मक महसुस गर्थेँ र पछि हट्थेँ, र फलस्वरूप, मैले पवित्र आत्माको काम गुमाएँ। म फेरि दिक्दारीको स्थितिमा पर्न चाहन्नथेँ, त्यसैले मैले परमेश्‍वरलाई प्रार्थना गरी मलाई नकारात्मकताबाट बाहिर निकाल्न मद्दत मागेँ। साथसाथै, मैले आफ्नो स्थितिबारे अगुवाहरू र मेरा ब्रदर-सिस्टरहरूलाई खुलस्त बताएँ, र उहाँहरू सबैले मसँग सङ्गति गर्नुभयो र मलाई प्रोत्साहन दिनुभयो। अगुवाहरूले मलाई मद्दत र समर्थन पनि गर्नुभयो, र मेरो कर्तव्य निर्वाह गर्ने तरिकामा रहेका समस्याहरू औँल्याउनुभयो। मैले यी समस्याहरू कसरी उत्पन्न भए भनेर मनन गरेँ, र केही मेरो झाराटारुवा मनोवृत्तिका कारण भएका, र केही मैले सिद्धान्तहरू नबुझेकाले भएका थिए भनी पत्ता लगाएँ, त्यसैले मैले यी समस्याहरूको विश्लेषण गरी सुधार गरेँ। कहिलेकाहीँ, जब मैले सम्हाल्न नसक्ने धेरै कामकुराहरू हुन्थे, तब अगुवाहरूले मलाई पत्र लेखेर प्राथमिकता दिन सिक्न मद्दत गर्नुहुन्थ्यो, र यसरी मेरो समयलाई उचित रूपमा व्यवस्थित गरेपछि, म सामान्य रूपमा आफ्नो कर्तव्य पूरा गर्न सक्षम भएँ। केही समयपछि, लेखन-पठनको कामको नतिजामा केही हदसम्म सुधार भयो। अब म सुपरिवेक्षक भएको छ महिनाभन्दा बढी भइसक्यो, र ममा धेरै कमजोरी र अपर्याप्तताहरू, र काममा अझै पनि धेरै समस्या भए पनि, यस पटक मैले अनुभव गरेको कुराबाट मलाई साँच्चै के महसुस भयो भने परमेश्‍वरको घरको काम पवित्र आत्माद्वारा सम्भार गरिन्छ। जब म व्यक्तिगत स्वार्थहरू त्यागेर लगनशीलतापूर्वक आफ्नो कर्तव्य पूरा गर्छु, म पवित्र आत्माको काम र मार्गदर्शन प्राप्त गर्न सक्छु, र म आफ्नो कर्तव्यमा केही नतिजाहरू पनि हासिल गर्न सक्छु। परमेश्‍वरलाई धन्यवाद!


४०. स्नातकोत्तर प्रवेश परीक्षा छोडेकोमा मलाई पछुतो छैन

लिन यिनुओ, चीन

सानैदेखि मेरा आमाबुबाले मलाई कडा मिहिनेत गरेर पढ्नुपर्छ भनेर सिकाउनुभयो। राम्रो डिग्री पाए मात्रै मैले राम्रो जागिर पाउनेछु, अनि मात्रै बाँकी जीवनभर खानु-लाउनुको चिन्ता नगरी मानिसहरूको उच्च सम्मानका साथ जिउन सक्नेछु भनेर उहाँहरूले भन्नुहुन्थ्यो। मेरो बुबाले प्रायः आफ्नै उदाहरण दिँदै भन्नुहुन्थ्यो, उहाँ गाउँबाट विश्वविद्यालय पढ्न जाने पहिलो व्यक्ति हुनुहुन्थ्यो, त्यसैले त उहाँ गाउँ छोडेर शहर आउन सक्नुभयो। अहिले उहाँ अफिसमा एसीको हावा खाँदै, चिया पिउँदै बस्नुहुन्छ, उहाँ राम्रो तलब पाउनुहुन्छ र राम्रा सुविधाहरूको आनन्द लिनुहुन्छ। यो सब उहाँको डिग्रीकै कारण भएको हो। पछि, मेरी आमाले परमेश्‍वरलाई पाउनुभयो। उहाँले मलाई बाइबलका कथाहरू सुनाउनुहुन्थ्यो र मलाई परमेश्‍वरका वचनहरू पढ्न लगाउनुहुन्थ्यो। परमेश्‍वर सधैँ हाम्रो साथमा हुनुहुन्छ, उहाँले हाम्रो हेरचाह र सुरक्षा गरिरहनुभएको छ, अनि उहाँले अहिले हामीलाई मुक्ति दिन सत्यता व्यक्त गरिरहनुभएको छ भन्ने मैले थाहा पाएँ। म धेरै खुसी भएँ र परमेश्‍वरमा विश्वास गर्ने कार्यलाई राजी भएँ। मेरी आमाले मलाई परमेश्‍वरमा विश्वास गर्नु नै जीवनको सबैभन्दा महत्त्वपूर्ण कुरा हो, र मैले यसलाई गम्भीरतापूर्वक लिनुपर्छ भनेर सङ्गति दिनुभयो। तर मैले उहाँको कुरा बुझ्न सकिनँ, मलाई त मेरो बुबाको यो विचार सही लाग्थ्यो: “किताबको अघि सबै कुरा फिका हुन्छ।” उच्च डिग्री प्राप्त गरेर मात्रै मैले राम्रो जीवन बिताउन सक्छु, म अरूभन्दा उत्कृष्ट बन्न सक्छु, अनि अरूले डाह गर्ने र मान गर्ने व्यक्ति बन्न सक्छु भन्ने मलाई लाग्थ्यो: पढाइ नै मेरो जीवनको सबैभन्दा महत्त्वपूर्ण कुरा थियो। मेरो जीवनको योजना नै सजिलै विश्वविद्यालयमा भर्ना हुने, त्यसपछि मास्टर्स, डक्टरेट र पोस्ट-डक्टरेटको पढाइ गर्ने अनि अन्तमा प्राध्यापक बन्ने थियो। यसरी म मेरा नातागोता र साथीभाइका बीचमा सबैभन्दा उत्कृष्ट व्यक्ति बन्नेथिएँ, र उनीहरूका छोराछोरीका लागि नमुना बन्नेथिएँ। त्यसपछि मैले पुर्खाको नाम राख्नेथिएँ र मलाई जीवनमा कुनै पछुतो हुने थिएन। प्राथमिक विद्यालयदेखि नै, म प्रायः हरेक बिहान अङ्ग्रेजी क्यासेटको आवाजसँगै उठ्थेँ, र बिदाको समयमा, मेरो बुबाले मलाई कहिल्यै बाहिर खेल्न जान दिनुभएन। उहाँले मलाई सप्ताहन्तमा अनि हिउँदे र बर्खे बिदामा पनि ट्युसन पढ्न पठाउनुहुन्थ्यो। मलाई धेरै थकाइ लागे पनि, मैले गर्नुपर्ने कुरा यही हो जस्तो लाग्थ्यो, र पढाइमा ढिलाइ हुने खालको कुनै काम गर्दा मलाई दोषी महसुस हुन्थ्यो।

मलाई अझ राम्रो विश्वविद्यालयमा भर्ना गराउन, मेरो बुबाले धेरै पैसा खर्च गरेर मलाई सानो शहरको हाइस्कुलबाट प्रान्तीय राजधानीको एउटा हाइस्कुलमा सारिदिनुभयो। यो स्कुलमा, यदि हरेक सेमेस्टरको सोझै भर्ना हुने परीक्षामा स्कुलका उत्कृष्ट दुई सयभित्र पर्न सकेमा, सिङ्घुवा, पेकिङ र तोङ्जीजस्ता उत्कृष्ट विश्वविद्यालयहरूमा सोझै भर्ना पाइन्थ्यो। तर यो स्कुलमा भर्ना पाउन सजिलो थिएन; त्यसका लागि प्रवेश परीक्षा पास गर्नुपर्थ्यो। मलाई यो स्कुलमा कुनै समस्याविना भर्ना गराउन, मेरो बुबाले फेरि धेरै पैसा खर्चेर ‘वान-अन-वान’ ट्युसनमा हाल्दिनुभयो। बिहान आँखा खोलेदेखि राति सुत्न नजाँदासम्म मेरा कक्षाहरू हुन्थे। सपनामा समेत म सूत्र र अक्षरहरू ममाथि बर्सिएको देख्थेँ। मलाई एकदमै दबाब र लाचार महसुस हुन्थ्यो, तर आफ्नो भावना पोख्न मैले रुनु अनि फेरि अघि बढ्नुबाहेक केही गर्न सक्दिनथेँ। आखिरमा मैले चाहेजस्तै त्यो स्कुलमा भर्ना पाएँ। स्कुल सरिसकेपछि, मैले त्यहाँका विद्यार्थीहरूबीचको प्रतिस्पर्धा साँच्चै नै कडा भएको देखेँ। सोझै भर्ना हुने स्थान सुरक्षित गर्न सबै जना उत्कृष्ट दुई सयभित्र पर्न मरिमेट्थे। त्यस्तो वातावरणमा, मलाई धेरै दबाब महसुस हुन्थ्यो र म अलिकति पनि आराम गर्ने आँट गर्दिनथेँ। म हरेक रात अबेरसम्म बसेर पढ्थेँ, बिहानको एक वा दुई नबजी सुत्ने आँट गर्दिनथेँ, र सप्ताहन्तमा अलिकति बढी सुत्दा पनि पाप गरेजस्तो लाग्थ्यो। म प्रायः सोच्थेँ: “यी थकाइलाग्दा दिनहरू कहिले सकिएलान्?” तर फेरि म सोच्थेँ, “यदि मैले अहिले कडा मिहिनेत गरिनँ र राम्रो विश्वविद्यालयमा भर्ना पाइनँ भने, मानिसहरूले मलाई असफल भनेर हेप्नेछन्, तब मलाई अझ बढी पछुतो हुनेछ। एकचोटि राम्रो विश्वविद्यालयमा भर्ना भएपछि त, सबै कुरा ठीक भइहाल्छ नि।” यस्तो सोच्दा मेरो मनमा केही आशा जाग्थ्यो। तर अचम्मको कुरा, मैले एउटा साधारण अन्डरग्राजुएट कलेजमा मात्र भर्ना पाएँ। म धेरै निराश भएँ। विशेषगरी, मलाई तब धेरै लाज लाग्यो जब मैले यही कलेजमा मेरो सानो शहरमा मसँगै पढेका मेरा केही साथीहरूलाई भेटेँ, जसको नतिजा मेरोभन्दा कमसल थियो। “मैले राम्रो विश्वविद्यालयमा भर्ना हुनकै लागि भनेर राम्रो हाइस्कुलमा सरुवा लिएकी थिएँ, तर अन्त्यमा मैले भर्ना पाइनँ। तिनीहरूले पक्कै मेरो खिल्ली उडाइरहेका होलान्, मेरो औकात यत्ति नै रहेछ, र म तिनीहरूभन्दा खासै राम्रो रहेनछु भनेर कुरा काट्दै होलान्, होइन त?” त्यसैले, मैले जीवनको नयाँ लक्ष्य बनाएँ: “मैले ब्याचलरको लागि उत्कृष्ट विश्वविद्यालयमा भर्ना पाइनँ, त्यसैले अब म मास्टर्सको लागि उत्कृष्ट विश्वविद्यालयमा भर्ना हुनेछु! जब मसँग उच्च डिग्री हुनेछ, तब मेरा साथीभाइ र आफन्तहरू सबैले मलाई राम्रो मान्नेछन्। त्यो कति गौरवशाली कुरा हुनेछ!” यस्तो सोच्दा ममा जोस भरिन्थ्यो। त्यसपछि, जब-जब मलाई समय मिल्थ्यो, तब-तब म पढ्नका लागि पुस्तकालय जान्थेँ। स्कुलमा स्नातकोत्तर प्रवेश परीक्षाको तयारी कक्षा हुँदा, म चाँडै नाम दर्ता गराउँथेँ। त्यतिबेला, म हप्ताको दुई पटक भेलामा सहभागी हुन्थेँ। हरेक भेलाबाट मैले केही न केही प्राप्ति गर्थेँ, र मलाई सहभागी हुन मन पनि पर्थ्यो। मसँगै भेलामा आउने एउटी सिस्टर मभन्दा जुनियर सहपाठी थिइन्। उनीसँग आफ्नो कर्तव्यको ठूलो बोझ थियो र उनी मण्डली अगुवाको रूपमा समेत चुनिएकी थिइन्। उनी भेला र कर्तव्यका लागि सकेसम्म धेरै समय दिन्थिन्, तर म त्यसो गर्न सक्दिनथेँ। मलाई पढाइ नै जीवनको सबैभन्दा महत्त्वपूर्ण कुरा हो जस्तो लाग्थ्यो, त्यसैले म आफ्नो खाली समय स्नातकोत्तर प्रवेश परीक्षाको तयारीमा धेरै लगाउँथेँ। पछि, म मलजल डिकनको रूपमा छानिएँ, र मैले हरेक हप्ता सहभागी हुने भेलाको सङ्ख्या पनि अलिकति बढ्यो। अगुवाले मलाई अह्राएका हरेक कर्तव्य म गम्भीरतापूर्वक पूरा गर्थेँ। तैपनि, म अझै पनि स्नातकोत्तर प्रवेश परीक्षाको तयारी कक्षामा गइरहेकी हुनाले, मसँग कर्तव्य पूरा गर्नका लागि कम समय हुन्थ्यो। भेलाको समयमा, ब्रदर-सिस्टरहरूलाई कुनै समस्या परेमा, म छिट्टै सङ्गति गरेर समाधान गर्न चाहन्थेँ ताकि परीक्षाको तयारी गर्न मलाई बढी समय मिलोस्। कहिलेकाहीँ, भेला सकिन लाग्दा, म ब्रदर-सिस्टरहरू अझै सङ्गति गर्न चाहन्छन् भन्ने देख्थेँ, र मलाई पनि अझै एकछिन भेलामा बस्न मन लाग्थ्यो, तर फेरि मेरो त्यो दिनको पढाइ छुटिसकेको छ, र यदि म भेलामा बसिराखेँ भने, म पढाइमा झन् पछाडि पर्नेछु र यसले मेरो परीक्षाको सफलतामा असर पार्नेछ भन्ने मलाई याद आउँथ्यो, त्यसैले म कुनै बहाना बनाएर निस्कन्थेँ। त्यसपछि, मलाई भित्रभित्रै आत्मग्लानि महसुस हुन्थ्यो, तर यदि म स्नातकोत्तर प्रवेश परीक्षामा असफल भएँ भने अरूले मलाई कसरी हेप्लान् भनेर सोच्थेँ, अनि त्यो आत्मग्लानिलाई जबरजस्ती दबाउँथेँ।

२०१६ अगस्ट २६ मा, म मण्डली अगुवा चुनिएँ। यो नतिजा घोषणा हुँदा, मेरो मनमा खुसी र चिन्ता दुवै थियो। म खुसी थिएँ किनभने मण्डली अगुवा हुनुको अर्थ मैले तालिम लिने धेरै अवसर पाउनेथिएँ। म चिन्तित थिएँ किनभने वर्षको पछिल्‍लो छ महिनाभित्र, म विश्वविद्यालयको चौथो वर्षमा हुनेथिएँ, र राष्ट्रिय स्नातकोत्तर प्रवेश परीक्षा नजिकै आउँदै थियो। मैले यो परीक्षाका लागि धेरै वर्ष कडा मिहिनेत गरेकी थिएँ, र यी अन्तिम केही महिना तयारीका लागि महत्त्वपूर्ण समय थियो। यदि म पास भइनँ भने, मलाई “असफल” वा “पूरक परीक्षा दिने विद्यार्थी” को ट्याग लाग्नेथियो। त्यो कति लज्जास्पद हुनेथियो! यसबाहेक, ग्राजुएट स्कुलमा भर्ना हुनु मेरो जीवनको गौरवशाली लक्ष्य हासिल गर्ने बाटोको महत्त्वपूर्ण कदम थियो। यदि म ग्राजुएट स्कुलमै भर्ना हुन सकिनँ भने, मैले उच्च डिग्री कसरी प्राप्त गर्न सक्थेँ र? यतिका वर्षसम्म म केका लागि अबेरसम्म बसेँ र मैले कडा मिहिनेत गरेँ? के त्यो उच्च डिग्री पाउनकै लागि थिएन र? यदि मैले यस समयमा मण्डली अगुवाको कर्तव्य स्वीकार गरेँ भने, म मण्डलीका धेरै काममा सहभागी हुनुपर्नेथियो, र मसँग स्नातकोत्तर प्रवेश परीक्षाको तयारी गर्ने कुनै समय वा ऊर्जा हुने थिएन। यसो भन्न सकिन्थ्यो, कि मैले आफ्नो भविष्य त्यागिरहेकी छु, र फलस्वरूप सधैँभरि मसँग “अन्डरग्राजुएट” को उपाधि मात्र रहनेथियो। अहिले, विश्वविद्यालयका स्नातकहरू जताततै छन्। जागिर खोज्नका लागि यसले मलाई कुनै फाइदा पुर्याउनेथिएन। यदि मैले राम्रो जागिर पाउन सकिनँ भने, म कसरी अरूभन्दा उत्कृष्ट बन्न र मैले पुर्खाको नाम राख्न सक्थेँ? म सधैँभरि हेपिन चाहन्नथेँ, त्यसैले मैले अगुवा बन्ने अनिच्छा व्यक्त गरेँ। मेरो दुविधा सुनेपछि, प्रचारकले मलाई परमेश्‍वरका वचनको एउटा खण्ड पढेर सुनाउनुभयो, जसले मेरो हृदय छोयो। सर्वशक्तिमान्‌ परमेश्‍वर भन्‍नुहुन्छ: “यदि तँ परमेश्‍वरका अभिप्रायहरूलाई ख्याल गर्ने व्यक्ति होस् भने, तँमा मण्डलीको निम्ति साँचो बोझ विकसित हुनेछ। वास्तवमा, यसलाई मण्डलीका निम्ति तैँले वहन गर्ने बोझ भन्नुको सट्टामा यसलाई तैँले आफ्नै जीवनका लागि वहन गर्ने बोझ भन्नु उत्तम हुनेछ किनकि परमेश्‍वरले यस्ता अनुभवहरूमार्फत तँलाई सिद्ध पार्नुहोओस् भन्नका लागि नै मण्डलीका निम्ति तँमा बोझ विकसित हुने हो। त्यसकारण, जसले मण्डलीका निम्ति सबैभन्दा ठूलो बोझ वहन गर्छ, जसले जीवन प्रवेशका निम्ति बोझ वहन गर्छ—तिनीहरूलाई नै परमेश्‍वरले सिद्ध पार्नुहुन्छ। के तैँले यसलाई स्पष्टसित देखेको छस्? यदि तँ रहेको मण्डली बालुवा जस्तै छरिएको छ तर तँ चिन्तित हुँदैनस् र आत्तिँदैनस्, अनि तेरा दाजुभाइ-दिदीबहिनीहरूले सामान्य रूपमा परमेश्‍वरका वचनहरू खान र पिउन नसक्दा पनि आँखा चिम्लिन्छस् भने, यो कुनै बोझ नहुनुको प्रकटीकरण हो। त्यस्ता मानिसहरूलाई परमेश्‍वरले प्रेम गर्नुहुन्न। जसलाई परमेश्‍वरले प्रेम गर्नुहुन्छ, तिनीहरू धार्मिकताको निम्ति भोकाउँछन् र तिर्खाउँछन् र परमेश्‍वरका अभिप्रायहरूलाई ख्याल गर्छन्। यसर्थ, तिमीहरू अहिले नै परमेश्‍वरको बोझलाई ख्याल गर्ने हुनुपर्छ; तिमीहरूले परमेश्‍वरको बोझलाई ख्याल गर्नुअघि उहाँले असङ्ख्य मानिसहरूलाई आफ्नो धर्मी स्वभाव प्रकट गरुञ्‍जेलसम्म पर्खिनु हुँदैन। के त्यति बेलासम्म धेरै ढिलो हुनेछैन र? परमेश्‍वरद्वारा सिद्ध पारिने राम्रो अवसर अहिले नै हो। यदि तैँले यस अवसरलाई आफ्नो हातबाट फुत्किन दिइस् भने, मोशाले कनानको असल भूमिमा प्रवेश गर्न असक्षम हुँदा बाँकी जीवनभरि पछुताएर मर्ने बेलामा पनि अफसोस मानेजस्तै तँ तेरो बाँकी जीवनभरि पछुताउनेछस्। जब परमेश्‍वरको धर्मी स्वभाव असङ्ख्य मानिसहरूलाई प्रकट गरिन्छ, तब तँ पछुतोले भरिनेछस्। परमेश्‍वरले तँलाई सजाय नदिनुभए तापनि अफसोसका कारण तैँले आफैलाई सजाय दिनेछस्। कोही-कोही यसद्वारा विश्‍वस्त हुँदैनन् तर यदि तँलाई त्यो विश्‍वास लाग्दैन भने, पर्खेर त हेर्। कतिपय मानिसहरू ठ्याक्कै तिनै हुन् जसले यी वचनहरू आफूमा साकार भएको देख्नेछन्। के तँ यी वचनहरूका लागि आफैलाई बलिदान गर्न तयार छस्?” (वचन, खण्ड १। परमेश्‍वरको देखापराइ र काम। सिद्धता हासिल गर्न परमेश्‍वरका अभिप्रायहरूलाई ख्याल गर)। परमेश्‍वरका वचन पढेर मैले के महसुस गरेँ भने, अहिले परमेश्‍वरले मानिसहरूलाई सिद्ध पार्ने महत्त्वपूर्ण समय हो, र परमेश्‍वरले मानिसहरूलाई उनीहरूको कर्तव्यमार्फत सिद्ध पार्नुहुन्छ। अगुवाको रूपमा, मैले धेरै ब्रदर-सिस्टरहरूसँग अन्तर्क्रिया गर्न र धेरै समस्याहरू सामना गर्न पाउनेथिएँ। यी समस्याहरू समाधान गर्न सत्यताको खोजी गर्नु पर्थ्यो, र जति धेरै समस्या समाधान गर्थेँ, त्यति नै धेरै सत्यता बुझ्थेँ। कर्तव्य पूरा गर्ने क्रममा, मेरा धेरै भ्रष्ट स्वभावहरू प्रकट हुनेथिए। सत्यता खोजेर, मेरो पछ्याइ पछाडिका गलत दृष्टिकोणहरू सच्याइनेथिए, र मेरा भ्रष्ट स्वभावहरू बिस्तारै समाधान हुनेथिए। यो प्रक्रिया नै शुद्ध हुने प्रक्रिया पनि हो। कर्तव्य पूरा नगरीकन, मानिसले सत्यता प्राप्त गर्न सक्दैन, र उसले शुद्ध हुने र मुक्ति पाउने अवसर पनि गुमाउनेछ। मैले के महसुस गरेँ भने, यदि मैले यो अवसरको फाइदा लिइनँ भने, र परमेश्‍वरको काम सकिँदा मसँग धेरै सत्यता भएन, र मेरो भ्रष्ट स्वभाव परिवर्तन भएन भने, अन्ततः म विनाशको पात्र बन्नेछु, र त्यतिबेला पछुताउनका लागि धेरै ढिलो भइसकेको हुनेछ। सोचेँ, मैले यो अवधिमा, कर्तव्य पूरा गरेर दर्शनसम्बन्धी सत्यताहरूले आफैँलाई सुसज्जित पार्दा, मैले परमेश्‍वरको व्यवस्थापनको कामको उद्देश्य, परमेश्‍वरको न्यायको कामको महत्त्व बुझेकी थिएँ, र परमेश्‍वरको कामबारे केही ज्ञान प्राप्त गरेकी थिएँ। साथै, पहिले मलाई कामकुरा आइपर्दा, आफैलाई कसरी चिन्तन गर्ने भन्‍ने थाहा थिएन। म सधैँ मेरो मानवता राम्रो छ, र म इमानदार र दयालु छु भन्‍ने सोच्थेँ। तर परमेश्‍वरका वचनको खुलासा र तथ्यहरूको प्रकटीकरणमार्फत, अन्ततः मैले के देखेँ भने, म मूल्य चुकाउनु र आफूलाई समर्पित गर्नुका पछाडि भित्री मनसायहरू थिए, म परमेश्‍वरसँग सौदाबाजी गर्न खोजिरहेकी थिएँ, र म पटक्कै इमानदार व्यक्ति थिइनँ। यदि मैले कर्तव्य पूरा नगरेको भए, मैले यो ज्ञान कहिल्यै पाउनेथिइनँ वा यी प्राप्तिहरू पाउनेथिइनँ। त्यो दिन, म अगुवा चुनिएकी थिएँ, र कर्तव्य पूरा गरेर मैले अझ धेरै सत्यता बुझ्नेछु भन्ने परमेश्‍वरले आशा गर्नुभएको थियो। परमेश्‍वर मलाई मुक्ति दिन चाहनुहुन्थ्यो, तर मलाई मेरो भलाइ केमा छ थाहा थिएन। मैले केवल भविष्यमा मानिसहरूले मलाई उच्च सम्मान गर्छन् कि गर्दैनन्, र मैले म अरूभन्दा असल बन्न र मैले पुर्खाको नाम राख्न सक्छु कि सक्दिनँ भन्ने मात्र विचार गरेँ। म परमेश्‍वरले मलाई सिद्ध पार्न दिनुभएको मौका धकेल्न चाहन्थेँ। म साँच्चै कति अदूरदर्शी, मूर्ख र अज्ञानी थिएँ! त्यसपछि मलाई याद आयो, मलजल गर्ने कर्तव्यको यो अवधिमा, मेरा ब्रदर-सिस्टरहरू अझ धेरै भेला र सङ्गतिको आशा गरिरहेका हुन्थे, तर म केवल परीक्षाको तयारी गर्न हतारिएर फर्कने बारेमा मात्र सोच्थेँ, र मण्डलीको कामको पटक्कै वास्ता गर्दिनथेँ। म साँच्चै कति स्वार्थी र मानवताहीन थिएँ!

म सधैँ के विश्वास गर्थेँ भने, उच्च शिक्षा र उच्च डिग्री हुँदा मेरो राम्रो भविष्य र आरामदायी जीवन सुनिश्चित हुन्छ। तर के यो दृष्टिकोण साँच्चै तर्कसङ्गत छ त? एक दिन, मैले परमेश्‍वरका यी वचनहरू पढेँ: “कतिपय मानिसहरूले कलेजमा राम्रो मुख्य विषय छान्छन् र स्नातक गरेपछि उत्कृष्ट जागिर पाउँछन्; तिनीहरूले जीवनको मार्गमा उत्कृष्ट सुरुवात गर्छन् भन्न सकिन्छ। अरू कतिले धेरै फरक-फरक सीपहरू सिक्छन् र तिनमा पोख्त हुन्छन्, तैपनि तिनीहरूले आफूलाई सुहाउने जागिर वा पद कहिल्यै भेट्टाउँदैनन्, तिनीहरूले आफ्नै करियर त झनै बनाउँदैनन्; यो भन्न सकिन्छ कि यस्ता मानिसहरूको जीवनको पहिलो कदम नै बाधा-अड्चन र कठिनाइहरूले भरिएको हुन्छ, तिनीहरूको भविष्य निराशाजनक र जीवन अनिश्चित हुन्छ। अरू कतिपय लगनशीलताका साथ अध्ययनमा लागिपर्छन्, तैपनि उच्च शिक्षा प्राप्त गर्ने हरेक अवसरलाई झिनो अन्तरले गुमाउँछन्; तिनीहरूको नियति नै कहिल्यै सफलता हासिल गर्न नसक्ने देखिन्छ—यो भन्न सकिन्छ कि तिनीहरूको जीवनको मार्गका सबैभन्दा पहिलो आशाहरू धुवाँझैँ उडेर जान्छन्। अगाडिको बाटो सहज छ कि चट्टानी छ भन्ने थाहा नपाएर, तिनीहरूले पहिलो पटक मानव नियति कति अप्रत्याशित छ भनी महसुस गर्छन्, र यसरी डर र अपेक्षाको मिश्रित भावले जीवनको सामना गर्छन्। अरू कतिपय त्यति धेरै शिक्षित हुँदैनन्, तैपनि तिनीहरूले पुस्तकहरू लेख्न सक्छन्, र केही हदसम्म ख्याति कमाउँछन्। अनि अरू कतिपय त लगभग पूर्ण रूपमा निरक्षर हुन्छन्, तैपनि तिनीहरूले व्यापारमा पैसा कमाउन सक्छन् र त्यसरी तिनीहरू आफूलाई पाल्न सक्षम हुन्छन्। … व्यक्तिले कुन पेसा रोज्छ, कसरी जीविका चलाउँछ, उसले गर्ने छनौटहरू राम्रा छन् कि नराम्रा छन्—के मानिसहरूले यी कुराहरूमा कुनै छनौट गर्न पाउँछन्? के ती मानिसहरूका चाहना र निर्णयहरूमा आधारित हुन्छन्? धेरैजसो मानिसहरू थोरै काम गर्ने र धेरै कमाउने, घामपानीमा परिश्रम नगर्ने, सम्मानजनक पहिरन लगाउने, जहाँ गए पनि चम्किलो देखिने, सबैभन्दा माथि पुग्ने, र आफ्ना पुर्खाको नाम राख्ने इच्छा राख्छन्। मानिसहरूका यस्ता ‘सिद्ध’ इच्छाहरू हुन्छन्, तर जब तिनीहरूले जीवनको मार्गमा आफ्नो पहिलो कदम चाल्छन्, तब तिनीहरूले मानव नियति कति असिद्ध छ भनी बिस्तारै देख्न थाल्छन्, र पहिलो पटक साँच्चै के महसुस गर्छन् भने, व्यक्तिले आफ्नो भविष्यका लागि साहसी योजनाहरू बनाउन र मनोमानी रूपमा सबै प्रकारका सपनाहरू पाल्न सक्ने भए पनि, आफ्ना सपनाहरू साकार पार्ने क्षमता वा शक्ति कसैसँग हुँदैन, न त आफ्नै भविष्यलाई नियन्त्रण गर्ने क्षमता नै हुन्छ। व्यक्तिका सपना र उसले सामना गर्ने वास्तविकताहरूका बीचमा सधैँ एउटा अन्तर हुन्छ; परिस्थितिहरू कहिल्यै पनि व्यक्तिले कल्पना गरेजस्तो हुन सक्दैनन्, र यस्ता वास्तविकताहरूको सामना गर्दा, मानिसहरूले कहिल्यै सन्तुष्टि वा तृप्ति पाउन सक्दैनन्। कतिपय मानिसहरू त आफ्नो जीविका र भविष्यको खातिर, र आफ्नो भाग्य परिवर्तन गर्ने खातिर, बारम्बार सबै प्रकारका उपायहरू सोच्ने प्रयास गर्छन् र हरेक सम्भावित माध्यमको खोजी गर्छन्, साथै सबै प्रकारका प्रयास र त्यागहरू गर्छन्। तर अन्त्यमा, तिनीहरूले आफ्नै कडा परिश्रमद्वारा आफ्ना सपना र चाहनाहरू साकार पार्न सके पनि, तिनीहरूले आफ्नो भाग्य कहिल्यै परिवर्तन गर्न सक्दैनन्, र तिनीहरूले जतिसुकै सङ्घर्ष गरे पनि, तिनीहरू आफ्नो नियतिभन्दा बाहिर कहिल्यै जान सक्दैनन्। तिनीहरूको क्षमता र बौद्धिकतामा भिन्‍नताहरू भए पनि, र तिनीहरूमा सङ्कल्प भए पनि वा नभए पनि, सबै मानिसहरू भाग्यको अगाडि समान हुन्छन्, जहाँ तिनीहरूलाई ठूलो र सानो, उच्च र नीच, सम्मानित र तुच्छ भनेर छुट्याइँदैन। व्यक्ति कुन पेसामा संलग्न हुन्छ, उसले जीविकाका लागि के गर्छ, र जीवनमा ऊसँग कति धन छ भन्‍ने कुरा उसका आमाबुबा, उसको प्रतिभा, वा उसको प्रयास र महत्त्वाकाङ्क्षाहरूमा निर्भर हुँदैन—यो सृष्टिकर्ताको पूर्वनियोजनमा निर्भर हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनको यो खण्ड पढेपछि, मैले के महसुस गरेँ भने, मानिसको भविष्य र नियति कस्तो हुन्छ भन्ने कुरा उसले कुन विषय पढ्छ वा कस्तो डिग्री लिन्छ भन्ने कुराले निर्धारण गर्दैन, बरु यो परमेश्‍वरको पुर्वनियोजनमा भर पर्छ। मैले आफ्ना वरपरका मानिसहरूलाई हेरेँ। धेरैले राम्रो पढेका थिए र उच्च डिग्री लिएका थिए, तर अन्ततः उनीहरूले राम्रो जागिर पाएनन्। मेरा केही स्कुलका साथीहरूको पढाइ कमजोर थियो, तर जब उनीहरू स्नातक भए, नीति सुधारको कारण उनीहरूले भाग्यवश राम्रो रोजगारदाता पाए। अन्य केही साथीहरूले ग्राजुएट स्कुलमा भर्ना पाए, तर अन्त्यमा, उनीहरूले प्रमाणपत्र तह पास गरेकाहरूले जस्तै काम गरिरहेका थिए। साथै, राम्रो स्कुलमा भर्ना हुन सकिन्छ कि सकिँदैन भन्ने कुरा मानिसले तय गर्ने कुरा होइन। मेरै उदाहरण लिनुहोस्। राम्रो विश्वविद्यालयमा भर्ना हुन, म विशेष गरी राम्रो हाइस्कुलमा सरेँ र हरेक दिन रात-दिन नभनी पढेँ। मलाई त धेरै प्रयास गरेर, म उत्कृष्ट विश्वविद्यालयको ढोकाबाट प्रवेश गर्न सक्छु, र त्यसपछि, अरूभन्दा उत्कृष्ट बन्न र पुर्खाको नाम राख्न सक्छु भन्‍ने लागेको थियो। तर अन्त्यमा, म एउटा साधारण कलेजमा मात्र भर्ना हुनेछु भनेर मैले कहिल्यै सोचिनँ। अहिले पनि अवस्था उस्तै थियो। यदि मेरो भाग्यमा उत्कृष्ट ग्राजुएट स्कुलमा भर्ना हुने लेखिएको भए, म हुन्थेँ। यदि मेरो भाग्यमा यो थिएन भने, मैले जतिसुकै प्रयास गरे पनि, म परीक्षा पास हुने थिइनँ। मैले गर्न सक्ने भनेको परमेश्‍वरका योजनाबद्ध कार्य र बन्दोबस्तप्रति समर्पित हुनु, र आफ्नो कर्तव्य राम्रोसँग पूरा गर्दै कुराहरूलाई स्वभाविक रूपमा अनुभव गर्नु थियो। यति सोचेपछि, मेरो मन हलुका भयो, र मैले अगुवाको कर्तव्य स्वीकार गरेँ। अगुवा भएपछि, मैले मण्डलीका साना-ठूला सबै मामिलाहरू होसियारीपूर्वक समाधान गर्नुपर्ने रहेछ भन्‍ने देखेँ। मैले तालिम लिएको थोरै समय मात्र भएको थियो र मैले सिद्धान्तहरू बुझेकी थिइनँ, अनि धेरै कुराहरू कसरी सम्हाल्ने मलाई थाहा थिएन। त्यसैले, मैले सिद्धान्तहरू खोज्न र ब्रदर-सिस्टरहरूसँग सङ्गति गर्न मिहिनेत गर्नुपर्थ्यो। मसँग पढ्नका लागि खासै समय वा ऊर्जा हुन्थेन। साथै, मलाई पाठ्यपुस्तकका ज्ञान घोक्नु दिक्कलाग्दो र बोरिङ लाग्न थाल्यो, र यो ज्ञानको कुनै व्यावहारिक उपयोग छैन जस्तो लाग्न थाल्यो। ती कुराहरू सम्झन मैले सधैँ आफैँलाई कर गर्नुपर्थ्यो। तर कर्तव्य निर्वाह गर्ने कुरा फरक थियो। कर्तव्य निर्वाह गर्दा मैले व्यावहारिक प्राप्ति गर्न सक्थेँ, र मेरो हृदयले आनन्द महसुस गर्थ्यो। उदाहरणका लागि, मण्डली सफा गर्ने काम कार्यान्वयन गर्दा, मैले मानिसहरूलाई खुट्ट्याउन सत्यता खोज्नुपर्थ्यो र त्यसलाई मानिसका प्रकटीकरणहरूसँग दाँज्नुपर्थ्यो, जसले मेरो खुट्ट्याउने क्षमतामा सुधार ल्याउन सक्थ्यो। मण्डलीको काम गर्दा मलाई प्रायः कठिनाइहरू पनि आउँथे। म परमेश्‍वरलाई प्रार्थना गर्न र खोजी गर्न जान्थेँ, र परमेश्‍वरको अन्तर्दृष्टि र निर्देशन प्राप्त गर्थेँ। परमेश्‍वरप्रतिको मेरो विश्वास पनि बढ्यो। मैले अय्यूबले जस्तो आफ्नै आँखाले परमेश्‍वरलाई नदेखे पनि, परमेश्‍वर हरसमय र हरठाउँमा मेरो साथमा हुनुहुन्छ, र मेरो एउटै मात्र सहारा हुनुहुन्छ भनेर मैले महसुस गर्न सक्थेँ। मेरो हृदय एकदमै ढुक्क थियो, र हृदयको त्यो सन्तुष्टिको भावना किताबी ज्ञान पढेर प्राप्त गर्न सकिँदैनथ्यो। तर जब म विश्वविद्यालय फर्कन्थेँ र मेरा सहपाठीहरू सबै स्नातकोत्तर प्रवेश परीक्षाको तयारीमा व्यस्त भएको देख्थेँ, अनि शिक्षक, विद्यार्थी र अभिभावकहरू सबैले स्नातकोत्तर प्रवेश परीक्षाकै बारेमा कुरा गरेको सुन्थेँ, जबकि म मण्डलीको काममा व्यस्त थिएँ र मसँग परीक्षाको तयारी गर्ने समय कम हुँदै गइरहेको थियो, तब उनीहरूले मेरो बारेमा के सोच्नेछन् भनी म चिन्तित हुन्थेँ। के उनीहरूले मैले पढाइमा ध्यान दिइरहेकी छैनँ र आफ्नो मुख्य काम गरिरहेकी छैनँ भनेर सोच्नेछन्? त्यसपछि मैले सोचेँ, सानैदेखि मैले उच्च डिग्री पाउन कडा मिहिनेत गर्दै आएकी छु। के म यसरी नै हार मान्नेवाला हुँ त? त्यसो भए त मसँग अरूभन्दा उत्कृष्ट बन्ने मौका कहिल्यै हुनेछैन। यी कुराहरू सोच्दा, मेरो मनले यो कुरालाई अझै छोड्न सकिरहेको थिएन, त्यसैले मैले परमेश्‍वरलाई प्रार्थना गरेँ, “हे परमेश्‍वर, म निरन्तर उच्च डिग्रीको पछि लाग्न चाहन्छु, र म अझै पनि मनदेखि नै स्नातकोत्तर प्रवेश परीक्षा दिन चाहन्छु। म यसलाई पूर्ण रूपमा त्याग्न सकिरहेकी छैनँ। कृपया मलाई सत्यता बुझ्न मार्गदर्शन गर्नुहोस् ताकि मलाई स्नातकोत्तर प्रवेश परीक्षाको कुराले असर नगरोस् र मैले मेरो कर्तव्य राम्रोसँग पूरा गर्न सकूँ।”

प्रार्थना गरेपछि, मैले ख्याति र प्राप्ति सँग सम्बन्धित परमेश्‍वरका वचनहरू खोजेँ। मैले परमेश्‍वरका यी वचनहरू पढेँ: “मानिसहरूले ज्ञान प्राप्त गर्ने प्रक्रियाको दौरान, सबै प्रकारका विधिहरू प्रयोग गरेर, चाहे त्यो कथाहरू सुनाएर होस्, तिनीहरूलाई केवल केही ज्ञान दिएर होस्, वा तिनीहरूलाई आफ्ना चाहना वा आकाङ्क्षाहरू पूरा गर्न दिएर होस्, शैतानले मानिसहरूलाई कुन चाहिँ बाटोमा लैजान चाहन्छ? मानिसहरू ज्ञान सिक्नुमा केही गलत छैन, यो पूर्ण रूपमा स्वभाविक र न्यायोचित छ भन्ने सोच्छन्। आकर्षक लाग्ने तरिकाले भन्दा, उच्च आकाङ्क्षाहरू स्थापित गर्नु वा महत्त्वाकाङ्क्षाहरू राख्नु भनेको सङ्कल्प हुनु हो, र यो जीवनमा सही मार्ग हुनुपर्छ। यदि व्यक्तिले आफ्ना आकाङ्क्षाहरू साकार पार्न सक्छ, वा आफ्नो जीवनकालमा सफल करियर स्थापित गर्न सक्छ भने, के त्यो जिउने अझ गौरवशाली तरिका होइन र? यसरी, व्यक्तिले आफ्ना पुर्खाहरूलाई सम्मान गर्न सक्छ मात्रै होइन तर आउने पुस्ताहरूका लागि आफ्नो छाप छोड्ने मौका पनि पाउन सक्छ—के यो राम्रो कुरा होइन र? यो सांसारिक मानिसहरूको नजरमा राम्रो कुरा हो, र तिनीहरूका लागि यो उचित र सकारात्मक हुनुपर्छ। तर, के शैतानले आफ्ना दुष्ट मनसायहरूले मानिसहरूलाई यस्तो बाटोमा लैजान्छ र त्यसपछि त्यति नै हो त? अवश्य होइन। वास्तवमा, मानिसका आकाङ्क्षाहरू जतिसुकै भव्य भए पनि, मानिसका चाहनाहरू जतिसुकै यथार्थवादी भए पनि वा ती जतिसुकै उचित भए पनि, मानिसले हासिल गर्न चाहेका सबै कुरा, मानिसले खोजेका सबै कुरा दुई शब्दसँग अटुट रूपमा जोडिएको हुन्छ। यी दुई शब्द हरेक व्यक्तिलाई उसको जीवनभरि महत्त्वपूर्ण हुन्छन्, र ती शैतानले मानिसमा हालिदिन चाहेका कुरा हुन्। यी दुई शब्द के हुन्? ती ‘ख्याति’ र ‘प्राप्ति’ हुन्। शैतान एउटा एकदमै नरम विधि, मानिसहरूका धारणाहरूसँग एकदमै मिल्ने विधि, र धेरै आक्रामक नभएको विधि प्रयोग गर्छ, जसले गर्दा मानिसहरू अनजानमै यसका बाँच्ने साधन र नियमहरू स्वीकार गर्छन्, जीवनका लक्ष्य र जीवनका दिशाहरू विकास गर्छन्, र जीवनका आकाङ्क्षाहरू राख्छन्। मानिसहरूले आफ्ना जीवनका आकाङ्क्षाहरूको वर्णन जतिसुकै सानदार तरिकाले गर्न सक्ने भए पनि, यी आकाङ्क्षाहरू सधैँ ख्याति र प्राप्तिको वरिपरि घुम्छन्। कुनै महान् वा प्रसिद्ध व्यक्तिले—वा, वास्तवमा, कुनै पनि व्यक्तिले—आफ्नो जीवनभरि पछ्याउने सबै कुरा केवल यी दुई शब्दसँग सम्बन्धित हुन्छन्: ‘ख्याति’ र ‘प्राप्ति।’ मानिसहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग उच्च हैसियत र ठूलो धन उपभोग गर्ने, र जीवनको आनन्द लिने पूँजी हुन्छ। तिनीहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग सुखचैन खोज्ने र देहको बेलगाम मोजमज्जामा संलग्न हुने पूँजी हुन्छ। तिनीहरूले चाहना गर्ने यस ख्याति र प्राप्तिका खातिर, मानिसहरू खुसीसाथ र अनजानमा आफ्नो शरीर, हृदय, र आफ्ना सम्भावना र भवितव्यलगायत आफूसँग भएका सबै कुरा शैतानलाई सुम्पिदिन्छन्। तिनीहरू निसङ्कोच, अलिकति पनि शङ्काविना, र आफूसँग पहिले भएका सबै कुरा फिर्ता माग्नेबारे कहिल्यै नजानी यसो गर्छन्। के मानिसहरूले यसरी आफूलाई शैतानलाई सुम्पेपछि र त्यसप्रति बफादार बनेपछि आफूमाथि कुनै नियन्त्रण राख्न सक्छन्? निश्चित रूपमा सक्दैनन्। तिनीहरू पूरै र पूर्ण रूपमा शैतानद्वारा नियन्त्रित हुन्छन्। तिनीहरू पूरै र सम्पूर्ण रूपमा यस दलदलमा डुबेका हुन्छन्, र आफूलाई मुक्त गर्न असमर्थ हुन्छन्। कुनै व्यक्ति ख्याति र प्राप्तिमा फसेपछि, उसले उप्रान्त उज्यालो, न्यायवान्, वा सुन्दर र असल कुराहरू खोज्दैन। किनभने ख्याति र प्राप्तिको प्रलोभन मानिसहरूका लागि अत्यन्तै ठूलो हुन्छ, र यी कुराहरू मानिसहरूले आफ्नो जीवनभरि र अनन्तकालसम्म पनि अनन्त रूपमा पछ्याउन सक्ने कुरा हुन्। के यो वास्तविक अवस्था होइन र? कतिपय मानिसले भन्नेछन्, ज्ञान सिक्‍नु भनेको समयको गतिसँग पछि नपर्न वा संसारद्वारा पछाडि नछोडिनका लागि पुस्तकहरू पढ्नु र तँलाई पहिल्यै थाहा नभएका केही कुरा सिक्‍नुबाहेक केही पनि होइन। आफ्नो हातमुख जोड्नका लागि, आफ्‍नै भविष्यका खातिर, वा आधारभूत आवश्यकताहरू पूरा गर्नका लागि मात्र ज्ञान सिकिन्छ। के आधारभूत आवश्यकताहरू पूरा गर्नका लागि मात्रै, खानेकुराको समस्या समाधान गर्नका लागि मात्रै, एक दशकसम्‍म कडा अध्ययन गर्ने कुनै व्यक्ति छ? छैन, यस्तो कोही पनि छैन। त्यसो भए, कुनै व्यक्तिले किन यति वर्षसम्‍म यस्ता कष्टहरू सहन्छ? यो ख्याति र प्राप्तिका लागि नै हो। ख्याति र प्राप्तिले तिनीहरूलाई टाढामा पर्खिरहेका हुन्छन्, तिनीहरूलाई बोलाइरहेका हुन्छन्, र तिनीहरू आफ्नो लगनशीलता, कठिनाइ र सङ्घर्षमार्फत मात्रै तिनीहरू ख्याति र प्राप्तितर्फ लैजाने बाटोमा हिँड्न सक्छन्, यसरी यी कुराहरू प्राप्त गर्न सक्छन् भनी विश्‍वास गर्छन्। यस्तो व्यक्तिले आफ्नो भावी मार्गका लागि, आफ्नो भावी आनन्दका लागि र राम्रो जीवन प्राप्त गर्न यी कठिनाइहरू भोग्नैपर्छ। … यी विचार र कथनहरूले एकपछि अर्को पुस्तालाई प्रभाव पार्छन्; धेरै मानिसले यी विचारहरू स्वीकार गर्छन्, र तिनीहरू यी ‘उच्च आकाङ्क्षाहरू’ पूरा गर्नका लागि पछ्याउँछन्, सङ्घर्ष गर्छन्, र आफ्नो जीवन बलिदान दिनसमेत इच्छुक हुन्छन्। यो नै शैतानले मानिसहरूलाई भ्रष्ट तुल्याउन ज्ञान प्रयोग गर्ने साधन र विधि हो। त्यसोभए शैतानले मानिसहरूलाई यस मार्गमा अगुवाइ गरेपछि, के तिनीहरू परमेश्‍वरमा समर्पित हुन र उहाँको आराधना गर्न सक्षम हुन्छन्? र के तिनीहरू परमेश्‍वरका वचनहरू स्वीकार गर्न र सत्यता पछ्याउन सक्षम हुन्छन्? बिलकुल हुँदैनन्—किनभने तिनीहरूलाई शैतानले बहकाएको हुन्छ। अब यो विचार गरौँ: शैतानले मानिसहरूमा हालिदिएका ज्ञान, विचार, र दृष्टिकोणहरूभित्र, के परमेश्‍वरप्रतिको समर्पण र परमेश्‍वरको आराधनाका सत्यताहरू छन्? के परमेश्‍वरको डर मान्‍ने र दुष्टताबाट अलग बस्‍ने सत्यताहरू छन्? के परमेश्‍वरका कुनै वचनहरू छन्? के तिनीहरूमा सत्यताको कुनै कुरा छ? पटक्कै छैन—यी कुराहरू पूर्ण रूपमा छैनन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका कपटी मनसायहरू अत्यन्तै घृणापूर्ण छैनन् र? सायद आज तिमीहरू अझै पनि शैतानका कपटी मनसायहरू छर्लङ्ग देख्‍न सक्दैनौ किनभने तिमीहरूलाई ख्याति र प्राप्तिविना जीवनको कुनै अर्थ हुँदैन, र मानिसहरूले अबउसो अगाडिको बाटो देख्‍न सक्नेछैनन्, उप्रान्त आफ्ना लक्ष्यहरू देख्‍न सक्नेछैनन्, र तिनीहरूको भविष्य अँध्यारो, मधुरो र मलिन बन्नेछ भन्‍ने लाग्छ। तर, बिस्तारै, एक दिन तिमीहरू सबैले ख्याति र प्राप्ति मानिसलाई शैतानले लगाइदिने विशाल साङ्लाहरू हुन् भनी पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्ण रूपमा प्रतिरोध गर्नेछस् र शैतानले तँमाथि ल्याइदिएका साङ्लाहरूलाई पूर्ण रूपमा प्रतिरोध गर्नेछस्। जब तँ शैतानले तँमा हालिदिएका यी सबै कुराहरूबाट आफूलाई मुक्त गर्न चाहन्छस्, तब तैँले शैतानसँगको तेरो सम्‍बन्धलाई पूर्ण रूपमा तोड्नेछस् र शैतानले तँमाथि ल्याएका सबै कुरालाई साँचो रूपमा घृणा गर्नेछस्। त्यसपछि मात्र तँसँग परमेश्‍वरका निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)।

परमेश्‍वरका वचन पढेर, मैले के महसुस गरेँ भने बाहिरी रूपमा हेर्दा, ज्ञानको पछि लाग्नुमा केही गलत कुरा देखिँदैन, तर यसको पछाडि शैतानको दुष्ट मनसाय लुकेको हुन्छ। परमेश्‍वरले मानिसलाई सृष्टि गर्नुभयो। मानिसहरूले परमेश्‍वरमा विश्वास गर्नु र उहाँको आराधना गर्नु, अनि आफ्नो कर्तव्य निर्वाह गर्नु पूर्ण रूपमा स्वभाविक र न्यायोचित कुरा हो; यी सकारात्मक कुराहरू हुन्। तर शैतानले, मानिसहरूका लागि परमेश्‍वरसँग प्रतिस्पर्धा गर्न, उनीहरूलाई भ्रममा पार्न ज्ञानको प्रयोग गर्छ, उनीहरूलाई ख्याति र प्राप्ति पछ्याउने बाटोमा डोऱ्याउँछ, मानिसहरूलाई ख्याति र प्राप्ति को पछ्याइलाई सकारात्मक कुरा ठान्न लगाउँछ, ताकि उनीहरूले आफ्नो सबै समय र ऊर्जा ख्याति र प्राप्ति कै लागि खर्च गरून्, र उनीहरूलाई आफ्नो कर्तव्य निर्वाह गर्ने वा परमेश्‍वरको आराधना गर्न कुनै मन नहोस्, यसरी उनीहरू परमेश्‍वरबाट टाढा हुँदै, परमेश्‍वरलाई धोका दिँदै, र अन्ततः शैतानद्वारा निलिऊन्। मैले सानैदेखि, मेरो बुबाले ममा हालिदिनुभएको “किताबको अघि सबै कुरा फिका हुन्छ” भन्‍ने दृष्टिकोण मैले कसरी स्वीकार गरेकी थिएँ भन्‍ने कुरा सम्झेँ। मलाई के लाग्थ्यो भने, हेपिनबाट बच्नका लागि, मैले कडा मिहिनेत गरेर पढ्नुपर्छ र उच्च डिग्री प्राप्त गर्नुपर्छ। प्रवेश परीक्षाका लागि, म हरेक दिन बिहानदेखि बेलुकासम्म रोबोटले जस्तै आफ्नो दिमागमा ज्ञान कोच्थेँ। मलाई मेरो टाउको फुट्लाजस्तो हुन्थ्यो। दबाब र पीडामा परेर, मसँग रुनुबाहेक आफ्ना भावना पोख्ने कुनै उपाय थिएन। त्यसो हुँदा पनि, मैले कहिल्यै हार मान्ने सोचिनँ, किनभने ख्याति र प्राप्ति हासिल गर्नु भनेको उज्ज्वल भविष्य पाउनु बराबर हो भन्ने म विश्वास गर्थेँ। अरूभन्दा उत्कृष्ट बन्नु र पुर्खाको नाम राख्नु मेरो अगाडि झुन्ड्याइएको चारोजस्तै थियो, जसले मलाई मेरो सम्पूर्ण समय र ऊर्जा खर्च गर्न लगाउनका लागि लोभ्याइरहेको थियो। पछि, मैले भेलाहरूमा सहभागी हुने र कर्तव्य निर्वाह गर्ने गरे पनि, मेरो मनमा चाहिँ कसरी पढाइका लागि बढी समय निकाल्ने भन्ने कुरा मात्र खेलिरहन्थ्यो। मलाई ब्रदर-सिस्टरहरूका कठिनाइ र समस्याहरू समाधान गर्ने कुनै मन हुन्थेन, किनभने त्यसले मेरो पढ्ने समय खान्छ भन्ने डर लाग्थ्यो। ब्रदर-सिस्टरहरूले मलाई अगुवा चुन्नुभयो, जुन परमेश्‍वरले मलाई तालिम लिन दिनुभएको मौका थियो, ताकि मैले सत्यता प्राप्त गर्न र म जीवनमा वृद्धि हुन सकूँ। तर म इन्कार गर्न चाहन्थेँ। मैले ख्याति र प्राप्तिको खोजीलाई सकारात्मक कुरा ठानेँ, र ती हासिल गर्न जस्तोसुकै मूल्य चुकाउन पनि तयार भएँ। तैपनि, मैले आफ्नो कर्तव्य राम्रोसँग पूरा नगर्दा, मलाई मेरो विवेकले अलिकति पनि धिक्कारेको महसुस भएन। मलाई साँच्चै सही र गलतको भेद थिएन! मैले के देखेँ भने, ख्याति र प्राप्तिको पछि लाग्दा त्यसले मलाई परमेश्‍वरबाट टाढा मात्र लैजान्छ र परमेश्‍वरलाई धोका दिन लगाउँछ, र अन्ततः, मैले परमेश्‍वरको मुक्ति पूर्ण रूपमा गुमाउनेछु र म शैतानद्वारा निलिन्छु। आखिरी दिनहरूमा, मानवजातिलाई मुक्ति दिन परमेश्‍वर देहधारी हुनुभएको छ र उहाँले वचनहरू व्यक्त गर्नुभएको छ। यो मानिसको मुक्तिका लागि निर्णायक घडी हो, तैपनि मैले यो बेकारको ज्ञान पढ्नमा आफ्नो जीवनका सबैभन्दा उत्कृष्ट वर्षहरू खेर फालिरहेकी थिएँ, र परमेश्‍वरको मुक्तिको सबैभन्दा उत्तम मौका गुमाइरहेकी थिएँ। जब परमेश्‍वरको काम सकिन्छ र महाविपत्तिहरू आउँछन्, तब मसँग जतिसुकै ज्ञान वा पैसा भए पनि वा मेरो प्रतिष्ठा जतिसुकै ठूलो भए पनि, त्यसले मेरो ज्यान बचाउन सक्नेछैन। त्यसमा के अर्थ हुनेछ र? यति सोचेपछि, मैले ख्याति र प्राप्ति पछ्याउनुको गम्भीर परिणामहरू महसुस गरेँ, र मलाई झन्-झन् के लाग्न थाल्यो भने स्नातकोत्तर प्रवेश परीक्षाको तयारी गर्दा मेरो जवानी मात्र खेर जानेछ। अब म शैतानको छलमा पर्न मिल्दैनथ्यो। मैले ख्याति र प्राप्तिको खोजीलाई त्याग्नुपर्थ्यो, र कर्तव्य निर्वाह गर्नमा अझ बढी समय र ऊर्जा लगाउनुपर्थ्यो।

डिसेम्बर २०१६ मा, जब परीक्षाको दिन नजिकिँदै गयो, मैले मेरो टेबलमा भएका स्नातकोत्तर प्रवेश परीक्षाको तयारीका किताबहरू हेरेँ, जुन मैले धेरै दिनदेखि पल्टाएकी थिइनँ, र मेरो मन अझै पनि केही हदसम्म दोधारमा थियो: “म परीक्षा दिन जाऊँ कि नजाऊँ? जे भए पनि, मैले दश वर्षभन्दा बढी कडा मिहिनेत गरेकी छु। कतै पास भइहाल्छु कि? तर यदि म पास भएँ भने, मैले फेरि अर्को चरणको कठिन पढाइ सुरु गर्नुपर्नेछ, सहपाठीहरूबीच अझ बढी प्रत्यक्ष र अप्रत्यक्ष प्रतिस्पर्धा हुनेछन्, र विभिन्न प्रमाणपत्रहरूको पछि कहिल्यै नटुङ्गिने दौड हुनेछ। यसबारे सोच्दा मात्रै पनि मलाई दबाब र निसास्सिएको महसुस हुन्छ! यसले अपरिहार्य रूपमा मेरो कर्तव्य निर्वाह गर्ने समय पनि खोस्नेछ। तर यदि मैले स्नातकोत्तर प्रवेश परीक्षा दिइनँ भने, मैले भविष्यमा के गर्न सक्छु? समाजले डिग्रीलाई धेरै महत्त्व दिन्छ। यदि मसँग उच्च डिग्री भएन भने, जागिर पाउन सजिलो हुनेछैन। जे भए पनि, यो मेरो भविष्यसँग जोडिएको कुरा हो!” यति सोचेपछि, म अध्ययन कक्षमा यताउति गर्न थालेँ। मैले के रोज्नुपर्छ? मलाई मानिसका लागि परमेश्‍वरका अन्तिम एघार वटा मागमध्ये एउटा याद आयो: “के तँ तेरो भावी अस्तित्वको मार्गका लागि विचार, योजना वा तयारी गर्ने कार्यलाई मेरो खातिर त्याग्‍न सक्छस्?” (वचन, खण्ड १। परमेश्‍वरको देखापराइ र काम। एउटा अत्यन्तै गम्भीर समस्या: विश्‍वासघात (२))। त्यसपछि मैले परमेश्‍वरका वचनहरू पढेँ: “मानिसले आशा गर्ने र पछ्याउने कुरा देहका अत्यधिक चाहनाहरू पछ्याउँदा उसले तृष्‍णा गर्ने कुरा हो, मानिसले पाउनुपर्ने गन्तव्य होइन। यसैबीच परमेश्‍वरले मानिसका निम्ति जे तयार गर्नुभएको छ, ती उसलाई शुद्ध पारिएपछि मानिसले पाउनुपर्ने आशिष्‌ र प्रतिज्ञाहरू हुन् जुन परमेश्‍वरले संसार सृष्टि गरिसक्नुभएपछि मानिसका निम्ति तयार गर्नुभयो, र जुन मानिसका छनौट, धारणा, कल्पनाहरू, अथवा देहद्वारा कलङ्कित हुँदैनन्। यो गन्तव्य एउटा विशेष व्यक्तिका निम्ति तयार गरिएको होइन, बरु यो त सम्पूर्ण मानवजातिको विश्राम गर्ने स्थान हो। त्यसैले यो गन्तव्य मानवजातिका निम्ति सबैभन्दा उचित गन्तव्य हो” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। “मेरो आत्माले महान् काम गर्ने समय, र अन्यजाति राष्ट्रहरूमाझ मैले मेरो काम सुरु गर्ने समय अहिले नै हो। त्योभन्दा बढी, यो त्यो समय हो जब म सबै सृजित प्राणीहरू प्रत्येकलाई तिनीहरूको यथाक्रम श्रेणीमा राख्दै वर्गीकरण गर्छु, ताकि मेरो काम अझ छिटोछरितो रूपमा अगाडि बढ्न सकोस् र त्यो नतिजाहरू हासिल गर्न अझ बढी सक्षम होस्। त्यसैले, म तँबाट के माग गर्छु भने, अझै पनि तँ आफ्नो सम्पूर्ण सत्त्वलाई मेरा सबै काममा अर्पण गर्, अनि, अझ बढी, मैले तँमा गरेका मेरा कामलाई तँ स्पष्ट रूपमा खुट्ट्या र सही रूपमा चिन्, र तँ आफ्नो सम्पूर्ण शक्ति मेरो काममा समर्पित गर्, ताकि मेरो कामले अझ ठूला नतिजाहरू हासिल गर्न सकोस्‌। यो कुरा तैँले बुझ्नैपर्छ। आपसमा होड गर्न, आकस्मिक योजना खोज्न, वा आफ्नो देहका लागि सुख खोज्नबाट टाढा बस्, ताकि मेरो काममा ढिलाइ नहोस्, र तेरो अद्भुत भविष्यमा छेकथुन नहोस्। तिमीहरूलाई जोगाउनु त कता हो कता, त्यस्ता कार्यले तिमीहरूमाथि विनाश मात्र ल्याउन सक्छ। के यो तेरो मूर्खता हुनेछैन र? तँ आज लिप्त हुने कुरा नै तेरो भविष्यलाई बिगारिरहेको कुरा हो, जबकि तैँले आज सहने पीडाले नै तेरो सुरक्षा गरिरहेको छ। तँ यी चीजहरूबारे स्पष्ट रूपमा सचेत हुनुपर्छ, ताकि आफूलाई उम्किन कठिन लाग्ने परीक्षाको सिकार हुनबाट तँ जोगिन सक्, र बाटो बिराएर बाक्लो कुहिरोभित्र छिरेर फेरि कहिल्यै सूर्य भेट्टाउन असक्षम हुनबाट जोगिन सक्। जब बाक्लो कुहिरो हट्छ, तब तैँले आफूलाई महान् दिनको न्यायमाझ पाउनेछस्‌” (वचन, खण्ड १। परमेश्‍वरको देखापराइ र काम। सुसमाचार फैलाउने काम पनि मानिसलाई मुक्ति दिने काम नै हो)। मैले परमेश्‍वरका वचनहरू बारम्बार मनन गरेँ, र जति धेरै मनन गरेँ, मेरो हृदय उति नै उज्यालो भयो। परमेश्‍वरको अभिप्राय मानिसहरू सृष्टिकर्ताको अगाडि फर्कन र तिनीहरूले आफ्नो कर्तव्य निर्वाह गर्न सकून्, परमेश्‍वरको न्याय र सजाय स्वीकार गर्न सकून्, र आफ्ना भ्रष्ट स्वभावहरू शुद्ध पार्न सकून्, र यसरी परमेश्‍वरले उनीहरूका लागि तयार गर्नुभएको सुन्दर गन्तव्य तिनीहरूले प्राप्त गर्न सकून् भन्ने हो। यसको विपरीत, मैले जे पछ्याएकी थिएँ—अरूभन्दा उत्कृष्ट बन्‍ने र पुर्खाको नाम राख्‍ने कुरा—त्यो बाहिरी रूपमा मेरो शरीरको हितअनुरूप देखिए पनि, सारमा, यसले मलाई परमेश्‍वरबाट टाढा लगिरहेको थियो र मलाई परमेश्‍वरलाई धोका दिन लगाइरहेको थियो, र अन्ततः यसले मेरो विनाश निम्त्याउनेथियो। मलाई के याद आयो भने, हाम्रो चार जनाको परिवारले पहिले परमेश्‍वरमा विश्वास गर्थ्यो, तर पछि मेरा बुबा र दिदी, आफ्नो विश्वास हाकिमले थाहा पाउलान् र भविष्यमा असर पर्ला भन्ने डरले, बिस्तारै भेलामा जान छोड्नुभयो र अन्ततः परमेश्‍वरमा विश्वास गर्न नै छोड्नुभयो। उहाँहरूले पछि उच्च हैसियत र राम्रो भौतिक जीवन प्राप्त गर्नुभएको भए पनि, उहाँहरू सधैँ मानिसहरूसँग सतर्क रहनुहुन्थ्यो, उहाँहरूका कोही साँचो साथी थिएनन्, र उहाँहरूले आफूविरुद्ध षड्यन्त्र होला भन्ने डर मान्नुहुन्थ्यो; उहाँहरू दिनभरि दाउपेच र षड्यन्त्रमा बिताउनुहुन्थ्यो, र चिन्ताले रातभरि सुत्न सक्नुहुन्नथ्यो। उहाँहरू शैतानको खेलौना बन्नुभयो र त्यसको सास्ती खेप्नुभयो, र ठूलो पीडामा बाँच्नुभयो। उहाँहरूले ख्याति र प्राप्ति पछ्याउँदाको परिणामले मलाई पनि एउटा चेतावनी दियो कि ख्याति र प्राप्ति पछ्याउँदा कुनै फाइदा हुँदैन: यो एउटा बन्द गल्ली हो। म उहाँहरूको असफल बाटोमा हिँड्नु हुँदैनथियो। मैले सृजित प्राणीको कर्तव्य राम्रोसँग पूरा गर्न पछ्याउनुपर्छ, र परमेश्‍वरले मानिसका लागि तयार गर्नुभएको साँचो भविष्य पछ्याउनुपर्छ। यी कुराहरू विचार गरेपछि, मलाई हिउँदको चिसोको महसुस हुन छोड्यो। मैले स्नातकोत्तर प्रवेश परीक्षाको लागि दर्ता शुल्क तिरिसकेको र मेरो परीक्षा केन्द्र पनि तोकिसकिएको भए पनि, मैले परीक्षा नदिने निर्णय गरेँ, किनभने पास भइहाले पनि, यो जीवनको सही मार्ग होइन, र त्यो ख्याति अर्थहीन छ।

यो निर्णय गरेपछि, मेरो शरीरभरि हलुका महसुस भयो। जब म स्कुल फर्केँ र मेरा सहपाठीहरूलाई स्नातकोत्तर प्रवेश परीक्षाको बारेमा चिन्तित भएको देखेँ, यो शैतानले उनीहरूलाई सास्ती दिइरहेको हो भन्ने मलाई थाहा भयो, र मेरो मन अब उप्रान्त स्नातकोत्तर प्रवेश परीक्षातर्फ तानिएन। त्यस बेलादेखि, मैले आफूलाई कर्तव्य निर्वाह गर्न पूर्ण रूपमा समर्पित गरेँ। एक वर्षपछि, मेरो बुबालाई पेटको क्यान्सर लागेको र यो अन्तिम चरणमा पुगेको पत्ता लाग्यो, र छ महिनापछि उहाँ बित्नुभयो। मृत्युको सामु ज्ञान, ख्याति र प्राप्ति काम लाग्दैनन् भन्ने देखेर, मलाई हृदयदेखि नै अझ के कुरा पक्का भयो भने, परमेश्‍वरमा विश्वास गर्नु र सत्यता पछ्याउनु नै मानिस बाँच्ने एउटै मात्र मार्ग हो। अहिले म पूर्णकालीन रूपमा आफ्नो कर्तव्य निर्वाह गर्छु, संसारको होहल्ला र सङ्घर्षबाट टाढा बसेको छु, र मलाई हृदयमा धेरै शान्ति र आराम महसुस हुन्छ। हरेक दिन, म मेरा ब्रदर-सिस्टरहरूसँग भेटघाट गर्छु, र हामी सँगै कर्तव्य पूरा गर्छौँ र सत्यतामा सङ्गति गर्छौँ। म परमेश्‍वरका वचनको न्याय र सजाय अनुभव गर्नमा पनि ध्यान दिन्छु, र मैले आफ्नै भ्रष्ट स्वभावहरूबारे केही ज्ञान प्राप्त गरेकी छु। यी प्राप्तिहरू यस्ता छन् जो वर्षौंसम्म स्कुल पढेर र ठूलो ख्याति र प्राप्ति हासिल गरेर मलाई कहिल्यै मिल्ने थिएनन्। मलाई साँचो भविष्य के हो भनेर बुझ्न र बुद्धिमानी छनौट गर्न दिनुभएकोमा म परमेश्‍वरलाई उहाँको वचनको मार्गदर्शनका निम्ति धन्यवाद दिन्छु।


४१. आफ्नो बच्चाको रुचि र सोखप्रति कस्तो व्यवहार गर्ने

वेन नुआन, चीन

मेरो छोरा सानो छँदादेखि नै साह्रै कमजोर रहेको थियो र बिस्तारै बढेको थियो। हाम्रो घर स्कुलको नजिकै थियो, त्यसैले म उसलाई बलियो बनाउन अक्सर दौडनको लागि खेल मैदानमा लैजान्थेँ। त्यतिबेला, एक जना प्रशिक्षकले उसलाई नियाले। सन् २०२० मा, मेरो छोरा प्राथमिक विद्यालयमा तेस्रो कक्षामा पुग्यो, र ऊ प्रशिक्षकद्वारा स्कुलको फुटबल टोलीमा सामेल हुनका लागि छानियो। हरेक दिउँसो स्कुल छुट्टी भएपछि, मेरो छोरा तालिमको लागि मैदानमा जान्थ्यो, र उसको अनुहारमा रगत चढेको र शरीर बलियो हुँदै गएको देखेर मलाई सन्तोष लाग्थ्यो। हरेक साँझ, म उसले सुनाउने फुटबलका रमाइला कुराहरू सुन्थेँ। मैदानमा मेरो छोराले तालिम गरिरहेको हेर्दा, मैले केही प्रशिक्षकहरूले उसलाई विशेष ध्यान दिइरहेका र थप चालहरू सिकाइरहेका देखेँ। प्रशिक्षकहरू मसँग धेरै नम्र भएर कुरा गर्थे, मेरो छोराको छिटो बुझ्ने क्षमता, आज्ञाकारिता र सहनशीलताको प्रशंसा गर्थे, र उनीहरू मेरो छोरालाई अक्सर ठूला विद्यार्थीहरूसँग खेल्न दिन्थे, उनीहरूले उसलाई एक प्रमुख खेलाडीको रूपमा विकास गर्न चाहेको बताउँथे। मलाई निकै खुसी लाग्थ्यो, मनमनै सोच्थेँ, “उसले त साँच्चै मेरो इज्जत राख्दै छ। के उसमा साँच्चै एक होनहार फुटबल खेलाडी बन्ने सम्भावना छ त?” त्यसबेलादेखि, मैले मेरो छोराको फुटबल यात्रालाई नजिकबाट नियाल्न थालेँ, र आफ्ना कर्तव्यले धेरै व्यस्त नबनाएको बेला, म उसका साना-ठूला सबै खेलहरू हेर्न जान्थेँ। प्रशिक्षकले मलाई टोलीको कुनै पनि व्यवस्थाबारे पहिल्यै जानकारी दिन्थे, र मलाई ठूलो गर्व महसुस हुन्थ्यो। मैले सपना देख्नबाट आफूलाई रोक्न सकिनँ, “ऊ यसमा साँच्चै प्रतिभाशाली छ जस्तो देखिन्छ। आजको अत्यधिक प्रतिस्पर्धी समाजमा, एउटा विशेष सीपविना स्थापित हुन गाह्रो छ। मैले उसलाई राम्रोसँग संवर्द्धन गरेर एक स्टार खेलाडी बनाउनुपर्छ, अनि जब उसले ख्याति र सफलता प्राप्त गर्छ, उसले मलाई गौरवान्वित मात्र बनाउनेछैन, म उसको धन र गौरवमा समेत भागीदार बन्नेछु।” सन् २०२१ को नयाँ वर्षको दिन, मेरो छोराको टोलीले जिल्ला च्याम्पियनसिप जित्यो। उसले चम्किलो सुनौलो ट्रफी हेर्दै, मलाई अङ्गालो हाल्यो र खुसीले हाँस्यो। आफ्नो खुसीमा, म गोप्य रूपमा आफ्नो छोराको फुटबल खेलाडीका रूपमा भविष्यको योजना बनाउँदै, मनमनै सोच्दै थिएँ, “अबदेखि, कठिनाइको लागि तयार होऊ। म कठोर भएकोमा मलाई दोष नदेऊ—यो सबै तिम्रै भलाइको लागि हो। भविष्यमा सफल भएपछि, तिमीले मेरो यो श्रमसाध्य अभिप्राय बुझ्नेछौ। यो तिम्रो सोख भइसकेको छ, र यदि हामीले तिमीलाई राम्रोसँग संवर्द्धन गरेनौँ भने, आमाबुबाको रूपमा हामी हाम्रो जिम्मेवारीमा असफल हुनेछौँ।”

यसपछि, म अक्सर मेरो छोरालाई संसारभरका स्टार खेलाडीहरूका उत्कृष्ट क्षणका झलकहरू हेर्न लगाउँथेँ, र म उसलाई भन्थेँ, “यो स्टार खेलाडी कति प्रभावशाली छ देख्यौ? तिमी ऊ जस्तै बन्दा कस्तो महसुस होला जस्तो लाग्छ?” मेरो छोरालाई पहिले नै खेलहरू हेर्न मन पर्थ्यो, र मेरो मार्गदर्शनले ऊ झनै उत्साहित भयो। आफ्नो गृहकार्य सकेपछि, ऊ प्रतियोगिताहरू र स्टार खेलाडीहरूका अन्तर्वार्ताहरू हेर्थ्यो। केही समयमै, ऊ विभिन्न देशका प्रमुख फुटबल प्रतियोगिताहरू र स्टार खेलाडीहरूबारे धेरै परिचित भयो, र ऊ प्रायः मलाई यी कुराहरूको वर्णन गर्थ्यो। अब आफ्नो छोरा सही बाटोमा लागेको देखेर, म उसलाई अझ धेरै सिकाउन थालेँ, “कोही पनि सजिलै सफल हुन सक्दैन। आफ्नो सपना साकार पार्नको लागि तिमीले कठिनाइहरू सहनुपर्छ।” मेरो छोरा पूर्ण रूपमा सहमत हुन्थ्यो र दिक्कलाग्दा आधारभूत सीप अभ्यासहरूबारे विरलै गुनासो गर्थ्यो। सन् २०२१ को ग्रीष्म यामभरि, मेरो छोरा हरेक बिहान ५ बजे अभ्यास गर्न मैदानमा पुग्थ्यो र ९ नबजी बन्द गर्दैनथ्यो, र उसले एउटा पनि अभ्याससत्र छुटाएन। एक पटक, मेरो छोरालाई ज्वरो आयो, र उसलाई यति कमजोर देखेर मेरो मन अलिकति दुख्यो। तर भविष्यमा उसलाई नाम कमाउन मद्दत गर्न, मैले तैपनि उसलाई मैदानमा लगेँ। सप्ताहन्तमा, जब ऊ तालिमका लागि क्लब जान्थ्यो, कहिलेकाहीँ ऊ यति थाकेको हुन्थ्यो र कुनै दिन बिदा लिन चाहन्थ्यो, तर म सधैँ अस्वीकार गर्थेँ। कहिलेकाहीँ, ऊ एकदमै अनिच्छुक हुन्थ्यो, र म उसको मानसिकता बदल्न कोसिस गर्दै ऊसँग कुरा गरिरहन्थेँ, “तिमीले निरन्तर लागिरहनुपर्छ ताकि प्रशिक्षकले तिम्रो कडा परिश्रम देखून्। प्रशिक्षकले तिमीलाई थप खेलहरूमा सहभागी गराउनका लागि तिम्रो सीपमा सुधार हुनुपर्छ। जब तिमी प्रसिद्ध हुन्छौ, एक राम्रो प्रशिक्षकले तिमीलाई देख्नेछन् र तिमीलाई अझ राम्रो टोलीमा लैजानेछन्, अनि के तिमी एक स्टार खेलाडी बन्नमा एक कदम नजिक हुनेछैनौ र?” मेरो छोरा मसँग तर्क गर्न सक्दैनथ्यो, त्यसैले ऊ आफैलाई जबरजस्ती तालिममा लगाउँथ्यो।

पछि, गम्भीर महामारीको कारण, ठूला प्रतियोगिताहरू लगातार दुई वर्षसम्म रोकिए। मेरो छोराले कुनै सम्मान जितेन, र हामी दुवैलाई पछुतो लाग्यो, तर मेरो छोराले आफ्नो तालिम कहिल्यै रोकेन। कठ्याङ्ग्रिदो जाडोमा पनि, जब मैदानमा थोरै मानिसहरू मात्र हुन्थे, उसको आकृति तिनीहरूमाझ देख्न सकिन्थ्यो। तर, म र मेरो छोराको सम्बन्ध ठ्याक्कै कहिलेदेखि बदलिन थाल्यो भन्ने मलाई थाहा भएन। मेरो छोराद्वारा प्राप्त परिणाम हेर्ने मेरो उत्सुकताको कारण, हरेक पटक घर फर्केपछि उसले तालिमका रोचक क्षणहरू सुनाउन खोज्दा, म अधीर भएर उसलाई बीचमै रोक्थेँ, “मलाई यी कुराहरूको वास्ता छैन। मलाई यति मात्र जान्न मन छ: के तिमीहरूले जित्यौ? तिमीले कति गोल गर्‍यो? प्रशिक्षकले तिम्रो प्रशंसा गरे? के तिमी आफ्नो टोलीको सबैभन्दा बलियो खेलाडी हौ?” मेरो प्रश्नले मेरो छोरा निरुत्तर हुन्थ्यो, र ऊ पहिले जस्तो मसँग नजिक महसुस गर्न छाड्यो। यदि उसको टोलीले जित्यो भने, ऊ मसँग धाक लगाउँथ्यो, तर यदि उनीहरूले हारे भने, ऊ आफूले केही गल्ती गरेझैँ आफ्नो शिर झुकाउँथ्यो।

सन् २०२३ मा, महामारीका प्रतिबन्धहरू हटाइए, र विभिन्न प्रतियोगिताहरू निर्धारित रूपमा आयोजना गरिए। सप्ताहन्तमा, प्रशिक्षक प्रायः बच्चाहरूलाई प्रतियोगिताका लागि अन्य शहरहरूमा लिएर जान्थे, र छुट्टीहरूमा, उनीहरू ठूला प्रतियोगिताहरूका लागि अझ टाढाका शहरहरूमा जान्थे, र उनीहरू अन्य देशका उही उमेरका टोलीहरूसँगै खेल्ने समेत गर्थे। जतिसुकै खर्च लागे पनि, म सक्रिय रूपमा मेरो छोराको नाम दर्ता गराउँथेँ, र म आफूलाई दूरदर्शी र जिम्मेवार अभिभावक ठान्थेँ। मेरो छोराले जति धेरै पुरस्कार जित्थ्यो, मलाई त्यति नै गर्व महसुस हुन्थ्यो, र सबै प्रशिक्षकहरू, अन्य अभिभावकहरू, र हाम्रा साथीभाइ र आफन्तहरूका अगाडि मेरो फोस्रो अभिमानले ठूलो सन्तुष्टि पाउँथ्यो। यो वर्ष, मेरा कर्तव्यले मलाई धेरै व्यस्त राखे, तर आफ्नो छोरालाई तालिममा साथ दिन, म प्रायः मेरो कार मैदानको छेउमा पार्क गर्थेँ र उसको प्रतीक्षा गर्दा कारमा बसेर कम्प्युटरमा काम गर्थेँ। बेलाबेलामा आफ्नो छोराको तालिम हेर्न म कारबाट बाहिर निस्कनुपर्ने भएकोले, मेरो कर्तव्यको दक्षता धेरै कम थियो। एक पटक, मेरो छोराले नगर-स्तरीय प्रतियोगितामा भाग लियो, तर संयोगवश त्यो खेल मेरो एक जना नवप्रवेशीसँगको भेलासँग जुध्न पुग्यो। म वास्तवमै आफ्नो छोराको खेलमा उपस्थित हुन चाहन्थेँ, तर म आफ्नो कर्तव्यलाई बेवास्ता गर्न सक्दिनथेँ, त्यसैले म भेलामा जानुपर्‍यो। तर बाटोभरि, मेरो दिमाग प्रतियोगितामै थियो। म मेरो छोराले पूरै खेल खेल्न सक्ला कि नसक्ला, वा उसको टोलीले खेल जित्ला कि नजित्ला भन्ने सोचिरहेकी थिएँ। जब म अतिथि-सत्कारक घरमा पुगेँ, मैले नवप्रवेशी अझै नआइपुगेको देखेँ। सामान्यतया, म चिन्तित हुन्थेँ र नवप्रवेशीलाई सम्पर्क गर्ने प्रयास गर्थेँ, तर त्यो दिन, नवप्रवेशी नआएकोमा मलाई एकदमै ठिक लाग्यो, किनकि यसको मतलब म प्रतियोगितामा गएर मेरो छोरालाई हेर्न सक्थेँ। मैले केही बेर पर्खिएँ, र नवप्रवेशी अझै नआएकोले, म आतुरतापूर्वक खेलतिर दौडिएँ। म दोस्रो हाफको लागि ठीक समयमा पुगेँ, र आफ्नो छोराको टोलीले खेल जितेको देखेर म यति उत्साहित भएँ कि मैले नवप्रवेशीलाई सम्पर्क गर्ने कुरा पूरै बिर्सिएँ।

सन् २०२३ को अक्टोबरमा, मेरो छोराको टोलीले शहरव्यापी प्रतियोगितामा भाग लियो तर कुनै ट्रफी जितेन। म रिसले आगो भएँ। विशेष गरी, जब मैले मेरो छोराभन्दा एक वर्ष कान्छो टोलीले पुरस्कार जितेको र ती अभिभावक र केटाकेटीहरू वीच्याट (WeChat) समूहमा उत्सव मनाइरहेको देखेँ, मैले आफूलाई झण्डै झण्डै टुट्ने अवस्थामा पुगेको पाएँ। विगतमा, उनीहरू हाम्रो ईर्ष्या मात्र गर्थे, तर अहिले उनीहरूले वास्तवमै जिते, जबकि मेरो छोरा भने रित्तो हात घर फर्कियो। आफूले महसुस गरिरहेको लज्जालाई के गर्ने भन्ने मलाई थाहा भएन। घर पुगेपछि, मैले बेलुकाको खाना पनि खाइनँ। मैले आफ्नो छोरामाथि रिस पोखिरहेँ, “महामारीले दुई वर्षसम्म प्रतियोगिताहरू ढिला गरायो, तर मैले यस पटक पनि तिमीहरूले कुनै नतिजा ल्याउनेछैनौ भन्ने कल्पना गरेकी थिइनँ। यो सबै तिमीहरूको प्रशिक्षकले प्रतियोगिता अघि तिमीहरू सबैलाई राम्रोसँग तालिम नदिएकोले हो। तेरो टिमको एक जना साथीले महत्त्वपूर्ण क्षणमा बल छोडिदियो र सबै पछाडि परे। अनि तेरो कुरा गर्दा, मलाई लाग्दैन तँ पनि त्यति बलियो थिइस्। यदि तँ बलियो भएको भए, तैँले पक्कै पनि टोलीलाई अन्त्यसम्मै डोऱ्याउन सक्थिइस्!” ऊ खेल हारेको कारणले पहिले नै धेरै दुःखी थियो, तर मलाई रिसले चुर भएको देखेर, उसले मलाई सान्त्वना दिन खोज्यो, “ममी, रिसाउनु न। हरेक प्रतियोगितामा विजेता र हार्नेहरू हुन्छन्। हामी उनीहरू जति बलियो थिएनौँ।” आफ्नो छोराको निर्दोष अनुहार हेर्दा, म अलिकति भावुक भएँ, “यो एउटा खेल मात्र त हो; म किन यति धेरै रिसाइरहेकी छु?” मैले आफैलाई आफ्नो छोरालाई प्रोत्साहनका केही शब्दहरू भन्न बाध्य बनाएँ। तर भित्रभित्रै, मेरो मनमा अझै पनि उथलपुथल मच्चिरहेको थियो, र बिहानको १ बज्दासम्म, म अझै सुत्न सकेकी थिइनँ। मलाई आफ्नो स्थिति गलत भएको महसुस भयो, त्यसैले मैले आफ्नो हृदयमा प्रार्थना गरेँ, “हे परमेश्‍वर, म आफ्ना भावनाहरूलाई नियन्त्रण गर्न सक्दिनँ। तपाईं हामीलाई सधैँ सत्यतालाई आफ्नो मापदण्ड बनाएर मानिसहरू र कामकुराहरू हेर्न र तपाईंका वचनअनुसार आचरण र कार्य गर्न भन्नुहुन्छ। मेरो बच्चाको संवर्द्धनको सन्दर्भमा मैले सत्यताको कुन पक्षमा प्रवेश गर्नुपर्ला? कृपया मलाई अन्तर्दृष्टि दिनुहोस् र मार्गदर्शन गर्नुहोस्।” प्रार्थना गरेपछि, मैले परमेश्‍वरले कसरी हामीलाई आमाबुबाले आफ्ना छोराछोरीप्रति कस्ता जिम्मेवारीहरू पूरा गर्नुपर्छ भनी बताउनुभएको थियो भन्ने कुरा सम्झिएँ, र परमेश्‍वरका वचनहरूको एउटा खण्ड मेरो दिमागमा आयो: “आफ्ना जिम्मेवारीहरू पूरा गर्नुको अर्थ एकातिर आफ्ना छोराछोरीका जीवनको हेरचाह गर्नु हो, र अर्कोतिर आफ्ना छोराछोरीका सोचलाई मार्गदर्शन गर्नु र सच्याउनु, अनि तिनीहरूका सोच र विचारहरूबारे सही मार्गदर्शन दिनु हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। परमेश्‍वर जब हाम्रा साना छोराछोरीहरूमा चरम सोच वा विचारहरू हुन्छन्, हामीले, आमाबुबाको रूपमा, तुरुन्तै उनीहरूको सोचबारे उनीहरूलाई सल्लाह-सुझाव दिनुपर्छ भनेर बताउनु हुन्छ। यो आमा वा बुबा हुनुको जिम्मेवारी हो। त्यो दिन मेरो छोराले प्रतियोगिता हार्‍यो, र जब ऊ घर आयो, त्यो बेला भनेको उसका भावनाहरू पोख्ने र आफ्ना विचारहरू व्यक्त गर्ने समय हुनुपर्ने थियो। मैले उसका विचारहरू सुन्नुपर्थ्यो, उसलाई सल्लाह-सुझाव दिनुपर्थ्यो, र उसका गलत दृष्टिकोणहरू सुधार्न मद्दत गर्नुपर्थ्यो। मैले उसलाई कुनै सल्लाह-सुझाव दिनु त परै जाओस्, उल्टै, मैले उसका लागि परिस्थिति झनै खराब बनाइदिएँ। ममा विवेकको कत्ति अभाव रहेछ! म आमा हुनुको स्तरमा पनि पुगिनँ। म कति खराब रहेछु! यी कुराहरू सोचेपछि, म बिस्तारै शान्त भएँ, र मैले प्रतियोगिताको परिणाममा अल्झिन छाडेँ।

पछि, मैले किन आफूले आफ्नो बच्चामाथि यति धेरै मागहरू राखेछु भन्नेबारे मनन गरेँ। मैले परमेश्‍वरका वचनहरू पढेँ: “आमाबुबासँग आफ्नो व्यक्तिपरक चेतनाभित्र आफ्ना छोराछोरीको भविष्यबारे सबै प्रकारका अनुमान, योजना, र निर्णयहरू हुन्छन्, र फलस्वरूप, तिनीहरू यी अपेक्षाहरू विकास गर्छन्। यी अपेक्षाहरूद्वारा प्रेरित भएर, आमाबुबाहरू आफ्ना छोराछोरीहरूले अभिनय, नृत्य, चित्रकला, इत्यादि जस्ता विभिन्‍न सीप सिक्नुपर्ने माग गर्छन्, र आफ्ना छोराछोरीहरू प्रतिभाशाली व्यक्ति बनेपछि, तिनीहरूलाई अरूको मुनि जिउनुको सट्टा अरूभन्दा माथि उठ्न, निम्न-स्तरका अधीनस्थ कर्मचारी हुनुको सट्टा उच्च-पदस्थ अधिकारी बन्न, प्रबन्धक, कार्यकारी, र प्रमुख कार्यकारी अधिकृत बन्न, फर्च्युन ग्लोबल ५०० कम्पनीहरूमा काम गर्न, इत्यादि गर्न सजिलो हुनेछ भन्‍ने सोच्छन्। यी सबै आमाबुबाका व्यक्तिपरक विचारहरू हुन्। … आमाबुबाका यी अपेक्षाहरू के कुरामा आधारित हुन्छन्? ती कहाँबाट आउँछन्? ती समाज र संसारबाट आउँछन्। यी सबै अभिभावकीय अपेक्षाको उद्देश्य भनेको छोराछोरीलाई यस संसार र समाजमा अनुकूल हुन, संसार र समाजबाट निकालिनबाट जोगिन, र समाजमा आफूलाई स्थापित गर्न, सुरक्षित जागिर, स्थिर परिवार, र स्थिर भविष्य प्राप्त गर्न सक्षम बनाउनु हो, त्यसैले आमाबुबाहरूले आफ्ना सन्तानबाट विभिन्‍न व्यक्तिपरक अपेक्षा राख्छन्। उदाहरणका लागि, अहिले कम्प्युटर इन्जिनियर हुनु निकै लोकप्रिय छ। कतिपय मानिस भन्छन्: ‘मेरो छोरो भविष्यमा कम्प्युटर इन्जिनियर बन्नैपर्छ। यस क्षेत्रमा काम गर्ने मानिसहरूले धेरै पैसा कमाउन सक्छन्, र यसले तिनीहरूका आमाबुबालाई पनि राम्रो देखाउँछ!’ जब छोराछोरीमा समाज वा कामका बारेमा राम्रो बुझाइ हुँदैन, तब आमाबुबाहरू अघि बढ्छन् र तिनीहरूका लागि करियर छनौट गर्छन् वा तिनीहरूको भविष्यको योजना बनाउँछन्। के यो गलत होइन? (हो।) यी आमाबुबाहरूले पूर्ण रूपमा आफ्नै प्राथमिकता र चाहनाहरूअनुसार आफ्ना छोराछोरीमाथि अपेक्षाहरू राखिरहेका हुन्छन्। के यो व्यक्तिपरक होइन र? (हो।) यो व्यक्तिपरक हो भन्नु त यसलाई राम्रोसँग प्रस्तुत गर्नु हो—वास्तवमा यो के हो? यो व्यक्तिपरकताको अर्को व्याख्या के हो? के यो स्वार्थीपन होइन र? के यो करकाप होइन र? (हो।) तँलाई कुनै निश्चित पेसा मन पर्छ, तँ अधिकारी बन्न, धनी बन्न, समाजमा आकर्षक र सफल बन्न चाहन्छस्, त्यसैले तँ आफ्ना छोराछोरीलाई पनि त्यस्तै व्यक्ति हुन र त्यस्तै मार्गमा हिँड्न लगाउँछस्। तर तिनीहरूले भविष्यमा त्यो काम गर्न सक्नेछन् कि छैनन्, वा त्यो काम साँच्चै तिनीहरूका लागि सुहाउँदो छ कि छैन भनी भन्न गाह्रो छ। अनि त्यसोभए तिनीहरूको नियति वास्तवमा के हो त? परमेश्‍वरले तिनीहरूमाथि कसरी सार्वभौमिकता राख्नुहुनेछ र तिनीहरूका लागि कसरी प्रबन्धहरू गर्नुहुनेछ? के तँलाई यी कुराहरू थाहा छ? कतिपय मानिस भन्छन्: ‘मलाई ती कुराहरूको मतलब छैन। यो मैले, एक अभिभावकका रूपमा मन पराउने कुरा हुञ्जेल ठीक छ। मलाई यो मन पर्ने हुनाले, म तिनीहरूमाथि यस प्रकारका अपेक्षाहरू राख्छु।’ के त्यो ज्यादै स्वार्थी कुरा होइन र? (हो।) यसलाई राम्रोसँग प्रस्तुत गर्दा, यो धेरै व्यक्तिपरक छ, यो केवल आफ्नै कुरा सुन्नु हो, तर वास्तवमा, यो के हो? यो एकदमै स्वार्थी कुरा हो!” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। परमेश्‍वरका वचनहरूबाट, मैले आमाबुबाहरू आफ्नै प्राथमिकता र समाजको बुझाइका आधारमा आफ्ना छोराछोरीहरूमाथि विभिन्न मागहरू राख्छन्, र त्यसपछि उनीहरू आफ्ना छोराछोरीहरूलाई ती मागहरू पछ्याउन र हासिल गर्न लगाउँछन् भन्ने बुझेँ। मैले यस परिप्रेक्ष्यमा आफैलाई हेरेँ, र मैले म उच्च सम्मान पाउन चाहने र गुमनाम रहन नचाहने रहेछु, त्यसैले पो मैले आफ्नो छोराले पनि त्यही कुरा पछ्याओस् भन्ने अपेक्षा गरेछु भन्ने बुझेँ। मैले सामाजिक प्रतिस्पर्धाको दबाब अत्यधिक छ र संयोगवश मेरो छोरामा खेलप्रतिभा रहेछ भन्ने देखेँ, त्यसैले मैले फुटबलमार्फत् उसले आफ्ना साथीहरूमाझ छुट्टै पहिचान बनाओस्, अन्ततः एक प्रसिद्ध व्यक्ति बनोस्, धेरै पैसा कमाओस्, र एक उत्कृष्ट जीवन जिओस् भन्ने आशा गरेँ। यस प्रकार, म पनि उसको सफलताबाट लाभान्वित हुने थिएँ। यो लक्ष्य हासिल गर्न, मैले मेरो छोरालाई फुटबल खेल्नुको आनन्दबाट वञ्चित गरेँ, र मैले उसलाई मेरो इच्छाअनुसार एक स्टार खेलाडी बन्ने आकाङ्क्षा पछ्याउन बाध्य बनाएँ। प्रचण्ड गर्मी वा जाडो, र उसले शारीरिक रूपमा सहन सक्छ कि सक्दैन भन्ने कुराको वास्तै नगरी, मैले उसलाई तालिम जारी राख्न बाध्य बनाएँ। बिस्तारै, मेरो छोरा जित वा हार र सम्मानमा धेरै केन्द्रित भयो, र ऊ आफ्ना उपलब्धिहरूका कारण घमन्डी र आफैमा मख्ख पर्ने पनि भयो। बहिरबाट हेर्दा, मैले यो मेरो छोराको भलाइका लागि गरिरहे जस्तो देखिन्थ्यो, तर वास्तविकतामा भने, म मेरा स्वार्थी इच्छाहरू पूरा गर्न र प्रशंसा पाउने तथा धन र गौरवको आनन्द लिने मेरो आफ्नै इच्छा साकार पार्न उसको फुटबलको सफलता प्रयोग गर्न चाहन्थेँ। अझ महत्त्वपूर्ण कुरा त, मेरो छोरामाथिका मेरा अपेक्षा र मागहरू पूर्ण रूपमा मेरा आफ्नै व्यक्तिगत इच्छाहरूद्वारा प्रेरित थिए। मेरो छोरा अझै सानै थियो र ऊ प्रसिद्ध हुने वा धेरै पैसा कमाउने अवधारणा पनि बुझ्दैनथ्यो, तर मैले यी कुराहरू उसमाथि लादेँ र उसलाई मेरो योजना कार्यान्वयन गर्न बाध्य बनाएँ। म कति स्वार्थी रहेछु! भविष्यमा मेरो छोराले कुन जागिर गर्छ, र ऊ कस्तो प्रकारको व्यक्ति बन्छ, ती सबै परमेश्‍वरको सार्वभौमिकता र बन्दोबस्तअन्तर्गत पर्छन्। आफ्नै इच्छाअनुसार आफ्नो छोराको जीवनको योजना बनाएर, के म परमेश्‍वरको सार्वभौमिकताबाट मुक्त हुन खोजिरहेकी थिइनँ र?

पछि, मैले “म किन सधैँ मेरो छोराले मेरा मागहरू पूरा गरोस् भन्ने अपेक्षा गर्छु?” भनेर खोजी गरेँ। जब मैले परमेश्‍वरका वचनहरू पढेँ, मेरो हृदय अलिकति उज्यालो भयो। सर्वशक्तिमान्‌ परमेश्‍वर भन्‍नुहुन्छ: “वास्तवमा, मानिसका आकाङ्क्षाहरू जतिसुकै भव्य भए पनि, मानिसका चाहनाहरू जतिसुकै यथार्थवादी भए पनि वा ती जतिसुकै उचित भए पनि, मानिसले हासिल गर्न चाहेका सबै कुरा, मानिसले खोजेका सबै कुरा दुई शब्दसँग अटुट रूपमा जोडिएको हुन्छ। यी दुई शब्द हरेक व्यक्तिलाई उसको जीवनभरि महत्त्वपूर्ण हुन्छन्, र ती शैतानले मानिसमा हालिदिन चाहेका कुरा हुन्। यी दुई शब्द के हुन्? ती ‘ख्याति’ र ‘प्राप्ति’ हुन्। शैतान एउटा एकदमै नरम विधि, मानिसहरूका धारणाहरूसँग एकदमै मिल्ने विधि, र धेरै आक्रामक नभएको विधि प्रयोग गर्छ, जसले गर्दा मानिसहरू अनजानमै यसका बाँच्ने साधन र नियमहरू स्वीकार गर्छन्, जीवनका लक्ष्य र जीवनका दिशाहरू विकास गर्छन्, र जीवनका आकाङ्क्षाहरू राख्छन्। मानिसहरूले आफ्ना जीवनका आकाङ्क्षाहरूको वर्णन जतिसुकै सानदार तरिकाले गर्न सक्ने भए पनि, यी आकाङ्क्षाहरू सधैँ ख्याति र प्राप्तिको वरिपरि घुम्छन्। कुनै महान् वा प्रसिद्ध व्यक्तिले—वा, वास्तवमा, कुनै पनि व्यक्तिले—आफ्नो जीवनभरि पछ्याउने सबै कुरा केवल यी दुई शब्दसँग सम्बन्धित हुन्छन्: ‘ख्याति’ र ‘प्राप्ति।’ मानिसहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग उच्च हैसियत र ठूलो धन उपभोग गर्ने, र जीवनको आनन्द लिने पूँजी हुन्छ। तिनीहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग सुखचैन खोज्ने र देहको बेलगाम मोजमज्जामा संलग्न हुने पूँजी हुन्छ। तिनीहरूले चाहना गर्ने यस ख्याति र प्राप्तिका खातिर, मानिसहरू खुसीसाथ र अनजानमा आफ्नो शरीर, हृदय, र आफ्ना सम्भावना र भवितव्यलगायत आफूसँग भएका सबै कुरा शैतानलाई सुम्पिदिन्छन्। तिनीहरू निसङ्कोच, अलिकति पनि शङ्काविना, र आफूसँग पहिले भएका सबै कुरा फिर्ता माग्नेबारे कहिल्यै नजानी यसो गर्छन्। के मानिसहरूले यसरी आफूलाई शैतानलाई सुम्पेपछि र त्यसप्रति बफादार बनेपछि आफूमाथि कुनै नियन्त्रण राख्न सक्छन्? निश्चित रूपमा सक्दैनन्। तिनीहरू पूरै र पूर्ण रूपमा शैतानद्वारा नियन्त्रित हुन्छन्। तिनीहरू पूरै र सम्पूर्ण रूपमा यस दलदलमा डुबेका हुन्छन्, र आफूलाई मुक्त गर्न असमर्थ हुन्छन्। कुनै व्यक्ति ख्याति र प्राप्तिमा फसेपछि, उसले उप्रान्त उज्यालो, न्यायवान्, वा सुन्दर र असल कुराहरू खोज्दैन। किनभने ख्याति र प्राप्तिको प्रलोभन मानिसहरूका लागि अत्यन्तै ठूलो हुन्छ, र यी कुराहरू मानिसहरूले आफ्नो जीवनभरि र अनन्तकालसम्म पनि अनन्त रूपमा पछ्याउन सक्ने कुरा हुन्। के यो वास्तविक अवस्था होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरू पढेपछि मैले, आफूले ख्याति र प्राप्तिको पछ्याइलाई आफ्नो जीवनको लक्ष्य बनाएका कारण पो आफ्नो बच्चाप्रति यस्तो अपेक्षा राखेछु भन्ने बुझेँ। सानैदेखि, मैले “मानिस उँभोतिर जान खोज्छ, तर खोला तलतिर बग्छ,” “अरूभन्दा असल बन र पुर्खाको नाम राख,” र “अब्बल हुनका लागि ठूलो कष्ट सहनुपर्छ” जस्ता शैतानी भनाइहरूलाई जीवन जिउने सिद्धान्तका रूपमा लिएकी थिएँ। म पूर्णरूपमा पढ्न र परीक्षाहरू पास गर्नमा केन्द्रित भएँ। हरेक पटक जब म एउटा लक्ष्य हासिल गर्थेँ र अरूद्वारा प्रशंसित हुन्थेँ, मेरा आमाबुबा पनि मेरा उपलब्धिहरूका कारण आफन्त, साथीभाइ र छिमेकीहरूको ईर्ष्याको विषय बन्नुभयो, र मलाई मैले जतिसुकै कष्ट सहे पनि, त्यो सार्थक छ भन्ने लाग्थ्यो। मैले काम गर्न थालेपछि, पदोन्नति पाउन, आफ्नो तलब बढाउन, र छुट्टै पहिचान बनाउन, मेरो लागि आफ्ना हाकिमहरूको चापलुसी गर्नुबाहेक अरू कुनै विकल्प थिएन। म आफ्ना सहकर्मीहरूसँग व्यवहार गर्दा एउटा मुखौटो देखाउँथेँ, र आफ्ना वास्तविक भावनाविपरीतका कुराहरू भन्थेँ। मेरो परिवार मलाई ठूलो शहरमा काम गरिरहेको र हरेक महिना घरमा पैसा पठाइरहेको देखेर धेरै खुसी थियो, र म पनि धेरै गर्व महसुस गर्थेँ। तर वास्तविकतामा भने, आफूले जिइरहेको जीवनदेखि मलाई धेरै पहिलेदेखि वाक्क लागिसकेको थियो। ख्याति र प्राप्तिको संसारमा, मैले आफ्नो निष्ठा र मर्यादा गुमाएँ, र भित्रभित्रै एक्लो र रित्तो महसुस गर्थेँ, र मसँग आफूले आफ्ना वास्तविक भावनाहरू बाँड्न सक्ने कोही पनि थिएन। आफूले राजीनामा दिएपछि, मैले धेरै वर्षसम्म त्यो समयलाई फर्केर सोच्न चाहिनँ। सर्वशक्तिमान्‌ परमेश्‍वरका आखिरी दिनहरूको काम स्वीकार गरेपछि, म मण्डलीमा आफ्नो कर्तव्य निर्वाह गर्न थालेँ, जसले गर्दा मैले आफ्नो हृदयमा शान्ति र सहजता महसुस गर्न र ख्याति र प्राप्तिका लागि हुने झगडालु र धोकापूर्ण संसार त्याग्न पाएँ। म मैले ख्याति र प्राप्तिको खोजीलाई त्यागिसकेकी छु भन्ने ठान्थेँ, तर अप्रत्याशित रूपमा, आफ्नो छोराले फुटबल खेल्ने कुरा आउँदा, म फेरि ख्याति र प्राप्ति पछ्याउन थालेँ। म आफ्नो छोरालाई एक स्टार खेलाडीको रूपमा संबर्धन गर्न चाहन्थेँ ताकि म पनि त्यो गौरवको आनन्द लिन सकुँ। मेरो अपेक्षाको सार के थियो भने म आफ्नो छोराले पनि म जस्तै ख्याति, प्राप्ति र हैसियत पछ्याओस् भन्ने चाहन्थेँ। मैदानमा, मेरो छोरा उसका प्रतिद्वन्दीहरूसँग प्रतिस्पर्धा गरिरहेको थियो; मैदानबाहिर, म अन्य अभिभावकहरूसँग प्रतिस्पर्धा गरिरहेकी थिएँ। हामी कसले आफ्नो बच्चालाई राम्रोसँग विकास गर्न सक्छ, र कसको बच्चाले उनीहरूलाई बढी गौरव दिलाउन सक्छ भनेर प्रतिस्पर्धा गरिरहेका थियौँ। म मेरो छोरा प्रसिद्ध भएपछि, म उसको साथमा धनसम्पत्ति, हैसियत र गौरवको आनन्द लिन पाउँछु भनेर कल्पना गर्थेँ। मैले आफूले पछ्याइरहेको लक्ष्य बिलकुलै परिवर्तन भएको छैन भन्ने बुझेँ। आफ्नो छोरासँग प्रतियोगिताहरूमा जाँदाका वर्षहरूमा, मैले प्रतिस्पर्धात्मक खेलहरू सबै ख्याति र प्राप्तिका लागि रहेछन् भन्ने देखेँ। प्रतिभाशाली खेलाडीहरूले प्रयासद्वारा राम्रो नतिजा हासिल गरे तापनि, यो दौरान उनीहरूले मानसिक र शारीरिक रूपमा भोग्ने पीडा, साधारण मानिसहरूले सहन सक्दैनन्। त्यसमाथि, यी क्षणिक उपलब्धिहरू छिट्टै हराएर जान्छन् र अर्थहीन हुन्छन्। ख्याति र प्राप्ति दुवै भएका ती प्रसिद्ध खेलाडीहरू पनि बुढ्यौली, बिमारी र मृत्युबाट उम्कन सक्दैनन्, र जीवनमा कठिनाइहरूको सामना पनि गर्छन्। ख्याति र प्राप्तिले बुढ्यौली वा बिमारीलाई रोक्न सक्दैन, न त यिनले मानिसको आयु लम्ब्याउन सक्छन्। मैले आफ्नो छोरालाई एक प्रसिद्ध खेलाडी बनाएँ भने पनि, त्यसको के अर्थ हुन्थ्यो र? तैपनि ऊ ठ्याक्कै म जस्तै शैतानको कष्ट भोगिरहेको हुनेथिएन र? त्यतिबेला मात्र मैले आफ्नो बच्चालाई ख्याति र प्राप्ति पछ्याउने बाटोमा लैजानु भनेको उसलाई आगोको खाडलमा धकेल्नु जस्तै हो भन्ने बुझेँ। मेरो छोरा स्पष्ट रूपमा फुटबल खेल्न मन पराउने एक साधारण बच्चा मात्र थियो, र म नै ख्याति र प्राप्तिले अन्धो भएकी थिएँ। मैले व्यक्तिगत रूपमा मेरो छोरामाथि ख्याति र प्राप्तिको साङ्ला लगाएँ।

पछि, परमेश्‍वरका वचनहरू खाने र पिउने गरेर, म यो मुद्दालाई अझ स्पष्ट रूपमा हेर्न थालेँ। सर्वशक्तिमान्‌ परमेश्‍वर भन्‍नुहुन्छ: “यदि आमाबुबाले आफ्ना जिम्मेवारीहरू पूरा गर्न चाहन्छन् भने, आफ्नै ख्याति, प्राप्ति, र पैसाको पछ्याइलाई छोराछोरीका निम्ति अपेक्षामा बदल्ने, ख्याति, प्राप्ति र संसारका यी कुराहरू छोराछोरीमाथि थोपर्ने गर्नुभन्दा बरु आफ्ना छोराछोरीको व्यक्तित्व, स्वभाव, रुचि, क्षमता र उनीहरूको मानवताका आवश्यकताहरू बुझ्ने कोसिस गर्नुपर्छ। आमाबुबाले यी कुराहरूलाई ‘आफ्ना छोराछोरीप्रतिका अपेक्षाहरू’ भन्‍ने मिठो संज्ञा दिन्छन्, तर वास्तवमा, ती त्यस्ता कुरा होइनन्। के प्रस्ट छ भने तिनीहरूले आफ्ना छोराछोरीलाई आगोको खाडलमा धकेल्न र दियाबलसहरूको हातमा पठाउन कोसिस गरिरहेका हुन्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। “आफ्ना छोराछोरीले भविष्यमा लिने मार्गहरू वा तिनीहरूले पछ्याउने करियरहरूका सम्बन्धमा, आमाबुबाहरूले आफ्ना छोराछोरीको दिमागमा यस्ता कुराहरू भर्नु हुँदैन, जस्तै, ‘त्यो फलानो पियानोवादकलाई हेर्। उसले चार-पाँच वर्षको उमेरमा पियानो बजाउन थालेको हो। ऊ कहिल्यै खेलमा लिप्त हुँदैनथ्यो, उसले कुनै साथी बनाउँदैनथ्यो, र केवल पियानो अभ्यास गर्थ्यो र हरेक दिन पियानो कक्षा लिन जान्थ्यो। उसले विभिन्‍न शिक्षकहरूसँग पनि परामर्श लिन्थ्यो र विभिन्‍न पियानो प्रतियोगिताहरूमा भाग लिन्थ्यो। हेर त ऊ अहिले कस्तो प्रसिद्ध व्यक्ति भएको छ, कति राम्रो खान्छ, कति राम्रो लुगा लगाउँछ, विशिष्टताको आभाले घेरिएको हुन्छ र जहाँ गए पनि सम्मान पाउँछ।’ के बच्चाको दिमागको स्वस्थ विकास प्रवर्धन गर्ने शिक्षा यस्तै हुन्छ? (अहँ, हुँदैन।) त्यसोभए, यो कस्तो खालको शिक्षा हो? यो दुष्ट शिक्षा हो। यस्तो शिक्षा कुनै पनि बच्चाको दिमागका लागि घातक हुन्छ। यसले उनीहरूलाई प्रसिद्धिको आकाङ्क्षा गर्न, विशिष्टताका विविध आभाहरू, प्रतिष्ठा, हैसियत र आनन्दको लालसा गर्न हौसला दिन्छ। यसले उनीहरूलाई सानै उमेरदेखि यी कुराहरूको तृष्णा र खोजी गर्ने तुल्याउँछ, र उनीहरूलाई व्यग्रता, चरम डर र चिन्तामा धकेल्छ, र यहाँसम्म कि उनीहरूलाई ती कुरा पाउन जस्तोसुकै मूल्य तिर्न लगाउँछ, आफ्नो गृहकार्य गर्न र विभिन्न सीपहरू सिक्न चाँडै उठ्न र राति अबेरसम्म बस्न लगाउँछ, अनि उनीहरूले आफ्नो बालापन गुमाउँछन्, ती अमूल्य वर्षहरू यी कुराहरूसित साट्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरूबाट, मैले आमाबुबाहरूले आफ्ना छोराछोरीहरूमाथि आफ्नो ख्याति र प्राप्तिको पछ्याइ लाद्छन्, र यो छोराछोरी हुर्काउने र शिक्षा दिने प्रक्रियाभरि कायम रहन्छ भन्ने कुरा बुझेँ। यसले छोराछोरीहरूको शरीर र दिमागलाई हानि पुऱ्याउँछ र सारमा, उनीहरूलाई दियाबलसको हातमा धकेलिदिन्छ। मैले मेरो छोरा कसरी चिन्तामुक्त बाल्यकालमा थियो, तर मैले नै उसलाई लगभग छ-सात वर्षको उमेरदेखि एक प्रसिद्ध खेलाडी बन्न खोज्ने, र ख्याति र धनसम्पत्तिको पछि लाग्ने बनाएँ भन्नेबारे सोचेँ। यी कुराहरू उसको उमेरमा उसले मानसिक रूपमा सहन सक्नेभन्दा बाहिर थिए। तैपनि मैले जबरजस्ती यी विचारहरू उसमा भरिदिएँ, र ऊ थकित वा बिमारी हुँदा पनि उसलाई तालिम जारी राख्न कर गरेँ। फुटबल मेरो छोराको लागि केवल एक रुचि वा सोखभन्दा बढी भइसकेको थियो, र ऊ मद्वारा धेरै दबाबमा पारिएको थियो। मैले मेरो छोरालाई जित र हार, सफलता र असफलताको मतलब गर्न, उसलाई आफ्ना साथीहरूसँग प्रतिस्पर्धा गर्न बाध्य बनाएँ, र धेरै प्रशिक्षकहरूले उसलाई याद गरून् भनेर मैले उसलाई कडा तालिम गर्न बाध्य बनाएँ। यस बिन्दुसम्म, मेरो छोराले कुनै खेल जित्दा वा सम्मान प्राप्त गर्दा ऊ अहङ्कारी र असह्य रूपमा घमण्डी हुन्थ्यो, तर अरूले राम्रो प्रदर्शन गर्दा र अरूको ध्यान प्राप्त गर्दा ऊ निराश र ईर्ष्यालु हुन्थ्यो। मेरो छोराले आफ्नो उमेरमा हुनुपर्ने बालसुलभ निर्दोषता गुमायो, र यो सबै मैले उसमाथि आफ्नै इच्छाहरू लादेको परिणाम थियो। परमेश्‍वरमा धेरै वर्षसम्म विश्वास गरेपछि पनि, मैले ख्याति र प्राप्तिले मानिसहरूलाई पुऱ्याउने हानि देख्न सकिनँ। मैले मेरो छोरालाई ख्याति र प्राप्ति पछ्याउन समेत सिकाएँ, र यो दौरान आफ्नै कर्तव्यहरूमा ढिलाइ गरेँ। मैले साँच्चै आफ्नो कर्तव्यलाई बेवास्ता गरेकी थिएँ! मलाई धेरै पछुतो लाग्यो र मैले परमेश्‍वरलाई प्रार्थना गरेँ, “हे परमेश्‍वर, म सत्यता बुझ्दिनँ। म आमाको रूपमा पनि योग्य छैन। मैले मेरो छोरालाई कसरी शिक्षा दिनुपर्छ, र मैले उसका रुचि र सोखहरूप्रति कस्तो व्यवहार गर्नुपर्ला? कृपया मलाई अन्तर्दृष्टि दिनुहोस् र मार्गदर्शन गर्नुहोस्।”

पछि, मैले परमेश्‍वरका वचनहरूमा अभ्यास गर्ने बाटो फेला पारेँ। सर्वशक्तिमान्‌ परमेश्‍वर भन्‍नुहुन्छ: “आमाबुबाहरूले आफ्ना छोराछोरीमाथि सबै किसिमका अपेक्षा र मागहरू लाद्दा, तिनीहरूले उनीहरूमाथि ठूलो थप दबाब दिन्छन्—यो तिनीहरूले आफ्नो जिम्मेवारी पूरा गर्नु होइन। त्यसोभए, आमाबुबाहरूले पूरा गर्नुपर्ने जिम्मेवारीहरू के-के हुन्? कम्तीमा पनि, तिनीहरूले आफ्ना छोराछोरीलाई सत्य बोल्ने र इमानदार ढङ्गले काम गर्ने इमानदार मानिस बन्‍न सिकाउनुपर्छ, र तिनीहरूलाई दयालु हुन र खराब कामहरू नगर्न सिकाउनुपर्छ, र तिनीहरूलाई सकारात्मक दिशामा डोऱ्याउनुपर्छ। यी तिनीहरूका सबैभन्दा आधारभूत जिम्मेवारीहरू हुन्। यसका साथै, तिनीहरूले आफ्ना छोराछोरीलाई तिनीहरूको क्षमता र अवस्थाहरूका आधारमा व्यावहारिक ज्ञान र सीपहरू आदि अध्ययन गर्न मार्गदर्शन गर्नुपर्छ। यदि आमाबुबाहरूले परमेश्‍वरमा विश्‍वास गर्छन् र सत्यता बुझ्छन् भने, आफ्ना छोराछोरीलाई परमेश्‍वरका वचनहरू पढ्न र सत्यता स्वीकार गर्न लगाउनुपर्छ, ताकि तिनीहरूले सृष्टिकर्तालाई चिनून्, र मानिसहरू परमेश्‍वरद्वारा सृष्टि गरिएका हुन् र यस ब्रह्माण्डमा परमेश्‍वर अस्तित्वमा हुनुहुन्छ भन्‍ने कुरा बुझून्। तिनीहरूले आफ्ना छोराछोरीलाई परमेश्‍वरलाई प्रार्थना गर्न र परमेश्‍वरका वचनहरू खान र पिउन अगुवाइ गर्नुपर्छ ताकि तिनीहरूले केही सत्यता बुझ्न सकून्, र तिनीहरू हुर्किएपछि सांसारिक प्रवृत्तिहरूलाई पछ्याउने, विभिन्‍न जटिल पारस्परिक सम्बन्धहरूमा फस्‍ने, र यस संसारका विभिन्‍न दुष्ट प्रवृत्तिहरूद्वारा लोभ्याइने, भ्रष्ट तुल्याइने, र विनाश हुनुको सट्टा परमेश्‍वरमा विश्‍वास गर्न, परमेश्‍वरलाई पछ्याउन, र सृजित प्राणीको कर्तव्य पूरा गर्न सक्षम होऊन्। आमाबुबाहरूले पूरा गर्नुपर्ने जिम्मेवारीहरू वास्तवमा यिनै हुन्। तिनीहरूले पूरा गर्नुपर्ने जिम्मेवारीहरू भनेका, आमाबुबाको भूमिकामा रहेर, आफ्ना छोराछोरी वयस्क नहुञ्जेलसम्म तिनीहरूलाई सकारात्मक मार्गदर्शन र उपयुक्त सहयोग प्रदान गर्नु, साथै तिनीहरूको भौतिक जीवनमा दैनिक आवश्यकताहरूका सन्दर्भमा तुरुन्तै हेरचाह गर्नु हो। यदि तिनीहरूका छोराछोरी बिरामी भए भने, आमाबुबाहरूले आवश्यक पर्दा तिनीहरूको उपचार गराउनुपर्छ; तिनीहरूले आफ्ना छोराछोरीको पढाइमा ढिलाइ हुने डरले, उनीहरूलाई उपचार त्यागेर स्कुल जान लगाइरहनु हुँदैन। जब तिनीहरूका छोराछोरीलाई स्वास्थ्यलाभ गर्नुपर्ने हुन्छ, तब तिनीहरूलाई स्वास्थ्यलाभ गर्न दिनुपर्छ, र जब तिनीहरूलाई आराम गर्नुपर्ने हुन्छ, तब तिनीहरूलाई आराम गर्न दिनुपर्छ। तिनीहरूका छोराछोरीको स्वास्थ्य सुनिश्चित गर्नु अनिवार्य कुरा हो; यदि छोराछोरी पढाइमा पछि परे भने, आमाबुबाहरूले पछि त्यसलाई पूर्ति गर्ने उपाय खोज्न सक्छन्। आमाबुबाहरूले पूरा गर्नुपर्ने जिम्मेवारीहरू यिनै हुन्। एकातिर, तिनीहरूले आफ्ना छोराछोरीलाई ठोस ज्ञान प्राप्त गर्न मद्दत गर्नुपर्छ; अर्कोतिर, तिनीहरूले आफ्ना छोराछोरीलाई सही मार्गमा हिँड्नका लागि मार्गदर्शन र शिक्षा दिनुपर्छ, र तिनीहरू समाजका अस्वस्थ प्रवृत्ति र दुष्ट अभ्यासहरूबाट प्रभावित नहोऊन् भनेर तिनीहरूको मानसिक स्वास्थ्य सुनिश्चित गर्नुपर्छ। यसका साथै, तिनीहरूले आफ्ना छोराछोरीलाई शारीरिक स्वास्थ्य सुनिश्चित गर्नका लागि उपयुक्त व्यायाम गर्नमा ध्यान दिन लगाउनुपर्छ। आमाबुबाले आफ्ना छोराछोरीहरूमाथि कुनै पनि अवास्तविक अपेक्षा वा मागहरू जबरजस्ती लाद्नुको सट्टा गर्नुपर्ने कुराहरू यिनै हुन्। आमाबुबाहरूले आफ्ना छोराछोरीलाई तिनीहरूको आत्माका लागि चाहिने कुराहरू र तिनीहरूको भौतिक जीवनमा चाहिने कुराहरू दुवैका सन्दर्भमा आफ्ना जिम्मेवारीहरू पूरा गर्नुपर्छ। तिनीहरूले उनीहरूलाई केही सामान्य ज्ञानका कुराहरू बताउनुपर्छ, जस्तै तिनीहरूले तातो खानेकुरा खानुपर्छ र चिसो खानेकुरा खानु हुँदैन, मौसम चिसो हुँदा चिसो लाग्‍न वा रुघाखोकी लाग्‍नबाट जोगिन न्यानो लुगा लगाउनुपर्छ, र यसरी तिनीहरूलाई आफ्नो स्वास्थ्यको हेरचाह गर्न सिक्न मद्दत गर्नुपर्छ। साथै, छोराछोरीको अबोध दिमागमा आफ्नो भविष्यबारे केही बचकाना र अपरिपक्व विचारहरू, वा केही चरम सोचहरू उत्पन्न हुँदा, आमाबुबाले त्यो कुरा थाहा पाउनेबित्तिकै उनीहरूलाई सही मार्गदर्शन प्रदान गर्नैपर्छ, ती बचकाना कल्पनाहरू र चरम कामकुरा सच्याउनैपर्छ, ताकि उनीहरूका छोराछोरी जीवनमा सही मार्गमा चल्न सकून्। यो तिनीहरूले आफ्ना जिम्मेवारीहरू पूरा गर्नु हो। आफ्ना जिम्मेवारीहरू पूरा गर्नुको अर्थ एकातिर आफ्ना छोराछोरीका जीवनको हेरचाह गर्नु हो, र अर्कोतिर आफ्ना छोराछोरीका सोचलाई मार्गदर्शन गर्नु र सच्याउनु, अनि तिनीहरूका सोच र विचारहरूबारे सही मार्गदर्शन दिनु हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। परमेश्‍वरका वचनहरूबाट, मैले देखेँ, साना छोराछोरीहरूप्रति आमाबुबाको जिम्मेवारी भनेको एकातिर उनीहरूको शारीरिक आवश्यकताहरूको ख्याल राख्नु र उनीहरू स्वस्थ रूपमा हुर्कने कुरा सुनिश्चित गर्नु हो भने, अर्कोतिर, छोराछोरीसँग धेरै कुराकानी गर्नु, र उनीहरूलाई समयमै सल्लाह-सुझाव दिनु र उनीहरूको मनोवैज्ञानिक समस्याहरू समाधान गर्नु हो। अझ राम्रो त आफ्ना छोराछोरीहरूलाई परमेश्‍वरको सामु ल्याउनु हो। परमेश्‍वरका वचनहरू नै मानिसहरूलाई साँचोरूपमा चाहिने कुरा हुन्। उहाँ हामीलाई कसरी आचरण गर्ने र हाम्रा छोराछोरीहरूप्रति कस्तो व्यवहार गर्ने भनेर व्यावहारिक रूपमा सिकाउनुहुन्छ। म यति धेरै वर्षदेखि आमाको रूपमा थिएँ, तर आफ्नो बच्चाको लागि सबैभन्दा उत्तम कार्य गर्नु भनेको के हो भन्ने मलाई कुनै पत्तो थिएन। यस बिन्दुमा, मैले परमेश्‍वरका वचनहरू पछ्याएर मात्र म साँच्चै एक आमाको रूपमा आफ्ना जिम्मेवारी पूरा गर्न सक्छु, र यसले मेरो छोरालाई स्वस्थ रूपमा हुर्कन पनि सहयोग गर्छ भन्ने महसुस गरेँ। यी कुराहरू महसुस गरेपछि, मैले मेरो छोरालाई तालिम र विभिन्न प्रतियोगिताहरूमा भाग लिन जबरजस्ती गर्न छाडेँ, र त्यसको सट्टा, मैले उसको इच्छाको सम्मान गरेँ। सोही समयमा, मैले ऊसँग कुरा गरेँ, “हामी तिमीलाई प्रख्यात खेलाडी बनाउन खोज्ने छैनौँ, तिमीलाई फुटबल खेल्न मनपर्छ, त्यसैले खालि खेलेर मज्जा लिने कुरामा मात्र ध्यान देऊ।” मैले यसो भनेको सुनेर ऊ छक्क र खुसी दुवै भयो। मैले पनि धेरै सहज महसुस गरेँ। त्यसपछि, मेरो छोरा तालिम वा प्रतियोगिताहरूमा जाँदा, म उसलाई आफैँ ती कुराहरूको सामना गर्न दिन्थेँ। म शान्त भएर आफ्ना कर्तव्यमा केन्द्रित भएँ र ती कुराहरूबारे चिन्ता गर्न छाडेँ। सन् २०२४ को मे महिनामा, प्राथमिक विद्यालय पास गर्ने बेला नजिकिँदै गर्दा, मेरो छोराको एउटा प्रतियोगिता थियो। प्रतिस्पर्धी टोलीहरू बलिया देख्दा, म कडा प्रतिस्पर्धा हुन्छ भन्नेर चिन्तित भएँ, त्यसैले मैले उसलाई भाग नलिन सुझाव दिएँ। तर मेरो छोराले जाने जिद्दी गर्‍यो। परिणाम स्वरूप, उसको टिमका साथीहरूको गल्तीले दुई गोल खायो, र अन्तिम पेनाल्टी सुटआउटमा, मेरो छोरा पनि नर्भस् भएकाले गोल गर्न सकेन। ऊ अलिकति निराश भयो र पछुतो मान्यो, तर मैले धैर्यपूर्वक उसलाई सम्झाएँ र उसलाई शान्तपूर्वक त्यस कुराको सामना गर्न प्रोत्साहित गरेँ। यो सुनेपछि, मेरो छोराले धेरै राहत महसुस गर्‍यो। सामान्यतया, म मेरो छोरालाई परमेश्‍वरको कामको गवाही पनि दिन्थेँ। म उसलाई कसरी मानिसलाई परमेश्‍वरले सृष्टि गर्नुभयो र शैतानले मानिसहरूलाई कसरी भ्रष्ट बनाउँछ भन्नेबारे बताउँथेँ। मेरो छोरा धेरै चाख लिन्थ्यो र बुझ्न सक्थ्यो। म प्रायः मेरो छोरालाई कठिनाइहरूको सामना गर्दा परमेश्‍वरमा भरोसा गर्न, र आफ्नो वचन र कार्यमा इमानदार हुन, र झूट नबोल्न, धोका नदिन, वा खराब काम नगर्न पनि सिकाउँथेँ।

मेरो हृदयमा अझै पनि कहिलेकाहीँ ख्याति र प्राप्तिको इच्छा जाग्थे, र खास गरी जब म अरूका छोराछोरीहरूले केही रुचि वा सोखमा सफलता हासिल गरेको देख्थेँ, म आफैँलाई अस्थिर पाउँथेँ। तर, मैले अब आफ्ना इच्छाहरू मेरो छोरामाथि लाद्न छोडिदिएँ। एक साँझ, मैले परमेश्‍वरका वचनहरूको एउटा खण्ड फेला पारेँ। यो मेरो छोरा र म दुवैलाई चाहिने कुरा थियो, त्यसैले मैले उसलाई यो खण्ड मसँगै पढ्न बोलाएँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले तँलाई कुनै निश्‍चित रुचि, सोख, वा सामर्थ्य दिनुको अर्थ परमेश्‍वरले तँलाई तेरो रुचि, सोख, वा सामर्थ्यसँग सम्बन्धित कुनै कर्तव्य वा काम गराउनैपर्छ भन्‍ने हुँदैन। कतिपय मानिसहरूले यसो भन्छन्, ‘मलाई यस क्षेत्रमा कर्तव्य निर्वाह गर्न वा यससँग सम्बन्धित काममा संलग्न हुन भनिँदैन भने, मलाई किन यस्तो रुचि, सोख, वा सामर्थ्य दिइयो त?’ परमेश्‍वरले अधिकांश मानिसहरूलाई हरेक व्यक्तिको विभिन्न अवस्थाहरूको आधारमा निश्‍चित रुचि र सोखहरू दिनुभएको हुन्छ। अवश्य पनि, धेरै कुराहरूलाई विचारमा लिइन्छ: एकातिर, यो मानिसहरूको जीविका र अस्तित्वका लागि हो; अर्कोतिर, यो मानिसहरूको जीवनलाई समृद्ध बनाउनका लागि हो। कहिलेकाहीँ, कुनै व्यक्तिको जीवनलाई निश्‍चित रुचि र सोखहरूको आवश्यकता पर्छ, चाहे त्यो मनोरञ्जन र आनन्दको लागि होस् वा तिनीहरूले केही उचित कार्यहरूमा संलग्न हुन सकून्, जसले गर्दा तिनीहरूको मानव जीवन परिपूर्ण बनोस् भन्‍नका लागि होस्। अवश्य पनि, जुनसुकै पक्षबाट हेरिए पनि, परमेश्‍वरले दिनुको पछाडि कारण हुन्छ, र परमेश्‍वरसँग नदिनुका पनि कारण र आधारहरू हुन्छन्। यस्तो हुन सक्छ, कि तेरो मानव जीवन वा तेरो अस्तित्वलाई परमेश्‍वरले तँलाई रुचि, सोख, र सामर्थ्यहरू दिनु आवश्यक छैन, र तैँले आफ्नो जीविका कायम राख्न वा आफ्नो मानव जीवनलाई समृद्ध र परिपूर्ण बनाउन अन्य माध्यमहरू प्रयोग गर्न सक्छस्। छोटकरीमा, परमेश्‍वरले मानिसहरूलाई रुचि, सोख, र सामर्थ्यहरू दिनुभएको होस् वा नहोस्, यो मानिसहरूको आफ्नै समस्या होइन। कसैसँग कुनै सामर्थ्यहरू नभए पनि, यो तिनीहरूको मानवतामा भएको कमी होइन। मानिसहरूले यसलाई सही तरिकाले बुझ्नुपर्छ र यसलाई सही तरिकाले लिनुपर्छ। यदि कसैसँग निश्‍चित रुचि, सोख, र सामर्थ्यहरू छन् भने, तिनीहरूले तिनलाई कदर गर्नुपर्छ र तिनलाई सही तरिकाले प्रयोग गर्नुपर्छ; यदि तिनीहरूसँग छैनन् भने, तिनीहरूले गुनासो गर्नु हुँदैन” (वचन, खण्ड ७। सत्यताको पछ्याइबारे। सत्यता कसरी पछ्याउने (१२))। मैले परमेश्‍वरका वचनहरूबाट देखेँ, परमेश्‍वर मानिसहरूलाई रुचि र सोख दिनुहुन्छ, ताकि एकातिर, तिनीहरूले मानव जीवन समृद्ध बनाऊन्, र अर्कोतिर, तिनीहरूले मानिसलाई त्यसको माध्यमबाट जीविकोपार्जन गर्न सघाऊन्। तर कसैले अन्ततः आफ्ना रुचि वा सोखसँग सम्बन्धित क्षेत्रमा काम गर्न सक्छ कि सक्दैन भन्ने कुरा परमेश्‍वरको पूर्वनियोजनमा निर्भर गर्दछ। मैले मेरो छोरासँग रुचि र सोखप्रति कस्तो व्यवहार गर्ने भन्नेबारे आफ्नो बुझाइ सङ्गति गरेँ। मेरो छोराले भन्यो, “मलाई फुटबल खेल्न मन पराउन दिनुभएकोमा परमेश्‍वरलाई धन्यवाद। यसले मलाई धेरै आनन्द दिएको छ, तर म फुटबलसँग सम्बन्धित जागिरमा काम गर्न सक्छु कि सक्दिनँ, वा भविष्यमा कसरी जीविकोपार्जन गर्नेछु, भन्ने कुरा अझै पनि परमेश्‍वरको नियोजनमा निर्भर गर्दछ।” मैले भनेँ, “त्यो सही कुरा हो। केवल परमेश्‍वरका वचनहरू सत्यता हुन्, र हामीले यस विषयलाई यसरी नै बुझ्नुपर्छ।” मलाई परमेश्‍वरमा विश्वास गर्नु एकदम अचम्मको कुरा हो भन्ने लाग्छ। परमेश्‍वरका वचनहरू सत्यता हुन्, र तिनले हामीलाई सबै कुराहरूमा अभ्यासका सिद्धान्तहरू प्रदान गर्छन्, हामीलाई पछ्याउने बाटो दिन्छन्, र हाम्रा हृदयहरूलाई स्वतन्त्रता र मुक्ति पनि प्रदान गर्छन्।


४२. म आफ्नो कर्तव्यलाई सही रूपमा लिन सक्ने भएँ

टेरी, इटाली

सन् २०२४ मा, अगुवाले मलाई अनुभवात्मक गवाही भिडियोहरूमा अभिनय गर्ने व्यवस्था मिलाउनुभयो। परमेश्‍वरको कामको अन्तिम चरणमा यति महत्त्वपूर्ण कर्तव्य निर्वाह गर्न पाउँदा म निकै खुसी थिएँ, र मैले आफ्नो कर्तव्य राम्ररी पूरा गरेर परमेश्‍वरको प्रेमको ऋण तिर्ने सङ्कल्प गरेँ। सुरुमा म अतिरिक्त भूमिकामा मात्र थिएँ, तर पछि मैले मुख्य पात्रको भूमिका पनि खेल्न पाएँ, र अनुभवात्मक गवाहीहरू बाँडेँ। समूहमा मेरोभन्दा बढी लाभ भएका कलाकारहरू जोडिएपछि, मैले मुख्य भूमिका कम कम खेल्दै गएँ। एउटा अनुभवात्मक गवाही भिडियोमा सुरुमा मलाई मुख्य पात्रको भूमिका खेलाउने तय भएको थियो, तर पछि त्यो भूमिका ब्रदर अल्बर्टलाई दिइयो। त्यतिबेला, मलाई सङ्कटको अनुभूति भयो। मलाई मेरो अभिनय क्षमता अरू सबैको भन्दा कमजोर छ भन्ने थाहा थियो, र कतै अगुवाले मलाई बिस्तारै कलाकारको रूपमा प्रयोग गर्नै छोड्ने हुन् कि भनेर मलाई चिन्ता लाग्यो। त्यसपछि मैले के गर्ने होला? सबैले मेरा बारेमा के सोच्छन् होला? त्यसपछि, मैले सुटिङ तालिका केही पटक जाँच गरेँ र त्यो पटकथाको पछाडि अझै पनि ब्रदर अल्बर्टकै नाम लेखिएको देखेँ। म अलिक निराश भएँ, तर यो निराशा चाँडै हट्यो। अक्टोबरमा, अगुवाले मलाई अभिनयको कर्तव्यबाहेक भान्सामा खाना पकाउन सघाउने व्यवस्था पनि मिलाउनुभयो। त्यतिबेला, मलाई यो निकै राम्रो व्यवस्था हो भन्ने लाग्यो, किनकि यो मेरा लागि थप कर्तव्य गर्ने एउटा माध्यम थियो। तर जब म साँच्चै भान्सामा पुगेँ, एप्रन बाँधेँ र खाना पकाउन थालेँ, मेरो मन अलिक अमिलो भयो। मैले मनमनै सोचेँ, “यतिका वर्ष मैले प्रायः सधैँ अभिनयको कर्तव्य नै निर्वाह गर्दै आएको छु। मैले कहिल्यै मुख्य भूमिका नखेलेको भए पनि धेरै चलचित्रहरूमा काम गरिसकेको थिएँ, र मलाई एक अनुभवी कलाकार मान्न सकिन्थ्यो। म जहाँ गए पनि ब्रदर-सिस्टरहरूले मलाई चिन्थे। तर अहिले, मलाई हेर त। म त भान्से पो भएको छु। खाना पकाउनु पनि एउटा कर्तव्य त हो, तर यो एकदमै मामूली लाग्छ। यो काम गरेर कसैको आदर वा सम्मान पाइँदैन।” पछि, समूहका केही कामदारहरू प्रायजसो कामविशेषले बाहिर गइरहनुपर्थ्यो। सेटको जिम्मा लिएका ब्रदर नहुँदा, अगुवाले मलाई सेट सजाउन लगाउनुहुन्थ्यो। प्रप्सको जिम्मा लिएका सिस्टर नहुँदा, अगुवाले मलाई प्रप्स मिलाउन लगाउनुहुन्थ्यो। म झन् बढी दिक्दार भएँ। “जहाँ कसैको खाँचो पर्छ मलाई त्यहीँ पठाइन्छ,” मैले सोचेँ। “त्यसो भए म के भएँ त? के सबैले मलाई जगेडा मात्र ठान्न थाल्नेछन्?”

एकपटक, हामी कलाकारहरू सँगै पेसागत सीपहरू सिक्दै थियौँ, र पालैपालो एउटा संवादको पूर्वाभ्यास गर्दै थियौँ। म निकै आत्तिएको थिएँ, कतै मेरो प्रस्तुति खराब हुने र मेरो बेइज्जत हुने हो कि भनेर चिन्तित थिएँ। अन्त्यमा, मलाई जे कुराको डर थियो त्यही भइदियो, सबैभन्दा खराब प्रस्तुति मेरै भयो। मैले मनमनै गुनासो गरेँ, “सुरुदेखि नै मेरो सीप कमजोर थियो, अनि अहिले मेरो दिन खाना पकाउँदै वा सेट मिलाउँदैमा बित्छ र मैले अभ्यास गर्ने समय नै पाउँदिनँ। के मेरो अभिनय सीप झन् खस्किँदै जाने होइन र?” थाहै नपाई, म अलि दिक्दार भएँ। हरेक दिउँसो, अरू कलाकारहरू सँगै नृत्य अभ्यास गर्थे। म भान्सामा खाना पकाउनमा अल्झिरहेको बेला तिनीहरू सबै अत्यन्तै खुसीका साथ नाचिरहेको देख्दा मलाई झन् बढी उकुसमुकुस हुन्थ्यो। म लज्जित नहुनका लागि तिनीहरूबाट पन्छिन मात्र चाहन्थेँ। नोभेम्बरमा, हामी नयाँ छायाङ्कन स्थलमा सर्‍यौँ, र अगुवाले मलाई पहिले सेट तयार गर्न लगाउनुभयो, अनि अबदेखि समूहको सामान्य मामिलाको काममा पनि म नै जिम्मेवार हुनुपर्ने बताउनुभयो। म सधैँ यी झिनामसिना काममा अल्झिरहेको बेला हरेक दिन सबैजना अनुभवात्मक गवाही भिडियोहरूको छायाङ्कनमा तल्लीन भएर काम गरिरहेको देख्दा, मैले सोचेँ, “सबैले मेरो क्षमता कमजोर छ र म कलाकार बन्न सक्दिनँ, म संवर्धनको लायक छैनँ भनी सोचेको हुनुपर्छ। त्यसैले त अगुवाले मलाई यी सामान्य मामिलाका कामहरू गर्न लगाइरहनुभएको छ।” यसबारे जति धेरै सोचेँ, मलाई त्यति नै लाज लाग्यो। एउटा भेलाको दौरान, म आफ्नो ल्यापटप बोकेर कलाकारहरूको कार्यालयमा पसेँ र सबैजना पहिल्यै बसिसकेको देखेँ। मैले सानो स्वरमा सोधेँ, “कुनै ठाउँ खाली छ?” एउटी सिस्टरले तुरुन्तै जवाफ दिइन्, “ओहो, ब्रदर टेरी पनि हुनुहुन्छ! हामीले त तपाईँलाई बिर्सेछौँ!” उनको कुनै नराम्रो मनसाय थिएन भन्ने मलाई थाहा थियो, तर मलाई साह्रै नराम्रो लाग्यो। मैले सोचेँ, “म दिनभरि झिनामसिना कामहरू गरिरहेको हुन्छु। म ओझेलमा पर्नु कुनै आश्चर्य होइन।” मलाई त्यतिखेर अत्यन्तै गाह्रो भयो जब मैले समूहका अन्य दुई जना ब्रदरहरूलाई निर्देशक र टोली अगुवा बनाइएको देखेँ, जबकि म चाहिँ दिनभरि खाना पकाउने, सरसफाइ गर्ने र प्रप्सहरू सार्ने काममा अल्झिरहेको थिएँ। त्यसमा अति नै स्पष्ट भिन्नता थियो। मैले अगुवाप्रति पूर्वाग्रह समेत राख्न थालेँ। मैले सोचेँ, “यदि तपाईँलाई ममा कलाकार बन्ने गुण छैन जस्तो लाग्छ भने, सिधै भन्नुहोस् न। म गएर नयाँ विश्‍वासीहरूलाई मलजल गर्न सक्छु नि! कम्तीमा त्यो अलिक राम्रो त सुनिन्छ, र मलाई यहाँ यस्तो अपहेलित त महसुस हुँदैनथ्यो।” त्यसपछि, मैले बिहानको स्वर अभ्यास गर्न छोडेँ र अभिनय सीप सिक्ने मेरो सबै रुचि हरायो। म आफ्नो स्वर जोगाउन पिरो खानेकुरा खाँदिनथेँ, तर अब मैले लापरवाहीपूर्वक खान थालेँ। फलस्वरूप, भित्री तापका कारण मेरो ओठमा घाउ आयो, जसले फुटेजको गुणस्तरमा असर पार्‍यो। छायाङ्कनअघि, म पात्रका भावनाहरू मनन गर्नमा कुनै ध्यान दिँदिनथेँ; म यान्त्रिक तवरले आफ्ना संवादहरू मात्र कण्ठ पार्थेँ। फलतः, धेरै पटक मेरो नैराश्यले हाम्रो काममा ढिलाइ गरायो र छायाङ्कनको नतिजामा असर पार्‍यो। त्यो समयमा, म दिनभरि रनभुल्ल हुन्थेँ। कहिलेकाहीँ मलाई आफ्नो कर्तव्य पूरा गर्नुको कुनै अर्थ छैन जस्तो लाग्थ्यो, र म यस्तो समेत सोच्थेँ, “आखिर यो समूहमा म नभए पनि हुन्छ। हरेक दिन यी झिनामसिना कामहरू गर्नुको सट्टा, म पूर्णकालीन कर्तव्य गर्न छोडेर बरु जागिर खान्छु र सँगसँगै अलिअलि कर्तव्य निर्वाह गर्छु।”

एक दिन, प्रप्सहरू मिलाउँदै गर्दा, मलाई अचानक मुटुमा अत्यन्तै असहज महसुस भयो। त्यसपछि मात्र मैले त्यो समयको आफ्नो स्थितिबारे चिन्तन गर्न थालेँ। त्यही बेला मैले परमेश्‍वरका वचनहरूको एउटा खण्ड भेट्टाएँ जसले सिधै मेरो स्थितिलाई सम्बोधन गरिरहेको थियो। सर्वशक्तिमान्‌ परमेश्‍वर भन्‍नुहुन्छ: “अधिकांश मानिसहरू सत्यता खोज्नुको सट्टा सानातिना चालहरूको सहारा लिन्छन्। तिनीहरू आफ्नै हित, अभिमान, र अरू मानिसहरूको मनमा आफ्नो स्थान वा हैसियतलाई ठूलो महत्त्व दिन्छन्। तिनीहरूले कदर गर्ने कुराहरू यिनै मात्र हुन्। तिनीहरू यी कुराहरूमा दह्रोसँग टाँसिन्छन् र तिनलाई आफ्नो जीवन नै ठान्छन्—तिनीहरू परमेश्‍वर यी कुराहरूलाई कसरी हेर्नुहुन्छ र व्यवहार गर्नुहुन्छ भन्‍ने कुरासँग कुनै सरोकार राख्दैनन्; तिनीहरू पहिले आफू समूहको मालिक हुँ कि होइन, आफूले अरूले उच्च सम्मान गर्ने पद सुरक्षित गर्न सक्छु कि सक्दिनँ, र कसैले आफूले भनेको कुरा सुन्छ कि सुन्दैन भन्ने कुरासँग सरोकार राख्छन्। तिनीहरू पहिले त्यो पद ओगट्नतिर लाग्छन्। समूहमा हुँदा, लगभग सबै मानिस यस प्रकारको पद, यस प्रकारको अवसर खोज्छन्। यदि तिनीहरू अत्यधिक सक्षम छन् भने, तिनीहरूले अवश्यै शीर्ष स्थान ओगट्ने प्रयास गर्छन्। यदि तिनीहरू औसत मात्रै छन् भने, तिनीहरूले अझै पनि समूहमा एक प्रमुख पद धारण गर्ने प्रयास गर्छन्। अनि यदि तिनीहरू समूहको तल्लो तहमा छन्, औसत क्षमता र सक्षमताका छन् भने, तिनीहरूले अरूलाई आफूलाई उच्च सम्मान गर्न लगाउने प्रयास पनि गर्छन्; तिनीहरूले अरूलाई आफूलाई हेयको नजरले हेर्न दिन सक्दैनन्। यी मानिसहरूले आफ्नो अभिमान र इज्जतमा नै सीमा कोर्छन्; तिनीहरूले यी कुराहरूलाई समातिराख्नैपर्छ भनी सोच्छन्। तिनीहरूले आफ्नो निष्ठा गुमाए पनि, वा परमेश्‍वर तिनीहरूसँग अप्रसन्‍न हुनुभए पनि र तिनीहरूलाई मान्यता दिनुहुन्न भने पनि, तिनीहरू अझै आफ्नो अभिमान र हैसियतका लागि लागिपर्नुपर्छ; तिनीहरू हर हालतमा अपमानबाट जोगिनैपर्छ। यो एक शैतानी स्वभाव हो। तैपनि तिनीहरू यो महसुस गर्दैनन्। तिनीहरूले आफूसँग बाँकी रहेको थोरै अभिमान गुमाउन सकिन्न भनी सोच्छन्। तिनीहरूलाई के थाहा छैन भने, जब यी सतही कुराहरू पूर्ण रूपमा त्यागिन्छन् र छोडिन्छन्, तब मात्रै तिनीहरू वास्तविक मानिस बन्नेछन्, र यदि तिनीहरूले त्यागिनुपर्ने यी कुराहरूलाई आफ्नो जीवनझैँ गरी जोगाए भने, तिनीहरूको जीवन गुम्नेछ। तिनीहरूलाई के दाउमा छ भन्‍ने कुरा थाहै छैन। त्यसकारण, आफूले गर्ने जुनै कुरामा पनि, तिनीहरू सधैँ केही कुरा लुकाएर राख्छन्, तिनीहरू सधैँ आफ्नै अभिमान र हैसियतको रक्षा गर्नको खातिर काम गर्छन्, र तिनीहरूले यी कुराहरूलाई प्राथमिकता दिन्छन्। तिनीहरू आफ्नै खातिर मात्रै बोल्छन् र भ्रामक तर्कहरू गर्छन्—तिनीहरूले आफ्नै लागि जे पनि गर्नेछन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले भन्छन् कि हामीमा जतिसुकै क्षमता र प्रतिभाहरू भए पनि, हामी सबै मानिसहरूको एउटा समूहमा एउटा निश्चित स्थान सुरक्षित गर्न र अरूबाट सम्मानित हुन चाहन्छौँ। ठूलो क्षमता भएकाहरू सबैभन्दा माथिल्लो स्थान ओगट्न चाहन्छन्, जबकि कुनै विशेष प्रतिभा नभएका र औसत क्षमता भएकाहरू समेत आफूलाई महत्त्व दिइयोस् र आदरभावले हेरियोस् भन्ने चाहन्छन्। यो सबै शैतानी स्वभावहरूद्वारा निर्देशित हुन्छ। जब अगुवाले मलाई कलाकार बन्ने व्यवस्था मिलाउनुभयो, म यस्तो महत्त्वपूर्ण कर्तव्य निर्वाह गर्न सकेकोमा निकै सन्तुष्ट थिएँ, साथै म धेरै सक्रिय थिएँ र मैले बोझ लिएको थिएँ। तर जब अगुवाले मलाई खाना पकाउन, वा कामको आवश्यकता अनुसार अस्थायी रूपमा सेट मिलाउन वा प्रप्सहरू सार्न लगाउनुभयो, मलाई यी केवल झिनामसिना काम हुन्, र अरू कलाकारहरूको तुलनामा म अब समूहमा हटाउन मिल्ने सदस्य भएँ जस्तो लाग्यो। त्यसैले, म दिक्दारीको भावना बोकेर जिएँ र मैले औपचारिकता मात्र पूरा गर्दै आफ्नो कर्तव्यमा झारा टार्न थालेँ। म पहिले नै पात्रका भावनाहरू मनन गर्ने कोसिस गर्दिनथेँ, बरु संवादहरू मात्र कण्ठ पार्थेँ। छायाङ्कनको नतिजा कसरी राम्रो ल्याउने भनेर विचार गर्ने मेरो मनै थिएन। परमेश्‍वरले गर्नुभएको कुराप्रति मैले पटक्कै समर्पण देखाइनँ। म समूहको सबैभन्दा कम महत्त्वको व्यक्ति बन्न अनिच्छुक थिएँ, र सधैँ सम्मान र महत्त्व पछ्याउँथेँ। म पूर्णतया समझहीन थिएँ! मेरो अभिनय सीप कमजोर छ र मैले अझ बढी अभ्यास गर्नुपर्छ भनेर मलाई थाहा थियो, तर मैले अभ्यास मात्र नगरेको मात्र होइन, मैले प्रयास गर्नै छोडिदिएँ। मैले त पूर्णकालीन कर्तव्य निर्वाह गर्न समेत छोड्ने विचार गरेँ। ख्याति र हैसियतप्रतिको मेरो चाहना साँच्चै प्रबल थियो!

पछि, मैले परमेश्‍वरका थप वचनहरू पढेँ, र आफ्नै प्रकृति सारबारे केही बुझाइ प्राप्त गरेँ। परमेश्‍वर भन्‍नुहुन्छ: “ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले ख्याति र हैसियतको पछ्याइलाई छोड्न सक्दैनन्। तैँले तिनीहरूलाई जुनसुकै समूहका मानिसमाझ राखे पनि तिनीहरूले ख्याति र हैसियतबारे मात्रै सोच्न सक्छन्। ख्रीष्टविरोधीहरूले परमेश्‍वरमा विश्‍वास गर्ने भए पनि, तिनीहरू आफ्नो ख्याति र हैसियतको पछ्याइलाई परमेश्‍वरमाथिको विश्‍वास बराबर मान्छन् र यी दुइटा कुरालाई समान स्तरमा राख्छन्। भन्‍नुको मतलब, परमेश्‍वरमा विश्‍वास गर्ने मार्गमा हिँड्दा, तिनीहरूले आफ्नै प्रतिष्ठा र हैसियत पनि पछ्याउँछन्। के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथि विश्‍वास गर्दा सत्यताको पछ्याइ भनेको ख्याति र हैसियतको पछ्याइ हो, अनि ख्याति र हैसियतको पछ्याइ भनेको सत्यताको पछ्याइ पनि हो—ख्याति र हैसियत प्राप्त गर्नु भनेको सत्यता र जीवन प्राप्त गर्नु हो। यदि तिनीहरूलाई आफूले ख्याति, प्राप्ति वा हैसियत प्राप्त गरेको छैन, कसैले पनि आफूलाई आदरभावले हेर्दैन, उच्च सम्मान गर्दैन, वा पछ्याउँदैन भन्‍ने लाग्यो भने, तिनीहरू उदास हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै सोच्छन्, ‘के यसरी परमेश्‍वरमाथि विश्‍वास गरेर म असफल भएको हुँ? के मेरो लागि कुनै आशा छैन?’ तिनीहरू प्रायः आफ्ना हृदयमा त्यस्ता कुराहरूको हिसाबकिताब गर्छन्। तिनीहरू आफ्ना लागि परमेश्‍वरका घरमा कसरी स्थान बनाउन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ, कसरी मानिसहरूलाई तिनीहरूको कुरा सुन्न लगाउन सकिन्छ, र तिनीहरूले काम गर्दा तिनीहरूको गुणगान गराउन सकिन्छ, आफू जहाँ भए पनि मानिसहरूलाई कसरी तिनीहरूलाई पछ्याउन लगाउन सकिन्छ, र कसरी मण्डलीमा प्रभाव जमाउन सकिन्छ, अनि ख्याति, प्राप्ति, र हैसियत पाउन सकिन्छ भनेर हिसाबकिताब गर्छन्—तिनीहरूले हृदयमा साँच्चै यस्ता कुराहरूमा ध्यान दिन्छन्। त्यस्ता मानिसहरूले पछ्याउने कुरा यिनै हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरले खुलासा गर्नुहुन्छ कि ख्रीष्टविरोधीहरूले ख्याति र हैसियतलाई आफ्नै जीवन जस्तै प्रिय ठान्छन्। तिनीहरू मानिसहरूको जुनसुकै समूहमा भए पनि, तिनीहरू सधैँ एउटा पद सुनिश्चित गर्न र सम्मानित हुन चाहन्छन्। जब तिनीहरूले आफ्नो ख्याति र हैसियत गुमाउँछन्, यस्तो लाग्छ मानौँ तिनीहरूको जीवन नै खोसिएको छ। तिनीहरूले परमेश्‍वरमा विश्‍वास गर्नुको कुनै अर्थ नभएको समेत महसुस गर्न सक्छन्, र जुनसुकै बेला परमेश्‍वरलाई धोका दिन र छोडेर जान सक्छन्। के म ठ्याक्कै त्यस्तै प्रकारको व्यक्ति थिइनँ र? विगतमा, मैले सधैँ अभिनयको कर्तव्य निर्वाह गर्दा, सबैले मलाई आदरभावले हेर्थे, र अरूका छेउमा हुँदा मलाई श्रेष्ठताको अनुभूति हुन्थ्यो। जब अगुवाले मलाई अनुभवात्मक गवाही भिडियोहरूमा राख्ने व्यवस्था गर्नुभयो, म धेरै खुसी थिएँ, मलाई उच्च महत्त्व दिइएको महसुस भयो, र म आफ्नो कर्तव्यमा ऊर्जाले भरिपूर्ण थिएँ। तर जब मलाई खाना पकाउन वा सेट मिलाउन खटाइयो, तब मैले अब आफूलाई महत्त्व नदिइएको महसुस गरेँ। म दिनभरि दुःखित थिएँ र मलाई केही गर्नुको कुनै अर्थ छैन भन्ने लाग्यो। परमेश्‍वर भन्‍नुहुन्छ: “तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले ख्याति र हैसियतको पछ्याइलाई छोड्न सक्दैनन्। तैँले तिनीहरूलाई जुनसुकै समूहका मानिसमाझ राखे पनि तिनीहरूले ख्याति र हैसियतबारे मात्रै सोच्न सक्छन्।” यी वचनहरू अत्यन्तै व्यावहारिक छन्! मैले ख्याति र हैसियतलाई प्रिय ठान्नु क्षणिक कुरा थिएन; यो त मेरो हाड-हाडमा थियो। म जुनसुकै मानिसहरूको समूहमा भए पनि वा जे गरिरहेको भए पनि, म सधैँ पहिले आफ्नै ख्याति र हैसियतलाई ख्याल गर्थेँ। म सर्वश्रेष्ठ हुन नसके पनि, कम्तीमा मेरो महत्त्व छ भन्ने मलाई महसुस हुनुपर्थ्यो। नत्रभने, मलाई बाँच्नुको कुनै अर्थ नभएझैँ असाध्यै पीडा महसुस हुन्थ्यो। मैले सोच्न थालेँ, मैले ख्याति र हैसियतलाई किन यति धेरै वास्ता गरेँ? किनकि म “मानिस उँभोतिर जान खोज्छ, तर खोला तलतिर बग्छ” र “मानिसहरूमाझ नायक भएर जिउनू, र भूतहरूमाझ वीर आत्मा भएर मर्नू” जस्ता शैतानी विषहरूद्वारा गहिरो रूपमा दीक्षित र प्रभावित भएको थिएँ। मलाई लाग्थ्यो कि म जुनसुकै मानिसहरूको समूहमा भए पनि, मैले महत्त्व र सम्मान पाउनैपर्छ; मेरो जीवनलाई खेर नफाल्ने त्यो एउटै उपाय थियो। मलाई याद छ, सानो हुँदादेखि नै म अत्यन्तै प्रतिस्पर्धी थिएँ र इज्जत जोगाउने कुरामा गहिरो चासो राख्थेँ, मैले जे गरे पनि कसैले मलाई कहिल्यै हेपेर नहेरोस् भन्ने चाहन्थेँ। म सानो छँदा मेरो परिवार गरिब थियो, त्यसैले मैले कडा मिहिनेत गरेर पढेँ। प्राथमिक विद्यालयदेखि उच्च माविसम्म, म दस वर्षसम्म कक्षा मनिटर थिएँ। घरका भित्ताहरू मेरा विभिन्न पुरस्कारका प्रमाणपत्रहरूले भरिएका हुन्थे। मेरा शिक्षक, आफन्त र साथीहरू सबैले मेरो प्रशंसा गर्थे, र मेरा सहपाठीहरूले मलाई आदरभावले हेर्थे। म त्यो आभामण्डलमा जिउँथेँ र धेरै गर्व गर्थेँ, सधैँ शिर ठाडो पारेर हिँड्थेँ। तर मेरो कलेज प्रवेश परीक्षाको ठिक अघि, बिमारका कारण म पढाइ छोड्न बाध्य भएँ। त्यतिबेला, मैले यो क्रूर यथार्थलाई स्विकार्न सकिनँ। त्यो समयदेखि, मैले फेरि आफूलाई सम्हाल्न सकिनँ र म गहिरो रूपमा दिक्दार भएँ। मैले परमेश्‍वरमा विश्‍वास गर्न थालेपछि पनि, म अझै अरूद्वारा सम्मानित हुन खोज्थेँ। मेरा क्षमता र सीपहरू औसत थिए र म महत्त्वपूर्ण काम सम्हाल्न सक्दिनथेँ, तैपनि म अर्थ राख्ने व्यक्ति बन्न र नहेपिन चाहन्थेँ। जब अगुवाले मलाई सामान्य मामिलाका काम दिइरहनुभयो, मेरो आडम्बर पूरा हुन सकेन, र म नकारात्मक स्थितिमा जिएँ। म असन्तुष्ट थिएँ र यसलाई स्वीकार गर्न अनिच्छुक थिएँ, यहाँसम्म कि अगुवाप्रति पूर्वाग्रह समेत राख्थेँ। मैले आफ्नो कर्तव्यमा झारा टारेँ र पार्ट-टाइम जागिर खाने समेत सोचेँ। यो परमेश्‍वरले खडा गर्नुभएको वातावरणबाट म भाग्नु थियो, र सारमा, यो परमेश्‍वरलाई धोका दिनु थियो। मैले देखेँ कि म सत्यता पछ्याउन र मुक्ति प्राप्त गर्नका लागि नभएर ख्याति र हैसियत पछ्याउनका लागि आफ्नो कर्तव्य पूरा गरिरहेको थिएँ। म ख्रीष्टविरोधीको मार्गमा हिँडिरहेको थिएँ। यदि मैले पश्चात्ताप गरिनँ र म परिवर्तन भइनँ भने, ढिलो-चाँडो म परमेश्‍वरद्वारा प्रकट गरिनेछु र हटाइनेछु। त्यसपछि, म प्रायः परमेश्‍वरलाई प्रार्थना गर्थेँ, र मेरो गलत स्थितिलाई बदल्न मलाई मार्गदर्शन गर्नुहोस् भनी उहाँलाई आग्रह गर्थेँ।

एक दिन, मैले परमेश्‍वरका वचनहरू देखेँ, र परमेश्‍वरका अभिप्रायहरू अनुरूप हुनका लागि मैले परमेश्‍वरमा विश्‍वास गर्दा कस्तो मार्ग लिनुपर्छ भन्ने कुरा बुझेँ। परमेश्‍वर भन्‍नुहुन्छ: “कतिपय मानिसहरू गौरवशाली र प्रभावशाली कर्तव्यहरू निर्वाह गर्नमा, अरूले तिनीहरूलाई आदरभावले हेरेको र तिनीहरूको ईर्ष्या गरेकोमा नै सन्तुष्ट हुन्छन्। के यी कुराहरूको कुनै काम लाग्छ? यी कुराहरू परमेश्‍वरको अनुमोदनको बराबर होइनन्, न त ती उहाँले दिनुभएका इनाम नै हुन्। त्यसैले, तैँले जुनसुकै कर्तव्य निर्वाह गरे पनि, त्यो केवल अस्थायी हो; त्यो अनन्त हुँदैन। कुनै व्यक्तिले अन्त्यमा मुक्ति प्राप्त गर्न सक्छ कि सक्दैन भन्ने कुरा उसले कुन कर्तव्य निर्वाह गर्छ भन्नेमा निर्भर हुँदैन, बरु उसले सत्यता बुझ्न र प्राप्त गर्न सक्छ कि सक्दैन, र अन्ततः परमेश्‍वरप्रति पूर्ण समर्पण हासिल गर्न र आफूलाई उहाँको योजनाबद्ध कार्यको कृपामा राख्न, अब उप्रान्त आफ्नो भविष्य र नियतिलाई ख्याल नगर्न, र मानकअनुरूपको सृजित प्राणी बन्न सक्छ कि सक्दैन भन्नेमा निर्भर हुन्छ। परमेश्‍वर धर्मी र पवित्र हुनुहुन्छ, उहाँले सबै मानवजातिलाई मापन गर्न यही मानक प्रयोग गर्नुहुन्छ, र यो मानक कहिल्यै परिवर्तन हुनेछैन—तैँले यो कुरा याद गर्नुपर्छ। यो मानकलाई आफ्नो मनमा दृढतापूर्वक राख्, र ती अवास्तविक कुराहरू पछ्याउनका लागि सत्यता पछ्याउने मार्ग छोड्नेबारे कहिल्यै नसोच्। मुक्ति पाउनुपर्ने सबैका लागि परमेश्‍वरले माग गर्नुभएको मानक सधैँ अपरिवर्तनीय छ। तँ जोसुकै भए पनि यो उस्तै रहन्छ। तैँले परमेश्‍वरले माग गर्नुभएको मानकअनुसार परमेश्‍वरमा विश्‍वास गरेर मात्रै मुक्ति प्राप्त गर्न सक्छस्। यदि तैँले अर्को बाटो भेट्टाउँछस् र अस्पष्ट कुराहरू पछ्याउँछस्, र तैँले भाग्यले सफल हुन्छु भनेर स्वैरकल्पना गर्छस् भने, तँ परमेश्‍वरको प्रतिरोध गर्ने र उहाँलाई धोका दिने व्यक्ति होस्, र तँलाई पक्कै पनि परमेश्‍वरद्वारा श्राप दिइनेछ र दण्डित तुल्याइनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “तैँले परमेश्‍वरसामु के भन्छस् वा के प्रतिज्ञा गर्छस्, परमेश्‍वर त्यो हेर्नुहुन्‍न। उहाँ त तैँले गर्ने कार्यमा सत्यता वास्तविकता छ कि छैन भनेर हेर्नुहुन्छ। परमेश्‍वर तेरा शब्दहरू कति उच्च, गहन, वा भव्य छन् भनी हेर्नुहुन्न। तैँले कुनै सानो काम गरे पनि, यदि परमेश्‍वरले तेरो हरेक कदममा तेरो निष्कपटता देख्नुभयो भने, उहाँले भन्नुहुनेछ, ‘यो व्यक्ति ममा निष्कपट रूपमा विश्वास गर्छ। उसले कहिल्यै ठूला-ठूला दाबीहरू गरेको छैन। ऊ आफ्नो उचित स्थानमा रहन्छ। उसले परमेश्‍वरको घरमा ठूलो योगदान नगरेको र ऊ कमजोर क्षमताको भए पनि, ऊ आफूले गर्ने हरेक कुरामा धेरै भरपर्दो हुन्छ र उसमा निष्कपटता हुन्छ।’ यो ‘निष्कपटता’ मा के समावेश हुन्छ? यसमा परमेश्‍वरप्रतिको डर र समर्पणता, साथै साँचो आस्था र प्रेम समावेश हुन्छ—यसभित्र परमेश्‍वरले देख्न चाहने सबै कुरा हुन्छ। यस्तो प्रकारको व्यक्तिलाई अरूले उच्च सम्मान गर्छन् नै भन्‍ने हुँदैन; ऊ अतिथिसत्कार गर्ने वा सामान्य कर्तव्य निर्वाह गर्ने व्यक्ति हुन सक्छ। ऊ अरूका लागि साधारण हुन सक्छ, उसले ठूल्ठूला उपलब्धिहरू हासिल नगरेको हुन सक्छ, र ऊसँग अरूलाई आफ्नो आदर, प्रशंसा, वा ईर्ष्या गर्न लगाउने केही पनि नहुन सक्छ—ऊ एक साधारण व्यक्ति मात्र हुन सक्छ। तैपनि ऊसँग परमेश्‍वरले माग गर्ने सबै कुरा हुन्छ, ऊ त्यसअनुसार जिउन सक्छ, र उसले त्यो कुरा परमेश्‍वरलाई अर्पण गर्न सक्छ। यसले परमेश्‍वरलाई सन्तुष्ट पार्छ, र उहाँ अरू केही चाहनुहुन्न” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यी दुई खण्डहरू पढेपछि, मेरो हृदय अझ धेरै उज्यालो भयो। तिमीले आफ्नो कर्तव्यमा अरूको सम्मान पाउँछौ कि पाउँदैनौ भन्ने कुरा महत्त्वपूर्ण होइन; यसले तिम्रो अन्तिम परिणाम र गन्तव्य निर्धारण गर्दैन। आफ्नो कर्तव्य पूरा गर्नु भनेको हामीले सत्यता पछ्याउने र प्राप्त गर्ने मार्ग मात्र हो। हामीले ठूला-ठूला कुराहरू हासिल गर्नुपर्छ भनेर परमेश्‍वरले आवश्यक गराउनुहुन्न, न त उहाँले हामीलाई उच्च हैसियत प्राप्त गर्न नै माग गर्नुहुन्छ। परमेश्‍वरले आशा गर्नुहुन्छ कि हामीले आफ्नो उचित स्थानअनुसार आफूलाई आचरणमा ढाल्न, व्यावहारिक तवरले आफ्ना कर्तव्यहरू पूरा गर्न, उहाँका वचनहरू अभ्यास गर्न, र उहाँप्रति साँचो समर्पण देखाउन सकौँ। मैले यो पनि महसुस गरेँ कि मेरो अभिनय सीप औसत मात्र भएकोले, राम्रो सीप भएका ब्रदर-सिस्टरहरूलाई अनुभवात्मक गवाही भिडियोहरूमा अभिनय गर्न दिँदा राम्रो नतिजा आउँछ, जुन सुसमाचारको कामका लागि फाइदाजनक हुन्छ। यसबाहेक, मैले पहिले नवीकरणको काम गरेको थिएँ, त्यसैले अगुवाले मलाई सेट सजावटमा मद्दत गर्न लगाउनु मेरो सीपमा आधारित थियो र वास्तवमै निकै उपयुक्त थियो। हरेक व्यक्तिको कर्तव्य कसरी मिलाउने भन्ने बारेमा मण्डलीका सिद्धान्तहरू छन्, तर म ख्याति र हैसियत पछ्याउन, र मानिसहरूलाई मेरो सम्मान गर्न लगाउनमै तल्लीन थिएँ, र सधैँ आफ्नै अनुचित मागहरू बोकिरहन्थेँ। म पूर्णतया समझहीन थिएँ! वास्तवमा, अगुवाले मलाई अह्राउनुभएका सबै कामहरू अरूका नजरमा नपर्ने झिनामसिना काम भए पनि, ती मैले पूरा गर्नुपर्ने कर्तव्य नै थिए, र मैले ती कामहरू ध्यान दिएर गर्नुपर्थ्यो। यसबाहेक, तिमीले जुनसुकै कर्तव्य निर्वाह गरे पनि, त्यसमा अभ्यास र प्रवेश गर्नुपर्ने सत्यता सिद्धान्तहरू हुन्छन्। यदि मैले आफ्नो क्षमताले भ्याएसम्म समर्पण र सहकार्य गरेको भए, मैले मण्डलीको काममा योगदान दिन त सक्थेँ नै, तर मैले सत्यता खोज्ने र बुझ्ने अझ धेरै अवसरहरू पनि पाउनेथिएँ। उदाहरणका लागि, सेट सजाउँदा, तिमीले सामग्रीहरूलाई कसरी बचाउने र दृश्यहरूलाई अझ आकर्षक बनाउन क्यामेरा र लाइटिङ विभागहरूसँग कसरी सौहार्दपूर्ण सहकार्य गर्ने भनेर ख्याल गर्नुपर्छ। सामान्य मामिलाको कर्तव्यमा सबै प्रकारका सरसामानको उचित व्यवस्थापन र व्यावहारिक प्रयोग समावेश हुन्छ; खाना पकाउँदा, खानालाई कसरी पोसिलो, स्वच्छ र स्वस्थकर बनाउने भनेर विचार गर्नुपर्छ। हरेक कर्तव्यमा फरक-फरक पक्षका धेरैवटा सिद्धान्तहरू समावेश हुन्छन्, र यसलाई मानकअनुरूप पूरा गर्न सजिलो हुँदैन। पहिले, ख्याति र हैसियत पछ्याएर, म गलत मार्गमा हिँडिरहेको थिएँ। मेरो आफ्नै जीवन प्रवेशमा घाटा भएको मात्र होइन, यसले मेरो कर्तव्यमा पनि केही नकारात्मक प्रभाव पारेको थियो। अब, मैले आफ्नो कर्तव्य पूरा गर्ने अवसरलाई कदर गर्नुपर्छ, अनि कर्तव्य निर्वाह गर्दा, आफ्नो जीवन प्रवेशमा, सत्यताको खोजी गर्नमा र सिद्धान्तअनुसार काम गर्नमा ध्यान केन्द्रित गर्नुपर्छ। पछि, एउटा घटना घट्यो जसले मलाई गहिरो रूपमा छोयो। गम्भीर भ्रष्ट स्वभावका कारण एक जना कलाकारलाई बर्खास्त गरियो: उसले अरूका सुझावहरू स्विकार्दैनथ्यो, ब्रदर-सिस्टरहरूसँग सौहार्दपूर्ण सहकार्य गर्न सक्दैनथ्यो, र बारम्बार सङ्गति गर्दा पनि कामकुरालाई सुधार्न मान्दैनथ्यो, जसले उसको कर्तव्यको नतिजामा असर गर्‍यो। यसले मलाई गहिरो सोचमा पुर्‍यायो। ती कलाकारको सीप एकदम राम्रो थियो, तर उसमा गम्भीर भ्रष्ट स्वभाव थियो र त्यो समाधान गर्न उसले कहिल्यै सत्यताको खोजी गरेन; अन्त्यमा, उसलाई बर्खास्त गरियो। मैले आफ्नो कर्तव्यमा आफूले हिँड्ने मार्ग एकदमै महत्त्वपूर्ण हुन्छ भन्ने देखेँ। यदि तिमीले सत्यता पछ्याएनौ भने, तिम्रो हैसियत जतिसुकै उच्च भए पनि वा तिमीले जतिसुकै सम्मान पाए पनि, अन्त्यमा तिमी असफल हुनेछौ। मैले परमेश्‍वरलाई प्रार्थना गरेँ, “हे परमेश्‍वर! म पश्चात्ताप गर्न तयार छु। म अब ख्याति र हैसियत पछ्याउन चाहन्नँ। म तपाईँका योजनाबद्ध कार्य र बन्दोबस्तहरूमा समर्पित हुन तयार छु।”

त्यसको केही समयपछि, अगुवाले मलाई भान्सामा पूर्णकालीन रूपमा खाना पकाउने काम गर्न इच्छुक छौ कि भनेर सोध्नुभयो। मैले मनमनै सोचेँ, “पहिले, म अस्थायी रूपमा मात्र सघाउँदै थिएँ। यदि मैले हुन्छ भनेँ भने, मैले लामो समयसम्म खाना पकाउनुपर्नेछ। के यसको अर्थ मैले फेरि कलाकार बन्ने मौका कहिल्यै पाउनेछैन भन्ने होइन र? सबैले मेरो बारेमा के सोच्नेछन्? के तिनीहरूले मेरो सीप राम्रो नभएकोले मलाई हटाइयो भन्ने सोच्नेछन्?” म दोधारमा परेँ, तर त्यसपछि मैले यो त म समर्पित हुन सक्छु कि सक्दिनँ भनेर हेर्न परमेश्‍वरले मलाई जाँच्नुभएको हो भन्ने बुझेँ। त्यसैले, मैले त्यो कर्तव्य स्वीकार गरेँ। पछि, अगुवाले मलाई अभिनय, खाना पकाउने र सामान्य मामिला तीनवटै कर्तव्य एकै पटक सम्हाल्न लगाउनुभयो—र तिनको जरुरीपन र महत्त्वअनुसार लचिलो भएर समन्वय गर्न भन्नुभयो। ती दिनहरूमा, म प्रायः परमेश्‍वरका वचनहरूको एउटा खण्ड सम्झन्थेँ: “सृजित प्राणीका रूपमा तिमीहरूको भूमिका के हो? यो तिमीहरूको अभ्यास र कर्तव्यसँग सम्बन्धित छ। तँ एक सृजित प्राणी होस्, र यदि परमेश्‍वरले तँलाई गायनको वरदान दिनुभयो, अनि परमेश्‍वरको घरले तँलाई गाउने व्यवस्था मिलायो भने, तैँले राम्ररी गाउनुपर्छ। यदि तँसँग सुसमाचार प्रचार गर्ने प्रतिभा छ, र परमेश्‍वरको घरले तँलाई सुसमाचार प्रचार गर्ने व्यवस्था मिलायो भने, तैँले त्यो राम्ररी गर्नुपर्छ। यदि परमेश्‍वरका चुनिएका मानिसहरूले तँलाई अगुवा चुन्छन् भने, तैँले अगुवाइको कार्यभार काँधमा लिनुपर्छ, र परमेश्‍वरका चुनिएका मानिसहरूलाई परमेश्‍वरका वचनहरू खान र पिउन, सत्यता सङ्गति गर्न, र वास्तविकतामा प्रवेश गर्न डोर्‍याउनुपर्छ। त्यसो गर्दा, तैँले आफ्नो कर्तव्य राम्ररी पूरा गरेको हुनेछस्। परमेश्‍वरले मान्छेलाई दिनुहुने आज्ञा अत्यन्तै महत्त्वपूर्ण र अर्थपूर्ण हुन्छ! अनि, तैँले यो आज्ञा कसरी पालना गर्नुपर्छ र आफ्नो भूमिका कसरी निभाउनुपर्छ? यो भन्न सकिन्छ कि, यो तैँले सामना गर्ने सबैभन्दा ठूला समस्याहरूमध्ये एक हो, जुन तैँले सत्यता प्राप्त गर्न सक्छस् कि सक्दैनस् र तँलाई परमेश्‍वरद्वारा सिद्ध पार्न सकिन्छ कि सकिँदैन भनी तय गर्ने निर्णायक क्षण हो। तैँले एउटा कुरा रोज्नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता बुझेर मात्र व्यक्तिले परमेश्‍वरका कार्यहरू चिन्न सक्छ)। परमेश्‍वरका वचनहरूबाट, मैले बुझेँ कि परमेश्‍वरको घरमा हामीले जुनसुकै कर्तव्य निर्वाह गरे पनि, कार्य र पदनाममा मात्र भिन्नताहरू हुन्छन्। कर्तव्य जेसुकै भए पनि, सृजित प्राणीका रूपमा हाम्रो पहिचान र सार परिवर्तन हुँदैन। जब नयाँ विश्‍वासीहरूलाई मलजल गर्न मेरो खाँचो पर्छ, म मलजल गर्ने व्यक्ति बन्नेछु। जब अभिनय गर्न मेरो खाँचो पर्छ, म कलाकार बन्नेछु। जब सेट सजाउन मेरो खाँचो पर्छ, म सेट सजाउने व्यक्ति बन्नेछु। जब खाना पकाउन मेरो खाँचो पर्छ, म सहयोगी कामदार बन्नेछु। मेरो कर्तव्य जति परिवर्तन भए पनि, म एउटा सृजित प्राणी मात्र हुन्छु। मैले गर्नुपर्ने भनेको स्वीकार गर्ने र समर्पित हुने, अनि सारा हृदय र शक्ति लगाएर आफ्नो कर्तव्य पूरा गर्ने हो। यसबाहेक, मैले यी झिनामसिना कामहरू सम्हाल्दा, मेरा ब्रदर-सिस्टरहरूले आफ्ना कर्तव्यका लागि अझ बढी ऊर्जा र समय पाउनेछन्। के त्यो पनि मैले आफ्नो भूमिका पूरा गर्नु होइन र? त्यसैले मैले परमेश्‍वरलाई प्रार्थना गरेँ, “हे परमेश्‍वर! म मेरो ख्याति र हैसियत त्याग्न र अरूको सम्मान खोज्न छोड्न तयार छु। म जुनसुकै कर्तव्य निर्वाह गरे पनि, म समर्पित हुन तयार छु।” त्यस बेलादेखि, आफ्नो कर्तव्य निभाउँदा, मैले अरूले मेरो बारेमा के सोच्छन् भन्ने कुराको वास्ता गर्न छोडेँ। बरु, मैले हरेक दिन परमेश्‍वरले मेरा लागि खडा गर्नुभएका वातावरणहरू अनुभव गर्नमा आफ्नो हृदय लगाएँ, पाठ सिक्नमा ध्यान केन्द्रित गरेँ, र मैले आफ्नो कर्तव्यमा कस्ता भ्रष्ट स्वभावहरू प्रकट गरेँ भनेर चिन्तन गरेँ। कहिलेकाहीँ आफूले अनैच्छिक रूपमा झुट बोलिरहेको पाउँदा, म परमेश्‍वरका मागअनुसार इमानदार मानिस बन्न आफैँ अभ्यास गर्थेँ। कहिलेकाहीँ, मैले सधैँ अरूले मेरो कुरा सुनून् भन्ने चाहेको र उनीहरूका सुझावहरू स्वीकार गर्न नसकेको देख्दा, म आफ्नो अहङ्कारी स्वभावबारे चिन्तन गर्थेँ र त्यो थाहा पाउँथेँ। सामान्य मामिलाको कर्तव्यमा धेरैवटा झिनामसिना कामहरू समावेश हुन्छन्, त्यसैले मैले ती सबै सम्हाल्न सक्नका लागि कसरी समयको उचित व्यवस्थापन गर्ने भनेर विचार गरेँ। केही समय खाना पकाउने अभ्यास गरेपछि, मैले खाना पकाउने केही आधारभूत सीपहरू जानेको महसुस गरेँ। जब मैले भान्साका केही भाँडाकुँडाहरू राम्ररी काम गरिरहेका छैनन् भन्ने देखेँ, तिनलाई सुधार गर्न मैले केही सानातिना हेरफेर गर्ने जुक्ति निकालेँ, र तिनले पहिलेभन्दा राम्रो काम गर्न थालेको भनेर सबैले भने। पछि, मेरो लागि उपयुक्त पटकथा हुँदा, निर्देशकले मलाई मुख्य पात्रको भूमिका पनि खेल्न लगाउनुहुन्थ्यो, र मलाई अभ्यास गर्ने अवसरहरू दिनुहुन्थ्यो। म हृदयमा परमेश्‍वरप्रति अत्यन्तै कृतज्ञ थिएँ। जब मैले आफ्नो मानसिकता बदलेँ र हरेक कुरालाई यो नयाँ मनोवृत्तिका साथ सामना गरेँ, मैले अब अरूले मेरो बारेमा के भन्छन् भनेर ख्याल गरिनँ। बरु, मैले हरेक कामलाई हृदयदेखि नै एउटा जिम्मेवारीको रूपमा स्वीकार गरेँ। यसरी अभ्यास गर्दा, मैले मेरो हृदय परमेश्‍वरको झनै नजिक पुगेको महसुस गरेँ। मैले मेरो जीवन प्रवेश र पेसागत सीप दुवैमा केही लाभहरू प्राप्त गरेँ, र मैले हृदयमा विशेष शान्ति र आनन्द महसुस गरेँ। परमेश्‍वरलाई धन्यवाद! यो सबै परमेश्‍वरको अनुग्रह र आशिष्‌ हो!


४३. अरूलाई संवर्धन गर्दा मैले प्राप्त गरेको कुरा

ली शुन, चीन

याङ चेन र म यिङगुआङ मण्डलीमा लेखन-पठनको कामको सुपरिवेक्षण गर्थ्यौँ। सन् २०२४ को सेप्टेम्बरको मध्यतिर, अगुवाहरूले एउटा पत्र पठाए जसमा के बताइएको थियो भने चेनशिन मण्डलीकी सिस्टर झाओ शुए भर्खरै त्यहाँको लेखन-पठनको कामको सुपरिवेक्षक चुनिएकी छिन्, तर उनी अझै पनि कामका विभिन्न पक्ष र प्रवचनहरू समीक्षा गर्ने सिद्धान्तहरूसँग अपरिचित नै छिन्। त्यसैले उनीहरूले यदि उनलाई छिट्टै संवर्धन गर्न सकियो भने, यो मण्डलीको कामका लागि फाइदाजनक हुने बताउँदै, उनलाई मार्गदर्शनमा मद्दत गर्न हामीले केही समय निकाल्न सक्छौँ कि भनेर सोधे। मैले मनमनै सोचेँ, “हामी हाम्रो मुख्य काममै पर्याप्त व्यस्त छौँ, त्यसमाथि झाओ शुएलाई मार्गदर्शन गर्न मद्दत गर्दा हाम्रो समय अझ बढी खर्च हुँदैन र? यदि हाम्रो कामको प्रभावकारिता घट्यो भने, के अगुवाहरूले हामीले आफ्नो कर्तव्य पूरा नगरेको भन्ने छैनन् र? यसबाहेक, उनलाई मार्गदर्शन गर्नु मेरो मुख्य काम होइन, र उनको काम प्रभावकारी भयो भने पनि माथिका अगुवाहरूले हाम्रो प्रशंसा गर्ने छैनन्।” मलाई यो एउटा जस नपाइने काम हो जस्तो लाग्यो र त्यसैले म यो स्वीकार गर्न चाहन्नथेँ। तर यदि मैले अस्वीकार गरेँ भने, के अगुवाहरूले ममा करुणाको कमी छ भन्दैनन् होला? सबै कुरा सोचिसकेपछि, म सहमत भएँ।

सुरुमा, झाओ शुए सल्लाह माग्दै पत्र लेख्थिन्, र हामी सकेसम्म छिटो जवाफ दिन्थ्यौँ। सेप्टेम्बर २५ मा, झाओ शुएले हामीलाई समीक्षा गर्न एउटा प्रवचन पठाइन्। याङ चेन र मैले प्रवचनको समीक्षा गरेपछि, हामीले त्यसमा धेरै समस्याहरू भेट्टायौँ, र कुनै टुङ्गोमा पुग्नुअघि हामीले लामो समयसम्म छलफल गर्नुपर्‍यो। मैले समस्याहरूको जवाफ दिइसकेपछि पनि, केही पक्षहरूमा म अझै निश्चित थिइनँ, र मलाई मेरो मार्गदर्शनमा केही विचलन हुन सक्छ कि भन्‍ने चिन्ता थियो, त्यसैले मैले जाँच्नका लागि त्यो प्रवचन अन्य ब्रदर-सिस्टरहरूलाई पठाएँ, र उनीहरूले पनि केही सुझावहरू दिए। त्यतिबेला, मलाई झाओ शुएलाई मार्गदर्शन गर्नु समय धेरै खर्च हुने काम हो जस्तो लाग्यो। यसले हामीलाई ढिलाइ मात्र गरिरहेको थिएन, कहिलेकाहीँ त समूहका अरू सदस्यहरूको समय पनि खाइरहेको थियो। प्रवचन जाँच्ने काम आफैँमा एउटा ठूलो काम थियो, र यस्तै चलिरहेमा, के यसले हाम्रो आफ्नै काममा असर गर्ने थिएन र? त्यसपछि, झाओ शुएले हामीलाई विभिन्न समस्याहरूबारे जवाफ माग्दै प्रवचनहरू पठाइ नै रहिन्। कतिपय विषयहरूको अर्थ बुझ्न हाम्रा लागि गाह्रो थियो, त्यसैले हामीले तीबारे विचार र छलफल गर्न समय खर्चिनुपर्थ्यो, र यसले गर्दा, मलाई हाम्रो मण्डलीमा प्रवचनको कामको अनुगमन गर्ने समय कम भयो, र कतिपय कामकुरामा ढिलाइ हुन पुग्यो। अक्टोबर २० मा, अगुवाहरूले एउटा पत्र पठाएर हामीलाई सोधे, “केही दिनअघि हामीले सोधेका लेखन-पठनसम्बन्धी केही कामदारबारे तपाईंहरूले किन पृष्ठपोषण नदिनुभएको?” त्यसपछि मैले जवाफ दिन बिर्सेछु भनी महसुस गरेँ। मैले सोचेँ, “अगुवाहरूले पक्कै पनि म ढिलासुस्ती गरिरहेको छु र बोझको भावना लिएर आफ्नो कर्तव्य पूरा गरिरहेको छैन भन्ने सोचेका होलान्। यदि हाम्रो कामको नतिजा खस्कियो भने, अगुवाहरूले पक्कै पनि मैले आफ्नो कर्तव्य राम्रोसँग पूरा गरेको छैन भन्नेछन्।” केही दिनपछि, मैले झाओ शुएबाट मद्दत माग्दै लेखिएको अर्को पत्र पाएँ। म यसबाट अलि बेखुसी भएँ, र उनलाई मार्गदर्शन गर्दा मेरो मुख्य काममा असर पर्छ, यो गर्नलायक कार्य होइन, र यो एउटा झन्झट हो भन्‍ने लाग्यो। मलाई मेरो मानसिकता ठीक नरहेको महसुस भयो, त्यसैले मैले आफ्नो मानसिकता ठीक गर्न मार्गदर्शन गर्नुहोस् भनी परमेश्‍वरलाई प्रार्थना गरेँ। मैले परमेश्‍वरका वचनहरू पढेँ: “सत्यतालाई प्रेम गर्ने र सत्यता वास्तविकता भएकाहरू मात्रै परमेश्‍वरको घरको कामलाई आवश्यक पर्दा र परमेश्‍वरका चुनिएका मानिसहरू खाँचोमा पर्दा अघि सर्न सक्छन्, साहसका साथ र कर्तव्यनिष्ठ भई परमेश्‍वरको गवाही दिन र सत्यता सङ्गति गर्न खडा हुन सक्छन्, परमेश्‍वरका चुनिएका मानिसहरूलाई सही मार्गमा मार्गदर्शन गर्न सक्छन्, जसले उनीहरूलाई परमेश्‍वरको कामप्रति समर्पण हासिल गर्न सक्षम बनाउँछ। यो मात्रै जिम्‍मेवारीको मनोवृत्ति र परमेश्‍वरका अभिप्रायको ख्याल गर्नुको एउटा प्रकटीकरण हो। यदि तिमीहरूमा यस्तो मनोवृत्ति छैन, र तिमीहरू केवल झारा टार्छौ, अनि ‘म मेरो आफ्‍नै कर्तव्यको दायराका कुराहरू गर्नेछु, तर अरू कुनै कुराको बारेमा मलाई केही मतलब छैन। यदि तिमीले मलाई केही कुराको बारेमा सोध्यौ भने, म तिमीलाई उत्तर दिनेछु—यदि म राम्रो मनस्थितिमा छु भने मात्रै त्यसो गर्नेछु। अन्यथा, त्यसो गर्नेछैन। मेरो मनोवृत्ति यही हो’ भनेर सोच्छौ भने, यो भ्रष्ट स्वभाव हो, होइन र? आफ्‍नै हैसियत, ख्याति, र अभिमानलाई मात्रै रक्षा गर्नु, अनि आफ्‍नै चासोहरूसँग सम्‍बन्धित कुराहरूको मात्रै रक्षा गर्नु—के यो न्यायवान् अभियानलाई रक्षा गर्नु हो र? के त्यो परमेश्‍वरको घरका हितहरूको रक्षा गर्नु हो? यी तुच्छ, स्वार्थी अभिप्रायहरूपछाडि सत्यताप्रति वितृष्ण हुने स्वभाव हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट, मैले के देखेँ भने परमेश्‍वरमा इमानदारीपूर्वक विश्वास गर्ने र सत्यतालाई प्रेम गर्ने मानिसहरू आफ्नो कर्तव्यप्रति बोझ र जिम्मेवारीको भावना राख्छन्। चाहे त्यो मण्डलीको कामको आवश्यकता होस् वा ब्रदर-सिस्टरहरूलाई मद्दत आवश्यक परेको होस्, उनीहरू आफ्नो जिम्मेवारी पूरा गर्न सक्षम हुन्छन्। यदि कसैले केवल आफ्नै कामको वास्ता गर्छ, र अरूलाई कठिनाइ हुँदा र मद्दत चाहिँदा, ऊ हात बढाउन इच्छुक हुँदैन भने, तब, यो एक स्वार्थी, नीच, र सत्यताप्रति वितृष्ण हुने स्वभाव हो। मैले झाओ शुए भर्खरै सुपरिवेक्षक चुनिएको कुराबारे सोचेँ। उनी कामसँग परिचित थिइनन् र उनले सिद्धान्तहरू राम्ररी बुझेकी थिइनन्। उनले हामीलाई प्रश्नहरू सोधिरहेकी हुनाले, उनले पक्कै पनि काममा कठिनाइहरूको सामना गरेकी थिइन्, र मैले उनलाई मार्गदर्शन गरी मद्दत गर्न सक्दो प्रयास गर्नुपर्थ्यो। तर म केवल आफ्नै कामको मतलब गर्न चाहन्थेँ। म झाओ शुएलाई मार्गदर्शन गर्नमा समय खर्चिन र मूल्य चुकाउन चाहन्नथेँ, किनकि मलाई यसले मेरो कामको नतिजामा असर पार्नेछ भन्ने लाग्थ्यो। के म स्वार्थी र नीच बनिरहेकी थिइनँ र? यो महसुस गरेपछि, मानिसहरूलाई संवर्धन गर्नेबारे मेरो मानसिकता अलिकति परिवर्तन भयो, र झाओ शुएले केही प्रश्नहरूसहित फेरि पत्र लेख्दा, मैले आफ्नो पूरा शक्ति लगाएर जवाफ दिने पहल गरेँ। तर मलाई मेरो आफ्नै स्वार्थी, नीच भ्रष्ट प्रकृतिको धेरै ज्ञान थिएन, र म अझै पनि मामिलाहरूको सामना गर्दा आफ्नो भ्रष्टता प्रकट गर्नबाट आफूलाई रोक्न सक्दिनथेँ।

अक्टोबरको अन्त्यतिर, झाओ शुएले हामीलाई अर्को प्रवचन पठाएर, त्यसमा कुनै समस्या छ कि छैन भनेर जाँच्न अनुरोध गरिन्। उनीहरूलाई यो प्रवचनको लागि हतार छ भन्ने मलाई थाहा थियो, तर मैले प्रवचन धेरै लामो रहेको देखेँ। यो पूरै पढेर जवाफ पठाउन धेरै समय लाग्ने थियो। मैले मनमनै सोचेँ, “यो प्रवचन हाम्रो जिम्मेवारीको क्षेत्रभित्र पर्दैन, र हामीले यसलाई सम्पादन गरेपनि, हामीले यसको कुनै जस पाउनेछैनौँ। यो साँच्चै नै जस नपाइने काम हुनेछ!” त्यसैले मैले तुरुन्तै जवाफ दिइनँ। भोलिपल्ट दिउँसो, मैले गर्नुपर्ने काम धेरै थिएन, त्यसैले याङ चेनले मलाई त्यो जाँच्न सम्झाइन्, र त्यसपछि मात्र मैले समीक्षा गर्नका लागि त्यसलाई निकालेँ। मैले त्यसमा धेरै समस्याहरू रहेको पाएँ। याङ चेनसँग छलफल गरेपछि, मैले झाओ शुएलाई पत्र लेखेर यसबारे कुराकानी गरेँ, र यसका लागि धेरै समय लाग्यो। त्यसपछि, मैले सोचेँ, प्रवचनमाथि प्रतिक्रिया दिनमा मेरो धेरै समय खर्च हुन्छ, र यदि मैले यो समय र ऊर्जा आफ्नै जिम्मेवारीको क्षेत्रभित्रको कामको अनुगमन गर्नमा लगाएँ भने, कामको नतिजामा सुधार हुने मात्रै नभई, हामीलाई अगुवाहरूद्वारा उच्च सम्मान पनि मिल्न सक्छ। तर अब मैले आफ्नो समय र ऊर्जा अरूको कामलाई मार्गदर्शन गर्नमा खर्च गर्नुपरेको थियो, र त्यो कामले नतिजा दिएपनि, त्यो हाम्रो कामको रूपमा गणना हुने थिएन, त्यसैले मैले आफूले अब झाओ शुएलाई मार्गदर्शन गर्नु नपरे कति राम्रो हुन्थ्यो भन्ने सोचेँ। तर झाओ शुए अझै पनि आफै एक्लै काम गर्न सक्दैनथिन्, त्यसैले यसलाई पन्छाउने कुनै सजिलो बाटो थिएन। मैले अझै पनि झाओ शुएलाई मार्गदर्शन गरिरहनुपर्छ भन्ने मलाई थाहा थियो, तर मलाई सधैँ यसमा जाँगरहीन महसुस हुन्थ्यो र यो मूल्य चुकाउन चाहन्नथेँ।

पछि, मैले ख्रीष्टविरोधीहरूको चरित्रलाई खुलासा गर्ने परमेश्‍वरका वचनहरू पढेँ, र मैले आफ्ना समस्याहरूबारे केही थप बुझाइ प्राप्त गरेँ। परमेश्‍वर भन्‍नुहुन्छ: “ख्रीष्टविरोधीहरूसित कुनै विवेक, समझ वा मानवता हुँदैन। तिनीहरू लाज पचाउने मात्र हुँदैनन्, तिनीहरूको अर्को विशेषता पनि हुन्छ: तिनीहरू असामान्य रूपले स्वार्थी र दुष्ट हुन्छन्। ‘स्वार्थी र दुष्ट’ को शाब्दिक अर्थ बुझ्न गाह्रो छैन। यसको अर्थ व्यक्तिले नाफाबाहेक केही खोज्दैन भन्ने हो। यदि कुनै कुरा तिनीहरूका हितसँग सम्बन्धित छ भने तिनीहरूले त्यसमै हृदय लगाउनेछन्, तिनीहरूले दुःख भोग्नेछन् र त्यसको मूल्य तिर्नेछन्, साथै त्यसमा सोच र ऊर्जा लगाउनेछन्। यदि कुनै कुरा तिनीहरूको हितसँग सम्बन्धित छैन भने, तिनीहरूले त्यसप्रति आँखा चिम्लन्छन् र त्यसलाई ध्यान दिँदैनन्; तिनीहरूले अरूलाई जे मन लाग्यो त्यही गर्न दिन्छन्—यदि कसैले बाधा वा अवरोध सिर्जना गरिरहेको भए पनि तिनीहरूले त्यसलाई बेवास्ता गर्छन् र आफूसँग त्यसको कुनै सम्बन्ध छैन भन्ने सोच्छन्। राम्रो तरिकाले भन्‍नुपर्दा, तिनीहरूले आफ्नै काममा ध्यान दिन्छन्, तर यस किसिमको व्यक्ति नीच, तुच्छ र घिनलाग्दो हुन्छ भन्नु अझै सटीक हुन्छ—हामी तिनीहरूलाई ‘स्वार्थी र दुष्ट’ भनेर चित्रण गर्दछौँ। … तिनीहरूले चाहे जुनै कार्यको जिम्मा लिए पनि ख्रीष्टविरोधीहरू परमेश्‍वरको घरका हितहरूबारे कहिल्यै केही पनि सोच्दैनन्। तिनीहरू आफ्ना हितहरू प्रभावित भएका छन् कि छैनन् भन्‍ने कुरालाई मात्र ख्याल गर्छन्, र आफ्नो अगाडि भएको र आफूलाई फाइदा गर्ने थोरै कामको बारेमा मात्र सोच्छन्। तिनीहरूका लागि मण्डलीको प्राथमिक काम आफ्नो फुर्सदको समयमा गर्ने काम मात्र हुन्छ। तिनीहरूले यसलाई कुनै गम्भीरतासाथ लिँदैनन्। तिनीहरू करकापमा मात्र काम गर्छन्, आफूलाई मनपर्ने काम मात्र गर्छन् र आफ्नो शक्ति र हैसियतलाई कायम राख्नका निम्ति मात्र काम गर्छन्। तिनीहरूको नजरमा परमेश्‍वरको घरद्वारा प्रबन्ध गरिएको कुनै पनि काम, सुसमाचार फैलाउने काम र परमेश्‍वरका चुनिएका जनहरूको जीवन प्रवेशको कुनै महत्त्व हुँदैन। अरू मानिसहरूलाई तिनीहरूको काममा जस्तोसुकै कठिनाइहरू भए पनि, तिनीहरूले जे-जस्ता समस्याहरू पहिचान गरेर रिपोर्ट गरे पनि, तिनीहरूको कुरा जति नै सच्चा भए पनि, ख्रीष्टविरोधीहरूले त्यसमा ध्यान दिँदैनन्, तिनीहरू संलग्न हुँदैनन्, मानौं तिनीहरूसित यसको कुनै सम्बन्ध छैन। मण्डलीको काममा जति ठूला समस्याहरू उत्पन्‍न भइरहेका भए पनि तिनीहरू बिलकुलै उदासीन हुन्छन्। तिनीहरूकै अगाडि कुनै समस्या प्रस्तुत हुँदा पनि तिनीहरूले झाराटारुवा तरिकाले मात्र त्यसलाई सम्बोधन गर्छन्। जब माथिकाले तिनीहरूलाई सिधै काटछाँट गर्नुहुन्छ र कुनै समस्या समाधान गर्न आदेश दिनुहुन्छ, तब मात्रै तिनीहरूले अनिच्छापूर्वक अलिकति वास्तविक काम गर्छन् र माथिकालाई नाटक देखाउँछन्। त्यसपछि, तिनीहरू आफ्नै मामिलाहरूमा व्यस्त रहिरहन्छन्। जब मण्डलीको कामको, र समग्र अवस्थासँग सम्बन्धित महत्त्वपूर्ण मामिलाहरूको कुरा आउँछ, तिनीहरूले यी कुनै पनि कुरालाई चासो दिँदैनन् र तिनलाई बेवास्ता गर्छन्, र तिनीहरूले समस्याहरू पत्ता लगाउँदा समेत तिनलाई सम्हाल्दैनन्। अरूले जस्तोसुकै समस्याहरूको कुरा उठाए पनि, तिनीहरूले झाराटारुवा तरिकाले जवाफ दिन्छन् र आनाकानी गर्छन्, र ठूलो अनिच्छाका साथ मात्रै समस्याहरूलाई सम्बोधन गर्छन्। के यो स्वार्थीपन र दुष्टताको प्रकटीकरण होइन र? यसबाहेक, ख्रीष्टविरोधीहरूले जुनसुकै कर्तव्य निर्वाह गरे पनि, तिनीहरूले सधैँ आफू चर्चामा आउन सक्छु कि सक्दिनँ भन्ने कुरालाई ख्याल गर्छन्; जबसम्म कुनै कर्तव्यले तिनीहरूको ख्याति बढाउन सक्छ, तबसम्म तिनीहरूले दिमाग खियाउनेछन् र त्यो कसरी गर्ने र त्यसलाई कसरी अगाडि बढाउने भनी सिक्न हर सम्भव तरिका अपनाउने प्रयास गर्नेछन्। तिनीहरू अरूभन्दा माथि उठ्न सकुन्जेल सन्तुष्ट हुन्छन्। तिनीहरू जे गरिरहेका वा जे कुराका बारेमा सोचिरहेका भए पनि, तिनीहरू हरेक मोडमा आफ्नै ख्याति, प्राप्ति, र हैसियतको लागि मात्रै सोच्छन्। तिनीहरूले जुनसुकै कर्तव्य निर्वाह गरे पनि, तिनीहरू को श्रेष्ठ छ, कसले जित्छ, र कसको ठूलो प्रतिष्ठा छ भनी हेर्न मात्रै प्रतिस्पर्धा गर्छन्। तिनीहरू कति जना मानिसले आफूलाई आदर्श मान्छन् र आदरभावले हेर्छन्, कति जना मानिसहरूले आफ्नो कुरा सुन्छन् र आफूलाई पछ्याउँछन् भन्‍नेबारे मात्र चासो राख्छन्। तिनीहरूले कहिल्यै सत्यताबारे सङ्गति गर्दैनन् वा वास्तविक समस्याहरू समाधान गर्दैनन्। तिनीहरूले सिद्धान्तहरूअनुसार परिस्थितिहरूलाई सम्हाल्ने तरिकाले आफ्नो कर्तव्य कसरी निर्वाह गर्ने भनी कहिल्यै ख्याल गर्दैनन्, न त तिनीहरू आफूमा भक्तिभाव छ कि छैन, तिनीहरूले आफ्ना जिम्मेवारीहरू पूरा गरेका छन् कि छैनन्, तिनीहरूको काममा कुनै विचलन, भूलचुक, वा समस्याहरू छन् कि छैनन् भनी आत्मचिन्तन गर्छन्, र परमेश्‍वरका मागहरू के-के हुन्, र परमेश्‍वरका अभिप्रायहरू के-के हुन् भन्ने कुरालाई त झनै ख्याल गर्दैनन्। तिनीहरूले यी सबै कुराहरूप्रति अलिकति पनि ध्यान दिँदैनन्। तिनीहरू ख्याति, प्राप्ति, र हैसियतका लागि, र आफ्नै महत्त्वाकाङ्क्षा र चाहनाहरू पूरा गर्नका लागि मात्रै आफ्नो काममा डुब्छन्। के यो स्वार्थीपन र दुष्टताको प्रकटीकरण होइन र? यसले तिनीहरूका हृदयहरू महत्त्वाकाङ्क्षा, चाहना, र अनुचित मागहरूले भरिएका छन्, र तिनीहरूको हरेक कार्य तिनीहरूका महत्त्वाकाङ्क्षा र चाहनाहरूद्वारा निर्देशित हुन्छ भन्‍ने तथ्यलाई पूर्ण रूपमा खुलासा गर्छ। तिनीहरूले जे गरे पनि, तिनीहरूका कार्यहरूको उत्प्रेरणा र स्रोत आफ्नै महत्त्वाकाङ्क्षा, चाहना, र अनुचित मागहरूबाट आउँछन्। यो स्वार्थीपन र दुष्टताको एउटा नमुना प्रकटीकरण हो” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। परमेश्‍वरका वचनहरूबाट, मैले के बुझेँ भने ख्रीष्टविरोधीहरू एकदमै स्वार्थी र नीच हुन्छन्, र केवल आफ्नै प्रतिष्ठा र हैसियतलाई फाइदा पुर्‍याउने कामहरू मात्र गर्छन्। उनीहरू आफ्नो प्रतिष्ठा र हैसियतलाई फाइदा नपुर्‍याउने कुराहरूलाई केवल अतिरिक्त कामको रूपमा लिन्छन्, ती कुराका लागि दुःख भोग्न वा मूल्य चुकाउन तयार हुँदैनन्, र ती कुरालाई उपेक्षा र बेवास्ता समेत गर्छन्। उनीहरूले आफ्नै प्रतिष्ठा र हैसियतको रक्षा गर्नैपर्छ, चाहे यसको अर्थ मण्डलीको कामले नोक्सान भोग्नुपर्ने नै किन नहोस्। उनीहरूले हिँड्ने बाटो परमेश्‍वरको प्रतिरोध गर्ने बाटो हो। झाओ शुएलाई मार्गदर्शन गर्दा मैले ठ्याक्कै यस्तै व्यवहार गरेको थिएँ। मलाई यो मेरो जिम्मेवारीको दायराभित्र पर्दैन भन्ने लाग्यो, र मलाई के थाहा थियो भने उनलाई राम्ररी मार्गदर्शन गर्न धेरै समय र ऊर्जा लाग्नेछ, उनको कामले नतिजा दिएपनि, त्यो मेरो नाममा आउने छैन, र मैले अरूबाट कुनै प्रशंसा पनि पाउने छैन, त्यसैले म यो मूल्य चुकाउन इच्छुक थिइनँ। मैले सोचेँ, उनलाई मार्गदर्शन गर्नुभन्दा बरु, आफ्नो जिम्मेवारीको दायराभित्रको कामको अनुगमन गर्न धेरै समय खर्चनु राम्रो हुनेछ। यसरी, कामको नतिजा सुधार हुने मात्रै होइन, मलाई अगुवाहरूद्वारा उच्च सम्मान पनि मिल्ने छ। त्यसैले झाओ शुएलाई मार्गदर्शन गर्ने कुरामा मेरो जाँगर मरेर आउँथ्यो। उनका प्रश्नहरूको जवाफ दिँदा समेत मैले ढिलासुस्ती गरेँ। मलाई झाओ शुए भर्खरै सुपरिवेक्षक हुन थालेकी हुन्, र उनी कामसँग धेरै परिचित छैनन्, अनि उनले सिद्धान्तहरू पनि राम्ररी बुझेकी छैनन् भन्ने राम्रोसँग थाहा थियो, तर उनको मद्दत र समर्थनका लागि म मूल्य चुकाउन चाहन्नथेँ। म साँच्चै नै स्वार्थी र नीच थिएँ! म “इनामविना औँलो पनि नउठाउनू” र “अरूको होइन आफ्‍नै दुनो सोझ्याउनुपर्छ” जस्ता शैतानी विषहरूद्वारा जिइरहेको थिएँ। कुनै पनि काम गर्दा, म त्यसले मलाई व्यक्तिगत रूपमा फाइदा गर्छ कि गर्दैन भनेर विचार गर्थेँ, र यदि मेरा लागि केही फाइदा हुने भए मात्रै म समय खर्चिन र मूल्य चुकाउन तयार हुन्थेँ। मैले आफू वास्तवमा परमेश्‍वरलाई सन्तुष्ट पार्न आफ्नो कर्तव्य पूरा गरिरहेको रहेनछु, बरु आफ्नै प्रतिष्ठा र हैसियतको खातिर काम गरिरहेको रहेछु भन्ने देखेँ। परमेश्‍वरका नजरमा, मैले साँचो रूपमा आफ्नो कर्तव्य पूरा गरिरहेको थिइनँ, बरु आफ्नै उद्यममा लागेको थिएँ, र म एक ख्रीष्टविरोधीको बाटोमा हिँडिरहेको थिएँ। अन्तमा, मैले परमेश्‍वरको अनुमोदन प्राप्त नगर्ने मात्र होइन, म उहाँद्वारा घृणित भई हटाइनेथिएँ। यो महसुस गरेपछि, मैले तुरुन्तै परमेश्‍वरसामु पश्चात्ताप गर्न चाहेँ र उप्रान्त आफ्नो स्वार्थी, नीच भ्रष्ट स्वभावअनुसार जिउन छाड्न चाहेँ।

एक दिन, मेरो उपासनाको दौरान, मैले परमेश्‍वरका वचनहरूको एउटा खण्ड पढेँ, र त्यसले आफ्नो कर्तव्य कसरी राम्रोसँग पूरा गर्ने भनी स्पष्ट पार्‍यो। सर्वशक्तिमान्‌ परमेश्‍वर भन्‍नुहुन्छ: “मलाई भन, मानिसहरूले कसरी न्यायोचित कार्यहरू गर्नुपर्छ, र त्यो असल कार्यहरू तयार गर्नु भनेर मानिनका लागि तिनीहरूले यो कस्तो स्थिति र अवस्थामा गर्नुपर्छ? कम्तीमा पनि, तिनीहरूमा सकारात्मक र सक्रिय मनोवृत्ति हुनैपर्छ, र तिनीहरू आफ्नो कर्तव्य निर्वाह गर्दा बफादार हुनैपर्छ, सत्यता सिद्धान्तहरूअनुसार कार्य गर्न सक्‍नैपर्छ, र परमेश्‍वरको घरका हितहरूको रक्षा गर्नैपर्छ। सकारात्मक र सक्रिय हुनु नै मुख्य कुरा हो। यदि तँ सधैँ निष्क्रिय हुन्छस् भने, यो समस्याजनक कुरा हो। यो त तँ परमेश्‍वरको घरको सदस्य नभएजस्तो हो; तँ आफ्नो कर्तव्य निर्वाह गरिरहेको छैनस्, बरु तलब पाउनका लागि रोजगारदाताको आदेशमा त्यसो गर्नुबाहेक तँसँग कुनै विकल्प छैन—तँ यो स्वेच्छाले गर्दैनस्। तँ अलिकति गर्छस् भने पनि, तँ आफूले गर्नैपर्ने भएकाले यो गरिरहेको छस्, र तँ यो निष्क्रिय रूपमा गरिरहेको छस्। यदि यसमा तेरा हितहरू समावेश नभएका भए, तँ यो पटक्कै गर्नेथिइनस्, वा यदि कसैले तेरो सुपरिवेक्षण नगरेको भए, तँ यो पक्कै पनि गर्नेथिइनस्। यस्ता नकारात्मक र निष्क्रिय कार्यहरू असल कार्य होइनन्। त्यसकारण, यस प्रकारको व्यक्ति अत्यन्तै मूर्ख हुन्छ। ऊ सकारात्मक कुराहरू गर्न र आफूले गर्नुपर्ने कुराहरू गर्नमा अत्यन्तै निष्क्रिय हुन्छ—ऊ आफूले सोच्न सक्ने कुराहरू गर्दैन, न त ऊ समय र ऊर्जा आवश्यक पर्ने आफू सक्षम रहेका कुराहरू नै गर्छ, ऊ केवल पर्खन्छ र छेउमा बसेर हेर्छ, र अरूले नै ती कुराहरू गरिदिए सबैभन्दा राम्रो हुन्छ भनी सोच्छ। यो झन्झटिलो कुरा हो, र उसका लागि आफ्नो कर्तव्य राम्ररी निर्वाह गर्न अत्यन्तै गाह्रो हुन्छ। पहिलो, तेरो क्षमता अपर्याप्त भएर होइन; दोस्रो, तेरो अनुभव अपर्याप्त भएर होइन; तेस्रो, तँसँग यो गर्नका लागि सही अवस्थाहरू नभएर होइन। तँसँग यो काम गर्ने क्षमता छ, र यदि तैँले समय र ऊर्जा खर्च गरिस् भने, तँ यो गर्न सक्षम हुनेछस्, तर तँ गर्दैनस्, तँ असल कार्यहरू तयार गर्न असफल हुन्छस्। यो अत्यन्तै खेदजनक छ। म यो खेदजनक छ भनेर किन भन्छु? किनभने यदि तैँले धेरै वर्षपछि यसलाई फर्केर हेरिस् भने, तँलाई पछुतो लाग्नेछ, र यदि तँ त्यो काम गर्नका लागि त्यो वर्ष, त्यो महिना, र त्यो दिनमा फर्केर जान चाहन्छस् भने, परिस्थितिहरू परिवर्तन भइसकेका हुनेछन् र त्यो समय बितिसकेको हुनेछ। तैँले त्यस्तो अर्को मौका पाउनेछैनस्; जब त्यो अवसर बित्छ, त्यो बित्छ, जब त्यो गुम्छ, त्यो गुम्छ। यदि तैँले राम्रो खाना खाने वा राम्रो लुगा लगाउने जस्ता दैहिक सुखहरू गुमाइस् भने, यसले खासै फरक पार्दैन, किनभने यी कुराहरू खोक्रा हुन्छन्, र तिनले तेरो जीवन प्रवेश वा तेरो असल कार्यहरूको तयारी, वा तेरो गन्तव्यमा कुनै प्रभाव पार्दैनन्। तर, यदि कुनै कुरा परमेश्‍वरको तँप्रतिको मनोवृत्ति र मूल्याङ्कनसँग, वा तँ हिँड्ने मार्ग र तेरो गन्तव्यसँग समेत सम्बन्धित छ भने, त्यो गर्ने अवसर गुमाउनु अत्यन्तै खेदजनक हुन्छ। यस्तो किन हुन्छ भने, यसले तेरो अस्तित्वको भविष्यको मार्गमा एउटा दाग छोड्नेछ र पछुतो उत्पन्न गराउनेछ, र तैँले तेरो पूरै जीवनमा त्यसलाई परिपूर्ति गर्ने अर्को मौका कहिल्यै पाउनेछैनस्। … यसको विपरीत, यदि तँ आफ्नो कर्तव्य राम्ररी निर्वाह गर्छस्, सत्यता बुझ्छस् र समस्याहरू समाधान गर्छस् भने, तैँले आफ्नो हृदयमा शान्ति र स्थिरता महसुस गर्नेछस्, र तैँले परमेश्‍वरलाई निराश तुल्याएको हुनेछैनस्। तँसँग परमेश्‍वरसामु आस्था हुनेछ र तँ शिर ठाडो पारेर आफूलाई आचरणमा ढाल्न सक्षम हुनेछस्। यदि तैँले आफ्नो कर्तव्य पूरा गरेको छैनस् र तँ सधैँ झाराटारुवा हुन्छस् भने, यो एउटा अपराध हो, र तैँले कुनै क्षति नगरेको भए पनि, यो अपराधले तेरो हृदयमा आजीवन पछुतो छोड्नेछ। यो अपराध अतल कालो खाडलजस्तो हुनेछ; जब-जब तँ यसबारे सोच्छस्, तब-तब तैँले पीडा र असहजता, हृदय छेड्ने पीडा महसुस गर्नेछस्। तँसँग शान्ति वा आनन्द नहुने मात्रै होइन, बरु, पछुतो र सास्तीको पीडा तेरो पूरै जीवनभरि तँभित्रै रहनेछ र त्यो कहिल्यै मेटिनेछैन। के यो अनन्त पछुतो होइन र? अनि परमेश्‍वरको दृष्टिकोणबाट नि? परमेश्‍वर यो मामिला निर्धारण गर्न सत्यता सिद्धान्तहरू प्रयोग गर्नुहुन्छ, त्यसैले यसको प्रकृति तैँले महसुस गर्नेभन्दा अत्यन्तै गम्भीर हुन्छ” (वचन, खण्ड ७। सत्यताको पछ्याइबारे। सत्यता कसरी पछ्याउने (११))। परमेश्‍वरका वचनहरूबाट, मैले के महसुस गरेँ भने सकारात्मक र सक्रिय रूपमा आफ्नो कर्तव्य पूरा गर्नु भन्ने परमेश्‍वरका मागहरू पछ्याएर, परमेश्‍वरका अभिप्रायहरूको ख्याल गरेर, र मण्डलीको कामलाई कायम राखेर मात्रै व्यक्तिले साँचो रूपमा आफ्नो कर्तव्य पूरा गर्न र असल कार्यहरू तयार गर्न सक्छ। यदि मैले आफूले सोच्न सक्ने कुरा सक्रिय रूपमा गरिनँ, वा मैले गरेपनि, नकारात्मक र, निष्क्रिय रूपले, अनि असहमतिपूर्वक गरेँ भने, त्यस अवस्थामा यसले मेरो कर्तव्यमा बफादारीको कमी देखाउनेछ, र यसले परमेश्‍वरको घृणा र तिरस्कार निम्त्याउनेछ। मैले सुपरिवेक्षकका रूपमा झनै लामो समयसम्म तालिम लिएको थिएँ, र केही सिद्धान्तहरू बोध गरेको थिएँ, त्यसैले मैले झाओ शुएले पठाएका प्रवचनहरूमा केही समस्याहरू देख्न सकेँ। कतिपय समस्याहरू बढी जटिल रहेका र थप समय चाहिने भएपनि, छलफलपछि तिनलाई स्पष्ट पार्न सकिन्थ्यो। तर मलाई यी समस्याहरूसँग जुध्दा मेरो धेरै समय खर्च भयो, र त्यसले मेरो आफ्नै जिम्मेवारीको क्षेत्रमा अनुगमनको काममा ढिलाइ गर्‍यो भन्ने महसुस भयो। यसले हाम्रो मण्डलीको कामको प्रगतिलाई सुस्त बनायो। त्यसपछि मलाई यदि यस्तै चलिरह्यो भने, हाम्रो कामको प्रभावकारिता घट्नेछ र यसले मेरो प्रतिष्ठा र हैसियतमा असर पार्नेछ भन्ने चिन्ता लाग्यो। त्यसैले, म झाओ शुएलाई मार्गदर्शन गरिरहन अनिच्छुक थिएँ। मैले देखेँ, आफ्नो कर्तव्यमा मैले केवल आफ्नै मान-प्रतिष्ठा र हैसियतको विचार गरिरहेको थिएँ, ममा अरूलाई संवर्धन गर्ने कामबारे कुनै बोझ थिएन, सधैँ आफ्नै हितका निम्ति हिसाबकिताब गरिरहेको थिएँ, र मैले मण्डलीको समग्र कामको विचार गरिरहेको थिइनँ, न त परमेश्‍वरका अभिप्रायहरूको ख्याल नै गरिरहेको थिएँ। के मैले जे गरिरहेको थिएँ त्यो गैरविश्‍वासीहरूले गरेजस्तै थिएन र? मैले साँच्चै परमेश्‍वरलाई निराश पारेको थिएँ!

पछि, मैले परमेश्‍वरका वचनहरूबाट परमेश्‍वरले मानिसहरूलाई बोझ बोकाउनुपछाडि श्रमसाध्य अभिप्रायहरू छन् भन्ने बुझेँ। परमेश्‍वर भन्‍नुहुन्छ: “तैँले परमेश्‍वरका अभिप्रायहरूलाई जति धेरै ख्याल गर्छस्, तैँले त्यति नै बढी बोझ वहन गर्नेछस्, अनि तैँले जति ठूलो बोझ वहन गर्छस्, तेरो अनुभव त्यति नै गहिरो हुनेछ। जब तैँले परमेश्‍वरका अभिप्रायहरूलाई ख्याल गर्छस्, परमेश्‍वरले तँमाथि एउटा बोझ राखिदिनुहुनेछ, अनि त्यसपछि उहाँले तँलाई सुम्पनुभएका कार्यहरूका सम्बन्धमा तँलाई अन्तर्दृष्टि दिनुहुनेछ। जब परमेश्‍वरले तँलाई यो बोझ दिनुहुन्छ, तब तैँले परमेश्‍वरका वचनहरू खाने र पिउने क्रममा सम्बन्धित सत्यताहरूलाई विशेष ध्यान दिनेछस्। यदि तँसित दाजुभाइ-दिदीबहिनीहरूको जीवन स्थितिप्रति बोझ छ भने, यो तँलाई परमेश्‍वरद्वारा सुम्पिएको बोझ हो, अनि तैँले आफ्ना दैनिक प्रार्थनाहरूमा यो बोझलाई सधैँ आफूसँगै बोक्नेछस्। परमेश्‍वरले जे गर्नुहुन्छ, त्यो तँमाथि लादिएको छ, अनि परमेश्‍वर जे गर्न चाहनुहुन्छ, तँ त्यो गर्न इच्छुक छस्; परमेश्‍वरको बोझलाई तेरो आफ्नै बोझका रूपमा लिनु भनेको यही नै हो। यस अवस्थामा, तैँले परमेश्‍वरका वचनहरू खाँदा र पिउँदा, तैँले यस प्रकारका समस्याहरूलाई सम्बोधन गर्नेछस्, अनि सोच्‍नेछस्, ‘मैले यी समस्याहरू कसरी समाधान गर्ने होला? मेरा दाजुभाइ-दिदीबहिनीहरूलाई मुक्त हुन र आत्मामा आनन्द प्राप्त गर्न म कसरी मद्दत गर्न सक्छु?’ सङ्गति गर्दा तैँले यी समस्याहरू समाधान गर्नमा पनि ध्यान दिनेछस् अनि परमेश्‍वरका वचनहरू खाँदा र पिउँदा, तैँले यी समस्याहरूसँग सम्बन्धित वचनहरू खान र पिउनमा ध्यान दिनेछस्। बोझको भावनासहित परमेश्‍वरका वचनहरू खाएर र पिएर तैँले उहाँका मागहरू बुझ्न थाल्छस्, अनि तेरो लागि अगाडिको मार्ग अझ प्रस्ट बन्नेछ। यो भनेको तँसँग बोझ हुँदा उत्पन्न हुने पवित्र आत्माको अन्तर्दृष्टि र ज्योति हो, र यो तेरो लागि परमेश्‍वरको मार्गदर्शन पनि हो। म किन यसो भन्छु? यदि तँसित कुनै बोझ छैन भने, परमेश्‍वरका वचनहरू खाँदा र पिउँदा तैँले ध्यान दिनेछैनस्; जब तैँले हृदयमा बोझ बोकेर परमेश्‍वरका वचनहरू खान्छस् र पिउँछस्, तब तैँले तिनको सार बुझ्न, आफ्नो मार्ग भेट्टाउन, र परमेश्‍वरका अभिप्रायहरूलाई ख्याल गर्न सक्नेछस्। त्यसकारण, तैँले परमेश्‍वरलाई तँमाथि अझै बढी बोझहरू राखिदिनुहोओस् र तँलाई अझै ठूला आज्ञाहरू सुम्पनुहोओस् भनी प्रार्थना गर्नुपर्छ, ताकि भविष्यमा तेरो अभ्यासका निम्ति तँसित अझ प्रस्ट मार्ग होस्; ताकि तैँले परमेश्‍वरका वचनहरू खाँदा र पिउँदा त्यसले अझ राम्रा नतिजाहरू देओस्; ताकि तँ उहाँका वचनहरूको सारलाई बुझ्न सक्षम बनेस्; ताकि तँ पवित्र आत्माद्वारा उत्प्रेरित हुन अझ सक्षम बनेस्” (वचन, खण्ड १। परमेश्‍वरको देखापराइ र काम। सिद्धता हासिल गर्न परमेश्‍वरका अभिप्रायहरूलाई ख्याल गर)। परमेश्‍वरका वचनहरू पढेपछि, मलाई बोझहरू परमेश्‍वरबाट आउने आशिष् हुन् भन्ने महसुस भयो। परमेश्‍वरले हामीलाई दिनुहुने बोझहरूमार्फत, हामीलाई परमेश्‍वरको अन्तर्दृष्टि तथा मार्गदर्शन प्राप्त गर्दै र थप सत्यताहरू बुझ्दै, सत्यता सिद्धान्तहरू खोज्न परमेश्‍वरसामु आउन प्रेरित गरिन्छ। यसरी, हामी जीवनमा छिटो बढ्न सक्छौँ। अगुवाहरूले चर्चको समग्र कार्यलाई अघि बढाउने सिलसिलामा हामीले झाओ शुएलाई मार्गदर्शन गर्ने प्रबन्ध मिलाए; यसले गर्दा हामीले थप तालिम पनि लिन पायौँ। वास्तविक कठिनाइ र समस्याहरूले मलाई सत्यता सिद्धान्तहरू खोज्न उत्प्रेरित गरे, जसले गर्दा म थप कुरा प्राप्त गर्न सक्षम भएँ। वास्तवमा, झाओ शुएले सोधेका केही प्रश्नहरू थिए जसलाई मैले स्पष्ट रूपमा व्याख्या गर्न सकिनँ, र यसले मैले पनि यी क्षेत्रहरूमा सत्यता पूर्ण रूपमा बुझेको रहेनछु भन्ने देखायो। यो बोझको भावनाका साथ परमेश्‍वरलाई खोज्ने र प्रार्थना गर्ने क्रममा, अनि केही सत्यता सिद्धान्तहरू पढेपछि, मैले ती विषयहरू अझ स्पष्ट रूपमा बुझ्न सकेँ। झाओ शुएलाई मार्गदर्शन गर्न मद्दत गर्ने मामिलामा, मैले केही समय र ऊर्जा लगाए तापनि, यो प्रक्रियाको दौरान, मैले परमेश्‍वरलाई धेरै प्रार्थना गरेँ, र सत्यता सिद्धान्तहरू धेरै पटक खोजेँ, र थाहै नपाई, मैले केही प्राप्तिहरू हासिल गरेँ र आफ्नै कमीकमजोरीहरू पनि पूरा गरेँ। मैले बोझहरू वास्तवमा परमेश्‍वरबाटै आउने आशिष् हुन् भन्ने साँचो रूपमा अनुभव गरेँ, र मलाई आफूले अब उप्रान्त अरूलाई संवर्धन गर्ने कामलाई झन्झटको रूपमा लिनुहुँदैन भन्ने महसुस भयो। झाओ शुएको जिम्मेवारीको क्षेत्र ठूलो थियो, र यदि उनले आफू एक्लै काम गर्न सक्थिन् भने, यसले मण्डलीको कामलाई फाइदा पुर्‍याउने थियो, त्यसैले मैले प्रवचनको काम राम्रोसँग गर्न आफ्नो व्यक्तिगत हितलाई पन्छाएर झाओ शुएसँग सहकार्य गर्नुपर्थ्यो।

पछि, मैले सचेत रूपमा आफ्नो व्यक्तिगत हितलाई पन्छाएँ, प्रवचनहरूमा भएका समस्याहरूमा मनन गर्न आफ्नो हृदयलाई शान्त पारेँ, र तीभित्र रहेका समस्याहरूबारे झाओ शुएसँग छलफल गरेँ। बिस्तारै, प्रवचनहरूमा भएका समस्याहरूमा मनन गर्दै र तीबारे प्रतिक्रिया दिँदै, म प्रवचनहरूको मूल्याङ्कन गर्ने सिद्धान्तहरूबारे अझ स्पष्ट भएँ, र अरूका प्रवचनहरूले मलाई केही नयाँ सुझबुझ प्रदान गरे। यो साँच्चै नै परमेश्‍वरको अनुग्रह थियो! त्यसपछि, मैले झाओ शुएका लागि हालैका प्रवचनहरूमा भएका समस्याहरू सारांशित गरिदिनुपर्छ कि भन्ने सोचेँ। यस प्रकार, उनले अर्को पटक तिनबाट जोगिन सक्ने थिइन्। यो प्रवचनहरूको गुणस्तर सुधार गर्न अझ बढी फाइदाजनक हुने थियो। तर त्यसपछि मैले सोचेँ, “मैले उनीसँग प्रवचनबारे छलफल गर्दै धेरै समय बिताइसकेको छु, र यदि मैले समस्याहरूको सारांश बनाएर विवरणहरूबारे कुराकानी गरेँ भने, यसले अझ बढी समय लिनेछ। के यसले मेरो आफ्नै काममा ढिलाइ गर्ने छैन र? यति भए पर्याप्त होला!” मलाई म स्वार्थी र नीच भइरहेको रहेछु, र सजिलो बाटो अपनाउन खोजिरहेको रहेछु भन्ने महसुस भयो। मैले आफैविरुद्ध विद्रोह गर्दै चुपचाप परमेश्‍वरलाई प्रार्थना गरेँ, र झाओ शुएलाई हामीले पत्ता लगाएका समस्या र विचलनहरू औँल्याएँ। यसरी अभ्यास गर्दा, मैले आफ्नो हृदयमा निकै शान्ति महसुस गरेँ। पछि, झाओ शुएलाई मार्गदर्शन गर्दैगर्दा, मैले आफ्नो जिम्मेवारीभित्रको प्रवचनको कामको अनुगमन गर्न पनि समय निकालेँ। नोभेम्बरमा, हाम्रो मण्डलीले बुझाएका प्रवचनहरूको सङ्ख्या अक्टोबरको भन्दा पनि बढी थियो, र झाओ शुएलाई मद्दत गर्ने कार्यले कामको प्रभावकारिता घटाएन। परमेश्‍वरको अनुग्रहका लागि उहाँलाई धन्यवाद!


४४. एक भेलापछि गरिएको चिन्तन

आन रान, चीन

२०२४ को नोभेम्बरमा, म मण्डलीमा अनुभवात्मक गवाही लेखहरूको जाँचबुझ गरिरहेकी थिएँ। एक दिन, हाम्री सुपरिवेक्षक हाम्रो टोली-भेलामा आइन् र उनले हालै हामीले बुझाएका लेखहरूका आधारमा, हामीले केही सिद्धान्तहरू राम्ररी बुझेका रहेनछौँ भन्ने आफूले देखेको बताइन्। उनी हामी सबै ती सिद्धान्तहरूमा पोख्त हुन सकौँ भनेर हामीसँगै केही लेखको जाँचबुझ गर्न चाहन्थिन्। उनले केही लेख छानिन् र हामी प्रत्येकलाई सिद्धान्तहरूका आधारमा तिनको समीक्षा गर्न र आ-आफ्नो टिप्पणी बताउन लगाइन्। हामीले एक-एक गरी आफ्नो धारणा राख्नुपर्छ भनेको सुन्नेबित्तिकै, म आत्तिन थालेँ। मैले सोचेँ, “मैले हालै जाँचबुझ गरेका केही लेखहरूमा केही स्पष्ट समस्याहरू थिए। के उनी यसलाई मैले सिद्धान्तहरू बुझेकी छु-छैन, म यो कर्तव्यका लागि योग्य छु-छैन भनी हेर्नका लागि प्रयोग गर्दैछिन्? यदि उनले मैले सिद्धान्तहरू बुझेकी छैनँ भन्ने थाहा पाइन् भने, मलाई पक्कै बर्खास्त गर्नेछिन्।” त्यसपछि, लेखहरू पढ्नका लागि मैले आफ्नो मन शान्त राख्न सकिनँ। मैले केवल कसरी झनै विस्तृत जवाफ दिने, र आफ्ना कमीकमजोरीहरूको खुलासा गर्नबाट बच्न के भन्ने भनेर सोच्ने कोसिस गरिरहेँ। हामीले पहिलो लेख पढिसकेपछि, झाङ यानले पहिला आफ्नो दृष्टिकोण राखिन्। उनले एउटा यस्तो समस्या औँल्याइन् जुन मैले देखेकी थिइनँ। सुपरिवेक्षकले सहमतिमा टाउको हल्लाएको देख्दा, मैले मनमनै सोचेँ, “झाङ यानको कुरा सही छ जस्तो देखिन्छ। जब मेरो बोल्ने पालो आउँछ, म पनि यो पक्षलाई थपेर आफ्नो जवाफलाई अझ पूर्ण बनाउनेछु। यसो गर्दा, सुपरिवेक्षकले मलाई त्यति असक्षम ठान्ने छैनन्।” त्यसपछि, सुपरिवेक्षकले मलाई बोलाइन्। मैले आफूले देखेका समस्याहरू बताएँ र झाङ यानले भनेको कुरा पनि थप्न भुलिनँ। जब सुपरिवेक्षकले अन्तमा सिद्धान्तहरूसँग जोडेर त्यस लेखको मूल्याङ्कन गरिन्, उनले झाङ यानको दृष्टिकोण उपयुक्त भएको बताइन्। मैले अलिकति राहत महसुस त गरेँ, तर धेरै असहज पनि भएँ। मलाई मनमा अलिकति अपराधबोध भयो। त्यसपछि, सुपरिवेक्षकले मैले नदेखेका अन्य समस्याहरू पनि उल्लेख गरिन्। म तुरुन्तै सोच्न थालेँ, “मैले यस्ता सामान्य समस्याहरू पनि पत्ता लगाउन सकिनँ। यति धेरै वर्षदेखि लेखन-पठनको कर्तव्य निर्वाह गर्दै आएर पनि यस्ता स्पष्ट समस्याहरू देख्न नसक्दा सुपरिवेक्षकले मेरो क्षमता साँच्चै कमजोर रहेछ भन्ने सोचेकी हुनुपर्छ। अर्को पटक आफ्नो धारणा व्यक्त गर्दा म अझ होसियार हुनुपर्छ।” जब हामीले अर्को लेख जाँच्न सुरु गर्‍यौँ, मेरो मन शान्त हुन लामो समय लाग्यो; मैले अघिल्लो लेखबारे आफूले दिएको कमजोर जवाफलाई दिमागबाट हटाउन सकिरहेकी थिइनँ। केही बेरमै, मलाई निद्रा लाग्न थाल्यो र मैले लेखको बाँकी भाग खासै बुझिनँ। छलफलको क्रममा, सुपरिवेक्षकले मेरो धारणा सोध्दा, मैले थोरै मात्र बताएँ। जब लेखकको बुझाइमा के-कस्ता समस्याहरू थिए भन्नेबारे छलफल गर्ने बेला आयो, म केवल भकभकाएँ र निकै बेरसम्म शब्दहरू निकाल्नै सकिनँ। सुरुमा त मैले म निद्राले झुलेकी थिएँ र राम्ररी बुझेकी थिइनँ भनेर भन्न लागेकी थिएँ, तर त्यतिबेलै मलाई के कुराको चिन्ता लाग्यो भने, यदि सुपरिवेक्षकले यस्तो अवस्थामा पनि म निदाउन लागेकी रहिछु भन्ने थाहा पाइन् भने, उनले म खराब स्थितिमा रहिछु र ममा पवित्र आत्माको काम रहेनछ भन्ने सोच्लिन्। यदि त्यसो भयो भने, मलाई पक्कै पनि बर्खास्त गरिनेछ। त्यसपछि, मैले तुरुन्तै आफूलाई ढाकछोप गर्ने प्रयास गर्दै भनेँ, “एकैछिन है, मैले भेट्टाएको समस्या कहाँ टिपोट गरेँ, त्यो खोज्दै छु।” मैले माउस स्क्रोल गर्दै, छिटो-छिटो गर्दै लेख सरसर्ती हेरेँ र सुपरिवेक्षकलाई छिटोभन्दा छिटो जवाफ दिनका लागि कुनै मुख्य समस्या पत्ता लगाउन आफ्नो दिमागलाई तीव्र गतिमा दौडाएँ। अन्तमा, सुपरिवेक्षकले अधीर हुँदै भनिन्, “जे देख्नुभयो त्यही भन्नुहोस् न। तपाईँ जवाफ दिन किन यति धेरै आनाकानी गरिरहनुभएको छ?” अरू कुनै उपाय नभएपछि, मैले अन्तमा स्वीकार गरेँ, “मेरो ध्यान हटेर म निद्राले अलि झुलेछु। मैले राम्ररी बुझिनँ।” त्यसपछि सुपरिवेक्षकले बस अर्की सिस्टरलाई आफ्नो धारणा राख्न आग्रह गरिन्। त्यतिबेला म असाध्यै लज्जित भएँ। मेरो मनमा ठूलो उथलपुथल भयो, र मेरो पछिल्लो समयको कामगराइका कारण सुपरिवेक्षकले मलाई बर्खास्त गर्लिन् कि भनेर म चिन्तित भएँ। केही घण्टापछि नै, म मानसिक रूपमा थकित भएँ। मलाई अब सुपरिवेक्षकसँग बसेर लेखहरू जाँच्ने र पेसागत सीपहरू अध्ययन गर्ने काम जारी राख्‍न मनै भएन।

पछि, म मनन गर्न थालेँ, “सुपरिवेक्षक हामीसँग बसेर लेखहरू जाँच्दै सिद्धान्तहरूमाथि सङ्गति गर्दै छिन्। के यो मेरा कमीकमजोरीहरू सुधार्ने एउटा ठूलो अवसर होइन र? म किन यति धेरै आत्तिएकी र थकित भएकी छु?” ठीक त्यही समयतिर, परमेश्‍वरका सबैभन्दा नयाँ वचनहरू जारी भएका थिए। आफ्नो आत्मिक भक्तिको समयमा, मैले परमेश्‍वरका वचनहरूको एउटा खण्ड पढेँ: “जब म मानिसहरूसँग कुराकानी गर्छु, कहिलेकाहीँ केही प्रश्‍नहरू सोध्छु, तब जटिल मन भएका कतिपय मानिसहरू यस्तो सोच्छन्, ‘तपाईँको प्रश्‍न निकै ठाडो छ। मलाई तपाईँले यो सोध्नुको अर्थ थाहा छैन। म आफ्नो जवाफमा होसियार हुनैपर्छ!’ म भन्छु, तैँले गलत बुझिस्। मैले जोसँग कुराकानी गरे पनि वा जे-जस्ता प्रश्‍नहरू सोधे पनि, अन्तिम लक्ष्य सधैँ समस्याहरू पत्ता लगाउनु र समाधान गर्नु, तँलाई सहयोग गर्नु र मार्गदर्शन गर्नु, र तँलाई समस्याहरू समाधान गर्न मद्दत गर्नु नै हुन्छ। सर्वप्रथम, यो तँलाई उदाङ्गो पार्न र तँलाई मूर्ख देखाउनका लागि होइन। दोस्रो, यो तैँले साँचो बोलिरहेको छस् कि छैनस् वा तँ निष्कपट व्यक्ति होस् कि होइनस् भनी जाँच्नका लागि होइन। तेस्रो, यो तँलाई छक्क्याएर तेरो वास्तविक अवस्था प्रकट गराउनका लागि होइन। चौथो, यो तँ उक्त काम गर्न सक्षम छस् कि छैनस् वा तँ वास्तविक काम गर्न सक्छस् कि सक्दैनस् भनी जाँच्नका लागि त झनै होइन। वास्तवमा, मैले तँसँग जसरी कुराकानी गरे पनि, यो सबै तँलाई आफ्नो कर्तव्य पूरा गर्न, काम राम्ररी गर्न, र समस्याहरू समाधान गर्न मद्दत र मार्गदर्शन गर्नका लागि हो। कतिपय मानिसहरू मेरा सरल सोधपुछहरूका बारेमा बढ्ता सोच्छन्, र त्यहाँ केही लुकेको अर्थ छ कि भनेर धेरै डराउँछन्। कतिले त म तिनीहरूविरुद्ध दाउपेच गर्दैछु भन्‍ने शङ्का समेत गर्छन्। म स्पष्ट रूपमा तँलाई समस्याहरू समाधान गर्न मद्दत गर्न चाहन्छु, तैपनि तँ गल्तीले म तेरो विरुद्धमा दाउपेच गर्दैछु भन्‍ने सोच्छस्। के यो त मलाई अन्याय गर्नु होइन र? (हो।) त्यसोभए यहाँ समस्या के हो त? मानव हृदय छली हुन्छ! मानिसहरूले मुखले त ‘तपाईँ परमेश्‍वर हुनुहुन्छ, मैले तपाईँलाई साँचो कुरा बताउनैपर्छ, र म तपाईँसँग खुला हुनैपर्छ। म तपाईँलाई पछ्याउँछु, म तपाईँमा विश्‍वास गर्छु!’ भनेर भने पनि, भित्रभित्रै तिनीहरू त्यस्तो सोच्दैनन्। मेरा प्रश्‍नहरू जतिसुकै साधारण र सरल भए पनि, मानिसहरूले तिनलाई प्रायः अति संवेदनशील तरिकाले अर्थ्याउँछन्। तिनीहरूका अनुमानहरू र त्यसपछि छानबिनमार्फत, तिनीहरू धेरै घुमाउरा बाटाबाट गुज्रन्छन् र तिनीहरूले अन्तिम जवाफ भेट्टाए जस्तो देखिन्छ, तर वास्तवमा, त्यो कुरा मेरा वचनहरूको मूल अभिप्रायबाट धेरै टाढा हुन्छ। यो स्पष्ट रूपमा एउटा अत्यन्तै सरल प्रश्‍न हो, तैपनि तिनीहरू यस कुराबारे बढ्ता सोच्छन्। के यस्ता मानिसहरू अति संवेदनशील हुँदैनन् र? मैले जे सोधे पनि, त्यो सुनेपछि तिनीहरूको हृदयमा खैलाबैला मच्चिन्छ: ‘तपाईँ किन यो सोध्दै हुनुहुन्छ? म तपाईँलाई सन्तुष्ट पार्ने र कुनै पनि त्रुटि प्रकट नगर्ने तरिकाले कसरी जवाफ दिन सक्छु? मैले पहिले के भन्नुपर्छ, र पछि के भन्नुपर्छ?’ कुनै ढिलाइविना, तीनदेखि पाँच सेकेन्डभित्र शब्दहरू बाहिर आउँछन्। तिनीहरूको दिमाग कम्प्युटरभन्दा छिटो चल्छ। किन यति छिटो चल्छ? वास्तवमा, यो प्रक्रिया तिनीहरूका लागि बानी बनिसकेको हुन्छ; यो मानिसहरूसँग व्यवहार गर्ने र मामिलाहरू सम्हाल्ने तिनीहरूको सामान्य चाल र शैली हो। तिनीहरू सबैको विरुद्धमा दाउपेच गर्छन्। त्यसैले, मेरा सोधपुछहरू जतिसुकै सरल भए पनि, तिनीहरू त्यसबारे बढ्ता सोच्छन्, र मेरो केही उद्देश्य वा लक्ष्य छ भन्‍ने विश्‍वास गर्छन्। तिनीहरू आफ्नो हृदयमा सोच्छन्, ‘यदि मैले साँचो जवाफ दिएँ भने, के मैले आफ्नो वास्तविक अवस्था खुलासा गर्नेछैन र? त्यो त आफैलाई घात गर्नु बराबर हो। म तपाईँलाई मेरो वास्तविक अवस्था पत्ता लगाउन दिन सक्दिनँ। त्यसोभए मैले कसरी उपयुक्त रूपमा जवाफ दिनुपर्छ? म कसरी तपाईँलाई खुसी र सन्तुष्ट पार्न सक्छु, तपाईँमा मेरो राम्रो छाप छोड्न सक्छु, र तपाईँलाई मलाई प्रयोग गरिरहन लगाउन सक्छु?’ हेर त, यी मानिसहरू कति छली हुन्छन्! यी मानिसहरूको मन निकै जटिल हुन्छ। मैले तिनीहरूसँग जसरी कुरा गरे पनि, तिनीहरूले शङ्का र छानबिन गर्नेछन्। के यस्ता मानिसहरूले सत्यता अभ्यास गर्न सक्छन्? के तिनीहरू परमेश्‍वरका निम्ति प्रयोगयोग्य हुन सक्छन्? पटक्कै सक्दैनन्। किनभने यस्ता मानिसहरूको मन निकै जटिल हुन्छ, र पटक्कै सरल हुँदैन; तिनीहरूसँग लामो समयसम्म सम्पर्कमा रहने जोकोहीले यो कुरा देख्न सक्छ” (वचन, खण्ड ७। सत्यताको पछ्याइबारे। सत्यता कसरी पछ्याउने (२६))। परमेश्‍वरका वचनहरू पढ्दा, मैले ती वचनहरूले ठ्याक्कै मेरो स्थितिको वर्णन गरिरहेको महसुस गरेँ। परमेश्‍वरले ख्रीष्टसँग अन्तरक्रिया गर्दा मानिसहरूले प्रकट गर्ने सोच र विचारहरूलाई खुलासा गरिरहनुभएको भए पनि, मैले आफूले अरूसँग अन्तरक्रिया गर्दा, आफू पनि त्यस्तै मानसिकता प्रकट गर्दो रहेछु भन्ने महसुस गरेँ। मैले कसरी सुपरिवेक्षकले हामीलाई सुरुदेखि नै उनी हामीलाई सिद्धान्तहरू सिक्नमा मद्दत गर्न हामीसँग लेखहरू जाँचिरहेकी, र उनले हाम्रा दृष्टिकोण सोध्नु भनेको हाम्रा कमीकमजोरी र विचलनहरू बुझेर लक्षित सङ्गति र मद्दत प्रदान गर्ने एउटा उपाय हो भनेर भनेकी थिइन् भन्नेबारे सोचेँ। तर मेरो आफ्नै मन भने निकै जटिल थियो। मैले उनी हाम्रो सिद्धान्तहरूको बुझाइ जाँच्दै र हामी यो कर्तव्यका लागि योग्य छौँ कि छैनौँ भनेर निर्धारण गर्न खोज्दै छिन् भन्ने अनुमान गर्दै, उनको अभिप्रायबारे निरन्तर अड्कल काटिरहेँ। यदि उनले ममा धेरै कमीकमजोरी छन् भन्ने थाहा पाइन् भने, मलाई बर्खास्त गर्लिन् भन्‍ने कुरामा म विश्वस्त थिएँ। आफ्ना कमीकमजोरीहरू खुलासा नहोऊन् भनेर, मैले आफ्नो धारणा व्यक्त गर्दा आफूले देखेका समस्याहरूको सङ्ख्याबारे साँचो जवाफ दिइनँ। बरु, मैले सुपरिवेक्षकलाई आफूमा सिद्धान्तहरूको राम्रो बुझाइ र कुनै पनि समस्याबारे विस्तृत दृष्टिकोण छ भनी सोच्ने बनाउन हरसम्भव प्रयास गरेँ। म त झाङ यानले व्यक्त गरेको कुरा चोर्ने हदसम्म पुगेँ। हामीले दोस्रो लेखको समीक्षा गरिरहेका बेला, म स्पष्ट रूपमा निद्राले झुलेकी थिएँ र मैले कुनै पनि समस्या पहिचान गरेकी थिइनँ, र म त्यसबारे बिलकुल इमानदार बन्नुपर्थ्यो। तर म आफूले साँचो कुरा भनेमा, सुपरिवेक्षकमाथि मेरो झन् नराम्रो छाप पर्ला भनी डराएँ, त्यसैले मैले आफूले पत्ता लगाएको कुरा कहाँ टिपेकी थिएँ, त्यो बिर्सेकी भन्दै झूट बोलेँ। मैले त्यो खोज्ने नाटकसमेत गरेँ, जसले सबैको समय मात्र बर्बाद गर्‍यो। वास्तवमा, सुपरिवेक्षकले मेरो धारणा सोध्दा, मैले केवल सत्यतापूर्वक जवाफ दिए पुग्थ्यो। यदि म गलत हुन्थेँ भने, म आफ्नो विचलनको विश्लेषण गरेर त्यसलाई सच्याउन सक्थेँ। तर मेरो दिमाग ज्यादै जटिल थियो: म जतिखेर पनि सुपरिवेक्षकका अभिप्रायबारे अनुमान गर्न खोजिरहेकी हुन्थेँ। बोल्नुअघि मैले हरेक वाक्यलाई आफ्नो दिमागमा धेरै पटक घुमाउनुपर्थ्यो। चिन्तन गरेपछि, मैले आफूले विगतमा पनि यस्तो व्यवहार देखाएको महसुस गरेँ। मैले पहिलो पटक यो कर्तव्य सुरु गरेको बेला, अगुवाले कुनै निश्चित विषयमा मेरो विचार सोध्दा म धेरै आत्तिन्थेँ। उनी म यो कर्तव्यका लागि उपयुक्त छु कि छैनँ भनेर मापन गर्न, मेरो क्षमता र कामकुराहरू हेर्ने मेरो सामर्थ्यको मूल्याङ्कन गर्दै छिन् कि भनी म अवचेतन रूपमा अनुमान लगाउँथेँ। म अगुवाले मलाई छर्लङ्ग नदेख्ने गरी कसरी बोल्ने भन्नेबारे आफ्नो हृदयमा छिटो-छिटो सोच्थेँ। मैले हरेक शब्दबारे धेरै सोच्नुपर्थ्यो, र त्यसरी जिउनु थकाइलाग्दो थियो। मैले यो एक क्षणिक छली स्वभावको प्रकटीकरण मात्र नभएर, म निरन्तर हिसाबकिताबको स्थितिमा जिइरहेकी समेत रहेछु भन्ने बुझेँ। मेरो प्रकृति नै छली थियो। मैले प्रभु येशूका वचनहरू सम्झेँ: “साँच्‍चै, म तिमीहरूलाई भन्छु, तिमीहरू परिवर्तन भएर साना बालबालिकाहरूजस्तै भएनौ भने, तिमीहरू स्‍वर्गको राज्‍यमा प्रवेश गर्नेछैनौ” (मत्ती १८:३)। सर्वशक्तिमान्‌ परमेश्‍वरले यसो पनि भन्नुभयो: “यदि तँ निकै छली छस् भने, तँ सबै मानिस र मामिलाहरूप्रति सतर्क र शङ्कालु हुनेछस्, यसैले मप्रतिको तेरो आस्था शङ्काको जगमाथि निर्माण हुनेछ। म त्यस्तो आस्था कहिल्यै स्विकार्न सक्दिनँ” (वचन, खण्ड १। परमेश्‍वरको देखापराइ र काम। पृथ्वीमा हुनुहुने परमेश्‍वरलाई वास्तवमा कसरी चिन्ने)। परमेश्‍वरको सार विश्वासयोग्य छ; उहाँ इमानदार मानिसहरूलाई मन पराउनुहुन्छ र छली मानिसहरूलाई घृणा गर्नुहुन्छ। एक छली व्यक्तिले मुक्ति पाउन र स्वर्गको राज्यमा प्रवेश गर्न सक्दैन। मैले के महसुस गरेँ भने, यदि म पछि फर्किइनँ र परिवर्तन भइनँ, अनि एक इमानदार व्यक्ति बन्न सकिनँ भने, म जति नै त्याग गरेर समर्पित भए पनि, अन्ततः म परमेश्‍वरद्वारा हटाइने र तिरस्कृत हुनेछु। यस्तो सोच्दा, मेरो हृदय भारी भयो, र मैले परमेश्‍वरलाई प्रार्थना गरेँ, “हे परमेश्‍वर, म कत्ति छली छु। मेरा सबै वचन र कार्यहरू हिसाबकिताबले भरिएका छन्। म इमानदार व्यक्ति होइनँ। यदि मैले यस्तै गरिरहेँ भने, म तपाईँद्वारा निश्चय नै हटाइनेछु। म मेरो छली स्वभाव फाल्न र एक इमानदार व्यक्ति बन्न चाहन्छु। म तपाईँको मार्गदर्शन माग्दछु।” त्यसपछि, मैले सुपरिवेक्षकसामु आफ्नो स्थितिबारे खुलेर कुरा गरेँ। उनले मलाई कत्ति पनि हप्काइनन्; बरु, उनले मलाई मद्दत गर्न सत्यतामाथि सङ्गति गरिन् र सत्यता अभ्यास गर्न र एक इमानदार व्यक्ति बन्न प्रोत्साहन दिइन्।

पछि, मैले मनन गरेँ, म किन सधैँ आफ्ना कमीकमजोरीहरू खुलासा हुनेबारे यति धेरै चिन्तित हुन्छु? मैले हालै केही ब्रदर-सिस्टरहरू आफ्ना कर्तव्यमा सिद्धान्तहरू बुझ्न निरन्तर असफल भएकाले, र काममा अवरोध र बाधा पुर्‍याएकाले उनीहरूलाई बर्खास्त गरिएको भन्ने सुनेको कुरा सम्झेँ। हालै मैले बुझाएका लेखहरूमा केही समस्याहरू थिए, त्यसैले मैले के अनुमान गरेँ भने, सुपरिवेक्षक मलाई नियालेर हेर्न र मूल्याङ्कन गर्न आएकी हुन्, र यदि उनले मैले सिद्धान्तहरू बुझेकी छैनँ भन्ने थाहा पाइन् भने, उनले मलाई बर्खास्त गर्नेछिन्। यो स्थितिलाई सम्बोधन गर्न, मैले परमेश्‍वरका वचनहरू खोजेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरको घरले कस्ता मानिसहरूलाई बढुवा र प्रयोग गर्छ, र कस्तालाई गर्दैन, साथै कस्ता मानिसहरूलाई संवर्धन गर्छ, र कस्ता मानिसहरूलाई गर्दैन भन्ने कुराका सिद्धान्तहरू छन्; यो सबै परमेश्‍वरको घरको कामका आवश्यकताहरूमा आधारित हुन्छ। जोसुकैलाई बढुवा र प्रयोग गरिए पनि, त्यसो गर्नुको उद्देश्य तिनीहरूलाई संवर्धन गर्नु हो ताकि तिनीहरूले आफ्नो कर्तव्य राम्ररी निर्वाह गर्न सकून् र परमेश्‍वरको काम कसरी अनुभव गर्ने भनी जान्न सकून्, र तिनीहरूले काम वहन गर्न र सत्यता सिद्धान्तहरूअनुसार कार्य गर्न सकून्। जुनसुकै समस्या समाधान भइरहेको भए पनि, त्यसको उद्देश्य तिनीहरूलाई थप सत्यता बुझ्न सक्षम तुल्याउनु, र तिनीहरूले सामना गर्ने विभिन्न मानिस, घटना, र कामकुराहरूबाट पाठ सिक्न र खुट्ट्याउने क्षमता प्राप्त गर्न सिक्‍न सक्षम तुल्याउनु हो। यसरी, तिनीहरूलाई सबै पक्षमा सत्यता वास्तविकतामा प्रवेश गर्न सजिलो हुन्छ। यो तँलाई सेवा गर्न लगाउन तेरो फाइदा उठाउने कुरा होइन, कुनै उपयुक्त व्यक्ति भेट्टाउन नसकिएकाले खाली पद भर्न तेरो फाइदा उठाउने, अनि कुनै उपयुक्त व्यक्ति आएपछि तँलाई निकालिदिने कुरा त झनै होइन। कुरा त्यस्तो होइन। वास्तवमा, यो त तँलाई आफूलाई तालिम दिने मौका दिनु हो। यदि तँ सत्यता पछ्याउँछस् भने, तँ दृढ रहनेछस्; यदि तँ सत्यता पछ्याउँदैनस् भने, तँ अझै पनि दृढ रहन सक्नेछैनस्। परमेश्‍वरको घरले तँलाई मन नपराएकाले, यसले तेरा कमजोरीको फाइदा उठाउनेछ र तँलाई हटाउने मौका खोज्नेछ भन्ने कुरा बिलकुलै होइन। जब परमेश्‍वरको घरले तँलाई संवर्धन र बढुवा गर्ने भनेर भन्छ, तब यसले साँच्चै तँलाई संवर्धन गर्नेछ। महत्त्वपूर्ण कुरा त तँ सत्यताका लागि कसरी लागिपर्छस् भन्ने नै हो। यदि तँ अलिकति पनि सत्यता स्वीकार गर्दैनस् भने, परमेश्‍वरको घरले तँलाई त्याग्नेछ र उप्रान्त तँलाई संवर्धन गर्नेछैन। कतिपय मानिसहरूको क्षमता कमजोर भएकाले र तिनीहरू वास्तविक काम गर्न नसक्ने हुनाले, केही समयको संवर्धनपछि, तिनीहरूलाई बर्खास्त गरिन्छ। कतिपयले संवर्धनको अवधिमा अलिकति पनि सत्यता स्वीकार गर्दैनन्, मनमानी ढङ्गले कार्य गर्छन्, र परमेश्‍वरको घरको काममा अवरोध गर्छन् र बाधा दिन्छन्, अनि तिनीहरू बर्खास्त हुन्छन्। अझै अरू कतिपयले त सत्यता पटक्कै पछ्याउँदैनन्, तिनीहरू ख्रीष्टविरोधीहरूको मार्गमा हिँड्छन्, सधैँ ख्याति, प्राप्ति, र हैसियतका लागि काम गर्छन्, अनि तिनीहरू बर्खास्त हुन्छन् र हटाइन्छन्। यी अवस्थाहरू सबैलाई मानिसहरूलाई प्रयोग गर्नेसम्बन्धी परमेश्‍वरको घरका सिद्धान्तहरूअनुसार नै सम्हालिन्छ। परमेश्‍वरको घरले सत्यता स्वीकार गर्न सक्ने र सत्यताका लागि लागिपर्नेहरूले केही गल्तीहरू गरेर अपराध गरे पनि, तिनीहरूलाई अझै पनि संवर्धन गर्नेछ। यदि ऊ सत्यता स्वीकार गर्न सक्ने व्यक्ति होइन भने, र ऊमाथि काटछाँट आइपर्दा ऊ सत्यता स्वीकार गर्दैन भने, उसलाई सीधै बर्खास्त गरिनुपर्छ र हटाइनुपर्छ। … परिस्थिति जस्तोसुकै भए पनि, जब परमेश्‍वरको घरले यी मानिसहरूलाई बढुवा गर्छ, तब त्यो सधैँ तिनीहरूलाई संवर्धन गर्न र तिनीहरूलाई सत्यता वास्तविकतामा डोऱ्याउनका लागि गरिएको हुन्छ, र तिनीहरूले मण्डलीको काम राम्ररी पूरा गर्न सकून् र आफूले पूरा गर्नुपर्ने कर्तव्यहरू पूरा गर्न सकून् भन्‍ने आशा गरिन्छ। यदि तँ मूर्ख भएकाले र तँमा सुझबुझको कमी भएकाले वा तेरो क्षमता कमजोर भएकाले तँ कुनै काम कसरी गर्ने भनी जान्दैनस् भने पनि, जबसम्म तँ सत्यता सिद्धान्तहरूका लागि लागिपर्छस्, तँमा यो जिम्मेवारी बोध हुन्छ, तँ यो काम राम्ररी गर्न इच्छुक हुन्छस्, र मण्डलीको कामको रक्षा गर्न सक्छस्, तबसम्‍म तैँले विगतमा केही मूर्खतापूर्ण कामहरू गरेको भए पनि परमेश्‍वरको घरले अझै पनि तँलाई संवर्धन गर्नेछ। … तँ जति धेरै काम गर्न सक्षम भए पनि, वा तेरो क्षमता जस्तोसुकै भए पनि, तँलाई बढुवा र प्रयोग गर्नु भनेको तँलाई शोषण गर्नु होइन। बरु, यसको अभिप्राय त तँलाई काम गर्नमा तालिम लिन दिनका लागि यो अवसर प्रयोग गर्नु हो, र तेरो सत्यताको पछ्याइमार्फत र तैँले गर्ने कडा परिश्रम र उठाउने भारी बोझमार्फत तँलाई सिद्ध पार्नु हो। एकातिर, यसले व्यक्तिगत रूपमा तँलाई सिद्ध पारिरहेको हुन्छ; अर्कोतिर, यसले परमेश्‍वरको घरको काम पनि पूरा गरिरहेको हुन्छ। तैँले असल कार्यहरू पनि तयार गरेको हुन्छस् र आफ्नो व्यक्तिगत जीवन प्रवेशमा पनि लाभ पाएको हुन्छस्। त्यो कति राम्रो कुरा हो! त्यो त एउटै तीरले दुई वटा सिकार गर्नु हो” (वचन, खण्ड ७। सत्यताको पछ्याइबारे। सत्यता कसरी पछ्याउने (२६))। मैले परमेश्‍वरका वचनहरूमा के देखेँ भने, जब परमेश्‍वरको घरले कसैलाई पदोन्नति गर्छ, तब साँचो रूपमा उनीहरूलाई संवर्धन गर्छ। अगुवा र सुपरिवेक्षकहरूले उनीहरूका कमीकमजोरीहरूका लागि मार्गदर्शन र मद्दत प्रदान गर्नेछन्। यदि उनीहरू सत्यता स्वीकार गर्न सक्छन् भने, उनीहरूले आफ्नो जीवनमा प्रगति मात्र गर्नेछैनन्, उनीहरूको कामका नतिजाहरू समेत अझ उन्नत हुँदै जानेछन्। त्यसमाथि, परमेश्‍वरको घरसँग मानिसहरूलाई बर्खास्त गर्नेसम्बन्धी सिद्धान्तहरू हुन्छन्; यसले केवल केही कमीकमजोरी वा अपर्याप्तताहरूकै कारण कसैलाई बर्खास्त गर्दैन। हालै बर्खास्त गरिएका वा हटाइएका केही मानिसलाई उनीहरूको कमजोर क्षमताले काम रोकेकाले मात्र बर्खास्त गरिएको थियो, र त्यसपछि मण्डलीले उनीहरूको क्षमताका आधारमा उनीहरूका लागि अझ उपयुक्त कर्तव्यको व्यवस्था गर्‍यो; अरूहरू चाहिँ विशेष गरी हठी भएका, सिद्धान्तहरूमाथिको कुनै पनि सङ्गति स्वीकार गर्न इन्कार गरेका, र काममा अवरोध र बाधा पुर्‍याएका कारण बर्खास्त गरिएका थिए। लेखन-पठनको कर्तव्यमा बिताएको मेरो समयलाई फर्केर सोच्दा, जब-जब अगुवा र सुपरिवेक्षकहरू म खराब स्थितिमा भएको वा मेरो कर्तव्यका नतिजाहरू कमजोर भएको देख्थे, उनीहरू मलाई मद्दत गर्न सङ्गति गर्थे। जब उनीहरू केही समयपछि मैले प्रगति गरेको देख्थे, उनीहरू मलाई यो कर्तव्यमा तालिम जारी राख्न दिन्थे। यस पटक, जब अगुवाले हाम्रो कर्तव्यमा लगातार समस्याहरू भइरहेको देखिन्, उनले सुपरिवेक्षकले हामीलाई सिद्धान्तहरू अध्ययनमा मद्दत गर्ने प्रबन्ध गरिन्। हामी जतिसक्दो चाँडो सिद्धान्तहरू बुझ्न र आफ्ना कर्तव्यहरू पूरा गर्न सकौँ भन्ने आशामा यो गरिएको थियो। यो परमेश्‍वरका वचनहरूले भनेजस्तै हो: “जब परमेश्‍वरको घरले तँलाई संवर्धन र बढुवा गर्ने भनेर भन्छ, तब यसले साँच्चै तँलाई संवर्धन गर्नेछ। महत्त्वपूर्ण कुरा त तँ सत्यताका लागि कसरी लागिपर्छस् भन्ने नै हो।” मैले आफ्नै औसत क्षमता र केही सिद्धान्तबारे आफ्नो सीमित बुझाइबारे सोचेँ। समस्या उत्पन्न हुँदा सुपरिवेक्षकले कुराहरू औँल्याइदिनु र मद्दत गर्नु, अनि मसँग सिद्धान्तहरू अध्ययन गर्नुले, मलाई मेरो कर्तव्य अझ राम्रोसँग निर्वाह गर्न मद्दत गर्न सक्छ। यो कत्ति राम्रो कुरा हो! यो त परमेश्‍वरले मलाई साँचो रूपमा संवर्धन गर्न मानिस, घटना र कामकुराहरूको प्रयोग गर्नु थियो। मैले परमेश्‍वरलाई धन्यवाद दिनुपर्थ्यो, तर त्यसको सट्टा, मैले हरेक कुरालाई हिसाबकिताबका साथ र शत्रुतापूर्ण हृदयले हेरेँ। म साँच्चै नै कत्ति विवेक र समझविहीन रहेछु!

पछि, सुपरिवेक्षकले हाम्रा कमीकमजोरीहरूको आधारमा सबैका लागि एक अध्ययन योजना बनाइन् र मसँग सङ्गति गर्न र मलाई मद्दत गर्न परमेश्‍वरका सान्दर्भिक वचनहरू खोजिन्। मैले आफ्नो हृदयको गहिराइबाट परमेश्‍वरलाई धन्यवाद दिएँ। त्यसपछि, म आफ्ना सिस्टरहरूसँग गम्भीरतापूर्वक सान्दर्भिक सिद्धान्तहरू मनन गर्न थालेँ। केही समयको अध्ययनमार्फत्, मैले सिद्धान्तहरू अझ स्पष्ट रूपमा बुझेँ, र मैले बुझाएका लेखहरूमा देखिने समस्याहरूको सङ्ख्यामा उल्लेखनीय कमी आयो। यो व्यावहारिक अनुभवमार्फत, मैले अझ गहन रूपमा के महसुस गरेँ भने, जब परमेश्‍वरको घरले मानिसहरूलाई बढुवा र संवर्धन गर्छ, यसले हामीलाई सिद्धान्तहरू बुझ्न र हाम्रा कर्तव्यहरू राम्रोसँग निर्वाह गर्नमा सघाउन, र साथसाथै, हामीलाई सत्यता बुझ्न र हाम्रो जीवनमा प्रगति गर्नमा मद्दत गर्नका लागि त्यसो गर्छ। एक दिन, अनुभवात्मक गवाही लेखहरू जाँच्दै गर्दा, मैले परमेश्‍वरका वचनहरूको एउटा खण्ड पढेँ र मेरो समस्याबारे केही नयाँ बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरूले कैयौँ वर्षदेखि परमेश्‍वरमा विश्‍वास गरेका छन्, तर तिनीहरूले थोरै पनि सत्यता बुझ्दैनन्। तिनीहरूको दृष्टिकोण गैरविश्‍वासीहरूको जस्तै हुन्छ। जब तिनीहरूले कुनै झूटा अगुवा वा ख्रीष्टविरोधीलाई प्रकाश गरिएको र हटाइएको देख्छन्, तब तिनीहरू सोच्छन्, ‘एक विश्‍वासी र परमेश्‍वरको अनुयायीको रूपमा, परमेश्‍वरसामु जिउनु भनेको भीरको बाटो हिँड्नु जस्तै हो! यो चक्‍कुको धारमा उभिनु जस्तै हो!’ अनि अरूले भन्छन्, ‘एक अगुवा वा कामदार हुनु र परमेश्‍वरको सेवा गर्नु जोखिमपूर्ण छ। यो “राजाको नजिक हुनु बाघसँग सुत्‍नुजत्तिकै खतरनाक हुन्छ” भन्ने भनाइ जस्तै हो। यदि तिमीले केही गलत गर्‍यौ वा भन्यौ भने, तिमीले परमेश्‍वरको स्वभावलाई चिढ्याउनेछौ, र तिमी हटाइनेछौ र दण्डित हुनेछौ!’ के यी टिप्पणीहरू सही छन्? ‘भीरको बाटो हिँड्नु’ र ‘चक्‍कुको धारमा उभिनु’—यी शब्दहरूको अर्थ के हो? यी शब्दहरूको अर्थ अवस्था धेरै खतरनाक छ—व्यक्तिले हरेक क्षण ठूलो खतराको सामना गर्नेछ, र अलिकति पनि लापरवाहीले उसको खुट्टा चिप्लिनेछ भन्‍ने हुन्छ। ‘राजाको नजिक हुनु बाघसँग सुत्‍नुजत्तिकै खतरनाक हुन्छ’ भन्‍ने भनाइ गैरविश्‍वासीहरूमाझ प्रचलित छ। यसको अर्थ एक दियाबलस राजाको उपस्थितिमा जिउनु खतरनाक हुन्छ भन्‍ने हो। यदि कसैले यो भनाइलाई परमेश्‍वरको सेवा गर्नमा लागू गर्छ भने, तिनीहरूले कहाँ गलत गरेका छन्? परमेश्‍वर अर्थात् सृष्टिकर्तालाई दियाबलस राजासँग तुलना गर्नु—के यो ईश्‍वर-निन्दा होइन र? यो गम्‍भीर समस्या हो। परमेश्‍वर धर्मी र पवित्र परमेश्‍वर हुनुहुन्छ; परमेश्‍वरको प्रतिरोध गरेकोमा र उहाँप्रति शत्रुवत् बनेकोमा मानिसलाई दण्ड दिइनुपर्छ भन्‍ने कुरा पूर्ण रूपमा स्वभाविक र न्यायोचित हो। शैतान र दियाबलसहरूसँग अलिकति पनि सत्यता छैन; तिनीहरू फोहोरी र दुष्ट छन्, र तिनीहरूले निर्दोषहरूको हत्या गर्छन्, र असलहरूलाई ठाडै निल्छन्। तिनीहरूलाई कसरी परमेश्‍वरसँग समान रूपमा उल्लेख गर्न सकिन्छ? किन मानिसहरू तथ्य बङ्ग्याउँदै परमेश्‍वरमाथि लाञ्छना लाउँछन्? यो परमेश्‍वरविरुद्धको ठूलो निन्दा हो!” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। मेरो स्थिति ठ्याक्कै परमेश्‍वरका वचनहरूले खुलासा गरेजस्तै थियो। मैले धेरै वर्षदेखि परमेश्‍वरमा विश्वास गरेकी भएता पनि, म कामकुराहरूलाई सत्यताको दृष्टिकोणबाट हेर्न असमर्थ थिएँ। बरु, म गैरविश्वासीहरूका दृष्टिकोणमा टाँसिएँ, र “अरूलाई हानि गर्ने मनसाय कहिल्यै नराख्‍नू, तर अरूले गर्ने हानिप्रति सधैँ रक्षात्मक रहनु” भन्ने शैतानी दर्शनअनुसार जिइरहेकी थिएँ। म मानिसहरूसँग अन्तरक्रिया गर्दा सधैँ सतर्क रहन्थेँ, एकैछिन पनि आफ्नो सतर्कता गुमाएँ भने मविरुद्ध षड्यन्त्र रचिनेछ कि भनेर निरन्तर चिन्तित हुन्थेँ। यो ठ्याक्कै कुनै बेला भएको कुरा जस्तै थियो, जब सुपरिवेक्षकले हाम्रो कर्तव्यमा समस्या र विचलनहरू देखा परिरहेको देखेकी थिइन् र हामीलाई सिद्धान्तहरू बुझ्नमा मद्दत गर्न हामीसँग लेखहरू जाँच्न चाहेकी थिइन्। तर मैले भने, उनी मलाई बर्खास्त गर्न प्रमाणका रूपमा प्रयोग गर्नका लागि मेरो वास्तविक अवस्था पत्ता लगाउन चाहन्छिन् भन्ने अनुमान गरेँ। फलस्वरूप, मेरो हृदय उनीप्रतिको शत्रुताले भरियो। म हर समय एक डरलाग्दो शत्रुको सामना गरेजस्तै सतर्क हुन्थेँ, यदि एक सेकेन्डका लागि पनि म लापरवाह भएँ भने, मैले केही गलत जवाफ दिन सक्छु, र उनले मेरो कमीकमजोरी समातेर मलाई बर्खास्त गर्लिन् भनी चिन्तित हुन्थेँ। शैतान सत्तामा रहेका ठाउँहरूमा पारस्परिक सम्बन्धहरू कलह र हिसाबकिताबले भरिएका हुन्छन्। थोरै पनि लापरवाहीले षड्यन्त्रमा परेर आफ्नो आधिकारिक पद गुमाउन सकिन्छ, र जीवनसमेत खतरामा पर्न सक्छ। अनि यहाँ म परमेश्‍वरको घरमा आफ्नो कर्तव्य निर्वाह गरिरहेकी थिएँ, तैपनि म संसारमा शासन गर्ने शक्तिहरूविरुद्ध भएझैँ सतर्क थिएँ। मैले परमेश्‍वरको घरमा सत्यताले शासन गर्छ, वा परमेश्‍वर हामी हरेकप्रति सच्चा र इमानदार हुनुहुन्छ भन्ने कुरामा कत्ति पनि विश्वास गरिनँ। यो त परमेश्‍वरलाई बदनाम र निन्दा गर्नु थियो! यसको प्रकृति डरलाग्दो थियो! मैले परमेश्‍वरलाई प्रार्थना गरेँ, “हे परमेश्‍वर, तपाईँको घरमा आफूले कर्तव्य निर्वाह गरेको यतिका वर्षसम्म, मैले तपाईँको मलजल र भरणपोषणको आनन्द लिएकी छु, म धेरै सत्यता बुझ्न पुगेकी छु, र मैले कसरी आफूलाई आचरणमा ढाल्ने भन्नेबारे केही सिद्धान्त सिकेकी छु। यो सबै तपाईँको प्रेम र मुक्ति हो। तर म अझै पनि तपाईँप्रति सतर्क छु, र तपाईँ र मेरो बिचको व्यवधान निकै ठूलो छ। यसले तपाईँलाई साँच्चै दुःखी बनाउँछ। परमेश्‍वर, म पश्चात्ताप गर्न इच्छुक छु। म तपाईँको हृदयलाई सान्त्वना दिनका लागि एक इमानदार व्यक्ति बन्नुको पछि लाग्न चाहन्छु। कृपया मलाई मार्गदर्शन गर्नुहोस्।”

अर्को घटनामा, अर्की सुपरिवेक्षक हामीसँग पेसागत सीपहरू अध्ययन गर्दै थिइन् र उनले हामीलाई एक-एक गरी आफ्नो दृष्टिकोण राख्न आग्रह गरिन्। सुरुमा, म अझै पनि अलि आत्तिएँ, मैले राम्रो जवाफ दिन सक्दिनँ कि वा केही विचलनहरू गर्छु कि र सुपरिवेक्षकले मलाई छर्लङ्ग देख्लिन् कि भनी चिन्तित थिएँ। त्यतिबेला, मैले परमेश्‍वरका वचनहरू सम्झेँ: “अरूसँग दाउपेच नगरी कुराकानी गर्नका लागि, तैँले सामान्य मानवताको विवेक र चेतनाको दायराभित्र रहेर कुराकानी गर्न सिक्नैपर्छ। कुराकानीको उद्देश्य अरूलाई मद्दत गर्नु र तिनीहरूबाट मद्दत र लाभहरू प्राप्त गर्नु पनि हो। यो सामान्य कुराकानी हो, र यसरी तैँले दाउपेच नगरी कुराकानी गर्न सक्छस्” (वचन, खण्ड ७। सत्यताको पछ्याइबारे। सत्यता कसरी पछ्याउने (२६))। “इमानदार हुनका लागि, तैँले सुरुमा आफ्‍ना व्यक्तिगत चाहनाहरूलाई पन्छाउनैपर्छ। परमेश्‍वरले तँसँग कस्तो व्यवहार गर्नुहुन्छ भन्‍ने कुरामा ध्यान केन्द्रित गर्नुको सट्टा, तैँले आफूलाई परमेश्‍वरसामु उदाङ्गो पार्नुपर्छ र हृदयमा जे छ त्यो कुरा भन्नुपर्छ, तेरा शब्‍दहरूका परिणाम के हुनेछन् भनेर मनन वा सोचविचार नगर्; तैँले जे विचार गरिरहेको छस् त्यही भन्, तेरा मनसायहरूलाई पन्छाएर राख्, अनि कुनै उद्देश्य हासिल गर्नका लागि मात्रै कुराहरू बोल्‍ने नगर्। तँसँग अति धेरै व्यक्तिगत अभिप्राय र दूषणहरू छन्, तँ सधैँ आफूले बोल्ने शैलीमा हिसाबकिताब गरिरहेको हुन्छस्, र सोच्छस्, ‘मैले यो कुरा भन्‍नुपर्छ, त्यो कुरा होइन, मैले बोल्‍ने कुरामा म होशियार बन्‍नुपर्छ। यसलाई म आफूलाई फाइदा हुने गरी, र मेरा कमीकमजोरी ढाकिने र परमेश्‍वरमा राम्रो छाप पर्ने गरी बताउनेछु।’ के यो मनसायहरू बोक्नु होइन र? तैँले आफ्नो मुख खोल्नुभन्दा अगाडि, तेरो मन कपटी विचारहरूले भरिएको हुन्छ, तँ आफूले भन्न चाहेको कुरा केही पटक सच्याउँछस्, यसरी, तेरो मुखबाट निस्कँदा ती शब्‍दहरू त्यति शुद्ध हुँदैनन्, र ती अलिकति पनि सच्‍चा हुँदैनन्, र तिनमा तेरा आफ्‍नै मनसाय र शैतानका चलाकीहरू हुन्छन्। इमानदार बन्‍नु भनेको यो होइन; यो त अशुभ अभिप्राय र दुर्भावपूर्ण मनसाय राख्‍नु हो” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग दुई))। मैले परमेश्‍वरका वचनहरूबाट बुझेँ, हिसाबी हुन छोड्नका लागि, तपाईँले आफ्नै मनसाय र लक्ष्यविना र आफ्ना शब्दहरूलाई विश्लेषण वा प्रशोधन नगरी, सामान्य मानवताको विवेक र चेतनाभित्र रहेर अरूसँग सङ्गति गर्ने अभ्यास गर्नैपर्छ। तपाईँले जे सोच्नुहुन्छ त्यही भन्नुपर्छ। उद्देश्य एकअर्कालाई मद्दत गर्नु र सबैलाई लाभ पुर्‍याउनु हो। मैले के महसुस गरेँ भने, सुपरिवेक्षक आज हामीसँग पेसागत सीपहरू अध्ययन गर्नु भनेको हाम्रा लागि सिद्धान्तहरू छलफल गरेर एकअर्काका सबल पक्षबाट सिक्ने र आफ्ना कमीकमजोरीहरू पूर्ति गर्ने एउटा अवसर रहेछ, ताकि हामी ती सिद्धान्तहरू अझ राम्रोसँग बुझ्न सकौँ। मैले यसलाई एक स्पष्ट मनोवृत्तिका साथ लिनुपर्छ, जति बुझेकी छु त्यति नै भन्नुपर्छ, र यदि मैले केही गलत भनेँ भने, मैले आफ्ना ब्रदर-सिस्टरहरूको मार्गदर्शन र मद्दत स्वीकार गर्नुपर्छ। यो सिक्ने र विचार साटसाट गर्ने एउटा ठूलो अवसर थियो; मैले यति धेरै चिन्ता लिनु आवश्यक थिएन। त्यसैले मैले आफ्नो हृदयमा प्रार्थना गरेँ, “हे परमेश्‍वर, कृपया मेरो हृदयलाई तपाईँसामु शान्त राखिदिनुहोस्, र म आफ्ना विचारहरू राख्दा तपाईँको छानबिन स्वीकार गर्न सकूँ।” प्रार्थना गरेपछि, म आफूलाई शान्त पार्न र सिद्धान्तहरू मनन गर्न सक्षम भएँ। मैले कतिपय सिद्धान्तबारे केही नयाँ सुझबुझ पनि पाएँ र मैले ती पहिलेभन्दा अझ स्पष्ट रूपमा बुझेको महसुस गरेँ। सुपरिवेक्षकको सङ्गतिमार्फत, मैले आफ्नै केही कमीकमजोरी पनि पत्ता लगाएँ। त्यो अध्ययन सत्रको दौरान मैले निकै स्वतन्त्र महसुस गरेँ, र मैले केही लाभहरू हासिल गरेँ। त्यसपछि, जब-जब सुपरिवेक्षक हामीसँग लेखहरूको समीक्षा गर्नमा सामेल हुन्थिन् वा मलाई प्रश्नहरू सोध्थिन्, म सचेत रूपमा परमेश्‍वरका वचनहरूअनुसार एक इमानदार व्यक्ति बन्ने अभ्यास गर्थेँ। मलाई हृदयमा झन्-झन् स्वतन्त्र महसुस हुन थाल्यो, र मैले एक इमानदार व्यक्ति हुनुको आनन्दको अलिकति स्वाद चाखेँ। परमेश्‍वरलाई धन्यवाद!


४५. विवाह सम्बन्ध मेरो गन्तव्य होइन

क्याथलिन, इटाली

मेरो जन्म ८० को दशकको मध्यतिर भएको थियो, अनि हुर्कने क्रममा मलाई टिभी ड्रामाहरू हेर्न एकदमै मन पर्थ्यो। जब म विवाहको सेतो पोसाकमा सजिएकी नायिकालाई आफूले मन पराएको मान्छेसँग विवाह मण्डपतिर हिँडिरहेको, अनि त्यो केटाले उसलाई “म तिमीलाई जीवनभर सुरक्षा दिनेछु र खुसी राख्नेछु” भनेको देख्थेँ, तब मलाई निकै इर्ष्या लाग्थ्यो। आफूले मन पराएको मान्छेसँग हुँदा, प्यारो बच्चा हुँदा, अनि आपसमा मिलेको परिवार भएर बस्दा नै—सबैभन्दा खुसीको जीवन हुन्छ भन्ने कुरामा म पूरै विश्वस्त थिएँ। पछि ठुलो भएपछि, मैले एक जना परिपक्व र स्थिर स्वभावको युवकलाई भेटेँ। उनले मेरो एकदमै ख्याल राख्थे, मेरो जिद्दीपनलाई सहन्थे, अनि मेरो लागि सधैँ रोमान्टिक कुराहरू गर्थे, जस्तै सानोतिनो उपहारहरू किन्दिने गर्थे। उनले मलाई सधैँ राम्रो व्यवहार गर्ने र मलाई कहिल्यै थोरै पनि अन्याय हुन नदिने वाचा गरेका थिए। उनको परिवार एकदमै गरिब भएको र मेरा आमाबुबा हाम्रो विवाहको सख्त विरोधमा हुनुभएको भए पनि, मैले केही नसोची उनीसँग विवाह गरेँ। हामीले विवाह गरेपछि, हाम्रो एउटा प्यारो छोरा जन्मियो, अनि मेरा श्रीमान्‌ पहिले जस्तै नै मेरो ख्याल राख्नुहुन्थ्यो। घरका सानाठुला सबै कुराको जिम्मा उहाँले लिनुभएको थियो, त्यसैले मैले केही कुराको चिन्ता गर्नु पर्दैनथियो। हाम्रो बच्चाको हेरचाह गर्न र घरधन्दा गर्न म घरमै बस्थेँ, अनि उहाँ घर आउनुअघि हरेक दिन मिठोमिठो खाना पकाउँथेँ र एउटी असल श्रीमती बन्ने सक्दो कोसिस गर्थेँ। यो वैवाहिक जीवनले मलाई निकै सन्तुष्ट बनाएको थियो, अनि मैले आफूलाई संसारकै सबैभन्दा खुसी महिला ठान्थेँ।

जब हाम्रो छोरा सात महिनाको भयो, तब मैले सर्वशक्तिमान्‌ परमेश्‍वरका आखिरी दिनहरूको सुसमाचारलाई स्वीकार गरेँ। परमेश्‍वरका वचनहरू पढेर, मैले मानवजातिको पतनको मूल, शैतानले कसरी मानिसलाई भ्रष्ट तुल्याउँछ, अनि परमेश्‍वरले कसरी मानिसलाई मुक्ति दिन चरणबद्ध रूपमा काम गर्नुहुन्छ भन्ने कुरा थाहा पाएँ। मैले पहिले नबुझेका धेरै सत्यताहरू बुझेँ। परमेश्‍वरमा विश्वास गर्नु धेरै सुन्दर कुरा हो भन्ने मलाई महसुस भयो, अनि मेरो श्रीमानले पनि मसँग मिलेर परमेश्‍वरमा विश्वास गरून् भन्ने मैले आशा गरेँ। तर अचम्मको कुरा, जब मेरो श्रीमानले मैले परमेश्‍वरमा विश्वास गरेको कुरा थाहा पाउनुभयो, तब उहाँ आगो हुनुभयो। उहाँले मलाई विश्वास गर्न सख्त मनाही गर्नुभयो, अनि मलाई कसले सुसमाचार सुनायो भनेर जान्ने माग गर्नुभयो र त्यो मान्छेसँग हिसाबकिताब गर्ने धम्की दिनुभयो। श्रीमानको यस्तो व्यवहार देखेर, मेरो हृदय छियाछिया भयो। मेरो विश्वासको कारणले उहाँले मसँग दिनहुँ झगडा गर्नुहुनेछ, हाम्रो सम्बन्ध बिग्रिन सक्छ, अनि मैले मेरो वैवाहिक जीवनलाई गुमाउन सक्छु भनेर मलाई डर लाग्यो। मलाई अलिक कमजोर महसुस भयो, अनि मेरो विश्वासमा पहिलेको जस्तो ठुलो जोस र प्रेरणा रहेन। केही दिनपछि, एउटी सिस्टरले मेरो अवस्थाबारे थाहा पाउनुभयो अनि मलाई परमेश्‍वरका वचनको एउटा खण्ड पढेर सुनाउनुभयो: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र आइपर्ने सबै कुरा परमेश्‍वरसामु शैतानले थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ। उदाहरणका लागि, अय्यूबको परीक्षा लिइएको घटना लिऊँ: पर्दापछाडि, शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो। तिमीहरूमा परमेश्‍वरले गर्नुहुने कामको प्रत्येक कदमपछाडि शैतानले परमेश्‍वरसँग थापेको बाजी हुन्छ—यसको पछाडि एउटा लडाइँ हुन्छ। … आत्मिक क्षेत्रमा परमेश्‍वर र शैतानबीच लडाइँ हुँदा, तैँले परमेश्‍वरलाई कसरी सन्तुष्ट पार्नुपर्छ, र उहाँप्रतिको गवाहीमा तँ कसरी दृढ रहनुपर्छ? तैँले यो थाहा पाउनुपर्छ कि तँलाई आइपर्ने हरेक कुरा एउटा ठूलो परीक्षा हो र त्यो परमेश्‍वरलाई तैँले गवाही दिनुपर्ने समय हो” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। ती सिस्टरले मसँग सङ्गति गर्दै भन्नुभयो, “तपाईंको श्रीमानले परमेश्‍वरमाथिको तपाईंको विश्वासलाई रोकिरहनुभएको छ, तर यसको पछाडि वास्तवमा शैतानको बाधा छ। तपाईंले भर्खरै मात्र परमेश्‍वरका आखिरी दिनहरूको सुसमाचारलाई स्वीकार गर्नुभएको छ र मुक्ति प्राप्त गर्न सत्यतालाई पछ्याउन चाहनुहुन्छ। मानिसले परमेश्‍वरलाई पछ्याएको शैतानले चाहँदैन, त्यसैले यसले तपाईंलाई विश्वास त्याग्न लगाउन तपाईंको श्रीमानलाई प्रयोग गरेर तपाईंलाई बाधा दिइरहेको छ र सताइरहेको छ। यो शैतानको दाउपेच हो! हेर्नुहोस्, सुरुवातमा, परमेश्‍वरले आदम र हव्वालाई सृष्टि गर्नुभयो। उनीहरू परमेश्‍वरको उपस्थिति र प्रबन्धमा अदनको बगैँचामा बस्थे, अनि उनीहरू एकदमै खुसी थिए। शैतानले मानिसलाई परमेश्‍वरको हातबाट खोस्न चाहन्थ्यो, त्यसैले यसले हव्वालाई भ्रममा पार्न र असल र खराबको ज्ञान दिने रूखको फल खान लालायित गर्न झुटको प्रयोग गर्‍यो। आदम र हव्वासँग खुट्ट्याउने क्षमता नभएकोले, उनीहरूले परमेश्‍वरका वचनहरूमा शङ्का गरे र त्यसलाई इन्कार गरे। उनीहरूले शैतानको कुरा सुने, फल खाए, अनि परमेश्‍वरलाई धोका दिए। परिणामस्वरूप, उनीहरू अदनको बगैँचाबाट निकालिए अनि शैतानको शक्तिअन्तर्गत परे, र शैतानद्वारा कुल्चिए अनि सताइए। शैतानले तपाईंलाई सताउन र बाधा दिन तपाईंको श्रीमानलाई प्रयोग गरिरहेको छ। हामीले शैतानको दाउपेचलाई चिन्नुपर्छ र परमेश्‍वरको लागि आफ्‍नो गवाहीमा दृढ रहनुपर्छ।” ती सिस्टरको सङ्गति सुनेपछि, मैले कुरा बुझेँ। मैले परमेश्‍वरमा विश्वास गर्न र उहाँलाई पछ्याउन चाहने भएकोले, शैतानले मलाई बाधा दिन जे पनि गर्नेथियो। यसले मलाई विश्वास त्याग्न लगाउन मेरो श्रीमानको सतावट प्रयोग गरिरहेको थियो। यदि मैले मेरो श्रीमानको पछि लागेर विश्वास गर्न छोडेँ भने, मैले परमेश्‍वरलाई विश्वासघात गर्नेथिएँ। म शैतानको चालमा फस्नु हुँदैनथियो। मेरो श्रीमानले मलाई जति नै सताए पनि, मैले परमेश्‍वरमाथिको मेरो विश्वास त्याग्नु हुँदैनथियो। त्यसपछि, जब श्रीमान घरमा हुँदैनथे, तब म लुकेर परमेश्‍वरका वचनहरू पढ्थेँ र भेलाहरूमा जान्थेँ। एक वर्षपछि, म सिञ्चन डिकनको रूपमा छानिएँ। भेलाहरूमा सहभागी भएर, परमेश्‍वरका वचनहरू पढेर, अनि ब्रदर-सिस्टरहरूले उहाँका वचनहरूप्रतिको आफ्ना अनुभवात्मक बुझाइहरूबारे सङ्गति गरेको सुनेर, मलाई परमेश्‍वरमा विश्वास गर्नु नै जीवनको सही मार्ग हो भन्ने कुरामा झन्-झन् विश्वास लाग्दै गयो, र म आफ्नो कर्तव्य पूरा गर्न अझ सक्रिय भएँ। तैपनि, म अझै पनि मेरो श्रीमानद्वारा नियन्त्रित थिएँ। कहिलेकाहीँ, यदि भेला अलिक ढिलो सकियो भने, मलाई छटपटी हुन्थ्यो, म घर पुग्नुअघि नै श्रीमान्‌ घर आउनुभयो र मलाई देख्नुभएन भने रिसाउनुहुन्छ र झगडा गर्नुहुन्छ भन्ने चिन्ता लाग्थ्यो। त्यसैले, भेला सकिनेबित्तिकै, म जतिसक्दो चाँडो घर पुग्न हतारिन्थेँ। घर पुग्नेबित्तिकै, म हतार-हतार खाना पकाउँथेँ र घरका सबै सरसामान मिलाउँथेँ। श्रीमानसँग कुनै पनि नराम्रो नहोस् भनेर, उहाँ घरमा हुँदा म कहिल्यै पनि आत्मिक भक्ति गर्दिनथिएँ। हरेक पटक, म उहाँ बाहिर जाने समय कुर्थेँ अनि बल्ल परमेश्‍वरका वचनहरूका किताब निकाल्ने आँट गर्थेँ, र ढोकाबाहिर केही आवाज सुन्नेबित्तिकै, म तिनलाई तुरुन्तै लुकाउँथेँ।

पछि, मण्डलीको काम झन्-झन् व्यस्त हुँदै गयो, र कहिलेकाहीँ म घर पुग्न ढिलो हुन्थ्यो। एकपटक, भेला ढिलो सकियो, र मैले हाम्रो बच्चालाई समयमै किन्डरगार्टेनबाट ल्याउन सकिनँ, त्यसैले शिक्षकले मेरो श्रीमानलाई फोन गरिदिनुभएछ। जब म घर पुगेँ, तब उहाँले रिसाउँदै म कहाँ गएकी थिएँ भनेर सोध्नुभयो। म उहाँलाई झुट बोल्न चाहन्नथिएँ, र म यो मौका छोपेर उहाँलाई मैले परमेश्‍वरमा विश्वास गर्न थालेदेखि के प्राप्त गरेकी छु भनेर बताउन पनि चाहन्थेँ। तर अचम्मको कुरा, मेरो कुरा सुनेपछि, उहाँले रिसाउँदै भन्नुभयो, “तेरो बुबाले तँलाई यो परमेश्‍वरको कुरा सिकाएको हो?” अनि उहाँले मेरा बुबाको नम्बर डायल गर्न थाल्नुभयो। म उहाँसँग राम्ररी कुरा गर्न चाहन्थेँ, तर उहाँ आगो हुनुभएको थियो। मैले उहाँलाई सोधेँ, “परमेश्‍वरको विश्वासी भएकोले, म चुरोट पिउँदिनँ, रक्सी पिउँदिनँ वा माजोङ खेल्दिनँ, र पक्कै पनि म कुनै गलत काम गर्दिनँ। तपाईँ परमेश्‍वरमाथिको विश्वासलाई किन घृणा गर्नुहुन्छ?” उहाँले खिल्ली उडाउँदै हाँस्नुभयो र मलाई प्रश्न गर्नुभयो, “तैँले स्कुलमा मानिस बाँदरबाट विकसित भई आएको हो भनेर पढिनस्? परमेश्‍वर कसरी हुन सक्छ? खै कहाँ छन् परमेश्‍वर? यदि परमेश्‍वर छन् भने, ल मलाई अहिले नै मारेर देखाउन भन् त!” मेरो श्रीमानको कुरा सुनेर म निक्कै स्तब्ध भएँ, र मैले तुरुन्तै उहाँलाई जथाभाबी नबोल्न चेतावनी दिएँ। तर उहाँ एक्कासि हाँस्न थाल्नुभयो र उहाँले भन्नुभयो, “तेरो विश्वासले तँलाई बहुला बनाइसकेछ! परमेश्‍वर कसरी हुन सक्छ? बरु तँ चुरोट पी, रक्सी पी, माजोङ खेल्, र जे मन लाग्छ त्यही गर्, तर तैँले परमेश्‍वरमा विश्वास चाहिँ गर्न पाउँदैनस्! म तँलाई फेरि एकपटक सोध्छु: तँलाई परमेश्‍वर चाहिन्छ, कि यो परिवार?” मैले भनेँ, “परमेश्‍वरमाथिको मेरो विश्वास अटल छ!” जब उहाँले म परमेश्‍वरमा विश्वास गर्न दृढ छु भन्ने देख्नुभयो, तब उहाँले भन्नुभयो, “त्यसोभए निस्केर जा! तँलाई परमेश्‍वरमा विश्वास गर्नु छ भने गर् र तेरो स्वर्ग जा, म चाहिँ मेरो नरक जान्छु!” उहाँको त्यो डरलाग्दो रूप देखेर, मलाई विश्वास नै लागेन कि यी तिनै श्रीमान हुन् जसले कुनै बेला मलाई जीवनभर माया गर्ने र जीवनभरको खुसी दिने वाचा गरेका थिए। उहाँले परमेश्‍वरलाई यति धेरै घृणा गर्नुहुन्थ्यो; उहाँ पक्का नास्तिक हुनुहुन्थ्यो। मेरो हृदय छियाछिया भयो। भित्री रूपमा, म उहाँले परमेश्‍वरको विरोध गर्नुहुन्छ भन्ने तथ्यलाई स्वीकार गर्न चाहन्नथिएँ, र म हाम्रो वैवाहिक जीवनलाई छोड्न सक्दिनथिएँ। मैले आफैलाई सान्त्वना दिइरहेँ, सायद उहाँले रिसाएको बेला मात्रै त्यसो भन्नुभएको होला र उहाँ शान्त भएपछि सबै ठीक हुन्छ होला भन्ने सोचेँ। त्यसैले, केही समयका लागि आमाको घरमा गएर बस्ने निर्णय गरेँ। त्यसो गर्दा, मैले सामान्य रूपमा आफ्नो कर्तव्य पनि पूरा गर्न सक्थेँ। तर सोच्दै नसोचेको कुरा भयो, केही दिनपछि मेरो श्रीमान आफ्ना साथीहरूको समूहलाई लिएर मेरी आमाको घरमा आउनुभयो। उहाँहरू सबै जना एकैचोटि कराउँदै मलाई मेरो विश्वास त्याग्न मनाउने कोसिस गर्दै हुनुहुन्थ्यो। उहाँहरूले टोल सुधार समिति वा प्रहरीको ध्यान खिच्नुहोला भन्ने मलाई डर लाग्यो, त्यसैले तत्कालका लागि श्रीमानसँगै घर फर्कनुबाहेक मसँग अरू कुनै विकल्प थिएन।

घर पुगेपछि, मेरो श्रीमानले ममाथि दिनहुँ निगरानी राख्नुभयो, उहाँ जहाँ जानुहुन्थ्यो मलाई पनि सँगै लैजानुहुन्थ्यो र मलाई घरमा एक्लै बस्न दिनुहुन्नथियो। उहाँले मलाई हरेक दिन मिठोमिठो खाना पनि ल्याइदिनुहुन्थ्यो, हाम्रो बच्चा र मलाई पार्क र मलहरूमा लैजानुहुन्थ्यो, र सधैँ मलाई कसरी असल श्रीमती बन्ने अनि हामी तीन जनाको परिवार कसरी खुसी हुन सक्छ भनेर बताउनुहुन्थ्यो। बिस्तारै, मैले उहाँका कुराहरू खुट्ट्याउन छोडेँ। मैले मात्र यति सोचेँ, “मेरो श्रीमान मप्रति धेरै राम्रो हुनुहुन्छ, र हाम्रो बच्चा पनि कति साह्रै असल छ; यसरी नै जिउन पाए त कति रमाइलो हुन्थ्यो।” मलाई यस्तो किसिमको जीवन झन्-झन् मन पर्न थालेकोले, मैले आफ्नो कर्तव्यमा उप्रान्त कुनै बोझ महसुस गर्न छोडेँ। मैले एक महिनासम्म समूहका भेलाहरूमा भाग लिइनँ, र पछि, मेरो परिस्थितिलाई ध्यानमा राखेर अगुवाले मलाई सेवाबाट बर्खास्त गर्नुभयो।

त्यसपछिका दिनहरूमा, मेरो श्रीमान मप्रति रिसाउनुभएको त थिएन, तैपनि मैले मेरो आत्माको रित्तोपनलाई हटाउन सकिनँ। म हरेक दिन टोलाएर बिताउँथेँ। म प्रायः आफैँलाई सोध्थेँ, “के म जीवनभर यसरी नै बाँचिरहनेछु त? जीवनको अर्थ के हो?” त्यसपछि, परमेश्‍वरका वचनका केही पङ्क्तिहरू मेरो मनमा आए: “तेरो संकल्प कहाँ छ? तेरो महत्त्वाकाङ्क्षा कहाँ छ? तेरो मर्यादा कहाँ छ? तेरो निष्ठा कहाँ छ?” (वचन, खण्ड १। परमेश्‍वरको देखापराइ र काम। काम र प्रवेश (८))। परमेश्‍वरका एकपछि अर्को प्रश्नहरूको सामना गर्दा, मलाई असाध्यै नराम्रो लाग्यो। मैले मनमनै आफैँलाई सोधेँ, “मेरो सङ्कल्प खोई? म किन मेरो श्रीमानको नियन्त्रणबाट मुक्त हुन सकिरहेकी छैनँ?” त्यसपछि, मैले पढ्नका लागि परमेश्‍वरका वचनको त्यो खण्ड भेटाएँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले यति धेरै वचनहरू बोल्नुभएको छ, तापनि कसले ती कुराहरूलाई गम्भीरतापूर्वक लिएको छ र? मानिस परमेश्‍वरका वचनहरू बुझ्दैन, तापनि ऊ उदासीन र तृष्णारहित हुन्छ; उसले पुरानो दियाबलसको सार वास्तवमा कहिल्यै जानेको छैन। मानिसहरू पातालमा, नरकमा बस्छन्, तर तिनीहरू समुद्रतलको दरबारमा बस्छन् भन्‍ने तिनीहरू विश्‍वास गर्छन्; तिनीहरूलाई ठूलो रातो अजिङ्गरले सताउँछ, तापनि तिनीहरू आफू त्यस राज्यबाट ‘कृपा पाएको’ भन्ठान्छन्; दियाबलसले तिनीहरूलाई मूर्ख बनाउँछ तैपनि तिनीहरू आफूले देहको उत्कृष्ट कलाको आनन्द लिइरहेको भन्ठान्छन्। तिनीहरू कस्ता घृणित, तुच्छ नीचहरू हुन्! मानिसले दुर्भाग्यको सामना गरेको छ, तर उसलाई यो थाहा छैन, र यो अन्धकार समाजमा उसले एकपछि अर्को दुर्भाग्य भोग्छ, तर ऊ यस विषयमा कहिल्यै सचेत छैन। उसले कहिले आफूप्रति दयालु हुने आफ्नो स्वभाव र दासको स्वभाव फाल्नेछ? ऊ किन परमेश्‍वरको हृदयको ख्याल गर्दैन? के ऊ चुपचाप यो उत्पीडन र कठिनाइ सहन गर्दछ? के उसले त्यो दिनको लागि आशा गर्दैन जब उसले अन्धकारलाई उज्यालोमा बदल्न सक्छ? के ऊ अन्याय गरिएको इन्साफ र सत्यता पुनः प्राप्त गर्न चाहँदैन? के ऊ मानिसहरूले सत्यतालाई इन्कार गरेको र तथ्यहरू बङ्ग्याएको हेरेर केही नगरी बस्‍न इच्छुक छ? के ऊ यो अन्याय सहिरहन इच्छुक छ? के ऊ दास हुन राजी छ? के ऊ यस असफल राज्यका दासहरूको साथमा परमेश्‍वरको हातमा नाश हुन तयार छ? तेरो संकल्प कहाँ छ? तेरो महत्त्वाकाङ्क्षा कहाँ छ? तेरो मर्यादा कहाँ छ? तेरो निष्ठा कहाँ छ? तेरो स्वतन्त्रता कहाँ छ? … उसलाई बिना कुनै उद्देश्य यसरी हेपिन्छ र दमन गरिन्छ, र उसको सम्पूर्ण जीवन अन्ततः व्यर्थमा व्यतीत हुन्छ; ऊ पुग्न किन यति हतार गर्छ, र प्रस्थान गर्न किन त्यति हतार गर्छ? ऊ किन परमेश्‍वरलाई दिनका लागि कुनै बहुमूल्य कुरा राख्दैन?” (वचन, खण्ड १। परमेश्‍वरको देखापराइ र काम। काम र प्रवेश (८))। मानव जीवनको वर्तमान अवस्थाबारे परमेश्‍वरको खुलासा पढ्दा, मलाई सपनाबाट ब्युँझिएजस्तो महसुस भयो। म तीन जनाको परिवार आपसमा मिलेर बस्नु नै सबैभन्दा सुन्दर जीवन हो भन्ने सोच्थेँ, तर के वास्तवमा त्यस्तै थियो त? परमेश्‍वरमा विश्वास गर्नु पूर्ण रूपमा स्वभाविक र न्यायोचित कुरा हो, तैपनि मेरो श्रीमानलाई नचिढ्याउनका लागि, म घरमा परमेश्‍वरका वचनहरू पढ्ने आँटसमेत गर्दिनथिएँ, भेलाहरूमा जाने वा कर्तव्य पूरा गर्ने कुरा त परै जाओस्। म हरेक दिन मेरो श्रीमान र बच्चाको दैनिक आवश्यकताहरू पूरा गर्नमै बिताउँथेँ, र कुनै लक्ष्य वा दिशा बिना नै जिउँदो लासझैँ बाँचिरहेकी थिएँ। आत्मचेतना बिनाको यो अर्थहीन जीवन जिउनुमा वास्तवमा खुसी नै थिएन। यो त परमेश्‍वरले भन्नुभएजस्तै थियो: “तिमीहरू घोडा र चौपायाहरूको यस्तो संसारमा जिउँछौ, तैपनि तिमीहरूले वास्तवमा व्यथित महसुस गर्दैनौ; तिमीहरू खुसीले भरिपूर्ण छौ अनि स्वतन्त्र र सहज रूपले जिउँछौ। तिमीहरू त्यो फोहोर पानीमा यताउता पौडिरहेका छौ, तैपनि तिमीहरू वास्तवमा आफू यस्तो दुर्दशामा खसेको महसुस गर्दैनौ। तिमीहरू हरेक दिन अशुद्ध आत्माहरूसँग समय बिताउँछौ र ‘मलमूत्र’ सँग सम्पर्क गर्छौ, अनि तिमीहरूको जीवन निकै तुच्छ छ; तैपनि तँलाई आफू मानव संसारमा बिलकुलै नजिएको र आफू आफ्नै नियन्त्रणमा नभएको कुरा वास्तवमै थाहा छैन। के तँलाई तेरो जीवन धेरै पहिले नै ती अशुद्ध आत्माहरूद्वारा कुल्चिसकिएको छ, वा तेरो चरित्र धेरै पहिले नै फोहोर पानीद्वारा दूषित भइसकेको छ भन्‍ने थाहा छैन? के तँ आफू सांसारिक स्वर्गमा जिइरहेको, र खुसीयालीमाझ रहेको भन्ठान्छस्? के तँलाई आफू अशुद्ध आत्माहरूको साथमा जीवन जिएको, र तिनीहरूले तेरा लागि तयार गरेका सबै कुरासँग सह-अस्तित्वमा रहेको थाहा छैन? तैँले जिउने शैलीको कसरी कुनै अर्थ हुन सक्थ्यो र? तेरो जीवनको कुनै मूल्य कसरी हुन सक्थ्यो र?” (वचन, खण्ड १। परमेश्‍वरको देखापराइ र काम। तिमीहरू चरित्रमा अति नै तुच्छ छौ!)। मैले परमेश्‍वरका वचनहरू जति धेरै मनन गरेँ, मलाई मेरो जीवन त्यति नै दयनीय लाग्यो। मेरा ब्रदर-सिस्टरहरूले परमेश्‍वरका वचनहरू खान र पिउन तथा सत्यतालाई पछ्याउनका लागि अलिकति पनि समय खेर फालिरहेका थिएनन्, र उनीहरूको जीवन निरन्तर बढिरहेको थियो। तर मेरो दिनचर्या भने श्रीमान र बच्चाको वरिपरि घुम्थ्यो, र म आफ्नो वैवाहिक जीवनमा आफ्नो जीवन खेर फालिरहेकी थिएँ। मानिसहरूलाई शुद्ध गर्न र मुक्ति दिन सत्यता व्यक्त गर्नका लागि परमेश्‍वर देहधारी हुनुभएको छ, ताकि उनीहरूले आफ्ना भ्रष्ट स्वभावहरू फाल्न, परमेश्‍वरको मुक्ति प्राप्त गर्न, र अर्थपूर्ण जीवन जिउन सकून्। यदि मेरा दिनहरू श्रीमान र बच्चाकै वरिपरि बित्ने हो भने, मैले पक्कै पनि परमेश्‍वरको मुक्ति पाउने यो अति दुर्लभ अवसर गुमाउनेथिएँ, र अन्त्यमा, म दियाबलसहरूसँगै नाश हुनेथिएँ। त्यो जीवनभरका लागि पछुतो हुनेथियो! त्यसपछि मैले परमेश्‍वरलाई प्रार्थना गरेँ, “हे परमेश्‍वर, म अब यसरी नै अलमल्लिरहन सक्दिनँ। म सत्यतालाई पछ्याउन र मेरो कर्तव्य पूरा गर्न चाहन्छु, तर मैले मेरो हृदयबाट श्रीमानलाई हटाउन सकिरहेकी छैनँ। शैतानका दाउपेचहरू ठम्याउन मलाई मार्गदर्शन गर्नुहोस्, ताकि म उप्रान्त उहाँद्वारा नियन्त्रित नहोऊँ र मैले पूर्ण हृदयले तपाईंमा विश्वास गर्न र राम्ररी मेरो कर्तव्य पूरा गर्न सकूँ।”

त्यसपछि, मैले परमेश्‍वरका वचनहरू पढेँ, र मेरो श्रीमानको सार अझ स्पष्ट रूपमा देखेँ। परमेश्‍वर भन्‍नुहुन्छ: “पति आफ्नी पत्‍नीलाई किन प्रेम गर्छ? पत्‍नी आफ्नो पतिलाई किन प्रेम गर्छिन्? छोराछोरीहरू किन बुबाआमाप्रति कर्तव्यनिष्ठ हुन्छन्? बुबाआमा किन आफ्ना छोराछोरीहरूको यति धेरै ख्याल राख्छन्? मानिसहरूको सबै मनसाय केप्रति लक्षित हुन्छन्? के यो सबै उनीहरूका आफ्नै योजना र स्वार्थी चाहनाहरू सन्तुष्ट पार्नप्रति लक्षित हुँदैनन् र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। “मानौँ परमेश्‍वरको उल्लेख गर्दा कुनै व्यक्ति अत्यन्तै क्रोधित हुन्छ र रिसाउँछ: के उसले परमेश्‍वरलाई देखेको छ? के उसलाई परमेश्‍वर को हुनुहुन्छ भनी थाहा छ? उसलाई परमेश्‍वर को हुनुहुन्छ भनी थाहा छैन, ऊ उहाँमा विश्‍वास गर्दैन, परमेश्‍वरले ऊसँग बोल्नुभएको छैन, र परमेश्‍वरले उसलाई कहिल्यै रिस उठाउनुभएको छैन—त्यसोभए ऊ किन रिसाउँछ? के हामी यो व्यक्ति दुष्ट हो भन्न सक्छौँ? सांसारिक प्रवृत्तिहरू, खानपान, र सुखचैनको खोजी, अनि सेलिब्रेटीहरूको पूजा—यीमध्ये कुनै पनि कुराले त्यस्तो व्यक्तिलाई रिस उठाउँदैन। तर, ‘परमेश्‍वर’ भन्‍ने शब्द वा परमेश्‍वरका वचनहरूको सत्यताको उल्लेख गर्नेबित्तिकै, ऊ रिसाउँछ। के यो दुष्ट प्रकृति हुनु होइन र? यो उनीहरूको दुष्ट प्रकृति हो भनी प्रमाणित गर्न यो नै पर्याप्त छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। परमेश्‍वरका वचनहरूले मलाई ब्युँझाए। मप्रति मेरो श्रीमानको कुनै साँचो प्रेम थिएन; उहाँको तथाकथित प्रेम सर्तसहितको थियो। मेरो श्रीमान पहिले मप्रति किन त्यति धेरै मिलनसार हुनुहुन्थ्यो भनेर मैले सोचेँ। किनभने उहाँको परिवार धेरै गरिब थियो, र हामीले विवाह गर्दा उहाँले मलाई विवाहको कुनै उपहार दिनुभएको थिएन, जब कि मेरो रूप र पारिवारिक पृष्ठभूमि दुवै उहाँको भन्दा राम्रो थियो। मसँग हिँड्दा उहाँलाई गर्व महसुस हुन्थ्यो। साथै, विवाहपछि, म लुगा धुन्थेँ, उहाँको लागि खाना पकाउँथेँ, र उहाँलाई सन्तान दिएँ, अनि म समझदार थिएँ र जीवनको हरेक पक्षमा उहाँको ख्याल राख्थेँ। मैले परमेश्‍वरमा विश्वास गर्न थालेपछि, चिनियाँ कम्युनिस्ट पार्टीले इसाईहरूलाई पक्राउ गरिरहेकोले, यदि म पक्राउ परेँ भने आफ्नो इज्जत जानेछ भनेर उहाँ डराउनुभयो, त्यसैले उहाँ मप्रति रूखो हुनुभयो, प्रायः मसँग रिसाउनुहुन्थ्यो, र मलाई परमेश्‍वरमा विश्वास गर्नबाट रोक्न उहाँले सक्दो सबै उपायहरू लगाउनुभयो। त्यो कसरी मप्रतिको प्रेम थियो र? त्यो त स्पष्ट रूपमा मलाई नियन्त्रण र प्रयोग गर्नु मात्र थियो। म तथाकथित प्रेमले अन्धो भएकी रहेछु, मैले मेरो श्रीमानले मलाई साँच्चै माया गर्नुहुन्छ भन्‍ने सोचेकी रहेछु। म कति मूर्ख रहेछु! परमेश्‍वरको कुरा निस्कनेबित्तिकै, मेरा श्रीमान् रिसले आगो बन्‍नुहुन्थ्यो, यहाँसम्म कि परमेश्‍वरलाई इन्कार गर्ने र खिल्ली उडाउने कुराहरू बोल्नुहुन्थ्यो। उहाँ परमेश्‍वरलाई घृणा गर्ने र प्रतिरोध गर्ने दियाबलस हुनुहुन्थ्यो! मलाई विश्वास त्याग्न लगाउन, उहाँले कडा र नरम दुवै उपायहरू अपनाउनुभयो, र मलाई खान, पिउन, मोजमस्ती गर्न र माजोङ खेल्न छुट थियो—तर परमेश्‍वरमा विश्वास गर्न र सही मार्गमा हिँड्न भने मनाही थियो। दियाबलसहरू त्यतिसम्म कुटिल हुन्छन्! विगतमा, म उहाँलाई परिपक्व, स्थिर, र हरेक कुरामा मलाई सहने व्यक्तिको रूपमा हेर्थेँ, र उहाँ त्यस्तो मानिस हुनुहुन्छ जसलाई म मेरो सम्पूर्ण जीवन सुम्पन सक्छु भन्‍ने सोच्थेँ। तर अहिले मैले स्पष्ट रूपमा देखेँ: त्यो सबै एउटा भ्रम मात्र थियो। मसँग सत्यता थिएन र म मानिसहरूलाई खुट्ट्याउन सक्दिनथिएँ। म सधैँभरि उहाँको मिठो कुराले धोकामा परेकी रहेछु। म कति अन्धो रहेछु! त्यसपछि, मलाई परमेश्‍वरका वचनहरूको याद आयो: “विश्‍वासी र गैरविश्‍वासीहरू अन्तर्निहित रूपमै मिल्दो छैनन्; बरु, उनीहरू एक अर्काको विपक्षमा छन्” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। मेरो श्रीमान सांसारिक दुष्ट प्रचलनहरू पछ्याउने र खानपान तथा मोजमस्तीमा रम्ने नास्तिक हुनुहुन्छ। म परमेश्‍वरमा विश्वास गर्छु र सत्यता तथा मुक्तिलाई पछ्याउँछु। हामी एउटै मार्गमा हिँडिरहेका छैनौँ। उहाँले मेरो विश्वास बदल्न सक्नुहुन्न, र म उहाँको सार बदल्न सक्दिनँ। हामी सँगै बसे पनि, हामी खुसी हुनेछैनौँ। मेरो श्रीमानले मलाई निगरानीमा राख्नुभयो, मलाई हरेक दिन उहाँसँगै दुष्ट प्रचलनहरू पछ्याउन फकाउँदै, मलाई परमेश्‍वरमा विश्वास गर्न र मेरो कर्तव्य पूरा गर्नबाट रोक्नुभयो। त्यो प्रेम थिएन; त्यो त मलाई उहाँसँगै नरकमा तान्ने काम थियो। म अब यो दियाबलससँग सम्झौता गर्न सक्दिनथिएँ। मैले पूर्ण हृदयले परमेश्‍वरमा विश्वास गर्नु र राम्ररी मेरो कर्तव्य पूरा गर्नु पर्थ्यो।

त्यसपछि, म बाहिर निस्केर सामान्य रूपमा मेरो कर्तव्य पूरा गर्न थालेँ। जब मेरो श्रीमानले मलाई नियन्त्रण गर्न सक्दिनँ भन्‍ने देख्नुभयो, तब उहाँ मसँग बोल्‍न छोड्नुभयो। यस्तो वैवाहिक जीवनले मलाई शारीरिक र मानसिक रूपमा थकाएको भए पनि, मेरो हृदयमा, म अझै एक दिन मेरो श्रीमानले मेरो विश्वासमा बाधा दिन छोड्नुहुनेछ, र हाम्रो परिवार पहिले जस्तै आपसमा मिलेर बस्न सक्नेछ भनेर आशा गर्थेँ। पछि, मैले मनन गरेँ, “मैले किन मेरो हृदयबाट यो विवाह सम्बन्धलाई हटाउन सकिरहेकी छैनँ?” त्यसपछि मैले परमेश्‍वरका वचनहरू पढेँ: “हजारौँ वर्षदेखिको ‘राष्ट्रिय भावना’ मार्फत मानव हृदयको गहिराइमा बसेका घातक प्रभावहरू र सामन्ती सोचले मानिसहरूलाई बाँधेका र साङ्लाले जकडेका छन्, तिनीहरूलाई रत्तिभर पनि स्वतन्त्रता दिएका छैनन्, तिनले तिनीहरूमा कुनै महत्त्वाकाङ्क्षा वा दृढता, अनि प्रगति गर्ने चाहना छाडेका छैनन्, बरु तिनीहरूलाई नकारात्मक र प्रतिगामी, दास मानसिकतामा जकडेका, आदि अवस्थामा राखेका छन्। यी वस्तुगत कारकहरूले मानवताको वैचारिक दृष्टिकोण, आकाङ्क्षाहरू, नैतिकता, र स्वभावमा एक नमेटिने फोहोरी र कुरूप छाप पारेका छन्। मानिसहरू आतङ्कको अन्धकारमय संसारमा बाँचिरहेको, र तिनीहरूमध्ये कसैले पनि त्यसलाई पार गर्नेबारे सोच्ने नगरेको, वा एक आदर्श संसारमा जानेबारे सोच्ने नगरेको जस्तो देखिन्छ; बरु, तिनीहरू सन्तान जन्माउँदै र हुर्काउँदै, लागिपर्दै, पसिना बगाउँदै, आफ्नो श्रम गर्दै, अनि आरामदायी र सुखी परिवार, दाम्पत्य स्नेह, कर्तव्यनिष्ठ सन्तान, बुढेसकालमा आनन्दको, र शान्तिपूर्वक आफ्नो जीवन बिताउने सपनादेख्दै आफ्नो जीवनको नियतिप्रति सन्तुष्टिको भावनाका साथ आफ्ना दिनहरू बिताउँछन्…। दशौँ, हजारौँ, दशौँ हजार वर्षदेखि अहिलेसम्म, मानिसहरूले यसरी आफ्नो समय खेर फाल्दै आइरहेका छन्, कसैले पनि सबैभन्दा शानदार मानव जीवन सिर्जना गरेको छैन, तिनीहरू यस अन्धकार संसारमा आपसी कत्लेआम, ख्याति र प्राप्तिका लागि दौड, र एक-अर्काविरुद्ध षड्यन्त्र रच्नमा मात्रै लागिपरेका छन्। कसले पो कहिल्यै परमेश्‍वरका अभिप्रायहरू खोजेको छ? के कसैले कहिल्यै परमेश्‍वरको काममा ध्यान दिएको छ? मानिसहरूका ती सबै भाग, जसलाई अन्धकारको प्रभावले ओगटेको छ, धेरै पहिले नै मानव प्रकृति बनिसकेका छन्, त्यसैले परमेश्‍वरको काम गर्न निकै गाह्रो छ, र मानिसहरूसँग आज परमेश्‍वरले तिनीहरूलाई सुम्पनुभएको कुरामा ध्यान दिने हृदय त झन् कम छ” (वचन, खण्ड १। परमेश्‍वरको देखापराइ र काम। काम र प्रवेश (३))। परमेश्‍वरका वचनहरू पढेपछि, मैले कुरा बुझेँ। शैतानद्वारा भ्रष्ट तुल्याइएपछि, मानिसहरू विभिन्न परम्परागत सांस्कृतिक विचारहरू र सामन्ती विचारहरूद्वारा बाँधिएका र जकडिएका हुन्छन्। उनीहरूले मायालु वैवाहिक जीवन र छोराछोरी हुर्काउने कुरालाई आफ्नो जीवनको लक्ष्य बनाउँछन्, र यो कुरा पुस्तादेखि पुस्तासम्‍म हस्तान्तरण हुँदै आएको छ। त्यसमाथि, सबै प्रकारका टिभी कार्यक्रमहरू, चलचित्रहरू, र साहित्यिक कृतिहरूले “प्रेम नै सर्वोपरि हो” र “जीवनभर सँगै यात्रा गर्नु” जस्ता विचारहरूलाई बढावा दिन्छन्। फलस्वरुप, मानिसहरूले सुखी वैवाहिक जीवनको पछि लाग्नु नै सबैभन्दा महत्त्वपूर्ण कुरा हो भनेर विश्वास गर्छन्। मैले पनि यी विचारहरूलाई आफ्नो हृदयमा लिएकी थिएँ र सुखी वैवाहिक जीवनलाई मेरो जीवनको लक्ष्य बनाएकी थिएँ। विवाहपछि, मेरो श्रीमानले सधैँ साना-साना रोमान्टिक पलहरू सिर्जना गर्नुहुन्थ्यो र मलाई ख्याल र हेरचाह दुवै गर्नुहुन्थ्यो, त्यसैले म निकै सन्तुष्ट थिएँ। म उहाँसँग जीवन बिताउन पाउँदा मेरो जीवन सार्थक भएको छ भन्ने सोच्थेँ। हाम्रो सुखी वैवाहिक जीवनलाई कायम राख्न, मैले खाना पकाउन सिकेँ, म बच्चा हुर्काउन घरमै बसेँ, र मैले एउटी असल श्रीमती र आमा बन्न सक्दो कोसिस गरेँ, अनि मेरो सारा समय र ऊर्जा हाम्रो विवाह र परिवारमा खन्याएँ। मैले विवाहलाई जीवनको गन्तव्यको रूपमा हेरेँ र यसको लागि सबथोक दिनु नै मैले गर्नुपर्ने कुरा हो भन्ने मलाई लाग्थ्यो। परमेश्‍वरलाई भेट्टाएपछि, मैले उहाँका वचनहरूबाट धेरै सत्यता र रहस्यहरू बुझेँ। एक सृजित प्राणीको रूपमा, मैले सृष्टिकर्ताको आराधना गर्नु र आफ्नो कर्तव्य पूरा गर्नु पर्छ भन्‍ने पनि मलाई थाहा भयो। तैपनि, परमेश्‍वरमा विश्वास गर्दा मेरो श्रीमान रिसाउनुहुनेछ र मैले हाम्रो वैवाहिक जीवन गुमाउनेछु भन्‍ने मलाई डर लागेको थियो, त्यसैले भेलाहरूमा म प्रायः ध्यान दिन सक्दिनथेँ र घरमा परमेश्‍वरका वचनहरू पढ्ने वा भजनहरू सुन्ने आँट गर्दिनथिएँ। श्रीमानसँगको सम्बन्ध कायम राख्न, मैले आफ्नो कर्तव्यलाई पन्छाएँ र कर्तव्य पूरा गरेकोमा पछुतोसमेत मानेँ। म “स्त्रीको विवाह नै उसको जीवनभरको गन्तव्य हो,” “सुखी वैवाहिक जीवन नै सबैभन्दा ठुलो खुसी हो,” र “जीवनभर सँगै यात्रा गर्नु” भन्‍ने जस्ता शैतानी विचारहरूमा नराम्ररी बाँधिएकी थिएँ। म सकारात्मक र नकारात्मक कुराहरूबीचको भिन्नता छुट्याउन सक्दिनथिएँ, र सुखी वैवाहिक जीवनको पछि लागेर मैले सजिलै आफ्नो कर्तव्य त्यागिदिएँ। यदि म यसरी नै अघि बढेँ भने, अन्ततः म शैतानसँगै नाश हुनेथिएँ। यसको बारेमा विचार गर्दा त, यदि म मेरो श्रीमानसँग मिलेर बस्न सकेँ भने पनि, त्यसमा के अर्थ हुनेथियो र? न त मैले सृजित प्राणीको रूपमा आफ्नो कर्तव्य पूरा गर्नेथिएँ, न त मैले बुझ्नुपर्ने सत्यताहरू नै बुझ्नेथिएँ। के जीवनभर अलमलमा बाँच्दा त्यो समयको बर्बादी मात्र हुनेथिएन र? त्यसपछि, मलाई परमेश्‍वरका वचनहरूको याद आयो: “दशौँ, हजारौँ, दशौँ हजार वर्षदेखि अहिलेसम्म, मानिसहरूले यसरी आफ्नो समय खेर फाल्दै आइरहेका छन्, कसैले पनि सबैभन्दा शानदार मानव जीवन सिर्जना गरेको छैन।” म जुन जीवनको पछि लागिरहेकी थिएँ त्यो अर्थहीन थियो, र म यो नसोची बस्नै सकिनँ: सबैभन्दा सुन्दर जीवन के हो त? जीवन सार्थक हुनका लागि मानिस वास्तवमा कसरी बाँच्नुपर्छ?

त्यसपछि मैले परमेश्‍वरका वचनका दुई खण्डहरू पढेँ, र तिनमा आफ्नो जीवनका लागि मार्गदर्शन फेला पारेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिस गल्तीले वैवाहिक सुख पछ्याउनुलाई, वा आफ्नो जोडीप्रति जिम्मेवारीहरू पूरा गर्नु, र उसलाई चासो दिनु, हेरचाह गर्नु, कदर गर्नु र सुरक्षा दिनुलाई आफ्नो जीवनको मिसन बनाउँछन्, अनि आफ्नो जोडीलाई पूरै संसार, आफ्नो जीवन ठान्छन्—यो गलत हो। तेरो नियति परमेश्‍वरको सार्वभौमिकतामा हुन्छ र त्यो तेरो जोडीको नियन्त्रणमा हुँदैन। विवाहले तेरो नियति परिवर्तन गर्न सक्दैन न त परमेश्‍वरले तेरो नियतिमाथि सार्वभौमिकता राख्नुहुन्छ भन्‍ने तथ्यलाई नै परिवर्तन गर्न सक्छ। तैँले जीवनबारे राख्नुपर्ने दृष्टिकोण र पछ्याउनुपर्ने मार्गको सम्बन्धमा भन्नुपर्दा, तैँले यी कुराहरू परमेश्‍वरका शिक्षण र मागहरूसम्बन्धी वचनहरूमा खोज्नुपर्छ, तिनका लागि आफ्नो जोडीमा निर्भर हुनु र ती कुराहरू आफ्नो जोडीलाई निर्णय गर्न दिनु हुँदैन। तँप्रतिका जिम्मेवारीहरू पूरा गर्नुबाहेक, उसले तेरो नियतिमाथि नियन्त्रण राख्नु हुँदैन, तँलाई तेरो जीवनको दिशा परिवर्तन गर्न माग गर्नु हुँदैन, तैँले कुन मार्ग पछ्याउने भनी निर्णय गर्नु हुँदैन, जीवनबारे तेरो कस्तो दृष्टिकोण हुनुपर्छ भनी निर्णय गर्नु हुँदैन, तँलाई बन्धनमा पार्नु वा मुक्ति पछ्याउनमा अवरोध पुऱ्याउनु त झनै हुँदैन। जहाँसम्म विवाहको कुरा छ, मानिसले केवल परमेश्‍वरबाट त्यो स्वीकार गर्न र विवाहबारे मानिसका लागि परमेश्‍वरले नियोजन गर्नुभएको परिभाषा पालना गर्न, साथै श्रीमान् र श्रीमती दुवैले एकअर्काप्रति जिम्मेवारी र दायित्वहरू पूरा गर्न सक्छन्। तिनीहरूले आफ्नो जोडीको नियति, अघिल्लो जीवन, वर्तमान जीवन, वा अर्को जुनी निर्धारण गर्न सक्दैनन्, झन् अनन्तकालको त कुरै छाडौँ। तेरो गन्तव्य, तेरो नियति, र तैँले पछ्याउने मार्ग सृष्टिकर्ताले मात्र निर्धारण गर्न सक्नुहुन्छ। त्यसकारण, सृजित प्राणी भएको नाताले, चाहे तेरो भूमिका श्रीमतीको होस् वा श्रीमान्‌को, तैँले यो जीवनमा पछ्याउनुपर्ने खुसी तँलाई सृजित प्राणीको कर्तव्य निर्वाह गरेर र सृजित प्राणीको मिसन पूरा गरेर मिल्छ। यो विवाहबाट मिल्दैन, विवाहको संरचनाभित्र श्रीमती वा श्रीमानका जिम्मेवारीहरू पूरा गरेर त झनै मिल्दैन। अवश्य नै, तैँले पछ्याउन रोज्ने मार्ग र जीवनबारे अपनाउने दृष्टिकोण वैवाहिक सुखमा आधारित हुनु हुँदैन, यो श्रीमान् वा श्रीमती कुनै एक जनाले निर्धारण गर्न त झनै मिल्दैन—यो तैँले बुझ्नुपर्ने कुरा हो। त्यसैले, वैवाहिक जीवनमा प्रवेश गर्ने मानिसहरू जसले केवल वैवाहिक सुख पछ्याउँछन् र यो पछ्याइलाई आफ्नो मिसन मात्र ठान्छन्, तिनीहरूले यस्तो सोच र दृष्टिकोण त्याग्नुपर्छ, आफूले अभ्यास गर्ने तरिका अनि जीवनमा लिएको दिशा परिवर्तन गर्नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (११))। “सबै मानिसहरू अर्थपूर्ण जीवन जिउने खोजीमा लाग्नुपर्छ, र आफ्‍ना वर्तमान परिस्‍थितिहरूप्रति सन्तुष्ट हुनु हुँदैन। तिनीहरूले पत्रुसको स्वरूपमा जिउनैपर्छ, र तिनीहरूसँग पत्रुसका ज्ञान र अनुभवहरू हुनैपर्छ। तिनीहरूले अझै उच्‍च र अझै गहन कुराहरूको खोजी गर्नुपर्छ। तिनीहरूले परमेश्‍वरप्रतिको अझ गहिरो र शुद्ध प्रेम, साथै मूल्य र अर्थसहितको जीवनको खोजी गर्नुपर्छ। यो मात्र जीवन हो; तब मात्र तिनीहरू पत्रुसजस्तै हुनेछन्। तैँले सकारात्मक पाटोतर्फ सक्रिय रूपमा प्रवेश गर्न ध्यान दिनुपर्छ, र अस्थायी सहजतामा सन्तुष्ट भएकै कारण नकारात्मक हुने र आफूलाई पछाडि धकेल्ने, र त्यो सँगसँगै अझै प्रगाढ, अझै विस्तृत र अझै व्यवहारिक सत्यताहरूलाई बेवास्ता गर्ने गर्नु हुँदैन। तँमा व्यवहारिक प्रेम हुनैपर्छ, र तैँले कुनै जनावरको भन्दा फरक नभएको यो पतित, निस्फिक्री जीवनबाट आफूलाई मुक्त गर्ने हरसम्भव उपाय पत्ता लगाउनैपर्छ। तैँले अर्थपूर्ण जीवन, मूल्यवान् जीवन जिउनैपर्छ, र तैँले आफैलाई मूर्ख बनाउनु वा आफ्‍नो जीवनलाई खेलौनाजस्तो व्यवहार गर्नु हुँदैन। सङ्कल्प भएका र परमेश्‍वरलाई प्रेम गर्ने हरेकका लागि प्राप्त गर्न नसकिने सत्यताहरू छैनन्‌ र दह्रिलो गरी खडा हुन नसकिने कुनै इन्साफ छैन। तैँले आफ्‍नो जीवन कसरी जिउनुपर्छ? तैँले कसरी परमेश्‍वरलाई प्रेम गर्नुपर्छ, र यो प्रेम प्रयोग गरेर उहाँका अभिप्रायहरू पूरा गर्नुपर्छ? तेरो जीवनमा योभन्दा ठूलो विषय छैन। सबैभन्दा महत्त्वपूर्ण कुरा, तँसँग यस किसिमको सङ्कल्प र दृढता हुनैपर्छ, र तँ कायर, दुर्बल व्यक्ति बन्‍नु हुँदैन। तैँले अर्थपूर्ण जीवन र अर्थपूर्ण सत्यताहरूको अनुभव गर्न सिक्‍नैपर्छ, र आफूलाई त्यसरी झाराटारूवा व्यवहार गर्नु हुँदैन। तैँले थाहै नपाई, तेरो जीवन बितेर जानेछ; त्यसपछि के तैँले अझै पनि परमेश्‍वरलाई प्रेम गर्ने यस्तो अवसर पाउनेछस्? के मानिसले आफू मरेपछि परमेश्‍वरलाई प्रेम गर्न सक्छ? तँसँग पनि पत्रुसको जस्तै सङ्कल्प र विवेक हुनुपर्छ; तैँले अर्थपूर्ण जीवन जिउनैपर्छ, र आफैसँग खेलबाड गर्नु हुँदैन। मानवका रूपमा र परमेश्‍वरलाई पछ्याउने व्यक्तिका रूपमा, तैँले आफ्‍नो जीवनलाई होसियारीपूर्वक ख्याल गर्न र सम्हाल्न जरुरी छ—तैँले कसरी आफूलाई परमेश्‍वरप्रति अर्पित गर्नुपर्छ, तैँले कसरी परमेश्‍वरमा अझ अर्थपूर्ण विश्‍वास राख्‍नुपर्छ, र तैँले परमेश्‍वरलाई प्रेम गर्ने हुनाले, तैँले कसरी उहाँलाई अझै शुद्ध, अझै सुन्दर, अझै असल तरिकाले प्रेम गर्नुपर्छ भन्‍ने कुरालाई ख्याल गर्नुपर्छ। … तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी दुःख भोग्नैपर्छ। तैँले गर्नुपर्ने यही नै हो। पारिवारिक सामञ्जस्यतामा रमाउनका खातिर तैँले सत्यतालाई फ्याँक्‍नु हुँदैन र अस्थायी आनन्दका खातिर तैँले जीवनभरको इज्जत र निष्ठा गुमाउनु हुँदैन। तैँले जुन कुरा सुन्दर र असल छ त्यो सबैलाई पछ्याउनुपर्छ, र तैँले जीवनमा अझै अर्थपूर्ण मार्ग पछ्याउनुपर्छ। यदि तैँले त्यस किसिमको साधारण र सांसारिक जीवन जिउँछस्‌, र तँसँग पछ्याउनका लागि कुनै पनि लक्ष्य छैन भने, के यो तैँले आफ्‍नो जीवनलाई खेर फाल्नु होइन र? यस्तो जीवनबाट तैँले के प्राप्त गर्न सक्छस्? एउटा सत्यताका खातिर तैँले देहका सबै आनन्दहरू त्याग्‍नुपर्छ, र थोरै आनन्दका खातिर सबै सत्यताहरूलाई फ्याँक्‍नु हुँदैन। यस्ता मानिसहरूसँग कुनै निष्ठा वा इज्जत हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरू पढेपछि, मेरो हृदय एक्कासि ज्योतिले भरियो, र मलाई परमेश्‍वरले नै व्यक्तिगत रूपमा मेरो जीवनको मार्गदर्शन गरिरहनुभएको छ जस्तो महसुस भयो। मैले के बुझेँ भने, विवाह सम्बन्ध मेरो गन्तव्य होइन, र विवाहको परिधिभित्र, श्रीमान र श्रीमतीले एकअर्काप्रतिको जिम्मेवारी मात्र पूरा गरिरहेका हुन्छन् र साथ तथा हेरचाह प्रदान गरिरहेका हुन्छन्। हाम्रो वैवाहिक जीवनमा, मैले लुगा धोएकी थिएँ, खाना पकाएकी थिएँ, र बच्चा जन्माएकी थिएँ; मैले आफ्ना जिम्मेवारीहरू पूरा गरेकी थिएँ र म मेरो श्रीमानप्रति ऋणी थिइनँ। यदि उहाँले मेरो विश्वासमा हस्तक्षेप नगर्नुभएको भए, मेरो कर्तव्यमा बाधा नआएसम्म हामी सँगै बस्न सक्थ्यौँ। तर यदि उहाँले मेरो विश्वासमा बाधा दिनुभयो भने, मैले सृजित प्राणीको रूपमा आफ्नो कर्तव्य पूरा गर्ने बाटो रोज्नुपर्थ्यो। मैले विवाह सम्बन्धलाई आफ्नो गन्तव्यको रूपमा हेर्नु हुँदैनथियो वा जीवनभरको खुसी यसैमा अड्याउनु हुँदैनथियो। त्यो गलत दृष्टिकोण हो। वर्षौंसम्म, मैले मेरो श्रीमानलाई नै आफ्नो सर्वस्व ठानेकी थिएँ। जब उहाँले मेरो विश्वासको विरोध गर्नुभयो, मैले अन्धो भएर सम्झौता गरेँ र हार मानेँ, जसले गर्दा मैले भेलाहरू र मेरो कर्तव्यसमेत त्यागेँ। म पूर्ण रूपमा अन्धकारमा फसेँ, र मलाई रित्तोपन र पीडा महसुस भयो। मैले मेरो सारा समय र ऊर्जा सुखी वैवाहिक जीवन कायम राख्नमै खर्च गरेकी थिएँ, त्यसैले मैले परमेश्‍वरका धेरै वचनहरू पढ्न पाएकी थिइनँ र धेरै सत्यताहरू बुझेकी थिइनँ। मैले कर्तव्य पूरा गर्दा अपराधहरू समेत गरेकी थिएँ र मेरो जीवनका कैयौँ वर्षहरू खेर फालेकी थिएँ। अहिले, म आफ्नो कर्तव्य पूरा गरिरहेकी छु, भेलाहरूमा गइरहेकी छु, र मेरा ब्रदर-सिस्टरहरूसँग परमेश्‍वरका वचनहरूमा सङ्गति गरिरहेकी छु, मेरो हृदयमा शान्ति र आराम महसुस हुन्छ। मैले के पनि बुझेकी छु भने, एक सृजित प्राणीको रूपमा, मैले सत्यताको खोजी गर्नुपर्छ र आफ्नो कर्तव्य पूरा गर्नुपर्छ। मैले पछ्याउनुपर्ने जीवन यही नै हो। मैले पत्रुसको बारेमा सोचेँ, जसले आफ्नो विश्वासका लागि आमाबुबाको सतावट सामना गर्नुपरेको थियो, तर तिनले आफ्नो परिवारद्वारा नियन्त्रित हुन मानेनन् र परमेश्‍वरलाई पछ्याउने दृढ सङ्कल्प गरे। अन्त्यमा, तिनले परमेश्‍वरको आज्ञा पूरा गरे र परमेश्‍वरको अनुमोदन प्राप्त गरे। धेरै इसाईहरू पनि यस्ता थिए जसले प्रभुलाई पछ्याउन, उहाँको सुसमाचार प्रसार गर्न, र उहाँका लागि आफ्नो सम्पूर्ण जीवन समर्पित गर्न सबथोक त्यागे। मेरो हृदय निकै उत्प्रेरित भयो, र मैले परमेश्‍वरलाई प्रार्थना गरेँ, “हे परमेश्‍वर, म पनि मेरो कर्तव्य पूरा गर्न र तपाईंका लागि आफ्नो सम्पूर्ण जीवन समर्पित गर्न घर छोड्न चाहन्छु। म तपाईँसँग मेरा लागि अवसर तयार गरिदिनुहोस् भनी बिन्ती गर्दछु।”

एक वर्षपछि, जब मेरो श्रीमानले जतिसुकै रोक्ने कोसिस गरे पनि म परमेश्‍वरमा विश्वास गर्न र आफ्नो कर्तव्य पूरा गर्न दृढ छु भन्‍ने देख्‍नुभयो, तब उहाँले सम्बन्ध विच्छेदको माग गर्नुभयो। मैले शान्त भएर भनेँ, “त्यसोभए आ-आफ्नो बाटो लागौँ र राम्ररी छुट्टिऔँ।” जब मेरो श्रीमानले म गम्भीर छु भन्ने देख्नुभयो, तब उहाँ पछि हट्नुभयो। उहाँले मलाई कर्तव्य पूरा गर्नका लागि घर छोडेर जान दिन राजी हुनुभयो, तर मसँग सम्बन्ध विच्छेद चाहिँ गर्नुभएन। जब म घरबाट निस्केँ, तब मलाई अन्ततः उड्न स्वतन्त्र भएको पिँजडाबाट मुक्त भएको चराजस्तै महसुस भयो। म जुनसुकै बेला भजन गाउन सक्छु, जुनसुकै बेला परमेश्‍वरका वचनहरू खान र पिउन सक्छु, र कर्तव्य सकेर ढिलो फर्किए पनि मैले केही कुराको चिन्ता लिनु पर्दैन। हरेक दिन, मेरा ब्रदर-सिस्टरहरूसँग भेलामा सहभागी हुँदा र कर्तव्य पूरा गर्दा मलाई हृदयमा ठुलो आनन्द हुन्छ। यस्तो जीवन मलाई विशेष गरी सन्तोषजनक र खुसीलाग्दो छ भन्‍ने महसुस हुन्छ।

अहिले, म हरेक दिन पूर्णकालीन रूपमा आफ्नो कर्तव्य पूरा गर्छु, म विभिन्न कर्तव्यहरूमा तालिम लिन्छु, र मैले पहिलाभन्दा सत्यता सिद्धान्तहरूको अझ धेरै र व्यावहारिक बुझाइ प्राप्त गरेकी छु। मैले मेरो जीवन प्रवेशमा पनि केही उपलब्धिहरू हासिल गरेकी छु। साँचो खुसी सुखी वैवाहिक जीवनबाट आउँदैन भन्ने कुरा मैले यथार्थ रूपमा बुझेकी छु। बरु, सृष्टिकर्तालाई चिन्नु, आफ्नो मिसन र जिम्मेवारीहरू पूरा गर्न सृजित प्राणीको कर्तव्य पूरा गर्नु, र मुक्तिको मार्गमा हिँड्न सत्यता बुझ्नु—यही नै साँचो खुसी हो। साथै, म आफूलाई विशेष गरी भाग्यमानी भएको महसुस गर्छु किनभने मानवजातिहरूको यो विशाल सागरमा, परमेश्‍वरले मलाई उहाँको घरमा फर्काएर, मलाई सत्यता बुझ्न मार्गदर्शन गरेर, र विवाहको भुमरीबाट बचाएर मलाई मुक्ति दिनुभएको छ। म परमेश्‍वरलाई उहाँको मुक्तिका लागि मेरो हृदयको अन्तस्करणदेखि धन्यवाद दिन्छु, र म अबदेखि गम्भीरतापूर्वक परमेश्‍वरको लागि आफूलाई समर्पित गर्ने र अर्थपूर्ण जीवन जिउने सङ्कल्प गर्छु।


४६. मैले अतिथि-सत्कारक कर्तव्य निर्वाह गरेको समय

निङ्ग यू, चीन

मैले परमेश्‍वरमा विश्वास गर्न थालेपछि, मण्डलीमा अगुवा र कामदारको रूपमा सेवा गरेँ, र पछि मैले लेखन-पठनको कर्तव्य पूरा गर्न थालेँ। मलाई यी दुवै कर्तव्यहरू धेरै मन पर्थे; मलाई ती क्षमता भएका मानिसहरूले निर्वाह गर्ने कर्तव्यहरू हुन्, र जब-जब म तीबारे बताउँछु, त्यो प्रभावशाली र सम्मानजनक सुनिन्छ, र मानिसहरूलाई ईर्ष्यालु बनाउँछ भन्ने लाग्थ्यो। विशेष गरी २०१६ को अन्त्यतिर, जब मलाई परमेश्‍वरको घरको शुद्धाशुद्धि जाँच टोलीमा कर्तव्य निर्वाह गर्न बढुवा गरियो, तब मलाई आफूसँग राम्रो क्षमता र लेख-पढ गर्ने प्रतिभा छ, र म त्यो पूरा गर्नका लागि उपयुक्त छु भन्ने झन् धेरै महसुस भयो। सन् २०२० को अगस्टमा, मलाई अरूसँग सुमधुर रूपमा सहकार्य गर्न नसकेको र आफ्नो कर्तव्यमा प्रभावहीन भएको कारण बर्खास्त गरियो। संयोगवश त्यही समयमा उपयुक्त अतिथि-सत्कारक परिवार उपलब्ध नभएका केही लेखन-पठनका कामदारहरू थिए। त्यसैले सुपरभाइजरहरूले मलाई आफैमा चिन्तन गर्दै गर्दा उनीहरूलाई अतिथि-सत्कार गर्ने प्रबन्ध मिलाइदिनुभयो। मलाई अतिथि-सत्कार गर्न लगाइँदै छ भन्ने सुन्नेबित्तिकै, मेरो मनमा केही खिन्नता भयो। “अतिथि-सत्कार गर्नु भनेको त शारीरिक श्रम गर्नु मात्र हो, कमजोर क्षमता भएका र कुनै खुबी नभएका मानिसहरूले निर्वाह गर्ने कर्तव्य हो। जे भए पनि, म त केही क्षमता र खुबी भएकी, केही वर्षदेखि लेखन-पठनको कर्तव्य निर्वाह गरेकी व्यक्ति हुँ। मेरो कर्तव्य फेरबदल गरिए तापनि, मलाई सम्भवतः कहिल्यै पनि अतिथि-सत्कारको कर्तव्य निर्वाह गर्न लगाईंदैन। तर मैले नसोचेको कुरा, सुपरभाइजरहरूले मलाई अतिथि-सत्कारको कर्तव्य नै दिनुभयो!” त्यति बेला, मेरो मनमा अनिच्छा थियो, तर मैले कुन तथ्यमाथि चिन्तन गरेँ भने मैले हालै लेखन-पठनको कर्तव्यमा कुनै परिणाम नल्याएर काममा ढिलाइ गरिसकेकी थिएँ। परमेश्‍वरको घरले मलाई जवाफदेही ठहराएको थिएन र अझै पनि मलाई अतिथि-सत्कारको कर्तव्य निर्वाह गर्न अनुमति दिएको थियो—यो पहिले नै परमेश्‍वरको अनुग्रह थियो। रोजी र छाडी गर्नु अविवेकी कार्य हुने थियो, त्यसैले तत्कालका लागि समर्पित हुनुबाहेक मसँग अरू कुनै विकल्प थिएन। पहिलो दुई हप्तासम्म, म हरेक दिन समयमै खाना बनाउँथे र कोठाहरू सफा गर्थेँ, अनि त्यसपछि म आफ्नो भक्तिभाव गर्थेँ र परमेश्‍वरका वचनहरू पढ्थेँ। मलाई यसरी कर्तव्य निर्वाह गर्नु पनि निकै राम्रो हो भन्ने लाग्यो। तर, बिस्तारै, आफ्ना सिस्टरहरू हरेक दिन आफ्नो कर्तव्य निर्वाह गर्दै कम्प्युटर अगाडि बसिरहेका तर आफू भने भाँडाकुँडा सम्हालिरहेकी, र एप्रोन, पोछा र फोहोर फाल्ने भाँडोका साथमा दिन बिताइरहेकी देखेर, मलाई मनभित्र झन् झन् खिन्नता महसुस हुन थाल्यो। मैले मनमनै सोचेँ, “अतिथि-सत्कारको कर्तव्य निर्वाह गर्नु भनेको शारीरिक श्रम हो: यो त खाना पकाउन सक्ने कुनै पनि ब्रदर-सिस्टरले गर्न सक्छन्, र यसको लागि कुनै क्षमता वा खुबी चाहिँदैन। अर्कोतर्फ, लेखन-पठनको कर्तव्य निर्वाह गर्नु मानसिक श्रम हो, साथै यसमा र अतिथि-सत्कारक कर्तव्यको शारीरिक कामबिच स्पष्ट स्तरगत भिन्नता छ!” मैले जति धेरै यसरी सोचेँ, म अतिथि-सत्कारक कर्तव्य निर्वाहप्रति त्यति नै धेरै प्रतिरोधी भएँ।

एक पटक, सिस्टर चेनले मलाई फोहोर फाल्नमा मद्दत गर्न आग्रह गर्नुभयो, र मलाई तुरुन्तै आफ्नो अनुहार रातो भएको महसुस भयो, आफूलाई नोकरजस्तै ठानेँ। मलाई अतिथि-सत्कारको कर्तव्य निर्वाह गर्नु तुच्छ हो भन्ने झन् धेरै महसुस भयो। कहिलेकाहीँ, सिस्टरहरूले मलाई उनीहरूसँग भेलाहरूमा सहभागी हुन आग्रह गर्थे, तर मलाई आफू अतिथि-सत्कारको कर्तव्य निर्वाह गरिरहेकी र उनीहरूभन्दा निम्न छु भन्ने लागेकोले, भेलामा सङ्गति गर्दा म आफ्नो स्थितिबारे खुलेर बताउने आँट गर्दिनथेँ। म ठूलो कष्टमा थिएँ। मैले आफूले लेखनपठनको कर्तव्य निर्वाह गरेका वर्षहरूमा, कसरी म जहाँ गए पनि ब्रदर-सिस्टरहरूले मलाई सम्मान र ईर्ष्या गर्थे भनी सम्झिएँ। अहिले म अतिथि-सत्कार गरिरहेकी थिएँ, र मलाई कसैले पनि सम्मान गर्दैनथ्यो। मैले जति धेरै यसरी सोचेँ, मलाई त्यति नै धेरै अतिथि-सत्कारको कर्तव्य निर्वाह गर्नु अर्थहीन छ भन्ने लाग्यो। मैले यतिसम्म सोचेँ, “यहाँ अतिथि-सत्कार गर्नुभन्दा त आफ्नै स्थानीय मण्डलीमा फर्किएकै राम्रो। सायद मैले त्यहाँ अझै पनि लेखन-पठनको कर्तव्य निभाउन सक्छु, र मेरा ब्रदर-सिस्टरहरूले पनि मलाई सम्मान र ईर्ष्या गर्नेछन्।” एक पटक, सुपरभाइजर मेरो घरमा आउनुभयो, मलाई अभिवादन गर्नुभयो, र सिधै मेरा सिस्टरहरूको कोठामा जानुभयो। उहाँले ढोका बन्द गर्नेबित्तिकै, मैले अचानक छुट्याइएको महसुस गरेँ, म उनीहरूको स्तरकी होइन भन्ने महसुस भयो। मेरा सिस्टरहरू लेखन-पठनको कर्तव्य निर्वाह गरिरहेका थिए; उनीहरूको हैसियत र स्तर मेरोभन्दा उच्च थियो, र उनीहरूलाई अरूले महत्त्व दिन्थे, जबकि म भने उनीहरूभन्दा निम्न, एउटा महत्त्वहीन शारीरिक कर्तव्य मात्रै निर्वाह गरिरहेकी थिएँ। यो स्पष्ट भिन्नताले मेरो मनलाई छियाछिया पाऱ्यो, र त्यो पीडा अवर्णनीय थियो। भेलापछि, सुपरभाइजर पछिल्लो समय मेरो स्थिति कस्तो छ भन्ने पनि नसोधी हतारमा जानुभयो। मलाई थाहा थियो, उहाँ आफ्नो काममा व्यस्त हुनुहुन्थ्यो, त्यसैले उहाँले नसोध्नु सामान्य थियो, तर पनि मेरो मनमा मलाई निकै निराश महसुस भयो। मैले विगतमा लेखन-पठनको कर्तव्य निर्वाह गर्दा, कसरी सुपरभाइजरले समय-समयमा मेरो स्थितिबारे सोधपुछ गर्नुहुन्थ्यो, हाम्रा समस्याहरू समाधान गर्न हामीसँग सत्यता सङ्गति गर्नुहुन्थ्यो, र केही मामिलामा त मसँग परामर्शसमेत लिनुहुन्थ्यो भनी सम्झिएँ। तर अहिले, म केवल एक अतिथि-सत्कारक थिएँ, र मलाई कसैले पनि ध्यान दिँदैनथ्यो। मैले जति गरे पनि वा जति राम्रो गरे पनि, कसैले थाहा पाउने थिएन। के मैले मेरा बाँकी दिनहरू यसरी नै बिताउनुपर्ने हो? यसरी सोच्दा, म ठूलो कष्टमा परेँ र अतिथि-सत्कारको कर्तव्य र लेखन-पठनको कर्तव्य एउटै स्तरका होइनन् भन्ने झन् धेरै महसुस गरेँ। म अतिथि-सत्कारको कर्तव्य निर्वाहप्रति झनै प्रतिरोधी भएँ। पछि, म खाना बनाउन त्यति सक्रिय भइनँ। मनस्थिति राम्रो हुँदा समयमै पकाउँथेँ, र मनस्थिति खराब हुँदा समयमा पकाउँदिनथेँ। मैले लगनशीलताका साथ सफाइ पनि गरिनँ, र सकेसम्म झारा टार्थेँ। मैले गर्ने हरेक काममा मेरो ध्यान अन्तै हुन्थ्यो, र दिनको अन्त्यमा, मलाई धेरै थकित र भित्रभित्रै रित्तो महसुस हुन्थ्यो। मेरो ध्यान अन्तै हुने भएकोले, भान्साको पानी जाने पाइप मुख्य फोहोर पानीको लाइनबाट निस्किएको समेत म थाहा पाउँदिनथेँ, जसले गर्दा फोहोर पानी सिधै भुइँमा बग्थ्यो र तल्लो तलाको छिमेकीको घरमा चुहिन्थ्यो। उनीहरू कतिपटक त हाम्रो ढोकामा आए। ठूलो रातो अजिङ्गरले जताततै विश्वासीहरूलाई खोजिरहेको र उनीहरूबारे रिपोर्ट गरेबापत पुरस्कार दिइरहेकोले, हरेक पटक कोही आउँदा, सिस्टरहरूले हतार-हतार आफ्ना कम्प्युटरहरू लुकाउनुपर्थ्यो र आफ्नो काम रोक्नुपर्थ्यो, जसले गर्दा उनीहरूको कर्तव्यमा ढिलाइ हुन्थ्यो। त्यस समयमा, म हरेक दिन झोक्राउँथेँ, र मेरो हृदय ठूलो कष्टमा थियो।

एक बिहान, म खाना पकाइरहेकी थिएँ, एउटा सेतो ढुकुर उडेर आयो र भान्साको झ्यालको डिलमा बस्यो। त्यसका प्वाँखहरू एकदमै सेता थिए, र त्यो शिर ठाडो पारेर र छाती फुलाएर उभियो, अनि आफ्ना पोतेका दानाजस्ता काला आँखाले मलाई हेरिरह्यो। एकैछिनपछि, त्यो पखेटा फट्फटाउँदै उडेर गयो। मेरो हृदयमा उजाडपनको लहर छायो। म त एउटा चराजत्तिको स्वतन्त्र र खुसीसाथ पनि बाँचिरहेकी थिइनँ। अनायासै, मेरा आँखा आँसुले भरिए। त्यति नै बेला मैले परमेश्‍वरका वचनहरूको एउटा खण्ड सम्झिएँ: “म आकाशमा उड्ने स-साना चराचुरुङ्गीलाई हेर्नका लागि रमाइलो दृश्य मान्छु। तिनीहरूले मेरो अघि आफ्‍नो सङ्कल्प नगरेका भए पनि र तिनीहरूसँग मलाई ‘प्रदान गर्ने’ कुनै वचनहरू नभए पनि, मैले तिनीहरूलाई दिएको संसारमा तिनीहरू आनन्द पाउँछन्। तर, मानिस यसो गर्न सक्दैन, र उसको अनुहार उराठले भरिएको छ—के मैले उसलाई तिर्न नसकिने ऋण तिर्न बाँकी हुन सक्छ? किन उसको अनुहार सधैँ आँसुले भिजेको हुन्छ?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३४)। परमेश्‍वरका वचनहरूले मेरो हृदयमा प्रहार गरे, मलाई लज्जित र व्याकुल महसुस गराए। एउटा चराले परमेश्‍वरले दिनुभएको संसारलाई आफ्नो स्वर्ग मान्छ र कुनै चिन्ताविना जिउँछ, आफ्नो छोटो जीवनमा परमेश्‍वरको महिमा प्रकट गर्न सक्षम हुन्छ। म पनि एउटी सृजित प्राणी भए तापनि, म परमेश्‍वरको सार्वभौमिकता र बन्दोबस्तहरूमा समर्पित हुन सकिनँ। सुपरभाइजरले मेरो वास्तविक अवस्था र कामको आवश्यकताअनुसार मलाई अतिथि-सत्कारको कर्तव्य निर्वाह गर्न लगाउनुभएको थियो। यो मेरो लागि र मण्डलीको कामको लागि लाभदायक थियो, तर म सधैँ प्रतिरोध महसुस गरिरहेकी थिएँ, अतिथि-सत्कारको कर्तव्य निर्वाह गर्दा अलग देखिने वा अरूद्वारा याद गरिने कुनै मौका हुँदैन, र म अरूद्वारा कदर गरिन वा सम्मानित हुन पाउँदिन भन्ने विश्वास गर्थेँ। त्यसैले म झाराटारूवा र गैरजिम्मेवार भएँ, वातावरणलाई राम्रोसँग कायम राख्न असफल भएँ र आफ्ना सिस्टरहरूलाई उनीहरूका कर्तव्यमा बाधा पुऱ्याएँ। म परमेश्‍वरविरुद्ध साँच्चै धेरै विद्रोही थिएँ! आँसु झार्दै, मैले घुँडा टेकेर प्रार्थना गरेँ, “हे परमेश्‍वर, मैले यो पूरै समय तपाईंविरुद्ध विद्रोह गर्दै आएकी छु र अतिथि-सत्कारको कर्तव्य निर्वाह गर्न निकै प्रतिरोधी भएकी छु। मलाई सधैँ यो कर्तव्य निर्वाह गर्दा अरूभन्दा निम्न भइन्छ भन्ने लाग्छ, र म आफ्नो हृदयमा कहिल्यै समर्पित हुन सक्दिनँ। हे परमेश्‍वर, म आफ्नो कर्तव्यप्रति यस्तो व्यवहार गर्न चाहन्नँ, तर म आफैँले आफूलाई बदल्न सक्दिनँ। म तपाईंका अभिप्रायहरू बुझ्नका लागि मलाई मार्गदर्शन गरिदिनुहोस् भनी बिन्ती गर्छु, ताकि म तपाईंका सामु समर्पित हुन सकूँ।”

आफ्नो भक्तिभावको समयमा, मैले परमेश्‍वरका वचनहरूको एउटा खण्ड पढेँ जुन मेरा निम्ति साह्रै उपयोगी थियो। सर्वशक्तिमान्‌ परमेश्‍वर भन्‍नुहुन्छ: “तेरो कर्तव्य जेसुकै भए पनि, तिनलाई उच-नीच भनेर नछुट्या। मानौँ तैँले यसो भन्छस्, ‘यो काम परमेश्‍वरबाट आएको आज्ञा र परमेश्‍वरको घरको काम भए पनि, यदि मैले यो काम गरेँ भने, मानिसहरूले मलाई तुच्‍छ नजरले हेर्न सक्छन्। अन्य व्यक्तिहरूले भने आफूलाई अरूभन्दा उच्‍च देखाउने काम गर्न पाउँछन्। मलाई भने अरूभन्दा माथि देखिन नदिने, बरु पर्दापछाडि मेहनत गर्न लगाउने काम दिइएको छ, यो त अन्याय भो! म यो कर्तव्य निर्वाह गर्दिनँ। मेरो कर्तव्य त्यस्तो हुनुपर्छ जसले मलाई अरूभन्दा माथि देखाउँछ र मलाई मेरो नाम राख्‍न दिन्छ—र मैले मेरो आफ्‍नै नाम नराखे पनि वा मलाई माथि नदेखाए पनि, मैले यसबाट लाभ प्राप्त गर्नुपर्छ र शारीरिक रूपमा सहजताको अनुभूति गर्नुपर्छ।’ के यो स्वीकार्य मनोवृत्ति हो त? रोजीछानी गर्नु परमेश्‍वरबाट आउने कुरालाई स्वीकार गर्नु होइन; यो त तेरा आफ्‍नै रुचिहरूअनुसार छनौट गर्नु हो। यो तेरो कर्तव्यलाई स्वीकार गर्नु होइन; यो तेरो कर्तव्यलाई इन्कार गर्नु हो, परमेश्‍वरविरुद्धको तेरो विद्रोहीपनको प्रकटीकरण हो। त्यस्तो छनौट गर्ने कार्यमा तेरा व्यक्तिगत रुचि र चाहनाहरू मिसिएका हुन्छन्। जब तँ तेरो अभिमान र हैसियत, तेरा आफ्नै लाभहरू, र यस्तै अन्य कुरालाई ध्यान दिन्छस्, तब आफ्नो कर्तव्यप्रतिको तेरो मनोवृत्ति समर्पणताको हुँदैन। तँसँग कर्तव्यप्रतिको कस्तो मनोवृत्ति हुनुपर्छ? पहिलो, तैँले कसले तँलाई यो काम सुम्पेको हो भनी विश्‍लेषण गर्नु हुँदैन; बरु, तैँले यसलाई परमेश्‍वरबाट आएको भनी स्विकार्नुपर्छ—यो परमेश्‍वरको आज्ञा हो, यो तेरो कर्तव्य हो, र तँ परमेश्‍वरका योजनाबद्ध कार्य र प्रबन्धहरूमा समर्पित हुनुपर्छ, र आफ्नो कर्तव्य स्वीकार गर्नुपर्छ। दोस्रो, उच-नीच भनेर नछुट्टया, र यसले तँलाई अरूभन्दा राम्रो देखाए पनि वा नदेखाए पनि, यो सार्वजनिक रूपमा गरिनुपर्ने भए पनि वा पर्दापछाडि गरिनुपर्ने भए पनि, कर्तव्यको प्रकृति के हो भन्नेबारे सरोकार नराख्। यी कुराहरूका बारेमा विचार नगर्। यस मनोवृत्तिको अर्को पक्ष पनि छ: र त्यो समर्पण र सक्रिय सहकार्य हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। आफूले परमेश्‍वरका वचनहरूलाई मनन गर्दा, धेरै समयदेखि अन्धकारमा रहेको मेरो हृदयमा अचानक ज्योतिको एउटा सानो किरणले छेडेजस्तो लाग्यो। परमेश्‍वर मानिसहरूले आफ्नो कर्तव्यप्रति सही दृष्टिकोण र मनोवृत्ति राखून्, उनीहरूले जुनसुकै कर्तव्य निर्वाह गरे पनि त्यसलाई परमेश्‍वरबाट आएको हो भनी स्वीकार गर्न सकून्, आफ्नै रुचिअनुसार काम नगरून्, र त्यसलाई स्वीकार गर्न, समर्पित हुन र त्यसमा निष्ठावान् हुन सकून् भनी माग गर्नुहुन्छ। आफ्नो रुचिअनुसार आफ्नो कर्तव्यप्रति व्यवहार गर्नु, यसले आफूलाई सबैको नजरमा पारिदिँदा स्वीकार गर्नु र नपारिदिँदा प्रतिरोध गर्नु—यो आफ्नो कर्तव्यलाई इन्कार गर्नु हो; यो परमेश्‍वरविरुद्ध विद्रोह गर्नु हो। मैले आफ्नो कर्तव्यप्रतिको मनोवृत्तिमाथि चिन्तन गरेँ। म सधैँ आफ्नो रुचिअनुसार छान्ने र रोज्ने गर्थेँ, र अलिकति पनि समर्पित थिइनँ। म अगुवा वा कामदार हुँदा, वा लेखन-पठनको कर्तव्य निर्वाह गर्दा, अरूले मलाई सम्मान र महत्त्व दिन्छन्, र मेरो प्रतिष्ठा बढ्छ भन्ने विश्वास गर्थेँ, त्यसैले म खुसीसाथ स्वीकार गर्थेँ। अहिले मलाई अतिथि-सत्कारको कर्तव्य निर्वाह गर्न खटाइएको थियो। मलाई यो अरूको सेवा गर्ने शारीरिक श्रम, एउटा निम्न काम हो, र मैले जति राम्रो गरे पनि म अलग देखिने छैन वा अरूद्वारा सम्मानित र कदर गरिइने छैन भन्ने लागेकोले, मैले यसलाई अपमानजनक र लाजमर्दो ठानेँ, र म समर्पित हुनै सकिनँ। मेरी सिस्टरले मलाई फोहोर फाल्नमा मद्दत गर्न आग्रह गर्दा, मलाई उनले अह्राउँदै छिन् भन्ने लाग्यो। म मेरा सिस्टरहरूसँग भेलामा बस्दा, मलाई उनीहरूभन्दा निम्न महसुस हुन्थ्यो र सहभागी हुन अनिच्छुक हुन्थेँ। मैले अतिथि-सत्कारको कर्तव्य निर्वाह गरेकोमा पछुतोसमेत गरेँ। मैले सोचेँ, म त केवल एउटी सानी सृजित प्राणी हुँ, जसको बताउन लायक कुनै हैसियत नै छैन। सुपरभाइजरले मलाई अतिथि-सत्कारको कर्तव्य निर्वाह गर्ने प्रबन्ध गर्नुभयो, र त्यसलाई परमेश्‍वरबाट आएको हो भनी स्वीकार गर्नु र समर्पित हुनु विवेकपूर्ण कुरा हुने थियो, तर मैले आफ्नो रुचिअनुसार छान्ने र रोज्ने गरेँ, अरूको सम्मान पाउनका लागि लेखन-पठनको कर्तव्य निर्वाह गर्ने मन बनाएँ, र अतिथि-सत्कारको कर्तव्यप्रति प्रतिरोधी र झारा टार्ने व्यवहार गरेँ। ममा कुनै विवेक वा समझको साँच्चै अभाव थियो। म कसरी परमेश्‍वरद्वारा घृणित र तिरस्कृत नहुन सक्थेँ र? आज, म अन्धकारमा खसेकी थिएँ र असह्य पीडामा बाँचिरहेकी थिएँ। यो सब मैले आफ्नै मान र हैसियतको धेरै वास्ता गरेको र परमेश्‍वरमा समर्पित नभएको कारणले थियो। त्यसपछि मात्र मैले बुझेँ सुपरभाइजरले मलाई अतिथि-सत्कारको कर्तव्य निर्वाह गर्न लगाउनुमा परमेश्‍वरको श्रमसाध्य अभिप्राय थियो। यो मेरो भ्रष्ट स्वभावलाई प्रकट गर्न र मेरो हैसियतको चाहनालाई काटछाँट गर्न, मलाई आफैमा चिन्तन गरेर आफूलाई चिन्न अनि साँचो पश्चात्ताप र रूपान्तरणबाट गुज्रन प्रेरित गर्नका लागि थियो। यो कर्तव्य वास्तवमै मेरा लागि आवश्यक थियो, र यो मेरो जीवन प्रवेशका लागि लाभदायक थियो। म अब उप्रान्त परमेश्‍वरविरुद्ध विद्रोह गर्न सक्दिनथेँ। मलाई केवल परमेश्‍वरको योजनाबद्ध कार्य र बन्दोबस्तहरूमा समर्पित हुने र परमेश्‍वरको हृदयलाई सान्त्वना दिन आफ्नो कर्तव्य राम्रोसँग निर्वाह गर्ने इच्छा भयो!

त्यस समयमा, मैले प्रायः परमेश्‍वरका वचनहरूको एउटा खण्डलाई मनन गर्थेँ: “मानिसहरूको सम्पूर्ण जीवन परमेश्‍वरकै हातमा छ, र यदि तिनीहरूले परमेश्‍वरको अघि सङ्कल्प नगरेका भए, मानिसको यो रित्तो संसारमा व्यर्थमा जिउन को इच्‍छुक हुनेथ्यो र? किन टाउको दुखाउने? यदि तिनीहरूले परमेश्‍वरका लागि केही पनि गर्दैनन् भने, संसारमा हतार-हतार ओहोरदोहोर गरेर, के तिनीहरूको सम्पूर्ण जीवन नै खेर गएको हुनेछैन र? यदि परमेश्‍वरले तेरा कार्यहरूलाई उल्‍लेखनीय नठान्‍नुभए पनि, के तँ तेरो मृत्युको क्षणमा सन्तुष्टिको मुस्कान दिनेछैनस् र? तैँले सकारात्मक दिशामा अगाडि बढ्नुपर्छ, नकारात्मक दिशामा पछाडि फर्कनु हुँदैन—के यो अझै राम्रो अभ्यास होइन र?” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ३९)। परमेश्‍वरका वचनहरूलाई मनन गर्दा, मलाई ठूलो हौसला मिल्यो। परमेश्‍वर आखिरी दिनहरूमा काम गर्न देहधारी हुनुभएको अवधिमा मैले आफ्नो कर्तव्य निर्वाह गर्न पाउनु नै सबैभन्दा अर्थपूर्ण कुरा हो। मैले जुनसुकै कर्तव्य निर्वाह गरे पनि, मुख्य कुरा भनेको सही अभिप्राय राख्नु, परमेश्‍वरको सामु आफ्नो उचित स्थानमा उभिनु, आफ्नो रुचिअनुसार कर्तव्यहरू नछान्नु, र परमेश्‍वरमा समर्पित हुन र उहाँलाई सन्तुष्ट पार्न सक्नु हो—सबैभन्दा महत्त्वपूर्ण कुरा यही हो। जति धेरै मैले परमेश्‍वरका वचनहरूलाई मनन गरेँ, त्यति नै धेरै म प्रभावित भएँ, त्यति नै धेरै मैले आफूलाई परमेश्‍वरप्रति ऋणी महसुस गरेँ, र त्यति नै धेरै मैले आफ्नो विद्रोहलाई घृणा गरेँ। म अतिथि-सत्कारको कर्तव्य निर्वाह गर्न इच्छुक भएँ। त्यसपछि, हरेक दिन मैले समयमै खाना बनाएँ, राम्रो वातावरण कायम राखेँ, र घर पनि सफा गरेँ, जसले गर्दा मेरा सिस्टरहरूलाई घरजस्तै महसुस भयो। यसरी अभ्यास गर्दा, मैले परमेश्‍वरसँगको मेरो सम्बन्ध नजिक भएको महसुस गरेँ। तर, मलाई आफ्नो प्रकृति सारको साँचो ज्ञान नभएकोले, केही समयपछि, म फेरि गलत स्थितिमा जिउन थालेँ।

एक दिन, मैले अनजानमा के थाहा पाएँ भने, म जस्तै अतिथि-सत्कारको कर्तव्यमा सारिएकी एक सिस्टर इन्टरनेट प्रविधिसँग सम्बन्धित कर्तव्य निर्वाह गर्न गएकी रहिछन्। त्यति नै बेला, मेरो मनमा खैलाबैला मच्चियो। “अरूहरू केही समय अतिथि-सत्कारको कर्तव्य निर्वाह गर्छन् र त्यसपछि उनीहरूको कर्तव्य पुनः हेरफेर गरिन्छ, त्यसोभए किन सुपरभाइजर मलाई अर्को कर्तव्यमा खटाउनुहुन्न? मलाई केवल मेरो स्थानीय मण्डलीमा लेखन-पठनको कर्तव्य निर्वाह गर्न फर्कन दिए पनि त हुन्थ्यो; कम्तीमा त्यो अतिथि-सत्कारको कर्तव्य निर्वाह गर्नुभन्दा बढी सम्मानजनक त सुनिन्थ्यो। अहिले म दिनभरि यहाँ व्यस्त छु, शारीरिक र निम्न कामहरू गर्दैछु, र मैले जति नै मिहिनेत गरे पनि, मलाई कसैले सम्मान गर्दैन। यसमा कुनै भविष्य छैन। के मैले सुपरभाइजरसँग कुरा गरेर मेरो कर्तव्य फेरबदल गर्न लगाउनुपर्ला?” तर फेरि मलाई त्यसो गर्नु अविवेकी हुनेछ भन्ने लाग्यो। मैले यसबारे बारम्बार सोचेँ, र खाना पकाउँदा पनि बेचैन भएँ। एक पटक, मेरो मन अन्तै हुँदा मैले धेरै चाउचाउ पकाएँ; मेरा सिस्टरहरूलाई त्यो सिध्याउन तीन छाक लाग्यो। यसले मलाई पूर्ण रूपमा लज्जित महसुस गरायो। मैले राम्ररी खानासमेत पकाउन सकिनँ—मैले अरू के गर्न सक्थेँ र? मेरो हृदय झनै पीडित र नकारात्मक भयो। एक दिन, म तरकारी किन्न बजार गएँ र मैले साधारण मामिलासम्बन्धी कर्तव्य निर्वाह गरिरहेकी सिस्टर सियाओलाई भेटेँ। उनलाई चर्को घाममा भीड छिचोल्दै साइकल चलाइरहेको, तर अनुहारमा खुसीको भाव लिएको देखेर, मलाई धेरै ईर्ष्या लाग्यो। त्यसपछि मैले दिनभरि मलिन अनुहार लिएर, खुसी हुन नसकेकी म आफैलाई हेरेँ। मैले चिन्तन नगरी रहन सकिनँ: “हामी दुवैले मण्डलीमा साधारण मामिलासम्बन्धी कर्तव्य निर्वाह गरिरहेका छौँ, त्यसोभए उनी कसरी समर्पित हुन सक्छिन्? उनी कसरी त्यति धेरै खुसी हुन सक्छिन्? म किन कहिल्यै साँचो रूपमा समर्पित हुन सक्दिनँ?” त्यस समयमा, मैले यी प्रश्नहरूमाथि बारम्बार मनन गरेँ, र मैले यस सम्बन्धमा सत्यता बुझ्नका लागि परमेश्‍वरसँग मार्गदर्शन माग्दै उहाँलाई प्रार्थना पनि गरेँ।

आफ्नो भक्तिभावको समयमा, मैले परमेश्‍वरका वचनहरू पढेँ र आफ्नो स्थितिबारे केही बुझाइ पाएँ। सर्वशक्तिमान्‌ परमेश्‍वर भन्‍नुहुन्छ: “तिमीहरूको पछ्याइमा, तिमीहरूसँग अत्यन्तै धेरै व्यक्तिगत धारणा, आशा र भविष्य छन्। तिमीहरूको हैसियतको चाहना र अत्यधिक चाहनाहरूलाई काटछाँट गर्नका निम्ति अहिले यस तरिकाले काम गरिन्छ। यी आशाहरू, हैसियतप्रतिको यो चाहना, र यी धारणाहरू सबै शैतानी स्वभावका प्रतीक हुन्। … धेरै वर्षदेखि, आफ्नो अस्तित्वका निम्ति मानिसहरू जुन सोचहरूमा भर परेका छन् तिनले तिनीहरूका हृदयलाई यति हदसम्म क्षयीकृत गरेका छन् कि तिनीहरू छली, डरपोक र घृणास्पद बनेका छन्। तिनीहरूमा इच्छाशक्ति र सङ्कल्प नभएको मात्र नभएर, तिनीहरू लोभी, अहङ्कारी र मनमानी गर्ने समेत बनेका छन्। तिनीहरूसँग स्वयम्‌लाई पार गर्ने सङ्कल्प छँदै छैन, र अझ बढी, यी अन्धकारका प्रभावहरूको बन्धनबाट मुक्त हुने अलिकति पनि साहस छैन। मानिसहरूका विचार र जीवन यति कुहिएका छन् कि परमेश्‍वरमाथि विश्‍वास गर्नुपछाडिका तिनीहरूका दृष्टिकोणहरू अझ पनि असहनीय रूपले घृणित र सुन्‍न पनि नसकिने किसिमका छन्। मानिसहरू सबै डरपोक, शक्तिहीन, घृणास्पद र कमजोर हुन्छन्। तिनीहरू अन्धकारका शक्तिहरूलाई घृणा गर्दैनन् र ज्योति र सत्यताप्रति प्रेमको महसुस गर्दैनन्; बरु, तिनीहरू ज्योति र सत्यतालाई निष्कासित गर्ने भरमग्दुर प्रयास गर्छन्” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। “एक ख्रीष्टविरोधीका लागि, हैसियत, शक्ति र प्रतिष्ठा उसको सबैभन्दा महत्त्वपूर्ण फाइदा, र उसले आफ्नो जीवनबराबर मान्ने कुरा हुन्। यसकारण, जब कुनै ख्रीष्टविरोधी बर्खास्त हुन्छ, जब उसले ‘अगुवा’ पदवी गुमाउँछ र ऊसँग अब हैसियत हुँदैन, मतलब उसले शक्ति र प्रतिष्ठा गुमाएको हुन्छ, र त्यसउप्रान्त उसले सम्मान, समर्थन र मान पाइने विशेष व्यवहार पाउनेछैन, तब हैसियत र शक्तिलाई जीवन नै ठान्ने ख्रीष्टविरोधीका लागि त्यो पूर्णतया अस्वीकार्य हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। आफूलाई परमेश्‍वरका वचनहरूसँग तुलना गर्दै मैले आफैमा चिन्तन गरेँ, र त्यसपछि मात्र मैले देखेँ, म “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” “मानिस उँभोतिर जान खोज्छ, तर खोला तलतिर बग्छ,” र “दिमाग खियाउनेहरू अरूमाथि शासन गर्छन्, हात खियाउनेहरू अरूद्वारा शासित हुन्छन्” जस्ता शैतानी विषहरूअनुसार जिइरहनु नै म अतिथि-सत्कारको कर्तव्यमा साँचो रूपमा समर्पित हुन नसक्नुको मूल कारण रहेछ। यो सबै मेरो इज्जत र हैसियतको निरन्तर पछ्याइले गर्दा भएको थियो। यी शैतानी विषहरूद्वारा प्रभावित र संस्कारित हुनाले, परमेश्‍वरमा विश्वास गर्नुभन्दा पहिले, मैले आफ्नो लागि बनाएको जीवनको लक्ष्य विश्वविद्यालयमा भर्ना हुने र एउटा सम्मानजनक जागिर खोज्ने थियो, ताकि मलाई अरूले उच्च सम्मान गरून् र आदर गरून्। मलाई लाग्थ्यो, यसरी जिउनु मात्र मूल्यवान् र अर्थपूर्ण हुन्छ, र यदि मैले आफ्नो जीवन शारीरिक श्रम गर्दै, अरूको अह्रोटमा चल्दै र हेपिँदै बिताएँ भने, जीवनको कुनै उद्देश्य हुनेछैन। तर, विभिन्न कारणहरूले गर्दा, म राम्रो स्कूलमा भर्ना हुन सकिनँ र घरमा खेतीपाती मात्र गर्न सक्थेँ। म शारीरिक श्रम गर्न अनिच्छुक थिएँ, त्यसैले मैले एउटा स्कूलमा सट्टा शिक्षकको जागिर पाएँ। तलब धेरै नभए पनि, त्यो जागिर सम्मानजनक थियो। मैले परमेश्‍वरमा विश्वास गरेपछि पनि, म यी शैतानी विषहरूअनुसार नै जिइरहेँ। मैले परमेश्‍वरको घरका कर्तव्यहरूलाई विभिन्न दर्जामा विभाजित गरेँ, र आफूलाई सबैको नजरमा पारिदिने र अरूले सम्मान गर्ने कर्तव्यहरू मात्रै मन पराएँ। म अतिथि-सत्कारको कर्तव्य शारीरिक काम हो र यो निम्न स्तरको हो भन्ने विश्वास गर्थेँ, त्यसैले म यसलाई पन्छाउन र इन्कार गर्न चाहन्थेँ। म यी शैतानी विषहरूद्वारा नियन्त्रित थिएँ। मेरो जीवनप्रतिको दृष्टिकोण र मेरा मूल्यमान्यताहरू विकृत भएका थिए, र मेरो हृदय ख्याति र हैसियतको पछ्याइमा लागेको थियो। मैले आफ्नो अभिमान र हैसियतलाई अरू सबै कुराभन्दा माथि ठानेँ, र जब मैले अभिमान र हैसियत प्राप्त गर्न सकिनँ, तब मलाई जीवनको कुनै उद्देश्य छैन र यो धेरै पीडादायी छ भन्ने लाग्यो। मैले कसरी आफूले लेखन-पठनको कर्तव्य निर्वाह गर्दा, सधैँ ख्याति र हैसियत पछ्याइरहेकोले मेरो स्थिति सधैँ खराब हुन्थ्यो, म अरूसँग सुमधुर रूपमा सहकार्य गर्न सक्दिनथेँ, र म आफ्नो कर्तव्यमा प्रभावहीन थिएँ, जसको परिणामस्वरुप, मलाई बर्खास्त गरियो भन्नेबारे सोचेँ। मेरो भ्रष्ट स्वभावको यो पक्षलाई समाधान नगर्ने हो भने, मैले जुनसुकै कर्तव्य निर्वाह गरे पनि, म ढिलो-चाँडो असफल र पतन हुनेथिएँ। तर मैले आफ्नो भ्रष्टतामाथि चिन्तन गर्दै त्यसलाई समाधान गरिनँ, न त अतिथि-सत्कारको कर्तव्य कसरी राम्रोसँग निर्वाह गर्ने भनेर नै विचार गरेँ। मेरो मन ख्याति र हैसियतको चाहना पूरा गर्न लेखन-पठनको कर्तव्य निर्वाह गर्नमा नै केन्द्रित थियो, र मैले अतिथि-सत्कारको कर्तव्यप्रति प्रतिरोधी, झाराटारुवा, र निष्ठाहीन व्यवहार गरेँ। म एकदमै स्वार्थी र नीच थिएँ, साँच्चै नै अलिकति पनि मानवता वा विवेक विहीन! मैले कसरी आफूले एक दशकभन्दा बढी समयदेखि आफ्नो कर्तव्य निर्वाह गर्न आफ्नो परिवार र करियर त्यागेकी थिएँ, र केवल एक पटकको कर्तव्य फेरबदलले मेरो साँचो कद प्रकट गरिदियो भन्नेबारे सोचेँ। त्यसपछि मात्र मैले के देखेँ भने मैले सामान्यतया भन्ने गरेका सबै कुराहरू अलिकति पनि सत्यता वास्तविकताविनाका, केवल अक्षर र धर्मसिद्धान्तहरू मात्र थिए। अचानक, मलाई आफू धेरै दयनीय छु भन्ने लाग्यो। मैले सोचेँ, ख्रीष्टविरोधीहरू कसरी हठी भई ख्याति र हैसियतको खोजी गर्छन्, र उनीहरूले जतिसुकै काटछाँट, बर्खास्ती, र कर्तव्य फेरबदलको सामना गरे पनि, उनीहरूले कहिल्यै आफ्नो महत्त्वाकाङ्क्षा र चाहनाहरू त्याग्दैनन्; बरु, उनीहरू धेरै दुष्ट कार्यहरू गर्छन्, र अन्ततः परमेश्‍वरद्वारा हटाइन्छन्। के म उनीहरूकै पदचाप पछ्याइरहेकी थिइनँ र? म हिँडिरहेको मार्ग एक ख्रीष्टविरोधीको मार्ग थियो। म नफर्किएमा, अन्ततः परमेश्‍वरद्वारा तिरस्कृत भई हटाइनेथिएँ!

मेरो भक्तिभावको समयमा, मैले अझै मनन गरेँ, “म अतिथि-सत्कारको कर्तव्यमा साँचो रूपमा समर्पित हुन सक्दिनँ। मभित्र अरू के-कस्ता गलत दृष्टिकोणहरू छन् त?” मैले परमेश्‍वरका वचनहरू पढेँ: “सत्यताको अघि सबै जना बराबर छन्। प्रवर्द्धन र संवर्धन गरिएका मानिसहरू अरूभन्दा धेरै उत्तम हुँदैनन्। सबैले परमेश्‍वरको कामलाई लगभग उति नै समय अनुभव गरेका हुन्छन्। प्रवर्द्धन र संवर्द्धन नगरिएका मानिसहरूले पनि आफ्‍नो कर्तव्य पूरा गर्दा सत्यता पछ्याउनुपर्छ। कसैले पनि अरूलाई सत्यताको खोजी गर्ने अधिकारबाट वञ्चित गर्नु हुँदैन। कतिपय मानिसहरू सत्यताको खोजीमा बढी उत्सुक हुन्छन् र तिनीहरूमा केही क्षमता हुन्छ, त्यसकारण तिनीहरूलाई प्रवर्द्धन र संवर्धन गरिन्छ। यो परमेश्‍वरको घरको कामका आवश्यकताका कारण गरिन्छ। त्यसोभए, परमेश्‍वरको घरले मानिसहरूलाई प्रवर्द्धन र प्रयोग गर्ने यस्ता सिद्धान्तहरू किन राखेको हो? किनभने मानिसहरूको क्षमता र चरित्रमा भिन्‍नता हुन्छ, र हरेक व्यक्तिले फरक मार्ग रोज्छ, जसले गर्दा परमेश्‍वरप्रतिको मानिसहरूको विश्‍वासमा फरक-फरक परिणामहरू आउँछन्। सत्यता पछ्याउनेहरूले मुक्ति पाउँछन् र तिनीहरू राज्यका मानिस बन्छन्, जबकि जो सत्यतालाई पटक्‍कै स्विकार्दैनन् र आफ्‍नो कर्तव्य पूरा गर्नमा बफादार छैनन्, तिनीहरू हटाइन्छन्। मानिसहरूले सत्यता पछ्याउँछन् कि पछ्याउँदैनन्, र तिनीहरू आफ्‍नो कर्तव्य पूरा गर्नमा बफादार छन् कि छैनन् भन्‍ने आधारमा परमेश्‍वरको घरले तिनीहरूलाई संवर्धन र प्रयोग गर्छ। के परमेश्‍वरको घरका विभिन्‍न मानिसहरूको ओहदामा कुनै भिन्‍नता हुन्छ? अहिलेका लागि, विभिन्‍न मानिसहरूको पद, मूल्य, हैसियत वा स्थानका आधारमा कुनै ओहदा छुट्याइएको छैन। कम्तीमा पनि, मानिसहरूलाई मुक्ति दिन र अगुवाइ गर्नका लागि परमेश्‍वरले काम गर्ने अवधिमा, विभिन्‍न मानिसहरूको श्रेणी, पद, मूल्य, वा हैसियतमा कुनै भिन्‍नता हुँदैन। भिन्‍नता भएको कुरा केवल कामको विभाजनमा र निर्वाह गरिने कर्तव्यका भूमिकाहरूमा मात्र हो। अवश्य नै, यस अवधिमा, विशेष कार्यहरू गर्नका लागि अपवादका रूपमा कतिपय मानिसहरूलाई प्रवर्द्धन र संवर्धन गरिन्छ, जबकि कतिपय मानिसहरूले तिनीहरूको क्षमतासम्बन्धी वा पारिवारिक वातावरणसम्बन्धी समस्याजस्ता विभिन्‍न कारणहरूले गर्दा त्यस्तो अवसर पाउँदैनन्। तर के त्यस्ता अवसरहरू नपाउनेहरूलाई परमेश्‍वरले मुक्ति दिनुहुन्‍न? त्यस्तो त हुँदैन। के तिनीहरूको मूल्य र पद अरूको भन्दा सानो हुन्छ? हुँदैन। सत्यताको अगाडि सबै समान हुन्छन्, सबैले सत्यता पछ्याउने र प्राप्त गर्ने अवसर पाउँछन्, र परमेश्‍वरले सबैलाई निष्पक्ष र उचित रूपमा व्यवहार गर्नुहुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचनहरू पढेपछि, मैले के बुझेँ भने परमेश्‍वरको सामु सबै समान छन्, सबै सृजित प्राणीहरू हुन्, र कुनै व्यक्तिले कर्तव्य निर्वाह गरेकै आधारमा हैसियत र दर्जाको कुनै भिन्नता हुँदैन। अगुवा हुनु वा लेखन-पठनको कर्तव्य निर्वाह गर्नुको अर्थ आफ्नो पद वा हैसियत अरूभन्दा उच्च हुनु होइन, र अतिथि-सत्कार वा साधारण मामिलासम्बन्धी कर्तव्य निर्वाह गर्नुको अर्थ आफ्नो पद वा हैसियत निम्न हुनु होइन। हरेक व्यक्तिले निर्वाह गर्ने कर्तव्य उनीहरूको क्षमता र खुबी, र मण्डलीको कामको आवश्यकताअनुसार बन्दोबस्त गरिन्छ। निर्वाह गरिने कर्तव्यहरू कामको विभाजनमा मात्र फरक हुन्छन्; त्यहाँ उच्च र निम्न हैसियतको कुनै भिन्नता हुँदैन। व्यक्तिले जुनसुकै कर्तव्य निर्वाह गरे पनि, परमेश्‍वरले के कुरालाई महत्त्व दिनुहुन्छ भने उनीहरूले सत्यताको खोजी गर्छन् कि गर्दैनन् र सत्यता प्राप्त गर्छन् कि गर्दैनन्—सबैभन्दा महत्त्वपूर्ण कुरा यही हो। परमेश्‍वरका वचनहरूसँग आफूलाई तुलना गर्दा, मैले आफ्नो दृष्टिकोण एकदमै हास्यास्पद रहेको देखेँ। मैले के विश्वास गरेकी थिएँ भने परमेश्‍वरको घरमा, अगुवा र कामदारको रूपमा सेवा गर्ने, सुसमाचार प्रचार गर्ने, वा लेखन-पठनको कर्तव्य निर्वाह गर्ने सबै क्षमता र खुबी भएका मानिसहरू हुन्, उनीहरूको उच्च हैसियत हुन्छ, र उनीहरू प्रतिष्ठित हुन्छन्। यसको विपरीत, मैले के विश्वास गरेकी थिएँ भने अतिथि-सत्कारको कर्तव्य वा साधारण मामिलासम्बन्धी कर्तव्य निर्वाह गर्नेहरू केवल शारीरिक श्रम गर्ने, निम्न हैसियतका, र तल्लो वर्गका हुन्। यो तर्कहीन दृष्टिकोणद्वारा शासित भएकैले मलाई लेखन-पठनको कर्तव्य निर्वाह गर्न मन पर्थ्यो, र जब मलाई अतिथि-सत्कारको कर्तव्य निर्वाह गर्न लगाइयो, तब मलाई पाखा लगाइएको जस्तो लाग्यो। म दुःखी र निराश भएँ, र समर्पित हुन गाह्रो भयो। मैले परमेश्‍वरका वचनहरूअनुसार कामकुराहरूलाई हेरिनँ, बरु परमेश्‍वरको घरका कर्तव्यहरूलाई गैरविश्‍वासीहरूको दृष्टिकोणबाट हेरेँ, तिनीहरूलाई विभिन्न दर्जामा विभाजित गरेँ, र आफ्नो हृदयको गहिराइबाट अतिथि-सत्कारको कर्तव्यलाई उपेक्षा गरेँ। यो साँच्चै तर्कहीन थियो। यो त एक अविश्‍वासीको दृष्टिकोण थियो! हामीले जुनसुकै कर्तव्य निर्वाह गरे पनि, परमेश्‍वर के आशा गर्नुहुन्छ भने हामीले आफ्नो कर्तव्य निर्वाह गर्दा सत्यताको खोजी गर्न सकौँ, र सत्यतालाई आफ्नो मापदण्ड बनाई पूर्ण रूपमा परमेश्‍वरका वचनहरूअनुसार मानिस र कामकुराहरूलाई हेरौँ, अनि आचरण र कार्य गरौँ। मैले आफ्नो वरिपरि पतन भएका झूटा अगुवाहरू र ख्रीष्टविरोधीहरूको बारेमा सोचेँ। उनीहरू मण्डलीमा अगुवा भए तापनि, उनीहरूले अन्धाधुन्ध हैसियत पछ्याएका र सत्यताको खोजीमा ध्यान नदिएकाले, उनीहरूले मण्डलीको काममा अवरोध र बाधा पुऱ्याउने धेरै कामहरू गरे। उनीहरू अन्त्यसम्मै पश्चात्तापी भएनन्, र अन्ततः हटाइए। यसको विपरीत, साधारण मामिलासम्बन्धी कर्तव्य वा अतिथि-सत्कारको कर्तव्य निर्वाह गर्ने केही ब्रदर-सिस्टरहरू, उच्च हैसियत नभए तापनि, मण्डलीको बन्दोबस्तमा समर्पित हुन र चुपचाप आफ्नो कर्तव्य निर्वाह गर्न सक्षम थिए। केही समयपछि, उनीहरूले आफ्नो जीवन प्रवेशमा केही प्रगति गर्न सके, र कतिले त अनुभवात्मक गवाही लेखहरूसमेत लेखे। मैले के देखेँ भने कुनै व्यक्तिले जुनसुकै कर्तव्य निर्वाह गरे पनि, जबसम्म उनीहरूले सत्यताको खोजी गर्छन् र परमेश्‍वरको योजनाबद्ध कार्य र बन्दोबस्तहरूमा समर्पित हुन सक्छन्, तबसम्म उनीहरूले परमेश्‍वरको अन्तर्दृष्टि र मार्गदर्शन पाउनेछन्। मैले सोचेँ, मैले यतिका वर्षदेखि परमेश्‍वरमा विश्वास गरेकी छु, र मेरो कर्तव्य फेरबदल हुँदा, मैले त्यस मामिलालाई परमेश्‍वरका वचनहरूअनुसार हेर्न सकिनँ, बरु त्यसलाई आफ्नै गलत दृष्टिकोणहरूको आधारमा नापेँ। मैले अतिथि-सत्कारको कर्तव्यलाई इमानदार भई राम्रोसँग निर्वाह गर्न सकिनँ र परमेश्‍वरप्रति अलिकति पनि समर्पण देखाइनँ। मैले परिवर्तित नभई यस्तै गरिरहेमा, मलाई पनि अन्ततः हटाइनेथियो। मैले आफ्नो कर्तव्यमा सत्यता खोज्ने र सत्यता अभ्यास गर्ने कुरामा ध्यान दिनुपर्थ्यो, र मैले त्यस उप्रान्त परमेश्‍वरको विरुद्ध विद्रोह गर्न मिल्दैनथ्यो। त्यसपछि, मैले प्रायः प्रार्थना गरेँ, परमेश्‍वरका वचनहरू पढेँ, र भजनहरू सुनेँ, र परमेश्‍वरसँगको मेरो सम्बन्ध धेरै नजिक भयो। मलाई कुनै कठिनाइ हुँदा, म खुलेर आफ्ना सिस्टरहरूसँग खोजी गर्थेँ। उनीहरू मसँग सङ्गति गर्थे र मलाई मद्दत गर्थे, र मैले आफ्ना सिस्टरहरूसँगको सम्बन्ध पनि नजिक भएको महसुस गरेँ। मैले सत्यता खोज्ने र आफूमाथि आइपर्ने कुराहरूमा सत्यता अभ्यास गर्ने तालिममा पनि ध्यान दिएँ, समयमै खाना बनाएँ, घर सफा राखेँ, र सुरक्षा र संरक्षणको काम राम्रोसँग गरेँ, मेरा सिस्टरहरूलाई उनीहरूको कर्तव्य निर्वाह गर्नका लागि शान्त, आरामदायी, र सुरक्षित वातावरण प्रदान गर्न सक्दो प्रयास गरेँ। कहिलेकाहीँ, मेरा सिस्टरहरूले आफ्नो कर्तव्य सिध्याएपछि, उनीहरू मलाई सफाइमा पनि मद्दत गर्थे, र जब उनीहरू मलाई खाना पकाउन धेरै व्यस्त देख्थे, उनीहरू आफै आएर मद्दत गर्ने प्रस्ताव पनि गर्थे। जब मैले आफ्नो दृष्टिकोण परिवर्तन गरेँ, आफ्नो मनोवृत्तिलाई सही बनाएँ, र समर्पित भएँ, तब मेरो हृदय स्वतन्त्र भयो।

एक दिन, लेखन-पठनको कामको लागि नयाँ चुनिनुभएकी सुपरभाइजर मेरो घरमा आउनुभयो। मैले उहाँ दुई वर्षअघि मैले सहकार्य गरेकी सिस्टर चेन हुनुहुँदो रहेछ भन्ने देखेँ। आश्चर्यचकितका साथै, मेरो मन फेरि उथलपुथल भयो। “सिस्टर चेनलाई पनि गत वर्ष बर्खास्त गरिएको थियो, र केही समय चिन्तन गरेपछि, उहाँले फेरि लेखन-पठनको कर्तव्य निर्वाह गर्न थाल्नुभएको छ, र यस पटक त उहाँ सुपरभाइजरको रूपमा समेत चुनिनुभएछ। मलाई हेरौँ न: मेरो कर्तव्य फेरबदल भएपछि, म यतिका समयदेखि यहीँ अतिथि-सत्कार गरिरहेकी छु। अरूको प्रगति हुँदैछ, तर म भने ओरालो लाग्दैछु। साँच्चै तुलना नै गर्न मिल्दैन!” जब मैले यस्तो सोचेँ, मलाई फेरि अतिथि-सत्कारको कर्तव्य निर्वाह गर्नु लाजमर्दो लाग्यो। त्यति नै बेला, मैले आफ्नो स्थिति गलत छ भन्ने महसुस गरेँ, त्यसैले मैले तुरुन्तै परमेश्‍वरलाई आफ्नो हृदयको सुरक्षा गर्न बिन्ती गर्दै उहाँलाई प्रार्थना गरेँ। त्यसपछि, मैले परमेश्‍वरका वचनहरू पढेँ: “मोटामोटी रूपमा कुरा गर्दा, तैँले परमेश्‍वरको व्यवस्थापन योजनाको काममा भाग लिइरहेको छस्; अझ स्पष्ट रूपमा भन्‍ने हो भने, तँ परमेश्‍वरले विभिन्न समयमा र विभिन्न समूहका मानिसहरूमाझ गर्ने विविध कामका आवश्यकताअनुसार काम गरिरहेको छस्। तेरो कर्तव्य जे सुकै भए पनि, त्यो परमेश्‍वरले तँलाई दिनुभएको एउटा मिसन हो। कहिलेकहीँ तैँले कुनै महत्त्वपूर्ण कुराको देखरेख वा सुरक्षा गर्नुपर्छ। यो कुनै ठूलो मामिला होइन—यो तेरो जिम्मेवारी हो भनेर मात्र भन्न सकिन्छ—तर त्यो परमेश्‍वरले तँलाई दिनुभएको काम हो, तैँले त्यो उहाँबाट स्विकारेको होस्, र अब त्यो तेरो कर्तव्य हो। … चाहे जे नै भए पनि, त्यो परमेश्‍वरको काम र सुसमाचार फैलाउनुका आवश्यकताहरूसँग सम्बन्धित भएसम्म, मानिसहरूले त्यसलाई परमेश्‍वरबाट पाएको कर्तव्यका रूपमा स्वीकार गर्नुपर्छ। यसलाई अझ विस्तृत रूपमा भन्नुपर्दा, कर्तव्य भनेको व्यक्तिको मिसन हो, परमेश्‍वरले सुम्पनुभएको आज्ञा हो; अझ स्पष्ट रूपमा भन्नुपर्दा, यो तेरो जिम्मेवारी हो, तैँले गर्नैपर्ने काम हो। यो तेरो मिसन हो, परमेश्‍वरले तँलाई सुम्पिनुभएको आज्ञा, र तेरो जिम्मेवारी र कर्तव्य हो, त्यसकारण तेरो व्यक्तिगत मामिलाहरूसँग तैँले कर्तव्य निर्वाह गर्नुको कुनै सम्बन्ध हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। परमेश्‍वरका वचनहरू पढेर, मैले के बुझेँ भने मानिसहरूले आफ्नो कर्तव्य निर्वाह गर्ने अवसर पाउनु परमेश्‍वरले प्रदान गर्नुभएको अनुग्रह र उन्नयन हो। परमेश्‍वर मानवजातिलाई मुक्ति दिने काम गर्न पृथ्वीमा आउनुभएको छ। यो एक विशाल जिम्मेवारी हो, र अगुवा र कामदार हुनु, सुसमाचार प्रचार गर्नु, अतिथि-सत्कार गर्नु, जस्ता मानिसहरूको सहकार्य आवश्यक पर्ने धेरै कर्तव्यहरू छन्। हरेक कर्तव्य महत्त्वपूर्ण छ। ठूलो वा सानो, उच्च वा निम्न, र प्रतिष्ठित वा नीच भन्ने कुनै कर्तव्य हुँदैनन्। चाहे कोही मानसिक श्रममा संलग्न होस् वा शारीरिक श्रममा, यो सबै परमेश्‍वरको सामु आफ्नो जिम्मेवारी पूरा गर्नु हो। अतिथि-सत्कारको कर्तव्य निर्वाह गरेर म अलग नदेखिए तापनि, सबैलाई शान्त मनले आफ्नो कर्तव्य निर्वाह गर्न दिन सक्नु पनि एक सृजित प्राणीको जिम्मेवारी र कर्तव्य पूरा गर्नु हो। मेरो हृदयदेखि, मैले अब अतिथि-सत्कारको कर्तव्यलाई प्रतिरोध गर्न छोडेँ, र मलाई अब अतिथि-सत्कारको कर्तव्य निर्वाह गर्नु केवल शारीरिक श्रम हो, र यो निम्न स्तरको हो भन्ने लाग्न छोड्यो। आफ्नो कर्तव्य निर्वाह गर्दा, मैले आफ्नो मनलाई अझ बढी आफ्नो स्थितिमाथि चिन्तन गर्न र सत्यता खोज्नमा पनि लगाउन सकेँ। यसरी कर्तव्य निर्वाह गर्दा मैले आफ्नो हृदयमा धेरै सहज महसुस गरेँ।

मैले कहिल्यै सोचेकी थिइनँ, तर केही समयपछि मैले फेरि लेखन-पठनको कर्तव्य निर्वाह गर्न थालेँ। अतिथि-सत्कारको कर्तव्य निर्वाह गरेका ती दिनहरू मेरो हृदयमा एक बहुमूल्य सम्झना बनेका छन्। यो परमेश्‍वरका वचनहरूकै मार्गदर्शन थियो जसले मलाई मेरो पछ्याइ पछाडि रहेका भ्रामक दृष्टिकोणहरूलाई खुट्ट्याउन सक्ने बनायो, र कर्तव्यहरू उच्च वा निम्न, र प्रतिष्ठित वा नीच हुँदैनन् भन्ने कुरा बुझायो। तपाईंले जुनसुकै कर्तव्यको सामना गरे पनि, तपाईंले स्वीकार गर्नुपर्छ र समर्पित हुनुपर्छ। सत्यता पछ्याउन र आफ्नो निष्ठा अर्पण गर्न सक्नु—परमेश्‍वरले यही कुरालाई महत्त्व दिनुहुन्छ।


४७. म आफू अत्यन्तै स्वार्थी छु भन्ने कुरा बुझ्छु

यान झेन, चीन

सन् २०२४ को अप्रिलमा, मलाई जिल्ला अगुवा चुनियो, र त्यतिबेला, मैले धेरै दबाब महसुस गरेँ। मलाई यो कर्तव्यको जिम्मेवारी भारी छ, सामना गर्नुपर्ने धेरै कठिनाइहरू छन्, अनि मैले धेरै चिन्ता लिनुपर्छ र ठूलो मूल्य चुकाउनुपर्छ भन्ने महसुस भयो। तर मैले यो कर्तव्य परमेश्‍वरले मलाई अनुग्रह गर्नुभएको हो, र मैले आफ्नो व्यक्तिगत दैहिक स्वार्थबारे मात्र सोच्नु हुँदैन भन्‍ने बुझेँ, त्यसैले मैले त्यो खुसीसाथ स्वीकारेँ। म यो कर्तव्यमा नयाँ भएकाले, मलाई दिइएको काम तुलनात्मक रूपमा हलुका थियो, र मलाई लेखन-पठनको काम र मण्डली जीवनका लागि मात्र जिम्मेवार बनाइएको थियो। मेरो फुर्सदको समयमा, म भिडियोहरू हेर्न र भजनहरू सुन्न पनि सक्थेँ। मलाई यसरी आफ्नो कर्तव्य निर्वाह गर्नु राम्रै हो भन्‍ने लाग्यो। केही समय नबित्दै, मसँग सहकार्य गरिरहेकी एक जना सिस्टरले वास्तविक काम नगरेकाले उनलाई बर्खास्त गरियो, त्यसैले उनले जिम्मा लिएको मण्डलीको सफाइको काम मैले सम्हालेँ। काम हस्तान्तरणको क्रममा मात्र मैले सफाइको काममा धेरै समस्या रहेछन्, सफाइ गर्ने सामग्रीहरू मिलाउन पर्याप्त मानिसहरू रहेनछन्, र समीक्षा गर्नुपर्ने सफाइ सामग्रीहरूको ठूलो चाङ लागेको रहेछ भन्ने थाहा पाएँ। मेरो कामको बोझ ह्वात्तै बढेको हुनाले मेरो दैनिक तालिका भरिभराउ छ भन्‍ने मलाई लाग्थ्यो।

एक दिन, मैले आफ्ना कामहरू सम्हालिरहेको बेला, मेरी सहकर्मी, सिस्टर छिउ यानले भनिन्, “सुसमाचारको काममा कठिनाइहरू आएका छन्, र परिणामहरू निकै घटेका छन्। हामी सबैले मिलेर समाधानका लागि छलफल गर्नुपर्छ।” उनीहरूको कुराकानी सुन्दा, मैले पहिले मण्डली अगुवा हुँदा पत्ता लगाएका यस्तै समस्याहरूबारे सोचेँ। जब दाजुभाइ-दिदीबहिनीहरूले सुसमाचार प्रचार गर्दा कठिनाइहरूको सामना गर्थे, अगुवा र कामदारहरूले परमेश्‍वरका अभिप्रायहरू वा सुसमाचार प्रचारसम्बन्धी सत्यताहरूमा सङ्गति गर्नुहुन्नथ्यो; उहाँहरू प्रगतिबारे मात्र दबाब दिइरहनुहुन्थ्यो। सुसमाचारको कामले कमजोर नतिजाहरू हासिल गर्नुको मुख्य कारण यही थियो। म यो मुद्दाबारे बोल्न चाहन्थेँ, तर त्यसपछि सोचेँ, “म जिम्मेवार रहेको सफाइको काममा पनि धेरै समस्याहरू छन्। मेरो दिमाग दिनहुँ व्यस्त हुन्छ। त्यसैले, मैले सुसमाचारको काममा पनि भाग लिएँ भने, के त्यो मेरा लागि अतिरिक्त प्रयास हुनेछैन र? यो सबै अतिरिक्त ऊर्जा म कहाँबाट ल्याउन सक्छु र?” त्यसैले मलाई आफू जिम्मेवार रहेको काममा मात्र केन्द्रित हुनुपर्छ भन्‍ने लाग्यो। र यही सोचेर, मैले केही भनिनँ, र आफ्नै काममा लागिरहेँ। छिउ यान र लि युएले लामो समयसम्म छलफल गरे तर कुनै समाधान भेट्टाउन सकेनन्, त्यसैले छिउ यानले मसँग कुनै राम्रो सुझाव छ कि भनेर सोधिन्। मैले मनमनै सोचेँ, “मैले आफ्नै कामहरू अझै सिध्याएकी छैन। यदि मैले अहिले सुसमाचारको कामसम्बन्धी छलफलमा भाग लिएँ भने, मेरो हातमा रहेको काममा ढिलाइ हुनेछैन र?” त्यसैले, मैले इन्कार गर्दै भनेँ, “तिमीहरू दुई जनाले छलफल गरे हुन्छ। अहिले मेरो हातमा जरुरी कामहरू धेरै छन्।” लि युएले मेरो मनोवृत्ति देखेर मलाई कडाइका साथ भनिन्, “हरेक व्यक्तिमा समस्याहरू पहिचान गर्ने क्षमता सीमित हुन्छ। काममा आइपर्ने कठिनाइहरू समाधान गर्न सबैको छलफल आवश्यक हुन्छ। तिमी गैरजिम्मेवार भइरहेकी छौ!” सिस्टरको आलोचना सुनेर, मैले दोषी महसुस गरेँ, यसो गरेर म साँच्चै नै धेरै स्वार्थी भएकी रहेछु भनी सोचेँ। तब मात्र मैले गरिरहेको काम रोकेर छलफलमा भाग लिएँ। मैले आफूले देखेका समस्याहरूबारे पनि कुरा गरेँ, र छिट्टै नै, हामीले एउटा समाधान निकाल्यौँ।

केही दिनपछि, लि युए र छिउ यान मलजल गर्ने व्यक्तिहरूको संवर्धन गर्ने विषयमा छलफल गरिरहेका थिए। उनीहरूले भने, केही मण्डली अगुवाहरू मानिसहरूलाई संवर्धन गर्नमा ध्यान दिँदैनन्, जसले गर्दा मण्डलीमा मलजल गर्ने व्यक्तिहरूको कमी भएको छ, जसको अर्थ नव-आगन्तुकहरूले समयमै मलजल पाउन सकेका छैनन्, र यसले नव-आगन्तुकहरूलाई मलजल गर्ने काममा गम्भीर रूपमा बाधा पुऱ्याएको छ। उनीहरूले भने, हामीले यसबारे सङ्गति गर्न मण्डली अगुवाहरूलाई पत्र लेख्नुपर्छ। उनीहरूले मलाई यो समस्या समाधान गर्ने छलफलमा सामेल हुन भने, तर मैले सोचेँ, “यो एकैचोटि समाधान हुने कुरा होइन। यी समस्याहरूमा धेरै समय र मानसिक ऊर्जा लाग्नेछ, र यो छलफलले मैले गरिरहेको काममा ढिलाइ गर्नेछ। पछि, यदि मेरो काम थुप्रियो भने, मैले त्यसलाई सम्हाल्न अतिरिक्त समय खर्च गर्नुपर्नेछ। अझ, मलजल गर्ने काम मेरो जिम्मेवारी पनि होइन, त्यसैले समस्या समाधान गर्दा मलाई कुनै श्रेय मिल्दैन। मैले समय र ऊर्जा लगाउनुपर्नेछ, र यसले मेरो आफ्नै काममा ढिलाइ गर्नेछ, अनि के फाइदा?” त्यसपछि मैले झाराटारुवा जवाफ दिएँ: “म यी समस्याहरू त्यति राम्ररी बुझ्दिनँ र कुनै राम्रो सल्लाह दिन सक्दिनँ। तिमीहरू पहिले छलफल गरेर पत्र लेख, र त्यो लेखिसकेपछि, हामी सँगै समीक्षा गर्न सक्छौँ।” मैले यसो भनेको सुनेर, सिस्टरहरूले केही भनेनन्, र त्यसैले उनीहरू दुई जनासँग आफैँ छलफल गर्नुबाहेक अरू विकल्प थिएन। पछि, छिउ यानले पत्र लेखिसकेर हामीलाई सुझावहरू दिन भनिन्। मैले सरसर्ती हेरेँ र केही भागहरू थप्न र सुधार गर्न आवश्यक छ भन्‍ने लाग्यो, तर म त्यसलाई संशोधन गर्न मेहनत गर्न चाहन्नथेँ, त्यसैले मैले उनलाई केही समस्याहरूबारे छोटकरीमा मात्र बताएँ। मेरा टिप्पणीहरू सुनेपछि, छिउ यानलाई अझै पनि कसरी कुराहरू थप्ने थाहा भएन, र अप्ठ्यारो मान्दै भनिन्, “म सञ्चार पत्र लेख्न त्यति सिपालु छैनँ, र मलाई संशोधन गर्न पनि गाह्रो लाग्छ, त्यसैले के तिमी यसमा संशोधन गर्न र थप्न मद्दत गर्न सक्छौ? यसो गर्दा, काममा ढिलाइ हुनेछैन।” तर मलाई यो निकै झन्झटिलो लाग्यो र उनलाई नै संशोधन गर्न कर गरिरहेँ। मैले यस्ता बहानाहरू बनाइरहेको देखेर, उनले अन्ततः मेरो आलोचना गरिन्, “हिजो छलफलमा तिमी सहभागी भइनौ, र अब पत्र लेखिसकेपछि, तिमी संशोधन गर्न मद्दत गर्दिनौ। मण्डलीको काम सामूहिक प्रयास हो, र सबैको जिम्मेवारी हुन्छ, तर तिमी आफ्नो कार्यभारको मात्र वास्ता गर्छौ। तिमी एकदमै स्वार्थी र नीच भइरहेकी छौ!” जब मैले उनले यसो भनेको सुनेँ, मैले साँच्चै अन्यायमा परेको महसुस गरेँ, र सिस्टरहरूले मेरो कठिनाइहरू पटक्कै बुझेनन् भन्ने लागेर, ममा उनीहरूप्रति नकारात्मक दृष्टिकोण विकास हुन थाल्यो। मैले सोचेँ, “मैले यो कर्तव्य निर्वाह गरेको थोरै समय मात्र भयो, र मैले अहिले नै हरेक दिन धेरै काम गर्नुपर्छ। अब तिमीहरू म तिमीहरू जिम्मेवार रहेको काममा अतिरिक्त समय खर्च गरूँ भन्ने चाहिरहेका छौ, र तिमीहरूको कामले नतिजा हासिल गर्दा, श्रेय तिमीहरूलाई जानेछ। म त पर्दा पछाडि मात्र हुनेछु, र मेरो लागि केही पनि हुनेछैन। मेरो आफ्नै काम पनि थुप्रिनेछ, र मैले त्यसलाई सम्हाल्न अतिरिक्त समय र ऊर्जा खर्च गर्नुपर्नेछ। यो मेरो लागि पटक्कै फाइदाजनक छैन!” तर सिस्टरलाई असहाय देखेर, मैले मन नलागी-नलागी स्विकारेँ र पत्र संशोधन गरेँ। तर मैले धेरै दबिएको महसुस गरेँ, र यो कर्तव्य धेरै गाह्रो छ भन्‍ने लाग्यो। मैले आफ्नै जिम्मेवारीहरू मात्र होइन, सिस्टरहरूको काम पनि हेर्नुपर्थ्यो, र म त्यसउप्रान्त यो कर्तव्य निर्वाह गर्न चाहन्नथेँ। त्यो समयमा, मैले अलमल्ल र भावशून्य स्थितिमा आफ्नो कर्तव्य निर्वाह गरिरहेकी थिएँ, पवित्र आत्माको कुनै मार्गदर्शन महसुस गरेकी थिइनँ, र हरेक दिन, म केवल यान्त्रिक रूपमा आफ्नो कर्तव्य पूरा गरिरहेकी थिएँ। मेरो पीडामा, मैले परमेश्‍वरसँग प्रार्थना गरेँ र खोजी गरेँ, “हे परमेश्‍वर, मैले मेरो कर्तव्यका समस्याहरूबाट धेरै दबाब महसुस गरिरहेकी छु, तर मैले समग्र काममा पनि भाग लिनुपर्छ, र मेरो हृदयले प्रतिरोध महसुस गरिरहेको छ। मलाई मेरो स्थिति गलत छ भन्ने थाहा छ, तर म आफूलाई समर्पित गर्न सकिरहेकै छैन। हे परमेश्‍वर, कृपया मलाई मार्गदर्शन गर्नुहोस्, ताकि मैले सत्यता खोज्न र तपाईँको अभिप्राय बुझ्न सकूँ।”

मेरो आत्मिक भक्तिको दौरान, मैले परमेश्‍वरका वचनहरूको एउटा खण्ड पढेँ, जसले मेरो हृदयको परेको गाँठो तुरुन्तै फुकाइदियो। सर्वशक्तिमान्‌ परमेश्‍वर भन्‍नुहुन्छ: “यदि तँ परमेश्‍वरको सार्वभौमिकतामा विश्‍वास गर्छस् भने, तैँले हरेक दिन घट्ने घटनाहरू, चाहे ती राम्रा होऊन् वा नराम्रा, ती संयोगवश घट्दैनन् भनेर विश्‍वास गर्नुपर्छ। कसैले जानी-जानी तँसँग कठोर व्यवहार गरिरहेको वा तँलाई निशाना बनाइरहेको हुँदैन; यो सबै परमेश्‍वरले नै प्रबन्ध र योजनाबद्ध गर्नुभएको हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि आफ्नो वरपरका मानिस, घटना र कामकुराहरूबाट पाठहरू सिक्नुपर्छ)। परमेश्‍वरका वचनहरूबाट, मैले मेरो जीवनमा हरेक दिन देखा पर्ने मानिस, घटना, र कामकुराहरू परमेश्‍वरको सार्वभौमिकता र बन्दोबस्तका अंश हुन्, र मैले पाठ सिक्न र मेरो आफ्नै भ्रष्ट स्वभावलाई चिन्न परमेश्‍वरको सामुन्ने आफूलाई शान्त पार्नुपर्छ भन्ने कुरा बुझेँ। तर अब, जब सिस्टरहरूले मलाई समग्र काममा भाग लिन भने, मलाई उनीहरूले मेरा कठिनाइहरू बुझेनन् भन्‍ने लाग्यो। म मानिस र कामकुराहरूमा नै अल्झिरहेकी अवस्थामा बाँचिरहेकी थिएँ, र ममा अलिकति पनि समर्पणता थिएन। म आफूलाई पन्छाएर, सत्यता खोज्न परमेश्‍वरसामु आउनुपर्थ्यो, र आत्मचिन्तन गर्नुपर्थ्यो।

पछि, मैले परमेश्‍वरका वचनहरू पढेँ, र आफ्नो समस्याबारे केही बुझाइ प्राप्त गरेँ। परमेश्‍वर भन्‍नुहुन्छ: “तिनीहरूले चाहे जुनै कार्यको जिम्मा लिए पनि ख्रीष्टविरोधीहरू परमेश्‍वरको घरका हितहरूबारे कहिल्यै केही पनि सोच्दैनन्। तिनीहरू आफ्ना हितहरू प्रभावित भएका छन् कि छैनन् भन्‍ने कुरालाई मात्र ख्याल गर्छन्, र आफ्नो अगाडि भएको र आफूलाई फाइदा गर्ने थोरै कामको बारेमा मात्र सोच्छन्। तिनीहरूका लागि मण्डलीको प्राथमिक काम आफ्नो फुर्सदको समयमा गर्ने काम मात्र हुन्छ। तिनीहरूले यसलाई कुनै गम्भीरतासाथ लिँदैनन्। तिनीहरू करकापमा मात्र काम गर्छन्, आफूलाई मनपर्ने काम मात्र गर्छन् र आफ्नो शक्ति र हैसियतलाई कायम राख्नका निम्ति मात्र काम गर्छन्। तिनीहरूको नजरमा परमेश्‍वरको घरद्वारा प्रबन्ध गरिएको कुनै पनि काम, सुसमाचार फैलाउने काम र परमेश्‍वरका चुनिएका जनहरूको जीवन प्रवेशको कुनै महत्त्व हुँदैन। अरू मानिसहरूलाई तिनीहरूको काममा जस्तोसुकै कठिनाइहरू भए पनि, तिनीहरूले जे-जस्ता समस्याहरू पहिचान गरेर रिपोर्ट गरे पनि, तिनीहरूको कुरा जति नै सच्चा भए पनि, ख्रीष्टविरोधीहरूले त्यसमा ध्यान दिँदैनन्, तिनीहरू संलग्न हुँदैनन्, मानौं तिनीहरूसित यसको कुनै सम्बन्ध छैन। मण्डलीको काममा जति ठूला समस्याहरू उत्पन्‍न भइरहेका भए पनि तिनीहरू बिलकुलै उदासीन हुन्छन्। तिनीहरूकै अगाडि कुनै समस्या प्रस्तुत हुँदा पनि तिनीहरूले झाराटारुवा तरिकाले मात्र त्यसलाई सम्बोधन गर्छन्। जब माथिकाले तिनीहरूलाई सिधै काटछाँट गर्नुहुन्छ र कुनै समस्या समाधान गर्न आदेश दिनुहुन्छ, तब मात्रै तिनीहरूले अनिच्छापूर्वक अलिकति वास्तविक काम गर्छन् र माथिकालाई नाटक देखाउँछन्। त्यसपछि, तिनीहरू आफ्नै मामिलाहरूमा व्यस्त रहिरहन्छन्। जब मण्डलीको कामको, र समग्र अवस्थासँग सम्बन्धित महत्त्वपूर्ण मामिलाहरूको कुरा आउँछ, तिनीहरूले यी कुनै पनि कुरालाई चासो दिँदैनन् र तिनलाई बेवास्ता गर्छन्, र तिनीहरूले समस्याहरू पत्ता लगाउँदा समेत तिनलाई सम्हाल्दैनन्। अरूले जस्तोसुकै समस्याहरूको कुरा उठाए पनि, तिनीहरूले झाराटारुवा तरिकाले जवाफ दिन्छन् र आनाकानी गर्छन्, र ठूलो अनिच्छाका साथ मात्रै समस्याहरूलाई सम्बोधन गर्छन्। के यो स्वार्थीपन र दुष्टताको प्रकटीकरण होइन र?” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। “यदि एक व्यक्तिले परमेश्‍वरमा विश्‍वास गर्छ तर उहाँका वचनहरूमा ध्यान दिँदैन, सत्यता स्वीकार गर्दैन वा ऊ उहाँका योजनाबद्ध कार्य र बन्दोबस्तहरूप्रति समर्पित हुँदैन भने; यदि उनीहरूले केही निश्‍चित असल व्यवहारहरू मात्र देखाउँछन्, तर देहविरुद्ध विद्रोह गर्न, अनि आफ्नै हितहरू वा अभिमान केही पनि त्याग्‍न सक्दैनन् भने; उनीहरूले आफ्नो कर्तव्य निर्वाह गरिरहेका जस्तो देखिए पनि, यदि उनीहरू अझै पनि आफ्नो शैतानी स्वभावअनुसार जिउँछन् र उनीहरूले शैतानको दर्शन र अस्तित्वका तरिकाहरू अलिकति पनि त्यागेका वा परिवर्तन गरेका छैनन् भने, यो सम्भवतः परमेश्‍वरमा विश्‍वास गर्नु कसरी हुन सक्छ र? यो त धर्ममा विश्‍वास गर्नु हो। त्यस्ता मानिसहरू बाहिरी रूपमा कामकुराहरू त्याग्छन् अनि आफूलाई समर्पित गर्छन्, तर उनीहरू हिँड्ने मार्ग र उनीहरूले गर्ने सबै कुराको स्रोत र मनसायलाई हेर्दा, उनीहरू यी कुराहरूलाई परमेश्‍वरको वचन वा सत्यतामा आधारित गर्दैनन्; यसको साटो, उनीहरू निरन्तर आफ्नै धारणा र कल्पना, आफ्नो व्यक्तिगत अनुमान, अनि उनीहरूका महत्त्वाकाङ्क्षा र चाहनाअनुसार कार्य गरिरहन्छन्। शैतानको जीवनदर्शन र स्वभावहरू नै अझै पनि उनीहरूको अस्तित्व र कार्यहरूको आधारका रूपमा हुन्छन्। जुन विषयहरूमा उनीहरू सत्यता बुझ्दैनन्, उनीहरू त्यसको खोजी गर्दैनन्। उनीहरू जुन विषयहरूमा सत्यता बुझ्छन्, त्यो अभ्यास गर्दैनन्, परमेश्‍वरलाई नै महान् मानेर सम्मान गर्दैनन्, वा सत्यतालाई मूल्यवान् ठान्दैनन्। तिनीहरूले मौखिक रूपमा र नाम मात्रका लागि परमेश्‍वरमा विश्‍वास गरे पनि र परमेश्‍वरलाई स्वीकार गरे पनि, र तिनीहरू कर्तव्य निर्वाह गर्न र परमेश्‍वरलाई पछ्याउन सक्षम देखिन सक्ने भए पनि, तिनीहरू आफूले भन्ने र गर्ने सबै कुरामा अझै पनि आफ्ना शैतानी स्वभावहरूद्वारा जिइरहेका हुन्छन्। गैरविश्‍वासीहरूजस्तै, तिनीहरूमा कुनै परिवर्तन हुँदैन। तिनीहरूले भन्ने र गर्ने कुराहरू सबै भ्रष्ट स्वभावका प्रकाश हुन्। तैँले तिनीहरूलाई परमेश्‍वरका वचनहरू अभ्यास वा अनुभव गरिरहेका देख्नेछैनस्, झन् सबै कुरामा सत्यता खोज्ने र त्यसमा समर्पित हुने तिनीहरूको प्रकटीकरण देख्नु त परको कुरा हो। तिनीहरू आफ्ना कार्यहरूमा पहिले आफ्नै हितहरूलाई विचार गर्छन्, र पहिले आफ्नै चाहना र अभिप्रायलाई पूरा गर्छन्। के यी मानिसहरू परमेश्‍वरलाई पछ्याउनेहरू हुन् त? (होइनन्।) … तिनीहरूले जति नै वर्ष विश्‍वास गरेका भए पनि, परमेश्‍वरसित सामान्य सम्बन्ध स्थापित गरेका छैनन्; तिनीहरूले जे गरे पनि वा तिनीहरूलाई जे आइपरे पनि, तिनीहरूले सोच्ने पहिलो कुरा यही हो: ‘म यस्तो-उस्तो तरिकामा कार्य गर्न चाहन्छु। कुन तरिका मेरो हितमा हुनेछ, अनि कुन तरिका मेरो हितमा हुनेछैन? मैले यस्तो-उस्तो गरेँ भने के होला?’ तिनीहरूले पहिले विचार गर्ने कुराहरू यिनै हुन्। तिनीहरू कस्तो प्रकारको अभ्यासले परमेश्‍वरको महिमा गर्छ र उहाँको गवाही दिन्छ, वा परमेश्‍वरका अभिप्रायहरू पूरा गर्छ भन्‍नेबारे कुनै विचार गर्दैनन्, न त परमेश्‍वरका मागहरू के-के हुन् र उहाँका वचनहरूले के भन्छन् भनी प्रार्थना र खोजी नै गर्छन्। तिनीहरू परमेश्‍वरका अभिप्रायहरू वा मागहरू के-के हुन्, र मानिसहरूले परमेश्‍वरलाई सन्तुष्ट तुल्याउन कसरी अभ्यास गर्नुपर्छ भनेर कहिल्यै ध्यान दिँदैनन्। तिनीहरूले कहिलेकाहीँ परमेश्‍वरसामु प्रार्थना गर्न र उहाँसित सङ्गति गर्न सक्ने भए पनि, आफैसित मात्र कुराकानी गरिरहेका हुन्छन्, इमानदारीपूर्वक सत्यता खोजिरहेका हुँदैनन्। तिनीहरू परमेश्‍वरलाई प्रार्थना गर्दा र उहाँका वचनहरू पढ्दा, त्यसलाई आफूले जीवनमा सामना गर्ने मामिलाहरूसित जोड्दैनन्। त्यसैले, तिनीहरू परमेश्‍वरले खडा गरेको वातावरणमा उहाँको सार्वभौमिकता, बन्दोबस्त, र योजनाबद्ध कार्यहरूलाई कसरी लिन्छन्? तिनीहरू आफ्नो इच्छाअनुसार नहुने कुराहरू सामना गर्दा, हृदयमा तिनको प्रतिरोध गर्छन् र तीबाट बच्न खोज्छन्। तिनीहरू आफ्नो हित संलग्न भएका कुराहरू सामना गर्दा, आफ्नो दिमाग खियाउँछन् र आफ्नो हितको रक्षा गर्न हरेक सम्भव तरिकाबारे सोच्छन्—तिनीहरूले फाइदा लिन नसके पनि, आफ्नो हितलाई हानि हुन दिन सक्दैनन्। तिनीहरू परमेश्‍वरका अभिप्रायहरू पूरा गर्न खोजी गर्दैनन्, तर केवल आफ्नै चाहनाहरू पूरा गर्न खोज्छन्। के यो परमेश्‍वरमा विश्‍वास गर्नु हो? के त्यस्ता मानिसहरूको परमेश्‍वरसँग सम्बन्ध हुन्छ? अहँ, हुँदैन। तिनीहरू नीच, घृणित, हठी, र कुरूप तरिकाले जिउँछन्। तिनीहरूको परमेश्‍वरसित सम्बन्ध नहुने मात्र नभई, तिनीहरू हरेक मोडमा परमेश्‍वरको सार्वभौमिकता र बन्दोबस्तविरुद्ध जान्छन्। तिनीहरू बारम्बार यसो भन्छन्, ‘परमेश्‍वरले मेरो जीवनका सबै थोकमाथि सार्वभौमिकता राख्नुहोओस् र शासन गर्नुहोओस्। म परमेश्‍वरलाई मेरा हृदयमा गद्दी सम्हाल्न र शासन गर्न दिन इच्छुक छु। म परमेश्‍वरका योजनाबद्ध कार्य र बन्दोबस्तहरूमा समर्पित हुन इच्छुक छु।’ तर, जब तिनीहरू आफ्नो हितलाई हानि पुऱ्याउने कुराहरू सामना गर्छन्, तब तिनीहरू समर्पित हुन सक्दैनन्। परमेश्‍वरले खडा गरेको परिस्थितिमा सत्यता खोजी गर्नुको सट्टा, तिनीहरू परिस्थिति बदल्न वा त्यसबाट भाग्न चाहन्छन्। तिनीहरू परमेश्‍वरका योजनाबद्ध कार्य र बन्दोबस्तहरूमा समर्पित हुन चाहँदैनन्; तिनीहरू आफ्नै इच्छाअनुसार काम गर्न चाहन्छन्, र तिनीहरूको आफ्नो हितलाई अलिकति पनि हानि हुनै हुँदैन। तिनीहरू परमेश्‍वरका अभिप्रायहरूलाई पूर्ण रूपमा बेवास्ता गर्छन्, अनि आफ्नै हित, परिस्थिति, र आफ्नै मनस्थिति र भावनालाई मात्र वास्ता गर्छन्। के यसो गर्नु परमेश्‍वरमा विश्‍वास गर्नु हो? (होइन।)” (वचन, खण्ड ३। आखिरी दिनहरूका ख्रीष्टका वार्तालापहरू। धर्ममा विश्‍वास गरेर वा धार्मिक रीतिरिवाजमा संलग्न भएर मुक्ति पाउन सकिँदैन)।

परमेश्‍वरका वचनहरू निकै स्पष्ट छन्। परमेश्‍वरमा साँचो रूपमा विश्‍वास गर्ने व्यक्ति आफ्ना धारणाहरूसँग मेल नखाने कुराहरूको सामना गर्दा सत्यता खोज्न र परमेश्‍वरमा समर्पित हुन सक्छ। यदि कुनै व्यक्तिले आफ्ना धारणाहरूसँग मेल नखाने कुराहरूको सामना गर्दा सत्यता पटक्कै खोज्दैन, र उसले आफ्नै हितको मात्र विचार गर्छ, र बाहिर निस्कने उपायहरू खोज्छ भने, ऊ परमेश्‍वरको साँचो विश्वासी होइन, र परमेश्‍वर उसलाई अनुमोदन गर्नुहुन्न। ख्रीष्टविरोधीहरू ठ्याक्कै यस्तै किसिमका व्यक्ति हुन्। तिनीहरू आफ्नो कर्तव्यमा परमेश्‍वरको घरको हितलाई कहिल्यै विचार गर्दैनन्, र तिनीहरू ख्याति, प्राप्ति, वा हैसियतको सन्दर्भमा आफूलाई फाइदा हुने काम मात्र गर्छन्। यदि कुनै कुराले ख्रीष्टविरोधीहरूलाई फाइदा गर्दैन भने, तिनीहरूले समस्या देखे पनि वा अरूले मद्दत मागे पनि, तिनीहरू आँखा चिम्लन्छन् र कान थुन्छन्। तिनीहरू एकदमै कठोर हृदयका, निर्दयी, स्वार्थी, नीच, र मानवताविहीन हुन्छन्। परमेश्‍वरका वचनहरूको खुलासाको सामना गर्दा, मैले लज्जित र अप्ठ्यारो महसुस गरेँ। मेरा गुनासाहरू, प्रतिरोध, र अनाज्ञाकारिता सबै निकै तर्कहीन थिए। मैले कसरी धेरै वर्षदेखि परमेश्‍वरमा विश्‍वास गरेकी छु भनी सोचेँ। मैले मेरो परिवार र करियर त्यागेकी भए पनि र साँच्चै नै परमेश्‍वरमा विश्‍वास गरे जस्तो देखिए पनि, मेरो कर्तव्यमा, मेरा सबै सोच र विचारहरू मेरो आफ्नै फाइदाका लागि थिए, र मैले मण्डलीको कामको पटक्कै रक्षा गरिनँ। म कसरी परमेश्‍वरको घरकी सदस्य थिएँ र? जब मेरा सिस्टरहरूले सुसमाचारको काममा रहेका समस्याहरूबारे छलफल गरे र सँगै समाधान खोज्न चाहे, तब मैले केही निश्‍चित समस्याहरू बुझेकी भए तापनि, मैले बोलेँ भने, मैले छलफलमा भाग लिनुपर्छ, जसले मेरो आफ्नै काममा ढिलाइ गराउनेछ भन्‍ने डरले, मैले व्यस्त भएको बहाना बनाएर भाग लिन अस्वीकार गरेँ। जब मण्डलीमा मलजल गर्ने व्यक्तिहरूको कमी थियो र मानिसहरूलाई संवर्धन गर्नुको महत्त्वबारे सङ्गति गर्न अगुवाहरूलाई तुरुन्तै पत्र पठाउनुपर्यो, म आफ्नो कामको बोझ थपिने डरले, र मैले त्यो राम्रोसँग गरेँ भने पनि त्यसको श्रेय नपाउने सोचेर, मैले केवल झाराटारुवा जवाफ दिएँ र संलग्न हुन चाहिनँ। जब सिस्टरले पत्र लेखेर मलाई जाँच्न भनिन्, तब मैले समस्याहरू देखेँ तर तिनलाई संशोधन गर्न समय खर्च गर्न चाहिनँ। यी कामहरूका लागि, मैले समस्याहरू पत्ता लगाउन नसकेकी वा ती समाधान गर्न नजानेकी होइन, तर म धेरै स्वार्थी र नीच थिएँ, र मलाई आफ्नै हितबारे मात्र फिक्री थियो, र यदि कुनै कुराले मेरो प्रतिष्ठा वा हैसियतलाई फाइदा गर्दैनथ्यो भने, म त्यो गर्न चाहन्नथेँ। मेरो हृदयमा कसरी परमेश्‍वरका लागि ठाउँ थियो र? यस्तो व्यवहारले गर्दा, जब मेरी सिस्टरले म स्वार्थी र नीच भएकाले मलाई काटछाँट गरिन्, मैले अन्यायमा परेको महसुस समेत गरेँ, र म यो कर्तव्यबाट जोगिन र यसलाई त्याग्न चाहन्थेँ। म साँच्चै नै कति अविवेकी भइरहेकी थिएँ! विशेष गरी जब मैले परमेश्‍वरका यी वचनहरू पढेँ: “तिनीहरू परमेश्‍वरका अभिप्रायहरू पूरा गर्न खोजी गर्दैनन्, तर केवल आफ्नै चाहनाहरू पूरा गर्न खोज्छन्। के यो परमेश्‍वरमा विश्‍वास गर्नु हो? के त्यस्ता मानिसहरूको परमेश्‍वरसँग सम्बन्ध हुन्छ? अहँ, हुँदैन,” म केही हदसम्म प्रभावित भएँ। मैले धेरै वर्षदेखि परमेश्‍वरमा विश्‍वास गरेकी थिएँ, र मैले परमेश्‍वरका यति धेरै वचन खाएकी र पिएकी थिएँ र परमेश्‍वरका यति धेरै अनुग्रह र आशिष्‌हरूको आनन्द लिएकी थिएँ, तर जब म सुसमाचारको काम र मलजल गर्ने काम जस्ता प्रमुख क्षेत्रहरूमा समस्याहरू उत्पन्न भएको देख्थेँ, म तिनलाई यत्तिकै बेवास्ता गर्थेँ। म आफूलाई कसरी परमेश्‍वरको विश्वासी भन्न सक्थेँ? म आफ्नो श्रममा समेत अर्पित भएकी थिइनँ! यी कुराहरू महसुस गरेपछि मात्र मैले मेरो भ्रष्ट स्वभाव कति गम्भीर थियो भन्‍ने देखेँ, र मलाई अलिक डर लाग्यो। त्यसैले मैले परमेश्‍वरलाई प्रार्थना गरेँ, “हे परमेश्‍वर, मेरो स्थिति साँच्चै नै खतरनाक छ रहेछ भन्‍ने देख्छु। म एकदमै स्वार्थी र विद्रोही रहिआएकी छु! कृपया मलाई अन्तर्दृष्टि दिनुहोस् र मार्गदर्शन गर्नुहोस्, ताकि म मेरो भ्रष्ट स्वभावलाई साँच्चै चिन्न सकूँ।”

एक दिन, मैले परमेश्‍वरका वचनहरू पढेँ, र आफ्नो प्रकृति सारबारे अलिकति बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “शैतानले कसैलाई भ्रष्ट तुल्याएपछि, उसले आफ्नो विवेक र समझ गुमाउँछ …। उसको हृदय शैतानले पूर्ण रूपमा बहकाएको हुन्छ, र उसले शैतानबाट आउने धेरै विचार र दृष्टिकोणहरू, साथै दुष्ट प्रचलनहरूबाट आउने केही भनाइ र रायहरू स्वीकार गर्छ। जब कामकुराहरू यो अवस्थामा पुग्छन्, तब उसको विवेक र समझ पूर्ण रूपमा भ्रष्ट तुल्याइएको र क्षय भएको हुन्छ—यस बेला उसको विवेक र समझ पूर्ण रूपमा गुमेको हुन्छ भनेर भन्‍न सकिन्छ। उसको चरित्र अत्यन्तै खराब र दुष्ट छ भन्‍ने कुरा प्रदर्शन हुन्छ। अर्थात्, उसले सकारात्मक कुराहरूलाई स्वीकार गर्नुभन्दा पहिले, उसले आफ्नो हृदयमा शैतानबाट आउने धेरै भ्रमपूर्ण कुराहरूलाई स्वीकार गरिसकेको हुन्छ। यी कुराहरूले उसको मानवतालाई गम्भीर रूपमा भ्रष्ट तुल्याएका हुन्छन्, नतिजास्वरूप उसको मानवता अत्यन्तै खराब गुणस्तरको हुन्छ। उदाहरणका लागि, उसले ‘अरूको होइन आफ्‍नै दुनो सोझ्याउनुपर्छ’ भन्‍ने संसारको शैतानी विचार र दृष्टिकोणलाई स्वीकार गरेपछि, उसको विवेक सुध्रिनेछ कि उस्तै रहनेछ, कि यो बिग्रिनेछ? (यो बिग्रिनेछ।) अनि यो बिग्रनुका निर्दिष्ट प्रकटीकरणहरू के-के हुन्? (उसले आफूले गर्ने सबै कुरामा आफ्नै हितहरूका बारेमा मात्रै ख्याल गर्छ।) आफ्नै उद्देश्य र हितहरूका खातिर, ऊ कुनै पनि कुरा गर्न हिचकिचाउँदैन। उसले अरूलाई धोका दिन र हानि गर्न र नैतिकता र विवेकविरुद्ध जाने कुनै पनि कुरा गर्न सक्छ। उसले जति धेरै यसो गर्छ, उसका कार्य त्यति नै निर्दयी बन्छन्, उसको हृदय त्यति नै अन्धकारमय बन्छ, ऊसँग विवेकको बोध त्यति नै कम हुन्छ, र उसले त्यति नै कम मानवता कायम राख्छ। आफ्नै हितहरूका लागि, तिनीहरूले जोसुकैलाई धोका दिनेछन् र छल गर्नेछन्…। उसले जोसुकैलाई छल गर्न सक्नुको कारण के हो? यसको मूल कारण के हो? किनभने उसले शैतानका विचार र दृष्टिकोणहरूलाई स्वीकार गरेको हुन्छ, र उसले शैतानका विचार र दृष्टिकोणहरूका प्रभुत्व अन्तर्गत रहेर काम गर्छ। अन्ततः, उसको मानवताका विवेक र समझले उप्रान्त काम गर्दैन; अर्थात्, मानवतामा हुनुपर्ने आधारभूत कुराहरूले पूर्ण रूपमा काम गर्न छोड्छन्, र तिनलाई शैतानका दुष्ट विचारहरूले पूर्ण रूपमा क्षय गर्छन् र नियन्त्रण गर्छन्। क्षय र नियन्त्रणको प्रक्रिया भनेको उसले यी विचार र दृष्टिकोणहरूलाई स्वीकार गर्ने प्रक्रिया हो, र अवश्य नै, यो ऊ भ्रष्ट हुने प्रक्रिया पनि हो” (वचन, खण्ड ७। सत्यताको पछ्याइबारे। सत्यता कसरी पछ्याउने (१०))। परमेश्‍वरका वचनहरूले समग्र काममा भाग लिनेप्रतिको मेरो अनिच्छाको मूल समस्या म शैतानको विषद्वारा प्रभावित हुनु थियो भन्ने खुलासा गरे। म “सबैले आफ्‍नै आँगन बढार्छन्; अर्काको छानोमा फोहोर भए के मतलब” र “अरूको होइन आफ्‍नै दुनो सोझ्याउनुपर्छ” जस्ता संसारसँग व्यवहार गर्ने शैतानी दर्शनहरूअनुसार बाँचिरहेकी थिएँ। म अत्यन्तै स्वार्थी, आत्म-केन्द्रित, र मानवताविहीन भएकी थिएँ, मैले गर्ने हरेक कुराले मलाई फाइदा गर्छ कि गर्दैन भनेर नाप्थेँ। मेरो प्रतिष्ठा र हैसियतलाई फाइदा पुऱ्याउने कुराहरूमा म मेहनत गर्थेँ, तर मलाई फाइदा नगर्ने कुनै पनि कुरालाई म बेवास्ता गर्थेँ। अरूले मेरो मद्दत माग्दा वा मलाई सम्झाउँदा पनि, म यी कुराहरू हेर्दिनथेँ, र मैले त कुनै कुरा मेरो जिम्मेवारी होइन भने, समस्या भए तापनि, मसँग त्यसको कुनै सरोकार हुँदैन, र यसलाई बेवास्ता गर्ने हरेक कारण मसँग छ भन्ने कुरालाई स्वाभाविक रूपमा लिएकी समेत थिएँ। यस्ता सोच र विचारहरूको प्रभावमा, मैले सुसमाचारको कामलाई बेवास्ता गरेँ, र जब सिस्टरहरूले मेरो मद्दत मागे, तब मैले अझै पनि कान थुनेँ। सुसमाचारको काममा बाधा पुग्दा पनि, मसँग समाधान गर्ने केही उपायहरू भए तापनि, म सहभागी हुन चाहन्नथेँ। जब मण्डलीमा मलजल गर्ने व्यक्तिहरूको कमीले मलजलको कामलाई असर गरिसकेको थियो, तब म आफ्नो काममा ढिलाइ हुने डरले, समस्या समाधान गर्न सिस्टरहरूसँग सहकार्य गर्न चाहन्नथेँ, र यसले मलजल गर्ने काममा ढिलाइ गरे तापनि, मैले अलिकति पनि दोषी महसुस गरिनँ। जब सिस्टरले मेरो स्वार्थीपन औँल्याइन्, तब मैले अझै पनि त्यो स्विकार्न मानिनँ, तर्क गरेँ, र प्रतिरोधी महसुस गरेँ, र मेरो स्वार्थीपन र नीचताका कारण परमेश्‍वरको घरको हितलाई कायम राख्न नसकेकोमा मलाई अलिकति पनि लाज लागेन। म शैतानको विषअनुसार जिइरहेकी थिएँ, र मैले परमेश्‍वरको घरको हितको पटक्कै रक्षा गरिनँ। मेरो विवेक र समझ भावशून्य भइसकेको थियो। अतिरिक्त चिन्ता र बोझबाट बच्नका लागि, मैले परमेश्‍वरका अभिप्रायहरू र मण्डलीको हितलाई पूर्ण रूपमा बेवास्ता गरेँ। मैले मेरो कर्तव्यलाई जसरी लिएँ, त्यो वास्तवमा त्यसलाई अस्वीकार गर्नु थियो, र त्यो परमेश्‍वरलाई धोका दिनु थियो! यी कुराहरू महसुस गर्दै, अन्ततः मैले मेरो स्वार्थी र नीच भ्रष्ट स्वभावप्रति घृणा महसुस गरेँ।

मेरो एक आत्मिक भक्तिको दौरान, मैले परमेश्‍वरका वचनहरूको एउटा खण्ड पढेँ र अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “कर्तव्य निर्वाह गर्ने सबैका हकमा, तिनीहरूको सत्यताको बुझाइ जतिसुकै गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल अभ्यास भनेको हरेक मोडमा परमेश्‍वरको घरका हितहरूका बारेमा सोच्नु, आफ्ना स्वार्थी चाहनाहरू, व्यक्तिगत नियत, मनसाय, इज्जत, र हैसियतलाई त्याग्नु, र परमेश्‍वरको घरका हितहरूलाई पहिलो स्थानमा राख्नु हो—तिनीहरूले गर्नुपर्ने न्यूनतम कुरा यही हो। यदि कर्तव्य निर्वाह गर्ने व्यक्तिले यति पनि गर्न सक्दैन भने, उसले आफ्नो कर्तव्य निर्वाह गरिरहेको छ भनेर कसरी भन्न सकिन्छ र? त्यो त आफ्नो कर्तव्य निर्वाह गरेको नै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल गर्नुपर्छ, साथै मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। यसलाई दुई चरणमा विभाजन गर, अलिकति सम्झौता गर—के तिमीहरूलाई यसले कामकुरा अलि सजिलो बनाउँछ जस्तो लाग्दैन? यदि तैँले केही समय यसरी अभ्यास गरिस् भने, तँलाई परमेश्‍वरलाई सन्तुष्ट पार्नु गाह्रो कुरा होइन भन्‍ने महसुस हुन थाल्नेछ। यसबाहेक, यदि तैँले आफ्ना जिम्मेवारीहरू पूरा गर्न सक्छस्; आफ्ना दायित्व र कर्तव्य पूरा गर्न सक्छस्; आफ्ना स्वार्थी चाहना, नियत, र मनसायहरूलाई पन्छाउन सक्छस्; परमेश्‍वरका अभिप्रायहरूको ख्याल गर्न सक्छस्; र परमेश्‍वरको घरका हितहरू, मण्डलीको काम, र तैँले पूरा गर्नुपर्ने कर्तव्यलाई पहिलो स्थानमा राख्न सक्छस् भने, केही समय यसरी अनुभव गरेपछि, तँलाई यसरी आफूलाई आचरणमा ढाल्नु राम्रो हो, मानिसहरू इमानदार र स्पष्ट तरिकाले जिउनुपर्छ, र तिनीहरूले कायर, फोहोरी, नीच अस्तित्व जिउनु हुँदैन, बरु तिनीहरू सोझो र न्यायवान् हुनुपर्छ भन्‍ने महसुस हुनेछ। तँलाई यो एउटा व्यक्तिले जिउनुपर्ने स्वरूप हो भन्‍ने महसुस हुनेछ। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरू पढेपछि, मैले मेरो कर्तव्य र व्यक्तिगत हितहरूबीच द्वन्द्व हुँदा, मैले सधैँ परमेश्‍वरको घरका हितहरूलाई प्राथमिकता दिनुपर्छ भन्ने कुरा बुझेँ। आफ्नो कर्तव्यप्रति अर्पित व्यक्तिले राख्नुपर्ने मनोवृत्ति यही हो। हाम्रा जिम्मेवारीहरू विभाजित भए पनि, जब सिस्टरहरूको काममा समस्याहरू आएका थिए, तब मैले मण्डलीको समग्र कामलाई प्राथमिकता दिनुपर्थ्यो। सुसमाचार प्रचार गर्ने, नव-आगन्तुकहरूलाई मलजल गर्ने, र मण्डली अगुवा र डिकनहरू चुन्‍ने जस्ता कुराहरू मण्डलीका महत्त्वपूर्ण कामहरू हुन्, र यदि समस्याहरू उत्पन्न भए र ती समयमै समाधान गरिएनन् भने, यसले काममा ढिलाइ गराउनेछ। मेरो हातमा धेरै काम भए तापनि, मैले प्राथमिकताहरू छुट्याउनुपर्थ्यो। यदि मैले मेरो समयको राम्रो उपयोग गरेको भए, मेरो काममा धेरै ढिलाइ हुनेथिएन। कहिलेकाहीँ समग्र कामका लागि छलफल र निर्णयमा भाग लिन धेरै समय र प्रयास लाग्‍ने भए पनि, वास्तविक खोजी र छलफलमार्फत, मैले थाहै नपाईकन केही सिद्धान्तहरू बिस्तारै बुझेँ। यो मेरो लागि आफूलाई सुधार्ने एउटा तरिका पनि थियो। यो वास्तवमा कष्टको कुरा थिएन, बरु मेरो लागि निकै फाइदाजनक कुरा थियो। मेरो दृष्टिकोण गलत भएकाले मलाई थकित महसुस हुन्थ्यो, तर जब मेरो दृष्टिकोण बदलियो, तब मैले दुःख भोगिरहेको छु भन्‍ने महसुस गर्न छोडेँ।

एक दिन, मैले परमेश्‍वरका थप वचनहरू पढेँ र आफ्नो कर्तव्य निर्वाह गर्ने क्रममा कसरी अभ्यास गर्ने भन्नेबारे अझ स्पष्ट बुझाइ प्राप्त गरेँ। परमेश्‍वर भन्‍नुहुन्छ: “परमेश्‍वरको घरमा मानिसहरू कसरी कर्तव्य निर्वाह गर्छन् भन्‍ने कुरा गैरविश्‍वासीहरूमाझ काम कसरी गरिन्छ भन्‍ने कुराबाट पुरै फरक हुन्छ। के फरक हुन्छ? दाजुभाई दिदीबहिनीहरूले सँगै परमेश्‍वरका वचनहरू पढ्छन् र तिनीहरू आत्मिक रूपमा जोडिएका हुन्छन्। तिनीहरू एकअर्कासँग मित्रैलो रूपमा रहन र एकअर्कासँग आफ्नो भित्री सोचहरू बाँड्न सक्षम छन्। तिनीहरू एकअर्कासँग सरल र खुला रूपमा सत्यता सङ्गति गर्न, परमेश्‍वरको वचनको आनन्द लिन, र एकअर्कालाई मद्दत गर्न सक्षम छन्। कठिनाइहरू हुने जोसुकैले त्यो मामिला समाधान गर्न सँगै सत्यता खोजी गर्छन्, भित्री एकता हासिल गर्छन् अनि तिनीहरू सत्यतासामु र परमेश्‍वरसामु समर्पित हुन सक्षम बन्छन्। गैरविश्‍वासीहरू फरक हुन्छन्। तिनीहरू सबैले आफ्नो मनको कुरा लुकाउँछन्, तिनीहरू अरूलाई आफ्नो कुरा खुलस्त रूपमा बताउँदैनन्, तिनीहरू एकअर्काप्रति सतर्क हुन्छन्, र तिनीहरू एकअर्काविरुद्ध षड्यन्त्र र होडसमेत गर्छन्। अन्त्यमा, तिनीहरूबीच फाटो आएर तिनीहरू छुट्छन् र आ-आफ्नै बाटो लाग्छन्” (वचन, खण्ड ३। आखिरी दिनहरूका ख्रीष्टका वार्तालापहरू। सामञ्‍जस्यपूर्ण सहकार्यको विषयमा)। परमेश्‍वरका वचनहरूबाट, मैले परमेश्‍वरको घरमा हाम्रो कर्तव्यमा राम्रा नतिजाहरू हासिल गर्न, हामीले एउटै मन र हृदयले सहकार्य गर्नैपर्छ भन्ने बुझेँ। मैले आफ्ना स्वार्थी चाहनाहरूलाई पन्छाएर मण्डलीको कामलाई प्राथमिकता दिनुपर्छ, र जसको काममा समस्या आए पनि, हामीले सँगै समाधान खोज्नुपर्छ, ताकि हामीले अझ सजिलैसँग पवित्र आत्माको काम प्राप्त गर्न र हाम्रो कर्तव्यको दक्षता बढाउन सकौँ। प्रभु येशूले भन्नुभएझैँ: “फेरि म तिमीहरूलाई भन्छु, यदि पृथ्वीमा तिमीहरूमध्ये दुई जना आफूले माग्‍ने कुराबारे सहमत भएर माग्यौ भने स्वर्गमा हुनुहुने मेरा पिताले तिनीहरूका निम्ति त्यो गरिदिनुहुनेछ” (मत्ती १८:१९)। हरेक व्यक्तिमा कमीकमजोरीहरू हुन्छन् र केही मामिलाहरूमा बुझाइ, क्षमता, वा स्पष्टताको कमी हुन्छ, र कुनै पनि काम एउटा व्यक्तिले मात्र पूरा गर्न सक्दैन। हामीले सामञ्जस्यपूर्ण रूपमा सहकार्य गर्न र हरेक व्यक्तिको सबल पक्षहरू र सीपहरूलाई बाहिर ल्याउन आवश्यक छ। यसरी मात्र हामीले आफ्नो कर्तव्य राम्रोसँग पूरा गर्न सक्छौँ। मण्डलीको काम एक सामूहिक प्रयास हो, र जुनसुकै काममा समस्या आए पनि, सबैले त्यसलाई समाधान गर्न सहकार्य गर्न आवश्यक छ। यो बुझेपछि, मैले समग्र काममा भाग लिनमा प्रतिरोधी महसुस गर्न छोडेँ। पछि, आफ्नो कर्तव्य पूरा गर्दा, हामी सबैले सामञ्जस्यपूर्ण सहकार्यमा ध्यान केन्द्रित गर्‍यौँ, र जब हामीले काममा हामी अस्पष्ट भएका वा नबुझेका कुराहरूको सामना गर्‍यौँ, तब हामीले सक्रिय रूपमा तिनलाई छलफल र कुराकानीका लागि अघि ल्यायौँ। यस्तो वास्तविक सहकार्यमार्फत, हामीले समस्याहरूबारे अझ व्यापक दृष्टिकोण प्राप्त गर्‍यौँ, मैले मेरो कर्तव्यमा धेरै कम दबाब महसुस गरेँ, र समस्याहरू पनि छिटो समाधान हुन सक्थे।

केही हप्तापछि, सुसमाचारको कामको नतिजा अझै राम्रो आएन, त्यसैले हामी सङ्गति र विश्लेषणका लागि सँगै भेला हुन चाह्यौँ। मैले सोचेँ, “सुसमाचारको काममा रहेका समस्याहरू थोरै समयमा समाधान हुन सक्दैनन्। हामीले हरेक मण्डलीको कामका रिपोर्टहरू समीक्षा गर्नुपर्नेछ र त्यसपछि दाजुभाइ-दिदीबहिनीहरूले सुसमाचार प्रचारमा सामना गर्ने समस्या र कठिनाइहरूलाई बुझ्नुपर्नेछ, ताकि ती समाधान गर्न सकियोस्। यसमा धेरै समय लाग्नेछ। तर मैले अझै केही पत्रहरूको जवाफ दिनु छ, र सुसमाचारको कामबारे छलफल गर्दा मेरो आफ्नै काममा ढिलाइ हुनेछ।” यी सबै कुराहरू सोच्दा, म भाग लिन अलिकति अनिच्छुक भएँ। त्यति नै बेला, मैले फेरि स्वार्थीपन प्रकट गरिरहेकी छु भन्‍ने महसुस गरेँ। त्यसैले मैले परमेश्‍वरका वचनहरू खोलेर पढेँ। सर्वशक्तिमान्‌ परमेश्‍वर भन्‍नुहुन्छ: “कुनै काम जति ठूलो वा सानो भए पनि, त्यो काममा तँलाई जसले खटाएको भए पनि, चाहे त्यो काम तँलाई परमेश्‍वरको घरले सुम्पेको भए पनि वा मण्डली अगुवा वा कामदारले सुम्पेको भए पनि, तेरो मनोवृत्ति यस्तो हुनुपर्छ: ‘यो कर्तव्यमा मलाई खटाइएकाले, यो परमेश्‍वरको उत्थान र अनुग्रह हो। मैले यसलाई सत्यताका सिद्धान्तअनुसार राम्रोसित पूरा गर्नुपर्छ। मेरो क्षमता औसत भए पनि, म यो जिम्‍मेवारी लिन र त्यसलाई राम्ररी पूरा गर्न आफ्नो सब थोक लगाउन इच्छुक छु। यदि मैले राम्ररी काम गरिनँ भने, मैले यसको जिम्‍मेवारी लिनुपर्छ, र राम्रो काम गरेँ भने, यसको श्रेय मेरो हुँदैन। मैले गर्नुपर्ने नै यही हो।’ व्यक्तिले आफ्‍नो कर्तव्यलाई कसरी लिन्छ भन्‍ने कुरा सिद्धान्तसँग सम्‍बन्धित मामिला हो भनेर म किन भन्छु? यदि तँमा साँच्‍चै नै जिम्‍मेवारीको बोध छ र तँ जिम्‍मेवार व्यक्ति होस् भने, तैँले मण्डलीको काम वहन गर्न अनि आफूले पूरा गर्नुपर्ने कर्तव्य पूरा गर्न सक्‍नेछस्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वरका वचनहरूबाट, मैले मानकअनुरूप रहेको अगुवामा पहिले जिम्मेवारीको बोध हुनैपर्छ, र उसले परमेश्‍वरको घरको हितलाई प्राथमिकता दिनैपर्छ भन्ने कुरा बुझ्न पुगेँ। यो काम मुख्यतया मेरी सहकर्मीको जिम्मेवारी भए पनि, यो मण्डलीको सुसमाचारको काम सहज रूपमा अघि बढ्न सक्छ कि सक्दैन भन्‍ने कुरासँग सम्बन्धित थियो। अगुवा भएको नाताले, यसमा आंशिक रूपमा मेरो पनि जिम्मेवारी थियो, र मैले आफ्नै हितबारे मात्र सोच्न मिल्दैनथियो—त्यसो गर्नु पूर्ण रूपमा मानवताविहीन हुनु हुनेथ्यो। मैले राम्रोसँग प्राथमिकता छुट्याएर आफ्नै हितहरूलाई पन्छाउनुपर्थ्यो। मैले वास्तवमा मेरा आफ्नै कामहरूलाई पछि सार्न सकिन्थ्यो भन्ने महसुस गरेँ, त्यसैले मैले यो विश्लेषण र छलफलमा भाग लिन अग्रसरता देखाएँ। छलफलमा, मैले अन्य सिस्टरहरूले स्पष्ट रूपमा सङ्गति नगरेका केही क्षेत्रहरूमा थप्न अग्रसरता लिएँ, र सहकार्यको क्रममा, मैले परमेश्‍वरको मार्गदर्शन देखेँ। मैले समस्याहरू समाधान गर्ने केही तरिका र मार्ग पनि फेला पारेँ, र मैले मेरो हृदयमा ठूलो निर्धक्‍कता महसुस गरेँ।

यस्तो प्रकाश अनुभव गरेर, मैले मेरो स्वार्थी र नीच शैतानी स्वभावका बारेमा केही सुझबुझ प्राप्त गरेँ। विगतमा, मैले स्वार्थीपन गम्भीर समस्या हो भन्‍ने सोचेकी थिइनँ, तर अब, परमेश्‍वरका वचनहरूको खुलासामार्फत, मैले मानिसहरू आफ्नो स्वार्थी र नीच भ्रष्ट स्वभावअनुसार जिउँदा, तिनीहरू झन्-झन् मानवताविहीन, विवेक र समझविहीन हुँदै जान्छन्, र तिनीहरूले आफ्नो कर्तव्यमा राम्रा नतिजाहरू हासिल गर्नेछैनन् भन्ने कुरा स्पष्ट रूपमा देखेँ। परमेश्‍वरका वचनहरूअनुसार जिएर, सत्यता अभ्यास गरेर, अनि सिद्धान्तहरूअनुसार काम गरेर मात्र मानव रूपमा जिउन सकिन्छ। तब मात्र हृदयमा साँचो शान्ति र निर्धक्‍कता हुन सक्छ। यी बुझाइ र प्राप्तिहरू हासिल गर्न दिनुभएकोमा परमेश्‍वरलाई धन्यवाद!


४८. मैले जिम्मेवारी लिने आँट नगर्दा मलाई के कुराको चिन्ता थियो?

छिन मु, चीन

२०२३ को अप्रिलमा, लेखन-पठनको काम हेर्ने सुपरिवेक्षकलाई ख्याति र हैसियतको पछि लागेको र लेखन-पठनको काममा अवरोध र बाधा पुऱ्याएकाले पदबाट हटाइयो। मलाई नयाँ सुपरिवेक्षकका रूपमा चुनियो। धेरै वर्षअघि मलाई परमेश्‍वरमा विश्‍वास गरेको भन्दै चिनियाँ कम्युनिस्ट पार्टीले पक्रेको कुरा मैले सम्झेँ। प्रहरीले मलाई एउटा गेस्टहाउसमा थुनेर दश दिनसम्म गोप्य रूपमा केरकार गरेको थियो। आफूलाई जोगाउन मैले आफूसँगै पक्राउ परेका दुई जना सिस्टरहरूलाई घात गरेँ, र यसरी अपराध गरेँ। मलाई आफू यस्तो महत्त्वपूर्ण कर्तव्यका लागि अयोग्य छु भन्ने लाग्यो, त्यसैले मैले आफ्ना सन्देह व्यक्त गरेँ। अगुवाले मसँग परमेश्‍वरले मानिसको क्षणिक अपराधलाई हेर्नुहुन्न, बरु उसका कार्यको परिवेश र प्रकृतिअनुसार बृहत् रूपमा मूल्याङ्कन गर्नुहुन्छ भन्नेबारे सङ्गति गर्नुभयो। मुख्य कुरा त व्यक्तिले साँच्चै पश्चात्ताप गरेको छ कि छैन भन्ने हो। उहाँले मलाई आफ्नो अपराधलाई सही तरिकाले हेर्न भन्नुभयो। त्यतिबेला म निकै प्रभावित भएँ, र म तालिमको यो अवसरलाई कदर गर्न इच्छुक पनि भएँ। नसोचेको कुरा के भयो भने, मैले यो कर्तव्य थालेको केही दिनमै, अर्की सुपरिवेक्षक, सुन च्यालाई पनि ख्याति र हैसियतको पछि लागेको र सिद्धान्तअनुसार आफ्नो कर्तव्य पूरा नगरेको भन्दै बर्खास्त गरियो। त्यसपछिका केही दिनसम्म, मेरो हृदयमा ठूलो ढुङ्गाले थिचेजस्तो महसुस भयो। “मैले भर्खरै यो कर्तव्य थालेकी छु र मलाई कामबारे राम्ररी थाहा पनि छैन। हामीसँग लेखन-पठनका कामदारहरूको कमी छ, केही ब्रदर-सिस्टरहरू खराब स्थितिमा छन्, र काममा प्रगति भइरहेको छैन। काममा यति धेरै समस्या हुँदा, मेरो जस्तो क्षमता भएको व्यक्तिले काम वहन गर्न सक्छ र? विगत केही वर्षदेखि मैले लेखन-पठनको कर्तव्य पूरा गरिरहेकी भए तापनि, सुपरिवेक्षक हुनु फरक कुरा हो। त्यसका लागि राम्रो क्षमता र कार्य सामर्थ्य हुनैपर्छ, अनि सिद्धान्तहरू पनि बुझेको हुनैपर्छ। तर मेरो क्षमता र कार्य सामर्थ्य दुवै औसत छन्, र ममा व्यावसायिक ज्ञानको पनि कमी छ। म यस्तो महत्त्वपूर्ण काम कसरी सम्हाल्न सक्छु र? मैले एउटा गम्भीर अपराध गरिसकेकी छु, र यदि मैले काममा थप बाधा वा हानि पुऱ्याएँ भने, म यो जिम्मेवारी उठाउन सक्नेछैनँ। यदि समस्या गम्भीर छ भने, मैले राम्रो परिणाम वा गन्तव्य नपाउन सक्छु।” यो सोच्दा, मलाई सास फेर्नै गाह्रो भएजस्तो भयो, र यति चिन्तित भएँ कि राति निदाउनै सकिनँ। त्यसपछिका केही दिन, मैले आफ्नो कर्तव्यप्रति कुनै उत्साहसमेत जुटाउन सकिनँ, र हातमा भएका कामहरू निष्क्रिय रूपमा मात्रै पूरा गरिरहेकी हुन्थेँ। सुस्केरा हालेर दिनहरू बिताइरहेकी मलाई देखेर अगुवाले मेरो स्थितिबारे सोध्नुभयो। मैले उहाँलाई आफ्ना स्थिति र कठिनाइहरूबारे बताएँ, अनि उहाँले परमेश्‍वरका वचनहरूलाई आधार बनाउँदै मसँग सङ्गति गर्नुभयो। मेरो स्थितिमा केही सुधार आयो।

उपासनाको दौरान, मैले आफ्नो स्थितिलाई सम्बोधन गर्ने परमेश्‍वरका वचनहरू खोजेर हेर्न थालेँ। सर्वशक्तिमान्‌ परमेश्‍वर भन्‍नुहुन्छ: “जब नूहले परमेश्‍वरले निर्देशन दिनुभएबमोजिम गरे, तब उनलाई परमेश्‍वरका अभिप्रायहरू के हुन् भन्‍ने थाहा थिएन। उनलाई परमेश्‍वरले के पूरा गर्न चाहनुहुन्छ भन्‍ने थाहा थिएन। परमेश्‍वरले उनलाई एउटा आज्ञा मात्रै दिनुभएको थियो र उनले के गर्नुपर्छ भनी निर्देशन दिनुभएको थियो, तर धेरै व्याख्या भने गर्नुभएको थिएन, अनि नूह अघि बढे र त्यो गरे। उनले परमेश्‍वरका चाहनाहरू के हुन् भनी गोप्य रूपमा अनुमान गर्ने प्रयास गरेनन्, उनले परमेश्‍वरको प्रतिरोध गरेनन्, र उनको भक्ति पूर्ण हृदयको भन्दा कम थिएन। उनी बस अघि बढे अनि शुद्ध र सरल हृदयले त्यो गरे। परमेश्‍वरले उनलाई जे गर्न लगाउनुभयो, उनले त्यही गरे, र परमेश्‍वरको वचनमा समर्पित हुनु र त्यो सुन्‍नु नै उनका कार्यहरूको आधारभूत विश्‍वास थियो। उनले परमेश्‍वरको आज्ञालाई त्यसरी नै सोझो र सरल रूपमा लिए। उनको सार—उनका कार्यहरूको सार समर्पणता, कुनै शङ्का नगर्नु, प्रतिरोध नगर्नु, र यसबाहेक, आफ्नै हित वा आफ्नो लाभ र हानिबारे नसोच्‍नु थियो। अझ, जब परमेश्‍वरले उहाँले जलप्रलयद्वारा संसारलाई नष्ट गर्नुहुनेछ भनेर भन्‍नुभयो, तब नूहले कहिले भनेर सोधेनन् वा थप खोतल्ने प्रयास गरेनन्, अनि उनले परमेश्‍वरलाई उहाँले संसारलाई ठ्याक्कै कसरी नष्ट गर्नुहुनेछ भनेर त झन् सोध्दै सोधेनन्। उनले परमेश्‍वरले निर्देशन दिनुभएबमोजिम मात्रै गरे। परमेश्‍वरले उनलाई जहाज कसरी बनाउने—र कुन सामग्रीले बनाउने—भनी जसरी निर्देशन दिनुभयो, उनले त्यसरी नै गरे, र परमेश्‍वरले आज्ञा दिनेबित्तिकै उनले कदम चाले। उनले परमेश्‍वरलाई सन्तुष्ट पार्ने चाहनाको मनोवृत्ति लिएर परमेश्‍वरका निर्देशनहरूअनुसार कार्य गरे। के उनी आफूलाई प्रकोपबाट बच्न मद्दत गर्नका लागि यो गरिरहेका थिए? थिएनन्। के उनले परमेश्‍वरलाई संसार नष्ट हुन अब कति समय बाँकी छ भनेर सोधे? सोधेनन्। के उनले परमेश्‍वरलाई जहाज बनाउन कति समय लाग्छ भनेर सोधे वा के उनलाई यो कुरा थाहा थियो? उनलाई त्यो पनि थाहा थिएन। उनले केवल समर्पण गरे, सुने, र सोहीअनुसार काम गरे” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् १)। नोआको अनुभवलाई मनन गर्दा, म प्रभावित र लज्जित दुवै भएँ। जब नोआले जहाज बनाउने परमेश्‍वरको आज्ञा स्वीकार गरे, उनले जहाज कस्तो हुन्छ भनेर कहिल्यै देखेका पनि थिएनन्। उनलाई जहाज बनाउने प्रक्रियामा धेरै कठिनाइहरू हुनेछन् भन्ने थाहा थियो, तर परमेश्‍वरको आज्ञा आफ्नो सामुन्ने हुँदा, नोआले यी कुराहरूलाई विचार गरेनन्, न त उनी कठिनाइमा फसे, न रोकिए नै। बरु, उनी समर्पित भई आज्ञा पालन गरे, र उनले परमेश्‍वरका मागअनुसार जहाज बनाउनका लागि सामग्रीहरू तयार पारे। नोआले आफ्नो व्यक्तिगत लाभ वा हानिलाई विचार गरेनन्; उनले परमेश्‍वरका मागअनुसार सकेसम्म छिटो जहाज कसरी बनाउने भनेर मात्र विचार गरे ताकि परमेश्‍वरको हृदयले सान्त्वना पाउन सकोस्। नोआको चरित्र साँच्चै असल थियो! परमेश्‍वरको आज्ञाप्रति नोआको सरल समर्पणको मनोवृत्तिले मलाई आफ्ना अवगुणहरूप्रति लज्जित र शर्मिन्दा बनायो। मैले आफ्नो कर्तव्यमा कठिनाइहरू सामना गर्दाको आफ्नो मनोवृत्ति, र नोआको मनोवृत्तिसँग त्यसलाई कत्ति पनि तुलना गर्न सकिन्न भन्नेबारे सोचेँ। काममा केही वास्तविक कठिनाइहरू भए तापनि, ती समाधान गर्न नसकिने थिएनन्। उदाहरणका लागि, लेखन-पठनका कामदारहरूको कमीलाई अन्य मण्डलीहरूसँग समन्वय गरेर समाधान गर्न सकिन्थ्यो; लेखन-पठनका कामदारहरूको खराब स्थितिलाई उनीहरूसँग परमेश्‍वरका वचनहरूमा सङ्गति गरेर समाधान गर्न सकिन्थ्यो; र मेरो औसत क्षमता र कार्य सामर्थ्यको कमीलाई अगुवा र मेरा ब्रदर-सिस्टरहरूसँग सहकार्य गरेर सम्बोधन गर्न सकिन्थ्यो। यी सबै कठिनाइहरू समाधान गर्न सकिन्थ्यो। तर यी कठिनाइहरूको सामना गर्दा, मैले तीसँग सिधै जुझेर काम अगाडि बढाउन तिनलाई व्यावहारिक रूपमा समाधान गरिनँ। बरु, म काममा ढिलाइ गर्छु र अन्त्यमा जिम्मेवार ठहरिन्छु कि भनेर चिन्तित भएँ। मैले आफ्नो व्यक्तिगत लाभ र हानिलाई मात्र विचार गरेँ। मैले परमेश्‍वरको अभिप्रायलाई कत्ति पनि विचार गरिनँ, न त मेरो कर्तव्य र जिम्मेवारी के हो भनेर नै विचार गरेँ। मेरो मानवता साँच्चै खराब थियो! मेरो जस्तो मानवता बोकेर, म यस्तो महत्त्वपूर्ण काम लिनका लागि योग्य नै थिइनँ। मलाई निकै आत्मग्लानि भयो, र मैले परमेश्‍वरलाई प्रार्थना गरेँ, “हे परमेश्‍वर, मेरो कर्तव्यमा यी कठिनाइहरूको सामना गर्दा मेरो हृदयमा कमजोरी हुन्छ। कृपया मलाई मार्गदर्शन गर्नुहोस्, विश्‍वास र सङ्कल्प दिनुहोस्। म यो अनुभव गर्नका लागि तपाईँमा भर पर्न इच्छुक छु।” प्रार्थना गरेपछि, मैले तुरुन्तै विभिन्न मण्डलीहरूबाट लेखन-पठनका कामदारहरू खोजेँ। केही समयपछि, लेखन-पठनको कामका लागि कर्मचारीहरू आधारभूत रूपमा पुनः नियुक्त गरियो, र अगुवाहरूले मसँग सहकार्य गर्ने नयाँ सुपरिवेक्षक खोजिदिनुभयो। सबैको वास्तविक सहकार्यमार्फत, लेखन-पठनको काममा बिस्तारै सुधार आयो।

तर ती राम्रा दिनहरू धेरै टिकेनन्। केही समयपछि, कामका नतिजा खस्कन थाले। ठीक त्यही बेला, मैले अगुवाहरूबाट एउटा पत्र पाएँ, जसमा हामीले मानिसहरूलाई संवर्धन गर्नमा ध्यान केन्द्रित नगरेको, र सम्पादन गरिएका पछिल्ला प्रवचनहरूको गुणस्तर पनि त्यति राम्रो नभएको कुरा औँल्याइएको थियो। हामीलाई समस्याहरूको स्रोत विश्लेषण गर्न भनिएको थियो। अगुवाहरूको पत्र देखेर, मेरो मन एक्कासि तनावग्रस्त भयो। “अहिले काममा यति धेरै समस्याहरू खुलासा भएका छन्। यो मैले, सुपरिवेक्षक भएर, राम्रोसँग अगुवाइ नगरेको वा अन्तिम जाँच राम्ररी नगरेकाले हो। लाग्छ यो कामको बोझ उठाउनका लागि मेरो क्षमता अझै पनि धेरै खराब छ!” त्यसपछि मैले अघिल्लो सुपरिवेक्षकका बारेमा सोचेँ, जसलाई ख्याति र हैसियतको पछि लागेर काममा अवरोध र बाधा पुऱ्याएको भनी पदबाट बर्खास्त गरिएको थियो। मैले जानाजानी अवरोध र बाधा नपुऱ्याएकी भए तापनि, यदि मेरो खराब क्षमताले कामलाई नै ठप्प पारिदियो भने, के त्यो पनि अपराध हुने थिएन र? जति धेरै सोचेँ, म त्यति नै नकारात्मक भएँ, र मलाई शरीरभरि नै कमजोरी महसुस भयो। मैले आफू साँच्चै सुपरिवेक्षक बन्ने खालको मान्छे नै होइनँ, बरु पदबाट हटेर अझ योग्य व्यक्तिलाई काम सम्हाल्न दिनुपर्छ भन्ने निधो गरेँ। त्यसले कम्तीमा केही आत्म-सचेतना त देखाउने थियो। म ती दिनहरू सम्झन्थेँ जब म केवल एक टोली सदस्य थिएँ, जतिबेला सुपरिवेक्षकले सबै कुराको चिन्ता लिन्थे र मैले कुनै जिम्मेवारी लिनु पर्दैनथ्यो। यस्ता विचारहरू गलत हुन् भन्ने मलाई थाहा भए तापनि, मैले आफ्ना सोचहरूलाई नियन्त्रण गर्न सकिनँ। त्यतिबेला, एउटा पत्रको तुरुन्तै जवाफ दिनुपर्ने थियो, तर म आफ्नो मनलाई शान्त पार्न नसकेर कम्प्युटरमा हेरिरहेँ। समय बित्दै गएको देखेर, मलाई यस्तो स्थितिमा जिउँदा काममा असर पर्छ भन्ने महसुस भयो, त्यसैले मैले तुरुन्तै परमेश्‍वरलाई प्रार्थना गरेँ, “हे परमेश्‍वर, काममा यति धेरै समस्या र विचलनहरू देखेर, म निरन्तर पछि हट्न चाहन्छु। मलाई थाहा छ यो तपाईँको अभिप्रायअनुसार छैन। कृपया मलाई आफूलाई बुझ्न र यो गलत स्थितिबाट बाहिर निस्कन मार्गदर्शन गर्नुहोस्।”

प्रार्थना गरेपछि, मैले परमेश्‍वरका वचनहरू पढेँ: “वास्तविकतामा, मानिसले पूरा गर्ने आफ्नो कर्तव्य भनेको मानिसभित्र अन्तर्निहित रहेका सबै कुराहरूको उपलब्धि हो, भन्नुको अर्थ, जुन कुरा मानिसको लागि अन्तर्निहित रूपमै सम्भव छ। त्यसपछि उसको कर्तव्य पूरा हुन्छ। जहाँसम्म मानिसको सेवामा देखिने कमीकमजोरीहरूको कुरा छ, यी कुराहरू प्रगतिशील अनुभव र ऊ न्यायबाट गुज्रने प्रक्रियामार्फत विस्तारै घटाइन्छन्‌; तिनले मानिसको कर्तव्यलाई बाधा दिँदैन वा प्रभाव पार्दैनन्। आफ्नो सेवामा कमीकमजोरीहरू हुन सक्छन् भन्‍ने डरले सेवा गर्न छोड्ने वा हार मानेर पछि हट्ने मानिसहरू नै सबैभन्दा कायरहरू हुन्। यदि मानिसहरू सेवाको अवधिमा व्यक्त गर्नुपर्ने कुरा व्यक्त गर्न सक्दैनन् वा तिनीहरूका लागि अन्तर्निहित रूपमै सम्भव भएका कुराहरूलाई हासिल गर्न सक्दैनन्, र यसको सट्टामा झारा टार्छन् भने, तिनीहरूले सृजित प्राणीमा हुनुपर्ने प्रकार्य गुमाएका हुन्छन्। त्यस्ता मानिसहरू ‘मामुली’ भनेर चिनिन्छन्‌; तिनीहरू काम नलाग्ने रद्दी हुन्। त्यस्ता मानिसहरूलाई कसरी साँचो अर्थमा सृजित प्राणी भन्न सकिन्छ? के तिनीहरू सडेका कुरा होइनन् र, जो बाहिर चम्कन्छन् तर भित्र कुहिएका हुन्छन्? … आफ्नो कर्तव्य पूरा नगर्ने मानिसहरू परमेश्‍वरको विरुद्धमा अत्यन्तै विद्रोही हुन्छन्, र उहाँप्रति धेरै ऋणी हुन्छन्, तैपनि तिनीहरू त्यसविपरित परमेश्‍वर नै गलत हुनुहुन्छ भनेर चर्को आलोचना गर्छन्। त्यस्तो व्यक्ति कसरी सिद्ध पारिनका लागि योग्य हुन सक्छ? के यो हटाइनु र दण्डित हुनुको अग्रिम लक्षण होइन र? परमेश्‍वरको अघि आफ्नो कर्तव्य पूरा नगर्ने मानिसहरू पहिले नै अति दुष्ट अपराधको दोषी भइसकेका हुन्छन्, जसको निम्ति मृत्यु समेत पनि अपर्याप्त दण्ड हुन्छ, तैपनि तिनीहरू परमेश्‍वरसँग तर्क गर्ने र उहाँसँग प्रतिस्पर्धा गर्ने दुस्साहस गर्छन्। त्यस्ता मानिसहरूलाई सिद्ध पार्नुको औचित्य के छ र? जब मानिसहरू आफ्नो कर्तव्य पूरा गर्न असफल हुन्छन्, तिनीहरूले दोषी र ऋणी भएको महसुस गर्नुपर्छ; तिनीहरूले आफ्ना कमजोरी र अनुपयोगितालाई, आफ्ना विद्रोह र भ्रष्टतालाई घृणा गर्नुपर्छ, र त्यसभन्दा पनि बढी, तिनीहरूले परमेश्‍वरलाई सबै कुरा, आफ्नो जीवनसमेत अर्पण गर्नुपर्छ। त्यसपछि मात्रै तिनीहरू परमेश्‍वरलाई साँचो रूपमा प्रेम गर्ने सृजित प्राणीहरू हुन्छन्‌, र त्यस्ता मानिसहरू मात्रै परमेश्‍वरका आशिष र प्रतिज्ञाहरूमा रमाउनका लागि, र उहाँद्वारा सिद्ध पारिनका लागि योग्य हुन्छन्” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। परमेश्‍वर भन्नुहुन्छ, मानिसहरूको कर्तव्यमा विचलन र त्रुटिहरू हुनु सामान्य हो, र जबसम्म उनीहरूले ती कुरालाई चिनेर समयमै सुधार्न सक्छन्, उहाँले तिनीहरूलाई त्यसका लागि दोषी ठहराउनुहुनेछैन। तर यदि कोही कर्तव्यमा विचलन र त्रुटिहरू देखा पर्दा डरले पछि हट्छ, वा झन् विकृत तर्कहरूको थुप्रो लगाउँछ र आफ्नो कर्तव्य पूरा गर्न छोड्छ भने, यस्तो व्यक्तिमा मानवता र समझ हुँदैन र ऊ परमेश्‍वरका लागि घृणित हुन्छ। यदि उसले पश्चात्ताप गरेन भने, ऊ अन्ततः परमेश्‍वरद्वारा हटाइनेछ। परमेश्‍वरको न्यायका वचनहरूले मेरो हृदय चस्स भयो। मैले काम राम्ररी नगरेर काममा हानि पुऱ्याइसकेकी थिएँ, र अब समस्याहरू खुलासा हुँदा पनि, मैले तिनलाई समाधान गर्न र विचलनहरू सुधार्न हतारो गरिनँ। बरु, मेरो हृदयले मेरो व्यक्तिगत हितलाई मात्र विचार गरिरहेको थियो, कामलाई ठप्प पारेकोमा जिम्मेवार ठहरिने डरले, मैले तातो आलु फाल्न खोजेझैँ आफ्नो कर्तव्यबाट पन्छिन चाहेँ। म अति स्वार्थी र नीच थिएँ! वास्तवमा, लेखन-पठनको कामको नतिजा खस्किएको थियो, र जब अगुवाहरूले काममा भएका समस्या र विचलनहरू औँल्याउनुभयो, त्यो उहाँहरूले काम कसरी गर्ने भनेर मलाई व्यावहारिक रूपमा सिकाइरहनुभएको थियो। मैले कामलाई अगाडि बढाउन सबैजनासँग मिलेर यी समस्या र विचलनहरूमाथि चिन्तन गरी त्यसको सारांश निकाल्नुपर्थ्यो। तर मैले न चिन्तन गर्ने र सारांश निकाल्ने काम गरेँ, न आफ्नो कर्तव्य राम्ररी पूरा नगरेकोमा दोषी र आत्मग्लानि महसुस नै गरेँ, बरु मनमनै प्रतितर्क पनि गरेँ, र परमेश्‍वरले मलाई राम्रो क्षमता नदिनुभएको सोचेर, अनि अझ योग्य व्यक्तिका लागि पद छोड्ने बहाना पछाडि लुकेर आफ्नो कर्तव्यबाट पन्छिन खोजेँ। म आफूमा आत्म-सचेतना छ भन्ने समेत सोच्थेँ। तर अहिले हेर्दा यो अलिकति पनि आत्म-सचेतना हुनु थिएन। म त केवल निर्लज्ज बनेर आफ्नो कर्तव्य त्यागिरहेकी थिएँ! मैले अगुवाहरूले हामीले मानिसहरूलाई संवर्धन गर्नमा ध्यान केन्द्रित गरेनौँ भनेर औँल्याएकोबारे सोचेँ, जुन एक तथ्य थियो। ब्रदर-सिस्टरहरूले भर्खरै तालिम सुरु गरेका थिए र सिद्धान्तहरू बुझेका थिएनन्, त्यसैले हामीले सँगै अध्ययन र सङ्गति गर्नुपर्थ्यो, एकअर्काको सबल पक्षबाट सिक्दै एकअर्काको कमजोरीको परिपूर्ति गर्नुपर्थ्यो। अगुवाहरूले हामीले सम्पादन गरेका प्रवचनहरूको गुणस्तर राम्रो नभएको भनेर औँल्याउनुभयो, त्यो पनि एक तथ्य थियो। सत्यताको मेरो आफ्नै बुझाइ सतही थियो, र मैले समस्याहरूको सारलाई छर्लङ्ग देख्न सकिनँ, त्यसैले तिनको समाधान गर्ने मेरो तरिका अप्रभावकारी थियो। अगुवाहरूले यो औँल्याउनु मेरा लागि एउटा सम्झौटो थियो! त्यसैले, मैले तुरुन्तै अगुवाले औँल्याएका समस्याहरूबारे ब्रदर-सिस्टरहरूसँग सङ्गति गरेँ। सबैले आफ्नो कर्तव्यमा भएका विचलन र त्रुटिहरूलाई पनि चिने र सुधार्न इच्छुक भए। त्यसबेलादेखि, हामीले हाम्रो कर्तव्यमा एक दिशा र लक्ष्य पायौँ।

मेरो आत्मिक भक्तिको क्रममा, मैले चिन्तन गरिरहेँ, “किन हरेक पटक काममा मैले कठिनाइ र समस्याहरू सामना गर्दा, मेरो मन यति धेरै खलबलिन्छ, र म आफ्नो कर्तव्यबाट भाग्न समेत चाहन्छु?” मैले परमेश्‍वरका वचनहरू पढेँ: “कतिपय मानिसहरू आफ्‍नो कर्तव्य निर्वाह गर्दा जिम्‍मेवारी लिन डराउँछन्। यदि मण्डलीले तिनीहरूलाई कुनै काम गर्न दियो भने, सुरुमा तिनीहरूले यो काम गर्दा जिम्‍मेवारी लिनुपर्छ कि पर्दैन भनेर विचार गर्छन्, र पर्छ भने, तिनीहरूले त्यो काम स्विकार्दैनन्। कर्तव्य निर्वाह गर्ने तिनीहरूका सर्त यस्ता हुन्छन्: पहिलो, यो फुर्सदिलो काम हुनुपर्छ; दोस्रो, यो व्यस्त हुने वा थकाउने हुनु हुँदैन; र तेस्रो, जे काम गरे पनि, तिनीहरूले कुनै जिम्‍मेवारी लिनुपर्ने हुनु हुँदैन। तिनीहरूले लिने एउटै मात्र कर्तव्य यही हो। यो कस्तो प्रकारको व्यक्ति हो? के यो चिप्ले र छली व्यक्ति होइन र? तिनीहरूले सानोभन्दा सानो जिम्‍मेवारी पनि लिन चाहँदैनन्। तिनीहरू रूखबाट पात खस्दा त्यसले तिनीहरूको खप्‍पर फुटाउँछ भनेर समेत डराउँछन्। यस्तो व्यक्तिले कस्तो कर्तव्यचाहिँ पूरा गर्न सक्छ र? परमेश्‍वरको घरमा तिनीहरू के काम लाग्छन् र? परमेश्‍वरको घरको काम शैतानसँग युद्ध गर्नु, साथै राज्यको सुसमाचार फैलाउनुसँग सम्बन्धित छ। कुन कर्तव्यमा जिम्‍मेवारी हुँदैन र? के तिमीहरू अगुवा बन्दा जिम्‍मेवारी लिनुपर्छ भनेर सोच्छौ? के तिनीहरूको जिम्‍मेवारी झन् ठूलो हुँदैन र, अनि तिनीहरूले जिम्‍मेवारी झनै लिनु पर्दैन र? तैँले सुसमाचार प्रचार गरे पनि, गवाही दिए पनि, भिडियो बनाए पनि, र त्यस्तै अन्य काम गरे पनि, तैँले जुनसुकै काम गरे पनि, त्यो सत्यता सिद्धान्तहरूसँग सम्बन्धित छ भने, यसमा जिम्‍मेवारी निहित हुन्छ। यदि तेरो कर्तव्य निर्वाह गर्ने शैली सिद्धान्तहीन छ भने, यसले परमेश्‍वरको घरको काममा असर गर्छ, र यदि तँ जिम्‍मेवारी लिन डराउँछस् भने, तैँले कुनै पनि कर्तव्य निर्वाह गर्न सक्दैनस्। आफ्‍नो कर्तव्य निर्वाह गर्दा जिम्‍मेवारी लिन डराउने किसिमको व्यक्ति कायर हुन्छ, कि उसको स्वभावमा समस्या हुन्छ? तैँले यो भिन्‍नता छुट्याउन सक्‍नुपर्छ। वास्तवमा, यो कायरताको समस्या होइन। तिनीहरू धनी बन्ने कुरामा, वा आफ्नै फाइदाका लागि केही गरिरहँदा किन यति आँटिला हुन्छन्? तिनीहरूले यी कुराका लागि जुनसुकै जोखिम लिनेछन्। तर जब तिनीहरूले मण्डलीको लागि, परमेश्‍वरको घरको लागि काम गर्छन्, तबचाहिँ कुनै जोखिम लिँदैनन्। त्यस्ता मानिसहरू स्वार्थी र घृणास्पद हुन्छन्, र सबैभन्दा कुटिल हुन्छन्। आफ्‍नो कर्तव्य निर्वाह गर्दा जिम्‍मेवारी नलिने कुनै पनि व्यक्ति परमेश्‍वरप्रति रतिभर निष्कपट हुँदैनन्, उसको बफादारीको त कुरै नगरौँ। कस्तो व्यक्तिले जिम्‍मेवारी लिने आँट गर्छ? कस्तो प्रकारको व्यक्तिमा ठूलो बोझ लिने साहस हुन्छ? त्यस्तो व्यक्ति जो परमेश्‍वरको घरको कामको सबभन्दा निर्णायक क्षणमा अग्रसर हुँदै बहादुरीका साथ अघि बढ्छ, जसले सबैभन्दा महत्त्वपूर्ण र निर्णायक काम देख्दा बहादुरीका साथ गह्रौँ बोझ लिन्छ र कठिनाइ र खतरा सहन डर मान्दैन। त्यो परमेश्‍वरप्रति बफादार व्यक्ति हो, ख्रीष्‍टको असल सिपाही हो। के आफ्‍नो कर्तव्यमा जिम्‍मेवारी लिन डराउने सबैले सत्यता नबुझेको कारण त्यस्तो भएको हुन्छ? होइन; तिनीहरूको मानवतामै एउटा समस्या छ। तिनीहरूमा इन्साफ वा जिम्‍मेवारीको कुनै बोध हुँदैन, तिनीहरू स्वार्थी र घृणास्पद मानिस हुन्, तिनीहरू परमेश्‍वरका सच्चा विश्‍वासी होइनन्, र तिनीहरूले कत्तिपनि सत्यता स्विकार्दैनन्। यो एउटै कारणले गर्दा, तिनीहरूले मुक्ति पाउन सक्दैनन्। परमेश्‍वरका विश्‍वासीहरूले सत्यता प्राप्त गर्न ठूलो मूल्य चुकाउनुपर्छ, र यो अभ्यास गर्दा तिनीहरूले धेरै बाधाहरू सामना गर्नेछन्। तिनीहरूले त्याग गर्नुपर्छ, आफ्‍ना देहगत हितहरू पन्छाउनुपर्छ, र केही कष्टहरू भोग्‍नुपर्छ। त्यसपछि मात्रै तिनीहरूले सत्यता अभ्यास गर्न सक्‍नेछन्। त्यसो भए, के जिम्‍मेवारी लिन डराउने यस किसिमको व्यक्तिले सत्यता अभ्यास गर्न सक्छ? सत्यता अभ्यास गर्न निश्चय नै सक्दैन, त्यो प्राप्त गर्ने त कुरै छाडौँ। तिनीहरू सत्यता अभ्यास गर्न, र आफ्‍ना हितहरूमा हानि खेप्‍न डराउँछन्; तिनीहरू अपमानित हुने, मानहानि गरिने र गलत ठहराइने डर मान्छन्, साथै तिनीहरू सत्यता अभ्यास गर्ने आँट गर्दैनन्। फलस्वरूप, तिनीहरू सत्यता प्राप्त गर्न पनि सक्दैनन्, र परमेश्‍वरमा विश्‍वास गरेको जति वर्ष भए पनि, तिनीहरूले उहाँको मुक्ति प्राप्त गर्न सक्दैनन्। परमेश्‍वरको घरमा कर्तव्य निर्वाह गर्न सक्ने मानिसहरू मण्डलीको कामका सम्बन्धमा बोझको बोध भएको, जिम्‍मेवारी लिने, सत्यता सिद्धान्तहरूमा अडिग रहन सक्ने, र कष्ट भोग्‍न र मूल्य चुकाउन सक्ने हुनुपर्छ। यदि व्यक्तिमा यी क्षेत्रहरूको कमी छ भने, ऊ कर्तव्य निर्वाह गर्नका लागि अयोग्य हुन्छ, र उसले कर्तव्य निर्वाह गर्नका लागि चाहिने सर्तहरू पूरा गर्दैन। … यदि तँलाई केही आइपर्दा तँ सधैँ आफ्नै सुरक्षा गर्छस् र आफ्‍नो लागि पछाडिको ढोका र उम्‍कने बाटो खुला राख्छस् भने, के तैँले सत्यता अभ्यास गरिरहेको हुन्छस् र? यो सत्यता अभ्यास गर्नु होइन—यो धूर्त हुनु हो। तैँले अहिले परमेश्‍वरको घरमा आफ्नो कर्तव्य निर्वाह गरिरहेको छस्। कर्तव्य निर्वाह गर्नुको पहिलो सिद्धान्त के हो त? यो के हो भने, तैँले सुरुमा त्यो कर्तव्य सम्पूर्ण हृदय लगाएर निर्वाह गर्नुपर्छ, कुनै कसर बाँकी छाड्नु हुँदैन, र यसरी परमेश्‍वरको घरको हितको रक्षा गर्नुपर्छ। यो तैँले अभ्यास गर्नुपर्ने एउटा सत्यता सिद्धान्त हो। आफ्नो लागि पछाडिको ढोका र उम्‍कने बाटो खुला राखेर आफैलाई रक्षा गर्नु भनेको गैरविश्वासीहरूले पछ्याउने अभ्यासको सिद्धान्त र तिनीहरूको सर्वोच्च दर्शन हो। यावत कुरामा, सबैभन्दा पहिले आफ्नै ख्याल गर्नु, अरू सबै कुराभन्दा अगाडि आफ्नै हितलाई राख्नु, र अरूका बारेमा नसोच्नु, परमेश्‍वरको घरको हित र अरूको हितको आफूसँग कुनै सम्बन्ध छैन भनी विश्वास गर्नु, आफ्नै हितको बारेमा सबैभन्दा पहिले सोच्नु र त्यसपछि आफ्नो उम्‍कने बाटोको बारेमा सोच्नु—के गैरविश्वासी भनेको त्यही होइन र? गैरविश्वासी भनेको ठ्याक्‍कै यही हो। यस प्रकारको व्यक्ति कर्तव्य निर्वाह गर्न लायक हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरूबाट मैले के जानेँ भने, काममा विचलन वा कठिनाइहरू देखा पर्दा मेरो मनमा यति ठूलो खलबली हुनुको कारण मुख्य गरी म आफ्नो कर्तव्यमा जिम्मेवारी लिन सधैँ डराउनु थियो; यो मेरो स्वार्थी र छली स्वभावले समस्या गराइरहेकाले थियो। कर्मचारीहरूको खटनपटन र काममा आइपर्ने कठिनाइ र समस्याहरूको सामना गर्दा, मेरो पहिलो सोचाइ के हुन्थ्यो भने लेखन-पठनको काम परमेश्‍वरको घरको एक महत्त्वपूर्ण काम हो, र यदि मैले एक सुपरिवेक्षकको कर्तव्य सम्हाल्न सकिनँ र काममा ढिलाइ गरेँ भने, मलाई जिम्मेवार ठहराइनेछ। मैले आफ्नो कर्तव्य त्याग्ने आँट नगरे तापनि, मेरो मनले सधैँ यो कर्तव्य धेरै जोखिमपूर्ण छ भन्ने महसुस गर्थ्यो। चिन्ता र कष्टको कुरा त छोडिदिऊँ, यदि कामका नतिजा खराब भए वा विचलन वा त्रुटिहरू आए भने, कम्तीमा पनि मलाई बर्खास्त गरिने थियो; यदि मैले धेरै अपराधहरू थुपारेँ भने, मैले राम्रो परिणाम र गन्तव्य पाउने थिइनँ। यो सोच्दा, मैले यो कर्तव्यलाई एक बोझ, एक भारीका रूपमा देखेँ, र यसबाट पन्छिन चाहेँ। ममा काममा भएका समस्या र कठिनाइहरू समाधान गर्ने कुनै इच्छा पनि थिएन। एक सुपरिवेक्षक भएर, मैले सक्रिय रूपमा आफ्नो जिम्मेवारी लिनुपर्थ्यो, र आफूले नबुझेको कुराबारे अगुवाबाट खोज्नुपर्थ्यो। मैले सही अभिप्राय राखेर सक्दो प्रयास गर्दासम्म, मैले गरेको काम महत्त्वहीन भए पनि र अन्ततः नतिजा त्यति राम्रा नभए तापनि, कम्तीमा मलाई कुनै पछुतो हुनेथिएन। तर जब मैले यो कर्तव्य निर्वाह गरेँ, त्यसबेला मेरो सोच जिम्मेवारी लिनबाट कसरी बच्ने भन्ने थियो। मेरो मन मेरो कर्तव्यमा पटक्कै थिएन। मैले आफ्नो कर्तव्यप्रति कुनै इमानदारी देखाइनँ, अर्पित हुने त कुरै छोडौँ। म साँच्चै नै धेरै स्वार्थी र नीच थिएँ! परमेश्‍वरको घरले मानिसहरूलाई संवर्धन गर्छ ताकि उनीहरूले आफ्नो कर्तव्य पूरा गर्ने क्रममा सत्यताका विभिन्न पक्षहरू बुझ्ने प्रयास गर्दै आफ्नो कर्तव्य राम्ररी पूरा गर्न सकून्। मानिसहरूका लागि, यो व्यावहारिक तालिम हो। शुद्ध बुझाइ भएको जो कोहीले पनि आफ्नो कर्तव्यलाई कदर गर्नेछ। तर मेरो पछ्याइपछाडिको दृष्टिकोण गलत थियो। म आफ्नो कर्तव्यमा कुनै जिम्मेवारी लिन चाहन्नथेँ, र टोलीको साधारण सदस्य बनेर तोकिएको काम मात्र गरिरहन, र सुपरिवेक्षकले सबै कुराको बन्दोबस्त गरिदेओस् भनी पर्खिरहन चाहन्थेँ। वास्तवमा, त्यसरी आफ्नो कर्तव्य पूरा गर्दा जिम्मेवारी लिनु नपर्ने भए तापनि, मैले कम तालिम र कम सत्यता पाउने थिएँ, र मेरो जीवन सुस्तरी अघि बढ्नेथियो। सुपरिवेक्षक हुने तालिम लिँदा, मैले धेरै समस्या र कठिनाइहरूको सामना गरेकी र दबाब पनि बढी रहेको भए तापनि, मैले धेरै कुरा प्राप्त पनि गरेँ। मैले सिद्धान्तहरू बुझ्ने, र मानिस र कामकुरालाई हेर्ने कुरामा केही उपलब्धिहरू हासिल गरेँ। साथै, कामको अनुगमन गर्दा, केही समस्याहरू यस्ता थिए जहाँ मैले सतही घटनाहरू मात्र देखेँ र कुराको चुरो समात्न सकिनँ, जसले गर्दा म सधैँ समस्याहरू समाधान गर्न असमर्थ भएँ। अगुवाहरूको मार्गदर्शनमार्फत नै मैले आफ्ना कमीकमजोरी पत्ता लगाएँ। सत्यता खोजेर, मैले समस्याहरूको प्रकृति र परिणामहरूलाई चिनेँ, र अभ्यासका सिद्धान्तहरू फेला पारेँ, र यसरी समस्याहरूलाई जडदेखि नै समाधान गरेँ। यी उपलब्धिहरू सबै मैले एक सुपरिवेक्षकको कर्तव्य गर्दा प्राप्त गरेका कुराहरू थिए। मैले के पनि बुझेँ भने परमेश्‍वरको घरमा जुनसुकै कर्तव्य पूरा गरे पनि, व्यक्तिले जिम्मेवारीको हिस्सा पनि उठाउनुपर्छ। यो जिम्मेवारी कुनै व्यक्तिले दिने होइन, परमेश्‍वरबाट आउने हो। यो बुझेपछि, मैले परमेश्‍वरसामु काममा जतिसुकै कठिनाइ भए पनि, म परमेश्‍वरमा भर पर्न र आफ्ना जिम्मेवारी वहन गर्न इच्छुक छु भन्ने सङ्कल्प गरेँ। म अब उप्रान्त नकारात्मक हुनेछैन, न त आफ्नो कर्तव्यबाट भाग्नेछु।

एक पटक, मैले एउटा अनुभवात्मक गवाहीको लेखमा उद्धृत मेरो स्थितिका लागि धेरै उपयुक्त परमेश्‍वरका वचनहरूको एक खण्ड पढेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरू परमेश्‍वरको घरले मानिसहरूलाई निष्पक्ष व्यवहार गर्छ भनेर विश्‍वास नै गर्दैनन्। तिनीहरू यस घरमा परमेश्‍वरले शासन गर्नुहुन्छ र यहाँ सत्यताले शासन गर्छ भन्‍ने विश्‍वास गर्दैनन्। तिनीहरू विश्‍वास गर्छन् कि कुनै व्यक्तिले चाहे जे कर्तव्य निर्वाह गरे पनि, यदि त्यहाँ केही समस्या पैदा भयो भने, परमेश्‍वरको घरले त्यस व्यक्तिलाई तुरुन्तै सम्हाल्नेछ, उसको कर्तव्य निर्वाह गर्ने योग्यता खोस्नेछ, उसलाई बाहिर पठाउनेछ, वा मण्डलीबाट निकाल्ने पनि गर्नेछ। के साँच्चै त्यस्तै हुन्छ त? पक्कै पनि हुँदैन। परमेश्‍वरको घरले हरेक व्यक्तिलाई सत्यता सिद्धान्तहरूअनुसार व्यवहार गर्छ। परमेश्‍वरले हरेक व्यक्तिलाई गर्ने व्यवहारमा उहाँ धर्मी हुनुहुन्छ। उहाँ व्यक्तिले एकपटक कस्तो व्यवहार गऱ्यो भन्‍ने कुरालाई मात्र हेर्नुहुन्‍न; उहाँले व्यक्तिको प्रकृति सार, उसको अभिप्राय, र उसको मनोवृत्तिलाई हेर्नुहुन्छ। विशेषगरी, उहाँले कुनै व्यक्तिले गल्ती गर्दा आत्म-चिन्तन गर्न सक्छ कि सक्दैन, ऊ पश्चात्तापी हुन्छ-हुँदैन, अनि उसले उहाँका वचनहरूका आधारमा समस्याको सार छर्लङ्ग बुझ्न सक्छ कि सक्दैन, र यसरी सत्यता बुझ्न, आफूलाई घृणा गर्न, अनि साँच्चै पश्चात्ताप गर्न सक्छ कि सक्दैन भनी हेर्नुहुन्छ। यदि कसैसित सही मनोवृत्ति छैन, अनि ऊ व्यक्तिगत अभिप्रायहरूले पूरै दूषित छ, यदि ऊ धूर्त षड्यन्त्रहरूले भरिएको छ र उसले भ्रष्ट स्वभावहरू मात्र प्रकट गर्छ, अनि, यदि समस्या पैदा हुँदा, उसले ढोँग, कुतर्क, आफूलाई सही साबित गर्ने काम समेत गर्छ, र जिद्दीपूर्वक आफ्ना गल्तीहरू स्विकार्न मान्दैन भने, त्यस्तो व्यक्तिले मुक्ति पाउन सक्दैन। उसले सत्यता बिलकुलै स्विकार्दैन, र ऊ सच्चा मानिस होइन; ऊ पूर्ण रूपमा प्रकाश भएको हुन्छ। जसले अलिकति पनि सत्यता स्विकार्दैनन् तिनीहरू सारमा अविश्‍वासी हुन् अनि तिनीहरूलाई हटाउन मात्र सकिन्छ। … मलाई भन, यदि कुनै व्यक्तिले गल्ती गरेको छ, तर ऊ साँचो बुझाइमा पुग्छ र पश्‍चात्ताप गर्न इच्‍छुक छ भने, के परमेश्‍वरको घरले उसलाई मौका दिँदैन र? परमेश्‍वरको छ हजार वर्षे व्यवस्थापन योजना समाप्त हुन लागेको बेला, निर्वाह गरिनुपर्ने कर्तव्यहरू धेरै छन्। तर यदि तँमा कुनै विवेक वा समझ छैन, र तँ आफ्नो उचित कार्यलाई ध्यान दिँदैनस् भने, यदि तैँले कर्तव्य निर्वाह गर्ने अवसर प्राप्त गरेको छस् तर यसलाई कदर गर्न जान्दैनस्, थोरै पनि सत्यता पछ्याउँदैनस्, र सबैभन्दा उपयुक्त समय त्यसै खेर फाल्छस् भने, तँलाई प्रकाश गरिनेछ। यदि तँ आफ्‍नो कर्तव्य निर्वाह गर्नमा निरन्तर झाराटारुवा भइरहन्छस्, र काटछाँटको सामना गर्दा तँ पटक्‍कै समर्पित हुँदैनस् भने, के परमेश्‍वरको घरले अझै पनि तँलाई कर्तव्य निर्वाह गर्न प्रयोग गर्न सक्छ? परमेश्‍वरको घरमा, शैतानले होइन सत्यताले शासन गर्छ, र सबै कुरामा परमेश्‍वरले नै अन्तिम निर्णय गर्नुहुन्छ। मानिसलाई मुक्ति दिने काम उहाँले नै गर्दै हुनुहुन्छ, र उहाँ नै सबै थोकमाथि सार्वभौमिकता राख्नुहुन्छ। तैँले कुन सही र कुन गलत भनेर विश्‍लेषण गर्न आवश्यक छैन; तैँले सुन्‍ने र समर्पित हुने मात्रै गर्नुपर्छ। काटछाँट गराइको सामना गर्दा, तैँले सत्यता स्वीकार गर्नुपर्छ र आफ्‍ना गल्तीहरू सच्याउनुपर्छ। यदि तैँले त्यसो गरिस् भने, परमेश्‍वरको घरले कर्तव्य निर्वाह गर्ने तेरो योग्यता खोस्‍ने छैन। यदि तँ सधैँ आफूलाई हटाइएला भनेर डराउँछस्, सधैँ आफूलाई सही साबित गर्न खोज्छस्, सधैँ कुतर्क प्रयोग गरेर आफ्नो बचाउ गर्छस् भने, त्यो समस्या हो। तैँले अलिकति पनि सत्यता स्विकार्दैनस्, र तँ पूर्ण रूपमा असमझदार छस् भनेर अरूले देख्नेछन्। यसले समस्या निम्त्याउँछ, र मण्डलीले तँलाई तह लगाउनुपर्ने हुन्छ। तँ आफ्नो कर्तव्य निर्वाह गर्दा सत्यता पटक्‍कै स्वीकार गर्दैनस् र सधैँ प्रकाश हुने र हटाइने डर मान्छस्। तेरो यो डर मानव आशयले दूषित हुन्छ; यही डरभित्र भ्रष्ट शैतानी स्वभावहरू, साथै शङ्का, सतर्कता, र गलतफहमी हुन्छन्। यीमध्ये कुनै पनि मनोवृत्ति व्यक्तिमा हुनुहुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूमा मनन गर्दै, मैले आफूमाथि केही आइपर्दा म कसरी सधैँ परमेश्‍वरदेखि सतर्क रहन्थेँ र उहाँलाई गलत बुझ्थेँ, अनि प्रकट गरिने र हटाइने डर मान्थेँ भन्ने कुरा सम्झेँ। यो ममा परमेश्‍वरको धर्मी स्वभावको ज्ञान नभएकाले रहेछ। म सोच्थेँ मैले विगतमा गम्भीर अपराध गरेकी छु, र यदि मैले आफ्नो कर्तव्य राम्ररी पूरा गरिनँ र मण्डलीको काममा बाधा र हानि पुऱ्याएँ भने, मैले अझ धेरै अपराधहरू गर्नेछु, र यदि ती गम्भीर भए भने, मलाई हटाइनेछ। वास्तवमा, मैले आफ्नो कर्तव्य सारा हृदय र शक्तिले निर्वाह गरे पनि, मेरो खराब क्षमताको कारणले म अक्षम भएँ भने, परमेश्‍वरको घरले मेरो क्षमताअनुसार मलाई अर्को उपयुक्त कर्तव्यमा खटाउने थियो, र यही कारणले मलाई हटाउने थिएन। केवल जानाजानी मण्डलीको काममा अवरोध र बाधा पुऱ्याउने र जतिसुकै सङ्गति गरे पनि पश्चात्ताप गर्न नमान्नेहरूलाई हटाइनेछ। जस्तै अघिल्लो सुपरिवेक्षकलाई हेरौँ। उनले आफ्नो ख्याति र हैसियतका लागि जानाजानी सिद्धान्तहरू उल्लङ्घन गरिन् र अवरोध र बाधा पुऱ्याइन्। त्यस अवधिमा, अगुवाले उनीसँग सङ्गति गरेर मद्दत गर्नुभयो, तर उनले पश्चात्ताप गरिनन्, र अन्ततः उनलाई पदबाट बर्खास्त गरी हटाइयो। परमेश्‍वरको घरमा मानिसहरूलाई व्यवहार गर्ने सिद्धान्तहरू छन्। यसले मानिसहरूको अपराधलाई हरेक व्यक्तिको फरक पृष्ठभूमि र अवस्थाअनुसार सम्हाल्छ, र सबैलाई एउटै डालोमा हाल्दैन। मेरो कर्तव्य पूरा गर्दा खुलासा भएका धेरै समस्याहरू, जसले कामको प्रगतिमा असर पारेको थियो, ती मुख्यतया म तालिम लिन थालेको छोटो समय मात्र भएकाले थियो। मसँग काम कसरी राम्ररी गर्ने भन्नेबारे कुनै दिशा वा मार्ग थिएन, र कहिलेकाहीँ म मुख्य बुँदाहरू बुझ्न सक्दिनथेँ। मैले जानाजानी अवरोध वा बाधा पुऱ्याउन चाहेकी थिइनँ। जब मैले आफ्ना विचलनहरू चिनेँ र समयमै सच्याएँ, परमेश्‍वरको घरले मलाई अझै पनि तालिमको अवसर दियो, र अगुवाहरूले पनि मलाई वास्तविक काम कसरी गर्ने भनेर मार्गदर्शन गर्नुभयो। मैले परमेश्‍वरबाट सतर्क रहनु वा उहाँलाई गलत बुझ्नु हुन्नथ्यो। ममा परमेश्‍वरको धर्मी स्वभावको ज्ञान थिएन र म परमेश्‍वरबाट सतर्क रहने र उहाँलाई गलत बुझ्ने अवस्थामै जिउँथेँ। मेरो आफ्नै जीवन प्रवेशमा हानि भयो, र यसले मेरो कर्तव्यलाई पनि असर गऱ्यो। यी सबै मैले सत्यता नखोज्नुका परिणामहरू थिए।

आँखा झिमिक्क नपार्दै, अक्टोबर महिना आयो। चिनियाँ कम्युनिस्ट पार्टीको गिरफ्तारीका कारण, मण्डलीको कामका विभिन्न पक्षमा बाधा पुग्यो, र कामको नतिजा फेरि खस्कियो। मेरा ब्रदर-सिस्टरहरू पनि सामान्यतया कठिनाइहरूबीच जिइरहेका थिए। यस पटक, मैले पहिलेको जस्तो आलस्य गरिनँ वा नकारात्मक भइनँ, बरु मैले सहकार्य गरिरहेकी सिस्टरसँग विद्यमान समस्याहरू कसरी समाधान गर्ने भनेर छलफल गरेँ। यस समयमा, अगुवाहरूले पनि हाम्रो काममा केही विचलनहरू औँल्याउनुभयो, र अभ्यासका केही मार्गहरूबारे सङ्गति गर्नुभयो। अगुवाहरूको पत्र देखेर, म यस्तो नसोची बस्न सकिनँ, “अब पनि काम अघि बढेन भने के गर्ने? यदि काममा ढिलाइ भयो भने, म यो जिम्मेवारी उठाउन सक्ने छैनँ!” मलाई म फेरि आफूलाई जोगाउन खोजिरहेकी छु भन्ने महसुस भयो, त्यसैले मैले प्रार्थना गरेँ र खोजेँ। मैले परमेश्‍वरका वचनहरू पढेँ: “इमानदार व्यक्तिका प्रकटीकरणहरू के-के हुन्? पहिलो, परमेश्‍वरका वचनहरूप्रति कुनै शङ्का नहुनु। यो इमानदार व्यक्तिको एउटा प्रकटीकरण हो। यसबाहेक, सबैभन्दा महत्त्वपूर्ण प्रकटीकरण भनेको सबै कुरामा सत्यता खोजी र अभ्यास गर्नु हो—यो सबैभन्दा महत्त्वपूर्ण कुरा हो। तँ आफू इमानदार छु भन्छस्, तर परमेश्‍वरका वचनहरूबारे कहिल्यै सोच्दैनस् र जे मन लाग्यो त्यही गर्छस्। के त्यो इमानदार व्यक्तिको प्रकटीकरण हो त? तँ भन्छस्, ‘मेरो क्षमता कम भए पनि मसँग इमानदार हृदय छ।’ तापनि जब तँमाथि कुनै कर्तव्य आइलाग्छ, तँ कष्ट भोग्‍नुपर्ला वा आफूले त्यो काम राम्रोसँग गरिएन भने, त्यसको जिम्मेवारी लिनुपर्ला भनी डराउँछस्, त्यसकारण तँ आफ्नो कर्तव्यबाट तर्किन बहानाहरू बनाउँछस् वा त्यो गर्न अरू कसैलाई सिफारिस गर्छस्। के यो इमानदार व्यक्तिको प्रकटीकरण हो र? स्पष्ट रूपमा, त्यो होइन। त्यसो भए, इमानदार व्यक्तिले कस्तो व्यवहार गर्नुपर्छ? तिनीहरू परमेश्‍वरका बन्दोबस्तहरूमा समर्पित हुनुपर्छ, आफूले निभाउनुपर्ने कर्तव्यमा अर्पित हुनुपर्छ, र परमेश्‍वरका अभिप्रायहरू पूरा गर्न लागिपर्नुपर्छ। यसले आफूलाई केही तरिकामा प्रकट गर्छ। एउटा तरिका हो, आफ्ना देहगत हितहरूलाई विचार नगरी आफ्नो कर्तव्य इमानदार हृदयले स्वीकार गर्नु, यसबारे आधा मनको नहुनु र आफ्नो फाइदाको लागि षड्यन्त्र नगर्नु। ती इमानदारीका प्रकटीकरणहरू हुन्। अर्को तरिका भनेको आफ्‍नो कर्तव्य राम्ररी निर्वाह गर्नमा आफ्‍नो सारा हृदय र बल लगाउनु, परमेश्‍वरको घरले सुम्पेका कामहरू उचित रूपमा गर्नु, र परमेश्‍वरलाई सन्तुष्ट पार्नको लागि आफ्‍नो कर्तव्यमा आफ्‍नो हृदय र प्रेम लगाउनु हो। इमानदार व्यक्तिसँग आफ्नो कर्तव्य निर्वाह गर्दा हुनुपर्ने प्रकटीकरणहरू यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले के बुझेँ भने, एक इमानदार व्यक्तिले आफ्नो कर्तव्य पूरा गर्दा आफ्ना लागि दाउपेच गर्दैन वा आफ्नो हित सोच्दैन, बरु परमेश्‍वरका अभिप्रायलाई ख्याल राखी सारा हृदय र शक्तिले कर्तव्य पूरा गर्छ। मैले परमेश्‍वरका वचनहरूअनुसार अभ्यास गर्नुपर्छ र इमानदार व्यक्ति बन्नुपर्छ। अहिले ठूलो रातो अजिङ्गर आफ्नो मरणासन्न छटपटीमा छ, र उन्मत्त भई ब्रदर-सिस्टरहरूलाई पक्रँदैछ। यसको उद्देश्य मण्डलीको काममा बाधा दिनु हो। ठीक यही समयमा मैले आफ्नो सहकार्यलाई अझ बढाउनुपर्छ, र सबैजनासँग मिलेर हाम्रो कर्तव्य राम्ररी पूरा गर्नुपर्छ। त्यसैले, मैले सहकार्य गरिरहेकी सिस्टरसँग परमेश्‍वरका वचनहरू खाएँ र पिएँ, र तत्कालका कठिनाइ समाधान गर्ने बाटो खोजेँ। हामीले हाम्रा आगामी कार्ययोजनाबारे अगुवाहरूलाई रिपोर्ट पनि गर्‍यौँ, र त्यसपछि छुट्टाछुट्टै हाम्रा ब्रदर-सिस्टरहरूसँग सङ्गति गर्‍यौँ, र काममा भएका कठिनाइ र समस्याहरूलाई व्यावहारिक रूपमा समाधान गर्‍यौँ। केही समयपछि, लेखन-पठनको काममा बिस्तारै सुधार आयो। सबैको वास्तविक सहकार्यको क्रममा, हामीले परमेश्‍वरको आशिष् र मार्गदर्शन देख्यौँ। लेखन-पठन कामको नतिजा झन् झन् राम्रो हुँदै गयो, र हामी सबै परमेश्‍वरप्रति धेरै आभारी भयौँ।

पहिले, मलाई सधैँ के लाग्थ्यो भने मेरो क्षमता राम्रो छैन र म सुपरिवेक्षकको कर्तव्य पूरा गर्न सक्दिनँ, र राम्रो क्षमता भएकाहरूले मात्र यो काम गर्न सक्छन्। तथ्यहरूले मेरो दृष्टिकोण गलत रहेको प्रमाणित गरे। मैले परमेश्‍वरका वचनहरू पढेँ: “पवित्र आत्माको काम वा परमेश्‍वरको सुरक्षाविना आज को चाहिँ आज भएको स्थानमा पुग्न सक्थ्यो र? कुन चाहिँ काम आजको जस्तो अवस्थामा विकसित हुन सक्थ्यो? के तैँले आफू धर्मनिरपेक्ष संसारमा छु भन्‍ने सोचेको थिइस्? यदि धर्मनिरपेक्ष संसारको कुनै पनि समूहमा प्रतिभाशाली वा वरदानप्राप्त व्यक्तिहरूको टोलीको सुरक्षा हुँदैन भने, त्यसले आफ्ना कामहरू पूरा गर्न सक्दैन। तर परमेश्‍वरको घरको काम फरक छ। परमेश्‍वरको घरको कामलाई सुरक्षा दिने, डोऱ्याउने, र मार्गदर्शन गर्ने परमेश्‍वर नै हुनुहुन्छ। परमेश्‍वरको घरको काम कुनै एक व्यक्तिमा निर्भर छ भन्‍ने नसोच। यो असम्भव छ, र कुनै पनि व्यक्तिले यो गर्न सक्दैन। यदि कसैले साँच्चै यो विश्‍वास गर्छ भने, यो एक बेतुके दृष्टिकोण हो; यो एक अविश्‍वासीको दृष्टिकोण हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। “तेरो क्षमता उच्च भए पनि वा न्यून भए पनि र तँसँग जति नै धेरै प्रतिभा भए पनि, यदि तेरा भ्रष्ट स्वभाव समाधान भएनन् भने, तँलाई जुनसुकै पदमा राखिए पनि, तँ प्रयोग गर्न लायक हुनेछैनस्। यसको विपरीत, यदि तेरो क्षमता र सक्षमता सीमित छन्, तर तैँले तेरो कामको दायराभित्र तैँले बुझ्नुपर्ने र बोध गर्नुपर्ने सत्यता सिद्धान्तहरू लगायत विभिन्‍न सत्यता सिद्धान्तहरू बुझेको छस्, र तेरा भ्रष्ट स्वभाव समाधान भएका छन् भने, तँ प्रयोग गर्न लायक व्यक्ति हुनेछस्” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूसँग आफूलाई दाँज्दा, मैले आफूलाई दृष्टिहीन र अज्ञानी रहेको पाएँ, र मैले प्रकट गरेको कुरा एक अविश्‍वासीको दृष्टिकोण थियो। वास्तवमा, परमेश्‍वरको घरको काम कुनै एक व्यक्तिको क्षमता वा प्रतिभामा भर परेर राम्रोसँग गर्न सकिने कुरा होइन। सतहमा हेर्दा, परमेश्‍वरको घरको काम मानिसहरूले गरिरहेका हुन्छन्, तर वास्तवमा यो परमेश्‍वरले नै गरिरहनुभएको हो। यो पवित्र आत्माले नै अगुवाइ गरिरहनुभएको र सम्हालिरहनुभएको हो। मानिसको क्षमता राम्रो होस् वा खराब, यदि उसमा सरल र इमानदार हृदय हुन्छ, कामकुरा आइपर्दा ऊ सत्यता सिद्धान्तहरू खोज्न इच्छुक हुन्छ, आफ्ना भ्रष्ट स्वभावहरूअनुसार जिउँदैन, र आफ्नो कर्तव्यमा अर्पित रहन्छ भने, तबसम्म परमेश्‍वरले उसलाई आशिष् र मार्गदर्शन दिनुहुनेछ, र ऊ आफ्नो कर्तव्यमा केही नतिजा हासिल गर्न सक्छ। मैले के पनि देखेँ भने मेरो क्षमता औसत भए तापनि, जब सबैले एकै मन र हृदय भएर सहकार्य गर्दै हाम्रो कर्तव्य पूरा गर्‍यौँ, तब हामीले राम्रा नतिजाहरू हासिल गर्‍यौँ। यो सबै परमेश्‍वरको मार्गदर्शन थियो; यो परमेश्‍वरले आफ्नो काम कायम राख्नु थियो। सर्वशक्तिमान्‌ परमेश्‍वरलाई धन्यवाद!


४९. म अब आफ्नो बुढेसकालको हेरचाहका लागि छोरामा भर पर्दिनँ

छिङसोङ, चीन

सन् २००१ मा, मैले सर्वशक्तिमान्‌ परमेश्‍वरका आखिरी दिनहरूको काम स्वीकार गरेँ। सन् २०२० मा, मलाई मस्तिष्कघात र मुटुको रोग लागेको पत्ता लाग्यो। त्यतिबेला मलाई उपचारको लागि तत्काल पैसा चाहिएको थियो, अनि संयोगले मेरो छोराले मलाई ५,००० युआन पठाइदियो। मैले सोचेँ, “म सधैँ भर पर्न सक्ने भनेको मेरो छोरामाथि नै हो। बुढी भएपछि पनि मैले आफ्नो छोरामाथि नै भर पर्नुपर्नेछ।” सन् २०२२ मा मेरो छोराले विवाह गर्‍यो, अनि ऊ आफैँले घर र गाडी दुवै किन्यो। पछि, मेरी बुहारीले मेरा लागि एउटा सुनको औँठीमा एक हजार युआनभन्दा बढी खर्च गरिन्। उनले मलाई यसो पनि भनिन्, “हामी तपाईंबाट अरू केही माग्दैनौँ, तर भविष्यमा हाम्रा छोराछोरी भएपछि, तपाईंले उनीहरूको हेरचाहमा सघाउन सक्नुभयो भने धेरै राम्रो हुनेछ।” मेरा छोरा-बुहारी मप्रति कति असल रहेछन् भनी देखेपछि, मैले सोचेँ, “यो मेरो एउटै छोरा हो। मैले छोरा-बुहारीसँग राम्रो सम्बन्ध बनाउनुपर्छ, किनभने म बुढी भएपछि आफ्नो हेरचाहका लागि मैले उनीहरूमाथि नै भर पर्नुपर्नेछ। मेरो स्वास्थ्य वर्षैपिच्छे बिग्रँदै गइरहेको छ। अहिले आफूले सक्ने बेलामै उनीहरूका छोराछोरीको हेरचाहमा सघाएँ भने, म बुढी भएपछि उनीहरूले मेरो हेरचाह गर्नेछन्।” यस्तो सोचेपछि, मैले सहमति जनाउँदै भनेँ, “हुन्छ। तिमीहरूका छोराछोरी भएपछि, म तिमीहरूका लागि उनीहरूको हेरचाह गरिदिनेछु।” पछि, मेरो सुरक्षामा खतरा भएकोले, मेरा निम्ति चिनियाँ कम्युनिष्ट पार्टीद्वारा पक्राउ पर्नबाट जोगिनका लागि मण्डलीमा आफ्नो कर्तव्य निर्वाह गर्न घर छोड्नुबाहेक अरू कुनै विकल्प भएन।

२०२४ को अप्रिल महिनाको एक दिन, मैले मेरी बुहारी गर्भवती भएको थाहा पाएँ, र मेरो परिवारले मलाई उनको हेरचाह गर्न घर फर्कन भन्यो। म हतारहतार फर्किएँ। तर, म घर पुग्नेबित्तिकै, गाउँका अधिकारीहरू मेरो घरपरिवारको जाँच गर्न आए। चिनियाँ कम्युनिष्ट पार्टीसँग मेरो फोटो छ र उनीहरूले यतिका वर्षदेखि मलाई खोजिरहेका छन् भन्ने सोचेर, मैले घरमा बस्ने आँट गरिनँ र तुरुन्तै त्यहाँबाट निस्किएँ। मण्डलीमा फर्केपछि, मलाई धेरै दुःख लाग्यो, र मैले सोचेँ, “मेरो छोरा अर्को सहरमा काम गर्छ र उसँग बुहारीको हेरचाह गर्ने समय छैन। सासू भएको नाताले मैले उनको हेरचाह गरिनँ भने, उनको परिवारले मेरो बारेमा के सोच्ला? मेरी बुहारी अहिले कस्तो अवस्थामा छिन्, त्यो पनि मलाई थाहा छैन।” यस्तो सोचेपछि, मलाई सधैँ उनीहरूप्रति ऋणी भएको महसुस भयो। आफ्नो हृदयको वेदनाका कारण, मेरो मस्तिष्कघात फेरि बल्झियो। म झन् चिन्तित भएँ र सोच्न थालेँ, “म झन्-झन् बूढी हुँदैछु, र मेरो स्वास्थ्य झन्-झन् खराब हुँदैछ। भविष्यमा मलाई मेरा छोरा-बुहारीको हेरचाहको आवश्यकता पर्नेछैन र? मेरी बुहारीलाई सबैभन्दा बढी मेरो आवश्यकता पर्दा मैले उनको हेरचाह गरिनँ। यदि कुनै दिन म बूढी र बिरामी भएँ र उनीहरूकहाँ फर्कनुपर्‍यो भने, के उनीहरूले मलाई अझै पनि स्वीकार गर्लान् र बुढेसकालमा मेरो हेरचाह गर्लान्?” जबजब म यसबारे सोच्थेँ, मेरो स्थिति झन् बिग्रिन्थ्यो। दिनहरू बित्दै गए, र चाँडै नै बच्चा जन्मिने समय भयो। तर म अझै पनि बुहारीको हेरचाह गर्न फर्कन सकिनँ, र म सुस्केरा नहाली बस्न सकिनँ। त्यस समय, म नयाँ विश्‍वासीहरूलाई मलजल गर्ने कर्तव्य निर्वाह गर्दै थिएँ। मैले हरेक दिन आफ्नो कर्तव्य निर्वाह गरे पनि, मेरो मनलाई प्रायः यो कुराले बाधा दिन्थ्यो, र मैले कामको अनुगमन गरिनँ वा नयाँ विश्‍वासीहरूका समस्याहरू समयमै समाधान गरिनँ। फलस्वरूप, केही नयाँ विश्‍वासीहरूका समस्याहरू तुरुन्तै समाधान भएनन्, र उनीहरू नकारात्मकता र कमजोरीमा जिउन पुगे। आफूले आफ्नो कर्तव्य राम्ररी पूरा नगरेको देख्दा, मैले समस्या समाधान गर्ने र अवस्था सुधार्ने तरिकाबारे सोचिनँ। बरु, मैले यतिसम्म सोचेँ, “नतिजा नआए नआऊन्। म बर्खास्त भएँ भने, त्यस अवस्थामा म सायद छोराकहाँ गएर उसको बच्चाको हेरचाहमा सघाउन सक्छु होला।” म गलत स्थितिमा जिइरहेकीले, म पवित्र आत्माको अगुवाइविना नै आफ्नो कर्तव्य निर्वाह गरिरहेकी थिएँ, साथै म नकारात्मक र दुःखी भएँ। त्यसपछि मैले परमेश्‍वरलाई प्रार्थना गरेँ, “प्रिय परमेश्‍वर, म सधैँ घर गएर आफ्नी बुहारी र नातिको हेरचाह गर्न चाहन्छु। मलाई यदि म अहिले फर्किनँ भने, म बुढी हुँदा मेरो हेरचाह कसैले पनि गर्ने छैन भन्ने डर छ। मलाई यस्तो स्थितिमा जिउनु गलत हो भन्ने थाहा छ। तपाईं मलाई सत्यता बुझ्न र आफ्नै समस्याहरू चिन्न अन्तर्दृष्टि र अगुवाइ दिनुहोस्।” प्रार्थना गरेपछि, मैले परमेश्‍वरका वचनहरू सम्झिएँ: “छोराछोरीहरू किन बुबाआमाप्रति कर्तव्यनिष्ठ हुन्छन्? बुबाआमा किन आफ्ना छोराछोरीहरूको यति धेरै ख्याल राख्छन्? मानिसहरूको सबै मनसाय केप्रति लक्षित हुन्छन्? के यो सबै उनीहरूका आफ्नै योजना र स्वार्थी चाहनाहरू सन्तुष्ट पार्नप्रति लक्षित हुँदैनन् र? के उनीहरूको आशय साँच्चै परमेश्‍वरको व्यवस्थापनको योजनाका खातिर काम गर्नु नै हो त? के उनीहरूले साँच्चै परमेश्‍वरको कामका खातिर नै काम गरिरहेका हुन्छन् त? के उनीहरूको आशय सृजित प्राणीका कर्तव्यहरू पूरा गर्नु हो त?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। परमेश्‍वर मानिसहरूबीच कुनै साँचो प्रेम वा वास्ता हुँदैन भनी खुलासा गर्नुहुन्छ। सबैले आफ्नो व्यक्तिगत लाभ खोज्दै मनमा आफ्ना अभिप्राय लुकाएका हुन्छन्। म ठ्याक्कै परमेश्‍वरले खुलासा गर्नुभएजस्तै थिएँ। म निरन्तर मेरी बुहारीको गर्भावस्थाबारे सोचिरहेकी थिएँ, तर त्यो साँचो हृदयले उनको हेरचाह गर्न चाहेर नभई, बरु मेरा आफ्नै अभिप्रायका कारण थियो। मलाई विगत केही वर्षदेखि मेरो स्वास्थ्य बिग्रँदै गएको छ, र मैले आफ्नो बुढेसकालमा अझै पनि आफ्नो छोरामाथि नै भर पर्नुपर्नेछ भन्ने महसुस भयो। त्यसैले, मैले आफूले सक्ने बेलामै उनीहरूको बच्चाको हेरचाहमा सघाउन चाहेँ, ताकि बदलामा उसले मलाई मेरो बुढेसकालमा हेरचाह गरोस्। तर जब म आफ्नो कर्तव्य र आफ्नै सुरक्षा जोखिमका कारण फर्कन सकिनँ, मेरो हृदय वेदनाले भरियो, र मैले आफ्नो कर्तव्यप्रति कुनै बोझको भावना राखिनँ। मैले आफूले आफ्नो देहको हितलाई मात्र विचार गरेको देखेँ।

पछि, मैले आफ्ना समस्याहरू समाधान गर्न सत्यता खोजेँ। मैले परमेश्‍वरका वचनहरू पढेँ: “जब मानिसहरूले परमेश्‍वरले योजनाबद्ध गर्नुभएका वातावरण र उहाँको सार्वभौमिकता स्पष्ट देख्‍न, बुझ्‍न, स्विकार्न वा त्यसमा समर्पित हुन सक्दैनन्, र जब मानिसहरूले आफ्‍नो दैनिक जीवनमा विभिन्‍न कठिनाइ सामना गर्छन्, वा जब यी कठिनाइहरू सामान्य मानिसहरूले सहन सक्‍नेभन्दा बढी हुन्छन्, तब तिनीहरूलाई अर्धचेतन रूपमै हरकिसिमको चिन्ता र बेचैनी हुन्छ, र हैरानीसमेत हुन्छ। तिनीहरूलाई भोलि, वा पर्सि कस्तो हुनेछ, वा तिनीहरूको भविष्य कस्तो हुनेछ भन्ने थाहा हुँदैन, त्यसैले तिनीहरू सबै किसिमका कुराहरूका बारेमा सन्तप्त, बेचैन, र चिन्तित हुन्छन्। यी नकारात्मक संवेगहरू उत्पन्न गर्ने सन्दर्भ के हो? त्यो के हो भने, तिनीहरू परमेश्‍वरको सार्वभौमिकतामा विश्‍वास गर्दैनन्—अर्थात्, तिनीहरू परमेश्‍वरको सार्वभौमिकतामा विश्‍वास गर्न र त्यसलाई छर्लङ्गै देख्‍न असक्षम हुन्छन् र तिनीहरूको हृदयमा परमेश्‍वरप्रति साँचो आस्था हुँदैन। तिनीहरूले परमेश्‍वरको सार्वभौमिकताका तथ्यहरू आफ्नै आँखाले देख्दा पनि त्यो बुझ्दैनन् वा त्यसलाई विश्‍वास गर्दैनन्। तिनीहरू परमेश्‍वरले तिनीहरूको भाग्यमाथि सार्वभौमिकता राख्‍नुहुन्छ, र तिनीहरूको पूरै जीवन परमेश्‍वरको हातमा छ भन्‍ने कुरामा विश्‍वास गर्दैनन्, त्यसकारण परमेश्‍वरको सार्वभौमिकता र बन्दोबस्तहरूप्रति तिनीहरूको हृदयमा अविश्‍वास उत्पन्‍न हुन्छ, र त्यसपछि गुनासाहरू पैदा हुन्छन्, र तिनीहरू समर्पित हुन सक्दैनन्” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरले खुलासा गर्नुभएको कुरा ठ्याक्कै मेरो स्थिति थियो। मैले सुरुमा परमेश्‍वरलाई पाएपछि, र आफू स्वस्थ हुँदा, म आफ्नो कर्तव्यमा ध्यान केन्द्रित गर्न सक्थेँ, तर म बूढी हुँदै जाँदा, मेरा स्वास्थ्य समस्याहरू बिस्तारै बढे। मलाई मस्तिष्कघात भयो, र मेरो मुटुको अवस्था पनि राम्रो थिएन। थाहै नपाई, म पीडा र चिन्तामा जिउन थालेँ, मेरो स्वास्थ्य बिग्रियो र मेरो हेरचाह गर्ने कोही भएन भने के गर्ने होला भनेर चिन्ता गर्न थालेँ। मेरा छोरा-बुहारीलाई मेरो आवश्यकता पर्दा, म उनीहरूको हेरचाह गर्न फर्किनँ, त्यसैले के उनीहरूले म बूढी भएर हेरचाह चाहिने बेलामा मेरो हेरचाह गर्लान् र? यस्तो कुरा सोच्दा, म नकारात्मक भावनाहरूमा डुब्न थालेँ, आफ्नो कर्तव्यप्रतिको बोझको भावना गुमाएँ, र मण्डलीमा आफ्नो कर्तव्य निर्वाह गर्नसमेत अनिच्छुक भएँ। म केवल आफ्नी बुहारीको हेरचाहका लागि फर्कन चाहन्थेँ। मैले अक्सर सबै कुरा परमेश्‍वरको हातमा छ भने पनि, आफूमाथि समस्याहरू आइपर्दा, मैले परमेश्‍वरको सार्वभौमिकतामाथिको आस्था गुमाएँ र अरूमाथि नै भर पर्न चाहेँ। मैले आफूमा परमेश्‍वरमाथि अलिकति पनि आस्था रहेनछ भन्ने देखेँ। यसबारे फर्केर सोच्दा, मैले यी कुराहरूबारे चिन्ता गर्नुको के अर्थ थियो त? परमेश्‍वरले मेरो भविष्यको जीवन कस्तो हुनेछ भन्ने पहिल्यै प्रबन्ध गरिसक्नुभएको थियो, र मैले केवल परमेश्‍वरको सार्वभौमिकता र प्रबन्धहरूमा समर्पित हुनु र स्वाभाविक रूपमा कामकुराहरूको अनुभव गर्नु मात्र आवश्यक थियो।

पछि, मैले परमेश्‍वरका वचनहरूको एउटा खण्ड पढेँ, र मेरो मनमा भएका केही चिन्ता कम भए। परमेश्‍वर भन्‍नुहुन्छ: “आमाबुबाले आफ्ना छोराछोरीलाई हुर्काउने क्रममा तिनीहरूबाट धेरै आनन्द र बुझाइ प्राप्त गरिसकेका हुन्छन्, जुन तिनीहरूका लागि ठूलो सान्त्वना र प्राप्ति हो। जहाँसम्म तेरा छोराछोरीले तँप्रतिको धर्म निभाउनेछन् कि निभाउनेछैनन्, तँ कुनै पनि कुराका लागि तिनीहरूमाथि भर पर्न सक्छस् कि सक्दैनस्, र तैँले तिनीहरूबाट के प्राप्त गर्न सक्छस् भन्‍ने कुरा छ, यी कुराहरू तिमीहरू सँगै जिउने नियति छ कि छैन भन्‍ने कुरामा निर्भर हुन्छ, र यो परमेश्‍वरको पूर्वनियोजनमा निर्भर हुन्छ। अर्कोतर्फ, तेरा छोराछोरी कस्तो प्रकारको वातावरणमा जिउँछन्, तिनीहरूको जियाइ अवस्था कस्तो छ, तिनीहरू तँलाई हेरचाह गर्ने अवस्थामा छन् कि छैनन्, तिनीहरू आर्थिक रूपमा सम्पन्न छन् कि छैनन्, र तिनीहरूले तँलाई भौतिक आनन्द र सहायता प्रदान गर्न सक्छन् कि सक्दैनन् भन्‍ने कुरा पनि परमेश्‍वरको पूर्वनियोजनमा निर्भर हुन्छ। यसबाहेक, आमाबुबाको नाताले, तैँले तेरा छोराछोरीले तँलाई दिने भौतिक कुरा, पैसा, वा भावनात्मक सान्त्वनाको आनन्द लिन सक्छस् कि सक्दैनस् भन्‍ने कुरा पनि परमेश्‍वरको पूर्वनियोजनमा निर्भर हुन्छ। कुरा त्यही नै होइन र? (हो।) यी मानिसहरूले आफ्नै इच्छाले माग्न सक्ने कुरा होइनन्। हेर् त, कतिपय छोराछोरीलाई तिनीहरूका आमाबुबाले मन पराउँदैनन्, र तिनीहरूका आमाबुबा तिनीहरूसँग बस्न इच्छुक हुँदैनन्, तर परमेश्‍वरले तिनीहरूलाई आफ्ना आमाबुबासँग बस्ने पूर्वनियोजन गर्नुभएको हुन्छ, त्यसैले तिनीहरूले आफ्ना आमाबुबाबाट टाढा हुन वा तिनीहरूको साथ छोड्न पाउँदैनन्। तिनीहरू जीवनभर आफ्ना आमाबुबासँगै अड्किएका हुन्छन्—तिनीहरूका आमाबुबाले तिनीहरूलाई धपाउने प्रयास गरे पनि धपाउन सक्दैनन्। अर्कोतर्फ, कतिपय छोराछोरीका आमाबुबा तिनीहरूसँग बस्न धेरै इच्छुक हुन्छन्; तिनीहरू छुट्टिनै सक्दैनन्, छुट्टिएपछि सधैँ एकअर्काको कमी महसुस गर्छन्, तर कामका लागि विदेश जानु वा विवाह गरेपछि अर्को ठाउँमा बस्नु जस्ता विभिन्न कारणले गर्दा, तिनीहरू आफ्ना आमाबुबाबाट छुट्टिएर धेरै टाढा रहन्छन्। एक पटक भेट्न पनि सजिलो हुँदैन, र तिनीहरूले फोन वा भिडियो कल गर्न पनि सही समय खोज्नुपर्छ; समयको भिन्नता वा अन्य असुविधाहरूका कारणले, तिनीहरूले आफ्ना आमाबुबासँग बारम्बार कुरा गर्न पाउँदैनन्। के यी विशेष परिस्थितिहरू सबै परमेश्‍वरको पूर्वनियोजनसँग सम्बन्धित छैनन् र? (छन्।) यो आमाबुबा वा छोराछोरीमध्ये कुनै एउटाको व्यक्तिपरक इच्छाद्वारा निर्णय गर्न सकिने कुरा होइन; सबैभन्दा बढी, यो परमेश्‍वरको पूर्वनियोजनमा निर्भर हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरूबाट मैले सबै आमाबुबाहरू आफू बुढाबुढी भएपछि आफ्ना छोराछोरीबाट हेरचाह पाउने आशा गर्छन् भन्ने बुझेँ। तर वास्तवमा यो मानिसहरूले आफैँ खोज्न सक्ने कुरा होइन; बरु, यो परमेश्‍वरको सार्वभौमिकता र उहाँको नियोजनद्वारा निर्धारित हुन्छ। मैले आफूले चिनेकी एउटी वृद्ध सिस्टरका बारेमा सोचेँ। उनका छोराछोरीले आफ्नै परिवार सुरु गरेपछि, उनले मण्डलीमा आफ्नो कर्तव्य निर्वाह जारी राखिन्, र उनीसँग आफ्ना नातिनातिनाको हेरचाहमा सघाउने समय थिएन। तर उमेरमा ६० को दशकमा पुगेपछि, उनकी छोरीले उनको हेरचाह गर्न अग्रसरता लिइन्, र उनी आफ्नी छोरीको घरबाटै आफ्नो कर्तव्य निर्वाह गर्न सक्थिन्। अर्को एउटा उदाहरणमा, म एक जना व्यक्तिलाई चिन्थेँ जसले आफ्नो छोराको परिवारका लागि पैसा कमाउन काम गरिरहेकी थिइन् र उसका छोराछोरीको हेरचाहमा सघाएकी थिइन्, तर अन्तमा, बुहारीले उनलाई घरबाट निकालिदिइन्। मैले सन् २०२० मा आफू बिरामी भएको र साँच्चै पैसा आवश्यक परेको त्यो समयबारे पनि सोचेँ। मैले आफ्नो छोरालाई केही नभनेकी भए पनि, उसले मलाई ५,००० युआन नै दियो। के यो सबै परमेश्‍वरको सार्वभौमिकता र प्रबन्धहरूको परिणाम थिएन र? आफूले यो बुझेपछि, मलाई साँच्चै लाज लाग्यो। मैले यति धेरै वर्षदेखि परमेश्‍वरमा विश्वास गरेकी थिएँ र परमेश्‍वरका यति धेरै वचनहरू खाएकी र पिएकी थिएँ, तर बिरामी हुनेबित्तिकै, म प्रकटित भएँ। म परमेश्‍वरमा भर परिनँ, मैले आफैँ बाहिर निस्कने बाटो खोज्ने कोसिस गरेँ, र मैले सहाराका लागि छोराकहाँ दौडिने चाहना राखिरहेँ। म कुन हिसाबले परमेश्‍वरको विश्‍वासी रहेछु त? परमेश्‍वरका वचनहरू पढेपछि, मैले के बुझेँ भने, यदि परमेश्‍वरले कुनै व्यक्तिका छोराछोरीले बुढेसकालमा उसको हेरचाह गर्नेछैनन् भन्ने पूर्वनियोजन गर्नुभएको छ भने, उसले आफ्ना छोराछोरीसँगको सम्बन्ध कायम राख्न जतिसुकै कोसिस गरे पनि, त्यो सबै व्यर्थ हुनेछ। यदि परमेश्‍वरले मेरा छोराछोरीले मेरो हेरचाह गर्नेछन् भनी पूर्वनियोजन गर्नुभएको छ भने, समय आएपछि परमेश्‍वरले मेरा लागि कामकुराहरूको प्रबन्ध मिलाउनुहुनेछ। यदि कुनै दिन मैले आफ्नो स्वास्थ्यका कारण आफ्नो कर्तव्य निर्वाह गर्न सकिनँ भने, म परमेश्‍वरका योजनाबद्ध कार्य र प्रबन्धहरूमा समर्पित भएर यसको अनुभव गर्नेछु। मैले सिक्नुपर्ने पाठहरू र प्राप्त गर्नुपर्ने सत्यताहरू हुन्छन् भन्ने विश्वास गरेँ। त्यसपछि, मैले आफ्नी बुहारीको हेरचाह गर्न नसकेकोमा चिन्ता लिन छोडेँ, र मैले आफ्नो हृदयलाई शान्त पार्न र आफ्नो कर्तव्य निर्वाह गर्न सकेँ।

पछि, मैले परमेश्‍वर शैतानले कसरी मानिसहरूलाई भ्रष्ट तुल्याउन परम्परागत संस्कृति प्रयोग गर्छ भनी खुलासा गर्नुहुन्छ भन्ने कुरा पढेँ, र मैले आफूभित्र रहेका गलत धारणाहरूबारे केही खुट्याइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “परम्परागत चिनियाँ संस्कृतिलाई हेर्दा, चिनियाँ मानिसहरू छोराछोरीको धर्मलाई विशेष जोड दिन्छन्। प्राचीन समयदेखि अहिलेसम्‍मै, यसबारे सधैँ छलफल गरिँदै आएको छ, र यसलाई मानिसहरूको मानवताको एउटा पाटोका रूपमा र कोही असल हो कि खराब भनी मापन गर्ने मानकका रूपमा लिइएको छ। अनि अवश्य नै, समाजमा एउटा आम मनस्थिति र सार्वजनिक राय निर्माण भएको छ। यदि छोराछोरीले आफ्नो धर्म निभाउँदैनन् भने, तिनीहरू तिरस्कृत र निन्दित हुन्छन्, अनि आमाबुबाले लज्जित महसुस गर्छन्, साथै छोराछोरीले तिनीहरूको ख्यातिमा यो दाग सहन नसक्ने महसुस गर्छन्। विविध तत्त्वहरूको प्रभावमा, आमाबुबाहरू पनि यो परम्परागत सोचबाट गहिरो रूपमा विषाक्त हुन्छन्, र केही नसोचीकनै वा केही नखुट्याईकनै आफ्ना छोराछोरीले आफ्नो धर्म निभाऊन् भन्‍ने माग गर्छन्। आमाबुबाले छोराछोरीलाई किन हुर्काउँछन्? यो तिनीहरूले तँलाई बुढेसकालमा हेरचाह गरून् र तँ बितेपछि तेरो उचित अन्येष्टि गरून् भन्नका लागि होइन, बरु परमेश्‍वरले तँलाई दिनुभएको जिम्मेवारी र दायित्व पूरा गर्नका लागि हो। एउटा पक्ष के हो भने, छोराछोरी हुर्काउनु भनेको मानवको नैसर्गिक प्रवृत्ति हो, र अर्को पक्ष भनेको यो एउटा मानव जिम्मेवारी हो। तैँले नैसर्गिक प्रवृत्ति र जिम्मेवारीका कारण छोराछोरी जन्माइस्, बुढेसकालको तयारीको लागि र बुढेसकाल लागेपछि हेरचाह गरियोस् भनेर होइन। के यो दृष्टिकोण सही होइन र? (हो।) के छोराछोरी नभएका मानिसहरू बुढेसकालमा दुःखित नै हुन्छन् भन्ने हुन्छ? हुन्छन् नै भन्ने छैन, हैन र? छोराछोरीबिनाका मानिसहरू पनि बुढेसकालसम्म बाँच्न सक्छन्, र कतिपय स्वस्थ पनि हुन्छन्, आफ्ना पछिल्ला वर्षहरूमा रमाउँछन्, र शान्तिपूर्वक मरण अँगाल्छन्। के छोराछोरी भएका मानिसहरू आफ्ना पछिल्ला वर्षहरूमा निश्‍चित रूपमा खुसी र स्वस्थ भई रमाउन सक्छन्? (सक्छन् नै भन्‍ने छैन।) त्यसकारण, बुढेसकालमा आमाबुबाको स्वास्थ्य, खुसी, जियाइ अवस्था, जीवनको गुणस्तर, र शारीरिक स्थिति वास्तवमा तिनीहरूका छोराछोरीले आफ्नो धर्म निभाउँछन् कि निभाउँदैनन् भन्‍ने कुरासँग प्रत्यक्ष रूपमा सम्बन्धित हुँदैन, बरु परमेश्‍वरको पूर्वनियोजन र उहाँले तिनीहरूका लागि खडा गर्नुहुने जियाइ वातावरणसँग सम्बन्धित हुन्छ। छोराछोरीहरू आफ्ना आमाबुबाको पछिल्‍ला वर्षहरूको जियाइ अवस्थाको जिम्मेवारी बोक्न बाध्य हुँदैनन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरू पढेपछि, मैले के बुझेँ भने छोराछोरी हुर्काउनुको उद्देश्य उनीहरूले बुढेसकालमा तपाईंको हेरचाह गरून् भन्‍ने होइन, र सबैका आ-आफ्नै मिसन र जिम्मेवारीहरू हुन्छन्। तर, आफू शैतानद्वारा भ्रष्ट तुल्याइएपछि, मैले उसले मभित्र भरिदिएका “बुढेसकालमा भर पर्न कोही हुनु,” “बुढेसकालमा हेरचाह गर्ने कोही हुनु,” र “बुढेसकालमा हेरचाह पाउनका लागि छोराछोरी हुर्काउनु” जस्ता धारणा र विचारहरू स्वीकार गरेँ। मैले कुनै व्यक्तिलाई उसको बुढेसकालमा हेरचाह गर्न छोराछोरी नभई त हुँदै हुँदैन भन्ने विश्वास गरेँ। आफू बूढी हुँदै जाँदा र विभिन्न स्वास्थ्य समस्याहरू देखा पर्दा, मैले भविष्यमा मेरा छोरा-बुहारीहरूले मेरो हेरचाह गर्लान् भनेर मात्र उनीहरूसँग राम्रो सम्बन्ध कायम राख्न चाहेँ। आफू खतराका कारण आफ्नी गर्भवती बुहारीको हेरचाह गर्न फर्किन नसक्दा, मलाई आफ्नो कर्तव्य निर्वाह गर्ने मनसमेत लागेन। यसको मतलब नयाँ विश्‍वासीहरूका समस्याहरू कहिल्यै समाधान भएनन्, र उनीहरूको जीवन प्रवेशमा ढिलाइ भयो। तर मैले अझै पनि पश्चात्ताप गरिनँ, र मैले आफ्नो कर्तव्यमा फेरबदल होस् भनी आशासमेत गरेँ, ताकि म घर गई बुहारीको हेरचाह गर्न सकूँ। मैले आफूले कसरी धेरै वर्षदेखि परमेश्‍वरमा विश्वास गरेकी थिएँ र परमेश्‍वरबाट सत्यताको आपूर्तिको यति धेरै आनन्द लिएकी थिएँ भन्नेबारे सोचेँ। मैले परमेश्‍वरलाई तिर्नका लागि आफ्नो कर्तव्य राम्ररी पूरा गर्न नसकेकी मात्र होइन, बरु मैले आफ्ना छोरा-बुहारीलाई खुसी पार्न आफ्नो कर्तव्य त्याग्नसमेत सकेँ। आफूमाथि कामकुराहरू आइपर्दा, मैले आफू उम्कने बाटाहरूबारे मात्र सोचेँ। मैले आफ्नो कर्तव्यप्रति अलिकति पनि समर्पण देखाइनँ। ममा कुन हिसाबले मानवता रहेछ त? मैले “बुढेसकालमा भर पर्न कोही हुनु,” “बुढेसकालमा हेरचाह गर्ने कोही हुनु,” र “बुढेसकालमा हेरचाह पाउनका लागि छोराछोरी हुर्काउनु” जस्ता धारणाहरू शैतानले मानिसहरूलाई नियन्त्रण गर्न प्रयोग गर्ने युक्तिहरू रहेछन् भन्ने महसुस गरेँ। यी धारणाहरूअनुसारको जियाइले मलाई परमेश्‍वरको सार्वभौमिकतामा विश्वास नगर्ने, परमेश्‍वरविरुद्ध विद्रोह गर्ने, उहाँप्रति समर्पित नहुने, र आफ्नो कर्तव्यप्रति कुनै बोझ महसुस नगर्ने दिशातर्फ डोऱ्यायो। मैले लगभग आफ्नो कर्तव्य निर्वाह गर्ने अवसर गुमाएँ। यदि मैले यी धारणाहरू नै कायम राख्ने कार्यलाई निरन्तरता दिएकी भए, मैले मुक्तिको मौका गुमाउने थिएँ, र मैले साँच्चै आफूलाई बर्बाद पार्ने थिएँ। त्यसपछि मैले हालैका वर्षहरूका आफ्नो बिमारीसम्बन्धी अनुभवहरूबारे सोचेँ। सन् २०१८ मा, गर्दनको हड्डीको समस्याले स्नायु च्यापिएर मैले आफ्ना पाखुराहरू तन्काउन सकेकी थिइनँ। मलाई आतिथ्यता प्रदान गर्ने सिस्टरले मेरा लागि केही औषधि किनिदिइन्, र पछि, मैले अन्ततः आफ्ना पाखुराहरू फेरि सोझो पार्न सकेँ। साथै, सन् २०२० मा मलाई मस्तिष्कघात भयो, र डाक्टरहरूले मेरो रोग निको पार्न गाह्रो रहेको बताए। अप्रत्याशित रूपमा, एउटी वृद्ध सिस्टरले मलाई मस्तिष्कघातका लागि चार बट्टा औषधि दिइन्। औषधि खाएपछि, मेरो स्वास्थ्य बिस्तारै सुधार भयो। हालैका वर्षहरूमा लागेका यी कुनै पनि रोग मेरो छोरामा भर परेर निको भएका थिएनन्: मेरा रोगहरू निको हुन सकून् भनेर पटक-पटक मानिस, घटना, र कामकुराहरू खडा गर्ने परमेश्‍वर नै हुनुहुन्थ्यो। म आज परमेश्‍वरकै सुरक्षाका कारण जीवित छु! मैले “बुढेसकालमा भर पर्न कोही हुनु” र “बुढेसकालमा सहारा दिने कोही होस्” जस्ता शैतानका भ्रामक तर्कहरूलाई त्याग्नैपर्थ्यो, र आफूलाई परमेश्‍वरमा सुम्पेर, उहाँलाई सन्तुष्ट पार्न आफ्नो बाँकी रहेको समय आफ्नो कर्तव्य राम्ररी निर्वाह गर्नमा प्रयोग गर्नुपर्थ्यो।

पछि, मैले परमेश्‍वरका वचनहरूको अर्को खण्ड पढेँ, जसले बुढेसकालमा मेरो हेरचाहका लागि सधैँ आफ्नो सन्तानमा भर पर्न चाहने मेरो दृष्टिकोण परिवर्तन गर्‍यो। परमेश्‍वर भन्‍नुहुन्छ: “आमाबुबाले आफ्ना छोराछोरीले उनीहरूको धर्म निभाउनुपर्छ, उनीहरूले आफूलाई पछिल्ला वर्षहरूमा हेरचाह गर्नुपर्छ र साथ दिनुपर्छ भनेर माग गर्नु हुँदैन—यसो गर्नु आवश्यक छैन। एक हिसाबले, यो आमाबुबामा आफ्ना छोराछोरीप्रति हुनुपर्ने मनोवृत्ति हो, र अर्को हिसाबले, यो आमाबुबामा हुनुपर्ने मर्यादा हो। अनि अवश्य नै, योभन्दा महत्त्वपूर्ण पक्ष पनि छ: यो जो आमाबुबा हुन् ती सृजित प्राणीहरूले आफ्ना छोराछोरीलाई व्यवहार गर्दा पालना गर्नुपर्ने सिद्धान्त हो। यदि तेरा छोराछोरी कर्तव्यनिष्ठ, र तेरो हेरचाह गर्न इच्छुक छन् भने, तैँले उनीहरूलाई अस्वीकार गर्नु पर्दैन; यदि उनीहरू त्यसो गर्न अनिच्छुक छन् भने, तैँले दिनभरि विलाप र गनगन गर्ने, हृदयमा असहज वा रुष्ट महसुस गर्ने, वा छोराछोरीविरुद्ध तिक्तता पाल्ने काम गर्नु पर्दैन। तैँले आफ्नो जीवन र अस्तित्वको लागि सकेसम्‍म आफै जिम्मेवारी र बोझ वहन गर्नुपर्छ, र तैँले त्यो अरूमा, विशेषगरी छोराछोरीको काँधमा, सार्नु हुँदैन। तैँले जीवनलाई आफ्ना छोराछोरीको साथ वा सहयोगविना सक्रिय र सही ढङ्गले सामना गर्नुपर्छ, र तँ तेरा छोराछोरीदेखि अलग भए पनि, तैँले जीवनमा आइपर्ने जुनसुकै कुरालाई आफैले सामना गर्न सक्नुपर्छ। अनि अवश्य नै, यदि तँलाई तेरा छोराछोरीको आधारभूत मद्दत आवश्यक पर्छ भने, तैँले उनीहरूसित मद्दत माग्न सक्छस्, तर त्यो छोराछोरीले आमाबुबाप्रति आफ्नो धर्म निभाउनैपर्छ वा बुढेसकालमा हेरचाहका लागि तँ उनीहरूमाथि नै निर्भर हुनुपर्छ भन्‍ने गलत सोच र दृष्टिकोणमा आधारित हुनु हुँदैन। बरु, दुइटैले आफ्ना जिम्मेवारीहरू पूरा गर्ने दृष्टिकोणबाट आफ्ना आमाबुबा वा छोराछोरीका लागि कामकुरा गर्नुपर्छ। यसरी, आमाबुबा र छोराछोरीबीचको सम्बन्धलाई विवेकपूर्वक सम्हाल्न सकिन्छ। अनि अवश्य नै, यदि दुवै पक्ष तर्कसङ्गत छन्, र दुवैले एकअर्कालाई ठाउँ र सम्मान दिन्छन् भने, अन्त्यमा तिनीहरू पक्कै पनि राम्रोसँग मिलेर र सौहार्दपूर्ण रूपमा रहन, र यो पारिवारिक स्नेह र तिनीहरूको एकअर्काप्रतिको रेखदेख, चासो र परबाहलाई कदर गर्न सक्नेछन्। अवश्य नै, आपसी सम्मान र बुझाइका आधारमा यी कामकुरा गर्नु तुलनात्मक रूपमा मानवताअनुरूप र उचित हुनेछ” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वर भन्‍नुहुन्छ: “आमाबुबाले आफ्ना छोराछोरीले उनीहरूको धर्म निभाउनुपर्छ, उनीहरूले आफूलाई पछिल्ला वर्षहरूमा हेरचाह गर्नुपर्छ र साथ दिनुपर्छ भनेर माग गर्नु हुँदैन—यसो गर्नु आवश्यक छैन। एक हिसाबले, यो आमाबुबामा आफ्ना छोराछोरीप्रति हुनुपर्ने मनोवृत्ति हो, र अर्को हिसाबले, यो आमाबुबामा हुनुपर्ने मर्यादा हो।” यी वचनहरूले साँच्चै मेरो मन छोए। परमेश्‍वरले हामीलाई स्पष्टसँग भन्नुभएको छ, आमाबुबा र छोराछोरीबीचको सम्बन्ध आपसी हेरचाह र समझदारीमा आधारित हुनुपर्छ, र यसमा कुनै मोलतोल समावेश हुनुहुँदैन। सबैको आ-आफ्नै मिसन हुन्छ, र आमाबुबाका रूपमा हामीले, आफ्ना छोराछोरीलाई हाम्रो पालनपोषण र हेरचाह गर भन्नुहुँदैन। वृद्धवृद्धाहरूले पनि गरिमाका साथ जिउनुपर्छ र सधैँ आफ्ना छोराछोरीको हेरचाहमा भर पर्नेबारे सोच्नुहुँदैन। मैले मेरो छोरालाई हुर्काएकी भए पनि, ऊ अब वयस्क र स्वतन्त्र छ, र अब उसको मसँग खासै सरोकार छैन। सबैको जीवनमा आ-आफ्नै बाटो हुन्छ र जीवनमा आइपर्ने कुराहरूलाई स्वतन्त्र रूपमा सामना गर्नुपर्छ। तर, म सधैँ आफू बुढी भएपछि छोराले मेरो हेरचाह गरोस् भन्ने चाहन्थेँ, र परमेश्‍वरले मेरा लागि प्रबन्ध गर्नुभएको जीवनलाई आफैँले अनुभव गर्ने आँट गरिनँ। म कुन हिसाबले गरिमापूर्वक जिइरहेकी रहेछु र? परमेश्‍वरका वचनहरू खाएर र पिएर, मेरो दृष्टिकोण केही हदसम्म बदलियो, र मैले धेरै स्वतन्त्र महसुस गरेँ।

एक दिन, मैले घरबाट एउटा पत्र पाएँ। त्यसमा मेरी बुहारीले बच्चा जन्माइसकेकी भन्दै मलाई उनको हेरचाहका लागि घर फर्कन आग्रह गरिएको थियो। मभित्र अलिकति हलचल भयो, र मैले सोचेँ, “अहिले म आफ्नो कर्तव्यमा यति व्यस्त छु। यदि म साँच्चै घर गएँ भने, मलाई फेरि यहाँ फर्कन कति समय लाग्छ थाहा छैन। यसले मण्डलीको काममा ढिलाइ गर्नेछ। यसबाहेक, चिनियाँ कम्युनिष्ट पार्टीले मलाई पक्राउ गर्ने निरन्तर कोसिस गरिरहेको छ। फर्कँदा खतरा हुन सक्छ। तर म नफर्किँदा, मेरा छोरा-बुहारीले मसँग सम्बन्ध तोडिदिए भने के गर्ने? मैले आफ्नो बुढेसकालमा हेरचाहका लागि अझै पनि उनीहरूमै भरपर्नु पर्ने हुन्छ। यदि साँच्चै कुरा मिलेन भने, म फर्कनु नै पर्छ।” जब मैले यस्तो सोचेँ, मैले म अझै पनि बुढेसकालमा आफ्नो छोरामै भर पर्न चाहन्छु भन्ने महसुस गरेँ, र मैले आफ्नो समस्या सम्बन्धमा सत्यता खोजेँ। मैले परमेश्‍वरका वचनहरू पढेँ: “परमेश्‍वर हरेक व्यक्तिका लागि उसको जन्मदेखि हालसम्मका दशकहरूमा केवल मूल्य चुकाउनुहुन्न। परमेश्‍वरको नजरमा, तँ यस संसारमा अनगिन्तीपटक आएको छस्, र तेरो अनगिन्तीपटक पुनर्जन्म भएको छ। यसको जिम्मेवार को हो? परमेश्‍वर यसको जिम्मेवार हुनुहुन्छ। तँसँग यी कुराहरू जान्ने कुनै उपाय छैन। … परमेश्‍वर एउटा व्यक्तिमा कति धेरै मेहनत खर्चनुहुन्छ! कतिपय मानिस भन्छन्, ‘म साठी वर्ष पुगेँ। साठी वर्षदेखि परमेश्‍वरले मलाई हेरचाह गरिरहनुभएको छ, सुरक्षा गरिरहनुभएको छ, र मार्गदर्शन गरिरहनुभएको छ। म बूढो भएपछि यदि मैले कर्तव्य निर्वाह गर्न सकिनँ र केही पनि गर्न सकिनँ भने—के परमेश्‍वरले अझै पनि मेरो वास्ता गर्नुहुनेछ?’ के यो भन्नु मूर्ख कुरा होइन र? परमेश्‍वर एक जीवनकालका लागि मात्र कुनै व्यक्तिको हेरचाह र सुरक्षा गर्नुहुन्न र उसको भवितव्यमाथि सार्वभौमिकता राख्नुहुन्न। यदि यो एउटै जीवनकाल, एउटै जीवन-समयका लागि भएको भए, त्यसले परमेश्‍वर सर्वशक्तिमान् हुनुहुन्छ र सबै कुरामाथि सार्वभौमिकता राख्नुहुन्छ भनी देखाउन सक्दैनथ्यो। कसैका लागि मेहनत खर्चँदा र मूल्य चुकाउँदा, परमेश्‍वरले तिनीहरूले यस जीवनमा के गर्नेछन् भनेर मात्रै प्रबन्ध गरिरहनुभएको हुँदैन—उहाँले तिनीहरूका लागि अनगिन्ती जीवनकालहरू प्रबन्ध गरिरहनुभएको हुन्छ। परमेश्‍वर पुनर्जन्म हुने हरेक आत्माका लागि पूर्ण जिम्मेवारी लिनुहुन्छ। उहाँ आफ्नो हृदयले काम गर्नुहुन्छ, आफ्नो जीवनको मूल्य चुकाउनुहुन्छ, हरेक व्यक्तिलाई मार्गदर्शन गर्नुहुन्छ र तिनीहरूको प्रत्येक जीवनको प्रबन्ध गर्नुहुन्छ। परमेश्‍वर मानिसका खातिर यस्तो मेहनत खर्चनुहुन्छ र यस्तो मूल्य चुकाउनुहुन्छ, र मानिसलाई यी सबै सत्यता र यो जीवन प्रदान गर्नुहुन्छ भन्‍ने कुरालाई विचार गर्दा, यदि मानिसहरू यी आखिरी दिनहरूमा सृजित प्राणीहरूको कर्तव्य निर्वाह गर्दैनन् र सृष्टिकर्तासामु फर्कँदैनन् भने—तिनीहरू जतिसुकै जीवन र पुस्ताहरूबाट गुज्रेर जिएका भए पनि, यदि तिनीहरू अन्ततः आफ्ना कर्तव्यहरू पूरा गर्न र परमेश्‍वरका मागहरू पूरा गर्न असफल हुन्छन् भने—के परमेश्‍वरप्रतिको तिनीहरूको ऋण अत्यन्तै ठूलो हुनेछैन र? के तिनीहरू परमेश्‍वरले चुकाएका सबै मूल्यहरूको अयोग्य हुनेछैनन् र? तिनीहरूमा विवेकको एकदमै कमी हुनेछ, तिनीहरू मानिस कहलाइन योग्य हुनेछैनन्, किनभने परमेश्‍वरप्रतिको तिनीहरूको ऋण अत्यन्तै ठूलो हुनेछ। … परमेश्‍वरले मानिसलाई देखाउने अनुग्रह, प्रेम, र कृपा एक प्रकारको मनोवृत्ति मात्रै होइनन्—ती तथ्य पनि हुन्। त्यो कस्तो तथ्य हो? त्यो के हो भने परमेश्‍वर आफ्ना वचनहरू तँभित्र राख्नुहुन्छ, तँलाई अन्तर्दृष्टि दिनुहुन्छ, तँलाई उहाँका बारेमा के प्रेमिलो छ र यो संसार वास्तवमा के हो भनी देख्न दिनुहुन्छ, तँलाई ठूलो मानसिक स्पष्टता दिनुहुन्छ, र तँलाई उहाँका वचनहरू र सत्यता बुझ्न दिनुहुन्छ। यसरी, थाहै नपाई तैँले सत्यता प्राप्त गर्छस्। परमेश्‍वर तँमाथि एकदमै वास्तविक तरिकाले यति धेरै काम गर्नुहुन्छ, जसले तँलाई सत्यता प्राप्त गर्न सक्षम बनाउँछ। जब तँ सत्यता प्राप्त गर्छस्, जब तँ सबैभन्दा बहुमूल्य चीज, जुन अनन्त जीवन हो, प्राप्त गर्छस्, तब परमेश्‍वरका अभिप्रायहरू पूरा हुन्छन्। जब परमेश्‍वरले मानिसहरूले सत्यता पछ्याइरहेका छन् र उहाँसँग सहकार्य गर्न इच्छुक छन् भनी देख्नुहुन्छ, तब उहाँ खुसी र सन्तुष्ट हुनुहुन्छ। त्यसपछि उहाँसँग एउटा निश्चित मनोवृत्ति हुन्छ, र जब उहाँसँग त्यो मनोवृत्ति हुन्छ, तब उहाँ काम गर्नुहुन्छ, र मानिसलाई अनुमोदन गर्नुहुन्छ र आशिष्‌ दिनुहुन्छ। उहाँ भन्नुहुन्छ, ‘म तँलाई इनाम दिनेछु। यी तैँले पाउनुपर्ने आशिष्‌हरू हुन्।’ अनि त्यसपछि तैँले सत्यता र जीवन प्राप्त गर्नेछस्। जब तँसँग सृष्टिकर्ताको ज्ञान हुन्छ र तैँले उहाँको कदर प्राप्त गरेको हुन्छस्, तब के तैँले अझै पनि आफ्नो हृदयमा रित्तोपन महसुस गर्नेछस्? गर्नेछैनस्। तैँले सन्तुष्ट महसुस गर्नेछस् र तँमा आनन्दको अनुभूति हुनेछ। के त्यो मूल्यवान् जीवन जिउनु होइन र? यो सबैभन्दा मूल्यवान् र अर्थपूर्ण जीवन हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि मूल्य चुकाउनु ठूलो महत्त्वको कुरा हो)। परमेश्‍वरका वचनहरू पढेपछि, म गहिरो रूपमा प्रभावित भएँ। परमेश्‍वर सारा मानवजातिको भाग्यमाथि सार्वभौम हुनुहुन्छ र नियन्त्रण गर्नुहुन्छ, अनि उहाँ मात्रै मेरो सहारा हुनुहुन्छ। मैले कसरी आफूले परमेश्‍वरलाई पछ्याएका र आफ्नो कर्तव्य निर्वाह गरेका यतिका वर्षहरूमा, परमेश्‍वरले सधैँ मलाई अगुवाइ र सुरक्षा दिइरहनुभएको थियो, र मैले परमेश्‍वरका धेरै कार्यहरू देखेकी थिएँ भन्नेबारे सोचेँ। परमेश्‍वर मेरै साथमा हुनुहुँदा, म अझै केकाबारे चिन्तित रहेछु? यदि, परमेश्‍वरका कामको यो महत्त्वपूर्ण क्षणमा, म आफ्नै परिवार र देहका लागि जिइरहेँ, आफ्नो छोरासँगको सम्बन्ध कायम राख्नका लागि आफ्नो कर्तव्य पूरा गर्न असफल भएँ, र अन्ततः मुक्तिको मौका गुमाएँ भने, त्यो वास्तवमै मूर्खतापूर्ण हुनेछ! म केवल आफ्नो बाँकी जीवनमा आफ्नो कर्तव्य पूरा गर्न आफूले सक्नेजति सबै कुरा समर्पित गर्न चाहन्छु। मेरो छोराले मलाई बुढेसकालमा हेरचाह गरेन भने पनि, मैले चिन्ता लिनु आवश्यक छैन। म केवल परमेश्‍वरमा भर परेर यसको अनुभव गर्नेछु। अहिले, म हरेक दिन आफ्ना कर्तव्य निर्वाह गर्न व्यस्त छु, र म अत्यन्तै हलुका र स्वतन्त्र महसुस गर्छु।

यो अनुभवपछि, मेरो सबैभन्दा गहिरो अनुभूति के हो भने परमेश्‍वर नै मेरो साँचो सहारा हुनुहुन्छ। केवल परमेश्‍वरले मात्र सत्यता व्यक्त गर्न, हामीलाई जीवनमा सही मार्ग देखाउन, र हामीलाई अर्थपूर्ण जीवन जिउन अगुवाइ गर्न सक्नुहुन्छ। सर्वशक्तिमान्‌ परमेश्‍वरलाई धन्यवाद होस्!


५०. के ज्ञान पछ्याउँदा राम्रो भविष्यको ग्यारेन्टी हुन्छ?

फाङ सिआओयु, चीन

सानैदेखि मेरो परिवार र शिक्षकहरूले मलाई मिहिनेतले पढ्नुपर्छ, र विश्वविद्यालयमा भर्ना पाएर मात्र राम्रो जीवन पाउन सकिन्छ; नत्र मैले आफ्नो जीवन कष्ट र गरिबीमा बिताउनुपर्छ भनेर भन्थे। मेरो परिवार गरिब भएको र गाउँका मानिसहरूले हामीलाई तुच्छ ठानेको देखेर, म के सोच्थेँ भने यदि मैले विश्वविद्यालयमा भर्ना पाउन सकेँ, र त्यसपछि राम्रो जागिर पाउन सकेँ भने, गाउँका मानिसहरूले हामीलाई त्यसउप्रान्त तुच्छ ठान्ने आँट गर्नेछैनन्। मलाई मेरो प्राथमिक विद्यालयको पाठ्यपुस्तकमा भएको एउटा वाक्यांश याद आयो, “पढाइद्वारा प्रेम र धन दुवै पाउन सकिन्छ।” म के विश्वास गर्थेँ भने यदि मैले कडा मिहिनेत गरेर पढेँ भने, किताबहरूबाट धेरै ज्ञान पाउनेछु, र मसँग जति धेरै ज्ञान र राम्रो शिक्षा हुन्छ, म त्यति नै धनी हुनेछु, र ज्ञानले मात्र मेरो भवितव्य बदल्न सक्छ। मेरो परिवारले मलाई परमेश्‍वरमा विश्वास गर्नेबारे कुरा गर्दा, म मुखले त सहमति जनाउँथेँ, तर मनमनै सोच्थेँ, “अहिले पहिलो कुरा पढाइ हो। विश्वविद्यालयमा भर्ना भएर राम्रो जागिर पाएपछि राम्रोसँग विश्वास गर्नेछु।” त्यसैले, म कहिल्यै भेलाहरूमा गइनँ। कहिलेकाहीँ, मेरो परिवारले मलाई परमेश्‍वरका वचनहरू देखाउँथ्यो, तर म तिनलाई केवल कथाको किताबजस्तो पढ्थेँ, जबकि मेरो हृदय चाहिँ विश्वविद्यालयमा भर्ना भएर उज्ज्वल भविष्य बनाउनमा केन्द्रित हुन्थ्यो।

त्यतिबेला मेरो पढाइ निकै राम्रो थियो, र गाउँका मानिसहरू मेरो राम्रो ग्रेड र समझदारीको प्रशंसा गर्थे, म भविष्यमा निश्चय नै सफल हुनेछु भनेर भन्थे। मेरा आफन्तहरूले मलाई कडा मिहिनेत गरेर पढ्न अक्सर प्रोत्साहन दिन्थे, हाम्रो परिवारमा निश्चित रूपले एक जना विश्वविद्यालय स्नातक हुनेछ भनेर भन्थे। यो सुन्दा, म खुसी र अचम्भित दुवै भएँ। मेरो परिवार गरिब भएकाले, र अरूले हामीलाई तुच्छ ठान्ने हुनाले, मलाई अरूमाझ हीनताबोध हुन्थ्यो, मानौँ म अरूभन्दा निम्न हुँ। मानिसहरूले मलाई मेरो राम्रो ग्रेडका कारण इज्जत गर्लान् भन्ने मैले कहिल्यै अपेक्षा गरेकी थिइनँ, त्यसैले मलाई के लाग्यो भने राम्रो पढेलेखेको हुँदा वास्तवमा अरूको सम्मान कमाउन सकिने रहेछ। तर त्यसपछि मैले मेरो ग्रेड अझै सर्वोत्कृष्ट नभएका बारेमा सोचेँ, त्यसैले मैले अझ राम्रो नतिजा ल्याउन अझै मिहिनेत गरेर पढ्नैपर्छ भनेर सोचेँ। पछि, म जिल्लाको सबैभन्दा प्रतिष्ठित उच्च माध्यमिक विद्यालयमा भर्ना भएँ, र म आफूसँग विश्वविद्यालयमा पढ्न पाउने राम्रो मौका छ भनेर विश्वस्त भएँ, र त्यसबेलासम्म मलाई चिन्नेहरूले निश्चय नै मलाई फरक दृष्टिले हेर्नेथिए। जब म उच्च माध्यमिक तहको अन्तिम वर्षमा पुगेँ, मेरा शिक्षकहरू अक्सर भन्थे, “कलेजको प्रवेश परीक्षाले तिम्रो जीवनको उचाइ निर्धारण गर्छ,” “आजको समाजमा प्रतिस्पर्धा चर्को छ, र यो सबैभन्दा सक्षमहरूको बचाइ हो—अनुकूलितहरू मात्र बाँच्छन्,” र “यदि तिमी जवान हुँदा मिहिनेत गर्दैनौ भने, बुढो भएपछि पछुताउनेछौ।” मैले के बुझेँ भने कुनै शीर्ष विश्वविद्यालयबाट डिप्लोमा हासिल गरेर मात्र मेरो भविष्य राम्रो हुन सक्छ, र यो लक्ष्य हासिल गर्न मैले अझै कडा मिहिनेत गरेर पढेँ। म कक्षाकोठामै बसेर प्रश्नहरू हल गर्न अक्सर दिउँसोको खाजा खाने ब्रेक छोड्थेँ; मलाई क्यान्टिन जानुसमेत समय खेर फाल्नुजस्तो लाग्थ्यो। हरेक परीक्षामा, म आफ्नो स्कोर र ऱ्याङ्किङको धेरै ख्याल गर्थेँ। मेरो ऱ्याङ्क माथि जाँदा मलाई खुसी लाग्थ्यो, तर मेरो ऱ्याङ्क नबढ्दा वा घट्दा, म एकदमै खिन्न र बेचैन हुन्थेँ। मैले कडा मिहिनेत गरेर पढे पनि, धेरैजसो समय कक्षामा मेरो ऱ्याङ्किङ बाह्रौँ वा तेह्रौँ स्थानमा मात्र हुन्थ्यो, र म धेरै पीडा र दबाबमा हुन्थेँ। तर मैले के सोचेँ भने विश्वविद्यालयमा भर्ना पाएपछि मात्र मेरो जीवन राम्रो हुनेछ र म उप्रान्त तुच्छ ठानिनेछैनँ, त्यसैले मैले कडा मिहिनेत गरेर पढिरहेँ, आराम गर्ने आँट अलिकति पनि गरिनँ।

कलेजको प्रवेश परीक्षाभन्दा तीन महिनाअघि केही घटना घट्यो जसले मलाई गहन रूपमा असर गऱ्यो। विद्यालयले एउटा नमुना परीक्षा सञ्चालन गरेको थियो, र पुनः परीक्षा दिने एक विद्यार्थी एउटा प्रमुख विश्वविद्यालयका लागि कटअफ स्कोर ल्याउन केही अङ्कले मात्र असफल भयो, र उसले हाम फालेर आत्महत्या गऱ्यो। यसबारे सुन्दा मलाई असाध्यै बेचैन भयो। उसको अङ्क मेरोभन्दा निकै माथि थियो, तर केही अङ्क नपुगेकै कारणले उसले आफ्नो जीवन सिध्यायो। कक्षाकोठामा बस्दा, मैले मेरो वरिपरि किताबका चाङले भरिएका डेस्कहरू र लगनशील भएर पढिरहेका मेरा सहपाठीहरूलाई हेरेँ, र मैले एक्कासि आफूलाई नितान्त हराएको महसुस गरेँ। म सोच्न बाध्य भएँ, “केही अङ्कको कारणले एउटा कलिलो जीवन समाप्त भयो—के यो लायकको कुरा हो र? के हामी विद्यार्थीहरू अङ्कको लागि मात्र बाँच्ने हो र? के अङ्क जीवनभन्दा महत्त्वपूर्ण छ? के परीक्षाको नतिजाले साँच्चै मानिसको भाग्य निर्धारण गर्न सक्छ? उसले किन योभन्दा पर सोच्न सकेन?” जब मैले सोचेँ कि म पनि त्यो विद्यार्थीजस्तै, राम्रो विश्वविद्यालयमा भर्ना हुनका लागि उच्च अङ्क ल्याउन पागलझैँ मिहिनेत गरिरहेकी थिएँ, मैले आफैलाई सोधेँ, “के विश्वविद्यालय नै मेरो एकमात्र बाटो हो त? विश्वविद्यालयमा भर्ना हुन सकिनँ भने के हुन्छ र? के ज्ञानले साँच्चै मानिसको भाग्य बदल्न सक्छ?” मैले जवाफ दिन नसक्ने यस्ता धेरै प्रश्नहरू मेरो दिमागमा घुमिरहे। मैले मेरो हजुरबुबालाई सम्झेँ। उहाँ उच्च-शिक्षित हुनुहुन्थ्यो र उहाँले धेरै किताब पढ्नुभएको थियो, तर उहाँले आफ्नो सम्पूर्ण जीवन एक किसानको रूपमा बिताउनुभयो। ज्ञानले उहाँको भवितव्य परिवर्तन गरेन। अनि मेरी आफन्त दिदी पनि छिन्। विश्वविद्यालयबाट स्नातक गरेपछि उनी ठूलो सहरमा काम गर्न गइन्, र गाउँका मानिसहरूले उनको इज्जत र तारिफ गर्थे, तर उनी अझै पनि त्यो जागिर भनेजस्तो राम्रो छैन भनेर गुनासो गर्थिन्। मलाई थाहा थिएन, आखिर यत्रो मिहिनेतपछि, म आफ्ना हजुरबुबाजस्तै हुने हुँ कि, जसको ज्ञान काम लागेको थिएन, वा अरूले प्रशंसा गरे पनि कहिल्यै सन्तुष्ट नहुने मेरी आफन्त दिदीजस्तै हुने हुँ। यदि मैले साँच्चै कुनै राम्रो विश्वविद्यालयमा भर्ना पाएँ, स्नातक गरेँ, र राम्रो जागिर पाएँ, अनि मैले अरूको प्रशंसा पाएँ, र त्यसपछि विवाह गरेर परिवार बसाएँ भने नि—के म आफ्ना छोराछोरीलाई पनि आफूले गरेजस्तै विश्वविद्यालयमा भर्ना पाउन कडा मिहिनेत गर्न लगाउँथेँ होला? हरेक पुस्ताले जीवनको यही ढाँचा दोहोऱ्याउँछ, तर के यो साँच्चै जिउने एकमात्र तरिका हुन सक्थ्यो र? के अरू कुनै मार्ग थिएन? मलाई जीवनमा आफू अगाडिको मार्गबारे अपूर्व अन्योल अनुभूति भयो, र मलाई आफू किन जीवित छु वा आफूले अर्थपूर्ण हुने के कुरा पछ्याउनुपर्छ भनेर थाहा थिएन।

पछि, मैले सर्वशक्तिमान् परमेश्‍वरका वचनहरू पढेँ, र मेरा शङ्काहरू समाधान भए। सर्वशक्तिमान्‌ परमेश्‍वर भन्‍नुहुन्छ: “ब्रह्माण्ड र आकाश-मण्डलको विशालतामा, अनगिन्ती प्राणीहरू जिउँछन् र प्रजनन गर्छन्, जीवनको नियम अनन्त चक्रमा पालन गर्छन्, अनि अपरिवर्तनीय नियम पालन गर्छन्। मर्नेहरूले आफूसँग जिउँदाहरूका कथा लिएर जान्छन्, अनि जिउँदाहरूले मरेकाहरूका उही दुःखद इतिहासलाई दोहोऱ्याउँछन्। त्यसकारण, मानवजातिले यो प्रश्‍न नगरी बस्‍न सक्दैन: हामी किन जिउँछौँ? अनि हामी किन मर्नुपर्छ? कसले यो संसारमाथि शासन गर्छ? अनि कसले यस मानवजातिलाई सृष्टि गर्नुभयो? के मानवजातिलाई साँच्‍चै नै प्रकृतिले नै सृष्टि गरेको हो त? के मानवजातिले साँच्‍चै आफ्नै भाग्यलाई नियन्त्रण गर्न सक्छ? …” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्ति दिन सकिन्छ)। के परमेश्‍वरका वचनहरूले ठ्याक्कै मलाई भइरहेका शङ्काहरूबारे बताएनन् र? तर मैले यी भित्री सोचहरू कसैसँग कहिल्यै बाँडेकी थिइनँ, त्यसोभए परमेश्‍वरलाई कसरी थाहा हुन सक्यो? यस्तो लाग्यो, परमेश्‍वरले मेरा सोचहरू बुझ्नुभएको थियो, र त्योभन्दा पनि, उहाँलाई सम्पूर्ण मानवजातिको जीवनको वर्तमान स्थिति थाहा थियो। मैले आफ्नो हृदयमा परमेश्‍वरको सर्वशक्तिमान्‌ता महसुस गरेँ, र त्यससँगसँगै, परमेश्‍वरका वचनहरूले मलाई पढिरहन आकर्षित गरे। परमेश्‍वर भन्‍नुहुन्छ: “सामाजिक विज्ञानहरूको प्रादुर्भाव भएदेखि, मानिसको मनचाहिँ विज्ञान र ज्ञानद्वारा ओगटिएको छ। विज्ञान र ज्ञान मानवजातिलाई शासन गर्नका लागि औजार बनेका छन्, जसले गर्दा मानिससँग परमेश्‍वरलाई आराधना गर्नका निम्ति पर्याप्‍त स्थान छैन, र परमेश्‍वरको आराधना गर्नका लागि त्यति धेरै अनुकूल परिस्थिति छैन। मानव हृदयमा परमेश्‍वरको स्थान सधैँ झन्झन् तल खस्केको छ। मानिसको हृदयमा परमेश्‍वरका लागि स्थान नहुँदा, उसको भित्री संसार अँध्यारो, आशाविहीन, र खाली छ। तत्पश्‍चात् मानवजातिको हृदय र मन भर्न परमेश्‍वरले मानिसलाई सृष्टि गर्नुभयो भन्‍ने सत्यताप्रति विरोधाभासी हुने सामाजिक विज्ञानका सिद्धान्तहरू, मानव विकासवादको सिद्धान्त, र अन्य सिद्धान्तहरू व्यक्त गर्न धेरै सामाजिक वैज्ञानिक, इतिहासकार, र राजनीतिज्ञहरू अगाडि आएका छन्। अनि यसरी, परमेश्‍वरले सबै थोक सृष्टि गर्नुभयो भनी विश्‍वास गर्नेहरू पहिलेभन्दा कम हुँदै गएका छन्, र विकासवादको सिद्धान्तमा विश्‍वास गर्नेहरूको सङ्ख्या पहिलेभन्दा बढ्दै गएको छ। पुरानो करारीय युगमा भएका परमेश्‍वरको काम र उहाँका वचनहरूका अभिलेखहरूलाई झन्-झन् धेरै मानिसले दन्त्यकथा र पौराणिक कथाका रूपमा लिन्छन्। परमेश्‍वरको गरिमा र महान्‌ताप्रति मानिसहरू आफ्ना हृदयमा उदासीन बन्छन्, अनि तिनीहरू परमेश्‍वरको अस्तित्व र यावत् थोकमाथि उहाँको प्रभुत्व छ भन्‍ने सिद्धान्तप्रति आफ्ना हृदयमा उदासीन बन्छन्। मानवजातिको अस्तित्व र जातिहरू र राज्यहरूको नियति तिनीहरूका लागि महत्त्वपूर्ण रहँदैनन्, र मानिस केवल खाने, पिउने, र सुखको खोजीमा मात्र सरोकार राखी खोक्रो संसारमा बस्छ। … विज्ञान, ज्ञान, स्वतन्त्रता, प्रजातन्त्र, आनन्द, र सहजताले मानिसलाई अस्थायी सान्त्वना मात्र दिन्छन्। यी कुराहरू हुँदा पनि, मानिसले अनिवार्य रूपमा पाप गर्छ र समाजको अन्यायबारे गुनासो गर्छ। यी कुराहरू हुनुले मानिसको अन्वेषण गर्ने तृष्णा र कामना रोक्‍न सक्दैन। यो हुनुको कारण चाहिँ के हो भने, मानिसलाई परमेश्‍वरले सृष्टि गर्नुभयो र उसका निरर्थक बलिदान र अन्वेषणहरूले झन्झन् ऊमाथि हैरानी ल्याउन मात्र सक्छन्, र मानिसलाई लगातार बेचैनीको अवस्थामा हुने तुल्याउँछन्, मानवजातिको भविष्यलाई कसरी सामना गर्ने वा अगाडि रहेको मार्गलाई कसरी सामना गर्ने भन्‍ने उसलाई थाहा हुँदैन, यहाँसम्म कि ऊ विज्ञान र ज्ञानसँग पनि डराउँछ, र ऊ खालीपनको अनुभूतिसँग झन् बढी डराउँछ। यस संसारमा, तँ चाहे स्वतन्त्र देशमा जिउने भए पनि वा मानवअधिकार नभएको देशमा जिउने भए पनि, मानवजातिको नियतिबाट उम्कन तँ पूर्ण रूपमा असक्षम हुन्छस्। तँ शासक वा शासित, जे भए पनि, मानवजातिका नियति, रहस्यहरू, र गन्तव्य अन्वेषण गर्ने तेरो कामनाबाट उम्कन पूर्ण रूपमा असक्षम हुन्छस्, खालीपनको अवर्णनीय भावनाबाट उम्कन त झनै सक्षम हुँदैनस्। सबै मानवजातिका लागि सामान्य भएका यस्ता घटनाहरूलाई, समाजशास्‍त्रीहरूले सामाजिक घटनाहरू भन्छन्, तैपनि यस्ता समस्याहरू समाधान गर्न कुनै पनि महान् व्यक्ति अगाडि आउन सक्दैन। आखिर, मानिस मानिस नै हो, अनि परमेश्‍वरको हैसियत र जीवनलाई कुनै पनि मानिसले प्रतिस्थापित गर्न सक्दैन। मानवजातिलाई चाहिने भनेको सबैलाई राम्रोसँग खुवाइने, सबै समान र स्वतन्त्र हुने निष्पक्ष समाज मात्र होइन; मानवजातिलाई चाहिने त परमेश्‍वरको मुक्ति र मानवजातिका लागि उहाँको जीवनको आपूर्ति हो। मानिसले परमेश्‍वरको जीवनको आपूर्ति र उहाँको मुक्ति प्राप्त गरेपछि मात्र उसका आवश्यकताहरू, उसको अन्वेषण गर्ने चाहना, र उसको हृदयको खालीपन समाधान हुन्छ” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि सार्वभौमिकता राख्नुहुन्छ)। परमेश्‍वरका वचनहरू पढेपछि, मैले के बुझेँ भने मानिसहरूलाई परमेश्‍वरले सृष्टि गर्नुभएको हो, र हाम्रो खोक्रोपन र निस्सहायपनको जड भनेको हाम्रो हृदयमा अब परमेश्‍वरको स्थान नहुनु हो। फर्केर हेर्दा, म सानो छँदा परमेश्‍वरको अस्तित्वमा विश्वास गर्थेँ, तर विद्यालय गएपछि, पाठ्यपुस्तकहरूमा परमेश्‍वरको कहिल्यै कुनै उल्लेख थिएन। तिनमा मानिसहरू बाँदरबाट विकसित भएका हुन्, र साथै “ज्ञानले तिम्रो भाग्य बदल्न सक्छ,” “किताबको अघि सबै कुरा फिका हुन्छ,” र “विज्ञान नै सर्वोपरि हो” भनेर भनिएको थियो। यस्ता विचार र कथनहरू शैतानबाट आउँछन्, जसले मानिसहरूलाई ज्ञान र विज्ञानलाई पुज्न लगाउँछन्। तर मैले पनि यी कथनहरू कहिले स्विकार्न पुगेछु मलाई थाहा छैन, मैले ज्ञानलाई धेरै महत्त्व दिएँ र यसलाई अत्यन्तै महत्त्वपूर्ण ठानेँ, र ज्ञानको पछ्याइमा, मैले आस्थालाई कम महत्त्वको ठानेँ। म अब जीवनबारे अन्योलले भरिएकी थिएँ, र धेरैपटक, मलाई अवर्णनीय रित्तोपन महसुस भयो। वास्तवमा, यो म परमेश्‍वरबाट धेरै टाढिएकीले गर्दा भएको थियो। पढाइले मेरो ज्ञानलाई फराकिलो बनाएको र मेरो दृष्टिकोणलाई फैलाएको, अनि मैले अरूबाट प्रशंसा र सम्मान पाएकी भए पनि, ज्ञानले जीवनबारे ममा भएको अन्योलको जवाफ दिन सकेन, न त यसले मलाई जीवनको सही मार्ग नै देखाउन सक्यो। मेरो हृदय अन्योल, निस्सहाय र पीडामा रह्यो। मैले परमेश्‍वर यसो भन्नुहुन्छ भनेर पढेँ: “मानिसको हृदयमा परमेश्‍वरका लागि स्थान नहुँदा, उसको भित्री संसार अँध्यारो, आशाविहीन, र खाली छ।” “मानवजातिलाई चाहिने भनेको सबैलाई राम्रोसँग खुवाइने, सबै समान र स्वतन्त्र हुने निष्पक्ष समाज मात्र होइन; मानवजातिलाई चाहिने त परमेश्‍वरको मुक्ति र मानवजातिका लागि उहाँको जीवनको आपूर्ति हो।” मैले के बुझेँ भने परमेश्‍वरमा विश्वास गरेर र उहाँको मुक्ति प्राप्त गरेर मात्रै सबै रित्तोपन र पीडाबाट मुक्त हुन सकिन्छ। त्यसबेलादेखि, मैले के थाहा पाएँ भने मैले गम्भीरतापूर्वक परमेश्‍वरमा विश्वास गर्नुपर्छ र उहाँका वचनहरू पढ्नुपर्छ, र मैले अबउप्रान्त आफ्नो आस्थालाई बेवास्ता गर्न मिल्दैन। त्यसपछि, म हप्तामा एकपटक भेलाहरूमा जान थालेँ, र परमेश्‍वरका वचनहरू पढ्न सक्षम हुँदा मलाई मनमा एकदमै चिन्तामुक्त महसुस भयो।

कलेजको प्रवेश परीक्षापछि, मसँग परमेश्‍वरका वचनहरू पढ्ने धेरै समय भयो, र म अक्सर ब्रदर-सिस्टरहरूसँग मण्डली जीवन जिउँदै समय बिताउँथेँ। मैले देखेँ भने मण्डलीमा सत्यताले शासन गर्छ, र ब्रदर-सिस्टरहरूमाझ धन वा सामाजिक हैसियतको, न त वरिष्ठता वा उमेरको कुनै भिन्नता हुन्छ। जब हामी भ्रष्टता प्रकट गर्छौं, तब सबैले खुलेर कुरा गर्न, सङ्गति गर्न र एकअर्कालाई मद्दत गर्न सक्छन्, र हामी एकअर्कालाई तुच्छ ठान्दैनौँ वा एकअर्कासँग प्रतिस्पर्धा गर्दैनौँ। मैले यस प्रकारको जीवनको एकदमै आनन्द उठाएँ। केही समयपछि, मैले विश्वविद्यालयको भर्ना पत्र पाएँ, र म विश्वविद्यालय जानुपर्ने कि नजानुपर्ने भनेर हिचकिचाएँ। साँचो कुरा भन्नुपर्दा, म साँच्चै विश्वविद्यालय जान चाहन्थेँ, किनभने यतिका वर्ष पढेपछि मेरो लक्ष्य सधैँ विश्वविद्यालय जाने, र राम्रो तलब र लाभहरू भएको सम्मानजनक जागिर पाउने थियो ताकि म तुच्छ नठानिऊँ, र मैले गरिबीको कष्ट भोग्नु नपरूँ। तर मलाई यदि म विश्वविद्यालय गएँ र पढाइमा व्यस्त भएँ भने भेला हुने र परमेश्‍वरका वचनहरू पढ्ने समय पाउँदिनँ कि भन्ने पनि चिन्ता लाग्यो। मैले आफ्नो अनिश्चिततामा मेरो परिवारलाई सोधेँ, र उनीहरूले भने, “तैँले निर्णय गर्नुअघि परमेश्‍वरलाई गम्भीरतापूर्वक प्रार्थना गर्नुपर्छ।” त्यसपछि मैले परमेश्‍वरलाई आफ्नो कठिनाइबारे बताएँ र सही छनौट गर्न उहाँलाई मार्गदर्शन मागेँ।

पछि, मैले परमेश्‍वरका वचनहरूको एउटा खण्ड पढेँ, जुन मेरा लागि एकदमै सहयोगी थियो। सर्वशक्तिमान्‌ परमेश्‍वर भन्‍नुहुन्छ: “के ज्ञानलाई सबैले सकारात्मक कुरा मान्छन्? कम्तीमा पनि, मानिसहरू ‘ज्ञान’ शब्दको अर्थ नकारात्मकभन्दा बरु सकारात्मक छ भनी सोच्छन्। त्यसोभए हामी यहाँ शैतानले मानिसलाई भ्रष्ट तुल्याउन ज्ञान प्रयोग गर्छ भनी किन उल्लेख गर्दै छौँ? के क्रमविकासको सिद्धान्त ज्ञानको एउटा पक्ष होइन र? के न्युटनका नियमहरू ज्ञानको एक भाग होइनन् र? पृथ्वीको गुरुत्वाकर्षण शक्ति पनि ज्ञानको एक भाग हो, होइन र? (हो।) त्यसोभए शैतानले मानवजातिलाई भ्रष्ट तुल्याउन प्रयोग गर्ने कुराहरूमध्ये ज्ञानलाई किन सूचीकृत गरिएको छ? यसबारे तिमीहरूको दृष्टिकोण के हो? के ज्ञानमा अलिकति पनि सत्यता छ? (छैन।) त्यसोभए ज्ञानको सार के हो? मानिसहरूले प्राप्त गर्ने सबै ज्ञानको आधार के हो? के यो क्रमविकासको सिद्धान्तमा आधारित छैन र? के मानिसले अन्वेषण र सङ्कलनमार्फत् प्राप्त गरेको ज्ञान नास्तिकवादमा आधारित छैन र? के यो कुनै पनि ज्ञानको परमेश्‍वरसँग सम्बन्ध छ? के यो परमेश्‍वरको आराधनासँग सम्बन्धित छ? के यो सत्यतासँग सम्बन्धित छ? (छैन।) त्यसोभए कसरी शैतानले मानिसलाई भ्रष्ट तुल्याउन ज्ञान प्रयोग गर्छ? मैले भर्खरै के भनेँ भने यो कुनै पनि ज्ञान परमेश्‍वरको आराधना वा सत्यतासँग सम्बन्धित छैन। कतिपय मानिस यसबारे यस्तो सोच्छन्: ‘ज्ञानको सत्यतासँग कुनै सम्बन्ध नहुन सक्छ, तर पनि, यसले मानिसहरूलाई भ्रष्ट तुल्याउँदैन।’ यसबारे तिमीहरूको दृष्टिकोण के हो? के ज्ञानले तँलाई व्यक्तिको खुसी आफ्नै दुई हातले सिर्जना गर्छन् भनी सिकायो? के ज्ञानले तँलाई मानिसको भवितव्य आफ्नै हातमा छ भनी सिकायो? (हो।) यो कस्तो प्रकारको कुरा हो? (यो दुष्ट कुरा हो।) बिलकुल सही! यो दुष्ट कुरा हो! वास्तवमा ज्ञान निकै जटिल छ। सरल शब्दमा भन्दा, ज्ञान जुनसुकै क्षेत्रको भए पनि, यो मानिसहरूले राम्रो ठान्ने कुरा हो। ज्ञान कसरी आउँछ? सबै ज्ञान परमेश्‍वरलाई नचिन्ने र उहाँको आराधना नगर्ने गैरविश्‍वासीहरूले सारांशीकृत गरेका हुन्। जब मानिसहरू ज्ञानको यो क्षेत्र अध्ययन गर्छन्, तब तिनीहरूले परमेश्‍वरले सबै थोकमाथि सार्वभौमिकता राख्नुभएको देख्न सक्दैनन्; तिनीहरूले परमेश्‍वरले सबै थोकको जिम्मा लिनुभएको वा व्यवस्थापन गर्नुभएको देख्न सक्दैनन्। बरु, तिनीहरूले गर्ने भनेको अनन्त रूपमा अनुसन्धान र अन्वेषण गर्नु, अनि ज्ञानरूपी उत्तरहरू खोज्नु मात्रै हो। तर, यदि मानिसहरूले परमेश्‍वरमा विश्‍वास गर्दैनन् र बरु केवल अनुसन्धान मात्रै पछ्याउँछन् भने, तिनीहरूले कहिल्यै साँचो उत्तरहरू भेट्टाउनेछैनन् भन्ने कुरा साँचो होइन र? ज्ञानले तँलाई दिन सक्ने भनेको जीविकोपार्जन, जागिर, र आम्दानी मात्रै हो ताकि तँ भोकै नहोस्; तर यसले तँलाई कहिल्यै परमेश्‍वरको आराधना गर्न लगाउनेछैन, र यसले तँलाई कहिल्यै दुष्टताबाट अलग बस्न लगाउनेछैन। मानिसहरूले जति धेरै ज्ञान प्राप्त गर्छन्, त्यति नै धेरै परमेश्‍वरविरुद्ध विद्रोह गर्ने, परमेश्‍वरलाई छानबिन गर्ने, परमेश्‍वरलाई जाँच्ने, र परमेश्‍वरको प्रतिरोध गर्ने चाहना गर्नेछन्। त्यसोभए, अहिले हामी ज्ञानले मानिसहरूलाई के सिकाइरहेको देख्छौँ? त्यो सब शैतानको दर्शन हो। के भ्रष्ट मानवजातिमाझ शैतानले फैलाएका बचाइका दर्शन र नियमहरूको सत्यतासँग कुनै सम्बन्ध छ? तिनको सत्यतासँग कुनै सम्बन्ध छैन र, वास्तवमा, ती सत्यताको विपरीत छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। परमेश्‍वर शैतानले मानिसहरूलाई भ्रष्ट पार्न कसरी ज्ञानलाई चालका रूपमा प्रयोग गर्छ भनी खुलासा गर्नुहुन्छ। मैले के दखेँ भने व्यावहारिक ज्ञानले हामीलाई आधारभूत सामान्य समझ बुझ्न मद्दत गर्न सक्छ, र यसले हामीलाई काम र जीवनमा सहयोग गर्न सक्छ, तर हाम्रो सिकाइका क्रममा, शैतानले हामीमा नास्तिकवाद, विकासवाद, मार्क्सवाद, र अन्य विचारधाराहरू हालिदिन्छ। यिनले हामीलाई परमेश्‍वरलाई झन्-झन् धेरै इन्कार गर्न, उहाँविरुद्ध विद्रोह गर्न अनि उहाँबाट झन् टाढिन लगाउँछन्। मलाई एउटी सिस्टरले भनेको के कुरा याद आयो भने उनकी छोरी सानी छँदा परमेश्‍वरको अस्तित्वमा विश्वास गर्थिन् र तिनी विश्वासमा उनलाई पछ्याउँथिन्, तर पछि, जब उनी विश्वविद्यालय गइन्, तब ती सिस्टरले आफ्नी छोरीसँग परमेश्‍वरमा विश्वास गर्नेबारे कुरा गर्दा, उनकी छोरीले अब परमेश्‍वरको अस्तित्वलाई स्वीकार गरिनन्। साँचो कुरा भन्दा, म पनि त्यस्तै थिएँ। म सानी छँदा, परमेश्‍वरको अस्तित्वमा विश्वास गर्थेँ, तर पाठ्यपुस्तकमा र विद्यालयमा सिकाइने ज्ञानमा, “परमेश्‍वर” शब्द कहिल्यै उल्लेख गरिएन, र सबै कुरा भौतिकवाद र विकासवादको सिद्धान्तबारे मात्र थियो, जसमा संसारका सबै कुरा प्राकृतिक रूपमा बनेका हुन् र मानिस बाँदरबाट विकसित भएको हो भनिएको थियो, जसले गर्दा मैले परमेश्‍वरको अस्तित्वलाई शङ्का गर्न थालेँ। मैले के बुझेँ भने शैतानले मानिसहरूलाई बहकाउन र भ्रष्ट पार्न साँच्चै ज्ञानलाई प्रयोग गर्छ। तर त्यतिबेला, मलाई यसबारे केही थाहा थिएन, र म अझै पनि ज्ञानको तिर्सना गर्थेँ, ज्ञानको महासागरमा पौडिरहन चाहन्थेँ। यो शैतानले मानिसहरूलाई बहकाउन र भ्रष्ट पार्न प्रयोग गर्ने चाल हो भनेर मलाई थाहै थिएन। तातिँदै गरेको पानीमा भ्यागुतोलाई जिउँदै उमालेजस्तै, यदि व्यक्ति सतर्क भएन र छिट्टै पानीबाट बाहिर निस्केन भने, शैतानले उसलाई निलिसक्दा पनि उसलाई थाहै हुँदैन। विश्वविद्यालयहरूमा सिकाइने ज्ञान सबै नास्तिक हुन्छ, र मैले त्यसबारे जति धेरै सिकेँ, म त्यति नै गहन रूपमा विषाक्त भएँ। अन्त्यमा, यदि म अत्यन्तै धेरै ज्ञान भएकाले परमेश्‍वरलाई इन्कार गर्ने व्यक्ति बनेकी भए, असाध्यै ढिलो भइसकेको हुनेथ्यो। के यो आफैलाई बर्बाद गर्नु हुनेथिएन र? यसका परिणामहरू भयानक थिए!

एक दिन, मैले परमेश्‍वरका थप वचनहरू पढेँ र परमेश्‍वरको सार्वभौमिकताबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “तँ यस संसारमा रुँदै आएको क्षणदेखि नै, तैँले आफ्ना जिम्मेवारीहरू पूरा गर्न थाल्छस्। परमेश्‍वरको योजना र उहाँको नियोजनका खातिर तँ आफ्नो भूमिका खेल्छस् र तँ आफ्नो जीवन यात्रा सुरु गर्छस्। तेरो पृष्‍ठभूमि जस्तोसुकै भए पनि र तेरो अगाडि जस्तोसुकै यात्रा भए तापनि, जेसुकै भए पनि, स्वर्गको योजनाबद्ध कार्य र प्रबन्धबाट कोही पनि उम्कन सक्दैन, अनि कसैले पनि आफ्‍नो नियति नियन्त्रण गर्न सक्दैन, किनकि यावत् थोकमाथि सार्वभौम हुनुहुने उहाँ मात्र यस्तो काम गर्न सक्षम हुनुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। मैले बुझेँ, व्यक्तिको भवितव्य परमेश्‍वरको हातमा छ, र मानिसहरूसँग आफ्नो भवितव्य बदल्ने क्षमता छैन। मेरो भवित्वय कसरी खुल्छ, म कस्तो प्रकारको काम गर्नेछु, मसित कस्तो प्रकारको जीवन हुनेछ, र म गरिब हुनेछु कि धनी—यी सबै परमेश्‍वरको पूर्वनियोजन र सार्वभौमिकताअन्तर्गत छन्, र म तिनलाई बदल्न सक्दिनँ, झन् ज्ञान वा डिप्लोमामार्फत् ती परिवर्तन हुन सक्नु त परै जाओस्। मेरो हजुरबुबाजस्तै; परमेश्‍वरले उहाँलाई किसान हुन पूर्वनियोजन गर्नुभएको थियो, र उहाँले धेरै किताबहरू पढ्नुभएको र धेरै कुरा सिक्नुभएको भए पनि, यसले उहाँको भवितव्य बदल्न सकेन। मैले व्यक्तिको भवितव्य साँच्चै नै उसको आफ्नो हातमा छैन, र धेरै शिक्षा लिएर राम्रो जागिर पाइन्छ भन्ने छैन भनेर बुझेँ। मैले पढाइमार्फत् आफ्नो भवितव्य बदल्न चाहेकी थिएँ, तर त्यो विचार साँच्चै मूर्खतापूर्ण थियो। यो कुरा बुझेपछि, म आफूलाई परमेश्‍वरलाई सुम्पन इच्छुक भएँ, र म परमेश्‍वरको सार्वभौमिकता र बन्दोबस्तहरूमा समर्पित हुन इच्छुक भएँ।

त्यस दौरान, मैले परमेश्‍वरका थप वचनहरू पनि पढेँ, र विशेष गरी एउटा खण्डले ममाथि गहिरो छाप छोड्यो। सर्वशक्तिमान्‌ परमेश्‍वर भन्‍नुहुन्छ: “युवा मानिसहरू आकाङ्क्षा, हुटहुटी, र प्रगति गर्ने जीवन्त मिजासरहित हुनुहुँदैन; तिनीहरू आफ्ना भविष्यबारे निराश बन्‍नु हुँदैन, न त तिनीहरूले जीवनप्रतिको आशा वा भविष्यप्रतिको विश्‍वास नै गुमाउनु हुन्छ; तिनीहरूसँग तिनीहरूको सम्पूर्ण जीवन मप्रति समर्पित गर्ने तिनीहरूको चाहनालाई साकार गर्न—तिनीहरूले अहिले रोजेको सत्यताको मार्गलाई निरन्तरता दिने दृढता हुनुपर्छ। तिनीहरू सत्यतारहित हुनु हुँदैन, न त तिनीहरूले पाखण्ड र बेइन्साफलाई ढाकछोप गर्न नै हुन्छ—तिनीहरू आफ्नो उचित अडानमा दृढ रहनुपर्छ। तिनीहरू भीडसँग लाग्नुहुँदैन, बरु तिनीहरूमा इन्साफ र सत्यताका निम्ति बलिदान गर्न र सङ्घर्ष गर्न साहस गर्ने भावना हुनुपर्छ। युवाहरूमा अन्धकारका शक्तिहरूको दमनमा नझुक्ने र आफ्नो अस्तित्वको महत्त्वलाई रूपान्तरण गर्ने साहस हुनुपर्छ। युवाहरू कामकुरालाई चुपचाप सहेर बस्नु हुँदैन, बरु अझ बढी, तिनीहरूसँग निष्कपटता र खुलस्तताको भावना हुनुपर्छ, र तिनीहरूका दाजुभाइ दिदीबहिनीहरूप्रति क्षमाको भावना हुनुपर्छ। अवश्य, यी हरेकप्रतिका मेरा मागहरू र हरेकका निम्ति मेरा अर्तीहरू हुन्। तर यसका अतिरिक्त, सबै जवान मानिसहरूका निम्ति यी मेरा सुखदायक वचनहरू हुन्। तिमीहरूले मेरा वचनअनुसार अभ्यास गर्नुपर्छ। विशेष रूपमा, युवाहरू कामकुरा के-कस्ता छन् भन्ने कुरा प्रस्ट रूपमा खुट्ट्याउने र इन्साफ तथा सत्यताको खोजी गर्ने सङ्कल्परहित हुनुहुँदैन। तिमीहरूले सबै सुन्दर र असल कुराहरू पछ्याउनुपर्छ र तिमीहरूले सबै सकारात्मक कुराहरूको वास्तविकता प्राप्त गर्नुपर्छ। यसबाहेक, तिमीहरू आफ्नै जीवनका निम्ति जिम्मेवार हुनुपर्छ र यसलाई हल्का रूपमा लिनु हुँदैन। मानिस पृथ्वीमा आएपछि मसँग जम्काभेट हुनु दुर्लभ कुरा हो, अनि सत्यता खोज्ने र प्राप्त गर्ने मौका पाउनु पनि दुर्लभ कुरा हो। यस सुन्दर समयलाई तिमीहरू यस जीवनमा पछ्याउनुपर्ने सही मार्गका रूपमा किन कदर गर्दैनौ? अनि सत्यता र इन्साफलाई तिमीहरू किन सधैँ यति धेरै तिरस्कार गर्छौ? … तिमीहरूका जीवन इन्साफ, सत्यता र पवित्रताले भरिपूर्ण हुनुपर्छ; तिमीहरू कहिल्यै यति चाँडै पतित भएर पातालमा खस्नु हुँदैनथ्यो। के तिमीहरूलाई यो भयानक दुर्भाग्य हुन्छ भन्‍ने महसुस हुँदैन? के तिमीहरूलाई यो अत्यन्तै अन्यायपूर्ण हुन्छ भन्‍ने महसुस हुँदैन?” (वचन, खण्ड १। परमेश्‍वरको देखापराइ र काम। जवान र वृद्धलाई वचनहरू)। परमेश्‍वरका यी वचनहरूले मलाई जीवनमा सही दिशा पत्ता लगाउन मदत गरे। परमेश्‍वर सबै सुन्दरता र भलाइका स्रोत हुनुहुन्छ। म परमेश्‍वरमा विश्वास गर्छु र उहाँका वचनहरू पढ्छु, र तीबाट, म सकारात्मक र नकारात्मक कुराहरूबीच भिन्नता छुट्याउन, र विभिन्न दुष्ट प्रवृत्तिहरूलाई खुट्ट्याउन सक्छु, र मलाई सामान्य मानवता कसरी जिउने इत्यादि पनि थाहा छ। यी सबै मेरो आत्मिक जीवनका लागि आवश्यक कुराहरू हुन्। यदि मैले सत्यता नपछ्याएर बरु ज्ञान पछ्याइरहने छनौट गरेकी भए, म विभिन्न प्रकारका सबै शैतानी दर्शन र विषहरूद्वारा प्रभावित मात्र हुनेथिएँ, र झन् धेरै भ्रष्ट बन्नेथिएँ। म विद्यालयमा छँदा जस्तै, मलाई आफ्नो ग्रेड औसत छ भन्ने स्पष्टसँग थाहा थियो, तर म त्यो स्विकार्न अनिच्छुक भएँ र राम्रो विश्वविद्यालयमा भर्ना पाउन एकदमै कडा मिहिनेत गरेर पढेँ। परिणामस्वरूप, मैले आफूलाई सास्ती दिएँ र परमेश्‍वरबाट झनै टाढिएँ। हामी सुरुमा परमेश्‍वरद्वारा सृष्टि गरियौँ, र हामीले उहाँमा विश्वास गर्नुपर्छ र सत्यता पछ्याउनुपर्छ, तर शैतानले मलाई लोभ्याउने र बहकाउने भएकोले, मैले विद्यालय जाने र पढ्ने मात्र जानेँ, र मैले परमेश्‍वरमा विश्वास गर्नुपर्छ र उहाँको आराधना गर्नुपर्छ भन्ने बुझिनँ, र मैले जीवन भनेको सत्यता र मुक्ति पछ्याउने कुरा हुनुपर्छ भनेर बुझिनँ। म पूर्ण रूपमा आफ्नो पढाइमा केन्द्रित थिएँ, र मैले धेरै समय खेर फालेँ। मैले देखेँ, परमेश्‍वरले धेरै सत्यता व्यक्त गर्नुभएको छ र मैले नबुझेका अझ धेरै कुरा छन्, र म पछुतोले भरिएँ। यदि मैले केही वर्षअघिदेखि नै राम्ररी भेलामा भाग लिएकी भए, के मैले अझ धेरै सत्यता बुझ्नेथिइनँ र? यदि मैले अझ केही वर्ष विश्वविद्यालयमा पढेकी भए, परमेश्‍वरको काम सायद समाप्त भइसकेको हुनेथ्यो, फलस्वरूप, मैले निश्चित रूपमा आफ्नो मुक्तिको मौका गुमाउनेथिएँ। परमेश्‍वरका वचनहरू पढेपछि, मैले परमेश्‍वरको जरुरी अभिप्राय महसुस गरेँ। परमेश्‍वर मानवजाति उहाँसामु फर्किएर आओस् र उहाँको मुक्ति स्वीकार गरोस् भनी पर्खिरहनुभएको छ ताकि उनीहरूले अबउप्रान्त शैतानको हानि भोग्न नपरून्। म यो मौका गुमाउन सक्दिनथेँ।

मैले परमेश्‍वरका थप वचनहरू पढेँ, जसले मलाई एकदमै उत्प्रेरित गरे। परमेश्‍वर भन्‍नुहुन्छ: “यदि तँसँग उच्च हैसियत, सम्माननीय प्रतिष्ठा, ज्ञानको भण्डार, विविध सम्पत्ति, र धेरै मानिसहरूको समर्थन छ, तैपनि तँ यी कुराहरूको झमेला अनुभूत गर्दैनस् र उहाँको बोलावट र उहाँको आज्ञा स्वीकार गर्न र तँबाट परमेश्‍वरले माग्‍नुभएका कार्यहरू गर्नका लागि अझै पनि परमेश्‍वरका सामु आउँछस् भने, तैँले गरेका सबै कुराहरू यस पृथ्वीमा सबैभन्दा अर्थपूर्ण अभियान र मानवजातिका निम्ति सबैभन्दा न्यायवान् प्रयास हुनेछन्। यदि तैँले हैसियत वा तेरा आफ्नै लक्ष्यहरूका खातिर परमेश्‍वरको बोलावटलाई अस्वीकार गर्छस् भने, तैँले गर्ने सबै कुराहरू श्रापित हुनेछन्, र अझ बढी, परमेश्‍वरद्वारा घृणित समेत हुनेछन्” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि सार्वभौमिकता राख्नुहुन्छ)। परमेश्‍वर कस्ता मानिसहरूले उहाँको अनुमोदन र आशिषहरू पाउनेछन्, अनि कस्ता मानिसहरू उहाँद्वारा श्रापित र घृणित हुनेछन् भनी स्पष्ट रूपमा बताउनुहुन्छ। कुनै पनि रोकावटहरूका बाबजुद परमेश्‍वरको आज्ञा स्वीकार गर्ने र आफूलाई तनमनले परमेश्‍वरलाई अर्पण गर्नेहरू नै परमेश्‍वरको अनुमोदन र आशिष पाउनेहरू हुन्। यदि कसैले व्यक्तिगत हितहरू पछ्याउनका खातिर परमेश्‍वरको आज्ञा इन्कार गर्छ भने, यो परमेश्‍वरविरुद्ध विद्रोह हो, र यस्तो व्यक्ति परमेश्‍वरद्वारा तिरस्कृत हुन्छ। मैले सोचेँ, सृजित प्राणीका रूपमा, यदि मैले ज्ञान पछ्याएर सत्यतालाई चाहिँ नपछ्याएकी भए, परमेश्‍वरले मलाई दिएको सासलाई त्यसै खेर फालिरहेकी हुनेथिएँ। यदि मैले यी वर्षहरूलाई विश्वविद्यालयमा पढाइलाई पछ्याउनुको सट्टा सृजित प्राणीका रूपमा आफ्नो कर्तव्य निर्वाह गर्न प्रयोग गर्न सकेकी भए—मानवजातिलाई मुक्ति दिने काम गर्न परमेश्‍वर आउनुभएको सुसमाचार धेरै मानिसलाई बताउने, र मजस्तै हराएका धेरै मानिसलाई परमेश्‍वरसामु फर्कन मद्दत गर्ने—यो सबैभन्दा अर्थपूर्ण काम हुनेथ्यो। मैले पत्रुसलाई सम्झेँ। उनी सानैदेखि पढाइ र आचरण दुवैमा उत्कृष्ट थिए, र उनका आमाबाबुले उनी शैक्षिक रूपमा सफल र संसारमा उत्कृष्ट हुनेछन् भन्ने आशा गरेका थिए, तर पत्रुसले ख्याति, प्राप्ति र हैसियत प्राप्त गर्न थप ज्ञान वा उच्च शिक्षा पछ्याएनन्। बरु, उनले परमेश्‍वरमा विश्वास गर्ने र प्रचार गर्ने छनौट गरे। आफ्ना आमाबाबुको विरोधको बाबजुद, उनले उच्च माध्यमिक तह सिध्याएपछि आफ्नो पढाइ रोके। उनले माछा मारेर गुजारा चलाए पनि र साधारण जीवन बिताए पनि, तर परमेश्‍वरप्रतिको तिर्सनाका कारण, उनले परमेश्‍वरलाई चिन्न र प्रेम गर्न निरन्तर रूपमा खोजी गरे, र अन्त्यमा, उनले परमेश्‍वरको अनुमोदन पाए। पत्रुसको पछ्याइले मेरो प्रशंसा पायौ, र त्यससँगसँगै, यसले मलाई प्रेरणा दियो, र मलाई विश्वविद्यालय त्याग्ने सङ्कल्प दियो।

मैले थाहै नपाई, विश्वविद्यालयका लागि दर्ता गर्ने दिन आयो। एक सहपाठीले सँगै दर्ता गर्नका लागि मलाई फोन गरिन्, तर मैले उनलाई म विश्वविद्यालय जाँदिनँ भनेर भनेँ। त्यसपछि, सहपाठीहरू, साथीहरू, र गैरविश्वासी परिवारका सदस्यहरू एकपछि अर्को गर्दै मलाई मनाउन आए। कतिपयले भने, “डिग्रीविना, तिमीले बाहिर संसारमा राम्रो जागिर पाउनेछैनौ।” अरूले भने, “कतिपयले विश्वविद्यालयमा भर्ना हुन चाहन्छन् तर सक्दैनन्। तर तिमी चाहिँ, हेर न: तिमीले भर्ना पाएकी छौ तर नजाने छनौट गर्दै छौ? के तिम्रो दिमाग खुस्कियो?” मेरा दाइले पनि यदि म विश्वविद्यालय गएँ भने उहाँले मलाई तीन हजार युआन दिनुहुनेछ, र मलाई राम्रो फोन किनिदिनुहुनेछ भनेर भन्नुभयो। म अलि दुःखी र कमजोर भएँ, किनकि मलाई लाग्यो, म कुनै समय उनीहरूको नजरमा आज्ञाकारी र समझदार बच्चा, उत्कृष्ट ग्रेड ल्याउने अब्बल विद्यार्थी, र उज्ज्वल भविष्य भएको होनहार युवा थिएँ, तर अहिले मलाई दिमाग खुस्किएको र अनाज्ञाकारी व्यक्ति ठानिँदैथ्यो। मलाई अलि असहज महसुस भयो। तर परमेश्‍वरको सुरक्षाले गर्दा, जब मैले म जीवनको सही मार्गमा छु भन्ने तथ्यबारे सोचेँ, र सबैभन्दा न्यायोचित उद्देश्यलाई रोजेँ, तब आफू फेरि आस्थाले भरिएकी पाएँ। उनीहरूले चाहेको जेसुकै सोच्न र भन्न सक्थे; म चाहिँ सदाझैँ भेलामा जान र आफ्नो कर्तव्य निर्वाह गर्न जारी राख्नेथिएँ। त्यसबेला, मलाई “तिमीले सत्यताको निम्ति सबै त्याग्नुपर्छ” भन्ने परमेश्‍वरका वचनहरूको एउटा भजन गाउन एकदमै मन पर्थ्यो:

१  मानवका रूपमा र परमेश्‍वरलाई पछ्याउने व्यक्तिका रूपमा, तैँले आफ्‍नो जीवनलाई होसियारीपूर्वक ख्याल गर्न र सम्हाल्न जरुरी छ—तैँले कसरी आफूलाई परमेश्‍वरप्रति अर्पित गर्नुपर्छ, तैँले कसरी परमेश्‍वरमा अझ अर्थपूर्ण विश्‍वास राख्‍नुपर्छ, र तैँले परमेश्‍वरलाई प्रेम गर्ने हुनाले, तैँले कसरी उहाँलाई अझै शुद्ध, अझै सुन्दर, अझै असल तरिकाले प्रेम गर्नुपर्छ भन्‍ने कुरालाई ख्याल गर्नुपर्छ। आज तँलाई जसरी विजय गरिएको छ त्यसप्रति मात्रै तँ सन्तुष्ट हुन सक्दैनस्, तैँले तेरो अगाडि रहेको मार्गमा कसरी हिँड्नुपर्छ भन्‍ने बारेमा पनि विचार गर्नैपर्छ। तँसँग सिद्ध पारिनका लागि सङ्कल्प र साहस हुनैपर्छ। तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी दुःख भोग्नैपर्छ। तैँले गर्नुपर्ने यही नै हो।

२  पारिवारिक सामञ्जस्यतामा रमाउनका खातिर तैँले सत्यतालाई फ्याँक्‍नु हुँदैन र अस्थायी आनन्दका खातिर तैँले जीवनभरको इज्जत र निष्ठा गुमाउनु हुँदैन। तैँले जुन कुरा सुन्दर र असल छ त्यो सबैलाई पछ्याउनुपर्छ, र तैँले जीवनमा अझै अर्थपूर्ण मार्ग पछ्याउनुपर्छ। यदि तैँले त्यस किसिमको साधारण र सांसारिक जीवन जिउँछस्‌, र तँसँग पछ्याउनका लागि कुनै पनि लक्ष्य छैन भने, के यो तैँले आफ्‍नो जीवनलाई खेर फाल्नु होइन र? यस्तो जीवनबाट तैँले के प्राप्त गर्न सक्छस्? एउटा सत्यताका खातिर तैँले देहका सबै आनन्दहरू त्याग्‍नुपर्छ, र थोरै आनन्दका खातिर सबै सत्यताहरूलाई फ्याँक्‍नु हुँदैन। यस्ता मानिसहरूसँग कुनै निष्ठा वा इज्जत हुँदैन; तिनीहरूको अस्तित्वको कुनै अर्थ हुँदैन!

—वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान

परमेश्‍वरका वचनहरूबाट मैले के देखेँ भने परमेश्‍वर हामी सत्यता पछ्याइ र न्यायपूर्ण कुराका लागि जिऔँ भन्ने चाहनुहुन्छ, र यदि हामीले अस्थायी आनन्दका लागि सत्यतालाई त्याग्यौँ भने, हामी आफ्नो मर्यादा, र अझ महत्त्वपूर्ण त, जीवनको मूल्य र अर्थ गुमाउँछौँ। विगतमा, मलाई अर्थपूर्ण जीवन के हो भन्ने थाहा थिएन। म सोच्थेँ, विद्यालयमा ज्ञान अध्ययन गर्दा, राम्रो विश्वविद्यालयमा भर्ना पाउँदा र आशाजनक भविष्य हुँदा अरूको प्रशंसा कमाइनेछ, र यसको मतलब मैले आफ्नो जीवनमा केही गर्न सकिरहेकी हुनेछु। तर अप्रत्याशित रूपमा, वर्षौं-वर्षौंको पढाइपछि, यीमध्ये कुनैले पनि मलाई कसरी आफूलाई आचरणमा ढाल्ने भनेर सिकाएन मात्र होइन, तर मैले आफ्नो मार्ग पनि गुमाएँ। मैले केसमेत बिर्सेँ भने म परमेश्‍वरबाट आएकी हुँ र यो सास परमेश्‍वरले मलाई दिनुभएको हो, अनि मलाई शैतानले हानि पुर्‍याएको र मूर्ख बनाएको थियो। अन्त्यमा, म लगभग शैतानजस्तै बनेँ, परमेश्‍वरलाई प्रतिरोध र इन्कार गरेँ, र कुनै मूल्य वा मर्यादाविना जिएँ। अब, मैले परमेश्‍वरप्रतिको आस्था र सत्यता पछ्याइको मार्गमा हिँड्ने छनौट गरिरहेकी थिएँ। मेरो परिवार र साथीसँगीहरूले मलाई नबुझे पनि र मेरो निन्दा गरे पनि, र भविष्यमा, मैले सायद सम्पन्न जीवन जिउन वा मानिसहरूको प्रशंसा पाउन नसके पनि, तर परमेश्‍वरमा विश्वास गरेर र आफ्नो कर्तव्य निर्वाह गरेर, म सत्यता बुझ्न र जीवन प्राप्त गर्न सक्छु। यो नै सबैभन्दा अर्थपूर्ण कुरा हो, र यो कष्ट व्यर्थ हुँदैन। त्यसैले उनीहरूले मलाई जतिसुकै मनाउने प्रयास गरे पनि, म डगमगाइनँ, र म यो शक्ति मलाई परमेश्‍वरले दिनुभएको हो भनी जान्दथेँ।

त्यसपछि, म विश्वविद्यालय गइनँ, र बरु, मैले मण्डलीमा आफ्नो कर्तव्य निर्वाह गरेँ। परमेश्‍वरको सङ्गति र खुलासाद्वारा, मैले ज्ञानको आफ्नो पछ्याइबारे अझ गहन बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “मानिसहरूले ज्ञान प्राप्त गर्ने प्रक्रियाको दौरान, सबै प्रकारका विधिहरू प्रयोग गरेर, चाहे त्यो कथाहरू सुनाएर होस्, तिनीहरूलाई केवल केही ज्ञान दिएर होस्, वा तिनीहरूलाई आफ्ना चाहना वा आकाङ्क्षाहरू पूरा गर्न दिएर होस्, शैतानले मानिसहरूलाई कुन चाहिँ बाटोमा लैजान चाहन्छ? मानिसहरू ज्ञान सिक्नुमा केही गलत छैन, यो पूर्ण रूपमा स्वभाविक र न्यायोचित छ भन्ने सोच्छन्। आकर्षक लाग्ने तरिकाले भन्दा, उच्च आकाङ्क्षाहरू स्थापित गर्नु वा महत्त्वाकाङ्क्षाहरू राख्नु भनेको सङ्कल्प हुनु हो, र यो जीवनमा सही मार्ग हुनुपर्छ। यदि व्यक्तिले आफ्ना आकाङ्क्षाहरू साकार पार्न सक्छ, वा आफ्नो जीवनकालमा सफल करियर स्थापित गर्न सक्छ भने, के त्यो जिउने अझ गौरवशाली तरिका होइन र? यसरी, व्यक्तिले आफ्ना पुर्खाहरूलाई सम्मान गर्न सक्छ मात्रै होइन तर आउने पुस्ताहरूका लागि आफ्नो छाप छोड्ने मौका पनि पाउन सक्छ—के यो राम्रो कुरा होइन र? यो सांसारिक मानिसहरूको नजरमा राम्रो कुरा हो, र तिनीहरूका लागि यो उचित र सकारात्मक हुनुपर्छ। तर, के शैतानले आफ्ना दुष्ट मनसायहरूले मानिसहरूलाई यस्तो बाटोमा लैजान्छ र त्यसपछि त्यति नै हो त? अवश्य होइन। वास्तवमा, मानिसका आकाङ्क्षाहरू जतिसुकै भव्य भए पनि, मानिसका चाहनाहरू जतिसुकै यथार्थवादी भए पनि वा ती जतिसुकै उचित भए पनि, मानिसले हासिल गर्न चाहेका सबै कुरा, मानिसले खोजेका सबै कुरा दुई शब्दसँग अटुट रूपमा जोडिएको हुन्छ। यी दुई शब्द हरेक व्यक्तिलाई उसको जीवनभरि महत्त्वपूर्ण हुन्छन्, र ती शैतानले मानिसमा हालिदिन चाहेका कुरा हुन्। यी दुई शब्द के हुन्? ती ‘ख्याति’ र ‘प्राप्ति’ हुन्। शैतान एउटा एकदमै नरम विधि, मानिसहरूका धारणाहरूसँग एकदमै मिल्ने विधि, र धेरै आक्रामक नभएको विधि प्रयोग गर्छ, जसले गर्दा मानिसहरू अनजानमै यसका बाँच्ने साधन र नियमहरू स्वीकार गर्छन्, जीवनका लक्ष्य र जीवनका दिशाहरू विकास गर्छन्, र जीवनका आकाङ्क्षाहरू राख्छन्। मानिसहरूले आफ्ना जीवनका आकाङ्क्षाहरूको वर्णन जतिसुकै सानदार तरिकाले गर्न सक्ने भए पनि, यी आकाङ्क्षाहरू सधैँ ख्याति र प्राप्तिको वरिपरि घुम्छन्। कुनै महान् वा प्रसिद्ध व्यक्तिले—वा, वास्तवमा, कुनै पनि व्यक्तिले—आफ्नो जीवनभरि पछ्याउने सबै कुरा केवल यी दुई शब्दसँग सम्बन्धित हुन्छन्: ‘ख्याति’ र ‘प्राप्ति।’ मानिसहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग उच्च हैसियत र ठूलो धन उपभोग गर्ने, र जीवनको आनन्द लिने पूँजी हुन्छ। तिनीहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग सुखचैन खोज्ने र देहको बेलगाम मोजमज्जामा संलग्न हुने पूँजी हुन्छ। तिनीहरूले चाहना गर्ने यस ख्याति र प्राप्तिका खातिर, मानिसहरू खुसीसाथ र अनजानमा आफ्नो शरीर, हृदय, र आफ्ना सम्भावना र भवितव्यलगायत आफूसँग भएका सबै कुरा शैतानलाई सुम्पिदिन्छन्। तिनीहरू निसङ्कोच, अलिकति पनि शङ्काविना, र आफूसँग पहिले भएका सबै कुरा फिर्ता माग्नेबारे कहिल्यै नजानी यसो गर्छन्। के मानिसहरूले यसरी आफूलाई शैतानलाई सुम्पेपछि र त्यसप्रति बफादार बनेपछि आफूमाथि कुनै नियन्त्रण राख्न सक्छन्? निश्चित रूपमा सक्दैनन्। तिनीहरू पूरै र पूर्ण रूपमा शैतानद्वारा नियन्त्रित हुन्छन्। तिनीहरू पूरै र सम्पूर्ण रूपमा यस दलदलमा डुबेका हुन्छन्, र आफूलाई मुक्त गर्न असमर्थ हुन्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरू पढेपछि, मैले अन्ततः के बुझेँ भने मलाई शैतानले ख्याति र प्राप्ति पछ्याउने गलत मार्गमा हिँड्न लोभ्याएको रहेछ। शैतान साँच्चै अन्तर्घाती र दुष्ट छ: यसले पहिले वैध देखिने कुरा प्रयोग गरेर मानिसहरूलाई अध्ययन गर्न र ज्ञान सिक्न लगाउँछ, र त्यसपछि सिक्ने क्रममा, हामीलाई यादै नभई, त्यसले मानिसहरूको हृदयमा विभिन्न शैतानी सोच र कथनहरू हालिदिन्छ, जस्तै “ज्ञानले तिम्रो भाग्य बदल्न सक्छ,” “किताबको अघि सबै कुरा फिका हुन्छ,” “अरूभन्दा असल बन र पुर्खाको नाम राख,” र “दिमाग खियाउनेहरू अरूमाथि शासन गर्छन्, हात खियाउनेहरू अरूद्वारा शासित हुन्छन्।” यी विचारहरूले हामीलाई ज्ञानको पूजा गर्न अनि ख्याति र प्राप्ति पछ्याउन, उच्च शिक्षा हासिल गर्दा राम्रो जागिर पाइन्छ, पुर्खाहरूको नाम रहन्छ, र परिश्रमको जीवनबाट उम्कन सकिन्छ भनी सोच्न लगाउँछन्। त्यसैले मैले विश्वविद्यालय गएर म आफ्नो भवितव्य बदल्न, र मानिसहरूले भन्ने गरेको राम्रो जीवन प्राप्त गर्न सक्छु भन्ने सोचेँ। मैले स्कोर र परीक्षाको ऱ्याङ्किङमा ध्यान दिन थालेँ, र म आफ्नो मिहिनेतले राम्रो ग्रेडको परिणाम नल्याउँदा अक्सर कुण्ठित र खिन्न हुन्थेँ। मलाई धेरैपटक विद्यार्थी जीवन खोक्रो र नीरस लागे पनि, वा ऱ्याङ्किङका लागि अरूसँग प्रतिस्पर्धा गर्दा पीडा महसुस भए पनि, म यस लक्ष्यका लागि कष्ट भोग्न र परिश्रम गर्न अझै इच्छुक थिएँ, मैले मुक्त हुन र प्रतिरोध गर्न जानिनँ। मैले मसँग एउटै डेस्कमा बस्ने साथीलाई सम्झेँ। उनी राम्रो विश्वविद्यालयमा भर्ना पाउने प्रयासमा अक्सर राति अबेरसम्म पढ्थिन्, तर अत्यधिक चिन्ताका कारण उनलाई असामान्य रोग लाग्यो। अन्त्यमा, उनले निको हुनका लागि छुट्टी लिनुपर्‍यो। अनि पुनः परीक्षा दिने विद्यार्थी थियो जसले हाम फालेर आफ्नो ज्यान फाल्यो। अरूलाई त्यो केवल सानो अङ्कको फरक लाग्थ्यो, तर उसले त्यस अङ्कलाई आफ्नो जीवनभन्दा बढी मूल्यवान् ठान्यो। अन्ततः उसले हाम फाल्ने निर्णय गर्‍यो। यो पनि ख्याति र प्राप्ति पछ्याउनुले गर्दा नै भएको थियो। यी तथ्यहरूबाट मैले मानिसहरूलाई ख्याति र प्राप्ति पछ्याउन लोभ्याउने शैतानको दुष्ट अभिप्रायहरू देखेँ। शैतानले हामीलाई परमेश्‍वरबाट टाढा लैजान्छ मात्र होइन, तर हामीलाई अन्त्यमा ननिलेसम्म सास्ति दिन्छ र हामीसँग मनपरी खेलबाड गर्छ, परमेश्‍वरले यो खुलासा नगर्नुभएको भए, मैले ख्याति र प्राप्ति भनेको मानिसहरूलाई भ्रष्ट पार्न शैतानले प्रयोग गर्ने चालहरू हुन् भनेर कहिल्यै स्पष्टसँग बुझ्नेथिइनँ, र मैले ख्याति र प्राप्तिका लागि सबै प्रकारका अनावश्यक कष्टहरू भोगिरहन्थेँ, र त्यसबाहेक, म परमेश्‍वरबाट तर्किनेथिएँ र उहाँको मुक्तिको ढोका बन्द गर्नेथिएँ। मैले अरूको प्रशंसा पाउन दस वर्षभन्दा बढी कडा अध्ययन गरेँ, र मैले परमेश्‍वरमा विश्वास गर्ने कुरालाई बेवास्ता गरेँ र बिर्सेँ समेत। यदि परमेश्‍वरको प्रेम नभएको भए, अनि उहाँले मलाई मद्दत गरेर मण्डली जीवनमा ल्याउन ब्रदर-सिस्टरहरूको बन्दोबस्त नमिलाउनुभएको भए, म कति लामो समयसम्म अन्योलमा भौँतारिरहन्थेँ, मलाई थाहा छैन।

विगत केही वर्षदेखि, आफ्नो कर्तव्य निर्वाह गरेर र परमेश्‍वरका वचनहरू पढेर, मैले परमेश्‍वरमा विश्वास गर्ने मार्ग नै जीवनको सही मार्ग हो भनेर झन्-झन् धेरै बुझ्दै आएकी छु। परमेश्‍वरले हामीलाई सत्यताका सबै रहस्य प्रकट गरिदिनुभएको छ, उदाहरणका लागि, मानवजाति आज हामी जहाँ छौँ त्यहाँ कसरी विकसित भयो, मानिसहरू कहाँबाट आउँछन् र कहाँ जाँदै छन्, शैतानले कसरी मानवजातिलाई भ्रष्ट तुल्याएको छ, कसरी भ्रष्ट स्वभावहरू समाधान गर्ने अनि साँचो मानव रूप जिउने, कसरी परमेश्‍वरलाई चिन्ने र उहाँको आराधना गर्ने, कसरी मानकअनुरूपको सृजित प्राणी बन्नेबारे सत्यता इत्यादि। परमेश्‍वरले व्यक्त गरेका सत्यताहरूमा, मैले जीवनको दिशा देखेकी छु, र मैले आफ्नो जीवनको मूल्य भेट्टाएकी छु। परमेश्‍वरको मुक्ति ममाथि आएको छ भनेर म साँच्चै कृतज्ञ छु, जसले मलाई उहाँसामु फर्कन सक्षम पाऱ्यो। परमेश्‍वरलाई धन्यवाद!


५१. मेरो बुबाप्रतिको ऋण त्याग्नु

लान यु, चीन

हिउँदको दिउँसोको घाम कोमल र न्यानो थियो, झ्यालबाट छिरेर बोटबिरुवाले भरिएको झ्यालको डिलमा परिरहेको थियो, अनि गमलामा लगाइएका थुप्रै बोटबिरुवा र फूलहरूले त्यो पोषणयुक्त घामलाई व्यग्रतापूर्वक सोसिरहेका थिए। लान युले स्वतन्त्रताको सास फेरेको महसुस गर्दै झ्यालबाहिर हेरिन्। परमेश्‍वरमा विश्वास गरेका कारण उनलाई तीन वर्ष चार महिनाको जेल सजाय सुनाइएको थियो, र उनी भर्खरै रिहा भएकी थिइन्। उनकी दिदी पनि दुई पटक पक्राउ परेकी थिइन्, र उनका बुबालाई पनि पक्राउ गरी साढे तीन वर्षको जेल सजाय सुनाइएको थियो। रिहा भएपछि, उनीहरू चिनियाँ कम्युनिस्ट पार्टी सरकारको मुख्य निशानाको रूपमा कडा निगरानीमा थिए। उनीहरू एकअर्कासँग दश वर्षभन्दा बढी समयदेखि छुट्टिएका थिए, र पुनर्मिलन हुन सकेको थिएन। पछि, आफ्ना ब्रदर-सिस्टरहरूको सहयोगमा, लान युले आफ्ना बुबासँग सम्पर्क गरिन्, र एक दशकभन्दा बढी समयदेखि थुनिएको चाहना अनियन्त्रित भयो। अन्ततः, उनले लामो समयदेखि याद गरिरहेका आफ्ना बुबालाई भेट्न पाउने भइन्! उत्साहले भरिएर, लान यु आफ्ना बुबासँग पुनर्मिलन हुने ठाउँतिर हतारिइन्। आफ्नो गन्तव्यमा पुग्नै लाग्दा, गाडीको झ्यालबाट, लान युले टाढा एउटा ट्याक्सीको छेउमा उभिरहेका एक जना वृद्ध मानिसलाई देखिन्, जसको आधा अनुहार मास्कले ढाकिएको थियो। लान युले ती वृद्ध मानिसलाई ध्यान दिएर हेरिन्, र अचानक, उनले आफ्नो निधार खुम्च्याइन् र ती वृद्ध मानिसलाई आँखा ठूलो पारेर हेरिन्—के उहाँ नै उनले चौध वर्षसम्म नदेखेका उनका बुबा हुनुहुन्नथ्यो र? उहाँको टोपीमुनिबाट फुलेको कपाल देखिएको थियो, र उनले सम्झेको कुनै बेलाको बलियो मानिस अब त्यति सिधा उभिन सक्ने थिएनन्। ती दुब्ला मानिस सडकको छेउमा उभिएर केही कुरा खोज्दै यताउता हेरिरहेका थिए। उनको गाडी मोडिएर रोकिएपछि, लान यु व्यग्रतापूर्वक गाडीको ढोका खोलेर आफ्नो बुबातिर दौडिइन्। उनले बग्नै लागेको आँसु रोक्ने कोसिस गरिन् र बिस्तारै बोलाइन्, “ड्याड!” उनका बुबाले जवाफ दिनुभयो, “ए!” जवाफ दिँदा उहाँका आँखा पहिल्यै रसाइइसकेका थिए, र उनलाई आग्रह गर्दै भन्नुभयो, “छिटो, गाडीमा बस्। घर जाऔँ।”

पश्चिममा घाम अस्तायो, र साँझको चमकले सहरको हरेक कुना रातो रङ्गले पोतिदियो। हिउँदको चिसो बिस्तारै बढ्दै थियो, र हावाले लान युको अनुहारमा छोए तापनि, उनलाई चिसो महसुस भएन। घरभित्र पसेपछि, उनका बुबाले हतार-हतार ओछ्यान मिलाउँदै लान युलाई के खान मन छ भनेर सोध्नुभयो, र उनले आफूलाई न्यानोपन र खुसीले ढाकिएकी पाइन्। टाउको घुमाउँदा, उनले अचानक भित्तामा झुण्ड्याइएको एउटा सिटि स्क्यान देखिन्, र भित्री कोठाको ढोका खोल्दा, उनले टेबुलमा औषधिका झोलाहरू देखिन्। लान युले उनका बुबा पक्कै बिरामी हुनुहुन्छ भनी अनुमान लगाइन्, र उनी चिन्तित नभई बस्न सकिनन्। बेलुकीको खानापछि, लान यु र उनका बुबाले बितेका वर्षहरूका आफ्ना अनुभवहरूबारे कुरा गरे, र उनले आफ्ना बुबालाई जेलमा दुई पटक क्षयरोग लागेको रहेछ भन्ने थाहा पाइन्। उहाँको फोक्सो नराम्ररी बिग्रिएको थियो, र उहाँलाई चिसो लाग्नेबित्तिकै घ्यार-घ्यार हुने र खोकी लाग्ने गर्थ्यो। पछिल्ला दुई वर्षमा, उहाँको पित्तथैलीमा पत्थरी भएको पनि पत्ता लागेको थियो। उहाँले हालै त्यसलाई नियन्त्रण गर्न औषधि खाइरहनुभएको थियो; यदि यो झन् बिग्रियो भने, उहाँको शल्यक्रिया गर्नुपर्थ्यो। चिनियाँ कम्युनिष्ट पार्टीको प्रहरीको निरन्तर सतावटका कारण, उनका बुबाले नौ वर्षभन्दा बढी समयदेखि ब्रदर-सिस्टरहरूसँग सम्पर्क गर्ने आँट गर्नुभएको थिएन र मण्डली जीवन जिउन सक्नुभएको थिएन, र ब्रदर-सिस्टरहरूले गोप्य रूपमा उहाँलाई परमेश्‍वरका नयाँ वचनहरू, अनुभवात्मक गवाही भिडियोहरू, आदि पठाउन मात्र सक्थे। आफ्ना बुबाले यी कुराहरू सुनाइरहँदा, लान यु एकदमै दुःखी भइन्। चिनियाँ कम्युनिष्ट पार्टीको सतावटका कारण उहाँले यति धेरै दुःख भोग्नुभएको थियो, र छोरीका रूपमा, उनले उहाँका लागि केही गरेकी थिइनन्, र आफू एकदमै कुपुत्री भएको महसुस गरिन्। पछि, जब लान युका आफन्तहरूले उनी जेलबाट छुटेको थाहा पाए, उनीहरूले उनलाई फोन गरे, र बारम्बार आग्रह गरे, “तिम्रो बुबा बुढो हुँदै जानुभएको छ, र उहाँको स्वास्थ्य राम्रो छैन; उहाँको हेरचाह गर्न कोही न कोही त चाहिन्छ। अब तिमी फर्केर आएकी छ्यौ, तिमीले जागिर खाएर पैसा कमाउनुपर्छ र उहाँको हेरचाह गर्नुपर्छ।” उनका आफन्तका शब्दहरू उनको मनमा गुन्जिरहे, र उनले सोचिन्, “मेरा बुबाले मलाई हुर्काउनुभयो, उहाँले नै मलाई परमेश्‍वरका सामु ल्याउनुभयो, र जीवनमा सही बाटो रोज्न सिकाउनुभयो। अहिले उहाँ बुढो र बिरामी हुनुभएको छ, मैले छोरीका रूपमा आफ्नो जिम्मेवारी पूरा गर्नुपर्छ, र उहाँसँग कुरा गर्न र उहाँको हेरचाह गर्न उहाँको साथमा बस्नुपर्छ ताकि उहाँले आफ्ना दिनहरू खुसीसाथ बिताउन सक्नुहोस्।” त्यसपछि लान युले आफ्ना बुबाको अवस्थाबारे डाक्टरहरूसँग अनलाइन परामर्श लिइन्, र उनले पैसा कमाउन कडा परिश्रम गरिन् ताकि उनका बुबाले औषधि र उपचारको लागि पैसा नपुग्ला कि भनेर चिन्ता लिनु नपरोस्। लान यु साँच्चै नै आफ्ना बुबासँग धेरै समय बिताउन चाहन्थिन्, र हरेक पटक आफ्ना बुबाको अनुहारमा मुस्कान देख्दा, उनी खुसी हुन्थिन्।

एक दिन, लान यु कामबाट घर आइन्, र उनका बुबाले उनलाई अगुवाहरूबाट एउटा पत्र आएको बताउनुभयो। पत्रमा उनी घरमा हुँदा प्रहरी कुनै पनि बेला आएर उनलाई सताउन सक्ने र त्यहाँ उनले आफ्नो कर्तव्य पूरा गर्न नसक्ने भएकीले, र मण्डलीलाई लेखन-पठनको कर्तव्यका लागि तुरुन्तै मानिसहरू आवश्यक परेकोले, उनीहरूले उनी आफ्नो कर्तव्य पूरा गर्न घर छोडूँन् भन्ने आशा गरेका बताइएको थियो। पत्र पढेपछि, लान युले खुसी र चिन्ताको मिश्रित अनुभव गरिन्। उनले धेरै वर्षदेखि कर्तव्य पूरा गरेकी थिइनन्, र परमेश्‍वरले दिनुभएका सबै कुराको आनन्द लिने एक सृजित प्राणीका रूपमा, उनलाई आफ्नो विवेकमा असहज महसुस हुन्थ्यो। तर लान युले आफ्ना बुबाको बारेमा चिन्ता गर्ने कार्य बन्द गर्न सकिनन्। हालै, उनका बुबाको बिमारी बढेको थियो, र उहाँको पित्तथैली हरेक दिन दुख्थ्यो। उनी गइन् भने, कुनै दिन उहाँलाई शल्यक्रिया गर्नुपरेमा उहाँको हेरचाह कसले गर्छ? यदि उनी आफ्नो कर्तव्य पूरा गर्न गइन् भने, उहाँलाई पानी वा औषधि दिने कोही पनि हुनेछैन। लान युले एक पटक आफ्ना बुबाले यसो भन्दै गर्दा सुनेको कुरा सम्झिइन्, “तिम्री दिदीलाई प्रहरीले खोजीरहेको छ र तिमीलाई पक्राउ गरी सजाय सुनाइएकोले, हाम्रा आफन्तहरूले मेरो आलोचना गर्दै मसँग गुनासो गरे, र गाउँलेहरू मदेखि टाढै बसे।” उहाँका बुबाले आफ्नो पीडा सुनाउन पाउने कोही थिएनन्, र उहाँ यति नकारात्मक र कमजोर हुनुभएको थियो कि उहाँले आफ्नो जीवन समाप्त गर्ने विचारसमेत गर्नुभएको थियो। तर पछि, परमेश्‍वरका वचनहरू सम्झेर, उहाँ आफ्नो नकारात्मकताबाट बाहिर आउनुभयो। लान यु धेरै चिन्तित भइन्, र सोचिन्, “यदि मैले आफ्नो कर्तव्य पूरा गर्न घर छोडेँ, र मेरो बुबाले आफ्नो पीडामा केही मूर्खतापूर्ण काम गर्नुभयो भने के होला? उहाँ बुढो हुँदै जानुभएको छ र उहाँको हेरचाह गर्ने कोही चाहिन्छ; यदि म घर छोडेर गएँ भने मेरा आफन्त र साथीभाइले मेरो बारेमा के सोच्लान्? के उनीहरूले मलाई कुपुत्री र मानवताविहीन भन्ने छैनन् र? तर म घरमा बसेर आफ्नो कर्तव्य पूरा गर्न सक्दिनँ। जेलबाट छुटेदेखि, प्रहरीले मलाई स्टेसनमा हाजिर हुन र पश्चात्ताप कायलनामामा हस्ताक्षर गर्न भन्दै धेरै पटक फोन गरिसकेको छ।” लान युले प्रहरीको अनन्त उत्पीडनको यस्तो भविष्यबारे विचार गरिन्, जसमा उनी भेलाहरूमा उपस्थित हुन वा आफ्नो कर्तव्य पूरा गर्न पाउने थिइनन्, र उनले अन्ततः आफ्नो कर्तव्य पूरा गर्न घर छोड्ने निर्णय गरिन्। तर जब उनी आफ्नो सुत्ने कोठाबाट बाहिर निस्किइन् र बैठक कोठाको झ्यालबाट आफ्ना बुबाको कमजोर शरीर देखिन्, उनलाई यस्तो लाग्यो मानौँ उनी आफू गएपछि आफ्नो बुबासँग घरमा कोही पनि नहुँदा उहाँ एक्लै भएको देखिरहेकी छिन्। उनी आफ्नो सुत्ने कोठामा फर्किइन्, र रुँदै परमेश्‍वरलाई प्रार्थना गरिन्, “हे परमेश्‍वर, म आफ्नो कर्तव्य पूरा गर्न चाहन्छु, तर मेरो बुबाको हेरचाह गर्ने कोही हुनेछैन भन्ने मलाई चिन्ता छ। मेरो बुबा बुढो हुनुभएको छ, तर म सन्तानी धर्म पूरा गर्न उहाँको साथमा हुनेछैनँ। यसो गर्दा मलाई आफू पूर्ण रूपमा मानवताविहीन छु भन्ने महसुस भइरहन्छ। हे परमेश्‍वर, यो निर्णय अति कठिन छ। कृपया मलाई अन्तर्दृष्टि र मार्गदर्शन दिनुहोस् ताकि म तपाईंका अभिप्राय बुझ्न सकूँ।”

प्रार्थना गरेपछि, लान युले परमेश्‍वरका वचनहरू पढिन्: “यदि तेरो जिउने वातावरण र तँ रहेको परिवेशका आधारमा, आफ्‍ना आमाबुबाको आदर गर्दा त्यो परमेश्‍वरको आज्ञा पूरा गर्नु र कर्तव्य निर्वाह गर्नुसँग बाझिँदैन भने—अर्को शब्‍दमा भन्दा, यदि तैँले आफ्‍ना आमाबुबाको आदर गर्दा त्यसले आफ्नो कर्तव्यप्रतिको तेरो अर्पणलाई असर गर्दैन भने—तैँले एकसाथ ती दुवै अभ्यास गर्न सक्छस्। तँ आफ्‍ना आमाबुबाबाट बाहिरी रूपमा अलग भइरहनु पर्दैन, र तैँले बाहिरी रूपमा तिनीहरूलाई छोड्नु वा इन्कार्नु पर्दैन। यो कुन अवस्थामा लागू हुन्छ? (आफ्‍ना आमाबुबाको आदर गर्ने कार्य आफ्नो कर्तव्य निर्वाहसँग नबाझिँदाको अवस्थामा।) ठिक भन्यौ। अर्को शब्‍दमा भन्दा, यदि तेरा आमाबुबाले परमेश्‍वरमाथिको तेरो विश्‍वासमा बाधा दिने प्रयास गर्दैनन्, र तिनीहरू पनि विश्‍वासी हुन्, अनि तिनीहरूले तँलाई साँच्‍चै नै आफ्‍नो कर्तव्य अर्पणसाथ निर्वाह गर्न र परमेश्‍वरले दिएको आज्ञा पूरा गर्न साथ र प्रोत्साहन दिन्छन् भने, आमाबुबासँगको तेरो सम्‍बन्ध सामान्य अर्थमा आफन्तहरूबीचको दैहिक सम्बन्ध होइन; बरु यो त मण्डलीका दाजुभाइ-दिदीबहिनीहरूबीचको सम्बन्ध हो। त्यस अवस्थामा, तैँले तिनीहरूसँग मण्डलीका दाजुभाइ-दिदीबहिनीहरूका रूपमा अन्तरक्रिया गर्नेबाहेक, आमाबुबाप्रतिको सन्तानको जिम्मेवारी पनि पूरा गर्नैपर्छ। तैँले तिनीहरूप्रति अलि धेरै चासो देखाउनु पनि सही हो। तेरो कर्तव्यमा असर पर्दैन भने, अर्थात्, तिनीहरूद्वारा तेरो हृदयमा बन्धन हुँदैन भने, तैँले तेरा आमाबुबालाई कल गरेर हालखबर सोध्‍न सक्छस् र तिनीहरूप्रति अलिकति भए पनि वास्ता देखाउन सक्छस्, तिनीहरूका केही कठिनाइहरू हल गर्न र तिनीहरूको जीवनका केही समस्या सम्‍हाल्‍न सहयोग गर्न सक्छस्, अनि तिनीहरूको जीवन प्रवेशसँग सम्‍बन्धित कतिपय कठिनाइहरू हल गर्न तैँले सहयोग गर्न सक्छस्—तैँले यी सबै कुराहरू गर्न सक्छस्। अर्को शब्‍दमा भन्दा, यदि तेरा आमाबुबाले परमेश्‍वरमाथिको तेरो विश्‍वासमा बाधा दिँदैनन् भने, तैँले तिनीहरूसँगको यो सम्‍बन्ध कायम राखिराख्‍नुपर्छ, र आफ्ना आमाबुबाप्रतिका तेरा जिम्मेवारीहरू पूरा गर्नुपर्छ। अनि तैँले किन तिनीहरूलाई वास्ता र हेरचाह गर्नुपर्छ, र तिनीहरूको हालखबर सोध्‍नुपर्छ? किनभने तँ तिनीहरूको सन्तान होस्। तिनीहरूसँग तेरो यो सम्बन्ध भएकाले, तेरो अर्को प्रकारको जिम्‍मेवारी हुन्छ, त्यसैले तैँले तिनीहरूलाई अझै अलि बढी सन्चोबिसन्चो सोध्नुपर्छ र अझै बढी सहयोग दिनुपर्छ। तेरो कर्तव्य निर्वाहमा असर पर्दैन भने, र तेरो आमाबुबाले परमेश्‍वरमाथिको तेरो विश्‍वास वा तेरो कर्तव्यनिर्वाहमा बाधा वा व्यवधान ल्याउँदैनन्, र तँलाई रोक्‍ने प्रयास पनि गर्दैनन् भने, तैँले तिनीहरूप्रतिको तेरो जिम्मेवारी पूरा गर्नु प्राकृतिक र उचित हुन्छ, र तैँले तेरो विवेकले तँलाई नघोच्ने हदसम्‍म यो जिम्मेवारी पूरा गर्नुपर्छ—तैँले पूरा गर्नुपर्ने न्यूनतम मानक यही हो। यदि तँ आफ्ना परिस्‍थितिहरूको प्रभाव र बाधाको कारण घरमा आफ्‍ना आमाबुबाको आदर गर्न सक्दैनस् भने, तैँले यो प्रावधान पालना गर्नु पर्दैन। तैँले आफूलाई परमेश्‍वरको योजनाबद्ध कार्यहरूमा सुम्पेर उहाँका बन्दोबस्तहरूमा समर्पित गर्नुपर्छ, अनि आफ्‍ना आमाबुबाको आदर गर्नुपर्छ भनेर तैँले जिद्दी गरिरहनु पर्दैन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (४))। “परमेश्‍वरले फरकफरक मानिसहरूको लागि फरकफरक कुराहरू माग गर्नुभएको छ; उहाँले तिनीहरूलाई पृथक मागहरू दिनुभएको छ। अगुवा र कामदारका रूपमा काम गर्नेहरूलाई परमेश्‍वरले बोलाउनुभएको हुन्छ, त्यसकारण तिनीहरूले परमेश्‍वरको आज्ञा स्विकार्नुपर्छ र उहाँलाई पछ्याउन सबथोक त्याग्नुपर्छ; तिनीहरू आफ्ना आमाबुबासँग बस्न र उनीहरूलाई सम्मान गर्न मिल्दैन। यो एक प्रकारको परिस्थिति हो। साधारण अनुयायीहरूलाई परमेश्‍वरद्वारा बोलाइएको हुँदैन, त्यसकारण तिनीहरूले आफ्‍ना आमाबुबासँग बसेर तिनीहरूलाई आदर गर्न सक्छन्। यो राम्ररी गर्दा कुनै इनाम प्राप्त हुँदैन, अनि तिनीहरूले यसको परिणामस्वरूप कुनै आशिष्‌हरू प्राप्त गर्नेछैनन्, तर तिनीहरूले आमाबुबाप्रतिको कर्तव्य पूरा गरेनन् भने, तिनीहरूमा मानवता हुँदैन। वास्तवमा, आफ्‍ना आमाबुबाको आदर गर्नु एक प्रकारको जिम्‍मेवारी मात्रै हो, र यसले सत्यता अभ्यास गर्नुको मापदण्ड पूरा गर्दैन। परमेश्‍वरप्रति समर्पित हुनुचाहिँ सत्यता अभ्यास गर्नु हो, परमेश्‍वरको आज्ञा स्विकार्नु नै परमेश्‍वरप्रतिको समर्पणताको प्रकटीकरण हो, र आफ्नो कर्तव्य पूरा गर्न सबै कुरा त्याग्‍ने मानिसहरू नै परमेश्‍वरका अनुयायी हुन्। समग्रमा, तेरो अघि रहेको सबैभन्दा महत्त्वपूर्ण काम भनेको आफ्नो कर्तव्य राम्ररी निर्वाह गर्नु हो। सत्यता अभ्यास गर्नु भनेकै त्यही हो, र यो परमेश्‍वरप्रति समर्पित हुनुको प्रकटीकरण हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (४))। लान युले परमेश्‍वरका वचनहरूमा मनन गरिन्, र उनले के महसुस गरिन् भने आफ्ना आमाबुबाप्रति सन्तानी धर्म निभाउनु व्यक्तिले पूरा गर्नुपर्ने एउटा जिम्मेवारी हो, र आफ्नो कर्तव्यमा असर नपर्ने र परिस्थिति अनुकूल भएको अवस्थामा, व्यक्तिले आफ्ना आमाबुबाप्रति सन्तानको जिम्मेवारी पूरा गर्न सक्छ। तर, यदि परिस्थिति अनुकूल छैन भने, व्यक्तिले परिस्थिति र आफूले निर्वाह गरिरहेको कर्तव्यका आधारमा छनौट गर्नुपर्छ। जस्तै, चिनियाँ कम्युनिष्ट पार्टीद्वारा पक्राउ नपरेका र मण्डलीमा महत्त्वपूर्ण कामको जिम्मेवारी नलिएका कतिपय ब्रदर-सिस्टरहरूले, आफ्नो कर्तव्य पूरा गर्दागर्दै आफ्ना आमाबुबाको हेरचाह गर्न सक्छन्। तर कतिपय मानिसहरूले चिनियाँ कम्युनिष्ट पार्टीबाट खेदो र सतावटको सामना गर्छन्, र उनीहरूले घर नछोड्ने हो भने आफ्नो कर्तव्य पूरा गर्न सक्दैनन्, त्यसैले यस्तो अवस्थामा, उनीहरू आफ्ना आमाबुबाको हेरचाह गर्नेबारे मात्र सोच्न पाउँदैनन्—उनीहरूले आफ्नो कर्तव्यलाई प्राथमिकता दिनुपर्ने हुन्छ। लान युले आफूले घरमा आफ्ना बुबाको हेरचाह गर्न सक्ने भए तापनि, चिनियाँ कम्युनिष्ट पार्टीको प्रहरीले उनलाई सधैँ सताउने र धम्क्याउने गर्नेछ, जसले गर्दा उनले घरमा आफ्नो कर्तव्य पूरा गर्न सक्दिनन् भन्नेबारे सोचिन्। लेखन-पठनको कर्तव्यका लागि मानिसहरूको अभाव थियो, र उनले मण्डलीको कामलाई विचार गर्नुपर्थ्यो। सृजित प्राणीका रूपमा, आफ्ना आमाबुबाप्रतिको जिम्मेवारीबाहेक, मानिसले सृष्टिकर्ताको आराधना समेत गर्नुपर्छ र सृजित प्राणीका रूपमा आफ्नो कर्तव्य पूरा गर्नुपर्छ। लान युलाई प्रभु येशूले भन्नुभएको कुरा याद आयो: “मलाईभन्दा बढी आफ्ना बुबा वा आमालाई प्रेम गर्ने मेरो लायक हुँदैन” (मत्ती १०:३७)। परमेश्‍वर पत्रुस र यूहन्नाले गरे जस्तै गरी मानिसले उहाँलाई सन्तुष्ट पार्न सबै कुरा त्यागून् भन्ने माग गर्नुहुन्छ। उनीहरू प्रभुलाई पछ्याउन र सुसमाचार प्रचार गर्न आफ्ना आमाबुबा र पारिवारिक स्नेहलाई त्याग्ने निर्णय गर्न सक्षम भए, र परमेश्‍वरको नजरमा, उनीहरूमा मानवता थियो। लान यु पहिले के सोच्थिन् भने आफ्ना आमाबुबाप्रति सन्तानी धर्म पूरा नगर्नेहरूमा सबैभन्दा खराब मानवता हुन्छ, तर अब उनले के बुझिन् भने परमेश्‍वर कुनै व्यक्तिमा मानवता छ कि छैन भन्ने कुराको मापन ऊ आफ्ना आमाबुबाप्रति सन्तानी धर्म पूरा गर्छ कि गर्दैन भन्ने आधारमा नभई, बरु ऊ उहाँलाई सन्तुष्ट पार्न एक सृजित प्राणीका रूपमा आफ्नो कर्तव्य राम्ररी पूरा गर्न सक्छ कि सक्दैन भन्ने आधारमा गर्नुहुन्छ। लान युले उनी कसरी आफ्नो कर्तव्यको सामना गर्दा हिचकिचाउँथिन् र कामकुराबारे अत्यधिक सोच्थिन्, सधैँ आफ्ना बुबाको बारेमा चिन्ता गर्थिन्, र आफ्नो कर्तव्य पूरा गर्न असमर्थ थिइन् भन्नेबारे सोचिन्। तर उनी एकदमै प्रशंसित पितृभक्त छोरी बनिन् भने पनि, उनी परमेश्‍वरप्रति बफादार हुने थिइनन्, र परमेश्‍वरले अनुमोदन गर्नुहुनेथिएन। उनले के महसुस गरिन् भने यस घडीमा सबैभन्दा महत्त्वपूर्ण कुरा एक सृजित प्राणीको कर्तव्य पूरा गर्नु हो, र उनको जीवनको मूल्य यही मात्र हो। यो कुरा मनमा राखेर, लान युले स्वतन्त्रताको भाव महसुस गरिन् र आफ्नो कर्तव्य पूरा गर्न घर छोड्न राजी भइन्।

लान युले आफ्ना बुबासँगको तीन महिनाको पुनर्मिलन अन्त्य गरिन्, र अर्कै ठाउँमा आफ्नो कर्तव्य पूरा गर्न घर छोडिन्। तर भित्रभित्रै, उनी अझै पनि आफ्ना बुबाको लागि चिन्तित र बेचैन थिइन्, उनी दोषी महसुस गर्थिन्, र सधैँ भेट्नका लागि फेरि कहिले घर फर्कन पाइएला भनेर सोचिरहन्थिन्। एक पटक, उनीसँग सहकार्य गरिरहेकी एउटी सिस्टर केही काम मिलाउन घर गइन्, र जब उनले ती सिस्टरले आफ्नो परिवार फेरि भेट्न पाउनेछिन् भन्ने सोचिन्, तब उनको मन शान्त रहन सकेन। उनका आँखाहरू कम्प्युटरमा अडिएका थिए, तर उनको दिमाग बुबा कुर्सीमा बसेर घर फर्किने बाटो हेरिरहनुभएको चित्रले भरियो। के प्रहरीले उहाँलाई सतायो होला? उहाँको स्थिति कस्तो होला? के उहाँको बिमारी बढेको होला? आफ्नो बुबा बिरामी हुँदाहुँदै घर छोडेकोमा उनीबारे उनका आफन्त र साथीभाइले के भन्लान्? लान युको दिमाग यिनै विचारहरूले भरिएको थियो, र उनले आफूले गर्नैपर्ने काममा ध्यान केन्द्रित गर्न सकिनन्। उनले आफ्नो स्थिति गलत भएको महसुस गरिन्, त्यसैले उनले परमेश्‍वरलाई प्रार्थना गरिन्। आफ्ना आत्मिक भक्तिको समयमा, उनले परमेश्‍वरका वचनहरूको एउटा खण्ड पढिन्, जुन उनका लागि निकै उपयोगी थिए। सर्वशक्तिमान्‌ परमेश्‍वर भन्‍नुहुन्छ: “धेरैजसो मानिसले आफ्नो कर्तव्य निर्वाह गर्न घर छोड्ने छनौट गर्नुको कारण एक हिसाबमा अझ फराकिलो वस्तुगत परिस्थिति हो, जसले गर्दा तिनीहरूले आफ्ना आमाबुबालाई छाडेर जानुपर्ने हुन्छ र तिनीहरू आमाबुबालाई हेरचाह गर्न र साथ दिन तिनीहरूको साथमा बस्न सक्दैनन्। तिनीहरूले इच्छापूर्वक आमाबुबालाई छाड्न रोज्छन् भन्‍ने होइन। यो त वस्तुगत कारण हो। अर्को हिसाबमा, व्यक्तिपरक रूपमा भन्नुपर्दा, तँ आफ्नो कर्तव्य निर्वाह गर्न बाहिर जानुको कारण आफ्ना आमाबुबाप्रतिको जिम्मेवारी पन्छाउनका लागि नभई, परमेश्‍वरको बोलावटको कारणले हो। परमेश्‍वरको कामसँग सहकार्य गर्न, उहाँको बोलावट स्विकार्न, र सृजित प्राणीको कर्तव्य निर्वाह गर्न, तँसित आमाबुबालाई छोड्नुबाहेक अरू विकल्प थिएन; तँ तिनीहरूलाई साथ दिन र हेरचाह गर्न तिनीहरूको छेउमै बसिरहन मिल्थेन। तैँले जिम्मेवारीहरूबाट पन्छिन तिनीहरूलाई छोडेको त होइनस् नि, होइन र? आफ्ना जिम्मेवारीहरूबाट पन्छिन तिनीहरूलाई छोड्नु अनि परमेश्‍वरको बोलावट स्विकार्न र आफ्नो कर्तव्य निर्वाह गर्न तिनीहरूलाई छोड्नुपर्ने हुनु—के यी दुई फरक प्रकृतिका कुरा होइनन् र? (हजुर।) तेरो हृदयमा, तँसित आफ्ना आमाबुबाका लागि चिन्ता छ र तँलाई तिनीहरूको याद आउँछ; तेरो भावना खोक्रो हुँदैन। यदि वस्तुगत परिस्थितिहरूले साथ दिन्छन् र तँ आफ्नो कर्तव्य पनि निर्वाह गर्दै तिनीहरूको साथमा रहन सक्छस् भने, तँ तिनीहरूलाई साथ दिन इच्छुक हुनेथिइस्, र नियमित रूपमा तिनीहरूको ख्याल गरिरहेको र आफ्ना जिम्मेवारीहरू पूरा गरिरहेको हुनेथिइस्। तर वस्तुगत परिस्थितिहरूका कारणले गर्दा तैँले तिनीहरूलाई छोड्नैपर्छ र तँ तिनीहरूको साथमा बस्न मिल्दैन। यो होइन कि तँ तिनीहरूको बच्चा भएर आफ्ना जिम्मेवारीहरू पूरा गर्न चाहँदैनस्, बरु यो हो कि तैँले त्यो पूरा गर्नै सक्दैनस्। … खासमा, तँ आमाबुबाप्रति कर्तव्यनिष्ठ नभएको होइनस्। तँ आफ्ना आमाबुबाको चासो राख्न वा तिनीहरूप्रतिका जिम्मेवारीहरू पूरा गर्नसमेत नचाहने गरी मानवता नै नभएको बिन्दुमा पुगेको छस् भन्ने होइन। विविध वस्तुगत कारणहरूले गर्दा नै तँ आफ्ना जिम्मेवारीहरू पूरा गर्न असक्षम भएको होस्—यसको अर्थ तैँले छोराछोरीको धर्म पूरा नगरेको होइन” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरका वचनहरू पढेपछि, लान युले बुझिन्। मानिसले परमेश्‍वरमा विश्वास गरेका कारण आफ्नो कर्तव्य पूरा गर्न आफ्ना आमाबुबालाई छोड्नु कुपुत्र वा कुपुत्री बन्नु होइन, किनभने उनीहरूको मनसाय जिम्मेवारीबाट भाग्ने नभई, बरु एक सृजित प्राणीको कर्तव्य पूरा गर्ने हो। उदाहरणका लागि, अनुग्रहको युगका ती इसाईहरूले सारा संसारमा परमेश्‍वरको सुसमाचार फैलाउन आफ्ना आमाबुबा र सन्तान छोडे, जुन मानवजातिमाझ सबैभन्दा न्यायपूर्ण कुरा थियो। लान यु पनि आफ्ना बुबाप्रतिको सन्तानी धर्म पूरा गर्न चाहन्थिन्, र उहाँको साथमा रहेर उहाँलाई शान्तिपूर्वक अन्तिम वर्षहरू बिताउन मद्दत गर्ने आशा गर्थिन्। उनी आफ्नो पूरै परिवार भेला भएर परमेश्‍वरका वचनहरू पढ्न र एकअर्काका अनुभवात्मक बुझाइ बाँड्न पनि चाहन्थिन्। तर उनी धार्मिक स्वतन्त्रता नभएको नास्तिक देशमा बसेकी हुनाले, चिनियाँ कम्युनिष्ट पार्टीले मानिसहरूलाई परमेश्‍वरमा विश्वास गर्न वा सही मार्गमा हिँड्न दिँदैनथ्यो, र यदि उनी आफ्ना बुबाको छेउमा बसिन् भने, आफ्नो कर्तव्य पूरा गर्न असमर्थ हुने थिइन्। यसबाहेक, परमेश्‍वरको काम समाप्त हुन लागेको छ, महाविपत्तिहरू सुरु भइसकेका छन्, र अझै पनि परमेश्‍वरका आखिरी दिनहरूको कामलाई स्वीकार नगरेका धेरै मानिसहरू छन्। परमेश्‍वरको सुसमाचार प्रचार गर्नु र धेरै मानिसहरूलाई उहाँको सामु ल्याउनु उनको कर्तव्य थियो, र उनी, आफ्नो जिम्मेवारीबाट पन्छिएर आफ्ना आमाबुबाप्रति सन्तानी कर्तव्य पूरा गर्न नचाहने ती मानिसहरूभन्दा फरक थिइन्। यी कुराहरू बुझेपछि, उनको हृदय अब त्यति धेरै बन्धित वा नियन्त्रित थिएन। पछि, आफ्नो कर्तव्य पूरा गरेर बचेको खाली समयमा, लान यु आफ्ना बुबालाई आफ्नो स्थितिबारे जानकारी दिन पत्र लेख्थिन्। केही समयपछि, उनले आफ्ना बुबाबाट एउटा पत्र प्राप्त गरिन्, जसमा उनकी कजनले उहाँको पित्तथैलीको पत्थरीको उपचारका लागि औषधिको एउटा प्रेस्क्रिप्सन पाएकी, र उहाँले अहिले दोस्रो चरणको औषधि खाइरहनुभएको कुरा बताइएको थियो। उहाँको पित्तथैलीका पत्थरीहरू पहिलेभन्दा साना थिए; उहाँलाई पहिले जस्तो दुखाइ थिएन, र उहाँको स्थितिमा धेरै सुधार आएको थियो। यो पढेपछि, लान युका आँखा आँसुले भरिए, र उनले परमेश्‍वरको कृपा र आशिष् महसुस गरिन्।

एक पटक, लान यु अतिथिसत्कारक सिस्टरसँग कुरा गर्दै थिइन्, र ती सिस्टरले उनका छोराछोरीले उनलाई बेलाबेलामा पैसा पठाइदिने, र उनीहरू उनलाई भेट्न आउँदा, उनका लागि सामानहरू किनिदिने बताइन्। लान युले आफू लगभग एक वर्षदेखि घरबाट टाढा बसेकी तर चिनियाँ कम्युनिष्ट पार्टीको सतावटका कारण उनले आफ्ना बुबालाई फोन गर्ने वा उहाँका लागि लुगा वा पौष्टिक खानेकुरा किनिदिने आँट गरेकी थिइनन् भन्ने कुराबारे सोचिन्। आफू हुर्किसकेकी भए तापनि छोरीका रूपमा आफूले आफ्नो बुबाका लागि कहिल्यै केही गरेकी थिइनन्। उनले आफूलाई निरन्तर आफ्ना बुबाप्रति ऋणी महसुस गरिन्, र उनको हृदयमा एक प्रकारको असहजता थियो। पछि, उनले किन आफूलाई सधैँ बुबाप्रति ऋणी महसुस हुन्छ भनी मनन गर्दै खोजी गरिन्। उनले परमेश्‍वरका वचनहरू पढिन् र आफ्नो समस्याको मूल जड पत्ता लगाइन्। सर्वशक्तिमान्‌ परमेश्‍वर भन्‍नुहुन्छ: “चिनियाँ परम्परागत संस्कृतिको सिकाइमा परेर चिनियाँ मानिसहरूले उनीहरूका परम्परागत धारणाहरूमा छोराछोरीको धर्म निभाउनैपर्छ, र छोराछोरीको धर्म ननिभाउने जोकोही पनि विद्रोही सन्तान हो भन्‍ने विश्‍वास गर्छन्। मानिसहरू सानै हुँदादेखि यी विचारहरू तिनीहरूको मनमस्तिष्कमा हालिएका हुन्छन्, र लगभग हरेक परिवारमा, साथै हरेक विद्यालय र समग्र समाजमा यिनै कुराहरू सिकाइन्छन्। जब व्यक्तिको मगजमा यस्ता कुरा भरिएको हुन्छ, उसले ‘छोराछोरीको धर्म निभाउनु कुनै पनि कुराभन्दा महत्त्वपूर्ण हो। यदि म छोराछोरीको धर्म निभाउँदिनथेँ भने, म असल व्यक्ति हुनेथिइनँ; म एक विद्रोही सन्तान हुनेथिएँ, म सार्वजनिक रायद्वारा निन्दित हुनेथिएँ। म विवेक नभएको व्यक्ति हुनेथिएँ’ भनेर सोच्छ। के यो दृष्टिकोण सही छ? मानिसहरूले परमेश्‍वरद्वारा व्यक्त गरिएका कति धेरै सत्यता देखेका छन्—के व्यक्तिले आफ्ना आमाबुबाप्रति छोराछोरीको धर्म निभाउनुपर्छ भनेर परमेश्‍वरले माग गर्नुभएको छ? के यो परमेश्‍वरका विश्‍वासीहरूले बुझ्‍नैपर्ने सत्यता हो? अहँ, होइन। परमेश्‍वरले केही सिद्धान्तहरू मात्रै सङ्‍गति गर्नुभएको छ। परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न माग गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू। मानिसहरूले पालन गर्नुपर्ने सिद्धान्त यही हो। परमेश्‍वरले सत्यता पछ्याउने र उहाँको इच्छा पछ्याउन सक्नेहरूलाई प्रेम गर्नुहुन्छ; हामीले पनि प्रेम गर्नुपर्ने मानिसहरू यिनै हुन्। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वर घिन गर्नुहुन्छ, र हामीले पनि तिनीहरूलाई घिन गर्नुपर्छ। परमेश्‍वर मानिसबाट यही माग गर्नुहुन्छ। … शैतानले यी परम्परागत संस्कृतिहरू र नैतिकतासम्बन्धी यी धारणाहरूलाई तेरो हृदय र मनलाई बाँध्न प्रयोग गर्छ, जसले गर्दा तेरा दृष्टिकोणहरू बेतुके बन्छन् र तैँले आफ्नो हृदयमा परमेश्‍वरलाई इन्कार गर्छस् र उहाँको प्रतिरोध गर्छस्, यसरी तँ परमेश्‍वरका वचनहरू स्वीकार गर्न असक्षम हुन्छस्; तँलाई शैतानका यी कुराहरूले कब्जा गरेको हुन्छ, र तँलाई परमेश्‍वरका वचनहरू स्वीकार गर्न असक्षम तुल्याइएको हुन्छ। यदि तँ परमेश्‍वरका वचनहरू अभ्यास गर्न चाहन्छस् भने, यी कुराहरूले काम गर्नेछन् र तँभित्र बाधाहरू उत्पन्न गर्नेछन्, र तँलाई सत्यता र परमेश्‍वरका मागहरूको प्रतिरोध गर्न लगाउनेछन्। यदि तैँले परम्परागत संस्कृतिको बन्धनबाट आफूलाई मुक्त गर्न चाहे पनि, तँसँग त्यसो गर्ने शक्ति नै हुनेछैन। केही समय सङ्घर्ष गरेपछि, तैँले सम्झौता गर्छस्। तैँले परम्परागत नैतिकताका धारणाहरू सही छन् र सत्यतासँग मिल्दो छन् भनी विश्‍वास गर्नेछस्, र त्यसैले तैँले परमेश्‍वरका वचनहरूलाई इन्कार वा शङ्का गर्नेछस्, परमेश्‍वरका वचनहरूलाई सत्यताका रूपमा स्वीकार गर्नेछैनस्, तैँले मुक्ति प्राप्त गर्न सक्छस् कि सक्दैनस् भनी वास्ता गर्नेछैनस्, र यस्तो महसुस गर्छस् कि, आखिरमा, तँ अझै पनि यही संसारमा जिउने हो, र यी कुराहरूमा भर परेर मात्रै जीवनमा अगाडि बढ्ने बाटो पाउन सकिन्छ। जनमतको निन्दा सहन नसकेर, तैँले सत्यता र परमेश्‍वरका वचनहरू त्याग्ने निर्णय गर्नेछस्, र बरु तँ परम्परागत संस्कृतिको नैतिकतासम्बन्धी धारणाहरूमा टाँसिनेछस्, शैतानको पक्षमा जानेछस् र शैतानसँग खडा हुनेछस्, सत्यता स्वीकार गर्नुभन्दा बरु परमेश्‍वरलाई चिढ्याउन रुचाउनेछस्। मलाई भन त, के मानिस दयनीय छैन र? के उसलाई परमेश्‍वरको मुक्ति चाहिएको छैन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। उनले परमेश्‍वरका वचनहरूबाट के महसुस गरिन् भने बाल्यकालदेखि नै उनी “आमाबुबाप्रतिको धर्म निभाउनु नै सबैभन्दा ठूलो पुण्य हो” र “आमाबुबाले मलाई सानोमा हुर्काउनुभयो, त्यसैले मैले उहाँहरूको बुढेसकालमा हेरचाह गर्नैपर्छ” जस्ता परम्परागत विचारहरूबाट प्रभावित भएकी थिइन्। उनले के सोचिन् भने उनका आमाबुबाले उनलाई हुर्काउन यति धेरै वर्ष प्रयास गर्नुभएकोले, उनले उहाँहरूप्रति सन्तानी कर्तव्य पूरा गर्नुपर्छ, र जब उहाँहरू बूढाबुढी हुनुहुन्छ, उनले उहाँहरूको हेरचाह गर्नुपर्छ र उहाँहरूलाई अन्तिम बिदाइ गर्नुपर्छ, र विवेक हुनुको अर्थ यही हो भन्ने महसुस गरिन्। त्यसैले उनी आफ्नो कर्तव्य पूरा गर्न घर छोड्न हिचकिचाइरहेकी थिइन्, किनभने उनलाई आफूलाई कुपुत्री र कृतघ्न भनेर आरोप लगाइन्छ कि भन्ने डर थियो। आफ्नो सहकर्मीलाई आमाबुबा भेट्न घर फर्केको देखेर, लान युलाई ईर्ष्या लाग्यो, र आफ्ना बुबाप्रतिको ऋणीपनको भावनामा डुबेर, उनले आफ्नो कर्तव्यमा ध्यान केन्द्रित गर्न सकिनन्। उनले के महसुस गरिन् भने शैतानले मानिसहरूलाई भ्रमित पार्न र नियन्त्रण गर्न ठ्याक्कै यस्तै सुन्दा ठिकै लाग्ने विचार र धारणाहरू प्रयोग गर्छ, जसले गर्दा मानिसहरू आफ्ना आमाबुबाको स्नेहको बदला चुकाउने बारेमा मात्र सोच्छन् र सृजित प्राणीका रूपमा आफ्नो कर्तव्य पूरा गर्दैनन्। उनी यी परम्परागत विचारहरू मै अल्झिरहने हो भने, उनी अन्तत: शैतानद्वारा धोका र चोट पाउने मात्र हुने थिइन्, र अन्तमा, उनी परमेश्‍वरबाट टाढा हुने, परमेश्‍वरलाई धोका दिने, र अन्ततः परमेश्‍वरद्वारा त्यागिने थिइन्। शैतान साँच्चै नै धूर्त र दुर्भावपूर्ण छ!

त्यसपछि लान युले परमेश्‍वरका अरू वचनहरू पढिन् र अभ्यासका मार्गहरू प्राप्त गरिन्। परमेश्‍वर भन्‍नुहुन्छ: “जे भए पनि, तँलाई हुर्काउनुमा तेरा आमाबुबाले एउटा जिम्मेवारी र दायित्व पूरा गरिरहेका हुन्छन्। तँलाई वयस्कतासम्म हुर्काउनु तिनीहरूको दायित्व र जिम्मेवारी हो, र यसलाई दया भन्‍न मिल्दैन। यसलाई दया भन्‍न नमिल्ने भएपछि, के यसलाई तैँले उपभोग गर्न अधिकार पाएको कुरा भन्न मिल्छ? (मिल्छ।) यो तैँले पाउनुपर्ने एक प्रकारको अधिकार हो। तैँले तेरा आमाबुबाद्वारा हुर्काइन पाउनुपर्छ, किनभने तँ वयस्क हुनुभन्दा पहिले, तैँले हुर्कँदै गरेको बच्‍चाको भूमिका खेल्छस्। त्यसकारण, तैँले जे पाउँछस् त्यो त तँप्रति तेरा आमाबुबाको जिम्मेवारी पूरा भएको मात्र हो, तिनीहरूबाट कुनै निगाह वा दया प्राप्त भएको होइन। कुनै पनि जीवित प्राणीका लागि, छोराछोरी जन्माउनु र हुर्काउनु, प्रजनन गर्नु, र अर्को सन्तानलाई हुर्काउनु भनेको एक प्रकारको जिम्मेवारी हो। उदाहरणका लागि, चराचुरुङ्गी, गाईवस्तु, भेडा, र बाघले पनि प्रजनन गरेपछि आफ्नो सन्तानलाई हुर्काउनुपर्छ। आफ्नो सन्तानलाई नहुर्काउने कुनै जीवित प्राणी छैन। केही अपवादहरू हुन सक्छन्, तर हाम्रा लागि ती अज्ञात छन्। यो जीवित प्राणीहरूको अस्तित्वसम्बन्धी प्राकृतिक कुरा हो, यो जीवित प्राणीहरूमा हुने नैसर्गिक प्रवृत्ति हो, र यसलाई दया मान्न मिल्दैन। तिनीहरूले त सृष्टिकर्ताले जनावरहरू र मानवजातिका लागि तोक्‍नुभएको नियमको पालना मात्रै गरिरहेका हुन्छन्। त्यसकारण, तेरा आमाबुबाले तँलाई हुर्काउनु भनेको एक प्रकारको दया होइन। यसका आधारमा के भन्‍न सकिन्छ भने तेरा आमाबुबा तेरा ऋणदाता होइनन्। तिनीहरूले तँप्रतिको आफ्नो जिम्मेवारी पूरा गरिरहेका छन्। तिनीहरूले तेरा लागि जतिसुकै रगत-पसिना समर्पित गरे पनि र तँमा जतिसुकै पैसा खर्च गरे पनि, तिनीहरूले बदलामा तँलाई केही पनि माग्‍नु हुँदैन, किनभने आमाबुबाका रूपमा तिनीहरूको जिम्मेवारी यही नै हो। यो जिम्मेवारी र दायित्व भएको हुनाले, यो निःशुल्क हुनुपर्छ, र तिनीहरूले तँलाई प्रतिदान माग्नु हुँदैन। तँलाई हुर्काएर, तेरा आमाबुबाले आफ्नो जिम्मेवारी र दायित्व मात्रै पूरा गरिरहेका हुन्छन्; यो लेनदेनका रूपमा नभई निःशुल्क गरिनुपर्छ। त्यसकारण, तैँले आफ्ना आमाबुबालाई व्यवहार गर्दा वा तँ र तिनीहरूबीचको सम्बन्धलाई सम्हाल्दा प्रतिदान गर्ने मानसिकता राख्नु हुँदैन। यदि तैँले त्यस्तो मानसिकता बोकेर आफ्ना आमाबुबासँग व्यवहार गर्छस्, तिनीहरूलाई प्रतिदान गर्छस्, र तँ र तिनीहरूबीचको सम्‍बन्धलाई सम्हाल्छस् भने, त्यो वास्तवमा अमानवीय हुन्छ। साथ-साथै, त्यसो गर्दा तँ तेरा दैहिक भावनाहरूद्वारा रोकिने र बाँधिने सम्‍भावना हुन्छ, र तँलाई यी उल्झनहरूबाट बाहिर निस्कन गाह्रो हुनेछ, यहाँसम्‍म कि तैँले आफ्नो बाटो बिराउनसमेत सक्छस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरू पढेपछि, उनले के बुझिन् भने छोराछोरी हुर्काउनु आमाबुबाको जिम्मेवारीको एक हिस्सा हो र यो परमेश्‍वरले मानिसहरूका लागि तोक्नुभएको एक नियम र सिद्धान्त हो। उनका बुबाले उनलाई हुर्काएर परमेश्‍वरका सामु ल्याउनुभएको थियो, र यो परमेश्‍वरले उहाँलाई दिनुभएको जिम्मेवारी थियो। उनले आफ्ना आमाबुबाले उनलाई हुर्काउनुभएको र शिक्षा दिनुभएको कुरालाई स्नेहको रूपमा हेर्नु हुँदैन, न त उनले निरन्तर रूपमा त्यसको बदला चुकाउन प्रयास गर्नेबारे नै सोच्नुपर्छ, बरु, त्यसको सट्टा उनले यसलाई सही तरिकाले हेर्नुपर्छ। उनले परमेश्‍वरले नै उनका आमाबुबा र परिवारको प्रबन्ध गर्नुभएको थियो, र परमेश्‍वरले नै उनको हेरचाह र सुरक्षा गरिरहनुभएको थियो भन्ने पनि महसुस गरिन्। उनले आफू १८ वर्षकी हुँदाको कुरा सम्झिइन्। एक पटक, काम सकेर घर फर्कने क्रममा, उनको मोटरसाइकल सडक छेउमा माटोको ठूलो ढिस्कोमा ठोक्कियो। उनी हावामा पूरै फनक्क घुमेर सडकको बीचमा उत्तानो परेर झरिन्, ठीक त्यही बेला एउटा ठूलो ट्रक आइरहेको थियो। चालकले जोडले ब्रेक लगायो, र उनलाई कुल्चिनुभन्दा केही फिट अगाडि रोकियो। त्यो जीवन-मरणको क्षणमा, उनका आमाबुबा नै उनको हुनुहुन्थ्यो भनेपनि, उहाँहरूले उनलाई बचाउन सक्नुहुन्नथ्यो। गोप्य रूपमा, उनलाई बाँच्न दिँदै सुरक्षित राख्ने परमेश्‍वर नै हुनुहुन्थ्यो। उनले आफूले जेलमा बिताएका वर्षहरूका बारेमा पनि सोचिन्। उनका बुबाले उनको लागि चिन्ता मात्र गर्न सक्नुहुन्थ्यो, तर उहाँ केही गर्न असमर्थ हुनुहुन्थ्यो। उनी आफूले नकारात्मक र कमजोर महसुस गर्दा, परमेश्‍वरका वचनका भजनहरू सम्झन्थिन्, र परमेश्‍वरका वचनहरूको मार्गदर्शनद्वारा, उनले परमेश्‍वरका अभिप्रायहरू बुझिन् र आस्था प्राप्त गरिन्। उनले परमेश्‍वर मात्र उनको साँचो भरोसा हुनुहुन्छ, र उनी परमेश्‍वरप्रति नै सबैभन्दा ऋणी छिन्, अनि उनी परमेश्‍वरमा समर्पित हुनुपर्छ र परमेश्‍वरको प्रेम चुकाउन आफ्नो कर्तव्य पूरा गर्नुपर्छ भन्ने अनुभव गरिन्। उनले आफ्नो कर्तव्य पूरा नगरी आफ्ना आमाबुबाप्रतिको धर्म निभाउने सन्तान बन्ने बारेमा मात्र सोचेकी भए, त्यो मानवता नभएको व्यक्तिको व्यवहार हुने थियो। यी कुराहरू बुझेपछि, उनले आफ्नो हृदयमा अभ्यासका लागि स्पष्ट मार्ग प्राप्त गरिन्, र उनी परमेश्‍वरको हृदयलाई सान्त्वना दिन आफ्नो कर्तव्य राम्ररी पूरा गर्न तत्पर भइन्।

उनले थाहै नपाई, उनले आफ्ना बुबालाई नदेखेको लगभग दुई वर्ष बितिसकेको थियो। उनी कहिलेकाहीँ उहाँबाट पत्रहरू प्राप्त गर्थिन्, जसमा उहाँ प्रहरीले अझै पनि उहाँलाई सताइरहेको, उहाँ बिरामी भएर औषधि खाइरहनुभएको, र कहिलेकाहीँ उहाँले नकारात्मक, हराएको र एक्लो महसुस गर्ने बताउनुहुन्थ्यो। यी कुराहरू पढेपछि, उनी आफ्ना बुबाको बारेमा केही चिन्तित र बेचैन महसुस गर्थिन्, तर त्यसपछि उनी परमेश्‍वरका वचनहरू सम्झन्थिन्: “तेरा आमाबुबा परमेश्‍वरको हातमा छन्, त्यसैले तैँले अझै पनि कुन कुराको चिन्ता लिन आवश्यक छ र? तँसँग हुन सक्ने कुनै पनि चिन्ताहरू अनावश्यक कुरा हुन्। हरव्यक्ति अन्त्यसम्‍मै परमेश्‍वरको सार्वभौमिकता र बन्दोबस्तहरूअनुसार सहजसाथ जिउनेछ, बिनाकुनै विचलन आफ्नो यात्राको अन्त्यसम्म पुग्नेछ। त्यसैले, मानिसहरूले यस मामलाबारे अबउप्रान्त चिन्ता लिनु आवश्यक छैन। तँ कर्तव्यनिष्ठ सन्तान होस् होइनस्, तैँले आमाबुबाप्रतिका तेरा जिम्मेवारीहरू पूरा गरेको छस् छैनस्, वा तैँले तेरा आमाबुबाको मायाको ऋण तिर्नुपर्छ पर्दैन—यी तैँले सोच्नुपर्ने कुराहरू होइनन्, तर तैँले त्याग्नुपर्ने कुराहरू हुन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। उनले के बुझिन् भने उनका बुबा पनि परमेश्‍वरकै हातमा हुनुहुन्छ, उहाँले जेसुकै अनुभव गर्नुपर्ने हो, ती सबै परमेश्‍वरले प्रबन्ध गर्नुभएको हुन्छ, र परमेश्‍वरले जे प्रबन्ध गर्नुहुन्छ, त्यो सधैँ उपयुक्त हुन्छ। लान युले आफू घरमा हुँदा, आफ्नो बुबा पित्तथैलीको गम्भीर दुखाइबाट पीडित हुनुभएको, तर आफूले दुःखी महसुस गरेपनि, उनले केही मद्दत गर्न नसकेको कुराबारे सोचिन्। उनले गर्न सकेको भनेको खालि आफ्ना बुबालाई औषधि खान सम्झाउनु बाहेक अरू केही थिएन। उनले आफ्नो बुबा नकारात्मक र कमजोर हुनुभएको, आत्महत्या गर्न समेत चाहनुभएको, र उनी उहाँको छेउमा नहुँदा, परमेश्‍वरले नै उहाँलाई परमेश्‍वरका अभिप्रायहरू बुझ्न अन्तर्दृष्टि र मार्गदर्शन दिनुभएको कुराबारे पनि सोचिन्। परमेश्‍वरका वचनहरूले नै उहाँलाई आस्था दिँदै र उहाँको स्थिति सुधार्दै उहाँलाई डोऱ्याउनुभयो र मार्गदर्शन दिनुभयो। उनले के बुझिन् भने परमेश्‍वर सधैँ गोप्य रूपमा मानिसहरूको हेरचाह र सुरक्षा गरिरहनुभएको हुन्छ, उनका चिन्ताहरू अनावश्यक छन्, र उनले आफ्ना बुबालाई परमेश्‍वरमा सुम्पनुपर्छ र केवल आफ्नो कर्तव्य राम्ररी पूरा गर्नमा ध्यान केन्द्रित गर्नुपर्छ। जब उनले यसरी सोचिन्, उनले आफ्ना बुबाप्रतिको आफ्नो चिन्ता र बेचैनी त्याग्न सकिन्। उनीसँग समय हुँदा, उनी आफ्ना बुबालाई पत्र लेख्थिन्, आफ्नो स्थितिबारे कुरा गर्थिन्, आफ्ना पछिल्ला अन्तर्दृष्टि र प्राप्तिहरू बताउँथिन्, र जब उनका बुबाको स्थिति खराब हुन्थ्यो, उनी उहाँसँग परमेश्‍वरका वचनहरू सङ्गति गर्थिन्। लान यु अब आफ्ना बुबाप्रति ऋणी भएको स्थितिमा डुब्न छोडिन्; उनी आफ्नो हृदय शान्त पार्न र आफ्नो कर्तव्यमा ध्यान केन्द्रित गर्न सक्षम भइन्। उनले आफ्नो हृदयको गहिराइबाट परमेश्‍वरको मार्गदर्शनका लागि उहाँलाई धन्यवाद दिइन्!


५२. म अब मान्छे खुसी पारिहिँड्ने व्यक्ति होइन

झेङ जिन, चीन

डिसेम्बर २०२३ मा, अगुवाहरूले मलाई केही मण्डलीका लागि मलजल कामको इन्चार्ज हुन खटाए। ब्रदर लिन हाइ सुपरिवेक्षक थिए। हाम्रो कामको सुपरिवेक्षण र अनुगमन गर्नुबाहेक, उनी अन्य केही मण्डलीको मलजल कामका लागि पनि जिम्मेवार थिए। सुरुमा लिन हाइसँग काम गर्न थाल्दा, मैले उनले आफ्नो कर्तव्यमा केही बोझ बोकेको देखेँ; उनी नयाँ विश्वासीहरूका कुनै पनि समस्याहरू तुरुन्तै अनुगमन र समाधान गर्थे। फेब्रुअरी २०२४ को अन्त्यमा, हामीले नयाँ विश्वासीहरूका साझा समस्याहरू सम्बोधन गर्दै मण्डलीहरूलाई एउटा सञ्चार पत्र पठायौँ, र मण्डलीहरूले मलजल गर्ने व्यक्ति हुन अनुपयुक्त कुनै पनि मण्डली-सदस्यलाई तुरुन्तै अन्य काममा खटाएको सुनिश्चित गर्न हामीले अनुगमन पनि गर्‍यौँ। त्यसपछि, मैले के पत्ता लगाएँ भने, लिन हाइले हाम्रो कामको कार्यान्वयनबारे अनुगमन नगरेका मात्र रहेनछन्, उनले आफू जिम्मेवार रहेका मण्डलीहरूबारे पनि अनुगमन गरेका रहेनछन्, र समयमै मलजल गर्ने व्यक्तिहरूको कर्तव्य हेरफेर गरिएको रहेनछ। मैले मनमनै सोचेँ, “सायद उनलाई हिजोआज सन्चो छैन कि? उनको प्रेसर फेरि बढ्यो कि? सायद उनी रोगबिमारबीच जिइरहेका र आफ्नो कर्तव्यमा बोझ नबोकिरहेका छन् कि? सायद मैले उनलाई सम्झाउनुपर्छ। तर यदि मैले त्यो सिधै भनेकी भए, के उनले मैले उनको ख्याल नगरेकी भन्नेछैनन्? त्यसबाहेक, म त टोली सदस्य मात्र हुँ। यदि मैले उनका समस्याहरू सिधै औँल्याइदिएकी भए, के उनले इज्जत गुमाउनेथिए र मप्रति इबी राख्नेथिए? यदि यसले हामीबीच तनाव सिर्जना गर्‍यो भने नि? त्यसपछि सहकार्य गर्न कति अप्ठ्यारो हुनेथ्यो!” तर त्यसपछि मैले सहकर्मीहरूले काममा एकअर्काको सुपरिवेक्षण गर्नुपर्छ र एकअर्कालाई सम्झाउनुपर्छ भनेर परमेश्‍वरले सङ्गति गर्नुभएको छ भनी सम्झेँ। उनका समस्याहरू देखेर पनि एक शब्द नबोल्नु ठीक लागेन। त्यसैले, मैले उनलाई अनुगमन गर्नुपर्ने कार्यहरू र मलजल गर्ने व्यक्तिहरूको कमी भएका मण्डलीहरूको सूची दिएँ, र उनलाई तीबारे अनुगमन गर्न सम्झाएँ। म खासमा उनीसँग कर्तव्यमा झाराटारुवा र गैरजिम्मेवार हुनुको प्रकृति र परिणामबारे कुरा गर्न चाहन्थेँ, तर मलाई त्यसो भन्दा उनी रिसाउलान् र भविष्यमा हामीलाई मिलेर रहन गाह्रो होला भन्ने चिन्ता लाग्यो। त्यसैले मैले केवल उनको हालैको स्वास्थ्यबारे सोधेँ र कामका सहकर्मीहरूबीच आपसी सुपरिवेक्षण र एक-अर्कालाई सम्झाउनेबारे परमेश्‍वरका वचनका केही खण्ड खोजेँ र उनलाई देखाएँ। यसरी, उनले म केवल परमेश्‍वरका वचनहरूअनुसार अभ्यास गर्ने प्रयास गर्दै छु, जानाजानी उनको खोट निकाल्न खोजिरहेकी छैनँ भनी थाहा पाउनेथिए, त्यसैले उनले मप्रति पूर्वाग्रह राख्नेथिएनन्। तर अचम्म, लिन हाइले केवल दुई शब्दमा जवाफ दिए, “त्यसोभए, हुन्छ।” उनले आफ्ना समस्याहरू चिन्नेबारे केही भनेनन्। त्यसपछि पनि, उनले मण्डलीहरूमा मलजल गर्ने व्यक्तिहरूको कर्तव्य हेरफेर गर्ने कामको अनुगमन गरेनन्, न त हाम्रो कामको अनुगमन वा सुपरिवेक्षण नै गरे। मैले यो कुरा फेरि उठाउनेबारे सोचेँ, तर त्यसपछि मैले उनको पछिल्लो जवाफ कति उपेक्षापूर्ण थियो भन्ने सम्झेँ। उनी सायद रिसाएका थिए। यदि मैले फेरि केही भनेकी भए, निश्चय नै उनी झनै रिसाउनेथिए। अरू कसैले केही भनिरहेका थिएनन्, त्यसैले यदि मैले मात्रै उनका समस्याहरू औँल्याइरहेकी भए, म सधैँ उनमा खोट कोट्ट्याइरहन्छु जस्तो देखिनेथ्यो। म उनलाई चिढ्याउने व्यक्ति बन्न चाहन्नथेँ, त्यसैले मैले त्यो कुरा त्यत्तिकै छोडिदिएँ।

पछि, सिसिपिले इसाईहरूलाई पक्राउ गरेकाले, म जिम्मेवार रहेका मण्डलीहरूका मलजल गर्ने केही व्यक्ति सुरक्षा जोखिमका कारण लुक्नुपर्‍यो, र अन्य अनुपयुक्त व्यक्तिहरूको कर्तव्य हेरफेर गर्नुपर्ने भयो। तर हामीले जिम्मेवारी लिने उपयुक्त मानिसहरू भेट्टाउन सकेनौँ, जसले गर्दा काममा असर पऱ्यो। चिन्तन र सारांशीकरणमार्फत, मैले यो हामीले सामान्यतया मानिसहरूलाई संवर्धन गर्नमा ध्यान नदिइरहेकाले गर्दा भएको रहेछ भन्ने बुझेँ। त्यसैले, मैले यस समस्याबारे मण्डलीहरूलाई सञ्चार पत्र लेखेँ, अगुवा र कामदारहरूलाई मानिसहरूको संवर्धन गर्नमा ध्यान दिन अनुरोध गरेँ ताकि उनीहरूले यस विचलनलाई समयमै सच्याउन सकून्। त्यसपछि मैले लिन हाइ र हाम्री सहकर्मी, सिस्टर वाङ डानले कतै कुनै समस्या वा कमीहरू छन् कि भनेर समीक्षा गरून् भनी त्यो पत्र उनीहरूलाई फरवार्ड गरेँ, ताकि उनीहरूले मण्डलीहरूलाई त्यो पठाउनुअघि कुनै पनि थपथाप वा सुधार गर्न सकून्। मैले काममा ढिलाइ हुन नदिन उनीहरूलाई तुरुन्तै जवाफ दिन पनि सम्झाएँ। तर केही दिन बिते र लिन हाइले अझै जवाफ दिएका थिएनन्। मैले मनमनै सोचेँ, “उनलाई के हुँदै छ? उनी मानिसहरूलाई संवर्धन गर्ने कामको अनुगमन गर्दैनन्, र अहिले पत्र तयार भइसक्दा पनि, उनी आफ्नो रायसमेत दिँदैनन्। हामीले यो पत्र पठाउनुपर्ने हो कि नपर्ने हो? पठाएनौँ भने, काममा ढिलाइ हुनेछ। तर हामीले पठायौँ, अनि त्यसमा केही अनुचित कुरा रहेछ र त्यसले अवरोध सिर्जना गर्‍यो भने के गर्ने?” म उनलाई पत्र लेखेर उनी के सोच्दैछन् र किन अझै जवाफ दिएका छैनन् भनेर सोध्न चाहन्थेँ, तर मलाई अघिल्लोपटक उनले मेरा सुझावहरू त्यति स्वीकार नगरेको याद आयो। मलाई मैले फेरि उनका समस्याहरू औँल्याउँदा उनी झनै रिसाउनेछन् र भविष्यमा हाम्रो सम्बन्ध कठिन हुनेछ भन्ने चिन्ता थियो, त्यसैले मैले सोधिनँ। पछि, वाङ डानले पत्र ठिक छ भनेर जवाफ दिए, त्यसैले काममा ढिलाइ हुन नदिन हामीले त्यो पठायौँ।

धेरै समय नबित्दै, सिसिपिको धरपकड तीव्र भयो। तिनीहरूले विश्वासीहरूलाई खोजतलास र पक्राउ गर्न विभिन्न तरिका अपनाए र मानिसहरूलाई भ्रमित पार्न उही पुराना मनगढन्ते अफवाहहरूसमेत फैलाउन थाले। हामीले नयाँ विश्वासीहरूसँग खुट्ट्याइको पक्षबारे सत्यता र दर्शनहरूसँग सम्बन्धित सत्यताबारे सङ्गति गर्‍यौँ, र उनीहरूमध्ये धेरैजसोले केही आधारहीन अफवाह खुट्ट्याउने क्षमता प्राप्त गरे। मैले मनमनै सोचेँ, “म अरू मण्डलीका मलजल गर्ने व्यक्तिहरूले नयाँ विश्वासीहरूसँग यी आधारहीन अफवाहहरूसम्बन्धी खुट्ट्याइको पक्षमा सत्यताबारे सङ्गति गरेका छन् कि छैनन् भनेर सोच्छु। के नयाँ विश्वासीहरूसँग तीबारे कुनै खुट्ट्याइ छ त?” त्यसैले मैले लिन हाइलाई पत्र लेखेँ, उनलाई उनको कार्यक्षेत्रभित्रका मलजल गर्ने व्यक्तिहरूलाई नयाँ विश्वासीहरूका आधारहीन अफवाहहरू खुट्ट्याउने क्षमता जाँच्न सुझाव दिएँ। यदि तिनीहरूमध्ये कसैले बुझेका छैनन् भने, उनीहरूलाई आधारहीन अफवाहहरूको बहकाउमा पर्न र तिनीहरूको जीवनमा नोक्सानी भोग्न नदिनका लागि उनीहरूले दर्शनहरूसँग सम्बन्धित सत्यताबारे तुरुन्तै सङ्गति गर्नुपर्छ। मैले पत्र पठाएको दस दिन बिते, र पनि लिन हाइबाट अझै कुनै जवाफ आएन। मलाई अलि रिस उठ्दै थियो। मैले सोचेँ, “यो काम एकदमै महत्त्वपूर्ण छ। उनी कसरी यसलाई गम्भीरतापूर्वक लिन सक्दैनन्?” म उनी आफ्नो कर्तव्यमा बोझ बोकिरहेका छैनन् भनी साँच्चै औँल्याउन चाहन्थेँ, तर फेरि मलाई मैले उनलाई रिस उठाउँछु कि भन्ने डर भयो, त्यसैले मैले त्यो कुरा सिधै भनिनँ। बरु, मैले नम्र भई उनले मेरो पत्र पाए कि पाएनन् भनेर सोधेँ र यो कामको अनुगमन गर्नुको महत्त्वबारे सङ्गति गरेँ। आश्चर्यको कुरा, लिन हाइले जवाफ दिए, “हामीले मलजल गर्ने व्यक्तिहरूलाई यसबारे सङ्गति गर्न लगाएका थियौँ। नयाँ विश्वासीहरूले सायद त्यो सब बुझेका छन्। फेरि अनुगमन गर्नु आवश्यक छैन।” जब मैले उनी नयाँ विश्वासीहरूको अवस्था बुझ्ने वास्तवमा प्रयास नगरी आफ्ना कल्पनाहरूका आधारमा नै निर्णयहरू गरिरहेका छन् भन्ने देखेँ, तब मलाई उनी एकदमै गैरजिम्मेवार भइरहेका छन् भन्ने लाग्यो। म उनीसँग यस समस्याबारे सङ्गति गर्न चाहन्थेँ, तर फेरि मलाई आफूले उनका समस्याहरू औँल्याइरहेमा, उनमा मबारे नराम्रो राय उत्पन्न होला भन्ने चिन्ता थियो। यदि हाम्रो सम्बन्ध अप्ठ्यारो भयो भने के गर्ने? तर मैले उनका समस्याहरू देखेर पनि केही नभनेकीमा मलाई आफ्नो विवेकले घोच्यो। केही बेरपछि, मैले सोचेँ, “तिमी नै सुपरिवेक्षक हौ, त्यसैले यदि केही गलत भयो भने, त्यो तिम्रो जिम्मेवारी हो। मैले तिमीलाई सम्झाएँ, र तिमीले नै सुनेनौ।” तर फेरि मलाई यसरी सोच्नु मेरो गैरजिम्मेवारी हो भन्ने लाग्यो…। म निकै विचलित र बेचैन थिएँ, र मैले आफ्नो कर्तव्य निर्वाह गर्न आफ्नो हृदयलाई शान्त पार्न सकिनँ।

मैले आफ्नो पीडामा, परमेश्‍वरलाई प्रार्थना गरेँ र उहाँको मार्गदर्शन खोजेँ। मैले परमेश्‍वरका वचनहरू सम्झेँ: “तैँले महत्त्वपूर्ण वा सामान्य जुनै कर्तव्य निर्वाह गरे पनि, यो काम तँलाई सुम्पिएको हुनाले, यदि तैँले त्यसमा आफ्नो हृदय लगाउँदैनस् वा आफ्नो जिम्मेवारी पूरा गर्दैनस्, अनि त्यसलाई परमेश्‍वरको आज्ञाको रूपमा हेर्दैनस्, वा आफ्नो कर्तव्य र दायित्वको रूपमा लिँदैनस् र सधैँ झाराटारुवा तरिकाले कामकुरा गर्छस् भने, यो समस्या बन्‍नेछ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू बारम्बार पढेर अनि सत्यता मनन गरेर मात्र पछ्याउने मार्ग प्राप्त गर्न सकिन्छ)। मैले परमेश्‍वरका वचनहरू मनन गर्दा, के बुझेँ भने आफ्नो कर्तव्यमा ममा जिम्मेवारीको बोध हुनैपर्छ। म सुपरिवेक्षक भए पनि वा नभए पनि, जबसम्म म मण्डलीको काममा कुनै समस्या देख्छु, तबसम्म मैले मण्डलीको कामलाई जोगाउने आफ्नो जिम्मेवारी पूरा गर्नुपर्छ। यदि म समस्या देखेर पनि त्यसलाई बेवास्ता गर्छु, र झाराटारुवा र गैरजिम्मेवार हुन्छु भने, त्यो कर्तव्यबाट च्युत हुनु हो। ठूलो रातो अजिङ्गरले उन्मत्त रूपमा इसाईहरूलाई पक्राउ गरिरहेको र आधारहीन अफवाहहरू फैलाइरहेको हुनाले, नयाँ विश्वासीहरू भ्रमित हुने र छोडेर जाने सम्भावना धेरै थियो। लिन हाइलाई तिनीहरूसँग खुट्ट्याइको पक्षसम्बन्धी सत्यताबारे अझ बढी सङ्गति गर्न सम्झाउनु मेरो जिम्मेवारी थियो। जब मैले उनले यसलाई पटक्कै गम्भीरतापूर्वक लिइरहेका छैनन् भन्ने देखेँ, तब मैले त्यो औँल्याउनुपर्थ्यो र उनलाई समयमै मद्दत गर्नुपर्थ्यो। तर मलाई उनमा मेरो नराम्रो छाप पर्ला, र मैले उनलाई चिढ्याउँला र हाम्रो सम्बन्ध कठिन बन्ला भन्ने डर भयो, त्यसैले मैले केवल मान्छे खुसी पारिहिँड्ने व्यक्तिजस्तो व्यवहार गरेँ। मैले उनका समस्याहरू देखेँ तर ती सिधै औँल्याउने आँट गरिनँ। ममा जिम्मेवारीको बोध थिएन र मैले मण्डलीका हितहरूलाई जोगाइरहेकी थिइनँ। म यस्तो महत्त्वपूर्ण कर्तव्य निर्वाह गर्न साँच्चै अयोग्य थिएँ! मलाई आफ्नो हृदयमा गहिरो आत्म-ग्लानि महसुस भयो, त्यसैले मैले लिन हाइसँग आफ्नो दृष्टिकोणबारे छलफल गर्न उनलाई पत्र लेखेँ। त्यसपछि मैले सोचेँ, हाम्रा विचारहरू फरक भएकाले, मैले यो अन्य सहकर्मी ब्रदर-सिस्टरहरूसँग पनि छलफल गर्नुपर्छ। तर म चिन्तित हुँदै फेरि हिचकिचाएँ, “यदि लिन हाइले थाहा पाए भने, के उनले म उनलाई लज्जित पार्न खोज्दै छु भनेर भन्नेछन्? के उनमा मेरो नराम्रो छाप पर्नेछ?” मैले परमेश्‍वरका वचनहरू सम्झेँ: “‘म पटक्कै डराउनेछैनँ, म पटक्कै पछि हट्नेछैनँ, र म पटक्कै निरुत्साहित हुनेछैनँ!’ के तिमीहरूमा यो दृढता छ?” (वचन, खण्ड ७। सत्यताको पछ्याइबारे। सत्यता कसरी पछ्याउने (१३))। जब मण्डलीका हितहरू र हाम्रा ब्रदर-सिस्टरहरूको जीवन प्रवेशसँग सम्बन्धित मामिलाहरूको कुरा आउँछ, तब मैले अरूले मलाई के सोच्लान् भनी डराएकै कारण सम्झौता गर्न वा पछि हट्न मिल्दैन। लिन हाइले त्यो स्वीकार गरे पनि वा नगरे पनि, मैले अडान लिनुपर्थ्यो र मण्डलीका हितहरूलाई जोगाउनुपर्थ्यो। त्यसैले, मैले त्यो पत्र फरवार्ड गरेँ। पछि, मेरा अन्य सहकर्मीहरू र लिन हाइ सबैले मेरो दृष्टिकोणसँग सहमत हुँदै जवाफ दिए। मैले हृदयमा राहतको सास फेरेँ।

तर त्यसपछि, मैले अझै लिन हाइसँग आफ्नो कर्तव्यप्रतिको लिन हाइको झाराटारुवा मनोवृत्तिबारे सङ्गति गरिनँ। मैले आत्मचिन्तन गर्न थालेँ: मैले लिन हाइका समस्याहरू स्पष्ट रूपमा देखेकी थिएँ, तैपनि मैले त्यो सिधै औँल्याउने आँट गरिनँ। यसको पछाडि कस्ता भ्रष्ट स्वभावहरू लुकेका थिए? मैले आफ्ना समस्याहरू बुझ्न मार्गदर्शन गर्नुहोस् भनी परमेश्‍वरलाई प्रार्थना गरेँ। त्यसपछि, मैले परमेश्‍वरका वचनहरूको एउटा खण्ड पढेँ, जसले सिधै मेरो स्थितिलाई सम्बोधन गऱ्यो। सर्वशक्तिमान्‌ परमेश्‍वर भन्‍नुहुन्छ: “अधिकांश मानिसहरू सत्यता पछ्याउन इच्छुक हुन्छन् र सत्यता अभ्यास गर्न चाहन्छन्, तर धेरैजसो समय तिनीहरूसँग त्यसो गर्ने सङ्कल्प र चाहना मात्रै हुन्छ; तर, भित्रबाट, सत्यता तिनीहरूको जीवन बनेको हुँदैन। त्यसैले जब तैँले दुष्ट शक्तिहरूले मण्डलीको काममा बाधा दिने र अन्तर्ध्वंस गर्ने कार्यको सामना गर्छस्—उदाहरणका लागि, जब तैँले झूटा अगुवाहरूले सिद्धान्तहरूको उल्लङ्घन गर्दै मामिलाहरूलाई सम्हाल्ने र वास्तविक काम नगर्ने, वा दुष्ट मानिसहरू र ख्रीष्टविरोधीहरूले दुष्टता गर्ने र मण्डलीको काममा बाधा दिने र त्यसकारण परमेश्‍वरका चुनिएका मानिसहरूलाई हानि पुऱ्याउने कुराको सामना गर्छस्—तब तँसँग उठेर बोल्ने साहस हुँदैन। तँसँग यो साहस किन हुँदैन? के यो तँ डरपोक भएकाले वा स्पष्टवक्ता नभएकाले भएको हो, कि तैँले कामकुराहरू स्पष्ट रूपमा देख्न नसक्ने भएकाले बोल्ने आँट नगर्ने हुनाले भएको हो? यो यीमध्ये कुनै पनि कुराको कारणले भएको होइन; यो मुख्यतया तँ आफ्ना भ्रष्ट स्वभावहरूद्वारा बाँधिएको परिणाम हो। तैँले प्रकट गर्ने भ्रष्ट स्वभावहरूमध्येको एक छली स्वभाव हो: जब केही हुन्छ, तब तैँले विचार गर्ने पहिलो कुरा तेरा आफ्नै हित, तेरा कार्यहरूका परिणाम, र ती तेरा लागि लाभदायक हुनेछन् कि छैनन् भन्‍ने कुरा हो। यो छली स्वभाव हो, होइन र? अर्को भनेको स्वार्थी र नीच स्वभाव हो। तँ सोच्छस्, ‘तिनीहरूले परमेश्‍वरको घरको हितलाई हानि पुऱ्याउनुसँग मेरो के सरोकार छ र? म अगुवा होइन, त्यसैले म किन संलग्न हुनुपर्‍यो र? यसको मसित कुनै सरोकार छैन, र यो मेरो जिम्मेवारी होइन।’ यस्ता विचार र शब्दहरू तैँले जानाजानी सोचेका कुराहरू होइनन्, बरु तैँले अनजानमा उत्पन्न गरेका कुराहरू हुन्—यी तिनै भ्रष्ट स्वभावहरू हुन्, जुन मानिसहरूले कुनै समस्याको सामना गर्दा प्रकट गर्छन्। तेरा विचारहरू यिनै भ्रष्ट स्वभावहरूको अधीनमा हुन्छन्, तिनले तेरा हात-खुट्टाहरू बाँध्छन्, र तैँले भन्‍ने कुरालाई नियन्त्रण गर्छन्। तेरो हृदयमा, तँ उठेर बोल्न चाहन्छस्, तर तँलाई चिन्ता लाग्छ, र यदि तैँले बोलिस् भने पनि, तँ घुमाउरो पाराले कुरा गर्छस् र आफ्नो लागि उम्कने ठाउँ छोड्छस्, वा तँ टालटुले कुरा गर्छस् र सत्य बोल्दै बोल्दैनस्। खुट्ट्याउन सक्ने मानिसहरूले यो देख्न सक्छन्, र वास्तवमा, तेरो हृदयमा तँलाई आफूले भन्नुपर्ने सबै कुरा भनेको छैनँ, आफूले नतिजाहरू हासिल गरेको छैनँ, आफूले केवल झारा टारिरहेको थिएँ, र समस्या समाधान भएको छैन भन्ने पनि थाहा हुन्छ। तैँले आफ्नो जिम्मेवारी पूरा गरेको छैनस्, तैपनि तँ सङ्कोच नमानी आफूले पूरा गरेको छु भनी भन्छस्, वा आफूले त्यतिबेला कुराहरू स्पष्ट रूपमा नदेखेको दाबी गर्छस्। के यी दाबीहरू तथ्यहरूसँग मेल खान्छन्? के तँ साँच्चै यही सोच्छस्? के तँ पूर्ण रूपमा तेरा शैतानी स्वभावहरूको नियन्त्रणमा छैनस् र?” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वर मानिसहरू आफ्नो स्वार्थी र छली भ्रष्ट स्वभावहरूअनुसार जिउँछन् भन्ने कुरा खुलासा गर्नुहुन्छ। उनीहरूले कसैले सिद्धान्तहरू उल्लङ्घन गर्ने कुनै कुरा गरिरहेको देख्दा, त्यो औँल्याउने आँट गर्दैनन्, आफ्नै हितहरूको मात्र ख्याल गर्छन् र मण्डलीको कामलाई अलिकति पनि जोगाउँदैनन्। कतिपय मानिसले अरू व्यक्तिको समस्या औँल्याए पनि, चिढ्याउनबाट बच्न घुमाउरो पाराले कुरा गर्छन् र त्यसलाई हल्का बनाउँछन्। उनीहरू कुराको चुरोमा पुग्दैनन्, त्यसैले उनीहरूले केही भने पनि, त्यसले कुनै प्रभाव पार्दैन। परमेश्‍वरका वचनहरूले ठ्याक्कै मेरो स्थिति खुलासा गरे। त्यस दौरान, मैले लिन हाइ कामको अनुगमन वा सुपरिवेक्षण गरिरहेका छैनन्, र उनी गैरजिम्मेवार छन् र आफ्नो कर्तव्यमा कुनै बोझ बोक्दैनन् भनी स्पष्ट रूपमा देखेकी थिएँ। यसले मलजलको काम र नयाँ विश्वासीहरूको जीवन प्रवेशमा ढिलाइ गरिसकेको थियो। मैले उनलाई जतिसक्दो चाँडो परिस्थिति बदल्न मद्दत गर्न त्यो कुरा औँल्याउनुपर्थ्यो, तर मलाई आफूले उनको अभिमानमा चोट पो पुऱ्याउँछु कि र हाम्रो सम्बन्ध बिग्रेला कि, जसले गर्दा पछि हामीबीच अप्ठ्यारो परिस्थिति आइपर्ला कि भन्ने डर भयो। त्यसैले, मैले उनले अनुगमन गर्नुपर्ने कार्यहरूको मात्र सूची बनाएँ, तर मैले उनी आफ्नो कर्तव्यमा झाराटारुवा हुनुको प्रकृति र परिणामहरू कहिल्यै सङ्गति वा चिरफार गरिनँ। पछि, मैले लिन हाइ मानिसहरूलाई संवर्धन गर्नमा ध्यान दिइरहेका छैनन्, न त उनी वास्तवमा नयाँ विश्वासीहरूले ठूलो रातो अजिङ्गरद्वारा फैलाइएका आधारहीन अफवाहहरू खुट्ट्याउन सक्छन् कि सक्दैनन् भनेर जाँचबुझ नै गरिरहेका थिए भनी पत्ता लगाएँ। उनी केवल आफ्नै धारणा र कल्पनाहरूका आधारमा कार्य गरिरहेका थिए, र वास्तविक काम पटक्कै गरिरहेका थिएनन्। म उनलाई आफ्नो कर्तव्यमा गैरजिम्मेवार भएकोमा र कुनै बोझ नउठाएकोमा उनको खुलासा गर्न चाहन्थेँ, तर फेरि, मलाई पटक-पटक उनका समस्याहरू औँल्याउँदा उनको अभिमानमा चोट पुग्ला र उनलाई लज्जित पार्ला भन्ने चिन्ता थियो। यदि उनले मप्रति पूर्वाग्रह विकास गरेका भए, हामीबीच कति अप्ठ्यारा परिस्थिति उत्पन्न हुनेथिए! उनलाई चिढ्याउनबाट बच्न, मैले फेरि मौन बस्न रोजेँ, र यस्तो सोचेर आफैँलाई सान्त्वनासमेत दिएँ, “मैले भन्नुपर्ने कुरा भनिसकेकी छु। मेरा सुझावहरू स्वीकार नगर्नु उनकै गल्ती हो। यदि कुनै समस्या आयो भने, त्यो उनको जिम्मेवारी हो, मेरो होइन।” तर वास्तवमा, मैले उनीसँग कामका केही समस्या उठाएकी भए पनि, मैले उनले त्यसरी कर्तव्य निर्वाह गर्नुको प्रकृति र परिणामहरू कहिल्यै औँल्याएकी थिइनँ। नतिजास्वरूप, लिन हाइमा आफ्नै समस्याहरूबारे कुनै बुझाइ थिएन, उनी परिवर्तन भएनन्, र मलजल गर्ने काममा रहेका समस्याहरू समाधान भएनन्। म झारा मात्र टारिरहेकी थिएँ, र कुनै वास्तविक परिणाम प्राप्त गरिरहेकी थिइनँ। जब मैले मलजल गर्ने काम अप्रभावकारी भएको देखेँ, तब कसरी समस्याहरू समाधान गर्ने र मण्डलीको कामलाई जोगाउने भन्नेबारे सोच्नुको सट्टा, मैले लिन हाइसँगको आफ्नो सम्बन्ध कायम राख्न पटक-पटक सम्झौता गरेँ र झुकेँ। मण्डलीको काममा बारम्बार ढिलाइ हुने भए पनि, म समस्याहरू प्रस्टसित बताउँदिनथेँ। म मण्डलीका हितहरूलाई बलि चढाएर उनीसँगको आफ्नो सम्बन्ध कायम राख्दै थिएँ। मूलतः म शैतानको पक्ष लिँदै थिएँ र मण्डलीको काममा अवरोध पुऱ्याउँदै थिएँ। म एकदमै स्वार्थी, घृणास्पद, धूर्त र छली थिएँ!

पछि, मैले परमेश्‍वरका वचनहरूको एउटा खण्ड पढेँ, र आफ्नै समस्याहरूबारे थप केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “संसारसँग व्यवहार गर्ने दर्शनमा एउटा सिद्धान्त छ, ‘असल साथीको गल्तीमा चुप लाग्दा लामो र असल मित्रता कायम हुन्छ।’ यसको अर्थ यो असल मित्रता जोगाउनका लागि, व्यक्तिले आफ्‍नो मित्रमा भएका समस्याहरू स्पष्ट देखे पनि ऊ यसबारे मौन बस्नैपर्छ। तिनीहरू मान्छेलाई अनुहारमा नहिर्काउने वा उनीहरूको कमजोरीमाथी औँला नउठाउने सिद्धान्तहरू पालना गर्छन्। तिनीहरू एकअर्कालाई धोका दिन्छन्, एकअर्काबाट कुराहरू लुकाउँछन्, र एकअर्काविरुद्ध षड्यन्त्र रच्छन्। अर्को व्यक्ति कस्तो हो भन्‍ने कुरा छर्लङ्गै थाहा भए पनि, तिनीहरू त्यो कुरा सिधै भन्दैनन्, बरु तिनीहरूको सम्बन्ध जोगाउन धूर्त विधिहरू अपनाउँछन्। किन व्यक्तिले यस्तो सम्‍बन्ध जोगाउन चाहन्छ? त्यो त समाजमा र आफ्नो समूहभित्र शत्रु बनाउन नचाहनका लागि हो, किनभने त्यसो गर्दा आफू अक्सर खतरनाक परिस्थितिमा परिन्छ। तैँले कुनै व्यक्तिका कमजोरीहरूमाथि औँला उठाएपछि वा उसलाई चोट पुर्‍याएपछि ऊ तेरो शत्रु बन्‍नेछ र उसले तँलाई हानि गर्नेछ भन्‍ने तँलाई थाहा हुन्छ, र तैँले आफूलाई यस्तो परिस्थितिमा राख्‍न चाहँदैनस्, र त्यसैले तैँले ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍नेजस्ता संसारसँग व्यवहार गर्ने दर्शनका सिद्धान्तहरू अपनाउँछस्। यो कुरालाई ध्यानमा राख्दा, यदि दुई व्यक्ति यस्तो सम्‍बन्धमा छन् भने, के तिनीहरूलाई साँचो मित्र भनेर भन्‍न सकिन्छ? (सकिँदैन।) तिनीहरू साँचो मित्र होइनन्, झन् एकअर्काका विश्‍वासपात्र हुनु त परको कुरा हो। त्यसोभए, यो वास्तवमा कस्तो सम्‍बन्ध हो? के यो आधारभूत सामाजिक सम्‍बन्ध होइन र? (हो।) त्यस्तो सामाजिक सम्‍बन्धमा, मानिसहरू अन्तरङ्ग छलफल गर्न सक्दैनन्, न त गहिरो सम्बन्ध राख्न सक्छन्, न त आफूले चाहेको कुरा बोल्न नै सक्छन्। तिनीहरू आफ्नो हृदयको कुरा, आफूले अरू मानिसमा देखेका समस्याहरू, वा अरू मानिसलाई फाइदा पुग्‍ने शब्‍दहरू खुलस्त रूपमा भन्न सक्दैनन्। बरु, तिनीहरू अरूको चापलुसी गर्न राम्रा कुराहरू छानेर बोल्छन्। तिनीहरू सत्य कुरा बोल्ने वा सिद्धान्तहरू पालना गर्ने आँट गर्दैनन्, त्यसरी आफूप्रति अरूमा शत्रुता विकास हुन रोक्छन्। कुनै व्यक्तिलाई कोही पनि खतरा नहुँदा, के त्यो व्यक्ति तुलनात्मक रूपमा सहज र शान्तिमा जिउँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइ प्रवर्धन गर्नुपछाडि मानिसहरूको उद्देश्य यही हुँदैन र? (यही हुन्छ।) स्पष्टै छ, यो सावधानीको तत्व बोकेर बाँच्ने कुटिल र छली तरिका हो, जसको उद्देश्य आफ्‍नो सुरक्षा गर्नु हो। यसरी जिउँदा, मानिसहरूसँग कुनै पनि विश्‍वासपात्र हुँदैन, कुनै पनि घनिष्ठ मित्र हुँदैन जोसँग आफूलाई भन्न मन लागेको जे पनि भन्न सकियोस्। मानिसहरूबीच आपसी सावधानी, आपसी शोषण, अनि आपसी षड्यन्त्र मात्र हुन्छन्, जसमा हरेक व्यक्तिले उक्त सम्बन्धबाट आफूलाई चाहेको कुरा लिन्छ। के यो यस्तै हुँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइको मूल उद्देश्य भनेको अरूलाई रिस नउठाउनु र शत्रु नकमाउनु, अनि कसैलाई चोट नपुर्‍याएर आफ्‍नो रक्षा गर्नु हो। यो आफूलाई चोट लाग्‍न नदिनका लागि अपनाइने तरकिप र विधि हो। सारका यी कैयौँ पक्षहरूलाई हेर्दा, ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने मानव नैतिक आचरणको माग के उच्‍चकोटिको माग हो? के यो सकारात्मक माग हो? (होइन।) त्यसोभए, यसले मानिसहरूलाई के सिकाउँछ? तैँले कसैलाई चिढ्याउनु वा चोट पुऱ्याउनु नै हुँदैन, नत्र आफैलाई चोट पुग्‍नेछ; र साथै, तैँले कसैलाई भरोसा गर्नु हुँदैन भन्‍ने सिकाउँछ। यदि तैँले आफ्ना असल मित्रहरूमध्ये कसैलाई चोट पुऱ्याइस् भने, त्यो मित्रता चालै नपाई बद्लिन थाल्छ: ऊ तेरो असल, परिचित मित्रबाट अपरिचित व्यक्ति वा शत्रु बन्‍नेछ। यस प्रकारको शिक्षणले वास्तवमा कस्ता समस्याहरू हल गर्न सक्छ? यसरी व्यवहार गरेर, तैँले शत्रु नबनाए पनि र केही शत्रु घटाए पनि, के यसले गर्दा मानिसहरूले तँलाई आदर र अनुमोदन गर्नेछन्, र सधैँ तँलाई साथी बनाइराख्‍नेछन्? के यसले पूर्ण रूपमा नैतिक आचरणको मानक पूरा गर्छ? बढीमा, यो संसारसँग व्यवहार गर्ने दर्शनभन्दा अरू केही होइन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (८))। परमेश्‍वरका वचनहरू पढेपछि मैले के बुझेँ भने, म “असल साथीको गल्तीमा चुप लाग्दा लामो र असल मित्रता कायम हुन्छ,” “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” जस्ता संसारसँग व्यवहार गर्ने शैतानी दर्शनहरूलाई आफूलाई आचरणमा ढाल्ने सिद्धान्तहरूका रूपमा लिँदै आएकी थिएँ। म अरूसँग मिलेर बस्नका लागि आफूले आफ्नो सुरक्षा गर्न सिक्नुपर्छ भन्ने विश्वास गर्थेँ। म सोच्थेँ, कसैका समस्याहरू औँल्याउँदा ऊ सजिलै चिढिन सक्छ, जसले गर्दा मेरा शत्रुहरू उत्पन्न हुनेछन्, त्यसैले म आफूले समस्या देख्दासमेत त्यो बताउँदिनथेँ। त्यसरी, म हाम्रो सम्बन्ध बिगार्दिनथेँ वा आफूलाई समस्यामा पार्दिनथेँ। मैले पछ्याइरहेको कुरा त शैतानले मानिसहरूमा हालिदिने धूर्त र छली बाँच्ने तरिकाहरू अनि संसारसँग व्यवहार गर्ने दर्शनहरू पो रहेछ। संसारसँग व्यवहार गर्ने यी दर्शनहरूअनुसार जिउँदा, मानिसहरू एकअर्काप्रति खुलस्त हुन सक्दैनन्; उनीहरू सधैँ सतर्क रहन्छन्, झन्-झन् धेरै नक्कली, धूर्त र छली बन्दै जान्छन्। लिन हाइले झाराटारुवा बनेर र वास्तविक काम नगरेर मण्डलीको काममा ढिलाइ गरिसकेका छन् र मैले उनलाई आफूलाई चिन्न मद्दत गर्न उनका समस्याहरू स्पष्ट रूपमा औँल्याउनुपर्थ्यो भन्ने मलाई राम्रोसँग थाहा थियो। तर मलाई उनको अभिमानमा चोट पुग्ला, उनी लज्जित होलान्, उनी चिढिएलान् र हाम्रो सम्बन्ध बिग्रिएला भन्ने डर भयो, त्यसैले मैले सम्झौता गर्ने र पछि हट्ने निर्णय गरेँ। बाहिरबाट हेर्दा, मैले उनको इज्जत जोगाउन र शान्ति कायम राख्न उनलाई मद्दत गरिरहेजस्तो देखिन्थ्यो, तर म उनलाई निष्कपट र सच्चा रूपमा मद्दत गरिरहेकी थिइनँ। यो उनको जीवन प्रवेशका लागि फाइदाजनक त थिएन नै, अझ खराब कुरा त, यसले मलजलको काममा ढिलाइ पनि गरायो। परमेश्‍वर हामी हाम्रा ब्रदर-सिस्टरहरूसँग कसरी व्यवहार गर्छौं भन्ने कुरामा खुला र इमानदार होऔँ भन्ने माग गर्नुहुन्छ। जब हामी कसैमा कुनै समस्या पत्ता लगाउँछौँ, तब हामीले त्यो औँल्याउनुपर्छ र प्रेमिलो हृदयले उसलाई मद्दत गर्न सङ्गति गर्नुपर्छ। उसले त्यतिबेला स्वीकार गर्न सकेन भने पनि, यदि ऊ सत्यता स्वीकार गर्ने व्यक्ति हो भने, उसले पछि खोजी र आत्मचिन्तन गर्नेछ। यदि त्यो औँल्याइएपछि पनि ऊ त्यसलाई अस्वीकार गरिरहन्छ भने, हामीले मण्डलीको काममा हानि हुन नदिन जतिसक्दो चाँडो अगुवाहरूलाई त्यो रिपोर्ट गर्नैपर्छ। विवेक र समझ भएको व्यक्तिले यही नै गर्नुपर्छ, र व्यक्तिमा हुनुपर्ने इन्साफको बोध यही हो। परमेश्‍वर इमानदार र सोझा मानिसहरूलाई मन पराउनुहुन्छ अनि छली मानिसहरूलाई घृणा गर्नुहुन्छ। यदि म मान्छे खुसी पारिहिँड्ने व्यक्ति भइरहेकी, र मैले मध्यमार्गी तरिका अपनाइरहेकी भए, मलाई परमेश्‍वरले घृणा गर्नुहुनेथ्यो र हटाउनुहुनेथ्यो। यो बुझेर, मलाई निरन्तर डरको अनुभूति भयो। मैले परमेश्‍वरलाई प्रार्थना पनि गरेँ, अनि पश्चात्ताप गर्न र उप्रान्त आफ्नो भ्रष्ट स्वभावअनुसार नजिउन म इच्छुक भएँ।

पछि, मैले परमेश्‍वरका वचनहरूबाट अभ्यासको मार्ग भेट्टाएँ, र मैले मेरो हृदयमा स्पष्टता प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “कहिलेकाहीं, सद्भावको अर्थ सहनशीलता र सहिष्णुता हो, तर यसको अर्थ आफ्नो अडानमा अडिग रहनु र सिद्धान्तहरू कायम राख्नु पनि हो। सद्भावको अर्थ कामकुराहरू सहज बनाउनु, वा मानिसहरूलाई खुसी पारिहिँड्ने बन्न खोज्नु, वा सम्झौता गर्ने तरिका अपनाउनु होइन—र यसको अर्थ निश्चय नै कसैको प्रिय हुन खोज्नु होइन। यी सिद्धान्तहरू हुन्। तैँले यी सिद्धान्तहरू बोध गरिसकेपछि, थाहै नपाई तेरा बोली र कार्यहरू परमेश्‍वरका अभिप्रायहरूसँग मिल्नेछन्; तँसँग मानिसहरूलाई कसरी व्यवहार गर्ने भन्‍नेबारे सिद्धान्तहरू हुनेछन्, र तँ अरूलाई निष्पक्ष रूपमा व्यवहार गर्न सक्षम बन्नेछस्। यसरी, तँ भाइ-बहिनीहरूसँग मित्रैलो रूपमा रहन सक्षम हुनेछस्, र एकता हासिल गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। सामञ्‍जस्यपूर्ण सहकार्यको विषयमा)। “यदि तँमा मान्छे खुसी पारिहिँड्ने व्यक्तिको अभिप्राय र दृष्टिकोण छ भने, सबै मामिलामा, तैँले सत्यताको अभ्यास गर्नेछैनस् वा सिद्धान्तहरू कायम राख्नेछैनस्, र त्यसैले तँ सधैँ असफल हुनेछस् र लड्नेछस्। यदि तँ ब्यूँझिँदैनस् र कहिल्यै सत्यता खोज्दैनस् भने, तँ अविश्‍वासी होस्, र तैँले कहिल्यै सत्यता र जीवन प्राप्त गर्नेछैनस्। त्यसोभए, तैँले के गर्नुपर्छ? परमेश्‍वरको घरका हितहरू समावेश भएका मामिलाहरू सामना गर्दा, तैँले परमेश्‍वरलाई प्रार्थना गर्नैपर्छ र उहाँलाई पुकार्नैपर्छ, उहाँलाई विश्वास र शक्ति माग्नैपर्छ, ताकि तैँले सिद्धान्तहरू कायम राख्न, तैँले गर्नुपर्ने कुरा गर्न, सिद्धान्तहरूअनुसार मामिलाहरू सम्हाल्न, तैँले लिनुपर्ने अडानलाई दृढतापूर्वक पक्रिराख्न, परमेश्‍वरको घरका हितहरूको सुरक्षा गर्न, र परमेश्‍वरको घरको कामलाई कुनै पनि हानि हुनबाट रोक्न सकेस्। यदि तँ आफ्नो स्वार्थ, आफ्नो घमण्ड, र मान्छे खुसी पारिहिँड्ने व्यक्ति हुनेबारे आफ्नो दृष्टिकोणविरुद्ध विद्रोह गर्न सक्षम छस् भने, र यदि तँ आफूले इमानदार, अविभाजित हृदयले गर्नुपर्ने कुरा गर्छस् भने, तैँले शैतानलाई पराजित गरेको र सत्यताको यो पक्ष प्राप्त गरेको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले के बुझेँ भने, सामञ्जस्यपूर्ण सहकार्य भनेको मान्छे खुसी पारिहिँड्ने व्यक्ति हुनु वा मध्यमार्गी तौरतरिका अपनाउनु होइन, न त यो सतही सामञ्जस्यता कायम राख्नु र कसैलाई नचिढ्याउनु नै हो। बरु, यो त मण्डलीको काम र हाम्रा ब्रदर-सिस्टरहरूको जीवन प्रवेशसँग सम्बन्धित मामिलाहरूमा सिद्धान्तहरू कायम राख्न र मण्डलीका हितहरूको सुरक्षा गर्न सक्नु हो। लिन हाइ वास्तविक काम गर्न असफल हुनाले मण्डलीको काममा पहिले नै ढिलाइ भइरहेको छ भन्ने देखेर, मैले प्रेमका साथ उनीसँग सङ्गति गर्नुपर्थ्यो र उनलाई मद्दत गर्नुपर्थ्यो। आवश्यक परेमा, उनलाई काँटछाँट पनि गर्न सकिन्थ्यो, र यदि उनले अझै स्वीकार नगरेका भए, समयमै कर्तव्य फेरबदल वा बर्खासीका लागि मैले अगुवाहरूलाई उनको रिपोर्ट गर्नुपर्थ्यो। यो सत्यता अभ्यास गर्नु हो; यो साँचो प्रेम हो। तर मैले सुपरिवेक्षकका समस्याहरू औँल्याउनु भनेको उनका कमजोरीहरू औँल्याउनु र उनलाई लज्जित पार्नु हो भन्ने विकृत विश्वास राखेँ। मेरो बुझाइ कत्ति बेतुके थियो! परमेश्‍वरका वचनहरूबाट मैले के पनि बुझेँ भने, जब मलाई कामकुराहरू आइपर्छन् अनि म आफ्नो देहविरुद्ध विद्रोह गर्न इच्छुक हुन्छु तर त्यसलाई जित्न सक्दिनँ, तब मैले परमेश्‍वरलाई प्रार्थना गर्नैपर्छ र उहाँलाई शक्ति दिनुहोस् भनी बिन्ती गर्नैपर्छ। मैले लिन हाइ वास्तविक काम गर्न असफल भएको कुरा औँल्याउनुपर्थ्यो र खुलासा गर्नुपर्थ्यो। मैले उप्रान्त मान्छे खुसी पारिहिँड्ने व्यक्ति हुन वा मध्यमार्गी तौरतरिका अपनाउन मिल्दैनथ्यो। उनका समस्याहरू औँल्याउँदा उनी चिढिने भए पनि, मैले सत्यता अभ्यास गर्नुपर्थ्यो। त्यसैले, मैले लिन हाइलाई पत्र लेखेँ र उनलाई भेलाका लागि भेट्न बोलाएँ। उनलाई भेट्न जानुअघि, मैले सत्यता अभ्यास गर्न सकूँ भनेर मलाई मार्गदर्शन गरिदिनुहोस् भन्दै मैले परमेश्‍वरलाई प्रार्थना गरेँ।

भेलाको दौरान, मैले लिन हाइका समस्याहरू औँल्याएँ। सुरुमा, उनले स्वीकार गरेनन् र उल्टै प्रतितर्क गरेर आफ्नो बचाउ गर्न खोजे, र उनलाई साथ दिन अर्का ब्रदर पनि बीचमा बोले। मैले यी ब्रदरले लिन हाइको बचाउ गरिरहेका छन् भन्ने बुझेँ, त्यसैले मैले उनको कुरा काटेँ र कामकुरालाई सामसुम पार्न खोजेकोमा स्पष्ट रूपमा उनको खुलासा गरेँ। वातावरण अलि अप्ठ्यारो भयो, र लिन हाइको अनुहारको भाव बिग्रियो। मलाई आफूले अझ धेरै भनेमा, हाम्रो सम्बन्ध अप्ठ्यारो होला भन्ने डर लाग्यो, त्यसैले मैले सम्झौता गर्न र त्यो कुरा त्यतिमै सकाउन चाहेँ। तर त्यसपछि मैले लिन हाइले झाराटारुवा भएर अनि वास्तविक काम नगरेर काममा हानि पुर्‍याइसकेको कुरा सम्झेँ। आफ्ना समस्याहरू औँल्याइँदा पनि उनी स्वीकार गर्थेनन्। यदि यो जारी रहेको भए, यसले मण्डलीको काममा अझ ठूलो हानि पुर्‍याउनेथ्यो। मैले एउटा भजनका केही पङ्क्ति सम्झेँ: “मण्डलीमा, मप्रतिको गवाहीमा दृढ होऊ, र सत्यतालाई कायम राख। सही कुरो सही नै हो अनि गलत कुरो गलत नै हो; कालोलाई सेतो र सेतोलाई कालो नठान। तिमीहरू शैतानविरुद्ध लड्नैपर्छ अनि तिमीहरूले त्यसलाई पूर्ण रूपले पराजित गर्नैपर्छ, ताकि त्यो फेरि कहिल्यै पनि नउठोस्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरका वचनहरूले मलाई आस्था र शक्ति दिए। म उप्रान्त मान्छे खुसी पारिहिँड्ने व्यक्ति हुन मिल्दैनथ्यो; मैले सिद्धान्तहरू कायम राख्नुपर्थ्यो। त्यसैले, परमेश्‍वरका वचनहरूका आधारमा, मैले लिन हाइका समस्याहरू औँल्याएँ र कामको सुपरिवेक्षण वा अनुगमन नगर्नुका, र मानिसहरूलाई संवर्धन गर्नेबारे ध्यान नदिनुका परिणामहरूबारे सङ्गति गरेँ। यो सुनेपछि, लिन हाइको मनोवृत्ति अलि बद्लियो, र उनले त्यो स्वीकार गर्ने इच्छा व्यक्त गरे। यसरी अभ्यास गरेर मात्र मलाई हृदयमा सहज महसुस भयो।

पछि, मैले लिन हाइमा अझै पनि धेरै परिवर्तन आएको छैन भन्ने देखेँ, त्यसैले मैले उनका समस्याहरू एक-एक गरी सूचीकृत गरेँ र अगुवाहरूलाई ती रिपोर्ट गरेँ। लिन हाइबारेका मूल्याङ्कनहरू सङ्कलन गरेपछि, अगुवाहरूले उनमा कमजोर क्षमता रहेको, कार्य सामर्थ्यको कमी रहेको, र उनले कर्तव्यमा कुनै बोझ उठाउने नगरेको देखे। उनी वास्तविक काम नगर्ने झुटो कामदार थिए र उनलाई बर्खास्त गरिनुपर्थ्यो। त्यसपछि अगुवाहरूले मलाई सुपरिवेक्षकमा बढुवा गरे र गएर लिन हाइसँग सङ्गति गर्न र उनलाई बर्खास्त गर्न भने। म अलि हिचकिचाएँ। “यदि मैले उनकै अगाडि उनका समस्याहरू खुलासा गरेँ भने, के उनले मेरो विरुद्धमा रिसइबी साँध्नेछन् र मप्रति पूर्वाग्रह राख्नेछन्?” मैले मान्छे खुसी पारिहिँड्ने मेरो मानसिकता फेरि देखा पर्दैछ भन्ने बुझेँ, र मैले परमेश्‍वरका वचनहरू सम्झेँ: “… तैँले यसो गर्दा मानिसहरू चिढिए भने पनि वा पिठ्युँपछाडि तँ आलोचित हुने भए पनि, त्यसको कुनै असर हुँदैन।” मैले तुरुन्तै पढ्नका लागि त्यो खण्ड खोजेँ। परमेश्‍वर भन्‍नुहुन्छ: “यदि यो सिद्धान्तहरू अनुरूपको कार्य हो भने, तैँले यसो गर्दा मानिसहरू चिढिए भने पनि वा पिठ्युँपछाडि तँ आलोचित हुने भए पनि, त्यसको कुनै असर हुँदैन; तर, यदि यो सिद्धान्तहरू अनुरूपको कार्य होइन भने, यसो गरेर तैँले सबैको अनुमोदन र साथ प्राप्त गरे पनि, र तँ सबैसँग मिले पनि—एउटा कुरा के हो भने, तैँले परमेश्‍वरसामु यसको हिसाबकिताब दिन सक्दैनस्—तैँले घाटा भोगेको हुन्छस्। यदि तैँले बहुसङ्ख्यकसँग सम्बन्धहरू कायम राख्छस्, तिनीहरूलाई खुसी र सन्तुष्ट पार्छस् र तिनीहरूको प्रशंसा कमाउँछस्, तर परमेश्‍वरलाई, सृष्टिकर्तालाई चिढ्याउँछस् भने, तँ महामूर्ख होस्। त्यसकारण, तैँले जे गरे पनि, त्यो सिद्धान्तहरू अनुरूप छ कि छैन, त्यसले परमेश्‍वरलाई प्रसन्न पार्छ कि पार्दैन, त्यसप्रति परमेश्‍वरको मनोवृत्ति के हो, मानिसहरूले कस्तो अडान लिनुपर्छ, मानिसहरूले के-के सिद्धान्तहरू कायम राख्नुपर्छ, परमेश्‍वरले कसरी निर्देशन दिनुभएको छ, र तैँले त्यो कार्य कसरी गर्नुपर्छ भन्‍ने कुरा तैँले स्पष्ट रूपमा बुझ्नैपर्छ—तँ सुरुमा यसबारे स्पष्ट हुनुपर्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२४))। परमेश्‍वरका वचनहरू पढेपछि, मेरो हृदय अचानक उज्यालो भयो। आफ्नो कर्तव्य निर्वाह गर्दा, ममा परमेश्‍वरको डर मान्‍ने हृदय हुनैपर्छ र मैले परमेश्‍वरका अभिप्रायहरू र कामकुराहरू गर्ने सिद्धान्तहरू खोज्नैपर्छ। यदि कुनै कुरा सत्यता सिद्धान्तहरूसँग मेल खान्छ भने, म त्यसमा दृढ रहनैपर्छ। यदि म परमेश्‍वरलाई सन्तुष्ट पार्न सक्छु भने, मैले मानिसहरूलाई चिढ्याउने वा मेरो बारेमा नराम्रो भनिने कुराले कुनै फरक पार्दैन। यदि मलाई सत्यता थाहा छ तर मानिसहरूसँगको आफ्नो सम्बन्ध कायम राख्नकै लागि म त्यो अभ्यास गर्दिनँ भने, मैले कसैलाई नचिढ्याए पनि, मण्डलीको कामको सुरक्षा नगरेर अपराध गरेकोमा म परमेश्‍वरद्वारा दोषी ठहराइनेछु। त्यो एकदमै मूर्खतापूर्ण कुरा हुनेछ! त्यसैले, म लिन हाइसँग सङ्गति गर्न गएँ, वास्तविक काम नगर्ने उनका प्रकटीकरणहरू मैले खुलासा गरेँ, र उनलाई बर्खास्त गरेँ। लिन हाइले आफूले राम्ररी आत्मचिन्तन गर्नेछु भनेर भने। यस अनुभवमार्फत, मैले के बुझेकी छु भने सत्यता अभ्यास गरेर र अरूसँग सत्यता सिद्धान्तहरू अनुसार अन्तरक्रिया गरेर मात्र व्यक्ति मानव रूपमा जिउन सक्छ। अबदेखि, म मान्छे खुसी पारिहिँड्ने व्यक्ति हुन, अनि मैले अरूलाई र आफैँलाई हानि पुर्‍याउन मिल्दैन।


५३. तीन पटक पक्राउ परेर सिकेका पाठहरू

आन शिया, चीन

मे २०११ मा, आमाले मलाई परमेश्‍वरको आखिरी दिनहरूको सुसमाचार सुनाउनुभयो। परमेश्‍वरका वचनहरू पढेपछि, मैले के जानेँ भने स्वर्ग र पृथ्वी अनि यावत् थोक परमेश्‍वरले सृष्टि गर्नुभएको हो, मानवजाति पनि परमेश्‍वरले नै बनाउनुभएको हो, र मानिसहरूले परमेश्‍वरमा विश्वास गर्नु र उहाँको आराधना गर्नु पूर्ण रूपमा स्वभाविक र न्यायोचित कुरा हो। केही समय अनुसन्धान गरेपछि, मैले सर्वशक्तिमान्‌ परमेश्‍वरको आखिरी दिनहरूको काम स्वीकार गरेँ। चिनियाँ कम्युनिस्ट पार्टीले परमेश्‍वरमा विश्वास गर्नेहरूलाई पक्राउ गर्ने र सताउने भएकाले, मेरा बुबा, हजुरबुबा र हजुरआमाले आफूहरूलाई पनि मुछिने डरले मेरी आमाको आस्थाको सधैँ विरोध गर्नुहुन्थ्यो र उहाँलाई सताउनुहुन्थ्यो, त्यसैले मैले परमेश्‍वरमाथिको आफ्नो विश्वासबारे परिवारलाई थाहा दिने आँट गरिनँ।

सन् २०१२ को अन्त्यतिर, सुसमाचार प्रचार गरेको कारण म पक्राउ परेँ; त्यतिबेला म १९ वर्षकी थिएँ। प्रहरीले मेरो आस्थाको कुनै प्रमाण नभेट्टाए पनि, तिनीहरूले मलाई ३२ घण्टासम्म गैरकानुनी रूपमा थुनामा राखे। मेरो परिवारले भनसुन गरेपछि मात्र म रिहा भएँ। मलाई लिन मेरा हजुरबुबा र काका आउनुभयो। बाटोमा काकाले भन्नुभयो, “तेरा हजुरबुबा र हजुरआमाले तँलाई हुर्काउन धेरै दुःख गर्नुभयो, र यो बुढेसकालमा पनि उहाँहरूले सधैँ तेरो चिन्ता गरिरहनुपर्छ। तँ पक्राउ परेको खबर सुन्नेबित्तिकै, तेरी हजुरआमा पिरले गर्दा सुत्न पनि सक्नुभएन।” हजुरबुबाको सेतो कपाल देखेर, मेरो मन अमिलो दुख्यो। घर पुग्दा, मैले हजुरआमा र फुपूहरूलाई आँगनमा बसिरहेको देखेँ। हजुरआमाले काम्दै गरेको औँला मतिर ठड्याउँदै भन्नुभयो, “भन् त, के तैँले पनि आमाको सिको गरेर परमेश्‍वरमा विश्वास गर्न थालेकी होस्?” मेरी फुपुले गिज्याउँदै भन्नुभयो, “तँ हामीलाई कहिल्यै शान्तिले बस्न दिन्नस्, सधैँ पिर मात्र दिन्छेस्? प्रहरी सिधै तेरो ढोकामा आयो। तँलाई लाज नलागे पनि, तेरा कारणले मलाई लाज लागिसक्यो! अहिले तैँले पूरै परिवारको इज्जत फालिस्। तँ हाम्रा बारेमा यति निष्ठुरी कसरी हुन सक्छेस् हँ?” हजुरआमाले काम्दै गरेको स्वरमा भन्नुभयो, “यसपालि, तँलाई छुटाउन तेरो काका र फुपुले भनसुन गर्नुपर्‍यो। नत्र त, प्रहरीले तँलाई जेल पठाउने थियो। अबदेखि तैँले परमेश्‍वरमा विश्वास गर्न पाउँदिनस्!” मेरा फुपुहरूले पनि परमेश्‍वरको निन्दा गर्ने र उहाँलाई दोषी ठहर्‍याउने केही कुराहरू बोल्नुभयो। उहाँहरूले मलाई गाली गरेको सुन्दा, मैले केही ठूलै गल्ती गरेजस्तो लाग्यो र उहाँहरूसँग आँखा जुधाउन सकिनँ। मैले साह्रै अन्याय महसुस गरेँ। परमेश्‍वरमा विश्वास गर्नु स्पष्ट रूपमा राम्रो कुरा हो, तर उहाँहरूले मलाई कुनै घोर अपराध गरेजस्तै गरी गाली गरिरहनुभएको थियो। मैले परमेश्‍वरलाई मेरो हृदयको रक्षा गर्नुहोस् भनी निरन्तर प्रार्थना गरेँ। त्यसपछि मैले परमेश्‍वरका वचनहरू सम्झेँ: “मानवजातिका सदस्यहरू र निष्ठावान इसाईहरूका रूपमा, परमेश्‍वरको आज्ञा पूरा गर्नका निम्ति हाम्रो मन र शरीर चढाउनु हामी सबैको जिम्मेवारी र दायित्व हो, किनकि हाम्रो सम्पूर्ण अस्तित्व परमेश्‍वरबाट आएको हो, र परमेश्‍वरको सार्वभौमिकताकै कारण यो अस्तित्वमा रहेको छ। यदि हाम्रा शरीर र मन परमेश्‍वरको आज्ञा र मानवजातिको न्यायोचित अभियानप्रति समर्पित छैनन् भने, परमेश्‍वरको आज्ञाका निम्ति शहीद भएकाहरूसामु हाम्रो आत्मा लज्जित हुनेछ, र हामीलाई सबै थोक प्रदान गर्नुहुने परमेश्‍वरसामु झन् धेरै लज्जित हुनेछ” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि सार्वभौमिकता राख्नुहुन्छ)। मैले मनमनै सोचेँ, “हो त नि, मेरो जीवन परमेश्‍वरबाट आएको हो। सुसमाचार प्रचार गर्नु र धेरै मानिसहरूलाई परमेश्‍वरका वचनहरूको गवाही दिनु ताकि तिनीहरूले परमेश्‍वरको मुक्ति स्वीकार गर्न सकून्—यो त सबैभन्दा न्यायवान् काम हो! तर म मेरो विश्वासको कारण पक्राउ परेकीले र परिवारलाई चिन्ता र दुःख दिएकीले, मैले उहाँहरूलाई पिर र लज्जा बोकाएजस्तो, अनि मैले केही गल्ती गरेजस्तो महसुस गरेँ। मैले त सही र गलत नै छुट्याउन सकेकी रहेनछु! परमेश्‍वरमा विश्वास गर्नु र सुसमाचार प्रचार गर्नु सबैभन्दा न्यायवान् काम हो। आस्थाको सवालमा मसँग आफ्नै दृढ अडान हुनुपर्छ।” यस्तो सोचेपछि, म अब बन्धनमा रहिनँ।

केही दिनपछि, चिनियाँ कम्युनिस्ट पार्टीले सर्वशक्तिमान्‌ परमेश्‍वरको मण्डलीलाई बदनाम गर्न टिभी, प्रमुख सञ्चार माध्यमहरू र अनलाइनमा आधारहीन अफवाहहरू र भ्रामक कुराहरू फैलाउन थाल्यो, र तिनीहरूले मण्डलीका इसाईहरूलाई व्यापक धरपकड गर्न थाले। यी आधारहीन अफवाहहरू सुनेपछि, मेरो परिवारले ममाथि निगरानी गर्न थाल्यो। म कहाँ छु भनी बुझ्न उहाँहरूले मलाई बारम्बार फोन गर्नुहुन्थ्यो र प्रायः मलाई मेरो विश्वास छोड्न मनाउने कोसिस गर्नुहुन्थ्यो। हजुरबुबाले भन्नुभयो, “तँलाई थाहा छ, यसपालि पक्राउ परेका कति जनालाई जेल सजाय तोकिएको छ? कसै-कसैले त दश वर्षभन्दा बढीको सजाय पाएका छन्, र यसले तिनीहरूको परिवारलाई समेत असर गर्छ—वृद्धवृद्धाहरूले आफ्नो भत्ता गुमाउँछन् र छोराछोरीहरू स्कुल जान पाउँदैनन्। परमेश्‍वरमा विश्वास गरेर के फाइदा छ र? तेरो उमेर जतिसुकै भए पनि तिनीहरूले पक्राउ गर्छन् र सजाय दिन्छन्। यहाँबाट अलि उत्तरतिर, तेरै उमेरको कसैलाई तीन वर्षको सजाय तोकियो। हामी सबैलाई मान्छे मार्नु सबैभन्दा खराब अपराध हो र यसमा सबैभन्दा कडा सजाय हुन्छ भन्ने लाग्थ्यो, परमेश्‍वरमा विश्वास गर्दा हुने सजाय त हत्या गर्दा हुने सजायभन्दा पनि कडा रहेछ!” पछि, जहिले म हजुरबुबाको घर जान्थेँ, उहाँले मलाई बेला-बेलामा भन्नुहुन्थ्यो, “तैँले परमेश्‍वरमा विश्वास गर्नु हुँदैन, बुझिस्? के तैँले टिभीमा देखिनस्? मानिसहरू भन्छन्, जब कसैले सर्वशक्तिमान्‌ परमेश्‍वरमा विश्वास गर्छ, तब उसको तीन पुस्ताले त्यसको सजाय भोग्नुपर्छ। तेरा काका र फुपुहरूको जागिरमा असर पर्नेछ, र तेरा भाइबहिनीहरू विश्वविद्यालय भर्ना हुन खोज्दा तिनीहरूलाई समस्या हुनेछ। तिनीहरूले तँप्रति किन रिस नराख्लान् र? म यो सबै तेरै भलाइका लागि भन्दैछु!” मलाई याद छ, एकचोटि मेरी फुपुले मलाई भन्नुभयो, “तँलाई थाहा छैन, सानो छँदा तँलाई हुर्काउन कति गाह्रो भएको थियो। तँ कति पटक बिरामी परिस् र झण्डै मरेकी थिइस्। तेरी हजुरआमाले तँलाई कहिल्यै छोड्नुभएन, दिनरात तेरो हेरचाह गर्नुभयो। उहाँले आफ्नो सम्पूर्ण तनमन तँलाई दिनुभयो। त्यतिबेला तँलाई गम्भीर रक्तअल्पता भएको थियो र ब्लड बैंकमा रगत थिएन। तेरा हजुरबुबाले नै तँलाई रगत दिनुभएको थियो। अब तँ ठूली भइस्, के तँ अझै पनि उहाँहरूलाई पिर दिइरहन्छेस्?” मेरो मन अमिलो भयो। मलाई हुर्काउने मेरा हजुरबुबा र हजुरआमा नै हुनुहुन्थ्यो; उहाँहरूले मेरो हेरचाह गर्नुभयो र मेरा लागि त्याग गर्नुभयो। अहिले म हुर्किसकेर पनि उहाँहरूलाई अझै पिर दिइरहेकी थिएँ। मलाई आफू असाध्यै विवेकहीन भएको महसुस भयो। अर्को पटक म घर जाँदा, हजुरबुबाले मलाई भन्नुभयो, “‘तिमीलाई तिम्रो शरीर तिम्रा आमाबुबाले दिएका हुन्।’ तैँले आफ्नो बारेमा नसोचे पनि, तैँले आफ्नो परिवारका बारेमा सोच्नुपर्छ। यदि एक दिन तँ तेरो आस्थाको कारण पक्राउ परिस् र जेलमा कष्ट भोग्नुपर्‍यो भने, हाम्रो मन कसरी नकुँडिएला र हामी कसरी दुःखी नहौँला?” उहाँले त्यसो भनेको सुन्दा, मभित्र मिश्रित भावनाहरू उर्लिएर आए। मलाई लाग्यो, म उहाँहरूलाई धेरै पिर दिइरहेकी छु र उहाँहरूको भावनाप्रति असाध्यै निष्ठुरी बनिरहेकी छु, मानौँ मलाई हुर्काउन उहाँहरूले गरेका सबै प्रयासहरू व्यर्थ भएका थिए। मलाई धेरै कमजोर महसुस भयो, त्यसैले मैले परमेश्‍वरलाई प्रार्थना गरेँ, “हे परमेश्‍वर, मेरो परिवारले मेरो जति धेरै चिन्ता गर्छ, म उहाँहरूप्रति त्यति नै ऋणी भएको महसुस गर्छु। मलाई थाहा छ, तपाईँमा विश्वास गर्नु राम्रो कुरा हो, तर मेरो हृदय अझै धेरै पीडामा छ। कृपया, मलाई अगुवाइ गर्नुहोस्!” प्रार्थना गरेपछि, मैले परमेश्‍वरका यी वचनहरू सम्झेँ: “परमेश्‍वरले यो संसार सृष्‍टि गर्नुभयो र यसमा उहाँले जीवन दिनुभएको जीवित प्राणी, मानिसलाई ल्याउनुभयो। त्यसपछि, मानिसले आमाबुबा र नातेदारहरू पायो, अनि ऊ उप्रान्त एक्लो भएन। मानिसले यस भौतिक संसारलाई पहिलो पटक देखेदेखि नै, उसको भाग्यमा परमेश्‍वरको नियोजनमा बाँच्न लेखिएको थियो। परमेश्‍वरबाट आएको जीवनको सासले नै प्रत्येक जीवित प्राणीलाई हुर्काएर वयस्कतासम्म धान्छ। यस क्रममा, मानिस परमेश्‍वरको हेरचाहमा अस्तित्वमा रहन्छ र हुर्कन्छ भनेर कसैले महसुस गर्दैन; बरु, तिनीहरू मानिस आफ्ना आमाबुबाको लालनपालनको अनुग्रहमा हुर्कन्छ र उसको हुर्काइलाई उसैको जीवनको नैसर्गिक प्रवृत्तिले अघि बढाउँछ भन्‍ने विश्‍वास गर्छन्। यस्तो किन हुन्छ भने, मानिसले उसको जीवन उसलाई कसले दिएको हो वा यो कहाँबाट आउँछ भन्‍ने जान्दैन, जीवनको जन्मजात प्रवृत्तिले कसरी चमत्कारहरू सृजना गर्छ भन्‍ने कुरा जान्नु त परै जाओस्। उसको जीवनलाई निरन्तरता दिने आधार खाना हो, दृढता नै उसको जीवनको अस्तित्वको स्रोत हो, अनि उसको मनमा भएका विश्वासहरू नै पुँजी हुन् जसमाथि उसको अस्तित्व निर्भर हुन्छ भन्‍ने मात्र ऊ जान्दछ। मानिस परमेश्‍वरको अनुग्रह र उहाँको आपूर्तिबारे पूर्णतः अनजान हुन्छ र परमेश्‍वरले उसलाई दिनुभएको जीवन ऊ यसरी नै खेर फाल्छ…। परमेश्‍वरले दिनरात रेखदेख गर्ने एउटा व्यक्तिले पनि उहाँको आराधना गर्ने पहलकदमी लिँदैन। परमेश्‍वर आफूले योजना बनाएअनुसार, मानिसमा काम मात्र गर्नुहुन्छ, जसबाट कुनै पनि अपेक्षा गर्न सकिँदैन। कुनै दिन मानिस उसको सपनाबाट ब्युँझनेछ अनि उसले अचानक जीवनको मूल्य र अर्थलाई, परमेश्‍वरले उसलाई दिनुभएको सबै कुराका निम्ति उहाँले चुकाउनुभएको मूल्यलाई, र जुन उत्कटताका साथ परमेश्‍वर मानिस उहाँतर्फ फर्कियोस् भनी व्यग्र अभिलाषा राख्नुहुन्छ, त्यसलाई महसुस गर्नेछ भन्ने आशाका साथ परमेश्‍वर यसो गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरका वचनहरूबाट, मैले के बुझेँ भने मेरो जीवन परमेश्‍वरबाट आएको हो। मेरा हजुरबुबा र हजुरआमाले मलाई हुर्काउनुभए तापनि, पर्दा पछाडि बसेर मलाई सधैँ हेरचाह गर्ने र सुरक्षा दिने परमेश्‍वर नै हुनुहुन्थ्यो। एकचोटि म सानो छँदा, मैले अन्जानमा मुसा मार्ने विष खाएकी थिएँ। मेरो परिवारले मलाई तीन वटा अस्पतालमा पुर्‍यायो, तर कुनै पनि अस्पतालले मेरो उपचार गरेनन्; तिनीहरूले मेरो परिवारलाई मेरो अन्तिम संस्कारको तयारी गर्न मात्र भने। मेरा हजुरबुबा डाक्टर हुनुहुन्थ्यो, तर उहाँ पनि लाचार हुनुहुन्थ्यो। अन्तमा, एउटा अस्पतालले नचाहँदा-नचाहँदै पनि मलाई बचाउने कोसिस गर्न सहमत भयो, र तिनीहरूले मलाई आकस्मिक उपचार दिएपछि, म चामत्कारिक रूपमा बाँचेँ। अर्को पटक, मलाई आन्द्रामा गम्भीर अवरोध भयो। डाक्टरले मालिस गर्दा आन्द्रा झन् कसिनेछ भन्दै त्यसलाई मालिस नगर्न सल्लाह दिए। मलाई शल्यक्रिया नै गर्नुपर्ने अवस्था आउन लागेको थियो, तर मेरी हजुरआमाले मेरो पेट मालिस गर्नुभयो र वास्तवमै त्यो अवरोधलाई खुलाउन सफल हुनुभयो। आज म जीवित र स्वस्थ हुनुको कारण पूर्ण रूपमा परमेश्‍वरको अद्भुत सुरक्षा हो। यो सबैको श्रेय मेरा हजुरबुबा-हजुरआमालाई दिनुको साटो म परमेश्‍वरको मुक्तिप्रति कृतज्ञ हुनुपर्छ। यो कुरा बुझिसकेपछि, मैले उहाँहरूप्रति ऋणी भएको महसुस गर्न छोडेँ। एक महिनापछि, मैले मण्डलीलाई सुसमाचारको काममा सहकार्य गर्न मानिसहरूको आवश्यकता छ भन्ने थाहा पाएँ, त्यसैले मैले जागिर छोडेँ र आफूलाई त्यस काममा समर्पित गरेँ।

अक्टोबर २२, २०१३ को दिउँसो, एउटा भेलामा सहभागी भइरहेको बेला एक जना दुष्ट व्यक्तिले मेरो सुराकी गरिदियो र म फेरि पक्राउ परेँ। मलाई १५ दिन थुनामा राखियो र एक हजार युआन जरिवाना गरियो। मेरा बुबा मलाई लिन आउनुभयो। घर फर्कँदा बाटोमा, उहाँको अनुहार मलिन थियो, र उहाँ पूर्ण रूपमा मौन हुनुहुन्थ्यो। उहाँ जति धेरै मौन रहनुभयो, म त्यति नै डराएँ; त्यो आँधी आउनुअघिको सन्नाटा जस्तै महसुस भयो। मैले हृदयमा प्रार्थना गरेँ, “परमेश्‍वर, अब मैले के सामना गर्नुपर्ने हो, मलाई थाहा छैन। कृपया मेरो रक्षा गर्नुहोस्। मेरो परिवारले मलाई जस्तोसुकै आक्रमण गरे पनि, म तपाईँका निम्ति मेरो गवाहीमा दृढ रहनैपर्छ!” हामी हजुरबुबाको घर पुगेपछि, बुबाले मलाई कराउनुभयो, “प्रहरीले मलाई भनेको—तैँले विश्वास गर्ने त मान्छे मात्रै हो! तिमीहरू सबै उल्लु बनिसक्यौ, तैपनि तँ अझै कति आशक्त हुन्छेस्!” उहाँले त्यसो भनेको सुन्दा मलाई रन्को छुट्यो, अनि त्यसैले मैले जवाफ फर्काएँ, “तपाईँले पहिले प्रभु येशूमा विश्वास गर्नुहुन्थ्यो। के उहाँ पनि बाहिरबाट हेर्दा मानिस हुनुहुन्नथ्यो र? तर उहाँसँग ईश्‍वरीय सार थियो र उहाँ परमेश्‍वरको काम गर्न सक्नुहुन्थ्यो।” मेरा बुबाले मतिर औँला ठड्याउँदै भन्नुभयो, “आशक्त! पूरै आशक्त! प्रहरीले भनेको, तिमीहरू एउटा सङ्गठन हौ …” मैले उहाँको कुरा काट्दै सोधेँ, “सङ्गठन भनेको के हो? सङ्गठन त मानिसहरूले बनाउँछन्; यो आफ्नै उद्देश्य र स्वार्थका लागि व्यापार गर्ने एउटा समूह हो। सर्वशक्तिमान्‌ परमेश्‍वरको मण्डली परमेश्‍वरको कामद्वारा अस्तित्वमा आएको हो। हामी त केवल परमेश्‍वरका वचनहरू पढ्न, परमेश्‍वरको आराधना गर्न, आफूलाई कसरी चिन्ने भनेर कुरा गर्न र परमेश्‍वरका अभिप्रायहरूबारे सङ्गति गर्न भेला हुन्छौँ। यसको सङ्गठनसँग कुनै लिनुदिनु छैन। परमेश्‍वरको मण्डलीलाई सङ्गठन भन्नु भनेको अवधारणाहरूलाई भ्रमित पार्नु मात्र हो। अन्योलमा परेको व्यक्तिले मात्र त्यसो भन्ने छ। बुद्धिमान् व्यक्तिले आफैँ अनुसन्धान गर्ने छ र अन्धाधुन्ध यस्ता बकवास कुराहरू सुन्ने छैन।” तर मलाई अचम्म पार्दै, मेरा हजुरबुबाले पनि मतिर औँला ठड्याउँदै भन्नुभयो, “यो गाउँभरि हेर्! तँजस्तो अरू कोही छ? यति सानो उमेरमै परमेश्‍वरमा विश्वास गर्ने! तैँले त हाम्रो बेइज्जत नै गरिस्!” हजुरआमा र काकाले पनि मलाई गाली गरिरहनुभएको थियो। मेरा बुबाले सोध्नुभयो, “तँलाई त धेरै कुरा थाहा रहेछ हगि। तैँले विश्वास गरेको कति भयो? तेरा भेलाहरू कहाँ हुन्छन्?” मलाई लागेको थियो, म आधा महिना थुनामा बसेर आएकी हुँदा मेरो परिवार मेरो बारेमा धेरै चिन्तित हुनेछ, तर मेरो अगाडिको दृश्यले मेरो हृदयलाई चिसो बनायो। मेरा त्यति मायालु आफन्तहरू कसरी यस्ता भए? घर जेलजस्तै चिसो महसुस भयो। केवल मेरो परमेश्‍वरमाथिको आस्थाको कारण, मेरो आफ्नै परिवारले मलाई एक्ल्याउँदै थियो र मेरो विरुद्धमा एक हुँदै थियो। मलाई कसैले बुझेन, र मलाई कस्तो महसुस भइरहेको छ भनेर कसैले वास्ता गरेन। मलाई आस्थाको मार्ग असाध्यै कठिन लाग्यो, र म एकदमै नकारात्मक र कमजोर भएँ। मेरा बुबाले, मेरो कारण लज्जित भएर, मलाई हरेक दिन मेरो कोठामा थुनिदिनुभयो। जब गाउँका मानिसहरूले म मेरो आस्थाको कारण पक्राउ परेको थाहा पाए, तिनीहरूमध्ये कोही-कोही हाम्रो घरबाहिर उभिएर गिज्याउँथे र कुरा काट्थे। केही बदमास केटाकेटी त चिच्याउँथे पनि, “ए त्यो विश्वासी घरमा छे? प्रहरी आयो है!” एक साँझ, बुबाले फेरि मलाई गाली गर्न थाल्नुभयो, र मेरा कारणले गर्दा पूरै परिवारले समाजमा मुख देखाउन सकेको छैन भन्नुभयो। त्यसपछि, उहाँ कोठामा बस्नुभयो, र उदास भएर मौन रही चुरोट पिउनुभयो। केही बेरपछि, मैले उहाँ भक्कानिएको आवाज सुनेँ। मैले मेरो जीवनभरि बुबा रोएको कहिल्यै सुनेकी थिइनँ, र उहाँ रोएको सुन्दा मलाई पनि रुन मन लाग्यो। मैले सोचेँ, “मेरो आस्थाले मेरो परिवारमा कति नकारात्मक असर पारेको छ। मेरा हजुरबुबा र हजुरआमा यसै पनि बूढा भइसक्नुभयो, र उहाँहरूले अझै मेरो चिन्ता गरिरहनुपर्छ। त्यसमाथि, म पक्राउ परेको यो दोस्रो पटक हो। यदि म मेरो विश्वासमा लागिरहेँ र फेरि पक्राउ परेँ भने, मेरो परिवारले कसरी सहन सक्ला? सायद मैले मेरो आस्था त्याग्नुपर्छ, जागिर खानुपर्छ र पैसा कमाउनमा मात्र ध्यान दिनुपर्छ, र कम्तीमा उहाँहरूलाई ढुक्क बनाउनुपर्छ।” यो सोचले मलाई भयानक पीडा दियो, र मैले प्रार्थना गरेँ, “हे परमेश्‍वर, म तपाईँमा विश्वास गर्न चाहन्छु, तर मेरो परिवारले मलाई सताउन र बाधा दिन छोड्दैन, र म साह्रै कमजोर महसुस गर्छु। परमेश्‍वर, कृपया, मलाई अगुवाइ गर्नुनुहोस्!” प्रार्थना गरेपछि, मैले परमेश्‍वरका वचनहरू पढेँ: “तँलाई आइपर्ने हरेक कुरा एउटा ठूलो परीक्षा हो र त्यो परमेश्‍वरलाई तैँले गवाही दिनुपर्ने समय हो। ती बाहिरबाट नगण्य देखिए पनि, यी कुराहरू आइपर्दा, तिनले तँ परमेश्‍वरलाई प्रेम गर्छस् कि गर्दैनस् भन्‍ने कुरा देखाउँछन्। यदि तैँले उहाँलाई प्रेम गर्छस् भने, तँ उहाँप्रतिको गवाहीमा दृढ रहन सक्नेछस्, र यदि तैँले परमेश्‍वरलाई प्रेम गर्ने अभ्यास गरेको छैनस् भने, यसले तँ सत्यतालाई व्यवहारमा लागू गर्ने व्यक्ति होइनस्, तँ सत्यतारहित छस्, र जीवनरहित छस्, तँ भुस होस् भन्‍ने देखाउँछ!” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरू मनन गर्दा, मैले के बुझेँ भने यी कुराहरू परमेश्‍वरको अनुमतिमा ममाथि आइपरेका थिए। यो उहाँको मेरा लागि जाँच थियो, उहाँ म मेरो विश्वासमा अडिग रहने छु कि छैन, र मेरो गवाहीमा दृढ रहने छु कि छैन कि शैतानसँग सम्झौता गर्ने छु भनेर हेर्न चाहनुहुन्थ्यो। मेरो परिवारको आक्रमण र छिमेकीहरूको कुरा काटाइको सामना गर्दा, र विशेष गरी जब मैले बुबा रोएको सुनेँ, मैले मेरो आस्थालाई मेरो परिवारमाथि उपहास ल्याएको र मलाई लिएर उहाँहरूलाई चिन्तित बनाएको भन्दै दोष दिएकी थिएँ। त्यसपछि मैले मेरो आस्था त्याग्ने बारेमा सोचेकी थिएँ—के त्यो शैतानसँग सम्झौता गर्नु थिएन र? यदि मेरो परिवारलाई म गलत कुरामा विश्वास गर्छु भन्ने साँच्चै चिन्ता थियो भने, उहाँहरूले मलाई त्यो कुरा बुझ्न र मैले विश्वास गरेको कुरा साँचो मार्ग हो कि होइन भनेर अनुसन्धान गर्न मदत गर्नुपर्थ्यो। तर उहाँहरूले मलाई अन्धाधुन्ध आक्रमण मात्र गर्नुभयो। सत्य कुरा त, उहाँहरू केवल मेरो आस्थाले उहाँहरूलाई पनि मुछ्ने छ र उहाँहरूको आफ्नै स्वार्थमा हानि पुर्‍याउने छ भनेर डराउनुभएको थियो। मैले उहाँहरूको मनसाय बुझ्न सकेकी थिइनँ र उहाँहरूको मप्रतिको तथाकथित चिन्ताले मलाई झुक्याएको थियो। म झण्डै शैतानको चालमा फसेर परमेश्‍वरलाई धोका दिएकी थिएँ—यो कति खतरनाक थियो! भविष्यमा मेरो परिवारले मलाई जस्तोसुकै सतावट दिए पनि, म परमेश्‍वरका निम्ति मेरो गवाहीमा दृढ रहनुपर्थ्यो र मेरो परिवारको आक्रमणसामु झुक्नु हुँदैनथ्यो।

नोभेम्बर १४, २०१३ मा, मेरा बुबाले मलाई जबरजस्ती उहाँले काम गर्ने ठाउँमा लैजानुभयो र मलाई नजरबन्दमा राख्नुभयो। उहाँ काममा जाँदा, मलाई दुइटा ताल्चा लगाएर घरभित्र थुनिदिनुहुन्थ्यो। मैले भाग्नका लागि सोच्न सक्ने हरेक उपाय लगाएँ, तर केही लागेन। एक दिन, बुबा फर्कनुभयो, ओछ्यानको छेउमा बस्नुभयो, र मलाई गाली गर्नुभयो, “आफैलाई हेर्! यति सानो उमेरमै दुईचोटि पक्राउ परिसकिस्! तँलाई लाज छैन?” मैले भनेँ, “परमेश्‍वरमा विश्वास गर्ने भएकाले, म केवल परमेश्‍वरका वचनहरू पढ्छु। मैले कुनै गलत काम गरेकी छैन। यसमा लाज मान्नुपर्ने के छ र?” त्यसपछि उहाँ यति धेरै रिसाउनुहुने छ भनेर मैले कहिल्यै कल्पना गरेकी थिइनँ। उहाँ जुरुक्क उठ्नुभयो, मेरो घाँटी समात्नुभयो, र मेरो अनुहारमा एकपछि अर्को थप्पड हान्न थाल्नुभयो, र चिच्याउनुभयो, “तँ विश्वास गर्न चाहन्छेस्? म तँलाई कुटेरै त्यो विश्वास निकालिदिने छु!” मेरो नाकबाट रगतको धारा बगिरहेको थियो, तर छिमेकीले ढोका नढकढक्याएसम्म उहाँ रोकिनुभएन। उहाँले मलाई आँखा तरेर हेर्नुभयो र गर्जिनुभयो, “यदि तैँले विश्वास गरिरहिस् भने, म तँलाई यसरी नै हिर्काइरहने छु! म तँलाई कुटेरै तह लगाउने छु!” त्यतिबेला मेरो नाकबाट रगत बग्न रोकिएकै थिएन। रगतले लतपतिएका टिस्यु पेपरले डस्टबिन भरिएको देख्दा, मेरो हृदयमा असह्य पीडा भयो। “मैले परमेश्‍वरमा विश्वास गरेकै कारण मेरै बुबा यति क्रूर भइरहनुभएको छ। उहाँ कसरी मेरो बुबा हुन सक्नुहुन्छ? उहाँ त दियाबलस हुनुहुन्छ!” म ओछ्यानमा घोप्टो परेँ र धेरै बेर डाँको छोडेर रोएँ, मलाई परमेश्‍वरमा विश्वास गर्नु असाध्यै गाह्रो छ भन्ने लाग्यो। मैले सोचेँ, “यदि मैले विश्वास गरिरहेँ भने, यो सतावट कहिल्यै अन्त्य नहोला कि? सायद मैले उहाँलाई आस्था त्यागिसकेँ भन्नुपर्ला कि। म यहीँ कुनै जागिर खाँदै गोप्य रूपमा विश्वास गर्न सक्छु। त्यसो गरे उहाँले मलाई हिर्काउन छोड्नुहुने छ।” मैले परमेश्‍वरलाई प्रार्थना गरेँ, “हे परमेश्‍वर, कृपया मलाई अन्तर्दृष्टि र मार्गदर्शन दिनुहोस् ताकि म तपाईँका अभिप्रायहरू बुझ्न सकूँ।”

तीन दिनपछि, मैले एउटा पुरानो मोबाइल फोन भेट्टाएँ, लुकाएर राखेको परमेश्‍वरका वचनहरू भएको मेमोरी कार्ड निकालेँ, र त्यसमा हालेँ। मैले फोन अन गरेँ र परमेश्‍वरका वचनहरू पढेँ: “परीक्षाहरू भोग्दा, मानिसहरू कमजोर हुनु, भित्री रूपमा नकारात्मक हुनु, परमेश्‍वरका अभिप्रायहरू नबुझ्नु वा अभ्यासको मार्गबारे प्रस्टता नहुनु सामान्य हो। तर जे भए पनि, तँमा परमेश्‍वरको कामप्रति आस्था हुनैपर्छ, अनि अय्यूबले जस्तै, तैँले परमेश्‍वरलाई इन्कार गर्नु हुँदैन। अय्यूब कमजोर भए पनि र उसले आफू जन्मेको दिनलाई धिक्कारे पनि, उसले मानिसहरू जन्मेपछि, तिनीहरूसँग हुने सबै थोकहरू, यहोवाले नै दिनुहुन्छ, र यहोवाले नै ती लैजानु पनि हुन्छ भन्‍ने कुरा इन्कार गरेन। उसलाई जस्तोसुकै परीक्षाहरू भोगाइएको भए पनि, उसले यो विश्‍वास थामेर राख्यो। … आस्थाले के जनाउँछ? आस्था भनेको मानिसहरूले कुनै कुरा देख्न वा छुन नसक्दा, परमेश्‍वरको काम मानव धारणाहरूअनुरूप नहुँदा, वा त्यो मानवको पहुँचभन्दा बाहिर हुँदा मानिसहरूसँग हुनुपर्ने साँचो विश्वास र सच्चा हृदय हो। मैले यही आस्थाका बारेमा कुरा गरेको हुँ। दुःख र शोधनका दौरान मानिसहरूमा आस्था हुनुपर्छ, र जब तिनीहरूसँग आस्था हुन्छ, तब तिनीहरूले शोधन सामना गर्छन्—शोधन र आस्थालाई अलग गर्न सकिँदैन। परमेश्‍वरले जसरी काम गर्नुभए पनि, र तेरो वातावरण जस्तोसुकै भए पनि, यदि तँ जीवन पछ्याउन र सत्यता खोजी गर्न, परमेश्‍वरको कामसम्बन्धी ज्ञान पछ्याउन, र उहाँका कार्यहरू जान्न खोज्न सक्‍छस्, साथै तँ सत्यताअनुसार कार्य गर्न सक्षम छस् भने, यो नै साँचो आस्था हुनु हो, अनि यसले तैँले परमेश्‍वरमाथिको आस्था गुमाएको छैनस् भन्‍ने कुरा प्रमाणित गर्छ” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। “तेरो वास्तविक कद जे भए पनि सुरुमा तँसित दुःख भोग्ने यो सङ्कल्प र साँचो आस्था दुवै हुनुपर्छ, साथै तँसित देहविरुद्ध विद्रोह गर्ने सङ्कल्प पनि हुनुपर्छ। तैँले परमेश्‍वरका अभिप्रायहरू पूरा गर्नैपर्छ, चाहे त्यसको अर्थ दुःख भोग्नु र आफ्ना व्यक्तिगत हितहरूमा क्षति भोग्नु नै किन नहोस्। तँ हृदयमा अफसोस महसुस गर्न सक्ने पनि हुनुपर्छ: विगतमा तैँले परमेश्‍वरलाई सन्तुष्ट पार्न सकेको थिइनस्, र अहिले तैँले अफसोस महसुस गर्न सक्छस्। तँमा यी कुनै पनि कुराको कमी हुनु हुँदैन—यिनै कुराहरूमार्फत परमेश्‍वरले तँलाई सिद्ध पार्नुहुनेछ। यदि तैँले यी सर्तहरू पूरा गर्दैनस् भने, तँलाई सिद्ध पार्न सकिँदैन” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। “के तिमीहरूले तिमीहरूका लागि तयार पारिएका आशिष्‌हरू कहिल्यै स्वीकार गरेका छौ? के तिमीहरूले तिमीहरूका निम्ति गरिएका प्रतिज्ञाहरू कहिल्यै पछ्याएका छौ? मेरो ज्योतिको मार्गदर्शनमा, तिमीहरूले अन्धकारका शक्तिहरूको जकडलाई अवश्यै तोड्नेछौ। तिमीहरूले अन्धकारबीच ज्योतिको मार्गदर्शन अवश्यै गुमाउनेछैनौ। तिमीहरू अवश्यै यावत् थोकका मालिक बन्‍नेछौ। तिमीहरू अवश्यै शैतानको अघि विजेता बन्‍नेछौ। ठूलो रातो अजिङ्गरको देशको पतन हुँदा, तिमीहरू मेरो विजयको प्रमाणका रूपमा दश हजारौँ मानिसमाझ अवश्यै उभिनेछौ। सिनिमको भूमिमा तिमीहरू अवश्यै दृढ र अटल हुनेछौ। तिमीहरूले सहने कष्टहरूका कारण, तिमीहरू मेरा आशिष्‌हरूका उत्तराधिकारी हुनेछौ, र सम्पूर्ण ब्रह्माण्डभित्र मेरो महिमाको ज्योतिलाई अवश्यै चम्काउनेछौ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १९)। मैले यी खण्डहरू बारम्बार पढेँ। मैले अय्यूबबारे सोचेँ। उनको परीक्षाको बेला, उनले आफ्नो सम्पूर्ण सम्पत्ति र छोराछोरी गुमाए, उनको शरीरभरि खटिरा आयो, र उनलाई उहाँकी श्रीमती र साथीहरूले समेत आक्रमण गरे। तर अय्यूबले कहिल्यै परमेश्‍वरको नाम इन्कार गरेनन्। बरु, उनी परमेश्‍वरका योजना र बन्दोबस्तहरूप्रति समर्पित भए, यहोवाको नामको प्रशंसा गरे, र आफ्नो परीक्षाको बीचमा पनि आफ्नो गवाहीमा दृढ रहे, र शैतानलाई लज्जित तुल्याए। मैले भोगेको त केवल बुबाको नजरबन्द र कुटाइ मात्र थियो—थोरै शारीरिक कष्ट मात्र—तर मलाई परमेश्‍वरमा विश्वास गर्नु साह्रै गाह्रो र पीडादायी हुँदो रहेछ भन्ने लागिसकेको थियो, र मैले विश्वास त्याग्ने बारेमा समेत सोचेकी थिएँ। के यो परमेश्‍वरलाई धोका दिनु र शैतानसामु झुक्नु थिएन र? परमेश्‍वरप्रतिको मेरो विश्वास कति सानो रहेछ! आरामदायी वातावरणमा भेलामा सक्रिय रूपमा सहभागी हुनु र कर्तव्य पूरा गर्नुले मसँग साँचो विश्वास छ भन्ने हुँदैनथ्यो। साँचो विश्वास भनेको प्रतिकूल वातावरणमा कष्ट भोग्दा पनि परमेश्‍वरलाई पछ्याउन सक्नु हो। बुबाले मलाई यो अनजान ठाउँमा ल्याउनुभएको, मेरा ब्रदर-सिस्टरहरूसँगको सम्पर्क विच्छेद गरिदिनुभएको, र मलाई कुट्नुभएको—यो सबै परमेश्‍वरको अनुमतिमा भएको थियो। परमेश्‍वरले यसलाई मेरो आस्था र दुःख भोग्ने मेरो सङ्कल्पलाई सिद्ध पार्न प्रयोग गरिरहनुभएको थियो। यो उहाँको आशिष् थियो! जब मैले परमेश्‍वरका अभिप्रायहरू बुझेँ, तब मैले प्रार्थना गरेँ, र मलाई अगुवाइ गर्न परमेश्‍वरसँग बिन्ती गरेँ ताकि म मेरो गवाहीमा दृढ रहन सकूँ। बुबाले मलाई बन्धक बनाएर राख्नुभएको बीस-बाइस दिनको अवधिमा, उहाँ काममा गएको बेला म परमेश्‍वरका वचनहरू पढ्ने गर्थें। मेरो हृदय परमेश्‍वरसँग झन्-झन् नजिक हुँदै गयो, र मलाई कष्ट भोगिरहेको छु जस्तो लाग्न छाड्यो।

बीस दिनभन्दा केही बढी समयपछि, मेरो गाउँबाट प्रहरी आए र मलाई हिरासत केन्द्रमा लिएर गए। मे २०१४ को अन्त्यमा, चिनियाँ कम्युनिस्ट पार्टीले ममाथि “कानून कार्यान्वयनमा बाधा पुर्‍याउन पन्थ सङ्गठनको प्रयोग गरेको” आरोप लगायो र मलाई तीन वर्षको जेल सजाय सुनायो, जसलाई चार वर्षको परीक्षणका लागि निलम्बन गरिएको थियो। मेरो रिहाइ सुनिश्चित गर्न मेरो परिवारले प्रहरीलाई एक लाख युआनभन्दा बढी तिर्नुपर्‍यो। मेरो परीक्षणकालमा, मैले हरेक हप्ता स्थानीय न्यायिक कार्यालयमा रिपोर्ट गर्नुपर्थ्यो र म सधैँ सम्पर्कमा रहनुपर्थ्यो। यदि तिनीहरूले मलाई सम्पर्क गर्न सकेनन् भने, मैले चेतावनी पाउने गर्थेँ; तीन पटक फोन नउठाएमा, मलाई सिधै जेल चलान गरिने थियो। म रिहा भएको भए तापनि, मसँग कुनै व्यक्तिगत स्वतन्त्रता थिएन। मेरो काकाले मेरो रिहाइका लागि आफ्नो जागिर नै जमानी राख्नुभएको थियो, र त्यस समयपछि मेरो परिवारले मलाई झन् कडा सतावट दियो। मैले मेरो हरेक गतिविधि उहाँहरूलाई रिपोर्ट गर्नुपर्थ्यो। एकचोटि, म तीन घण्टाभन्दा अलि बढी समय बाहिर हुँदा मेरी फुपुको १४ वटा मिस कल आएको थियो। राति, म अलि चाँडै सुत्न गएँ भने, हजुरआमा म प्रार्थना गर्दैछु कि भनेर जाँच गर्न आउनुहुन्थ्यो र सुत्दाखेरि मलाई ढोका पनि बन्द गर्न दिनुहुन्नथ्यो। म फुपुको पसलमा काम गर्न जाँदा पनि उहाँ मेरो पछि-पछि आउनुहुन्थ्यो। चौबीसै घण्टाको यो निगरानीको सामना गर्दा, मलाई असाध्यै कमजोर महसुस हुन्थ्यो र यसको सामना कसरी गर्ने भन्ने कुनै उपाय थिएन। म अक्सर प्रार्थना गर्थेँ, र परमेश्‍वरलाई मेरा लागि बाटो खोलिदिनुहोस् भनी बिन्ती गर्थेँ। एक दिन, न्यायिक कार्यालय जाँदै गर्दा बाटामा, मैले एउटी सिस्टरलाई भेटेँ। उनले मलाई ब्रदर-सिस्टरहरू सबैले मेरा लागि प्रार्थना गरिरहेका छन्, र मैले अझ धेरै प्रार्थना गर्नुपर्छ, अनि परमेश्‍वरले मलाई मार्गदर्शन गर्नुहुनेछ भनेर बताइन्। उनका शब्दहरूले मलाई गहिरो रूपमा छोयो। उनले मलाई सुटुक्क एउटा एमपी-फाइभ प्लेयर र परमेश्‍वरको वचनहरूका भिडियो भएको मेमोरी कार्ड पनि दिइन्। त्यसपछि, मैले परमेश्‍वरका वचनहरू पढेँ: “तँभित्र मेरो साहस हुनुपर्छ, र गैरविश्‍वासी आफन्तहरूको सामना गर्नका लागि तँसँग सिद्धान्तहरू हुनुपर्छ। तैपनि, तँ मेरो लागि कुनै पनि अन्धकारको शक्तिसामु झुक्नु हुँदैन। सिद्ध मार्गमा हिँड्नका लागि तँ मेरो बुद्धिमा भर पर्नैपर्छ, र शैतानका कुनै पनि षड्यन्त्रलाई सफल हुन दिनु हुँदैन” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वरका वचनहरूबाट, मैले के बुझेँ भने उहाँले मेरो साहस र आस्था निर्माण गर्न, मलाई शैतानको दुष्टता स्पष्ट रूपमा देख्न मदत गर्न, ताकि म यसको प्रभावमा नपरूँ तर यसलाई परास्त गर्न बुद्धिको प्रयोग गर्न सकूँ भनेर यो वातावरण प्रयोग गरिरहनुभएको थियो। तिनीहरूले मेरो शरीरलाई नियन्त्रण गर्न सक्थे, तर मेरो हृदयलाई नियन्त्रण गर्न सक्दैनथे। मलाई प्रार्थना गर्नबाट रोक्न तिनीहरूले मलाई निरन्तर निगरानी गर्थे, तर म अझै पनि मेरो हृदयमा परमेश्‍वरका वचनहरू मनन गर्न सक्थेँ र परमेश्‍वरको नजिक हुन उहाँ सामु आफूलाई शान्त पार्न सक्थेँ। बिस्तारै, मेरो हृदयले दिक्दार मान्न छाड्यो।

एक पटक, मैले मेरो परिवारलाई म स्वाध्ययन गरी परीक्षा दिन चाहन्छु भनेँ र एक्लै बस्न मेरो पुरानो घरमा सरेँ। यसरी म अन्ततः उहाँहरूको निगरानीबाट उम्किएँ। म आफ्नो आस्थाको कारण तीन पटक पक्राउ परिसकेकी हुनाले, मेरो गाउँका मानिसहरू मबाट टाढै बस्थे। कहिलेकाहीँ, सडकमा कुनै समूह गफ गरेर बसिरहेको छ भने, म त्यहाँबाट जानेबित्तिकै तिनीहरू तितरबितर हुन्थे। अरूले म कुनै अनौठो प्राणी हुँ जस्तो गरेर मलाई टाढैबाट गडेर हेर्थे, अनि मेरो पिठिउँपछाडि कानेखुसी गर्थे र औँला ठड्याउँथे। मेरो परिवार, मदेखि लज्जित भएर, सार्वजनिक ठाउँमा मसँग हिँड्दैनथे। मलाई सबैले तिरस्कार गरेको, पूर्ण रूपमा एक्ल्याइएको महसुस हुन्थ्यो, र मैले साह्रै अन्याय महसुस गरेँ। धेरै पटक मैले मेरो हृदयमा पुकारा गरेँ, “मैले गरिरहेको भनेको त केवल परमेश्‍वरमा विश्वास र उहाँको आराधना, अनि विवेक र समझ भएको मान्छे बन्ने प्रयास हो। मैले के गल्ती गरेकी छु र? मैले आधारभूत मानव अधिकार समेत किन नपाएकी? किन मैले परिवारबाट तिरस्कार र छिमेकीहरूबाट भेदभाव सहनुपर्ने?” मैले असाध्यै दमित र पीडा महसुस गरेँ। त्यस समयमा, म अक्सर प्रार्थना गर्थेँ र मैले यो वातावरणलाई कसरी अनुभव गर्नुपर्छ भनेर खोजी गर्थेँ।

पछि, मैले परमेश्‍वरका वचनहरू पढेँ र धेरै प्रोत्साहन पाएँ। मैले यसलाई कसरी अनुभव गर्ने भनेर थाहा पाएँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले देहधारण गरी पृथ्वीमा बिताउनुभएको साढे तेत्तीस वर्ष आफैमा सबैभन्दा पीडादायी कुरा थियो, त्यसमाथि उहाँलाई कसैले बुझ्न सकेन। … उहाँले सहने मुख्य कष्ट भनेको चरम रूपमा भ्रष्ट मानवतासँग सँगै जिउनु, सबै किसिमका मानिसहरूबाट उपहास, अपमान, न्याय, र निन्दा सहनु, साथै दुष्ट दियाबलसद्वारा खेदो गरिनु र धार्मिक संसारबाट अस्वीकार र शत्रुता भोग्नु हो। उहाँको हृदयका घाउहरूलाई कसैले पनि निको पार्न सक्दैन। यो एउटा पीडादायी कुरा हो। उहाँले अपार धैर्यका साथ भ्रष्ट मानवजातिलाई मुक्ति दिनुहुन्छ, र उहाँले आफ्ना घाउहरूका बाबजुद मानिसहरूलाई प्रेम गर्नुहुन्छ—यो सबैभन्दा पीडादायी काम हो। मानवताको क्रूरता र प्रतिरोध, निन्दा र बदनाम, झूटा आरोप, सतावट, र तिनीहरूको खेदो र हत्याले परमेश्‍वरलाई नै ठूलो जोखिम हुनेगरी उहाँको देहलाई यो काम गर्न लगाउँछ। उहाँले सहनुभएको कष्टलाई कसले बुझ्न सक्थ्यो, र उहाँलाई कसले सान्त्वना दिन सक्थ्यो र?” (वचन, खण्ड ३। आखिरी दिनहरूका ख्रीष्टका वार्तालापहरू। ख्रीष्टको सार प्रेम हो)। मैले प्रभु येशूलाई सम्झेँ, जसलाई उहाँको जन्मदेखि नै सरकारले सताएको थियो। जब उहाँले आफ्नो काम सुरु गर्नुभयो, तब उहाँलाई खिल्ली उडाइयो, दोषी ठहर्‍याइयो र निन्दा गरियो, र अन्ततः फरिसीहरू र रोमी सरकारले क्रुसमा टाँगे। आखिरी दिनहरूमा, सर्वशक्तिमान्‌ परमेश्‍वर काम गर्न र मानवजातिलाई मुक्ति दिन आउनुभएको छ, र उहाँलाई पनि चिनियाँ कम्युनिस्ट पार्टीको सरकारले दोषी ठहर्‍याएको छ र खोजीको सूचीमा राखेको छ। हामीलाई मुक्ति दिन परमेश्‍वरले धेरै कष्ट भोग्नुहुन्छ, तथापि कसैले उहाँप्रति ख्याल देखाउँदैन वा उहाँलाई बुझ्दैन। उहाँको हृदयलाई कस्तो महसुस हुँदो हो? मैले नूहलाई पनि सम्झेँ। परमेश्‍वरले उनलाई जहाज बनाउन बोलाउनुभयो। उनले जहाज बनाउन आफ्नै सम्पत्ति खन्याए, सँगसँगै यहोवा परमेश्‍वरको अभिप्राय सञ्चार गर्दै, मानिसहरूलाई जहाजमा चढ्न भने। उनका कार्यहरूको खिल्ली उडाइयो, तर नूह यसबाट कमजोर भएनन्, न गुनासो नै गरे। उनी परमेश्‍वरको इच्छा पालन गर्न अटल रहे। तर म भने यहाँ परमेश्‍वरलाई पछ्याउँदा थोरै भेदभाव र खिल्ली भोग्दा नै यति धेरै नकारात्मक र दुखी भइरहेकी थिएँ। म कति नाजुक थिएँ। नूहको तुलनामा म केही पनि थिइनँ! मैले प्रभु येशूले भन्नुभएको कुरा पनि सम्झेँ: “साँघुरो प्रवेश-द्वारबाट भित्र पस: किनकि विनाशमा पुर्‍याउने प्रवेश द्वार चौडा छ र बाटो फराकिलो छ, र त्यहाँ जाने धेरै हुन्छन्: किनकि अनन्त जीवनमा डोर्‍याउने प्रवेश द्वार सङ्कुचित छ र बाटो साँघुरो छ, र कमैले मात्रै त्यो पत्ता लगाउँछन्” (मत्ती ७:१३-१४)। प्रभु येशूले धेरै पहिले नै भन्नुभएको थियो, मानिसले हिँड्न सक्ने दुई वटा बाटा हुन्छन्। एउटा फराकिलो ढोकाबाट जान्छ, जुन संसारलाई पछ्याउने, र दैहिक सुख, ख्याति, प्राप्ति र पैसाजस्ता देखिने फाइदाहरू खोज्ने बाटो हो; धेरै मानिस यही बाटो हिँड्छन्। अर्को साँघुरो ढोकाबाट जान्छ, जुन परमेश्‍वरमा विश्वास गर्ने र उहाँलाई पछ्याउने बाटो हो। यो कष्टको बाटो हो, जहाँ तिमीले खिसी, गिज्याइ, अनि बदनामी र गालीगलौजको समेत सामना गर्नेछौ, र एकपछि अर्को अड्चनको सामना गर्नेछौ। धेरै कम मानिसले मात्र यो बाटोमा पाइला राख्न सक्छन्। मैले इज्जत, प्रतिष्ठा र हैसियतको धेरै नै वास्ता गरेँ; यी सबै मेरो आस्थाको मार्गका बोझ थिए। मलाई थाहा थियो, अघि बढिरहन र अन्ततः जीवन प्राप्त गर्न, मैले यी सबै त्याग्नुपर्छ र परमेश्‍वरप्रतिको साँचो आस्थामा दृढ रहनुपर्छ। त्यसमाथि, यी गैरविश्‍वासीहरूको अनुमोदन लिनु पूर्ण रूपमा अर्थहीन र मूल्यहीन कुरा हो। मेरो आस्थामा, मैले सत्यता प्राप्तिलाई पछ्याउनुपर्छ र परमेश्‍वरद्वारा कदर पाउने प्रयास गर्नुपर्छ। अरूले मलाई जसरी हेरे पनि, म परमेश्‍वरमा विश्वास गर्न र उहाँलाई पछ्याउनमा निरन्तर लाग्नुपर्छ। यस्तो सोचेपछि, म बाँधिन छाडेँ।

पछि, मलाई थाहा भयो, म सधैँ झैँ काममा आइरहेकी छु कि छैन भनेर जाँच्न मेरा बुबा र हजुरआमा सुटुक्कै एक पटकभन्दा बढी मैले काम गर्ने ठाउँ जानुभएको रहेछ। मलाई आफ्नो निजता वा मानव अधिकार नै छैन जस्तो लाग्यो। एकचोटि, मैले परमेश्‍वरका वचनहरू पढेँ र मेरो परिवारबारे केही सुझबुझ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “असल विवेक भएकाहरू, तर साँचो मार्ग स्वीकार नगर्ने मानिसहरू पिशाच हुन्; उनीहरूको सार भनेको परमेश्‍वरको प्रतिरोध गर्ने सार हो। साँचो मार्ग स्वीकार नगर्नेहरू परमेश्‍वरको प्रतिरोध गर्नेहरू हुन् र यस्ता मानिसहरूले धेरै कष्ट सहे पनि, उनीहरूलाई अझ पनि नष्ट पारिनेछ। संसारलाई त्याग्न अनिच्छुक हुनेहरू, आफ्ना बाबुआमासँग अलग हुन नसक्नेहरू, र आफ्नै देहका सुख-विलासहरूबाट आफैलाई मुक्त गर्न नसक्नेहरू परमेश्‍वरविरुद्ध विद्रोही हुन्छन्, र सबै विनाशका पात्रहरू हुनेछन्। देहधारी परमेश्‍वरमा विश्‍वास नगर्नेहरू पिशाच हुन्, र, यस अलावा, उनीहरूलाई नष्ट गरिनेछ। विश्‍वास गर्ने तर सत्यता अभ्यास नगर्नेहरू, परमेश्‍वरको देहधारणमा विश्‍वास नगर्नेहरू, र परमेश्‍वरको अस्तित्वमा बिलकुलै विश्‍वास नगर्नेहरू सबै विनाशका पात्रहरू हुनेछन्। रहन सक्नेहरू सबै शोधनको कष्ट भोगेका र दृढ रहेकाहरू हुन्; यिनीहरू साँचो रूपमा परीक्षाहरू भोगेका मानिस हुन्। परमेश्‍वरलाई पहिचान नगर्ने जोकोही पनि शत्रु हो; अर्थात्, परमेश्‍वरको देहधारणलाई पहिचान नगर्ने—चाहे ऊ यस प्रवाहभित्रको होस् वा यस प्रवाह बाहिरको होस्—ऊ ख्रीष्टविरोधी हो! के शैतानहरू, पिशाचहरू, र परमेश्‍वरका शत्रुहरू परमेश्‍वरमा विश्‍वास नगर्ने प्रतिरोधीहरूबाहेक अरू केही हुन् त?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। परमेश्‍वरका वचनहरू पढ्दा मलाई मेरो विश्वासमा रोकछेक गर्ने मेरा परिवारका सदस्यहरूको याद आयो। मेरी आमाले उहाँहरूलाई सर्वशक्तिमान्‌ परमेश्‍वरको आखिरी दिनहरूको सुसमाचारको गवाही दिनुभएको थियो, तर उहाँहरूमध्ये एक जनाले पनि यसको खोजी वा अनुसन्धान गरेनन्। जब मेरो आस्थाले उहाँहरूका हितमा असर गर्‍यो, उहाँहरूले मलाई सताउन र परमेश्‍वरमाथिको मेरो विश्वास रोक्न सबै किसिमका उपायहरू लगाउनुभयो, र “मेरो भलाइका लागि गरेको” भन्ने आवरणमा मलाई गाली गर्नुभयो। उहाँहरूले मलाई परमेश्‍वरलाई धोका दिन बाध्य पार्न नजरबन्दमा राख्नुभयो र कुट्नुभयो, र त्यस दिनसम्म पनि उहाँहरूले मलाई पछ्याइरहनुभएको र निगरानी गरिरहनुभएको थियो। मैले उहाँहरूको प्रकृति सार परमेश्‍वरलाई घृणा गर्ने र विरोध गर्ने खालको देखेँ। मैले अय्यूबलाई सम्झेँ, जो आफ्नो परीक्षा दौरान आफ्नै श्रीमतीको कटाक्षमा परे। उनी यसबाट वशीभूत भएनन् वा नकारात्मक बनेनन्; बरु श्रीमतीलाई मूर्ख स्त्री भनेर हप्काए। आफ्नो परिवारसँग कसरी व्यवहार गर्ने भन्ने सवालमा अय्यूबका सिद्धान्तहरू थिए र उनी आफ्नो आस्थामा दृढ रहे। मैले उनको उदाहरण पछ्याउनुपर्थ्यो, परमेश्‍वरलाई प्रतिरोध गर्ने मेरा परिवारका सदस्यहरूलाई इन्कार्नुपर्थ्यो, र म र उहाँहरूबीच स्पष्ट रेखा कोर्नुपर्थ्यो।

एक पटक, प्रहरीले मलाई फोन गरेको रहेछ, तर मैले सुनिनँ। केही दिनपछि, हजुरबुबा मकहाँ आउनुभयो र भन्नुभयो, “तैँले प्रहरीको फोन किन उठाइनस्? फोन चैं उठाउने गर्!” मलाई झनक्क भयो। पछि, मैले परमेश्‍वरका वचनहरूको एउटा खण्ड पढेँ र चिनियाँ कम्युनिस्ट पार्टीको परमेश्‍वरलाई प्रतिरोध गर्ने दुष्ट सारबारे केही सुझबुझ पाएँ। सर्वशक्तिमान्‌ परमेश्‍वर भन्‍नुहुन्छ: “हजारौँ वर्षदेखिको फोहोर रहिआएको यो भूमि असहनीय रूपमा फोहोर छ, यसमा प्रचुर दुःख छ, प्रेतहरू जालझेल र छल गर्दै, आधारहीन आरोपहरू लगाउँदै, क्रूर उपाय अपनाउँदै, यो भूतको सहरलाई कुल्चिमिल्ची गर्दै र त्यसमा लासहरू छरपस्ट छोड्दै जताततै अनियन्त्रित रूपमा दगुर्छन्; कुहिएको दुर्गन्धले भूमिलाई ढाक्छ र त्यो हावामा फैलिन्छ, र त्यसलाई कडा सुरक्षामा राखिन्छ। आकाशभन्दा परको संसार कसले देख्न सक्छ? दियाबलसले मानिसको सम्पूर्ण शरीरलाई कसिलो गरी बाँधेर राख्छ, त्यसले उसका दुवै आँखा ढाकिदिन्छ, र उसका ओठहरू बलियो गरी बन्द गरिदिन्छ। दियाबलसहरूका राजाले हजारौँ वर्षदेखि आजको दिनसम्म उधुम मच्चाएको छ, जब यसले अझै पनि भूतको सहरमाथि निकट रूपमा नजर राख्छ, मानौँ यो पिशाचहरूको अभेद्य महल हो; यसबीच रखवारी गर्ने कुकुरहरूको यो झुन्डले परमेश्‍वरले उनीहरूलाई अप्रत्याशित रूपमा समातेर मेटाउनुहुनेछ, र उनीहरूलाई शान्ति र खुसीयालीको ठाउँबाट वञ्चित गर्नुहुनेछ भनी डराएर आँखा तर्छन्। यस्तो भूतको सहरका यस्ता मानिसहरूले कसरी परमेश्‍वरलाई देखेका हुन सक्छन् र? के तिनीहरूले कहिल्यै परमेश्‍वरको प्रियता र प्रेमिलो स्वभावको आनन्द उठाएका हुन सक्थे? के तिनीहरूले कहिल्यै मानव संसारका मामिला बुझ्ने सक्थे? तिनीहरूमध्ये कसले परमेश्‍वरका उत्सुक अभिप्राय बुझ्न सक्छ? त्यसैले देहधारी परमेश्‍वर पूर्ण रूपमा लुकेर रहनु त्यति अचम्मको कुरा होइन: पिशाचहरू निर्दयी र अमानवीय हुने यो जस्तो अन्धकारको समाजमा अलिकति पनि सङ्कोच नमानी मानिसहरूलाई मार्ने दियाबलसका राजाले एउटा यस्तो परमेश्‍वरको अस्तित्व कसरी सहन गर्न सक्थ्यो, जो प्रेमिलो, दयालु, साथै पवित्र पनि हुनुहुन्छ? त्यसले परमेश्‍वरको आगमनको प्रशंसा र जयजयकार कसरी गर्न सक्थ्यो? यी चाकरहरू! तिनीहरू दयाको बदलामा घृणा गर्छन्, तिनीहरूले धेरै पहिले नै परमेश्‍वरलाई शत्रुका रूपमा व्यवहार गर्न थालेका हुन्, तिनीहरू परमेश्‍वरसित दुर्व्यवहार गर्छन्, तिनीहरू चरम रूपमा बर्बर छन्, तिनीहरूमा परमेश्‍वरप्रति अलिकति पनि आदर छैन, तिनीहरू आक्रमण र लुटपाट गर्छन्, तिनीहरूले सबै विवेक गुमाएका छन्, तिनीहरू सबै विवेकको विरुद्धमा जान्छन्, र तिनीहरू निर्दोष मानवजातिलाई प्रलोभनमा पारेर अचेत बनाउँछन्। के प्राचीन सन्तका उत्तराधिकारीहरू? के प्रिय अगुवाहरू? तिनीहरू सबै परमेश्‍वरको विरोध गर्ने नीच मानिस हुन्! तिनीहरूको हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। के धार्मिक स्वतन्त्रता? के नागरिकहरूका वैधानिक अधिकार र हितहरू? ती सबै दुष्टतालाई ढाकछोप गर्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। परमेश्‍वरका वचनहरूबाट, मैले चिनियाँ कम्युनिस्ट पार्टीको परमेश्‍वरप्रति शत्रुवत् रहेको पिशाचीय सार अझ स्पष्ट रूपमा देखेँ। बाहिर, यसले धार्मिक स्वतन्त्रताको ब्यानर फहराउँछ, तर वास्तविकतामा, यसले सही र गलतलाई बङ्ग्याउँछ र अज्ञानी मानिसहरूलाई बहकाएर आफ्नो पक्षमा पारी परमेश्‍वरलाई आक्रमण र प्रतिरोध गर्न, र इसाईहरूलाई सताउन सबै किसिमका विधर्म र भ्रामक कुरा फैलाउँछ। यसको उद्देश्य सबैलाई आफूसँगै परमेश्‍वरको प्रतिरोध गर्न र विनाशतिर चल्न लगाउनु हो। चिनियाँ कम्युनिस्ट पार्टी पृथ्वीमा भएको दियाबलस हो, परमेश्‍वरको शत्रु हो; यो पूर्ण रूपमा घृणित र दुष्ट छ! आस्थामा आएको तीन वर्षमै, म तीन पटक पक्राउ परिसकेकी थिएँ। रिहा भएपछि पनि, मसँग व्यक्तिगत स्वतन्त्रता थिएन। चिनियाँ कम्युनिस्ट पार्टीले मेरो परिवारका तीन पुस्ताका सदस्यहरूको जागिर र सेवा-सुविधामा असर पर्ने धम्की दिएर मेरो परिवारलाई मेरो आस्था रोकछेक गर्न उक्साएको थियो। आफ्नै हितका लागि, मेरो परिवारले अन्धाधुन्ध मलाई सतायो, परमेश्‍वरलाई दोषी ठहर्‍यायो र निन्दा गर्‍यो, र निरन्तर मेरो पिछा र निगरानी गर्‍यो। म पक्राउ परेको हुनाले गाउँलेहरूले पनि मबाट अलग बसे र मलाई भेदभाव गरे। यो सबै चिनियाँ कम्युनिस्ट पार्टीको सतावटको नतिजा थियो। चिनियाँ कम्युनिस्ट पार्टीले मेरो आस्थामा रोकछेक गर्न हरेक उपाय लगायो, तर यसले कहिल्यै कल्पना गरेको थिएन, यसले गर्ने कार्यले मलाई यसको परमेश्‍वर-प्रतिरोधी सार मात्र होइन, मेरो परिवारको प्रकृति सारबारे सुझबुझ प्राप्त गर्न मदत गर्नेछ। यसले परमेश्‍वरलाई पछ्याउने मेरो विश्वासलाई झन् बलियो बनायो। चिनियाँ कम्युनिस्ट पार्टीले मेरो शरीरलाई नियन्त्रण गर्न सक्थ्यो, तर मेरो हृदयलाई नियन्त्रण गर्न सक्दैनथ्यो। म मेरो आस्था वा मेरो कर्तव्य त्याग्नेछैन।

मे २०१५ को अन्त्यमा, बहिनीलाई नयाँ जागिरका लागि बिदाइ गर्ने मौका छोपी म अन्ततः घर छोडेर कर्तव्य निर्वाह गर्न निस्केँ। घरबाट बाहिर निस्कनेबित्तिकै, मलाई बन्धनहरू तोडेर फुक्का भएजस्तो महसुस भयो; मेरो शरीर र प्राण पूर्ण रूपमा स्वतन्त्र थिए। परमेश्‍वरका वचनहरूले मलाई आस्था नदिएको भए र सत्यता बुझ्न अन्तर्दृष्टि प्रदान नगरेको भए, म मेरो परिवारको निरन्तर आक्रमणलाई कहिल्यै जित्न सक्ने थिइनँ। मलाई “परिवार” को बन्धनबाट फुक्का हुन अगुवाइ गर्ने र अन्ततः कर्तव्य निर्वाहको मौका दिने परमेश्‍वर नै हुनुहुन्थ्यो। परमेश्‍वरलाई धन्यवाद होस्!


५४. अब म आफ्नो भाग्य खोटो छ भनेर गुनासो गर्दिनँ

सु छिन, चीन

म गरिब गाउँले परिवारमा जन्मेकी थिएँ। म हाई स्कुलमा पढ्दा, मेरा आमाबाबुले पढाइ खर्च धान्न सक्नुभएन, त्यसैले उहाँहरूले मेरा काकासँग पैसा सापटी माग्ने प्रयास गर्नुभयो। तर, मेरी काकी हामीले तिर्न सक्दैनौँ भनेर डराउनुभयो र पैसा दिन मान्नुभएन। मैले मनमनै सोचेँ, “मैले कलेजमा भर्ना हुन र आसपासका मानिसहरूलाई मेरो परिवारको सम्मान गर्न लगाउन कडा मेहनत गर्नैपर्छ।” म विद्यालयमा हुँदा, पैसा बचाउनका लागि घरबाट ल्याएको रोटी मात्र खान्थेँ। दीर्घकालीन कुपोषणका कारण मस्तिष्कमा रगतको आपूर्ति अपर्याप्त हुँदा मलाई लगातार रिँगटा लाग्थ्यो र म बेहोस हुने गर्थेँ, जसले मेरो पढाइको प्रभावकारितामा असर गर्‍यो। अन्त्यमा, म कलेज प्रवेश परीक्षामा अनुत्तीर्ण भएँ। म ग्वाँग्वाँ रुन थालेँ र आफ्नो भाग्य खोटो रहेछ भनी गुनासो गरेँ। तर, म यो भाग्य स्विकार्न इच्छुक थिइनँ। उच्च डिग्री प्राप्त गर्न र अरूभन्दा अब्बल हुनका लागि, म वयस्क स्वयम्-सिकाइ परीक्षा, लेखा प्रशिक्षण कोर्सहरूमा पनि भर्ना भएँ, र मैले निजामती सेवा परीक्षा पनि दिएँ। तर, आफ्ना सबै प्रयासका बाबजुद, म अन्त्यमा अनुत्तीर्ण भएँ। त्यसैले, म एउटा कारखानामा काम गर्न गएँ। कार्यशाला तथ्याङ्कशास्त्री बन्न र अरूको प्रशंसा पाउन, म ओभरटाइम काम गर्थेँ र तथ्याङ्कशास्त्रीको पेसागत ज्ञान अध्ययन गर्न राति अबेरसम्म बस्थेँ जबकि अरूहरू भने आराम गरिरहेका हुन्थे। म हरेक दिन दश घण्टाभन्दा बढी काम गरेर थकित हुन्थेँ। त्यसमाथि, म हरेक दिन ओभरटाइम काम गर्ने र राति अबेरसम्म जागा रहने पनि गर्थेँ। यति कडा परिश्रम गर्दा मलाई रिँगटा लाग्थ्यो र थकित महसुस हुन्थ्यो, र म काममा निदाउने समेत गर्थेँ। फलस्वरूप, मैले उत्पादन परिमाणको तथ्याङ्क गलत निकालेँ, जसले गर्दा कारखानाले झण्डै ठूलो घाटा बेहोर्नुपर्‍यो। टोली अगुवाले कार्यशालाका सबै कर्मचारीसामु मेरो आलोचना गरे। त्यतिबेला मलाई एउटा दुलो खोजेर त्यसैभित्र छिरूँ जस्तो लागेको थियो। मेरो टाउको रन्थन्नियो, र म त्यहीँ बेहोस भएँ। त्यसयता, म स्नायुजन्य श्रवण हानिबाट पीडित हुँदै आएको छु, र म कुनै पनि उत्तेजना सहन सक्दिनँ। काममा अत्यधिक दबाब हुँदा, मलाई रिँगटा लाग्थ्यो र मेरा कान बजेको अनुभव हुन्थ्यो। इन्जेक्सन र औषधिले पनि यसलाई निको पार्न सकेन, र म त्यसपछि काममा जान सकिनँ। त्यतिबेला, म हृदयमा अत्यन्तै दुःखी भएँ, र म मेरो भाग्य किन यति खराब छ भनेर दिनभरि गुनासो गर्थेँ। म प्रायः आफूलाई कोठामा बन्द गर्थेँ र रुन्थेँ, आत्महत्या गर्ने बारेमा समेत सोच्थेँ। म लामो समयदेखि दमन र दुःखमा जिइरहेकीले, मेरो कान नसुन्ने बिमारी बिस्तारै बिग्रँदै गयो।

सन् २०१३ मा, मेरा सासु-ससुराले सर्वशक्तिमान् परमेश्‍वरको आखिरी दिनहरूको काम स्विकार्नुभयो, र मलाई सुसमाचार सुनाउनुभयो। परमेश्‍वरका वचनहरू पढ्दा र आफ्ना ब्रदर-सिस्टरहरूसँग मण्डली जीवन जिउँदा मलाई निकै स्वतन्त्र र आजाद महसुस भयो। बिस्तारै, मेरो मनस्थिति सुध्रियो र जीवनप्रतिको मेरो आशा पुनः जागृत भयो। पछि, मलाई मण्डलीमा एक अगुवा चुनियो। मैले मनमनै सोचेँ, “मैले समाजमा यति धेरै मूल्य चुकाएँ, तर त्यो सबै व्यर्थ भयो। अहिले, म परमेश्‍वरका घरमा भर्खरै आएकी भए पनि, अगुवाको कर्तव्य निर्वाह गर्न पाउँछु। परमेश्‍वरमा विश्वास गर्नु उत्तम कुरा हो। मैले मेहनत गर्नैपर्छ, र सायद म भविष्यमा थप बढुवा भएर अझ धेरै मानिसहरूद्वारा प्रशंसित हुन सक्नेछु।” त्यसैले म आफ्ना कर्तव्य निर्वाहमा अझ सक्रिय भएँ। म घाम-पानी नभनी दिनभरि समूह भेलाहरूको अगुवाइ गर्न व्यस्त हुन्थेँ। मेरा ब्रदर-सिस्टरहरूले आफ्नो कर्तव्यमा बोझ बोकेकोमा मेरो प्रशंसा पनि गरे। पछि म प्रचारक हुनका लागि चुनिएँ। आफ्नो हैसियतको चाहना पूरा भएपछि, मलाई आफ्नो कर्तव्य निर्वाह गर्न झन् बढी ऊर्जा मिल्यो। मैले आफ्ना ब्रदर-सिस्टरहरूको प्रशंसाको आनन्द लिइरहेकै बेला, एउटा ग्यास विषाक्तताको घटनाले मेरो बहिरोपनलाई झनै खराब बनायो। भेलाहरूको दौरान, मेरा ब्रदर-सिस्टरहरूले सानो स्वरमा बोल्दा म उनीहरूले भनेको कुरा स्पष्ट रूपमा सुन्न सक्दिनथेँ, र म प्रायः आफ्नो बहिरोपनका कारण सीमित हुन्थेँ, र नकारात्मक स्थितिमा जिउँथेँ। अन्ततः, म वास्तविक काम गर्न असमर्थ भएँ र मेरो कर्तव्य फेरबदल गरियो। आफूले अब अगुवाको कर्तव्य निर्वाह नगर्ने र अरूको प्रशंसा नपाउनेबारे सोच्दा, मैले आफ्नो भाग्य कति खराब रहेछ भनेर झनै गुनासो गरेँ। त्यसपछि, म फेरि उठ्न सकिनँ, र परमेश्‍वरमाथिको आस्था गुमाएँ।

पछि, केही समयको उपचारपछि, मेरो श्रवणशक्ति केही हदसम्म फर्कियो, र अगुवाहरूले मेरा लागि मलजल गर्ने कर्तव्यको प्रबन्ध गरे। मैले मनमनै सोचेँ, “मैले मलजलको कर्तव्यमा केही नतिजा हासिल गर्न सकेँ भने, मैले पहिले जस्तै आफ्ना ब्रदर-सिस्टरहरूको प्रशंसा पाउनेछु।” त्यसैले, मैले हरेक दिन प्रायः राति ११ वा १२ बजेसम्म बसेर सान्दर्भिक सिद्धान्तहरू पढेँ र आफूलाई सत्यताले सुसज्जित बनाएँ। बिस्तारै, मैले आफ्नो कर्तव्य निर्वाहमा हासिल गरेका नतिजाहरूमा सुधार आयो, र मलाई कामको फराकिलो क्षेत्रको जिम्मेवारी लिनका लागि बढुवा पनि गरियो। जब मैले फेरि आफ्ना ब्रदर-सिस्टरहरूको प्रशंसा प्राप्त गर्ने बारेमा सोचेँ, म धेरै खुसी भएँ। मैले मनमनै सोचेँ, “कडा परिश्रमले फल दिन्छ। यदि मैले अझै कडा मेहनत गरेँ भने, सायद म अझै माथि बढुवा हुन सक्छु। त्यसो भएमा झन् धेरै मानिसहरूले मेरो प्रशंसा गर्नेछन्।” तर, पछि मेरो गर्धनको हड्डी खिइने समस्या झन् बढ्यो, र मेरो कान नसुन्ने बिमारी यति गम्भीर भयो कि म अरूसँग सामान्य रूपमा कुराकानी गर्न सक्दिनथेँ। अगुवाहरूले मलाई आफ्नो क्षमताले भ्याएसम्म कर्तव्य निर्वाह गर्दै साथसाथै उपचार पनि गर्न मेरै स्थानीय मण्डलीमा फर्कने प्रबन्ध मिलाए। म धेरै दिक्दार भएँ। मैले अरूको प्रशंसा पाउन ठूलो कठिनाइका साथ कति ठूलो मूल्य चुकाएकी थिएँ भन्ने कुरा सोचेँ। तर, आफ्नो बिमारीका कारण, म त्यसउप्रान्त यो कर्तव्य निर्वाह गर्न सक्दिनथेँ। मेरो भाग्य किन यति खराब थियो? पछि, आफ्नो कमजोर श्रवणशक्तिका कारण, मलाई अरूसँग कुराकानी गर्न धेरै गाह्रो भयो। म केही साधारण मामिलाका काम मात्र गर्न सक्थेँ। यसले मेरो हृदयलाई एकदमै पीडा दियो, र मैले मनमनै सोचेँ, “यदि म बहिरी नभएकी भए, मैले सुसमाचार प्रचार गर्ने र नवआगन्तुकहरूलाई मलजल गर्ने अवसर पाउने थिएँ। तर अब म केही साधारण मामिलाका काम मात्र गर्न सक्छु। यदि म चर्चामा आउन सकिनँ भने, कसले मेरो प्रशंसा गर्छ र? मेरो भाग्य किन यति खराब छ? जे होस्, यही मेरो भाग्य हो, त्यसैले म झारा टार्दै र दिन प्रतिदिन यसलाई पार लगाउँदै जानेछु।” त्यसपछि, मैले आफ्नो कर्तव्य नत्यागे पनि, म निरन्तर दिक्दारीको स्थितिमा जिउँथेँ र आफ्नो कर्तव्य निर्वाह गर्दा ध्यान केन्द्रित गर्दिनथेँ। म सधैँ यो वा त्यो कुरा बिर्सिरहन्थेँ, र प्रायः गल्तीहरू गर्दै कामकुरामा ढिलाइ गराउँथेँ।

पछि, मसँग सहकार्य गर्ने सिस्टरले मलाई यो स्थितिमा जिउनु खतरनाक कुरा हो, र मैले छिट्टै आफ्ना नकारात्मक भावनाहरूलाई समाधान गर्न सत्यता खोज्नुपर्छ भनेर सम्झाइन्। मेरी सिस्टरले सम्झाइदिएपछि मात्र मैले परमेश्‍वरलाई प्रार्थना गरेँ, “हे परमेश्‍वर, म दिक्दारीमा बाँच्न चाहन्न। यसरी जिउनु असाध्यै दुःखदायी छ। कृपया मलाई मेरा आफ्नै समस्याहरू बुझ्न र यो गलत स्थितिबाट बाहिर निस्कन अगुवाइ गर्नुहोस्।” एकदिन, आफ्नो उपासनाको समयमा, मैले परमेश्‍वरका वचनका दुई खण्डहरू पढेँ, जसले तुरुन्तै मेरो हृदय छोए। परमेश्‍वर भन्‍नुहुन्छ: “दिक्दारीजस्तो नकारात्मक संवेग पैदा हुनुको मूल कारण हरेक व्यक्तिको लागि फरक-फरक हुन्छ। एक प्रकारको व्यक्तिको दिक्दारी उसले आफ्‍नै खराब भाग्यप्रति गर्ने निरन्तर विश्‍वासबाट पैदा हुन सक्छ। के यो एउटा कारण होइन र? (हो।) तिनीहरू साना छँदादेखि नै गाउँमा वा गरिब क्षेत्रमा जिएका थिए, तिनीहरूको परिवार सम्‍पन्‍न थिएन, अनि सामान्य मालमत्ताहरूबाहेक तिनीहरूसँग मूल्यवान् कुरा अरू केही थिएन। तिनीहरूसँग लगाउनका लागि एक-दुईवटा लुगा हुन्थे, जुन तिनीहरूले थोत्रे भएपछि समेत लगाउँथेँ, अनि तिनीहरूले कहिल्यै सामान्य रूपमा राम्रो खाना खान पाउँदैनथे, बरु मासु खानका लागि नयाँ वर्ष वा बिदाका दिनहरू पर्खिनुपर्थ्यो। कहिलेकाहीँ तिनीहरू भोकै हुन्थे र तिनीहरूको कपडाले तिनीहरूलाई न्यानो राख्दैनथ्यो; भव्य खाना खान पाउनु त असम्भव आकाङ्क्षाजस्तो देखिन्थ्यो—एक टुक्रा फल किन्नुसमेत धौधौ पर्थ्यो। आफू त्यस्तो वातावरणमा हुर्केकोले, तिनीहरूलाई ठूलो सहरमा बस्‍ने, धनी आमाबुबा भएका, चाहेको जुनसुकै खानेकुरा खान पाउने र जुनसुकै कपडा लाउन पाउने, चाहेको जुनसुकै कुरा जुनसुकै बेला पाउने, र धेरै कुराहरू जान्‍ने अरू मानिसहरूभन्दा आफू फरक छु जस्तो लाग्छ। तिनीहरूले सोच्छन्, ‘ती मानिसहरूसँग यस्तो राम्रो भाग्य छ। मेरो भाग्य चाहिँ किन यति खराब हो?’ तिनीहरू सधैँ भीडभन्दा उत्कृष्ट देखिन र आफ्‍नो नियति परिवर्तन गर्न चाहन्थे। तर आफ्‍नो नियति परिवर्तन गर्न सजिलो छैन। जब कुनै व्यक्ति त्यस्तो परिस्थितिमा जन्मन्छ, तब उसले जति नै प्रयास गरे पनि, आफ्‍नो भाग्य कति नै परिवर्तन गर्न सक्छ र, अनि उसले यसलाई कति नै राम्रो बनाउन सक्छ र? वयस्क बनेपछि, तिनीहरू जहाँ गए पनि समाजमा तिनीहरूलाई विभिन्‍न बाधाहरूले रोक्छन्, तिनीहरू जहाँ गए पनि तिनीहरू हेपाइमा पर्छन्, र त्यसकारण तिनीहरूलाई सधैँ आफू अभागी छु भन्‍ने लाग्छ। तिनीहरू सोच्छन्, ‘म किन यति अभागी? म किन सधैँ दुष्ट मानिसहरू भेट्छु? सानो हुँदा पनि जीवन कठिन थियो, र अवस्था ठ्याक्‍कै यस्तै थियो। अहिले म ठूलो भएर पनि अवस्था त्यस्तै खराब नै छ। मैले गर्न सक्छु भनेर म सधैँ देखाउन चाहन्छु तर कहिल्यै मौका पाउँदिनँ। …’ … तिनीहरू परमेश्‍वरमा विश्‍वास गरेपछि परमेश्‍वरको घरमा आफ्‍नो कर्तव्य उचित रूपमा निर्वाह गर्न—कठिनाइ सहन र कडा परिश्रम गर्न, कुनै पनि मामिलामा अरूले भन्दा धेरै सहन, र धेरैजसो मानिसहरूको अनुमोदन र सम्‍मान पाउने प्रयास गर्न सङ्कल्प गर्छन्। तिनीहरू आफू अगुवा, सुपरिवेक्षक, वा टोली प्रमुख हुन चुनिनसमेत सक्छ भन्ने सोच्छन्, अनि त्यसपछि त के तिनीहरूले आफ्‍ना पितापुर्खालाई र आफ्‍नो परिवारलाई सम्‍मान दिइरहेका हुनेछैनन् र? के तिनीहरूले आफ्‍नो नियति परिवर्तन गरेका हुँदैनन् र? तैपनि, वास्तविकता तिनीहरूको कामनाअनुसारको हुँदैन र तिनीहरू उदास बन्छन्, र सोच्छन्, ‘मैले परमेश्‍वरमा विश्‍वास गरेको वर्षौँ भयो र म मेरा दाजुभाइ-दिदीबहिनीहरूसँग राम्ररी घुलमिल हुन सक्छु, तर किन अगुवा, सुपरिवेक्षक, वा टोली प्रमुख छनौट गर्ने बेलामा, मेरो पालो कहिल्यै आउँदैन? के म साह्रै सरल देखिएकोले हो कि, कि मैले राम्ररी काम नगरेकोले मलाई कसैले ध्यान नदिएको हो? निर्वाचन हुँदैपिच्छे, मलाई थोरै आशा लाग्छ, र म टोली प्रमुखका रूपमा छनौट हुन पाए खुसी नै हुन्थेँ। म परमेश्‍वरको ऋण तिर्न अत्यन्तै उत्साहित छु, तर पनि निर्वाचन हुँदैपिच्छे नै म निराश मात्र हुन्छु र यो सबबाट मलाई छुटाइन्छ। के भएर यस्तो भएको हो? के म मेरो जीवनभरि एउटा साधारण व्यक्ति, सामान्य व्यक्ति, र अनुल्‍लेखनीय व्यक्ति मात्रै बन्‍न सक्छु? मेरो बाल्यकाल, जवानी, र अधबैँसे उमेरलाई फर्केर हेर्दा, मैले हिँडेको यो बाटो सधैँ नै सामान्य रहेको थियो र मैले कुनै पनि स्मरणीय काम गरेको छैनँ। मसँग कुनै महत्त्वाकाङ्क्षा नभएकाले वा मेरो क्षमता कमजोर भएकाले यो भएको होइन, र मैले पर्याप्त प्रयास नगर्ने वा धेरै कठिनाइ भोग्‍न नसकेकाले यो भएको होइन। मेरा पनि सङ्कल्प र उद्देश्यहरू छन्, र यो भन्‍न सकिन्छ कि मसँग पनि महत्त्वाकाङ्क्षा छँदै छ। त्यसोभए किन म भीडभन्दा माथि कहिल्यै उठ्न सक्दिनँ? अन्तिम विश्‍लेषण गरेर हेर्दा के देखिन्छ भने, मेरो भाग्य नै खराब छ र म कष्ट भोग्‍न जन्‍मेको हुँ, र परमेश्‍वरले मेरो लागि यसरी नै बन्दोबस्त मिलाउनुभएको छ।’ तिनीहरू यसबारे जति सोचिरहन्छन्, तिनीहरूलाई आफ्नो भाग्य त्यति नै खराब छ भन्ने लाग्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। “आफ्‍नो भाग्य खराब छ भनेर सधैँ सोच्ने यस्ता मानिसहरूलाई तिनीहरूको मुटु ठूलो ढुङ्गाले किच्याइएको छ जस्तो निरन्तर महसुस हुन्छ। तिनीहरू आफूलाई आइपर्ने सबै कुरा आफ्नो खराब भाग्यले गर्दा हुन्छ भनेर सधैँ विश्‍वास गर्छन्, र त्यसैले जे आइपरे पनि, तिनीहरू आफूले यसलाई परिवर्तन गर्न सक्दिनँ भन्‍ने सोच्छन्। तिनीहरूले नकारात्मक र सुस्त हुन, अनि आफूलाई आफ्‍नो भाग्यमा छोडिदिन मात्र सक्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरूले ठ्याक्कै मेरो स्थिति खुलासा गरेको थियो। म निरन्तर दिक्दारीका नकारात्मक भावनाहरूमा जिइरहनुको कारण मैले सधैँ आफ्नो भाग्य खराब छ भनेर विश्वास गर्नु थियो। म सानो छँदा, मेरो परिवार गरिब थियो र मानिसहरू हामीलाई हेयको नजरले हेर्थे, त्यसैले म मेरो भाग्य खराब भएकोबारे गुनासो गर्थेँ। म एक श्रेष्ठतर जीवन जिउँदा र अरूको प्रशंसा पाउँदा मात्र राम्रो भाग्य हुन्छ भन्ने विश्वास गर्थेँ। आफ्नो भाग्य परिवर्तन गर्न, मैले कडा अध्ययन गरेँ। तर, कुपोषणका कारण मस्तिष्कमा रगतको अपर्याप्त आपूर्तिले गर्दा, मैले प्रभावकारी रूपमा अध्ययन गर्न सकिनँ, र अन्तमा म कलेज प्रवेश परीक्षामा फेल भएँ। तर, म आफ्नो भाग्य स्विकार्न तयार थिइनँ, त्यसैले म पैसा कमाउन कारखानामा काम गर्न गएँ। एक तथ्याङ्कशास्त्री बन्न र अफिसमा बसेर अरूको प्रशंसा पाउनका लागि, मैले सीपहरू सिक्न ओभरटाइम काम गरेँ। अन्तमा, मैले एउटा तथ्याङ्कीय गल्ती गरेँ र टोली अगुवाले सबैको अगाडि मेरो आलोचना गरे, जसले गर्दा मलाई आघात पुग्यो र फलस्वरूप मलाई स्नायुजन्य श्रवण हानि हुने रोग लाग्यो। मैले यो मेरो कठोर भाग्यका कारण भएको हो भनी अझ दृढतापूर्वक विश्वास गरेँ, र म आफ्नो जीवनप्रतिको आशा गुमाउँदै दुःखमा जिएँ। परमेश्‍वरमा विश्वास गर्न थालेपछि, मैले आफ्ना कर्तव्यहरू राम्ररी निर्वाह गर्दै अगुवा हुन बढुवा भएर, मैले मेरा ब्रदर-सिस्टरहरूको प्रशंसा पाउनेछु र आफ्नो भाग्य बदल्नेछु भन्ने सोचेँ। तर, ग्यास विषाक्तताले मेरो बहिरोपन झनै बढ्यो र मैले सामान्य रूपमा आफ्नो कर्तव्य निर्वाह गर्न सकिनँ। यसले काममा असर गर्‍यो र मेरो कर्तव्य फेरबदल गरियो। पछि, जब मैले मलजल गर्ने कर्तव्य निर्वाह गर्न थालेँ, तब अरूलाई मेरो प्रशंसा गराउने परिणाम प्राप्त होस् भन्ने आशामा मैले त्यस कर्तव्यमा ठूलो मूल्य चुकाएँ। जब म बढुवा भएँ, मैले मेरो भाग्यले राम्रो मोड लिएको छ र अन्ततः मैले चम्कने मौका पाउनेछु भन्ने सोचेँ। तर, मेरो गर्धनको हड्डी खिइने समस्या बढ्यो, र मेरो बहिरोपन पनि झन् खराब भयो। म अरूसँग सामान्य रूपमा कुराकानी गर्न असमर्थ भएँ, जसले मेरा कर्तव्यहरूमा असर गर्‍यो। मसँग आफ्नै स्थानीय मण्डलीमा फर्किएर साधारण मामिलाका कामहरू गर्नुको विकल्प थिएन। आफ्नो प्रतिष्ठा र हैसियतको चाहना पूरा नभएकाले, मैले मलाई खराब भाग्यको प्रबन्ध गर्नुभएकोमा परमेश्‍वरलाई दोष दिएँ। मैले यो जीवनमा केवल कठोर परिश्रम र मेहनत गर्नु मेरो खराब भाग्य हो भन्ने विश्वास गरेँ, त्यसैले म दिक्दारीको स्थितिमा जिएँ र पूर्ण रूपमा हार मानेँ। मैले आफ्नो कर्तव्यमा बोझ बोकिनँ, निरन्तर गल्तीहरू गरिरहेँ, कामकुरामा रोकावट ल्याएँ, अनि आफ्नो कर्तव्य राम्ररी निर्वाह गरिनँ। मैले धेरै वर्षदेखि परमेश्‍वरमा विश्वास गरेकी थिएँ र उहाँका यति धेरै वचनहरू पढेकी थिएँ, तर आफूमाथि कामकुराहरू आइपर्दा, म सत्यता खोज्न उहाँको सामु आउँदिनथेँ, र जब कामकुराहरू आफ्नो इच्छाअनुसार हुँदैनथे, म उहाँले मेरा निम्ति खराब भाग्य प्रबन्ध गर्नुभएकोमा गुनासो गर्थेँ। म नकारात्मक र प्रतिरोधीसमेत बनेँ। यो एक अविश्‍वासीको दृष्टिकोण थियो, र मैले परमेश्‍वरप्रति कुनै समर्पणता देखाइनँ।

पछि, मैले परमेश्‍वरका अरू वचनहरू पढेँ र राम्रो भाग्य र खराब भाग्यको अवधारणाबारे गहिरो समझ प्राप्त गरेँ। परमेश्‍वर भन्‍नुहुन्छ: “व्यक्तिको भाग्य के हुनेछ, यो राम्रो हुनेछ कि खराब हुनेछ भन्‍नेसम्बन्धी परमेश्‍वरको बन्दोबस्तलाई मान्छेको नाङ्गो आँखाले हेर्नु वा मापन गर्नु वा भाग्य बताउने व्यक्तिको नजरले हेर्नु हुँदैन, न त यस कुरालाई व्यक्तिले आफ्‍नो जीवनकालमा कति सम्पत्ति र वैभव पाउँछ, वा उसले कति धेरै कष्ट भोग्छ वा उसको भावी सम्भाव्यता, ख्याति र प्राप्तिको पछ्याइ सहज रूपमा अघि बढ्छ कि बढ्दैन भन्‍ने आधारमा मापन गर्नु नै हुन्छ। यसको बाबजुद पनि, आफ्‍नो भाग्य खराब छ भनेर भन्‍ने मानिसहरूले गर्ने गम्‍भीर गल्ती नै यही हो; अवश्य नै, यो अधिकांश मानिसले आफ्‍नो भाग्य असल छ कि खराब छ भनी मापन गर्न प्रयोग गर्ने तरिका पनि हो। त्यसोभए हामीले व्यक्तिको भाग्य असल छ कि खराब छ भनेर कसरी मापन गर्नुपर्छ? सांसारिक मानिसहरू यसलाई कसरी मापन गर्छन्? मुख्यतः तिनीहरू यसलाई व्यक्तिको जीवन सहज रूपमा अघि बढ्छ कि बढ्दैन, उसले सम्पत्ति र गौरव उपभोग गर्न पाउँछ कि पाउँदैन, उसले अरूको भन्दा उत्तम जीवन जिउन पाउँछ कि पाउँदैन, उसले आफ्‍नो जीवनमा कति धेरै कष्ट भोग्छ र कति धेरै आनन्द पाउन सक्छ, ऊ कति लामो समय जिउँछ, उसको करियर कुन प्रकारको छ, अनि त्यो परिश्रमले भरिएको छ कि आरामदायी र सजिलो छ भन्‍ने कुरामा आधारित गर्छन्—तिनीहरू कुनै व्यक्तिको भाग्य असल छ कि खराब छ भनेर मापन गर्न यी कुराहरू र थप कुराहरू प्रयोग गर्छन्। के तिमीहरू पनि यसरी नै मापन गर्छौ? (गर्छौँ।) त्यसोभए, जब तिमीहरूमध्ये धेरैजसोले सहज रूपमा अघि नबढ्ने कुरा सामना गर्छौ, जब समय कठिन हुन्छ, वा तिमीहरू अरूको भन्दा उत्तम जीवन जिउन पाउँदैनौ, तब तिमीहरूले पनि आफ्नो भाग्य खराब छ भनेर सोच्‍नेछौ, र तिमीहरू पनि दिक्दारीमा डुब्नेछौ। आफ्नो भाग्य खराब छ भनेर भन्‍नेहरूको भाग्य साँच्चै खराब नै हुन्छ भन्‍ने छैन, न त आफ्नो भाग्य राम्रो छ भन्‍नेहरूको भाग्य नै साँच्चै राम्रो हुन्छ भन्ने हो। भाग्य असल छ कि खराब छ भनेर वास्तवमा ठ्याक्कै कसरी मापन गर्नुपर्छ? … मलाई भन त, के विधवाको भाग्य असल हुन्छ? सांसारिक दृष्टिकोणबाट हेर्दा, विधवाहरूको भाग्य खराब हुन्छ, र यदि तिनीहरू तीस वा चालीस काटेका विधवा भए भने, तिनीहरूको भाग्य साँच्‍चै खराब हुन्छ, र यो कुरा तिनीहरूलाई निकै गाह्रो हुन्छ! तर यदि कुनै विधवाले आफ्‍नो पति गुमाउनुको ठूलो कष्ट अनुभव गरेको परिणामस्वरूप परमेश्‍वरमा विश्‍वास गर्छे भने, के त्यसपछि पनि उसको भाग्य कठिन नै हुन्छ? (हुँदैन।) विधवा नभएकाहरू झनै सुखी जीवन जिइरहेका हुन सक्ने हुनाले, तिनीहरूका लागि सबै कुरा सहज रूपमा अघि बढिरहेको, तिनीहरूले धेरै साथ पाएको, राम्रो खान र लाउन पाएको, परिवारमा छोराछोरी र नातिनातिना भएको, कुनै कठिनाइ वा आत्मिक खाँचोविनाको सहज जीवन जिइरहेका हुन्छन्—तिनीहरू परमेश्‍वरमा विश्‍वास गर्दैनन्, र तिनीहरूलाई तैँले जसरी सुसमाचार प्रचार गर्न खोजे पनि तिनीहरूले परमेश्‍वरमा विश्‍वास गर्दैनन्। त्यसोभए, यी दुई प्रकारका मानिसहरू कोसँग राम्रो भाग्य हुन्छ? (विधवाको भाग्य राम्रो हुन्छ, किनभने उसले परमेश्‍वरमा विश्‍वास गरेकी हुन्छे।) देखिस् त, सांसारिक मानिसहरूले विधवाको भाग्य खराब हुन्छ भनेर सोच्‍ने हुनाले, र उसलाई धेरै कष्ट हुने हुनाले, उसले दिशा परिवर्तन गरेर फरक मार्ग पछ्याउन थाल्छे, अनि उसले परमेश्‍वरमा विश्‍वास गरेर उहाँलाई पछ्याउन थाल्छे—के यसको अर्थ उसले आशिषहरू पाइरहेकी छे भन्ने होइन र? (हो।) के उसको खराब भाग्य असल भाग्यमा परिवर्तन भएको छ? (छ।) के कुरा त्यही हो? यदि उसको भाग्य खराब छ भने, उसको जीवनको भाग्य सधैँ खराब हुनुपर्छ र त्यसलाई परिवर्तन गर्न सकिँदैन; अनि, यसलाई कसरी परिवर्तन गर्न सकिन्छ? के उसले परमेश्‍वरमा विश्‍वास गर्न थालेपछि उसको भाग्य परिवर्तन भएको हो? (होइन, उसको दृष्टिकोण परिवर्तन भएकाले यस्तो भएको हो।) उसले कामकुरालाई हेर्ने दृष्टिकोण परिवर्तन भएको हुन्छ; के त्यसोभए उसको आफ्‍नै भाग्यसम्‍बन्धी वस्तुगत तथ्य परिवर्तन भएको हुन्छ? (हुँदैन।) … तर वास्तवमा, परमेश्‍वरमा विश्‍वास गरेको कारण के उसले साँच्‍चै राम्रो भाग्य पाएकी हुन्छे त? त्यस्तो हुन्छ नै भन्‍ने हुँदैन। यति मात्र हो, उसले अहिले परमेश्‍वरमा विश्‍वास गर्छे, आशा पाएकी छे, हृदयमा केही सन्तुष्टि पाएकी छे, उसले पछ्याइरहेको उद्देश्य बदलिएको छ, कामकुराहरूबारे उसको दृष्टिकोण फरक भएको छ, त्यसैले उसको अहिलेको जिउने वातावरणले उसलाई खुसी, सन्तुष्ट, हर्षित र शान्तिपूर्ण तुल्याउँछ। उसलाई अहिले आफ्नो भाग्य एकदमै असल छ, विधवा नभएकाहरूको भाग्यभन्दा धेरै राम्रो छ भन्‍ने महसुस हुन्छ। अहिले मात्रै उसलाई आफ्नो भाग्य खराब छ भनेर विश्‍वास गर्दै उसले पहिले लिएको दृष्टिकोण गलत थियो भन्‍ने महसुस भएको छ। यसबाट तिमीहरूले के देख्‍न सक्छौ? के ‘असल भाग्य’ र ‘खराब भाग्य’ भन्‍ने चीज हुन्छ र? (हुँदैन।) अहँ, हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरू पढेर मेरो हृदय उज्यालो भयो। कुनै व्यक्तिको भाग्य राम्रो छ कि खराब भन्ने कुरा हाम्रा धारणा र कल्पनाका आधारमा मापन गर्न सकिँदैन, न त यसलाई सांसारिक दृष्टिकोणबाट नै हेर्न सकिन्छ। गैरविश्‍वासीहरू राम्रो खानु, राम्रो लाउनु, र अरूको प्रशंसा र समर्थनको आनन्द लिनु नै राम्रो भाग्य हो भन्ने सोच्छन्। यसको विपरीत, उनीहरू सोच्छन्, यदि तपाईँ जीवनभर गरिब नै रहनुहुन्छ, समाजको पुच्छारमा रहेर अरूद्वारा हेयको नजरले हेरिनुहुन्छ, वा तपाईँ बिमारीको कष्ट, वा परीक्षा र कठिनाइहरू भोग्नुहुन्छ भने, यो खराब भाग्य हुनु हो। वास्तवमा, परमेश्‍वरको नजरमा, राम्रो भाग्य वा खराब भाग्य भन्ने कुनै कुरा छैन। यो परमेश्‍वरले दिनुभएको विधवाको उदाहरण जस्तै हो। विधवा सुरुमा आफ्नो भाग्य खराब छ भन्ने सोच्थिन्, पछि गएर आफ्नो भाग्य राम्रो छ भन्ने सोच्न थालिन्। उनको जीवनको वातावरण परिवर्तन भएको थिएन, तर कामकुराहरूप्रतिको उनको दृष्टिकोण परिवर्तन भएको थियो। उनले परमेश्‍वरका वचनहरूबाट के बुझिन् भने सुखी परिवार र आरामदायक जीवन भएकाहरूले जतिसुकै आनन्द उठाए पनि, यदि उनीहरू परमेश्‍वरको सामु आएर उहाँको मुक्ति स्विकार्न सक्दैनन् भने, उनीहरू अन्ततः नरकमा जानुपर्नेछ। आफूले भोगेको दुःखका कारण, उनले परमेश्‍वरको काम स्विकारिन् र सत्यता बुझ्ने र मुक्ति पाउने अवसर पाइन्। उनी साँच्चै सबैभन्दा आशीषित व्यक्ति हुन्। ती विधवाको कामकुराहरूप्रतिको दृष्टिकोण परिवर्तन भएकाले उनको मानसिकता पनि परिवर्तन भयो। तर, मैले सत्यता नबुझेकीले, ख्याति, प्राप्ति, र अरूको प्रशंसा पाउनुको अर्थ राम्रो भाग्य हुनु हो, र बढुवा हुनु र अगुवाको कर्तव्य निर्वाह गर्न पाउनुको मतलब राम्रो भाग्य हुनु हो भन्ने सोचेँ, त्यसैले हरेक पटक आफ्नो कर्तव्य फेरबदल हुँदा, म आफ्नो भाग्य खराब भएको गुनासो गर्थेँ। मैले कामकुराहरूप्रतिको आफ्नो दृष्टिकोण कति तर्कहीन र अविवेकी रहेछ भन्ने महसुस गरेँ। वास्तवमा, परमेश्‍वरका घरमा, कामको आवश्यकताका आधारमा कर्तव्यहरू फेरबदल गरिन्छ, र यी फेरबदलहरू मानिसका क्षमता र सीपहरू अनुसार विस्तृत रूपमा मापन गरिन्छ। कुनै व्यक्तिले निर्वाह गर्ने कर्तव्य उसको भाग्य राम्रो छ वा खराब भन्ने कुरासँग पटक्कै सम्बन्धित हुँदैन। मेरो कर्तव्य फेरबदल नगरिएको भए पनि, यदि मैले सत्यता नपछ्याएकी भए, मलाई प्रकाश गरेर हटाइने नै थियो। मैले साधारण मामिलाको कर्तव्य निर्वाह गरिरहेकी भए पनि, मैले सत्यता र आफ्नो स्वभावमा परिवर्तन पछ्याइरहेसम्म, मसँग अझै मुक्ति पाउने अवसर हुने थियो। मसँगै कर्तव्य निर्वाह गर्ने एक प्रचारकको उदाहरण लिऊँ। उनीसँग केही वरदान थिए, र पछि उनलाई एक जिल्ला अगुवा चुनिएको थियो। तर, उनले सधैँ प्रतिष्ठा र हैसियत पछ्याइन्, र मण्डलीको कामलाई अवरोध गर्ने र बाधा दिने धेरै कामहरू गरिन्। अन्तमा, उनले हठपूर्वक पश्चात्ताप गर्न इन्कार गरिन्, मण्डलीबाट निष्कासित भइन्, र मुक्ति पाउने मौका गुमाइन्। यसबाट हामी के देख्न सक्छौँ भने, यदि तपाईँले सत्यता नपछ्याइकन र आफ्नो स्वभावमा परिवर्तन नखोजीकन परमेश्‍वरमा विश्वास गर्नुभयो भने, तपाईँ अगुवा बने पनि, परमेश्‍वरले तपाईँलाई प्रकाश गरी हटाउनुहुनेछ। यी उदाहरणहरूबाट मैले ख्याति, प्राप्ति, र सबैको प्रशंसा पाउनु नै राम्रो भाग्य हो, र यदि तपाईँ परमेश्‍वरमा विश्वास गर्नुहुन्छ र बढुवा भएर महत्त्वपूर्ण पदहरू पाउनुहुन्छ भने, तपाईँको भाग्य राम्रो छ, जबकि यदि तपाईँ पर्दा पछाडि साधारण कर्तव्य निर्वाह गर्नुहुन्छ भने, यसको अर्थ तपाईँको भाग्य खराब छ भन्ने कुरा विश्वास गरेकी रहेछु भन्ने स्पष्ट हुन्छ। यो दृष्टिकोण अत्यन्तै विकृत छ र सत्यतासँग पटक्कै मेल खाँदैन। परमेश्‍वरले हरेक व्यक्ति जिउने वातावरण उसका आवश्यकताका आधारमा प्रबन्ध गर्नुहुन्छ। परमेश्‍वरका असल अभिप्राय मानिसहरूले आफ्नो जीवनमा अनुभव गर्ने हरेक कुरामा हुन्छन्। म गरिब परिवारमा जन्मेकी थिएँ र मैले कडा अध्ययन गरे पनि, म अरूभन्दा अब्बल बन्न सकिनँ। बाहिरबाट हेर्दा म खराब भाग्य भएकी जस्ती देखिन्थेँ, तर यसकै कारण म परमेश्‍वर सामु आएर उहाँको मुक्ति स्विकार्न सक्षम भएँ। ममा प्रतिष्ठा र हैसियतको ठूलो चाहना थियो, त्यसैले यदि मैले धनसम्पत्ति र हैसियतपूर्ण जीवन जिएकी भए, म ख्याति र प्राप्ति अझ बढी पछ्याउनेथिएँ। अन्ततः, म दुष्ट प्रचलनहरूद्वारा बगाइने र शैतानद्वारा निलिने थिएँ। यति धेरै बाधा र असफलताहरू अनुभव गरेपछि मात्र म परमेश्‍वरमा फर्कन, परमेश्‍वरका वचनहरूको मलजल र आपूर्ति स्विकार्न, र केही सत्यता बुझ्न सक्षम भएँ। यो नै सबैभन्दा ठूलो आशिष् हो। यो ख्याति र प्राप्ति, र संसारको धन र वैभवको आनन्द लिनुभन्दा निकै अर्थपूर्ण छ। मैले परमेश्‍वरमा विश्वास गर्न थालेपछि, मेरो कान कम सुन्ने रोगका कारण मलाई साधारण मामिलाको कर्तव्यमा खटाइयो। यो परमेश्‍वरले मलाई दिनुभएको सुरक्षा पनि थियो। मेरो प्रतिष्ठा र हैसियतको चाहना धेरै ठूलो थियो; आडम्बर देखाउने अवसर आउँदा, म प्रतिष्ठा र हैसियतका लागि काम गर्नबाट आफूलाई रोक्न सक्दिनथेँ। ख्रीष्टविरोधीहरूको मार्गमा हिँड्न र प्रकाश गरिएर हटाइन धेरै सजिलो हुनेथियो। म अहिले बहिरी छु, तैपनि परमेश्‍वरका घरले मलाई आफ्नो कर्तव्य निर्वाह गर्ने अवसरबाट वञ्चित गरेन। बरु, मलाई मेरो शारीरिक अवस्थाका आधारमा उपयुक्त कर्तव्यहरूमा खटाइयो। यो कर्तव्य पर्दापछाडिको हो र अरूले यसलाई उच्च सम्मान नगर्न सक्छन्, तैपनि यसले मलाई सत्यता पछ्याउनबाट रोक्दैन। यो कर्तव्य निर्वाह गरिरहेको अवधिमा, मैले धेरै भ्रष्टता प्रकट गरेँ। कहिलेकाहीँ म झाराटारुवा र अविवेकी हुन्थेँ, अनि कहिलेकाहीँ म दैहिक सुखमा लिप्त हुन्थेँ र मूल्य चुकाउन अनिच्छुक हुन्थेँ। परमेश्‍वरका वचनहरू खाएर र पिएर, मैले मेरो आफ्नै भ्रष्ट स्वभावबारे केही समझ प्राप्त गरेँ, र पछि, जब मैले कार्य गरेँ, मैले देहविरुद्ध विद्रोह गर्न सकेँ, र आफ्नो कर्तव्यमा आफ्नो हृदय लगाउन र विवेकी हुन सकेँ। साथसाथै, मैले सबै कुरामा सत्यता सिद्धान्तहरू खोज्न, र सानातिना र महत्त्वहीन मामिलाहरूमा पनि विवेकी र विवरणलाई ध्यान दिने हुन सिकेँ। यो अनुभव गरेर, मैले तपाईँ परमेश्‍वरका घरमा अगुवा भए पनि वा साधारण मामिलाको कर्तव्य निर्वाह गरिरहनुभएको भए पनि, जबसम्म तपाईँ सत्यता पछ्याउनुहुन्छ, तपाईँले जीवन प्रवेश र मुक्ति पाउने मौका पाउनुहुनेछ भन्ने कुरा बुझेँ। परमेश्‍वरले जीवनमा मेरो भाग्य मेरा आवश्यकताअनुसार प्रबन्ध गर्नुभयो; यो सबै मेरा लागि लाभदायक छ। समस्या के थियो भने म सन्तुष्ट थिइनँ; ममा सधैँ आफ्नै महत्त्वाकाङ्क्षा र चाहनाहरू थिए, र म परमेश्‍वरको सार्वभौमिकतामा समर्पित भइनँ। फलस्वरूप, मैले भयानक पीडा मात्र भोगिन, मैले आफ्नो कर्तव्य समेत राम्ररी निर्वाह गरिनँ। आफ्नो दृष्टिकोण परिवर्तन भएपछि, मैले त्यति दुःखी महसुस गरिनँ।

पछि, मैले परमेश्‍वरका वचनहरू पढेँ र आफ्नो पछ्याइपछाडिको दृष्टिकोणबारे अझ केही ज्ञान पाएँ। सर्वशक्तिमान्‌ परमेश्‍वर भन्‍नुहुन्छ: “मेरो भाग्य खोटो छ भनेर सधैँ भनिरहने मानिसहरूको सोच र दृष्टिकोण सही छ कि गलत छ? (गलत छ।) स्पष्टै छ, यी मानिसहरू चरमताको दलदलमा फसेका हुनाले दिक्दारी अनुभव गर्छन्। तिनीहरूमा चरम सोच र दृष्टिकोणहरू हुने हुनाले यो चरम दिक्दारी हुन्छ, त्यसैले तिनीहरूले न त जीवनमा आइपर्ने कुराहरू सही रूपमा सामना गर्न सक्छन्, र तिनीहरू मानिसहरूसँग सामान्य ढङ्गमा हुनुपर्ने कार्यहरूलाई प्रयोगमा ल्याउन सक्दैनन्, न त सृजित प्राणीको कर्तव्य, जिम्‍मेवारी वा दायित्व नै सामान्य तरिकामा निर्वाह गर्न सक्छन्। … तिनीहरू समस्या र मानिसहरूलाई यस चरम र गलत दृष्टिकोणबाट हेर्छन्, फलस्वरूप, तिनीहरू जिउँदा, मानिस र कामकुराहरूलाई हेर्दा, र आफूलाई आचरणमा ढाल्दा र कार्य गर्दा बारम्बार आफूलाई यस नकारात्मक संवेगको असर र प्रभावमा पार्छन्। अन्त्यमा, तिनीहरू जसरी जिए पनि एकदमै थकित देखिन्छन्, र तिनीहरूले परमेश्‍वरमाथिको आफ्नो विश्‍वास र सत्यता पछ्याइका लागि कुनै उत्साह जुटाउन सक्दैनन्। तिनीहरूले आफ्नो जीवन जसरी जिउन रोजे पनि, आफ्नो कर्तव्य सकारात्मक वा सक्रिय रूपमा निर्वाह गर्न सक्दैनन्, र तिनीहरूले धेरै वर्षदेखि परमेश्‍वरमा विश्‍वास गर्दै आएका भए तापनि, कहिल्यै आफ्नो सम्पूर्ण हृदय र मनले आफ्नो कर्तव्य निर्वाह गर्नमा वा मानकअनुरूप हुने तरिकाले आफ्नो कर्तव्य निर्वाह गर्नमा ध्यान केन्द्रित गर्दैनन्, र अवश्य नै, झन् तिनीहरूले सत्यता पछ्याउनु वा सत्यता सिद्धान्तहरूअनुसार अभ्यास गर्नु त परको कुरा हो। यो किन हुन्छ? अन्तिम विश्लेषण गर्दा, किनभने तिनीहरू सधैँ आफ्नो भाग्य खराब छ भनी सोच्छन्, र यसले गर्दा तिनीहरूलाई गहन रूपमा दिक्दारी हुन्छ। तिनीहरू पूर्ण रूपमा हताश, शिथिल, जिउँदो लासजस्ता, कुनै जीवन्तता नभएका, सकारात्मक वा आशावादी व्यवहार नदेखाउने बन्छन्, झन् तिनीहरूमा आफ्नो कर्तव्य, आफ्ना जिम्मेवारीहरू, र आफ्ना दायित्वहरूप्रति आफूमा हुनुपर्ने भक्ति अर्पण गर्ने कुनै सङ्कल्प वा दृढता हुनु त परै जाओस्। बरु, तिनीहरू दिनदिनै झाराटारुवा मनोवृत्तिले मन नलागी-नलागी सङ्घर्ष गर्छन्, र आफ्ना दिनहरू यसरी अन्योल तरिकामा, मानसिक जडतामा, र यहाँसम्म कि यसबारे केही पनि महसुस नगरीकनै बिताउँछन्। यसरी कति समय अल्याङटल्याङ गर्दै अघि बढ्ने हो, त्यो तिनीहरूलाई थाहै हुँदैन। अन्त्यमा, तिनीहरूसँग आफूलाई यसो भन्दै सम्झाउनु बाहेक अरू कुनै उपाय हुँदैन, ‘अहो, म जति सक्छु त्यति लामो समयसम्‍म अल्याङटल्याङ गर्दै अघि बढिरहनेछु। यदि एक दिन म अघि बढ्नै नसक्‍ने अवस्थामा पुगेँ, र मण्डलीले मलाई निष्कासित गर्न र हटाउन चाहन्छ भने, तिनीहरूले मलाई केवल हटाउनु पर्छ। म आफ्नो खराब भाग्यबारे के गर्न सक्छु?’ हेर् त, तिनीहरू बोल्नमा समेत सुस्त छन्। यस दिक्दारीले सामान्य मनस्थिति उत्पन्न गराउँछ मात्रै होइन, तर अझै महत्त्वपूर्ण, यसले मानिसहरूको सोच, हृदय, र तिनीहरूको पछ्याइमा पनि विनाशकारी असर पार्छ। यदि तँ आफ्‍नो दिक्दारीलाई समयमै र तुरुन्तै परिवर्तन गर्न सक्दैनस् भने, त्यसले तेरो पूरै जीवनलाई असर गर्नेछ मात्रै होइन, तर तेरो जीवन नष्ट गरेर तँलाई मृत्युमा समेत पुर्‍याउँछ। परमेश्‍वरमा विश्‍वास गरे पनि, तैँले सत्यता र मुक्ति पाउन सक्‍नेछैनस्, र अन्त्यमा, तँ नष्ट हुनेछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरूको यो खण्ड पढेपछि, मैले निरन्तर दिक्दारीको भावनामा जिउने र आफ्नो भाग्य खराब भएको गुनासो गर्ने मेरो स्थिति निकै खतरनाक रहेको महसुस गरेँ। यी उग्र विचारहरू थिए, र मैले ती समाधान नगरेमा मुक्ति पाउने मौका गुमाउनेथिएँ। मलाई सुरुमा दिक्दारीमा जिइरहँदा र आफ्नो खराब भाग्यबारे गुनासो गरिरहँदा, म केवल निराश महसुस गरिरहेकी थिएँ भन्ने लाग्थ्यो, र मैले आफ्नो कर्तव्य नत्यागेकीले, यसलाई दुष्ट कार्यका रूपमा हेरिनँ। अहिले मात्र मैले दिक्दारीको भावनामा बाँच्नुको सार परमेश्‍वरको सार्वभौमिकताप्रतिको असन्तुष्टि हो; यो परमेश्‍वरप्रतिको मौन प्रतिरोध हो भन्ने बुझेँ। यदि मैले कहिल्यै पश्चात्ताप नगर्ने हो भने, म कहिल्यै सत्यता प्राप्त गर्न र मुक्ति पाउन सक्नेथिइनँ। अन्तमा, म केवल नष्ट हुन सक्थेँ। परिणामहरू कति डरलाग्दा छन्! मैले कसरी आफूले परमेश्‍वरमा विश्वास गर्नुभन्दा पहिले, म संसारमा सधैँ असफल भएकीले परमेश्‍वरले मेरा लागि प्रबन्ध गर्नुभएको भाग्यप्रति असन्तुष्ट थिएँ भन्नेबारे सोचेँ। परमेश्‍वरमा विश्वास गर्न थालेपछि पनि, मैले अरूबाट प्रशंसा नै पछ्याएँ। जब म आफ्नो कर्तव्यमा विशिष्ट देखिन सकिनँ, मैले दुःखी महसुस गरेँ। मैले आफ्नो खराब भाग्यबारे गुनासो गरेँ र नकारात्मकता र पतनको स्थितिमा जिएँ। मैले कर्तव्य निर्वाह गरिरहेको भए पनि, ममा प्रेरणाको अभाव थियो। म आफ्नो कर्तव्यमा निष्क्रिय र अल्छी थिएँ, र म झाराटारुवा थिएँ। मैले प्रायः गल्तीहरू गरेँ, जसले मेरा ब्रदर-सिस्टरहरूलाई समस्या र बाधा पुऱ्यायो र मेरो आफ्नै जीवन प्रवेशमा ढिलाइ गर्‍यो। यदि मैले यो स्थितिलाई परिवर्तन गरिनँ भने, मैले पवित्र आत्माको काम, आफ्नो कर्तव्य, र अन्ततः आफ्नो मुक्तिको मौका गुमाउनेथिएँ। मैले यो कुरा बुझेपछि, मलाई अचानक गहिरो डरले छाएजस्तो भयो, र मैले परमेश्‍वरलाई साँचो मनले प्रार्थना गरेँ, “हे परमेश्‍वर, यति धेरै वर्षसम्म म हठी र सत्यताप्रति वितृष्ण भएकी छु। मैले निरन्तर आफ्नो खराब भाग्यबारे गुनासो गरेकी छु, र आफ्ना उग्र भावनाहरूबाट मुक्त हुन सकेकी छैन। अहिले मात्र मैले आफ्नो पछ्याइ पछाडिको दृष्टिकोण गलत रहेको छ भन्ने महसुस गरेकी छु। म तपाईँसामु पश्चात्ताप गर्न, साँचो मनले सत्यता पछ्याउन, र आफ्नो कर्तव्य राम्ररी निर्वाह गर्न तत्पर छु।”

पछि, मैले मनन गरेँ: म यति धेरै वर्षसम्म यस्तो दुःखमा बाँच्नुको मूल कारण के रहेछ? मैले परमेश्‍वरका वचनहरू पढेँ: “शैतानले मानिसलाई दह्रिलो गरी आफ्नो नियन्त्रणमा राख्‍नका लागि के प्रयोग गर्छ? (ख्याति र प्राप्ति।) शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका कपटी मनसायहरू अत्यन्तै घृणापूर्ण छैनन् र? सायद आज तिमीहरू अझै पनि शैतानका कपटी मनसायहरू छर्लङ्ग देख्‍न सक्दैनौ किनभने तिमीहरूलाई ख्याति र प्राप्तिविना जीवनको कुनै अर्थ हुँदैन, र मानिसहरूले अबउसो अगाडिको बाटो देख्‍न सक्नेछैनन्, उप्रान्त आफ्ना लक्ष्यहरू देख्‍न सक्नेछैनन्, र तिनीहरूको भविष्य अँध्यारो, मधुरो र मलिन बन्नेछ भन्‍ने लाग्छ। तर, बिस्तारै, एक दिन तिमीहरू सबैले ख्याति र प्राप्ति मानिसलाई शैतानले लगाइदिने विशाल साङ्लाहरू हुन् भनी पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्ण रूपमा प्रतिरोध गर्नेछस् र शैतानले तँमाथि ल्याइदिएका साङ्लाहरूलाई पूर्ण रूपमा प्रतिरोध गर्नेछस्। जब तँ शैतानले तँमा हालिदिएका यी सबै कुराहरूबाट आफूलाई मुक्त गर्न चाहन्छस्, तब तैँले शैतानसँगको तेरो सम्‍बन्धलाई पूर्ण रूपमा तोड्नेछस् र शैतानले तँमाथि ल्याएका सबै कुरालाई साँचो रूपमा घृणा गर्नेछस्। त्यसपछि मात्र तँसँग परमेश्‍वरका निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरू पढेपछि, मैले अचानक आफूले वर्षौँदेखि सहेको सबै पीडा शैतानले पो ल्याएको रहेछ भन्ने बुझेँ। शैतानले मलाई बाल्यकालदेखि नै भीडमा विशिष्ट देखिने, र आफ्नो भाग्य परिवर्तन गर्ने कुरा पछ्याउने बनाउँदै मलाई ख्याति र प्राप्तिले लोभ्यायो अनि हानि पुऱ्यायो। म स्कुलमा हुँदा, शिक्षकहरूले मलाई “अब्बल हुनका लागि ठूलो कष्ट सहनुपर्छ,” “मानिस उँभोतिर जान खोज्छ, तर खोला तलतिर बग्छ,” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भन्ने कुरा सिकाए। मैले बाँच्नेसम्बन्धी यी नियमहरू स्विकारेँ, र मसँग ख्याति र प्राप्ति भयो भने, मसँग सबै कुरा हुनेछ, र मैले कडा मेहनत गरेसम्म, बढी दुःख भोग्दै ठूलो मूल्य चुकाएसम्म, मेरो भविष्य राम्रो हुनेछ र म संसारका सबै धन र समृद्धिमा रमाउन पाउनेछु भन्ने कुरा भूलवश विश्वास गरेँ। मैले ख्याति र प्राप्ति हासिल गर्न र अरूको प्रशंसा पाउन एक दशकभन्दा बढी समयसम्म कडा अध्ययन गरेँ, तर अन्तमा, म असफलै भएँ। म आफ्नो भाग्य स्विकार्न तयार थिइनँ, त्यसैले मैले तथ्याङ्कशास्त्री कसरी बन्ने भनेर सिक्न अतिरिक्त समय अध्ययन गरेँ। अन्तमा, म आफ्नो भाग्य परिवर्तन गर्न असफल मात्र भइनँ, मैले आफ्नो शरीरलाई धेरै घोटेकीले काममा गल्तीहरू समेत गरेँ। मलाई आघात पर्‍यो र फलस्वरूप स्नायुजन्य श्रवण हानि हुने रोग लाग्यो। परमेश्‍वरमा विश्वास गर्न थालेपछि, अरूले मलाई हेयको नजरले नहेरून् भनेर, म आफ्नो स्वास्थ्यको वास्तै नगरी, आफ्नो कर्तव्य निर्वाहमा द्रुत लाभका निम्ति अधीर भएँ र राति अबेरसम्म काम गरेँ। अन्ततः मेरो कान नसुन्ने रोग झन् बढ्यो र म आफ्ना ब्रदर-सिस्टरहरूसँग सामान्य रूपमा कुराकानी गर्न असमर्थ भएँ। मैले पर्दा पछाडि साधारण मामिलाको काम मात्र गर्न सकेँ, र अरूले मेरो प्रशंस नगरेकाले मलाई निकै पीडा भयो। ख्याति र प्राप्ति मेरो शरीरका साङ्ला जस्तै थिए, जसले मलाई मुक्त हुनबाट रोकिरहेका थिए। मैले कसरी गैरविश्‍वासीहरू ख्याति र प्राप्तिलाई जीवनभन्दा बढी महत्त्व दिन्छन् भन्नेबारे सोचेँ। कतिपय मानिसहरू कलेजमा भर्ना हुन नसक्दा वा आफ्नो करियरमा असफल हुँदाको चोट सहन सक्दैनन्, र फलस्वरूप, मानसिक रूपमा बिरामी हुन्छन्, वा भवनहरूबाट हाम फालेर आत्महत्यासमेत गर्छन्। म पनि त्यस्तै थिएँ। जब मैले अरूको प्रशंसा पछ्याउने आफ्नो महत्त्वाकाङ्क्षा र चाहना पूरा गर्न सकिनँ, मैले परमेश्‍वरले मेरा निम्ति राम्रो भाग्यको प्रबन्ध नगर्नुभएको भनी गुनासो गरिरहेँ, दिक्दारी स्थितिमा जिएँ, र प्रयास गर्नै छोडेँ। मैले त आत्महत्या गर्ने बारेमा पनि सोचेँ। परमेश्‍वरको सुरक्षा नभएको भए, मेरो हालत ती गैरविश्‍वासीहरूको जस्तै हुनेथ्यो। मैले अन्ततः शैतानले मभित्र भरिदिएका बाँच्नसम्बन्धी नियमहरू सकारात्मक कुराहरू होइन रहेछन् भन्ने कुरा स्पष्ट रूपमा बुझेँ। तिनले गर्दा मैले प्रतिष्ठा र हैसियतका बारेमा चिन्ता गरेँ, र जब मैले ती कुरा प्राप्त गर्न सकिनँ, म परमेश्‍वरबाट टाढा भएँ, परमेश्‍वरलाई धोका दिएँ, परमेश्‍वरको प्रतिरोध गरेँ, र अन्ततः आफ्नो मुक्तिको मौका गुमाउने जोखिममा परेँ। यो मानिसहरूलाई भ्रष्ट तुल्याउने शैतानको दुष्ट अभिप्राय थियो। यसरी नै चलिरहने हो भने, म ढिलो-चाँडो हटाइनेछु। म यति अन्धी र मूर्ख भएकोमा र यति धेरै वर्षसम्म शैतानद्वारा हानि गरिएकोमा पछुताएँ। मैले प्रतिष्ठा र हैसियत पछ्याउन छोड्दै अबदेखि पूर्ण रूपमा शैतानविरुद्ध विद्रोह गर्ने, र परमेश्‍वरका वचनहरूअनुसार जिउने सङ्कल्प गरेँ।

एकदिन, मैले परमेश्‍वरका वचनहरू पढेँ र परमेश्‍वरका अभिप्रायहरू बुझेँ। सर्वशक्तिमान्‌ परमेश्‍वर भन्‍नुहुन्छ: “भाग्यप्रति मानिसहरूको मनोवृत्ति कस्तो हुनुपर्छ? तैँले सत्यताको बुझाइ हासिल गर्न, परमेश्‍वरले तेरा लागि प्रबन्ध गरेको यस जीवनमा आफ्‍नो सबैभन्दा ठूलो कार्य प्रयोगमा ल्याउन, सृजित प्राणीका कर्तव्य, जिम्‍मेवारी, र दायित्वहरू पूरा गर्न, र आफ्‍नो जीवन अझै अर्थपूर्ण र अझै मूल्यवान् बनाउन सृष्टिकर्ताका बन्दोबस्तहरू पालना गर्नुपर्छ, र सृष्टिकर्ताले यी कुराहरू बन्दोबस्त गर्नुपछाडि रहेको उद्देश्य र अर्थलाई सक्रिय रूपमा र लगनशील भई खोजी गर्नुपर्छ, अनि अन्ततः सृष्टिकर्ताले तँलाई स्विकार्नुहुनेछ र सम्झिनुहुनेछ। अवश्य नै, यदि तैँले सत्यता खोजेर र स्विकारेर मुक्ति प्राप्त गर्नका लागि कडा परिश्रम गरिस् भने झनै राम्रो हुनेछ—त्यो सबैभन्दा राम्रो हुनेछ। जे भए पनि, भाग्यका सन्दर्भमा, सृजित मानवजातिमा हुनुपर्ने सबैभन्दा उचित मनोवृत्ति भनेको मनमानी न्याय र परिभाषा दिनु वा यसलाई सम्हाल्न चरम पद्धति प्रयोग गर्नु होइन। अनि अवश्य नै, मानिसहरूले आफ्‍नो भाग्यलाई प्रतिरोध गर्ने, इन्कार्ने, वा बदल्ने प्रयास गर्नुपर्ने त झनै होइन, बरु तिनीहरूले यसलाई बुझ्‍न, खोज्न, महसुस गर्न, र पालन गर्न आफ्नो हृदय प्रयोग गर्नुपर्छ र त्यसपछि यसलाई सकारात्मक रूपमा सामना गर्नुपर्छ। अन्त्यमा, तैँले परमेश्‍वरले तेरा लागि खडा गरेको जिउने वातावरण र जीवन यात्रामा, परमेश्‍वरले तँलाई सिकाउने आत्मआचरणको तरिका खोजी गर्नुपर्छ, परमेश्‍वरले तँ हिँडोस् भनेर माग गर्ने मार्ग पहिल्याउनुपर्छ, र यसरी परमेश्‍वरले तेरो लागि मिलाउनुभएको भाग्य अनुभव गर्नुपर्छ, र अन्त्यमा, तँ आशिषित हुनेछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरूबाट, मैले एउटा मार्ग भेट्टाएँ। परमेश्‍वर मबाट म एक सृजित प्राणीका रूपमा आफ्नो स्थानमा कायम रहनुपर्ने र मैले आफ्नो कर्तव्य व्यवहारिक तरिकाले निर्वाह गर्नुपर्ने माग गर्नुहुन्छ। यसबारे विचार गर्दा, मैले निर्वाह गर्ने जुनसुकै कर्तव्यमा परमेश्‍वरका असल अभिप्राय हुन्छन्, र मैले यसलाई परमेश्‍वरबाट स्विकार्नुपर्छ। मैले अरूबाट प्रशंसा जित्न सकूँ वा नसकूँ, म केवल एउटी सानी सृजित प्राणी हुँ, र एक सृजित प्राणीका रूपमा आफ्नो कार्य पूरा गर्नु नै मेरा निम्ति पर्याप्त छ। आफ्नो हृदयको गहिराइबाट, म परमेश्‍वरले मेरो लागि प्रबन्ध गर्नुभएको भाग्यप्रति समर्पित हुन तत्पर छु।

अब, म सहर्ष समर्पित हुन सक्छु र आफ्नो कर्तव्य निर्वाहमा आफ्नो हृदय लगाउन र कर्तव्य निर्वाह गर्दा विवेकी हुन सिकिरहेकी छु। म हरेक कुरामा सत्यता सिद्धान्तहरू खोज्ने र परमेश्‍वरका मागअनुसार कार्य गर्ने अभ्यास गरिरहेकी छु। यदि मैले केही बुझिनँ भने, म आफ्ना ब्रदर-सिस्टरहरूबाट बढी सङ्गति खोज्छु। यदि मैले आफ्नो कर्तव्यमा गल्ती गरेँ भने, म तुरुन्तै कारणहरू खोज्छु र सारांश निकाल्छु, आफ्ना भ्रष्ट स्वभावहरूमाथि चिन्तन गर्छु, र जतिसक्दो चाँडो आफ्ना त्रुटिहरू सच्याउँछु। यसरी अभ्यास गर्दा, म आफ्नो हृदयमा शान्त र ढुक्क महसुस गर्छु। बिस्तारै, म आफ्नो भाग्य खराब छ भन्ने दृष्टिकोणले बाँधिन छोडेँ, र मेरो स्थिति झन्-झन् राम्रो हुँदै गइरहेको छ। यी परमेश्‍वरका वचनहरूको अन्तर्दृष्टि र अगुवाइले ममा ल्याएका नतिजाहरू हुन्। सर्वशक्तिमान्‌ परमेश्‍वरलाई धन्यवाद होस्!


५५. समस्या औँल्याउनु भनेको कमजोरीमाथि औँला उठाउनु होइन

लिंडा, इटाली

सानैदेखि मेरी आमाले मलाई भन्‍नुहुन्थ्यो, “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू,” अनि “असल साथीको गल्तीमा चुप लाग्दा लामो र असल मित्रता कायम हुन्छ।” उहाँ भन्नुहुन्थ्यो, यदि मैले अरू मानिसमा समस्या देखेँ भने, त्यो कुरा मैले उनीहरूको मुखैमा भन्नै हुँदैन किनभने यसले नराम्रो प्रतिक्रिया निम्त्याउँछ, अनि अरूसँग मित्रवत सम्बन्ध कायम राख्नका लागि मैले हरेक कुरामा आँखा चिम्लिनुपर्छ। त्यसबेलादेखि, मैले मेरी आमाका कुराहरू आफ्नो हृदयमा राखेँ। चाहे स्कुलमा होस्, वा आफन्त र साथीभाइको बीचमा, मैले अरू मानिसका समस्याहरू देख्दा त्यसबारे कहिल्यै बोलिनँ। मलाई याद छ, म मिडिल स्कुलमा हुँदा, मेरो डेक्समा सँगै बस्ने साथीले अरूहरूले उनलाई अलि जिद्दी र दबदबा देखाउने खालकी ठान्छन्, र उनीसँग समय बिताउन चाहँदैनन् भनेर सुनाइन्। उनले मलाई उनी साँच्चै त्यस्तै छिन् त भनेर सोधिन्। वास्तवमा, मलाई थाहा थियो, उनमा यी समस्याहरू छन्, र म उनलाई साँचो कुरा भन्न चाहन्थेँ, तर मैले सोचेँ, “यदि मैले उसलाई साँचो कुरा भनेँ भने, के उसलाई अप्ठ्यारो लाग्ला र अबदेखि मसँग समय बिताउन नमान्ने होली?” त्यसैले, मैले सोचेको कुराको विपरीत, मैले भनेँ, “मलाई त्यस्तो लाग्दैन। अरू मानिसको फालतू कुरा नसुन।” यो सुनेपछि, मेरी साथीले खुसी हुँदै भनिन्, “मैले सोचेजस्तै, तिमी अरूभन्दा असल छौ। अरूले सधैँ मलाई हेला गर्छन्। मलाई बुझ्ने तिमी मात्र छौ।” त्यसपछि, हाम्रो सम्बन्ध अझ राम्रो भयो। मलाई यो आफूलाई आचरणमा राख्ने यो राम्रो तरिका लाग्यो।

पछि, मैले सर्वशक्तिमान्‌ परमेश्‍वरका आखिरी दिनहरूको काम स्वीकार गरेँ र मण्डलीमा चित्र बनाउने कर्तव्य निर्वाह गर्न थालेँ। सिस्टर क्लोईको प्राविधिक सीप तुलनात्मक रूपमा कमजोर थियो। जब हामी डिजाइनको बारेमा छलफल गर्थ्यौं, हामी सधैँ उनलाई केही कठिनाइ छ कि भनेर सोध्थ्यौँ, र धैर्यपूर्वक उनका प्रश्नहरूको जवाफ दिन्थ्यौँ। म यसरी उनले छिट्टै प्रगति गर्नेछिन् भन्ने सोच्थेँ, तर पछि मैले के थाहा पाएँ भने, हामीले विचारहरूमाथि छलफल गरेपछि, क्लोई तुरुन्तै चित्र बनाउन थाल्दिनथिइन्। बरु, उनी केही बेर भजन सुन्थिन् र त्यसपछि आफ्नो कर्तव्यसँग कुनै सरोकार नभएका समाचारहरू इन्टरनेटमा हेरेर केही समय बिताउँथिन्। अन्तमा, उनले बनाएका चित्रहरू धेरै कच्चा हुन्थे। मैले उनी आफ्नो कर्तव्य निर्वाहमा झाराटारुवा रहेको देखेँ, त्यसैले म उनका समस्याहरू औँल्याउन चाहन्थेँ। एउटा भेलामा, मैले क्लोईलाई चित्र बनाउन किन ढिलो भइरहेको छ भनेर सोधेँ। उनले कठिनाइहरू आएकाले गर्दा हो भनिन्। मैले भनेँ, “यदि कठिनाइहरू आइपरे, तिमीले हामीसँग तुरुन्तै कुराकानी गर्नुपर्छ। यसरी समस्याहरू जतिसक्दो चाँडो समाधान गर्न सकिन्छ र प्रगतिमा ढिलाइ हुँदैन।” मैले खासमा त त्यस अवधिमा उनी आफ्नो कर्तव्य कसरी झाराटारुवा भइरहेकी छिन् भन्‍ने कुरा खुलासा गर्न चाहन्थेँ। तर, मैले उनी अधैर्य भइरहेकी देखेँ, त्यसैले मैले भन्न लागेको कुरा निलेँ। पछि, अरू सिस्टरहरू पनि क्लोईसँग सङ्गति गर्न गए। उनले मैले उनका कठिनाइहरू बुझिनँ र उनीबाट धेरै माग गरेँ भनेर बताइन्, तर उनले यो परमेश्‍वरबाट आएको हो भनी स्वीकार गरिन् र आफ्नो कर्तव्यप्रतिको आफ्नो मनोवृत्ति बदल्ने भनिन्। यो सुनेपछि म अलि चिन्तित भएँ, र सोचेँ, “अब क्लोईले मप्रति पूर्वाग्रह राखेकीले, भविष्यमा हामी कसरी मिल्ने होला? के मेरा अरू सिस्टरहरूले मेरो मानवता खराब छ र म अरूको ख्याल नगर्ने खालकी छु भनी सोच्नेछन्?” त्यसपछि, मैले क्लोईले पहिलेभन्दा छिटो चित्र बनाइरहेकी देखेँ, र उनले केही हदसम्म आफूलाई सुधारेकी छिन् भन्ने मलाई लाग्यो। तर, केही दिनपछि, मैले उनमा आफ्नो कर्तव्य पूरा गर्ने कुनै हतारोको भावना नरहेको, र उनले गैरविश्‍वासी संसारका भिडिओहरू समेत हेर्ने गरेको पाएँ। उनले अक्सर यसो भन्दै गुनासो पनि गर्थिन्, “सुपरिवेक्षकले हामीलाई सधैँ नयाँ कुरा गर्न भन्नुहुन्छ, तर नयाँ कुरा गर्न त्यति सजिलो छैन! हामी सबैले यो कर्तव्य भर्खरै सुरु गरेका हौँ। हामीबाट यति धेरै माग गर्नु भनेको हाम्रो सामर्थ्यभन्दा बाहिरका काम गर्न बाध्य पार्नु होइन र?” र “जब म कुनै चित्र बनाउँछु, त्यसमा सधैँ यति धेरै समस्याहरू औँल्याइन्छ। उहाँ त साह्रै स-साना कुरामा अल्झिनुहुन्छ!” अर्की सिस्टर र मैले उनलाई यी नकारात्मक कुराहरू भन्नबाट रोके तापनि, उनले आफूलाई खासै रोकिनन्। मलाई मैले उनका कार्यहरूको प्रकृति र परिणामहरूको चिरफार गर्नुपर्छ, नत्र उनले अरू सिस्टरहरूलाई कर्तव्य निर्वाहमा असर पार्नेछिन् भन्ने थाहा थियो। तर, जब मैले अघिल्लो चोटि उनीसँग कुरा गरेपछि उनले मप्रति राखेको पूर्वाग्रह, र उनले मेरा अरू सिस्टरहरूको अगाडि मैले उनलाई उनको सामर्थ्यभन्दा बाहिरको काम गर्न बाध्य पारेँ भनेको कुरा सम्झेँ, तब म हिचकिचाएँ। मैले सोचेँ, “यदि मैले उनका समस्याहरू खुलासा र चिरफार गरिरहेँ र उनीसँगको मेरो सम्बन्ध बिग्रियो भने के होला? बरु मैले उनको अवस्था सुपरिवेक्षकलाई रिपोर्ट गर्नुपर्छ कि। तर यदि क्लोईले यसबारे थाहा पाइन् भने, के उनले मैले उसको पिठ्युँमा छुरा रोपेँ भनी सोच्नेछिन् र मेरो मानवता खराब छ भन्नेछिन्?” यसबारे सोचेपछि, ममा उनका समस्याहरू औँल्याउने र रिपोर्ट गर्ने साहस अझै आएन।

केही समयपछि, सुपरिवेक्षकले क्लोईले लामो समयदेखि आफ्नो कर्तव्य झाराटारुवा तरिकाले पूरा गरिरहेकी छिन् भनी थाहा पाउनुभयो र उनको कर्तव्य फेरिदिनुभयो। सुपरिवेक्षकले मलाई यसो भन्दै काँटछाँट पनि गर्नुभयो: “तिमीले क्लोईले लामो समयदेखि झाराटारुवा तरिकाले आफ्नो कर्तव्य पूरा गरिरहेकी र नकारात्मकता फैलाइरहेकी देख्यौ, तर तिमीले न त उसलाई खुलासा गर्‍यौ न रिपोर्ट नै। तिमी त मान्छे खुसी पारिहिँड्ने व्यक्ति हौ, र मण्डलीको कामको अलिकति पनि रक्षा गरिनौ। तिमी साह्रै स्वार्थी रहिछौ! तिमीले यसबारे राम्ररी चिन्तन गर्नुपर्छ।” सुपरिवेक्षकका शब्दहरू मेरो अनुहारमा एकपछि अर्को थप्पड हानेजस्तै भयो। त्यस क्षण, मलाई भुइँमा खाल्डो खोजेर लुकूँझैँ भयो। पछि, सुपरिवेक्षकले भनेको कुरा सम्झँदा मलाई साह्रै असहज महसुस भयो। मैले आफ्नो मनमा बारम्बार सोधिरहेँ, “मैले क्लोईका समस्याहरू खुलासा गर्ने वा रिपोर्ट गर्ने साहस किन गरिनँ?” एकदिन मेरो उपासनाको समयमा, मैले परमेश्‍वरका वचनहरू पढेँ र आफ्नो स्थितिबारे केही ज्ञान पाएँ। सर्वशक्तिमान्‌ परमेश्‍वर भन्‍नुहुन्छ: “अधिकांश मानिसहरू सत्यता पछ्याउन इच्छुक हुन्छन् र सत्यता अभ्यास गर्न चाहन्छन्, तर धेरैजसो समय तिनीहरूसँग त्यसो गर्ने सङ्कल्प र चाहना मात्रै हुन्छ; तर, भित्रबाट, सत्यता तिनीहरूको जीवन बनेको हुँदैन। त्यसैले जब तैँले दुष्ट शक्तिहरूले मण्डलीको काममा बाधा दिने र अन्तर्ध्वंस गर्ने कार्यको सामना गर्छस्—उदाहरणका लागि, जब तैँले झूटा अगुवाहरूले सिद्धान्तहरूको उल्लङ्घन गर्दै मामिलाहरूलाई सम्हाल्ने र वास्तविक काम नगर्ने, वा दुष्ट मानिसहरू र ख्रीष्टविरोधीहरूले दुष्टता गर्ने र मण्डलीको काममा बाधा दिने र त्यसकारण परमेश्‍वरका चुनिएका मानिसहरूलाई हानि पुऱ्याउने कुराको सामना गर्छस्—तब तँसँग उठेर बोल्ने साहस हुँदैन। तँसँग यो साहस किन हुँदैन? के यो तँ डरपोक भएकाले वा स्पष्टवक्ता नभएकाले भएको हो, कि तैँले कामकुराहरू स्पष्ट रूपमा देख्न नसक्ने भएकाले बोल्ने आँट नगर्ने हुनाले भएको हो? यो यीमध्ये कुनै पनि कुराको कारणले भएको होइन; यो मुख्यतया तँ आफ्ना भ्रष्ट स्वभावहरूद्वारा बाँधिएको परिणाम हो। तैँले प्रकट गर्ने भ्रष्ट स्वभावहरूमध्येको एक छली स्वभाव हो: जब केही हुन्छ, तब तैँले विचार गर्ने पहिलो कुरा तेरा आफ्नै हित, तेरा कार्यहरूका परिणाम, र ती तेरा लागि लाभदायक हुनेछन् कि छैनन् भन्‍ने कुरा हो। यो छली स्वभाव हो, होइन र? अर्को भनेको स्वार्थी र नीच स्वभाव हो। तँ सोच्छस्, ‘तिनीहरूले परमेश्‍वरको घरको हितलाई हानि पुऱ्याउनुसँग मेरो के सरोकार छ र? म अगुवा होइन, त्यसैले म किन संलग्न हुनुपर्‍यो र? यसको मसित कुनै सरोकार छैन, र यो मेरो जिम्मेवारी होइन।’ यस्ता विचार र शब्दहरू तैँले जानाजानी सोचेका कुराहरू होइनन्, बरु तैँले अनजानमा उत्पन्न गरेका कुराहरू हुन्—यी तिनै भ्रष्ट स्वभावहरू हुन्, जुन मानिसहरूले कुनै समस्याको सामना गर्दा प्रकट गर्छन्। तेरा विचारहरू यिनै भ्रष्ट स्वभावहरूको अधीनमा हुन्छन्, तिनले तेरा हात-खुट्टाहरू बाँध्छन्, र तैँले भन्‍ने कुरालाई नियन्त्रण गर्छन्। तेरो हृदयमा, तँ उठेर बोल्न चाहन्छस्, तर तँलाई चिन्ता लाग्छ, र यदि तैँले बोलिस् भने पनि, तँ घुमाउरो पाराले कुरा गर्छस् र आफ्नो लागि उम्कने ठाउँ छोड्छस्, वा तँ टालटुले कुरा गर्छस् र सत्य बोल्दै बोल्दैनस्। खुट्ट्याउन सक्ने मानिसहरूले यो देख्न सक्छन्, र वास्तवमा, तेरो हृदयमा तँलाई आफूले भन्नुपर्ने सबै कुरा भनेको छैनँ, आफूले नतिजाहरू हासिल गरेको छैनँ, आफूले केवल झारा टारिरहेको थिएँ, र समस्या समाधान भएको छैन भन्ने पनि थाहा हुन्छ। तैँले आफ्नो जिम्मेवारी पूरा गरेको छैनस्, तैपनि तँ सङ्कोच नमानी आफूले पूरा गरेको छु भनी भन्छस्, वा आफूले त्यतिबेला कुराहरू स्पष्ट रूपमा नदेखेको दाबी गर्छस्। के यी दाबीहरू तथ्यहरूसँग मेल खान्छन्? के तँ साँच्चै यही सोच्छस्? के तँ पूर्ण रूपमा तेरा शैतानी स्वभावहरूको नियन्त्रणमा छैनस् र? … तैँले भन्ने र गर्ने कुरा तेरो नियन्त्रणमा छैन। तँ आफूले चाहे पनि, आफूलाई साँच्चै लागेको कुरा भन्न वा सत्य बोल्न सक्दैनस्; तँ आफूले चाहे पनि सत्यता अभ्यास गर्न सक्दैनस्; तँ आफूले चाहे पनि आफूले पूरा गर्नुपर्ने जिम्मेवारीहरू पूरा गर्न सक्दैनस्। तैँले भन्ने सबै कुरा, तैँले गर्ने सबै कुरा, र तैँले गर्ने हरेक व्यवहार छल हो, र यो सबै झाराटारुवा कुरा हो। तँ पूर्ण रूपमा तेरा शैतानी स्वभावहरूद्वारा बाँधिएको र नियन्त्रित गरिएको छस्। यदि तँ सत्यता स्वीकार गर्न र अभ्यास गर्न चाहन्छस् भने पनि, तँ आफ्नै मालिक होइनस्। तेरा शैतानी स्वभावहरूले तँलाई नियन्त्रण गर्छन्, त्यसैले तँ यी स्वभावहरूअनुसार जिउँछस् र आफूलाई मन लागेको कुरा भन्छस् र गर्छस्। तँ पूर्ण रूपमा भ्रष्ट देहको कठपुतली बनेको छस्; तँ शैतानको औजार बनेको छस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। जब मैले परमेश्‍वरका वचनहरू मनन गरेँ, मेरो हृदयमा छुराजस्तै बिझ्यो। म परमेश्‍वरले खुलासा गरेकै खालकी व्यक्ति थिएँ। मलाई क्लोईका सबै समस्याबारे थाहा थियो तर मैले तिनलाई खुलासा गर्ने वा चिरफार गर्ने आँट गरिनँ। मैले केही भनेँ भने पनि, कुनै सारपूर्ण कुरा भनिनँ: मैले आधा मात्र भनेँ र बाँकी आफैसँग राखेँ, क्लोईलाई चिढ्याउन डराएँ। आफूलाई जोगाउन र उनीसँगको मेरो सम्बन्ध कायम राख्न, म उनका समस्याहरूप्रति मौन रहेँ। म कत्ति स्वार्थी र छली रहेछु! क्लोईले पश्चात्तापको कुनै सङ्केतविना लगातार झाराटारुवा तरिकाले आफ्नो कर्तव्य पूरा गरिरहेकी थिइन्। उनले आफ्ना ब्रदर-सिस्टरहरूका बीचमा नकारात्मकता पनि फैलाइन्; उनले शैतानको भूमिका खेलिरहेकी थिइन्। मैले उनलाई रोक्नुको साटो, उनलाई ढाकछोपसमेत गरेँ र अगुवाहरूलाई उनका समस्याहरू रिपोर्ट गरिनँ। के म शैतानको सहयोगी र ढालको रूपमा काम गरिरहेकी थिइनँ र? मैले परमेश्‍वरबाट आएका सबै कुराको आनन्द लिएँ, तर मैले जुन थालमा खाएँ त्यसैमा प्वाल पारेँ, र आफ्नो कुनै पनि जिम्मेवारी पूरा गरिनँ। म साँच्चै परमेश्‍वरको सामु जिउन अयोग्य थिएँ! जब मैले यो सोचेँ, मलाई दोषी र बेचैनी महसुस भयो, र मैले जे गरेँ त्यसमा एकदमै पछुतो लाग्यो।

पछि, मैले कला डिजाइनको कामको सुपरिवेक्षण गर्न थालेँ। मैले सिस्टर एमिली अलि अहङ्कारी र आत्मधर्मी रहेकी, र अरू मानिसहरूका सुझावहरू स्वीकार गर्न अनिच्छुक रहने गरेको पाएँ। यसले चित्र निर्माणका नतिजाहरूलाई असर गरिरहेको थियो। मलाई थाहा थियो, मैले एमिलीका समस्याहरू औँल्याउनुपर्छ र उनलाई जतिसक्दो चाँडो यो स्थिति सुधार्न मद्दत गर्नुपर्छ, तर मैले सोचेँ, “यदि मैले उनका समस्याहरू उसको मुखैमा औँल्याइदिएँ भने के उनलाई धेरै चोट पो पुग्ला कि? यदि उनले यो स्वीकार गर्न सकिनन् र मप्रति पूर्वाग्रह राखिन् भने के होला? तर यदि मैले भनिनँ भने, यसले कामलाई असर गर्नेछ। के म फेरि पुरानै बाटोमा हिँडिरहेकी छैन र?” मैले परमेश्‍वरसँग प्रार्थना गरी मलाई सत्यता अभ्यास गर्ने शक्ति दिनुहोस् भनेँ। त्यसपछि, मैले मेरो स्थितिसँग मिल्ने परमेश्‍वरका वचनहरूको एउटा खण्ड फेला पारेँ: “यदि तँमा मान्छे खुसी पारिहिँड्ने व्यक्तिको अभिप्राय र दृष्टिकोण छ भने, सबै मामिलामा, तैँले सत्यताको अभ्यास गर्नेछैनस् वा सिद्धान्तहरू कायम राख्नेछैनस्, र त्यसैले तँ सधैँ असफल हुनेछस् र लड्नेछस्। यदि तँ ब्यूँझिँदैनस् र कहिल्यै सत्यता खोज्दैनस् भने, तँ अविश्‍वासी होस्, र तैँले कहिल्यै सत्यता र जीवन प्राप्त गर्नेछैनस्। त्यसोभए, तैँले के गर्नुपर्छ? परमेश्‍वरको घरका हितहरू समावेश भएका मामिलाहरू सामना गर्दा, तैँले परमेश्‍वरलाई प्रार्थना गर्नैपर्छ र उहाँलाई पुकार्नैपर्छ, उहाँलाई विश्वास र शक्ति माग्नैपर्छ, ताकि तैँले सिद्धान्तहरू कायम राख्न, तैँले गर्नुपर्ने कुरा गर्न, सिद्धान्तहरूअनुसार मामिलाहरू सम्हाल्न, तैँले लिनुपर्ने अडानलाई दृढतापूर्वक पक्रिराख्न, परमेश्‍वरको घरका हितहरूको सुरक्षा गर्न, र परमेश्‍वरको घरको कामलाई कुनै पनि हानि हुनबाट रोक्न सकेस्। यदि तँ आफ्नो स्वार्थ, आफ्नो घमण्ड, र मान्छे खुसी पारिहिँड्ने व्यक्ति हुनेबारे आफ्नो दृष्टिकोणविरुद्ध विद्रोह गर्न सक्षम छस् भने, र यदि तँ आफूले इमानदार, अविभाजित हृदयले गर्नुपर्ने कुरा गर्छस् भने, तैँले शैतानलाई पराजित गरेको र सत्यताको यो पक्ष प्राप्त गरेको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मेरो हृदयलाई उज्यालो बनाए। मैले के बुझेँ भने यदि म मान्छे खुसी पारिहिँड्ने व्यक्तिको सोच र विचारहरू पछाडि छाड्न चाहने हो भने, मैले मण्डलीको हितलाई पहिलो स्थानमा राख्नुपर्छ। अरूले के सोच्छन् वा मैले उनीहरूलाई चिढ्याउँछु कि भन्नेमा ध्यान नदिई, मैले आफ्नो जिम्मेवारी पूरा गर्नुपर्छ र मण्डलीको कामलाई असर पर्न दिनु हुँदैन। मण्डलीले मलाई सुपरिवेक्षकको रूपमा यसकारणले खटाएको थियो कि मैले मेरा ब्रदर-सिस्टरहरूको जिम्मेवारी लिनेछु, र मण्डलीको हितको रक्षा गर्नेछु। यदि मैले मान्छे खुसी पारिहिँड्ने व्यक्तिको रूपमा काम गरिरहेँ, र एमिलीका समस्याहरू औँल्याइनँ भने, तब मैले उनलाई र मण्डलीको कामलाई हानि पुर्‍याइरहेकी हुनेछु। पछि, मैले परमेश्‍वरका वचनहरूका ज्योतिमा उनका कार्यहरूको प्रकृति र परिणामहरूको चिरफार गरेँ। मैले मेरो विगतको अहङ्कारी स्वभावले मण्डलीको काम र मेरो आफ्नै जीवन प्रवेश दुवैमा पुर्‍याएको हानिको बारेमा पनि छलफल गरेँ। मैले आशा नगरेको कुरा के भयो भने, यो सुनेपछि, एमिलीले मप्रति कुनै पूर्वाग्रह राखिनन्, बरु परमेश्‍वरका वचनहरूका ज्योतिमा आफ्ना समस्याहरू बुझिन् र आफूलाई बदल्न इच्छुक भइन्। यसका कारण एमिली मबाट टाढा पनि भइनन्। उनले आफ्नो कर्तव्य पूरा गर्दा प्रकट गरेको भ्रष्टता वा उनले सामना गरेका कठिनाइहरूको बारेमा मसँग खुलेर सङ्गति गर्थिन्। यो अनुभवमा, मैले सत्यता अभ्यास गर्नुको मिठास चाख्न पाएँ, र मेरो हृदयले विशेषतः ढुक्क महसुस गर्‍यो।

सन् २०२४ मा, मलाई समूह भेलाहरू गर्ने जिम्मेवार बनाउँदै समूह अगुवाको रूपमा चुनियो। भेलाहरूमा, मैले सिस्टर एलिसको सङ्गति अक्सर विषयभन्दा बाहिर गएको, र उनले आफ्नो सङ्गतिलाई अक्सर अरूको आलोचना गर्न प्रयोग गर्ने गरेको पाएँ। एक पटक, परमेश्‍वरका वचनहरू पढेपछि, एलिसले ती वचनहरू आफूलाई बुझ्न प्रयोग गरिनन्। बरु, उनले ओलिभियाको स्वभाव अहङ्कारी छ, र उनले विगतमा ओलिभियालाई धेरै पटक सुझाव दिएकी थिइन्, तर ओलिभियाले कडा प्रतिरोध गरिन् र रुखो बोलिन्, जसले उनलाई बाँध्यो र हानि पुर्‍यायो भनिन्। त्यसपछि उनले आफूले ओलिभियालाई कसरी प्रेमले मद्दत गरिन् भनी कुरा गरिन्। जब मैले उनले यसो भनेको सुनेँ, मैले मनमनै सोचेँ, “के उनी यसो भनेर अरूलाई होच्याएर आफूलाई उचाल्दै छैनन् र? यदि ओलिभियामा साँच्चै यी समस्याहरू छन् भने, उनले ओलिभियालाई छुट्टै भेटेर ती कुराहरू औँल्याउन र सङ्गति गर्न सक्छिन्। उनले भेलाको समयलाई आफ्नो असन्तुष्टि पोख्न प्रयोग गर्नु हुँदैन। यसबाहेक, उनको सङ्गति भेलाको विषयबाट भड्किएको छ। मैले उनलाई तुरुन्तै रोक्नुपर्छ।” तर, त्यसपछि मैले सोचेँ, “यदि मैले उनलाई सीधै रोकेँ भने, के त्यसले उनलाई अप्ठ्यारोमा पार्ला र मप्रति पूर्वाग्रह राख्लिन् कि? छोडिदिऊँ यो। बरु म भेला सकिएपछि उनीसँग छुट्टै कुरा गर्नेछु।” त्यसैले, मैले उनलाई रोकिनँ। मैले छोटकरीमा यति मात्र भनेँ, “सबैले कति समय सङ्गति गर्ने हो, त्यसमा ध्यान दिनुपर्छ, ताकि अरूले पनि सङ्गति गर्न पर्याप्त समय पाऊन्।” मैले भेला सकिएपछि एलिससँग उनको समस्याबारे कुरा गर्न चाहेकी थिएँ, तर त्यसपछि मैले अरू सिस्टरहरूबाट के सुनेँ भने एलिसले विगतमा अक्सर मानिसहरूको पिठ्युँपछाडि आलोचना गर्थिन्; पहिले एक सिस्टरले एलिसलाई चिढ्याएकी थिइन्, त्यसैले एलिसले ती सिस्टरको पिठ्युँपछाडि नराम्रो बोल्न थालेकी थिइन्, र एलिसले उनलाई मुख बिगारेर हेर्थिन्, जसले उनलाई अप्ठ्यारो स्थितिमा पार्दथ्यो। मेरो हृदय चसक्क भयो, र मैले सोचेँ, “यदि मैले उनको समस्या औँल्याएर उसलाई चिढ्याएँ भने, के उनले मसँग पनि त्यस्तै व्यवहार गर्लिन्? भविष्यमा हामीले अक्सर एकअर्काको वरिपरि बस्नुपर्दा त्यो कति अप्ठ्यारो होला! सायद मैले उनको अवस्था अगुवाहरूलाई रिपोर्ट गर्नुपर्छ।” तर, फेरि मैले सोचेँ, “म एलिससँग राम्रैसँग मिल्छु। उनले मेरो दैनिक जीवनमा पनि मलाई राम्रो ख्याल गर्छिन्। यदि मैले उनको समस्या उनको पिठ्युँपछाडि रिपोर्ट गरेँ भने, त्यो साह्रै बेइमानी हुनेछ। के त्यो उनको पिठ्युँमा छुरा रोप्नु सरह हुँदैन र? यदि उनले मैले नै उनको समस्या रिपोर्ट गरेकी हुँ भनेर थाहा पाइन् भने, के उनले मप्रति द्वेष राख्लिन् र मेरो पिठ्युँपछाडि मेरो आलोचना गर्लिन्? छोडिदिऊँ, अहिले उनीसँग भएको सम्बन्धलाई नबिगारौँ।” जब मैले यो सोचेँ, मैले एलिसलाई उनका समस्याहरू औँल्याउने विचार त्यागेँ।

केही समयपछि, दुई सिस्टरहरूले मलाई एलिसको अवस्थाबारे रिपोर्ट गरे। एक सिस्टरले एलिस परमेश्‍वरका वचनहरूमा सङ्गति गर्दा सधैँ विषयबाट बाहिर जान्छिन्, जसले भेलाको धेरै समय लिन्छ तर कसैलाई कुनै फाइदा वा उन्नति हुँदैन भनिन्। अर्की सिस्टरले के भनिन् भने एलिस भेलामा सधैँ अरूको आलोचना गर्छिन् र उनीहरूका समस्याबारे कुरा गर्छिन्। यसले मानिसहरूलाई सही र गलतको सानोतिनो विवादमा तान्छ, र मण्डलीको जीवनमा केही हदसम्म बाधा पुर्‍याउँछ। जब मैले मेरा सिस्टरहरूले यसो भनेको सुनेँ, मलाई अलिकति अपराधबोध भयो। मलाई एलिसका समस्याहरू राम्रोसँग थाहा थियो तर मैले तिनलाई न त औँल्याएँ न त रिपोर्ट नै गरेँ। यो सबै मेरो गैरजिम्मेवारीको कारण थियो। मेरो उपासनाको समयमा, मैले एउटा अनुभवात्मक गवाहीको भिडिओ हेरेँ। त्यसमा उद्धृत परमेश्‍वरका वचनहरूका दुई खण्डले मेरो हृदय छोए र मलाई आफूबारे केही ज्ञान दिए। सर्वशक्तिमान्‌ परमेश्‍वर भन्‍नुहुन्छ: “तिमीहरू सबै भन्छौ, तिमीहरू परमेश्‍वरको बोझलाई ख्याल गर्छौ र मण्डलीको गवाही कायम राख्नेछौ, तर तिमीहरूमध्ये कसले परमेश्‍वरको बोझलाई साँच्‍चै ख्याल गरेको छ? आफैलाई सोध्: के तँ परमेश्‍वरको बोझलाई ख्याल गर्ने व्यक्ति होस्? के तैँले परमेश्‍वरका निम्ति धार्मिकता अभ्यास गर्न सक्छस्? के तँ मेरा लागि खडा भएर बोल्‍न सक्छस्? के तैँले दृढताको साथ सत्यता अभ्यास गर्न सक्छस्? के तँ शैतानका सारा कार्यहरूका विरुद्धमा लड्न सक्‍नेगरी साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तैँले मेरा अभिप्रायहरूलाई तँमा पूरा हुन दिन सक्छस्? के तैँले निर्णायक क्षणहरूमा आफ्‍नो हृदय अर्पण गरेको छस्? के तँ मेरो इच्छा पछ्याउने व्यक्ति होस्? आफैलाई यी प्रश्‍नहरू प्रायः सोध्ने गर्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। “जब सत्यता तेरो जीवन बनिसकेको हुन्छ, तब यदि तैँले कसैले परमेश्‍वरको निन्दा गरिरहेको, परमेश्‍वरको डर नमानिरहेको, आफ्नो कर्तव्य पूरा गर्दा झारा टारिरहेको, वा मण्डलीको काममा अवरोध र बाधा दिइरहेको देखिस् भने, तैँले तिनीहरूलाई सत्यता सिद्धान्तहरूअनुसार व्यवहार गर्न सक्नेछस्, खुट्ट्याउनुपर्नेहरूलाई खुट्ट्याउन सक्नेछस्, र खुलासा गरिनुपर्नेहरूलाई खुलासा गर्न सक्नेछस्। यदि सत्यता तेरो जीवन बनेको छैन, र तँ अझै पनि आफ्ना शैतानी स्वभावहरूभित्र जिउँछस् भने, जब तैँले दुष्ट मानिसहरू र दियाबलसहरूले मण्डलीको काममा अवरोध गरिरहेको र बाधा दिइरहेको देख्छस्, तब तैँले देखेर पनि नदेखे र सुनेर पनि नसुनेको जस्तै गर्नेछस्, र त्यसलाई बेवास्ता गर्नेछस्, र आफ्नो विवेकबाट कुनै हप्की महसुस गर्नेछैनस्। तैँले त मण्डलीको काममा जसले बाधा दिए पनि, त्यसको तँसँग कुनै सरोकार छैन भनी समेत सोच्नेछस्। मण्डलीको काम र परमेश्‍वरको घरको हितलाई जतिसुकै हानि पुगे पनि, तैँले त्यसको वास्ता गर्नेछैनस् वा त्यसबारे सोध्नेछैनस्, वा आफ्नो विवेकबाट कुनै हप्की महसुस गर्नेछैनस्। त्यस अवस्थामा, तँ विवेक वा समझ नभएको व्यक्ति, एक अविश्‍वासी, एक श्रमिक हुन्छस्। तँ परमेश्‍वरकै खान्छस्, परमेश्‍वरकै पिउँछस्, र परमेश्‍वरबाटै आउने सबै कुराको आनन्द लिन्छस्, तैपनि परमेश्‍वरको घरको हितमा पुग्ने कुनै पनि हानिको तँसँग कुनै सरोकार नभएको महसुस गर्छस्—यसले तँलाई आफ्नै मान्छेहरूको मूल्यमा बाहिरियाहरूको पक्ष लिने एक गद्दार बनाउँछ, जुन हातले खुवाउँछ त्यसैलाई टोक्ने खालको चीज बनाउँछ। यदि तँ परमेश्‍वरको घरका हितहरूको रक्षा गर्दैनस् भने, के तँ मानव होस् र? तँ मण्डलीमा घुसपैठ गरेको एक पिशाच होस्। तँ परमेश्‍वरमा विश्वास गरेको ढोँग गर्छस्, परमेश्‍वरका चुनिएका मानिसहरूमध्येको एक भएको नाटक गर्छस्, र परमेश्‍वरको घरमा सित्तैमा खान चाहन्छस्—तँ मानवजस्तो देखिँदैनस्, र तँ स्पष्ट रूपमा एक अविश्वासी होस्। जसले साँच्चै परमेश्‍वरमा विश्वास गर्छन्, तिनीहरूले सत्यता र जीवन प्राप्त गर्न बाँकी नै भए पनि, कम्तीमा तिनीहरूले आफ्नो बोली-व्यवहारमा परमेश्‍वरको पक्ष लिनेछन्; कम्तीमा, परमेश्‍वरको घरको हितमा हानि पुगेको देख्दा तिनीहरू चुप लागेर बस्नेछैनन्। यदि तिनीहरूले यसलाई बेवास्ता गर्ने प्रयास गरे भने, तिनीहरूको विवेकले हप्की र असहज महसुस गर्नेछ, र तिनीहरूले आफैलाई भन्नेछन्, ‘म चुप लागेर केही नगरी बस्न सक्दिनँ। मैले उठेर केही भन्नैपर्छ, मैले मेरो जिम्मेवारी पूरा गर्नैपर्छ। यो दुष्ट कार्यलाई खुलासा गर्न र रोक्न, परमेश्‍वरको घरका हितमाथि हानि पुग्नबाट जोगाउन, र मण्डलीको जीवनमा बाधा नआओस् भनी सुनिश्चित गर्न, म अगाडि आउनैपर्छ।’ यदि सत्यता तेरो हृदयमा तेरो जीवन बनेको छ भने, तँसँग यो साहस र दृढ सङ्कल्प मात्रै हुनेछैन, तँ यो मामिलालाई छर्लङ्गै देख्न पनि सक्षम हुनेछस्। यसबाहेक, तँ परमेश्‍वरको काम र उहाँको घरका हितहरूका लागि आफ्नो जिम्मेवारीको उचित हिस्सा पूरा गर्न सक्षम हुनेछस्, र यसरी, तेरो कर्तव्य पूरा हुनेछ। यदि तँ आफ्नो कर्तव्यलाई आफ्नै जिम्मेवारी र दायित्वका रूपमा, र परमेश्‍वरको आज्ञाका रूपमा लिन सक्छस्, र यसरी मात्रै तँ आफ्नै विवेकअनुसार जिएको र परमेश्‍वरलाई निराश नपारेको महसुस गर्छस् भने, तब तँ सामान्य मानवताको निष्ठा र इज्जत जिएको हुनेछैनस् र? तेरा कार्य र व्यवहारहरू परमेश्‍वरले भन्नुभएको ‘परमेश्‍वरको डर मान्‍नु र दुष्टताबाट अलग बस्‍नु’ हुनेछन्। तैँले यी वचनहरूको सार अभ्यास गरिरहेको र तिनको वास्तविकता जिइरहेको हुनेछस्। जब सत्यता कुनै व्यक्तिको जीवन बन्छ, तब ऊ यी वास्तविकताहरू जिउन सक्षम हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मलाई अपराधबोध र पीडा महसुस भयो। परमेश्‍वरका विश्‍वासीहरूको रूपमा, जब हामी मानिसहरूले मण्डलीको जीवनमा अवरोध र बाधा पुर्‍याइरहेका देख्छौँ, हामीले परमेश्‍वरको अभिप्रायलाई ख्याल गर्नुपर्छ र त्यसलाई रोक्न खडा हुनुपर्छ, ताकि हाम्रा ब्रदर-सिस्टरहरूले राम्रो वातावरणमा परमेश्‍वरका वचनहरू खान र पिउन सकून् र सत्यतामा सङ्गति गर्न पाउन्। मैले आत्मचिन्तन गरेँ। मलाई एलिस भेलामा अक्सर विषयबाट बाहिर जान्छिन्, सधैँ पिठ्युँपछाडि अरूलाई आलोचना गर्छिन् र होच्याउँछिन्, र यसले मण्डलीको जीवनमा अवरोध र बाधा गरिरहेको छ भन्ने राम्ररी थाहा थियो। तर, उनलाई चिढ्याउनबाट बच्न, म कछुवाझैँ आफ्नो खबटाभित्र खुम्चिएँ, डरपोक व्यवहार गरेँ, र उनलाई यसो गर्नबाट रोक्ने आँट गरिनँ। न त मैले उनका कार्यहरूको प्रकृतिको खुलासा वा चिरफार गर्ने आँट नै गरेँ। मेरो जीवन कत्ति दयनीय थियो! म स्वार्थी र घृणास्पद थिएँ, केवल आफूलाई कसरी जोगाउने भन्ने मात्र जान्दथेँ। मैले परमेश्‍वरका वचनहरू खाएँ र पिएँ, तर तिनलाई अभ्यासमा लागू गर्न सकिनँ। एलिसले मण्डलीको जीवनमा बाधा पुर्‍याउँदै गर्दा म चुपचाप बसेँ। म कसरी परमेश्‍वरको विश्‍वासी थिएँ र? मैले जुन थालमा खाएँ त्यसैमा थुकेकी थिएँ। म परमेश्‍वरको सामु जिउन अयोग्य थिएँ। मलाई अत्यन्तै दोषी र असहज महसुस भयो, र बाथरूममा लुकेर, आफैलाई थप्पड मारेँ। मैले आफैलाई बारम्बार सोधेँ, “मलाई सत्यताको एक शब्द बोल्न पनि किन यति गाह्रो भएको? म किन यति स्वार्थी भएकी?” आफ्नो कोठामा फर्केर, मैले परमेश्‍वरलाई प्रार्थना गरेँ। “हे परमेश्‍वर, म गलत थिएँ। म अब यस्तो जीवन जिउन चाहन्नँ। म सत्यता अभ्यास गर्न र इन्साफको बोध भएको व्यक्ति बन्न चाहन्छु। कृपया मलाई आफूबारे साँचो बुझाइ पाउन अगुवाइ गर्नुहोस्।”

पछि, मैले परमेश्‍वरका वचनहरूको अर्को खण्ड पढेँ र अरूका समस्या औँल्याउने आँट किन गरिनँ भन्ने कारण बुझ्न पाएँ। सर्वशक्तिमान्‌ परमेश्‍वर भन्‍नुहुन्छ: “संसारसँग व्यवहार गर्ने दर्शनमा एउटा सिद्धान्त छ, ‘असल साथीको गल्तीमा चुप लाग्दा लामो र असल मित्रता कायम हुन्छ।’ यसको अर्थ यो असल मित्रता जोगाउनका लागि, व्यक्तिले आफ्‍नो मित्रमा भएका समस्याहरू स्पष्ट देखे पनि ऊ यसबारे मौन बस्नैपर्छ। तिनीहरू मान्छेलाई अनुहारमा नहिर्काउने वा उनीहरूको कमजोरीमाथी औँला नउठाउने सिद्धान्तहरू पालना गर्छन्। तिनीहरू एकअर्कालाई धोका दिन्छन्, एकअर्काबाट कुराहरू लुकाउँछन्, र एकअर्काविरुद्ध षड्यन्त्र रच्छन्। अर्को व्यक्ति कस्तो हो भन्‍ने कुरा छर्लङ्गै थाहा भए पनि, तिनीहरू त्यो कुरा सिधै भन्दैनन्, बरु तिनीहरूको सम्बन्ध जोगाउन धूर्त विधिहरू अपनाउँछन्। किन व्यक्तिले यस्तो सम्‍बन्ध जोगाउन चाहन्छ? त्यो त समाजमा र आफ्नो समूहभित्र शत्रु बनाउन नचाहनका लागि हो, किनभने त्यसो गर्दा आफू अक्सर खतरनाक परिस्थितिमा परिन्छ। तैँले कुनै व्यक्तिका कमजोरीहरूमाथि औँला उठाएपछि वा उसलाई चोट पुर्‍याएपछि ऊ तेरो शत्रु बन्‍नेछ र उसले तँलाई हानि गर्नेछ भन्‍ने तँलाई थाहा हुन्छ, र तैँले आफूलाई यस्तो परिस्थितिमा राख्‍न चाहँदैनस्, र त्यसैले तैँले ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍नेजस्ता संसारसँग व्यवहार गर्ने दर्शनका सिद्धान्तहरू अपनाउँछस्। यो कुरालाई ध्यानमा राख्दा, यदि दुई व्यक्ति यस्तो सम्‍बन्धमा छन् भने, के तिनीहरूलाई साँचो मित्र भनेर भन्‍न सकिन्छ? (सकिँदैन।) तिनीहरू साँचो मित्र होइनन्, झन् एकअर्काका विश्‍वासपात्र हुनु त परको कुरा हो। त्यसोभए, यो वास्तवमा कस्तो सम्‍बन्ध हो? के यो आधारभूत सामाजिक सम्‍बन्ध होइन र? (हो।) त्यस्तो सामाजिक सम्‍बन्धमा, मानिसहरू अन्तरङ्ग छलफल गर्न सक्दैनन्, न त गहिरो सम्बन्ध राख्न सक्छन्, न त आफूले चाहेको कुरा बोल्न नै सक्छन्। तिनीहरू आफ्नो हृदयको कुरा, आफूले अरू मानिसमा देखेका समस्याहरू, वा अरू मानिसलाई फाइदा पुग्‍ने शब्‍दहरू खुलस्त रूपमा भन्न सक्दैनन्। बरु, तिनीहरू अरूको चापलुसी गर्न राम्रा कुराहरू छानेर बोल्छन्। तिनीहरू सत्य कुरा बोल्ने वा सिद्धान्तहरू पालना गर्ने आँट गर्दैनन्, त्यसरी आफूप्रति अरूमा शत्रुता विकास हुन रोक्छन्। कुनै व्यक्तिलाई कोही पनि खतरा नहुँदा, के त्यो व्यक्ति तुलनात्मक रूपमा सहज र शान्तिमा जिउँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइ प्रवर्धन गर्नुपछाडि मानिसहरूको उद्देश्य यही हुँदैन र? (यही हुन्छ।) स्पष्टै छ, यो सावधानीको तत्व बोकेर बाँच्ने कुटिल र छली तरिका हो, जसको उद्देश्य आफ्‍नो सुरक्षा गर्नु हो। यसरी जिउँदा, मानिसहरूसँग कुनै पनि विश्‍वासपात्र हुँदैन, कुनै पनि घनिष्ठ मित्र हुँदैन जोसँग आफूलाई भन्न मन लागेको जे पनि भन्न सकियोस्। मानिसहरूबीच आपसी सावधानी, आपसी शोषण, अनि आपसी षड्यन्त्र मात्र हुन्छन्, जसमा हरेक व्यक्तिले उक्त सम्बन्धबाट आफूलाई चाहेको कुरा लिन्छ। के यो यस्तै हुँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइको मूल उद्देश्य भनेको अरूलाई रिस नउठाउनु र शत्रु नकमाउनु, अनि कसैलाई चोट नपुर्‍याएर आफ्‍नो रक्षा गर्नु हो। यो आफूलाई चोट लाग्‍न नदिनका लागि अपनाइने तरकिप र विधि हो। सारका यी कैयौँ पक्षहरूलाई हेर्दा, ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने मानव नैतिक आचरणको माग के उच्‍चकोटिको माग हो? के यो सकारात्मक माग हो? (होइन।) त्यसोभए, यसले मानिसहरूलाई के सिकाउँछ? तैँले कसैलाई चिढ्याउनु वा चोट पुऱ्याउनु नै हुँदैन, नत्र आफैलाई चोट पुग्‍नेछ; र साथै, तैँले कसैलाई भरोसा गर्नु हुँदैन भन्‍ने सिकाउँछ। यदि तैँले आफ्ना असल मित्रहरूमध्ये कसैलाई चोट पुऱ्याइस् भने, त्यो मित्रता चालै नपाई बद्लिन थाल्छ: ऊ तेरो असल, परिचित मित्रबाट अपरिचित व्यक्ति वा शत्रु बन्‍नेछ। यस प्रकारको शिक्षणले वास्तवमा कस्ता समस्याहरू हल गर्न सक्छ? यसरी व्यवहार गरेर, तैँले शत्रु नबनाए पनि र केही शत्रु घटाए पनि, के यसले गर्दा मानिसहरूले तँलाई आदर र अनुमोदन गर्नेछन्, र सधैँ तँलाई साथी बनाइराख्‍नेछन्? के यसले पूर्ण रूपमा नैतिक आचरणको मानक पूरा गर्छ? बढीमा, यो संसारसँग व्यवहार गर्ने दर्शनभन्दा अरू केही होइन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (८))। परमेश्‍वरका वचनहरू मनन गर्दा, मैले के बुझेँ भने मैले सत्यता अभ्यास गर्न नसक्नु र अरू मानिसहरूका समस्याहरू औँल्याउने आँट नगर्नुको कारण शैतानी दर्शन र नियमहरूले मेरो हृदयमा गहिरो जरो गाड्नु रहेछ। मेरा आमाबुबाले मलाई सानैदेखि “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू,” “असल साथीको गल्तीमा चुप लाग्दा लामो र असल मित्रता कायम हुन्छ,” र “अरूको भावना र तर्कसँग मिल्‍ने कुरा गर्नू, किनभने हकी कुरा गर्दा अरूलाई रिस उठ्छ” भनेर सिकाउनुभयो। उहाँहरूले मलाई अरूसँगको सम्बन्धमा धेरै होसियार र चनाखो रहन, मानिसहरूलाई चिढ्याउनबाट बच्न, अनि उनीहरूको बदला र हानिको प्रकोपबाट जोगिन उनीहरूका समस्याहरू कहिल्यै मुखेन्जी नभन्न सिकाउनुभयो। म लगातार यी सोच र विचारहरूअनुसार जिएकी थिएँ। म स्कुलमा हुँदा, मेरो डेक्समा सँगै बस्ने साथीलाई हैकमी र उदण्ड देख्दा, मैले कहिल्यै उसका समस्याहरू औँल्याइनँ, किनकि म उसलाई चिढ्याउन डराउँथेँ। मैले त आफ्नो हृदयको विपरीत कुराहरू भनेर उसलाई छलसमेत गरेँ। मैले परमेश्‍वरमा विश्वास गर्न थालेपछि, क्लोई र मैले सँगै आफ्नो कर्तव्य निर्वाह गर्‍यौँ। उनी आफ्नो कर्तव्य निर्वाहमा झाराटारुवा छिन्, नकारात्मकता पनि फैलाउँछिन्, अरूलाई आफ्नो कर्तव्य गर्नमा बाधा दिन्छिन् भन्ने मलाई राम्ररी थाहा थियो, तर आफूलाई जोगाउन, म कहिल्यै उनका समस्याहरू खुलासा वा चिरफार गर्न इच्छुक भइनँ। मैले एलिस भेलामा सङ्गति गर्दा अक्सर विषयबाट बाहिर जान्छिन्, र अरूको आलोचनासमेत गर्छिन् भन्ने देखेँ। तर, म कहिल्यै उनका समस्याहरू चिरफार गर्न तयार भइनँ किनकि मलाई उनले मसँग बदला लेलिन् र मेरो आलोचना गर्लिन् भन्ने डर थियो, त्यसैले मैले उनले मण्डलीको जीवनमा बाधा पुर्‍याइरहेको छेउबाट टुलुटुलु हेरिरहेँ। शैतानी दर्शन र नियमहरूअनुसार जिउँदा, म चिप्ले र छली बनेकी थिएँ, र अरूसँगको मेरा अन्तरक्रियामा अलिकति पनि इमानदारी थिएन। बाहिरबाट हेर्दा, म दयालु व्यक्ति थिएँ, र क्लोई र एलिससँग राम्रोसँग मिल्थेँ। तर, उनीहरूका समस्याहरू देख्दा, मैले उनीहरूलाई कुनै मद्दत गरिनँ, र उनीहरूलाई कुनै साँचो प्रेम देखाइनँ। उनीहरूप्रतिको मेरो दया सबै झूटो र पाखण्डी थियो, जसको उद्देश्य दैहिक सम्बन्ध कायम राख्नु र उनीहरूलाई मसँग मेलमिलापमा राख्नु थियो। म साँच्चै कत्ति चिप्ले र छली रहेछु! मलाई के महसुस भयो भने शैतानी दर्शन र नियमहरूअनुसार जिउँदा मैले धेरै पहिले नै आफ्नो विवेक र समझ गुमाइसकेकी छु; अत्यन्तै स्वार्थी र कायर बनेकी छु; अञ्जानमै शैतानको सहयोगी र ढाल बनेकी छु। यदि मैले सुधार नगरी यसरी नै बढिरहेँ भने, म निश्चय नै परमेश्‍वरद्वारा घृणा गरिने र हटाइने थिएँ!

पछि, मैले परमेश्‍वरका अरू वचनहरू पढेँ र “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्ने शैतानी विषबारे थप स्पष्ट बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “‘कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइमा ‘औँला उठाउनु’ भन्‍ने वाक्यांश असल हो कि खराब हो? के यो ‘औँला उठाउनु’ भन्ने वाक्यांशले परमेश्‍वरका वचनहरूभित्र जस्तै मानिसहरू प्रकट वा खुलासा हुने अर्थ दिन्छ? (दिँदैन।) मेरो बुझाइअनुसार त, मानव भाषाको हिसाबमा ‘औँला उठाउनु’ को अर्थ त्यस्तो हुँदैन। यसमा केही हदसम्म दुर्भावनापूर्ण प्रकारको खुलासा गर्ने प्रकृति हुन्छ; यसको अर्थ मानिसहरूका समस्या र कमीकमजोरीहरू, वा अरूलाई थाहा नभएका केही कुरा र व्यवहार, वा पृष्ठभूमिमा भइरहेका केही षड्यन्त्र वा विचार र दृष्टिकोणहरू खुलासा गर्नु हो। ‘कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइमा ‘औँला उठाउनु’ को अर्थ यही हुन्छ। यदि दुई मानिस मिलेर बस्छन्, तिनीहरूबीच कुनै पर्खाल छैन अनि तिनीहरू एकअर्काका विश्‍वासपात्र हुन्, र दुवैले आफूलाई एकअर्काको लागि फाइदाजनक र उपयोगी हुने अपेक्षा गर्छन् भने, तिनीहरूले एकसाथ बसेर खुलस्‍त र इमानदारीसाथ विद्यामान समस्याहरूबारे स्पष्टसँग कुरा गर्नु सर्वोत्तम हुनेछ। यो उचित कुरा हो, र यो अरूको कमजोरीमाथि औँला उठाउनु होइन। यदि तैँले अर्को व्यक्तिका समस्याहरू पत्ता लगाइस् तर ऊ तेरो औँल्याइ अझै स्विकार्न सक्दैन भन्ने देखिस् भने, भनाभन वा झगडा हुन नदिन केही पनि नभन्। यदि तँ तिनीहरूलाई सहयोग गर्न चाहन्छस् भने, तैँले तिनीहरूसित विचार बुझ्‍न सुरुमा सोध्‍न सक्छस्, ‘म तपाईँमा अलि समस्या देख्छु, र म केही सल्‍लाह दिन चाहन्छु। तपाईँ स्विकार्न सक्‍नुहुन्छ कि हुन्‍न थाहा छैन। यदि सक्‍नुहुन्छ भने, म भन्छु। यदि सक्‍नुहुन्‍न भने, म अहिलेका लागि त्यो कुरा मनमै दबाउँछु, र केही बोल्‍नेछैनँ।’ यदि तिनीहरूले, ‘म तपाईँलाई भरोसा गर्छु। तपाईँले जे भन्‍नुभए पनि त्यो उचित हुनेछ। म त्यो स्विकार्न सक्छु’ भनी भन्छन् भने, त्यसको अर्थ तँलाई अनुमति दिइएको छ र त्यसपछि तैँले तिनीहरूसँग तिनीहरूका समस्याहरूबारे एकपछि अर्को गर्दै सङ्गति गर्न सक्छस्। तिनीहरूले तैँले भनेका कुरा पूर्ण रूपमा स्विकार्ने मात्रै छैनन्, यसबाट फाइदा पनि प्राप्त गर्नेछन्, र तिमीहरू दुवैले सामान्य सम्‍बन्ध कायम गर्न सक्‍नेछौ। के त्यो एकअर्कालाई इमानदारीसाथ व्यवहार गर्नु होइन र? (हो।) अरूसँग अन्तरक्रिया गर्ने सही तरिका यही हो; यो अरूको कमजोरीमाथि औँला उठाउनुजस्तो होइन। यो भनाइअनुसार ‘अरूको कमजोरीमाथि औँला नउठाउनु’ को अर्थ के हो? यसको अर्थ अरूको कमीबारे नबोल्‍नु, तिनीहरूका सबैभन्दा वर्जित रहेका समस्याहरू उल्लेख नगर्नु, तिनीहरूको समस्याको सार खुलासा नगर्नु, र एकदमै स्पष्ट रूपमा औँला नउठाउनु हो। यसको मतलब केवल केही सतही टिप्पणी गर्नु, सबैले प्रायजसो भनिरहने कुराहरू भन्‍नु, व्यक्ति आफैले बुझ्‍न सक्‍ने कुराहरू भन्‍नु, र त्यस व्यक्तिले पहिले गरेको गल्ती वा संवेदनशील विषयहरू खुलासा नगर्नु हो। यदि तैँले यसरी व्यवहार गरिस् भने, त्यस व्यक्तिलाई यसले के फाइदा गर्छ? सायद तैँले उसलाई ठेस पुर्‍याउँदैनस् वा शत्रु बनाउँदैनस् होला, तर तैँले गरेको व्यवहारले त्यस व्यक्तिलाई कुनै पनि हालतमा सहयोग वा फाइदा पुग्दैन। त्यसकारण, ‘अरूको कमजोरीमाथि औँला नउठाउनू’ भन्‍ने वाक्यांश आफै धूर्त, एक किसिमको चालबाजी हो, र यो इमानदार छैन। के भन्‍न सकिन्छ भने, यसरी व्यवहार गर्नु दुष्ट अभिप्रायहरू लिएर हिँड्नु हो; यो अरूसँग अन्तरक्रिया गर्ने सही तरिका होइन। गैरविश्‍वासीहरूले त ‘कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइलाई उच्च नैतिकवान्‌ व्यक्तिले अपनाउने कुरा ठान्छन्। यो अरूसँग व्यवहार गर्ने छली आचरण हो भन्‍ने स्पष्ट छ, जुन मानिसहरूले आफ्‍नो रक्षा गर्न प्रयोग गर्छन्; यो व्यवहार गर्ने उचित तरिका हुँदै होइन। अरूको कमजोरीमाथि औँला नउठाउनु आफैमा खुल्लापन नहुनु हो र अरूको कमजोरीमाथि औँला उठाउने कार्यमा गोप्‍य मनसाय हुन सक्छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (८))। “परमेश्‍वरका चुनिएका मानिसहरूमा कम्तीमा पनि विवेक र समझ हुनुपर्छ, र परमेश्‍वरले मानिसहरूबाट माग गर्ने सिद्धान्त र मापदण्डहरूअनुसार एकअर्कासँग अन्तरक्रिया गर्नुपर्छ, सङ्गत गर्नुपर्छ, र मिलेर काम गर्नुपर्छ। यो नै सबैभन्दा राम्रो तरिका हो। यसले परमेश्‍वरलाई सन्तुष्ट पार्न सक्छ। त्यसोभए, परमेश्‍वरले माग गरेका सत्यता सिद्धान्तहरू के-के हुन्? मानिसहरूले अरूहरू कमजोर र नकारात्मक हुँदा तिनीहरूलाई बुझ्नुपर्छ, तिनीहरूका पीडा र कठिनाइहरूप्रति विचारशील हुनुपर्छ, र त्यसपछि यी कुराहरूबारे सोधपुछ गर्नुपर्छ, र सहयोग र साथ दिनुपर्छ, र तिनीहरूलाई आफ्ना समस्याहरू सुल्झाउन मद्दत गर्न परमेश्‍वरका वचनहरू पढेर सुनाउनुपर्छ, जसले गर्दा तिनीहरूले परमेश्‍वरका अभिप्रायहरू बुझ्न सक्छन् र तिनीहरू कमजोर हुन छोड्छन्, र यस कार्यले तिनीहरूलाई परमेश्‍वरको अघि ल्याउँछ। के अभ्यास गर्ने यो तरिका सिद्धान्तहरूअनुरूप छैन र? यसरी अभ्यास गर्नु सत्यता सिद्धान्तहरूअनुरूप हुन्छ। स्वाभाविक रूपमै, यस्ता सम्बन्धहरू सत्यता सिद्धान्तहरूसँग अझै मिल्छन्। जब मानिसहरूले जानीजानी बाधा र अवरोधहरू पैदा गरिरहेका हुन्छन्, वा जानीजानी आफ्नो कर्तव्य झाराटारुवा तरिकाले गरिरहेका हुन्छन्, तब यदि तैँले यो कुरा देखिस् र तिनीहरूलाई यी कुराहरू औँल्याउन, हप्की लाउन, र सिद्धान्तहरूअनुसार मद्दत गर्न सकिस् भने, यो सत्यता सिद्धान्तहरूअनुरूप हुन्छ। यदि तँ तिनीहरूको व्यवहारप्रति आँखा चिम्लिन्छस् वा त्यसलाई जानाजानी बेवास्ता र ढाकछोप गर्छस्, र तिनीहरूलाई प्रशंसा र तारिफ गर्न राम्राराम्रा कुराहरूसमेत बोल्छस् भने, मानिसहरूसँग अन्तरक्रिया गर्ने, मामलाहरू सम्हाल्ने, र समस्याहरू सुल्झाउने यी तरिकाहरू स्पष्ट रूपमै सत्यता सिद्धान्तहरूसँग बाझिन्छन्, र परमेश्‍वरका वचनहरूमा तिनको कुनै आधार हुँदैन। त्यसकारण, मानिसहरूसँग अन्तरक्रिया गर्ने र मामलाहरू सम्हाल्ने यी तरिकाहरू स्पष्ट रूपमै अनुचित छन्, र परमेश्‍वरका वचनहरूअनुसार तिनलाई चिरफार र पहिचान गरिएन भने, तिनलाई पत्ता लगाउन वास्तवमै सजिलो छैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१४))। परमेश्‍वरका वचनले मेरो हृदयको गाँठो फुकाइदिए। म पहिला के सोच्थेँ भने अरू मानिसहरूका समस्या र कमीहरू औँल्याउनु भनेको उनीहरूमाथि औँला ठड्याउनु हो, र त्यसले उनीहरूलाई चोट पुर्‍याउँछ। अब मैले के बुझेँ भने यदि हामीले कसैलाई झाराटारुवा तरिकाले आफ्नो कर्तव्य पूरा गरिरहेको वा मण्डलीको जीवनमा अवरोध र बाधा पुर्‍याइरहेको देख्यौँ भने, हामीले सिद्धान्तअनुसार काम गर्नुपर्छ र समयमै उनीहरूका समस्याहरू औँल्याउनुपर्छ; आवश्यक परेमा, हामीले उनीहरूलाई काँटछाँट गर्न सक्छौँ। हामीले कठोर रूपमा बोले तापनि, जबसम्म हामीले भनेको कुरा तथ्यसँग मेल खान्छ, र हाम्रो अभिप्राय उनीहरूलाई मद्दत गर्नु र मण्डलीको कामको रक्षा गर्नु हुन्छ भने, यो सबै सकारात्मक हो, र सत्यता स्वीकार गर्ने मानिसहरूले यसलाई सही रूपमा लिन सक्छन्। यदि, काँटछाँटपछि, उनीहरूले स्वीकार वा पश्चात्ताप गर्दैनन् भने, हामीले उनीहरूबारे माथिल्लो तहका अगुवाहरूकहाँ रिपोर्ट पनि गर्न सक्छौँ। यो उनीहरूमाथि औँला ठड्याउनु वा पिठ्युँमा छुरा रोप्नु होइन। यो मण्डलीको कामको रक्षा गर्नु हो। कसैमाथि औँला उठाउनु भनेको गुप्त मनसाय, उनीहरूप्रति पूर्वाग्रह र शत्रुता राखेर गरिने काम हो। यो उनीहरूका साना समस्याहरूमा ध्यान केन्द्रित गरेर त्यसलाई पहाड बनाउनु हो; यो उनीहरूलाई गिज्याउनु, होच्याउनु, र खिल्ली उडाउनु हो; यो जानाजान उनीहरूलाई चोट पुर्‍याउनु हो। यसले उनीहरूलाई कुनै उन्नति वा फाइदा दिन सक्दैन, र उनीहरूलाई नकारात्मक र दुःखी मात्र बनाउन सक्छ। मानिसहरूमाथि औँला उठाउनु भनेको यही हो। मेरो भित्र एउटा गलत दृष्टिकोण पनि थियो, म के विश्वास गर्थेँ भने अरू मानिसहरूका समस्याहरू अगुवाहरूलाई रिपोर्ट गर्नु भनेको दुर्भावनापूर्ण आरोप लगाउनु वा पिठ्युँमा छुरा रोप्नु हो। वास्तवमा, समस्याहरू पत्ता लाग्दा तुरुन्तै रिपोर्ट गर्नु भनेको मण्डलीको कामको रक्षा गर्नु हो। यो मानिसहरूले पूरा गर्नुपर्ने एउटा जिम्मेवारी हो। पिठ्युँमा छुरा रोप्नु वा दुर्भावनापूर्ण आरोप लगाउनु भनेको तथ्यलाई बङ्ग्याउनु र त्यो व्यक्तिको पिठ्युँपछाडि उसको बदनामी गर्न आधारहीन अफवाहहरू फैलाउनु हो। यो आफ्नो घृणित लक्ष्यहरू प्राप्त गर्न अरूलाई सास्ती दिने उद्देश्यले गरिन्छ। यस पटक, मैले एलिसको सङ्गति भेलामा विषयबाट बाहिर गएको र उनले अक्सर अरूको आलोचना गरेको थाहा पाएँ। अरू सिस्टरहरूले पनि यो एलिसको निरन्तरको व्यवहार रहेको, र यसबारे धेरै सङ्गति गरेपछि पनि, उनले आफूलाई अझै नसुधारेकी बताए। मैले उनका समस्याहरू औँल्याउनुपर्थ्यो, र जतिसक्दो चाँडो अगुवाहरूलाई रिपोर्ट गर्नुपर्थ्यो ताकि उहाँहरूले उनको अवस्था तुरुन्तै बुझ्न र उनको व्यवहारको आधारमा उपयुक्त प्रबन्ध मिलाउन सक्नुहोस्। मण्डलीको जीवनमा बाधा नपरोस् भनी सुनिश्चित गर्ने यही एउटा मात्र तरिका थियो।

एउटा भेलापछि, मैले परमेश्‍वरका वचनहरूको ज्योतिमा एलिसका समस्याहरू औँल्याएँ, उनले भेलामा अरूको जसरी आलोचना गर्छिन्, त्यसले मण्डलीको जीवनमा बाधा पुर्‍याइरहेको छ भनी खुलासा गरेँ। सुरुमा एलिसले स्वीकार गरिनन्, तर अरू सिस्टरहरूले पनि सङ्गतिमा जोडिएर उनका समस्याहरूको चिरफार गरेपछि उनले मन नलागी नलागी स्वीकारिन्। उनले रोएर यो साँच्चै नै आफ्नो समस्या हो भनी समेत भनिन्। केही समयपछि, मैले उनी फेरि एक सिस्टरको अगाडि अरूको आलोचना गरिरहेकी छिन् भन्ने थाहा पाएँ, त्यसैले मैले उनको अवस्था मण्डलीका अगुवाहरूकहाँ रिपोर्ट गरेँ। अगुवाहरूले उनका समस्याहरू खुलासा र चिरफार गर्नुभयो, र त्यसपछि, मैले उनलाई फेरि कहिल्यै आलोचना गर्ने तरिकाले व्यवहार गरेको देखेकी छैन। मलाई केही सत्यता अभ्यास गर्न डोऱ्याउनुभएकोमा म परमेश्‍वरलाई धन्यवाद दिन्छु। मेरो हृदयले साह्रै ढुक्क महसुस गर्छ। ममा यी परिवर्तनहरू ल्याउने परमेश्‍वरका वचनहरू नै हुन्।


५६. आशिष् प्राप्त गर्ने सपनाबाट ब्यूँझनु

यीफान, चीन

म २८ वर्षकी हुँदा मलाई एलर्जीबाट हुने दम भयो। जब-जब त्यो बल्झिन्थ्यो, म सास फेर्न सक्दिनथेँ, र यति निसास्सिएजस्तो हुन्थ्यो कि मेरो टाउको नै घुम्न थाल्थ्यो। राती, म सुत्न पनि सक्दिनथेँ; कुनै कुरामा अडेस लागेर बसिरहनुपर्थ्यो, अनि पूरै रात त्यसरी नै बस्नुपर्थ्यो। त्यो बेला, उपचारका लागि मलाई बारम्बार अस्पताल भर्ना गर्नुपर्थ्यो, र मेरो रोगको कष्टले मलाई शारीरिक र मानसिक रूपमा लखतरान बनाइसकेको थियो। मलाई याद छ, एक पटक म गम्भीर बिरामी थिएँ र सास फेर्न सकिरहेकी थिइनँ, र दस दिनभन्दा बढी अस्पतालमा रहेपछि पनि मेरो अवस्थामा सुधार आएन, अनि सलाइन र अक्सिजन लगाइराख्दा पनि म निसास्सिएर पसिनाले निथ्रुक्क हुन्थेँ। अस्पतालले मेरो अवस्थाको उपचार गर्न नसकेपछि मलाई ठूलो अस्पतालमा पठाउने व्यवस्था गरियो। मेरो परिवारले मलाई स्ट्रेचरमा बोकेर लगे, र हामी अस्पतालको प्रवेशद्वारमा पुग्नेबित्तिकै म बेहोस भएँ। त्यतिबेला मैले सोचेँ, सायद अब मेरो अन्त्य हुने भयो, तर दस दिनको सघन उपचारपछि, मेरो अवस्था नियन्त्रणमा आयो। अस्पतालबाट डिस्चार्ज भएपछि, मैले घरमै बसेर स्वास्थ्यलाभ गरेँ। म हरेक दिन सतर्क भई बस्थेँ, सानो गल्तीले पनि मेरो रोग फेरि बल्झिन्छ कि भन्ने डर लाग्थ्यो। एकदिन, म डाक्टरलाई भेट्न गएँ। डाक्टरले भने, “तपाईंको रोग चिकित्सा क्षेत्रकै लागि एउटा चुनौती हो। यसका लक्षणहरू नियन्त्रण गर्न सकिनु नै राम्रो कुरा हो, तर निको हुने कुनै सम्भावना नै छैन। तपाईंले सधैँ आफूसँग आकस्मिक औषधी राख्नुपर्छ, किनभने उपचारमा ढिलाइ भयो भने, ज्यानै जोखिममा पर्न सक्छ।” यो सुनेर म साह्रै हतोत्साहित भएँ। यति सानै उमेरमा मलाई कसरी यस्तो रोग लाग्यो? जब-जब म गम्भीर बिरामी भएर मृत्युको मुखमा पुगेको त्यो समयलाई सम्झन्थेँ, म डरले काँप्थेँ। त्यसपछिका दस वर्षभन्दा बढी समय, मैले जताततै उपचार खोजेँ, तर कुनैले पनि यसको जड कारणलाई निको पारेन। रोगको पीडाले मलाई जीवनप्रतिको आशा नै गुमाउने बनायो। सन् २००९ मा, मेरी आमाले मलाई परमेश्‍वरका आखिरी दिनहरूको सुसमाचार प्रचार गर्नुभयो। परमेश्‍वरका वचनहरू पढेर, मैले यो मानवजातिको मुक्तिको कामको परमेश्‍वरको अन्तिम चरण हो भनी बुझेँ। मेरो जीवनकालमा परमेश्‍वरका आखिरी दिनहरूको काम स्वीकार गर्न पाउनु ठूलो आशिष् थियो। मैले सोचेँ, “जबसम्म म राम्ररी पछ्याउँछु, मेरो रोग निको पार्नु त परमेश्‍वरका लागि सानो कुरा हो। सायद मैले राज्यको सुन्दरता पनि देख्न पाउनेछु!” यो त मरुभूमिमा मरुद्यान भेटिएजस्तै थियो—अनि मैले जीवनमा फेरि आशा पाएँ। त्यसपछि, मैले मण्डलीमा आफ्नो कर्तव्य पूरा गर्न थालेँ। बिस्तारै, मैले मेरो रोग पहिलेको जस्तो गम्भीर नरहेको महसुस गरेँ। यो अझै पनि बारम्बार बल्झन्थ्यो, तर केही औषधी खाएर त्यसलाई नियन्त्रण गर्न सक्थेँ। मैले मनमनै परमेश्‍वरलाई धन्यवाद दिइरहेँ, र आफ्नो कर्तव्य पूरा गर्न म झनै उत्प्रेरित भएँ। एक पटक, मैले परमेश्‍वरलाई लामो समयदेखि विश्वास गरेकी एउटी सिस्टरलाई भेटेँ। उनले भनिन् परमेश्‍वरलाई पाउनुअघि उनलाई पनि मेरो जस्तै रोग थियो। परमेश्‍वरलाई पाएपछि, मण्डलीमा आफ्नो कर्तव्य पूरा गरिरहिन्, र थाहै नपाई उनी आफ्नो रोगबाट निको भइन्। मैले मनमनै सोचेँ, “परमेश्‍वरले उनलाई निको पार्न सक्नुभयो भने मलाई पनि पक्कै निको पार्न सक्नुहुन्छ। कुरा यति मात्र हो कि मैले अहिलेसम्म पर्याप्त मूल्य चुकाएकी छैन र म योग्य छैन। जब म आफूलाई अझ बढी समर्पित गर्छु, परमेश्‍वरले मलाई निराश पार्नुहुनेछैन।”

पछि, मैले लेखन-पठनको काम लिएँ। मैले मनमनै सोचेँ, “लेखन-पठनको काम गर्न पाउनु परमेश्‍वरको अनुग्रह र उहाँले मलाई उचाल्नुभएको हो, त्यसैले मैले यो काम तनमनले गर्नुपर्छ। सायद परमेश्‍वरले म मूल्य चुकाउन तयार भएको देखेर मेरो कष्ट कम गरिदिनुहुनेछ। परमेश्‍वर सर्वशक्तिमान् हुनुहुन्छ, र सायद उहाँले मेरो रोग पूर्ण रूपमा निको पार्न सक्नुहुनेछ।” यही मानसिकता लिएर, म हरेक दिन बिहानदेखि बेलुकासम्म काम गर्थेँ, र मेरो कर्तव्यले केही नतिजा पनि ल्यायो। सन् २०१७ सम्ममा, केही औषधी लामो समयसम्म प्रयोग गर्दा कम प्रभावकारी हुन थाले, र अलिक प्रभावकारी औषधीहरू मेरा लागि धेरै महँगा थिए, त्यसैले मैले आफ्नो रोग नियन्त्रणमा राख्न हर्मोनको औषधीमा भर पर्नुबाहेक अरू विकल्प थिएन। मैले मनमनै सोचेँ, “यतिका वर्षसम्म, मलाई यो रोगले बाँधेको छैन र म आफ्नो कर्तव्य पूरा गर्न लागिरहेकी छु। सायद परमेश्‍वरले मेरो समर्पण देखेर कुनै दिन मेरो रोग निको पार्नुहुनेछ। तब म सामान्य मानिसले जस्तै आफ्नो कर्तव्य पूरा गर्न सक्नेछु। त्यो कति अचम्मको हुने थियो!” जब म यस्तो सपना देखिरहेकी थिएँ, मेरो रोग निको हुनुको साटो झन्-झन् बिग्रँदै गयो। मैले लामो समयदेखि हर्मोनको औषधी खाएकाले, त्यसको साइड इफेक्ट देखिन थाल्यो, र मेरो शरीर सुन्निन थाल्यो। मेरो अवस्था देखेर, सुपरिवेक्षक मलाई उपचारका लागि घर पठाउने व्यवस्था मिलाउन बाध्य हुनुभयो। मलाई अत्यन्तै नकारात्मक र दुःखी महसुस भयो, र सोचेँ, “मेरो रोग यति गम्भीर भइसकेको छ। म भोलिको सूर्य देख्न पाउँछु कि पाउँदिनँ भन्ने पनि थाहा छैन, भविष्यमा परमेश्‍वरको राज्यको सुन्दर दृश्यको त कुरै छोडौँ।” यो सोच्दा-सोच्दै थाहै नपाई मेरो आँखाबाट आँसु बग्न थाल्यो, र मनमनै मैले गुनासो गर्न थालेँ, “हे परमेश्‍वर! यतिका वर्षसम्म, मैले आफ्नो कर्तव्य पूरा गर्न आँधीबेहरीको सामना गरेकी छु, अनगिन्ती कठिनाइ सहेकी छु र मूल्य चुकाएकी छु। मेरो कर्तव्यले नतिजा पनि दिएको छ, त्यसोभए तपाईंले मलाई किन सुरक्षा दिनुभएन? यदि म यसरी नै मरेँ भने, के मेरो सबै त्याग अर्थहीन हुनेछैन र? परमेश्‍वर, के तपाईं मलाई प्रकट गर्न र हटाउन यो रोग प्रयोग गर्दै हुनुहुन्छ? यस्तो हुन्छ भन्ने थाहा पाएको भए, मैले आफ्नो रोगको उपचार गर्न र शरीरको हेरचाह गर्नमा ध्यान दिने थिएँ। तब मेरो यस्तो हालत हुने थिएन।” जति मैले यसबारे सोचेँ, उति नै मलाई अन्यायमा परेको महसुस भयो। त्यसपछि, मैले परमेश्‍वरका वचनहरू खाइपिइ पनि गरिनँ, प्रार्थना पनि गरिनँ। म हरेक दिन दिग्भ्रमित भएर, एउटा हिँडिरहेको लासजस्तै जिइरहेकी थिएँ। मैले परमेश्‍वरबाट धेरै टाढा भएको महसुस गरेँ, मानौँ उहाँले मलाई त्याग्नुभयो। मलाई निकै डर लाग्यो, त्यसैले मैले परमेश्‍वरलाई प्रार्थना गरेँ, “हे परमेश्‍वर, मलाई थाहा छ मेरो स्थिति गलत छ, तर मैले के पाठ सिक्नुपर्छ भन्ने मलाई थाहा छैन। कृपया मलाई मेरो समस्या बुझ्न अन्तर्दृष्टि दिनुहोस् र मार्गदर्शन गर्नुहोस्।”

एकदिन, मैले परमेश्‍वरका वचन पढेँ र आफ्नो समस्याबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “जब मानिसहरूले परमेश्‍वरमा विश्‍वास गर्न थाल्छन्, तीमध्ये कोसँग चाहिँ आफ्नै उद्देश्य, मनसाय र महत्त्वाकाङ्क्षाहरू हुँदैनन्? तिनीहरूको एक भागले परमेश्‍वरको अस्तित्वमा विश्‍वास गर्ने र उहाँको अस्तित्वलाई देखेको भए पनि, तिनीहरूले परमेश्‍वरमाथि गर्ने विश्‍वासमा अझै पनि ती प्रेरणाहरू हुन्छन्, र उहाँमा विश्‍वास गर्नुमा तिनीहरूको अन्तिम उद्देश्य उहाँका आशिष्‌हरू र आफूले उहाँबाट चाहेको कुरा प्राप्त गर्नु हो। मानिसहरूका जीवन अनुभवहरूमा तिनीहरूले प्रायजसो मनमनै सोच्ने गर्छन्: ‘मैले परमेश्‍वरका लागि आफ्नो परिवार र जागिर त्यागेको छु, तर उहाँले चाहिँ मलाई के दिनुभएको छ? मैले यसको हिसाब गर्नुपर्छ, र यसलाई पुष्टि गर्नुपर्छ—के मैले हालसालै कुनै आशिष्‌ पाएको छु र? यस समयमा मैले धेरै नै समर्पित गरेको छु, म दौडेको दौड्यै छु, र मैले धेरै दुःख भोगेको छु—के यस अवधिमा मैले गरेको कार्यसम्पादनको बदलामा परमेश्‍वरले मलाई कुनै वाचा गर्नुभएको छ? के उहाँले मेरा असल कार्यहरू याद गर्नुभएको छ? मेरो परिणाम कस्तो हुनेछ? के मैले आशिष्‌हरू पाउन सक्छु? …’ हृदयमा, प्रत्येक व्यक्तिले बारम्बार र निरन्तर यस्ता हिसाबकिताबहरू गर्छ, र परमेश्‍वरबाट केही कुरा माग्दा, तिनीहरूले मनसायहरू, महत्त्वाकाङ्क्षाहरू र लेनदेनको मानसिकता बोकेका हुन्छन्। यसो भन्‍नुको अर्थ, मानिसले आफ्नो हृदयमा निरन्तर परमेश्‍वरको जाँच गरिरहेको हुन्छ, परमेश्‍वरबारे निरन्तर योजनाहरू रचिरहेको हुन्छ, उसको आफ्नै परिणामका लागि निरन्तर परमेश्‍वरसँग ‘बहस गरिरहेको’ हुन्छ, र परमेश्‍वरबाट एउटा अभिव्यक्ति निकाल्ने र उसले चाहेको कुरा परमेश्‍वरले दिनुहुनेछ कि दिनुहुनेछैन भनी हेर्ने कोसिस गरिरहेको हुन्छ। परमेश्‍वरलाई पछ्याउने क्रममा, मानिसले परमेश्‍वरलाई परमेश्‍वरजस्तो व्यवहार गर्दैन। मानिसले जहिले पनि परमेश्‍वरसँग सौदाबाजी गर्ने कोसिस गरेको छ, निरन्तर उहाँसँग केही माग्दै आएको छ, र औँलो दिँदा डुँडुलो निल्‍ने कोसिस गर्दै हरेक पाइलामा उहाँलाई दबाब समेत दिने गरेको छ। परमेश्‍वरसँग सौदाबाजी गर्न खोज्दा खोज्दै, मानिसले उहाँसँग तर्क पनि गर्छ, र कति मानिसहरू त यस्ता पनि छन्, जो आफूमाथि परीक्षाहरू आउँदा वा आफूले कुनै विशेष परिस्थितिको सामना गर्नुपर्दा, आफ्नो काममा प्रायः कमजोर, नकारात्मक र सुस्त हुन्छन्, र परमेश्‍वरबारे गुनासैगुनासो गर्छन्। मानिसले पहिलोपटक परमेश्‍वरमा विश्‍वास गर्न थालेको समयदेखि नै उसले परमेश्‍वरलाई प्रशस्तताको स्रोत र बहु-उपयोगी औजार ठानेको छ, र उसले आफूलाई परमेश्‍वरको सबैभन्दा ठूलो ऋणदाता ठानेको छ, मानौँ परमेश्‍वरबाट आशिष्‌ र प्रतिज्ञाहरू माग्नु उसको अन्तर्निहित अधिकार र दायित्व हो, जबकि परमेश्‍वरले पूरा गर्नुपर्ने जिम्मेवारीहरू चाहिँ मानिसको सुरक्षा गर्नु, ख्याल गर्नु, अनि उसका निम्ति आपूर्ति गरिदिनु हुन्। ‘परमेश्‍वरमाथिको विश्‍वास’ भन्ने दुइटा शब्दबारे परमेश्‍वरमा विश्‍वास गर्ने सबैको आधारभूत बुझाइ यस्तै छ, र परमेश्‍वरमाथिको विश्‍वासको अवधारणाबारे तिनीहरूको सबैभन्दा गहन बुझाइ पनि यस्तै छ” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। “परमेश्‍वरसँगको मानिसको सम्बन्ध नाङ्गो स्वार्थको सम्बन्ध मात्रै हो। यो आशिष्‌ पाउने र दिनेबीचको सम्बन्ध हो। स्पष्ट रूपमा भन्नुपर्दा, यो एक कर्मचारी र एक रोजगारदाताबीचको सम्बन्ध हो। कर्मचारीले केवल रोजगारदाताले प्रदान गर्ने पुरस्कारहरू पाउनका लागि कडा परिश्रम गर्छ। स्वार्थमा आधारित यस प्रकारको सम्बन्धमा कुनै आत्मीय स्नेह हुँदैन, केवल लेनदेन हुन्छ। त्यहाँ प्रेम गर्नु वा प्रेम गरिनु हुँदैन, केवल दान र कृपा हुन्छ। त्यहाँ कुनै समझदारी हुँदैन, केवल विवश दमित आक्रोश र छल हुन्छ। त्यहाँ कुनै घनिष्ठता हुँदैन, केवल पार गर्न नसकिने खाडल हुन्छ। अब कुराहरू यस बिन्दुमा पुगिसकेका हुनाले, कसले पो यस्तो मार्ग परिवर्तन गर्न सक्छ र? अनि कति जना मानिसहरू यो सम्बन्ध कति गम्भीर भइसकेको छ भनी साँच्चै बुझ्न सक्षम छन् र? मलाई के विश्‍वास छ भने, जब मानिसहरू आशिषित हुने आनन्दमय वातावरणमा डुब्छन्, तब कसैले पनि परमेश्‍वरसँगको यस्तो सम्बन्ध कति लाजमर्दो र कुरूप छ भनी कल्पना गर्न सक्दैन” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्ति दिन सकिन्छ)। परमेश्‍वरका वचनहरू पढेर, मैले मेरो हृदयमा घोचेको जस्तो महसुस गरेँ, र म दुःखी, लज्जित र अपमानित भएँ। परमेश्‍वरमा विश्वास गरेका यतिका वर्षहरूमा, बिरामी हुँदा पनि, मैले आफ्नो कर्तव्य पूरा गर्न बिहान सबेरै उठेर अबेरसम्म काम गरेकी थिएँ, र म परमेश्‍वरप्रति अर्पित, उहाँका अभिप्रायहरूको ख्याल गर्ने, र उहाँलाई सन्तुष्ट पार्न खोज्ने जस्तो देखिए तापनि, मेरो साँचो अभिप्रायचाहिँ मेरो समर्पण र उपलब्धिहरूलाई परमेश्‍वरले मेरो रोग निको पारिदिनुहोस् भन्नका लागि पुँजीका रूपमा प्रयोग गर्नु थियो। मैले यी कुराहरूलाई मुक्ति सुनिश्चित गर्न र परमेश्‍वरको राज्यमा प्रवेश गर्नका लागि आफ्नो सौदाबाजीको साधनका रूपमा हेरेँ। मैले जे जति गरेँ, ती सबै आफ्नै आशिष् र फाइदाका लागि थिए, र म परमेश्‍वरसँग लेनदेन गर्ने प्रयास गर्दै थिएँ। मैले परमेश्‍वरलाई सन्तुष्ट पार्न आफ्नो कर्तव्य साँचो अर्थमा पूरा गरिरहेकी थिइनँ। मेरो रोग निको नहुने खालको थियो, र वर्षौँको पीडा र कष्टले मलाई जिउने इच्छा नै गुमाउने बनाएको थियो, तर मेरो पीडा र निराशामा, परमेश्‍वरको सुसमाचार मकहाँ आयो। परमेश्‍वरको अख्तियार र शक्ति देखेर, मैले उहाँमाथि आशा राखेँ। विशेष गरी जब मैले एउटी सिस्टर परमेश्‍वरलाई पाएपछि निको भएको देखेँ, मैले के सोचेँ भने म आफ्नो कर्तव्यमा कष्ट भोग्न र मूल्य चुकाउन तयार रहेसम्म परमेश्‍वरले मलाई निराश पार्नुहुनेछैन। मलाई उहाँले मेरो रोग निको पार्ने मात्र होइन, अनन्त जीवनको आनन्द लिन मलाई उहाँको राज्यमा पनि लैजानुहुनेछ भन्ने विश्वास थियो। त्यसैले, मण्डलीले मेरा लागि जुनसुकै कर्तव्यको व्यवस्था गरे पनि, मैले स्वीकार गरेँ र समर्पित भएँ, र मैले आफ्नो रोग नियन्त्रणमा राख्न औषधी खाएँ र आफ्नो कर्तव्यमा कहिल्यै ढिलाइ गरिनँ। तर जब मेरो रोग निको हुनुको साटो झन्-झन् बिग्रँदै गयो, र मैले मृत्युको जोखिम समेत सामना गरेँ, तब म तुरुन्तै परमेश्‍वरको विरुद्ध भएँ, र परमेश्‍वरले मप्रति अन्याय गरिरहनुभएको छ भन्ने महसुस गरेँ। म नकारात्मक स्थितिमा रहेँ, परमेश्‍वरको बारेमा गुनासो गरेँ र उहाँलाई गलत बुझेँ। मैले न परमेश्‍वरका वचनहरू पढेँ, न त प्रार्थना नै गरेँ, र आफूले विगतमा गरेको त्यागमा पछुतो समेत गरेँ। परमेश्‍वरका वचनहरूले गरेको खुलासाअनुसार आफूलाई हेर्दा, मैले परमेश्‍वरसँगको मेरो सम्बन्ध नाङ्गो स्वार्थको, कर्मचारी र मालिक बीचको जस्तै रहेछ भन्ने महसुस गरेँ। मेरो परिश्रम र बलिदान सबै परमेश्‍वरबाट लाभ लिनका लागि थिए, र मैले परमेश्‍वरलाई प्रयोग गरिरहेकी र धोका दिइरहेकी थिएँ। मैले कहिल्यै परमेश्‍वरलाई परमेश्‍वरका रूपमा व्यवहार गर्दै गरिनँ। मैले आफ्नो २० को दशकमा भोगेको गम्भीर रोगलाई सम्झेँ, र के जानेँ भने परमेश्‍वरको सुरक्षा नभएको भए, म धेरै पहिले नै मरिसकेकी हुन्थेँ। नत्र म कसरी बाँचिरहेकी हुन्थेँ र? मलाई दोस्रो जीवन दिने र यस घडीसम्म बाँच्न दिने परमेश्‍वर नै हुनुहुन्थ्यो। तर कृतज्ञ हुनुको साटो, मैले परमेश्‍वरबाट आशिष् र अनुग्रह माग्न आफ्नो त्यागलाई प्रयोग गरेँ। ममा साँच्चै मानवताको कमी थियो र म परमेश्‍वरको मुक्तिको अयोग्य थिएँ। मैले पावलको बारेमा सोचेँ। उनले परिश्रम र बलिदान गरे पनि, त्यो परमेश्‍वरलाई सन्तुष्ट पार्नका लागि थिएन, बरु आशिष् र मुकुट पाउनका लागि थियो। अन्तमा, आफ्नो विद्रोहीपनमा उनले भने, “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)। उनले परमेश्‍वरको स्वभावलाई चिढ्याए। यदि मैले पश्चात्ताप गरेर परिवर्तन भइनँ, र परमेश्‍वरबाट आशिष् र अनुग्रह मागिरहेँ भने, म अन्ततः पावल जस्तै परमेश्‍वरद्वारा तिरस्कृत भई हटाइने थिएँ। यो कुरा बुझेपछि, मलाई झनै पछुतो लाग्यो, र यतिका वर्षसम्म परमेश्‍वरमा विश्वास गरेर पनि सत्यता नपछ्याएकोमा मैले आफैलाई घृणा गरेँ। म आशिष् पाउने गलत मार्गमा हिँडेकी थिएँ। मैले परमेश्‍वरलाई प्रार्थना गरेँ, “हे परमेश्‍वर, तपाईंमा विश्वास गरेका यतिका वर्षहरूमा मैले तपाईंप्रति कुनै प्रेम देखाएकी छैन, न त तपाईंको ऋण तिर्ने प्रयास नै गरेकी छु। मैले तपाईंलाई प्रयोग गर्ने प्रयास मात्र गरेकी छु। म पूर्ण रूपमा मानवताविहीन रहँदै आएकी छु! हे परमेश्‍वर, म आफ्नो गलत अभिप्रायविरुद्ध विद्रोह गर्न र तपाईंसँग लेनदेनको प्रयास गर्न छोड्न चाहन्छु।”

त्यसपछि, औषधी र इन्हेलरको प्रयोगले मेरो रोग केही नियन्त्रणमा आयो। सन् २०२२ को अप्रिलमा, मैले लेखन-पठनको काम पुनः सुरु गरेँ। मैले यो अवसरको कदर गरेँ। यस अवधिमा, मैले आफ्नो कर्तव्य तनमनले सक्दो गरेँ, र मेरो कर्तव्यको नतिजा पनि निकै राम्रो थियो। आँखा झिमिक्क गर्दा, सेप्टेम्बर २०२३ आयो, र मेरो दम अचानक झन्-झन् बिग्रियो। औषधी र सुईहरूले काम गरेनन्, र मसँग उपचारका लागि प्रान्तीय अस्पताल जानुबाहेकको विकल्प थिएन। धेरै प्रयासपछि, मेरो अवस्था अन्ततः स्थिर भयो। तर केही समय नबित्दै, मेरो दम फेरि बल्झियो। मैले सास भित्र तान्न मात्र सक्थेँ तर बाहिर फाल्न सक्दिनथेँ, जसले गर्दा टाउको घुम्ने र रिँगटा लाग्ने भयो, र मलाई मेरो ज्यान कुनै पनि बेला जान सक्छ भन्ने लाग्यो। मसँग स्वास्थ्यलाभका लागि घर फर्कनुबाहेक अरू कुनै विकल्प थिएन। घर जाने सोचले मलाई अत्यन्तै निरुत्साहित र निराश बनायो, र मैले आँसु थाम्नै सकिनँ। मैले मनमनै सोचेँ, “मैले आफ्नो कर्तव्यमा यति धेरै मिहिनेत गरेकी छु, यति धेरै कष्ट सहेकी छु, र ठूलो मूल्य चुकाएकी छु, अनि मेरो रोग चाहिँ किन झन्-झन् बिग्रँदै गइरहेको छ? परमेश्‍वरले मेरो कर्तव्य पूरा गर्ने इच्छालाई विचार गरेर मलाई किन रक्षा गर्नुहुन्न र निको पार्नुहुन्न? के परमेश्‍वरले मेरो हृदय देख्नुहुन्न र?” मैले यसबारे जति सोचेँ, उति नै मलाई अन्यायमा परेको महसुस भयो, र मैले परमेश्‍वरले मप्रति अन्याय गरिरहनुभएको छ भन्ने ठानेँ। म भविष्यको बारेमा पूर्ण रूपमा निराश भएँ। मेरो रोग निको हुने सम्भावना त थिएन नै, मैले मुक्ति पाउने र राज्यमा प्रवेश गर्ने मेरो आशा पनि झनै झिनो भएको महसुस गरेँ। त्यतिबेला, एउटी सिस्टरले मेरो स्थिति हेरेर मेरा लागि परमेश्‍वरका वचनहरूको एउटा खण्ड खोजिदिइन्: “जब परमेश्‍वरले तँ बिरामी पर्ने प्रबन्ध गर्नुहुन्छ, तब त्यो बिमारी ठूलो भए पनि वा सानो भए पनि, उहाँले त्यसो गर्नुको उद्देश्य तँलाई बिरामी पर्नुका विस्तृत विवरणहरू, त्यो रोगले तँलाई गर्ने हानि, त्यो रोगले तेरो जीवनमा ल्याउने विभिन्न असहजताहरू र अप्ठ्याराहरू, अनि त्यो रोगले तँलाई महसुस गराउने विभिन्न भावनाहरू अनुभव गर्ने तुल्याउनु होइन—उहाँको उद्देश्य तैँले बिरामी हुने प्रक्रियामा बिमारी अनुभव गर् भन्ने होइन। बरु, उहाँको उद्देश्य त तैँले त्यो बिमारीबाट पाठहरू सिक्नु, परमेश्‍वरका अभिप्राय कसरी बोध गर्ने भनी सिक्नु, तैँले प्रकट गर्ने भ्रष्ट स्वभावहरू र तँ बिरामी हुँदा परमेश्‍वरप्रति तँमा हुने गलत मनोवृत्तिहरू जान्नु, अनि परमेश्‍वरको सार्वभौमिकता र प्रबन्धहरूमा समर्पित हुन सिक्नु हो, ताकि तँ परमेश्‍वरप्रति साँचो समर्पणता हासिल गर्न र आफ्‍नो गवाहीमा दृढ रहन सकेस्—मुख्य कुरा यही हो। परमेश्‍वर तँलाई रोगबिमारीमार्फत मुक्ति दिन र पखाल्न चाहनुहुन्छ। उहाँ तेरो कुन कुरा पखाल्न चाहनुहुन्छ? उहाँ तैँले परमेश्‍वरमाथि राख्ने तेरा सबै अत्यधिक चाहना र माग पखाल्न चाहनुहुन्छ, र तैँले जुनसुकै हालतमा पनि बाँच्न र आफूलाई जीवित राख्नका लागि गर्ने विभिन्न युक्ति, फैसला, र योजनाहरूसमेत पखाल्न चाहनुहुन्छ। परमेश्‍वर तँलाई योजना बनाउन दिनुहुन्‍न, उहाँ तँलाई फैसला गर्न दिनुहुन्‍न, र उहाँ तँलाई उहाँबाट कुनै पनि अतिशयपूर्ण कुराको चाहना राख्‍न दिनुहुन्‍न; उहाँ त केवल तँलाई उहाँमा समर्पित हुनुपर्ने, र समर्पणतासम्बन्धी तेरो अभ्यास र अनुभवमा रोगप्रति तेरो आफ्‍नै मनोवृत्ति, र उहाँले तँलाई दिने यी शारीरिक अवस्थाहरूप्रतिको तेरो मनोवृत्ति, साथै तेरा व्यक्तिगत कामनाहरू जान्नुपर्ने माग गर्नुहुन्छ। जब तैँले यी कुराहरू जान्दछस्, तब तैँले परमेश्‍वरले तेरा लागि बिमारीका परिस्‍थितिहरू खडा गर्नु वा तँलाई यी शारीरिक अवस्थाहरू दिनु तेरा लागि कति फाइदाजनक छन् भन्‍ने कुरा बुझ्‍न सक्छस्; अनि तैँले यी कुराहरू तेरो स्वभाव परिवर्तन गर्नमा, तैँले मुक्ति पाउनमा, र तेरो जीवन प्रवेशमा कति उपयोगी छन् भन्‍ने कुरा बुझ्‍न सक्छस्। त्यसकारण, जब तँमाथि रोग आइपर्छ, तब तैँले सधैँ यसबाट कसरी छुटकारा पाउने वा यसबाट कसरी उम्कने वा यसलाई कसरी इन्कार गर्ने भनेर सोचिरहनु हुँदैन। … तैँले यसो भन्‍न मिल्दैन, ‘यदि म यो रोगबाट निको भएँ भने, म यो परमेश्‍वरको महान् शक्तिको कारणले हो भनेर विश्‍वास गर्नेछु, तर निको भइनँ भने, म परमेश्‍वरसँग खुसी हुनेछैन। परमेश्‍वरले किन मलाई यो रोग दिनुभयो? उहाँले किन यो रोग निको पार्नुहुन्‍न? किन मलाई नै यो रोग लाग्यो र अरू कुनै व्यक्तिलाई लागेन? म यो स्विकार्न सक्दिनँ! मैले किन यति सानै उमेरमा मर्नुपर्ने? किन अरू मानिसहरूले चाहिँ बाँचिरहन पाएको? किन?’ किन भन्‍ने कुनै कुरै छैन—यो परमेश्‍वरको योजनाबद्ध कार्य हो। उहाँले यसरी नै कुराहरूको प्रबन्ध गर्नुभएको र योजना बनाउनुभएको छ। यसको कुनै कारण छैन, र तैँले किन भनेर सोध्‍नु हुँदैन। किन भनेर सोध्‍नु विद्रोही बोली हो, र यो सृष्टि गरिएको प्राणीले सोध्‍नुपर्ने प्रश्‍न होइन। यदि तैँले किन भनी सोध्छस् भने, यो मात्रै भन्‍न सकिन्छ कि तँ अत्यन्तै विद्रोही र हठी छस्। जब कुनै कुराले तँलाई असन्तुष्ट तुल्याउँछ, वा परमेश्‍वरले तैँले चाहेजस्तो गर्नुहुन्‍न वा तेरो शैलीमा तँलाई काम गर्न दिनुहुन्‍न, तँ बेखुसी हुन्छस्, मुरमुरिन्छस्, र किन भनेर सधैँ प्रश्‍न गर्छस्। त्यसकारण, मानौँ परमेश्‍वरले तँलाई सोध्‍नुहुन्छ, ‘सृजित प्राणीका रूपमा, तैँले किन आफ्‍नो कर्तव्य राम्ररी पूरा गरेको छैनस्? किन तैँले अर्पणका साथ आफ्‍नो कर्तव्य निर्वाह गरेको छैनस्?’ तैँले कसरी जबाफ दिनेछस्? यदि तैँले ‘कुनै कारण छैन, म यस्तै हो’ भनिस् भने, के यो जबाफ स्वीकार्य हुन्छ? (हुँदैन।) परमेश्‍वरले तँसँग त्यसरी बोल्‍नु स्वीकार्य हुन्छ, तर परमेश्‍वरसँग तैँले त्यसरी बोल्‍नु स्वीकार्य हुँदैन। तँ गलत स्थानमा उभिएको छस्, र तँ पूर्णतया समझहीन छस्” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरू पढेपछि, मैले परमेश्‍वरको अभिप्रायबारे केही बुझेँ। परमेश्‍वरले म रोगमा जिऊँ र बिरामी हुनुका सबै पक्षलाई बुझौँ भन्ने चाहनुहुन्नथ्यो, न त मलाई चिन्तित भएर आफ्नो रोगबाट उम्कने बाटो खोज्न लगाउन चाहनुहुन्थ्यो। रोगको उपचार गर्न सकिन्छ, तर यो निको हुन सक्छ कि सक्दैन वा यसले मेरो ज्यान जोखिममा पार्छ कि पार्दैन भन्ने कुरा मानिसको हातमा छैन। यो सबै परमेश्‍वरको सार्वभौमिकता र पूर्वनियोजनको अधीनमा छ। मैले गर्नुपर्ने भनेको परमेश्‍वरको सार्वभौमिकता र बन्दोबस्तहरूमा समर्पित हुनु, म बिमारी हुँदा मैले कुन-कुन भ्रष्ट स्वभाव र गलत विचारहरू प्रकट गरेँ भनी चिन्तन गर्नु, र यी कुराहरूलाई समाधान गर्न सत्यताको खोजी गर्नु थियो। यो नै मैले राख्नुपर्ने समझ थियो। मैले म बिमारी हुँदा परमेश्‍वरप्रति कसरी कुनै समर्पण देखाइनँ भन्ने कुरा सोचेँ। जब मेरो अवस्था बिग्रियो र मैले आफ्नो कर्तव्य पूरा गर्न सकिनँ, वा जब मेरो ज्यान जोखिममा थियो, तब मैले सत्यताको खोजी गर्नुको सट्टा गुनासो गरेँ। मैले परमेश्‍वरले मेरो कष्ट र त्यागलाई विचार नगर्नुभएको र मेरो रक्षा नगर्नुभएकोमा गुनासो गरेँ, र मैले परमेश्‍वर अन्यायी हुनुहुन्छ भन्ने ठानेँ। अघिल्ला अनुभवहरूद्वारा मैले परमेश्‍वरसँग लेनदेनको प्रयास गर्ने मेरो गलत मानसिकताको बारेमा केही बुझाइ प्राप्त गरेकी भए पनि, कुनै साँचो रूपान्तरण भएको थिएन। परमेश्‍वरलाई मेरा कमीकमजोरीहरू थाहा थियो, र मेरो रोगको बल्झाइमार्फत, उहाँले फेरि एक पटक उहाँमा विश्वास गर्ने मेरो घृणित अभिप्रायहरूलाई खुलासा गर्नुभयो। तब मात्र मैले आशिष् प्राप्त गर्ने मेरो अभिप्राय कति गहिरोसँग जरा गाडेको रहेछ भन्ने महसुस गरेँ। मेरो रोगको बल्झाइमा परमेश्‍वरको असल अभिप्राय थियो, र यो मेरा भ्रष्टता र अशुद्धताहरूलाई शुद्ध पार्न आएको थियो। तर मैले परमेश्‍वरको कामलाई बुझिनँ र परमेश्‍वर अन्यायी हुनुहुन्छ भनी गुनासो गरेँ। मैले परमेश्‍वरलाई गलत बुझेँ, र उहाँले मेरो रोगमार्फत मलाई हटाउन चाहनुहुन्छ भनी सोचेँ, र मैले के देखेँ भन यतिका वर्षको आस्थापछि पनि, मैले परमेश्‍वरलाई पटक्कै चिनेकी रहेनछु। म साँच्चै गरिब, दयनीय र दृष्टिहीन थिएँ! अब मैले के बुझेँ भने बाहिरबाट हेर्दा, मैले यो रोगबाट धेरै कष्ट भोगेँ, तर यसको पछाडि परमेश्‍वरको श्रमसाध्य अभिप्राय थियो, यो मेरा लागि परमेश्‍वरको मुक्ति थियो, र यो मलाई म बिमारी हुँदा आत्मचिन्तन गर्न र आफैलाई चिन्न लगाउनका लागि थियो। यस्तो नभएको भए, म आफ्नो पछ्याइमा गलत दृष्टिकोण लिएर अघि बढिरहने थिएँ, र म परमेश्‍वरका मागहरूबाट झन्-झन् टाढा हुने थिएँ र अन्ततः फर्कन नसकिने मार्गमा हिँड्ने थिएँ। यो कुरा बुझेपछि, मेरो हृदय उज्यालो भयो, र मैले परमेश्‍वरको बारेमा गुनासो गर्न वा उहाँलाई गलत बुझ्न छाडेँ।

पछि, मैले परमेश्‍वरका वचनहरू पढेँ र परमेश्‍वरको धर्मी स्वभावबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “धार्मिकता कुनै पनि हिसाबले निष्पक्षता वा तर्कसङ्गतता होइन; यो समानतावाद, वा तँलाई तैँले गरेको कामका लागि पाउनुपर्ने कुरा दिनु, वा तैँले पूरा गरेको कामको ज्याला तँलाई दिनु, वा तैँले कति कोसिस गरिस् त्यसको आधारमा तँलाई दिनु होइन। यो धार्मिकता होइन, यो त निष्पक्ष र तर्कसङ्गत हुनु मात्रै हो। अत्यन्तै थोरै मानिसहरू मात्रै परमेश्‍वरको धर्मी स्वभावलाई बुझ्न सक्‍ने हुन्छन्। मानिलिऊँ, अय्यूबले परमेश्‍वरको गवाही दिएपछि उहाँले तिनलाई नष्ट पार्नुभयो: के यो धर्मी कार्य हुनेथियो? वास्तवमा, हुनेथियो। किन यसलाई धार्मिकता भनिन्छ? मानिसहरूले धार्मिकतालाई कसरी हेर्छन्? यदि कुनै कुरा मानिसहरूका धारणाहरूअनुरूप छ भने, परमेश्‍वर धर्मी हुनुहुन्छ भनेर भन्‍न तिनीहरूलाई निकै सहज हुन्छ; तर, यदि तिनीहरूले केही कुरा आफ्ना धारणाहरूसँग मिल्ने देखेनन् भने—यदि त्यो तिनीहरूले बुझ्न नसक्ने कुरा हो भने—तिनीहरूलाई परमेश्‍वर धर्मी हुनुहुन्छ भन्‍न गाह्रो पर्छ। यदि परमेश्‍वरले त्यो बेला अय्यूबलाई नष्ट गर्नुभएको भए, मानिसहरूले उहाँ धर्मी हुनुहुन्छ भनेर भन्‍नेथिएनन्। खासमा, मानिसहरू भ्रष्ट तुल्याइएका भए पनि वा नभए पनि, र तिनीहरू अत्यन्तै भ्रष्ट भएका भए पनि नभएका भए पनि, के परमेश्‍वरले तिनीहरूलाई नष्ट गर्दा उहाँले आफ्‍नो स्पष्टीकरण दिनुपर्छ? उहाँले कुन आधारमा त्यसो गर्नुहुन्छ भन्‍ने कुरा उहाँले मानिसहरूलाई व्याख्या गर्नुपर्छ र? के परमेश्‍वरले मानिसहरूलाई आफूले नियोजन गरेका व्यवस्थाहरू बताउनैपर्छ र? त्यो आवश्यक छैन। परमेश्‍वरको नजरमा, भ्रष्ट र परमेश्‍वरको प्रतिरोध गर्न सक्‍ने व्यक्तिको कुनै मूल्य हुँदैन; परमेश्‍वरले तिनीहरूलाई जसरी सम्‍हाल्‍नुभए पनि त्यो उचितै हुनेछ, र यो सबै परमेश्‍वरका बन्दोबस्तहरू अनुसार हुन्छन्। यदि तँ परमेश्‍वरको नजरमा मन नपर्दो छस्, र तैँले गवाही दिइसकेपछि तेरो कुनै काम छैन भनी उहाँले भन्‍नुभयो, र यसैको कारणले तँलाई नष्ट गर्नुभयो भने, के यो उहाँको धार्मिकता हुनेथियो त? त्यो पनि हुनेथियो। तँ अहिले तथ्यहरूको दृष्टिकोणबाट यो बुझ्न सक्दैनस् होला, तर तैँले यसलाई धर्मसिद्धान्तको हिसाबले बुझ्‍नैपर्छ। तिमीहरू के भन्छौ—के परमेश्‍वरले शैतानको विनाश गर्नु उहाँको धार्मिकताको प्रकटीकरण हो? (हो।) उहाँले शैतानलाई रहन दिनुभयो भने के हुन्छ? तिमीहरू भन्‍ने आँट गर्दैनौ, गर्छौ त? परमेश्‍वरको सार धार्मिकता हो। उहाँले गर्ने कुरा बुझ्न सजिलो नभए पनि, उहाँले गर्नुहुने सबै कार्य धर्मी हुन्छन्; यति मात्र हो कि मानिसहरूले त्यो बुझ्दैनन्। जब परमेश्‍वरले पत्रुसलाई शैतानको हातमा दिनुभयो, तब पत्रुसले कस्तो प्रतिक्रिया दिए? ‘मानवजाति तपाईंले गर्नुहुने काम बुझ्न असमर्थ छ, तर तपाईँले गर्ने सबै कुरामा तपाईँका असल अभिप्रायहरू छन्; ती सबैमा धार्मिकता छ। तपाईँको बुद्धि र कार्यहरूका लागि म तपाईँको प्रशंसा नगरी बस्‍न कसरी सक्छु र?’ अब त तिमीहरूले देख्‍नुपर्ने हो, परमेश्‍वरले मानिसलाई मुक्ति दिनुहुने समयमा शैतानलाई नष्ट नगर्नुको कारण भनेकै शैतानले मानिसहरूलाई कसरी भ्रष्ट तुल्याएको छ र यसले तिनीहरूलाई कति हदसम्‍म भ्रष्ट तुल्याएको छ भनेर स्पष्ट रूपमा देख्‍न सकून्, अनि परमेश्‍वरले कसरी तिनीहरूलाई शुद्ध पार्नुहुन्छ र मुक्ति दिनुहुन्छ भनेर देख्‍न सकून् भन्‍ने हो। अन्तिममा, जब मानिसहरूले सत्यता बुझेका र शैतानको घिनलाग्दो अनुहार स्पष्टसित देखेका हुन्छन्, अनि शैतानले तिनीहरूलाई भ्रष्ट पारेको राक्षसी पाप देखेका हुन्छन्, तब परमेश्‍वरले शैतानलाई नष्ट गर्नुहुनेछ, र तिनीहरूलाई उहाँको धार्मिकता देखाउनुहुनेछ। शैतानलाई नष्ट पार्ने समय निर्धारणमा परमेश्‍वरको स्वभाव र बुद्धि निहित हुन्छ। परमेश्‍वरले गर्नुहुने सबै कुरा धर्मी हुन्छन्। मानिसहरूले यो बुझ्न नसक्लान्, तर तिनीहरूले आफ्नै इच्छाले फैसला गर्नु हुँदैन। यदि उहाँले गर्नुभएको कुनै काम तिनीहरूलाई बेमनासिब लाग्छ भने, वा यदि तिनीहरूसित त्यसको बारेमा कुनै धारणाहरू छन्, र त्यसपछि तिनीहरू उहाँ धर्मी हुनुहुन्‍न भनेर भन्छन् भने, तिनीहरू सबैभन्दा समझहीन भइरहेका हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मलाई के महसुस भयो भने मैले परमेश्‍वरको धर्मी स्वभावलाई बुझेकी नै रहेनछु। मैले परमेश्‍वरको धार्मिकतालाई भ्रष्ट मानवजातिले बुझ्ने निष्पक्षता र तर्कसङ्गतताका रूपमा हेरेकी थिएँ। म सोच्थेँ मैले परमेश्‍वरमा विश्वास गरेकी, मूल्य चुकाएकी र आफूलाई समर्पित गरेकी हुनाले परमेश्‍वरले मेरो रोग निको पार्नुपर्छ, मलाई अनुग्रह र आशिष् दिनुपर्छ। जब कुराहरू मेरा धारणाहरूसँग मिल्थे, म परमेश्‍वरलाई धर्मी ठान्थेँ, तर जब परमेश्‍वरले मलाई आशिष् दिनुहुन्नथ्यो, र कुराहरू मेरा धारणा र कल्पनाहरूसँग मिल्दैनथे, म परमेश्‍वर अन्यायी हुनुहुन्छ भन्ने सोच्थेँ। मैले परमेश्‍वरको धार्मिकतालाई पूर्ण रूपमा मैले आशिष् र लाभ पाएँ कि पाइनँ भन्ने आधारमा नापेकी थिएँ, जुन सत्यतासँग पूर्ण रूपमा अमिल्दो छ। यी दृष्टिकोणहरू साँच्चै विकृत थिए! वास्तवमा, परमेश्‍वरलाई पाएपछि व्यक्तिले जति नै त्याग वा समर्पण गरे पनि, जति नै कष्ट भोगे पनि वा जति ठूलो मूल्य चुकाए पनि, यो सबै एउटा सृजित प्राणीले गर्नुपर्ने कर्तव्य हो। परमेश्‍वरले मानिसहरूलाई कसरी व्यवहार गर्नुहुन्छ—चाहे उहाँले अनुग्रह र आशिष् दिनुहोस्, वा शरीरको रोग निको पार्नुहोस्—त्यो परमेश्‍वरको विशेषाधिकार हो, र भ्रष्ट मानवजातिलाई परमेश्‍वरले यसो वा त्यसो गर्नुपर्छ भनी माग गर्ने कुनै अधिकार छैन। मानिसहरूले गर्नुपर्ने भनेको स्वीकार गर्नु र समर्पित हुनु हो, किनभने यो नै उनीहरूमा हुनुपर्ने समझ हो। तर मैले आत्मधर्मी पाराले मेरो त्यागलाई हेरेर परमेश्‍वरले मेरो रोग निको पारिदिनुपर्छ भनी माग गरेँ। के म परमेश्‍वरबाट जबर्जस्ती असुल्न खोजिरहेकी थिइनँ र? मैले परमेश्‍वरमा विश्वास गरेपछि, मैले बलिदान र समर्पण गरेँ, र त्यसैले परमेश्‍वरले मेरा लागि सबै कुरा सहज बनाइदिनुपर्छ र मेरो रोग निको पारिदिनुपर्छ, र यदि उहाँले त्यसो गर्नुभएन भने उहाँ अन्यायी हुनुहुन्छ भन्ने विचार—के यो मेरो आफ्नै धारणा मात्र थिएन र? यदि परमेश्‍वरले मलाई निको पार्नुभयो भने, यो उहाँको धार्मिकता हो, र यदि उहाँले मलाई निको पार्नुभएन भने, यो पनि उहाँको धार्मिकता हो। मेरो रोग जतिसुकै गम्भीर होस्, परमेश्‍वरले मलाई मर्न दिनुभएको नै किन नहोस्, यो परमेश्‍वरको धार्मिकता हो। मैले परमेश्‍वरको धर्मी स्वभावलाई व्यक्तिगत हितको दृष्टिकोणबाट होइन, बरु उहाँको सारको दृष्टिकोणबाट हेर्नुपर्थ्यो। परमेश्‍वर सृष्टिकर्ता हुनुहुन्छ, र उहाँको सार धार्मिकता हो। उहाँले हामीलाई जसरी व्यवहार गर्नुहुन्छ, त्यो उचित र धर्मी छ। मैले परमेश्‍वरले पत्रुसलाई कसरी शैतानको हातमा सुम्पनुभयो भन्ने बारेमा सम्झेँ। पत्रुसले परमेश्‍वरको बारेमा गुनासो नगरी वा उहाँलाई गलत नबुझी त्यसलाई स्वीकार गर्न सके, र उनले यसो समेत भने, “मानवजाति तपाईंले गर्नुहुने काम बुझ्न असमर्थ छ, तर तपाईँले गर्ने सबै कुरामा तपाईँका असल अभिप्रायहरू छन्; ती सबैमा धार्मिकता छ। तपाईँको बुद्धि र कार्यहरूका लागि म तपाईँको प्रशंसा नगरी बस्‍न कसरी सक्छु र?” म त एउटा सानो सृजित प्राणी मात्र हुँ, र परमेश्‍वरले मलाई जे गर्नुभए पनि त्यो उपयुक्त छ। चाहे उहाँले मलाई निको पार्नुहोस् वा नहोस्, चाहे उहाँले मलाई राम्रो परिणाम वा गन्तव्य दिनुभएको होस् वा नहोस्, मैले स्वीकार गरी समर्पित हुनुपर्छ, किनभने यसले मानवता र समझ भएको कुरा देखाउँछ। यो कुरा बुझेपछि, मैले परमेश्‍वरलाई प्रार्थना गरेँ, “हे परमेश्‍वर, मैले पहिले तपाईंको धर्मी स्वभावलाई बुझिनँ, र मैले त्यसलाई आफ्नै धारणा र कल्पनाहरूद्वारा नापेँ। अहिले म बुझ्छु तपाईंले जे गर्नुभए पनि त्यो धर्मी छ। मेरो रोग निको नभए पनि र म मरे पनि, तपाईं धर्मी नै रहनुहुन्छ, र म अझै पनि तपाईंलाई धन्यवाद दिनेछु र तपाईंको प्रशंसा गर्नेछु!”

पछि, मैले परमेश्‍वरका वचनहरूमा परमेश्‍वरप्रति अय्युबको समर्पणता देखेँ र अत्यन्त प्रभावित भएँ। परमेश्‍वर भन्‍नुहुन्छ: “अय्यूबले परमेश्‍वरसँग सौदा गर्न खोजेनन्, परमेश्‍वरप्रति कुनै माग राखेनन्, र परमेश्‍वरबाट केही पनि मागेनन्। तिनले परमेश्‍वरको नाउँको प्रशंसा गर्नुको कारण सबै थोकमाथि सार्वभौमिकता राख्ने परमेश्‍वरको महान् शक्ति र अख्तियार थियो, र त्यो तिनले आशिष्‌ प्राप्त गरे कि विषमता भोगे भन्ने कुरामा निर्भर थिएन। तिनी विश्वास गर्थे कि चाहे मानिसहरूले परमेश्‍वरबाट आशिष्‌ पाऊन् वा विषमता, परमेश्‍वरको महान् शक्ति र अख्तियार परिवर्तन हुनेछैन, यसैले व्यक्तिका परिस्थितिहरू जस्तोसुकै भए पनि परमेश्‍वरको नाउँको प्रशंसा गरिनुपर्छ। मानिस परमेश्‍वरद्वारा आशिषित् हुनु परमेश्‍वरको सार्वभौमिकताका कारणले हो, र जब मानिसलाई विषमता आइपर्छ, त्यो पनि परमेश्‍वरको सार्वभौमिकताकै कारणले हो। परमेश्‍वरको महान् शक्ति र अख्तियारले मानिसमाथि सार्वभौमिकता राख्छन् र मानिसबारे सबै कुराको प्रबन्ध गर्छन्; मानिसको भाग्यका उतारचढावहरू परमेश्‍वरको महान् शक्ति र अख्तियारकै प्रकटीकरण हुन्, र तैँले यसलाई जस्तोसुकै दृष्टिकोणबाट हेरे पनि, परमेश्‍वरको नाउँको प्रशंसा गरिनुपर्छ। अय्यूबले आफ्‍नो जीवनकालमा अनुभव गरेको र थाहा पाएको कुरा यही हो। अय्यूबका सबै विचार र कार्यहरू परमेश्‍वरका कानमा परे र उहाँसामु आइपुगे, र उहाँले तिनलाई महत्त्व दिनुभयो। परमेश्‍वरले अय्यूबको यो ज्ञानको कदर गर्नुभयो, र त्यस्तो हृदय भएकोमा अय्यूबलाई बहुमूल्य ठान्‍नुभयो। त्यो हृदयले सधैँ र सबै ठाउँमा परमेश्‍वरको आज्ञा पर्खन्थ्यो र समय वा स्थानको पर्वाह नगरी आफूलाई आइपरेको हर कुरालाई स्वागत गर्थ्यो। अय्यूबले परमेश्‍वरसँग कुनै माग राखेनन्। तिनले आफैसँग गरेको माग भनेको परमेश्‍वरबाट आएका सबै बन्दोबस्तहरूको प्रतीक्षा गर्नु, तिनलाई स्वीकार गर्नु, सामना गर्नु, र तीप्रति समर्पित हुनु थियो; अय्यूबले यो आफ्नो कर्तव्य हो भन्‍ने विश्‍वास गरे, र परमेश्‍वरले पनि ठीक त्यस्तै चाहनुहुन्थ्यो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरका वचनहरू पढेपछि, मेरो हृदय उज्यालो भयो, र मैले अभ्यासको मार्ग भेट्टाएँ। अय्यूबले परमेश्‍वरसँग लेनदेनको प्रयास नगरी उहाँमा विश्वास गरे, र उनले आशिष् पाए वा सङ्कट भोगे पनि, उनले परमेश्‍वरको प्रशंसा गर्न सके। किनभने उनले यावत् थोकबाट अनि आफ्नै अनुभवहरूबाट परमेश्‍वरको अख्तियारलाई चिनेका थिए, र उनलाई थाहा थियो सबै कुरामाथि सार्वभौम भएर शासन र प्रबन्ध गर्ने परमेश्‍वरको महान् शक्ति नै हो। कुनै व्यक्तिले चाहे अन्ततः आशिष् पाओस् वा सङ्कट भोगोस्, उनीहरूले निःशर्त सृष्टिकर्ताको सार्वभौमिकता र प्रबन्धहरूमा समर्पित हुनुपर्छ। अय्यूबमा मानवता र समझ थियो; उनले परमेश्‍वरलाई केही गर्न भनेनन्। बरु, उनले आफूलाई सधैँ पर्खने र परमेश्‍वरबाट आउने सबै कुरा स्वीकार गर्ने र त्यसमा समर्पित हुने बनाए। अय्यूब इमानदार, दयालु, र परमेश्‍वरमा साँचो आस्था राख्ने व्यक्ति थिए; अन्ततः, उनी परीक्षाहरूको दौरान आफ्नो गवाहीमा दृढ रहे र परमेश्‍वरको अनुमोदन पाए। म पनि अय्यूबको अनुकरण गर्न चाहन्थेँ, र मेरो रोग निको हुन्छ कि हुँदैन, वा चाहे मेरो परिणाम जेसुकै होस्, म परमेश्‍वरका प्रबन्ध र योजनाबद्ध कार्यहरूमा समर्पित हुन चाहन्थेँ र अब उप्रान्त आफ्नै छनौट गर्न चाहन्नथेँ। मैले परमेश्‍वरलाई प्रार्थना गरेँ, “हे परमेश्‍वर, विगतमा मैले सत्यतालाई बुझिनँ। म सधैँ मेरो रोग निको हुन्छ कि हुँदैन वा मेरो राम्रो परिणाम वा गन्तव्य हुन्छ कि हुँदैन भन्ने बारेमा चिन्तित हुन्थेँ, र म ठूलो कष्टमा जिएँ। आज, म आफूलाई तपाईंको हातमा सुम्पन इच्छुक छु, र चाहे मैले आशिष् पाऊँ वा सङ्कट भोगूँ, म तपाईंको सार्वभौमिकता र प्रबन्धहरूमा समर्पित हुनेछु।” मेरो दृष्टिकोण केही परिवर्तन भएपछि मैले ठूलो राहत र छुटकाराको महसुस गरेँ। त्यसपछि, मैले आफ्नो स्वास्थ्य सुधार्न एक परम्परागत चिनियाँ जडीबुटीको घरेलु उपचार गरेर हेरेँ, र अचम्मको कुरा, मेरो अवस्था साँच्चै नियन्त्रणमा आयो, र म सामान्य रूपमा आफ्नो कर्तव्य पूरा गर्न सक्षम भएँ।

यो अनुभवद्वारा, मैले के महसुस गरेँ भने रोगद्वारा प्रकट नभएको भए, मैले आशिष् पछ्याउने मेरा घृणास्पद अभिप्रायहरूलाई चिन्न सक्ने थिइनँ। मेरो रोगका कारण मैले केही शारीरिक पीडा भोगे तापनि, मैले आफ्नो पछ्याइपछाडिको भ्रामक दृष्टिकोणबारे केही बुझाइ प्राप्त गरेँ, र मैले केही परिवर्तन अनुभव गरेँ। यो मेरा लागि परमेश्‍वरको प्रेम र मुक्ति थियो! परमेश्‍वरलाई धन्यवाद!


५७. मैले छोराप्रतिको ऋणी भावनालाई त्यागेँ

सु लि, चीन

सानैदेखि, म मेरी आमाको एकदमै श्रद्धा गर्थें। उहाँले हामी छोराछोरीका लागि धेरै दुःख भोग्नुभयो। जबजब म मध्यरातमा ब्युँझन्थेँ, म उहाँलाई कुपीको बत्तीमा हाम्रा लागि सुतीका लुगा सिलाइरहेको देख्थेँ, अनि भोलिपल्ट उहाँ माथि डाँडामा खेतको काम गर्न जानुपर्ने हुन्थ्यो। पूरै परिवारको भरणपोषणका लागि, उहाँ बिरामी हुने गरी काम गर्नुहुन्थ्यो। मेरा बुबा त्यति जिम्मेवार हुनुहुन्नथ्यो, अनि मेरो दाइ बिहे गर्ने उमेरको हुँदा, मेरी आमाले नै सबै कुरा मिलाउनुभयो। गाउँलेहरू सबैले मेरी आमालाई असल श्रीमती र आमा भनेर प्रशंसा गर्थे। मेरो हृदयमा, मैले मेरी आमालाई एक आदर्शका रूपमा हेरेँ, र एक मानकअनुरूप आमा बन्नुको अर्थ उहाँकै कार्यहरूले परिभाषित गर्छ भन्ने विश्वास गरेँ। मेरो बिहेपछि, म पनि मेरी आमा जस्तै भएँ—मैले हरेक कुरामा मेरा श्रीमान् र छोराछोरीलाई प्राथमिकता दिएँ, मलाई जबसम्म उनीहरू आरामसँग बस्छन्, मैले जतिसुकै कष्ट भोगे पनि त्यो सार्थक छ भन्ने लाग्थ्यो। जाडोमा, म सधैँ सबेरै उठेर चुल्हो बाल्थेँ र खाना बनाउँथेँ, अनि घर न्यानो भएपछि मात्र मेरो श्रीमान् र छोराछोरीलाई बिहानको खाना खान उठाउँथेँ। उनीहरूको राम्रो हेरचाह भएको देखेर मलाई धेरै सन्तुष्टि मिल्थ्यो। मेरी सासू र आमाजूले मलाई असल बुहारी भनेर प्रशंसा गर्नुहुन्थ्यो, र मलाई पनि एउटी महिलाले गर्नुपर्ने काम यही हो भन्ने लाग्थ्यो। अप्रत्याशित रूपमा, पछि मेरा श्रीमान् अचानक बिरामी पर्नुभयो र बित्नुभयो, अनि पूरै परिवारको बोझ मैमाथि आइपर्‍यो। मैले मनमनै सङ्कल्प गरेँ, “मैले जसरी पनि बच्चाहरूको पढाइ पूरा गराएर घरजम गर्ने बनाइदिनुपर्छ।” त्यसैले, मैले मेरा दुई छोराछोरीको पढाइ खर्च जुटाउन बजारमा एउटा सानो व्यवसाय सुरु गरेँ।

सन् १९९९ मा, मैले सर्वशक्तिमान्‌ परमेश्‍वरको आखिरी दिनहरूको काम स्वीकारेँ। परमेश्‍वरका वचनहरू पढेर, मैले धेरै सत्यताहरू बुझेँ, र म श्रीमान् गुमाउनुको पीडाबाट पनि बाहिर निस्केँ। पछि, मैले मण्डलीमा आफ्नो क्षमताले भ्याएसम्म आफ्नो कर्तव्य निर्वाह गरेँ। सन् २००३ मा, एक दुष्ट व्यक्तिले धोका दिएकाले, स्थानीय प्रहरी मलाई पक्रन मेरो घरमा आयो। भाग्यवश, म घरमा थिइनँ र त्यसैले म त्यो विपत्तिबाट बचेँ। चिनियाँ कम्युनिष्ट पार्टीको गिरफ्तारीबाट बच्न, मैले आफ्नो कर्तव्य निर्वाह गर्न घर छोड्नुपर्‍यो। आफ्ना छोराछोरीलाई छोड्ने विचारले मेरो हृदय पीडाले भरियो। मेरो श्रीमान् पहिले नै बित्नुभएको थियो, त्यसैले मैले छोडेर गएँ भने मेरा दुई छोराछोरीको के होला? मेरो छोरो १८ वर्षको भइसकेको थियो, बिहे गर्ने उमेर नजिकिँदै थियो, अनि म गएपछि उसलाई घरजम गर्न कसले सहयोग गर्ला? तर यदि गइनँ भने, म कुनै पनि बेला पक्राउ पर्न सक्थेँ, र त्यसपछि पनि म उनीहरूको हेरचाह गर्न सक्ने थिइनँ। मेरी छोरीले पनि भनी, “आमा, मैले तपाईं पक्राउ परेको देख्नुभन्दा बरु तपाईंले हामीलाई छोडेर जानुहोला।” मेरी समझदार छोरीलाई देखेर, मेरो मन झनै दुख्यो, र अन्तमा, मैले आँखाभरि आँसु पारेर घर छोडेँ। घर छोडे तापनि, मेरो मन सधैँ मेरा दुई छोराछोरीसँगै थियो, र म सोच्थेँ, “उनीहरूलाई कस्तो होला? उनीहरूसँग चाहिने पैसा छ कि छैन? उनीहरूले जागिर पाउन सक्छन् कि सक्दैनन्? मेरो छोराको बिहे कसले गरिदेला? के उनीहरूले मसँग रिसाएर मैले उनीहरूलाई छोडेर हिँडे भन्लान्?” जबजब म यी कुराहरू सोच्थेँ, मेरो मन दुख्थ्यो। मलाई लाग्थ्यो कि मैले एउटी आमाका रूपमा आफ्नो जिम्मेवारी पूरा गरेकी छैन र मैले साँच्चै मेरा छोराछोरीलाई निराश तुल्याएकी छु। म साँच्चै फर्केर गएर उनीहरूको हेरचाह गर्न चाहन्थेँ, तर म पक्राउ पर्छु कि भन्ने डर थियो। मेरो मन साह्रै तड्पिरहेको थियो। त्यसबेला, मैले परमेश्‍वरका वचनहरूको एउटा खण्ड पढेँ: “आफूलाई पूर्ण रूपमा मप्रति समर्पित गर्न अनि मेरो खातिर आफ्नो सबै कुरा अर्पण गर्न को साँच्चिकै सक्षम छ? तिमीहरू सबै आधा हृदयका छौ; तिमीहरूका विचारहरू परिवार, बाहिरी संसार, खाना र वस्‍त्रको बारेमा सोच्नमै घुमिरहन्छन्। तँ यहाँ मेरो सामु मेरो निम्ति कामकुरा गर्दैछस् भन्‍ने तथ्यको बाबजुद, हृदयमा तँ अझै घरमा रहेका आफ्ना श्रीमती, बालबच्चा र आमाबुबाको बारेमा सोचिरहेको छस्। के तिनीहरू तेरा सम्पत्ति हुन् र? किन तँ तिनीहरूलाई मेरो हातमा सुम्पिँदैनस्? के तँलाई मेरो भरोसा छैन? कि तँ मैले तेरो निम्ति अनुचित बन्दोबस्त गरिदिनेछु भनी डराउँछस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ५९)। परमेश्‍वरका वचनहरू पढेपछि, मेरो हृदय धेरै उज्यालो भयो। मेरा छोराछोरीलाई परमेश्‍वरको जिम्मामा सुम्पनु मैले उनीहरूको हेरचाह गर्नुभन्दा राम्रो होइन र? सबै कुरा परमेश्‍वरको सार्वभौमिकतामा छ, र मेरा दुई छोराछोरीको अवस्था राम्रो छ कि छैन भन्ने कुरा परमेश्‍वरकै हातमा थियो। यति सोचेपछि, मलाई त्यति दुःख लागेन।

मैले घर छोडेर बसेको समय लामो हुँदै जाँदा, मेरो छोरो बीस वर्ष पार भइसकेको थियो र बिहे गर्ने उमेरको थियो, र मलाई ऊ बिहे गर्न सक्षम हुन्छ कि हुँदैन भन्ने चिन्ता थियो। मेरा छोराछोरीले पहिले नै आफ्नो बुबा गुमाइसकेका थिए, र म उनीहरूको हेरचाह गर्न त्यहाँ थिइनँ, त्यसैले मलाई उनीहरूप्रति धेरै दुःख लाग्यो। सन् २००७ मा, जिल्ला अगुवा भएर ममा कर्तव्यमा बोझको बोध नभएका कारण मलाई बर्खास्त गरियो। मैले मेरा छोराछोरी मेरा भाइबहिनी बस्ने सहरमा काम गर्न गएका छन् भन्ने सुनेँ, त्यसैले म उनीहरूसँगै रहन फर्किएँ। मेरो छोराले मलाई देख्दा मप्रति धेरै रुखो बन्यो र मसँग बोलेन। उसले मलाई मैले आफ्नो आस्थाको मात्रै वास्ता गरेकी र उनीहरूलाई छाडेर हिँडेकी भन्यो। मलाई धेरै दोषी महसुस भयो र ऊ रिसाउनु ठीकै हो भन्ने लाग्यो। मेरा भाइबहिनी पनि मलाई भेट्न आए। मेरो भाइले मलाई यसो भन्दै हप्कायो, “तिमी गएको यत्तिका वर्षमा तिम्रा छोराछोरीले धेरै दुःख पाएका छन्। यसपालि फेरि नजानू। उनीहरू अब ठूला भइसके, त्यसैले तिमीले छिटोभन्दा छिटो आफ्नो छोराको बिहे गराउन सहयोग गर्नुपर्छ—यही नै सबैभन्दा महत्त्वपूर्ण हो।” मेरी बहिनीले भनी, “तिमी गएका यत्तिका वर्षमा, हामीलाई तिम्रो छोराको चिन्ता लागिरह्यो र हामीले उसलाई जागिर खोज्न पनि मदत गर्‍यौँ।” यो सुनेर, मलाई झनै दोषी र दुःखी महसुस भयो। मलाई म असल आमा होइन र मैले आफ्नो जिम्मेवारी पूरा गरेकी छैन भन्ने भयो। मेरो छोराले १७ वा १८ वर्षको उमेरमा नै आफ्ना लागि कमाउन सुरु गर्नुपर्‍यो, र मेरी छोरी, सानी र दुब्ली भए तापनि, गाह्रो शारीरिक परिश्रम गरिरहेकी थिई। यदि म घरमा भएको भए, उनीहरूले यति सानै उमेरमा काम सुरु गर्नुपर्ने थिएन। उनीहरूप्रति मैले गर्नुपर्ने कुराको पूर्ति गर्न, मैले उनीहरूको मनपर्ने खाना बनाउन र उनीहरूको लुगा धुन सक्दो प्रयास गरेँ, र मैले उनीहरूका लागि जे गर्न सक्थेँ, म मेरो सक्दो प्रयास गर्थें। मेरो छोराको बिहेका लागि पैसा बचत गर्न, मैले घरमै पिसरेटमा कपडा सिलाउने काम लिएँ। म राति काम गर्थें र बिहान अर्डरहरू पुर्‍याउँथे, अनि दिनको समयमा, म अझै पनि नयाँ विश्वासीहरूलाई मलजल गर्न, भेलाहरूमा उपस्थित हुन, र बिना कुनै अवरोध आफ्नो कर्तव्य निर्वाह गर्न सक्थेँ। सन् २००८ मा, म मण्डली अगुवाका रूपमा छानिएँ, तर त्यसबेला, मलाई धेरै दुविधा भयो। मलाई थाहा थियो मैले परमेश्‍वरका अभिप्रायहरूको ख्याल गर्नुपर्छ र समर्पित हुनुपर्छ, तर मलाई अगुवा हुँदा धेरै समय खान्छ र पैसा कमाउने समय नै हुनेछैन भन्ने चिन्ता भयो, अनि पैसा र घर नभएपछि मेरो छोरासँग बिहे गर्न को तयार होला र? मेरो श्रीमान् पहिले नै बित्नुभएको थियो, त्यसैले एउटी आमाका रूपमा, मेरो झनै धेरै जिम्मेवारी थियो। यदि मैले मेरो छोरालाई पैसा बचत गर्न मदत गरिनँ भने, उसले बिहे गर्न सक्ने थिएन—तब अरूले मलाई गैरजिम्मेवार आमा भन्ने थिएनन् र? यो सोचेर, मैले अगुवाको कर्तव्य लिन अस्वीकार गरेँ र नयाँ विश्वासीहरूलाई मलजल गर्ने कामलाई निरन्तरता दिएँ।

समय बित्दै गयो, र चाँडै नै सन् २०१० भयो। मेरो छोरो अब २५ वर्षको भयो, र उसका सबै साथीहरूको बिहे भइसकेको थियो, तर उसको अझै भएको थिएन। म धेरै चिन्तित थिएँ। यद्यपि मैले आफ्नो कर्तव्य निर्वाह गर्दै पैसा कमाउन काम गरिरहेकी थिएँ, तैपनि उसको बिहेका लागि मैले बचत गरेको पैसा अझै पनि अपुग नै थियो। अझ धेरै पैसा बचत गर्न, मैले झनै धेरै काम लिएँ। धेरैभन्दा धेरै नयाँ विश्वासीहरूले परमेश्‍वरको काम स्वीकार्दै जाँदा, म दिउँसो आफ्नो कर्तव्य पूरा गर्थें र राति अबेरसम्म काम गर्थें, जसले गर्दा नयाँ विश्वासीहरूलाई मलजल गर्न मसँग कम समय र ऊर्जा हुन्थ्यो, र उनीहरूलाई साँचो मार्गमा जरा गाड्न मदत गर्ने तरिकाले कसरी सङ्गति गर्ने भन्नेबारे मैले विरलै घोत्लिन्थेँ, अनि नयाँ विश्वासीहरूका कठिनाइ वा समस्याहरू समाधान गर्ने सन्दर्भमा ममा बोझको बोध नै थिएन। म बेलुका ५ बजेदेखि काम सुरु गर्ने भएकीले, कहिलेकाहीँ मध्यरात वा बिहान १ बजेसम्म काम गर्थें, र त्यसपछि मैले बिहान ४ बजेसम्ममा काम बुझाउनुपर्थ्यो। भोलिपल्ट, आफ्नो कर्तव्य निर्वाह गर्दा मलाई रिँगटा लागेको र अलमल भएको महसुस हुन्थ्यो। केही समयपछि, मैले मलजल गरेका केही नयाँ विश्वासीहरू नियमित रूपमा भेलामा उपस्थित हुन समेत छाडे। ममा मेरो कर्तव्यमा बोझको बोध नभएकाले, अन्ततः मलाई बर्खास्त गरियो। मलाई धेरै दुःख लाग्यो। मैले पहिले अगुवाको कर्तव्य कसरी अस्वीकार गरेकी थिएँ भन्ने सम्झेँ, र अब त मैले नयाँ विश्वासीहरूलाई मलजल गर्ने काम पनि राम्ररी गरेकी थिइनँ। मलाई प्रार्थना गर्न पनि लाज लाग्यो। अब, कर्तव्य नहुँदा, म पूरै समय काम गरेर मेरो छोराका लागि पैसा बचत गर्न त सक्थेँ, तर मेरो हृदयले अन्धकार महसुस गर्‍यो र आफूलाई भएको महसुस मैले बयान गर्न सकिनँ।

त्यस समयमा, म काम गर्दै भजनहरू सुन्थेँ। परमेश्‍वरका वचनहरूको “गुमाएको समय फेरि कहिल्यै आउँदैन” शीर्षकको एउटा भजनमा यसो भनिएको छ: “सतर्क रह! सतर्क रह! खेर गएको समय फेरि कहिल्यै फर्केर आउनेछैन—यो कुरा याद राख! पछुतोलाई निको पार्ने औषधि संसारमा कहीँ छैन! त्यसकारण, म तिमीहरूलाई अरू के नै भन्न सक्थेँ र? के मेरो वचन तिमीहरूको होसियारीपूर्ण मनन, तिमीहरूको बारम्बारको मननयोग्य छैन?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ३०)। परमेश्‍वरका वचनहरूले मलाई साँच्चै छोयो। परमेश्‍वरले यति धेरै र यति गम्भीरतापूर्वक बोल्नुभएको छ, तैपनि म किन अझै यति हठी र फर्कन नचाहने भएकी हुँ? मेरो हृदयमा, मैले परमेश्‍वरलाई प्रार्थना गरेँ, मलाई यो अवस्थाबाट बाहिर निकाल्न अगुवाइ गरिदिनुहोस् भनेर बिन्ती गरेँ। मैले आफैलाई सोधिरहेँ, “के मैले मेरो छोराको बिहेका लागि पैसा कमाउनकै लागि सत्यता पछ्याउन छोड्नुपर्ने हो?” मैले परमेश्‍वरका केही वचनहरू सम्झेँ: “तैँले थाहै नपाई, तेरो जीवन बितेर जानेछ; त्यसपछि के तैँले अझै पनि परमेश्‍वरलाई प्रेम गर्ने यस्तो अवसर पाउनेछस्?” “यदि तँ जीवनमा सत्यताका लागि कष्ट भोग्दैनस् वा त्यो प्राप्‍त गर्न खोज्दैनस् भने, के तैँले मृत्युको घडीमा पछुतो महसुस गर्न चाहेको हुन सक्छ? यदि त्यसो हो भने, किन परमेश्‍वरमा विश्‍वास गर्नु?” त्यसपछि मैले परमेश्‍वरका वचनका यी दुई खण्ड भेट्टाएँ र पढेँ। परमेश्‍वर भन्‍नुहुन्छ: “सङ्कल्प भएका र परमेश्‍वरलाई प्रेम गर्ने हरेकका लागि प्राप्त गर्न नसकिने सत्यताहरू छैनन्‌ र दह्रिलो गरी खडा हुन नसकिने कुनै इन्साफ छैन। तैँले आफ्‍नो जीवन कसरी जिउनुपर्छ? तैँले कसरी परमेश्‍वरलाई प्रेम गर्नुपर्छ, र यो प्रेम प्रयोग गरेर उहाँका अभिप्रायहरू पूरा गर्नुपर्छ? तेरो जीवनमा योभन्दा ठूलो विषय छैन। सबैभन्दा महत्त्वपूर्ण कुरा, तँसँग यस किसिमको सङ्कल्प र दृढता हुनैपर्छ, र तँ कायर, दुर्बल व्यक्ति बन्‍नु हुँदैन। तैँले अर्थपूर्ण जीवन र अर्थपूर्ण सत्यताहरूको अनुभव गर्न सिक्‍नैपर्छ, र आफूलाई त्यसरी झाराटारूवा व्यवहार गर्नु हुँदैन। तैँले थाहै नपाई, तेरो जीवन बितेर जानेछ; त्यसपछि के तैँले अझै पनि परमेश्‍वरलाई प्रेम गर्ने यस्तो अवसर पाउनेछस्? के मानिसले आफू मरेपछि परमेश्‍वरलाई प्रेम गर्न सक्छ? तँसँग पनि पत्रुसको जस्तै सङ्कल्प र विवेक हुनुपर्छ; तैँले अर्थपूर्ण जीवन जिउनैपर्छ, र आफैसँग खेलबाड गर्नु हुँदैन। मानवका रूपमा र परमेश्‍वरलाई पछ्याउने व्यक्तिका रूपमा, तैँले आफ्‍नो जीवनलाई होसियारीपूर्वक ख्याल गर्न र सम्हाल्न जरुरी छ—तैँले कसरी आफूलाई परमेश्‍वरप्रति अर्पित गर्नुपर्छ, तैँले कसरी परमेश्‍वरमा अझ अर्थपूर्ण विश्‍वास राख्‍नुपर्छ, र तैँले परमेश्‍वरलाई प्रेम गर्ने हुनाले, तैँले कसरी उहाँलाई अझै शुद्ध, अझै सुन्दर, अझै असल तरिकाले प्रेम गर्नुपर्छ भन्‍ने कुरालाई ख्याल गर्नुपर्छ। … पारिवारिक सामञ्जस्यतामा रमाउनका खातिर तैँले सत्यतालाई फ्याँक्‍नु हुँदैन र अस्थायी आनन्दका खातिर तैँले जीवनभरको इज्जत र निष्ठा गुमाउनु हुँदैन। तैँले जुन कुरा सुन्दर र असल छ त्यो सबैलाई पछ्याउनुपर्छ, र तैँले जीवनमा अझै अर्थपूर्ण मार्ग पछ्याउनुपर्छ। यदि तैँले त्यस किसिमको साधारण र सांसारिक जीवन जिउँछस्‌, र तँसँग पछ्याउनका लागि कुनै पनि लक्ष्य छैन भने, के यो तैँले आफ्‍नो जीवनलाई खेर फाल्नु होइन र? यस्तो जीवनबाट तैँले के प्राप्त गर्न सक्छस्? एउटा सत्यताका खातिर तैँले देहका सबै आनन्दहरू त्याग्‍नुपर्छ, र थोरै आनन्दका खातिर सबै सत्यताहरूलाई फ्याँक्‍नु हुँदैन। यस्ता मानिसहरूसँग कुनै निष्ठा वा इज्जत हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। “यस मार्गमा, धेरै मानिस थुप्रै ज्ञानका कुरा बोल्न सक्छन्, तर तिनीहरूको मृत्युको समयमा, तिनीहरूका आँखा आँसुले भरिन्छन्, र तिनीहरू व्यर्थमा एउटा जीवनकाल खेर फालेकोमा र बुढेसकालसम्म जिएकोमा आफैलाई घृणा गर्छन्। तिनीहरू धर्मसिद्धान्तहरू मात्र बुझ्छन्, तर सत्यता अभ्यास गर्न सक्दैनन् वा परमेश्‍वरको गवाही दिन सक्दैनन्; तिनीहरू केवल यता-उता दौडिन्छन्, काममा घाँटीसम्म डुबेका हुन्छन्, अनि मृत्युको मुखमा पुगेपछि मात्र तिनीहरूले आफूमा साँचो गवाही नभएको र तिनीहरूले परमेश्‍वरलाई बिलकुल नचिनेको कुरा अन्ततः देख्छन्। अनि के यो धेरै ढिलो हुँदैन र? तँ किन आजको सदुपयोग गरेर आफूले प्रेम गर्ने सत्यता पछ्याउँदैनस्? किन भोलिसम्म कुर्छस्? यदि तँ जीवनमा सत्यताका लागि कष्ट भोग्दैनस् वा त्यो प्राप्‍त गर्न खोज्दैनस् भने, के तैँले मृत्युको घडीमा पछुतो महसुस गर्न चाहेको हुन सक्छ? यदि त्यसो हो भने, किन परमेश्‍वरमा विश्‍वास गर्नु?” (वचन, खण्ड १। परमेश्‍वरको देखापराइ र काम। तैँले परमेश्‍वरमा विश्‍वास गर्ने हुनाले तँ सत्यताको निम्ति जिउनुपर्छ)। परमेश्‍वरको कामको यो चरण मानवजातिलाई मुक्ति दिने अन्तिम काम हो। मैले यो मौका पाएकी थिएँ, तर कदर गरिनँ, र जुन दिन परमेश्‍वरको काम समाप्त हुन्छ, त्यतिबेला मैले आफ्नो कर्तव्य राम्ररी निर्वाह गर्न चाहेँ भने पनि कुनै मौका हुनेछैन, र तब पनि म हटाइने थिइनँ र? परमेश्‍वरका वचनहरू धेरै स्पष्ट छन्। परमेश्‍वरमा विश्वास गर्नु, सत्यता पछ्याउनु, र सत्यता प्राप्त गर्नु जीवनका सबैभन्दा ठूला कुराहरू हुन्, र ती सबैभन्दा अर्थपूर्ण कुराहरू पनि हुन्। तर मैले असल आमा बन्नका खातिर अगुवाको कर्तव्यलाई पन्छाएँ, किनकि मलाई अगुवाको कर्तव्य गर्दा मेरो छोराका लागि पैसा कमाउन ढिलाइ हुन्छ भन्ने डर थियो। परमेश्‍वरको काम भर्खरै स्वीकारेका नयाँ विश्वासीहरूका धेरै धारणाहरू हुन्छन् जसबारे सङ्गति गरेर समाधान गर्न आवश्यक हुन्छ, तर मैले केवल मेरो छोराप्रतिको आफ्नो जिम्मेवारी पूरा गर्न नसकेको कमीलाई कसरी पूर्ति गर्ने भन्नेबारे मात्र सोचेँ। म नयाँ विश्वासीहरूका समस्याहरू समाधान गर्न थप समय खर्च गर्न तयार थिइनँ, र मैले भेलाहरूमा केवल झारा मात्रै टारिरहेकी थिएँ। यसले गर्दा नयाँ विश्वासीहरू नियमित रूपमा भेलामा उपस्थित भएनन्। मैले परमेश्‍वरका वचनको यति धेरै मलजल र आपूर्ति पाएकी थिएँ, र परमेश्‍वरले मलाई मुक्तिको मौका पनि दिनुभएको थियो—तर मैले परमेश्‍वरलाई के फर्काएँ? आफ्नो कर्तव्य अस्वीकार गर्नुबाहेक, म झाराटारुवा र गैरजिम्मेवार पनि भएकी थिएँ। ममा कसरी अलिकति पनि मानवता थियो र! अब त मैले पाएको एकमात्र कर्तव्य पनि गुमाएँ, यसरी जिउनुको के अर्थ थियो र? यसरी जिएर—कर्तव्य पनि पूरा गर्ने र छोराछोरीलाई सन्तुष्ट पार्न पनि खोज्ने, आफ्नो कर्तव्यप्रति बफादार नहुने, र दुवैतिर खुट्टा राख्न खोज्ने—अन्तमा, मैले के पाउने थिएँ र? परमेश्‍वरको कामले कसैलाई पर्खँदैन, र यदि मैले अहिले यसलाई पछ्याइनँ भने, मैले अर्को मौका पाउने थिइनँ। मैले मेरो स्नेहलाई पन्छाएर सत्यता पछ्याउनुपर्थ्यो। त्यसको केही समयपछि, मैले फेरि आफ्नो कर्तव्य सुरु गरेँ।

सन् २०११ मा, मलाई मलजल डिकनका रूपमा छानियो। त्यसबेला, म अझै पनि केही हदसम्म दुबिधामा थिएँ। मलजल डिकन हुनु ठूलो जिम्मेवारी थियो, र मेरो छोराका लागि पैसा कमाउन मसँग कम समय हुनेथ्यो। तर, मैले के पनि सोचेँ भने केही वर्षदेखि म छोराको बिहेका लागि पैसा जोड्न अति नै लागिपरेकी थिएँ—ममा कर्तव्यप्रति कुनै बोझ नै थिएन, मैले मण्डलीको काममा ढिलाइ गरेकी थिएँ, र मेरो आफ्नै जीवनले पनि क्षति भोगेको थियो—तैपनि मण्डलीले अझै पनि मलाई यस्तो महत्त्वपूर्ण कर्तव्य निर्वाह गर्ने बन्दोबस्त गर्‍यो। मैले अब उप्रान्त परमेश्‍वरविरुद्ध विद्रोह गर्न मिल्दैनथ्यो, र मैले आफ्नो क्षमताले भ्याएसम्म यसलाई गर्नुपर्थ्यो। त्यसैले, मैले यसलाई स्विकारेँ। तर मेरो हृदयमा, म अझै पनि हामीसँग पैसा नभएका कारण छोराले बिहे गर्न सक्दैन कि भन्नेबारे चिन्तित रहन्थेँ। सन् २०१४ मा, मैले परमेश्‍वरका वचनहरूको एउटा खण्ड पढेँ जसले मलाई यो चिन्तालाई केही हदसम्म पन्छाउन मदत गर्‍यो। सर्वशक्तिमान्‌ परमेश्‍वर भन्‍नुहुन्छ: “जब कुनै व्यक्ति परिपक्वतामा पुग्छ, तब ऊ आफ्ना आमाबुबालाई छोडेर आफ्नै खुट्टामा उभिने अवस्थामा पुगेको हुन्छ। यही बेला उसले जीवनमा आफ्नो भूमिका साँच्चै खेल्न थाल्छ, र ठीक यही बेला उसको जीवनको मिसन बिस्तारै अस्पष्ट र धमिलो अवस्थाबाट स्पष्ट र प्रस्ट हुँदै जान्छ। बाहिरी रूपमा उसले आफ्ना आमाबुबासँग घनिष्ठ सम्बन्ध कायम राखे पनि, उसले खेल्ने भूमिका र उसको जीवनको मिसनको उसका आमाबुबासँग कुनै सरोकार नहुने हुनाले, सारमा ऊ बिस्तारै आत्मनिर्भर हुने क्रममा यो घनिष्ठ सम्बन्धमा अलिअलि गर्दै चिरा पर्छ। दैहिक दृष्टिकोणबाट हेर्दा, ऊ अवचेतन रूपमा आफ्ना आमाबुबामा निर्भर भइरहनबाट जोगिन सक्दैन, तर एउटा वस्तुगत तथ्यको रूपमा, जब कोही पूर्ण रूपमा हुर्किसकेको हुन्छ, तब ऊ सबै तरिकाले आफ्ना आमाबुबाबाट पूर्ण रूपमा अलग हुन्छ, र उसले ग्रहण गर्ने भूमिका ऊ आफैले स्वतन्त्र रूपमा पूरा गर्नेछ। जन्म दिने र हुर्काउनेबाहेक, व्यक्तिको जीवनमा आमाबुबाले बोक्ने जिम्मेवारी भनेको उसलाई हुर्कनका लागि बाहिरी रूपमा वातावरण प्रदान गर्नु मात्रै हो, र त्यो त्यहीँ सकिन्छ, किनभने कुनै पनि व्यक्तिको भाग्यमा सृष्टिकर्ताको पूर्वनियोजनले मात्रै प्रभाव पार्छ। कसैको भविष्य कस्तो हुनेछ भन्‍ने कुरा कुनै पनि व्यक्तिले नियन्त्रण गर्न सक्ने कुरा होइन; यो धेरै अघि नै पूर्वनियोजित हुन्छ, र व्यक्तिका आमाबुबाले समेत उसको भाग्य परिवर्तन गर्न सक्दैनन्। भाग्यको हकमा, सबै जना स्वतन्त्र हुन्छन्; सबैको आफ्नै भाग्य हुन्छ। त्यसैले, कसैका आमाबुबाले उसको जीवनको भाग्यलाई पटक्कै विफल पार्न सक्दैनन्, न त उसले जीवनमा खेल्ने भूमिकाको हकमा तिनीहरूले उसलाई कुनै मद्दत नै गर्न सक्छन्। व्यक्ति जुनसुकै परिवारमा जन्मन पूर्वनियोजित भए पनि, र ऊ जुनसुकै वातावरणमा हुर्के पनि, यी कुराहरू उसको जीवनको मिसन पूरा गर्नुका पूर्वसर्तहरू भन्दा बढी केही होइनन् भन्न सकिन्छ। तिनले कुनै पनि हिसाबमा व्यक्तिको जीवनको भाग्य वा उसले आफ्नो मिसन पूरा गर्ने नियतिको प्रकारलाई निर्धारण गर्दैनन्। यसर्थ, कसैका पनि आमाबुबाले उसलाई उसको जीवनको मिसन पूरा गर्न सहयोग गर्न सक्दैनन्, न त कुनै नातेदारले उसलाई जीवनमा आफ्नो भूमिका पूरा गर्न मद्दत गर्न सक्छ। व्यक्तिले आफ्नो मिसन कसरी पूरा गर्छ र उसले कस्तो प्रकारको जियाइ वातावरणमा आफ्नो भूमिका लिन्छ भन्‍ने कुरा पूर्ण रूपमा उसको जीवनको भाग्यमा निर्भर हुन्छ। अर्को शब्दमा भन्नुपर्दा, कुनै पनि वस्तुगत परिस्थितिहरूले सृष्टिकर्ताद्वारा पूर्वनियोजित कसैको मिसनलाई प्रभाव पार्न सक्दैनन्। सबै जना आफू हुर्केको विशेष वातावरणमा परिपक्वतामा पुग्छन्; त्यसपछि, एक-एक कदम गर्दै, तिनीहरू जीवनमा आफ्नै मार्गमा हिँड्न थाल्छन् र तिनीहरूका लागि सृष्टिकर्ताद्वारा प्रबन्ध गरिएको नियति पूरा गर्छन्। स्वाभाविक र स्वचालित रूपमा, तिनीहरू मानवजातिको विशाल सागरमा प्रवेश गर्छन् र जीवनमा आफ्नो स्थान ग्रहण गर्छन्, र, सृष्टिकर्ताको पूर्वनियोजनको खातिर र उहाँको सार्वभौमिकताको खातिर, तिनीहरूले सृजित प्राणीका रूपमा आफ्ना जिम्मेवारीहरू पूरा गर्न थाल्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरूले मेरो हृदयलाई धेरै उज्यालो बनायो। मैले के बुझेँ भने मेरो जिम्मेवारी मेरा छोराछोरीलाई संसारमा ल्याउनु, उनीहरूलाई हुर्कने वातावरण प्रदान गर्नु, र उनीहरूलाई वयस्क नहुन्जेल हुर्काउनु मात्र थियो। तर छोराछोरी हुर्कंदै जाँदा आफ्ना आमाबाबुभन्दा पूर्ण रूपमा अलग जीवन जिउँछन्। हामी सबैका आ-आफ्नै मिसनहरू छन्। म एक सृजित प्राणी हुँ, र मेरो दायित्व एक सृजित प्राणीका रूपमा आफ्नो कर्तव्य पूरा गर्नु हो, सधैँ छोराछोरीका लागि भनेर जीवन जिउनु होइन। ती वर्षहरूमा, मैले छोराप्रतिको मेरो ऋणी भावनालाई परिपूर्ति गर्न, उसलाई बिहे गरी परिवार सुरु गर्न मदत पुगोस् भन्ने आशमा, पैसा जोड्न कडा परिश्रम गरेकी थिएँ; यसो गरेर मात्र मैले उसका लागि भएको कमीको पूर्ति गर्न सक्छु भन्ने सोचेकी थिएँ। पैसा कमाउनका लागि, मैले अगुवाको कर्तव्यसमेत अस्वीकार गरेँ र नयाँ विश्वासीहरूलाई मलजल गर्ने काममा गैरजिम्मेवार भएँ। यसले मेरो जीवन प्रवेश र मण्डलीको काममा हानि पुर्‍यायो। अब मैले के बुझेँ भने मेरो छोराले बिहे गर्न सक्छ कि सक्दैन भन्ने कुरा ममा निर्भर थिएन, उसलाई गाडी वा घर किन्न पैसा जोडिदिँदैमा त्यसको ग्यारेन्टी हुँदैनथ्यो, र परमेश्‍वरले मेरो छोराको बिहे पहिले नै पूर्वनिर्धारित गरिसक्नुभएको थियो। म यसलाई बदल्न सक्दिनथेँ। मैले एक छिमेकीलाई सम्झेँ: श्रीमान् र श्रीमती दुवै अपाङ्ग थिए र उनीहरूसँग न घर थियो न त गाडी, तैपनि उनीहरूको छोराले सानै उमेरमा बिहे गरेर आफ्नो परिवार सुरु गर्‍यो। मेरो एक आफन्त पनि हुनुहुन्छ जसको परिवारसँग लाखौंको बचत छ र गाडी र घर दुवै छ, तर उहाँको ३० वर्ष नाघेको छोराको अझै बिहे भएको छैन। यसबाट, मैले के देखेँ भने बिहे धनसम्पत्तिले तय गर्दैन, र सबै कुरा परमेश्‍-वरको हातमा छ। यो बुझेपछि मेरो हृदयमा धेरै हलुका महसुस भयो, र मैले आफ्नो कर्तव्य राम्ररी निर्वाह गर्ने, मेरो छोराको बिहे पूर्ण रूपमा परमेश्‍वरलाई सुम्पने, र परमेश्‍वरको सार्वभौमिकता र बन्दोबस्तहरूमा समर्पित हुने निर्णय गरेँ।

सन् २०१७ मा, मेरो छोराले बिहे गर्‍यो र ससुरालीमा बस्न थाल्यो। मेरी बुहारीले कुरा छिन्ने क्रममा कुनै उपहार मागिनन् वा कुनै माग राखिनन्। मैले उसलाई ३०,००० युआन मात्र दिएँ, र कुनै औपचारिक विवाह समारोह भएन। आफन्त र साथीभाइहरू केवल खाना खान भेला भए, र कार्यक्रम साधारण तरिकाले सम्पन्न भयो। म खुसी हुनुपर्थ्यो, तर मेरो हृदयमा अझै पनि ग्लानि थियो, मैले छोराका लागि भव्य बिहे आयोजना गरेकी छैनँ, थोरै रकम मात्र दिएकी छु र आमाको जिम्मेवारी पूरा गरेकी छैनँ भन्ने लागिरह्यो, जसले मलाई पछुतो महसुस गरायो। सन् २०१९ मा, मेरी बुहारी गर्भवती भइन् र मलाई उनको हेरचाह गर्न अनुरोध गरिन्। त्यस समयमा, म धेरै मण्डलीहरूको लेखन-पठनको कामका लागि जिम्मेवार थिएँ, र म मेरी बुहारीको हेरचाह गर्न गएँ भने त्यसले मेरो कर्तव्यमा ढिलाइ गर्ने थियो। तर के सोच आयो भने यत्तिका वर्षदेखि मैले मेरो छोरालाई धेरै दिएकी छैन। अब मेरो छोरो पैसा कमाउन बाहिर काम गरिरहेको थियो, र मलाई के लाग्यो भने मेरी गर्भवती बुहारीको हेरचाह गर्नु मैले गर्नुपर्ने काम हो, र यदि मैले यसपटक उसको बोझ कम गर्न मदत गर्न सकिनँ भने, मैले उसको चित्त दुखाउनेछु। तब के मेरा आफन्तहरूले मलाई एकदमै गैरजिम्मेवार आमा भन्दैनन् होला र? म शान्त हुन सकिनँ, र मैले आफ्नो हृदयलाई आफ्नो कर्तव्यमा केन्द्रित गर्न सकिनँ, जसले गर्दा मेरो कर्तव्य निर्वाहको प्रभावकारितामा केही कमी आयो। सुपरिवेक्षकले यो कुरा थाहा पाए र त्यसपछि मेरो स्थितिसँग सम्बन्धित परमेश्‍वरका केही वचनहरू मेरा लागि खोजिदिए। सर्वशक्तिमान्‌ परमेश्‍वर भन्‍नुहुन्छ: “यस वास्तविक समाजमा जिउने मानिसहरू शैतानद्वारा गहिरोसित भ्रष्ट पारिएका हुन्छन्। तिनीहरू शिक्षित भए पनि वा नभए पनि, तिनीहरूका विचार र दृष्टिकोणहरूमा परम्परागत संस्कृतिबाट आएका धेरै कुराहरू रहेका हुन्छन्। विशेषतः महिलाहरूले आफ्ना श्रीमान्‌को ख्याल गर्नुपर्ने र आफ्ना सन्तानलाई हुर्काउनुपर्ने, र उनीहरू असल श्रीमती र मायालु आमा बन्नुपर्ने, आफ्नो सारा जीवन आफ्ना श्रीमान्‌ र सन्तानलाई समर्पित गर्नुपर्ने अनि उनीहरूका लागि जिउनुपर्ने हुन्छ। उनीहरूले घरायसी कामहरू सबै उचित तरिकाले सम्हाल्नुपर्छ, जस्तै परिवारको दैनिक खाना, धुने र सफा गर्ने काम। यो नै असल श्रीमती र मायालु आमा हुनुको स्वीकार्य मानक हो। हरेक महिलाले पनि आफूले यही गर्नुपर्छ, र यदि आफूले त्यसो नगरे आफू असल नारी होइँदैन, र आफूले आफ्नो विवेक र नैतिकताको यो परम्परागत मानक उल्लङ्घन गरेको हुन्छ भनेर सोच्छे। कतिपय मानिसहरू यो नैतिक मानक उल्लङ्घन गर्नुलाई आफ्नो विवेकसँग मिलाउन सक्दैनन्; तिनीहरूलाई आफूले श्रीमान्‌ र सन्तानप्रति गलत गरेको, आफू असल नारी नभएको भन्‍ने लाग्नेछ। तर जब तैँले परमेश्‍वरमा विश्‍वास गर्छस्, उहाँका धेरै वचनहरू पढ्छस्, केही सत्यताहरू बुझ्छस्, र केही मामिलाहरू छर्लङ्गै बुझ्छस्, तब तैँले सोच्नेछेस्, ‘म एक सृजित प्राणी हुँ र मैले एक सृजित प्राणीको कर्तव्य निर्वाह गर्नुपर्छ, र परमेश्‍वरप्रति आफूलाई समर्पित गर्नुपर्छ।’ यस बेला, असल श्रीमती र मायालु आमा हुनु, र सृजित प्राणीका रूपमा आफ्नो कर्तव्य निर्वाह गर्नुबीच कुनै द्वन्द्व छ? यदि तँ असल श्रीमती र मायालु आमा हुन चाहन्छेस् भने, तँ पूर्णकालीन रूपमा आफ्नो कर्तव्य निर्वाह गर्न सक्दिनस्, तर यदि तँ पूर्णकालीन कर्तव्य निर्वाह चाहन्छेस् भने, तँ असल श्रीमती र मायालु आमा बन्न सक्दिनस्। अब के गर्छेस्? यदि तँ आफ्नो कर्तव्य राम्ररी निभाउन र मण्डलीको कामका लागि जिम्मेवार बन्‍न, र परमेश्‍वरप्रति अर्पित हुन रोज्छस् भने, तैँले असल श्रीमती र मायालु आमा हुन छोड्नैपर्ने हुन्छ। अब तँ के सोच्नेछेस्? तेरो मनभित्र कस्तो किसिमको अस्थिरता हुनेछ? के तँलाई आफूले आफ्नो सन्तान र श्रीमान्‌लाई निराश बनाएको महसुस हुनेछ? यो दोषीपन र असहजताको बोध कहाँबाट आउँछ? तैँले सृजित प्राणीको कर्तव्य पूरा नगर्दा, के तैँले परमेश्‍वरलाई निराश बनाएको छु भन्ने महसुस गर्छस्? तँमा दोषीपन वा धिक्कारको बोध हुँदैन किनकि तेरो मनमस्तिष्कमा सत्यताको नामनिसान केही छैन। त्यसैले, तँ के बुझ्छेस्? परम्परागत संस्कृति—असल श्रीमती र मायालु आमा बन्‍नुपर्ने कुरा। त्यसैले तेरो दिमागमा ‘यदि म असल श्रीमती र मायालु आमा होइन भने, असल वा सुशील नारी होइन’ भन्‍ने धारणा पलाउँछ। त्यसपछि तँ यो धारणाद्वारा बाँधिनेछेस् र जकडिनेछेस्, अनि तैँले परमेश्‍वरमा विश्‍वास गरेपछि र आफ्नो कर्तव्य निर्वाह गरेपछि पनि तँ त्यसरी नै बाँधिएकी र जकडिएकी हुनेछेस्। जब आफ्नो कर्तव्य निर्वाह गर्ने अनि असल श्रीमती र मायालु आमा बन्ने कुराबीच द्वन्द्व हुन्छ, तब तैँले सायद मन नलागी-नलागी आफ्नो कर्तव्य निर्वाह गर्न वा परमेश्‍वरप्रति थोरै अर्पण देखाउन रोज्छेस्, तैपनि तेरो हृदयमा अझै पनि असहजताको अनुभूति र थोरै धिक्कार हुनेछ। तसर्थ, जब तँसँग कर्तव्य निर्वाह गर्ने क्रममा अलिअलि खालि समय हुन्छ, तब तँ आफ्ना सन्तान र श्रीमान्‌को हेरचाह गर्ने मौका खोज्नेछेस्, उनीहरूका लागि झन् बढी गर्न चाहनेछेस्, र अझ बढी कष्ट भोग्नुपरे पनि मनको शान्ति मिलेसम्म यसो गर्नु ठिकै हुन्छ भनी सोच्नेछेस्। के यो असल श्रीमती र मायालु आमा बन्ने परम्परागत संस्कृतिको विचार र सिद्धान्तले ल्याएको होइन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। “शैतानले यी परम्परागत संस्कृतिहरू र नैतिकतासम्बन्धी यी धारणाहरूलाई तेरो हृदय र मनलाई बाँध्न प्रयोग गर्छ, जसले गर्दा तेरा दृष्टिकोणहरू बेतुके बन्छन् र तैँले आफ्नो हृदयमा परमेश्‍वरलाई इन्कार गर्छस् र उहाँको प्रतिरोध गर्छस्, यसरी तँ परमेश्‍वरका वचनहरू स्वीकार गर्न असक्षम हुन्छस्; तँलाई शैतानका यी कुराहरूले कब्जा गरेको हुन्छ, र तँलाई परमेश्‍वरका वचनहरू स्वीकार गर्न असक्षम तुल्याइएको हुन्छ। यदि तँ परमेश्‍वरका वचनहरू अभ्यास गर्न चाहन्छस् भने, यी कुराहरूले काम गर्नेछन् र तँभित्र बाधाहरू उत्पन्न गर्नेछन्, र तँलाई सत्यता र परमेश्‍वरका मागहरूको प्रतिरोध गर्न लगाउनेछन्। यदि तैँले परम्परागत संस्कृतिको बन्धनबाट आफूलाई मुक्त गर्न चाहे पनि, तँसँग त्यसो गर्ने शक्ति नै हुनेछैन। केही समय सङ्घर्ष गरेपछि, तैँले सम्झौता गर्छस्। तैँले परम्परागत नैतिकताका धारणाहरू सही छन् र सत्यतासँग मिल्दो छन् भनी विश्‍वास गर्नेछस्, र त्यसैले तैँले परमेश्‍वरका वचनहरूलाई इन्कार वा शङ्का गर्नेछस्, परमेश्‍वरका वचनहरूलाई सत्यताका रूपमा स्वीकार गर्नेछैनस्, तैँले मुक्ति प्राप्त गर्न सक्छस् कि सक्दैनस् भनी वास्ता गर्नेछैनस्, र यस्तो महसुस गर्छस् कि, आखिरमा, तँ अझै पनि यही संसारमा जिउने हो, र यी कुराहरूमा भर परेर मात्रै जीवनमा अगाडि बढ्ने बाटो पाउन सकिन्छ। जनमतको निन्दा सहन नसकेर, तैँले सत्यता र परमेश्‍वरका वचनहरू त्याग्ने निर्णय गर्नेछस्, र बरु तँ परम्परागत संस्कृतिको नैतिकतासम्बन्धी धारणाहरूमा टाँसिनेछस्, शैतानको पक्षमा जानेछस् र शैतानसँग खडा हुनेछस्, सत्यता स्वीकार गर्नुभन्दा बरु परमेश्‍वरलाई चिढ्याउन रुचाउनेछस्। मलाई भन त, के मानिस दयनीय छैन र? के उसलाई परमेश्‍वरको मुक्ति चाहिएको छैन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। परमेश्‍वरका वचनहरूबाट, मैले के बुझेँ भने “असल श्रीमती र मायालु आमा” को परम्परागत चिनियाँ सांस्कृतिक विचार शैतानले महिलाहरूलाई बाँध्ने एउटा साङ्लो हो, जसले मानिसहरूलाई के विश्वास गराउँछ भने एक असल महिला आफ्नो श्रीमान् र छोराछोरीका लागि जिउनुपर्छ, र सधैँ उनीहरूलाई पहिलो प्राथमिकता दिनुपर्छ, र जबसम्म उसले आफ्नो श्रीमान् र छोराछोरीलाई सन्तुष्ट पार्न सक्छे, चाहे जतिसुकै गाह्रो वा थकाइलाग्दो होस्, उसले त्यो गर्नुपर्छ, र यदि उसले त्यसो गर्न असफल भई भने, ऊ असल श्रीमती वा मायालु आमा होइन, र अरूले उसको खिल्ली उडाउनेछन्। म यही स्थितिमा थिएँ। सानैदेखि, मैले मेरी आमालाई हाम्रो परिवारको जीवनयापन सहज बनाउन बिहानदेखि साँझसम्म काम गरेको देखेँ, र उहाँले मेरो दाइको बिहेको तयारीको व्यवस्था पनि गर्नुभयो। गाउँलेहरू सबैले मेरी आमालाई असल श्रीमती र आमा भनेर प्रशंसा गर्थे। मेरी आमाबाट प्रभावित भएर, बिहेपछि, मैले मेरो श्रीमान् र छोराछोरीको धेरै हेरचाह गरेँ। मेरा श्रीमानले मलाई एक सद्गुणी श्रीमती भन्नुभयो, र मेरा छोराछोरीले मलाई एक असल र मायालु आमा भने। मेरा श्रीमानको मृत्युपछि, मैले बुबाको जिम्मेवारी पनि सम्हालेँ, र मैले मेरा बच्चाहरूलाई स्कुल पढाउने पैसा कमाउन कडा परिश्रम गरेँ, र जतिसुकै गाह्रो भए पनि, मैले त्यो एक्लै वहन गरेँ। परमेश्‍वरलाई पाएपछि, चिनियाँ कम्युनिष्ट पार्टीको सतावटको कारण म घर छोड्न बाध्य भएँ, र यद्यपि मैले आफ्नो कर्तव्य निर्वाह गरिरहेकी थिएँ, मेरो हृदय सधैँ मेरा बच्चाहरूमा थियो, र म उनीहरूप्रति ऋणी महसुसको स्थितिमा जिइरहेकी थिएँ। विशेष गरी जब मैले मेरो छोरालाई बिहे गर्ने उमेरमा पुगेको देखेँ, र मैले उसलाई आर्थिक सहयोग गर्न सकिनँ, तब मलाई म आमाका रूपमा असफल भएकी छु भन्ने झनै बढी महसुस भयो। मण्डली अगुवाका रूपमा छानिएपछि, मलाई थाहा थियो मैले परमेश्‍वरका अभिप्रायहरूलाई ख्याल गर्नुपर्छ, तर मलाई छोराको बिहेका लागि पैसा जोड्न ढिलो हुने डर थियो, त्यसैले मैले यो कर्तव्य अस्वीकार गरेँ। नयाँ विश्वासीहरूलाई मलजल गर्दा पनि, मेरो हृदय त्यसमा थिएन, किनकि मेरो सम्पूर्ण ध्यान मेरो छोराका लागि पैसा कमाउनमा थियो, जसले गर्दा नयाँ विश्वासीहरूले समयमै मलजल पाएनन्। अब, मेरी बुहारीको हेरचाह गर्ने अवस्था आइपर्दा, म उनीकहाँ नगएकी भए पनि, मेरो हृदय पहिल्यै परमेश्‍वरबाट टाढा भइसकेको थियो। म मेरो छोराप्रति ऋणी महसुसको स्थितिमा जिइरहेकी थिएँ, र मलाई आफ्नो कर्तव्य निर्वाह गर्ने मन थिएन। यसले मेरो कर्तव्य निर्वाहको प्रभावकारितामा कमी ल्यायो। म “असल श्रीमती र मायालु आमा” हुनुपर्छ भन्ने परम्परागत विचारले बाँधिएकी थिएँ, त्यसैले जबजब मेरो कर्तव्य यससँग बाझिन्थ्यो, मेरो विचार सधैँ मेरा बच्चाहरूको चित्त नदुखाउने कुरामा हुन्थ्यो, र मैले मण्डलीको हितको पटक्कै वास्ता गरिनँ। मैले धेरै वर्षदेखि परमेश्‍वरमा विश्वास गरेकी थिएँ र उहाँका वचनहरूको यति धेरै मलजल र आपूर्ति पाएकी थिएँ, तैपनि म उहाँविरुद्ध विद्रोह गर्ने र उहाँको प्रतिरोध गर्ने कामहरू गरिरहेकी थिएँ। ममा साँच्चै अलिकति पनि मानवता थिएन! अब मैले के बुझेँ भने यी परम्परागत सांस्कृतिक विचारहरू शैतानले मानिसहरूलाई बाँध्न प्रयोग गर्ने औजारहरू हुन्, जसले मलाई एक असल आमाको ख्याति कमाउनका लागि मात्र जिउने बनायो, र अन्ततः एक सृजित प्राणीका रूपमा आफ्नो कर्तव्य पूरा गर्न असफल भएकोमा हटाइने अवस्थामा पुर्‍यायो। परमेश्‍वरका वचनहरूले मलाई शैतानको कपटपूर्ण अभिप्रायहरू खुट्याउन मदत गर्‍यो। म अबउसो परम्परागत संस्कृतिद्वारा बाँधिन र नियन्त्रित हुन सक्दिनथेँ, र मैले परमेश्‍वरका वचनहरूअनुसार अभ्यास गर्नुपर्थ्यो।

त्यसपछि मैले परमेश्‍वरका अरू वचनहरू पढेँ र मेरो हृदय निकै उज्यालो भयो। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले ‘परमेश्‍वर मानिसको जीवनको स्रोत हुनुहुन्छ’ भनेर भन्नुहुँदा, यसको अर्थ के हुन्छ? यसको अर्थ सबैलाई यो कुरा बोध गराउनु हो: हाम्रो जीवन र आत्मा सबै परमेश्‍वरबाट आउँछन्; र ती उहाँद्वारा सृष्टि गरिएका थिए—ती हाम्रा बुबाआमाबाट आउँदैनन्, र प्रकृतिबाट त झन् ती पक्कै आउँदैनन्, ती त हामीलाई परमेश्‍वरले दिनुभएको हो; यति मात्र हो कि हाम्रो देहको जन्म हाम्रा बुबाआमाबाट भएको हुन्छ, र हाम्रा छोराछोरी हामीबाट जन्मेका हुन्छन्, तर उनीहरूको भाग्य पूर्ण रूपमा परमेश्‍वरको हातमा हुन्छ। हामीले परमेश्‍वरमा विश्‍वास गर्न सक्नु त उहाँद्वारा दिइएको अवसर हो; यसलाई परमेश्‍वरले नै तोक्‍नुभएको हो, र यो उहाँको अनुग्रह हो। त्यसकारण, तैँले अरू कसैप्रति आफ्नो दायित्व वा जिम्मेवारी पूरा गर्न आवश्यक छैन; तैँले सृजित प्राणीका रूपमा आफूले परमेश्‍वरप्रति पूरा गर्नुपर्ने कर्तव्य मात्र पूरा गर्नुपर्छ। मानिसहरूले अरू कुनै पनि कुराभन्दा माथि राखेर गर्नुपर्ने काम यही हो, र यो मानिसहरूले आफ्नो जीवनमा सबैभन्दा पूरा गर्नैपर्ने सबैभन्दा महत्त्वपूर्ण कुरा हो। यदि तैँले आफ्‍नो कर्तव्य राम्ररी निर्वाह गर्दिनस् भने, तँ मानकअनुरूपको सृजित प्राणी होइनस्। अरूको नजरमा, तँ सायद असल श्रीमती र मायालु आमा, सक्षम गृहिणी, आमाबुबाभक्त छोरी, र समाजकी असल सदस्य होलिस्, तर परमेश्‍वरसामु, तँ उहाँविरुद्ध विद्रोह गर्ने, परमेश्‍वरमा विश्वास गर्ने तर सृजित प्राणीको कर्तव्य र दायित्व पूरा नगर्ने, परमेश्‍वरमा विश्वास गर्ने तर सत्यता नपछ्याउने, साँचो रूपमा परमेश्‍वरप्रति समर्पित नहुने व्यक्ति होस्, र तँलाई खुलासा गरेर हटाइनेछ। के यस्तो व्यक्तिले परमेश्‍वरको अनुमोदन पाउन सक्छ? यस्ता मानिसहरू रद्दी हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। म एक सृजित प्राणी हुँ, र आफ्नो कर्तव्य पूरा गर्नु मेरो जिम्मेवारी हो। यदि मैले आफ्नो कर्तव्य राम्ररी गर्न सकिनँ भने, म परमेश्‍वरको मुक्ति पाउन योग्य छैन। यदि म एक असल श्रीमती र मायालु आमा भएँ भने पनि, यसको अर्थ मैले सत्यता अभ्यास गरिरहेकी छु भन्ने हुँदैन, र यसले परमेश्‍वरको अनुमोदन पाउँदैन। पहिले, म परम्परागत संस्कृतिअनुसार जिउँथेँ, सधैँ एक असल श्रीमती र मायालु आमा बन्ने र आफ्नो कर्तव्य निर्वाह गर्ने बीचमा सङ्घर्ष गर्थें। यसले मलाई शारीरिक र मानसिक रूपमा थकित बनायो, र म असह्य पीडामा थिएँ। अब मैले परमेश्‍वरको अभिप्राय बुझेँ। मानिसको जीवनमा सबै कुरा परमेश्‍वरबाट आउँछ, म कसैको ऋणी थिइनँ, र मेरो सबैभन्दा ठूलो ऋण त परमेश्‍वरप्रति थियो। केवल सत्यता पछ्याउनु र आफ्नो कर्तव्य पूरा गर्नु नै सबैभन्दा अर्थपूर्ण कुरा हो। त्यसैले मैले परमेश्‍वरलाई प्रार्थना गरेँ, मेरी बुहारीलाई परमेश्‍वरको हातमा सुम्पिएँ, र पहिले आफ्नो कर्तव्य राम्ररी पूरा गर्ने छनौट गरेँ। पछि, मैले मेरी बुहारीले बच्चा जन्माउँदा सबै कुरा सहज रूपमा भएको थाहा पाएँ, र मेरो छोरा र बुहारीले पनि म हेरचाह गर्न नगएकोमा मलाई दोष दिएनन्। मैले आफ्नो हृदयमा परमेश्‍वरलाई धन्यवाद दिएँ!

पछि, मैले परमेश्‍वरका वचनहरूको अर्को खण्ड पढें, र हाम्रा वयस्क छोराछोरीलाई कसरी व्यवहार गर्नुपर्छ भनेर बुझेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरमा विश्‍वास गर्ने व्यक्तिका रूपमा, यदि तँ सत्यता पछ्याउन र मुक्ति प्राप्त गर्न चाहन्छस् भने, तेरो बाँकी जीवनमा रहेको ऊर्जा र समय तैँले निर्वाह गर्ने कर्तव्यमा र परमेश्‍वरले तँलाई सुम्पनुभएको कुरामा खर्चिनुपर्छ; तैँले छोराछोरीमाथि समय खर्चनु हुँदैन। तेरो जीवन छोराछोरीको स्वामित्वको होइन, र त्यसलाई तिनीहरूको जीवन वा अस्तित्वको लागि वा तिनीहरूप्रति तेरा अपेक्षाहरू पूरा गर्नका लागि सक्‍काउनु हुँदैन। बरु, त्यसलाई परमेश्‍वरले तँलाई दिनुभएको कर्तव्य र आज्ञा, साथै तैँले सृजित प्राणीका रूपमा पूरा गर्नुपर्ने मिसनमा अर्पित गर्नुपर्छ। तेरो जीवनको मूल्य र अर्थ यसैमा हुन्छ। यदि तँ आफ्नो इज्जत गुमाएर तेरा छोराछोरीको दास बन्न, तिनीहरूबारे चिन्ता लिन, र तिनीहरूप्रतिका तेरा आफ्नै अपेक्षाहरू पूरा गर्न तिनीहरूको लागि जे पनि गर्न तत्पर छस् भने, यो सबै व्यर्थ र मूल्यहीन छ, र यसलाई याद गरिनेछैन। यदि तँ त्यसो गर्न जिद कस्छस् र यी विचार र व्यवहारहरू त्याग्दैनस् भने, त्यसको अर्थ तँ सत्यता पछ्याउने व्यक्ति हैनस्, तँ मानकअनुरूपको सृजित प्राणी हैनस्, र तँ एकदमै विद्रोही छस्, साथै तैँले परमेश्‍वरले तँलाई दिनुभएको जीवन र समय दुवैलाई प्रिय ठान्दैनस् भन्ने मात्र हुन्छ। यदि तेरो जीवन र समय तेरो देह र स्नेहको लागि मात्र खर्चिइयो, र परमेश्‍वरले तँलाई दिनुभएको कर्तव्यमा खर्चिइएन भने, तेरो जीवन अनावश्यक र मूल्यहीन छ। तँ जिउन लायक छैनस्, तँ परमेश्‍वरले दिनुभएको जीवनको आनन्द लिन लायक छैनस्, र तँ परमेश्‍वरले तँलाई प्रदान गर्नुभएको सबथोक उपभोग गर्न योग्य छैनस्। परमेश्‍वरले तँलाई सन्तान प्रदान गर्नुभएको तैँले तिनीहरूलाई हुर्काउने प्रक्रियाको आनन्द लिन, आमाबुबाका रूपमा त्यसबाट जीवन अनुभव प्राप्त गर्न, मानवजातिको भावी पुस्ताहरू फैलाउने विशेष र असाधारण अनुभव प्राप्त गर्नका लागि मात्र हो। अवश्य नै, यसको उद्देश्य आमाबुबाका रूपमा सृजित प्राणीको जिम्मेवारी पूरा गर्नु पनि हो। यो तेरो लागि परमेश्‍वरले नियोजन गर्नुभएको अर्को पुस्ताप्रतिको जिम्मेवारी हो, साथै आमाबुबाका रूपमा तैँले अर्को पुस्ताका लागि खेल्ने भूमिका पनि हो। परमेश्‍वरले तँलाई, एकातिर, छोराछोरी हुर्काउने असाधारण प्रक्रियाको अनुभव गर्न दिनका लागि, र अर्कोतिर, तँलाई भावी पुस्ताहरू फैलाउनमा भूमिका खेल्न दिनका लागि, सन्तान प्रदान गर्नुभयो। जब यो दायित्व पूरा गरिन्छ, र तेरा छोराछोरीहरू वयस्क हुन्छन्, तब तिनीहरू अत्यधिक सफल हुन्छन् वा केवल सादा र साधारण व्यक्ति रहन्छन् भन्‍ने कुराको तँसँग कुनै सरोकार हुँदैन, किनभने तिनीहरूको नियति तैँले निर्धारण गर्न सक्ने कुरा होइन, न त यो तैँले रोज्ने कुरा नै हो, र यो तैँले तिनीहरूलाई प्रदान गर्ने कुरा त झनै होइन—यो परमेश्‍वरद्वारा पूर्वनियोजन गरिएको हुन्छ। यो परमेश्‍वरद्वारा पूर्वनियोजन गरिएको हुने हुनाले, तैँले तिनीहरूको जीवन वा तिनीहरूको अस्तित्वमा हस्तक्षेप गर्नु वा घुस्नु हुँदैन। तिनीहरूका बानीबेहोरा, दैनिक दिनचर्या, र जीवनप्रतिको मनोवृत्ति, तिनीहरूसँग जस्तोसुकै जीविका चलाउने तरिकाहरू भए पनि, जीवनप्रति जस्तोसुकै दृष्टिकोण भए पनि, संसारप्रति जस्तोसुकै मनोवृत्ति भए पनि, तिनीहरूले जस्तोसुकै मार्ग पछ्याए पनि—यी तेरो सरोकारका विषय होइनन्। यी मामिलाहरूलाई हातमा लिएर दुःख भोग्ने तेरो कुनै दायित्व छैन, र तिनीहरू हरेक दिन खुसीसाथ जिउँछन् भनी सुनिश्चित गर्नका लागि तँसँग कुनै उपाय पनि छैन। यस सन्दर्भमा तेरा सबै प्रयासहरू अनावश्यक छन्। … त्यसकारण, आमाबुबाले लिनुपर्ने सबैभन्दा तर्कसङ्गत मनोवृत्ति भनेको छोराछोरी हुर्केपछि तिनीहरूलाई जान दिनु, तिनीहरूलाई आफै जीवन अनुभव गर्न दिनु, अनि तिनीहरूलाई स्वतन्त्र रूपमा जिउन र जीवनका विविध चुनौतीहरू आफै सामना गर्न, सम्हाल्न र समाधान गर्न दिनु हो। यदि तिनीहरूले तँबाट मद्दत लिन खोज्छन् र तँसित तिनीहरूलाई मद्दत गर्ने क्षमता र अवस्था छ भने, अवश्य नै तैँले सहयोगी हात फैलाउन र आवश्यक सहयोग दिन सक्छस्। तथापि, तैँले एउटा तथ्य बुझ्नैपर्छ: तैँले जस्तोसुकै मद्दत गरे पनि, चाहे त्यो आर्थिक होस् वा मनोवैज्ञानिक, त्यो अस्थायी मात्र हुन सक्छ र त्यसले कुनै पनि सारभूत समस्याहरू समाधान गर्न सक्दैन। तिनीहरूले जीवनको मार्ग आफै खोज्नुपर्छ, र तँसित तिनीहरूको कुनै पनि कामकाज वा परिणामको जिम्मेवारी वहन गर्नुपर्ने कुनै दायित्व छैन। आफ्ना वयस्क छोराछोरीप्रति आमाबुबामा हुनुपर्ने मनोवृत्ति नै यही हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरूले मलाई के बुझाए भने एउटा सृजित प्राणीका नाताले आफ्नो कर्तव्य पूरा गरेर मात्र मेरो जीवनको मूल्य र अर्थ हुन्छ। मैले मेरो जीवन केवल मेरा छोराछोरीलाई सन्तुष्ट पार्न, वा उनीहरूका लागि मूल्य चुकाउन र आफूलाई खर्चिन मात्र जिउनु हुँदैन। जब मेरा छोराछोरी साना थिए, मैले उनीहरूको ध्यानपूर्वक हेरचाह गरेँ; जब उनीहरू हुर्किए, एक अभिभावकका रूपमा मेरो जिम्मेवारी पूरा भयो, र त्यसपछि मैले उनीहरूलाई छोडिदिनुपर्छ र जीवनको अनुभव गर्न दिनुपर्छ। त्यसपछि, उनीहरूले कसरी जिउनुपर्छ वा उनीहरूको जीवन कस्तो हुन्छ भन्ने कुरा मसँग सम्बन्धित रहन्न। यदि म सक्षम छु भने मैले मदत गर्नुपर्छ, तर म सक्दिनँ भने, मैले दोषी महसुस गर्नु हुँदैन। किनकि मानिसको भाग्य परमेश्‍वरद्वारा पूर्वनिर्धारित हुन्छ, आमाबाबुले छोराछोरीको भाग्य बदल्न सक्दैनन्। अब, मैले मेरो सम्पूर्ण ऊर्जा आफ्नो कर्तव्यमा केन्द्रित गर्नुपर्छ, मेरा कमीकमजोरी पूर्ति गर्न आफूलाई सत्यता सिद्धान्तहरूले अझ सुसज्जित गर्नुपर्छ, मेरा भ्रष्ट स्वभावहरू समाधान गर्न सत्यता पछ्याउनुपर्छ, सत्यता अभ्यास गर्नुपर्छ, र सिद्धान्तहरूअनुसार काम गर्नुपर्छ। यही कुराले परमेश्‍वरलाई प्रसन्न तुल्याउँछ।

यो अनुभवपछि मैले के बुझेँ भने, यदि परमेश्‍वरमा विश्वास गर्ने मानिसहरूले परमेश्‍वरका वचनअनुसार कुराहरूलाई हेर्दैनन्, र शैतानका परम्परागत सांस्कृतिक सोच, संसारसँग व्यवहार गर्ने दर्शनहरू, अनि शैतानी विषहरूबाट छुटकारा पाउन सत्यतालाई प्रयोग गर्दैनन् भने, तिनीहरूले कहिल्यै छुटकारा पाउनेछैनन्। केवल परमेश्‍वरका वचनहरूअनुसार बाँचेर शैतानका बन्धन र नियन्त्रणहरूबाट छुटकारा पाउन सकिन्छ, र साँचो छुटकारा र स्वतन्त्रता हासिल गर्न सकिन्छ। उहाँको मुक्तिका लागि परमेश्‍वरलाई धन्यवाद!


५८. मूल्याङ्कन लेख्दाका चिन्ताहरू

वु सिन, चीन

सन् २०२१ मा, जब मण्डलीले सफाइको काम गरिरहेको थियो, तब मैले के थाहा पाएँ भने, जब क्षेत्रीय अगुवा लि जिङले कसैमा भ्रष्ट स्वभाव प्रकट भएको देख्थिन्—जस्तै: अहङ्कारी र आत्म-धर्मी हुने, स्वार्थी हुने, शरीरको ख्याल गर्ने वा तर्क गर्ने—तब उनले तिनीहरूलाई सहायता गर्न सङ्गति गर्दिनथिन्, बरु, ८० प्रतिशतभन्दा बढी मण्डली सदस्यहरूको हस्ताक्षरसहितको अनुमोदनविना नै उनले तिनीहरूलाई निकालिदिन्थिन्। उनले तिनीहरूका परमेश्‍वरका वचनका पुस्तकहरू पनि जफत गर्थिन्। दाजुभाइ-दिदीबहिनीहरू सबै त्रासमा बाँचिरहेका थिए। मलाई आफ्नै अवस्थाको बारेमा पनि चिन्ता लाग्यो। मलाई मेरो स्वभाव निकै अहङ्कारी छ र ममा आफ्नो कर्तव्यप्रति बोझको कमी छ भन्‍ने थाहा थियो। कहिलेकाहीँ त म आफ्नो शरीरको ख्याल गर्थेँ र झाराटारुवा पनि बन्थेँ। लि जिङले जसरी मानिसहरूको छानबिन गरिरहेकी थिइन् त्यो देख्दा, मलाई के लाग्यो भने मेरो पालो आउनु त केवल समयको कुरा मात्र हो। एकपटक, मैले लि जिङसँग आफ्नो स्थितिबारे कुरा राखेँ, अनि उनले भनिन्, “यो परमेश्‍वरको कामको एउटा चरण हो। सबैले निकालाइको अनुभव गर्नुपर्छ। डराउनुको कुनै अर्थ छैन!” उनले त्यसो भनेको सुन्दा, मलाई केही कुरा त ठीक छैन जस्तो लाग्यो। परमेश्‍वरले काम गर्नुहुने र मानवजातिलाई मुक्ति दिनुहुने अवधिमा, सबैले केही न केही भ्रष्ट स्वभावहरू प्रकट गर्छन् नै। तर जबसम्म कसैले सत्यता स्वीकार गर्न सक्छ र ऊ पश्चात्ताप गरेर परिवर्तन हुन सक्षम हुन्छ, तबसम्‍म तिनीहरूलाई बचाउन सकिन्छ। परमेश्‍वर व्यक्तिको भ्रष्टताको क्षणिक प्रकटीकरण हेर्नुहुन्न; उहाँले त तिनीहरूको निरन्तरको व्यवहार र तिनीहरूको प्रकृति सारको आधारमा तिनीहरूको मापन र चित्रण गर्नुहुन्छ। मण्डलीमा निरन्तर अवरोध र बाधाहरू खडा गर्ने, धेरै दुष्ट काम गर्ने र पश्चात्ताप गर्न अस्वीकार गर्नेहरू—तिनीहरूको सार चाहिँ दुष्ट व्यक्तिको सार हो, र तिनीहरूलाई निकालिनुपर्छ र हटाउनुपर्छ। क्षणिक भ्रष्टता प्रकट गरेकै भरमा कसैलाई निकाल्नु सिद्धान्तअनुरूप हुँदैन! तर त्यसपछि मेरो मनमा अर्को विचार आयो: “जे भए पनि, मैले त्यस्तो खालको कर्तव्य पूरा गरिरहेकी छैन, त्यसैले मलाई धेरै सिद्धान्तहरू थाहा छैन। यदि म जथाभाबी बोलेँ भने, अर्को पटक मेरो छानबिन हुन सक्छ। यदि म निकालिएँ भने नि? त्यसो भयो भने त मेरो विश्वासको यात्रा टुङ्गिनेछ। ‘जति कम समस्या, उति राम्रो’; ‘सतर्कता नै सुरक्षाको आधार हो।’ लि जिङ र अरूले यस कुरालाई कसरी सँभाल्छन् भन्ने कुरा उनीहरूकै काम हो; यसमा मेरो कुनै लेनादेना छैन। मेरो छानबिन हुँदैन भने, मेरो लागि त्यति नै काफी छ।” त्यसैले, म एक शब्द पनि बोलिनँ। त्यस बेलादेखि, जब कसैले मानिसहरूलाई निकाल्ने विषयमा कुरा गर्थे, तब म त्यो विषयलाई पन्छाउँथेँ, किनकि गलत कुरा बोल्दा म छानबिनको निसाना बन्नेछु भन्ने मलाई ठूलो डर थियो।

एकदिन, मैले लि जिङबाट एउटा पत्र पाएँ जसमा मलाई वाङ युको मूल्याङ्कन लेख्न भनिएको थियो। त्यो मूल्याङ्कन उनले पत्रमा सारांशित गरेकी “सत्यता नपछ्याउने व्यक्तिका विभिन्न प्रकटीकरणहरू” मा आधारित हुनुपर्नेथियो। त्यो पढ्दा म निकै छक्क परेँ। मैले वाङ युसँग तीन वर्षभन्दा बढी समय सहकार्य गरेकी थिएँ। उनी आफ्नो कर्तव्यमा सधैँ निकै सक्रिय हुन्थिन् र उनीसँग केही हदसम्म अहङ्कारी स्वभाव त थियो, तर उनले कसैलाई कहिल्यै नियन्त्रण गरेकी थिइनन् न त मण्डलीको काममा बाधा नै दिएकी थिइन्। उनको छानबिन किन भइरहेको थियो? मैले यो कुरा बुझ्नै सकिनँ। पत्रमा मलाई वाङ युमा देखिने सत्यता नपछ्याउने प्रकटीकरणहरूबारे लेख्न निर्देशन दिएको थियो, जसमा काटछाँट स्वीकार नगर्ने, तर्क गर्ने र आफ्नै हितको रक्षा गर्ने कुराहरू समावेश थिए। पत्रमा मैले अरू कुनै पनि कुरा लेख्न नपाउने कुरा पनि उल्लेख थियो। मैले मनमनै सोचेँ, “सबैले केही हदसम्म यस्तै प्रकारका भ्रष्टता प्रकट गर्छन्। यदि मैले यसकै आधारमा मात्र मूल्याङ्कन लेखेँ भने, यो पूर्ण रूपमा नकारात्मक हुनेछ। यो त ठीक होइन! के मूल्याङ्कन भनेको आफूले व्यक्तिगत रूपमा देखेको कुरामा आधारित, र कसैको सबल र दुर्बल पक्षहरूको निष्पक्ष र वस्तुनिष्ठ विवरण हुनुपर्ने होइन र? उनीहरूले मलाई किन उनको सबल पक्षबारे नभई कमजोरीबारे मात्र लेख्न दिइरहेका छन्? हेर्दाखेरि अगुवाको मनमा वाङ युप्रति राम्रो छाप छैन जस्तो देखिन्छ। यसपालि उनी निकालिने ठूलो खतरामा छिन्।” यस्तो सोचेर, मलाई वाङ युको चिन्ता लाग्न थाल्यो। मैले त्यो पत्र बारम्बार पढेँ, अनि मनमनै सोचेँ, “यस कामबारे मुख्य रूपले अनुगमन गर्ने लि जिङ नै हो। उहाँ क्षेत्रीय अगुवा हुनुहुन्छ, र म त केवल एक साधारण विश्वासी हुँ। म उहाँको अगाडि केही पनि होइन। यस्तो नाजुक समयमा म समस्या खडा गर्न सक्दिनँ। बरु मैले लेखेकै राम्रो हुन्छ।” तर जब मैले लेख्न सुरु गरेँ, तब म अड्किएँ। मैले सोचेँ, जब वाङ युको काटछाँट हुन्थ्यो, तब उनी कहिलेकाहीँ प्रतिरक्षात्मक हुन्थिन् र तर्क गर्थिन्, तर पछि गएर उनले सत्यताको खोजी गर्न, आत्मचिन्तन गर्न र केही आत्मज्ञान हासिल गर्न सकेकी थिइन्। उनमा केही परिवर्तन र प्रवेश पनि देखिएको थियो, र उनले सामान्यतया मण्डलीका हितहरूलाई नै साथ दिन्थिन्। के यी सबै सत्यता पछ्याउने प्रकटीकरणहरू थिएनन् र? तर लि जिङले मलाई उनले सत्यता नपछ्याउने प्रकटीकरणहरूबारे मात्र लेख्न भनेकी थिइन्। मैले त्यो कसरी लेख्ने? त्यसपछि मेरो मनमा अर्को विचार आयो: “लि जिङले वाङ युलाई राम्ररी चिन्नुहुन्छ। के उहाँले वाङ युमा केही समस्या देख्नुभएकोले मलाई यो जानकारी माग्नुभएको हो? नत्र उहाँले किन उनको छानबिन गर्नुहुन्थ्यो र? मैले सत्यता थोरै मात्र बुझेकी छु, मेरो खुट्ट्याउने क्षमता कमजोर छ, र मेरो दृष्टिकोण सही नहुन पनि सक्छ। मैले जथाभाबी आफ्ना विचारहरू नराखेको नै वेश हुन्छ। उहाँ माथिल्लो तहको अगुवा हुनुहुन्छ; उहाँले धेरै समस्याहरूको निराकरण गर्नुभएको छ र धेरै मानिसहरूसँग सङ्गत गर्नुभएको छ। सायद उहाँले कुराहरूलाई मेरोभन्दा फरक दृष्टिकोणबाट हेर्नुहुन्छ होला। फेरि, यदि मैले केही गलत कुरा भनेँ भने के होला? लि जिङले भन्नुहुनेछ, ‘तिमीले परमेश्‍वरमा विश्वास गरेको यत्रो वर्ष भइसक्यो तर अझै सत्यता बुझेकी छैनौ। तिमीले वाङ युसँग यति लामो समय सहकार्य गर्यौ तर तिमीसँग यति सानो खुट्ट्याउने क्षमता पनि छैन? तिमी त कस्तो अन्योलमा परेकी मान्छे रहेछौ!’ अहिले, लि जिङले भ्रष्टता प्रकट गर्ने जोकोहीको पनि छानबिन गरिरहनुभएको छ। यदि उहाँले मलाई अन्योलमा परेको र खुट्ट्याउने क्षमताको कमी भएको व्यक्तिको रूपमा देख्नुभयो भने, के उहाँले मेरो पनि छानबिन गर्नुहुन्न र? के त्यसो भयो भने म खतरामा पर्दिनँ र? म कुनै पनि बेला निकालिन सक्छु, र मेरो मुक्तिको मौका गुम्नेछ। म होसियार हुनैपर्छ! अहिले सबैभन्दा जरुरी कुरा आफ्नो ख्याल राख्नु र जथाभाबी आफ्ना रायहरू नउगेल्नु हो। यदि मैले आफ्नै समस्याहरू खुलासा गरेँ र म निकालिएँ भने, मेरो परिणाम राम्रो हुनेछैन।” त्यसैले, पत्रमा भनेजस्तै गरी वाङ युले सत्यता नपछ्याउने प्रकटीकरणहरूबारे कसरी लेख्ने भनेर मैले सोच्न थालेँ। तर मैले जति लेख्दै गएँ, मलाई त्यति नै के महसुस भयो भने वाङ युले केवल केही भ्रष्टता प्रकट गरिरहेकी थिइन्, र पछि उनले चिन्तन गरे र आफूलाई चिने। म बीचमै रोकिएँ र सोचेँ, “मैले लेखिरहेका यी कुराहरू त उनले सत्यता नपछ्याउने प्रकटीकरणहरू होइनन्। के यो लि जिङको कुरा काटेको भएन र?” त्यसैले, मैले बीचको बाटो रोजेँ र वाङ युका भ्रष्टताका प्रकटीकरणहरूबारे अलिक बढी लेखेँ। तर जब अन्त्यमा मेरो आफ्नै दृष्टिकोण लेख्ने पालो आयो, तब म फेरि हिचकिचाएँ। “यदि मैले वाङ युले सत्यता पछ्याउँदिनन् भनेर भनेँ भने, त्यो मेरो विवेकको विरुद्ध हुनेछ। आफ्नो विवेकलाई मारेर सत्य नबोल्नु त परमेश्‍वरको अगाडि अपराध हुनेछ! तर यदि मैले उनले सत्यता पछ्याउँछिन् भनेर भनेँ भने, त्यो लि जिङको दृष्टिकोणभन्दा फरक हुनेछ। यदि उहाँले मेरो बारेमा कुनै धारणा बनाउनुभयो र मेरो छानबिन गर्नुभयो भने, म खतरामा पर्नेछु। बरु म आफ्नो सुरक्षामा ध्यान दिन्छु र यसमा फस्दिनँ।” अनि, मैले यी शब्दहरू लेखेँ: “मैले उहाँलाई स्पष्ट रूपमा देख्न सकेको छैन।” मैले सोचेँ, “वाङ युले सत्यता पछ्याउँछिन् कि पछ्याउँदिनन् भन्ने कुरा लि जिङले नै विश्लेषण र निर्णय गर्ने कुरा हो। म हत्तपत्त कुनै निष्कर्ष निकाल्नेछैन।” त्यस बेला, मलाई आफू निकै चलाख छु जस्तो पनि लागेको थियो। त्यसरी नै, मैले मूल्याङ्कन बुझाएँ। त्यसको लगत्तै, अज्ञात कारणले गर्दा वाङ युलाई सुसमाचार प्रचार गर्ने कर्तव्यबाट हटाइयो। त्यो समयमा, उनी अलिक नकारात्मक भएकी छिन् र धेरै बोल्दिनन् भन्‍ने मैले देखेँ। मलाई अलि असहज महसुस भयो, तर फेरि मैले सोचेँ, “मेरो मूल्याङ्कनले मात्रै गर्दा यस्तो भएको त होइन,” त्यसैले मैले आफ्नै समस्याबारे आत्मचिन्तन गरिनँ।

केही समयपछि, एक जना माथिल्लो तहका अगुवा सफाइको कामको अवस्थाबारे छानबिन गर्न आए। उनीहरूले के पत्ता लगाए भने केही दाजुभाइ-दिदीबहिनीहरूलाई केवल केही भ्रष्टता प्रकट गरेकै भरमा निकालिएको रहेछ, र यो चाहिँ क्षेत्रीय अगुवा लि जिङ र सफाइको कामको जिम्मा पाएका अरू व्यक्तिहरूले मनपरी र स्वेच्छाचारी ढङ्गले काम गरेको, अनि सिद्धान्तअनुसार काम नगरेको नतिजा रहेछ। प्रमाणीकरणपछि, गल्तीले निकालिएका ती दाजुभाइ-दिदीबहिनीहरूलाई मण्डलीमा फिर्ता लिइयो। लि जिङको हकमा भन्नुपर्दा, उनले आफूले गरेको कामप्रति कुनै पछुतो देखाइनन्, बरु उल्टै तर्क गरिन् र आफ्ना कामहरूलाई सही ठहराउने प्रयास गरिन्। अन्त्यमा, उनलाई ख्रीष्टविरोधीको रूपमा चित्रण गरियो र निष्कासित गरियो। सफाइको काममा जिम्मेवार रहेका केही कर्मचारीहरूलाई पनि बर्खास्त गरियो। वाङ यु मण्डलीमा फर्किएपछि, उनले लेखनसम्बन्धी कर्तव्यको जिम्मा लिइन्। एउटा भेलाको दौरान, वाङ युले त्यो अवधिमा आफूले प्राप्त गरेको अनुभवात्मक बुझाइ बाँडिन्। उनले के भनिन् भने, जब उनले सुरुमा आफूप्रति दाजुभाइ-दिदीबहिनीहरूको व्यवहार परिवर्तन भएको याद गरिन्, तब उनलाई आफ्नो छानबिन भइरहेको छ भन्ने थाहा भयो। यत्रो वर्ष विश्वास गरेपछि अब निकालिने अवस्थाको सामना गर्नुपर्दा, र उनको विश्वासको यात्रा टुङ्गिनै लागेको सोच्दा, उनलाई पूर्ण रूपमा निराश, पीडित र सास्ती भोगिरहेको महसुस भयो। उनले खान र सुत्न पनि सकेकी थिइनन्। तर उनलाई के थाहा थियो भने यस्तो परिस्थिति आइपर्नु संयोग थिएन, र उनी समर्पित हुन, पाठ सिक्न, र आत्मचिन्तन गरेर आफैलाई चिन्न तयार थिइन्। पछि, उनले सत्यता स्वीकार नगर्ने र अहङ्कारी स्वभाव हुनुका आफ्ना केही प्रकटीकरणहरूबारे आत्मचिन्तन गरिन्। उनले पहिले आफूले अरूले भन्दा धेरै कर्तव्य पूरा गरेको र अरूले भन्दा धेरै सत्यता बुझेको ठान्थिन्, र आफू निकै राम्रो भएको महसुस गर्थिन् भनेर भनिन्। उनले दाजुभाइ-दिदीबहिनीहरूको कर्तव्यमा विचलनहरू देख्दा उनीहरूलाई हेप्ने समेत गर्थिन्। यदि यसपटक उनलाई कर्तव्यबाट नहटाइएको भए, उनले कहिल्यै पनि साँचो रूपमा आत्मचिन्तन गर्ने थिइनन् भनेर उनले भनिन्। उनलाई के लाग्यो भने आफू यति भ्रष्ट र विद्रोही भएकोले, यदि उनी निकालिएकी भए पनि, त्यो परमेश्‍वरको धार्मिकता हुनेथियो, र उनले कुनै गुनासो गर्नुहुँदैनथियो…। उनको सङ्गति सुनेर, म लामो समयसम्म निकै बेचैन भएँ र मैले गहिरो आत्मग्लानि महसुस गरेँ। मैले आफैलाई सोधेँ, “के यो समयमा वाङ युले भोगेको पीडाको लागि म पनि आंशिक रूपमा जिम्मेवार छैन र? यो मामलामा मैले कस्तो व्यवहार गरेँ? मैले किन मेरा वास्तविक विचारहरू लेखिनँ? मैले किन ‘मैले उहाँलाई स्पष्ट रूपमा देख्न सकेको छैन’ भन्ने शब्दहरू लेखेँ? ममा किन इन्साफको बोध छैन? परमेश्‍वरले यस्तो प्रकारको व्यवहारलाई कसरी चित्रण गर्नुहुन्छ?” यी कुराहरू सम्झिँदा मेरो मुटुमा सियोले घोचेजस्तो भयो। मैले परमेश्‍वरलाई प्रार्थना गरेँ, “हे परमेश्‍वर, मलाई वाङ यु सत्यता नपछ्याउने व्यक्ति होइनन् भन्‍ने स्पष्‍ट रूपमा थाहा थियो, तैपनि मैले आफ्नो दृष्टिकोण स्पष्ट रूपमा राखिनँ। मलाई कुन भ्रष्ट स्वभावले नियन्त्रण गरिरहेको छ? हे परमेश्‍वर, कृपया मलाई आफैलाई चिन्न मार्गदर्शन गर्नुहोस्।”

एकदिन, मैले परमेश्‍वरका वचनको एउटा खण्ड पढेँ जसले मलाई गहन रूपमा छोयो। सर्वशक्तिमान्‌ परमेश्‍वर भन्‍नुहुन्छ: “हरेक मण्डलीमा कोही न कोही न कोही मान्छे खुसी पार्दै हिँड्ने मानिसहरू हुन्छन्। … यी मानिसहरू सत्यता पछ्याउँदैनन्; तिनीहरूले देहसुखको लालसा गर्दै सहज जीवन जिउने प्रयास मात्रै गर्छन्। तिनीहरू अत्यन्तै स्वार्थी र अत्यन्तै धूर्त हुन्छन्। के समाजमा त्यस्ता मानिसहरू धेरै छन्? जुनसुकै राजनीतिक पार्टी सत्तामा भए पनि, तिनीहरू एकदमै प्यारा हुन्छन्, तिनीहरू आफ्ना सामाजिक सम्बन्धहरूलाई एकदम राम्ररी सम्हाल्न सक्छन्, र तिनीहरू आरामपूर्वक जिउँछन्; जुनसुकै राजनीतिक अभियान उत्पन्न भए पनि, तिनीहरू त्यसमा फस्दैनन्। यिनीहरू कस्तो प्रकारका मानिसहरू हुन्? यिनीहरू सबैभन्दा छली, सबैभन्दा धूर्त मानिस हुन्, यिनीहरू ‘चिप्ले माछाहरू’ र ‘बूढो सर्पहरू’ भनेर चिनिन्छन्। तिनीहरू अलिकति पनि सिद्धान्त नपछ्याई शैतानका दर्शनहरूअनुसार जिउँछन्। तिनीहरू जोसँग शक्ति छ, त्यसैलाई ध्यान दिन्छन्, त्यसैको चापलुसी गर्छन्, र त्यसैको गुनगान गाउँछन्। तिनीहरू आफूभन्दा माथिकाहरूलाई बचाव गर्नेबाहेक अरू केही गर्दैनन्, र तिनीहरूलाई कहिल्यै चिढ्याउँदैनन्। तिनीहरूका वरिष्ठहरूले जति धेरै दुष्कर्म गरे पनि, तिनीहरूले विरोध पनि गर्दैनन् वा समर्थन पनि गर्दैनन्, बरु आफ्ना विचारहरू भित्री रूपमा लुकाएर राख्छन्। शक्तिमा जो भए पनि तिनीहरू एकदमै प्यारा हुन्छन्। शैतान र दियाबलस राजाहरूले यस्ता व्यक्तिहरू मन पराउँछन्। किन दियाबलस राजाहरूले यस्ता व्यक्तिहरू मन पराउँछन्? किनभने तिनीहरूले दियाबलस राजाहरूका मामलाहरू बरबाद पार्दैनन् र तिनीहरूको लागि कुनै खतरा पैदा गर्दैनन्। यस्तो व्यक्ति सिद्धान्तअनुसार चल्दैन, उसको आचरणको कुनै आधार हुँदैन, र उसमा निष्ठा र मर्यादाको कमी हुन्छ; उसले समाजका प्रचलनहरू पछ्याउँछ र ऊ शैतानका राजाहरूसामु झुक्छ, र उसले आफूलाई तिनीहरूको रुचिअनुसार समायोजित गर्छ। के मण्डलीमा त्यस्ता मानिसहरू पनि हुँदैनन् र? के त्यस्ता मानिसहरू विजेता हुन सक्छन्? के तिनीहरू ख्रीष्टका असल सिपाहीहरू हुन्? के तिनीहरू परमेश्‍वरका साक्षी हुन्? जब दुष्ट मानिसहरू र ख्रीष्टविरोधीहरूले टाउको उठाउँछन् र मण्डलीको काममा बाधा दिन्छन्, तब के त्यस्ता मानिसहरूले खडा भएर यिनीहरूविरुद्ध युद्ध गर्न, यिनीहरूलाई खुलासा गर्न, चिन्‍न, र त्याग्‍न, र यिनीहरूका दुष्कर्महरू रोक्न र परमेश्‍वरको गवाही दिन सक्छन्? अवश्य नै सक्दैनन्। यी चिप्ले माछाहरू परमेश्‍वरले सिद्ध पार्नुहुने वा मुक्ति दिनुहुने मानिसहरू होइनन्। तिनीहरूले परमेश्‍वरको गवाही दिने वा उहाँको घरका हितहरू कायम गर्ने कहिल्यै गर्दैनन्। परमेश्‍वरको दृष्टिकोणबाट हेर्दा, ती मानिसहरू उहाँलाई पछ्याउने वा उहाँमा समर्पित हुने मानिस होइनन्, बरु भीडको पछि लागेर अन्धाधुन्ध समस्या खडा गर्ने मानिस, शैतानको गिरोहका सदस्यहरू हुन्—उहाँले आफ्नो काम पूरा गरेपछि हटाउने मानिसहरू ती नै हुन्। परमेश्‍वर यस्ता नीचहरूलाई कदर गर्नुहुन्‍न। तिनीहरूसँग न त सत्यता हुन्छ न त जीवन नै; तिनीहरू पशु र दियाबलसहरू हुन्; तिनीहरू परमेश्‍वरको मुक्ति पाउन र उहाँको प्रेमको आनन्द लिन लायक हुँदैनन्। त्यसकारण, परमेश्‍वर त्यस्ता मानिसहरूलाई सहजै त्याग्‍नुहुन्छ र हटाउनुहुन्छ, अनि मण्डलीले तिनीहरूलाई अविश्‍वासी मानेर तुरुन्तै निकाल्‍छ। … यस्ता मानिसहरू उत्साह हेर्न र भीडको पछि लागेर अन्धाधुन्ध समस्या खडा गर्न मात्रै परमेश्‍वरका घरमा घुसपैठ गर्छन्। तिनीहरूसँग कुनै इन्साफको बोध हुँदैन र कुनै जिम्मेवारीबोध हुँदैन; तिनीहरूमा दुष्ट मानिसहरूले हानि गरेका असल मानिसहरूप्रति सहानुभूतिसमेत हुँदैन। त्यस्ता मानिसहरूलाई दियाबलस र शैतानहरू भन्‍नु सबैभन्दा उचित कुरा हो। यदि इन्साफको बोध भएको कसैले दुष्ट मानिसहरूलाई खुलासा गर्‍यो भने, तिनीहरू उसलाई हौसला वा साथसमेत दिँदैनन्। त्यसकारण, यी मानिसहरूलाई कहिल्यै भरोसा नगर्; तिनीहरू चिप्ले माछा, छेपारो, बूढो स्याल हुन्। तिनीहरू परमेश्‍वरका इमानदार विश्‍वासी होइनन् बरु शैतानका नोकरहरू हुन्। यी मानिसहरूलाई कहिल्यै मुक्ति दिन सकिँदैन, र परमेश्‍वरले तिनीहरूलाई चाहनुहुन्न; यो परमेश्‍वरको स्पष्ट इच्छा हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१९))। धूर्त मानिसहरू कसैसँग पनि इमानदार हुँदैनन्; तिनीहरू चिप्लो र छली हुन्छन्, र हावा कता बगिरहेछ भनेर हेर्नमा तिनीहरू खप्पिस हुन्छन् भनेर परमेश्‍वरले प्रकट गर्नुभएको छ। तिनीहरूको आत्मआचरणमा कुनै सिद्धान्त वा न्यूनतम मापदण्ड हुँदैन र तिनीहरू भरोसा गर्न लायक हुँदैनन्। विशेष गरी जब मैले परमेश्‍वरका यी वचनहरू पढेँ: “यी मानिसहरूलाई कहिल्यै भरोसा नगर्; तिनीहरू चिप्ले माछा, छेपारो, बूढो स्याल हुन्। तिनीहरू परमेश्‍वरका इमानदार विश्‍वासी होइनन् बरु शैतानका नोकरहरू हुन्। यी मानिसहरूलाई कहिल्यै मुक्ति दिन सकिँदैन, र परमेश्‍वरले तिनीहरूलाई चाहनुहुन्न; यो परमेश्‍वरको स्पष्ट इच्छा हो,” यी वचनहरूले विशेष गरी मेरो हृदयलाई घोचे। मलाई म ठ्याक्कै त्यस्तै प्रकारको व्यक्ति हुँ भन्‍ने लाग्यो। आत्मचिन्तन गर्दा, मैले के देखेँ भने लि जिङले केवल केही भ्रष्टता प्रकट गरेका ती दाजुभाइ-दिदीबहिनीहरूलाई निकालेपछि, मलाई पनि एकदिन निकालिनेछु भन्ने चिन्ता लाग्न थाल्यो। त्यसैले मैले हावा कता बगिरहेछ भनेर हेर्न थालेँ। लि जिङले मानिसहरूलाई निकाल्दा सिद्धान्तहरू पालना गरिरहेकी छैनन् भन्‍ने मैले स्पष्ट देखेकी थिएँ, र उनले फैलाएका भ्रमपूर्ण कुराहरू सुन्दा मेरो मनमा शङ्काहरू आएका थिए। तैपनि, म कायरजस्तो बनेँ, आफ्नो खपटाभित्र लुकेर बसेँ र सही वा गलत के हो भनेर छुट्याइनँ। अझ कसैले सफाइको कामबारे छलफल गरेको सुन्दा म त्यो विषयलाई पन्छाउँथेँ र सतर्क भएर चुपचाप बस्थेँ। जब लि जिङले मलाई वाङ युको मूल्याङ्कन लेख्न भनिन्, तब मैले सिद्धान्तअनुसार बुझेका परिस्थितिका तथ्यहरू लेख्नुको साटो, लि जिङको विचार के छ भनेर अनुमान गर्ने कोसिस गरेँ। यदि मेरो दृष्टिकोण उहाँको भन्दा फरक भयो भने, मेरो पनि छानबिन हुनेछ भन्‍ने मलाई डर लागेको थियो। त्यसैले मैले बीचको बाटो रोजेँ, केही राम्रा कुरा र केही नराम्रा कुरा लेखेँ, र आफ्नो दृष्टिकोण स्पष्ट नपारी घटनाक्रम मात्र वर्णन गरेँ। वाङ यु निकालिनुपर्ने निसाना बन्नु हुँदैन भन्‍ने मलाई राम्रोसँग थाहा थियो, र लि जिङले मानिसहरूको छानबिन गर्दा र निकाल्दा सिद्धान्तहरू पालना गरिरहेकी छैनन् भन्‍ने पनि थाहा थियो। तर मैले शक्तिशालीहरूको चाकरी गरेँ, र म “बुद्धिमानी मानिस परिस्‍थितिअनुसार चल्छ” तथा “बुद्धिमान मानिसहरू आत्मरक्षामा सिपालु हुन्छन्” भन्ने शैतानी दर्शनहरूअनुसार चलेँ। आफैलाई जोगाउन, मैले बीचको बाटो समातेँ, कसैलाई हानि नगर्ने वा नचिढ्याउने कोसिस गरेँ, र मैले उनलाई स्पष्ट रूपमा देख्न सकेको छैन भनेर मात्रै भनेँ। त्यसो गर्दा, यदि वाङ युलाई निकाल्‍ने कार्य गलत भएछ भने पनि, त्यो लि जिङको जिम्मेवारी हुनेछ, र त्यससँग मेरो कुनै लेनादेना हुनेछैन। म साह्रै धूर्त थिएँ! के म चिप्ले माछा जस्तै थिइनँ र? मूल्याङ्कन लेख्नेजस्तो सानो काममा पनि, सबैलाई खुसी पार्न मैले आफ्नो दिमाग खियाएँ। म कति चिप्लो र छली थिएछु! आफ्नो हितमा कुनै नोक्सानी नहोस् भनेर, मैले चालबाजी खेलेँ र युक्तिहरू प्रयोग गरेँ, कहिल्यै आफूले वास्तवमै सोचेको कुरा भनिनँ, र त्यसको सट्टा अस्पष्ट र द्विविधापूर्ण कुराहरू गरेँ। यो शैतानले बोल्ने तरिकाभन्दा कसरी फरक भयो र? परमेश्‍वरले शैतानलाई कसरी सोध्नुभएको थियो भन्‍ने कुरा मैले सोचेँ: “तँ कहाँबाट आइस्?” (अय्यूब १:७)। शैतानले जवाफ दियो, “पृथ्वीमा यताउता हिँड्डुल गर्दै र तलमाथि गर्दै आएँ” (अय्यूब १:७)। परमेश्‍वरको प्रश्नमा शैतानको जवाफ अस्पष्ट थियो, जसले गर्दा त्यसबारे सत्यता बोध गर्नु असम्भव भयो। म पनि ठ्याक्कै उस्तै थिएँ। मलाई वाङ युले सत्यता पछ्याउँछिन् भन्‍ने स्पष्ट थाहा थियो र मैले उनले सत्यता पछ्याउने केही प्रकटीकरणहरूबारे लेखेकी पनि थिएँ, तैपनि मैले “मैले उहाँलाई स्पष्ट रूपमा देख्न सकेको छैन” जस्ता अस्पष्ट र द्विविधापूर्ण कुराहरू भनेँ। म कति चिप्लो र छली थिएछु! मैले जति धेरै आत्मचिन्तन गरेँ, मलाई आफूप्रति त्यति नै घृणा लाग्यो। मलाई यति धेरै लज्जित र बेइज्जत महसुस भयो कि मैले वाङ युको अनुहार हेर्न पनि सकिनँ।

मेरो आत्मिक भक्तिको समयमा, मैले परमेश्‍वरका वचनको एउटा खण्ड पढेँ जसले झूटा अगुवाहरूको खुलासा गरेको थियो र जुन मेरो स्थितिसँग विशेष रूपमा सान्दर्भिक थियो। सर्वशक्तिमान्‌ परमेश्‍वर भन्‍नुहुन्छ: “कतिपय त्यस्ता झूटा अगुवाहरू पनि हुन्छन् जोसँग अलिअलि क्षमता हुन्छ र जसले अलिअलि काम गर्न सक्छ, र हरप्रकारको व्यक्ति सम्हाल्ने सिद्धान्तहरूबारे अलिअलि थाहा पाएको हुन्छ। तर, तिनीहरूलाई मानिसहरूलाई चिढ्याउँछु भन्‍ने डर हुन्छ, त्यसकारण दुष्ट मानिसहरू र ख्रीष्टविरोधीहरूले बाधा र अवरोधहरू निम्त्याइरहेका छन् भन्‍ने पत्ता लाग्दा, तिनीहरूले तिनीहरूलाई खुलासा गर्ने, रोक्ने, वा प्रतिबन्धित गर्ने आँट गर्दैनन्। तिनीहरू शैतानी दर्शनहरूअनुसार जिउँछन्, र आफूसँग कुनै सम्बन्ध छैन भन्‍ने लागेका कुराहरूप्रति आँखा चिम्लिदिन्छन्। तिनीहरूले मण्डलीको कामका परिणामहरू कस्ता छन्, वा परमेश्‍वरका चुनिएका मानिसहरूको जीवन प्रवेशमा कति असर परेको छ भन्‍ने कुरालाई पटक्‍कै वास्ता गर्दैनन्; तिनीहरू त्यस्ता कुराहरूसँग आफ्नो कुनै सम्बन्ध छैन भन्‍ने सोच्छन्। त्यसकारण, त्यस्तो झूटो अगुवाको कार्यकालमा, मण्डली जीवनको सामान्य सुव्यवस्था कायम रहँदैन, र परमेश्‍वरका चुनिएका मानिसहरूको कर्तव्य र जीवन प्रवेशको सुरक्षा हुँदैन। यो कस्तो प्रकृतिको समस्या हो? यी झूटा अगुवाहरूको क्षमता कमजोर भएर तिनीहरूले काम गर्न सक्दैनन् भन्‍ने होइन; तिनीहरूको मानवता कमजोर भएकाले, र तिनीहरूमा विवेक र समझको कमी भएकाले, तिनीहरूले वास्तविक काम नगरेका हुन्। झूटा अगुवाहरू कुन हिसाबमा झूटा हुन्छन्? तिनीहरूमा मानवताको विवेक र समझको कमी हुन्छ; त्यसकारण, तिनीहरूले अगुवाका रूपमा काम गर्ने अवधिमा, दुष्ट मानिसहरू र ख्रीष्टविरोधीहरूले मण्डलीको काममा बाधा र अवरोध ल्याउने समस्या पटक्‍कै समाधान हुँदैन। कति दाजुभाइ-दिदीबहिनीहरूलाई त ठूलै हानि हुन्छ, र मण्डलीको काममा पनि ठूलै घाटा हुन्छ। जब यस्तो झूटो अगुवाले समस्या देख्छ, जब उसले दुष्ट व्यक्ति वा ख्रीष्टविरोधीले बाधा वा अवरोध निम्त्याएको देख्छ, तब उसलाई आफ्‍नो जिम्मेवारी के हो, उसले के गर्नुपर्छ र कसरी गर्नुपर्छ भन्‍ने थाहा हुन्छ, तैपनि उसले पटक्‍कै केही गर्दैन, र उसले थाहा नपाएको नाटकसमेत गर्छ, यसलाई पूर्ण रूपमा बेवास्ता गर्छ, र आफ्ना वरिष्ठहरूलाई यसबारे रिपोर्ट गर्दैन। तिनीहरू आफूलाई केही थाहा नभएको र आफूले केही नदेखेको ढोँग गर्छन्, र दुष्ट मानिसहरू र ख्रीष्टविरोधीहरूलाई मण्डलीको काममा बाधा र अवरोध ल्याउन दिन्छन्। के तिनीहरूको मानवतामा समस्या छैन र? के तिनीहरू दुष्ट मानिसहरू र ख्रीष्टविरोधीहरूकै गुटका होइनन् र? तिनीहरूले अगुवाका रूपमा कस्तो सिद्धान्त अपनाउँछन्? ‘म कुनै बाधा वा अवरोध सिर्जना गर्दिनँ, तर म अरूलाई चिढ्याउने वा अरूको इज्‍जतमा चोट पुग्ने काम पनि केही गर्दिनँ। मलाई झूटा अगुवाको रूपमा नै चित्रण गर, तर पनि म अरूलाई चिढ्याउने केही गर्दिनँ। मैले आफ्‍नो लागि उम्कने बाटो राख्‍नुपर्छ।’ यो कस्तो खालको तर्क हो? यो शैतानको तर्क हो। अनि यो कस्तो प्रकारको स्वभाव हो? के यो धेरै धूर्त र छली भएन र? यस्तो व्यक्ति परमेश्‍वरको आज्ञाप्रति अलिकति पनि इमानदार हुँदैन; ऊ आफ्‍नो कर्तव्य निर्वाह गर्दा सधैँ कपटी र धूर्त हुन्छ, कैयौँ घटिया हिसाबकिताब गर्छ, सबै कुरामा आफ्‍नो बारेमा मात्रै सोच्छ। उसले मण्डलीको कामप्रति अलिकति पनि विचार गर्दैन र उसमा विवेक वा समझ पटक्कै हुँदैन। ऊ आधारभूत रूपमा मण्डली अगुवाका रूपमा सेवा गर्न अयोग्य हुन्छ। त्यस्ता मानिसहरूले मण्डलीको काम वा परमेश्‍वरका चुनिएका मानिसहरूको जीवन प्रवेशका लागि अलिकति पनि बोझ लिँदैनन्। तिनीहरूलाई आफ्नै हित र आनन्दको मात्रै चिन्ता हुन्छ; तिनीहरू परमेश्‍वरका चुनिएका मानिसहरू कस्तो स्थितिमा छन् भन्‍नेबारे कुनै चिन्ता नगरी हैसियतका लाभहरूमा लिप्त हुनमा मात्रै ध्यान दिन्छन्। के यो सबैभन्दा स्वार्थी र घृणास्पद व्यक्ति होइन र? तिनीहरूले दुष्ट मानिसहरू र ख्रीष्टविरोधीहरूले मण्डलीको काममा बाधा दिइरहेका छन् भनेर पत्ता लगाए पनि त्यसप्रति ध्यान दिँदैनन्, मानौँ यी कुराहरूसँग तिनीहरूको कुनै सम्बन्ध नै छैन। … अन्त्यमा, मैले यस्तो व्यक्तिलाई यसरी परिभाषित गरेँ: तिनीहरूले कुनै ठूलो गल्ती नगर्लान्, तर तिनीहरू अत्यन्तै धूर्त र छली छन्; तिनीहरूले कुनै जिम्‍मेवारी लिँदै लिँदैनन्, न त तिनीहरूले मण्डलीको कामलाई पटक्कै धान्छन्, तिनीहरूमा कुनै मानवता छैन। मलाई त तिनीहरू एक प्रकारको पशुजस्तै लाग्छन्—धूर्ततामा तिनीहरू अलि स्यालजस्तै छन्। मानिसहरूले स्यालहरू धूर्त हुन्छन् भनेर भन्छन्, तर वास्तवमा यी मानिसहरू स्यालभन्दा पनि धूर्त छन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२०))। परमेश्‍वरका वचनहरूसँग आफैलाई दाँजेर, मैले केही आत्मज्ञान प्राप्त गरेँ। मूल्याङ्कनमा मैले उनलाई स्पष्ट देख्न सकेको छैन भनेर किन लेखेँ? के साँच्‍चै मैले देख्न नसकेर नै त्यो कुरा लेखेकी थिएँ? होइन, त्यस्तो थिएन। लि जिङले मानिसहरूको छानबिन गर्ने तरिकामा विचलनहरू छन् भन्‍ने मैले स्पष्ट देखेकी थिएँ, र वाङ युले केवल केही भ्रष्टता मात्र प्रकट गरिरहेकी छिन् र उनी सफाइ गरिनुपर्ने निसाना बन्नु हुँदैन भन्‍ने पनि देखेकी थिएँ। तर म आफै फस्ने र छानबिनमा पर्ने डरले गर्दा, मैले सत्य बोल्ने आँट गरिनँ। सिद्धान्तहरूसँग मेल नखाने कुराको सामना गर्दा मैले एक शब्द पनि बोल्ने आँट गरिनँ। ममा इन्साफको बोध थिएन। मेरो प्रकृति वास्तवमै स्वार्थी र घृणास्पद, चिप्लो र छली छ भन्‍ने मैले देखेँ, र ममा कुनै विवेक वा समझ थिएन। मैले परमेश्‍वरले किन इमानदार मानिसहरूलाई मन पराउनुहुन्छ भन्‍ने सोचेँ। किनभने इमानदार मानिसहरू दयालु र सच्चा हुन्छन्। तिनीहरू आफ्ना बोली र व्यवहारमा निष्पक्ष र न्यायोचित हुन्छन्, तिनीहरूमा इन्साफको बोध हुन्छ, तिनीहरूले आफ्नै हितको विचार गर्दैनन्, र तिनीहरू शक्ति वा हैसियतसँग डराउँदैनन्। नाजुक घडीमा, तिनीहरू सिद्धान्तहरूलाई साथ दिन र जे सही छ त्यसको रक्षा गर्न खडा हुन सक्छन्। यस्ता मानिसहरूमा मानवता र परमेश्‍वरको डर मान्ने हृदय हुन्छ। तर मेरा कार्यहरू र व्यवहारमा इमानदार व्यक्तिको जस्तो रूप अलिकति पनि थिएन। मैले केवल आफ्नो हितको रक्षा गर्ने बारेमा मात्र सोचेँ, अरूको कुनै वास्ता गरिनँ। वाङ युलाई कर्तव्यबाट हटाइएको र पीडामा बाँचिरहेको देख्दा पनि, म उदासीन नै रहेँ, ममा अलिकति पनि दया वा सहानुभूति पलाएन। मलाई परमेश्‍वरका वचनहरूको याद आयो: “तिमीहरूले थाहा पाउनुपर्छ कि मैले प्राप्‍त गर्ने भनेको शुद्ध र प्रशोधित सुन हो, बालुवा होइन। मेरो घरमा दुष्ट जनहरू कसरी रहन सक्छन्? म फ्याउराहरू परजीवीका रूपमा मेरो स्वर्गमा बसिरहेको कसरी सहन सक्छु?” (वचन, खण्ड १। परमेश्‍वरको देखापराइ र काम। सात मेघगर्जन गर्जिन्छन्—राज्यको सुसमाचार सारा ब्रह्माण्डभरि फैलिनेछ भन्‍ने अगमवाणी)। परमेश्‍वर पवित्र हुनुहुन्छ, र उहाँले धूर्त र छली स्वभाव भएको कुनै पनि व्यक्तिलाई आफ्नो घरमा बिलकुलै रहन दिनुहुनेछैन। विगतमा, मैले परमेश्‍वरका वचनहरूमा “फ्याउराहरू” ले केलाई सङ्केत गर्छ भन्ने कुरा बुझेकी थिइनँ। तर आज, तथ्यहरूको प्रकाशद्वारा, मैले के देखेँ भने, मेरो आफ्नै प्रकृति धोकेबाज र चिप्लो थियो, र म ठ्याक्कै त्यस्तै प्रकारको व्यक्ति थिएँ जसलाई परमेश्‍वरले “फ्याउरा” भनेर खुलासा गर्नुहुन्छ। तब मात्र मैले मेरो आफ्नै कुरूप आत्मा देखेँ, जसमा कुनै मानवीय समझ थिएन। मलाई यति लाज र आत्मग्लानि भयो कि मलाई जमिन फाटोस् र म त्यसमा लुकूँ जस्तो लाग्यो। त्यसपछि मैले परमेश्‍वरलाई प्रार्थना गरेँ, “हे परमेश्‍वर, म तपाईँमा विश्वास गर्छु, तर म तपाईँका वचनहरू अभ्यास गर्न असफल हुन्छु। मेरा कार्यहरूले तपाईँको नामलाई लज्जित पारेको छ। हे परमेश्‍वर, म पश्चात्ताप गर्न र साँचो मानव रूपमा जिउन चाहन्छु। कृपया मलाई मार्गदर्शन गर्नुहोस्।”

पछि, मैले परमेश्‍वरका वचनको अर्को खण्ड पढेँ र अगुवा र कामदारहरूसँग कसरी व्यवहार गर्नुपर्छ भन्ने कुरा बुझेँ। सर्वशक्तिमान्‌ परमेश्‍वर भन्‍नुहुन्छ: “अगुवा वा कामदारलाई कसरी व्यवहार गर्ने भन्‍ने सम्बन्धमा मानिसहरूसँग हुनुपर्ने मनोवृत्ति के हो? यदि अगुवा वा कामदारले गर्ने काम सही र सत्यताबमोजिम छ भने तैँले तिनीहरूको पालन गर्दा हुन्छ; यदि तिनीहरूले गर्ने काम गलत छ र सत्यताबमोजिम छैन भने तैँले तिनीहरूको पालन गर्नु हुँदैन र तैँले तिनीहरूको खुलासा गर्न, विरोध गर्न र फरक राय अघि सार्न सक्छस्। यदि तिनीहरू वास्तविक काम गर्न सक्षम छैनन् वा मण्डलीको काममा बाधा पुग्नेगरी दुष्कर्महरू गर्छन्, र झुटा अगुवा, झुटा कामदार, वा ख्रीष्टविरोधीका रूपमा प्रकट भएका छन् भने, तैँले तिनीहरूलाई खुट्ट्याउन, खुलासा गर्न र रिपोर्ट गर्न सक्छस्। तर, केही परमेश्‍वरका चुनिएका मानिस सत्यता बुझ्दैनन् र अत्यन्तै कायर हुन्छन्; तिनीहरू झूटा अगुवा र ख्रीष्टविरोधीहरूले दबाउलान् र सास्ती देलान् भनेर डराउँछन्, त्यसैले तिनीहरू सिद्धान्तहरू पालना गर्ने आँट गर्दैनन्। तिनीहरू भन्छन्, ‘यदि अगुवाले मलाई निष्कासित गर्यो भने म सकिन्छु; यदि उसले सबैलाई मेरो खुलासा गर्न वा मलाई त्याग्‍न लगायो भने, म अबउप्रान्त परमेश्‍वरमा विश्‍वास गर्न सक्षम हुनेछैनँ। यदि मलाई मण्डलीबाट निष्कासित गरियो भने, परमेश्‍वरले मलाई चाहनुहुनेछैन र मलाई मुक्ति दिनुहुनेछैन। अनि के मेरो आस्था व्यर्थ भएको हुनेछैन र?’ के यस्तो सोचाइ बेतुके होइन र? के यस्ता मानिसमा परमेश्‍वरप्रति साँचो आस्था हुन्छ? के कुनै झूटो अगुवा वा ख्रीष्टविरोधीले तँलाई निष्कासन गर्दा परमेश्‍वरको प्रतिनिधित्व गरिरहेको हुनेछ? कुनै झूटो अगुवा वा ख्रीष्टविरोधीले तँलाई सास्ती दिनु र निष्कासित गर्नु भनेको शैतानको काम हो, र यसको परमेश्‍वरसित कुनै सम्बन्ध छैन; मानिसहरू मण्डलीबाट निकालिँदा वा उनीहरूलाई निष्कासित गरिँदा, त्यो तब मात्र परमेश्‍वरको अभिप्रायबमोजिम हुन्छ जब मण्डली र परमेश्‍वरका चुनिएका सबै जनबीच संयुक्त निर्णय हुन्छ, अनि जब निकालिने वा निष्कासन गर्ने काम पूर्णतया परमेश्‍वरको घरको कामका बन्दोबस्त र परमेश्‍वरको वचनका सत्यता सिद्धान्तबमोजिम हुन्छ। झूटो अगुवा वा ख्रीष्टविरोधीद्वारा निष्कासित हुँदैमा कसरी तँलाई मुक्ति दिन सकिँदैन भन्‍ने हुन्छ? यो त शैतान र ख्रीष्टविरोधीले दिने उत्पीडन हो, र यसको मतलब तैँले परमेश्‍वरको मुक्ति प्राप्त गर्नेछैनस् भन्‍ने होइन। तैँले मुक्ति प्राप्त गर्न सक्नु नसक्नु परमेश्‍वरमा भर पर्छ। कुनै मानव तैँले परमेश्‍वरको मुक्ति प्राप्त गर्न सक्छस् कि सक्दैनस् भनी निर्णय गर्न योग्य हुँदैन। तँ यसबारे प्रस्ट हुनैपर्छ। अनि तँलाई कुनै झूटा अगुवा वा ख्रीष्टविरोधीले गर्ने निष्कासनलाई परमेश्‍वरद्वारा निष्कासन गरिएको ठान्नु—के यो परमेश्‍वरको अपव्याख्या गर्नु होइन र? हो। अनि यो परमेश्‍वरको अपव्याख्या गर्नु मात्र नभई उहाँविरुद्ध विद्रोह गर्नु पनि हो। यो केही हदसम्म परमेश्‍वरको निन्दा पनि हो। … यसले के प्रमाणित गर्छ भने तँ परमेश्‍वरको घरमा सत्यताको राज चल्छ भनेर विश्‍वास गर्दैनस्, यसले तँमा परमेश्‍वरप्रति साँचो आस्था छैन, तँ परमेश्‍वरमा साँचो विश्‍वास गर्ने व्यक्ति होइनस् भनेर देखाउँछ। यदि तँ परमेश्‍वरको सर्वशक्तिमान्‌तामा भरोसा गर्छस् भने, किन कुनै झूटो अगुवा वा ख्रीष्टविरोधीले प्रतिशोध लिन्छ भनेर डर मान्छस्? के उसले तेरो भाग्य निर्धारण गर्न सक्छ? यदि तँ खुट्ट्याउन सक्छस् र तैँले उसका कार्यहरू सत्यतासँग मेल खाँदैनन् भनी पत्ता लगाइस् भने, सत्यता बुझ्ने परमेश्‍वरका चुनिएका जनहरूसित किन सङ्गति नगर्ने? तँसित मुख छ, त्यसैले किन बोल्ने आँट गर्दैनस्? किन तँ झूटो अगुवा वा ख्रीष्टविरोधीदेखि यति धेरै डराउँछस्? यसले तँ डरपोक, निकम्मा, शैतानको चाकर होस् भन्ने प्रमाणित गर्छ” (वचन, खण्ड ४। ख्रीष्टविरोधीहरूको खुलासा। विषयवस्तु तीन: तिनीहरूले सत्यता पछ्याउनेहरूलाई बहिष्कार र आक्रमण गर्छन्)। परमेश्‍वरका वचनहरूले यो कुरा कति स्पष्ट रूपमा भन्छन्! परमेश्‍वरको घरमा, सत्यताले राज्य गर्छ; अन्तिम निर्णय गर्ने अधिकार कुनै पनि तहको अगुवाको हातमा हुँदैन। यदि कुनै अगुवाका कार्यहरू सत्यताका सिद्धान्तहरूसँग मेल खान्छन् भने, हामीले स्वीकार गर्नुपर्छ र पालन गर्नुपर्छ। तर यदि कुनै अगुवाले सिद्धान्तअनुसार काम गर्दैन र उल्टै सत्यताको उल्लङ्घन गर्छ भने, हामीले सत्यताका सिद्धान्तहरूलाई साथ दिनुपर्छ, तिनीहरूलाई खुलासा गर्नुपर्छ र रोक्नुपर्छ, अनि हाम्रो आफ्नै जिम्मेवारी पूरा गर्नुपर्छ। म परमेश्‍वरको घरको सदस्य हुँ, र यसका हितहरूको रक्षा गर्नु मेरो जिम्मेवारी र कर्तव्य हो। जब म कुनै अगुवाले सिद्धान्तविपरीत काम गरिरहेको देख्छु, तब म रमिते बन्नु हुँदैन। मैले सत्यता र इन्साफलाई पालन गर्नुपर्छ, सत्यता अभ्यास गर्ने साहस गर्नुपर्छ, र आफ्नो जिम्मेवारी पूरा गर्नुपर्छ। नत्र भने, म एक कायर र काम नलाग्ने व्यक्ति मात्र हुनेछु। परमेश्‍वरमा विश्वास गरेको यत्रो वर्ष भइसक्दा पनि, परमेश्‍वरको घरमा सत्यताले राज्य गर्छ भन्ने कुरामा म अझै विश्वास गर्दिनथेँ। परमेश्‍वरप्रति ममा साँचो विश्वास थिएन। जब मैले दाजुभाइ-दिदीबहिनीहरूलाई क्षणिक अपराध वा भ्रष्टताको प्रकटीकरणको कारणले निकालिएको देख्थेँ, तब मैले गल्तीले के विश्वास गर्थेँ भने अगुवाहरूले नै व्यक्तिको सम्भावना, भाग्य, परिणाम र गन्तव्य निर्धारण गर्न सक्छन्। यदि म अलिकति पनि लापरवाह भएँ भने, लि जिङले मेरो कुनै भ्रष्टताको प्रकटीकरणलाई समात्नेछिन् र मलाई निकालिदिनेछिन्, अनि मेरो मुक्तिको आशालाई नष्ट पारिदिनेछिन् भन्‍ने मलाई असाध्यै डर लाग्थ्यो। मैले परमेश्‍वरमा विश्वास गर्छु भनेर मुखले मात्र भनेँ, तर मेरो हृदयमा परमेश्‍वरको लागि कुनै स्थान थिएन। मैले गलत तरिकाले अगुवालाई नै मेरो भाग्य निर्धारण गर्ने सार्वभौम मानेँ, र मैले शक्ति र हैसियतलाई अरू सबै कुराभन्दा माथि ठानेँ। मैले परमेश्‍वरको धर्मी स्वभाव र उहाँको सर्वशक्तिमान्‌ता र सार्वभौमिकतामा विश्वास गर्न सकिनँ। म कति मूर्ख र अन्धो थिएँ, कस्तो अन्योलमा परेको मान्छे थिएँ! वास्तवमा, कुनै पनि दुष्कर्मी परमेश्‍वरको घरमा टिक्न सक्दैन; ढिलो वा चाँडो, तिनीहरू प्रकट हुनेछन् र हटाइनेछन्। परमेश्‍वरको घरमा सत्यताले राज्य गर्छ। परमेश्‍वर धर्मी हुनुहुन्छ; उहाँले असल व्यक्तिमाथि अन्याय गर्नुहुन्न, न त दुष्टलाई छोड्नुहुन्छ। परमेश्‍वरको घरमा, जसले धेरै दुष्ट काम गर्छ र सत्यता स्वीकार गर्न मान्दैन, चाहे ऊ अगुवा होस् वा साधारण विश्वासी, अन्ततः उसलाई प्रकट गरिनेछ र हटाइनेछ। तर सत्यता पछ्याउनेहरूको हकमा भने, यदि तिनीहरूलाई झूटा अगुवा र ख्रीष्टविरोधीहरूले अस्थायी रूपमा गल्तीले निकाले पनि, यसको अर्थ तिनीहरूको मुक्तिको आशा सकियो भन्ने होइन। किनभने साँचो रूपमा परमेश्‍वरमा विश्वास गर्ने र सत्यता पछ्याउने मानिसहरूले जस्तोसुकै परिस्थितिमा पनि परमेश्‍वरलाई कहिल्यै इन्कार गर्दैनन् वा तिनीहरू उहाँबाट टाढा जाँदैनन्। यदि तिनीहरू निकालिए पनि, तिनीहरूले परमेश्‍वरमा विश्वास गरिरहनेछन्, आफ्नो कर्तव्य निर्वाह गर्नेछन्, र पाठ सिक्न सत्यताको खोजी गर्नेछन्। अन्तमा, तिनीहरूलाई फेरि मण्डलीमा फिर्ता लिइनेछ। तिनीहरूमाथि प्रकोपहरू आइपरे पनि, तिनीहरूले परमेश्‍वरको सुरक्षा पाउनेछन्। हरेक व्यक्तिको परिणाम र गन्तव्य परमेश्‍वरको हातमा हुन्छ र यो कुनै पनि अगुवाको निर्णयमा अलिकति पनि भर पर्दैन भन्‍ने मैले देखेँ। यस अनुभवले मलाई परमेश्‍वरको धर्मी स्वभावको साँचो बुझाइ र बोध प्रदान गऱ्यो। त्योभन्दा पनि बढी, मैले म कति कमजोर र दयनीय रहेछु, ममा कुनै सत्यता वास्तविकता छैन भन्‍ने देखेँ। एउटा सानो घटनाले मेरो घृणास्पद मानवतालाई पूर्ण रूपमा प्रकट गरेको थियो, र मेरो चरित्र कति गिरेको रहेछ भन्ने देखाइदियो, किनभने मैले आफ्नै हितको खातिर यस्तो घृणास्पद काम गर्न सकेँ। सत्यता नपछ्याएकोमा, र कुनै पनि मानव रूपविना शैतानी विषहरूअनुसार जिएकोमा मलाई आफूप्रति घृणा लाग्यो। मैले पश्चात्ताप गर्दै परमेश्‍वरलाई हृदयदेखि प्रार्थना गरेँ, र उप्रान्त सत्यताको खोजी गर्ने तथा परमेश्‍वरका मापदण्डहरूअनुसार व्यवहार र काम गर्ने सङ्कल्प गरेँ।

पछि, मैले परमेश्‍वरका वचनको अर्को खण्ड पढेँ र परमेश्‍वरले मानिसहरूको परिणाम कसरी निर्धारण गर्नुहुन्छ भन्नेबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरको आखिरी दिनहरूको काममा, परमेश्‍वर मानिसहरूको परिणाम तिनीहरूका प्रकटीकरणहरूका आधारमा निर्धारित गर्नुहुन्छ। यहाँ यो ‘प्रकटीकरणहरू’ ले के जनाउँछ, के तिमीहरूलाई थाहा छ? तिमीहरू यसले मानिसहरूले कामकुराहरू गर्दा प्रकट गर्ने भ्रष्ट स्वभावहरूलाई जनाउँछ भन्ने सोच्छौ होला, तर वास्तवमा यसले जनाउने कुरा त्यो होइन। यहाँ, प्रकटीकरणहरूले तँ सत्यता अभ्यास गर्छस् वा गर्दैनस् भन्ने कुरा; तँ आफ्नो कर्तव्य निर्वाह गर्ने क्रममा अर्पित हुन्छस् वा हुँदैनस् भन्ने कुरा; परमेश्‍वरमा विश्‍वास गर्नु पछाडिको तेरो दृष्टिकोण, परमेश्‍वरप्रतिको तेरो मनोवृत्ति, कठिनाइहरू सहने तेरो सङ्कल्प; न्याय, सजाय र काटछाँट स्विकार्ने तेरो मनोवृत्ति; तैँले गरेका गम्भीर अपराधहरूको सङ्ख्या; र तैँले अन्त्यमा कुन हदसम्म पश्‍चात्ताप र रूपान्तरण हासिल गर्न सक्छस् भन्‍ने कुराहरूलाई जनाउँछन्। यी सबै कुरा मिलेर तेरा प्रकटीकरणहरू बन्छन्। यहाँ प्रकटीकरणहरूले तैँले कतिवटा भ्रष्ट स्वभावहरू प्रकट गरेको छस्, वा कतिवटा नराम्रा कामकुराहरू गरेको छस् भन्‍ने कुराहरूलाई जनाउँदैनन्, बरु यिनले तैँले परमेश्‍वरमाथिको तेरो आस्थामा कतिवटा नतिजाहरू निकालेको छस् र तैँले आफूमा कति साँचो परिवर्तन गरेको छस् भन्‍ने कुरालाई जनाउँछन्। यदि मानिसहरूका परिणामहरू तिनीहरूको प्रकृतिमा कति धेरै भ्रष्टता प्रकट भएको छ भनेर निर्धारित गरिन्थ्यो भने, कसैले पनि मुक्ति पाउन सक्दैनथ्यो, किनकि सबै मानिस गहन रूपमा भ्रष्ट छन्, तिनीहरूमा शैतानी प्रकृति छ, र तिनीहरू परमेश्‍वरको प्रतिरोध गर्छन्। परमेश्‍वर सत्यता स्विकार्न र उहाँको काममा समर्पित हुन सक्‍नेहरूलाई मुक्ति दिन चाहनुहुन्छ। तिनीहरूले जति धेरै भ्रष्टता प्रकट गरे पनि, यदि आखिरमा तिनीहरू सत्यता स्विकार्न, साँचो पश्‍चात्ताप गर्न, र साँचो रूपमा परिवर्तन हुन सक्छन् भने, तिनीहरू परमेश्‍वरले मुक्ति दिनुहुने मानिसहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरले मानिसको परिणाम र गन्तव्य निर्धारण गर्दा उनीहरूले कति भ्रष्टता प्रकट गर्छन् भनेर हेर्नुहुन्न, तर भ्रष्टता प्रकट गरेपछि उनीहरूमा साँचो पश्चात्ताप र परिवर्तन आएको छ कि छैन भनेर हेर्नुहुन्छ। मानिसले जतिसुकै भ्रष्टता प्रकट गरे पनि, उसले सत्यता स्वीकार गर्न र साँचो रूपमा पश्चात्ताप गर्न सक्छ भने, उसले मुक्ति पाउनेछ। परमेश्‍वरले मानिसलाई सकेसम्म धेरै हदसम्‍म मुक्ति दिनुहुन्छ। हामी हरेकले परमेश्‍वरलाई पछ्याउँदा धेरै भ्रष्टता प्रकट गर्नेछौं। यदि परमेश्‍वरले हामीले प्रकट गर्ने भ्रष्टताको मात्राको आधारमा हाम्रो परिणाम निर्धारण गर्नुहुन्थ्यो भने, हामीमध्ये कसैले पनि मुक्ति पाउन सक्दैनौँ। मैले कुराहरूको सामना गर्दा सत्यताका सिद्धान्तहरूको खोजी गरिनँ। मूल्याङ्कन लेख्दा, मलाई वाङ युको व्यवहार केवल भ्रष्टताको प्रकटीकरण हो र उनी छानबिनको निसाना बन्नु हुँदैन भन्‍ने थाहा थियो। तर म अगुवालाई चिढ्याउन डराएँ र आफ्नो दृष्टिकोण व्यक्त गर्ने आँट गरिनँ। मेरो आफ्नै राम्रो परिणाम र गन्तव्यका खातिर, मैले अरू बाँचून् कि मरून् मतलब गरिनँ, र परमेश्‍वरको अघि अपराध र कलङ्क छोडेँ। यी कुराहरू सम्झिँदा, मैले अब उप्रान्त आफ्नो छली प्रकृतिअनुसार नजिउने भनेर हृदयमा सङ्कल्प गरेँ।

त्यो समयमा, मैले आफ्नो चिप्लो र छली भ्रष्ट स्वभावलाई कसरी फाल्ने भनेर मनन गरेँ। मैले परमेश्‍वरलाई प्रार्थना गरेँ, र मलाई अभ्यासको मार्ग भेटाउन मार्गदर्शन गर्नुहोस् भनी बिन्ती गरेँ। एकदिन, मैले परमेश्‍वरका वचनको एउटा खण्ड देखेँ: “तँ परमेश्‍वरमा विश्‍वास गर्ने र जीवनको सही मार्गमा हिँड्ने व्यक्तिका रूपमा, कम्तीमा पनि मर्यादासाथ जिउनैपर्छ र तँमा मानव रूप हुनैपर्छ, तैँले अरूले तँलाई विश्‍वासयोग्य पाउने र तँलाई महत्त्व दिने तरिकामा व्यवहार गर्नैपर्छ, तैँले व्यवहार यस्तो बनाउनुपर्छ कि अरूलाई तेरो चरित्र र निष्ठामा सार छ, तैँले भनेका सबै कुरा पूरा गर्छस्, र तेरो बोली भरपर्दो हुन्छ भन्ने लागोस्। … मर्यादा भएका मानिसहरू सबैमा अलिकति व्यक्तित्व हुन्छ, र तिनीहरू कहिलेकाहीँ अरूसँग मिलेर बस्दैनन्, तर तिनीहरू इमानदार हुन्छन्, र तिनीहरूमा कुनै कपट वा छल हुँदैन। अरूहरूले अन्त्यमा तिनीहरूलाई उच्‍च सम्‍मान दिन्छन्, किनकि तिनीहरू सत्यता अभ्यास गर्न सक्छन्, तिनीहरू इमान्दार हुन्छन्, तिनीहरूमा मर्यादा, निष्ठा र चरित्र हुन्छ, तिनीहरूले कहिल्यै पनि अरूबाट फाइदा उठाउँदैनन्, तिनीहरूले समस्यामा परेका मानिसहरूलाई मद्दत गर्छन्, तिनीहरू मानिसहरूसित विवेक र समझसाथ व्यवहार गर्छन्, र तिनीहरूले कहिल्यै अरूबारे न्यायहरू गर्दैनन्। कसैको मूल्याङ्कन वा छलफल गर्दा, तिनीहरूले भन्ने सबै कुरा सही हुन्छ, तिनीहरू आफूलाई थाहा भएको कुरा भन्छन् र आफूलाई थाहा नभएको कुरामा मुख चलाउँदैनन्, तिनीहरू बढाइचढाइ गर्दैनन्, र तिनीहरूका वचनहरूले प्रमाण वा सन्दर्भका रूपमा काम गर्न सक्छन्। जब तिनीहरू बोल्छन् र काम गर्छन्, तब चरित्र भएका मानिसहरू व्यावहारिक र भरपर्दा हुन्छन्। चरित्र नभएका मानिसहरूलाई कसैले महत्त्व दिँदैन, र कसैले पनि तिनीहरूका वचन वा कार्यहरूलाई कुनै ध्यान दिँदैन, गम्भीर रूपमा लिँदैन, वा भरोसा गर्दैन। किनभने तिनीहरू एकदमै धेरै झूट बोल्छन् र एकदमै कम सत्य वचनहरू बोल्छन्, किनभने जब-जब तिनीहरू कसैसँग अन्तरक्रिया गर्छन् वा कसैका लागि कामकुराहरू गर्छन्, तब-तब तिनीहरूमा सच्चापनको कमी हुन्छ र तिनीहरूले त्यस व्यक्तिलाई धोका दिन र मूर्ख बनाउन खोज्छन्, र कसैले तिनीहरूलाई मन पराउँदैन। के तिमीहरूले आफ्नो नजरमा भरोसायोग्य कोही भेट्टाएका छौ? के तिमीहरू आफूलाई अरू मानिसहरूको भरोसालायक ठान्छौ? के अरू मानिसहरूले तिमीहरूलाई भरोसा गर्न सक्छन्? यदि कसैले तँलाई कुनै अर्को व्यक्तिको अवस्थाबारे सोध्छ भने, तैँले आफ्नै इच्‍छाअनुसार त्यस व्यक्तिलाई मूल्याङ्कन र न्याय गर्नु हुँदैन, अनि तेरा शब्दहरू वस्तुपरक, सही र तथ्यहरूअनुरूप हुनैपर्छ। तैँले आफूले बुझेका कुराहरूबारे बोल्‍नुपर्छ, र आफूले स्पष्टसँग नबुझेका कुराहरूबारे बोल्नु हुँदैन। तँ त्यो व्यक्तिप्रति न्यायसङ्गत र निष्पक्ष हुनुपर्छ। त्यो जिम्‍मेवार ढङ्गले व्यवहार गर्नु हो” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति भएर मात्र वास्तविक मानव रूपमा जिउन सकिन्छ)। उहाँका वचनहरू मनन गर्दा, मैले के बुझेँ भने परमेश्‍वरले हामीलाई जिउन लगाउनुभएको सामान्य मानवता भनेको त्यस्तो हो जसमा हामीसँग निष्ठा र इज्जत हुन्छ, हामी तथ्यका आधारमा बोल्छौं, न बढाइचढाइ गर्छौं न त घटाउँछौं, र आफ्ना कामहरूमा जिम्मेवार हुन्छौं। यस्ता मानिसहरू इमानदार र दयालु हुन्छन्, तिनीहरू कहिल्यै चालबाजी खेल्दैनन् वा युक्तिहरू प्रयोग गर्दैनन्, मानिसहरू र कामकुराहरूप्रतिको तिनीहरूको मनोवृत्ति सच्चा हुन्छ, र तिनीहरूलाई भरोसा गर्न सकिन्छ। परमेश्‍वरका वचनहरूबाट, मैले आफूलाई कसरी आचरणमा ढाल्‍ने भन्ने दिशा पाएँ। म अरूको लागि भरोसायोग्य बन्नका लागि र परमेश्‍वरलाई ढुक्क पार्नका लागि, मैले परमेश्‍वरका मापदण्डहरूअनुसार इमानदारीपूर्वक बोल्नुपर्छ र काम गर्नुपर्छ भन्‍ने मलाई थाहा थियो। जब मैले आफ्नो दृष्टिकोण व्यक्त गर्नुपर्ने हुन्छ, तब मैले सत्य बोल्नुपर्छ र अरूलाई मेरा वास्तविक राय र विचारहरू थाहा दिनुपर्छ।

त्यसपछि, मैले आफ्नो कर्तव्यमा इमानदार व्यक्ति बन्ने पक्षसँग सम्बन्धित सत्यतामा प्रवेश गर्ने कार्यमा ध्यान दिन थालेँ। एकपटक, सुपरिवेक्षकले मलाई मेरा दुई जना टोली सदस्यहरूको अवस्थाबारे सोध्नुभयो, र यदि तिनीहरू उपयुक्त छैनन् भने, तिनीहरूलाई समयमै नयाँ काममा खटाउनुपर्छ भनेर भन्नुभयो। मैले मनमनै सोचेँ, “सुपरिवेक्षकलाई पनि यी दुई जनाले हालसालै आफ्नो कर्तव्यमा कस्तो गरिरहेका छन् भन्ने केही थाहा छ। यदि मेरो दृष्टिकोण उहाँको भन्दा फरक भयो भने, के उहाँले ममा खुट्ट्याउने क्षमताको कमी छ र मानिसहरू वा कामकुरालाई कसरी हेर्ने मलाई आउँदैन भनेर भन्नुहुन्न र? के उहाँले मेरो क्षमता कमजोर छ र म टोली अगुवा बन्न उपयुक्त छैन भनेर भन्नुहुन्न र? होस् है। बरु मैले केही नभनेकै बेस। अथवा मैले अहिलेसम्म ठम्याउन सकेकी छैन भनेर भनिदिन्छु।” त्यो क्षण, मैले फेरि छली बन्ने कोसिस गरिरहेकी छु भन्‍ने महसुस गरेँ। मलाई परमेश्‍वरका वचनहरू याद आयो: “इमानदारी भनेको तिमीहरूको हृदय परमेश्‍वरलाई दिनु, कुनै पनि कुरामा परमेश्‍वरप्रति झूटो नहुनु, सबै कुरामा उहाँसँग खुलस्त हुनु, तथ्यहरू कहिल्यै नलुकाउनु, आफूभन्दा माथिकालाई छल गर्ने र आफूभन्दा तलकाबाट कुराहरू लुकाउने प्रयास कहिल्यै नगर्नु, र परमेश्‍वरको चापलुसी गर्ने फगत प्रयासका कामकुरा नगर्नु हो। छोटकरीमा भन्दा, इमानदार हुनु भनेको आफ्नो बोली-व्यवहारमा विशुद्ध हुनु हो, र परमेश्‍वर वा मानिस कसैलाई पनि छल नगर्नु हो” (वचन, खण्ड १। परमेश्‍वरको देखापराइ र काम। तीन अर्तीहरू)। मैले मनमनै प्रार्थना गरेँ, “हे परमेश्‍वर, म अब उप्रान्त छली बन्न चाहन्नँ। म इमानदार व्यक्ति बन्नैपर्छ, मैले देखेका कुराहरू साँचो रूपमा लेख्नैपर्छ, र मेरो आफ्नै दृष्टिकोण राख्नैपर्छ।” लेखिसकेपछि, मैले त्यो सुपरिवेक्षकलाई पठाएँ, र मेरो हृदय पूर्ण रूपमा शान्त भयो। त्यस बेलादेखि, जब-जब मैले मूल्याङ्कन लेख्नुपर्थ्यो, तब-तब म सत्य बोल्थेँ, र मैले देखेका समस्याहरू तथा मेरा आफ्नै रायहरू साँचो रूपमा लेख्थेँ। ममा यति थोरै परिवर्तन र प्राप्ति हुन सक्नु परमेश्‍वरका वचनहरूद्वारा हासिल भएको नतिजा हो। परमेश्‍वरलाई धन्यवाद होस्!


५९. मैले बुढेसकालमा आफ्नो कर्तव्य राम्ररी पूरा गर्न नसक्ने कुरामा चिन्ता लिनै छोडेँ

सु लियाङ, चीन

सन् १९९९ मा, मैले सर्वशक्तिमान्‌ परमेश्‍वरका आखिरी दिनहरूको कामलाई स्वीकार गरेँ। मैले आखिरी दिनहरूमा प्रभुको स्वागत गर्न पाउँछु भनेर कहिल्यै सोचेकी थिइनँ। म यति खुसी थिएँ कि म त्यो वर्णन नै गर्न सक्दिनँ। मलाई यसपालि अन्ततः स्वर्गको राज्यमा प्रवेश गर्ने र अनन्त जीवन प्राप्त गर्ने आशा छ भन्ने लागेको थियो। त्यतिबेला म ५० को दशकमा थिएँ र ममा अझै प्रशस्त ऊर्जा थियो। चाहे मण्डली अगुवाका रूपमा सेवा गर्दा होस्, सुसमाचार प्रचार गर्दा होस् वा नयाँ विश्‍वासीहरूलाई मलजल गर्दा होस्, म धेरै सक्रिय भई काम गर्थेँ, र हरेक दिन निकै सार्थक हुन्थ्यो। सन् २०१८ को अन्त्यमा, मलाई अचानक रिंगाटा लाग्यो, मेरा खुट्टाहरू गह्रौँ महसुस भयो र म हिँड्नका लागि पाइला उचाल्नै सक्दिनथेँ। समतल भुइँमा हिँड्दा पनि म सधैँ लड्थेँ, र प्रायः मेरा घुँडा र कुहिना खुइलिएर रगत आउँथ्यो। मेरी छोरीले मलाई जाँच गराउन अस्पताल लगिन्। डाक्टरले मलाई लाकुनार इन्फार्कसन भएको बताए र मलाई गम्भीर चेतावनी दिए, “तपाईँले यो अवस्थामा धेरै होसियार हुनुपर्छ! यदि तपाईँ फेरि लड्नुभयो भने, यसले मस्तिष्क रक्तस्राव गराउने सम्भावना हुन्छ।” डाक्टरले त्यसो भनेको सुनेपछि मलाई निकै डर लाग्यो। “साँच्चै मलाई मस्तिष्क रक्तस्राव भयो भने, मैले कसरी कुनै कर्तव्य पूरा गर्न सक्छु र? यदि मैले आफ्नो कर्तव्य पूरा गर्न सकिनँ भने म कसरी मुक्ति पाउन सक्छु? के यत्रो वर्षको विश्वास व्यर्थ हुँदैन र?” त्यसपछि, मैले त्यसको उपचारका लागि औषधि खाएँ, र बिस्तारै मेरो अवस्था स्थिर भयो र मलाई सञ्चो महसुस भयो। यो परमेश्‍वरको सुरक्षा हो भन्ने मलाई थाहा थियो, र यस अवधिमा म आफ्नो कर्तव्य पूरा गर्न लागिपरेँ। म ७० वर्षकी भएपछि, मेरो शरीर धेरै तरिकाले खस्किन थालेको मैले स्पष्ट महसुस गरेँ। थोरै काम गर्दा पनि मलाई थकाइ लाग्थ्यो र मेरो स्मरणशक्ति कमजोर भयो। म ७३ वर्षकी हुँदा, म मण्डलीमा प्रवचनहरू छानिरहेकी थिएँ। एक दिन, सुपरिवेक्षकले हामीसँग एउटा भेला राख्नुभयो। मैले त्यहाँ केही ब्रदर-सिस्टरहरू देखेँ जो एकदमै जवान थिए, र जब सुपरिवेक्षकले सिद्धान्तहरूबारे सङ्गति गर्नुभयो, तिनीहरूका औँलाहरूले कम्प्युटरको किबोर्डमा फटाफट थिचिरहेका थिए, जसबाट तीव्र खटखट आवाज आइरहेको थियो। मलाई तिनीहरूको धेरै इर्ष्या लाग्यो, र मैले सोचेँ, “हामी दुवै परमेश्‍वरमा विश्वास गर्छौँ र कर्तव्य पूरा गरिरहेका छौँ। किन यति ठूलो अन्तर छ? जवान मानिसहरू हरेक काम छिटो गर्छन् अनि सिद्धान्तहरू बुझ्न र आत्मसात गर्न पनि छिटो हुन्छन्। तर मेरो चाहिँ के हाल छ? मेरा आँखाहरूले भ्याउँदैनन्, र मेरो दिमागले प्रतिक्रिया दिन ढिलो गर्छ। म जवानहरूको तुलनामा निकै पछि छु। अब म बुढी भएँ, र मैले जे गर्ने कोसिस गरे पनि मेरो शरीरले मैले चाहेजस्तो काम गर्दैन। के म यो कर्तव्य राम्ररी पूरा गर्न सक्छु र?” मैले जति धेरै यसबारे सोचेँ, म त्यति नै हताश भएँ। बिस्तारै, मलाई हावा फुस्किएको बेलुनजस्तै महसुस हुन थाल्यो, र मलाई कुनै पनि काम गर्ने रुचि भएन। प्रार्थना गर्दा के भन्ने मलाई थाहा थिएन, र परमेश्‍वरका वचनहरू पढेर मैले कुनै अन्तर्दृष्टि वा ज्योति प्राप्त गरिनँ। कतै मलाई परमेश्‍वरले त्याग्ने र हटाउने त होइन भनेर मैले सोच्न थालेँ। पछि, मैले मनन गरेँ, “म बुढी छु र मेरो क्षमता कमजोर छ। यदि मैले सक्रिय रूपमा माथि उठ्ने प्रयास गरिनँ भने, के म अझ पछि पर्दिनँ र? एउटा भनाइ छ नि, ‘ढिलो भयो भनेर नडराउनू, बरु टक्क अडिनदेखि चाहिँ डराउनू; एकछिन अडिँदा पनि कोसौँ पछि परिन्छ।’ होइन, मैले माथि उठ्ने प्रयास गर्नै पर्छ!” ती दिनहरूमा मैले लगातार प्रार्थना गरिरहेँ, मेरो नकारात्मक स्थितिलाई समाधान गर्न अन्तर्दृष्टि र मार्गदर्शन दिनुहोस् भनी परमेश्‍वरलाई बिन्ती गरेँ।

पछि, मैले परमेश्‍वरका वचनहरू सम्झिएँ: “म तिमीहरूको बीचमा भएका कसैलाई पनि त्याग्न वा हटाउन इच्छुक छैनँ तर यदि तँ राम्रो गर्ने प्रयास गर्दैनस् भने, तैँले केवल आफैलाई हानि गरिरहेको हुन्छस्; तँलाई हटाउने म होइनँ बरु तँ आफै होस्।” मैले परमेश्‍वरका वचनहरूको यो खण्ड पढ्नका लागि पल्टाएँ। परमेश्‍वर भन्‍नुहुन्छ: “म तिमीहरूको बीचमा भएका कसैलाई पनि त्याग्न वा हटाउन इच्छुक छैनँ तर यदि तँ राम्रो गर्ने प्रयास गर्दैनस् भने, तैँले केवल आफैलाई हानि गरिरहेको हुन्छस्; तँलाई हटाउने म होइनँ बरु तँ आफै होस्। … मेरो अभिप्राय तिमीहरू सबै सिद्ध पारिऊ र कम्तीमा पनि विजय गरिऊ भन्‍ने हो, ताकि यस चरणको काम सफलतापूर्वक पूरा हुन सकोस्। परमेश्‍वरको चाहना हरेक व्यक्ति सिद्ध पारिओस्, अन्त्यमा उहाँद्वारा प्राप्त हुन सकोस्, उहाँद्वारा पूर्ण रूपमा धोइओस् र उहाँले प्रेम गर्नुहुने मानिसहरू बनोस् भन्‍ने छ। मैले तिमीहरू पिछडिएका छौ वा कम क्षमताका छौ भने पनि—यी सब तथ्य हुन्। तर, मैले यसो भन्नुले म तिमीहरूलाई त्याग्न चाहन्छु, मैले तिमीहरूमाथिको आशा गुमाएको छु भन्‍ने प्रमाणित गर्दैन, अनि म तिमीहरूलाई मुक्ति दिन अनिच्छुक छु भन्‍ने त झनै प्रमाणित गर्दैन। आज म तिमीहरूको लागि मुक्तिको काम गर्न आएको हुँ, जसको अर्थ यो हो कि मैले गर्ने काम भनेको मुक्तिको कामको निरन्तरता हो। प्रत्येक व्यक्तिसित सिद्ध पारिने मौका हुन्छ: यति हो तँ इच्छुक हुनुपर्छ, यति हो तैँले खोजी गर्नुपर्छ, अन्त्यमा तँ यो नतिजा प्राप्त गर्न सक्षम हुनेछस् र तिमीहरूमध्ये एक जना पनि त्यागिनेछैनौ। यदि तँ कमजोर क्षमताको छस् भने, तँसित मेरा मागहरू तेरो कमजोर क्षमताअनुरूप हुनेछ; यदि तँ उच्च क्षमताको छस् भने तँसित मेरा मागहरू तेरो उच्च क्षमताअनुरूप हुनेछ; यदि तँ अनजान र अशिक्षित छस् भने, तँप्रतिका मेरा मागहरू यसअनुरूप हुनेछन्; यदि तँ साक्षर छस् भने, तँसित मेरा मागहरू तँ साक्षर छस् भन्‍ने तथ्यअनुरूप हुनेछन्; यदि तँ बुढेसकालमा छस् भने, तँसँग मेरा मागहरू तेरो उमेरअनुरूप हुनेछन्; यदि तँ अतिथिसत्कारको कर्तव्य पूरा गर्न सक्षम छस् भने, तँप्रति मेरा मागहरू यही बमोजिम हुनेछन्; यदि तँ अतिथिसत्कारको कर्तव्य पूरा गर्न सक्दिनँ, निश्‍चित प्रकारका प्रकार्य मात्र गर्न सक्छु भन्छस् भने, चाहे त्यो सुसमाचार प्रचार गर्ने होस् वा मण्डलीको रेखदेख गर्ने होस्, वा अन्य सामान्य कुराहरूमा सहभागी हुने होस्, मैले तँलाई सिद्ध पार्ने काम तैँले गर्ने प्रकार्यअनुसार हुनेछ। बफादार हुनु, अन्त्यसम्म समर्पित हुनु र परमेश्‍वरप्रति सर्वोच्च प्रेम प्राप्त गर्न खोज्नु—यी तैँले पूरा गर्नैपर्ने कुरा हुन्, केवल यी तीन कुरा, र यी सबैभन्दा राम्रा अभ्यासहरू हुन्। अन्त्यमा, मानिसहरूले यी तीन कुरा हासिल गर्नु आवश्यक हुन्छ, र ती प्राप्त गर्न सक्नेहरूलाई सिद्ध पारिनेछ। तर सबैभन्दा मुख्य कुरा, तैँले साँच्चै खोजी गर्नुपर्दछ, तँ सक्रिय रूपमा अगाडि र माथितिर बढ्नुपर्छ र त्यस विषयमा निष्क्रिय हुनुहुँदैन” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्‍वरका वचनहरू पढेपछि, मेरो हृदय एकदमै उज्यालो भयो। परमेश्‍वर सबै जनाले मुक्ति पाऊन् र सिद्ध बनून् भन्‍ने चाहनुहुन्छ। जबसम्म हामी सत्यता पछ्याउँछौँ, तबसम्म परमेश्‍वरले हामीलाई हटाउनुहुन्न, र अन्तमा हामी सबै परमेश्‍वरद्वारा प्राप्त गरिन सक्छौँ। परमेश्‍वरले मानिसहरूका फरक-फरक क्षमताका आधारमा उनीहरूबाट अपेक्षा गर्नुहुन्छ, र मानिसहरूलाई एउटै मापदण्डले व्यवहार गर्नुहुन्न। परमेश्‍वरले जवानहरूले पूरा गर्न सक्ने मानक वृद्धहरूका लागि राख्नुहुन्न, न त उहाँले मानिसहरू वृद्ध भएपछि उहाँले उनीहरूलाई मुक्ति दिनुहुनेछैन भनेर नै भन्नुभएको छ। जबसम्म तपाईँ सत्यता पछ्याउन इच्छुक हुनुहुन्छ, तपाईँसँग मुक्ति पाउने मौका हुन्छ। परमेश्‍वर साह्रै धर्मी हुनुहुन्छ! तर मैले परमेश्‍वरको अभिप्राय बुझेकी थिइनँ। मलाई के लागेको थियो भने जवानहरूले सिद्धान्तहरू चाँडै बुझ्ने र प्रभावकारी तरिकाले कर्तव्य पूरा गर्ने भएकाले उनीहरूको मुक्ति पाउने सम्भावना बढी हुन्छ; अनि म बुढी भएकी, मैले ढिलो प्रतिक्रिया जनाउने, र कर्तव्य पूरा गर्ने मेरो दक्षता जवानहरूको तुलनामा धेरै कम भएको हुनाले म पक्कै पनि परमेश्‍वरद्वारा हटाइने पात्र हुँ। यो परमेश्‍वरप्रतिको मेरो गलत बुझाइ थियो। मण्डलीमा कर्तव्य पूरा गर्नु भनेको संसारमा एउटा हाकिमका लागि काम गरेजस्तो होइन, जहाँ बुढेसकाल लागेपछि कसैले काममा लिँदैन। परमेश्‍वरले मानिसहरूलाई यस्तो व्यवहार गर्नुहुन्न। पहिले, म परमेश्‍वरको अभिप्रायप्रति अन्धी थिएँ, र परमेश्‍वरले वृद्धहरूलाई मुक्ति दिनुहुन्न भन्‍ने गलत बुझाइका कारण म हतोत्साहित र निराश महसुस गर्थेँ। मैले त्यस्तो सोच्नु हुँदैनथ्यो! परमेश्‍वरका वचनहरू पढेपछि, मलाई मनमा ठूलो शान्ति छाएजस्तो महसुस भयो। मैले गम्भीरतापूर्वक सत्यता पछ्याउनुपर्छ र सक्रिय रूपमा सत्यतातर्फ माथि उठ्ने प्रयास गर्नुपर्छ।

सन् २०२२ को फेब्रुअरी महिनाको सुरुमा, ८० वर्षकी लिऊ यी सिस्टरको बिमारका कारण मृत्यु भयो। यसले ममा गहिरो प्रभाव पार्‍यो। म दिनप्रतिदिन बुढी हुँदै गइरहेकी छु, र मलाई लाकुनार इन्फार्कसन छ। यदि म झुक्किएर लडेँ र मेरो टाउको ठोक्कियो भने, मलाई मस्तिष्क रक्तस्राव हुन सक्छ। विशेषगरी एक पटक, मलाई अचानक रिँगटा लाग्यो र म उभिन सकिनँ, र मैले आँखा खोल्ने आँट गरिनँ। मलाई एकदमै डर लाग्यो, कतै मलाई अचानक बिमारले च्याप्छ र म मर्छु कि भनेर म डराएँ। मैले सोचेँ, “म लगभग ८० वर्षकी भएँ, र आज लिऊ सिस्टरलाई जे भयो, त्यो भोलि मलाई पनि हुन सक्छ। म अहिले आफूसँग भएको समयलाई आफ्नो कर्तव्य उचित रूपमा पूरा गर्नका लागि सदुपयोग गर्न चाहन्छु, तर अहिले म बुढी भएँ, मैले जस्तोसुकै काम गरे पनि मेरो शरीरले मैले चाहेजस्तो गर्दैन, र म सधैँ कुराहरू बिर्सिन्छु। यदि म आफ्नो कर्तव्य पूरा गर्न सक्दिनँ भने मैले कसरी मुक्ति पाउन सक्छु? म केही वर्ष कान्छी भएको भए कति राम्रो हुन्थ्यो!” महामारी झन्-झन् भयावह बन्दै गएको देखेर, कुनै दिन म सङ्क्रमित हुन सक्छु, मेरो लाकुनार इन्फार्कसन अझ बिग्रन सक्छ, र म जुनसुकै बेला मर्न सक्छु भनेर म चिन्तित भएँ। ती दिनहरूमा, म लगातार हैरानी र चिन्तामा जिएँ। मेरो हृदय दुःखी र पीडामा थियो, र मैले आफ्नो कर्तव्य पूरा गर्न कुनै पनि ऊर्जा जुटाउन सकिनँ। तर, मलाई थाहा थियो कि जेसुकै भए पनि, आफ्नो कर्तव्य पूरा नगर्नु मेरा लागि विकल्प थिएन। यदि मैले आफ्नो कर्तव्य त्यागेँ भने, त्यो अझ खतरनाक हुने थियो। मैले परमेश्‍वरलाई प्रार्थना गरेँ, “हे परमेश्‍वर, अहिले म बुढी हुँदै गएकी हुनाले, मलाई मेरो जीवनको उल्टी गन्ती सुरु भएजस्तो लाग्छ, र मलाई निरन्तर मृत्युको डर लागिरहन्छ। हे परमेश्‍वर, तपाईँ मलाई सत्यता बुझ्न अनि चिन्ता र वेदनाबाट बाहिर निस्कन मार्गदर्शन गर्न सक्नुहोस्।”

एक पटक, उपासनाको बेलामा, मैले परमेश्‍वरका वचनहरू पढेँ र उहाँको सार्वभौमिकताबारे केही बुझाइ प्राप्त गरेँ। मेरो हृदय अब त्यति ठूलो वेदना र चिन्तामा थिएन। सर्वशक्तिमान्‌ परमेश्‍वर भन्‍नुहुन्छ: “यदि परमेश्‍वर तँलाई जिउन दिनुहुन्छ भने, तँ जतिसुकै बिरामी भए पनि मर्नेछैनस्। यदि परमेश्‍वर तँलाई जिउन दिनुहुन्न भने, तँ बिरामी नभए पनि, यदि त्यही हुनैपर्ने हो भने तँ मर्नेछस्। तेरो जीवनको अवधि परमेश्‍वरद्वारा पूर्वनियोजित गरिएको छ। यदि तँ यो मामिलालाई स्पष्ट रूपमा देख्न सक्छस् भने, यसले तँ सत्यता बुझ्छस् र तँसँग साँचो आस्था छ भनी देखाउँछ। त्यसोभए, के परमेश्‍वरले मानिसहरूलाई जथाभावी बिरामी पर्न दिनुहुन्छ? यो जथाभावी हुने कुरा होइन; यो तिनीहरूको आस्थालाई शोधन गर्ने एउटा तरिका हो। मानिसहरूले यो कष्ट सहनैपर्छ। यदि उहाँ तँलाई बिरामी पर्न दिनुहुन्छ भने, त्यसबाट भाग्ने प्रयास नगर्; यदि उहाँ त्यसो गर्नुहुन्न भने, तब त्यसको माग नगर्। सबै कुरा सृष्टिकर्ताको हातमा छ, र मानिसहरूले प्रकृतिलाई आफ्नो बाटो लिन दिन सिक्नुपर्छ। प्रकृति के हो? प्रकृतिमा कुनै पनि कुरा जथाभावी हुँदैन; यो सबै परमेश्‍वरबाट आउँछ। यो सत्य हो। एउटै रोगबाट पीडित मानिसहरूमध्ये, कोही मर्छन् र कोही जिउँछन्; यो सबै परमेश्‍वरद्वारा पूर्वनियोजित गरिएको थियो। यदि तँ जिउन सक्छस् भने, यसले तैँले परमेश्‍वरले तँलाई दिनुभएको मिसन अझै पूरा गरेको छैनस् भनी प्रमाणित गर्छ। तैँले त्यो मिसन पूरा गर्न कडा मेहनत गर्नुपर्छ र यो समयको कदर गर्नुपर्छ; यसलाई खेर नफाल्। कुरा यही हो। यदि तँ बिरामी छस् भने, त्यसबाट भाग्ने प्रयास नगर्, र यदि तँ बिरामी छैनस् भने, त्यसको माग नगर्। तँ केवल मागेर केही प्राप्त गर्न सक्दैनस्, न त तँ केवल भाग्ने प्रयास गरेर कुनै कुराबाट जोगिन सक्छस्। परमेश्‍वरले आफूले गर्नेछु भनी निर्धारण गर्नुभएको कुरालाई कसैले परिवर्तन गर्न सक्दैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मैले मानिसको आयु परमेश्‍वरद्वारा पूर्वनियोजित हुन्छ भन्‍ने महसुस गरेँ। सिस्टर लिऊको ८० वर्षको उमेरमा मृत्यु भयो किनभने उहाँको आयु सकिएको थियो। जन्म, बुढ्यौली, रोग र मृत्यु हरेकले अनुभव गर्छन्—यो जीवनको प्राकृतिक नियम हो। मैले मेरो छिमेकी स्याओशीलाई सम्झिएँ। ऊ मर्ने बेलामा जम्मा ३४ वर्षको थियो, र ऊ सधैँ एकदमै स्वस्थ थियो। नसोचेको कुरा, बिजुलीको पोलमा ठोक्किएर उसको मृत्यु भयो। मैले सबैको जीवन परमेश्‍वरको हातमा छ, र हामी आफ्नो भाग्यलाई नियन्त्रण गर्न सक्दैनौँ भन्ने महसुस गरेँ। जब हाम्रो आयु सकिन्छ, हामी बिरामी नभए पनि मर्छौँ। मेरै उदाहरण लिऊँ। जब मलाई लाकुनार इन्फार्कसन भएको पत्ता लाग्यो, डाक्टरले मेरो उमेरमा यो रोग लाग्दा म लडेँ भने मलाई मस्तिष्क रक्तस्राव हुने उच्च जोखिम हुन्छ भनेका थिए। यद्यपि, म हालैका वर्षहरूमा धेरै पटक लडेकी छु, र मलाई मस्तिष्क रक्तस्राव भएको छैन। एकपटक के समेत भयो भने मलाई अचानक रिँगटा लागेर म अचेत जस्तै भएकी थिएँ, मानौँ म कुनै पनि क्षण मर्नेछु। तर, एक दिन असहज भएपछि, म निको भएँ। यदि मेरो मिसन पूरा भएको छैन भने, म बुढी र बिरामी भए पनि मर्नेछैन। यदि कुनै दिन मेरो रोग साँच्चै झन् गम्भीर भयो भने, यो मैले सहनुपर्ने पीडा हो। जब मेरो संसारबाट बिदा हुने समय आउँछ, म परमेश्‍वरको सार्वभौमिकता र प्रबन्धमा समर्पित हुनेछु। यो ममा हुनुपर्ने समझ हो। मेरो फोक्सोमा सास हुँदाखेरि नै, मैले अहिले पाएको अवसरको सदुपयोग गर्नुपर्छ, र मेरो समय र ऊर्जा आफ्नो कर्तव्य पूरा गर्न र सत्यता पछ्याउनमा खर्च गर्नुपर्छ, आफू जीवित रहुन्जेल हरेक दिन केही हासिल गर्ने प्रयास गर्नुपर्छ। अब मैले चिन्ता र फिक्रीमा दिन बिताएर आफ्नो बहुमूल्य समय खेर फाल्न मिल्दैन। यो कुरा बुझेपछि, मलाई धेरै हल्का महसुस भयो, र आफ्नो कर्तव्य निर्वाह गर्न थप ऊर्जा मिल्यो।

पछि, म कोभिड-१९ बाट सङ्क्रमित भएँ र मेरो स्वास्थ्य अझ कमजोर भयो अनि मेरो स्मरणशक्ति अझ घट्यो। एक पटक, सुपरिवेक्षक हामीसँग भेलामा आउनुभयो र उहाँले परमेश्‍वरका वचनहरू पढ्नुभयो। त्यतिबेला, मैले परमेश्‍वरका वचनहरूको एउटा खण्ड पढेँ जुन मेरो स्थितिसँग एकदमै मेल खान्थ्यो, र त्यसपछि म यस खण्डबारे सङ्गति गर्न चाहन्थेँ। तर, जब म पढ्दै गएँ, मैले अघिको मुख्य बुँदा सम्झन सकिनँ, र जब हामीले पढिसकेर मैले परमेश्‍वरका वचनहरूको त्यो खण्ड खोज्न पछाडि फर्केँ, मैले त्यो भेट्टाउन सकिनँ। म यति आत्तिएँ कि मेरो नाकको टुप्पोबाट पसिना आउन थाल्यो। अन्तमा, मैले मुस्किलले केही वचनहरू सङ्गति त गरेँ, तर ती तालमेल नमिलेका थिए। मलाई एकदमै अप्ठ्यारो लाग्यो, र अलि दिक्दार र हताश महसुस भयो। मैले सोचेँ, “अब म बुढी भएकीले, म साँच्चै काम नलाग्ने भएछु, मेरो दिमागले प्रतिक्रिया दिन ढिलो गर्छ, र मैले जतिसुकै प्रयास गरे पनि युवाहरूको गति समात्न सक्दिनँ!” मैले जति धेरै यसबारे सोचेँ, म त्यति नै नकारात्मक भएँ। मलाई मेरो मुक्ति पाउने सम्भावना झन्-झन् कम हुँदै गएको र ममा आशिष् पाउने आशा अझ कम भएको महसुस भयो। अर्को पटक, एउटी सिस्टरले मलाई परमेश्‍वरका वचनहरूको वाचनको भिडियो कपी गरिदिइन्। ती सिस्टरले मलाई त्यो कपी गरिदिएको मैले आफ्नै आँखाले देखेँ, तर घर पुगेर कम्प्युटर खोल्दा, मैले त्यो भेट्टाउनै सकिनँ। मैले मनमनै सोचेँ, “यस्तो देखिन्छ कि मैले बुढेसकाललाई स्वीकार नगरी सुखै छैन। मेरो स्मरणशक्ति किन यति खराब भएको होला? यदि कुनै जरुरी काम पर्‍यो भने, के अन्त्यमा मैले त्यस काममा ढिलाइ गर्नेछैन र?” म आत्तिरहेकै बेला, मेरी सिस्टर आइन् र मैले उनलाई गुनासो गर्दै भनेँ, “म अहिले यति बुढी भएँ कि म केही पनि सम्झन सक्दिनँ। के म सिद्धिएको होइन र? के मैले अझै पनि सत्यता पछ्याउन र मुक्ति पाउन सक्छु?” म अलिकति नकारात्मक भएको देखेर, ती सिस्टरले मलाई सान्त्वना दिइन् र परमेश्‍वरका वचनहरूको अध्याय “सत्यता कसरी पछ्याउने (३)” पढ्न भनिन्। मैले परमेश्‍वरका वचनहरू पढेँ: “पाकाहरूमा सधैँ भ्रम हुन्छ, र तिनीहरूलाई आफू अन्योलमा परेको छु, आफ्नो स्मरण शक्ति खराब छ, त्यसकारण आफूले सत्यता बुझ्‍न सक्‍दिनँ भन्‍ने लाग्छ। के यो तथ्य हो? (होइन।) कम उमेरका मानिसहरूसँग पाकाहरूमा भन्दा ज्यादा ऊर्जा हुने, र तिनीहरू शारीरिक रूपमा दह्रिला हुने भए पनि, तिनीहरूको बुझ्‍ने, जान्‍ने, र चिन्‍ने क्षमता पाकाहरूको जति नै हुन्छ। के पाकाहरू पनि कुनै बेला जवान नै थिएनन् र? तिनीहरू बुढो भएर जन्‍मेका थिएनन्, र कम उमेरका मानिसहरू पनि एक दिन पाका हुनेछन्। पाकाहरूले सधैँ आफू वृद्ध, शारीरिक रूपमा कमजोर, बिसन्चो, र स्मरण शक्ति कमजोर भएको कारण, जवान मानिसहरूभन्दा फरक छु भनेर सोच्‍नु हुँदैन। वास्तवमा, यहाँ कुनै भिन्‍नता हुँदैन। कुनै भिन्‍नता हुँदैन भनेर मैले भन्‍नुको अर्थ के हो? कुनै व्यक्ति वृद्ध भए पनि जवान भए पनि, उसको भ्रष्ट स्वभाव उस्तै हुन्छ, सबै कुराहरूबारे उसको मनोवृत्ति र दृष्टिकोण उस्तै हुन्छ, र सबै किसिमका कुराहरूबारे उसको दृष्टिकोण र अडान उस्तै हुन्छन्। … त्यसकारण, पाका मानिसहरूको काम नै नभएको र तिनीहरू आफ्ना कर्तव्यहरू निर्वाह गर्न असक्षम हुने होइन, वा तिनीहरू सत्यता पछ्याउन असक्षम हुने त झनै होइन—तिनीहरूले गर्नुपर्ने धेरै कुराहरू छन्। तेरो जीवनकालमा तैँले सबै प्रकारका विधर्म र भ्रमहरू, साथै विभिन्‍न परम्परागत विचार र धारणाहरू, मूर्ख र हठी कुराहरू, रूढिवादी कुराहरू, अविवेकी कुराहरू, र विकृत कुराहरू थुपारेको छस्। यी कुराहरू तेरो हृदयमा ज्यादै नै थुप्रिएका छन्। तैँले यी कुराहरूलाई खोतल्न, चिरफार गर्न, र चिन्न जवान मानिसहरूले भन्दा पनि धेरै समय खर्च गर्नुपर्छ। तेरो कुनै काम नभएको होइन। जब तँ फुर्सदमा हुन्छस्, तब तँ हैरान, बेचैन, र चिन्तित बन्छस्, जुन न त तेरो काम हो न त तेरो जिम्मेवारी। सबैभन्दा पहिले, पाका मानिसहरूसँग सही मानसिकता हुनुपर्छ। तेरो उमेर ढल्किँदै गएको र तँ शारीरिक रूपमा केही बूढो भएको भए पनि, तँसँग जवान मानसिकता हुनुपर्छ। तँ बूढो हुँदै गएको, तेरो सोचाइ सुस्त भएको, र तेरो स्मरणशक्ति कमजोर भएको भए पनि, यदि तैँले अझै पनि आफूलाई चिन्न सक्छस्, अझै पनि मैले भनेका वचनहरू बुझ्न सक्छस्, र अझै पनि सत्यता बुझ्न सक्छस् भने, त्यसले तँ बूढो छैनस् र तेरो क्षमता कमजोर छैन भनी प्रमाणित गर्छ। यदि कोही ७० वा ८० को दशकमा छ तर सत्यता बुझ्न सक्षम छैन भने, यसले उसको कद धेरै सानो र अपुग छ भन्ने देखाउँछ। त्यसकारण, सत्यताका सम्बन्धमा उमेर असान्दर्भिक हुन्छ…। परमेश्‍वरको घरमा र सत्यताको अगाडि, के पाकाहरू विशेष मानिसहरूको समूह हो र? अहँ, होइन। सत्यताको अगाडि, उमेरको सम्‍बन्ध हुँदैन, त्यसरी नै भ्रष्ट स्वभावहरू के-के हुन्, व्यक्तिको भ्रष्टताको गहिराइ कति छ, व्यक्ति सत्यता पछ्याउन योग्य छ कि छैन, व्यक्तिले मुक्ति पाउन सक्छ कि सक्दैन, वा व्यक्तिले मुक्ति पाउने सम्‍भावना कति छ भन्‍ने विषयमा पनि उमेरको सम्‍बन्ध हुँदैन। के कुरा यही होइन र? (हो।)” (वचन, खण्ड ६। सत्यताको पछ्याइबारे)। परमेश्‍वरका वचनहरूले सिधै मेरो हृदयलाई छोयो, विशेष गरी यी वचनहरूले: “तँ बूढो हुँदै गएको, तेरो सोचाइ सुस्त भएको, र तेरो स्मरणशक्ति कमजोर भएको भए पनि, यदि तैँले अझै पनि आफूलाई चिन्न सक्छस्, अझै पनि मैले भनेका वचनहरू बुझ्न सक्छस्, र अझै पनि सत्यता बुझ्न सक्छस् भने, त्यसले तँ बूढो छैनस् र तेरो क्षमता कमजोर छैन भनी प्रमाणित गर्छ।” परमेश्‍वरले हामी पाका मानिसहरूलाई धेरै राम्रोसँग चिन्नुहुन्छ। उहाँले वृद्धहरूलाई अस्वीकार गर्नुहुन्न, बरु उहाँले हामीलाई सकारात्मक मानसिकता राख्न, आफ्नो उमेरको कारण हैरानी र चिन्तामा नजिउन, र आफ्नो क्षमताले भ्याएसम्म कर्तव्य पूरा गर्न सक्दो प्रयास गर्न प्रोत्साहित गर्नुहुन्छ। परमेश्‍वरका वचनहरूले मलाई अभ्यासको मार्ग दियो, र मैले केही आशा देखेँ। मलाई सधैँ लाग्थ्यो कि जवानहरू मानिसहरूसँग राम्रो क्षमता हुन्छ, उनीहरू सत्यता छिट्टै बुझ्छन्, कर्तव्य पूरा गर्न प्रभावकारी हुन्छन्, र त्यसैले उनीहरूको मुक्ति पाउने आशा ठूलो हुन्छ। अर्कोतिर, म बुढी हुँदै जाँदा मेरा सबै कार्यक्षमता घट्दै छन्। मेरो स्मरणशक्ति कमजोर छ, म सत्यता ढिलो बुझ्छु, र कुनै पनि कुराको गतिसँग तालमेल मिलाउन सक्दिनँ। विशेष गरी, म कोभिड-१९ बाट सङ्क्रमित भएपछि मेरो स्मरणशक्ति अझ बिग्रियो, र मलाई म काम नलाग्ने भएँ, र ममा आशिष् पाउने कुनै आशा छैन भन्ने लाग्यो। म हैरानी र चिन्ताजन्य नकारात्मक भावनाहरूमा जिएँ, जसले मेरो आफ्नै जीवन प्रवेशमा बाधा पुर्‍याउने मात्र नभई मेरो कर्तव्यमा पनि असर गर्‍यो। मैले नकारात्मक भावनाहरूमा जिउनु अत्यन्तै हानिकारक रहेछ भन्ने देखेँ, र मैले सकारात्मक र सक्रिय भई सत्यतातिर माथि उठ्ने प्रयास गर्नुपर्थ्यो। म बुढी भएकी, बुझ्न ढिलो गर्ने र कमजोर स्मरणशक्ति भएकी भए तापनि, मैले सत्यता बिलकुलै बुझ्न नसक्ने होइन, र म परमेश्‍वरका वचनहरू बुझ्नै नसक्ने गरी बुढी भएकी छैनँ। मैले मेरो सीमित समयको कदर गर्नुपर्छ र मेरा भ्रष्ट स्वभावहरू परिवर्तन गर्न सत्यता पछ्याउनुपर्छ। ममा अझै पनि धेरै भ्रष्ट स्वभावहरू छन् जसलाई मैले फालेकी छैनँ, र धेरै दृष्टिकोणहरू छन् जसलाई बदल्नु आवश्यक छ। जबसम्म म सत्यता पछ्याउन छोड्दिनँ, तबसम्म मसँग मुक्ति पाउने मौका छ। सत्यताले मानिसलाई पक्षपाती व्यवहार गर्दैन। यो कुरा बुझेपछि, मेरो मन हलुका भयो।

त्यसपछिका दिनहरूमा, म कर्तव्य पूरा गर्न धेरै बुढी भएकीले मुक्ति पाउन सक्दिनँ कि भनेर म किन सधैँ डराइरहन्थेँ भनी मैले निरन्तर मनन गरिरहेँ। ममा कुन भ्रष्ट स्वभाव हाबी थियो? मैले परमेश्‍वरका वचनहरू पढेँ: “मानिसहरू सबैले आशिष्‌, पुरस्कार, र मुकुटहरू पाउनका लागि परमेश्‍वरमा विश्‍वास गर्छन्। के हरेक व्यक्तिको हृदयमा यही अभिप्राय हुँदैन र? वास्तवमा, हरेक व्यक्तिमा हुन्छ। यो तथ्य हो। … आशिष्‌ प्राप्त गर्ने यो अभिप्राय नहुने हो भने, तिमीहरूले कस्तो महसुस गर्नेथियौ? तिमीहरूले कस्तो मनोवृत्तिका साथ आफ्नो कर्तव्य निर्वाह गर्नेथियौ र परमेश्‍वरलाई पछ्याउनेथियौ? यदि मानिसहरूको हृदयमा लुकेको आशिष्‌ प्राप्त गर्ने यो अभिप्रायलाई पूर्ण रूपमा उन्मूलन गरियो भने तिनीहरूको के हालत हुनेथियो? यो सम्भव छ कि धेरै मानिसहरू नकारात्मक बन्नेथिए, र कतिपय आफ्नो कर्तव्यमा अप्रेरित हुनेथिए, र परमेश्‍वरमाथि विश्‍वासमा तिनीहरूको रुचि हराउनेथियो। तिनीहरूले आफ्नो आत्मा गुमाएजस्तो देखिनेथियो, र तिनीहरूको हृदय खोसिएजस्तो देखिनेथियो। त्यसैले म भन्छु कि आशिष्‌ प्राप्त गर्ने अभिप्राय मानिसहरूको हृदयको गहिराइमा लुकेर रहने कुरा हो। सायद, तिनीहरूले आफ्नो कर्तव्य निर्वाह गर्दा वा मण्डलीको जीवन जिउँदा, तिनीहरूलाई आफूले केही सत्यताहरू बुझेको छु र आफ्नो परिवार त्याग्न र खुसीसाथ आफूलाई परमेश्‍वरप्रति समर्पित गर्न सक्षम छु, र अब आफूलाई आशिष्‌ प्राप्त गर्ने आफ्नो अभिप्रायको ज्ञान छ, र यो अभिप्राय त्यागेको छु, र अब यसद्वारा शासित वा बाँधिएको छैन भन्‍ने महसुस हुन्छ। त्यसपछि, तिनीहरूले अब आफूसँग आशिष्‌ प्राप्त गर्ने अभिप्राय छैन भनी सोच्छन्, तर परमेश्‍वरले अर्कै सोच्नुहुन्छ। मानिसहरूले विभिन्‍न कुराहरूलाई सतही रूपमा मात्रै हेर्छन्। परीक्षाहरूविना, तिनीहरूले आफ्‍नो बारेमा राम्रै अनुभव गर्छन्। जबसम्म तिनीहरूले मण्डली छोडेका वा परमेश्‍वरको नामलाई इन्कार गरेका हुँदैनन्, र तिनीहरू आफूलाई परमेश्‍वरप्रति समर्पित गर्न लागिरहन्छन्, तबसम्म तिनीहरूले आफू परिवर्तन भएको छु भन्‍ने विश्‍वास गर्छन्। तिनीहरू अब आफ्‍नो कर्तव्य निर्वाहमा आफ्नो जोस वा क्षणिक आवेगद्वारा उत्प्रेरित भएको महसुस गर्दैनन्। यसको साटो, तिनीहरू आफूले सत्यता पछ्याउन सक्ने, र आफ्‍नो कर्तव्य निर्वाह गर्दा आफूले निरन्तर सत्यताको खोजी र अभ्यास गर्न सक्ने, जसले गर्दा तिनीहरूका भ्रष्ट स्वभावहरू शुद्ध हुने र तिनीहरूले केही साँचो परिवर्तन हासिल गर्न सक्ने विश्‍वास गर्छन्। तर, जब तिनीहरूको गन्तव्य र परिणामसँग प्रत्यक्ष रूपमा सम्बन्धित घटनाहरू घट्छन्, तब तिनीहरूका प्रकटीकरणहरू के-के हुन्छन्? तिनीहरूको साँचो अवस्था पूर्ण रूपमा प्रकाश हुन्छ। त्यसोभए अन्त्यमा, जहाँसम्‍म मानिसहरूको कुरा छ, के यो मानिसहरूको मुक्ति र सिद्धतासँग सम्‍बन्धित परिस्थिति हो कि प्रकट भएर हटाइने परिस्थिति हो? यो असल कुरा हो कि खराब कुरा हो? सत्यतालाई पछ्याउनेहरूका हकमा, यसको अर्थ मुक्ति र सिद्धता भन्‍ने हुन्छ, जुन असल कुरा हो; सत्यतालाई नपछ्याउनेहरूका हकमा, यसको अर्थ प्रकट गरिनु र हटाइनु हो, जुन खराब कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। जब मैले परमेश्‍वरका वचनहरू मनन गरे, मैले तिनलाई आफैसँग जोडेँ: म आशिष् पाउन चाहन्थेँ, त्यसैले मैले परमेश्‍वरमा विश्वास गरेँ। कामको यो चरण स्वीकार गरेपछि, मण्डलीले मलाई जे कर्तव्य अह्रायो त्यसैमा मैले आफूलाई उत्साहपूर्वक समर्पित गरेँ र आफ्नो सर्वस्व दिएँ, र मैले कहिल्यै कष्ट भोगेको वा थकाइ लागेको महसुस गरिनँ। कहिलेकाहीँ, मैले ठूलो जोखिम मोलेर परमेश्‍वरका वचनका पुस्तकहरू ओसारपसार गरेँ, तर म डराइनँ। सन् २०१८ मा मलाई लाकुनार इन्फार्कसन हुँदा पनि, मैले आफ्नो कर्तव्य पूरा गर्न छोडिनँ। मलाई यसरी सक्रिय भई कर्तव्य पूरा गरेसम्म, म आशिषित् हुनेछु र भविष्यमा मैले राम्रो गन्तव्य पाउनेछु भन्ने लाग्थ्यो। यद्यपि, म ७० वर्ष पुगेपछि, मेरा सबै शारीरिक कार्यक्षमता घट्न थाले र मेरो स्मरणशक्ति पहिलेको जस्तो राम्रो रहेन, त्यसमाथि ममा लाकुनार इन्फार्कसन त छँदै थियो। मलाई डर थियो कि यदि म मरेँ भने, मैले आफ्नो कर्तव्य पूरा गर्न पाउनेछैनँ, र मुक्ति पाउनेछैनँ, त्यसैले म दिक्दार स्थितिमा जिएँ। मैले मन नलागी-नलागी आफ्नो कर्तव्य पूरा गरेँ, तर म उत्प्रेरित थिइनँ। विशेष गरी म कोभिड-१९ बाट सङ्क्रमित भएपछि र मेरो स्वास्थ्य र स्मरणशक्ति पहिलेभन्दा झन् खराब भएको देखेपछि, मलाई मसँग आशिष् पाउने कुनै आशा छैन र मैले राम्रो गन्तव्य प्राप्त गर्न सक्दिनँ भन्ने लाग्यो, त्यसैले म नकारात्मकता र दुर्दशामा जिएँ, र मलाई केही गर्ने रुचि थिएन। म परमेश्‍वरका वचनहरू पढ्न वा परमेश्‍वरलाई प्रार्थना गर्न चाहन्नथेँ, र कर्तव्य पूरा गर्ने मेरो सबै ऊर्जा हरायो; मेरो हृदय परमेश्‍वरबाट झन्-झन् टाढा गयो। विगतमा, जब ममा आशिष् पाउने आशा थियो, म मेरो कर्तव्यमा कष्ट सहन र मूल्य चुकाउन सक्थेँ, र परमेश्‍वरप्रति इमानदार देखिन्थेँ। तर, वास्तवमा, मैले आफ्नो कर्तव्य पूरा गर्नुलाई आशिष् पाउने पुँजी ठानेकी थिएँ, र म निरन्तर परमेश्‍वरसँग सौदा गर्न र उहाँलाई धोका दिन खोजिरहेकी थिएँ। म कति स्वार्थी र नीच थिएँ, ममा मानवताको कति कमी थियो! म कुन हिसाबमा परमेश्‍वरको साँचो विश्‍वासी थिएँ र? परमेश्‍वर पवित्र हुनुहुन्छ, र उहाँको स्वभावलाई चिढ्याउन मिल्दैन। मानिसहरूले उहाँलाई झुक्याउन खोजेको उहाँले कसरी सहन सक्नुहुन्छ? मैले यस्तो व्यवहार गरिरहेकी भए पनि, म अझै परमेश्‍वरसँग आशिष् माग्दै थिएँ। म कति साह्रो निर्लज्ज थिएँ! त्यतिका वर्ष मैले सत्यता पछ्याउनमा कुनै ध्यान दिइनँ, र मेरो स्वभाव परिवर्तन भएन। मैले आशिष् पाउनकै खातिर परमेश्‍वरमा विश्वास गरेँ। म त पावलको मार्गमा हिँडिरहेकी रहेछु! यदि परमेश्‍वरले मलाई प्रकट नगर्नुभएको भए, म अझै आशिष्‌ नै पछ्याइरहेकी हुने थिएँ, र अन्तमा मलाई पूर्ण रूपमा हटाइने थियो र नरकमा पठाइने थियो। आज मैले आफू हिँडिरहेको गलत मार्ग बुझ्न सकेँ। यो मेरो लागि परमेश्‍वरको महान् मुक्ति थियो! जब मैले यो कुरा बुझेँ, मलाई यतिका वर्ष सत्यता नपछ्याएकोमा साँच्चै पछुतो लाग्यो। अब, मैले आशिष् पाउने मेरो अभिप्राय त्याग्नुपर्थ्यो र गम्भीरतापूर्वक सत्यता पछ्याउनुपर्थ्यो। मैले परमेश्‍वरलाई निराश पारिरहन मिल्दैनथ्यो।

मैले निरन्तर आत्मचिन्तन गरिरहेँ र परमेश्‍वरका वचनहरूको एउटा खण्ड सम्झेँ: “म प्रत्येक व्यक्तिको गन्तव्य निजको उमेर, वरिष्ठता, वा कष्टको परिमाणका आधारमा निर्धारित गर्दिनँ, ऊ कति दयनीय छ भन्ने कुराका आधारमा त झनै गर्दिनँ, बरु ऊसँग सत्यता छ कि छैन भन्‍ने आधारमा गर्दछु। योभन्दा अर्को कुनै विकल्प छैन” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। परमेश्‍वरले व्यक्तिको परिणाम निर्धारण गर्ने मानकहरू प्रस्ट रूपमा व्यक्त गर्नुभएको छ। मानिसहरूले सत्यता पछ्याउँछन् कि पछ्याउँदैनन्, सत्यता अभ्यास गर्छन् कि गर्दैनन्, र अन्ततः, उनीहरूले स्वभावमा परिवर्तन हासिल गर्छन् कि गर्दैनन् भन्ने आधारमा परमेश्‍वरले मानिसहरूको परिणाम निर्धारण गर्नुहुन्छ। यो परमेश्‍वरको धार्मिकता हो। म परमेश्‍वरले मानिसहरूको उमेर र उनीहरूले कति कर्तव्य पूरा गर्छन् भन्ने आधारमा उनीहरूको परिणाम निर्धारण गर्नुहुन्छ भनेर सोच्ने गर्थेँ। मेरो दृष्टिकोणबाट हेर्दा त, सबै वृद्धहरू हटाइने थिए, र सबै जवानहरूले मुक्ति पाउने थिए। यदि त्यस्तो हुन्थ्यो भने, परमेश्‍वरको धर्मी स्वभाव प्रकट हुने थिएन। मैले हाम्रो मण्डलीबाट निकालिएका ती जवानहरूबारे सोचेँ। उनीहरू बाठा र वरदानयुक्त थिए, तर यति मात्र हो कि उनीहरूले सत्यता पछ्याउँदैनथे, उनीहरू सांसारिक सुखको लोभ गर्थे, र परमेश्‍वरका वचनहरू पढ्ने वा आफ्नो कर्तव्य पूरा गर्ने गर्दैनथे। अन्त्यमा, उनीहरूलाई अविश्‍वासीका रूपमा चित्रण गरियो र हटाइयो। मैले के देखेँ भने कोही जवान होस् वा वृद्ध, यदि उसले सत्यता पछ्याउँदैन र उसको स्वभाव परिवर्तन हुँदैन भने, अन्ततः उसलाई हटाइनेछ।

मैले परमेश्‍वरका थप केही वचनहरू पढेँ, र मेरो हृदय झनै उज्यालो भयो। सर्वशक्तिमान्‌ परमेश्‍वर भन्‍नुहुन्छ: “कतिपय मानिस भन्छन्, ‘म साठी वर्ष पुगेँ। साठी वर्षदेखि परमेश्‍वरले मलाई हेरचाह गरिरहनुभएको छ, सुरक्षा गरिरहनुभएको छ, र मार्गदर्शन गरिरहनुभएको छ। म बूढो भएपछि यदि मैले कर्तव्य निर्वाह गर्न सकिनँ र केही पनि गर्न सकिनँ भने—के परमेश्‍वरले अझै पनि मेरो वास्ता गर्नुहुनेछ?’ के यो भन्नु मूर्ख कुरा होइन र? परमेश्‍वर एक जीवनकालका लागि मात्र कुनै व्यक्तिको हेरचाह र सुरक्षा गर्नुहुन्न र उसको भवितव्यमाथि सार्वभौमिकता राख्नुहुन्न। यदि यो एउटै जीवनकाल, एउटै जीवन-समयका लागि भएको भए, त्यसले परमेश्‍वर सर्वशक्तिमान् हुनुहुन्छ र सबै कुरामाथि सार्वभौमिकता राख्नुहुन्छ भनी देखाउन सक्दैनथ्यो। कसैका लागि मेहनत खर्चँदा र मूल्य चुकाउँदा, परमेश्‍वरले तिनीहरूले यस जीवनमा के गर्नेछन् भनेर मात्रै प्रबन्ध गरिरहनुभएको हुँदैन—उहाँले तिनीहरूका लागि अनगिन्ती जीवनकालहरू प्रबन्ध गरिरहनुभएको हुन्छ। परमेश्‍वर पुनर्जन्म हुने हरेक आत्माका लागि पूर्ण जिम्मेवारी लिनुहुन्छ। उहाँ आफ्नो हृदयले काम गर्नुहुन्छ, आफ्नो जीवनको मूल्य चुकाउनुहुन्छ, हरेक व्यक्तिलाई मार्गदर्शन गर्नुहुन्छ र तिनीहरूको प्रत्येक जीवनको प्रबन्ध गर्नुहुन्छ। परमेश्‍वर मानिसका खातिर यस्तो मेहनत खर्चनुहुन्छ र यस्तो मूल्य चुकाउनुहुन्छ, र मानिसलाई यी सबै सत्यता र यो जीवन प्रदान गर्नुहुन्छ भन्‍ने कुरालाई विचार गर्दा, यदि मानिसहरू यी आखिरी दिनहरूमा सृजित प्राणीहरूको कर्तव्य निर्वाह गर्दैनन् र सृष्टिकर्तासामु फर्कँदैनन् भने—तिनीहरू जतिसुकै जीवन र पुस्ताहरूबाट गुज्रेर जिएका भए पनि, यदि तिनीहरू अन्ततः आफ्ना कर्तव्यहरू पूरा गर्न र परमेश्‍वरका मागहरू पूरा गर्न असफल हुन्छन् भने—के परमेश्‍वरप्रतिको तिनीहरूको ऋण अत्यन्तै ठूलो हुनेछैन र? के तिनीहरू परमेश्‍वरले चुकाएका सबै मूल्यहरूको अयोग्य हुनेछैनन् र? तिनीहरूमा विवेकको एकदमै कमी हुनेछ, तिनीहरू मानिस कहलाइन योग्य हुनेछैनन्, किनभने परमेश्‍वरप्रतिको तिनीहरूको ऋण अत्यन्तै ठूलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि मूल्य चुकाउनु ठूलो महत्त्वको कुरा हो)। “अब तिमीहरूले के गर्नुपर्छ? जब परमेश्‍वरको हृदयले मानवजातिका लागि अझै परिश्रम गर्छ, जब उहाँ मानवजातिका लागि अझै योजनाहरू बनाउनुहुन्छ, जब उहाँ मानवजातिले चाल्ने हरेक कदमका लागि अझै दुःख र चिन्ता महसुस गर्नुहुन्छ, तब तिमीहरूले सकेसम्म चाँडो आफ्नो निर्णय गर्नैपर्छ अनि आफ्नो पछ्याइको लक्ष्य र दिशा निर्धारण गर्नैपर्छ। परमेश्‍वरको विश्रामको दिन नआइन्जेल आफ्ना योजनाहरू बनाउन नपर्ख, वा त्यतिबेला मात्रै साँच्चै दुःखी, पछुतो, अनि गहिरो शोक र पश्‍चात्ताप महसुस नगर—त्यतिबेला, अत्यन्त नै ढिलो भइसकेको हुनेछ, कुनै व्यक्तिले तँलाई मुक्ति दिन सक्नेछैन, न त परमेश्‍वरले नै सक्नुहुनेछ” (वचन, खण्ड ६। सत्यताको पछ्याइबारे। मानिसले किन सत्यता पछ्याउनै पर्छ)। परमेश्‍वरका वचनहरू पढेपछि म धेरै भावुक भएँ। परमेश्‍वरले सधैँ मानिसहरूको हेरचाह र सुरक्षा गर्दै आउनुभएको छ, र सधैँ उनीहरूलाई डोर्‍याउँदै आउनुभएको छ। मानिसको मुक्तिका लागि परमेश्‍वरले चुकाउनुभएको मूल्य धेरै ठूलो छ। मेरै उदाहरण लिऊँ। म एउटा साधारण गृहिणी मात्र हुँ। म गरिब परिवारमा हुर्केँ र कसैले मलाई आदरभावले हेर्दैनथे, त्यसैले म हीनताबोधका साथ जिएँ। परमेश्‍वरले मलाई उहाँको आखिरी दिनहरूको काम स्वीकार गर्न र मण्डलीमा आफ्नो कर्तव्य पूरा गर्न दिएर अनुग्रहित तुल्याउनुभएको छ, जसमार्फत मैले मुक्ति पाउने मौका प्राप्त गरेकी छु। परमेश्‍वरले मेरो भ्रष्टता प्रकट गर्न निरन्तर वातावरणहरू योजनाबद्ध गर्नुभयो, उहाँका वचनहरू प्रयोग गरेर मलाई अन्तर्दृष्टि दिनुभयो र आफैलाई चिन्न र केही सत्यताहरू बुझ्न मद्दत गर्नुभयो। जब म बुढी भएँ, मेरा प्रतिक्रियाहरू धेरै ढिलो भएकाले र मैले कुनै पनि कर्तव्य पूरा गर्न नसक्ने भएकाले, मैले मुक्ति पाउन सक्दिनँ भन्ने मलाई लाग्यो, र त्यसैले म नकारात्मक स्थितिमा जिएँ। तर परमेश्‍वरले मलाई सत्यता बुझ्न अझै अन्तर्दृष्टि दिनुभयो र मलाई हैरानी र चिन्ताका नकारात्मक भावनाहरूबाट बाहिर निस्कन मद्दत गर्नुभयो, अलि-अलि गर्दै मलाई सत्यता पछ्याउने मार्गमा डोर्‍याउनुभयो। परमेश्‍वरले ममाथि आफ्नो धेरै रगत-पसिना समर्पित गर्नुभएको रहेछ! परमेश्‍वरका वचनहरू मनन गर्दा म रोएँ, किनकि मलाई आफूमा बिलकुलै विवेक र समझ नभएको महसुस भयो! यतिका वर्ष गम्भीरतापूर्वक सत्यता नपछ्याएर मैले परमेश्‍वरलाई साँच्चै निराश पारेकी थिएँ, र ममा धेरै पछुतोहरू छन्। अहिले परमेश्‍वरको काम सकिएको छैन, र उहाँ अझै पनि मानिसहरूलाई मुक्ति दिन काम गरिरहनुभएको छ। मैले मेरो सबै समय र ऊर्जा सत्यता पछ्याउन, मेरा भ्रष्ट स्वभावहरू समाधान गर्न र मेरो कर्तव्य पूरा गर्न खर्च गर्नुपर्छ। मैले आफ्नो क्षमताले भ्याएसम्म आफ्नो कर्तव्य पूरा गर्नुपर्छ, र अब उप्रान्त परमेश्‍वरलाई मेरो बारेमा सुर्ता र चिन्ता गर्न दिनु हुँदैन।

अहिले म दुईवटा समूहका भेलाहरूको जिम्मेवारी सम्हालिरहेकी छु। जब म कुनै ब्रदर वा सिस्टर खराब स्थितिमा भएको वा उनीहरूलाई कुनै कठिनाइ भएको देख्छु, म उनीहरूका समस्याहरू समाधान गर्न मद्दत होस् भनी परमेश्‍वरका सान्दर्भिक वचनहरू खोज्छु। उनीहरूका समस्याहरू केही हदसम्म समाधान भएको देख्दा, म धेरै खुसी हुन्छु। मसँग समय हुँदा, म अनुभवात्मक गवाहीका लेखहरू लेख्ने र सुसमाचार प्रचार गर्ने अभ्यास पनि गर्छु, र म आफ्नो क्षमताले भ्याएसम्म राम्रोसँग आफ्नो कर्तव्य पूरा गर्छु। यसरी जिउँदा, म हरेक दिन धेरै सार्थक र ढुक्क महसुस गर्छु। सर्वशक्तिमान्‌ परमेश्‍वरको मुक्तिका लागि उहाँलाई धन्यवाद होस्!


६०. खतरनाक वातावरणमा छनौट

लिन फेङ, चीन

म मण्डलीमा प्रचारकका रूपमा काम गर्छु र धेरै मण्डलीहरूको कामका लागि जिम्मेवार छु। जनवरी २०२४ को एक रात, सिस्टर लिउ मिनले मलाई यहुदा झाङलाई निष्कासित गर्नेबारे एउटा कागजात पठाइन् र भनिन्, “पक्राउ परेपछि झाङले धेरै अगुवा र कामदारलाई धोका दिइन्। उनले तपाईँलाई पनि धोका दिइन्। तपाईँ होसियार हुनुपर्छ।” म अलि घबराएँ र सोचेँ, “झाङले मलाई धोका दिइन्, त्यसोभए अब म सीसीपीको खेदोको निशाना बनेकी छु। म कुनै पनि दिन पक्राउ पर्न सक्छु, त्यसैले म एकदमै होसियार हुनुपर्छ!” अप्रिल महिनाको एक दिन, मैले एक सहकर्मीबाट अर्को पत्र पाएँ, जसमा भनिएको थियो, “पक्राउ परेपछि, यु यहुदा बनिन् र तपाईँलाई धोका दिइन्, तर उनले तपाईँको फोटो चिनाइन् कि चिनाइनन् मलाई थाहा छैन। तपाईँ होसियार हुनुपर्छ।” यो सुन्दा म झनै चिन्तित भएँ, र सोचेँ, “यदि सीसीपी प्रहरीसँग मेरो फोटो छ र तिनीहरूले कुनै यहुदालाई मलाई चिनाउन लगाए भने, तब म साँच्चै खतरनाक स्थितिमा छु! अहिले चारैतिर हाई-डेफिनिसन क्यामेराहरू छन्, साथै ड्रोनबाट निगरानी गरिन्छ। म जहाँ गए पनि निगरानीमा हुनेछु, र म पक्राउ पर्नु त केवल समयको कुरा हो! प्रहरीले अगुवा र कामदारहरूलाई समातेपछि, मरुन्जेल सताउँछन्। यदि म पक्राउ परेँ र यातना सहन नसकेर यहुदा बनेँ वा कुटाइ खाएर मरेँ भने, के मेरो विश्वास व्यर्थ हुनेछैन र?” मैले यसबारे जति धेरै सोचेँ, म त्यति नै डराएँ। मलाई अगुवा वा कामदार हुनु धेरै खतरनाक छ जस्तो लाग्यो। त्यसबेला, म जिम्मेवार रहेका मण्डलीहरूमा सुसमाचारको कामले परिणामहरू ल्याइरहेको थिएन। म गएर कामले किन परिणामहरू ल्याइरहेको छैन भनी पत्ता लगाउन चाहन्थेँ, तर त्यसपछि मैले सीसीपीले कसरी मलाई खेदो गरिरहेको छ भनेर सोचेँ, र म जिम्मेवार रहेका मण्डलीहरूको वातावरण राम्रो थिएन। यदि म जाँदै गर्दा सीसीपी प्रहरीले मलाई देखेको भए, म कुनै पनि बेला पक्राउ पर्न सक्थेँ। जब मैले यसबारे सोचेँ, तब मैले जाने आँट गरिनँ। त्यस समय, धेरै ब्रदर-सिस्टर डर र त्रासमा जिउँथे, अनि आफ्नो कर्तव्य निर्वाहमा निष्क्रिय थिए। विशेष गरी, सुसमाचारको काममा कुनै सुधार देखिएन। मैले कामबारे अनुगमन गर्न पत्रहरू लेखिरहे तापनि, त्यति प्रगति भएन।

एक साँझ, मैले माथिल्ला अगुवाहरूबाट एउटा पत्र पाएँ। त्यसमा भनिएको थियो, “केही मण्डलीहरूमा सुसमाचारको कामले कुनै परिणामहरू ल्याइरहेको छैन। एक प्रचारकका रूपमा, तपाईँ आफैँ स्थिति बुझ्न, समस्याहरू पत्ता लगाउन र ती समाधान गर्न मण्डलीहरूमा जानुपर्छ।” यो पढ्दा, मलाई अलि प्रतिरोध महसुस भयो, र सोचेँ, “म जिम्मेवार रहेका सबै मण्डलीहरू खराब वातावरणमा छन्। म त्यहाँ गएर कामको अनुगमन गर्नु अलि धेरै खतरनाक हुन्छ। यसबाहेक, अगुवा र कामदारहरूलाई पक्राउ गर्नु नै सीसीपीको मुख्य लक्ष्य हो। यदि म पक्राउ परेँ भने, आफ्नो ज्यान पनि गुमाउन सक्छु। म कतै नजानु नै राम्रो होला। मैले लुकेर बस्दै कामको अनुगमन गर्न पत्रहरू लेख्नुपर्छ। त्यसो गर्दा अलि बढी सुरक्षित हुनेछ।” जब मैले यस्तो सोचेँ, तब मलाई भित्र बेचैन भयो। म जिम्मेवार रहेका मण्डलीहरूमा सुसमाचारको काम लगभग ठप्प भएको थियो, र म त्यो समाधान गर्न तुरुन्तै त्यहाँ जानु आवश्यक थियो। तर मलाई पक्राउ पर्छु भन्ने डर लाग्यो, त्यसैले मैले जाने आँट गरिनँ। के गर्ने मलाई थाहा थिएन। म चिन्ता र फिक्रीमा जिएँ। भोलिपल्ट, मैले माथिल्ला अगुवाहरूबाट अर्को पत्र पाएँ। त्यसमा भनिएको थियो, “तपाईँ जिम्मेवार रहेका मण्डलीहरूले कामका विभिन्न पक्षमा ढिलो प्रगति गरेका छन्। ब्रदर-सिस्टरहरू त्रासमा जिइरहेका छन् र आफ्नो कर्तव्य निर्वाहमा एकदमै निष्क्रिय छन्। तपाईँ गएर हेर्नुपर्छ।” अगुवाहरूको पत्र पढेपछि, मलाई म मण्डलीहरूमा गएर समस्याहरू वास्तवमै समाधान गर्नुपर्छ भनेर थाहा भयो। तर त्यसपछि मैले कसरी केही समयअघि, एक जना अगुवालाई पक्राउ परेको तीन दिनपछि प्रहरीले कुटेर मारेको थियो भनेर सोचेँ, र ममा भित्र डर पलायो। मैले यस्तो ठूलो जोखिम लिनु नपर्ने सामान्य कर्तव्य निर्वाह गर्नसमेत चाहेँ। मैले आफ्नो स्थिति गलत छ भनेर बुझेँ, र यसलाई समाधान गर्न परमेश्‍वरका वचनहरू खोजेँ।

मेरो बिहानको आत्मिक भक्तिका अवधिमा, मैले एउटा अनुभवात्मक गवाही भिडियोमा उद्धृत गरिएको परमेश्‍वरका वचनहरूको एक खण्ड पढेँ, जुन मेरा लागि एकदमै उपयोगी थियो। सर्वशक्तिमान्‌ परमेश्‍वर भन्‍नुहुन्छ: “जब मानिसहरूले परमेश्‍वरले योजनाबद्ध गर्नुभएका वातावरण र उहाँको सार्वभौमिकता स्पष्ट देख्‍न, बुझ्‍न, स्विकार्न वा त्यसमा समर्पित हुन सक्दैनन्, र जब मानिसहरूले आफ्‍नो दैनिक जीवनमा विभिन्‍न कठिनाइ सामना गर्छन्, वा जब यी कठिनाइहरू सामान्य मानिसहरूले सहन सक्‍नेभन्दा बढी हुन्छन्, तब तिनीहरूलाई अर्धचेतन रूपमै हरकिसिमको चिन्ता र बेचैनी हुन्छ, र हैरानीसमेत हुन्छ। तिनीहरूलाई भोलि, वा पर्सि कस्तो हुनेछ, वा तिनीहरूको भविष्य कस्तो हुनेछ भन्ने थाहा हुँदैन, त्यसैले तिनीहरू सबै किसिमका कुराहरूका बारेमा सन्तप्त, बेचैन, र चिन्तित हुन्छन्। यी नकारात्मक संवेगहरू उत्पन्न गर्ने सन्दर्भ के हो? त्यो के हो भने, तिनीहरू परमेश्‍वरको सार्वभौमिकतामा विश्‍वास गर्दैनन्—अर्थात्, तिनीहरू परमेश्‍वरको सार्वभौमिकतामा विश्‍वास गर्न र त्यसलाई छर्लङ्गै देख्‍न असक्षम हुन्छन् र तिनीहरूको हृदयमा परमेश्‍वरप्रति साँचो आस्था हुँदैन। तिनीहरूले परमेश्‍वरको सार्वभौमिकताका तथ्यहरू आफ्नै आँखाले देख्दा पनि त्यो बुझ्दैनन् वा त्यसलाई विश्‍वास गर्दैनन्। तिनीहरू परमेश्‍वरले तिनीहरूको भाग्यमाथि सार्वभौमिकता राख्‍नुहुन्छ, र तिनीहरूको पूरै जीवन परमेश्‍वरको हातमा छ भन्‍ने कुरामा विश्‍वास गर्दैनन्, त्यसकारण परमेश्‍वरको सार्वभौमिकता र बन्दोबस्तहरूप्रति तिनीहरूको हृदयमा अविश्‍वास उत्पन्‍न हुन्छ, र त्यसपछि गुनासाहरू पैदा हुन्छन्, र तिनीहरू समर्पित हुन सक्दैनन्” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। “यदि मानिसहरू सत्यता पछ्याउँछन् भने, तिनीहरू यी कठिनाइहरूमा अल्झिँदैनन् र हैरानी, बेचैनी र चिन्ताका यी नकारात्मक संवेगहरूमा डुब्दैनन्। यसको विपरीत, यदि तिनीहरू सत्यता पछ्याउँदैनन् भने, यी कठिनाइहरूले तिनीहरूलाई अल्झाउनेछन् जसले गर्दा तिनीहरू उम्कनै सक्दैनन्, र यदि तिनीहरूले यी कुराहरू समाधान गर्न सकेनन् भने, ती कुराहरू अन्त्यमा नकारात्मक संवेगहरू बन्नेछन् जुन तिनीहरूको सबैभन्दा भित्री हृदयमा गाँठो परेर बस्छन् र तिनले तिनीहरूको सामान्य जीवन र सामान्य कर्तव्य निर्वाहलाई असर गर्नेछन्, जुन सबैले तिनीहरूलाई दमनमा परेको र मुक्त हुन नसक्‍ने अवस्थामा पुगेको महसुस गराउनेछन्—ती कुराले तिनीहरूमा ल्याउने परिणाम यही हो” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूबाट मैले बुझेँ भने मलाई पक्राउ पर्ने र कुटाइ खाएर मर्ने डर लाग्नुको कारण मैले वास्तवमा परमेश्‍वरको सर्वशक्तिमान्‌ता र सार्वभौमिकतालाई नबुझ्नु थियो: मैले सबै कुरा परमेश्‍वरको सार्वभौमिकताको आधीनमा छ भनेर विश्वास गरिनँ। मलाई एक यहुदाले धोका दिएकीले र अब म सीसीपीको निशाना बनेकीले, यदि मलाई आफू पक्राउ परेँ र यातना सहन नसकेर यहुदा बनेँ वा कुटाइ खाएर मरेँ भने मैले मुक्ति पाउने मौका गुमाउनेछु भन्ने डर भयो। त्यसैले मैले मण्डलीहरूमा गएर समस्याहरू समाधान गर्ने आँट गरिनँ। म परमेश्‍वरले मेरा लागि योजनाबद्ध गरेको वातावरणप्रति समर्पित हुन इच्छुक थिइनँ। मैले अगुवा र कामदारहरूको कर्तव्य निर्वाह गर्नु अत्यन्तै खतरनाक छ भनेर गुनासोसमेत गरेँ, र कुनै ठूला जोखिमहरू नभएको सामान्य कर्तव्य गर्न चाहेँ। मैले परमेश्‍वरप्रति पटक्कै बफादारी वा समर्पण देखाइनँ!

त्यसपछि मैले परमेश्‍वरका थप वचनहरू पढेँ र आफ्नो स्थितिबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “आफ्नै सुरक्षाबारे विचार गर्नेबाहेक, कतिपय ख्रीष्टविरोधीहरू केबारे पनि विचार गर्छन्? तिनीहरू भन्छन्, ‘अहिले, हाम्रो वातावरण प्रतिकूल छ, त्यसैले हामी हाम्रो अनुहार कम देखाऔँ र सुसमाचार प्रचार कम गरौँ। त्यसरी, हामी पक्राउ पर्ने सम्भावना कम हुन्छ, र मण्डलीको काम पनि नष्ट हुँदैन। यदि हामी पक्राउ पर्नबाट जोगियौं भने, हामी यहूदामा परिणत हुनेछैनौं, र भविष्यमा पनि हामी अस्तित्वमै रहिरहन सक्‍नेछौं, होइन र?’ के यस्ता बहानाहरू प्रयोग गरेर आफ्ना दाजुभाइ-दिदीबहिनीहरूलाई बहकाउने ख्रीष्टविरोधीहरू छैनन् र? कतिपय ख्रीष्टविरोधीहरू मृत्युदेखि निकै डराउँछन् र तिनीहरू बेइज्जतीपूर्ण जीवन जिउँछन्; तिनीहरू प्रतिष्ठा र हैसियत पनि मन पराउँछन्, र नेतृत्वको भूमिका लिन इच्छुक हुन्छन्। तिनीहरूलाई ‘अगुवाको काम सजिलो हुँदैन—यदि आफूलाई अगुवा बनाइएको कुरा ठूलो रातो अजिङ्गरले थाहा पायो भने, आफूलाई चर्चा मिल्नेछ, र आफ्नो नाम खोजी सूचीमा राखिने सम्भावना हुनेछ, र पक्राउ पर्नेबित्तिकै आफ्नो जीवन खतरामा पर्नेछ’ भन्‍ने थाहा भए पनि, यो हैसियतका फाइदाहरूमा लिप्त हुन तिनीहरू यी खतराहरू बेवास्ता गर्छन्। अगुवाको रूपमा सेवा गर्दा, तिनीहरू आफ्नो देहगत आनन्दमा मात्रै लिप्त हुन्छन्, र वास्तविक काममा संलग्‍न हुँदैनन्। विभिन्‍न मण्डलीहरूसँग अलिअलि पत्राचारमा रहनेबाहेक, तिनीहरू अरू केही काम गर्दैनन्। तिनीहरू कतै लुकेर बस्छन् र कसैसँग भेट गर्दैनन्, आफूलाई बन्द गरेर राख्छन्, र दाजुभाइ-दिदीबहिनीहरूलाई तिनीहरूको अगुवा को हो भन्‍ने थाहै हुँदैन—तिनीहरूलाई त्यति हदसम्म डर लाग्छ। त्यसोभए, के तिनीहरू नाममात्रका अगुवा हुन् भनेर भन्‍नु सही हुँदैन र? (हुन्छ।) तिनीहरू अगुवाको रूपमा कुनै वास्तविक काममा संलग्‍न हुँदैनन्; तिनीहरू आफूलाई लुकाउनेबारे मात्रै वास्ता गर्छन्। अरूले तिनीहरूलाई ‘अगुवा बन्दा कस्तो हुन्छ?’ भनेर सोध्दा तिनीहरू भन्छन्, ‘म अत्यन्तै व्यस्त छु, र सुरक्षाको लागि, म घर सरिरहनुपर्छ। यो वातावरण यति तनावपूर्ण छ कि म आफ्नो काममा ध्यान दिनै सक्दिनँ।’ तिनीहरूलाई सधैँ धेरैले हेरिरहेका छन्, र कहाँ लुक्न सुरक्षित हुन्छ त्यो थाहै छैन भन्‍ने लाग्छ। तिनीहरू छद्मभेषी हुने, फरकफरक ठाउँमा लुकेर बस्‍ने, र एउटै ठाउँमा नबस्‍नेबाहेक, कुनै पनि दिन कुनै वास्तविक काम गर्दैनन्। के त्यस्ता अगुवाहरू छैनन् र? (छन्।) तिनीहरू के-कस्ता सिद्धान्तहरू पालना गर्छन्? यी मानिसहरू भन्छन्, ‘चलाक खरायोका तीन वटा दुला हुन्छन्। खरायोले सिकारीको आक्रमणबाट जोगिन र लुक्नलाई तीनवटा दुलो बनाउनुपर्छ। यदि व्यक्तिले खतराको सामना गर्‍यो र ऊ भाग्‍नुपर्‍यो, तर उसको लुक्ने ठाउँ छैन भने, के त्यो स्वीकार्य हुन्छ त? हामीले खरायोहरूबाट सिक्‍नुपर्छ! परमेश्‍वरले सृष्टि गर्नुभएका पशुहरूमा यस्तो बाँच्‍ने क्षमता हुन्छ, र मानिसहरूले तिनीहरूबाट सिक्‍नुपर्छ।’ अगुवाको भूमिका लिएपछि, तिनीहरू यो धर्मसिद्धान्तको बुझाइमा पुगेका हुन्छन्, र तिनीहरू आफूले सत्यता बुझेकोसमेत विश्‍वास गर्छन्। वास्तवमा, तिनीहरू अत्यन्तै डराएका हुन्छन्। बस्‍ने ठाउँ असुरक्षित भएको कारण प्रहरीमा रिपोर्ट गरिएको अगुवाबारे वा आफ्नो कर्तव्य निर्वाह गर्न धेरैपटक बाहिर गएर धेरै मानिससँग अन्तरक्रिया गरेका कारण ठूलो रातो अजिङ्गरका जासूसहरूले निसाना बनाएको अगुवाबारे, र यी मानिसहरू कसरी पक्राउ परे र जेलसजाय पाए भन्नेबारे सुन्‍नसाथ तिनीहरू तुरुन्तै डराउँछन्। तिनीहरू सोच्छन्, ‘अहो, कतै पक्राउ पर्ने अर्को व्यक्ति म त हुनेछैन? मैले यसबाट सिक्‍नुपर्छ। म त्यति सक्रिय हुनु हुँदैन। यदि मैले मण्डलीको केही कामबाट पन्छिन मिल्छ भने, म ती काम गर्नेछैनँ। यदि मैले आफ्नो अनुहार देखाउनबाट तर्किन मिल्छ भने, म अनुहार देखाउनेछैनँ। म मेरो काम सक्दो न्यूनतम हदमा गर्नेछु, बाहिर जानबाट जोगिनेछु, कसैसँग अन्तरक्रिया गर्नबाट टाढै बस्‍नेछु, र म अगुवा रहेको कुरा कसैलाई थाहा नहोस् भन्‍ने सुनिश्‍चित गर्नेछु। आजभोलि, कसलाई अरूको वास्ता गर्ने फुर्सद छ र? जीवितै रहनु पनि त चुनौती नै हो!’ अगुवाको भूमिका लिएपछि, तिनीहरू झोला बोकेर लुक्नेबाहेक, कुनै काम गर्दैनन्। पक्राउ पर्छु र दण्डित हुनेछु भन्‍ने लगातारको डर र बेचैनीमा तिनीहरू बस्छन्। मानिलिऊँ तिनीहरू कसैले यसो भनेको सुन्छन्, ‘तपाईँ पक्राउ पर्नुभयो भने, तपाईं मारिनुहुनेछ! यदि तपाईं अगुवा नभएको भए, यदि तपाईं साधारण विश्‍वासी मात्रै हुनुहुभएको भए, थोरै जरिमाना तिरेर पनि तपाईं रिहाइ हुन सक्‍नुहुन्थ्यो, तर तपाईं अगुवा हुनुभएकोले, के हुन्छ भनेर भन्‍न गाह्रो छ। कुरो अत्यन्तै खतरनाक छ! पक्राउ परेका कतिपय अगुवा वा कामदारहरूले मरेकाटे कुनै पनि जानकारी दिएनन् र तिनीहरू पुलिसद्वारा कुटेर मारिए।’ कसैलाई कुटीकुटी मारियो भन्‍ने सुनेपछि, तिनीहरूको डर झन्झन् तीव्र हुन्छ, र तिनीहरूलाई काम गर्न झन्झन् डर लाग्छ। हरदिन तिनीहरू कसरी पक्राउ पर्नबाट जोगिने, कसरी आफ्नो अनुहार देखाउनबाट तर्किने, कसरी निगरानीमा पर्नबाट जोगिने, र कसरी दाजुभाइ-दिदीबहिनीहरूको सम्पर्कमा आउनबाट तर्किने त्यसबारे मात्रै विचार गर्छन्। तिनीहरू यी कुराहरूबारे सोच्दै दिमाग खियाउँछन् र आफ्नो कर्तव्य पूर्ण रूपमा बिर्सन्छन्। के यी बफादार मानिसहरू हुन् त? के यस्ता मानिसहरूले कुनै काम सम्हाल्न सक्छन् त? (अहँ, सक्दैनन्।)” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वर के खुलासा गर्नुहुन्छ भने खतरा आउँदा ख्रीष्टविरोधीहरू केवल आफ्नो सुरक्षा गर्नमा चिन्तित हुन्छन्। तिनीहरू आफूलाई मात्रै खतराबाट टाढा राख्छन्, र मण्डलीको हितबारे पटक्कै सोच्दैनन्। तिनीहरूको प्रकृति स्वार्थी र घृणास्पद हुन्छ। मैले मेरो आफ्नै व्यवहार पनि ख्रीष्टविरोधीको जस्तै स्वार्थी थियो भनेर बुझेँ। मलाई आफू जिम्मेवार रहेका मण्डलीहरूमा कामका विभिन्न पक्षहरू सुस्त गतिमा अघि बढिरहेका छन्, अनि ब्रदर-सिस्टरहरू डर र त्रासमा जिरहेका छन् भन्ने राम्ररी थाहा थियो। केवल पत्र लेखेर अनुगमन गर्दा कुनै पनि परिणामहरू हासिल गर्न सकिँदैनथ्यो। मैले तुरुन्तै मण्डलीहरूमा गएर यी समस्याहरू समाधान गर्नुपर्थ्यो। तर पक्राउ पर्ने डरले मैले जाने आँट गरिनँ, र अगुवा र कामदारहरूको कर्तव्य निर्वाह गर्नु अत्यन्तै खतरनाक छ भनेर गुनासोसमेत गरेँ। विशेष गरी, जब मैले केही समयअघि एक जना अगुवा पक्राउ परेको तीन दिनपछि प्रहरीले कुटेर मरेको थियो भनेर सोचेँ, तब मलाई पक्राउ हुने डर झनै बढी भयो; म यी समस्याहरू समाधान गर्न मण्डलीहरूमा जान चाहिनँ, र जोखिमहरू नभएको कर्तव्य निर्वाह गर्नसमेत चाहेँ। अगुवाका रूपमा, मैले महत्त्वपूर्ण क्षणमा मण्डलीको कामको सुरक्षा गर्न सकिनँ, र आफ्नो कर्तव्य र जिम्मेवारीबारे कुनै सोचविचार गरिनँ, परमेश्‍वरप्रति पटक्कै बफादारी वा समर्पण देखाइनँ। परमेश्‍वरले मलाई अगुवाको कर्तव्य निर्वाह गर्न उचाल्नुभएको थियो; मैले मण्डलीको काम राम्ररी गर्नुपर्थ्यो र परमेश्‍वरको घरका हितहरूको रक्षा गर्नुपर्थ्यो। तर त्यसको सट्टा, आफूलाई सुरक्षित गर्नका लागि, म लाजमर्दो पाराले आफ्नो जीवनमा झन्डिएर लुकेर बसेँ। महत्त्वपूर्ण क्षणमा, मैले ब्रदर-सिस्टरहरू जिउँछन् कि मर्छन् भन्ने वास्ता गरिनँ, मण्डलीका हितहरूलाई ध्यान दिइनँ, र म आफ्नो कर्तव्यप्रति पटक्कै अर्पित थिइनँ। यी मण्डलीहरूको काम ठप्प थियो, र मैले काममा ढिलाइ गरेर अपराधहरू गरिसकेकी थिएँ। यदि मैले तुरुन्तै पश्चात्ताप नगरेकी भए, मैले लुकेर पक्राउ पर्नबाट जोगिन सके तापनि, आफ्नो कर्तव्य वा जिम्मेवारीहरू पूरा गरेकी हुनेथिइनँ। त्यो परमेश्‍वरलाई विश्वासघात गर्नु हुनेथ्यो, र अन्त्यमा, म ठिक ख्रीष्टविरोधीजस्तै परमेश्‍वरद्वारा हटाइने र दण्डित हुनेथिएँ।

पछि, मैले परमेश्‍वरका वचनहरूका केही थप खण्ड पढेँ, जसले मलाई आस्था र शक्ति दियो। परमेश्‍वर भन्‍नुहुन्छ: “सत्तामा हुनेहरू बाहिरबाट क्रूर देखिन सक्छन्, तर नडराऊ, किनकि तिमीहरूसित थोरै आस्था भएको कारण यस्तो भएको हो। यदि तिमीहरूको आस्था बढ्छ भने, सबै कुरा अति सहज हुनेछन्। तिमीहरूको हृदय सन्तुष्ट हुने गरी रमाऊ र उफ्र! सबै कुरा तिमीहरूका पाउमुनि र मेरो पकडमा छन्। के मेरो एउटा वचनले उपलब्धि वा विनाशको निर्णय गर्दैन र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ७५)। “तँ यो र त्यो कुरासँग डराउनु हुँदैन; तैँले जतिसुकै कठिनाइ र खतरा सामना गरे पनि, तँ कुनै पनि अड्चनमा नपरी, मेरो अगाडि स्थिर रहन सक्नुपर्छ, ताकि मेरो इच्छा विनारोकटोक पूरा होओस्। यो तेरो कर्तव्य हो…। तैँले सबै सहनैपर्छ; मेरा लागि, तँ सबै कुरा त्याग्‍न र आफ्नो सारा शक्तिले मलाई पछ्याउन तयार हुनैपर्छ, अनि कुनै पनि मूल्य चुकाउन तयार हुनैपर्छ। अहिले मैले तँलाई जाँच गर्ने समय हो: के तँ तेरो बफादारी मलाई अर्पण गर्नेछस्? के यो बाटोको अन्त्यसम्म तँ मलाई बफादारीपूर्वक पछ्याउन सक्छस्? नडरा; म तेरो आड हुँदा, यो बाटो कसले कहिल्यै छेक्न सक्थ्यो र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। त्यो ठिक हो। परमेश्‍वरको साथ पाएपछि मैले किन डराउनुपर्थ्यो र? ठूलो रातो अजिङ्गर जतिसुकै अनियन्त्रित र क्रूर भए पनि, त्यो परमेश्‍वरको सार्वभौमिकताभित्रै छ। त्यो परमेश्‍वरको हातमा भएको सेवा गर्ने वस्तु हो। परमेश्‍वरको अनुमतिविना, म प्रहरीको आँखैअगाडी भए पनि, तिनीहरूले मलाई पक्राउ गर्न सक्नेथिएनन्। मैले परमेश्‍वरलाई पछ्याएका वर्षहरूलाई फर्केर हेर्दा, ममाथि धेरैपटक खतरा आइपर्‍यो र म झन्डै पक्राउ परेकी थिएँ। हरेकपटक परमेश्‍वरको अद्भुत सुरक्षाले नै मलाई खतराबाट बचायो। उदाहरणका लागि, २०२० को एक साँझ, दुई जना मानिसले हामीले भाडामा लिएको घरको निरीक्षण गरे। मेरो सुरक्षामा जोखिम भएकाले र मैले उनीहरूलाई मेरो परिचयपत्र देखाउन नसक्ने भएकाले, तिनीहरूले हाम्रा बारेमा रिपोर्ट गर्न लागेका थिए। तीमध्ये एक जना मानिसले मलाई झोँक्किदै भन्यो, “पख्, म अहिले नै गएर तँलाई पक्राउ गर्न प्रहरी बोलाउनेछु!” यसो भनेपछि, ऊ बाहिर निस्कियो। मेरा सिस्टरहरू र मैले मौका छोपेर तुरुन्तै त्यहाँबाट गयौँ। भोलिपल्ट बिहान, दस जना प्रहरी त्यस घरमा गए। तिनीहरूले हामीलाई पक्राउ गर्न सकेनन्, त्यसैले हाम्रो गैरविश्‍वासी घरधनीलाई पक्राउ गरे। मैले म पक्राउ पर्छु कि पर्दिनँ भन्ने कुरा परमेश्‍वरमा निर्भर हुनेछ भनेर देखेँ। परमेश्‍वरले भन्नुभएझैँ: “परमेश्‍वरको अनुमतिविना, शैतानले जमिनमा भएको एक थोपा पानी वा बालुवाको एक कणलाई सजिलै छुन समेत सक्दैन; परमेश्‍वरको अनुमतिविना, शैतानले जमिनमा भएका कमिलाहरूलाई समेत छेडछाड गर्न सक्दैन, परमेश्‍वरले सृष्टि गर्नुभएको मानवजातिको त कुरै छोडौँ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। यदि परमेश्‍वरले मलाई पक्राउ पर्न दिनुभएको भए, यसमा उहाँको असल अभिप्राय हुनेथ्यो, र म परमेश्‍वरको सार्वभौमिकता र बन्दोबस्तहरूमा समर्पित हुनुपर्थ्यो, परमेश्‍वरप्रतिको आफ्नो गवाहीमा दृढ रहनुपर्थ्यो।

मैले परमेश्‍वरका वचनहरूको अर्को खण्ड पढेँ, र मृत्युबारे अझ धेरै स्पष्ट दृष्टिकोण प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “प्रभु येशूका ती चेलाहरू कसरी मरे? चेलाहरूमध्ये, कतिलाई ढुङ्गाले हानियो, घोडामा बाँधेर घिस्स्याइएका, उँधोमुन्टो क्रूसमा टाँगिएका, पाँचवटा घोडाले तानेर शरीर चुँडाइएकाहरू पर्थे—तिनीहरूमाथि विभिन्न किसिमको मृत्यु आइपऱ्यो। तिनीहरूको मृत्युको कारण के थियो? के त्यसको कारण तिनीहरू कुनै गलत कार्यमा संलग्न भएपछि कानुनअनुसार तिनीहरूलाई मृत्युदण्ड दिइनु थियो? होइन। तिनीहरूले प्रभुको सुसमाचार प्रसार गरे, तर संसारका मानिसहरूले त्यो स्विकारेनन्, बरु तिनीहरूको निन्दा गरे, तिनीहरूलाई कुटे, र झपारे, अनि तिनीहरूको ज्यान समेत लिए—तिनीहरू त्यसरी नै शहीद भए। … वास्तवमा, तिनीहरूका शरीर यसरी मरेका र बितेका थिए; मानव संसारबाट बिदा हुने तिनीहरूको तरिका यही थियो, तैपनि यसको अर्थ तिनीहरूको परिणाम उस्तै थियो भन्‍ने होइन। तिनीहरूको मृत्यु र बिदा हुने तरिका चाहे जे नै भए पनि, वा त्यो चाहे जसरी भए पनि, परमेश्‍वरले ती जीवनका, ती सृजित प्राणीहरूका अन्तिम परिणाम त्यस्तो होस् भनी निर्धारित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले ठ्याक्कै यही तरिकाले नै यस संसारलाई निन्दा गरे र परमेश्‍वरका कार्यहरूको गवाही दिए। यी सृजित प्राणीहरूले आफ्नो सबैभन्दा मूल्यवान्‌ जीवन—आफ्ना जीवनको अन्तिम क्षण परमेश्‍वरका कार्यहरूको गवाही दिन, परमेश्‍वरको महान् शक्तिको गवाही दिन, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्न प्रयोग गरे। आफ्नो जीवनको अन्तिम क्षणसम्म पनि, तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले गर्नुभएको सारा मानवजातिलाई छुटकारा दिने कामले नै मानवजातिलाई जिइरहन दिन्छ भनी संसारलाई घोषणा गर्न, मानवजातिसामु प्रमाणित गर्न आफ्नो जीवन प्रयोग गरे—यो तथ्य सदैव अपरिवर्तनीय हुन्छ। प्रभु येशूको सुसमाचार प्रसार गरेका कारण शहीद भएकाहरूले कुन हदसम्म आफ्नो कर्तव्य निर्वाह गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। परमेश्‍वरका वचनहरूले मृत्युको अर्थलाई एकदमै स्पष्ट पार्छ। प्रभु येशूका चेलाहरू प्रभुको सुसमाचार प्रचारप्रसार गरेकामा सहिद भए। कोही तरवारले मारिए, कोही झुन्ड्याइए, र कोही क्रूसमा टाँगिए। तिनीहरूले आफ्नो जीवन परमेश्‍वरका लागि सुन्दर र सानदार गवाही दिन प्रयोग गरे र शैतानलाई अपमानित गरे। तिनीहरूको मृत्यु अर्थपूर्ण र मूल्यवान्, परमेश्‍वरद्वारा अनुमोदित थियो। तिनीहरूको देह मरे तापनि, यो साँचो मृत्यु थिएन: तिनीहरूको आत्मा परमेश्‍वरमा फर्किसकेको छ। परमेश्‍वरको आखिरी दिनहरूको काममा, धेरै ब्रदर-सिस्टरले पनि शैतानमाथि विजय हासिल गरेको गवाही दिएका छन्। पक्राउ परेपछि, प्रहरीले जतिसुकै यातना दिए पनि, तिनीहरू परमेश्‍वरलाई विश्वासघात गर्न वा यहुदा बन्नभन्दा बरु मर्न तयार थिए। तर, म त पक्राउ पर्नुअघि नै कुटाइ खाएर मर्छु कि भनेर डराएँ, र कछुवा आफ्नो खपटामा लुकेजस्तै मैले आफ्नो कर्तव्य निर्वाह गर्ने आँट गरिनँ। त्यसमा गवाही कहाँ थियो र? मैले त्यसबारे जति धेरै सोचेँ, त्यति नै मलाई पछुतो र आत्म-ग्लानि भयो। मलाई आफ्नो अनुहार देखाउन पनि अत्यन्तै लाज लाग्यो, र मैले आफू यति स्वार्थी, घृणास्पद, र मानवताविहीन भएकीमा आफूलाई घृणा गरेँ। मैले परमेश्‍वरलाई प्रार्थना गरेँ, “प्यारो परमेश्‍वर, आफूलाई जोगाउन, मैले आफ्नै ज्यान बचाउन खोजिरहेकी छु—म गएजुज्रेको जीवन जिइरहेकी छु र मैले तपाईँप्रति कुनै बफादारी वा समर्पण देखाइरहेकी छैनँ। म पक्राउ पर्छु कि पर्दिनँ भन्नेबारे तपाईँकै हैकम चल्छ। म आफूलाई पूर्ण रूपमा तपाईँको हातमा सुम्पन र उप्रान्त मृत्युको डरद्वारा नबाँधिन इच्छुक छु। म वास्तवमै समस्याहरू समाधान गर्न र आफ्ना कर्तव्यहरू पूरा गर्न मण्डलीहरूमा जान इच्छुक छु।” प्रार्थना गरेपछि, मलाई अझ धेरै ढुक्क र चैन महसुसभयो।

त्यसपछि, म एउटा मण्डलीमा गएँ। मैले आफ्नो सोधपुछमार्फत्, के थाहा पाएँ भने मण्डलीका अगुवाहरू आफ्ना ब्रदर-सिस्टरहरू सुसमाचार प्रचार गरेकामा पक्राउ पर्लान् र तिनीहरू जिम्मेवार ठहरिएलान् भने डराए, त्यसैले तिनीहरू कामको अनुगमन गर्नमा एकदमै निष्क्रिय थिए। हामीले यस स्थितिको प्रतिक्रियास्वरूप परमेश्‍वरका वचनहरू खायौँ, पियौँ र सङ्गति गऱ्यौँ। मण्डलीका अगुवाहरूले के बुझे भने तिनीहरू जिम्मेवारी लिन डराउनु र वास्तविक काम गर्न असफल हुनुको कारण तिनीहरू आफ्नो स्वार्थी र घृणास्पद शैतानी स्वभावद्वारा नियन्त्रित हुनु थियो, र तिनीहरू परिवर्तन हुन इच्छुक भए। त्यसपछि, तिनीहरूले टोली अगुवाहरू, डिकनहरू र सुसमाचार कामदारहरूसँग भेट्न, सुसमाचारको काममा रहेका समस्याहरूबारे सङ्गति गर्न र समाधान गर्न थाले। हामीले सँगै काम गऱ्यौँ र मण्डलीको कामले बिस्तारै सुधारका सङ्केतहरू देखाए। म आफ्नो हृदयको गहिराइबाट, सर्वशक्तिमान् परमेश्‍वरलाई मलाई प्रकट गर्नुभएकामा र मुक्ति दिनुभएकामा धन्यवाद दिन्छु!


६१. के धनसम्पत्तिको पछि लाग्दा खुसी पाइन्छ?

आन रान, चीन

सानो छँदा, मेरो बुबा सहरको एउटा सरकारी कार्यालयमा काम गर्नुहुन्थ्यो र मेरी आमाले सिलाई पसल चलाउनुहुन्थ्यो। हाम्रो क्षेत्रमा हाम्रो परिवारको आर्थिक अवस्था निकै राम्रो थियो। म नातेदार वा सहपाठीको घरमा जाँदा, उनीहरू सबैले मलाई ईर्ष्याको नजरले हेर्थे, अनि चिनियाँ नयाँ वर्ष र चाडपर्वहरू मनाउन सबै नातेदारहरू हाम्रो घरमा आउने गर्थे। मैले मेरो परिवारका सदस्यहरूले यसो भनेर गफगाफ गरिरहेको सुन्थेँ, “आजभोलि, मानिसहरू एकदमै धनमुखी भएका छन्। हाम्रो अवस्था ठिकै छ भनेर मात्र उनीहरू हाम्रो घरमा आएका हुन्। यदि हामी खानै नपाउने गरिब भएको भए, कोही पनि आउने थिएनन्। एउटा भनाइ छ नि, ‘मानिसले धन हुनेको आदर गर्छन् तर गरिबलाई त कुकुरले पनि टोक्छ,’ अनि ‘गरिब हुँदा सहरमा कसैले वास्ता गर्दैन, तर धनी हुँदा पहाडमा पनि आफूलाई थाहै नभएका आफन्त भेटिन्छन्।’” म पनि यो विचारसँग एकदमै सहमत थिएँ, र धनसम्पत्ति भयो भने मात्र अरूले प्रशंसा र सम्मान गर्छन् भन्ने मलाई लाग्थ्यो।

विवाहपछि, मेरो परिवारको आर्थिक अवस्था सामान्य थियो, जबकि मेरी जेठी आमाजूको परिवारले व्यापार गर्थे, र उनीहरूको जीवनस्तर हाम्रोभन्दा निकै राम्रो थियो। मेरी सासू आमा प्रायः यसो भन्नुहुन्थ्यो, “हेर् त, तेरी जेठी आमाजू र भिनाजु कति सक्षम छन्! उनीहरूले प्रशस्त पैसा कमाइरहेका छन्। तर तिमीहरू दुई जनालाई हेर्, वर्षभरिमा अलिकति पैसा पनि घर ल्याउँदैनौ।” एकपटक, सासू आमाले ससुरा बुबासँग कुरा गर्दै भन्नुभयो, “हाम्रो गाउँको बूढो लीको छोरालाई हेर्नुस् त—उसले बाहिर गएर केही वर्षमै धेरै पैसा कमायो। फर्केर आएपछि उसले आफ्नो बुबाको घरको मर्मतसम्भार गर्‍यो र ठूलो एलसीडी टिभी किन्यो। उनीहरूले लगाउने र प्रयोग गर्ने सबै सामान नयाँ छन्। अब हाम्रो छोरालाई हेर्नुस्। उसको बच्चाको लागि पनि हामीले नै पैसा तिरिदिनुपरेको छ! यी दुई जना घरमा हुँदा, एक बोरा गहुँको पिठो केही छाक खान नपाउँदै सकिन्छ। तपाईंले भोलि नै गएर मकै पिसाउनुपर्छ। सधैँ गहुँको पिठो मात्र खाँदा धेरै खर्च हुन्छ।” यो सुन्दा मलाई एकदमै दुःख लाग्यो। जति नै दुःख वा कष्ट भोग्नुपरे पनि मैले धेरै पैसा कमाउनै पर्छ भनेर मैले मनमनै कसम खाएँ। मसँग पैसा भयो भने मात्र मेरो प्रशंसा हुनेछ, र पैसाले नै यस परिवारमा मेरो हैसियत निर्धारण गर्नेछ। मसँग पैसा भएपछि, मेरी सासू आमाले मलाई हेप्‍न छोड्नुहुनेछ; बरु उहाँले मलाई सम्मान गर्नुहुनेछ।

सन् २०११ मा, मेरो श्रीमान् र मैले एउटा नास्ता पसल खोल्यौँ। सुरुमा म अरू मानिसलाई काममा राख्न हिचकिचाउँथेँ, त्यसैले म राति ११ बजे उठ्थेँ र काम गर्थेँ अनि नास्ता खाने समय हुनुअघि नै खानेकुरा तयार पार्ने कोसिस गर्थेँ। नास्ता खाने समय दुई घण्टाको मात्र हुन्थ्यो, र यदि पर्याप्त तयारी गरिएन भने, खानेकुरा सकिहाल्थ्यो। त्यतिबेला व्यापार राम्रै थियो, र मैले वर्षमा दसौँ हजार युआन बचत गर्न सक्थेँ। वर्षौंदेखि निहुरेर काम गरेको हुनाले, मेरो गर्धनको पछाडिको भाग दुख्न थाल्यो। जब दुखाइ बढ्थ्यो, तब म मुट्ठीले त्यो ठाउँमा बिस्तारै हल्का पिट्थेँ, जसले गर्दा अलिकति सन्चो भएको महसुस हुन्थ्यो, त्यसैले मैले यसलाई गम्भीर रूपमा लिइनँ। तेस्रो वर्षमा, एक दिन, मलाई रिँगटा लाग्ने, रन्थनाउने र वाकवाकी लाग्ने भयो। मेरो श्रीमानले मलाई जचाउन अस्पताल लैजानुभयो। डाक्टरले मलाई रिँगटा लाग्ने र वाकवाकी लाग्ने समस्या सर्भिकल स्पनडाइलोसिसको कारणले भएको हो, र अब उप्रान्त मैले लामो समयसम्म टाउको झुकाउन नहुने बताउनुभयो। यदि समस्या अझै गम्भीर भयो भने, मैले केही पनि काम गर्न सक्नेथिइनँ। मसँग अर्को एक जना मानिसलाई काममा राख्‍नेबाहेक अरू कुनै विकल्प थिएन। पछि, धेरै पैसा कमाउनका लागि, मैले नास्ताका केही परिकारहरू थपेँ, र परिकारहरूको सङ्ख्या बढेपछि म झनै व्यस्त भएँ। म हरेक रात बेलुका ७ बजेतिर सुत्थेँ र काम गर्न राति ११ बजे लगत्तै उठ्थेँ, त्यसैले म दिनमा करिब चार घण्टा मात्र सुत्थेँ। म नास्ता बेच्नमा व्यस्त हुन्थेँ, तर मसँग आफैले खाने समय हुँदैनथ्यो, र मैले नास्ता बेचिसक्दा, दिउँसोको खाना खाने समय भइसक्थ्यो। हरेक दिन, म यति व्यस्त हुन्थेँ कि, मैले दिउँसो ३ बजेपछि मात्र खाना खान पाउँथेँ, र खाना खाइसक्ने बित्तिकै, मैले अर्को दिनका लागि सामानहरू तयार पार्नुपर्थ्यो। हरेक दिनको कामपछि, मेरा खुट्टा, कम्मर र ढाड सबै दुख्थे। मेरा खुट्टाहरू बरफमा उभिएजस्तै हुन्थे—ती यति चिसो हुन्थे कि तिनमा केही पनि महसुस हुँदैनथ्यो। तैपनि, पैसा कमाउनका लागि म दाँत किटेर सहन्थेँ र डटेर लाग्थेँ। एउटा भनाइ छ नि, “अब्बल हुनका लागि ठूलो कष्ट सहनुपर्छ।” धेरै वर्षको कडा परिश्रमपछि, हामीले लाखौँ युआन कमायौँ, अनि एउटा घर र गाडी किन्यौँ। हाम्रा सासू-ससुराले हामी धनी भएको देख्नुभयो, र हामीलाई सधैँ मुस्कुराएर स्वागत गर्न थाल्नुभयो; हाम्रा आफन्त र साथीभाइले पनि हामीलाई न्यानो स्वागत गर्थे। हरेक पटक सासू-ससुराको घरमा जाँदा, म सबैको आकर्षणको केन्द्र बन्दाको त्यो अनुभूतिमा रमाउँथेँ। यसले मलाई के देखायो भने तपाईंको आर्थिक अवस्थाले नै साँच्चै तपाईंको हैसियत निर्धारण गर्छ; मानिसहरूसँग पैसा हुँदा उनीहरूलाई बढी इज्जत र प्रतिष्ठाका साथ व्यवहार गरिन्छ। तथापि, ती वर्षहरूमा बिहानदेखि बेलुकासम्म कडा मिहिनेत गरेको र लामो समयसम्म राति अबेरसम्म बस्ने गरेको कारणले, मेरो श्रीमान्‌लाई मुटुको रोग लाग्यो, र उहाँको स्टेन्ट राख्ने शल्यक्रिया गर्दा एक पटककै एक लाख साठी हजार युआन खर्च भयो। म पनि यति थकित थिएँ, जसले गर्दा मेरो गर्धन र ढाडको तल्लो भागको हड्डी हरेक दिन दुख्थ्यो, र जब म राति ओछ्यानमा पल्टिन्थेँ, तब मेरो शरीरमा नदुख्ने कुनै ठाउँ नै हुँदैनथ्यो। कहिलेकाहीँ जब मलाई सर्भिकल स्पनडाइलोसिसले च्याप्थ्यो, तब मलाई रिँगटा लाग्थ्यो, चल्न पनि डर लाग्थ्यो, र मेरो दिमाग नै रन्थनिन्थ्यो। यो त सबैभन्दा नराम्रो कुरा थिएन—सबैभन्दा नराम्रो कुरा त मलाई हुने पिठोको एलर्जी थियो। जब म पिठोको सम्पर्कमा आउँथेँ, तब मलाई लगातार हाच्छ्युँ आउथ्यो, र समस्या गम्भीर हुँदा, मलाई दम भएजस्तै हुन्थ्यो। मलाई असाध्यै गाह्रो महसुस हुन्थ्यो किनभने मलाई सास फेर्न निकै हम्मे-हम्मे पर्थ्यो। काम गर्दा हरेक पटक मैले पाँच-छ पत्र मास्क लगाउनुपर्थ्यो, र खासगरी गर्मीको मौसमको सबैभन्दा गर्मी दिनहरूमा, त्यस्तो बाक्लो मास्क लगाउँदा मेरो अनुहार पसिनाले निथ्रुक्क भिज्थ्यो। त्यो कति कष्टकर हुन्थ्यो भनेर म वर्णन पनि गर्न सक्दिनँ! तर मानिसहरूको नजरमा मर्यादित देखिनका लागि, मैले पर्दापछाडि कष्ट भोग्नैपर्थ्यो। त्यसैले जति नै गाह्रो भए पनि वा जति नै दुःख पाए पनि म डटेर लागेँ। सन् २०१८ को अन्त्यतिर, मैले नास्ता पसल चलाएको आठ वर्ष भइसकेको थियो। जब हरेक हाउजिङ क्षेत्रमा नास्ता पसलहरू खुल्न थाले, तब बिहानी बजारमा रहेको हाम्रो नास्ता पसल पहिलेको जस्तो लोकप्रिय रहेन, र व्यापार हरेक वर्ष खस्कँदै गयो। मैले के देखेँ भने, अब यसरी चल्दैन। मैले घर र गाडी किन्न ऋण लिएकी थिएँ, र यसरी मैले हरेक वर्ष धेरै बचत गर्न सकिरहेकी थिइनँ। धेरै पैसा बचत गर्नका लागि, मैले अर्को पसल खोलेँ। मेरो श्रीमान् पुरानो पसलमा काम गर्नुहुन्थ्यो, र म नयाँ पसलमा काम गर्थेँ। हरेक दिनको अन्त्यमा हामी लखतरान र निद्राले लठ्ठ हुन्थ्यौँ, र कहिलेकाहीँ मलाई यति धेरै निद्रा लाग्थ्यो, जसले गर्दा म टेबलमा टाउको राखेर झसक्‍क निदाउनुपर्थ्यो। मेरो श्रीमान्‌लाई मुटुको रोग भएको र स्टेन्ट राख्ने शल्यक्रिया गरिएको हुनाले, उहाँ लामो समयसम्म पसलमा बस्न सक्नुहुन्नथ्यो, तर त्यसो हुँदा पनि, हामीले पैसा कमाउने विचार त्यागेनौँ, र बिरामी हुँदा पनि काममा डटिरह्यौँ। त्यतिबेला, म नरोकिई फनफनी घुम्ने पङ्खाजस्तै भएकी थिएँ र राम्ररी खान वा सुत्न पनि पाउँदिनथेँ। कहिलेकाहीँ म सोच्थेँ, “जीवन केका लागि हो? पैसाको लागि म हरेक दिन हड्डी घोटिरहेकी छु। धनी हुँदा मानिसहरूले प्रशंसा त गर्लान्, तर अन्त्यमा मर्नु त छँदै छ। यसको के अर्थ छ र?” म भित्रभित्रै एकदमै निस्सहाय र रित्तो महसुस गर्थेँ, र प्रायः सोच्थेँ, “यस्तो जीवन कहिले टुङ्गिएला?” तर, बाहिर निस्कने अर्को कुनै बाटो नभएकोले, मैले त्यसरी नै जिउनुपरेको थियो।

पछि, चिनियाँ रेस्टुरेन्टहरूले राम्रो पैसा कमाउने कुरा मैले थाहा पाएँ, र त्यसैले मैले नास्ता पसलहरू अरूलाई जिम्मा लगाएँ र चिनियाँ रेस्टुरेन्ट खोल्ने तयारी गरेँ। मर्मतसम्भार चलिरहेको बेला, अप्रत्याशित रूपमा, भावनात्मक रूपमा उत्तेजित भएकोले मेरो श्रीमान्‌को बिमारी बल्झियो र उहाँलाई अस्पताल भर्ना गरियो। डाक्टरले उहाँको रोगको कारण उहाँ थकित हुनु हुँदैन, रिसाउनु हुँदै हुँदैन वा धेरै उत्तेजित हुनु हुँदैन बताउनुभयो। श्रीमान्‌को यस्तो अवस्था देख्दा, अस्पतालबाट डिस्चार्ज भएपछि पनि उहाँले व्यापार चलाउन सक्नुहुन्न भन्ने मलाई लाग्यो। मर्मतसम्भारको काम लगभग सकिएको त्यो रेस्टुरेन्ट अरू कसैलाई जिम्मा दिनुबाहेक मसँग अर्को कुनै विकल्प थिएन। त्यतिबेला मलाई दुई लाख युआनभन्दा बढी घाटा लाग्यो, र मेरा आफन्त र साथीभाइलाई मुख देखाउन पनि मलाई लाज लाग्यो; मलाई चिन्ने मानिसहरूले मलाई पक्कै पनि हेप्नेछन् र मेरो मजाक उडाउनेछन् जस्तो मलाई लाग्यो। सन् २०१९ मा, एउटा प्रोजेक्टमा लगानी गर्नका लागि मैले मेरा नातेदारहरूसँग केही लाख युआन सापटी लिएँ, तर अन्त्यमा, त्यस प्रोजेक्टको प्रमुख पक्राउ पर्यो। त्यतिबेला म छाँगाबाट खसेजस्तै भएँ: “अरूले लगानी गरेर लाखौँ कमाउँछन्। तर मैले गर्दा चाहिँ किन यस्तो भयो?” धनी बन्ने मेरो सपना त्यसरी नै चकनाचुर भयो, र मेरा आँसु पनि सुके। त्यसपछि म अरू कुनै व्यापार सुरु गर्ने तयारीमा बजार बुझ्न गएँ, तर हरेक कुराको लागि पुँजी चाहिन्थ्यो। मैले अरू कोसँग पैसा माग्ने? लगानी गर्नका लागि मैले मेरा सबै नातेदारहरूसँग पैसा सापटी लिइसकेकी थिएँ, र अब मसँग सापटी माग्ने कुनै ठाउँ थिएन। मैले गाडी कर्जा र घरको ऋणको किस्ता, अनि मेरो छोराको पढाइको खर्चबारे सोचेँ—अब मैले के गर्ने होला? मेरो श्रीमान् अस्पतालबाट डिस्चार्ज भएपछि, उहाँलाई अल्जाइमर रोग लागेजस्तै भयो र उहाँले मलाई केही पनि सहयोग गर्न सक्नुभएन; बरु उल्टै मैले नै उहाँको हेरचाह गर्नुपर्यो। ती दिनहरूमा, म यति धेरै चिन्तित थिएँ कि, म खान र सुत्न पनि सक्दिनथेँ, र मेरो हृदय पीडाले छटपटाइरहेको हुन्थ्यो। कहिलेकाहीँ त मलाई मरेर यो सबै सिध्याऊँ जस्तो लाग्थ्यो, तर फेरि मैले तिर्न बाँकी ऋणहरू, अझै पढाइ नसकेको मेरो छोरा, र बिरामी नै हुनुभएको मेरो श्रीमान्‌लाई सम्झन्थेँ। यदि म मरेँ भने, यो परिवार सकिँदैन र? के मेरो छोरा भताभुङ्ग हुनेछैन र? म मर्नु हुँदैनथ्यो! त्यतिबेला म साँच्चै न बाँच्न सक्थेँ, न त मर्न नै। जब मलाई राति निद्रा लाग्दैनथ्यो, तब म सुकसुकाएर रुन मात्र सक्थेँ। मैले ती वर्षहरूलाई फर्केर हेरेँ जब म विलासी जीवन जिउनका लागि पैसा कमाउन कडा मिहिनेत गर्थेँ र पैसाको दास बनेकी थिएँ। तर अन्त्यमा, मेरो रगत-पसिनाको कमाइ सबै गुम्यो, मेरो श्रीमान् रोगले थलिनुभयो, र हामी ठूलो ऋणमा डुब्यौँ। हाम्रो हातमा साँच्चै केही पनि बाँकी रहेन, यो त “डोकोमा पानी भरेजस्तै” भयो। यसरी जिउनुको के अर्थ थियो? मैले यो प्रश्नको उत्तर ठम्याउनै सकिनँ र कसैले मलाई उत्तर दिन सकेन। जब केही उपाय लागेन, तब मेरो श्रीमान् र मैले मेरी आमालाई भेटेर परमेश्‍वरमा विश्वास गर्न सुरु गर्ने सल्लाह गर्‍यौँ। वास्तवमा, हामीले नास्ता पसल चलाएको दोस्रो वर्षमै मेरी आमाले मलाई परमेश्‍वरको आखिरी दिनहरूको कामबारे गवाही दिनुभएको थियो; मेरो हृदयमा परमेश्‍वर हुनुहुन्छ भन्ने त लाग्थ्यो, तर त्यतिबेला व्यापार यति व्यस्त थियो कि मसँग खाने र सुत्ने त समय थिएन, झन् परमेश्‍वरमा विश्वास गर्ने त कुरै छोडौँ। त्यसैले, मैले परमेश्‍वरको सुसमाचारलाई अस्वीकार गरेकी थिएँ। तर यसपटक, केही समयको खोजीपछि, मेरो श्रीमान् र मैले सन् २०२० को अगस्टमा औपचारिक रूपमा सर्वशक्तिमान्‌ परमेश्‍वरको आखिरी दिनहरूको कामलाई स्वीकार गर्‍यौँ। त्यतिबेला मेरो परिवार कङ्गाल भए तापनि, म हरेक दिन परमेश्‍वरका वचनहरू पढ्थेँ, र मेरो हृदय आनन्द र शान्तिले भरिन्थ्यो।

एकदिन, मैले परमेश्‍वरका वचनहरूको एउटा खण्ड पढेँ जसले मलाई गहिरो रूपमा छोयो। परमेश्‍वर भन्‍नुहुन्छ: “आखिरी दिनहरूको अवधिमा गरिने काम विजयको काम हो। यो पृथ्वीमा हुने सबै मानिसलाई आफ्नो सांसारिक जीवन जिउन मार्गनिर्देशन गर्नु होइन, बरु पृथ्वीमा मानवजातिको अविनाशी, हजारौँ वर्ष लामो कष्टको जीवनको समापन हो। … किनकि आखिरी दिनहरू सम्पूर्ण युगको समाप्ति हो। यो परमेश्‍वरको छ हजार वर्षे व्यवस्थापनको योजनाको समापन र समाप्ति हो, अनि मानवजातिको कष्टको जीवन यात्राको समाप्ति हो। यो सम्पूर्ण मानवजातिलाई अर्को युगमा लैजानु वा मानवजातिको जीवनलाई जारी रहने अनुमति दिनु होइन; मेरो व्यवस्थापनको योजना वा मानिसको अस्तित्वका निम्ति त्यसको कुनै महत्त्व हुनेथिएन। यदि मानवजाति यसरी नै अघि बढिरह्‍यो भने, ढिलो-चाँडो तिनीहरू दुष्ट दियाबलसद्वारा पूर्ण रूपमा निलिनेछन्, अनि ती आत्मा, जो मेरा हुन्, अन्ततः त्यसको हातद्वारा नाश गरिनेछन्। मेरो काम छ हजार वर्षसम्म मात्र रहन्छ, मैले सारा मानवजातिमाथि रहेको दुष्टको नियन्त्रण पनि छ हजार वर्ष नै रहनेछ भनेर प्रतिज्ञा गरेँ। त्यसैले, अब समय समाप्त भएको छ। म अब उप्रान्त न त जारी राख्न चाहन्छु न त ढिलाइ गर्न नै चाहन्छु: म आखिरी दिनहरूको दौरान शैतानलाई पूर्णतः पराजित गर्नेछु, म मेरो सारा महिमा फिर्ता लिनेछु, अनि पृथ्वीमा मेरो स्वामित्वमा रहेका सबै प्राणहरूलाई म फिर्ता लिनेछु, ताकि यी व्यथित प्राणहरू कष्टको समुद्रबाट उम्कन सकून्, अनि यसरी पृथ्वीमा मेरो सम्पूर्ण काम समाप्त हुनेछ” (वचन, खण्ड १। परमेश्‍वरको देखापराइ र काम। देहको कोही पनि क्रोधको दिनबाट उम्कन सक्दैन)। परमेश्‍वरका वचनहरूबाट मैले के बुझेँ भने आखिरी दिनहरूमा परमेश्‍वरले गरिरहनुभएको कामको चरण भनेको मानवजातिको कष्टकर जीवन अन्त्य गर्नु र मानिसहरूलाई शैतानको हातबाट फिर्ता ल्याउनु हो ताकि उनीहरूलाई त्यसले अब उप्रान्त हानि गर्न नसकोस्। म यति धेरै उत्साहित भएँ र मैले पहिले कहिल्यै महसुस नगरेको आफ्‍नोपन महसुस गरेँ। मैले आँसु रोक्नै सकिनँ। मैले धेरै वर्षदेखि संसारमा धेरै कडा सङ्घर्ष गरिरहेकी थिएँ, मेरो हृदयको पीडा पोख्ने कुनै ठाउँ थिएन—परमेश्‍वरले मात्र मेरो तिक्तता र निस्सहायतालाई बुझ्नुभयो। यसपटक, मैले बाहिर निस्कने बाटो फेला पारेकी थिएँ, र त्यो उहाँको मुक्तिलाई स्वीकार गर्नु थियो। मैले सन् २०१२ मा मेरी आमाले मलाई धेरै पटक हामीलाई बचाउनका लागि आखिरी दिनहरूमा परमेश्‍वर मानवजातिको माझमा सत्यता व्यक्त गर्न आउनुभएको छ भनेर गवाही दिनुभएको कुरा सम्झेँ। तथापि, त्यतिबेला म पैसाको नशामा थिएँ र विलासी जीवन जिउनका लागि मैले परमेश्‍वरको मुक्तिलाई अस्वीकार गरेकी थिएँ। मलाई धेरै पछुतो लाग्यो। यदि मैले परमेश्‍वरको आखिरी दिनहरूको कामलाई पहिले नै स्वीकार गरेको भए, मैले संसारमा यति धेरै दुःख वा कष्टहरू भोग्नु पर्ने थिएन। आज म परमेश्‍वरको सामु आउन पाउनु मेरो सौभाग्य थियो किनभने परमेश्‍वरको प्रेम ममाथि आएको थियो, र परमेश्‍वर मलाई मुक्ति दिन र यो दुःखको सागरबाट बाहिर निकाल्न चाहनुहुन्थ्यो। विगतमा, म केवल पैसा कमाउन मरिहत्ते गर्नमा मात्र तल्लीन थिएँ, र मेरो जीवन निकै गाह्रो र थकाइलाग्दो थियो, तर यसपटक मैले परमेश्‍वरद्वारा मुक्ति पाउने मौकालाई फेरि गुमाउनु हुँदैनथियो। यो मैले जीवन बचाउने डोरी समातेजस्तै थियो, र म यो दुर्लभ अवसरलाई समातेर पूर्ण हृदयले परमेश्‍वरलाई पछ्याउन र पैसाको लागि जिउन छोड्न चाहन्थेँ। त्यसपछि, म प्रायः ब्रदर-सिस्टरहरूसँग भेटेर परमेश्‍वरका वचनबारे सङ्गति गर्थेँ, र मलाई निकै सहज र शान्त महसुस हुन्थ्यो।

सन् २०२१ को वसन्त ऋतुमा एउटा भेलामा, परमेश्‍वरका वचनका आधारमा, हामीले शैतानले कसरी मानिसहरूलाई हानि गर्न ख्याति र प्राप्ति प्रयोग गर्छ भन्नेबारे सङ्गति गर्‍यौँ। यो सुन्दा, मलाई यो ठ्याक्कै मेरै स्थितिबारे हो जस्तो लाग्यो। सर्वशक्तिमान्‌ परमेश्‍वर भन्‍नुहुन्छ: “वास्तवमा, मानिसका आकाङ्क्षाहरू जतिसुकै भव्य भए पनि, मानिसका चाहनाहरू जतिसुकै यथार्थवादी भए पनि वा ती जतिसुकै उचित भए पनि, मानिसले हासिल गर्न चाहेका सबै कुरा, मानिसले खोजेका सबै कुरा दुई शब्दसँग अटुट रूपमा जोडिएको हुन्छ। यी दुई शब्द हरेक व्यक्तिलाई उसको जीवनभरि महत्त्वपूर्ण हुन्छन्, र ती शैतानले मानिसमा हालिदिन चाहेका कुरा हुन्। यी दुई शब्द के हुन्? ती ‘ख्याति’ र ‘प्राप्ति’ हुन्। शैतान एउटा एकदमै नरम विधि, मानिसहरूका धारणाहरूसँग एकदमै मिल्ने विधि, र धेरै आक्रामक नभएको विधि प्रयोग गर्छ, जसले गर्दा मानिसहरू अनजानमै यसका बाँच्ने साधन र नियमहरू स्वीकार गर्छन्, जीवनका लक्ष्य र जीवनका दिशाहरू विकास गर्छन्, र जीवनका आकाङ्क्षाहरू राख्छन्। मानिसहरूले आफ्ना जीवनका आकाङ्क्षाहरूको वर्णन जतिसुकै सानदार तरिकाले गर्न सक्ने भए पनि, यी आकाङ्क्षाहरू सधैँ ख्याति र प्राप्तिको वरिपरि घुम्छन्। कुनै महान् वा प्रसिद्ध व्यक्तिले—वा, वास्तवमा, कुनै पनि व्यक्तिले—आफ्नो जीवनभरि पछ्याउने सबै कुरा केवल यी दुई शब्दसँग सम्बन्धित हुन्छन्: ‘ख्याति’ र ‘प्राप्ति।’ मानिसहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग उच्च हैसियत र ठूलो धन उपभोग गर्ने, र जीवनको आनन्द लिने पूँजी हुन्छ। तिनीहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग सुखचैन खोज्ने र देहको बेलगाम मोजमज्जामा संलग्न हुने पूँजी हुन्छ। तिनीहरूले चाहना गर्ने यस ख्याति र प्राप्तिका खातिर, मानिसहरू खुसीसाथ र अनजानमा आफ्नो शरीर, हृदय, र आफ्ना सम्भावना र भवितव्यलगायत आफूसँग भएका सबै कुरा शैतानलाई सुम्पिदिन्छन्। तिनीहरू निसङ्कोच, अलिकति पनि शङ्काविना, र आफूसँग पहिले भएका सबै कुरा फिर्ता माग्नेबारे कहिल्यै नजानी यसो गर्छन्। के मानिसहरूले यसरी आफूलाई शैतानलाई सुम्पेपछि र त्यसप्रति बफादार बनेपछि आफूमाथि कुनै नियन्त्रण राख्न सक्छन्? निश्चित रूपमा सक्दैनन्। तिनीहरू पूरै र पूर्ण रूपमा शैतानद्वारा नियन्त्रित हुन्छन्। तिनीहरू पूरै र सम्पूर्ण रूपमा यस दलदलमा डुबेका हुन्छन्, र आफूलाई मुक्त गर्न असमर्थ हुन्छन्। कुनै व्यक्ति ख्याति र प्राप्तिमा फसेपछि, उसले उप्रान्त उज्यालो, न्यायवान्, वा सुन्दर र असल कुराहरू खोज्दैन। किनभने ख्याति र प्राप्तिको प्रलोभन मानिसहरूका लागि अत्यन्तै ठूलो हुन्छ, र यी कुराहरू मानिसहरूले आफ्नो जीवनभरि र अनन्तकालसम्म पनि अनन्त रूपमा पछ्याउन सक्ने कुरा हुन्। के यो वास्तविक अवस्था होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “‘दुनियाँ पैसाको इसारामा चल्छ’; के यो एउटा प्रचलन हो? तिमीहरूले उल्लेख गरेका फेसन र स्वादिष्ट भोजनका प्रचलनहरूको तुलनामा, के यो अझ शक्तिशाली छैन र? ‘दुनियाँ पैसाको इसारामा चल्छ’ भन्‍ने भनाइ शैतानको एउटा दर्शन हो। यो मानिसहरूमाझ, हरेक समाजमा धेरै प्रचलित छ; यो एउटा प्रचलन हो भनेर भन्न सकिन्छ। किनभने यो हरेक व्यक्तिको हृदयमा हालिएको छ, जसले सुरुमा यो भनाइ स्वीकार गरेनन्, तर पछि वास्तविक जीवनको सम्पर्कमा आएपछि, तिनीहरूले यसलाई मौन स्वीकृति दिए, र यी शब्दहरू वास्तवमा साँचो हुन् भनी महसुस गर्न थाले। के यो शैतानले मानिसलाई भ्रष्ट तुल्याउने प्रक्रिया होइन र? सायद मानिसहरूलाई यो भनाइबारे समान स्तरको अनुभवात्मक ज्ञान छैन, तर सबैमा आफू वरपर घटेका घटनाहरू र आफ्नै व्यक्तिगत अनुभवहरूका आधारमा यो भनाइबारे फरक-फरक स्तरको व्याख्या र स्वीकारोक्ति हुन्छन्। त्यसो होइन र? कुनै व्यक्तिसँग यो भनाइबारे जतिसुकै गहन अनुभव भए पनि, यसले उसको हृदयमा कस्तो नकारात्मक असर पार्न सक्छ? त्यो के हो भने, यस संसारका मानिसहरूले—र यसमा तिमीहरूमध्ये प्रत्येक पर्छौ—मानवीय स्वभावबाट केही कुरा प्रकट गर्छन्। त्यो के हो? त्यो पैसाको आराधना हो। के यो मानिसहरूको हृदयबाट हटाउन सजिलो छ? अहँ, यो सजिलो छैन! यसले शैतानले मानिसलाई साँच्चै गहन रूपमा भ्रष्ट तुल्याएको छ भन्ने देखाउँछ! शैतानले मानिसहरूलाई लोभ्याउन पैसा प्रयोग गर्छ, र ती सबैलाई पैसा र भौतिक कुराहरूको आराधना गर्न भ्रष्ट तुल्याउँछ। अनि मानिसहरूमा पैसाको यो आराधना कसरी प्रकट हुन्छ? के तिमीहरूलाई यो संसारमा पैसाविना बाँच्न सकिँदैन, र पैसाविना एक दिन पनि बिताउन सकिँदैन भन्‍ने लाग्दैन र? मानिसहरूसँग कति पैसा छ भन्‍ने कुराले तिनीहरूको हैसियत कति उच्च छ, र तिनीहरू कति प्रतिष्ठित छन् भन्‍ने कुरा निर्धारण गर्छ। गरिबहरूले आफू शिर ठाडो पारेर गर्वका साथ उभिन सक्छु भन्‍ने महसुस गर्दैनन्, जबकि धनीहरूको उच्च हैसियत हुन्छ, तिनीहरू शिर ठाडो पारेर गर्वका साथ उभिन्छन्, र ठूलो स्वरले बोल्न र अहङ्कारी र बेलगाम तरिकाले जिउन सक्छन्। यो भनाइ र प्रचलनले मानिसहरूलाई के दिन्छ? धेरै मानिस पैसा कमाउनका लागि कुनै पनि त्याग गर्न इच्छुक हुन्छन् भन्ने कुरा साँचो होइन र? के धेरै मानिसले धेरै पैसाको खोजीमा आफ्नो इज्जत र निष्ठा गुमाउँदैनन् र? के धेरै मानिसहरूले पैसाका खातिर आफ्नो कर्तव्य पूरा गर्ने र परमेश्‍वरलाई पछ्याउने अवसर गुमाउँदैनन् र? के सत्यता प्राप्त गर्ने र मुक्ति पाउने मौका गुमाउनु भनेको मानिसहरूका लागि सबैभन्दा ठूलो हानि होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। परमेश्‍वरका वचन पढेपछि, मैले के बुझेँ भने शैतानले मानिसहरूलाई नियन्त्रण गर्न र उनीहरूमा बाँच्ने सम्बन्धी विभिन्न नियमहरू भरिदिन ख्याति र प्राप्ति प्रयोग गर्छ, जस्तै “पैसा सबथोक होइन, तर योविना काम चल्दैन,” “दुनियाँ पैसाको इसारामा चल्छ,” “पशुपक्षीलाई चारो प्यारो, मान्छेलाई पैसा प्यारो,” र “पैसा नै पहिलो कुरा हो।” मानिसहरू यिनै शैतानी विषहरूका आधारमा जिउँछन्, र ख्याति र प्राप्तिलाई आफ्नो पछ्याइको लक्ष्य मान्छन्। तिनीहरू यसको पछि मरिहत्ते गरेर लाग्छन्। म पनि यसमा अछुतो थिइनँ। सानो छँदा, मेरा नातेदार र साथीभाइहरू हरेक चिनियाँ नयाँ वर्ष र चाडपर्वहरूमा मेरो घरमा आएको देख्थेँ, र उनीहरूले मेरो परिवारको चाप्लुसी र खुसामद गर्थे भन्‍ने मलाई थाहा थियो किनभने मेरा आमाबुबासँग केही आर्थिक स्रोतहरू थिए। यो त ठ्याक्कै यो भनाइजस्तै थियो, “गरिब हुँदा सहरमा कसैले वास्ता गर्दैन, तर धनी हुँदा पहाडमा पनि आफूलाई थाहै नभएका आफन्त भेटिन्छन्।” यी शैतानी विष र बाँच्ने नियमहरू मेरो हृदयमा गहिरो गरी गाडिएका थिए। विवाहपछि, मेरी सासू आमा मान्छे हेरेर व्यवहार गर्ने बानीकी हुनुहुन्थ्यो, र मेरी जेठी आमाजूको परिवार सम्पन्न भएकोले उनीहरूको खुसामद गर्नुहुन्थ्यो। जब उहाँले हामीले धेरै पैसा नकमाएको देख्नुहुन्थ्यो, तब बाहिरका मानिसहरू हुँदा पनि उहाँले हामीलाई होच्याउनुहुन्थ्यो र दिनभरि मुख बिगारेर हिँड्नुहुन्थ्यो, मानौँ हामीले उहाँको केही तिर्न बाँकी छ। यसले गर्दा, आर्थिक अवस्थाले नै हैसियत निर्धारण गर्छ, र मानिसहरू अरू जे नभए पनि बाँच्न सक्छन् तर पैसाविना बाँच्‍न सक्दैनन् भन्ने मलाई विश्वास लाग्न थाल्यो। पैसा भयो भने मात्र राम्रो भौतिक सुखभोग गर्न सकिन्छ, अरूले प्रशंसा र ईर्ष्या गर्छन्, र इज्जतका साथ जिउन सकिन्छ। म यिनै भ्रामक मान्यता र जीवनप्रतिको दृष्टिकोणअनुसार जिएँ, र मैले पैसा कमाउनका लागि बिहानदेखि बेलुकासम्म हड्डी घोटेर काम गरेँ। मेरो गर्धन र ढाडको तल्लो भाग दुख्दा पनि म आराम गर्न रोकिन्थिनँ, र पिठोबाट गम्भीर एलर्जी हुँदा पनि काममा डटिरहन्थेँ। मैले केही पैसा कमाएर पैसाले ल्याउने फाइदाहरूको आनन्द लिएँ, मेरा छिमेकी र सासू आमा सबैले मलाई मुस्कुराएर स्वागत गर्नुहुन्थ्यो, र मेरो अभिमान सन्तुष्ट हुन्थ्यो। तथापि, यसको पछाडि लुकेको तिक्तता र पीडा मलाई मात्र थाहा थियो। झन् दुःखको कुरा त, मैले पैसा कमाउन मरिहत्ते गरेर काम गरेँ, तर अन्त्यमा मेरो हातमा केही परेन। त्यति मात्र होइन, मेरो श्रीमान् रोगले थलिनुभयो, र मेरो गर्धन र ढाडको तल्लो भाग पनि दुख्थ्यो। मेरो शरीर र मनको पीडा शब्दमा व्यक्त गर्न सकिँदैनथ्यो; यो सबै पैसा, ख्याति र प्राप्तिको पछि लाग्दा भएको थियो। मैले बल्ल के बुझेँ भने मैले पछ्याएका लक्ष्यहरू र बाँच्ने मेरो दृष्टिकोण गलत थिए। यो सबैभित्र शैतानको दाउपेच लुकेको थियो। मैले पैसा कमाउन कडा मिहिनेत गरूँ र म पैसा, ख्याति र प्राप्तिका लागि जिऊँ भन्ने शैतानले चाहन्छ। यसरी, म परमेश्‍वरको सामु आउन र उहाँको मुक्ति प्राप्त गर्न सक्दिनँ। यो नै शैतानको दुष्ट अभिप्राय हो। मलाई मुक्ति दिनुभएकोमा म परमेश्‍वरप्रति धेरै कृतज्ञ छु। यदि मैले परमेश्‍वरमा विश्वास नगरेको भए, मैले पैसा कमाउन कडा मिहिनेत गरिरहने थिएँ, र सायद एकदिन यसकै कारणले मेरो ज्यान जाने थियो। म परमेश्‍वरका वचनहरूको खुलासाका लागि कृतज्ञ छु जसले मलाई शैतानको दुष्ट अभिप्राय स्पष्टसँग देख्न मद्दत गर्‍यो: पैसा, ख्याति र प्राप्ति प्रयोग गरेर मलाई हानि गर्ने र भ्रष्ट तुल्याउने अभिप्राय। अब, म पूर्ण हृदयले परमेश्‍वरमा विश्वास गर्न र सत्यता पछ्याउन चाहन्छु, र अब उप्रान्त शैतानद्वारा मूर्ख बनेर पैसाको पछि मात्र लाग्न चाहन्नँ।

कहिलेकाहीँ म सोच्थेँ, “ती वर्षहरूमा मैले यति कडा मिहिनेत गरेँ, तर अन्त्यमा मैले केही कमाइनँ र उल्टै धेरै ऋण लाग्यो। मेरो जीवन किन यति कष्टकर भयो?” खोजी गर्दै जाँदा, मैले परमेश्‍वरका वचनहरू पढेँ: “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिस सधैँ आफ्नै खातिर भागदौड गर्ने र व्यस्त रहने भए पनि, उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै नियति नियन्त्रण गर्न सक्थिस् भने, के तँ अझै सृजित प्राणी नै कहलिनेथिइस् र? … मानिसको गन्तव्य सृष्टिकर्ताको हातमा छ, त्यसैले कसरी मानिसले आफूलाई नियन्त्रण गर्न सक्थ्यो र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्‍वरका वचनहरूले मलाई के बुझायो भने मानिसको जीवन परमेश्‍वरको हातमा छ। मानिसले जतिसुकै कडा मिहिनेत गरे पनि वा जतिसुकै मरिहत्ते गरे पनि, यदि परमेश्‍वरले दिनुभएन भने, जति दौडधुप गरे पनि उनीहरूले आफूले चाहेको कुरा कहिल्यै पाउँदैनन्। ती वर्षहरूलाई फर्केर हेर्दा, म हरेक दिन बिहान सबेरै निस्कन्थेँ र राति अबेर फर्कन्थेँ, र मलाई कति दुःख भयो वा म कति थकित थिएँ भन्ने कुराको वास्ता गर्थिनँ; मैले पैसा कमाउन मात्र कडा मिहिनेत गरेँ किनभने म विलासी जीवन जिउन र अरूबाट प्रशंसित हुन चाहन्थेँ। म आफ्नै क्षमताले आफ्नो भाग्य बदल्न चाहन्थेँ, तर अन्त्यमा, मेरो श्रीमान् र म रोगले ग्रस्त भयौँ र बदलामा हामीले रिक्तता बाहेक केही पाएनौँ। अहिले मैले के महसुस गरेँ भने हाम्रो जीवन हाम्रो नियन्त्रणमा छैन। हामीले कति पैसा कमाउँछौँ भन्ने कुरा हामीले हातले कसरी काम गर्छौँ भन्ने कुराले निर्धारण गर्दैन, बरु यो परमेश्‍वरको सार्वभौमिकता र पुर्वनियोजनमा निर्भर हुन्छ। साथै, मैले परमेश्‍वरका श्रमसाध्य अभिप्रायहरू पनि महसुस गरेँ। जीवनमा यो तिक्तता र निस्सहायता नभोगेको भए, म परमेश्‍वरको सामु आउने थिइनँ। धेरै अघि, सन् २०१२ मा, मेरी आमाले मलाई परमेश्‍वरको राज्यको सुसमाचार सुनाउनुभएको थियो, तर मेरो ध्यान पैसा कमाउनमा मात्र थियो र मैले त्यो स्वीकार गरिनँ। म परमेश्‍वरको सामु आउन मलाई अरू आठ वर्ष लाग्यो, तर परमेश्‍वरले मेरो अज्ञानता र विद्रोहीपनको कारण मलाई त्याग्नुभएन। परमेश्‍वरको प्रेम कति महान् छ! म एक सृजित प्राणीको स्थानमा सही रूपमा खडा हुनुपर्छ, र मेरो बाँकी जीवन परमेश्‍वरलाई सुम्पनुपर्छ, अनि परमेश्‍वरको सार्वभौमिकता र बन्दोबस्तप्रति समर्पित हुनुपर्छ। त्यस बेलादेखि, म फुर्सद हुनेबित्तिकै परमेश्‍वरका वचनहरू पढ्छु, र हरेक दिन धेरै सन्तोषजनक भएको छ।

पछि, मैले गुजारा चलाउन बिहानी बजारमा भुटेको बदाम बेच्न एउटा सानो स्टल भाडामा लिएँ। मैले पहिलेको जति पैसा नकमाए पनि, म त्यति व्यस्त हुन्थिनँ, र मसँग आफ्नो कर्तव्य निर्वाह गर्ने समय हुन्थ्यो। मैले मेरो अघिल्लो लगानीको ऋण अझै तिरिनसकेको बारे सोचेँ, र ऋण तिर्न आफ्नो घर बेच्ने विचार गरेँ। मैले परमेश्‍वरलाई प्रार्थना गरेँ र यी कठिनाइहरू उहाँलाई सुम्पेँ। पछि, निकै सहज रूपमा घर बिक्री भयो, र ऋणको केही भाग तिरियो। त्यस बेलादेखि, म हरेक दिन पसल बन्द गरेपछि भेलामा जान्थेँ, र ब्रदर-सिस्टरहरूसँग मिलेर परमेश्‍वरका वचनहरू खान्थेँ-पिउँथेँ र आफ्नो कर्तव्य निर्वाह गर्थेँ।

सन् २०२४ को फेब्रुअरीको मध्यतिर, मेरो भाइले फोन गरेर एक जना आफन्तको पसल बिक्रीमा रहेको बतायो। खर्च कटाएर, मैले वर्षमा एक लाख युआनभन्दा बढी कमाउन सक्थेँ, र पसलको पैसा तिर्न मलाई कुनै हतार थिएन। म पहिले व्यापार सुरु गर्न सक्थेँ र कमाएपछि पैसा तिर्न सक्थेँ। यो सुन्दा, मेरो मन लोभियो, “यो त धेरै राम्रो हो। यो पसल दस वर्षभन्दा पुरानो हो र यसका नियमित ग्राहकहरू छन्। सुरुको चरणमा मैले एक पैसा पनि तिर्नुपर्दैनथियो र जिम्मा लिनेबित्तिकै पैसा कमाउन सक्‍नेथिएँ। यदि मैले केही वर्ष काम गरेँ भने, मैले मेरा सबै ऋण तिर्न सक्ने मात्र होइन, मेरो छोराको विवाहको लागि पैसा जम्मा गर्न र मेरो बुढेसकालको खर्च पनि जुटाउन सक्थेँ, अनि मैले फेरि विस्तारै त्यो प्रतिष्ठित जीवन जिउन सक्थेँ।” तर त्यसपछि मलाई अर्को विचार आयो, “होइन। के यसको अर्थ म फेरि मेरो पुरानो जीवनमा फर्कनु होइन र? म बल्लतल्ल शैतानको सास्तीबाट मुक्त हुन सकेकी छु। म फर्कन सक्दिनँ। यदि मैले पैसा कमाउने र आफ्नो कर्तव्य निर्वाह गर्ने बीचमा छनौट गर्नुपर्‍यो भने, म आफ्नो कर्तव्य नै रोज्नेछु।” त्यतिबेला, मैले अघिल्लो भेलामा पढेको परमेश्‍वरका वचनहरूको एउटा खण्ड सम्झेँ, र त्यो पल्टाएर पढेँ। सर्वशक्तिमान्‌ परमेश्‍वर भन्‍नुहुन्छ: “खान र लाउन पाउनमै सन्तुष्ट हुनु—के यो भनाइ सही छ? (छ।) किन? पहिले, व्यक्तिले यो कुरा बुझ्नैपर्छ: यदि कुनै व्यक्तिले आफ्नो सम्पूर्ण जीवन खाना, लुगा, र आनन्दजस्ता देहका मामिलाहरूका लागि मात्रै जिउँछ भने, के त्यस्तो जीवनको कुनै मूल्य हुन्छ? (हुँदैन।) त्यसको कुनै मूल्य नहुने हुनाले, मूल्यवान् जीवन जिउनका लागि मानिसहरूले के पछ्याउनुपर्छ र के प्राप्त गर्नुपर्छ? (तिनीहरूले सत्यता पछ्याउनुपर्छ।) यदि मानिसहरू सत्यता पछ्याउने मार्गमा हिँड्ने हो भने, के तिनीहरूले केही कुरा त्याग्नु पर्दैन र? यदि मानिसहरू सधैँ के खाने र के लगाउने भन्‍ने कुराद्वारा बाँधिन्छन्, र सधैँ देहका आनन्दहरूमा टाँसिन्छन् भने, के तिनीहरूले अझै पनि सत्यता पछ्याउन र प्राप्त गर्न सक्छन्? (सक्दैनन्।) त्यसकारण, ‘खान र लाउन पाउनमै सन्तुष्ट हुनु’ भन्‍ने भनाइ सही छ। विशेष गरी, सत्यता पछ्याउनेहरूका लागि यो धेरै महत्त्वपूर्ण छ; यो सत्यता पछ्याउन र प्राप्त गर्नका लागि अत्यन्तै लाभदायक छ। खान र लाउन पाउनुको उद्देश्य के हो? शरीर सामान्य रूपमा बाँच्न सक्छ भनी सुनिश्चित गर्नु। बाँच्नुको उद्देश्य के हो? यो दैहिक आनन्दका खातिर होइन, न त जीवनको मार्गको आनन्द लिनका खातिर नै हो, र व्यक्तिले जीवनमा अनुभव गर्ने केही कुराको आनन्द लिनका खातिर त झनै होइन। यी सबै महत्त्वहीन छन्। त्यसोभए सबैभन्दा महत्त्वपूर्ण कुरा के हो? यसमा व्यक्तिले सबैभन्दा मूल्यवान्, सबैभन्दा अर्थपूर्ण, र सृष्टिकर्ताको अनुमोदन प्राप्त गर्न सक्ने कुन-कुन कुराहरू गर्नुपर्छ भन्‍ने कुरा समावेश छ। (व्यक्ति परमेश्‍वरमा विश्‍वास गर्ने र सत्यता पछ्याउने मार्गमा हिँड्नुपर्छ, र उसले आफ्नै कर्तव्यहरू पूरा गर्नुपर्छ।) एक व्यक्तिका रूपमा, तँ जुनसुकै जागिरमा संलग्न भए पनि, तँ एक सृजित प्राणी होस्। सृजित प्राणीहरूले आफूले गर्नुपर्ने कुराहरू, र परमेश्‍वरले तिनीहरूले गर्न माग गर्ने कुराहरू गर्नुपर्छ—सबैभन्दा मूल्यवान् कुरा यही हो। त्यसोभए, सृजित प्राणीहरूले गर्ने कुन-कुन कुराहरू मूल्यवान् छन्? हरेक सृजित प्राणीसँग सृष्टिकर्ताले सुम्पेको एउटा आज्ञा, तिनीहरूले पूरा गर्नुपर्ने एउटा मिसन हुन्छ। परमेश्‍वरले हरेक व्यक्तिको जीवनको नियति तय गर्नुभएको छ। परमेश्‍वरले तिनीहरूले आफ्नो जीवनमा पूरा गर्नुपर्छ भनी जे-जस्तो मिसन पूर्वनियोजित गर्नुभएको छ, तिनीहरूले त्यही गर्नुपर्छ। यदि तैँले त्यो राम्ररी गरिस् भने, जब तँ अन्ततः हिसाब दिन परमेश्‍वरसामु खडा हुन्छस्, तब परमेश्‍वरले सन्तोषजनक जवाफ दिनुहुनेछ। उहाँले भन्नुहुनेछ, तैँले जिएको जीवन मूल्यवान् र फलदायी थियो, तैँले परमेश्‍वरका वचनहरूलाई आफ्नो जीवन बनाएको छस् र यसरी तँ मानकअनुरूपको एक सृजित प्राणी होस्। तर, मानौँ तेरो सम्पूर्ण जीवन खान, लाउन, र सुखका लागि जिउनु, सङ्घर्ष गर्नु, र बलिदान दिनुसँग मात्रै सम्बन्धित छ। अनि जब तँ अन्ततः परमेश्‍वरसामु खडा हुन्छस् र उहाँ सोध्नुहुन्छ, ‘मैले तँलाई दिएको यो जीवनको कार्य र मिसन तैँले कति पूरा गरेको छस्?’ तब तैँले ती सबैको हिसाब गर्छस् र तैँले आफ्नो जीवनको ऊर्जा र समय खान, पिउन, र रमाइलो गर्नमा बिताएको पाउँछस्—केही वर्षदेखि परमेश्‍वरमा विश्‍वास गरे पनि, तैँले आफ्नो कर्तव्य पूरा गरेको छैनस्, असल कार्यहरू तयार गर्ने कुरा त परै जाओस्। त्यस अवस्थामा, के तैँले यो जीवनमा शून्य हासिल गरेको हुनेछैनस् र? आफ्नो कर्तव्य निर्वाह गर्ने मौका पाउन गाह्रो हुन्छ, तर तैँले आफ्नो उचित काममा ध्यान नदिएर त्यसलाई बर्बाद पारेको हुनेछस्। तँ सत्यता पछ्याउन इच्छुक भए पनि, धेरै मूल्य चुकाउँदैनस्, त्यसैले तैँले केही पनि प्राप्त गरेको हुनेछैनस्। जब परमेश्‍वरले अन्तमा तेरो जाँच गर्नुहुन्छ, तब उहाँका वचनहरू तेरो जीवन बनेका हुनेछैनन्, र तँ उही पुरानो शैतान नै हुनेछस्—तैँले कामकुराहरूलाई हेर्ने तरिका र तैँले कार्य गर्ने तरिका अझै पनि सबै मानवीय धारणाहरू र कल्पनाहरू, र शैतानका भ्रष्ट स्वभावहरूमा आधारित हुनेछन्, र तँ अझै पनि पूर्ण रूपमा परमेश्‍वरप्रति शत्रुवत्, र उहाँसँग नमिल्ने हुनेछस्। तब, तँ बेकम्मा ठहरिनेछस्, र परमेश्‍वरले तँलाई त्यस उप्रान्त चाहनुहुनेछैन। त्यस बिन्दुदेखि, तँ उप्रान्त परमेश्‍वरको सृजित प्राणी हुनेछैनस्। त्यो एक दुःखद कुरा हो! त्यसकारण, तँ जुनसुकै पेसामा संलग्न भए पनि, जबसम्म त्यो कानुनी छ, तबसम्म त्यो परमेश्‍वरद्वारा प्रबन्धित र पूर्वनियोजित हुन्छ। तर त्यसको अर्थ परमेश्‍वर तँलाई अझ धेरै पैसा कमाउन वा तँ संलग्न भएको करियरमा ठूलो सफलता हासिल गर्न समर्थन वा प्रोत्साहन गर्नुहुन्छ भन्‍ने हुँदैन। परमेश्‍वर यसलाई अनुमोदन गर्नुहुन्न, न त उहाँ तँबाट यो माग नै गर्नुहुन्छ। यसबाहेक, परमेश्‍वरले तँलाई संसारतिर धकेल्न र शैतानको हातमा सुम्पन, अनि परिणामस्वरूप तैँले जथाभावी ख्याति र प्राप्ति पछ्याउने तुल्याउन, तँ संलग्न भएको पेसालाई कहिल्यै प्रयोग गर्नुहुनेछैन। बरु, तँ संलग्न भएको पेसामार्फत, परमेश्‍वर तँलाई तेरा आधारभूत आवश्यकताहरू पूरा गर्न दिनुहुन्छ—त्यति मात्रै हो। साथै, परमेश्‍वरले आफ्नो वचनमा तँलाई तेरो कर्तव्य के हो, तेरो मिसन के हो, तैँले केलाई पछ्याउनुपर्छ र तैँले के जिउनुपर्छ भन्‍नेजस्ता कुराहरू बताउनुभएको छ। तैँले आफ्नो जीवनभरि जिउनुपर्ने मूल्य र हिँड्नुपर्ने मार्ग यिनै हुन्। … तँ जुनसुकै करियरमा संलग्न भए पनि, तँ खान र लाउन पाउनमै सन्तुष्ट हुनुपर्छ। यो अत्यन्तै महत्त्वपूर्ण छ। यदि तँ यो कुरा स्पष्ट रूपमा देख्न सक्दैनस् र आफ्नो सबै समय र ऊर्जा आफ्नो करियर र ख्याति र सफलताको खोजीमा बर्बाद गर्न जिद्दी गर्छस् भने, तैँले निर्वाह गर्नुपर्ने कर्तव्य गुमाउनेछस् र मुक्ति पाउने तेरो मौका बर्बाद पार्नेछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (२०))। परमेश्‍वरका वचन पढेपछि, मैले के बुझेँ भने मानिस खान र लाउन पाउनमै सन्तुष्ट हुनुपर्छ। मानिसहरू यस संसारमा देहको सुखभोगका लागि होइन, तर सृजित प्राणीको रूपमा आफ्नो कर्तव्य निर्वाह गर्नका लागि आएका हुन्। पैसा कमाउन कडा मिहिनेत गरेका ती वर्षहरूलाई सम्झेर हेर्दा, त्यसले झन्डै मेरो ज्यान लिएको थियो, र मलाई शैतानको सास्तीबाट बचाउनुहुने परमेश्‍वर नै हुनुहुन्थ्यो। परमेश्‍वरको घरमा आएर भेला हुँदा र परमेश्‍वरका वचनहरू पढ्दा, मैले सबैभन्दा अर्थपूर्ण जीवन प्राप्त गर्न मानिसहरूले के पछ्याउनुपर्छ भन्‍ने कुरा बुझेँ। मेरो हृदयमा धेरै शान्तिको महसुस भयो। यो कुरा पैसा, ख्याति वा प्राप्तिले किन्न सकिँदैन। अहिले भुटेको बदाम बेचेर मैले कमाउने पैसा धेरै नभए पनि, बाँच्नका लागि यो मलाई पर्याप्त छ, र घर जाँदा म अझै पनि भेलामा सहभागी हुन र आफ्नो कर्तव्य निर्वाह गर्न पाउँछु। यदि म पसल चलाउन गएँ भने, मसँग परमेश्‍वरमा विश्वास गर्ने र आफ्नो कर्तव्य निर्वाह गर्ने समय कसरी हुन्छ? के यसको अर्थ मैले आफ्ना कर्तव्यहरू छोडेर पुरानै बाटोमा फर्कनु होइन र? म अब उप्रान्त पैसा, ख्याति वा प्राप्तिका लागि जिउनु हुँदैन; त्यो त आफ्नै चिहान खन्नुजस्तै हुनेछ। मैले ध्यान दिएर परमेश्‍वरका वचनहरू सुन्नुपर्छ र खान-लाउन पुग्ने अवस्थामा रहँदै एक सृजित प्राणीको कर्तव्य पूरा गर्नुपर्छ। यसरी मात्र जीवन सार्थक हुन सक्छ। त्यसैले, मैले दृढतापूर्वक भाइको प्रस्ताव अस्वीकार गरेँ।

अहिले म दिनको धेरैजसो समय कर्तव्यमा व्यस्त हुन्छु, र हृदयमा धेरै शान्ति महसुस गर्छु। म पहिले जस्तो पैसा, ख्याति र प्राप्तिका लागि जिउँदिनँ, र मलाई पहिलेको जस्तो अत्यन्तै कष्टकर र निस्सहाय महसुस हुँदैन। परमेश्‍वरलाई उहाँको मुक्तिका लागि धन्यवाद!


६२. अब म रोकावट र असफलताहरूलाई सही तरिकाले लिन सक्छु

छ्याउ सिन, चीन

मे २०२४ मा, मैले मण्डलीमा प्रवचन लेख्ने तालिम लिएँ। सुरुमा, मैले केही कठिनाइ सामना गरेँ, सत्यताबारे मेरो बुझाइ सतही भएकाले म राम्ररी लेख्न सक्दिनँ भन्ने मलाई लाग्यो। मसँग सहकार्य गर्ने सिस्टरले मसँग सङ्गति गरिन् र मलाई प्रोत्साहन दिइन्, अनि उनले मसँग केही असल तरिकाहरू पनि बाँडिन्। पछि, प्रवचन लेख्दा मैले सान्दर्भिक सत्यताहरू खोजेँ; सत्यताहरू पूर्ण रूपमा बुझिसकेपछि मैले प्रवचन कसरी लेख्ने भनेर मनन गरेँ, र मैले छिट्टै नै त्यो सिध्याएँ। म धेरै खुसी भएँ र परमेश्‍वरको मार्गदर्शनका लागि आभारी भएँ। दुई दिनपछि, सुपरिवेक्षकले मलाई पत्र लेखेर, मेरो प्रवचन छानिएको छ, र मसँग राम्रो क्षमता र केही विचार छन् भनेर भने। म छक्क पनि परेँ र खुसी पनि भएँ। मैले भर्खरै तालिम सुरु गरेकी थिएँ, र मैले लेखेको पहिलो प्रवचन छानिएको थियो। मेरो वरपरका केही सिस्टरले कैयौँ प्रवचन लेखिसकेका थिए, तर तिनीहरूमध्ये कसैको पनि छानिएको थिएन, त्यसैले मलाई म साँच्चै विशेष नै हुनुपर्छ भन्ने लाग्यो। केही दिनपछि, मैले संयोगवश सुपरिवेक्षकले अगुवाहरूलाई लेखेको एउटा पत्र पढेँ। त्यो पत्रमा यसो भनिएको थियो, “छ्याउ सिन प्रवचन लेख्नमा निकै सक्रिय छिन् अनि विचार र क्षमता भएकी व्यक्ति हुन्, र हामी तिनलाई संवर्धन गर्ने तयारी गर्दै छौँ।” त्यसमा धेरै कुरा नभए पनि, मलाई सबैको ध्यान ममा टिकेको छ, र म अरू ब्रदर-सिस्टरहरूभन्दा फरक छु जस्तो लाग्यो। मैले गत वर्ष कसरी एक हप्तामै धेरै लेख लेखेकी थिएँ, र सुपरिवेक्षकले मलाई तुरुन्तै याद गरेका थिए भनेर सोचेँ। सुपरिवेक्षकले मसँग लेख्ने प्रतिभा छ भने र मलाई लेखन-पठनको कर्तव्य निर्वाह गर्न खटाए। अहिले, प्रवचन लेख्ने तालिम सुरु अलिपछि नै, मलाई फेरि अर्को सुपरिवेक्षकले याद गरे। मैले मनमनै सोचेँ, “म जहाँ गए पनि ध्यान खिच्न सक्ने रहेछु। यस्तो लाग्छ, मसँग साँच्चै क्षमता र लेख्ने प्रतिभा रहेछ!” यसपछि, मलाई म अरूभन्दा फरक छु भन्ने लाग्यो। मैले सोचेँ, “मैले लगनशीलताका साथ तालिम लिनुपर्छ, र हरेक प्रवचनलाई अघिल्लोभन्दा राम्रो बनाउनुपर्छ, ताकि मैले सबैभन्दा छोटो समयमा मानकअनुरूप प्रवचनहरू लेख्न सकूँ। त्यसरी, सबैले निश्चय नै मलाई अझ मान र अझ बढी प्रशंसा गर्नेछन्।” पछि, म प्रवचनहरू लेख्नमा एकदमै सक्रिय भएँ, र मैले एकपछि अर्को दुईवटा प्रवचन लेखेँ, जुन सुपरिवेक्षकलाई बुझाएँ। सुपरिवेक्षक पनि मलाई प्रोत्साहन दिन अक्सर पत्रहरू लेख्नुहुन्थ्यो, र पत्रहरूको भावबाट सुपरिवेक्षकले मलाई ख्याल गर्नुहुन्छ र महत्त्व दिनुहुन्छ भनी म देख्न सक्थेँ। म भित्रभित्रै धेरै खुसी भएँ, र म आत्म-प्रशंसाको अनुभूतिमा जिएँ।

धेरै समय नबित्दै, मैले लेखेको प्रवचनबारे लिखित प्रतिक्रिया प्राप्त गरेँ। मैले फाइल खोलेँ, र अगुवाहरूले धेरै समस्या औँल्याएको देखेँ—सङ्गतिका केही पक्ष अस्पष्ट थिए, र अरू चाहिँ विषय बाहिर गएका थिए…। म गहन रूपमा निरुत्साहित भएँ र मलाई दिक्दार लाग्यो। मैले सोचेँ, “तार्किक रूपमा त, मसँग लेख्ने प्रतिभा भएकाले, मेरा प्रवचनहरू हरेक पटक सुध्रिनुपर्छ, र मैले स्पष्ट प्रगति गर्नुपर्छ, त्यसोभए बरु म किन उल्टै पछि गएकी छु? अगुवाहरूले मलाई के सोच्नेछन्? के उनीहरूले मलाई गलत मूल्याङ्कन गरिएछ, र आखिर मसँग यस्तो क्षमता छैन भन्ने सोच्नेछन्?” त्यसबारे जति धेरै सोचेँ, उति नै म नकारात्मक बनेँ, र मलाई अब अगुवाहरूले उठाएका समस्याहरू मनन गर्ने मनै भएन। मैले आफ्नो स्थिति गलत छ भन्ने बुझेँ, त्यसैले पढ्नका लागि परमेश्‍वरका वचनहरू खोजेँ, र मैले यो खण्ड देखेँ: “मानिसहरूले आफूलाई धेरै सिद्ध, धेरै विशिष्ट, धेरै कुलीन, वा अरूभन्दा धेरै फरक सोच्नु हुँदैन; यो सबै मानिसको अहङ्कारी स्वभाव र अज्ञानताबाट आउँदछ। सधैँ आफूलाई अलग ठान्नु—यो अहङ्कारी स्वभावले गराउँछ; आफ्‍ना कमीकमजोरीलाई कहिल्यै स्वीकार गर्न नसक्नु, र कहिल्यै आफ्ना गल्ती र असफलताहरू सामना गर्न नसक्नु—यो अहङ्कारी स्वभावले गराउँछ; अरूलाई कहिल्यै आफूभन्दा श्रेष्ठ, वा आफूभन्दा राम्रो हुन नदिनु—यो अहङ्कारी स्वभावले गराउँछ; कहिल्यै अरूको शक्तिलाई आफ्नोभन्दा बढी हुन नदिनु—यो अहङ्कारी स्वभावले गराउँछ; कहिल्यै अरूलाई आफूभन्दा राम्रा विचार, सुझाव, र दृष्टिकोण राख्‍न नदिनु, र आफूभन्दा अरू राम्रो भएको थाहा पाउँदा नकारात्मक बन्‍नु, बोल्न नचाहनु, दुःखी र उदास बन्नु, र खिन्‍न हुनु—यी सबै अहङ्कारी स्वभावले गराउँछ। अहङ्कारी स्वभावले तँलाई आफ्नो घमण्ड जोगाउन खोज्नुका कारण अरूले दिएको सच्याइ स्वीकार गर्न नसक्ने, आफ्ना कमीकमजोरीहरू सामना गर्न नसक्ने, र तेरा आफ्नै असफलता र गल्तीहरू स्वीकार गर्न नसक्ने बनाउन सक्छ। त्योभन्दा बढी, जब कुनै व्यक्ति तँभन्दा राम्रो हुन्छ, त्यसले तेरो हृदयमा घृणा र ईर्ष्या उत्पन्न गराउन सक्छ, र तँलाई बन्धनमा परेको महसुस हुन सक्छ, र तैँले आफ्नो कर्तव्य समेत पूरा गर्ने इच्छा गर्दैनस् र कर्तव्य पूरा गर्दा झारा टार्छस्। अहङ्कारी स्वभावले तँमा यस्ता व्यवहार र अभ्यासहरू उत्पन्न गराउन सक्छ” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरू पढेपछि, मैले के बुझेँ भने म सिद्धता र अरूभन्दा उत्कृष्ट देखिनुको पछि लाग्नु, साथै मैले आफ्ना समस्याहरूबारे अगुवाहरूको मार्गदर्शन नस्विकार्नुको कारण म अहङ्कारी स्वभावद्वारा नियन्त्रित भएकीले गर्दा रहेछ। जब मैले आफूले लेखेका प्रवचनहरू छानिएका छन् र सुपरिवेक्षकले मसँग क्षमता छ भनेर भनेको सुनेँ, तब म अभिमानी भएँ, र मैले आफूलाई कुनै साधारण व्यक्ति होइन, तर क्षमता र लेख्ने प्रतिभा भएको व्यक्ति ठानेँ। मैले मेरा प्रवचनहरू अरूको भन्दा राम्रो हुनुपर्छ भनेर आफूलाई माग गर्न थालेँ, र तिनमा एकदमै धेरै समस्या हुनु हुँदैन भन्ने मलाई लाग्यो, तब मात्र म लेख्ने प्रतिभा भएको व्यक्ति भन्ने पदवीका लागि योग्य हुनेथिएँ। त्यसैले जब-जब मैले रोकावटहरू सामना गरेँ, तब-तब म नकारात्मक बनेँ र आफूलाई सही रूपले हेर्न सकिनँ। वास्तवमा, लेखिएका प्रवचनहरूमा समस्याहरू हुनु एकदमै सामान्य कुरा हो, र यो कर्तव्य सुरु गर्दा सबै कुरा जान्नु र गर्न सक्नु, अनि कुनै गल्ती नै नगर्नु असम्भव छ। आफूसँग यस्तो माग राख्नु अवास्तविक थियो। यसबाहेक, अगुवाहरूले मलाई मेरा कमजोरीहरू पत्ता लगाउन, तिनलाई पूर्ति गर्न सिक्न र वृद्धि हुन मद्दत गर्न मेरा समस्याहरू औँल्याइदिए, तर जब मैले रोकावटहरू सामना गरेँ, तब म नकारात्मक बनेँ र आफ्ना कमजोरीहरूलाई सही तरिकाले सामना गर्न सकिनँ। मैले आफूलाई अत्यन्तै उच्च ठानेँ र म साँच्चै नै अहङ्कारी थिएँ! यसबारे सोचेपछि, म अगुवाहरूको मार्गदर्शन र मद्दत स्वीकार गर्न, अनि यी विचलन र गल्तीहरू फेरि नहोस् भनेर आफ्ना प्रवचनहरू लेख्दा सान्दर्भिक सत्यता सिद्धान्तहरू खोजी गर्न र मनन गर्नमा ध्यान केन्द्रित गर्न इच्छुक भएँ।

त्यसपछि, मैले आफ्नो हृदय शान्त पारेँ र सान्दर्भिक सिद्धान्तहरू अध्ययन गरेँ, र अध्ययनका क्रममा मैले केही कुरा बुझ्न सकेँ। तर लेख्ने सन्दर्भमा, मलाई अझै केही कठिनाइ भइरहेको थियो, र मानकअनुरूपको प्रवचन लेख्न सजिलो छैन भन्ने मलाई लाग्यो। समय बित्दै जाँदा, मैले आफूसँग अझै पनि विचारहरू छैनन् भन्ने थाहा पाएँ, र मैले हतोत्साहित महसुस गर्न थालेँ, मनमनै सोचेँ, “यदि मैले राम्रो प्रवचन लेख्न सकिनँ भने के गर्ने? अगुवाहरूले मलाई कसरी हेर्नेछन्? के उनीहरूले ‘छ्याउ सिनको क्षमता त एकदमै कमजोर रहेछ, र उनले सत्यता पनि बुझ्दिनन्’ भनेर भन्नेछन्?” यो सोच्दा, म चिन्तित भएँ, र जब म फेरि अध्ययन गर्थेँ, तब मेरो मन भट्किन्थ्यो, र मलाई निद्रा लागिरहन्थ्यो। राति, जब म सुत्ने प्रयास गर्थेँ, तब म सुस्केरा नहाली सक्दै सक्दिनथेँ, र म यताउता पल्टिरहन्थेँ, निदाउनै सक्दिनथेँ। म साँच्चै छिट्टै एउटा राम्रो प्रवचन लेख्न चाहन्थेँ ताकि मैले त्यो सबैलाई देखाउन सकूँ, र त्यसरी आफ्नो छवि पुनःस्थापित गर्न सकूँ। तर जति धेरै मैले यसलाई राम्रोसँग लेख्नेबारे सोचेँ, उति नै धेरै दबाब महसुस गरेँ। भोलिपल्ट बिहान, म लखतरान महसुस गर्दै उठेँ, र मेरो टाउको दुख्न थाल्यो। मैले दिनभरि मनन गरेँ तर अझै पनि ममा कुनै विचार फुर्न सकेन, र मलाई एउटा गह्रौँ ढुङ्गाले थिचेर निसास्सिएको जस्तो महसुस भयो। मसँग सहकार्य गर्ने सिस्टरले मसँगै सिद्धान्तहरू अध्ययन गर्न चाहिन्, तर मलाई त्यो मन लागेन।

पछि, मैले उनलाई आफूले पछिल्ला केही दिनदेखि भोगिरहेको स्थितिबारे खुलस्त रूपमा बताएँ, र उनले मलाई परमेश्‍वरका वचनहरूको एउटा खण्ड पढेर सुनाइन्। सर्वशक्तिमान्‌ परमेश्‍वर भन्‍नुहुन्छ: “शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका कपटी मनसायहरू अत्यन्तै घृणापूर्ण छैनन् र? सायद आज तिमीहरू अझै पनि शैतानका कपटी मनसायहरू छर्लङ्ग देख्‍न सक्दैनौ किनभने तिमीहरूलाई ख्याति र प्राप्तिविना जीवनको कुनै अर्थ हुँदैन, र मानिसहरूले अबउसो अगाडिको बाटो देख्‍न सक्नेछैनन्, उप्रान्त आफ्ना लक्ष्यहरू देख्‍न सक्नेछैनन्, र तिनीहरूको भविष्य अँध्यारो, मधुरो र मलिन बन्नेछ भन्‍ने लाग्छ। तर, बिस्तारै, एक दिन तिमीहरू सबैले ख्याति र प्राप्ति मानिसलाई शैतानले लगाइदिने विशाल साङ्लाहरू हुन् भनी पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्ण रूपमा प्रतिरोध गर्नेछस् र शैतानले तँमाथि ल्याइदिएका साङ्लाहरूलाई पूर्ण रूपमा प्रतिरोध गर्नेछस्। जब तँ शैतानले तँमा हालिदिएका यी सबै कुराहरूबाट आफूलाई मुक्त गर्न चाहन्छस्, तब तैँले शैतानसँगको तेरो सम्‍बन्धलाई पूर्ण रूपमा तोड्नेछस् र शैतानले तँमाथि ल्याएका सबै कुरालाई साँचो रूपमा घृणा गर्नेछस्। त्यसपछि मात्र तँसँग परमेश्‍वरका निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरू सुनिसकेपछि, मलाई हृदयमा अचानक उज्यालो महसुस भयो। मैले के बुझेँ भने मेरो हृदयमा यी पछिल्ला केही दिनदेखि भएको दबाबको भावना म ख्याति, प्राप्ति र हैसियतद्वारा नियन्त्रित र बन्धित भएकीले गर्दा रहेछ। सुरुमा, सुपरिवेक्षकले मेरो क्षमता राम्रो छ र मैले लेखेका प्रवचनहरू निकै राम्रा छन् भनेर भने। त्यसपछि मैले आफूलाई प्रशंसा गर्न थालेँ। मलाई आफूसँग लेख्ने विशेष प्रतिभा छ भन्ने लाग्यो, र त्यसैले मैले अरूको प्रशंसा र सम्मान पाउने आशा गर्दै, प्रवचनहरू लेख्न अझ बढी मिहिनेत गरेँ। तर, मैले लेखेका दुईवटा प्रवचनमा धेरै समस्या औँल्याइँदा, म अरूले मलाई तुच्छ ठान्नेछन्, र अब मलाई क्षमता र प्रतिभा भएको व्यक्ति ठान्नेछैनन् भनेर चिन्तित भएँ, त्यसैले म अगुवाहरूले औँल्याएका समस्याहरूलाई मनन गर्न शान्त हुन सकिनँ, न त मैले आफ्ना कमजोरीहरू पूर्ति गर्न सिद्धान्तहरू अध्ययन गरेँ वा सत्यता खोजी गरेँ। मैले केवल आफ्नो छवि पुनःस्थापित गर्न छिट्टै एउटा राम्रो प्रवचन लेख्न चाहेँ। तर, म जति बढी चिन्तित भएँ, मसँग उति नै कम विचारहरू भए, र मेरा सोचहरू उति नै धमिलिए, र दिनभरि काम गरेपछि पनि मैले अझै कुनै प्रगति गरिनँ। मैले के सम्झेँ भने जब मैले पहिलोपटक प्रवचन लेख्न थालेँ, तब धेरै कठिनाइ भए तापनि, मसँग परमेश्‍वरमा भर पर्ने एउटा शुद्ध हृदय थियो। मैले मनन गर्न सान्दर्भिक परमेश्‍वरका वचनहरू साँचो रूपमा अध्ययन गरेँ र खोजेँ, अनि परमेश्‍वरले मलाई अन्तर्दृष्टि दिनुभयो र मार्गदर्शन गर्नुभयो, र त्यसैले जब मैले लेखेँ, तब मसँग केही विचार थिए। तर अहिले, मैले आफ्नो अभिमान र हैसियतबारे मात्र सोचेँ, र अरूको नजरमा राम्रो छवि बनाइराख्ने मेरो सोचले गर्दा मैले खान वा सुत्न सकिनँ, मलाई रिङ्गटा लाग्यो र चक्कर चल्यो, र म प्रवचन लेख्नमा ध्यान केन्द्रित गर्न असमर्थ भएँ। मेरो हृदय पूर्ण रूपमा ख्याति र प्राप्तिद्वारा नियन्त्रित थियो। यदि मैले यो स्थितिलाई नबद्लेकी भए, म अन्धकार र असहनीय पीडामा नै जिइरहनेथिएँ, र समयको दौरान, मैले पवित्र आत्माको काम वा यो कर्तव्यसमेत गुमाउनेथिएँ। त्यसपछि मैले परमेश्‍वरलाई प्रार्थना गरेँ, “हे परमेश्‍वर, म प्रतिष्ठा र हैसियत पछ्याउने स्थितिमा जिउन चाहन्नँ, तर यसलाई कसरी समाधान गर्ने मलाई थाहा छैन। कृपया मलाई अन्तर्दृष्टि दिनुहोस् र मार्गदर्शन गर्नुहोस्, ताकि म यो गलत स्थितिबाट बाहिर निस्कन र आफ्नो कर्तव्य राम्ररी निर्वाह गर्न सकूँ।”

भोलिपल्ट बिहान, मेरी सिस्टरले मलाई परमेश्‍वरका वचनहरूका केही खण्ड पढेर सुनाइन्, र तीमध्ये एउटा खण्डले मलाई धेरै मद्दत गर्‍यो। सर्वशक्तिमान्‌ परमेश्‍वर भन्‍नुहुन्छ: “सबैलाई थाहा छ कि अहङ्कारी हुनु नराम्रो हो, तर जब मानिसहरूले आफ्नो कर्तव्यमा केही परिणामहरू हासिल गर्छन्, तब तिनीहरू स्वाभाविक रूपमा अहङ्कारी बन्छन्, तिनीहरू धेरै मात्तिन्छन्, र परमेश्‍वरमाथिको विश्‍वासमा आफू सफल भएको सोच्छन्। त्यसोभए मानिसहरूले आफ्नो कर्तव्यमा केही परिणामहरू हासिल गर्दा तिनीहरू किन मात्तिन्छन्? यसको एउटा पाटो चाहिँ मानिसहरू धेरै अहङ्कारी र व्यर्थ भएका हुनाले हो। के अरू कारणहरू छन्? (किनभने मानिसहरूलाई यी परिणामहरू हासिल गर्न अगुवाइ गर्ने परमेश्‍वर नै हुनुहुन्छ भनेर तिनीहरूले महसुस गर्दैनन्। तिनीहरू आफू सबै श्रेयको हकदार भएको, र आफूसँग पूँजी छ भन्ने सोच्छन्, त्यसैले तिनीहरू मात्तिन्छन्। वास्तवमा, सत्यताविना र पवित्र आत्माको कामविना, मानिसहरूले केही पनि गर्न सक्दैनन्, तर तिनीहरूले यो कुरा स्पष्ट रूपमा देख्न सक्दैनन्।) यो कथन सही छ, र यो समस्याको केन्द्रबिन्दु पनि हो। यदि मानिसहरूले परमेश्‍वरको कामको अनुभव गर्दैनन् र सत्यता प्राप्त गर्न सक्दैनन् भने, तिनीहरू सधैँ आफूलाई जे कुरामा पनि सक्षम ठान्छन्। त्यसैले यदि तिनीहरूसँग केही पूँजी छ भने, तिनीहरू अहङ्कारी बन्छन् र मात्तिन्छन्। के तिमीहरू आफ्नो कर्तव्य निर्वाह गर्ने क्रममा परमेश्‍वरको मार्गदर्शन र पवित्र आत्माको अन्तर्दृष्टि महसुस गर्न सक्षम छौ? (छौँ।) यदि तिमीहरू पवित्र आत्माको काम महसुस गर्न सक्षम छौ, तैपनि मात्तिन्छौ, र आफूसँग वास्तविकता छ भनी सोच्छौ भने, यहाँ के भइरहेको छ? (जब हाम्रो कर्तव्यले केही फल फलाउँछ, तब हामी आधा श्रेय परमेश्‍वरलाई जान्छ, र आधा हामीलाई जान्छ भन्‍ने सोच्छौँ। हामी हाम्रो सहकार्यभन्दा महत्त्वपूर्ण कुरा केही छैन, र योविना परमेश्‍वरको अन्तर्दृष्टि सम्भव हुनेथिएन भन्ने सोचेर हाम्रो सहकार्यलाई असीमित रूपमा ठूलो पार्छौँ।) त्यसोभए, परमेश्‍वरले तँलाई किन अन्तर्दृष्टि दिनुहुन्छ? के परमेश्‍वरले अरूलाई पनि अन्तर्दृष्टि दिन सक्‍नुहुन्छ? (सक्‍नुहुन्छ।) जब परमेश्‍वरले कसैलाई अन्तर्दृष्टि दिनुहुन्छ, तब त्यो परमेश्‍वरको अनुग्रहद्वारा हुन्छ। अनि तैँले आफ्‍नो पक्षबाट पूरा गरेको त्यो थोरै सहकार्य के हो? के यसका लागि तैँले श्रेय पाउनुपर्छ, कि यो तेरो कर्तव्य र जिम्‍मेवारी हो? (यो हाम्रो कर्तव्य र जिम्‍मेवारी हो।) जब तँ यसलाई आफ्नो कर्तव्य र जिम्‍मेवारीका रूपमा पहिचान गर्छस्, तब तँसँग सही मनस्थिति हुन्छ र तैँले यसको श्रेय लिन खोज्नेबारे सोच्नेछैनस्। यदि तँ सधैँ ‘यो मेरो योगदान हो। के मेरो सहकार्यविना परमेश्‍वरको अन्तर्दृष्टि सम्‍भव हुनेथियो? यस कामका लागि मानिसको सहकार्य आवश्यक हुन्छ; धेरैजसो भाग हाम्रो सहकार्यले नै पूरा हुन्छ’ भन्‍ने सोच्छस् भने, तँ गलत छस्। यदि पवित्र आत्‍माले तँलाई अन्तर्दृष्टि दिनुभएको छैन, र कसैले पनि तँलाई सत्यता सिद्धान्तहरूबारे सङ्गति दिएको छैन भने, तैँले कसरी सहकार्य गर्न सक्छस्? यदि तँलाई परमेश्‍वरले के माग गर्नुहुन्छ र अभ्यासको मार्ग के हो भन्ने थाहा छैन भने, तैँले परमेश्‍वरप्रति समर्पित हुन र सहकार्य गर्न चाहिस् भने पनि, कसरी गर्ने भनेर तँलाई थाहा हुनेछैन। तब, के तेरो यो ‘सहकार्य’ खोक्रो शब्‍द मात्र हुनेछैन र? यदि तैँले साँचो रूपमा सहकार्य गर्दैनस्, र आफ्‍नै विचारहरूअनुसार मात्रै काम गरिरहेको छस् भने, के तैँले निर्वाह गर्ने कर्तव्य मानकअनुरूप हुन सक्छ? कदापि हुन सक्दैन। यसले एउटा समस्याको सङ्केत गर्छ। त्यो समस्या के हो? कुनै व्यक्तिले जुनसुकै कर्तव्य निर्वाह गरे पनि, उसले नतिजा हासिल गर्छ कि गर्दैन, मानकअनुरूप आफ्नो कर्तव्य निर्वाह गर्छ कि गर्दैन, र परमेश्‍वरको अनुमोदन प्राप्त गर्छ कि गर्दैन भन्‍ने कुरा परमेश्‍वरको काममा निर्भर हुन्छ। तैँले आफ्ना जिम्मेवारीहरू र कर्तव्य निर्वाह गरिस् भने पनि, यदि परमेश्‍वरले काम गर्नुहुन्‍न, वा तँलाई अन्तर्दृष्टि र मार्गदर्शन दिनुहुन्‍न, र तँलाई आफ्नो मार्ग, आफ्नो दिशा वा आफ्ना लक्ष्यहरू थाहा छैन भने, अन्त्यमा यसबाट कस्तो नतिजा आउनेछ? त्यतिका समय परिश्रम गरेपछि, तैँले आफ्नो कर्तव्य उचित रूपमा निर्वाह गरेको हुनेछैनस्, न त सत्यता र जीवन नै प्राप्त गरेको हुनेछस्—त्यो सब व्यर्थ भएको हुनेछ। त्यसैले, तैँले मानकअनुरूप आफ्नो कर्तव्य निर्वाह गर्नु, दाजुभाइ र दिदीबहिनीहरूलाई उन्नयन गर्नु र परमेश्‍वरको अनुमोदन प्राप्त गर्नु पूरै परमेश्‍वरमै निर्भर हुन्छ! मानिसहरूले ती कुरा मात्र गर्न सक्छन् जसमा तिनीहरू सक्षम छन्, जुन कुरा तिनीहरूले गर्नुपर्छ र जुन कुरा तिनीहरूका अन्तर्निहित क्षमताभित्र छ—योभन्दा बढी होइन। त्यसपछि आखिरमा तैँले आफ्नो कर्तव्यमा नतिजाहरू हासिल गर्नु परमेश्‍वरका वचनहरूको मार्गदर्शन साथै पवित्र आत्माको अन्तर्दृष्टि र अगुवाइमा निर्भर हुन्छ; त्यसपछि मात्र तैँले सत्यता बुझ्न र परमेश्‍वरले प्रदान गरेको मार्ग र उहाँले तय गरेको सिद्धान्तअनुसार उहाँको आज्ञा पूरा गर्न सक्छस्। यो त परमेश्‍वरको अनुग्रह र आशिष्‌ हो, अनि यदि मानिसहरूले यसलाई देख्‍न सक्दैनन् भने, तिनीहरू अन्धा हुन्। परमेश्‍वरको घरले जुनै प्रकारको काम गरे पनि चाहिएको नतिजा के हो? यसको एउटा पाटो परमेश्‍वरको गवाही दिनु र परमेश्‍वरको सुसमाचार प्रसार गर्नु हो भने अर्को पाटो चाहिँ दाजुभाइ-दिदीबहिनीहरूलाई उन्नयन गर्नु र फाइदा पुर्‍याउनु हो। परमेश्‍वरको घरको कामको अभिप्राय दुवै क्षेत्रमा नतिजा हासिल गर्नु हो। परमेश्‍वरको घरमा, तैँले जुनै कर्तव्य निर्वाह गरे पनि, के तैँले परमेश्‍वरको मार्गदर्शनबिना नतिजाहरू हासिल गर्न सक्छस्? बिलकुलै सक्दैनस्। परमेश्‍वरको मार्गदर्शनविना तैँले गर्ने कुरा मूलतः बेकार हुन्छ, र त्यसले पक्कै पनि नतिजाहरू हासिल गर्न सक्दैन भनेर भन्न सकिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरू पढेपछि, मैले के बुझेँ भने म “लेख्ने विशेष प्रतिभा भएको” भन्ने लेबल हटाउन सक्दिनँ किनभने मैले प्रवचन लेख्ने सम्पूर्ण प्रभावकारिताको श्रेय आफैलाई दिएँ, र मेरो राम्रो क्षमता, मेरो लेख्ने प्रतिभा, र मैले गरेको मिहिनेत र साथै मैले मनन गर्न चुकाएको मूल्यले गर्दा मात्र यी परिणामहरू आएका हुन् भनेर मैले सोचेँ। वास्तवमा, लेख्ने क्रममा म प्रायः सङ्घर्ष गर्थेँ, अनि परमेश्‍वरलाई प्रार्थना गरेर र सान्दर्भिक सत्यताहरू मनन गरेर अनि परमेश्‍वरको अन्तर्दृष्टि र मार्गदर्शन पाएर नै मैले अलिकति प्रेरणा पाएकी थिएँ। तर, पछि, अरूले प्रशंसा र प्रोत्साहनका केही शब्द भन्दा, म अभिमानी बनेँ, मैले यो सब मेरो आफ्नै उपलब्धि हो भन्ने सोचेँ, र मैले आफैँलाई “राम्रो क्षमता र लेख्ने प्रतिभा भएको” भन्ने लेबल लगाएँ, र आफू वास्तवमा को हुँ भनेर देख्न सकिनँ। वास्तवमा, कुनै कर्तव्य राम्ररी निर्वाह गर्न सकिन्छ कि सकिँदैन भन्ने कुरा आंशिक रूपमा कर्तव्यका सिद्धान्तहरू र सान्दर्भिक सत्यताहरू बुझ्नुमा, अनि सबैभन्दा महत्त्वपूर्ण, परमेश्‍वरको अन्तर्दृष्टि र मार्गदर्शन प्राप्त गर्नुमा निर्भर हुन्छ। कहिलेकाहीँ हामीसँग विचारहरू हुँदैनन्, र परमेश्‍वरलाई प्रार्थना गरेर, उहाँको मार्गदर्शन खोजेर, र उहाँका वचनहरू मनन गरेर, हामी थाहै नपाई केही सत्यता बुझ्छौँ र केही ज्योति र विचार प्राप्त गर्छौँ, र तब मात्र हामीले लेखेका प्रवचनहरूले राम्रा परिणामहरू हासिल गर्न सक्छन्। यो हाम्रो आफ्नै क्षमताको कारणले होइन। मैले पछिल्ला केही दिनदेखि कसरी म ख्याति र हैसियतका लागि जिइरहेकी छु, परमेश्‍वरको अन्तर्दृष्टि र मार्गदर्शन प्राप्त गर्न सकेकी छैनँ भन्नेबारे सोचेँ। मैले लेखनमा मिहिनेत गरे तापनि, मेरो दिमाग कुनै विचारहरूविनाको सुस्तजस्तै थियो, र म पट मूर्ख बनिरहेकी थिएँ। मैले साँच्चै के बुझेँ भने मेरा कर्तव्यहरूमा प्राप्त भएका राम्रा परिणामहरू परमेश्‍वरको अन्तर्दृष्टि र मार्गदर्शनबाट आएका थिए, र मसँग घमण्ड गर्ने कुनै कुरा थिएन। तैपनि मैले निर्लज्ज भई सम्पूर्ण श्रेय आफैँलाई दिएकी थिएँ। यो साँच्चै लाजमर्दो थियो! मैले केही प्रवचन लेखेकी भए तापनि, मैले ती कसरी लेख्ने भन्ने प्रक्रियाको एउटा सानो अंश मात्र बुझेकी थिएँ। वास्तवमा, मैले धेरै सिद्धान्त बुझेकी थिइनँ, र म धेरै पक्षका सत्यताहरूबारे स्पष्ट थिइनँ; कहिलेकाहीँ म प्रवचनहरू लेख्दा मुख्य बुँदाहरू बुझ्न सङ्घर्षसमेत गर्थेँ। मैले सान्दर्भिक सिद्धान्तहरू अध्ययन गरेकी भए तापनि, जब तिनलाई व्यावहारिक रूपमा लागू गरेँ, तब ममा धेरै कमी थियो, र मलाई अझै पनि अरूबाट सुधार र मद्दतको आवश्यकता थियो। तर मैले आफूलाई असाधारण ठानेँ, मानौँ मेरो खुट्टा भुइँमा छैन, र म आफ्ना सीमितताहरूबारे साँच्चै अनभिज्ञ थिएँ। मैले यसबारे जति धेरै सोचेँ, उति नै म लाजले भुतुक्कै भएँ, आफ्नो अनुहार लुकाउन चाहेँ, र मलाई कुनै दुलोमा छिर्न मात्र मन लाग्यो।

पछि, मैले आफूले ती दुई प्रवचन राम्ररी लेख्न नसक्नुको मुख्य कारण मैले भर्खरै तालिम सुरु गर्नु र केही सिद्धान्तहरू अझै नबुझ्नु थियो भन्नेबारे सोचेँ, त्यसैले मैले मेरी सिस्टरहरूसँग सिद्धान्तहरू अध्ययन गरेँ, र मैले ती दुई प्रवचनलाई सबैले विश्लेषण र छलफल गरून् भनी उदाहरणका रूपमा प्रयोग गरेँ। सबैले सुझावहरू दिए, र त्यसपछि, जब मैले फेरि प्रवचनहरू संशोधन गरेँ, तब एउटा दिशा पाएँ। जब-जब मैले कुनै कुरा बुझिनँ, तब-तब परमेश्‍वरलाई प्रार्थना गरेँ, अनि सत्यता खोजेँ र मनन गरेँ, अनि एउटा प्रवचनको संशोधन पूरा गरेपछि त्यसलाई बुझाएँ। तर, अर्कोलाई संशोधन गर्दा, मलाई अझै पनि गाह्रो भयो। म सत्यताबारे स्पष्ट थिइनँ र मलाई अलि बेचैन भयो। मलाई आफ्नो लेखाइ नीरस र फिका हुन्छ कि भन्ने डर पनि लाग्यो, र मैले त्यो बुझाएपछि अगुवाहरूले मलाई के सोच्लान् भनेर सोचेँ। के उनीहरूले मेरो क्षमता अपर्याप्त छ भन्नेछन्? मैले ब्रदर-सिस्टरहरूसँग मद्दत माग्ने आँट गरिनँ, तर मसँग अगाडि बढ्ने कुनै मार्ग थिएन, र मलाई हृदयमा धेरै दबाब महसुस भयो। त्यस बेला, मैले परमेश्‍वरका वचनहरूको एउटा खण्ड सम्झेँ र पढ्नका लागि त्यो खोजेँ। परमेश्‍वर भन्‍नुहुन्छ: “जब परमेश्‍वर मानिसहरूले आफ्नो कर्तव्य पूरा गरून् भन्‍ने माग गर्नुहुन्छ, तब उहाँले तिनीहरूलाई निश्‍चित सङ्ख्यामा कार्यहरू सम्‍पन्‍न गर्नू वा कुनै अभूतपूर्व उपलब्धि हासिल गर्नू भनेर भन्‍नुहुन्‍न, न त उहाँले तिनीहरूलाई कुनै ठूला कामकुरा पूरा गर्नु भनेर नै भन्‍नुहुन्छ। परमेश्‍वरको चाहना यही हो, मानिसहरूले सक्ने सबै कुरा व्यावहारिक तवरमा गर्न र उहाँका वचनअनुसार जिउन सकून्। परमेश्‍वर तँ महान् वा कुलीन बनेको वा तैँले कुनै चमत्कार गरेको माग गर्नुहुन्‍न, न त उहाँले तँमा कुनै सुखद आश्‍चर्यहरू नै हेर्न चाहनुहुन्छ। उहाँलाई यस्ता कुराहरूको आवश्यकता छैन। परमेश्‍वरको आवश्यकता के मात्र हो भने, तैँले व्यावहारिक रूपमा उहाँका वचनअनुसार अभ्यास गर्नुपर्छ। परमेश्‍वरका वचनहरू बुझेपछि, तिनलाई व्यवहारमा लागू गर् र तिनलाई पूरा गर्, वा परमेश्‍वरका वचनहरू सुनेपछि, ती राम्रोसँग याद गर्, अनि, अभ्यास गर्ने समय आएपछि, परमेश्‍वरका वचनहरूअनुसार अभ्यास गर्। तिनलाई तेरो जीवन, तेरो वास्तविकता, र आफू जिउने कुरा बना। यसरी, परमेश्‍वर सन्तुष्ट हुनुहुनेछ। तँ सधैँ महानता, कुलीनता र हैसियत पछ्याउँछस्; तँ सधैँ अरूभन्दा श्रेष्ठ हुन खोज्छस्। यस्तो देख्दा परमेश्‍वरले कस्तो महसुस गर्नुहुन्छ? उहाँ यसलाई घृणा गर्नुहुन्छ र उहाँ आफूलाई तँबाट टाढा राख्नुहुन्छ। तँ जति धेरै महानता र नैतिक श्रेष्ठता पछ्याउँछस्, र अरूभन्दा अब्बल हुन, भिडभन्दा माथि उठ्न, असाधारण बन्न, र उल्लेखनीय बन्न खोज्छस्, परमेश्‍वरलाई तँप्रति त्यति नै धेरै वितृष्णा हुन्छ। यदि तँ आत्मचिन्तन र पश्चात्ताप गर्दैनस् भने, परमेश्‍वरले तँलाई घृणा र अस्वीकार गर्नुहुनेछ। तँ परमेश्‍वरले वितृष्णा गर्ने व्यक्ति कदापि बन्नु हुँदैन; तँ परमेश्‍वरले प्रेम गर्ने व्यक्ति बन्नैपर्छ। त्यसोभए, तँ परमेश्‍वरले प्रेम गर्ने व्यक्ति कसरी बन्न सक्छस्? आज्ञाकारी भई सत्यता स्वीकार गर्, एक सृजित प्राणीका रूपमा आफ्नो उचित स्थानमा बस्, धरातलमा टेकेर परमेश्‍वरका वचनहरूका आधारमा काम गर्, आफ्नो कर्तव्य उचित रूपमा निर्वाह गर्, एक इमानदार व्यक्ति बन्, र मानव रूपमा जि। यति नै पर्याप्त छ, र यसले परमेश्‍वरलाई सन्तुष्ट पार्नेछ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वरका वचनहरू पढेपछि, मैले के बुझेँ भने परमेश्‍वरले मानिसहरूबाट गर्ने मागहरू उच्च छैनन्, र उहाँ मानिसहरूले ठूला परिणामहरू हासिल गरून् भन्ने माग गर्नुहुन्न। जबसम्म मानिसहरू आज्ञाकारी हुन र समर्पित हुन सक्छन्, र परमेश्‍वरका मागहरूअनुसार व्यावहारिक रूपमा आफ्नो कर्तव्य राम्ररी निर्वाह गर्छन्, तबसम्म परमेश्‍वर सन्तुष्ट हुनुहुनेछ। तर म सधैँ उत्कृष्ट देखिन अनि अरूको प्रशंसा र अनुमोदन पाउनका लागि राम्रो प्रवचन लेख्न चाहन्थेँ। यो मेरो महत्त्वाकाङ्क्षा र चाहनाद्वारा नियन्त्रित थियो। यो एउटा भ्रष्ट स्वभाव थियो। मैले परमेश्‍वरका चुनिएका मानिसहरूले पालन गर्नुपर्ने पहिलो प्रशासनिक आदेशबारे सोचेँ, जसमा यसो भनिएको छ: “मानिसले आफैलाई ठूलो ठान्नु हुँदैन, न त आफैलाई उच्च पार्नु हुन्छ। उसले परमेश्‍वरको आराधना गर्नुपर्छ र उहाँलाई नै उच्च पार्नुपर्छ” (वचन, खण्ड १। परमेश्‍वरको देखापराइ र काम। परमेश्‍वरले चुन्‍नु भएका मानिसहरूले राज्यको युगमा पालन गर्नैपर्ने दश प्रशासनिक आदेश)। म सधैँ ख्याति, प्राप्ति र हैसियत पछ्याउँथेँ, अरूबाट प्रशंसा र सम्मान पाउन र तिनीहरूको हृदयमा स्थान पाउन चाहन्थेँ। यो परमेश्‍वरले घृणा गर्ने कुरा हो। यस्तो स्थितिमा जिउँदा मेरा लागि आफ्नो कर्तव्य राम्ररी निर्वाह गर्नु असम्भव बन्छ, र यसले काममा रोकावटसमेत दिन सक्छ। मैले तुरुन्तै मेरो पछ्याइपछाडिको गलत दृष्टिकोण बदल्नुपर्थ्यो। प्रवचन लेख्नमा ममा अझै धेरै कुराको कमी भए तापनि, म सत्यता खोज्न र सहकार्य गर्नका लागि सक्दो गर्न परमेश्‍वर सामु आफ्नो हृदयलाई शान्त पार्न इच्छुक भएँ। म आफूले बुझेको जति लेख्थेँ, र प्रवचनहरू लेख्दा उत्पन्न हुने हरेक समस्यालाई आफ्ना कमजोरीहरू पूर्ति गर्ने अवसरका रूपमा लिन्थेँ। मैले यसरी बिस्तारै तालिम लिएर निश्चय नै प्रगति गर्नेछु भनेर विश्वास गरेँ। जब मैले यसबारे सोचेँ, मैले धेरै राहत महसुस गरेँ।

अर्कोपटक प्रवचन लेख्दा, म पहिले आफूले बुझेका कुराहरू लेख्थेँ, र आफूले नबुझेका कुराहरूका लागि खोजी र मनन गर्थेँ, वा मेरा ब्रदर-सिस्टरहरूसँग कुराकानी गर्थेँ, र सत्यताबारे स्पष्ट भएपछि, म लेख्न जारी राख्थेँ। यसरी, मैले लेखेका प्रवचनहरूको प्रभावकारिता धेरै राम्रो भयो। धेरै समय नबित्दै, अगुवाहरूले हामीलाई अध्ययन गर्न र पाठ सिक्नका लागि केही राम्रा प्रवचनहरू पठाए। ती प्रवचनहरू ताजा र उज्यालो मात्र थिएनन्, तर सत्यताको सङ्गति एकदमै व्यावहारिक र स्पष्ट थियो। तुलना गर्दा, मैले के बुझेँ भने मेरा प्रवचनहरू केवल शब्द र धर्मसिद्धान्तहरूले भरिएका थिए, र सत्यता स्पष्ट रूपमा सङ्गति गरिएको थिएन। त्यसबेला, मैले ममा कति धेरै कमी रहेछ भनेर देखेँ। मेरा ब्रदर-सिस्टरहरूको तुलनामा, म एकदमै धेरै पछाडि थिएँ! जब तिनीहरूले आफ्ना सोच र प्राप्तिहरूबारे लेखे, तब तिनीहरूले घमण्ड गरेनन् मात्र होइन, बरु आफूमा धेरै कुराको कमी छ, र मानकअनुरूपको प्रवचन लेख्न सक्नुको कारण उनीहरूको आफ्नै क्षमताले गर्दा होइन, न त तिनीहरूले सत्यता बुझेकाले गर्दा नै हो, बरु प्रार्थना, खोजी, र सान्दर्भिक सत्यताहरू मनन गरेर पवित्र आत्माको अन्तर्दृष्टि प्राप्त गरेकाले गर्दा हो भनेर भने। यो देख्दा, मलाई साह्रै लाज लाग्यो। मैले कसरी भर्खरै प्रवचनहरू लेख्न थालेकी थिएँ, र केवल सतही बुझाइ भएकाले, म आफूलाई औसतभन्दा माथि ठान्थेँ भनेर सोचेँ। मैले आफूलाई लेख्ने विशेष प्रतिभा भएको भन्ने लेबलसमेत लगाएँ जुन मैले हटाउन सकिनँ। मैले साँच्चै आफूलाई बढी आँकिरहेकी थिएँ र ममा कुनै आत्म-सचेतना थिएन!

अब म फेरि अगुवाहरूबाट आएका सुझावहरू देख्दा, तिनलाई सही तरिकाले लिन सक्छु, र यदि मैले नबुझ्ने वा गर्न नसक्ने कुनै कुरा छ भने, म खोजी गर्न अग्रसर हुन सक्छु, र मेरा प्रवचनहरूको गुणस्तर पहिलेभन्दा सुध्रेको छ। मलाई आफ्ना हृदयमा के थाहा छ भने मैले गरेको प्रगति परमेश्‍वरको अन्तर्दृष्टि र मार्गदर्शनले गर्दा नै हो। यस अनुभवमार्फत्, मैले आफ्नो भ्रष्ट स्वभावबारे केही बुझाइ प्राप्त गरेकी छु, र मैले आफ्नो जीवन प्रवेशमा केही उपलब्धि हासिल गरेकी छु। मैले के पनि देखेकी छु भने सत्यताबारे मेरो बुझाइ साँच्चै सतही छ, र मैले सत्यताका सिद्धान्तहरूमा ध्यान केन्द्रित गर्नुपर्छ र दृढतापूर्वक आफ्नो कर्तव्य निर्वाह गर्नुपर्छ। यदि यो प्रकटीकरण नभएको भए, म आफूलाई प्रशंसा गर्ने स्थितिमा जिइरहने थिएँ, र मैले आफ्नो कर्तव्यमा कुनै प्रगति गर्नेथिइनँ। यस असफलता र रोकावटले मलाई ठूला प्राप्तिहरू दिएको छ, र म हृदयको गहिराइबाट परमेश्‍वरलाई धन्यवाद दिन्छु!


६३. मैले किन बोझ उठाउन चाहिनँ

काइली, चीन

सन् २०२४ को जनवरीमा, जिल्ला अगुवाले मलाई चिठी लेखेर मलजल समूहको अगुवा बन्न भन्नुभयो। म अलिक दोधारमा परेँ, अनि मैले सोचेँ, “मलजल गर्ने समूहको अगुवाको रूपमा, मैले करिब एक दर्जन मण्डलीको मलजल गर्ने कामको जिम्मेवारी लिनुपर्ने हुन्छ। त्यो निकै व्यस्त र थकाइलाग्दो हुनेछ! अहिले म दुइटा मण्डलीका लागि मात्र जिम्मेवार छु, त्यसैले यो अति थकाइलाग्दो छैन। यस्तै ठीक छ। साथै, मलाई सर्भिकल स्पनडाइलोसिस छ। पहिला, मलाई सर्भिकल डिस्क हर्निएसन भएको थियो जसले गर्दा मेरो नसा च्यापिएको थियो र मेरो शरीरको आधा भाग लट्ठ हुने, दिमागमा रगतको अपर्याप्त आपूर्ति हुने, बारम्बार रिँगटा लाग्ने, अनिद्रा हुने र हृदयलाई असहज हुने समस्या निम्तिएको थियो। अहिले मलाई अलिक सञ्चो भए पनि, त्यति धेरै मण्डलीमा मलजल गर्ने कामको जिम्मेवारी लिँदा कति धेरै चिन्ता हुन्छ होला! विगतमा, राति धेरैजसो अबेरसम्म बस्ने गरेको कारण मलाई केही रोगहरू लागेका थिए। मलजल गर्ने समूहको अगुवाको कर्तव्यमा भारी कार्यभार पर्छ। बढी काम गरेर म बिरामी परेँ भने के गर्ने? होइन, मैले बाठो हुनुपर्छ। म आफ्नो कर्तव्य निर्वाह गर्दा अति गम्भीर हुनु हुँदैन।” यस्तो सोच आएपछि, मैले अगुवालाई भनेँ, “मेरो कार्य सामर्थ्य कमजोर छ, र म यति धेरै कामको जिम्मा लिन सक्दिनँ। मभन्दा उपयुक्त कोही खोज्दा राम्रो हुन्छ।” केही दिनपछि, अगुवाले मसँग सङ्गति गर्न मलाई फेरि चिठी लेख्नुभयो, र भन्नुभयो, “हाम्रो मलजल गर्ने कामको नतिजा राम्रो आइरहेको छैन भन्ने त तिमीले पनि देख्न सक्छौ। धेरै जना मलजल गर्ने व्यक्तिहरूले भर्खरै तालिम सुरु गरेका छन्। उनीहरू कामसँग परिचित छैनन् र उनीहरूलाई अझै संवर्धनको खाँचो छ। तिमीले लामो समयदेखि यो कर्तव्य निर्वाह गर्दै आएका छौ र तिमीसँग यसको केही अनुभव छ। यतिबेला, तिमीले परमेश्‍वरको अभिप्रायलाई ख्याल गर्नुपर्छ र यो बोझ उठाउनुपर्छ। परमेश्‍वरले हामीप्रति राख्ने मागहरू उच्च छैनन्। यदि हामीले आफ्नो सर्वस्व दियौँ भने, उहाँ सन्तुष्ट हुनुहुनेछ।” मेरी सिस्टरको चिठी पढेपछि, मलाई धेरै दोषी महसुस भयो। मण्डलीमा धेरै नयाँ विश्वासीहरू जोडिँदै थिए, र हामीलाई मलजल गर्ने काम गर्न मानिसहरूको साँच्चै खाँचो थियो। मैले आफ्ना दैहिक स्वार्थहरू त्यागेर यो कर्तव्य लिनुपर्ने थियो।

परमेश्‍वरले नोआ र उहाँले तिनलाई दिनुभएको आज्ञाप्रति तिनको मनोवृत्तिबारे कसरी सङ्गति गर्नुभएको थियो भन्नेबारे मैले सोचेँ, त्यसैले मैले पढ्नको लागि त्यो खण्ड पल्टाएँ। सर्वशक्तिमान्‌ परमेश्‍वर भन्‍नुहुन्छ: “जहाज निर्माण गर्ने क्रममा, नोआले सामना गर्नुपरेको पहिलो कुरा आफ्नो परिवारमा समझको कमी, तिनीहरूको गनगन, गुनासो र धुत्कार समेत थियो। दोस्रो, आफू वरपरका मानिसहरू—आफ्ना आफन्तहरू, आफ्ना साथीहरू, र अन्य सबै प्रकारका मानिसहरू—द्वारा तिनलाई अपमानित गरिनु, उपहास गरिनु र गलत ठहराइनु थियो। तर नोआको एउटा मात्र मनोवृत्ति थियो, जुन परमेश्‍वरका वचनहरू पालन गर्नु, तिनलाई अन्तिमसम्म नै लागू गर्नु र यसबाट कहिल्यै नडगमगाउनु थियो। नोआले के सङ्कल्प गरेका थिए? ‘जबसम्म म जीवित रहन्छु, जबसम्म म क्रियाशील रहन सक्छु, म परमेश्‍वरको आज्ञालाई त्याग्न सक्दिनँ।’ जहाज निर्माण गर्ने महान् उद्यम सञ्चालन गर्नुमा तिनको प्रेरणा यही नै थियो, साथै परमेश्‍वरका आज्ञाहरू प्राप्त गरेपछि, र परमेश्‍वरका वचनहरू सुनेपछि तिनको मनोवृत्ति पनि यही थियो। अनेक प्रकारका समस्या, कठिन परिस्थिति र चुनौतीहरूको सामना गर्दा, नोआ कहिल्यै पछि हटेनन्। तिनका केही अलि कठिन इन्जिनियरिङ कार्यहरू बारम्बार विफल हुँदा र सामानहरू बिग्रिँदा पनि, नोआलाई हृदयमा उदास र बेचैन त महसुस हुन्थ्यो, तर जब तिनले परमेश्‍वरका वचनहरूबारे सोच्थे, जब तिनले परमेश्‍वरले तिनलाई दिनुभएको आज्ञाका हरेक वचनबारे र परमेश्‍वरले तिनलाई उच्च पार्नुभएकोबारे सोच्थे, तब तिनलाई प्रायः अत्यन्तै उत्प्रेरित महसुस हुन्थ्यो: ‘म हार मान्‍न सक्दिनँ, परमेश्‍वरले मलाई आज्ञा गर्नुभएको र सुम्पनुभएको कुरालाई म त्याग्‍न सक्दिनँ; यो परमेश्‍वरको आज्ञा हो, र मैले यसलाई स्वीकार गरेको हुनाले, मैले परमेश्‍वरले बोल्नुभएका वचन र परमेश्‍वरको आवाज सुनेको हुनाले र मैले यसलाई परमेश्‍वरबाट स्‍वीकार गरेको हुनाले, म पूर्ण रूपमा समर्पित हुनुपर्छ, मानवले हासिल गर्नु पर्ने कुरा यही हो।’ तसर्थ, तिनले जुनसुकै प्रकारका कठिनाइहरू भोगे पनि, तिनले जस्तोसुकै उपहास वा बदनामी सामना गरे पनि, तिनको शरीर जतिसुकै शिथिल र थकित भए पनि, तिनले परमेश्‍वरले तिनलाई सुम्पनुभएको कुरालाई त्यागेनन्, र परमेश्‍वरले भन्‍नुभएको र आज्ञा गर्नुभएको हरेक वचनलाई निरन्तर मनमा राखे। तिनको परिवेश जतिसुकै परिवर्तन भए पनि, तिनले जतिसुकै ठूलो कठिनाइ सामना गरे पनि, तिनमा विश्वास थियो कि यीमध्ये कुनै पनि कुरा सदाका लागि रहनेछैन, केवल परमेश्‍वरका वचनहरू कहिल्यै बितेर जानेछैनन्, र परमेश्‍वरले गर्न भनेर आज्ञा गर्नुभएका कुराहरू मात्र अवश्यै पूरा हुनेछन्। नोआलाई परमेश्‍वरप्रति साँचो आस्था थियो, र तिनमा हुनुपर्ने समर्पण थियो, अनि तिनले परमेश्‍वरले अह्राउनुभएको जहाज बनाउने कामलाई निरन्तरता दिए। दिनप्रतिदिन, वर्षेनी, नोआ वृद्ध बन्दै गए, तर तिनको आस्था घटेन, र परमेश्‍वरको आज्ञा पूरा गर्ने तिनको मनोवृत्ति र दृढतामा कुनै परिवर्तन आएन। तिनको शरीरलाई थकित र शिथिल महसुस भएको, र तिनी बिरामी परेको, हृदयमा तिनी कमजोर भएको समयहरू आए पनि, परमेश्‍वरको आज्ञा पूरा गर्ने र परमेश्‍वरको वचनमा समर्पित हुने तिनको दृढता र अठोटमा कमी आएन। नोआले जहाज बनाएका वर्षहरूमा, तिनी परमेश्‍वरले भन्‍नुभएका वचनहरू सुन्‍ने र तिनमा समर्पित हुने अभ्यास गर्दै थिए, र तिनी एक सृजित प्राणी र सामान्य व्यक्तिले परमेश्‍वरको आज्ञा पूरा गर्नुपर्छ भन्ने महत्त्वपूर्ण सत्यता पनि अभ्यास गरिरहेका थिए” (वचन, खण्ड ४। ख्रीष्टविरोधीहरूको खुलासा। परिशिष्ट तीन: नोआ र अब्राहामले कसरी परमेश्‍वरका वचनहरू पालना गरे र उहाँप्रति समर्पित भए (भाग दुई))। नोआको अनुभवले मलाई साँच्चिकै छोयो। मैले देखेँ कि परमेश्‍वरले नोआलाई जहाज बनाउने आज्ञा दिँदा, नोआको हृदय निष्कलङ्क थियो। तिनी परमेश्‍वरका वचनहरू सुन्थे र परमेश्‍वरप्रति समर्पित हुन्थे। जहाज बनाउने विशाल कार्यको सामना गर्नुपर्दा पनि, तिनले इन्कार गरेनन् वा पन्छिने कोसिस गरेनन्, र तिनले म जहाज बनाउन धेरै बूढो भएँ भनेर कहिल्यै भनेनन्। बरु, तिनले विवेकी भएर आफ्नो हातको काम छोडिदिए र जहाज बनाउन विभिन्न सामग्रीहरू तयार गर्न थाले। नोआले जहाज बनाउँदा धेरै कठिनाइहरू सामना गरे। अझ, तिनी झन्-झन् बूढो हुँदै थिए। धेरै काम गर्दा तिनी थाक्थे र लखतरान हुन्थे, अनि तिनी रोगबाट पनि ग्रसित भए, तर जहाज बनाउने तिनको सङ्कल्प कहिल्यै डगमगाएन। तिनले सधैँ परमेश्‍वरको आज्ञालाई मनमा राखे, र परमेश्‍वरमा भर परेर अन्ततः जहाज बनाउने काम पूरा गरे। आफूलाई तिनीसँग दाँज्दा, मलाई साँच्चै लज्जित र दोषी महसुस भयो। मैले परमेश्‍वरका धेरै वचनहरू सुनेकी थिएँ, र मण्डलीले मलाई धेरै वर्षदेखि संवर्धन गरेको थियो। मलजल गर्ने कामका नतिजाहरू राम्रा थिएनन्, र अगुवाले मलाई यसको जिम्मेवारी लिन भन्नुभयो, तर मैले त्यो स्वीकार गर्न चाहिनँ। म मेरो शरीरले भारी कार्यभारको तनाव र मानसिक थकान सहन सक्दैन र मेरा रोगहरू झन् बिग्रिन्छन् भनेर चिन्तित थिएँ, त्यसैले मैले इन्कार गर्न विभिन्न बहाना बनाएँ। यदि ममा अलिकति पनि समझ भएको भए, मैले सर्त वा कारणहरू नदेखाई यो कर्तव्य लिएकी हुनेथिएँ। तर, मैले कर्तव्यलाई बोझ ठानेँ, र आफू लखतरान हुने डरले चिन्ता लिन वा मानसिक रूपले मेहनत लगाउन चाहिनँ। ममा परमेश्‍वरमा समर्पित हृदय छँदै थिएन, उहाँको अभिप्रायको ख्याल गर्ने त कुरै छाडौँ। म साँच्चै नोआभन्दा धेरै पछाडि थिएँ! परमेश्‍वरको अभिप्राय बुझेपछि, म समर्पित हुन, देहविरुद्ध विद्रोह गर्न, र आफ्नो कर्तव्य राम्ररी पूरा गर्न तयार भएँ। त्यसपछि, मैले अगुवालाई आफू यो कर्तव्य पूरा गर्न तयार भएको भनेर जवाफी पत्र लेखेँ।

पछि, मैले आत्मचिन्तन गरेँ र सोधेँ, “मैले निरन्तर आफ्नै देहलाई ख्याल गरेँ, र आफ्नो कर्तव्य समेत इन्कार गरेँ, त्यसोभए मलाई कुनचाहिँ भ्रष्ट स्वभावले नियन्त्रण गरिरहेको थियो?” ठिक त्यहीबेला, अगुवाले मलाई परमेश्‍वरका वचनहरूको एउटा खण्ड पठाउनुभयो: “धेरै वर्षदेखि, आफ्नो अस्तित्वका निम्ति मानिसहरू जुन सोचहरूमा भर परेका छन् तिनले तिनीहरूका हृदयलाई यति हदसम्म क्षयीकृत गरेका छन् कि तिनीहरू छली, डरपोक र घृणास्पद बनेका छन्। तिनीहरूमा इच्छाशक्ति र सङ्कल्प नभएको मात्र नभएर, तिनीहरू लोभी, अहङ्कारी र मनमानी गर्ने समेत बनेका छन्। तिनीहरूसँग स्वयम्‌लाई पार गर्ने सङ्कल्प छँदै छैन, र अझ बढी, यी अन्धकारका प्रभावहरूको बन्धनबाट मुक्त हुने अलिकति पनि साहस छैन। मानिसहरूका विचार र जीवन यति कुहिएका छन् कि परमेश्‍वरमाथि विश्‍वास गर्नुपछाडिका तिनीहरूका दृष्टिकोणहरू अझ पनि असहनीय रूपले घृणित र सुन्‍न पनि नसकिने किसिमका छन्। मानिसहरू सबै डरपोक, शक्तिहीन, घृणास्पद र कमजोर हुन्छन्। तिनीहरू अन्धकारका शक्तिहरूलाई घृणा गर्दैनन् र ज्योति र सत्यताप्रति प्रेमको महसुस गर्दैनन्; बरु, तिनीहरू ज्योति र सत्यतालाई निष्कासित गर्ने भरमग्दुर प्रयास गर्छन्” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। परमेश्‍वरले यो खुलासा गर्नुहुन्छ कि मानिसहरू शैतानद्वारा भ्रष्ट तुल्याइएपछि, तिनीहरू विभिन्न शैतानी विषहरूले भरिन्छन्। तिनीहरू आफ्ना कार्य र आत्मआचरण गर्दा शैतानले भरिदिएका विचारहरूमा भर पर्छन्, जस्तै “अरूको होइन आफ्‍नै दुनो सोझ्याउनुपर्छ,” “आफूलाई राम्रो व्यवहार गर्नू,” इत्यादि। म यी शैतानी अस्तित्वका नियमहरूअनुसार जिउँदै जाँदा, म झन्-झन् स्वार्थी र घृणास्पद बन्दै गएँ, र मैले बोली र व्यवहारमा आफ्नै हितलाई मात्र ख्याल गरेँ। मलाई राम्ररी थाहा थियो कि मलजल गर्ने व्यक्तिहरूको संवर्धन गर्न उपयुक्त मानिसहरू थिएनन्, र नयाँ विश्वासीहरूका समस्याहरू तुरुन्तै हल हुन सकेका थिएनन्, जसले मलजल गर्ने कामलाई गम्भीर असर पारेको थियो। तर, म सजिला काम रोज्न र गाह्रो कामबाट पन्छिन मात्र चाहन्थेँ, र यो बोझ उठाउन चाहन्नथेँ। म सधैँ हलुका कर्तव्यहरू रोजेर गर्न चाहन्थेँ। मलाई के लाग्थ्यो भने, बिरामी भएकोले, मैले आफ्नो स्वास्थ्यको हेरचाहमा ध्यान दिनुपर्छ र अबदेखि बढ्ता काम गर्नु हुँदैन। मलाई त विगतमा अबेरसम्म बस्ने बानीले गर्दा केही रोगहरू लागेकोमा पछुतोसमेत लागेको थियो। अब म बाठी हुनुपर्थ्यो र आफ्नो कर्तव्य निर्वाह गर्दा अति गम्भीर हुनु हुँदैनथ्यो। मैले हरेक मोडमा आफ्नै देहलाई ख्याल गरेँ; मैले छलीपूर्वक कर्तव्यबाट पन्छिन थुप्रै बहानाहरू पनि बनाएँ, मण्डलीको कामलाई रत्तिभर ख्याल गरिनँ, र परमेश्‍वरका अभिप्रायहरूलाई कुनै ख्याल गरिनँ। म साँच्चै स्वार्थी र घृणास्पद थिएँ, ममा कुनै मानवता थिएन! विगतमा, मैले म सधैँ आफ्नो कर्तव्य राम्ररी निर्वाह गर्नेछु र परमेश्‍वरलाई सधैँ सन्तुष्ट पार्नेछु भनी प्रार्थना र सङ्कल्पसमेत गरेकी थिएँ। तर, अब, मलाई अलिकति रोग र पीडा आइलाग्दा, मैले देहलाई ख्याल गरेँ र काम गर्ने सङ्कल्प गुमाएँ। मैले परमेश्‍वरलाई भनेका सबै कुरा झूट र छल रहेछन्, र तिनमा परमेश्‍वरप्रति कुनै बफादारी देखिँदैन भनेर मैले महसुस गरेँ। विगतमा, मैले कर्तव्य निर्वाह गर्नुको अर्थबारे नयाँ विश्वासीहरूसँग सङ्गतिसमेत गरेकी थिएँ, र भनेकी थिएँ, “आफ्नो कर्तव्य निर्वाह गर्नु अत्यावश्यक छ। तपाईँले सत्यता प्राप्त गर्न र मुक्ति पाउन सक्नुहुन्छ। आफ्नो कर्तव्य राम्ररी पूरा गर्नका लागि कष्ट भोग्नु सार्थक हुन्छ!” तर, जब कर्तव्य पूरा गर्ने बेला आयो, मैले देहलाई ख्याल गरेँ र कष्ट भोग्न चाहिनँ। के मैले नयाँ विश्वासीहरूलाई दिएको सङ्गति शब्द र धर्मसिद्धान्त मात्र थिएन र? मजस्तो अलिकति पनि वास्तविकता नभएको व्यक्तिले अझै पनि परमेश्‍वरबाट मुक्ति पाउन र उहाँको आशिष् प्राप्त गर्न चाहनु पूर्णतया निर्लज्ज कुरा थियो! यो कुरा बुझेपछि, मैले परमेश्‍वरप्रति ऋणी भएको महसुस गरेँ, त्यसैले मैले उहाँलाई प्रार्थना गरेँ, “हे परमेश्‍वर, म अब उप्रान्त तपाईँको हृदयलाई चोट पुर्‍याउन चाहन्नँ। भविष्यमा के हुन्छ भनेर ख्याल नगरी, म मेरा रोगहरू तपाईँको हातमा सुम्पन चाहन्छु। म आफ्नो कर्तव्यमा हृदय लगाउन र काम सम्हाल्न तयार छु।”

त्यसपछि, अगुवाले मलाई मलजल गर्ने व्यक्तिहरूका कर्तव्यमा भएका समस्या र विचलनहरूको निचोड निकाल्न, र साथसाथै नयाँ विश्वासीहरूका समस्याहरू सङ्कलन गरी तिनलाई समाधान गर्न परमेश्‍वरका वचनहरू खोज्न भन्नुभयो। अचानक, मेरो अगाडि धेरै कामहरू थुप्रिए, र त्यसमाथि, मैले सुसमाचार प्रचार गर्न प्रयोग गरिने प्रवचनहरू अझै लेख्नुपर्ने थियो। मलाई झन्-झन् दबाब महसुस भयो, र हरेक दिन मेरो हृदयलाई तनाव हुन्थ्यो। मैले एउटा काम सक्नेबित्तिकै, अर्को काम आइलाग्थ्यो, र मलाई चिन्ता लाग्न थाल्यो, “यो सबै काम गर्न समय र मानसिक मेहनत चाहिन्छ। यदि मैले यो सबै राम्ररी गरेँ भने, मैले आराम गर्न धेरै समय पाउँदिनँ। यदि यस्तै चलिरह्यो भने, के मेरो शरीरले धान्न सक्ला? के मेरा रोगहरूले अझ गम्भीर रूप लिनेछन्?” यतिबेला, मैले मेरो स्थिति ठीक छैन भन्ने महसुस गरेँ, र म फेरि देहको ख्याल गर्न र आफ्ना कर्तव्यहरूबाट पन्छिन चाहिरहेकी थिएँ। यो परमेश्‍वरप्रति बफादार हुनु थिएन! मैले हामीप्रति परमेश्‍वरका मागहरू उच्च छैनन् भन्ने कुरा सोचेँ। मानिसहरूले आफ्नो शारीरिक क्षमताले भ्याएसम्म काम गर्छन् भने, त्यो नै पर्याप्त हो। परमेश्‍वरले मानिसहरूलाई उहाँका लागि मरिमेट्न वा मरुन्जेल काम गर्न भन्नुहुन्न। मैले परमेश्‍वरका वचनहरू सम्झेँ: “परमेश्‍वरले तँलाई महामानव वा महान् व्यक्तित्व बन् भनेर भन्‍नुभएन, न त तँलाई आकासमा उड्नको लागि पखेटा नै दिनुभयो। उहाँले तँलाई केवल दुइटा हात र दुइटा खुट्टा दिनुभयो, जसको मद्दतले तँ जमिनमा एकपटकमा एक पाइला हिँड्न सक्छस्, र आवश्यक पर्दा दौडन सक्छस्। परमेश्‍वरले तेरो लागि सृष्टि गर्नुभएका भित्री अङ्गहरू खाना पचाउन र सोस्न, अनि तेरो सारा शरीरमा पोषण प्रदान गर्नका लागि हुन्, त्यसैले तैँले दिनको तीन छाक खाना खाने तालिका पालन गर्नुपर्छ। परमेश्‍वरले तँलाई स्वतन्त्र इच्छा, सामान्य मानवताको सोचाइ, अनि मानवमा हुनुपर्ने विवेक र समझ दिनुभएको छ। यदि तैँले यी कुराहरू राम्ररी र ठिकसित प्रयोग गरिस्, भौतिक शरीरको जीवितताका नियमहरू पालन गरिस्, आफ्नो स्वास्थ्यलाई उचितसँग ख्याल गरिस्, परमेश्‍वरले अह्राउनुभएको कुरा दृढतापूर्वक गरिस् र परमेश्‍वरले गर्न लगाउनुभएको कुरा हासिल गरिस् भने, त्यो पर्याप्त हो र यो एकदमै सरल छ। के परमेश्‍वरले तँलाई मरुन्जेल काममै लागिरहनुपर्छ र सक्दो मेहनत गर्नुपर्छ भनेर भन्‍नुभएको छ? के उहाँले तँलाई आफूलाई सास्ती दिन भन्‍नुभएको छ? (छैन।) परमेश्‍वर यस्ता कुराहरू गर् भनेर भन्‍नुहुन्‍न। मानिसहरूले आफूलाई सास्ती दिनुपर्दैन, तर केही सामान्य समझ राख्नुपर्छ र शरीरका विभिन्‍न आवश्यकताहरू उचित रूपमा पूरा गर्नुपर्छ। तिर्खा लाग्दा पानी पिउनुपर्छ, भोक लाग्दा खाना खानुपर्छ, थकाइ लाग्दा आराम गर्नुपर्छ, लामो समयसम्म बसेपछि कसरत गर्नुपर्छ, बिमार हुँदा चिकित्सकलाई जँचाउनुपर्छ, दैनिक तीन छाक भोजन खानुपर्छ र सामान्य मानवताको जीवन कायम राख्नुपर्छ। तैँले अवश्य नै आफ्नो कर्तव्य पनि सामान्य रूपमा जारी राख्नुपर्छ। यदि तेरो कर्तव्यमा तैँले नबुझ्ने केही पेसागत ज्ञान समावेश छ भने, तैँले अध्ययन र अभ्यास गर्नुपर्छ। यो सामान्य जीवन हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१२))। परमेश्‍वरले हामीलाई जीवनमा सामान्य सुझबुझ राख्न र हाम्रो शरीरका आवश्यकताहरूलाई सही ढङ्गले व्यवहार गर्न भन्नुहुन्छ। हामीले भोक लाग्दा खानुपर्छ र थकाइ लाग्दा आराम गर्नुपर्छ; कर्तव्य निर्वाह गर्ने क्रममा लामो समयसम्म बस्दा हामीलाई असजिलो महसुस भयो भने, हामी उठेर व्यायाम गर्नुपर्छ; हामी बिरामी हुँदा, हामीले डाक्टरलाई भेट्नुपर्छ। परमेश्‍वरमा विश्वास गर्दा, हामी आफ्नो विश्वासमा अस्पष्ट हुनु हुँदैन, र हामीले शरीरका प्राकृतिक नियमहरू उल्लङ्घन गर्नु हुँदैन। विगतमा, म सधैँ मेरो भारी कार्यभार र आफ्नो कर्तव्य निर्वाह गर्दा लिनुपर्ने धेरै चिन्ताका कारण मलाई धेरै रोगहरू लागेको हो भन्ने विश्वास गर्थेँ। तर, वास्तवमा, परमेश्‍वर मानिसहरूले मरुन्जेल काममै लागिरहनुपर्छ र सक्दो मेहनत गर्नुपर्छ भन्ने चाहनुहुन्न। बरु, उहाँ मानिसहरूले आफ्नो कर्तव्य निर्वाह गर्दा काम र आरामबीच सन्तुलन मिलाएको चाहनुहुन्छ। पहिले, मलाई आफ्नो काम र आरामको तालिका कसरी उचित तरिकाले योजना गर्ने भन्ने थाहा थिएन। म सधैँ आफ्नो काममा विलम्बी र अकुशल थिएँ, र म निरन्तर राति अबेरसम्म बस्थेँ, जसले गर्दा शरीरका प्राकृतिक नियमहरू उल्लङ्घन हुन्थ्यो र म बिरामी पर्थेँ। यो मेरो आफ्नै मूर्खताको कारणले भएको थियो, र यो कर्तव्य निर्वाह गर्दा लखतरान भएको नतिजा थिएन। अहिले, म आफ्नो समय उचित तरिकाले मिलाउन सक्छु। दिउँसो, म सकेसम्म आफ्नो कार्यकौशल बढाउने कोसिस गर्थेँ, र राति अबेरसम्म बस्दिनथेँ। त्यसपछि, म आफ्ना कामहरूलाई प्राथमिकता दिन्थेँ र एक-एक गरी ती पूरा गर्थेँ। एक महिनापछि, मैले यो कर्तव्यको बानी बसाल्न सकेँ। एकातिर, मैले मलजल गर्ने व्यक्तिहरूको संवर्धन गरेँ; अर्कोतिर, मैले वास्तवमै केही नयाँ विश्वासीहरूको मलजल गरेँ र उनीहरूका समस्याहरू समाधान गरेँ। बाँकी समयमा, म प्रवचनहरू र अनुभवात्मक गवाही लेखहरू लेख्थेँ। कहिलेकाहीँ, कम्प्युटरमा लामो समय बस्दा असजिलो महसुस भयो भने, म केही व्यायाम गर्थेँ। यसरी कर्तव्य निर्वाह गर्दा अलिकति थकाइ लागे पनि, मेरो अवस्था बिग्रिएन, र म कुशलतापूर्वक आफ्नो कर्तव्य पूरा गर्न सक्थेँ। हरेक दिन निकै सार्थक हुन्थ्यो र मेरो हृदयलाई शान्त र ढुक्क महसुस हुन्थ्यो।

मैले परमेश्‍वरका वचनहरूको एउटा खण्ड पनि पढेँ, र जीवनको अर्थ राख्नका लागि कसरी जिउनुपर्छ भन्ने महसुस गरेँ। सर्वशक्तिमान्‌ परमेश्‍वर भन्‍नुहुन्छ: “व्यक्तिको जीवनको मूल्य के हो? के यो खाने, पिउने, र रमाइलो गर्ने जस्ता देहसुखका लागि मात्रै हो? (अहँ, होइन।) त्यसोभए केको लागि हो? आफ्ना विचारहरू सुनाऊ। (सृजित प्राणीको कर्तव्य पूरा गर्नका लागि हो, व्यक्तिले कम्तीमा पनि हासिल गर्नुपर्ने कुरा यही हो।) त्यो सही हो। मलाई भन त, यदि सारा जीवनभर व्यक्तिका दैनिक विचार र गतिविधिहरू रोग र मृत्युबाट बच्‍नमा, आफ्‍नो शरीर स्वस्थ र रोगबाट मुक्त राख्‍नमा, र लामो आयु कायम राख्‍नमा केन्द्रित छन् भने, के यसरी जिउनुको कुनै मूल्य, कुनै अर्थ हुन्छ? (हुँदैन।) यसरी जिउनुको कुनै मूल्य हुँदैन। त्यसोभए, व्यक्तिको जीवनको कस्तो मूल्य हुनुपर्छ? अहिले भर्खरै, कसैले सृजित प्राणीको कर्तव्य पूरा गर्ने कुरा उल्‍लेख गरेको थियो, जुन एउटा विशेष पक्ष हो। अरू कुनै छ? प्रार्थना वा सङ्कल्प गर्दा तिमीहरूमा प्रायजसो आउने चाहनाहरू मलाई भन। (परमेश्‍वरले हाम्रो लागि मिलाउनुभएका बन्दोबस्त र योजनाबद्ध कार्यहरूमा समर्पित हुनु।) (परमेश्‍वरले हाम्रा लागि पूर्वनियोजित गर्नुभएको भूमिका राम्ररी निर्वाह गर्नु, र आफ्‍नो मिसन र जिम्‍मेवारी पूरा गर्नु।) अरू केही छ? एक हिसाबमा, यो सृजित प्राणीको कर्तव्य पूरा गर्नुसँग सम्‍बन्धित छ। अर्को हिसाबमा, यो आफ्‍नो सामर्थ्यले भ्याउने र आफूले सम्पन्न गर्न सक्ने सबथोक राम्ररी गर्नु, तँलाई तेरो विवेकले दोष नलगाउने, तँ आफ्नो विवेकसँग मैत्रीपूर्वक रहन सक्‍ने र अरूका नजरमा स्वीकारयोग्य हुने अवस्थामा पुग्‍नु हो। यसलाई अझै एक चरण अगाडि लगेर भन्दा, तँ जुन परिवारमा जन्‍मेको भए पनि, तेरो शैक्षिक पृष्ठभूमि वा व्यक्तिगत क्षमताहरू जे-जस्ता भए पनि, तैँले आफ्नो जीवनभर मानिसहरूले जीवनमा बुझ्‍नुपर्ने सबैभन्दा महत्त्वपूर्ण सत्यताहरू के-के हुन् भनेर मनन गर्नैपर्छ—उदाहरणका लागि, मानिसहरू कस्तो मार्गमा हिँड्नुपर्छ, साथै जीवनलाई अर्थपूर्ण बनाउनका लागि तिनीहरूले कसरी जिउनुपर्छ। तैँले कम्तीमा थोरै नै भए पनि जीवनको साँचो मूल्यको खोजी गर्नुपर्छ; तैँले यो जीवन व्यर्थमा जिउन मिल्दैन, र तँ यो पृथ्वीमा व्यर्थमा आएको हुँदैनस्। अर्को हिसाबमा, तेरो जीवनकालमा, तैँले आफ्‍नो मिसन पूरा गर्नुपर्छ; सबैभन्दा महत्त्वपूर्ण कुरा यही हो। हामी कुनै ठूलो मिसन, कर्तव्य वा जिम्‍मेवारी पूरा गर्नेबारे कुरा गर्नेछैनौँ, तर कम्तीमा पनि, तैँले केही न केही त हासिल गर्नैपर्छ। … मानिसहरूका लागि उच्‍च मानकहरू नराखौँ। एउटा अवस्था सोचौँ जहाँ कुनै व्यक्तिलाई एउटा काम आइपरेको छ जुन उसले गर्नुपर्छ वा ऊ आफ्‍नो जीवनकालमा त्यो काम गर्न इच्छुक छ। उसले आफ्‍नो स्थान भेट्टाएपछि, ऊ आफ्‍नो स्थानमा दह्रिलो गरी खडा हुन्छ, उसले आफ्‍नो पद सम्हाल्छ, आफ्नो सारा रगत-पसिना र सारा ऊर्जा समर्पित गरेर आफूले गर्नुपर्ने र पूरा गर्नुपर्ने काम राम्ररी सम्पन्न गर्छ। जब अन्त्यमा ऊ आफ्‍नो लेखा दिन परमेश्‍वरको अघि खडा हुन्छ, ऊ तुलनात्मक रूपमा सन्तुष्ट हुन्छ, र उसको हृदयमा कुनै दोषारोपण वा पछुतोको अनुभूति हुँदैन। उसले सान्त्वना महसुस गर्छ र आफूले केही प्राप्त गरेको छु, मूल्यवान्‌ जीवन जिएको छु भन्ने महसुस गर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (६))। परमेश्‍वरका वचनहरू मनन गर्दा, मैले के बुझेँ भने एउटा व्यक्तिको जीवनको मूल्य र अर्थ भनेको परमेश्‍वरले मानवजातिलाई मुक्ति दिने कामको दौरान एउटा सृजित प्राणीको रूपमा आफ्नो कर्तव्य पूरा गर्नु, आफूले सकेसम्म परमेश्‍वरको काम र वचनहरूको गवाही दिनु, र अझ धेरै मानिसहरूलाई परमेश्‍वरको मुक्ति स्वीकार गर्न उहाँसामु ल्याउनु हो। परमेश्‍वरलाई सबैभन्दा धेरै खुसी पार्ने कुरा यही हो। आफ्नो कर्तव्य निर्वाह गर्दा कहिलेकाहीँ तपाईँको देहले अलिकति कष्ट भोग्नुपरे पनि, यसै क्रममा सत्यतालाई पछ्याएर, तपाईँले धेरै सत्यता सिद्धान्तहरू बुझ्न र धेरै कुराहरू छर्लङ्ग देख्न सक्नुहुन्छ; तपाईँले आफ्नो भ्रष्टता र कमीकमजोरीहरू पनि बुझ्न सक्नुहुन्छ, क्रमिक रूपमा रूपान्तरण हासिल गर्न सक्नुहुन्छ, र अन्त्यमा मुक्ति पाउन सक्नुहुन्छ। यो कति महान् कुरा हो! यदि मैले गैरविश्वासीले जस्तै विभिन्न तरिकाले आफ्नो स्वास्थ्य कसरी कायम राख्ने वा जोगाउने भन्नेबारे मात्र सोचेँ भने, मेरो शरीर जोश र स्वस्थताले भरिपूर्ण भए पनि, अन्त्यमा, यदि मैले आफ्नो कर्तव्य राम्ररी पूरा गरिनँ भने त्यो सबै खोक्रो हुनेथियो। मेरो जीवनको कुनै मूल्य नै हुनेथिएन। मैले परमेश्‍वरका वचनहरू सम्झेँ: “मानिसहरूको सम्पूर्ण जीवन परमेश्‍वरकै हातमा छ, र यदि तिनीहरूले परमेश्‍वरको अघि सङ्कल्प नगरेका भए, मानिसको यो रित्तो संसारमा व्यर्थमा जिउन को इच्‍छुक हुनेथ्यो र? किन टाउको दुखाउने? यदि तिनीहरूले परमेश्‍वरका लागि केही पनि गर्दैनन् भने, संसारमा हतार-हतार ओहोरदोहोर गरेर, के तिनीहरूको सम्पूर्ण जीवन नै खेर गएको हुनेछैन र? यदि परमेश्‍वरले तेरा कार्यहरूलाई उल्‍लेखनीय नठान्‍नुभए पनि, के तँ तेरो मृत्युको क्षणमा सन्तुष्टिको मुस्कान दिनेछैनस् र? तैँले सकारात्मक दिशामा अगाडि बढ्नुपर्छ, नकारात्मक दिशामा पछाडि फर्कनु हुँदैन—के यो अझै राम्रो अभ्यास होइन र?” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ३९)। यो साँचो हो। मानिसहरूले जिउँदो छँदै परमेश्‍वरका लागि केही गर्नुपर्छ। तिनीहरू व्यर्थमा जिउनु हुँदैन। यदि तपाईँ खाँदै, पिउँदै र आफै रमाउँदै देहमा जिउनुहुन्छ भने, तपाईँले आफ्नो जतिसुकै राम्रो हेरचाह गरे पनि, त्यो सबै व्यर्थ हुन्छ। तपाईँले सृष्टिकर्तालाई चिन्नुभएको छैन र एउटा सृजित प्राणीको कर्तव्य पूरा गर्नुभएको छैन। यसरी जिउनुको कुनै अर्थ छैन। अहिले, विपत्तिहरू झन्-झन् गम्भीर हुँदै छन्, र परमेश्‍वरको काम अन्त्यको नजिक पुगेको छ। मसँग कर्तव्य पूरा गर्ने धेरै अवसरहरू बाँकी छैनन्, त्यसैले मैले अहिले कर्तव्य पूरा गर्ने अवसरको कदर गर्नुपर्छ। मैले आफूले बुझेका सत्यता सिद्धान्तहरू मलजल गर्ने व्यक्तिहरूसँग बाँड्नुपर्छ, ताकि उनीहरूले अझ प्रभावकारी रूपमा सत्यता बुझ्न, सिद्धान्तहरू बोध गर्न र नयाँ विश्वासीहरूलाई मलजल गर्न सकून्। मैले कुनै पछुतोविना आफूले सक्ने जति सबै गर्न प्रयास गर्नुपर्छ। भविष्यमा मेरा रोगहरू साँच्चै बिग्रिए पनि, मैले समर्पित हुन सिक्नैपर्छ, र मेरा रोगहरूलाई परमेश्‍वरको हातमा सुम्पेर उहाँका योजनाबद्ध कार्य र बन्दोबस्तहरूप्रति समर्पित हुनुपर्छ।

त्यसपछि, मैले परमेश्‍वरका वचनहरूको अर्को खण्ड पढेँ, जसले बिरामीपनसम्बन्धी मेरा शङ्का र चिन्ताहरू हटाइदियो। सर्वशक्तिमान्‌ परमेश्‍वर भन्‍नुहुन्छ: “यदि तँ साँच्‍चै सबै कुरा परमेश्‍वरको हातमा छ भन्‍ने विश्‍वास गर्छस् भने, तैँले यी सबै कुराहरू—चाहे त्यो गम्‍भीर रोग, ठूलो रोग, सानो रोग होस्, वा व्यक्तिको शारीरिक अवस्था जस्तोसुकै होस्—परमेश्‍वरको सार्वभौमिकता र बन्दोबस्तहरूअन्तर्गत पर्छन्, र गम्‍भीर रोग लाग्‍नु र निश्‍चित उमेरमा व्यक्तिको स्वास्थ्य कस्तो हुन्छ भन्‍ने कुरा संयोगले हुने कुराहरू होइनन् भनेर विश्‍वास गर्नुपर्छ। यो एक प्रकारको सकारात्मक र सही बुझाइ हुनु हो। के यो सत्यता अनुरूप छ? (छ।) यो सत्यता अनुरूप छ, यो सत्यता हो। तैँले यो कुरा स्विकार्नुपर्छ, र यस मामिलाप्रतिको तेरो मनोवृत्ति र दृष्टिकोण रूपान्तरण हुनुपर्छ। अनि यी कुराहरू रूपान्तरण भएपछि के सुल्झिन्छ? के तेरा हैरानी, तनाव, र चिन्ताका भावनाहरू सुल्झिन्नन् र? कम्तीमा पनि, बिमारीबारेका तेरा हैरानी, चिन्ता, र सुर्ताजस्ता नकारात्मक संवेगहरू संज्ञानात्मक स्तरमा समाधान हुन्छन्। यो सत्यताले तेरा सोच र विचारहरूलाई रूपान्तरण गरेको हुनाले, यसले तेरा नकारात्मक संवेगहरूलाई समाधान गर्छ। यो एउटा पक्ष हो: कोही बिरामी हुन्छ कि हुँदैन, उसलाई कुन गम्भीर रोग लाग्छ, र जीवनको हरेक चरणमा उसको स्वास्थ्य कस्तो हुन्छ भन्‍ने कुरा मानिसको इच्छाले परिवर्तन गर्न सकिँदैन, बरु ती सबै परमेश्‍वरद्वारा पूर्वनियोजित हुन्छन्। … हामी … बिमारीबारे कुरा गरौँ; यो धेरैजसो मानिसले आफ्नो जीवनकालमा अनुभव गर्ने कुरा हो। त्यसकारण, व्यक्तिले कस्तो प्रकारको बिमारीको अनुभव गर्नेछ, र कुनै निश्चित समय वा निश्चित उमेरमा उसको स्वास्थ्य कस्तो हुनेछ भन्‍ने कुराहरू सबै परमेश्‍वरद्वारा प्रबन्धित हुन्छन् र मानिसहरू यी कुराहरूबारे आफै निर्णय गर्न सक्दैनन्; जस्तै कोही जन्मिने समय, तिनीहरू त्यो आफै निर्णय गर्न सक्दैनन्। त्यसोभए, के आफूले निर्णय गर्न नसक्‍ने कुराहरूमा हैरानी, तनाव, र चिन्ता महसुस गर्नु मूर्खता होइन र? (हो।) मानिसहरू आफूले समाधान गर्न सक्‍ने कुराहरूलाई समाधान गर्नतिर लाग्‍नुपर्छ, र तिनीहरू आफैले गर्न नसक्‍ने कुराहरूका हकमा परमेश्‍वरलाई पर्खनुपर्छ; मानिसहरू चुपचाप समर्पित हुनुपर्छ र आफ्‍नो सुरक्षा गरिदिन परमेश्‍वरलाई बिन्ती गर्नुपर्छ—मानिसहरूमा यही मानसिकता हुनुपर्छ। जब रोगले साँच्‍चै तिनीहरूलाई प्रहार गर्छ र मृत्यु नजिकै आउँछ, तब मानिसहरू समर्पित हुनुपर्छ, र गुनासो गर्नु हुँदैन, परमेश्‍वरविरुद्ध विद्रोह गर्नु हुँदैन, वा परमेश्‍वरको ईशनिन्दा गर्ने वा उहाँलाई आक्रमण गर्ने कुराहरू भन्‍नु हुँदैन। बरु, मानिसहरूले सृजित प्राणीका रूपमा आफ्नो उचित स्थान लिनुपर्छ र परमेश्‍वरबाट आउने सबै कुरा अनुभव गर्नुपर्छ र तिनको कदर गर्नुपर्छ—तिनीहरू आफैले ती कुराहरू छनौट गर्ने प्रयास गर्नु हुँदैन। यो तेरो जीवनलाई समृद्ध पार्ने विशेष अनुभव हुन सक्छ, र यो खराब कुरा नै त होइन नि, होइन र? त्यसकारण, रोगबिमारीको कुरा आउँदा, जब सुरुमा रोगको स्रोतका बारेमा मानिसहरूका गलत विचार र दृष्टिकोणहरू सुल्झिन्छन्, तब तिनीहरूले यसबारे चिन्ता गर्न छोड्नेछन्। त्यसमाथि, मानिसहरूसँग ज्ञात-अज्ञात कुराहरूलाई नियन्त्रण गर्ने कुनै शक्ति हुँदैन, न त ती कुराहरूलाई नियन्त्रण गर्ने क्षमता नै हुन्छ, किनभने यी सबै कुराहरू परमेश्‍वरको सार्वभौमिकताअन्तर्गत पर्छन्। मानिसहरूमा हुनुपर्ने मनोवृत्ति र अभ्यासको सिद्धान्त भनेको प्रतीक्षा गर्नु र समर्पित हुनु हो। बुझ्‍ने कार्यदेखि अभ्यास गर्ने कार्यसम्‍म, यी सबै सत्यता सिद्धान्तहरू अनुरूप गरिनुपर्छ—सत्यतालाई पछ्याउनु भनेको यही हो” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। परमेश्‍वरका वचनहरूबाट मैले के बुझेँ भने, एउटा व्यक्तिको जीवनको हरेक चरणमा उसको स्वास्थ्य कस्तो हुन्छ, उसलाई कस्ता रोगहरू लाग्छन् र ती रोगहरू गम्भीर हुन्छन् कि हुँदैनन् भन्ने कुरामाथि परमेश्‍वर सार्वभौम हुनुहुन्छ र उहाँले ती कुरालाई नियोजन गर्नुहुन्छ। यीमध्ये कुनै पनि कुरालाई मानिसले नियन्त्रण गर्न सक्दैन, र चिन्ता तथा शङ्का गर्नुको कुनै काम छैन। तपाईँलाई रोग लाग्दा, तपाईँले त्यसलाई कसरी सही रूपमा लिने भनेर सिक्नुपर्छ, र परमेश्‍वरको सार्वभौमिकता र बन्दोबस्तहरूप्रति समर्पित हुनुपर्छ। विगतमा, म प्रायः मेरा रोगहरूबारे चिन्तित र दुःखी हुन्थेँ, र नकारात्मक संवेगहरू बोकेर जिउँथेँ। यो मैले परमेश्‍वरको सार्वभौमिकता नबुझेको कारणले भएको थियो। मैले त सामान्य रूपमा जिउनुपर्छ र परमेश्‍वरका मागहरूअनुसार सामान्य रूपमा आफ्नो कर्तव्य पूरा गर्नुपर्छ। मेरो अवस्था बिग्रिन्छ कि बिग्रिँदैन भन्ने कुरा त परमेश्‍वरको हातमा छ। मेरा चिन्ता र शङ्काहरू अनावश्यक छन् र ती मूर्खता र अज्ञानताका प्रकटीकरण हुन्। कुनै दिन मेरो अवस्था साँच्चै बिग्रिए पनि, यसमा परमेश्‍वरको अनुमति हुनेछ, र म परमेश्‍वरको सार्वभौमिकता र बन्दोबस्तहरूप्रति समर्पित हुनुपर्छ। अय्यूबमाथि परीक्षाहरू आइपर्दा र उनको शरीरभरि खटिराहरू आउँदा, उनले कसरी त्यसलाई परमेश्‍वरबाट आएको भनी स्वीकार गर्न सके, र परमेश्‍वरबारे गुनासो गरेनन् भन्नेबारे मैले सोचेँ। उनले शान्त भएर त्यसलाई सामना गर्न र अन्त्यमा परमेश्‍वरप्रतिको आफ्नो गवाहीमा दृढ रहन सके। जब मैले यो कुरा सोचेँ, मलाई धेरै लज्जित महसुस भयो र म आफ्नै चिन्ता र शङ्काहरू त्याग्न, मेरा रोगहरू परमेश्‍वरको हातमा सुम्पन, र मेरो हृदयलाई आफ्नो कर्तव्यप्रति समर्पित गर्न तयार भएँ। म आफूलाई आवश्यक पर्दा उपचार खोज्छु, र खाली समयमा व्यायाम गर्छु। जब म यसरी अभ्यास गर्छु, मेरो हृदय धेरै हलुका र स्वतन्त्र हुन्छ, र अब मलाई मेरा रोगहरूले धेरै असर गर्दैनन्।

मेरो कर्तव्यमा भएको यो हेरफेरमार्फत, मैले धेरै पाठहरू सिकेँ, र एउटा सृजित प्राणीको रूपमा, म सधैँ आफ्ना कर्तव्यहरूमा अडिग रहनुपर्छ भन्ने महसुस गरेँ। साथसाथै, मैले मानव जीवनको मूल्य भनेको परमेश्‍वरका वचनहरू पछ्याउनु र अर्पित रूपमा आफ्नो कर्तव्य निर्वाह गर्नु हो भन्ने कुरा पनि बुझेँ। यसरी जिउँदा मात्र तपाईँ खुला हृदयको र इमानदार हुन सक्नुहुन्छ र तपाईँलाई कुनै पछुतो हुनेछैन।


६४. मेरो रोग परमेश्‍वरको आशिष्‌ थियो

सियाओजिन, चीन

सन् २०१७ को अप्रिलमा, म शारीरिक जाँचका लागि अस्पताल गएँ र मलाई हेपाटाइटिस बी भएको रहेछ भन्ने थाहा भयो। मेरो ट्रान्सएमिनेज २२० U/L सम्म पुगेको थियो, र मेरो हेपाटाइटिस बी सक्रिय थियो। मण्डलीले मेरो अवस्थालाई ध्यानमा राखेर मलाई उपचारका लागि घर जाने बन्दोबस्त गर्‍यो। आफ्ना सामानहरू पोको पार्दै गर्दा, मैले मसँग सहकार्य गर्दै आएका दुई ब्रदरहरू कामबारे छलफल गर्ने क्रममा गफ गरिरहेको र हाँसिरहेको देखेँ। मलाई उराठ लाग्यो, र मैले सोचेँ, “अब परमेश्‍वरको काम लगभग अन्त्यतिर आइपुगेको छ, त्यसैले यो हाम्रो कर्तव्य पूरा गर्ने र असल कार्यहरू तयार गर्ने अत्यन्तै महत्त्वपूर्ण समय हो। तर यसको सट्टामा, म निको हुनलाई घर जाँदैछु। यदि म एकदुई वर्ष घरमा बसेँ र मैले कुनै कर्तव्य पूरा गर्न सकिनँ भने, मैले कसरी असल कार्यहरू तयार गर्न सक्छु र? जब कुनै महाविपत्ति आइपर्छ, तब म निश्चय नै त्यसमा पर्नेछु। यदि म मरेँ भने, के परमेश्‍वरमाथिको मेरो विश्‍वास व्यर्थ हुनेछैन र? मैले परमेश्‍वरमा विश्‍वास गर्न थालेको एक वर्ष नपुग्दै आफ्नो कर्तव्य पूरा गर्न घर छोडेको थिएँ। मण्डलीले मलाई जुनसुकै कर्तव्य अह्राए पनि, मैले कहिल्यै रोजीछानी गरिनँ, र ती अझ राम्रोसँग गर्न सधैँ कडा प्रयास गरेँ। खासगरी, मैले बितेको छ महिनादेखि सम्पादनको कर्तव्य निर्वाह गरिरहेको थिएँ। म अक्सर बिहान सबेरै उठ्थेँ र राती अबेरसम्म बस्थेँ। मैले कठिनाइहरूको सामना गर्दा कहिल्यै पछि हटिनँ, र यससँग सम्बन्धित व्यावसायिक सीपहरू सिक्न कडा मेहनत गरेँ। मैले मेरो कर्तव्यमा केही परिणामहरू हासिल गरेको थिएँ। म आफ्नो कर्तव्य पूरा गर्न यति धेरै उत्सुक र सक्रिय भएको थिएँ, तर परमेश्‍वरले मलाई किन रक्षा गर्नुभएन? बरु उहाँले किन मलाई यो रोग लाग्‍न दिनुभयो?” मैले यो कुरा साँच्चै बुझ्न सकिनँ। टाउको उठाएर ती दुई ब्रदरहरूलाई हेर्दा, तिनीहरूको राम्रो स्वास्थ्य भएको र तिनीहरूले यहाँ आफ्नो कर्तव्य जारी राख्न सकेकोमा मलाई तिनीहरूको ईर्ष्या लाग्यो। म भने आफ्नो कर्तव्य निर्वाह गरिरहेको ठाउँ छोडेर घर फर्कने अवस्थामा थिएँ। मलाई आफ्नो भविष्य अत्यन्तै अन्धकार छ भन्ने लाग्यो, र म अत्यन्तै निराश थिएँ, पूरै शरीर शिथिल र कमजोर भएको महसुस गरिरहेको थिएँ। मैले यो परमेश्‍वरको कामको अन्तिम चरण र मानवजातिको मुक्तिका लागि एक मात्र मौका हो, र मैले यो समयमा जिउन पाउनु आफैमा सौभाग्य थियो भनेर सोच्दा, म यसरी नै हार मान्‍न साँच्‍चै इच्छुक थिइनँ। मैले घर पुगेपछि तुरुन्तै उपचार लिनै पर्थ्यो, र मेरो रोग निको हुने बित्तिकै म मेरो कर्तव्यमा फर्किनेथिएँ। त्यसरी, मैले अझ धेरै असल कार्यहरू तयार गर्नेथिएँ र मैले मुक्ति पाउने आशा पनि ठूलो हुनेथियो।

घर फर्केपछि, मैले हेपाटाइटिस बीको उपचारका लागि चिनियाँ औषधि धेरै प्रभावकारी हुन्छ भन्ने सुनेँ, त्यसैले मैले तुरुन्तै बुबालाई मेरो लागि अलिकति ल्याइदिन भनेँ। मेरो रोग निको भएपछि फेरि बाहिर गएर आफ्नो कर्तव्य निर्वाह गर्न सक्छु भन्‍ने सोचेर, म आफूले पूरा गरिरहेको कर्तव्यसँग सम्बन्धित विधिहरू सिक्न पनि लागिपरेँ। चाँडै निको हुने आशामा मैले डाक्टरको निर्देशनअनुसार समयमै औषधि खाएँ। एक महिनापछि, म धेरै अपेक्षाका साथ जाँच गराउन अस्पताल गएँ। परीक्षणको रिपोर्ट पाएपछि, मैले मेरो ट्रान्सएमिनेज पटक्कै नघटेको पाएँ। मैले यो कुरालाई पटक्कै विश्‍वास गर्न सकिनँ, र सोचेँ, “यो महिनाभरि मैले समयमै औषधि खाएको थिएँ। मेरो अवस्था किन बिलकुलै सुधार भएन? परमेश्‍वरले मलाई किन आशिष्‌ दिनुभएन?” केही समयपछि, अगस्टतिर, एक जना सिस्टरले मलाई अजमोदा नामको एउटा बोटको बारेमा बताइन्, जुन कतिपय मानिसहरूले हेपाटाइटिस बी निको पार्न प्रयोग गर्ने गर्थे। यो सुनेर म धेरै उत्साहित भएँ। ती सिस्टरले यो बोट अत्यधिक विषाक्त छ र यसलाई उचित रूपमा प्रशोधन गरिएन भने ज्यान जोखिममा पर्न सक्छ भनेर बारम्बार जोड दिए पनि, म यो प्रयोग गर्न चाहन्थेँ। मैले सोचेँ कि यदि यसले मेरो रोग निको पार्न सक्छ भने, जोखिम उठाउनु उचित हुन्छ। अप्रत्याशित कुरा त, यो खाँदा यसले बिलकुलै प्रभाव पारेन, अनि म अत्यन्तै दुखी भएँ। मैले यस्तो किन भइरहेको छ भन्‍ने कुरा पत्ता लगाउन सकिनँ। त्यसपछि, म नकारात्मकतामा डुबेँ। मेरा प्रार्थनाहरूमा बोल्ने केही कुरा नै थिएन, ती साँच्‍चै नै सुक्खा थिए; मैले परमेश्‍वरका वचनहरू खान र पिउन कम गरेँ, मैले पहिले अध्ययन गर्न लागिपरेका विधिहरू सिक्न चाहिनँ, र ममा सधैँ उत्प्रेरणाको कमी हुन्थ्यो।

नोभेम्बरतिर, एक जना ब्रदरले विशेषगरी हेपाटाइटिस बीको उपचारका लागि हो भन्दै मलाई एउटा औषधिको नुस्खा ल्याएर दिए। म यसलाई प्रयोग गर्न उत्सुक थिएँ, तर जब मैले पछिल्लो पटक जङ्गली अजमोदाद्वारा गरिएको उपचार असफल भएको सम्झेँ, मैले मनमनै सोचेँ, “के यो मैले औषधिमा मात्र ध्यान दिइरहेको र विरलै प्रार्थना गरेकोले हो? उपचारको बेला मैले परमेश्‍वरलाई अझ बढी प्रार्थना गर्नुपर्ने जस्तो देखिन्छ। सायद परमेश्‍वरले मेरो इमानदार हृदय देखेपछि उहाँले मलाई आशिष् दिनुहुनेछ र मेरो रोग निको पार्नुहुनेछ।” म तुरुन्तै त्यो नुस्खा बोकेर औषधि लिन गएँ। औषधि जतिसुकै तीतो भए पनि, मैले यसलाई सहेँ र पिएँ। यस अवधिमा, मैले परमेश्‍वरलाई धेरै पटक प्रार्थना गरेँ, र उहाँलाई मैले बाहिर गएर आफ्नो कर्तव्य पूरा गर्न र गम्भीरतापूर्वक सत्यता पछ्याउन चाहेको बताएँ। मैले यस्तो “इमानदार” मनोवृत्तिले परमेश्‍वरको हृदयलाई छुने आशा गरेँ, ताकि उहाँले मेरो रोग निको पार्न मलाई आशिष् दिनुहुनेछ। एक महिनापछि, म परीक्षणको रिपोर्ट लिन जाँदा, डाक्टरले भन्नुभयो, “हामीले दुई पटक तपाईँको परीक्षण लिएका छौँ। तपाईँको भाइरल भार धेरै उच्च छ। तपाईँको ट्रान्सएमिनेज त १,२०० भन्दा पनि बढी छ!” मैले मनमनै सोचेँ, “पहिलो कुरा त २०० भन्दा माथिको ट्रान्सएमिनेज नै धेरै गम्भीर हो। एक हजारभन्दा बढी पुग्दा के हुन सक्छ?” यदि हेपाटाइटिस बीलाई उचित रूपमा नियन्त्रण गरिएन भने, यसले कलेजोको सिरोसिस वा कलेजोको क्यान्सर पनि निम्त्याउन सक्छ भनेर कसैले भनेको सम्झेर म त्यहीँ टोलाएर उभिरहेँ। के मलाई कलेजोको क्यान्सर पनि हुन्छ? यो सोच्दा, मलाई अत्यन्तै डर र लाचार महसुस भयो। मैले गत महिनाभरि मेरो रोग निको पार्न परमेश्‍वरलाई बारम्बार प्रार्थना गरेको कुरा सम्झेँ, तर अहिले त मेरो अवस्था सुधार हुनुको साटो झनै खराब भएको थियो। मैले बारम्बार बाधाको सामना गर्नु निश्चित रूपमा कुनै संयोग थिएन। यतिञ्जेल, मैले निको हुन मात्र चाहेको थिएँ, र मैले आफ्नो कर्तव्य पूरा गर्नलाई नै निको हुन चाहेकाले यो न्यायसङ्गत हो भन्ने सोचेको थिएँ। यद्यपि, मैले यो परमेश्‍वरको अभिप्रायअनुरूप छ कि छैन भनेर कहिल्यै सोचेको थिइनँ। मैले सोच्न थालेँ, “मेरो अवस्था अचानक खराब हुनुमा परमेश्‍वरको अभिप्राय लुकेको हुन सक्छ। म जिद्दी र अपश्चात्तापी रहिरहनु हुँदैन। मैले प्रार्थना गर्नुपर्छ, परमेश्‍वरको अभिप्राय खोज्नुपर्छ, र पाठ सिक्नुपर्छ।” त्यसकारण, मैले हृदयमा गम्भीरतापूर्वक परमेश्‍वरलाई पुकारेँ, “हे परमेश्‍वर, मेरो अवस्था खराब हुनुमा तपाईँको अनुमति छ। यस्तो किन भइरहेको छ भन्‍ने कुरा मैले अझै बुझ्न नसकेँ पनि, मलाई हृदयमा थाहा छ कि मैले जे पछ्याइरहेको छु त्यो निश्चित रूपमा तपाईँको अभिप्रायअनुरूप छैन। तपाईँले मलाई तपाईँको अभिप्रायको बोध गर्न र तपाईँको विरुद्धमा विद्रोह नगर्न अगुवाइ गर्नुहोस्।” म अस्पतालको एउटा सिँढीमा टोलाएर बसिरहेँ, र हृदयमा निरन्तर परमेश्‍वरलाई पुकार गरिरहेँ। अचानक मैले पहिले पढेका परमेश्‍वरका केही वचनहरू सम्झेँ: “परमेश्‍वरले गर्नुहुने सबै कुरा साँच्चिकै जरुरी र असाधारण महत्त्वका छन्, किनकि उहाँले मानिसमा गर्नुहुने सबै काम उहाँको व्यवस्थापन र मानवजातिको मुक्तिसित सम्बन्धित छन्। स्वाभाविक रूपमा, अय्यूब परमेश्‍वरको नजरमा सिद्ध र इमानदार थिए, तैपनि उहाँले तिनमा गर्नुभएको काम अरूभन्दा फरक छैन” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। अय्यूबले आफ्नो सबै सम्पत्ति र छोराछोरी गुमाए, र उनलाई रोगले च्याप्‍यो, जसले उनको देहलाई चरम पीडा दियो। सांसारिक मानिसहरूको दृष्टिकोणबाट हेर्दा, अय्यूबलाई जे भयो त्यो राम्रो कुरा नभई नराम्रो कुरा थियो। यद्यपि, अय्यूबले परमेश्‍वरको डर माने। उनले परमेश्‍वरबारे गुनासो गरेनन्, समर्पित हुन सके, र परमेश्‍वरको नामको प्रशंसा गरे। अय्यूबले परीक्षाहरू भोगेपछि, उनले परमेश्‍वरसम्बन्धी केही बुझाइ प्राप्त गरे, उनको विश्‍वास र परमेश्‍वरप्रतिको डर उच्च भयो र त्यसपछि परमेश्‍वर उनलाई देखा पर्नुभयो। यो कति ठूलो आशिष् थियो! यसलाई मनन गरेपछि, मैले के महसुस गरेँ भने, तिमीमाथि जतिसुकै ठूलो रोग वा विपत् आइपरे पनि, वा तिमीले जतिसुकै कष्ट सहनुपरे पनि, यदि तिमीले सत्यता पछ्याउन र परमेश्‍वरको अभिप्राय खोज्न सक्यौ भने, तिमीले अन्ततः त्यसबाट सत्यता प्राप्त गर्नेछौ र केही उपलब्धि हासिल गर्नेछौ। परमेश्‍वरका अभिप्रायहरू असल छन्, र उहाँ कसैसँग खेलबाड गर्न चाहनुहुन्‍न। परमेश्‍वरको अभिप्राय बुझेपछि, मेरो हृदयको गहिराइबाट न्यानो भावना जाग्यो, अनि मेरो विवश र भयभीत हृदय न्यानो भयो र बिस्तारै शान्त भयो। मैले अय्यूबको अनुकरण गर्नुपर्थ्यो, समर्पणको मनोवृत्ति बोक्नुपर्थ्यो, र परमेश्‍वरको अभिप्राय खोज्न प्रार्थना गर्नुपर्थ्यो। परमेश्‍वरले मलाई अगुवाइ गर्नुहुनेछ भनी मैले विश्‍वास गरेँ।

अस्पतालको वातावरण निकै कोलाहलपूर्ण थियो, त्यसैले म उठेँ र नजिकैको जङ्गलतिर गएँ। जङ्गलमा हिँड्दै गर्दा, मैले आफूलाई रोक्न नसकी फेरि आफ्नो अवस्थाको बारेमा चिन्ता गर्न थालेँ। मैले सोचेँ, “यो महिना, मेरो ट्रान्सएमिनेज बढेर १,००० भन्दा माथि पुगेको छ। यदि यो यही दरमा बढ्दै गयो, र यो साँच्‍चै कलेजोको क्यान्सरमा परिणत भयो भने, के मेरो लागि सबै कुरा समाप्त हुँदैन र? के परमेश्‍वरले साँच्‍चै यस पटक मेरो ज्यान लिन लाग्नुभएको हो?” जब मैले मर्ने कुरा सोचेँ, मैले मेरो हृदयमा अवचेतन रूपमा प्रतिरोध गरेँ, र सोचेँ, “परमेश्‍वरले किन म मरेको चाहनुहुन्छ? म अझै जवान छु! के मेरो जीवन भर्खरै सुरु हुँदा नै समाप्त हुन लागेको हो? यदि मैले परमेश्‍वरमा विश्‍वास नगरेको भए, के म यस प्रकारको परीक्षाबाट जोगिनेथिएँ होला? के मलाई यो रोग लाग्ने थिएन होला? मैले मुक्ति पाउन नसके पनि, कम्तीमा मैले अझ केही वर्ष त बाँच्‍न पाउनेथिएँ होला!” त्यस क्षणमा, मेरो मुटुको धड्कन रोकियो। मैले सोचेँ, “के म परमेश्‍वरबारे गुनासो गरिरहेको छैन र?” मैले तुरुन्तै परमेश्‍वरलाई प्रार्थना गरेँ, “हे परमेश्‍वर, म तपाईँबारे गुनासो गर्न चाहन्नँ, तर मेरो हृदय निरन्तर मृत्युद्वारा बाँधिएको झैँ हुन्छ। तपाईँले मलाई यो मामलालाई सही रूपमा सामना गर्न अगुवाइ गर्नुहोस्।” प्रार्थना गरेपछि, मैले पहिले गाउने गरेको भजन सम्झेँ, जसको शीर्षक थियो “सृजित प्राणी परमेश्‍वरको योजनाबद्ध कार्यको कृपामा हुनुपर्छ”:

१  परमेश्‍वरले तँसँग जेसुकै माग गर्नुभए पनि, तैँले त्यसमा आफ्नो सारा शक्ति लगाउनु मात्र पर्छ, र म यी अन्तिम दिनहरूमा तैँले परमेश्‍वरसामु उहाँलाई आफ्नो बफादारी देखाउनेछस् भन्ने आशा गर्छु। यदि यो क्षण तेरो मृत्यु तोकिएको समय नै भए पनि, तैँले परमेश्‍वर आफ्नो सिंहासनमा विराजमान भई सन्तोषको मुस्कान मुस्कुराउनुभएको तैँले देख्न सकेसम्म, आफ्ना आँखा चिम्लँदै गर्दा तँ हाँस्नु र मुस्कुराउनुपर्छ। तँ जीवित रहँदै, तैँले परमेश्‍वरप्रतिको आफ्नो अन्तिम कर्तव्य निर्वाह गर्नैपर्छ।

२  विगतमा, परमेश्‍वरका खातिर पत्रुसलाई क्रूसमा उल्टो टाँगियो; तर यी अन्तिम दिनहरूमा तैँले परमेश्‍वरलाई सन्तुष्ट पार्नुपर्छ, र तेरा सबै ऊर्जा उहाँका लागि खर्चनुपर्छ। एक सृजित प्राणीले परमेश्‍वरका लागि के गर्न सक्छ? परमेश्‍वरले चाहेअनुसार तँलाई योजनाबद्ध गर्नका लागि तैँले अग्रिम रूपमा आफूलाई परमेश्‍वरप्रति अर्पण गर्नुपर्छ। त्यसले परमेश्‍वरलाई खुसी र प्रसन्न तुल्याएसम्म उहाँले आफ्नो अभिप्रायअनुसार तँसँग जे गर्न चाहनुहुन्छ उहाँलाई त्यही गर्न दे। मानिससँग गुनासोका शब्दहरू बोल्ने के अधिकार छ र?

—वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ४१

मैले त्यो भजन बिस्तारै गुनगुनाएँ र मेरो आँखाबाट अनायासै आँसु झर्‍यो। परमेश्‍वरले मलाई उहाँको घरमा ल्याएर अनुग्रहित गर्नुभयो। मैले उहाँका धेरै वचनहरू पढेको छु र मानवलाई परमेश्‍वरले सृष्टि गर्नुभएको हो, मानवजाति कसरी शैतानद्वारा भ्रष्ट तुल्याइयो, परमेश्‍वरले कसरी मानवजातिलाई चरणबद्ध रूपमा मुक्ति दिँदै आउनुभएको छ, र आखिरी दिनहरूमा परमेश्‍वरले कसरी मानिसहरूलाई शुद्ध पार्नुहुन्छ र रूपान्तरण गर्नुहुन्छ भन्ने कुरा जान्दछु। आफ्नो कर्तव्य निर्वाह गर्ने क्रममा, मैले पवित्र आत्माको अन्तर्दृष्टि र अगुवाइ अनुभव गरेँ र केही सत्यताहरू पनि बुझेँ। मैले परमेश्‍वरबाट यति धेरै पाएको थिएँ, तर म उहाँप्रति पटक्कै कृतज्ञ थिइनँ। मेरो अवस्था झन् खराब भएपछि, मैले परमेश्‍वरबारे गुनासो गरेँ र उहाँमा विश्‍वास गरेकोमा पछुतो गर्ने सोच समेत आयो। के त्यो साँच्‍चै परमेश्‍वरको हृदयलाई तोड्नु थिएन र? के त्यो विश्वासघाती थिएन र? यस संसारमा बाँच्ने सबैलाई रोग लाग्छ, र परमेश्‍वरमा विश्‍वास नगर्ने यति धेरै मानिसहरू गम्भीर रोग र क्यान्सरबाट पीडित छन्। तैपनि, यदि मैले परमेश्‍वरमा विश्‍वास नगरेको भए मलाई यो रोग नलागेको हुन सक्थ्यो भन्ने सोचेर मैले गुनासो गरेँ। म पूर्ण रूपमा अविवेकी थिएँ! मलाई यो रोग लागेको थियो, तैपनि मैले परमेश्‍वरलाई प्रार्थना गरेँ, र उहाँले मलाई उहाँका वचनहरूद्वारा अन्तर्दृष्टि दिनुभयो र मार्गदर्शन गर्नुभयो, मलाई सान्त्वना र सहयोग दिनुभयो। परमेश्‍वर मेरो सहारा हुनुभएपछि, मैले गैरविश्‍वासीहरू भन्दा धेरै खुसी महसुस गरेँ। यसबाहेक, म एक सृजित प्राणी हुँ। परमेश्‍वरले मलाई सृष्टि गर्नुभयो, र उहाँले मेरो जीवन फिर्ता लिनुभए पनि, मैले उहाँबारे गुनासो गर्नु हुँदैन, र परमेश्‍वरमा विश्‍वास गरेकोमा त झन् पछुतो मान्नै हुँदैन। मैले समर्पित हुनुपर्छ। त्यसपछि मैले परमेश्‍वरप्रति समर्पणको प्रार्थना गरेँ, र मैले धेरै सहज महसुस गरेँ। मलाई अब मर्न डर लागेन।

एउटा भेलामा, मैले परमेश्‍वरका वचनहरूको एउटा खण्ड पढेँ, जसले मलाई मेरो भ्रष्ट स्वभावबारे केही बुझाइ प्रदान गर्‍यो। परमेश्‍वर भन्‍नुहुन्छ: “आजका मानिसहरूसँग अय्यूबको जस्तै मानवता नहुने भएपछि, तिनीहरूको प्रकृति सार, र परमेश्‍वरप्रति तिनीहरूको मनोवृत्ति कस्तो हुन्छ? के तिनीहरू परमेश्‍वरको डर मान्छन्? के तिनीहरू दुष्टताबाट अलग बस्छन्? जो परमेश्‍वरको डर मान्दैनन् वा दुष्टताबाट अलग बस्‍दैनन्, तिनीहरूलाई दुइटा शब्दमा व्याख्या गर्न सकिन्छ: ‘परमेश्‍वरका शत्रुहरू।’ तिमीहरूले प्रायजसो यी दुइटा शब्द बोल्छौ, तर कहिल्यै पनि तिनको वास्तविक अर्थ जानेका छैनौ। ‘परमेश्‍वरका शत्रुहरू’ भन्‍ने शब्दहरूको ठोस अर्थ छ: तिनको अर्थ परमेश्‍वरले मानिसलाई शत्रुको रूपमा हेर्नुहुन्छ भन्ने होइन, बरु मानिसले परमेश्‍वरलाई शत्रुको रूपमा हेर्छ भन्ने हो। सर्वप्रथम, जब मानिसहरूले परमेश्‍वरमा विश्‍वास गर्न थाल्छन्, तीमध्ये कोसँग चाहिँ आफ्नै उद्देश्य, मनसाय र महत्त्वाकाङ्क्षाहरू हुँदैनन्? तिनीहरूको एक भागले परमेश्‍वरको अस्तित्वमा विश्‍वास गर्ने र उहाँको अस्तित्वलाई देखेको भए पनि, तिनीहरूले परमेश्‍वरमाथि गर्ने विश्‍वासमा अझै पनि ती प्रेरणाहरू हुन्छन्, र उहाँमा विश्‍वास गर्नुमा तिनीहरूको अन्तिम उद्देश्य उहाँका आशिष्‌हरू र आफूले उहाँबाट चाहेको कुरा प्राप्त गर्नु हो। मानिसहरूका जीवन अनुभवहरूमा तिनीहरूले प्रायजसो मनमनै सोच्ने गर्छन्: ‘मैले परमेश्‍वरका लागि आफ्नो परिवार र जागिर त्यागेको छु, तर उहाँले चाहिँ मलाई के दिनुभएको छ? मैले यसको हिसाब गर्नुपर्छ, र यसलाई पुष्टि गर्नुपर्छ—के मैले हालसालै कुनै आशिष्‌ पाएको छु र? यस समयमा मैले धेरै नै समर्पित गरेको छु, म दौडेको दौड्यै छु, र मैले धेरै दुःख भोगेको छु—के यस अवधिमा मैले गरेको कार्यसम्पादनको बदलामा परमेश्‍वरले मलाई कुनै वाचा गर्नुभएको छ? के उहाँले मेरा असल कार्यहरू याद गर्नुभएको छ? मेरो परिणाम कस्तो हुनेछ? के मैले आशिष्‌हरू पाउन सक्छु? …’ हृदयमा, प्रत्येक व्यक्तिले बारम्बार र निरन्तर यस्ता हिसाबकिताबहरू गर्छ, र परमेश्‍वरबाट केही कुरा माग्दा, तिनीहरूले मनसायहरू, महत्त्वाकाङ्क्षाहरू र लेनदेनको मानसिकता बोकेका हुन्छन्। यसो भन्‍नुको अर्थ, मानिसले आफ्नो हृदयमा निरन्तर परमेश्‍वरको जाँच गरिरहेको हुन्छ, परमेश्‍वरबारे निरन्तर योजनाहरू रचिरहेको हुन्छ, उसको आफ्नै परिणामका लागि निरन्तर परमेश्‍वरसँग ‘बहस गरिरहेको’ हुन्छ, र परमेश्‍वरबाट एउटा अभिव्यक्ति निकाल्ने र उसले चाहेको कुरा परमेश्‍वरले दिनुहुनेछ कि दिनुहुनेछैन भनी हेर्ने कोसिस गरिरहेको हुन्छ। परमेश्‍वरलाई पछ्याउने क्रममा, मानिसले परमेश्‍वरलाई परमेश्‍वरजस्तो व्यवहार गर्दैन। मानिसले जहिले पनि परमेश्‍वरसँग सौदाबाजी गर्ने कोसिस गरेको छ, निरन्तर उहाँसँग केही माग्दै आएको छ, र औँलो दिँदा डुँडुलो निल्‍ने कोसिस गर्दै हरेक पाइलामा उहाँलाई दबाब समेत दिने गरेको छ। परमेश्‍वरसँग सौदाबाजी गर्न खोज्दा खोज्दै, मानिसले उहाँसँग तर्क पनि गर्छ, र कति मानिसहरू त यस्ता पनि छन्, जो आफूमाथि परीक्षाहरू आउँदा वा आफूले कुनै विशेष परिस्थितिको सामना गर्नुपर्दा, आफ्नो काममा प्रायः कमजोर, नकारात्मक र सुस्त हुन्छन्, र परमेश्‍वरबारे गुनासैगुनासो गर्छन्। मानिसले पहिलोपटक परमेश्‍वरमा विश्‍वास गर्न थालेको समयदेखि नै उसले परमेश्‍वरलाई प्रशस्तताको स्रोत र बहु-उपयोगी औजार ठानेको छ, र उसले आफूलाई परमेश्‍वरको सबैभन्दा ठूलो ऋणदाता ठानेको छ, मानौँ परमेश्‍वरबाट आशिष्‌ र प्रतिज्ञाहरू माग्नु उसको अन्तर्निहित अधिकार र दायित्व हो, जबकि परमेश्‍वरले पूरा गर्नुपर्ने जिम्मेवारीहरू चाहिँ मानिसको सुरक्षा गर्नु, ख्याल गर्नु, अनि उसका निम्ति आपूर्ति गरिदिनु हुन्। ‘परमेश्‍वरमाथिको विश्‍वास’ भन्ने दुइटा शब्दबारे परमेश्‍वरमा विश्‍वास गर्ने सबैको आधारभूत बुझाइ यस्तै छ, र परमेश्‍वरमाथिको विश्‍वासको अवधारणाबारे तिनीहरूको सबैभन्दा गहन बुझाइ पनि यस्तै छ। मानिसको प्रकृति सारदेखि उसको व्यक्तिपरक पछ्याइसम्म, कुनै कुरा पनि परमेश्‍वरको डरसँग सम्बन्धित छैन। परमेश्‍वरमा विश्‍वास गर्ने मानिसको उद्देश्य कुनै पनि हालतमा परमेश्‍वरको आराधनासँग सम्बन्धित हुन सक्दैन। भन्‍नुको अर्थ, मानिसले परमेश्‍वरमा विश्‍वास गर्दा कहिल्यै उहाँको डर मान्‍ने र आराधना गर्ने अभिप्राय राखेको हुँदैन, र परमेश्‍वरमा विश्वास गर्दा यस्ता कुराहरू आवश्यक पर्छन् भनेर कहिल्यै बुझेको हुँदैन। यो स्थितिलाई ख्याल गर्दा, मानिसको सार स्पष्ट हुन्छ। यो सार के हो त? यो यही हो कि मानिसको हृदय दुर्भावपूर्ण, कुटिल, र छली छ, यसले निष्पक्षता र धार्मिकता र सकारात्मक कुराहरू मन पराउँदैन, र यो घृणित र लोभी छ। मानिसको हृदय परमेश्‍वरप्रति योभन्दा बढी बन्द हुन सक्दैन; उसले त्यो हृदय परमेश्‍वरलाई पटक्‍कै दिँदैन। परमेश्‍वरले मानिसको साँचो हृदय कहिल्यै देख्‍नुभएको छैन, न त कहिल्यै मानिसद्वारा उहाँको आराधना नै गरिएको छ। परमेश्‍वरले जति नै ठूलो मूल्य तिर्नुभए पनि वा जति नै धेरै काम गर्नुभए पनि, वा मानिसका निम्ति जति नै धेरै प्रबन्ध गर्नुभए पनि, मानिस ती सबैप्रति अन्धो र उदासीन रहन्छ। मानिसले आफ्नो हृदय परमेश्‍वरलाई कहिल्यै दिएको छैन, उसले केवल आफ्नो हृदयलाई आफै नियन्त्रित गर्न, र आफ्नै निर्णयहरू गर्न चाहन्छ—जसको भावार्थ मानिस परमेश्‍वरको डर मान्‍ने र दुष्टताबाट अलग बस्‍ने मार्गमा हिँड्न, वा परमेश्‍वरको सार्वभौमिकता र बन्दोबस्तहरूप्रति समर्पित हुन चाहँदैन, न त ऊ परमेश्‍वरलाई परमेश्‍वरका रूपमा आराधना गर्न नै चाहन्छ भन्ने हो। आज मानिसको स्थिति यस्तै छ” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरले उहाँसँग कारोबार गर्न खोज्नका लागि उहाँमा विश्‍वास गर्ने मानिसहरूका अभिप्राय र तरिकाहरू खुलासा गर्नुभयो। परमेश्‍वरले यी मानिसहरूको सार घृणास्पद, लोभी, विश्‍वासघाती, र छली हुन्छ भनेर भन्नुहुन्छ। परमेश्‍वरका वचनहरूको स्वर र शब्दावलीबाट यस प्रकारका मानिसहरूप्रति घृणा र तिरस्कार पोखिन्छ, र मैले परमेश्‍वरको धार्मिकता र पवित्रता महसुस गरेँ। मैले उहाँप्रति तिनीहरूले गर्ने व्यवहारलाई मेरो आफ्नै व्यवहारसँग तुलना गर्दा, मैले पनि उहाँलाई त्यसरी नै व्यवहार गरेको पाएँ। जब मैले आखिरी दिनहरूमा, परमेश्‍वर यो युगलाई समाप्त गर्न काम गर्न आउनुभएको छ, र परमेश्‍वरद्वारा मुक्ति पाएकाहरू बाँच्न सक्नेछन् र तिनीहरूले राज्यमा प्रवेश गरी अनन्त आशिष्‌हरू प्राप्त गर्नेछन् भन्ने थाहा पाएँ, तब मैले परमेश्‍वरले मानिसलाई दिनुहुने आशिष्‌हरू दिलोज्यानले प्राप्त गर्न चाहेँ, त्यसैले मैले परमेश्‍वरमा विश्‍वास गर्ने निर्णय गरेँ। मैले परमेश्‍वरमा विश्‍वास गर्न थालेपछि, म जोसका साथ पछ्याइमा लागेँ, र एक वर्षभित्रमै मैले पूर्णकालीन कर्तव्य पूरा गर्न थालेँ। धेरै कठिनाइहरूका बाबजुद म सम्पादनको कर्तव्य निर्वाह गर्नबाट पछि हटिनँ, र मैले धेरै मेहनत लगाएर व्यावसायिक सीपहरू सिक्न पहल गरेँ। मैले म आफ्नो कर्तव्य निर्वाह गर्न यति सक्रिय भएकोले, परमेश्‍वरले मलाई अवश्‍य मन पराउनुहुन्छ र मेरो अनुमोदन गर्नुहुन्छ, र भविष्यमा म आशिषित् हुने राम्रो आशा हुनेछ भन्ने सोचेँ। जब मलाई सक्रिय हेपाटाइटिस बी भएको पत्ता लाग्यो, तब मैले हृदयमा परमेश्‍वरबारे गुनासो गरेँ, र आफ्नो कर्तव्य निर्वाह गर्न म यति सक्रिय भएकोले परमेश्‍वरले मलाई बिरामी हुन दिनु हुँदैनथियो भन्‍ने सोचेँ। मैले यदि म निको हुन घर गएँ भने, मैले आफ्नो कर्तव्य निर्वाह गर्न सक्नेछैनँ र भविष्यमा आशिष्‌हरू प्राप्त गर्नेछैनँ भन्ने सोचेँ, त्यसैले मलाई अत्यन्तै दुखी महसुस भयो। घर फर्केपछि, मैले मेरो रोग निको पार्न हरसम्भव प्रयास गरेँ, र परमेश्‍वरले मलाई चाँडै निको पार्नुहुनेछ भन्‍ने आशा गरेँ। जब मेरो अवस्था सुधार भएन बरु झन् बिग्रियो, तब म अत्यन्तै आत्तिएँ र निराश भएँ। मलाई अब प्रार्थना गर्ने, परमेश्‍वरका वचनहरू खाने र पिउने, वा सम्पादन विधिहरू सिक्ने चाहना भएन, र नकारात्मकतामा जिएँ। पछि, आफ्नो कर्तव्य निर्वाह नगरेकाले मेरो जीवन प्रगति ढिलो भएको भन्दै मैले परमेश्‍वरलाई झूटो प्रार्थना गरेँ। मेरो अव्यक्त आशय त यो थियो कि परमेश्‍वरले मेरो रोग हटाइदिनुहोस् ताकि मैले आफ्नो कर्तव्य निर्वाह गर्न जारी राख्न सकूँ। वास्तवमा, मैले बाहिर गएर आफ्नो कर्तव्य निर्वाह गर्न चाहेको परमेश्‍वरलाई सन्तुष्ट पार्न होइन, बरु मेरो आफ्नै भविष्यको गन्तव्यको खातिर थियो। म यदि मैले आफ्नो कर्तव्य पूरा गर्न सकिनँ भने, मैले राम्रो गन्तव्य पाउनेछैन भनेर डराएको थिएँ, तर जब मैले परमेश्‍वरलाई प्रार्थना गरेँ, मैले भनेँ कि मैले आफ्नो कर्तव्य निर्वाह गर्न चाहेको सत्यता पछ्याउन र उहाँलाई सन्तुष्ट पार्नका लागि हो। के मैले खुल्लमखुल्ला परमेश्‍वरलाई झुक्याउन खोजिरहेको थिइनँ र? मैले परमेश्‍वरमा विश्‍वास गर्नु र आफ्नो कर्तव्य पूरा गर्नुमा मेरो अभिप्राय उहाँबाट आशिष्‌ र फाइदाहरू प्राप्त गर्नु मात्रै थियो भन्ने देखेँ। मैले केवल उहाँसँग कारोबार र मागहरू गर्न खोजेको थिएँ, र ममा बिलकुलै सच्चाइ थिएन। मलाई परमेश्‍वरले सृष्टि गर्नुभएको हो, र मसँग भएको सबै कुरा परमेश्‍वरबाटै आउने हो। मैले परमेश्‍वरको मुक्ति स्वीकार गर्ने सौभाग्य पाएँ—यो सबै परमेश्‍वरको प्रेम हो—तर ममा उहाँप्रति पटक्कै कृतज्ञता थिएन। मैले उहाँसँग कारोबार गर्न, उहाँलाई झुक्याउन, र उहाँलाई प्रयोग गर्न समेत खोजेँ। मसँग विवेक वा समझ पटक्कै थिएन। म अत्यन्तै घृणित थिएँ! ममा मानवता पटक्कै थिएन! यदि परमेश्‍वरमाथिको मेरो विश्‍वास उहाँसँग कारोबार गर्ने प्रयासहरूले सधैँ दूषित हुन्थ्यो भने, मैले जतिसुकै कर्तव्य पूरा गरे पनि उहाँले मेरो अनुमोदन कहिल्यै गर्नुहुने थिएन। मेरो स्वार्थी भ्रष्ट स्वभाव पटक्कै परिवर्तन भएको थिएन, र म अझै पनि स्वार्थी, नीच, दुष्ट, र छली व्यक्ति थिएँ। म त्यस्तो हुँदाहुँदै मैले कसरी मुक्ति पाउन सक्थेँ? मैले पावलले धेरै काम गरेको र धेरै दुःख भोगेको बारेमा सोचेँ। तर, उनले सत्यता पटक्कै पछ्याएनन्, र उनको भ्रष्ट स्वभाव एकरत्ती परिवर्तन भएन। उनले आफ्नो काम र खर्चलाई पूँजीका रूपमा प्रयोग गर्दै परमेश्‍वरबाट मुकुट समेत माग गरे, र भने, “मेरा लागि धार्मिकताको मुकुट राखिएको छ” (२ तिमोथी ४:८)। आशय यो थियो कि यदि परमेश्‍वरले पावललाई धार्मिकताको मुकुट दिनुभएन भने, उहाँ अधर्मी हुनुहुनेछ। उनले खुल्लमखुल्ला परमेश्‍वरविरुद्ध नाराबाजी गरे, जसले परमेश्‍वरको स्वभावलाई चिढ्यायो र उनी परमेश्‍वरद्वारा श्रापित र दण्डित हुन पुगे। यसलाई मनन गर्दा, म डराएँ, र मैले आशिष्‌ पछ्याउनका लागि मात्र परमेश्‍वरमा विश्‍वास गर्दा यसले गम्भीर परिणामहरू ल्याउँछन् भन्‍ने महसुस गरेँ। तब मात्रै मलाई यो रोग लाग्नुमा परमेश्‍वरको असल अभिप्राय रहेछ भनेर बुझेँ। मैले केही वर्षदेखि परमेश्‍वरमा विश्‍वास गरेको थिएँ तर कहिल्यै सत्यताको पछ्याएको थिइनँ; मैले केवल आशिष्‌हरू पछ्याएको र परमेश्‍वरसँग कारोबार गर्ने कोसिस गरेको थिएँ। परमेश्‍वर म गलत मार्गमा लागिरहेको चाहनुहुन्थेन, र त्यसैले उहाँले रोगलाई प्रयोग गरेर मलाई मेरो बाटोमा रोक लगाउनुभयो, आशिष्‌हरू पछ्याउने मेरा अशुद्ध अभिप्रायहरू प्रकट गर्नुभयो, मलाई शान्त हुन र गम्भीरतापूर्वक आत्मचिन्तन गर्न बाध्य पार्नुभयो, ताकि मैले आफ्नो पछ्याइपछाडिको गलत दृष्टिकोणलाई समयमै परिवर्तन गरूँ। यदि मलाई यो रोग नलागेको भए, मैले आफूलाई पटक्कै बुझ्न सक्ने थिइनँ। तब मात्रै मैले परमेश्‍वरको श्रमसाध्य अभिप्राय बुझेँ, र अचानक, परमेश्‍वरबारे मेरा अघिल्ला गलतफहमी र गुनासोहरू हराए। यसको सट्टा, मेरो हृदय उहाँप्रति कृतज्ञताले भरियो। भविष्यमा मेरो रोग निको होस् या नहोस्, मैले परमेश्‍वरसँग मागहरू राख्न मिल्दैन भनेर मैले महसुस गरेँ। बरु, मैले सही तरिकाले परमेश्‍वरमा विश्‍वास गर्नुपर्थ्यो र उहाँमा समर्पित हुनुपर्थ्यो। केही दिनपछि, मेरा बुबाले मलाई उपचारका लागि अस्पताल लैजानुभयो। मैले परमेश्‍वरलाई प्रार्थना गरेँ, “हे परमेश्‍वर, आज म अस्पताल जाँदा मैले के सामना गर्नुपर्छ, मलाई थाहा छैन। तर म विश्‍वास गर्छु कि सबै कुरामा तपाईँका असल अभिप्रायहरू छन्। मेरो अवस्था जस्तोसुकै भए पनि, म तपाईँप्रति समर्पित हुन तयार छु।” मेरो परीक्षणको नतिजा देखेर डाक्टर छक्क पर्नुभयो, र उहाँले मेरो अवस्था धेरै गम्भीर छ भन्नुभयो। मेरो कलेजोमा क्षति पुगेको थियो र मभित्र हेपाटाइटिस बी भाइरस अत्यधिक मात्रामा थियो, त्यसैले मलाई तुरुन्तै उपचार गर्नुपर्थ्यो। यो सुनेपछि, म अलिकति चिन्तित भएँ, तर मैले मेरो रोग निको हुन सक्नु वा नसक्नु परमेश्‍वरको हातमा छ भनेर महसुस गरिहालेँ। मैले केवल परिस्थितिलाई आफ्नै लयमा चल्न दिएर त्यसको सामना गर्नु पर्थ्यो र आफ्नो उपचार गराउनु पर्थ्यो। म भविष्यमा के हुनेछ भन्ने कुरा परमेश्‍वरलाई सुम्पन तयार थिएँ। यो सोच्दा, मलाई सहज महसुस भयो।

पछि, म हृदयमा प्रायजसो असहज महसुस गर्थेँ, र सोच्थेँ, “म त हरेक दिन घरमै बसिरहेको छु र आफ्नो कर्तव्य निर्वाह गर्न सक्दिनँ। के म अन्त्यमा कवाडी बन्दिनँ र? यदि म आफ्नो कर्तव्य पूरा गर्न असफल भएँ भने परमेश्‍वरले मेरो अनुमोदन गर्नुहुनेछैन।” मैले परमेश्‍वरलाई प्रार्थना गरेँ र उहाँलाई खोजेँ। एक दिन, मैले परमेश्‍वरका वचनहरू पढेँ र अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “मानिसको कर्तव्य र उसले आशिष्‌हरू पाउँछ कि सन्ताप भोग्छ भन्‍ने बीच कुनै सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा बहानाहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। आशिष्‌हरू प्राप्त गर्नुले न्यायको अनुभव गरिसकेपछि सिद्ध पारिँदा व्यक्तिले प्राप्त गर्ने आशिष्‌हरूलाई जनाउँछ। सन्ताप आइपर्नुले सजाय र न्याय भोगिसकेपछि पनि व्यक्तिको स्वभाव परिवर्तन नहुँदा—अर्थात्, ऊ सिद्ध नपारिँदा उसले पाउने दण्डलाई जनाउँछ। तर चाहे उसले आशिष्‌हरू पाओस् वा ऊमाथि सन्ताप आइपरोस्, सृजित प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो कर्तव्य पूरा गर्नुपर्छ; व्यक्तिले, परमेश्‍वरको पछि लाग्ने व्यक्तिले गर्नुपर्ने न्यूनतम‌ कार्य यही हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। “यदि, परमेश्‍वरमाथिको तेरो विश्‍वासमा र सत्यको खोजीमा, तँ यसो भन्‍न सक्छस् भने, ‘परमेश्‍वरले मलाई कुनै बिमार आइपर्न दिनुभएको होस् वा मन नपर्ने घटना आइपर्न दिनुभएको होस्—परमेश्‍वरले चाहे जे नै गर्नुभए पनि—मैले समर्पण देखाउनैपर्छ, र सृजित प्राणीका रूपमा मेरो ठाउँमा रहनुपर्छ। सबै कुराभन्दा पहिले, मैले सत्यको यो पक्ष—समर्पणता—लाई व्यवहारमा उतार्नैपर्छ, मैले यसलाई लागू गर्नैपर्छ र परमेश्‍वरप्रतिको समर्पणताको वास्तविकतामा जिउनुपर्छ। यसबाहेक, परमेश्‍वरले मलाई आज्ञा गर्नुभएको कुरा र मैले निर्वाह गर्नुपर्ने कर्तव्यलाई मैले पन्छाउनु हुँदैन। मेरो अन्तिम सासमा पनि, म आफ्नो कर्तव्यमा दृढ हुनैपर्छ,’ के यो गवाही दिनु होइन र? जब तँसँग यस्तो सङ्कल्प र यस्तो स्थिति हुन्छ, के तैँले अझै पनि परमेश्‍वरका बारेमा गुनासो गर्नेछस्? अहँ, गर्नेछैनस्। त्यस्तो बेला, तैँले मनमनै विचार गर्नेछस्, ‘परमेश्‍वरले मलाई यो सास दिनुहुन्छ, उहाँले मलाई यतिका वर्षदेखि भरणपोषण र सुरक्षा गर्दै आउनुभएको छ, उहाँले मलाई धेरै पीडाबाट जोगाउनुभएको छ, मलाई धेरै अनुग्रह, र धेरै सत्यताहरू दिनुभएको छ। मानिसहरूले पुस्तौँ-पुस्तादेखि नजानेका सत्यता र रहस्यहरू मैले बुझेको छु। मैले परमेश्‍वरबाट धेरै कुरा प्राप्त गरेको छु, त्यसकारण मैले परमेश्‍वरलाई प्रतिदान गर्नैपर्छ! पहिले, मेरो कद सानो थियो, मलाई केही थाहा थिएन, र मैले सधैँ परमेश्‍वरलाई चोट पुर्‍याउने कामहरू गरेँ। भविष्यमा मैले परमेश्‍वरलाई प्रतिदान गर्ने मौका नपाउन सक्छु। मेरो जिउने समय जति बाँकी भए पनि, मैले आफूसँग भएको थोरै शक्ति अर्पण गर्नुपर्छ, र मैले गर्न सक्ने सबै कुरा परमेश्‍वरलाई अर्पण गर्नुपर्छ, ताकि परमेश्‍वरले मलाई यतिका वर्षसम्म भरणपोषण गरेर व्यर्थ भएको छैन, बरु यसले नतिजा दिएको छ भनी देख्न सक्नुहोस्, र ताकि मैले परमेश्‍वरलाई सान्त्वना दिन सकूँ, र उहाँलाई अब चोट पुर्‍याउने वा निराश तुल्याउने काम नगरूँ।’ त्यो कस्तो सुनिन्छ? आफूलाई कसरी बचाउने वा कसरी उम्कने भन्नेबारे सोचेर यस्तो नसोच्, ‘यो रोग कहिले निको हुन्छ? जब यो निको हुन्छ, म आफ्नो कर्तव्य निर्वाह गर्न र अर्पित हुन सक्दो प्रयास गर्नेछु। म बिरामी हुँदा कसरी अर्पित हुन सक्छु? म एक सृजित प्राणीको कर्तव्य कसरी निर्वाह गर्न सक्छु?’ जबसम्म तँसँग एक सास बाँकी छ, के तँ आफ्नो कर्तव्य निर्वाह गर्न सक्षम हुँदैनस्? जबसम्‍म तँसँग एक मुठ्ठी सास बाँकी हुन्छ, के तँ परमेश्‍वरलाई लज्जित नपार्न सक्दैनस् र? जबसम्‍म तँसँग एक मुठ्ठी सास बाँकी हुन्छ, जबसम्‍म तेरो मन स्पष्ट हुन्छ, के तँ परमेश्‍वरलाई गनगन नगरी बस्‍न सक्छस्? (सक्छु।)” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू बारम्बार पढेर अनि सत्यता मनन गरेर मात्र पछ्याउने मार्ग प्राप्त गर्न सकिन्छ)। परमेश्‍वरका वचनहरू पढेपछि, मेरो हृदय उज्यालो भयो, र मैले बुझेँ कि आशिषित् हुनु वा दुर्भाग्य भोग्नुसँग हाम्रो कर्तव्यको कुनै सम्बन्ध छैन। आफ्नो कर्तव्य निर्वाह गर्नु सृजित प्राणीका रूपमा हाम्रो जिम्मेवारी र मिसन हो; यो हामीले गर्नैपर्ने कुरा हो। मेरो धारणामा, मैले विश्‍वास गरेको थिएँ कि यदि मैले धेरै कर्तव्यहरू पूरा गरेँ भने, मैले अन्ततः परमेश्‍वरबाट आशिष्‌हरू प्राप्त गर्नेछु। मैले यो गैरविश्‍वासीहरूले आफ्नो मालिकका लागि काम गरेजस्तै हो भन्ने सोचेँ: तिनीहरूले जति बढी काम गर्छन्, त्यति नै बढी तलब पाउँछन्। वास्तवमा, हामीले आफ्नो कर्तव्य निर्वाह गरेसम्म र धेरै कर्तव्य पूरा गरेसम्म, परमेश्‍वरले हामीलाई अनुमोदन गर्ने र आशिष् दिने भनेर उहाँले कहिल्यै भन्नुभएको छैन। यो पूर्ण रूपमा मेरा धारणा र कल्पनाहरूमा आधारित थियो, र सत्यताअनुरूप बिलकुलै थिएन। आफ्नो कर्तव्य निर्वाह गर्नु भनेको हामीले परमेश्‍वरमा विश्‍वास गर्दा सत्यता पछ्याउने र मुक्ति पाउने एउटा तरिका हो। यदि हामी आफ्नो कर्तव्य निर्वाह गर्छौँ तर सत्यता पछ्याउँदैनौँ, गलत मार्गमा हिँड्छौँ, र हाम्रा भ्रष्ट स्वभावहरूमा कुनै परिवर्तन आएको छैन भने, हामीले जतिसुकै कर्तव्यहरू पूरा गरे पनि, परमेश्‍वरले हामीलाई कहिल्यै अनुमोदन गर्नुहुनेछैन। उदाहरणका लागि, मैले केही वर्षदेखि परमेश्‍वरमा विश्‍वास गरेको थिएँ, र यो समयभरि मण्डलीमा कर्तव्य निर्वाह गर्दै आएको थिएँ। यद्यपि, मैले मेरो भ्रष्ट स्वभावलाई समाधान गर्न परमेश्‍वरका वचनहरू खाने र पिउने कुरामा पटक्कै ध्यान दिइनँ। आफ्नो कर्तव्य निर्वाह गर्नुमा मेरो अभिप्राय सधैँ परमेश्‍वरबाट आशिष्‌हरू प्राप्त गर्नु थियो, र मेरो स्वार्थी र लोभी भ्रष्ट स्वभाव पटक्कै परिवर्तन भएको थिएन। जब ममाथि रोग आइलाग्यो र मेरो जीवन खतरामा पर्‍यो, तब मैले परमेश्‍वरबारे गनगन र गुनासो नगरी बस्नै सकिनँ। के यो परमेश्‍वरविरुद्ध विद्रोह र प्रतिरोध गर्नु थिएन र? यदि मैले अझै सत्यता पछ्याइनँ भने, अन्ततः मेरो स्वभाव परिवर्तन हुनेथिएन, मैले परमेश्‍वरप्रति कुनै साँचो समर्पण वा डर पटक्कै देखाउनेथिइनँ र मैले कुनै गवाही दिनेथिइनँ। त्यस अवस्थामा, मैले जतिसुकै मेहनत लगाए पनि वा जतिसुकै कर्तव्यहरू पूरा गरे पनि, त्यो सबै व्यर्थ हुनेथियो र मैले मुक्ति पाउन सक्नेथिइनँ। मैले अय्यूबका बारेमा सोचेँ। उनको युगमा, परमेश्‍वरले धेरै काम गर्नुहुन्नथ्यो, न त उहाँले मानिसलाई नै धेरै सुम्पनुहुन्थ्यो। अय्यूबको जीवन मुख्यतया गोठाला गर्दै बित्यो, तर उनको हृदयमा परमेश्‍वरको निम्ति ठाउँ थियो; उनमा परमेश्‍वरको डर मान्‍ने हृदय थियो। आफ्नो जीवनमा, उनले प्रायजसो परमेश्‍वरको अभिप्राय खोजे र परमेश्‍वरलाई चिढ्याउने कुनै काम कहिल्यै गरेनन्। आफूमाथि परीक्षाहरू आइपर्दा र आफ्नो सम्पत्ति र छोराछोरी गुम्दा पनि, र उनको शरीर सहनै नसकिने पीडादायी खटिराहरूले ढाकिँदा पनि, उनले परमेश्‍वरबारे कहिल्यै गुनासो गरेनन्। उनी अझै पनि परमेश्‍वरमा समर्पित हुन र उहाँको नामको प्रशंसा गर्न सक्षम थिए। अय्यूबको खास जियाइ शैतानमाथि परमेश्‍वरको विजयको गवाही बन्यो, र उनले परमेश्‍वरको अनुमोदन प्राप्त गरे। म अब कुनै कर्तव्य पूरा गर्न सक्दिनँ र हटाइनेछु भनेर म सधैँ डराइरहन्थेँ। यो मेरो धारणा थियो। मैले पूरा गर्न सक्ने कर्तव्यहरू मेरो रोगको कारणले गर्दा सीमित थिए। परमेश्‍वर मेरो अवस्थाबारे पूर्ण रूपमा सचेत हुनुहुन्थ्यो। उदाहरणका लागि, कतिपय ब्रदर-सिस्टरहरू जेलमा भएकाले उनीहरूले आफ्नो कर्तव्य निर्वाह गर्न सक्दैनन्, तर परमेश्‍वरले तिनीहरूलाई अनुमोदन गर्दिनँ भनेर कहिल्यै भन्नुभएको छैन। परमेश्‍वरले मानिसहरूलाई तिनीहरूले कतिवटा कर्तव्य पूरा गर्छन् भन्‍ने आधारमा मापन गर्नुहुन्न; बरु, उहाँले तिनीहरू कस्तो मार्गमा हिँड्छन् र तिनीहरूको भ्रष्ट स्वभाव परिवर्तन हुन्छ कि हुँदैन भन्‍ने कुरा हेर्नुहुन्छ। अहिले, मैले गर्नुपर्ने कुरा भनेको स्वीकार गर्नु र समर्पित हुनु, परमेश्‍वरका वचनहरू खान र पिउन अनि सत्यता पछ्याउनमा ध्यान दिनु थियो। मैले परमेश्‍वरका वचनहरूको यो विशेष खण्ड पढेँ: “आफूलाई कसरी बचाउने वा कसरी उम्कने भन्नेबारे सोचेर यस्तो नसोच्, ‘यो रोग कहिले निको हुन्छ? जब यो निको हुन्छ, म आफ्नो कर्तव्य निर्वाह गर्न र अर्पित हुन सक्दो प्रयास गर्नेछु। म बिरामी हुँदा कसरी अर्पित हुन सक्छु? म एक सृजित प्राणीको कर्तव्य कसरी निर्वाह गर्न सक्छु?’ जबसम्म तँसँग एक सास बाँकी छ, के तँ आफ्नो कर्तव्य निर्वाह गर्न सक्षम हुँदैनस्? जबसम्‍म तँसँग एक मुठ्ठी सास बाँकी हुन्छ, के तँ परमेश्‍वरलाई लज्जित नपार्न सक्दैनस् र? जबसम्‍म तँसँग एक मुठ्ठी सास बाँकी हुन्छ, जबसम्‍म तेरो मन स्पष्ट हुन्छ, के तँ परमेश्‍वरलाई गनगन नगरी बस्‍न सक्छस्?” परमेश्‍वरका वचनहरूबाट मैले बुझेँ कि परमेश्‍वरले हामीलाई आफ्नो कर्तव्य पूरा गर्न लगाउँदा, यसले सत्यता अभ्यास गर्नु र उहाँको गवाही दिनुलाई जनाउँछ। उहाँ मानिसहरूले उहाँका लागि परिश्रम गरून् भन्ने चाहनुहुन्न। यदि मेरो रोग कहिल्यै निको भएन र मैले फेरि कहिल्यै बाहिर गएर आफ्नो कर्तव्य निर्वाह गर्न सकिनँ भने पनि, यदि मैले आशिष्‌हरू प्राप्त गर्ने मेरो अभिप्राय त्याग्न, परमेश्‍वरसँग कारोबार गर्ने प्रयास गर्न छोड्न, र मैले आशिष् वा दुर्भाग्य जे पाए पनि स्वेच्छाले उहाँमा समर्पित हुन सकेँ भने, यो पनि मैले परमेश्‍वरसामु पूरा गर्नुपर्ने कर्तव्य नै हो। भविष्यमा मेरो रोगले जुन रूप लिए पनि, मैले गम्भीरतापूर्वक परमेश्‍वरमा विश्‍वास गर्न र सत्यता पछ्याउन जारी राख्नैपर्छ। जब मैले यो कुरा बुझेँ, मेरो हृदय साँच्‍चै उज्यालो भयो, र मैले अब मेरो रोग निको हुन्छ कि हुँदैन भनेर चिन्ता गर्नै छोडेँ। त्यो अनुभूति भारी साङ्लाहरू फुकालेर फालेपछिको छुटकारा र हल्कापन जस्तो थियो।

त्यसपछि, मैले हरेक दिन आफ्नो लागि योजना बनाएँ। मैले उपासना गरेँ, परमेश्‍वरका वचनहरू खाएँ र पिएँ, भजनहरू गाएँ, र सम्पादन विधिहरू सिकेँ, र निकै परिपूर्ण जीवन जिएँ। पछि, मैले सुसमाचार प्रचार गर्नका लागि प्रवचनहरू लेख्‍ने अभ्यास पनि गरेँ। थाहै नपाई, मैले मेरो रोगको बारेमा बिर्सिसकेको थिएँ, र कहिलेकाहीँ बिहान उठ्दा मैले औषधि खान समेत बिर्सेको थिएँ। चाँडै एक महिना बित्यो, र फेरि जाँच गराउने समय आयो। म अब चिन्तित थिइनँ, र मैले मेरो रोग निको हुने आशा गर्न पनि छोडेँ; मलाई थाहा थियो कि यो निको भए पनि वा नभए पनि मैले सिक्नुपर्ने पाठहरू छन्। मैले चुपचाप परमेश्‍वरलाई प्रार्थना गरेँ र शान्त रूपमा जाँच गराएँ। जब म परीक्षणको रिपोर्ट लिन गएँ, मैले मेरो ट्रान्सएमिनेज घटेर ३४ U/L पुगेको देखेँ! मलाई मैले कतै गलत त पढिनँ भन्ने लाग्यो, त्यसैले मैले फेरि ध्यानपूर्वक पढेँ। त्यो साँच्‍चै ३४ U/L नै थियो! मेरो कलेजो सामान्य अवस्थामा फर्केको थियो, र मेरो हेपाटाइटिस बी भाइरस पनि घटेर सामान्य तहमा पुगेको थियो। अस्पतालबाट बाहिर ननिस्केसम्म मैले विश्‍वास गर्नै सकिनँ; यो एउटा सपना जस्तै लाग्यो। यही महिना मैले सबैभन्दा अनियमित रूपमा औषधी खाएको थिएँ। कहिलेकाहीँ त मैले लगातार दुई दिनसम्म पनि औषधी खान बिर्सेको थिएँ, तर मेरो रोग मैले थाहै नपाई निको भएको थियो। मैले मेरो हृदयमा पुष्टि गरेँ कि यो परमेश्‍वरको कार्य थियो। मैले परमेश्‍वरका वचनहरू सम्झेँ: “मानिसको हृदय र आत्मा परमेश्‍वरको पकडभित्र हुन्छन्, र उसको जीवनको सबै थोकमा परमेश्‍वरले नजर राख्‍नुहुन्छ। तैँले यो सब कुरामा विश्‍वास गरे वा नगरे पनि, कुनै पनि थोक र यावत् थोक, चाहे त्यो सजीव वा निर्जीव होस्, परमेश्‍वरका विचारअनुसार सर्नेछ, परिवर्तन हुनेछ, नवीकरण हुनेछ र लोप हुनेछ। परमेश्‍वरले यसरी यावत् थोकमाथि सार्वभौमिकता राख्‍नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरका वचनहरूबाट मैले के बुझेँ कि, चाहे ती जीवित हुन् वा मृत, सबै कुरा परमेश्‍वरकै हातमा छन्, र ती सबै परमेश्‍वरका सोचहरूअनुसार परिवर्तन हुन्छन्। ती अरू कुनै कारकहरूबाट प्रभावित हुँदैनन्। यो परमेश्‍वरको अख्तियार हो। उदाहरणका लागि, मेरो रोग निको हुन सक्नु वा नसक्नु परमेश्‍वरको हातको कुरा थियो। जब म गलत स्थितिमा जिइरहेको थिएँ, मैले जसरी मेरो रोगको उपचार गरे पनि, त्यो झन् खराब मात्र बन्यो र कहिल्यै सुधार भएन। तर, जब मैले आफूबारे केही बुझाइ प्राप्त गरेँ र मेरो स्थिति केही हदसम्म परिवर्तन भयो, मैले औषधी अनियमित रूपमा खाए पनि म छिट्टै निको भएँ। परमेश्‍वर अत्यन्तै सर्वशक्तिमान् हुनुहुन्छ, र उहाँका कार्यहरू अति चमत्कारी छन्! मैले हृदयको गहिराइबाट नै परमेश्‍वरको प्रशंसा गरेँ। यो रोग लगभग एक वर्षसम्म रहिरह्यो, र मैले त्यस समयमा धेरै कष्ट भोगेँ। यद्यपि, यो अनुभवमार्फत मैले परमेश्‍वरको अख्तियारबारे केही बुझाइ प्राप्त गरेँ र परमेश्‍वरमाथि मेरो विश्‍वास बढ्यो, त्यसैले मैले यो रोग लाग्नु सार्थक भयो भन्‍ने महसुस गरेँ!

यो रोगमार्फत, मैले परमेश्‍वरमाथिको मेरो विश्‍वासमा आशिष्‌ पछ्याउने मेरा आफ्नै अशुद्ध अभिप्रायहरू बुझेँ, र मैले मेरो आफ्नै कुरूप पक्ष पनि स्पष्ट रूपमा देखेँ: म स्वार्थी र नीच थिएँ। मैले देखेँ कि परमेश्‍वरले गर्नुभएको सबै कुराको उद्देश्य मलाई शुद्ध पार्नु, मलाई परमेश्‍वरमाथिको विश्‍वासको सही मार्गमा डोऱ्याउनु, र मलाई मानवता र समझसहित जिउन लगाउनु हो। यो रोगले परमेश्‍वरमाथिको मेरो विश्‍वासको मार्गमा एउटा मोड ल्यायो। मलाई यो रोग लाग्नु परमेश्‍वरको आशिष्‌ हो भन्ने साँच्चै अनुभव भयो, र म हृदयको गहिराइबाट परमेश्‍वरलाई धन्यवाद दिन्छु!


६५. मैले आखिरमा प्रभुको पुनरागमनलाई स्वागत गरेकी छु

चुनकिऊ, चीन

म स्थानीय मण्डलीकी एउटी सहकर्मी थिएँ। सन् १९९७ को अप्रिलमा भएको सहकर्मीहरूको एउटा सभामा, अगुवा ब्रदर झाङले भन्नुभयो, “हालै, ‘पूर्वीय बिजुली’ प्रचार गर्ने एउटा समूह देखा परेको छ, र तिनीहरू साह्रै जबरजस्त छन्। तिनीहरूसँग बाइबलको वृहत् ज्ञान छ, र यदि हामी सावधान र होसियार भएनौँ भने, हामी बहकिन सक्छौँ। तिनीहरूले प्रभु येशू फर्किसक्नुभयो र उहाँ नै सर्वशक्तिमान्‌ परमेश्‍वर हुनुहुन्छ भन्छन्। तिनीहरूले भेलाहरूमा बाइबल पढ्नै छाडेका छन्, बरु सर्वशक्तिमान्‌ परमेश्‍वरका वचनहरू मात्र पढ्छन्। बाइबलले भन्छ: ‘सम्पूर्ण धर्मशास्त्र परमेश्‍वरको प्रेरणाद्वारा दिइएको हो, र यो धर्मसिद्धान्त, अर्ती, सुधार र धार्मिकतामा निर्देशन दिनको निम्ति लाभदायक छ’ (२ तिमोथी ३:१६)। धर्मशास्त्रको यो खण्डले हामीलाई स्पष्टसँग बताउँछ कि बाइबलका सबै वचनहरू परमेश्‍वरद्वारा प्रेरित छन्। हामीले यो कुरा मनमा राख्नैपर्छ कि बाइबलमा भएका सबै कुरा परमेश्‍वरको वचन हो, र बाइबल प्रभुमाथिको हाम्रो विश्वासको जग हो, र प्रभुमा विश्वास गर्नु भनेको बाइबलमा विश्वास गर्नु हो। बाइबलबाट अलग हुनु भनेको प्रभुमा विश्वास नगर्नु हो—यो त उहाँलाई विश्‍वासघात गर्नु हो!” उपस्थित सबैले उहाँको कुरामा सहमति जनाउँदै होमा हो मिलाए। ब्रदर झाङले हात हल्लाउँदै भन्नुभयो, “तिमीहरूले यो कुरा याद गर्नैपर्छ: तिनीहरूको प्रवचन जतिसुकै गहन वा राम्रो लागे पनि, यदि त्यो बाइबलमा छैन भने, हामीले त्यसमा विश्वास गर्नु हुँदैन। तिमीहरूका आफ्नै बाबु वा आमाले प्रचार गरे पनि, विश्वास नगर! यदि यी मानिसहरू तिमीहरूको घरमा प्रचार गर्न आए भने, तिनीहरूलाई खेदेर पठाऊ! यदि तिमीहरू बहकिएर त्यता लाग्यौ भने, प्रभु येशूले तिमीहरूलाई चिन्नुहुनेछैन, र त्यतिबेला जति रोए पनि केही काम लाग्नेछैन।” त्यसबेला, मैले एकपटक प्रभु येशूले भन्नुभएको कुरा सम्झेँ: “स्वर्ग र पृथ्वी बितेर जानेछन्, तर मेरा वचनहरू बितेर जानेछैनन्” (मत्ती २४:३५)। र सोचेँ, “बाइबलभित्र भएका सबै कुराहरू प्रभुका वचनहरू हुन्, त्यसोभए ती कसरी बितेर जान सक्छन् र? बाइबल स्वर्गको राज्यमा प्रवेश गर्ने हाम्रो प्रवेशपत्र हो, र यो हाम्रो जीवनको सुनिश्चितता पनि हो, त्यसैले बाइबल नपढ्नु भनेको प्रभुमा विश्वास नगर्नु हो। मैले बाइबललाई दह्रोसँग पक्रिराख्नुपर्छ।” त्यसपछि, उहाँ केही सनसनीपूर्ण आधारहीन अफवाहहरू फैलाउनतिर लाग्नुभयो। मैले ब्रदर झाङका कुरालाई साँचो ठानेँ। बगालको रक्षा गर्न र प्रभुको मार्गको बचाउ गर्न, घर फर्केपछि मैले विश्वासीहरूलाई पूर्वीय बिजुलीबाट सावधान रहनुपर्छ भनेर बताएँ। तर पछि, झन्-झन् धेरै ब्रदर-सिस्टरहरूले पूर्वीय बिजुली स्वीकार गरे।

एउटा भेलामा, ब्रदर झाङले सिस्टर ल्यु पूर्वीय बिजुलीद्वारा तानिएकी छिन् भनेर भन्नुभयो। मलाई विश्वास गर्न गाह्रो भयो। सिस्टर ल्यु बाइबलसँग धेरै नै परिचित हुनुहुन्थ्यो र उहाँले राम्रो प्रवचन दिनुहुन्थ्यो। त्यस्तो क्षमता भएकी व्यक्ति कसरी तानिन सक्छिन्? पछि, ब्रदर झाङसँगै प्रायजसो प्रचार गर्ने ब्रदर वाङले पनि पूर्वीय बिजुलीमा विश्वास गर्नुभयो। मैले सोच्न थालेँ, “हरेक भेलामा, हामीलाई पूर्वीय बिजुलीका मानिसहरूलाई स्वागत नगर्नू, तिनीहरूको कुरा नसुन्नू वा तिनीहरूका किताबहरू नपढ्नू भनिन्छ। तर अझै पनि किन ब्रदर-सिस्टरहरू एकपछि अर्को गर्दै सर्वशक्तिमान्‌ परमेश्‍वरमा विश्वास गर्न गइरहेका छन्? पूर्वीय बिजुलीको शिक्षामा त्यस्तो के आकर्षक कुरा छ? तिनीहरूका किताबमा वास्तवमा के लेखिएको छ? ब्रदर वाङ र सिस्टर ल्यु, अनि अरू केही सहकर्मीहरूले साँच्चै पछ्याउँथे र ठूलो विश्वास राख्थे, र तिनीहरू प्रायः प्रचार गर्थे र बाइबलसँग निकै परिचित थिए, त्यसोभए तिनीहरू कसरी त्यति सजिलै तानिन सके त? हाम्रो मण्डली त पुनर्स्थापनाको प्रवाह हो, र हाम्रा शिक्षाहरू अरू सम्प्रदायका भन्दा गहन छन्। के पूर्वीय बिजुलीको शिक्षा हाम्रो स्थानीय मण्डलीको भन्दा पनि गहन हुन सक्छ? नत्रभने, किन यी सबै मानिसहरू एकपछि अर्को गर्दै त्यतातिर तानिन्थे, अनि फर्केर आउनै मान्दैनथे त?” त्यसपछि, ब्रदर झाङले विशेष गरी एउटा प्रार्थना सभाको आयोजना गर्नुभयो, जुन मुख्य रूपमा पूर्वीय बिजुलीको प्रचार गर्नेहरूलाई श्राप दिन प्रार्थना गर्नका लागि थियो। मलाई यो कुरा प्रभुको अभिप्रायअनुरूप छैन भन्ने लाग्यो। प्रभु येशूले हामीलाई घृणा गर्नु हत्या गर्नु जतिकै खराब हो र हामीले आफ्ना शत्रुहरूलाई प्रेम गर्नुपर्छ भनेर सिकाउनुभएको थियो। के तिनीहरूले गरिरहेको काम प्रभु येशूका वचनहरूका विरुद्धमा थिएन र? म यो कुरामा सहमत भइनँ, त्यसैले म सहभागी भइनँ।

सन् २००२ को अक्टोबरको अन्त्यतिर, मेरी भान्जी मेरो घरमा आइन्। उनले प्रभु येशू फर्किनुभएको छ, उहाँले सत्यता व्यक्त गर्नुभएको छ, र उहाँ न्याय र शुद्धीकरणको काम गरिरहनुभएको छ भनिन्। उनले परमेश्‍वरले मानवजातिलाई मुक्ति दिने काम तीन चरणमा गर्नुभयो भनेर पनि भनिन्। पहिलो चरण व्यवस्थाको युगमा यहोवा परमेश्‍वरले गरेको काम थियो, दोस्रो चरण अनुग्रहको युगमा प्रभु येशूले गर्नुभएको काम थियो, र तेस्रो चरण राज्यको युगमा सर्वशक्तिमान्‌ परमेश्‍वरले गरिरहनुभएको काम हो। कामका यी तीनवटा चरण चरणबद्ध रूपमा अघि बढ्दै हरेक पटक माथि-माथि उठ्दै जान्छन्। मेरी भान्जीले पूर्वीय बिजुली स्वीकार गरेकी हुन सक्छिन् भन्ने मैले बुझेँ, त्यसैले मैले उनलाई बीचमै रोकेँ, “पहिलो चरण व्यवस्थाको युग, र दोस्रो चरण अनुग्रहको युग हो—यो कुरा तैँले भन्नुपर्छ र? मलाई थाहा छैन जस्तो लाग्यो? जति चरणको काम भए पनि, बाइबलविनाको कुनै पनि कुरामा विश्वास गर्न सकिँदैन! मैले तँलाई कति पटक भनिसकेँ? बाइबलबाहेक अरू कुनै कुरामा विश्वास नगर्। तँ किन सुन्दैनस्? तिनीहरूले प्रभु फर्कनुभयो भन्छन्। प्रभु कहाँ हुनुहुन्छ? उहाँलाई कसले देखेको छ?” मेरी भान्जीले भनिन्, “प्रभु फर्कनुभएको छ र उहाँले धेरै सत्यताहरू व्यक्त गर्नुभएको छ। यदि हामी परमेश्‍वरलाई देख्न चाहन्छौँ भने, हामीले उहाँका वचनहरूमा नै खोजी गर्नुपर्छ। यदि तपाईँले सर्वशक्तिमान्‌ परमेश्‍वरका वचनहरू पढ्नुभयो भने, तपाईँले परमेश्‍वरको आवाज सुन्नुहुनेछ र उहाँ देखा परेको देख्‍नुहुनेछ।” उनले यसो भनेको सुन्दा मलाई झनै प्रतिरोध महसुस भयो। ब्रदर झाङले सधैँ भन्नुभएको कुरा मेरो मनमा आयो, “प्रवचन जतिसुकै गहन लागे पनि, यदि त्यो बाइबलभन्दा बाहिरको हो भने, हामीले सुन्नु हुँदैन। हामीले पूर्वीय ज्योतिको प्रचार गर्ने कसैलाई पनि स्वागत गर्नु हुँदैन, चाहे तिनीहरू परिवार वा साथी नै किन नहोऊन्।” त्यसपछि मैले उनलाई हप्काएँ, “के परमेश्‍वरका वचनहरू सबै बाइबलमा छैनन् र? बाइबल बाहिरको कुनै पनि प्रवचन जतिसुकै गहन वा राम्रो लागे पनि, हामीले त्यसमा विश्वास गर्न मिल्दैन! तैँले कति वर्षदेखि बाइबल पढ्दै आएकी छेस्? तँलाई के थाहा? तँ बहकिएकी छेस् तर पनि थाहा पाउँदिनस्, अनि उल्टै मलाई प्रचार गर्न खोज्दै छेस्! यदि तँ मलाई भेट्न आएकी होस् भने, केही दिन बस्न सक्छेस्, तर यदि मलाई प्रचार गर्न आएकी होस् भने, गइहाल्! त्यसपछि, म तँसँग नाता तोड्छु!” मेरी भान्जीले भनिन्, “सानीमा, बिन्ती छ, यसको बारेमा खोजी गर्नुहोस्! तपाईँले प्रभुमा यति धेरै वर्ष विश्वास गर्नुभएको छ र यति धेरै दुःख भोग्नुभएको छ। यदि तपाईँले परमेश्‍वरका आखिरी दिनहरूको काम स्वीकार गर्नुभएन भने, तपाईँका सबै प्रयासहरू व्यर्थ हुनेछन्। मैले साँचो मार्ग स्वीकार गरेपछि, मैले सबैभन्दा पहिले तपाईँलाई नै सम्झेकी थिएँ।” मेरी भान्जीले जतिसुकै मनाउन खोजे पनि, मैले सुनिनँ, र अन्त्यमा, उनी रुँदै गइन्। पछि, मलाई धेरै नरमाइलो लाग्यो। मेरी भान्जी यति टाढाबाट मलाई सुसमाचार प्रचार गर्न आएकी थिइन्, तर मैले उनलाई खेदेर पठाइदिएँ। यो त प्रभुको शिक्षाअनुरूप थिएन! तर फेरि सोचेँ, “उसले प्रभुलाई विश्‍वासघात गरेकी छे, त्यसैले उसलाई खेदेर पठाउनु वास्तवमा गलत थिएन।”

सन् २००३ को जनवरी महिनाको एक दिन, मेरी भान्जीले फोन गरिन् र आफ्नी आमालाई ग्यासबाट विष लागेको बताइन्, र मलाई आएर हेर्न आग्रह गरिन्। मैले यो अवसरमा उनीसँग फेरि कुरा गरूँला र उनलाई पूर्वीय बिजुलीको मार्ग छोड्न मनाउने प्रयास गरूँला भन्ने सोचेँ। भोलिपल्ट, म मेरी दिदीलाई भेट्न गएँ, र बेलुकाको खानापछि, एक जना ब्रदर आउनुभयो र मलाई न्यानो अभिवादन गर्नुभयो, तर त्यतिबेला म उहाँप्रति सतर्क थिएँ। ती ब्रदरले भन्नुभयो, “सिस्टर, प्रभुको आगमनको विषयमा तपाईँको धारणा के छ?” मैले भनेँ, “यदि तपाईँ प्रभुमा विश्वास गर्नुहुन्छ भने, हामी बाइबलका मामलाहरूबारे छलफल गर्न सक्छौँ, तर यदि तपाईँ मलाई पूर्वीय बिजुलीमा विश्वास गर्न मनाउन आउनुभएको हो भने, हामीबीच कुरा गर्नुपर्ने केही छैन। म बाइबलका वचनहरूमा मात्र विश्वास गर्छु, र बाइबलबाहेक अरू केहीमा विश्वास गर्दिनँ!” ती ब्रदरले भन्नुभयो, “म तपाईँको भावना बुझ्न सक्छु; पहिले म पनि तपाईँ जस्तै बाइबललाई नै च्याप्प समातेर बस्थेँ। त्यसैले, आज यही विषयमा कुरा गरौँ न।” त्यसैबेला, मलाई ब्रदर झाङले भन्नुभएको कुरा याद आयो, “तिनीहरूको प्रवचन जतिसुकै गहन वा राम्रो लागे पनि, कहिल्यै नसुन्नू, नत्र बहकिन सक्छौ।” त्यसैले मैले एउटा बहाना बनाएँ र म थाकेकी छु र आराम गर्न चाहन्छु भनेँ। भोलिपल्ट, दुई जना सिस्टरहरू आउनुभयो, र मैले उहाँहरूलाई अस्वीकार गर्न विभिन्न बहाना बनाइरहेँ। त्यतिबेला, म घर जान मात्र चाहन्थेँ। तर, बाहिर आधा फिटभन्दा बाक्लो हिउँ परेको थियो, र बसहरू चल्न बन्द भएका थिए, त्यसैले म जान सकिनँ। मलाई बेचैन र असहज महसुस भइरहेको थियो, र मेरो दिमागमा ब्रदर झाङका कुराहरू घुमिरहेका थिए। ती दुई सिस्टरहरूले मलाई ध्यान दिएर सुन्न आग्रह गर्नुभयो, नत्र मैले प्रभुको आगमनलाई स्वागत गर्ने मौका गुमाउनेछु भन्नुभयो। उहाँहरूमध्ये एक जनाले भन्नुभयो: “प्रभु येशूले भन्‍नुभयो: ‘खोज, अनि तिमीहरूले भेट्टाउनेछौ; ढकढक्याओ, अनि त्यो तिमीहरूको निम्ति खोलिनेछ’ (मत्ती ७:७)। प्रकाशको पुस्तकमा यसो भनिएको छ: ‘हेर, म ढोकामा खडा हुन्छु र ढकढक्याउँछु: यदि कसैले मेरो स्वर सुन्‍छ र ढोका खोल्‍छ भने, म उसकहाँ भित्र आउनेछु र म उसँग खानपान गर्नेछु र उसले मसँग खानपान गर्नेछ’ (प्रकाश ३:२०)। ‘आत्माले मण्डलीहरूलाई के भन्‍नुहुन्छ सो, कान हुनेले सुनोस्’ (प्रकाश २:७)। यदि हामीले परमेश्‍वरको लागि आफ्नो हृदयको ढोका खोलेनौँ भने, उहाँले हामीलाई कसरी अन्तर्दृष्टि दिन सक्नुहुन्छ र?” मैले उहाँहरू दुवैले इज्जत, शालीनता र प्रेमका साथ व्यवहार गर्नुभएको देखेँ। मैले उहाँहरूसँग जति नराम्रो व्यवहार गरे पनि, उहाँहरू मसँग कहिल्यै रिसाउनुभएन, र उहाँहरूले मलाई प्रभुका वचनहरूद्वारा निरन्तर मार्गदर्शन गरिरहनुभयो। उहाँहरू ब्रदर झाङले भनेजस्तो बिल्कुलै हुनुहुन्नथ्यो, र मैले उहाँहरूप्रति त्यति धेरै विरोधी महसुस गर्न छोडेँ। तेस्रो दिन, केही ब्रदर-सिस्टरहरू आउनुभयो। मैले उहाँहरूलाई भनेँ, “‘सम्पूर्ण धर्मशास्त्र परमेश्‍वरको प्रेरणाद्वारा दिइएको हो’ (२ तिमोथी ३:१६)। बाइबलका वचनहरू सबै परमेश्‍वरका वचन हुन्, र प्रभुमा विश्वास गर्नुलाई बाइबलबाट अलग गर्न सकिँदैन। यदि तपाईँहरू बाइबल पढ्नुहुन्न भने, के तपाईँहरू प्रभुको मार्गबाट विचलित हुनुभएको छैन र?” एक जना ब्रदरले भन्नुभयो, “पहिले ‘सम्पूर्ण धर्मशास्त्र परमेश्‍वरको प्रेरणाद्वारा दिइएको हो’ भन्ने वाक्यांश कसले भनेको हो र यसका लागि परमेश्‍वरका वचनहरूमा कुनै आधार छ कि छैन भनेर हेरौँ। सम्पूर्ण धर्मशास्त्र परमेश्‍वरको प्रेरणाबाट दिइएको हो भनेर प्रभु येशूले कहिल्यै भन्नुभएन, र ‘सम्पूर्ण धर्मशास्त्र परमेश्‍वरको प्रेरणाद्वारा दिइएको हो’ भन्ने वाक्यांश पावलले भनेका हुन्, प्रभु येशूले होइन।” यसो भन्दै उहाँले बाइबल निकाल्नुभयो, र मलाई “सम्पूर्ण धर्मशास्त्र परमेश्‍वरको प्रेरणाद्वारा दिइएको हो” भन्ने पद देखाउनुभयो। मैले हेरेँ, र साँच्चै, यो पावलले भनेका रहेछन्, प्रभु येशूले होइन। म सामान्यतया यो पद पढ्नमा मात्र ध्यान दिन्थेँ, तर मैले यो कुरामा कसरी ध्यान दिइनँ होला?

त्यसपछि, ती ब्रदरले मलाई सर्वशक्तिमान्‌ परमेश्‍वरका वचनहरूबाट एउटा खण्ड पढेर सुनाउनुभयो: “आज, मानिसहरू सधैँ बाइबल नै परमेश्‍वर हुनुहुन्छ र परमेश्‍वर नै बाइबल हुनुहुन्छ भनेर विश्‍वास गर्छन्। साथै, तिनीहरू बाइबलका वचनहरू मात्र परमेश्‍वरले बोल्नुभएका वचनहरू थिए र ती सबै परमेश्‍वरद्वारा भनिएका थिए भनेर पनि विश्‍वास गर्छन्। परमेश्‍वरमा विश्‍वास गर्ने सबै के समेत सोच्छन् भने, पुरानो र नयाँ करारका सबै छैसठ्ठी पुस्तक मानिसहरूले लेखेका भए पनि, ती सबै परमेश्‍वरको प्रेरणाद्वारा दिइएका थिए, र पवित्र आत्माका वाणीहरूको अभिलेख थिए। यो मानिसको विकृत बुझाइ हो, र यो कुरा तथ्यहरूसँग पूर्ण रूपमा मेल खाँदैन। वास्तवमा, अगमवाणीका पुस्तकहरूबाहेक, पुरानो करारको अधिकांश भाग एक ऐतिहासिक अभिलेख हो। नयाँ करारका केही पत्र मानिसका अनुभवहरूबाट आएका हुन्, र केही पवित्र आत्माको अन्तर्दृष्टिबाट आएका हुन्; उदाहरणका लागि, पावलका पत्रहरू मानिसकै कामबाट उत्पन्न भएका थिए, ती सबै पवित्र आत्माको अन्तर्दृष्टिका नतिजा थिए, र ती मण्डलीहरूका लागि लेखिएका थिए, र मण्डलीहरूका दाजुभाइ तथा दिदीबहिनीहरूका लागि अर्ती र प्रोत्साहनका शब्दहरू थिए। ती पवित्र आत्माले बोलेका वचनहरू थिएनन्—पावल पवित्र आत्माको तर्फबाट बोल्न सक्दैनथे, न त तिनी अगमवक्ता नै थिए, अनि तिनले यूहन्नाले देखेका दर्शनहरू झनै देखेका थिएनन्। तिनका पत्रहरू एफिसस, कोरिन्थ, गलातिया र त्यस समयका अन्य मण्डलीहरूका लागि लेखिएका थिए। अनि त्यसकारण, नयाँ करारका पावलका पत्रहरू पावलले मण्डलीहरूका निम्ति लेखेका पत्रहरू हुन्, अनि ती न त पवित्र आत्माबाट आएका प्रेरणाहरू हुन्, न त ती पवित्र आत्माका प्रत्यक्ष वाणीहरू नै हुन्। ती त तिनले आफ्नो कामको सिलसिलामा मण्डलीहरूको लागि लेखेका अर्ती, सान्त्वना र प्रोत्साहनका शब्दहरू मात्र हुन्। त्यसै गरी, ती पावलको त्यतिखेरका धेरै कामका अभिलेख पनि हुन्। ती प्रभुमा सबै दाजुभाइ तथा दिदीबहिनीका लागि, अनि त्यस समयका मण्डलीहरूका दाजुभाइ तथा दिदीबहिनीहरूले तिनको सल्लाह सुनून् र प्रभु येशूको पश्चात्तापको मार्ग पछ्याऊन् भनेर लेखिएका थिए। चाहे ती त्यस समयका मण्डलीहरू होऊन् वा भविष्यका, पावलले कुनै पनि हिसाबले सबैले तिनले लेखेका कुरा खानु र पिउनुपर्छ भनेर भनेनन्, न त तिनले आफ्ना सबै शब्द परमेश्‍वरबाट आएका हुन् भनेर नै भने। कुरा यति मात्र थियो कि, त्यस बेलाका मण्डलीहरूका परिस्थिति अनुसार, उनले दाजुभाइ तथा दिदीबहिनीहरूसँग सङ्गति गरे, र तिनीहरूलाई अर्ती दिए, र तिनीहरूमा आस्थाको प्रेरणा दिए, र तिनले केवल मानिसहरूलाई प्रचार गरे वा सम्झाए अनि अर्ती दिए। तिनका शब्दहरू तिनको आफ्नै बोझमा आधारित थिए र तिनले यी शब्दहरूमार्फत मानिसहरूलाई सहायता गरे। तिनले त्यस समयका मण्डलीहरूको प्रेरितको काम गरे, तिनी प्रभु येशूद्वारा प्रयोग गरिएको कामदार थिए, यसैले तिनले मण्डलीहरूको जिम्मेवारी लिनैपर्थ्यो, मण्डलीहरूको काम गर्नैपर्थ्यो, र दाजुभाइ तथा दिदीबहिनीहरूको स्थितिबारे थाहा पाउनैपर्थ्यो—र यसैकारण, तिनले प्रभुमा सबै दाजुभाइ तथा दिदीबहिनीका लागि पत्रहरू लेखे। उनले मानिसहरूका लागि भनेका सबै शिक्षाप्रद र सकारात्मक कुरा सही थिए, तर तिनले पवित्र आत्माको वाणीहरूलाई प्रतिनिधित्व गर्दैनथे, र तिनले परमेश्‍वरलाई प्रतिनिधित्व गर्न सक्दैनथे। यदि मानिसहरू एउटा व्यक्तिका अनुभवहरूका अभिलेखहरू र व्यक्तिका पत्रहरूलाई मण्डलीहरूलाई पवित्र आत्माले बोल्नुभएका वचनहरूका रूपमा लिन्छन् भने, त्यो एक अत्यन्तै गलत बुझाइ, र ठूलो ईश्‍वरनिन्दा हो!” (वचन, खण्ड १। परमेश्‍वरको देखापराइ र काम। बाइबल सम्बन्धमा (३))।

ती ब्रदरले थप भन्नुभयो, “परमेश्‍वरका वचनहरू धेरै स्पष्ट छन्। पुरानो करारमा, यहोवा परमेश्‍वरले अगमवक्ताहरूलाई प्रकाश दिनुभएका अगमवाणीका पुस्तकहरूबाहेक, धेरैजसो त व्यवस्थाको युगको दौरान मानिसहरूले परमेश्‍वरको कामबाट लिएका अनुभवका अभिलेखहरू हुन्, जस्तै, इस्राएलीहरू कसरी मिश्रबाट बाहिर आए, याकूब, दाऊद, सोलोमन आदिका अनुभवहरू। यी सबै मानिसहरूका अनुभवहरू हुन् र यिनलाई परमेश्‍वरको प्रेरणा भन्न मिल्दैन। बाइबलमा परमेश्‍वरको प्रेरणाद्वारा दिइएका वचनहरू ‘यहोवा यसो भन्नुहुन्छ’ र ‘यहोवाले यसो भन्नुहुन्छ’ जस्ता वाक्यांशहरूद्वारा प्रस्ट रूपमा चिन्हित छन्। नयाँ करारमा येशूको कामको अभिलेख रहेको छ, र त्यसमा भएका प्रभु येशूका वचनहरू परमेश्‍वरका वचन हुन्। प्रकाशको पुस्तकचाहिँ यूहन्नाले पत्मोस टापुमा देखेको दर्शन हो, र यो परमेश्‍वरद्वारा प्रेरित गरिएको हो, र यो परमेश्‍वरको वचन हो। बाँकीचाहिँ मानिसहरूका शब्दहरू र अनुभवात्मक बुझाइ हुन्, र मानिसहरूका शब्दहरूमा पवित्र आत्माको अन्तर्दृष्टि भए पनि, तिनलाई परमेश्‍वरका वचन वा परमेश्‍वरको प्रेरणा भन्न मिल्दैन। बाइबल त केवल परमेश्‍वरको कामको एउटा ऐतिहासिक अभिलेख, परमेश्‍वरको कामको एउटा गवाही हो, र बाइबलका सबै वचनहरू परमेश्‍वरको प्रेरणा होइनन्। यदि हामीले बाइबलका सबै शब्दहरूलाई परमेश्‍वरद्वारा प्रेरित गरिएको भनेर लिन्छौँ र तिनलाई परमेश्‍वरका वचनहरूका रूपमा व्यवहार गर्छौँ भने, के यो ईश्वरनिन्दा होइन र?” ती ब्रदरले यसो भनेको सुन्दा, मेरो हृदय उज्यालो भएको महसुस भयो, र मैले सोचेँ, “त्यसोभए बाइबल सबै परमेश्‍वरको प्रेरणा होइन रहेछ, त्यसमा मानिसका शब्दहरू पनि रहेछन्। यदि हामीले मानिसका शब्दहरूलाई परमेश्‍वरका वचन मान्छौँ भने, यो ईश्वरनिन्दा हो। अब म परमेश्‍वरका वचनहरूलाई मानिसका शब्दहरूसँग मिसाउन सक्दिनँ। स्थानीय मण्डलीमा, कसैले पनि परमेश्‍वरका वचनहरू र मानिसका शब्दहरूबीच यति स्पष्ट भिन्नता कहिल्यै छुट्याएको थिएन। यस्तो सङ्गति मैले पहिलो पटक सुनेकी हुँ।” ती ब्रदरले कुरा जारी राख्नुभयो, “म पनि बाइबलबाहेक परमेश्‍वरको अरू कुनै काम वा वचन छैन, परमेश्‍वरका सबै वचनहरू बाइबलमा अभिलिखित छन्, र बाइबलमा भएका परमेश्‍वरका वचनहरू पूर्ण र पूरा छन् भन्ने सोच्ने गर्थेँ, तर हामीले एउटा महत्त्वपूर्ण कुरालाई बेवास्ता गरेका रहेछौँ।” उहाँले यसो भनेको सुन्दा, मेरो जिज्ञासा जाग्यो, र मैले हतारिँदै सोधेँ, “हामीले कुन महत्त्वपूर्ण कुरालाई बेवास्ता गर्‍यौँ?” उहाँले मलाई सोध्नुभयो, “भन्नुहोस् त, पहिले को आउनुभयो, परमेश्‍वर कि बाइबल? को ठूलो हुनुहुन्छ, परमेश्‍वर कि बाइबल?” उहाँले यस्तो सोध्दा म छक्क परेँ। मलाई यस्तो प्रश्न कसैले कहिल्यै सोधेको थिएन, र यसले मलाई साँच्चै अक्क न बक्क बनायो। मैले उत्पत्तिको पहिलो अध्यायमा परमेश्‍वरले सबै थोक सृष्टि गर्नुभएको कुरा उल्लेख छ भन्ने सम्झेँ। जब परमेश्‍वर अस्तित्वमा हुनुहुन्थ्यो, त्यतिबेला बाइबल थिएन, त्यसैले अवश्य पनि, परमेश्‍वर पहिले आउनुभयो। मैले फ्याट्टै भनेँ, “पहिले परमेश्‍वर आउनुभयो, अनि बाइबल। अवश्य पनि परमेश्‍वर नै ठूलो हुनुहुन्छ।” यति भनिसकेपछि, मलाई अचानक स्पष्ट भयो, “सबै थोक परमेश्‍वरले सृष्टि गर्नुभएको हो, त्यसैले परमेश्‍वर नै अवश्यै ठूलो हुनुहुन्छ, तर विगतमा, मैले बाइबललाई परमेश्‍वरभन्दा माथि राखेकी थिएँ। के त्यो गलत थिएन र?” ती ब्रदरले भन्नुभयो, “पहिले परमेश्‍वरका काम र वचनहरू आए, त्यसपछि बाइबलको अभिलेख आयो। त्यसोभए यदि हामीले परमेश्‍वरलाई बाइबलमा सीमित पार्छौँ र बाइबल बाहिर परमेश्‍वरका वचनहरू छैनन् भन्ने सोच्छौँ भने, के यो दृष्टिकोण सही हो? प्रभु येशूले के भन्नुभयो, हेरौँ न। यूहन्ना १६:१२-१३ मा: ‘अझै पनि मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तर, जब उहाँ, सत्यताका आत्मा, आउनुहुन्छ, उहाँले तिमीहरूलाई सारा सत्यतामा मार्गदर्शन गर्नुहुनेछ।’ प्रकाश २:७ मा: ‘आत्माले मण्डलीहरूलाई के भन्‍नुहुन्छ सो, कान हुनेले सुनोस्। जसले जित्छ त्यसलाई जीवनको रूखबाट खान दिनेछु, जुन परमेश्‍वरको स्वर्गलोकको बीचमा छ।’ प्रभु येशूले हामीलाई स्पष्ट रूपमा भन्नुभयो कि उहाँले मानिसहरूलाई नभन्नुभएका धेरै कुराहरू छन्, किनभने त्यस समयका मानिसहरूले ती सहन सक्दैनथे। त्यसैले, जब प्रभु आखिरी दिनहरूमा फर्कनुहुन्छ, उहाँले अझ धेरै वचनहरू व्यक्त गर्नुहुनेछ, र उहाँले मानवजातिलाई सत्यताका सबै रहस्यहरू खोल्नुहुनेछ, ताकि तिनीहरूले बुझ्न र त्यसमा प्रवेश गर्न सकून्। प्रकाशको पुस्तकले यो पनि अगमवाणी गर्दछ कि आखिरी दिनहरूमा, पवित्र आत्माले सबै मण्डलीहरूसँग बोल्नुहुनेछ, सानो चर्मपत्रको मुट्ठो खोलिनेछ, र लुकाइएको मन्ना आखिरी दिनहरूका मानिसहरूलाई दिइनेछ। यदि बाइबल बाहिर परमेश्‍वरका कुनै वचनहरू छैनन् भने, यी अगमवाणीहरू कसरी पूरा हुन सक्छन्? त्यसकारण, जब परमेश्‍वर आखिरी दिनहरूमा आउनुहुन्छ, उहाँले अझ धेरै वचनहरू व्यक्त गर्नुहुनेछ, जसमध्ये कुनै पनि बाइबलमा छैनन्।” मैले सम्झेँ कि प्रभु येशूले साँच्चै त्यस्ता वचनहरू भन्नुभएको थियो। परमेश्‍वरका वचनहरू अथाह र प्रशस्त छन्। बाइबलभन्दा बाहिर परमेश्‍वरका कुनै वचनहरू छैनन् भन्नु साँच्चै तथ्यसँग मेल खाँदैन। उहाँले भनेको कुरा बाइबलसँग मेल खान्छ। तर फेरि मलाई याद आयो कि प्रकाशको पुस्तकमा यसो भनिएको छ: “किनकि यस पुस्तकका अगमवाणीका वचनहरू सुन्‍ने हरेक मानिसलाई म गवाही दिन्छु, यदि कुनै मानिसले यी कुराहरूमा थप्यो भने परमेश्‍वरले यस पुस्तकमा लेखिएका विपत्तिहरू त्यसलाई थपिदिनुहुनेछ: र यदि कुनै मानिसले यस अगमवाणीका पुस्तकबाट वचनहरू हटायो भने, परमेश्‍वरले जीवनको पुस्तकबाट, पवित्र सहरबाट र यस पुस्तकमा लेखिएका कुराहरूबाट उसको हिस्‍सा हटाउनुहुनेछ” (प्रकाश २२:१८-१९)। पूर्वीय बिजुलीका मानिसहरूले परमेश्‍वरले नयाँ काम गर्नुभएको छ र नयाँ वचनहरू बोल्नुभएको छ भन्छन्, जसको अर्थ बाइबल बाहिरका वचनहरू हुन्। के यो बाइबलमा थप्नु होइन र? यदि मैले उनीहरूले प्रचार गरेको कुरा स्वीकार गरेँ भने, मैले बाइबल बाहिरका वचनहरू स्वीकार गरेकी हुनेछु, जुन प्रभुलाई विश्‍वासघात गर्नु हो। त्यसैले म एउटा बहाना बनाएर बाहिर निस्केँ, र मैले अब थप सुन्न चाहिनँ।

रातमा, म निदाउन नसकेर कोल्टो फेरिरहेँ। मैले ती ब्रदरले भनेका कुराबारे सोचेँ, र त्यो राम्रो र सबै बाइबलमा आधारित थियो भन्नेबारे सोचेँ। यदि “बाइबल बाहिर परमेश्‍वरका कुनै वचनहरू हुनेछैनन्” भन्नेबारे ब्रदर झाङले भनेको कुरा साँचो थियो भने, प्रभुको अगमवाणी पूरा हुन सक्दैनथ्यो, र सानो चर्मपत्रको मुट्ठो खोल्न सकिँदैनथ्यो। तर फेरि मैले सोचेँ कि ब्रदर झाङले एउटा विशेष सभामा ती मानिसहरू बाइबलमा पोख्त छन्, र तिनीहरूको प्रवचन जतिसुकै गहन वा राम्रो लागे पनि, हामीले सुन्नु हुँदैन भन्नुभएको थियो, त्यसैले मलाई अझै चिन्ता लाग्यो, “मैले गलत कुरामा पो विश्वास गरिरहेकी छु कि?”

चौथो दिन, मैले उहाँहरूलाई भनेँ, “प्रकाश २२ अध्यायमा यसो भनिएको छ: ‘किनकि यस पुस्तकका अगमवाणीका वचनहरू सुन्‍ने हरेक मानिसलाई म गवाही दिन्छु, यदि कुनै मानिसले यी कुराहरूमा थप्यो भने परमेश्‍वरले यस पुस्तकमा लेखिएका विपत्तिहरू त्यसलाई थपिदिनुहुनेछ: र यदि कुनै मानिसले यस अगमवाणीका पुस्तकबाट वचनहरू हटायो भने, परमेश्‍वरले जीवनको पुस्तकबाट, पवित्र सहरबाट र यस पुस्तकमा लेखिएका कुराहरूबाट उसको हिस्‍सा हटाउनुहुनेछ’ (प्रकाश २२:१८-१९)। यी दुई पदले बाइबलमा थपघट गर्नु हुँदैन भनेर प्रस्टसित भनेको छ। तपाईँहरू सर्वशक्तिमान्‌ परमेश्‍वरका वचनहरू मात्र पढ्नुहुन्छ—के यो प्रभुका वचनहरूलाई पन्छाउनु होइन र? यदि मैले गलत कुरामा विश्वास गरेँ भने, मैले परमेश्‍वरको अनुमोदन प्राप्त नगर्ने मात्र होइन, परमेश्‍वरले ममाथि विपत्तिहरू पनि ल्याउनुहुनेछ।” यो सुनेपछि, ती ब्रदरले मुस्कुराउँदै भन्नुभयो, “त्यसोभए तपाईँ यी कुराहरूबारे चिन्तित हुनुहुँदो रहेछ! परमेश्‍वरका वचनहरू सबै सत्य हुन् र कहिल्यै बितेर जाँदैनन्। यो बिल्कुलै साँचो हो। जब बाइबलले बाइबलमा कसैले पनि थपघट गर्नु हुँदैन भनेर भन्छ, यसको अर्थ मानिसले त्यसो गर्न सक्दैन भन्ने हो, तर यदि परमेश्‍वर स्वयम्‌ काम गर्न र आफ्ना वचनहरू व्यक्त गर्न आउनुहुन्छ भने, हामीले त्यसलाई थपिएको भन्न मिल्दैन। प्रभु येशूले व्यवस्थाको युगको आधारमा नयाँ काम गर्नुभएको र नयाँ वचनहरू व्यक्त गर्नुभएको जस्तै, के हामीले उहाँले पुरानो करारमा थप्नुभयो भन्न सक्छौँ र?” त्यसैबेला, मैले सोचेँ, “हो त, कसैले पनि अगमवाणीहरूमा थपघट गर्नु हुँदैन भनेर बाइबलले भन्छ, तर यसले परमेश्‍वरले नयाँ वचनहरू बोल्नुहुनेछैन भनेर भन्दैन।” त्यस क्षण, मेरो हृदय उज्यालो भयो, र मलाई ती ब्रदरको सङ्गतिमा केही रुचि जाग्यो।

ती ब्रदरले मलाई परमेश्‍वरका केही वचनहरू पढेर सुनाउनुभयो, जसले गर्दा मैले बाइबलसम्बन्धी गुह्य कुरा र बाइबललाई कसरी उचित रूपमा व्यवहार गर्ने भन्नेबारे केही राम्रो बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “के परमेश्‍वरले उहाँको काममा प्रावधानहरू लागु गर्नु आवश्यक हुन्छ? अनि के परमेश्‍वरले अगमवक्ताहरूका अगमवाणीअनुसार नै काम गर्नुपर्छ? आखिरकार, ठूलो के हो: परमेश्‍वर कि बाइबल? परमेश्‍वरले किन बाइबलअनुसार काम गर्नैपर्छ र? के परमेश्‍वरसँग बाइबललाई उछिन्ने कुनै अधिकार छैन भन्‍ने हुन सक्छ? के परमेश्‍वर बाइबलबाट टाढा भएर अरू काम गर्न सक्नुहुन्न र? येशू र उहाँका चेलाहरूले किन शबाथ-दिन पालना गर्नुभएन? यदि उहाँले शबाथ-दिन अनुसार र पुरानो करारका आज्ञाहरू अनुसार अभ्यास गर्नुहुन्थ्यो भने, येशूले उहाँ आउनुभएपछि शबाथ-दिन किन पालना गर्नुभएन, बरु खुट्टा धुनुभयो, शिर ढाक्नुभयो, रोटी भाँच्नुभयो र दाखरस पिउनुभयो? के यी सबै कुरा पुरानो करारका आज्ञाहरूमा नभएका होइनन् र? यदि येशूले पुरानो करार पालन गर्नुहुन्थ्यो भने, उहाँले यी प्रावधानहरू किन तोड्नुभयो? परमेश्‍वर र बाइबलमध्ये कुनचाहिँ पहिले आयो भन्ने कुरा तँलाई थाहा हुनुपर्छ! के उहाँ शबाथका प्रभु हुनुभएकाले बाइबलका परमप्रभु पनि हुन सक्नुहुन्न र?” (वचन, खण्ड १। परमेश्‍वरको देखापराइ र काम। बाइबल सम्बन्धमा (१))। “नयाँ करारको समयमा येशूले गर्नुभएको कामले नयाँ काम सुरु गर्‍यो। उहाँले पुरानो करारको काम अनुसार काम गर्नुभएन, न त उहाँले पुरानो करारका यहोवाले बोल्नुभएका वचनहरू नै लागू गर्नुभयो। उहाँले आफ्नै काम गर्नुभयो, र उहाँले झनै नयाँ काम गर्नुभयो, जुन काम व्यवस्थाभन्दा उच्च थियो। यसैले, उहाँले भन्नुभयो: ‘म व्यवस्था वा अगमवक्ताहरू नष्ट गर्न आएको हुँ भन्‍ने नसोच: म नष्ट गर्न होइन, तर पूरा गर्न आएको हुँ।’ यसैले, उहाँले जे पूरा गर्नुभयो त्यस अनुसार धेरै प्रावधान तोडिए। शबाथको दिनमा उहाँले आफ्ना चेलाहरूलाई अन्नका खेतहरूबाट लग्नुहुँदा तिनीहरूले अन्नका बालाहरू टिपे र खाए; उहाँले शबाथ दिन पालन गर्नुभएन र भन्नुभयो, ‘मानिसको पुत्र शबाथको दिनको समेत प्रभु हुनुहुन्छ।’ त्यसबेला, इस्राएलीहरूको नियमअनुसार शबाथ दिन पालन नगर्ने जोसुकैलाई ढुङ्गाले हानेर मारिन्थ्यो। तर, येशू न त मन्दिरमा प्रवेश गर्नुभयो न उहाँले शबाथ दिन पालन गर्नुभयो, र उहाँको काम पुरानो करारको समयका यहोवाले गर्नुभएको थिएन। यसरी, येशूले गरेको कामले पुरानो करारको व्यवस्थालाई उछिन्यो, यो त्योभन्दा अझ उच्च थियो, र उहाँले आफ्नो काम गर्दा पुरानो करारका आधारमा गर्नुभएन। अनुग्रहको युगको अवधिमा, येशू पहिल्यै पुरानो करारको व्यवस्था अनुसार काम गरिरहनुभएको थिएन, र ती प्रावधानहरू तोडिसक्नुभएको थियो। तर इस्राएलीहरूले अझै पनि जोरदार रूपमा धर्मशास्त्रलाई समातिरहे र येशूलाई दोषी ठहराए—के त्यसो गर्नु येशूको कामलाई इन्कार गर्नु थिएन र? आज धार्मिक संसार पनि जोरदार रूपमा बाइबललाई समात्छ र कोही-केही मानिस भन्छन्, ‘बाइबल एउटा पवित्र पुस्तक हो र यो पढिनैपर्छ।’ केही मानिस भन्छन्, ‘जहिलेसुकै भए पनि, परमेश्‍वरको काम त्याग्न मिल्दैन। पुरानो करार परमेश्‍वरले इस्राएलीहरूसँग गर्नुभएको करार हो, र यसलाई फ्याँक्न मिल्दैन, शबाथ-दिन सधैँ पालन गर्नैपर्छ!’ के तिनीहरू अत्यन्तै बेतुके छैनन् र? येशूले किन शबाथ-दिन पालन गर्नुभएन? के उहाँ पाप गरिरहनुभएको थियो? यो मामिला कसले राम्रोसँग बुझ्न सक्छ? मानिसहरूले बाइबल जसरी पढे पनि, उनीहरूको बुझ्ने क्षमता प्रयोग गरेर परमेश्‍वरको काम जान्न असम्भव हुनेछ। तिनीहरूले परमेश्‍वरको शुद्ध ज्ञान प्राप्त नगर्ने मात्र होइन, तिनीहरूका धारणा झन्-झन् भयङ्कर हुँदै जानेछन्, जसले गर्दा तिनीहरू परमेश्‍वरको विरोध गर्न थाल्नेछन्। यदि आज परमेश्‍वरको देहधारण नभएको भए, मानिसहरू तिनीहरूका आफ्नै धारणाले बरबाद हुनेथिए, र तिनीहरू परमेश्‍वरको सजायमाझ मर्नेथिए” (वचन, खण्ड १। परमेश्‍वरको देखापराइ र काम। बाइबल सम्बन्धमा (१))। परमेश्‍वरका वचनहरू पढिसकेपछि, ती ब्रदरले सङ्गति दिनुभयो, “परमेश्‍वरका वचनहरूबाट, हामी बुझ्छौँ कि परमेश्‍वरको कामपछि, मानिसहरूले परमेश्‍वरको कामका तथ्यहरूलाई अभिलेखन र सङ्कलन गरे, र यही नै बाइबल बन्यो। बाइबल केवल एउटा ऐतिहासिक पुस्तक हो, र परमेश्‍वरका अघिल्ला दुई चरणका कामको अभिलेख हो। बाइबल परमेश्‍वरको गवाही हो, जसले परमेश्‍वरको कामको सेवा गर्दछ, र यसको उद्देश्य परमेश्‍वरको कामलाई सीमित तुल्याउनु होइन। पुरानो करारमा व्यवस्थाको युगमा यहोवाले गर्नुभएको कामको अभिलेख रहेको छ, मुख्यतया परमेश्‍वरले संसार कसरी सृष्टि गर्नुभयो र व्यवस्थाको युगमा उहाँले के काम गर्नुभयो भन्ने बारेमा लेखिएको छ। नयाँ करारमा अनुग्रहको युगमा परमेश्‍वरले गर्नुभएको कामको अभिलेख रहेको छ, त्यसमा प्रभु येशूका काम र वचनहरूको अभिलेख रहेको छ, जसमा उहाँले मानिसहरूलाई पश्चात्ताप गर्न र पाप स्विकार्न, आफ्ना छिमेकीलाई आफूलाई जस्तै प्रेम गर्न, र सत्तरी गुणा सात पटकसम्म क्षमा दिन आह्वान गर्नुभएको, साथै प्रभु येशूले पापहरू क्षमा गर्नुभएको, बिरामीलाई निको पार्नुभएको, भूतहरू धपाउनुभएको, मरेकाहरूलाई जीवित पार्नुभएको, आदि कुराहरू अभिलिखित छन्। के प्रभु येशूका काम र वचनहरू पनि पुरानो करारमा अभिलिखित कुराहरूभन्दा बाहिर थिएनन् र? मानव नजरमा, के यो पनि बाइबलभन्दा बाहिर गएको थिएन र? तर यो बाइबल बाहिर थपिएको कुरा थिएन, बरु परमेश्‍वरको कामको स्तरोन्नति थियो। आज, सर्वशक्तिमान्‌ परमेश्‍वर आउनुभएको छ, र उहाँले अनुग्रहको युगको कामको आधारमा राज्यको युगको काम सुरु गर्नुभएको छ, र उहाँले नयाँ वचनहरू व्यक्त गर्नुभएको छ। यी प्रकाशको पुस्तकमा अगमवाणी गरिए अनुसार मण्डलीहरूलाई पवित्र आत्माले भन्नुभएका वचनहरू हुन्, र सानो चर्मपत्रको मुट्ठो खोलिएको छ। बाइबलमा केही कुरा थपिएको छ भनेर भन्न मिल्छ? यो त पूरै फरक कुरा हो। जब मानिसहरूले सर्वशक्तिमान्‌ परमेश्‍वरले यति धेरै सत्यताहरू व्यक्त गर्नुभएको छ, सानो चर्मपत्रको मुट्ठोका रहस्यहरू खोलिएका छन् भनेर देख्छन्, मानवजातिलाई अहिले चाहिएका कुरा यिनै वचनहरू हुन्—अर्थात् मानवजातिले मुक्ति पाउन र स्वर्गको राज्यमा प्रवेश गर्न सक्छ कि सक्दैन भन्ने कुरासँग सम्बन्धित सत्यताहरू हुन् भन्ने देख्छन्—तब के मानिसहरू अझै पनि धर्ममा फर्केर हरेक दिन बाइबलको प्रचार सुन्न जानेछन्? जस्तै अनुग्रहको युगमा प्रभुलाई पछ्याउनेहरू; जब तिनीहरूले प्रभु येशूले नयाँ वचनहरू व्यक्त गर्नुभएको र नयाँ काम गर्नुभएको सुने, के तिनीहरू अझै पनि फरिसीहरूले पुरानो करारको प्रचार गरेको सुन्न मन्दिरमा जान्थे होलान् र? यदि हामीले परमेश्‍वरको नयाँ काम बाइबलभन्दा बाहिर वा माथि गएकोले उहाँका नयाँ वचनहरूलाई अस्वीकार गर्छौँ भने, के हामीले परमेश्‍वरको विरोध गर्ने फरिसीहरूले गरेकै गल्ती गरिरहेका छैनौँ र?” ती ब्रदरका वचनहरूले मलाई पूर्ण रूपमा विश्वस्त बनाए, र मसँग खण्डन गर्ने कुनै कुरा थिएन। मैले साँच्चै नै बाइबललाई पुजेकी रहेछु, र मैले त्यसलाई परमेश्‍वरभन्दा माथि राखेकी रहेछु। मैले यो पनि बुझेँ कि पूर्वीय बिजुलीका मानिसहरूले बाइबल नपढ्नुको अर्थ तिनीहरूले बाइबललाई इन्कार गरिरहेका छन् भन्ने होइन; बरु तिनीहरू परमेश्‍वरको कामका चरणहरूलाई पछ्याइरहेका छन्। जस्तै प्रभुमा विश्वास गर्नेहरूले नयाँ करारमा ध्यान केन्द्रित गरे; यसको अर्थ तिनीहरू परमेश्‍वरको मार्गबाट विचलित भएका थिए भन्ने होइन। मैले महसुस गरेँ कि म अब यो गलत मार्गमा लागिरहन सक्दिनँ, र यदि सर्वशक्तिमान्‌ परमेश्‍वर साँच्चै फर्कनुभएको प्रभु हुनुहुन्छ, र मैले होसियारीसाथ खोजी गरिनँ र प्रभुको पुनरागमनलाई स्वागत गर्ने मौका गुमाएँ भने, के म मूर्ख कन्या बन्ने थिइनँ र? मैले प्रभुलाई प्रार्थना गरेँ, “हे प्रभु, यदि तपाईँ साँच्चै फर्कनुभएको हो भने, म आफ्ना धारणाहरूलाई पन्छाउन र पवित्र आत्माको अन्तर्दृष्टि र मार्गदर्शनलाई पछ्याउन इच्छुक छु। यदि यो तपाईँको काम हो भने, कृपया मलाई अन्तर्दृष्टि दिनुहोस् ताकि मैले तपाईँको आवाज चिन्न सकूँ।” यसरी प्रार्थना गरेपछि, मैले हृदयमा ठूलो शान्ति र सहजता महसुस गरेँ।

त्यसपछि, हामीले सर्वशक्तिमान्‌ परमेश्‍वरका अरू वचनहरू पढ्यौँ: “परमेश्‍वर स्‍वयम् नै जीवन र सत्यता हुनुहुन्छ, र उहाँको जीवन र सत्यता सहअस्तित्वमा रहन्छन्। सत्यता प्राप्त गर्न नसक्‍नेहरूले निश्चय नै जीवन प्राप्त गर्नेछैनन्। सत्यताको मार्गदर्शन, सहयोग, र आपूर्तिविना, तैँले शब्द, धर्मसिद्धान्तहरू, र अझ बढी, मृत्यु मात्रै प्राप्त गर्नेछस्। परमेश्‍वरको जीवन सदा-उपस्थित छ, र उहाँको सत्यता र जीवन एकसाथ सहअस्तित्वमा रहन्छन्। यदि तैँले सत्यताको स्रोत भेट्टाउन सक्दैनस् भने, तैँले जीवनको पोषण प्राप्त गर्नेछैनस्; तैँले जीवनको आपूर्ति प्राप्त गर्न सक्‍दैनस् भने, तँसँग अवश्य नै कुनै सत्यता हुनेछैन, र कल्‍पना र धारणाहरू बाहेक, तेरो सम्पूर्ण अस्तित्वमा तेरो देहबाहेक—तेरो दुर्गन्धित देहबाहेक अरू केही हुनेछैन। के कुरा जान् भने, फगत पुस्तकका शब्‍दहरूलाई जीवन मान्न सकिँदैन, इतिहासका अभिलेखहरूलाई सत्यताका रूपमा प्रतिष्ठापन गर्न सकिँदैन, र विगतका प्रावधानहरू परमेश्‍वरका हालका वचनहरूका विवरण हुन सक्दैनन्, अनि पृथ्वीमा आई मानिसहरूमाझ बस्नुहुँदा परमेश्‍वरले व्यक्त गर्ने वचनहरू मात्रै सत्यता, जीवन, परमेश्‍वरका अभिप्राय र उहाँको काम गर्ने वर्तमान शैली हुन्। यदि तैँले विगतका युगहरूमा परमेश्‍वरले बोल्‍नुभएका वचनहरूको अभिलेखलाई लिएर आजको दिनमा पालन गर्छस् भने, त्यसले तँलाई पुरातत्त्वविद् बनाउँछ, जुन अवस्थामा, तँलाई व्याख्या गर्ने सबैभन्दा उपयुक्त तरिका भनेको तँ ऐतिहासिक सम्पदासम्बन्धी अनुसन्धान गर्ने विज्ञ होस् भनेर भन्‍नु हो। तँ सधैँ परमेश्‍वरले विगतका समयमा गर्नुभएका कामका निसानहरूमा विश्‍वास गर्छस्, तँ यसभन्दा पहिले परमेश्‍वरले मानिसमाझ काम गर्नुभएको बेलाको उहाँको छायामा मात्रै विश्‍वास गर्छस्, र पहिलेका समयहरूमा परमेश्‍वरले उहाँका अनुयायीहरूलाई भन्नुभएको मार्गमा मात्रै विश्‍वास गर्छस्, तर तँ परमेश्‍वरको आजको कामको रुझानमा विश्‍वास गर्दैनस्, परमेश्‍वरको आजको महिमामयी मुहारमा विश्‍वास गर्दैनस्, र परमेश्‍वरले हालै व्यक्त गर्नुभएको सत्यताको मार्गमा विश्‍वास गर्दैनस्। त्यसकारण, तँ निर्विवाद रूपमा दिवास्वप्‍न देख्‍ने व्यक्ति होस् जो पूर्ण रूपमा वास्तविकताभन्दा टाढा छ। यदि तँ अहिले अझै पनि मानिसलाई जिउन सक्षम बनाउन नसक्‍ने शब्दहरूमा टाँसिन्छस् भने, तँ आशाहीन काठको ठुटा होस्, किनभने तँ अत्यन्तै रूढिवादी, अत्यन्तै हठी, अत्यन्तै अविवेकी छस्!” (वचन, खण्ड १। परमेश्‍वरको देखापराइ र काम। आखिरी दिनहरूका ख्रीष्‍टले मात्रै मानिसलाई अनन्त जीवनको मार्ग दिन सक्‍नुहुन्छ)। “आखिरी दिनहरूका ख्रीष्‍टले जीवन ल्याउनुहुन्छ, अनि चिरस्थायी र अनन्‍त सत्यताको मार्ग ल्याउनुहुन्छ। यही सत्यता नै मानिसले जीवन प्राप्त गर्ने मार्ग हो, र यो एक मात्र मार्ग हो जसमार्फत मानिसले परमेश्‍वरलाई चिन्‍नेछ र ऊ परमेश्‍वरद्वारा अनुमोदित हुनेछ। यदि तँ आखिरी दिनहरूका ख्रीष्‍टले प्रदान गर्नुभएको जीवनको मार्गको खोजी गर्दैनस् भने, तैँले कहिल्यै येशूको अनुमोदन प्राप्त गर्नेछैनस्, र तँ स्वर्गको राज्यको प्रवेशद्वारभित्र छिर्न कहिल्यै योग्य हुनेछैनस्, किनभने तँ इतिहासको कठपुतली र कैदी दुवै होस्। प्रावधानहरू, शब्दहरू, र इतिहासको जन्जिरद्वारा नियन्त्रित हुनेहरूले कहिल्यै जीवन प्राप्त गर्न सक्‍नेछैनन् न त तिनीहरूले चिरस्थायी जीवनको मार्ग नै पाउन सक्‍नेछन्। यस्तो किन हुन्छ भने, तिनीहरू सिंहासनबाट बग्‍ने जीवनको पानी नभई धमिलो पानी मात्रै प्राप्त गर्छन्, जसलाई तिनीहरूले हजारौँ वर्षदेखि पक्रेर बसेका छन्। जीवनको पानीको आपूर्ति नपाएकाहरू सदासर्वदा नै लासहरू, शैतानका खेलौनाहरू, र नरकका पुत्रहरू भएर रहनेछन्। त्यसोभए, कसरी तिनीहरूले परमेश्‍वरलाई देख्‍न सक्छन्? तँ विगतलाई मात्रै पक्रिराख्‍न खोज्छस्, ठिङ्ग उभिएर परिस्थितिलाई जस्ताको तस्तै राख्‍न मात्रै खोज्छस्, र यथास्थितिलाई परिवर्तन गर्न र इतिहासलाई फाल्न खोज्दैनस्, त्यसकारण के तँ सधैँ परमेश्‍वरप्रति शत्रुवत् हुनेछैनस् र? परमेश्‍वरको कामका कदमहरू उर्लिरहने छालहरू र थर्किरहने चट्याङहरूजस्तै अत्यन्तै प्रभावशाली र शक्तिशाली छन्—तैपनि तँ पुरानो कुरामा टाँसिदै र कुराहरू आफ्नो काखमा झर्लान् भनी पर्खँदै, विनाशको प्रतीक्षा गर्दै निष्क्रिय रूपमा बस्छस्। यसरी, तँलाई थुमाका पदचापहरू पछ्याउने व्यक्ति कसरी मान्न सकिन्छ? तैँले पक्रेर बस्‍ने परमेश्‍वर सधैँ नयाँ र कहिल्यै पुरानो नहुने परमेश्‍वर हुनुहुन्छ भनेर यसले कसरी देखाउन सक्छ? अनि तेरा पहेँलो भइसकेका पुस्तकका अक्षरहरूले तँलाई कसरी नयाँ युगमा पुर्‍याउन सक्छन् र? तिनले कसरी तँलाई परमेश्‍वरको कामका कदमहरू खोज्नका निम्ति अगुवाइ गर्न सक्छन् र? अनि, तिनले कसरी तँलाई स्वर्गमा लैजान सक्छन् र? तैँले आफ्नो हातमा जे लिएको छस् ती तँलाई अस्थायी सान्त्वना दिने शब्दहरू मात्र हुन्, तँलाई जीवन दिन सक्‍ने सत्यताहरू होइनन्। तैँले पढ्ने धर्मशास्‍त्रका शब्दहरूले तेरो जिब्रोलाई मात्रै समृद्ध तुल्याउन सक्छन्; ती मानव जीवनबारे जान्‍न तँलाई सहयोग गर्न सक्‍ने बुद्धिमत्ताका शब्‍दहरू होइनन्, ती तँलाई सिद्धतामा डोर्‍याउने मार्ग त झनै होइनन्। के यो विसङ्गतिले तँलाई चिन्तन गर्ने कारण दिँदैन र? के यसले तँलाई त्यसभित्र रहेका रहस्यहरूबारे अन्तर्ज्ञान दिँदैन र? के तँ परमेश्‍वरलाई भेट्नको लागि आफूले आफैलाई स्वर्गमा पठाउन सक्छस्? परमेश्‍वरको आगमनविना, के तँ परमेश्‍वरसँग पारिवारिक खुसीको आनन्द लिन आफैलाई स्वर्ग लैजान सक्छस्? के तँ अहिले पनि सपना देखिरहेको छस्? त्यसो भए, म तँलाई सपना देख्‍न छोड्न अनि अहिले जसले काम गरिरहनुभएको छ, उहाँलाई हेर्न अर्ती दिन्छु—अहिले आखिरी दिनहरूमा मानिसलाई मुक्ति दिने काम कसले गर्दै हुनुहुन्छ, हेर्। यदि तँ त्यसो गर्दैनस् भने, तैँले कहिल्यै सत्यता प्राप्त गर्नेछैनस्, र कहिल्यै जीवन प्राप्त गर्नेछैनस्” (वचन, खण्ड १। परमेश्‍वरको देखापराइ र काम। आखिरी दिनहरूका ख्रीष्‍टले मात्रै मानिसलाई अनन्त जीवनको मार्ग दिन सक्‍नुहुन्छ)। परमेश्‍वरले मेरो साँचो स्थिति खुलासा गर्नुभयो। मलाई राम्ररी थाहा थियो कि परमेश्‍वर नै सत्यता, मार्ग र जीवन हुनुहुन्छ, र परमेश्‍वरको सम्पन्नता अथाह छ र कहिल्यै सुक्दैन। तर म प्रभु येशूले विगतमा गर्नुभएको काममा हठपूर्वक टाँसिरहेँ। प्रभु आखिरी दिनहरूमा फर्कनुभएको छ र नयाँ काम गरिरहनुभएको छ, तैपनि म वर्तमान समयमा प्रभुका विगतका वचन र काममा नै अल्झिरहेकी थिएँ। के म परमेश्‍वरले भन्नुभएको पुरातत्त्वविद् थिइनँ र? प्रभु अब आफ्नो विगतको काममा टाँसिइरहनुहुन्न र उहाँले नयाँ काम सुरु गर्नुभएको छ, तैपनि म परमेश्‍वरको विगतको काममा टाँसिरहेँ, यहाँसम्म कि उहाँको नयाँ कामलाई नाप्न त्यसैलाई प्रयोग गरिरहेकी थिएँ। के मैले यसमा परमेश्‍वरको विरोध गरिरहेकी थिइनँ र? यदि म अझै पनि बाइबलमा टाँसिरहेँ र आखिरी दिनहरूका ख्रीष्टले आपूर्ति गर्नुभएको जीवनको मार्गलाई मैले स्वीकार गरिनँ भने, अन्त्यसम्म मेरो प्रभुमाथिको विश्वासले मलाई न त जीवन दिनेछ, न त प्रभुको अनुमोदन नै, स्वर्गको राज्यमा प्रवेश गर्न दिनु त झनै परको कुरा हो। परमेश्‍वरका वचनहरूले मलाई गहिरो रूपमा छोए र म लाजले भरिएँ। मेरो अनुहार पोल्यो, र मलाई हृदयमा गहिरो दोष महसुस भयो। त्यस क्षण, म एकातिर खुसी थिएँ भने अर्कोतिर लज्जित थिएँ। म खुसी थिएँ किनभने मैले अन्ततः प्रभु येशू फर्कनुभएको देखेकी थिएँ, तर म लज्जित थिएँ किनभने म अति अन्धी भएकी थिएँ, मैले अन्धाधुन्ध मानिसहरूको आराधना गरेकी थिएँ, र आधारहीन अफवाहहरूमा विश्वास गरेकी थिएँ, र किनभने मैले प्रभुप्रति बफादार छु भन्ने सोचेर परमेश्‍वरका आखिरी दिनहरूको कामलाई पटक-पटक इन्कार गरेकी थिएँ। म कत्ति मूर्ख र हठी भएकी रहेछु! पहिले, मैले आधारहीन अफवाहहरूमा विश्वास गरेर मण्डलीलाई सिलबन्दी गरेँ, र मैले भर्खरै सर्वशक्तिमान्‌ परमेश्‍वरलाई स्वीकार गरेका ब्रदर-सिस्टरहरूलाई समेत धार्मिक मण्डलीमा फर्काएर ल्याएँ। मैले धेरै दुष्ट कामहरू गरेँ। म हरेक दिन स्थानीय मण्डलीको काममा व्यस्त हुन्थेँ—के म परमेश्‍वरको विरोध गर्न र उहाँको विरुद्धमा जान व्यस्त थिइनँ र? मैले गरेको दुष्टता फरिसीहरू वा यहूदी सदुकीहरूले गरेको भन्दा फरक थिएन। मैले मेरा ब्रदर-सिस्टरहरूका लागि स्वर्गको राज्यको ढोका बन्द गरिदिएँ, आफू पनि प्रवेश गरिनँ, न त उनीहरूलाई नै प्रवेश गर्न दिएँ। मैले परमेश्‍वरको विरोधमा यति धेरै दुष्ट कामहरू गरेँ, तैपनि परमेश्‍वरले मेरा दुष्ट कामहरूअनुसार मसँग व्यवहार गर्नुभएन, बरु उहाँले सुसमाचार प्रचार गर्न ब्रदर-सिस्टरहरूलाई मकहाँ पठाउनुभयो, र मलाई उहाँसामु ल्याउनुभयो। म साँच्चै नै परमेश्‍वरबाट यस्तो ठूलो प्रेम पाउन योग्य थिइनँ! मैले अब आफ्नो हृदयमा भएको आत्म-ग्लानि र दोषलाई रोकेर राख्न सकिनँ, र आँसु झार्दै, मैले परमेश्‍वरलाई प्रार्थना गर्न र उहाँसामु पाप स्विकार्न ओछ्यानमा घुँडा टेकेँ, “हे प्रभु, मैले तपाईँको आवाज सुनेकी छु, र तपाईँ साँच्चै फर्कनुभएको छ। म धेरै उत्साहित र खुसी छु, तैपनि पश्चात्तापले भरिएकी छु। तपाईँले मलाई शुभ समाचार दिन, मलाई सुसमाचार प्रचार गर्न मानिसहरू पठाउनुभयो, तैपनि मैले नसुनेको मात्र होइन, मैले त धार्मिक अगुवाहरूले फैलाएका आधारहीन अफवाहहरूमा विश्वास गरिरहेँ र आफ्ना धारणाहरूलाई समातिरहेँ, र पटक-पटक, मैले तपाईँका लागि ढोका बन्द गरेँ। मैले मेरा ब्रदर-सिस्टरहरूलाई पनि तपाईँसामु आउनबाट रोकेँ। फरिसीहरू जस्तै, मैले तपाईँलाई धर्मशास्त्रभित्र सीमित पारेँ। परमेश्‍वर, मैले धेरै गलत गरेँ। म कत्ति अन्धी रहेछु! म तपाईँसामु पाप स्विकार्न र पश्चात्ताप गर्न चाहन्छु, म अब उप्रान्त फरिसीहरूको मार्गमा हिँड्न चाहन्नँ, र म तपाईँको कामका चरणहरू पछ्याउन इच्छुक छु।” प्रार्थना गरेपछि, मेरो हृदय धेरै उज्यालो र ढुक्क भयो। मानौँ म अर्कै व्यक्ति भएकी थिएँ।

त्यसपछिका दिनहरूमा, सर्वशक्तिमान्‌ परमेश्‍वरको मण्डलीका ब्रदर-सिस्टरहरूसँग भेला भएर परमेश्‍वरका वचनहरूमा सङ्गति गर्दा, मेरो हृदयको सबै दुविधा मेटियो। मैले मेरो हृदयमा पूर्ण रूपमा पुष्टि गरेँ कि सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ, जसलाई मैले लामो समयदेखि पर्खिरहेकी थिएँ। मेरो हृदय धेरै उत्साहित भयो, र म चाँडो फर्केर यो शुभ समाचार मेरा ब्रदर-सिस्टरहरूलाई सुनाउन चाहन्थेँ। म पहिले मेरी आमाको घर गएँ, र केही ब्रदर-सिस्टरहरूलाई विश्‍वासमा ल्याएँ। पछि, मैले मेरो इलाकामा फर्केर मेरो सम्प्रदायकी सिस्टर लीलाई सुसमाचार प्रचार गरेँ। सिस्टर ली यो सुनेर धेरै खुसी हुनुभयो र साँचो मार्गको खोजी गर्न इच्छुक हुनुभयो। तर सोच्दै नसोचेको कुरा, उहाँलाई स्थानीय मण्डलीका सहकर्मीहरूले बाधा दिए र तानेर फिर्ता लगे।

पछि, जब स्थानीय मण्डलीका सहकर्मीहरूले मैले सर्वशक्तिमान्‌ परमेश्‍वरलाई स्वीकार गरेकी छु भनी थाहा पाए, तिनीहरूले मलाई निष्कासित गरे। म उनीहरूद्वारा नियन्त्रित थिइनँ र मैले सुसमाचार प्रचार गरिरहेँ। मलाई रोक्न नसक्ने देखेर, तिनीहरूले अलि नरम तरकिबहरू अपनाउन थाले। तिनीहरूले दुई-तीन जनाको समूहमा मानिसहरूलाई मेरो घरमा पठाए, जो रोइकराइ गर्दै मलाई स्थानीय मण्डलीमा फर्कन बिन्ती गर्थे। तिनीहरूले मलाई निष्कासित गर्नु हुँदैनथ्यो भन्दै मसँग माफी मागे। मैले तिनीहरूसँग सुसमाचार प्रचार गर्दै, मेरा ब्रदर-सिस्टरहरूलाई साथ दिँदै, र सँगै सहकर्मीहरूको सभामा उपस्थित हुँदै बिताएका वर्षहरू सम्झेँ। यी सबै यादहरू मेरो दिमागमा चलचित्र जस्तैगरी घुमिरहे। म अत्यन्तै निराश भएँ, र मैले परमेश्‍वरलाई प्रार्थना गरेँ, “हे परमेश्‍वर, म के गरूँ? ममा अझै पनि उनीहरूप्रति भावनाहरू छन् र मैले त्यसलाई त्याग्न सकेकी छैन, तर मलाई यो पनि थाहा छ कि तपाईँ न्याय र शुद्धीकरणको काम गर्न फर्कनुभएको छ, र यदि म उनीहरूसँग धर्ममा फर्किएँ भने, मैले तपाईँलाई विश्‍वासघात गरेकी हुनेछु। म तपाईँको मुक्तिको योग्य हुन असफल हुन चाहन्नँ। म विवेकहीन व्यक्ति बन्न सक्दिनँ।” प्रार्थना गरेपछि, मलाई अचानक मेरा ब्रदरले पढेर सुनाउनुभएको परमेश्‍वरका वचनहरूको याद आयो: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र आइपर्ने सबै कुरा परमेश्‍वरसामु शैतानले थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ। उदाहरणका लागि, अय्यूबको परीक्षा लिइएको घटना लिऊँ: पर्दापछाडि, शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो। तिमीहरूमा परमेश्‍वरले गर्नुहुने कामको प्रत्येक कदमपछाडि शैतानले परमेश्‍वरसँग थापेको बाजी हुन्छ—यसको पछाडि एउटा लडाइँ हुन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरूले मेरो हृदयलाई उज्यालो बनायो, र मैले बल्ल बुझेँ कि उनीहरूले ब्रदर-सिस्टरहरूलाई मसँग बिन्ती गर्न लगाउनु र मलाई उचाल्न चापलुसीपूर्ण कुराहरू भन्नुमा शैतानका युक्तिहरू थिए। उनीहरूले मलाई बहकाउन, र सर्वशक्तिमान्‌ परमेश्‍वरलाई विश्‍वासघात गर्न लगाउन यो नरम तरकिब प्रयोग गर्न खोजिरहेका थिए। म उनीहरूको जालमा पर्न सक्दिनथेँ। मलाई मनाउन नसक्ने देखेपछि, उनीहरू गए। तर अनपेक्षित रूपमा, दश दिनपछि, ब्रदर झाङ मलाई बाधा दिन दस जनाभन्दा बढी सहकर्मीहरूलाई लिएर मेरो घरमा आउनुभयो। मैले मनमनै सोचेँ, “अब प्रभु फर्कनुभएको छ, र स्थानीय मण्डलीका अगुवा व्यक्तित्वका रूपमा, उहाँहरूले यो स्वीकार गर्न इन्कार मात्र गर्नुहुन्न, हामीलाई बहकाउन धारणा र भ्रमहरू पनि फैलाउनुहुन्छ, र उहाँहरूले परमेश्‍वरका आखिरी दिनहरूको कामको निन्दा गर्नुहुन्छ। मैले मेरा ब्रदर-सिस्टरहरूलाई परमेश्‍वरका आखिरी दिनहरूको कामको सुसमाचार प्रचार गरेँ, र सबैजना खोजी र अनुसन्धान गर्न इच्छुक थिए। तर म निस्केर जानेबित्तिकै, उनीहरू आए र तिनीहरूलाई फर्काएर लगे। के उनीहरू साँच्चै प्रभुका विश्वासी हुन्?” मैले प्रभु येशूले फरिसीहरूलाई निन्दा र श्राप दिनुभएका वचनहरू सम्झेँ: “शास्‍त्रीहरू र फरिसीहरू, ढोँगीहरू हो, तिमीहरूलाई धिक्‍कार छ! किनभने तिमीहरूले मानिसहरूसामु स्वर्गको राज्य बन्द गर्छौ: किनभने न त तिमीहरू आफै भित्र जान्छौ, न भित्र प्रवेश गरिरहेकाहरूलाई नै प्रवेश गर्न दिन्छौ” (मत्ती २३:१३)। “शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने एक जनालाई आफ्‍नो मतमा ल्याउनको लागि तिमीहरू समुद्र र भूमि चहार्छौ, अनि ऊ मतमा आएपछि उसलाई तिमीहरूभन्दा दुई गुणा बढी नरकको बालक बनाउँछौ” (मत्ती २३:१५)। के ब्रदर झाङ र अरूको काम पाखण्डी फरिसीहरूको जस्तै थिएन र? विगतमा, जब फरिसीहरूले प्रभु येशूले यति धेरै सत्यताहरू व्यक्त गर्नुभएको, र यति धेरै चमत्कारहरू गर्नुभएको देखे, तिनीहरूले खोजी गरेनन् बरु प्रभु येशूको प्रतिरोध र निन्दा गरे। तिनीहरूले मानिसहरूलाई बहकाउन र प्रभुलाई पछ्याउनबाट रोक्न झूटो गवाहीसमेत दिए, र तिनीहरूको प्रकृति सार परमेश्‍वर र सत्यतालाई घृणा गर्ने खालको थियो। अब सर्वशक्तिमान्‌ परमेश्‍वरले यति धेरै सत्यताहरू व्यक्त गर्नुभएको छ, र यति धेरै मानिसहरूले स्वीकार गरेर उहाँलाई पछ्याउन आएका छन्। तर ब्रदर झाङ र अरूहरूले अनुसन्धान गर्न इन्कार मात्र गरेनन्, बरु सर्वशक्तिमान्‌ परमेश्‍वरको प्रतिरोध र निन्दा पनि गरे, मण्डलीलाई सिलबन्दी गरे, विश्वासीहरूलाई धम्काउन र साँचो मार्गको खोजी गर्नबाट रोक्न आधारहीन अफवाहहरू र भ्रमहरू फैलाए। तिनीहरू स्वर्गको राज्यमा प्रवेश गरिरहेका थिएनन् र अरूलाई पनि प्रवेश गर्नबाट रोक लगाइरहेका थिए। तिनीहरूले अरूलाई आफूसँगै परमेश्‍वरको प्रतिरोध गर्न लगाइरहेका थिए, र तिनीहरूलाई नरकमा लैजाँदै थिए। के तिनीहरू अरूलाई स्वर्गको राज्यमा प्रवेश गर्नबाट रोक्ने र नरकका सन्तान बनाउने फरिसी र जिउँदा दियाबलस थिएनन् र? यति सोचेपछि, मैले तिनीहरूलाई खुट्ट्याउन सकेँ, र मैले तिनीहरूमा परमेश्‍वरको प्रतिरोध गर्ने सार स्पष्ट रूपमा देखेँ। तिनीहरूले मलाई बाधा दिन जस्तोसुकै प्रयास गरे पनि, म तिनीहरूको जालमा परिनँ, र म थुमाका पदचापहरू पछ्याउन दृढसङ्कल्पित थिएँ।

परमेश्‍वरका वचनहरूले नै मलाई धार्मिक अगुवाहरूका आधारहीन अफवाहहरूको बन्धनबाट मुक्त हुन, र शैतानका युक्तिहरूलाई छर्लङ्ग देख्न अगुवाइ गरे। त्यसपछि, म सुसमाचार प्रचार गर्नेहरूको पङ्क्तिमा सक्रिय रूपमा सामेल भएँ, र मेरा ब्रदर-सिस्टरहरूसँग सहकार्य गर्दै, हामीले स्थानीय मण्डलीबाट तीस जनाभन्दा बढीलाई विश्‍वासमा ल्यायौँ। परमेश्‍वरको मार्गदर्शन देखेर, उहाँलाई पछ्याउने मेरो विश्‍वास अझै बलियो भयो। सर्वशक्तिमान्‌ परमेश्‍वरलाई धन्यवाद होस्!


६६. मैले आफ्नो साँचो भविष्य भेट्टाएँ

लिन चिङ, चीन

मेरो जन्म एउटा साधारण किसान परिवारमा भएको थियो। मेरा आमाबुबा अशिक्षित हुनुहुन्थ्यो र उहाँहरूले शारीरिक श्रम गरेर नै हाम्रो परिवार पाल्नुहुन्थ्यो। हामी एकदम गरिब थियौँ। म जन्मिँदा मेरा आमाबुबा चालिस पुगिसक्नुभएको थियो, र उहाँहरूले आफ्ना सबै अपेक्षा ममाथि राख्नुभएको थियो। मेरा आमाबुबाले मलाई सधैँ यसो भन्दै मार्गदर्शन गर्नुहुन्थ्यो, “हामीले त साउँ अक्षर मात्र चिनेका छौँ र बाहिर हड्डी घोटेर जीवन बिताउँछौँ। हामीले जीवनभर सङ्घर्ष गरेका छौँ, तर हामीसित कुनै सम्भावना छैन। तैँले चाहिँ कडा मिहिनेत गरी पढेर भविष्यमा राम्रो जागिर पाउनैपर्छ, ताकि तँ घामपानीमा नडरी-नभिजी, खान-लाउनको कुनै चिन्ताविना अफिसमा बस्न सकेस्। हामी पनि तेरो गौरवमा रमाउन सक्नेछौँ।” शिक्षकहरूले पनि प्रायः हामीलाई “ज्ञानले तिम्रो भाग्य बदल्न सक्छ” र “अब्बल हुनका लागि ठूलो कष्ट सहनुपर्छ” भनेर सिकाउनुहुन्थ्यो। म यी भनाइहरूको सिकाइने प्रभावहरूअन्तर्गत हुर्किएँ। विशेष गरी, जब मैले शैक्षिक सफलता र ख्याति हासिल गरेका मानिसहरूलाई देखेँ, जसलाई जहाँ गए पनि प्रशंसा गरिन्थ्यो, र ठूलो प्रतिष्ठा पाउँथे, तब म ज्ञानले नै राम्रो भविष्यतिर डोऱ्याउँछ जहाँ म अझ राम्रो भौतिक जीवन र प्रशंसा पाउँछु भनेर झनै विश्वस्त बनेँ। मैले भविष्यमा निश्चय नै राम्रो विश्वविद्यालयमा भर्ना हुनेछु र सम्मानित जागिर खानेछु भनेर मनमनै सङ्कल्प गरेँ। त्यसरी, म आफ्ना आमाबुबालाई राम्रो जीवन जिउन मद्दत गर्नेथिएँ अनि आफन्त र छिमेकीहरूलाई हाम्रो परिवारलाई नयाँ नजरले हेर्ने बनाउनेथिएँ।

स्कूलमा छँदा म आफ्नो सारा समय र ऊर्जा पढाइमा लगाउँथेँ: बिदाको समयमा अरूहरू रमाइलो गरिरहँदा, म चाहिँ किताब पढ्थेँ र गृहकार्य गर्थेँ। हाइस्कुलको अन्तिम वर्ष मेरा लागि सबैभन्दा व्यस्त समय थियो, र मैले आफ्नो सम्पूर्ण ऊर्जा विश्वविद्यालय प्रवेश परीक्षाको तयारीमा समर्पित गरेँ। तर, विश्वविद्यालय प्रवेश परीक्षामा मेरो नतिजा राम्रो भएन, र म एकदमै निराश भएँ। म आफ्नो जीवन भर्खरै सुरु हुँदै गर्दा त्यसलाई पतनतर्फ जान दिन सक्दिनथेँ। मेरो परिवारसँग पैसा र प्रभाव थिएन, त्यसैले यदि म भविष्यमा राम्रो जीवन पाउन र सम्मानित हुन चाहन्थेँ भने, मेरो एकमात्र विकल्प राम्रो विश्वविद्यालयमा भर्ना हुनु थियो। त्यसैले, मैले कक्षा दोहोर्‍याउने निर्णय गरेँ। त्यसपछि, मैले पहिलेभन्दा अझ कडा मिहिनेत गरेर पढेँ। म मेरा प्रतिभाशाली सहपाठीहरूजस्तो स्मार्ट नभए पनि, म तिनीहरूभन्दा बढी सङ्कल्पित हुनुपर्थ्यो। म आफूलाई प्रेरित गर्न प्रायः “ढिलो उड्ने चरा चाँडो उड्नुपर्छ” र “स्वर्गले कडा परिश्रमको इनाम दिन्छ” भन्ने भनाइहरू प्रयोग गर्थेँ। समय बचाउनका लागि, म सप्ताहन्तमा घर जाँदिनथेँ, र पढ्नका लागि स्कूलमै बस्थेँ। जबजब मसँग समय हुन्थ्यो, तबतब म कठिन नमुना प्रश्नहरू हल गर्थेँ। कहिल्यैकाहीँ, दिउँसो ती सकाउन सकिनँ भने, म तिनलाई होस्टेलमा लान्थेँ र सिरकभित्र टर्च बालेर ती गरिरहन्थेँ। मेरो नजिकको देख्ने क्षमता कमजोर भएको भए पनि, मैले वास्ता गरिनँ। हरेक दिन मेरो हृदय तनावग्रस्त हुन्थ्यो, म परीक्षामा राम्रो गर्दिनँ कि र आफ्नो नियति बदल्ने मौका गुमाउँछु कि भनेर डराउँथेँ। सन् २०१४ मा, म विश्वविद्यालयमा भर्ना भएँ र आफूले चाहेको मुख्य विषय रोज्न पाएँ। त्यो क्षण, ममा आफ्नो भविष्यप्रति पूर्ण आशा थियो, र यसपालि मेरो मेहनत खेर गएन भन्ने मलाई लाग्यो। यदि मैले निरन्तर कडा मिहिनेत गरेर पढेकी र स्नातकपछि सम्मानित जागिर पाएकी भए, मेरा परिवारका ठुलाहरूले मलाई मैले राम्रा सम्भावनाहरू पाएकीमा निश्चय नै प्रशंसा गर्नेथिए।

मैले विश्वविद्यालय सुरु गरेको वर्ष, मेरी फुपुले मलाई सर्वशक्तिमान्‌ परमेश्‍वरको आखिरी दिनहरूको सुसमाचार प्रचार गर्नुभयो, र मैले मण्डली जीवन जिउन थालेँ। भेलाहरूमार्फत, मैले स्वर्ग र पृथ्वी अनि यावत् थोक परमेश्‍वरले नै सृष्टि गर्नुभएको हो, र परमेश्‍वर ती सबै कुरामाथि सार्वभौम हुनुहुन्छ र तिनलाई नियन्त्रण गर्नुहुन्छ भनेर बुझेँ। मानिसहरूलाई शैतानले भ्रष्ट तुल्याएपछि तिनीहरू झन्-झन् दुष्ट र चरित्रभ्रष्ट बन्दै गए, र मानवजातिलाई मुक्ति दिनका लागि परमेश्‍वरले तीन चरणको काम गर्दै आउनुभएको छ। आखिरी दिनहरूमा, उहाँ मानिसहरूलाई न्याय गर्न र पखाल्न, मानिसहरूलाई पापको बन्धनबाट मुक्त गर्न, र तिनीहरूलाई सुन्दर गन्तव्यमा ल्याउनका लागि वचनहरू व्यक्त गर्न व्यक्तिगत रूपमा देहधारी बन्नुभयो। मैले लाखौँ मानिसहरूमध्ये म कसरी परमेश्‍वरको आवाज सुन्ने र परमेश्‍वरको मुक्ति पाउने भाग्यमानीहरूमध्ये एक हुँ भन्नेबारे सोचेँ, मलाई एकदमै सम्मानित र उत्साहित महसुस भयो। यो मेरो जीवनको सबैभन्दा ठूलो आशिष् थियो! भेलाहरूमा, म मेरा सिस्टरहरूलाई विश्वविद्यालयमा मलाई आइपरेका कुराहरूबारे बताउँथेँ, र उनीहरू मसँग मेरै समस्याहरूबारे परमेश्‍वरका वचनहरूमा सङ्गति गर्थे। कहिलेकाहीँ, उनीहरू मलाई नयाँ विश्‍वासीहरूलाई मलजल गर्न पनि लैजान्थे। मलाई मेरा ब्रदर-सिस्टरहरूसँग भेला हुँदा विशेष गरी स्वतन्त्र र मुक्त महसुस हुन्थ्यो, र मेरो हृदयमा एकदमै शान्ति महसुस हुन्थ्यो।

पछि, मैले सिस्टर मुचेनले विश्वविद्यालयबाट स्नातक गरेपछि पूर्णकालीन रूपमा कर्तव्य निर्वाह गर्न थालेकी छिन् भन्ने सुनेँ। त्यतिबेला म छक्क परेँ, र मैले मनमनै सोचेँ, “मेरी सिस्टर सानै भए पनि, परमेश्‍वरका निम्ति आफूलाई समर्पित गर्ने उनको सङ्कल्प एकदमै ठूलो छ। ममा त्यस्तो सङ्कल्प छैन। यदि मैले आफ्नो कर्तव्य पूर्णकालीन रूपमा निर्वाह गरेँ, र भविष्यमा मेरो राम्रो जागिर भएन भने, के मेरा नातेदार र साथीभाइले मैले केही पनि हासिल गरेकी छैनँ भनेर भन्नेछन्? मैले परमेश्‍वरमा विश्‍वास गर्ने र विश्वविद्यालय जाने एकैसाथ गर्नुपर्छ। म राम्रो जागिर पाउन सक्षम हुनेछु मात्र होइन, तर परमेश्‍वरका आशिष्‌हरू प्राप्त गर्न पनि सक्षम हुनेछु। मेरा दुवै हातमा नरिवाल हुनेछ।” तर, त्यसपछि मैले के देखेँ भने मेरी सिस्टरले परमेश्‍वरमा विश्‍वास गरेकी धेरै समय नभएको भए पनि, एकदमै छिटो प्रगति गरिरहेकी थिइन्, र उनी हाम्रा कुनै पनि कठिनाइहरूमा सङ्गति र मद्दत गर्न सक्षम थिइन्। विशेष गरी, मैले जब उनले भेलाको दौरान पुलिस पक्रिन ढोकामै आउँदा, उनी कसरी परमेश्‍वरमा भर परिन् र उनले परमेश्‍वरको अद्भुत सुरक्षा देखिन् भनी बताएकी सुनेँ, तब मलाई भित्री हृदयदेखि प्रशंसा र डाह लाग्यो। मैले चिन्तन गर्न थाले, र सोचेँ, “मेरी सिस्टरले मण्डलीमा हरेक दिन आफ्ना कर्तव्यहरू निर्वाह गर्छिन् र धेरै सत्यता बुझ्छिन्। उनको जीवन प्रगति अत्यन्तै छिटो छ! म पढ्ने र भेलामा सहभागी हुने दुवै एकसाथ गर्दै छु, र म आफ्नो कुनै अनुभवहरूबारे कुरा गर्न सक्दिनँ। यस्तो लाग्छ, यदि म जीवनमा प्रगति गर्न चाहन्छु भने, मैले अझ धेरै कर्तव्यहरू निर्वाह गर्नुपर्छ। तर, यदि मैले मेरी सिस्टरले जस्तै पूर्णकालीन रूपमा कर्तव्यहरू निर्वाह गरेँ भने, ममा पढ्नका लागि ऊर्जा हुनेछैन। मैले स्नातकपछि केवल राम्रो जागिर पाउन सक्न, खान-लाउनको चिन्ता नहोस् भनेर, भविष्यमा आफ्ना आमाबुबालाई राम्रो जीवन जिउन मद्दत गर्न, अनि नातेदारहरूको नजरमा सम्मानित र प्रतिष्ठित पनि देखिन यतिका वर्ष कडा मिहिनेत गरेर पढेकी छु। यदि मैले मेरा सबै सहपाठीहरूले स्नातक गरेपछि राम्रो जागिर पाउँदा, आफ्नो सारा समय कर्तव्य निर्वाह गर्नमा अर्पित गर्ने निर्णय गरेँ भने, म मात्रै सम्मानित जागिरविनाको साधारण व्यक्ति हुनेछु। मेरा नातेदार र साथीभाइहरूले मलाई के सोच्नेछन्?” जब मैले यो सोचेँ, तब मलाई अब पूर्णकालीन रूपमा आफ्नो कर्तव्य निर्वाह गर्न मन लागेन।

बिदा हुनुभन्दा एक महिनाअघि, एउटी सिस्टरले मलाई सोधिन्, “अब छिट्टै बिदा हुँदै छ। त्यसपछि तपाईँको योजना के छ? के तपाईँ तालिम लिन र आफ्नो कर्तव्य निर्वाह गर्न इच्छुक हुनुहुन्छ?” सुरुमा यो सुनेर म एकदमै उत्साहित भएँ। मैले असाध्यै कम सत्यता बुझेकी थिएँ, त्यसैले कर्तव्य निर्वाह गर्न तालिम लिने र सत्यता प्राप्त गर्ने यो एकदमै राम्रो अवसर थियो। तर फेरि मैले सोचेँ, “मैले कर्तव्य निर्वाह गर्न थालेपछि, यदि मैले विश्वविद्यालय सुरु हुँदा यसलाई त्यागेँ भने, त्यो परमेश्‍वरको अभिप्रायअनुरूप हुनेछैन। तर यदि स्कूल सुरु भएपछि मैले निरन्तर कर्तव्य निर्वाह गरिरहेँ भने, मेरो पढाइमा निश्चय नै असर पर्नेछ। यदि मेरा रूममेटहरूले म परमेश्‍वरमा विश्‍वास गर्छु भन्ने थाहा पाए र शिक्षकलाई रिपोर्ट गरिदिए भने, म निष्कासित हुन सक्छु, र त्यसपछि मेरो कुनै भविष्य हुनेछैन। त्यसपछि म कसरी आफ्ना आमाबुबाको ऋण तिर्न सक्नेछु र? यदि मैले अरूले जस्तो गर्न सकिनँ भने, मेरा नातेदारहरूले मलाई के सोच्नेछन्? मैले कस्तो निर्णय गर्नुपर्छ?” फर्कँदै गर्दा, मेरो हृदय बेचैन थियो। एकातिर विश्वविद्यालय जाने मेरो सपना थियो जसलाई मैले यतिका वर्षदेखि कडा मिहिनेत गरेर पछ्याइरहेकी थिएँ; अर्कोतिर, सृजित प्राणीका रूपमा आफ्नो कर्तव्य निर्वाह गर्नु थियो। म दुवै गुमाउन चाहन्नथेँ। त्यस दौरान, मेरो हृदय साह्रै भारी भयो, र के रोज्ने भनेर मलाई थाहा थिएन। आफ्नो स्थिति गलत छ भन्ने बुझेर, मैले मनमनै परमेश्‍वरलाई प्रार्थना गरेँ, “प्यारो परमेश्‍वर, आफ्नो कर्तव्य निर्वाह गर्नु अर्थपूर्ण हो भन्ने मलाई थाह छ, र म आफ्नो कर्तव्य निर्वाह गर्न चाहन्छु। तर मेरो कद असाध्यै सानो छ, र यदि मैले आफ्ना कर्तव्यहरू निर्वाह गरेँ भने, मेरो पढाइमा असर पर्नेछ भन्ने मलाई चिन्ता छ। म भित्रभित्र कमजोर महसुस गर्छु, तर म यो मौका गुमाउन चाहन्नँ। प्यारो परमेश्‍वर, तपाईँको अभिप्राय बुझ्न मलाई अगुवाइ गर्नुहोस्।”

त्यो रात, म ओछ्यानमा कोल्टे फेर्दै रहेँ, निदाउनै सकिनँ। मैले आफ्नो फोन अन गरेँ र “तिमीले परमेश्‍वरमाथिको विश्वासलाई एउटा प्रमुख विषयका रूपमा लिनैपर्छ” शीर्षकको परमेश्‍वरका वचनहरूको एउटा भजन सुनेँ:

१  यदि तँ परमेश्‍वरमा विश्‍वास गर्न चाहन्छस्, र तँ परमेश्‍वरलाई प्राप्त गर्न र उहाँको सन्तुष्टि प्राप्त गर्न चाहन्छस् भने, तैँले केही कष्ट भोग्नैपर्छ र केही प्रयास लगाउनैपर्छ, अन्यथा तैँले यी कुराहरू प्राप्त गर्न सक्नेछैनस्। तिमीहरूले धेरै प्रवचन सुनेका भए पनि, सुन्दैमा ती तेरा हुन्छन् भन्‍ने होइन; तैँले तिनलाई आत्मसात् गर्नैपर्छ र तिनलाई आफ्नो बनाउनैपर्छ। तैँले तिनलाई आफ्नो जीवनमा समाहित गर्नैपर्छ र आफ्नो अस्तित्वमा ल्याउनैपर्छ, र यी वचनहरू र प्रवचनहरूलाई तेरो जिउने दिशालाई मार्गदर्शन गर्न, र तेरो जीवनमा अस्तित्वको मूल्य र जीवित हुनुको अर्थ भर्न दिनुपर्छ। यसरी, तेरा लागि यी वचनहरू सुन्नु सार्थक हुनेछ।

२  यदि मैले बोल्ने वचनहरूले तेरो दैनिक जीवनमा एउटा मोड ल्याउँदैनन् वा तेरो जीवनमा अस्तित्वको मूल्य थप्दैनन् भने, तँ ती व्यर्थमा सुन्छस्। तैँले परमेश्‍वरमा विश्‍वास गर्नुलाई आफ्नो जीवनको एउटा प्रमुख मामिला मान्नैपर्छ, खाना, लुगा, वा अरू कुनै पनि कुराभन्दा महत्त्वपूर्ण—यसरी, तैँले नतिजाहरू पाउनेछस्। यदि तँ फुर्सदको समयमा मात्रै विश्‍वास गर्छस्, र तँ विश्‍वास गर्नमा आफूलाई अर्पित गर्दैनस्, र सधैँ अन्योलमा पर्छस् भने, तैँले केही पनि प्राप्त गर्नेछैनस्।

—वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १०

परमेश्‍वरका वचनहरूको त्यो भजन सुन्दा, म यति धेरै प्रभावित भएँ कि मैले आँशु नझारी सक्दै सकिनँ। मलाई परमेश्‍वर मेरो छेउमै हुनुहुन्छ, मेरो प्रार्थना सुनिरहनुभएको छ, र मलाई मार्गदर्शन र प्रेरित गर्न आफ्ना वचनहरू प्रयोग गरिरहनुभएको छ जस्तो महसुस भयो। मैले के बुझेँ भने परमेश्‍वरमा विश्‍वास गर्नु नै जीवनको सबैभन्दा महत्त्वपूर्ण कुरा, खान, लाउन र मोजमज्जाभन्दा महत्त्वपूर्ण, अनि मसँग हुन सक्ने कुनै पनि ख्याति, प्राप्ति वा भविष्यभन्दा महत्त्वपूर्ण हो। देहसम्बन्धी सबै कुरा अस्थायी हुन्। सत्यता पछ्याएर र स्वभाव परिवर्तन हासिल गरेर मात्रै व्यक्तिले मुक्ति पाउन र बाँच्न सक्छ। आफ्नो कर्तव्य निर्वाह गर्नु नै हाम्रा लागि सत्यता प्राप्त गर्ने र सत्यता वास्तविकतामा प्रवेश गर्ने मार्ग हो। आफ्ना कर्तव्यहरू निर्वाह गर्दा, हामीले विभिन्न कठिनाइ र समस्याहरू सामना गर्नेछौँ, र विभिन्न भ्रष्ट स्वभावहरू प्रकट गर्नेछौँ। तर, यसले हामीलाई आफ्नो भ्रष्टता समाधान गर्न अझ बढी सत्यता खोज्न पनि प्रेरित गर्छ। यदि म आफ्नो खाली समयमा मात्रै भेलामा सहभागी हुन्छु, र कर्तव्य निर्वाह गर्दिनँ, बरु आफ्नो अधिकांश समय पढाइमा बिताउँछु भने, थोरै कुराहरू अनुभव गर्नेछु र आफ्ना समस्याहरू समाधान गर्न थोरै सत्यता खोज्नेछु। म केही सतही शब्द र धर्मसिद्धान्तहरू मात्र बुझ्नेछु, र वास्तविकतामा प्रवेश गर्न असमर्थ हुनेछु। यसले मुक्ति पाउन एकदमै गाह्रो बनाउँछ। मुचेन र मबीच आकाश-पातालको फरक थियो। मुचेनले परमेश्‍वरमा विश्‍वास गरेको धेरै समय भएको थिएन, तर उनले आफ्नो कर्तव्य निर्वाह गर्दा धेरै कुरा अनुभव गरेकी थिइन्, र अझ धेरै सत्यता खोजेकी थिइन्। भेलाहरूमा परमेश्‍वरका वचनहरूबारे सङ्गति गर्दा, उनी आफ्ना अनुभवहरू समावेश गर्न सक्थिन् र व्यावहारिक तरिकामा कुरा गर्थिन्। उनले आफ्ना अनुभवहरूमार्फत, परमेश्‍वरका कार्यहरू देखिन्, परमेश्‍वरप्रतिको उनको आस्था बढ्यो, र उनी कर्तव्य निर्वाह गर्नमा अझ बढी उत्प्रेरित भइन्। अर्कोतर्फ, मैले परमेश्‍वरप्रतिको विश्‍वासलाई आफ्नो खाली समयको सोखका रूपमा लिएँ, ताकि मेरो पढाइमा दखल नपुगोस्। म भेलाहरूमा सहभागी हुनमै सन्तुष्ट थिएँ, र मैले सृजित प्राणीको कर्तव्य निर्वाह गर्नेबारे सोचिनँ। यदि मैले यस्तो अन्योल तरिकामा विश्‍वास गरिरहेकी र सत्यता पछ्याउने महत्त्वपूर्ण समय गुमाएकी, अन्ततः म सत्यता प्राप्त गर्न असफल भएकी भए, के म हटाइनेथिइनँ र? अन्ततः मेरो बिदाको समय आयो। म कर्तव्य निर्वाह गर्ने र सत्यता प्राप्त गर्ने यो अवसर गुम्न दिन सक्दिनथेँ, त्यसैले मैले मेरी सिस्टरलाई म कर्तव्य निर्वाह गर्ने तालिम लिन इच्छुक छु भनेर भनेँ।

बिदाको दौरान, हामीले सँगै समूह भेलाहरू आयोजना गर्‍यौँ। हामी सँगै भेला हुँदा, सबैले निष्कपट भई मन खोलेर एकअर्कासँग कुराकानी गर्थे, र मलाई हृदयमा विशेष रूपले स्वतन्त्र र मुक्त महसुस हुन्थ्यो। म मेरा सहपाठीहरूले दिनभरि विश्वविद्यालयमा खाएको, पिएको र मोजमज्जा गरेको, मोबाइल गेममा लग्गु भएको, डेटिङ गरेको, अनि पतित र छाडा जीवन बिताएको फर्केर सोच्थेँ। म पनि ठ्याक्कै तिनीहरूजस्तै थिएँ। जबजब मसँग खाली समय हुन्थ्यो, तबतब म मोबाइल चलाउँथेँ वा टिभी सिरियलहरू हेर्थेँ, र मेरो हृदयमा कुनै पनि उचित कुरा हुँदैनथ्यो। तर भेलाहरूमार्फत, अनि परमेश्‍वरका वचनहरू खाएर र पिएर, मैले के बुझेकी थिएँ भने यी दुष्ट प्रवृत्तिहरूले केवल मेरो हृदयलाई पूरै कब्जा गर्नेछन् र परमेश्‍वरबाट टाढा लैजानेछन्, अनि ती मेरो जीवनका लागि बिलकुलै फाइदाजनक छैनन्। बिस्तारै, मैले यी दुष्ट प्रवृत्तिहरूबाट टाढा रहने सङ्कल्प विकास गरेँ, र परमेश्‍वरसामु आफ्नो हृदय शान्त राख्न, उहाँका वचनहरू खान र पिउन, अनि आफ्नो कर्तव्य निर्वाह गर्न सकेँ। मैले आफ्ना दिनहरू अर्थहीन रूपमा खेर फाल्न छोडेँ। मैले के बुझेँ भने परमेश्‍वरमा विश्‍वास गरेर, सत्यता पछ्याएर र आफ्नो कर्तव्य निर्वाह गरेर मात्रै म यी दुष्ट प्रवृत्तिहरूबाट टाढा रहन अनि मूल्यवान् र अर्थपूर्ण जीवन जिउन सक्छु।

सेमेस्टर सुरु हुने बेला नजिकिँदै गर्दा, म अलि हिचकिचाएँ। के मैले आफ्नो पढाइ छोडेर पूर्णकालीन रूपमा आफ्नो कर्तव्य निर्वाह गर्नुपर्छ त? मैले मुचेनसँग सल्लाह माग्दै सोधेँ, “यस समयको दौरान, मलाई आफ्नो कर्तव्य निर्वाह गरेर अझ धेरै सत्यता प्राप्त हुन्छ भन्ने लाग्छ। म अझ धेरै परमेश्‍वरका वचनहरू खान र पिउन अनि आफ्नो कर्तव्य पूरा गर्न चाहन्छु। तर जब म भविष्यमा राम्रो जागिर नपाउने, कसैले मेरो प्रशंसा नगर्ने, र आफ्ना आमाबुबाको ऋण तिर्न अझ राम्रो तरिकामा तिर्न नसक्नेबारे सोच्छु, तब म आफ्नो पढाइ छोड्ने सङ्कल्प गुमाउँछु।” मेरी सिस्टरले मसँग आफ्नो अनुभवबारे सङ्गति गरिन् र मलाई मद्दत गर्न परमेश्‍वरका सान्दर्भिक वचनहरू खोजिन्। सर्वशक्तिमान्‌ परमेश्‍वर भन्‍नुहुन्छ: “मानिसहरूले ज्ञान प्राप्त गर्ने प्रक्रियाको दौरान, सबै प्रकारका विधिहरू प्रयोग गरेर, चाहे त्यो कथाहरू सुनाएर होस्, तिनीहरूलाई केवल केही ज्ञान दिएर होस्, वा तिनीहरूलाई आफ्ना चाहना वा आकाङ्क्षाहरू पूरा गर्न दिएर होस्, शैतानले मानिसहरूलाई कुन चाहिँ बाटोमा लैजान चाहन्छ? मानिसहरू ज्ञान सिक्नुमा केही गलत छैन, यो पूर्ण रूपमा स्वभाविक र न्यायोचित छ भन्ने सोच्छन्। आकर्षक लाग्ने तरिकाले भन्दा, उच्च आकाङ्क्षाहरू स्थापित गर्नु वा महत्त्वाकाङ्क्षाहरू राख्नु भनेको सङ्कल्प हुनु हो, र यो जीवनमा सही मार्ग हुनुपर्छ। यदि व्यक्तिले आफ्ना आकाङ्क्षाहरू साकार पार्न सक्छ, वा आफ्नो जीवनकालमा सफल करियर स्थापित गर्न सक्छ भने, के त्यो जिउने अझ गौरवशाली तरिका होइन र? यसरी, व्यक्तिले आफ्ना पुर्खाहरूलाई सम्मान गर्न सक्छ मात्रै होइन तर आउने पुस्ताहरूका लागि आफ्नो छाप छोड्ने मौका पनि पाउन सक्छ—के यो राम्रो कुरा होइन र? यो सांसारिक मानिसहरूको नजरमा राम्रो कुरा हो, र तिनीहरूका लागि यो उचित र सकारात्मक हुनुपर्छ। तर, के शैतानले आफ्ना दुष्ट मनसायहरूले मानिसहरूलाई यस्तो बाटोमा लैजान्छ र त्यसपछि त्यति नै हो त? अवश्य होइन। वास्तवमा, मानिसका आकाङ्क्षाहरू जतिसुकै भव्य भए पनि, मानिसका चाहनाहरू जतिसुकै यथार्थवादी भए पनि वा ती जतिसुकै उचित भए पनि, मानिसले हासिल गर्न चाहेका सबै कुरा, मानिसले खोजेका सबै कुरा दुई शब्दसँग अटुट रूपमा जोडिएको हुन्छ। यी दुई शब्द हरेक व्यक्तिलाई उसको जीवनभरि महत्त्वपूर्ण हुन्छन्, र ती शैतानले मानिसमा हालिदिन चाहेका कुरा हुन्। यी दुई शब्द के हुन्? ती ‘ख्याति’ र ‘प्राप्ति’ हुन्। शैतान एउटा एकदमै नरम विधि, मानिसहरूका धारणाहरूसँग एकदमै मिल्ने विधि, र धेरै आक्रामक नभएको विधि प्रयोग गर्छ, जसले गर्दा मानिसहरू अनजानमै यसका बाँच्ने साधन र नियमहरू स्वीकार गर्छन्, जीवनका लक्ष्य र जीवनका दिशाहरू विकास गर्छन्, र जीवनका आकाङ्क्षाहरू राख्छन्। मानिसहरूले आफ्ना जीवनका आकाङ्क्षाहरूको वर्णन जतिसुकै सानदार तरिकाले गर्न सक्ने भए पनि, यी आकाङ्क्षाहरू सधैँ ख्याति र प्राप्तिको वरिपरि घुम्छन्। कुनै महान् वा प्रसिद्ध व्यक्तिले—वा, वास्तवमा, कुनै पनि व्यक्तिले—आफ्नो जीवनभरि पछ्याउने सबै कुरा केवल यी दुई शब्दसँग सम्बन्धित हुन्छन्: ‘ख्याति’ र ‘प्राप्ति।’ मानिसहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग उच्च हैसियत र ठूलो धन उपभोग गर्ने, र जीवनको आनन्द लिने पूँजी हुन्छ। तिनीहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग सुखचैन खोज्ने र देहको बेलगाम मोजमज्जामा संलग्न हुने पूँजी हुन्छ। तिनीहरूले चाहना गर्ने यस ख्याति र प्राप्तिका खातिर, मानिसहरू खुसीसाथ र अनजानमा आफ्नो शरीर, हृदय, र आफ्ना सम्भावना र भवितव्यलगायत आफूसँग भएका सबै कुरा शैतानलाई सुम्पिदिन्छन्। तिनीहरू निसङ्कोच, अलिकति पनि शङ्काविना, र आफूसँग पहिले भएका सबै कुरा फिर्ता माग्नेबारे कहिल्यै नजानी यसो गर्छन्। के मानिसहरूले यसरी आफूलाई शैतानलाई सुम्पेपछि र त्यसप्रति बफादार बनेपछि आफूमाथि कुनै नियन्त्रण राख्न सक्छन्? निश्चित रूपमा सक्दैनन्। तिनीहरू पूरै र पूर्ण रूपमा शैतानद्वारा नियन्त्रित हुन्छन्। तिनीहरू पूरै र सम्पूर्ण रूपमा यस दलदलमा डुबेका हुन्छन्, र आफूलाई मुक्त गर्न असमर्थ हुन्छन्। कुनै व्यक्ति ख्याति र प्राप्तिमा फसेपछि, उसले उप्रान्त उज्यालो, न्यायवान्, वा सुन्दर र असल कुराहरू खोज्दैन। किनभने ख्याति र प्राप्तिको प्रलोभन मानिसहरूका लागि अत्यन्तै ठूलो हुन्छ, र यी कुराहरू मानिसहरूले आफ्नो जीवनभरि र अनन्तकालसम्म पनि अनन्त रूपमा पछ्याउन सक्ने कुरा हुन्। के यो वास्तविक अवस्था होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूबाट, मैले के बुझेँ भने शैतानले ख्याति र प्राप्तिलाई चाराका रूपमा प्रयोग गरेर मानिसहरूलाई ज्ञान सिक्न मिहिनेत गर्न र भीडभन्दा विशिष्ट बन्नका लागि पछ्याउन, ख्याति र प्राप्तिलाई आफ्नो जीवनको लक्ष्य ठान्न, परमेश्‍वरको सार्वभौमिकतालाई इन्कार गर्न, अनि सृष्टिकर्ताको हेरचाह र सुरक्षाबाट अनजानमै तर्किन लगाउँछ, ताकि तिनीहरू शैतानको पासोमा जिऊन् र अन्ततः त्यसैद्वारा निलिऊन्। मलाई शैतानले गहन रूपमा हानि पुर्‍याएको थियो। सानै उमेरदेखि, मलाई घर र स्कूलमा “ज्ञानले तिम्रो भाग्य बदल्न सक्छ” र “अब्बल हुनका लागि ठूलो कष्ट सहनुपर्छ” भनेर सिकाइएको थियो। म शैक्षिक उपलब्धिले अरूभन्दा असल बन्न र पुर्खाको नाम राख्न अनि अरूको प्रशंसा पाउन सक्षम बनाउन सक्छ भन्ने विश्वास गर्थेँ। मैले मेरा आमाबुबासँग शिक्षा नभएको र उहाँहरूले कडा शारीरिक श्रम गरेर मात्रै परिवार पाल्न सक्नुभएको देखेकी थिएँ। त्यो काम थकाइलाग्दो थियो मात्र होइन, कसैले उहाँहरूलाई मान गर्दैनथे। मलाई यस्तो जीवन जिउनुको कुनै मूल्य छैन, र शैक्षिक ज्ञान हासिल गरेर र भविष्यमा सम्मानित जागिर पाएर मात्रै म आफ्नो जीवन बदल्न सक्नेछु अनि नातेदार र साथीभाइले मेरो प्रशंसा गर्न सक्नेछन् भन्ने लाग्थ्यो। आफ्ना आकाङ्क्षाहरू हासिल गर्न, म रातदिन पढ्थेँ, र मेरो पहिलोपल्टको विश्वविद्यालय प्रवेश परीक्षा राम्रो नहुँदा, मैले कक्षा दोहोर्‍याउने निर्णय गरेँ र पहिलेभन्दा कडा मिहिनेत गरेँ। होस्टेलमा बत्ती निभाएपछि पनि, म सिरकभित्र टर्च बालेर पढ्थेँ। मेरो नजिकको दृष्टि झन् बिग्रिँदै गए पनि, मैले वास्ता गरिनँ। राम्रो ग्रेड भएको कागजको टुक्राका लागि, म सधैँ फिक्री र चिन्ता गर्थेँ। विश्वविद्यालय प्रवेश परीक्षा नजिकिँदै गर्दा, म निरन्तर तन्किएको स्प्रिङजस्तै तनावमा हुन्थेँ, परीक्षा बिग्रिएर आफ्नो एकमात्र “जीवन आधार” गुम्ला कि भनेर डराउँथेँ। म अन्योल र पीडामा पनि थिएँ, तर ममा उम्किने शक्ति थिएन। म यी प्रवृत्तिहरूसँगै चल्न मात्र सक्थेँ। अहिले मैले के बुझेँ भने शैतानले मानिसहरूलाई बहकाउन ख्याति र प्राप्ति प्रयोग गर्छ, जसले गर्दा तिनीहरूको हृदय परमेश्‍वरबाट झन्-झन् टाढिन्छ। मैले म विश्वविद्यालयमा भर्ना भएपछि मेरो नातेदारले मलाई सुसमाचार प्रचार गरेको कुरा सम्झेँ। परमेश्‍वरको मुक्ति पाउनु र उहाँको आवाज सुन्नु मेरो सौभाग्य थियो, तर मैले यस अवसरको कदर गरिनँ। मैले राम्रो भविष्य पछ्याउनुलाई आफ्नो सर्वोच्च प्राथमिकता ठानेँ, र आफ्ना पढाइमा असर नपर्ने खाली समयमा मात्रै परमेश्‍वरमा विश्‍वास गर्न चाहेँ। मैले सत्यता अभ्यास गर्न र कर्तव्य निर्वाह गर्नमा मेरो सबैभन्दा ठूलो अड्चन ख्याति र प्राप्ति रहेछन् भनेर बुझेँ। अब मैले परमेश्‍वरको आवाज सुनेकी थिएँ, तर सत्यता पछ्याउन र आफ्नो कर्तव्य निर्वाह गर्न सकिनँ, बरु बाँच्ने शैतानी नियमहरूअनुसार जिएँ अनि सत्यता र जीवनलाई भन्दा ख्याति र प्राप्तिलाई महत्त्व दिएँ। मैले साँच्चै सही र गलत छुट्याउनै सकिनँ! मैले डिप्लोमासहित स्नातक गरेर राम्रो जागिर पाएकी भए पनि, यदि मैले सत्यता र जीवन प्राप्त नगरेकी भए, अन्ततः म परमेश्‍वरद्वारा हटाइनेथिएँ। विगतमा म सधैँ सोच्थेँ, परमेश्‍वरमा विश्‍वास गर्दै विश्वविद्यालय जाँदा, म परमेश्‍वरका आशिष्‌हरूका साथसाथै ख्याति र प्राप्ति पनि पाउन सक्छु। यो त मेरो कोरा आशा मात्र थियो र यो सत्यताअनुरूप पटक्कै थिएन। परमेश्‍वर भन्‍नुहुन्छ: “यदि तँ फुर्सदको समयमा मात्रै विश्‍वास गर्छस्, र तँ विश्‍वास गर्नमा आफूलाई अर्पित गर्दैनस्, र सधैँ अन्योलमा पर्छस् भने, तैँले केही पनि प्राप्त गर्नेछैनस्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १०)। प्रभु येशूले पनि भन्नुभयो: “तिमीहरूमध्ये जसले ऊसँग भएको सबै कुरा त्याग्दैन, ऊ मेरो चेला हुन सक्दैन” (लूका १४:३३)। मैले के बुझेँ भने परमेश्‍वरलाई पछ्याउन तपाईँ समर्पित हृदय हुनैपर्छ, अनि तपाईँ परिवार, देह, पैसा, ख्याति वा प्राप्तिद्वारा नियन्त्रित वा बाँधिनु हुँदैन। तपाईँले आफ्नो कर्तव्यमा आफ्नो सम्पूर्ण हृदय र मन अर्पण गर्नुपर्छ, सत्यता पछ्याउन र अभ्यास गर्नमा ध्यान केन्द्रित गर्नुपर्छ, अनि अन्ततः स्वभाव परिवर्तन हासिल गरेर परमेश्‍वरद्वारा मुक्ति पाउनुपर्छ। अनुग्रहको युगका प्रभु येशूका चेलाहरूको सन्दर्भमा भन्दा, तिनीहरूमध्ये कतिपयले हैसियत र सम्पत्ति त्यागे, र कतिले प्रभु येशूलाई पूर्ण हृदयले पछ्याउन आफ्नो परिवार त्यागे, सुसमाचार प्रचार गर्न र प्रभुको गवाही दिन चारैतिर यात्रा गरे। यी अनुकरण गर्न लायक अर्थपूर्ण जीवन थिए। त्यसबाहेक, म सोच्ने गर्थेँ, शैक्षिक ज्ञान हासिल गर्दा राम्रो जागिर पाइनेछ, जसले मलाई खान-लाउनको चिन्ता नभएको जीवन जिउन अनि मेरा नातेदार र साथीभाइहरूबाट प्रशंसा पाउन सक्षम बनाउँछ; ख्याति र प्राप्तिले मात्रै खुसी ल्याउन सक्छ भन्ने मैले सोचेँ। तर यसबारे सोच्दा, धेरै बुद्धिजीवी अनि सम्पत्ति र शक्ति भएका मानिसहरू बाहिरबाट आकर्षक र सुन्दर देखिन्छन्, र उनीहरूले जता जाँदा पनि प्रतिष्ठा पाउँछन्, तैपनि तिनीहरू परमेश्‍वरमा विश्‍वास गर्दैनन् र सत्यता बुझ्दैनन्। तिनीहरू शैतानको पासोमा जिउँछन्, ख्याति र प्राप्तिका लागि प्रतिस्पर्धा गर्छन्, अनि खुलेआम र गोप्य रूपमा दुवै तरिकाले लड्छन्। हैसियत र प्रतिष्ठा प्राप्त गर्न, तिनीहरू आफ्नो स्वास्थ्यसँग सम्झौता गर्छन् अनि आफ्नो निष्ठा र मर्यादा बेच्छन्। तिनीहरूको जीवन सुखी हुँदैन। यदि कुनै व्यक्तिले परमेश्‍वरको हेरचाह र सुरक्षा गुमाउँछ, र ऊसँग परमेश्‍वरको आशिष्‌ वा मुक्ति छैन भने, त्यसमा कस्तो खुसीको कुरा गर्ने? तिनीहरूसँग जतिसुकै ज्ञान भए पनि, तिनीहरूले अरूबाट जतिसुकै प्रशंसा पाए पनि, वा तिनीहरूको भौतिक मोजमज्जा जतिसुकै विलासी भए पनि, अन्त्यमा तिनीहरू महाविपत्तिहरूमा पर्नेछन्, तिनीहरूले अनन्त कष्ट भोग्नेछन्, र तिनीहरू नाश हुनेछन्। यो साँचो भविष्य होइन। अहिले यो आखिरी दिनहरू हो। परमेश्‍वरले यस युगको अन्त्य गर्दै हुनुहुन्छ अनि असललाई इनाम र दुष्टलाई दण्ड दिने आफ्नो काम गर्दै हुनुहुन्छ। सत्यता पछ्याएर र स्वभाव परिवर्तन हासिल गरेर मात्रै तपाईँ मुक्ति पाउन र बच्न, अनि परमेश्‍वरद्वारा अर्को युगमा लगिन सक्नुहुन्छ। यो नै साँचो भविष्य हो।

पछि, मैले पत्रुसको अनुभवबारे पढेँ, जसले मलाई केही प्रेरणा र हौसला दियो। सर्वशक्तिमान्‌ परमेश्‍वर भन्‍नुहुन्छ: “पत्रुस यस्ता अनुकूल सामाजिक परिस्थितिहरूमा जन्मेका थिए—स्पष्ट रूपमा, यो उनको सौभाग्य थियो। चलाख र तीक्ष्णबुद्धि भएको हुनाले, उनलाई नयाँ विचारहरू बोध गर्न सजिलो लाग्थ्यो। आफ्नो अध्ययन सुरु गरेपछि, उनी आफूले सिकेका कुराहरूबाट निष्कर्ष निकाल्न सक्थे, र उनलाई त्यो पटक्कै गाह्रो लाग्दैनथ्यो। उनका आमाबुबालाई यस्तो चलाख, तीक्ष्णबुद्धि भएको छोरा पाएकोमा गर्व थियो, त्यसैले उनले समाजमा आफूलाई प्रतिष्ठित बनाउन र कुनै प्रकारको आधिकारिक पद सुरक्षित गर्न सक्ने आशामा, तिनीहरूले उनको शिक्षालाई सहारा दिन आफ्नो हड्डी घोटे। थाहै नपाई, पत्रुसलाई परमेश्‍वरमा रुचि लाग्न थालेको थियो। यसरी, चौध वर्षको उमेरमा, हाई स्कुलमा छँदा, उनलाई आफूले अध्ययन गरिरहेको प्राचीन ग्रीक संस्कृतिप्रति गहिरो वितृष्णा महसुस भयो; विशेष गरी, उनी प्राचीन ग्रीक इतिहासका काल्पनिक पात्रहरू र मनगढन्ते घटनाहरूलाई झनै बढी घृणा गर्थे। त्यसबेलादेखि, आफ्नो युवावस्थाको वसन्तमा भर्खरै प्रवेश गरेका पत्रुसले मानव जीवनको अनुसन्धान गर्न र समाजसँग उठबस गर्न थाले। उनले आफ्ना आमाबुबाले गरेको परिश्रम विवेकको भावनाले चुक्ता गरेनन्, किनभने उनले स्पष्ट रूपमा के देखे भने, सबै मानिस आत्म-छलको अवस्थामा जिइरहेका थिए, र अर्थहीन जीवन बिताइरहेका थिए, र तिनीहरू सबै ख्याति र लाभका लागि प्रतिस्पर्धा गर्नका खातिर आफ्नै जीवनलाई बर्बाद गरिरहेका थिए। उनी बसेको सामाजिक वातावरणसँग उनको अन्तर्ज्ञानको गहिरो सम्बन्ध थियो। मानिसहरूसँग जति धेरै ज्ञान हुन्थ्यो, तिनीहरूका अन्तरवैयक्तिक सम्बन्ध र आन्तरिक संसार त्यति नै जटिल हुन्थे, र त्यसैले तिनीहरू बसोबास गर्ने ठाउँ त्यति नै रिक्त महसुस हुन्थ्यो। यी परिस्थितिहरूमा, पत्रुस आफ्नो फुर्सदको समय जताततै भ्रमण गरेर बिताउँथे, र उनले भेट्नेहरूमध्ये अधिकांश धार्मिक व्यक्तित्वहरू हुन्थे। उनको हृदयमा धर्मले सायद मानव संसारका विभिन्‍न रहस्यलाई स्पष्ट पार्न सक्छ भन्‍ने अस्पष्ट भावना महसुस भएजस्तो देखिन्थ्यो, त्यसैले उनी आफ्ना आमाबुबालाई थाहा नदिई, सेवामा उपस्थित हुन अक्सर आफ्नो घर नजिकैको सभाघरमा जान्थे। धेरै समय नबित्दै, सधैँ असल चरित्रका र पढाइमा उत्कृष्ट रहेका पत्रुसलाई स्कुल जान घृणा लाग्न थाल्यो। आफ्ना आमाबुबाको सुपरिवेक्षणमा, उनले अनिच्छापूर्वक हाई स्कुल पूरा गरे, त्यसपछि, ज्ञानको सागरबाट पौडेर किनारमा आएपछि, उनले गहिरो सास फेरे—त्यसबेलादेखि, उनी सबै अर्ती र बन्धनबाट मुक्त भए” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, पत्रुसको जीवनको बारेमा)। पत्रुसको अनुभवबाट, मैले के देखेँ भने पत्रुसको हृदय निष्कपट थियो, र उनी सकारात्मक कुराहरूलाई प्रेम गर्थे; उनीले सानै उमेरदेखि जीवनबारे सोच्न थाले। उनले समाजसँगको आफ्नो व्यवहारमार्फत के बुझे भने मानिसहरू ख्याति र प्राप्तिका लागि जिउँछन्, र व्यक्तिले जति धेरै ज्ञान हासिल गर्छ, उसको मन उति नै जटिल र भ्रष्ट बन्छ। उनले समाजको अन्धकार र दुष्टतालाई पनि स्पष्ट रूपमा देखे, अनि ख्याति, प्राप्ति र हैसियत पछ्याउनु व्यर्थ हो भनेर बुझे। उनले भीडभन्दा विशिष्ट बन्न र समाजमा कुनै प्रकारको आधिकारिक पद प्राप्त गर्न खोज्न आफ्ना आमाबुबाका इच्छाहरू पछ्याएनन्। यसको सट्टा, उनले दृढ सङ्कल्पका साथ आफ्नो पढाइ त्यागे र परमेश्‍वरप्रतिको आस्थाको मार्ग पछ्याए, अनि पछि प्रभु येशूलाई पछ्याए। उनले परमेश्‍वरबारेको बुझाइ पछ्याउन आफ्नो जीवन बिताए, हरेक कुरामा परमेश्‍वरको अभिप्राय खोजे, र परमेश्‍वरका वचनहरूमार्फत आफ्ना कमजोरी र कमीहरू बुझे। अन्ततः उनी मृत्युसम्मै परमेश्‍वरप्रति समर्पित हुन र उहाँलाई हदैसम्म प्रेम गर्न सक्षम भए, यसरी उनले परमेश्‍वरको अनुमोदन पाए। यसको विपरीत, मैले कामकुराहरू छिचोलेर बुझ्न सकिनँ, अनि ख्याति र प्राप्ति पछ्याएकीले, म सृजित प्राणीको कर्तव्य निर्वाह गर्न अनिच्छुक थिएँ, खाली समयमा विश्‍वास गर्नमै सन्तुष्ट थिएँ। यदि मैले अन्त्यसम्मै यसरी नै विश्‍वास गरिरहेँ भने, यो सब व्यर्थ हुनेछ! मैले पत्रुसको उदाहरण पछ्याउनुपर्थ्यो र आफ्नो व्यक्तिगत भविष्य त्यागेर सकारात्मक कुराहरू पछ्याउन अग्रसर हुनुपर्थ्यो। म विश्वविद्यालयमा छँदाको दौरान, मैले चिनियाँ कम्युनिस्ट पार्टीको शासनअन्तर्गतका विश्वविद्यालयहरू नास्तिक शिक्षाका आधारहरू हुन् भन्ने देखेँ। सबै जना व्यर्थता पछ्याउँछन् र दुष्टताको चाहना गर्छन्, र विद्यार्थीहरूले खाइरहेका, पिइरहेका, मोजमज्जा गरिरहेका वा झगडा गरिरहेका कसैले वास्ता गर्दैन। तर, परमेश्‍वरमा विश्‍वास गर्ने र सही मार्गमा हिँड्ने मानिसहरू भने सताइन्छन्। विश्वविद्यालयहरूले पनि परमेश्‍वरलाई दोषी ठहराउन र निन्दा गर्न आधारहीन अफवाहहरू फैलाउँछन्, जसले गर्दा मानिसहरू उहाँबाट टाढिन्छन् र उहाँलाई विश्वासघात गर्छन्। यदि म विश्वविद्यालय गइरहेकी भए, म केवल दुष्ट प्रवृत्तिहरूको वशमा पर्नेथिएँ, परमेश्‍वरबाट झन्-झन् टाढा हुँदै जानेथिएँ। अन्ततः म महाविपत्तिहरूमा पर्नेथिएँ र नाश हुनेथिएँ। परमेश्‍वरले मात्र मानिसहरूलाई सही मार्ग देखाउन सक्नुहुन्छ, र सत्यता बुझेर मात्रै व्यक्तिले अझ बढी मानव रूप जिउन सक्छ। म आफ्नो कर्तव्य निर्वाह गर्न र परमेश्‍वरलाई सन्तुष्ट पार्न इच्छुक थिएँ।

तर, मैले साँच्चै आफ्नो पढाइ छोड्ने निर्णय गर्न लाग्दा, ममा अझै केही हिचकिचाहट थिए। मैले आफ्नो सम्पूर्ण समय कर्तव्यमा बिताउने निर्णय गरेपछि, आफ्ना आमाबुबाको हेरचाह गर्नका लागि पैसा कमाउन सक्नेथिइनँ। मेरा आमाबुबाले मलाई हुर्काउन र मेरो शिक्षालाई साथ दिन एकदमै कडा मिहिनेत गर्नुभएको थियो, र अहिले उहाँहरू वृद्ध हुनुहुन्थ्यो, उहाँहरूको स्वास्थ्य पहिलेको जस्तो थिएन। यदि भविष्यमा उहाँहरू बिरामी पर्नुभएको भए, मेरो अवस्थाले मलाई उहाँहरूको हेरचाह गर्न दिनेथिएन। मलाई सधैँ उहाँहरूप्रति ऋणी भएको महसुस हुन्थ्यो। जब मेरी सिस्टरले मेरो स्थितिबारे थाहा पाइन्, तब उनले मेरा लागि परमेश्‍वरका केही वचन खोजिन्। मैले परमेश्‍वरका वचनहरू पढेँ: “मेरा अभिप्रायहरू बोध गर्ने सबैलाई म सधैँ सान्त्वना दिनेछु, र म तिनीहरूलाई दुःख पाउन वा हानि हुन दिनेछैनँ। मेरा अभिप्रायहरूअनुसार कार्य गर्नु नै अहिले सबैभन्दा महत्त्वपूर्ण कुरा हो। यसो गर्नेहरूले निश्चय नै मेरा आशिष्हरू प्राप्त गर्नेछन् अनि तिनीहरू मेरो सुरक्षाअन्तर्गत आउनेछन्। आफूलाई पूर्ण रूपमा मप्रति समर्पित गर्न अनि मेरो खातिर आफ्नो सबै कुरा अर्पण गर्न को साँच्चिकै सक्षम छ? तिमीहरू सबै आधा हृदयका छौ; तिमीहरूका विचारहरू परिवार, बाहिरी संसार, खाना र वस्‍त्रको बारेमा सोच्नमै घुमिरहन्छन्। तँ यहाँ मेरो सामु मेरो निम्ति कामकुरा गर्दैछस् भन्‍ने तथ्यको बाबजुद, हृदयमा तँ अझै घरमा रहेका आफ्ना श्रीमती, बालबच्चा र आमाबुबाको बारेमा सोचिरहेको छस्। के तिनीहरू तेरा सम्पत्ति हुन् र? किन तँ तिनीहरूलाई मेरो हातमा सुम्पिँदैनस्? के तँलाई मेरो भरोसा छैन? कि तँ मैले तेरो निम्ति अनुचित बन्दोबस्त गरिदिनेछु भनी डराउँछस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ५९)। परमेश्‍वरका निम्ति सच्चा रूपमा आफूलाई समर्पित गर्नेहरूमा परमेश्‍वरप्रति बफादारी र समर्पण हुन्छ; तिनीहरू व्यक्तिगत प्राप्ति र नोक्सानलाई विचार नगरी आफ्नो कर्तव्य निर्वाह गर्छन्, र परमेश्‍वरको आज्ञा पूरा गर्न आफ्ना जिम्मेवारीहरू पूरा गर्छन्। तर, जब म छनौटको सामना गर्थेँ, तब म सधैँ आफ्नो भविष्य, आफ्नो परिवार र आफ्ना आमाबुबालाई विचार गर्थेँ। मैले आफ्ना सबै कुरा साँचो रूपमा परमेश्‍वरको हातमा सुम्पन सकिनँ। वास्तवमा, हाम्रा आमाबुबाको नियति परमेश्‍वरको सार्वभौमिकता अन्तर्गत हुन्छ: उहाँहरूले कति कष्ट भोग्नुहुनेछ र कति सुख उपभोग गर्नुहुनेछ भन्ने कुरा परमेश्‍वरले धेरै अघि नै पूर्वनियोजित गर्नुभएको हुन्छ। यदि उहाँहरू बिमारले ग्रस्त छन् भने, छोराछोरीका रूपमा, हामी आमाबुबासँगै बसे पनि वा उहाँहरूको उपचारको खर्च तिरे पनि, हामी उहाँहरूको सट्टामा दुःख भोग्न सक्दैनौँ, र केही पनि परिवर्तन गर्न सक्दैनौँ। मेरा काकालाई नै हेरौँ न, उहाँका धेरै छोराछोरी छन्। मेरा नातेदार दाइभाइ-दिदीबहिनीहरूका परिवारहरू तुलनात्मक रूपले सम्पन्न छन्, र उनीहरू काकाप्रति छोराछोरीको धर्म निकै निभाउँछन्। काकालाई फोक्सोको क्यान्सर हुँदा, उनीहरू सबैले उहाँको शल्यक्रियाको खर्च तिरे र पालैपालो उहाँको हेरचाह गरे। उनीहरूले शल्यक्रियापछि उहाँ निको हुनुहुनेछ भन्ने सोचेका थिए, तर अप्रत्याशित रूपमा, केही महिनाभित्रै उहाँ बित्नुभयो। मेरो परिवार सम्पन्न छैन, र मेरा आमाबुबा प्रायः कडा शारीरिक श्रम गर्नुहुन्छ। तर, उहाँहरूको स्वास्थ्य अझै राम्रो छ र वर्षभरि बिरलै बिरामी पर्नुहुन्छ। मैले परमेश्‍वरको सार्वभौमिकता बुझिनँ, र परमेश्‍वरप्रति मेरो आस्था साह्रै सानो थियो। त्यस बेलादेखि, म सृष्टिकर्ताका योजनाबद्ध कार्य र बन्दोबस्तहरूप्रति समर्पित हुन, र मेरा आमाबुबासँग सम्बन्धित सबै कुरा परमेश्‍वरलाई सुम्पन इच्छुक भएँ।

पछि, मैले परमेश्‍वरका वचनहरू पढेँ र मानवजातिलाई मुक्ति दिने परमेश्‍वरको उत्सुक अभिप्रायलाई बुझेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वर उहाँको देखापराइको अभिलाषा राख्नेहरूलाई खोजिरहनुभएको छ, उहाँका वचनहरू मान्नेहरूलाई खोजिरहनुभएको छ, उहाँको आज्ञा नबिर्सनेहरू र आफ्नो हृदय र शरीर उहाँलाई अर्पण गर्नेहरूलाई खोजिरहनुभएको छ, र उहाँसामु बालकहरूझैँ समर्पित हुने र प्रतिरोधी नहुनेहरूलाई खोजिरहनुभएको छ। यदि तँ आफैलाई परमेश्‍वरमा अर्पित गर्छस्, र कुनै शक्तिद्वारा रोकिँदैनस् भने, परमेश्‍वरले तँलाई निगाहका साथ हेर्नुहुनेछ, र तँलाई आशिष् प्रदान गर्नुहुनेछ। यदि तँसँग उच्च हैसियत, सम्माननीय प्रतिष्ठा, ज्ञानको भण्डार, विविध सम्पत्ति, र धेरै मानिसहरूको समर्थन छ, तैपनि तँ यी कुराहरूको झमेला अनुभूत गर्दैनस् र उहाँको बोलावट र उहाँको आज्ञा स्वीकार गर्न र तँबाट परमेश्‍वरले माग्‍नुभएका कार्यहरू गर्नका लागि अझै पनि परमेश्‍वरका सामु आउँछस् भने, तैँले गरेका सबै कुराहरू यस पृथ्वीमा सबैभन्दा अर्थपूर्ण अभियान र मानवजातिका निम्ति सबैभन्दा न्यायवान् प्रयास हुनेछन्” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि सार्वभौमिकता राख्नुहुन्छ)। परमेश्‍वरका वचनहरूबाट मैले के देखेँ भने परमेश्‍वर उहाँका वचनहरू सुन्न र उहाँप्रति समर्पित हुन सक्ने मानिसहरू खोज्दै हुनुहुन्छ, र उहाँको देखापराइको तृष्णा गर्नेहरूलाई मुक्ति दिन चाहनुहुन्छ। यदि मानिसहरूले आफ्नो प्रतिष्ठा, हैसियत, पैसा र हित त्याग्न सक्छन्, र तिनीहरू आफ्नो कर्तव्य निर्वाह गर्न परमेश्‍वरसामु आउन सक्छन् भने, यो उहाँद्वारा अनुमोदित हुन्छ, र यो अर्थपूर्ण कुरा पनि हो। मैले पत्रुसले कसरी परमेश्‍वरको बोलाहट पालन गरे र आफ्नो कर्तव्य पूरा गरे, अनि अन्त्यमा परमेश्‍वरको हृदयलाई सान्त्वना दिन सुन्दर र जोरदार गवाही दिए भन्ने बारेमा सोचेँ। मैले पनि सृजित प्राणीको जिम्मेवारी र आफ्नो कर्तव्य पूरा गर्नुपर्छ; तब मात्र मसँग विवेक र मानवता हुन सक्छ। म मण्डलीमा कर्तव्य निर्वाह गर्न सकेर एकदमै सौभाग्यशाली हुनु नै मेरा लागि परमेश्‍वरको अनुग्रह थियो, र म आफ्नो कर्तव्य निर्वाह गर्नका लागि आफ्नो पढाइ छोड्न इच्छुक थिएँ।

त्यसपछि, मैले बुबालाई मेरो निर्णय बताएँ र उहाँले मलाई साथ दिनुभयो। उहाँले यसोसमेत भन्नुभयो, “परमेश्‍वरमाथिको विश्‍वास नै जीवनको सही मार्ग हो। तँ अब वयस्क होस्, र तैँले यो मार्ग रोजिसकेकी हुनाले, तँसँग अघि बढिरहने सङ्कल्प र दृढता हुनैपर्छ। तैँले जस्तोसुकै रोकावट वा कठिनाइहरू सामना गरे पनि हरेस नखा। बस गम्भीरतापूर्वक पछ्या!” बुबाको साथ पाएकामा म अलि छक्क परेँ। मलाई थाहा थियो, उहाँका सोच र विचारहरू परमेश्‍वरको हातमा छन्, र म मनमनै परमेश्‍वरप्रति एकदमै कृतज्ञ भएँ। परमेश्‍वरलाई पछ्याउने मेरो आस्था झनै बलियो भयो। नयाँ सेमेस्टर सुरु भएपछि, मैले विश्वविद्यालय छोड्ने निवेदन दिएँ। मैले राम्रो विश्वविद्यालय किन छोड्न लागेको भनेर शिक्षकले बुझ्न सक्नुभएन, र मलाई त्यसबारे मनाउन निरन्तर कोसिस गर्दै भन्नुभयो, “तिमीले यसबारे सावधानीपूर्वक सोच्नुपर्छ। तिम्रा आमाबुबाले तिमीलाई विश्वविद्यालय पठाउन कडा मिहिनेत गरेका छन् र तिमीले भर्ना पाउन सजिलो थिएन। यदि तिमीले अहिले छोड्यौ भने, भविष्यमा तिमीसँग कहिल्यै स्थिर जागिर हुनेछैन। तिमीमा दृष्टिकोण हुनुपर्छ, तिमी अदूरदर्शी हुनु हुँदैन!” जब मैले शिक्षकले ममा दृष्टिकोण हुनुपर्छ भनेको सुनेँ, तब म स्तब्ध भए। मैले सोचेँ, “हो त। मैले यो निर्णय गरेपछि, मसँग कहिल्यै सम्मानित जागिर हुनेछैन। त्यसपछि, न त म अरूको प्रशंसा पाउनेछु न त दैहिक सुखचैन नै।” मैले मेरो मानसिकता सही छैन भनेर बुझेँ, त्यसैले मैले तुरुन्तै परमेश्‍वरलाई मनमनै प्रार्थना गरेँ। यतिखेर, मलाई परमेश्‍वरका वचनहरू स्पष्ट रूपमा याद आयो: “मेरा मानिसहरू हर समय शैतानका धूर्त युक्तिहरूप्रति सावधान रहनुपर्छ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३)। यो मलाई परमेश्‍वरले सम्झाइरहनुभएको हो भन्ने मलाई थाहा थियो। बाहिरबाट हेर्दा, म शिक्षकसँग कुरा गरिरहेकी जस्ती देखिन्थेँ, तर वास्तवमा, यसको पछाडि शैतानको युक्ति लुकेको थियो। शैतानले शिक्षकलाई प्रयोग गरेर मेरो हितमा भएको जस्तो देखिने केही कुरा भन्न लगायो, जसले मलाई परमेश्‍वरबाट टाढिन र आफ्नो कर्तव्य त्याग्न परीक्षामा पाऱ्यो। शैतान साँच्चै एकदमै घृणास्पद छ! मैले यो पनि मनन गरेँ, “शिक्षकले म अदूरदर्शी हुनु हुँदैन तर ममा दृष्टिकोण हुनुपर्छ; खासमा अदूरदर्शी हुनु भनेको के हो र दृष्टिकोण हुनु भनेको के हो? यदि म उच्च तहको डिग्री, राम्रो जागिर र अरूको प्रशंसा पछ्याउँछु, तर आफ्नो कर्तव्य पूरा गर्न वा सत्यता प्राप्त गर्न सक्दिनँ भने, परमेश्‍वरको काम समाप्त हुँदा, मैले केही पनि पाउनेछैनँ। अदूरदर्शी हुनु भनेको यही हो। परमेश्‍वरलाई पछ्याउनु र सृजित प्राणीको कर्तव्य पूरा गर्नु, अनि सत्यता पछ्याएर स्वभाव परिवर्तन हासिल गर्नु र परमेश्‍वरद्वारा मुक्ति पाउनु—यो नै सबैभन्दा सही छनौट हो, र यो नै साँचो दृष्टिकोण हो।” त्यसपछि, मैले दृढताका साथ जवाफ दिएँ, “विश्वविद्यालय छोड्ने मेरो निर्णय एकाएक गरेको निर्णय होइन। मैले यसबारे लामो समयसम्म विचार गरेकी छु र मलाई पछुतो हुनेछैन!” शिक्षकले मलाई मनाउन सकिँदैन भन्ने देखेर लाचार भई टाउको हल्लाउनुभयो। उहाँले मेरो विश्वविद्यालय छोड्ने प्रक्रिया अघि बढाइदिनुभयो। म क्याम्पसबाट बाहिर निस्केको क्षण, मलाई असाध्यै खुसी लाग्यो, किनकि अबउप्रान्त भेलामा जाँदा वा कर्तव्य निर्वाह गर्दा मैले शिक्षक वा सहपाठीहरूको बन्धनमा पर्नुपर्ने थिएन! गह्रौँ बोझ हटाइएको जस्तो लाग्यो। मलाई पिँजडाबाट उम्केर निलो आकाशको अँगालोमा फर्किएको चराजस्तै महसुस भयो।

त्यसपछि, मैले आफूलाई आफ्ना कर्तव्यहरूमा पूर्ण रूपमा समर्पित गरेँ। म मेरा ब्रदर-सिस्टरहरूसँग हरेक दिन भेलामा सहभागी हुन्थेँ र आफ्नो कर्तव्य निर्वाह गर्थेँ, एकदमै निश्चिन्ता र शान्ति महसुस गर्थेँ। कर्तव्य निर्वाह गर्ने क्रममा, मैले धेरै भ्रष्ट स्वभाव प्रकट गरेँ। उदाहरणका लागि, आफ्नो कर्तव्य निर्वाह गर्दा म तुरुन्तै प्राप्तिका लागि उत्सुक हुन्थेँ, झाराटारुवा हुन्थेँ, र दैहिक सुखचैनमा लिप्त हुन्थेँ; मैले केही काँटछाँट, ताडना र अनुशासन पनि अनुभव गरेँ। मैले आफ्नै भ्रष्ट स्वभावहरूबारे केही बुझाइ प्राप्त गरेँ, र केही परिवर्तनहरू हासिल गरेँ। यी प्राप्तिहरू मैले अझै विश्वविद्यालयमा पढ्दै गर्दा प्राप्त गर्न सक्ने उपलब्धि थिएनन्। म परमेश्‍वरलाई ख्याति र प्राप्ति पछ्याउने दलदलबाट मलाई बाहिर निकाल्नुभएकामा, र जीवनको सही मार्गमा अगुवाइ गर्नुभएकामा धन्यवाद दिन्छु!


६७. आफ्नो कर्तव्यमा सही अभिप्रायहरू राख्नु अत्यावश्यक छ

झेङ जिए, चीन

सन् २०२३ को सेप्टेम्बरमा, मण्डलीले लि याङ र मलाई मलजल गर्ने कामको व्यवस्थापन गर्न सँगै काम गर्ने प्रबन्ध मिलायो। हामी दुवै भर्खरै यस कर्तव्यमा लागेकाले र कामसँग परिचित नभएकाले, अगुवाहरूले चेन लुलाई हामीलाई सघाउन भन्नुभयो। चेन लुले हामीलाई कामबारे बताइन्; हामीले हरेक मण्डलीका मलजल गर्ने व्यक्तिहरूको अवस्था बुझ्नुपर्छ, मलजल गर्ने कामको प्रगतिको बारम्बार अनुगमन गर्नुपर्छ, मलजल गर्ने व्यक्तिहरू र नयाँ विश्वासीहरूका कठिनाइ र समस्याहरू समाधान गर्नुपर्छ, राम्रो क्षमता भएका नयाँ विश्वासीहरूलाई मलजल गर्न र संवर्धन गर्नमा ध्यान केन्द्रित गर्नुपर्छ, अनि नियमित रूपमा भेलामा उपस्थित नहुने नयाँ विश्वासीहरूलाई तुरुन्तै साथ र सहयोग दिनुपर्छ भनेर भनिन्। यति मात्र होइन, हामीले मलजल गर्ने कामको परिणाम सुधार्नका लागि आफूलाई दर्शनसम्बन्धी सत्यताहरूद्वारा पनि सुसज्जित पार्नु पर्थ्यो। यो सुनेपछि, मैले सोचेँ, “यति धेरै कामहरूमा पोख्त हुनुपर्ने, अनि ती सबैलाई विस्तृत रूपमा अनुगमन गर्नुपर्ने। यसमा त पक्कै पनि धेरै समय र परिश्रम लाग्नेछ।” मैले मनमा दबाब महसुस गरेँ। तर, मण्डलीले मलाई यति महत्त्वपूर्ण कर्तव्य पूरा गर्न प्रबन्ध मिलाएको कुरा मैले सोचेँ। यो परमेश्‍वरले मलाई अनुग्रह दिनुभएको र उच्‍च पार्नुभएको थियो, अनि मैले धेरै कृतज्ञ महसुस गरेँ। मैले उहाँलाई निराश पार्नु हुँदैनथ्यो। मैले यो काम गर्न परमेश्‍वरमा भर पर्नुपर्थ्यो।

म कामसँग परिचित नभएकाले र कामको हरेक पक्षलाई विस्तृत रूपमा बुझ्न आवश्यक भएकाले, कहिलेकाहीँ म राति धेरै अबेरसम्म बस्थेँ, तर पनि मैले आफ्नो सारा शक्ति लगाउँथेँ। पछि, मैले यो कर्तव्य राम्ररी पूरा गर्न धेरै समय र प्रयास चाहिने रहेछ भन्ने महसुस गरेँ। जब नयाँ विश्वासीहरूलाई समस्या वा कठिनाइहरू आइपर्थ्यो, ती तुरुन्तै समाधान गर्नुपर्थ्यो। साथै, नियमित रूपमा भेलामा नआउने नयाँ विश्वासीहरूलाई तुरुन्तै सहयोग गरिएको छ कि छैन, नयाँ विश्वासीहरूको क्षमता र बुझाइ कस्तो छ, र नयाँ विश्वासीहरूको संवर्धनको प्रगति कस्तो भइरहेको छ जस्ता सबै कुराहरूलाई विस्तृत रूपमा अनुगमन गर्नु र बुझ्नु पर्थ्यो। यी कामहरू राम्ररी पूरा गर्न, लि याङ र मैले लगातार धेरै दिनसम्म बिहानदेखि साँझसम्म काम गर्‍यौँ। मेरो टाउको झुम्म र भारी भयो, अनि हल्का टाउको पनि दुख्यो, त्यसैले मैले मनमा अलिकति प्रतिरोध महसुस गरेँ। “यो कर्तव्य पूरा गर्दा मानसिक रूपमा मात्र होइन शारीरिक रूपमा पनि थकाइ लाग्ने रहेछ। यो कर्तव्य राम्ररी पूरा गर्न साँच्चै सजिलो छैन! पहिले म मण्डलीमा मानिसहरूलाई मलजल मात्र गर्थेँ, र कामको निरीक्षण गर्ने जिम्मेवारी मेरो थिएन। मैले यति धेरै चिन्ता लिनु पर्दैनथ्यो, र मसँग आफ्नो खाली समय पनि हुन्थ्यो; त्यो अपेक्षाकृत आरामदायी थियो। तर अहिले, म यति धेरै मण्डलीहरूको मलजल गर्ने कामको लागि जिम्मेवार छु, र यो पहिलेभन्दा धेरै चिन्ताजनक र थकाइलाग्दो छ।” जति मैले यसबारे सोचेँ, त्यति नै मलाई दबिएको महसुस भयो। मलाई अब यो कर्तव्य गर्ने मन थिएन, र म फेरि मलजल गर्ने व्यक्ति नै बन्न चाहन्थेँ। मैले आफ्नो कर्तव्यबाट पन्छिने विचार गर्न थालेँ। मैले मनमनै हिसाब लगाएँ, “म आफ्नो क्षमता कमजोर छ र यो काम गर्न सक्दिनँ भनिदिन्छु। मैले यो कर्तव्य गर्न थालेको धेरै समय भएको छैन, र धेरै काम पनि सम्हालेको छैन, त्यसैले मेरो कर्तव्य फेरिएपछि काम सुम्पन सजिलो हुनेछ। यदि मैले सबै काम सम्हालेँ भने, मलाई कर्तव्य परिवर्तनको प्रस्ताव राख्न अझ गाह्रो हुनेछ।” त्यसैले, मैले पहिले जस्तो लगनशील भएर आफ्नो कर्तव्य निर्वाह गर्न छोडेँ। म नयाँ विश्वासीहरूलाई मलजल गर्ने कामको प्रगतिको अनुगमन गर्न ढिलो गर्थेँ, र अगुवाहरूले मलाई काममा अकुशल र कर्तव्यको लागि अयोग्य ठानून् भनेर जानेरै ढिलासुस्ती गर्थेँ र कामलाई तन्काउँथेँ। यसो गरिएमा, मैले राजीनामा दिँदा उहाँहरू सहमत हुनुहुनेछ। त्यतिबेला, चेन लुले अरू केही मण्डलीहरूको कामको अनुगमन पनि गरिरहेकी थिइन्, त्यसैले चेन लुले सम्हालिरहेका जिम्मेवारीहरू लिनका लागि लि याङ र मैले अवस्थासँग छिट्टै परिचित हुनु आवश्यक थियो। जब चेन लुले हामीलाई यी मण्डलीहरू भित्रको अवस्थाबारे बताइन्, मलाई डर लाग्यो कि जब म अवस्था बुझ्छु र कामको जिम्मेवारी मलाई सुम्पिन्छ, तब मलाई राजीनामा दिन झन् गाह्रो हुनेछ। त्यसैले, मैले कामसँग परिचित नहुनका लागि व्यस्त भएको बहाना बनाएँ। कहिलेकाहीँ, मैले आफैलाई धिक्कारेँ, र सोचेँ, “मैले यी कामहरू जतिसक्दो चाँडो सम्हाल्नुपर्छ, तर मैले आफूलाई दुःख र थकाइबाट बचाउन चाहेकाले काम सम्हाल्न हतार गरेकी छैन। यसले मण्डलीको कामको सुरक्षा गर्दैन! तर, यदि म यी कामहरूसँग परिचित भएँ भने, म छोडेर जान सक्दिनँ र मेरो शरीरले दुःख पाउनेछ। जे भए पनि, यदि मैले यो काम सम्हालिनँ भने, लि याङले सम्हाल्नेछन्। यसबाहेक, चेन लुले अझै पनि यसमा पार्ट-टाइम काम गरिरहेकी छिन्, त्यसैले यी कामहरू गर्ने कोही पनि नहुने भन्ने त होइन।” यस्तो सोचेपछि, मैले आफूलाई धिक्कार्न छोडेँ। पछि, लि याङ र चेन लुले कामबारे छलफल गरिरहँदा मैले त्यसमा सामेल हुन चाहिनँ। म एक बाहिरी मान्छे जस्तै भएँ। मलजल गर्ने काममा समस्याहरू उत्पन्न भएका छन् भन्ने थाहा पाएर पनि, मैले ती समाधान गर्ने उपाय सोच्ने प्रयास गरिनँ; म त जतिसक्दो चाँडो कसरी छोडेर जाने भन्ने मात्र सोचिरहेकी थिएँ। मैले अझै पनि ती मण्डलीहरूको अवस्था नबुझेकाले, सबै काम लि याङमाथि आइपर्‍यो। उनले एक्लै सबै कुरालाई सम्हाल्न सकेनन्, र उनीमाथि परेको ठूलो दबाबको कारण उनी दिनभरि सुस्केरा हाल्थे। लि याङ खराब स्थितिमा छन् भन्ने देखेपछि मात्र मलाई असहज महसुस भयो। मैले सोचेँ, “लि याङ खराब स्थितिमा पुग्नुमा मेरो हात छ। यदि मैले बोझ उठाउन र अलिकति जिम्मेवारी बोध प्राप्त गर्न सकेकी भए, उनी एक्लै यति व्यस्त हुने थिएनन्, र कामको नतिजामा पनि सुधार आउनेथियो। अहिले मलजल गर्ने कामको परिणाम राम्रो आइरहेको छैन, र नियमित रूपमा भेलामा उपस्थित नहुने नयाँ विश्वासीहरूको सङ्ख्या बढ्दै गइरहेको छ। क्षमता भएका नयाँ विश्वासीहरूलाई समयमै मलजल र संवर्धन गरिएको छैन, र उनीहरूको जीवन प्रवेशमा घाटा भइरहेको छ। यो सबै मैले गरेको दुष्टता हो!”

त्यसपछि, मैले आत्मचिन्तन गर्न थालेँ: म किन यो कर्तव्य निर्वाह गर्नेप्रति यति धेरै प्रतिरोधी भएँ? मानिसहरूले आफ्नो कर्तव्य निर्वाह गर्दा कसरी सधैँ हलुका काम रोज्छन् र कठिनाइबाट पछि हट्छन् भनी परमेश्‍वरले खुलासा गर्नुभएका वचनहरूबारे मैले सोचेँ, र ती वचनहरू खोजेर पढेँ। परमेश्‍वर भन्‍नुहुन्छ: “कर्तव्य निर्वाह गर्दा मानिसहरू सधैँ थकाइलाग्दो नहुने, र घरबाहिर गई नानाथरी कुराको सामना गर्नु नपर्ने हल्का काम छान्छन्। यसलाई सजिलो काम छान्‍नु र गाह्रो कामदेखि भाग्‍नु भनिन्छ, र यो देहसुखप्रतिको लालसाको प्रकटीकरण हो। अरू के-के छन्? (कर्तव्य अलिक गाह्रो, अलिक थकाइलाग्दो, र मूल्य चुकाउनुपर्ने हुँदा सधैँ गुनासो गर्नु।) (खानेकुरा र लुगाफाटा, अनि देहसुखमा तल्लीन हुनु।) यी सबै देहसुखप्रतिको लालसाका प्रकटीकरण हुन्। यस्तो व्यक्तिले एकदमै गाह्रो वा जोखिमपूर्ण काम देखेमा, त्यो अरू कसैलाई भिराउँछ; आफूले चाहिँ आरामदायी काम मात्र गर्छ, र आफ्नो क्षमता कमजोर भएको, कार्य क्षमता नभएको, र यो काम वहन गर्न नसक्ने भन्दै बहाना बनाउँछ—जबकि वास्तवमा देहसुखको लालसाले गर्दा त्यस्तो भएको हुन्छ। … मण्डलीको काम वा तिनीहरूको कर्तव्यमा जति व्यस्तता भए पनि, तिनीहरूको जीवनको दैनिकी र सामान्य स्थितिमा कहिल्यै अवरोध हुँदैन। तिनीहरू आफ्नो दैहिक जीवनका सानातिना कुरामा समेत कहिल्यै लापरवाही गर्दैनन्, तिनीहरू यी कुरालाई पूर्ण रूपमा व्यवस्थित गर्छन्, र अत्यन्तै कठोर र गम्‍भीर हुन्छन्। तर परमेश्‍वरको घरको कामको कुरा आउँदा, मामला जति ठूलो भए पनि र यो कुरा दाजुभाइ-दिदीबहिनीको सुरक्षासँग सम्‍बन्धित नै भए पनि, तिनीहरूले त्यसमा लापरवाही गर्छन्। तिनीहरू परमेश्‍वरको आज्ञासँग सम्‍बन्धित कुराहरू वा आफूले गर्ने कर्तव्यलाई वास्ता गर्दैनन्। तिनीहरू बिलकुलै कुनै जिम्‍मेवारी लिँदैनन्। यो देहसुखमा लिप्त हुनु हो, होइन र? के देहसुखमा लिप्त हुने मानिसहरू कर्तव्य निर्वाह गर्न उपयुक्त हुन्छन्? कसैले कर्तव्य पूरा गर्ने कुरा उठाउनेबित्तिकै, वा मूल्य चुकाउने र कठिनाइ भोग्‍नेबारे बोल्‍नेबित्तिकै, तिनीहरूले टाउको हल्लाइरहन्छन्। तिनीहरूमा अति धेरै कठिनाइ हुन्छन्, तिनीहरू गुनासोका पोका हुन्, र तिनीहरू नकारात्मकताले भरिएका हुन्छन्। यस्ता मानिसहरू बेकारका हुन्, तिनीहरू आफ्ना कर्तव्यहरू निर्वाह गर्न योग्य हुँदैनन् र तिनीहरूलाई हटाइनुपर्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२))। जब मैले परमेश्‍वरका वचनहरूको यो खण्ड पढेँ, म आत्म-धिक्कारले भरिएँ। आफ्नो कर्तव्य निर्वाह गर्दा, म सधैँ हलुका काम रोज्थेँ, र काममा मेहनत लाग्नेबित्तिकै, म त्यो अरूलाई सार्न चाहन्थेँ र आफूचाहिँ सजिलो काम गर्थेँ। मैले आफ्नो क्षमता कमजोर छ भनेर बहाना समेत बनाएँ, तर वास्तवमा म केवल आराममा लिप्त हुन चाहन्थेँ। परमेश्‍वर भन्नुहुन्छ कि यस्ता मानिसहरूमा परमेश्‍वरप्रति कुनै समर्पण वा उहाँको डर हुँदैन, र आराममा लिप्त हुनका लागि उनीहरूले जुनसुकै बेला आफ्नो कर्तव्य त्याग्न सक्छन्। तिनीहरू कर्तव्य निर्वाह गर्न योग्य छैनन्, र हटाइनुपर्छ। मैले आफ्नो कर्तव्यमा गरेका सबै कुराहरूलाई सम्झेँ: अगुवाहरूले मलाई सुपरिवेक्षक बन्ने प्रबन्ध मिलाएपछि, मैले म धेरै मण्डलीहरूका लागि जिम्मेवार छु, मेरो कार्यभार धेरै छ, म हरेक दिन व्यस्त हुन्छु, कहिलेकाहीँ राति अबेरसम्म बस्नुपर्छ, र यो कर्तव्य मानसिक र शारीरिक रूपमा धेरै थकाइलाग्दो छ भनेर थाहा पाउनेबित्तिकै, मलाई लाग्यो कि हरेक दिन यो कर्तव्य पूरा गर्दा धेरै मेहनत र थकाइ लाग्छ, र मैले आफ्नो देहसुखका लागि राजीनामा दिने सोचेँ। मलाई राम्ररी थाहा थियो कि यो कर्तव्य अत्यन्त महत्त्वपूर्ण छ र मैले जतिसक्दो चाँडो काम सम्हाल्नुपर्छ, तर मलाई डर थियो कि यदि मैले धेरै काम सम्हालेँ भने, म छोडेर जान सक्दिनँ। त्यसैले, मैले जानेरै ढिलासुस्ती गरेँ र झारा टारेँ। अगुवाहरूलाई मेरो क्षमता कमजोर छ र म यो कामको लागि योग्य छैन भनेर देखाउन खोजेँ ताकि उनीहरूले मेरो राजीनामा स्वीकृत गरून्। जब चेन लुले हामीलाई कामसँग परिचित गराउन मद्दत गरिरहेकी थिइन्, मैले जानेरै धेरै व्यस्त भएको बहाना गरेँ र त्यसमा भाग लिइनँ। फलस्वरूप, सबै काम लि याङमाथि आइपर्‍यो, जसले उनलाई ठूलो दबाबमा पार्‍यो र खराब स्थितिमा पुर्‍यायो। काममा समस्याहरू झन्-झन् बढ्दै गए, र नयाँ विश्वासीहरूलाई मलजल गर्ने कामको परिणाम पनि राम्रो आइरहेको थिएन। मण्डलीको काममा भएको यो सबै हानि मैले आराममा लिप्त भएर र कठिन कामहरूबाट पन्छिँदै सजिलो कामहरू रोजेको कारणले भएको थियो। अघिल्ला दुई सुपरिवेक्षकहरूले मलजल गर्ने काममा पहिले नै ढिलाइ गरिसकेका थिए र उनीहरूलाई बर्खास्त गरिएको थियो, अनि यस निर्णायक घडीमा, मण्डलीले मलाई यो कर्तव्य निर्वाह गर्न प्रबन्ध मिलाएको थियो, जुन परमेश्‍वरले मलाई उच्‍च पार्नु हो। मैले उहाँका अभिप्रायहरूलाई ख्याल गर्नुपर्थ्यो र मण्डलीको कामको सुरक्षा गर्नुपर्थ्यो। तर, ममा अलिकति पनि विवेक थिएन। काम धेरै हुने र मेरो शरीरले आराम नपाउनेबित्तिकै, मैले प्रतिरोध महसुस गर्थेँ, र सजिलो कर्तव्यको लागि आफूलाई दिइएको आज्ञा त्याग्न हरसम्भव प्रयास गर्थेँ। मैले काममा ढिलाइ भएको देखेँ, तर मैले त्यसलाई बचाइनँ। म कति छली, दुष्ट, र घृणित रहेछु! वास्तवमा, मैले काम गर्न नसक्ने होइन। बरु, समस्या यो थियो कि मेरो प्रकृति धेरै स्वार्थी थियो र मैले गर्न सक्ने कामहरू पनि गरिनँ; मैले परमेश्‍वरप्रति अलिकति पनि बफादारी देखाइनँ, र निर्णायक क्षणमा म बेकम्मा भएँ। म साँच्चै केही नकामको थिएँ, कर्तव्य निर्वाह गर्न अयोग्य थिएँ! जब मैले यो कुरा बुझेँ, मेरो हृदय आत्म-धिक्कार र दुःखले भरियो, अनि मैले देहविरुद्ध विद्रोह गर्न र समर्पित हुन, र अब उप्रान्त आफ्नो कर्तव्य रोजीछानी नगर्नका लागि मलाई अगुवाइ गरिदिनुहोस् भनी परमेश्‍वरसँग प्रार्थना गरेँ।

पछि, मैले परमेश्‍वरका वचनहरूको एउटा खण्ड पढेँ र आफ्नो समस्याबारे केही बुझाइ प्राप्त गरेँ। परमेश्‍वर भन्‍नुहुन्छ: “त्यसो भए, भ्रष्ट मानवजातिको जीवनप्रतिको दृष्टिकोण कस्तो हुन्छ? यो यस्तो हुन्छ भनेर भन्‍न सकिन्छ: ‘अरूको होइन आफ्‍नै दुनो सोझ्याउनुपर्छ।’ मानिसहरू सबै आफ्नै निम्ति जिउँछन्; सरल रूपमा भन्‍नुपर्दा, उनीहरू देहका लागि जिइरहेका हुन्छन्, र उनीहरू पेट भर्नका निम्ति मात्र जिइरहेका हुन्छन्। यस्तो अस्तित्व कसरी पशुको भन्दा भिन्‍न हुन्छ? यस प्रकारले जिउनुको कुनै महत्त्व हुँदैन, न त कुनै अर्थ नै हुन्छ। व्यक्तिको जीवनप्रतिको दृष्टिकोण, ऊ संसारमा जिउनका निम्ति कुन कुरामा भर पर्छ, ऊ केका लागि जिउँछ, र ऊ कसरी जिउँछ भन्‍ने हो—र यी सबै मानव प्रकृतिभित्रै पर्ने सारगत कुरा हुन्। मानिसहरूको प्रकृति चिरफार गरेर, तैँले सबै मानिसहरूले परमेश्‍वरको प्रतिरोध गर्छन् भन्‍ने पत्ता लगाउँछस्। उनीहरू सबै दियाबलसहरू हुन् र साँचो रूपमा असल व्यक्ति कोही पनि छैन। मानिसहरूको प्रकृतिलाई चिरफार गरेर मात्र तैँले साँच्चिकै उनीहरूको भ्रष्टता र सार थाहा पाउन सक्छस्, मानिसहरू वास्तवमा के हुन्, उनीहरूमा साँच्चिकै के कुराको कमी हुन्छ, तिनीहरू कुन कुराद्वारा सुसज्जित हुनुपर्छ र मानिसको स्वरूपमा तिनीहरू कसरी जिउनुपर्छ भनी बुझ्न सक्छस्। व्यक्तिको प्रकृतिलाई साँचो रूपमा चिरफार गर्न सजिलो छैन, र परमेश्‍वरका वचनहरूको अनुभव नगरी वा साँचो अनुभवहरू प्राप्त नगरी यो काम गर्न सकिँदैन” (वचन, खण्ड ३। आखिरी दिनहरूका ख्रीष्टका वार्तालापहरू। स्वभाव रूपान्तरणबारे के थाहा हुनुपर्छ)। परमेश्‍वरका वचनहरू पढेपछि, मैले के बुझेँ भने “अरूको होइन आफ्‍नै दुनो सोझ्याउनुपर्छ,” “जीवन छोटो छ, त्यसैले बल हुँदा नै यसको आनन्द लिनुपर्छ,” र “मद्यपान र सङ्गीतको आनन्द लिँदै, जीवनले साँच्चै कति समय पो दिन्छ र?” भन्ने जस्ता शैतानी नियमहरू मभित्र जरा गाडेर बसेका थिए र ती मेरो प्रकृति बनेका थिए। यी सोच र विचारहरूद्वारा नियन्त्रित भएर, मैले गर्ने हरेक काममा स्वार्थलाई नै आफ्नो सिद्धान्त बनाएँ, र मेरो देहले आराम पाउँछ कि पाउँदैन भन्ने कुरालाई मात्र ख्याल गरेँ। म यदि मेरो देहले दुःख पाएन भने, त्यो एउटा आशिष् हो भन्ने विश्वास गर्थेँ। म मेरो देहलाई फाइदा हुने कुनै पनि काम गर्थेँ, र फाइदा नहुने कुनै पनि काम गर्दिनथेँ; म आफूलाई कहिल्यै नराम्रो व्यवहार गर्दिनथेँ। जब मलजल गर्ने काममा जिम्मेवार हुँदा मेरो देहले दुःख भोग्नुपर्थ्यो, मलाई थकान र चिन्ता मन पर्दैनथ्यो, र म हलुका कर्तव्य निर्वाह गर्न चाहन्थेँ। मलाई राम्ररी थाहा थियो कि मलजल गर्ने काम प्रभावित भइसकेको थियो, र मैले जतिसक्दो चाँडो कामसँग परिचित भएर कर्तव्यहरू काँधमा लिनुपर्थ्यो, तर म यदि मैले कर्तव्यहरू सम्हालेँ भने राजीनामा दिन गाह्रो हुनेछ भनेर चिन्तित थिएँ, त्यसैले मैले मलजल गर्ने काममा ढिलाइ भएको टुलुटुलु हेरिरहेँ, मानौँ म बाहिरी व्यक्ति हुँ जसलाई कुनै वास्ता छैन। मण्डलीले मलाई यो कर्तव्य निर्वाह गर्न प्रबन्ध मिलाउनु भनेको परमेश्‍वरले मलाई उच्‍च पार्नु थियो, तर मैले निरन्तर यसबाट पन्छिने विचार गरेँ। यसले मलजल गर्ने काममा खराब परिणाम ल्यायो र नयाँ विश्वासीहरूको जीवन वृद्धिमा ढिलाइ गर्‍यो। यो दुष्टता गर्नु थियो, परमेश्‍वरको प्रतिरोध गर्नु थियो, र उहाँका लागि घृणित कुरा थियो!

पछि, मैले परमेश्‍वरका केही वचन पढेँ र सधैँ दैहिक सुखमा लिप्त हुँदा गम्भीर परिणामहरू निम्तिनेछन् भनेर बुझेँ। सर्वशक्तिमान्‌ परमेश्‍वर भन्‍नुहुन्छ: “तँ आज लिप्त हुने कुरा नै तेरो भविष्यलाई बिगारिरहेको कुरा हो, जबकि तैँले आज सहने पीडाले नै तेरो सुरक्षा गरिरहेको छ। तँ यी चीजहरूबारे स्पष्ट रूपमा सचेत हुनुपर्छ, ताकि आफूलाई उम्किन कठिन लाग्ने परीक्षाको सिकार हुनबाट तँ जोगिन सक्, र बाटो बिराएर बाक्लो कुहिरोभित्र छिरेर फेरि कहिल्यै सूर्य भेट्टाउन असक्षम हुनबाट जोगिन सक्। जब बाक्लो कुहिरो हट्छ, तब तैँले आफूलाई महान् दिनको न्यायमाझ पाउनेछस्‌” (वचन, खण्ड १। परमेश्‍वरको देखापराइ र काम। सुसमाचार फैलाउने काम पनि मानिसलाई मुक्ति दिने काम नै हो)। “मानिसको देह सर्प जस्तै हो: यसको सारतत्त्व भनेको मानिसको जीवनलाई हानि गर्नु हो। जब तेरो देहले पूर्ण रूपमा मनमाफिक गर्छ, तब तेरो जीवन खोसिन्छ। देह शैतानको हो। यसभित्र सधैँ अधिक चाहनाहरू हुन्छन्; यसले सधैँ आफ्नै लागि सोच्छ, र यसले सधैँ सहजताको चाहना राख्छ र ऐसआराममा लिप्त हुन चाहन्छ, यसमा व्यग्रता वा तात्कालिकताको बोध हुँदैन, यो निष्क्रियतामा डुबिरहन्छ। यदि तैँले यसलाई निश्चित बिन्दुसम्म सन्तुष्ट पारिस् भने, यसले अन्ततः तँलाई निल्नेछ। यसो भन्नुको अर्थ, यदि तैँले यसलाई यसपटक सन्तुष्ट पारिस् भने, अर्को पटक यसले फेरि सन्तुष्ट पारिमाग्छ। योसँग सधैँ अधिक चाहनाहरू तथा नयाँ मागहरू हुन्छन्, र तैँले देहलाई लाडप्यार गरेको फाइदा उठाएर यसले तँलाई यसलाई अझ बढी प्रिय ठान्न र त्यसको आराममा प्रेरित गर्छ—र यदि तैँले यसलाई कहिल्यै जित्न सकिनस् भने, अन्ततः तैँले आफैलाई बरबाद पार्नेछस्। तैँले परमेश्‍वरसामु जीवन प्राप्त गर्न सक्छस् कि सक्दैनस् र तेरो अन्तिम परिणाम के हुनेछ भन्‍ने कुरा तैँले कसरी देहविरुद्ध विद्रोह गर्ने अभ्यास गर्छस् भन्‍नेमा निर्भर हुन्छ। परमेश्‍वरले तँलाई मुक्ति दिनुभएको छ, चयन गर्नुभएको छ र पूर्वनिर्धारण गर्नुभएको छ, तैपनि यदि आज तँ उहाँलाई सन्तुष्ट पार्न अनिच्छुक छस्, सत्यतालाई व्यवहारमा लागू गर्न अनिच्छुक छस्, र परमेश्‍वरलाई प्रेम गर्ने साँचो हृदयका साथ तेरो आफ्नै देहविरुद्ध विद्रोह गर्न अनिच्छुक छस् भने, अन्ततः तैँले आफैलाई बरबाद पार्नेछस्, र यसरी तैँले चरम दुःख सहनेछस्। यदि तैँले देहलाई सधैँ लाडप्यार गर्छस् भने, शैतानले बिस्तारै तँलाई निल्नेछ, तँलाई जीवनरहित, अथवा आत्माको स्पर्शरहित बनाइछोड्नेछ, र एक दिन तँ भित्री रूपमा पूरै अँध्यारो हुनेछस्। जब तँ अँध्यारोमा जिउँछस्, तँलाई शैतानले कैदी बनाएको हुनेछ, अब तेरो हृदयमा परमेश्‍वर हुनुहुनेछैन, र त्यस बेला तैँले परमेश्‍वरको अस्तित्वलाई इन्कार गर्नेछस् र उहाँलाई छोडेर जानेछस्” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरूबाट मैले के देखेँ भने, यदि तिमीले निरन्तर देहलाई माया गर्‍यौ र दैहिक आराममा लिप्त भयौ भने, तिमीलाई बिस्तारै शैतानले निल्नेछ। अन्त्यमा, यस्ता सबै मानिसहरू परमेश्‍वरद्वारा दोषी ठहरिनेछन् र हटाइनेछन्। मैले आफू गम्भीर खतरामा रहेको महसुस गरेँ। मैले यो कर्तव्य पहिलोपटक गर्न थालेको समयलाई सम्झिएँ। त्यतिबेला ममा अझै पनि परमेश्‍वरका अभिप्रायहरूलाई ख्याल राख्ने केही तत्परता थियो, र जब म नकारात्मक र झाराटारुवा हुन्थेँ, मैले केही आत्म-धिक्कार महसुस गर्थेँ। पछि, जब म दैहिक कुरामा फसेँ, मैले दैहिक दुःख र थकाइबाट कसरी बच्ने भन्ने मात्र सोचेँ र अर्को कर्तव्यमा जानका लागि जतिसक्दो चाँडो राजीनामा दिन चाहेँ। मैले जानेरै बिस्तारै काम गरेँ र अयोग्य भएको बहाना बनाएँ, किनभने मलाई डर थियो कि यदि मैले आफ्नो काम राम्ररी गरेँ भने, म आफ्नो कर्तव्य छोड्न सक्दिनँ। अन्ततः, यसले मलजल गर्ने काममा विभिन्न समस्याहरू निम्त्यायो, र नयाँ विश्वासीहरूको जीवन प्रवेशमा गम्भीर हानि पुग्यो। मेरो देह सन्तुष्ट भए पनि, मण्डलीको काममा तत्काल मानिसहरू आवश्यक परेको महत्त्वपूर्ण घडीमा, मैले परमेश्‍वरको अभिप्रायलाई ख्याल गरिनँ र मैले पूरा गर्नुपर्ने कर्तव्यहरू गरिनँ। बरु, मैले भाग्ने मात्र सोचेँ, र अपराधहरू गरेर गएँ। आफ्नो कर्तव्यलाई यसरी व्यवहार गरेर, मैले परमेश्‍वरलाई धोका दिएँ! मैले परमेश्‍वरका वचनहरूबारे सोचेँ: “परमेश्‍वरले सुम्पनुभएका आज्ञाहरू मानिसहरूले पूरा गर्नु पूर्ण रूपमा स्वाभाविक र न्यायोचित हो। यो मानिसको सर्वोच्च जिम्मेवारी हो, र यो उसको जीवनजत्तिकै नै महत्त्वपूर्ण छ। यदि तैँले परमेश्‍वरका आज्ञाहरूलाई हल्का रूपमा लिन्छस् भने, यो परमेश्‍वरलाई दिइएको सबैभन्दा गम्भीर धोका हो। त्यसो गरेर, तँ यहूदाभन्दा पनि बढी निन्दनीय हुन्छस्, र तँ श्रापित हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। मैले आफ्नो कर्तव्यलाई झाराटारुवा र लापरवाहीपूर्ण तरिकाले व्यवहार गर्दा मण्डलीको काममा क्षति पुग्छ भन्ने महसुस गरेँ। यो परमेश्‍वरप्रति गम्भीर धोका हो, र परमेश्‍वरले सबैभन्दा बढी घृणा गर्ने कुरा यही हो। अन्ततः तिमी निश्चय नै दोषी ठहरिनेछौ र हटाइनेछौ। मलाई हृदयमा डर महसुस भयो, र अन्ततः मैले स्पष्ट रूपमा देखेँ कि दैहिक आरामको पछि लाग्दा आशिष् होइन, विपत्ति आउँछ, र देहलाई ख्याल गर्दा साँच्चै मेरो ज्यान नै जान सक्छ। यदि मैले पश्चात्ताप नगरी दैहिक आराम पछ्याइरहेँ भने, शैतानजस्तै, म पनि परमेश्‍वरद्वारा नष्ट पारिनेछु! म अब उप्रान्त शैतानी विषअनुसार जिउन सक्दिनथेँ, र मैले देहविरुद्ध विद्रोह गर्नुपर्थ्यो र आफ्नो कर्तव्य राम्ररी पूरा गर्नका लागि परमेश्‍वरका मागहरूअनुसार अभ्यास गर्नुपर्थ्यो।

मैले परमेश्‍वरले नोआलाई दिएको कर्तव्यप्रतिको तिनको मनोवृत्ति सम्झेँ, त्यसैले मैले पढ्नका लागि परमेश्‍वरका वचनहरू खोजेँ। परमेश्‍वर भन्‍नुहुन्छ: “जहाज निर्माण गर्ने सम्पूर्ण प्रक्रिया कठिनाइले भरिएको थियो। हालका लागि, नोआले वर्षैपिच्छे तेज बतासहरू, चर्को घाम र मुसलधारे वर्षा, प्रचण्ड गर्मी र अत्यधिक चिसो अनि पालैपालो आउने चार ऋतुहरूलाई कसरी पार गरे भन्‍ने कुरालाई थाती राखौँ। पहिले जहाज निर्माण गर्नु कति ठूलो काम थियो, तिनले तयार गरेका विभिन्न सामग्रीहरू, र जहाज निर्माण गर्ने क्रममा तिनले सामना गरेका असङ्ख्य कठिनाइहरूबारे कुरा गरौँ। … अनेक प्रकारका समस्या, कठिन परिस्थिति र चुनौतीहरूको सामना गर्दा, नोआ कहिल्यै पछि हटेनन्। तिनका केही अलि कठिन इन्जिनियरिङ कार्यहरू बारम्बार विफल हुँदा र सामानहरू बिग्रिँदा पनि, नोआलाई हृदयमा उदास र बेचैन त महसुस हुन्थ्यो, तर जब तिनले परमेश्‍वरका वचनहरूबारे सोच्थे, जब तिनले परमेश्‍वरले तिनलाई दिनुभएको आज्ञाका हरेक वचनबारे र परमेश्‍वरले तिनलाई उच्च पार्नुभएकोबारे सोच्थे, तब तिनलाई प्रायः अत्यन्तै उत्प्रेरित महसुस हुन्थ्यो: ‘म हार मान्‍न सक्दिनँ, परमेश्‍वरले मलाई आज्ञा गर्नुभएको र सुम्पनुभएको कुरालाई म त्याग्‍न सक्दिनँ; यो परमेश्‍वरको आज्ञा हो, र मैले यसलाई स्वीकार गरेको हुनाले, मैले परमेश्‍वरले बोल्नुभएका वचन र परमेश्‍वरको आवाज सुनेको हुनाले र मैले यसलाई परमेश्‍वरबाट स्‍वीकार गरेको हुनाले, म पूर्ण रूपमा समर्पित हुनुपर्छ, मानवले हासिल गर्नु पर्ने कुरा यही हो।’ तसर्थ, तिनले जुनसुकै प्रकारका कठिनाइहरू भोगे पनि, तिनले जस्तोसुकै उपहास वा बदनामी सामना गरे पनि, तिनको शरीर जतिसुकै शिथिल र थकित भए पनि, तिनले परमेश्‍वरले तिनलाई सुम्पनुभएको कुरालाई त्यागेनन्, र परमेश्‍वरले भन्‍नुभएको र आज्ञा गर्नुभएको हरेक वचनलाई निरन्तर मनमा राखे। तिनको परिवेश जतिसुकै परिवर्तन भए पनि, तिनले जतिसुकै ठूलो कठिनाइ सामना गरे पनि, तिनमा विश्वास थियो कि यीमध्ये कुनै पनि कुरा सदाका लागि रहनेछैन, केवल परमेश्‍वरका वचनहरू कहिल्यै बितेर जानेछैनन्, र परमेश्‍वरले गर्न भनेर आज्ञा गर्नुभएका कुराहरू मात्र अवश्यै पूरा हुनेछन्। नोआलाई परमेश्‍वरप्रति साँचो आस्था थियो, र तिनमा हुनुपर्ने समर्पण थियो, अनि तिनले परमेश्‍वरले अह्राउनुभएको जहाज बनाउने कामलाई निरन्तरता दिए। दिनप्रतिदिन, वर्षेनी, नोआ वृद्ध बन्दै गए, तर तिनको आस्था घटेन, र परमेश्‍वरको आज्ञा पूरा गर्ने तिनको मनोवृत्ति र दृढतामा कुनै परिवर्तन आएन। तिनको शरीरलाई थकित र शिथिल महसुस भएको, र तिनी बिरामी परेको, हृदयमा तिनी कमजोर भएको समयहरू आए पनि, परमेश्‍वरको आज्ञा पूरा गर्ने र परमेश्‍वरको वचनमा समर्पित हुने तिनको दृढता र अठोटमा कमी आएन। नोआले जहाज बनाएका वर्षहरूमा, तिनी परमेश्‍वरले भन्‍नुभएका वचनहरू सुन्‍ने र तिनमा समर्पित हुने अभ्यास गर्दै थिए, र तिनी एक सृजित प्राणी र सामान्य व्यक्तिले परमेश्‍वरको आज्ञा पूरा गर्नुपर्छ भन्ने महत्त्वपूर्ण सत्यता पनि अभ्यास गरिरहेका थिए” (वचन, खण्ड ४। ख्रीष्टविरोधीहरूको खुलासा। परिशिष्ट तीन: नोआ र अब्राहामले कसरी परमेश्‍वरका वचनहरू पालना गरे र उहाँप्रति समर्पित भए (भाग दुई))। यो खण्ड पढेपछि, मलाई अत्यन्तै लाज लाग्यो। जब परमेश्‍वरले नोआलाई जहाज बनाउन भन्नुभयो, नोआलाई यो कति कठिन हुनेछ भन्ने थाहा थियो, र जहाज बनाउन धेरै कडा परिश्रम र ठूलो मूल्य चुकाउनुपर्छ भन्ने पनि थाहा थियो। तर, जतिसुकै ठूला कठिनाइहरू भए पनि, नोआले आफै कुनै कुरा नरोजी परमेश्‍वरको आज्ञा स्विकारे। उनले आफ्नै हितलाई ख्याल गरेनन्, र उनी सरल हृदयले परमेश्‍वरप्रति समर्पित भए, उनले परमेश्‍वरको आज्ञा स्विकारे र परमेश्‍वरका मागहरूअनुसार जहाज बनाउन सक्दो प्रयास गरे। एक सय बीस वर्षसम्म लागिरहेपछि, उनले अन्ततः जहाज बनाउने काम पूरा गरे। नोआले विना सम्झौता परमेश्‍वरको आज्ञा स्विकारे, र उनी बफादार र समर्पित थिए। उनको मानवता उत्कृष्ट थियो! नोआको तुलनामा, ममा मानवताको धेरै कमी थियो। यदि मैले अहिले यी साना कष्टहरू सहन सकिनँ, र सजिलो कर्तव्यमा जान चाहेँ भने, म साँच्चै मानव कहलिन लायक पनि थिइनँ।

पछि, मैले परमेश्‍वरका थप वचनहरू पढेँ र परमेश्‍वरको अभिप्रायबारे केही बुझाइ प्राप्त गरेँ। परमेश्‍वर भन्‍नुहुन्छ: “परमेश्‍वरका वचनहरू खानु र पिउनु, प्रार्थना गर्नु र तालिम लिनु, परमेश्‍वरको बोझ स्वीकार गर्नु, अनि उहाँले तँलाई सुम्पनुहुने कार्यभारहरू स्वीकार गर्नु—यो सबै तँसित अगाडि बढ्ने मार्ग होस् भनेर हो। परमेश्‍वरको आज्ञाप्रति तँसँग जति बढी बोझ हुन्छ, उहाँद्वारा सिद्ध पारिन तँलाई त्यति नै सजिलो हुनेछ। कतिपय त आह्वान गर्दा समेत परमेश्‍वरको सेवामा अरूसित सहकार्य गर्न अनिच्छुक हुन्छन्; यिनीहरू अल्छी मानिस हुन् जो आरामको लालसा गर्छन्। तँलाई जति बढी अरूसँग सहकार्य गरेर सेवा गर्न भनिन्छ, तैँले त्यति नै बढी अनुभवहरू हासिल गर्नेछस्। बोझ र अनुभवहरू बढी भएकाले तैँले सिद्ध हुने बढी अवसरहरू पाउनेछस्। त्यसकारण, यदि तैँले सच्चाइका साथ परमेश्‍वरको सेवा गर्न सकिस् भने, तैँले परमेश्‍वरको बोझलाई ख्याल गर्नेछस्; तैँले परमेश्‍वरद्वारा सिद्ध पारिने अझ धेरै अवसरहरू पाउनेछस्। हाल त्यस्ता मानिसहरूको समूहलाई सिद्ध पारिँदै छ” (वचन, खण्ड १। परमेश्‍वरको देखापराइ र काम। सिद्धता हासिल गर्न परमेश्‍वरका अभिप्रायहरूलाई ख्याल गर)। परमेश्‍वरले मलाई आफ्नो कर्तव्य पूरा गर्न तालिमको अवसर दिएर अनुग्रहित तुल्याउनुभयो, ताकि मैले सत्यता प्राप्त गरूँ र म सिद्ध होऊँ। मैले यसको कदर गर्नुपर्थ्यो! मलजल गर्ने काम मिलाउनु व्यस्त र थकाइलाग्दो भए पनि, सत्यता प्राप्त गर्ने र परमेश्‍वरद्वारा सिद्ध पारिने धेरै अवसरहरू छन्। मैले पहिले गरेका कर्तव्यहरू बढी आरामदायी र सहज भए पनि, मलाई कम समस्याहरू आइपर्थे, जसको मतलब सत्यता खोज्ने अवसरहरू पनि कम थिए, र मेरो जीवन वृद्धि पनि ढिलो थियो। परमेश्‍वर किन मानिसहरूले आफ्नो देहविरुद्ध विद्रोह गरून् र बढी बोझ उठाऊन् भन्ने चाहनुहुन्छ भनेर मैले अब बल्ल अनुभव गरेँ; यसभित्र परमेश्‍वरको धेरै प्रेम लुकेको छ। जब मैले आफ्नो मानसिकता बदलेँ, मेरो कर्तव्य अलिकति व्यस्त भए पनि मलाई दुःख भइरहेको महसुस भएन, र म भित्री हृदयदेखि समर्पित हुन र यो कर्तव्य स्विकार्न इच्छुक थिएँ। मैले आफूलाई काममा परिचित गराउन सक्रिय रूपमा पहल गर्न थालेँ, र मलाई गर्न नआउने कुनै पनि कुराबारे चेन लुलाई आफैले सोध्ने पहल गरेँ। मैले थप ढिलाइ गर्ने आँट गरिनँ, किनभने मलाई यदि मैले मण्डलीहरूमा के भइरहेको छ भन्ने कुरा बुझ्नुभन्दा अघि नै चेन लु अरू कर्तव्य निर्वाह गर्न गइन् भने काममा ढिलाइ हुन्छ भन्ने डर थियो। पछि, लि याङ र मैले समयमै कामको अनुगमन गर्न सँगै सहकार्य गर्‍यौँ, र मलजल गर्ने कामको परिणाम पहिलेभन्दा राम्रो भयो। नयाँ विश्वासीहरू भेलाहरूमा सक्रिय रूपमा उपस्थित भइरहेका थिए र कर्तव्य निर्वाह गर्न अनि सुसमाचार प्रचार गर्न पनि इच्छुक थिए।

केही समयपछि, हामी कामसँग परिचित भइसकेका थियौँ, र अगुवाहरूले म र लि याङलाई हाम्रो काम बाँड्न भन्नुभयो, जसमा केही मण्डलीहरूप्रति हामी आफू-आफू जिम्मेवार हुने थियौँ। यसो गर्दा, हामीले कामलाई अझ विस्तृत रूपमा अनुगमन गर्न सक्थ्यौँ। हामीले काम बाँडेपछि, मैले म जिम्मेवार रहेका मण्डलीहरूमा मलजल गर्ने कामको परिणाम राम्रो नभएको देखेँ। त्यहाँ नियमित रूपमा भेलामा नआउने नयाँ विश्वासीहरू धेरै थिए, र मलजल गर्ने व्यक्तिहरूको पनि कमी थियो। लि याङले जिम्मेवारी लिएका मण्डलीहरू राम्रा थिए, र त्यहाँ मलजल गर्ने व्यक्तिहरू धेरै थिए, त्यसैले उनको कर्तव्य अलि सजिलो थियो। जब मैले हामीले काम बाँडेपछिको मण्डलीहरूको स्थिति देखेँ, मैले यी मण्डलीहरू सम्हाल्न चाहिनँ, किनभने मलाई मैले यो सम्हाल्नेबित्तिकै, म पहिलेभन्दा अझ बढी व्यस्त र थकित हुनेछु भन्ने लाग्यो। तर, जब मैले लि याङ आफ्ना मण्डलीहरूसँग बढी परिचित छन्, र यसरी काम बाँड्दा कामलाई अनुगमन गर्न सहज हुन्छ भन्ने सोचेँ, तब म समर्पित भएँ। पछि, सुसमाचार सुनेर झन्-झन् धेरै नयाँ विश्वासीहरू भित्रिए, जसलाई तत्कालै मलजल गर्नुपर्ने आवश्यकता थियो, तर म जिम्मेवार रहेका मण्डलीहरूमा मलजल गर्ने व्यक्तिहरूको कमी थियो। मैले आफ्नो काममा सामान्यभन्दा धेरै समय र ऊर्जा खर्च गर्नुपर्थ्यो, र जब मैले लि याङ कम व्यस्त भएको देखेँ, मलाई उनीसँग काम बाँडेकोमा पछुतो लाग्यो। यतिबेला मैले आफूले फेरि देहलाई ख्याल गर्न चाहेकी छु भन्ने थाहा पाएँ। मैले आफ्नो देहलाई माया गरेका र मण्डलीको काममा बाधा पुऱ्याएका कारण नमेटिने अपराध गरिसकेको बारेमा सोचेँ। मैले विगतमा जस्तै फेरि परमेश्‍वरको हृदयलाई चोट पुऱ्याउनु हुँदैनथ्यो। जतिसुकै कठिन वा थकाइलाग्दो भए पनि, मैले लागिपर्नुपर्थ्यो। जब मेरा अभिप्रायहरू सही थिए, तब ममा काममा लाग्ने विश्वास पलायो। त्यसपछि, मलजल गर्ने कामका नतिजाहरूमा केही सुधार आए। मैले साँच्चै अनुभव गरेँ कि यदि तिमीले आफ्नो कर्तव्य निर्वाहमा सही अभिप्राय बोकेका छौ र देहलाई ख्याल नगरी लगनशीलतापूर्वक सहकार्य गर्‍यौ भने, तिमीले परमेश्‍वरको अगुवाइ र आशिष् पाउनेछौ, अनि तिम्रो हृदयलाई चैन र शान्ति मिल्नेछ। परमेश्‍वरलाई धन्यवाद!


६८. मैले कसरी झूट बोल्ने समस्याको समाधान गरेँ

सियाओ कङ, चीन

सन् २०२३ को डिसेम्बरमा, म केही मण्डलीहरूको मलजल गर्ने कामको जिम्मेवारीमा थिएँ। त्यतिबेला, म आफ्नो कर्तव्यमा निकै सक्रिय थिएँ र नयाँ विश्वासीहरूको स्थितिबारे आधारभूत जानकारी राख्थेँ। सन् २०२४ को मार्चसम्ममा, जियाङलिन मण्डलीमा नयाँ विश्वासीहरूको सङ्ख्या बिस्तारै बढेको थियो, र सुपरिवेक्षकले मलाई त्यस मण्डलीको मलजल गर्ने कामको जिम्मेवारी लिन लगाउनुभयो। त्यो मण्डली मैले जिम्मा लिएका अरू मण्डलीहरूभन्दा अलि टाढा भएको र प्रहरीले बारम्बार पक्राउ गर्ने हुँदा त्यहाँको वातावरण ज्यादै गम्भीर भएको हुनाले, सुपरिवेक्षकले मलाई यदि मैले नयाँ विश्वासीहरूलाई समयमै भेट्न सकिनँ भने, उनीहरूको अवस्था बुझ्न मलजल गर्ने व्यक्तिहरूलाई मैले थप पत्रहरू लेख्नुपर्छ भनी सम्झाउनुभयो। म त्यसबेला विना हिचकिचाहट सहमत भएँ।

केही समयपछि, सुपरिवेक्षकले नयाँ विश्वासीहरूको हालको स्थिति र कठिनाइहरू, र उनीहरूलाई उपयुक्त हुने कर्तव्यहरू जस्ता कुराबारे सोध्न पत्र लेख्नुभयो। ती प्रश्नहरू देखेर, मैले मनमनै सोचेँ, “मैले भर्खरै जियाङलिन मण्डलीमा मलजल गर्ने कामको जिम्मा लिएको छु, र मैले नयाँ विश्वासीहरूको स्थितिबारे थोरै विवरणसहित सामान्य जानकारी मात्र पाएको छु। मैले सुपरिवेक्षकलाई नयाँ विश्वासीहरूको अवस्थाबारे फलो-अप गर्न ध्यान दिन्छु भनेर वाचा गरेँ, तर अहिलेसम्म मैले खासमा उनीहरूको राम्रोसँग फलो-अप गरेको छैन। यदि मैले साँचो कुरा बताएँ भने, सुपरिवेक्षकले मेरो बारेमा के सोच्नुहोला? के उहाँले म झारा टारिरहेको छु र वास्तविक काम गरिरहेको छैन भनेर सोच्नुहुनेछ? के उहाँले म केही समयदेखि मलजलको काम गर्दै आएको भए पनि म अझै यी कामहरूसँग अपरिचित छु, र मेरो कार्य सामर्थ्य कमजोर छ भनेर सोच्नुहुनेछ? के त्यसकारण उहाँले मलाई हेलाँ गर्नुहुनेछ?” यस्तो सोचेर, मैले उहाँलाई जवाफ दिन चाहिनँ। तर मैले उहाँलाई जवाफ नदिई बस्न पनि मिल्दैनथ्यो। म साँच्चै दुबिधामा परेको थिएँ। म बोले पनि दोषी ठहरिनेथिएँ, नबोले पनि दोषी ठहरिनेथिएँ। त्यति नै बेला, मेरो दिमागमा एउटा जुक्ति आयो, “यदि मैले अहिले नै जियाङलिन मण्डलीका मलजल गर्ने व्यक्तिहरूलाई पत्र लेखेर सबै कुरा स्पष्ट पारेँ र त्यसपछि मात्र सुपरिवेक्षकलाई जवाफ दिएँ भने, सुपरिवेक्षकले मेरो कार्य सामर्थ्य कमजोर छ, म झारा टारिरहेको छु र मैले वास्तविक काम गरिरहेको छैन भनेर सोच्नुहुने छैन।” त्यसैले, मैले तुरुन्तै जियाङलिन मण्डलीका मलजल गर्ने व्यक्तिहरूलाई पत्र लेख्न थालेँ। पत्र लेखिसकेपछि, मलाई अझै पनि छटपटी भयो। मैले मनमनै सोचेँ, “यदि मलजल गर्ने व्यक्तिहरूले जवाफ दिन ढिलो गरे, र म अझै प्रतीक्षामा रहेकाले मैले सुपरिवेक्षकलाई तत्काल जवाफ दिइनँ भने, के सुपरिवेक्षकको नजरमा मेरो नराम्रो छाप पर्नेछ? त्यसो भयो भने, मैले कामको राम्ररी फलो-अप गरेको छैन भन्ने कुरा खुलासा हुन सक्छ। यसरी त मैले आफ्नो गौरव र हैसियत कायम राख्न नसक्ने मात्र होइन, त्यसले मलाई दुबिधामा पनि पार्नेथियो, र यदि सुपरिवेक्षकले यसको कारण सोध्नुभयो भने, मैले राम्रो स्पष्टीकरण दिन सक्नेछैन। मैले पहिले सुपरिवेक्षकलाई जवाफ दिनुपर्छ। तर सुपरिवेक्षकले मैले यति ढिलो जवाफ दिनुको जायज कारण छ भनेर सोच्नका लागि मैले के भन्दा हुन्छ? सुपरिवेक्षकले धेरै प्रश्नहरू सोध्नुभयो, त्यसैले यदि मैले यी सबै विषयहरूमा फलो-अप गरिसकेको छु भनेँ भने, त्यो यथार्थपरक हुनेथिएन। म यति भन्छु कि मैले एउटा विषयमा ध्यान दिन छुटाएको छु र म त्यसलाई फलो-अप गर्न पत्र लेख्दैछु र जवाफ पाएपछि उहाँलाई सबै कुरा एकैचोटि बताउनेछु। यसरी, सुपरिवेक्षकले मेरो बारेमा केही भन्न सक्नुहुने छैन। आखिर, मानिसहरूले हरेक विषयबारे सबै पक्षबाट पूर्ण रूपमा सोच्दैनन्—एक-दुईवटा कुरा छुट्नु सामान्य हो।” त्यसैले, मैले सुपरिवेक्षकलाई त्यसरी नै जवाफ दिएँ। एकदुई दिनपछि, जियाङलिन मण्डलीका मलजल गर्ने व्यक्तिहरूले नयाँ विश्वासीहरूको अवस्थाको विवरणसहित जवाफ पठाए, र मैले यी कुराहरू सुपरिवेक्षकलाई एक-एक गरी रिपोर्ट गरेँ। सुपरिवेक्षकले केही भन्नुभएन, अनि मैले राहत महसुस गरेँ, र सोचेँ, “धन्न मैले अवस्थाबारे साँचो रिपोर्ट गरिनँ; नत्र, सुपरिवेक्षकले पक्कै पनि मेरो कार्य सामर्थ्यमाथि प्रश्न उठाउनुहुनेथियो, वा मैले झारा टारिरहेको र वास्तविक काम नगरिरहेको भनेर सोच्नुहुनेथियो। यदि त्यसो हुन्थ्यो भने, मैले उहाँको नजरमा आफ्नो राम्रो छवि कायम राख्न सक्ने थिइनँ।”

एक दिन, भेलाको समयमा, मैले परमेश्‍वरका नवीनतम वचनहरूमा जो दियाबलसहरूको वर्गमा पर्छन् तिनीहरूको झूट बोल्ने बानी नै हुन्छ भनी पढेँ। मलाई सुपरिवेक्षकको पत्रमा मैले कसरी जवाफ दिएँ भन्ने कुराको याद आयो। स्पष्टतः मैले नयाँ विश्वासीहरूको अवस्थाबारे फलो-अप गरेको थिइनँ, तर मैले एउटा मात्र विषय छुटाएको दाबी गरेँ। म झूट बोलिरहेको र छल गरिरहेको थिएँ! म आफ्नो छली स्थितिबारे खुलेर कुरा गर्न चाहन्थेँ, तर मैले फेरि पुनर्विचार गरेँ, “मैले पहिले झूट बोल्न अनेक जुक्ति लगाएको थिएँ। के त्यो सुपरिवेक्षकको नजरमा मेरो राम्रो छवि कायम राख्नकै लागि थिएन र? यदि मैले अहिले खुलेर कुरा गरेँ भने, के मेरा अघिल्ला ‘प्रयासहरू’ सबै खेर जाँदैनन् र? इज्जत र हैसियत गुमाउनु त छँदैछ, सुपरिवेक्षकले मलाई साँच्चै षड्यन्त्रकारी र छली भनेर पनि सोच्नुहुनेछ। यो कुरा बिर्सिदेऊ। यदि मैले केही भनिनँ भने, कसैले थाहा पाउनेछैन।” त्यसैले, मैले खुलेर कुरा गरिनँ। तर भेलापछि, मैले झूट बोल्ने बानी परेकाहरूले आफ्नै हितलाई धेरै महत्त्व दिन्छन्, र जब उनीहरूको गौरव र हैसियतको कुरा आउँछ, तब उनीहरू झूट बोल्न र धोका दिन कुनै पनि हदसम्म जान्छन् भनेर परमेश्‍वरले भन्नुभएको सम्झेँ। मैले आफ्नो गौरव र हैसियत कायम राख्न झूट बोलेँ। के यो दियाबलसको व्यवहारजस्तै थिएन र? मलाई अत्यन्तै असहज र डर लाग्यो। त्यसैले मैले सुपरिवेक्षकलाई यस विषयमा खुलेर बताएँ।

त्यसपछि, मैले आफ्नो प्रवेश गर्नका निम्ति मेरो स्थितिका सम्बन्धमा परमेश्‍वरका वचनहरू खोजेँ। मैले परमेश्‍वरका वचनहरू पढेँ: “छली मानिसहरूका अभिप्रायहरू इमानदार मानिसहरूका भन्दा धेरै जटिल हुन्छन्। तिनीहरू आफूले भन्ने र गर्ने कुरामा धेरै नै सोचविचार गर्छन्। तिनीहरूले ख्याति, प्राप्ति, र हैसियत, साथै आफ्नो ख्याति र प्रतिष्ठालाई ख्याल गर्नुपर्छ, र आफ्नो हितलाई ख्याल गर्नुपर्छ, र तिनीहरूले केही पनि खुलाउन र अरूलाई आफ्नो वास्तविकता छर्लङ्गै देख्न दिन पनि सक्दैनन्, त्यसैले तिनीहरूले झूटहरू बनाउन आफ्नो दिमाग खियाउनुपर्छ। तिनीहरूका झूटहरू बढ्दै जान्छन्, तिनीहरूले भन्ने सबै कुरा झूट हुन्छ, र तिनीहरूले एउटै पनि इमानदार शब्द बोल्दैनन्। यसबाहेक, छली मानिसहरूमा अत्यधिक चाहना र धेरै अनुचित मागहरू हुन्छन्। तिनीहरूले बोल्दा, तिनीहरूसँग सधैँ आफ्नै आशय र उद्देश्यहरू हुन्छन्। आफ्ना उद्देश्यहरू हासिल गर्नका लागि, तिनीहरूले अरू मानिसहरूलाई झूट बोल्न र धोका दिन हरसम्भव उपाय सोच्नुपर्छ, र तिनीहरूले जति धेरै झूट बोल्छन्, त्यति नै धेरै झूटहरू ढाक्नुपर्छ, फलस्वरूप तिनीहरूको झूटको कुनै अन्त्य हुँदैन। तसर्थ, इमानदार व्यक्तिको तुलनामा, छली व्यक्तिको जीवन थकाइलाग्दो र दुखमय दुवै हुन्छ। कतिपय मानिसहरू तुलनात्मक रूपमा इमानदार हुन्छन्। यदि तिनीहरूले सत्यता पछ्याउन सक्छन्, आफूले जे-जस्ता झूटहरू बोलेका भए पनि आत्मचिन्तन गर्न सक्छन्, आफू जे-जस्ता छलमा संलग्न भएका भए पनि परमेश्‍वरका वचनहरूसँग तुलना गरेर आफूलाई चिरफार गर्न र बुझ्न सक्छन्, र परिवर्तन हुन खोज्छन् भने, तिनीहरूले केही वर्षको अनुभवले आफ्नो धेरै झूट र छलबाट छुटकारा पाउन सक्नेछन्। तब तिनीहरू आधारभूत रूपमा इमानदार व्यक्ति बनेका हुनेछन्। यदि कोही यसरी जिउँछ भने, उसको कष्ट निकै कम हुने र उसले त्यति थकित महसुस नगर्ने मात्रै होइन; यसले उसलाई शान्ति र सुख पनि ल्याउँछ। धेरै मामलाहरूमा, तिनीहरू ख्याति, प्राप्ति, र हैसियत, साथै आडम्बर र अभिमानका बन्धनहरूबाट मुक्त हुनेछन्, र स्वतः आजाद र उन्मुक्त भएर जिउनेछन्। तर, छली मानिसहरूको बोलीवचन र व्यवहारपछाडि सधैँ गुप्त मनसायहरू हुन्छन्। तिनीहरूले अरूलाई बहकाउन र धोका दिनका लागि अनेक किसिमका झूटहरू रच्छन्, अनि आफ्नो खुलासा हुनेबित्तिकै, तिनीहरू दिमाग खियाएर आफ्‍ना झूटहरू ढाकछोप गर्ने उपायहरू सोच्छन्। तिनीहरू सधैँ व्यग्रताको स्थितिमा हुन्छन्, र यसरी यता र उता चहार्दा तिनीहरूलाई आफ्‍नो जीवन अत्यन्तै थकाइलाग्दो छ भन्‍ने महसुस हुन्छ। तिनीहरूले सामना गर्ने हरेक परिस्थितिमा धेरै झूट बोल्‍नुपर्ने हुनु नै तिनीहरूका लागि थकाइलाग्दो भइसकेको हुन्छ, र त्यसपछि ती झूटहरू ढाकछोप गर्नुपर्दा झनै थकाइलाग्दो हुन्छ। तिनीहरूले भन्‍ने हरेक कुराको अभिप्राय कुनै उद्देश्य हासिल गर्ने हुन्छ, त्यसकारण तिनीहरू हरेक कुरा उच्च सावधानीका साथ योजना बनाएर बोल्छन्। अनि, तिनीहरू तैँले तिनीहरूलाई छर्लङ्ग देख्छस् कि भनेर डराउने हुनाले, तिनीहरूले आफ्‍ना झूटहरू लुकाउन आफ्‍नो दिमाग पनि खियाउनैपर्ने हुन्छ, र तँलाई कुराहरू बुझाइरहनुपर्छ, तँलाई तिनीहरूले ढाँटिरहेका वा छलिरहेका छैनन्, र तिनीहरू असल व्यक्ति हुन् भनेर विश्‍वस्त तुल्याउने प्रयास गर्नुपर्छ। छली मानिसहरू यस्ता कुराहरू गर्न प्रवृत्त हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति हुनुको सबैभन्दा आधारभूत अभ्यास)। परमेश्‍वरका वचनहरूबाट, मैले बुझेँ कि छली मानिसहरूले विषयहरूबारे अत्यन्तै जटिल तरिकाले सोच्छन्। उनीहरू आफ्नो गौरव र हैसियत जोगाउन खोज्छन्, तर अरूले उनीहरूको कुनै पनि त्रुटि नदेखून् भन्ने चाहन्छन्। यदि कुनै कुराले उनीहरूको गौरव र हैसियतलाई खतरामा पार्छ भने, उनीहरू झूट बोल्न र आफ्ना झूटहरूलाई ढाकछोप गर्न दिमाग खियाउँछन्। जब सुपरिवेक्षकले नयाँ विश्वासीहरूको अवस्थाबारे बुझ्न पत्र लेख्नुभयो, मैले कुन-कुन पक्षमा फलो-अप गरिएको छ र कुनमा गरिएको छैन भनेर मात्र जवाफ दिनुपर्ने थियो। मैले पर्याप्त रूपमा नगरेका कामकुराका हकमा, मैले पछि तुरुन्तै सच्याएको भए भइहाल्नेथियो। यो एकदमै सरल कुरा थियो। तर मैले यसलाई बढी नै जटिल बनाएँ। मलाई यदि मैले साँचो जवाफ दिएँ भने, यसले मेरो कर्तव्यमा भएका मेरा कमीहरू खुलासा गर्नेछ, र सुपरिवेक्षकले मेरो कार्य सामर्थ्यमाथि शङ्का गर्न सक्नुहुन्छ र मलाई हेलाँ गर्न सक्नुहुन्छ भन्ने चिन्ता लाग्यो। त्यसैले मैले जवाफ दिनुअघि सुरुमा नयाँ विश्वासीहरूको अवस्थाबारे प्रस्ट रूपमा बुझ्ने विचार गरेँ। यसो गरियो भने, मैले गर्दै आएको फलो-अपको काम अपर्याप्त थियो भन्ने तथ्यलाई मैले ढाकछोप गर्न सक्थेँ। तर म यदि मैले जवाफ दिनलाई अवस्था स्पष्ट रूपमा बुझिन्जेल पर्खेँ भने, सुपरिवेक्षकले मैले जानाजान जवाफ दिन ढिलासुस्ती गरिरहेको छु भनेर सोच्नुहुनेछ, र त्यस्तो अवस्थामा, यसले मेरा समस्याहरू खुलासा गर्न सक्छ, र एक लगनशील, जिम्मेवार व्यक्तिको रूपमा मेरो छविमा क्षति पुग्नेछ भनेर पनि चिन्तित भएँ। त्यसैले, मैले सुपरिवेक्षकलाई मैले एउटा विषयमा मात्र फलो-अप गरेको थिइनँ भनेर ढाँटेँ। त्यो सँगसँगै, मैले नयाँ विश्वासीहरूबारे जानकारी लिन मलजल गर्ने व्यक्तिहरूलाई तुरुन्तै पत्र लेखेँ, र त्यसपछि मैले सङ्कलन गरेको जानकारी सुपरिवेक्षकलाई रिपोर्ट गरेँ, र उहाँले म खासमा वास्तविक काम गरिरहेको छु भन्ने सोच्नुहोस् भनेर म देखावटी आवरणमा प्रस्तुत भएँ। म आफ्नो गौरव र हैसियत जोगाउन साँच्चै त्यति हदसम्म पुगेँ, र मैले अनेक चालबाजी र षड्यन्त्रको सहारा लिएँ। म पूर्णतया छली रहेछु! परमेश्‍वरले मानव हृदयको गहिराइ छानबिन गर्नुहुन्छ। उहाँलाई मैले गरेका सबै कुराबारे थाहा थियो। मैले मानिसहरूलाई धोका दिन सक्थेँ, तर मैले परमेश्‍वरलाई धोका दिन सक्दिनथेँ, किनभने उहाँले सबै कुरा देख्नुहुन्छ। यदि अहिले मैले पश्चात्ताप गरिनँ र म परिवर्तन भइनँ भने, म पक्कै पनि परमेश्‍वरद्वारा हटाइनेथिएँ। मैले तुरुन्तै सत्यता पछ्याउनु र आफ्नो छली स्वभाव परिवर्तन गर्नु आवश्यक थियो।

पछि, मैले “मैले इमानदार व्यक्ति बन्दाको मिठास चाखेकी छु” शीर्षकको एउटा अनुभवात्मक गवाहीको भिडियो हेरेँ। त्यसमा उद्धृत गरिएको परमेश्‍वरका वचनहरूको एउटा खण्डले मलाई मैले हिँडिरहेको मार्गबारे केही बुझाइ प्रदान गर्‍यो। सर्वशक्तिमान्‌ परमेश्‍वर भन्‍नुहुन्छ: “यदि तिमीहरू अगुवा वा कामदार हौ भने, के तिमीहरूलाई परमेश्‍वरको घरले तिमीहरूको कामबारे सोधपुछ र सुपरिवेक्षण गर्छ भन्‍ने डर लाग्छ? के तिमीहरूलाई परमेश्‍वरको घरले तिमीहरूको कामका त्रुटि र विचलनहरू पत्ता लगाएर तिमीहरूलाई काटछाँट गर्नेछ भन्‍ने डर लाग्छ? के तिमीहरूलाई तिमीहरूको वास्तविक क्षमता र कदबारे माथिलाई थाहा भएपछि, उसले तिमीहरूलाई फरक नजरले हेर्नेछ र तिमीहरूलाई बढुवा गर्नेबारे विचार गर्नेछैन भन्‍ने डर लाग्छ? यदि तँसित यी डर छन् भने, यसले तँ मण्डलीको कामका निम्ति होइन, ख्याति र हैसियतका लागि काम गर्न प्रेरित भइरहेको छस् भन्ने साबित गर्छ, जसबाट तँमा ख्रीष्टविरोधीको स्वभाव छ भन्ने प्रमाणित हुन्छ। यदि तँमा ख्रीष्टविरोधीको स्वभाव छ भने, तँ ख्रीष्टविरोधीहरूको मार्गमा हिँड्ने, र तैँले ख्रीष्टविरोधीहरूले गरेको सबै दुष्टता गर्ने ठूलो सम्भावना हुन्छ। यदि तेरो हृदयमा परमेश्‍वरको घरले तेरो कामको सुपरिवेक्षण गर्छ भन्ने डर छैन, र तँ माथिले सोधेका प्रश्‍न र सोधपुछको साँचो जवाफ केही नलुकाई, र आफूलाई थाहा भएजति दिन सक्छस् भने, तेरो कुरा सही वा गलत जे भए पनि, तैँले जस्तो भ्रष्टता प्रकट गरे पनि—तैँले ख्रीष्टविरोधीको स्वभाव प्रकट गरे पनि—तँलाई कदापि ख्रीष्टविरोधीका रूपमा चित्रण गरिनेछैन। मुख्य कुरा भनेको तैँले आफ्नो ख्रीष्टविरोधी स्वभाव चिन्न सक्छस् कि सक्दैनस्, र यो समस्या हल गर्न सत्यता खोज्न सक्छस् कि सक्दैनस् भन्ने हो। यदि तँ सत्यता स्विकार्ने व्यक्ति होस् भने, तेरो ख्रीष्टविरोधी स्वभाव समाधान गर्न सकिन्छ। यदि तँलाई आफूमा ख्रीष्टविरोधीको स्वभाव छ भन्ने कुरा राम्ररी थाहा भएर पनि त्यो समाधान गर्न सत्यता खोज्दैनस्, यदि तँ आइपर्ने समस्याहरू लुकाउने वा समस्याबारे झूट बोल्ने र जिम्मेवारी पन्छाउने कोसिससमेत गर्छस्, अनि काटछाँटमा पर्दा सत्यता स्विकार्दैनस् भने, यो गम्भीर समस्या हो, र तँ ख्रीष्टविरोधीभन्दा फरक होइनस्। तँ आफूमा ख्रीष्टविरोधीको स्वभाव छ भन्‍ने जानेर पनि किन यसलाई सामना गर्ने आँट गर्दैनस्? किन तँ यसलाई खुलस्त रूपमा लिएर यसो भन्‍न सक्दैनस्, ‘यदि माथिबाट मेरो कामबारे सोधपुछ गरिन्छ भने, म आफूलाई थाहा भएको सबै कुरा भन्‍नेछु, र यदि मैले गरेका खराब कुराहरू खुलासा भए पनि, र माथिलाई थाहा भएपछि उसले मलाई प्रयोग गर्न छोडे पनि, र मैले आफ्‍नो हैसियत गुमाए पनि, म आफूले भन्‍नुपर्ने कुरा स्पष्ट रूपमा भन्‍नेछु’? परमेश्‍वरको घरले तेरो कामको सुपरिवेक्षण र सोधपुछ गर्नेछ भन्‍ने डरले तँ सत्यताभन्दा बढी हैसियतलाई बहुमूल्य ठान्छस् भन्‍ने प्रमाणित गर्छ। के यो ख्रीष्टविरोधीको स्वभाव होइन र? हैसियतलाई सबैभन्दा माथि राख्‍नु ख्रीष्टविरोधीको स्वभाव हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। परमेश्‍वरका वचनहरूबाट, मैले के बुझेँ भने, जब अगुवा र कामदारहरूले कामबारे सोधपुछ र सुपरिवेक्षण गर्छन् तब सत्यतापूर्वक रिपोर्ट गर्ने आँट नगर्नु, र ख्याति र हैसियतका खातिर सत्य कुराको समेत ढाकछोप गर्नुको अर्थ ख्रीष्टविरोधीहरूको स्वभाव भएको र ख्रीष्टविरोधीहरूको मार्गमा हिँड्ने व्यक्ति हुनु हो। यसलाई मेरो आफ्नै स्थितिसँग तुलना गर्दा, जब सुपरिवेक्षकले मैले जिम्मा लिएका नयाँ विश्वासीहरूबारे सोध्नुभयो, मैले प्रस्ट रूपमा नबुझेका धेरै विषयहरू थिए, तर मलाई डर थियो कि यदि मैले साँचो रिपोर्ट गरेँ र सुपरिवेक्षकले मैले मामिलाहरूलाई राम्ररी फलो-अप गरेको छैन भनेर देख्नुभयो भने, उहाँले मलाई झारा टारिरहेको ठान्नुहुनेछ, वा मेरो कार्य सामर्थ्यमाथि नै प्रश्न उठाउनुहुनेछ, जसले उहाँको मनमा भएको मेरो असल छविमा असर पार्नेछ। त्यसैले मैले झूट बोलेँ र छलको सहारा लिएँ। के मेरो दुष्ट र छली स्वभाव ख्रीष्टविरोधीको जस्तै थिएन र? वास्तवमा, सुपरिवेक्षकले कामको फलो-अप गर्नुको उद्देश्य एकातिर मलाई काम राम्ररी फलो-अप र कार्यान्वयन भएको छ कि छैन भनेर सम्झाउनु थियो, ताकि यदि यो राम्ररी कार्यान्वयन भएको थिएन भने, मैले तुरुन्तै कार्यान्वयन गर्न सकूँ, र यसरी क्षणिक बेवास्ताका कारण मलजल गर्ने कामको प्रगतिमा ढिलाइ हुनबाट जोगिन सकियोस्। यसले मलाई सम्झाउने र सघाउने काम गर्‍यो। अझ के हो भने, सुपरिवेक्षकले नयाँ विश्वासीहरूको अवस्थाबारे सोधपुछ गर्दा, यदि उहाँले मलजल गर्ने काममा विचलन वा समस्याहरू पत्ता लगाउनुभयो भने, यिनका बारेमा तुरुन्तै सङ्गति गरेर तिनलाई सम्बोधन गर्न सकिन्थ्यो। उहाँले यसो गरेर मण्डलीको हितको रक्षा गरिरहनुभएको थियो। मैले आफूलाई थाहा भए जति भनेर इमानदारीपूर्वक रिपोर्ट गर्नुपर्थ्यो, र मैले राम्ररी फलो-अप नगरेका कुराका हकमा, मैले त्यसलाई चाँडोभन्दा चाँडो कार्यान्वयन र फलो-अप गरेको भए ठीकै हुनेथियो। तर यसको सट्टा, मैले आफ्नो ख्याति र हैसियतलाई यति धेरै प्रिय ठानेँ, र सुपरिवेक्षकबाट सुपरिवेक्षणको सामना गर्नुपर्दा, मैले आफ्नो काम राम्ररी गरेको छैन भनेर स्वीकार गर्ने आँट गरिनँ। मैले सुपरिवेक्षकलाई समेत झूट बोलेँ र धोका दिएँ। यसले विचलनहरू समयमै नसच्च्याइने अवस्था ल्याउन सक्थ्यो, जसले नयाँ विश्वासीहरूको जीवन प्रवेशमा ढिलाइ गराउनेथियो। मैले ख्याति र हैसियतलाई सबैभन्दा माथि राखेँ। मेरो कर्तव्यमा, म सधैँ आफ्नो ख्याति र हैसियत जोगाउन खोजिरहेको थिएँ, जुक्ति र दाउपेच लगाइरहेको थिएँ। म परमेश्‍वरको नजरमा अत्यन्तै घृणित थिएँ!

एक दिन, मैले परमेश्‍वरका वचनहरूको एउटा खण्ड पढेँ, र परमेश्‍वरले कस्ता मानिसहरूलाई अनुमोदन गर्नुहुन्छ र कस्ता मानिसहरूलाई घृणा गर्नुहुन्छ भन्नेबारे स्पष्ट बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले मानिसहरूलाई इमानदार हुन माग गर्नुले के प्रमाणित गर्छ भने उहाँले वास्तवमै छली मानिसहरूलाई तिरस्कार गर्नुहुन्छ, र तिनीहरूलाई पराउनुहुन्‍न। छली मानिसहरूप्रतिको परमेश्‍वरको घृणा तिनीहरूको काम गर्ने तरिका, तिनीहरूका स्वभाव, साथै तिनीहरूका अभिप्राय, र तिनीहरूले छल गर्ने माध्यमहरूप्रतिको घृणा हो; परमेश्‍वर यी सबै कुरालाई मन पराउनुहुन्न। यदि छली मानिसहरू सत्यतालाई स्वीकार गर्न, आफूमा छली स्वभाव छ भनेर मान्‍न सक्छन्, र तिनीहरू इमानदार मानिस बन्नका लागि परमेश्‍वरको मुक्ति स्विकार्न र सत्यता अभ्यास गर्न इच्‍छुक हुन्छन् भने, तिनीहरूसँग पनि मुक्ति पाउने आशा हुन्छ, किनभने परमेश्‍वरले कसैलाई पूर्वाग्रह देखाउनुहुन्न, न त सत्यताले नै त्यसो गर्छ। र त्यसकारण, यदि हामी परमेश्‍वरलाई प्रसन्न बनाउने मानिस बन्‍न चाहन्छौँ भने, हामीले सुरुमा आत्म-आचरणका सिद्धान्तहरूलाई परिवर्तन गर्नैपर्छ, शैतानी दर्शनहरूअनुसार जिउन छोड्नैपर्छ, आफ्नो जीवन जिउनका लागि झूट र छलमा भर पर्न छोड्नैपर्छ, र आफ्ना सबै झूटलाई फालेर इमानदार व्यक्ति बन्न खोज्नुपर्छ। अनि, हामीप्रतिको परमेश्‍वरको दृष्टिकोण परिवर्तन हुनेछ। यसभन्दा पहिले, मानिसहरू अरूमाझ जिउँदा सधैँ झूट, छल, र ढोँगमा भर पर्थे, र तिनीहरू शैतानी दर्शनहरूलाई आफ्नो अस्तित्वको आधार, आफ्नो जीवन, र आफ्‍नो जगका रूपमा लिएर आफूलाई आचरणमा ढाल्थे। यो परमेश्‍वरले घृणा गर्नुहुने कुरा थियो। गैरविश्‍वासीहरूमाझ, यदि तैँले इमानदार व्यक्ति बनेर सत्य कुरा बताउने कोसिस गरिस् भने, तँलाई बदनाम, आलोचना, र अस्वीकार गरिनेछ। त्यसकारण, तँ सांसारिक प्रचलनहरू पछ्याउँछस्, र शैतानी दर्शनहरूअनुसार जिउँछस्; तँ झूट बोल्‍न झन्झन्‌ सिपालु, र झन्झन्‌ छली बन्दै जान्छस्। तैँले आफ्‍ना उद्देश्यहरू हासिल गर्न धूर्त माध्यमहरू प्रयोग पनि गर्छस् र यसरी आफ्नो सुरक्षा गर्छस्। तँ शैतानको संसारमा झन्झन्‌ सम्‍पन्‍न हुँदै जान्छस्, र फलस्वरूप, तँ पापको दलदलमा झन्झन्‌ फस्दै जान्छस् र तैँले आफूलाई उम्काउन नै सक्दैनस्। परमेश्‍वरको घरमा, कामकुराहरू ठीक विपरीत हुन्छन्। तँ झूट बोल्न र छल गर्न जति सिपालु हुन्छस्, परमेश्‍वरका चुनिएका मानिसहरू तँप्रति त्यति नै वितृष्ण हुनेछन् र तिनीहरूले तँलाई अस्वीकार गर्नेछन्। यदि तैँले पश्‍चात्ताप गर्न इन्कार गरिस् र अझै पनि शैतानी दर्शनहरू र तर्कहरूलाई पक्रिरहिस्, र तैँले भेष बदल्न र ढोँग गर्न षड्यन्त्र र जालझेल साथै परिष्कृत रणनीतिहरू पनि प्रयोग गरिरहिस् भने, तँलाई प्रकाश गरिने र हटाइने सम्‍भावना धेरै हुन्छ। यस्तो किन हुन्छ भने परमेश्‍वरले छली मानिसहरूलाई तिरस्कार गर्नुहुन्छ। इमानदार मानिसहरू मात्रै परमेश्‍वरको घरमा फस्टाउन सक्छन्, र छली मानिसहरू सबैलाई अन्त्यमा अस्वीकार गरिनेछ र हटाइनेछ। यो कुरा परमेश्‍वरले धेरै पहिले पूर्वनियोजन गर्नुभएको छ। इमानदार मानिसहरू मात्रै स्वर्गको राज्यमा सहभागी हुन सक्छन्। यदि तँ इमानदार व्यक्ति बन्‍ने प्रयास गर्दैनस् भने, यदि तँ सत्यता पछ्याउने दिशामा अनुभव र अभ्यास गर्दैनस् भने, र यदि तँ आफ्नो कुरूपता खुलासा गर्दैनस् भने, र यदि तँ आफूलाई उदाङ्गो पार्दैनस् भने, तैँले कहिल्यै पवित्र आत्माको काम वा परमेश्‍वरको अनुमोदन प्राप्त गर्न सक्नेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति हुनुको सबैभन्दा आधारभूत अभ्यास)। परमेश्‍वरले इमानदार मानिसहरूलाई मन पराउनुहुन्छ र छली मानिसहरूलाई घृणा गर्नुहुन्छ, किनभने छली मानिसहरू जस्तोसुकै अवस्थाको सामना गरे पनि सधैँ झूट बोल्छन् र धोका दिन्छन्, र शैतानी दर्शनहरूलाई आफ्नो बाँच्ने आधार बनाउँछन् र सत्यता पटक्कै अभ्यास गर्दैनन्। मेरो छलीपनको जडबारे मनन गर्दा, मैले देखेँ कि म “अरूको होइन आफ्‍नै दुनो सोझ्याउनुपर्छ,” “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” जस्ता भनाइहरूद्वारा जिएको थिएँ। म आफ्नो गौरव, हैसियत, र व्यक्तिगत हितलाई ठूलो महत्त्व दिँदै यी शैतानी विषहरूद्वारा जिएँ। मैले जेसुकै सामना गरे पनि, मेरो गौरव र हैसियतको कुरा आउनेबित्तिकै, म आफ्नो दिमाग खियाउँथेँ र सत्यतथ्यलाई ढाकछोप गर्न जे पनि गर्थेँ। त्यसो गरिसकेपछि, मैले यो पनि सोच्थेँ कि चलाख मानिसहरूले यसरी नै काम गर्छन्, मूर्ख र बेवकूफ मानिसहरूले मात्र साँचो बोल्छन्। मलाई याद छ, म स्कूल पढ्दा, एक पटक मैले गृहकार्यमा अलमल्ल परेर एक भाग अधुरो छोडेँ। म शिक्षकको नजरमा एक असल विद्यार्थीको रूपमा आफ्नो छवि बर्बाद हुनेबारे चिन्तित थिएँ, त्यसैले मैले आफ्नो गृहकार्य घरमै छोडेछु भनेर शिक्षकलाई ढाँटेँ, र त्यसपछि म दिउँसो खाना समयमा घर गएर हतार-हतार त्यो पूरा गरेँ र त्यही दिउँसो बुझाएँ। आफ्नो इज्जत जोगाउन र हैसियतको रक्षा गर्न, मैले झन्-झन् धेरै झूट बोलेँ र चालबाजी गरेँ, र यो झन्-झन् मेरो प्रवृत्ति नै बन्यो। परमेश्‍वरलाई पाएपछि पनि, म अझै शैतानी विचार र दृष्टिकोणहरूद्वारा नै जिइरहेको थिएँ। सुपरिवेक्षकको नजरमा मेरो छवि जोगाउन र मेरा समस्या तथा कमीहरू लुकाउन, मैले सत्यतथ्यलाई ढाकछोप गर्नलाई चालबाजी र छलको सहारा लिएँ। पछि जब मैले आफू एक इमानदार व्यक्ति हुनुपर्छ र खुलेर सङ्गति गर्नुपर्छ भन्ने महसुस गरेँ, तब पनि मलाई यदि मैले खुलेर कुरा गरेँ भने, मेरा अघिल्ला प्रयासहरू सबै व्यर्थ हुनेछन्, र सुपरिवेक्षकले मलाई अत्यन्तै षड्यन्त्रकारी र छली भनेर सोच्नुहुनेछ भन्ने चिन्ता थियो। त्यसैले मैले इमानदारीपूर्वक बोल्न चाहिनँ। परमेश्‍वरले इमानदार मानिसहरूलाई मन पराउनुहुन्छ, किनभने उनीहरूमा समस्याहरू आइपर्दा जिम्मेवारी लिने साहस हुन्छ, र आफ्ना कमीहरू प्रकाश गरिँदा तिनलाई सामना गर्ने साहस हुन्छ, अनि पछि, उनीहरूले सत्यता खोज्न र यी कुराहरूलाई समाधान गर्न सक्छन्। यस्ता मानिसहरूले आफ्नो कर्तव्य निर्वाह गर्दा, सिद्धान्तहरूमा उनीहरूको पकड झन्-झन् राम्रो हुँदै जान्छ, र उनीहरूका नतिजाहरू पनि झन्-झन् राम्रा हुँदै जान्छन्। तर मैले यी कुनै पनि व्यवहार देखाइनँ। मैले सधैँ आफ्ना त्रुटिहरूलाई ढाकछोप गर्ने र लुकाउने प्रयास गरेँ, र मैले आफ्ना ब्रदर-सिस्टरहरूलाई समेत धोका दिने प्रयास गरेँ। मैले जिएको कुरामा कुन हिसाबले एक इमानदार व्यक्तिको स्वरूप थियो र? यो त शैतानको कुटिल र छली स्वरूप थियो। यदि म पश्चात्ताप नगरी बसेँ भने, मलाई परमेश्‍वरले पक्कै पनि तिरस्कार गर्नुहुनेथियो र मैले मुक्तिको मौका गुमाउनेथिएँ।

पछि, मैले परमेश्‍वरका वचनहरूका दुइटा खण्ड पढेँ र अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “मानिसहरू सोच्छन्, यदि तिनीहरूको आफ्नो हित भएन वा तिनीहरूले त्यो गुमाए भने, तिनीहरू बाँच्न सक्नेछैनन्, मानौँ तिनीहरूको बचाइ तिनीहरूको आफ्नै हितमा निर्भर छ। त्यसैले धेरैजसो मानिस आफ्नो हितबाहेक अरू सबै कुराप्रति अन्धा हुन्छन्। तिनीहरू आफ्नो हितलाई अरू सबै कुराभन्दा माथि देख्छन्, र केवल आफ्नै हितका लागि जिउँछन्। तिनीहरू आफ्ना लागि केही नभएसम्म एउटा औँलो पनि उठाउँदैनन्, र तिनीहरूलाई आफ्नो हित त्याग भन्नु त जीवन नै त्याग भन्नुजस्तै हो। त्यसोभए, मानिसहरू कसरी आफ्ना हितहरू त्याग्न सक्षम हुन सक्छन्? तिनीहरूले सत्यता स्वीकार गर्नैपर्छ। जब तिनीहरूले सत्यता बुझ्छन् तब मात्रै तिनीहरूले स्वार्थको सार छर्लङ्गै देख्न सक्छन् र आफ्ना हितहरू पछ्याउनु भनेको सत्यता पछ्याउनुको विपरीत हो, र त्यसले कहिल्यै व्यक्तिलाई सत्यता र जीवन प्राप्त गर्न वा मुक्ति हासिल गर्न सक्षम बनाउन सक्दैन भनी स्पष्ट रूपमा चिन्न सक्छन्; तब मात्रै तिनीहरूले स्वार्थ त्याग्न र त्यसविरुद्ध विद्रोह गर्न सिक्न सक्छन्, र तिनीहरू आफूले प्रेम गर्ने कुरा त्याग्न सक्षम बन्न सक्छन्। र जब तँ आफूले प्रेम गर्ने कुरा त्याग्छस् र आफ्ना हितहरू छोड्छस्, तब तैँले आफ्नो हृदयमा अझ बढी स्थिर र अझ बढी शान्ति महसुस गर्नेछस्, र त्यसो गर्दा तैँले देहलाई जितेको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। “इमानदार व्यक्ति बन्‍न, तैँले सुरुमा आफ्नो हृदय उदाङ्गो पार्नुपर्छ ताकि सबैले त्यसभित्र हेर्न सकून्, तँ के सोच्दैछस् भनी देख्न सकून्, अनि तेरो साँचो अनुहार हेर्न सकून्। तैँले भेष बदल्ने वा आफूलाई ढाकछोप गर्ने प्रयास गर्नै हुँदैन। त्यसपछि मात्र अरूले तँलाई भरोसा गर्नेछन् र तँलाई इमानदार व्यक्ति मान्‍नेछन्। यही नै इमानदार व्यक्ति हुनुको सबैभन्दा आधारभूत अभ्यास, अनि पूर्वसर्त हो। … एक इमानदार व्यक्ति हुनुको अर्थ के हो भने, तँ परमेश्‍वरसामु भए पनि वा अरू मानिसहरूसामु भए पनि, तँ आफ्नो भित्री स्थिति र आफ्नो हृदयका शब्दहरूबारे शुद्ध र सरल तरिकाले खुल्न सक्छस्। के यो गर्न सजिलो छ? यसका लागि एक अवधिको प्रशिक्षण, साथै बारम्बारको प्रार्थना र परमेश्‍वरप्रतिको निर्भरता आवश्यक छ। तैँले सबै मामिलामा आफ्नो हृदयका शब्दहरू सरल र खुला रूपमा बोल्न आफूलाई प्रशिक्षित गर्नैपर्छ। यस्तो प्रकारको प्रशिक्षणले, तँ प्रगति गर्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति हुनुको सबैभन्दा आधारभूत अभ्यास)। परमेश्‍वरका वचनहरूले अभ्यासको मार्ग प्रस्ट पारे। छली स्थितिलाई हल गर्न, व्यक्तिगत हितहरू त्याग्नैपर्छ, आफ्नो गौरव वा हैसियतको ख्याल गर्नु हुँदैन, र सबै कुरामा परमेश्‍वरसामु खुलस्त हुनुपर्छ। मेरो कर्तव्यमा, मैले कुनै पनि समस्या वा व्यक्तिगत कमीहरू तुरुन्तै रिपोर्ट गर्नुपर्छ, र मैले परमेश्‍वरको घरको हितलाई प्राथमिकता दिनुपर्छ। साँचो बोल्दा ब्रदर-सिस्टरहरूले मेरो कर्तव्यमा मेरा समस्या र कमीहरू देख्छन् र मलाई हेलाँ गर्छन् भने पनि, मैले त्यसलाई सही तरिकाले सामना गर्नैपर्छ। त्यसैले, मैले दृढ सङ्कल्प गरेँ कि मेरा ब्रदर-सिस्टरहरूले मलाई जसरी हेरे पनि, मैले उनीहरूसामु खुलस्त हुनुपर्छ साथै आफूलाई उदाङ्गो पार्नुपर्छ, र एक इमानदार व्यक्ति बन्नुपर्छ।

एउटा भेलाको क्रममा, मेरो जिम्मामा रहेको नयाँ विश्वासी सियाओ याले मलाई सुसमाचार प्रचार गर्नेबारे एउटा प्रश्न सोधिन्, र त्यतिबेला, मैले छोटकरीमा थोरै सङ्गति गरेँ। तर पछि मैले मेरो सङ्गतिमा विचलनहरू रहेको, र त्यसले सियाओ याको समस्यालाई पटक्कै समाधान गर्न नसकेको पाएँ। पछि, सुपरिवेक्षकले सियाओ याका समस्या र कठिनाइहरूलाई मैले कसरी समाधान गरेँ भनेर सोध्न पत्र लेख्नुभयो, र मैले मनमनै सोचेँ, “यदि मैले साँचो लेखेँ भने, सुपरिवेक्षकले पक्कै पनि सोच्नुहुनेछ कि मलजल गर्ने व्यक्तिका रूपमा, मैले यस्तो सानो विषयमा समेत स्पष्ट रूपमा सङ्गति गर्न सक्दिनँ, र मैले वास्तविक काम गर्न सक्दिनँ। सायद म यसबारे सतही रूपमा कुरा गर्छु र वास्तवमा के भएको थियो भनेर लेख्दिनँ।” जब मैले यस्तो सोचेँ, मैले आफूले अझै पनि छली व्यवहार गरिरहेको महसुस गरेँ। परमेश्‍वरले इमानदार मानिसहरूलाई प्रेम गर्नुहुन्छ, त्यसैले म इमानदार व्यक्ति बन्नुपर्छ र मैले साँचो बोल्नुपर्छ। अन्तमा, मैले साँचो कुरा लेखेँ। र जब मैले लेखेँ, तब बल्ल मेरो हृदयको बोझ हट्यो, र मैले ठूलो राहत महसुस गरेँ। त्यसपछि, मैले समयमै सियाओ यासँग सङ्गति गरेँ र मेरा विचलनहरू सच्याएँ। पछि, जीवनमा ब्रदर-सिस्टरहरूसँग अन्तरक्रिया गर्दा र आफ्नो कर्तव्य निर्वाह गर्दा, मैले एक इमानदार व्यक्ति बन्ने अभ्यास गरेँ, र कहिलेकाहीँ, मेरा हितहरू संलग्न हुँदा, मलाई छली व्यवहार गर्ने परीक्षा आइपरे पनि, मैले परमेश्‍वरका वचनहरूको मार्गदर्शनमा मेरा ब्रदर-सिस्टरहरूसँग साँचो बोल्न रोजेँ। जब-जब मैले आफूसँग सहकार्य गर्ने ब्रदर-सिस्टरहरू वा सुपरिवेक्षकलाई साँचो रिपोर्ट गर्थेँ, उहाँहरूले मलाई कमसल काम गरेकोमा कहिल्यै आलोचना गर्नुभएन। यसको उल्टो, उहाँहरूले मलाई सम्झाउनुभयो र मदत गर्नुभयो, र उहाँहरूले मसँग सत्यता सिद्धान्तहरू सङ्गति गर्नुभयो। हृदयमा, मैले सहज र स्वतन्त्र महसुस गरेँ, र म पहिले जस्तो थकित थिइनँ। परमेश्‍वरका वचनहरूले नै मलाई मेरो छली स्वभाव चिन्न र परमेश्‍वरका वचनहरूअनुसार अभ्यास गर्नु र साँचो बोल्ने तथा खुल्ने आँट गर्नु लाजमर्दो कुरा होइन भन्ने महसुस गर्न मदत गरे। मैले म जति बढी खुलेर कुरा गर्छु, त्यति नै सहज र स्वतन्त्र महसुस गर्छु भन्ने अनुभव गरेँ। मलाई यी लाभहरू प्राप्त गर्न मद्दत गरेकोमा परमेश्‍वरलाई उहाँको नेतृत्व र मार्गदर्शनका लागि धन्यवाद।


६९. “बुढेसकालमा हेरचाह पाउनका लागि छोराछोरी हुर्काउनु”—के यो विचार सही छ?

लु याओ, चीन

सानो छँदा, म प्रायः मेरो बुबाले यसो भनेको सुन्थेँ, “तिम्रो माहिला काका आमाबुबाप्रतिको धर्म निभाउँदैनन् र तिम्रो हजुरबुबालाई सहारा दिँदैनन्। तिम्रो हजुरबुबालाई त तिम्री आमा र मैले नै सहारा दिएका थियौँ। छोराछोरी हुर्काउनुको उद्देश्य भनेकै बुढेसकालमा तिनीहरूले आमाबुबाको हेरचाह गरून् भन्ने हो। भविष्यमा, तिमीले हाम्रो हेरचाह गर्नुपर्छ र मर्ने बेलासम्म हाम्रो साथमा रहनुपर्छ है!” ठूली भएपछि, मैले मेरा आमाबुबाको मृत्यु नहोउन्जेल उहाँहरूको हेरचाह गरेँ। मलाई बुढेसकालमा मेरी छोरीले पनि मेरो हेरचाह गरून् भन्ने आशा थियो। मेरी छोरी बोल्न सक्ने भएपछि, मैले उसलाई सोधेँ, “तिमी ठूली भएपछि आफ्नो पैसा कसमा खर्च गर्नेछौ?” मेरी छोरीले भनी, “ठूली भएपछि, म ममी र बाबामा खर्च गर्नका लागि धेरै पैसा कमाउनेछु।” मैले खुसी हुँदै भनेँ, “मेरी प्यारी छोरी, तिम्री आमाले तिमीलाई व्यर्थैमा हुर्काएकी रहेनछिन्!” मेरी छोरी असाध्यै बाठी छे। ऊ जे कुरा पनि छिट्टै सिक्न सक्छे र परीक्षामा सधैँ उत्कृष्ट विद्यार्थीहरूमा पर्छे। म धेरै खुसी हुन्थेँ र मनमनै विचार गर्थेँ, “मेरी छोरी निकै बाठी छे, र उसको भविष्य पक्कै पनि उज्ज्वल हुनेछ। मसँग पैसा नभए पनि, मैले उसको पढाइको खर्च उठाउनुपर्छ, ताकि कलेज सिध्याएपछि उसले राम्रो जागिर पाओस्। त्यसो भयो भने बुढेसकालमा हाम्रो हेरचाह गर्न उसलाई कुनै समस्या हुनेछैन।”

सन् २००३ को अप्रिलमा, परमेश्‍वरमा विश्वास गरेको र सुसमाचार प्रचार गरेको कारण म गिरफ्तार भएँ र २५ दिनसम्म हिरासतमा परेँ। प्रहरीको गिरफ्तारीबाट फेरि बच्नका लागि, म नोभेम्बरमा अर्कै ठाउँमा गएर आफ्ना कर्तव्य निर्वाह गर्न घर छोडेर हिँडेँ। त्यतिबेला म ठूलो द्विविधामा परेँ, “मेरी छोरीले छ महिनापछि कलेजको प्रवेश परीक्षा दिँदै छे। म यतिबेला गएँ भने, के मेरी छोरीको पढाइमा असर पर्ला? यदि यसले उसको कलेज प्रवेश परीक्षामा असर पार्‍यो र उसको भविष्यमा रोकटोक गर्‍यो भने, के उसले मलाई घृणा गर्ली? के उसले मलाई आमा मान्न छोड्ली? मेरी एउटी मात्र छोरी छे, र यदि उसले उप्रान्त मलाई आमा मान्न चाहिन भने, म बूढी हुँदा कसको भर पर्ने? तर म गइनँ र फेरि पक्राउ परेँ भने, मेरी छोरी पक्कै पनि यसमा मुछिनेछे र उसको भविष्य पूर्ण रूपमा बर्बाद हुनेछ। मलाई जेल सजाय पनि हुनेछ, र त्यसपछि म आफ्ना कर्तव्य निर्वाह गर्न सक्नेछैन।” धेरै सोचविचार गरेपछि, मैले अझै पनि घर छोड्ने निधो गरेँ। प्रहरीले मलाई खोजिरहेको हुनाले, मैले घर जाने आँट गरिनँ।

उमेर ढल्कँदै जाँदा, मेरो ऊर्जा र शारीरिक तागत घट्न थालेको थियो, र मलाई उच्च रक्तचापको समस्या पनि हुन थाल्यो। मेरो आँखा धमिलो भयो, र मलाई कान कराउने र कम सुन्ने समस्या हुन थाल्यो। मैले शारीरिक काम गर्दा मेरो मुटु जोडले धड्कन गर्न थाल्थ्यो, त्यसैले मैले पल्टिएर एकछिन आराम गर्नुपर्थ्यो। मैले मनमनै सोचेँ, “के म अब बूढी भएकी हुँ त? मेरो बुढेसकालमा कसले मेरो हेरचाह गर्ला?” यतिबेला, मलाई मेरी छोरीको धेरै याद आउँथ्यो, र म सोच्थेँ, “म अझै पनि बुढेसकालमा उसकै भर पर्ने अपेक्षा गरिरहेकी छु!” सन् २०२१ मा, म सुसमाचार प्रचार गर्न मेरी दिदीको घरमा फर्किएँ र मेरी छोरी घरबाट टाढा काम गर्दै छे, अनि आफ्नी सानीआमा र ठूलीआमाहरूप्रतिको धर्म निभाउँछे भन्ने थाहा पाएँ। मलाई लाग्यो, त्यसो हो भने उसले पक्कै मलाई राम्रो व्यवहार गर्नेछे, र म कुनै दिन मेरी छोरीलाई भेट्न निकै प्रतीक्षारत थिएँ। अर्को वर्ष अगस्टको अन्त्यतिर, म घरबाट टाढा सुसमाचार प्रचार गरिरहेको बेला, मेरी दिदीले मेरी छोरी केही दिनका लागि फर्केकी छे भन्दै चिठी लेख्नुभयो। म रातारात हतारिँदै दिदीको घर पुगेँ, तर मेरी छोरीले मलाई भेट्न चाहिन। मलाई निकै नराम्रो लाग्यो, तर म छोरीको भावना बुझ्न सक्थेँ। आखिरकार, मैले सत्र वर्षदेखि उसको हेरचाह गरेकी थिइनँ, त्यसैले ऊ रिसाउनु सामान्य थियो। पछि, जब मैले छोरीलाई भेटेँ, म यति खुसी भएँ कि म उसलाई अँगालो हाल्न चाहन्थेँ, तर ऊ मभन्दा धेरै पर बसी, र निराशाले मेरो मन चिसो भयो। एकछिनपछि, मैले उसलाई भनेँ, “यतिका वर्षदेखि म तिम्रो चिन्ता गरिरहेकी छु। प्रहरीले मलाई पक्राउ गर्नेछ र तिमी पनि मुछिनेछौ भन्ने डरले, मैले घर जाने आँट गरिनँ। यतिका वर्षमा तिमीले धेरै दुःख पायौ।” उसले असाध्यै रुखो स्वरमा भनी, “मैले दुःख पाइनँ। म अहिले बालिग भइसकेँ। मलाई दुःख छैन!” यसो भनेपछि, उसले मुन्टो बटारी र आधा घण्टा पनि नबसी त्यहाँबाट गई। म पूर्ण रूपमा निराश भएँ, “मैले तिमीलाई हुर्काउन कति कडा परिश्रम गरेँ र तिम्रो कति धेरै हेरचाह गरेँ। तिमी स्कुल जान थालेपछि, तिमीले कुनै सीप सिक र तिम्रो भविष्य राम्रो होस् भनेर, मैले हाम्रो परिवारसँग भएको अन्तिम तीन हजार युआन पनि तिमीलाई किबोर्ड किनिदिन खर्च गरेँ। मैले तिम्रो लागि यति धेरै रगत-पसिना बगाएँ, तर अहिले तिमीले मलाई त्याग्यौ? मैले तिमीलाई साँच्चै व्यर्थैमा हुर्काएकी रहेछु!” मैले सोचेँ, “चिनियाँ कम्युनिष्ट सरकारले मेरो घरबासको दर्ता खारेज गरिदिएको छ, मेरो श्रीमान्‌ले मसँग सम्बन्ध विच्छेद गर्नुभएको छ, र मेरी छोरीले मलाई त्यागेकी छे। म अहिले साठी वर्षकी भएँ, र मेरो स्वास्थ्य हरेक वर्ष बिग्रँदै गइरहेको छ। म बूढी भएपछि के गर्ने? म बिरामी हुँदा मेरो हेरचाह कसले गर्ला? बुढेसकालमा मेरो हेरचाह कसले गर्ला र मेरो अन्त्येष्टि कसले सम्हाल्ला?” राति, म ओछ्यानमा कोल्टो फेर्दै छटपटाएँ, मलाई निद्रा नै लागेन। मेरी छोरीले मलाई “आमा” सम्म पनि नभनेको कुरा सम्झँदा, मलाई बुढेसकालमा मेरो हेरचाहका लागि उसमै भर पर्ने कुनै आशा रहेनछ भन्ने महसुस भयो। मलाई यति दुःखी महसुस भयो कि मेरो मुटु नै चिरिए जस्तो भयो। ती दिनहरूमा म ठूलो अन्योलमा परेँ, ममा कर्तव्य निर्वाह गर्ने कुनै जाँगर थिएन, र सुसमाचार प्रचार गर्दा झारा मात्र टार्थेँ।

फेब्रुअरी २०२३ मा, मैले सिस्टर सुन जिङ बिरामी परेको, तर उनका श्रीमान्‌ले उनलाई धेरै राम्रोसँग र ध्यान दिएर हेरचाह गरेको कुरा सुनेँ। मैले मनमनै सोचेँ, “मेरी सिस्टर बिरामी हुँदा, उनका श्रीमान्‌ले उनको हेरचाह गर्छन्। यदि म बिरामी परेँ भने मैले के गर्ने? मेरी छोरीले मलाई त्यागेकी छे, र यदि म चल्मलाउन नसक्ने भएँ भने, मण्डलीका सिस्टरहरूले मेरो हेरचाह गर्नु अत्यन्तै अप्ठ्यारो कुरा हुनेछ। म मेरा ब्रदर-सिस्टरहरूका लागि बोझ बन्नु हुँदैन! यसबाहेक, म एक्लै बस्छु, त्यसैले मलाई केही भइहाल्यो भने पनि, कसैलाई थाहा हुनेछैन। यदि म समयमै अस्पताल पुग्न सकिनँ र घरमै मरेँ भने के होला?” बुढेसकालमा मेरो हेरचाह र मेरो अन्त्येष्टि सम्हाल्ने कोही नहुने बारेमा म पीर र चिन्ता नगरी बस्नै सकिनँ। एक दिन मेरो आत्मिक भक्तिको समयमा, मैले परमेश्‍वरका वचनहरू पढेँ, र आफ्नो स्थितिबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “एक अभिभावकका रूपमा, के आफ्ना छोराछोरीमा अलिकति आशा राख्नु, तिनीहरू तँप्रति कर्तव्यनिष्ठ हुनेछन् र हुर्केपछि तिनीहरूले तँलाई पाल्न सक्नेछन् भनी आशा गर्नु गल्ती हो? यो गल्ती होइन, र यो धेरै माग्नु पनि होइन। त्यसोभए यहाँ समस्या के हो? यी महिला निरन्तर आफ्ना छोराछोरीमा भर परेर राम्रो जीवन जिउन, आफ्नो जीवनको उत्तरार्धमा तिनीहरूमा निर्भर हुन चाहन्थिन्, र उनी सधैँ तिनीहरूबाट आनन्द प्राप्त गर्ने अपेक्षा गर्थिन्। यहाँ कुन गलत दृष्टिकोणले काम गरिरहेको छ? उसलाई यो विचार किन आयो? उसले राखेको यो दृष्टिकोणको स्रोत के थियो? मानिसहरू सधैँ एक निश्चित जीवनशैली र एक निश्चित जीवनस्तरको अत्यधिक आशाहरू पाल्छन्। अर्थात्, मानिसहरूले परमेश्‍वरले तिनीहरूको जीवन कसरी पूर्वनियोजित गर्नुभएको छ वा तिनीहरूको नियति के हो भनी थाहा पाउनुअघि, तिनीहरूले पहिले नै आफ्नो जीवनस्तरको योजना बनाइसकेका हुन्छन्: तिनीहरू खुसी हुनुपर्छ, तिनीहरूले जीवनभर शान्ति र आनन्दको अनुभव गर्नुपर्छ, तिनीहरू धनी र प्रतिष्ठित हुनुपर्छ, र तिनीहरूलाई मद्दत गर्न सक्ने र तिनीहरू भर पर्न सक्ने मानिसहरू हुनुपर्छ। तिनीहरूले पहिले नै आफ्नो जीवनको मार्ग, आफ्नो जीवनका लक्ष्यहरू, आफ्नो जीवनको अन्तिम रेखा, र यस्ता अन्य सबै कुराहरूको योजना बनाइसकेका हुन्छन्। … उसले निरन्तर यो इच्छा र यी योजनाहरू राखेकी हुनाले, के उसको हृदयमा परमेश्‍वर हुनुहुन्थ्यो? (हुनुहुन्नथ्यो।) त्यसोभए, एक निश्चित अर्थमा, उसको सबै सङ्घर्षबाट आएको पीडाको कारण के थियो? (यो उसको इच्छाको कारणले निम्तिएको थियो।) त्यो साँचो हो। अनि उसको इच्छा कसरी आयो? (उसले परमेश्‍वरको सार्वभौमिकता वा उहाँका योजनाबद्ध कार्य र प्रबन्धहरूमा विश्‍वास नगरेर।) ठीक भन्यौ। उसले मानिसहरूको नियति कसरी आउँछ भनेर बुझेकी थिइन, न त परमेश्‍वरको सार्वभौमिकताले कसरी काम गर्छ भनेर नै बुझेकी थिई। समस्याको जड नै यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना धारणाहरूलाई समाधान गरेपछि मात्र व्यक्ति परमेश्‍वरमा विश्‍वास गर्ने सही बाटोमा प्रवेश गर्न सक्छ (२))। परमेश्‍वरले ठ्याक्कै मेरै स्थिति खुलासा गर्नुभयो। आफ्नो कर्तव्य निर्वाह गर्न घर छोड्दा म जम्मा चालिस वर्ष कटेकी थिएँ, र त्यतिबेला म जवान र बलियो भएकीले, म बूढी भएपछि के गर्नेछु भन्नेबारे मैले सोचिनँ। अहिले म बूढी भइसकेकी हुनाले, मेरो स्वास्थ्य वर्षैपिच्छे बिग्रँदै गइरहेको छ, र भविष्यबारे धेरै चिन्ता मनमा उब्जिए। म बिरामी परेँ र आफ्नो हेरचाह गर्न सकिनँ भने, मेरो हेरचाह गर्ने कोही हुनेछैन भनेर म चिन्तित भएँ—म के गरूँला? म घरबाट टाढा भएको वर्षहरूको दौरान मेरो घरबास दर्ता खारेज गरियो, र मेरो श्रीमान्‌ले मसँग सम्बन्ध विच्छेद गर्नुभयो। सुरुमा त मलाई मेरी छोरी आफ्ना सानीआमा र ठूलीआमाप्रतिको धर्म निभाउने भएकीले, ऊ मप्रति पनि पक्कै दयालु हुनेछे भन्ने लागेको थियो। तर मैले मेरी छोरीले मलाई त्याग्लि र बुढेसकालमा उसले मेरो हेरचाह गर्ने कुनै आशै नहोला भन्ने अपेक्षा गरेकी थिइनँ। मैले अब म मेरी छोरीको भर पर्न सक्दिनँ भन्ने बुझेँ, त्यसैले भविष्यमा म बिरामी परेँ भने मेरो हेरचाह गर्ने कोही हुनेछैन, र म घरमै मर्नेछु अनि कसैले चाल पनि पाउनेछैन भनी मलाई चिन्ता लाग्यो। विशेष गरी, जब मैले सुन जिङ बिरामी भएको र उनका श्रीमान्‌ले उनको हेरचाह गरिरहेको सुनेँ, मलाई आफू अझ एक्लो र दयनीय भएको महसुस भयो, र भविष्यमा मेरो जीवनमा भर पर्नका लागि कोही छैन भन्नेबारे सोच्दा, मलाई दुःख र पीडा महसुस भयो। मैले परमेश्‍वर यावत् थोकमाथि सार्वभौम हुनुहुन्छ भनेर त भनेँ, तर वास्तवमा, ममा परमेश्‍वरको सार्वभौमिकताबारे कुनै बुझाइ थिएन र मेरो हृदयमा परमेश्‍वरका लागि कुनै स्थान थिएन। म सधैँ आफ्नै लागि निस्कने बाटोको प्रबन्ध कसरी गर्ने भन्नेबारे सोच्थेँ, र मैले मेरी छोरीलाई मेरो सहाराका रूपमा हेरेकी पनि थिएँ। ममा परमेश्‍वरप्रति आस्था थिएन। मैले यो स्थिति समाधान गरिनँ भने यो धेरै खतरनाक हुनेथियो।

पछि, मैले गहिरिएर विचार गरेँ, “बुढेसकालमा मेरो हेरचाह गर्ने र मर्ने बेलामा मेरो साथमा रहने कोही हुन्छ कि हुँदैन भन्ने कुराबारे म किन यति धेरै चिन्ता गर्छु? समस्या के हो त?” मैले परमेश्‍वरका वचनहरू पढेँ: “कतिपय मानिसहरू सडेको र पुरानो धारणामा टाँसिन्छन्, र यसो भन्छन्, ‘बुढेसकालमा मानिसहरूसँग आमाबुबाप्रतिको धर्म निभाउने र आफूलाई हेरचाह गर्ने छोराछोरी छन् कि छैनन् भन्‍ने कुराले खासमा फरक पार्दैन, तर कम्तीमा पनि, तिनीहरू मर्दा शोक संस्कार सुरु गर्ने कोही हुनैपर्छ ताकि अरूका नजरमा राम्रो देखियोस्। नत्र, यदि तिनीहरू घरमा मरे र कसैले थाहा पाएन भने, मानिसहरूले खिल्ली उडाउनेछन्, र त्यो धेरै लाजमर्दो हुनेछ!’ कसैलाई थाहा भएन भने के हुन्छ? जब कुनै व्यक्ति मर्छ, उसलाई अब केही पनि थाहा हुँदैन। जब उसको शरीर मर्छ, उसको आत्मा तुरुन्तै त्यसबाट निस्कन्छ। शरीर जहाँसुकै भए पनि वा मृत्युपछि जस्तोसुकै देखिए पनि, त्यो मरेको नै हुन्छ, होइन र? त्यसलाई शवपेटीमा लगेर भव्य अन्त्येष्टि गरे पनि, गाडेपछि त्यो सड्ने नै हो, होइन र? मानिसहरू सोच्छन्, ‘तँलाई बाकसमा राख्न, तँलाई कात्रो लगाइदिन, श्रृङ्गार गर्न, र भव्य अन्त्येष्टिको व्यवस्था गर्न तेरा छोराछोरी तेरो छेउमा हुनु गौरवशाली कुरा हो। यदि तँ मरिस् र तेरो अन्त्येष्टिको व्यवस्था गर्ने वा तँलाई उचित बिदाइ गर्ने कोही भएन भने, तेरो सम्पूर्ण जीवनको कुनै उचित निष्कर्ष नभएजस्तो हुन्छ।’ के यो विचार सही हो? (अहँ, यो सही होइन।) आजकल, युवाहरूले यी कुराहरूलाई धेरै ध्यान दिँदैनन्, तर अझै पनि दुर्गम क्षेत्रका मानिसहरू र थोरै अन्तर्दृष्टि भएका वृद्ध मानिसहरू छन् जो छोराछोरीले वृद्धावस्थामा आफ्ना आमाबुबाको हेरचाह गर्नुपर्छ र तिनीहरू बितेपछि तिनीहरूलाई उचित बिदाइ दिनुपर्छ भन्‍ने विश्‍वास गर्छन्। यो सोच र दृष्टिकोण तिनीहरूको हृदयमा गहिरो रूपमा गडिएको छ, र तैँले सत्यताका बारेमा जतिसुकै सङ्गति गरे पनि, तिनीहरूले त्यसलाई स्वीकार गर्दैनन्—यसको अन्तिम परिणाम के हुन्छ? परिणाम यो हो कि तिनीहरूलाई यसबाट गहिरो हानि हुन्छ। यो ट्युमर लामो समयदेखि तिनीहरूभित्र लुकेको हुन्छ, र तिनीहरू त्यसद्वारा विषाक्त हुनेछन्। जब तिनीहरूले त्यसलाई खोतलेर निकाल्छन् र हटाउँछन्, तब तिनीहरू त्यसद्वारा विषाक्त हुनेछैनन्, र तिनीहरूको जीवन स्वतन्त्र हुनेछ। कुनै पनि गलत कार्यहरू असङ्गत विचार र दृष्टिकोणहरूद्वारा डोऱ्याइएका हुन्छन्। उदाहरणका लागि, कतिपय मानिसहरू छन् जो मरेपछि आफ्नो घरमा सडिने हो कि भनेर डराउँछन्, त्यसैले तिनीहरू सधैँ यस्तो सोचिरहेका हुन्छन्, ‘मैले एउटा छोरो जन्माउनुपर्छ। जब मेरो छोरो हुर्कन्छ, म उसलाई धेरै टाढा जान दिन सक्दिनँ। यदि म मर्दा ऊ मेरो छेउमा भएन भने के होला? वृद्धावस्थामा मेरो हेरचाह गर्ने वा म मरेपछि मलाई उचित बिदाइ दिने कोही नहुनु मेरो जीवनको सबैभन्दा ठूलो पछुतोमध्ये एक हुनेछ! यदि मेरो लागि यो गर्ने कोही भएको भए, मेरो जीवन व्यर्थमा जिइएको हुनेथिएन। यो एक सिद्ध जीवन हुनेथियो। कुनै पनि हालतमा, म हाँसोको पात्र बन्न सक्दिनँ।’ के यो सडेको सोच्ने तरिका होइन र? (हजुर, हो नि।) यो बासी र पतित कुरा हो, र यसले भौतिक शरीरलाई ज्यादै महत्त्व दिन्छ! वास्तवमा, भौतिक शरीर बेकार कुरा हो: जन्म, बुढेसकाल, रोग र मृत्यु अनुभव गरेपछि, त्यसमा केही बाँकी रहँदैन। तैँले जीवित छँदै सत्यता प्राप्त गरेको र मुक्ति हासिल गरेको छस् भने मात्र, तँ सदाका लागि जिउन सक्छस्। यदि तैँले सत्यता प्राप्त गरेको छैनस् भने, जब तेरो शरीर मरेर कुहिन्छ, तब केही पनि बाँकी रहनेछैन; तेरा छोराछोरीले तँप्रतिको धर्म जति नै निभाए पनि, तैँले त्यसको आनन्द लिन सक्नेछैनस्। जब कुनै व्यक्ति मर्छ र उसका छोराछोरीले उसलाई शवपेटीमा राखेर दफन गर्छन्, के त्यो बूढो शरीरले केही अनुभूति गर्न सक्छ र? के त्यसले केही बुझ्न सक्छ र? (अहँ, सक्दैन।) त्यसमा बिलकुलै कुनै चेतना हुँदैन। तर जीवनमा मानिसहरूले यो मामलालाई ठूलो महत्त्व दिन्छन्, र आफू मरेपछि छोराछोरीले उचित बिदाइ दिन सक्छन् कि सक्दैनन् भन्‍ने सम्बन्धमा तिनीहरूबाट धेरै माग राख्छन्—र त्यो मूर्खता हो, होइन र? … यदि तँ सत्यता पछ्याउँछस् भने, आमाबुबा भएको नाताले, तैँले सुरुमा छोराछोरीले आफ्नो धर्म निभाउँछन् कि निभाउँदैनन्, उनीहरूले तँलाई बुढेसकालमा रेखदेख गर्छन् कि गर्दैनन्, र तँ मरेपछि तेरो उचित अन्त्येष्टि गर्छन् कि गर्दैनन् भन्‍नेसम्बन्धी परम्परागत, सडेको र पतित सोच र दृष्टिकोणहरूलाई त्याग्नुपर्छ, र यो मामलालाई सही तरिकाले हेर्नुपर्छ। यदि तेरा छोराछोरीले तँप्रति आफ्नो धर्म निभाउँछन् भने, त्यसलाई उचित तरिकाले स्वीकार गर्। तर यदि तेरा छोराछोरीसँग तँप्रतिको धर्म निभाउने अवस्था वा ऊर्जा छैन, वा तिनीहरू तँप्रतिको धर्म निभाउने योजनामा छैनन् भने, तँलाई बुढेसकाल लाग्दा तिनीहरूले तेरो नजिक बसेर तँलाई रेखदेख गर्न वा तँ मरेपछि तँलाई उचित बिदाइ गर्न सक्दैनन् भने, तैँले त्यो कुरा माग गर्नु वा दुःखी महसुस गर्नु जरुरी छैन। सबथोक परमेश्‍वरको हातमा हुन्छ। जन्मिने समय हुन्छ, र मृत्युको ठाउँ हुन्छ, र परमेश्‍वरले मानिसहरू कहाँ जन्मन्छन् र कहाँ मर्छन् भनेर पूर्वनियोजन गर्नुभएको हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरको वचनले ठ्याक्कै मेरो स्थिति खुलासा गर्‍यो। बूढी भएपछि मेरो हेरचाह गर्ने वा मर्ने बेलामा मेरो साथमा रहने कोही हुँदैन, र म मरेँ अनि कसैलाई पत्तो भएन र मेरो लास घरमै कुहियो भने के होला भनी म सधैँ चिन्ता गर्थेँ। जब म यस्तो सोच्थेँ, म नकारात्मक र कमजोर बन्थेँ, र म हैरानी र चिन्तामा जिउँथेँ। वास्तवमा, मेरो जन्मको समय, मेरो मृत्युको समय, र मेरो मृत्यु हुने ठाउँ सबै परमेश्‍वरद्वारा पूर्वनियोजित गरिएका छन्। मेरो अन्तिम समयमा मेरी छोरी मेरो साथमा हुन सक्छे कि सक्दिन भन्ने कुरा परमेश्‍वरको सार्वभौमिकता र प्रबन्धमा निर्भर हुन्छ। मैले आफ्नो देहलाई अत्यधिक माया गर्ने र देह मर्नुको अर्थ वास्तवमा के हो भन्ने कुरा बुझ्न नसक्ने हुनाले, म हैरानी र चिन्तामा जिइरहेकी थिएँ। परमेश्‍वर भन्‍नुहुन्छ: “वास्तवमा, भौतिक शरीर बेकार कुरा हो: जन्म, बुढेसकाल, रोग र मृत्यु अनुभव गरेपछि, त्यसमा केही बाँकी रहँदैन।” जब देह मर्छ, यसमा कुनै चेतना हुँदैन। कसैले तपाईँको अन्त्येष्टि सम्हाल्यो र शवबाकसमा राखेर गाड्यो भने पनि, के तपाईँको शरीर कुहिनेछैन र? अन्त्येष्टि गरेर तपाईँलाई चिहानसम्म बिदाइ गर्न तपाईँका छोराछोरी त्यहाँ भए पनि के नै हुन्छ र? के तपाईँलाई त्यसको पत्तो हुन्छ र? तैपनि मैले यस कुरालाई धेरै महत्त्वपूर्ण ठानेँ। के यो अति नै मूर्खतापूर्ण कुरा थिएन र? वास्तवमा, यदि मानिसहरूले सत्यता प्राप्त गर्दैनन् भने, तिनीहरूको अन्तिम संस्कार जतिसुकै धुमधामसँग गरिए पनि, तिनीहरूको आत्माले मुक्ति पाउन सक्दैन, र तिनीहरू नरकमा समेत जानेछन्। परमेश्‍वर भन्‍नुहुन्छ: “तैँले जीवित छँदै सत्यता प्राप्त गरेको र मुक्ति हासिल गरेको छस् भने मात्र, तँ सदाका लागि जिउन सक्छस्।” सत्यता प्राप्त गरेर, हाम्रा शैतानी भ्रष्ट स्वभावहरू फालेर, र सृजित प्राणीका कर्तव्यहरू राम्ररी निर्वाह गरेर मात्र हामीले अनन्त जीवन र मुक्ति प्राप्त गर्न सक्छौँ, र परमेश्‍वरद्वारा हामी एउटा अद्भुत गन्तव्यमा लगिनेछौँ।

मैले परमेश्‍वरका वचनको अर्को खण्ड पढेँ, र परमेश्‍वरको सार्वभौमिकताबारे केही बुझाइ प्राप्त गरेँ। मेरो हैरानी र चिन्ता पनि केही हदसम्म कम भयो। सर्वशक्तिमान्‌ परमेश्‍वर भन्‍नुहुन्छ: “आमाबुबा र तिनीहरूका छोराछोरीबीच कति गहिरो सम्बन्ध छ, तिनीहरूले आफ्ना छोराछोरीबाट बदलामा के-कति पाउन सक्छन्, तिनीहरू बुढेसकालमा आफ्नो हेरचाहका लागि आफ्ना छोराछोरीमा भर पर्न सक्छन् कि सक्दैनन्—सरल भाषामा भन्दा, यो सबै परमेश्‍वरद्वारा पूर्वनिर्धारित र पूर्वनियोजित हुन्छ। मानिसहरूले आफ्नो दिमागमा चाहेजस्तै सबै कुरा भइदिन्छ भन्ने हुँदैन। अवश्य पनि, सबैले धेरै राम्रा कल्पनाहरू गर्छन् र आफ्ना छोराछोरीबाट केही फाइदाहरू प्राप्त गर्न चाहन्छन्। तर तैँले तेरो नियतिमा त्यो लेखिएको छ कि छैन भनेर किन कहिल्यै ख्याल गरिनस्? तँ र तेरा छोराछोरीबीचको सम्बन्ध कति लामो समयसम्म टिक्ला भन्‍ने कुरा अत्यन्तै महत्त्वपूर्ण छ। तैँले यो जीवनमा गर्ने हरेक कामको तेरा छोराछोरीसँग कुनै सम्बन्ध हुनेछ कि हुनेछैन, तैँले कुनै ठूलो घटनाको अनुभव गर्दा तेरा छोराछोरी संलग्न हुनेछन् कि हुनेछैनन्—यी सबै कुरा परमेश्‍वरको पूर्वनियोजनमा निर्भर हुन्छन्। परमेश्‍वरको पूर्वनियोजनविना, तैँले जतिसुकै कडा परिश्रम गरे पनि, त्यो काम लाग्नेछैन। जब तैँले आफ्ना छोराछोरीलाई हुर्काएर वयस्क बनाएको हुन्छस्, तब तेरो जिम्मेवारी पूरा भएको हुनेछ, र तेरा छोराछोरीहरूले समय आएपछि स्वाभाविक रूपमा छाडेर जानेछन्। यो मानिसहरूले छर्लङ्गै देख्नुपर्ने कुरा हो। यदि तैँले यो मामिला छर्लङ्गै देख्न सकिनस् भने, तँसँग सधैँ व्यक्तिगत चाहनाहरू हुनेछन्, र सधैँ व्यक्तिगत मागहरू हुनेछन्, र तैँले आफ्ना लक्ष्यहरू हासिल गर्न विभिन्‍न प्रकारका सोच र दृष्टिकोणहरूलाई स्वीकार गर्नेछस्। अन्तमा के हुनेछ? तँ आफ्नो मृत्युशय्यामा मात्रै ब्युँझनेछस्, र तैँले आफ्नो जीवनकालमा धेरै मूर्खतापूर्ण कामहरू गरेको, र तैँले केवल धारणा र कल्पनाहरूअनुसार काम गरेको, र तँ ज्यादै मूर्ख र अज्ञानी भएको महसुस गर्नेछस्; यो वास्तविक अवस्था वा परमेश्‍वरका पूर्वनियोजनहरूसँग पटक्कै मिल्दैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरू एकदमै स्पष्ट छन्। मेरी छोरीले सन्तानको धर्म निभाउँछे कि निभाउँदिन र उसले बुढेसकालमा मलाई साथ दिन्छे कि दिन्न भन्ने कुरा मेरो भाग्यमा त्यो छ कि छैन भन्नेमा निर्भर हुन्छ। यदि परमेश्‍वरले मेरी छोरीले त्यसो गर्ने कुरा पूर्वनियोजित गर्नुभएको छैन भने, त्यसबारे मेरा कल्पना जतिसुकै अद्भुत भए पनि, त्यो सबै व्यर्थ हुनेछ। मेरी छोरीले त्यसो गर्ने वाचा गरी भने पनि, ऊ हजारौँ माइल टाढा काम गर्ने र बस्ने भएकीले, यसै पनि, म बिरामी हुँदा र मर्दा ऊ मेरो साथमा नहुन सक्छे। मैले यो कुरा छर्लङ्ग देख्न सकेकी थिइनँ, र मेरी छोरीले मलाई बेवास्ता गरेकीले र बुढेसकालमा उसले मेरो हेरचाह गर्ने र ऊ मेरा अन्तिम क्षणहरूमा साथमा हुने कुनै आशा नभएकाले म दुःखमा जिएकी थिएँ। म आफैँले आफैँलाई मूर्ख बनाइरहेकी थिएँ, बकवासमा आफ्नो समय बर्बाद गरिरहेकी थिएँ। मलाई हाम्रो छिमेकी गाउँकी एउटी वृद्धाको याद आयो। उहाँ उमेरमा असीको दशकमा हुँदा आफ्नो हेरचाह गर्न सक्नुहुन्थेन, तर उहाँका तीन जना छोरामध्ये कसैले पनि उहाँको हेरचाह गरेनन्। ती वृद्धा भोकभोकै मर्नुभयो, र त्यहाँ उहाँको अन्त्येष्टि सम्हाल्ने कोही थिएन। मलाई एउटी पाको उमेरकी सिस्टरको पनि याद आयो जसकी छोरी विदेश बस्न गइन् र कहिल्यै फर्केर आइनन्। अहिले ती पाको उमेरकी सिस्टर र उहाँका श्रीमान्‌ दुवै उमेरमा सत्तरीको दशकमा पुगिसक्नुभयो। उहाँहरू बिरामी हुँदा, उहाँहरूको भानिजले उहाँहरूलाई जँचाउन गाडीमा राखेर अस्पताल लैजान्छन्, र उहाँहरू अझै पनि राम्रै जीवन जिइरहनुभएको छ। हरेक व्यक्तिको जीवन परमेश्‍वरद्वारा पूर्वनियोजित र प्रबन्धित गरिएको हुन्छ। मैले हरेक कुरा परमेश्‍वरलाई सुम्पनैपर्छ र म उहाँका योजनाबद्ध कार्यहरूमा समर्पित हुनैपर्छ। अबदेखि मैले मेरो बुढेसकालबारे चिन्ता गर्नु हुँदैन।

मैले खोजी गरिरहेँ, र परमेश्‍वरका थप वचनहरू पढेँ: “सन्तान हुर्काउनु भनेको मानवको नैसर्गिक प्रवृत्ति हो, र यो मानिसहरूको जिम्मेवारी र दायित्व पनि हो। आमाबुबाले आफ्ना छोराछोरीलाई आमाबुबाप्रतिको धर्म निभाउन माग गर्नु हुँदैन, न त तिनीहरूले बुढेसकालमा आफूलाई सहारा दिने कोही होस् भनेर मात्रै छोराछोरी जन्माउनु हुन्छ। छोराछोरी हुर्काउनुमा मानिसहरूको लक्ष्य नै अनुचित हुन्छ, त्यसैले जब तिनीहरूका छोराछोरीले आमाबुबाप्रतिको धर्म निभाउँदैनन्, तब तिनीहरूले ‘जे गरे पनि, सन्तान चाहिँ नजन्माउनू’ जस्ता हास्यास्पद कुराहरू भन्नेछन्। लक्ष्य अशुद्ध हुने हुनाले, तिनीहरूले विकास गर्ने सोच र दृष्टिकोणहरू पनि गलत हुन्छन्। त्यसैले, के तिनलाई सच्याउनु र त्याग्नु आवश्यक छैन र? (छ।) तिनलाई कसरी सच्याइनु र त्यागिनुपर्छ? कस्तो प्रकारको लक्ष्य शुद्ध हुन्छ? कस्तो प्रकारको सोच र दृष्टिकोण सही हो? अर्को शब्दमा भन्दा, आफ्ना छोराछोरीसँगको सम्बन्धलाई सम्हाल्ने सही तरिका के हो? सर्वप्रथम, सन्तान हुर्काउनु तेरो आफ्नै रोजाइ हो: तैँले इच्छापूर्वक तिनीहरूलाई संसारमा ल्याइस् र हुर्काइस्, र जन्मनुमा तिनीहरूको कुनै भूमिका थिएन। परमेश्‍वरले मानिसहरूलाई सन्तान उत्पादन गर्न दिनुभएको जिम्मेवारीबाहेक, र परमेश्‍वरको नियोजनबाहेक, जो आमाबुबा हुन्, तिनीहरूको व्यक्तिपरक कारण र सुरुवाती बिन्दु भनेको तिनीहरू आफ्ना छोराछोरी जन्माउन इच्छुक छन् भन्‍ने हो। तँ छोराछोरी जन्माउन इच्छुक भएपछि, तैँले तिनीहरूलाई वयस्कावस्थासम्म हुर्काउनुपर्छ, र आत्मनिर्भर भएर जिउन सक्षम बनाउनुपर्छ। तैँले तिनीहरूलाई हुर्काएर पहिले नै धेरै कुरा प्राप्त गरिसकेको र धेरै लाभ उठाइसकेको छस्। सबैभन्दा पहिले, तैँले आफ्ना छोराछोरीसँगै बसेर आनन्दमय समय बिताएको छस्, र तैँले तिनीहरूलाई हुर्काउने प्रक्रियाको पनि आनन्द लिएको छस्। यो प्रक्रियामा आनन्द र कष्ट दुवै भए पनि, बढीजसो तैँले आफ्ना छोराछोरीलाई साथ दिँदा र तिनीहरूको साथ पाउँदाको खुसी अनुभव गरिस्। यो जीवनको अनुभव गर्ने प्रक्रिया पनि हो। तैँले यी कुराहरूको आनन्द उठाएको छस्, र तैँले आफ्ना छोराछोरीबाट धेरै कुरा पहिल्यै प्राप्त गरिसकेको छस्, होइन र? छोराछोरीले आफ्ना आमाबुबालाई खुसी र साथ दिन्छन्, र आमाबुबाले आफ्ना छोराछोरीलाई हुर्काउनमा चुकाएको मूल्य र खर्च गरेको समय र ऊर्जामार्फत यी कलिला जीवनहरू बिस्तारै वयस्क हुँदै गएको हेर्न पाउँछन्। केही पनि थाहा नभएका कलिला जीवनका रूपमा सुरु भएर, तिनीहरूका छोराछोरीले बिस्तारै सोच्न सिक्छन्, बोल्न सिक्छन्, शब्दहरू जोड्ने क्षमता, विभिन्‍न प्रकारका ज्ञान सिक्ने र छुट्याउने क्षमता, साथै तिनीहरूसँग कुराकानी र सञ्चार गर्ने र समान दृष्टिकोणबाट मामिलाहरू हेर्ने क्षमता प्राप्त गर्छन्। आमाबुबाका लागि, यो प्रक्रियाबाट गुज्रनु सबैभन्दा खुसीको कुरा हो, र यसलाई अन्य कुनै घटना वा व्यक्तिले प्रतिस्थापन गर्न सक्दैन। आमाबुबाले आफ्ना छोराछोरीलाई हुर्काउने क्रममा तिनीहरूबाट धेरै आनन्द र बुझाइ प्राप्त गरिसकेका हुन्छन्, जुन तिनीहरूका लागि ठूलो सान्त्वना र प्राप्ति हो। जहाँसम्म तेरा छोराछोरीले तँप्रतिको धर्म निभाउनेछन् कि निभाउनेछैनन्, तँ कुनै पनि कुराका लागि तिनीहरूमाथि भर पर्न सक्छस् कि सक्दैनस्, र तैँले तिनीहरूबाट के प्राप्त गर्न सक्छस् भन्‍ने कुरा छ, यी कुराहरू तिमीहरू सँगै जिउने नियति छ कि छैन भन्‍ने कुरामा निर्भर हुन्छ, र यो परमेश्‍वरको पूर्वनियोजनमा निर्भर हुन्छ। अर्कोतर्फ, तेरा छोराछोरी कस्तो प्रकारको वातावरणमा जिउँछन्, तिनीहरूको जियाइ अवस्था कस्तो छ, तिनीहरू तँलाई हेरचाह गर्ने अवस्थामा छन् कि छैनन्, तिनीहरू आर्थिक रूपमा सम्पन्न छन् कि छैनन्, र तिनीहरूले तँलाई भौतिक आनन्द र सहायता प्रदान गर्न सक्छन् कि सक्दैनन् भन्‍ने कुरा पनि परमेश्‍वरको पूर्वनियोजनमा निर्भर हुन्छ। यसबाहेक, आमाबुबाको नाताले, तैँले तेरा छोराछोरीले तँलाई दिने भौतिक कुरा, पैसा, वा भावनात्मक सान्त्वनाको आनन्द लिन सक्छस् कि सक्दैनस् भन्‍ने कुरा पनि परमेश्‍वरको पूर्वनियोजनमा निर्भर हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। “अब अहिलेको लागि छोराछोरीको दृष्टिकोणबाट बोल्ने कामलाई थाती राखौँ, बरु आमाबुबाको दृष्टिकोणबाट मात्र कुरा गरौँ। आमाबुबाले आफ्ना छोराछोरीले उनीहरूको धर्म निभाउनुपर्छ, उनीहरूले आफूलाई पछिल्ला वर्षहरूमा हेरचाह गर्नुपर्छ र साथ दिनुपर्छ भनेर माग गर्नु हुँदैन—यसो गर्नु आवश्यक छैन। एक हिसाबले, यो आमाबुबामा आफ्ना छोराछोरीप्रति हुनुपर्ने मनोवृत्ति हो, र अर्को हिसाबले, यो आमाबुबामा हुनुपर्ने मर्यादा हो। अनि अवश्य नै, योभन्दा महत्त्वपूर्ण पक्ष पनि छ: यो जो आमाबुबा हुन् ती सृजित प्राणीहरूले आफ्ना छोराछोरीलाई व्यवहार गर्दा पालना गर्नुपर्ने सिद्धान्त हो। यदि तेरा छोराछोरी कर्तव्यनिष्ठ, र तेरो हेरचाह गर्न इच्छुक छन् भने, तैँले उनीहरूलाई अस्वीकार गर्नु पर्दैन; यदि उनीहरू त्यसो गर्न अनिच्छुक छन् भने, तैँले दिनभरि विलाप र गनगन गर्ने, हृदयमा असहज वा रुष्ट महसुस गर्ने, वा छोराछोरीविरुद्ध तिक्तता पाल्ने काम गर्नु पर्दैन। तैँले आफ्नो जीवन र अस्तित्वको लागि सकेसम्‍म आफै जिम्मेवारी र बोझ वहन गर्नुपर्छ, र तैँले त्यो अरूमा, विशेषगरी छोराछोरीको काँधमा, सार्नु हुँदैन। तैँले जीवनलाई आफ्ना छोराछोरीको साथ वा सहयोगविना सक्रिय र सही ढङ्गले सामना गर्नुपर्छ, र तँ तेरा छोराछोरीदेखि अलग भए पनि, तैँले जीवनमा आइपर्ने जुनसुकै कुरालाई आफैले सामना गर्न सक्नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरू एकदमै स्पष्ट छन्। आमाबुबाले आफ्ना छोराछोरी हुर्काउनु भनेको मानवको जन्मजात प्रवृत्ति अनि जिम्मेवारी र दायित्व हो। आफ्ना छोराछोरीलाई जन्म दिने रोजाइ आमाबुबाकै हो, र तिनीहरूलाई हुर्काउन जतिसुकै दुःख भोग्नुपरे पनि वा जस्तोसुकै मूल्य चुकाउनुपरे पनि, यो तिनीहरूले गर्नुपर्ने काम मात्र हो। तर म भने “बुढेसकालमा हेरचाह पाउनका लागि छोराछोरी हुर्काउनु” भन्ने परम्परागत धारणाबाट प्रभावित भएकी थिएँ, र मेरी छोरीले बुढेसकालमा मेरो हेरचाह गरोस् र म मर्दा ऊ मेरो साथमा रहोस् भन्ने माग गरेँ। मलाई लाग्थ्यो, ऊ सानी छँदा मैले उसलाई हुर्काएकी हुनाले, म बूढी भएपछि उसले मेरो हेरचाह गर्नुपर्छ भन्ने कुरा पूर्ण रूपमा स्वभाविक र न्यायोचित हो। यो दृष्टिकोण सत्यतासँग मेल खाँदैन। मेरी छोरीलाई हुर्काउनु मेरो जिम्मेवारी र दायित्व थियो। यो त मैले गर्नुपर्ने काम मात्र थियो। तर, मैले छोरी हुर्काएर चुकाएको मूल्यलाई बुढेसकालमा उसले मेरो हेरचाह गरोस् भन्नका लागि मोलमोलाइ गर्ने माध्यम बनाएँ। मेरा चाहनाहरू पूरा नहुँदा, म रिसाएँ र दुःखी भएँ। म साँच्चै कति स्वार्थी र नीच रहेछु! वास्तवमा, हामी आमा र छोरी भए पनि, परमेश्‍वरसामु हामी दुवै सृजित प्राणी हौँ, र हाम्रो हैसियत समान छ। मेरी छोरी मेरो दास होइन, र मैले उसलाई बुढेसकालमा मेरो हेरचाह गर्न भन्नु समझहीन कुरा थियो। छोरी हुर्काएबापत मैले पाउनुपर्ने कुरा मैले पाइसकेकी थिएँ। मेरी छोरी जन्मेको बेलादेखि उसले हामीलाई ममी र बाबा भन्न सक्ने बेलासम्म, र त्यसपछि ऊ हुर्केर बालिग भएको बेलासम्म, उसले हाम्रो परिवारमा धेरै खुसी ल्याई। छोरी हुर्काउने क्रममा, मेरो सोचाइ परिपक्व भयो र मैले धेरै जीवन अनुभव हासिल गरेँ। छोरी हुर्काउनुका प्रतिफल यिनै हुन्। भविष्यमा मेरी छोरीले मेरो हेरचाह गर्न चाहिन भने म रिसाउनु हुँदैन। मैले सकेसम्म आफ्नो जीवनको जिम्मेवारी आफैँले लिनुपर्छ, र छोरीको भर पर्नुको सट्टा, परमेश्‍वरको योजनाबद्ध कार्य र प्रबन्धहरूमा समर्पित हुनुपर्छ। यो कुरा बुझेपछि, मलाई धेरै राहत महसुस भयो।

पछि, मैले परमेश्‍वरका वचनको एउटा खण्ड पढेँ, जसले मेरो हृदय उज्यालो बनायो र मलाई अनुसरण गर्ने मार्ग दियो। सर्वशक्तिमान्‌ परमेश्‍वर भन्‍नुहुन्छ: “तँलाई सबैभन्दा बढी पीडा र दुःख लागेको बेला, तेरो हृदयलाई कसले साँच्चै सान्त्वना दिन सक्छ? कसले तेरा समस्याहरू साँच्चै समाधान गर्न सक्छ? (परमेश्‍वरले सक्नुहुन्छ।) परमेश्‍वरले मात्र मानिसहरूको समस्या साँच्चै समाधान गर्न सक्नुहुन्छ। यदि तँ बिरामी परिस् र तेरा छोराछोरीले छेउमा रहेर तेरो सेवा गरिरहेका र तँलाई रुँगिरहेका छन् भने, तँलाई निकै खुसी लाग्नेछ, तर केही समयपछि नै तेरा छोराछोरीले वाक्क मान्‍नेछन् र कोही पनि तँलाई रुँगेर बस्न चाहँदैन। त्यस्ता समयमा तँलाई साँच्चै एक्लो महसुस हुनेछ! तँलाई अहिले तेरो छेउमा कुनै साथी छैन भन्‍ने लाग्छ, तर के साँचो कुरा त्यही हो त? खासमा त्यस्तो होइन, किनभने परमेश्‍वर सधैँ तेरो छेउमा हुनुहुन्छ! परमेश्‍वर मानिसहरूलाई छाडेर जानुहुन्न। उहाँ नै तिनीहरूले हर समय भर पर्न सक्ने र आश्रय पाउन सक्ने एउटै परमेश्‍वर हुनुहुन्छ, र तिनीहरूको एक मात्र विश्वासपात्र हुनुहुन्छ। त्यसैले, तँलाई जस्तोसुकै कठिनाइ र दुःख आइपरे पनि, र तँलाई व्यथित महसुस गराउने कुराहरू वा तँलाई नकारात्मक र कमजोर बनाउने मामिलाहरू जस्तोसुकै भए पनि, तैँले तुरुन्तै परमेश्‍वरसामु आएर प्रार्थना गर्नुपर्छ, अनि उहाँका वचनहरूले तँलाई सान्त्वना दिनेछन्, साथै तेरा कठिनाइहरू र तेरा विभिन्न समस्याहरू समाधान गर्नेछन्। यस्तो वातावरणमा तेरो एक्लोपन परमेश्‍वरको वचन अनुभव गर्न र सत्यता प्राप्त गर्नका लागि आधारभूत सर्त बन्‍नेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वर हर समय मानवजातिका सहारा हुनुहुन्छ। जब हामी पीडामा हुन्छौँ, कमजोर हुन्छौँ, वा कठिनाइ र दुःख-कष्टहरू सामना गर्छौँ, तब परमेश्‍वर नै सधैँ हाम्रो साथमा रहनुहुन्छ। परमेश्‍वरले हामीलाई अन्तर्दृष्टि दिन र डोर्‍याउन, र हाम्रा समस्याहरू समाधान गर्न, अनि हामीलाई कठिन समयहरू पार गर्न मद्दत गर्न वचनहरू प्रयोग गर्नुहुन्छ। मलाई सानैदेखि रिँगटा लाग्ने रोग थियो, र यो रोगले मलाई ३० वर्षभन्दा बढी समयसम्म सताएको थियो। म बिरामी हुँदा हरेक पटक दुई दिनसम्म ओछ्यानमा पर्नुपर्थ्यो। मेरी छोरीले आमाबुबाप्रतिको धर्म निभाएको भए पनि, उसले मलाई खानपानमा मात्र मद्दत गर्न सक्नेथिई; उसले मेरो पीडा सुल्झाउन सक्नेथिइन, र मेरो तर्फबाट उसले कष्ट भोग्दिन त झन् सक्नेथिइन। परमेश्‍वरमा विश्वास गर्न थालेपछि, मैले पत्तै नपाई मेरो रोग निको भयो, र मलाई रोगले सताउन छोड्यो। मेरो रोग हटाउने परमेश्‍वर नै हुनुहुन्थ्यो। म घर छोडेर आफ्नो कर्तव्य निर्वाह गर्न हिँडेको अहिले झन्डै २० वर्ष भयो, र म सधैँ स्वस्थ रहँदै आएकी छु। सन् २०२२ मा, महामारी गम्भीर हुँदा र धेरै मानिस सङ्क्रमित हुँदा पनि, मलाई कहिल्यै कोभिड लागेन। मलाई अहिले कुनै गम्भीर रोग छैन, र कहिलेकाहीँ सामान्य बिमारी लागे पनि, म केही घरेलु उपचार गरेरै निको हुन्छु। मैले यतिका वर्षहरूमा परमेश्‍वरले मेरो सुरक्षा गर्दै आउनुभएको छ, र परमेश्‍वर मात्र मेरो सहारा हुनुहुन्छ भन्ने कुरा अनुभव गरेँ। यो कुरा बुझेपछि, मलाई बुढेसकालमा मेरो हेरचाह र मेरो अन्त्येष्टि सम्हाल्ने कोही नहोला कि भन्ने हैरानी र चिन्ता लाग्न छोड्यो, र मेरो मन ज्यादै स्वतन्त्र भयो। मैले आफैँलाई सुसमाचार प्रचारमा अर्पित गरेँ, र बिस्तारै केही नतिजा पनि हासिल गरेँ। परमेश्‍वरलाई उहाँको अगुवाइका लागि धन्यवाद!


७०. म अब मानिसहरूलाई सिद्धान्तअनुसार व्यवहार गर्न सक्छु

लिन हुई, चीन

सन् २०२३ को जुनमा, म लेखन-पठनको कामको सुपरिवेक्षक चुनिएँ। मेरा ब्रदर-सिस्टरहरूसँगको कुराकानीबाट, मैले तिनीहरूको पेसागत सीप र कार्य सामर्थ्य तुलनात्मक रूपमा कमजोर रहेको थाहा पाएँ, त्यसैले म धैर्यपूर्वक तिनीहरूलाई मार्गदर्शन र मद्दत गर्थेँ, अनि तिनीहरूले सामना गरेका कुनै पनि कठिनाइ समाधान गर्न तिनीहरूसँग सङ्गति गर्थेँ। तर काममा व्यस्तता बढ्दै जाँदा मैले धैर्य गुमाएँ र तिनीहरूलाई हेलाँ गर्न थालेँ। जुलाईमा, मण्डलीले चिनियाँ कम्युनिस्ट पार्टीबाट उन्मत्त गिरफ्तारीको सामना गर्नुपर्‍यो। धेरैजसो लेखन-पठनका कामदारहरूसँग सम्पर्क हुन सकेन, र हाम्रो कामको नतिजा खस्किन थाल्यो। एउटा समूहका ब्रदर-सिस्टरहरू आगामी काम कसरी अघि बढाउने भनेर मलाई छलफल गराउन चाहन्थे। त्यतिबेला, म अर्को काम सम्हालिरहेकी थिएँ, त्यसैले तिनीहरूले काम कसरी लागू गर्ने भन्ने थाहा पाउनुपर्छ भन्ने सोचेर, मैले कामको सामान्य दिशाबारे तिनीहरूलाई छोटो पत्राचार गरेँ। तर, तिनीहरूले अझै केही कठिनाइहरू सामना गरिरहेका छन् भनेर टोली अगुवाले जवाफी पत्र पठाए। मैले मनमनै सोचेँ, “सुरुमा मण्डलीले गिरफ्तारीको सामना गर्दा, मलाई पनि के गर्ने भन्ने थाहा थिएन, तर प्रार्थना र खोजी मार्फत मैले केही मार्गहरू भेट्टाउन सकेँ। तिमी किन आफै मार्ग भेट्टाउन जान्दैनौ? तिमीलाई खाली कठिनाइबारे गुनासो गर्न मात्र आउँछ। तिमी खाली आफ्नो कर्तव्यमा दत्तचित्त भएर लागिरहेका छैनौ; तिमी त केवल तयारी समाधानको पर्खाइमा छौ। तिमी टोली अगुवा हौ; तिमीले नै कठिनाइबारे गुनासो गर्दा, यसले अरूमा नकारात्मक असर पार्छ।” एउटा भेलाको क्रममा, मैले आरोप लगाउने शैलीमा भनेँ, “तिमीहरूले यी कठिनाइहरूका कुनै समाधानबारे छलफल गरेका छौ? तिमीहरू हरेक दिन केचाहिँ गरिरहेका छौ हँ? तिमीहरू किन आफ्नो लागि एउटा मार्ग खोज्ने प्रयास गर्दैनौ?” मैले ती सिस्टर दुखी भएको देखेँ, र मेरो बोल्ने तरिका ठीक थिएन भन्ने महसुस गरेँ। तर फेरि मैले सोचेँ कि मैले भनेको कुरा साँचो हो, र म उनलाई कठिनाइहरू सामना गर्नुपर्दा गुनासो गर्नुको सट्टा परमेश्‍वरमा अझ बढी भर पर्न मार्गदर्शन गर्न खोजिरहेकी थिएँ। यो उनकै भलाइको लागि हो भनेर मैले आफैलाई सम्झाएँ। कहिलेकाहीँ, मैले सिस्टर लियूलाई प्रश्न सोध्दा, म छिटो बोल्ने भएकोले, उनले तुरुन्तै प्रतिक्रिया दिँदैनथिन् र उनको जवाफ अलि घुमाउरो हुन्थ्यो। म उनलाई हेलाँ गर्थेँ र सोच्थेँ, “तिमीले मेरो प्रश्नको जवाफ नै दिइरहेकी छैनौ। के तिमी सिधा र ट्याक्कै जवाफ दिन सक्दिनौ? तिमी किन कुरा चपाउँछ्यौ?” त्यसपछि म हप्काउने शैलीमा भन्थेँ, “कुरा नचपाऊ। आफूलाई सोधिएको प्रश्नको मात्र जवाफ देऊ, नत्र तिम्रो कुरा कसैले बुझ्न सक्दैन!” मैले यसो भनेपछि, उनले केही हदसम्म बाँधिएको महसुस गर्थिन्। एक पटक, सिस्टर झाङले आफ्नो स्थिति साझा गरिन्, र कहिलेकाहीँ मैले केही सोध्दा, उनले तुरुन्तै मेरो आशय नबुझ्ने गरेको भनिन्। जब उनको जवाफ सान्दर्भिक हुँदैनथियो, म उनलाई गाली गर्थेँ, अनि असान्दर्भिक जवाफ दिँदा काटछाँटमा परिन्छ कि भन्ने डरले उनी थप बोल्ने आँट गर्दिनथिन्। सिस्टर झाङले यसो भनेको सुनेपछि पनि, मैले अझै आत्मचिन्तन गरिनँ। त्यसको सट्टा, मलाई लाग्यो कि उनलाई आफ्नो इज्जत जोगाउनुको ज्यादै चिन्ता छ। मैले सोचेँ, “के मैले तिम्रा समस्याहरू औँल्याउनु तिम्रै भलाइका लागि होइन र? तिमी किन बाँधिएको महसुस गर्छ्यौ? तिमी त साह्रै कमजोर छ्यौ!” केही समयपछि, सिस्टरहरू मबाट अलि टाढा हुन थाले। कहिलेकाहीँ, म तिनीहरूलाई अफिसमा गफगाफ गर्दै र हाँस्दै गरेको सुन्थेँ, तर म भित्र पस्नेबित्तिकै तिनीहरू चुप लाग्थे। मैले महसुस गरेँ कि यदि यस्तै चलिरह्यो भने, तिनीहरू सबै मबाट तर्किनेछन्—अनि हामीले कसरी सहकार्य गरेर कर्तव्य पूरा गर्ने होला? त्यसैले, मैले अहङ्कारी स्वभावको चिरफार गर्ने परमेश्‍वरका केही वचनहरू भेटाएँ र ती ममा कसरी लागू हुन्छन् भनेर हेर्ने प्रयास गरेँ। मैले बाहिरी रूपमा आफैलाई संयमित पनि राखेँ, र तिनीहरूसँग सामान्यतया नरम स्वरमा बोल्ने वा वातावरण सहज बनाउन ठट्टा गर्ने कोसिस गरेँ।

पछि, सहकर्मी ब्रदर वाङले केही टोली सदस्यहरूलाई मबाट बाँधिएको महसुस भएको थाहा पाए, र मेरो समस्या औँल्याइदिए। उनले मलाई परमेश्‍वरका धेरै वचनहरू पढेर सुनाए, र खासगरी एउटा खण्डले गहिरो प्रभाव पार्‍यो। सर्वशक्तिमान्‌ परमेश्‍वर भन्‍नुहुन्छ: “यदि तैँले मानिसहरूलाई हप्काउन र काटछाँट गर्न शब्द र धर्मसिद्धान्तहरू मात्र बोल्छस् भने, के तैँले उनीहरूलाई सत्यता बुझ्न र वास्तविकतामा प्रवेश गर्न मद्दत गर्न सक्छस्? यदि तैँले सङ्गति गर्ने कुराहरू व्यावहारिक छैनन् भने, र यदि त्यो शब्द र धर्मसिद्धान्तहरूबाहेक अरू केही होइन भने, तैँले उनीहरूलाई जति नै काटछाँट गरिस् र हप्काइस् भने पनि, त्यो व्यर्थ हुनेछ। के तैँले मानिसहरू तँसित केही हदसम्म डराउनु, उनीहरूले तैँले अह्राएको काम गर्नु, र विरोध गर्ने आँट नगर्नुलाई उनीहरूले सत्यता बुझेको र उनीहरू समर्पणकारी भएको समान ठान्छस्? यो पूर्ण रूपमा गलत छ। जीवन प्रवेश त्यति सरल छैन। अगुवा बन्न आउने कतिपय मानिसहरू बलियो प्रभाव पार्न खोज्ने नयाँ प्रबन्धकहरू जस्तै हुन्छन्; तिनीहरूले सुरुमा परमेश्‍वरका चुनिएका मानिसहरूमाथि आफ्नो नयाँ-प्राप्त अख्तियार लाद्न र सबैलाई आफ्नो आज्ञा पालन गराउन खोज्छन्। तिनीहरू यसले तिनीहरूको काम सजिलो बनाउनेछ भन्ने सोच्छन्। यदि तँसँग सत्यता वास्तविकता छैन र तैँले समस्याहरू समाधान गर्न सत्यताबारे सङ्गति गर्न सक्दैनस् भने, तब चाँडै नै, तेरो साँचो कद प्रकट हुनेछ, तेरो साँचो रङ्ग खुलासा हुनेछ, र तँ हटाइन पनि सक्छस्। कतिपय प्रशासनिक काममा, मानिसहरूलाई अलिकति काटछाँट गर्नु र अनुशासनमा राख्नु स्वीकार्य हुन्छ। तर यदि तँ सत्यताबारे सङ्गति गर्न असक्षम छस् भने, अन्तमा, तँ अझै पनि समस्याहरू समाधान गर्न असक्षम हुनेछस्, र यसले कामका नतिजाहरूलाई असर गर्नेछ। मण्डलीमा जस्तोसुकै समस्याहरू देखा परे पनि, यदि तँ सधैँ मानिसहरूलाई पाठ पढाउँछस् र निरन्तर दोष लगाउँछस्, र यदि तँ सधैँ मानिसहरूलाई नखरा देखाउने काम मात्र गर्छस् भने, यो तेरो भ्रष्ट स्वभाव प्रकट भइरहेको हो, र तैँले आफ्नो भ्रष्टताको कुरूप अनुहार देखाएको छस्। यदि तँ सधैँ आफूलाई उच्च स्थानमा राख्छस् र मानिसहरूलाई यसरी पाठ पढाउँछस् भने, समय बित्दै जाँदा, मानिसहरूले तँबाट जीवनको आपूर्ति प्राप्त गर्न सक्नेछैनन्, तिनीहरूले कुनै पनि व्यावहारिक कुरा प्राप्त गर्नेछैनन्, र तिनीहरूले बरु तँलाई अत्यन्तै घृणा गर्नेछन् र घिन मान्नेछन्। यसबाहेक, कतिपय मानिसहरू यस्ता हुनेछन् जसले, खुट्ट्याउने क्षमताको कमीको कारणले तँबाट प्रभावित भएर, अरूलाई पाठ पढाउन र काटछाँट गर्न सिक्नेछन्; तिनीहरू पनि रिसाउनेछन् र तिनीहरूले आफ्नो आवेश गुमाउनेछन्। तैँले मानिसहरूका समस्याहरू समाधान गर्न नसक्ने मात्र होइन—तैँले तिनीहरूका भ्रष्ट स्वभावहरूलाई पनि बढावा दिइरहेको हुनेछस्। अनि के त्यो मानिसहरूलाई अनन्त विनाशको मार्गमा डोऱ्याउनु होइन र? के त्यो दुष्टताको कार्य होइन र? एउटा अगुवाले मूलतः सत्यताका बारेमा सङ्गति गरेर र जीवन आपूर्ति गरेर अगुवाइ गर्नुपर्छ। यदि तैँले सधैँ आफूलाई उच्च स्थानमा राख्छस् र अरूलाई पाठ पढाउँछस् भने, के तिनीहरूले सत्यता बुझ्न सक्नेछन्? यदि तैँले यसरी केही समय काम गरिस्, र मानिसहरूले तँ वास्तवमा के होस् भनी स्पष्ट रूपमा देखे भने, तिनीहरूले तँलाई अस्वीकार गर्नेछन्। के तैँले यसरी काम गरेर मानिसहरूलाई परमेश्‍वरसामु ल्याउन सक्छस्? कदापि सक्दैनस्। तैँले केवल मण्डलीको कामलाई अस्तव्यस्त बनाउनेछस् र परमेश्‍वरका चुनिएका मानिसहरूलाई तँलाई तिरस्कार र अस्वीकार गर्ने बनाउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू मनन गर्दा, तिनले मेरो हृदयमै घोचे। परमेश्‍वरले खुलासा गर्नुभएको कुरा ठ्याक्कै मेरो स्थिति थियो। म एक सुपरिवेक्षक थिएँ, तर जब मैले ब्रदर-सिस्टरहरूलाई आफ्ना कर्तव्यमा कठिनाइ र समस्याहरू सामना गरिरहेको देखेँ, म तिनीहरूसँग सङ्गति गर्न र तिनीहरूलाई सघाउन चुकेको मात्र होइन, उल्टै मैले उच्च स्थानमा उभिएर तिनीहरूलाई भाषण छाँट्ने र आलोचना गर्ने गरिरहेँ। यसले गर्दा सबै जना मबाट तर्किए र डराए। तिनीहरूको स्थिति खराब भयो, र तिनीहरूको कर्तव्य पूरा गर्ने क्षमता प्रभावित भयो। आफ्ना भ्रष्ट स्वभावहरूका आधारमा मानिसहरूसँग व्यवहार गर्नु परमेश्‍वरका लागि साँच्चै घृणित र अरूका लागि विकर्षक कुरा थियो। केही समयअघि, मण्डलीले ठूलो गिरफ्तारीको सामना गरेको थियो, धेरै लेखन-पठनका कामदारहरूसँग सम्पर्क हुन सकेको थिएन, र लेखन-पठनको कामको प्रगति सुस्त भएको थियो। ब्रदर-सिस्टरहरू कठिनाइमा जिइरहेका थिए, र यसलाई कसरी अनुभव गर्ने भन्ने तिनीहरूलाई थाहा थिएन। यस समयमा तिनीहरूलाई मेरो सङ्गति र मद्दतको खाँचो थियो, ताकि तिनीहरूसँगै अघि बढ्ने मार्ग खोज्न र तिनीहरूले भोगिरहेका विभिन्न कठिनाइ तथा समस्याहरू समाधान गर्न सकियोस्। तर व्यावहारिक सङ्गति र मद्दत प्रदान गर्नुको सट्टा, मैले सिस्टरहरूलाई हेलाँ गरेँ र हप्काएँ। फलस्वरूप, तिनीहरूले कुनै मद्दत पाएनन्, उल्टै मबाट हरेक मोडमा बाँधिएको महसुस गरे। यो त मैले कर्तव्य पूरा गरेकै होइन! के मैले दुष्टता मात्र गरिरहेकी थिइनँ र? परमेश्‍वरका यी वचनहरू देख्दा मलाई यो विशेष रूपमा अनुभूति भयो: “यदि तँ सधैँ आफूलाई उच्च स्थानमा राख्छस् र मानिसहरूलाई यसरी पाठ पढाउँछस् भने, समय बित्दै जाँदा, मानिसहरूले तँबाट जीवनको आपूर्ति प्राप्त गर्न सक्नेछैनन्, तिनीहरूले कुनै पनि व्यावहारिक कुरा प्राप्त गर्नेछैनन्, र तिनीहरूले बरु तँलाई अत्यन्तै घृणा गर्नेछन् र घिन मान्नेछन्।” एउटा सुपरिवेक्षकको नाताले, उच्च स्थानमा उभिएर अरूलाई हप्काउँदा र बन्धनमा पार्दा, मैले काम बिगार्ने मात्र थिइनँ, यदि ब्रदर-सिस्टरहरूले मबाट कुनै मद्दत पाउन सकेनन् भने, तिनीहरूले मलाई अस्वीकार गर्नेथिए। अहिले हाम्रो कामको नतिजा खस्किएको थियो, ब्रदर-सिस्टरहरूको स्थिति खराब थियो, र मलाई यसरी काटछाँट र खुलासा गरिएको थियो। के यो परमेश्‍वरले मलाई ताडना दिनुभएको होइन र? यो बुझेपछि, मलाई गहिरो रूपमा व्यथित र दोषी महसुस भयो। म केवल आफ्नो हृदय शान्त पार्न र आफ्ना समस्या हल गर्न सत्यता खोज्न चाहन्थेँ।

पछि, मैले परमेश्‍वरका वचनको अर्को खण्ड पढेँ, जसले मलाई साँच्चै गहिरो रूपमा छोयो। सर्वशक्तिमान्‌ परमेश्‍वर भन्‍नुहुन्छ: “मैले के पाएको छु भने, धेरै अगुवाहरू उच्च ओहोदामा रहेर मानिसहरूलाई भाषण दिन र अरूलाई होच्याएर प्रचार गर्न मात्र जान्दछन्, तैपनि तिनीहरू अरूसित समान स्तरमा रहेर कुराकानी गर्न वा मानिसहरूसित सामान्य रूपमा अन्तरक्रिया गर्न सक्दैनन्। केही मानिसहरू बोल्दा, त्यो सधैँ तिनीहरूले भाषण दिइरहेको वा रिपोर्ट गरिरहेको जस्तो हुन्छ। उनीहरूका शब्दहरू सधैँ अरूको स्थितितर्फ मात्र लक्षित हुन्छन्, तर उनीहरू आफूबारे कहिल्यै खुलेर बताउँदैनन्। उनीहरू आफ्ना भ्रष्ट स्वभावहरू कहिल्यै चिरफार गर्दैनन्, बरु अरू मानिसका समस्याहरू मात्र चिरफार गर्छन्, ताकि सबैले तिनका बारेमा थाहा पाऊन्। उनीहरूले यो किन गर्छन् त? किन उनीहरू यस्ता प्रवचनहरू प्रचार गर्छन् र यस्ता कुराहरू भन्छन्? यो कुरा उनीहरूसित आफूबारे ज्ञान छैन, उनीहरूमा समझ छँदै छैन, अनि उनीहरू अति अहङ्कारी र आत्म-धर्मी छन् भन्‍ने कुराको प्रमाण हो। उनीहरू अरू मानिसहरूका भ्रष्ट स्वभावहरू चिन्ने क्षमता हुनुले आफू अरूभन्दा माथि, खुट्ट्याउनमा अरूभन्दा राम्रो, र अरूभन्दा कम भ्रष्ट भएको प्रमाणित गर्छ भन्ने सोच्छन्। उनीहरू अरूलाई खुलासा गर्न, चिरफार गर्न र भाषण दिन सक्छन्, तर उनीहरूले खुलेर कुरा गर्ने, आफ्ना भ्रष्ट स्वभावहरूलाई खुलासा वा चिरफार गर्ने, आफूलाई उदाङ्गो पार्ने, वा आफ्ना अभिप्रायहरूबारे केही भन्ने गर्दैनन्। उनीहरू अनुचित व्यवहार गरेकोमा सधैँ अरू मानिसहरूलाई भाषण दिन्छन्। यो आफैलाई ठूलो बनाउनु र उचाल्नु हो। तँ अगुवा भएदेखि किन यति अनुचित तरिकाले समस्या खडा गर्छस्? मण्डलीको अगुवा बनेपछि, तँ किन अरूलाई त्यतिकै भाषण दिने, मनमानी व्यवहार गर्ने, र जिद्दीपूर्वक जसरी मन लाग्यो त्यसरी कार्य गर्ने गर्छस्? जब तैँले ती शब्दहरू बोल्छस्, तँ किन परिणामहरूलाई कहिल्यै ख्याल गर्दैनस् र आफ्नो पहिचानलाई कहिल्यै ख्याल गर्दैनस्? तँ यस्तो काम किन गर्छस्? किनकि तँ अगुवा भए पनि, तँलाई आफ्नो स्थान वा पहिचान थाहा छैन। तँलाई अगुवा बन्‍ने प्रबन्ध मिलाउनु भनेको तँलाई माथि उठाउनु र अभ्यासको मौका दिनु मात्र हो। यो तँसँग अरूमा भन्दा बढी सत्यता वास्तविकता छ वा तँ अरूभन्दा राम्रो छस् भनेर होइन। खासमा, अरू सबै जना जस्तै तँसँग पनि सत्यता वास्तविकता छैन। केही हिसाबले त, तँ अरूभन्दा बढी भ्रष्टसमेत छस् होला। त्यसोभए, तँ किन स्वेच्छाचारी र अनुचित तरिकाले अरूलाई भाषण दिने, झपार्ने र बन्धनमा पार्ने गर्छस्? अरूलाई किन जबरजस्ती तेरो कुरा सुन्‍न लगाउँछस्? तैँले गलत तरिकाले कामकुरा गर्दा पनि तँ किन अरूलाई तेरो कुरा सुन्न बाध्य पार्छस्? यसले के प्रमाणित गर्छ? यसले तँ गलत स्थानमा छस् भनेर प्रमाणित गर्छ। तँ मानव स्थानमा बसेर काम गरिरहेको छैनस्, तँ परमेश्‍वरको स्थानबाट, एउटा उच्च ओहोदाबाट आफ्नो काम गरिरहेको छस्” (वचन, खण्ड ३। आखिरी दिनहरूका ख्रीष्टका वार्तालापहरू। राज्यको युगमा परमेश्‍वरका प्रशासनिक आदेशहरूको सम्बन्धमा)। परमेश्‍वरका वचनहरू पढ्दा मलाई भित्रैसम्म घोच्यो। के परमेश्‍वरले म जस्तै व्यक्तिका बारेमा कुरा गरिरहनुभएको थिएन र? सिस्टरहरूको पेसागत सीप र कार्य सामर्थ्य तुलनात्मक रूपमा कमजोर थियो, र जब ठूलो गिरफ्तारीको वातावरणले गर्दा तिनीहरूको काममा बाधा पुग्यो, तिनीहरूलाई समाधानको बाटो खोज्न मेरो मद्दत चाहिएको थियो। तर मैले तिनीहरूलाई मद्दत गर्न मन लगाउनु त कता हो कता, उल्टै उच्च स्थानमा बसेर तिनीहरूलाई हप्काएँ। म छिटो बोल्ने भएकोले, यदि कुनै सिस्टरले मैले भन्न खोजेको कुरा बुझिनन् भने, उनले मेरो गाली खान्थिन्। मैले अरूलाई पीडा र हानि मात्र दिएँ, र काममा पनि असर पारेँ। त्यसमा मानवताको झिल्को समेत कहाँ थियो र? मैले केही समयअघि निष्कासित गरिएकी ख्रीष्टविरोधी येको बारेमा सोचेँ। जब उनले ब्रदर-सिस्टरहरूको कर्तव्यमा केही विचलन वा समस्याहरू फेला पार्थिन्, उनले सन्दर्भलाई ख्याल नगरी वा तिनीहरूका खास कठिनाइहरू नबुझी तिनीहरूलाई हप्काउने, काटछाँट गर्ने र सास्ती दिने गर्थिन्। यसले गर्दा ब्रदर-सिस्टरहरू उनलाई देख्दा डराउँथे र सतर्क स्थितिमा जिउँथे, जसले तिनीहरूको कर्तव्यलाई असर पार्थ्यो। त्यसपछि मैले आफैलाई हेरेँ। यद्यपि मैले येले जस्तो मानिसहरूलाई कठोर रूपमा हप्काउने र सास्ती दिने गरेकी थिइनँ, तर मैले टोलीका सदस्यहरूलाई हेलाँ गरेको र हप्काएको कारण सिस्टरहरू सबै सतर्क भएर जिइरहेका थिए। तिनीहरू गाली खानबाट बच्न मलाई कसरी खुसी पार्ने भन्ने बारेमा मात्र सोचिरहेका हुन्थे, जसले तिनीहरूको स्थिति र काम दुवैलाई असर गर्‍यो। मैले महसुस गरेँ कि मैले अरूलाई बन्धनमा पार्नुका प्रकृति र परिणामहरू निकै गम्भीर थिए, र यदि मैले परिस्थितिलाई सुधारिनँ भने, म पनि ख्रीष्टविरोधीको मार्गमा पुग्नेथिएँ र येजस्तै हटाइनेथिएँ। मलाई डर र दोष दुवै महसुस भयो, त्यसैले मैले पश्चात्ताप गर्न परमेश्‍वरलाई प्रार्थना गरेँ, र उहाँसँग मलाई थप आत्मचिन्तन गर्न र आफैलाई चिन्न मार्गदर्शन गर्न बिन्ती गरेँ।

त्यसपछि, मैले परमेश्‍वरका केही वचनहरू पढेँ, र आफ्नो समस्याबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “यदि तैँले आफ्नो हृदयमा साँच्‍चै सत्यतालाई बुझ्छस् भने, सत्यता अभ्यास गर्न र परमेश्‍वरमा समर्पित हुन जान्‍नेछस् अनि तँ सत्यताको पछि लाग्‍ने मार्गमा स्वाभाविक रूपले हिँड्नेछस्। यदि तँ हिँड्ने मार्ग सही र परमेश्‍वरका अभिप्रायअनुरूप छ भने, पवित्र आत्माको कामले तँलाई त्याग्‍नेछैन—यस अवस्थामा तैँले परमेश्‍वरलाई धोका दिने सम्भावना कमभन्दा कम हुँदै जानेछ। सत्यताविना दुष्टता गर्न सजिलो हुन्छ, र तैँले नचाहँदा नचाहँदै पनि त्यो गर्नेछस्। उदाहरणका लागि, यदि तँमा अहङ्कारी र अभिमानी स्वभाव भएको भए, परमेश्‍वरको विरोध नगर भनेर भनिँदा कुनै फरक पर्ने थिएन, किनभने तैँले आफूलाई नियन्त्रण गर्न सक्ने थिइनस्—यो तेरा लागि अनायासै हुने कुरा हुनेथियो। तैँले जानाजानी त्यसो गर्ने थिइनस्; तैँले आफ्नो अहङ्कारी र अभिमानी प्रकृतिको प्रभुत्वमा परेर त्यसो गर्ने थिइस्। तेरो अहङ्कार र अभिमानले तँलाई परमेश्‍वरलाई हेयको नजरले हेर्न र उहाँलाई बेवास्ता गर्न लगाउनेथ्यो; तिनले तँलाई आफूलाई उच्च पार्नतिर प्रवृत्त गर्नेथिए, र तँलाई हरेक मोडमा आफूलाई प्रदर्शन गर्ने तुल्याउनेथिए; तिनले तँलाई अरूलाई हेयको नजरले हेर्न लगाउनेथिए, र तेरो हृदयमा आफूबाहेक अरू कसैलाई नराख्‍न लगाउनेथिए; तिनले तेरो हृदयबाट परमेश्‍वरको स्थान खोस्नेथिए, र अन्ततः तँलाई परमेश्‍वरको स्थानमा बस्न र मानिसहरूलाई तँप्रति समर्पित हुन माग गर्न लगाउनेथिए, र तँलाई आफ्नै विचार, सोच, र धारणाहरूलाई सत्यताका रूपमा पुज्न लगाउनेथिए। आफ्‍नो अहङ्कारी र अभिमानी प्रकृतिको वशमा पर्ने मानिसहरूले कति धेरै खराबी गरेका छन्!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। परमेश्‍वरका वचनबाट मैले बुझेँ कि, मैले मानिसहरूलाई हेलाँ गर्नु र बाँध्नुको मुख्य कारण मेरो प्रकृति धेरै अहङ्कारी हुनु थियो। जब सिस्टरहरूलाई कठिनाइ हुन्थ्यो र तिनलाई कसरी हल गर्ने भन्ने थाहा हुँदैनथियो, तिनीहरूलाई मेरो व्यावहारिक मद्दतको खाँचो हुन्थ्यो। तर म सोच्थेँ कि तिनीहरू आफैले प्रार्थना र खोजी गरेर अघि बढ्ने केही मार्ग भेटाउन सक्नुपर्छ, र यदि मैले कुराहरू सामान्य रूपमा व्याख्या गरिदिएँ भने, तिनीहरूले मेरो आशय बुझ्न सक्नुपर्छ। जब तिनीहरूलाई अझै कठिनाइ हुन्थ्यो, म तिनीहरूलाई हेलाँ गर्न थाल्थेँ, र खासमा तिनीहरू कहाँ अड्किए भनेर नसोधी तिनीहरूलाई काटछाँट गर्थेँ। वास्तवमा, विगतमा मैले कठिनाइहरू सामना गर्दा, म अक्सर अलमल्ल पर्थेँ र तिनलाई कसरी समाधान गर्ने भनेर थाहा पाउँदिनथेँ, र कहिलेकाहीँ त म लुकेर समेत रुन्थेँ। तैपनि, म आफूलाई टोली सदस्यहरूभन्दा उत्तम ठान्थेँ, र मनमनै आफूलाई उचाल्थेँ र तिनीहरूलाई होच्याउँथेँ। म अत्यन्तै अहङ्कारी र समझरहित थिएँ! मेरो अहङ्कारी स्वभावअनुसार सिस्टरहरूसँग व्यवहार गरेर, मैले तिनीहरूलाई बन्धनमा पारेँ र हाम्रो कर्तव्यमा अवरोध र बाधा ल्याएँ। के यो परमेश्‍वरको प्रतिरोध गर्नु थिएन र? मैले यसबारे जति धेरै सोचेँ, मलाई त्यति नै यदि मेरो अहङ्कारी स्वभाव समाधान भएन भने, मैले नचाहेरै साँच्चै दुष्टता गर्न सक्छु भन्ने लाग्यो। म आफूलाई सुधार्न र रूपान्तरण गर्न, साथै सिस्टरहरूलाई परमेश्‍वरका वचनअनुसार व्यवहार गर्न चाहन्थेँ।

एक दिन, मैले परमेश्‍वरका वचनहरू पढेँ, जसले मलाई धेरै प्रभाव पार्‍यो र सत्यता अभ्यास गर्ने सङ्कल्प दियो। सर्वशक्तिमान्‌ परमेश्‍वर भन्‍नुहुन्छ: “मैले तिमीहरू सबै बोधो र सत्यताप्रति प्रेमविहीन, अनि सत्यता नपछ्याइरहेको, र कमजोर क्षमताका भएको देखेका कारण मैले विस्तारमा बोल्नैपर्छ। मैले सबथोक विस्तृत रूपमा भन्नैपर्छ, र मेरो प्रवचनमा कामकुरालाई हरेक कोणबाट र हरेक तरिकाले व्याख्या गर्नैपर्छ, र तिनलाई खण्ड-खण्डमा विश्लेषण गर्नैपर्छ। त्यसपछि मात्र तिमीहरूले अलि बुझ्छौ। यदि मैले तिमीहरूसित झारा टार्ने काम गरेँ र आफूलाई जब मन लाग्यो तब जेसुकै विषयमा अलिकति बोलेँ, त्यसमा सोच लगाइनँ, पीडा लिइनँ, त्यसमा हृदय लगाइनँ, र आफूलाई बोल्न मन नलाग्दा बोलिनँ भने, तिमीहरूले के पाउन सक्नेथियौ? तिमीहरूमा जस्तो क्षमता छ, त्यसमार्फत त तिमीहरूले सत्यता बुझ्नेथिएनौ, तिमीहरूले केही पनि प्राप्त गर्नेथिएनौ, मुक्ति त झनै हासिल गर्नेथिएनौ। त्यसैले, मैले त्यसो गर्न मिल्दैन, मैले त विस्तारमा बोल्नुपर्छ। मैले विस्तृत रूपमा हरप्रकारको व्यक्तिको स्थिति, सत्यताप्रति मानिसहरूमा भएको मनोवृत्ति, र हरेक प्रकारको भ्रष्ट स्वभावसम्बन्धी उदाहरणहरू दिनैपर्छ, र मैले त्यो कुरा दोहोर्‍याउनुपर्छ; त्यसपछि मात्र तिमीहरूले मैले भनिरहेको र आफूले सुनेको कुरा बुझ्नेछौ। मैले सत्यताको जुनसुकै पक्ष सङ्गति गरे पनि, म विभिन्‍न बोलाइ विधिहरू अपनाउँछु, वयस्क र बालबालिकालाई सङ्गति गर्ने विधिहरू प्रयोग गर्छु, र तर्कहरूबारे कुरा गर्ने र कथा भन्ने विधिहरू साथै सिद्धान्तबारे कुरा गर्ने र अभ्यास र अनुभवबारे कुरा गर्ने विधिहरू प्रयोग गर्छु, ताकि मानिसहरू सत्यता बुझेर वास्तविकतामा प्रवेश गर्न सकून्। यसरी, क्षमता र हृदय बोकेका मानिसहरूसित सत्यता बुझ्ने र स्विकार्ने अनि मुक्ति पाउने मौका हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्ररी निर्वाह गर्नका लागि, व्यक्तिमा कम्तीमा पनि विवेक र समझ हुनुपर्छ)। मैले हामी सबैमा हाम्रो भ्रष्ट प्रकृति कति गहिरोसँग जरा गाडेर बसेको छ भन्नेबारे सोचेँ। हामीमा परमेश्‍वरको कामबारे बुझाइ नभएको कारण, हामी अक्सर उहाँबारे धारणा र गलतफहमीहरू विकास गर्छौँ, र यावत् किसिमका भ्रष्ट स्वभावहरू एकपछि अर्को गर्दै देखा पर्छन्। धेरैजसो समय, हामीले सत्यता अलि-अलि बुझ्दा पनि, हामी त्यसलाई व्यवहारमा लागू गर्न सक्दैनौँ। तर परमेश्‍वरले हामीमाथि कहिल्यै हार मान्नुभएको छैन। उहाँले हामीलाई आपूर्ति र मद्दत गर्न निरन्तर वचनहरू व्यक्त गर्नुहुन्छ। कतिपय सान्त्वना र अर्तीका वचन हुन्छन् भने अरूचाहिँ न्याय र खुलासाका वचन हुन्छन्। कहिलेकाहीँ, हामीलाई अझ राम्रोसँग बुझ्न मद्दत गर्न, उहाँले उदाहरण, दृष्टान्त र कथाहरू पनि प्रयोग गर्नुहुन्छ। परमेश्‍वरले हामीलाई सत्यता बुझाउन आफूले सक्ने सबथोक गर्नुहुन्छ, ताकि हामीले आफ्ना समस्याहरूबारे चिन्तन गर्न र तिनलाई चिन्न अनि अभ्यासको मार्ग भेटाउन सकौँ। मैले परमेश्‍वरको हृदय अत्यन्तै सुन्दर र असल छ, र उहाँले हामीलाई ल्याउनुहुने सबै कुरा फाइदाजनक छन् भनेर देखेँ। तर फेरि मैले आफूले ब्रदर-सिस्टरहरूलाई अलिकति पनि धैर्य वा प्रेमविना व्यवहार गरेको बारेमा सोचेँ। सिस्टरहरूले कठिनाइ सामना गर्दा, म तिनीहरूलाई एक-दुई पटक मद्दत गर्थेँ र त्यसपछि हेलाँ गर्न थाल्थेँ। मैले तिनीहरूलाई कुनै फाइदा पुर्‍याउन नसकेको मात्र होइन, उल्टै तिनीहरूलाई बन्धन र हानि पुर्‍याएँ। म साह्रै मानवताविहीन थिएँ! त्यसपछि, मैले टोली सदस्यहरूसँग खुलेर कुरा गरेँ, आफ्नै भ्रष्टताको खुलासा गरेँ, र तिनीहरूसँग माफी मागेँ।

पछि, मैले फेरि आत्मचिन्तन गरेँ र मैले मानिसहरूलाई बन्धनमा पार्नुको अर्को कारण पनि रहेछ भनी थाहा पाएँ: मलाई कसरी मानिसहरूलाई सिद्धान्तअनुसार व्यवहार गर्ने भन्ने थाहा थिएन। मैले सिस्टरहरूका खास कठिनाइ र परिस्थितिहरूलाई ख्याल गरिनँ; मैले खाली सबैलाई एउटै डालोमा हालेँ। वास्तवमा, तिनीहरू पनि आफ्नो कर्तव्य राम्रोसँग पूरा गर्न चाहन्थे, तर तिनीहरूको क्षमता औसत मात्र थियो र तिनीहरूमा कार्य सामर्थ्यको कमी थियो। यसका लागि मैले अझ बढी प्रयास गर्नुपर्ने र तिनीहरूलाई मद्दत गर्न अझ बढी समय र ऊर्जा खर्च गर्नुपर्ने थियो। पछि मैले परमेश्‍वरका यी वचनहरू पढेँ: “तैँले कमजोर क्षमता भएका र कार्य योग्यताको कमी भएका ती केही अगुवा र कामदारलाई कसरी व्यवहार गर्नुपर्छ? … तैँले उनीहरूलाई काम कसरी गर्ने र त्यसलाई कसरी कार्यान्वयन गर्ने भनेर किटेरै भन्‍नुपर्छ। तैँले उनीहरूलाई यस कार्यका लागि कसलाई नियुक्ति गरिनुपर्छ र जिम्मेवार बनाइनुपर्छ, र कुन-कुन मानिसहरूलाई त्यसमा सहकार्य गर्नका लागि चयन गरिनुपर्छ भनेर बताउनुपर्छ। उनीहरूलाई यी सबै विस्तृत विवरणहरू बुझाएर यसलाई अघि बढाउन दे। त्यो किन यस तरिकाले गरिनुपर्छ? किनभने स्थानीय मण्डलीका सदस्यहरूसँग सामान्यतया निकै सतही अनुभव मात्र हुन्छ र कार्य योग्यताको कमी हुन्छ, जसले उपयुक्त अगुवा र कामदारहरू चयन गर्न असम्भव बनाउँछ। यस तरिकाले काम गरेर मात्र कामका बन्दोबस्तहरू कार्यान्वयन गर्न सकिन्छ। यदि तँ यस तरिकाले काम गर्दैनस् र यी मानिसहरूलाई अन्य अगुवा र कामदारहरूझैँ व्यवहार गर्छस्, उनीहरूलाई विशिष्ट सिद्धान्त र योजनाहरूबारे मात्र बताउँछस्, र अविवेकी हुन्छस् भने, कामका बन्दोबस्तहरू कार्यान्वयन हुनेछैनन्। यदि तँ यसप्रति कुनै ध्यान दिँदैनस् भने, के त्यो जिम्मेवारीबाट विमुख हुनु होइन र? (हो।) यो अगुवा र कामदारहरूको जिम्मेवारी हो। कतिपय अगुवा र कामदारहरू यसो भन्छन्, ‘अरूलाई कामका बन्दोबस्तहरू कसरी कार्यान्वयन र अभ्यास गर्ने भनेर थाहा हुन्छ; यस व्यक्तिलाई चाहिँ किन थाहा छैन? यदि उसलाई थाहा छैन भने, म उसको मतलब गर्नेछैन। त्यो मेरो जिम्मेवारी होइन। जे भए पनि, मैले आफ्नो भागको काम गरेको छु।’ के यो तर्क जायज छ? (छैन।) उदाहरणका लागि, मानौँ एउटी आमाका तीनवटा बच्चा छन्, र एउटा निर्बल छ, ऊ सधैँ बिरामी पर्छ, र खाना खान मन गर्दैन। यदि ती आमाले त्यस बच्चालाई नखान अनुमति दिने हो भने, त्यो बच्चा लामो समय नबाँच्न सक्छ। उसले के गर्नुपर्छ? एउटी आमाका रूपमा, उसले त्यस निर्बल बच्चाको विशेष हेरचाह गर्नुपर्छ। मानौँ ती आमा यसो भन्छे, ‘मैले मेरा बच्चाहरूलाई समान व्यवहार गर्नु नै काफी छ। मैले यस बच्चालाई जन्माएँ र उसलाई खाना बनाइदिएँ। मैले आफ्नो जिम्मेवारी पूरा गरेकी छु। उसले खाए पनि वा नखाए पनि मलाई मतलब छैन। यदि उसले खाँदैन भने, ऊ भोकै रहोस्, उसलाई साँच्चिकै भोक लागेपछि उसले खानेछ।’ तँ यस्ती आमाबारे के सोच्छस्? (ऊ गैरजिम्मेवार छे।) के यस्ता आमाहरू हुन्छन्? मन्द-बुद्धिकी महिला वा सौतेनी आमा मात्र त्यस्ता हुन्छन्। यदि ऊ जैविक आमा हो र मन्द-बुद्धिकी छैन भने, उसले आफ्नै बच्चालाई कहिल्यै यस्तो व्यवहार गर्नेथिइन, होइन र? (हो।) यदि कुनै बच्चा निर्बल छ, सधैँ बिरामी हुन्छ, र खान रुचाउँदैन भने, उसकी आमाले अझ बढी हेरचाह र मेहनत गर्नुपर्छ। उसले बच्चालाई खाना खुवाउने उपायहरू खोज्नुपर्छ, बच्चाले जे खान चाहन्छ त्यो पकाइदिनुपर्छ, उसका लागि विशेष खानाहरू तयार गर्नुपर्छ, र जब बच्चाले खान मन गर्दैन, तब उसले फकाउनुपर्छ। जब ऊ अठार-उन्‍नाइस वर्ष पुग्छ र उसको शरीर सामान्य वयस्कको जस्तै स्वस्थ हुन्छ, तब आमा आराम गर्न र पछि हट्न सक्छे, र उसले उप्रान्त यस बच्चाको विशेष हेरचाह गर्नु पर्दैन। यदि एउटी आमाले विशेष परिस्थितिहरू भएको यस्तो बच्चालाई यसरी व्यवहार गरेर आफ्नो जिम्मेवारी पूरा गर्न सक्छे भने, अगुवा र कामदारले सक्छ कि सक्दैन? यदि तँमा दाजुभाइ-दिदीबहिनीहरूका लागि आमाको जस्तो प्रेमसमेत छैन भने, तँ बस गैरजिम्मेवार छस्। तैँले आफूले पूरा गर्नुपर्ने जिम्मेवारीहरू पूरा गर्नैपर्छ; तैँले ती मण्डलीहरूलाई ख्याल गर्नैपर्छ, जसको कमान तुलनात्मक रूपमा कमजोर र तुलनात्मक रूपमा कार्य योग्यता कम भएकाहरूले सम्हालेका छन्। अगुवा र कामदारहरूले यस्ता मामलाहरूलाई विशेष ध्यान दिनैपर्छ र विशेष मार्गनिर्देशन प्रदान गर्नैपर्छ। विशेष मार्गनिर्देशनले के जनाउँछ? सत्यताबारे सङ्गति गर्ने बाहेक, तैँले अझ विशिष्ट र विस्तृत मार्गनिर्देशन र सहायता पनि प्रदान गर्नैपर्छ, जसका लागि सञ्चारको हिसाबले अझ बढी प्रयत्न आवश्यक पर्छ। यदि तैँले उनीहरूलाई कामका बारेमा व्याख्या गरेपछि पनि उनीहरूले बुझ्दैनन्, र त्यसलाई कसरी कार्यान्वयन गर्ने भन्‍ने कुरा जान्दैनन्, वा उनीहरूले धर्मसिद्धान्तको हिसाबले त्यो बुझे पनि र त्यसलाई कार्यान्वयन गर्न जानेका जस्तो देखिए पनि, तँ वास्तविक कार्यान्वयन कस्तो हुनेछ भन्‍नेबारे अझै अनिश्चित र अलि चिन्तित छस् भने, तब तैँले के गर्नुपर्छ? तँ आफै स्थानीय मण्डलीको गहिराइमा गएर उनीहरूलाई मार्गनिर्देशन गर्नुपर्छ र उनीहरूसँगै त्यो कार्य कार्यान्वयन गर्नुपर्छ। कामका बन्दोबस्तहरूका मागहरूअनुसार गर्न आवश्यक कार्यहरूसम्बन्धी विशिष्ट बन्दोबस्तहरू गर्ने क्रममा उनीहरूलाई सिद्धान्तहरू बता, जस्तै पहिला के गर्ने र त्यसपछि के गर्ने, र मानिसहरूलाई कसरी सही तरिकाले बाँडफाँड गर्ने—यी सबै कुरालाई राम्ररी व्यवस्थित गर्। यो नाराहरू मात्र फलाक्नु वा जथाभावी हुकुम दिनु, र उनीहरूलाई केही धर्मसिद्धान्तका साथ भाषण दिनु, अनि आफ्नो काम सकिएको ठान्‍नु नभई व्यावहारिक रूपमा उनीहरूलाई तिनीहरूको काममा मार्गनिर्देशन गर्नु हो—त्यो विशिष्ट काम गर्नुको प्रकटीकरण होइन, र नाराहरू फलाक्नु र मानिसहरूमाथि हैकम चलाउनु अगुवा र कामदारहरूका जिम्मेवारी होइनन्। जब स्थानीय मण्डलीका अगुवा वा सुपरिवेक्षकहरूले काम वहन गर्न सक्छन्, र काम सही मार्गमा प्रवेश गरेको हुन्छ, र मूलतः ठूला समस्याहरू केही पनि हुँदैनन्, तब मात्र अगुवा वा कामदार जान मिल्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१०))। “मानिसहरूले अनुभव गर्ने धेरै कठिनाइहरू समाधान गर्न, तैँले पहिले पवित्र आत्माको कामका गतिशील कुराहरू बुझ्नैपर्छ; तैँले पवित्र आत्मा फरक-फरक मानिसहरूमा कसरी काम गर्नुहुन्छ भन्ने कुरा बुझ्नैपर्छ, तँसित मानिसहरूले सामना गर्ने कठिनाइहरू र तिनीहरूका कमीहरूको बुझाइ हुनैपर्छ, अनि तैँले समस्याको मर्म छर्लङ्ग देख्नैपर्छ र तँ विचलित नभई वा कुनै गल्ती नगरी त्यसको स्रोतसम्म पुग्नैपर्छ। तब मात्र तँ परमेश्‍वरको सेवामा सहकार्य गर्ने सम्बन्धमा मानकअनुरूप व्यक्ति हुन्छस्” (वचन, खण्ड १। परमेश्‍वरको देखापराइ र काम। एउटा प्रयोगयोग्य गोठालोमा कुन कुरा हुनुपर्छ)। परमेश्‍वरका वचनहरू पढेपछि, मैले बुझेँ कि कमजोर क्षमता भएका मानिसहरूलाई बढी मार्गदर्शन र मद्दत चाहिन्छ, र कसैले पनि सबैलाई एउटै डालोमा हाल्नु हुँदैन। यो एउटी आमा जस्तै हो जसका केही छोराछोरी छन्, र तिनीहरूमध्ये एउटा कमजोर र बिरामी छ। आमाले त्यो बच्चा स्वस्थ भएर हुर्कियोस् भन्नका लागि अरूलाई भन्दा उसलाई बढी स्याहार गर्नुपर्छ। तर एउटी गैरजिम्मेवार आमाले, आफ्नो बच्चा कमजोर छ भन्ने देख्दा, उसको हेरचाह गर्दिन, र उल्टै बच्चा निराशाजनक भएको भन्दै उसलाई दोष दिन्छे। त्यसरी बच्चा कसरी स्वस्थ भएर हुर्कन सक्छ र? परमेश्‍वरले मानिसहरूलाई तिनीहरूको क्षमताभन्दा बाहिरको काम गर्न बाध्य पार्नुहुन्न; मानिसहरूप्रतिको उहाँको माग तिनीहरूको अन्तर्निहित क्षमतामा आधारित हुन्छ। मैले पनि मेरा ब्रदर-सिस्टरहरूसँग परमेश्‍वरका वचनअनुसार व्यवहार गर्नुपर्छ, र तिनीहरूलाई अझ बढी मार्गदर्शन र मद्दत गर्नुपर्छ। त्यसपछि, मेरा सिस्टरहरूले काममा कठिनाइ सामना गरेको देख्दा, म धैर्यपूर्वक तिनीहरूका समस्या र कठिनाइहरू सुन्थेँ, र म तिनीहरूका समस्याहरूमा ध्यान केन्द्रित गर्थेँ अनि तिनीहरूलाई मद्दत गर्न सङ्गति गर्थेँ। यसरी अभ्यास गर्दा, सिस्टरहरूले पहिलेझैँ मबाट बाँधिएको महसुस गरेनन्। तिनीहरूलाई आफ्ना कर्तव्यमा स्पष्ट रूपमा देख्न नसकिने समस्याहरू आइपर्दा, तिनीहरू पनि अग्रसर भई मलाई सोध्थे। अनि हामी ती समस्या हल गर्न सँगै सत्यता खोज्थ्यौँ, र हाम्रो कामको नतिजा पनि सुधार भयो।

यो अनुभवमार्फत, मैले छर्लङ्ग देखेँ कि भ्रष्ट स्वभावहरूका आधारमा मानिसहरूसँग व्यवहार गर्दा तिनीहरूलाई बन्धन र हानि मात्र हुन्छ, र काममा क्षति पुग्छ। सत्यता सिद्धान्त र परमेश्‍वरका वचनअनुसार ब्रदर-सिस्टरहरूसँग व्यवहार गर्दा र आफ्नै जिम्मेवारीहरू पूरा गर्दा कामका लागि फाइदाजनक हुन्छ; यसले अरूको पनि उन्नयन गराउँछ।


७१. मैले आफ्नो बिमारीबारेको चिन्ता कसरी त्यागेँ

वू फान, चीन

सन् १९९७ को मार्च महिनामा, मैले सर्वशक्तिमान्‌ परमेश्‍वरको आखिरी दिनहरूको काम स्वीकार गरेँ। धेरै वर्षसम्म प्रभुमा विश्वास गरेपछि, म अन्तत: उहाँको पुनरागमनलाई स्वागत गर्न पाउँदा अत्यन्तै उत्साहित थिएँ। विशेष गरी, आफूले आखिरी दिनहरूमा परमेश्‍वर सत्यता व्यक्त गर्न, हामीलाई पूर्ण रूपमा शुद्ध पार्न र पापबाट मुक्ति दिन फर्केर आउनुभएको छ, अनि मुक्ति पाएर स्वर्गको राज्यमा प्रवेश गर्ने हाम्रो आशा पूरा हुन लागेको छ भन्ने बुझेपछि, मैले आफ्नो कर्तव्य निर्वाह गर्न आफ्नो परिवार र पेसा त्याग्न थालेँ। यस अवधिमा, मलाई धेरै वर्षदेखि दुःख दिएको पेटको समस्या र कम्मर दुख्ने समस्या मैले थाहै नपाई पूर्ण रूपमा निको भयो, र म आफ्नो कर्तव्य निर्वाह गर्न अझ बढी उत्प्रेरित भएँ। पछि, आफ्नो कर्तव्य निर्वाह गरिरहेको बेला म प्रहरीको पक्राउमा परेँ। प्रहरीले मलाई मरणासन्न हुने गरी यातना दियो। यसले गर्दा मलाई मुटुको समस्या भयो र मैले अतिउत्तेजनाबाट बच्नुपर्छ। यदि मैले अचानक कुनै कोलाहल सुनेँ भने, मेरो मुटुले थाम्न सक्दैन र आत्तिहाल्छ। रिहा भएपछि, परिस्थिति जतिसुकै खतरनाक भए पनि, म आफ्नो कर्तव्यमा लागि नै रहेँ। सन् २०१७ को जून महिनादेखि, मेरो स्वास्थ्यमा गडबडी हुन थाल्यो। सुरुमा, मेरो छाती कस्सियो, सास फेर्न गाह्रो भयो, र पूरै शरीर थकित भयो। म नुहाउँदा मात्रै पनि यति थकित हुन्थेँ कि सामान्य अवस्थामा फर्किन केही बेर आराम गर्दै पल्टनुपर्थ्यो। टाउकोको पछाडिको भाग तातो भएको र टाउको उठाउनै नसक्नेगरी गह्रौँ भएको महसुस हुन्थ्यो। मेरा पिँडौलाहरू नराम्ररी सुन्निथे, र तिनमा दबाउँदा खाल्डो पर्थ्यो, अनि साँझमा मलाई हल्का ज्वरो पनि आउँथ्यो। पछि, मेरो स्वास्थ्य झन्-झन् खराब हुँदै गयो। मेरो आधा शरीर लाटो हुन्थ्यो र म बस्न समेत सक्दिनथेँ। कहिलेकाहीँ, मेरो गर्दनको हड्डी खिइने समस्या अचानक बढ्नुका साथै नसा च्यापिने, गर्दन अरह्रिने, मस्तिष्कमा रगत नपुग्ने अनि रिङ्गटा लाग्ने हुन्थ्यो। म पानीको बोतल समेत उठाउन सक्दिनथेँ, र हाच्छिउँ गर्दा पनि म पसिनैपसिना हुन्थेँ। म चेकअपका लागि अस्पताल गएँ र डाक्टरले मलाई धेरै गम्भीर हुँदै भने, “तपाईंको रक्तचापको माथिल्लो विन्दु १८० mmHg र तल्लो विन्दु ११५ mmHg छ। तपाईंको मुटु प्रति मिनेट १२८ पटक धड्किन्छ। यो एकदमै खतरापूर्ण छ। यदि तपाईं लड्नुभयो भने, तपाईंको तत्कालै मृत्यु हुन सक्छ, र मृत्यु नभए पनि, मस्तिष्कको रक्तनली फुटेर पक्षघात हुन सक्छ।” डाक्टरले यसो भनेको सुन्दा, मलाई तुरुन्तै मेरो बुबाको याद आयो। उहाँ मेरै उमेरमा उच्च रक्तचापका कारण भएको अचानक मस्तिष्कघातले बित्नुभयो। मेरी सासूलाई पनि मस्तिष्कघात भएर पक्षघात भएको थियो। उहाँ आफ्नो हेरचाह आफैँ गर्न सक्नुहुन्नथ्यो र केही वर्ष ओछ्यान परेपछि बित्नुभयो। म अलि डराएँ, र सोचेँ, “मलाई कसरी यति गम्भीर रोग लाग्यो? म पचास वर्ष नाघिसकेँ; के म पनि मेरो बुबा र सासूजस्तै अचानक मस्तिष्कघात भएर मर्छु होला?” तर त्यो बेला मेरो मनमा अर्को विचार आयो, “उहाँहरूले परमेश्‍वरमा विश्वास गर्नुभएन र उहाँको सुरक्षा पाउनुभएन। म एक विश्वासी हुँ, त्यसैले मैले अझै आफ्नो कर्तव्य पूरा गरेको छैनँ भने परमेश्‍वरले मलाई मर्न दिनुहुन्न। उहाँले मेरो हेरचाह र सुरक्षा गर्नुहुनेछ।” पछि, औषधि खाएर र व्यायाम गरेर, मेरो स्वास्थ्यमा क्रमिक सुधार आयो। मैले आफ्नो रक्तचापलाई लगभग नियन्त्रणमा ल्याउन सकेँ, तर मेरो मुटुको चाल अझै पनि अलि छिटो नै थियो।

सन् २०२२ को मध्यतिर, सीसीपीले सर्वशक्तिमान्‌ परमेश्‍वरका विश्वासीहरूमाथि बृहत् एकीकृत दमन सुरू गऱ्यो, र मेरो क्षेत्रमा, तीसभन्दा बढी अगुवा, कामदार, अनि अन्य ब्रदर र सिस्टरहरू पक्राउ परे। मण्डलीका सबै कामहरू ठप्प भए। एक दिन, माथिल्लो तहकी अगुवा, सिस्टर सिन यी, मलाई भेट्न आइन्, र उनले मेरा ब्रदर र सिस्टरहरूले मलाई प्रचारक बन्नका लागि चुनेको बताइन्। मैले मनमनै सोचेँ, “मेरो मुटुले अतिउत्तेजना सहन सक्दैन, र मलाई उच्च रक्तचाप भएको छ। मेरो स्वास्थ्य झन्-झन् खराब हुँदै गइरहेको छ। यी वर्षहरूमा, मैले सधैँ एउटै मात्र काम गर्दै आएको छु, र काम अपेक्षाकृत सहज भएकोले मेरो शरीरले धान्न सकेको छ। प्रचारक बन्दा कामको बोझ बढी हुन्छ। त्यसमाथि, मण्डली भर्खरै ठूलो सङ्ख्यामा भएको पक्राउको चपेटमा परेको छ, त्यसैले धेरै काम गर्न बाँकी छ। मैले मानसिक प्रयास लगाउनुपर्नेछ र मूल्य चुकाउनुपर्नेछ, र म राति अबेरसम्म बस्नैपर्ने हुन्छ। यदि मेरो अवस्था झन् बिग्रियो, र एक दिन मेरो बुबाको जस्तै अचानक मस्तिष्कघात भएर मेरो मृत्यु भयो भने के होला? त्यसो भएमा के मैले वर्षौँदेखि गरेको त्याग र खर्च व्यर्थ हुनेछैन र? म मरिनँ भने पनि, यदि मलाई त्यसको परिणामस्वरूप देखिने स्वास्थ्य-समस्याहरू भए, म मेरी सासूजस्तै पक्षाघात भएर ओछ्यान परेँ, र मैले आफ्नो कर्तव्य निर्वाह गर्न सकिनँ भने, के त्यतिबेला पनि मैले मुक्ति पाएर राज्यमा प्रवेश गर्ने मौका गुमाउनेछैनँ र?” यी परिणामहरूको बारेमा सोचेर, मैले आफ्नो कर्तव्य पन्छ्याउन बहाना खोजेँ, र भनेँ, “ममा सत्यताको बुझाइ सतही मात्र छ, र म व्यावहारिक काम गर्न सक्दिनँ। मलाई उच्च रक्तचाप र मुटुको रोग पनि छ, त्यसैले म यो कर्तव्यका लागि उपयुक्त छैनँ। तपाईं अरू कोही खोज्नुहोस्।” मैले आफ्नो कर्तव्य पन्छाइरहेको देखेर, सिन यीले धैर्यपूर्वक मसँग सङ्गति गर्दै, आफूले तत्कालै कोही उपयुक्त व्यक्ति भेट्टाउन नसकेको बताइन्। यो सुन्दा मेरो अन्तरआत्मा व्याकुल भयो। मैले सोचेँ, मेरो स्वास्थ्य त्यति राम्रो नभए पनि, मैले आफ्नो कर्तव्य नै निर्वाह गर्न नसक्ने गरी खराब पनि भएको छैन, र मैले समयमा औषधि खाएँ, आफ्नो समय तालिका मिलाएँ, र उचित व्यायाम गरेँ भने, म अझै पनि केही काम गर्न सक्थेँ। अगुवा र कामदारहरू पक्राउ परेका, र मण्डलीको काम गर्न कुनै उपयुक्त व्यक्ति नभेटिएको, यो महत्त्वपूर्ण क्षणमा, मैले परमेश्‍वरको अभिप्रायप्रति कुनै ख्याल गरिनँ। म पूर्णरूपमा स्वार्थी र घृणित रहेछु! त्यसैले मैले यो कर्तव्य स्वीकार गरेँ। डरलाग्दो परिस्थितिका कारण, हामी काम गर्न मण्डलीहरूमा सिधै जान सक्दैनथ्यौँ, र लगभग सबै कामहरू पत्रहरूमार्फत लागू र अनुगमन गर्ने गर्नुपर्थ्यो। भाग्यवश, मसँग सहकार्य गर्न ब्रदर सु मिङ थिए। उनी जवान र राम्रो क्षमताका थिए, र उनी एक्लै धेरै कामहरूका लागि जिम्मेवार थिए। म मुख्य रूपमा लेखन-पठनको कामको लागि जिम्मेवार थिएँ, जुन मेरा निम्ति कम तनावपूर्ण थियो। साथै, जब म समयमा औषधि खान्थेँ, मेरो मुटुको रोग र उच्च रक्तचाप नियन्त्रणमा रहन्थ्यो, र म बिस्तारै यो कर्तव्यमा अभ्यस्त भएँ।

सन् २०२४ को जुलाई महिनाको एक दिन, माथिल्लो तहका अगुवाहरूले उनीहरूले सु मिङलाई अन्यत्र काममा खटाउन चाहेको कुरा बताउँदै एउटा पत्र पठाए। पत्र पढेपछि, मेरो टाउकोमा कोलाहल मच्चियो र मैले आफू अभिभूत भएको महसुस गरेँ। मैले सोचेँ, “सु मिङलाई अन्यत्र खटाएपछि, आउने सबै काम मैले कसरी सम्हाल्न सक्छु होला र? म बुढो भएँ र मेरो कार्य-सामर्थ्य सीमित छ। सु मिङलाई अन्यत्र खटाउनु भनेको मलाई कठिन परिस्थितिमा पार्नु होइन र?” तर त्यति नै बेला मैले सोचेँ, “माथिल्लो तहका अगुवाहरूले पक्कै पनि मण्डलीको समग्र कामलाई ध्यानमा राखेर यो प्रबन्ध गरेका हुन्।” तैपनि, सु मिङ गएपछि मेरो कामको बोझ बढ्नेछ भन्ने कुराले म अझै पनि चिन्तित थिएँ। मैले कति चिन्ता लिनुपर्ला र कति ऊर्जा खर्च गर्नुपर्ला? मलाई उच्च रक्तचाप र मुटुको रोग थियो, त्यसैले यदि राति अबेरसम्म बस्दा मेरो रक्तचाप बढ्यो, मस्तिष्कको रक्तनली फुट्यो, र मस्तिष्कघातले गर्दा मेरो मृत्यु भयो भने के हुन्थ्यो होला? त्यसो भएमा के परमेश्‍वरमाथिको मेरो आस्थाको यात्रा समाप्त हुनेथिएन र? म बाँचे पनि, यदि मलाई त्यसको फलस्वरूप देखिने स्वास्थ्य-समस्याहरू भए र पक्षघात भयो भने पनि त, मैले आफ्नो कर्तव्य निर्वाह गर्न सक्नेथिइनँ। त्यसो भएमा के मलाई हटाइने थिएन र? म यति चिन्तित भएँ कि मैले खान र सुत्न सकिनँ। सु मिङ गएपछिका दिनहरूमा, अनुगमन र लागू गर्नुपर्ने धेरै कामहरू थिए, र म सधैँ प्रतिरोधी महसुस गर्थेँ। त्यसमाथि, गर्मी मौसमले गर्दा मलाई सास फेर्न गाह्रो र अलि रिङ्गटा लागेको महसुस हुन्थ्यो। भर्खरै केही बेर आराम गर्न पल्टेको मात्र थिएँ, मेरो मुटुको धड्कन छिटो भएको र टाउको घुमेको महसुस भयो। म तुरुन्तै उठेर बसेँ र ओछ्यानमा अडेस लागेँ, मलाई वाकवाकी लाग्ने गरी बिरामी महसुस भयो। आफ्नो बुबाको मृत्युको दृश्य मनमा आयो, र मेरो अवस्था अझ बिग्रन्छ कि भन्ने चिन्ता झनै बढ्यो, अनि म अचानक मस्तिष्कघात भएर तत्कालै मर्छु कि भन्ने कुराले भयभीत भएँ। त्यसपछि, जब-जब मलाई असहज महसुस हुन्थ्यो, म आफ्नो बिमारी झन् बिग्रन्छ कि भन्ने निरन्तर चिन्ता गर्दै दु: खी र व्याकुल हुन्थेँ। विशेष गरी, मैले कसरी प्रहरीसँग मेरो रेकर्ड भएकोले र प्रहरीले अझै पनि मलाई पक्रन खोजिरहेकोले, मेरो बिमारी बल्झियो भने, म डाक्टरकहाँ जान सक्दिनँ भन्नेबारे सोचेँ। त्यसो भएमा म के गर्थेँ होला? कहिलेकाहीँ, म आफ्ना ब्रदर र सिस्टरहरूको स्थिति खराब भएको र लेखन-पठनको कामको नतिजा खस्कँदै गएको थाहा पाउँथेँ, र म उनीहरूसँग सङ्गति गर्न पत्र लेख्न चाहन्थेँ, तर त्यतिबेलै म के सोच्थेँ भने यसमा निकै समय र मानसिक प्रयास लाग्छ, र यसको अर्थ राति अबेरसम्म नसुत्नु हो। यदि म बारम्बार राति ढिलोसम्म बसेँ भने, ढिलो-चाँडो म थकानले थला पर्नेछु। त्यसैले म आफ्नो स्वास्थ्यको रक्षा गर्नु बढी महत्त्वपूर्ण छ भन्ने निर्णय गर्थेँ। यदि म थकानले थला परेँ भने, तब मैले एउटै कर्तव्य पनि निर्वाह गर्न सक्नेछैन। त्यसो भएमा के मलाई हटाइनेछैन र? त्यसैले जब कामसम्बन्धी पत्रहरू थुप्रिन्थे, म तिमाथिको प्रक्रियाका लागि हतार गर्दिनथेँ। अगुवाहरूले मेरो स्थिति राम्रो छैन भन्ने थाहा पाए र मलाई पत्र लेखे। उनीहरूले मलाई मद्दत गर्न परमेश्‍वरका वचनहरू पनि पठाए। मैले पनि यस मामिलाबाट पाठ सिक्नका लागि परमेश्‍वरको मार्गदर्शन माग्दै उहाँलाई प्रार्थना गरेँ।

एक दिन, मैले परमेश्‍वरका वचनहरूको एउटा खण्ड पढेँ जुन मेरो स्थितिसँग निकै मिल्दोजुल्दो थियो। सर्वशक्तिमान्‌ परमेश्‍वर भन्‍नुहुन्छ: “त्यसपछि, स्वास्थ्य कमजोर भएका, कमजोर शारीरिक संरचना भएका र ऊर्जाको कमी भएका, प्रायः साना-ठूला रोग लागिरहने, दैनिक जीवनका आवश्यक कुराहरू समेत गर्न नसक्‍ने, वा सामान्य मानिसहरू जसरी जिउन वा हिँडडुल गर्न नसक्‍ने मानिसहरू पनि छन्। यस्ता मानिसहरू आफ्नो कर्तव्य निर्वाह गर्दा प्रायजसो असहज र बिसन्चो महसुस गर्छन्; कति त शारीरिक रूपमा कमजोर हुन्छन्, कतिलाई साँच्‍चिकै रोग लागेको हुन्छ, र अवश्य पनि, थाहा भएका र कुनै किसिमको सम्भावित रोग लागेका मानिसहरू पनि हुन्छन्। यस्ता मानिसहरूमा त्यस्ता व्यावहारिक कठिनाइहरू हुने हुनाले, तिनीहरू बारम्बार नकारात्मक संवेगहरूमा डुब्छन् र हैरानी, बेचैनी र चिन्ता महसुस गर्छन्। अनि, तिनीहरूले के बारेमा हैरानी, बेचैनी र चिन्ता महसुस गर्छन्? तिनीहरूको चिन्ता के हुन्छ भने, यदि तिनीहरूले यसरी नै आफ्‍नो कर्तव्य निर्वाह गरिरहे, यसरी नै परमेश्‍वरप्रति आफूलाई समर्पित गरिरहे र दौडधुप गरिरहे, र सधैँ यसरी नै थकित महसुस गरिरहे भने, तिनीहरूको स्वास्थ्य स्थिति झन्झन् बिग्रिँदै जाने पो हो कि? तिनीहरू ४०-५० वर्ष पुगेपछि नै तिनीहरू ओछ्यानमा पो पर्ने हुन् कि? के यी चिन्ता जायज छन्? छन् भने, के कसैले यसलाई हल गर्ने ठोस तरिका प्रदान गर्न सक्छ? यसको जिम्‍मेवारी कसले लिनेछ? को जवाफदेही हुनेछ? शारीरिक रूपमा कमजोर रहेका र कमजोर शारीरिक संरचना भएका मानिसहरूले यस्ता कुराहरूबारे हैरानी, बेचैनी र चिन्ता महसुस गर्छन्। रोग लागेका मानिसहरूले प्रायजसो यस्तो सोच्‍ने गर्छन्, ‘अहो, ममा आफ्‍नो कर्तव्य राम्ररी निर्वाह गर्ने सङ्कल्‍प छ। मलाई यो रोग लागेको छ, र म परमेश्‍वरलाई मलाई सुरक्षा दिन बिन्ती गर्छु। परमेश्‍वरको सुरक्षा पाएपछि म डराउँदिनँ, तर यदि म कर्तव्य निर्वाह गर्ने क्रममा थकित भएँ भने, मेरो अवस्था झन् खराब हुने त होइन? यदि मेरो अवस्था साँच्‍चै झन् खराब भयो भने, मैले के गर्ने होला? यदि मलाई शल्यक्रिया गर्नको लागि अस्पताल भर्ना गर्नुपर्‍यो भने, बिल तिर्न मसँग पैसा छैन। यदि मैले उपचारका लागि सापटी लिइनँ भने, के मेरो अवस्था अझै खराब हुँदैन र? अनि अवस्था साँच्‍चै खराब भयो भने, म मरिहाल्ने पो हुँ कि? अनि के त्यस्तो मृत्युलाई सामान्य मृत्यु मानिनेछ? यदि म साँच्‍चै मरेँ भने, के परमेश्‍वरले मैले निर्वाह गरेका कर्तव्यहरू सम्झनुहुनेछ? के मैले असल कार्यहरू गरेको मानिनेछ? के मैले मुक्ति प्राप्त गरेको हुनेछु?’ कतिपय मानिसहरूलाई आफूलाई कुनै न कुनै वास्तविक रोग लागेको छ भन्‍ने थाहा हुन्छ, जस्तै पेटको रोग, कम्‍मर र खुट्टाको दुखाइ, जोर्नी दुखाइ, बाथ रोग, छाला रोग, स्‍त्रीरोग, कलेजो रोग, उच्‍च रक्तचाप, मुटुरोग, आदि इत्यादि। तिनीहरूले सोच्छन्, ‘यदि मैले आफ्नो कर्तव्य निर्वाह गरिरहेँ भने, के परमेश्‍वरको घरले मेरो रोगको उपचार खर्च हेरिदिनेछ? यदि मेरो रोग झन् खराब भयो र यसले कर्तव्य पूरा गर्ने मेरो क्षमतामा असर पार्‍यो भने, के परमेश्‍वरले मलाई निको पार्नुहुनेछ? अरू मानिसहरू परमेश्‍वरमा विश्‍वास गरेपछि निको भएका छन्, त्यसकारण, के परमेश्‍वरले अरूमाथि दया देखाउनुभएजस्तै मलाई पनि निको पार्नुहुनेछ? यदि मैले अर्पित भई आफ्‍नो कर्तव्य निर्वाह गरेँ भने, परमेश्‍वरले मलाई निको पार्नुपर्छ, तर यदि मैले परमेश्‍वरलाई मेरो आफ्नै मनोकामनाका कारण मलाई निको पार्नुहोओस् भनेर अनुरोध गरेँ तर उहाँले निको पार्नुभएन भने, मैले के गर्ने होला?’ जब-जब तिनीहरूले यी कुराहरूबारे सोच्छन्, तिनीहरूलाई हृदयमा गहन बेचैनी पैदा भएको महसुस हुन्छ। तिनीहरूले आफ्‍नो कर्तव्य निर्वाह गर्न कहिल्यै नछाड्ने र आफूले गर्नुपर्ने कुरा सधैँ गर्ने भए पनि, तिनीहरू निरन्तर आफ्‍नो रोग, स्वास्थ्य स्थिति, भविष्य, र आफ्‍नो जीवन र मृत्युबारे सोचिरहन्छन्। अन्त्यमा, तिनीहरू आफ्नै मनोकामनामा मात्र आधारित एउटा यस्तो निष्कर्षमा आइपुग्छन्: ‘परमेश्‍वरले मलाई निको पार्नुहुनेछ, र मलाई सुरक्षा दिनुहुनेछ। परमेश्‍वरले मलाई त्याग्‍नुहुनेछैन, र म बिरामी भएको देख्दा परमेश्‍वर हात बाँधेर बस्‍नुहुनेछैन।’ त्यस्ता विचारहरूको कुनै आधार हुँदैन, र ती एक प्रकारका धारणा नै हुन् भनेर पनि भन्‍न सकिन्छ। मानिसहरूले यस्ता धारणा र कल्‍पनाहरूद्वारा आफ्‍ना व्यावहारिक कठिनाइहरू बिलकुलै समाधान गर्न सक्दैनन्, र तिनीहरूले हृदयभित्र अन्‍तस्‍करणमा आफ्‍नो स्वास्थ्य स्थिति र रोगबारे हैरानी, बेचैनी र चिन्ताको अस्पष्ट अनुभूति गर्छन्; यी कुराहरूको जिम्‍मेवारी कसले लिनेछ, वा तिनको जिम्‍मेवारी कसैले लिनेछ कि लिनेछैन भन्‍नेबारे तिनीहरूलाई केही थाहै हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूले खुलासा गरेको कुरा ठ्याक्कै मेरो स्थिति थियो। म आफ्नो बिमारीबारे चिन्तित भएर दिक्दारीको स्थितिमा जिइरहेको थिएँ। जब ब्रदर र सिस्टरहरूले मलाई प्रचारकको रूपमा चुने, मैले काम व्यस्त र मानसिक रूपमा थकाउने खालको हुनेछ, जुन मेरो स्वास्थ्यको लागि नराम्रो हुनेछ भन्ने चिन्ता गरेँ, र त्यसैले मैले आफ्नो कर्तव्य पन्छाइरहेँ। पछि मैले यो स्वीकार गरे तापनि, जब माथिल्लो तहका अगुवाहरूले सु मिङलाई सरुवा गरे र कामको बोझ बढ्यो, मैले प्रतिरोध महसुस गरेँ। म प्राय: मेरो कर्तव्य धेरै थकाउने खालको छ भन्ने चिन्ता गर्थेँ, र यदि मेरो बिमारी झन् बिग्रियो र मलाई अचानक मस्तिष्कघात भएर मेरो मृत्यु भयो वा त्यसको फलस्वरूप देखिने स्वास्थ्य-समस्याहरू भए, अनि आफ्नो कर्तव्य निर्वाह गर्न नसक्ने भएँ—र त्यसको फलस्वरूप मुक्ति पाइनँ भने के होला भन्ने सोच्थेँ। मेरा विचारहरू पूर्ण रूपमा मेरो बिमारीले ओगटेको थियो। मैले आफ्नो कर्तव्य निर्वाह गरिरहेको भए पनि, मेरो मनोवृत्ति पहिलेको जस्तो सकारात्मक थिएन। जब मैले ब्रदर र सिस्टरहरू खराब स्थितिमा रहेका र लेखन-पठनको कामका नतिजा खस्कँदै गएको देखेँ, मैले यसको अनुगमन वा समाधान गर्न पत्र लेखिनँ, बरु म आफ्नो कर्तव्य झाराटारूवा तरिकाले निर्वाह गर्थेँ। मैले बिरामी हुँदा परमेश्‍वरको अभिप्राय खोज्न प्रार्थना गरिनँ, बरु आफ्नो भविष्य र गन्तव्यसँग सम्बन्धित लाभ-हानिको विषयमा निरन्तर चिन्ता गरिरहेँ। म हैरानी र चिन्तामा जिएँ, कुनै छुटकारा पाउन सकिनँ, र मैले आफ्नो कर्तव्य राम्ररी निर्वाह गरिनँ। मैले म सत्यतालाई पटक्कै पछ्याइरहेको छैनँ भन्ने महसुस गरेँ।

मैले आफ्नो खोजीमा, परमेश्‍वरका वचनहरूका दुईवटा खण्ड पढेँ र आफ्नो समस्याबारे केही ज्ञान हासिल गरेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरू, आफ्नो विश्‍वासमा, आशिषित् हुने चाहना मात्र राख्छन्, तर प्रतिकूलता भोग्न चाहँदैनन्। जब तिनीहरूले आशिष्, लाभ, अनुग्रह, र बढी भौतिक आनन्द र ठूला फाइदाहरू प्राप्त गरेको व्यक्ति देख्छन्, तब तिनीहरू यो परमेश्‍वरले गर्नुभएको हो भनी विश्‍वास गर्छन्; अनि यदि तिनीहरूले यस्ता भौतिक आशिष्‌हरू प्राप्त गरेनन् भने, यो परमेश्‍वरको काम नै होइन भन्ने विश्‍वास गर्छन्। यसको आशय हो: ‘यदि तिमी साँच्चिकै परमेश्‍वर हौ भने, तिमीले मानिसहरूलाई आशिष् मात्र दिनुपर्छ; तिमीले मानिसहरूको प्रतिकूलता हटाएर तिनीहरूलाई कष्ट भोग्न दिनु हुँदैन। त्यसपछि मात्र मानिसहरूले तिमीमाथि विश्‍वास गर्नुको महत्त्व र अर्थ रहन्छ। यदि तिमीलाई पछ्याएपछि पनि मानिसहरू अझै प्रतिकूलताले ग्रसित हुन्छन् भने, र यदि अझै तिनीहरूले कष्ट भोग्छन् भने, तिमीमा विश्‍वास गर्नुको के अर्थ?’ तिनीहरू यावत्‌ थोक र घटनाहरू परमेश्‍वरका हातमा हुन्छन्, र यावत्‌ थोकमाथि परमेश्‍वर सार्वभौम हुनुहुन्छ भनेर मान्दैनन्। अनि, तिनीहरू यो कुरा किन मान्दैनन्? किनकि ख्रीष्टविरोधीहरू प्रतिकूलता भोग्न डराउँछन्। तिनीहरू लाभ प्राप्त गर्न, फाइदा लिन, आशिष्‌हरूको आनन्द उठाउन मात्र चाहन्छन्; तिनीहरू परमेश्‍वरको सार्वभौमिकता वा योजनाबद्ध कार्य स्वीकार नगर्न, र परमेश्‍वरबाट केवल लाभहरू प्राप्त गर्न चाहन्छन्। यो ख्रीष्टविरोधीहरूको स्वार्थी र घृणास्पद दृष्टिकोण हो” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग छ))। “भ्रष्ट मानव सबै आफ्‍नै लागि जिउँछन्। अरूको होइन आफ्‍नै दुनो सोझ्याउनुपर्छ—मानव प्रकृतिको सारांश यही हो। मानिसहरू सबैले आफ्‍नै खातिर परमेश्‍वरमा विश्‍वास गर्छन्; तिनीहरू आशिषित् हुनकै लागि कामकुरा त्याग्छन् र आफूलाई समर्पित गर्छन्, साथै तिनीहरूले आफ्नो कर्तव्य निर्वाह गर्दा सहने कष्ट र चुकाउने मूल्य पनि इनाम प्राप्त गर्नका लागि हो। छोटकरीमा भन्दा, यो सबै आशिषित् हुने, इनाम प्राप्त गर्ने, र स्वर्गको राज्यमा प्रवेश गर्ने उद्देश्‍यले गरिन्छ। संसारमा, मानिसहरूले आफ्नै फाइदाको लागि काम गर्छन्, र परमेश्‍वरको घरमा, तिनीहरू आशिष्‌हरू प्राप्त गर्नका लागि कर्तव्य निर्वाह गर्छन्। आशिष्‌हरू प्राप्त गर्नका खातिर मात्रै मानिसहरूले सबै कुरा त्याग्छन् र धेरै कष्ट सहन सक्छन्। यो सबै मानिसहरूमा शैतानी प्रकृति हुन्छ भन्ने कुराको सबैभन्दा प्रस्ट प्रमाण हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वर के खुलासा गर्नुहुन्छ भने ख्रीष्टविरोधीहरू “अरूको होइन आफ्‍नै दुनो सोझ्याउनुपर्छ” भन्ने शैतानी नियमअनुसार जिउँछन्। तिनीहरू परमेश्‍वरमा विश्वास गरेबापत आशिष्‌ र फाइदा पाउनुपर्छ भनी विश्वास गर्छन्। फाइदा उठाउन वा आशिष्‌ पाउन सकिने छ भने, तिनीहरू त्याग गर्दै आफूलाई समर्पित गर्छन्, तर आफूहरूले कुनै आशिष्‌ वा फाइदा पाउन सकिँदैन र बरु आपत् भोग्नुपर्छ भन्ने सोच्नेबित्तिकै, तिनीहरू आफूलाई समर्पित गर्न अनिच्छुक हुन्छन्, र परमेश्‍वरमा विश्वास गर्नु अर्थहीन छ भन्ने समेत सोच्छन्। मैले आफ्नो व्यवहार ख्रीष्टविरोधीकै जस्तो रहेछ भन्ने बुझेँ। मैले प्रभुलाई पाएदेखि नै, म आशिष्‌ पाउन र स्वर्ग जान खोजिरहेको थिएँ। सर्वशक्तिमान्‌ परमेश्‍वरको आखिरी दिनहरूको काम स्वीकार गरेपछि, जब मैले आशिष्‌ पाउने र स्वर्गको राज्यमा प्रवेश गर्ने मेरो आशा पूरा हुन लागेको देखेँ, मैले आफ्नो कर्तव्य निर्वाह गर्न सबै कुरा त्यागेँ। यस अवधिमा, मैले धेरै वर्षदेखि भोगिरहेको पेट र कम्मरको दुखाइ निको भयो, र मेरो कर्तव्य निर्वाह गर्ने प्रेरणा दोब्बर भयो। मलाई पक्राउ गरेर यातना दिइए पनि, छुटेपछि मैले आफ्नो कर्तव्य निर्वाह जारी नै राखेँ। तर जब म बुढो भएँ, मलाई उच्च रक्तचाप र मुटुको रोग लाग्यो, र त्यसैले म अचानक मस्तिष्कघात भएर मर्छु वा पक्षघात भएर आफ्नो कर्तव्य निर्वाह गर्न असमर्थ हुन्छु, र स्वर्गको राज्यमा प्रवेश गर्ने र मुक्ति पाउने मौका गुमाउँछु कि भनेर चिन्तित हुन थालेँ। त्यसैले मैले हलुका कर्तव्य लिन चाहेँ। जब त्यसबेलाका मेरा सहकर्मी सु मिङलाई सरुवा गरियो, मेरो कामको बोझ अचानक बढ्यो, र मलाई यदि मैले धेरै चिन्ता गरेँ र धेरै थकित भएँ भने, मेरो अवस्था झन् बिग्रन्छ कि भन्ने चिन्ता भयो। त्यसैले म आफ्नो कर्तव्यमा झाराटारूवा बनेँ। ब्रदर र सिस्टरहरू खराब स्थितिमा भएको थाहा पाउँदा पनि, मैले तिनीहरूको समस्या समाधान गर्न हतार गरिनँ, न त लागू गर्नुपर्ने काम लागू गर्न नै हतार गरेँ। म कुनै काम गर्दा पनि प्रतिरोधको भावनाले गर्थेँ, र आफूलाई स्वास्थ्य समस्याहरू हुन्छन् कि भन्ने चिन्ता गर्थेँ। वास्तवमा, सु मिङलाई अन्यत्र आफ्नो कर्तव्य निर्वाह गर्न सरुवा गरिनु मण्डलीको कामको लागि फाइदाजनक थियो। विवेक र समझ भएको कुनै पनि व्यक्तिले आफ्नो व्यक्तिगत हित त्यागेर मण्डलीको हितलाई पहिलो स्थानमा राख्थ्यो, र मण्डलीको बन्दोबस्तलाई स्वीकार गरेर त्यसमा समर्पित हुन्थ्यो, तर मेरो आफ्नै स्वार्थको लागि, मैले सु मिङलाई जान दिन चाहिनँ र मैले माथिल्लो अगुवाहरूको उनलाई अन्यत्र खटाउने निर्णयप्रति समेत प्रतिरोध महसुस गरेँ। मैले अगुवाहरूले मलाई अप्ठ्यारोमा पारिरहेका छन् भन्ने सोचेँ, र उनीरूले आफ्नो मन बदलेर सु मिङले छोडेर जानु नपर्ने बनाऊँन् भन्ने तीव्र आशा गरेँ। मैले म “अरूको होइन आफ्‍नै दुनो सोझ्याउनुपर्छ” भन्ने शैतानी विषअनुसार जिइरहेको रहेछु, मैले जे-जे गरेँ, त्यो सबै आफ्नै लागि रहेछ, र मैले मण्डलीको कामको पटक्कै वास्ता गरेको रहेनछु भन्ने महसुस गरेँ म साँच्चै स्वार्थी र घृणित बनेको थिएँ! यसले मलाई परमेश्‍वरका वचनहरू याद दिलायो: “परमेश्‍वर सदासर्वदा सर्वोच्‍च हुनुहुन्छ र उहाँ सदासर्वदा आदरणीय हुनुहुन्छ भने, मानिसचाहिँ सदैव तुच्छ र सदैव मूल्यहीन हुन्छ। किनभने परमेश्‍वर सदासर्वदा मानवजातिका लागि आफैलाई अर्पित गर्नुहुन्छ र समर्पित गर्नुहुन्छ, जबकि मानिसले चाहिँ सधैँ आफ्नै निम्ति माग गर्छ र आफ्नै निम्ति लागिपर्छ। परमेश्‍वर सधैँ मानवजातिको अस्तित्वका लागि धेरै कष्ट उठाउनुहुन्छ, तैपनि मानिसले कहिल्यै इन्साफ वा ज्योतिका खातिर कुनै योगदान गर्दैन, र मानिसले केही अस्थायी प्रयास गरे पनि, त्यसले एउटै प्रहार पनि सहन सक्दैन, किनभने मानिसको प्रयास सधैँ आफ्नै निम्ति मात्र हुन्छ, र अरूका लागि हुँदैन। मानिस सदासर्वदा स्वार्थी हुन्छ, जबकि परमेश्‍वर सदासर्वदा निःस्वार्थ हुनुहुन्छ। परमेश्‍वर सबै न्यायवान्, असल र सुन्दर कुराहरूको मूल हुनुहुन्छ, जबकि मानिस त्यो हो, जसले सबै कुरूपता र दुष्टताको उत्तराधिकार लिन्छ र तिनलाई व्यक्त गर्छ। परमेश्‍वरले इन्साफ र सुन्दरताको आफ्नो सार कहिल्यै रूपान्तरण गर्नुहुनेछैन, तैपनि मानिस कुनै पनि समयमा र कुनै पनि स्थानमा इन्साफलाई धोका दिएर परमेश्‍वरदेखि टाढा जान सक्छ” (वचन, खण्ड १। परमेश्‍वरको देखापराइ र काम। परमेश्‍वरको स्वभाव बुझ्‍नु अत्यन्त महत्त्वपूर्ण हुन्छ)। परमेश्‍वरका वचनहरू मनन गर्दा, म अत्यन्तै प्रभावित भएँ। परमेश्‍वरको सार निस्वार्थ छ, र परमेश्‍वरले गर्नुहुने सबै कुरा मानवजातिको लागि हो। मानवजाति पृथ्वीमा बाँच्न सकोस् भनेर, परमेश्‍वरले मानिसहरूलाई बाँच्न आवश्यक पर्ने कुराहरू—हावा, घाम, वर्षा र शित, सूर्य, चन्द्रमा, र ताराहरू साथै सबै फलफूल र तरकारीहरू, आदि इत्यादि सृष्टि गर्नुभयो। मानवजातिलाई मुक्ति दिन, उहाँ देह बन्नुभयो र हाम्रा पापहरू बोक्दै हाम्रो लागि क्रूसमा टाँगिनुभयो। आखिरी दिनहरूमा, परमेश्‍वर मानवजातिलाई पूर्ण रूपमा मुक्ति दिन, हाम्रो शुद्धीकरण र मुक्तिका लागि सबै सत्यताहरू व्यक्त गर्दै फेरि एकपटक देह बन्नुभएर पृथ्वीमा आउनुभयो। मानिसहरूले परमेश्‍वरलाई नचिने पनि, र उहाँलाई इन्कार र तिरस्कार गरे पनि, परमेश्‍वर चुपचाप मानिसहरूलाई मुक्ति दिने आफ्नो काम गरि नै रहनुभएको छ, र उहाँ मानिसलाई चाहिने कुरा उपलब्ध गराउन सत्यता व्यक्त गरिरहनुभएको छ। मैले परमेश्‍वरको सार साँच्चै सुन्दर र दयालु छ, र परमेश्‍वर कत्ति निस्वार्थ हुनुहुन्छ! भन्ने देखेँ। अर्कोतर्फ, म भने सधैँ “अरूको होइन आफ्‍नै दुनो सोझ्याउनुपर्छ,” र “इनामविना औँलो पनि नउठाउनू” जस्ता शैतानी विचार र धारणाहरूअनुसार जिएको थिएँ। मैले आफ्नो कर्तव्यमा थोरै हदसम्म त्याग, समर्पण, कष्ट, र मूल्य चुकाए तापनि, यो सबै मैले आशिष्‌ र अनुग्रह पाउनका लागि थियो। जब मेरो स्वास्थ्य खस्कियो र मैले बिमारी भोग्नुपर्‍यो, मैले आफ्नो कर्तव्यमा छनौट गर्न थालेँ र म पछि हट्न थालेँ। मैले हरेक मोडमा आफ्नै बारेमा सोचेँ, म आफ्नो भविष्य र गन्तव्यको बारेमा चिन्तित थिएँ, र मैले आफ्नो पूर्ण शक्ति लगाइनँ। मैले ब्रदर र सिस्टरहरू खराब स्थितिमा रहेका र यसले उनीहरूको कर्तव्यमा असर पारिरहेको देख्दा पनि, यसलाई समाधान गर्ने उपाय सोच्ने प्रयास गरिनँ, र मैले मण्डलीको हितको बारेमा पटक्कै विचार गरिनँ। मैले म प्रकृतित: स्वार्थी रहेछु भन्ने बुझेँ। पहिले म आफूलाई निकै राम्रो ठान्थेँ, किनभने परमेश्‍वरमा विश्वास गरेका यी वर्षहरूमा, मैले आफ्नो कर्तव्य निर्वाह गर्न आफ्नो परिवार र पेसा त्यागेको थिएँ, र सीसीपीद्वारा पक्राउ, सतावट र यातना भोगे पनि, छुटेपछि मैले सुसमाचार प्रचार गर्न र आफ्नो कर्तव्य निर्वाह गर्न जारी राखेँ। मैले आफू केही हदसम्म परिवर्तन भएको र परमेश्‍वरप्रति केही हदसम्म बफादार रहेको महसुस गरेँ। यदि यो बिमारी नभएको भए, मैले मेरो विश्वासमा भएका अशुद्धताहरू कहिल्यै बुझ्ने थिइनँ। अब, मैले परमेश्‍वरका वचनहरू साँचोरूपमा अनुभव गरेँ: “तँमाथि बिमारी आइपर्दा, त्यो परमेश्‍वरको प्रेम हो, र त्योभित्र निश्चय नै उहाँका असल अभिप्रायहरू समावेश हुन्छन्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। मेरो बिमारी पछाडि परमेश्‍वरको प्रेम र परमेश्‍वरको असल अभिप्राय रहेछ। परमेश्‍वरले मेरो भ्रष्ट स्वभावलाई पखाल्न र रूपान्तरण गर्न बिमारीको प्रयोग गर्नुभयो, जसले गर्दा मैले परमेश्‍वरसँग गरेका मेरा अविवेकी मागहरू त्यागेँ र मेरा अत्यधिक इच्छाहरू छोडिदिएँ। यो परमेश्‍वरको अभिप्राय र उहाँको श्रमसाध्य हेरचाह थियो! आफूले यो बुझेपछि, म लज्जित हुँदै पछुताएँ, र यति स्वार्थी र घृणित भएकोमा मैले आफैलाई घृणा गरेँ। मैले आफ्नो कर्तव्य राम्ररी निर्वाह गर्नेछु भनी मनमनै सङ्कल्प गरेँ।

त्यसपछि, मैले मृत्युलाई सही तरिकाले कसरी लिने भनेर खोजेँ र मनन गरेँ। मैले परमेश्‍वरका वचनहरू पढेँ: “आफ्नो जीवनमा सबैले मृत्युको सामना गर्नैपर्छ, अर्थात् सबैले आफ्‍नो यात्राको अन्त्यमा सामना गर्नुपर्ने कुरा मृत्यु नै हो। तर, मृत्युका विविध प्रकृति छन्। यीमध्ये एउटा के हो भने, परमेश्‍वरले पूर्वनियोजन गर्नुभएको समयमा, कुनै व्यक्तिले आफ्‍नै मिसन पूरा गरेको हुन्छ र परमेश्‍वर उसको भौतिक जीवनलाई अन्त्य गर्नुहुन्छ, त्यसैले उसको भौतिक जीवन समाप्त हुन्छ, तर यसको अर्थ उसको जीवन समाप्त भएको छ भन्‍ने हुँदैन। जब कुनै व्यक्तिको देहको अस्तित्व समाप्त हुन्छ, तब उसको जीवन समाप्त हुन्छ—के यस्तै नैहो त? (होइन।) मृत्युपछि तेरो जीवन कुन रूपमा अस्तित्वमा रहनेछ भन्‍ने कुरा तँ जीवित हुँदा परमेश्‍वरको काम र वचनहरूलाई कसरी लिन्छस् भन्‍ने कुरामा निर्भर हुन्छ—यो अत्यन्तै महत्त्वपूर्ण कुरा हो। मृत्युपछि तँ कुन रूपमा रहनेछस्, वा तँ अस्तित्वमा हुनेछस् कि छैनस् भन्‍ने कुरा तँ जीवित हुँदा परमेश्‍वर र सत्यताप्रतिको तेरो मनोवृत्तिमा निर्भर हुन्छ। यदि तँ जीवित हुँदा, तैँले मृत्यु र सबै प्रकारका रोग-बिमारीको सामना गर्दा, सत्यताप्रतिको तेरो मनोवृत्ति विद्रोह, विरोध, र वितृष्णाको छ भने, तेरो भौतिक जीवन समाप्त भएपछि, तँ कुन तरिकाले अस्तित्वमा रहनेछस्? तँ अवश्य नै अरू कुनै तरिकाले अस्तित्वमा रहनेछस्, र तेरो जीवन अवश्य नै जारी रहनेछैन। यसको विपरीत, यदि तँ जीवित हुँदा, तेरो देहभित्र चेतना हुँदा, सत्यता र परमेश्‍वरप्रति तैँले समर्पणता र बफादारिताको मनोवृत्ति देखाइस् र तँमा साँचो विश्‍वास छ भने, तेरो भौतिक जीवन समाप्त भयो भने पनि, तेरो जीवन अझै पनि अर्को क्षेत्रमा फरक रूपमा अस्तित्वमा रहिरहनेछ। मृत्युको परिभाषा यही नै हो” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। “मानिसहरूले जुनसुकै मामला सम्हालिरहेका भए पनि, तिनीहरूले सधैँ यसलाई सकारात्मक मनोवृत्तिले लिनुपर्छ, र मृत्युको मामलामा यो झन् बढी लागु हुन्छ। सकारात्मक मनोवृत्ति हुनु भनेको मृत्युको प्रतीक्षा गर्नु, मृत्युसँगै चल्नु, वा सक्रिय रूपमा मृत्युलाई पछ्याउनु होइन। त्यसोभए यसको अर्थ के हो त? (समर्पित हुनु।) समर्पणता भनेको मृत्युको मामिलाप्रतिको एउटा मनोवृत्ति हो, र यस मामिलालाई त्याग्‍नु र यसका बारेमा नसोच्नु नै यसलाई लिने सबैभन्दा राम्रो तरिका हो” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। परमेश्‍वरका वचनहरूबाट, मैले के बुझेँ भने परमेश्‍वर मानिसको जन्म, बुढ्यौली, बिमारी र मृत्युमाथि सार्वभौम हुनुहुन्छ र तिनको पूर्वनियोजन गर्नुहुन्छ। हामी यी कुराहरू आफैँले रोज्न सक्दैनौँ। यदि तपाईंको मर्ने समय आएको छैन भने, तपाईं चाहेर पनि मर्न सक्नुहुन्न; यदि तपाईंको मर्ने समय आएको छ भने, तपाईंले जति चाहे पनि एक दिन पनि बढी बाँच्न सक्नुहुन्न। सृजित प्राणीका रूपमा, हामी परमेश्‍वरको सार्वभौमिकता र बन्दोबस्तलाई विवेकपूर्ण तरिकाले स्वीकार गर्दै समर्पित हुनुपर्छ। मैले मेरी श्रीमतीको एक सहकर्मीका बारेमा विचार गरेँ। कामबाट घर फर्किने क्रममा, उनले कसैको कार दुर्घटना भएको देखे। के भइरहेको छ भनेर हेर्न जाँदा, उनलाई एउटा इलेक्ट्रिक बाइकले ठक्कर दियो, र टाउको भुइँमा ठोक्किएर उनको त्यहीँ मृत्यु भयो। यसबाहेक, मैले चिनेकी एक डाक्टर सामान्यतया आफ्नो स्वास्थ्यमा विशेष ध्यान दिन्थिन् र हरेक दिन व्यायाम गर्थिन्। उनी एकदमै स्वस्थ थिइन्, तर एक दिन व्यायाम गर्न बाहिर जाँदा, उनलाई एउटा कारले अचानक ठक्कर दियो र उनको घटनास्थलमै मृत्यु भयो। यी कुराहरूबाट, मैले कोही व्यक्ति कहिले जन्मिन्छ र कहिले मर्छ भन्ने दुवै कुरा परमेश्‍वरद्वारा प्रबन्धित र शासित हुन्छन्, र उसको जीवन र मृत्यु परमेश्‍वरकै हातमा हुन्छन्। मसँग यी कुराहरूबारे स्पष्ट बुझाइ थिएन, र म सधैँ आफ्नो मुटुको रोग र उच्च रक्तचापको चिन्ता गर्थेँ, र थकित हुँदा मेरो अवस्था झन् बिग्रन्छ र मृत्युसमेत हुन सक्छ भनेर डराउँथेँ। मैले धेरै वर्षदेखि परमेश्‍वरमा विश्वास गरेको थिएँ तर मेरो जीवन र मृत्यु परमेश्‍वरको हातमा र उहाँको सार्वभौमिकतामा छ भन्ने विश्वास गरिनँ। ममा परमेश्‍वरमाथि साँचो विश्वास नै कहाँ रहेछ र? अब मैले यदि परमेश्‍वरले मेरो आयु सकियो भनी पूर्वनियोजन गर्नुभएको छ भने, म स्वस्थ र रोगमुक्त भए पनि मर्नुपर्छ भन्ने बुझेँ। तर यदि मेरो आयु सकिएको छैन भने, मलाई उच्च रक्तचाप, मुटुको रोग, वा क्यान्सरजस्तो गम्भीर रोग लागे पनि म मर्नेछैनँ। जब कुनै दिन मेरो मिसन पूरा हुन्छ र परमेश्‍वरले मेरो लागि पूर्वनियोजन गर्नुभएको दिन आउँछ, मैले त्यसलाई सकारात्मक रूपमा सामना गर्नुपर्छ, र परमेश्‍वरको सार्वभौमिकता र बन्दोबस्तलाई स्वीकार गर्दै समर्पित बन्नुपर्छ। यो नै ममा हुनुपर्ने समझ हो। अहिलेका लागि, आफ्नो कर्तव्य निर्वाह पूरा गर्नु मेरो जिम्मेवारी हो। जब मैले यी कुराहरू बुझेँ, मेरो कर्तव्यप्रतिको मनोवृत्ति केही हदसम्म बदलियो, र म मण्डलीका विभिन्न कामहरूमा वास्तवमै सहभागी भएँ। कुनै कुरा आइपर्दा, म सबैजनासँग मिलेर समाधानबारे छलफल गर्थेँ।

पछि, एक समय यस्तो आयो, मण्डलीका धेरै ब्रदर र सिस्टरहरूलाई यहूदाहरूले धोका दिएका थिए, परमेश्‍वरका वचनहरूका पुस्तकहरू राखिएका धेरै घरहरू सुरक्षा जोखिममा परे, र यी पुस्तकहरूलाई सकेसम्म चाँडो सुरक्षित स्थानमा सार्नु आवश्यक भयो। यसअन्तर्गत विभिन्न कुराहरू पर्ने भएकाले, मैले ब्रदर र सिस्टरहरूसँग सिद्धान्तहरूबारे सङ्गति गर्न र उनीहरूले ध्यान दिनुपर्ने कुराहरू सम्झाउन थप पत्रहरू लेख्नुपर्‍यो। ती दिनहरूमा म लगभग हरेक रात अबेरसम्म बस्थेँ। यसबाहेक, यो एउटा जरुरी मामिला थियो, र विचार गर्नुपर्ने धेरै कुराहरू थिए। जब म चिन्तित हुन्थेँ, र त्यसमाथि राति ढिलोसम्म बस्नुपर्दा, मेरो टाउको दुख्थ्यो र कहिलेकाहीँ सास फेर्न गाह्रो हुन्थ्यो, त्यसैले म फेरि यदि यस्तै भइरह्यो भने, मेरो स्वास्थ्यमा केही गडबडी होला कि भनेर चिन्तित हुन थालेँ। पछि, मैले परमेश्‍वरका वचनहरू पढेँ अनि आस्था र शक्ति प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “तँ बिरामी भए पनि पीडामा भए पनि, जबसम्‍म तँसँग एक मुट्ठी सास बाँकी हुन्छ, जबसम्‍म तँ बाँचिरहेको हुन्छस्, जबसम्‍म तँ बोल्‍न र हिँड्न सक्छस्, तबसम्‍म तँसँग कर्तव्य निर्वाह गर्ने ऊर्जा हुन्छ, र तँ आफ्नो कर्तव्य निर्वाहमा गम्भीर र व्यावहारिक हुनुपर्छ। तैँले सृष्टि गरिएको प्राणीको कर्तव्य वा सृष्टिकर्ताले तँलाई दिनुभएको जिम्‍मेवारी त्याग्‍नु हुँदैन। जबसम्म तँ मर्दैनस्, तबसम्म तैँले आफ्‍नो कर्तव्य निभाउनुपर्छ र पूरा गर्नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। मैले कर्तव्य भनेको मानिसहरूले पूरा गर्नुपर्ने एक पूर्ण रूपमा स्वभाविक र न्यायोचित मिसन हो भन्ने बुझेँ। सृजित प्राणीका रूपमा, मेरो कर्तव्य पूरा गर्नु नै सबैभन्दा मूल्यवान् र अर्थपूर्ण कुरा हो, र यसो नगरेमा, म जिइरहन योग्य हुन्नँ। त्यसैले मैले पत्रहरू लेख्दै गर्दा प्रार्थना गरेँ। मैले सहकार्य गरिरहेका ब्रदरले पत्रहरू जाँच्न र थपथाप गर्न मलाई मद्दत गरे, र हामीले सकेसम्म सबै कुरा राम्ररी मिलायौँ। केही समयको कडा परिश्रमपछि, परमेश्‍वरका वचनहरूका सबै पुस्तकहरू सुरक्षित रूपमा सारिए। हामी सबैले आफ्नो हृदयमा परमेश्‍वरलाई धन्यवाद दियौँ, र मैले आफ्नो कर्तव्य पूरा गर्न अझ बढी आस्था पाएँ।

यो बिमारीद्वारा प्रकटित भएपछि, मैले परमेश्‍वरमाथिको आफ्नो विश्वासमा भएका गलत धारणाहरूबारे केही बुझाइ प्राप्त गरेँ, मैले परमेश्‍वरका अभिप्रायहरूलाई अलि बढी बुझ्न थालेँ, र बिमारी र मृत्युद्वारा बन्धित हुन छोड़ेको हुनाले मैले सामान्य रूपमा आफ्नो कर्तव्य निर्वाह गर्न सकेँ। यो सबै परमेश्‍वरको अनुग्रह र आशिष्‌ थियो! धन्यवाद परमेश्‍वर!


७२. अगुवाइको पछ्याइ पछाडि

सु वेई, चीन

आफूले परमेश्‍वरमा विश्वास गर्न थालेपछि, मैले मण्डली अगुवाहरूले ब्रदर-सिस्टरहरूका समस्या र कठिनाइहरू समाधान गर्न प्राय: परमेश्‍वरका वचनहरूमा सङ्गति गरेको देखेँ। त्यसैले, मलाई मण्डलीमा अगुवा हुने मानिसहरू सत्यता बुझ्छन्, तिनीहरू निश्चितरूपमा परमेश्‍वरद्वारा अनुमोदित हुन्छन्, र तिनीहरूमा मुक्ति पाउने आशा हुन्छ भन्ने लाग्थ्यो। सन् २०२१ को मार्चमा, म मण्डलीमा अगुवाको रूपमा चुनिएँ। म भित्रैदेखि खुसी भएँ, र यदि मैले यसरी नै आफ्नो पछ्याइ जारी राखेँ भने, परमेश्‍वरको घरमा मेरो भविष्य उज्ज्वल हुनेछ र मैले परमेश्‍वरको अनुमोदन पाउन सक्नेछु भन्‍ने लाग्यो। तर, पछि गएर मेरो कमजोर क्षमता र वास्तविक काम गर्न नसक्ने कारणले मलाई पदबाट हटाइनेछ भन्‍ने त कल्पना नै थिएन। यो खबर मेरा लागि चट्याङले हाने जस्तै थियो, र मेरो आँसु थामिएन। मैले मनमनै सोचेँ, “कमजोर क्षमता त एउटा घातक समस्या हो। के यसको मतलब भविष्यमा मैले अगुवा बन्ने मौका पाउनेछैनँ भन्ने होइन र?” एक महिनाभन्दा बढी समयपछि, मण्डलीले मलाई मण्डलीका सामान्य कामकाज सम्हालने जिम्मेवारी दियो। मलाई के लाग्यो भने दिनभरि मण्डलीका सामान्य कामकाजमा संलग्न हुनु मेरो जीवन प्रवेशका लागि लाभदायक हुँदैन। यो अगुवाको कर्तव्य निर्वाह गरेजस्तो हुँदैन, जहाँ सत्यतामा सङ्गति गर्ने र विभिन्न समस्याहरू समाधान गर्ने तालिम लिन पाइन्छ, धेरै सत्यताहरू प्राप्त गर्न सकिन्छ, र मुक्ति पाउने मौका पनि धेरै हुन्छ। विशेष गरी, आफूले पहिले अगुवाको कर्तव्यमा सँगै सहकार्य गरेकी सिस्टरको अगाडि पर्दा र उनले मण्डलीका केही मामिलाहरूलाई सम्हालेको र समाधान गरेको कुरा सुन्दा मलाई मनमा साह्रै नरमाइलो लाग्थ्यो। मैले उनीजस्तै अगुवाको कर्तव्य निर्वाह गर्न पाउनु साँच्चै राम्रो हो, तर म त आफूलाई मन नपर्ने मण्डलीका सामान्य कामकाज मात्र गर्न पाउँछु भन्‍ने सोचेँ। जब म माथिल्लो तहका अगुवाहरूले मेरो क्षमता कमजोर छ र ममा अगुवा बन्ने योग्यताहरूको अभाव छ भनेको कुरा सम्झन्थेँ, तब मेरो हृदयमा वेदना हुन्थ्यो, र म चुपचाप रुन्थेँ। मलाई आफ्नो भविष्य अन्धकार र आफ्नो मुक्ति पाउने मौका क्षीण भएजस्तो लाग्थ्यो। मैले आफ्नो कर्तव्य निर्वाहमा कुनै ऊर्जा जुटाउन सकिनँ, र कुनै परिणाम हासिल नगरी केवल झारा टार्न काम गरेँ। पछि, मैले आफ्नो स्थिति गलत रहेको महसुस गरेँ, र म “अरूलाई अगुवा भएको देख्दा मलाई किन केही गुमाए जस्तो महसुस हुन्छ?” भनेर मनन गर्न थालेँ। “म परमेश्‍वरमाथिको आफ्नो विश्वासमा वास्तवमा के पछ्याइरहेकी छु?”

एक दिन, मैले परमेश्‍वरका वचनका दुई खण्ड पढेँ र आफ्नो स्थितिबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “जब कुनै ख्रीष्टविरोधीलाई बरखास्त गरिन्छ, उसको पहिलो प्रतिक्रिया उसलाई बिजुलीको झट्का लागेजस्तो हुन्छ, मानौँ आकासै खसेको छ, र उसको संसारै ध्वस्त भएको छ। उसले जुन कुरामा आशा राख्न सकेको थियो त्यो गुमेको छ, हैसियतका सबै लाभसित जिउने उसको मौका गुमेको छ, र खराब काम गर्दै बेलगाम दौडन लगाउने हुटहुटी गुमेको छ। यो कुरा उसलाई सबैभन्दा अस्वीकार्य हुन्छ। … जब उसलाई आशिषित् हुने आफ्नो आशा चकनाचूर भएको छ वा गम्भीर रूपले कम भएको छ भन्ने लाग्छ, तब त्यो उसका लागि टाउको फुट्नै लागेजस्तो, मुटुमा घनले हिर्काएजस्तो हुन्छ, र त्यो खुकुरीले काटेजतिकै दुख्छ। जब उसले रातदिन यति धेरै तृष्णा गरेको स्वर्गको राज्य प्रवेश गर्ने आशिष् गुम्‍न लागेको हुन्छ, तब उसलाई त्यो आकाशबाट खसेको भयानक समाचारजस्तो लाग्छ। ख्रीष्टविरोधीका लागि, कुनै हैसियत नहुनु भनेको आशिषित् हुने कुनै आशा नहुनुसमान हुन्छ, र ऊ जिउँदो लाशझैँ बन्छ, उसको शरीर प्राण नभएको रित्तो खोलजस्तै बन्छ, र उसको जीवन मार्गदर्शन गर्ने केही हुँदैन। ऊसँग कुनै आशा हुँदैन र आशा गर्नुपर्ने कुनै कुरा हुँदैन। जब कुनै ख्रीष्टविरोधीले खुलासा र बरखास्त हुनुपर्ने हुन्छ, तब उसका मनमा आउने पहिलो कुरा भनेकै उसले आशिषित् हुने कुनै पनि आशा गुमाएको छ भन्ने हुन्छ। त्यसैले, यस मोडमा के उसले हार मानिहाल्छ? के ऊ समर्पित हुन इच्छुक होला त? के उसले यस मौकालाई आशिष्‌प्रतिको चाहना छोड्न, हैसियत त्याग्न, स्वेच्छाले नियमित अनुयायी बन्न अनि खुसीका साथ परमेश्‍वरका लागि श्रम गर्न र आफ्नो कर्तव्य राम्ररी निर्वाह गर्न प्रयोग गर्ला त? (गर्दैन।) के यो उसका लागि परिवर्तनकारी क्षण हुन सक्छ? के यस परिवर्तनकारी क्षणले उसलाई राम्रो दिशा र सकारात्मक मार्गमा अघि बढाउला कि अझ खराब दिशा र नकारात्मक मार्गमा अघि बढाउला? ख्रीष्टविरोधीको प्रकृति सारका आधारमा के स्पष्ट हुन्छ भने, ऊ बरखास्त हुनु भनेको उसले आशिष्‌प्रतिको आफ्नो चाहना त्याग्न थाल्नु वा उसले सत्यतालाई प्रेम गर्न र खोज्न थाल्नु हुँदै होइन। बरु, उसले त आशिषित् हुने अवसर र आशाका लागि लड्न अझ कडा परिश्रम गर्नेछ; ऊ आफूलाई आशिष्‌ दिलाउन सक्‍ने, आफूलाई पुनरागमन गर्न मदत गर्न सक्ने र आफ्नो हैसियत पुनः प्राप्त गर्न सक्षम बनाउने कुनै पनि अवसरमा टाँसिइरहनेछ। त्यसकारण, बर्खास्त हुँदा ख्रीष्टविरोधी खिन्न, निराश र विरोधी हुनुबाहेक, उसले बर्खास्त हुनुविरुद्ध दिलोज्यान लगाएर लड्नेछ र परिस्थितिलाई उल्टाउने, त्यसलाई बदल्ने प्रयास गर्नेछ” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। “यसप्रकारका मानिसहरू सत्यता पछ्याउँदैनन्, तैपनि सधैँ परमेश्‍वरका घरमा प्रवर्धन गरिन र महत्त्वपूर्ण भूमिका पाउन चाहन्छन्। तिनीहरू हृदयमा के विश्‍वास गर्छन् भने, व्यक्तिमा जति धेरै कार्य सामर्थ्य हुन्छ, उसले जति धेरै महत्त्वपूर्ण पद प्राप्त गर्छ, ऊ परमेश्‍वरका घरमा जति धेरै प्रवर्धन गरिन्छ र सम्मानित हुन्छ, उसले आशिष्, मुकुट र इनाम प्राप्त गर्ने त्यति नै धेरै मौका पाउँछ। तिनीहरू के विश्वास गर्छन् भने, यदि कुनै व्यक्तिमा कार्य सामर्थ्य छैन, वा उसमा कुनै खास सीप छैन भने, ऊ आशिष् पाउन योग्य हुँदैन। तिनीहरू व्यक्तिको प्रतिभा, गुण, क्षमता, सिप, शैक्षिक स्तर, कार्य सामर्थ्य, अनि अरूलाई उछिन्ने तिनीहरूको सङ्कल्प र अदम्य मनोवृत्तिजस्ता बाहिर संसारमा मूल्यवान् ठानिने तिनीहरूको मानवताभित्रका तथाकथित सामर्थ्य र गुणहरूसमेतले आशिष् र इनाम प्राप्त गर्नहेतु पूँजीको काम गर्न सक्छन् भन्ने सोच्छन्। यो कस्तो मानक हो? के यो सत्यतासँग मेल खाने मानक हो? (होइन।) यो सत्यताको मानकसँग मेल खाँदैन। त्यसोभए, के यो शैतानको तर्क होइन र? के यो दुष्ट युग र दुष्ट सांसारिक प्रवृत्तिहरूको तर्क होइन र? (हो।) यस्ता मानिसहरूले विभिन्‍न कुराको मूल्याङ्कन गर्न प्रयोग गर्ने तर्क, विधि र मापदण्ड, साथै यी कुराहरूप्रतिको तिनीहरूको मनोवृत्ति र शैलीलाई विचार गर्दा, यस्तो लाग्छ मानौँ तिनीहरूले परमेश्‍वरका वचनहरू कहिल्यै सुनेका वा पढेका छैनन्, र तिनीहरू तीबारे पूर्णतया अनभिज्ञ छन्। तर वास्तवमा तिनीहरूले हरेक दिन परमेश्‍वरका वचनहरू सुनिरहेका, पढिरहेका र प्रार्थनार्थ पढिरहेका हुन्छन्। त्यसोभए, किन तिनीहरूको दृष्टिकोण कहिल्यै परिवर्तन हुँदैन त? एउटा कुरा निश्‍चित छ—तिनीहरूले परमेश्‍वरको वचन जति नै सुने पनि वा पढे पनि, तिनीहरू परमेश्‍वरका वचन सत्यता हुन्, र त्यो हरकुरा मापन गर्ने मापदण्ड हो भनेर हृदयमा कहिल्यै निश्‍चित हुँदैनन्; तिनीहरूले हृदयदेखि नै यो तथ्य बुझ्ने वा स्विकार्नेछैनन्। त्यसकारण, तिनीहरूको दृष्टिकोण जति नै बेतुके र विकृत भए पनि, तिनीहरू सदैव त्यसमा टाँसिइरहनेछन्, अनि परमेश्‍वरका वचन जति नै सही भए पनि, तिनीहरूले तिनलाई इन्कार गर्नेछन् र दोषी ठहराउनेछन्। ख्रीष्टविरोधीहरूको क्रूर प्रकृति यही हो। तिनीहरूले महत्त्वपूर्ण भूमिका पाउन नसक्ने, र तिनीहरूका चाहना र महत्त्वाकाङ्क्षा पूरा नहुनेबित्तिकै, तिनीहरूको साँचो रूप प्रकट भइहाल्छ, तिनीहरूको क्रूर प्रकृति आफै देखा परिहाल्छ, र तिनीहरू परमेश्‍वरको अस्तित्व इन्कार गर्न चाहन्छन्। वास्तवमा, तिनीहरूले परमेश्‍वरको अस्तित्व इन्कार गर्नुअघि नै परमेश्‍वरका वचन सत्यता हुन् भन्‍ने कुरा इन्कार गर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। परमेश्‍वर के खुलासा गर्नुहुन्छ भने ख्रीष्टविरोधीहरू पदबाट हटाइएपछि, तिनीहरू आशिष् पाउने कुनै आशा छैन भन्ने विश्वास गर्छन्। तिनीहरू समर्पित हुन र चिन्तन गर्न सक्दैनन् नै, झन् तिनीहरू नकारात्मक समेत बन्दै प्रतिरोध गर्छन्, अनि पुनरागमन गर्दै आफ्नो हैसियत फिर्ता ल्याउने व्यर्थको भ्रम पाल्छन्। ख्रीष्टविरोधीहरू मानिस, घटना र कामकुराहरूको मूल्याङ्कन गर्न शैतानी तर्क प्रयोग गर्छन्। तिनीहरू विश्वास गर्छन् कि परमेश्‍वरको घरमा जति धेरै पदोन्नति र महत्त्व दिइन्छ, आशिष् र मुकुट पाउने मौका त्यति नै बढी हुन्छ। आफूले परमेश्‍वरका वचनहरूमा मनन गर्दा, मैले पदबाट हटाइएपछिको मेरो व्यवहार ठ्याक्कै ख्रीष्टविरोधीको जस्तै रहेछ, र कामकुराहरूलाई हेर्ने मेरो दृष्टिकोण पनि ठ्याक्कै ख्रीष्टविरोधीको जस्तै रहेछ भन्ने महसुस गरेँ। मैले आफूले अगुवा बन्ने हैसियतलाई किन यति धेरै महत्त्व दिएँ भन्नेबारे सोचेँ। मैले यदि मलाई परमेश्‍वरका घरमा अगुवाको रूपमा पदोन्नति गरियो भने, म हरेक दिन समस्याहरू समाधान गर्न सत्यता प्रयोग गर्ने तालिम लिन पाउँछु, मेरो जीवनवृद्धि छिटो हुन्छ, र मैले मुक्ति पाउने र आशिष् प्राप्त गर्ने अझ ठूलो मौका पाउँछु भनेर सोच्ने गरेका कारण पो त्यस्तो भएको रहेछ। जब म अगुवाको रूपमा चुनिएँ, म धेरै खुसी भएँ, र परमेश्‍वरमाथिको मेरो विश्वासको भविष्य उज्ज्वल छ भनी सोचेँ। आफू अगुवा हुँदा, मैले प्रकटित हुने र पदबाट हटाइने कुरादेखि भयभीत हुँदै सबै कठिन काम कुनै गुनासोविना गरेँ, र आफ्नो एक अगुवाको हैसियतलाई होसियारीपूर्वक जोगाएँ। जब मलाई पदबाट हटाउँदा अगुवाहरूले ममा कमजोर क्षमता रहेको र अगुवा बन्नका लागि आवश्यक योग्यता नभएको भनेको सुनेँ, तब मैले कमजोर क्षमता एउटा घातक समस्या हो, र भविष्यमा मैले फेरि कहिल्यै पदोन्नति पाउने र महत्त्व दिइने मौका पाउनेछैनँ होला भनी विश्वास गरेँ, त्यसैले मेरो हृदयमा धेरै पीडा भयो। मलाई परमेश्‍वरको एक विश्वासीको रूपमा मेरो भविष्य अन्धकार छ र आशिष् पाउने मेरो आशा क्षीण छ भन्‍ने लाग्यो। ममा यस्ता गलत सोच र विचारहरू भएकोले, जब अगुवाहरूले मलाई मण्डलीका सामान्य कार्य गर्ने कर्तव्यमा खटाए, तब मैले यो कर्तव्य भनेको हरेक दिन बाहिरी कुराहरूमा व्यस्त हुनु मात्र हो र यसले मलाई सत्यता प्राप्त गर्न र मुक्ति पाउन कुनै फाइदा गर्दैन भनी विश्वास गरेँ। मैले यसलाई मनैदेखि मन पराइनँ, र आफ्नो कर्तव्यमा कुनै पनि ऊर्जा जुटाउन सकिनँ। मैले परमेश्‍वरमाथिको मेरो विश्वासमा मैले पछ्याएको कुरा हैसियत र आशिष् रहेछ भन्ने महसुस गरेँ। मैले हैसियतलाई आशिष्‌सँग बराबर ठानेँ, र जब मैले आफ्नो हैसियत गुमाएँ, तब मैले आशिष् पाउने सबै आशा गुमाएको महसुस गरेँ, र मेरो हृदयमा असह्य पीडा भयो। मैले शैतानी दृष्टिकोणबाट कामकुराहरूको मूल्याङ्कन गरिरहेकी रहेछु। गैरविश्‍वासी संसारमा यस्तै हुन्छ, जति धेरै पदोन्नति हुन्छ, विकासका त्यति नै धेरै सम्भावनाहरू हुन्छन्। मैले परमेश्‍वरको घरमा पनि यस्तै हुन्छ भनी विश्वास गरेँ, र अगुवाको रूपमा पदोन्नति हुनु भनेको मुक्ति पाउने र आशिष् प्राप्त गर्ने झनै ठूलो मौका हो भन्ठानेँ। यो परमेश्‍वरका वचनहरूसँग पटक्कै मेल खाँदैन। तपाईँ परमेश्‍वरमाथिको आफ्नो विश्वासमा मुक्ति पाउन सक्नुहुन्छ कि सक्नुहुन्न भन्ने कुरा तपाईँ कुन कर्तव्य निर्वाह गर्नुहुन्छ वा तपाईँको हैसियत छ कि छैन भन्‍ने कुरासँग कुनै सम्बन्ध छैन। कर्तव्य एक सृजित प्राणीले पूरा गर्नुपर्ने एउटा जिम्मेवारी हो; यो पूर्ण रूपमा स्वभाविक र न्यायोचित कुरा हो। यसलाई आशिष् वा इनामहरू प्राप्त गर्नका लागि मोलमोलाई गर्ने माध्यमको रूपमा प्रयोग गर्नुहुँदैन। तर, जब मलाई मण्डलीका सामान्य कामकाज गर्ने कर्तव्यमा खटाइयो, तब मैले यो कर्तव्यले मलाई परमेश्‍वरमाथिको मेरो विश्वासमा आशिष् पाउन लाभदायक छैन भन्ने विश्वास गरेँ, त्यसैले मैले परमेश्‍वरबारे गुनासो गरेँ र आफ्नो कर्तव्यमा कुनै बोझ उठाइनँ। मैले आफ्नो कर्तव्य त्याग्नेबारे समेत सोचेँ। मैले मेरो आफ्नै प्रकृति ख्रीष्टविरोधीको जस्तै मतलबी र स्वार्थनिष्ठ रहेछ भन्ने महसुस गरेँ। आशिष् पाउन नसक्ने बित्तिकै, म कुनै पनि बेला परमेश्‍वरदेखि तर्किन र उहाँलाई धोका दिन सक्थेँ। यो कति खतरनाक थियो!

पछि, मैले परमेश्‍वरका वचनहरूका अरू दुईवटा खण्ड पढेँ र मुक्ति पाउनु भनेको के हो भन्‍नेबारे केही बुझाइ हासिल गरेँ। सर्वशक्तिमान्‌ परमेश्‍वर भन्‍नुहुन्छ: “धेरै मानिस मुक्ति प्राप्त गर्नुको अर्थ के हो भनी स्पष्ट रूपमा देख्न सक्दैनन्। कतिपय मानिस के सोच्छन् भने, यदि तिनीहरूले लामो समयदेखि परमेश्‍वरमा विश्‍वास गरेका छन् भने, तिनीहरूले सायद मुक्ति पाउनेछन्। कतिपय मानिसहरू के सोच्छन् भने, यदि तिनीहरूले धेरै आत्मिक धर्मसिद्धान्त बुझेका छन् भने, तिनीहरूले सायद मुक्ति पाउनेछन्। अनि कतिले के सोच्छन् भने, यदि तिनीहरू अगुवा र कामदारहरू बने भने, तिनीहरूले निश्चित रूपमा मुक्ति पाउनेछन्। यी सबै मानवीय धारणा र कल्पनाहरू हुन्। मुख्य कुरा के हो भने, मानिसहरूले मुक्ति प्राप्त गर्नुको अर्थ के हो भनी बुझ्नैपर्छ। मुक्ति प्राप्त गर्नुको मुख्य अर्थ पापबाट र शैतानको प्रभावबाट मुक्त हुनु, र साँचो रूपमा परमेश्‍वरतर्फ फर्कनु र परमेश्‍वरमा समर्पित हुनु हो। पापबाट र शैतानको प्रभावबाट मुक्त हुन मानिसहरूसँग के हुनैपर्छ? सत्यता। सत्यता प्राप्त गर्नका लागि, मानिसहरूले आफूलाई परमेश्‍वरका धेरै वचनद्वारा सुसज्जित गर्नैपर्छ, र तिनीहरूले परमेश्‍वरका वचनहरू अनुभव गर्न र तिनलाई अभ्यासमा लागू गर्न सक्षम हुनैपर्छ, ताकि तिनीहरूले सत्यता बुझ्न र वास्तविकतामा प्रवेश गर्न सकून्—त्यसपछि मात्रै तिनीहरूले मुक्ति पाउनेछन्। कसैले मुक्ति पाउन सक्छ कि सक्दैन भन्‍ने कुरासँग उसले कति लामो समयदेखि परमेश्‍वरमा विश्‍वास गरेको छ, उसको ज्ञान कति उन्नत छ, ऊसँग वरदान र सामर्थ्यहरू छन् कि छैनन्, वा उसले कति कष्ट भोग्छ भन्‍ने कुराको कुनै सम्बन्ध छैन। मुक्ति प्राप्त गर्नुसँग प्रत्यक्ष सम्बन्ध भएको एउटै मात्र कुरा भनेको कुनै व्यक्तिले सत्यता प्राप्त गर्छ कि गर्दैन भन्ने हो। त्यसोभए, तैँले अहिले हृदयमा कतिवटा सत्यताहरू बुझेको छस्? अनि परमेश्‍वरका कतिवटा वचनहरू तेरो जीवन बनेका छन्? परमेश्‍वरका सबै मागमध्ये, तैँले कुन-कुनमा प्रवेश प्राप्त गरेको छस्? यति धेरै वर्षसम्म परमेश्‍वरमा विश्‍वास गरेपछि, तँ परमेश्‍वरका वचनहरूको वास्तविकतामा कति प्रवेश गरेको छस्? यदि तँलाई थाहा छैन, वा यदि तँ परमेश्‍वरका कुनै पनि वचनहरूको वास्तविकतामा प्रवेश प्राप्त गरेको छैनस् भने, म तँलाई एउटा साँचो कुरा भन्छु: तेरो मुक्ति पाउने आशा शून्य छ—तैँले मुक्ति प्राप्त गर्नै सक्दैनस्। तैँले धेरै ज्ञान हासिल गरेको भए पनि, लामो समयदेखि परमेश्‍वरमा विश्‍वास गरेको भए पनि, तेरो रूप राम्रो भए पनि, र तँ वाक्पटुताका साथ बोल्न सक्ने भए पनि, र केही वर्षदेखि अगुवा वा कामदार रहिआएको भए पनि—यदि तँ सत्यता पछ्याउँदैनस् र परमेश्‍वरका वचनहरू उचित रूपमा अभ्यास र अनुभव गर्दैनस्, र तँसँग कुनै साँचो अनुभवात्मक गवाही छैन भने, तेरो मुक्ति पाउने आशा शून्य नै रहन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। “कुनै व्यक्तिले अन्त्यमा मुक्ति प्राप्त गर्न सक्छ कि सक्दैन भन्ने कुरा उसले कुन कर्तव्य निर्वाह गर्छ भन्नेमा निर्भर हुँदैन, बरु उसले सत्यता बुझ्न र प्राप्त गर्न सक्छ कि सक्दैन, र अन्ततः परमेश्‍वरप्रति पूर्ण समर्पण हासिल गर्न र आफूलाई उहाँको योजनाबद्ध कार्यको कृपामा राख्न, अब उप्रान्त आफ्नो भविष्य र नियतिलाई ख्याल नगर्न, र मानकअनुरूपको सृजित प्राणी बन्न सक्छ कि सक्दैन भन्नेमा निर्भर हुन्छ। परमेश्‍वर धर्मी र पवित्र हुनुहुन्छ, उहाँले सबै मानवजातिलाई मापन गर्न यही मानक प्रयोग गर्नुहुन्छ, र यो मानक कहिल्यै परिवर्तन हुनेछैन—तैँले यो कुरा याद गर्नुपर्छ। यो मानकलाई आफ्नो मनमा दृढतापूर्वक राख्, र ती अवास्तविक कुराहरू पछ्याउनका लागि सत्यता पछ्याउने मार्ग छोड्नेबारे कहिल्यै नसोच्। मुक्ति पाउनुपर्ने सबैका लागि परमेश्‍वरले माग गर्नुभएको मानक सधैँ अपरिवर्तनीय छ। तँ जोसुकै भए पनि यो उस्तै रहन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूमा मनन गरेपछि, मैले के बुझेँ भने परमेश्‍वर कुनै व्यक्तिले मुक्ति पाउँछ कि पाउँदैन भन्ने कुरा तिनीहरू कुन कर्तव्य निर्वाह गर्छन्, कति दुःख भोग्छन्, वा तिनीहरूमा के-कस्ता प्रतिभा वा सीपहरू छन् भन्‍ने आधारमा होइन, बरु तिनीहरूले सत्यता बुझ्न सक्छन् कि सक्दैनन्, सत्यता प्राप्त गर्न सक्छन् कि सक्दैनन्, र परमेश्‍वरको योजनाबद्ध कार्य र बन्दोबस्तमा पूर्ण रूपमा समर्पित हुन सक्छन् कि सक्दैनन् भन्‍ने आधारमा मापन गर्नुहुन्छ। परमेश्‍वरले अगुवाहरूले मुक्ति पाउने बढी आशा हुन्छ भनेर कहिल्यै भन्नुभएको छैन। मुख्य कुरा त व्यक्ति कुन मार्गमा हिँड्छ भन्‍ने कुरा हेर्नु हो। अगुवा हुनु भनेको धेरै मानिसहरूसँग सम्पर्कमा आउनु र धेरै कुराहरूको सामना गर्नु हो। यदि तपाईं सत्यता पछ्याउनमा केन्द्रित हुन सक्नुभयो भने, तपाईंले सत्यता प्राप्त गर्ने धेरै मौकाहरू पाउनुहुनेछ, र छिटोभन्दा छिटो सत्यता वास्तविकतामा प्रवेश गर्न र मुक्ति पाउन सक्नुहुन्छ। यदि तपाईं सत्यता पछ्याउनुहुन्न, र सत्यता स्वीकार नगरी वा परमेश्‍वरका वचनहरू अभ्यास नगरी केही शब्द र धर्मसिद्धान्तहरूले आफूलाई सुसज्जित पार्नमा मात्र सन्तुष्ट हुनुहुन्छ भने, जति नै वर्ष अगुवाको कर्तव्य निर्वाह गरे पनि, तपाईंले मुक्ति प्राप्त गर्नुहुनेछैन। साथै, अरू कर्तव्यहरू निर्वाह गर्नुको मतलब तपाईंले मुक्ति पाउने मौका कम हुन्छ भन्ने होइन। तपाईंले जुनसुकै कर्तव्य निर्वाह गरे पनि, जबसम्म तपाईं सत्यता पछ्याउन र आफ्ना भ्रष्ट स्वभावहरू समाधान गर्नमा केन्द्रित हुनुहुन्छ, परमेश्‍वरका वचनहरूअनुसार मानिसहरू र विभिन्‍न कुराहरूलाई हेर्नुहुन्छ, र सोहीअनुरूपको आचरण र कार्य गर्नुहुन्छ, र परमेश्‍वरका वचनहरूको वास्तविकतामा प्रवेश गर्नुहुन्छ, तबसम्म तपाईंले मुक्ति पाउने मौका हुनेछ। जसरी परमेश्‍वर भन्नुहुन्छ: “प्रवर्द्धन र संवर्धन गरिने यी मानिसहरू तिनीहरूको क्षमता र विभिन्न अवस्थाका कारण सत्यता वास्तविकतामा केवल चाँडो प्रवेश गर्न सक्छन्। तर, यो चाँडो प्रवेशको अर्थ तिनीहरू मात्र नै सत्यता वास्तविकतामा प्रवेश गर्न सक्छन् भन्ने होइन। यसको अर्थ तिनीहरूले अलि चाँडो प्राप्त गर्न सक्छन्, र तिनीहरू अलि चाँडो सत्यता वास्तविकतामा प्रवेश गर्न सक्छन् भन्ने मात्र हो। प्रवर्द्धन नगरिएकाहरू तिनीहरूभन्दा अलि पछि पर्नेछन्, तर यसको अर्थ तिनीहरू सत्यता वास्तविकतामा प्रवेश गर्न सक्दैनन् भन्ने होइन। कोही सत्यता वास्तविकतामा प्रवेश गर्न सक्छ कि सक्दैन भन्ने कुरा उसको पछ्याइमा भर पर्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। मैले आफूले पहिलेदेखि चिनेका अगुवाहरूका बारेमा सोचेँ। तिनीहरूमध्ये कतिपयमा केही क्षमता र प्रतिभाहरू थिए, र तिनीहरू प्राय: आफ्ना ब्रदर-सिस्टरहरूका समस्या र कठिनाइहरू समाधान गर्थे। तर, तिनीहरू आफैले भने सत्यता अभ्यास गरेनन्, र आफ्ना भ्रष्ट स्वभावहरूमा भर परेर आफ्नो कर्तव्य निर्वाह गरे। तिनीहरूले मण्डलीको काममा अवरोध र बाधा पुऱ्याए, हठपूर्वक पश्चात्ताप गर्न अस्वीकार गरे, र अन्ततः निकालिए। यसको विपरीत, केही ब्रदर-सिस्टरहरू सजिलै नदेखिने कर्तव्यहरू निर्वाह गर्छन्, तर तिनीहरू सत्यता खोज्नमा केन्द्रित हुन्छन्, जति बुझ्छन् त्यति अभ्यास गर्छन्, आफ्नो क्षमताले भ्याएसम्म आफ्नो कर्तव्य राम्ररी निर्वाह गर्छन्, र मण्डलीको कामको सुरक्षा गर्छन्। केही समयपछि, तिनीहरू आफ्नो कर्तव्य र जीवन प्रवेशमा प्रगति गर्न सक्षम हुन्छन्, र तिनीहरूले त्यसरी नै सत्यता प्राप्त गर्न र परमेश्‍वरको अनुमोदन पाउन सक्छन्। कुनै व्यक्ति परमेश्‍वरद्वारा अनुमोदित हुन सक्छ कि सक्दैन भन्ने कुरा ऊ कुन स्तरको अगुवा हो भन्नेमा निर्भर हुँदैन, बरु यो परमेश्‍वर, सत्यता, र आफ्नो कर्तव्यप्रतिको उसको मनोवृत्तिद्वारा निर्धारित हुन्छ; यो कुरा उसले सत्यता पछ्याउने मार्गमा हिँड्छ कि हिँड्दैन भन्नेमा निर्भर गर्छ। यसबाट मैले परमेश्‍वरको स्वभावको पवित्रता र धार्मिकता देखेँ। सत्यतासामु सबै समान छन्, र यदि तपाईं सत्यता पछ्याउनुहुन्न, र सत्यता अभ्यास गर्नुहुन्न भने, तपाईं जतिसुकै महान् अगुवा भए पनि, अन्ततः तपाईं दृढ रहन असफल हुनुहुनेछ। जब मैले यो कुरा बुझेँ, मेरो हृदय उज्यालो भयो। मेरो क्षमता औसत भए तापनि, म परमेश्‍वरका वचनहरू बुझ्न सक्छु, र मैले जुनसुकै कर्तव्य निर्वाह गरे पनि, जबसम्म म सत्यता खोज्न र सत्यता अभ्यास गर्नमा केन्द्रित हुन्छु, तबसम्म मसँग मुक्ति पाउने आशा हुन्छ।

त्यसपछि, मैले परमेश्‍वरका वचनहरूका अरू दुई वटाखण्ड पढेँ र आफ्नो आस्थामा मैले के पछ्याउनुपर्छ भनेर बुझेँ। सर्वशक्तिमान्‌ परमेश्‍वर भन्‍नुहुन्छ: “सृजित प्राणीका रूपमा आफ्‍नो कर्तव्य सक्रियताका साथ निर्वाह गर्न खोज्‍नु नै सफलताको मार्ग हो; परमेश्‍वरप्रतिको साँचो प्रेम पछ्याउने मार्ग नै सबैभन्दा सही मार्ग हो; आफ्‍नो पुरानो स्वभाव परिवर्तन गर्न र परमेश्‍वरप्रतिको चोखो प्रेम पछ्याउनु नै सफलताको मार्ग हो। सफलताको त्यस्तो मार्ग नै सृजित प्राणीको मूल कर्तव्य साथै मूल स्वरूप पुनर्प्राप्त गर्ने मार्ग हो। पुनर्प्राप्तिको मार्ग यही हो, र सुरुदेखि अन्त्यसम्‍मै परमेश्‍वरको सम्पूर्ण कामको उद्देश्य पनि यही नै हो। यदि मानिसको पछ्याइ व्यक्तिगत अत्यधिक मागहरू र अनुचित लालसाहरूद्वारा कलङ्कित छ, अनि यसले हासिल गर्ने नतिजा मानिसको स्वभावमा परिवर्तन हुँदैन भने, यो पुनर्प्राप्तिको कार्यको विपरीत हुन्छ। यो अवश्य नै पवित्र आत्माद्वारा गरिएको काम होइन, त्यसकारण यसले यस प्रकारको पछ्याइलाई परमेश्‍वर अनुमोदन गर्नुहुन्न भन्‍ने कुरा प्रमाणित गर्छ। परमेश्‍वरले अनुमोदन नगर्नुभएको पछ्याइको के महत्त्व हुन्छ र?” (वचन, खण्ड १। परमेश्‍वरको देखापराइ र काम। सफलता वा असफलता व्यक्तिले हिँड्ने मार्गमा निर्भर हुन्छ)। “सृजित प्राणीका रूपमा, मानिसले सृष्टिकर्तालाई जान्न र सृजित प्राणीको कर्तव्य पूरा गर्न खोज्नुपर्छ, र सबैभन्दा महत्त्वपूर्ण रूपमा, अरू कुनै छनौटहरू बिलकुलै नगरी परमेश्‍वरलाई प्रेम गर्न खोज्नुपर्छ, किनभने परमेश्‍वर मानिसको प्रेमको योग्य हुनुहुन्छ। परमेश्‍वरप्रतिको प्रेमको पछि लाग्नेहरूले कुनै पनि व्यक्तिगत लाभ वा व्यक्तिगत आशाहरू पछ्याउनु हुँदैन; पछ्याउने सबैभन्दा सही तरिका यही हो। यदि तैँले सत्यता नै पछ्याउँछस् भने, यदि तैँले सत्यता नै अभ्यास गर्छस् भने, र यदि तैँले आफ्‍नो स्वभावमा परिवर्तन हासिल गर्छस् भने, तँ हिँड्ने मार्ग सही छ। यदि तँ देहका आशिष्‌हरू पछ्याउँछस्, र तेरा आफ्नै धारणाहरूको सत्यता अभ्यास गर्छस् भने, र यदि तेरो स्वभावमा बिलकुलै परिवर्तन आएको छैन, र देहमा हुनुभएका परमेश्‍वरप्रति तँ पटक्कै समर्पित छैनस्, र तँ अझै अस्पष्टतामै जिउँछस् भने, तैँले जे पछ्याउँछस् त्यसले तँलाई अवश्य नै नरकमा लैजानेछ, किनभने तैँले हिँड्ने मार्ग असफलताको मार्ग हो। तँलाई सिद्ध पारिनेछ कि हटाइनेछ भन्‍ने कुरा तेरो आफ्‍नै पछ्याइमा निर्भर हुन्छ, भन्‍नुको अर्थ के पनि हो भने, सफलता वा असफलता व्यक्ति हिँड्ने मार्गमै निर्भर हुन्छ” (वचन, खण्ड १। परमेश्‍वरको देखापराइ र काम। सफलता वा असफलता व्यक्तिले हिँड्ने मार्गमा निर्भर हुन्छ)। परमेश्‍वरका वचनहरूमा मनन गरेपछि, मैले परमेश्‍वरमा विश्वास गर्दा तपाईं कुन मार्ग लिनुहुन्छ भन्ने कुरा अत्यन्तै महत्त्वपूर्ण हुन्छ भन्ने बुझेँ। परमेश्‍वर मानिसहरूले सृजित प्राणीको रूपमा आफ्नो कर्तव्य पूरा गरून्, र पत्रुसले जस्तै, परमेश्‍वरलाई बुझ्ने र प्रेम गर्ने कुरा पछ्याऊन् भन्ने माग गर्नुहुन्छ। यसरी मात्र व्यक्ति स्वभावमा परिवर्तन हासिल गर्न र परमेश्‍वरका सबै योजनाबद्ध कार्य र बन्दोबस्तहरूमा समर्पित हुन सक्छ; पावलले जस्तै आशिष् र मुकुटहरू प्राप्त गर्नका लागि मात्र काम गर्ने र आफूलाई समर्पित गर्ने गर्नुहुँदैन। पावलको खोज परमेश्‍वरले माग गर्नुभएका कुराहरूको विपरीत थियो। उनले अन्त्यसम्म विश्वास गरे, तर आफ्नो स्वभावमा कुनै परिवर्तन हासिल गरेनन्, उनी अझै पनि परमेश्‍वरप्रति दाबी र मागहरूले भरिएका थिए, र उनको प्रकृति अझै पनि परमेश्‍वरको प्रतिरोध गर्ने खालको थियो। म पावलको असफल मार्गमा हिँडिरहेकी थिएँ। मैले सधैँ अगुवा बन्दा तालिम लिने धेरै मौकाहरू पाइन्छ, जसले गर्दा मुक्ति पाउने धेरै आशा हुन्छ भनी विश्वास गरेकी थिएँ। त्यसैले, मैले निरन्तर अगुवा बन्न चाहेँ। परमेश्‍वरमाथिको आफ्नो विश्वासमा मैले सत्यता र स्वभावमा परिवर्तनहरू पछ्याउनुको सट्टा आशिष् र मुकुट प्राप्त गर्ने कुरा पछ्याएँ। त्यसैले, जब म आफ्नो कमजोर क्षमताको कारण पदबाट हटाइएँ, र मैले फेरि कहिल्यै अगुवा बन्ने मौका पाउनेछैनँ होला र आशिष् पाउने मेरो आशा क्षीण छ भनी महसुस गरेँ, तब म नकारात्मक र अल्छे भएँ, र आफ्नो कर्तव्यलाई बेवास्ता गरेँ। यदि म यस गलत मार्गमा हिँडिरहेँ, र सत्यता पछ्याइनँ भने, मेरो जीवन स्वभाव परिवर्तन हुनेथिएन, र मैले परमेश्‍वरको योजनाबद्ध कार्य र बन्दोबस्तहरूमा अलिकति पनि समर्पणता देखाउने थिइनँ। अन्तमा, के मेरो परिणाम ठ्याक्कै पावलको जस्तै हुनेथिएन र? जब मैले यो बुझेँ, तब मैले परमेश्‍वरलाई मलाई प्रकट गर्नुभएकामा हृदयदेखि नै धन्यवाद दिएँ, जसले मलाई आफ्नो गलत पछ्याइ चिन्न सक्षम बनायो। यो मलाई मुक्ति दिनु थियो! यो कुरा बुझेपछि मैले आफ्नो क्षमता कमजोर छ र म अगुवा बन्नका लागि आवश्यक योग्यताहरू पूरा गर्दिनँ भन्ने तथ्यलाई लिएर पीडा महसुस गर्न छोडेँ। म एक सृजित प्राणी हुँ, र मैले आशिष्‌ पछ्याउने वा परमेश्‍वरसँग सौदाबाजी गर्ने प्रयास गर्नुहुँदैन। बरु, मैले एक सृजित प्राणीको रूपमा आफ्नो कर्तव्य पूरा गर्नुपर्छ र परमेश्‍वरलाई प्रेम गर्न र उहाँमा समर्पित हुन प्रयास गर्नुपर्छ। यही नै जीवनको सही मार्ग र एक सृजित प्राणीको हुनुपर्ने स्वरूप हो। त्यसपछि, मण्डलीका सामान्य कामकाजको कर्तव्यप्रति मेरो मनोवृत्ति अलि उचित भयो, र मैले वास्तविकतामा रहेर आफ्नो कर्तव्य निर्वाह गर्न सकेँ। मेरो स्थिति परिवर्तन भएपछि, मेरो कार्यक्षमतामा पनि केही सुधार भयो।

त्यसपछि, जब-जब मण्डलीमा मेरो सामान्य कामकाजको कर्तव्यमा व्यस्तता बढ्थ्यो, तब-तब मलाई यो कर्तव्य प्रमुखरूपमा बाहिरी कुराहरूमा व्यस्त हुनु नै हो र यो मेरो जीवन प्रवेशको लागि लाभदायक हुँदैन जस्तो लाग्थ्यो। तर, मलाई यो दृष्टिकोण गलत हो भन्ने थाहा थियो, त्यसैले मैले यो कर्तव्य निर्वाह गर्दा कसरी जीवन प्रवेशमा केन्द्रित हुने भनेर खोजी गरेँ। मैले परमेश्‍वरको वचनको एक खण्ड पढेँ: “के तिमीहरू त्यस्ता स्थितिहरू अनुभूत गर्छौ, जसमा तिमीहरूलाई जे आइपरे पनि, वा तिमीहरूले जे कर्तव्य निर्वाह गरे पनि, तिमीहरू प्रायः परमेश्‍वरसामु आफूलाई शान्त पार्न, र उहाँका वचनहरू मनन गर्नमा, र सत्यता खोजी गर्नमा, अनि परमेश्‍वरका अभिप्रायहरूअनुसार हुने तरिकामा तिमीहरू आफ्‍नो कर्तव्य कसरी निर्वाह गर्न सक्छौ र त्यो कर्तव्य मानकअनुरूप निर्वाह गर्नका लागि तिमीहरूमा के-कस्ता सत्यताहरू हुनुपर्छ भनेर मनन गर्नमा हृदय लगाउन सक्छौ? के तिमीहरू धेरै पटक यसरी नै सत्यता खोजी गर्छौ? (गर्दैनौ।) आफ्नो हृदयलाई आफ्नो कर्तव्यमा लगाउन र जिम्मेवारी उठाउन सक्‍ने बन्न तैँले कष्ट सहनु र मूल्य चुकाउनु आवश्यक हुन्छ—यी कुराहरूबारे कुरा गर्नु मात्र पर्याप्त हुँदैन। यदि तँ आफ्नो हृदय कर्तव्यमा लगाउँदैनस्, बरु सधैँ परिश्रम गर्न चाहन्छस् भने, तेरो कर्तव्य निश्चित रूपले राम्रोसँग गरिएको हुँदैन। तैँले केवल झारा टारिरहेको हुन्छस्, त्योभन्दा बढी केही होइन, र तैँले आफ्नो कर्तव्य राम्ररी गरिस् कि गरिनस् त्यो जान्‍नेछैनस्। यदि तैँले आफ्नो हृदय त्यसमा लगाइस् भने तैँले बिस्तारै सत्य बुझ्न थाल्नेछस्; यदि तैँले आफ्नो हृदय त्यसमा लगाइनस् भने तैँले सत्यता बुझ्नेछैनस्। जब तँ आफ्नो हृदयलाई कर्तव्य निर्वाह गर्नमा र सत्यता पछ्याउनमा लगाउँछस्, तब तँ बिस्तारै परमेश्‍वरका अभिप्रायहरू बुझ्न सक्‍ने, आफ्नो भ्रष्टता र कमीकमजोरीहरू थाहा पाउने, र आफ्ना सबै विविध स्थितिहरू सम्हाल्न सक्‍ने हुनेछस्। जब तैँले परिश्रम गर्न मात्रै ध्यान दिन्छस्, र आत्मचिन्तन गर्नमा हृदय लगाउँदैनस्, तब तैँले आफ्‍नो हृदयको साँचो स्थिति अनि फरक फरक वातावरणहरूमा तँमा हुने विभिन्न प्रतिक्रिया र भ्रष्टताका प्रकटीकरणहरू पत्ता लगाउन सक्‍नेछैनस्। यदि समस्याहरू हल नभई थाँती नै रहँदा परिणाम के हुन्छ भन्‍ने कुरा तँलाई थाहा छैन भने, तँ ठूलो समस्यामा छस्। तसर्थ, परमेश्‍वरलाई अन्योलग्रस्त तरिकाले विश्‍वास गर्नु अस्वीकार्य हुन्छ। तँ हरेक समय, हरेक स्थानमा परमेश्‍वरअघि जिउनुपर्छ; तँलाई जेसुकै आइपरे पनि, तैँले सधैँ सत्यताको खोजी गर्नैपर्छ, र यसो गर्दा तैँले आत्मचिन्तन पनि गर्नैपर्छ, र तेरो स्थितिमा के-कस्ता समस्याहरू छन् भनेर पनि जान्नैपर्छ, अनि ती समाधान गर्न तुरुन्तै सत्यता खोजी गर्नैपर्छ। त्यसरी मात्रै तैँले आफ्‍नो कर्तव्य राम्ररी पूरा गर्न सक्छस् र तँ मण्डलीको काममा ढिलाइ गराउनबाट बच्‍न सक्छस्। सबैभन्दा महत्त्वपूर्ण, तैँले आफ्‍नो कर्तव्य राम्ररी निर्वाह गर्नेछस् मात्र होइन, तर तँसँग जीवन प्रवेश पनि हुनेछ र तैँले आफ्ना भ्रष्ट स्वभावहरू पनि हल गर्नेछस्। यसरी मात्रै तँ सत्यता वास्तविकतामा प्रवेश गर्न सक्‍नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति भएर मात्र वास्तविक मानव रूपमा जिउन सकिन्छ)। परमेश्‍वरका वचनहरूबाट, मैले के बुझेँ भने सत्यता प्राप्त गर्ने र मुक्ति पाउने कुरा हामीले कुन कर्तव्य निर्वाह गर्छौँ भन्नेमा निर्भर हुँदैन। बरु, यो त हामीले आफ्नो कर्तव्य निर्वाह गर्दा सत्यता सिद्धान्तहरू खोज्ने-नखोज्ने, आफ्नै भ्रष्टता र कमीकमजोरीहरूमाथि चिन्तन गर्ने-नगर्ने, र आफ्नै समस्याहरू समाधान गर्न सत्यता खोज्ने-नखोज्ने, र परिणामस्वरूप आफ्नो कर्तव्य निर्वाह गर्दा जीवन प्रवेश हासिल गर्ने-नगर्ने कुरामा निर्भर गर्छ। यदि हामी आफ्नो कर्तव्य निर्वाहमा सत्यता खोज्न र परमेश्‍वरका वचनहरू अभ्यास गर्नमा केन्द्रित भयौँ भने, हामीले जुनसुकै कर्तव्य निर्वाह गरे पनि सत्यता प्राप्त गर्न सक्छौँ। उदाहरणको लागि, म अहिले मण्डलीका सामान्य कामकाजमा बढी संलग्न छु। यदि मैले सबै कुरा झाराटारुवा र अन्योलग्रस्त तरिकाले गरेँ र यसलाई ईमानदारीपूर्वक लिइनँ भने, मैले मण्डलीको हितमा नोक्सान पुऱ्याउने सम्भावना हुन्छ। त्यसमाथि, सामान्य कामकाजको कर्तव्य निर्वाह गर्नुको मतलब शून्यमा जिउनु होइन। म अझै पनि हरेक दिन सक्रिय विचारहरू प्रकट गर्दै कतिपय मानिस, घटना र कामकुराहरूको सामना गर्छु। यदि म आफूले हरेक दिन प्रकट गर्ने भ्रष्ट स्वभाव, सोच र विचारहरूमार्फत आफूलाई फर्केर हेर्न र चिन्नमा केन्द्रित हुन, र सत्यता वास्तविकतामा प्रवेश गर्न सकेँ भने, म धेरै पाठहरू सिक्न र सत्यता प्राप्त गर्न सक्नेछु। यो कुरा बुझेपछि मैले निकै सहज महसुस गरेँ।

त्यसपछि, आफ्नो कर्तव्य निर्वाह गर्दा म हरेक दिन आफ्ना सोच र विचारहरू जाँच्नमा केन्द्रित भएँ। जब मेरो काटछाँट गरियो, मैले सक्रिय रूपमा सत्यता खोजेँ र ब्रदर-सिस्टरहरूका अनुभवात्मक गवाहीहरू हेर्दै, अरूले कसरी परिस्थितिहरू आइपर्दा चिन्तन गर्दै पाठ सिक्छन् भनेर पनि हेरेँ। उदाहरणका लागि, पहिले मेरा ब्रदर-सिस्टरहरूले मलाई अहङ्कारी स्वभावकी र परिस्थिति आइपर्दा विवाद गर्ने प्रवृत्ति भएकी भनेर औँल्याएका थिए। मैले यसलाई स्वीकार गरेँ, आफैमा चिन्तन गर्दै आफूलाई चिनेँ, र यो पक्षमा परमेश्‍वरका वचनहरू खोजेर पढेँ। मैले आफ्ना ब्रदर-सिस्टरहरूसामु आफ्नो हृदय खोलेँ र विवाद गर्ने मेरो समस्यालाई कसरी समाधान गर्ने भनेर खोजी गरेँ। म प्राय: अनुभवात्मक गवाही लेखहरू लेख्न समय निकाल्छु, र आफ्नो शैतानी भ्रष्ट स्वभावबारे अझ स्पष्ट र गहिरो समझ प्राप्त गरेकी छु। यसरी आफ्नो कर्तव्य निर्वाह गर्दा म आफ्नो हृदयमा शान्त र सहज महसुस गर्छु। म यसरी जति धेरै तालिम लिन्छु, मेरो अन्तरात्मा त्यति नै तेज हुन्छ। म आफ्नो कर्तव्यमा समस्याहरू तुरुन्तै पत्ता लगाउन बढी सक्षम भएकी छु, र म आफ्नो कर्तव्य निर्वाहमा परमेश्‍वरको अगुवाइ र आशिष् पाउँछु। धन्यवाद परमेश्‍वर!


७३. आफ्नो कर्तव्यमा झाराटारुवा बन्नु साँच्चै खतरनाक हुन्छ

स्कट, संयुक्त राज्य अमेरिका

सन् २०२४ को अक्टोबरमा म विदेशी भाषाका अनुभवात्मक गवाही भिडियो सम्पादन गर्ने आफ्नो कर्तव्य निर्वाह गरिरहेको थिएँ। एक पटक, एउटा भिडियो सम्पादन गर्ने क्रममा, मैले धेरै वटा शटहरू एकअर्कासँग राम्ररी नमिलेको पाएँ। सही फुटेज छान्न मलाई सामान्य भन्दा तीन गुणा बढी समय लाग्नेथियो, अनि अडियोसँग मिलाउनका लागि मैले लगातार विभिन्न शटहरू प्रयास गर्नुपरेको थियो। सुरुमा त, मैले ध्यान दिएर सम्पादन गर्न निकै धैर्य गरेँ, तर बिहानी सकिँदासम्म, मैले सामान्यतया गर्ने कामको आधा पनि सिध्याएको थिइनँ। मलाई छटपटी हुन थाल्यो, अनि मैले मनमनै सोचेँ, “यस भिडियोमा धेरै नै जटिल शटहरू छन्। यदि मैले हरेक शटलाई यति मिहिन रूपमा सम्पादन गरेँ भने, यो साह्रै झन्झटिलो हुन्छ र धेरै समय लाग्छ। यो त साह्रै थकाइलाग्दो काम हो! सायद यसपटक म अलिकति छोटो बाटो अपनाउँछु। यो स्वीकार्य भए पुग्छ। भिडियो अनलाइनमा अपलोड भएपछि सायद दर्शकहरूले यी सानातिना समस्याहरू याद पनि गर्नेछैनन् होला। केही ट्रान्जिसनहरू त्यति नमिले पनि ठूलो समस्या हुँदैन।” यस्तो सोचेर, जोड्न गाह्रो हुने शटहरू भेट्नेबित्तिकै, म धेरै नसोची कुनै फुटेज छान्थेँ र त्यसलाई जोडिदिन्थेँ। ट्रान्जिसनहरू त्यति राम्ररी मिलेका छैनन् भन्ने देख्दादेख्दै पनि, मैले आफैलाई सान्त्वना दिँदै सोचेँ, “ठिकै छ। यो स्वीकार्य भए पुग्छ। अरूले सायद यी सानातिना समस्याहरू याद गर्नेछैनन्।” अचम्मको कुरा, मैले तयार भएको भिडियो बुझाएपछि, त्यसको समीक्षा गरेका ब्रदर ब्रायनले सच्याउनुपर्ने तीसभन्दा बढी समस्याहरू औँल्याउनुभयो। सुरुमा त मैले यो कुरा विश्वास गर्नै सकिनँ। यो भिडियो सम्पादन गर्दा म झाराटारुवा भएको थिएँ भन्ने मलाई थाहा थियो, तर त्यति धेरै समस्याहरू होलान् भन्ने चाहिँ मलाई लागेको थिएन। उहाँले औँल्याउनुभएका समस्याहरू मैले ध्यानपूर्वक हेरेँ र उहाँका सबै प्रतिक्रिया सही रहेछन् भन्ने थाहा भयो। सबै कुरा सच्याउन मलाई आधा दिन लाग्यो। मैले त्यो फेरि बुझाउनै लाग्दा, मलाई फेरि चिन्ता लाग्न थाल्यो, र मैले सोचेँ, “मैले ब्रदर ब्रायनका सुझावहरूअनुसार समस्याहरू त समाधान गरेको छु, तर के अझै अन्य समस्याहरू हुन सक्छन्? मैले केही कुरा नछुटाएको सुनिश्चित गर्न सायद मैले फेरि एकपटक समग्र जाँच गर्नुपर्छ होला।” तर फेरि मैले सोचेँ, “आजको काम सक्ने बेला हुन लाग्यो। यदि मैले अहिले पूरा जाँच गरेँ भने, धेरै ढिलो सकिनेछ, अनि मैले आराम गर्ने समय कम पाउनेछु। छोडिदेऊ। त्यसमाथि, ब्रदर ब्रायनले जाँच गरिसक्नुभएको छ, त्यसैले उहाँले भेट्टाउनुभएका समस्याहरू सच्याउँदा मात्रै पनि पुग्नुपर्ने हो।” त्यसैले, सुझाइएका परिवर्तनहरू गरेपछि, मैले त्यो सिधै बुझाएँ। नसोचेको कुरा, यसपटक अर्कै व्यक्ति, ब्रदर कर्कले समीक्षा गर्नुभयो, र उहाँले सच्याउनुपर्ने अरू सात-आठवटा समस्याहरू औँल्याउनुभयो। यो नतिजा देखेपछि, मैले भिडियो अपलोड गर्ने निर्धारित समयमा ढिलाइ गराएछु भन्ने महसुस गरेँ। मैले मनमनै सोचेँ, “यदि मैले हिजो अलिकति बढी समय दिएर पूरा जाँच गरेको भए, सायद मैले यी समस्याहरू पत्ता लगाउने थिएँ, र भिडियो आज निर्धारित समयअनुसार नै अनलाइनमा जान सक्थ्यो। यो समयमै अपलोड हुन नसक्नुको कारण भनेको मैले झारा टार्नु र यसलाई गम्भीरतापूर्वक नलिनु नै हो।” यस्तो सोच्दा, मलाई अलिकति आत्मग्लानि भयो र मैले आफैलाई भनेँ कि यसपटक सच्याउने काममा म लगनशील हुनुपर्छ र अबदेखि मैले झारा टार्न मिल्दैन। त्यसैले, समस्याहरू सुल्झाएपछि, मैले फेरि पूरा भिडियो जाँच गरेँ। मैले ट्रान्जिसनहरू नमिलेका अरू केही ठाउँहरू फेला पारेँ, र तिनलाई सच्याएँ। यसमा अलिकति बढी समय र मेहनत लागे पनि, म ढुक्क भएँ। यसपटक, मैले भिडियो बुझाएपछि, यो वेबसाइटमा सहजै अपलोड भयो।

पछि, मेरो झाराटारुवा मनोवृत्तिले गर्दा अपलोडमा कति ढिलाइ भयो भनी सोच्दा, मलाई निकै दोषी महसुस भयो। मेरो उपासनाको समयमा, मैले परमेश्‍वरका वचनको एउटा खण्ड पढेँ, जसबाट मैले आफ्नो स्थितिबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “कुनै पनि कुरालाई त्यति निस्फिक्री र गैरजिम्मेवार ढङ्गले सम्हाल्नु भ्रष्ट स्वभावको तत्त्व हो: प्राय यसलाई मानिसहरूले घटियापन भन्छन्। आफूले गर्ने हरेक मामिलामा, तिनीहरू ‘त्यो लगभग सही छ’ र ‘काफी नजिक छ’ भन्‍ने हदसम्‍म काम गर्छन्; यो त ‘होला,’ ‘सायद,’ र ‘बीसको उन्नाइस’ भन्‍ने मनोवृत्ति हो; तिनीहरू झाराटारुवा तरिकाले काम गर्छन्, न्यूनतम मात्रामा काम गर्नमा सन्तुष्ट छन्, र छल गरेर परिस्थितिहरू पार गर्नमा सन्तुष्ट छन्; तिनीहरू कुनै पनि कुरालाई गम्भीर रूपमा लिनु वा ठ्याक्‍कै मिलाउनुको कुनै अर्थ देख्दैनन्, झन् तिनीहरूले सत्यता सिद्धान्तहरूको खोजी गर्नुमा कुनै अर्थ देख्‍ने त कुरै नगरौँ। के यो भ्रष्ट स्वभावको तत्त्व होइन र? के यो सामान्य मानवताको प्रकटीकरण हो? अहँ, होइन। यसलाई अहङ्‍कार भन्‍नु सही हुन्छ, र यसलाई अनुशासनहीन भन्‍नु पनि पूर्ण रूपमा उचित नै हुन्छ—तर यसलाई पूर्ण रूपमा बुझ्‍नका निम्ति मिल्‍ने शब्द ‘घटियापन’ हो। धेरैजसो मानिसभित्र घटियापन हुन्छ, त्यसको मात्रा मात्र फरक पर्ने हो। हरेक मामिलामा, तिनीहरू झाराटारुवा र लापर्बाही तरिकाले कामकुरा गर्ने इच्छा राख्छन्, र तिनीहरूले गर्ने हरेक कुरामा केही न केही छल हुन्छ। तिनीहरू अरूलाई सकेसम्म धोका दिन्छन्, सकेसम्म चोर बाटो अपनाउँछन् र सकेसम्म समय बचाउँछन्। तिनीहरू मनमनै विचार गर्छन्, ‘जबसम्म म खुलासा हुनबाट बच्‍न सक्छु र मैले कुनै समस्या खडा गर्दिनँ र मलाई जवाफदेही बनाइँदैन, तबसम्म म जसोतसो यसलाई टारेर अघि बढ्नेछु। मैले निकै राम्रो काम गर्नुपर्दैन, त्यसो गर्दा ज्यादै कष्ट हुन्छ।’ यस्ता मानिसहरू कुनै पनि कुरामा कहिल्यै निपुण बन्दैनन्, अनि तिनीहरू आफ्नो अध्ययनमा आफूलाई होम्याउन वा कष्ट भोग्न र मूल्य चुकाउन अनिच्छुक हुन्छन्। तिनीहरू कुनै विषयलाई सतही रूपमा मात्र बुझ्न चाहन्छन्, र त्यसपछि आफू त्यो सिक्न सफल भएको विश्‍वास गर्दै आफूलाई त्यस विषयको प्रवीण भन्‍छन्, र लटरपटर गर्दै अगाडि बढ्नलाई त्यसैमा भर पर्छन्। अरू मानिस, घटना र कामकुराहरूप्रति मानिसहरूको मनोवृत्ति यही हुन्छ होइन र? के यो असल मनोवृत्ति हो त? अहँ, यो असल मनोवृत्ति होइन। सरल शब्दमा यसलाई ‘लटरपटर गर्दै अघि बढ्नु’ भनिन्छ। यस्तो घटियापन सबै भ्रष्ट मानवजातिमा विद्यमान छ। आफ्नो मानवतामा घटियापन भएका मानिसहरू आफूले गर्ने हरेक कुरामा ‘लटरपटर गर्दै अघि बढ्ने’ दृष्टिकोण र मनोवृत्ति राख्छन्। के यस्ता मानिसहरू आफ्नो कर्तव्य राम्ररी निर्वाह गर्न सक्षम हुन्छन्? हुँदैनन्। के तिनीहरू सिद्धान्तअनुसार कामकुरा गर्न सक्षम हुन्छन् त? यो त झनै असम्भव छ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। परमेश्‍वरका वचन पढेपछि मात्र मैले कुरा बुझेँ। जब मानिसहरूले सधैँ कामकुरालाई हल्का र गैरजिम्मेवार मनोवृत्तिले सामना गर्छन्, र झन्झटबाट बच्नकै लागि झाराटारुवा र धोकेबाज उपाय अपनाउँछन्, यो तिनीहरूभित्र घटियापन भएकाले गर्दा हो। आफ्नो कर्तव्य निर्वाह गर्दा सधैँ यसरी झारा टार्ने मनोवृत्तिलाई परमेश्‍वरले घृणा गर्नुहुन्छ। परमेश्‍वरका वचनले मेरो स्थिति ठ्याक्कै खुलासा गरिदियो। मलाई आफूले सम्पादन गरिरहेको भिडियोका लागि फुटेज छान्न बढी समय खर्चिनुपर्दा, मलाई त्यो साह्रै झन्झटिलो लाग्यो र म मेहनत गर्नु नपरोस् भन्ने मात्र चाहन्थेँ, त्यसैले म जुन पायो त्यही शट लिएर जोडिदिन्थेँ। ट्रान्जिसनहरू नमिलेको देख्दा पनि, म तिनलाई सच्याउन चाहन्नथेँ। म त समीक्षा गर्ने ब्रदरले याद गर्नुभएन भने उम्कन सकिन्छ भन्ने आशासमेत गरिरहेको हुन्थेँ। अन्तमा, भिडियोमा धेरै समस्याहरू देखिए र पटक-पटक सच्याउँदा यो अपलोड गर्न ढिलाइ भयो। म मण्डलीको भिडियोको काममा अवरोध र बाधा पुर्‍याइरहेको थिएँ! वास्तवमा, एउटा सम्पादकको आधारभूत कर्तव्य भनेको सम्भव भएसम्म सबैभन्दा उपयुक्त फुटेज छान्नु र त्यसपछि निश्चित विधिहरू प्रयोग गरेर भिडियोलाई प्रवाहपूर्ण बनाउनु हो। एउटा सम्पादकमा कम्तीमा पनि यो मनोवृत्ति र जिम्मेवारी बोध हुनैपर्छ। तर म सधैँ झन्झटबाट बच्न खोज्थेँ, छोटो बाटो अपनाउँथेँ र धूर्त बन्थेँ, अनि म घटियापनका साथ कर्तव्यमा लाग्थेँ, र “झन्डै मिल्ने” खेस्रा सम्पादनमै सन्तुष्ट हुन्थेँ। यदि म लामो समयसम्म यस्तै रहेँ भने, म सम्पादकको रूपमा आफ्नो कर्तव्यमा असफल हुने मात्र होइन, भिडियोको काममा ढिलाइ गराएकोमा मलाई प्रकाश गरिने र हटाइने पनि थियो। परिणामहरू अत्यन्तै गम्भीर हुनेथिए! यो थाहा पाएपछि, मलाई नराम्रो लाग्यो र गहिरो धिक्कार महसुस भयो। त्यसपछि मैले परमेश्‍वरलाई प्रार्थना गरेँ, र म परिवर्तन हुन अनि अबदेखि आफ्नो कर्तव्यलाई आफ्नो घटियापनको आधारमा व्यवहार नगर्न इच्छुक भएँ।

त्यसपछि, म आफ्नो कर्तव्यमा अलिक बढी लगनशील बनेँ। एकपटक, म स्लोभाक भाषाको भिडियो सम्पादन गर्दै थिएँ, र मैले बुझाएपछि, त्यसको समीक्षा गर्ने सिस्टरले संवादका हरफहरूबीचको विराममा एउटा समस्या औँल्याउनुभयो। पछि, मैले यो समस्या समाधान गर्न सक्ने एउटा विधि पत्ता लगाएँ, त्यसैले मैले त्यसलाई मेरो सम्पादनमा लागू गर्न खोजेँ। अचम्मको कुरा, जब मैले उक्त भिडियो पुनः बुझाएँ, ती सिस्टरले भिडियो राम्ररी सम्पादन गरिएको र प्रवाहपूर्ण भएको बताउनुभयो। यो सुनेर म धेरै खुसी भएँ, र यो विधिले वास्तवमै मेरो कर्तव्यको नतिजामा केही सुधार ल्याउन सक्ने देखियो। तर, यो विधि प्रयोग गर्न अलि झन्झटिलो थियो; यसका लागि केही अतिरिक्त चरणहरू आवश्यक पर्थे। यदि मैले हरेक भिडियो यसरी सम्पादन गरेँ भने, यो धेरै झन्झटिलो हुनेथ्यो र मैले अझ बढी कष्ट भोग्नुपर्थ्यो। त्यसैले, म मेरो पुरानै सम्पादन विधिमा फर्किएँ, र फलस्वरूप, फेरि धेरै समस्याहरू देखा परे। यदि मैले अझ बढी मेहनत लगाएको भए र अलिकति बढी समय खर्चेको भए, यी समस्याहरूबाट बच्न सकिन्थ्यो भन्ने कुरा मलाई राम्ररी थाहा थियो। यसबारे सोच्दा, मलाई गहिरो आत्मग्लानि महसुस भयो, “म किन आफ्नो कर्तव्यमा अझ बढी मेहनत लगाउन र अझ बढी मूल्य चुकाउन सक्दिनँ? म किन फेरि झाराटारुवा भइरहेको छु?” मलाई परमेश्‍वरले सद्गुण नभएका मानिसहरूले कुनै पनि कर्तव्य राम्ररी पूरा गर्न सक्दैनन् भनी खुलासा गर्नुभएको कुरा याद आयो, त्यसैले मैले पढ्नका लागि परमेश्‍वरका वचनको त्यो अध्याय खोजेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले कस्ता प्रकारका मानिसहरूलाई मुक्ति दिनुहुन्छ? के भन्‍न सकिन्छ भने, तिनीहरू सबै विवेक र समझ भएका र सत्यता स्वीकार गर्न सक्ने मानिस हुन्, किनभने विवेक र समझ भएकाहरूले मात्रै सत्यता स्विकार्न र त्यसको कदर गर्न सक्छन्, र तिनीहरूले सत्यता बुझ्न सक्छन् भने, तिनीहरू यसलाई व्यवहारमा लागु गर्न सक्छन्। विवेक र समझ नहुनेहरूमा मानवता हुँदैन; सरल रूपमा भन्नुपर्दा, तिनीहरूमा सद्‌गुणको कमी हुन्छ। सद्गुणको कमी हुनुको प्रकृति के हो? यो मानवतारहित र मानव कहलिन अयोग्य हुनु हो। … सद्‌गुणरहित मानिसहरू मानवताहीन हुन्छन्; तिनीहरूले आफ्नो कर्तव्य कसरी राम्रोसँग गर्न सक्छन् र? तिनीहरू कर्तव्य निर्वाह गर्न अयोग्य हुन्छन्, र तिनीहरूले कुनै पनि कर्तव्य राम्रोसँग निर्वाह गर्न सक्दैनन्। त्यस्ता मानिसहरू मानव कहलिन योग्य हुँदैनन्। तिनीहरू पशु हुन्, मानव स्वरूपमा रहेका पशु हुन्। विवेक र समझ भएका मानिसहरू मात्र मानव मामिलाहरू सम्हाल्न, वचनबद्ध रहन, विश्‍वासयोग्य हुन र ‘सज्जनवृन्द’ कहलिन योग्य हुन सक्छन्। यो ‘सज्जनवृन्द’ भन्‍ने पदावली परमेश्‍वरको घरमा प्रयोग गरिँदैन। बरु, परमेश्‍वरको घरले मानिसहरू इमानदार होऊन् भन्‍ने माग गर्छ—सत्यता यही हो। इमानदार व्यक्तिहरू मात्र विश्‍वासयोग्य हुन्छन्, तिनीहरूसँग मात्र विवेक र समझ हुन्छ, र तिनीहरू मात्रै मानव कहलिन लायक हुन्छन्। यदि व्यक्तिले आफ्नो कर्तव्य निर्वाह गर्ने क्रममा सत्यता स्विकार्न र सिद्धान्तहरूअनुसार व्यवहार गर्न सक्छ, अनि आफ्ना कर्तव्यहरू मानकअनुरूप निर्वाह गर्छ भने, त्यो व्यक्ति इमानदार र भरोसायोग्य हुन्छ। अनि, परमेश्‍वरको मुक्ति प्राप्त गर्न सक्नेहरू इमानदार मानिस हुन्। विश्‍वासयोग्य र इमानदार व्यक्ति बन्नु भनेको तेरा योग्यता वा तेरो रूपरङ्गसँग सम्बन्धित कुरा होइन, र तेरो क्षमता, सामर्थ्य वा प्रतिभासँग सम्बन्धित कुरा त झन् हुँदै होइन। जबसम्म तँ सत्यता स्विकार्छस्, र जिम्मेवारीपूर्वक काम गर्छस् र जबसम्म तँसँग विवेक र समझ हुन्छ र तँ परमेश्‍वरमा समर्पित हुन सक्छस्, तबसम्म त्यो पर्याप्त नै हुनेछ। व्यक्तिसँग जस्तोसुकै योग्यताहरू भए पनि, वास्तविक चिन्ताको विषय के हो भने, ऊसँग सद्‌गुण हुँदैन। सद्‌गुण नभएको व्यक्ति मानव होइन, बरु ऊ पशु हो। परमेश्‍वरको घरबाट हटाइएका मानिसहरूमा मानवता नभएको र सद्‌गुण हुँदै नभएको कारण नै तिनीहरूलाई हटाइएको हो। त्यसैले, परमेश्‍वरमा विश्‍वास गर्नेहरू सत्यता स्विकार्न सक्षम हुनैपर्छ, र तिनीहरू इमानदार मानिस हुनैपर्छ, तिनीहरूसँग कम्तीमा पनि विवेक र समझ हुनैपर्छ, र तिनीहरूले आफ्ना कर्तव्यहरू राम्रोसँग निर्वाह गर्न र परमेश्‍वरको आज्ञा पूरा गर्न सक्नैपर्छ। यस्ता मानिसहरूले मात्रै परमेश्‍वरको मुक्ति प्राप्त गर्न सक्छन्; उहाँमा साँच्चै विश्‍वास गर्नेहरू र आफूलाई इमानदारीसाथ उहाँप्रति समर्पित गर्न सक्नेहरू यिनै हुन्। परमेश्‍वरले मुक्ति दिनुहुने मानिसहरू यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचन पढेपछि मैले कुरा बुझेँ। परमेश्‍वरले विवेक र समझ भएकाहरूलाई मुक्ति दिनुहुन्छ, किनकि विवेक र समझ भएका मानिसहरूले मात्र सत्यता स्वीकार गर्न, सत्यता अभ्यास गर्न र आफ्ना कर्तव्यहरू राम्ररी पूरा गर्न सक्छन्। मानवता, विवेक र समझ नभएकाहरूले सत्यता स्वीकार गर्न सक्दैनन्; तिनीहरूले बुझे पनि, त्यसलाई व्यवहारमा लागू गर्न सक्दैनन्। परमेश्‍वरको नजरमा, त्यस्ता मानिसहरू मानिस नभई पशु हुन्, र तिनीहरूलाई परमेश्‍वरले हटाउने मात्र हो। परमेश्‍वरका वचनहरूको खुलासाले मेरो हृदयलाई घोच्यो। म विवेक र समझ नभएको ठ्याक्कै त्यही प्रकारको व्यक्ति थिएँ जसलाई परमेश्‍वरले खुलासा गरिरहनुभएको थियो। मैले एक दशकभन्दा बढी समयदेखि परमेश्‍वरमा विश्वास गरेको थिएँ र अर्पित भई कर्तव्य निर्वाह गर्ने अनि झाराटारुवा नहुने पक्षमा उहाँका धेरैवटा वचन पढेको थिएँ। तैपनि अहिले, मेरो देहलाई अलिकति कष्टबाट बचाउनका लागि मात्र, म अझै पनि छोटो बाटो अपनाउँदै र धूर्त बन्दै थिएँ, र काममा ढिलाइ गरिरहेको थिएँ। म सत्यता स्वीकार गर्ने व्यक्ति पटक्कै थिइनँ, न त म विवेक र समझ भएको व्यक्ति नै थिएँ। तथ्य के हो भने, जब मैले कठिन भिडियोहरू भेटेँ, यदि मैले अलि बढी मेहनत र समय लगाएको भए, म तिनलाई राम्ररी सम्पादन गर्न सक्थेँ। तर मैले झन्झट लिन चाहिनँ। मेरो आफ्नै भौतिक सुखका खातिर, म यतिकै केही शटहरू छान्थेँ र तिनलाई जोडिदिन्थेँ। ट्रान्जिसनहरू मिलेका छैनन् भन्ने देख्दा पनि, म तिनलाई सच्याउँदिनथेँ, जसले गर्दा भिडियो पटक-पटक सच्याउन फिर्ता पठाइन्थ्यो, र यसको प्रगतिमा ढिलाइ हुन्थ्यो। राम्रो भिडियो निकाल्न त्यसमा भएका समस्याहरू हल गर्ने अझ राम्रा उपायहरू छन् भनेर मलाई प्रस्ट रूपले थाहा थियो, तर मेरो देहले कष्ट भोग्ने डरले, मैले सबैभन्दा कम मेहनत लाग्ने तरिका रोजेँ, जसले गर्दा भिडियोमा समस्याहरू आए र पटक-पटक सच्याउनुपर्दा प्रक्रियामा ढिलाइ भयो। खासमा, भिडियो राम्ररी सम्पादन गर्न उच्च प्राविधिक सीपहरू चाहिँदैन; यो सावधानी, लगनशीलता र अलिकति बढी मेहनतले गर्न सकिन्छ। तर मैले त्यति पनि गर्न सकिनँ। ममा विवेक साँच्चै छँदै थिएन! म आफ्नो भौतिक सुखबारे मात्र वास्ता गर्थेँ, मण्डलीको कामको अलिकति पनि वास्ता गर्दिनथेँ, र मण्डलीका हितहरूको पटक्कै रक्षा गर्दिनथेँ। म अत्यन्तै भरोसाहीन, सद्गुणरहित र मानवताहीन थिएँ! यदि कुनै जिम्मेवार व्यक्तिले यो भिडियो सम्पादन गरेको भए, यो चाँडै अपलोड हुन सक्थ्यो र एक दिन अघि नै सुसमाचार फैलाउने काममा यसले आफ्नो भूमिका खेल्न सुरु गर्न सक्थ्यो। मैले गर्दा नै भिडियोको अपलोडमा ढिलाइ भयो। म भिडियोको काममा अवरोध र बाधा पुर्‍याइरहेको थिएँ; म परमेश्‍वरको प्रतिरोध गरिरहेको थिएँ! यदि मैले आफूलाई परिवर्तन गरिनँ भने, अन्ततः म परमेश्‍वरद्वारा तिरस्कृत हुने, प्रकाश गरिने र हटाइने थिएँ। म यस्तै रहिरहन हुँदैनथ्यो। मैले परमेश्‍वरका वचनअनुसार अभ्यास गर्नुपर्थ्यो, इमानदार व्यक्ति बन्न खोज्नुपर्थ्यो, आफ्ना जिम्मेवारीहरू पूरा गर्नुपर्थ्यो, र आफूले देखेका हरेक समस्या समाधान गर्न सक्दो प्रयास गर्नुपर्थ्यो। मैले हृदयमा परमेश्‍वरलाई प्रार्थना पनि गरेँ, “हे परमेश्‍वर, म मेरो कर्तव्यमा झाराटारुवा र गैरजिम्मेवार भएको छु। म आफूले राम्ररी गर्न सक्ने कामहरू गर्न असफल भएँ, र मैले भिडियोको अपलोडमा ढिलाइ गरेको छु। ममा साँच्चै विवेक र समझको कमी छ, र म भरोसाहीन छु। हे परमेश्‍वर, म पश्चात्ताप गर्न तयार छु। यसका लागि अझ बढी समय र ऊर्जा खर्चनुपरे पनि, अझ बढी कष्ट भोग्नुपरे पनि र अझ ठूलो मूल्य चुकाउनुपरे पनि, यदि यसले राम्रो नतिजा हासिल गर्न सक्छ भने, म त्यो गर्न इच्छुक छु। यदि म फेरि कहिल्यै झाराटारुवा भएँ भने, मलाई अनुशासनमा राख्नुहोस् र ताडना दिनुहोस्।”

त्यसपछि, मैले आफ्नो कर्तव्यप्रतिको पहिलेको गलत मनोवृत्तिलाई परिवर्तन गरेँ। मैले भिडियोहरू सम्पादन गर्न अतिरिक्त समय र ऊर्जा खर्चे पनि, सम्पादित भिडियोहरू अझ बढी प्रवाहपूर्ण देखिए, र अपलोड प्रक्रिया अलि तीव्र बन्यो। यसरी आफ्नो कर्तव्य पूरा गर्दा, म अझ बढी ढुक्क भएँ। केही समयपछि, सुपरिवेक्षकले मलाई मेसेज पठाएर केही ब्रदर-सिस्टरहरूले मैले सम्पादन गरेका भिडियोहरू निकै प्रवाहपूर्ण भएको टिप्पणी गरेको बताउनुभयो, र उहाँले सबैसँग साझा गर्न सकिने कुनै राम्रो तरिका छ कि भनेर सोध्नुभयो। यो सुनेर म गहिरो भावना र चिन्तनमा डुबेँ। मैले केवल परमेश्‍वरले भन्नुभएको कुरा पालन गरेर आफ्नो कर्तव्यमा बढी मेहनत लगाएको र बढी मूल्य चुकाएको थिएँ। मैले मेरो कर्तव्यको नतिजामा यति धेरै सुधार आउने अपेक्षा गरेकै थिइनँ। पछि, मैले मेरो अनुभव र सम्पादन विधि ब्रदर-सिस्टरहरूसँग साझा गरेँ, र उहाँहरू सबैलाई यो निकै उपयोगी लाग्यो।

मेरो एउटा उपासनाको समयमा, मैले परमेश्‍वरका वचनहरूको एउटा खण्ड पढेँ र झाराटारुवा हुनुका परिणामहरूबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “आफ्ना कर्तव्यहरू राम्ररी निर्वाह गर्नका लागि, मानिसहरूले आफ्नो भाग पूरा गर्नु धेरै महत्त्वपूर्ण छ; तिनीहरूको मानसिकता महत्त्वपूर्ण हुन्छ; र तिनीहरूले आफ्ना सोच र विचारहरू कहाँ केन्द्रित गर्छन् भन्ने कुरा धेरै महत्त्वपूर्ण हुन्छ। परमेश्‍वरले छानबिन गर्नुहुन्छ र मानिसहरूमा कस्तो मानसिकता छ र तिनीहरूले आफ्ना कर्तव्यहरू निर्वाह गर्दा कति हृदय लगाउँछन् भनी देख्न सक्नुहुन्छ। आफ्नो सम्पूर्ण हृदय र शक्ति लगाउनु अति महत्त्वपूर्ण छ, र आफ्नो भाग पूरा गर्नु अनिवार्य छ। मानिसहरूले आफूले पूरा गरेका कर्तव्यहरू र आफूले गरेका कामहरूका बारेमा कुनै पछुतो नहोस् भनी प्रयास गर्नुपर्छ, र परमेश्‍वरप्रति ऋणी नहुने प्रयास गर्नुपर्छ। आफ्नो सम्पूर्ण हृदय र शक्ति दिनुको साँचो अर्थ यही हो। यदि तैँले आफ्नो कर्तव्यमा कहिल्यै आफ्नो सम्पूर्ण हृदय र शक्ति लगाउँदैनस् र तँ निरन्तर झाराटारुवा हुन्छस्, जसले गर्दा काममा ठूलो हानि हुन्छ र परमेश्‍वरले माग गर्नुभएका परिणामहरूभन्दा धेरै पछि पर्छस् भने, तब तँलाई हटाउन मात्र सकिन्छ। अनि तब के अझै पनि पछुतो महसुस गर्ने समय हुनेछ? हुनेछैन। यो एउटा अनन्त पछुतो, एउटा दाग हुनेछ! निरन्तर झाराटारुवा हुनु एउटा दाग, एउटा गम्भीर अपराध हो, होइन र? (हो।) तैँले आफ्नो भागमा पर्ने र आफूले गर्नुपर्ने सबै कुरामा, आफ्नो सम्पूर्ण हृदय र शक्तिले, राम्रो गर्न प्रयास गर्नुपर्छ, र झाराटारुवा हुनु वा कुनै पछुतो राख्नु हुँदैन। यसरी, तैँले निर्वाह गर्ने कर्तव्यलाई परमेश्‍वरले याद गर्नुहुनेछ। परमेश्‍वरले याद गर्नुहुने कुराहरू असल कार्यहरू हुन्। त्यसोभए, परमेश्‍वरले याद नगर्नुहुने कुराहरू के बन्छन्? (ती अपराध र दुष्ट कार्यहरू बन्छन्।) तैँले अब हामी तिनलाई दुष्ट कार्यहरू भनिरहेका छौँ भनी स्वीकार गर्न नसक्लास्, तर जब यी कुराहरूले गम्भीर परिणामहरू निम्त्याउने, र नकारात्मक प्रभाव उत्पन्न गर्ने दिन आउँछ, तब तैँले यी अपराधहरू व्यवहारगत अपराध मात्रै होइनन्, बरु दुष्ट कार्यहरू हुन् भनी थाहा पाउनेछस्। जब तँ यो बुझाइमा पुग्छस्, तब तँलाई पछुतो लाग्नेछ: ‘यदि मैले अहिले जानेको कुरा त्यतिबेला जानेको भए! यदि मैले त्यतिबेला अलिकति बढी सोच र मेहनत लगाएको भए, यी परिणामहरूबाट बच्न सकिन्थ्यो।’ कुनै पनि कुराले तेरो हृदयबाट यो अनन्त दाग मेटाउनेछैन, र यदि यसले तँभित्र सदाका लागि दोषको आभास गराउँछ भने, त्यसले समस्या निम्त्याउँछ। त्यसैले, अहिले तेरो कर्तव्य निर्वाह गर्दा, तैँले सत्यताको खोजी गर्न र सिद्धान्तहरूअनुसार काम गर्नमा ध्यान केन्द्रित गर्नुपर्छ, परमेश्‍वरले दिनुभएको आज्ञामा आफ्नो सम्पूर्ण हृदय र शक्ति लगाउन प्रयास गर्नुपर्छ, र तैँले गर्ने सबै कुराले तँलाई स्पष्ट विवेक दिनुपर्छ र कुनै पछुतो गर्ने ठाउँ छोड्नु हुँदैन, र परमेश्‍वरद्वारा याद गरिनुपर्छ। कुनै पनि हालतमा झाराटारुवा नहो। यदि तैँले आवेगमा गल्ती गरिस् र यो एउटा गम्भीर अपराध हो भने, यो एउटा अनन्त दाग बन्नेछ। एक पटक तँलाई पछुतो भएपछि, तैँले त्यसलाई पूर्ति गर्न सक्नेछैनस्; त्यो स्थायी हुनेछ। तैँले यी दुइटा मार्गहरू स्पष्ट रूपमा हेर्नुपर्छ। परमेश्‍वरको अनुमोदन प्राप्त गर्नका लागि तैँले कुन चाहिँ रोज्नुपर्छ? आफ्नो सम्पूर्ण हृदय र शक्तिले आफ्नो कर्तव्य निर्वाह गर्नु, पर्याप्त असल कार्यहरू तयार गर्नु, र सत्यता प्राप्त गर्न प्रयास गर्नु—यसरी मात्रै तँ कुनै पनि पछुतोबाट बच्न सक्छस्। जे भए पनि, दुष्ट काम नगर् र अरू मानिसहरूको कर्तव्य निर्वाहमा बाधा नदे, सत्यता उल्लङ्घन गर्ने र परमेश्‍वरको प्रतिरोध गर्ने कुनै पनि कार्य नगर्, साथै आफूलाई जीवनभर पछुतो हुन नदे। अति धेरै अपराधहरू गर्दा कस्तो परिणाम आउँछ? तैँले परमेश्‍वरको उपस्थितिमा आफूप्रति उहाँको क्रोध सञ्चित गर्दै जानेछस्! तैँले जति धेरै अपराधहरू गर्छस्, त्यति नै धेरै परमेश्‍वरको क्रोध सञ्चित गरिरहेको हुन्छस्—अन्त्यमा, तँ दण्डित हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि म निकै भावुक भएँ। मैले “निरन्तर झाराटारुवा हुनु एउटा दाग, एउटा गम्भीर अपराध हो” भन्ने वचनलाई बारम्बार मनन गरेँ र मैले महसुस गरेँ कि आफ्नो कर्तव्यमा सधैँ झाराटारुवा भएर म असल कार्यहरू तयार गर्न असफल मात्र भइरहेको थिइनँ, खासमा म दुष्ट कार्यहरू बढाइरहेको थिएँ। यदि कुनै दिन यसले गम्भीर परिणामहरू निम्त्यायो भने, म पूर्ण रूपमा प्रकाश गरिने र हटाइने थिएँ। यदि मैले सम्पादन गरेका भिडियोहरू कसैले जाँच नगरी सिधै अनलाइनमा गएका भए, तिनमा भएका सबै समस्याहरूले परमेश्‍वरको घोर अपमान गर्नेथिए! मैले परमेश्‍वरबाट सत्यताको यति धेरै मलजल र आपूर्ति प्राप्त गरेको छु, त्यसैले मैले आफ्नो कर्तव्य पूरा गर्नुपर्छ र भिडियोहरू राम्ररी सम्पादन गर्नुपर्छ। तैपनि, म झाराटारुवा र गैरजिम्मेवार भएँ। के म र व्यवस्थाको युगमा परमेश्‍वरलाई लङ्गडा र अन्धा गाईवस्तु, भेडा र ढुकुर चढाउनेहरूबीच कुनै फरक थियो? म परमेश्‍वरको प्रेमको ऋण तिर्नेबारे नसोची उहाँको अनुग्रह र आशिष्‌ लिइरहेको थिएँ, र मैले चढाएको कुरा सबैभन्दा तुच्छ भेटी थियो। यो निर्लज्ज भई परमेश्‍वरलाई मूर्ख बनाउनु र धोका दिनु थियो; यो परमेश्‍वरको क्रोध बढाउनु थियो! यदि मैले पश्चात्ताप नगरी त्यसो गरिरहेँ भने, कम्तीमा पनि मेरो कर्तव्य पूरा गर्ने अवसर खोसिनेथियो, र यदि यो गम्भीर थियो भने, मैले परमेश्‍वरको दण्ड भोग्नेथिएँ। मैले मथियास नाम गरेको व्यक्तिको बारेमा सोचेँ, जो आफ्नो कर्तव्यमा लगातार झाराटारुवा भएको थियो। उसले गर्ने हरेक काममा, ऊ केवल काम सिध्याउने प्रयास गर्थ्यो र अरूले निरन्तर उसका गल्तीहरू सुधार्नुपर्थ्यो र उसले बिगारेका कामहरू मिलाउनुपर्थ्यो, जसले मण्डलीको काममा गम्भीर अवरोध र बाधा पुर्‍याउँथ्यो। धेरैपटक काटछाँट गरिएपछि पनि, उसले पश्चात्ताप गरेन र उसलाई एउटा साधारण मण्डलीमा पठाइयो। मैले पछि सुनेँ कि उसले त्यहाँ पनि आफूलाई सुधार गरेन; उसले कर्तव्य पूरा गर्नसमेत छोड्यो, र अन्तमा ऊ मण्डलीबाट निकालियो। अरूको असफलता सम्झँदा, म नडराई बस्न सकिनँ। मैले यो पनि अनुभव गरेँ कि परमेश्‍वरको धर्मी स्वभावले कुनै पनि उल्लङ्घन सहँदैन। मैले अझै मण्डलीमा कर्तव्य पूरा गर्न पाउनु भनेको परमेश्‍वरको कृपा र मेरो लागि पश्चात्ताप गर्ने मौका थियो। आफ्नो कर्तव्यमा झाराटारुवा हुने समस्या समाधान गर्न मैले तुरुन्तै सत्यता खोज्नुपर्थ्यो।

पछि, मैले परमेश्‍वरका वचनमा मेरो झाराटारुवा मनोवृत्तिलाई समाधान गर्ने मार्ग फेला पारेँ। सर्वशक्तिमान्‌ परमेश्‍वर भन्‍नुहुन्छ: “तैँले आफ्‍नो कर्तव्य निर्वाह गर्दा, तँ वास्तवमा आफूले जे गर्नुपर्ने हो त्यही गरिरहेको हुन्छस्। यदि तैँले यो कार्य परमेश्‍वरको अघि गर्छस् भने, यदि तँ इमानदारिताको मनोवृत्तिसहित हृदयबाटै आफ्‍नो कर्तव्य निर्वाह गर्छस् र परमेश्‍वरमा समर्पित हुन्छस् भने, के यो मनोवृत्ति धेरै नै सही हुँदैन र? त्यसो भए, तैँले यो मनोवृत्तिलाई कसरी वास्तविक जीवनमा लागू गर्न सक्छस्? तैँले ‘परमेश्‍वरलाई हृदय र इमानदारिताका साथ आराधना गर्नु’ लाई तेरो वास्तविकता बनाउनुपर्छ। जब-जब तँ झारा टार्न चाहन्छस्, जब-जब तँ अल्याङटल्याङ गर्न र अल्छी बन्‍न चाहन्छस्, र जब-जब तेरो ध्यान भङ्ग हुन्छ वा तँ रमाइलो गर्न चाहन्छस्, तैँले यो सोच्नुपर्छ: ‘यस्तो व्यवहार गर्दा, के म अविश्‍वसनीय भइरहेको छु? के यो मेरो हृदयलाई आफ्नो कर्तव्य निर्वाह गर्नमा लगाउनु हो? यसो गरेर, के म अर्पित हुन असफल भइरहेको छु? के म परमेश्‍वरले मलाई सुम्‍पनुभएको आज्ञा पूरा गर्नमा खरो उत्रन असफल भइरहेको छु?’ तैँले यसरी नै आफ्‍नो बारेमा मनन गर्नुपर्छ। यदि तैँले तँ आफ्नो कर्तव्यमा सधैँ झाराटारुवा भएको, अर्पित नभएको, र आफूले परमेश्‍वरलाई चोट पुर्‍याएको थाहा पाइस् भने, तैँले के गर्नुपर्छ? तैँले यसो भन्‍नुपर्छ, ‘त्यो समयमा, मलाई केही गलत छ भन्‍ने लागेको थियो, तर मैले यसलाई समस्याको रूपमा लिइनँ; मैले यसलाई त्यत्तिकै टारिदिएँ। अहिले मात्रै मलाई म साँच्‍चै झाराटारुवा थिएछु, मैले आफ्नो जिम्‍मेवारी पूरा गरेको रहेनछु भन्‍ने थाहा भयो। ममा साँच्‍चै नै विवेक र समझको कमी रहेछ!’ तैँले समस्या पत्ता लगाएको छस् र आफ्नो बारेमा थोरै भए नि थाहा पाएको छस्—त्यसकारण, अब तैँले आफूलाई सुल्टाउनैपर्छ! कर्तव्य निर्वाह गर्नेबारे तेरो मनोवृत्ति गलत थियो। तैँले त्यसलाई अतिरिक्त काम जस्तै व्यवहार गरिस् र देखावटी मेहनत मात्र लगाइस्, र तैँले यसमा आफ्‍नो मन लगाइनस्। यदि तँ यसरी नै फेरि पनि झाराटारुवा भइस् भने, तैँले परमेश्‍वरलाई प्रार्थना गर्नुपर्छ र आफूलाई अनुशासनमा राख्‍न र ताडना दिन लगाउनुपर्छ। आफ्‍नो कर्तव्य निर्वाह गर्दा तँमा यस्तो सङ्कल्प छ भने मात्र तैँले साँचो रूपमा पश्‍चात्ताप गर्न सक्छस्। तेरो विवेक सफा छ र कर्तव्य निर्वाह गर्नेप्रति तेरो मनोवृत्ति रुपान्तरण भएको छ भने मात्रै तैँले आफूलाई सुल्टाएको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू बारम्बार पढेर अनि सत्यता मनन गरेर मात्र पछ्याउने मार्ग प्राप्त गर्न सकिन्छ)। “मानिसहरूमा भ्रष्ट स्वभावहरू हुने हुनाले, तिनीहरू प्रायः आफ्नो कर्तव्य निर्वाहमा झाराटारुवा हुन्छन्। यो सबैभन्दा गम्भीर समस्या हो। यदि मानिसहरूले आफ्ना कर्तव्यहरू राम्ररी निर्वाह गर्ने हो भने, तिनीहरूले पहिले झाराटारुवापनको समस्या समाधान गर्नैपर्छ। जबसम्म तिनीहरूमा झाराटारुवा मानसिकता हुन्छ, तबसम्म तिनीहरूले आफ्ना कर्तव्यहरू राम्ररी निर्वाह गर्न सक्नेछैनन्, जसको अर्थ झाराटारुवापनको समस्या समाधान गर्नु सबैभन्दा महत्त्वपूर्ण कुरा हो। त्यसोभए तिनीहरूले कसरी अभ्यास गर्नुपर्छ? पहिले, तिनीहरूले आफ्नो मानसिकताको समस्या समाधान गर्नुपर्छ—तिनीहरूले आफ्ना कर्तव्यहरूलाई सही तरिकाले लिनुपर्छ, कामहरू गम्भीरतापूर्वक र जिम्मेवारीपूर्वक गर्नुपर्छ, र छली, झाराटारुवा हृदय राख्न छोड्नुपर्छ। व्यक्तिको कर्तव्य परमेश्‍वरका लागि निर्वाह गरिन्छ, कुनै व्यक्तिका लागि होइन; यदि मानिसहरूले परमेश्‍वरको छानबिन स्वीकार गर्न सक्छन् भने, तिनीहरूसँग सही मानसिकता हुनेछ। यसबाहेक, केही काम गरेपछि, मानिसहरूले त्यसलाई समीक्षा गर्नुपर्छ र त्यसमाथि चिन्तन गर्नुपर्छ। यदि तिनीहरूलाई आफ्नो हृदयमा अलिकति असहज महसुस भयो, र होसियारीपूर्वक समीक्षा गर्दा तिनीहरूले साँच्चै समस्या छ भनी पत्ता लगाए भने, तब तिनीहरूले त्यसलाई सच्याउनैपर्छ, र त्यसलाई सच्याएपछि, तिनीहरूलाई आफ्नो हृदयमा सहज महसुस हुनेछ। भित्र असहज महसुस हुनुले समस्या छ भन्ने प्रमाणित गर्छ। यसका लागि होसियारीपूर्वक समीक्षा गर्नुपर्ने हुन्छ, र महत्त्वपूर्ण बिन्दुहरूमा कुनै पनि कुरा छुटाउनु हुँदैन। यो आफ्नो कर्तव्य निर्वाह गर्नमा जिम्मेवार हुने मनोवृत्ति हो। यदि कोही कर्तव्यनिष्ठ हुन सक्छ, उसले जिम्मेवारी लिन र आफ्नो सम्पूर्ण हृदय र शक्ति दिन सक्छ भने, काम राम्ररी सम्पन्न हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनले मेरो हृदय उज्यालो पारिदियो। मलाई थाहा थियो कि मैले आफ्नो कर्तव्य पूरा गर्ने अवसरको कदर गर्नुपर्छ र त्यो गर्दा परमेश्‍वरको छानबिन स्वीकार गर्नुपर्छ। जब-जब मलाई झाराटारुवा हुने सोच आउँथ्यो, तब मैले परमेश्‍वरलाई प्रार्थना गर्नुपर्थ्यो र आफैविरुद्ध विद्रोह गर्नुपर्थ्यो, र आफ्नो कर्तव्यमा सम्भव भएसम्म उत्तम नतिजा हासिल गर्ने प्रयास गर्नुपर्थ्यो। यसबाहेक, आफूले गर्ने हरेक काममा मैले मेहनत लगाउनुपर्थ्यो र गम्भीर हुनुपर्थ्यो, र राम्रो नतिजा हासिल गर्न समस्या वा कष्टबाट पछि हट्नु हुँदैनथ्यो। त्यसपछि, मैले आफ्नो कर्तव्यमा परमेश्‍वरका वचनअनुसार अभ्यास गरेँ र हरेक भिडियो ध्यानपूर्वक सम्पादन गरेँ। जब मैले फुटेज छान्न धेरै समय लाग्ने कठिन भिडियोहरू भेट्थेँ, र मलाई त्यो धेरै झन्झटिलो लाग्थ्यो, म मेरो देहविरुद्ध विद्रोह गर्न सचेत भई परमेश्‍वरलाई प्रार्थना गर्थेँ, र मिल्दो राम्रो फुटेज फेला पार्न सक्दो प्रयास गर्थेँ। सम्पादन गरिसकेपछि, म त्यसलाई दुईपटक जाँच गर्थेँ, र आफूले फेला पार्न सकेका हरेक समस्यालाई सच्याउँथेँ र सुधार गर्थेँ। म आफ्नो कर्तव्यमा आएका समस्याहरूलाई पनि बारम्बार सारांशीकृत गर्थेँ, र यदि मैले सम्हाल्न नसक्ने कुनै कुरा भएमा, म मेरो आफूसँग सहकार्य गर्ने ब्रदरलाई सोध्थेँ। समय बित्दै जाँदा, मेरो प्राविधिक सीपमा केही सुधार आयो, मेरा भिडियोहरूको समीक्षा गर्ने ब्रदरले कम समस्याहरू औँल्याउनुभयो, र धेरै भिडियोहरू एक पटक जाँच गरेपछि सिधै अपलोड भए। यी नतिजाहरू देखेर, म धेरै खुसी र ढुक्क भएँ।

पछि, एउटा यस्तो घटना घट्यो जुन मलाई मेरो एउटा परीक्षा हो भन्ने लाग्यो। मैले सम्पादन गरेको एउटा भिडियो पहिले नै बुझाइसकेको थिएँ, तर अप्रत्याशित रूपमा, दुई दिनपछि, एक जना सिस्टरले मलाई अचानक पुन: रेकर्ड गरिएको अडियो फाइल पठाउनुभयो। उहाँले अघिल्लो रेकर्डिङमा केही प्राविधिक समस्याहरू रहेको, त्यसैले ध्वनिको गुणस्तर त्यति राम्रो नभएको, र त्यो पुन: रेकर्ड गरिएको भन्नुभयो। नयाँ अडियोसँग मिलाउन मैले भिडियो पुन: सम्पादन गर्नुपर्ने भयो। सुरुमा त मलाई यो खबर स्वीकार गर्नै गाह्रो भयो, र मैले सोचेँ “यो हुनै सक्दैन, पुन: सम्पादन गर्ने? के यसको मतलब मेरो पहिलेको धेरैजसो काम खेर गएको होइन र?” फेरि सच्याउन अर्को आधा दिन खर्चनुपर्ने कुरा सोच्दा मलाई त्यो गर्न मन लागेन; त्यो धेरै झन्झटिलो लाग्यो। त्यसपछि म सुपरिवेक्षकलाई सोध्न गएँ, र उहाँले अघिल्लो अडियोको गुणस्तर धेरै राम्रो नभए पनि, यो स्वीकार्य दायराभित्रै रहेको हुनाले, यसलाई नफेरे पनि हुन्छ भन्नुभयो। उहाँले त्यसो भनेको सुनेर, मैले मनमनै सोचेँ, “गजब भयो! यसो गर्दा मैले पुन: सम्पादन गर्ने झन्झट गर्नु पर्दैन।” पछि, मैले सिस्टरले पठाउनुभएको नयाँ अडियोलाई पुरानो अडियोसँग तुलना गरेँ र नयाँ अडियो वास्तवमै धेरै राम्रो भएको पाएँ। त्यो बिन्दुमा, म दोधारमा परेँ, “अडियो फेर्नु पर्ला कि नपर्ला? फेरिनँ भने म झन्झटबाट बच्छु, र भिडियो पनि सामान्य रूपमा अपलोड गर्न सकिन्छ, तर गुणस्तर खस्किनेछ। ती सिस्टरले पहिले नै अडियो पुन: रेकर्ड गरिसक्नुभएको छ, र पुरानोको ठाउँमा त्यसलाई राख्दा भिडियो अझ राम्रो हुनेछ। के मैले अडियो फेर्न र भिडियो पुन: सम्पादन गर्न केही समय खर्चनु पर्दैन र?” ठिक त्यही बेला, परमेश्‍वरका वचनहरूको एउटा खण्ड मेरो दिमागमा आयो: “तैँले आफ्नो भागमा पर्ने र आफूले गर्नुपर्ने सबै कुरामा, आफ्नो सम्पूर्ण हृदय र शक्तिले, राम्रो गर्न प्रयास गर्नुपर्छ, र झाराटारुवा हुनु वा कुनै पछुतो राख्नु हुँदैन। यसरी, तैँले निर्वाह गर्ने कर्तव्यलाई परमेश्‍वरले याद गर्नुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू मेरा लागि सामयिक सम्झौटो बने। केही अतिरिक्त समय खर्चेर यो भिडियो सच्याउँदा यसबाट अझ राम्रो नतिजा आउन सक्छ, र त्यो अर्थपूर्ण र मूल्यवान् कुरा हो। त्यसमाथि, यी अनुभवात्मक गवाही भिडियोहरू अनन्तसम्म सुरक्षित राखिनुपर्छ। यदि मैले अहिले अलि बढी समय खर्चेर यसलाई अझ राम्रो बनाउन सकिन्छ भने, मैले यसलाई सकेसम्म राम्रो बनाउन आफ्नो सक्दो प्रयास गर्नुपर्छ। आफ्नो जिम्मेवारी पूरा गर्नु र कुनै पछुतो नराख्नु भनेको यही हो। यस्तो सोचेर, मैले सुपरिवेक्षकलाई भनेँ, “पुन: रेकर्ड गरिएको अडियो वास्तवमै राम्रो छ। अडियो फेर्दा भिडियोको नतिजा अझ राम्रो हुनेछ, त्यसैले यसलाई सम्पादन गर्न अतिरिक्त समय खर्चनु सार्थक हुन्छ।” सुपरिवेक्षक सहमत हुनुभयो। जब मैले नयाँ अडियो राखेर पुन: सम्पादन गरी भिडियो बुझाएँ, मलाई एक किसिमको ढुक्क र आनन्द महसुस भयो। अडियो फेर्न र पुन: सम्पादन गर्न केही समय र ऊर्जा लागे पनि, अनुभवात्मक गवाही भिडियोको नतिजा सुधार गर्न पाउनुले यो सबैलाई सार्थक र अर्थपूर्ण बनायो।

मैले आफ्नो कर्तव्यमा झारा टारेका ती सबै समयहरू फेरि सम्झेँ, क्षणिक भौतिक सुखको लोभमा आफूले अति धेरै भिडियोहरूको सामान्य अपलोडमा ढिलाइ गरेको र धेरै अपराधहरू गरेको कुरा सम्झेँ। मलाई पछुतो र ऋणी महसुस भयो। अब उप्रान्त, म मेरो कर्तव्यप्रतिको व्यवहारमा झाराटारुवा हुन मिल्दैन; मैले मेरो सम्पूर्ण हृदय र सारा शक्ति अर्पित गर्नैपर्छ। पछि, मेरो कर्तव्यमा, मैले आफ्नो मनोवृत्ति जाँच्नमा ध्यान दिन थालेँ। कहिलेकाहीँ कठिन भिडियोहरू भेटिँदा, त्यो धेरै झन्झटिलो छ र कष्ट भोग्न मन छैन भन्ने विचार अझै प्रकट हुन्थ्यो। तर तब म यो मेरो कर्तव्य हो, मेरो जिम्मेवारी हो, र मैले नतिजालाई प्राथमिकता दिनुपर्छ र झन्झटदेखि डराउनु हुँदैन भनेर सोच्थेँ। बिस्तारै, म यी विचारहरूविरुद्ध विद्रोह गर्न र परमेश्‍वरका वचनअनुसार अभ्यास गर्न सक्षम भएँ। परमेश्‍वरलाई धन्यवाद!


७४. पैसाको पछि लाग्ने भुमरीबाट बाहिर निस्किँदा

चेन याङ, चीन

म सानो छँदा, मेरो परिवार एकदमै गरिब थियो। मेरा आमाबुबा खेतीकिसानी गरेर जीविका चलाउनुहुन्थ्यो, अनि मेरो बुबा प्रायः पैसा कमाउनका लागि भारी बोक्ने काम गर्न बाहिर जानुहुन्थ्यो। जीवन अलिक सजिलो बनाउन, गहुँ काट्ने सिजनमा म र मेरी आमा खेतमा खसेका गहुँका बाला टिपेर बेच्न र केही अतिरिक्त पैसा कमाउन जान्थ्यौँ। हरेक पटक, मानिसहरूले हामीलाई गिज्याउँदै यसो भनेको म सुन्थेँ, “तँ फेरि तेरी आमासँग गहुँ टिप्न आइस्? के तेरो बुबाले तँलाई पाल्न सक्नुहुन्न र?” मलाई एकदमै नरमाइलो लाग्थ्यो, अनि भविष्यमा धेरै कडा मिहिनेत गरेर पैसा कमाउने र अरूभन्दा ठूलो मान्छे बन्ने, ताकि फेरि कसैले हामीलाई गिज्याउन नसकोस् भनी मैले सङ्कल्प गरेँ। सात वर्षको उमेरमा, म हाम्रो हलुवावेदको रूखबाट फल टिपेर सडकमा बेच्थेँ। हाई स्कुलमा छँदा, मैले गर्मी बिदामा ट्युसन पढाउने प्रयास गरेँ, र यसमा असफल भए तापनि, मैले पैसा कमाउने कुरामा हार मानिनँ। कलेज पढ्दा, पैसा कमाउनका लागि म बिदाको समयमा सडकमा पसल राख्थेँ, र पार्ट-टाइम काम पनि गर्थेँ। वास्तवमा, २००६ मा, जतिबेला म निम्न माध्यमिक तहमा थिएँ, त्यति बेला मैले मेरी आमासँगै परमेश्‍वरमा विश्‍वास गर्न र भेलाहरूमा सहभागी हुन सुरु गरेकी थिएँ। तैपनि, त्यतिबेला, मैले मेरो विश्‍वासलाई पन्छाएर पढाइ र काममा ध्यान केन्द्रित गरेँ। कहिलेकाहीँ म घर फर्कँदा, मेरी आमाले मलाई परमेश्‍वरका वचनहरू देखाउनुहुन्थ्यो, तर म झर्को मान्दै इन्कार गर्थेँ, किनभने मलाई भेलामा जानु र परमेश्‍वरका वचन पढ्नु भनेको समयको बर्बादी हो भन्ने लाग्थ्यो। मेरो सम्पूर्ण ध्यान मेरो करियर बनाउनमा थियो, किनभने आफ्नै प्रयासद्वारा मात्र धेरै पैसा कमाउन सकिन्छ भन्ने मलाई लाग्थ्यो। जे भएपनि, आजको संसारमा सफलता भनेको घर, गाडी र पैसाले मापन गरिन्छ, होइन र? जब कसैले पर्याप्त पैसा कमाउँछ तब मात्र उसले अरूको प्रशंसा पाउन सक्छ, र उसको सङ्गतले गर्दा आमाबुबाले समेत फाइदा पाउन सक्छन्।

मेरो पढाइको मुख्य विषय सङ्गीत प्रस्तुति भएकोले, २०१६ मा दीक्षान्त सकेपछि, मैले विकल्प शिक्षकको रूपमा काम गरेँ। २०१८ मा, मैले आफ्नै व्यवसाय सुरु गरेँ र एउटा आर्ट स्कुल खोलेँ। विद्यार्थी भर्ना गराउनका लागि, म दिनमा चर्को घामको पर्वाह नगरी घर-घरमा पर्चा बाँड्थेँ, र रातीचाहिँ विद्यार्थी खोज्दै आफ्नो बाजा बोकेर सहर परिक्रमा गर्थेँ, र प्रायः राती एघार बजेतिर मात्र घर फर्कन्थेँ। सबै दबाब र राती अबेरसम्म काम गर्दा मलाई बारम्बार टाउको दुख्थ्यो, तर धेरै विद्यार्थी भर्ना गर्ने र धेरै पैसा कमाउने बारेमा सोच्दा मलाई ती सबै दुःख सार्थक लाग्थ्यो। मेरो अथक प्रयासद्वारा, मैले धेरैभन्दा धेरै विद्यार्थीहरू भर्ना गरेँ। यसले गर्दा मैले मेरो जीवनमा पहिलो पटक उल्लेख्य मात्रामा पैसा कमाएँ। मेरो स्कुल फस्टाउँदै गरेको देखेर, मेरा छिमेकीहरू र विद्यार्थीका अभिभावकहरूले मलाई सक्षम र योग्य भनेर प्रशंसा गरे। उनीहरूको अनुमोदन सुन्दा मलाई गर्व लाग्थ्यो, र अन्ततः म शिर ठाडो पारेर आफूलाई आचरणमा ढाल्‍न सक्ने भएँ।

आर्ट स्कुलका लागि, जुलाई महिना वर्षको सबैभन्दा राम्रो समय हो। विद्यार्थीहरूको गर्मी बिदा हुने भएकोले, यदि धेरै भर्ना भयो भने, यो एक महिनामै दशौँ हजार नाफा कमाउन सकिन्छ। २०२१ को जुलाईमा, धेरै पैसा कमाउने यो मौका छोप्न, मैले थप कोर्सहरू थपेँ र विद्यार्थीहरूको खानाको जिम्मा पनि लिएँ। धेरै विद्यार्थीहरूको खानाको व्यवस्थापन गर्दा मेरो कामको बोझ ह्वात्तै बढ्यो, र सामान किन्न म हरेक दिन बाहिर जानुपर्थ्यो। मलाई याद छ, एक दिन बिहान ठूलो पानी परेको थियो, मैले दर्जनौँ पाउण्ड तौल भएका तरकारीका टोकरीहरू एक-एक गर्दै पानीमा भिजेरै गाडीसम्म बोकेँ। म निथ्रुक्कै भिजेकी थिएँ, तर मलाई त्यो काम गाह्रो हो जस्तो पटक्कै लागेन। मैले मनमनै सोचेँ, “यो एक महिनाको त कुरा हो; यदि मैले यो सहेँ भने, यो चाँडै सकिनेछ। यो महिनापछि, पैसा गन्ने समय हुनेछ, र म आफूले लामो समयदेखि चाहेको उच्च गुणस्तरको जीवनको अझ एक कदम नजिक पुग्नेछु।” यति सोच्दा मात्रै पनि मलाई खुसी लाग्यो। तर जुलाईको तेस्रो साता, महामारीको कारण सबै विद्यालयहरू बन्द हुनुपर्ने खबर आउला भनेर मैले कहिल्यै सोचेकी थिइनँ। यो खबर मेरो लागि आकाशबाट खसेको चट्याङजस्तै थियो। यी गर्मीयामका कक्षाहरूको तयारीका लागि मैले धेरै काम गरेकी थिएँ, र ठूलो जनशक्ति, सामग्री र पैसा लगानी गरेकी थिएँ। मेरो योजनाअनुसार, यदि मैले यो एक महिना पार गरेको भए, म सजिलै त्यो पैसा आफ्नो खल्तीमा हाल्न सक्थेँ, तर यो बिन्दुमा आधा कक्षाहरू मात्र सकिएका थिए, र पूरा नभएका कक्षाहरूको पैसा मैले अझै फिर्ता गर्नुपर्ने थियो। मेरो हातमा आइसकेको पैसा खुस्केर गएको देख्दा, मलाई रुन मात्र मन लाग्यो, तर मैले केही गर्न सक्दिनथेँ। पैसा फिर्ता गरिसकेपछि, मैले के महसुस गरेँ भने, यो गर्मीयाममा मैले गरेको काम लगभग व्यर्थ भयो, र मलाई यसको बारेमा एकदमै दुःख लाग्यो। मैले आफ्ना दिनहरू निराश भएर बिताएँ। महामारीका कारण कक्षाहरू बन्द भएपछि, अचानक मसँग खाली समय भयो। त्यही समयतिर, एउटी सिस्टर मेरो घरमा आउनुभयो, र उहाँले मसँग सङ्गति गर्दै परमेश्‍वर नै यावत् थोकमाथि सार्वभौम हुनुहुन्छ, र उहाँले नै हामी हरेकको भाग्य पहिल्यै तय गरिसक्नुभएको छ भनी बताउनुभयो। उहाँले के पनि भन्नुभयो भने, म भेलाहरूमा सहभागी नभएको धेरै वर्षहरूमा पनि, ब्रदर-सिस्टरहरूले सधैँ मेरो बारेमा सोचिरहनुभएको थियो, र मलाई मद्दत र सहयोग गर्न चाहनुहुन्थ्यो। मैले यति लामो समयसम्म परमेश्‍वरका वचनहरू नपढेको र आफूलाई उहाँबाट टाढा राखेको कुरा सोचेँ, तैपनि परमेश्‍वरलाई अझै मेरो चिन्ता रहेछ र मलाई सान्त्वना दिनका लागि उहाँले सिस्टरको बन्दोबस्त गर्नुभयो। मेरो हृदयमा साँच्चै न्यानो महसुस भयो। यसपटक, मैले इन्कार गरिनँ, र तेह्र वर्षपछि, म अन्ततः परमेश्‍वरको घरमा फर्किएँ र मण्डली जीवन पुन: सुरु गरेँ।

एकपटक मेरो आत्मिक भक्तिको समयमा, मैले परमेश्‍वरका यी वचनहरू पढेँ: “व्यक्तिले कुन पेसा रोज्छ, कसरी जीविका चलाउँछ, उसले गर्ने छनौटहरू राम्रा छन् कि नराम्रा छन्—के मानिसहरूले यी कुराहरूमा कुनै छनौट गर्न पाउँछन्? के ती मानिसहरूका चाहना र निर्णयहरूमा आधारित हुन्छन्? धेरैजसो मानिसहरू थोरै काम गर्ने र धेरै कमाउने, घामपानीमा परिश्रम नगर्ने, सम्मानजनक पहिरन लगाउने, जहाँ गए पनि चम्किलो देखिने, सबैभन्दा माथि पुग्ने, र आफ्ना पुर्खाको नाम राख्ने इच्छा राख्छन्। मानिसहरूका यस्ता ‘सिद्ध’ इच्छाहरू हुन्छन्, तर जब तिनीहरूले जीवनको मार्गमा आफ्नो पहिलो कदम चाल्छन्, तब तिनीहरूले मानव नियति कति असिद्ध छ भनी बिस्तारै देख्न थाल्छन्, र पहिलो पटक साँच्चै के महसुस गर्छन् भने, व्यक्तिले आफ्नो भविष्यका लागि साहसी योजनाहरू बनाउन र मनोमानी रूपमा सबै प्रकारका सपनाहरू पाल्न सक्ने भए पनि, आफ्ना सपनाहरू साकार पार्ने क्षमता वा शक्ति कसैसँग हुँदैन, न त आफ्नै भविष्यलाई नियन्त्रण गर्ने क्षमता नै हुन्छ। व्यक्तिका सपना र उसले सामना गर्ने वास्तविकताहरूका बीचमा सधैँ एउटा अन्तर हुन्छ; परिस्थितिहरू कहिल्यै पनि व्यक्तिले कल्पना गरेजस्तो हुन सक्दैनन्, र यस्ता वास्तविकताहरूको सामना गर्दा, मानिसहरूले कहिल्यै सन्तुष्टि वा तृप्ति पाउन सक्दैनन्। कतिपय मानिसहरू त आफ्नो जीविका र भविष्यको खातिर, र आफ्नो भाग्य परिवर्तन गर्ने खातिर, बारम्बार सबै प्रकारका उपायहरू सोच्ने प्रयास गर्छन् र हरेक सम्भावित माध्यमको खोजी गर्छन्, साथै सबै प्रकारका प्रयास र त्यागहरू गर्छन्। तर अन्त्यमा, तिनीहरूले आफ्नै कडा परिश्रमद्वारा आफ्ना सपना र चाहनाहरू साकार पार्न सके पनि, तिनीहरूले आफ्नो भाग्य कहिल्यै परिवर्तन गर्न सक्दैनन्, र तिनीहरूले जतिसुकै सङ्घर्ष गरे पनि, तिनीहरू आफ्नो नियतिभन्दा बाहिर कहिल्यै जान सक्दैनन्। तिनीहरूको क्षमता र बौद्धिकतामा भिन्‍नताहरू भए पनि, र तिनीहरूमा सङ्कल्प भए पनि वा नभए पनि, सबै मानिसहरू भाग्यको अगाडि समान हुन्छन्, जहाँ तिनीहरूलाई ठूलो र सानो, उच्च र नीच, सम्मानित र तुच्छ भनेर छुट्याइँदैन। व्यक्ति कुन पेसामा संलग्न हुन्छ, उसले जीविकाका लागि के गर्छ, र जीवनमा ऊसँग कति धन छ भन्‍ने कुरा उसका आमाबुबा, उसको प्रतिभा, वा उसको प्रयास र महत्त्वाकाङ्क्षाहरूमा निर्भर हुँदैन—यो सृष्टिकर्ताको पूर्वनियोजनमा निर्भर हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरूले मलाई सपनाबाट ब्युँझिएझैँ बनाए, र मैले के बुझेँ भने मेरो भाग्य र मसँग सम्पत्ति हुनु वा नहुनु भन्ने कुरा परमेश्‍वरको सार्वभौमिकता र बन्दोबस्तअन्तर्गत हुन्छ। मैले जतिसुकै कडा सङ्घर्ष र प्रयास गरे पनि, अन्ततः मैले परमेश्‍वरको पुर्वनियोजनलाई बदल्न सक्दिनँ। पहिले, मलाई परमेश्‍वरको सार्वभौमिकताको बारेमा थाहा थिएन, र म सधैँ आफ्‍नो भाग्य बदल्न आफ्नै प्रयासहरूमा भर पर्न चाहन्थेँ। म सानो छँदा, मेरो परिवार गरिब थियो, र मलाई सधैँ अरूले गिज्याउँथे, त्यसैले एक दिन मैले अरूले प्रशंसा गर्ने धनी जीवन जिउन सकूँ भन्ने सपना देख्थेँ। त्यसैले, सानो छँदा, मैले ठूला मान्छेहरूको नक्कल गरेर सामान बेच्न सिकेँ, र हाई स्कुल पास गर्नुअघि गर्मी बिदामा ट्युसन कक्षा चलाएँ। कलेजमा, मैले सडकमा पसल राख्ने र पार्ट-टाइम काम गर्ने काम जारी राखेँ, र त्यसपछि दीक्षान्त सकेपछि, मैले स्कुल खोलेर व्यवसाय सुरु गरेँ। यो सबै अझ धेरै पैसा कमाउनकै लागि थियो। तर जब अचानक महामारी फैलियो र मैले कक्षाहरू बन्द गर्नुपर्‍यो, तब मेरा सबै योजनाहरू बर्बाद भए, र मैले आफ्‍नो खल्तीमा परिसकेको पैसा फिर्ता भएको हेर्नुपर्‍यो। तब मैले कडा मिहिनेतले सधैँ प्रतिफल दिँदैन, र सबै कुरा मानिसको योजनाअनुसार हुँदैन भन्ने कुरा साँच्चै महसुस गरेँ। मानिसको भाग्य पूर्णतया परमेश्‍वरको हातमा हुन्छ। यो जीवनमा मसँग कति सम्पत्ति हुन्छ भन्ने कुरा मेरा प्रयास र योजनाहरूमा होइन, तर सृष्टिकर्ताको पुर्वनियोजन र सार्वभौमिकतामा भर पर्छ। मानिसका योजना र प्रयासहरू केवल आकाङ्क्षा र आदर्शहरू मात्र हुन्। तिनले कुनै अन्तिम परिणाम निर्धारण गर्न सक्दैनन्, न त परमेश्‍वरका पुर्वनियोजनहरूलाई नै बदल्न सक्छन्। म आफैँ पालिन सकूँ भनेर परमेश्‍वरले मलाई सङ्गीत र अभिनयको प्रतिभा दिनुभएको थियो। तर म सन्तुष्ट भइनँ, म सधैँ धेरै धनसम्पत्ति भएको जीवन जिउन आफ्नै प्रयासहरूमा भर पर्न चाहन्थेँ, र म परमेश्‍वरका योजनाबद्ध कार्य र बन्दोबस्तप्रति समर्पित हुन सकिनँ। अन्ततः, मेरा इच्छाहरू पूरा नभएको मात्र होइन, मैले आफैलाई लखतरान पारेँ र भित्रदेखि नै साह्रै पीडा महसुस गरेँ। म साँच्चै कति मूर्ख थिएँ! त्यसपछि मैले परमेश्‍वरका थप वचनहरू पढेँ र अभ्यासको मार्ग भेटाएँ। परमेश्‍वर भन्‍नुहुन्छ: “यो कुरा बुझेपछि, तैँले जीवनसम्‍बन्धी आफ्नो पुरानो दृष्टिकोणलाई छोड्नुपर्छ, विभिन्‍न पासोहरूबाट टाढा बस्‍नुपर्छ, र परमेश्‍वरलाई तेरो जीवन नियन्त्रण गर्न र तेरा लागि प्रबन्धहरू गर्न दिनुपर्छ, कुनै पनि व्यक्तिगत छनौट नगरी परमेश्‍वरका योजनाबद्ध कार्यहरू र मार्गदर्शनमा मात्रै समर्पित हुन खोज्नुपर्छ, र परमेश्‍वरलाई आराधना गर्ने व्यक्ति बन्नुपर्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। त्यसपछि मलाई परमेश्‍वरका पुर्वनियोजनहरू विरुद्ध सङ्घर्ष गर्ने इच्छा भएन र म उहाँको सार्वभौमिकता र बन्दोबस्तप्रति समर्पित हुन तयार भएँ। त्यसपछि, म सक्रिय रूपमा भेलाहरूमा सहभागी हुन, परमेश्‍वरका वचनहरू खान र पिउन, अनि नयाँ विश्‍वासीहरूलाई मलजल गर्न तालिम लिन पनि थालेँ। मेरो हृदयले आराम र छुटकारा महसुस गर्‍यो र मैले परमेश्‍वरको अनुग्रह देखेँ। महामारीको समयमा, सबै उद्योगहरू मन्दीमा थिए, र धेरैजसो शैक्षिक संस्थाहरूले ठूलो नोक्सानी बेहोरेका थिए। तैपनि, मेरो स्कुल सामान्य रूपमा चल्न सकेको मात्र होइन, अन्य दुई संस्थाहरूले सहकार्यका लागि मलाई सम्पर्क समेत गरे, जसले मलाई त्यो कठिन समय पार गर्न मद्दत गर्‍यो।

जुन २०२२ मा, मैले मलजल टोली अगुवाको कर्तव्य लिएँ। परमेश्‍वरका वचनहरू खाएर अनि पिएर, मैले के बुझेँ भने अहिले, परमेश्‍वरले मानवजातिको अन्तिम मुक्तिको आफ्नो कार्य गरिरहनुभएको छ, र अन्त्यमा, परमेश्‍वरले विभिन्न विपत्तिहरू प्रयोग गरेर यो युगलाई समाप्त गर्नुहुनेछ, र मानिसहरूका कामअनुसार असललाई इनाम र दुष्टलाई दण्ड दिनुहुनेछ। जसले सत्यताको अभ्यास गर्छन्, आफ्नो कर्तव्य पूरा गर्छन्, र जसका भ्रष्ट स्वभावहरू शुद्ध पारिएका हुन्छन्, तिनीहरूलाई मात्र परमेश्‍वरले मुक्ति दिनुहुनेछ र तिनीहरू बाँच्नेछन्। मेरो हकमा भन्नुपर्दा, हरेक हप्ता मेरो अनियमित कक्षा तालिकाको अलावा, मैले साझेदार क्याम्पसहरूमा विभिन्न समस्याहरू पनि सम्हाल्नुपर्थ्यो, र सत्यता पछ्याउन र राम्रोसँग आफ्नो कर्तव्य पूरा गर्न मसँग पर्याप्त समय वा ऊर्जा नै हुन्थेन। त्यसैले आफ्नो कर्तव्यका लागि धेरै समय होस् भनेर मैले मेरो कामको केही भाग छोड्ने बारे सोचेँ। तर म दोधारमा परेँ, मैले मनमनै सोचेँ, “मेरो कर्तव्य पढाउने र पैसा कमाउने कामभन्दा बढी महत्त्वपूर्ण छ, तर पढाउनु त्यति थकाइलाग्दो काम पनि होइन, र साझेदार क्याम्पसहरू पनि निरन्तर विकास भइरहेका छन्। यदि मैले यी कुराहरू छोडेँ भने, मेरो कमाइ धेरै घट्नेछ!” मलाई यी कुराहरू छोड्न अलिकति मन लागिरहेको थिएन। त्यसपछि मैले परमेश्‍वरलाई प्रार्थना गरेँ, र मलाई निर्देशन दिन बिन्ती गरेँ ताकि मैले यी बोझहरू त्याग्न सकूँ र उहाँका वचनहरू खान र पिउन तथा आफ्नो कर्तव्य निर्वाह गर्न मलाई थप समय मिलोस्। पछि, मैले परमेश्‍वरका वचनहरू सम्झेँ: “मानवजातिमाझ राज्य विस्तार भइरहेको छ, यो मानवजातिमाझ निर्माण भइरहेको छ, र यो मानवजातिमाझ खडा भइरहेको छ; मेरो राज्यलाई नष्ट गर्ने कुनै शक्ति छैन। आज राज्यमा हुने मेरा मानिसहरू, तिमीहरूमध्ये को चाहिँ मानव जातिको सदस्य होइन? तिमीहरूमध्ये कोचाहिँ मानव अवस्थाभन्दा बाहिर छ? जब मेरो नयाँ सुरुवाती बिन्दु सार्वजनिक गरिन्छ, तब मानिसहरूले कसरी प्रतिक्रिया दिनेछन्? तिमीहरूले आफ्‍नै आँखाले मानव संसारको स्थिति देखेका छौ; के तिमीहरूले यस संसारमा सदासर्वदा जिउने सोच अझै हटाएका छैनौ?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १९)। परमेश्‍वरको राज्यको सुसमाचार संसारका सबै राष्ट्रहरूमा फैलिसकेको छ, विभिन्न विपत्ति र युद्धहरू आइसकेका छन्, र मानवजातिलाई मुक्ति दिने परमेश्‍वरको काम समाप्त हुन लागेको छ। यदि मैले आफ्नो कर्तव्य राम्रोसँग निर्वाह गरिनँ र पैसा पछ्याउने कुरामा ध्यान केन्द्रित गरिरहेँ भने, मैले सत्यता प्राप्त गर्ने र मुक्ति पाउने मेरो मौका गुमाउनेछु। अन्त्यमा, यदि म विपत्तिमा परेँ भने, जतिसुकै धेरै पैसाले पनि मेरो जीवन बचाउन सक्नेछैन। सत्यता पछ्याउनु र आफ्नो कर्तव्य पूरा गर्नु नै वास्तवमा महत्त्वपूर्ण कुराहरू हुन्। त्यसैले मैले सुरुमा मेरा निजी स्कुलका कक्षाहरूबाट राजीनामा दिएँ, त्यसपछि, एक-एक गर्दै, मैले दुईवटा क्याम्पसहरूसँगको साझेदारी अन्त्य गरेँ। यसले मेरो सोमबारदेखि शुक्रबारसम्मको कर्तव्य पूरा गर्नका लागि समय खाली गरायो, जसको मतलब मैले सप्ताहन्तमा मात्र पढाउनु पर्थ्यो। अब मसँग थोरै मात्र साझेदार स्कुलहरू भएका र मैले कम पैसा कमाए तापनि, मसँग परमेश्‍वरका वचनहरू खान र पिउन अनि आफ्नो कर्तव्य निर्वाह गर्नका लागि धेरै समय हुन्थ्यो, र मेरो हृदयले सहज र शान्त महसुस गर्‍यो। मैले पैसाप्रतिको मेरो मोह केही हदसम्म त्यागेको छु भन्‍ने मलाई लागेको थियो, तर अर्को ठूलो जाँचले मलाई कुरिरहेको छ भन्‍ने के थाहा।

अप्रिल २०२३ मा, मेरी भाउजूले मलाई एउटा अनलाइन स्टोर व्यवसायको बारेमा बताउनुभयो, र उहाँले ३ देखि ६ महिनाभित्रै पाँच लाख युआन कमाउन सकिन्छ भन्नुभयो। मलाई असाध्यै लोभ लाग्यो, र सोचेँ “यति छोटो समयमै पाँच लाख—यो त मैले पढाएर कमाउने भन्दा धेरै रकम हो। मसँग घर त छँदैछ, तर यदि मैले आफ्नो गाडी बदलेर कुनै लक्जरी ब्रान्डको गाडी किन्न सकेँ भने, त्यो चलाएर सहर डुल्दा मेरो सान अझ बढ्नेछ।” तैपनि, त्यतिबेला मलाई मनमा अलि अशान्ति महसुस भयो र ठगिने हो कि भन्ने डर पनि लाग्यो, अनि व्यवसाय गर्दा मेरो कर्तव्यमा असर पर्छ कि भन्ने चिन्ता पनि लाग्यो, त्यसैले मैले इन्कार गरेँ। पछि, मेरी भाउजूले स्टोर खोल्नुभयो र म्यानेजर बन्नुभयो, र मैले उहाँको कमाइ दिनको दशौँ युआनबाट बढेर बिस्तारै एक-दुई हजार पुगेको देखेँ। उहाँको पछि लाग्ने केही मानिसहरू मभन्दा कम क्षमताका थिए, तैपनि तिनीहरूले स्टोर खोले र तिनीहरू म्यानेजर बने, अनि तिनीहरूले दिनको हजारौँ युआन कमाउन थाले। यो सबै कुराले मलाई अझ धेरै प्रलोभनमा पार्यो। मैले सोचेँ, “यो त सजिलै पैसा कमाउने बाटो जस्तो छ। यदि मैले पनि दिनको हजारौँ कमाउन सक्छु भने, मैले ३ महिनामै पाँच लाख कमाउन सक्नेछु—अनि नयाँ गाडी किन्ने मेरो इच्छा चाँडै पूरा हुनेछ।” नयाँ गाडी किनेपछि अरूले मेरो तारिफ र डाह गर्नेछन् भन्‍ने सोच्दा म हौसिएँ, र थप हिचकिचाहट विना नै, मैले केही हजार युआन लगानी गरेँ। पछि, अझ धेरै पैसा कमाउन, मैले नातेदार र साथीभाइहरूलाई पनि यसमा सामेल गराएँ, तिनीहरूले पक्का पैसा कमाउनेछन् भन्‍ने बाचा गरेँ, अनि यदि घाटा भयो भने म बेहोर्नेछु भनी बाचा गरेँ। यसरी मैले मेरो टिम बढाउँदै लगेँ, र मेरो कार्यप्रदर्शन पनि बढ्दै गयो। जुन महिनासम्ममा, म पनि स्टोर म्यानेजर भइसकेकी थिएँ, र मेरो दैनिक कमाइ करिब दुई हजार युआन थियो। जुलाईमा, मैले अर्को शाखा खोलेँ। व्यवसाय पहिलेभन्दा व्यस्त भयो, र मैले पैसा पनि धेरै कमाइरहेकी थिएँ।

अगस्ट २०२३ मा, ब्रदर-सिस्टरहरूले मलाई मलजल डिकनको रूपमा छान्नुभयो। मेरा कर्तव्यहरूमा असर नपरोस् भनेर, म सधैँ दिउँसो कर्तव्य निर्वाह गर्थेँ र राती घर फर्केपछि अनलाइन स्टोरहरूको काम हेर्थेँ। प्रायजसो, म बिहानको १ वा २ बजेसम्म पनि कन्फरेन्स कलमै हुन्थेँ। म प्रायजसो यति व्यस्त हुन्थेँ कि मसँग खाना खाने फुर्सद पनि हुँदैनथ्यो। केवल तीन महिनामा, मैले आठवटा स्टोरहरू खोलेकी थिएँ, र बीस लाखभन्दा बढीको बिक्री गराएकी थिएँ। तर राती अबेरसम्म जागै बस्ने भएकोले, मलाई प्रायः टाउको दुख्थ्यो र दिउँसो एकदमै थकाइ लाग्थ्यो, बोधो लाग्थ्यो र तागत नभएको जस्तो महसुस हुन्थ्यो। यसले मैले कर्तव्य पूरा गर्ने स्थितिलाई गम्भीर असर पार्यो। म भेलाहरूमा पनि केवल झारा टार्ने हिसाबले सहभागी हुन थालेँ, र मैले ब्रदर-सिस्टरहरूका समस्याहरू पत्ता लगाउन वा तिनीहरूका कठिनाइहरू समाधान गर्न सकिनँ। घर फर्कनेबित्तिकै, अनलाइन स्टोरका विभिन्न समस्याहरूले मलाई पर्खिरहेका हुन्थे, र मलाई एकदमै लखतरान भएको महसुस हुन्थ्यो। तर पैसा कमाउनका लागि, मलाई यसबाट निस्कन नसक्ने गरी शक्तिहीन छु भन्‍ने महसुस हुन्थ्यो, मानौँ म यसको नियन्त्रणमा छु। मैले मेरी भाउजूलाई सोधेँ, “मैले कुन बिन्दुमा पुगेपछि पाँच लाख कमाउन सक्छु त्यसपछि मैले अनलाइन स्टोरहरू चलाउनुपर्दैन?” उहाँले जवाफ दिनुभयो, “जब तिम्रो टिमको प्रदर्शन पचास लाख पुग्छ, तब तिमी यो क्षेत्रबाट अलग हुन सक्छौ र स्टोरहरूको व्यवस्थापन छोड्न सक्छौ। त्यतिञ्जेलसम्ममा, तिमीले पाँच लाख कमाइसकेकी हुनेछौ।” यो सुन्दा मलाई चक्कर आयो, र मलाई अचानक आफू ठगिएको महसुस भयो। मैले के सोचेकी थिएँ भने पाँच लाख कमाउन तीन महिना मात्र लाग्नेछ, र त्यतिञ्जेलसम्ममा मैले पैसा पनि कमाइसक्नेछु र मेरो कर्तव्यमा पनि ढिलाइ हुनेछैन। त्यहाँ पचास लाखको टिम प्रदर्शनको शर्त पनि होला भनेर मैले कहिल्यै सोचेकी थिइनँ। मैले कहिले त्यो शर्त पूरा गर्न सकूँला र म यसबाट मुक्त हुन सकूँला? यो सङ्ख्या त धेरै टाढाको कुरा हो जस्तै लाग्यो। म यति चिन्तित भएँ कि मेरो भोकनिद्रा नै हरायो। त्यतिबेला, मैले दिनको आठ हजार युआनभन्दा बढी कमाउँदै थिएँ, तर म पटक्कै खुसी थिइनँ। म गलत बाटोमा लागेछु भन्ने मैले महसुस गरेँ, र म ठूलो पीडामा परेँ, त्यसैले मैले प्रार्थना गरेँ, “परमेश्‍वर, मलाई अहिले थाहा भयो कि म पैसाको भुमरीमा फसेकी छु। मैले सोचेकी थिएँ यो केही हजार युआनको सानो व्यापार मात्र हो, र यो मलाई बाँध्ने बन्धन बन्ला भनेर मैले कहिल्यै सोचेकी थिइनँ। म यसबाट कसरी मुक्त हुन सक्छु? परमेश्‍वर, कृपया मलाई मद्दत गर्नुहोस् र निर्देशन दिनुहोस्।” प्रार्थना गरेपछि, मैले त्यो पाँच लाख नकमाउने निर्णय गरेँ। मैले मेरी भाउजूलाई फोन गरेँ र उहाँलाई मेरो निर्णय सुनाएँ। मेरी भाउजूले म आफ्नो निर्णयमा अटल छु भन्ने देख्नुभयो, त्यसैले उहाँ सहमत हुनुभयो। म पछि हटेको केही समयपछि नै, एक दिन, मैले अचानक के खबर पाएँ भने, यो अनलाइन स्टोरको व्यापार त वास्तवमा इन्टरनेटमा चलेको नयाँ प्रकारको ठगीधन्दा पो रहेछ। यसमा मानिसहरूलाई सुरुमा पैसा कमाउन दिइँदो रहेछ, र जब मानिसहरू ढुक्क हुन्छन्, तब ठगहरू लगानी गरिएको सबै पैसा लिएर भाग्दा रहेछन्। मलाई धोका भएको रहेछ भन्ने कुरा मैले बल्ल बुझेँ। म छाँगाबाट खसेजस्तै भएँ, र मेरो शरीर नै लल्याकुलुलुक भयो। टिम बढाउनका लागि मैले धेरै मानिसहरूलाई यसमा ल्याएकी थिएँ, र यदि घाटा भयो भने म बेहोर्नेछु भनेर प्रत्येकलाई ग्यारेन्टी दिएकी थिएँ। अब अनलाइन स्टोरहरू बन्द भएपछि, मैले सिफारिस गरेका सबै जना मसँग पैसा माग्न आउन थाले। यसरी, पैसाप्रतिको मेरो लोभले गर्दा म एउटा ठगीकाण्डमा फसेँ। क्षतिपूर्तिको रूपमा लाखौँ तिर्नुपर्ने अवस्थाको सामना गर्नुपर्दा, के गर्ने भन्ने मलाई केही थाहा थिएन। पूरै एक हप्तासम्म, म धम्की, गालीगलौज र केरकारको घेरामा परेँ, अनि मलाई पैसा माग्दै निरन्तर फोन र म्यासेजहरू आइरहे। म यति डराएकी थिएँ कि म फोन हेर्ने आँटसमेत गर्दिनथेँ, र यो सबको सामना कसरी गर्ने भन्ने मलाई केही थाहा थिएन। पीडा यस्तो हदसम्म पुग्यो कि यो सब अन्त्य गर्न मलाई घरको छतबाट हाम फालौँ जस्तो समेत लाग्यो। सोचेँ, म आफैँ पनि ठगिएकी भए तापनि, मैले परिणाम भोग्नबाट उम्कन नसकेकोले, अन्त्यमा, क्षतिपूर्तिको रूपमा मैले करिब दुई लाख युआन तिरेँ। एक हप्तामै मेरो तौल पाँच किलोभन्दा बढी घट्यो। मेरो पीडा र निराशामा, मैले आँसु बगाउँदै प्रार्थना गरेँ, “परमेश्‍वर, म गलत थिएँ। मलाई थाहा छ मेरा महत्त्वाकाङ्क्षा र चाहनाहरूले मलाई बर्बाद पारे। म धेरै पीडामा छु, तर मलाई थाहा छ यी कुराहरू तपाईंको अनुमतिद्वारा नै ममाथि आइपरेका हुन्। कृपया तपाईंको अभिप्राय बुझ्न मलाई निर्देशन दिनुहोस्।” प्रार्थना गरेपछि, मेरो हृदय बिस्तारै शान्त भयो, र म सत्यताको खोजी गर्न इच्छुक भएँ।

मेरो खोजीको क्रममा, मैले परमेश्‍वरका वचनहरू पढेँ र शैतानले कसरी ख्याति र प्राप्तिको माध्यमबाट मानिसहरूलाई भ्रष्ट तुल्याउँछ भन्ने कुरा बुझेँ। सर्वशक्तिमान्‌ परमेश्‍वर भन्‍नुहुन्छ: “शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “‘दुनियाँ पैसाको इसारामा चल्छ’ भन्‍ने भनाइ शैतानको एउटा दर्शन हो। यो मानिसहरूमाझ, हरेक समाजमा धेरै प्रचलित छ; यो एउटा प्रचलन हो भनेर भन्न सकिन्छ। किनभने यो हरेक व्यक्तिको हृदयमा हालिएको छ, जसले सुरुमा यो भनाइ स्वीकार गरेनन्, तर पछि वास्तविक जीवनको सम्पर्कमा आएपछि, तिनीहरूले यसलाई मौन स्वीकृति दिए, र यी शब्दहरू वास्तवमा साँचो हुन् भनी महसुस गर्न थाले। के यो शैतानले मानिसलाई भ्रष्ट तुल्याउने प्रक्रिया होइन र? … कुनै व्यक्तिसँग यो भनाइबारे जतिसुकै गहन अनुभव भए पनि, यसले उसको हृदयमा कस्तो नकारात्मक असर पार्न सक्छ? त्यो के हो भने, यस संसारका मानिसहरूले—र यसमा तिमीहरूमध्ये प्रत्येक पर्छौ—मानवीय स्वभावबाट केही कुरा प्रकट गर्छन्। त्यो के हो? त्यो पैसाको आराधना हो। के यो मानिसहरूको हृदयबाट हटाउन सजिलो छ? अहँ, यो सजिलो छैन! यसले शैतानले मानिसलाई साँच्चै गहन रूपमा भ्रष्ट तुल्याएको छ भन्ने देखाउँछ! शैतानले मानिसहरूलाई लोभ्याउन पैसा प्रयोग गर्छ, र ती सबैलाई पैसा र भौतिक कुराहरूको आराधना गर्न भ्रष्ट तुल्याउँछ। अनि मानिसहरूमा पैसाको यो आराधना कसरी प्रकट हुन्छ? के तिमीहरूलाई यो संसारमा पैसाविना बाँच्न सकिँदैन, र पैसाविना एक दिन पनि बिताउन सकिँदैन भन्‍ने लाग्दैन र? मानिसहरूसँग कति पैसा छ भन्‍ने कुराले तिनीहरूको हैसियत कति उच्च छ, र तिनीहरू कति प्रतिष्ठित छन् भन्‍ने कुरा निर्धारण गर्छ। गरिबहरूले आफू शिर ठाडो पारेर गर्वका साथ उभिन सक्छु भन्‍ने महसुस गर्दैनन्, जबकि धनीहरूको उच्च हैसियत हुन्छ, तिनीहरू शिर ठाडो पारेर गर्वका साथ उभिन्छन्, र ठूलो स्वरले बोल्न र अहङ्कारी र बेलगाम तरिकाले जिउन सक्छन्। यो भनाइ र प्रचलनले मानिसहरूलाई के दिन्छ? धेरै मानिस पैसा कमाउनका लागि कुनै पनि त्याग गर्न इच्छुक हुन्छन् भन्ने कुरा साँचो होइन र? के धेरै मानिसले धेरै पैसाको खोजीमा आफ्नो इज्जत र निष्ठा गुमाउँदैनन् र? के धेरै मानिसहरूले पैसाका खातिर आफ्नो कर्तव्य पूरा गर्ने र परमेश्‍वरलाई पछ्याउने अवसर गुमाउँदैनन् र? के सत्यता प्राप्त गर्ने र मुक्ति पाउने मौका गुमाउनु भनेको मानिसहरूका लागि सबैभन्दा ठूलो हानि होइन र? केवल यो विधि र यो भनाइ प्रयोग गरेर, शैतानले मानिसलाई यस्तो हदसम्म भ्रष्ट तुल्याउँछ। के शैतानको अभिप्राय दुष्ट छैन र? के यो दुर्भावपूर्ण चाल होइन र? यो भनाइ लोकप्रिय भएसँगै, तँ यससँग असहमत हुने अवस्थाबाट अन्ततः यो सत्यता हो भनी विश्‍वास गर्ने अवस्थामा पुग्छस्, र त्यतिबेलासम्म तेरो हृदय पूर्ण रूपमा शैतानको पकडमा परेको हुन्छ, र त्यसैले तँ अनायासै त्यस भनाइअनुसार जिउन पुग्छस्। यो भनाइले तँलाई कुन हदसम्म असर गरेको छ? तँलाई साँचो मार्ग थाहा होला, र तँलाई सत्यता थाहा होला, तर तँसँग त्यसलाई पछ्याउने सामर्थ्य छैन। तँलाई परमेश्‍वरका वचनहरू सत्यता हुन् भनी स्पष्ट रूपमा थाहा होला, तर तँ सत्यता प्राप्त गर्नका लागि मूल्य चुकाउन वा कष्ट भोग्न अनिच्छुक हुन्छस्। बरु, तँ अन्तसम्मै परमेश्‍वरको प्रतिरोध गर्न आफ्नो भविष्यलाई नै बलि चढाउन रुचाउँछस्। परमेश्‍वरले जे भन्‍नुभए पनि, परमेश्‍वरले जे गर्नुभए पनि, तँप्रतिको परमेश्‍वरको प्रेम जतिसुकै गहिरो र जतिसुकै ठूलो भए पनि, तैँले त्यो बुझ्न सक्ने हदसम्म, तँ यस भनाइका कारण जिद्दीपूर्वक आफ्नो हड्डी घोट्न जोड दिन्छस्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। परमेश्‍वरका वचनहरू मनन गर्दा, मैले के बुझेँ भने शैतानले नै मानिसहरूमा धेरै गलत विचार र धारणाहरू हालिदिएको हुन्छ, जसले गर्दा मानिसहरूले पैसा, ख्याति, प्राप्ति र भौतिक चाहनाहरूको आराधना गर्छन्, तिनीहरू एकोहोरिएर पैसा, ख्याति र प्राप्तिको पछि लाग्छन्, र सत्यताको खोजी गर्न तथा उहाँको मुक्ति प्राप्त गर्न परमेश्‍वरको सामु आउन सक्दैनन्। म शैतानले हालिदिएका यस्ता विषहरूका आधारमा जिइरहेकी थिएँ, जस्तै “दुनियाँ पैसाको इसारामा चल्छ,” “पैसा सबथोक होइन, तर योविना काम चल्दैन,” “अरूभन्दा असल बन,” र “अरूभन्दा माथिल्लो पदमा बस।” मलाई लाग्थ्यो पैसा नै सबै कुराको समाधान हो, मानिस योविना बाँच्न सक्दैन, र यदि मानिससँग पैसा छ भने, उसको हैसियत सम्मानजनक हुन्छ, अनि अरूले उसलाई हेप्ने वा गिज्याउने आँट गर्दैनन्। म सानो छँदा, मेरो परिवार गरिब भएकोले मलाई गिज्याइन्थ्यो, त्यसैले म धनी बन्न र सम्पन्न जीवन जिउन चाहन्थेँ, ताकि अरूले मेरो प्रशंसा गरून्। पैसा कमाउनका लागि, मैले सबै किसिमका उपायहरू अपनाएँ, अनि मैले भेलाहरूमा सहभागी हुन र परमेश्‍वरका वचनहरू पढ्न छोडेँ। मेरी आमाले परमेश्‍वरका वचनहरूको किताब ल्याएर दिँदा पनि, म झर्को मान्दै त्यसलाई पन्छाउँथे। आर्ट स्कुल खोलेपछि, म सधैँ धेरै पैसा कमाउन कसरी प्रचारप्रसार गर्ने र धेरै विद्यार्थी भर्ना गर्ने भनेर मात्र सोच्थेँ। हरेक दिन, मेरो दिमाग तनावमा हुन्थ्यो, र मलाई अनिद्रा र टाउको दुख्ने हुन्जेलसम्म थकाइ लाग्थ्यो। अन्ततः, महामारीको कारणले गर्दा, सबै कामधन्दा ठप्प भयो, त्यसपछि मात्र म परमेश्‍वरको उपस्थितिमा फर्किएँ। पछि, परमेश्‍वरका वचनहरू पढेर, मैले के महसुस गरेँ भने मेरो जीवनको भाग्य र मसँग कति सम्पत्ति हुन्छ भन्ने कुरा परमेश्‍वरद्वारा पुर्वनियोजित हुन्छन् र ती मेरा प्रयास र योजनाहरूमा भर पर्दैनन्। तैपनि, पैसा, ख्याति र प्राप्तिको मेरो चाहना धेरै प्रबल भएकोले, शैतानले मानिसहरूलाई हानि पुर्याउन प्रयोग गर्ने दुष्ट तरिकाहरू मैले चिनिनँ। त्यसैले जब म फेरि पैसाको लोभमा परेँ, एउटा लक्जरी गाडी किन्न र मानिसहरूबाट प्रशंसा र डाह पाउनको लागि थप पाँच लाख युआन कमाउन खोज्दा, म गलत बाटोमा लागेँ र अनलाइन ठगीको पासोमा फसेँ, अनि एउटा सम्मानित स्कुल प्रिन्सिपलबाट मानिसहरूको पैसा ठग्ने ठगमा परिणत भएँ। ठूलो रकम क्षतिपूर्ति तिर्नुपर्ने अवस्था अनि साथीभाइ र आफन्तहरूको निरन्तर आलोचना र गालीगलौजको सामना गर्नुपर्दा, मलाई सबैले घृणा गर्ने र लखेट्ने सडकको मुसो जस्तै महसुस भयो। मानसिक र शारीरिक दुवै रूपमा, मैले ठूलो धक्का र यातना भोगेँ, र यी सबबाट उम्कन मैले आफ्नो जीवन अन्त्य गर्ने बारेमा समेत सोचेँ। मैले के देखेँ भने पैसा, ख्याति र प्राप्ति एउटा अदृश्य डोरी जस्तै रहेछन् जसले मलाई कसिलो गरी बाँधेको थियो, र म यी शैतानी विषहरूका आधारमा बाँचेकी रहेछु, पैसा, ख्याति र प्राप्ति हासिल गर्नुलाई नै मैले मेरो जीवनको लक्ष्य बनाएकी रहेछु, र फलस्वरुप, म शैतानको छलमा परेकी रहेछु र मैले भन्नै नसकिने कष्ट भोगिरहेकी रहेछु। मैले के देखेँ भने पैसा, ख्याति र प्राप्तिको पछि लाग्दा मेरो जीवन अझ पीडादायी मात्र हुनेछ, म परमेश्‍वरबाट टाढा हुनेछु, र मैले परमेश्‍वरको मुक्ति पाउने मौका गुमाउनेछु। त्यसपछि मैले के सोचेँ भने कति धेरै मानिसहरूले, व्यापारमा पैसा गुमाएपछि, तिनीहरू डिप्रेसनको शिकार हुन्छन्, र कतिले त, सहन नसकेर, हाम फालेर आत्महत्या समेत गर्छन्। मैले के देखेँ भने पैसाको पछि लाग्नु भनेको विनाशको बाटो हो। म के कुरामा धेरै खुसी थिएँ भने, मैले परमेश्‍वरलाई पछ्याएकी छु, त्यसैले जब यी कुराहरू ममाथि आइपरे, मसँग परमेश्‍वरका वचनहरूको अन्तर्दृष्टि र अगुवाइ थियो, जसले मलाई सत्यता बुझ्न र शैतानले कसरी पैसा, ख्याति र प्राप्तिको प्रयोग गरेर मानिसहरूलाई भ्रष्ट तुल्याउँछ भन्ने बारेमा केही खुट्ट्याउने क्षमता प्राप्त गर्न सक्षम बनायो। नत्र भने, म पनि आत्महत्या गर्ने मानिसहरूमध्ये एक हुनेथिएँ। यो मामलामा मैले पैसा गुमाए पनि, मैले मलाई बचाउने परमेश्‍वरको श्रमसाध्य अभिप्रायहरू देखेँ। मेरो अन्तस्करणदेखि नै, मैले परमेश्‍वरलाई धन्यवाद दिएँ!

एक दिन मेरो आत्मिक भक्तिको समयमा, मैले परमेश्‍वरका वचनहरू पढेँ र परमेश्‍वरले मानिसहरूबाट के चाहनुहुन्छ र पछ्याउनुपर्ने साँच्चै अर्थपूर्ण कुरा के हो भनेर बुझेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले तँलाई आफ्नो अस्तित्व र आफ्नो दैनिक जीवनका लागि आफ्नो सबै शक्ति लगाउन माग गर्नुहुन्न। उहाँले तँलाई आकर्षक जीवन जिउन र त्यसद्वारा उहाँलाई महिमित पार्न आवश्यक गराउनुहुन्न, न त उहाँले तँलाई कुनै महान् कार्यहरू पूरा गर्न वा यस संसारमा चमत्कारी कामहरू गर्न, मानवजातिलाई योगदान दिन, जतिसुकै मानिसहरूलाई सहायता प्रदान गर्न, वा जतिसुकै मानिसहरूको रोजगारीका समस्याहरू समाधान गर्न नै आवश्यक गराउनुहुन्छ। उहाँले तँलाई कुनै भव्य करियरमा संलग्न हुन, विभिन्‍न पेसा वा क्षेत्रहरूमा एक उत्कृष्ट व्यक्तित्व बन्न, प्रसिद्ध व्यक्ति वा महान् व्यक्तित्व बन्न, वा अत्यन्तै सम्मानित र आदरणीय व्यक्ति बन्न, र त्यसपछि यी सम्मानहरूलाई परमेश्‍वरको नाउँको महिमा गाउन प्रयोग गर्न, र संसारलाई ‘म एक इसाई हुँ, म सर्वशक्तिमान्‌ परमेश्‍वरमा विश्‍वास गर्छु’ भनी घोषणा गर्न आवश्यक गराउनुहुन्न। परमेश्‍वरले तँलाई यसो गर्न आवश्यक गराउनुहुन्न। परमेश्‍वरले त तँ वास्तविक संसारको समाजमा एक सादा, साधारण व्यक्ति बन्न सकेस्, तँ खान र लाउन पाउनमै सन्तुष्ट भएस्, र तँ सामान्य जीवन जिउने र बाँच्ने क्षमता प्राप्त गर्ने जगमा सत्यता प्राप्त गर्न र सृजित प्राणीको कर्तव्य पूरा गर्न खोजेस् भन्ने मात्र आशा गर्नुहुन्छ। तँप्रति परमेश्‍वरको माग यही हो। तँसँग जस्तोसुकै वरदान, सामर्थ्य, वा विशेष क्षमताहरू भए पनि, परमेश्‍वरले तैँले सांसारिक सफलता प्राप्त गर्न तिनलाई प्रयोग गरेस् भन्‍ने चाहनुहुन्न। बरु, उहाँ आशा गर्नुहुन्छ कि तैँले आफूसँग भएका जुनसुकै वरदान वा क्षमतालाई आफ्नो कर्तव्य निर्वाह गर्नमा, उहाँले तँलाई सुम्पनुभएको कुरामा, र सत्यताको पछ्याइमा लागू गर्नेछस्, र अन्ततः मुक्ति प्राप्त गर्नेछस्। यो नै सबैभन्दा महत्त्वपूर्ण कुरा हो, र परमेश्‍वरले त्यसभन्दा बाहिर केही पनि माग गर्नुहुन्न” (वचन, खण्ड ६। सत्यताको पछ्याइबारे। सत्यता कसरी पछ्याउने (२१))। “समयको यो अन्तिम काल पनि एक विशेष अवधि हो। एकातिर, मण्डलीको कामको मामिला व्यस्त र जटिल छ; अर्कोतिर, परमेश्‍वरको राज्यको सुसमाचार फैलिरहेको यस क्षणमा, परमेश्‍वरको घरभित्रका विभिन्‍न कामका आवश्यकताहरू पूरा गर्नका लागि आफ्नो समय र ऊर्जा अर्पण गरेर आफ्नो प्रयास योगदान गर्न र आफ्ना कर्तव्यहरू निर्वाह गर्न अझ धेरै मानिसको आवश्यकता छ। त्यसकारण, तेरो पेसा जस्तोसुकै भए पनि, यदि तँ तेरा आधारभूत जीवनयापनका आवश्यकताहरू पूरा गरेपछि आफ्नो समय र ऊर्जालाई सृजित प्राणीको कर्तव्य निर्वाह गर्न परमेश्‍वरसामु आउन, विभिन्‍न काममा आफ्नो भूमिका निर्वाह गर्न समर्पित गर्न सक्षम हुन्छस् भने, परमेश्‍वरको नजरमा, यो एकातिर वाञ्छनीय हुन्छ, र अर्कोतिर विशेष गरी बहुमूल्य र उहाँको स्मरणको योग्य हुन्छ। मानिसहरूले यस्तो प्रयास र बलिदान गर्नु अवश्य पनि सार्थक छ। किनभने तैँले देहका आनन्दहरू त्यागे पनि, तैँले जे प्राप्त गर्छस् त्यो अमूल्य, अनन्त जीवन हो, यो परमेश्‍वरका वचनहरू तेरो जीवन बन्नु हो। यो एक अमूल्य खजाना हो जुन पैसा वा अरू कुनै कुराको बदलामा प्राप्त गर्न सकिँदैन। यो अमूल्य खजाना तैँले लगानी गर्ने ऊर्जा र समयद्वारा, तेरो आफ्नै प्रयास र तैँले चुकाउने मूल्यद्वारा प्राप्त हुन्छ। तेरा लागि, यो सौभाग्य, एक विशेष निगाह, र एक महान् आशिष्‌ हो। परमेश्‍वरका वचनहरू र सत्यता व्यक्तिको जीवन बन्नु एक अमूल्य खजाना हो, र मानिसहरूले आफूसँग भएका सबै कुरा त्यसको बदलामा अर्पण गर्नु सार्थक छ। … यदि तँ खाना र लुगा प्राप्त गरेपछि थप समय र शक्ति अर्पण गर्छस्, अझ धेरै पैसा कमाउँछस्, अझ धेरै भौतिक सुखचैन बटुल्छस् र आफ्नो देहलाई सन्तुष्ट पार्छस्, तैपनि यसो गरेर आफूले मुक्ति पाउने आशा आफ्नै हातले बरबाद गर्छस् भने, निस्सन्देह यो तेरा लागि राम्रो कुरा होइन। तँ यसबारे चिन्तित र बेचैन हुनुपर्छ; तैँले काम र जीवनबारे आफ्नो मनोवृत्ति अनि आफ्नो दैहिक जीवनको गुणस्तरसम्बन्धी मागहरूलाई ठिक गर्नुपर्छ; तैँले वास्तविकतासित मेल नखाने देहगत जीवनसम्बन्धी चाहना, योजना र कार्यसूची त्याग्नुपर्छ। तँ परमेश्‍वरसामु आउनुपर्छ, तैँले उहाँलाई प्रार्थना गर्नुपर्छ, आफ्नो कर्तव्य निर्वाह गर्ने सङ्कल्प गर्नुपर्छ, परमेश्‍वरको घरका विभिन्न काममा तनमन लगाउनुपर्छ र प्रयास लगाउनुपर्छ ताकि परमेश्‍वरको काम समाप्त हुने, परमेश्‍वरले विभिन्न प्रकारका मानिसहरूको काम र कद जाँच्ने दिन तँ परमेश्‍वरको अनुमोदन प्राप्त गरेकाहरूमध्ये एक हुनेछस्। जब परमेश्‍वरको महान् काम पूरा हुन्छ, जब परमेश्‍वरको राज्यको सुसमाचार ब्रह्माण्डभरि फैलिएको हुन्छ, जब यो आनन्दमय दृश्य प्रकट हुन्छ, तब त्यहाँ तेरो मेहनत, समर्पण र त्याग हुनेछ। जब परमेश्‍वरले महिमा प्राप्त गर्नुहुन्छ, जब उहाँको कार्य ब्रह्माण्डभरि फैलिएको हुन्छ, जब सबैले परमेश्‍वरको महान् काम पूरा भएको खुसी मनाइरहेका हुन्छन्, तब त्यो खुसीको क्षण प्रकट भएको बेला यस खुसीमा जोडिएको व्यक्ति तँ नै हुनेछस्। तँ यो खुसीयालीमा सहभागी हुनेछस्, सबै जना खुसीले कराइरहेको र उफ्रिरहेको बेला रुने र दाह्रा किट्ने, छाती पिट्ने व्यक्ति हुनेछैनस्, अनि दण्ड भोग्ने र परमेश्‍वरले पूर्णतया तिरस्कार गर्ने र हटाउने व्यक्ति हुनेछैनस्” (वचन, खण्ड ६। सत्यताको पछ्याइबारे। सत्यता कसरी पछ्याउने (२०))। परमेश्‍वरका वचनहरूबाट, मैले के महसुस गरेँ भने उहाँको महिमा गर्न वा उहाँको गवाही दिनका लागि मानिसहरू प्रसिद्ध वा महान् बन्नु आवश्यक छैन। परमेश्‍वरले के मात्र आशा गर्नुहुन्छ भने जबसम्म मानिसहरूलाई खान र लगाउन पुग्छ, तबसम्‍म तिनीहरूले आफ्नो धेरै समय सत्यताको खोजी गर्न र आफ्ना कर्तव्यहरू राम्रोसँग पूरा गर्नमा बिताउनुपर्छ। मैले सानैदेखि मसँग भएको सङ्गीतको प्रतिभाबारे सोचेँ। ग्राजुएसनपछि, मैले आफ्नो प्रतिभाले जीविका चलाएँ, र मेरो जीवनमा खान र लाउन पुग्ने मात्र होइन, अझ केही बचत पनि थियो। तैपनि, म त्यतिमा सन्तुष्ट थिइनँ, बरु म अझ धेरै पैसा कमाउन र अझ धेरै मानिसहरूको प्रशंसा पाउन चाहन्थेँ। मलाई के लाग्थ्यो भने अरूभन्दा विशिष्ट बन्नु नै सबैभन्दा महत्त्वपूर्ण कुरा हो। फर्केर हेर्दा, मैले परमेश्‍वरलाई भेट्टाउनुअघि, केही पैसा कमाएकी थिएँ र मानिसहरूको प्रशंसाको आनन्द लिएकी थिएँ, तर भित्री रूपमा, मलाई शान्ति थिएन, साँचो खुसीको त कुरै छोडौँ। हरेक दिन, कामबाहेक, म दिक्दारी मेटाउन साथीभाइहरूसँग खाने, पिउने र रमाइलो गर्ने गर्थेँ, र मलाई जीवनको उद्देश्य वा यसको अर्थ वा महत्त्व के हो भन्ने पटक्कै थाहा थिएन। पैसाले मलाई अस्थायी भौतिक सुख त दियो, तर यसले मेरो अन्तर्दृदयको रिक्ततालाई मेटाउन सकेन। परमेश्‍वरका वचनहरू पढेर, मैले के बुझेँ भने पैसा, ख्याति र प्राप्तिको पछि लाग्दा आखिरमा रित्तै भइँदो रहेछ, र यसको कुनै अर्थ रहेनछ। केवल सत्यताको खोजी गरेर र सृजित प्राणीको कर्तव्य पूरा गरेर मात्र जीवन अर्थपूर्ण र बहुमूल्य बन्न सक्छ। मैले प्रभु येशूले भन्नुभएको कुरा सम्झेँ: “यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिस के दिन सक्छ?” (मत्ती १६:२६)। विगतमा, मसँग पैसा नहुँदा, म सधैँ के सोच्थेँ भने पैसा भएपछि म सन्तुष्ट हुनेछु, तर पैसा भएपछि पनि, मैले अझै रित्तो महसुस गरेँ र जीवन अर्थहीन पाएँ। मानिसहरूलाई वास्तवमा चाहिने कुरा पैसा होइन रहेछ। उदाहरणका लागि, मेरो गाउँको एउटा मान्छे थियो जो निको नहुने रोगबाट पीडित थियो। ऊ एउटा पुलमा गयो, उसले आफ्ना सबै पैसा तल फालिदियो, र अन्त्यमा सबै कुरा सिध्याउन नदीमा हाम फाल्यो। रोग र मृत्युको सामना गर्नुपर्दा, तपाईंसँग जतिसुकै पैसा, ख्याति र प्राप्ति भए पनि, वा जतिसुकै मानिसहरूले तपाईंको प्रशंसा गरे पनि, ती सबै पूर्ण रूपमा काम नलाग्ने हुन्छन्। यी कुराहरूले जीवन किन्न सक्दैनन्, र परमेश्‍वरलाई नपछ्याउँदा, सत्यताको खोजी नगर्दा वा कर्तव्यहरू पूरा नगर्दा अन्ततः रित्तै भइँदो रहेछ। परमेश्‍वरको काम अब अन्तिम चरणमा पुगेको छ, र सत्यताको खोजी गर्ने अवसर र समय सकिँदै छ। मैले मेरो समयको सदुपयोग गर्नुपर्छ, परमेश्‍वरका वचनहरू धेरै खानुपर्छ र पिउनुपर्छ, र एउटा सृजित प्राणीको रूपमा मेरा कर्तव्यहरू पूरा गर्नुपर्छ। यो नै सबैभन्दा अर्थपूर्ण कुरा हो। मैले लोतकी पत्नीलाई सम्झेँ। उनलाई स्वर्गदूतहरूले बचाएका थिए र उनी सोदोम सहरबाट उम्किसकेकी थिइन्, तर उनले आफ्नो सम्पत्ति र धनलाई त्याग्न नसकेकी कारण, उनले पछाडि फर्केर हेरिन् र उनी नूनको खम्बा बनिन्, अनि शर्मको चिन्ह बनिन्। हामी अहिले बाटोको अन्तिम खण्डमा छौँ, र मैले लोतकी पत्नीको घटनाबाट पाठ सिक्नुपर्छ। मैले पैसा, ख्याति र प्राप्तिको मोह त्याग्नुपर्छ, र मेरा कर्तव्यहरू राम्रोसँग निर्वाह गर्नुपर्छ अनि सत्यताको खोजी गर्नुपर्छ। यो नै परमेश्‍वरले अनुमोदन गर्नुहुने सबैभन्दा अर्थपूर्ण जीवन हो।

म अहिले मण्डलीमा एउटा अगुवाको कर्तव्य पूरा गर्दैछु। सत्यताले आफूलाई सुसज्जित गर्न र आफ्‍ना कर्तव्यहरू पूरा गर्न थप समय र ऊर्जा होस् भनेर, मैले एक दर्जन जति विद्यार्थीहरू मात्र राखेकी छु, र मेरो दैनिक खर्च धान्नका लागि म हप्ताको ६ घण्टा काम गर्छु, अनि मेरो धेरैजसो समय कर्तव्य पूरा गर्नमा बिताउँछु। कर्तव्य पूरा गरेर, मैले अरूसँग कसरी व्यवहार गर्ने, कसरी मानकअनुरूप हुने गरी कर्तव्य पूरा गर्ने, र कसरी आफ्नो भ्रष्ट स्वभाव चिन्न सकिन्छ भन्ने लगायतका कुराहरू सिकेकी छु। अहिले, म हरेक दिन परमेश्‍वरका वचनहरू पढ्छु र कर्तव्य पूरा गर्छु। म अहिले पैसा, ख्याति र प्राप्तिद्वारा बाँधिएकी र पीडित छैन, र म हृदयमा हलुका र शान्त महसुस गर्छु। मलाई मुक्ति दिनुभएकोमा परमेश्‍वरलाई धन्यवाद!


७५. मेरो रोग ममाथि परमेश्‍वरको आशिष्‌ थियो

ओउयाङ, चीन

म पन्ध्र वर्षको हुँदा, मलाई पल्मोनरी हाइपरटेन्सन भनिने एउटा दुर्लभ रोग लागेको पत्ता लाग्यो। सुरुमा, म केवल कडा व्यायाम गर्न सक्दिनथेँ, तर धेरै समय नबित्दै, हिँड्दा मात्र पनि मेरो सास फुल्थ्यो, अनि मेरो छाती असाध्यै कस्सिएको महसुस हुन्थ्यो। मैले आफ्नो पढाइ स्थगित गर्नुपर्‍यो र उपचार खोज्दै यताउति भौँतारिनुपर्‍यो, तर मेरो अवस्था दिनप्रतिदिन बिग्रँदै गयो। म आफ्नो हेरचाह समेत गर्न नसक्ने बिन्दुमा पुगेँ, र पल्टेर बस्दा पनि मलाई सास फेर्न गाह्रो हुन्थ्यो। अवस्था गम्भीर हुँदा, मैले अक्सिजन लिनुपर्थ्यो। डाक्टरले म बढीमा तीन महिना मात्र बाँच्छु भनेर भने। पन्ध्र वर्षमै मेरो जीवन सकिन लाग्यो भन्ने सोचले मलाई पूर्ण रूपमा निराश बनायो। मैले मनमनै सोचेँ, “मर्नु नै छ भने, मरुँला। मरेपछि छुटकारा त मिल्छ।” तर तीन महिनापछि, चमत्कारिक रूपमा, म अझै जीवित थिएँ। तर मेरो रोग अझै पनि निकै गम्भीर थियो। अलिकति बल गर्दा पनि मुटुको धड्कन बढ्थ्यो र सास फेर्न गाह्रो हुन्थ्यो। जब अवस्था खराब हुन्थ्यो, म सास फेर्न सक्दिनथेँ र मलाई निसास्सिएर बेहोस हुन लागेको जस्तो महसुस हुन्थ्यो। मेरो जीवन केही समयका लागि जोगिएको भए पनि, म सामान्य मानिसजस्तो जिउन सक्दिनथेँ, र कलेज जाने मेरो सपना अब असम्भव थियो। म अन्धकार र कष्टमा पूर्ण रूपमा हराएको महसुस गर्थेँ। सन् १९९९ मा, मेरी आमाले र मैले सर्वशक्तिमान्‌ परमेश्‍वरको आखिरी दिनहरूको काम स्वीकार गर्‍यौँ। त्यसपछि, म अक्सर परमेश्‍वरका वचनहरू पढ्थेँ। उहाँका वचनहरूबाट, मैले परमेश्‍वरले मानवजातिलाई मुक्ति दिन तीन चरणको काम गर्नुभएको छ भन्ने बुझेँ। आखिरी दिनहरूमा, मानिसहरूलाई शुद्ध पार्न र मुक्ति दिन, अनि अन्ततः तिनीहरूलाई शैतानको प्रभावबाट पूर्ण रूपमा मुक्ति दिन र सुन्दर गन्तव्यमा डोर्‍याउनका लागि सत्यता व्यक्त गर्न परमेश्‍वर देहधारी हुनुभएको छ। मेरो हृदय उज्यालो हुन थाल्यो, र जीवनमा फेरि आशा पलाएको महसुस भयो। मलाई आफूले परमेश्‍वरमा सच्चा मनले विश्वास गरेसम्म, मुक्ति पाउने र उहाँको राज्यमा प्रवेश गर्ने मौका पाउने, र सायद आफ्नो रोग पनि कुनै दिन निको हुने विश्वास थियो। मैले परमेश्‍वरका वचनहरू पढिरहेँ र भेलाहरूमा सहभागी भइरहेँ, र मेरो शरीर बिस्तारै बलियो हुँदै गयो। मैले मण्डलीमा एउटा कर्तव्य निर्वाह गर्न पनि सुरु गरेँ।

पछि, म सुसमाचार प्रचार गर्न अर्को क्षेत्रमा गएँ, र कहिलेकाहीँ मैले दर्जनौँ माइल साइकल चलाउनुपर्थ्यो। सुरुमा, म धेरै चिन्तित थिएँ, र सोच्थेँ, “के मेरो शरीरले यो धान्न सक्ला?” तर त्यसपछि मलाई आफू एक विश्वासी भएको याद आयो। मैले सोचेँ, जबसम्म म आफ्नो कर्तव्य राम्ररी पूरा गर्छु, परमेश्‍वरले मेरो प्रयास र समर्पण देख्नुहुनेछ र मलाई सुरक्षा दिनुहुनेछ। मेरो रोग परमेश्‍वरको हातमा थियो, त्यसैले चिन्ता गर्नुपर्ने केही थिएन। केही समयपछि, मेरो अवस्था बिग्रिएन, र परमेश्‍वरको हेरचाह र सुरक्षाका लागि म धेरै कृतज्ञ थिएँ। त्यस समयमा, कठ्याङ्ग्रिने जाडो होस् वा प्रचण्ड गर्मी, अथवा सुसमाचार स्विकार्ने सम्भावना भएकाहरूले लखेट्दा होस् वा प्रहरीमा उजुरी गरेर पक्राउ गर्न खोज्दा, म कहिल्यै पछि हटिनँ र निरन्तर आफ्नो कर्तव्य निर्वाह गरिरहेँ। सन् २००५ मा, एउटा सङ्गतिको दौरान, मैले एक जना सिस्टरलाई अस्पतालले निको पार्न नसकेको गम्भीर रगत बग्ने रोग लागेको थियो भन्ने सुनेँ। तर पछि, उनी आफ्नो कर्तव्यमा लागिरहिन्, र उनको रोग उनले थाहै नपाई निको भयो। मैले मनमनै सोचेँ, “परमेश्‍वरको आखिरी दिनहरूको काम मुख्यतया मानिसहरूका भ्रष्ट स्वभाव समाधान गर्न सत्यता व्यक्त गर्नु हो, बिरामी निको पार्नु र भूतहरू धपाउनु होइन। मैले परमेश्‍वरलाई मलाई निको पारिदिनुहोस् भनेर भन्नु हुँदैन, तर मैले आफ्नो कर्तव्य राम्ररी पूरा गरेसम्म, परमेश्‍वरले मेरो कार्यसम्पादनका आधारमा मलाई अनुग्रह र आशिष्‌हरू दिनुहुनेछ। ती सिस्टरको रोग त्यति गम्भीर थियो, तैपनि निको भयो। यदि मैले आफ्नो कर्तव्य निर्वाह गरिरहेँ भने, सायद मेरो रोग पनि कुनै दिन निको हुनेछ। यदि म निको भएँ भने, त्यस उप्रान्त मैले रोगको सास्ती सहिरहनुपर्ने छैन।” यसरी, म आफ्नो कर्तव्यमा अझ बढी उत्प्रेरित भएँ।

पछि, सन् २००६ मा, मैले संयोगवश एक जना परम्परागत चिनियाँ डाक्टरलाई भेटेँ जसले मेरो रोग निको हुने आशा छ भनेर भन्नुभयो। यो सुन्दा म निकै उत्साहित भएँ, र परमेश्‍वरले मलाई निको पार्न यो डाक्टरलाई प्रयोग गर्न लाग्नुभएको हो कि भनी सोचेँ। त्यसैले, मैले उपचारमा सक्रियतापूर्वक सहकार्य गरेँ। तर करिब दुई महिनाको उपचारपछि पनि, मेरो अवस्थामा अलिकति पनि सुधार आएन। म असाध्यै निराश भएँ। मैले सोचेँ, “मेरो रोग किन निको हुन सक्दैन? वर्षौँदेखि, मैले आफ्नो कर्तव्य निर्वाह गर्न आफ्नो परिवार र करियर छोडेको छु, रोग लाग्दा पनि सुसमाचार प्रचारमा निरन्तर लागिरहेको छु। के मैले पर्याप्त गरेको छैन र? के मैले यो राम्ररी गरेको छैन र? किन केही ब्रदर-सिस्टर निको भए, तर म भइनँ? यदि मेरो रोग निको भएको भए, के म आफ्नो कर्तव्य अझ राम्ररी निर्वाह गर्न सक्नेथिइनँ र?” मैले यसबारे जति सोचेँ, म त्यति नै दुःखी भएँ। ममा हिँड्ने तागत समेत थिएन। मैले आफ्नो कर्तव्य निर्वाह गर्न जारी राखे पनि, म लखतरान पर्थेँ र केही गर्न पनि जाँगर चल्दैनथ्यो। पछि, आफ्नो उपासनाको समयमा, मैले परमेश्‍वरका वचनहरूको एउटा खण्ड पढेँ, र मेरो स्थिति परिवर्तन हुन थाल्यो। परमेश्‍वर भन्‍नुहुन्छ: “यदि तैँले मेरा लागि समर्पण गरेपछि मैले तेरा सानातिना माग पूरा गरिनँ भने, के तँ मदेखि निरुत्साहित र निराश हुनेछस्, वा अझ रिसले चुर भएर गाली समेत गर्नेछस्?” “यदि तँ मप्रति धेरै प्रेम राख्दै सधैँ बफादार रहिआएको छस्, तैपनि तैँले बिमारी, आर्थिक दबाब, तेरा मित्र तथा आफन्तहरूद्वारा त्यागिएको सास्ती वा तैँले जीवनमा अन्य दुर्गतिहरूको कष्ट भोग्छस्, भने, के मप्रतिको तेरो बफादारी र प्रेम अझ पनि निरन्तर रहनेछ?” (वचन, खण्ड १। परमेश्‍वरको देखापराइ र काम। एउटा अत्यन्तै गम्भीर समस्या: विश्‍वासघात (२))। परमेश्‍वरका प्रश्नहरूको सामुन्ने, ममा एउटा अवर्णनीय भावना जाग्यो। परमेश्‍वर मानिसहरूले मोलतोल नगरी वा मागहरू नराखी आफ्नो कर्तव्य निर्वाह गरून्, र जेसुकै भए पनि उहाँप्रति बफादार र साँचो रूपमा समर्पित होऊन् भन्ने माग गर्नुहुन्छ। तर मेरो कर्तव्यमा मैले केही कष्ट भोगेको र केही प्रयास तथा समर्पण गरेको हुनाले, मलाई परमेश्‍वरले मेरो रोग हटाइदिनुपर्छ भन्ने लाग्थ्यो। जब मेरो माग पूरा भएन, मैले परमेश्‍वरलाई गलत बुझेँ र उहाँबारे गुनासो गरेँ, र मैले आफ्नो कर्तव्यप्रतिको सबै उत्प्रेरणा गुमाएँ। मैले मलाई निको पारिदिनुहोस् भनेर परमेश्‍वरलाई कहिल्यै स्पष्ट रूपमा प्रार्थना नगरेको भए पनि, मैले हृदयमा यो अतिशयपूर्ण चाहना पालेको थिएँ। खासगरी, केही ब्रदर-सिस्टर रोगबाट निको भएको देखेपछि, म पनि निको हुने दिन टाढा छैन भन्ने कुरामा म विश्वस्त भएँ। मैले यही मनसाय लिएर आफ्नो कर्तव्य निर्वाह गरेँ, म आफू निकै अर्पित भइरहेको छु भन्ने समेत सोचेँ। तर वास्तवमा, मेरा सबै प्रयास र समर्पणहरू मेरो रोग निको पार्ने उद्देश्यमा केन्द्रित थिए। म परमेश्‍वरसँग मोलतोल गर्ने प्रयास गरिरहेको थिएँ। उहाँप्रति मेरो बफादारी वा प्रेम कहाँ थियो र? परमेश्‍वरले मलाई सुरक्षा दिनुभएको थियो र आजसम्म जीवित राख्नुभएको थियो, अनि मलाई आफ्नो कर्तव्य निर्वाह गर्ने र सत्यता पछ्याउने मौका समेत दिनुभएको थियो। परमेश्‍वरले मलाई जे दिनुभएको थियो, त्यो नै ज्यादै पर्याप्त थियो। मैले परमेश्‍वरको प्रेम चुक्ता गर्न सच्चा मनले आफ्नो कर्तव्य निर्वाह गर्नुपर्थ्यो; मैले परमेश्‍वरसँग मागहरू राख्नु हुँदैनथियो वा मोलतोल गर्ने प्रयास गर्नु हुँदैनथियो। यसपछि, मैले आफ्नो कर्तव्य निर्वाह गर्न जारी राखेँ र मेरो रोगबारे पीर लिइनँ वा चिन्ता गरिनँ।

केही वर्षपछि, मेरो परिवारले मलाई अर्कै प्रकारको औषधी किनिदिए, जसले मेरो अवस्थामा सुधार गर्न सक्छ भनेर भने। उपचारको मेरो पछिल्लो अनुभव सम्झँदै, मैले आफैलाई सोधेँ, “यदि यो औषधी पनि प्रभावकारी भएन भने, मैले यो अवस्थालाई कसरी सम्हाल्नुपर्छ?” मलाई परमेश्‍वरका वचनहरू याद आयो: “आफू बिरामी हुँदा, त्यसको अनुभव तैँले कसरी गर्नुपर्छ? तँ परमेश्‍वरसामु आउनुपर्छ, र प्रार्थना गर्नुपर्छ, परमेश्‍वरको अभिप्रायको खोजी गर्नुपर्छ र त्यसलाई बोध गर्नुपर्छ; तैँले आफैलाई जाँचेर सत्यताविरुद्ध हुने गरी के गरिस्, र तँभित्रका कुन भ्रष्ट स्वभावहरू समाधान भएका छैनन् भनी पत्ता लगाउनुपर्छ। कष्ट नभोगीकन तेरा भ्रष्ट स्वभावहरू समाधान गर्न सकिँदैन। कष्टद्वारा खारिएर मात्र मानिसहरू ऐयास नहुन सक्छन्, र सधैँ परमेश्‍वरसामु जिउन सक्षम हुन्छन्। व्यक्ति कष्टमा हुँदा, ऊ जहिले पनि प्रार्थनामै हुन्छ। उसको ध्यान खानपान, लत्ताकपडा, र अन्य सुखसयलमा केन्द्रित हुँदैन; उसले हृदयमा निरन्तर प्रार्थना गर्छ, र आफूले हालसालै कुनै गलत काम गरेँ कि वा कुनै हिसाबले सत्यताविरुद्ध गएँ कि भनेर आफैलाई जाँच्छ। सामान्यतया, जब तैँले कुनै गम्भीर बिमार वा अनौठो रोग सामना गर्छस् जसले तँलाई भयानक पीडा दिन्छ, त्यो संयोगवश हुँदैन। तँ बिरामी हुँदा र स्वस्थ हुँदा दुवैमा परमेश्‍वरको अभिप्राय हुन्छ। सामान्यतया, जब पवित्र आत्माले काम गर्दा र तँ शारीरिक रूपमा ठिक हुँदा, तैँले परमेश्‍वरको खोजी गर्न सक्छस्, तर जब तैँले बिरामी भएर कष्ट भोग्छस्, तब तैँले खोजी गर्नै छोडिदिन्छस्, र उहाँलाई कसरी खोज्ने भन्‍ने पनि तँलाई थाहा हुँदैन। तँ बिरामीपनमै जिउँछस्, र सधैँ आफूलाई कस्तो उपचारले चाँडो निको पार्ला भनेर सोचिरहन्छस्। यस्ता समयहरूमा तँ बिरामी नभएका मानिसहरूको ईर्ष्या गर्छस्, र तँ आफ्नो बिमारबाट सक्दो चाँडो मुक्त हुन चाहन्छस्। यी नकारात्मक र अवज्ञाकारी संवेगहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमा विश्‍वास गर्ने क्रममा, सत्यता प्राप्त गर्नु नै सबैभन्दा महत्त्वपूर्ण कुरा हो)। “बिरामी पर्नु वास्तवमै तेरो नियन्त्रणभन्दा बाहिरको कुरा हो। यदि तँ बिरामी भइस् र तँलाई निको पार्ने कुनै उपाय छैन भने, त्यो तैँले सहनैपर्ने कष्ट हो। त्यसबाट मुक्त हुने कोसिस नगर्; पहिला तँ समर्पित हुनुपर्छ, र परमेश्‍वरलाई प्रार्थना गर्दै परमेश्‍वरका चाहनाहरू खोज्नुपर्छ। … यदि तँ साँच्चिकै हृदयमा परमेश्‍वर भएको व्यक्ति होस् भने, तैँले जे सामना गरे पनि, त्यसलाई त्यतिकै जान नदे। तैँले हरेक मामिलामा प्रार्थना र खोजी गर्नुपर्छ, परमेश्‍वरको चाहना अनुभूत गर्नुपर्छ, र परमेश्‍वरमा समर्पित हुन सिक्नुपर्छ। जब परमेश्‍वरले तँ समर्पित हुन सक्छस् र तँसित उहाँप्रति समर्पणको हृदय छ भन्‍ने देख्नुहुन्छ, उहाँले तेरो दुःखलाई हल्का पारिदिनुहुन्छ। परमेश्‍वरले कष्ट र शोधनको माध्यमबाट त्यस्ता परिणामहरू हासिल गर्ने लक्ष्य राख्नुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमा विश्‍वास गर्ने क्रममा, सत्यता प्राप्त गर्नु नै सबैभन्दा महत्त्वपूर्ण कुरा हो)। परमेश्‍वरका वचनहरूबाट मैले के बुझेँ भने, म सधैँ मेरो रोग कहिले निको हुन्छ र औषधीले मलाई निको पार्न सक्छ कि सक्दैन भन्ने कुरामा मात्र घोरिरहन्थेँ। म कसरी आफ्नो रोगबाट उम्कने भन्नेबारे मात्र सोच्थेँ। यो एउटा नकारात्मक भावना थियो। मैले आफ्नो रोगमा परमेश्‍वरका अभिप्राय खोज्नुपर्छ र उहाँमा समर्पित हुन सिक्नुपर्छ भन्ने महसुस गरेँ। त्यो नै सकारात्मक दृष्टिकोण हुनु हो। बिरामी हुनु पीडादायी कुरा भए पनि, मेरा लागि, यो एक प्रकारको सुरक्षा पनि थियो। मैले सानैदेखि कडा मिहिनेत गरेर पढाइ गरेको थिएँ, र बिरामी भएपछि पनि, ज्ञानमार्फत आफ्नो भाग्य बदल्ने आशामा मैले स्कुल जाने जिद्दी गरिरहेँ। म संसार पछ्याउने, अनि ख्याति, प्राप्ति र प्रतिष्ठा पछ्याउने मार्गमा थिएँ। यदि म बिरामी नभएको भए, मैले पक्कै पनि परमेश्‍वरमा विश्वास गर्न रोज्ने थिइनँ। म ख्याति, प्राप्ति र प्रतिष्ठा पछ्याइरहनेथिएँ, यो अन्धकारमय र दुष्ट संसारमा जिइरहनेथिएँ र शैतानको सास्ती भोगिरहनेथिएँ। मेरो रोगकै कारण मैले परमेश्‍वरको आखिरी दिनहरूको काम स्वीकार गरेँ। यो मलाई परमेश्‍वरद्वारा मुक्ति दिइनु थियो, र मप्रति उहाँको ठूलो सुरक्षा थियो। परमेश्‍वरले मलाई शुद्ध पार्न र रूपान्तरण गर्न यो रोग प्रयोग गरिरहनुभएको छ भन्ने कुरा पनि मैले बुझेँ। यदि यो रोग नभएको भए, म साँचो रूपमा परमेश्‍वरका लागि आफूलाई समर्पित गरिरहेको छु भन्ने सोच्ने थिएँ, कर्तव्य निर्वाह गर्नुका मेरा मनसायहरूमा भएका अशुद्धताहरू कहिल्यै पहिचान गर्ने थिइनँ, र मैले पश्चात्ताप गर्ने वा परिवर्तन हुन सुरु गर्ने थिइनँ। यो कुरा बुझेपछि, मैले परमेश्‍वरलाई प्रार्थना गरेँ, “हे परमेश्‍वर, मलाई थाहा छ, यो रोग मेरा लागि एक प्रकारको सुरक्षा हो, जसको उद्देश्य मलाई शुद्ध पार्नु र रूपान्तरण गर्नु हो। म अबउप्रान्त तपाईँसँग मलाई निको पारिदिनुहोस् भनेर बिन्ती गर्ने छैन। यो रोग निको होस् वा नहोस्, म समर्पित हुन इच्छुक छु।” प्रार्थना गरेपछि, मेरो हृदयमा गहिरो शान्ति अनुभूति भयो, र मैले पहिले कहिल्यै अनुभव नगरेको राहत महसुस गरेँ।

त्यसपछि, सन् २०१७ मा, मेरा सहकर्मी ब्रदर सु लियाङले उनलाई पहिले भएको पेटको समस्याबारे कुरा गरेको सुनेँ। उनले लामो समयसम्म त्यसको उपचार गर्ने प्रयास गरेका थिए तर त्यसमा सफल भएका थिएनन्। अनि एक पटक, उनलाई चिसो लागेपछि उनको पेटको समस्या बल्झियो, तर त्यो बल्झाइपछि, त्यो समस्या आश्चर्यजनक रूपमा हरायो। उहाँको कथा सुनेर, मैले आफूलाई दिक्दारीको हल्का आभास महसुस गर्नबाट रोक्न सकिनँ। मैले आफ्नो पल्मोनरी हाइपरटेन्सनले गर्दा अक्सर मुटुमा असजिलो हुने गरेको, र यसलाई नियन्त्रण गर्न आफूले हरेक दिन औषधी खानुपरेको, जसले टाउको दुख्ने, धमिलो देखिने, खुट्टा सुन्निने, वाकवाकी लाग्ने, र थप सबै किसिमका साइड इफेक्टहरू हुने गरेको कुराबारे सोचेँ। अरू मानिसहरूका रोग निको भइरहेका थिए, तर मेरो चाहिँ कहिले निको हुने हो? मैले मेरो हृदयको गहिराइमा, म अझै पनि परमेश्‍वरसँग मागहरू राखिरहेको छु, उहाँले मेरो रोग हटाइदिनुहुनेछ भन्ने आशा अझै गरिरहेको छु भन्ने महसुस गरेँ। मलाई साह्रै नराम्रो लाग्यो, र मलाई समर्पित हुन सधैँ किन यति गाह्रो हुन्थ्यो, त्यो कुरा मलाई थाहा थिएन। पछि, मैले परमेश्‍वरका वचनहरू पढेँ र समस्याको जड फेला पारेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरलाई पछ्याउने धेरै जना कसरी आशिष्‌ पाउने वा प्रकोपलाई कसरी टार्ने भन्‍ने कुराबारे मात्रै चासो राख्छन्। … यी मानिसहरूले परमेश्‍वरलाई पछ्याउनुको उद्देश्य धेरै सरल छ, र यो एउटै लक्ष्यका लागि हो: आशिषित हुनु। यी मानिसहरू यो लक्ष्यसँग कुनै सरोकार नभएको अरू कुनै पनि कुरामा ध्यान दिने कष्ट गर्दैनन्। तिनीहरूका लागि, आशिष्‌ पाउनुभन्दा परमेश्‍वरमा विश्‍वास गर्नुको कुनै पनि लक्ष्य बढी वैध हुँदैन—यो नै तिनीहरूको आस्थाको मूल्य हो। यदि कुनै कुराले यो लक्ष्यमा योगदान गर्दैन भने, त्यो जेसुकै भए पनि तिनीहरू त्यसदेखि उदासीन रहन्छन्। आज परमेश्‍वरमा विश्‍वास गर्ने धेरैजसो मानिसको अवस्था यही हो। तिनीहरूको लक्ष्य र अभिप्राय वैध देखिन्छ, किनभने तिनीहरूले परमेश्‍वरमा विश्‍वास गर्दा, परमेश्‍वरका लागि आफूलाई समर्पित पनि गर्छन्, परमेश्‍वरप्रति आफूलाई अर्पित गर्छन्, र आफ्नो कर्तव्य निर्वाह गर्छन्। तिनीहरू आफ्नो यौवन त्याग्छन्, परिवार र करियर त्याग्छन्, र वर्षौँसम्म घरबाट टाढा दौडधुप समेत गर्छन्। आफ्नो अन्तिम लक्ष्यका खातिर, तिनीहरू आफ्ना रुचिहरू, जीवनप्रतिको आफ्नो दृष्टिकोण, र आफूले पछ्याउने दिशा समेत परिवर्तन गर्छन्; तैपनि तिनीहरू परमेश्‍वरमाथिको आफ्नो विश्‍वासको लक्ष्य परिवर्तन गर्न सक्दैनन्। तिनीहरू आफ्नै आकाङ्क्षाहरूको व्यवस्थापनका लागि दौडधुप गर्छन्; बाटो जतिसुकै लामो भए पनि, र बाटोमा जतिसुकै कष्ट, खतरा, र बाधाहरू भए पनि, तिनीहरू निरन्तर लागिरहन्छन् र मृत्युदेखि डराउँदैनन्। … तिनीहरूसँग यति निकट रूपमा सम्बन्धित फाइदाहरूबाहेक, के परमेश्‍वरलाई कहिल्यै नबुझ्ने मानिसहरूले उहाँका लागि यति ठूलो मूल्य चुकाउनुका अरू कुनै कारणहरू हुन सक्छन्? यहाँ, हामी मानिसले पहिले पहिचान नगरेको एउटा समस्या पत्ता लगाउँछौँ: परमेश्‍वरसँगको मानिसको सम्बन्ध नाङ्गो स्वार्थको सम्बन्ध मात्रै हो। यो आशिष्‌ पाउने र दिनेबीचको सम्बन्ध हो। स्पष्ट रूपमा भन्नुपर्दा, यो एक कर्मचारी र एक रोजगारदाताबीचको सम्बन्ध हो। कर्मचारीले केवल रोजगारदाताले प्रदान गर्ने पुरस्कारहरू पाउनका लागि कडा परिश्रम गर्छ। स्वार्थमा आधारित यस प्रकारको सम्बन्धमा कुनै आत्मीय स्नेह हुँदैन, केवल लेनदेन हुन्छ। त्यहाँ प्रेम गर्नु वा प्रेम गरिनु हुँदैन, केवल दान र कृपा हुन्छ। त्यहाँ कुनै समझदारी हुँदैन, केवल विवश दमित आक्रोश र छल हुन्छ। त्यहाँ कुनै घनिष्ठता हुँदैन, केवल पार गर्न नसकिने खाडल हुन्छ” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्ति दिन सकिन्छ)। “‘परमेश्‍वरका शत्रुहरू’ भन्‍ने शब्दहरूको ठोस अर्थ छ: तिनको अर्थ परमेश्‍वरले मानिसलाई शत्रुको रूपमा हेर्नुहुन्छ भन्ने होइन, बरु मानिसले परमेश्‍वरलाई शत्रुको रूपमा हेर्छ भन्ने हो। सर्वप्रथम, जब मानिसहरूले परमेश्‍वरमा विश्‍वास गर्न थाल्छन्, तीमध्ये कोसँग चाहिँ आफ्नै उद्देश्य, मनसाय र महत्त्वाकाङ्क्षाहरू हुँदैनन्? तिनीहरूको एक भागले परमेश्‍वरको अस्तित्वमा विश्‍वास गर्ने र उहाँको अस्तित्वलाई देखेको भए पनि, तिनीहरूले परमेश्‍वरमाथि गर्ने विश्‍वासमा अझै पनि ती प्रेरणाहरू हुन्छन्, र उहाँमा विश्‍वास गर्नुमा तिनीहरूको अन्तिम उद्देश्य उहाँका आशिष्‌हरू र आफूले उहाँबाट चाहेको कुरा प्राप्त गर्नु हो। … यसो भन्‍नुको अर्थ, मानिसले आफ्नो हृदयमा निरन्तर परमेश्‍वरको जाँच गरिरहेको हुन्छ, परमेश्‍वरबारे निरन्तर योजनाहरू रचिरहेको हुन्छ, उसको आफ्नै परिणामका लागि निरन्तर परमेश्‍वरसँग ‘बहस गरिरहेको’ हुन्छ, र परमेश्‍वरबाट एउटा अभिव्यक्ति निकाल्ने र उसले चाहेको कुरा परमेश्‍वरले दिनुहुनेछ कि दिनुहुनेछैन भनी हेर्ने कोसिस गरिरहेको हुन्छ। परमेश्‍वरलाई पछ्याउने क्रममा, मानिसले परमेश्‍वरलाई परमेश्‍वरजस्तो व्यवहार गर्दैन। मानिसले जहिले पनि परमेश्‍वरसँग सौदाबाजी गर्ने कोसिस गरेको छ, निरन्तर उहाँसँग केही माग्दै आएको छ, र औँलो दिँदा डुँडुलो निल्‍ने कोसिस गर्दै हरेक पाइलामा उहाँलाई दबाब समेत दिने गरेको छ। परमेश्‍वरसँग सौदाबाजी गर्न खोज्दा खोज्दै, मानिसले उहाँसँग तर्क पनि गर्छ, र कति मानिसहरू त यस्ता पनि छन्, जो आफूमाथि परीक्षाहरू आउँदा वा आफूले कुनै विशेष परिस्थितिको सामना गर्नुपर्दा, आफ्नो काममा प्रायः कमजोर, नकारात्मक र सुस्त हुन्छन्, र परमेश्‍वरबारे गुनासैगुनासो गर्छन्। मानिसले पहिलोपटक परमेश्‍वरमा विश्‍वास गर्न थालेको समयदेखि नै उसले परमेश्‍वरलाई प्रशस्तताको स्रोत र बहु-उपयोगी औजार ठानेको छ, र उसले आफूलाई परमेश्‍वरको सबैभन्दा ठूलो ऋणदाता ठानेको छ, मानौँ परमेश्‍वरबाट आशिष्‌ र प्रतिज्ञाहरू माग्नु उसको अन्तर्निहित अधिकार र दायित्व हो, जबकि परमेश्‍वरले पूरा गर्नुपर्ने जिम्मेवारीहरू चाहिँ मानिसको सुरक्षा गर्नु, ख्याल गर्नु, अनि उसका निम्ति आपूर्ति गरिदिनु हुन्। ‘परमेश्‍वरमाथिको विश्‍वास’ भन्ने दुइटा शब्दबारे परमेश्‍वरमा विश्‍वास गर्ने सबैको आधारभूत बुझाइ यस्तै छ, र परमेश्‍वरमाथिको विश्‍वासको अवधारणाबारे तिनीहरूको सबैभन्दा गहन बुझाइ पनि यस्तै छ” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरले मेरो वास्तविक स्थिति नै खुलासा गर्नुभएको थियो। मैले आशिष्‌हरू पाउनका लागि परमेश्‍वरमा विश्वास गर्ने मेरो मानसिकताले गहिरोसँग जरा गाडेको थियो भन्ने देखेँ; यो केही प्रकटीकरण अनुभव गरेपछि मात्र परिवर्तन हुन सक्ने कुरा थिएन। जब म सुरुमा विश्वासी बनेँ, मलाई लाग्थ्यो, यदि मैले कामकुराहरू त्यागेँ र परमेश्‍वरका लागि आफूलाई समर्पित गरेँ भने, उहाँले मलाई अनुग्रह र आशिष्‌हरू दिनुहुनेछ, र मेरो रोग ढिलो-चाँडो निको हुनेछ। यही मनसाय लिएर, म आफ्नो कर्तव्यमा जस्तोसुकै कष्ट सहन इच्छुक थिएँ। तर जब मेरो रोग निको भएन, मैले परमेश्‍वर धर्मी हुनुहुन्न भनेर गुनासो गरेँ र आफ्नो कर्तव्यप्रतिको उत्प्रेरणा समेत गुमाएँ। अहिले, अरू कसैको रोग निको भएछ भन्ने सुन्नुले मेरो आस्थामा रहेका अशुद्धताहरूलाई फेरि एकपटक प्रकट गर्‍यो। मैले आफूले अझै पनि परमेश्‍वरसँग मागहरू राखिरहेको देखेँ। मेरो विश्वास केवल अनुग्रह पाउनुसँग, र परमेश्‍वरलाई मेरो रोग निको पार्न लगाउनुसँग सम्बन्धित थियो। म परमेश्‍वरलाई एउटा ठूलो डाक्टरका रूपमा, प्रयोग गरिने व्यक्तिका रूपमा व्यवहार गरिरहेको थिएँ, र परमेश्‍वरका रूपमा पटक्कै व्यवहार गरिरहेको थिइनँ। जब परमेश्‍वरले मेरा मागहरू पूरा गर्नुभएन, मैले उहाँसँग इनाम माग्ने कोसिस गरेँ। मसँग परमेश्‍वरको डर मान्‍ने हृदय रत्तिभर पनि थिएन। मजस्तो व्यक्तिलाई कसरी विश्वासी भन्न सकिन्थ्यो र? मलाई पावलको याद आयो। उसका सबै कष्ट, समर्पण र कडा परिश्रम धार्मिकताको मुकुट प्राप्त गर्नका लागि थिए। ऊ आफूले चुकाएको मूल्यलाई स्वर्गको राज्यका आशिष्‌हरूसँग साट्न चाहन्थ्यो। पावलमा परमेश्‍वरप्रति कत्ति पनि समर्पणता थिएन; ऊ हिँडेको मार्ग परमेश्‍वरको विरोध गर्ने मार्ग थियो। म पनि पावलकै मार्गमा हिँडिरहेको थिएँ। यदि म यसरी नै अघि बढिरहन्थेँ भने, मैले थप जतिसुकै वर्ष विश्वास गरे पनि वा जतिसुकै परिश्रम गरेर आफूलाई समर्पित गरे पनि, म कहिल्यै सत्यता प्राप्त गर्न वा आफ्नो स्वभावमा परिवर्तन हासिल गर्न सक्ने थिइनँ। अन्त्यमा, मलाई परमेश्‍वरद्वारा हटाइने नै थियो। मैले सत्यता नपछ्याई परमेश्‍वरमा विश्वास गर्नु कति खतरनाक हुँदो रहेछ भन्ने देखेँ! मैले आफ्नो पछ्याइपछाडिको गलत दृष्टिकोण सच्याउनुपर्थ्यो, आफ्ना अतिशयपूर्ण चाहनाहरू त्याग्नुपर्थ्यो, र परमेश्‍वरका मागहरूअनुसार आफ्नो कर्तव्य निर्वाह गर्नुपर्थ्यो। त्यसपछि, जब म कसैले आफ्नो रोग निको भयो भनेर भनेको सुन्थेँ, म त्यसलाई सही रूपमा लिन सक्थेँ र परमेश्‍वरलाई मेरो रोग हटाइदिनुहोस् भनेर बिन्ती गर्दिनथेँ।

आँखा झिमिक्क नपार्दै, मलाई यो रोग लागेको बीस वर्षभन्दा बढी भइसकेको थियो। कहिलेकाहीँ, मलाई अझै मुटुमा असजिलो महसुस हुन्थ्यो र मेरो अवस्था बिग्रँदै गएको हो कि भनेर चिन्ता लाग्थ्यो। यदि यो गम्भीर भयो भने, यसको अर्थ मुटु चलन छोड्नु हो—त्यस्तो भयो भने के म मर्छु? त्यसपछि, मैले परमेश्‍वरका अझै धेरै वचन पढेँ: “सबैको आयु परमेश्‍वरद्वारा पूर्वनियोजित गरिएको छ। कुनै रोग चिकित्साको दृष्टिकोणबाट ज्यानै जाने हुन सक्छ, तर परमेश्‍वरको दृष्टिकोणबाट, यदि तेरो आयु अझै सकिएको छैन र तेरो समय आउन बाँकी नै छ भने, तँ चाहेर पनि मर्न सक्दैनस्। यदि तँलाई परमेश्‍वरले आज्ञा दिनुभएको छ, र तेरो मिसन पूरा भएको छैन भने, तँलाई प्राणघातक रोग लागे पनि, तँ मर्नेछैनस्—परमेश्‍वरले तँलाई अझै लानुहुनेछैन। यदि तँ प्रार्थना गर्दैनस् र सत्यता खोज्दैनस्, र आफ्नो रोगको उपचारमा ध्यान दिँदैनस्, वा तेरो उपचारमा ढिलाइ भयो भने पनि, तँ मर्नेछैनस्। यो कुरा विशेष गरी परमेश्‍वरले महत्त्वपूर्ण आज्ञा दिनुभएकाहरूका हकमा सत्य हो। जब तिनीहरूको मिसन पूरा हुन बाँकी हुन्छ, तब तिनीहरूलाई जुनसुकै रोग लागे पनि, तिनीहरू तुरुन्तै मर्नेछैनन्; तिनीहरू मिसन पूरा हुने अन्तिम क्षणसम्म जिउनेछन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “एक सामान्य व्यक्तिका रूपमा, यदि तँ बिरामी हुँदा परमेश्‍वरका प्रबन्धहरूमा समर्पित हुन सक्छस् र सबै प्रकारका पीडाहरू सहन सक्छस्, र अझै पनि आफ्नो कर्तव्य सामान्य रूपमा पूरा गर्न र परमेश्‍वरद्वारा तँलाई दिइएका आज्ञाहरू पूरा गर्न सक्षम हुन्छस् भने, के यो असल कुरा हो कि खराब कुरा हो? यो असल कुरा हो। यो परमेश्‍वरमा समर्पित हुनु र अर्पणसाथ आफ्नो कर्तव्य पूरा गर्नुको गवाही हो—यो शैतानलाई लज्जित पार्ने र त्यसमाथि विजय प्राप्त गर्ने गवाही हो। त्यसकारण, तैँले जस्तोसुकै कष्ट भोगे पनि, हरेक सृजित प्राणी र परमेश्‍वरका हरेक चुनिएका मानिसहरूले स्वीकार गर्नुपर्ने र समर्पित हुनुपर्ने कुरा यही हो। तैँले यसलाई यसरी नै बुझ्नुपर्छ, र तैँले पाठ सिक्नुपर्छ र परमेश्‍वरप्रति साँचो समर्पणता हासिल गर्नुपर्छ—यो परमेश्‍वरका अभिप्रायहरू अनुरूप हुन्छ, र परमेश्‍वरले सुरुमा अभिप्राय राख्‍नुभएको कुरा यही हो। परमेश्‍वरले हरेक सृजित प्राणीका लागि यसरी नै कामकुराहरू प्रबन्ध गर्नुहुन्छ। परमेश्‍वरले तँलाई यस्तो कष्टको वातावरणमा राख्‍नु र तँलाई यस्ता अवस्थाहरू दिनु भनेको तँलाई एउटा जिम्मेवारी, एउटा दायित्व, र एउटा आज्ञा दिनु बराबर हो—तैँले तिनलाई स्वीकार गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना धारणाहरूलाई समाधान गरेपछि मात्र व्यक्ति परमेश्‍वरमा विश्‍वास गर्ने सही बाटोमा प्रवेश गर्न सक्छ (१))। परमेश्‍वरका वचनहरू पढिसकेपछि, मेरो हृदय अचानक उज्यालो भयो। डाक्टरले धेरै अघि नै म बाँच्दिनँ भनेर भनिसकेको भए पनि, जबसम्म मेरो आयु सकिएको हुँदैन र मेरो मिसन पूरा भएको हुँदैन, तबसम्म मेरो रोग जतिसुकै गम्भीर भए पनि म मर्नेछैन। मानिस कहिले मर्छ भन्ने कुरा परमेश्‍वरको हातमा छ; उनीहरूको रोगको गम्भीरतासँग यसको कुनै सरोकार छैन। कुनै दिन म यो रोगले मरेँ नै भने, यसको अर्थ मेरो समय आयो र मेरो मिसन पूरा भयो भन्ने हुनेछ। म अझै पनि समर्पित हुनुपर्छ र मलाई आफ्नो कर्तव्य निर्वाह गर्ने र सत्यता पछ्याउने मौका दिनुभई अनुग्रह गर्नुभएकोमा परमेश्‍वरलाई धन्यवाद दिनुपर्छ। उहाँले मलाई धेरै सत्यता र रहस्यहरू बुझ्न अनि जीवनको अर्थ थाहा पाउन दिनुभएको छ। म मरेँ भने पनि, मेरो जीवन व्यर्थमा गएको हुनेछैन। यो कुरा बुझेपछि, मैले ठूलो राहत महसुस गरेँ। म सत्यता पछ्याउन र बिरामी हुँदा पनि आफ्नो कर्तव्यमा डटिरहन इच्छुक भएँ, र त्यसउप्रान्त मैले आफ्नै जीवन वा मृत्युको चिन्ता गरिनँ।

अक्टोबर २०२० मा, म जँचाउनका लागि प्रान्तीय अस्पताल गएँ। डाक्टरले भने, “तपाईँलाई पल्मोनरी हाइपरटेन्सन हुनु असम्भव छ। यो रोग लागेकाहरूको औसत आयु दुईदेखि तीन वर्ष मात्र हुन्छ, र तपाईँको अहिलेको अवस्था त्यस्तो पटक्कै देखिँदैन।” त्यसपछि उनले मलाई विभिन्न जाँच गर्न लगाए। जाँचको रिपोर्ट हेरेपछि, उनले मलाई साँच्चै पल्मोनरी हाइपरटेन्सन नै रहेछ भन्ने स्वीकार गरे, तर यो अपेक्षाकृत रूपमा हल्का थियो, र मेरो मुटुले अझै राम्रोसँग काम गरिरहेको थियो। मलाई यो परमेश्‍वरको सुरक्षा हो भन्ने थाहा थियो। यो रोग लागेका अरू धेरैले विभिन्न उपचारपद्धति प्रयोग गरी हेरेका छन्: केही वर्षमै कतिपयको मुटुले काम गर्न छोड्छ, जबकि अरू कतिपय अवस्था बिग्रँदै गएपछि मर्छन्। तर म आज जीवित छु र आफ्नो कर्तव्य निर्वाह गर्न सक्षम छु। यो साँच्चै परमेश्‍वरको अनुग्रह र कृपा हो! अहिले, यो रोग सधैँ ममा भए पनि, म अब यसलाई साङ्लोका रूपमा लिन्नँ, न त यसबाट मलाई पीडा नै महसुस हुन्छ। बरु, म यसलाई स्वीकार गर्न र समर्पित हुन सक्छु। यो रोग मप्रति परमेश्‍वरको मुक्ति र सुरक्षा हो भन्ने कुरा पनि मैले बुझेको छु। म हृदयदेखि नै परमेश्‍वरलाई धन्यवाद दिन्छु!


७६. म बल्ल हीनताको छायाबाट बाहिर निस्किएँ

सिमाई, चीन

सानैदेखि, मेरो प्रतिक्रिया जनाउने र बुझ्ने क्षमता निकै सुस्त थियो। स्कुले समयमा, शिक्षकहरूले केही जटिल प्रश्नहरू सोध्नुहुँदा, म तुरुन्तै प्रतिक्रिया जनाउन सक्दिनथेँ र अक्सर गलत जवाफ दिन्थेँ। त्यसैले, मेरा सहपाठीहरू अक्सर मलाई हाँसोमा उडाउँथे र मेरा शिक्षकहरूले मलाई मूर्ख भन्नुहुन्थ्यो। त्यस बेलादेखि, मलाई आफू आफ्ना उमेरकामध्ये सबैभन्दा कम बुद्धिमान् छु जस्तो लाग्थ्यो। शिक्षकहरूले के पनि भन्नुहुन्थ्यो भने मजस्ता पढाइमा कमजोर विद्यार्थीले ठूलो भएपछि अरूको काम गर्ने वा किसान बन्ने मात्रै हो, अनि पढाइमा राम्रो गर्नेहरू चाहिँ नेतृत्वकर्ता वा म्यानेजर बन्न सक्छन्। यी शब्दहरूले मलाई धेरै चोट पुऱ्याए। म झन्-झन् अन्तर्मुखी भएँ, बोल्न मन नपराउने र अरूसँग अन्तरक्रिया गर्न डराउने भएँ।

सन् २००६ मा, मैले सर्वशक्तिमान् परमेश्‍वरको आखिरी दिनहरूको काम स्वीकार गरेँ। सुरुमा भेलामा उपस्थित हुँदा, अरूले हाँसोमा उडाउलान् भन्ने डरले म सङ्गति गर्न आँट गर्दिनथेँ। धेरैजसो समय, म सबैभन्दा अन्तिममा बोल्ने गर्थेँ। तर, मैले मेरा ब्रदर-सिस्टरहरूले मलाई हेला नगरेको, बरु मलाई अझ धेरै सङ्गति गर्न प्रोत्साहन गरेको पाएँ, त्यसैले मेरो हृदयमा भएको बन्धन हट्यो। पछि, मैले आफ्ना कर्तव्य निर्वाह गर्ने मौका पाएँ। तर, मेरो सुस्त प्रतिक्रिया र कमजोर क्षमताका कारण म निरन्तर हीनता महसुस गर्थेँ, र आफ्नो कर्तव्य निर्वाह गर्दा मेरो अवस्था अक्सर प्रभावित हुन्थ्यो। सुरुमा, मैले चित्रसम्बन्धी कर्तव्य निर्वाह गरिरहेकी थिएँ। मैले सहकार्य गर्ने सिस्टरहरूसँग चित्रहरूबारे छलफल गर्दा, उनीहरूले चित्रमा भएका समस्याहरू तुरुन्तै पत्ता लगाउँथे र परिवर्तनका लागि सुझाव दिन सक्थे। तर, मेरो प्रतिक्रिया धेरै सुस्त थियो र समस्याहरू पत्ता लगाउन मैले धेरै पटक हेर्नुपर्थ्यो। कहिलेकाहीँ, चित्र बनाउने विचारहरूबारे खोज गर्दा, म आफ्ना दृष्टिकोण र विचारहरू राख्न चाहन्थेँ, तर मलाई आफ्नो क्षमता कमजोर छ र मुख्य समस्याहरू पत्ता लगाउन सक्दिनँ, त्यसैले मैले केही भने पनि खासै काम लाग्दैन, र यदि मैले केही गलत भनेँ भने झन् बेइज्जत हुन्छ भन्ने लाग्थ्यो। त्यसैले, म विरलै आफ्ना रायहरू व्यक्त गर्थेँ।

एक पटक, मसँग सहकार्य गर्ने एउटी सिस्टरले मलाई एउटा चित्र फेरि बनाउन आवश्यक छ कि छैन भनी मूल्याङ्कन गर्न भनिन्। त्यो हेरेपछि, मलाई चित्रको भिजुअल इफेक्ट राम्रै छ, र यसलाई फेरि बनाउनु आवश्यक छैन जस्तो लाग्यो। तर, फेरि मैले आफ्नो क्षमता कमजोर छ र समस्याहरू सही तरिकाले पत्ता लगाउन सक्दिनँ कि भन्ने सोचेँ, त्यसैले मैले टोली अगुवालाई हेर्न लगाएँ। अन्त्यमा, टोली अगुवाको राय मेरोभन्दा फरक भयो र उहाँले चित्रको कन्सेप्टमा केही गडबड छ र यसलाई फेरि बनाउनुपर्छ भनी सोच्नुभयो। म आफ्नो राय व्यक्त गर्न चाहन्थेँ, तर मैले सोचेँ, “टोली अगुवाको क्षमता राम्रो छ, उहाँ धेरै सिद्धान्तहरूमा निपुण हुनुहुन्छ, र उहाँको व्यावसायिक सीप पनि मेरोभन्दा राम्रो छ। म त सानैदेखि मूर्ख छु, र मेरो बुझ्ने शक्ति पनि राम्रो छैन। सायद मैले नै चित्रको गलत मूल्याङ्कन गरेँ होला। म हठ गर्नेछैनँ। मेरो क्षमता त कमजोर छँदै छ। त्यसमाथि पनि मैले अरूको सुझाव स्वीकार गरिनँ भने, त्यो झनै लाजमर्दो हुनेछ। आ छाडौँ, टोली अगुवाको सुझावअनुसारै चित्र फेरि बनाऔँ।” नसोचेको कुरा, भोलिपल्ट सुपरिवेक्षकले चित्रको कन्सेप्ट उपयुक्त छ र फेरि बनाउनु आवश्यक छैन भन्नुभयो। उहाँले सान्दर्भिक सिद्धान्तहरू पनि पत्ता लगाउनुभयो र हाम्रा विचलनहरू औँल्याइदिनुभयो। मैले मनमनै सोचेँ, त्यसबेला मैले पनि सुपरिवेक्षकले पत्ता लगाउनुभएका सिद्धान्तहरूबारे सोचेकी थिएँ। यदि मैले जोड गरेकी भए, राम्रो हुने थियो। मेरी सहकर्मीले त्यो चित्र सम्पादन गर्न लामो समय खर्चिन्, तर अन्त्यमा यो सबै बेकारको मेहनत भयो, र यसले अरू काममा समेत ढिलाइ गर्‍यो। मलाई अलिक असहज र आत्म-ग्लानि महसुस भयो, तर मैले पछि आत्मचिन्तन गरिनँ। अर्को पटक, म एउटा चित्र समीक्षा गर्दै थिएँ, मैले त्यसलाई धेरै पटक हेरेँ र मलाई त्यसको भिजुअल इफेक्ट उपयुक्त लाग्यो, र यसमा सामान्य सुधार मात्र गरे पुग्थ्यो। तर, केही सिस्टरहरूले त्यो चित्र हेर्नुभयो र त्यसले व्यक्त गरेको थीम अस्पष्ट छ र त्यसको कुनै मूल्य छैन भन्नुभयो। मेरो हृदयमा, म उहाँहरूको दृष्टिकोणसँग सहमत थिइनँ, र आफ्नै राय बताउन चाहन्थेँ। तर, फेरि मैले सोचेँ, “उहाँहरूको क्षमता राम्रो छ, सिद्धान्तहरूबारे मेरोभन्दा राम्रो ज्ञान छ, र मभन्दा गहिरो स्तरमा समस्याहरू देख्नुहुन्छ। म त सानैदेखि मूर्ख छु र मेरो क्षमता कमजोर छ, त्यसैले पक्कै मैले नै गलत हेरेँ होला।” मैले अलिक नकारात्मक पनि महसुस गरेँ, “अरू सबैले समस्या र कमीकमजोरी पत्ता लगाउन सक्छन्, तर मैले यसलाई धेरै पटक हेर्दा पनि समस्या देखिनँ। मेरो क्षमता त साह्रै कमजोर रहेछ। लाग्छ म साँच्चै यो कर्तव्य निर्वाह गर्न उपयुक्त छैन।” नसोचेको कुरा, सुपरिवेक्षकले त्यो चित्र हेर्नुभयो र सामान्य सुधार गरेपछि प्रयोग गर्न सकिन्छ भन्नुभयो। त्यसपछि मलाई त्यतिबेला जोड नगरेकोमा पछुतो लाग्यो। पछि, सुपरिवेक्षकले मलाई सोध्नुभयो, “तपाईँ किन आफ्नो दृष्टिकोणमा अडिग रहनुभएन? एउटा मूल्यवान चित्र झण्डै खेर गयो! यदि तपाईँलाई आफ्नो दृष्टिकोण सही लाग्छ भने, आफ्नो राय राख्नुहोस् र सबैसँग छलफल गर्नुहोस्। तपाईँ केही गलत भनिहाल्नुभयो भने पनि, पछि सच्याउँदा भइहाल्छ।” सुपरिवेक्षकको कुरा सुनेर, मलाई निकै असहज महसुस भयो। तर, म आफ्नो भ्रष्ट स्वभावले नराम्ररी बाँधिएकी थिएँ, र पछि विभिन्न अवस्थाहरूको सामना गर्दा, मैले अझै पनि आफ्नो दृष्टिकोणमा अडिग रहने आँट गरिनँ। म निरन्तर नकारात्मक स्थिति जिइरहेकी थिएँ, र आफ्नो कर्तव्य निर्वाह गर्दा कहिल्यै आफ्ना रायहरू व्यक्त गर्न तयार थिइनँ, त्यसैले लामो समयसम्म मैले कुनै प्रगति गरिनँ र अन्ततः मलाई बर्खास्त गरियो। तर, मैले आत्मचिन्तन गरिनँ; बरु, यसले मलाई आफ्नो क्षमता कमजोर नै रहेछ भन्ने कुरामा झनै पक्का बनायो।

सन् २०२२ को जुलाईमा, मण्डलीले मलाई सामान्य मामिलाको कर्तव्य निर्वाह गर्न खटायो। मैले के देखेँ भने मसँग सहकार्य गर्ने सिस्टर धेरै पढेलेखेकी नभए पनि, उनको प्रतिक्रिया छिटो थियो र उनी कामकुरा छिट्टै सिक्थिन्। उनी आफ्नो कर्तव्य निर्वाह गर्नमा मभन्दा धेरै कुशल थिइन्। उनीसँग सहकार्य गर्दा पनि मैले सक्रिय रूपमा आफ्ना रायहरू व्यक्त गर्ने आँट गरिनँ। कहिलेकाहीँ, म हिचकिचाउँदै केही शब्द बोल्थेँ, तर मेरी सिस्टरले फरक दृष्टिकोण अघि सारिन् भने, म बिनासोचविचार आफ्नै विचारलाई त्याग्थेँ। म मेरी सिस्टरको अगाडि सधैँ काँतर र सङ्कोची थिएँ, उनले मलाई केही नबुझिकन पनि बकवास गर्ने र कामकुरा बिगार्ने भन्लिन् कि भन्ने डर लाग्थ्यो, त्यसैले म आफ्नो कर्तव्यमा निकै निष्क्रिय रहेँ।

म अक्सर सोच्थेँ, “म किन यस्तो दयनीय र थकाऊ जीवन जिउँछु?” सन् २०२२ को नोभेम्बरमा, जब मैले हीनताबोधको समाधान गर्नेबारे परमेश्‍वरको सङ्गति पढेँ, तब मात्रै मैले आफ्नो स्थिति बुझ्न थालेँ। मैले परमेश्‍वरका वचनहरू पढेँ: “यसो हेर्दा, हीनताबोध मानिसहरूमा प्रकट हुने संवेग हो; तर वास्तवमा, यसको मूल कारण शैतानको भ्रष्टता, मानिसहरू जिउने वातावरण, र मानिसहरूका आफ्नै वस्तुगत कारणहरू हुन्। सारा मानवजाति दुष्टको शक्तिको अधीनमा छ, शैतानद्वारा गहन रूपमा भ्रष्ट तुल्याइएको छ, र कसैले पनि आफ्ना छोराछोरीलाई सत्यता र परमेश्‍वरका वचनहरूअनुसार शिक्षा दिँदैन; बरु, तिनीहरू शैतानबाट आउने कुराहरूअनुसार त्यसो गर्छन्। त्यसकारण, शैतानका कुराहरू प्रयोग गरेर अर्को पुस्ता र सारा मानवजातिलाई सिकाउनुको परिणाम के हुन्छ भने यसले मानिसहरूको स्वभाव र सारलाई भ्रष्ट तुल्याउनेबाहेक मानिसहरूमा नकारात्मक संवेगहरू उत्पन्न गराउँछ। … मानौँ तेरा आमाबुबा, शिक्षक, तेरा अग्रज, र तँ वरपरका अरू सबैले तेरो क्षमता, मानवता, र चरित्रको अवास्तविक मूल्याङ्कन गर्छन्, र अन्ततः यसले तँलाई गर्ने भनेकै तँलाई आक्रमण गर्नु, दमन गर्नु, तेरो दम घोट्नु, तँलाई साङ्लाले बाँध्नु, र बन्धनमा पार्नु हो। अन्ततः, जब तँसँग प्रतिरोध गर्ने कुनै क्षमता हुँदैन, तब तँसँग चुपचाप आफ्ना गुनासाहरू निल्ने जीवन रोज्नु, र यस प्रकारको अन्यायपूर्ण र अनुचित वास्तविकतालाई अनिच्छापूर्वक स्विकार्ने र चुपचाप सहने छनौट गर्नुको कुनै विकल्प हुँदैन। जब तँ यो वास्तविकता स्वीकार गर्छस्, तब अन्ततः तँमा उत्पन्न हुने संवेग खुसी, सन्तुष्टि, वा सकारात्मक वा उत्थानदायी कुरा हुँदैन; तँ अझ बढी उत्प्रेरणा र दिशाको अझ ठूलो बोधका साथ जिउँदैनस्, झन् मानव जीवनका लागि सही र सटीक लक्ष्यहरू पछ्याउनु त परै जाओस्, बरु तँमा हीनताबोधको गहिरो संवेग उत्पन्न हुन्छ। जब यो संवेग तँमा उत्पन्न हुन्छ, तब तँलाई असहाय महसुस हुन्छ। जब तँ तैँले कुनै दृष्टिकोण व्यक्त गर्नुपर्ने समस्या सामना गर्छस्, तब तैँले आफूले भन्न चाहेको कुरा र आफ्नो भित्री हृदयमा व्यक्त गर्न चाहेको दृष्टिकोणलाई कतिपटक विचार गर्नेछस् भन्‍ने कसलाई के थाहा हुन्छ र, तैपनि तँ अझै पनि त्यसलाई ठूलो स्वरमा बोल्ने हिम्मत गर्नेछैनस्। जब कसैले तैँले राखेको जस्तै दृष्टिकोण व्यक्त गर्छ, तब तँलाई आफ्नो हृदयमा केवल एउटा पुष्टि—तँ अरू मानिसहरूभन्दा खराब छैनस् भन्‍ने पुष्टि महसुस हुन्छ। तर जब उही अवस्था फेरि आउँछ, तब तँ अझै मनमनै यसो भन्छस्, ‘मैले लापरबाही रूपले बोल्ने, अलग देखिने, वा आफूलाई हाँसोको पात्र बनाउने गर्नु हुँदैन। म राम्रो छैनँ, म मूर्ख छु, म बेबकुफ छु, म उल्लु हुँ। मैले लुक्न सिक्नुपर्छ; मैले केवल सुन्नुपर्छ र बोल्नु हुँदैन।’ यसबाट हामी के देख्न सक्छौँ भने, हीनताबोधको संवेग उत्पन्न हुने क्षणदेखि लिएर यो व्यक्तिको भित्री हृदयमा गहिरिएर स्थापित हुने अवस्थासम्म पुग्दा, ऊ आफ्नो स्वतन्त्र इच्छा र परमेश्‍वरले उललाई दिएका वैध अधिकारहरूबाट वञ्चित हुन्छ, होइन र? (हो।) यसरी ऊ यी कुराहरूबाट वञ्चित हुन्छ। वास्तवमा कसले उसलाई यी कुराहरूबाट वञ्‍चित गरेको हुन्छ? तैँले निश्‍चित रूपमा भन्‍न सक्दैनस्, होइन त? तिमीहरू कसैले पनि निश्‍चित रूपमा भन्‍न सक्दैनौ। किनभने, यो सम्पूर्ण प्रक्रियामा, तँ पीडित मात्रै हुँदैनस्, तर पीडक पनि हुन्छस्—तँ अरू मानिसहरूद्वारा पीडित हुन्छस्, र आफूद्वारा पनि पीडित हुन्छस्। किन त्यस्तो भएको? मैले भर्खरै भनिसकेँ, तँमा पैदा हुने हीनताबोधको एउटा कारण तेरा आफ्‍नै वस्तुगत कारणहरू हुन्। तँमा स्वतन्त्र चेतना हुन थालेपछि, परिस्थितिहरूलाई मूल्याङ्कन गर्ने तेरो आधार शैतानको भ्रष्टताबाट आएको हुन्छ, र तँमा कामकुराहरूबारे तेरा दृष्टिकोणहरू समाज र मानवजातिले हालिदिन्छन् र ती कुरा तँलाई परमेश्‍वरद्वारा सिकाइँदैनन्। त्यसकारण, तेरो हीनताबोधको संवेग जहिले वा जुनै प्रसङ्गमा पैदा भएको भए पनि, र तेरो हीनताबोधको संवेग जुनै हदसम्‍म विकास भइसकेको भए पनि, तँ थाहै नपाई यस संवेगद्वारा बाँधिएको र नियन्त्रित हुन्छस्, र मानिस, घटना, र कामकुराहरू सम्हाल्ने पद्धति अपनाउँदा तँ शैतानले तँभित्र हालिदिएका यी तरिकाहरू नै प्रयोग गर्छस्। जब हीनताबोधको संवेगले तेरो हृदयको गहिराइमा गहिरो जरा गाड्छ, तब त्यसले तँमा गहन प्रभाव पार्ने मात्रै होइन, तर त्यो मानिसहरू र कामकुराहरूबारे तेरो दृष्टिकोण, अनि तेरो आत्म-आचरण र कार्यमाथि पनि हाबी हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरले मानिसहरूको स्थिति साँच्चिकै बुझ्नुहुन्छ। मेरो व्यवहार ठ्याक्कै यस्तै थियो। बच्चादेखि वयस्क हुँदासम्म, मलाई आफू प्रतिक्रिया जनाउन सुस्त, मूर्ख, र कमजोर क्षमताको हुँ भन्ने लागेको थियो, त्यसैले मैले राय व्यक्त गर्न आँट गरिनँ, सधैँ पछि हटेँ, र गल्ती गर्छु कि भनी सधैँ डराएँ। स्कुलमा हुँदा, मेरो बुझ्ने शक्ति कमजोर र प्रतिक्रिया सुस्त भएकाले, र मैले आफ्ना चलाख सहपाठीहरूले जस्तै तुरुन्तै कुराहरू बुझ्न नसकेकाले, शिक्षकहरूको मूल्याङ्कनमा म मूर्ख र बेबकुफ थिएँ। शिक्षकहरूको व्यङ्ग्य र मेरा सहपाठीहरूको गिल्लाले मलाई निकै हीनताबोध गरायो। परमेश्‍वरमा विश्वास गर्न र आफ्नो कर्तव्य निर्वाह गर्न थालेपछि, जब-जब म तेजबुद्धिका ब्रदर-सिस्टरहरूको सम्पर्कमा आउँथेँ, तब मलाई यस्ता व्यक्तिको क्षमता राम्रो हुन्छ र परमेश्‍वरले पनि उनीहरूलाई पक्कै मन पराउनुहुनेछ भन्ने लाग्थ्यो। यसको विपरीत, आफू मन्दबुद्धिको भएकाले मेरो क्षमता कमजोर छ भन्ने लाग्थ्यो। म नकारात्मक स्थितिमा जिइरहेँ, र आफ्नो कर्तव्य निर्वाहमा निकै निष्क्रिय थिएँ। धेरैजसो समय मैले आफ्नो दृष्टिकोण व्यक्त गर्ने आँट गरिनँ, र कहिलेकाहीँ व्यक्त गरिहालेँ र कसैले आपत्ति जनायो भने, म उनीहरूसँग पूर्ण रूपमा सहमत नभए पनि, हीनताबोधका कारण आफ्ना विचारहरूबारे छलफल गर्ने आँट गर्दिनथेँ। मलाई लाग्थ्यो, अरू सिस्टरहरू चलाख छन् र उनीहरूको क्षमता राम्रो छ, त्यसैले उनीहरूले पक्कै पनि मभन्दा सही तरिकाले कुराहरू देख्नेछन्, र मैले आफ्ना सबै विचारलाई अस्वीकार गर्थेँ। यो नकारात्मक भावना एउटा अदृश्य डोरी जस्तै थियो, जसले मलाई बलियोसँग बाँधेको थियो र आफूसँग भएका रायहरू व्यक्त गर्न आँट दिँदैनथ्यो। म स्वेच्छाले आफ्नो हीनताबोधद्वारा नियन्त्रित भइरहेकी थिएँ, र एकदमै दयनीय जीवन जिइरहेकी थिएँ, र आफू समर्थ रहेका कुराहरू पनि गर्न सक्दिनथेँ। अन्ततः मैले आफ्नो कर्तव्य राम्ररी निर्वाह गर्न सकिनँ र म बर्खास्त भएँ। यो नकारात्मक भावनाले मलाई निकै ठूलो हानि पुऱ्याएको थियो!

मैले परमेश्‍वरका वचनहरू पढ्न जारी राखेँ: “चाहे यो हीनताबोध होस् वा अर्को नकारात्मक संवेग, तँसँग यो संवेग उत्पन्न गराउने टिप्पणीहरूबारे सही बुझाइ हुनुपर्छ। प्रथमतः तैँले ती टिप्पणीहरू बेठिक छन् भनेर बुझ्‍नुपर्छ, र चाहे त्यो तेरो क्षमता, तेरो प्रतिभा, वा तेरो चरित्रसँग सम्‍बन्धित होस्, तिनीहरूले तेरा बारेमा गर्ने मूल्याङ्कन र निष्कर्षहरू सबै बेठिक हुन्छन्। त्यसोभए, तैँले आफूलाई सठिक रूपमा कसरी मूल्याङ्कन गर्न र चिन्‍न सक्छस्, र तँ कसरी हीनताबोधको संवेगबाट मुक्त हुन सक्छस्? तैँले परमेश्‍वरका वचनहरूलाई आफूलाई चिन्ने—तेरो मानवता कस्तो छ, तेरो क्षमता र प्रतिभा वास्तवमा कस्ता छन्, अनि तँमा के-कस्ता सामर्थ्यहरू छन् भनेर थाहा पाउने आधारका रूपमा लिनुपर्छ। उदाहरणका लागि, मानौँ तँलाई गीत गाउन मन पर्थ्यो र तँ राम्ररी गाउँथिस्, तर कतिपय मानिसहरूले तेरो आलोचना गरिरहे र तँलाई होच्याइरहे, तँलाई सुर चिन्‍न आउँदैन र तैँले बेसुरे गाउँछस् भनी भनिरहे, त्यसकारण तँलाई तँ राम्ररी गाउन सक्दैनस् भन्‍ने लाग्छ र तैँले अरूको अगाडि गाउने आँट गर्न छोडेको छस्। ती सांसारिक मानिसहरू, ती भ्रमित र औसत मानिसहरूले तेरा बारेमा बेठिक मूल्याङ्कन गरे र तँलाई गलत ठहऱ्याए, तेरो मानवताले पाउनुपर्ने अधिकारहरू सीमित पारे, र तेरो प्रतिभालाई दबाए। परिणामस्वरूप, तँ गीत गाउनेसमेत आँट गर्दैनस्, र तँ आफू एकलै हुँदा मात्रै ठूलो स्वरले गाउने र खुलेर व्यक्त गर्ने आँट गर्छस्। साधारणतया तँलाई चरम दमन गरिएको महसुस भएकै कारण, तँ आफू एकलै नहुँदा गीत गाउने आँटै गर्दैनस्; एकलै हुँदा मात्रै तँलाई गीत गाउने आँट आउँछ, तँ ठूलो स्वरमा र स्पष्टसित गीत गाउँदा रमाउँछस्—त्यो कति सुन्दर, स्वतन्त्र, मुक्त समय हुन्छ! यस्तै हुन्छ नि, होइन र? मानिसहरूले तँलाई गरेको हानिको कारण, तैँले वास्तवमा के गर्न सक्छस्, तँ के कुरामा सिपालु छस्, र तँ के कुरामा सिपालु छैनस् भन्‍ने कुरा तँ जान्दैनस् वा स्पष्ट रूपमा देख्‍न सक्दैनस्। यस्तो परिस्थितिमा, तैँले सही मूल्याङ्कन गर्नुपर्छ र परमेश्‍वरका वचनहरूअनुसार आफ्‍नो सही मापन गर्नुपर्छ। तैँले के सिकेको छस् र तेरा सामर्थ्यहरू कहाँ छन् भनेर पत्ता लगाउनुपर्छ, अनि आफूले गर्न सक्‍ने जुनसुकै कुरा गर्नुपर्छ; तैँले गर्न नसक्‍ने कुराहरू, तेरा कमजोरी र अपर्याप्तहरूका हकमा भन्दा, तैँले चिन्तन गरेर तिनलाई चिन्‍नुपर्छ, र तँसँग तेरो क्षमता कस्तो छ, त्यो असल छ कि खराब छ भन्नेबारे सठिक मूल्याङ्कन र ज्ञान हुनुपर्छ। यदि तँ आफ्‍ना समस्याहरू बुझ्‍न सक्दैनस् वा तीबारे तँसँग स्पष्ट ज्ञान छैन भने, समझ भएका र आफू वरपरका मानिसहरूलाई तेरा बारेमा मूल्याङ्कन गर्न अनुरोध गर्। तिनीहरूले भन्ने कुरा सठिक भए पनि नभए पनि, कम्तीमा पनि यसले तँलाई सन्दर्भका लागि कुनै कुरा दिनेछ अनि आफूबारे आधारभूत मूल्याङ्कन वा चित्रण राख्न सक्षम बनाउनेछ। त्यसपछि तँ यस नकारात्मक संवेग—तेरो हीनताबोधको संवेग—को मूल समस्या समाधान गर्न, र त्यसबाट क्रमिक रूपमा निस्कन सक्छस्। यदि व्यक्तिले हीनताबोधको संवेगलाई खुट्ट्याउन, त्यसबाट ब्युँझन, र सत्यता खोजी गर्न सक्छ भने, त्यो संवेग समाधान गर्न सजिलो हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरका वचनहरूबाट, मैले के बुझेँ भने स्कुलमा मेरा शिक्षकहरूले मबारे गरेको मूल्याङ्कन सही थिएन, र मेरो आफ्नै स्वमूल्याङ्कन पनि वस्तुनिष्ठ थिएन। मेरो हीनताबोध समाधान गर्नका लागि, मैले सही आत्ममूल्याङ्कन गर्नुपर्थ्यो, परमेश्‍वरका वचनहरूअनुसार आफूलाई मापन गर्नुपर्थ्यो, र मेरा वरपरका ब्रदर-सिस्टरहरूले मबारे राख्ने मूल्याङ्कन र रायहरू सुन्नुपर्थ्यो। यसरी अभ्यास गर्नु मात्रै सही हुनेथ्यो। त्यसैले, मैले मसँग सहकार्य गर्ने सिस्टरलाई मेरो मूल्याङ्कन गर्न भनेँ। उनले भनिन्, “वास्तवमा, तपाईँ आफूले भनेजस्तो खराब हुनुहुन्न। तपाईँ पनि केही समस्याहरू बुझ्न सक्नुहुन्छ र तपाईँका केही दृष्टिकोण र सुझावहरू उपयोगी खालका छन्। कहिलेकाहीँ जब म तपाईँलाई यो दृष्टिकोण किन राख्नुभयो भनेर सोध्छु, त्यसको मतलब तपाईँ गलत हुनुहुन्छ भन्ने होइन। मैले केवल तपाईँ कुन सिद्धान्तअनुसार यसो भन्दै हुनुहुन्छ भन्ने जान्न चाहेको हो। तर, तपाईँ हरेक पटक आफैलाई अस्वीकार गर्नुहुन्छ। भविष्यमा, यदि तपाईँलाई आफ्नो दृष्टिकोण सिद्धान्तसँग मिल्छ जस्तो लाग्छ भने, तपाईँले बोल्नुपर्छ, र सबैसँग सङ्गति र छलफल गर्नुपर्छ। यो पनि आफ्नो कर्तव्यप्रति जिम्मेवार हुनु हो।” पछि, मैले आफ्नो कर्तव्य निर्वाह गर्दा आफ्ना रायहरू व्यक्त गर्ने अभ्यास गरेँ। मैले दिएका धेरैजसो सुझावहरू मेरी सहकर्मीले स्वीकार गर्न सकिन्। मेरी सिस्टर सामान्य मामिलाको काम गर्नमा मभन्दा छिटो थिइन्, तर हाम्रा ब्रदर-सिस्टरहरूसँग सङ्गति गर्न पत्रहरू लेख्नुपर्ने मामिलाहरू आउँदा, उनले आफू त्यसमा सिपालु नभएको बताइन्, र मलाई त्यो काम अलि धेरै गर्न भनिन्। परमेश्‍वरलाई प्रार्थना गरेर र सान्दर्भिक सत्यताहरू खोजेर र तिनमा मनन गरेर, मैले पनि मेरा ब्रदर-सिस्टरहरूलाई केही समस्याहरू समाधान गर्न मद्दत गर्न सकेँ। त्यस क्षण, मलाई आफू पूर्ण रूपमा बेकामे छैन भन्ने लाग्यो: म सत्यता बुझ्न सक्छु; मेरो प्रतिक्रिया अरूको भन्दा सुस्त भए पनि, बिस्तारै मनन गरेर म पनि केही सिद्धान्तहरू बुझ्न र अभ्यासका केही मार्गहरू पत्ता लगाउन सक्छु। त्यसपछि जब मैले कर्तव्यहरू निर्वाह गरेँ, मेरो हृदय पहिलेको जस्तो दमित थिएन।

सन् २०२३ को मेमा, अगुवाहरूले मलाई कला समूहको सुपरिवेक्षक बन्न भन्नुभयो। म निकै आत्तिएँ—मेरो कमजोर क्षमतालाई हेर्दा, के म साँच्चै सुपरिवेक्षकको कर्तव्य पूरा गर्न सक्छु र? मैले अस्वीकार गर्न चाहेँ, तर फेरि सोचेँ, मैले यो कर्तव्य निर्वाह गर्नुमा परमेश्‍वरको सार्वभौमिकता र बन्दोबस्तहरू छन्, त्यसैले मैले स्वीकार गरेँ। केही समयको प्रशिक्षणपछि, मैले के देखेँ भने मसँग सहकार्य गर्ने दुई जना सिस्टर तेजबुद्धि र राम्रो क्षमताका मात्र छैनन्, उनीहरूसँग बलियो कार्य सामर्थ्य पनि छ। मलाई चिन्ता लाग्न थाल्यो, कतै मेरा सिस्टरहरूले मेरो सुस्त प्रतिक्रियाको कारणले मलाई हेप्ने हुन् कि। मलाई सुपरिवेक्षकको भूमिका निर्वाह गर्न सक्दिनँ, र आफ्नो काममा मात्रै ध्यान दिएर टोली सदस्य बन्नु नै राम्रो होला भन्ने लाग्यो। त्यसरी, म त्यति खराब देखिने थिइनँ। मैले यसबारे जति सोचेँ, त्यति नै नकारात्मक भएँ। म आफ्ना कर्तव्यहरू निर्वाह गर्नमा पनि निकै निष्क्रिय थिएँ। मैले निरन्तर आफू त्यति सिपालु छैन र कमजोर क्षमताको छु भनिरहेँ, र अगुवाहरूले मेरो ठाउँमा राम्रो क्षमताको व्यक्ति खटाउनुहुनेछ भन्ने आशा गरेँ। यो नकारात्मक र निष्क्रिय स्थितिमा जिउँदा मेरो हृदयले निकै असहज महसुस गर्‍यो। मैले सोचेँ, काम यति व्यस्त छ, तर म अझै पनि निष्क्रिय छु र सुधार गर्ने प्रयास गरिरहेकी छैन। यो त परमेश्‍वरको घरको कामको सुरक्षा गर्नु होइन! मैले तुरुन्तै यो नकारात्मक र निष्क्रिय स्थितिलाई बदल्नुपर्छ।

पछि, मैले मनन गरेँ। बच्चादेखि वयस्क हुँदासम्म, मैले सधैँ मेरो सुस्त प्रतिक्रियाको अर्थ मेरो क्षमता कमजोर हुनु हो भन्ने ठानेकी थिएँ, जसले गर्दा म आफ्नो कर्तव्य निर्वाहमा सधैँ निष्क्रिय र नकारात्मक भएँ। के यसरी कुराहरूलाई मापन गर्नु सत्यताअनुसार छ त? मैले परमेश्‍वरका वचनहरू पढेँ: “कुनै व्यक्तिको क्षमता कसरी मापन गरिनुपर्छ? यो गर्ने एउटै मात्र उपयुक्त तरिका भनेको सत्यताप्रतिको उसको मनोवृत्ति र ऊ सत्यता बुझ्न सक्छ कि सक्दैन भनी हेर्नु हो। कतिपय मानिसले प्राविधिक सीपहरू धेरै चाँडै सिक्न सक्छन्, तर सत्यता सुन्नेबित्तिकै, तिनीहरू अलमल्ल पर्छन् र झुल्न थाल्छन्। तिनीहरूको मन अन्योलमा पर्छ, र तिनीहरू न त सत्यता लिन सक्छन् न त त्यो बुझ्न नै सक्छन्। कमजोर क्षमता हुनुको अर्थ यही हो। जब तँ कतिपय मानिसलाई तिनीहरूको क्षमता कमजोर छ भनी भन्छस्, तब तिनीहरू त्यो कुरा स्वीकार गर्न मान्दैनन्। तिनीहरू उच्च स्तरको शिक्षा हासिल गर्नुको अर्थ तिनीहरूको क्षमता राम्रो छ भन्‍ने हुन्छ भन्ने सोच्छन्। के कसैले उच्च स्तरको शिक्षा हासिल गर्नुको अर्थ साँच्चै उसको क्षमता राम्रो छ भन्‍ने हुन्छ र? हुँदैन। कुनै व्यक्तिको क्षमता कसरी मापन गरिनुपर्छ? यो उसले परमेश्‍वरका वचनहरू र सत्यता कुन हदसम्म बुझ्छ भन्‍ने आधारमा मापन गरिनुपर्छ। यो सबैभन्दा सही तरिका हो। कतिपय मानिस वाक्पटु, तीक्ष्ण-दिमागका, र मानिसहरूसँग व्यवहार गर्नमा विशेष गरी सिपालु हुन्छन्। तर जब तिनीहरू प्रवचनहरू सुन्छन्, तब तिनीहरूले जतिसुकै प्रयास गरे पनि कहिल्यै त्यो बुझ्न सक्दैनन्, र जब तिनीहरू परमेश्‍वरका वचनहरू पढ्छन्, तब तिनीहरू ती बुझ्न सक्दैनन्। जब तिनीहरू आफ्नो अनुभवात्मक गवाही बाँड्छन्, तब त्यो सधैँ शब्द र धर्मसिद्धान्तहरू मात्रै हुन्छ; तिनीहरू केवल अनाडी जस्ता देखिन्छन्, र अरूलाई तिनीहरूसँग कुनै आत्मिक बुझाइ छैन भन्‍ने महसुस हुन्छ। यी कमजोर क्षमताका मानिसहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य पूरा गर्नका लागि, सत्यता बुझ्‍नु नै सबैभन्दा महत्त्वपूर्ण हुन्छ)। शिक्षित, तेजबुद्धिको र वाक्पटु हुनुको अर्थ कुनै व्यक्तिसँग राम्रो क्षमता छ भन्ने हुँदैन रहेछ। परमेश्‍वरले मानिसहरूको क्षमताको मापन उनीहरूको शिक्षाको स्तर वा उनीहरूको बुद्धि कति छिटो चल्छ भन्ने हेरेर गर्नुहुन्न, बरु मुख्य गरी उनीहरूले सत्यतालाई कुन हदसम्म बुझ्छन् र स्विकार्छन् भन्ने हेरेर गर्नुहुन्छ। राम्रो क्षमता भएका मानिसहरूसँग परमेश्‍वरका वचनहरूको शुद्ध बोध र बुझाइ हुन्छ। उनीहरूले आफ्नै भ्रष्ट प्रकृतिहरूमाथि चिन्तन गर्न र तिनलाई बुझ्न सक्छन्, र जब उनीहरूमाथि समस्या वा कठिनाइहरू आउँछन्, तब उनीहरूले परमेश्‍वरका वचनहरूमा अभ्यासका सही सिद्धान्तहरू पत्ता लगाउन सक्छन्। कमजोर क्षमता भएका मानिसहरूले सत्यता बुझ्न सक्दैनन्, र परमेश्‍वरका वचनहरूसँग आफूलाई तुलना गर्न वा आफूलाई चिन्न सक्दैनन्। जब उनीहरूमाथि परिस्थितिहरू आइपर्छन्, उनीहरूले अभ्यासका सिद्धान्तहरू पत्ता लगाउन सक्दैनन्, बरु केवल धर्मसिद्धान्त फलाक्न र प्रावधानहरू पालन गर्न मात्र सक्छन्। जब मैले आफूलाई यससँग तुलना गरेँ, मैले के देखेँ भने धेरैजसो समय परमेश्‍वरका वचनहरूप्रतिको मेरो बोध विकृत हुँदैन; कुरा यत्ति हो कि केही विषयहरूमा मेरो बुझाइ अलि सतही हुन्छ, र म राम्रो क्षमता भएका मानिसहरूले जस्तो छिट्टै कुराहरू बोध गर्दिनँ वा गहिरो रूपमा बुझ्दिनँ। तर, ब्रदर-सिस्टरहरूले मसँग ती कुराहरूबारे सङ्गति गर्दा भने म बुझ्न सक्छु। मेरो क्षमता यति पनि कमजोर छैन कि मैले सत्यता नै बुझ्न नसकूँ, र यसलाई औसत मान्न सकिन्छ। अहिले म सुपरिवेक्षकको कर्तव्य निर्वाह गरिरहेकी थिएँ, र मैले केही सिद्धान्त राम्ररी नबुझे पनि र ममा केही कमीकमजोरी भए पनि, मसँग सहकार्य गर्ने सिस्टरहरूको क्षमता राम्रो थियो, र उनीहरूसँग काम गरेर, मअझै पनि केही कर्तव्य निर्वाह गर्न सक्थेँ। विगतमा, मैले व्यक्तिको क्षमता मापन गर्ने सिद्धान्तहरू बुझेकी थिइनँ, र आफ्नो प्रतिक्रिया सुस्त देखेर आफूलाई कमजोर क्षमताको भनी फैसला गरेकी थिएँ। म नकारात्मक स्थितिमा जिएँ र माथि उठ्ने प्रयास गर्न चाहिनँ। मैले परमेश्‍वरको अन्तर्दृष्टि र अगुवाइ प्राप्त गर्न नसकेको मात्र होइन, मैले कामलाई पनि ढिलाइ गराएँ। यस सम्बन्धमा सत्यता बुझेपछि, मैले आफ्नो क्षमतालाई सही रूपमा हेर्न र आफ्ना कमीकमजोरीलाई समझदार तरिकाले सामना गर्न सकेँ।

त्यसपछि, मैले यो पनि मनन गरेँ, “मलाई सानैदेखि यति धेरै हीनताबोध भएको छ। कामकुराप्रतिका केही भ्रमपूर्ण दृष्टिकोणहरूबाहेक, ममा अरू कस्ता भ्रष्ट स्वभावहरू छन्?” मैले परमेश्‍वरका वचनहरू पढेँ: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य साधारण मानिसको भन्दा धेरै परको हदसम्म जान्छ र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको वातावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब ख्रीष्टविरोधीहरूले गर्ने हरेक कुरामा तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूका लागि प्रतिष्ठा र हैसियत नै तिनीहरूको जीवन हो र तिनीहरूले जीवनभर पछ्याउने लक्ष्य हो। आफूले गर्ने सबै कुराहरूमा तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले सुरुमा सोच्ने कुरा यही हो, जुन तिनीहरूमा ख्रीष्टविरोधीहरूको स्वभाव र सार छ भन्‍ने कुराको पर्याप्त प्रमाण हो—र यसैकारण तिनीहरू कुराहरूलाई यसरी विचार गर्छन्। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन् र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको मनोवृत्ति होइन। त्यसो भए तिनीहरूको मनोवृत्ति के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक अवस्था र तिनीहरूले दैनिक रूपमा पछ्याइरहेका कुरासँग जोडिएको हुन्छ। ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वर खुलासा गर्नुहुन्छ, ख्रीष्टविरोधीहरूले आफ्नो जीवनको लक्ष्यका रूपमा प्रतिष्ठा र हैसियतको पछि लाग्छन्। सबै अवस्थामा, उनीहरूले सोच्ने एउटै कुरा आफ्नै प्रतिष्ठा र हैसियत हो। आफ्नो व्यवहार हेर्दा, मैले यो ख्रीष्टविरोधीको जस्तै रहेको देखेँ। मैले विशेष गरी आफ्नो प्रतिष्ठा र हैसियतलाई अनमोल ठानेँ। सानैदेखि, म प्रतिक्रिया जनाउनमा सुस्त रहँदै आएकी छु, र मेरो बुझ्ने शक्ति कमजोर छ। यसै कारणले, मैले गलत उत्तरहरू दिएँ र मेरा सहपाठीहरूले मेरो खिसी गरे। त्यसपछि मलाई प्रश्नहरूको उत्तर दिन मन लाग्न छाड्यो, र कतै मैले अरू केही गलत भनेँ भने, मलाई हेपिन्छ कि भन्ने डर लाग्थ्यो। परमेश्‍वरमा विश्वास गर्न र कर्तव्यहरू निर्वाह गर्न थालेपछि पनि, म उस्तै थिएँ। जब मेरो कर्तव्यमा केही विचलनहरू देखिन्थे र अरूले औँल्याइदिन्थे, मलाई आफ्नो क्षमता कमजोर छ भन्ने लाग्थ्यो, र फेरि कर्तव्य निर्वाह गर्दा म आफ्ना रायहरू व्यक्त गर्न इच्छुक हुन्नथेँ, र आफ्नो कर्तव्यबाट भाग्नसमेत चाहन्थेँ। जब मैले सुपरिवेक्षकका रूपमा आफ्नो कर्तव्य निर्वाह गरेँ, र मेरो प्रतिक्रिया र कार्य सामर्थ्य मसँग सहकार्य गर्ने सिस्टरहरूको जस्तो राम्रो छैन भन्ने देखेँ, तब मैले अगुवाहरूबाट आफूलाई बर्खास्त गराउन चाहेँ। वास्तवमा, म आफ्नै अभिमानको रक्षा गरिरहेकी थिएँ, कतै अगुवाहरूले कामको नतिजाबाट मेरो वास्तविकता देख्नुहुन्छ र मेरा सिस्टरहरू जस्तो सबै सन्दर्भमा म राम्रो छैन भन्ने थाहा पाउनुहुन्छ कि भनेर चिन्तित थिएँ। मैले के महसुस गरेँ भने मैले दिनहुँ सोच्ने भनेको प्रतिष्ठा र हैसियत मात्र रहेछ। जब मैले गरिरहेको कर्तव्यले मेरो प्रतिष्ठा र हैसियतलाई छुन्थ्यो, म कि त नकारात्मक हुन्थेँ र ढिलासुस्ती गर्थेँ, कि त भाग्ने र विश्वासघात गर्ने कुरा सोच्थेँ। यसले मण्डलीको काममा गतिरोध ल्याए पनि, मलाई वास्ता थिएन। म त ख्रीष्टविरोधीहरूको मार्गमा हिँडिरहेकी थिएँ!

त्यसपछि, मैले परमेश्‍वरका वचनहरूबाट अभ्यासको एउटा मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “तैँले यसलाई जुनसुकै दृष्टिकोणबाट हेरे पनि, सत्यता पछ्याउनु नै सबैभन्दा महत्त्वपूर्ण कुरा हो। तँ मानवताका खराबी र कमीहरूबाट जोगिन सक्छस्, तर तँ सत्यता पछ्याउने मार्गलाई कहिल्यै छल्न सक्दैनस्। तेरो मानवता जति नै सिद्ध वा भद्र भए पनि, वा तँसँग अरू मानिसहरूभन्दा कम कमीकमजोरीहरू र खराबीहरू भए पनि, र तँसँग अझै धेरै सबल पक्षहरू भए पनि, यसले तैँले सत्यता बुझ्छस् भन्‍ने सङ्केत गर्दैन, न त यसले सत्यताको तेरो पछ्याइलाई नै प्रतिस्थापन गर्न सक्छ। यसविपरीत, यदि तँ सत्यता पछ्याउँछस्, धेरै सत्यता बुझ्छस्, र तँसँग यसबारे पर्याप्त रूपमा गहन र व्यावहारिक बुझाइ छ भने, यसले तेरो मानवताका धेरै खराबी र समस्याहरूको पूर्ति गर्नेछ” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वर भन्नुहुन्छ, सत्यता पछ्याउनाले मानिसका धेरै कमीकमजोरी परिपूर्ति गर्न सकिन्छ। उदाहरणका लागि, मेरो क्षमता त्यति राम्रो छैन, र मलाई परिस्थितिहरू आइपर्दा म अरूभन्दा ढिलो प्रतिक्रिया जनाउँछु। यी जन्मजात कमजोरी हुन् र यिनलाई परिवर्तन गर्न सकिँदैन। तर, मेरो कामको नतिजा राम्रो नहुनुको कारण, मेरो मानवतामा भएका कमजोरीहरूका साथै, मुख्य रूपमा मैले सत्यता नबुझेको र सिद्धान्तहरूको बोध नभएकाले गर्दा थियो। यदि मैले नबुझेका समस्याहरूमा सत्यता सिद्धान्तको धेरै खोजी गर्न सकेकी भए, र आफ्नो अभिमान त्यागेर, मेरा ब्रदर-सिस्टरहरूसँग तिनका बारेमा सङ्गति र छलफल गर्न सकेकी भए, मैले पनि धेरै सत्यता बुझ्न सक्ने थिएँ। यो मेरो कर्तव्यका लागि पनि फाइदाजनक हुने थियो। जब मैले यो कुरा बुझेँ, तब सुपरिवेक्षकको कर्तव्य निर्वाह गर्नबाट पन्छिने प्रयास गर्न छाडेँ, र त्यसपछि म सक्रिय रूपमा काम गर्न पनि सक्षम भएँ।

एक पटक, हामीले चित्र बनाउने नवीनतम सिद्धान्तहरूबारे सङ्गति गर्दै थियौँ, र हामीले तिनलाई छलफल र कार्यान्वयन गर्न हाम्रा ब्रदर-सिस्टरहरूलाई एउटा पत्र लेख्नुपरेको थियो। मैले सोचेँ, “सुपरिवेक्षक बनेदेखि यस्तो महत्त्वपूर्ण पत्र लेख्नुपरेको यो पहिलो पटक हो। यदि मैले राम्ररी लेखिनँ र त्यहाँ विचलनहरू भए भने के गर्ने?” म निकै आत्तिएँ। मैले के महसुस गरेँ भने म फेरि हीनताबोधका बीच जिइरहेकी रहेछु, त्यसैले मैले आफ्नो मानसिकता मिलाउन परमेश्‍वरलाई प्रार्थना गरेँ। मैले त्यति विस्तृत रूपमा लेख्न नसकुँला, तर मैले पहिले अग्रसर भएर काम गर्नुपर्छ, र कुनै पनि कमीकमजोरी भए त्यसपछि सिस्टरहरूले सुधार गर्न सक्नुहुन्छ। पछि, म शान्त भएँ र सोच्दै लेख्न थालेँ। लेख्ने क्रममा, मैले परमेश्‍वरको मार्गदर्शन महसुस गर्न सकेँ र केही सिद्धान्तहरू त मेरा लागि हामीले सङ्गति गरेको बेलामा भन्दा अझ स्पष्ट भए। मैले के अनुभव गरेँ भने, जब आफ्नो कर्तव्यमा हृदय समर्पित गरिन्छ, तब परमेश्‍वरले अन्तर्दृष्टि दिनुहुनेछ र अगुवाइ गर्नुहुनेछ।

अहिले, मैले सुपरिवेक्षकको कर्तव्य निर्वाह गर्न थालेको एक वर्षभन्दा बढी भयो। पहिले मेरी सहकर्मी हुनुभएकी सिस्टरका कर्तव्य फेरबदल गरिए, त्यसैले सिस्टर ली युए मसँग सहकार्य गर्न आइन्। ली युए पहिले मैले चित्रसम्बन्धी कर्तव्य निर्वाह गर्दा मेरो टोली अगुवा रहेकी थिइन्। मैले म पहिले कति कमजोर रहेकी थिएँ र ली युएले मलाई कसरी बुझ्थिन् भन्ने सम्झेँ। यस पटक सँगै काम गर्दा उनले मेरो बारेमा के सोच्लिन्? मलाई के महसुस भयो भने मैले आफ्नो अभिमानको ख्याल गर्नुहुँदैन। पहिले ममा जे-जस्ता कमीकमजोरी भए पनि, वा अहिले सँगै काम गर्ने क्रममा जे-जस्ता त्रुटिहरू प्रकट भए पनि, मैले तिनलाई शान्त भएर सामना गर्नुपर्छ। त्यसपछि, मैले अग्रसर भएर ली युएलाई कामको प्रवाहबारे बताएँ, र कामबारे छलफल गर्दा, मैले अग्रसर भएर आफ्ना रायहरू पनि व्यक्त गरेँ। यस अवधिमा, जब ली युए र म असहमत हुन्थ्यौँ, म केवल आफ्ना विचारहरू व्यक्त गर्थेँ। मेरा केही रायहरू स्वीकार गरिए, र केही उपयुक्त थिएनन्। ती स्वीकार गरिए पनि वा नगरिए पनि, सङ्गतिद्वारा मैले केही सिद्धान्तहरू बुझ्न सकेँ। एक दिन, ली युएले भनिन्, “पहिले हामी सँगै काम गर्दा, तपाईँ कुनै रायहरू व्यक्त गर्नुहुन्नथ्यो, र आफ्नो काम मात्रै गर्नुहुन्थ्यो। तर यस पटक तपाईँसँग सहकार्य गर्दा, तपाईँमा धेरै परिवर्तन देखेँ।” उनले यसो भन्दा, मेरो मन निकै छोयो। परमेश्‍वरका वचनहरूको अगुवाइविना, म कहिल्यै हीनताबोधको यातनालाई फाल्न सक्ने थिइनँ, र अहिले गरेजस्तै सक्रिय रूपमा आफ्नो कर्तव्य निर्वाह गर्न कहिल्यै सक्ने थिइनँ। यी सबै परमेश्‍वरका वचनहरूद्वारा प्राप्त नतिजाहरू हुन्। सर्वशक्तिमान्‌ परमेश्‍वरलाई धन्यवाद!


७७. मेरो बच्चाप्रतिको मेरा माग र अपेक्षाहरू स्वार्थी रहेछन्

झाङ हुइसिन, चीन

म सानो छँदा, मेरा हजुरबुबालाई ओपेरा सुन्न असाध्यै मन पर्थ्यो र उहाँले मलाई प्रायः प्रस्तुतिहरू हेर्न लानुहुन्थ्यो। मैले कलाकारहरू मञ्चमा कति मनमोहक देखिन्छन्, उनीहरूका गीतहरूले कसरी हृदय छुन्छन्, अनि दर्शकहरूले उनीहरूमाथि कसरी ताली र जयजयकारको वर्षा गर्छन् भनी देखेँ। म उनीहरूको साँच्चै सराहना गर्थेँ, र मनमनै नसोची रहन सकिनँ, “कुनै दिन, मैले मञ्चमा उभिएर ताली र प्रशंसा पाउन सकेँ भने, तब म ख्याति र चमकले भरिएको जीवन जिइरहेकी हुनेछु!” म साँच्चै एउटा नाटक समूहमा सामेल भएर ओपेरा कलाकार बन्न चाहन्थेँ। तर मेरो परिवार गरिब थियो, र हाम्रो आर्थिक अवस्थाले अनुमति दिएन, त्यसैले मञ्चमा जाने मेरो सपना मृगतृष्णामा बिलाएर गयो।

विवाहपछि मेरो एउटी छोरी भई। छोरी किन्डरगार्टेन जान थालेपछि, मैले उसको उमेरका अरू केटाकेटीहरू कोही नृत्य कक्षा त कोही सङ्गीत कक्षा गइरहेको देखेँ। विशेष गरी बाल दिवसका प्रस्तुतिहरूमा उनीहरूले धेरै शिक्षक र अभिभावकहरूको ध्यान खिचेर तालीको वर्षा पाउँथे। मैले पनि छोरीलाई नृत्य सिकाउने निधो गरेँ, किनभने यसले उसलाई सुगठित शरीर र शालीनता दिने मात्र नभई, मञ्चमा प्रस्तुति दिने मौका पनि दिलाउने थियो। तर ऊ खुट्टा तन्काउन र ढाड मोड्न डराउँथी र मैले जे भने पनि सिक्न मानिन। मैले सोचेँ, “म तेरो इच्छामै चल्न सक्दिनँ। तैँले एउटा सीप सिक्नैपर्छ ताकि भविष्यमा तैँले मञ्चमा मानिसहरूको ध्यान खिच्न सकेस्।” सन् २०१२ मा, मैले सर्वशक्तिमान्‌ परमेश्‍वरको आखिरी दिनहरूको काम स्वीकार गरेँ र हरेकको भाग्य परमेश्‍वरको हातमा हुन्छ, अनि मानिसले आफ्नो जीवनभरि गर्ने सबै कुरामा परमेश्‍वरको पूर्वनिर्धारण र बन्दोबस्त हुन्छ भन्ने थाहा पाएँ। तथापि, मैले मेरी छोरीलाई मञ्चमा प्रस्तुति दिएको हेर्ने आफ्नो अपेक्षा त्यागेकी थिइनँ। पछि, बाजा बजाउन सिक्दा पनि मञ्चमा जान सकिन्छ भन्ने सोचेर, म उसलाई बाजा पसलमा बाजा छनोट गर्न लिएर गएँ। तर उसलाई रुचि थिएन। मैले रिसाउँदै छोरीलाई भनेँ, “तैँले एउटा छान्नैपर्छ। एउटा सीप सिकेर मात्र तैँले मञ्चमा प्रस्तुति दिने मौका पाउँछेस्, र त्यसपछि मात्र तैँले चमकधमकपूर्ण जीवन जिउन सक्छेस्। सोच त, त्यसबेला कति धेरै मानिसहरूले तेरो प्रशंसा गर्नेछन्!” म धेरै रिसाएको देखेर, मेरी छोरीले अनिच्छापूर्वक गुझङ रोजी। सुरुमा, मेरी छोरीले यो बाजा सिक्न चाहेकी थिइन, त्यसैले मैले एक अनुभवी गुझङ शिक्षक खोजेँ र उसलाई सिक्न कर गरेँ। गुझङमा उसको रुचि जगाउन, मैले उसलाई प्रायः प्रोत्साहित गर्थेँ, र शिक्षकले पनि उसमा स्वाभाविक प्रतिभा भएको भन्दै प्रशंसा गर्थे। बिस्तारै, मेरी छोरीलाई गुझङमा रुचि लाग्न थाल्यो र उसले चाँडै केही धुनहरू सिकिहाली। एक दिन, मेरी छोरीले खुसी हुँदै मलाई भनी, “आमा, भविष्यमा म परमेश्‍वरको प्रशंसा गर्न गुझङ बजाउन सक्छु!” मेरी छोरी यस्तो समझदार देखेर, मलाई अत्यन्त सन्तुष्टि मिल्यो।

पछि, छोरीलाई मञ्चको थप अनुभव दिलाउन, जबजब मैले कुनै प्रस्तुतिका बारेमा सुन्थेँ, तब म उसको नाम दर्ता गराइदिहाल्थेँ। कम्मरको डिस्क उठेका कारण म लामो समयसम्म उभिन सक्दिनथेँ, तैपनि छोरीलाई अभ्यासहरूमा साथ दिने जिद्दी गर्थेँ। उसले राम्रो प्रगति गर्दै गई र उत्कृष्ट प्रस्तुतिहरू दिन्थी, र उ सधैँ मञ्चको केन्द्रमा हुन्थी। उसले शिक्षक र निर्णायकहरूबाट प्रशंसा पनि पाई, र म अत्यन्तै खुसी थिएँ। उसको प्रस्तुतिमा सँगै जान, मैले बिहान ३ बजेतिरै उठेर तयारी गर्नुपर्थ्यो। म उसको वरिपरि यति व्यस्त हुन्थेँ कि खाना खाने समय पनि पाउँदिनथेँ। र दिनभरिको दौडधूपपछि, मलाई रिङ्गटा लाग्थ्यो र मानसिक तथा शारीरिक रूपमा लखतरान हुन्थेँ। तर जब म मेरी छोरीलाई मञ्चमा चम्किएको देख्थेँ, तब म मनमनै सोच्थेँ, “मैले आफ्नो मञ्चको सपना पूरा गर्न नसके पनि, मेरी छोरीलाई मञ्चको केन्द्रमा पुऱ्याउन सकेको छु, यसले मेरो सबै पीडा र थकान सार्थक भएको छ!” प्रस्तुतिहरूका कारण हुने थकान, र पढाइको दबाबले गर्दा, मेरी छोरीको शरीरले धान्न सकेन, र ऊ उप्रान्त गुझङको अभ्यास गर्न चाहन्नथी। मैले उसलाई निरन्तरता दिन फकाउने र मनाउने प्रयास गरेँ, र अन्ततः ऊ अनिच्छापूर्वक राजी भई। हरेक दिन स्कुलबाट घर फर्केपछि, म मेरी छोरीलाई तुरुन्तै गुझङको अभ्यास गर्न लगाउँथेँ। छोरीले सप्ताहन्तमा बाहिर जाने चाहना देखाउँदा, म उसलाई बाहिर जानुअघि गुझङको अभ्यास सक्नैपर्छ भन्थेँ। उसले नमान्दा, म उसलाई गाली गर्थेँ, “तँलाई के लाग्छ, तेरो बुबा र मैले किन यति दुःख गरेर पैसा बचाएर तेरो कक्षाको शुल्क तिरेर तँलाई अभ्यास गराउँदै छौँ? के यो तँलाई भविष्यमा मञ्चमा उभिएर सफल हुने बनाउनका लागि होइन र? के तँ हाम्रो इज्जत बढाउन सक्दिनस्?” मलाई निकै अधीर र रिसाएकी देखेर, मेरी छोरीसँग रुँदै गुझङको अभ्यास गर्न जानुबाहेक अरू कुनै विकल्प थिएन। मिडिल स्कुल पुग्दासम्म, उसमाथि पढाइको ठूलो दबाब थियो, र उसले विभिन्न प्रस्तुतिका लागि बारम्बार अभ्यास पनि गर्नुपर्थ्यो, त्यसैले उसले फेरि गुझङ अभ्यास गर्ने इच्छा नै छोडी। मैले छोरीलाई गाली गरेँ, “तँ जतिसुकै व्यस्त भए पनि गुझङको अभ्यास गरिरहनै पर्छ। यदि तैँले राम्ररी अभ्यास गरिस् भने, तँ मञ्चमा पुगेर जीवनभरको ख्याति कमाउन सक्छेस्!” तर उसले अझै पनि अभ्यास गरिन। मैले रिसाएर उसको किताब र पिक होल्डर भुइँमा फालिदिएँ, र भनेँ, “ठीक छ। अभ्यास नगर्। ठूली भएपछि फोहोर टिपेर बस्नुपर्ला!” म निकै रिसाएकी देखेर, मेरी छोरी हतारहतार अभ्यास गर्न गई। कहिलेकाहीँ, मेरी छोरी मन दुखाएर रुँदै भन्थी, “तपाईँ किन मेरो भाग्य नियन्त्रण गर्न खोजिरहनुहुन्छ?” म रिसाउँदै उसलाई भन्थेँ, “के मैले गर्ने सबै कुरा तेरै लागि होइन र? तँ किन आफ्नो भलाइको कुरा बुझ्दिनस्?” मेरी छोरी पनि रिसाउँदै भन्थी, “मलाई गुझङ बजाउन मन नै पर्दैन! तपाईँले नै मलाई सिक्न बाध्य पारिरहनुभएको हो!” हाम्रो बहस सधैँ नमिठो भएर टुङ्गिन्थ्यो। जब प्रस्तुति र भेलाको समय जुध्थ्यो, म छोरीलाई पहिले प्रस्तुतिमा जान लगाउँथेँ। छोरी भेलामा जान चाहँदा, म तुरुन्तै भन्थेँ, “भेलाका लागि प्रशस्त समय छ, तर प्रस्तुतिको अवसर गुमाउनु हुँदैन। यदि तैँले यी अवसरहरू गुमाइस् भने, तैँले मञ्चमा चम्कने मौका गुमाउनेछेस्।” यसले गर्दा, मेरी छोरीले धेरै भेलाहरू गुमाई।

पछि, मेरी छोरी सफलतापूर्वक एउटा कलासम्बन्धी हाई स्कुलमा भर्ना भई। जबजब म छोरीका बारेमा कुरा गर्थेँ, तब सहकर्मी र साथीहरूले मलाई ईर्ष्या र प्रशंसाले हेर्थे। मेरो अभिमानलाई ठूलो सन्तुष्टि मिल्यो। बिस्तारै, मेरी छोरीले पनि आफ्नो पूरै ध्यान पढाइ र गुझङ बजाउनमा केन्द्रित गर्न थाली। आफ्नो आदर्श सङ्गीत एकेडेमीमा भर्ना हुन र आफ्ना साथीहरूलाई उछिन्न, उसले गुझङको अभ्यासमा थप समय दिन थाली। मैले पनि छोरीलाई छुट्टै सिकाउने गरी धेरै पैसा खर्चेर एउटा शिक्षक राखेँ। मेरी छोरीको गुझङ बजाउने सीपमा सुधार भएको देखेर, म धेरै खुसी भएँ। मेरी छोरी छुट्टीमा घर आउँदा, मैले उसलाई भेलामा सहभागी गराउन चाहन्थेँ, तर उसले “मैले गृहकार्य सकेकी छैन” वा “मैले अझै गुझङ अभ्यास गरेकी छैन” जस्ता बहाना बनाउँथी। छोरी लगभग एक वर्षसम्म भेलामा सहभागी नभएको देखेर, म अलिक चिन्तित भएँ। तर उसलाई गृहकार्य र गुझङ अभ्यासमा असाध्यै व्यस्त देखेर, मैले मनमनै सोचेँ, “के मैले छोरीलाई भेलामा सहभागी हुनका लागि सप्ताहन्तको गुझङ कक्षा छोड्न दिनुपर्छ?” तर फेरि सोचेँ, “उसले गुझङमा आफ्नो सीप सुधार्न यति धेरै मेहनत गरेकी छे; यदि उसले सप्ताहन्तमा अभ्यास गरिन भने, के ऊ अरूभन्दा पछि पर्दिन र? उसले अभ्यास छाड्न मिल्दैन। तर यदि ऊ लामो समयसम्म भेलामा सहभागी भइन भने, उसको आत्मिक जीवनमा पनि हानि हुनेछ।” केही बेर सोचेपछि, मैले उसँग भेला गर्न समय निकाल्ने निर्णय गरेँ। एक दिन, मेरी छोरीले मलाई अबदेखि स्कुल जान नचाहेको बताई। उसले स्कुलको वातावरण खराब छ, र त्यहाँ चुरोट खाने, डेटिङ गर्ने र गुण्डागर्दी गर्ने मानिसहरू हुन्छन् भनेर सुनाई। उसले आफूलाई पढाइमा केन्द्रित हुन गाह्रो भएको र एकदमै दमित महसुस हुने गरेको बताई। जब मैले मेरी छोरीले स्कुल जान नचाहेको भनेको सुनेँ, मैले सोचेँ, “तैँले कलासम्बन्धी स्कुलमा भर्ना हुन कति मेहनत गरिस्, र अब दुई वर्ष मात्रै मेहनत गरिस् भने, तैँले एक प्रतिष्ठित कला प्रतिष्ठानको प्रवेश परीक्षा दिन सक्नेछेस्। एकचोटि भर्ना भएपछि, अझ ठूलो मञ्चमा जाने तेरो सपना साकार हुनेछ, र त्यसपछि तेरा आफन्त, साथी, शिक्षक र सहपाठीहरूले तेरो प्रशंसा र ईर्ष्या गर्नेछन्, र तैँले मेरो नाक पनि राख्न सक्नेछेस्।” त्यसैले मैले रिसाउँदै भनेँ, “तैँले बल्लतल्ल एउटा कलासम्बन्धी हाई स्कुलमा भर्ना पाएकी छेस्। यदि तँ गइनस् भने, के तैँले एउटा उज्ज्वल भविष्य गुमाउनेछैनस् र?” मलाई निकै अधीर र रिसाएकी देखेर, मेरी छोरी रुँदै स्कुल गई। मेरी छोरीले आफूमाथि अन्याय भएको महसुस गरेको देखेर, मेरो मन दुख्यो, तर उसलाई मञ्चमा पुऱ्याउन र अरूभन्दा उत्कृष्ट बनाउनका लागि, मसँग यसो गर्नुबाहेक अरू कुनै विकल्प छैन जस्तो लाग्यो।

एउटा भेलाको दौरान, मैले सिस्टर ली लिङलाई आफ्नो स्थितिबारे बताएँ, र उनले मेरा लागि पढ्न भनेर परमेश्‍वरका वचनहरूको एउटा खण्ड खोजिदिइन्। परमेश्‍वर भन्‍नुहुन्छ: “यदि तिनीहरूका छोराछोरीहरू कलिलो उमेरमा नै दुष्ट प्रवृत्तिका केही घटनाहरूको सम्पर्कमा आए वा तिनीहरूले केही गलत तर्क वा सोच र दृष्टिकोणहरू सुने भने, तिनीहरूले तिनलाई नखुट्ट्याई पछ्याउन वा अनुकरण गर्न सक्छन्। आमाबुबाले यी समस्याहरू सुरुमै पत्ता लगाएर तुरुन्तै सच्याइदिनुपर्छ र सही मार्गदर्शन प्रदान गर्नुपर्छ। यो पनि तिनीहरूको जिम्मेवारी हो। छोटकरीमा, लक्ष्य भनेको छोराछोरीहरूमा तिनीहरूको आत्मआचरण कस्तो छ, तिनीहरूले मानिसहरूलाई कसरी व्यवहार गर्छन्, र तिनीहरूले विभिन्‍न मानिस, घटना र कामकुराहरूलाई कसरी हेर्छन् भन्‍नेबारेमा सकारात्मक र सही सोच र दृष्टिकोणहरू छन् भनी सुनिश्चित गर्नु हो, ताकि तिनीहरू खराब दिशामा भन्दा राम्रो दिशामा विकास हुन सकून्। उदाहरणका लागि, तिनीहरूले आफ्ना छोराछोरीलाई जीवनभरिको व्यक्तिको नियति परमेश्‍वरको हातमा हुन्छ भनेर सिकाउनुपर्छ। गैरविश्‍वासीहरूले अक्सर भन्छन्, ‘जीवन र मृत्यु पूर्वनिर्धारित हुन्छन्; धन र इज्जत स्वर्गले निर्धारण गर्छ।’ व्यक्तिले जीवनमा अनुभव गर्नुपर्ने दुःख र आनन्दको मात्रा परमेश्‍वरद्वारा पूर्वनियोजन गरिएको हुन्छ र त्यसलाई मानवद्वारा परिवर्तन गर्न सकिँदैन। एकातिर, आमाबुबाहरूले आफ्ना छोराछोरीलाई यी वस्तुगत तथ्यहरूको जानकारी दिनुपर्छ, र अर्कोतिर, तिनीहरूलाई जीवन भनेको शारीरिक आवश्यकताहरू पूरा गर्नका लागि होइन, आनन्द लिनका लागि त झनै होइन भनेर सिकाउनुपर्छ। यस जीवनमा मानिसहरूका लागि खानु, पिउनु, र मनोरञ्जन खोज्नुभन्दा महत्त्वपूर्ण कामहरू छन्; तिनीहरूले परमेश्‍वरमा विश्‍वास गर्नुपर्छ, सत्यता पछ्याउनुपर्छ, र परमेश्‍वरद्वारा मुक्ति पाउने पछ्याइमा लाग्नुपर्छ। यदि मानिसहरू आनन्दका लागि, खान, पिउन र देहमा मनोरञ्जन खोज्नका लागि मात्रै जिउँछन् भने, तिनीहरू हिँड्ने लाशजस्तै हुन्, र तिनीहरूको जीवनको कुनै मूल्य नै हुँदैन। तिनीहरूले कुनै पनि सकारात्मक वा अर्थपूर्ण मूल्य सिर्जना गर्दैनन्, र तिनीहरू जिउन वा मानव हुन योग्य हुँदैनन्। कुनै बच्चाले परमेश्‍वरमा विश्‍वास नगरे पनि, तिनका आमाबुबाले कम्तीमा पनि तिनलाई एक असल व्यक्ति र आफ्नो उचित काममा ध्यान दिने व्यक्ति बन्न डोऱ्याउनुपर्छ। अवश्य पनि, यदि तिनीहरू परमेश्‍वरद्वारा चुनिएकामध्ये पर्छन् र ठूलो भएपछि मण्डली जीवनमा भाग लिन र आफ्नै कर्तव्य निर्वाह गर्न इच्छुक हुन्छन् भने, त्यो झनै राम्रो हो। यदि तिनीहरूका छोराछोरी यस्ता छन् भने, आमाबुबाहरूले परमेश्‍वरले मानिसहरूलाई पछ्याउन अर्ती दिनुभएका सिद्धान्तहरूका आधारमा आफ्ना छोराछोरीप्रति आफ्ना जिम्मेवारीहरू अझ बढी पूरा गर्नुपर्छ। यदि तँलाई तिनीहरूले परमेश्‍वरमा विश्‍वास गर्नेछन् कि गर्नेछैनन् वा तिनीहरू परमेश्‍वरद्वारा चुनिएकामध्ये पर्छन् कि पर्दैनन् भन्ने थाहा छैन भने पनि, तैँले आमाबुबाको रूपमा आफूले पूरा गर्नुपर्ने दायित्व र जिम्मेवारीहरू सक्दो मात्रामा पूरा गर्नुपर्छ, र तैँले पहिले नै जानेका सकारात्मक सोच र कुराहरू आफ्ना छोराछोरीसँग बाँड्नुपर्छ। कम्तीमा पनि, तिनीहरूको मानसिक वृद्धि राम्रो दिशामा विकास हुने, र तिनीहरूको दिमाग स्वच्छ र स्वस्थ भएको सुनिश्चित गर्। तिनीहरूलाई सांसारिक प्रवृत्तिहरूका पछाडि दौडन वा ख्याति, प्राप्ति र हैसियत पछ्याउन नदे। कतिपय आमाबुबाले आफ्ना छोराछोरीहरू अरूभन्दा असल बन्नेछन् भन्‍ने अपेक्षाहरू राख्छन्, त्यसैले तिनीहरूलाई सानैदेखि सबै प्रकारका सीप र ज्ञान अध्ययन गर्न बाध्य पार्छन्। अझ गम्भीर कुरा त, कतिपय आमाबुबाले आफ्ना छोराछोरीलाई विभिन्‍न प्रतिभा प्रदर्शन, शैक्षिक प्रतियोगिता, वा प्रतिस्पर्धात्मक कार्यक्रमहरूमा भाग लिन लगाउँछन्, वा तिनीहरूलाई पत्रकार सम्मेलन, हस्ताक्षर कार्यक्रम, आदि कुरामा उपस्थित गराएर विभिन्न सामाजिक प्रवृत्तिहरूका पछाडि लाग्न लगाउँछन्। आमाबुबाका रूपमा, कम्तीमा पनि तिनीहरूले आफ्ना छोराछोरीलाई सामाजिक प्रवृत्तिहरूका पछाडि लाग्न डोऱ्याउनु हुँदैन। यदि आमाबुबाले आफ्ना छोराछोरीलाई सांसारिक प्रवृत्तिहरूका पछाडि लाग्न डोऱ्याउँछन् भने, एकातिर, यो स्पष्ट छ कि तिनीहरूले आमाबुबाका रूपमा आफ्ना जिम्मेवारीहरू पूरा गरेका छैनन्, र आफ्ना छोराछोरीको जीवन सही दिशामा अघि बढोस् भन्नका लागि तिनीहरूलाई जीवनमा सही लक्ष्यहरू निर्धारण गर्न मार्गदर्शन गरेका छैनन्। अर्कोतिर, तिनीहरूले स्पष्ट रूपमा आफ्ना छोराछोरीलाई कहिल्यै नफर्किने मार्गमा डोऱ्याइरहेका छन्, र तिनीहरूलाई ख्याति, प्राप्ति र हैसियत पछ्याउने दुष्ट प्रवृत्तिमा तानिरहेका छन्। आफ्ना छोराछोरीले भविष्यमा लिने मार्गहरू वा तिनीहरूले पछ्याउने करियरहरूका सम्बन्धमा, आमाबुबाहरूले आफ्ना छोराछोरीको दिमागमा यस्ता कुराहरू भर्नु हुँदैन, जस्तै, ‘त्यो फलानो पियानोवादकलाई हेर्। उसले चार-पाँच वर्षको उमेरमा पियानो बजाउन थालेको हो। ऊ कहिल्यै खेलमा लिप्त हुँदैनथ्यो, उसले कुनै साथी बनाउँदैनथ्यो, र केवल पियानो अभ्यास गर्थ्यो र हरेक दिन पियानो कक्षा लिन जान्थ्यो। उसले विभिन्‍न शिक्षकहरूसँग पनि परामर्श लिन्थ्यो र विभिन्‍न पियानो प्रतियोगिताहरूमा भाग लिन्थ्यो। हेर त ऊ अहिले कस्तो प्रसिद्ध व्यक्ति भएको छ, कति राम्रो खान्छ, कति राम्रो लुगा लगाउँछ, विशिष्टताको आभाले घेरिएको हुन्छ र जहाँ गए पनि सम्मान पाउँछ।’ के बच्चाको दिमागको स्वस्थ विकास प्रवर्धन गर्ने शिक्षा यस्तै हुन्छ? (अहँ, हुँदैन।) त्यसोभए, यो कस्तो खालको शिक्षा हो? यो दुष्ट शिक्षा हो। यस्तो शिक्षा कुनै पनि बच्चाको दिमागका लागि घातक हुन्छ। यसले उनीहरूलाई प्रसिद्धिको आकाङ्क्षा गर्न, विशिष्टताका विविध आभाहरू, प्रतिष्ठा, हैसियत र आनन्दको लालसा गर्न हौसला दिन्छ। यसले उनीहरूलाई सानै उमेरदेखि यी कुराहरूको तृष्णा र खोजी गर्ने तुल्याउँछ, र उनीहरूलाई व्यग्रता, चरम डर र चिन्तामा धकेल्छ, र यहाँसम्म कि उनीहरूलाई ती कुरा पाउन जस्तोसुकै मूल्य तिर्न लगाउँछ, आफ्नो गृहकार्य गर्न र विभिन्न सीपहरू सिक्न चाँडै उठ्न र राति अबेरसम्म बस्न लगाउँछ, अनि उनीहरूले आफ्नो बालापन गुमाउँछन्, ती अमूल्य वर्षहरू यी कुराहरूसित साट्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरू पढेपछि, मैले बल्ल के बुझेँ भने आमाबुबाको साँचो जिम्मेवारी आफ्ना छोराछोरी सानो हुँदा तन र मन दुवै रूपमा स्वस्थ र खुसीसाथ हुर्कने सुनिश्चित गर्नु, उनीहरूको सोचलाई सकारात्मक मार्गदर्शन दिनु, र उनीहरूलाई आफ्नो बाल्यकाल रमाउन दिनु हो। आमाबुबाले आफ्ना अपेक्षाहरू छोराछोरीमाथि लाद्नु, उनीहरूलाई ख्याति, प्रतिष्ठा, मान, हैसियत र सुखभोगहरू पछ्याउन लगाउनु साँचो जिम्मेवारी होइन। मैले चिन्तन नगरी रहन सकिनँ: मेरी छोरीलाई सानैदेखि बाजा सिक्न मन पर्दैनथ्यो, तर उसलाई प्रसिद्ध र सबैतिर सम्मानित बनाउन, मैले उसलाई गुझङ सिक्न कर गरेँ, र जब उसले निर्णायक र शिक्षकहरूबाट प्रशंसा पाई, मलाई आफूले हासिल गर्न नसकेका सपनाहरू बल्ल मेरी छोरीमार्फत साकार हुँदै गरेको महसुस भयो, र त्यसैले उसलाई संवर्धन गर्ने मेरो सङ्कल्प अझ बलियो भयो। जबजब मैले कुनै प्रस्तुतिका बारेमा सुन्थेँ, तब म उसले मञ्चमा चम्कने मौका गुमाउली कि भन्ने डरले उसको सहमतिविना नै उसको नाम दर्ता गराइदिन्थेँ। जबजब मेरी छोरी खेल्न चाहन्थी, तब म उसले आफ्नो अभ्यासमा ढिलाइ गर्छे कि भन्ने डरले उसलाई गाली गर्थेँ। छोरीको साङ्गीतिक सीप सुधार्न, मैले उसलाई मार्गदर्शन गर्ने व्यावसायिक शिक्षक राख्न खर्चको कुनै पर्वाह गरिनँ, यो सबै उसलाई प्रसिद्ध बनाउन र मलाई गौरव दिलाउनका लागि थियो। मैले छोरीको कलिलो हृदयले कति दबाब र पीडा सहिरहेको छ भनेर कहिल्यै विचार गरिनँ, र मैले सधैँ आफ्ना इच्छाहरू पूरा गर्नेबारे मात्र सोचेँ। मेरो शिक्षामा परेर, मेरी छोरी आफ्नो प्रतिष्ठा र हैसियतका बारेमा धेरै चिन्तित हुन थाली, र उसले आफ्ना सहपाठीहरूलाई उछिन्न अभ्यासमा अतिरिक्त समय लगाई, र आफ्नो चञ्चलता र निर्दोषिता गुमाउन पुगी। हामी बिच एउटा दूरी बन्न थाल्यो, र मेरी छोरीले परमेश्‍वरका वचनहरू खाने-पिउने र भेलाहरूमा सहभागी हुने रुचि पनि गुमाई, र ऊ परमेश्‍वरबाट झन्-झन् टाढा हुन थाली। यी सब परिणामहरू मेरै कारणले भएका थिए। मेरी छोरी पहिले भेला हुन र परमेश्‍वरका वचनहरू खान-पिउन इच्छुक हुने गर्दथी, तर मैले उसलाई परमेश्‍वरको विश्वासतर्फ र सही मार्ग हिँड्न मार्गदर्शन गरिनँ, बरु, मैले उसलाई दुष्ट प्रवृत्तिहरूभित्र, लगातार प्रतिष्ठा र हैसियत पछ्याउन डोर्‍याएँ। मैले कुन तरिकाले एउटी आमाको साँचो जिम्मेवारी पूरा गरिरहेकी थिएँ र? यो सोचेर, मेरो दबाबमूलक शिक्षा शैलीले मेरी छोरीमा यति ठूलो हानि र आघात पुऱ्याएकोमा मलाई एकदमै पछुतो भयो।

पछि, मैले परमेश्‍वरका वचनहरू पढेँ र मैले आफ्नी छोरीलाई यस्तो व्यवहार गर्नुको कारण बुझेँ। सर्वशक्तिमान्‌ परमेश्‍वर भन्‍नुहुन्छ: “तँ कतिपय मानिसहरू आफ्ना छोराछोरीहरूका लागि जिएको देख्छस्—तँलाई जिउने यो तरिका सही होइन भन्‍ने थाहा हुन्छ, तर के तँ आफ्ना छोराछोरीहरूका लागि जिउनबाट जोगिन सक्छस्? वा तँ कतिपय मानिस पैसा, ख्याति र प्राप्तिको खोजीमा दौडधुप गरेको र व्यस्त भएको देख्छस्—तेरो हृदयमा तँलाई यो मार्ग गलत हो भन्‍ने थाहा हुन्छ, तर के तँ तिनै कुराहरूका लागि दौडधुप गर्न र व्यस्त हुनबाट जोगिन सक्छस्? यदि तँ हिँडिरहेको मार्ग ख्याति र प्राप्ति पछ्याउने मार्ग नै हो, र तँलाई यो गलत मार्ग हो भन्‍ने थाहा छ, तैपनि तँ चाहेर पनि सत्यता पछ्याउने मार्गमा हिँड्न सक्दैनस् भने, यसको अर्थ तँ यस संसारमा कसरी जिउँछस् भन्‍ने कुरा तेरो नियन्त्रणमा छैन भन्‍ने हुन्छ! यसको जड के हो? त्यो के हो भने, मानिसहरूले परमेश्‍वरको काम स्वीकार गरेका छैनन् वा सत्यता प्राप्त गरेका छैनन्। मानिसहरूको आत्मिक सहारा के हो? तिनीहरू आत्मिक सहाराको खोजी कहाँ गर्छन्? आत्मिक सहाराका लागि, मानिसहरू परिवारको घनिष्ठता; विवाहको परमानन्द; भौतिक कुराहरूको मजा; धन, ख्याति, प्राप्ति, हैसियत, भावना र करियर; र अर्को पुस्ताको खुसीतर्फ हेर्छन्। के कसैले यी कुराहरूमा आत्मिक सहारा खोज्दैन र? छोराछोरी हुनेहरूले आफ्ना छोराछोरीहरूमा यो भेट्टाउँछन्; छोराछोरी नहुनेहरूले आफ्नो करियर, विवाह, सामाजिक हैसियत, र ख्याति र प्राप्तिमा यो भेट्टाउँछन्। त्यसकारण, यसरी उत्पन्न भएका जीवनका तरिकाहरू पनि सबै उस्तै हुन्छन्; शैतानको नियन्त्रण र शक्तिको अधीनमा रहेका, र आफ्नै इच्छाविपरीत, सबै मानिस हैसियत, ख्याति, प्राप्ति, आफ्नो करियर र भविष्य, आफ्नो विवाह, आफ्नो परिवार र आफ्ना छोराछोरीहरूको भविष्य, र दैहिक सुखका खातिर दौडधुप गर्छन् र व्यस्त हुन्छन्। के यो सही मार्ग हो? मानिसहरूले यस संसारमा जतिसुकै दौडधुप गरे पनि, तिनीहरू आफ्नो करियरमा जतिसुकै सफल भए पनि, तिनीहरूको परिवार जतिसुकै सुखी भए पनि, तिनीहरूको परिवार जतिसुकै ठूलो भए पनि, तिनीहरूको हैसियत जतिसुकै प्रतिष्ठित भए पनि—के तिनीहरू जीवनको सही मार्गमा लाग्न सक्षम हुन्छन्? ख्याति, र प्राप्ति अनि संसारको पछि लागेर, वा आफ्नो करियर पछ्याएर, के तिनीहरू परमेश्‍वरले यावत् थोक सृष्टि गर्नुभयो र उहाँ मानवजातिको नियतिमाथि सार्वभौमिकता राख्नुहुन्छ भन्‍ने तथ्य देख्न सक्छन्? यो सम्भव छैन। मानिसहरूले जे पछ्याए पनि वा तिनीहरू जुन मार्गमा हिँडिरहेका भए पनि, यदि तिनीहरूले परमेश्‍वर मानवजातिको नियतिमाथि सार्वभौमिकता राख्नुहुन्छ भन्‍ने तथ्य स्विकार्दैनन् भने, तिनीहरू हिँड्ने मार्ग गलत हुन्छ। त्यो सही मार्ग होइन, बरु टेढो, दुष्टताको मार्ग हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूको खुलासाद्वारा मैले के बुझेँ भने शैतानले मानिसहरूलाई भ्रष्ट तुल्याउन र हानि पुऱ्याउन ख्याति र प्राप्तिको प्रयोग गर्छ, र “अरूभन्दा असल बन,” “अरूभन्दा माथिल्लो पदमा बस,” र “पुर्खाको नाम राख” जस्ता विचार र दृष्टिकोणहरू मानिसहरूमा भर्छ, जसले मानिसहरूलाई अथक रूपमा ख्याति र प्राप्ति पछ्याउन लगाउँछ। ख्याति र प्राप्तिका लागि तिनीहरू झन्-झन् दुष्ट बन्छन् र झन्-झन् धेरै कष्ट भोग्छन्। सानैदेखि, मैले सधैँ मञ्चको कलाकार बन्ने, सबैको प्रशंसा र ईर्ष्या पाउन मञ्चमा जाने, र हैसियत र प्रसिद्धि प्राप्त गर्ने सपना देखेकी थिएँ। तर जब मेरा सपनाहरू साकार हुन सकेनन्, म निराशा र पीडामा डुबेँ। पछि, मैले मेरा सपनाहरू छोरीमाथि लादेँ, उसलाई गुझङ सिक्न जोड गरेँ। ऊ एक दिन मञ्चमा पुगेर चम्किनेछे भनी आशा गरेँ। जब मैले छोरीले गुझङ सिक्न नचाहेको देखेँ, म अधीर हुँदै रिसाएँ, र ऊसँग जङ्गिएँ। मेरी छोरी भेलामा सहभागी हुन चाहँदा, म उसलाई रोक्थेँ, किनकि यसले उसको अभ्यासमा ढिलाइ हुन्छ भन्ने मलाई डर थियो। मैले कुन तरिकाले एउटी आमाको रूपमा आफ्नो जिम्मेवारी पूरा गरिरहेकी थिएँ र? मैले जे गरिरहेकी थिएँ त्यो त दुष्टता मात्र थियो! मैले वर्षौँदेखि परमेश्‍वरमा विश्वास गरेकी थिएँ, तर मेरा पछ्याइपछाडिका दृष्टिकोणहरू पटक्कै बदलिएका थिएनन्, र म अझै पनि गैरविश्वासीहरूजस्तै ख्याति र प्राप्ति पछ्याउँदै शैतानको विचार र दृष्टिकोणअनुसार जिइरहेकी थिएँ। आफ्नो अभिमानको तुष्टिका लागि, ख्याति र प्राप्ति पछ्याउन छाड्नुको सट्टा ऊ परमेश्‍वरबाट टाढा होस् र उहाँलाई धोका देओस् भन्ने कुरा मेरा लागि स्विकार्य थियो। म साँच्चै ख्याति र प्राप्तिले दृष्टिहीन भएकी थिएँ, र तिनले मेरा विचारहरू धुम्याएका थिए, र मैले आफूमाथि कष्ट र छोरीमाथि हानि ल्याएँ। मैले के बुझेँ भने ख्याति र प्राप्ति शैतानले ममाथि राखेको अदृश्य जन्जिरहरू हुन्, र तिनले हामीमाथि अनन्त दुःख र पीडा मात्र ल्याउँछन्! मैले कसरी केही कलाकारहरूले मनोरञ्जन उद्योगमा ख्याति र प्राप्ति हासिल गरे, तर पनि अन्ततः आत्मिक शून्यता र पीडाका कारण अवसादमा पुगी हाम्फालेर मरे भन्ने कुरा सम्झेँ। मैले के देखेँ भने जब कुनै व्यक्तिले हैसियत र ख्याति प्राप्त गर्छ, त्यसले उसको अभिमानलाई अस्थायी रूपमा मात्र सन्तुष्ट पार्न सक्छ, तर उसको भित्री शून्यता र पीडालाई समाधान गर्न सक्दैन। बरु, यी कुराले बिस्तारै उनीहरूलाई परमेश्‍वरबाट टाढा लैजान्छन्, र उहाँलाई इन्कार गर्ने बनाउँछन्, र यसको परिणाम उनीहरू शैतानद्वारा निलिनु हो। यो कुरा बुझेपछि, मैले परमेश्‍वरलाई प्रार्थना गरी अबउप्रान्त ख्याति र प्राप्ति पछ्याउने छैन, र उहाँको सार्वभौमिकता एवं बन्दोबस्तमा समर्पित हुन तयार छु भनेँ।

पछि, मैले परमेश्‍वरका अरू वचनहरू पढेँ र आफैबारे अझ केही ज्ञान पाएँ। सर्वशक्तिमान्‌ परमेश्‍वर भन्‍नुहुन्छ: “छोराछोरीप्रतिका आफ्ना अपेक्षाहरू पूरा गर्न, छोराछोरी वयस्क नहुँदै, आमाबुबाले गर्ने सबथोक विवेक, समझ र प्राकृतिक नियमविपरीत हुन्छ। अनि त्योभन्दा पनि बढी, त्यो परमेश्‍वरको पूर्वनिर्धारण र सार्वभौमिकताविपरीत हुन्छ। वयस्क नभइसकेकाहरूमा सही र गलत छुट्याउने, वा स्वतन्त्र रूपमा सोच्ने क्षमता नभए पनि, तिनीहरूको नियति अझै पनि परमेश्‍वरको सार्वभौमिकताअन्तर्गत हुन्छ; तिनीहरूको नियति तिनीहरूका आमाबुबाको हातमा हुँदैन। ती मूर्ख आमाबुबाहरूले यो कुरा छर्लङ्गै देख्न सक्दैनन्। आफ्ना छोराछोरीप्रति आफ्नो मनमा अपेक्षाहरू राख्नुबाहेक, तिनीहरू आफ्नो व्यवहारमा अझ बढी मूल्य चुकाउँछन्, आफ्ना छोराछोरीका लागि आफूले चाहेका र गर्न इच्छुक भएका सबै कुरा गर्छन्, र चाहे यो पैसा, समय, ऊर्जा, वा अन्य कुराहरू खर्च गर्नु नै भए पनि, तिनीहरू खुसीसाथ र स्वेच्छाले त्यसो गर्छन्। आमाबुबाहरूले ती कुराहरू स्वेच्छाले गरे पनि, त्यसले कस्ता परिणामहरू ल्याउँछ? यदि तिनीहरूले अन्ततः आफ्ना छोराछोरीलाई हानि पुऱ्याउँछन् भने, त्यो अमानवीय कुरा हो, र यस प्रकारको व्यवहार आमाबुबाले पूरा गर्नुपर्ने जिम्मेवारी पटक्कै होइन; तिनीहरूले आमाबुबाका रूपमा पूरा गर्नुपर्ने कर्तव्यहरूको दायरा नाघिसकेका हुन्छन्। म किन यसो भन्‍ने गर्छु? किनकि आमाबुबाले छोराछोरी वयस्क हुनुअगावै उनीहरूको भविष्यप्रति योजना र नियन्त्रण गर्ने प्रयास गर्न थाल्छन्, र उनीहरूको भविष्य निर्धारण गर्नसमेत खोज्छन्। के यो मूर्खता होइन र? (हो।) उदाहरणका लागि, मानौँ परमेश्‍वरले कुनै व्यक्ति साधारण कामदार हुनेछ, र ऊ यो जुनीमा खान र लाउन केही आधारभूत ज्याला मात्र कमाउन सक्षम हुनेछ भनी पूर्वनियोजन गर्नुभएको छ, तर उसका आमाबुबाहरू भने, ऊ एक सेलिब्रिटी, सम्पन्न व्यक्ति, र उच्च-पदस्थ अधिकारी बन्‍नुपर्छ भनेर जिद्दी गर्छन्, र ऊ वयस्क हुनुअगावै उसको भविष्यको योजना र बन्दोबस्त गर्छन्, विविध तथाकथित मूल्यहरू चुकाउँछन्, र उसको जीवन र भविष्य पकडमा राख्ने प्रयास गर्छन्। के त्यो मूर्खता होइन र? (हो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। मैले परमेश्‍वरका वचनहरूको यो खण्ड पटक-पटक पढेँ, र म एकदमै आहत र हैरान भएँ। मलाई के महसुस भयो भने मेरी छोरीप्रतिका मेरा अपेक्षा, प्रयास र त्यागहरू मानवताविपरीत र परमेश्‍वरको नियोजन र सार्वभौमिकताविरुद्ध थिए। कुनै बच्चाको भाग्य आमाबुबाले सार्वभौमिकता राख्न सक्ने कुरा होइन, र मेरो बच्चाको छनोटलाई मैले सम्मान गर्नुपर्थ्यो, म परमेश्‍वरको नियोजनमा समर्पित हुनुपर्थ्यो, र मेरी छोरीलाई मन नपर्ने कुराहरू गर्न कर गर्नुहुँदैनथ्यो। कुनै व्यक्तिले जीवनमा के गर्छ र उसले कसरी जीविकोपार्जन गर्छ भन्ने कुरा परमेश्‍वरले पहिल्यै नियोजन गरिसक्नुभएको हुन्छ। जस्तै, म ओपेरा कलाकार बन्न एकदमै चाहन्थेँ, तर मैले चाहेजस्तो भएन। मैले आफ्नै भाग्य त बदल्न सकिनँ, तर पनि म मेरी छोरीको भाग्य बदल्न चाहन्थेँ। म पूरै मूर्ख थिएँ!

त्यसपछि मैले मनन गरेँ: आमाबुबाका रूपमा आफ्ना जिम्मेवारीहरू साँच्चै पूरा गर्नुको अर्थ के हो? मैले परमेश्‍वरका वचनहरू पढेँ: “छोराछोरीप्रतिका आमाबुबाका अपेक्षाहरूको सार विश्‍लेषण गरेर, हामीले यी अपेक्षाहरू स्वार्थी खालका हुन्छन्, यी अपेक्षाहरू मानवताविरुद्ध जान्छन्, र अपेक्षाहरूको आमाबुबाका जिम्मेवारीहरूसँग कुनै सम्बन्ध हुँदैन भनेर बुझ्न सक्छौँ। आमाबुबाहरूले आफ्ना छोराछोरीमाथि सबै किसिमका अपेक्षा र मागहरू लाद्दा, तिनीहरूले उनीहरूमाथि ठूलो थप दबाब दिन्छन्—यो तिनीहरूले आफ्नो जिम्मेवारी पूरा गर्नु होइन। त्यसोभए, आमाबुबाहरूले पूरा गर्नुपर्ने जिम्मेवारीहरू के-के हुन्? कम्तीमा पनि, तिनीहरूले आफ्ना छोराछोरीलाई सत्य बोल्ने र इमानदार ढङ्गले काम गर्ने इमानदार मानिस बन्‍न सिकाउनुपर्छ, र तिनीहरूलाई दयालु हुन र खराब कामहरू नगर्न सिकाउनुपर्छ, र तिनीहरूलाई सकारात्मक दिशामा डोऱ्याउनुपर्छ। यी तिनीहरूका सबैभन्दा आधारभूत जिम्मेवारीहरू हुन्। यसका साथै, तिनीहरूले आफ्ना छोराछोरीलाई तिनीहरूको क्षमता र अवस्थाहरूका आधारमा व्यावहारिक ज्ञान र सीपहरू आदि अध्ययन गर्न मार्गदर्शन गर्नुपर्छ। यदि आमाबुबाहरूले परमेश्‍वरमा विश्‍वास गर्छन् र सत्यता बुझ्छन् भने, आफ्ना छोराछोरीलाई परमेश्‍वरका वचनहरू पढ्न र सत्यता स्वीकार गर्न लगाउनुपर्छ, ताकि तिनीहरूले सृष्टिकर्तालाई चिनून्, र मानिसहरू परमेश्‍वरद्वारा सृष्टि गरिएका हुन् र यस ब्रह्माण्डमा परमेश्‍वर अस्तित्वमा हुनुहुन्छ भन्‍ने कुरा बुझून्। तिनीहरूले आफ्ना छोराछोरीलाई परमेश्‍वरलाई प्रार्थना गर्न र परमेश्‍वरका वचनहरू खान र पिउन अगुवाइ गर्नुपर्छ ताकि तिनीहरूले केही सत्यता बुझ्न सकून्, र तिनीहरू हुर्किएपछि सांसारिक प्रवृत्तिहरूलाई पछ्याउने, विभिन्‍न जटिल पारस्परिक सम्बन्धहरूमा फस्‍ने, र यस संसारका विभिन्‍न दुष्ट प्रवृत्तिहरूद्वारा लोभ्याइने, भ्रष्ट तुल्याइने, र विनाश हुनुको सट्टा परमेश्‍वरमा विश्‍वास गर्न, परमेश्‍वरलाई पछ्याउन, र सृजित प्राणीको कर्तव्य पूरा गर्न सक्षम होऊन्। आमाबुबाहरूले पूरा गर्नुपर्ने जिम्मेवारीहरू वास्तवमा यिनै हुन्। तिनीहरूले पूरा गर्नुपर्ने जिम्मेवारीहरू भनेका, आमाबुबाको भूमिकामा रहेर, आफ्ना छोराछोरी वयस्क नहुञ्जेलसम्म तिनीहरूलाई सकारात्मक मार्गदर्शन र उपयुक्त सहयोग प्रदान गर्नु, साथै तिनीहरूको भौतिक जीवनमा दैनिक आवश्यकताहरूका सन्दर्भमा तुरुन्तै हेरचाह गर्नु हो। यदि तिनीहरूका छोराछोरी बिरामी भए भने, आमाबुबाहरूले आवश्यक पर्दा तिनीहरूको उपचार गराउनुपर्छ; तिनीहरूले आफ्ना छोराछोरीको पढाइमा ढिलाइ हुने डरले, उनीहरूलाई उपचार त्यागेर स्कुल जान लगाइरहनु हुँदैन। जब तिनीहरूका छोराछोरीलाई स्वास्थ्यलाभ गर्नुपर्ने हुन्छ, तब तिनीहरूलाई स्वास्थ्यलाभ गर्न दिनुपर्छ, र जब तिनीहरूलाई आराम गर्नुपर्ने हुन्छ, तब तिनीहरूलाई आराम गर्न दिनुपर्छ। तिनीहरूका छोराछोरीको स्वास्थ्य सुनिश्चित गर्नु अनिवार्य कुरा हो; यदि छोराछोरी पढाइमा पछि परे भने, आमाबुबाहरूले पछि त्यसलाई पूर्ति गर्ने उपाय खोज्न सक्छन्। आमाबुबाहरूले पूरा गर्नुपर्ने जिम्मेवारीहरू यिनै हुन्। एकातिर, तिनीहरूले आफ्ना छोराछोरीलाई ठोस ज्ञान प्राप्त गर्न मद्दत गर्नुपर्छ; अर्कोतिर, तिनीहरूले आफ्ना छोराछोरीलाई सही मार्गमा हिँड्नका लागि मार्गदर्शन र शिक्षा दिनुपर्छ, र तिनीहरू समाजका अस्वस्थ प्रवृत्ति र दुष्ट अभ्यासहरूबाट प्रभावित नहोऊन् भनेर तिनीहरूको मानसिक स्वास्थ्य सुनिश्चित गर्नुपर्छ। यसका साथै, तिनीहरूले आफ्ना छोराछोरीलाई शारीरिक स्वास्थ्य सुनिश्चित गर्नका लागि उपयुक्त व्यायाम गर्नमा ध्यान दिन लगाउनुपर्छ। आमाबुबाले आफ्ना छोराछोरीहरूमाथि कुनै पनि अवास्तविक अपेक्षा वा मागहरू जबरजस्ती लाद्नुको सट्टा गर्नुपर्ने कुराहरू यिनै हुन्। आमाबुबाहरूले आफ्ना छोराछोरीलाई तिनीहरूको आत्माका लागि चाहिने कुराहरू र तिनीहरूको भौतिक जीवनमा चाहिने कुराहरू दुवैका सन्दर्भमा आफ्ना जिम्मेवारीहरू पूरा गर्नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। परमेश्‍वरका वचनहरू पढेपछि, मैले वर्णन गर्न नसकिने हैरानी महसुस गरेँ। पहिले, मैले सोचेकी थिएँ मेरी छोरीलाई विभिन्न सीपहरू सिक्न लगाएर, र सबैले उसको प्रशंसा र सराहना गर्ने गरी नाम कमाउन उसलाई प्रसिद्ध मञ्चमा पुऱ्याएर, मैले एउटी आमाको नाताले आफ्नो जिम्मेवारी पूरा गरिरहेकी छु। तर आमाबुबाको साँचो जिम्मेवारी आफ्ना छोराछोरीको मानसिक सुस्वास्थ्य र खुसी सुनिश्चित गर्नु हो, साथै उनीहरूलाई सकारात्मक सोच र दृष्टिकोण स्थापित गर्न मद्दत गर्नु, उनीहरूलाई सही जीवन लक्ष्यहरू राख्न मार्गदर्शन गर्नु, उनीहरूको रुचि र सोखअनुसार उनीहरूलाई संवर्धन गर्नु, र उनीहरूलाई परमेश्‍वरको नियोजन र सार्वभौमिकतामा समर्पित हुन मार्गदर्शन गर्नु हो। र दैनिक जीवनमा, आमाबुबाले आफ्ना छोराछोरीलाई खाना, कपडा, आवास र यातायातजस्ता अत्यावश्यक कुराहरूमा हेरचाह प्रदान गर्नुपर्छ। उदाहरणका लागि: छोराछोरीलाई कुन खानेकुरा खानु स्वस्थकर हुन्छ र कुनले शरीरलाई हानि पुऱ्याउँछ भनी बताउनुपर्छ, बिरामी हुँदा उनीहरूको हेरचाह गर्नुपर्छ, आवश्यक पर्दा औषधि दिनुपर्छ, आवश्यक पर्दा सुई लगाइदिनुपर्छ, र उनीहरूका दैनिक आवश्यकताहरूको ध्यानपूर्वक ख्याल गर्नुपर्छ। यी कुराहरू आमाबुबाले गर्नुपर्छ। बाहिरबाट हेर्दा मेरो दौडधूप मेरी छोरीको फाइदाका लागि भए जस्तो देखिए तापनि, वास्तवमा, म केवल उसले मलाई गौरव र अभिमान दिलाओस् भन्ने चाहन्थेँ, चाहे यसका लागि उसको बाल्यकालको आनन्द खोस्नु र उसलाई भेलाहरूमा सहभागी हुन र परमेश्‍वरका वचनहरू खान-पिउनबाट रोक्नु नै परोस्। म साँच्चै स्वार्थी थिएँ! मैले उसलाई जबरजस्ती दबाउनु र शिक्षा लाद्नुको सट्टा उसको क्षमता, रुचि र सोखअनुसार मार्गदर्शन गर्नुपर्थ्यो। यसबाहेक, मैले मेरो बच्चालाई परमेश्‍वरसामु आउन, उसलाई प्रार्थना गर्न, परमेश्‍वरका वचनहरू खान-पिउन, उहाँको आराधना गर्न, र संसारका दुष्ट प्रवृत्तिहरूबाट टाढा रहन मार्गदर्शन गर्नुपर्छ। परमेश्‍वरको अभिप्राय बुझेपछि, मैले उप्रान्त मेरी छोरीलाई विभिन्न प्रस्तुतिहरूमा सहभागी गराइनँ, बरु, मैले उसलाई परमेश्‍वरको सार्वभौमिकता र बन्दोबस्तमा समर्पित हुन मार्गदर्शन गरेँ, र मैले उसँग परमेश्‍वरका वचनहरू खान-पिउन र भेलाहरूमा सहभागी हुन धेरै समय बिताएँ।

पछि, मेरी छोरी र मैले एउटा भेला गर्दा, हामीले एउटा रङ्गमञ्च नाटक हेर्‍यौँ, नाटकको शीर्षक “बिदाई, मेरो निर्दोष क्याम्पस” थियो। त्यो हेरेपछि, मेरी छोरी गहिरोसँग प्रभावित भई र शैतानले मानिसहरूलाई हानि पुऱ्याउन ख्याति र प्राप्तिको प्रयोग गर्छ भनी बुझी, र परमेश्‍वरका वचनहरू खाएर-पिएर, मेरी छोरीले आफ्नो कर्तव्य पूरा गरेमात्र जीवनमा सही मार्गमा हिँड्न सकिन्छ भनी बुझी। एक दिन, मेरी छोरी स्कुलबाट फर्केर आएपछि, उसले दृढतापूर्वक मलाई भनी, “आमा, मलाई स्कुलमा साँच्चै दमित महसुस हुन्छ, र म ब्रदर-सिस्टरहरूजस्तै फुक्का र स्वतन्त्र जीवन जिउन चाहन्छु। म आफ्नो पढाइ छोडेर मण्डलीमा आफ्नो कर्तव्य निर्वाह गर्न चाहन्छु।” म धेरै छक्क परेँ, र सोचेँ, “तँ अहिले जहाँ छेस् त्यहाँ पुग्न सजिलो थिएन। यदि तैँले आफ्नो पढाइ छोडिस् भने, तैँले मञ्चमा जाने आफ्नो सपना सधैँका लागि त्यागिदिनेछेस्। यसको अर्थ तेरा सबै अघिल्ला प्रयासहरू व्यर्थ गए भन्ने होइन र?” त्यसै क्षण, मलाई म अझै पनि ख्याति र प्राप्ति पछ्याउन चाहन्छु भन्ने महसुस भयो, र मैले आफ्नो हृदयमा परमेश्‍वरलाई प्रार्थना गरेँ, “परमेश्‍वर, मेरी छोरी आफ्नो पढाइ छोड्न इच्छुक छे, तर म अझै पनि यो सहन सक्दिनँ। परमेश्‍वर, कृपया मेरो सङ्कल्पलाई बलियो बनाउनुहोस् र मलाई ख्याति र प्राप्तिको जन्जिरबाट मुक्त हुन मद्दत गर्नुहोस्।” प्रार्थना गरेपछि, मैले परमेश्‍वरका वचनहरू सम्झेँ: “छोराछोरीप्रतिका आमाबुबाका अपेक्षाहरूको सार विश्‍लेषण गरेर, हामीले यी अपेक्षाहरू स्वार्थी खालका हुन्छन्, यी अपेक्षाहरू मानवताविरुद्ध जान्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। “तिमीहरूमध्ये कोही पनि अहिले परमेश्‍वरको घरमा संयोगले आफ्नो कर्तव्य निर्वाह गरिरहेका छैनौ—तिमीहरूमध्ये जोसुकै जुनसुकै पृष्ठभूमिबाट आफ्नो कर्तव्य निर्वाह गर्न आएको भए पनि, त्यो संयोगले भएको थिएन। परमेश्‍वरको घरमा कर्तव्य निर्वाह गर्ने कुनै पनि मानिसलाई कुनै व्यक्तिले जथाभावी छानेको थिएन; कुनै व्यक्तिले जुनसुकै कर्तव्य निर्वाह गरे पनि, त्यो युगहरूभन्दा अघि नै परमेश्‍वरद्वारा पूर्वनियोजित गरिएको थियो। यो पूर्वनियोजित थियो भन्नुको अर्थ के हो? किटान नै गरेर भन्‍नुपर्दा के हो त? यो के हो भने, परमेश्‍वरको सम्पूर्ण व्यवस्थापन योजनामा उहाँले धेरै लामो समयअघि नै तँ कति चोटि संसारमा आउनेछस्, आखिरी दिनहरूको समयमा तँ कुन वंश र कुन परिवारमा जन्मनेछस्, यो परिवारका परिस्थितिहरू कस्ता हुनेछन्, तँ पुरुष हुनेछस् कि महिला, तेरा के सबलताहरू हुनेछन्, तँसित कुन तहको शिक्षा हुनेछ, तँ कतिको वाक्पटु हुनेछस्, तेरो के क्षमता हुनेछ, तँ कस्तो देखिनेछस्, तँ कुन उमेरमा परमेश्‍वरको घरमा आएर आफ्नो कर्तव्य निर्वाह गर्न थाल्नेछस्, र तैँले कुन समयमा के-कस्तो कर्तव्य निर्वाह गर्नेछस् भनेर योजना बनाइसक्‍नुभएको छ। परमेश्‍वरले सुरुमै तेरो लागि हरकदम पूर्वनियोजित गरिसक्‍नुभएको छ। तँ जन्मनुअघि र पछिल्ला केही जीवनमा संसारमा आउँदा, परमेश्‍वरले तैँले कामको यो अन्तिम चरणमा के-कस्तो कर्तव्य निर्वाह गर्नेछस् भनी प्रबन्ध गरिसक्नुभएको थियो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट, मैले के बुझेँ भने कुनै व्यक्ति परमेश्‍वरको घरमा आएर आफ्नो कर्तव्य पूरा गर्ने समय परमेश्‍वरले धेरै अघिदेखि नै बन्दोबस्त गर्नुभएको कुरा हो। परमेश्‍वरले मेरी छोरी आएर आफ्नो कर्तव्य पूरा गर्ने समय धेरैअघि नै नियोजन गरिसक्नुभएको थियो, र म पहिलेको जस्तो, आफ्नै प्रतिष्ठा र हैसियतका लागि उसको जीवनका हरेक कुरा नियन्त्रण गर्न खोज्ने बन्न हुँदैनथ्यो। मेरी छोरीले परमेश्‍वरलाई पछ्याउने र आफ्नो कर्तव्य पूरा गर्ने छनोट गर्नु परमेश्‍वरका नियोजन र बन्दोबस्तहरू थिए, र मैले उसलाई सकारात्मक मार्गदर्शन दिएर उसलाई सही मार्गमा हिँड्न दिनुपर्थ्यो। यो मेरो पूरा गर्नुपर्ने जिम्मेवारी थियो। यो कुरा मनमा राखेर, मैले खुसीसाथ मेरी छोरीको अनुरोध स्वीकार गरेँ। केही समयपछि, मेरी छोरीले आफ्नो पढाइ छोडी र परमेश्‍वरको घरमा आफ्नो कर्तव्य पूरा गर्न आई। मेरी छोरीलाई उसको सामान्य उज्यालो र हँसिलो रूपमा फर्केको देखेर, म धेरै खुसी भएँ, र मैले के महसुस गरेँ भने सृष्टिकर्ताका नियोजन र बन्दोबस्तहरूमा समर्पित भएर मात्र व्यक्तिले सहज, स्वतन्त्र र खुसी भई जिउन सक्छ। यो जतिसुकै पैसा वा ख्यातिले पनि साट्न नसकिने कुरा हो!

त्यसपछि, मैले परमेश्‍वरका वचनहरूका दुई खण्ड पढेँ, र मैले मानव जीवनको मूल्य र अर्थबारे अझ धेरै बुझ्न पाएँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरमा विश्‍वास गर्नु र सत्यता पछ्याउनु, र सृजित प्राणीका रूपमा आफ्नो कर्तव्य निर्वाह गर्नुबाहेक, व्यक्तिले जीवनमा गर्ने अरू सबै कुरा खोक्रो हुन्छ र सम्झन लायक हुँदैन। यदि तैँले पृथ्वी हल्लाउने आँटी कार्य पूरा गरेको भए पनि, अन्तरिक्ष र चन्द्रमाको यात्रा गरेको भए पनि, त्यो व्यर्थ हो; यदि तैँले मानवजातिलाई केही फाइदा वा मद्दत पुऱ्याउने वैज्ञानिक प्रगतिहरू गरेको भए पनि, त्यो व्यर्थ हो। यो सब बितेर जानेछ। बितेर नजाने एउटै कुरा के हो? (परमेश्‍वरको वचन।) केवल परमेश्‍वरको वचन, केवल परमेश्‍वरका गवाहीहरू, सृष्टिकर्ताको गवाही दिने सबै गवाही र काम, र मानिसहरूका असल कार्यहरू मात्रै बितेर जानेछैनन्। यी कुराहरू सदासर्वदा रहनेछन्, र ती एकदमै मूल्यवान् छन्। त्यसैले, आफूले सक्दो प्रयास गर र आफ्ना क्षमताहरूको पूर्ण उपयोग गर। कुनै पनि मानिस, घटना, वा कामकुराहरूद्वारा नबाँधिओ; इमानदारीपूर्वक परमेश्‍वरका लागि आफूलाई समर्पित गर, र आफ्नो कर्तव्य निर्वाहमा आफ्नो सम्पूर्ण ऊर्जा लगाओ र रगत-पसिना बगाओ। परमेश्‍वरले सबभन्दा धेरै आशिष् दिनुहुने कुरा नै यही हो र यसको लागि त जुनसुकै मात्राको कष्ट पनि सार्थक नै हुन्छ!” (वचन, खण्ड ३। आखिरी दिनहरूका ख्रीष्टका वार्तालापहरू। सृजित प्राणीको कर्तव्य राम्रोसित निर्वाह गर्दा मात्र जिउनुको मूल्य हुन्छ)। “तँ अहिले परमेश्‍वरलाई पछ्याउँछस्, परमेश्‍वरको वचन सुन्छस् र सृष्टिकर्ताको आज्ञा स्विकार्छस्। कहिलेकाहीँ तँ यो केही कठिन र थकाइलाग्दो पाउँछस्, र कहिलेकाहीँ तैँले केही अपमान र शोधन अनुभव गर्छस्; तर यी राम्रा कुराहरू हुन्, खराब कुराहरू होइनन्। आखिरमा, तैँले के प्राप्त गर्नेछस्? तैँले सत्यता र जीवन प्राप्त गर्नेछस्, र अन्त्यमा सृष्टिकर्ताले तँलाई दिने मान्यता र पुष्टि प्राप्त गर्नेछस्। परमेश्‍वरले भन्‍नुहुनेछ, ‘तँ मलाई पछ्याउँछस् र म तँमाथि कृपा दृष्टि राख्छु, म तँसँग खुसी हुन्छु।’ यदि परमेश्‍वरले उहाँको नजरमा तँ सृजित प्राणी मात्र होस् भनेर भन्‍नुभयो भने, तँ व्यर्थमा जिइरहेको छैनस्, तँ उपयोगी छस्। परमेश्‍वरद्वारा मौखिक रूपमा स्विकारिनु असाधारण कुरा हो र यो सानो कुरा होइन। यदि मानिसहरूले शैतानलाई पछ्याउँछन् भने, तिनीहरूले के प्राप्त गर्नेछन्? (विनाश।) विनाश गरिनुअघि तिनीहरू के बन्‍नेछन्? (तिनीहरू पिशाच बन्‍नेछन्।) तिनीहरू पिशाच बन्‍नेछन्। मानिसहरूले जतिसुकै धेरै सीप हासिल गरून्, जतिसुकै धेरै पैसा कमाऊन्, जतिसुकै धेरै ख्याति र प्राप्ति पाऊन्, जतिसुकै धेरै सांसारिक सुविधा भोगून्, र सांसारिक क्षेत्रमा जतिसुकै उच्च हैसियत बनाऊन्, तिनीहरू भित्री रूपमा झन्-झन् धेरै भ्रष्ट, झन्-झन् धेरै दुष्ट र फोहोरी, झन्-झन् धेरै विद्रोही र पाखण्डी बन्‍नेछन्, र अन्त्यमा तिनीहरू जीवित पिशाच बन्‍नेछन्—तिनीहरू गैरमानव बन्‍नेछन्। यस्ता मानिसहरू सृष्टिकर्ताको नजरमा कस्ता देखिन्छन्? केवल ‘गैरमानव,’ र बस् त्यति नै? त्यस्ता मानिसहरूप्रति सृष्टिकर्ताको दृष्टिकोण र मनोवृत्ति के हो? उहाँ तिनीहरूदेखि विकर्षित हुनुहुन्छ, तिनीहरूलाई घिनाउनुहुन्छ, तिनीहरूलाई घृणा गर्नुहुन्छ, र तिनीहरूप्रतिको आशा मार्नुहुन्छ, र अन्ततः उहाँ तिनीहरूलाई श्राप दिनुहुन्छ, दण्ड दिनुहुन्छ, र नष्ट गर्नुहुन्छ। मानिसहरू फरक-फरक मार्गमा हिँड्छन् र अन्ततः तिनीहरूले फरक-फरक परिणामहरू भोग्नेछन्। तिमीहरू कुन मार्ग रोज्छौ? (परमेश्‍वरलाई विश्‍वास गर्ने र पछ्याउने।) परमेश्‍वरलाई पछ्याउने निर्णय गर्नु सही मार्ग रोज्नु हो: यो प्रकाशको मार्गमा हिँड्नु हो” (वचन, खण्ड ३। आखिरी दिनहरूका ख्रीष्टका वार्तालापहरू। सृजित प्राणीको कर्तव्य राम्रोसित निर्वाह गर्दा मात्र जिउनुको मूल्य हुन्छ)। परमेश्‍वरका वचनहरू पढेपछि, मैले के बुझेँ भने परमेश्‍वरमा विश्वास गरेर, सत्यता पछ्याएर, र सृजित प्राणीको कर्तव्य पूरा गरेर मात्र व्यक्तिले सत्यता प्राप्त गर्न र मानव रूपमा जिउन सक्छ। प्रतिष्ठा र हैसियत पछ्याउनु शैतानलाई पछ्याउनु हो, र व्यक्तिले अरूबाट उच्च सम्मान पाए पनि, त्यो अस्थायी हुन्छ, र ऊ अझै पनि विनाशको मार्गमा हुन्छ। अहिले, मेरी छोरी र म दुवै आफ्नो कर्तव्य पूरा गरिरहेका छौँ, र हामी समाजका विभिन्न परीक्षा र दुष्ट प्रवृत्तिको अतिक्रमणबाट टाढा भएका छौँ। मेरी छोरीले दमित वा पीडा महसुस गर्न छाडेकी छे, र मैले पनि आफ्नो हृदयमा सहजता र स्वतन्त्र महसुस गरेकी छु। जब मेरी छोरीले आफ्नो कर्तव्यमा कठिनाइहरूको सामना गर्छे, तब ब्रदर-सिस्टरहरूले उसलाई प्रेमले मद्दत गर्छन्, र सबैले उसलाई इमानदारीपूर्वक व्यवहार गर्छन्। मेरी छोरीका खराब बानीहरू थिए, र सिस्टरहरूले धैर्यपूर्वक बताइदिएर उसलाई मद्दत गरे, र आधा वर्षभन्दा कम समयमा, मेरी छोरीले आफ्ना धेरै खराब बानीहरू सुधार्न सकी। कहिलेकाहीँ, मेरी छोरीले मेरा समस्याहरू देख्छे र मसँग सत्यतामा सङ्गति गर्न अग्रसर हुन्छे। मेरी छोरीलाई सही मार्गमा हिँडेको र प्रगति र परिवर्तनहरू गरेको देख्दा, म मेरो हृदयको गहिराइबाट परमेश्‍वरलाई धन्यवाद दिन्छु! यदि परमेश्‍वरका वचनहरूले हामीलाई मार्गदर्शन नगरेका भए, मेरी छोरी र म अझै पनि शैतानले निम्त्याएको कष्टमा जिइरहेका हुन्थ्यौँ, र हामी परमेश्‍वरविरुद्ध विद्रोह गरिरहन्थ्यौँ र उहाँबाट झन्-झन् टाढा भइरहन्थ्यौँ, र अन्तमा, हामी शैतानसँगै नष्ट हुनेथियौँ। हामीलाई मुक्ति दिनुभएकोमा परमेश्‍वरलाई धन्यवाद!


७८. मेरो छनोटप्रति मलाई कुनै पछुतो छैन

जिनशिन, चीन

म ९० को दशकमा जन्मेकी हुँ, र माध्यमिक विद्यालयमा छँदा मलाई रोमान्स नाटकहरूको लत लाग्यो। जब-जब म नायक र नायिकाबीचको अटल प्रेम देख्थेँ, विशेष गरी जब नायकले नायिकाको हेरचाह गर्थ्यो, मलाई ईर्ष्या लाग्थ्यो, र म कुनै दिन मेरो पनि यस्तै प्रेम होस् भन्ने आशा गर्थेँ। मलाई लाग्थ्यो, मलाई प्रेम गर्ने व्यक्ति भेट्टाउनु र सुखदुःखमा सँगै रहनु नै सबैभन्दा खुसी र अर्थपूर्ण जीवन जिउने तरिका हो।

सन् २००९ को अप्रिलमा, मैले परमेश्‍वरलाई भेट्टाएको केही समयपछि वेनबिनलाई भेटेँ। ऊ मभन्दा चार वर्ष जेठो थियो, र ऊ निष्कपट, इमानदार, परिपक्व र स्थिर थियो, अनि मप्रति निकै विचारशील र हेरचाह गर्ने स्वभावको थियो। जब-जब म ऊसँग रिसाउँथे, ऊ सधैँ मलाई सहन्थ्यो। प्रायजसो, केही हुँदा, ऊ पहिले मेरो राय सोध्थ्यो, र सधैँ मेरो कुरा मान्थ्यो र मेरो छनौटलाई सम्मान गर्थ्यो। मलाई ऊसँग सहज महसुस हुन्थ्यो। हाम्रा आफन्त र साथीभाइहरूले पनि मेरो ईर्ष्या गर्थे, र उनीहरू वेनबिनले मेरो हरेक कुरा मान्छ, र आजभोलि यस्तो मान्छे पाउन गाह्रो छ भनेर भन्थे। म प्रेमको मिठासमा चुर्लुम्म डुबेकी थिएँ, र यस्तो ख्याल राख्ने प्रेमी पाएकोमा प्रायः आफूलाई भाग्यमानी महसुस गर्थेँ।

जब मैले परमेश्‍वरका अझ धेरै वचन पढ्दै गएँ, देहधारणमार्फत हुने परमेश्‍वरको आखिरी दिनहरूको काम मानवजातिलाई मुक्ति दिन र सिद्ध पार्नका लागि हो, अनि परमेश्‍वरमा इमानदारीसाथ विश्‍वास गर्ने र उहाँको न्याय स्वीकार गरेर शुद्ध हुन सक्नेहरूलाई अर्को युगमा लैजानका लागि हो, र मानवजातिलाई मुक्ति दिने परमेश्‍वरको कामको यो अन्तिम चरण हो भन्ने कुरा मैले बुझेँ। मेरा आमाबुबाले पनि परमेश्‍वरमा विश्‍वास गर्नुको महत्त्वबारे मसँग अक्सर सङ्गति गर्नुहुन्थ्यो, र यो अत्यन्तै दुर्लभ अवसरलाई कदर गर्न मलाई सम्झाउनुहुन्थ्यो। म वेनबिनलाई सुसमाचार प्रचार गर्न चाहन्थेँ। यदि हामी दुवैले परमेश्‍वरमा विश्‍वास गर्न, सँगै सत्यता पछ्याउन, र अन्त्यमा सँगै मुक्ति पाएर राज्यमा प्रवेश गर्न सक्यौँ भने कति आनन्द हुनेथियो! त्यसैले, मैले मिहिन तरिकाले आस्थाप्रतिको उसको मनोवृत्ति पत्ता लगाउने कोसिस गरेँ। ऊ परमेश्‍वरमा विश्‍वास गर्दैनथ्यो, र व्यक्तिको भाग्य उसकै हातमा हुन्छ भन्‍ने ठान्थ्यो। उसले भन्यो, “हामी जवान छौँ, र हाम्रा लागि पैसा नै सबथोक हुनुपर्छ।” उसले मलाई मेरा आमाबुबाले परमेश्‍वरमा विश्‍वास गर्नेबारे कुरा गर्दा उहाँहरूको कुरा नसुन्न, र यो संसार परमेश्‍वरविहीन भएको पनि भन्यो। उसले यी कुराहरू भनेको सुन्दा मलाई वर्णन गर्नै नसकिने अफ्ठ्यारो महसुस भयो। मैले सुरुमा हामी दुवैले परमेश्‍वरमा विश्‍वास गर्न सक्छौँ भनेर सोचेकी थिएँ, तर ऊ नास्तिक होला भनेर मैले कहिल्यै अपेक्षा गरेकी थिइनँ। मैले के गर्नुपर्थ्यो? मैले केही ब्रदर-सिस्टरहरू देखेकी थिएँ जसका परिवारले परमेश्‍वरमा विश्‍वास गर्दैनथे र उनीहरूलाई रोकटोक गरेका र सताएका थिए, जुन असाध्यै पीडादायी थियो! जस्तै मेरो मामाकी छोरी—विवाह गर्नुअघि, उनी आफ्नो कर्तव्य निर्वाह गर्न र विभिन्न ठाउँमा सुसमाचार प्रचार गर्न सक्रिय थिइन्, तर विवाहपछि उनका नास्तिक श्रीमान्‌ले उनलाई सताउँथे र उनको आस्थामा रोकटोक गर्थे, अनि हरेक दिन, तिनीहरूबीच कि त वादविवाद हुन्थ्यो कि त कुटपिट नै हुन्थ्यो। पछि, मेरी मामाकी छोरी भेलाहरूमा समेत उपस्थित हुन सकिनन्, र अन्तमा, उनी सम्बन्धविच्छेद गर्न बाध्य भइन्, र बच्चा बुबालाई दिइयो। हरेक पटक आफ्नो बच्चाका बारेमा सोच्दा, उनी धेरै दुःखी हुन्थिन्। म त्यस्तो विवाह वा त्यस्तो पीडा सहन चाहन्नथेँ। वेनबिन परमेश्‍वरमा विश्‍वास गर्दैनथ्यो, त्यसैले बिहेपछि उसले मलाई सतायो भने, के म दृढ रहन सकूँला त? केही समयसम्म, के गर्ने भनेर मलाई थाहै थिएन। आफ्नो पीडामा, मैले परमेश्‍वरलाई प्रार्थना गरेँ, “हे परमेश्‍वर, वेनबिन नास्तिक होला भनेर मैले अपेक्षा गरेकी थिइनँ। यति लामो समय सँगै बिताएपछि, मैले धेरै ठूलो भावनात्मक लगानी गरेकी छु। म यो सम्बन्ध छोड्न सक्दिनँ। तर यदि म ऊसँगै बसेँ, र हामी अलग-अलग बाटोमा भएकाले ऊ मेरो आस्थाको मार्गमा तगारो बन्यो भने, मैले के गर्ने? हे परमेश्‍वर, म कदमा धेरै सानी छु, कृपया मलाई सही छनौट गर्न मार्गदर्शन गर्नुहोस्।” त्यसपछिका दिनहरूमा, मैले विवाहलाई कसरी हेर्ने भन्नेबारे परमेश्‍वरका वचनहरू पढिरहेँ, र मैले जीवनसाथी छान्ने सिद्धान्तहरू हुने रहेछन् भन्ने बुझेँ। विचार मिल्ने, असल मानवता भएको, र मेरो आआस्थको मार्गमा तगारो नबन्ने व्यक्ति खोज्नु महत्त्वपूर्ण रहेछ। वेनबिन परमेश्‍वरमा विश्‍वास गर्दैनथ्यो, हाम्रो विचार मिल्दैनथ्यो र हामी एउटै मार्गमा थिएनौँ, ढिलो-चाँडो हाम्रो सम्बन्ध टुट्ने नै थियो। म जति धेरै भावना लगाउँथेँ, पछि त्यति नै धेरै पीडा महसुस गर्ने थिएँ। त्यस समयमा, यसबारे सोच्नेबित्तिकै, मेरो मुटु दुख्थ्यो। म सम्बन्ध तोड्नेबारे सोच्न पनि सक्दिनथेँ, तर हामी सँगै रहेको खण्डमा, फरक-फरक मार्गमा हिँड्ने थियौँ। मेरो मनमा साँच्चै द्वन्द्व चलिरहेको थियो, त्यसैले मैले आफ्ना पीडा र कठिनाइहरू परमेश्‍वरलाई बताएँ र उहाँसँग मद्दत मागेँ।

हेर्दाहेर्दै, २०११ को मार्च महिना आयो, र वेनबिनको परिवारले हामीलाई कुरा छिन्न भन्दै थियो। मैले एउटा छनौट गर्नैपर्ने भयो। हृदयमा, मलाई वेनबिन परमेश्‍वरमा विश्‍वास गर्दैन, र हामी एउटै मार्गको अन्त्यसम्म सँगै पुग्न सक्दैनौँ भन्ने कुरा प्रस्टसँग थाहा थियो, तर पनि मैले मनमा अझै केही आशा राखेकी थिएँ, “मैले उसलाई कहिल्यै औपचारिक रूपमा परमेश्‍वरको कामको गवाही दिएकी छैन, र सत्यताप्रतिको उसको मनोवृत्तिबारे मलाई थाहा छैन। यदि ऊ परमेश्‍वरमा विश्‍वास गर्दैन तर मेरो आस्थामा रोकटोक गर्दैन भने, हामी अझै सँगै रहन सक्छौँ” भन्ने सोचेर मैले अझै केही आशा राखेकी थिएँ। त्यसैले मैले ऊसँग परमेश्‍वरमाथिको मेरो आस्थाबारे कुरा गर्ने र उसले कस्तो प्रतिक्रिया दिन्छ भनेर हेर्ने निर्णय गरेँ। म परमेश्‍वरमा विश्‍वास गर्छु भन्ने सुन्नेबित्तिकै, उसले रिसले मुट्ठी कसेर भित्तामा हान्ला भनेर मैले कहिल्यै अपेक्षा गरेकी थिइनँ। उसको त्यो व्यवहारले मलाई स्तब्ध बनायो, र मेरो होस खुल्दा, उसको हातबाट रगत बग्न थालिसकेको थियो। जब मैले उसले फेरि भित्तामा हानिरहन लागेको देखेँ, मैले उसको हात समातिहालेँ, तर उसले बलपूर्वक हात छुटायो। जब मैले उसको त्यो असामान्य व्यवहार, उसको एकदमै कठोर हाउभाउ, र उसको आँखामा भएको घृणा देखेँ, ऊ एक अपरिचित व्यक्तिजस्तो लाग्यो, र म डराएँ, अनि सोच्न थालेँ, “के यो त्यही प्रेमी हो जसले पहिले मेरो हरेक कुरा मान्थ्यो? म परमेश्‍वरमा विश्‍वास गर्छु भनेको सुन्दा उसले किन यस्तो मनोवृत्ति देखाउँछ? मैले त केवल परमेश्‍वरमा विश्‍वास गरेकी हुँ, मैले कुनै नराम्रो काम गरेकी छैन। ऊ किन यस्तो प्रतिक्रिया दिइरहेको छ?” मैले मनमनै प्रार्थना गरिरहेँ, “हे परमेश्‍वर, यदि उसले साँच्चै मेरो आस्थामा रोकटोक गर्छ भने, म ऊसँग सम्बन्ध तोड्न तयार छु। तर म कदमा निकै सानी छु, र हाम्रो यो दुई वर्षको सम्बन्धलाई छोड्न सक्दिनँ। कृपया मलाई सही छनौट गर्ने शक्ति दिनुहोस्।” प्रार्थनापछि, मैले परमेश्‍वरद्वारा सुरक्षा गरिएको मेरो अनुभव सुनाएँ, र मैले आफ्नो अडान स्पष्ट पारेँ। ऊ केही बेर चुप लाग्यो, त्यसपछि मेरो आस्थामा तगारो नबन्न सहमत भयो। यदि कुनै दिन ऊ मेरो आस्थामा तगारो बन्यो भने हामी छुट्टिनेछौँ भनेर हामी सहमत भयौँ। यो सुनेर ऊ सुरुमा अवाक् भयो, तर पनि ऊ सहमत भयो।

वेनबिनका दाइ र भाउजूको मानवता राम्रो थियो र उनीहरू परमेश्‍वरको अस्तित्वमा विश्‍वास गर्थे, त्यसैले मैले उनीहरूलाई परमेश्‍वरको आखिरी दिनहरूको कामको गवाही दिएँ। जब वेनबिनले यो थाहा पायो, ऊ रिसले पड्कियो, र आफ्नो परिवारको अगाडि, उसले मलाई बाहिर निस्केर जान भन्यो, र मलाई फेरि कहिल्यै देख्न नचाहेको भन्यो। उसले मेरो अगाडि आफ्नो फोन जोडले बजाऱ्यो। मैले उसलाई यति धेरै रिसाएको पहिले कहिल्यै देखेकी थिइनँ। घृणा भरिएको आवाजमा उसले भन्यो, “म तेरो आस्थाको मार्गमा तगारो बन्दिनँ, तर मेरो परिवारलाई प्रचार गर्ने कोसिस नगर्!” मेरो आस्थाप्रति ऊ कति प्रतिरोधी रहेछ भन्ने देखेर म चिन्तित भएँ, र सोच्न थालेँ, “उसले मेरो आस्थाको मार्गमा तगारो बन्दिनँ भनेको थियो, तर त्यो त उसलाई म भेलाहरूमा भाग लिन्छु र कर्तव्यहरू पूरा गर्छु भन्ने थाहा नभएर पो रहेछ। यदि उसले थाहा पायो भने, के उसले मेरो बाटोमा तगारो बन्ने कोसिस गर्ला? यदि उसले त्यसो गर्‍यो भने, हाम्रो अवश्य बाझाबाझ पर्नेछ, र हाम्रो विवाह पनि टुट्न सक्छ। त्यसपछि मैले के गर्ने?” मेरो मनमा द्वन्द्व चल्यो, यदि हामी छुट्टियौँ भने, मैले फेरि कहिल्यै मलाई यति धेरै माया गर्ने अर्को व्यक्ति नभेट्न सक्छु, त्यसपछि म जिउनुको के अर्थ हुन्थ्यो? तर यदि हामी छुट्टिएनौँ भने, हामी बाझाबाझ गरिरहने निश्चित छ, त्यसपछि त्यस्तो जीवनमा कस्तो खुसी हुन सक्छ र? यति सोच्दा मात्रै पनि मेरो मन पीडाले छटपटायो, र म दुविधामा फसेँ। पछि, मैले केही कुराहरूमा हाम्रो दृष्टिकोणमा स्पष्ट भिन्नताहरू रहेछन् भन्ने बुझेँ। उदाहरणका लागि, उसले बिहेपछि हामीले एउटा रेस्टुरेन्ट खोल्नुपर्छ, पैसा कमाएर गाडी, घर, इत्यादि किन्नुपर्छ भन्थ्यो। म भन्थेँ, “मानिसले कति पैसा कमाउन सक्छ त्यो स्वर्गले नै नियोजन गरिदिएको हुन्छ, र हामीलाई जिउनका लागि पर्याप्त भए पुग्छ। पैसा जीवनको सबैभन्दा महत्त्वपूर्ण कुरा होइन। परमेश्‍वरमा विश्‍वास गर्नु र उहाँको आराधना गर्नु नै जीवनको सही मार्ग हो।” उसले बेखुस हुँदै भन्यो, “पैसा कमाउँदैनौ भने बाँच्नुको के अर्थ? पैसाविना के खाने, के पिउने? तिम्रो कुनै महत्त्वाकाङ्क्षा नै छैन!” यस्ता विवादहरू बारम्बार भइरहन्थे, र मलाई थकित महसुस हुन्थ्यो। हरेक पटक हाम्रो असहमतिले बेखुस बनाउँदा, म सोच्थेँ, “के मैले चाहेको खुसी यही हो? म किन खुसी हुन सकिरहेकी छैन? जीवनमा पछ्याउनुपर्ने सबैभन्दा अर्थपूर्ण कुरा के हो? म यो मेरो जीवन खेर फाल्नबाट कसरी जोगिन सक्छु?” मैले परमेश्‍वरलाई प्रार्थना गरेँ, “हे परमेश्‍वर, मैले सुरुमा वेनबिनसँग बस्दा खुसी मिल्छ, र मैले सधैँ सपना देखेको जीवन यही हो भन्ने सोचेकी थिएँ, तर मैले सोचेजस्तो भएन। हामी फरक-फरक मार्गमा हिँड्छौँ र हाम्रो कुनै विचार आधार छैन, त्यसैले मेरो हृदयले कहिल्यै आजादी पाउन सक्दैन। हरेक दिन मैले गोप्य रूपमा तपाईँका वचनहरू पढ्नुपर्छ र भेलाहरूमा सहभागी हुनुपर्छ किनभने मलाई यी कुराहरूमा झगडा होला भन्ने डर लाग्छ। हे परमेश्‍वर, म धेरै पीडामा छु, र म यी स्नेहहरूबाट मुक्त हुन चाहन्छु, तर भित्री गहिराइमा, म यो सम्बन्ध छोड्नै सक्दिनँ। कृपया मलाई मद्दत गर्नुहोस्।”

पछि, वेनबिनले केही कुरा महसुस गरेजस्तो देखिन्थ्यो। धेरै पटक, जब म बाहिर गएर फर्किन्थेँ, ऊ अनेक किसिमका प्रश्नहरू सोध्थ्यो। सुरुमा, मैले यसबारे धेरै सोचिनँ, तर एक दिन म चाँडै तयार भएँ र भेलाका लागि निस्कनै लागेकी थिएँ, उसको सधैँको नरम बोली फेरियो र ऊ एकदमै गम्भीर देखियो, अनि भन्यो, “मलाई साँचो भन, तिमी फेरि भेलामा जाँदैछौ?” मैले भनेँ, “हो, जाँदैछु। के भयो र? तिमीले मलाई परमेश्‍वरमा विश्‍वास गर्नबाट रोक्दिनँ भनेका होइनौ?” उसले भन्यो, “त्यतिबेला मैले असहमति जनाएको भए, तिमीले मसँग सम्बन्ध तोड्नेथ्यौ। म कसरी त्यसो नभन्न सक्थेँ र? मैले त समयसँगै परमेश्‍वरमा विश्‍वास गर्ने तिम्रो इच्छा कमजोर हुँदै जानेछ, र तिमीले विश्‍वास गर्न छोड्नेछौ भनेर सोचेको थिएँ। पछिल्लो छ महिनामा तिमी झनै आसक्त हुन्छौ भनेर मैले कहिल्यै अपेक्षा गरेको थिइनँ! म अब यो सहन सक्दिनँ। तिमीले म र तिम्रो आस्थाबीच एउटा रोज्नैपर्छ, यदि तिमीले मलाई रोज्यौ भने, तिमीले आफ्नो आस्था त्याग्नुपर्छ!” मलाई थाहा थियो, यदि हामी सँगै बस्यौँ भने, निरन्तर बाझाबझ हुनेथियो, र यो विवाद त सुरुवात मात्र हुनेथियो। तर यदि हामीले साँच्चै सम्बन्ध तोड्यौँ भने, मलाई अझै पनि धेरै हिचकिचाहट महसुस हुने थियो र यो सम्बन्ध त्याग्ने चाहना हुनेथिएन, तर यदि मैले वेनबिनसँग बस्न रोजेँ भने, मैले आफ्नो आस्था त्याग्नुपर्थ्यो। यो परमेश्‍वरले मानिसहरूलाई सिद्ध पार्ने महत्त्वपूर्ण क्षण थियो, र मैले पनि सर्वशक्तिमान् परमेश्‍वरका वचनहरू नै सत्य, मार्ग र जीवन हुन् भनी दृढतापूर्वक विश्‍वास गर्न थालेकी थिएँ, परमेश्‍वरको काम अनुभव गरेर मैले परमेश्‍वरका वचनहरूले कसरी मानिसहरूलाई पखाल्न, तिनीहरूका भ्रष्ट स्वभावलाई समाधान गर्न, र मानिसहरूलाई तिनीहरूको व्यवहार र आत्म-आचरणमा सही दिशा र मार्ग देखाउन सक्छन् भन्ने अनुभव गरेकी थिएँ। परमेश्‍वरले मानिसहरूलाई दिने सत्यता साँच्चै बहुमूल्य छ, त्यसैले यदि मैले यो अवसर गुमाएँ भने, मलाई यो जीवनभरि पछुतो हुने थियो! मैले आफ्नो आस्था र विवाहबीच एउटा कुरा कसरी रोज्ने? मेरो मनमा द्वन्द्व चलिरहेको थियो, र मैले चुपचाप परमेश्‍वरलाई प्रार्थना गरेँ। मैले एउटा भेलामा पढेको परमेश्‍वरका वचनहरूको एउटा खण्डबारे सोचेँ: “तिमीहरूमा परमेश्‍वरले गर्नुहुने कामको प्रत्येक कदमपछाडि शैतानले परमेश्‍वरसँग थापेको बाजी हुन्छ—यसको पछाडि एउटा लडाइँ हुन्छ। … आत्मिक क्षेत्रमा परमेश्‍वर र शैतानबीच लडाइँ हुँदा, तैँले परमेश्‍वरलाई कसरी सन्तुष्ट पार्नुपर्छ, र उहाँप्रतिको गवाहीमा तँ कसरी दृढ रहनुपर्छ? तैँले यो थाहा पाउनुपर्छ कि तँलाई आइपर्ने हरेक कुरा एउटा ठूलो परीक्षा हो र त्यो परमेश्‍वरलाई तैँले गवाही दिनुपर्ने समय हो” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरूले मलाई बुझाए कि झट्ट हेर्दा, वेनबिनले मलाई परमेश्‍वरलाई पछ्याउनबाट रोकिरहेको जस्तो देखिन्थ्यो, तर वास्तवमा, पर्दा पछाडिबाट शैतानले बाधा दिइरहेको थियो। मैले कसरी छनौट गर्छु भनेर परमेश्‍वर र शैतान दुवैले हेरिरहेका थिए, र मैले परमेश्‍वरको गवाही दिनुपर्थ्यो। मैले आफ्ना भावनाहरूलाई नियन्त्रणमा राखेँ र शान्त भएर भनेँ, “म परमेश्‍वरमा विश्‍वास गर्न रोज्छु!” वेनबिनले आफ्नो अडान स्पष्ट पार्‍यो: ऊ मलाई परमेश्‍वरमा विश्‍वास गर्न दिनुभन्दा बरु सम्बन्ध तोड्न तयार थियो। म गहिरो निराशामा परेँ, र त्यसपछि, मैले आफूलाई थाम्न सकिनँ र डाँको छोडेर रोएँ। यतिका वर्षपछि, हाम्रो सम्बन्ध वास्तवमा यो मोडमा आइपुग्छ भनेर मैले अपेक्षा गरेकी थिइनँ। आफ्नो पीडामा, मैले परमेश्‍वरलाई प्रार्थना गरेँ, र उहाँलाई यस मामिलामा उहाँको अभिप्राय बुझ्न र आफ्नो गवाहीमा दृढ रहन मद्दत गर्न बिन्ती गरेँ।

पछि, मैले परमेश्‍वरका वचनहरू पढेँ र विश्‍वासमा के पछ्याउनुपर्छ भनी बुझेँ। सर्वशक्तिमान्‌ परमेश्‍वर भन्‍नुहुन्छ: “तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी दुःख भोग्नैपर्छ। तैँले गर्नुपर्ने यही नै हो। पारिवारिक सामञ्जस्यतामा रमाउनका खातिर तैँले सत्यतालाई फ्याँक्‍नु हुँदैन र अस्थायी आनन्दका खातिर तैँले जीवनभरको इज्जत र निष्ठा गुमाउनु हुँदैन। तैँले जुन कुरा सुन्दर र असल छ त्यो सबैलाई पछ्याउनुपर्छ, र तैँले जीवनमा अझै अर्थपूर्ण मार्ग पछ्याउनुपर्छ। यदि तैँले त्यस किसिमको साधारण र सांसारिक जीवन जिउँछस्, र तँसँग पछ्याउनका लागि कुनै पनि लक्ष्य छैन भने, के यो तैँले आफ्‍नो जीवनलाई खेर फाल्नु होइन र? यस्तो जीवनबाट तैँले के प्राप्त गर्न सक्छस्? एउटा सत्यताका खातिर तैँले देहका सबै आनन्दहरू त्याग्‍नुपर्छ, र थोरै आनन्दका खातिर सबै सत्यताहरूलाई फ्याँक्‍नु हुँदैन। यस्ता मानिसहरूसँग कुनै निष्ठा वा इज्जत हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरू मनन गरेर, मैले विवाह जीवनको सबैभन्दा महत्त्वपूर्ण कुरा होइन, र परमेश्‍वरमा विश्‍वास गर्नु, सत्यता प्राप्त गर्नु, र परमेश्‍वरलाई चिन्नुले नै जीवनलाई अर्थपूर्ण बनाउँछ भन्ने बुझेँ। आखिरी दिनहरूमा, देहधारी परमेश्‍वर मानिसहरूका बीचमा सत्यता व्यक्त गर्न र मानिसहरूलाई न्याय गर्न र पखाल्न आउनुभएको छ, ताकि तिनीहरूलाई शैतानको शक्तिबाट मुक्ति दिन र अनन्त जीवन प्रदान गर्न सकियोस्। तर मैले अस्थायी शारीरिक आनन्दमा मात्र ध्यान दिएँ। म सत्यता र जीवन प्राप्त गर्नका लागि दुःख भोग्न र मूल्य चुकाउन इच्छुक थिइनँ, यसरी जिएर अन्तमा मैले के पाउन सक्थेँ र? महाविपत्तिहरू आउँदा, मलाई कसले बचाउन सक्थ्यो र? विगतमा, मलाई लाग्थ्यो विवाह सुन्दर हुन्छ, र आफूलाई माया गर्ने व्यक्तिसँग जीवन बिताउँदा जीवन अर्थपूर्ण बन्छ, तर अब मैले आफू अति नै सोझी रहेछु भन्ने महसुस गरेँ। वेनबिन र म फरक-फरक मार्गमा थियौँ: वेनबिनले परमेश्‍वरमा विश्‍वास गर्दैनथ्यो, उसले विज्ञानको पूजा गर्थ्यो, र ऊ पैसा कमाउने र उच्च स्तरको जीवन जिउने तरिकाहरू खोज्थ्यो। जबकि म खान र लाउन पाए मात्र सन्तुष्ट हुनुपर्छ, र मानिसहरूले जीवनमा सत्यता पछ्याउनुपर्छ र साँचो मानव स्वरूपमा जिउन खोज्नुपर्छ, सृजित प्राणीहरूको कर्तव्य पूरा गर्नुपर्छ, र सृष्टिकर्ताको अनुमोदन पाउनुपर्छ भन्ने विश्‍वास गर्थेँ। कामकुराबारे हाम्रा दृष्टिकोणहरू र हाम्रो पछ्याइका लक्ष्यहरू पूर्ण रूपमा फरक थिए, त्यसैले हाम्रो कुनै साझा आधार थिएन। ऊ मप्रति धेरै विचारशील र हेरचाह गर्ने भए पनि, म भित्री रूपमा पीडा र दबाब महसुस गर्थेँ। ऊसँग हुँदा, उसले मसँग बाझाबाझ गर्ला भन्ने डरले, मैले गोप्य रूपमा भेलाहरूमा उपस्थित हुने र परमेश्‍वरका वचनहरू पढ्ने गर्नुपर्थ्यो, र मलाई भित्री रूपमा अत्यन्तै नियन्त्रित र थकित महसुस हुन्थ्यो। यदि मैले जीवनभर त्यसरी जिउनुपरेको भए, त्यो अति नै पीडादायी हुने थियो। परमेश्‍वरका वचनहरूले मलाई बुझाए कि जीवनमा सबैभन्दा महत्त्वपूर्ण कुराहरू भनेको व्यक्तिले सत्यता पछ्याउनु, सृजित प्राणीको कर्तव्य पूरा गर्नु, र सृष्टिकर्ताले दिनुभएको मिसन पूरा गर्नु हो। यस्तो व्यक्तिलाई सृष्टिकर्ताको नजरमा बहुमूल्य मानिन्छ, र उसले अर्थपूर्ण र मूल्यवान् जीवन जिउँछ। जस्तै पत्रुस, उनले आफ्नो जीवन परमेश्‍वरलाई सन्तुष्ट पार्न सत्यता पछ्याउनमा र आफ्नो कर्तव्य पूरा गर्नमा केन्द्रित हुँदै बिताए, र अन्तमा, उनले परमेश्‍वरको अनुमोदन प्राप्त गरे। यो बुझेपछि, परमेश्‍वरमाथिको आस्थाको मार्गमा हिँड्न रोज्नु नै सही रोजाइ हो भन्ने कुरामा म झनै निश्चित भएँ। त्यसपछि मैले आफूलाई आफ्नो कर्तव्य निर्वाह गर्नेहरूको पङ्क्तिमा सक्रिय रूपमा समर्पित गरेँ।

केही समयपछि, वेनबिन र उसका आमाबुबा अचानक मेरो घरमा आए। वेनबिनले आँखाबाट आँसु झार्दै भन्यो, “म यो सम्बन्ध छोड्न सक्दिनँ, तर म तिम्रो आस्था स्वीकार गर्नै सक्दिनँ। के तिमी मेरो लागि आफ्नो आस्था त्याग्न सक्दिनौ? हामी सँगै राम्रो जीवन जिऔँ न।” उसका आमाबुबाले पनि मलाई आफ्नो आस्था त्याग्न आग्रह गरे। मैले यो आफूले गर्नैपर्ने अर्को छनौट हो भन्ने महसुस गरेँ। म शान्त भएँ र सोचेँ, “यदि वेनबिनले मलाई साँच्चै माया गर्छ भने, उसले मेरो आस्थालाई समर्थन गर्नुपर्छ। उसले मेरो आस्थाको यति धेरै विरोध गर्छ—के यो साँचो माया हो? अहँ, म सम्झौता गर्न सक्दिनँ।” त्यसैले, मैले शान्तपूर्वक आफ्नो अडान राखेँ, “म परमेश्‍वरमा विश्‍वास गर्न रोज्छु, र मलाई आफ्नो रोजाइको पछुतो हुनेछैन।” जानुअघि, वेनबिनले मलाई किन मैले उसलाई रोजिनँ भनेर सोध्यो, र कतै उसले मलाई राम्रोसँग व्यवहार नगरेको हो कि भनेर सोच्यो। मैले भनेँ, “होइन, तिमीले मलाई राम्रो व्यवहार गरेका छौ। विगतमा, मलाई विवाह जीवनको एउटा ठूलो पाटो हो भन्ने लाग्थ्यो, तर परमेश्‍वरलाई पाएपछि, मैले विवाह गर्नु जीवनको सबैभन्दा महत्त्वपूर्ण कुरा होइन रहेछ भन्ने बुझेँ। यदि मैले तिमीसँग रहनका लागि आफ्नो आस्था त्यागेँ भने, बाहिरी रूपमा जीवन सजिलो र आनन्दित देखिएला, शारीरिक आनन्द पनि मिल्ला, तर यसरी जीवन जिउनुको के अर्थ हुन्छ र? के म जिउँदो लासजस्तै जिइरहेकी हुने थिइनँ र? के जीवन भनेको खाने, पिउने, रमाइलो गर्ने, जसोतसो जिउने, र मर्नका लागि पर्खने मात्र हो र? यस्तो जीवनको के मूल्य हुन्छ र? तिमी शारीरिक आनन्द र उच्च स्तरको जीवन पछ्याउँछौ, तर मैले चाहेका कुरा यी होइनन्। म साँचो जीवन जिउन, साँचो मानव स्वरूपमा जिउन, र सृष्टिकर्ताको अनुमोदन प्राप्त गर्न खोज्छु। हामी फरक-फरक मार्गमा हिँडिरहेका छौँ, र हामी कहिल्यै एउटै गन्तव्यमा पुग्नेछैनौँ।” यो सुनेपछि वेनबिन चुप लाग्यो, र हाम्रो सम्बन्ध टुङ्गियो।

पछि, मैले विवाह र आस्थाबीच छनौट गर्दा मलाई किन यति धेरै छटपटी भयो भनेर चिन्तन गरेँ। मैले परमेश्‍वरका वचनहरूको एउटा खण्ड भेट्टाएँ: “हजारौँ वर्षदेखिको ‘राष्ट्रिय भावना’ मार्फत मानव हृदयको गहिराइमा बसेका घातक प्रभावहरू र सामन्ती सोचले मानिसहरूलाई बाँधेका र साङ्लाले जकडेका छन्, तिनीहरूलाई रत्तिभर पनि स्वतन्त्रता दिएका छैनन्, तिनले तिनीहरूमा कुनै महत्त्वाकाङ्क्षा वा दृढता, अनि प्रगति गर्ने चाहना छाडेका छैनन्, बरु तिनीहरूलाई नकारात्मक र प्रतिगामी, दास मानसिकतामा जकडेका, आदि अवस्थामा राखेका छन्। यी वस्तुगत कारकहरूले मानवताको वैचारिक दृष्टिकोण, आकाङ्क्षाहरू, नैतिकता, र स्वभावमा एक नमेटिने फोहोरी र कुरूप छाप पारेका छन्। मानिसहरू आतङ्कको अन्धकारमय संसारमा बाँचिरहेको, र तिनीहरूमध्ये कसैले पनि त्यसलाई पार गर्नेबारे सोच्ने नगरेको, वा एक आदर्श संसारमा जानेबारे सोच्ने नगरेको जस्तो देखिन्छ; बरु, तिनीहरू सन्तान जन्माउँदै र हुर्काउँदै, लागिपर्दै, पसिना बगाउँदै, आफ्नो श्रम गर्दै, अनि आरामदायी र सुखी परिवार, दाम्पत्य स्नेह, कर्तव्यनिष्ठ सन्तान, बुढेसकालमा आनन्दको, र शान्तिपूर्वक आफ्नो जीवन बिताउने सपनादेख्दै आफ्नो जीवनको नियतिप्रति सन्तुष्टिको भावनाका साथ आफ्ना दिनहरू बिताउँछन्…। दशौँ, हजारौँ, दशौँ हजार वर्षदेखि अहिलेसम्म, मानिसहरूले यसरी आफ्नो समय खेर फाल्दै आइरहेका छन्, कसैले पनि सबैभन्दा शानदार मानव जीवन सिर्जना गरेको छैन, तिनीहरू यस अन्धकार संसारमा आपसी कत्लेआम, ख्याति र प्राप्तिका लागि दौड, र एक-अर्काविरुद्ध षड्यन्त्र रच्नमा मात्रै लागिपरेका छन्। कसले पो कहिल्यै परमेश्‍वरका अभिप्रायहरू खोजेको छ? के कसैले कहिल्यै परमेश्‍वरको काममा ध्यान दिएको छ? मानिसहरूका ती सबै भाग, जसलाई अन्धकारको प्रभावले ओगटेको छ, धेरै पहिले नै मानव प्रकृति बनिसकेका छन्, त्यसैले परमेश्‍वरको काम गर्न निकै गाह्रो छ, र मानिसहरूसँग आज परमेश्‍वरले तिनीहरूलाई सुम्पनुभएको कुरामा ध्यान दिने हृदय त झन् कम छ” (वचन, खण्ड १। परमेश्‍वरको देखापराइ र काम। काम र प्रवेश (३))। परमेश्‍वरका वचनहरू पढेपछि, मैले मलाई विवाह र आस्थाबीच छनौट गर्न किन यति गाह्रो भएको थियो भन्ने कुरा बुझेँ। सानै उमेरदेखि टिभी नाटकहरूले मेरो दिमागमा “जीवन बहुमूल्य छ; प्रेम त अझ बढी बहुमूल्य छ,” र “प्रेम नै सर्वोपरि हो” भन्ने कुरा भरेका थिए। यी विचारहरूले मेरो दिमागलाई प्रभावित गरेका र विषाक्त बनाएका थिए, मलाई जीवनमा सबैभन्दा खुसीको कुरा भनेको आफूलाई माया गर्ने व्यक्ति भेट्टाउनु र दुवै जना सँगै वृद्ध हुनु र एकअर्कालाई साथ दिनु हो भन्ने लाग्थ्यो। विशेष गरी जब म नायिकाहरूलाई नायकहरूले हरेक तरिकाले हेरचाह गरेको देख्थेँ, मलाई लाग्थ्यो, तिनीहरू धेरै खुसी छन्, र मैले आफूलाई प्रेम गर्ने व्यक्ति भेट्टाउनुको अर्थ जीवन व्यर्थमा जिइएको छैन भन्ने भ्रामक विश्वास गरेकी थिएँ। वेनबिनले मेरो आस्थाको यति कडा विरोध गरेको र मलाई ऊ र मेरो आस्थाबीच रोज्न लगाएको देख्दा, म पीडा र द्वन्द्वको भावनाले भरिएँ, र मलाई लाग्यो, यदि मैले आफूलाई प्रेम गर्ने व्यक्तिसँग जीवन बिताउन सकिनँ भने, मेरो जीवनको कुनै अर्थ रहनेछैन। परमेश्‍वरका वचनहरू खाएर र पिएर, मैले प्रेम हुनुले नै जीवनलाई अर्थपूर्ण बनाउँदैन भन्ने कुरा अन्ततः बुझेँ। जस्तै, वेनबिनले सधैँ मेरो ख्याल र हेरचाह गर्ने भए पनि, म प्रायः अझै पनि रित्तो र लाचार महसुस गर्थेँ, र परमेश्‍वरका वचनहरू पढेर मात्र मेरो हृदयले सान्त्वना पायो। मैले हृदयको खोक्रोपन भौतिक आनन्द वा जीवनसाथीको हेरचाहले भर्न सकिँदो रहेनछ भन्ने महसुस गरेँ। “प्रेम नै सर्वोपरि हो” र “जीवन बहुमूल्य छ; प्रेम त अझ बढी बहुमूल्य छ” जस्ता विचारहरू मानिसहरूलाई छल गर्न शैतानले बोल्ने दुष्ट शब्दहरू हुन्, र शैतानले हामीलाई प्रलोभनमा पार्न र छल गर्न यी कुराहरू प्रयोग गर्ने प्रयास गर्छ, जसले गर्दा हामी अन्धाधुन्ध प्रेम र विवाहको पछि लाग्छौँ, र यी कुराहरूलाई पछ्याउनुपर्ने सही कुरा मान्छौँ, र अन्ततः परमेश्‍वरबाट टाढा हुन्छौँ, परमेश्‍वरलाई धोका दिन्छौँ, र मुक्तिको मौका गुमाउँछौँ। यदि परमेश्‍वरका वचनहरूको अन्तर्दृष्टि र मार्गदर्शन नभएको भए, मैले विवाह रोज्ने थिएँ र सत्यता पछ्याउने र परमेश्‍वरद्वारा मुक्ति दिइने मौका गुमाउने थिएँ। यो सोचेर, परमेश्‍वरलाई पछ्याउने र विश्‍वास गर्ने मेरो सङ्कल्प झनै दृढ भयो।

वेनबिन बारम्बार मेरो आस्थामा तगारो बनेपछि, मैले बिस्तारै उसको सार छर्लङ्गै देखेँ। वेनबिन बाहिरबाट हेर्दा कोमल, मिलनसार र मित्रवत् देखिन्थ्यो, तर ऊ नास्तिक थियो, र मेरो आस्थाबारे सुन्नेबित्तिकै, ऊ रिसाउँथ्यो, र उसका आँखाहरू राता हुन्थे। उसका प्रकटीकरणहरू शत्रुताले भरिएका थिए, र उसमा पिशाचको सार थियो। परमेश्‍वरले भनेझैँ: “ती विश्‍वास नगर्नेहरू, साथै सत्यता अभ्यास नगर्नेहरू सबै, पिशाचहरू हुन्!” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। एउटा सामान्य व्यक्तिले आस्था स्वीकार गर्दैन भने पनि, ऊ शत्रुवत् हुँदैन। पिशाचहरूले मात्र परमेश्‍वरलाई घृणा गर्छन्, र वेनबिनमा साँच्चै पिशाचको सार थियो। त्यसपछि मैले परमेश्‍वरका वचनहरू पढेँ: “पति आफ्नी पत्‍नीलाई किन प्रेम गर्छ? पत्‍नी आफ्नो पतिलाई किन प्रेम गर्छिन्? छोराछोरीहरू किन बुबाआमाप्रति कर्तव्यनिष्ठ हुन्छन्? बुबाआमा किन आफ्ना छोराछोरीहरूको यति धेरै ख्याल राख्छन्? मानिसहरूको सबै मनसाय केप्रति लक्षित हुन्छन्? के यो सबै उनीहरूका आफ्नै योजना र स्वार्थी चाहनाहरू सन्तुष्ट पार्नप्रति लक्षित हुँदैनन् र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। मैले आफूले अरू केटीहरूजस्तो जथाभावी पैसा खर्च नगर्ने, र मेरो कुनै नराम्रो बानी नभएको हुनाले वेनबिन मप्रति दयालु भएको बारेमा सोचेँ। म उसका आमाबुबालाई पनि राम्रो व्यवहार गर्थेँ, म उसको परिवारका लागि कडा मेहनत गर्थेँ, र म फोहोर काम गर्न वा पसिना बगाउन डराउँदिनथेँ। यी कुराहरूले उसलाई फाइदा गर्थ्यो। तर जब उसले म परमेश्‍वरमा विश्‍वास गर्छु भन्ने थाहा पायो, तब उसलाई मैले ऊसँगै पैसा कमाउनेछैन भन्ने चिन्ता लाग्यो, र यसले उसको हितलाई असर पार्ने हुँदा, ऊ अत्यन्तै कटुतापूर्ण र प्रतिरोधी बन्यो। जब-जब म आस्थाको कुरा उठाउँथेँ, ऊ मेरो भावनाको बिलकुलै ख्याल नगरी मलाई हप्काउँथ्यो र होच्याउँथ्यो। मैले ऊसँग बिहे गरिसकेकी थिइनँ, र मैले उसको हितमा असर खासै पारेकी थिइनँ, तैपनि उसले मलाई यस्तो व्यवहार गर्न थालिसकेको थियो। हामीले विवाह गरेपछि, जब मैले आफूलाई आफ्नो कर्तव्यप्रति समर्पित गर्न थालेँ, उसले मलाई अझ बढी रोकटोक गर्ने र सताउने निश्चित थियो, र सायद मसँग सम्बन्धविच्छेद पनि गर्थ्यो होला। व्यक्तिगत हितलाई प्राथमिकता दिने र परमेश्‍वरलाई घृणा गर्ने व्यक्तिको साथ रहेर कसरी खुसी हुन सकिन्थ्यो र?

वेनबिनसँग छुट्टिएपछि, मेरो मनमा धेरै हलुका महसुस भयो, र मैले कुनै बन्धनविना परमेश्‍वरका वचनहरू पढ्न, भेलाहरूमा उपस्थित हुन र आफ्ना कर्तव्यहरू पूरा गर्न सक्थेँ। मैले यो अन्तिम युगमा परमेश्‍वरको देखापराइको साक्षी बन्न पाउनु, परमेश्‍वरका वचनहरूद्वारा पखालिन र सिद्ध पारिन स्विकार्नु, र सृजित प्राणीको कर्तव्य पूरा गर्नु साँच्चै ठूलो आशिष् हो भन्ने सोचेँ, र मेरो हृदय मिठास र आनन्दले भरिएको महसुस भयो। अब म आफ्नो आस्था र आफ्नो कर्तव्यमा आफूलाई पूर्ण रूपमा समर्पित गर्न सक्छु। यो मेरा लागि परमेश्‍वरको प्रेम र मुक्ति हो, र म हृदयदेखि नै परमेश्‍वरलाई धन्यवाद दिन्छु!


७९. कसरी म ख्याति र प्राप्तिको बन्धनबाट मुक्त भएँ

सु मि, चीन

सन् २००२ मा, म १८ वर्षकी थिएँ र एउटा गार्मेन्ट फ्याक्ट्रीमा काम गर्थें। जब जब म टिभी सिरियलका पात्रहरूले निकै आकर्षक देखिने गरी सुनचाँदीका गहना र फेसनदार लुगा लगाएका, विलासी महलहरूमा बसेका र महँगा गाडीहरू चलाएका, उनीहरूले जहाँ जाँदा पनि मानिसहरूको स्वागत र बिदाइ प्राप्त गरेका देख्थेँ, म त्यस्तो जीवनको साह्रै ईर्ष्या गर्थेँ। म आफूले परिवार सुरू गरेपछि, आफू पनि त्यस्तै प्रतिष्ठित जीवन जिउन कडा मिहिनेत गर्ने सपना देख्थेँ। आफ्नो सपना पूरा गर्न, हाम्रो बिहे भएको केही समयपछि नै, म र मेरो श्रीमान् काम गर्न बाहिर गयौँ। धेरै पैसा कमाउनका लागि, म सात-आठ महिनाकी गर्भवती हुँदा समेत, लुगा सिउँदै दिनको दश घण्टाभन्दा बढी काम गर्थेँ। लामो समयसम्मको थकानले गर्दा, मेरो स्वास्थ्य निकै बिग्रियो, र मेरो तौल अचानक दश पाउन्डभन्दा धेरै घट्यो। मेरो श्रीमान्‌लाई लामो समयसम्म बसेर काम गरेको र अपर्याप्त पानी पिएको कारण मृगौलामा पत्थरी भयो, र उहाँले मसँग लुगा सिउने काम गर्न सक्नुभएन। पछि, मेरो श्रीमान्‌ले एउटा कम्पनीमा जागिर पाउनुभयो, र धेरै समय नबित्दै, उहाँले मालिकको विश्वास जित्नुभयो। मालिकले उहाँलाई कम्पनीका धेरै मामिलाहरूको जिम्मेवारी दिए, र केही वर्षपछि, हामीले केही बचत जम्मा गर्‍यौँ, अनि सहरमा घर किन्न ऋण लियौँ। मेरो श्रीमान्‌को करियर राम्रै चलिरहेको थियो, र हामीले गाडी किन्ने योजना पनि बनायौँ। हामी गाउँ फर्कँदा, गाउँलेहरू हामी यति सानो उमेरमै सहरमा स्थापित भएको देखेर हाम्रो सराहना गर्थे, र हामीलाई सक्षम भनेर प्रशंसा गर्थे। त्यस्तो प्रशंसा सुन्दा, मलाई असाध्यै गर्व लाग्थ्यो, र मलाई त खुट्टा भुइँमै नभए झैँ लाग्थ्यो। मलाई पैसा हुनु त कति राम्रो कुरा रहेछ जस्तो लाग्थ्यो—म जहाँ जाँदा पनि, मानिसहरू मेरो प्रशंसा र तारिफ गर्थे। तर बिस्तारै, मैले भित्रभित्रै एउटा अवर्णनीय शून्यता महसुस गर्न थालेँ। म महँगा लुगाफाटा र शृङ्गारका सामानहरू किनमेल गर्न जान्थेँ, वा विभिन्न ठाउँमा घुम्न जान्थेँ, तर कुनै कुराले पनि मेरो हृदयको रिक्तता पूरा गर्न सक्दैनथ्यो। म आफैँलाई प्रश्न गर्न बाध्य हुन्थेँ, “मैले पैसा कमाउन आखिर किन यत्रो कडा मिहिनेत गरेँ त? के यो मीठो खान, राम्रो लगाउन, राम्रोसँग बाँच्न र मानिसहरूको प्रशंसा पाउनका लागि मात्रै हो त? तर यी सबै कुरा प्राप्त गरेर पनि म किन अझै भित्रभित्रै यति खाली महसुस गर्छु?” म जीवनदेखि थाकेको महसुस गर्दै, हरेक दिन अलमलमा परेर बिताउँथेँ।

सन् २०१९ मा, मेरो श्रीमान्‌को कम्पनी एउटा आर्थिक विवादमा फस्यो। मेरो श्रीमान् कम्पनीको आर्थिक मामिलाको इन्चार्ज हुनुभएकोले, उहाँ पनि यसमा मुछिनुभयो। हामीले क्षतिपूर्तिबापत ४ लाख युआन तिर्नुपर्‍यो। मेरो श्रीमान्‌माथि मुद्दा पनि चल्यो, र अन्तमा उहाँलाई साढे चार वर्षको जेल सजाय भयो। मलाई त आफ्नो संसार ध्वस्त भइरहे झैँ लाग्यो। मेरो श्रीमान् हाम्रो घरको मूल खम्बा हुनुहुन्थ्यो। उहाँ जेल पर्नुभएपछि, पैसा कमाउने वा हामीलाई पाल्ने कोही पनि भएन। हामीले हरेक महिना घरको किस्ता तिरिरहनु नै पर्थ्यो, साथै हाम्रा दुई छोराछोरीको पढाइ खर्च र दैनिक खर्चहरू पनि थिए। क्षतिपूर्ति तिर्नका लागि हामीले धेरै ऋण पनि लिएका थियौँ। यो सबै दबाब म एक्लैको काँधमा आइपर्‍यो। आर्थिक बोझका अलावा, मैले वरपरका मानिसहरूको घृणा र तिरस्कारपूर्ण हेराइ पनि सहनुपर्थ्यो। मलाई बाँच्नु पनि अति नै पीडादायी लाग्थ्यो, र मलाई त बरु मर्न पाए जाति हुन्थ्यो जस्तो लाग्थ्यो। तर मेरा दुई छोराछोरी अझै साना थिए, र यो ठ्याक्कै त्यही समय थियो जतिबेला उनीहरूलाई मेरो हेरचाहको खाँचो थियो, त्यसैले उनीहरूलाई त्याग्ने कुरा म सहन सक्दिनथेँ। म दिनहुँ, भविष्यको सामना कसरी गर्ने होला भन्ने सोच्दै रुन्थेँ। ठ्याक्कै मलाई अब कुनै उपाय नै छैन जस्तो लागेकै बेला, मेरी आमाले मलाई सर्वशक्तिमान्‌ परमेश्‍वरका आखिरी दिनहरूको सुसमाचार प्रचार गर्नुभयो। परमेश्‍वरका वचनहरू पढेर र ब्रदर-सिस्टरहरूको सङ्गति सुनेर, मैले के बुझेँ भने सुरुमा मानिसहरू अदनको बगैँचामा बस्थे र उनीहरूलाई कुनै चिन्ता, दुःख वा पीडा थिएन। तर शैतानले भ्रष्ट तुल्याएपछि, मानिसहरूमा विभिन्न महत्त्वाकाङ्क्षा, चाहनाहरू र आफ्नो पछ्याइपछाडिको गलत दृष्टिकोणहरू पलाए। त्यसैकारणले गर्दा यति धेरै कष्ट र हैरानी छ। यसपटक, परमेश्‍वर मानिसजातिलाई शैतानको हानिबाट मुक्त गर्न र मानिसले पहिले अदनको बगैँचामा बिताएको जस्तै जीवन पुनःस्थापित गर्नका लागि काम गर्न आउनुभएको छ। सर्वशक्तिमान्‌ परमेश्‍वरको आखिरी दिनहरूको मुक्ति स्वीकार गरेर मात्रै व्यक्तिले शैतानको हानिबाट मुक्त भएर परमेश्‍वरको मुक्ति पाउन सक्छ। मलाई आफूले भर पर्ने कुनै आधार पाएको जस्तो महसुस भयो, र मेरो हृदयको पीडा धेरै कम भयो। म भेलाहरूमा सहभागी हुन र परमेश्‍वरका वचनहरू पढ्न राजी भएँ।

त्यसपछि, मैले लुगा सिउने कामसँगसँगै भेलाहरूमा पनि भाग लिन थालेँ। म लुगा सिउन सिपालु भएकीले, मैले कमाएको पैसाले मेरो परिवारको दैनिक खर्च मात्र होइन, अलिअलि बचत गर्न पनि पुग्थ्यो। मैले फेरि भविष्यका योजनाहरू बुन्दै सोच्न थालेँ, “यदि मैले अझै केही वर्ष यसरी नै काम गरेँ भने, मेरो अवस्था सुध्रिनेछ, अनि अरूले मलाई गरिब भनेर हेप्ने र गिज्याउने छैनन्।” तर म हप्ताको तीन पटक भेलामा सहभागी हुनुपर्थ्यो, र यो मेरो जीवन प्रवेशका लागि फाइदाजनक भएपनि, यसको अर्थ मैले थोरै समय काम गर्न पाउँथेँ र पहिलेभन्दा कम पैसा कमाउँथेँ। त्यसैले मैले सोचेँ, “के म आफ्ना भेलाहरूलाई हप्ताको एक पटकमा मात्र सीमित गर्न सकूँला? यसप्रकार, म महिनाको अझै केही हजार युआन बढी कमाउन सक्नेछु, र घरको किस्ता तिरिसकेपछि पनि मसँग केही पैसा बाँकी हुनेछ। मैले केही वर्ष बचत गरेँ भने, आफ्नो ऋण तिर्न सक्नेछु, र गाडी किन्न सकेँ भने, म अझ इज्जतका साथ बाहिर निस्कन सक्नेछु।” पछि, भेलामा ब्रदर-सिस्टरहरूसँगको सङ्गतिमार्फत्, मैले के महसुस गरेँ भने यदि मैले पैसा कमाउनमा मात्र ध्यान दिएँ र नियमित रूपमा भेलामा सहभागी हुन सकिनँ भने, म परमेश्‍वरबाट झन्-झन् टाढा हुँदै मात्र जानेछु। त्यसो भयो भने मैले कसरी परमेश्‍वरको हेरचाह र सुरक्षा पाउन सकूँला र? विपत्तिहरू आउँदा, पैसाले मानिसको ज्यान किन्न सक्दैन! मलाई महामारीको बेला सुरक्षात्मक कपडा बनाउँदा धेरै नाफा हुन्छ भनेर मानिसहरूले दिनरात नभनी काम गरेका र अन्ततः कारखानामा नै मरेका भन्ने सुनेको कुरा याद आयो। जीवनलाई पैसासँग साटेका यस्ता घटनाहरू धेरै थिए। मैले शैतानका चालहरू बुझ्नुपर्थ्यो र पैसाको निम्ति जीवन पाउने मौका गुमाउनु हुँदैनथ्यो। म नियमित रूपमा भेलाहरूमा गइरहनुपर्थ्यो। सुरु-सुरुमा त म हप्ताको तीन पटक नै भेलामा जान भ्याउँथे, तर केही समयपछि, जब मैले काम कम गरेका कारण मेरो महिनाको तलब धेरै घट्यो, म चिन्तित हुन थालेँ “बढी भेलाहरूमा सहभागी हुँदा मलाई धेरै सत्यता बुझ्न मदत मिल्छ र मेरो जीवन प्रवेशमा फाइदा पुग्छ, तर अहिले कारखानामा प्रशस्त अर्डरहरू छन् र ज्याला पनि राम्रो छ। यो पैसा कमाउने राम्रो मौका हो। यदि मैले यो मुख्य सिजन गुमाएँ भने, पछि व्यापार गर्न गाह्रो हुनेछ, र त्यसपछि मैले जति नै धेरै लुगा सिए पनि, खासै नाफा हुनेछैन। होइन, मैले अहिले पैसालाई नै प्राथमिकता दिनुपर्छ। म कारखानाको काम अलि कम भएपछि धेरै भेलाहरूमा सहभागी हुनेछु।” त्यसैले मैले हप्ताको दुई पटक मात्र भेलामा सहभागी हुने निर्णय गरेँ। हरेक भेलापछि, म हतार-हतार काम गर्न कारखाना जान्थेँ, र अरूको छुट्टी भइसक्दा पनि म काम गरिरहन्थेँ। त्यो समयमा, म असाध्यै थाकेको महसुस गर्थेँ, मसँग परमेश्‍वरका वचन पढ्ने समय हुँदैनथ्यो, प्रार्थनामा के भन्ने मलाई थाहा हुँदैनथ्यो, र मेरो हृदय परमेश्‍वरबाट झन्-झन् टाढा गयो।

पछि, अफ-सिजनको बेला, कारखाना केही समयको लागि बन्द भयो। म त्यो छुट्टीलाई धेरै भेलाहरूमा सहभागी हुन र आफैलाई अझ धेरै सत्यताले सुसज्जित गर्नका लागि प्रयोग गर्न सक्थेँ, तर म छिटो धेरै पैसा कमाएर आफूले धनी हुँदा पाएको जस्तै प्रशंसा पुनः प्राप्त गर्न चाहन्थेँ, त्यसैले म सुरक्षात्मक कपडा बनाउन अर्को कारखानामा गएँ। कहिलेकाहीँ, धेरै कमाउनका लागि, म मेरो छुट्टी हुने समयभन्दा अबेरसम्म बस्थेँ, र म घर पुग्दा, सिस्टर मलाई भेलामा सहभागी हुनका लागि कुरिरहेकी हुन्थिन्। तर दिनभरिको कामले मेरो पूरै जीउ दुख्थ्यो, र मेरा पाखुराहरू यति दुख्थे कि म तिनलाई उठाउनै सक्दिनथेँ। मलाई चाँडै आराम गर्न मन लाग्थ्यो, र त्यसैले भेलाहरू प्रभावकारी हुँदैनथे। धेरै कमाउनका लागि, म नास्ता बनाउन हरेक बिहान साढे ५ बजे उठ्थेँ, र समय बचाउनका लागि, म दिउँसोको खाना कारखानामा नै लैजान्थेँ। लामो समयसम्म अनियमित खानपान र सधैँ चिसो खाना खाने गरेकीले, एक महिनापछि, एक दिन मलाई अचानक नराम्रोसँग बान्ता र पखाला लाग्यो। डाक्टरले मलाई गम्भीर खालको पेट र आन्द्रा सुन्निने रोग लागेको, र निको हुनका लागि घरमै बस्नुपर्ने बताए। ओछ्यानमा पल्टिएर, म मनमनै गुन्न थालेँ, “मैले नियमित रूपमा आत्मिक भक्ति गर्ने वा भेलाहरूमा जाने गरिरहेकी छैनँ। म त मानिसहरूको प्रशंसा पाउनका लागि पैसा कमाउन र राम्रो जीवन जिउनमा मात्र केन्द्रित भएकी छु। के यो परमेश्‍वरको अभिप्राय विपरीत छैन र?” एउटा भेलाको दौरान, एउटी सिस्टरले परमेश्‍वरका वचनहरूको एउटा खण्ड पढिन् जसले विशेष गरी मेरो स्थितिलाई सम्बोधन गरेको थियो: “अय्यूबको परमेश्‍वरमाथिको विश्‍वास नाम मात्रको थिएन; उनी परमेश्‍वरमा निष्कपट रूपमा विश्‍वास गर्ने व्यक्तिको नमूना थिए। उनी सबै कुरामा परमेश्‍वरलाई प्रार्थना गर्थे। उनलाई आफ्ना छोराछोरीले गर्ने रमाइलोप्रति अत्यन्तै असहज महसुस भयो, र उनले परमेश्‍वरलाई प्रार्थना गरे र तिनीहरूलाई परमेश्‍वरलाई सुम्पे। उनले आफ्ना बस्तुभाउहरू कसरी पाल्ने भनी निश्‍चय नै बारम्बार प्रार्थना गरे। उनले सबै कुरा परमेश्‍वरको हातमा राखे। यदि उनी गैरविश्‍वासीजस्तै भएका भए, बस्तुभाउहरू पाल्ने कुरामा सधैँ आफ्नै योजनाहरू बनाएका भए, केवल आफ्नै मन र कल्पनाहरूमा भर परेका भए र आफूले योजना बनाएका लक्ष्यहरू हासिल गर्न आफ्नो दिमाग खियाएका भए, तब उनले धेरै असफलता र कठिनाइ अनुभव गरेका भए पनि, के उनले परमेश्‍वरका हातहरू र उहाँको सार्वभौमिकता र प्रबन्धहरू देख्न सक्थे? … किन मानिसहरू आफ्नो लक्ष्य हासिल गर्न परमेश्‍वरमा भर पर्नुको साटो मानव विधिहरू प्रयोग गर्दै आफ्नो दिमाग खियाउँछन्? के तिनीहरूले आफ्ना योजनाहरू बनाउँदा परमेश्‍वरका चाहनाहरूको खोजी गर्छन्? के तिनीहरूमा समर्पित मनोवृत्ति छ र तिनीहरू यसो भन्छन्, ‘मलाई थाहा छैन, परमेश्‍वरले के गर्नुहुनेछ? म पहिले यसरी योजना बनाउनेछु, तर म जुन लक्ष्यका लागि योजना बनाइरहेको छु, त्यो हासिल गर्न सकिन्छ कि सकिँदैन भन्ने मलाई थाहा छैन; म यसरी नै यसको योजना बनाइरहेको छु। यदि मेरो लक्ष्य हासिल गर्न सकिन्छ भने, त्यो परमेश्‍वरबाट आएको आशिष्‌ हो। यदि सकिँदैन भने, त्यो मेरो आफ्नै अन्धोपनको कारणले हो; मेरो योजना परमेश्‍वरका अभिप्रायहरूअनुरूप छैन’? के तिनीहरूमा यस्तो प्रकारको मनोवृत्ति हुन्छ? (हुँदैन।) त्यसोभए यी कार्यहरू कसरी उत्पन्न हुन्छन्? यी मानिसहरूका कल्पना र धारणाहरू, तिनीहरूका चाहनाहरू, र परमेश्‍वरसँगका तिनीहरूका अनुचित मागहरू हुन्; ती भ्रष्ट स्वभावहरूबाट उत्पन्न हुन्छन्। यो एउटा पक्ष हो। यसका साथै, के त्यस्ता मानिसहरूमा परमेश्‍वरमा समर्पित हृदय हुन्छ? (हुँदैन।) तिनीहरूमा परमेश्‍वरमा समर्पित हृदय छैन भनी तँ कसरी देख्छस्? (एक पटक योजना बनाएपछि, तिनीहरूले त्यसलाई जसरी पनि साकार पार्नैपर्छ।) यो कस्तो स्वभाव हो? यो अहङ्कार र विद्रोह हो। तिनीहरू परमेश्‍वरले तिनीहरूलाई आशिष्‌ दिनुहुन्छ भन्‍ने विश्‍वास गर्छन्, तर जब तिनीहरूसित आफ्नै चाहना र योजनाहरू हुन्छन्, तब तिनीहरू परमेश्‍वरलाई पन्छाउँछन्; यो अहङ्कारी स्वभाव हो। के तिनीहरू परमेश्‍वरलाई पन्छाउँदा समर्पित भइरहेका हुन्छन् त? तिनीहरू समर्पित भइरहेका हुँदैनन्, र तिनीहरूको हृदयमा परमेश्‍वर हुनुहुन्‍न। तिनीहरू परमेश्‍वरले सबै थोकमाथि कसरी सार्वभौमिकता राख्‍नुहुन्छ र कसरी कामकुरा बन्दोबस्त गर्नुहुन्छ भनेर रत्तीभर विचार गर्दैनन्, झन् उहाँ कामकुरा कसरी गर्न चाहनुहुन्छ भनेर विचार गर्नु त परको कुरा हो। तिनीहरू यी कुराहरू विचार गर्दैनन्। यसबाट के देख्‍न सकिन्छ? तिनीहरू खोजी गर्दै गर्दैनन्, तिनीहरूमा कुनै समर्पणता हुँदैन, र तिनीहरूमा परमेश्‍वरको डर मान्‍ने हृदय हुँदै हुँदैन। पहिले त तिनीहरू आफ्नै योजनाहरू बनाउँछन्, त्यसपछि आफ्नो योजनाअनुसार कार्य र कडा मेहनत गर्छन्, र मानव विधि, कल्पना र धारणामा भर पर्छन्, परमेश्‍वरका अभिप्रायहरूबारे रत्तीभर विचार गर्दैनन्। पशुपालनको हकमा, मानिसहरूले कम्तीमा पनि यो कुरा जान्नुपर्छ: ‘आफूले सक्दो गर अनि बाँकी सबै स्वर्गलाई छोडिदेऊ’—अर्थात्, ‘म चौपायालाई राम्रोसँग खुवाउने आफ्नो जिम्‍मेवारी पुरा गर्नेछु, म तिनीहरूलाई कुपोषित हुन, वा चिसोमा कठ्याङ्ग्रिन, वा भोकभोकै बस्न, वा बिरामी पर्न दिनेछैनँ। आउँदो वर्ष तिनीहरूले केकति बच्चा ब्याउँछन्, त्यो परमेश्‍वरका हातमा छ; त्यो मलाई थाहा छैन, म त्यो माग गर्दिनँ, र म कुनै योजना बनाउनेछैनँ। यी सबै कुरा परमेश्‍वरकै हातमा छन्।’ यदि तिनीहरू कार्य गर्न मानव धारणा र कल्पनाहरूमा भर परिरहे भने, के तिनीहरूसँग परमेश्‍वरप्रति समर्पित मनोवृत्ति हुन्छ र? (हुँदैन।) यी दुई कार्यशैलीमध्ये कुन चाहिँ मान्छेको इच्छाबाट आउँछ, र कुन चाहिँले परमेश्‍वरप्रतिको समर्पणता देखाउँछ? (पहिलो चाहिँ मान्छेको इच्छाबाट आउँछ, र त्यो अविश्‍वासीहरूको कार्यशैली हो; दोस्रो चाहिँ परमेश्‍वरमा निष्कपट रूपमा विश्‍वास गर्ने र सत्यताको खोजी गर्नेहरूबाट आउँछ।) तिनीहरू दुवै परमेश्‍वरमा विश्‍वास गर्छन्, र दुवैले उही काम गर्छन्, तर तिनीहरूको कार्यको मनसाय, उद्गमस्थल, लक्ष्य, र सिद्धान्तहरू फरक हुन्छन्। त्यसकारण, मानिसहरू जुन मार्गमा छन्, त्यो देख्‍न सकिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरप्रति समर्पित हुने अभ्यासका सिद्धान्तहरू)। ती सिस्टरले अय्यूब परमेश्‍वरमा साँचो विश्वास गर्ने व्यक्ति थिए भनेर सङ्गति गरिन्। जीवनमा जेसुकै भए पनि, उनका आफ्नै व्यक्तिगत योजना वा एजेन्डाहरू थिएनन् र उनले आफ्नै इच्छाअनुसार काम गरेनन्। सबै कामकुराहरूमा, उनी परमेश्‍वरको सार्वभौमिकता र प्रबन्धहरूमा समर्पित भए। तर हामी आफैलाई हेर्दा, हामी परमेश्‍वरमा विश्वास त गर्छौँ, तर हामी उहाँको सार्वभौमिकतामा साँचो रूपमा विश्वास गर्दैनौँ। हामी सधैँ आफ्नो नियति बदल्न आफ्नै प्रयासहरूमा भर पर्न चाहन्छौँ, र फलस्वरूप, हामी कष्ट र थकानमा जिउँछौँ। सिस्टरको सङ्गति सुन्दै गर्दा मैले सहमतिमा टाउको हल्लाइरहेँ। मैले कसरी परमेश्‍वरलाई पाउनुभन्दा पहिले, म सधैँ आफ्नै प्रयासमा भर पर्न र धनी बन्नका लागि व्यग्रतापूर्वक काम गर्न चाहन्थेँ भन्नेबारे सोचेँ। तर अन्त्यमा, म धनी बन्न नसकेकी मात्र होइन, म उल्टै ठूलो ऋणमा डुबेँ। अहिले, म आफ्नो सिलाइका सीपमा भर परेर धेरै काम गर्न र पैसा कमाउन चाहन्थेँ। म मेरो पहिलेको सम्पन्न जीवनशैली फर्काउन चाहन्थेँ, त्यसैले मैले ओभरटाइम काम गरेँ र पैसा कमाउन जे पनि गरेँ, तर अन्त्यमा मैले आफैँलाई लखतरान र बिरामी पारेँ, अनि मैले कमाएको पैसा पनि लगभग सबै औषधी उपचारमै सकियो। मेरो भाग्य म आफैँले खाका बनाउन र लेखाजोखा गर्न सक्ने कुरा होइन रहेछ। मैले कडा मिहिनेत गरेर मात्रै आफूले चाहेको ख्याति र प्राप्ति हासिल गर्न सकिनँ, किनकि सबै कुरा परमेश्‍वरको सार्वभौमिकता र बन्दोबस्तअन्तर्गत छ। अब मैले परमेश्‍वरलाई पाएकी हुनाले, यदि मैले अझै पनि परमेश्‍वरको सार्वभौमिकतामा विश्वास गरिनँ, र आफ्नो नियति बदल्ने कोसिसमा आफ्नै प्रयासहरूमा भर परिरहेँ भने, म एउटा गैरविश्‍वासी जस्तै हुनेथिएँ। म अविश्‍वासी हुनेथिएँ। यो कुरा बुझेपछि, मैले परमेश्‍वरलाई प्रार्थना गरेँ, “हे परमेश्‍वर, म अति नै विद्रोही भएकी छु। म सबै कुरा तपाईंको हातमा सुम्पन तयार छु।” त्यसपछि, म नियमित रूपमा भेलाहरूमा सहभागी भएँ र आफ्नो क्षमताले भ्याएसम्म कर्तव्यहरू पूरा गरेँ।

एक दिन, आफ्नो आत्मिक भक्तिको समयमा, मैले “परमेश्‍वर मानवजातिको भविष्यप्रति विलाप गर्नुहुन्छ” शीर्षकको परमेश्‍वरका वचनहरूको एउटा भजन सुनेँ:

१  संसारको व्यापक फैलावटमा, महासागरहरू भरिएर मैदानमा परिणत हुन्छन्, र जमिनहरू बगेर महासागरहरूमा परिवर्तन हुन्छन् र यो प्रक्रिया अनगिन्ती पटक दोहोरिन्छ। यावत् थोकमाझ, सबै कुरामाथि सार्वभौमिकता राख्नुहुने उहाँबाहेक, अरू कोही पनि यस मानवजातिलाई अगुवाइ गर्न र मार्गनिर्देशन गर्न सक्षम छैन। मानवजातिका निम्ति परिश्रम गर्ने वा तयारी गर्ने “शक्तिशाली जन” कोही पनि छैन, मानवजातिलाई ज्योतिको गन्तव्यतिर अगाडि बढ्न र मानिसको संसारका अन्यायहरूबाट मुक्त हुन अगुवाइ गर्न सक्‍ने जन त झनै छैन। मानवजातिको भविष्यप्रति परमेश्‍वर विलाप गर्नुहुन्छ, उहाँ मानिसको पतनप्रति शोक गर्नुहुन्छ, अनि मानिस पाइला दर पाइला क्षय र फर्कन नसक्‍ने मार्गतिर हिँडिरहेको कुराले उहाँलाई पीडा दिन्छ। यो कुरा कसैले कहिल्यै विचार गरेको छैन: परमेश्‍वरको हृदयलाई पूर्ण रूपमा छियाछिया बनाएको र दुष्‍टलाई खोज्न उहाँलाई छोडेको त्यस्तो मानवजाति कतातिर लागेको हुन सक्छ?

२  यसैकारणले गर्दा नै कसैले पनि परमेश्‍वरको क्रोध महसुस गर्ने प्रयास गर्दैन, कसैले पनि परमेश्‍वरलाई प्रसन्न पार्ने मार्ग खोज्दैन वा परमेश्‍वरको नजिक जाने कोसिस गर्दैन, अझ भन्नुपर्दा, कसैले पनि परमेश्‍वरको शोक र पीडा बुझ्ने प्रयास गर्दैन। परमेश्‍वरको आवाज सुनेपछि पनि, मानिस आफ्नै मार्गमा हिँड्न जारी राख्छ, परमेश्‍वरबाट टाढा जान जिद कस्छ, परमेश्‍वरको अनुग्रह र हेरचाहबाट तर्कन्छ, उहाँको सत्यताबाट अलग बस्छ, परमेश्‍वरको शत्रु शैतानका हातमा आफूलाई बेच्न रुचाउँछ। र कसले सोचेको छ कि, यदि मानिस आफ्नो जिदमा लागिरह्यो भने, परमेश्‍वरलाई अत्यन्तै अवहेलना गर्ने यस मानवजातिप्रति उहाँले कस्तो व्यवहार गर्नुहुनेछ?

३  परमेश्‍वरले मानिसलाई बारम्बार चेतावनी र अर्ती दिने कारण के हो भने, उहाँले आफ्नो हातमा अभूतपूर्व विपत्तिहरू तयार पार्नुभएको छ, जो मानिसको देह र आत्मालाई असह्य हुनेछ, जो देहका निम्ति दण्ड मात्र हुँदैनन्, बरु आत्माप्रति लक्षित हुन्छन् भन्ने कुरा कसैलाई थाहा छैन। तिमीहरूले यो कुरा थाहा पाउनुपर्छ: जब परमेश्‍वरको योजना विफल हुन्छ, र उहाँका चेतावनी र अर्तीहरूको कुनै प्रतिक्रिया दिइँदैन, तब उहाँले कस्तो क्रोध पोखाउनुहुनेछ? यो कुनै पनि सृजित प्राणीले कहिल्यै अनुभव नगरेको र थाहा नपाएको किसिमको हुनेछ। त्यसैले म भन्छु, यी विपत्तिहरू अभूतपूर्व छन्, र कहिल्यै दोहोरिनेछैनन्। किनकि परमेश्‍वरको योजना भनेको, मानवजातिलाई यो एक पटक मात्रै सृष्‍टि गर्नु र मानवजातिलाई यो एक पटक मात्रै मुक्ति दिनु हो। यो पहिलो पटक र अन्तिम पटक पनि हो। त्यसकारण, परमेश्‍वरले मानवजातिलाई यस पटक मुक्ति दिनुपछाडिका श्रमसाध्य अभिप्रायहरू र उत्कट प्रत्याशालाई कसैले बुझ्न सक्दैन।

—वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ

ती भजनका शब्दहरूमा मनन गर्दा, मलाई परमेश्‍वर मानवजातिको भविष्य र गन्तव्यप्रति विलाप गर्दै हुनुहुन्छ, र साथसाथै, निरन्तर रूपमा मानवजातिलाई सम्झाउँदै र अर्ती दिँदै हुनुहुन्छ भन्ने लाग्यो। उहाँ मानिसहरू उहाँको सामु आएर उहाँको मुक्ति स्वीकार गर्नेछन् भन्ने आशा गर्नुहुन्छ। यी वचनहरू परमेश्‍वरका हृदयभित्रका अभिव्यक्तिहरू हुन्, र हरेक वचन वास्तविक र साँचो हुन्छ। म अब परमेश्‍वरको मुक्तिलाई बेवास्ता र अस्वीकार गर्न सक्दिनथेँ। मैले कसरी, परमेश्‍वरका आखिरी दिनहरूको काम स्वीकार गरिसकेपछि, आफूले मानिसको भाग्यमाथि सार्वभौमिकता राख्ने परमेश्‍वर नै हुनुहुन्छ, र परमेश्‍वरमा विश्वास गर्दै उहाँको आराधना गरेर मात्रै एउटा मूल्यवान् जीवन जिउन सकिन्छ भन्ने कुरा थाहा पाएँ भन्नेबारे सोचेँ। तर धनी जीवन जिउन र अरूको प्रशंसा पाउनका लागि, मैले आफूलाई पूर्ण रूपमा काममा लगाएँ। मैले भेलाहरूलाई बोझको रूपमा लिएँ, र परमेश्‍वरसँगको मेरो सम्बन्ध झन्-झन् टाढा हुँदै गयो। यदि ममाथि बिमारी आइनपरेको भए, म अझै पनि पैसाको पछि लाग्ने त्यो भुमरीमा फसिरहेकी हुने थिएँ, र मुक्त हुन सक्ने थिइनँ। यो सोचेर, मैले परमेश्‍वरलाई प्रार्थना गरेँ, “हे परमेश्‍वर, म पश्चात्ताप गर्न र पैसाको बन्धनबाट मुक्त हुन चाहन्छु, तर मसँग आफूलाई मुक्त गर्ने शक्ति छैन। कृपया मलाई मार्गदर्शन गर्नुहोस्।” त्यसपछि मलाई परमेश्‍वरका वचनहरूको एउटा खण्ड याद आयो: “तैँले ध्यान दिनैपर्छ! बुद्धिमानीहरू चाँडै जाग्नुपर्छ! तँलाई छुट्टिन मन नभएको कुनै पनि कुरालाई त्यागिदे। म तँलाई फेरि पनि भन्छु, यी कुराहरू तेरो जीवनका लागि वास्तवमै हानिकारक छन्, र तिनीहरूबाट कुनै लाभ हुँदैन!” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १४)। परमेश्‍वरका वचनहरूले मलाई सम्पत्ति, ख्याति र प्राप्तिको पछ्याउँदा मेरो जीवन बर्बाद हुन्छ भन्ने कुरा महसुस गराए। ठीक लोतकी पत्नीजस्तै, परमेश्‍वरले सदोम नष्ट गर्न लाग्नुभएका बेला, उनले आफ्नो धनसम्पत्तिको मोह त्याग्न नसकेर पछाडि फर्केर हेर्ने जिद्दी गरिन्, र फलस्वरूप, उनी नुनको खम्बामा परिणत भइन्। यदि म तात्कालिक फाइदाहरूमा मात्र केन्द्रित भएँ, र सत्यता पछ्याइनँ वा स्वभाव परिवर्तन गर्न खोजिनँ भने, परमेश्‍वरको काम पूरा हुँदा, मैले मुक्ति पाउने मौका गुमाउनेछु। परमेश्‍वरको प्रेम र मानिसहरूलाई मुक्ति दिने उहाँका उत्कट अभिप्राय बुझेर, मैले अझ धेरै भेलाहरूमा उपस्थित हुने र परमेश्‍वरका वचनहरू धेरै खाने र पिउने निर्णय गरेँ। पछि, म ब्रदर-सिस्टरहरूसँग परमेश्‍वरका वचनहरू सङ्गति गर्न प्रायजसो भेलाहरूमा उपस्थित भएँ। हरेक दिन निकै सन्तुष्टिपूर्ण थियो, र मेरो स्वास्थ्यमा छिट्टै सुधार आयो।

एक महिनापछि, मेरो रोग केही निको भएको थियो। एकदिन म माइत गएँ, र पहिले मलाई देख्नेबित्तिकै टाढैबाट न्यानो स्वागत गर्ने मेरी काकीले, मलाई देख्दा नदेखेझैँ गरेर मुख बटार्नुभयो। पहिले मसँग आफ्ना मनका बह पोख्ने र मलाई विश्वास गर्ने मेरी बहिनीले, मेरो परिवारलाई गाह्रो परेपछि मलाई विश्वास गर्न छोडी। उसले त जानीजानी र अन्जानमै पनि मेरो बारेमा केही घोचपेच गर्ने कुराहरू पनि गरी। यसले गर्दा मलाई निकै नराम्रो लाग्यो। विगतमा, म जहाँ जाँदा पनि प्रशंसित भएकी हुन्थेँ, तर अब मसँग पैसा नभएकोले, मेरी काकीले मलाई हेयको नजरले हेर्नुभयो, र मेरी बहिनीले समेत मलाई गन्ती गर्न छोडी। पैसा हुनु नै पो राम्रो रहेछ भन्ने जस्तो देखियो—तँसँग पैसा भए मात्र अरूले तँलाई गन्ती गर्दा रहेछन्। त्यसैले म फेरि गार्मेन्ट फ्याक्ट्रीमा काम गर्न फर्किएँ। सुरुमा त, म अझै नियमित रूपमा भेलाहरूमा जान पाउँथेँ, तर पछि, जब मैले आफ्नो तलब आफ्ना सहकर्मीहरूको भन्दा धेरै कम भएको थाहा पाएँ, म कसरी आफ्नो सिलाइको गति बढाउने र कसरी धेरै पैसा कमाउने भनेर सोच्न थालेँ। मेरो मन पूर्ण रूपमा कामकै सोचले भरिएको थियो। त्यो समयमा, म भेलाहरूमा झारा मात्र टारिरहेकी हुन्थेँ, र भेला सकिनेबित्तिकै, म तुरुन्तै हतार-हतार कारखाना जान्थेँ। कारखानामा म सिलाइ मेसिनको पेडल अथक रूपमा चलाइरहन्थेँ। यसरी नै, म फेरि मेरो पुरानो जीवनशैलीमा फर्किएँ, र मेसिनजस्तै, म हरेक दिन पैसा कमाउन नरोकिइकन काम गरिरहन्थेँ। मसँग परमेश्‍वरका वचन खाने र पिउने समय थिएन, र मेरो हृदय परमेश्‍वरबाट झन्-झन् टाढा हुँदै गयो। कहिलेकाहीँ, मलाई दोषी महसुस हुन्थ्यो, र म सोच्थेँ, “म किन पैसाको मोह त्याग्न सक्दिनँ? म किन परमेश्‍वरको अगाडि यति बेइमान छु र सधैँ आफ्नो वचन फेरिरहेकी हुन्छु?” मलाई आफैँदेखि घृणा लाग्थ्यो, र आफ्नै गालामा थप्पड हान्न मन लाग्थ्यो। मैले परमेश्‍वरलाई प्रार्थना गरेँ, “हे परमेश्‍वर, म भेलाहरूमा सहभागी हुन र तपाईंका वचनहरू राम्ररी खान र पिउन चाहन्छु, तर म पैसा कमाउने मेरो चाहनालाई छोड्नै सक्दिनँ। कृपया मलाई पैसाको यो पासोबाट बाहिर निस्किन अगुवाइ गर्नुहोस्।”

एक दिन भेलाको समयमा, मैले परमेश्‍वरका वचनहरू पढेँ र पैसाप्रतिको मेरो पछ्याइको मुख्य जडको बारेमा केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “‘दुनियाँ पैसाको इसारामा चल्छ’ भन्‍ने भनाइ शैतानको एउटा दर्शन हो। यो मानिसहरूमाझ, हरेक समाजमा धेरै प्रचलित छ; यो एउटा प्रचलन हो भनेर भन्न सकिन्छ। किनभने यो हरेक व्यक्तिको हृदयमा हालिएको छ, जसले सुरुमा यो भनाइ स्वीकार गरेनन्, तर पछि वास्तविक जीवनको सम्पर्कमा आएपछि, तिनीहरूले यसलाई मौन स्वीकृति दिए, र यी शब्दहरू वास्तवमा साँचो हुन् भनी महसुस गर्न थाले। के यो शैतानले मानिसलाई भ्रष्ट तुल्याउने प्रक्रिया होइन र? … शैतानले मानिसहरूलाई लोभ्याउन पैसा प्रयोग गर्छ, र ती सबैलाई पैसा र भौतिक कुराहरूको आराधना गर्न भ्रष्ट तुल्याउँछ। अनि मानिसहरूमा पैसाको यो आराधना कसरी प्रकट हुन्छ? के तिमीहरूलाई यो संसारमा पैसाविना बाँच्न सकिँदैन, र पैसाविना एक दिन पनि बिताउन सकिँदैन भन्‍ने लाग्दैन र? मानिसहरूसँग कति पैसा छ भन्‍ने कुराले तिनीहरूको हैसियत कति उच्च छ, र तिनीहरू कति प्रतिष्ठित छन् भन्‍ने कुरा निर्धारण गर्छ। गरिबहरूले आफू शिर ठाडो पारेर गर्वका साथ उभिन सक्छु भन्‍ने महसुस गर्दैनन्, जबकि धनीहरूको उच्च हैसियत हुन्छ, तिनीहरू शिर ठाडो पारेर गर्वका साथ उभिन्छन्, र ठूलो स्वरले बोल्न र अहङ्कारी र बेलगाम तरिकाले जिउन सक्छन्। यो भनाइ र प्रचलनले मानिसहरूलाई के दिन्छ? धेरै मानिस पैसा कमाउनका लागि कुनै पनि त्याग गर्न इच्छुक हुन्छन् भन्ने कुरा साँचो होइन र? के धेरै मानिसले धेरै पैसाको खोजीमा आफ्नो इज्जत र निष्ठा गुमाउँदैनन् र? के धेरै मानिसहरूले पैसाका खातिर आफ्नो कर्तव्य पूरा गर्ने र परमेश्‍वरलाई पछ्याउने अवसर गुमाउँदैनन् र? के सत्यता प्राप्त गर्ने र मुक्ति पाउने मौका गुमाउनु भनेको मानिसहरूका लागि सबैभन्दा ठूलो हानि होइन र? केवल यो विधि र यो भनाइ प्रयोग गरेर, शैतानले मानिसलाई यस्तो हदसम्म भ्रष्ट तुल्याउँछ। के शैतानको अभिप्राय दुष्ट छैन र? के यो दुर्भावपूर्ण चाल होइन र? यो भनाइ लोकप्रिय भएसँगै, तँ यससँग असहमत हुने अवस्थाबाट अन्ततः यो सत्यता हो भनी विश्‍वास गर्ने अवस्थामा पुग्छस्, र त्यतिबेलासम्म तेरो हृदय पूर्ण रूपमा शैतानको पकडमा परेको हुन्छ, र त्यसैले तँ अनायासै त्यस भनाइअनुसार जिउन पुग्छस्। यो भनाइले तँलाई कुन हदसम्म असर गरेको छ? तँलाई साँचो मार्ग थाहा होला, र तँलाई सत्यता थाहा होला, तर तँसँग त्यसलाई पछ्याउने सामर्थ्य छैन। तँलाई परमेश्‍वरका वचनहरू सत्यता हुन् भनी स्पष्ट रूपमा थाहा होला, तर तँ सत्यता प्राप्त गर्नका लागि मूल्य चुकाउन वा कष्ट भोग्न अनिच्छुक हुन्छस्। बरु, तँ अन्तसम्मै परमेश्‍वरको प्रतिरोध गर्न आफ्नो भविष्यलाई नै बलि चढाउन रुचाउँछस्। परमेश्‍वरले जे भन्‍नुभए पनि, परमेश्‍वरले जे गर्नुभए पनि, तँप्रतिको परमेश्‍वरको प्रेम जतिसुकै गहिरो र जतिसुकै ठूलो भए पनि, तैँले त्यो बुझ्न सक्ने हदसम्म, तँ यस भनाइका कारण जिद्दीपूर्वक आफ्नो हड्डी घोट्न जोड दिन्छस्। भन्नुको अर्थ, यो भनाइले तेरा विचारहरूलाई भ्रमित र नियन्त्रण गरिसकेको छ, यसले तेरो व्यवहारलाई शासन गरिसकेको छ, र तँ धनको पछ्याइ त्याग्नुभन्दा बरु त्यसलाई आफ्नो भाग्यमाथि शासन गर्न दिन्छस्। तँ त्यस्तो व्यवहार गर्न सक्नु, तँ शैतानका वचनहरूद्वारा नियन्त्रित हुन र तिनको चालबाजीमा पर्न सक्नु—के यसको अर्थ तँ शैतानद्वारा भ्रमित र भ्रष्ट पारिएको छस् भन्‍ने होइन र? के यसको अर्थ शैतानको दर्शन र विचारहरू, र शैतानको स्वभावले तेरो हृदयमा जरा गाडेको छ भन्‍ने होइन र? जब तँ एकचित्त भएर धनको पछि लाग्छस्, र सत्यताको पछ्याइलाई त्याग्छस्, तब शैतानले तँलाई भ्रमित पार्ने आफ्नो लक्ष्य हासिल गरेको हुँदैन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। “वास्तवमा, मानिसका आकाङ्क्षाहरू जतिसुकै भव्य भए पनि, मानिसका चाहनाहरू जतिसुकै यथार्थवादी भए पनि वा ती जतिसुकै उचित भए पनि, मानिसले हासिल गर्न चाहेका सबै कुरा, मानिसले खोजेका सबै कुरा दुई शब्दसँग अटुट रूपमा जोडिएको हुन्छ। यी दुई शब्द हरेक व्यक्तिलाई उसको जीवनभरि महत्त्वपूर्ण हुन्छन्, र ती शैतानले मानिसमा हालिदिन चाहेका कुरा हुन्। यी दुई शब्द के हुन्? ती ‘ख्याति’ र ‘प्राप्ति’ हुन्। शैतान एउटा एकदमै नरम विधि, मानिसहरूका धारणाहरूसँग एकदमै मिल्ने विधि, र धेरै आक्रामक नभएको विधि प्रयोग गर्छ, जसले गर्दा मानिसहरू अनजानमै यसका बाँच्ने साधन र नियमहरू स्वीकार गर्छन्, जीवनका लक्ष्य र जीवनका दिशाहरू विकास गर्छन्, र जीवनका आकाङ्क्षाहरू राख्छन्। मानिसहरूले आफ्ना जीवनका आकाङ्क्षाहरूको वर्णन जतिसुकै सानदार तरिकाले गर्न सक्ने भए पनि, यी आकाङ्क्षाहरू सधैँ ख्याति र प्राप्तिको वरिपरि घुम्छन्। कुनै महान् वा प्रसिद्ध व्यक्तिले—वा, वास्तवमा, कुनै पनि व्यक्तिले—आफ्नो जीवनभरि पछ्याउने सबै कुरा केवल यी दुई शब्दसँग सम्बन्धित हुन्छन्: ‘ख्याति’ र ‘प्राप्ति।’ मानिसहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग उच्च हैसियत र ठूलो धन उपभोग गर्ने, र जीवनको आनन्द लिने पूँजी हुन्छ। तिनीहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग सुखचैन खोज्ने र देहको बेलगाम मोजमज्जामा संलग्न हुने पूँजी हुन्छ। तिनीहरूले चाहना गर्ने यस ख्याति र प्राप्तिका खातिर, मानिसहरू खुसीसाथ र अनजानमा आफ्नो शरीर, हृदय, र आफ्ना सम्भावना र भवितव्यलगायत आफूसँग भएका सबै कुरा शैतानलाई सुम्पिदिन्छन्। तिनीहरू निसङ्कोच, अलिकति पनि शङ्काविना, र आफूसँग पहिले भएका सबै कुरा फिर्ता माग्नेबारे कहिल्यै नजानी यसो गर्छन्। के मानिसहरूले यसरी आफूलाई शैतानलाई सुम्पेपछि र त्यसप्रति बफादार बनेपछि आफूमाथि कुनै नियन्त्रण राख्न सक्छन्? निश्चित रूपमा सक्दैनन्। तिनीहरू पूरै र पूर्ण रूपमा शैतानद्वारा नियन्त्रित हुन्छन्। तिनीहरू पूरै र सम्पूर्ण रूपमा यस दलदलमा डुबेका हुन्छन्, र आफूलाई मुक्त गर्न असमर्थ हुन्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। त्यसपछि एउटी सिस्टरले सङ्गति गरिन्, “शैतानले मानिसहरूलाई भ्रष्ट तुल्याउन र बाँध्नका लागि ख्याति, प्राप्ति र पैसाको प्रयोग गर्छ। ‘पैसा सबथोक होइन, तर योविना काम चल्दैन,’ ‘पैसा भएपछि सब थोक हुन्छ,’ ‘दुनियाँ पैसाको इसारामा चल्छ,’ जस्ता विषहरू आजको समाजमा चल्तीका प्रवृत्ति र मानिस जिउने नियम बनेका छन्। मानिसहरू जति धेरै पैसा हुन्छ, त्यति नै उच्च हैसियत हुन्छ, र जीवन उति नै सानदार हुन्छ भन्ने विश्वास गर्छन्। यो लक्ष्य हासिल गर्न, मानिसहरू पैसा कमाउन कुनै कसर बाँकी राख्दैनन्, र उनीहरू शैतानको पासोमा पर्छन्। उनीहरूको शरीर र मन दुवै शैतानको कडा नियन्त्रणमा पर्छन्, र उनीहरूसँग सत्यता पछ्याउने वा परमेश्‍वरको आराधना गर्ने समय र ऊर्जा रहँदैन, अनि उनीहरू परमेश्‍वरबाट झन्-झन् टाढा हुँदै जान्छन्।” ती सिस्टरको सङ्गति सुनेपछि, मलाई आफू पनि ठ्याक्कै त्यस्तै रहेछु भन्ने महसुस भयो। मैले सधैँ धनी बन्ने र अरूभन्दा श्रेष्ठ जीवन जिउने सपना देखेकी थिएँ, र मलाई खुसी जीवन भनेको यही हो जस्तो लाग्थ्यो। यो हासिल गर्नका लागि, म पैसा कमाउन व्यग्रतापूर्वक काम गर्थेँ, र मैले आफ्नो सम्पूर्ण शक्ति यसैमा लगाएँ। गर्भवती हुँदा समेत, म ओभरटाइम काम गर्थेँ। पछि, अचानक एउटा आर्थिक विवाद आइपर्‍यो। मेरो श्रीमान्‌लाई जेल सजाय भयो, हाम्रो परिवार ऋणमा डुब्यो, र मेरो जीवन एकाएक उल्टोपाल्टो भयो। म अरूले मेरो पतन देखे भने मलाई हेप्छन् भनेर डराएँ, त्यसैले म पैसा कमाउन झन् व्यग्रतापूर्वक काम गर्न थालेँ। परमेश्‍वरलाई पाइसकेपछि, मलाई के थाहा भयो भने आखिरी दिनहरूमा मानिसलाई मुक्ति दिन सत्यता व्यक्त गर्नका लागि परमेश्‍वर देहधारी हुनुभएको छ, यो अचम्मित तुल्याउने दुर्लभ अवसर हो, र म अझ धेरै भेलाहरूमा उपस्थित हुनुपर्छ अनि परमेश्‍वरका वचनहरू अझ धेरै खानु र पिउनुपर्छ ताकि म अझ धेरै सत्यताहरू बुझ्न सकूँ। तर मेरो हृदय पैसा, ख्याति र प्राप्तिको चाहनाले भरिएको थियो, र म भेलामा जाँदा पैसा कमाउने आफ्नो क्षमतामा असर पर्छ भन्ने ठान्थेँ, तसर्थ मैले थोरै भेलाहरूमा जाने, वा कहिलेकाहीँ त जाँदै नजाने बाटो रोजिरहेँ। अफ-सिजनको बेला, जब कारखानामा काम कम हुन्थ्यो र केही समयको लागि बन्द हुन्थ्यो, म अर्को कारखानामा काम गर्थेँ, र आफू काम गर्दागर्दै थाकेर बिरामी हुने हदसम्म पुग्दा पनि, म पछि हट्न मान्दिनथेँ। मलाई कसिलो गरी बाँध्नका लागि शैतानले पैसा, ख्याति र प्राप्तिको प्रयोग गरिरहेको थियो, र मलाई त्यसको भुमरीमा फसाउँदै थियो, जहाँबाट उम्कन म असमर्थ थिएँ। मैले पैसा, ख्याति र प्राप्तिको पछ्याइलाई सत्यता पछ्याइ र खुद जीवनलाई भन्दा बढी महत्त्व दिएँ। यदि म परिवर्तन नभई यही बाटोमा लागिरहेकी भए, अन्ततः मैले मुक्ति पाउने आफ्नो मौका गुमाउने थिएँ। त्यतिखेर मात्र मैले पैसा, ख्याति र प्राप्तिद्वारा मानिसहरूलाई भ्रष्ट तुल्याउने शैतानका दुष्ट अभिप्राय स्पष्ट रूपमा देखेँ। र मैले के पनि बुझेँ भने ममा सिलाइ सीप हुनु भनेको परमेश्‍वरको अनुग्रह हो, ताकि म संसारमा बाँच्न सकूँ र आफ्नो गुजारा चलाउन सकूँ, तर यो सीप ख्याति, प्राप्ति र हैसियतका लागि मेरा महत्त्वाकाङ्क्षा र चाहनाहरू पूरा गर्न प्रयोग गर्नका लागि होइन। प्रशस्त खान र लाउन पाउँदा नै सन्तुष्ट भइयो भने जीवन सहज बन्छ, र परमेश्‍वरको आराधनाका लागि पर्याप्त समय मिल्छ। यी कुराहरू बुझेपछि, मैले अब उप्रान्त व्यग्रतापूर्वक काम गर्न र शैतानद्वारा उल्लु बन्न र हानि बेहोर्न चाहिनँ, र म भेलाहरूमा सहभागी हुन र सही रूपमा सत्यता पछ्याउन राजी भएँ।

त्यसपछि, मैले के पनि चिन्तन गरेँ भने, “के म आफ्नो कडा मिहिनेतमार्फत् मलाई चाहिएको ख्याति र प्राप्ति साँच्चै हासिल गर्न सकूँला र?” मलाई परमेश्‍वरले भन्नुभएको कुरा याद आयो: “तेरो पृष्‍ठभूमि जस्तोसुकै भए पनि र तेरो अगाडि जस्तोसुकै यात्रा भए तापनि, जेसुकै भए पनि, स्वर्गको योजनाबद्ध कार्य र प्रबन्धबाट कोही पनि उम्कन सक्दैन, अनि कसैले पनि आफ्‍नो नियति नियन्त्रण गर्न सक्दैन, किनकि यावत् थोकमाथि सार्वभौम हुनुहुने उहाँ मात्र यस्तो काम गर्न सक्षम हुनुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। मानिसको भाग्य परमेश्‍वरको हातमा हुन्छ, र यसलाई कसैको आफ्नै प्रयासले बदल्न सकिँदैन। मैले सानदार र प्रतिष्ठित वा गरिबीयुक्त र साधारण, कस्तो जीवन बिताउँछु, भन्ने मैले निर्णय गर्न सक्ने कुरा होइन, र म परमेश्‍वरको सार्वभौमिकता र बन्दोबस्तहरूप्रति समर्पित हुनुपर्छ। केवल सत्यता पछ्याएर, र आफ्नो शैतानी भ्रष्ट स्वभाव फ्याँकेर मात्रै, म परमेश्‍वरद्वारा अनुमोदित व्यक्ति बन्न सक्छु। यस्तो जीवन मात्र मूल्यवान् र अर्थपूर्ण हुन्छ। त्यसपछि, मैले पैसा कमाउनका लागि व्यग्रतापूर्वक काम गर्न छोडेँ, र म नियमित रूपमा भेलाहरूमा सहभागी हुन र परमेश्‍वरका वचनहरू खान र पिउन सक्षम भएँ।

सन् २०२० मा, मण्डली अगुवाले धेरै नयाँ विश्वासीहरू आएका बताइन्, र उनले म तिनीहरूलाई मलजल गर्न राजी छु कि भनेर सोधिन्। मैले मनमनै सोचेँ, “यदि मैले नवआगन्तुकहरूलाई मलजल गरेँ भने, मसँग काम गर्ने र पैसा कमाउने समय हुनेछैन। अनि मसँग भएको पैसा सकियो भने म के गरूँला? फेरि पहिलेको जस्तो सानदार जीवन बिताउने कुरा त झन् सोच्नै सकिँदैन। तर यो सुसमाचार फैलाउनका लागि महत्त्वपूर्ण समय पनि हो, र यदि कसैले मलजल गरेन भने, सत्यता नबुझेका यी नवआगन्तुकहरूलाई जुनसुकै बेला शैतानले लान सक्छ।” मैले कसरी सुरुमा आफूले परमेश्‍वरलाई पाएकी तर केही पनि नबुझेकी, यदि ब्रदर-सिस्टरहरूले समयमै मलाई मलजल र सहयोग गर्न आफ्नो समय र ऊर्जा नदिएका भए, म साँचो परमेश्‍वरबारे निश्चित हुन सक्ने थिइनँ, न त मैले परमेश्‍वरको मुक्ति नै पाउने थिएँ भन्नेबारे सोचेँ। त्यसैले अब यो कर्तव्य मेरोसामु आएको थियो, यदि मैले इन्कार गरेँ भने, के म साह्रै विवेकहीन हुनेथिनँ र? त्यसपछि मैले परमेश्‍वरका वचनहरूको एउटा खण्ड फेला पारेँ: “सबै मानिसहरू अर्थपूर्ण जीवन जिउने खोजीमा लाग्नुपर्छ, र आफ्‍ना वर्तमान परिस्‍थितिहरूप्रति सन्तुष्ट हुनु हुँदैन। तिनीहरूले पत्रुसको स्वरूपमा जिउनैपर्छ, र तिनीहरूसँग पत्रुसका ज्ञान र अनुभवहरू हुनैपर्छ। तिनीहरूले अझै उच्‍च र अझै गहन कुराहरूको खोजी गर्नुपर्छ। तिनीहरूले परमेश्‍वरप्रतिको अझ गहिरो र शुद्ध प्रेम, साथै मूल्य र अर्थसहितको जीवनको खोजी गर्नुपर्छ। यो मात्र जीवन हो; तब मात्र तिनीहरू पत्रुसजस्तै हुनेछन्। तैँले सकारात्मक पाटोतर्फ सक्रिय रूपमा प्रवेश गर्न ध्यान दिनुपर्छ, र अस्थायी सहजतामा सन्तुष्ट भएकै कारण नकारात्मक हुने र आफूलाई पछाडि धकेल्ने, र त्यो सँगसँगै अझै प्रगाढ, अझै विस्तृत र अझै व्यवहारिक सत्यताहरूलाई बेवास्ता गर्ने गर्नु हुँदैन। तँमा व्यवहारिक प्रेम हुनैपर्छ, र तैँले कुनै जनावरको भन्दा फरक नभएको यो पतित, निस्फिक्री जीवनबाट आफूलाई मुक्त गर्ने हरसम्भव उपाय पत्ता लगाउनैपर्छ। तैँले अर्थपूर्ण जीवन, मूल्यवान् जीवन जिउनैपर्छ, र तैँले आफैलाई मूर्ख बनाउनु वा आफ्‍नो जीवनलाई खेलौनाजस्तो व्यवहार गर्नु हुँदैन। सङ्कल्प भएका र परमेश्‍वरलाई प्रेम गर्ने हरेकका लागि प्राप्त गर्न नसकिने सत्यताहरू छैनन्‌ र दह्रिलो गरी खडा हुन नसकिने कुनै इन्साफ छैन। तैँले आफ्‍नो जीवन कसरी जिउनुपर्छ? तैँले कसरी परमेश्‍वरलाई प्रेम गर्नुपर्छ, र यो प्रेम प्रयोग गरेर उहाँका अभिप्रायहरू पूरा गर्नुपर्छ? तेरो जीवनमा योभन्दा ठूलो विषय छैन। सबैभन्दा महत्त्वपूर्ण कुरा, तँसँग यस किसिमको सङ्कल्प र दृढता हुनैपर्छ, र तँ कायर, दुर्बल व्यक्ति बन्‍नु हुँदैन। तैँले अर्थपूर्ण जीवन र अर्थपूर्ण सत्यताहरूको अनुभव गर्न सिक्‍नैपर्छ, र आफूलाई त्यसरी झाराटारूवा व्यवहार गर्नु हुँदैन। तैँले थाहै नपाई, तेरो जीवन बितेर जानेछ; त्यसपछि के तैँले अझै पनि परमेश्‍वरलाई प्रेम गर्ने यस्तो अवसर पाउनेछस्? के मानिसले आफू मरेपछि परमेश्‍वरलाई प्रेम गर्न सक्छ? तँसँग पनि पत्रुसको जस्तै सङ्कल्प र विवेक हुनुपर्छ; तैँले अर्थपूर्ण जीवन जिउनैपर्छ, र आफैसँग खेलबाड गर्नु हुँदैन। मानवका रूपमा र परमेश्‍वरलाई पछ्याउने व्यक्तिका रूपमा, तैँले आफ्‍नो जीवनलाई होसियारीपूर्वक ख्याल गर्न र सम्हाल्न जरुरी छ—तैँले कसरी आफूलाई परमेश्‍वरप्रति अर्पित गर्नुपर्छ, तैँले कसरी परमेश्‍वरमा अझ अर्थपूर्ण विश्‍वास राख्‍नुपर्छ, र तैँले परमेश्‍वरलाई प्रेम गर्ने हुनाले, तैँले कसरी उहाँलाई अझै शुद्ध, अझै सुन्दर, अझै असल तरिकाले प्रेम गर्नुपर्छ भन्‍ने कुरालाई ख्याल गर्नुपर्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरू पढेपछि मैले बुझेँ, अर्थपूर्ण जीवन जिउनका लागि, मानिसले पत्रुसले जस्तै गरी सत्यता पछ्याउनुपर्छ, परमेश्‍वरलाई प्रेम गर्ने पछ्याइका लागि मात्र जीवन बिताउनुपर्छ, र एउटा सृजित प्राणीको कर्तव्य पूरा गर्नुपर्छ, र यसरी मात्र मानिसले परमेश्‍वरको अनुमोदन पाउन सक्छ। तर मैले मेरो आधा जीवन पैसा, ख्याति र प्राप्तिको पछि लागेर बिताएकी थिएँ। मैले धनी जीवन जिउन र मानिसहरूको प्रशंसा जित्न कडा मिहिनेत गरेँ, तर अन्त्यमा, हाम्रो परिवारको सबै पैसा सकियो, हामी उल्टै अरूको ऋणमा डुब्यौँ, र म थकानले गर्दा बिरामी परेँ। मैले ख्याति र प्राप्ति हासिल गरेँ, मानिसहरूको प्रशंसा र तारिफ पाएँ, र मेरो अभिमान सन्तुष्ट भयो, तर यी सतही कुराहरूले मेरो हृदयको शून्यतालाई भर्न सकेनन्। यसरी, म ख्याति र प्राप्तिमा बाँधिएँ, मेरो समय बर्बाद भयो, र अन्त्यमा, मैले केही पनि पाइनँ। परमेश्‍वरलाई पाएदेखि नै, मैले मण्डली जीवन बिताएकी थिएँ र ब्रदर-सिस्टरहरूसँग परमेश्‍वरका वचन सङ्गति गरेकी थिएँ, मैले केही सत्यता बुझेकी थिएँ, र मेरो हृदयले आराम, शान्ति र भरोसा पाएको थियो। विशेष गरी मैले आफ्नो कर्तव्य निर्वाह गर्दै गर्दा, म प्रायः परमेश्‍वरको सामु शान्त हुन, उहाँका वचनहरू पढ्न र उहाँका वचनहरूको अन्तर्दृष्टि र मार्गदर्शन प्राप्त गर्न सक्षम थिएँ, र मैले आफ्नो हृदयमा ठूलो आनन्द महसुस गरेँ। जब म आफ्नो कर्तव्य निर्वाह गर्दा भ्रष्ट स्थितिहरू प्रकट गर्थेँ वा कठिनाइ र समस्याहरूको सामना गर्थेँ, सत्यता खोजी गरेर र ब्रदर-सिस्टरसँग सङ्गति गरेर, म आफ्ना भ्रष्ट स्वभावहरूबारे केही बुझाइ प्राप्त गर्थेँ र अभ्यासको मार्ग फेला पार्थेँ। मैले आफ्नो जीवन छिटो अघि बढिरहेको महसुस गरेँ, र मैले केवल आफ्नो कर्तव्य निर्वाह गरेर मात्रै म धेरै सत्यताहरू बुझ्न सक्छु भन्ने महसुस गरेँ। अहिले, महाविपत्तिहरू सुरु भइसकेका छन्, र ती हाम्रै आँखा अगाडि छन्। यदि मैले अझै पनि यो समयलाई सत्यता पछ्याउनका लागि उपयोग गरिनँ भने, भविष्यका परीक्षाहरूमा, परमेश्‍वरका वचनहरू मेरो आधारका रूपमा नहुँदा, म गुनासो गर्न सक्छु, र सायद परमेश्‍वरको प्रतिरोध समेत गर्न पुग्छु, र यसरी मुक्ति पाउने आफ्नो मौका गुमाउनेछु। त्यतिखेर म विपत्तिमा पर्नेछु, र रुँदै दाह्रा किट्दै हुनेछु। जब मैले यस्तो सोचेँ, मैले जागिर छोड्ने, र राम्ररी आफ्नो कर्तव्य पूरा गर्ने अनि सत्यता पछ्याउने सङ्कल्प गरेँ। भोलिपल्ट, मैले अगुवालाई आफू नयाँ मानिसहरूलाई मलजल गर्न तयार रहेकी बताएँ। पछि, परमेश्‍वरले मेरो लागि बाटो पनि खोलिदिनुभयो। मेरी सासूले मलाई सन्चो नभएको देख्नुभयो र मलाई आफ्नो स्वास्थ्यको राम्रो ख्याल गर्न र उहाँ, मेरा ससुरा र नन्दले परिवारको ऋणको जिम्मा लिनुहुने भएकोले त्यसबारे चिन्ता नगर्नु भन्नुभयो। मैले काम गरेर कमाएको पैसा घरको किस्ता तिर्न प्रयोग गरेँ, र म हरेक महिना समयमै तिर्न सक्षम भएँ। मलाई यो परमेश्‍वरको प्रेम हो भन्ने थाहा थियो। मलाई शैतानको शक्तिबाट मुक्ति दिनुभएकोमा परमेश्‍वरलाई धन्यवाद। म आउने दिनहरूमा आफ्ना कर्तव्यहरू राम्ररी निर्वाह गर्न, र परमेश्‍वरको प्रेम चुकाउन स्वभाव परिवर्तन हासिल गर्नका लागि सत्यता पछ्याउन राजी छु।


८०. म किन सधैँ आफ्नो राय व्यक्त गर्न डराउँथेँ

सिन चुन, चीन

सन् २०२४ मार्चमा, हाम्रा समस्याहरूको सार निकाल्न र हामीसँग कामबारे कुराकानी गर्न सुपरिवेक्षक हामीकहाँ आउनुभयो। हामीले एउटा प्रवचन सँगै छलफल गर्दा, सबैभन्दा पहिला मैले नै आफ्नो राय व्यक्त गरेँ, तर मैले व्यक्त गरेको राय गलत थियो, त्यसपछि मैले लगातार व्यक्त गरेका दुईवटा राय पनि गलत नै थिए। यस कुराले मलाई निकै लज्जित पार्‍यो। “सुपरिवेक्षकसँगको पहिलो कुराकानीमा मैले एकदमै धेरै गल्ती गरेकी छु। यो त साह्रै लाजमर्दो कुरा हो! मसँगै काम गरिरहेकी सिस्टरले भर्खरै यो कर्तव्य सुरु गरेकी भए पनि केही समस्या पत्ता लगाउन सकिन्, तर मैले लामो समयदेखि तालिम लिइरहेकी भए पनि, म अझै कामकुराहरूलाई गलत तरिकाले हेर्थेँ। के सुपरिवेक्षकले म भर्खरै आएकी सिस्टरजति सिपालु छैनँ भन्ने सोच्नेछिन्? अर्कोचोटि म आफ्नो राय व्यक्त गर्न हतार गर्नेछैनँ। म अरू सबैले बोलिनसकुन्जेल पर्खनेछु, त्यसपछि बताउनेछु, जुन अझ सुरक्षित हुनेछ।” भोलिपल्ट, जब हामीले सँगै एउटा प्रवचन पढिरहेका थियौँ, तब मैले यसबारे ध्यान दिएर मनन गरेँ र केही समस्या भेट्टाएँ। तर, म ती कुराहरूलाई सही तरिकाले हेरिरहेकी छु कि छैनँ भन्ने कुरामा म निश्चित थिइनँ, अनि मैले मनमनै सोचेँ, “यसपटक म चलाख बन्नुपर्छ। अरूले यसलाई कसरी मूल्याङ्कन गर्दा रहेछन्, पहिला म त्यो सुन्नेछु। त्यसपछि, जब म बोल्छु, तब म सबैका दृष्टिकोणहरू समेट्नेछु। यसो गर्नु बढी भरपर्दो हुन्छ, अनि यसले गर्दा सबैलाई म समस्याहरू पत्ता लाउन सक्छु र मेरो क्षमता त्यति नराम्रो छैन भन्ने लाग्नेछ।” तर समय बित्दै गयो, र कसैले केही भनेन। मैले छड्के नजरले हेर्दा, उनीहरू अझै गहिरो सोचमा थिए, अनि मैले मनन गर्न थालेँ, “अहिले धेरै समय बितिसकेको भए पनि, म बोल्ने पहिलो व्यक्ति बन्नु हुँदैन। यदि मैले फेरि केही गलत भनेँ भने त साह्रै लाजमर्दो हुनेछ।” त्यसैले, मैले समस्याबारे गम्भीर भएर सोचिरहेको स्वाङ पारेँ। धेरै समयपछि मात्रै केही सिस्टरले बोल्न सुरु गरे। अरू सबैले आ-आफ्नो राय राखिसकेपछि, मैले उनीहरूका रायहरूलाई आफ्नोसँग मिलाएर सँगै छलफल गरेँ। बोल्दा म एकदमै घबराएँ, र मेरो राय गलत हुन्छ र फेरि मेरो इज्जत गुम्छ कि भनेर डराएँ। पछि, सुपरिवेक्षकको विश्लेषण मूलतः मेरो रायसँग मेल खायो। म मनमा भित्रभित्रै खुसी भएँ, र मैले केही हदसम्म आफ्नो अभिमान जोगाउन सकेको महसुस गरेँ। तर दुई दिनपछि, सुपरिवेक्षकले प्रवचनहरू छलफल गर्दा हामी आफ्नो राय व्यक्त गर्न सक्रिय नभएको याद गरिन्; हामीले आलटाल गरेर समय बर्बाद गरेका थियौँ। उनले हाम्रा समस्याहरू खुलासा गरिदिइन्। मैले लामो समयदेखि यो कर्तव्य निर्वाह गर्दै आएकी र म टोली अगुवा भएकी कुराबारे सोचेँ। मैले सक्रिय रूपमा सङ्गति गर्नुपर्थ्यो र छलफलमा सबैलाई अगुवाइ गर्नुपर्थ्यो, तर मैले आफूसँग रायहरू हुँदासमेत सङ्गति गरिनँ। के मैले समय मात्रै बर्बाद गरिरहेकी थिइनँ र? पछि, जब हामीले फेरि प्रवचनहरू छलफल गर्‍यौँ, तब मैले अग्रसर भएर आफ्ना रायहरू व्यक्त गरेँ, र मैले पत्ता लगाएका सबै समस्याहरू छलफल गरेँ। तर, जब मैले केही समस्यालाई गहिरिएर बुझ्न सकिनँ र मेरा टिप्पणीहरू एकतर्फी भए र सटीक भएनन्, तब मलाई एकदमै लाज लाग्यो। एक-दुईपटक आफ्नो राय व्यक्त गरेपछि, म फेरि निष्क्रिय बनेँ, र सधैँ पर्खेर मात्रै अन्तिममा बोल्ने गरेँ। म प्रवचनहरू छलफल गर्न पनि झन्-झन् धेरै भयभीत भएँ, म सधैँ आफ्ना कमीहरू खुलासा हुनेछन् भनेर डराउँथेँ। म आफ्नो राय व्यक्त गर्दैपिच्छे ठूलो दबाब महसुस गर्थेँ, र यो कर्तव्य नै पूरा गर्न नपरे हुन्थ्यो भन्ने सोचहरूसमेत ममा आउँथे।

एक दिन, जब हामी प्रवचनहरूमा रहेका समस्याहरू छलफल गरिरहेका थियौँ, सुपरिवेक्षकले पहिलो बोल्न मेरो नाम बोलाइन्। मैले केही पनि भनिनँ। सुपरिवेक्षकले भनिन्, “तपाईँ टोली अगुवा हुनुहुन्छ। तपाईँ किन कहिल्यै अग्रसर भएर सङ्गति गर्नुहुन्न? तपाईँको आफ्नै कुनै राय छैन कि तपाईँ आफ्नो भ्रष्ट स्वभावद्वारा बन्धनमा परिरहनुभएको छ?” त्यसपछि, सुपरिवेक्षकले परमेश्‍वरका वचनहरूको एउटा खण्ड भेट्टाइन्: “सद्भावपूर्ण सहकार्य आफ्‍नो कर्तव्य निर्वाह गर्ने क्रममा अभ्यास गर्नुपर्ने एउटा सिद्धान्त हो। जबसम्‍म तैँले त्यसमा आफ्‍नो सारा हृदय, सारा मेहनत, अनि आफ्नो अर्पण लगाएको हुन्छस्, र तैँले सकेजति सबै कुरा अर्पित गरेको हुन्छस्, तबसम्म तैँले आफ्‍नो कर्तव्य राम्ररी निर्वाह गरिरहेको हुन्छस्। यदि तँसँग कुनै विचार वा उपाय छ भने, यो कुरा अरूलाई बता; यो कुरालाई रोक्‍ने वा लुकाउने काम नगर्। यदि तँसँग सल्लाह-सुझाव छन् भने, ती दे; जसको विचार सत्यताअनुरूप छ त्यो स्वीकार र पालना गर्नुपर्छ। यसो गरिस् भने, तैँले सद्भावपूर्ण सहकार्य हासिल गर्नेछस्। अर्पणका साथ आफ्‍नो कर्तव्य निर्वाह गर्नु भनेको यही हो। आफ्‍नो कर्तव्य निर्वाह गर्ने क्रममा, तैँले सबै कुरा आफै लिनुपर्दैन, अनि तैँले मरेतुल्य हुने गरी काम गर्ने, वा ‘फुलेको एउटै फूल’ हुन वा अरूभन्दा फरक देखिन खोज्ने पनि गर्नु पर्दैन; बरु, तैँले अरूसँग सद्भावपूर्ण सहकार्य गर्न सिक्नु, र आफूले सक्‍ने सबै गर्नु, आफ्‍ना जिम्‍मेवारीहरू पूरा गर्नु, र त्यसमा आफ्‍नो सारा मेहनत लगाउनु आवश्यक हुन्छ। यो नै कर्तव्य निर्वाह गर्नुको अर्थ हो। … तँसँग बल कम होला, तर यदि तँ अरूसँग सहकार्य गर्न र उपयुक्त सुझावहरू स्वीकार गर्न सक्षम छस्, र तँसँग सही प्रेरणा छ र तँ परमेश्‍वरको घरको कामको रक्षा गर्न सक्छस् भने, तँ सच्चा व्यक्ति होस्। कहिलेकाहीँ तँ एउटै वाक्यले समस्या समाधान गर्न र सबैलाई फाइदा पुर्‍याउन सक्छस्; कहिलेकाहीँ तैँले सत्यताको एउटा कथनमा सङ्गति गरेपछि सबैले अघि बढ्ने मार्ग पाउँछन्, र सामञ्जस्यताका साथ सहकार्य गर्न सक्छन्, र हृदयमा एकीकृत भएर सँगै लागिपर्छन्, अनि समान विचार र धारणा राख्छन्, अनि त्यसैले काम विशेष रूपमा प्रभावकारी हुन्छ। तैँले खेलेको यो भूमिका कसैले नसम्झे पनि, र तँलाई आफूले त्यसमा धेरै मेहनत गरेको जस्तो नलागे पनि, तँ परमेश्‍वरको नजरमा सत्यता अभ्यास गर्ने व्यक्ति, सिद्धान्तअनुसार काम गर्ने व्यक्ति हुनेछस्। तैँले गरेको कुरा परमेश्‍वरले सम्झना गर्नुहुनेछ। यसैलाई अर्पित भई आफ्नो कर्तव्य निर्वाह गरेको भनिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। सुपरिवेक्षकले सङ्गति गर्दै भनिन्, “परमेश्‍वर हामीले आफ्नो कर्तव्य निर्वाह गर्दा, हामीले सद्भावपूर्ण सहकार्य गरौँ, सही अभिप्राय राखौँ, र मण्डलीको कामको सुरक्षा गरौँ भन्ने माग गर्नुहुन्छ। उदाहरणका लागि, जब हामी सँगै प्रवचनहरू छलफल गर्छौँ, तब हामीले पत्ता लगाएका जति समस्याहरूबारे बोल्न हामी अग्रसर हुनुपर्छ, सरल हृदयले खुलस्त हुनुपर्छ, अनि हाम्रा कमजोरीहरू पूर्ति गर्न एकअर्काका सबलताहरूबाट सिक्नुपर्छ। हामीले अरूले जस्तो विस्तृत रूपमा सङ्गति नगरे पनि, कम्तीमा हाम्रा अभिप्रायहरू त सही हुन्छन्, र यस क्रममा हामीले सत्यता अभ्यास गरिरहेका हुन्छौँ। यदि हामी निरन्तर आफूलाई ढाकछोप गर्छौँ र भेष बदल्छौँ, व्यक्तिगत हितहरूको सुरक्षा गर्छौँ भने, परमेश्‍वर यो गर्ने मानिसहरूलाई मन पराउनुहुन्न। त्यसबाहेक, सबै जना अहिले केही समयदेखि सँगै काम गर्दै आएका छौँ, र हामी एकअर्कालाई बुझ्छौँ। यदि हामी चुप लाग्यौँ भने अरूले हाम्रा कमीहरू देख्दैनन् भन्ने सोचेर हामीले केवल आफूलाई ढाकछोप गर्ने र आफ्नो भेष बदल्ने गरिरह्यौँ भने, त्यो ठूलो मूर्खता हो। हामी सत्यता सिद्धान्तहरूमा प्रगति गर्न असफल हुनेछौँ मात्र होइन, हामीले आफ्नो कर्तव्य निर्वाहमा पनि रोकावट ल्याउनेछौँ। यदि यो लामो समयसम्म चलिरह्यो भने, हामीले पवित्र आत्माको काम गुमाउनेछौँ।” सुपरिवेक्षकको सङ्गति सुनेर, लाजले मेरो अनुहार रातो भयो, र म मर्माहत भएँ। मैले लामो समयदेखि यो टोलीमा आफ्नो कर्तव्य निर्वाह गर्दै आएकी थिएँ, र मैले जतिसुकै समस्याहरू पत्ता लगाए पनि, सरल हृदयले खुलस्त भएर तीबारे कुरा गर्नुपर्थ्यो, र सक्रिय छलफलमा सबैलाई अगुवाइ गर्नुपर्थ्यो। यो कामको ख्याल गर्नु र सत्यता अभ्यास गर्नुको प्रकटीकरण हो। तर मैले आफ्नो अभिमानको मात्र ख्याल गरेँ, र आफ्नै कमीकमजोरीहरूलाई सही तरिकाले लिन सकिनँ। मलाई लाग्थ्यो, मैले आफ्ना राय र विचारहरू पहिले व्यक्त गरेँ भने मेरा कमीहरू खुलासा हुनेछन्, जसले गर्दा मेरो क्षमता कमजोर भएको देखिनेछ। त्यसैले, अरू सबैले आ-आफ्ना रायहरू व्यक्त गरिनसकुन्जेल म पर्खिरहन्थेँ, त्यसपछि तिनलाई आफ्नो बुझाइसँग जोडेर कुरा गर्थेँ। यसरी म अझ विस्तृत र विशिष्ट रूपमा बोल्न सक्थें, ताकि मानिसहरूले मेरो प्रशंसा गरून् र म राम्रो देखिऊँ। टोली अगुवाका रूपमा, म कामको ख्याल गर्दिनथेँ, र गल्ती गर्दा मलाई लाज लाग्थ्यो, त्यसैले कसैले मलाई छर्लङ्ग नदेखोस् भनेर म ती गल्तीहरूलाई ढाकछोप गर्ने र आफ्नो भेष बदल्ने हरसम्भव प्रयास गर्थेँ। परिणामस्वरूप, समस्याहरूबारे छलफल हुँदा म त्यहाँ निष्क्रिय भएर पर्खन्थेँ, जसले गर्दा कामको गति सुस्त हुन्थ्यो। मैले आफ्नो कर्तव्य बिलकुलै निर्वाह गरिरहेकी हुन्थिनँ। बरु, मैले त आडम्बर देखाउन र अरूलाई मेरो प्रशंसा गर्न लगाउन प्रवचनहरू छलफल गर्ने अवसर प्रयोग गरिरहेकी थिएँ। म सधैँ आफ्नो राय व्यक्त गर्ने अन्तिम व्यक्ति हुन्थेँ। मैले व्यक्त गरेका रायहरू अझ विस्तृत हुने भए पनि र मैले आफ्नो इज्जत जोगाए पनि, म आफ्नै कमीकमजोरीहरू पत्ता लगाउन सक्दिनथेँ, र आफू समस्याहरूको मूल्याङ्कन गर्न सिपालु छु भन्नेसमेत सोच्थेँ। वास्तवमा, मेरो क्षमता कस्तो छ भन्ने सबैलाई थाहा थियो, तर म अझै पनि एउटा जोकरले जस्तो तमासा देखाउने र आफ्नै प्रदर्शनको प्रशंसा गर्ने गरिरहेकी थिएँ। म साँच्चै साह्रै मूर्ख थिएँ!

राति, मैले परमेश्‍वरलाई प्रार्थना गरेँ, “प्यारो परमेश्‍वर, यस अवधिमा म निरन्तर अभिमान र हैसियतका लागि जिइरहेकी छु, र म सधैँ आफ्ना रायहरू व्यक्त गर्न डराउँदै आएकी छु। तर, मसँग अझै पनि मेरो भ्रष्टताबारे कुनै बुझाइ छैन। बिन्ती छ, मलाई आफ्ना समस्याहरू चिन्न अगुवाइ गर्नुहोस्।” प्रार्थना गरेपछि, मैले पहिले पढेको परमेश्‍वरका वचनहरूको एउटा खण्ड सम्झेँ, र त्यसमा खोजेर मनन गरेँ। परमेश्‍वर भन्‍नुहुन्छ: “कतिपय मानिस कमजोर क्षमता वा सोझो भएका कारण, र जटिल विचारहरू नभएका कारण विरलै बोल्छन्, तर जब ख्रीष्टविरोधीहरू विरलै बोल्छन्, त्यसको त्यही कारण होइन; त्यो त स्वभावको समस्या हो। तिनीहरू अरूलाई भेट्दा विरलै बोल्छन् र अरूले केका बारेमा कुरा गरिरहेका छन् भन्नेबारे आफ्नो दृष्टिकोण सजिलै व्यक्त गर्दैनन्। किन तिनीहरू आफ्नो दृष्टिकोण व्यक्त गर्दैनन्? पहिलो कुरा, तिनीहरूमा निश्चय नै सत्यता हुँदैन र तिनीहरू कामकुरा छर्लङ्गै देख्न सक्दैनन्। यदि तिनीहरूले बोलेमा, तिनीहरूले गल्तीहरू गर्न सक्छन् र तिनीहरू छर्लङ्गै देखिन सक्छन्; तिनीहरू होच्याइमा परिएला भनी डराउँछन्, त्यसैले मौन भएको बहाना बनाउँछन् र गम्भीर र विचारशील भएको स्वाङ पार्छन्, जसले गर्दा अरूलाई तिनीहरूको अड्कल गर्न गाह्रो हुन्छ, र जसले गर्दा अरूले तिनीहरू बुद्धिमान् र प्रतिष्ठित छन् भनी सोच्छन्। यसरी, मानिसहरू ख्रीष्टविरोधीहरूलाई कम आँक्ने आँट गर्दैनन्, अनि तिनीहरूलाई बाहिर शान्त र स्थिर देखेर, उनीहरू तिनीहरूलाई उच्च सम्मान गर्छन्, र अनादर गर्ने आँट बिलकुलै गर्दैनन्। यही नै ख्रीष्टविरोधीहरूको कुटिल र दुष्ट पक्ष हो। तिनीहरू आफ्नो दृष्टिकोण सजिलै व्यक्त गर्दैनन् किनकि तिनीहरूका धेरैजसो दृष्टिकोणहरू सत्यतासँग मेल खाँदैनन्, बरु मानव धारणा र कल्पनाहरू हुन्, जुन खुलस्त पार्न पूर्णतया अनुचित हुन्छन्। त्यसैले, तिनीहरू मौन रहन्छन्। भित्री रूपमा तिनीहरू केही ज्योति पाइने आशा पनि गर्छन् जसलाई प्रकट गरेर तिनीहरूले अरूबाट उच्च सम्मान पाउन सकून्, तर तिनीहरूमा यो नभएकाले, तिनीहरू सत्यताको सङ्गतिका क्रममा चुपचाप र लुकेर बस्छन्, भूतजस्तै छायाँमा लुकेर अवसर पर्खिबस्छन्। अरूले ज्योति बाँडेको देख्दा, तिनीहरू त्यसलाई आफ्नो बनाउने उपायहरू खोज्छन्, देखावा गर्न त्यसलाई अर्को तरिकामा व्यक्त गर्छन्। ख्रीष्टविरोधीहरू यतिका धूर्त हुन्छन्। तिनीहरू आफूले जे गरे पनि अलग देखिने र श्रेष्ठ हुने कोसिस गर्छन्, किनकि तिनीहरूलाई यति गरेमा मात्र खुसी लाग्छ। यदि तिनीहरूले अवसर पाएनन् भने, तिनीहरू पहिला चुपचाप बस्छन्, र आफ्नो दृष्टिकोण आफूसँगै राख्छन्। यो ख्रीष्टविरोधीहरूको धुर्त्याइँ हो। उदाहरणका लागि, जब परमेश्‍वरको घरद्वारा कुनै प्रवचन जारी हुन्छ, तब कतिपय मानिसले त्यो परमेश्‍वरका वचनझैँ देखिन्छ भन्छन्, र अरूले चाहिँ त्यो माथिबाटको सङ्गतिझैँ देखिने सोच्छन्। तुलनात्मक रूपमा सिधासाधा मानिसहरू आफ्नो मनको कुरा बोलिहाल्छन्, तर ख्रीष्टविरोधीहरू यसबारे आफूसँग कुनै राय भए पनि त्यसलाई लुकाएर राख्छन्। तिनीहरू अवलोकन गर्छन् र बहुमतको दृष्टिकोणलाई पछ्याउन तयार हुन्छन्, तर वास्तवमा तिनीहरू त्यसलाई राम्ररी बुझ्न सक्दैनन्। के यस्ता चिप्लो र धूर्त मानिसहरूले सत्यता बुझ्न सक्छन् वा तिनीहरूमा साँचो खुट्ट्याउने क्षमता हुन सक्छ? सत्यता नबुझ्ने व्यक्तिले के कुरा पो छर्लङ्गै बुझ्न सक्छ र? उसले केही पनि छर्लङ्गै बुझ्न सक्दैन। कतिपय मानिस कामकुरालाई छर्लङ्गै बुझ्न नसके पनि गम्भीर भएको बहाना गर्छन्; वास्तवमा, तिनीहरूमा खुट्ट्याउने क्षमता हुँदैन र आफूलाई अरूले छर्लङ्गै बुझ्नेछन् भन्ने डर हुन्छ। यस्ता परिस्थितिमा हुनुपर्ने सही मनोवृत्ति हो: ‘हामी यस मामलालाई छर्लङ्गै बुझ्न सक्दैनौँ। हामीले आफूलाई थाहा नभएकाले लापरवाही रूपमा बोल्नु हुँदैन। गलत बोल्दा नकारात्मक असर पर्न सक्छ। म माथिले के भन्छन् त्यो पर्खेर हेर्नेछु।’ के त्यो इमानदारीसाथ बोल्नु होइन र? त्यस्तो सरल भाषा भएर पनि ख्रीष्टविरोधीहरू किन त्यो भन्दैनन्? तिनीहरू आफू छर्लङ्गै देखिएको चाहँदैनन्; तिनीहरूलाई आफ्नो औकात थाहा हुन्छ, तर भित्रभित्रै तिनीहरूमा अझै पनि घृणास्पद अभिप्राय हुन्छ—यस्तो होस् कि अरूले तिनीहरूलाई उच्च ठानून्। के यो सबैभन्दा घिनलाग्दो कुरा होइन र?” (वचन, खण्ड ४। ख्रीष्टविरोधीहरूको खुलासा। विषयवस्तु छ)। परमेश्‍वरले ख्रीष्टविरोधीहरू धूर्त र कुटिल हुन्छन् भनेर खुलासा गर्नुभएको छ। जब तिनीहरू आफ्नो बानीले नै धेरै बोल्दैनन्, तब त्यो तिनीहरू सतही मनको भएर वा तिनीहरूको विचार नभएर होइन। बरु, तिनीहरूसँग सत्यता नभएकाले र तिनीहरूले कामकुराहरू छर्लङ्ग देख्न नसक्ने भएकाले हो। तर, तिनीहरू आफ्ना कमीहरू प्रकट नहोऊन् भनेर गम्भीर भएको स्वाङ पार्छन्। तिनीहरू आफूलाई प्रदर्शन गर्न र आडम्बर देखाउन अरूका राय र अन्तर्ज्ञानहरू चोर्ने मौका कुरिरहेका हुन्छन्। तिनीहरूको प्रकृति साह्रै दुष्ट हुन्छ! मेरो स्थिति ठ्याक्कै परमेश्‍वरले खुलासा गरेको कुराजस्तै थियो। मैले लामो समयदेखि लेखन-पठनको कर्तव्य पूरा गरेर पनि आफूले यत्तिका धेरै कमीहरू प्रकट गरिरहेको देख्दा, मलाई ब्रदर-सिस्टरहरूले तुच्छ ठान्ने हुन् कि भनी चिन्ता लाग्थ्यो, र आफूले फेरि अझ धेरै गल्ती गरेर आफूलाई लज्जित पार्नेछु कि भनी म डराउँथेँ। त्यसैले, समस्याहरू छलफल गर्दा, म आफूसँग स्पष्ट रायहरू हुँदासमेत सङ्गति गर्दिनथेँ, र गम्भीर भएर मनन गरिरहेको स्वाङसमेत पार्थेँ, म आफू अन्तिम नभइन्जेल र सबैका रायहरू मिलाई नसकुन्जेल जानाजानी ढिलो गर्थेँ। त्यसरी, यदि मैले व्यक्त गरेको राय गलत भए पनि, अरू सबै पनि गलत हुनेथिए र मैले इज्जत गुमाउनेथिइनँ। यदि म सही भएकी भए, मैले भनेको कुरा मेरा सिस्टरहरूले भनेका कुराभन्दा राम्रा र पूर्ण हुनेथिए। यसले म जवान भए पनि मसँग राम्रो क्षमता छ र म समस्याहरूको मूल्याङ्कन गर्न सक्छु भनेर सबैलाई देखाउँथ्यो, जसले मलाई राम्रो देखाउँथ्यो। वास्तवमा, म समस्याहरूलाई विस्तृत रूपमा हेर्दिनँ र मेरो क्षमता कमजोर छ, तर मैले यसलाई सही तरिकाले सामना गर्न सकिनँ। म मानिसहरूलाई झुक्याउन र भ्रमित पार्न निरन्तर राम्रो क्षमता भएको व्यक्तिको भेष धारण गर्न चाहन्थेँ। म साँच्चै साह्रै दुष्ट र छली थिएँ। मैले प्रकट गरेको कुरा ख्रीष्टविरोधीको स्वभाव थियो, जसले परमेश्‍वरको घृणा र तिरस्कार निम्त्याउँछ!

मैले आफ्नो आत्मिक भक्तिको दौरान, परमेश्‍वरका वचनहरूको एउटा खण्ड पढेँ र आफ्नो स्थितिपछाडि रहेको जड कारणबारे केही बुझाइ हासिल गरेँ। सर्वशक्तिमान्‌ परमेश्‍वर भन्‍नुहुन्छ: “जब तँलाई परिवारका अग्रजहरूले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ,’ भनेर बारम्‍बार भन्छन्, यो तैँले आफूलाई राम्रो देखाउनमा महत्त्व दिएस्, तँ सम्मानपूर्वक जिएस्, र तैँले बेइज्जत हुने कामकुरा नगरेस् भन्नका लागि हो। तर त्यसोभए यो भनाइले मानिसहरूलाई सकारात्मक तरिकाले डोर्‍याउँछ कि नकारात्मक तरिकाले? के यसले तँलाई सत्यतामा डोर्‍याउन सक्छ? के यसले तँलाई सत्यता बुझ्न अगुवाइ गर्न सक्छ? (अहँ, सक्दैन।) निश्चय नै सक्दैन! परमेश्‍वरले मानिसहरूबाट माग गर्ने कुरा भनेको तिनीहरू इमानदार हुनुपर्छ भन्ने हो। जब तैँले अपराध गरेको हुन्छस्, वा केही गलत गरेको हुन्छस्, वा परमेश्‍वरको विरुद्ध विद्रोह गर्ने र सत्यताको विरुद्ध जाने केही गरेको हुन्छस्, तब तैँले आत्मचिन्तन गर्नुपर्छ, आफ्नो गल्ती चिन्नुपर्छ, र आफ्ना भ्रष्ट स्वभावहरूलाई चिरफार गर्नुपर्छ; यसरी मात्रै तैँले साँचो पश्चात्ताप हासिल गर्न सक्छस्, र त्यसपछि परमेश्‍वरका वचनहरूअनुसार काम गर्न सक्छस्। इमानदार बन्ने अभ्यास गर्न मानिसहरूमा कस्तो प्रकारको मानसिकता हुनुपर्छ? के आवश्यक मानसिकता र ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइले देखाउने दृष्टिकोणबीच कुनै मतभेद छ? (छ।) उक्त मतभेद के हो? ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइले मानिसहरूलाई आफ्नो उत्कृष्ट प्रभाव जमाउन र आफूलाई राम्रो देखाउने कामहरू बढी गर्नलाई महत्त्व दिन—बरु खराब वा अपमानजनक कामहरू नगर्न, आफ्नो कुरूप पक्ष नदेखाउन—र सम्मान वा इज्जत नभएको जीवन नजिउन भन्छ। आफ्नो अभिमानको खातिर, आफूलाई राम्रो देखाउनका खातिर, व्यक्तिले आफू पूर्ण रूपमा बेकम्मा छु भनी भन्न सक्दैन, अरूलाई आफ्नो नराम्रो पाटो र लाजमर्दो पक्षहरू बताउने कुरा त परै जाओस्, किनभने व्यक्तिले सम्मानजनक र इज्जतिलो जीवन जिउनुपर्छ, र इज्जत हुनका लागि अभिमान चाहिन्छ, र अभिमान हुनका लागि ढोँग गर्नुपर्ने र आफूलाई सजाउनुपर्ने हुन्छ। के यो कुरा इमानदार व्यक्ति हुनुसँग बाझिँदैन र? (बाझिन्छ।) तँ इमानदार व्यक्ति बनिरहँदा, तैँले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइलाई पहिले नै त्यागिसकेको हुन्छस्। यदि तँ इमानदार व्यक्ति बन्न चाहन्छस् भने, आफ्नो स्वरूपलाई महत्त्व नदे; व्यक्तिको स्वरूपको मूल्य एक पैसा पनि हुँदैन। सत्यताको उपस्थितिमा, व्यक्तिले आफ्नो खुलासा गर्नुपर्छ, ढोँग गर्नु वा बनावटी रूप देखाउनु हुँदैन। व्यक्तिले परमेश्‍वरलाई आफ्ना साँचो विचारहरू, आफूले गरेका गल्तीहरू, सत्यता सिद्धान्तहरू उल्लङ्घन गर्ने पक्षहरू, आदि प्रकट गर्नुपर्छ, र यी कुराहरूलाई आफ्ना दाजुभाइ-दिदीबहिनीहरूसामु पनि उदाङ्गो पार्नुपर्छ। यो आफ्नो अभिमानको खातिर जिउनु होइन, बरु इमानदार व्यक्ति बन्नका लागि जिउनु, सत्यतालाई पछ्याउनका लागि जिउनु, साँचो सृजित प्राणी बन्नका लागि जिउनु, र परमेश्‍वरलाई सन्तुष्ट पार्न र मुक्ति पाउनका लागि जिउनु हो। तर जब तँ यो सत्यता बुझ्दैनस्, र परमेश्‍वरका अभिप्रायहरू बुझ्दैनस्, तब तेरो परिवारले तँलाई सिकाएका कुराहरू तेरो हृदयमा हाबी हुने गर्छन्। त्यसैले जब तँ केही गलत गर्छस्, तब तँ त्यसलाई लुकाउँछस् र ढोँग गर्छस्, र यसो सोच्छस्, ‘मैले यसबारे कसैलाई बताउन मिल्दैन, र म यो कुरा थाहा पाउने अरू कसैलाई पनि यसबारे मानिसहरूलाई बताउन दिनेछैन। यदि तिमीहरूमध्ये कसैले कसैलाई भन्यौ भने, म त्यसलाई सजिलै जान दिनेछैन। मेरो अभिमान पहिलो प्राथमिकता हो। जिउनु भनेको आफ्नो अभिमानबाहेक अरू केहीका लागि होइन, जुन अरू कुनै पनि कुराभन्दा महत्त्वपूर्ण छ। यदि कुनै व्यक्तिसँग अभिमान छैन भने, उसले आफ्नो सबै इज्जत गुमाउँछ। त्यसैले तँ साँचो बोल्न सक्दैनस्, तैँले ढोँग गर्नुपर्ने हुन्छ, तैँले ढाकछोप गर्नुपर्ने हुन्छ, नत्र तँसँग अभिमान वा इज्जत रहनेछैन, र तेरो जीवन बेकम्मा हुनेछ। यदि कसैले तँलाई आदर गर्दैन भने, तँ केवल बेकम्मा हुन्छस्, तँ केवल निकृष्ट रद्दी हुन्छस्।’ के यसरी अभ्यास गरेर इमानदार व्यक्ति बन्न सम्भव हुन्छ? के आफूलाई उदाङ्गो पार्न र आफूलाई चिरफार गर्न सम्भव हुन्छ? (अहँ, हुँदैन।) अवश्य नै, यसो गरेर तैँले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइ पालन गरिरहेको हुन्छस्, जुन तेरो परिवारले सिकाइमार्फत तँमा हालिदिएको कुरा हो। तैपनि, यदि तैँले सत्यता पछ्याउन र सत्यता अभ्यास गर्नको लागि यो भनाइ त्यागिस् भने, यसले तँलाई असर गर्न छोड्नेछ, र यो तेरो आदर्श वाक्य वा तेरा कार्यहरूको सिद्धान्त बन्‍न छोड्नेछ, र यसको साटो तैँले जे गर्छस् त्यो ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने यो भनाइको पूर्णविपरीत हुनेछ। तँ आफ्नो अभिमानको खातिर जिउनेछैनस्, न त आफ्नो मर्यादाको खातिर नै जिउनेछस्, बरु यसको साटो, तँ सत्यता पछ्याउने र इमानदार व्यक्ति बन्ने खातिर जिउनेछस् र तैँले परमेश्‍वरलाई सन्तुष्ट पार्न र साँचो सृजित प्राणीका रूपमा जिउन खोज्नेछस्। यदि तँ यस सिद्धान्तमा अडिग रहन्छस् भने, तँलाई तेरो परिवारले सिकाएका कुराहरूलाई तैँले त्यागिसकेको हुनेछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। परमेश्‍वरका वचनहरू पढिसकेपछि, मलाई मेरी आमाले म सानो छँदादेखि नै जीवनमा इज्जत जोगाउनुपर्छ, र बाहिरी मानिसहरूलाई कहिल्यै आफ्नो नराम्रो पक्ष देखाउनु हुँदैन, नत्र तिनीहरूले तुच्छ ठान्नेछन् भनेर सिकाएको कुरा याद आयो। त्यस बेलादेखि नै, “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” भन्ने शैतानी विष मेरो हृदयमा गहिरोसँग जरा गाडेर बसेको थियो। म मानिसहरूले जीवनमा इज्जत जोगाउनुपर्छ, र आफ्ना कमी र कमजोरीहरूलाई कहिल्यै त्यतिकै खुलासा गर्नु हुँदैन; यदि तिनीहरूले त्यसो गरेमा, आफूलाई गिराउनेछन् र आफ्नो निष्ठा वा मर्यादा गुमाउनेछन् भनी विश्वास गर्थेँ। यी सोच र रायहरूको नियन्त्रणमा परेर, मैले इज्जत जोगाउन विशेष ध्यान दिएँ, र म आफ्ना कमजोरी र कमीहरूलाई कहिल्यै त्यतिकै खुलासा गर्दिनथेँ, र तिनलाई ढाकछोप गर्ने र लुकाउने तरिकाहरू खोज्न प्रयाससमेत गर्थेँ। उदाहरणका लागि, म स्कुलमा छँदा, मैले केही प्रश्न राम्ररी नबुझेकी भए पनि, अरूलाई सोधेमा मेरो इज्जत गुम्नेछ र म तल पर्नेछु भनेर डराउँथेँ, त्यसैले म सोध्दिनथेँ। अहिले, आफ्नो कर्तव्य निर्वाह गर्दा पनि यस्तै हुन्थ्यो। जब सबै जना सँगै समस्याहरू छलफल गर्छन्, तब त्यो आफ्ना बुझाइ र विचारहरू आदान-प्रदान गर्नका लागि हो। हामीले जति बुझेका छौँ त्यति कुरा गर्नुपर्छ। हामी जति धेरै सङ्गति गर्छौँ, त्यति नै स्पष्ट हुन्छौँ, र समस्याहरू अझ विस्तृत रूपमा बुझ्छौँ। यो कामका लागि फाइदाजनक हुन्छ र यसले एकअर्काका कमीहरू पनि पूर्ति गर्न सक्छ। तर, यदि मैले अत्यन्तै धेरै गल्ती गरेँ भने, त्यसले मलाई कमजोर क्षमता भएको देखाउनेछ भनेर म डराउँथेँ। त्यसैले म आफ्ना रायहरू व्यक्त गर्दा, एकदमै होसियार हुन्थेँ। केही भन्नुअघि मैले वाक्यलाई दिमागमा धेरैपटक सोच्नुपर्थ्यो, होसियार भइनँ भने आफूलाई लज्जित पार्नेछु भनेर म डराउँथेँ। म समस्याहरूलाई स्पष्टसँग विस्तृत रूपमा हेर्न सक्दिनथेँ, तैपनि म आफ्ना विचारहरू इमानदारीपूर्वक बोल्ने आँट गर्दिनथेँ। म प्रशंसित हुने आफ्नो लक्ष्य हासिल गर्न अरूका बुझाइ र रायहरू चोर्नसमेत चाहन्थेँ। जब सुपरिवेक्षकले मलाई सङ्गतिमा अगुवाइ लिन लगाइन्, तब मैले सक्रिय भई सङ्गति गर्नुभन्दा समय खेर फाल्न र प्रगतिमा ढिलाइ गर्न रुचाएँ। आफ्नो राय व्यक्त गर्नु एकदमै पीडादायी लाग्थ्यो, र मैले कर्तव्य त्याग्नेबारे समेत सोचेँ। म आफ्नो कर्तव्य निर्वाह गर्नु र सत्यता अभ्यास गर्नुलाई भन्दा इज्जत जोगाउनुलाई बढी महत्त्व दिन्थेँ। मैले यी शैतानी विषहरूअनुसार जिएर म निकै स्वार्थी र छली भएकी रहेछु भन्ने देखेँ, मलाई सधैँ सरल हृदयले खुलस्त हुँदा आफू लज्जित हुने जोखिम हुन्छ, र यदि मैले गलत राय व्यक्त गरेँ भने, त्यो साह्रै लाजमर्दो हुनेछ भन्ने लाग्थ्यो। तर, परमेश्‍वर यसलाई त्यसरी हेर्नुहुन्न। परमेश्‍वर हामी इमानदार मानिस बनेको, आफ्ना साँचो विचारहरू उदाङ्गो पारेको, र जति बुझेका छौँ त्यति नै सङ्गति गरेको, अनि खुलस्त रूपमा आफूलाई आचरणमा ढालेको चाहनुहुन्छ, र तब मात्र हामी मर्यादा र निष्ठाका साथ जिउन सक्छौँ। ममा धेरै कमी र कमजोरी छन्, र सबैको सङ्गतिमार्फत, मेरा कमीहरूको पूर्ति हुन सक्छ। वास्तवमा यो मेरा लागि सत्यता बुझ्ने राम्रो अवसर हो। तर, मैले सधैँ इज्जत जोगाउने प्रयास गरेँ र म नकारात्मक र निष्क्रिय भएँ, मैले सत्यता प्राप्त गर्ने धेरै अवसर गुमाएँ। मैले आफूलाई हानि गरिरहेकी थिएँ!

पछि, मैले आफ्ना समस्याहरूबारे खोजी गर्न जारी राखेँ, र अभ्यासको मार्ग अझ स्पष्ट भयो। मैले परमेश्‍वरका वचनहरू पढेँ: “इमानदार व्यक्ति बन्‍न, तैँले सुरुमा आफ्नो हृदय उदाङ्गो पार्नुपर्छ ताकि सबैले त्यसभित्र हेर्न सकून्, तँ के सोच्दैछस् भनी देख्न सकून्, अनि तेरो साँचो अनुहार हेर्न सकून्। तैँले भेष बदल्ने वा आफूलाई ढाकछोप गर्ने प्रयास गर्नै हुँदैन। त्यसपछि मात्र अरूले तँलाई भरोसा गर्नेछन् र तँलाई इमानदार व्यक्ति मान्‍नेछन्। यही नै इमानदार व्यक्ति हुनुको सबैभन्दा आधारभूत अभ्यास, अनि पूर्वसर्त हो। यदि तँ सधैँ नाटक गरिरहन्छस्, सधैँ पवित्रता, कुलीनता, महानता, र उच्च चरित्रको ढोंग गर्छस्, आफ्नो भ्रष्टता र त्रुटिहरू अरूबाट लुकाउँछस्, तिनीहरूलाई झूटो छवि प्रस्तुत गर्छस्, र तिनीहरूलाई तँ इमानदार, महान्, आत्म-त्यागी, न्यायवान्, र निःस्वार्थ छस् भनी विश्‍वास गर्न लगाउँछस् भने—के यसमा छलीपन र छल छैन र? समय बित्दै जाँदा, मानिसहरूले तँलाई छर्लङ्गै देख्न सक्नेछैनन् र? त्यसैले, पाखण्डी नबन् वा मुखौटो नलगा। बरु, सरल र खुला बन्, र आफूलाई उदाङ्गो पार्न सिक्—आफ्नो हृदय अरूले देख्ने गरी खुला पार्। यदि तँ आफ्ना सबै विचार र तैँले गर्न चाहेका सबै कुराहरू—चाहे ती सकारात्मक होऊन् वा नकारात्मक—अरूले देख्ने गरी उदाङ्गो पार्न सक्छस् भने, के तँ तब इमानदार भइरहेको हुँदैनस् र? … के यो गर्न सजिलो छ? यसका लागि एक अवधिको प्रशिक्षण, साथै बारम्बारको प्रार्थना र परमेश्‍वरप्रतिको निर्भरता आवश्यक छ। तैँले सबै मामिलामा आफ्नो हृदयका शब्दहरू सरल र खुला रूपमा बोल्न आफूलाई प्रशिक्षित गर्नैपर्छ। यस्तो प्रकारको प्रशिक्षणले, तँ प्रगति गर्न सक्छस्। यदि तैँले ठूलो कठिनाइ सामना गरिस् भने, तैँले परमेश्‍वरलाई प्रार्थना र सत्यताको खोजी गर्नैपर्छ; तैँले सत्यतालाई व्यवहारमा लागु गर्न सक्षम नहुन्जेल आफ्नो हृदयमा युद्ध गर्नु र देहमाथि विजय हासिल गर्नु आवश्यक छ, जबसम्म तैँले सत्यतालाई अभ्यासमा लागू गर्न सक्दैनस्। यसरी आफूलाई बिस्तारै प्रशिक्षित गरेर, तेरो हृदय बिस्तारै खुल्दै जानेछ। तँ झन्-झन् शुद्ध र सरल बन्दै जानेछस्, र तेरा शब्द र कार्यहरूको प्रभाव पहिलेभन्दा फरक हुनेछ। तैँले झन्-झन् कम झूट बोल्नेछस् र झन्-झन् कम छल गर्नेछस्, र तँ परमेश्‍वरसामु जिउन सक्षम हुनेछस्। तब तँ सारगत रूपमा एक इमानदार व्यक्ति बनेको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति हुनुको सबैभन्दा आधारभूत अभ्यास)। “इमानदार मानिसहरूले जिम्मेवारी लिन सक्छन्। तिनीहरूले आफ्नो लाभ र हानिलाई विचार गर्दैनन्; तिनीहरू बस परमेश्‍वरको घरको काम र हितको रक्षा गर्छन्। तिनीहरूको हृदय एकै नजरमा पीँधसम्म देखिने स्वच्छ पानीको कचौराजस्तै दयालु र इमानदार हुन्छ। तिनीहरूका काममा पारदर्शिता पनि हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वरका वचनहरूबाट मैले के बुझेँ भने जब मण्डलीमा भेला भएर सङ्गति गरिन्छ वा कामबारे छलफल गरिन्छ, तब व्यक्ति सरल हृदयको र खुलस्त हुनैपर्छ, र इमानदार व्यक्ति बन्नैपर्छ, आफ्नै अभिमान वा हितको ख्याल गर्नु हुँदैन, वा आफूलाई ढाकछोप गर्ने र भेष बदल्ने गर्नु हुँदैन। तपाईँले आफ्नो कर्तव्यमा कुनै समस्याहरू पत्ता लगाउनुहुँदा, खुलस्त भएर त्यसबारे बोल्नुपर्छ, र आफ्ना रायहरू व्यक्त गर्न डराउनु हुँदैन। यो मण्डलीको कामका लागि फाइदाजनक छ, र ब्रदर-सिस्टरहरू एकअर्काका पूरक बन्न सक्छन्। पहिले, म सधैँ आफ्नो अभिमानको बन्धनमा परेकी हुन्थेँ र आफ्ना रायहरू व्यक्त गर्ने आँट गर्दिनथेँ। हामीले प्रवचनहरू छलफल गर्दैपिच्छे, म ठूलो दबाब महसुस गर्थेँ। म आफ्ना कमीहरू खुलासा हुनेछन् भनेर डराउँथेँ, त्यसैले म आफ्नो राय व्यक्त गर्न ढिलाइ गर्थेँ, जसले गर्दा पटक-पटक प्रगति रोकिन्थ्यो। मैले कुनै प्रगति गर्न नसकेको मात्र होइन, मलाई परमेश्‍वरले घृणा पनि गर्नुहुन्थ्यो। यो सत्यता अभ्यास नगर्नुको तितो फल थियो! मैले प्रभु येशूले भनेको कुरा सम्झेँ: “साँच्‍चै, म तिमीहरूलाई भन्छु, तिमीहरू परिवर्तन भएर साना बालबालिकाहरूजस्तै भएनौ भने, तिमीहरू स्‍वर्गको राज्‍यमा प्रवेश गर्नेछैनौ” (मत्ती १८:३)। परमेश्‍वर इमानदार मानिसहरूलाई प्रेम गर्नुहुन्छ। यदि म सानो बच्चाजस्तो सरल हृदयको र इमानदार हुन सकिनँ भने, मैले मुक्ति पाउनेछैन। त्यस अवधिमा, म प्रायः परमेश्‍वरलाई प्रार्थना गर्थेँ, र उहाँलाई मेरो हृदयको छानबिन गर्न र मलाई आस्था र बल दिनुहोस् भनी बिन्ती गर्थेँ। म आफ्नो अभिमान र हित त्याग्न, सत्यता अभ्यास गर्न, र इमानदार व्यक्ति बन्न, र जति बुझेको छु त्यति नै बोल्दा, सरल हृदयको भई खुलस्त हुन, र अबउसो आफ्नै अभिमान र हैसियतको सुरक्षा नगर्न इच्छुक थिएँ।

चाँडै, म लेखन-पठनको कर्तव्य पूरा गर्न अर्को ठाउँमा गएँ। एकपटक, एउटा प्रवचन छलफल गर्दा, मैले त्यसमा भएको एउटा समस्या छर्लङ्ग देख्न सकिनँ। धेरैपटक पढेपछि पनि, म अलिक अन्योलमै थिएँ, त्यसैले म आफ्नो राय व्यक्त गर्न हिचकिचाएँ। समय बित्दै जाँदा, म झन्-झन् आत्तिन थालेँ। मैले मनमनै सोचेँ, “यो प्रश्नबारे म अझै त्यति स्पष्ट छैनँ। के मैले यसबारे केही बोल्नुपर्छ? हालै प्रवचनबारे छलफल गर्दा मैले व्यक्त गरेका रायहरूमा प्रायः केही विचलन आएका छन्। यदि मैले फेरि केही गलत भनेँ भने के गर्ने? सुपरिवेक्षक र मसँगै काम गर्ने सिस्टरले मलाई के सोच्नेछन्? उनीहरूले मेरो क्षमता निकै कमजोर छ र म यो कर्तव्यका लागि योग्य छैनँ भन्ने सोच्नेछन्? सायद मैले मसँगै काम गर्ने सिस्टरले बोलेको पर्खनुपर्छ। म उनको राय सुन्नेछु र त्यसपछि आफूले बोल्ने कि नबोल्ने भनेर निर्णय गर्नेछु।” तर, त्यसपछि मैले के सोचेँ भने, यदि मैले अझै ढिलो गरेँ भने, यसले समय बर्बाद गर्नेछ। मैले चुपचाप मनमनै प्रार्थना गरेँ, र परमेश्‍वरलाई मेरो हृदय शान्त पार्नुहोस् भनी बिन्ती गरेँ ताकि म अभिमानको बन्धनमा पर्न छोड्न र जति बुझेको छु त्यति सङ्गति गर्न सकूँ। मलाई परमेश्‍वरका वचनहरू याद आयो: “पाखण्डी नबन् वा मुखौटो नलगा। बरु, सरल र खुला बन्, र आफूलाई उदाङ्गो पार्न सिक्—आफ्नो हृदय अरूले देख्ने गरी खुला पार्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति हुनुको सबैभन्दा आधारभूत अभ्यास)। “इमानदार मानिसहरूले जिम्मेवारी लिन सक्छन्। तिनीहरूले आफ्नो लाभ र हानिलाई विचार गर्दैनन्; तिनीहरू बस परमेश्‍वरको घरको काम र हितको रक्षा गर्छन्। तिनीहरूको हृदय एकै नजरमा पीँधसम्म देखिने स्वच्छ पानीको कचौराजस्तै दयालु र इमानदार हुन्छ। तिनीहरूका काममा पारदर्शिता पनि हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वरका वचनहरूले मेरो हृदयमा शक्ति दिए। मैले त्यो समस्या गहिरिएर बुझ्न नसकेकी भए पनि, मसँग आफ्नै राय थियो। मैले साहसी बनेर आफ्नो मनको कुरा भन्नुपर्थ्यो, अनि ढाकछोप गर्न र भेष बदल्न बन्द गर्नुपर्थ्यो। त्यसैले, मैले आफ्ना रायहरू बाँडेँ र आफ्नो अन्योलबारे कुरा गरेँ। सुपरिवेक्षकले मेरा रायहरूका केही विवरणबारे छलफल गरिन् र यसमार्फत, मलाई अन्योलमा पारिरहेको समस्या समाधान भयो, र मैले आफ्नै कमी र कमजोरीहरू पनि देखेँ। मैले आफ्ना राय र सोचहरू व्यक्त गरेकामा म एकदमै खुसी भएँ, नत्र म त्यस समस्याबारे अझै अन्योलमै हुनेथिएँ। यो कदम चाल्दा मेरा कमीहरू प्रकट भएका भए पनि, त्यसले तिनको पूर्ति गर्न पनि मदत गर्‍यो। त्यसपछि, कामबारे कुराकानी गर्दा वा प्रवचनहरूबारे छलफल गर्दा, म सचेत रूपमा आफ्नो अभिमान त्याग्थेँ र जति बुझेको छु त्यति बोल्थेँ। यसले मेरा धेरै कमी र कमजोरी प्रकट गरे पनि, र मैले केही इज्जत गुमाए पनि, म सम्बन्धित सत्यता सिद्धान्तहरूबारे अझ स्पष्ट भएँ, र मेरो कर्तव्य निर्वाह गर्ने दक्षतामा धेरै सुधार भएको छ। मैले सत्यता अभ्यास गर्दा र इमानदार व्यक्ति बन्दा मलाई धेरै फाइदा भएको छ भन्ने अहिले अनुभव गरेकी छु। अब कर्तव्य निर्वाह गर्दा म धेरै बोझहरूमा अल्झिँदिनँ, र मेरो मन अझ धेरै सरल भएको छ। मैले प्राप्त गरेको थोरै अभ्यास र प्रवेश परमेश्‍वरका वचनहरूको अन्तर्दृष्टि र मार्गदर्शनको नतिजा हो। परमेश्‍वरलाई धन्यवाद!


८१. परिवारका सदस्यहरूलाई निकालिँदा सिकेको पाठ

वेइवेइ, चीन

मैले १७ वर्षको उमेरमा मेरा आमाबुबासँगै प्रभुमा विश्वास गर्न थालेँ। सन् २००१ मा, हाम्रो सम्पूर्ण परिवारले सर्वशक्तिमान्‌ परमेश्‍वरको आखिरी दिनहरूको काम स्वीकार गर्‍यो, र त्यसपछि, हामी हरेकले आ-आफ्नो कर्तव्य निर्वाह गर्न थाल्यौँ। २०१२ को अन्त्यतिर, सुसमाचार प्रचार गर्दै गर्दा मलाई चिनियाँ कम्युनिष्ट पार्टीले पक्राउ गर्‍यो। रिहा भएपछि, फेरि पक्राउ पर्नबाट बच्न मैले घर छाडेँ र अन्यत्र कर्तव्य निर्वाह गर्न गएँ। सन् २०१४ मा, मैले मेरो कर्तव्य निर्वाह गरिरहेको ठाउँमा बुबालाई देखेँ। जब मैले उहाँले सक्रियतापूर्वक आफ्नो कर्तव्य निर्वाह गरिरहनुभएको देखेँ, र मेरी दिदीले पनि मण्डलीमा कर्तव्य निर्वाह गरिरहनुभएको छ भन्‍ने थाहा पाएँ, म धेरै खुसी भएँ। मैले सोचेँ, “विगत करिब बाह्र वर्षदेखि, हाम्रो परिवारका सबै जनाले कर्तव्य निर्वाह गर्दै आएका छौँ। यदि हामीले यसरी नै आफूलाई समर्पित गरिरह्यौँ, प्रयास लगाइरह्यौँ र अन्त्यसम्मै सर्वशक्तिमान्‌ परमेश्‍वरलाई पछ्याइरह्यौँ भने, परमेश्‍वरको काम सकिँदा, हाम्रो सम्पूर्ण परिवारले मुक्ति पाउन र परमेश्‍वरको राज्यमा प्रवेश गर्न सक्नेछ।” तर मलाई पूर्ण रूपमा चकित पार्ने कुरा के थियो भने, सन् २०१५ को एक दिन जिल्ला अगुवाहरू कामको विषयमा हामीसँग कुराकानी गर्न आएको बेला, उहाँहरूले मेरो घर मण्डलीबाट आएको एउटा पत्रको कुरा झिक्दै के भन्नुभयो भने मेरो बुबाले भेलाहरूमा सधैँ अगुवाका खोटहरू निकालिरहनुहुन्छ, र उहाँसँग जति नै सङ्गति गर्दा पनि उहाँमा कुनै सुधार आएको छैन, र मेरो बुबाले अगुवाले केही पनि बुझ्नुहुन्न भन्दै उहाँसँग सङ्गति गर्न बढी जान्ने-बुझ्ने व्यक्ति खोज्न सुझावसमेत दिनुभएको छ, जसले ब्रदर-सिस्टरहरूलाई शान्तिसँग भेला हुन नसक्ने गरी धेरै बाधा दिएको छ। जिल्ला अगुवाहरूले भन्नुभयो, उहाँहरू परिस्थितिको विस्तृत विवरण बुझ्ने र त्यसपछि मेरो बुबासँग राम्ररी सङ्गति गर्ने योजना बनाइरहनुभएको छ। मैले शान्त भएको बहाना गर्दै भनेँ, “मेरो बुबाको अवस्था यति नराम्रो कसरी हुन सक्यो?” तर भित्रभित्रै, म रिसले चुर र हैरान थिएँ, र सोचेँ, “उहाँलाई के भएको हो? उहाँले दश वर्षभन्दा बढी समयदेखि परमेश्‍वरमा विश्वास गर्नुभएको छ, तैपनि उहाँ आफ्ना कर्तव्यहरू राम्ररी निर्वाह गर्नुहुन्न र मण्डलीको जीवनमा बाधासमेत पुर्‍याइरहनुभएको छ?” त्यतिबेला, म जतिसक्दो चाँडो मेरो बुबालाई भेट्न आतुर थिएँ, ताकि म उहाँसँग कुरा गर्न, र उहाँलाई थप बाधा नपुर्‍याउनू भनेर मनाउन सकूँ। तर मलाई मेरो बुबाको स्वभाव निकै अहङ्कारी छ, उहाँ आफूलाई सही लागेको बेला झुक्न मान्नुहुन्न, र मैले मनाएर केही हुनेवाला छैन भन्ने थाहा थियो। म चिन्ता नगरी बस्नै सकिनँ, “यदि बुबाले पश्चात्ताप नगरीकन यसरी नै बाधा पुर्‍याइरहनुभयो भने, यसको प्रकृति धेरै गम्भीर हुनेछ, र उहाँ मण्डलीबाट निकालिनुहुनेछ। प्रभुलाई भेट्टाएदेखि परमेश्‍वरको कामको यो चरण स्वीकार गर्दासम्म, बुबाले करिब बीस वर्ष विश्वास गर्नुभएको छ, र यस अवधिमा, उहाँले धेरै कष्ट भोग्नुभएको छ, र खतरनाक परिस्थितिहरूमा पनि आफ्नो कर्तव्य निर्वाहलाई निरन्तरता दिनुभएको छ। यदि उहाँलाई निकालियो भने, के उहाँले वर्षौँदेखि भोग्नुभएको कष्ट व्यर्थ हुनेछैन र? उहाँको आस्थाको जीवन पूर्ण रूपमा समाप्त हुनेछ!” यो सोचेर, मैले अगुवाहरूलाई भनेँ, “यदि मैले बुबालाई भेटेर उहाँलाई सम्झाउन सकेँ भने, सायद उहाँको स्थिति बदलिन सक्छ कि।” उहाँहरूमध्ये एक जनाले भन्नुभयो, “तपाईँ अहिले धेरै भावुक हुनुभएको छ। यदि तपाईँ बुबालाई भेट्न जानुभयो भने, कि त तपाईँ गरम मिजासले व्यवहार गर्नुहुनेछ या स्नेहवश। तपाईँले निर्वाह गर्नुपर्ने आफ्नै कर्तव्य छ। हामी गएर तपाईँका बुबासँग सङ्गति गर्नेछौँ। अहिलेका लागि आफ्नो कर्तव्यमा मात्र ध्यान केन्द्रित गर्नुहोस्।” मलाई अगुवाले भन्नुभएको कुरा ठीक लाग्यो, र मैले उहाँहरूलाई नै बुबासँग सङ्गति गर्न दिनु राम्रो हुन्छ भन्ठानेँ। त्यसपछिका केही दिनमा, म बुबाको अवस्थाले गर्दा यति विचलित भएकी थिएँ कि म सुत्न सकिनँ, मलाई खान मन लागेन, मेरा विचार गन्जागोल थिए, र मैले आफ्नो कर्तव्यमा ध्यान दिन सकिनँ। मैले अगुवाहरूको सङ्गतिमार्फत, बुबा सुध्रिन सक्नुहुनेछ, र कम्तीमा पनि, उहाँ मण्डलीबाट निकालिनुहुनेछैन भन्ने आशा गरेँ। मलाई लाग्यो, जबसम्म उहाँ परमेश्‍वरको घरमा श्रम गर्न सक्नुहुन्छ, उहाँले मुक्ति पाउने आशा बाँकी नै रहनेछ। त्यसैले हरेक दिन, म अगुवाहरूले बुबा सुध्रिनुभएको बारेमा शुभ समाचार ल्याउनुहोला भनेर व्यग्रताका साथ पर्खिरहेँ।

धेरै समय नबित्दै, सफाइको कामको जिम्मा पाएका ब्रदर-सिस्टरहरूले मलाई एउटा पत्र पठाए, जसमा मलाई बुबाको निरन्तरको व्यवहारको विवरण दिन भनिएको थियो। जब मैले पत्र पढेँ, मेरो हृदयमा अवर्णनीय पीडा भयो, र मेरा आँखा आँसुले भरिए। मलाई यो तथ्य स्वीकार गर्न साँच्चै गाह्रो भयो। मैले मनमनै सोचेँ, “बुबाको समस्या गम्भीर भएजस्तो देखिन्छ। यदि उहाँको व्यवहार नीच छ भने, उहाँलाई निकालिनेछ, र निकालिएपछि, उहाँको आस्थाको जीवन सधैँका लागि अन्त्य हुनेछ, र उहाँसँग मुक्ति पाउने कुनै आशा हुनेछैन। बुबाले साठी वर्ष काटिसक्नुभयो, र उहाँले यतिका वर्ष परमेश्‍वरमा विश्वास गर्नुभएको छ। यदि उहाँलाई निकालियो भने उहाँले कसरी सहन सक्नुहोला?” मैले मेरो स्थिति ठीक छैन भन्‍ने महसुस गरेँ र तुरुन्तै परमेश्‍वरसँग प्रार्थना गर्न घुँडा टेकेँ, “हे परमेश्‍वर, बुबालाई निकालिनुपर्ने अवस्थामा देख्दा धेरै पीडा भएको छ। कृपया मेरो हृदयको सुरक्षा गर्नुहोस् ताकि मैले तपाईँबारे गुनासो नगरूँ, र म समर्पित हुन सकूँ।” मैले बारम्बार प्रार्थना गरेँ। मेरो मूल्याङ्कन लेख्दै गर्दा, मैले बुबाको मानवता राम्रो नभएको, र उहाँले सांसारिक जीवनमा हुँदा झन्डै केही उग्र कामकुरा गरेको कुरा सम्झेँ। यदि मैले बुबाको व्यवहारका यी पक्षहरूबारे लेखेँ र मण्डलीले उहाँको निरन्तरको आचरणको मूल्याङ्कन गर्‍यो भने, उहाँलाई निकालिने निर्णय गरिनेछैन र? म सानो छँदादेखि नै, बुबाले मलाई निकै राम्रो व्यवहार गर्नुभएको थियो। सानो छँदा, मेरो शारीरिक बनावट कमजोर थियो र मलाई सधैँ रुघा लाग्थ्यो, र सुई लगाएपछि मलाई हिँड्न मन लाग्दैनथ्यो, त्यसैले बुबाले मलाई बोकेर घर लैजानुहुन्थ्यो। म घरबाट टाढा बसेर कर्तव्य निर्वाह गरेका वर्षहरूमा, मेरा आमाबुबाले मेरो लागि पैसा बचाउन मितव्ययिता अपनाउनुभएको थियो, र उहाँहरूले मलाई धेरै मद्दत गर्नुभएको थियो। कयौँ पटक, मेरा सासु-ससुरा हाम्रो घरमा दुःख दिन आएका थिए, र बुबाले नै त्यसलाई सम्हाल्नुभयो। बुबाले मसित सम्बन्धित कुराहरूमा धेरै चिन्ता लिनुभएको थियो। मैले सोचेँ, “सायद मैले बुबाको खराब मानवताबारे लेख्नु हुँदैन, बरु, मैले उहाँले कसरी जोसका साथ आफूलाई समर्पित गर्नुभयो भन्नेबारे लेख्नुपर्छ। त्यसो गर्दा, जब ब्रदर-सिस्टरहरूले बुबाको विगतको व्यवहार राम्रो रहेको देख्नुहुन्छ, सायद उहाँहरूले उहाँलाई श्रम गर्नका लागि बस्न दिनुहुनेछ, र बुबासँग अझै पनि मुक्ति पाउने आशा हुनेछ।” तर मलाई यसो गर्नु अनुचित हुन्छ भन्ने पनि लाग्यो। त्यसपछिका केही दिनमा, मलाई यो मामिलाले यति पिरोल्यो कि मैले आफ्नो कर्तव्यमा ध्यान दिन सकिनँ। पीडामा हुँदा, मलाई परमेश्‍वरको वचनको एउटा पङ्क्ति याद आयो: “यदि कसैले मण्डलीलाई फाइदा नहुने कुनै कार्य गर्छ भने, ती तेरा आमाबुबा नै भए पनि, त्यो अस्वीकार्य हुन्छ!” त्यसैले मैले त्यो पङ्क्ति भएको खण्ड खोजेँ। परमेश्‍वर भन्‍नुहुन्छ: “तैँले शक्ति र स्थिरता देखाउनुपर्छ, र मेरा लागि तेरो गवाहीमा दृढ रहनुपर्छ; उठ् र मेरा लागि बोल्, र अरू मानिसहरूले के भन्लान् भनेर नडरा। बस मेरा अभिप्रायहरू पूरा गर्, र कसैलाई पनि आफूलाई नियन्त्रित गर्न नदे। … म तेरो टेको र ढाल हुँ, र सबै कुरा मेरो हातमा छ। त्यसोभए, तँ केसँग डराउँछस्? के तँ अति नै भावुक भइरहेको छैनस् र? तैँले जतिसक्दो चाँडो तेरा सबै भावना फाल्नुपर्छ; म भावनाका आधारमा काम गर्दिनँ, बरु धार्मिकता अभ्यास गर्छु। यदि कसैले मण्डलीलाई फाइदा नहुने कुनै कार्य गर्छ भने, ती तेरा आमाबुबा नै भए पनि, त्यो अस्वीकार्य हुन्छ!” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ९)। परमेश्‍वरका वचनहरू पढेपछि, मलाई गहिरो वेदना र दुःख महसुस भयो। परमेश्‍वरको अभिप्राय म कुनै कुराको सामना गर्दा सत्यताको पक्षमा उभिनु, स्नेहको आधारमा व्यवहार नगर्नु, सत्यता सिद्धान्तहरूमा अडिग रहनु, र परमेश्‍वरको घरका हितलाई कायम राख्नु थियो। तर जब मैले बुबाको निरन्तरको व्यवहारको विवरण दिनुपर्छ भन्ने थाहा पाएँ, मैले सत्यता सिद्धान्तहरूअनुसार कामकुराहरूलाई हेरिनँ। बरु, मैले बाल्यकालदेखि नै बुबाले मलाई कस्तो राम्रो व्यवहार गर्नुभएको थियो भन्नेबारे सम्झेँ, र त्यसैले मेरो अडान र सिद्धान्तहरू गुमाएँ। मैले त बुबासँग कुरा गर्न उहाँलाई भेट्न जाने, उहाँलाई थप बाधा पुर्‍याउनबाट रोक्ने बारेमा समेत सोचेँ। त्यसो गर्दा, उहाँलाई निकालिने थिएन, र उहाँ श्रम गर्न जारी राख्न बस्न सक्नुहुन्थ्यो, र उहाँसँग मुक्ति पाउने मौका हुनेथ्यो। यदि मेरो मूल्याङ्कन लेख्दा मसँग थोरै विवेक र समझ भएको भए, म परमेश्‍वरको पक्षमा उभिनुपर्थ्यो र मैले मण्डलीको कामलाई कायम राख्नुपर्थ्यो र मलाई थाहा भएको उहाँको व्यवहारबारे इमानदारीपूर्वक लेख्नुपर्थ्यो, तर मैले स्नेहका आधारमा बुबाप्रति पक्षधरता देखाएँ, र म केवल उहाँको राम्रो व्यवहारबारे लेख्न चाहन्थेँ जबकि उहाँको नराम्रो व्यवहारलाई ढाकछोप गर्न वा उल्लेख नगर्न चाहन्थेँ। ममा कसरी परमेश्‍वरको डर मान्‍ने हृदय थियो र? यो महसुस गरेपछि, मैले आफूलाई थाहा भएसम्मका बुबाका सबै व्यवहार लेखेँ, र त्यसपछि ब्रदर-सिस्टरहरूलाई त्यो रिपोर्ट पठाएँ।

केही समयपछि, मैले बुबालाई निकालिएको सूचना देखेँ। मेरो बुबाले अगुवाका गल्तीहरू मात्र कोट्याइरहनुभएको थिएन, उहाँले सत्यता पनि पटक्कै स्वीकार गर्नुहुन्थेन। उहाँले परमेश्‍वरका वचनहरूलाई सन्दर्भबाहिर लग्दै, आफूसँग सङ्गति गर्ने जोसुकैलाई निन्दा गर्दै र आरोप लगाउँदै आउनुभएको थियो। उहाँले निरन्तर मण्डली जीवनमा बाधा पुर्‍याउनुभएको थियो, र पश्चात्ताप गर्न पूर्ण रूपमा अस्वीकार गर्नुभएको थियो, त्यसैले उहाँ अन्ततः निकालिनुभयो। बुबाको निरन्तरको व्यवहारका आधारमा, उहाँ साँच्चै तर्कहीन हुनुहुन्थ्यो, उहाँमा आत्मिक बुझाइ थिएन, र उहाँको प्रकृति सत्यताप्रति अत्यन्तै वितृष्ण र घृणाले भरिएको थियो। उहाँ निकालिनुले परमेश्‍वरको धार्मिकतालाई पूर्ण रूपमा प्रकट गर्‍यो। यो देखेर, मैले मेरो हृदयको गहिराइदेखि नै बुबाप्रतिको स्नेह त्यागेँ।

२०२२ को मार्चको एक दिन, मैले मेरी दिदीको मण्डलीका अगुवाहरूबाट एउटा पत्र पाएँ, जसमा दिदी २०२१ को अगस्टदेखि कुनै पनि भेलामा सहभागी हुनुभएको छैन, र सिद्धान्तहरूअनुसार, लामो समयसम्म भेला नहुने, सत्यता नपछ्याउने, वा कर्तव्य निर्वाह नगर्नेहरूलाई निकालिनैपर्छ भन्दै, मलाई दिदीको निरन्तरको व्यवहारबारे छिट्टै लेख्न आग्रह गरिएको थियो। यो पढेपछि, मलाई मुटु चसक्क पार्ने पीडा भयो, र मैले यो तथ्य स्वीकार गर्नै सकिनँ। मेरो मनमा उथलपुथल भइरहेको थियो र मैले कामबारे सिस्टरहरूसँग कुराकानी गर्न ध्यान दिन सकिनँ, त्यसैले म कुक्रुक्क परेर टाउको समातेर भक्कानिँदै रोएँ। सिस्टरहरूले मलाई यस्तो अवस्थामा देखे र मसँग सङ्गति गरी मद्दत गर्न आए, तर उहाँहरूको कुरा मेरो मनमा पस्दै पसेन। मैले मनमनै सोचेँ, “यस्तो कसरी हुन सक्छ? केही समयअघि मात्र, दिदीले मलाई खर्चका लागि पैसासहित एउटा पत्र पठाउनुभएको थियो। उहाँ कसरी केही महिनामै मण्डलीको सम्पर्कबाट बाहिर जान सक्नुभयो? घरमा पो केही भयो कि? मलाई याद छ, दिदीले परमेश्‍वरमा विश्वास गर्न थालेपछि, उहाँ सधैँ आफूलाई समर्पित गर्न उत्साहित हुनुहुन्थ्यो, र कर्तव्यमा सक्रिय हुनुहुन्थ्यो। घरमा पक्कै कुनै ठूलो घटना भएको कारण उहाँ भेलाहरूमा नआएको हुनुपर्छ। के मण्डलीले उहाँलाई पश्चात्ताप गर्ने अर्को मौका दिनु पर्छ?” मैले मण्डलीले दिदीको निरन्तरको व्यवहारबारे जानकारी मात्र सङ्कलन गरिरहेको छ, र यदि उहाँले निष्ठापूर्वक पश्चात्ताप गर्नुभयो र राम्ररी परमेश्‍वरमा विश्वास गर्न इच्छुक हुनुभयो भने, उहाँसँग अझै पनि पश्चात्ताप गर्ने मौका हुनेछ भन्ने कुरा पनि थाहा पाएँ। तर म अझै पनि चिन्तित थिएँ, “यदि दिदी चाँडै भेलामा फर्कनुभएन भने के होला?” त्यो रात, मैले ओछ्यानमा कोल्टे फेरिरहेँ, म निदाउनै सकिनँ। हाम्रो परिवारका सबैले परमेश्‍वरमा विश्वास गरेका र कर्तव्य निर्वाह गरेका सुन्दर सम्झनाहरू मेरो दिमागमा चलचित्रजस्तै घुमिरहे। बाल्यकालदेखि नै दिदीले सधैँ मेरो हेरचाह गर्नुभएको थियो। मेरो स्थिति खराब हुँदा, उहाँ मलाई सहयोग र मद्दत गर्नुहुन्थ्यो, र जब म मण्डलीमा कर्तव्य निर्वाह गरिरहेकी हुन्थेँ, तब उहाँ मलाई अक्सर खर्चका लागि पैसा पठाउनुहुन्थ्यो। यदि दिदीलाई निकालिएको भए, उहाँसँग मुक्ति पाउने कुनै आशा हुनेथिएन। यो सोचेर, मलाई गहिरो दुःख लाग्यो। त्यसपछिका केही दिनसम्म, दिदीको कारणले मेरो स्थिति धेरै खराब भयो, र मैले आफ्नो कर्तव्यमा हृदय शान्त बनाउन सकिनँ। मैले सोचेँ, “म घर फर्किनुपर्छ र दिदीलाई राम्ररी सम्झाउनुपर्छ। यदि उहाँ मण्डलीमा फर्कनुभयो र आफ्नो क्षमताले भ्याएसम्म कर्तव्य निर्वाह गर्नुभयो भने, उहाँलाई निकालिनेछैन।” तर त्यसपछि मैले सोचेँ, “म परमेश्‍वरमा विश्वास गरेको कारण पक्राउ परेकी छु, प्रहरीमा मेरो रेकर्ड छ, र यदि म बेपरवाह भएर घर फर्किएँ र पक्राउ परेँ भने, मैले आफ्नो कर्तव्य निर्वाह गर्न सक्नेछैनँ, र मेरा ब्रदर-सिस्टरहरूलाई पनि फसाउनेछु। यसका परिणामहरू अकल्पनीय हुनेछन्।” मेरो दिमाग अस्तव्यस्त थियो र मलाई के गर्ने केही थाहा थिएन। तीन दिनपछि, मलाई रिँगटा चल्यो, मुटुको धड्कन तेज भयो, र छाती भारी भएर सास फेर्न गाह्रो भयो। हिँड्दा पनि जुनसुकै बेला ढल्न सक्छु जस्तो महसुस भयो। त्यसपछि मात्र मैले आत्मचिन्तन गरेँ र घर फर्कने विचार त्यागेँ। तर दिदी निकालिन सक्नुहुन्छ भन्ने सोचले अझै पनि मलाई अलि दुःखी बनायो। मैले आफ्नो स्थिति मेरै वरपर भएकी एक जना सिस्टरलाई बताएँ, र उहाँले मलाई परमेश्‍वरका वचनका केही खण्ड पढेर सुनाउनुभयो। सिस्टरसँगको सङ्गतिमार्फत, मैले परमेश्‍वरको घरमा सत्यता र धार्मिकताको शासन हुन्छ, र परमेश्‍वरको घरले कहिल्यै कुनै असल व्यक्तिलाई अन्याय गर्दैन, न त कुनै दुष्कर्मीलाई सजाय बिना छोड्छ भन्ने बुझेँ। मण्डलीले मेरी दिदीको निरन्तरको व्यवहारको रेकर्ड सङ्कलन गरिरहेकाले, यो परमेश्‍वरको अनुमतिमा भएको थियो, र मैले यो कुरा बुझ्न नसके पनि, म पहिले समर्पित हुनुपर्छ र उहाँको व्यवहारबारे मलाई थाहा भएको कुरा बताउनुपर्छ, र मण्डलीले पक्कै पनि सिद्धान्तअनुसार उहाँलाई सम्हाल्नेछ र व्यवहार गर्नेछ।

पछि, मेरी दिदीलाई निकालियो। मैले ब्रदर-सिस्टरहरूले उपलब्ध गराएको दिदीको व्यवहारको रेकर्ड देखेँ, र त्यसमा हालका वर्षमा, दिदीले छोराको विश्वविद्यालयको तयारीका लागि खर्च जुटाउन पैसा कमाउनमा मात्र ध्यान दिनुभएको छ, र उहाँमा आफ्नो कर्तव्यप्रति बोझको बोध छैन भनेर उल्लेख गरिएको थियो। उहाँ आफ्नो कर्तव्यमा सधैँ झाराटारुवा हुनुहुन्थ्यो, मनपरी गर्नुहुन्थ्यो, कर्तव्यमा ढिलासुस्ती गर्नुहुन्थ्यो, गैरजिम्मेवार हुनुहुन्थ्यो, र मण्डलीको काममा गम्भीर ढिलाइ गर्नुहुन्थ्यो। ब्रदर-सिस्टरहरूले बारम्बार उहाँका समस्याहरू औँल्याएर मद्दत गर्दा पनि, उहाँ उस्तै रहनुभयो, उहाँमा कुनै ग्लानि वा पछुतो थिएन। घरमा, उहाँ बिरलै परमेश्‍वरका वचन खाने-पिउने गर्नुहुन्थ्यो वा परमेश्‍वरको घरले उत्पादन गरेका भिडियोहरू हेर्नुहुन्थ्यो, र उहाँ हरेक दिन पैसा कमाउन काम गर्नुहुन्थ्यो। पछि उहाँ भेलाहरूमा पनि सहभागी हुन छाड्नुभयो। एउटी सिस्टर उहाँलाई सहयोग गर्न जानुभयो, तर उहाँले भन्नुभयो, “जब मेरी आमा बिरामी हुनुहुन्थ्यो, परमेश्‍वरमा विश्वास गरेपछि उहाँ निको हुनुभयो, त्यसैले मैले उहाँको पछि लागेर विश्वास गरेँ। तर अहिले उहाँको रोग फेरि बल्झिएको छ, मलाई किन परमेश्‍वरको अस्तित्व महसुस हुँदैन?” यति भनेर उहाँ जानुभयो। यी व्यवहारहरू देखेपछि, म धेरै रिसाएँ, र सोचेँ, “उहाँ यस्ता कुराहरू कसरी भन्न सक्नुहुन्छ? उहाँ अविश्‍वासी हो!” विगतमा, मैले उहाँ आफूलाई समर्पित गर्न उत्साही रहेको देखेकी थिएँ, त्यसैले उहाँ साँचो रूपमा परमेश्‍वरमा विश्वास गर्नुहुन्छ भन्ने सोचेँ, तर अहिले मैले उहाँको आस्थाका मूल अभिप्राय र मनसाय नै गलत रहेछ भन्ने देखेँ। मेरी आमाको लामो समयदेखिको रोग परमेश्‍वरमाथिको आस्थामार्फत चमत्कारिक रूपमा निको भएको र हाम्रो परिवारको जीवनमा पनि बिस्तारै सुधार आएको देखेर मात्र उहाँले परमेश्‍वरमा विश्वास गर्न थाल्नुभएको रहेछ। परमेश्‍वरको अनुग्रह पाएपछि मात्र उहाँले आमाको पछि लागेर परमेश्‍वरमा विश्वास गर्नुभएको रहेछ। पछि, जब मेरी आमा फेरि बिरामी पर्नुभयो, तब दिदीले परमेश्‍वरमा विश्वास गरेर आफूले चाहेको फाइदा नपाइरहेको देख्नुभयो, र उहाँको आशिष्‌ पाउने चाहना चकनाचुर भयो, त्यसैले उहाँ भेलामा सहभागी हुन र कर्तव्य निर्वाह गर्न छाड्नुभयो, र परमेश्‍वरलाई इन्कार समेत गर्नुभयो। दिदीको व्यवहारबाट, उहाँ पटक्कै परमेश्‍वरको साँचो विश्वासी हुनुहुन्न, र उहाँमा अविश्‍वासीको सार छ भन्ने स्पष्ट थियो।

पछि, मैले चिन्तन गरेँ: मैले सधैँ सोचेकी थिएँ, जबसम्म म कामकुराहरू त्याग्छु, परमेश्‍वरप्रति आफूलाई समर्पित गर्छु, र उहाँलाई अन्त्यसम्म पछ्याउँछु, तबसम्म मैले अन्ततः मुक्ति पाउनेछु। तर के यो दृष्टिकोण साँच्चै सही थियो? मैले परमेश्‍वरका वचनहरू पढेँ: “मानिसहरू भन्छन्, ‘परमेश्‍वर धर्मी परमेश्‍वर हुनुहुन्छ। जबसम्‍म मानिसले उहाँलाई अन्त्यसम्‍मै पछ्याउँछ, उहाँ मानिसहरूप्रति निश्‍चय नै निष्पक्ष हुनुहुनेछ, किनभने उहाँ सबैभन्दा धर्मी हुनुहुन्छ। यदि मानिसले उहाँलाई अन्तिमसम्‍मै पछ्यायो भने, के उहाँले मानिसलाई पन्छाउन सक्‍नुहुन्छ?’ म सबै मानिसहरूप्रति निष्पक्ष छु, र सबै मानिसहरूलाई मेरो धर्मी स्वभावद्वारा न्याय गर्छु, तैपनि मानिसहरूप्रति मेरा सबै मागहरूमा उचित सर्तहरू समावेश छन्, र मैले माग गरेको कुरा सबै मानिसहरूले पूरा गर्नैपर्छ, चाहे ती जोसुकै होऊन्। तँ कति योग्य छस् वा कति अनुभवी छस्, मलाई त्यो कुराको मतलब छैन; म त तैँले मेरो मार्ग पछ्याउँछस् कि पछ्याउँदैनस् र तैँले सत्यताप्रति प्रेम र तृष्णा गर्छस् कि गर्दैनस् भन्ने कुरालाई मात्रै वास्ता गर्छु। यदि तँमा सत्यताको कमी छ र यसको सट्टा तैँले मेरो नाउँलाई लज्जित पार्छस् र कुनै वास्ता वा चिन्ता नगरी पछ्याउने काम मात्र गर्छस् तर मेरो मार्गअनुसार काम गर्दैनस् भने, त्यो बेला म तँलाई तेरो दुष्टताको लागि ढाल्नेछु र दण्ड दिनेछु, अनि त्यसबेला तँसँग भन्नका लागि के रहनेछ? के तैँले परमेश्‍वर धर्मी हुनुहुन्‍न भनेर भन्‍न सक्छस्? यदि मैले आज बोलेका सबै वचनहरूलाई तैँले पालन गरेको छस् भने, तँ मैले अनुमोदन गर्ने प्रकारको व्यक्ति होस्। तँ तैँले परमेश्‍वरलाई पछ्याउने क्रममा सधैँ दुःख भोगेको छस्, आँधीबेरीमा उहाँलाई पछ्याएको छस्, र उहाँसँग राम्रा र नराम्रा पलहरू बिताएको छस् भनेर भन्छस्, तर परमेश्‍वरले बोल्‍नुभएका वचनहरू तैँले जिएको छैनस्; तँ हरेक दिन परमेश्‍वरका लागि दौडधुप गर्न र आफूलाई उहाँमा समर्पित गर्न मात्रै चाहन्छस्, तर तैँले अर्थपूर्ण जीवन जिउनेबारे कहिल्यै पनि सोचेको छैनस्। तँ यो पनि भन्छस्, ‘आखिरमा, म परमेश्‍वर धर्मी हुनुहुन्छ भनी विश्‍वास गर्छु। म उहाँका लागि दुःख भोग्छु, उहाँका लागि दौडधुप गर्छु, र उहाँप्रति आफूलाई अर्पित गर्छु, अनि मैले कुनै पनि उपलब्धि हासिल नगरेको भए पनि कष्ट सहेको छु; उहाँले निश्‍चय नै मलाई याद गर्नुहुन्छ।’ परमेश्‍वर धर्मी हुनुहुन्छ भन्‍ने कुरा साँचो हो, तैपनि यो धार्मिकता कुनै पनि अशुद्धताहरूद्वारा कलङ्कित छैन: यसमा कुनै मानव इच्‍छा समावेश हुँदैन र यो देह वा मानव लेनदेनहरूद्वारा कलङ्कित छैन। जो विद्रोही र विरोधमा छन्, जसले उहाँको मार्ग पालन गर्दैनन्, ती सबै दण्डित हुनेछन्; कसैलाई पनि क्षमा दिइनेछैन र कसैलाई पनि बाँकी राखिनेछैन! कतिपय मानिसहरू भन्छन्, ‘आज म तपाईँका निम्ति दौडधुप गर्छु; अन्तिममा, के तपाईँ मलाई अलिकति आशिष् दिन सक्‍नुहुन्छ?’ त्यसोभए म तँलाई सोध्छु, ‘के तैँले मेरा वचनहरू पालन गरेको छस्?’ तँ जुन धार्मिकताको कुरा गर्छस् त्यो एउटा लेनदेनमै सीमित छ। तँ यति मात्र सोच्छस् कि म धर्मी छु, कि म सबै मानिसहरूप्रति निष्पक्ष छु, र मलाई अन्त्यसम्‍मै पछ्याउने सबैले पक्कै पनि मुक्ति पाउँछन् र मेरा आशिष्‌हरू प्राप्त गर्छन्। ‘जसले मलाई अन्त्यसम्‍मै पछ्याउँछन् तिनीहरू सबैले निश्‍चय नै मुक्ति पाउँछन्’ भन्‍ने मेरो वचनको भित्री अर्थ छ: जसले अन्त्यसम्म मलाई पछ्याउँछन्, तिनीहरू नै मद्वारा पूर्ण रूपमा प्राप्त गरिनेछन्; तिनीहरू ती हुन् जो मद्वारा विजय गरिएपछि सत्यताको खोजी गर्छन् र सिद्ध पारिन्छन्। तैँले कतिवटा मागहरू पूरा गरेको छस्? मलाई अन्त्यसम्‍मै पछ्याउनेबाहेक तैँले अरू कुन माग पूरा गरेको छस्? के तैँले मेरा वचनहरू पालन गरेको छस्? तैँले मेरा पाँचवटा मागहरूमध्ये एउटा पूरा गरेको छस्, तर तँसँग बाँकी चारवटा मागहरू पूरा गर्ने कुनै अभिप्राय छैन। तैँले केवल सबैभन्दा सरल, सबैभन्दा सजिलो मार्ग भेट्टाएको छस्, र भाग्यमा मात्र भर पर्ने मनोवृत्तिसाथ यसलाई पछ्याएको छस्। तँजस्तो व्यक्तिप्रति मेरो धर्मी स्वभाव भनेको सजाय र न्याय, साथै धर्मी सजाय मात्र हो; यसको अर्थ सबै दुष्कर्मीहरूलाई दिइने धर्मी दण्ड हो। अन्त्यसम्मै पछ्याए पनि मेरो मार्ग नपछ्याउने सबैजना अवश्य नै दण्डित हुनेछन्। परमेश्‍वरको धार्मिकता नै यही हो” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरू पढेपछि, मलाई लाज लाग्यो। मानिसहरू अरूलाई बाहिरी रूपका आधारमा मूल्याङ्कन गर्छन्, तर परमेश्‍वर व्यक्तिको सारलाई हेर्नुहुन्छ। परमेश्‍वर कुनै व्यक्तिले कति त्याग गरेको छ वा आफूलाई कति समर्पित गरेको छ, कति कष्ट भोगेको छ भन्ने कुरा, वा उसको वरिष्ठतालाई हेर्नुहुन्न। मुख्य कुरा भनेको व्यक्तिले परमेश्‍वरको मार्ग पछ्याउँछ कि पछ्याउँदैन, उसले सत्यता अभ्यास गर्छ कि गर्दैन र उसको स्वभाव परिवर्तन भएको छ कि छैन भन्ने हो। यिनै कुराहरूका आधारमा व्यक्तिको परिणाम निर्धारण गरिन्छ। तर मलाई परमेश्‍वरले व्यक्तिको परिणाम र गन्तव्य ऊ अन्त्यसम्म पछ्याउन सक्छ कि सक्दैन, उसले कति लामो समयदेखि विश्वास गरेको छ, र उसले कति कष्ट भोगेको छ वा आफूलाई कति समर्पित गरेको छ भन्ने आधारमा निर्धारण गर्नुहुन्छ भन्ने विश्वास थियो। मलाई लाग्थ्यो जबसम्म हामी प्रयास लगाउँछौँ र आफूलाई समर्पित गर्छौँ, र परमेश्‍वरलाई अन्त्यसम्म पछ्याउँछौँ, तब परमेश्‍वरको काम सकिँदा, हामीसँग परमेश्‍वरद्वारा मुक्ति दिइने र परमेश्‍वरका आशिष्‌हरूको आनन्द लिन परमेश्‍वरको राज्यमा प्रवेश गर्ने आशा हुनेछ। तर यी केवल मेरा धारणा र कल्पनाहरू थिए। मैले के पनि बुझेँ भने, अन्त्यसम्म पछ्याएर मुक्ति पाउनु भनेको व्यक्तिले सत्यता र स्वभावगत परिवर्तन पछ्याउनु हो, र सबै कुरामा परमेश्‍वरका वचनहरूअनुसार अभ्यास गर्न सक्षम हुनु हो, अन्ततः आफ्नो भ्रष्ट स्वभावलाई पखाल्नु हो, र विभिन्न परीक्षा र शोधनमाझ, उसले परमेश्‍वरलाई इन्कार गर्दैन वा धोका दिँदैन र ऊ अझै पनि परमेश्‍वरलाई पछ्याउन र उहाँप्रति समर्पित हुन सक्षम हुन्छ भन्ने हो। यस्ता मानिसहरूलाई मात्र अन्ततः परमेश्‍वरद्वारा मुक्ति दिइनेछ र उनीहरू उहाँको राज्यमा प्रवेश गर्नेछन्। तर सत्यता नपछ्याउनेहरू, भ्रष्ट स्वभावमा कुनै परिवर्तन नगर्नेहरू, र अझै पनि परमेश्‍वरविरुद्ध विद्रोह गर्ने र उहाँको प्रतिरोध गर्नेहरूलाई भने परमेश्‍वर घृणा गर्नुहुन्छ। दुई पटक मेरा परिवारका सदस्यहरू निकालिँदै गरेको मामिला सामना गर्नुपरेको बारे चिन्तन गर्दा, मैले तिनीहरूको सार खुट्याइनँ। मलाई परमेश्‍वरले कस्ता मानिसहरूलाई मुक्ति दिनुहुन्छ वा हटाउनुहुन्छ भन्ने थाहा थिएन, र म दैहिक स्नेहको पक्षमा उभिएँ, गएर तिनीहरूलाई सम्झाउन चाहन्थेँ, तिनीहरूलाई परमेश्‍वरको घरमा श्रम गर्न राख्न चाहन्थेँ। मैले सोचेँ, यसरी तिनीहरूसँग मुक्तिको आशा हुनेछ। तर मेरो सोचाइ परमेश्‍वरका वचनहरूसँग पूर्ण रूपमा अमिल्दो थियो। मैले प्रभु येशूले भन्नुभएको कुरा सम्झेँ: “मलाई प्रभु, प्रभु भन्‍ने हरेक व्यक्ति स्वर्गको राज्यमा प्रवेश गर्नेछैन; तर ऊ प्रवेश गर्नेछ जसले मेरो पिताको इच्‍छालाई पछ्याउँछ जो स्वर्गमा हुनुहुन्छ। त्‍यस दिन मलाई धेरैले यसो भन्‍नेछन्, प्रभु, प्रभु, के हामीले तपाईंको नाउँमा अगमवाणी बोलेका छैनौँ र? अनि तपाईंको नाउँमा दियाबलसहरू धपाएनौँ र? र तपाईंको नाउँमा धेरै अचम्मका कामहरू गरेनौँ र? अनि म तिनीहरूका निम्ति घोषणा गर्नेछु, मैले तिमीहरूलाई कहिल्‍यै चिनिनँ। दुष्ट काम गर्ने तिमीहरू मबाट दूर होओ” (मत्ती ७:२१-२३)। मैले विचार गरेँ, “किन त्याग गर्ने र आफूलाई प्रभुका लागि समर्पित गर्नेहरूले प्रभु येशूको अनुमोदन पाएनन्, बरु उल्टै प्रभुद्वारा दण्डित र श्रापित भए?” मेरो दृष्टिकोणअनुसार, धेरै त्याग गर्ने र समर्पित हुने, र धेरै वर्षसम्म परमेश्‍वरलाई पछ्याउने जोकोहीले पक्कै पनि मुक्ति पाउनेछ। त्यसोभए किन मन्दिरमा वर्षभरि यहोवाको सेवा गरेका फरिसीहरू परमेश्‍वरको मुक्ति पाउन असफल त असफल भए नै, परमेश्‍वरद्वारा सर्पका सन्तान भनेर श्रापित र निन्दित पनि भए, र उनीहरूलाई धिक्कार छ भनेर भनियो? यसको कारण के थियो भने, फरिसीहरूले बाहिरी रूपमा परमेश्‍वरमा विश्वास गरे पनि, सारमा उनीहरूसँग परमेश्‍वरको डर मान्‍ने हृदय थिएन, उनीहरूले कहिल्यै परमेश्‍वरको मार्ग पछ्याएनन्, र प्रभु येशूलाई इन्कार गरे र दोषी ठहराए र उहाँलाई क्रुसमा समेत टाँगे। उनीहरूले परमेश्‍वरको स्वभावलाई गम्भीर रूपमा चिढ्याए, जसको परिणामस्वरूप परमेश्‍वरले उनीहरूलाई दण्ड दिनुभयो र सराप्नुभयो। अहिले त्यसलाई हेर्दा, मलाई लागेको थियो, यदि परमेश्‍वरमा विश्वास गरियो, परमेश्‍वरका लागि त्याग गरियो र समर्पित भइयो, र परमेश्‍वरलाई अन्त्यसम्म पछ्याइयो भने, मुक्ति पाउन र स्वर्गको राज्यमा प्रवेश गर्न सकिन्छ। तर यो सबै केवल मेरा स्वैरकल्पना, धारणा र कल्पनाहरू थिए। यो बेतुके र निरर्थक थियो, र वास्तविकतामा यसको कुनै आधार थिएन! मैले आफ्नै धारणा र कल्पनाहरूका आधारमा मूल्याङ्कनहरू गरिरहेकी थिएँ, मेरा परिवारका सदस्यहरूलाई श्रम गर्नका लागि मण्डलीमै राख्न समेत चाहिरहेकी थिएँ, र अन्त्यमा, परमेश्‍वरले उहाँहरूलाई राम्रो परिणाम र गन्तव्य दिनुहुनेछ भन्ने सोचेकी थिएँ। म साँच्चै मूर्ख र अन्धी थिएँ! उहाँहरूको सार र उहाँहरू हिँडेको मार्गका आधारमा, उहाँहरू ठीक ती सामाहरू हुनुहुन्थ्यो जसलाई परमेश्‍वरको आखिरी दिनहरूको कामले प्रकट गरेको थियो। उहाँहरू सत्यताप्रति कुनै प्रेम नभएका र सत्यता नस्विकार्ने अविश्‍वासी हुनुहुन्थ्यो, र यदि उहाँहरू नचाहँदा नचाहँदै परमेश्‍वरको घरमा बस्नुभएको भए पनि, उहाँहरूले मुक्ति पाउन सक्नुहुन्नथ्यो।

मैले चिन्तन गरिरहेँ, “मेरा परिवारका सदस्यहरूलाई निकालिने विषयको सामना गर्दा, म कहिल्यै परमेश्‍वरको पक्षमा उभिन सकिनँ। मलाई केले नियन्त्रण गरिरहेको थियो?” मैले परमेश्‍वरका वचनहरू पढेँ: “भावनाहरूको सार के हो? त्यो दैहिक भावनाहरूलाई सबैभन्दा अगाडि राख्नु र सत्यता सिद्धान्तहरूलाई पाखा लगाउनु हो। भावनाहरूका प्रकटीकरणहरूलाई कैयौँ शब्‍द र वाक्यांशहरू प्रयोग गरी व्याख्या गर्न सकिन्छ: कृपावाद, अरूलाई गरिने सिद्धान्तहीन संरक्षण, दैहिक सम्‍बन्धहरू कायम राख्नु, र निष्पक्षताको अभाव। भावनाहरू यिनै हुन्। मानिसहरूले भावनाहरू बोक्‍नु र तिनमा जिउनुका सम्भावित परिणामहरू के-के हुन्? परमेश्‍वरले किन मानिसहरूका भावनाहरूलाई सबभन्दा बढी घृणा गर्नुहुन्छ? कतिपय मानिसहरू सधैँ आफ्‍ना भावनाहरूद्वारा बाधित हुन्छन्, तिनीहरू सत्यता अभ्यास गर्न सक्दैनन्, र चाहेर पनि तिनीहरू परमेश्‍वरप्रति समर्पित हुन सक्दैनन् त्यसैले तिनीहरू भावनाद्वारा प्रताडित हुन्छन्। धेरै मानिसहरूले सत्यता बुझेर पनि यसलाई अभ्यास गर्न सक्दैनन्; यो पनि तिनीहरू भावनाहरूद्वारा बाधित भएकोले गर्दा हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। “कतिपय मानिसहरू अत्यन्तै भावुक हुन्छन्। हरेक दिन, तिनीहरूले बोल्ने सबै कुरामा, र आफूलाई आचरणमा ढाल्ने र मामलाहरू सम्हाल्ने तिनीहरूको तरिकामा, तिनीहरू आफ्नो भावनाअनुसार जिइरहेका हुन्छन्। तिनीहरूले यो व्यक्ति र त्यो व्यक्तिप्रति भावनाहरू अनुभूत गर्छन्, र तिनीहरूले सम्बन्ध र भावनासम्बन्धी मामलाहरूमा ध्यान दिँदै दिन बिताउँछन्। आफूले सामना गर्ने हरेक काममा, तिनीहरू भावनाको क्षेत्रमा जिउँछन्। जब त्यस्तो व्यक्तिको गैरविश्‍वासी आफन्तको मृत्यु हुन्छ, ऊ तीन दिनसम्‍म रुनेछ, र उसले शव गाड्न दिनेछैन, उसले मरेको व्यक्तिप्रति अझै पनि भावनाहरू पाल्नेछ। ऊ अत्यन्तै भावुक हुन्छ। यो भन्‍न सकिन्छ कि भावनाहरू नै उसको घातक त्रुटि हो। यस्ता व्यक्तिहरू हर मामिलामा भावनाहरूद्वारा नियन्त्रित हुन्छन्, तिनीहरू सत्यता अभ्यास गर्न वा सिद्धान्तअनुसार काम गर्न असक्षम हुन्छन्, र तिनीहरू प्रायः परमेश्‍वरविरुद्ध विद्रोह गरिरहन्छन्। भावनाहरू नै तिनीहरूका सबैभन्दा ठूला कमजोरी, र घातक त्रुटि हुन्, अनि तिनीहरूका भावनाहरूले तिनीहरूलाई पूर्ण रूपमा बर्बाद र नाश पार्न सक्छन्। अत्यन्तै भावुक मानिसहरू सत्यता अभ्यास गर्न वा परमेश्‍वरप्रति समर्पित हुन असक्षम हुन्छन्। यस्ता बलिया भावनाहरूका साथ, तिनीहरूले गर्न सक्ने भनेको देहको ख्याल गर्नु मात्रै हो; तिनीहरू मूर्ख र अन्योलग्रस्त मानिस हुन्। यस्ता मानिसहरूको प्रकृति धेरै भावुक हुनु हो। तिनीहरू आफ्ना भावनाहरूअनुसार जिउँछन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरूबाट नै मैले अन्ततः के देखेँ भने, मेरा परिवारका सदस्यहरूलाई निकालिने विषयलाई मैले सही तरिकाले लिन नसक्नुको मुख्य कारण म स्नेहद्वारा बाँधिनु थियो। मैले मेरो परिवारप्रतिको स्नेहलाई सबै कुराभन्दा माथि, सत्यता सिद्धान्तहरूभन्दा पनि माथि राखेकी थिएँ। म “रगत पानीभन्दा गाढा हुन्छ,” “आत्मीयताले पक्षपात निम्त्याउँछ,” र “मानिस निर्जीव छैन; ऊ संवेदनाबाट कसरी मुक्त हुन सक्छ र?” भन्ने शैतानी सिद्धान्तहरूअनुसार जिइरहेकी थिएँ। मैले सही र गलत छुट्याउन सकिनँ, र मैले आफ्नो अडान र सिद्धान्तहरू गुमाएँ। वास्तवमा, यदि मैले उहाँहरूको व्यवहार बुझेकी थिइनँ भने, मैले मण्डलीलाई पत्र लेखेर सोधपुछ गरेर स्पष्ट पार्न सक्थेँ। मैले उहाँहरूलाई साँच्चै प्रेमपूर्ण मद्दत गर्नुपर्छ कि पर्दैन भनी हेर्न सत्यता सिद्धान्तहरूअनुसार उहाँहरूको सार पनि खुट्याउन सक्थेँ। तर यदि उहाँहरूलाई मद्दत गर्नु पर्दैनथ्यो भने, उहाँहरू परिवारका सदस्य भए तापनि, मैले स्नेहका आधारमा दृष्टिहीन भएर दया देखाउनु हुँदैनथ्यो। तर मैले त्यसरी सोचिनँ, र म पहिले स्नेहको पक्षमा उभिएँ, उहाँहरूका लागि दुःख मानेँ र रोएँ, र आफ्नो कर्तव्यमा ध्यान दिइनँ। मैले त पक्राउ पर्ने खतरालाई बेवास्ता गर्दै उहाँहरूलाई सहयोग गर्न फर्कने बारेमा समेत सोचेँ। जब मण्डलीले मलाई उहाँहरूको व्यवहारको रेकर्ड उपलब्ध गराउन भन्यो, मैले केवल उहाँहरूले मप्रति देखाउनुभएको दया-मायाबारे सोच्न सकेँ। म स्नेहद्वारा पूर्ण रूपमा अन्धी भएकी थिएँ र मैले परमेश्‍वरको घरका हितहरूको सुरक्षा गरिनँ, र मैले आफ्नो परिवारको सुरक्षा गर्न छल र कपटसमेत प्रयोग गर्न चाहेँ, उहाँहरूलाई परमेश्‍वरको घरमा राख्दा मण्डलीको काममा कति ठूलो क्षति पुग्छ भन्ने कुराको पटक्कै ख्याल गरिनँ। मैले स्नेह मेरो मुख्य कमजोरी हो, र उहाँहरू मेरो सत्यता अभ्यास गर्ने मार्गमा अड्चन र तगारो बन्नुभएको छ भन्ने देखेँ। म परमेश्‍वरको अभिप्राय पटक्कै नखोजी, स्नेहअन्तर्गत जिएकी थिएँ र बुबा र दिदीलाई विवेक र प्रेमका साथ व्यवहार गरेकी थिएँ। मलाई उहाँहरूको व्यवहारबारे थाहा थिएन तर म अन्धाधुन्ध उहाँहरूलाई सहयोग गर्न चाहन्थेँ। के यो मूर्ख प्रेम थिएन र? यदि म दौडँदै घर फर्केकी भए, म स्नेहको परीक्षामा मात्र पर्ने थिइनँ, मेरो स्थिति पनि बिग्रनेथ्यो, मेरो कर्तव्यमा ढिलाइ हुनेथ्यो, र सबैभन्दा महत्त्वपूर्ण कुरा, प्रहरीमा मेरो रेकर्ड भएको हुनाले, यदि म पक्राउ परेको भए, यसले काममा असर पार्ने थियो। के यसले अवरोध र बाधाहरू सिर्जना गर्ने थिएन र? यो महसुस गरेपछि, मलाई डर लागिरह्यो, र मलाई प्रकट गर्नुभएकोमा मैले परमेश्‍वरलाई धन्यवाद दिएँ; नत्र, मैले स्नेहअनुसार जिउनुका हानि र परिणामहरू स्पष्ट रूपमा देख्ने थिइनँ, र थाहा नपाइकनै बर्बाद हुने थिएँ। मैले स्नेह त्याग्नुपर्थ्यो र मेरो परिवारलाई सत्यता सिद्धान्तहरूअनुसार व्यवहार गर्नुपर्थ्यो। मेरो बुबा र दिदीलाई मण्डलीले निकालेको कुरामा म उप्रान्त दुःखी हुन मिल्दैनथ्यो, किनभने यो पूर्ण रूपमा परमेश्‍वरको धार्मिकता थियो। उहाँहरूको खुट्टाका फोकाहरू उहाँहरू आफ्नै मार्गले गर्दा उठेका थिए, र उहाँहरूले आफैँलाई बाहेक अरू कसैलाई दोष दिन मिल्दैनथ्यो।

परमेश्‍वरका वचनहरूमा, मैले स्नेह त्याग्ने र आफन्तहरूलाई सही व्यवहार गर्ने मार्ग फेला पारेँ। परमेश्‍वर भन्‍नुहुन्छ: “एक दिन, जब तैँले केही सत्यता बुझ्छस्, तब तेरी आमा नै सबैभन्दा उत्तम व्यक्ति हुन्, वा तेरा बुबाआमा सबैभन्दा उत्तम मानिसहरू हुन् भनेर सोच्‍न छोड्नेछस्। तैँले तिनीहरू पनि भ्रष्ट मानवजातिका सदस्य नै हुन्, तिनीहरूका भ्रष्ट स्वभावहरू पनि उस्तै छन्, तिनीहरूको भिन्‍नता भनेको तँसँगको रगतको सम्‍बन्ध मात्रै हो, र यदि तिनीहरू परमेश्‍वरमा विश्‍वास गर्दैनन् भने, गैरविश्‍वासीसरह हुन् भनेर थाहा पाउनेछस्। तैँले तिनीहरूलाई परिवारको सदस्य वा तेरो देहको नाताको दृष्टिकोणले हेर्न छोड्नेछस्, तर सत्यताको पाटोबाट हेर्नेछस्। तैँले हेर्नुपर्ने मुख्य पक्षहरू के-के हुन्? तैँले परमेश्‍वरप्रतिको विश्‍वासमा तिनीहरूको दृष्टिकोण, संसारबारे र मामलाहरू सम्‍हाल्‍नेसम्‍बन्धी तिनीहरूको दृष्टिकोण, र सबैभन्दा महत्त्वपूर्ण, परमेश्‍वरप्रति तिनीहरूको मनोवृत्तिलाई हेर्नुपर्छ। यदि तैँले यी पक्षहरूलाई सही रूपमा हेरिस् भने, तैँले तिनीहरू असल मानिस हुन् कि खराब हुन् भनेर स्पष्टसित देख्‍नेछस्। … मानौँ तैँले आफ्ना आफन्तहरूलाई स्पष्ट रूपमा देखिस्, र भनिस्: ‘मेरी आमाले सत्यतालाई पटक्कै स्वीकार गर्नुहुन्न; उहाँ खासमा सत्यताप्रति वितृष्ण हुनुहुन्छ र यसलाई घृणा गर्नुहुन्छ। उहाँको सारमा, उहाँ एक दुष्ट व्यक्ति, एक दियाबलस हुनुहुन्छ। मेरा बुबाले निरन्तर मानिसहरूलाई खुसी पार्ने प्रयास गर्नुहुन्छ, र सधैँ मेरी आमाको पक्ष लिनुहुन्छ। उहाँले सत्यतालाई न त स्वीकार गर्नुहुन्छ न त पटक्कै अभ्यास नै गर्नुहुन्छ; उहाँ सत्यता पछ्याउने व्यक्ति हुनुहुन्न। उहाँ एक अविश्‍वासी हुनुहुन्छ। म उहाँहरूविरुद्ध पूर्ण रूपमा विद्रोह गर्नेछु, र उहाँहरूसँग स्पष्ट सीमाहरू कोर्नेछु।’ यसरी, तँ सत्यताको पक्षमा खडा हुनेछस्, र तैँले उनीहरूलाई अस्वीकार गर्न सक्नेछस्। जब तँ उनीहरू को हुन्, उनीहरू कस्ता प्रकारका मानिस हुन् भनी खुट्ट्याउन सक्षम हुन्छस्, के तँलाई अझै पनि उनीहरूप्रति स्नेह हुनेछ? के तँलाई अझै पनि उनीहरूप्रति पारिवारिक प्रेम महसुस हुनेछ? के उनीहरूसँग अझै पनि तेरो दैहिक सम्बन्ध हुनेछ? हुनेछैन। के तैँले अझै पनि यस प्रकारको स्नेहलाई रोक्नु आवश्यक हुनेछ? (हुनेछैन।) त्यसोभए तैँले खासमा यी कठिनाइहरूलाई कसरी समाधान गर्छस्? सत्यतालाई बुझेर, परमेश्‍वरमा भर परेर, र परमेश्‍वरलाई हेरेर” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरूलाई समाधान गरेर मात्रै साँचो रूपान्तरण ल्याउन सकिन्छ)। परमेश्‍वरका वचनहरू पढेपछि मैले के बुझेँ भने, परिवारका सदस्यहरूसँग व्यवहार गर्दा, सबैभन्दा पहिले, हामीले परमेश्‍वरका वचनहरूअनुसार उहाँहरू को हुनुहुन्छ भनेर खुट्याउनुपर्छ र बुझ्नुपर्छ, र उहाँहरूको प्रकृति सार बुझेपछि, हामीलाई उहाँहरूसँग सत्यता सिद्धान्तहरूअनुसार कसरी व्यवहार गर्ने भनी थाहा हुनेछ। यदि सत्यता पछ्याउने र प्रेम गर्ने परिवारका सदस्यहरूले सत्यता बुझ्नुहुन्न र भ्रष्टता प्रकट गर्नुहुन्छ, वा यदि उहाँहरूले सांसारिक दुष्ट प्रचलनहरू बुझ्न सक्नुहुन्न र क्षणिक रूपमा गलत मार्ग लिनुहुन्छ भने, हामी सत्यता सिद्धान्तहरू पालना गर्न सक्छौँ र उहाँहरूलाई प्रेमका साथ मद्दत गर्न सक्छौँ, वा उहाँहरूलाई खुलासा गर्न र काटछाँट गर्न सक्छौँ। तर यदि उहाँहरू सत्यताप्रति वितृष्ण हुनुहुन्छ, सत्यतालाई घृणा गर्नुहुन्छ, र सारमा उहाँहरू अविश्‍वासी, बेतुके प्रकारका, र दुष्ट मानिस हुनुहुन्छ भने, हामीले उहाँहरूलाई प्रेमका साथ मद्दत र समर्थन गर्न मिल्दैन। हामीले प्रेमलाई घृणाबाट छुट्याउनुपर्छ, हृदयदेखि नै उहाँहरूलाई घृणा र इन्कार गर्नुपर्छ, र हामी र उहाँहरूबीच स्पष्ट रेखा कोर्नुपर्छ। साथसाथै, मैले के पनि बुझेँ भने, बाहिरबाट हेर्दा, मेरो बुबा र दिदीसँग मेरो रगतको नाता भए पनि, र उहाँहरू मेरो परिवार भए पनि, उहाँहरूको सार दियाबलस र अविश्‍वासीहरूको सार हो, र उहाँहरू म हिँडेको मार्गमा हिँड्नुहुन्न। यो बुझिसकेपछि, म स्नेहद्वारा बाँधिन छाडेँ, र अब म मेरो कर्तव्यमा आफ्नो हृदय शान्त गर्न सक्छु। मैले यो बुझाइ र प्रवेश प्राप्त गर्न सक्नु सबै ममा परमेश्‍वरका वचनहरूले काम गर्नुको नतिजा थियो। परमेश्‍वरलाई धन्यवाद!


८२. “तिमीलाई सुम्पिएको कुरा निष्ठापूर्वक पूरा गर्नू” भन्ने विचारबारे चिन्तनहरू

चेङ झि, चीन

सानो छँदा, म प्रायः मेरा बुबाले अरू परिवारहरूलाई उनीहरूको काममा सघाउनुभएको देख्थेँ, अनि उहाँकहाँ खाँचोमा पर्ने जोसुकै आए पनि, उहाँ सधैँ मद्दत गर्न राजी हुनुहुन्थ्यो। कहिलेकाहीँ, उहाँ पारिवारिक मामिलामा व्यस्त हुँदासमेत, अरूलाई नाइँ भन्न उहाँलाई असाध्यै अप्ठ्यारो लाग्थ्यो, त्यसैले उहाँ एकदमै प्रिय बन्नुभयो। मैले मनमनै सोचेँ, “समस्यामा परेकाहरूलाई मद्दत गर्दा प्रशंसा र अनुमोदन पाइन्छ। म ठूलो भएपछि बुबाजस्तै असल व्यक्ति बन्न चाहन्छु।” मलाई विद्युतीय उपकरणहरू मर्मत गर्न मन पर्ने भएकाले, हुर्केपछि, जब कुनै छिमेकीको रेडियो, टिभी वा बत्ती बिग्रन्थ्यो, तब छिमेकीहरू सहायता माग्न मकहाँ आउँथे, अनि म उनीहरूलाई सजिलै त्यसै फर्काउँदिनथेँ। अरूले मलाई मद्दत माग्नुको अर्थ उनीहरूले मलाई भरोसा र सम्मान गरेका हुन्, अनि मैले उनीहरूलाई निराश तुल्याउनु हुँदैन भन्ने मैले सोचेँ। परमेश्‍वर भेट्टाएपछि, मैले मण्डलीमा आफ्ना कर्तव्यहरू निर्वाह गर्न थालेँ। मलाई कम्प्युटरबारे अलि थाहा भएकाले, म धेरैजसो सामान्य समस्याहरू सम्हाल्न सक्थेँ, अनि म जहाँ गए पनि, ब्रदर-सिस्टरहरूले मलाई कम्प्युटरका समस्याहरूमा मद्दत माग्थे। म हरेक अनुरोध मान्थेँ, ब्रदर-सिस्टरहरू मकहाँ आएकाले उनीहरूले मलाई भरोसा गरेका छन् भन्ने मलाई लाग्थ्यो, त्यसैले मैले सक्दो मद्दत गर्नुपर्थ्यो र उनीहरूलाई निराश पार्नुहुँदैनथ्यो। पछि मलाई अन्य कतै आफ्ना कर्तव्यहरू निर्वाह गर्न खटाइयो, अनि म कहिलेकाहीँ घर आउँदा, मेरी श्रीमतीले मलाई केही ब्रदर-सिस्टरहरू मैले उनीहरूको कम्प्युटर मर्मत गरिदिएको चाहन्छन् भनी बताउँथिन्, मेरो सिप राम्रो भएकाले, उनीहरू म फर्केपछि ती कम्प्युटर बनाइदिन्छु भनी पर्खिरहेका छन् भनेर भनिन्। यो सुनेपछि, ब्रदर-सिस्टरहरूले मलाई भरोसा गर्दा रहेछन् भन्ने झनै मलाई लाग्यो, अनि म कर्तव्यहरूमा व्यस्त भए पनि, म उनीहरूको कम्प्युटरका समस्याहरूमा मद्दत गर्न प्राथमिकता दिन्थेँ।

मार्च २०२४ मा, म नयाँ विश्वासीहरूलाई मलजल गर्न आफ्नो गृहनगर फर्केँ। तर मैले भर्खरै तालिम सुरु गरेको हुनाले, उनीहरूले सामना गरेका केही समस्या र कठिनाइहरू कसरी हल गर्ने भनेर मलाई थाहा थिएन, र म दर्शनसम्बन्धी सत्यताहरूले अझ बढी सुसज्जित हुनुपर्थ्यो। ब्रदर-सिस्टरहरूलाई म फर्केको थाहा भयो, त्यसैले उनीहरूको कम्प्युटरमा समस्या आउँदा, उनीहरू सबै समाधानका लागि मकहाँ आइरहे। एकदिन, जब म नयाँ विश्वासीहरूका समस्याहरू बुझ्न खोजी गरिरहेको र आफूलाई सत्यताले सुसज्जित पारिरहेको, अर्को भेलामा नयाँ विश्वासीहरूसँग सङ्गति गर्ने तयारी गरिरहेको थिएँ, तब एकजना ब्रदर मकहाँ आएर उनको कम्प्युटरमा समस्या छ र त्यो ठिक गरिदिनुहोस् न भनेर भने। मलाई अलि अप्ठ्यारो लाग्यो, र मैले मनमनै सोचेँ, “नयाँ विश्वासीहरूका समस्याहरू तत्काल हल गर्नुपर्छ, अनि मैले अझै दर्शनसम्बन्धी सत्यताहरूले आफूलाई सुसज्जित गर्नुपर्छ। समय कम छ, तर यदि मैले सोझै इन्कार गरेँ भने, के यी ब्रदर निराश हुनुहुनेछैन र? के उनले ममा प्रेम छैन भन्दै मलाई नराम्रो ठान्नेछैनन् र?” त्यसैले मैले मेरा कर्तव्यहरू पन्छाएँ र कम्प्युटरको समस्या सम्हाल्न ब्रदरसँग गएँ, त्यो समस्या ठिक गरिसक्दा रातको एघार वा बाह्र बज्यो। भोलिपल्ट मध्याह्नतिर, उनी फेरि हतारिँदै आए, र कम्प्युटरमा फेरि समस्या आइरहेको छ भनेर भने र मलाई त्यो हेरिदिन आग्रह गरे। सुरुमा त मलाई मसँग समय छैन र अरू कसैलाई त्यो ठिक गर्न लगाउनू भन्ने मन थियो, तर शब्दहरू घाँटीमै अड्किए। मैले सोचेँ, “उनी मलाई म कम्प्युटर ठिक गरिदिन्छु भनेर भरोसा गर्छन्। म कसरी उनलाई निराश भएर जान दिन सक्छु र?” त्यसैले मैले फेरि एकपटक कम्प्युटर मर्मत गर्न आफ्ना कर्तव्यहरू पन्छाएँ। राम्ररी जाँच र मर्मत गरेपछि, कम्प्युटर सामान्य रूपमा प्रयोग गर्न सकिने भयो। ती ब्रदरले खुसी हुँदै भने, “तपाईँ यहाँ हुँदा, म निश्चिन्त हुन्छु।” यो सुनेर मलाई एकदमै खुसी लाग्यो, र ब्रदर-सिस्टरहरूले मलाई उच्च सम्मान गर्दा रहेछन् र म उनीहरूको नजरमा भरपर्दो व्यक्ति रहेछु भन्ने मलाई लाग्यो। तर मैले ती ब्रदरलाई कम्प्युटर मर्मत गर्न मद्दत गरेकाले गर्दा, आफूलाई सुसज्जित गर्नुपर्ने दर्शनसम्बन्धी सत्यताहरूले सुसज्जित गरेको थिइनँ, नयाँ विश्वासीहरूका समस्याहरू समयमै समाधान भएनन्, र मलाई अलि दोषी महसुस भयो, मैले सोचेँ, “मैले ती ब्रदरको आवश्यकता पूरा गरे पनि, आफ्नै कर्तव्यहरूमा ढिलाइ गरेँ। के मैले गरेको कुरा परमेश्‍वरको अभिप्रायअनुरूप थियो?” अर्कोपटक, एउटी सिस्टरले बिहान सबेरै मेरो घरमा आएर, उनको कम्प्युटरमा इन्टरनेट राम्ररी जोड्न सकिएन भनेर भनिन्, र मलाई त्यो चेक गरिदिन आग्रह गरिन्। उनले म अब फर्केको हुनाले उनको कम्प्युटर ठिक गर्न मलाई लगाउन अझ सजिलो भयो भनेर भनिन्। मलाई अलि अप्ठ्यारो लाग्यो, सोचेँ, “हाल अगुवाहरूले काम जाँच गरिरहेका छन्, अनि उनीहरूले मलजल गर्न म जिम्मेवार रहेका कतिपय नयाँ विश्वासीमा केही अनसुल्झा धारणा र समस्या छन् भनेर पत्ता लगाएका छन्। उनीहरूले मलाई दर्शनसम्बन्धी सत्यताहरूले छिटो आफूलाई सुसज्जित पार्न आग्रह गरिरहेका छन्, अनि नयाँ विश्वासीहरूका समस्याहरू तत्कालै हल गर्नुपर्छ; मैले ती सिस्टरको कम्प्युटर ठिक गर्ने समय कसरी निकाल्नु? त्यसबाहेक, ती सिस्टरलाई कम्प्युटर तुरुन्तै आवश्यक छैन, अनि यो समस्या त कम्प्युटर मर्मतका विशेषज्ञ ब्रदर-सिस्टरहरूलाई जिम्मा दिन पनि सकिन्छ।” म ती सिस्टरलाई नाइँ भन्न चाहन्थेँ, तर मैले त्यसो भन्नै सकिनँ, सोचेँ, “ती सिस्टर खुसी हुँदै मलाई खोज्न आइन्। यदि मैले इन्कार गरेँ भने, के उनी साँच्चै निराश हुनेछैनन् र? त्यसपछि उनले मलाई के सोच्लान्?” त्यसैले, म उनको कम्प्युटर ठिक गर्नमा सहयोग गर्न गएँ, र अन्त्यमा मर्मत गरिसक्दा रातको दस बज्यो। मैले ती सिस्टरलाई उनको कम्प्युटर ठिक गर्न सघाएकाले, नयाँ विश्वासीहरूका समस्याहरूबारे मनन गर्ने समय पाइनँ, त्यसैले, भेलामा त्यति राम्रो परिणाम आएन। यसरी, हरेकपटक ब्रदर-सिस्टरहरू मद्दतका लागि आउँदा, म सधैँ उनीहरूको कम्प्युटर मर्मत गर्न आफ्नो मुख्य काम पन्छाउँथेँ। यसले मेरा आफ्नै कर्तव्यमा गम्भीर रूपले ढिलाइ गऱ्यो भन्ने मलाई थाहा भए पनि, जबजब उनीहरू मकहाँ आउँथे, म इन्कार गर्न सधैँ अप्ठ्यारो मान्थेँ।

मैले आफ्नी श्रीमतीसँग आफ्नो स्थितिबारे खुला रूपमा कुरा गरेँ र सङ्गति गरेँ, अनि उनले मलाई एउटा अनुभवात्मक गवाहीको भिडियो हेर्न लगाइन्। त्यसमा, मैले परमेश्‍वरका वचनहरूको एउटा खण्ड पढेँ: “‘तिमीलाई सुम्पिएको कुरा निष्ठापूर्वक पूरा गर्नू’—यो एउटा अत्यावश्यक नैतिक आचरण हो, जुन हरेकमा उसको परिवार वा समाजले हालिदिएको हुन्छ। यदि तँसँग यो नैतिक आचरण छ भने, मानिसहरूले तँलाई उच्च, सम्माननीय, र निष्ठावान् भन्‍नेछन्, र समाजमा तँलाई आदर र उच्च सम्मान गरिनेछ। ‘तिमीलाई सुम्पिएको कुरा निष्ठापूर्वक पूरा गर्नू’ वाक्यांश मानिसहरूबाट, शैतानबाट आउने हुनाले, यो हामीले चिरफार गर्नुपर्ने र खुट्ट्याउनुपर्ने वस्तु हो, र अझ भन्नुपर्दा हामीले त्याग्नुपर्ने वस्तु हो। हामीले यस वाक्यांशलाई किन खुट्ट्याउनुपर्छ र त्याग्नुपर्छ? पहिले हामी यो वाक्यांश सही छ कि छैन र यो वाक्यांशलाई मूर्त रूप दिने प्रकारको व्यक्ति हुनु सही हो कि होइन भनी जाँच गरौँ। ‘तिमीलाई सुम्पिएको कुरा निष्ठापूर्वक पूरा गर्नू’ भन्‍ने वाक्यांशअनुसार जिउन सक्ने, र यस प्रकारको नैतिक चरित्र भएको व्यक्ति हुनु के साँच्चै उच्च कुरा हो? के त्यस्तो व्यक्तिसँग सत्यता वास्तविकता हुन्छ? के ऊसँग परमेश्‍वरले भन्नुभएझैँ सृजित प्राणीहरूमा हुनुपर्ने मानवता, र तिनीहरूले पालन गर्नुपर्ने आत्म-आचरणका सिद्धान्तहरू हुन्छन्? के तिमीहरू सबै ‘तिमीलाई सुम्पिएको कुरा निष्ठापूर्वक पूरा गर्नू’ भन्‍ने वाक्यांश बुझ्छौ? पहिले तिमीहरूका आफ्नै शब्दहरूमा यो वाक्यांशको अर्थ के हो भनी व्याख्या गर। (यसको अर्थ के हो भने, जब कसैले तँलाई कुनै काम सुम्पन्छ, तब तैँले त्यो पूरा गर्न कुनै कसर बाँकी राख्नु हुँदैन।) त्यसोभए के तैँले साँच्चै त्यसरी नै कार्य गर्नुपर्छ? ‘तिमीलाई सुम्पिएको कुरा निष्ठापूर्वक पूरा गर्नू’ भन्‍ने वाक्यांशको अर्थ के हो भने, यदि कसैले तँलाई कुनै काम सुम्पन्छ भने, यसको अर्थ ऊ तँलाई उच्च ठान्छ, तँमाथि विश्‍वास गर्छ, र तँलाई विश्‍वसनीय ठान्छ, र त्यसैले, त्यस व्यक्तिले तँलाई जे गर्न भने पनि, तँ सहमत हुनुपर्छ, र त्यो उसका मागहरूअनुसार राम्ररी र उचित रूपमा गर्नुपर्छ, र उसलाई खुसी पार्नुपर्छ र सन्तुष्ट पार्नुपर्छ—तब तँ एक असल व्यक्ति होस्। यसको तात्पर्य तँ असल व्यक्ति होस् कि होइनस् भनी निर्धारण गर्ने मानक भनेको तँलाई काम सुम्पने व्यक्ति सन्तुष्ट छ कि छैन भन्‍ने हो। के यसलाई यसरी व्याख्या गर्न सकिन्छ? (सकिन्छ।) त्यसोभए अरूको नजरमा असल व्यक्ति हुन र समाजद्वारा त्यस्तो रूपमा चिनिन सजिलो छैन र? (छ।) यो ‘सजिलो’ छ भनी भन्‍नुको अर्थ के हो? यसको अर्थ मापदण्ड अत्यन्तै तल्‍लो स्तरको छ र उच्च नैतिकतायुक्त छैन भन्‍ने हुन्छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१४))। परमेश्‍वरका वचनहरू मनन गर्दा, मैले म बाल्यकालदेखि नै बुबाद्वारा कसरी प्रभावित भएको थिएँ भनेर सोचेँ। मैले के देखेँ भने, गाउँलेहरू मद्दतका लागि मेरा बुबाकहाँ आउँदा, उहाँ अरूका मामिलाहरू राम्ररी सम्हाल्न बरु आफ्नै पारिवारिक मामिलाहरू पन्छाउनुहुन्थ्यो, अन्ततः उहाँले वरपरका मानिसहरूको भरोसा जित्नुभयो। त्यसैले, म “तिमीलाई सुम्पिएको कुरा निष्ठापूर्वक पूरा गर्नू” भन्ने विचारअनुसार आफूलाई आचरणमा ढाल्दा व्यक्ति भरपर्दो र असल बन्छ भन्ने सोच्थेँ। मलाई विद्युतीय उपकरणहरू मर्मत गर्न मन पर्ने भएकाले, जबजब जोकोहीको बत्ती, रेडियो, टिभी वा अन्य उपकरणहरू बिग्रन्थ्यो, तबतब यदि उनीहरू मकहाँ आए भने ती सामानहरू मर्मत गर्न म सधैँ सक्दो प्रयास गर्थेँ। मप्रतिको अरूको भरोसाअनुरूप जिउने एकमात्र तरिका यही हो भनी म विश्वास गर्थेँ। अरूका सामानहरू ठिक गर्दैपिच्छे अनि उनीहरूको प्रशंसा र धन्यवाद सुन्दैपिच्छे, मलाई साह्रै खुसी लाग्थ्यो, अनि उनीहरूको हृदयमा म भरपर्दो र असल व्यक्ति हुँ भन्ने मलाई महसुस हुन्थ्यो। परमेश्‍वरमा विश्वास गरेपछि, म अझै यस दृष्टिकोणअनुसार जिएँ। म नयाँ विश्वासीहरूलाई मलजल गरिरहेको थिएँ, अनि मैले भर्खरै तालिम सुरु गरेकाले ममा धेरै कमी थिए र म कतिपय सत्यताबारे स्पष्ट रूपमा सङ्गति गर्न सक्दिनथेँ, त्यसैले म दर्शनसम्बन्धी सत्यताले थप सुसज्जित हुनु आवश्यक थियो, किनकि त्यसपछि मात्र म आफ्नो कर्तव्य राम्ररी निर्वाह गर्न सक्थेँ। तर, मैले आफ्नो मुख्य काममा प्रयास लगाइनँ। जब ब्रदर-सिस्टरहरू कम्प्युटरको समस्या लिएर मद्दतका लागि मकहाँ आउँथे, तब म उनीहरूलाई निराश नपार्न र उनीहरूमा भएको मेरो राम्रो छवि कायम राख्न, म उनीहरूका कम्प्युटरका समस्याहरूमा मद्दत गर्न तुरुन्तै आफ्ना कर्तव्यहरू पन्छाउँथेँ। नतिजास्वरूप, मैले नयाँ विश्वासीहरूका समस्याहरूसँग सम्बन्धित सत्यताहरू खोजिनँ वा आफूलाई त्यसले सुसज्जित पारिनँ, अनि भेलाहरूले राम्रा परिणामहरू हासिल गरेनन्। म “तिमीलाई सुम्पिएको कुरा निष्ठापूर्वक पूरा गर्नू” भन्ने दृष्टिकोणद्वारा नियन्त्रित थिएँ, र सधैँ ब्रदर-सिस्टरहरू मेरा बारेमा के सोच्छन् भनेर विचार गर्थेँ, अनि आफ्नो कर्तव्यलाई भन्दा ज्यादा मानिसहरूले मलाई सुम्पेको कुरालाई महत्त्व दिन्थेँ। म आफ्नो कर्तव्य पूरा गर्न असफल भइरहेको थिएँ। म कसरी आफूलाई असल व्यक्ति भन्न सक्थेँ र?

पछि मैले मनन गरेँ, “किन म अरूको अनुरोधलाई अस्वीकार गर्नुभन्दा बरु आफ्नो कर्तव्यलाई रोकावट दिन रुचाउँछु? यो कस्तो प्रकारको समस्या हो?” त्यसपछि मैले परमेश्‍वरका वचनहरू पढेँ: “कतिपय मानिस भन्छन्, ‘“आफूलाई सुम्पिइएको कुरा निष्ठापूर्वक पूरा गर्ने” मानिसहरूमध्ये, अरूको बेफाइदाबाट फाइदा लिन नखोज्‍नेहरू पनि धेरै हुन्छन्। तिनीहरू केवल आफूलाई अरूले सुम्पेको कुरा निष्ठापूर्वक पूरा गर्ने लक्ष्य राख्छन्, यी मानिसहरूमा साँच्‍चै नै यो नैतिक आचरण हुन्छ।’ यो अभिव्यक्ति गलत छ। तिनीहरूले धन, भौतिक सम्पत्ति, वा कुनै फाइदा खोज्दैनन् भने पनि ख्याति त अवश्यै खोज्छन्। यो ‘ख्याति’ के हो? यसको अर्थ ‘मैले त्यस व्यक्तिले मलाई सुम्पेको कार्य स्विकारेको छु। त्यो व्यक्ति उपस्थित भए पनि वा नभए पनि, यदि मैले यो राम्ररी गरेँ र उसले मलाई सुम्पेको कुरा बफादारीपूर्वक सम्हाले भने, मेरो प्रतिष्ठा राम्रो हुनेछ। कम्तीमा पनि केही मानिसहरूले म असल व्यक्ति हुँ, उच्च चरित्र भएको, र अनुकरणलायक व्यक्ति हुँ भनी थाहा पाउनेछन्। मैले मानिसहरूमाझ स्थान लिन सक्छु र मानिसहरूको समूहमा राम्रो छाप बसाल्न सक्छु। त्यो सार्थक छ।’ अरू मानिसहरू भन्छन्, ‘“तिमीलाई सुम्पिएको कुरा निष्ठापूर्वक पूरा गर्नू,” र अरूले हामीलाई कुनै कुरा जिम्मा दिएका हुनाले, तिनीहरू उपस्थित भए पनि वा नभए पनि, हामीले त्यसलाई राम्ररी सम्हाल्नुपर्छ र त्यसलाई अन्त्यसम्म छोड्नु हुँदैन। हामीले भावी पुस्ताका लागि राम्रो नाम छोड्न नसके पनि, कम्तीमा मानिसहरूले हामीमा कुनै विश्वसनीयता छैन भनेर हाम्रो पिठ्युँ पछाडि आलोचना गर्नेछैनन्। हामी भावी पुस्तालाई भेदभावको सिकार हुन र यस्तो प्रकारको अन्याय भोग्न दिन सक्दैनौँ।’ तिनीहरू के खोजिरहेका छन्? तिनीहरू अझै पनि ख्याति खोजिरहेका छन्। कतिपय मानिस धन र सम्पत्तिलाई धेरै महत्त्व दिन्छन्, जबकि अरू चाहिँ ख्याति र प्राप्तिलाई महत्त्व दिन्छन्। ‘ख्याति’ को अर्थ के हो? मानिसहरूमाझ ‘ख्याति’ का विशिष्ट विवरणहरू के हुन्? असल व्यक्ति, उच्च नैतिक चरित्र भएको व्यक्ति, एक नमुना, एक सद्गुणी व्यक्ति, वा एक सन्त कहलिनु। कतिपय मानिस यस्ता पनि हुन्छन्, जो केवल एक पटक ‘तिमीलाई सुम्पिएको कुरा निष्ठापूर्वक पूरा गर्नू’ भन्‍ने कुरामा सफल भएको र यस्तो प्रकारको नैतिक चरित्र भएको कारण निरन्तर प्रशंसित हुन्छन्, र तिनीहरूका सन्तानहरूले तिनीहरूको महिमाबाट फाइदा लिन्छन्। हेर् त, यी फाइदाहरू तिनीहरूले वर्तमानमा प्राप्त गर्न सक्ने थोरै फाइदाहरूभन्दा धेरै गुणा बढी हुन्छन्। त्यसकारण, ‘तिमीलाई सुम्पिएको कुरा निष्ठापूर्वक पूरा गर्नू’ भन्‍ने तथाकथित नैतिक मानक पालन गर्ने जोकोहीको उत्प्रेरणा त्यति सरल हुँदैन। ऊ केवल आफ्ना व्यक्तिगत दायित्व र जिम्मेवारीहरू पूरा गर्न मात्र खोजिरहेको हुँदैन, बरु ऊ व्यक्तिगत लाभ वा ख्यातिका लागि, यो जीवन वा अर्को जीवनका लागि यसको पालन गर्छ। अवश्य पनि, आफ्नो पिठ्युँपछाडि आलोचना हुनबाट बच्न र बदनामीबाट बच्न चाहनेहरू पनि हुन्छन्। छोटकरीमा भन्दा, मानिसहरूले यस्तो प्रकारको काम गर्नुको उत्प्रेरणा सरल हुँदैन; यो साँच्चै मानवताको दृष्टिकोणबाट, वा मानवजातिको सामाजिक जिम्मेवारीबाट उत्पन्न भएको कार्य होइन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१४))। “कुनै पनि सामाजिक समुदाय वा समूहमा, मानिसहरू आफूलाई अरूले उच्‍च नैतिक चरित्र भएको, असल, प्रतिष्ठित, भरोसायोग्य र काम सुम्पनयोग्य व्यक्ति भनून् भन्‍ने चाहन्छन्। तिनीहरू सबै अरूलाई उच्च ठान्न लगाउन, र अरूलाई तिनीहरू इज्‍जतदार व्यक्ति हुन्, र निर्दयी वा पराया नभई भावना र बफादारी भएका हाडमासुले नै बनेका मानिस हुन् भन्ठान्न लगाउन यस्तो छवि स्थापित गर्न चाहन्छन्। यदि तँ समाजमा घुलमिल भएर तिनीहरूद्वारा स्विकारिन र तिनीहरूको मान्यता पाउन चाहन्छस् भने, तैँले पहिले तिनीहरूलाई आफूलाई उच्‍च नैतिक चरित्र, इज्‍जत र विश्‍वसनीयता भएको व्यक्तिका रूपमा स्विकार्न लगाउनैपर्छ। त्यसैले, तिनीहरूले तँलाई जे-जस्तो अनुरोध गरे पनि, तँ तिनीहरूलाई सन्तुष्ट र खुसी पार्न सक्दो प्रयास गर्छस्—त्यसपछि, तैँले तँ उच्‍च नैतिक चरित्र भएको भरोसायोग्य व्यक्तिका रूपमा तिनीहरूबाट प्रशंसा पाउँछस्, र सबै जना तँसँग सङ्गत गर्न चाहन्छन्। यसरी तैँले आफ्‍नो जीवनमा आत्म-मूल्य अनुभूति गर्छस्। यदि तँ समाजको, भीडको, र तेरा सहकर्मी र मित्रहरूको मान्यता पाउन सक्छस् भने, तैँले निकै तृप्त र सन्तुष्ट जीवन जिउनेछस्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१४))। परमेश्‍वरका वचनहरूले समस्याको जड खुलासा गरिदिए। जब मानिसहरू अरूका मामिला सम्हाल्दा निष्ठावान् हुन सक्षम हुन्छन्, तब यो उनीहरूले आफ्ना जिम्मेवारीहरू पूरा गर्न चाहने भएकाले होइन, तर राम्रो प्रतिष्ठा प्राप्त गर्न चाहने भएकाले हो। आत्मचिन्तन गर्दा, मैले म बाल्यकालदेखि नै मेरा बुबाद्वारा प्रभावित भएको थिएँ भनेर बुझेँ। जबजब जोकोहीका उपकरणहरू बिग्रन्थे र उनीहरूले मलाई मद्दत माग्थे, तबतब म सधैँ राजी हुन्थेँ। म यो सब गाउँमा मेरो राम्रो नाम होस् र अरूले मेरो प्रशंसा गरून् भनेर गर्थेँ। आफ्नो कर्तव्य निर्वाह गर्न थालेपछि, जबजब ब्रदर-सिस्टरहरू कम्प्युटरको समस्या लिएर मकहाँ आउँथे, तबतब मलाई म आफ्नो कर्तव्यमा जतिसुकै व्यस्त भए पनि नाइँ भन्न मन लाग्दैनथ्यो। विशेष गरी, जब ब्रदर-सिस्टरहरूले मर्मत गर्ने मेरो सीप राम्रो छ भन्थे, तब मलाई साँच्चै सन्तुष्टि मिल्थ्यो, यो उनीहरूले मलाई भरोसा गरिरहेको हो भन्ने सोच्थेँ। ब्रदर-सिस्टरहरूको हृदयमा राम्रो छवि कायम राख्न, नयाँ विश्वासीहरूका समस्याहरू अझै हल भएका छैनन् र दर्शनसम्बन्धी सत्यता मलाई अझै स्पष्ट नभएकाले मैले आफूलाई सुसज्जित गर्नुपर्छ भन्ने मलाई राम्ररी थाहा भए पनि, जब ब्रदर-सिस्टरहरू कम्प्युटरका लागि मद्दत माग्न आउँथे, तब मलाई इन्कार गर्न मन लागे पनि, म एक शब्द भन्न सक्दिनथेँ किनभने उनीहरू निराश होलान्, उनीहरूले मलाई वास्ता नगर्ने व्यक्ति ठान्लान्, र उनीहरूमा मेरो नराम्रो छाप पर्ला भनेर डराउँथेँ। वास्तवमा, यदि उनीहरूलाई कम्प्युटरको तुरुन्तै आवश्यकता परेको भए, मैले कहिलेकाहीँ तिनका समस्याहरू हल गर्न मद्दत गर्नु ठिकै हुनेथ्यो, तर कतिपयलाई कम्प्युटरको तत्काल आवश्यकता थिएन र उनीहरूले तिनलाई कम्प्युटर मर्मत गर्ने ब्रदर-सिस्टरहरूलाई सुम्पन सक्थे। तर मैले उनीहरूलाई निराश पार्न नचाहेकाले, कर्तव्यमा असर परे पनि म सधैँ राजी हुन्थेँ, अनि नतिजास्वरूप मेरा कर्तव्यहरूमा अवरोध पुग्थ्यो। मैले आफ्नै ख्याति र प्राप्तिलाई धेरै महत्त्व दिएँ, अनि अरूको हृदयमा राम्रो छवि कायम राख्न र अरूलाई म भरपर्दो र प्रेमिलो असल व्यक्ति हुँ भनी सोच्न लगाउनकै लागि आफ्नो कर्तव्यमा ढिलाइ गर्न रुचाएँ। म साँच्चै स्वार्थी र घृणास्पद थिएँ! कर्तव्य भनेको परमेश्‍वरले मानिसलाई दिएको आज्ञा हो। यो सृजित प्राणीले अरू सबैभन्दा माथि राखेर पूरा गर्नुपर्ने जिम्मेवारी हो, तर मैले मानिसहरूले मलाई सुम्पेका कुराहरूलाई आफ्नो कर्तव्यभन्दा बढी महत्त्वपूर्ण ठानेँ। अरूले मलाई सुम्पेका मामिलाहरू जतिसुकै गाह्रो वा समय खाने भए पनि, मैले तिनलाई राम्ररी गर्न सक्दो प्रयास गरेँ, परमेश्‍वरलाई सन्तुष्ट पार्ने तरिकाले आफ्नो कर्तव्य कसरी निर्वाह गर्ने भन्नेबारे सोचिनँ। मैले मानिसहरूको हृदयमा राम्रो छवि कायम गरेँ, तर परमेश्‍वरको नजरमा, म आफ्नो कर्तव्यलाई हल्का रूपमा लिने, त्यसलाई बफादारी वा विश्वसनीयताविना निर्वाह गर्ने व्यक्ति बनेको थिएँ। मैले साँच्चै आफ्ना प्राथमिकताहरूलाई गोलमाल गरिरहेको थिएँ र महत्त्वपूर्ण कुरालाई भन्दा अमहत्त्वपूर्ण कुरालाई प्राथमिकता दिइरहेको थिएँ! परमेश्‍वरले मलाई नयाँ विश्वासीहरूलाई मलजल गर्ने मौका दिएर मलाई अनुग्रह गर्नुभयो, मैले उनीहरूका विभिन्न धारणा र समस्याहरू हल गर्न सत्यता खोज्नेछु, उनीहरूलाई परमेश्‍वरको काम जान्न र साँचो मार्गमा सुरुमै जरा गाड्न सक्षम बनाउनेछु भनेर आशा गर्नुभयो। मैले परमेश्‍वरका अभिप्रायहरूलाई ख्याल गर्नुपर्थ्यो, र परिस्थिति जस्तोसुकै भए पनि आफ्ना कर्तव्यहरू पूरा गर्नुपर्थ्यो।

पछि मैले फेरि मनन गरेँ, “अरूले मलाई सुम्पेका कुराहरूलाई मैले कसरी लिनुपर्छ?” खोजी गर्दा, मैले परमेश्‍वरका वचनहरू पढेँ: “यदि तँलाई सुम्पिएका कार्यहरूले तेरो त्यति धेरै समय र ऊर्जा लिँदैनन्, र ती तेरो क्षमताको सीमाभित्र पर्छन् भने, वा यदि तँसँग सही वातावरण र अवस्था छ भने, मानव विवेक र समझको आधारमा तँ अरूका लागि आफूले गर्न सक्ने दायराभित्रका केही कुरा गर्न र तिनीहरूका केही यथोचित र उचित माग पूरा गर्न सक्छस्। तर, यदि तँलाई सुम्पिएका कार्यहरूले तेरो धेरै समय र ऊर्जा लिन्छन्, र तेरो धेरै समय चोरेर लान्छन्, यहाँसम्‍म कि तिनले तँलाई तेरो जीवन, र यो जीवनका तेरा जिम्‍मेवारी र दायित्वहरूको बलि चढाउन लगाउँछन्, र अनि सृजित प्राणीका रूपमा तैँले निर्वाह गर्नुपर्ने कर्तव्यहरू नै व्यर्थ हुन्छन् र प्रतिस्थापन गरिन्छन् भने, तैँले के गर्नुपर्छ? तैँले यसलाई इन्कार गर्नुपर्छ किनभने यो तेरो जिम्‍मेवारी वा दायित्व होइन। व्यक्तिको जीवनका जिम्‍मेवारी र दायित्वहरूको कुरा गर्दा, आमाबुबाको हेरचाह गर्ने र बालबच्‍चा हुर्काउने, अनि समाज र कानुनको मातहतमा रही सामाजिक जिम्‍मेवारीहरू पूरा गर्नेबाहेक, सबैभन्दा महत्त्वपूर्ण कुरा भनेको व्यक्तिले आफ्नो ऊर्जा, समय र जीवन सृजित प्राणीको कर्तव्य निर्वाह गरेर बिताउनुपर्छ, कुनै पनि मानिसले सुम्पिएको कार्यमा आफ्नो समय र ऊर्जा सकाउनु हुँदैन। यस्तो किन हुनुपर्छ भने, परमेश्‍वर व्यक्तिले अन्य कुनै मानवका खातिर कामकुरा गर्न वा जिम्मेवारीहरू पूरा गर्नका लागि उसलाई सृष्टि गर्ने, उसलाई जीवन दिने, र उसलाई संसारमा ल्याउने गर्नुहुन्न। मानिसहरूले अन्य सबै कुराभन्दा माथि परमेश्‍वरको आज्ञा नै स्विकार्नुपर्छ। परमेश्‍वरको आज्ञा मात्रै सच्‍चा आज्ञा हो; तँलाई अर्को मानवले सुम्पिएको कार्य स्वीकार गर्नु भनेको आफ्ना उचित कर्तव्यहरूलाई बेवास्ता गर्नु हो। तँलाई कुनै काम सुम्पेर त्यो कामको लागि तेरो बफादारी, ऊर्जा, समय, वा तेरो जवानी र सारा जीवन समर्पित गर्न लगाउन कोही योग्य हुँदैन। परमेश्‍वरसँग मात्र मानिसहरूलाई सृजित प्राणीका रूपमा कर्तव्य निर्वाह गर्न लगाउने हक छ। किन यस्तो हो? यदि तँलाई कुनै पनि व्यक्तिले सुम्पिएको कार्यका लागि तेरो धेरै समय र ऊर्जा लाग्छ भने, यसले तँलाई सृजित प्राणीका रूपमा तेरो कर्तव्य निर्वाह गर्नमा रोकटोक गर्छ, र यसले तँलाई जीवनको सही मार्ग पछ्याउनमा समेत रोकटोक गर्न, र तेरो जीवनको दिशा र उद्देश्य परिवर्तन गर्न सक्छ। यो असल कुरा होइन, यो त प्रकोप हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१४))। परमेश्‍वरका वचनहरूले मलाई अभ्यासको मार्ग औँल्याइदिए। यस जीवनमा, हामीले सबैभन्दा बढी स्वीकार गर्नुपर्ने कुरा परमेश्‍वरको आज्ञा हो, जसलाई हामीले पूर्ण हृदय र मनले पूरा गर्नुपर्छ। अरूले हामीलाई सुम्पेका कुराहरूको हकमा भन्दा, तिनले हाम्रो समय अत्यन्तै धेरै लिन्छन् कि लिँदैनन्, र तिनले हाम्रो मुख्य कर्तव्यमा रोकावट दिन्छन् कि दिँदैनन् भनेर हामीले विचार गर्नुपर्छ। यदि तिनले धेरै समय लिँदैनन् र हामी हाम्रो कर्तव्यमा अत्यन्तै व्यस्त छैनौँ भने, हामी मानव विवेक र समझका आधारमा, तिनलाई हल गर्न मद्दत गर्न सक्छौँ। तर, यदि अरूलाई मद्दत गर्दा हाम्रो मुख्य कर्तव्यमा असर पुग्नेछ भने, हामीले इन्कार गर्नुपर्छ, र हामी “तिमीलाई सुम्पिएको कुरा निष्ठापूर्वक पूरा गर्नू” भन्ने परम्परागत सांस्कृतिक विचारको बन्धनमा पर्नु हुँदैन। तर, विगतमा अरूले सुम्पेका कामहरूलाई कसरी लिने भनेर मसित सिद्धान्तहरू थिएनन्। जसले मद्दत मागे पनि, म तिनीहरूलाई कहिल्यै नाइँ भन्दिनथेँ, र नतिजास्वरूप आफ्नै कर्तव्यमा रोकावट पुऱ्याउँथेँ। मेरा ब्रदर-सिस्टरहरूलाई कम्प्युटर मर्मत गर्न सघाउनु कुनै गलत कुरा नभए पनि, यदि यसले धेरै समय लिन्छ र मेरो कर्तव्यमा ढिलाइ गराउँछ भने, मैले इन्कार गर्नुपर्छ र ब्रदर-सिस्टरहरूलाई अवस्था बताउनुपर्छ; उनीहरूले कुरा बुझ्नेछन्। मैले सधैँ अरूले मलाई कसरी हेर्छन् भनेर विचार गर्नु हुँदैन, बरु परमेश्‍वरका वचन र सिद्धान्तहरूअनुसार अभ्यास गर्नुपर्छ।

एक रात, दुई जना ब्रदरले मेरो घरमा आएर एउटा नयाँ कम्प्युटर अन नै हुँदैन र मैले त्यो हेरिदिनुपऱ्यो भनेर भने। मलाई अप्ठ्यारो लाग्यो, सोचेँ, “मैले नसकाएका केही जरुरी काम अझै छन्, र यदि म उनीहरूको कम्प्युटर ठिक गर्न मद्दत गर्न राजी भएँ भने, यसले निश्चय नै मलाई धेरै ढिलो गराउनेछ, तर यदि मैले सोझै इन्कार गरेँ भने, उनीहरूले मलाई के सोच्नेछन्? उनीहरू खुसी हुँदै आए, तर निराश भएर फर्कनेछन्। के मैले उनीहरूमा आफ्नो नराम्रो छाप छोड्नेछैनँ र?” म फेरि अरूको हृदयमा आफ्नो हैसियत र छविलाई विचार गर्दै छु भनेर मैले बुझेँ, त्यसैले मैले चुपचाप परमेश्‍वरलाई मनमनै प्रार्थना गरेँ, सिद्धान्तअनुसार अभ्यास गर्न र आफ्नो कर्तव्यलाई प्राथमिकता दिन मार्गदर्शन मागेँ। मैले आफूले पढेका परमेश्‍वरका वचनहरूको एउटा खण्ड सम्झेँ: “यदि तँलाई सुम्पिएका कार्यहरूले तेरो त्यति धेरै समय र ऊर्जा लिँदैनन्, र ती तेरो क्षमताको सीमाभित्र पर्छन् भने, वा यदि तँसँग सही वातावरण र अवस्था छ भने, मानव विवेक र समझको आधारमा तँ अरूका लागि आफूले गर्न सक्ने दायराभित्रका केही कुरा गर्न र तिनीहरूका केही यथोचित र उचित माग पूरा गर्न सक्छस्। तर, यदि तँलाई सुम्पिएका कार्यहरूले तेरो धेरै समय र ऊर्जा लिन्छन्, र तेरो धेरै समय चोरेर लान्छन्, यहाँसम्‍म कि तिनले तँलाई तेरो जीवन, र यो जीवनका तेरा जिम्‍मेवारी र दायित्वहरूको बलि चढाउन लगाउँछन्, र अनि सृजित प्राणीका रूपमा तैँले निर्वाह गर्नुपर्ने कर्तव्यहरू नै व्यर्थ हुन्छन् र प्रतिस्थापन गरिन्छन् भने, तैँले के गर्नुपर्छ? तैँले यसलाई इन्कार गर्नुपर्छ किनभने यो तेरो जिम्‍मेवारी वा दायित्व होइन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१४))। परमेश्‍वरका वचनहरूको मार्गदर्शनमार्फत्, मैले अभ्यासको मार्ग भेट्टाएँ। मैले पहिले कम्प्युटरमा के समस्या छ भनेर हेर्नुपर्थ्यो, र यदि त्यसले अत्यन्तै धेरै समय लिँदैन र सामान्य मामिला हो भने, म त्यो सम्हाल्न मद्दत गर्नेथिएँ। तर यदि त्यो ठिक गर्न लामो समय लाग्ने ठूलो समस्या हो भने, म उनीहरूलाई कम्प्युटर मर्मत गर्ने ब्रदर-सिस्टरहरूकहाँ जान लगाउनेथिएँ। त्यसैले मैले समस्या जाँच्न कम्प्युटर अन गरेँ, र सिस्टममा समस्या भएको पाएँ। यो तत्कालै ठिक हुने कुरा थिएन, त्यसैले मैले ती ब्रदरहरूलाई म आफ्नो कर्तव्यमा व्यस्त छु र मसँग त्यो ठिक गर्ने समय छैन भनेर भनेँ, अनि मैले उनीहरूलाई मद्दतका लागि अन्य ब्रदर-सिस्टरहरूकहाँ जान लगाएँ। यो सुनेपछि उनीहरू राजी भए। जब मैले परमेश्‍वरका वचनहरूअनुसार अभ्यास गरेँ, तब ब्रदरहरूले मैले कल्पना गरेजस्तो मबारे कुनै प्रकारको नकारात्मक दृष्टिकोण राखेनन्, र मलाई एकदमै लाज लाग्यो।

यस अनुभवमार्फत्, मैले “तिमीलाई सुम्पिएको कुरा निष्ठापूर्वक पूरा गर्नू” भन्ने परम्परागत सांस्कृतिक विचारबारे खुट्ट्याइ प्राप्त गरेँ, अनि मानिसहरूले सुम्पने कुरा राम्ररी गर्दैमा व्यक्ति साँचो रूपमा असल व्यक्ति बन्दैन भनेर पनि बुझेँ। परमेश्‍वरलाई सन्तुष्ट पार्न सम्पूर्ण हृदय र शक्तिले आफ्नो कर्तव्य पूरा गरेर मात्र व्यक्ति साँचो रूपमा असल व्यक्ति बन्छ। अब म इज्जत जोगाउने कुरा त्याग्न नसकेर सधैँ अरूलाई हुन्छ भन्ने बाध्यता महसुस गर्दै आफ्नो कर्तव्य ढिला गर्दिनँ। यो परिवर्तन र बुझाइ परमेश्‍वरका वचनहरूको मार्गदर्शनको नतिजास्वरूप आएको हो। परमेश्‍वरलाई धन्यवाद होस्!


८३. के मेरी छोरीप्रतिको मेरो प्रेम साँचो हो?

किउ यान, चीन

म गाउँमा हुर्किएँ, र मेरा आमाबुबाले खासै पढ्न पाउनुभएन, त्यसैले उहाँहरूसँग बिहानदेखि बेलुकासम्म खेतबारीमा कडा परिश्रम गर्नुको विकल्प थिएन। मेरो बुबाले मलाई प्रायः भन्नुहुन्थ्यो, “हाम्रो परिवारमा, तेरो काकाले मात्रै कडा मिहिनेत गरेर पढेर आफूलाई स्थापित गरे र सहरमा ठूलो हाकिम बने। मैले सानो छँदा राम्रोसँग पढिनँ, त्यसैले अहिले म खेतीकिसानी गरेर जीविका चलाउन मात्र सक्छु। तैँले भविष्यमा कडा मिहिनेत गरेर पढ्नुपर्छ—मजस्तो कुनै सम्भाव्यता नभएको मान्छे नबन्नू।” जब मैले मेरो काका एउटा सानदार कारमा गाउँ फर्कनुभएको, अनि सबैले उहाँको गुणगान गाएको र उहाँलाई प्रशंसाको नजरले हेरेको देखेँ, मलाई असाध्यै ईर्ष्या लाग्यो। त्यसपछि मैले मेरो बुबालाई गाउँलेहरूले गर्ने उदासीन व्यवहार हेरेँ, अनि महसुस गरेँ कि व्यक्ति पढेर मात्रै अघि बढ्न सक्छ र जहाँ गए पनि उसले सम्मान पाउन सक्छ। मैले भविष्यमा आफूलाई अरूभन्दा उत्कृष्ट बनाउन र अरूको प्रशंसा पाउन कडा मिहिनेत गरेर पढ्नैपर्छ भनी अठोट गरेँ। मैले अरूले भन्दा धेरै गुणा मिहिनेत गरेर पढेँ, तर उच्च माध्यमिक विद्यालयको प्रवेश परीक्षामा राम्रो गर्न सकिनँ र एउटा साधारण प्राविधिक विद्यालयमा मात्र भर्ना पाएँ। अझ अप्रत्याशित कुरा त के थियो भने, म पास भएर निस्कँदा सरकारले कर्मचारी कटौती, आकार घटाउने र कार्यक्षमता केन्द्रित नीतिहरू लागू गर्‍यो, र मैले औपचारिक रूपमा काम सुरु गर्नुअघि नै मलाई मूलतः जागिरबाट निकालियो। मलाई ममाथि आकाशै खसेजस्तो महसुस भयो, र अब जीवनमा अरूभन्दा उत्कृष्ट बन्न सक्छु भन्ने आशा रहेन। विवाहपछि, मेरो श्रीमान्‌को शैक्षिक स्तर औसत भएकाले उहाँले मजदुरका रूपमा काम गर्नुभयो, र हाम्रो जीवनस्तर सामान्य मात्र थियो। मेरा आफन्त र साथीभाइलाई हेर्दा, मैले शिक्षा र डिग्री हुनेहरूले आकर्षक र उच्चस्तरीय जीवन जिएको र महङ्गा ठाउँहरूमा आउजाउ गरेको देखेँ। योसँगै आफूलाई हेर्दा, मलाई उच्च शिक्षाविना यस समाजमा सफल हुन सकिँदैन, र मेरो जीवन सधैँ यस्तै रहनेछ भन्ने अझ बलियो महसुस भयो। त्यसैले मलाई भविष्यमा मैले मेरो बच्चालाई राम्रोसँग पढाउनुपर्छ र उसलाई उच्च डिग्री हासिल गर्न मदत गर्नुपर्छ, ताकि उसले हाम्रो परिवारको इज्जत राख्न सकोस् भन्ने लाग्यो। त्यसरी, मैले पनि गौरव प्राप्त गर्न सक्थेँ।

मेरी छोरी चार वर्षकी हुँदा, मैले परमेश्‍वरको आखिरी दिनहरूको काम स्वीकार गरेँ। त्यो समयमा, म हप्ताको दुई पटक भेलामा सहभागी हुन्थेँ, र बाँकी समय म मेरी छोरीसँग अङ्ग्रेजी फ्ल्यासकार्डहरूको समीक्षा गरिरहेकी, पुराना कविताहरू वाचन गरिरहेकी र उसलाई सामान्य जोड-घटाउ सिकाइरहेकी हुन्थेँ। म उसले सानैदेखि पढाइप्रति रुचि राखोस् भन्ने चाहन्थेँ। ऊ तीन कक्षामा हुँदा, मैले उसलाई अङ्ग्रेजी र गणितको ट्युसन पढाउन थालेँ, र म उसको नतिजा उसका साथीहरूको भन्दा उत्कृष्ट हुनेछ भन्ने आशा गर्थेँ, ताकि भविष्यमा उसले राम्रो विश्वविद्यालयमा भर्ना पाओस्, राम्रो जागिर पाओस्, अनि महिमा र सफलताको जीवन जिओस्। म छोरीलाई भविष्यमा अरूभन्दा उत्कृष्ट बन्नका लागि कडा मिहिनेत गरेर पढ्नुपर्छ भनेर प्रायः भनिरहन्थेँ। ऊ हरेक पटक अलमल्ल पर्दै मलाई हेर्थी, आधा मात्र कुरा बुझेजस्तो देखिन्थी, तर मैले जे भन्थेँ त्यो उसले नचाहँदा-नचाहँदै पनि मान्थी। कहिलेकाहीँ उसलाई पढाइदेखि दिक्क लागेको देख्दा, उसले किन पढ्नुपर्छ, र राम्रो नतिजा ल्याएमा मात्रै कसरी उसले राम्रो भविष्य र रोजगारीका अवसरहरू पाउँछे भनेर म धैर्यपूर्वक बुझाउँथेँ। उसको अनुहारमा विवशता देखेर मैले मनमनै सोचेँ, “आफ्ना छोराछोरीलाई राम्रो शिक्षा दिनु आमाबुबाको जिम्मेवारी र दायित्व हो। अहिले उसले मेरो कुरा नबुझ्ला, तर ठूलो भएपछि उसले मेरा श्रमसाध्य अभिप्रायहरू बुझ्नेछे।”

पाँच कक्षामा, मेरी छोरीको गणितको नतिजा एकदमै कमजोर थियो। हुन त उसलाई शिक्षिकाले धैर्यपूर्वक कुराहरू बुझाउँथिन्, साहपाठीहरूले पढ्न सघाउँथे, र ऊ आफैँ पनि अभ्यासहरू गर्न कडा मिहिनेत गर्थी, यद्यपि उसको परीक्षाको नतिजा भने सधैँ असन्तोषजनक नै हुन्थ्यो। कहिलेकाहीँ त ऊ अनुतीर्ण नै हुन्थी। यो देखेर म असाध्यै चिन्तित भएँ र मैले कडाइपूर्वक छोरीलाई भनेँ, “राम्रो नतिजा ल्याइनस् भने, तैँले चाहेको स्कुलमा भर्ना पाउनेछैनस् र केही पनि हासिल गर्नेछैनस्। अरूको नजरमा तँ केही पनि हुनेछैनस् र तेरो पूरै जीवन असफल हुनेछ। जे गरेर भए पनि तैँले छिटोभन्दा छिटो गणितको नतिजा सुधार्ने उपाय खोज्नैपर्छ। नत्र भने म तँलाई सजिलै छोड्नेछैन।” छोरीले कायर भएर मलाई हेरी, ऊ बोल्न अत्यन्तै डराई, डरले उसको अनुहार मलिन भएको थियो। उसको त्यस्तो अवस्था देखेर, मेरो मन अलिकति पग्लियो—उसले कडा मिहिनेत गरिरहेकी थिई, र गणितमा उसको नतिजा कमजोर हुनुको कारण उसले सिक्न नचाहनु थिएन। मलाई कतै मैले अलि बढी नै गरेँ कि भन्ने लाग्यो। तर फेरि मैले सोचेँ, “यदि अहिले मैले कडाइ गरिनँ भने, पछि उसले राम्रो जागिरका अवसरहरू नपाउन सक्छे। बरु उसले अहिले मलाई घृणा गरोस्, तर उसको भविष्य नबिग्रियोस्।” धेरैतिर सोधखोज गरेपछि, मैले मेरी छोरीलाई ट्युसन पढाउन धेरै वर्षको अनुभव भएका एक जना शिक्षक भेट्टाएँ। उसको ट्युसनको समयमा, म पनि आफ्नो कामलाई थाती राखेर सुन्थेँ। छोरीले नबुझेका कुराहरू म टिपेर राख्थेँ, र घर पुगेपछि, म उसलाई ती कुराहरू फेरि दोहोर्‍याउन लगाउँथेँ। उसले अझै पनि गर्न नसक्दा, मलाई रिस उठ्थ्यो र म चर्को स्वरमा कराउँदै यसो भन्थेँ, “यदि तँ यस्तै रहिरहिस् भने, के तँलाई अझै पनि तैँले कुनै प्रमुख कलेजमा भर्ना पाउँछस् भन्ने लाग्छ?” छोरी डरले पछि हटी, र उसका आँखामा पीडाको आँसु टिलपिलायो। मेरो मन पग्लियो, र मैले सोचेँ, “सायद मैले परिस्थितिलाई आफ्नै लयमा चल्न दिनुपर्छ—उसले जति सक्छे त्यति नै सिकोस्। यो सबै दबाबले उसलाई अवसादमा पुर्‍यायो भने के गर्ने?” तर फेरि मैले तुरुन्तै सोचेँ, “अहिले पढाइमा खुकुलो गरेँ भने यसले सोझै उसको भविष्यमा असर गर्नेछ। मैले अभिभावकको रूपमा आफ्नो जिम्मेवारी पूरा गर्नैपर्छ।” त्यसैले मैले छोरीलाई पढ्न दबाब दिइरहेँ। पहिलो कुरा त मेरी छोरी अन्तर्मुखी थिई, र मैले दिएको दबाबले गर्दा उसको आत्मसम्मान झन् घट्यो। ऊ प्रायः डरलाग्दा सपनाले तर्सेर ब्युँझन्थी, उसको नतिजा झनै खस्कियो, र हामी बीचको सम्बन्धमा झनै दूरी बढ्यो। यो देखेर म धेरै व्यग्र भएँ। एकातिर, म उसको कमजोर नतिजाले उसको भविष्यमा असर गर्छ भनेर चिन्तित थिएँ, तर अर्कोतिर, मलाई ऊप्रति असाध्यै पीर पनि पर्‍यो र उसलाई त्यति धेरै दबाब दिएकोमा दोषी महसुस भयो। यी अन्तर्विरोधी भावनाहरू एकअर्कामा जेलिएका थिए, र मलाई के गर्ने भनी थाहा थिएन। म निरन्तर सोच्थेँ, “के मेरी छोरीलाई यसरी व्यवहार गर्नु माया हो? यदि हो भने, यसले उसलाई स्वतन्त्र र सहज महसुस गराउनुपर्ने होइन र? तर म प्रस्ट रूपमा ऊ झन् दुखी भएकी र उसको आत्मसम्मान झनै खस्केको महसुस गर्न सक्छु। उसको नतिजामा सुधार त भएन-भएन—त्यो झन् खस्कियो, र ऊ अहिले डरलाग्दा सपना देखेर तर्सिँदै ब्युँझिरहन्छे। के मेरो बच्चालाई शिक्षा दिने मेरो तरिका गलत हुन सक्छ?” मलाई के गर्ने भनेर थाहा थिएन, त्यसैले मैले प्रार्थना गरिरहेँ, र मेरा समस्याहरू बुझ्न मलाई मार्गदर्शन गर्नुहोस् भनी परमेश्‍वरलाई अनुरोध गरेँ।

एकदिन, मैले परमेश्‍वरका वचनहरू पढेँ, र आफ्नो स्थितिबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “वास्तवमा, मानिसका आकाङ्क्षाहरू जतिसुकै भव्य भए पनि, मानिसका चाहनाहरू जतिसुकै यथार्थवादी भए पनि वा ती जतिसुकै उचित भए पनि, मानिसले हासिल गर्न चाहेका सबै कुरा, मानिसले खोजेका सबै कुरा दुई शब्दसँग अटुट रूपमा जोडिएको हुन्छ। यी दुई शब्द हरेक व्यक्तिलाई उसको जीवनभरि महत्त्वपूर्ण हुन्छन्, र ती शैतानले मानिसमा हालिदिन चाहेका कुरा हुन्। यी दुई शब्द के हुन्? ती ‘ख्याति’ र ‘प्राप्ति’ हुन्। शैतान एउटा एकदमै नरम विधि, मानिसहरूका धारणाहरूसँग एकदमै मिल्ने विधि, र धेरै आक्रामक नभएको विधि प्रयोग गर्छ, जसले गर्दा मानिसहरू अनजानमै यसका बाँच्ने साधन र नियमहरू स्वीकार गर्छन्, जीवनका लक्ष्य र जीवनका दिशाहरू विकास गर्छन्, र जीवनका आकाङ्क्षाहरू राख्छन्। मानिसहरूले आफ्ना जीवनका आकाङ्क्षाहरूको वर्णन जतिसुकै सानदार तरिकाले गर्न सक्ने भए पनि, यी आकाङ्क्षाहरू सधैँ ख्याति र प्राप्तिको वरिपरि घुम्छन्। कुनै महान् वा प्रसिद्ध व्यक्तिले—वा, वास्तवमा, कुनै पनि व्यक्तिले—आफ्नो जीवनभरि पछ्याउने सबै कुरा केवल यी दुई शब्दसँग सम्बन्धित हुन्छन्: ‘ख्याति’ र ‘प्राप्ति।’ मानिसहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग उच्च हैसियत र ठूलो धन उपभोग गर्ने, र जीवनको आनन्द लिने पूँजी हुन्छ। तिनीहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग सुखचैन खोज्ने र देहको बेलगाम मोजमज्जामा संलग्न हुने पूँजी हुन्छ। तिनीहरूले चाहना गर्ने यस ख्याति र प्राप्तिका खातिर, मानिसहरू खुसीसाथ र अनजानमा आफ्नो शरीर, हृदय, र आफ्ना सम्भावना र भवितव्यलगायत आफूसँग भएका सबै कुरा शैतानलाई सुम्पिदिन्छन्। तिनीहरू निसङ्कोच, अलिकति पनि शङ्काविना, र आफूसँग पहिले भएका सबै कुरा फिर्ता माग्नेबारे कहिल्यै नजानी यसो गर्छन्। के मानिसहरूले यसरी आफूलाई शैतानलाई सुम्पेपछि र त्यसप्रति बफादार बनेपछि आफूमाथि कुनै नियन्त्रण राख्न सक्छन्? निश्चित रूपमा सक्दैनन्। तिनीहरू पूरै र पूर्ण रूपमा शैतानद्वारा नियन्त्रित हुन्छन्। तिनीहरू पूरै र सम्पूर्ण रूपमा यस दलदलमा डुबेका हुन्छन्, र आफूलाई मुक्त गर्न असमर्थ हुन्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूले मलाई खासमा म यतिका वर्षदेखि पूर्ण रूपमा शैतानको छलमा जिइरहेकी रहेछु भनेर बुझ्न मद्दत गरे। मैले बाल्यकालदेखि नै मेरा आमाबुबाले मलाई कसरी सिकाउनुभएको थियो भनी स्मरण गरेँ, र मैले “मानिस उँभोतिर जान खोज्छ, तर खोला तलतिर बग्छ” र “अरूभन्दा असल बन र पुर्खाको नाम राख” भन्ने भनाइहरूलाई आफ्नो पछ्याइको लक्ष्य बनाएकी थिएँ। अरूभन्दा उत्कृष्ट बन्नका लागि, म विद्यार्थी हुँदा अरूले भन्दा धेरै गुणा कडा मिहिनेत गर्थेँ, तर उच्च माध्यमिक विद्यालयको प्रवेश परीक्षामा अनुतीर्ण भएँ र पछि मैले राम्रो जागिर पाउन सकिनँ। तसर्थ, मैले आफूमाथि हरेस खाएँ र जीवनमा आत्मविश्वास गुमाएँ। मेरी छोरी जन्मिएपछि, मैले आफ्ना सबै आशाहरू ऊमाथि राखेँ। उसको पढाइप्रतिको रुचि बढाउन, मैले सानै उमेरदेखि उसमा ज्ञान भर्न थालेँ, र फलस्वरूप, उसले बाल्यकालको खुसी गुमाई। जब उसले स्कुल सुरु गरी र मैले उसको गणितको नतिजा कमजोर भएको देखेँ, नतिजा सुधार्न मैले उसलाई जबर्जस्ती ट्युसन पढ्न लगाए, र उसको नतिजा सुधार नभएपछि, म रिसाएँ र मैले उसलाई गाली गरेँ। म ऊप्रति बिलकुलै समझदार वा करुणामय थिइनँ। मैले उसलाई निरन्तर दबाब दिइरहेकीले, उसको कलिलो हृदय ठूलो तनावले बोझिलो भयो, र हामी एकअर्काबाट झन्-झन् टाढा भयौँ। बाहिरबाट हेर्दा, मैले यो सबै उसको भलाइका लागि गरिरहेको जस्तो देखिन्थ्यो, तर खासमा, म आफ्ना अधुरा सपनाहरू ऊमाथि लादिरहेकी थिएँ, उसलाई मेरा लागि ती सपना साकार पार्न लगाइरहेकी थिएँ, र मलाई अरूभन्दा उत्कृष्ट बनाउने औजारको रूपमा उसलाई प्रयोग गरिरहेकी थिएँ। ममा मानवताको साँच्चै कमी थियो! यो सबै महसुस गरेपछि, मलाई गहिरो पश्चात्ताप भयो। मैले शैतानद्वारा निरन्तर उल्लु बनाइन र हानि बेहोर्न चाहिनँ।

मैले खोजी जारी राखेँ, र परमेश्‍वरका वचनहरू पढेँ: “आफ्‍नो जन्‍म, हुर्काइ, वा विवाहबारे व्यक्ति जति नै असन्तुष्ट भए पनि, यी कुराहरू अनुभव गरेका सबैलाई तिनीहरू कहाँ र कहिले जन्‍मन्छन्, तिनीहरूको रूप कस्तो हुन्छ, तिनीहरूका आमाबाबु को हुन्छन्, र तिनीहरूको पति वा पत्‍नी को हुन्छन् भन्‍ने कुरा कसैले पनि छनौट गर्न सक्दैन, बरु तिनीहरू त स्वर्गको इच्‍छा स्वीकार गर्न मात्र सक्छन् भन्ने थाहा हुन्छ। तैपनि जब मानिसहरूले अर्को पुस्तालाई हुर्काउने समय आउँछ, तब तिनीहरू आफ्ना सन्तानले आफ्‍नै जीवनको अघिल्‍लो भागमा आफूले भोगेका निराशाहरू सबैलाई पूर्ति गर्नेछन् भन्‍ने आशा गर्दै, आफ्‍नो जीवनको पहिलो भागमा आफूले पूरा गर्न नसकेका सबै चाहना आफ्‍ना सन्तानलाई सुम्पिन्छन्। … मानिसहरूलाई थाहा छ, तिनीहरू यस जीवनमा क्षमताविहीन छन् र कुनै काम लागेका छैनन्, भीडभन्दा अलग देखिनका लागि तिनीहरूसँग अर्को मौका वा अर्को आशा हुनेछैन, र तिनीहरूसँग आफ्‍नो नियति स्वीकार गर्नुबाहेक कुनै विकल्प नै छैन। अनि त्यसैले तिनीहरू आफ्‍ना सबै आशा, आफ्‍ना पूरा नभएका चाहना र आकाङ्क्षाहरू अर्को पुस्तालाई सुम्पन्छन्, र आफ्ना सन्तानले आफ्ना सपनाहरू पूरा गर्न अनि आफ्ना चाहनाहरू साकार पार्न आफूलाई सहयोग गर्न सक्ने आशा गर्छन्; तिनीहरू आफ्ना छोराछोरीहरूले परिवारको नामलाई महिमित पार्ने, विशिष्ट हैसियत पाउने, अथवा धनी वा प्रसिद्ध बन्‍ने आशा गर्छन्। छोटकरीमा भन्नुपर्दा, तिनीहरू आफ्‍ना छोराछोरी उच्च शिखरमा पुगेको हेर्न चाहन्छन्। मानिसहरूका योजना र कल्‍पनाहरू पूर्ण छन्; के तिनीहरूलाई आफूले जन्माउने सन्तानहरूको सङ्ख्या, आफ्ना छोराछोरीको रूप, क्षमता, इत्यादि आफूले निर्णय गर्ने कुरा होइनन्, अनि आफ्ना सन्तानको नियति आफ्नो हातमा त झनै छैन भन्‍ने कुरा थाहा छैन र? मानिसहरू आफ्‍नै नियतिका मालिक होइनन्, तैपनि तिनीहरू युवा पुस्ताको नियति परिवर्तन गर्ने आशा गर्छन्; तिनीहरू आफ्‍नै नियतिबाट उम्कन असमर्थ छन्, तैपनि तिनीहरू आफ्‍ना छोराछोरीहरूको नियति हेरफेर गर्ने प्रयास गर्छन्। के तिनीहरू आफूलाई बढ्ता आँकिरहेका छैनन् र? के यो मानवीय मूर्खता र अज्ञानता होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। “व्यक्ति कुन पेसामा संलग्न हुन्छ, उसले जीविकाका लागि के गर्छ, र जीवनमा ऊसँग कति धन छ भन्‍ने कुरा उसका आमाबुबा, उसको प्रतिभा, वा उसको प्रयास र महत्त्वाकाङ्क्षाहरूमा निर्भर हुँदैन—यो सृष्टिकर्ताको पूर्वनियोजनमा निर्भर हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरूले मेरो साँचो स्थिति खुलासा गरिदिए। मैले मेरी छोरी अरूभन्दा उत्कृष्ट बनेर उसले मेरा चाहनाहरू साकार पार्न सक्छे भन्ने आशाले वास्तवमै ऊमाथि मेरा अधुरा चाहनाहरू थोपरेकी रहेछु। त्यसैले मैले आफ्नै प्रयासले उसको नियति नियन्त्रण गर्न आफूले सक्ने सबथोक गरेँ। वास्तवमा, हरेक व्यक्तिको नियति परमेश्‍वरको हातमा हुन्छ, तर मलाई परमेश्‍वरको सार्वभौमिकताबारे थाहा थिएन। म “ज्ञानले तिम्रो भाग्य बदल्न सक्छ” र “आफ्नो नियति आफ्नै हातमा हुन्छ” भन्ने भ्रामक विचारअनुसार जिउँथेँ, र म सधैँ मेरी छोरीको भविष्य नियन्त्रण गर्न चाहन्थेँ। मैले ज्ञान भएका तर त्यसका कारण नियति नबदलिएका आफू वरपरका सबै श्रमिकहरूबारे सोचेँ। म एउटा ज्वलन्त उदाहरण थिएँ। मैले सधैँ ज्ञानको माध्यमबाट आफ्नो नियति बदल्ने कोसिस गरेँ, तर पढाइ सकेपछि मलाई तुरुन्तै जागिरबाट निकालियो, र मैले रोजगारी पाउने वा आफूले पढेको कुरा प्रयोग गर्ने मौका समेत पाइनँ। मैले व्यक्तिको नियति उसको आफ्नै हातमा हुँदैन भन्ने देखेँ, तैपनि मैले भ्रममा परेर छोरीको नियति नियन्त्रण गर्ने प्रयास गरेँ। म असाध्यै अहङ्कारी र अज्ञानी थिएँ, र मैले साँच्चै आफ्नो अधिमूल्यन गरेकी थिएँ! मेरी छोरीको नियति र करियर परमेश्‍वरद्वारा पूर्वनियोजन गरिएको हुन्छ, र यी कुराहरू मानव प्रयास वा पढाइमार्फत बदल्न सकिँदैन। मैले मेरो श्रीमान्‌को साथीको बारेमा सोचेँ जो, प्राथमिक शिक्षा मात्र हासिल गरेको भए पनि, देशभरि धेरै वटा चेन पसलहरू खोल्न सफल भएका थिए, र धेरै कलेज स्नातकहरू त्यहाँ जागिर खोज्न जान्छन्। यो स्पष्ट भिन्नताले मलाई ज्ञानले व्यक्तिको नियति बदल्न सक्दैन, र मैले मेरो बच्चाको पढाइलाई आफ्नै लयमा अघि बढ्न दिनुपर्छ भन्ने कुरा अझ स्पष्टसँग देखायो। त्यसपछि, मैले मेरी छोरीलाई मेरो मागअनुसार पढ्न बाध्य पारिनँ, र मैले उसलाई अतिरिक्त कक्षाहरूमा भर्ना गर्न पनि छोडेँ। बरु, मैले ऊसँग सम्बन्धित सबै कुरा परमेश्‍वरको हातमा सुम्पिएँ। मैले छोरीलाई सुसमाचार पनि प्रचार गरेँ। समय पाउनेबित्तिकै, ऊ आफ्नै उमेरका ब्रदर-सिस्टरहरूसँग भेला हुन्थी, र उसको मानसिक स्थितिमा सुधार हुँदै गयो।

पछि, मैले परमेश्‍वरका नयाँ वचनहरू पढेँ, र आफ्ना समस्याहरू अझ स्पष्ट रूपमा देखेँ। मैले आमाबुबाले खासमा आफ्ना छोराछोरीप्रति कस्ता जिम्मेवारीहरू पूरा गर्नुपर्छ भन्ने कुरा पनि बुझेँ। सर्वशक्तिमान्‌ परमेश्‍वर भन्‍नुहुन्छ: “आमाबुबासँग आफ्नो व्यक्तिपरक चेतनाभित्र आफ्ना छोराछोरीको भविष्यबारे सबै प्रकारका अनुमान, योजना, र निर्णयहरू हुन्छन्, र फलस्वरूप, तिनीहरू यी अपेक्षाहरू विकास गर्छन्। यी अपेक्षाहरूद्वारा प्रेरित भएर, आमाबुबाहरू आफ्ना छोराछोरीहरूले अभिनय, नृत्य, चित्रकला, इत्यादि जस्ता विभिन्‍न सीप सिक्नुपर्ने माग गर्छन्, र आफ्ना छोराछोरीहरू प्रतिभाशाली व्यक्ति बनेपछि, तिनीहरूलाई अरूको मुनि जिउनुको सट्टा अरूभन्दा माथि उठ्न, निम्न-स्तरका अधीनस्थ कर्मचारी हुनुको सट्टा उच्च-पदस्थ अधिकारी बन्न, प्रबन्धक, कार्यकारी, र प्रमुख कार्यकारी अधिकृत बन्न, फर्च्युन ग्लोबल ५०० कम्पनीहरूमा काम गर्न, इत्यादि गर्न सजिलो हुनेछ भन्‍ने सोच्छन्। यी सबै आमाबुबाका व्यक्तिपरक विचारहरू हुन्। … यी आमाबुबाहरूले पूर्ण रूपमा आफ्नै प्राथमिकता र चाहनाहरूअनुसार आफ्ना छोराछोरीमाथि अपेक्षाहरू राखिरहेका हुन्छन्। के यो व्यक्तिपरक होइन र? (हो।) यो व्यक्तिपरक हो भन्नु त यसलाई राम्रोसँग प्रस्तुत गर्नु हो—वास्तवमा यो के हो? यो व्यक्तिपरकताको अर्को व्याख्या के हो? के यो स्वार्थीपन होइन र? के यो करकाप होइन र? (हो।) तँलाई कुनै निश्चित पेसा मन पर्छ, तँ अधिकारी बन्न, धनी बन्न, समाजमा आकर्षक र सफल बन्न चाहन्छस्, त्यसैले तँ आफ्ना छोराछोरीलाई पनि त्यस्तै व्यक्ति हुन र त्यस्तै मार्गमा हिँड्न लगाउँछस्। तर तिनीहरूले भविष्यमा त्यो काम गर्न सक्नेछन् कि छैनन्, वा त्यो काम साँच्चै तिनीहरूका लागि सुहाउँदो छ कि छैन भनी भन्न गाह्रो छ। अनि त्यसोभए तिनीहरूको नियति वास्तवमा के हो त? परमेश्‍वरले तिनीहरूमाथि कसरी सार्वभौमिकता राख्नुहुनेछ र तिनीहरूका लागि कसरी प्रबन्धहरू गर्नुहुनेछ? के तँलाई यी कुराहरू थाहा छ? कतिपय मानिस भन्छन्: ‘मलाई ती कुराहरूको मतलब छैन। यो मैले, एक अभिभावकका रूपमा मन पराउने कुरा हुञ्जेल ठीक छ। मलाई यो मन पर्ने हुनाले, म तिनीहरूमाथि यस प्रकारका अपेक्षाहरू राख्छु।’ के त्यो ज्यादै स्वार्थी कुरा होइन र? (हो।) यसलाई राम्रोसँग प्रस्तुत गर्दा, यो धेरै व्यक्तिपरक छ, यो केवल आफ्नै कुरा सुन्नु हो, तर वास्तवमा, यो के हो? यो एकदमै स्वार्थी कुरा हो! यी आमाबुबाहरू आफ्ना छोराछोरीको क्षमता वा प्रतिभालाई ख्याल गर्दैनन्, र तिनीहरू हरेक व्यक्तिको नियति र जीवनका लागि परमेश्‍वरले गर्नुभएका प्रबन्धहरूको वास्ता गर्दैनन्। तिनीहरू यी कुराहरूलाई ख्याल गर्दैनन्, तिनीहरू केवल इच्छाजनक सोचाइमा आधारित भएर आफ्नै प्राथमिकता र योजनाहरूलाई आफ्ना छोराछोरीमाथि जबरजस्ती लाद्छन्। कतिपय मानिस भन्छन्: ‘यदि मैले यी प्रबन्धहरू गरिनँ भने, तिनीहरूको भविष्य प्रभावित हुनेछ। तिनीहरू जवान र भोला छन्, र तिनीहरूले बुझ्ने बेलासम्म, सबै कुरा धेरै ढिलो भइसकेको हुनेछ। मैले एक अभिभावकका रूपमा मेरा छोराछोरीको चिन्ता गर्नुपर्छ र तिनीहरूका लागि सबै कुराको प्रबन्ध गर्नुपर्छ। यो एक अभिभावकको जिम्मेवारी हो!’ यो भनाइमा केही गलत छैन, तर यदि तेरा योजना र प्रबन्धहरू तेरा छोराछोरीलाई चाहिने कुरा होइनन्, बरु तैँले तिनीहरूमाथि लाद्ने कुराहरू हुन् भने, त्यो उचित हुँदैन। … तिनीहरूका आमाबुबाले तिनीहरूलाई सानैदेखि ‘तिमीले मानिसहरूसँग अन्तरक्रिया गर्दा केही कुरा भित्रै राख्नुपर्छ’ भनेर सिकाए पनि, तिनीहरू त्यसलाई एक प्रकारको धर्मसिद्धान्तका रूपमा मात्रै लिनेछन्। तिनीहरूले आफ्ना आमाबुबाको सल्लाह साँच्चै बुझेपछि मात्रै त्यसअनुसार साँच्चै काम गर्न सक्नेछन्। जब तिनीहरू आफ्ना आमाबुबाको सल्लाह बुझ्दैनन्, तब तिनीहरूका आमाबुबाले तिनीहरूलाई जतिसुकै सिकाउने प्रयास गरे पनि, त्यो तिनीहरूका लागि एक प्रकारको धर्मसिद्धान्त मात्रै रहनेछ। त्यसकारण, कतिपय आमाबुबाले ‘यो समाज अत्यन्तै प्रतिस्पर्धी छ, र मानिसहरू अति धेरै दबाबमा जिउँछन्; यदि मैले सानै उमेरदेखि मेरा छोराछोरीको शिक्षाको गति बढाइनँ र तिनीहरूलाई ठोस ज्ञान प्राप्त गराइनँ भने, तिनीहरूले भविष्यमा पीडा र कष्ट भोग्नुपर्नेछ’ भन्‍ने सोच्दा, के यो विचार औचित्यपूर्ण छ? (छैन।) तँ आफ्ना छोराछोरीले भविष्यमा त्यो कष्ट कम भोगून् भनेर तिनीहरूलाई सानै उमेरदेखि यो दबाब सहन लगाइरहेको छस्, र तिनीहरूले केही पनि नबुझ्ने उमेरदेखि नै यो दबाब बोक्न लगाइरहेको छस्। के तिनीहरूले यो दबाब सहेको कारणले तिनीहरू साँच्चै केही बन्नेछन् भन्ने कुरा साँच्चै हो त? यदि तिनीहरू कुनै उचित सीप वा ज्ञान प्राप्त गर्न असफल भए भने, के त्यो सबै बेकार हुनेछैन र? तिनीहरूलाई सानै उमेरदेखि दबाब सहन लगाउनु तिनीहरूको शारीरिक र मानसिक स्वास्थ्यका लागि लाभदायक हुँदैन। यदि त्यसले केही रोग र परिणाम ल्यायो भने, के त्यो तिनीहरूलाई हानि पुऱ्याउनु होइन र? के तँ यो साँच्चै तिनीहरूको आफ्नै भलाइका लागि गरिरहेको छस्? तिनीहरूले नबुझ्नु अनिवार्य रूपमै खराब कुरा होइन। कम्तीमा तिनीहरू केही वर्ष आरामदायी, सरल, र खुसी तरिकाले जिउन सक्छन्। यदि तिनीहरूले सानै उमेरदेखि यी कुराहरू छर्लङ्गै देख्न सके र यी दबाबहरू सहन थाले भने, यो तिनीहरूका लागि अनिवार्य रूपमै राम्रो कुरा हुनेछैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। परमेश्‍वरका वचनहरू पढेपछि, मैले मेरी छोरीप्रतिको मेरो प्रेम कति सङ्कीर्ण र स्वार्थी रहेछ भनेर थाहा पाएँ। अरूभन्दा उत्कृष्ट बन्ने मेरो आफ्नै लक्ष्य हासिल गर्नका निम्ति, मैले एकतर्फी रूपमा मेरा विचारहरू ऊमाथि लादेँ, उसको योग्यता वा क्षमतालाई ख्याल नगरी उसको भविष्यको योजना बनाएँ, र दबाब र बन्धनहरू सिर्जना गरेर मैले उसलाई बलजफ्तीपूर्ण विधिहरू प्रयोग गरी पढ्न लगाएँ। उसको नतिजामा सुधार नभएको देखेपछि, मैले दिमाग खुस्केझैँ गरी उसलाई चिच्याएँ, जसले गर्दा ऊ झन्-झन् अन्तर्मुखी बन्दै गई र स्वतन्त्रता र स्थानबाट बञ्चित भई। मैले गरेका सबै कुराले उसलाई रोक्ने र बाँध्ने काम गरिरहेका थिए। मलाई ख्याति र प्राप्ति मन पर्थ्यो, र म सधैँ अरूभन्दा उत्कृष्ट बन्न चाहन्थेँ, त्यसैले मेरा आफ्नै चाहनाहरू साकार हुन नसकेपछि, मैले तिनलाई छोरीमाथि थोपरेँ, उसलाई मेरा चाहनाहरू पूरा गर्न बाध्य पारेँ, र उसलाई पढ्नका लागि अत्यधिक दबाब दिएँ। मैले कहिल्यै उसलाई के मन पर्छ वा ऊ केमा राम्रो छे भनेर विचार गर्न आफूलाई उसको ठाउँमा राखेर हेरिनँ। मेरो दबाबका कारण ऊ झन्-झन् अन्तर्मुखी बन्दै गएको र उसमा झन्-झन् हीनताबोध बढ्दै गएको देख्दा पनि, मैले अझै पनि उसले मेरा अपेक्षाहरू पूरा गर्नुपर्छ भनेर जिद्दी गरेँ, जसले गर्दा ऊ निरन्तर पीडामा बाँच्न बाध्य भई। म साँच्चै क्रूर र स्वार्थी थिएँ! मेरी छोरी अझै सानी थिई, जुन उमेरमा ऊ रमाइलो गर्न चाहन्थी, तैपनि मैले जबरजस्ती उसमा शैतानी दर्शन र नियमहरू भरिदिएकी थिएँ, र उसलाई उसले सहन नपर्ने ती दबाब र पीडा सहन बाध्य पारेकी थिएँ। मैले छोरीलाई जे गरेँ त्यो बिलकुलै माया थिएन, त्यो एक प्रकारको मनोवैज्ञानिक क्षति थियो। यदि मैले साँच्चै मेरी छोरीलाई माया गरेकी र उसको जिम्मेवारी लिएकी भए, मैले उसलाई उसको रुचि र क्षमताअनुसार शिक्षा दिनुपर्ने थियो, ऊमाथि मेरा आफ्नै चाहनाहरू लाद्नुको सट्टा उसलाई सही मार्गदर्शन गर्नुपर्ने थियो। मेरा कार्यहरूबारे चिन्तन गर्दा, मलाई गहिरो पछुतो महसुस भयो, र मैले आफूमा मानवता नभएको थाहा पाएँ। मैले अबदेखि ऊमाथि यी अनुचित अपेक्षाहरू लाद्न मिल्दैनथ्यो।

त्यसपश्चात, परमेश्‍वरका वचनहरू पढेर, मैले आमाको रूपमा पूरा गर्नुपर्ने जिम्मेवारी बुझेँ। सर्वशक्तिमान्‌ परमेश्‍वर भन्‍नुहुन्छ: “छोराछोरीप्रतिका आमाबुबाका अपेक्षाहरूको सार विश्‍लेषण गरेर, हामीले यी अपेक्षाहरू स्वार्थी खालका हुन्छन्, यी अपेक्षाहरू मानवताविरुद्ध जान्छन्, र अपेक्षाहरूको आमाबुबाका जिम्मेवारीहरूसँग कुनै सम्बन्ध हुँदैन भनेर बुझ्न सक्छौँ। आमाबुबाहरूले आफ्ना छोराछोरीमाथि सबै किसिमका अपेक्षा र मागहरू लाद्दा, तिनीहरूले उनीहरूमाथि ठूलो थप दबाब दिन्छन्—यो तिनीहरूले आफ्नो जिम्मेवारी पूरा गर्नु होइन। त्यसोभए, आमाबुबाहरूले पूरा गर्नुपर्ने जिम्मेवारीहरू के-के हुन्? कम्तीमा पनि, तिनीहरूले आफ्ना छोराछोरीलाई सत्य बोल्ने र इमानदार ढङ्गले काम गर्ने इमानदार मानिस बन्‍न सिकाउनुपर्छ, र तिनीहरूलाई दयालु हुन र खराब कामहरू नगर्न सिकाउनुपर्छ, र तिनीहरूलाई सकारात्मक दिशामा डोऱ्याउनुपर्छ। यी तिनीहरूका सबैभन्दा आधारभूत जिम्मेवारीहरू हुन्। यसका साथै, तिनीहरूले आफ्ना छोराछोरीलाई तिनीहरूको क्षमता र अवस्थाहरूका आधारमा व्यावहारिक ज्ञान र सीपहरू आदि अध्ययन गर्न मार्गदर्शन गर्नुपर्छ। यदि आमाबुबाहरूले परमेश्‍वरमा विश्‍वास गर्छन् र सत्यता बुझ्छन् भने, आफ्ना छोराछोरीलाई परमेश्‍वरका वचनहरू पढ्न र सत्यता स्वीकार गर्न लगाउनुपर्छ, ताकि तिनीहरूले सृष्टिकर्तालाई चिनून्, र मानिसहरू परमेश्‍वरद्वारा सृष्टि गरिएका हुन् र यस ब्रह्माण्डमा परमेश्‍वर अस्तित्वमा हुनुहुन्छ भन्‍ने कुरा बुझून्। तिनीहरूले आफ्ना छोराछोरीलाई परमेश्‍वरलाई प्रार्थना गर्न र परमेश्‍वरका वचनहरू खान र पिउन अगुवाइ गर्नुपर्छ ताकि तिनीहरूले केही सत्यता बुझ्न सकून्, र तिनीहरू हुर्किएपछि सांसारिक प्रवृत्तिहरूलाई पछ्याउने, विभिन्‍न जटिल पारस्परिक सम्बन्धहरूमा फस्‍ने, र यस संसारका विभिन्‍न दुष्ट प्रवृत्तिहरूद्वारा लोभ्याइने, भ्रष्ट तुल्याइने, र विनाश हुनुको सट्टा परमेश्‍वरमा विश्‍वास गर्न, परमेश्‍वरलाई पछ्याउन, र सृजित प्राणीको कर्तव्य पूरा गर्न सक्षम होऊन्। आमाबुबाहरूले पूरा गर्नुपर्ने जिम्मेवारीहरू वास्तवमा यिनै हुन्। तिनीहरूले पूरा गर्नुपर्ने जिम्मेवारीहरू भनेका, आमाबुबाको भूमिकामा रहेर, आफ्ना छोराछोरी वयस्क नहुञ्जेलसम्म तिनीहरूलाई सकारात्मक मार्गदर्शन र उपयुक्त सहयोग प्रदान गर्नु, साथै तिनीहरूको भौतिक जीवनमा दैनिक आवश्यकताहरूका सन्दर्भमा तुरुन्तै हेरचाह गर्नु हो। यदि तिनीहरूका छोराछोरी बिरामी भए भने, आमाबुबाहरूले आवश्यक पर्दा तिनीहरूको उपचार गराउनुपर्छ; तिनीहरूले आफ्ना छोराछोरीको पढाइमा ढिलाइ हुने डरले, उनीहरूलाई उपचार त्यागेर स्कुल जान लगाइरहनु हुँदैन। जब तिनीहरूका छोराछोरीलाई स्वास्थ्यलाभ गर्नुपर्ने हुन्छ, तब तिनीहरूलाई स्वास्थ्यलाभ गर्न दिनुपर्छ, र जब तिनीहरूलाई आराम गर्नुपर्ने हुन्छ, तब तिनीहरूलाई आराम गर्न दिनुपर्छ। तिनीहरूका छोराछोरीको स्वास्थ्य सुनिश्चित गर्नु अनिवार्य कुरा हो; यदि छोराछोरी पढाइमा पछि परे भने, आमाबुबाहरूले पछि त्यसलाई पूर्ति गर्ने उपाय खोज्न सक्छन्। आमाबुबाहरूले पूरा गर्नुपर्ने जिम्मेवारीहरू यिनै हुन्। एकातिर, तिनीहरूले आफ्ना छोराछोरीलाई ठोस ज्ञान प्राप्त गर्न मद्दत गर्नुपर्छ; अर्कोतिर, तिनीहरूले आफ्ना छोराछोरीलाई सही मार्गमा हिँड्नका लागि मार्गदर्शन र शिक्षा दिनुपर्छ, र तिनीहरू समाजका अस्वस्थ प्रवृत्ति र दुष्ट अभ्यासहरूबाट प्रभावित नहोऊन् भनेर तिनीहरूको मानसिक स्वास्थ्य सुनिश्चित गर्नुपर्छ। यसका साथै, तिनीहरूले आफ्ना छोराछोरीलाई शारीरिक स्वास्थ्य सुनिश्चित गर्नका लागि उपयुक्त व्यायाम गर्नमा ध्यान दिन लगाउनुपर्छ। आमाबुबाले आफ्ना छोराछोरीहरूमाथि कुनै पनि अवास्तविक अपेक्षा वा मागहरू जबरजस्ती लाद्नुको सट्टा गर्नुपर्ने कुराहरू यिनै हुन्। आमाबुबाहरूले आफ्ना छोराछोरीलाई तिनीहरूको आत्माका लागि चाहिने कुराहरू र तिनीहरूको भौतिक जीवनमा चाहिने कुराहरू दुवैका सन्दर्भमा आफ्ना जिम्मेवारीहरू पूरा गर्नुपर्छ। तिनीहरूले उनीहरूलाई केही सामान्य ज्ञानका कुराहरू बताउनुपर्छ, जस्तै तिनीहरूले तातो खानेकुरा खानुपर्छ र चिसो खानेकुरा खानु हुँदैन, मौसम चिसो हुँदा चिसो लाग्‍न वा रुघाखोकी लाग्‍नबाट जोगिन न्यानो लुगा लगाउनुपर्छ, र यसरी तिनीहरूलाई आफ्नो स्वास्थ्यको हेरचाह गर्न सिक्न मद्दत गर्नुपर्छ। साथै, छोराछोरीको अबोध दिमागमा आफ्नो भविष्यबारे केही बचकाना र अपरिपक्व विचारहरू, वा केही चरम सोचहरू उत्पन्न हुँदा, आमाबुबाले त्यो कुरा थाहा पाउनेबित्तिकै उनीहरूलाई सही मार्गदर्शन प्रदान गर्नैपर्छ, ती बचकाना कल्पनाहरू र चरम कामकुरा सच्याउनैपर्छ, ताकि उनीहरूका छोराछोरी जीवनमा सही मार्गमा चल्न सकून्। यो तिनीहरूले आफ्ना जिम्मेवारीहरू पूरा गर्नु हो। आफ्ना जिम्मेवारीहरू पूरा गर्नुको अर्थ एकातिर आफ्ना छोराछोरीका जीवनको हेरचाह गर्नु हो, र अर्कोतिर आफ्ना छोराछोरीका सोचलाई मार्गदर्शन गर्नु र सच्याउनु, अनि तिनीहरूका सोच र विचारहरूबारे सही मार्गदर्शन दिनु हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। “जब आफ्ना छोराछोरी हुर्कन्छन्, तब आमाबुबाले पूरा गर्नुपर्ने जिम्मेवारी र दायित्वहरू भनेको आफ्ना छोराछोरीलाई जीवनको सही दिशातिर मार्गदर्शन गर्नु र सहयोग गर्नु हो, तिनीहरूलाई दबाब दिनु वा नेल ठोक्नु, बोझ लाद्नु होइन, र आफ्ना छोराछोरीका छनौटहरूमा हस्तक्षेप गर्नु वा तिनीहरूमाथि आफ्नै आशाहरू लाद्नु त झनै होइन। बरु, आमाबुबाले आफ्ना छोराछोरी हुर्कँदै जाँदा, छोराछोरीको क्षमता, रुचि, र पछ्याइहरूका आधारमा उपयुक्त सहयोग प्रदान गर्नुपर्छ। आमाबुबाले आफ्ना छोराछोरीको व्यक्तित्व र क्षमता जस्तोसुकै भए पनि, तिनीहरूलाई जीवनको सही मार्गमा अगुवाइ गर्नुपर्छ। आमाबुबाले आफ्ना छोराछोरीलाई तिनीहरूमा कमी भएका कुराहरू परिपूर्ति गर्न मद्दत गर्नुपर्छ, अनि आफ्ना छोराछोरीलाई सकारात्मक दिशामा विकास गर्नका लागि अगुवाइ र मार्गदर्शन गर्न सिक्नुपर्छ। आफ्ना छोराछोरीलाई सामाजिक प्रवृत्तिहरूबाट आउने कतिपय त्रुटिपूर्ण कुराले बहकाउँदा र बाधा दिँदा, आमाबुबाले तुरुन्तै आत्मिक मार्गदर्शन अनि व्यवहारसम्बन्धी निर्देशन र सुधार प्रदान गर्नुपर्छ। छोराछोरी पढ्न इच्छुक छन् कि छैनन्, उनीहरू कतिको राम्ररी पढ्छन्, उनीहरूमा ज्ञान र सीप सिक्ने रुचि कति छ, र उनीहरू ठूला भएपछि के गर्न सक्छन् भन्‍ने सन्दर्भमा, यी कुराहरू उनीहरूको प्राकृतिक गुण र रुचिहरू अनि उनीहरूका रुचिहरूको झुकावबमोजिम नै हुनुपर्छ, र यसरी उनीहरू हुर्कने क्रममा स्वस्थ, स्वतन्त्र र बलियो रूपमा हुर्कन सक्षम हुन्छन्। आमाबुबाले पूरा गर्नुपर्ने जिम्मेवारी यही हो। त्यसबाहेक, आफ्ना छोराछोरीको वृद्धि, पढाइ र करियरप्रति आमाबुबाले राख्नुपर्ने मनोवृत्ति नै यही हो, तिनीहरूले आफ्नै इच्छा, महत्त्वाकाङ्क्षा, रुचि र चाहनासमेत छोराछोरीमाथि थोपरेर उनीहरूलाई ती पूरा गर्न लगाउनु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरका वचनहरूबाट, मैले थाहा पाएँ कि आमाबुबाको जिम्मेवारी भनेको छोराछोरीलाई उनीहरूको क्षमता र सामर्थ्यका आधारमा सामान्य रूपमा सिक्न मार्गदर्शन गर्नु, उनीहरूको हुर्काइको क्रममा समस्याहरू आउँदा सकारात्मक र सक्रिय मार्गदर्शन दिनु, उनीहरूले गल्ती गर्दा अनुशासनमा राख्नु, र उनीहरूलाई सकारात्मक र नकारात्मक कुराहरूबीच खुट्याउन सिकाउनु हो। बच्चाको भावी जीवनको सन्दर्भमा, ऊ कस्तो व्यक्ति बन्नेछ वा उसले कस्तो करियर पछ्याउनेछ भन्ने कुरा सबै परमेश्‍वरको सार्वभौमिकता र बन्दोबस्तभित्र पर्छन्, र आमाबुबाले परमेश्‍वरको सार्वभौमिकता स्वीकार गर्नुपर्छ र त्यसमा समर्पित हुनुपर्छ। आफ्नो जिम्मेवारीबारे निश्चित भएपछि, मैले छोरीलाई कसरी शिक्षा दिने भनी थाहा पाएँ। छोरी स्कुलको काममा व्यस्त नहुँदा, हामी सँगै बसेर परमेश्‍वरका वचनहरू पढ्थ्यौँ र भजन सुन्थ्यौँ। उसलाई पढाइमा समस्या हुँदा, म शान्त भएर उसलाई सिकाउँथेँ र दबाब महसुस नगर्न पनि भन्थेँ। अप्रत्याशित रूपमा, मेरी छोरीको नतिजामा थोरै सुधार आयो। पछि, मैले मेरी छोरीलाई चित्र बनाउन मन पर्ने देखेँ, त्यसैले मैले उसलाई चित्रकला कक्षामा भर्ना गरिदिएँ। उसले आफ्ना रुचिहरू विकास गरी, र उसको मानसिक स्थितिमा पनि सुधार आयो। मेरी छोरी र म पनि झन्-झन् नजिकिँदै गयौँ।

एकदिन स्कुल छुट्टी भएपछि, छोरीलाई लिएर घर फर्कने क्रममा, मैले एउटी आमालाई आफ्नी छोरीलाई नतिजा राम्रो नल्याएको भन्दै चिच्याउँदै गाली गरेको देखेँ। ती सानी बच्ची डरले कामिरहेकी थिई। त्यही बेला, मेरी छोरीले मेरो कानमा खुसुक्क भनी, “आमा, परमेश्‍वरको मुक्तिका कारण अब मैले दुःख भोग्नु परेको छैन। पहिले तपाईँ पनि मलाई त्यतिकै कठोर व्यवहार गर्नुहुन्थ्यो, तर अब तपाईँ त्यस्तो हुनुहुन्न, र तपाईँ असल आमा बन्नुभएको छ।” उसले यसो भनेको सुन्दा, मेरो हृदय न्यानो भयो, र म झन्डै रोएँ। मेरो हृदय परमेश्‍वरप्रति कृतज्ञताले भरियो। परमेश्‍वरका वचनहरूले नै मलाई मानिसको नियति उहाँको हातमा छ भन्ने महसुस गराएका हुन्। अझ भन्नुपर्दा, परमेश्‍वरका वचनहरूले नै मलाई छोराछोरीप्रति आमाबुबाको साँचो जिम्मेवारी के हो भनेर देखाएका हुन्। त्यसपछि मैले छोरीलाई जबरजस्ती पढ्न लगाइनँ, र यसले गर्दा म उसको नजरमा असल आमा बनेँ। मैले छोरीलाई नरम स्वरमा खुसुक्क भनेँ, “हामी दुवैले परमेश्‍वरलाई उहाँको मुक्तिका लागि धन्यवाद दिनुपर्छ।”

अहिले मेरी छोरी नर्सिङ स्कुलमा पढिरहेकी छे, र कहिलेकाहीँ हामीले भविष्यको रोजगारीका विषयमा छलफल गर्ने भए पनि, मेरो मन शान्त छ, र म सबै कुरा परमेश्‍वरको हातमा छ भनेर विश्वास गर्छु। मेरो बच्चाको रोजगारीको अवस्था जस्तोसुकै भए पनि, म परमेश्‍वरको बन्दोबस्तमा समर्पित हुन तयार छु। यो रुपान्तरण र यी उपलब्धिहरू सबै परमेश्‍वरका वचनहरूको मार्गदर्शनले गर्दा भएका हुन्। परमेश्‍वरलाई धन्यवाद!


८४. श्रीमान् बिरामी परेपछि मैले सिकेका पाठहरू

लिन् जिङ, चीन

सन् २००१ को अगस्टमा, एक जना सिस्टरले मलाई परमेश्‍वरले सत्यता व्यक्त गर्न र न्यायको काम गर्न, मानवजातिको भ्रष्ट स्वभावलाई शुद्ध पार्न र रूपान्तरण गर्न, अनि अन्ततः मानिसहरूलाई सुन्दर राज्यमा ल्याउन दोस्रो पटक देहधारण गर्नुभएको छ भनी गवाही दिइन्। यो सुनेर म निकै उत्साहित भएँ। केही समयको अनुसन्धानपछि, मैले सर्वशक्तिमान्‌ परमेश्‍वरका आखिरी दिनहरूको काम स्विकारेँ। त्यसपछि, म सक्रिय रूपमा भेलाहरूमा सहभागी हुन र आफ्ना कर्तव्य निर्वाह गर्न थालेँ। पछि, म मण्डली अगुवा चुनिएँ। त्यतिबेला, मेरा श्रीमान्‌ले मलाई परमेश्‍वरमा विश्‍वास गर्न र आफ्नो कर्तव्य निर्वाह गर्नबाट प्रायः रोक्ने प्रयास गर्नुहुन्थ्यो, तर म उहाँको नियन्त्रणमा परिनँ र मैले आफ्नो कर्तव्यमा कहिल्यै बाधा पर्न दिइनँ। म दिनभरि मण्डलीको काममा व्यस्त रहन्थेँ। दिउँसो भेलाहरूमा सहभागी हुन्थेँ, ब्रदर-सिस्टरहरूको जीवन प्रवेशमा आइपर्ने कठिनाइहरू समाधान गर्न सङ्गति गर्थेँ। अनि साँझपख, नकारात्मक र कमजोर ब्रदर-सिस्टरहरूलाई सहायता गर्थेँ। मेरा श्रीमान्‌ले पहिले धेरै पैसा कमाउनुहुन्नथ्यो, तर सोच्दै नसोचेको कुरा, त्यस अवधिमा उहाँको आम्दानी राम्रो भयो र हाम्रो परिवारले केही बचत गर्न धेरै समय लागेन। म साह्रै खुसी भएँ। मैले मनमनै सोचेँ, “अहिले कर्तव्य निर्वाह गर्दा मसँग परमेश्‍वरको अनुग्रह र आशिष्‌ छ, र भविष्यमा म राज्यमा प्रवेश गर्न पनि सक्नेछु। मैले भविष्यमा आफ्नो कर्तव्य राम्ररी निर्वाह गर्नुपर्छ, अनि परमेश्‍वरले मलाई अन्याय गर्नुहुनेछैन; उहाँले मेरो परिवारको जीवनलाई झन्-झन् राम्रो बनाउन आशिष्‌ दिनुहुनेछ।” तर, म यसरी योजना बुन्दै गर्दा, एउटा नसोचेको घटना घट्यो।

केही समयपछि, श्रीमान्‌ले कम्मर दुखेको गुनासो गरिरहन थाल्नुभयो, त्यसैले उहाँ जँचाउन अस्पताल जानुभयो। डाक्टरले मेरा श्रीमान्‌लाई कम्मरको हड्डीको चक्काले ठाउँ छोडेको र मेरुदण्डमा हड्डी पलाएको छ, अनि यो अवस्था गम्भीर भएमा, यसले नसा थिचेर पक्षाघात गराउन सक्छ भन्नुभयो। उहाँलाई अबदेखि काम गर्न नहुने र तत्काल उपचार थाल्नुपर्ने पनि भनियो। यो सुन्दा म झसङ्ग भएँ। मैले मनमनै सोचेँ, “भर्खरै बनाएको नयाँ घरको धेरै ऋण तिर्न बाँकी नै छ, झ्याल-ढोका हालेकै छैन। छोरी युनिभर्सिटीमा पढ्दै छे, उसलाई पनि पैसा चाहिन्छ। म मण्डलीको अगुवाका रूपमा साह्रै व्यस्त छु, पैसा कमाउन जाने समय नै छैन। १४ वर्षको छोराले मात्रै सजावटको काम सिक्दै छ, तर ऊ सानै छ र अझै पनि सिकारु नै छ, महिनामा थोरै कमाउँछ। अब भविष्यमा घरखर्च कसरी टार्ने होला?” मलाई अलि चिन्ता लाग्यो। तर, म दिनभरि मण्डलीमा आफ्नो कर्तव्य निर्वाह गर्न कति व्यस्त छु भन्‍नेबारे सोच्दा, मलाई के लाग्यो भने परमेश्‍वरले मेरो परिवारको कठिनाइलाई बेवास्ता गर्नुहुनेछैन, र मेरा श्रीमान्‌को बिमारी केही समयको आरामपछि निको हुन सक्छ। यसो सोच्दा मेरो हृदयको चिन्ता धेरै कम भयो।

हेर्दाहेर्दै एक वर्षभन्दा बढी समय बित्यो। मेरा श्रीमान्‌ले उपचारका लागि निरन्तर औषधीयुक्त प्लास्टर लगाउनुभयो, तर उहाँको बिमारी अझै निको भएन, र डाक्टरहरूसँग पनि कुनै प्रभावकारी उपचारविधि थिएन। मलाई हृदयमा निकै छटपटी भयो। मैले यस्तो नसोची रहनै सकिनँ, “मेरा श्रीमान्‌को बिमारी कहिले निको होला? यदि म आफ्नो कर्तव्य निर्वाह गर्नमा यति धेरै व्यस्त नभएकी भए, म परिवार पाल्नका लागि केही पैसा कमाउन सक्थेँ। तर म दिनभरि मण्डलीको काममा व्यस्त रहन्छु र पैसा कमाउने समय नै छैन। परमेश्‍वरले मेरो परिवारको सुरक्षा किन गर्नुहुन्न? मेरा श्रीमान्‌को बिमारी किन निको भइरहेको छैन? घरमा यी सबै कठिनाइहरू आँखा अगाडि हुँदाहुँदै, म कसरी कर्तव्यमा आफ्नो हृदय पूर्ण रूपमा लगाउन सक्छु?” यसबारे जति धेरै सोच्थेँ, मलाई त्यति नै पीडा हुन्थ्यो। मेरो हृदय चिन्ताले जलिरहेछ जस्तो लाग्थ्यो। कहिलेकाहीँ त सहन नसकेर म लुकेर रुन्थेँ। मलाई थाहा थियो मैले परमेश्‍वरबारे गुनासो गर्नु हुँदैन, तर म आफ्ना भावनाहरूलाई नियन्त्रण नै गर्न सक्दिनथेँ र दिनभरि पीडा र सास्तीमा जिउँथेँ। खास गरी, जब मैले मसँग सहकार्य गर्ने सिस्टरका श्रीमान्‌ पैसा कमाउन एकदमै सिपालु रहेको, र उनले आरामदायी जीवन जिएको अनि पैसाको अभावमा नबाँधिएको देखेँ, तब मलाई यो अन्यायपूर्ण हो भन्ने लाग्यो। मैले सोचेँ, “म उनीभन्दा सक्रिय भएर कर्तव्य निर्वाह गर्छु, तैपनि मेरो परिवारको स्थिति किन यस्तो छ? परमेश्‍वरले तिनीहरूलाई अनुग्रह गर्नुहुन्छ तर मलाई किन गर्नुहुन्न? के परमेश्‍वरले मलाई मन पराउनुहुन्न? मैले यसरी मूल्य चुकाउँदा र आफूलाई समर्पित गर्दा पनि परमेश्‍वरले मेरो परिवारलाई आशिष्‌ दिनुहुन्न भने, म किन यति सक्रिय भइरहनु?” तर फेरि, मैले सोचेँ, “के परमेश्‍वरले मेरो परीक्षा लिइरहनुभएको हो? यदि मैले सक्रिय रूपमा कर्तव्य निर्वाह गरिरहेँ भने, मेरो भक्ति देखेर परमेश्‍वरले मेरो परिवारलाई आशिष्‌ दिन सक्नुहुन्छ। यदि मैले झाराटारुवा पाराले कर्तव्य निर्वाह गरेँ र भविष्यमा परमेश्‍वरले मलाई वास्ता गर्नुभएन भने, म के गर्ने?” त्यसैले, मैले आफैलाई भनेँ—म झाराटारुवा बन्नु हुँदैन र मैले आफ्नो कर्तव्य राम्ररी निर्वाह गर्नुपर्छ। म दिनभरि आफ्नो कर्तव्य निर्वाहमा व्यस्त भइरहेँ। तर, केही समयपछि पनि, मेरा श्रीमान्‌को अवस्थामा सुधार आएको थिएन, र मेरो परिवारका समस्याहरू अझै समाधान भएका थिएनन्। मेरो हृदय झन् धेरै अन्योल र हैरानीमा थियो, र मलाई कुनै निकासको बाटो नभएजस्तो लाग्यो। मेरो हृदय पित्तजस्तै तितो भयो। एउटा भेलामा, मैले घरका कठिनाइहरूबारे कुरा निकालेँ। अनुहारमा हैरानी बोकेर, मैले गुनासो गरेँ, “तपाईंहरू सबै स्वर्गमा हुनुहुन्छ जस्तो देखिन्छ, तर मचाहिँ धेरै सास्ती पाएर नरकमा भएजस्तो महसुस गर्छु।” सिस्टरले मलाई कठोरतापूर्वक काटछाँट गर्दै भन्नुभयो, “के तपाईं परमेश्‍वर धर्मी हुनुहुन्न भनी गुनासो गरिरहनुभएको छैन र?” सिस्टरका शब्दहरूले मेरो हृदयलाई नै झसङ्ग बनायो। के म परमेश्‍वरबारे गुनासो गरिरहेकी थिइनँ र? मैले परमेश्‍वरका वचनहरू सम्झेँ: “तैँले गर्ने हरेक गुनासोले दाग बसाउँछ, र त्यो धोएर पखाल्न नसकिने पाप हो!” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमा विश्‍वास गर्ने क्रममा, सत्यता प्राप्त गर्नु नै सबैभन्दा महत्त्वपूर्ण कुरा हो)। समस्याको गम्भीरता महसुस गरेर, मैले तुरुन्तै शिर निहुराएँ र बोल्न छोडेँ। घर पुगेपछि, मैले घुँडा टेकेँ र रुँदै प्रार्थना गरेँ, “हे परमेश्‍वर, मलाई थाहा छ मेरो परिवारमा कठिनाइहरू आउँदा मैले गुनासो गर्नु हुँदैन, तर मलाई तपाईंको अभिप्राय के हो वा यसलाई कसरी अनुभव गर्ने भन्‍ने थाहा छैन। हे परमेश्‍वर, मलाई अन्तर्दृष्टि र अगुवाइ प्रदान गर्नुहोस् ताकि म तपाईंको कामलाई जान्न र तपाईंको अभिप्राय बुझ्न सकूँ।”

एक दिन, मैले परमेश्‍वरका वचनहरूको एउटा खण्ड पढेँ र परमेश्‍वरका अभिप्रायबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “सबै मानिसहरूका लागि, शोधन अत्यन्तै पीडादायी हुन्छ, र स्विकार्न धेरै गाह्रो हुन्छ—तैपनि शोधनको दौरान नै परमेश्‍वर मानिसलाई उहाँको धर्मी स्वभाव प्रकट गर्नुहुन्छ, र मानिसप्रतिका आफ्ना मागहरू अवगत गराउनुहुन्छ, र थप अन्तर्दृष्टि र थप व्यावहारिक काटछाँट प्रदान गर्नुहुन्छ; तथ्यहरू र सत्यताबीचको तुलनामार्फत, मानिसले आफ्नैबारे र सत्यताबारे अझ ठूलो ज्ञान, र परमेश्‍वरका अभिप्रायहरूको अझ बढी बुझाइ प्राप्त गर्छ, यसरी मानिसले परमेश्‍वरका लागि अझ साँचो र अझ शुद्ध प्रेम प्राप्त गर्न सक्षम हुन्छ। शोधनको काम गर्नुपछाडिका परमेश्‍वरका उद्देश्यहरू यस्तै छन्। परमेश्‍वरले मानिसमा गर्ने सबै कामका आफ्नै उद्देश्यहरू र महत्त्व हुन्छन्; परमेश्‍वर अर्थहीन काम गर्नुहुन्न, न त मानिसलाई लाभ नहुने काम नै गर्नुहुन्छ। शोधनको अर्थ मानिसहरूलाई परमेश्‍वरसामुबाट हटाउनु होइन, न त तिनीहरूलाई नरकमा नाश गर्नु नै हो। बरु, यसको अर्थ शोधनको दौरान मानिसको स्वभाव परिवर्तन गर्नु हो, उसका अभिप्रायहरू, उसका पुराना दृष्टिकोण, परमेश्‍वरप्रतिको उसको प्रेम, र ऊ जिउने सम्पूर्ण तरिका परिवर्तन गर्नु हो। शोधन मानिसको एक व्यावहारिक जाँच हो, र एक प्रकारको व्यावहारिक तालिम हो, शोधनको दौरान मात्र उसको प्रेमले आफ्नो अन्तर्निहित कार्य गर्न सक्छ” (वचन, खण्ड १। परमेश्‍वरको देखापराइ र काम। शोधन अनुभव गरेपछि मात्र मानिसमा साँचो प्रेम हुन सक्छ)। परमेश्‍वरका वचन मनन गर्दा, मेरो मन उज्यालो भयो। परमेश्‍वरले हाम्रा लागि जस्तोसुकै वातावरणको बन्दोबस्त गर्नुभए पनि, उहाँको लक्ष्य हामीलाई हटाउनु होइन, बरु हाम्रो भ्रष्ट स्वभावलाई धुनु र रूपान्तरण गर्नु हो, अनि हामीलाई उहाँको स्वभाव र उहाँको काम बुझ्न मद्दत गर्नु हो। जब हामीले परमेश्‍वरलाई जान्दछौँ, तब उहाँको काममा समर्पित हुन सक्छौँ। त्यतिबेला मलाई महसुस भयो, मेरा श्रीमान्‌लाई लामो समयदेखि ढाडको समस्यामा राख्नुका पछाडि परमेश्‍वरको अभिप्राय भनेको मैले सत्यता खोजूँ र यसबाट पाठ सिकूँ भन्‍ने रहेछ, ताकि मेरो भ्रष्ट स्वभाव धोइन र रूपान्तरण हुन सकोस्। मैले परमेश्‍वरको नयाँ काम पहिलो पटक स्वीकार गर्दाको समयलाई फर्केर सोचेँ। मलाई थाहा थियो, आखिरी दिनहरूमा परमेश्‍वरले न्याय र शुद्धीकरणको काम गर्नुहुन्छ, तर मैले अझै पनि अनुग्रहको युगमा जस्तै अनुग्रह र आशिष्‌ प्राप्तिलाई पछ्याएँ, परमेश्‍वरले मेरा श्रीमान्‌को बिमारी निको पारिदिनुहोस् भन्‍ने चाहेँ। बिमार अझै पनि सुधार नहुँदा, मैले परमेश्‍वरबारे गुनासो गरेँ अनि नकारात्मकता र गलत बुझाइमा जिएँ। यो सारा कष्ट मैले आफैमाथि ल्याएकी थिएँ। यो सबै परमेश्‍वरको कामबारे मेरो बुझाइको कमीले गर्दा भएको थियो, र म परमेश्‍वरको विश्‍वासमा गलत बाटोमा हिँडिरहनुले थियो। यो बुझेपछि, मेरो मनको पीडा धेरै कम भयो।

पछि, मैले मानिसहरू परमेश्‍वरलाई कसरी बहुउद्देश्यीय बाकस र अक्षयपात्रका रूपमा व्यवहार गर्छन् भन्नेबारे उहाँको खुलासालाई सम्झेँ, त्यसैले मैले परमेश्‍वरका वचनहरूको त्यो खण्ड खोजेर पढेँ। परमेश्‍वर भन्‍नुहुन्छ: “आजका मानिसहरूसँग अय्यूबको जस्तै मानवता नहुने भएपछि, तिनीहरूको प्रकृति सार, र परमेश्‍वरप्रति तिनीहरूको मनोवृत्ति कस्तो हुन्छ? के तिनीहरू परमेश्‍वरको डर मान्छन्? के तिनीहरू दुष्टताबाट अलग बस्छन्? जो परमेश्‍वरको डर मान्दैनन् वा दुष्टताबाट अलग बस्‍दैनन्, तिनीहरूलाई दुइटा शब्दमा व्याख्या गर्न सकिन्छ: ‘परमेश्‍वरका शत्रुहरू।’ तिमीहरूले प्रायजसो यी दुइटा शब्द बोल्छौ, तर कहिल्यै पनि तिनको वास्तविक अर्थ जानेका छैनौ। ‘परमेश्‍वरका शत्रुहरू’ भन्‍ने शब्दहरूको ठोस अर्थ छ: तिनको अर्थ परमेश्‍वरले मानिसलाई शत्रुको रूपमा हेर्नुहुन्छ भन्ने होइन, बरु मानिसले परमेश्‍वरलाई शत्रुको रूपमा हेर्छ भन्ने हो। सर्वप्रथम, जब मानिसहरूले परमेश्‍वरमा विश्‍वास गर्न थाल्छन्, तीमध्ये कोसँग चाहिँ आफ्नै उद्देश्य, मनसाय र महत्त्वाकाङ्क्षाहरू हुँदैनन्? तिनीहरूको एक भागले परमेश्‍वरको अस्तित्वमा विश्‍वास गर्ने र उहाँको अस्तित्वलाई देखेको भए पनि, तिनीहरूले परमेश्‍वरमाथि गर्ने विश्‍वासमा अझै पनि ती प्रेरणाहरू हुन्छन्, र उहाँमा विश्‍वास गर्नुमा तिनीहरूको अन्तिम उद्देश्य उहाँका आशिष्‌हरू र आफूले उहाँबाट चाहेको कुरा प्राप्त गर्नु हो। मानिसहरूका जीवन अनुभवहरूमा तिनीहरूले प्रायजसो मनमनै सोच्ने गर्छन्: ‘मैले परमेश्‍वरका लागि आफ्नो परिवार र जागिर त्यागेको छु, तर उहाँले चाहिँ मलाई के दिनुभएको छ? मैले यसको हिसाब गर्नुपर्छ, र यसलाई पुष्टि गर्नुपर्छ—के मैले हालसालै कुनै आशिष्‌ पाएको छु र? यस समयमा मैले धेरै नै समर्पित गरेको छु, म दौडेको दौड्यै छु, र मैले धेरै दुःख भोगेको छु—के यस अवधिमा मैले गरेको कार्यसम्पादनको बदलामा परमेश्‍वरले मलाई कुनै वाचा गर्नुभएको छ? के उहाँले मेरा असल कार्यहरू याद गर्नुभएको छ? मेरो परिणाम कस्तो हुनेछ? के मैले आशिष्‌हरू पाउन सक्छु? …’ हृदयमा, प्रत्येक व्यक्तिले बारम्बार र निरन्तर यस्ता हिसाबकिताबहरू गर्छ, र परमेश्‍वरबाट केही कुरा माग्दा, तिनीहरूले मनसायहरू, महत्त्वाकाङ्क्षाहरू र लेनदेनको मानसिकता बोकेका हुन्छन्। यसो भन्‍नुको अर्थ, मानिसले आफ्नो हृदयमा निरन्तर परमेश्‍वरको जाँच गरिरहेको हुन्छ, परमेश्‍वरबारे निरन्तर योजनाहरू रचिरहेको हुन्छ, उसको आफ्नै परिणामका लागि निरन्तर परमेश्‍वरसँग ‘बहस गरिरहेको’ हुन्छ, र परमेश्‍वरबाट एउटा अभिव्यक्ति निकाल्ने र उसले चाहेको कुरा परमेश्‍वरले दिनुहुनेछ कि दिनुहुनेछैन भनी हेर्ने कोसिस गरिरहेको हुन्छ। परमेश्‍वरलाई पछ्याउने क्रममा, मानिसले परमेश्‍वरलाई परमेश्‍वरजस्तो व्यवहार गर्दैन। मानिसले जहिले पनि परमेश्‍वरसँग सौदाबाजी गर्ने कोसिस गरेको छ, निरन्तर उहाँसँग केही माग्दै आएको छ, र औँलो दिँदा डुँडुलो निल्‍ने कोसिस गर्दै हरेक पाइलामा उहाँलाई दबाब समेत दिने गरेको छ। परमेश्‍वरसँग सौदाबाजी गर्न खोज्दा खोज्दै, मानिसले उहाँसँग तर्क पनि गर्छ, र कति मानिसहरू त यस्ता पनि छन्, जो आफूमाथि परीक्षाहरू आउँदा वा आफूले कुनै विशेष परिस्थितिको सामना गर्नुपर्दा, आफ्नो काममा प्रायः कमजोर, नकारात्मक र सुस्त हुन्छन्, र परमेश्‍वरबारे गुनासैगुनासो गर्छन्। मानिसले पहिलोपटक परमेश्‍वरमा विश्‍वास गर्न थालेको समयदेखि नै उसले परमेश्‍वरलाई प्रशस्तताको स्रोत र बहु-उपयोगी औजार ठानेको छ, र उसले आफूलाई परमेश्‍वरको सबैभन्दा ठूलो ऋणदाता ठानेको छ, मानौँ परमेश्‍वरबाट आशिष्‌ र प्रतिज्ञाहरू माग्नु उसको अन्तर्निहित अधिकार र दायित्व हो, जबकि परमेश्‍वरले पूरा गर्नुपर्ने जिम्मेवारीहरू चाहिँ मानिसको सुरक्षा गर्नु, ख्याल गर्नु, अनि उसका निम्ति आपूर्ति गरिदिनु हुन्। ‘परमेश्‍वरमाथिको विश्‍वास’ भन्ने दुइटा शब्दबारे परमेश्‍वरमा विश्‍वास गर्ने सबैको आधारभूत बुझाइ यस्तै छ, र परमेश्‍वरमाथिको विश्‍वासको अवधारणाबारे तिनीहरूको सबैभन्दा गहन बुझाइ पनि यस्तै छ” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। “परमेश्‍वरमाथिको तेरो आस्थामा तँ कुनै पनि कठिनाइ वा सङ्कष्टहरू नहोऊन्, वा थोरै पनि कष्ट नहोओस् भन्‍ने आशा गर्छस्। तँ सधैँ त्यस्ता कुराहरू पछ्याउँछस् जुन व्यर्थ छन्, र तँ जीवनलाई कुनै महत्त्व दिँदैनस्, बरु आफ्‍नै विलासी विचारहरूलाई सत्यताभन्दा अगाडि राख्छस्। तँ कति बेकामे छस्! तँ सुँगुरजस्तै जिउँछस्—तँ अनि सुँगुर र कुकुरहरूको बीचमा के भिन्‍नता छ र? सत्यता नपछ्याउने, बरु देहलाई प्रेम गर्नेहरू सबै नै पशु होइनन् र? ती आत्माविहीन मृत मानिसहरू सबै जिउँदा लासहरू होइनन् र? तिमीहरूका माझमा कतिवटा वचनहरू बोलिएका छन्? के तिमीहरूका माझमा थोरै मात्र काम गरिएको छ? तिमीहरूका माझमा मैले कति प्रदान गरेको छु? त्यसोभए तैँले त्यो किन प्राप्त गरेको छैनस्? तँलाई केका बारेमा गुनासो गर्नु छ? के तँ देहसित ज्यादै मोहित भएकोले तैँले केही पनि प्राप्त नगरेको कुरा साँचो होइन र? अनि, के तेरा विचारहरू अत्यन्तै अत्यधिक भएकाले यस्तो भएको होइन र? के तँ अत्यन्तै मूर्ख भएकोले यस्तो भएको होइन र?” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूको खुलासाले मेरो मुटुसम्मै छेड्यो। परमेश्‍वरमा विश्‍वास गर्न थालेपछि, मैले परमेश्‍वरका धेरै अनुग्रह र आशिष्‌को आनन्द लिएकी थिएँ, र म आफ्नो कर्तव्य निर्वाह गर्नमा अत्यन्तै उत्प्रेरित थिएँ। मलाई लाग्थ्यो, जबसम्म म आफ्नो कर्तव्य राम्ररी निर्वाह गर्छु, तबसम्म परमेश्‍वरले मलाई प्रशस्त अनुग्रह प्रदान गर्नुहुनेछ, प्रकोप र दुर्भाग्यबाट मेरो रक्षा गर्नुहुनेछ, र मेरो परिवारलाई सुरक्षित र सकुशल राख्नुहुनेछ। म यिनै गलत अभिप्रायहरू लिएर आफ्नो कर्तव्य निर्वाह गरिरहेकी थिएँ। सुरुमा, जब मेरा श्रीमान्‌लाई कम्मरको हड्डीको चक्कामा समस्या भयो र डाक्टरले अवस्था गम्भीर भएमा पक्षाघात हुन्छ भन्नुभयो, मलाई लागेको थियो, जबसम्म म सक्रिय रूपमा आफ्नो कर्तव्य निर्वाह गर्छु, तबसम्म परमेश्‍वरले मसँग अन्याय गर्नुहुनेछैन र मेरा श्रीमान्‌को बिमारी निको हुन धेरै समय लाग्नेछैन। त्यसैले, कर्तव्य निर्वाह गर्ने मेरो उत्साह अलिकति पनि कम भएन। तर, जब मेरा श्रीमान्‌को अवस्थामा सुधार भएन र मेरो परिवारले आर्थिक कठिनाइहरूको सामना गर्नुपर्‍यो, जबकि मेरो वरपरका ब्रदर-सिस्टरहरूले उच्च र आरामदायी जीवनको आनन्द लिइरहेका थिए, तब मलाई यो अन्यायपूर्ण हो भन्ने लाग्यो र मैले परमेश्‍वरले मलाई आशिष्‌ दिनुभएन भनी गुनासो गरेँ, र म पहिले जस्तो आफ्नो कर्तव्य निर्वाह गर्नमा सक्रिय रहिनँ। पछि, कतै परमेश्‍वरले म उहाँप्रति बफादार छु कि छैन भनी जाँच गरिरहनुभएको त होइन, र यदि म आफ्नो कर्तव्यप्रति झाराटारुवा भएँ भने, मैले परमेश्‍वरको अनुग्रह र आशिष्‌ पाउनेछैनँ भनी मलाई चिन्ता लाग्यो, त्यसैले मसँग आफ्नो कर्तव्य निर्वाहलाई निरन्तरता दिनुबाहेक अर्को विकल्प थिएन। केही समयपछि पनि, मेरा श्रीमान्‌को अवस्था अझै सुधार भएको थिएन, र मेरो जीवनका कठिनाइहरू समाधान भएका थिएनन्। मैले आफ्नो हृदयमा परमेश्‍वरबारे अझ धेरै गुनासो गरेँ, र मेरा सिस्टरहरूको अगाडि परमेश्‍वरप्रतिको असन्तुष्टि पोखेँ, परमेश्‍वर मप्रति धर्मी हुनुहुन्न भनी गुनासो गरेँ। परमेश्‍वरसँग सौदाबाजी गर्ने मेरो प्रयासको कुरूपता पूर्ण रूपमा खुलासा भयो, र म पूरै रूपमा प्रकटित भएकी थिएँ! मेरा श्रीमान् बिरामी हुनुभएको वर्षौंसम्म, मैले सत्यता खोजेकी थिइनँ। बरु, म निरन्तर नकारात्मकतामा जिएँ, परमेश्‍वरबारे गुनासो गरेँ र उहाँलाई गलत बुझेँ। मैले कर्तव्य निर्वाह गरिरहेकी भए तापनि, म केवल परमेश्‍वरका आशिष्‌हरूका लागि लेनदेन गर्न उहाँसँग सौदाबाजी गर्ने प्रयास गर्दै थिएँ, उहाँलाई अक्षयपात्र, र बहुउद्देश्यीय बाकसका रूपमा व्यवहार गर्दै थिएँ। विगतमा, मैले के सोचेकी थिएँ भने म आफ्नो कर्तव्य निर्वाह गर्न निकै सक्रिय छु। श्रीमान् बिरामी हुँदा पनि मैले कहिल्यै आफ्नो कर्तव्यलाई बेवास्ता गरिनँ, र मैले काममा केही नतिजाहरू पनि हासिल गरेँ। फलस्वरूप, मैले आफैलाई “परमेश्‍वरप्रति बफादार” र “उहाँमा साँचो विश्‍वास गर्ने” व्यक्तिको ट्याग भिराएकी थिएँ। ममा आत्मसचेतनाको घोर अभाव थियो! जो मानिसहरू परमेश्‍वरप्रति बफादार हुन्छन्, तिनीहरू तिनै हुन् जसले आफ्नो सारा हृदय र मन लगाएर आफ्नो कर्तव्य राम्ररी पूरा गर्छन्, र परमेश्‍वरले आशिष्‌ दिनुहुन्छ वा हुन्न भन्‍ने कुरामा अलिकति पनि गुनासो गर्दैनन्। उदाहरणका लागि अय्यूबलाई हेरौँ। परमेश्‍वरले दिनुहुँदा होस् वा खोस्नुहुँदा, अय्यूब परमेश्‍वरप्रति समर्पित हुन र सधैँ उहाँको नामको प्रशंसा गर्न सक्षम थिए। परमेश्‍वरले उनीसँग जस्तोसुकै व्यवहार गर्नुभए पनि, अय्यूबको आफ्नै कुनै माग थिएन। परमेश्‍वरप्रति बफादार व्यक्ति हुनुको साँचो अर्थ यही हो। मैले त परमेश्‍वरबाट लाभहरू पाउनका लागि उहाँमा विश्‍वास गरेकी र कर्तव्य निर्वाह गरेकी रहेछु। ममा अलिकति पनि बफादारी वा इमानदारी थिएन। म केवल एक अवसरवादी थिएँ। मेरो परमेश्‍वरमाथिको विश्‍वास र उहाँलाई पछ्याउने कार्य झुटा थिए, केवल मेरो अनुग्रह र आशिष्‌को माग मात्र साँचो थियो। मैले यी भौतिक कुराहरूलाई अरू सबैभन्दा माथि राखेकी थिएँ, र निरन्तर परमेश्‍वरसँग अनुग्रह र आशिष्‌ मागिरहन्थेँ। म परमेश्‍वरमा साँचो विश्‍वास गर्ने व्यक्ति पटक्कै थिइनँ, र साँच्चिकै उहाँको घृणा र अरुचि निम्त्याइरहेकी थिएँ। यदि परमेश्‍वरले मलाई यसरी प्रकट गर्नुभएको नभए, मैले कहिल्यै आफ्नो साँचो रूप स्पष्ट देख्ने थिइनँ।

त्यसपछि मैले आत्मचिन्तन गरेँ: किन यस्तो हुन्छ जब राम्रो कुरा हुन्छ तब म परमेश्‍वरको प्रशंसा गर्न सक्छु, तर जब मेरा श्रीमान्‌ बिरामी हुनुभयो र हामीले आर्थिक कठिनाइहरूको सामना गर्‍यौँ, तब मैले परमेश्‍वरबारे किन गुनासो गरेँ? मैले परमेश्‍वरका यी वचनहरू पढेँ: “धेरै वर्षदेखि, आफ्नो अस्तित्वका निम्ति मानिसहरू जुन सोचहरूमा भर परेका छन् तिनले तिनीहरूका हृदयलाई यति हदसम्म क्षयीकृत गरेका छन् कि तिनीहरू छली, डरपोक र घृणास्पद बनेका छन्। तिनीहरूमा इच्छाशक्ति र सङ्कल्प नभएको मात्र नभएर, तिनीहरू लोभी, अहङ्कारी र मनमानी गर्ने समेत बनेका छन्। तिनीहरूसँग स्वयम्‌लाई पार गर्ने सङ्कल्प छँदै छैन, र अझ बढी, यी अन्धकारका प्रभावहरूको बन्धनबाट मुक्त हुने अलिकति पनि साहस छैन। मानिसहरूका विचार र जीवन यति कुहिएका छन् कि परमेश्‍वरमाथि विश्‍वास गर्नुपछाडिका तिनीहरूका दृष्टिकोणहरू अझ पनि असहनीय रूपले घृणित र सुन्‍न पनि नसकिने किसिमका छन्। मानिसहरू सबै डरपोक, शक्तिहीन, घृणास्पद र कमजोर हुन्छन्। तिनीहरू अन्धकारका शक्तिहरूलाई घृणा गर्दैनन् र ज्योति र सत्यताप्रति प्रेमको महसुस गर्दैनन्; बरु, तिनीहरू ज्योति र सत्यतालाई निष्कासित गर्ने भरमग्दुर प्रयास गर्छन्” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। “जो सबैभन्दा गहिरो रूपमा भ्रष्‍ट भूमिमा जन्मिए तिनीहरू परमेश्‍वर के हुनुहुन्छ, वा परमेश्‍वरमा विश्‍वास गर्नु भनेको के हो भन्‍ने कुरामा अझ बढी अनभिज्ञ हुन्छन्। मानिसहरू जति बढी भ्रष्‍ट हुन्छन्, तिनीहरूलाई परमेश्‍वरको अस्तित्वको बारेमा त्यति नै थोरै थाहा हुन्छ, र तिनीहरूको समझ र अन्तर्ज्ञान त्यति नै कमजोर हुन्छ। परमेश्‍वरको विरुद्धमा मानिसको विरोध र विद्रोहको मूल कारण भनेको उसलाई शैतानद्वारा भ्रष्ट तुल्याइनु हो। शैतानले भ्रष्‍ट तुल्याएका कारण मानिसको विवेक संवेदनहीन बनेको छ, ऊ नैतिक रूपमा भ्रष्ट छ, उसका सोचहरू पतित छन्, र ऊसँग पिछडिएको मानसिक दृष्टिकोण छ। शैतानद्वारा भ्रष्‍ट तुल्याइनुभन्दा अगाडि, मानिस सुरुमा परमेश्‍वरप्रति समर्पित हुन्थ्यो र उहाँका वचनहरू सुनेपछि तीप्रति समर्पित हुन्थ्यो। सुरुमा उसको समझ र विवेक राम्रो थियो र उसको मानवता सामान्य थियो। शैतानद्वारा भ्रष्‍ट तुल्याइएपछि, मानिसको सुरुको समझ, विवेक, र मानवता सबै संवेदनहीन बने र शैतानद्वारा बिगारिए। यसरी, उसले परमेश्‍वरप्रति आफ्नो समर्पण र प्रेम गुमाएको छ। मानिसको समझ असामान्य बनेको छ, उसको स्वभाव एउटा पशुको जस्तै बनेको छ, र परमेश्‍वरका विरुद्ध उसको विद्रोहीपन निरन्तर बढिरहेको छ र झनै घोर बनिरहेको छ। तैपनि मानिसले यो कुरा अझै पनि न त थाहा पाएको छ न त बुझेको नै छ, र लगातार विरोध र विद्रोह मात्र गर्छ। मानिसको स्वभावका प्रकटीकरणहरू उसको समझ, अन्तर्ज्ञान, र विवेकका अभिव्यक्तिहरू हुन्। उसको समझ र अन्तर्ज्ञान राम्रो नभएको, र उसको विवेक उच्‍च रूपमा संवेदनहीन बनेको हुनाले, उसको स्वभाव परमेश्‍वरको विरुद्धमा विद्रोही छ” (वचन, खण्ड १। परमेश्‍वरको देखापराइ र काम। स्वभावमा अपरिवर्तित रहनु भनेको परमेश्‍वरसँग शत्रुतामा हुनु हो)। परमेश्‍वरका वचन मनन गर्दैजाँदा, मैले के बुझेँ भने मानिसहरूको विचारलाई भ्रष्ट तुल्याउने र बिगार्ने शैतान नै हो। यो संसार बाँच्नका लागि विभिन्न शैतानी नियमहरूले भरिएको छ, जस्तै “अरूको होइन आफ्‍नै दुनो सोझ्याउनुपर्छ,” “फाइदा नै सबैभन्दा मुख्य कुरा हो,” र “कहिल्यै घाटाको सौदा नगर्नू।” हरेक मानिस यिनै शैतानी दर्शनहरूअनुसार जिउँछन्, र स्वार्थी र घृणास्पद बन्छन्, र विवेकलाई पूर्ण रूपमा बेवास्ता गर्छन्। तिनीहरू जे पनि काम गर्दा, सबैभन्दा पहिले त्यो आफ्नो फाइदामा छ कि छैन भनेर सोच्छन्। यदि फाइदाजनक छ भने, तिनीहरू त्यो गर्छन्; यदि छैन भने, गर्दैनन्। म पनि यी शैतानी विचार र धारणाहरूद्वारा गहिरो रूपमा भ्रष्ट तुल्याइएकी थिएँ। परमेश्‍वरमा विश्‍वास गर्दा र कर्तव्य निर्वाह गर्दा, मसँग उहाँको हेरचाह र सुरक्षा छ, अनि मेरो परिवारको जीवनमा सुधार भइरहेको छ भन्‍ने देख्दा, मैले कर्तव्य निर्वाह गर्दा अर्पित भएको कारण मैले परमेश्‍वरका यी आशिष्‌हरू पाएकी हुँ, र जबसम्म म यसरी नै सक्रिय भएर आफ्नो कर्तव्य निर्वाह गर्छु, तबसम्म भविष्यमा मैले मुक्ति पाउन र राज्यमा प्रवेश गर्न पनि सक्नेछु भन्‍ने मलाई लागेको थियो। तर जब मेरा श्रीमान्‌ बिरामी पर्नुभयो र मेरो परिवारले आर्थिक कठिनाइहरू भोग्नुपर्‍यो, तब मैले परमेश्‍वरलाई गलत बुझेँ र उहाँबारे गुनासो गरेँ, अनि कर्तव्य निर्वाहमा झाराटारुवा भएँ। तथ्यहरूले के प्रकट गरे भने ममा कर्तव्य निर्वाह गर्दा अलिकति पनि इमानदारी रहेनछ। मैले केवल परमेश्‍वरलाई धोका दिने र उहाँविरुद्ध योजना बुन्ने प्रयास गरिरहेकी, र कर्तव्य निर्वाह गरेर परमेश्‍वरबाट आशिष्‌ ठग्ने व्यर्थको प्रयास गरिरहेकी रहेछु। हामीलाई मुक्ति दिन परमेश्‍वर स्वयम्‌ देहधारी हुनुभएको छ र सत्यता व्यक्त गर्नुहुन्छ। उहाँले आफ्नो सारा रगत-पसिना हामीलाई समर्पण गर्नुहुन्छ, र कहिल्यै आफ्नै हितको विचार गर्नुहुन्न। परमेश्‍वरको सार विश्‍वासयोग्य छ; यो निस्वार्थ, सुन्दर र असल छ। यसको ठीक विपरीत, मैले गरेको थोरै कर्तव्यभित्र पनि सौदाबाजी, माग र धोकाहरू लुकेका थिए, र मैले परमेश्‍वरलाई परमेश्‍वरका रूपमा व्यवहार गरेकी नै थिइनँ। म एक स्वार्थी र घृणास्पद व्यक्ति थिएँ जसले सम्पूर्ण मानवता र समझ गुमाएको थियो। यदि ममाथि यी परिस्थितिहरू नआइपरेका भए, मैले कहिल्यै आफू वास्तवमा कस्तो छु भनी स्पष्ट देख्ने थिइनँ। त्यसपछि मात्र मैले बुझेँ कि मेरा श्रीमान्‌को बिमारी र मेरो परिवारको आर्थिक कठिनाइहरू परमेश्‍वरले जानाजानी मलाई गाह्रो बनाउनका लागि होइन रहेछन्। बरु, यसको उद्देश्य मलाई मेरो आफ्नै स्वार्थी र घृणास्पद कुरूप अनुहार स्पष्ट रूपमा देखाउनु, मेरो हृदयलाई जगाउनु, र मैले कसरी आफूलाई आचरणमा राख्नुपर्छ भनी देखाउनु रहेछ। यो मेरा लागि परमेश्‍वरको महान्‌ मुक्ति थियो, जसमा उहाँको प्रेम थियो, तर म उहाँको अभिप्राय बुझ्न नसक्ने गरी दृष्टिहीन भएकी थिएँ, र मैले निरन्तर उहाँलाई गलत बुझेँ र उहाँबारे गुनासो गरेँ। यो बुझेपछि, म पछुतोले भरिएँ, र आफैलाई घृणा गरेँ। त्यसपछि, मेरा श्रीमान्‌को बिमारी वा हाम्रो पारिवारिक जीवनमा कुनै सुधार होस् वा नहोस्, म परमेश्‍वरसमक्ष पश्‍चात्ताप गर्न र उहाँका योजनाबद्ध कार्य र बन्दोबस्तप्रति समर्पित हुन इच्छुक भएँ।

आफ्नो खोजीलाई जारी राख्ने क्रममा, मैले परमेश्‍वरका वचनहरूको अर्को खण्ड भेट्टाएँ: “अय्यूबले परमेश्‍वरसँग सौदा गर्न खोजेनन्, परमेश्‍वरप्रति कुनै माग राखेनन्, र परमेश्‍वरबाट केही पनि मागेनन्। तिनले परमेश्‍वरको नाउँको प्रशंसा गर्नुको कारण सबै थोकमाथि सार्वभौमिकता राख्ने परमेश्‍वरको महान् शक्ति र अख्तियार थियो, र त्यो तिनले आशिष्‌ प्राप्त गरे कि विषमता भोगे भन्ने कुरामा निर्भर थिएन। तिनी विश्वास गर्थे कि चाहे मानिसहरूले परमेश्‍वरबाट आशिष्‌ पाऊन् वा विषमता, परमेश्‍वरको महान् शक्ति र अख्तियार परिवर्तन हुनेछैन, यसैले व्यक्तिका परिस्थितिहरू जस्तोसुकै भए पनि परमेश्‍वरको नाउँको प्रशंसा गरिनुपर्छ। मानिस परमेश्‍वरद्वारा आशिषित् हुनु परमेश्‍वरको सार्वभौमिकताका कारणले हो, र जब मानिसलाई विषमता आइपर्छ, त्यो पनि परमेश्‍वरको सार्वभौमिकताकै कारणले हो। परमेश्‍वरको महान् शक्ति र अख्तियारले मानिसमाथि सार्वभौमिकता राख्छन् र मानिसबारे सबै कुराको प्रबन्ध गर्छन्; मानिसको भाग्यका उतारचढावहरू परमेश्‍वरको महान् शक्ति र अख्तियारकै प्रकटीकरण हुन्, र तैँले यसलाई जस्तोसुकै दृष्टिकोणबाट हेरे पनि, परमेश्‍वरको नाउँको प्रशंसा गरिनुपर्छ। अय्यूबले आफ्‍नो जीवनकालमा अनुभव गरेको र थाहा पाएको कुरा यही हो। अय्यूबका सबै विचार र कार्यहरू परमेश्‍वरका कानमा परे र उहाँसामु आइपुगे, र उहाँले तिनलाई महत्त्व दिनुभयो। परमेश्‍वरले अय्यूबको यो ज्ञानको कदर गर्नुभयो, र त्यस्तो हृदय भएकोमा अय्यूबलाई बहुमूल्य ठान्‍नुभयो। त्यो हृदयले सधैँ र सबै ठाउँमा परमेश्‍वरको आज्ञा पर्खन्थ्यो र समय वा स्थानको पर्वाह नगरी आफूलाई आइपरेको हर कुरालाई स्वागत गर्थ्यो। अय्यूबले परमेश्‍वरसँग कुनै माग राखेनन्। तिनले आफैसँग गरेको माग भनेको परमेश्‍वरबाट आएका सबै बन्दोबस्तहरूको प्रतीक्षा गर्नु, तिनलाई स्वीकार गर्नु, सामना गर्नु, र तीप्रति समर्पित हुनु थियो; अय्यूबले यो आफ्नो कर्तव्य हो भन्‍ने विश्‍वास गरे, र परमेश्‍वरले पनि ठीक त्यस्तै चाहनुहुन्थ्यो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। जब अय्यूबले आफ्ना सबै भेडा, गाईवस्तु र सारा सम्पत्ति गुमाए, यद्यपि उनी मानसिक पीडामा थिए, तर उनी विवेकी थिए। परमेश्‍वरको अभिप्राय नबुझ्दा उनले हतारमा निष्कर्ष निकालेनन्, र कहिल्यै परमेश्‍वरविरुद्ध गुनासो वा विद्रोहको एक शब्द पनि बोलेनन्। उनलाई थाहा थियो, परमेश्‍वर नै एक मात्र साँचो परमेश्‍वर हुनुहुन्छ, जसले सबथोक सृष्टि गर्नुभयो र जो सबथोकमा सार्वभौम हुनुहुन्छ, र परमेश्‍वरले दिनुहुँदा होस् वा खोस्नुहुँदा, उहाँको नामको सधैँ प्रशंसा र गुणगान गर्नुपर्छ। परमेश्‍वरले जस्तोसुकै वातावरणको बन्दोबस्त गर्नुभए पनि अय्यूब परमेश्‍वरबाट आएको भनी स्विकार्न र समर्पित हुन सक्षम थिए। यसको ठीक विपरीत, जब मैले आफूलाई हेरेँ, तब के देखेँ भने परमेश्‍वरले मलाई अनुग्रह र आशिष्‌ दिनुहुँदा म खुसीले उहाँको नामको प्रशंसा गर्थेँ, तर जब मेरा श्रीमान्‌ बिरामी पर्नुभयो र मेरो परिवारले आर्थिक कठिनाइहरूको सामना गर्‍यो, तब मैले उहाँको अभिप्राय खोज्न र बुझ्न प्रार्थना गरिनँ। बरु, मैले कर्तव्य निर्वाहको माध्यमद्वारा छल गरेर परमेश्‍वरको भरोसा जित्ने कोसिस गर्न, र मेरो परिवारको कठिनाइहरू हल गर्न उहाँको सहयोग लिन चाहेँ। जब परमेश्‍वरले गर्नुभएको काम मेरो इच्छाअनुरूप भएन, तब उहाँ मप्रति धर्मी हुनुहुन्न भनी मैले गुनासो गरेँ। मैले परमेश्‍वरप्रति अलिकति पनि साँचो समर्पण देखाइनँ। अय्यूब र ममा वास्तवमै आकाश-पातालको फरक थियो। मेरो मानवता साह्रै तुच्छ थियो!

पछि, मैले परमेश्‍वरका थप वचनहरू पढेँ र परमेश्‍वरमा विश्‍वास गर्ने तथा कर्तव्य निर्वाह गर्ने कुरा कसरी आशिष्‌ पाउने वा दुर्भाग्य भोग्नेसँग सम्बन्धित छ भन्‍ने कुरा बुझेँ। परमेश्‍वर भन्‍नुहुन्छ: “मानिसको कर्तव्य र उसले आशिष्‌हरू पाउँछ कि सन्ताप भोग्छ भन्‍ने बीच कुनै सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा बहानाहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। आशिष्‌हरू प्राप्त गर्नुले न्यायको अनुभव गरिसकेपछि सिद्ध पारिँदा व्यक्तिले प्राप्त गर्ने आशिष्‌हरूलाई जनाउँछ। सन्ताप आइपर्नुले सजाय र न्याय भोगिसकेपछि पनि व्यक्तिको स्वभाव परिवर्तन नहुँदा—अर्थात्, ऊ सिद्ध नपारिँदा उसले पाउने दण्डलाई जनाउँछ। तर चाहे उसले आशिष्‌हरू पाओस् वा ऊमाथि सन्ताप आइपरोस्, सृजित प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो कर्तव्य पूरा गर्नुपर्छ; व्यक्तिले, परमेश्‍वरको पछि लाग्ने व्यक्तिले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि आफ्नो कर्तव्य निर्वाह गर्नु हुँदैन, र तैँले सन्ताप आइपर्ने डरले आफ्नो कर्तव्य निर्वाह गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले निर्वाह गर्ने आफ्नो कर्तव्य भनेको उसले गर्नुपर्ने कार्य हो, र यदि ऊ आफ्नो कर्तव्य निर्वाह गर्दैन भने, यो उसको विद्रोह हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। परमेश्‍वरका वचनहरूबाट, मैले के बुझेँ भने मानव जीवन परमेश्‍वरले नै प्रदान गर्नुभएको हो, र मानिसले उपभोग गर्ने सबै कुरा परमेश्‍वरले नै जुटाउनुहुन्छ। मानिसहरूले निशर्त आफ्नो कर्तव्य निर्वाह गर्नुपर्छ। यो पूर्ण रूपमा स्वभाविक र न्यायोचित हो। मानिसहरूले सर्त वा माग राख्नु हुँदैन; झन् आशिष्‌ र अनुग्रह पाउनका लागि मात्र कर्तव्य निर्वाह गर्नु त हुँदै हुँदैन। त्यो त तिनीहरूले गर्न सक्ने सबैभन्दा असमझदार काम हो। जसरी आमाबुबाले आफ्ना छोराछोरी हुर्काउन धेरै दुःखकष्ट भोग्छन्, त्यसरी नै छोराछोरीले आमाबुबालाई सहारा दिनुपर्छ। यदि पैतृक सम्पत्ति पाउने देख्दा मात्र मानिसहरूले आमाबुबालाई हेर्छन्, र सम्पत्ति नहुँदा आमाबुबालाई घरबाट निकाल्छन् भने, यस्ता मानिसहरू विद्रोही सन्तान हुन्; तिनीहरू पशु हुन्। तिनीहरूमा मानवता हुँदैन। कर्तव्य निर्वाह गर्नु सृजित प्राणीका रूपमा मेरो परम कर्तव्य हो, र मैले यसमा कुनै अभिप्राय वा उद्देश्य राख्नु हुँदैन। परमेश्‍वरले मलाई आशिष्‌ दिनुहुन्छ वा हुन्न, त्यो वास्ता नगरी मैले निशर्त आफ्नो कर्तव्य पूरा गर्नुपर्छ। अझ भन्नुपर्दा, मेरा श्रीमान्‌ले मलाई परमेश्‍वरमा विश्‍वास गर्नबाट रोक्ने प्रयास गर्नुभयो। उहाँको बिमारी निको नहुनु उहाँकै गल्ती थियो। उहाँ दयाको पात्र हुनुहुन्नथ्यो। मेरा श्रीमान्‌ परमेश्‍वरको प्रतिरोध गर्ने व्यक्ति हुनुहुन्थ्यो, तैपनि मैले परमेश्‍वरलाई उहाँको बिमारी निको पार्न बिन्ती गरेँ र परमेश्‍वरबारे गुनासोसमेत गरेँ। यो पूर्ण रूपमा असमझदार कुरा थियो, र यसले परमेश्‍वरको अरुचि र घृणा निम्त्यायो। भविष्यमा, मेरा श्रीमान्‌को बिमारी निको होस् वा नहोस्, म परमेश्‍वरका योजनाबद्ध कार्य र बन्दोबस्तप्रति समर्पित हुन, आफ्नो मनोवृत्ति सही राख्न, र सारा हृदय र मन लगाएर आफ्नो कर्तव्य राम्ररी निर्वाह गर्न इच्छुक भएँ। यो बुझिसकेपछि, मेरो मनको तितोपन हट्यो। त्यसपछि मैले बाइबलमा भनिएको कुरा सम्झेँ: “आकाशका पक्षीहरूलाई हेर: किनकि तिनीहरूले रोप्दैनन्, न त तिनीहरूले कटनी नै गर्छन्, न त धनसारमा जम्मा नै गर्छन्; तापनि तिमीहरूका स्वर्गमा हुनुहुने पिताले तिनीहरूलाई खुवाउनुहुन्छ। के तिमीहरू तिनीहरूभन्दा निकै नै असल छैनौ र?” (मत्ती ६:२६)। परमेश्‍वरले भन्नुभयो, आकाशका चराचुरुङ्गीले न बिउ छर्छन् न बाली काट्छन्, तैपनि उहाँले तिनीहरूलाई समेत खुवाउनुहुन्छ, भने मानिसहरूको त कुरै नगरौँ। परमेश्‍वर मैले भविष्यका घटनाहरूका लागि तयारी वा योजना गरौँ भन्ने चाहनुहुन्न, बरु मैले कामकुराहरूलाई स्वभाविक रूपमै अघि बढ्न दिऊँ भन्ने चाहनुहुन्छ। पर्याप्त खान र लाउन पाउनमै म सन्तुष्ट हुनुपर्छ। हाम्रो परिवारमा आर्थिक कठिनाइ भए पनि, हामी अझै गुजारा चलाउन सक्थ्यौँ, र म परमेश्‍वरको सार्वभौमिकता र बन्दोबस्तमा समर्पित हुन इच्छुक थिएँ, ममा अब उप्रान्त भोलिका लागि हैरानी र चिन्ता थिएन।

पछि, मेरा श्रीमान्‌को साथीको काका छुट्टी मनाउन हाम्रो क्षेत्रमा आउनुभयो। उहाँले मेरा श्रीमान्‌लाई औषधीयुक्त प्लास्टर र कम्मर तथा खुट्टाको दुखाइको उपचार गर्ने तरिका सिकाउनुभयो, र उहाँको निःशुल्क उपचार पनि गरिदिनुभयो। केही समयपछि, मेरा श्रीमान्‌लाई धेरै सञ्चो भयो, र उहाँले बजारमा कम्मर र खुट्टाको दुखाइको उपचार गर्न एउटा क्लिनिक पनि खोल्नुभयो, र पारिवारिक आम्दानीमा सघाउन केही पैसा कमाउनुभयो। यी कुराहरू अनुभव गरेपछि, मेरा श्रीमान्‌ले मलाई परमेश्‍वरमा विश्‍वास गर्नबाट त्यति सारो रोक्न छोड्नुभयो। पछि, मेरा श्रीमान्‌को बिमारी धेरै पटक बल्झियो, तर मैले उप्रान्त श्रीमान्‌को बिमारीको कारण परमेश्‍वरबारे गुनासो गरिनँ। मलाई थाहा छ, परमेश्‍वरले जे योजनाबद्ध गर्नुहुन्छ त्यो असल हुन्छ, र म परमेश्‍वरमा समर्पित हुनुपर्छ र आफ्नो कर्तव्य राम्ररी निर्वाह गर्नुपर्छ। म यसरी परिवर्तन हुन सक्नु परमेश्‍वरका वचनहरूको अगुवाइको नतिजा हो। परमेश्‍वरलाई धन्यवाद!


८५. कर्तव्यहरूमा कुनै हैसियत वा दर्जा हुँदैन

लेई बिङ, चीन

सन् २०२३ मा, मेरो क्षमता कमजोर भएको र म लेखन-पठनको काम गर्न नसक्ने प्रमाणित भएकाले अगुवाहरूले मलाई सुसमाचार प्रचार गर्ने काम गर्न लगाउन प्रबन्ध मिलाउनुभयो। त्यतिबेला, मैले आफ्नो इज्जत गुमाएको जस्तो महसुस गरेँ। मैले सोचेँ, “यदि मेरा ब्रदर-सिस्टरहरूले मलाई कमजोर क्षमताको कारणले बर्खास्त गरिएको हो भन्‍ने थाहा पाए भने, तिनीहरूले मलाई के सोच्नेछन्?” मलाई साह्रै नराम्रो लाग्यो। एकदिन, म सुसमाचार प्रचार गरेर फर्किंदा, मैले अगुवाहरूबाट एउटा पत्र पाएँ। उहाँहरूले मान्छेको कमी भएकोले मलाई पहिले कर्तव्य गरिरहेको ठाउँमा फर्केर जान भन्नुभएको थियो। यो देखेर म धेरै खुसी भएँ, र मैले सोचेँ, “अब मैले फेरि लेखन-पठनको काम गर्न पाउने भएँ!” तर जब मैले पत्र पढ्दै गएँ, तब म तुरुन्तै निराश भएँ। वास्तवमा अगुवाहरूले मलाई त्यहाँ अतिथिसत्कार गर्ने कर्तव्य पूरा गर्न पठाउन चाहनुभएको रहेछ। म पूरै हताश भएँ। मैले मनमनै सोचेँ, “अब सकियो। यो अतिथिसत्कार गर्ने कर्तव्य त सधैँ बढी उमेरका ब्रदर-सिस्टरहरूले गर्ने काम हो। म मानिसहरूका लागि खाना पकाउने अवस्थामा कसरी गिर्न पुगेँ? यो त कस्तो अपमानजनक कुरा! कस्तो लाजमर्दो! यसबाहेक, पहिले मैले लेखन-पठनको काम गर्थेँ, तर अहिले, एकै छिनमा, म अतिथिसत्कारको काम गर्दैछु। मैले पहिले सहकार्य गरेका ब्रदरहरूको आँखामा कसरी आँखा जुधाउन सक्छु होला र? म अगुवा भइसकेको छु र मैले लेखन-पठनको काम गरिसकेको छु, अनि मेरो गृहनगरका ब्रदर-सिस्टरहरू सबैले मलाई प्रतिभाशाली व्यक्ति ठान्छन्। यदि उनीहरूले म अहिले अतिथिसत्कार गरिरहेको छु भनी थाहा पाए भने मलाई के सोच्नेछन्? मेरो त पूरै इज्जत जानेछ!” जब मैले यसबारे सोचेँ, तब मलाई एकदमै प्रतिरोधी महसुस भयो, र मैले यो कर्तव्य स्वीकार गर्न चाहिनँ। तथापि, अगुवाहरूले म आज्ञाकारी छैन भन्नुहोला भन्ने चिन्ताले गर्दा मैले मन नलागी-नलागी स्वीकार गरेँ।

जब म अतिथि सत्कारक निवासमा पुगेँ, तब मलाई पहिले चिनेका ब्रदरहरूको आँखामा आँखा जुधाउन अलि गाह्रो भयो; मैले आफूलाई तुच्छ महसुस गरेँ। अप्ठ्यारो अवस्थाबाट बच्न, म सकेसम्म एकलै आफ्नो कोठामा बस्ने र उनीहरूसँगको सम्पर्कमा कम आउने कोसिस गर्थेँ। जब मैले उनीहरूलाई खाना खाइसकेपछि आफ्नो कर्तव्य पूरा गर्न गएको देख्थेँ, अनि म भने भाँडा माझ्न, टेबुल पुछ्न, र भुइँ बढार्न व्यस्त हुन्थेँ, तब काम गर्दागर्दै मलाई झोँक चल्न थाल्यो। मलाई आफू नोकरजस्तै भएको छु भन्‍ने लागेको थियो। कहिलेकाहीँ, म कुचो फ्याँकिदिन्थेँ र एक-दुई दिन सफा गर्दिनथेँ, र त्यस्तो बेला मेरा ब्रदरहरूले मलाई सफा गर्न मद्दत गर्नुहुन्थ्यो। एक जना ब्रदरलाई स्वास्थ्य समस्या थियो र उहाँले धेरै पिरो खानेकुरा खान सक्नुहुन्नथ्यो, अनि उहाँले मलाई धेरै पटक खाना धेरै पिरो नबनाउन याद दिलाउनुभयो। तैपनि, मैले यो कुरालाई सही तरिकाले स्वीकार गर्न सकिनँ र उहाँहरूले मलाई नोकरजस्तो व्यवहार गरिरहनुभएको छ भन्‍ने सोचेँ, त्यसैले मैले मनमा ईख लिएँ। मैले खाना पकाउँदा एउटा पनि खुर्सानी हालिनँ, र आफ्नो असन्तुष्टि पोख्न खुर्सानीहरू कुहिन दिएँ तर खानका लागि दिइनँ। मेरो यस्तो व्यवहार देखेर, मेरा ब्रदर-सिस्टरहरूले मलाई सुझाव दिन छोड्नुभयो। पछि, मलाई आत्म-ग्लानि भयो र मैले त्यसो गर्नुहुँदैनथ्यो भन्‍ने थाहा पाएँ, तर मैले आफूलाई नियन्त्रण गर्न सकिनँ। म आफ्नो कर्तव्यमा झन्-झन् गैरजिम्मेवार भएँ, र कि त धेरै कि त थोरै खाना बनाउँथेँ। म मेरा ब्रदरहरूलाई पेटभरि खान पुग्यो कि पुगेन भनेर सोध्थिनँ, र मलाई सधैँ यो कर्तव्यबाट पन्छिन मन लाग्थ्यो। तैपनि, मेरा ब्रदर-सिस्टरहरूले म समर्पित छैन भन्लान् भन्ने डरले, मैले यो कुरा उठाइनँ। तैपनि, हरेक पटक भाँडाकुँडा धुने र पखाल्ने कामको सामना गर्दा म दुखित भएँ। म के सोच्थेँ भने, यो कर्तव्य सधैँ बढी उमेरका ब्रदर-सिस्टरहरूले गर्ने काम हो, र यदि मलाई चिन्ने ब्रदर-सिस्टरहरूले म भान्छे हुँ भनी थाहा पाए भने कसैले पनि मलाई आदर गर्नेछैन। जब म यसबारे सोच्थेँ, तब मनमा गुम्सिएको निराशाले मलाई साह्रै असहज बनाउँथ्यो। मैले आफ्नो स्थिति ठीक छैन भन्‍ने बुझेँ, र मनमनै परमेश्‍वरलाई प्रार्थना गरेँ, “हे परमेश्‍वर, यो कर्तव्य ममाथि आइपर्नुमा तपाईंको अनुमति छ भन्‍ने मलाई थाहा छ। म तपाईंलाई बिन्ती गर्छु, मलाई समर्पित हुन अगुवाइ गर्नुहोस्!”

पछि, मैले आत्मचिन्तन गरेँ, “म किन कहिल्यै अतिथिसत्कार गर्ने कर्तव्य गर्न चाहन्नँ?” एकदिन मेरो आत्मिक भक्तिको समयमा, मैले परमेश्‍वरका वचनहरूको एउटा खण्ड पढेँ जुन मेरो अवस्थासँग एकदमै मिल्दोजुल्दो थियो। परमेश्‍वर भन्‍नुहुन्छ: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य साधारण मानिसको भन्दा धेरै परको हदसम्म जान्छ र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको वातावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब ख्रीष्टविरोधीहरूले गर्ने हरेक कुरामा तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूका लागि प्रतिष्ठा र हैसियत नै तिनीहरूको जीवन हो र तिनीहरूले जीवनभर पछ्याउने लक्ष्य हो। आफूले गर्ने सबै कुराहरूमा तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले सुरुमा सोच्ने कुरा यही हो, जुन तिनीहरूमा ख्रीष्टविरोधीहरूको स्वभाव र सार छ भन्‍ने कुराको पर्याप्त प्रमाण हो—र यसैकारण तिनीहरू कुराहरूलाई यसरी विचार गर्छन्। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन् र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको मनोवृत्ति होइन। त्यसो भए तिनीहरूको मनोवृत्ति के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक अवस्था र तिनीहरूले दैनिक रूपमा पछ्याइरहेका कुरासँग जोडिएको हुन्छ। … के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथि विश्‍वास गर्दा सत्यताको पछ्याइ भनेको ख्याति र हैसियतको पछ्याइ हो, अनि ख्याति र हैसियतको पछ्याइ भनेको सत्यताको पछ्याइ पनि हो—ख्याति र हैसियत प्राप्त गर्नु भनेको सत्यता र जीवन प्राप्त गर्नु हो। यदि तिनीहरूलाई आफूले ख्याति, प्राप्ति वा हैसियत प्राप्त गरेको छैन, कसैले पनि आफूलाई आदरभावले हेर्दैन, उच्च सम्मान गर्दैन, वा पछ्याउँदैन भन्‍ने लाग्यो भने, तिनीहरू उदास हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै सोच्छन्, ‘के यसरी परमेश्‍वरमाथि विश्‍वास गरेर म असफल भएको हुँ? के मेरो लागि कुनै आशा छैन?’ तिनीहरू प्रायः आफ्ना हृदयमा त्यस्ता कुराहरूको हिसाबकिताब गर्छन्। तिनीहरू आफ्ना लागि परमेश्‍वरका घरमा कसरी स्थान बनाउन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ, कसरी मानिसहरूलाई तिनीहरूको कुरा सुन्न लगाउन सकिन्छ, र तिनीहरूले काम गर्दा तिनीहरूको गुणगान गराउन सकिन्छ, आफू जहाँ भए पनि मानिसहरूलाई कसरी तिनीहरूलाई पछ्याउन लगाउन सकिन्छ, र कसरी मण्डलीमा प्रभाव जमाउन सकिन्छ, अनि ख्याति, प्राप्ति, र हैसियत पाउन सकिन्छ भनेर हिसाबकिताब गर्छन्—तिनीहरूले हृदयमा साँच्चै यस्ता कुराहरूमा ध्यान दिन्छन्। त्यस्ता मानिसहरूले पछ्याउने कुरा यिनै हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरले के खुलासा गर्नुहुन्छ भने, ख्रीष्टविरोधीहरूले हैसियत र प्रतिष्ठालाई आफ्नो जीवनको रगत ठान्छन्। ख्रीष्टविरोधीहरूले जुनसुकै कर्तव्य पूरा गरे पनि, तिनीहरूले कहिल्यै परमेश्‍वरको घरको हितको बारेमा विचार गर्दैनन्। बरु, तिनीहरूले आफूले प्रतिष्ठा र अरूको प्रशंसा पाउन सक्छन् कि सक्दैनन् भनेर मात्र विचार गर्छन्, र जब तिनीहरूले प्रतिष्ठा र हैसियत प्राप्त गर्न सक्दैनन्, तब तिनीहरूको जीवन नै खोसिएजस्तो हुन्छ। यो ख्रीष्टविरोधीहरूको सारद्वारा निर्धारण हुन्छ। मैले प्रकट गरेको स्वभाव ख्रीष्टविरोधीको जस्तै थियो। मलाई अगुवा हुनु वा प्राविधिक सीप चाहिने कर्तव्य पूरा गर्नु सम्मानजनक र प्रतिष्ठित काम हो, र त्यसले मानिसहरूलाई मेरो प्रशंसा गर्न लगाउँछ, तब मात्र जीवन मूल्यवान् वा अर्थपूर्ण हुन्छ भन्‍ने विश्वास लाग्थ्यो। यसको विपरीत, मलाई अतिथिसत्कार गर्ने कर्तव्य पूरा गर्नु तुच्छ काम हो र कसैले पनि मलाई आदर गर्नेछैन भन्‍ने विश्वास लाग्थ्यो। लेखन-पठनको कामबाट बर्खास्त गरिएदेखि, यदि ब्रदर-सिस्टरहरूलाई मेरो कमजोर क्षमताको कारणले मलाई नयाँ काममा खटाइएको हो भन्‍ने थाहा भयो भने उनीहरूले मलाई तुच्छ ठान्नेछन् भन्ने डर थियो, र मलाई साँच्चै लाज लागेको थियो। विशेष गरी जब मलाई अतिथिसत्कार गर्ने कर्तव्य गर्न भनियो, तब मैले पूरै पक्षाघात भएजस्तो महसुस गरेँ। मैले के सोचेँ भने, पहिले मण्डलीमा अगुवा हुँदा, म प्रायजसो ब्रदर-सिस्टरहरूसँग भेला हुन्थेँ र सङ्गति गर्थेँ र काम लागू गर्थेँ, तर अहिले म भान्छे भएको थिएँ, र मलाई आफ्नो पूरै इज्जत गएजस्तो लाग्यो। जब मैले यसबारे सोच्थेँ, तब मलाई निसासिएको, मनमा ईख जागेको र दुःखी महसुस हुन्थ्यो, र म समर्पित हुन सक्थिनँ। एक जना ब्रदर हुनुहुन्थ्यो जसले स्वास्थ्यका कारणले धेरै पिरो खानेकुरा खान सक्नुहुन्नथ्यो, र धेरै पटक, उहाँले मलाई कम खुर्सानी हाल्न याद दिलाउनुभयो। यो एक उचित अनुरोध थियो र अतिथिसत्कार गर्ने कर्तव्य पूरा गर्ने व्यक्तिको रूपमा मैले विचार गर्नुपर्ने कुरा थियो, र मैले यो स्वीकार गर्नुपर्थ्यो। तर मैले उहाँको ख्याल गरिनँ र उहाँले मलाई तुच्छ ठानिरहनुभएको छ भन्‍ने समेत विश्वास गरेँ, त्यसैले म उहाँसँग बाझिएँ, र मैले आफ्नो रिस कर्तव्यमाथि समेत पोखेँ। म हैसियत र प्रतिष्ठामा यति डुबेको थिएँ कि मैले सामान्य मानवता पनि गुमाइसकेको थिएँ। मैले ब्रदरहरूलाई राम्रोसँग अतिथिसत्कार गर्ने आफ्नो कर्तव्य कसरी पूरा गर्ने भनेर विचार गरिनँ। मेरो दिमाग मेरो प्रतिष्ठा र हैसियतको सोचले भरिएको थियो, र म निरन्तर आफ्नो कर्तव्यबाट पन्छिन चाहन्थेँ। ममा साँच्चै मानवता नै थिएन! मैले मनमनै परमेश्‍वरलाई प्रार्थना गरेँ, पश्चात्ताप गर्न र आफ्नो कर्तव्यलाई सही तरिकाले व्यवहार गर्न तयार भएँ।

एकदिन, मैले परमेश्‍वरका वचनहरूको एउटा खण्ड पढेँ र आफ्नै समस्याहरूबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “जब एउटा यस्तो अवस्था आइपर्छ जसमा कुनै व्यक्ति आफ्नो उचित स्थान ग्रहण गर्न र उसले गर्नुपर्ने कुरा पूरा गर्न असफल हुन्छ—अर्थात्, जब ऊ आफ्नो कर्तव्य पूरा गर्न असफल हुन्छ—तब उसको हृदयमा एउटा गाँठो पर्छ। यो एक सबैभन्दा व्यावहारिक समस्या हो, र यसलाई समाधान गर्नैपर्छ। त्यसोभए यो कसरी समाधान गरिनुपर्छ? व्यक्तिमा कस्तो किसिमको मनोवृत्ति हुनुपर्छ? सबैभन्दा पहिले, तिनीहरूसँग आफूलाई सच्याउने चाहना हुनुपर्छ। अनि यदि तिनीहरूसँग यस्तो चाहना छ भने, तिनीहरूले कसरी अभ्यास गर्नुपर्छ? उदाहरणका लागि, मानौँ कोही एकदुई वर्ष अगुवा बनेको छ र, उसको कमजोर क्षमताको कारणले, ऊ उक्त कामका लागि योग्य छैन, उसले कुनै पनि कुरा छर्लङ्गै देख्न सक्दैन, उसलाई सत्यता प्रयोग गरेर समस्याहरू समाधान गर्न आउँदैन, र ऊ वास्तविक काम गर्न असक्षम छ, जसले गर्दा ऊ बर्खास्त हुन्छ। यदि, बर्खास्त भएपछि, ऊ समर्पित हुन सक्छ, र उसले निरन्तर आफ्नो कर्तव्य निर्वाह गरिरहन सक्छ र सच्चिने चाहना राख्छ भने, उसले के गर्नुपर्छ? सबैभन्दा पहिले, ऊसँग यो बुझाइ हुनुपर्छ: ‘परमेश्‍वरले जे गर्नुभयो त्यो सही थियो। मेरो क्षमता अति नै कमजोर छ। यति लामो समयसम्म मैले कुनै वास्तविक काम गरेको छैन, जसले गर्दा मण्डलीको काम र दाजुभाइ दिदीबहिनीहरूको जीवन प्रवेशमा ढिलाइ भएको छ। परमेश्‍वरको घरले मलाई निष्कासित गरेन, त्यो नै राम्रो कुरा हो। म त यति निर्लज्ज रहेछु, मैले यति लामो समयसम्म यो पदमा आफूलाई टिकाइराखेँ, र अझै पनि मैले ठूलो काम गरिरहेको छु भनेर सोचिरहेँ। म कति समझविहीन छु!’ यदि उसले आफूलाई घृणा गर्न सक्छ र हृदयमा पछुतो महसुस गर्छ भने, के त्यो सच्चिने चाहना भएको प्रकटीकरण होइन र? यसो भन्न सक्नुको अर्थ उसमा चाहना छ भन्‍ने हो। मानौँ उसले हृदयमा यसो भन्छ: ‘यति लामो समयसम्म अगुवाको पदमा रहेर मैले हैसियतका फाइदाहरू पछ्याउनुबाहेक केही गरिनँ; म केवल धर्मसिद्धान्तहरू प्रचार गरिरहेको थिएँ र आफूलाई धर्मसिद्धान्तहरूले सुसज्जित गरिरहेको थिएँ, जीवन प्रवेश पछ्याइरहेको थिइनँ। अब जब मलाई बर्खास्त गरियो, तब मात्रै मैले देखेँ कि म धेरै पछि परेको छु र ममा धेरै कमी छ। परमेश्‍वरले ठिक गर्नुभयो, र मैले समर्पित हुनैपर्छ। पहिले, मसँग हैसियत हुँदा, दाजुभाइ-दिदीबहिनीहरूले मप्रति धेरै राम्रो व्यवहार गर्थे; म जहाँ गए पनि तिनीहरू मेरो वरिपरि झुम्मिन्थे। अहिले कसैले मेरो वास्ता गर्दैन, र मलाई सबैले अस्वीकार गर्छन्; म यसको योग्य छु, यो मैले गरेको गल्तीबापत पाउनुपर्ने सजाय हो। त्यसमाथि, परमेश्‍वरसामु एक सृजित प्राणीको कुनै हैसियत कसरी हुन सक्छ? कसैको हैसियत जतिसुकै उच्च भए पनि, त्यो न त उसको परिणाम हो न त उसको गन्तव्य हो। मलाई मेरो आज्ञा दिँदा, परमेश्‍वरले मैले आफ्नो हैसियत जमाऊँ वा त्यसमा रमाऊँ भन्‍ने अभिप्राय राख्नुहुन्न, बरु मैले आफ्नो कर्तव्य निर्वाह गरूँ भन्‍ने अभिप्राय राख्नुहुन्छ। मैले आफ्नो सामर्थ्यले भ्याएजति गर्नुपर्छ। ममा परमेश्‍वरको सार्वभौमिकता र परमेश्‍वरको घरका प्रबन्धहरूप्रति समर्पणको मनोवृत्ति हुनुपर्छ। समर्पित हुन गाह्रो भए पनि, मैले त्यसो गर्नैपर्छ। परमेश्‍वरले जे गर्नुहुन्छ त्यो ठिक हो, र मानौँ मसँग हजारौँ वा दशौँ हजार कारणहरू भए पनि, तीमध्ये कुनै पनि सत्यता हुनेछैन। परमेश्‍वरप्रति समर्पित हुनु नै सत्यता हो!’ सच्चिनुका प्रकटीकरणहरू ठ्याक्कै यिनै हुन्। यदि कुनै व्यक्तिसँग यी कुराहरू छन् भने, परमेश्‍वरले त्यो व्यक्तिलाई कसरी मूल्याङ्कन गर्नुहुन्छ? परमेश्‍वरले यो विवेक र समझ भएको व्यक्ति हो भन्नुहुनेछ। के यो मूल्याङ्कन उच्च हो? यो धेरै उच्च होइन—ऊसँग विवेक र समझ भएको मात्र हो; उसले अझै पनि परमेश्‍वरद्वारा सिद्ध पारिने मानक पूरा गरेको छैन। तर यस प्रकारको व्यक्तिको हकमा, यो पहिले नै मूल्यवान् ठानिनुपर्ने कुरा हो—समर्पित हुन सक्नु दुर्लभ र बहुमूल्य कुरा हो। त्यसपछि, व्यक्तिले कसरी पछ्याउँछ ताकि परमेश्‍वरले ऊप्रतिको आफ्नो दृष्टिकोण परिवर्तन गर्नुहुन्छ भन्‍ने कुरा उसले रोज्ने बाटोमा निर्भर हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना धारणाहरूलाई समाधान गरेपछि मात्र व्यक्ति परमेश्‍वरमा विश्‍वास गर्ने सही बाटोमा प्रवेश गर्न सक्छ (३))। परमेश्‍वरका वचनहरू पढेपछि, मलाई लाज र दोषी महसुस भयो। जब विवेक र समझ भएको व्यक्तिको कर्तव्यको प्रवन्धमा हेरफेर गरिन्छ वा उसलाई बर्खास्त गरिन्छ, तब ऊ समर्पित हुन, आफूलाई चिन्तन गर्न, र आफ्ना कमीकमजोरीहरू बुझ्न सक्षम हुन्छ। उसले आफूलाई सही ठहराउने प्रयास नगरी वा शर्तहरूमा मोलतोल नगरी स्वीकार गर्छ, र ऊ सुध्रन चाहन्छ। मैले मेरो क्षमता कसरी कमजोर थियो र म लेखन-पठनको कर्तव्य निर्वाह गर्न योग्य थिइनँ भन्‍ने बारेमा सोचेँ। महिनौँसम्म आफ्नो कर्तव्य पूरा गरेपछि पनि, मैले कुनै परिणाम हासिल गरेको थिइनँ, र अगुवाहरूले मेरो कर्तव्य फेरबदल गर्नु सत्यता सिद्धान्तअनुसार नै थियो। यदि मैले त्यो कर्तव्य जारी राखेको भए, मैले काममा ढिलाइ गर्थेँ र म आफ्‍नो अपर्याप्त क्षमताको कारणले नकारात्मक बन्थेँ। यो प्रबन्ध मण्डलीको काम र म दुवैको लागि फाइदाजनक थियो। तैपनि, मैले परमेश्‍वरलाई धन्यवाद दिइनँ, र म झन् नकारात्मक भएँ र मैले गुनासो गरेँ, अतिथिसत्कार गर्ने कर्तव्य पूरा गर्नु मेरो लागि एकदमै अपमानजनक हो, मानौँ मलाई ठूलो अपमान गरिँदै छ भन्ने विश्वास गरेँ। हरेक दिन, मैले मन नलागी-नलागी आफ्नो कर्तव्य पूरा गर्थेँ। मेरो क्षमता कमजोर थियो, तर परमेश्‍वरको घरले मलाई हटाएको थिएन, बरु मलाई आफ्नो कर्तव्य पूरा गर्ने अर्को मौका दिएको थियो। यो परमेश्‍वरको अनुग्रह थियो, र मैले परमेश्‍वरलाई धन्यवाद दिनुपर्थ्यो र यसलाई स्वीकार गर्नुपर्थ्यो र म बिनाशर्त समर्पित हुनुपर्थ्यो। तर मेरो लागि के असल हो भनी नजानेर, म नकारात्मक भएँ, मैले झारा टारेँ, अनि म आक्रोशित र असन्तुष्ट भएँ। ममा साँच्चै विवेक र समझको कमी थियो!

पछि, मैले आफ्‍नो बारेमा चिन्तन गरेँ: म आफ्नो कर्तव्यमा किन सधैँ हैसियत र इज्जतले बाँधिएको थिएँ? मैले परमेश्‍वरका वचनहरूको एउटा खण्ड पढेँ र मेरो समस्याको जड पत्ता लगाएँ। परमेश्‍वर भन्‍नुहुन्छ: “के तिमीहरू सधैँ अरूभन्दा श्रेष्ठ हुन, आफ्‍नो पखेटा फैलाएर उड्न, र एउटा सानो चराको सट्टा चील बन्‍न चाहन्छौ? यो कस्तो स्वभाव हो? के यो आत्म-आचरणको सिद्धान्त हो? तिमीहरूको आत्म-आचरण परमेश्‍वरका वचनहरूमा आधारित हुनुपर्छ; परमेश्‍वरका वचनहरू मात्र सत्यता हुन्। तिमीहरूलाई शैतानले अत्यन्तै गहन रूपमा भ्रष्ट तुल्याएको छ, र तिमीहरूले सधैँ परम्‍परागत संस्कृति अर्थात् शैतानका वचनहरूलाई सत्यताका रूपमा, तिमीहरूको खोजीको लक्ष्यका रूपमा लिन्छौ, जसले गर्दा तिमीहरू सजिलै गलत मार्गमा लाग्न, परमेश्‍वरको विरोध गर्ने मार्गमा हिँड्न सक्छौ। भ्रष्ट मानवजातिका विचार र दृष्टिकोणहरू, र तिनीहरूले पछ्याउने कुराहरू सबै परमेश्‍वरका चाहनाहरूको, सत्यताको, र परमेश्‍वर सबै कुरामाथि सार्वभौम हुने, उहाँले सबै कुरा योजनाबद्ध गर्ने, र मानवजातिको भाग्य नियन्त्रण गर्ने व्यवस्थाको विपरीत छन्। त्यसैले मानव विचार र धारणाहरूअनुसार तेरो पछ्याइ जतिसुकै उचित र तर्कसङ्गत भए पनि, परमेश्‍वरको दृष्टिकोणबाट, यो सकारात्मक कुरा होइन र यो उहाँका अभिप्रायहरूअनुरूप छैन। तँ मानवजातिको भाग्यमाथि परमेश्‍वरको सार्वभौमिकता हुन्छ भन्ने तथ्यको विरुद्धमा जाने, र तैँले, आफ्नो भाग्यलाई आफ्नै हातमा लिएर आफ्नै बाटो बनाउन चाहने हुनाले, तँ सधैँ पर्खालमा ठोक्किन्छस्, जसले गर्दा तँ चोटपटक लागेर थिलथिलो हुन्छस्, र तेरो कुनै पनि कुरा कहिल्यै सफल हुँदैन। तेरो कुनै पनि कुरा किन कहिल्यै सफल हुँदैन? किनभने परमेश्‍वरले स्थापना गर्नुभएको यो व्यवस्था कुनै पनि सृजित प्राणीद्वारा परिवर्तन गर्न सकिँदैन, र परमेश्‍वरको अख्तियार र शक्ति सबैभन्दा माथि छ, जसलाई कुनै पनि सृजित प्राणीले उल्लङ्घन गर्न सक्दैन। मानिसहरू आफ्नो क्षमतालाई चाहिनेभन्दा बढी आँक्छन्। के कुराले गर्दा मानिसहरू सधैँ परमेश्‍वरको सार्वभौमिकताबाट मुक्त हुन, आफ्‍नो भाग्यलाई अँठ्याएर भविष्यको योजना बनाउन, अनि आफ्‍ना भविष्य, दिशा, र जीवन उद्देश्यलाई वशमा राख्‍न चाहन्छन्? यो उत्प्रेरणा कहाँबाट आउँछ? (भ्रष्ट शैतानी स्वभावहरूबाट।) त्यसोभए भ्रष्ट शैतानी स्वभावहरूले मानिसहरूलाई कस्तो प्रभाव पार्छन्? (परमेश्‍वरविरुद्ध लड्न लगाउँछन्।) मानिसहरूले परमेश्‍वरविरुद्ध लड्दा के हुन्छ? (पीडा।) पीडा शब्दले यसलाई न्याय गर्दैन—यो त विनाश हो! तँ आफ्नो आँखाअगाडि जे देख्छस् त्यो पीडा, नकारात्मकता, र कमजोरी हो, र यो प्रतिरोध र गुनासो हो—परमेश्‍वरसँग लड्दा त्यसले कस्तो परिणाम ल्याउँछ? सर्वनाश! यो सानो कुरा होइन, र यो कुनै खेल होइन” (वचन, खण्ड ३। आखिरी दिनहरूका ख्रीष्टका वार्तालापहरू। सत्यतालाई स्विकारेर मात्र भ्रष्ट स्वभावहरूलाई समाधान गर्न सकिन्छ)। परमेश्‍वरका वचनहरूबाट मैले के बुझेँ भने, म मुख्यतया “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” र “मानिस उँभोतिर जान खोज्छ, तर खोला तलतिर बग्छ” भन्‍ने जस्ता शैतानी विषहरूद्वारा बाँधिएको छु, र म ख्याति र प्राप्तिको लागि बाँचिरहेको छु। म सानो छँदा, ममा प्रतिष्ठा र हैसियतको ठूलो चाहना थियो। किशोरावस्थामा, मैले धेरै मानिसहरूलाई डकर्मीको रूपमा काम गरिरहेको देख्थेँ, र मैले आफैलाई भन्थेँ, “यदि म गरिबीले मरेँ भने पनि, म कहिल्यै डकर्मी बन्नेछैन!” मैले यसरी सोच्थेँ किनकि मलाई के विश्वास थियो भने, यो अकुशल र कुनै भविष्य नभएका मानिसहरूले गर्ने काम हो। म ठूलो व्यापार गर्ने, सम्मानजनक लुगा लगाउने, र जहाँ गए पनि प्रशंसा र ईर्ष्या गरिने मानिसहरूको साँच्चै ईर्ष्या गर्थेँ। पछि, मैले व्यापार गर्न सिक्न थालेँ, र गाउँलेहरू सबैले यसो भन्दै मेरो प्रशंसा गर्थे, “यो केटामा दम छ। उसको भविष्य पक्कै उज्यालो हुनेछ।” यो सुनेर म धेरै खुसी हुन्थेँ। मैले जे गरे पनि, मैले यो सम्मानजनक छ कि छैन र यसले गर्दा मानिसहरूले मेरो आदर गर्छन् कि गर्दैनन् भनेर विचार गर्नुपर्थ्यो। परमेश्‍वरलाई भेट्टाएपछि पनि, मैले यी शैतानी विषहरूद्वारा जिउने कार्यलाई जारी राखेँ। मैले के सोचेँ भने, परिश्रम समावेश भएको कर्तव्य पूरा गर्ने एक साधारण विश्वासी हुँदा यसले मेरो मूल्य देखाउन सक्दैन। म सोच्थेँ, अगुवा हुँदा वा प्राविधिक सीप चाहिने कर्तव्य पूरा गर्दा, यसले मलाई सबैको ध्यानको केन्द्र बनाउनेछ र मानिसहरूलाई ईर्ष्या र प्रशंसा गर्न लगाउनेछ; यसरी मात्र जीवन मूल्यवान र अर्थपूर्ण हुन सक्छ। त्यसैले, आफ्नो कर्तव्य पूरा गर्दा, म निकै सक्रिय हुन्थेँ, र मैले विभिन्‍न कुराहरू त्याग्न र छोड्न सकेँ। मैले पहिले अगुवा हुँदाको समयको बारेमा, र मेरा ब्रदर-सिस्टरहरूले म जहाँ गए पनि कसरी मेरो आदर गर्थे भन्‍ने बारेमा सोचेँ। विशेष गरी, जब उहाँहरूले मलाई अझ धेरै पटक भेला र सङ्गति गर्न भन्नुहुन्थ्यो, तब म यति खुसी हुन्थेँ कि के भन्ने मलाई थाहा हुन्थेन। मलाई धेरै सम्मान गरिन्छ भन्‍ने मलाई लाग्थ्यो, र म आफ्नो कर्तव्य पूरा गर्न धेरै उत्प्रेरित हुन्थेँ। तैपनि, जब मलाई अतिथिसत्कार गर्ने कर्तव्य पूरा गर्न भनियो, तब म मरेको पातजस्तै ओइलाएँ। मलाई लाग्यो, यो कर्तव्य पूरा गर्नु त तुच्छ काम हो, त्यसैले मैले मनमा प्रतिरोध महसुस गरेँ र गुनासो गरेँ, र म नकारात्मक भएँ र आफ्नो कर्तव्यमा झारा टारेँ। खाना पकाउँदा, म कि त धेरै कि त थोरै बनाउँथेँ, र खान पर्याप्त हुँदैनथ्यो। कहिलेकाहीँ, मैले केही बचेको खाना देख्थेँ र झाराटारुवा तरिकाले त्यसैबाट खाना तयार पार्थेँ, मेरा ब्रदरहरूले पेटभरि खान पाए कि पाएनन् भन्ने वास्ता गर्थिनँ। खाना पकाउँदा, म मेरो ब्रदरको स्वास्थ्यलाई विचार गर्थिनँ, र जब उहाँले मलाई थप याद दिलाउनुहुन्थ्यो, तब म दुःखी हुन्थेँ। जब म नराम्रो मुडमा हुन्थेँ, तब म कुनै सरसफाइ पनि गर्दिनथेँ। म शैतानी विषहरूद्वारा जिउने क्रममा, म झन्-झन् समझ र सामान्य मानवताविहीन भएँ। यदि मैले पश्चात्ताप गरिनँ भने, मेरा ब्रदर-सिस्टरहरूले मप्रति वितृष्णा विकास गर्ने मात्र होइन, परमेश्‍वर पनि दुःखी हुनुहुनेथियो र समय बित्दै जाँदा, पवित्र आत्माले मलाई त्याग्नुहुनेथियो। जब मैले यो बुझेँ, तब मलाई अलि डर लाग्यो, त्यसैले मैले परमेश्‍वरलाई म उहाँको योजनाबद्ध कार्य र बन्दोबस्तहरूमा समर्पित हुन र आफ्नो कर्तव्य राम्रोसँग पूरा गर्न तयार छु भन्दै प्रार्थना गरेँ।

पछि, मैले परमेश्‍वरका वचनहरूको अरू दुई खण्डहरू पढेँ र आफ्नो कर्तव्यलाई कसरी लिने भनेर बुझेँ। परमेश्‍वर भन्‍नुहुन्छ: “परमेश्‍वरको घरमा, जब तँलाई केही गर्नका लागि प्रबन्ध गरिन्छ, चाहे त्यो कठिन वा थकाइलाग्दो काम होस्, वा तँलाई त्यो गर्न मन परोस् वा नपरोस्, त्यो तेरै कर्तव्य हो। यदि तँ यसलाई परमेश्‍वरले तँलाई दिनुभएको आज्ञा र जिम्मेवारीका रूपमा लिन सक्छस्, र त्यो कुरा आफ्नो सम्पूर्ण हृदय र शक्तिले पूरा गर्न सक्छस् भने, तैँले गर्ने काम—तैँले निर्वाह गर्ने कर्तव्य—मानिसलाई मुक्ति दिने परमेश्‍वरको कामसँग सान्दर्भिक छ भनेर भन्न सकिन्छ। यदि तँ परमेश्‍वरले तँलाई दिनुभएको आज्ञा इमानदारीपूर्वक र निष्कपटतासाथ स्वीकार गर्न सक्छस् भने, उहाँले तँलाई कसरी हेर्नुहुनेछ? उहाँले तँलाई उहाँको परिवारको सदस्यका रूपमा हेर्नुहुनेछ। त्यो आशिष्‌ हो कि श्राप हो? (आशिष्‌।) यो एउटा ठूलो आशिष्‌ हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। “सृजित प्राणीका रूपमा तिमीहरूको भूमिका के हो? यो तिमीहरूको अभ्यास र कर्तव्यसँग सम्बन्धित छ। तँ एक सृजित प्राणी होस्, र यदि परमेश्‍वरले तँलाई गायनको वरदान दिनुभयो, अनि परमेश्‍वरको घरले तँलाई गाउने व्यवस्था मिलायो भने, तैँले राम्ररी गाउनुपर्छ। यदि तँसँग सुसमाचार प्रचार गर्ने प्रतिभा छ, र परमेश्‍वरको घरले तँलाई सुसमाचार प्रचार गर्ने व्यवस्था मिलायो भने, तैँले त्यो राम्ररी गर्नुपर्छ। यदि परमेश्‍वरका चुनिएका मानिसहरूले तँलाई अगुवा चुन्छन् भने, तैँले अगुवाइको कार्यभार काँधमा लिनुपर्छ, र परमेश्‍वरका चुनिएका मानिसहरूलाई परमेश्‍वरका वचनहरू खान र पिउन, सत्यता सङ्गति गर्न, र वास्तविकतामा प्रवेश गर्न डोर्‍याउनुपर्छ। त्यसो गर्दा, तैँले आफ्नो कर्तव्य राम्ररी पूरा गरेको हुनेछस्। परमेश्‍वरले मान्छेलाई दिनुहुने आज्ञा अत्यन्तै महत्त्वपूर्ण र अर्थपूर्ण हुन्छ! अनि, तैँले यो आज्ञा कसरी पालना गर्नुपर्छ र आफ्नो भूमिका कसरी निभाउनुपर्छ? यो भन्न सकिन्छ कि, यो तैँले सामना गर्ने सबैभन्दा ठूला समस्याहरूमध्ये एक हो, जुन तैँले सत्यता प्राप्त गर्न सक्छस् कि सक्दैनस् र तँलाई परमेश्‍वरद्वारा सिद्ध पार्न सकिन्छ कि सकिँदैन भनी तय गर्ने निर्णायक क्षण हो। तैँले एउटा कुरा रोज्नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता बुझेर मात्र व्यक्तिले परमेश्‍वरका कार्यहरू चिन्न सक्छ)। परमेश्‍वरका वचनहरूबाट मैले के बुझेँ भने, परमेश्‍वरको घरका कर्तव्यहरूमा ठूलो र सानो, उच्च र निच, वा प्रतिष्ठित र तुच्छबीच कुनै भेद छैन। कर्तव्यहरू मानवजातिलाई मुक्ति दिने परमेश्‍वरको कामबाट उत्पन्न हुन्छन्। तपाईंले जुनसुकै कर्तव्य पूरा गरे पनि वा सबैको ध्यान खिच्न सके पनि नसके पनि, यदि तपाईंले आफ्नो कर्तव्यलाई इमानदारीसाथ स्वीकार गर्न, गम्भीरतापूर्वक लिन, परमेश्‍वरको आवश्यकताअनुसार आफ्नो भूमिका निर्वाह गर्न, र व्यवहारिक भएर आफ्नो कर्तव्य राम्रोसँग गर्न सक्‍नुहुन्छ भने, परमेश्‍वर सन्तुष्ट हुनुहुनेछ। तैपनि, म अगुवा हुनु वा लेखन-पठनको काम गर्नु वा प्राविधिक सीप चाहिने कर्तव्य पूरा गर्नुलाई उच्च-कोटीका कर्तव्यहरू मान्थेँ। मलाई के विश्वास थियो भने, यस प्रकारको कर्तव्य पूरा गर्ने मानिसहरू परमेश्‍वरको मुक्तिको पात्र हुनेछन्, जबकि अतिथिसत्कार गर्ने र दौडधूप गर्नेहरूले केवल परिश्रम र सेवा प्रदान गरिरहेका हुन्छन्। मैले परमेश्‍वरको घरका कर्तव्यहरूलाई उच्च र निच, प्रतिष्ठित र तुच्छ, र विभिन्न श्रेणीहरूमा विभाजित गरेँ। यो दृष्टिकोण साँच्चै बेतुकको र पूर्ण रूपमा सत्यताको उल्लङ्घन थियो। मसँग लेखन-पठनको काम गर्ने सीप छैन, मेरो क्षमता पनि कमजोर छ, र मैले लामो समयदेखि आफ्नो कर्तव्यमा कुनै परिणाम हासिल गर्न सकेको छैन भन्‍ने बारेमा सोचेँ। यदि मैले आफ्नो इज्जत बचाउनका लागि जबरजस्ती सहकार्य गरेको भए, मैले मण्डलीको काममा बाधा मात्र पुऱ्याउने थिइनँ, तर म नकारात्मक पनि बन्न सक्थेँ, जसले मेरो आफ्नो जीवनलाई कुनै फाइदा पुऱ्याउने थिएन। मण्डलीले मलाई अतिथिसत्कार गर्ने कर्तव्य पूरा गर्ने प्रबन्ध मिलायो, जुन कर्तव्य पूरा गर्न म सक्षम छु, र मैले यसलाई स्वीकार गर्नुपर्थ्यो, म समर्पित हुनुपर्थ्यो, र आफ्ना जिम्मेवारीहरू पूरा गर्नुपर्छ। तब मात्र मसँग हुनुपर्ने विवेक र समझ हुनेथियो।

पछि, मैले के पनि बुझेँ भने, मभित्र एउटा भ्रामक दृष्टिकोण छ, यदि तपाईंले महत्त्वपूर्ण कर्तव्य पूरा गर्नुहुन्छ भने, तपाईंको हैसियत उच्च हुन्छ, र यदि तपाईँले ध्यान नजाने कर्तव्य पूरा गर्नुभयो भने, तपाईंको हैसियत नीच हुन्छ भन्ने विश्वास गर्ने दृष्टिकोण। एकदिन, मैले परमेश्‍वरका वचनहरूको एउटा खण्ड पढेँ जसले मेरो भ्रामक दृष्टिकोणलाई परिवर्तन गरिदियो। परमेश्‍वर भन्‍नुहुन्छ: “यदि कसैको सामाजिक हैसियत एकदमै कम छ, उसको परिवार निकै गरिब छ, र उसको शैक्षिक स्तर कम छ, तैपनि ऊ व्यावहारिक रूपमा परमेश्‍वरमा विश्‍वास गर्छ, अनि सत्यता र सकारात्मक कुराहरूलाई प्रेम गर्छ भने, परमेश्‍वरका नजरमा उसको मूल्य उच्च हुन्छ कि न्यून, के त्यो कुलीन हुन्छ कि नीच? ऊ मूल्यवान् हुन्छ। त्यसलाई यस दृष्टिकोणबाट हेर्दा, कुनै व्यक्तिको मूल्य—उच्च वा न्यून, कुलीन वा नीच—केमा निर्भर हुन्छ? यो कुरा परमेश्‍वरले तँलाई कसरी हेर्नुहुन्छ, त्यसमा निर्भर हुन्छ। यदि परमेश्‍वर तँलाई सत्यता पछ्याउने व्यक्तिका रूपमा हेर्नुहुन्छ भने, तेरो मूल्य छ र तँ मूल्यवान् होस्—तँ मूल्यवान्‌ पात्र होस्। यदि परमेश्‍वरले तँ सत्यता पछ्याउँदैनस् र निष्कपट रूपमा उहाँप्रति आफूलाई समर्पित गर्दैनस् भन्ने देख्नुहुन्छ भने, तँ बेकार होस् र मूल्यवान्‌ होइनस्—तँ नीच पात्र होस्। तँ चाहे जति नै उच्च शिक्षित भए पनि वा समाजमा तेरो हैसियत चाहे जति नै उच्च भए पनि, यदि तँ सत्यता पछ्याउँदैनस् वा सत्यता बुझ्दैनस् भने, तेरो मूल्य कहिल्यै उच्च हुन सक्दैन; धेरै मानिसहरूले तँलाई साथ दिए पनि, उच्च पारे पनि, र पुजे पनि, तँ काम नलाग्ने वस्तु नै होस्। … अब त्यसलाई हेर्दा, कसैको मूल्य कुलीन हो कि नीच हो भनेर परिभाषित गर्ने आधार के हो? (त्यो परमेश्‍वर, सत्यता र सकारात्मक कुराहरूप्रति तिनीहरूको मनोवृत्ति हो।) त्यो सही हो। सर्वप्रथम, परमेश्‍वरको मनोवृत्ति के हो भनेर बुझ्नैपर्छ। परमेश्‍वरको मनोवृत्ति अनि परमेश्‍वरले मानिसहरूको फैसला गर्ने सिद्धान्त र मानकहरू बुझ्नुपर्छ, अनि त्यसपछि परमेश्‍वरले मानिसहरूलाई व्यवहार गर्ने सिद्धान्त र मानकका आधारमा तिनीहरूलाई मापन गर्नुपर्छ—यो मात्र सबैभन्दा सही, उचित र निष्पक्ष हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग एक))। परमेश्‍वरका वचनहरूबाट मैले के बुझेँ भने, परमेश्‍वरको घरमा कुनै व्यक्ति प्रतिष्ठित छ कि छैन भन्ने कुरा उसको हैसियत छ कि छैन भन्नेमा निर्भर हुँदैन, र कसैले उसको प्रशंसा गर्छ कि गर्दैन वा उसलाई पूजा गर्छ कि गर्दैन भन्नेमा पनि निर्भर हुँदैन। बरु, यो त मानिसहरूले सत्यतालाई प्रेम गर्छन् कि गर्दैनन् र तिनीहरूले सत्यता पछ्याउँछन् कि पछ्याउँदैनन् भन्ने कुरामा निर्भर हुन्छ। यदि कुनै व्यक्तिले सत्यता पछ्याउँदैन वा सत्यतालाई प्रेम गर्दैन भने, उसको हैसियत जतिसुकै उच्च भए पनि र जतिसुकै मानिसहरू उसको वरिपरि जम्मा भएर पूजा गरे पनि, यो सबै व्यर्थ हुने मात्र होइन, तर हैसियतको फाइदा उठाएको कारण उसलाई प्रकट गरिनेछ र हटाइनेछ। यदि कुनै व्यक्तिको कुनै हैसियत छैन र कसैले उसलाई आदर गर्दैन भने पनि, यदि उसले सत्यतालाई प्रेम गर्छ, परमेश्‍वरको डर मान्‍ने हृदय राख्छ, र परमेश्‍वरमा विश्वास गर्न र व्यवहारिक भएर आफ्नो कर्तव्य पूरा गर्न सक्छ भने, त्यस्ता मानिसहरू परमेश्‍वरको नजरमा मूल्यवान् हुन्छन्। विगतमा, म सधैँ के सोच्थेँ भने, अतिथिसत्कार र साधारण मामिलाका कर्तव्यहरू परिश्रम समावेश भएको काम हो, जसलाई सबैले तुच्छ ठान्छन्, र तपाईंले यी कर्तव्यहरू जतिसुकै राम्रोसँग पूरा गरे पनि, यो बेकार हुनेछ। त्यसैले, म यस प्रकारको कर्तव्य पूरा गर्न चाहन्नथेँ, केवल अगुवा बन्न वा प्राविधिक सीप चाहिने कर्तव्य पूरा गर्ने अवसर पछ्याउँथेँ। अहिले मैले मेरो दृष्टिकोण कति बेतुकको थियो भन्‍ने बुझेको छु! पावलले कसरी एकल-सोचले अन्य सबै प्रेरितहरूभन्दा माथि हुने कुरालाई पछ्याएका थिए भन्‍ने बारेमा सोचेँ। उनले सुसमाचार प्रचार गर्न लगभग पूरै युरोप यात्रा गरे, र धेरै पत्रहरू पनि लेखे, जसले गर्दा सबैबाट प्रशंसा र पूजा प्राप्त भयो। तर, उनले सत्यता र जीवन प्राप्त गरेनन्, र उनमा गहिरो रूपमा जरो गाडेर बसेको भ्रष्ट स्वभाव थियो। अन्तमा, उनले “मेरा लागि जिउनु ख्रीष्ट हो” जस्तो धृष्ट र राजद्रोही कुरा समेत भने, र उनी परमेश्‍वरद्वारा दण्डित भए। मैले के देखेँ भने, म हिँडिरहेको बाटो पनि पावलको बाटो हो, र यदि मैले आफूलाई परिवर्तन गरिनँ भने, अन्ततः मेरो परिणाम पावलको जस्तै हुनेछ। मैले छिट्टै पश्चात्ताप गर्नुपर्थ्यो र म परिवर्तन हुनुपर्थ्यो। त्यसपछि, म आफ्नो अतिथिसत्कार गर्ने कर्तव्यलाई होसियारीसाथ लिन सक्षम भएँ, र हरेक दिन म यो कर्तव्य कसरी राम्रोसँग पूरा गर्ने र मेरा ब्रदर-सिस्टरहरूलाई राम्रोसँग अतिथिसत्कार कसरी गर्ने भनेर सोचविचार गर्थेँ। मैले उप्रान्त आफू तुच्छ हुँ भन्‍ने महसुस गर्न छोडेँ।

अतिथिसत्कार गर्ने कर्तव्य पूरा गरिरहेको समयमा, मैले परमेश्‍वरको योजनाबद्ध कार्य र बन्दोबस्तहरूमा कसरी समर्पित हुने भनेर सिकेको छु, आफ्नै भ्रष्ट स्वभावहरूबारे केही बुझाइ प्राप्त गरेको छु, आफ्नो कर्तव्य पूरा गर्नका लागि आफ्नो हृदयलाई शान्त पार्न सक्षम भएको छु, र केही मात्रामा मानव रूपमा जिउन सकेको छु। यी सबै मैले अतिथिसत्कार गर्ने कर्तव्य पूरा गर्दा सिकेका पाठहरू हुन्। म हृदयको गहिराइबाट परमेश्‍वरलाई धन्यवाद दिन्छु।


८६. पूर्ण वैवाहिक जीवनको पछि लाग्दा मैले के पाएँ?

झाऊ स्याओउ, चीन

सन् २०१२ मा, मेरी श्रीमती र मैले सर्वशक्तिमान्‌ परमेश्‍वरको आखिरी दिनहरूको काम स्वीकार गर्‍यौँ। हामी प्रायः सँगै भेला हुन्थ्यौँ र परमेश्‍वरका वचनहरू पढ्थ्यौँ, अनि हरेक दिन खुसी र अर्थपूर्ण हुन्थ्यो। दुई वर्षपछि, म मण्डली अगुवा चुनिएँ। म कर्तव्यमा व्यस्त हुने र घरमा कम समय बिताउने भएकाले, मेरी श्रीमती अलि असन्तुष्ट भइन्, र मैले परिवारको ख्याल गरिनँ अनि उनलाई वास्ता गरिनँ भनिन्। सृजित प्राणीको कर्तव्य निर्वाह गर्नु पूर्ण रूपमा स्वभाविक र न्यायोचित कुरा हो भन्ने मलाई थाहा भए तापनि, मलाई श्रीमतीले भनेको कुरा पनि सही हो, अनि हामीले सुखी वैवाहिक जीवन र सुन्दर परिवार पाउनका लागि, मैले श्रीमान्‌का रूपमा आफ्नो जिम्मेवारी पूरा गर्नुपर्छ र श्रीमती र बच्चाको राम्रो ख्याल राख्नुपर्छ भन्ने मलाई लाग्यो। त्यसैले, घरमा हुँदा म धेरै घरधन्दा गर्थेँ र श्रीमतीका लागि मीठा परिकारहरू बनाउँथेँ, र असल श्रीमान् बन्न सक्दो कोसिस गर्थेँ। कहिलेकाहीँ म कर्तव्यमा असाध्यै व्यस्त हुँदा श्रीमतीको ख्याल राख्न भ्याउँदिनथेँ, र पछि, म त्यसको भरपाई गर्न सक्दो प्रयास गर्थेँ, किनभने उनको असन्तुष्टिले हाम्रो सम्बन्धमा असर पर्ला कि भनेर म डराउँथेँ। पछि, म प्रचारक बनेँ, र घरमा श्रीमतीसँग बिताउने समय झन् कम भयो। कहिलेकाहीँ, कर्तव्यको व्यस्तताले गर्दा म लगातार धेरै दिन बाहिर हुन्थेँ, र मेरी श्रीमतीले मेरो बारेमा गुनासो गर्थिन्। यसका कारण मैले आफ्ना कर्तव्यमा ढिलाइ नगरे पनि, मेरो हृदयमा सधैँ श्रीमतीप्रति दोषी महसुस हुन्थ्यो। त्यसैले बाहिर जानुअघि, म उनका लागि पहिले नै खाना तयार पारिदिन्थेँ, र घर फर्केपछि, उनका कुनै पनि माग पूरा गर्न वा उनलाई बाहिर घुमाउन लैजान म सक्दो प्रयास गर्थेँ। असल श्रीमानले गर्नुपर्ने काम गर्ने र हाम्रो वैवाहिक जीवनलाई सुखी बनाउने यो नै एक मात्र तरिका हो भन्ने मलाई लाग्थ्यो।

पछि, मेरी श्रीमती पैसा र शारीरिक सुख पछ्याउनमा मात्रै केन्द्रित भइन्, र साथीसङ्गीसँग खानपान र रमाइलो गरेर दिन बिताउन थालिन्। उनले परिवारलाई बेवास्ता मात्र गरिनन्, बारम्बार बारहरूमा पनि जान थालिन्। मेरी श्रीमती झन्-झन् पतित हुँदै गएको देख्दा, मलाई के चिन्ता लाग्न थाल्यो भने उनी ती मानिसहरूसँग धेरै समय बिताइरहेकी छिन्, कतै प्रलोभनको प्रतिरोध गर्न नसकेर उनले मलाई धोका दिइन् भने मैले यति मेहनत गरेर बनाएको परिवार भताभुङ्ग हुँदैन र? म प्रायः श्रीमतीसँग मन खोलेर कुरा गर्थेँ र उनलाई परमेश्‍वरका वचनहरू पढेर सुनाउँथेँ, र उनी ती नराम्रा ठाउँहरूबाट टाढै रहून् भन्ने आशा गर्थेँ। मेरी श्रीमती मुखले त हुन्छ भन्थिन्, तर पछि अलिकति पनि परिवर्तन हुन्नथिन्। बिस्तारै, मेरी श्रीमती र मबीच कुरा गर्ने विषयहरू कम हुँदै गए, र म बाहिरबाट घर आइपुग्दा, उनी मलाई वास्तै गर्दिनथिन्। मलाई मेरी श्रीमतीले धोका पो दिइसकिन् कि भनेर प्रायः चिन्ता लाग्थ्यो। विशेष गरी, जब म घर आउँदा खाली घर देख्थेँ, तब मेरो हृदयमा सधैँ एक्लोपनको आभास हुन्थ्यो। मेरी श्रीमती र मबीचको यतिका वर्षदेखि बनेको सम्बन्ध टुट्न सक्छ भन्ने सोचेर, मेरो हृदय पीडा र कष्टले भरिन्थ्यो। म पीडामा नराम्ररी फसेको र बाहिर निस्कन नसकेको बेला, २०२० को अगस्त महिनाको एक दिन, मैले अगुवाबाट एउटा पत्र पाएँ, जसमा मेरा सहकर्मी ब्रदर वाङ छ्याङलाई पुलिसले पक्राउ गरेको, उनीहरूले निगरानी फुटेज प्राप्त गरेको र उनीसँग सम्पर्कमा रहेका मानिसहरूको छानबिन गरिरहेको, अनि म तुरुन्तै घर छोडेर लुक्न जानुपर्ने कुरा भनिएको थियो। यो अप्रत्याशित खबर आउँदा, सुरुमा त मलाई के गर्ने थाहा नै भएन। मैले सोचेँ, यदि म गएँ भने, मैले अब श्रीमती र बच्चाको ख्याल राख्न पाउनेछैन, र परिवार भताभुङ्ग हुन सक्छ। यसले मेरो भित्री हृदयमा ठूलो पीडा दियो। तर यदि म गइनँ भने, मैले पक्राउ र यातनाको सामना गर्नुपर्नेथियो। अन्ततः, मैले घर छाड्ने नै निर्णय गरेँ। दुई महिनापछि, मैले परिवारबाट एउटा पत्र पाएँ, जसमा केही दिनअघि सात जना पुलिस मलाई पक्राउ गर्न मेरो घरमा जबरजस्ती पसेका, र मलाई नभेटाएपछि मेरी श्रीमतीकी दिदीलाई पक्राउ गरे भनिएको थियो। आफ्नो सुरक्षालाई ध्यानमा राख्दै, म लुक्नका लागि अन्तै जान बाध्य भएँ।

२०२३ को जुलाई महिनाको एक दिन, मैले घरबाट एउटा पत्र पाएँ, जसमा म घरबाट टाढा भएको तीन वर्ष भइसकेकाले मेरी श्रीमतीले सम्बन्धविच्छेदको मुद्दा हाल्ने र अर्को विवाह गर्ने तयारी गरिरहेकी छिन् भनिएको थियो। यद्यपि मेरी श्रीमतीले मलाई अब पर्खनेछैनन् भनेर मैले धेरै पटक सोचेको थिएँ, तर वास्तवमा त्यो परिस्थिति ममाथि आइपर्दा, त्यसको सामना गर्ने साहस ममा अझै थिएन। मैले मनमनै सोचेँ, “हाम्रो वैवाहिक सम्बन्ध टुटेपछि, मैले यतिका वर्ष मेहनत गरेर बनाएको घर गुम्दैन र? मेरी श्रीमतीसँग विवाह भएको एघार वर्ष भयो, र हाम्रो एउटी प्यारी छोरी छ। हामीले सँगै धेरै सुख र आनन्दका पलहरू बिताएका छौँ। यदि सम्बन्धविच्छेद भयो भने, म एक्लै कसरी जिउने?” राति, म ओछ्यानमा पल्टिएँ तर निदाउन सकिनँ, भविष्यमा मेरी छोरीले पनि दुःख पाउनेछिन् भन्ने कुरा सोचेँ। मेरो हृदय पीडा र हैरानीले भरियो, र वैवाहिक सम्बन्ध जोगाउन घर फर्कने विचार मेरो मनमा आयो। तर पुलिसले मेरो खोजी गरिरहेको थियो, र म घरबाट टाढा भएको करिब तीन वर्षको अवधिमा, पुलिस धेरै पटक मेरो घरमा ढुक्न आएका थिए, र मेरी श्रीमतीको फोन पनि पुलिसको निगरानीमा थियो। यदि म हतारिएर घर फर्किएँ भने, म पक्राउ त पर्ने नै थिएँ, साथै मण्डलीलाई पनि समस्यामा पार्नेथिएँ। त्यसमाथि, म आफ्ना कर्तव्य निर्वाह गरिरहेको थिएँ, त्यसैले यदि म हिँडेँ भने, यो मेरा कर्तव्य लत्याउनु र परमेश्‍वरलाई धोका दिनु हुनेथियो। समझको आधारमा, म घर फर्कन सक्दिनँ भन्ने मलाई थाहा थियो, तर घर नफर्कनुको अर्थ मेरो वैवाहिक सम्बन्ध टुट्नु हुन्थ्यो। मेरो पीडामा, मैले श्रीमतीले मेरो बाध्यता बुझ्न सक्नेछिन् भन्ने आशा गर्दै, उनलाई नजान आग्रह गरेर एउटा पत्र लेखेँ। पत्र लेखिसकेपछि पनि, मेरा भित्री मनका कुराहरूले मेरी श्रीमतीलाई सायद छुने छैन भन्ने मलाई थाहा थियो। मेरो हृदयमा धेरै पीडा भयो, त्यसैले मैले परमेश्‍वरलाई प्रार्थना गरेँ।

पछि, मैले परमेश्‍वरका वचनहरू पढेँ, र विवाह तथा परिवारलाई कसरी हेर्नुपर्छ भन्ने कुरा बुझेँ। सर्वशक्तिमान्‌ परमेश्‍वर भन्‍नुहुन्छ: “तैँले कहिल्यै यो बिर्सनु हुँदैन कि तँ सृजित प्राणी होस्, र परमेश्‍वरले नै तँलाई जीवनमा यो क्षणसम्म अगुवाइ गर्नुभएको हो, परमेश्‍वरले नै तँलाई वैवाहिक जीवन र परिवार दिनुभएको हो, र परमेश्‍वरले नै तँलाई विवाहको संरचनाभित्र तैँले पूरा गर्नुपर्ने जिम्मेवारीहरू प्रदान गर्नुभएको हो, अनि विवाह तैँले आफै रोजेको होइन, तेरो विवाह यतिकै भएको होइन, वा तैँले तेरो आफ्नै क्षमता वा शक्तिमा भर परेर वैवाहिक सुख कायम राख्न सक्ने होइन। के अब मैले भनेको कुरा प्रस्ट भयो? (भयो।) के अब तँ आफूले के गर्नुपर्ने हो भनेर बुझ्छस्? के अब तँ मार्गबारे प्रस्ट छस्? (प्रस्ट छु।) यदि तैँले वैवाहिक जीवनमा पूरा गर्नुपर्ने जिम्मेवारी र दायित्वहरू अनि सृजित प्राणीका रूपमा तेरो कर्तव्य र मिसन जुध्दैनन् वा बाझिदैनन् भने, यस्ता परिस्थितिहरूमा, तैँले तेरा जिम्‍मेवारीहरू विवाहको संरचनाभित्र जसरी पूरा गर्नुपर्ने हो त्यसरी नै पूरा गर्नुपर्छ, र तैँले तेरा जिम्मेवारीहरू राम्ररी पूरा गर्नुपर्छ, र आफूले वहन गर्नुपर्ने जिम्मेवारीहरू वहन गर्नुपर्छ, तिनलाई पन्छाउने कोसिस गर्नु हुँदैन। तैँले आफ्नो जोडीको—उसको जीवन, भावना, र उसको सब थोकको जिम्मेवारी लिनैपर्छ। तथापि, जब विवाहको संरचनाभित्र तैँले बोक्ने जिम्मेवारी अनि दायित्वहरू र सृजित प्राणीको तेरो मिसन अनि कर्तव्यबीच मतभेद हुन्छ, तब तैँले त्याग्‍नुपर्ने कुरा भनेको तेरो कर्तव्य वा मिसन होइन, बरु विवाहको संरचनाभित्रका तेरा जिम्मेवारीहरू हुन्। परमेश्‍वरले तँबाट यही अपेक्षा गर्नुहुन्छ, यही नै तेरो लागि परमेश्‍वरको आज्ञा हो, र अवश्यै यही नै परमेश्‍वरले कुनै पनि पुरुष वा महिलाबाट माग गर्नुभएको कुरा पनि हो। यसो गर्न सके मात्र, तैँले सत्यता पछ्याइरहेको र परमेश्‍वरलाई अनुसरण गरिरहेको हुनेछस्। यदि तँ यसो गर्न सक्षम छैनस् र तैँले यस तरिकाले अभ्यास गर्न सक्दैनस् भने, तँ नाममात्रको विश्‍वासी होस्, तँ साँचो हृदयले परमेश्‍वरलाई पछ्याउँदैनस्, र तँ सत्यता पछ्याउने व्यक्ति होइनस्। … कतिपय मानिसहरू भन्छन्, ‘यदि म मेरो कर्तव्य निर्वाह गर्न विदेश गएँ भने, मैले मेरो परिवार त्याग्नुपर्नेछ। के मैले मेरा श्रीमान्‌लाई (वा श्रीमतीलाई) फेरि कहिल्यै देख्न पाउनेछैन? के हामी फरक-फरक ठाउँमा छुट्टिएर बस्नुपर्नेछैन र? के हाम्रो विवाह टुट्नेछ? त्यसपछि म मेरा श्रीमान् (वा श्रीमती) विना कसरी जिउने होला?’ के तैँले तेरो भविष्य कस्तो हुनेछ भन्‍नेबारे सोच्नुपर्छ र? तैँले सबैभन्दा बढी सोच्नुपर्ने कुरा के हो? यदि तँ सत्यता पछ्याउने व्यक्ति बन्न चाहन्छस् भने, तैँले सबैभन्दा बढी सोच्नुपर्ने कुरा भनेको परमेश्‍वरले तँलाई त्याग्न भन्नुभएको कुरा कसरी त्याग्ने र परमेश्‍वरले तँलाई पूरा गर्न भन्नुभएको कुरा कसरी पूरा गर्ने भन्‍ने हो। भविष्यमा तँ विवाहविना र तेरो जोडीको साथविना बस्नुपरे पनि, तँ बुढेसकालसम्म बाँच्न र राम्ररी जिउन सक्छस्। तर, यदि तैँले आफ्नो कर्तव्य निर्वाह गर्ने यो अवसर त्यागिस् भने, त्यो तैँले निर्वाह गर्नुपर्ने कर्तव्य र परमेश्‍वरले तँलाई सुम्पनुभएको मिसन त्याग्नुसरह हो। परमेश्‍वरका नजरमा, तँ त्यसपछि सत्यता पछ्याउने, परमेश्‍वरलाई साँच्चै चाहने, वा मुक्ति पछ्याउने व्यक्ति हुनेछैनस्। यदि तैँले सक्रिय रूपमा मुक्ति प्राप्त गर्ने आफ्नो अवसर र अधिकार त्याग्छस्, आफ्नो मिसन त्याग्छस्, र यसको सट्टा तैँले विवाह रोज्छस्, आफ्नो जोडीसँगै बस्न रोज्छस्, उसलाई साथ दिन र सन्तुष्ट पार्न रोज्छस्, र आफ्नो विवाहको पूर्णता कायम राख्न रोज्छस् भने, अन्त्यमा तैँले केही कुरा प्राप्त गर्नुका साथै केही कुरा अवश्यै गुमाउनेछस्। तैँले के गुमाउनेछस् भनेर बुझ्छस् नि, होइन?” (वचन, खण्ड ६। सत्यताको पछ्याइबारे। सत्यता कसरी पछ्याउने (१०))। “तैँले राम्रो जीवन जिउन सकेस् र तेरो हेरविचार गर्ने कोही होस्, तेरो साथमा कोही होस् भनेर मात्र परमेश्‍वरले तँलाई स्थिर जीवन र जोडी दिनुभएको छ, तैँले परमेश्‍वर र उहाँका वचन बिर्सन वा श्रीमान् वा श्रीमती पाइसकेपछि आफ्नो कर्तव्य निर्वाह गर्ने दायित्व र मुक्ति पछ्याउने जीवन लक्ष्य त्याग्न र त्यसपछि आफ्नो श्रीमान् वा श्रीमतीका लागि जिउन सकेस् भनेर होइन। यदि तँ साँच्चै यस्तो कार्य गर्छस्, यदि तँ साँच्चै यसरी जिउँछस् भने, मलाई आशा छ, तैँले सक्दो चाँडो आफ्नो मार्ग परिवर्तन गर्नेछस्। कुनै व्यक्ति तेरा लागि जति नै महत्त्वपूर्ण भए पनि, वा ऊ तेरो जीवन, जियाइ, वा जीवन मार्गमा समेत जति नै महत्त्वपूर्ण भए पनि, ऊ तेरो गन्तव्य होइन किनभने ऊ केवल भ्रष्ट पारिएको मानव हो। परमेश्‍वरले तेरा लागि हालको तेरो श्रीमान् वा श्रीमती बन्दोबस्त गर्नुभएको छ, र तँ ऊसँग जिउन सक्छस्। यदि परमेश्‍वरले तेरा लागि अरू कोही बन्दोबस्त गर्नुभयो भने पनि, तँ त्यति नै राम्ररी जिउन सक्छस्, त्यसैले अहिलेको तेरो श्रीमान् वा श्रीमती तेरा लागि एकमात्र व्यक्ति होइन, न त ऊ तेरो गन्तव्य नै हो। तेरो गन्तव्य परमेश्‍वरलाई मात्र सुम्पन सकिन्छ, र मानवजातिको गन्तव्य परमेश्‍वरलाई मात्र सुम्पन सकिन्छ। तैँले आफ्ना आमाबुबा छाडिस् भने पनि तँ बाँच्न र जिउन सक्छस्, अनि तैँले आफ्नो जोडीलाई छाडिस् भने पनि तँ अवश्य त्यसै गरी जिउन सक्छस्। तेरा आमाबुबा तेरो गन्तव्य होइनन्, न त तेरो जोडी नै हो। तैँले विवाह गरेको छस्, तँसँग जोडी छ: तेरो हृदय र देहलाई आराम गराउने ठाउँ छ भन्दैमा, परमेश्‍वरले तँलाई आफ्नो कर्तव्य निर्वाह गर्न आज्ञा दिने जीवनको सबैभन्दा महत्त्वपूर्ण मामला नबिर्सी। यदि तैँले परमेश्‍वरलाई बिर्सिस्, परमेश्‍वरले तँलाई गर्न भनी सुम्पेको कुरा बिर्सिस्, सृजित प्राणीले निर्वाह गर्नुपर्ने कर्तव्य बिर्सिस्, र आफ्नो पहिचान बिर्सिस् भने, तैँले आफ्नो सारा विवेक र समझ गुमाएको हुनेछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (११))। परमेश्‍वरका वचनहरूबाट मैले के बुझेँ भने विवाह, परिवार र छोराछोरी सबै परमेश्‍वरले दिएका उपहार हुन्, र परमेश्‍वरले मानिसहरूलाई एक्लो महसुस नहोस्, अनि श्रीमान् र श्रीमतीले एकअर्काको ख्याल राख्न, साथ दिन र अझ राम्रो जीवन जिउन सकून् भनेर यी कुराहरू दिनुभएको हो, तर मानिसहरूले आफ्नो जीवनसाथीलाई आफ्नो जीवनको गन्तव्य ठानून्, वा परिवार वा विवाह जोगाउनुलाई आफ्नो जीवनको लक्ष्य बनाऊन् भनेर होइन। तर मैले सत्यता बुझेको थिइनँ, र मलाई मेरो जीवनसाथी नै मेरो गन्तव्य हो अनि वैवाहिक सुख नै जीवनमा मैले खोज्नुपर्ने लक्ष्य हो भन्ने लाग्थ्यो। सानो छँदा आमाबुबाको प्रेम र पारिवारिक न्यानोपन नपाएकाले, ठूलो भएपछि, ममा पारिवारिक न्यानोपन र सुखको तीव्र चाहना भयो। श्रीमतीसँग विवाह गरेपछि, मैले मेरी श्रीमतीको प्रेम अनि सन्तानले दिएको सुख र आनन्दको अनुभव गरेँ, र एउटा पूर्ण परिवार हुनु नै अद्भुत कुरा हो भन्नेमा म झन् बढी विश्वस्त भएँ। त्यसैले, जब मैले मेरी श्रीमतीले सम्बन्धविच्छेदको मुद्दा हाल्न चाहेको कुरा सुनेँ, तब मेरो हृदय छिया-छिया भयो, र मलाई मेरो वैवाहिक जीवन र परिवारविना म बाँच्नै सक्दिनँ जस्तो लाग्यो। मैले आफ्नो वैवाहिक सम्बन्ध जोगाउन आफ्ना कर्तव्य त्यागेर घर फर्कनेसमेत सोचेँ। तब मात्र मलाई के महसुस भयो भने मेरो हृदयमा परमेश्‍वरभन्दा अनि सृजित प्राणीले गर्ने कर्तव्य निर्वाहभन्दा विवाह सम्बन्धको महत्त्व बढी रहेछ। वास्तविकता के थियो भने, परमेश्‍वरले मलाई वैवाहिक जीवन र परिवार दिनुभएको थियो, अनि पारिवारिक जिम्मेवारी दिनुभएको थियो, तर विवाह गरेपछि मैले आफ्ना कर्तव्य त्यागौँ भन्ने परमेश्‍वरको अभिप्राय थिएन। सधैँभरि, सत्यता पछ्याउनु र एउटा सृजित प्राणीका रूपमा आफ्नो कर्तव्य पूरा गर्नु नै मैले गर्नुपर्ने काम हुन्, र यी नै सबैभन्दा महत्त्वपूर्ण कुराहरू हुन्। मैले सोचेँ, कसरी धेरै पश्चिमा मिसिनरीहरूले, प्रभुको सुसमाचार प्रसार गर्नका लागि, सक्रिय रूपमा आफ्ना वैवाहिक सम्बन्ध, जागिर र आरामदायी जीवन त्यागे, र सुसमाचार प्रचार गर्न हजारौँ माइल यात्रा गरेर चीन आए, र उनीहरूकै कारण, प्रभु येशूको सुसमाचार चीनभरि फैलियो। मैले परमेश्‍वरका यति धेरै वचनहरूको मलजल र आपूर्तिको आनन्द लिएको थिएँ, तैपनि मैले परमेश्‍वरका लागि के गरेको थिएँ र? जब मेरी श्रीमतीले सम्बन्धविच्छेद चाहेको कुरा गरिन्, मेरो पहिलो सोचाइ के आयो भने सम्बन्धविच्छेदपछि, परिवारविना, मेरो बच्चाले दुःख पाउनेछिन्, र मैले परिवारले दिने त्यो न्यानोपन र खुसीको आनन्द लिन पाउनेछैन। त्यसपछि मेरो हृदय पीडा र दुःखले भरियो, र मैले आफ्नो वैवाहिक सम्बन्ध जोगाउन घर फर्कनका लागि कर्तव्य त्याग्नेबारे सोचेँ। मैले केवल आफ्नै स्वार्थको मात्र विचार गरिरहेको थिएँ, र मलाई परमेश्‍वरको अभिप्रायको कुनै वास्ता थिएन। ती पश्चिमा मिसिनरीहरूको तुलनामा, ममा विवेकको एकदमै कमी थियो र म स्वार्थले भरिएको थिएँ, र म वर्षौँदेखि आफूले पाएको परमेश्‍वरको मार्गदर्शन र आपूर्तिको लायक थिइनँ। यस्तो सोच्दा, मलाई धेरै दोषी महसुस भयो, र मैले भविष्यको आफ्नो जीवनबारे चिन्ता वा पीर गर्नुहुँदैन भन्ने लाग्यो। अहिलेको अवस्थामा सबैभन्दा महत्त्वपूर्ण कुरा भनेको मेरा कर्तव्य कसरी पूरा गर्ने भनी सोच्नु थियो। पछि, मैले आफ्नो ध्यान कर्तव्यमा केन्द्रित गरेँ।

एक महिनापछि, मेरी सासूले के भनेर पत्र पठाउनुभयो भने मेरा भिनाजुले आन्तरिक स्रोतबाट थाहा पाउनुभएअनुसार म सायद खोजी सूचीमा छैनँ, र पुलिसले मलाई त्यत्तिकै पक्राउ गर्न मात्र खोजिरहेको हो। म स्थानीय क्षेत्र छाडेर बाहिर रहेसम्म, मैले लुकिरहनु पर्दैन। मेरी श्रीमती, बच्चा र सासू सबै अर्को प्रान्तमा हुनुहुन्थ्यो, र सासूले मलाई त्यहाँ जाने हो कि भनेर सोध्नुभयो। मैले मनमनै सोचेँ, “यदि म मेरी श्रीमती र बच्चाकहाँ फर्कन सकेँ भने, मेरो परिवार टुक्रिनेछैन, र मेरो बच्चाले पारिवारिक न्यानोपनको आनन्द लिन पाउनेछिन्।” तर मलाई अचानक याद आयो, मैले त आफ्ना कर्तव्य कायम राख्नेछु भनेर परमेश्‍वरसँग प्रार्थना गरेको थिएँ। अहिले आफ्ना कर्तव्य त्यागेर वैवाहिक सम्बन्ध जोगाउन फर्कनु भनेको परमेश्‍वरलाई धोका दिनु हुनेथियो! यसबाहेक, यो कर्तव्य पूरा गर्न मभन्दा उपयुक्त अरू कोही थिएन। यदि म गएँ भने, काममा पक्कै असर पर्नेथियो। यस समयमा, मैले के बुझेँ भने मेरी सासूबाट पत्र पाउनु त्यो दिन मेरा लागि एउटा परीक्षा थियो, म के रोज्छु भनेर हेर्नका लागि। मैले परमेश्‍वरलाई सन्तुष्ट पार्ने र आफ्ना कर्तव्यलाई प्राथमिकता दिने कुरा रोज्नुपर्थ्यो। त्यसैले, मैले परमेश्‍वरलाई प्रार्थना गरेँ, “हे परमेश्‍वर, मलाई हृदयमा अलि कमजोरी महसुस भइरहेको छ, र म आफ्नो वैवाहिक सम्बन्ध जोगाउन फर्कन चाहन्छु, तर मलाई थाहा छ, म आफ्ना कर्तव्य त्याग्न सक्दिनँ, तपाईंलाई धोका दिन त झन् सक्दिनँ। हे परमेश्‍वर, कृपया मलाई आफ्नो गवाहीमा दृढ रहन अगुवाइ गर्नुहोस्।”

पछि, मैले परमेश्‍वरका वचनहरूको एउटा खण्ड पढेँ र कसरी अभ्यास गर्ने भन्ने कुरा थाहा पाएँ। सर्वशक्तिमान्‌ परमेश्‍वर भन्‍नुहुन्छ: “मानिसहरू भौतिक संसारमा जिउँछन्, र तैँले परमेश्‍वरलाई पछ्याए तापनि, परमेश्‍वरले तँलाई कसरी भरणपोषण गर्नुहुन्छ, तँलाई प्रेम गर्नुहुन्छ, र तेरो वास्ता गर्नुहुन्छ भन्‍ने कुरा तँ कहिल्यै देख्दैनस् वा त्यो कुरा बोध गर्दैनस्। त्यसोभए तँ के देख्छस्? तँ आफूलाई प्रेम गर्ने वा तेरो निकै वास्ता गर्ने तेरा रगतका नातेदारहरूलाई देख्छस्, तँ तेरा देहका लागि फाइदाजनक हुने कुराहरू देख्छस्, र तँ आफूले प्रेम गर्ने मानिस र कामकुराहरूको वास्ता गर्छस्। यो मानिसको तथाकथित निःस्वार्थता हो। तर, त्यस्ता ‘निःस्वार्थ’ मानिसहरू तिनीहरूलाई जीवन प्रदान गर्नुहुने परमेश्‍वरको वास्ता कहिल्यै गर्दैनन्। परमेश्‍वरको निःस्वार्थताको तुलनामा, मानिसको ‘निःस्वार्थता’ स्वार्थी र घृणित साबित हुन्छ। मानिसले विश्‍वास गर्ने ‘निःस्वार्थता’ खोक्रो र अवास्तविक, मिसावटपूर्ण हुन्छ, त्यो परमेश्‍वरको निःस्वार्थतासँग मेल खाँदैन, र परमेश्‍वरसँग असम्बन्धित हुन्छ। मानिसको ‘निःस्वार्थता’ आफ्नै लागि हुन्छ, जबकि परमेश्‍वरको निःस्वार्थता उहाँको सारको साँचो प्रकटीकरण हो। परमेश्‍वरको निःस्वार्थताकै कारणले नै मानिसले उहाँबाट निरन्तर भरणपोषण प्राप्त गर्छ। आज मैले कुरा गरिरहेको यस विषयबाट तिमीहरू त्यति गहन रूपमा प्रभावित नहुन सक्छौ र केवल सहमतिमा टाउको हल्लाइरहेका हुन सक्छौ, तर जब तैँले आफ्नो हृदयमा परमेश्‍वरको हृदय बोध गर्ने प्रयास गर्छस्, तब तैँले अनजानमै यो कुरा पत्ता लगाउनेछस्: तैँले यस संसारमा महसुस गर्न सक्ने सबै मानिस, घटना र कामकुराहरूमध्ये, परमेश्‍वरको निःस्वार्थता मात्र वास्तविक र ठोस छ, किनभने तँप्रतिको परमेश्‍वरको प्रेम मात्र निःसर्त र निष्कलङ्क छ। परमेश्‍वरबाहेक, अरू कसैको तथाकथित निःस्वार्थता झूटो, सतही, अप्रामाणिक हुन्छ; यसका निश्चित उद्देश्यहरू, निश्चित अभिप्रायहरू हुन्छन्, यसले आफूसँगै एउटा लेनदेन बोकेको हुन्छ, र यसले परीक्षा सहन सक्दैन। तैँले यो फोहोरी र घृणित छ भनेर समेत भन्न सक्छस्। के तिमीहरू यी वचनहरूसँग सहमत छौ?” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् १)। परमेश्‍वरका वचनको हरेक वाक्यले मेरो हृदयमा घोच्यो, विशेष गरी परमेश्‍वरका यी वचनहरूले: “मानिसहरू भौतिक संसारमा जिउँछन्, र तैँले परमेश्‍वरलाई पछ्याए तापनि, परमेश्‍वरले तँलाई कसरी भरणपोषण गर्नुहुन्छ, तँलाई प्रेम गर्नुहुन्छ, र तेरो वास्ता गर्नुहुन्छ भन्‍ने कुरा तँ कहिल्यै देख्दैनस् वा त्यो कुरा बोध गर्दैनस्। त्यसोभए तँ के देख्छस्? तँ आफूलाई प्रेम गर्ने … तेरा रगतका नातेदारहरूलाई देख्छस् … र तँ आफूले प्रेम गर्ने मानिस र कामकुराहरूको वास्ता गर्छस्।” परमेश्‍वरले भन्नुभएको कुरा सत्य हो। जबदेखि सीसीपीको पुलिसले मेरो खोजी गरिरहेको थियो, ब्रदर-सिस्टरहरूले मलाई सधैँ अतिथिसत्कार गरिरहनुभएको थियो, र खतराको बाबजुद पनि, उहाँहरूले मलाई अन्यत्र सार्नुभयो। यो सबै परमेश्‍वरको प्रेम थियो। विशेष गरी जब मैले भर्खरै घर छोडेको थिएँ, तब म प्रायः मेरी श्रीमती र बच्चाका बारेमा सोच्थेँ, र मेरो हृदय पीडा र कमजोरीले भरिन्थ्यो। परमेश्‍वरका वचनहरूले नै मलाई निरन्तर मलजल गरे र अन्तर्दृष्टि दिए, जसबाट मैले सत्यता बुझ्न र अघि बढ्ने विश्वास प्राप्त गर्न सकेँ। विगत केही वर्षदेखि मेरो कर्तव्य निर्वाह गर्ने क्रममा, परमेश्‍वरले मेरा लागि विभिन्न मानिस, घटना र कामकुराहरू खडा गर्नुभयो, जसले मलाई परमेश्‍वरका वचनहरू अनुभव गर्न र केही जीवन प्रगति गर्न सक्षम बनायो। मैले परमेश्‍वरबाट धेरै थोक पाएको थिएँ! तर जब मैले घरबाट म खोजी सूचीमा छैन र उनीहरूसँग पुनर्मिलन हुन अन्यत्र जान सक्छु भन्ने पत्र पाएँ, तब मैले सबैभन्दा पहिले मेरी श्रीमती र छोरीलाई सम्झेँ। मैले सोचेँ, यदि म मेरी श्रीमतीकहाँ फर्किएँ भने, मैले हाम्रो वैवाहिक सम्बन्ध जोगाउन सक्छु। त्यसैले म अत्यन्तै उत्साहित नभई रहन सकिनँ, र म तुरुन्तै मेरो परिवारकहाँ फर्कन लालायित भएँ। यसले मेरो हृदयमा मेरी श्रीमती र छोरी मात्र रहेछन् भन्ने प्रमाणित गर्‍यो: मेरो हृदयमा परमेश्‍वरका लागि कुनै ठाउँ थिएन। मप्रति परमेश्‍वरको प्रेम कति महान् छ, र बदलामा मैले परमेश्‍वरलाई लगभग केही पनि दिएको छैन भन्ने सोच्दा, मेरो हृदयमा गहिरो दोषीपन र पछुतो महसुस भयो। मभित्रको ऋणीपनको भावनाले मलाई थाम्नै नसक्ने गरी रुवायो, र यति धेरै स्वार्थी र मानवताहीन भएकोमा मैले आफैलाई घृणा गरेँ। मानवजातिप्रतिको परमेश्‍वरको प्रेम साँचो, निस्वार्थ र पवित्र छ, जसमा कुनै अशुद्धता वा बदलामा केही पाउने आशा हुँदैन। तर मानवीय प्रेम पूर्ण रूपमा लेनदेनमा आधारित र अशुद्ध हुन्छ, जुन झूटा भावनाहरू र स्वार्थले भरिएको हुन्छ। जस्तै म वैवाहिक सम्बन्ध जोगाउन घर फर्कन चाहनुको पछाडि व्यक्तिगत अभिप्रायहरू थिए। वैवाहिक सम्बन्ध टुटिसकेपछि मैले एक्लो जीवन जिउनुपर्छ, र परिवारले दिने न्यानोपन र आनन्द मैले फेरि कहिल्यै उपभोग गर्न पाउनेछैन भनेर मलाई चिन्ता थियो। मेरी श्रीमतीले सम्बन्धविच्छेद चाहनु पनि उनको भविष्यको चिन्ताको कुराले थियो। म घरमा हुँदा, मेरी श्रीमती प्रायः भन्थिन्, “तपाईंले मेरो ख्याल नराखेको र मलाई राम्रो व्यवहार नगरेको भए, मैले तपाईंलाई उहिले नै छाडिसक्ने थिएँ।” यो यथार्थमा परिणत भएको थियो। म सधैँ उनको साथमा हुन नसक्ने भएकाले, उनले आखिर मलाई छाड्ने नै थिइन्। मप्रति मेरी श्रीमतीको प्रेम कहिल्यै वास्तविक थिएन। यो सर्तहरूसहित आएको थियो। साथसाथै, मैले यो पनि सोचेँ, “मेरी श्रीमतीले सत्यता पछ्याउँदिनन् र यसको सट्टा उनी सांसारिक प्रवृत्तिहरूमा केन्द्रित छिन्। उनी प्रायः मेरो अगाडि नकारात्मक कुरा गर्छिन्, मलाई पछाडि तान्छिन्, र राम्रो भौतिक जीवनको माग गर्छिन्। वास्तवमा, मेरी श्रीमती अविश्‍वासी हुन्। उनी धनसम्पत्ति र सुखको पछि लाग्छिन् र सांसारिक मानिसहरूको बाटोमा हिँड्छिन्। अर्कोतिर, म परमेश्‍वरलाई पछ्याउन र सत्यता पछ्याइको बाटोमा हिँड्न चाहन्छु। हामी एकअर्कासँग नमिल्ने निश्चित छ, र यदि हामीले जबरजस्ती सँगै बस्न खोज्यौँ भने, त्यहाँ खुसी त हुनेछैन नै, उल्टै यसले ममाथि अनन्त पीडा थोपर्नेछ।” घर छोड्नुअघि श्रीमतीसँग भएका झगडा र मनमुटावहरू अझै पनि मेरो सम्झनामा ताजै थिए। यदि मैले अहिले घर फर्कने निधो गरेँ भने, हाम्रो वैवाहिक सम्बन्ध त जोगिएला, तर मेरो हालत तीन वर्षअघिकोजस्तै हुनेथियो, दैहिक भावनाहरूमा फस्ने, अनि सत्यता पछ्याउने वा आफ्नो कर्तव्य निर्वाह गर्ने कुनै मनसाय नहुने, मुक्ति पाउने कुरा त परै जाओस्। यसबाहेक, सम्बन्धविच्छेदले मेरी छोरीलाई कस्तो चोट पुग्ला, वा उनले भविष्यमा अझ कति धेरै दुःखकष्ट भोग्नुपर्ला भनेर म सधैँ चिन्ता गर्थेँ। तर वास्तवमा, यी कुराहरू मैले निर्णय गर्ने होइनन्, किनभने आमाबुबाले आफ्ना छोराछोरीलाई शारीरिक र भौतिक रूपमा मात्र मद्दत र हेरचाह गर्न सक्छन्, तर सन्तानको भाग्य कस्तो हुनेछ, उसले कस्तो कष्ट भोग्नेछ, र कस्तो आशिष्‌ पाउनेछ भन्ने कुरा, परमेश्‍वरले पूर्वनियोजन र प्रबन्ध गरिसक्नुभएको हुन्छ। म सधैँ मेरी छोरीका बारेमा चिन्ता गर्थेँ—यो पनि परमेश्‍वरको सार्वभौमिकतामाथि मेरो आस्थाको कमी थियो। यो सबै कुरा बुझेपछि, म मेरी छोरीलाई परमेश्‍वरको हातमा सुम्पन तयार भएँ। पछि, मेरी सासूले मलाई मेरी छोरीको अवस्था राम्रो छ, र उनले मण्डलीका दर्जनभन्दा बढी भजनहरू सिकिसकेकी छिन् अनि परमेश्‍वरको प्रशंसामा नाच्न पनि सक्छिन् भन्ने व्यहोराको पत्र पठाउनुभयो। मैले चिन्ताहरू अनावश्यक रहेछन् भन्ने मैले महसुस गरेँ। मैले परमेश्‍वरलाई प्रार्थना गरेँ, र आफ्नो वैवाहिक सम्बन्धद्वारा बाँधिनेछैन, म राम्ररी सत्यता पछ्याउनेछु अनि आफ्ना कर्तव्य निर्वाह गर्नेछु भनी कसम खाएँ। २०२३ को अक्टोबरमा, मैले मेरी श्रीमतीलाई अविश्‍वासीका रूपमा चित्रण गरिएको छ र मण्डलीबाट निकालिएको छ भनी थाहा पाएँ, तर मलाई निकै शान्ति महसुस भयो, र उनका कारणले आफ्नो कर्तव्य त्याग्नबाट मलाई जोगाउनुभएकोमा मैले परमेश्‍वरलाई धन्यवाद दिएँ।

त्यसपछि, मैले चिन्तन नगरी रहन सकिनँ, “किन मैले सधैँ सुखी वैवाहिक जीवन र परिवार पाउनुलाई नै आफ्नो जीवनको पछ्याइ मानेँ, र यी कुराहरू जोगाउन आफ्नो सक्दो प्रयास गरेँ? यो समस्याको मूल कारण के हो?” मैले परमेश्‍वरका वचनहरूको एउटा खण्ड पढेँ: “हजारौँ वर्षदेखिको ‘राष्ट्रिय भावना’ मार्फत मानव हृदयको गहिराइमा बसेका घातक प्रभावहरू र सामन्ती सोचले मानिसहरूलाई बाँधेका र साङ्लाले जकडेका छन्, तिनीहरूलाई रत्तिभर पनि स्वतन्त्रता दिएका छैनन्, तिनले तिनीहरूमा कुनै महत्त्वाकाङ्क्षा वा दृढता, अनि प्रगति गर्ने चाहना छाडेका छैनन्, बरु तिनीहरूलाई नकारात्मक र प्रतिगामी, दास मानसिकतामा जकडेका, आदि अवस्थामा राखेका छन्। यी वस्तुगत कारकहरूले मानवताको वैचारिक दृष्टिकोण, आकाङ्क्षाहरू, नैतिकता, र स्वभावमा एक नमेटिने फोहोरी र कुरूप छाप पारेका छन्। मानिसहरू आतङ्कको अन्धकारमय संसारमा बाँचिरहेको, र तिनीहरूमध्ये कसैले पनि त्यसलाई पार गर्नेबारे सोच्ने नगरेको, वा एक आदर्श संसारमा जानेबारे सोच्ने नगरेको जस्तो देखिन्छ; बरु, तिनीहरू सन्तान जन्माउँदै र हुर्काउँदै, लागिपर्दै, पसिना बगाउँदै, आफ्नो श्रम गर्दै, अनि आरामदायी र सुखी परिवार, दाम्पत्य स्नेह, कर्तव्यनिष्ठ सन्तान, बुढेसकालमा आनन्दको, र शान्तिपूर्वक आफ्नो जीवन बिताउने सपनादेख्दै आफ्नो जीवनको नियतिप्रति सन्तुष्टिको भावनाका साथ आफ्ना दिनहरू बिताउँछन्…। दशौँ, हजारौँ, दशौँ हजार वर्षदेखि अहिलेसम्म, मानिसहरूले यसरी आफ्नो समय खेर फाल्दै आइरहेका छन्, कसैले पनि सबैभन्दा शानदार मानव जीवन सिर्जना गरेको छैन, तिनीहरू यस अन्धकार संसारमा आपसी कत्लेआम, ख्याति र प्राप्तिका लागि दौड, र एक-अर्काविरुद्ध षड्यन्त्र रच्नमा मात्रै लागिपरेका छन्। कसले पो कहिल्यै परमेश्‍वरका अभिप्रायहरू खोजेको छ? के कसैले कहिल्यै परमेश्‍वरको काममा ध्यान दिएको छ? मानिसहरूका ती सबै भाग, जसलाई अन्धकारको प्रभावले ओगटेको छ, धेरै पहिले नै मानव प्रकृति बनिसकेका छन्, त्यसैले परमेश्‍वरको काम गर्न निकै गाह्रो छ, र मानिसहरूसँग आज परमेश्‍वरले तिनीहरूलाई सुम्पनुभएको कुरामा ध्यान दिने हृदय त झन् कम छ” (वचन, खण्ड १। परमेश्‍वरको देखापराइ र काम। काम र प्रवेश (३))। परमेश्‍वरका वचनहरूबाट मैले के बुझेँ भने, म शैतानले भरेको परम्परागत संस्कृति र विचारहरूबाट प्रभावित र विषाक्त भएको रहेछु, जस्तै “जीवनभर सँगै यात्रा गर्नु” र “दुःख-सुखमा एकअर्कालाई साथ दिने मायालु दम्पती,” र सुखी वैवाहिक जीवन तथा मेलमिलापपूर्ण परिवारलाई मैले पछ्याउने लक्ष्य मानेको रहेछु, मानिसहरू किन बाँच्छन् वा कसरी अर्थपूर्ण र मूल्यवान् तरिकाले जिउने भन्ने मलाई थाहा थिएन। मलाई याद आयो, म सानो छँदा, मेरा आमाबुबाले मलाई न्यानो पारिवारिक वातावरण नदिनुभएकाले, म आफूलाई दयनीय महसुस गर्थेँ, र म परिवारको साथलाई नै खुसीको प्रतीक ठान्थेँ। विवाहपछि, मैले श्रीमतीको हेरचाह र ख्यालको आनन्द लिएँ, साथै मेरो परिवार र छोरीले ल्याएको खुसी पाएँ, त्यसैले म आफ्नो सम्पूर्ण जीवन मेरो वैवाहिक सुख जोगाउन समर्पित गर्न चाहन्थेँ। परमेश्‍वरलाई पाएपछि, मैले मण्डलीमा आफ्नो कर्तव्य त गरेँ, तर मेरो मन भने घरमै हुन्थ्यो, र म श्रीमती र बच्चासँग पुनर्मिलन हुन चाँडै घर फर्कनेबारे सोच्थेँ, र म कर्तव्यमा झारा टार्ने काम मात्र गर्थेँ। कहिलेकाहीँ, म कर्तव्यमा यति व्यस्त हुन्थेँ कि मैले श्रीमतीलाई बेवास्ता गर्थेँ, र त्यसपछि जब म घर पुग्थेँ, म त्यसको भरपाई गर्ने कोसिस गर्थेँ। मेरी श्रीमती जे खान, किन्न, वा जहाँ जान चाहन्थिन्, उनका मागहरू अनुचित भए पनि, म तिनलाई पूरा गर्न सक्दो प्रयास गर्थेँ। म उनलाई खुसी पार्न हरतरिका प्रयोग गर्थें। पछि, पुलिसको धरपकडका कारणले, म तीन वर्षसम्म घर फर्कन सकिनँ, र मेरी श्रीमतीले सम्बन्धविच्छेदको मुद्दा हाल्न चाहिन्। मलाई सम्बन्धविच्छेद भयो भने मैले यति मेहनत गरेर बनाएको घर गुम्नेछ भन्ने चिन्ता थियो, त्यसैले म वैवाहिक सम्बन्ध जोगाउन घर फर्कन चाहन्थेँ। मैले दुईचोटि त झण्डै आफ्नो कर्तव्य त्यागेर परमेश्‍वरलाई धोका दिएको थिएँ। फर्केर हेर्दा, म साँच्चै खतरामा थिएँ। मैले अब बल्ल के स्पष्ट देख्न सकेँ भने सुखी वैवाहिक जीवन र मेलमिलापपूर्ण परिवार पछ्याउने विचार र धारणाहरूले मलाई बाँधिरहेका थिए, जसले मलाई सृजित प्राणीको कर्तव्यभन्दा विवाह र परिवारलाई बढी महत्त्व दिने तुल्याएका थिए, जसका कारणले गर्दा मैले परमेश्‍वरमा विश्वास गरेको सात वा आठ वर्षमा धेरै सत्यता वास्तविकतामा प्रवेश गर्न सकिनँ, र धेरै समय खेर फालेँ। विगतमा, मैले सधैँ के विश्वास गरेको थिएँ भने जबसम्म म श्रीमतीसँग राम्रो व्यवहार गर्छु र यो परिवारका लागि प्रयास गर्छु, तबसम्म मेरो वैवाहिक जीवन सुखी हुनेछ। त्यसैले, म श्रीमतीलाई खुसी पार्न हरेक सम्भव उपाय लगाउँथेँ, र त्यसो गरेर मेरो वैवाहिक सम्बन्ध जोगाउने आशा गर्थेँ, तर अन्तमा, मेरी श्रीमतीले मलाई छोडेरै गइन्। मप्रति मेरी श्रीमतीको दयालुपन पूर्णतया मैले उनका लागि गरेको मेहनत र चुकाएको मूल्यका कारणले थियो, र अझ उनलाई खुसी पार्न मैले आफ्नो निष्ठा र मर्यादा समेत गिराएका कारणले थियो। तर अब मेरी श्रीमतीले मैले देखाएको दयालुपनको आनन्द लिन नपाउने भएपछि, उनी सम्बन्धविच्छेद गर्न हतारिइन् ताकि उनले अर्को कोही भेट्टाउन सकून्। हाम्रो वैवाहिक सम्बन्ध पूर्ण रूपमा लेनदेनमा आधारित थियो। जब प्राप्ति हुने केही कुरा थियो, तब हामीबीच माया र मधुरता थियो, तर जब शोषण गर्नका लागि कुनै मूल्यवान् कुरा बाँकी रहेन, मलाई लात हानेर पन्छाइयो। यसमा खुसी कहाँ थियो र? यी कुराहरूलाई फर्केर हेर्दा, मैले के थाहा पाएँ भने वर्षौँदेखिको मेरा सारा मेहनत र त्यागले मलाई साँचो प्रेम वा खुसी दिन सकेन; बरु, बदलामा, मैले केवल हृदय विदारक चोट र पीडा मात्र पाएँ। तब मात्र मलाई श्रीमान् र श्रीमतीबीचको प्रेम र वैवाहिक सुखको विचार त मानिसहरूलाई भ्रममा पार्न शैतानले प्रयोग गर्ने चिनीले लेपन गरिएको गोली मात्र रहेछ, यो झूट र धोकाबाहेक अरू केही रहेनछ भन्ने महसुस भयो। वर्षौँसम्म वैवाहिक सुखको पछि लाग्दा मैले चुकाएको मूल्य धेरै ठूलो थियो र यो कत्ति पनि सार्थक थिएन! मैले परमेश्‍वरमा विश्वास त गरेँ तर सत्यता पछ्याइनँ, र त्यसको सट्टा, मैले केवल वैवाहिक सुख खोजेँ। यसमा, म शैतानका चालहरूमा फसिरहेको थिएँ। मैले आफ्नो सारा समय र ऊर्जा श्रीमतीलाई खुसी पार्न र हाम्रो वैवाहिक सम्बन्ध जोगाउन खर्च गरेँ, जसले गर्दा मैले प्राप्त गर्नुपर्ने सत्यता प्राप्त गर्न वा मैले गर्नुपर्ने कर्तव्यहरू पूरा गर्न सकिनँ। यसले मेरो जीवन वृद्धिमा ढिलाइ मात्र गरेन, परमेश्‍वरका अपेक्षालाई पनि निराश बनायो। म साँच्चै मूर्ख थिएँ!

पछि, मैले परमेश्‍वरका वचनहरू पढेँ, र मानिसहरूले जीवनमा के पछ्याउनुपर्छ भन्नेबारे मैले केही बुझाइ प्राप्त गर्न थालेँ। सर्वशक्तिमान्‌ परमेश्‍वर भन्‍नुहुन्छ: “तँ सृजित प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवन पछ्याउनुपर्छ। यदि तँ परमेश्‍वरको आराधना गर्दैनस् बरु आफ्नै फोहोर देहभित्रै जिउँछस् भने, के तँ मानव वस्त्र धारण गरेको पशु मात्र होइनस् र? तँ मानव भएकाले तैँले आफूलाई परमेश्‍वरप्रति समर्पित गर्नुपर्छ र सबै दुःख भोग्नुपर्छ। तैँले आज आफूलाई परेको सानो कष्टलाई खुसीसाथ र निर्धक्क भएर स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ” (वचन, खण्ड १। परमेश्‍वरको देखापराइ र काम। अभ्यास (२))। “सबै मानिसहरू अर्थपूर्ण जीवन जिउने खोजीमा लाग्नुपर्छ, र आफ्‍ना वर्तमान परिस्‍थितिहरूप्रति सन्तुष्ट हुनु हुँदैन। तिनीहरूले पत्रुसको स्वरूपमा जिउनैपर्छ, र तिनीहरूसँग पत्रुसका ज्ञान र अनुभवहरू हुनैपर्छ। तिनीहरूले अझै उच्‍च र अझै गहन कुराहरूको खोजी गर्नुपर्छ। तिनीहरूले परमेश्‍वरप्रतिको अझ गहिरो र शुद्ध प्रेम, साथै मूल्य र अर्थसहितको जीवनको खोजी गर्नुपर्छ। यो मात्र जीवन हो; तब मात्र तिनीहरू पत्रुसजस्तै हुनेछन्। तैँले सकारात्मक पाटोतर्फ सक्रिय रूपमा प्रवेश गर्न ध्यान दिनुपर्छ, र अस्थायी सहजतामा सन्तुष्ट भएकै कारण नकारात्मक हुने र आफूलाई पछाडि धकेल्ने, र त्यो सँगसँगै अझै प्रगाढ, अझै विस्तृत र अझै व्यवहारिक सत्यताहरूलाई बेवास्ता गर्ने गर्नु हुँदैन। तँमा व्यवहारिक प्रेम हुनैपर्छ, र तैँले कुनै जनावरको भन्दा फरक नभएको यो पतित, निस्फिक्री जीवनबाट आफूलाई मुक्त गर्ने हरसम्भव उपाय पत्ता लगाउनैपर्छ। तैँले अर्थपूर्ण जीवन, मूल्यवान् जीवन जिउनैपर्छ, र तैँले आफैलाई मूर्ख बनाउनु वा आफ्‍नो जीवनलाई खेलौनाजस्तो व्यवहार गर्नु हुँदैन। सङ्कल्प भएका र परमेश्‍वरलाई प्रेम गर्ने हरेकका लागि प्राप्त गर्न नसकिने सत्यताहरू छैनन्‌ र दह्रिलो गरी खडा हुन नसकिने कुनै इन्साफ छैन। तैँले आफ्‍नो जीवन कसरी जिउनुपर्छ? तैँले कसरी परमेश्‍वरलाई प्रेम गर्नुपर्छ, र यो प्रेम प्रयोग गरेर उहाँका अभिप्रायहरू पूरा गर्नुपर्छ? तेरो जीवनमा योभन्दा ठूलो विषय छैन। सबैभन्दा महत्त्वपूर्ण कुरा, तँसँग यस किसिमको सङ्कल्प र दृढता हुनैपर्छ, र तँ कायर, दुर्बल व्यक्ति बन्‍नु हुँदैन। तैँले अर्थपूर्ण जीवन र अर्थपूर्ण सत्यताहरूको अनुभव गर्न सिक्‍नैपर्छ, र आफूलाई त्यसरी झाराटारूवा व्यवहार गर्नु हुँदैन। तैँले थाहै नपाई, तेरो जीवन बितेर जानेछ; त्यसपछि के तैँले अझै पनि परमेश्‍वरलाई प्रेम गर्ने यस्तो अवसर पाउनेछस्? के मानिसले आफू मरेपछि परमेश्‍वरलाई प्रेम गर्न सक्छ? तँसँग पनि पत्रुसको जस्तै सङ्कल्प र विवेक हुनुपर्छ; तैँले अर्थपूर्ण जीवन जिउनैपर्छ, र आफैसँग खेलबाड गर्नु हुँदैन। मानवका रूपमा र परमेश्‍वरलाई पछ्याउने व्यक्तिका रूपमा, तैँले आफ्‍नो जीवनलाई होसियारीपूर्वक ख्याल गर्न र सम्हाल्न जरुरी छ—तैँले कसरी आफूलाई परमेश्‍वरप्रति अर्पित गर्नुपर्छ, तैँले कसरी परमेश्‍वरमा अझ अर्थपूर्ण विश्‍वास राख्‍नुपर्छ, र तैँले परमेश्‍वरलाई प्रेम गर्ने हुनाले, तैँले कसरी उहाँलाई अझै शुद्ध, अझै सुन्दर, अझै असल तरिकाले प्रेम गर्नुपर्छ भन्‍ने कुरालाई ख्याल गर्नुपर्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरू धेरै स्पष्ट छन्। विश्वासीका रूपमा, हामीले परमेश्‍वरलाई प्रेम र आराधना गर्ने प्रयास गर्नुपर्छ। अय्यूब र पत्रुसजस्तै जिउनु मात्र अर्थपूर्ण हुन्छ। मैले पत्रुसको कुरा सम्झेँ, उनले युवावस्था नै पूर्ण हृदयले परमेश्‍वरलाई पछ्याए, तर उनका आमाबुबाको उनी सफल होऊन् र ठूलो मान्छे बनून् भन्ने आशा थियो। तर, उनले आफ्ना आमाबुबाका अपेक्षाहरूलाई आफ्नो लक्ष्य बनाएनन्, न त आफूले गरेका छनौटहरूले आमाबुवासँगको आफ्नो सम्बन्धमा असर पार्छ कि पार्दैन भन्ने कुराको नै वास्ता गरे। बरु, उनले आफूलाई परमेश्‍वरलाई चिन्ने र प्रेम गर्ने प्रयासमा समर्पित गरे, र अन्तमा, उनी परमेश्‍वरका लागि उँधोमुन्टो क्रुसीकरण भए, र परमेश्‍वरलाई प्रेम गर्ने नमुना बने। अब अय्यूबको कुरा। परीक्षाहरूमा, उनले आफ्ना सबै गाईवस्तु, भेडा र छोराछोरी गुमाए, र उनको शरीरभरि खटिराहरू आए, र उनकी श्रीमतीले भनिन्, “परमेश्‍वरलाई परित्याग गर्नुहोस् र मर्नुहोस्” (अय्यूब २:९)। जब अय्यूबले आफ्नी श्रीमतीले यसो भनेको सुने, उनले अझै पनि परमेश्‍वरप्रतिको आफ्नो विश्वास कायम राखे, र उनले आफ्नी श्रीमतीलाई हप्काए, र उनलाई मूर्ख स्त्री भने। उनी परमेश्‍वरका लागि आफ्नो गवाहीमा दृढ रहे र उनले शैतानलाई लज्जित पारे। पत्रुस र अय्यूबका अनुभवहरूबाट मैले के देखेँ भने, परमेश्‍वरलाई चिन्ने र प्रेम गर्ने प्रयास गरेर, अनि आफ्नो कर्तव्य राम्ररी पूरा गरेर र आफ्नो गवाहीमा दृढ रहेर मात्र हामीले परमेश्‍वरको अनुमोदन प्राप्त गर्न सक्छौँ। यसरी जिउनु नै सबैभन्दा अर्थपूर्ण जीवन हो। त्यसपछि, मैले आफ्नो हृदय शान्त पारेँ र आफूलाई कर्तव्यमा समर्पित गरेँ, र साथसाथै, मैले अनुभवात्मक गवाहीका लेखहरू लेख्ने अभ्यास गरेँ। पछि, मैले मेरो एउटा अनुभवात्मक लेखको भिडियो बनाइएको कुरा थाहा पाएँ। आफ्नै अनुभव प्रयोग गरेर परमेश्‍वरको गवाही दिन सकेकोमा, म धेरै भावुक भएँ, र मलाई झन्-झन् के महसुस भयो भने सत्यता पछ्याउनु र परमेश्‍वरको गवाही दिनु नै सबैभन्दा अर्थपूर्ण हुन्छ, र यसले मात्र साँचो खुसी र आनन्द ल्याउन सक्छ।

सन् २०२४ को फेब्रुअरीमा, मैले मेरा आमाबुबाबाट एउटा पत्र पाएँ, जसमा मेरी श्रीमतीले अदालतमा सम्बन्धविच्छेदको मुद्दा दायर गरेको भनी लेखिएको थियो। यो खबर पाउँदा, म धेरै शान्त थिएँ, र मेरी श्रीमतीले मसँग सम्बन्धविच्छेद गर्न लागिरहेको कुरामा मैले कुनै हैरानी वा दुःखित महसुस गरिनँ। बरु, मलाई यो त एक प्रकारको छुटकारा हो जस्तो लाग्यो। अब म यी बोझहरू बिसाएर पूर्ण हृदयले परमेश्‍वरलाई पछ्याउन सक्छु। यो मेरा लागि परमेश्‍वरको मुक्ति हो, र म आफ्नो हृदयको गहिराइदेखि नै सर्वशक्तिमान्‌ परमेश्‍वरलाई धन्यवाद दिन्छु!


८७. मैले आफ्‍नो कर्तव्य पन्छाउँदा के कुराको चिन्ता गरिरहेकी थिएँ

बार्बरा, लाओस

२०२२ मा, म जिल्ला निर्णयकर्ताको समूहको सदस्यका रूपमा छानिएँ, र केही मण्डलीहरूको कामका लागि जिम्मेवार थिएँ। म मियाओ र चिनियाँ भाषा बोल्न सक्ने भएकाले, प्रायः ब्रदर-सिस्टरहरूलाई अनुवादमा सघाउँथेँ, त्यसैले मसँग मण्डलीको काम अनुगमन गर्ने धेरै समय हुँदैनथ्यो। म निकै चिन्तित हुन्थेँ। कतिपय मण्डली अगुवाहरूले भर्खरै तालिम लिन थालेका थिए र काम कसरी गर्ने भन्‍ने तिनीहरूलाई थाहा थिएन। यदि मैले मण्डली अगुवाहरूलाई जतिसक्दो चाँडो संवर्धन गर्दिनथेँ भने, धेरैजसो काम म आफैँले गर्नुपर्ने हुन्थ्यो, जुन एकदमै व्यस्त र थकाइलाग्दो हुनेथ्यो। मलाई निकै प्रतिरोध महसुस भयो। जब कसैले मलाई अनुवाद गर्न भन्थे, तब यदि त्यो मेरो जिम्मामा रहेका मण्डलीहरूको कामसँग सम्बन्धित छैन भने म तिनीहरूलाई वास्ता गर्न चाहन्नथेँ।

२०२२ को अन्त्यमा, जिल्‍ला निर्णयकर्ताको समूहको अगुवा र उप-अगुवाको चुनाव हुन लागेको थियो। मैले मनमनै सोचेँ, “यी मण्डलीहरूको कामका लागि जिम्मेवार भएकीमा नै मेरो भागमा पहिले नै धेरै काम छँदै छ। यदि म समूह अगुवाका रूपमा छानिएँ भने, मेरो जिम्मेवारीको दायरा झन् ठूलो हुनेछ, अनि के मेरो काम झन् व्यस्त हुनेछैन र? म नछानिएकै राम्रो हुनेछ। त्यसरी, मैले अत्यन्तै धेरै चिन्ता लिनुपर्दैन र मेरो शरीर पनि त्यति थाक्नेछैन।” तर, भोटको नतिजा आउँदा, म जिल्ला निर्णयकर्ताको समूहको अगुवाका रूपमा चुनिएकी थिएँ। मैले हतार-हतार बहाना बनाउँदै भनेँ, “म बोझ नउठाउने व्यक्ति हुँ। म अल्छी छु, र वास्तविक काम गर्दिनँ। म निकै छली पनि छु।” मैले म कसरी छली छु भनेर उदाहरणहरू पनि दिएँ। त्यसपछि मैले भनेँ, “म कलिलै र अस्थिर छु, र समूह अगुवा हुन उपयुक्त छैनँ। अरू ब्रदर वा सिस्टरले नै यो काम गरून्।” एउटी सिस्टरले भनिन्, “तपाईँले त कर्तव्य निर्वाह गर्न थाल्नुअघि नै सम्झौता गर्न थालिसक्नुभएको छ। तपाईँ देहद्वारा नियन्त्रित र बन्धित भइसक्‍नुभएको छ।” ती सिस्टरले त्यसो भनेको सुन्दा म मर्माहत भएँ। भेलापछि, मलाई हृदयदेखि नै एकदमै दुःख लाग्यो। आफ्‍नो कर्तव्य पन्छाउनु भनेको परमेश्‍वरविरुद्ध विद्रोह गर्नु हो, र उहाँप्रति समर्पित हृदय नहुनु हो भन्ने मलाई थाहा थियो। त्यसपछि, मैले आत्मचिन्तन गरेँ। मलाई परमेश्‍वरका वचनहरूको एउटा खण्ड याद आयो र मैले यसलाई पढ्नका लागि खोजेँ। सर्वशक्तिमान्‌ परमेश्‍वर भन्‍नुहुन्छ: “इमानदार व्यक्तिको सबैभन्दा महत्त्वपूर्ण प्रकटीकरण भनेको सबै कुरामा सत्यता खोजी र अभ्यास गर्नु हो—यो सबैभन्दा महत्त्वपूर्ण कुरा हो। तँ आफू इमानदार छु भन्छस्, तर परमेश्‍वरका वचनहरूबारे कहिल्यै सोच्दैनस् र जे मन लाग्यो त्यही गर्छस्। के त्यो इमानदार व्यक्तिको प्रकटीकरण हो त? तँ भन्छस्, ‘मेरो क्षमता कम भए पनि मसँग इमानदार हृदय छ।’ तापनि जब तँमाथि कुनै कर्तव्य आइलाग्छ, तँ कष्ट भोग्‍नुपर्ला वा आफूले त्यो काम राम्रोसँग गरिएन भने, त्यसको जिम्मेवारी लिनुपर्ला भनी डराउँछस्, त्यसकारण तँ आफ्नो कर्तव्यबाट तर्किन बहानाहरू बनाउँछस् वा त्यो गर्न अरू कसैलाई सिफारिस गर्छस्। के यो इमानदार व्यक्तिको प्रकटीकरण हो र? स्पष्ट रूपमा, त्यो होइन। त्यसो भए, इमानदार व्यक्तिले कस्तो व्यवहार गर्नुपर्छ? तिनीहरू परमेश्‍वरका बन्दोबस्तहरूमा समर्पित हुनुपर्छ, आफूले निभाउनुपर्ने कर्तव्यमा अर्पित हुनुपर्छ, र परमेश्‍वरका अभिप्रायहरू पूरा गर्न लागिपर्नुपर्छ। यसले आफूलाई केही तरिकामा प्रकट गर्छ। एउटा तरिका हो, आफ्ना देहगत हितहरूलाई विचार नगरी आफ्नो कर्तव्य इमानदार हृदयले स्वीकार गर्नु, यसबारे आधा मनको नहुनु र आफ्नो फाइदाको लागि षड्यन्त्र नगर्नु। ती इमानदारीका प्रकटीकरणहरू हुन्। अर्को तरिका भनेको आफ्‍नो कर्तव्य राम्ररी निर्वाह गर्नमा आफ्‍नो सारा हृदय र बल लगाउनु, परमेश्‍वरको घरले सुम्पेका कामहरू उचित रूपमा गर्नु, र परमेश्‍वरलाई सन्तुष्ट पार्नको लागि आफ्‍नो कर्तव्यमा आफ्‍नो हृदय र प्रेम लगाउनु हो। इमानदार व्यक्तिसँग आफ्नो कर्तव्य निर्वाह गर्दा हुनुपर्ने प्रकटीकरणहरू यिनै हुन्। यदि के गर्नुपर्छ भनेर तैँले बुझ्छस् र तँलाई थाहा छ तर तैँले गर्दैनस् भने, तैँले आफ्नो कर्तव्यमा आफ्नो सारा हृदय र बल लगाइरहेको छैनस्। बरु तँ धूर्त छस् र लटरपटर गरिरहेको छस्। के यसरी आफ्ना कर्तव्य निर्वाह गर्ने मानिसहरू इमानदार हुन् त? अवश्य होइनन्। परमेश्‍वर यस्ता धूर्त र छली मानिसहरूलाई प्रयोग गर्नुहुन्न; तिनीहरूलाई हटाउनैपर्छ। परमेश्‍वरले इमानदार मानिसहरूलाई मात्र कर्तव्य निर्वाह गर्न प्रयोग गर्नुहुन्छ। बफादार श्रमिकहरूसमेत इमानदार हुनैपर्छ। निरन्तर झाराटारुवा, धूर्त हुने र लटरपटर गर्ने सबै मानिसहरू छली हुन्, र तिनीहरू सबै पिशाच हुन्। तिनीहरूमध्ये कसैले पनि परमेश्‍वरमा साँचो विश्‍वास गर्दैन, र तिनीहरू सबैलाई हटाइनेछ। कतिपय मानिस सोच्छन्, ‘इमानदार व्यक्ति बन्‍नु सजिलो छ, साँच्चै सजिलो छ। यो त सत्य बोल्‍नु र झूट नबोल्‍नु मात्रै हो।’ यो विचार तिमीहरूलाई कस्तो लाग्छ? के इमानदार व्यक्ति बन्नुको दायरा यति सीमित छ? निश्चित रूपमा छैन। तैँले आफ्नो हृदयलाई प्रकट गर्नुपर्छ र त्यो परमेश्‍वरलाई दिनुपर्छ। इमानदार व्यक्तिमा यस्तै मनोवृत्ति हुनुपर्छ। त्यसैले त इमानदार हृदय अत्यन्तै बहुमूल्‍य हुन्छ। यसले के सङ्केत गर्छ? के सङ्केत गर्छ भने, इमानदार हृदयले तेरो व्यवहारलाई नियन्त्रण र तेरो स्थितिलाई परिवर्तन गर्न सक्छ। यसले तँलाई सही निर्णय गर्न, र परमेश्‍वरमा समर्पित भएर उहाँको अनुमोदन प्राप्त गर्न अगुवाइ गर्न सक्छ। यस्तो हृदय साँच्चै मूल्यवान् हुन्छ। यदि तँसँग यस्तो इमानदार हृदय छ भने, तँ जिउनुपर्ने स्थिति त्यही हो, तैँले त्यसरी नै व्यवहार गर्नुपर्छ र त्यसरी नै आफूलाई समर्पित गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले के बुझेँ भने, इमानदार व्यक्तिलाई जुनसुकै कर्तव्य दिइए पनि, त्यो उसलाई फाइदाजनक होस् वा नहोस्, वा उसको देहले जतिसुकै कष्ट भोगे पनि, उसले त्यो इमानदार हृदयले स्विकार्नेछ। त्यसपछि, उसले आफ्ना हितहरूबारे विचार नगरी आफूले सक्ने सबै कुरा गर्न आफ्नो सर्वस्व दिनेछ, केवल परमेश्‍वरलाई कसरी सन्तुष्ट पार्ने भनी सोच्नेछ। यस्तो प्रकारको व्यक्ति मात्र परमेश्‍वरले प्रेम गर्ने इमानदार व्यक्ति हो। म भाग्न र चुनावबाट आफूलाई निकाल्न चाहन्थेँ किनकि म कष्ट भोग्न वा मूल्य चुकाउन चाहन्नथेँ। समूह अगुवाका रूपमा छानिएपछि, मलाई त्यो काम गर्न मन लागेन किनकि मलाई थाहा थियो, यो एकदमै महत्त्वपूर्ण कर्तव्य हो र म धेरै कामहरूका लागि जिम्मेवार हुनेछु, र त्यो काम राम्रोसँग गर्नका लागि, मेरो देहले धेरै कष्ट भोग्नुपर्नेछ र मैले धेरै चिन्ता लिनुपर्नेछ। त्यसपछि मैले आफू कलिलै भएको, आफूमा स्थिरता नभएको, र छली स्वभाव भएको कुरालाई प्रयोग गर्दै, म समूह अगुवा बन्नलायक छैनँ भन्दै, त्यसलाई पन्छाउने कोसिस गरेँ। परमेश्‍वरको घरले मलाई यति लामो समयसम्म संवर्धन गरेको थियो, तर महत्त्वपूर्ण क्षणमा मैले आफ्नो कर्तव्य पन्छाएँ। ममा साँच्चै कुनै विवेक वा समझ थिएन। म साँच्चै एकदमै स्वार्थी र छली रहेछु! सृजित प्राणीका रूपमा, मैले आफूले पूरा गर्नुपर्ने कर्तव्यसमेत पूरा गर्न चाहिनँ। त्यसरी जिउनुको के अर्थ छ र? यतिबेला, मलाई एउटा भजनका केही हरफ याद आयो: “मानिसहरूले परमेश्‍वरलाई अलिकति पनि सान्त्वना समेत दिँदैनन्, र उहाँले आजसम्म पनि मानवजातिबाट साँचो प्रेम प्राप्त गर्नुभएको छैन।” मेरा आँसु खस्यो, र मैले परमेश्‍वरका वचनहरूको यो भजन खोजेँ।

मानवजातिप्रति परमेश्‍वरको प्रेम साँचो र वास्तविक छ

१  मानवजातिप्रतिको परमेश्‍वरको प्रेम मुख्यतया उहाँले आफ्नो काम गर्न र व्यक्तिगत रूपमा मानिसहरूलाई मुक्ति दिन देहधारण गर्नु—मानिसहरूसँग आमने-सामने बोल्नु, र तिनीहरूसँग आमने-सामने जिउनुमा प्रकट हुन्छ। त्यहाँ अलिकति पनि दूरी छैन, र केही पनि झूटो छैन; यो पूर्ण रूपमा साँचो छ। मानवजातिलाई उहाँले दिने मुक्ति, जसमा उहाँ देहधारण गर्ने र संसारमा मानिसहरूसँग पीडादायी वर्षहरू बिताउने हदसम्म पुग्नुभयो, यो पूर्ण रूपमा मानवजातिप्रतिको उहाँको प्रेम र कृपाको कारणले हो।

२  मानवजातिप्रतिको परमेश्‍वरको प्रेम निःशर्त छ र यसले बदलामा केही पनि माग्दैन। उहाँले मानिसबाट के पाउन सक्नुहुन्थ्यो र? मानिसहरू परमेश्‍वरप्रति उदासीन छन्। कसले परमेश्‍वरलाई परमेश्‍वरका रूपमा व्यवहार गर्न सक्छ र? मानिसहरूले परमेश्‍वरलाई अलिकति पनि सान्त्वना समेत दिँदैनन्, र उहाँले आजसम्म पनि मानवजातिबाट साँचो प्रेम प्राप्त गर्नुभएको छैन। परमेश्‍वरले केवल निःस्वार्थ रूपमा दिनुहुन्छ र निःस्वार्थ रूपमा प्रदान गर्नुहुन्छ।

—वचन, खण्ड ३। आखिरी दिनहरूका ख्रीष्टका वार्तालापहरू। के तँ मानवजातिप्रतिको परमेश्‍वरको प्रेम बोध गर्दछस्?

भजन सुनिसकेपछि, म एकदमै प्रभावित भएँ र मलाई अलि दोषी महसुस भयो। मेरो आँसु रोकिँदै रोकिएन। परमेश्‍वरको प्रेम एकदमै साँचो र वास्तविक छ। परमेश्‍वर एकदमै सर्वोच्च, पवित्र र महान् हुनुहुन्छ, तैपनि मानवजातिलाई मुक्ति दिनका लागि उहाँ मानव संसारमा आउन, भ्रष्ट मानवजातिसँगै जिउन, मानिसहरूलाई भरणपोषण गर्न र अगुवाइ गर्नका लागि सत्यता व्यक्त गर्न, र मानिसहरूलाई शोधन गर्न र धुनका लागि विभिन्न परिस्थितिहरू खडा गर्न आफै देह बन्नुभयो। परमेश्‍वर मानिसप्रति पूर्ण समर्पित हुनुहुन्छ। तर, म आफ्नो कर्तव्य निर्वाहमा गह्रौँ बोझ उठाउन अनिच्छुक थिएँ, र सानो मूल्यसमेत चुकाउन वा अलिकति पनि कष्ट भोग्न अनिच्छुक थिएँ। मलाई परमेश्‍वरप्रति धेरै ऋणी भएको महसुस भयो। परमेश्‍वरले मलाई यति धेरै दिनुभएको थियो, तर मैले उहाँको अभिप्रायलाई ख्याल गरिनँ, र आफ्नै हितहरूलाई मात्र विचार गरेँ, मेरो देहले कष्ट पाउला भन्ने चिन्ताले आफ्नो कर्तव्य पन्छाएँ। ममा साँच्चै विवेकको कमी थियो!

मैले परमेश्‍वरका वचनहरूको अर्को खण्ड पढेँ र परमेश्‍वरको अभिप्राय बुझेँ। सर्वशक्तिमान्‌ परमेश्‍वर भन्‍नुहुन्छ: “तैँले जे-जस्तो कर्तव्य पूरा गरे पनि तैँले परमेश्‍वरबाट जे-जस्तो आज्ञा स्विकारे पनि, तँलाई उहाँले दिने मागहरू परिवर्तन हुँदैनन्। परमेश्‍वरका मागहरू बुझेपछि, तैँले उहाँ तेरो साथमा हुनुभए नभए पनि वा उहाँले तेरो छानबिन गरिरहनुभएको भए पनि नभए पनि, आफूले बुझेअनुसार उहाँका मागहरूअनुरूप अभ्यास गर्नुपर्छ, आफ्‍नो कर्तव्य निर्वाह गर्नुपर्छ, र परमेश्‍वरको आज्ञा पूरा गर्नुपर्छ। यसरी मात्रै तँ साँच्चै परमेश्‍वरले निर्धक्‍क विश्‍वास गर्ने सबै कुराको मालिक, र मानकअनुरूप, र उहाँको आज्ञा पाउन लायक व्यक्ति बन्‍नेछस्। … परमेश्‍वरका वचन र उहाँका मागहरूमा मात्रै ध्यान केन्द्रित गर्, र सत्यता पछ्याउन, आफ्‍नो कर्तव्य राम्ररी निर्वाह गर्न, परमेश्‍वरका अभिप्रायहरू पूरा गर्न पुग्, र परमेश्‍वरको छ हजार वर्षको प्रतीक्षा, र उहाँको छ हजार वर्षको अपेक्षाअनुरूप जिउने गर्। परमेश्‍वरलाई अलि सान्त्वना दे; तँमा आशा छ भन्‍ने उहाँलाई देखा, र तँमा उहाँका कामना साकार हुन दे। मलाई भन्, यदि तैँले त्यसो गरिस् भने के परमेश्‍वरले तँलाई अन्यायपूर्वक व्यवहार गर्नुहुनेछ? अवश्यै गर्नुहुनेछैन!” (वचन, खण्ड ६। सत्यताको पछ्याइबारे। मानिसले किन सत्यता पछ्याउनै पर्छ)। परमेश्‍वरका वचनहरूबाट, मैले परमेश्‍वरको अभिप्राय भनेको कसरी हामीले सत्यता पछ्याऔँ, आफ्ना कर्तव्यहरू राम्ररी पूरा गरौँ, हामी परमेश्‍वरमा समर्पित होऔँ, आफ्नो हृदय परमेश्‍वरलाई सुम्पौँ, उहाँसँग एउटै मनका होऔँ, र मानकअनुरूपका सृजित प्राणी बनौँ भन्ने हो भनेर महसुस गरेँ। परमेश्‍वरले सबैभन्दा बढी देख्न चाहने कुरा यही हो। जब म जिल्ला निर्णयकर्ताको समूहको अगुवाका रूपमा चुनिएँ, तब परमेश्‍वरको के आशा थियो भने, मैले कर्तव्य निर्वाह गर्दै सत्यता खोजूँ, र समस्याहरू समाधान गर्न सत्यताबारे सङ्गति गर्ने अभ्यास गरूँ। त्यसबाहेक, त्यो मैले कामलाई हृदयमा लिऊँ र यसका जिम्मेवारीहरू बोकूँ, अन्ततः आफ्नो कर्तव्य राम्ररी पूरा गर्न, सत्यता प्राप्त गर्न, र परमेश्‍वरद्वारा मुक्ति पाउन सकूँ भन्ने पनि थियो। यो कुरा बुझ्दा, मलाई गहन रूपमा आत्म-ग्लानि महसुस भयो। परमेश्‍वरले मलाई दिएको मौकाको कदर नगरेकीमा र आफ्नो कर्तव्य स्विकार्न असफल भएकीमा मलाई पछुतो लाग्यो। परमेश्‍वरले मलाई अर्को मौका दिनुहुनेछ भन्ने मेरो कत्रो आशा थियो! यदि मैले अर्को मौका पाएँ भने, म पक्कै पनि समर्पित हुनेछु, र फेरि कहिल्यै परमेश्‍वरविरुद्ध यसरी विद्रोह गर्नेछैनँ भनेर सङ्कल्प गरेँ। त्यसैले, मैले परमेश्‍वरलाई प्रार्थना गरेँ, “प्यारो परमेश्‍वर, म तपाईँका सबै बन्दोबस्तहरूप्रति समर्पित हुन इच्छुक छु। भविष्यमा, म कुनै पनि कर्तव्य स्विकार्न र त्यसलाई राम्ररी पूरा गर्न इच्छुक छु।” पछि, माथिल्ला अगुवाहरूले मेरो राजीनामा स्वीकार गरेनन् र मलाई समूह अगुवाकै रूपमा निरन्तरता दिन लगाए। म असाध्यै खुसी भएँ। परमेश्‍वरले मेरो हृदय जान्नुभएको थियो र मलाई अर्को मौका दिनुभएको थियो—मैले यसको कदर गर्नैपर्थ्यो! त्यसपछि, मैले सक्रिय रूपमा कामको अनुगमन गर्न थालेँ, र हरेक रात भेला सकिएपछि, म निर्णयकर्ताको समूहका ब्रदर-सिस्टरहरूसँग काममा भएका समस्याहरूको सारांशीकरण गर्थेँ। कहिलेकाहीँ काम धेरै भए पनि, र मेरो शरीर अलिक थकित हुने भए पनि, मैले पहिले जस्तो आफ्नो कर्तव्य पन्छाइनँ।

२०२३ मा, केही मण्डलीहरू पुनः संरचित गरिएकाले अगुवा र डिकनहरूको चुनाव हुँदै थियो, र मेरो कार्यभार धेरै बढ्यो। म हरेक दिन धेरै अबेरसम्म व्यस्त हुन्थेँ। त्यस अवधि, मलाई त्यो असाध्यै झन्झटिलो र थकाइलाग्दो लाग्यो। त्यसको लगत्तै, मण्डलीले नयाँ चरणको चुनाव गऱ्यो, र मैले यो मौका छोपेर जिल्ला निर्णयकर्ताको समूहको पद त्यागेर बरु अलि हलुका कर्तव्य निर्वाह गर्न चाहेँ। यतिबेला, मैले आफूले फेरि देहलाई ख्याल गर्न चाहेँ भनेर बुझेँ, मैले सत्यता अभ्यास गर्न सकूँ भनेर अगुवाइ माग्न हृदयमा परमेश्‍वरलाई पुकारेँ त्यतिबेला, मलाई परमेश्‍वरका वचनहरूको दुईवटा भजन याद आयो।

परमेश्‍वरले उहाँलाई सुन्ने र उहाँमा समर्पित हुनेहरूलाई मूल्यवान् ठान्नुहुन्छ

परमेश्‍वरका लागि, चाहे कुनै व्यक्ति महान् होस् वा तुच्छ होस्, जबसम्म तिनीहरू उहाँको इच्छा र उहाँको योजना विना अवरोध अघि बढ्न र पूरा हुन सकोस् भनेर उहाँको कुरा सुन्न सक्छन्, उहाँका निर्देशनहरू र आज्ञामा समर्पित हुन सक्छन्, र उहाँको काम, उहाँको इच्छा, र उहाँको योजनासँग सहकार्य गर्न सक्छन्, तब त्यस्तो आचरण उहाँले स्मरण गर्न योग्य र उहाँको आशिष्‌ प्राप्त गर्न योग्य हुन्छ। परमेश्‍वर यस्ता मानिसहरूलाई बहुमूल्य ठान्नुहुन्छ, र उहाँ यस्तो व्यवहारको कदर गर्नुहुन्छ; उहाँ मानिसहरूमा उहाँप्रति भएको यो स्नेह र उहाँप्रति तिनीहरूले देखाउने यो हृदयको कदर गर्नुहुन्छ। यो परमेश्‍वरको मनोवृत्ति हो।

—वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् १

परमेश्‍वर मानिसको हृदयलाई मूल्यवान् ठान्नुहुन्छ

कुनै व्यक्तिले परमेश्‍वरको आज्ञा स्वीकार गर्दा, उसका कार्यहरू असल छन् कि खराब, उक्त व्यक्तिमा समर्पणता छ कि छैन, उक्त व्यक्तिले परमेश्‍वरका अभिप्रायहरू पूरा गरेको छ कि छैन, र उसका कार्यहरू र उसको व्यवहार मानकअनुरूप छ कि छैन भन्‍ने कुराको मूल्याङ्कन गर्नका निम्ति परमेश्‍वरसँग मानक छ। परमेश्‍वर मानिसका बाहिरी कार्यहरूको नभई उसको हृदयलाई महत्त्व दिनुहुन्छ। कसैले जुनसुकै तवरले कामकुरा गरे पनि, उसले केही न केही गर्छ भने, परमेश्‍वरले उसलाई आशिष् दिनुपर्छ भन्‍ने छैन। परमेश्‍वरबारे मानिसहरूमा रहेको एउटा गलत बुझाइ यही हो। परमेश्‍वर अन्तिम नतिजा मात्र हेर्नुहुन्‍न; बरु, उहाँ त व्यक्तिको हृदय कस्तो छ र कामकुराहरूको विकासको दौरान उसको मनोवृत्ति कस्तो छ भन्‍ने कुरामा ठूलो जोड दिनुहुन्छ, र उसको हृदयमा परमेश्‍वरलाई सन्तुष्ट पार्ने समर्पणता, ख्याल, र इच्छा छ कि छैन भनेर हेर्नुहुन्छ।

—वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् १

परमेश्‍वरका वचनहरूले मलाई साँच्चै प्रभावित गरे, विशेष गरी जब मैले यो पढेँ: “परमेश्‍वर अन्तिम नतिजा मात्र हेर्नुहुन्‍न; बरु, उहाँ त व्यक्तिको हृदय कस्तो छ र कामकुराहरूको विकासको दौरान उसको मनोवृत्ति कस्तो छ भन्‍ने कुरामा ठूलो जोड दिनुहुन्छ, र उसको हृदयमा परमेश्‍वरलाई सन्तुष्ट पार्ने समर्पणता, ख्याल, र इच्छा छ कि छैन भनेर हेर्नुहुन्छ।” परमेश्‍वरले ख्याल गर्ने कुरा मानव हृदय हो भनेर बुझेँ। हरेक घटना घट्दा, परमेश्‍वरले हेर्न चाहने कुरा भनेको मानिसहरूको हृदय उहाँप्रति समर्पित र ख्याल गर्ने किसिमको छ कि छैन, र तिनीहरूले परमेश्‍वरलाई सन्तुष्ट पार्न आफ्ना हितहरू त्याग्न सक्छन् कि सक्दैनन् भन्ने हो। जब-जब मलाई महत्त्वपूर्ण काम आइपर्थ्यो वा म चुनावहरू सामना गर्थेँ, तब-तब म परमेश्‍वरका अभिप्रायहरू कसरी पूरा गर्ने भनेर सोच्दिनथेँ, केवल कसरी देहको कष्टबाट जोगिने र कसरी कम जिम्मेवारी लिने भन्नेबारे मात्र सोच्थेँ। ममा विवेकको एकदमै कमी थियो, म एकदमै स्वार्थी र घृणास्पद थिएँ! यसपटक मण्डलीले नयाँ चुनावहरू गर्दै थियो, र ममा कम्तीमा पनि समर्पित मनोवृत्ति हुनुपर्थ्यो। यदि म छानिएँ भने, यो परमेश्‍वरले मलाई उचाल्नुभएको हुनेथ्यो। यदि म छानिइनँ भने, त्यसमा मेरा लागि सिक्नुपर्ने पाठहरू हुनेथिए। जे भए पनि, म समर्पित हुनुपर्थ्यो। यो सोच्दा, मेरो मन निकै शान्त भयो, र मैले चुनावमा भाग लिएँ। अन्त्यमा, म जिल्ला निर्णयकर्ताको समूहको सदस्यका रूपमा छानिएँ, र मेरो हृदय समर्पित हुन सक्यो।

पछि, मैले परमेश्‍वरका वचनहरूको एउटा खण्ड पढेँ, र म किन निरन्तर देहको वास्ता गर्थेँ र आफ्नो कर्तव्य पन्छाउँथेँ भनेर बुझेँ। सर्वशक्तिमान्‌ परमेश्‍वर भन्‍नुहुन्छ: “देहको सम्बन्धमा भन्नुपर्दा, तैँले यसलाई जति राम्रो व्यवहार गर्छस्, यो त्यति नै लोभी हुनेछ। देहले अलिकति कष्ट सहनु उचित हो, र जब यसले कष्ट सहन्छ, तब सही मार्गमा हिँड्न र आफ्नो उचित काममा ध्यान दिन सजिलो हुन्छ। यदि कुनै व्यक्ति राम्रो पारिवारिक वातावरणमा हुर्कन्छ, उसलाई सधैँ सहज हुन्छ र उसले कहिल्यै धेरै कष्ट भोग्दैन भने, ऊ कमजोर बन्छ, अलिकति पनि कष्ट सहन नसक्ने हुन्छ। त्यस्ता मानिसहरूलाई कुनै पनि कुरा हासिल गर्न गाह्रो हुन्छ, र तिनीहरूले अन्ततः केही पनि हासिल नगर्न सक्छन्। त्यस्ता मानिसहरूलाई परमेश्‍वरमाथिको आफ्नो विश्‍वासमा सत्यता प्राप्त गर्न पनि गाह्रो हुन्छ। यदि तिनीहरूले प्राकृतिक वा मानव-निर्मित प्रकोपहरूको सामना गरे भने, तिनीहरूले आफूबाहेक स्वर्ग र सबैलाई दोष दिनेछन्, परमेश्‍वरबारे गुनासो गर्नेछन् र उहाँलाई इन्कार गर्नेछन्, र तिनीहरू समझहीन र बेमनासिब बन्नेछन्। समय बित्दै जाँदा, तिनीहरू झन्-झन् पतित मात्रै हुनेछन्। के यसका धेरै उदाहरणहरू छन्? तैँले देख्न सक्छस् कि गैरविश्‍वासी संसारमा, धेरै गायक र चलचित्रका ताराहरू छन् जो प्रसिद्ध हुनुअघि कठिनाइ सहन निकै सक्षम थिए र आफूलाई आफ्नो कामप्रति समर्पित गर्थे। तर जब तिनीहरूले ख्याति प्राप्त गर्छन् र धेरै पैसा कमाउन थाल्छन्, तब तिनीहरू सही मार्गमा हिँड्दैनन्। तिनीहरूमध्ये कतिपयले लागुऔषध सेवन गर्छन्, कतिपयले आत्महत्या गर्छन्, र तिनीहरू जवानीमै मर्छन्। यसको कारण के हो? तिनीहरूका भौतिक सुखहरू अत्यधिक हुन्छन्, तिनीहरू अत्यन्तै आरामदायी हुन्छन्, र तिनीहरूलाई अझ ठूलो सुख वा अझ ठूलो उत्साह कसरी प्राप्त गर्ने भनी थाहा हुँदैन। तिनीहरूमध्ये कतिपय अझ उच्च स्तरको उत्साह र आनन्दको खोजीमा लागुऔषधतर्फ लाग्छन्, र, लामो समयसम्म प्रयोग गरेपछि, तिनीहरूले त्यो छोड्न सक्दैनन्। केही धेरै लागु पदार्थ सेवन गरेर मर्छन्, अरू त्यसबाट उम्किन नजानेर अन्त्यमा आत्महत्या नै गर्छन्। यस्ता कति धेरै उदाहरणहरू छन्। तैँले जति राम्ररी खान-पान गरे पनि, जति राम्रा पहिरन लगाए पनि, तेरो घर जतिसुकै राम्रो भए पनि, तैँले जति रमाइलो गरे पनि, वा तेरो जीवन जति सुखद भए पनि, अनि तेरा चाहनाहरू जति पूर्ण रूपमा पूरा भए पनि, अन्तिममा त्यो खोक्रोपनमाथि खोक्रोपन मात्रै हुन्छ, र नतिजा विनाश हुन्छ। के गैरविश्‍वासीहरूले पछ्याउने खुसी वास्तविक खुसी हो? वास्तवमा, त्यो खुसी होइन। त्यो मानव कल्पना हो, पतन हुने एउटा उपाय हो, र त्यो मानिस पतित बन्ने मार्ग हो। मानिसहरूले पछ्याउने कथित खुसी झुटो हुन्छ। त्यो वास्तवमा कष्ट हो। यो मानिसहरूले पछ्याउनुपर्ने लक्ष्य होइन, न त त्यसमा जीवनको मूल्य नै हुन्छ। शैतानले मानिसहरूलाई भ्रष्ट तुल्याउने केही तरिका र विधिहरूमा तिनीहरूलाई देहको सन्तुष्टि र वासनाप्रतिको आशक्तिलाई तिनीहरूको लक्ष्य बनाउन लगाउने पर्छन्। यसमार्फत, शैतानले मानिसलाई सुप्त बनाउँछ, लोभ्याउँछ, भ्रष्ट तुल्याउँछ, त्यसलाई नै खुसी सोच्ने, र त्यो उद्देश्यको पछि लाग्ने बनाउँछ। मानिसहरू ती कुरा प्राप्त गर्नु नै खुसी प्राप्त गर्नु हो भन्‍ने विश्‍वास गर्छन्, त्यसैले तिनीहरू त्यो लक्ष्य पछ्याउने मार्गमा लाग्न आफ्नो शक्तिले भ्याएजति सबै गर्छन्। अनि, तिनीहरूले त्यो प्राप्त गरेपछि, खुसी नभई खोक्रोपन र पीडा महसुस गर्छन्। यसले त्यो सही मार्ग होइन भन्ने प्रमाणित गर्छ; त्यो मृत्युको बाटो हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले के बुझेँ भने मैले सधैँ ऐसआरामको लालसा गर्नुको कारण मेरो सोच र दृष्टिकोणमा रहेको समस्या थियो। म सानैदेखि समाज र आफ्नो परिवारद्वारा गम्भीर रूपमा प्रभावित र अभ्यस्त भएकी थिएँ, र दैहिक ऐसआरम पछ्याउनु आफूलाई राम्रो व्यवहार गर्नु हो भन्ने ठान्थेँ। म प्रायः मानिसहरूले यसो भनेको सुन्थेँ, “मानिस आफ्ना लागि जिउनुपर्छ, मानिसले आफ्नो देहलाई आराम र चैन दिनुपर्छ। तिनीहरू अरूका लागि जिउनु हुँदैन। स्मार्ट हुनु भनेको यही हो।” मेरा आमाबुबा पनि प्रायः यसो भन्नुहुन्थ्यो, “हामीले जे गरे पनि, त्यो कष्ट वा थकानविनाको आरामदायी जीवनको आनन्द उठाउनका लागि हो। के जिउनुको उद्देश्य जीवनको आनन्द लिनु होइन र?” बिस्तारै, मैले यी गलत दृष्टिकोणहरू स्वीकार गरेँ। ती मेरो व्यवहारको सिद्धान्त र मेरो पछ्याइको लक्ष्य बने। म स्कुलमा छँदा, म सजिला कुराहरू मात्र पढ्न चाहन्थेँ। म दिमाग खियाउनुपर्ने कुनै पनि कुरा पढ्न चाहँदिनथेँ। उदाहरणका लागि, मलाई दिमाग खियाउनुपर्ने गणितजस्ता विषयहरू सिक्न एकदमै मन लाग्दैनथियो। मैले परमेश्‍वरमा विश्वास गर्न थालेपछि, मण्डलीमा आफ्ना कर्तव्यहरू निर्वाह गरे पनि, म अझै दैहिक ऐसआराम पछ्याउँथेँ। म आफ्नो कर्तव्यमा गह्रौँ बोझ उठाउन अनिच्छुक हुन्थेँ, र मानसिक परिश्रम वा दैहिक कष्ट समावेश कर्तव्यहरू पूरा गर्न चाहन्नथेँ। म सजिला र हलुका कर्तव्यहरू मात्र पूरा गर्न चाहन्थेँ। गाह्रो कर्तव्य वा गह्रौँ कार्यभार समावेश कर्तव्य आउनेबित्तिकै, म ती पन्छाउन चाहन्थेँ। उदाहरणका लागि, म पहिलोपटक जिल्ला निर्णयकर्ताको समूहको अगुवाका रूपमा चुनिएकी थिएँ, समूह अगुवा हुनुमा धेरै काम हुनेछ र यसले मलाई शारीरिक रूपमा थकाउँछ भनेर म डराएकीले, मैले धेरै बहाना बनाएँ, र जानाजानी आफ्ना भ्रष्टता र कमीहरू बताएँ ताकि म समूह अगुवा नबन्ने कुरामा सबै जना सहमत होऊन्। अर्को चुनावमा पनि, मैले अझै आफ्नो देहलाई ख्याल गरेँ, र निर्णयकर्ताको समूहको पदबाट हट्नसमेत चाहेँ। मैले आफ्नै दैहिक हितहरूबारे मात्र सोचेँ, परमेश्‍वरका अभिप्रायहरूलाई कहिल्यै ख्याल गरिनँ, र आफ्नो देहले कष्ट नपाओस् भनेर निरन्तर आफ्नो कर्तव्य पन्छाएँ। यो व्यवहार परमेश्‍वरविरुद्ध विद्रोह गर्नु र उहाँलाई विश्‍वासघात गर्नु थियो। यदि मैले पश्‍चात्ताप नगरेकी भए, अन्ततः मैले सत्यता प्राप्त नगर्ने वा आफ्नो भ्रष्ट स्वभाव परिवर्तन नगर्ने मात्रै होइन, तर म विपत्तिमा पर्न र नष्ट हुन सक्थेँ। जसरी परमेश्‍वर भन्नुहुन्छ: “शैतानले मानिसहरूलाई भ्रष्ट तुल्याउने केही तरिका र विधिहरूमा तिनीहरूलाई देहको सन्तुष्टि र वासनाप्रतिको आशक्तिलाई तिनीहरूको लक्ष्य बनाउन लगाउने पर्छन्। यसमार्फत, शैतानले मानिसलाई सुप्त बनाउँछ, लोभ्याउँछ, भ्रष्ट तुल्याउँछ, त्यसलाई नै खुसी सोच्ने, र त्यो उद्देश्यको पछि लाग्ने बनाउँछ। मानिसहरू ती कुरा प्राप्त गर्नु नै खुसी प्राप्त गर्नु हो भन्‍ने विश्‍वास गर्छन्, त्यसैले तिनीहरू त्यो लक्ष्य पछ्याउने मार्गमा लाग्न आफ्नो शक्तिले भ्याएजति सबै गर्छन्। अनि, तिनीहरूले त्यो प्राप्त गरेपछि, खुसी नभई खोक्रोपन र पीडा महसुस गर्छन्। यसले त्यो सही मार्ग होइन भन्ने प्रमाणित गर्छ; त्यो मृत्युको बाटो हो।” शैतानले मानिसहरूलाई दैहिक सुखको पछ्याइद्वारा परीक्षा गर्छ र भ्रष्ट तुल्याउँछ, तिनीहरूलाई देहलाई सन्तुष्ट पार्दा मात्र खुसी पाउन सकिन्छ भनेर विश्वास गर्न लगाउँछ। वास्तवमा, कुनै व्यक्तिलाई जति नै आराम भए पनि वा उसले जति नै देहको आनन्द लिए पनि, उसलाई अझै पनि भित्री हृदयमा रित्तो र दुःखी महसुस हुन्छ। म सधैँ दैहिक ऐसआरामलाई पछ्याउँथेँ, र गह्रौँ कार्यभार समावेश कर्तव्यहरू पूरा गर्न चाहँदिनँथेँ। म सोच्थेँ, यसरी मैले आराम गर्ने वा आफूलाई मन पर्ने कुराहरू गर्ने अझ धेरै समय पाउनेछु। तर, आफ्‍नो कर्तव्य पन्छाएपछि मेरो हृदयलाई चैन भएन, बरु म गहिरो दुःख र आत्म-ग्लानिमा परेँ। यस अनुभूतिलाई शब्दमा वर्णन गर्न सकिँदैन। मैले परमेश्‍वरविरुद्ध विद्रोह गरेकी हुनाले उहाँको उपस्थिति गुमाएको छु भन्‍ने मलाई थाहा थियो। दैहिक ऐसआराम पछ्याउन सही मार्ग होइन, अनि यसले केवल मानिसहरूलाई झन्-झन् पतित बनाउँछ, र परमेश्‍वरको विरोध गर्न लगाउँछ भनेर मैले अनुभव गरेँ।

अप्रिल २०२४ मा, कामको आवश्यकताले गर्दा, मेरो जिम्मेवारीको क्षेत्रमा रहेकी एउटी प्रचारक अर्को ठाउँमा आफ्नो कर्तव्य पूरा गर्नका लागि सरुवा भइन्। मैले उनी जिम्मेवार रहेकी कामको अस्थायी रूपमा अनुगमन गर्नुपऱ्यो, र म अलि चिन्तित भएँ। गर्नुपर्ने काम धेरै थियो—यो असाध्यै थकाइलाग्दो हुनेवाला थियो! मैले फेरि देहप्रति वास्ता देखाउन चाहेको छु भन्‍ने बुझेँ, र मैले मनमनै परमेश्‍वरलाई प्रार्थना गरेँ, ताकि उहाँले मलाई समर्पित हुन अगुवाइ गर्नुहोओस्। पछि, मैले परमेश्‍वरका वचनहरूको एउटा खण्ड पढेँ र अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “हरेक वयस्कले कष्ट, बिमारी, र विभिन्न कठिनाइहरू जस्ता जतिसुकै दबाब सामना गरे पनि, उसले एक वयस्कका जिम्मेवारीहरू वहन गर्नैपर्छ। यी सबैले अनुभव गर्नुपर्ने र सहनुपर्ने कुराहरू हुन्; एक सामान्य व्यक्तिको जीवन यस्तै हुन्छ। यदि तँ दबाब सहन, कष्ट भोग्न, वा झट्काहरू खप्न सक्दैनस् भने, यसको अर्थ तँसँग कुनै दृढता वा सङ्कल्प छैन, र तँ ज्यादै कमजोर र बेकम्मा छस् भन्‍ने हुन्छ। सबैले—चाहे समाजमा होस् वा परमेश्‍वरको घरमा—आफ्नो जीवनमा यो कष्ट सहनैपर्छ। यो हरेक वयस्कले वहन गर्नुपर्ने जिम्मेवारी हो, उसले काँधमा बोक्नुपर्ने बोझ हो, र योबाट कोही पनि उम्कन सक्दैन, त्यसैले तैँले यसबाट पन्छिने प्रयास गर्नु हुँदैन। यदि तँ सधैँ यो सबै कष्टबाट भाग्न वा मुक्त हुन चाहन्छस् भने, तेरो दबाबको संवेग बाहिर आउनेछ, र त्यसले तँलाई सधैँ अल्झाउनेछ। तर, यदि तँ यी सबै कुरा राम्ररी बोध गर्न र स्वीकार गर्न सक्छस्, र यसलाई तेरो जीवन र अस्तित्वको आवश्यक भागका रूपमा हेर्छस् भने, तैँले यी मामिलाहरूका कारण नकारात्मक संवेगहरू विकास गर्नेछैनस्। एकातिर, तैँले वयस्कहरूमा हुनुपर्ने र उनीहरूले लिनुपर्ने जिम्मेवारी र दायित्वहरू वहन गर्न सिक्नुपर्छ। अर्कोतिर, तैँले सामान्य मानवताभित्र आफ्नो बसाइ र कामको वातावरणमा अरूसँग मिलेर सह-अस्तित्वमा रहन सिक्नुपर्छ। आफूलाई जे मन लाग्यो त्यही मात्रै नगर्। मेलमिलापपूर्ण सह-अस्तित्वको उद्देश्य के हो? यसको उद्देश्य तैँले एक वयस्कका रूपमा पूरा गर्नुपर्ने काम, दायित्व र जिम्मेवारीहरू अझ राम्रोसँग सम्पन्न गर्नु हो। तैँले जुनसुकै काम वा जुनसुकै कर्तव्य निर्वाह गरे पनि, खतरा आइपर्दा, शैतानका शक्तिहरूको बाधा र क्षतिको सामना गर्दा, तँ हानिलाई न्यूनीकरण गर्न सक्षम हुनैपर्छ, ताकि तेरो काम र कर्तव्यका नतिजाहरू अलिक राम्रो होऊन्। सङ्कल्प भएको व्यक्तिले हासिल गर्नुपर्ने कुरा यही हो। यदि तँमा सामान्य मानवता छ भने, तैँले काम गर्दा यो पूरा गर्नुपर्छ। जहाँसम्म कामको दबाबको कुरा छ, चाहे त्यो माथिबाट आउने होस् वा परमेश्‍वरको घरबाट, वा यदि यो ब्रदर-सिस्टरहरूले तँलाई दिने दबाब होस्, यो तैँले सहनुपर्ने कुरा हो। तैँले यसो भन्न मिल्दैन, ‘म दबाबको कारणले यो गर्नेछैनँ। म त परमेश्‍वरको घरमा आफ्नो कर्तव्य निर्वाह र काम गर्ने क्रममा केवल फुर्सद, सहजता, खुसी र आराम खोजिरहेको छु।’ यस्तो गर्नु हुँदैन, र यो एक सामान्य वयस्कमा हुनुपर्ने सोचाइ होइन, र परमेश्‍वरको घर भनेको तँ आराममा लिप्त हुने ठाउँ होइन। हरेक व्यक्तिले आफ्नो जीवन र काममा निश्चित मात्रामा दबाब र जोखिम लिन्छ। कुनै पनि काममा, विशेष गरी परमेश्‍वरको घरमा आफ्नो कर्तव्य निर्वाह गर्दा, तैँले सर्वोत्तम नतिजाहरूका लागि प्रयास लगाउनुपर्छ। बृहत् स्तरमा, यो परमेश्‍वरको शिक्षा र माग हो। सानो स्तरमा, यो हरेक व्यक्तिले आफ्नो आत्म-आचरण र कार्यहरूमा राख्नुपर्ने मनोवृत्ति, दृष्टिकोण, मानक र सिद्धान्त हो। जब तँ परमेश्‍वरको घरमा कर्तव्य निर्वाह गर्छस्, तैँले परमेश्‍वरको घरका सर्त र प्रणालीहरू पालना गर्न सिक्नैपर्छ, र तैँले नियमहरू पालना गर्न, आफूलाई शिष्ट रूपमा आचरणमा ढाल्न सिक्नैपर्छ। यो व्यक्तिको आत्म-आचरणको एक अत्यावश्यक भाग हो” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। परमेश्‍वरका वचनहरू पढिसकेपछि, मैले के बुझेँ भने वयस्कका रूपमा, हामी सबैसँग चाहे परमेश्‍वरको घरमा होस् वा गैरविश्‍वासी संसारमा, आफ्नै जिम्मेवारी र दायित्वहरू हुन्छन्। एउटा सामान्य मानिसले लिनुपर्ने कुरा यही हो। आफ्नो कर्तव्य निर्वाह गर्ने क्रममा, देहले कष्ट भोग्नुपर्ने, मूल्य चुकाउनुपर्ने, र केही दबाब सहनुपर्ने भए पनि, यी सबै वयस्कहरूले काँधमा लिनुपर्ने जिम्मेवारीहरू हुन्। म कष्टदेखि डराउनु हुँदैन, न त कर्तव्यहरू गाह्रो देख्दा मैले तिनलाई पन्छाउनु नै हुन्छ। त्यसो गर्नु त विवेकको असाध्यै कमी हुनु र अमानवीय हो। त्यसैले, मैले देहविरुद्ध विद्रोह गर्न सचेत रूपमा परमेश्‍वरलाई प्रार्थना गरेँ, र बिस्तारै म समर्पित हुन सकेँ।

यस अनुभवबाट मैले के बुझेँ भने, मण्डलीमा कामको जिम्मा लिँदा मेरो देहले कष्ट भोग्नुपरे पनि र मलाई थकाइ लागे पनि, मैले धेरै कुरा प्राप्त गरेँ। मैले के थाहा पाएँ भने, मलाई कामकुराहरू आइपर्दा, मैले सत्यता सिद्धान्तहरू खोजी गर्नुपर्छ, सुरुमा सधैँ अरूमा भर पर्नेदेखि लिएर अहिले स्वतन्त्र रूपमा काम गर्न सिकेको अवस्थसम्म आइपुग्दा मेरो मानवता पनि धेरै परिपक्व भयो। जब ब्रदर-सिस्टरहरूमा कठिनाइ वा धारणाहरू हुन्छन्, तब म ती समाधान गर्नेबारे सङ्गति गर्न सम्बन्धित सत्यताहरू भेट्टाउन पनि सक्छु। मेरो कार्यभार पहिलेभन्दा गह्रौँ भए पनि, मैले धेरै कुरा प्राप्त र हासिल पनि गरेकी छु। यो सब परमेश्‍वरबाटको विशेष अनुग्रह हो। परमेश्‍वरलाई धन्यवाद!


८८. मैले ख्याति र प्राप्तिको बन्धन फालेकी छु

शिआओह, चीन

सर्वशक्तिमान्‌ परमेश्‍वर भन्‍नुहुन्छ: “मानिसहरूलाई परमेश्‍वरका योजनाबद्ध कार्यहरू र परमेश्‍वरको सार्वभौमिकता थाहा नहुने हुनाले, तिनीहरू सधैँ अवज्ञाकारी मनस्थिति र विद्रोही मनोवृत्तिका साथ नियतिको सामना गर्छन्, र तिनीहरू सधैँ परमेश्‍वरको अख्तियार र सार्वभौमिकता साथै नियतिमा रहेका कुराहरूबाट मुक्त हुन चाहन्छन्, र आफ्ना वर्तमान परिस्‍थितिहरू परिवर्तन गर्ने र आफ्‍नो नियति बदल्ने व्यर्थको आशा गर्छन्। तर तिनीहरू कहिल्यै सफल हुन सक्दैनन् र तिनीहरू हर मोडमा पछारिन्छन्। तिनीहरूको आत्माको गहिराइमा हुने यो सङ्घर्षले तिनीहरूलाई पीडा दिन्छ, र यो पीडा तिनीहरूको हड्डीमै खोपिन्छ, र साथसाथै तिनीहरूलाई आफ्नो जीवन खेर फाल्ने तुल्याउँछ। यो पीडाको कारण के हो त? के यसको कारण परमेश्‍वरको सार्वभौमिकता हो, वा खराब नियति हुनु हो? अवश्य नै, दुवै सत्य होइनन्। अन्तिम विश्लेषणमा, मानिसहरूले लिने मार्गहरू र तिनीहरूले आफ्‍नो जीवन जिउन रोज्ने तरिकाहरूका कारण यस्तो हुन्छ। कतिपय मानिसले यी कुराहरू अनुभव नगरेका हुन सक्छन्। तर जब तँ मानव नियतिमाथि परमेश्‍वरले सार्वभौमिकता राख्नुहुन्छ भनेर साँच्चै जान्दछस् र मान्छस्, जब तँ परमेश्‍वरले सार्वभौमिकता राख्ने र तेरो लागि प्रबन्ध गर्ने सबै कुरा तेरो लागि अत्यन्तै फाइदाजनक र सुरक्षात्मक छ भनी साँच्चै बुझ्छस्, तब तैँले आफ्नो पीडा बिस्तारै हल्‍का भएको अनुभव गर्नेछस्, र तेरो सम्पूर्ण सत्त्व बिस्तारै सहज, स्वतन्त्र र आजाद बन्नेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। जब म परमेश्‍वरका वचनको यो खण्ड देख्छु, म मेरो पहिलेको सङ्घर्षको अनुभव सम्झन्छु। मैले परमेश्‍वरको सार्वभौमिकता बुझेकी थिइनँ, त्यसैले म सधैँ आफ्नै प्रयासले मेरो भाग्य बदल्न र अरूले प्रशंसा गर्ने ख्याति र प्राप्तिसहितको सम्मानित र प्रतिष्ठित जीवन जिउन चाहन्थेँ। मलाई ख्याति र प्राप्ति भएपछि सुखी जीवन हुन्छ भन्ने लाग्थ्यो। बारम्बार रोकावट र असफलताहरू भोगेपछि, बस दुर्घटनामा बालबाल बाँचेपछि मात्र मेरो चेत खुल्यो र मृत्युको अगाडि मानिसहरू कति असहाय र महत्त्वहीन हुँदो रहेछन्, जतिसुकै पैसाले पनि जीवन किन्न नसकिने रहेछ, ख्याति र प्राप्तिको पछि लाग्दा पीडा र शून्यता मात्र हात लाग्दो रहेछ, र परमेश्‍वरको सार्वभौमिकता र बन्दोबस्तमा समर्पित भएर अनि सृजित प्राणीका रूपमा आफ्नो कर्तव्य पूरा गरेर मात्र सबैभन्दा अर्थपूर्ण जीवन जिउन सकिँदो रहेछ भन्ने महसुस गरेँ।

म गाउँमा जन्मेकी थिएँ, र सानी छँदा, म मेरी दिदीले एउटा खनिज प्रशोधन कारखानाको प्रयोगशालामा काम गरेको देख्थेँ। उहाँले काम गर्ने वातावरण आरामदायी र सहज थियो, र उहाँ कामको सिलसिलामा नियमित रूपमा यात्रा र घुमफिर गर्न पाउनुहुन्थ्यो। हरेक पटक घर आउँदा, उहाँले फेसनदार र सुन्दर लुगा लगाउने मात्र होइन, उहाँले अन्य ठाउँका केही स्थानीय कोसेलीहरू पनि ल्याउनुहुन्थ्यो। गाउँका सबै मानिसले उहाँको खुब प्रशंसा गर्थे, र मलाई उहाँको डाह लाग्थ्यो, म सोच्थेँ, “भविष्यमा मैले पनि यस्तो सम्मानित र प्रतिष्ठित जीवन जिउन पाए कति राम्रो हुन्थ्यो!” मैले जुनियर हाइस्कुल पूरा गरेको वर्ष, मेरी दिदी काम गर्ने खनिज प्रशोधन कारखानाले कर्मचारी लिइरहेको संयोग जुर्‍यो, त्यसैले म त्यो कारखानामा काम गर्न गएँ। तर मेरो शिक्षास्तर कम भएको र ममा कुनै विशेष सीप नभएकाले, मैले वर्कसपमा मात्र काम गर्न पाएँ। वर्कसपमा मेसिनहरूको आवाजले कानै खान्थ्यो र जताततै धुलो उड्थ्यो। रसायन भर्नका लागि म हरेक दिन दर्जनौँ किलो रसायन बोकेर सिँढी उक्लने र ओर्लने गर्थेँ। मलाई रसायनको एलर्जी भएकाले, मेरा हात र अनुहारमा रातो डाबरै डाबर हुन्थे। मैले रातभरिको सिफ्टमा पनि काम गर्नुपर्थ्यो, र केही महिनापछि, मेरो अनुहार पहेँलो र फुस्रो भयो, र म लखतरान हुन्थेँ। म प्राविधिक काम गर्ने मेरा सहकर्मीहरूले सबैभन्दा राम्रो सुविधा र आवास, साथै मेरोभन्दा कैयौँ गुणा बढी तलब पाएको देख्थेँ। उनीहरू प्रायः अफिसमा, फुर्सदिलो भएर पत्रपत्रिका पढ्दै र चिया पिउँदै बस्थे, र चिटिक्क लुगा लगाएर, सभ्य र भद्र देखिन्थे। अनि जब म, हरेक दिन धुलो र फोहोरले ढाकिएकी, आफैँलाई हेर्थेँ, तब मलाई आफू उनीहरूभन्दा तल्लो स्तरमा भएजस्तो लाग्थ्यो; मलाई साँच्चै हीनताबोध हुन्थ्यो। म मनमनै सोच्थेँ, “मसँग न शिक्षा छ न त कुनै सीप नै, त्यसैले मैले गर्न सक्ने कडा श्रम मात्रै हो। पहिले मेहनतले नपढेकामा मलाई साह्रै पछुतो लाग्यो। यदि मैले डिप्लोमा लिएकी भए, के म अरूभन्दा विशिष्ट बन्न र उनीहरूजस्तै प्रशंसित हुन सक्दिनथेँ र? हामी सबै मानव हौँ, तर मचाहिँ किन यति असफल छु? म मेरो सम्पूर्ण जीवन वर्कसपमा परिश्रम गरेरै बिताउन चाहन्नँ।” पछि, मैले कारखानामार्फत व्यावसायिक माध्यमिक विद्यालयको प्रवेश परीक्षा दिने अवसरबारे सुनेँ। मैले मेरो आराम गर्ने समय त्यागिदिएँ, बिहान सबेरै उठेर र राति अबेरसम्म बसेर पाठ्यपुस्तकहरू रट्न र अभ्यास प्रश्नहरू हल गर्न थालेँ। दुई वर्षको मेहनतपछि, मैले व्यावसायिक विद्यालयमा पढ्ने योग्यता प्राप्त गरेँ। तीन वर्षपछि, मैले इच्छा गरेको डिप्लोमा पाएँ र एक दक्ष पेसाकर्मी बनेँ। मैले काम गर्दा लाउने तेलैतेल लागेका कपडा उतारिदिएँ, र धुलोले भरिएको वर्कशप छाडेर लोभलाग्दो अफिसे जागिर खाएँ। वर्कसपमा अझै व्यस्त रहेका मेरा सहकर्मीहरूलाई हेरेर, मैले मनमनै मेरा विगत केही वर्षका प्रयासहरू खेर गएका छैनन् भनी सोचेँ। ममा “अब्बल हुनका लागि ठूलो कष्ट सहनुपर्छ” र म कडा मेहनत गर्न इच्छुक रहेसम्म फुर्सदिलो, आरामदायी, मर्यादित र प्रतिष्ठित जीवन जिउन सक्छु भन्ने विचारमा अझ दृढ विश्वास पनि जाग्यो।

तर जब म विभागीय कार्यालयमा पुगेँ, मैले त्यहाँ मेरा सहकर्मीहरूसँग शैक्षिक योग्यता मात्र नभएर, व्यावसायिक उपाधिहरू पनि रहेको पाएँ। हामी एउटै काम त गर्थ्यौँ, तर मेरो तलब सबैको भन्दा कम थियो। अझ, व्यावसायिक उपाधिबिना, म आवास सुविधा, आधिकारिक दर्जा, वा बढुवाका लागि योग्य हुने थिइनँ, र मलाई कुनै पनि बेला वर्कसपमा फिर्ता पठाइन सक्थ्यो। तलब वृद्धि र बढुवा चाहने हो भने मैले उच्च व्यावसायिक उपाधि प्राप्त गर्नुपर्थ्यो। त्यसपछि, मैले लेखा सिद्धान्त, उन्नत अङ्ग्रेजी, तथ्याङ्क सिद्धान्त आदिका थुप्रै परीक्षा सामग्रीहरू किनेँ। ती मैले पहिले कहिल्यै नदेखेका कुराहरू थिए, र मलाई ती कुरा सिक्न साँच्चै गाह्रो थियो। यद्यपि, विभागीय कार्यालयमा बलियो पकड बनाउनका लागि, मैले आफ्नो पूरा शक्ति लगाउनुपर्थ्यो। पछि, मैले कामबाहेक आफ्नो सम्पूर्ण समय र ऊर्जा पढाइमा लगाएँ। कुनै बाधा नहोस् भनेर, मैले आफ्नो एक वर्षे बच्चा आमाबुबालाई सुम्पने पीडादायी निर्णय समेत गरेँ। तथापि, कामको धेरै तनाव र मेरो कमजोर शैक्षिक पृष्ठभूमिका कारण, मैले दुई वर्ष लगातार परीक्षा दिएँ तर दुवै पटक असफल भएँ। मेरा सहकर्मीहरूले मलाई हाँसोमा उडाए, र मेरा श्रीमानले मलाई पुनः परीक्षा नदिन सल्लाह दिनुभयो। तर मैले हार मान्न अस्वीकार गरेँ, र पढ्नका लागि प्रायः राति अबेरसम्म बस्ने गर्थेँ। सुरुदेखि नै मलाई थाइराइडको समस्या थियो, र लामो समयसम्म औषधि सेवन आवश्यक थियो। लामो समयसम्म पढ्न भनेर राति अबेरसम्मको बसाइले मेरो रोग प्रतिरोधात्मक क्षमता झन् कमजोर बनायो। मैले हरेक दुई-तीन दिनमा नसाबाट औषधि लिनुपर्थ्यो, र साह्रै असञ्चो हुँदा मलाई हिँड्दा पनि सास फेर्न गाह्रो हुन्थ्यो। तर, मैले व्यावसायिक उपाधि प्राप्त गरिनँ भने, मैले तलब वृद्धि वा बढुवा हुने कुनै मौका पाउने थिइनँ। तब के मेरा यी वर्षौँका प्रयासहरू सबै व्यर्थ हुनेथिएनन् र? भविष्यमा मैले अरूभन्दा विशिष्ट बन्ने मौका कसरी पाउने थिएँ? जब मैले यसबारे सोचेँ, म दाँत किटेर डटिरहेँ। तीन वर्षको कडा मेहनतपछि, अन्ततः मैले मध्यमस्तरीय व्यावसायिक योग्यता प्राप्त गरेँ। यो “पास” सँगै, म केही समयपछि नै मध्यमस्तरीय अधिकृतमा बढुवा भएँ। मेरो तलब पनि बढ्यो, किनकि म एकै क्षणमा कामदारबाट अधिकृतमा परिणत भएँ। मैले मेरो मूल्य र हैसियतमा सुधार भएको महसुस गरेँ; म आफू कति गौरवान्वित थिएँ भनेर बताउनै सक्दिनँ।

तर, यी राम्रा दिनहरू लामो टिकेनन्। केही वर्षपछि, कारखानाको नाफा घट्यो, र मलाई जागिरबाट निकालियो। म एकै क्षणमा अधिकृतबाट कामविहीन कामदारमा परिणत भएँ। मलाई मेरो शिर माथिको आभा र मेरो उज्ज्वल भविष्य एकै क्षणमा हराएको झैँ लाग्यो, र म एकदमै खिन्न भएँ; म यसरी नै मेरो सम्पूर्ण जीवन बिताउन पनि राजी थिइनँ। त्यतिबेला, मैले पत्रपत्रिकामा धेरै मानिस जागिर गुमाएपछि आफ्नै व्यवसाय सुरु गरेर अन्ततः मालिक र उद्यमी बनेको, र लोभलाग्दो जीवन जिउन थालेको कुरा पढेँ। मलाई उनीहरूले गर्न सकेको कुरा म पनि गर्न सक्छु भन्ने लाग्यो। त्यसैले, मैले आफ्नै उद्यमशील यात्रा सुरु गरेँ, स्टल चलाउने, खाजा बेच्ने, बिमा प्रवर्द्धन गर्ने आदि कामहरू गरेँ। मैले केही पैसा त कमाएँ, तर म कार दुर्घटनामा परेँ, र मेरो घाँटीको मेरुदण्डमा चोट लाग्यो। लगत्तै, मेरा श्रीमानको पनि जागिर गुम्यो, मेरा आमाबुबा बिरामी परेर अस्पताल भर्ना हुनुभयो, र हाम्रो परिवारसँग भएको थोरै पैसा पनि सबै खर्च भयो। यी रोकावटहरू सामना गर्दा पनि, म असफलता स्विकार्न इच्छुक थिइनँ र अझै अवसरहरू खोजिरहेकी थिएँ। सन् २००४ मा, म नेटवर्किङ व्यवसायको सम्पर्कमा आएँ। मैले एक प्रबन्धकले साधारण हैसियतबाट सफलतासम्मको आफ्नो उद्यमशील यात्राको अनुभवबारे, अनि कसरी उनको बिक्री टोली देशभरि फैलिएको छ, कसरी उनले वर्षमा लाखौँ युआन कमाउँछिन् भन्नेबारे बताएको सुनेँ…। त्यो सुन्दा मेरो जोस ह्वात्तै बढ्यो, र म बिना हिचकिचाहट टोलीमा सामेल भएँ। मैले सामानहरू कसरी बेच्ने र मेरो टोली कसरी बढाउने भनेर निरन्तर अध्ययन गरेँ, एक दिन धेरै पैसा कमाएर आर्थिक स्वतन्त्रता हासिल गर्ने, र अरूलाई आफ्ना उद्यमशील अनुभवहरू सुनाउन सक्षम हुने सपना देखेँ। त्यो कति गौरवशाली हुने थियो!

केही समय नबित्दै, एक आफन्तले मलाई परमेश्‍वरको आखिरी दिनहरूको सुसमाचार प्रचार गर्नुभयो। परमेश्‍वरका वचनहरू खाएर-पिएर, मैले के थाहा पाएँ भने परमेश्‍वर नै यावत् थोकमाथि सार्वभौम हुनुहुन्छ, मानवजातिको भाग्य, परिणाम र गन्तव्य परमेश्‍वरको हातमा छ, र मानिसहरूले परमेश्‍वरप्रति समर्पित भए र उहाँको आराधना गरे मात्र राम्रो नियति पाउन सक्छन्। त्यसैले, मैले सर्वशक्तिमान् परमेश्‍वरको काम स्वीकार गरेँ र मण्डलीको जीवनमा सहभागी हुन थालेँ। तर, त्यतिबेला मेरो पूरा ध्यान मेरो बिक्री टोली बढाउनमा थियो, र मलाई धेरै सङ्गतिमा सहभागी हुँदा मेरो बिक्रीमा असर पर्ला कि भन्ने डर थियो। यदि मेरो बिक्री कम भयो भने, मेरो आम्दानी कम हुने थियो। तब म कसरी प्रतिष्ठित र सम्मानित जीवन जिउनेबारे सोच्न सक्थेँ र? त्यसैले, मैले आफ्नो अधिकांश समय सामानहरू बेच्न र ग्राहक आधार बढाउनमा खर्च गरेँ, र अक्सर सङ्गतिहरू छुटाएँ। म सङ्गतिहरूमा सहभागी भएँ भने पनि, मलाई सधैँ निद्रा लाग्थ्यो, र कुनै कुरा दिमागमा छिर्दैनथ्यो। सुरुमा, मलाई अलिक आत्मग्लानि महसुस भयो, तर जब मैले मेरो अथक व्यवस्थापनका कारण मेरो टोलीमा मानिसहरूको सङ्ख्या बढ्दै गएको, हाम्रो बिक्री झन्-झन् राम्रो हुँदै गएको, र म मध्यमस्तरीय वितरक बन्नुको झन्-झन् नजिक पुगेको देखेँ, तब मेरो हृदयमा भएको अलिकति आत्मग्लानि पनि हरायो। पछि, सामान बेच्नका लागि म लगभग हरेक दिन ग्राहकहरूलाई भेट्थेँ, र हरेक महिना अध्ययन भ्रमणका लागि टोलीलाई बाहिर लैजान्थेँ, त्यसैले म सङ्गतिहरूमा जान छाडेँ। जब मेरा सिस्टरहरू मलाई खोज्न मेरो घर आउनुहुन्थ्यो, म उहाँहरूबाट लुक्थेँ, र मैले मेरो शरीर र हृदय मेरो व्यवसायमा समर्पित गरेँ। ग्राहकहरू अझ बढाउन, मैले सामान बेच्ने विभिन्न जुक्ति सिकेँ। उदाहरणका लागि, रोगहरूको खतराहरूबारे कुरा गरेर म ग्राहकहरूलाई स्वास्थ्य सामग्री किन्न फकाइफुल्याइ गर्थेँ, र शृङ्गारका सामानहरू बेच्नका लागि ग्राहकहरूको प्रशंसा गर्थेँ। मैले नेटवर्किङ व्यवसायको सम्भावना र आकर्षक बोनस प्रणालीबारे पनि कुरा गर्थेँ, र आफूलाई चिटिक्क पार्थेँ, र एक सफल व्यक्तिको छवि प्रयोग गरेर ग्राहकहरूलाई मेरो बिक्री टोलीमा सामेल हुन आकर्षित गर्थेँ। पछि, मलाई अलिकति असहज महसुस भयो: वास्तवमा, मेरो आम्दानी बिलकुलै स्थिर थिएन, र नेटवर्किङ व्यवसायबाट पैसा कमाउन त्यति सजिलो थिएन। के म मानिसहरूलाई ठग्नका लागि मीठा सपना मात्र देखाइरहेकी थिइनँ र? तर फेरि मैले सोचेँ, “नेटवर्किङ व्यवसायमा सबैले बिक्रीका तरिकाहरूबारे तालिम लिन्छन्। यदि धेरै इमानदार भइयो भने सामान कसरी बेच्न सकिन्छ? पैसा कसरी कमाइन्छ?” त्यसैले, मैले पैसा कमाउनका लागि धोकाधडीका उपायहरू प्रयोग गर्न जारी राखेँ। अझ धेरै पैसा कमाउनका लागि म प्रायः रातिको एक वा दुई बजेसम्म काम गर्थेँ, जसले गर्दा घर पुग्दा म लखतरान हुन्थेँ। मेरो श्रीमानको शल्यक्रिया हुँदा पनि मसँग उहाँको हेरचाह गर्ने समय थिएन। उहाँले रिसाएर मलाई निर्दयी भन्नुभयो, र सम्बन्धविच्छेदसमेत माग्नुभयो। हाइस्कुल प्रवेश गर्न लागेकी मेरो छोरी अनलाइन गेमको लतमा फसी र उसको पढाइ बिग्रियो, तर मसँग उसलाई ध्यान दिने समय नै थिएन। टोलीको नेतृत्व गर्न गाह्रो थियो, मेरो वैवाहिक जीवनमा समस्या थियो, र मेरी छोरी अटेरी थिई। यी सबै कुराले मलाई थकित र आकुल बनायो। म प्रायः सोच्थेँ, “के मलाई चाहिएको जीवन साँच्चै यही हो त?” तर, टोलीमा सुधार आउन थालेको थियो र मलाई चाहिएको सुन्दर जीवन नजिकै देखिन्थ्यो, त्यसैले म जबरजस्ती अघि बढिरहेँ। यसरी नै मैले दुई वर्षसम्म कडा सङ्घर्ष गरेँ। मेरो टोली बढेर लगभग सय जनाको भयो, र हाम्रो बिक्री बढिरह्यो। म मध्यमस्तरीय वितरक बनेँ, र महिनाको ६ देखि ७ हजार युआन कमाइ हुन थाल्यो। मैले मेरा सिनियरहरूबाट प्रशंसा र मेरा वरपरका मानिसहरूबाट आदर पाएँ, र ठूलो उपलब्धि हासिल गरेको महसुस गरेँ। त्यसपछि मेरो हृदयमा अवर्णनीय रित्तोपन भए पनि, जब मैले म उच्चस्तरीय वितरक बनेँ भने वर्षको लाखौँ युआन कमाउन सक्छु, र सबैबाट प्रशंसित हुन सक्छु भन्ने सोचेँ, तब मैले नयाँ उत्प्रेरणा पाएँ, र उच्चस्तरीय वितरक बन्ने लक्ष्यतर्फ सङ्घर्ष गर्न तयार भएँ। नसोचेको घटना, अध्ययन भ्रमणका लागि मेरो टोलीलाई लैजाँदै गर्दा, हामी चढेको बस एउटा ट्रकसँग ठोक्कियो, र म बेहोस भएँ। जब म ब्युँझिएँ, मैले गाडीहरू भुइँमा पल्टिएको देखेँ, र वरिपरि चिच्याहट सुनेँ। केही मानिसको अनुहार रगतले लतपतिएको थियो, र केही पीडाले कराइरहेका थिए। म उभिन चाहन्थेँ, तर मेरो कम्मर यति दुखेको थियो कि म उठ्न सकिनँ। उद्धारकर्ताहरूले हामीलाई बसबाट बाहिर ननिकालेसम्म मसँग पर्खिनुको विकल्प थिएन। यो दुःखद दृश्य देखेर म भयभीत भएँ, “मेरो कम्मर यति धेरै दुखेको छ, कतै मलाई पक्षाघात त हुने होइन? मेरो टोलीका धेरै मानिस घाइते भएका छन्। यदि कसैलाई केही भयो भने, म उनीहरूको परिवारलाई के जवाफ दिनु?” मैले अत्यन्तै असहाय महसुस गरेँ। यतिबेला, मैले परमेश्‍वरलाई सम्झेँ र मनमनै प्रार्थना गरिरहेँ, “हे परमेश्‍वर, हामीलाई बचाउनुहोस्…” जाँचपछि, मेरो कम्मरका तीनवटा हड्डी दबिएर भाँचिएको पाइयो। डाक्टरले शल्यक्रिया नगरी औषधिले मात्र उपचार गर्ने सल्लाह दिए। म बसको अगाडि बसेको भए पनि, म गम्भीर घाइते थिइनँ। यो मप्रति परमेश्‍वरको दया र सुरक्षा थियो, र मैले हृदयको गहिराइबाट परमेश्‍वरलाई धन्यवाद दिएँ। मेरी मिल्ने साथी मेरुदण्डको शल्यक्रियापछि कोमाका कारण अझै वार्डमै थिइन्, अर्की दिदीको भर्खरै खुट्टाको नसा चुँडिएर शल्यक्रिया गरिएको थियो, र बीस वर्षकी एउटी केटीको कम्मरमुनिको भागमा चोट लागेको थियो र डाक्टरले भनेअनुसार उनी कहिल्यै आमा बन्न नसक्ने सम्भावना थियो। यो सबै देखेर, मैले मानव जीवन कति नाजुक हुँदो रहेछ भन्ने महसुस गरेँ। दुई दिनअघि मात्र हामी बसमा खुसी हुँदै सिकेका कुराहरू साटासाट गरिरहेका थियौँ, तर अहिले हामी सबै अस्पतालको बेडमा पल्टिरहेका थियौँ। त्यसपछि मैले आफैँलाई हेरेँ, मेरो कम्मरको हाड भाँचिएको थियो। डाक्टरले भने, म दुई-तीन महिनासम्म आफ्नो हेरचाह आफैँ गर्न सक्नेछैन। मैले सोचेँ, “यदि यस पटक म मरेको भए धेरै पैसा कमाएको के अर्थ हुन्थ्यो र? म बाँच्नु नै ठूलो भाग्य हो!”

दुई महिनापछि, म अस्पतालबाट डिस्चार्ज भएँ र स्वास्थ्यलाभ गर्न घर फर्किएँ। म बस दुर्घटनामा परेको थाहा पाएर एक जना सिस्टर मलाई भेट्न आइन्, र उहाँले परमेश्‍वरको वचनको एउटा खण्ड खोजी पढेर सुनाइन्। सर्वशक्तिमान्‌ परमेश्‍वर भन्‍नुहुन्छ: “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिस सधैँ आफ्नै खातिर भागदौड गर्ने र व्यस्त रहने भए पनि, उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै नियति नियन्त्रण गर्न सक्थिस् भने, के तँ अझै सृजित प्राणी नै कहलिनेथिइस् र? सङ्क्षेपमा, परमेश्‍वरले जसरी काम गर्नुभए तापनि, उहाँको सबै काम मानिसका खातिर हो। यो त स्वर्ग र पृथ्वी अनि यावत् थोकलाई परमेश्‍वरले मानिसको सेवा गर्नकै निम्ति सृष्टि गर्नुभए जस्तै हो: परमेश्‍वरले मानिसका लागि चन्द्र, सूर्य अनि ताराहरू बनाउनुभयो, उहाँले मानिसका लागि जनावरहरू र वनस्पतिहरू बनाउनुभयो, उहाँले मानिसका लागि वसन्त, ग्रीष्म, शरद तथा शिशिर ऋतु इत्यादि बनाउनुभयो—यी सबै मानिसको अस्तित्वका खातिर नै बनाइएका थिए। त्यसैले परमेश्‍वरले मानिसलाई जसरी सजाय दिनुभए तापनि, न्याय गर्नुभए तापनि, यो सबै मानिसको मुक्तिको निम्ति हो। उहाँले मानिसलाई उसका दैहिक आशाहरूबाट वञ्चित गर्नुभयो भने पनि, यो अझैँ पनि मानिसलाई शुद्धीकरण गर्नका निम्ति हो, र मानिसको शुद्धीकरण मानिसको अस्तित्वका खातिर गरिन्छ। मानिसको गन्तव्य सृष्टिकर्ताको हातमा छ, त्यसैले कसरी मानिसले आफूलाई नियन्त्रण गर्न सक्थ्यो र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। मेरी सिस्टरले भनिन्, “मानिसको नियति परमेश्‍वरको हातमा छ, र कसैले पनि आफ्नो नियति नियन्त्रण गर्न सक्दैन। तपाईँ नै हेर्नुहोस्, तपाईँ दिनभरि पैसाकै लागि मरिहत्ते गर्दै हुनुहुन्थ्यो। यस पटक परमेश्‍वरले नै तपाईँलाई गम्भीर चोटपटकबाट बचाउनुभयो। तर के तपाईँले कहिल्यै सोच्नुभएको छ, तपाईँले पैसा कमाउनुभयो भने पनि, यदि तपाईँको ज्यान गयो भने त्यो पैसाको के काम? आज हामी परमेश्‍वरको आखिरी दिनहरूको काम स्वीकार गर्न पाएकोमा भाग्यमानी छौँ, तर तपाईँ राम्ररी भेला भइरहनुभएको छैन। के यो तपाईँका लागि परमेश्‍वरको मुक्तिबाट तर्किने प्रयास होइन र?” ती सिस्टरका कुराले मेरो मनमा घोचे पनि, ती कुरा तथ्य पनि थिए। फर्केर हेर्दा, जब मैले स्व-अध्ययनमार्फत मेरो डिप्लोमा र व्यावसायिक उपाधि पाएँ, मलाई त्यसपछि त सबै कुरा सहज हुनेछन् भन्ने लागेको थियो। तर अन्तमा मेरो जागिर गुम्छ र म बेरोजगार हुन्छु भन्ने मैले सोचेकै थिइनँ। म यो असफलता चुपचाप स्वीकार गर्न तयार थिइनँ। जब मैले धेरै मानिसले आफ्नै व्यवसाय सुरु गरेर अरूभन्दा विशिष्ट बनेको देखेँ, मैले पनि आफ्नै व्यवसाय सुरु गर्ने प्रयासमा कडा परिश्रम गरिरहेँ। तथापि, ती सबै असफल भए। यस अवधिमा, म कार दुर्घटनामा समेत परेँ र मेरो घाँटीको मेरुदण्डमा चोट लाग्यो जसले मलाई झन्डै पक्षाघात गरायो। म पूर्ण रूपमा निको नहुँदै, म फेरि नेटवर्किङ व्यवसायमा हाम फालेँ। म नेटवर्किङ व्यवसायमार्फत राम्रो जीवन जिउन चाहन्थेँ, तर मैले बस दुर्घटनाले मेरा वर्षौँको मेहनतलाई फुटाएर माटोमा मिलाइदिन्छ भन्ने सोचेकै थिइनँ। मैले वास्तवमै आफ्नै नियति नियन्त्रण गर्न नसक्ने रहेछु, र मानिसको नियति परमेश्‍वरको हातमा रहेछ भन्ने महसुस गरेँ। यो दुर्घटना नराम्रो कुरा जस्तो देखिए पनि, वास्तवमा यो राम्रो कुरा थियो। यो मेरा लागि परमेश्‍वरको मुक्ति थियो। नत्रभने, मैले ख्याति र प्राप्ति पछ्याउन छोड्ने थिइनँ।

पछि, मैले परमेश्‍वरका थप वचनहरू पढेँ, र म अत्यन्तै भावुक भएँ। सर्वशक्तिमान्‌ परमेश्‍वर भन्‍नुहुन्छ: “सर्वशक्तिमान्‌ले यी गहन कष्ट भोगेका मानिसहरूमाथि कृपा गर्नुहुन्छ; साथसाथै, बिलकुलै चेतना नभएका यी मानिसहरूप्रति उहाँ वितृष्ण महसुस गर्नुहुन्छ, किनकि मानिसहरूबाट उत्तर प्राप्त गर्नुअघि उहाँले निकै लामो समय पर्खनुपर्छ। उहाँ खोज्न चाहनुहुन्छ, तेरो हृदय र तेरो आत्मा खोज्न चाहनुहुन्छ, र तेरा लागि पानी र खाना ल्याउन चाहनुहुन्छ, ताकि तँ ब्युँझेस् र तैँले उप्रान्त तिर्खाउने र भोकाउने नगरेस्। जब तँ थाक्छस् र जब तैँले यस संसारको केही उजाडता महसुस गर्छस्, तब हराएको महसुस नगर्, नरो। सर्वशक्तिमान्‌ परमेश्‍वर, रखवालाले जुनसुकै बखत पनि तेरो आगमनलाई अङ्गाल्नुहुनेछ” (वचन, खण्ड १। परमेश्‍वरको देखापराइ र काम। सर्वशक्तिमान्‌को सुस्केरा)। परमेश्‍वरका वचनहरू पढिसकेपछि, मेरो हृदय न्यानो भयो, र मैले परमेश्‍वरको प्रेम र कृपा महसुस गरेँ। मैले परमेश्‍वरको आवाज सुनेकी थिएँ तर मैले पैसा, ख्याति र प्राप्तिको परीक्षालाई रोक्न सकिनँ, र अझ धेरै पैसा कमाउन र अरूभन्दा माथि हुनका लागि, म भेलामा जान चाहिनँ। मेरा ब्रदर-सिस्टरहरू मलाई खोज्न मेरो घर आउँदा पनि म उनीहरूबाट लुकेँ। म निकै संवेदनहीन र विद्रोही भएकी थिएँ, तर परमेश्‍वरले मलाई त्याग्नुभएन। बस दुर्घटना हुँदा म अगाडिको सिटमा बसिरहेकी थिएँ र ठूलो धक्का खाएकी थिएँ, तर म गम्भीर घाइते भइनँ। के यो परमेश्‍वरको सुरक्षा थिएन र? परमेश्‍वरले मकहाँ आउन र सत्यतामा सङ्गति गर्न एउटी सिस्टरको पनि प्रबन्ध गर्नुभयो, ताकि मैले परमेश्‍वरको अभिप्राय बुझ्न सकूँ र परमेश्‍वरतर्फ फर्कन सकूँ। के यो सबै परमेश्‍वरले मप्रति कृपा देखाउनु थिएन र? परमेश्‍वरको प्रेम कति महान् छ, तर म ख्याति र प्राप्ति पछ्याउनमै मग्न थिएँ, परमेश्‍वरबाट लुकेर उहाँबाट धेरै टाढा भड्किरहेकी थिएँ। मेरो हृदय साह्रै कठोर थियो, र म विवेक र समझशून्य थिएँ। म साँच्चै परमेश्‍वरको मुक्तिको लायक थिइनँ!

जब म फेरि हिँड्न सक्ने गरी निको भएँ, मेरो सिनियरले मलाई फोन गर्नुभयो र फर्किएर टोली व्यवस्थापन गर्न भन्नुभयो। मैले मनमनै सोचेँ, “यदि मैले यति धेरै मेहनत गरेर बनाएको टोलीलाई व्यवस्थापन गरिनँ भने, यो विघटन हुनेछ। अहिले, हरेक महिना बिक्री घटिरहेको छ, र मेरो आम्दानी पनि घटिरहेको छ। यदि यस्तै भइरह्यो भने, के मेरा पहिलेका प्रयासहरू सबै व्यर्थ हुनेछैनन् र?” मेरो हृदय डगमगाउन थाल्यो। यतिबेला, मैले परमेश्‍वरका वचनहरू पढेँ: “तँ परमेश्‍वरमा विश्‍वास गर्ने र उहाँलाई पछ्याउने हुनाले, तैँले सबै कुरा उहाँलाई नै चढाउनुपर्छ, र तैँले व्यक्तिगत छनौट वा मागहरू गर्नु हुँदैन, अनि तैँले परमेश्‍वरका अभिप्राय पूरा गर्नुपर्छ। तँ सृजित मानव भएको हुनाले, तँ आफूलाई सृष्टि गर्नुहुने प्रभुमा समर्पित हुनुपर्छ, किनभने तँ अन्तर्निहित रूपमा नै आफूलाई नियन्त्रण गर्न सक्दैनस्, र तँसँग तेरो आफ्नै भवितव्यलाई नियन्त्रण गर्ने कुनै अन्तर्निहित क्षमता छैन। तँ परमेश्‍वरमा विश्‍वास गर्ने व्यक्ति भएको हुनाले, तैँले पवित्रीकरण र परिवर्तन पछ्याउनुपर्छ” (वचन, खण्ड १। परमेश्‍वरको देखापराइ र काम। सफलता वा असफलता व्यक्तिले हिँड्ने मार्गमा निर्भर हुन्छ)। “तँ यस संसारमा रुँदै आएको क्षणदेखि नै, तैँले आफ्ना जिम्मेवारीहरू पूरा गर्न थाल्छस्। परमेश्‍वरको योजना र उहाँको नियोजनका खातिर तँ आफ्नो भूमिका खेल्छस् र तँ आफ्नो जीवन यात्रा सुरु गर्छस्” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरका वचनहरूबाट मैले के बुझेँ भने मानिस परमेश्‍वरद्वारा सृजित भएको हो। सृजित प्राणीका रूपमा, म परमेश्‍वरमा समर्पित हुनुपर्छ, मैले परमेश्‍वरलाई सन्तुष्ट पार्नुपर्छ, आफ्ना जिम्मेवारीहरू पूरा गर्नुपर्छ, र आफ्नो कर्तव्य राम्ररी निर्वाह गर्नुपर्छ। मैले आफूले आफ्नो जीवनको अधिकांश समय ख्याति, प्राप्ति र हैसियत पछ्याउनमा बिताएको कुरा सम्झेँ। अन्तमा, मैले मेरा सारा मेहनत र कष्टपछि पनि आफूले चाहेको कुरा पाइनँ, र मैले झन्डै आफ्नो ज्यान गुमाएँ। अहिले म परमेश्‍वरमा फर्कन सक्नु भनेको परमेश्‍वरको कृपा र सुरक्षाका कारण हो, र मैले परमेश्‍वरको प्रेम चुकाउनुपर्छ। अझै पनि धेरै निष्कपट विश्वासीहरू छन् जो परमेश्‍वरसामु आएका छैनन्, र मैले ती मानिसहरूलाई सुसमाचार प्रचार गर्नुपर्छ। यो मेरो जिम्मेवारी र कर्तव्य हो। त्यसैले, मैले त्यस उप्रान्त टोलीको विस्तार नगर्ने निर्णय गरेँ। म परमेश्‍वरका वचनहरू खान-पिउनका लागि राम्ररी भेला हुन, र परमेश्‍वरको गवाही दिन सुसमाचार प्रचार गर्न चाहन्थेँ। त्यसपछि, मैले मेरो सिनियरको अनुरोध अस्वीकार गरेँ र मेरा ब्रदर-सिस्टरहरूसँगै आफ्नो कर्तव्य पूरा गर्ने छनौट गरेँ, र सक्रिय रूपमा मेरा वरपरका मानिसहरूलाई सुसमाचार प्रचार गर्न थालेँ। हरेक दिन सन्तोषजनक थियो।

सन् २०१२ मा, मैले एक पूर्व सहकर्मीलाई भेटेँ। उनी उच्चस्तरीय वितरक भइसकेकी थिइन्, र प्रशस्त पैसा कमाइरहेकी थिइन्। उनले ठूलो घर पनि किनेकी थिइन्। उनले भनिन्, “तिमी मसँग काम गर्न आयौ भने मात्र पनि, म तिमीलाई बिक्री बढाउन मद्दत गर्नेछु। तिम्रो वार्षिक तलब एक लाख युआन हुनेछ, कुनै समस्या हुनेछैन।” उनले धेरै पैसा कमाइरहेकी, निकै जवान र सुन्दर देखिएकी अनि उनको नयाँ घर भिल्ला जस्तै भएको देखेर, मैले आफूलाई डगमगाउनबाट रोक्न सकिनँ, “के मलाई चाहिएको जीवन यही होइन र? मसँग अनुभव छ र म उनीभन्दा कम बुद्धिमान् पनि छैन, त्यसैले मलाई फेरि वापसी गर्न गाह्रो हुनेछैन। वार्षिक एक लाख युआन तलब पाउन धेरै मेहनत गर्नुपर्दैन।” नाफाको परीक्षाले मेरो मनलाई शान्त रहन दिएन, र मैले परमेश्‍वरलाई प्रार्थना गरेँ, “हे परमेश्‍वर, मलाई थाहा छ मैले मेरो आस्थामा भेलाहरूमा राम्ररी सहभागी हुनुपर्छ र आफ्नो कर्तव्य पूरा गर्नुपर्छ, तर मलाई अझै पनि ख्याति र प्राप्ति पछ्याउन मन लाग्छ, र म मेरो हृदयमा धेरै द्विविधा महसुस गर्दै छु। प्रिय परमेश्‍वर, मलाई शैतानका परीक्षाहरूमा फस्नबाट जोगाउनुहोस्।”

पछि, मैले परमेश्‍वरका वचनहरू पढेँ, र मैले ख्याति र प्राप्ति पछ्याउनुको मूल कारणबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “जब तैँले मानिसहरूले जीवनमा पछ्याउने विभिन्‍न लक्ष्यहरू र तिनीहरूका विभिन्न जिउने तरिकाहरूलाई बारम्‍बार अनुसन्धान र होसियारीपूर्वक चिरफार गर्छस्, तब तैँले तीमध्ये एउटै पनि मानवजातिलाई सृष्टि गर्दा सृष्टिकर्ताले राख्‍नुभएको प्रारम्भिक अभिप्रायअनुरूप नरहेको पाउनेछस्। ती सबैले मानिसहरूलाई सृष्टिकर्ताको सार्वभौमिकता र हेरचाहबाट टाढा लैजान्छन्; ती सबै मानिसहरूलाई चरित्रभ्रष्ट तुल्याउने र नरकतर्फ डोर्‍याउने पासो हुन्। यो कुरा बुझेपछि, तैँले जीवनसम्‍बन्धी आफ्नो पुरानो दृष्टिकोणलाई छोड्नुपर्छ, विभिन्‍न पासोहरूबाट टाढा बस्‍नुपर्छ, र परमेश्‍वरलाई तेरो जीवन नियन्त्रण गर्न र तेरा लागि प्रबन्धहरू गर्न दिनुपर्छ, कुनै पनि व्यक्तिगत छनौट नगरी परमेश्‍वरका योजनाबद्ध कार्यहरू र मार्गदर्शनमा मात्रै समर्पित हुन खोज्नुपर्छ, र परमेश्‍वरलाई आराधना गर्ने व्यक्ति बन्नुपर्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। “शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका कपटी मनसायहरू अत्यन्तै घृणापूर्ण छैनन् र? सायद आज तिमीहरू अझै पनि शैतानका कपटी मनसायहरू छर्लङ्ग देख्‍न सक्दैनौ किनभने तिमीहरूलाई ख्याति र प्राप्तिविना जीवनको कुनै अर्थ हुँदैन, र मानिसहरूले अबउसो अगाडिको बाटो देख्‍न सक्नेछैनन्, उप्रान्त आफ्ना लक्ष्यहरू देख्‍न सक्नेछैनन्, र तिनीहरूको भविष्य अँध्यारो, मधुरो र मलिन बन्नेछ भन्‍ने लाग्छ। तर, बिस्तारै, एक दिन तिमीहरू सबैले ख्याति र प्राप्ति मानिसलाई शैतानले लगाइदिने विशाल साङ्लाहरू हुन् भनी पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्ण रूपमा प्रतिरोध गर्नेछस् र शैतानले तँमाथि ल्याइदिएका साङ्लाहरूलाई पूर्ण रूपमा प्रतिरोध गर्नेछस्। जब तँ शैतानले तँमा हालिदिएका यी सबै कुराहरूबाट आफूलाई मुक्त गर्न चाहन्छस्, तब तैँले शैतानसँगको तेरो सम्‍बन्धलाई पूर्ण रूपमा तोड्नेछस् र शैतानले तँमाथि ल्याएका सबै कुरालाई साँचो रूपमा घृणा गर्नेछस्। त्यसपछि मात्र तँसँग परमेश्‍वरका निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूबाट मैले के बुझेँ भने शैतानले मानिसहरूलाई भ्रष्ट तुल्याउन ख्याति र प्राप्ति प्रयोग गर्छ, र उनीहरूलाई ख्याति र प्राप्तिको पछ्याइलाई सकारात्मक कुराका रूपमा, जीवनभर सङ्घर्ष गर्ने लक्ष्यका रूपमा लिन लगाउँछ, जसले गर्दा उनीहरू निरन्तर परमेश्‍वरको सार्वभौमिकता र प्रबन्धबाट उम्कन खोज्छन्, र अन्ततः परमेश्‍वरलाई त्याग्छन् र धोका दिन्छन्। ख्याति र प्राप्ति भनेको शैतानले मानिसहरूका लागि थापेको पासो हो, र मानिसहरूको परीक्षा गरी पतनमा पुराउने जाल हो। मैले ख्याति र प्राप्ति छोड्न नसक्नुको कारण के थियो भने मैले “मानिस उँभोतिर जान खोज्छ, तर खोला तलतिर बग्छ” र “अरूभन्दा असल बन” जस्ता शैतानी अस्तित्वका नियमहरूलाई सकारात्मक कुराका रूपमा लिएकी थिएँ। मानिसहरूले ख्याति र प्राप्ति पाएपछि मात्र मर्यादित र मूल्यवान् जीवन जिउन सक्छन् भन्ने ठानेकी थिएँ। मैले भर्खरै स्कुल पास भएर रोजगारीमा प्रवेश गरेको समय सम्झेँ। मेरी दिदीको जस्तै प्रतिष्ठित जीवन जिउनका लागि, मैले डिप्लोमा र व्यावसायिक उपाधिका लागि मरिहत्ते गरेर परीक्षा दिएकी थिएँ। जागिर गुमेपछि, राम्रो जीवन जिउन र मानिसहरूको प्रशंसा जित्न, मैले नेटवर्किङ व्यवसायको तालिम लिएँ र राम्रो बिक्री गर्न झूट बोल्न र ठग्न सिकेँ। म मानिसहरू जे सुन्न चाहन्थे त्यही भन्थेँ, र आफूलाई सफल व्यक्तिको भेषमा प्रस्तुत गर्थेँ, र झूटो रूप देखाएर मानिसहरूलाई बहकाउँथेँ। परमेश्‍वरले मानिसहरूलाई मुक्ति दिँदै हुनुहुन्छ भन्ने आवाज सुन्दा, र परमेश्‍वरका वचनहरू सत्यता हुन् र तिनले मानिसहरूलाई सही मार्गमा डोर्‍याउन सक्छन् भन्ने महसुस गर्दा पनि, मैले मेरो टोलीको विस्तार गर्न र बिक्री बढाउन चाहेकीले म भेलाहरूमा राम्ररी सहभागी भइनँ। मसँग परमेश्‍वरका वचनहरू पढ्ने समयसमेत थिएन, र मैले मेरो सम्पूर्ण ऊर्जा पैसा, ख्याति र प्राप्ति पछ्याउनमा खर्च गरेँ। अन्ततः, बस दुर्घटनामा मैले झन्डै ज्यान गुमाएँ। अहिले बल्ल म नियमित रूपमा भेला हुन र कर्तव्य पूरा गर्न सक्षम भएकी थिएँ, तर जब मैले मेरी पूर्व सहकर्मीले मलाई वार्षिक एक लाख युआन तलब पाउन मद्दत गर्ने कुरा सुनेँ, मेरा चाहनाहरू जागे, र म संसारमा फर्कन र केही ठूलो कुरा हासिल गर्न आतुर भएँ। म पैसा, ख्याति र प्राप्तिले कति कसिएर बाँधिएकी रहेछु! वास्तवमा, सोच्दाखेरि, विगतका केही वर्षमा, म ख्याति र प्राप्तिका लागि मरिहत्ते गर्दै व्यस्त थिएँ। मैले केही पैसा कमाए पनि, र अरूबाट प्रशंसा र आदर पाए पनि, मेरो पारिवारिक जीवन मेलमिलापपूर्ण थिएन, र म प्रायः रिसाउँथेँ र श्रीमानसँग झगडा गर्थेँ, र मलाई अक्सर मेरो हृदयमा रित्तोपनको आभास हुन्थ्यो। अझ, ख्याति र प्राप्ति पछ्याउने क्रममा, मैले आफ्ना ग्राहकहरूसँग झूट बोलेँ र उनीहरूलाई ठगेँ अनि विवेकको आधारभूत मानक पार गरेँ। म कुनै निष्ठा वा मर्यादाबिनै बाँचेँ। साथै, बस दुर्घटनाका कारण उत्पन्न केही शारीरिक समस्या अझै बाँकी छन्, र मेरो प्रायः ढाड दुख्ने गर्छ। मैले ख्याति र प्राप्तिका लागि धेरै मूल्य चुकाएँ, तर बदलामा मैले आत्मिक रित्तोपन र शारीरिक पीडा पाएँ। मैले थाहा पाएँ, तपाईँसँग जतिसुकै पैसा भए पनि, तपाईँले मानसिक शान्ति वा विवेकको चैन किन्न सक्नुहुन्न, र तपाईँको हैसियत जतिसुकै उच्च भए पनि, तपाईँ दुर्भाग्यबाट उम्कन सक्नुहुन्न। ख्याति र प्राप्तिले मानिसहरूलाई साँचो सुखी जीवन दिन सक्दैनन्। तिनले मानिसहरूलाई परमेश्‍वरबाट टाढा लैजान, रित्तोपन र पीडामा जिउन, र अन्ततः उनीहरूलाई मुक्ति पाउने अवसर गुमाउने बनाउनतर्फ डोर्‍याउन मात्र सक्छन्। अब बल्ल मैले पैसा, ख्याति र प्राप्तिको दलदलबाट आफ्ना खुट्टा बाहिर निकालेकी थिएँ, र म पहिले जस्तै ख्याति, प्राप्ति र हैसियत पछ्याउन चाहन्नथेँ, वा त्यो कष्ट, थकान, रित्तोपन र सास्तीको जीवन जिउन चाहन्नथेँ। मैले ख्याति र प्राप्ति पछ्याउने आफ्ना महत्त्वाकाङ्क्षा र चाहनाहरू त्याग्नुपर्थ्यो, परमेश्‍वरमा समर्पणता पछ्याउनुपर्थ्यो, र सृजित प्राणीको कर्तव्य राम्ररी पूरा गर्नुपर्थ्यो। यसो गर्दा मात्र जीवन अर्थपूर्ण हुन्छ। मैले के पनि थाहा पाएँ भने, बाहिरबाट हेर्दा मेरी सहकर्मीले मलाई मनाउन खोजिरहे जस्तो देखिए पनि, त्यसको पछाडि शैतानको परीक्षा र मप्रति परमेश्‍वरको जाँच थियो। म फेरि शैतानका चालमा फस्न र मेरो अघिल्लो गलत मार्गमा हिँडिरहन सक्दिनथेँ। त्यसैले, मैले मेरी सहकर्मीलाई ठाडै अस्वीकार गरेँ।

त्यसबेलादेखि, कसैले मलाई पैसा कमाउने राम्रो तरिकाका रूपमा कुनै प्रकारको नेटवर्किङ व्यवसाय सिफारिस गर्दा, मेरो मन डगमगाउन छाड्यो, र म सुसमाचार प्रचार गर्ने र आफ्नो कर्तव्य राम्ररी पूरा गर्ने बारेमा मात्र सोच्थेँ। मैले परमेश्‍वरका वचनहरू पढेँ: “तँ सृजित प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवन पछ्याउनुपर्छ। यदि तँ परमेश्‍वरको आराधना गर्दैनस् बरु आफ्नै फोहोर देहभित्रै जिउँछस् भने, के तँ मानव वस्त्र धारण गरेको पशु मात्र होइनस् र? तँ मानव भएकाले तैँले आफूलाई परमेश्‍वरप्रति समर्पित गर्नुपर्छ र सबै दुःख भोग्नुपर्छ। तैँले आज आफूलाई परेको सानो कष्टलाई खुसीसाथ र निर्धक्क भएर स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। … तिमीहरू सही मार्ग पछ्याउने र सुधारको खोजी गर्ने मानिस हौ। तिमीहरू ठूलो रातो अजिङ्गरको देशमा खडा हुन्छौ र तिमीहरू ती हौ, जसलाई परमेश्‍वर धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। परमेश्‍वरका वचनहरूले मलाई पैसा, ख्याति, प्राप्ति, अभिमान वा प्रतिष्ठा पछ्याउनुको कुनै अर्थ छैन भन्ने बुझाए। परमेश्‍वरमा विश्वास गरेर, सत्यता पछ्याएर, भ्रष्ट स्वभावहरू फालेर र सृजित प्राणीको कर्तव्य पूरा गरेर मात्र सबैभन्दा अर्थपूर्ण जीवन जिउन सकिन्छ। विगतमा, मैले पैसा, ख्याति, प्राप्ति र भौतिक आनन्द पछ्याएँ, र देहका लागि जिएँ। म प्रतिष्ठित र सम्मानित देखिए पनि, मैले हृदयमा शान्ति र आनन्द महसुस गरेकी थिइनँ। अहिले म मेरा ब्रदर-सिस्टरहरूसँगै मेरो कर्तव्य पूरा गर्दै छु, परमेश्‍वरका वचनहरू खाँदै-पिउँदै छु, परमेश्‍वरका वचनहरूको न्याय र सजाय स्वीकार गर्दै छु, र आत्मचिन्तन गरी आफैँलाई बुझ्दै छु। म अब त्यति धेरै झूट बोल्दिनँ, र म बिस्तारै मानव स्वरूपमा जिउन थालेकी छु। मलाई पैसा, ख्याति र प्राप्ति पछ्याउने पीडाबाट उम्कन मद्दत गर्नुभएकोमा, र जीवनको उज्ज्वल मार्गमा लाग्न मार्गदर्शन गर्नुभएकोमा म सर्वशक्तिमान् परमेश्‍वरको अगुवाइलाई धन्यवाद दिन्छु!


८९. समस्या रिपोर्ट गर्न डराउनुको पछाडि

छिङथियान, चीन

सन् २०१४ मा, म मण्डलीमा भिडिओहरू निर्माण गर्थेँ। त्यतिबेला याङ मिन सुपरिवेक्षक थिइन्। एक पटक, मैले एउटा भिडिओका लागि याङ मिनको सुझाव त्यति उपयुक्त नभएको देखेँ। त्यसैले मैले फरक दृष्टिकोण व्यक्त गरेँ, तर उनी आफ्नै रायमा अडिग रहिन्। मैले हामीले अगुवाहरूबाट खोज्न सक्छौँ भनेँ, तर मैले नसोचेको कुरा, याङ मिनले प्रत्यक्ष र अप्रत्यक्ष रूपमा मलाई अहङ्कारी भएको र उनको सुझाव नस्विकारेको आरोप लगाइन्। त्यो बेला म धेरै अलमल्ल परेँ, “अगुवाहरूबाट खोज्नुको उद्देश्य त राम्रो भिडिओ निर्माणका सिद्धान्तहरू खोज्ने र स्पष्ट पार्ने हो। तपाईँले मलाई कसरी अहङ्कारी भन्न सक्नुहुन्छ?” पछि, याङ मिनले हाम्रो काम हेर्ने टोली अगुवामा ली पिङलाई बढुवा गरिन्। त्यो समयमा, हामी एउटा अलि गाह्रो भिडिओ बनाउने योजनामा थियौँ, र हाम्रो आशा के थियो भने ली पिङले हामीसँग सिद्धान्त र निर्माणका अवधारणाहरूबारे थप सङ्गति गर्नेछिन्। तर ली पिङसँग खास अन्तरक्रिया गरेपछि, मैले उनी खासै वास्तविक काम गर्दिनन् भन्ने थाहा पाएँ। उनले हाम्रो कामका बारेमा विरलै सोध्थिन्, र अझ, धेरैजसो समय उनले कुनै सिद्धान्तविना, आफ्नै भावनाको आधारमा भिडिओ बनाउन हामीलाई मार्गदर्शन गर्थिन्। हामीले उनका सुझावअनुसार भिडिओहरू बारम्बार संशोधन गर्‍यौँ, जसले प्रगतिमा गम्भीर अड्चन ल्यायो। त्यसपछि मैले ली पिङलाई सान्दर्भिक सिद्धान्तहरूअनुरूप सुझाव दिन सम्झाएँ, किनकि यसले नतिजाहरू हासिल गर्न र फेरि काम गर्नुपर्ने अवस्थाबाट बच्न सजिलो बनाउने थियो। तर ली पिङले यो सुझाव स्विकार्न इन्कार मात्र गरिनन्, उनले यसका विरुद्धमा तर्क पनि गरिन्। उनले मलाई अहङ्कारी भएको र आफ्नै अवधारणामा टाँसिइरहेको भनेर काटछाँट समेत गरिन्। मैले मनमनै सोचेँ, “काममा समस्या र विचलनहरू देखा परिरहेका छन्, तर उनले हामीलाई तिनको सारांश निकाल्न र परिस्थिति सुधार्न अगुवाइ गरिरहेकी छैनन्, न त अभ्यासको कुनै मार्ग नै देखाइरहेकी छिन्। उनी हामीलाई हप्काउने र गाली गर्ने मात्र गर्छिन्, अनि ब्रदर-सिस्टरहरूले उनलाई उचित सुझाव दिँदा पनि, उनी स्विकार्दिनन्। उनले टोली अगुवाका रूपमा आफ्नो जिम्मेवारी कत्ति पनि पूरा गरिरहेकी छैनन्।” म ली पिङसमक्ष यो समस्या उठाउन चाहन्थेँ, तर फेरि मलाई ली पिङ निकै दबदबा देखाउने खालकी छिन् भन्ने लाग्यो, र मैले मनमनै सोचेँ, “यदि मैले उनको समस्या औँल्याएँ भने, के उनले मलाई धेरै अहङ्कारी र उनलाई निशाना बनाइरहेको सोच्नेछिन्?” अन्तमा, मैले आफ्नो कुरालाई मनमै राखेँ। नसोचेको कुरा, पछि ली पिङले भिडिओ कामको कमजोर नतिजाहरूको सबै दोष हामीमाथि थोपरिन्, र हामीलाई अक्सर गाली गर्ने र काटछाँट गर्ने गर्थिन्। सबैजना खराब स्थितिमा थिए।

एक दिन, ली पिङले हाम्रो भिडिओलाई अर्को समूहले बनाएको भिडिओसँग तुलना गरिन्, र हामीमाथि व्यङ्ग्य र उपहासको वर्षा नै गरिन्। मलाई लाग्यो, ली पिङले हामीप्रति पूर्वाग्रह राखेकी छिन् र सधैँ सानातिना कुरामा गल्ती खोजेर हामीलाई गाली गर्छिन्। ली पिङको आक्रमणबाट सबैले धेरै उत्पीडित महसुस गरे, र एउटी सिस्टर यति नकारात्मक भइन् कि उनले त्यहाँ आफ्नो कर्तव्य पूरा गर्न नै चाहिनन्। मेरो हृदय धेरै दुःखी भयो, र मलाई धेरै रिस पनि उठ्यो। मैले सोचेँ, ली पिङ आफैँ वास्तविक काम गरिरहेकी छैनन्, तैपनि मानिसहरूलाई अन्धाधुन्ध काटछाँट र आलोचना गरिरहेकी छिन्; म अब आँखा चिम्लेर बस्न मिल्दैनथ्यो। भोलिपल्ट मैले ली पिङलाई जथाभाबी मानिसहरूलाई काटछाँट गर्ने उनको समस्याबारे औँल्याइदिएँ। नसोचेको कुरा, ली पिङले आफूलाई सही ठहराइरहिन्, र यो अरू मानिसहरूको समस्या हो समेत भनिन्। त्यसपछि मैले अगुवा र कामदारहरू हुनुका सिद्धान्तहरूलाई जोडेर उनको समस्या औँल्याउँदै भनेँ, “तपाईँले आफ्ना ब्रदर-सिस्टरहरूका समस्याहरू समाधान गर्न सत्यतामा सङ्गति गर्नुपर्छ। मानिसहरूलाई काटछाँट र हप्काउने गर्नुले मात्र समस्या समाधान हुँदैन, बरु यसले मानिसहरूलाई बाँधिएको महसुस पनि गराउँछ। यसका साथै, तपाईँले ब्रदर-सिस्टरहरूले दिएका सुझावहरू सुन्नुपर्छ।” त्यो बेला उनले ठुस्सिँदै सहमति जनाइन्। तर मैले अपेक्षा नगरेको कुरा, त्यसपछि उनले हाम्रा लागि पढ्न भनेर परमेश्‍वरका वचनको एउटा खण्ड खोजेर ल्याइन् जसमा अहङ्कार र अभिमानलाई खुलासा गरिएको थियो। मेरो हृदयमा, मलाई कता-कता केही गडबड छ जस्तो लाग्यो: उनी खास समस्याहरू समाधान गर्दिनथिइन्, बरु सधैँ हामीलाई आत्मचिन्तन गर्न लगाउँथिन्, ताकि कसैले पनि उनलाई नखुट्ट्याओस्। म साँच्चै नै उनका समस्याहरू खुलासा गर्न चाहन्थेँ, तर फेरि सोचेँ, ली पिङले अरूको सुझाव एक पटक पनि विनम्र भएर स्वीकारेकी छैनन्, र उनको मानवीयता पनि खराब थियो। एक पटक, उनमा अतिथिसत्कार गर्ने एउटी सिस्टरप्रति पूर्वाग्रह पैदा भएको थियो, र हाम्रो अगाडि निरन्तर उनको आलोचना गर्थिन्। मैले सोचेँ, “यदि मैले उनका समस्याहरू सीधै औँल्याएँ भने, के उनले मप्रति पूर्वाग्रह विकास गर्नेछिन् र जताततै मेरो आलोचना गर्दै हिँड्नेछिन्? तब के मेरो प्रतिष्ठा धुलिसात भएर म बर्बाद हुने छैन र?” जब मैले यस्तो सोचेँ, मलाई डर लाग्यो र ली पिङका समस्याहरू औँल्याउने आँट गरिनँ। यहाँसम्म कि उनीसँगै होमा हो मिलाउँदै आत्मचिन्तन गरेँ। त्यसपछि, मेरो हृदयमा आत्मग्लानि भयो, र म किन यति लाछी भएँ भनेर सोचेँ। पछि, भेलाको दौरान, ली पिङले आफूले कसरी चिन्तन गरिन् र आफैलाई बुझिन् भन्नेबारेमा सङ्गति गरिनन्। बरु, अरू समूहहरूको भिडिओको कामलाई मार्गदर्शन गर्दा राम्रा नतिजाहरू हासिल भएका छन्, र ब्रदर-सिस्टरहरू सबैले उनलाई स्वागत गर्छन् भनेर बताइन्। उनको भनाइको आशय के थियो भने, हामी लगातार उनीसँग असहमत छौँ, किनकि हामी उनको सल्लाह स्वीकार्न नसक्ने गरी अहङ्कारी छौँ। म साँच्चै उनका समस्याहरू औँल्याउन चाहन्थेँ, तर मलाई डर थियो, यदि मैले ती कुरा उल्लेख गरेँ भने उनको बेइज्जत हुन्छ र उनले मलाई दबाउनेछिन्, त्यसैले मैले केही पनि भनिनँ।

त्यसपछि, मैले ली पिङले मलाई हरेक पाइलामा निशाना बनाइरहेकी र बहिष्कार गरिहेकी पाएँ। एक पटक, म भेलाबाट घर फर्कने क्रममा, मैले सिस्टरहरूका लागि केही सामानहरू किनेँ, र त्यसैले म अलि ढिलो फर्किएँ। त्यसपछि ली पिङले भेलाको दौरान ब्रदर-सिस्टरहरूको अगाडि मेरो चिरफार गरिन्, र मैले बाहिर भेलामा जाने मौकाको फाइदा उठाएर आफ्नो देहलाई लिप्त गराइरहेकी छु भनिन्। ली पिङले जानाजानी गल्तीहरू खोजेर र कुरालाई निकै बढाइचढाइ गरेर अक्सर मेरो काटछाँट गर्थिन्, र मैले पीडा र दमित महसुस गरेँ। मलाई अब यहाँ आफ्नो कर्तव्य पूरा गर्न पनि मन लाग्न छोड्यो। तर, जब मैले कर्तव्य त्याग्नु भनेको परमेश्‍वरलाई धोका दिनु हो भन्ने सम्झेँ, तब मलाई असहज महसुस भयो, त्यसैले, प्रार्थनामार्फत, मैले आफ्नो कर्तव्य त्यागिनँ। मैले ली पिङसँगको ती केही महिनाका अन्तरक्रियाहरूलाई फर्केर हेरेँ। उनी आफ्नो कर्तव्य निर्वाह गर्दा झारा टार्ने काम गर्थिन् र वास्तविक समस्याहरू समाधान गर्दिनथिइन्, र उनको स्वभाव अत्यन्तै अहङ्कारी थियो; उनले अरू मानिसहरूका सुझावहरू स्विकार्दिनथिइन्। यस्तो व्यक्ति भिडिओको कामका लागि जिम्मेवार रहिरहेमा, उसले काममा अझ ठूला अड्चनहरू मात्र ल्याउनेछ र ब्रदर-सिस्टरहरूको जीवन प्रवेशमा हानि पुऱ्याउनेछ। मलाई थाहा थियो, मैले ली पिङका समस्याहरू अगुवाहरूलाई रिपोर्ट गर्नुपर्छ, तर फेरि यस समयमा उनले मलाई कसरी निशाना बनाइरहेकी छिन् भन्ने सम्झेँ। यदि मैले उनका समस्याहरू फेरि रिपोर्ट गरेँ र उनले थाहा पाइन् भने, उनले मलाई कसरी सास्ती देलिन् कसलाई के थाहा? यसबाहेक, ली पिङका समस्याहरू सबैले देख्न सक्थे, र अरू सिस्टरहरूले उनलाई कुनै सुझाव दिएका थिएनन्, त्यसैले मैले सोचेँ, म अब यसमा अल्झिरहनु हुँदैन। अझ, याङ मिन भिडिओ कामकी सुपरिवेक्षक थिइन्, र ली पिङलाई उनले एक्लैले बढुवा गरेकी थिइन्। यदि मैले ली पिङका समस्याहरू रिपोर्ट गर्न पत्र लेखेँ भने, याङ मिनले त्यो पढेर मामिलालाई निष्पक्ष रूपमा सम्हाल्नेछिन्? के उनीहरूले मलाई बर्खास्त गर्नेछन् र अहङ्कारी र अभिमानी, भिडिओको काममा बाधा पुऱ्याउन सधैँ अरूको गल्ती खोज्ने भन्नेछन्? यदि उनीहरूले मलाई मण्डलीबाट निकालिदिए भने के होला? के त्यसले परमेश्‍वरमा विश्वास गर्ने मेरो जीवन नै बर्बाद पार्नेछैन र? अगुवाहरूले ली पिङका समस्याहरू पत्ता लगाएपछि उनीहरूले नै यस विषयमा कारबाही गर्नेछन् भनी सोचेर मैले आफैलाई सान्त्वना समेत दिएँ। नसोचेको कुरा, समूहका मेरा सिस्टरहरू मलाई एक्ल्याउन र मबाट टाढा रहन थाले। मसँग अक्सर अन्तरक्रिया गर्ने शिया यु समेत मबाट टाढा भइन्। मैले जति नै सोचे पनि केही पत्ता लगाउन सकिनँ, र हरेक दिन मेरो हृदयलाई ढुङ्गाले थिचेको जस्तो महसुस हुन्थ्यो, जसले गर्दा सास फेर्न पनि गाह्रो हुन्थ्यो। धेरै पटक, म अत्यन्तै पीडा र असहाय महसुस गर्दै एक्लै सुटुक्क आँसु झार्थेँ। एक रात, शिया युले सुटुक्क मलाई ली पिङले म बाहिर भेलामा गएको मौका छोपेर सिस्टरहरूको अगाडि मेरा बारेमा होच्याउने कुराहरू गरेकी, भिडिओको कामले कुनै नतिजाहरू हासिल नगरेको सबै दोष पनि ममाथि नै थोपरेकी, र मेरा ब्रदर-सिस्टरहरूलाई मलाई खुट्ट्याउन भनेकी बताइन्। ली पिङले उक्साएपछि, सबैजना मदेखि सतर्क हुन थाले। शिया युका कुरा सुनेपछि, मेरो मन लामो समयसम्म शान्त हुन सकेन। “मैले ली पिङलाई केही सुझाव दिएकै कारण, उनले मलाई दबाइन् र बहिष्कार गरिन्। अहिले त मलाई बहिष्कार गर्न मेरो पछाडि गुटबन्दीसमेत गरिरहेकी छिन्। के उनले मलाई सास्ती दिइरहेकी होइनन् र? यो मान्छे कति दुष्ट!” त्यो बेला म धेरै नकारात्मक थिएँ, र मेरो स्थिति धेरै खराब थियो। यदि यस्तै चलिरह्यो भने मलाई साँच्चै नै बर्खास्त गरी निष्कासित गरिनेछ भन्ने एकदमै डर लाग्यो। मैले सोचेँ, उनीबाट सास्ती खप्नुभन्दा त, मैले राजीनामा दिएर अर्को कर्तव्य सम्हाल्नु नै राम्रो हुन्छ, यसो हुँदा मैले अबदेखि उनको सामना गर्नुपर्ने छैन। तर, फेरि मैले परमेश्‍वरसामु म परमेश्‍वरको गवाही दिन राम्रो भिडिओहरू बनाउनेछु भनी गरेको सङ्कल्पबारे सोचेँ। “के मैले साँच्चै यो कर्तव्य यसरी त्याग्ने छु र?” म त्यो कुरा मान्न तयार थिइनँ। त्यसो गर्नु परमेश्‍वरका लागि निकै चोटदायी हुने थियो र परमेश्‍वरप्रति अलिकति पनि बफादारी देखाउनु थिएन। मलाई एकदमै दिशाहीन महसुस भयो र यसलाई कसरी अनुभव गर्ने भन्ने थाहा थिएन। पीडा र असहायपन बीच, मैले परमेश्‍वरलाई प्रार्थना गरेँ र मलाई सत्यता बुझ्न र अभ्यासको मार्ग भेट्टाउन अगुवाइ गर्नुहोस् भनेँ।

सन् २०१५ को मे महिनामा, परमेश्‍वरको घरले ख्रीष्टविरोधी र झूटा अगुवाहरूलाई कसरी खुट्ट्याउने भन्नेबारे कार्य-व्यवस्था जारी गर्‍यो। जब मैले यसलाई ली पिङको व्यवहारसँग जोडेर पढेँ, मलाई उनी एउटी झूटा कामदार हुन् र ख्रीष्टविरोधीहरूको मार्गमा हिँडिरहेकी छिन् भन्ने महसुस भयो। मैले परमेश्‍वरका वचनहरू पढेँ: “तिमीहरू सबै भन्छौ, तिमीहरू परमेश्‍वरको बोझलाई ख्याल गर्छौ र मण्डलीको गवाही कायम राख्नेछौ, तर तिमीहरूमध्ये कसले परमेश्‍वरको बोझलाई साँच्‍चै ख्याल गरेको छ? आफैलाई सोध्: के तँ परमेश्‍वरको बोझलाई ख्याल गर्ने व्यक्ति होस्? के तैँले परमेश्‍वरका निम्ति धार्मिकता अभ्यास गर्न सक्छस्? के तँ मेरा लागि खडा भएर बोल्‍न सक्छस्? के तैँले दृढताको साथ सत्यता अभ्यास गर्न सक्छस्? के तँ शैतानका सारा कार्यहरूका विरुद्धमा लड्न सक्‍नेगरी साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तैँले मेरा अभिप्रायहरूलाई तँमा पूरा हुन दिन सक्छस्? के तैँले निर्णायक क्षणहरूमा आफ्‍नो हृदय अर्पण गरेको छस्? के तँ मेरो इच्छा पछ्याउने व्यक्ति होस्? आफैलाई यी प्रश्‍नहरू प्रायः सोध्ने गर्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। साथै, “परमेश्‍वरले चुन्‍नु भएका मानिसहरूले राज्यको युगमा पालन गर्नैपर्ने दश प्रशासनिक आदेश,” मा परमेश्‍वर भन्नुहुन्छ: “परमेश्‍वरको कामका निम्ति फाइदाजनक सबै कुरा गर्नू र परमेश्‍वरको कामको हितका निम्ति हानिकारक केही नगर्नू। परमेश्‍वरको नाउँ, उहाँको गवाही र उहाँको कामको प्रतिरक्षा गर्नू” (वचन, खण्ड १। परमेश्‍वरको देखापराइ र काम)। परमेश्‍वरका वचनहरू पढेपछि, मैले के बुझेँ भने मण्डलीको काम र हितको रक्षा गर्नु नै परमेश्‍वरले हामीबाट माग गरेका कुरा हुन्, र यो परमेश्‍वरमा विश्वास गर्ने हरेक विश्वासीले पूरा गर्नैपर्ने जिम्मेवारी हो। यो अवधिमा, मैले ली पिङले कुनै पनि वास्तविक काम गरिरहेकी छैनन्, मानिसहरूलाई दबाउने र सास्ती दिने पनि गर्छिन्, र उनको मानवीय स्वभाव दुर्भावपूर्ण छ भन्ने देखेकी थिएँ। सास्ती पाउन र बर्खास्त हुनबाट डराएर मैले कहिल्यै उनका समस्याहरू खुलासा र रिपोर्ट गर्ने आँट गरिनँ, र अन्धकारका शक्तिहरूसँग लड्ने ममा आँट आएनँ। म कुन हिसाबले परमेश्‍वरको बोझको ख्याल गर्ने व्यक्ति थिएँ र? मैले मण्डलीको काम वा हितसँग सम्बन्धित कुराहरूको अलिकति पनि रक्षा गरिनँ, र केवल आफ्नै हितहरूलाई मात्र ख्याल गरेँ। म कति स्वार्थी थिएँ! अब, परमेश्‍वरको घरले हामीलाई ख्रीष्टविरोधी र झूटा अगुवाहरूलाई खुट्ट्याउन कार्य-व्यवस्था जारी गरेको थियो। यसमा परमेश्‍वरको अभिप्राय थियो, र यो परमेश्‍वरले मलाई सत्यता अभ्यास गर्ने मौका दिइरहनुभएको पनि थियो। म उप्रान्त अन्धकारका शक्तिहरूद्वारा बाँधिन हुँदैनथ्यो। त्यसकारण, मैले परमेश्‍वरलाई प्रार्थना गरेँ, “हे प्रिय परमेश्‍वर, ली पिङद्वारा दमित भएर मैले निरन्तर कष्ट भोगेकी छु। मैले ली पिङलाई स्पष्ट रूपमा खुट्ट्याएकी छु, तर उनका समस्याहरू खुलासा र रिपोर्ट गर्ने आँट गर्दिनँ। म धेरै काँतर छु, र ममा अलिकति पनि इन्साफको बोध छैन। म तपाईँको घृणा पात्र बनिरहेकी छु! अब परमेश्‍वरको घरले हामीलाई ख्रीष्टविरोधी र झूटा अगुवाहरूलाई खुट्ट्याएर रिपोर्ट गर्न माग गरेको छ। मलाई थाहा छ यसमा तपाईँको अभिप्राय छ, र म सत्यता अभ्यास गर्न र उप्रान्त अन्धकारका शक्तिहरूको नियन्त्रणमा नपर्नका लागि तपाईँमा भर पर्न तयार छु।” प्रार्थनापछि, मैले धेरै ढुक्क महसुस गरेँ, र सत्यता अभ्यास गर्ने सङ्कल्प गरेँ।

एक दिन, ली पिङको काम हेर्ने सिस्टर झुओ युएले मलाई बाहिर भेलामा जान भनिन्। म धेरै उत्साहित भएँ, र मलाई लाग्यो यो परमेश्‍वरले मेरा लागि सत्यता अभ्यास गर्न तयार पारिदिएको मौका हो। मैले ली पिङका समस्याहरू रिपोर्ट गर्नैपर्छ। मैले मुख खोल्न नपाउँदै, झुओ युएले हामीलाई सोधिन्, “ली पिङको भिडिओ समूह अगुवाको काम कस्तो छ?” मैले ली पिङको कार्यव्यवहारबारे बताएँ। उनले मलाई त्यो सबै लेख्न भनिन्, र समूहका अरू सदस्यहरूलाई पनि ली पिङका बारेमा आफ्नो मूल्याङ्कन लेख्न आग्रह गरिन्। त्यतिखेर, म यति उत्साहित भएँ कि मेरो आँखाबाट आँसु नै झन्डै खस्यो। मलाई लाग्यो, परमेश्‍वरले मेरो प्रार्थना सुनेर मेरा लागि बाटो खोलिदिनुभएको छ। अझ नसोचेको कुरा, समूहका सिस्टरहरूले पनि झूटा अगुवा र ख्रीष्टविरोधीहरूलाई खुट्ट्याउने सान्दर्भिक सिद्धान्तहरू पढेपछि ली पिङप्रति केही खुट्ट्याइ प्राप्त गरे। पछि, हामीले सँगै सङ्गति गर्‍यौँ र खुट्ट्यायौँ, र ली पिङको कार्यव्यवहार—उनले वास्तविक काम नगरेको र भिडिओको काममा कसरी अवरोध र बाधा पुऱ्याइन् भन्ने कुरा—लेखेर अगुवाहरूलाई बुझायौँ। छिट्टै, माथिल्ला अगुवाहरूले यस अवस्थाका बारेमा थाहा पाएर पुष्टि गरेपछि ली पिङलाई बर्खास्त गरे। केही समयपछि, याङ मिनलाई पनि बर्खास्त गरे। हामी सबै धेरै उत्साहित भयौँ र परमेश्‍वर यति धर्मी हुनुभएकोमा हृदयदेखि नै उहाँको प्रशंसा गर्‍यौँ।

पछि, सिस्टर ये सिन भिडिओको कामको प्रभारी बनिन्। उनी अक्सर हामीसँग भिडिओ निर्माणका अवधारणाहरूबारे छलफल गर्थिन्, र हामीलाई सक्रिय भई सङ्गति र छलफल गर्न, र मनमा लागेका कुरा खुलेर बोल्न प्रोत्साहन गर्थिन्। कहिलेकाहीँ हामी फरक-फरक राय प्रस्तुत गर्थ्यौँ, र ती उपयुक्त भएसम्म, उनले खुसीसाथ स्विकार्थिन्। यसरी आफ्नो कर्तव्य निर्वाह गर्दा हामीलाई ढुक्क र स्वतन्त्र महसुस भयो, र भिडिओ निर्माणमा हामीले हासिल गरेका नतिजाहरू झन्-झन् राम्रो हुँदै गएकोमा म विशेष खुसी थिएँ। त्यसपछि, म अक्सर ली पिङ भिडिओको कामका लागि जिम्मेवार हुन उपयुक्त व्यक्ति होइनन् भनेर धेरै अघि नै खुट्ट्याएर पनि उनको समस्या रिपोर्ट गर्ने आँट नगरेको कुरा सम्झन्थेँ। कुनचाहिँ भ्रष्ट स्वभावले मलाई बाँधिरहेको थियो? पछि, मैले परमेश्‍वरका वचनहरू पढेँ र आफ्नो समस्याबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “जब विभिन्न प्रकारका दुष्ट मानिस र अविश्‍वासीहरू आएर दियाबलस र शैतानका विविध भूमिका खेल्छन्, कामको बन्दोबस्तविरुद्ध गएर पूरै फरक काम गर्छन्, परमेश्‍वरको घरलाई ढाँट्छन् र छल्छन्; जब तिनीहरूले मण्डलीको काममा बाधा र अवरोध पुर्‍याउँछन्, र परमेश्‍वरको नामको बेइज्जत गर्ने कामहरू गर्छन्, र यसरी परमेश्‍वरको घरलाई अर्थात् मण्डलीलाई कलङ्कित पार्छन्, तब त्यो देखेर तैँले रिसाउनेबाहेक केही गर्दैनस्, तैपनि तँ न्याय कायम राख्नका लागि खडा हुन, दुष्ट मानिसहरूलाई पर्दाफास गर्न, र मण्डलीको कामलाई कायम राख्न सक्दैनस्। यदि तैँले यी दुष्ट मानिसहरूलाई खुलासा गर्ने हो भने, सबैले तिनीहरूलाई खुट्ट्याउन सक्नेछन्, र मण्डलीको काममा बाधा पुर्‍याउन र परमेश्‍वरको घर अर्थात् मण्डलीलाई कलङ्कित गर्नबाट रोक्न सक्नेछन्। यी कामकुरा नगर्नुको मतलब तँसित गवाही छैन। … त्यसोभए तिमीहरूले दुष्ट मानिसहरूलाई सम्हाल्न र सम्बोधन गर्न नसक्नुको मूल कारण के हो? के तिमीहरू अन्तर्निहित रूपमै कायर, डरपोक र समस्यादेखि त्रसित भएर हो? यो न त समस्याको मूल कारण हो, न त्यसको सार हो। यो समस्याको सार के हो भने, मानिसहरू परमेश्‍वरप्रति वफादार छैनन्; तिनीहरू आफैलाई, आफ्नो व्यक्तिगत सुरक्षा, गौरव, हैसियत र निकासलाई रक्षा गर्छन्। तिनीहरू वफादार नभएको कुरा तिनीहरूले कसरी सधैँ आफूलाई बचाउँछन्, केही आइपर्दा कछुवाले टाउको लुकाएझैँ पछि सर्छन्, र सबै साम्य भएपछि मात्र फेरि टाउको बाहिर निकाल्छन् भन्‍ने कुरामा प्रकट हुन्छ। तिनीहरूलाई जे आइपरे पनि, तिनीहरू सधैँ कायर हुन्छन्, तिनीहरूमा धेरै व्यग्रता, चिन्ता र डर हुन्छ, र तिनीहरू मण्डलीको कामको रक्षामा उभिन सक्दैनन्। यहाँ के समस्या छ? के यो आस्था नहुनु होइन र? तँसित परमेश्‍वरप्रति साँचो आस्था छैन, तँ परमेश्‍वर सबै कुरामाथि सार्वभौम हुनुहुन्छ भनेर विश्‍वास गर्दैनस्, र तँ तेरो जीवन र तेरो सबथोक परमेश्‍वरको हातमा छ भनेर विश्‍वास गर्दैनस्। तँ परमेश्‍वरले भन्नुभएको यो कुरा विश्वास गर्दैनस्: ‘परमेश्‍वरको अनुमतिविना, शैतानले तेरो शरीरको एउटा रौँ समेत हल्लाउने आँट गर्दैन।’ तँ तैँले देखेकै कुराहरूका भरमा तथ्यहरूको मूल्याङ्कन गर्छस्, तँ आफ्नै हिसाबकिताबका आधारमा कामकुराको मूल्याङ्कन गर्छस्, र हरेक मोडमा आफ्नो बचाउ गर्छस्। तँ एउटा व्यक्तिको भाग्य परमेश्‍वरको हातमा हुन्छ भन्‍ने कुरालाई विश्‍वास गर्दैनस्; तँ शैतान, दुष्ट शक्ति र दुष्ट मानिसदेखि डराउँछस्। के यो परमेश्‍वरमाथि साँचो आस्था नहुनु होइन र? (हो।) परमेश्‍वरमाथि साँचो आस्था किन नभएको? के यो मानिसहरूका अनुभवहरू अति सतही हुने र यी कुराहरू छर्लङ्गै देख्नका लागि तिनीहरूले बुझेका सत्यताहरू ज्यादै कम हुने भएर हो, कि के हो? के मानिसहरूका भ्रष्ट स्वभावहरूसँग यसको केही सम्बन्ध छैन र? के यो मानिसहरू अत्यन्तै छली भएर होइन र? (हो।) तिनीहरूले जति नै कुराहरू अनुभव गरे पनि, तिनीहरूसामु जति धेरै तथ्यहरू प्रस्तुत गरे पनि, तिनीहरू यो परमेश्‍वरको काम हो, वा व्यक्तिको भाग्य परमेश्‍वरको हातमा हुन्छ भनेर विश्‍वास गर्दैनन्। यो एउटा पक्ष हो। अर्को घातक समस्या भनेको मानिसहरूले आफूलाई ज्यादै प्रिय ठान्छन्। तिनीहरू परमेश्‍वर, उहाँको काम, परमेश्‍वरको घरका हितहरू, उहाँको नाम र उहाँको महिमाका निम्ति कुनै मूल्य चुकाउन वा कुनै त्याग गर्न इच्छुक हुँदैनन्। तिनीहरू त्यस्तो कुनै पनि काम गर्न इच्छुक हुँदैनन्, जसमा सानोभन्दा सानो खतरा हुन्छ। मानिसहरूले आफूलाई ज्यादै प्रिय ठान्छन्! मरिने, अपमानित हुने, दुष्ट मानिसहरूको पासोमा परिने, र कुनै पनि खालको दुर्दशामा परिने डरले, मानिसहरू आफ्नै देहलाई बचाउन हरसम्भव प्रयास गर्छन्, आफूलाई कुनै खतरनाक परिस्थितिमा पर्न नदिने प्रयत्न गर्छन्। एकातिर, मानिसहरू अत्यन्तै छली हुने भएकाले तिनीहरूले यस्तो व्यवहार गर्छन्; अर्कोतिर, यो तिनीहरूले आफूलाई ज्यादै प्रिय ठान्ने र तिनीहरू ज्यादै स्वार्थी हुने भएर हो। तँ परमेश्‍वरप्रति समर्पित हुन अनिच्छुक छस्, तँ परमेश्‍वरप्रति आफूलाई समर्पित गर्न इच्छुक छु भन्छस्, जुन एउटा चाहनाबाहेक केही होइन। जब वास्तवमै शैतानविरुद्ध लड्न र परमेश्‍वरको गवाही दिनका लागि तँ खडा हुनुपर्ने समय आउँछ, साथै जब तैँले खतरा, मृत्यु र विविध कठिनाइ र दुर्दशाहरू सामना गर्नुपर्ने हुन्छ, त्यतिखेर तँ इच्छुक हुँदै हुँदैनस्। तेरो सानो चाहना टुक्रा टुक्रा पर्छ, र तैँले पहिला आफूलाई बचाउन सम्भव भएको सबै गर्छस्, र पछि आफूले गर्नुपर्ने केही देखावटी काम गर्छस्, जुन काम सबैले देख्न सक्छन्। एउटा व्यक्तिको दिमाग यन्त्रमानवको भन्दा फुर्तिलो नै हुन्छ: उसलाई कसरी परिस्थितिअनुकूल हुने भन्‍ने थाहा हुन्छ, उसलाई केही परिस्थितिहरू आइपर्दा कुन कार्यहरूले उसका स्वार्थमा योगदान पुर्‍याउँछन् र कुनले पुर्‍याउँदैनन् भन्‍ने कुरा थाहा हुन्छ, र ऊ मामलाहरू सम्हाल्न सिपालु हुन्छ र उसले सजिलै त्यो काम गर्छ। अन्ततः जब तँलाई केही आइपर्छ, तब परमेश्‍वरमाथिको तेरो थोरै आस्था दृढ रहन सक्दैन। … तैँले जति वटा मामलाहरू सामना गरे पनि, तँ परमेश्‍वरमाथिको आस्थामार्फत आफ्नो वफादारी देखाउन र आफ्नो जिम्मेवारी पूरा गर्न असफल हुन्छस्। फलस्वरूप, अन्तिममा तैँले केही पनि प्राप्त गर्दैनस्। परमेश्‍वरले तेरा लागि खडा गर्नुभएको हरेक परिस्थितिमा, र तैँले शैतानविरुद्ध लडाइँ गर्दा, तेरो निर्णय सधैँ पछि हट्ने र छलेर हिँड्ने नै रहन्छ। तैँले परमेश्‍वरले तँलाई अनुभव गराउन तेरा लागि देखाउनुभएको वा तोक्नुभएको मार्ग पछ्याएको छैनस्। त्यसैले, यो लडाइँमाझ, तैँले अनुभवात्मक बुझाइ र आफूले प्राप्त गर्नुपर्ने सत्यता गुमाउँछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरू पढेपछि, मेरो हृदयमा छुरा घोपेझैँ भयो। म परमेश्‍वरले खुलासा गरेका स्वार्थी र छली मानिसहरूमध्ये एक थिएँ। एउटा दुष्ट व्यक्तिले मण्डलीको काममा बाधा पुऱ्याउँदा, मैले केवल आफ्नो व्यक्तिगत हितको मात्र ख्याल गरेँ, र परमेश्‍वरप्रति अलिकति पनि बफादारी देखाइनँ। ली पिङले आफ्ना कर्तव्यहरू सिद्धान्तहरूअनुसार नगरेकी मैले स्पष्ट रूपमा देखेँ। त्यसबाहेक, उनी अहङ्कारी, अभिमानी थिइन्, र आफ्नै अवधारणाहरूमा टाँसिइरहन्थिन्, ब्रदर-सिस्टरहरूबाट आएका उचित सुझावहरू कहिल्यै स्वीकार्दिनथिइन् र उनीहरूलाई उच्च स्थानबाट निरन्तर हप्काएर बाँधिएको महसुस गराउँथिन्। उनले भिडिओ निर्माण कामको प्रगतिलाई एकदमै ढिलाइ गरेकी थिइन्। म उनका समस्याहरू देख्न सक्थेँ, तर म उनलाई चिढ्याएर उनको आक्रमण र वहिष्कारमा पर्न डराउँथेँ, त्यसैले मैले ती कुरा खुलासा गर्ने आँट गरिनँ। परमेश्‍वरले यो मामिला ममाथि आउन दिनुभयो। उहाँको अभिप्राय के थियो भने मैले खुट्ट्याउन सिकूँ, र जब कुनै दुष्ट व्यक्तिले मण्डलीको काममा अवरोध र बाधा पुऱ्याउँछ, तब म सत्यता अभ्यास गर्न र त्यसलाई खुलासा गरी रोक्न खडा हुन सकूँ। तर, मैले परमेश्‍वरका यति धेरै वचनहरूको मलजल र आपूर्तिको आनन्द लिएको भए तापनि, जब मैले एउटा दुष्ट व्यक्तिले मण्डलीको काममा बाधा पुऱ्याएको देखेँ, तब म आफ्नो खबटाभित्र पसेँ र केवल आफूलाई जोगाउने बारेमा मात्र सोचेँ। मैले ली पिङका समस्याहरू अगुवाहरूलाई रिपोर्ट गर्न चाहे तापनि, यदि रिपोर्ट पत्र याङ मिनले रोकिन् वा ली पिङले यसबारे थाहा पाइन् भने, उनले मलाई अझ कठोर रूपमा सास्ती दिनेछिन् र मलाई मण्डलीबाट निष्कासितसमेत गराउनेछिन् भन्ने मलाई चिन्ता थियो। म हरेक कुरादेखि डराउन थालेँ, र दुविधाहरूले भरिएँ। मेरा यी व्यवहारहरू केवल कायरता, डर र भयको कारणले मात्र थिएनन्, मेरो प्रकृति अत्यन्तै स्वार्थी र छली हुनुको नतिजा पनि थियो। म आफूप्रति अति रक्षात्मक थिएँ! म सास्ती पाउन र निष्कासित हुन डराउँथेँ, त्यसैले मैले केवल आफूलाई जोगाउन खोजेँ र आँखा चिम्लिएँ। मैले यतिसम्म सोचेँ, “मैले उनका समस्याहरू उनलाई भनेकी छु, तर उनले स्वीकार गरिनन्। मैले आफ्नो तर्फबाट सक्दो प्रयास गरेकी छु। अब अगुवाहरूले पत्ता लगाएर उनलाई कारबाही गर्ने बेलासम्म म पर्खन्छु। यसरी म यो दुष्ट व्यक्तिको सास्ती पाउनबाट आफूलाई जोगाउन सक्छु।” वास्तवमा, ली पिङले वास्तविक काम गर्दिनथिइन्, अरूलाई उच्च स्थानबाट हप्काउँथिन्, र आफ्ना ब्रदर-सिस्टरहरूलाई दमन गर्थिन्। मैले यी दुष्ट कार्यहरू कहिल्यै खुलासा गरेकी थिइनँ, र माथिल्ला अगुवाहरूलाई रिपोर्ट गर्ने आँट गरिनँ, र त्यसैले समस्या समाधान नै भएको थिएन। मैले कसरी आफ्नो सक्दो प्रयास गरेँ भन्न सक्छु र? मैले “अरूको होइन आफ्‍नै दुनो सोझ्याउनुपर्छ” र “बुद्धिमान मानिसहरू आत्मरक्षामा सिपालु हुन्छन्, तिनीहरू गल्ती गर्नबाट जोगिन मात्रै खोज्छन्” जस्ता सांसारिक व्यवहारका शैतानी दर्शनहरूलाई पछ्याएकी थिएँ, र म विशेषगरी स्वार्थी, धूर्त र छली थिएँ। ली पिङले छ महिनाभन्दा बढी समयसम्म भिडिओको काममा बाधा पुऱ्याउँदा मैले चुपचाप खडा भएर हेरिरहेँ। मैले महत्त्वपूर्ण क्षणमा मण्डलीको कामको रक्षा गरिनँ, र एउटा दुष्ट व्यक्तिले मण्डलीको कामलाई हानि पुऱ्याउँदा र बाधा दिँदासमेत सहेर बसेर आफूलाई जोगाएँ। ममा परमेश्‍वरप्रति अलिकति पनि बफादारी थिएन, र मैले आफ्नो पछाडि गम्भीर अपराध छोडेँ। जब मैले यी कुरामा चिन्तन गरेँ, मलाई धेरै पछुतो लाग्यो। मलाई परमेश्‍वरको सामना गर्न लाज लाग्यो, र मैले ग्लानि र आत्मदोषको आँसु मात्र झार्न सकेँ। म उप्रान्त सांसारिक व्यवहारका शैतानी दर्शनहरूअनुसार जिउन चाहन्नथेँ।

पछि, मैले परमेश्‍वरका वचनहरूको अर्को खण्ड पढेँ र आफ्नो समस्याबारे थप केही बुझाइ हासिल गरेँ। सर्वशक्तिमान्‌ परमेश्‍वर भन्‍नुहुन्छ: “अगुवा वा कामदारलाई कसरी व्यवहार गर्ने भन्‍ने सम्बन्धमा मानिसहरूसँग हुनुपर्ने मनोवृत्ति के हो? यदि अगुवा वा कामदारले गर्ने काम सही र सत्यताबमोजिम छ भने तैँले तिनीहरूको पालन गर्दा हुन्छ; यदि तिनीहरूले गर्ने काम गलत छ र सत्यताबमोजिम छैन भने तैँले तिनीहरूको पालन गर्नु हुँदैन र तैँले तिनीहरूको खुलासा गर्न, विरोध गर्न र फरक राय अघि सार्न सक्छस्। यदि तिनीहरू वास्तविक काम गर्न सक्षम छैनन् वा मण्डलीको काममा बाधा पुग्नेगरी दुष्कर्महरू गर्छन्, र झुटा अगुवा, झुटा कामदार, वा ख्रीष्टविरोधीका रूपमा प्रकट भएका छन् भने, तैँले तिनीहरूलाई खुट्ट्याउन, खुलासा गर्न र रिपोर्ट गर्न सक्छस्। तर, केही परमेश्‍वरका चुनिएका मानिस सत्यता बुझ्दैनन् र अत्यन्तै कायर हुन्छन्; तिनीहरू झूटा अगुवा र ख्रीष्टविरोधीहरूले दबाउलान् र सास्ती देलान् भनेर डराउँछन्, त्यसैले तिनीहरू सिद्धान्तहरू पालना गर्ने आँट गर्दैनन्। तिनीहरू भन्छन्, ‘यदि अगुवाले मलाई निष्कासित गर्यो भने म सकिन्छु; यदि उसले सबैलाई मेरो खुलासा गर्न वा मलाई त्याग्‍न लगायो भने, म अबउप्रान्त परमेश्‍वरमा विश्‍वास गर्न सक्षम हुनेछैनँ। यदि मलाई मण्डलीबाट निष्कासित गरियो भने, परमेश्‍वरले मलाई चाहनुहुनेछैन र मलाई मुक्ति दिनुहुनेछैन। अनि के मेरो आस्था व्यर्थ भएको हुनेछैन र?’ के यस्तो सोचाइ बेतुके होइन र? के यस्ता मानिसमा परमेश्‍वरप्रति साँचो आस्था हुन्छ? के कुनै झूटो अगुवा वा ख्रीष्टविरोधीले तँलाई निष्कासन गर्दा परमेश्‍वरको प्रतिनिधित्व गरिरहेको हुनेछ? कुनै झूटो अगुवा वा ख्रीष्टविरोधीले तँलाई सास्ती दिनु र निष्कासित गर्नु भनेको शैतानको काम हो, र यसको परमेश्‍वरसित कुनै सम्बन्ध छैन; मानिसहरू मण्डलीबाट निकालिँदा वा उनीहरूलाई निष्कासित गरिँदा, त्यो तब मात्र परमेश्‍वरको अभिप्रायबमोजिम हुन्छ जब मण्डली र परमेश्‍वरका चुनिएका सबै जनबीच संयुक्त निर्णय हुन्छ, अनि जब निकालिने वा निष्कासन गर्ने काम पूर्णतया परमेश्‍वरको घरको कामका बन्दोबस्त र परमेश्‍वरको वचनका सत्यता सिद्धान्तबमोजिम हुन्छ। झूटो अगुवा वा ख्रीष्टविरोधीद्वारा निष्कासित हुँदैमा कसरी तँलाई मुक्ति दिन सकिँदैन भन्‍ने हुन्छ? यो त शैतान र ख्रीष्टविरोधीले दिने उत्पीडन हो, र यसको मतलब तैँले परमेश्‍वरको मुक्ति प्राप्त गर्नेछैनस् भन्‍ने होइन। तैँले मुक्ति प्राप्त गर्न सक्नु नसक्नु परमेश्‍वरमा भर पर्छ। कुनै मानव तैँले परमेश्‍वरको मुक्ति प्राप्त गर्न सक्छस् कि सक्दैनस् भनी निर्णय गर्न योग्य हुँदैन। तँ यसबारे प्रस्ट हुनैपर्छ। अनि तँलाई कुनै झूटा अगुवा वा ख्रीष्टविरोधीले गर्ने निष्कासनलाई परमेश्‍वरद्वारा निष्कासन गरिएको ठान्नु—के यो परमेश्‍वरको अपव्याख्या गर्नु होइन र? हो। अनि यो परमेश्‍वरको अपव्याख्या गर्नु मात्र नभई उहाँविरुद्ध विद्रोह गर्नु पनि हो। यो केही हदसम्म परमेश्‍वरको निन्दा पनि हो। के यसरी परमेश्‍वरको अपव्याख्या गर्नु अज्ञानता र मूर्खता होइन र? कुनै झूटो अगुवा वा ख्रीष्टविरोधीले तँलाई निष्कासन गर्दा किन तँ सत्यता खोज्दैनस्? किन तँ केही खुट्ट्याउने क्षमता प्राप्त गर्न सत्यता बुझ्ने व्यक्ति खोज्दैनस्? अनि तैँले यो कुरा माथिकाहरूलाई किन रिपोर्ट गर्दैनस्? यसले के प्रमाणित गर्छ भने तँ परमेश्‍वरको घरमा सत्यताको राज चल्छ भनेर विश्‍वास गर्दैनस्, यसले तँमा परमेश्‍वरप्रति साँचो आस्था छैन, तँ परमेश्‍वरमा साँचो विश्‍वास गर्ने व्यक्ति होइनस् भनेर देखाउँछ। यदि तँ परमेश्‍वरको सर्वशक्तिमान्‌तामा भरोसा गर्छस् भने, किन कुनै झूटो अगुवा वा ख्रीष्टविरोधीले प्रतिशोध लिन्छ भनेर डर मान्छस्? के उसले तेरो भाग्य निर्धारण गर्न सक्छ? यदि तँ खुट्ट्याउन सक्छस् र तैँले उसका कार्यहरू सत्यतासँग मेल खाँदैनन् भनी पत्ता लगाइस् भने, सत्यता बुझ्ने परमेश्‍वरका चुनिएका जनहरूसित किन सङ्गति नगर्ने? तँसित मुख छ, त्यसैले किन बोल्ने आँट गर्दैनस्? किन तँ झूटो अगुवा वा ख्रीष्टविरोधीदेखि यति धेरै डराउँछस्? यसले तँ डरपोक, निकम्मा, शैतानको चाकर होस् भन्ने प्रमाणित गर्छ” (वचन, खण्ड ४। ख्रीष्टविरोधीहरूको खुलासा। विषयवस्तु तीन: तिनीहरूले सत्यता पछ्याउनेहरूलाई बहिष्कार र आक्रमण गर्छन्)। परमेश्‍वरका वचनहरूबाट, मैले के बुझेँ भने म सधैँ हिचकिचाउनु र ली पिङका समस्याहरू रिपोर्ट गर्ने आँट नगर्नुको अर्को कारण पनि थियो। त्यो किनभने ममा परमेश्‍वरमाथि आस्था थिएन र मैले परमेश्‍वर हरेक कुरामाथि सार्वभौम हुनुहुन्छ भन्ने विश्वास गरिनँ, बरु अगुवा, कामदार र सुपरिवेक्षकहरूले नै म आफ्नो कर्तव्य जारी राख्न सक्छु कि सक्दिनँ र मुक्ति पाउन सक्छु कि सक्दिनँ भन्ने कुरा निर्धारण गर्छन् भन्ने सोचेँ। त्यसकारण, लि पिङ र याङ मिनले भिडियोको काममा बाधा पुऱ्याइरहेका देख्दा मैले आँखा चिम्लिएँ, र सावधानीपूर्वक आफूलाई जोगाउने प्रयास गरेँ। मलाई डर थियो, यदि मैले उनीहरूलाई चिढ्याएँ भने, उनीहरूले मेरा लागि परिस्थिति कठिन बनाइदिनेछन्, र मलाई सास्ती दिइनेछ र बर्खास्त गरिनेछ। जब म ली पिङद्वारा उत्पीडित गरिँदै थिएँ, मैले भित्रभित्रै धेरै दबाब महसुस गरेँ, र हरेक दिन यसलाई चुपचाप सहनुपर्यो, तर पनि मैले ली पिङका समस्याहरू रिपोर्ट गर्ने आँट गरिनँ। मलाई डर थियो, ली पिङ र याङ मिनले मेरो गल्ती खोजेर मलाई सास्ती दिनेछन् र निष्कासित गर्नेछन्, अनि मैले मुक्ति पाउनेछैनँ। मेरो कर्तव्य निर्वाह गर्ने क्षमता, म बस्ने वा जाने, र मेरो भविष्य र नियति सबै उनीहरूकै हातमा भएजस्तो थियो। वास्तवमा, यदि उनीहरूले मलाई साँच्चै नै बर्खास्त र निष्कासित गरेका भए पनि, मैले सङ्गति गर्न सत्यता बुझ्ने ब्रदर-सिस्टरहरू भेट्टाउन सक्ने थिएँ, र उनीहरूका दुष्ट कार्यहरू माथिल्ला अगुवाहरूलाई रिपोर्ट र खुलासा गर्न सक्थेँ। परमेश्‍वरको घरले पक्कै पनि सिद्धान्तअनुसार निष्पक्ष रूपमा त्यसलाई सम्हाल्ने थियो। तथापि, मलाई बर्खास्त र निष्कासित नगरिएको भए तापनि, म त्यसै त्यसै पूरै त्रसित भएँ, र उनीहरूका समस्याहरू बोल्ने वा रिपोर्ट गर्ने आँट गरिनँ। ममा परमेश्‍वरमाथि अलिकति पनि कुनै वास्तविक आस्था थिएन। के म त्यही व्यक्ति थिइनँ जसलाई परमेश्‍वरले “डरपोक, निकम्मा, शैतानको चाकर” भन्नुहुन्छ? परमेश्‍वरले अगुवा र कामदारहरूलाई कसरी व्यवहार गर्ने भन्ने सिद्धान्तहरूबारे धेरै स्पष्ट रूपमा सङ्गति गर्नुभएको छ। जब अगुवा र कामदारहरूले सही काम गर्छन् र त्यो सत्यतासँग मिल्छ भने, मैले सहमत भएर स्वीकार गर्नुपर्छ; यदि उनीहरूले सत्यताअनुसार नहुने र सिद्धान्तहरूको उल्लङ्घन गर्ने काम गर्छन् भने, हामीले सङ्गति गरेर यो कुरा औँल्याउन सक्छौँ, जसले उनीहरूलाई मद्दत गर्छ। तर, यदि अगुवा र कामदारहरूले यो स्वीकार गर्दैनन् र मण्डलीको काममा बाधा पुऱ्याइरहन्छन् र मानिसहरूलाई दबाउँछन् भने, हामीले परमेश्‍वरका वचनहरूअनुसार उनीहरूका दुष्ट कार्यहरूलाई खुलासा गर्नुपर्छ। हामी समस्या समाधान नभएसम्म माथिल्ला अगुवाहरूसमक्ष रिपोर्ट पनि गर्न सक्छौँ। यो हामीले पूरा गर्नुपर्ने जिम्मेवारी हो। सत्यता सिद्धान्तहरूमा अडिग रहँदा, तपाईँ ख्रीष्टविरोधी र दुष्ट मानिसहरूद्वारा दबाइन, सास्ती भोग्न वा निष्कासितसमेत हुन सक्नुहुन्छ, तर यसको अर्थ यो होइन कि तपाईँ मण्डलीद्वारा निष्कासित हुनुभयो वा परमेश्‍वरद्वारा हटाइनुभयो, न तपाईँसँग मुक्ति पाउने कुनै मौका छैन भन्ने यसको अर्थ हो। मण्डलीले मानिसहरूलाई उनीहरूको निरन्तरको व्यवहारको आधारमा बढुवा वा बर्खास्त गर्छ, र यो निर्णय धेरैजसो ब्रदर-सिस्टरहरूको मूल्याङ्कनको समग्र मूल्याङ्कनपछि गरिन्छ। यो कुनै एक अगुवा वा कामदारले निर्णय गर्ने कुरा होइन। परमेश्‍वरको घरले सत्यता सिद्धान्तअनुसार काम गर्छ। मैले सुपरिवेक्षक सिस्टर ये सिनबाट ली पिङले मलाई निरन्तर बर्खास्त गर्ने प्रयास गरिरहेको कुरा सुनेँ। तर, उनीहरूले वास्तविक अनुसन्धान गरी ली पिङले भनेको कुरा साँचो नरहेको पाए, र अन्य समस्याहरूका साथै, ली पिङले वास्तविक काम गरिरहेकी छैनन् भन्ने पनि पत्ता लगाए। मैले परमेश्‍वरको घरमा सत्यताले शासन गर्छ, र धार्मिकताले शासन गर्छ भन्ने देखेँ। यसले मलाई के अनुभव गरायो भने ख्रीष्टविरोधी वा दुष्ट मानिसहरूले परमेश्‍वरको अनुमतिविना मलाई केही गर्न सक्दैनन्। मैले धेरै वर्षदेखि परमेश्‍वरमा विश्वास गरेकी थिएँ, तर मैले मानिसहरू वा कामकुरालाई परमेश्‍वरका वचनहरूको आधारमा हेरिनँ, र सिद्धान्तअनुसार काम गरिनँ। जब दुष्ट शक्तिहरूले मण्डलीको काममा बाधा पुऱ्याए र मेरा ब्रदर-सिस्टरहरूलाई हानि गरे, मैले मण्डलीको कामको रक्षा गर्न सत्यता अभ्यास गरिनँ। बरु, मैले झूटा अगुवाहरू दुष्ट कार्यमा संलग्न रहेको र परमेश्‍वरको घरलाई हानि पुऱ्याएको कुरा सहेर बसेँ। के म शैतानको मतियार भएर काम गरिरहेकी थिइनँ र? यदि म पश्चात्ताप नगरी बसेकी भए, म अन्ततः परमेश्‍वरद्वारा हटाइने थिएँ, र यो परमेश्‍वरको धर्मी स्वभावद्वारा निर्धारण हुने थियो। परमेश्‍वरले गरेको कुरा साँच्चै मेरो जीवन प्रवेशका लागि लाभदायक भएका थिए, र मेरो हृदय परमेश्‍वरप्रति कृतज्ञताले भरियो। मैले सत्यता अभ्यास नगरेर गरेका अपराधहरूका लागि दोषी र ऋणी महसुस पनि गरेँ। मैले परमेश्‍वरलाई चुपचाप प्रार्थना गरेँ, “हे प्रिय परमेश्‍वर, तपाईँले मेरा लागि खडा गरेका वातावरणहरूका लागि म तपाईँलाई धन्यवाद दिन्छु। पहिले, मैले सत्यता अभ्यास गर्ने धेरै मौकाहरू गुमाएँ। म पश्चात्ताप गर्न, र इन्साफको बोध भएको, सत्यता अभ्यास गर्ने र मण्डलीको कामको रक्षा गर्ने व्यक्ति बन्न इच्छुक छु।”

पछि मैले परमेश्‍वरका वचनको एउटा खण्ड पढेँ र गहिरो रूपमा प्रभावित भएँ। मैले अभ्यासको मार्ग पनि भेट्टाएँ। सर्वशक्तिमान्‌ परमेश्‍वर भन्‍नुहुन्छ: “जब सत्यता तेरो जीवन बनिसकेको हुन्छ, तब यदि तैँले कसैले परमेश्‍वरको निन्दा गरिरहेको, परमेश्‍वरको डर नमानिरहेको, आफ्नो कर्तव्य पूरा गर्दा झारा टारिरहेको, वा मण्डलीको काममा अवरोध र बाधा दिइरहेको देखिस् भने, तैँले तिनीहरूलाई सत्यता सिद्धान्तहरूअनुसार व्यवहार गर्न सक्नेछस्, खुट्ट्याउनुपर्नेहरूलाई खुट्ट्याउन सक्नेछस्, र खुलासा गरिनुपर्नेहरूलाई खुलासा गर्न सक्नेछस्। … जसले साँच्चै परमेश्‍वरमा विश्वास गर्छन्, तिनीहरूले सत्यता र जीवन प्राप्त गर्न बाँकी नै भए पनि, कम्तीमा तिनीहरूले आफ्नो बोली-व्यवहारमा परमेश्‍वरको पक्ष लिनेछन्; कम्तीमा, परमेश्‍वरको घरको हितमा हानि पुगेको देख्दा तिनीहरू चुप लागेर बस्नेछैनन्। यदि तिनीहरूले यसलाई बेवास्ता गर्ने प्रयास गरे भने, तिनीहरूको विवेकले हप्की र असहज महसुस गर्नेछ, र तिनीहरूले आफैलाई भन्नेछन्, ‘म चुप लागेर केही नगरी बस्न सक्दिनँ। मैले उठेर केही भन्नैपर्छ, मैले मेरो जिम्मेवारी पूरा गर्नैपर्छ। यो दुष्ट कार्यलाई खुलासा गर्न र रोक्न, परमेश्‍वरको घरका हितमाथि हानि पुग्नबाट जोगाउन, र मण्डलीको जीवनमा बाधा नआओस् भनी सुनिश्चित गर्न, म अगाडि आउनैपर्छ।’ यदि सत्यता तेरो हृदयमा तेरो जीवन बनेको छ भने, तँसँग यो साहस र दृढ सङ्कल्प मात्रै हुनेछैन, तँ यो मामिलालाई छर्लङ्गै देख्न पनि सक्षम हुनेछस्। यसबाहेक, तँ परमेश्‍वरको काम र उहाँको घरका हितहरूका लागि आफ्नो जिम्मेवारीको उचित हिस्सा पूरा गर्न सक्षम हुनेछस्, र यसरी, तेरो कर्तव्य पूरा हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट, मैले के बुझेँ भने साँचो रूपमा सत्यता पछ्याउने व्यक्तिको हृदय परमेश्‍वरतर्फ फर्केको हुन्छ। जब उनीहरूमाथि परिस्थितिहरू आइपर्छन्, उनीहरू परमेश्‍वरको पक्षमा र सत्यताको पक्षमा खडा हुन सक्छन्। उनीहरूले अरूलाई मण्डलीको काममा अवरोध र बाधा पुऱ्याएको देखेमा त्यसलाई बेवास्ता गर्दैनन्, बरु व्यक्तिगत हितलाई त्यागेर मण्डलीको कामको रक्षा गर्न सिद्धान्तअनुसार काम गर्छन्। मण्डलीको हितका लागि हानिकारक कुराहरूको हकमा, उनीहरूले ती कुराहरूलाई खुलासा गरी रोक्न सत्यता अभ्यास गर्न सक्छन्। उनीहरू दुष्ट शक्तिहरू विरुद्ध लड्न आँटी हुन्छन्, र मण्डलीको हितको रक्षा गर्न आफ्ना जिम्मेवारीहरू पूरा गर्न सक्छन्। सत्यता पछ्याउने र विवेक अनि समझ भएका मानिसहरू यिनीहरू मात्र हुन्। मैले हृदयमा आफैलाई के सचेत गराएँ भने यदि मैले फेरि मण्डलीमा वास्तविक काम नगर्ने झूटा अगुवा र झूटा कामदारहरू, वा मण्डलीको कामका लागि हानिकारक हुने गरी सिद्धान्तहरूको उल्लङ्घन गरी काम गर्ने मानिसहरूलाई देखेँ भने, म आफूलाई जोगाउन मान्छे खुसी पारिहिँड्ने व्यक्ति पक्कै पनि बन्नेछैनँ। बरु, म उनीहरूका समस्याहरू औँल्याउनेछु, र यदि उनीहरूले यो स्वीकार गरेनन् भने, समस्याहरू समाधान नभएसम्म मैले यसलाई माथिल्ला अगुवाहरूलाई रिपोर्ट गर्नेछु। यसरी मात्र मैले आफ्नो जिम्मेवारी पूरा गरेकी हुनेछु। एक पटक, मैले संयोगले के सुनेँ भने मण्डलीकी अर्की एउटी सिस्टर पनि ली पिङद्वारा दमित भएकी रहिछिन्। ती सिस्टर ली पिङद्वारा दमित भइरहेकोबारे थाहा पाएपछि, मैले के बुझेँ भने धेरै वर्षदेखि परमेश्‍वरमा विश्वास गरे तापनि ली पिङको भ्रष्ट स्वभाव अलिकति पनि परिवर्तन भएको छैन, र उनको हितमा प्रभाव पार्ने जो कोहीलाई पनि उनी दबाउने र सास्ती दिने गर्छिन्। साथै, उनको मानवीय स्वभाव दुर्भावनापूर्ण छ, उनी सत्यतालाई घृणा गर्छिन्, र उनमा धेरै गम्भीर ख्रीष्टविरोधी स्वभाव छ। यस्तो व्यक्ति मण्डलीमा रहिरहेमा, उसले काममा बाधा पुऱ्याउने र आफ्ना ब्रदर-सिस्टरहरूलाई हानि गर्ने मात्रै गर्नेछ। त्यसकारण, मैले ली पिङको मानिसहरूलाई दबाउने र सास्ती दिने व्यवहार, र उनको दुष्ट्याइँका तथ्यहरूबारे अगुवाहरूलाई विस्तृत रिपोर्ट बुझाएँ। उनीहरूले सिद्धान्तअनुसार उनलाई कारबाही गर्नेछन् भन्ने आशा गरेँ। केही समयपछि नै, अगुवाहरूले मलाई जवाफी पत्र लेखेर ली पिङलाई प्रहरीले पक्राउ गरेको, रिहा भए तापनि उनी अझै पनि प्रहरीको निगरानीमा रहेकी, उनका दुष्ट कार्यहरूको प्रमाणहरू उनीहरूले पहिले नै सङ्कलन गरिसकेका र सिद्धान्तअनुसार उनलाई कारबाही गर्ने भनी बताए। जब मैले अगुवाहरूको जवाफ पढेँ, मैले धेरै ढुक्क महसुस गरेँ। त्यसपछि, जब-जब मैले अगुवा वा कामदारहरूले अनुपयुक्त वा सिद्धान्तविपरीत काम गरेको देखेँ, म काँतर र अन्धो भएर आज्ञा पालन गर्ने हुन छाडेँ। बरु, मैले परमेश्‍वरका वचनहरूअनुसार उनीहरूसमक्ष यो कुरा उल्लेख गरेँ।

यद्यपि मैले एक दुष्ट व्यक्तिद्वारा सास्ती भोगेको र दबाइएको अनुभवमा केही दुःखकष्ट भोगे पनि, मैले ख्रीष्टविरोधी र दुष्ट मानिसहरूको सत्यता-घृणा गर्ने सारबारे केही खुट्ट्याइ प्राप्त गरेँ। मैले साँच्चिकै के पनि देखेँ भने परमेश्‍वरले सबै कुरा नियन्त्रण गर्नुहुन्छ, र मेरो भविष्य र नियति परमेश्‍वरकै हातमा छ। मैले वास्तवमै के पनि अनुभव गरेँ भने परमेश्‍वरको घरमा सत्यताले शासन गर्छ, र दुष्ट काम गर्ने र मण्डलीको काममा बाधा पुऱ्याउने सबै नकारात्मक पात्रहरूलाई निष्पक्ष रूपमा कारबाही गरिनेछ। मैले यी उपलब्धि र बुझाइहरू प्राप्त गर्न सक्नु परमेश्‍वरका वचनहरूद्वारा हासिल भएको नतिजा हो। परमेश्‍वरलाई धन्यवाद!


९०. आशिष् पाउने मेरो इच्छा चकनाचुर भएपछि

ली सिन, चीन

सन् २००९ मा, मेरा एक जना आफन्तले मलाई परमेश्‍वरको राज्यको सुसमाचार प्रचार गर्नुभयो। उहाँले मलाई आखिरी दिनहरूमा परमेश्‍वर हाम्रो भ्रष्टतालाई शुद्ध पार्न, मानवजातिलाई पापबाट मुक्ति दिन र हामीलाई यो कष्टकर जीवनबाट छुटकारा दिन सत्यता व्यक्त गर्नुहुन्छ, जसले अन्त्यमा, हामीलाई एउटा सुन्दर गन्तव्यमा पुर्‍याउनेछ, जहाँ कुनै पीडा वा दुःख हुनेछैन भनेर बताउनुभयो। यो सुन्नेबित्तिकै, मैले सोचेँ, “के यो ठ्याक्कै त्यही मैले सधैँ चाहना गरेकै जीवन होइन र?” त्यसपछि मैले खुसीसाथ परमेश्‍वरको आखिरी दिनहरूको कामलाई स्वीकार गरेँ र चाँडै मण्डलीमा आफ्नो कर्तव्य निर्वाह गर्न थालेँ। त्यसपछिका केही वर्षसम्म, मेरो परिवारमा सबथोक ठीक थियो र हाम्रो जीवन सहज रूपमा चलिरहेको थियो। म प्रायः परमेश्‍वरलाई धन्यवाद दिन्थेँ, र म त्याग गर्न र आफूलाई समर्पित गर्न अझ बढी उत्साहित थिएँ।

त्यसपछि, सन् २०१९ को शरद ऋतुको एक दिउँसो, मेरी जेठी छोरीलाई प्रहरी चौकीबाट फोन आयो। मेरा श्रीमान्‌ ठेक्केदार रहनुभएको निर्माण स्थलमा एउटा दुर्घटना भएको रहेछ। काम गर्ने क्रममा एक जना प्रवासी कामदारको दुर्घटनाबश मृत्यु भएको रहेछ, र मेरा श्रीमान्‌लाई कारबाहीको प्रक्रिया अघि बढाउनका लागि हिरासतमा लगिएको रहेछ। यो खबर सुन्दा, मेरो दिमाग शून्य भयो। मैले मनमनै सोचेँ, “यो कसरी हुन सक्यो? हामीले क्षतिपूर्तिका लागि कति तिर्नुपर्ने होला? पहिलो कुरा त हामीसँग पैसै छैन; हामी यो तिर्नै सक्दैनौँ। श्रीमान्‌ हिरासतमा भएपछि, के हाम्रो परिवार बर्बाद हुने छैन र?” म आफू भित्रभित्रै कस्तो महसुस गरिरहेकी थिएँ भन्ने बयानै गर्न सक्दिनथेँ। मेरी छोरीले गुनासो गरी, “तपाईँ परमेश्‍वरमा विश्वास गर्नुहुन्न र? तैपनि हाम्रो परिवारमा यस्तो घटना कसरी हुन सक्यो?” जब गाउँमा हाम्रा आफन्तहरूले यसबारे सुने, कतिपयले असन्तोष व्यक्त गरे, “तिनीहरूलाई यस्तो आइपर्नु कस्तो दुर्भाग्य! वर्षौँदेखि तिनीहरूले कमाएको सबै पैसा केही काम लागेन!” अरू कतिले भने, “तिनीहरूले कति तिर्नुपर्ने हो भन्ने कसलाई पो थाहा छ र!” तिनीहरू सबैले एकैचोटि कुरा गरिरहेका, कसैले पनि पैसा जुटाउन मद्दत गर्ने प्रस्ताव नगरी बरु कठोर वचन मात्र बोलेका सुन्दा, म ज्यादै निराश भएँ। त्यसमाथि, मृतक कामदारको परिवार आएर समस्या खडा गर्लान् भन्ने मलाई पीर थियो। ती केही दिन, म भयभीत र चिन्तित थिएँ। म राम्ररी खान वा सुत्न सक्दिनथेँ। क्षतिपूर्तिको बारेमा सोच्दा म चिन्ताले व्याकुल हुन्थेँ, “विगतका वर्षहरूमा मेरा श्रीमान्‌ले बिहानदेखि रातीसम्म कडा परिश्रम गरेर कमाएको सबै पैसा ऋण तिर्न अनि मेसिन र औजारहरू किन्नमै सकियो। हामीसँग पैसा नै बाँकी छैन। यदि हामीले क्षतिपूर्तिको रूपमा लाखौँ तिर्नुपर्‍यो भने, म त्यत्रो पैसा कहाँबाट ल्याउँला?” म केवल यी कठिनाइहरू परमेश्‍वरलाई सुम्पेर प्रार्थना मात्र गर्न सक्थेँ, “हे परमेश्‍वर, यति ठूलो क्षतिपूर्ति रकमसम्बन्धमा कसो गर्ने भन्ने मलाई थाहा छैन। म मेरा आफन्त वा साथीभाइको भर पर्न सक्दिनँ। म यो सब तपाईँको हातमा राख्छु। बिन्ती छ, मलाई यो कठिन समय पार गर्न मद्दत गर्नुहोस्।” दुई-तीन महिनापछि, अदालतको मध्यस्थतापछि, अर्को पक्षले क्षतिपूर्तिको रूपमा २ लाख ८० हजार युआन माग गर्‍यो। वकिलले भने, यदि हामीले पैसा तिर्न सक्यौँ र अर्को पक्षले माफीनामामा हस्ताक्षर गर्‍यो भने, मेरा श्रीमान् जेल जानुपर्दैन। यदि हामीले तिर्न सकेनौँ भने, उहाँलाई जेल सजाय हुनेछ। मेरो लागि, २ लाख ८० हजार युआन भनेको एउटा अकल्पनीय रकम थियो! मजस्ती महिलाले त्यत्रो पैसा कहाँबाट ल्याउन सक्थेँ र? तर यदि मैले पैसा तिर्न सकिनँ भने, मेरा श्रीमान्‌लाई जेल सजाय हुनेथियो। हाम्रा सबै आफन्तसँग पैसा माग्दै हिँड्नुबाहेक मसँग अर्को विकल्प थिएन, तर अचम्मको कुरा, जब म मद्दत माग्न गएँ, तिनीहरू सबैले विभिन्न बहाना बनाएर मलाई सहयोग गर्न मानेनन्। तिनीहरूको बेवास्ता सामु, मलाई साह्रै एक्लो र असहाय महसुस भयो, र म यति धेरै चिन्तित थिएँ कि मैले रोइरहनबाट आफूलाई रोक्नै सकिनँ। मैले परमेश्‍वरले मलाई यो कठिन समय पार गर्न मद्दत गर्नुहोला भन्ने आशा गर्दै, बारम्बार उहाँलाई पुकारा गरेँ। तर क्षतिपूर्ति बुझाउने म्याद नजिकिँदै जाँदा पनि, मैले त्यो रकमको नजिक-नजिक पुग्ने गरी समेत पैसा जुटाउन सकेकी थिइनँ। म मनमनै गुनासो नगरी बस्नै सकिनँ, “ती गैरविश्वासीहरू मज्जाले बाँचिरहेका छन्। म परमेश्‍वरमा विश्वास गर्छु, मैले आस्थाको लागि सबै कुरा त्यागेकी छु, अनि मेरा श्रीमान् र भाइले मलाई रोक्न खोज्दा पनि, मैले आफ्नो कर्तव्य निर्वाह गर्न छोडिनँ। म साँचो विश्वासी हुँ, त्यसोभए परमेश्‍वरले मेरो रक्षा किन गर्नुभएन? उहाँले किन ममाथि यस्तो विपत्ति आइपर्न दिनुभयो?” मैले जति यसबारे सोचेँ, त्यति नै मलाई अन्याय भएको महसुस भयो, र मैले परमेश्‍वरलाई पुकारा गरेँ, “हे परमेश्‍वर, म यतिका वर्षदेखि आफ्नो कर्तव्य निर्वाह गर्दै आएकी छु। तपाईँले किन मलाई सुरक्षा दिनुभएन? यो विपत्ति मलाई थिचिरहेको विशाल पहाडजस्तो लाग्छ, र मैले सास फेर्नसमेत मुश्किलले सकेको छु। म अब यो सहन सक्दिनँ। मैले के गरूँ?” मलाई मैले गुनासो गर्नु गलत हो भन्ने थाहा थियो, तर मेरो जाने कुनै ठाउँ थिएन, र म हृदयमा समर्पित हुन सकिरहेकी थिइनँ। ती दिनहरूमा, म खान वा सुत्न सक्दिनथेँ, मसँग कुनै जाँगर थिएन, र मैले परमेश्‍वरका वचनहरू पढ्ने मनै गुमाएँ। मलाई परमेश्‍वरबाट धेरै टाढा भएको महसुस हुन्थ्यो। पछि, मेरो परिवारले क्षतिपूर्तिको रकम जुटाउन नसकेका कारण, मेरा श्रीमान्‌लाई डेढ वर्षको जेल सजाय भयो। यो नतिजाको सामना गर्नुपर्दा म धेरै दुःखी भएँ। श्रीमान् जेलमा हुनुभएकोले, परिवारको लागि कमाउने कोही थिएन। हामीले भविष्यमा गुजारा चलाउन के गर्ने होला? यी कठिनाइहरूको सामना गर्दा, मलाई आफूबाहेक अरू कसैको भर पर्न सक्दिनँ जस्तो लाग्थ्यो। म सोच्न थालेँ, म अब पूर्णकालीन रूपमा आफ्नो कर्तव्य निर्वाह गर्न सक्दिनँ, र मैले हरेक दिनको आधा समय पार्ट-टाइम काम गर्नमा खर्चिनुपर्छ।

मण्डली सुपरिवेक्षकले मेरो अवस्थाबारे थाहा पाएपछि, मलाई मद्दत गर्न सङ्गति गर्दै मेरो परिवारमा जे भएको थियो त्यसमा मैले परमेश्‍वरका अभिप्रायहरू खोज्नुपर्ने र यसबाट पाठ सिक्नुपर्ने बताइन्। त्यसैले मैले प्रार्थना गर्दै परमेश्‍वरबाट खोज्न थालेँ। आफ्नो आत्मिक भक्तिको समयमा, मैले परमेश्‍वरका केही वचन पढेँ: “‘के हामीले परमेश्‍वरको हातबाट असल कुराचाहिँ ग्रहण गर्ने, र प्रतिकूलताचाहिँ ग्रहण नगर्ने?’ भन्‍ने अय्यूबको भनाइले उनी किन परमेश्‍वरप्रति समर्पित हुन सके भन्‍ने कुरालाई पहिले नै स्पष्ट पार्छ, अनि त्यसमा खोजिनुपर्ने सत्यता छ। के उनले यसो भन्दा कुनै गुनासो वा सिकायत व्यक्त गरे त? (गरेनन्।) के त्यसमा कुनै अस्पष्टता वा नकारात्मक आशय थियो त? (थिएन।) पक्कै थिएन। यो परीक्षाबाट गुज्रिएर, अय्यूबले सृष्टिकर्ताले मानिसहरूलाई कसरी व्यवहार गर्नुहुन्छ भन्‍ने कुरा मानिसहरूले निर्णय गर्ने कुरा होइन भनी बुझे। यो सुन्दा अलिक असहज लाग्न सक्छ, तर यो तथ्य यही हो। परमेश्‍वरले सबैको जीवनभरको नियति प्रबन्ध गर्नुभएको छ; चाहे तैँले यो कुरा स्वीकार गरे पनि वा नगरे पनि, यो एक तथ्य हो। तँ आफ्नो नियति परिवर्तन गर्न सक्दैनस्। परमेश्‍वर सृष्टिकर्ता हुनुहुन्छ, र तँ उहाँको योजनाबद्ध कार्य र प्रबन्धहरूमा समर्पित हुनुपर्छ। परमेश्‍वरले जे गर्नुभए पनि त्यो सही हुन्छ किनभने उहाँ सत्यता हुनुहुन्छ र उहाँ सबै कुराका सार्वभौम हुनुहुन्छ—मानिसहरू उहाँमा समर्पित हुनुपर्छ। यो ‘सबै कुरा’ मा तँ पनि समावेश छस्, र यसमा अन्य सबै सृजित प्राणीहरू पनि समावेश छन्। त्यसोभए, तँ सधैँ विरोधी हुन चाहनुमा कसको दोष छ? (यसमा हाम्रो आफ्नै दोष छ।) यो मानिसहरूमा भएको समस्या हो। तँ सधैँ बहाना खोज्न र कमजोरीको फाइदा उठाउने मौका प्राप्त गर्न चाहन्छस्—के यो सही हो? तँ सधैँ परमेश्‍वरबाट आशिष्‌ र लाभहरू प्राप्त गर्न चाहन्छस्—के यो सही हो? यीमध्ये कुनै पनि सही होइनन्। यी दृष्टिकोणहरू परमेश्‍वरप्रतिको गलत ज्ञान र बुझाइ हुन्। तँलाई परमेश्‍वरमा विश्वास गर्न प्रेरित गर्ने दृष्टिकोण गलत भएकाले नै, तैँले आफूलाई केही आइपर्दा अवश्यम्भावी रूपमै परमेश्‍वरको प्रतिरोध गर्नेछस्, उहाँसँग प्रतिस्पर्धा गर्नेछस्, र उहाँको विरोध गर्नेछस्, र सधैँ यस्तो सोच्नेछस्, ‘परमेश्‍वरले यसो गर्नु गलत हो; म यो बुझ्नै सक्दिनँ। उहाँले त्यसरी गर्नु मानिसका धारणाहरूसँग मिल्दैन। यो परमेश्‍वरले गर्ने कामजस्तो देखिँदैन!’ परमेश्‍वरले गर्ने कुरा तेरा धारणाहरू र कल्पनाहरूअनुसार मिल्छन् कि मिल्दैनन् भन्‍ने कुराले फरक पार्दैन—परमेश्‍वरले जे गर्नुभए पनि, उहाँ अझै पनि परमेश्‍वर नै हुनुहुन्छ। यदि तँमा यो समझ र यो बुझाइ छैन, र तँ सधैँ हरेक दिन आफूलाई आइपर्ने कुराहरूको छानबिन र अनुमान गरिरहन्छस् भने, यसबाट आउन सक्ने कुरा के मात्रै हुनेछ भने तँ हरेक मोडमा परमेश्‍वरसँग प्रतिस्पर्धा गर्नेछस् र उहाँको विरोध गर्नेछस्। तँ यो स्थितिबाट मुक्त हुन सक्नेछैनस्। तर यदि तँमा यो बुझाइ छ र तँ एक सृजित प्राणीका रूपमा आफ्नो उचित स्थान लिन सक्छस्, र जब कामकुराहरूको सामना गर्दा तँ तिनलाई सत्यताको यो पक्षसँग तुलना गर्छस्, र अभ्यास गर्छस् र त्यसमा प्रवेश गर्छस् भने, तँ भित्रभित्रै झन्-झन् धेरै परमेश्‍वरको डर मान्‍न थाल्नेछस्। थाहै नपाई, तँलाई यस्तो महसुस हुन थाल्नेछ: ‘परमेश्‍वरले गर्ने कुरा गलत होइन रहेछ; परमेश्‍वरले गर्ने सबै कुरा असल छन्। मानिसहरूले यसको सूक्ष्म जाँच र विश्लेषण गर्न आवश्यक छैन। म आफूलाई परमेश्‍वरको योजनाबद्ध कार्यको कृपामा राख्नेछु!’ अनि जब तैँले आफू परमेश्‍वरमा समर्पित हुन वा उहाँका योजनाबद्ध कार्यहरू स्वीकार गर्न नसकेको पाउँछस्, तब तेरो हृदयले हप्की खाएको महसुस गर्नेछ: ‘म एक असल सृजित प्राणी भएको छैन। म किन समर्पित हुनै सक्दिनँ? के मैले सृष्टिकर्तालाई दुःखी तुल्याइरहेको छैन र?’ तँ जति धेरै असल सृजित प्राणी हुन चाहन्छस्, सत्यताको यो पक्ष तँलाई त्यति नै स्पष्ट र उज्यालो हुँदै जान्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरप्रति मानिसमा हुनुपर्ने मनोवृत्ति)। पहिले, मैले प्राय: अय्यूबको कथा पढेकी त थिएँ, तर यसलाई सधैँ एउटा कथाको रूपमा मात्र हेरेकी थिएँ। त्यस दिन फेरि यसलाई मनन गर्दै, त्यति ठूला परीक्षाहरूको सामना गर्दा पनि अय्यूबले कसरी आफ्नो ओठले पाप गरेनन् भन्ने देख्दा, म परमेश्‍वरप्रतिको उनको समर्पणका निम्ति प्रशंसाले भरिएँ। अय्यूबले डाँडाकाँडा ढाकेका आफ्ना सबै भेडा र गाईवस्तु, आफ्नो विशाल सम्पत्ति र आफ्ना सबै छोराछोरी गुमाए; उनी कष्टपूर्ण खटिराले ढाकिए, तैपनि उनले परमेश्‍वरबारे गुनासो गरेनन्। उनलाई परमेश्‍वर सृष्टिकर्ता हुनुहुन्छ, र परमेश्‍वरले जे गर्नुभए पनि मानिस समर्पित हुनुपर्छ भन्ने थाहा थियो। उनलाई यो एउटा सृजित प्राणीमा हुनुपर्ने समझ हो, र परमेश्‍वरले आशिष् दिनुहुँदा खुसी हुने तर परमेश्‍वरले खोस्नुहुँदा गुनासो गर्ने गर्नु हुँदैन; त्यसो गर्नु गलत स्थान लिनु हुनेछ भन्ने थाहा थियो। त्यसैले त अय्यूबले यसो भन्न सके, “के हामीले परमेश्‍वरको हातबाट असल कुराचाहिँ ग्रहण गर्ने, र प्रतिकूलताचाहिँ ग्रहण नगर्ने?” (अय्यूब २:१०)। अय्यूब परमेश्‍वरले जे गर्नुहुन्छ त्यो असल हो भन्ने विश्वास गर्थे, र उनले नबुझे पनि उनी समर्पित हुन सके। अय्यूबले सामना गरेका परीक्षाहरूको तुलनामा, मैले सामना गरेका कुराहरू के नै थिए र? यति हुँदाहुँदै पनि, मैले अलिकति पनि समर्पण देखाइनँ। म दिनभरि “परमेश्‍वर सबै कुराहरूमाथि सार्वभौमिकता राख्नुहुन्छ र शासन गर्नुहुन्छ; हामी उहाँको सार्वभौमिकता र प्रबन्धप्रति समर्पित हुनुपर्छ” भन्ने रटान लगाउँथेँ, तर जब मेरा श्रीमान् समस्यामा पर्नुभयो, म पटक्कै समर्पित हुन सकिनँ। म बारम्बार परमेश्‍वरसँग आफ्ना तात्कालिक कठिनाइहरू हल गर्न मद्दत माग्थेँ। जब परमेश्‍वरले मेरा मागहरू पूरा गर्नुभएन, मैले उहाँले किन ममाथि यस्तो कुरा हुन दिनुभयो भनेर उहाँलाई प्रश्नसमेत गरेँ। मलाई लाग्यो परमेश्‍वर मप्रति पूर्वाग्रही हुनुहुन्छ, उहाँले गर्नुभएको काम तर्कसङ्गत छैन। मैले आफ्नो बाटो आफै खोज्नको लागि मेरो कर्तव्य छोड्ने बारेमा पनि सोचेँ। मैले ममा परमेश्‍वरको सार्वभौमिकताबारे अलिकति पनि बुझाइ रहेनछ, अनि परमेश्‍वरको डर मान्ने हृदयको कुनै नामोनिसान रहेनछ भन्ने देखेँ। यसबारे विचार गर्दा—मैले परमेश्‍वरमा विश्वास गर्नुअघि, मेरो परिवारमा राम्रो र नराम्रो दुवै समय थियो। गैरविश्वासीहरू पनि कहिलेकाहीँ सहज समय अनुभव गर्छन्, जबकि अन्य समयमा तिनीहरू प्राकृतिक वा मानव-सिर्जित विपत्तिहरूको सामना गर्छन्। वास्तवमा, मानिसको जीवनमा भाग्य, लगायत तिनीहरूले कति कठिनाइ र अवरोधहरूको सामना गर्नेछन् भन्ने कुरा, धेरै अघि नै परमेश्‍वरद्वारा पूर्वनियोजित छ। तर म परमेश्‍वरमा विश्वास गर्नेहरूको जीवन गैरविश्वासीहरूको भन्दा राम्रो हुनुपर्छ र तिनीहरूले विपत्तिहरूको सामना गर्नु हुँदैन भन्ने विश्वास गर्थेँ। के यो विकृत बुझाइ, र परमेश्‍वरको सार्वभौमिकताको ज्ञानको अभाव थिएन र? परमेश्‍वर सृष्टिकर्ता हुनुहुन्छ। उहाँलाई हाम्रा आवश्यकताहरू सबैभन्दा राम्ररी थाहा छ, र हामीलाई अनुभव गराउन उहाँ उपयुक्त वातावरण खडा गर्नुहुन्छ। हरेक व्यक्तिलाई कुन समयमा के हुन्छ भन्ने कुराको पछाडि सधैँ परमेश्‍वरको सार्वभौमिकता र प्रबन्ध रहेको हुन्छ। बाहिरी रूपमा कुराहरू हाम्रा धारणासँग मेल नखाए पनि, ती हाम्रो जीवनका लागि निश्चय नै लाभदायक हुन्छन्: म समर्पित हुनुपर्छ र परमेश्‍वरको अभिप्राय खोज्नुपर्छ। तर, मैले परमेश्‍वरको धेरै अनुग्रह र आशिषहरू, अनि उहाँका वचनहरूको मलजल र आपूर्ति पाएर रमाएकी भए पनि, मैले थोरै पनि कृतज्ञता देखाइनँ। आफ्नो इच्छाअनुसार नहुने बित्तिकै, मैले परमेश्‍वरविरुद्ध नराम्रोसँग गुनासो गरेँ। म कति मानवताविहीन भएकी रहेछु भन्ने मैले देखेँ! म पश्चात्तापले भरिएँ र परमेश्‍वरको सार्वभौमिकता र प्रबन्धप्रति समर्पित हुन तत्पर हुँदै पश्चात्तापमा उहाँलाई प्रार्थना गरेँ।

त्यसपछि, मैले आफैमा चिन्तन गरेँ: जहिले पनि केही अप्रिय घटना हुँदा म किन परमेश्‍वरप्रति गुनासो गर्छु? त्यसपछि मैले परमेश्‍वरका केही वचनहरू पढेँ: “परमेश्‍वरमाथिको तेरो आस्थामा तँ कुनै पनि कठिनाइ वा सङ्कष्टहरू नहोऊन्, वा थोरै पनि कष्ट नहोओस् भन्‍ने आशा गर्छस्। तँ सधैँ त्यस्ता कुराहरू पछ्याउँछस् जुन व्यर्थ छन्, र तँ जीवनलाई कुनै महत्त्व दिँदैनस्, बरु आफ्‍नै विलासी विचारहरूलाई सत्यताभन्दा अगाडि राख्छस्। तँ कति बेकामे छस्! तँ सुँगुरजस्तै जिउँछस्—तँ अनि सुँगुर र कुकुरहरूको बीचमा के भिन्‍नता छ र? सत्यता नपछ्याउने, बरु देहलाई प्रेम गर्नेहरू सबै नै पशु होइनन् र? ती आत्माविहीन मृत मानिसहरू सबै जिउँदा लासहरू होइनन् र? तिमीहरूका माझमा कतिवटा वचनहरू बोलिएका छन्? के तिमीहरूका माझमा थोरै मात्र काम गरिएको छ? तिमीहरूका माझमा मैले कति प्रदान गरेको छु? त्यसोभए तैँले त्यो किन प्राप्त गरेको छैनस्? तँलाई केका बारेमा गुनासो गर्नु छ? के तँ देहसित ज्यादै मोहित भएकोले तैँले केही पनि प्राप्त नगरेको कुरा साँचो होइन र? अनि, के तेरा विचारहरू अत्यन्तै अत्यधिक भएकाले यस्तो भएको होइन र? के तँ अत्यन्तै मूर्ख भएकोले यस्तो भएको होइन र? यदि तैँले यी आशिष्‌हरू प्राप्त गर्न सक्दैनस् भने, के तैँले परमेश्‍वरलाई तँलाई मुक्ति नदिएको भनी दोष दिन मिल्छ? तँ केवल परमेश्‍वरमा विश्‍वास गरेपछि शान्ति प्राप्त गर्न सकूँ—आफ्ना छोराछोरी रोगमुक्त होऊन्, श्रीमान्‌ले राम्रो जागिर पाऊन्, छोराले असल श्रीमती पाऊन्, छोरीले असल श्रीमान् पाऊन्, आफ्नो गोरु र घोडाले राम्ररी खेत जोतून्, बालीनालीका लागि वर्षभरि राम्रो मौसम होस् भन्ने खोजी गर्छस्। तैँले खोजी गर्ने कुरा यही हो। तेरो खोजी भनेको केवल आराममा जिउनु—तेरो परिवारमा कुनै दुर्घटना नहोस्, तँलाई समस्याले नछोओस्, तँलाई कष्ट नपरोस्, तेरो परिवारको अन्‍न-बाली बाढीले नबगाओस्—कुनै पनि विपत्तिले असर नपारोस्, ‘परमेश्‍वरको अङ्गालोमा’ जिउन पाइयोस्, आरामदायी निवासमा जिउन पाइयोस् भन्‍ने हो। सधैँ देहको खोजी गर्ने तँजस्तो कायर—के तँसँग हृदय छ, के तँसँग आत्मा छ? के तँ पशु होइनस् र? बदलामा केही पनि नमागी म तँलाई साँचो मार्ग प्रदान गर्छु, तैपनि तँ पछ्याउँदैनस्। के तँ अझै पनि परमेश्‍वरमा विश्‍वास गर्नेहरूमा पर्छस्? म तँलाई साँचो मानव जीवन दिन्‍छु, तैपनि तँ पछ्याउँदैनस्। के तँ सुँगुर र कुकुरसँग एउटै प्रकारको छैनस् र? सुँगुरहरू मानिसको जीवन पछ्याउँदैनन्, तिनीहरू पखालिनुको पछि लाग्दैनन्, र तिनीहरू जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू त्यत्तिकै सुत्छन्। मैले तँलाई साँचो मार्ग प्रदान गरेको छु, तैपनि तैँले त्यो प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई निरन्तरता दिन इच्छुक छस्? त्यस्ता मानिसहरू जीवित हुनुको अर्थ के छ र? तेरो जीवन घृणित र नीच छ, तँ फोहोर र दुराचारमाझ जिउँछस्, र तँ कुनै पनि लक्ष्य पछ्याउँदैनस्, त्यसकारण, के तेरो जीवन सबैभन्दा नीच छैन र? के तँसँग परमेश्‍वरको सामना गर्ने दुस्साहस छ? तैँले यसरी नै अनुभव गरिरहिस् भने, के तैँले केही पनि प्राप्त नगर्ने होइन र? तँलाई साँचो मार्ग प्रदान गरिएको छ, तर तैँले अन्त्यमा त्यो प्राप्त गर्न सक्छस् कि सक्दैनस् भन्‍ने कुरा तेरो आफ्‍नै पछ्याइमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। मैले परमेश्‍वरका वचनहरू मनन गर्दा, तिनले मेरो हृदय छेडे। के म ठ्याक्कै परमेश्‍वरले खुलासा गर्नुहुने त्यस्तै प्रकारको व्यक्ति थिइनँ र, जो सधैँ देहको शान्ति खोज्छ, अनि जसमा हृदय र आत्माको अभाव हुन्छ? मैले सुरुमा परमेश्‍वरमा विश्वास गर्नुको कारण के थियो भने मेरो परिवारले सधैँ समस्याको सामना गरिरहेको थियो, र म केवल सहारा लिने केही कुरा फेला पार्न चाहन्थेँ। जब मैले परमेश्‍वरले मानिसहरूलाई मुक्ति दिन, शान्ति र आशिष प्रदान गर्न सक्नुहुन्छ भन्ने सुनेँ, मैले परमेश्‍वरलाई मेरो महान् मुक्तिदाता ठानेँ। मैले के सोचेँ भने जबसम्म म परमेश्‍वरमा राम्ररी विश्वास गर्छु र आफ्नो कर्तव्य निर्वाह गर्छु, उहाँले मेरो परिवारलाई शान्तिको आशिष दिनुहुनेछ र हामीलाई विपत्ति वा प्रकोपबाट जोगाउनुहुनेछ। जब मेरा श्रीमान्‌ले निर्माणको ठेक्का पाउनुभयो र हाम्रो परिवारको जीवनस्तर सुधार भयो, मैले परमेश्‍वरलाई धेरै धन्यवाद दिएँ र आफ्नो कर्तव्यमा अझ बढी सक्रिय भएँ। तर जब उहाँको साइटमा दुर्घटना भयो, हामीले क्षतिपूर्ति तिर्न सकेनौँ, र उहाँलाई जेल सजाय भयो, तब मैले परमेश्‍वरले मेरो रक्षा गर्नुभएन भनेर गुनासो गरेँ र मैले परमेश्‍वरको वचन खान र पिउन वा प्रार्थना गर्न पनि चाहिनँ। मलाई परमेश्‍वरको भर पर्न सकिँदैन भन्ने समेत लाग्यो र मैले पैसा कमाउनका लागि आंशिक काम गरेर मेरो आफ्नै बाटो खोज्ने बारेमा सोचेँ। सोच्नुहोस् त, आखिरी दिनहरूमा परमेश्‍वर देहधारी हुनुभयो र मानिसलाई प्रशस्त सत्यता प्रदान गर्न पृथ्वीमा आउनुभयो, ताकि मानिसहरू उहाँको काम अनुभव गर्न, सत्यता पछ्याउन, र स्वभावमा परिवर्तन हासिल गर्न सकून्, जसद्वारा तिनीहरू अन्ततः मुक्ति पाउन र उहाँको राज्यमा प्रवेश गर्न सकून्। यो मानवजातिका लागि परमेश्‍वरको महान् प्रेम र मुक्ति हो। तर परमेश्‍वरमाथिको मेरो विश्वासमा, मेरो पछ्याइका उद्देश्य गलत थिए; म केवल देहको सुखभोग गर्न चाहन्थेँ, र कोही व्यक्तिले परमेश्‍वरमा विश्वास गर्‍यो भने, उसको सम्पूर्ण परिवारले आशिष् पाउँछ भन्ने कल्पनासमेत गर्थेँ। के यो धार्मिक मानिसहरूको जस्तै आस्थाको दृष्टिकोण होइन र? आखिरी दिनहरूमा, परमेश्‍वर मानिसहरूको भ्रष्ट स्वभाव शुद्ध पार्न, सत्यता व्यक्त गर्दै न्याय र सजायको काम गर्नुहुन्छ। परमेश्‍वर सबैले सत्यता पछ्याउन र प्राप्त गर्न सकून् र अर्थपूर्ण जीवन जिउन सकून् भन्ने आशा गर्नुहुन्छ। तर मैले जनावरले जस्तै देहको सुख खोज्दै सधैँ अनुग्रह र आशिष मात्र पछ्याइरहेँ। यो सबैभन्दा दयनीय र व्यर्थको जीवन हो। यदि मैले यसरी नै पछ्याइरहेँ भने, म सत्यता प्राप्त गर्न असफल हुनेछु र मेरो स्वभावमा कुनै परिवर्तन हुनेछैन। त्यसो भए के म अन्त्यमा आफूसँग देखाउनका लागि केही नहुँदा रित्तो हात हुनेछैनँ र? अन्त्यमा, म अझै पनि परमेश्‍वरद्वारा हटाइनेछु। मैले आफू कति मूर्ख र अज्ञानी रहेछु भन्ने देखेँ!

पछि, मैले परमेश्‍वरका वचनहरूको अर्को खण्ड पढेँ, र आफ्नै प्रकृतिको बारेमा केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “आफ्‍नो कर्तव्यप्रति ख्रीष्टविरोधीहरूको मुख्य अभिप्राय र मनोवृत्तिमध्येको एक भनेको यसलाई परमेश्‍वरसँग लेनदेन गर्ने र आफूले चाहेका फाइदाहरू प्राप्त गर्ने अवसरका रूपमा प्रयोग गर्नु हो। तिनीहरू यस्तो पनि विश्‍वास गर्छन्: ‘जब मानिसहरूले परमेश्‍वरको घरमा कर्तव्य निर्वाह गर्न आफ्नो परिवार र आफ्नो सांसारिक भविष्य त्याग्छन्, तब स्पष्ट रूपमै तिनीहरूले केही लाभ प्राप्त गर्नैपर्ने हुन्छ, बदलामा केही न केही प्राप्त गर्नैपर्ने हुन्छ, यो मात्रै निष्पक्ष र उचित कुरा हो। आफ्नो कर्तव्य निर्वाह गरेर पनि केही प्राप्त हुँदैन भने, केही सत्यता प्राप्त गरे पनि, त्यो सार्थक हुँदैन। स्वभाव परिवर्तन त्यस्तो ठोस फाइदा होइन—मुक्ति प्राप्त गरे पनि, त्यसलाई कसैले देख्‍न सक्दैन!’ यी अविश्‍वासीहरू परमेश्‍वरले मानवजातिसँग गर्नुभएको कुनै मागप्रति आँखा चिम्लिन्छन्। तिनीहरू यसलाई स्वीकार वा विश्‍वास गर्दैनन्, र तिनीहरू इन्कार गर्ने मनोवृत्ति अपनाउँछन्। ख्रीष्टविरोधीहरू आफ्नो कर्तव्यप्रति जुन मनोवृत्ति र अभिप्रायले व्यवहार गर्छन् त्यसका आधारमा हेर्दा, तिनीहरू स्पष्टतः सत्यता पछ्याउने मानिस होइनन्, बरु अविश्वासी र अवसरवादी हुन्; तिनीहरू शैतानका हुन्। के शैतानले बफादारीसाथ कर्तव्य निर्वाह गर्न सक्छ भन्‍ने तिमीहरूले सुनेका छौ? (छैनौँ।) यदि शैतानले परमेश्‍वरसामु आफ्नो ‘कर्तव्य’ निर्वाह गर्न सक्छ भने, यस कर्तव्यलाई उद्धरण चिन्हहरूभित्र राख्नुपर्छ किनभने शैतानले निष्क्रिय र जबरजस्ती रूपमा यसो गरिरहेको हुन्छ, शैतानलाई परमेश्‍वरले चलाइरहनुभएको हुन्छ, र परमेश्‍वरले यसलाई प्रयोग गरिरहनुभएको हुन्छ। त्यसकारण, तिनीहरूको ख्रीष्टविरोधी सारको कारण, र तिनीहरूले सत्यतालाई प्रेम नगर्ने हुनाले, सत्यताप्रति वितृष्णा राख्‍ने हुनाले, र अझै बढी रूपमा, तिनीहरूको दुष्ट प्रकृतिको कारणले, तिनीहरू निःसर्त वा भरपाइविना सृजित प्राणीका रूपमा आफ्नो कर्तव्य निर्वाह गर्न सक्दैनन्, न त तिनीहरू आफ्नो कर्तव्य निर्वाह गर्दा सत्यता पछ्याउन वा सत्यता प्राप्त गर्न वा परमेश्‍वरका वचनहरूका मापदण्डअनुसार ती निर्वाह गर्न नै सक्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वर के खुलासा गर्नुहुन्छ भने ख्रीष्टविरोधीहरूको प्रकृति स्वार्थी र घृणास्पद हुन्छ र तिनीहरू सत्यताप्रति वितृष्ण हुन्छन्। आफ्नो कर्तव्य निर्वाह गर्दा, तिनीहरू केवल परमेश्‍वरसँग लेनदेन गर्ने प्रयास गरिरहेका हुन्छन्। तिनीहरू के विश्वास गर्छन् भने तिनीहरूले आफ्नो कर्तव्यमा त्याग गर्दै र आफूलाई समर्पित गर्दै मूल्य चुकाएका हुनाले, परमेश्‍वरले तिनीहरूको मागअनुसार अनुग्रह र आशिष प्रदान गर्नुपर्छ, र यो मात्र निष्पक्ष र तर्कसङ्गत तरिका हो; अन्यथा, परमेश्‍वर धर्मी हुनुहुनेछैन। मेरो प्रकृति सार ठ्याक्कै ख्रीष्टविरोधीको जस्तै कुरूप र दुष्ट थियो। ती सबै वर्षहरूमा, परमेश्‍वरबाट ठूला भन्दा ठूला आशिष् प्राप्त गर्नका लागि मात्र, मेरा श्रीमान्‌ले अवरोध गर्दा र आफन्तहरूले उपहास गर्दा पनि म आफ्नो कर्तव्यमा दृढ रहन सकेछु। मैले सधैँ विश्वास गरेकी थिएँ, यदि मैले परमेश्‍वरप्रति आफूलाई समर्पित गरेँ र आफ्नो कर्तव्य निर्वाह गरेँ भने, उहाँले मलाई आशिष दिनुहुनेछ र रक्षा गर्नुहुनेछ, मलाई चिन्तारहित जीवन दिनुहुनेछ, सबथोक सहज रूपमा चल्ने शान्तिपूर्ण जीवन दिनुहुनेछ। मैले मेरा श्रीमान्‌को निर्माण साइटमा दुर्घटना होला, र हामीले क्षतिपूर्ति तिर्न नसकेको कारण उहाँलाई जेल सजाय होला भनेर त कहिल्यै कल्पना गरेकी थिइनँ। यो मेरा लागि असह्य भयो, र त्यसैले मैले मेरो आफ्नै त्याग र समर्पणलाई परमेश्‍वरसँग तर्क गर्ने माध्यमका रूपमा प्रयोग गरेँ, उहाँले किन मेरो रक्षा गर्नुभएन, र उहाँले ममाथि किन यति ठूलो विपत्ति आइपर्न दिनुभयो भनी प्रश्न गरेँ। म “इनामविना औँलो पनि नउठाउनू,” “सानोभन्दा सानो फाइदाको लागि पनि सङ्घर्ष गर,” र “अरूको होइन आफ्‍नै दुनो सोझ्याउनुपर्छ” जस्ता जियाइका शैतानी नियमहरूअनुसार जिइरहेकी थिएँ। म आफूले जोसँग व्यवहार गरे पनि, यदि मैले कुनै मूल्य चुकाएँ भने, बदलामा केही आशा गर्थेँ। परमेश्‍वरमा विश्वास गर्न थालेपछि, मैले स्वाभाविक रूपमा उहाँसँग पनि लेनदेन गर्ने प्रयास गरेँ। म आफूले परमेश्‍वरका लागि दुःख भोगेकी र आफूलाई समर्पित गरेकी हुनाले उहाँले मलाई आशिष दिनुपर्छ; अन्यथा, उहाँ धर्मी हुनुहुन्न भन्ने विश्वास गर्थेँ। एक साँचो विश्वासीले कुनै लेनदेन वा माग नगरी आफ्नो कर्तव्य पूरा गर्छ। यो ठ्याक्कै जहाज बनाउन आफ्नो सर्वस्व दिने, र एक सय बीस वर्षसम्म, दिनरात नभनी निरन्तर लागिरहने नोहले गरे जस्तै हो। उनले आफ्नो व्यक्तिगत नाफा वा नोक्सानका बारेमा कहिल्यै विचार नगरी, केवल परमेश्‍वरको आज्ञा पूरा गर्नका लागि दुःख भोगे र मूल्य चुकाए। तर सुरुदेखि अन्त्यसम्म, परमेश्‍वरमाथिको मेरो विश्वास, उहाँलाई प्रयोग गरेर आफ्नो आशिष पाउने लक्ष्य प्राप्त गर्नका लागि मात्र थियो। म पटक्कै साँचो विश्वासी थिइनँ; म परमेश्‍वरलाई धोका दिने र प्रयोग गर्ने प्रयास गरिरहेकी थिएँ। मेरो प्रकृति ख्रीष्टविरोधीको जस्तै दुष्ट र छली थियो। म ठ्याक्कै परमेश्‍वरले खुलासा गर्नुहुने अविश्वासी र मौकापरस्त जस्तै थिएँ। मेरा कार्यहरू कति विद्रोही थिए र तिनले परमेश्‍वरको हृदयमा कति गहिरो चोट पुर्‍याएका थिए भन्ने देख्दा, म पश्चात्ताप र आत्मग्लानीले भरिएँ। त्यसपछि मैले फेरि परमेश्‍वरलाई प्रार्थना गरेँ, “हे परमेश्‍वर, म कति मानवता र समझविहीन भएकी छु। तपाईँमाथिको मेरो विश्वास र मेरो कर्तव्य निर्वाह सबै तपाईँसँग लेनदेन गर्ने र तपाईँलाई धोका दिने प्रयास बनेका रहेछन्। मैले तपाईँलाई धेरै निराश बनाएकी छु! म पश्चात्ताप गर्न चाहन्छु। तपाईँले तय गर्नुभएको परिस्थितिप्रति म समर्पित हुनेछु र अब विद्रोह गर्ने वा तपाईँको हृदय दुखाउने काम गर्नेछैनँ।”

पछि, मैले परमेश्‍वरका केही वचनहरू पढेँ, र तिनमा अभ्यास गर्ने मार्ग फेला पारेँ। सर्वशक्तिमान्‌ परमेश्‍वर भन्‍नुहुन्छ: “उसले आशिष्‌ पाउनुलाई पछ्याउनुपर्ने वैध लक्ष्यका रूपमा लियो। यो कसरी गलत हो? यो पूर्ण रूपमा सत्यताको विरुद्धमा जान्छ, र मानिसहरूलाई मुक्ति दिने परमेश्‍वरको अभिप्रायसँग मेल खाँदैन। आशिष्‌ पाउनु भनेको मानिसहरूले पछ्याउनुपर्ने वैध लक्ष्य नभएकाले, वैध लक्ष्य के हो त? परमेश्‍वरका सबै योजनाबद्ध कार्य र प्रबन्धमा समर्पित हुन सक्‍नका लागि सत्यता र स्वभावमा परिवर्तन पछ्याउनु—मानिसहरूले पछ्याउनुपर्ने लक्ष्य यही हो। … जब तँ आशिष्‌को चाहना त्याग्छस् र सत्यता पछ्याउने मार्गमा हिँड्छस्, तब तेरो काँधबाट एउटा बोझ हट्छ। के तँ त्यतिबेला पनि नकारात्मक हुन सक्छस्? तँ बेलाबेलामा अझै पनि नकारात्मक हुने भए तापनि, तँ यसद्वारा बाँधिनेछैनस्। आफ्नो हृदयमा, तैँले प्रार्थना गरिरहनेछस् र लडाइँ लडिरहनेछस्, र आफ्नो पछ्याइको लक्ष्यलाई आशिष्‌ पाउने र निश्चित गन्तव्य पाउने पछ्याइबाट सत्यताको पछ्याइमा बदल्नेछस्। तैँले मनमनै सोच्नेछस्, ‘सत्यता पछ्याउनु एक सृजित प्राणीको कर्तव्य हो। म केही सत्यता बुझ्न पुगेको छु, र त्यो नै सबैभन्दा ठूलो प्रतिफल, सबैभन्दा ठूलो आशिष्‌ हो। परमेश्‍वर मलाई चाहनुहुन्न भने पनि, मैले राम्रो गन्तव्य पाइनँ भने पनि, र आशिष्‌ पाउने मेरा आशाहरू चकनाचुर भए भने पनि, म अझै पनि आफ्नो कर्तव्य राम्ररी पूरा गर्नेछु। यो एउटा जिम्मेवारी हो जसबाट म पन्छिन सक्दिनँ। जुनसुकै कारणले होस्, मैले यसलाई मेरो कर्तव्यको पूर्तिमा असर गर्न दिन पटक्कै मिल्दैन, र मैले यसलाई परमेश्‍वरको आज्ञा पूरा गर्नमा असर गर्न दिन मिल्दैन। मैले आफूलाई आचरणमा ढाल्ने सिद्धान्त यही हो।’ के यो देहका बन्धनहरूलाई पार गर्नु होइन र?” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गर्नु नै जीवन प्रवेश प्राप्त गर्ने एक मात्र उपाय हो)। परमेश्‍वरका वचनहरू पढेपछि मैले के बुझेँ भने परमेश्‍वरमा विश्वास गर्नका लागि, मानिसले सत्यता र स्वभावमा परिवर्तन पछ्याउनुपर्छ, र उहाँले खडा गर्नुभएको वातावरणमा सत्यता खोज्नुपर्छ र परमेश्‍वरका योजनाबद्ध कार्य र बन्दोबस्तप्रति समर्पित हुनुपर्छ। चाहे हामीले आशिष पाऔँ वा विपत्तिको सामना गरौँ, हामीले आफ्नो कर्तव्य पूरा गर्नुपर्छ। यो नै एउटा विश्वासी हिँड्नुपर्ने सही मार्ग हो। विगतमा, मेरो हृदय आशिषको चाहनाले भरिएको थियो। जब विपत्ति आउँथ्यो, म सधैँ त्यसबाट उम्कन चाहन्थेँ। म परमेश्‍वरविरुद्ध विद्रोहको स्थितिमा जिइरहेकी थिएँ, जुन धेरै पीडादायी र कष्टकर थियो। आज, मैले सत्यता बुझेकी छु। भविष्यमा मैले आशिष पाउँछु वा पाउँदिनँ भन्ने कुराको वास्तै नगरी, म केवल आफ्नो कर्तव्यमा दृढ रहन र सही रूपले सत्यता र आफ्नो स्वभावमा परिवर्तन पछ्याउन चाहन्छु। त्यसपछि, मेरो स्थिति सामान्य भयो, र म शान्त हृदयले आफ्नो कर्तव्य निर्वाह गर्न सक्षम भएँ। मेरो परिवारका कठिनाइहरू अझै विद्यमान थिए, तर म तिनलाई अनुभव गर्न परमेश्‍वरमा भर पर्न तयार थिएँ। मैले अब परमेश्‍वरसँग अनुचित मागहरू गरिनँ, न त मैले मेरो आफ्नै क्षमताहरूद्वारा मेरो कठिन परिस्थितिबाट उम्कने प्रयास गर्ने बारेमा नै सोचेँ। अन्जानमै, मैले परमेश्‍वरको मार्गदर्शन देख्न थालेँ। मेरा श्रीमान् जेलमा भएको करिब एक वर्षको अवधिमा, मेरी जेठी छोरीले आफ्नी बहिनीको दैनिक आवश्यकता र पढाइको ख्याल राखी, त्यसैले मैले चिन्ता लिनुपरेन। क्षतिपूर्तिको सन्दर्भमा, पीडितको परिवारले हामी साँच्चै तिर्न असक्षम छौँ भन्ने देखे र मुद्दालाई अगाडि बढाएनन्। मलाई परमेश्‍वरले मलाई सधैँ गुप्त रूपमा मद्दत गरिरहनुभएको रहेछ, र मलाई मेरो जीवनको सबैभन्दा कठिन समयमा अगुवाइ गरिरहनुभएको रहेछ भन्ने साँच्चै महसुस भयो।

मैले त्यो एक वर्ष र केही समयको अवधिमा केही पीडा र कष्ट भोगे पनि, मैले मेरो आफ्नै स्वार्थी र घृणास्पद प्रकृति र आफ्नो आस्थामा मैले हिँडेको गलत बाटो चिन्न सकेँ। मैले परमेश्‍वरको धर्मी स्वभावको सही बुझाइ पनि प्राप्त गरेँ। मैले परमेश्‍वरले योजनाबद्ध र प्रबन्ध गर्नुभएको हरेक कुरा असल हुन्छ र मेरो जीवनको लागि लाभदायक हुन्छ भन्ने देखेँ। मैले विपत्तिको सामना गर्नु नराम्रो कुरा होइन भन्ने साँचो रूपमा बुझेकी छु। तपाईँले जस्तोसुकै दुःखको अनुभव गरे पनि, यदि तपाईँ सत्यता बुझ्न सक्नुहुन्छ र तपाईँको जीवन बढ्न सक्छ भने, त्यो परमेश्‍वरको आशिष पाउनु हो। धन्यवाद परमेश्‍वर!


९१. अब म आफ्नो अपराधकै कारण गलत बुझाइमा डुबिरहन्नँ

सु तियान, चीन

सन् २०१८ अगस्ट महिनामा, म बाईस वर्षको थिएँ। चिनियाँ कम्युनिस्ट पार्टीले सधैँ इसाईहरूलाई सताउने र पक्रने गरिरहेकोले, मैले परमेश्‍वरमा विश्‍वास गर्नका लागि एउटा स्वतन्त्र र लोकतान्त्रिक देशमा जाने योजना बनाएँ। तर अप्रत्याशित रूपमा, मलाई विमानस्थलमै पक्राउ गरियो। मलाई मण्डलीको सूचनामाथि घात गर्न बाध्य पार्नका लागि, प्रहरीले मलाई हरेक दिन बिहान ६ बजेदेखि राति १२ बजेसम्म दुवै खुट्टा जोडेर उभिन लगाउँथे, र यो क्रम छ-सात दिनसम्म चल्थ्यो। म यति लामो समय उभिँदा मलाई रिँगटा लाग्थ्यो; मेरा खुट्टाहरू दुख्थे र लाटा हुन्थे, अनि मेरो सास छिटोछिटो चल्थ्यो। प्रहरीले मलाई धम्की पनि दिन्थे, “तँ बोलिनस् भने, हामी तँलाई झुन्ड्याउनेछौँ र ‘बरफ र आगोको दोहोरो ज्वाला’ को स्वाद चखाउनेछौँ। हामी सुरुमा तँलाई उच्च तापक्रम भएको मेसिनले पोल्नेछौँ, र त्यसपछि जबर्जस्ती पानी कोचाउनेछौँ, अनि यो प्रक्रिया बारम्बार दोहोर्‍याउनेछौँ। त्यतिबेलासम्म, तैँले बोल्न चाहे पनि बोल्न सक्नेछैनस्।” प्रहरीको यातना भोगेका ब्रदर-सिस्टरहरूलाई सम्झँदा, मैले मुटुमा डरको तरङ्ग महसुस गरेँ, “यदि उनीहरूले मलाई यातना दिए भने के म त्यो सहन सकुँला?” मैले मनमनै मौन प्रार्थना गर्दै परमेश्‍वरसँग मलाई शक्ति र आस्था दिनुहोस् भन्ने बिन्ति गरेँ। म केही पनि नबोलिरहेको देखेपछि, प्रहरीले मेरो टाउको थिचे र बलिरहेको चुरोटको ठुटा मेरो नाकको प्वालमा राखे। बाक्लो धुवाँ र तातो मेरो नाकभित्र पस्यो, जसले गर्दा म यति नराम्ररी निसास्सिएँ कि मैले सास फेर्न सकिनँ। मलाई निस्सासिएर मर्न लागे झैँ भयो। उनीहरूले मेरो नाकको प्वालमुनिको छाला पनि पोलिदिए, र मैले तीव्र पीडाको झोक्का महसुस गरेँ। त्यसपछि उनीहरूले मेरो पाखुरा माथि ताने, लाइटर बाले र आगोको लप्काले मेरो पाखुरा पोलिदिए। मैले पीडाको कारण स्वाभाविक रूपमै आफ्नो हात पछाडि तान्न खोजेँ, तर प्रहरीले यसलाई बलियो गरी समाते र मलाई हल्लिन पनि दिएनन्। मेरा पाखुराहरू दर्जनौँ सेकेन्डसम्म पोलिए। त्यो पीडा खपिनसक्नु थियो। मेरा पाखुरामुनिको छाला डढेर कालो भयो र छाला खुइलियो; पछि पाक्यो, र त्यसमा अण्डाजत्रा खत बसे। त्यसपछि, ती प्रहरीहरूले दुष्ट किसिमले मुस्कुराउँदै हेरे, अनि म क्रोध, आक्रोश र डरले भरिएँ, र सोचेँ, “यी दियाबलसहरू जे पनि गर्न सक्छन्। कसलाई के थाहा अब उनीहरूले मलाई कसरी यातना दिने हुन्?” म धेरै कमजोर थिएँ र सकेसम्म चाँडो यो नर्कजस्तो ठाउँबाट निस्कन चाहन्थेँ। तर मलाई मैले यहूदा बनेर आफ्नो दयनीय जीवन लम्ब्याउनका लागि आफ्ना ब्रदर-सिस्टरहरूलाई धोका दिन मिल्दैन भन्ने थाहा थियो। त्यसैले मैले आफ्नो हृदयमा परमेश्‍वरलाई प्रार्थना गरेँ, र म मरे पनि परमेश्‍वरको घरको हितलाई धोका दिनेछैनँ भनी कसम खाएँ, अनि कहिल्यै यहूदा नबन्ने शपथ लिएँ। केही दिनपछि, प्रहरीले मलाई “तीन अभिव्यक्ति” पत्रमा हस्ताक्षर गराउन मेरो परिवारलाई ल्याए, र मैले हस्ताक्षर गरेमा मलाई छोडिदिने भने। ठूलो रातो अजिङ्गरद्वारा बहकिनुभएका मेरा बुबाले, मैले हस्ताक्षर नगरेमा उहाँले मलाई आफ्नो छोराको रूपमा अस्वीकार गर्ने बताउनुभयो। मलाई यो शैतानको चाल हो भन्‍ने थाहा थियो त्यसैले मैले हस्ताक्षर गर्न अस्वीकार गरेँ। त्यसपछि प्रहरीले मलाई धम्की दिँदै भने, “हामी तँलाई अन्तिम एक रातको समय दिन्छौँ, तर भोलि पनि तैँले हस्ताक्षर गरिनस् भने, हामी तँलाई कतै लैजानेछौँ र राम्ररी तह लगाउनेछौँ!” यो सुन्दा म डराएँ। “उनीहरू जे पनि गर्न सक्छन्, र अझ खास गरी सर्वशक्तिमान्‌ परमेश्‍वरमा विश्‍वास गर्नेहरूप्रति त उनीहरू झन् क्रूर छन्। यदि मैले हस्ताक्षर गर्न अस्वीकार गरिरहेँ भने, कसलाई के थाहा उनीहरूले मलाई कसरी यातना दिने हुन्?” मृत्युभन्दा पनि कठोर पीडा भोग्नुपर्ला भन्ने सोचाइ नै भयभीत तुल्याउने थियो। मैले सोचेँ, “यदि मैले यातना सहन सकिनँ र यहूदा बनेँ भने के होला? त्यसो भयो भने त मैले परमेश्‍वरको स्वभावलाई चिढ्याउनेछु र फेरि कहिल्यै मुक्ति पाउने मौका पाउनेछैनँ। यदि मैले बुद्धिको प्रयोग गरेर तीन बयानको पत्रमा हस्ताक्षर गरेँ, तर मेरो हृदयले परमेश्‍वरलाई धोका दिएन भने, के परमेश्‍वरले मलाई अर्को मौका दिनुहुनेछ?” अन्त्यमा, मैले आफ्नो दैहिक कमजोरीलाई जित्न सकिनँ र तीन बयानको पत्रमा हस्ताक्षर गरेँ। तीन बयानको पत्रमा हस्ताक्षर गरिसकेपछि, प्रहरीले मलाई घर जान दिए।

घर फर्किसकेपछि, मलाई बेचैन महसुस भयो। मैले बुद्धिको प्रयोग गर्नेबारे सोचेँ, तर पनि मैले तीन बयानको पत्रमा हस्ताक्षर गरेँ, र परमेश्‍वरका नजरमा, यो धोकाको निसान थियो। के परमेश्‍वरले मलाई अझै मुक्ति दिनुहोला? पछि, मेरा बुबाले मलाई काम गर्न बाहिर लैजान चाहनुभयो, र उहाँले मलाई मनाउन नातेदार र साथीभाइहरूलाई पनि ल्याउनुभयो। मैले मनमनै सोचेँ, “म जान मिल्दैन। यदि म गएँ भने, मेरा ब्रदर-सिस्टरहरूले मलाई फेला पार्न सक्नेछैनन्। तब मैले परमेश्‍वरको घरमा फर्कने मौका कहिल्यै पाउनेछैनँ।” मलाई आफू एक्लै एउटा अज्ञात जवाफको प्रतीक्षा गरिरहेको, हराएको चरीजस्तो महसुस भयो। पन्ध्र दिनपछि, मेरा ब्रदर-सिस्टरहरूले मलाई भेट्टाए र मेरो कर्तव्य निर्वाह गर्नेबारे मसँग सङ्गति गरे। म अझै परमेश्‍वरको घरमा फर्कन र आफ्ना कर्तव्यहरू निर्वाह गर्न सक्छु भन्‍ने देखेर, म यति भावविह्वल भएँ कि म झन्डै रोएँ, र हतार-हतार सहमतिमा टाउको हल्लाएँ। त्यसपछि, मण्डलीले मलाई जुनसुकै कर्तव्य खटाए पनि, त्यसलाई पूरा गर्न म सक्दो कोसिस गर्थेँ। तर म कहिलेकाहीँ ब्रदर-सिस्टरहरूले तीन बयानको पत्रमा हस्ताक्षर गर्ने विषयमा छलफल गरेको सुन्थेँ। उनीहरू भन्थे, “हामीले कुनै पनि हालतमा तीन बयानको पत्रमा हस्ताक्षर गर्नु हुँदैन। तीन बयानको पत्रमा हस्ताक्षर गर्नु भनेको परमेश्‍वरलाई धोका दिनु हो, र यसले हामीमा पशुको छाप लगाइदिन्छ।” हरेक पटक यी शब्दहरू सुन्दा, मेरो हृदय दुख्थ्यो, विशेष गरी जब म परमेश्‍वरका यी वचनहरू पढ्थेँ: “सङ्कष्टको समयमा मप्रति अलिकति पनि बफादारी नदेखाउनेहरूप्रति, अब म कृपालु हुनेछैनँ, किनभने मेरो कृपा यहीँसम्मका लागि मात्रै थियो। साथै, मलाई कुनै बेला विश्‍वासघात गरेकाहरूलाई म मन पराउँदिनँ र आफ्ना साथीहरूको हितलाई घात गर्नेहरूसँग सङ्गत गर्न झनै मन पराउँदिनँ। मानिस जोसुकै भए पनि मेरो स्वभाव यही हो। मैले तिमीहरूलाई यो भन्नैपर्छ: मेरो हृदय पूर्ण रूपमा तोड्ने जोसुकैले मबाट दोस्रो पटक क्षमा पाउनेछैन, र मप्रति बफादार रहेकाहरू सधैँ मेरो हृदयमा रहनेछन्” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। मैले परमेश्‍वरको स्वभाव धर्मी र प्रतापी छ, र यसले उल्लङ्घन सहँदैन, र उहाँलाई धोका दिने र उहाँको हृदयमा चोट पुर्‍याउनेलाई पनि परमेश्‍वरले कृपा देखाउन छोड्नुहुनेछ भन्ने बुझेँ। म मनमनै सोच्थेँ, “मैले तीन बयानको पत्रमा हस्ताक्षर गरेर परमेश्‍वरलाई धोका दिएको छु। के म परमेश्‍वरद्वारा हटाइसकिएको छु? के यसको अर्थ मैले अन्तिमसम्म विश्‍वास गरे पनि, म कहिल्यै परमेश्‍वरबाट मुक्ति पाउन सक्दिनँ भन्‍ने हो?” खास गरी, परमेश्‍वरको घरका अनुभवात्मक गवाही भिडियोहरूमा म, पक्राउ परेपछि हरेक प्रकारका यातनाको बाबजुद आफ्नो गवाहीमा दृढ रहने, र तीन बयानको पत्रमा हस्ताक्षर गर्न दृढतापूर्वक अस्वीकार गर्ने ब्रदर-सिस्टरहरू देख्थेँ। तर मैले यातनाबाट बच्नका लागि तीन बयानको पत्रमा हस्ताक्षर गरेँ। म परमेश्‍वरको गवाही दिन असफल मात्र भइनँ, मैले त कलङ्कको दाग समेत छोड्दै शैतानलाई मलाई खिसी गर्न दिएँ। मलाई पक्कै पनि परमेश्‍वर मदेखि साँच्चै निराश हुनुभएको हुनुपर्छ भन्ने लाग्थ्यो। म जति सोच्थेँ, त्यति नै नकारात्मक बन्दै जान्थेँ; मेरो मुटुमा छुरा रोपेजस्तै पीडा हुन्थ्यो, र म मैले तीन बयानको पत्रमा हस्ताक्षर नगर्नुपर्ने रहेछ भन्ने सोच्थेँ। तर जे हुनु भइसक्यो, ठ्याक्कै त्यसरी नै जसरी पोखिएको पानीलाई सोहोर्न सकिँदैन। पछि, परमेश्‍वरको घरले तीन बयानको पत्रमा हस्ताक्षर गरेकाहरूको छानबिन गर्न थाल्यो; म पनि छानबिनको दायरमा थिएँ। मैले परमेश्‍वरका वचनहरू सम्झेँ: “के ‘तीन बयानको पत्र’ मा हस्ताक्षर गर्नेहरू बम विस्फोट गराएर आफैलाई छिन्नभिन्न पार्नेहरू होइनन् र?” (वचन, खण्ड ७। सत्यताको पछ्याइबारे। सत्यता कसरी पछ्याउने (५))। परमेश्‍वर तीन बयानको पत्रमा हस्ताक्षर गर्ने र उहाँलाई धोका दिनेहरूलाई घृणा गर्नुहुन्छ। मैले तीन बयानको पत्रमा हस्ताक्षर गरेको हुनाले, परमेश्‍वरले मलाई पक्कै पनि दोषी ठहराएर हटाउनुभएको हुनुपर्छ। के अब मलाई निकालिनेछ? पछि, मण्डलीले मलाई ननिकाले पनि, म नकारात्मकतामा नै जिएँ। धेरैपटक, जब म आफूसँग सहकार्य गर्ने ब्रदर-सिस्टरहरू एक-आपसमा अनुभवात्मक लेखहरू लेख्ने वा जीवन प्रवेशबारे कुरा गरिरहेका देख्थेँ, मलाई म उनीहरूभन्दा फरक छु, उनीहरू सबै ब्रदर-सिस्टरहरू हुन्, र उनीहरू सबैका लागि सत्यता पछ्याउने र मुक्ति पाउने मौका छ भन्ने लाग्थ्यो। तर म फरक थिएँ। मैले परमेश्‍वरलाई धोका दिएको थिएँ, र पक्कै पनि परमेश्‍वरले मप्रति एकदमै वितृष्णा मान्नुभएको हुनुपर्छ। मलाई मजस्ता मानिसहरूसँग सत्यता पछ्याउने योग्यता छैन, र मैले अन्तिमसम्म विश्‍वास गरे पनि, यो सबै व्यर्थ हुनेछ, र म सायद एक श्रमिक मात्र हुन सक्छु, अनि मुक्तिको मसँग कुनै सरोकार हुनेछैन भन्‍ने लाग्थ्यो। म नकारात्मक स्थितिमा जिउँथेँ, अनि म आफ्नो हृदयमा बताइनसक्नु पीडा बोकेर हरेक दिन यान्त्रिक रूपमा मात्र आफ्ना कर्तव्यहरू पूरा गर्थेँ। त्यस समयमा, म प्रायः “यदि तिमी सेवाकर्ता हौ भने” भन्ने परमेश्‍वरका वचनहरूको एउटा भजन सुन्थेँ। परमेश्‍वर हामीलाई सोध्नुहुन्छ: “यदि तँ साँच्चै नै सेवाकर्ता होस् भने, के तँ झाराटारुवापन वा नकारात्मकताको कुनै छनकबिना अर्पित भएर मेरा लागि सेवा प्रदान गर्न सक्छस्? यदि तैँले मैले तेरो कहिल्यै सराहना नगरेको कुरा पत्ता लगाइस् भने, के तँ अझ पनि रहिरहेर आजीवन मेरा लागि सेवा प्रदान गर्न सक्नेछस्?” (वचन, खण्ड १। परमेश्‍वरको देखापराइ र काम। एउटा अत्यन्तै गम्भीर समस्या: विश्‍वासघात (२))। हरेक पटक यो गीत सुन्दा, म धेरै भावविह्वल हुन्थेँ। म एक सृजित प्राणी हुँ, र परमेश्‍वरमा विश्‍वास गर्नु र मेरा कर्तव्यहरू निर्वाह गर्नु पूर्ण रूपमा स्वाभाविक र न्यायोचित कुरा हो, र यदि परमेश्‍वरले मलाई चाहनुभएन भने पनि, म अन्त्यसम्मै उहाँमा विश्‍वास गर्नेछु। मसँग कर्तव्य निर्वाह गर्ने एक दिन मात्रै बढी रहेछ भने पनि, मैले आफ्ना कर्तव्यहरू पूरा गर्न आफूले सकेको गर्नुपर्छ!

एक दिन, मैले मेरो स्थितिलाई पूर्ण रूपले सम्बोधन गर्ने परमेश्‍वरका वचनहरूको एउटा खण्ड भेट्टाएँ। सर्वशक्तिमान्‌ परमेश्‍वर भन्‍नुहुन्छ: “मानिसहरू दिक्दारीमा डुब्‍नुको अर्को जड कारण पनि छ, र त्यो कारण के हो भने मानिसहरू वयस्क नभई वा वयस्क भएपछि केही खास घटनाहरू घट्छन्, अर्थात्, तिनीहरूले केही अपराध गर्छन् वा केही बेबकुफ, मूर्ख, र अज्ञानी कामकुराहरू गर्छन्। तिनीहरू आफूले गरेका यी अपराधहरू, यी बेबकुफ र अज्ञानी कामकुराहरूको कारण दिक्दारीमा डुब्छन्। यसप्रकारको दिक्दारी आफैलाई दोष दिनु हो, र यो तिनीहरू कस्ता व्यक्ति हुन् भन्‍ने एक प्रकारको चित्रण पनि हो। … कतिपय मानिस कहिलेकाहीँ आफ्‍नो दिक्दारी त्याग्‍न सक्छन् र त्यसलाई पछि छोड्छन्। तिनीहरू आफ्‍नो इमानदारी र आफूले बटुल्‍न सक्‍ने सबै ऊर्जा आफ्ना कर्तव्य, दायित्व, र जिम्‍मेवारीहरू पूरा गर्नमा लागू गर्छन्, अनि सत्यता पछ्याउन र परमेश्‍वरका वचनहरू मनन गर्नमा, अनि परमेश्‍वरका वचनहरू बुझ्नका लागि परिश्रम गर्नमा आफ्‍नो सारा हृदय र मनसमेत लगाउँछन्। तर विशेष अवस्था वा परिस्‍थिति आइपर्नेबित्तिकै, दिक्दारीले तिनीहरूलाई फेरि एकपटक गाँज्छ र तिनीहरूलाई हृदयभित्र दोषी महसुस गराउँछ। तिनीहरूले मनमनै विचार गर्छन्, ‘तैँले पहिले पनि त्यो काम गरेको छस्, र तँ त्यस्तै व्यक्ति थिइस्। के तैँले मुक्ति पाउन सक्छस्? के सत्यता अभ्यास गर्नुको कुनै अर्थ छ? तैँले गरेको कुराप्रति परमेश्‍वरले के विचार गर्नुहुन्छ? के तैँले गरेको कामको सवालमा परमेश्‍वरले तँलाई क्षमा दिनुहुनेछ? के यसरी मूल्य चुकाएर तैँले त्यो अपराधको शोधभर्ना गर्न सक्छस्?’ तिनीहरू प्रायः आफूलाई दोष दिन्छन् र भित्रभित्रै दोषी महसुस गर्छन्, र तिनीहरू अक्सर आफूलाई शङ्का गर्छन् र आफूमाथि प्रश्‍नहरू बर्साउँछन्। तिनीहरू यस दिक्दारीलाई कहिल्यै फाल्न सक्दैनन्, र तिनीहरू हृदयमा आफूले गरेका लाजमर्दा कुराहरूबारे सधैँ अप्ठ्यारो महसुस गर्छन्। त्यसकारण, तिनीहरूले यतिका धेरै वर्षदेखि परमेश्‍वरमा विश्‍वास गर्दै आएका छन्, र तिनीहरूले परमेश्‍वरले भनेको कुनै कुरा सुनेका छन् भन्ने देखिँदैन, न त तीमध्ये कुनै बुझेका छन् भन्ने नै देखिन्छ। यस्तो लाग्छ मानौँ तिनीहरूलाई मुक्ति पाउने कार्य आफूसँग सम्‍बन्धित छ कि छैन, आफूलाई दोषमुक्त गर्न र छुटकारा दिन सकिन्छ कि सकिँदैन, वा आफू परमेश्‍वरको न्याय र सजाय अनि उहाँको मुक्ति पाउन योग्य छु कि छैनँ भन्‍ने नै थाहा छैन। तिनीहरूलाई यी सब कुराबारे थाहा हुँदा पनि हुँदैन। तिनीहरूले कुनै उत्तर नपाउने हुनाले, र तिनीहरूले कुनै सही फैसला नपाउने हुनाले, तिनीहरूलाई भित्री रूपमा सधैँ दिक्दारी महसुस हुन्छ। तिनीहरू आफ्नो भित्री हृदयमा आफूले गरेका कुराहरू बारम्‍बार विचार गरिरहन्छन्, त्यसलाई मनमा खेलाइरहन्छन्, यो सब कसरी सुरु भयो र कसरी अन्त्य भयो भनेर याद गरिरहन्छन्, पहिले के आयो र पछि के आयो भनेर याद गरिरहन्छन्। तिनीहरूले यसलाई जसरी याद गरे पनि, तिनीहरूलाई सधैँ पाप महसुस हुन्छ, र त्यसकारण तिनीहरूलाई यो विषयमा वर्षौँसम्‍म दिक्दारी महसुस भइरहन्छ। तिनीहरूले आफ्‍नो कर्तव्य निर्वाह गरिरहेका बेलामा समेत, तिनीहरूले कामको निश्‍चित पक्षमा सुपरिवेक्षकका रूपमा सेवा गर्दासमेत, तिनीहरूलाई आफूले मुक्ति पाउने कुनै आशा छैन भन्‍ने महसुस हुन्छ। त्यसकारण, तिनीहरू सत्यता पछ्याउने कुरालाई सबैभन्दा सही र महत्त्वपूर्ण कुराका रूपमा कहिल्यै सोझै सामना गर्दैनन्। तिनीहरू केवल आफूले विगतमा गरेको गल्ती वा गरेको कुरालाई धेरैजसो मानिसले एकदमै खराब ठान्छन्, वा मानिसहरूले दोषी ठहर्‍याउँछन् र तिरस्कार गर्छन्, वा परमेश्‍वरले समेत दोषी ठहर्‍याउनुहुन्छ, अनि तिनीहरूले भविष्यमा सत्यता पछ्याए पनि मुक्ति पाउन सक्दैनन् भनेर विश्वास गर्छन्। परमेश्‍वरको काम जुनै चरणमा भए पनि वा उहाँले जति धेरै वाणी बोल्‍नुभएको भए पनि, तिनीहरू सत्यता पछ्याउने कुरालाई कहिल्यै सही रूपमा सामना गर्दैनन्। यो किन हुन्छ? किनभने तिनीहरूले यस प्रकारको कुरा अनुभव गरेर निकाल्‍ने अन्तिम निष्कर्ष गलत हुन्छ, र त्यसैले तिनीहरू आफ्‍नो दिक्दारीलाई पछि छोड्न असक्षम हुन्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरले मेरो यथार्थ स्थितिको वर्णन गर्नुभयो। जबदेखि मैले तीन बयानको पत्रमा हस्ताक्षर गरेँ, यो विषय मेरो मुटुको काँडाजस्तै भएको थियो, र म प्रायः मर्माहत र बेचैन महसुस गर्थेँ। कैयौँ पटक, मैले आफैलाई सोधेँ, “मैले तीन बयानको पत्रमा हस्ताक्षर गरेकी र पशुको चिह्न लगाइएकी हुनाले, के परमेश्‍वरले मजस्तालाई अझै मुक्ति दिनुहोला त? परमेश्‍वर उहाँको गवाही दिन सक्ने मानिसहरू चाहनुहुन्छ, तर मैले परमेश्‍वरको गवाही नदिएको मात्र होइन, मैले तीन बयानको पत्रमा हस्ताक्षर समेत गरेर परमेश्‍वरलाई धोका दिएँ, र कलङ्कको दाग बनेँ। के परमेश्‍वरले मलाई हटाइसक्नुभएको छ?” मैले यसरी सोच्दा, मेरो मुटु चक्कुले चिरा पार्न लागे झैँ हुन्थ्यो। मलाई आफ्ना प्रार्थनाहरूमा के भन्ने भनेर समेत थाहा हुँदैनथ्यो। मण्डलीले मलाई अझै मेरा कर्तव्यहरू निर्वाह गर्ने मौका दियो, र म धेरै आभारी थिएँ अनि तिनलाई आफूले सकेजति राम्रोसँग पूरा गर्न चाहन्थेँ, तर पनि मेरो बेचैनी हराउँदै हराएन। हरेक पटक ब्रदर-सिस्टरहरूले तीन बयानको पत्रमा हस्ताक्षर गर्नेहरूबारे छलफल गरेको सुन्दा, मेरो मुटु भित्रभित्रै दुख्थ्यो। पक्राउ परेपछि आफ्नो गवाहीमा दृढ रहेका ब्रदर-सिस्टरहरूका अनुभवहरू देख्दा मेरो मुटु अझ बढी दुखेर पीडा हुन्थ्यो। म सोच्थेँ, यी मानिसहरू परमेश्‍वरद्वारा अनुमोदित छन्, तर मैले तीन बयानको पत्रमा हस्ताक्षर गरेँ र परमेश्‍वरलाई धोका दिएँ, जसले गर्दा म उहाँको मुक्तिको अयोग्य बनेँ। मैले तीन बयानको पत्रमा हस्ताक्षर गरेको छायाबाट आफूलाई मुक्त गर्न नसकेकोले, म अक्सर नकारात्मक स्थितिमा जिएँ, र मैले सत्यता पछ्याउने वा जीवन प्रवेश गर्ने कुनै उत्साह जुटाउन सकिनँ। म आफूलाई दिनहुँ काम पूरा गर्न मात्र जान्ने, आत्माविनाको मानिसको खोक्रो शरीरजस्तो महसुस गर्थेँ। यस्तो लाग्थ्यो, कामहरू राम्रोसँग गरेर मात्रै म आफ्ना अपराधहरूको प्रायश्चित्त गर्न सक्छु, र तब मात्र मेरो हृदयले केही सान्त्वना महसुस गर्नेछ। परमेश्‍वरका वचनहरू मनन गर्दै, मैले परमेश्‍वरले मेरो सत्यता पछ्याउने मौका खोस्नुभएको रहेनछ भन्ने महसुस गरेँ। उहाँले मलाई अगुवाको कर्तव्य निर्वाह गर्ने तालिम लिने अनुमति समेत दिनुभएको थियो। यदि परमेश्‍वरले मलाई हटाउनुभएको भए, मसँग मेरो कर्तव्य निर्वाह गर्ने मौका कसरी बाँकी रहन्थ्यो र? अझ त्यो अवस्थामा मैले परमेश्‍वरका वचनहरूको मलजल र आपूर्तिको आनन्द लिन सक्ने त कुरै भएन। तर मैले परमेश्‍वरलाई गलत बुझिरहेँ र नकारात्मकतामा जिएर धेरै समय बर्बाद गरेँ! यदि म यसरी नै नकारात्मक भइरहेँ भने, यो मलाई परमेश्‍वरले हटाइरहनुभएको नभई, बरु सत्यता नपछ्याएर मैले आफैलाई बर्बाद गरिरहेको हुनेथिएँ। यो नकारात्मक स्थितिबाट बाहिर निस्कन मैले ध्यानपूर्वक आत्मचिन्तन गर्दै सत्यता खोज्नुपर्ने थियो।

पछि, मैले परमेश्‍वरका वचनहरूको एउटा खण्ड देखेँ जसले मलाई समस्याको जड फेला पार्न मद्दत गर्‍यो। सर्वशक्तिमान्‌ परमेश्‍वर भन्‍नुहुन्छ: “मानिसहरू सबैले आशिष्‌, पुरस्कार, र मुकुटहरू पाउनका लागि परमेश्‍वरमा विश्‍वास गर्छन्। के हरेक व्यक्तिको हृदयमा यही अभिप्राय हुँदैन र? वास्तवमा, हरेक व्यक्तिमा हुन्छ। यो तथ्य हो। मानिसहरूले यसबारे प्रायः कुरा नगरे पनि, र आशिष्‌ प्राप्त गर्ने आफ्नो अभिप्राय र चाहनालाई ढाकछोप गरे पनि, मानिसहरूको हृदयको गहिराइमा रहेको यो चाहना, यो अभिप्राय र मनसाय कहिल्यै डगमगाएको छैन। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य निर्वाह गर्न सक्ने भए पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आशिष् प्राप्त गर्ने अभिप्राय कहिल्यै त्याग्दैनन् जुन तिनीहरूको हृदयको गहिराइमा लुकेको हुन्छ, र तिनीहरू सधैँ चुपचाप यसको सेवामा परिश्रम र दौडधुप गर्छन्। के मानिसहरूको हृदयको सबैभन्दा गहिराइमा गाडिएको कुरा यही हुँदैन र? आशिष्‌ प्राप्त गर्ने यो अभिप्राय नहुने हो भने, तिमीहरूले कस्तो महसुस गर्नेथियौ? तिमीहरूले कस्तो मनोवृत्तिका साथ आफ्नो कर्तव्य निर्वाह गर्नेथियौ र परमेश्‍वरलाई पछ्याउनेथियौ? यदि मानिसहरूको हृदयमा लुकेको आशिष्‌ प्राप्त गर्ने यो अभिप्रायलाई पूर्ण रूपमा उन्मूलन गरियो भने तिनीहरूको के हालत हुनेथियो? यो सम्भव छ कि धेरै मानिसहरू नकारात्मक बन्नेथिए, र कतिपय आफ्नो कर्तव्यमा अप्रेरित हुनेथिए, र परमेश्‍वरमाथि विश्‍वासमा तिनीहरूको रुचि हराउनेथियो। तिनीहरूले आफ्नो आत्मा गुमाएजस्तो देखिनेथियो, र तिनीहरूको हृदय खोसिएजस्तो देखिनेथियो। त्यसैले म भन्छु कि आशिष्‌ प्राप्त गर्ने अभिप्राय मानिसहरूको हृदयको गहिराइमा लुकेर रहने कुरा हो। सायद, तिनीहरूले आफ्नो कर्तव्य निर्वाह गर्दा वा मण्डलीको जीवन जिउँदा, तिनीहरूलाई आफूले केही सत्यताहरू बुझेको छु र आफ्नो परिवार त्याग्न र खुसीसाथ आफूलाई परमेश्‍वरप्रति समर्पित गर्न सक्षम छु, र अब आफूलाई आशिष्‌ प्राप्त गर्ने आफ्नो अभिप्रायको ज्ञान छ, र यो अभिप्राय त्यागेको छु, र अब यसद्वारा शासित वा बाँधिएको छैन भन्‍ने महसुस हुन्छ। त्यसपछि, तिनीहरूले अब आफूसँग आशिष्‌ प्राप्त गर्ने अभिप्राय छैन भनी सोच्छन्, तर परमेश्‍वरले अर्कै सोच्नुहुन्छ। मानिसहरूले विभिन्‍न कुराहरूलाई सतही रूपमा मात्रै हेर्छन्। परीक्षाहरूविना, तिनीहरूले आफ्‍नो बारेमा राम्रै अनुभव गर्छन्। जबसम्म तिनीहरूले मण्डली छोडेका वा परमेश्‍वरको नामलाई इन्कार गरेका हुँदैनन्, र तिनीहरू आफूलाई परमेश्‍वरप्रति समर्पित गर्न लागिरहन्छन्, तबसम्म तिनीहरूले आफू परिवर्तन भएको छु भन्‍ने विश्‍वास गर्छन्। तिनीहरू अब आफ्‍नो कर्तव्य निर्वाहमा आफ्नो जोस वा क्षणिक आवेगद्वारा उत्प्रेरित भएको महसुस गर्दैनन्। यसको साटो, तिनीहरू आफूले सत्यता पछ्याउन सक्ने, र आफ्‍नो कर्तव्य निर्वाह गर्दा आफूले निरन्तर सत्यताको खोजी र अभ्यास गर्न सक्ने, जसले गर्दा तिनीहरूका भ्रष्ट स्वभावहरू शुद्ध हुने र तिनीहरूले केही साँचो परिवर्तन हासिल गर्न सक्ने विश्‍वास गर्छन्। तर, जब तिनीहरूको गन्तव्य र परिणामसँग प्रत्यक्ष रूपमा सम्बन्धित घटनाहरू घट्छन्, तब तिनीहरूका प्रकटीकरणहरू के-के हुन्छन्? तिनीहरूको साँचो अवस्था पूर्ण रूपमा प्रकाश हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरले मेरो साँचो स्थितिको खुलासा गर्नुभयो। म यति धेरै नकारात्मक थिएँ किनकि आशिष् पाउने मेरो चाहना चकनाचुर भएको थियो। परमेश्‍वरलाई पाएपछि, म उहाँको लागि आफूलाई समर्पित गर्न उत्साहित थिएँ र हाईस्कुल सिध्याउनेबित्तिकै मैले पूर्णकालीन रूपमा आफ्नो कर्तव्य निर्वाह गर्न थालेँ, र यदि मैले यसरी नै पछ्याउने कार्य जारी राखेँ भने, म पक्कै पनि राज्यमा प्रवेश गर्नेछु र स्वर्गको राज्यका आशिष्‌हरूको आनन्द लिनेछु। जब म पक्राउ परेँ र यातनाको डरले तीन बयानको पत्रमा हस्ताक्षर गरेँ, तब मलाई अब आशिष् पाउने कुनै आशा छैन जस्तो लाग्यो, र परमेश्‍वरप्रतिका मेरा सबै शङ्का र गलतफहमीहरू बाहिर आए। मैले आफैलाई सोधेँ, “तीन बयानको पत्रमा हस्ताक्षर गरेपछि, के परमेश्‍वरले मलाई अझैपनि क्षमा गर्न सक्नुहोला त? यदि परमेश्‍वरले मलाई मुक्ति दिनुहुन्न भने, के मसँग अझै आशिष्‌को आशा छ त? यदि आशिष्‌को कुनै आशा छैन भने, अन्त्यसम्म विश्‍वास गर्नुको के अर्थ छ?” म भित्रभित्रै धेरै नकारात्मक भएँ। विशेष गरी पछि, जब अगुवाहरूले तीन बयानको पत्रमा मैले हस्ताक्षर गरेको विषयमा छानबिन गरे, तब मलाई मण्डलीले कुनै पनि बेला निकाल्न सक्छ भन्‍ने शङ्का लाग्न थाल्यो, र मलाई म परमेश्‍वरको वचनको आपूर्तिको आनन्द लिन र आफ्ना कर्तव्यहरू निर्वाह गर्न सक्षम भए पनि, हटाइने नियतिबाट उम्कन सक्दिनँ जस्तो लाग्यो। मलाई आशिष् पाउने कुनै आशा छैन भन्‍ने लाग्यो, र मेरो मुटुलाई ठूलो ढुङ्गाले किचिरहेको जस्तो महसुस भयो। मलाई आफ्नो आत्मै हराएजस्तो महसुस भयो। म प्रायः नकारात्मकता र पीडामा डुबिरहन्थेँ, र मैले सत्यता पछ्याउने वा जीवन प्रवेश गर्ने कुनै ऊर्जा जुटाउन सकिनँ। मैले आशिष् पाउने मेरो इच्छा अति प्रबल रहेछ भन्ने देखेँ। यी सबै वर्षहरूमा, मैले गरेका समर्पण र त्यागहरू परमेश्‍वरलाई सन्तुष्ट पार्नका लागि नभई उहाँसँग मोलतोल गर्ने प्रयासका निम्ति थिए। जब केही फाइदा हुन्थ्यो, म कर्तव्यमा धेरै उत्साहित हुन्थेँ, तर जब आशिष् पाउँदिनथेँ, म ज्यादै नकारात्मक बन्थेँ। मेरो र अविश्‍वासीहरूको पछ्याइमा के फरक थियो? म केवल एक सृजित प्राणी हुँ, म धूलोको कणको योग्य पनि छैन, तर म परमेश्‍वरको घरमा आउन, आफ्ना कर्तव्यहरू निर्वाह गर्न, र परमेश्‍वरले व्यक्त गर्नुभएका सबै सत्यताहरूको आनन्द लिन सक्षम छु। मैले परमेश्‍वरबाट धेरै कुरा पाएको छु। तर परमेश्‍वरले मलाई दिनुभएको सबै कुराका लागि म अलिकति पनि कृतज्ञ थिइनँ। मैले निर्लज्ज भई परमेश्‍वरसँग स्वर्गको राज्यका आशिष्‌हरू मागेँ, र यदि मैले आशिष् पाउन सकिनँ भने, म नकारात्मक बन्थेँ र प्रतिरोध गर्थेँ। ममा साँच्चै कुनै मानवता थिएन! यो महसुस गरेपछि, मलाई गहिरो पछुतो भयो, त्यसैले मैले आशिष्‌का मेरा अभिप्रायहरू त्याग्न र पश्चात्ताप गर्न तत्पर भई परमेश्‍वरलाई प्रार्थना गरेँ।

त्यसपछि, मैले परमेश्‍वरका वचनका थप दुई खण्ड पढेँ र उहाँको अभिप्रायबारे अझ स्पष्ट बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “धेरैजसो मानिसहरूले केही अपराधहरू गरेका र आफूमाथि केही दागहरू ल्याएका छन्। उदाहरणका लागि, कतिपय मानिसहरूले परमेश्‍वरको प्रतिरोध गरेका छन् र ईशनिन्दात्मक कुराहरू भनेका छन्; कतिपय मानिसहरूले परमेश्‍वरको आज्ञालाई अस्वीकार गरेका छन् र आफ्नो कर्तव्य निर्वाह गर्न इन्कार गरेका छन्, र तिनीहरू परमेश्‍वरद्वारा तिरस्कृत भएका छन्; कतिपय मानिसहरूले परीक्षाहरूको सामना गर्दा परमेश्‍वरलाई धोका दिएका छन्; कतिपयले आफू पक्राउ पर्दा ‘तीन बयानको पत्र’ मा हस्ताक्षर गरेर परमेश्‍वरलाई धोका दिएका छन्; कतिपयले भेटीहरू चोरेका छन्; कतिपयले भेटीहरू फजुलमा उडाएका छन्; कतिपयले बारम्बार मण्डली जीवनमा बाधा दिएका छन् र परमेश्‍वरका चुनिएका मानिसहरूलाई हानि पुऱ्याएका छन्; कतिपयले गुटहरू निर्माण गरेर अरूलाई सास्ती दिएका छन्, र मण्डलीलाई अस्तव्यस्त बनाएका छन्; कतिपयले बारम्बार धारणाहरू र मृत्यु फैलाएका छन्, र दाजुभाइ-दिदीबहिनीहरूलाई हानि पुऱ्याएका छन्; र कतिपय चाहिँ विपरीत लिङ्गीसँग अनुचित सम्बन्ध र व्यभिचारमा संलग्न भएका छन्, र तिनीहरूले भयानक प्रभाव पारेका छन्। यति भन्न सकिन्छ कि सबैका आफ्ना अपराध र दागहरू हुन्छन्। तैपनि कतिपय मानिसहरू सत्यता स्वीकार गर्न र पश्‍चात्ताप गर्न सक्षम हुन्छन्, जबकि अरूले सत्यता स्वीकार गर्न सक्दैनन् र पश्‍चात्ताप गर्नुभन्दा बरु मर्न तयार हुन्छन्। त्यसैले तिनीहरूलाई तिनीहरूको प्रकृति सार र तिनीहरूको निरन्तरको प्रकटीकरणअनुसार व्यवहार गरिनुपर्छ। जो पश्‍चात्ताप गर्न सक्छन् तिनीहरू परमेश्‍वरमा साँचो रूपमा विश्‍वास गर्नेहरू हुन्; तर जो साँच्चिकै अपश्‍चात्तापी छन्, तिनीहरूलाई आवश्यकताअनुसार निकालिनुपर्छ वा निष्कासित गरिनुपर्छ। … परमेश्‍वरले हरेक व्यक्तिलाई सम्हाल्ने तरिका त्यस समयको खास परिस्थिति र पृष्ठभूमि, साथै त्यस व्यक्तिको कार्य र व्यवहार र उसको प्रकृति सारमा आधारित हुन्छ। परमेश्‍वरले कहिल्यै कसैलाई अन्याय गर्नुहुन्न। यो परमेश्‍वरको धार्मिकता हो। उदाहरणका लागि, हव्वालाई सर्पले असल र खराबको ज्ञानको रूखको फल खान लोभ्यायो, तर यहोवाले उनलाई ‘मैले तँलाई त्यो नखानू भनेको थिएँ, तैँले किन खाइस्? तैँले खुट्ट्याउनुपर्थ्यो; सर्पले तँलाई लोभ्याउन मात्रै बोलेको थियो भनेर तैँले थाहा पाउनुपर्थ्यो’ भनेर हप्काउनुभएन। यहोवाले हव्वालाई त्यसरी हप्काउनुभएन। यो किनभने मानिसहरू परमेश्‍वरद्वारा सृष्टि गरिएका हुन्, र उहाँलाई तिनीहरूका प्राकृतिक सक्षमताहरू कस्ता छन् र तिनले मानिसहरूलाई के गर्न दिन्छन्, मानिसहरूले आफूलाई कुन हदसम्म नियन्त्रण गर्न सक्छन्, र मानिसहरूले कति हासिल गर्न सक्छन् भनी थाहा छ। परमेश्‍वरलाई यो सबै कुरा अत्यन्तै स्पष्ट रूपमा थाहा छ। परमेश्‍वरले व्यक्तिलाई सम्हाल्ने तरिका मानिसहरूले कल्पना गरे जस्तो सरल छैन। चाहे परमेश्‍वरले कुनै व्यक्तिलाई मन पराउनुहोस्, उहाँ ऊप्रति वितृष्ण हुनुहोस्, वा उहाँले उसलाई घृणा गर्नुहोस्, ऊप्रति उहाँको मनोवृत्ति मुख्यतया त्यस व्यक्तिको सत्यताप्रतिको मनोवृत्तिमा आधारित हुन्छ। कसैले कुन सन्दर्भमा के भन्छ भन्ने कुरालाई वास्ता नगरी, परमेश्‍वरले यसलाई छानबिन गर्नुहुन्छ र बुझ्नुहुन्छ, किनभने परमेश्‍वरले मानिसको हृदय र सारलाई छानबिन गर्नुहुन्छ। मानिसहरू सधैँ विश्‍वास गर्छन्: ‘परमेश्‍वरसँग केवल ईश्‍वरत्व छ। उहाँ धर्मी हुनुहुन्छ र मानिसबाट कुनै उल्लङ्घन सहनुहुन्न। उहाँले मानिसका कठिनाइहरूलाई ख्याल गर्नुहुन्न वा आफूलाई तिनीहरूका ठाउँमा राख्नुहुन्न। यदि कुनै व्यक्तिले परमेश्‍वरको प्रतिरोध गर्छ भने, उहाँले उसलाई दण्ड दिनुहुनेछ।’ कुरा त्यस्तो हुँदै होइन। यदि मानिसहरूले परमेश्‍वरको काम, मानिसहरूलाई व्यवहार गर्ने उहाँका सिद्धान्तहरू, र उहाँको धार्मिकतालाई त्यसरी बुझ्छन् भने, यो एउटा गम्भीर गल्ती हो। परमेश्‍वरले हरेक व्यक्तिको परिणाम मानिसका धारणा र कल्पनाहरूमा आधारित भएर होइन, परमेश्‍वरको धर्मी स्वभावमा आधारित भएर निर्धारण गर्नुहुन्छ। उहाँले हरेक व्यक्तिलाई उसले गरेको कामअनुसार प्रतिदान गर्नुहुन्छ। परमेश्‍वर धर्मी हुनुहुन्छ, र ढिलोचाँडो, उहाँले सबै मानिसहरूलाई पूर्ण रूपमा विश्‍वस्त पार्नुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “बाइबलमा उडन्ते पुत्र घर फर्केको एउटा कथा छ—प्रभु येशूले किन यो दृष्टान्त प्रयोग गर्नुभयो? त्यो मानवजातिलाई मुक्ति दिने परमेश्‍वरको अभिप्राय सच्चा छ र उहाँले मानिसलाई पश्चात्ताप गर्न र परिवर्तित हुन अवसर दिनुहुन्छ भनी मानिसहरूलाई बुझाउनका लागि थियो। यो प्रक्रियाभरि, परमेश्‍वरले मानिसहरूलाई बुझ्नुहुन्छ र उनीहरूका कमजोरीहरू र उनीहरूमा कुन हदसम्म भ्रष्टता छ भनेर गहिरो ज्ञान राख्नुहुन्छ। उहाँलाई थाहा छ, मानिसहरू पछारिनेछन् र असफल हुनेछन्। जसरी केटाकेटीले हिँड्न सिक्दा तिनीहरूको शरीर जतिसुकै बलियो भए पनि कहिलेकाहीँ तिनीहरू लड्ने र ठेस लाग्ने, अनि वस्तुहरूसित ठोक्किने र अल्झेर लड्ने त हुन्छ नै। एउटी आमाले आफ्नो सन्तानलाई बुझेजतिकै परमेश्‍वरले हर व्यक्तिलाई बुझ्नुहुन्छ। उहाँ हरेक व्यक्तिका कठिनाइ, कमजोरी र आवश्यकताहरू बुझ्नुहुन्छ। त्योभन्दा बढी, मानिसहरूले जीवन प्रवेश र स्वभाव परिवर्तनको क्रममा कस्ता कठिनाइ, कमजोरी र असफलताहरू सामना गर्नेछन् भनेर परमेश्‍वरले बुझ्नुहुन्छ। परमेश्‍वरले सबैभन्दा राम्ररी बुझ्ने कुरा यिनै हुन्। यसरी परमेश्‍वरले मानिसको हृदयको गहिराइ छानबिन गर्नुहुन्छ भनेर भन्ने गरिन्छ। तँ जति नै कमजोर भए पनि, यदि तैँले परमेश्‍वरको नाम त्यागिनस्, वा उहाँ र यो मार्ग छोडिनस् भने, तँसँग स्वभाव परिवर्तन गर्ने मौका सधैँ हुनेछ। यदि तँसँग यो मौका भयो भने, तँसित बाँच्ने आशा हुन्छ, र त्यसैले परमेश्‍वरद्वारा मुक्ति पाइने आशा हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभाव परिवर्तन गर्ने अभ्यासको मार्ग)। परमेश्‍वरका वचनहरू पढेपछि, मैले परमेश्‍वरको धर्मी स्वभावबारे केही बुझाइ प्राप्त गरेँ। परमेश्‍वरले कुनै व्यक्तिले मुक्ति पाउन सक्छ कि सक्दैन भनेर मूल्याङ्कन गर्नुहुँदा, उहाँले क्षणिक अपराधको आधारमा त्यो व्यक्तिलाई दोषी ठहराउने वा हटाउने गर्नुहुन्न। परमेश्‍वरलाई हाम्रो कद थाहा छ र उहाँले हाम्रा कमजोरीहरूप्रति समझदारी देखाउनुहुन्छ। परमेश्‍वर कुनै व्यक्तिलाई मुख्यगरी उसका निरन्तरका व्यवहारहरू र उसले सत्यता स्वीकार गर्न सक्छ कि सक्दैन भन्‍ने आधारमा जाँच्नुहुन्छ। यदि कर्तव्यमा उनीहरूका व्यवहार निरन्तर राम्रा रहेका छन् भने, र अपराध गरेपछि उनीहरू सत्यता स्वीकार गर्न र साँचो रूपमा पश्चात्ताप गर्न सक्छन् भने, परमेश्‍वरले त्यस्तो व्यक्तिप्रति कृपा राख्नुहुँदै सहनशीलता देखाउनुहुनेछ। उदाहरणका लागि, उरियाकी पत्नी राखेपछि दाऊद पछुतोले भरिएका थिए र उनले फेरि कहिल्यै व्यभिचार गरेनन्। उनी वृद्ध हुँदा पनि, उनको ओछ्यान तताउन एउटी युवती ल्याइएको भए तापनि, उनी तिनको नजिक गएनन्। दाऊदले अपराध गरे, तर पनि उनले साँचो पश्चात्ताप गरे, र परमेश्‍वरले उनलाई अनुमोदन गर्नुभयो। केही ब्रदर-सिस्टरहरू ख्रीष्टविरोधीको मार्गमा हिँडेका र मण्डलीको काममा गम्भीर बाधा दिएका कारण निष्कासित भएका थिए, तर पछि, उनीहरूले साँचो पश्चात्ताप गरे र परमेश्‍वरको घरमा पुनः प्रवेश पाए, र उनीहरूले आफूमाथि भएको परमेश्‍वरको मुक्तिको कामको गवाही दिँदै अनुभवात्मक लेखहरू पनि लेखे। उनीहरूबाट, मैले के देखेँ भने साँचो रूपमा पश्चात्ताप गर्ने र सत्यता स्वीकार गर्न सक्नेहरूप्रति परमेश्‍वर कृपा र मुक्तिको दृष्टिकोण राख्नुहुन्छ। यसको विपरीत, निरन्तर खराब प्रदर्शन गरेका, सत्यता स्वीकार नगर्ने, वा साँचो रूपमा पश्चात्ताप नगरेकाहरूप्रति भने, परमेश्‍वर दोषी ठहराउने र हटाउने दृष्टिकोण राख्नुहुन्छ। उदाहरणका लागि, तीन बयानको पत्रमा हस्ताक्षर गरेका केही मानिसहरूमा परमेश्‍वरलाई धोका दिएकोमा पछि कुनै बुझाइ वा पश्चात्ताप थिएन, र उनीहरूले मण्डली र आफ्ना ब्रदर-सिस्टरहरूलाई समेत धोका दिए। परमेश्‍वर त्यस्ता मानिसहरूलाई थप मौका दिनुहुन्न किनकि उनीहरू सत्यताप्रति वितृष्ण हुन्छन् र उनीहरूमा कुनै विवेक वा समझ हुँदैन। मैले विचार गरेँ, पक्राउ पर्दा मैले कर्तव्य निर्वाह गरेको धेरै समय भएको थिएन, मेरो अनुभव सतही थियो, र मेरो कद सानो थियो। मैले क्षणिक कमजोरीका कारण तीन बयानको पत्रमा हस्ताक्षर गरेको थिएँ, तर पछि, मैले ठूलो आत्मग्लानि र पछुतो महसुस गरेँ, र म पश्चात्ताप गर्न र परिवर्तन हुन चाहन्थेँ। मण्डलीले आफ्नो कर्तव्यमा मेरो निरन्तरको व्यवहारको आधारमा मलाई एउटा मौका दियो। यो परमेश्‍वरको कृपा थियो र यसले उहाँको धार्मिकता प्रकट गर्‍यो। तर मैले परमेश्‍वरको स्वभाव बुझिनँ र उहाँलाई गलत बुझिरहेँ, म केवल श्रम गरिरहेको छु र मेरो श्रम सकिएपछि मलाई हटाइनेछ भन्ने सोचेँ—मानौँ उहाँले मलाई श्रम गर्न प्रयोग गरिरहनुभएको थियो। मैले परमेश्‍वर भ्रष्ट मानवजातिले जस्तै हरेक मोडमा मानिसहरूविरुद्ध षड्यन्त्र गर्नुहुन्छ भन्‍ने सोचेँ। के यो परमेश्‍वरको निन्दा थिएन र? ममा परमेश्‍वरको डर मान्‍ने हृदय बिलकुलै थिएन! मैले परमेश्‍वरको धार्मिकतालाई पूर्ण रूपमा इन्कार गरेँ, र मैले मानवतालाई अधिकतम हदसम्म मुक्ति दिने परमेश्‍वरका अभिप्रायहरूलाई पनि इन्कार गरेँ। मैले आफ्नो आस्थामा, मैले परमेश्‍वरलाई पटक्कै चिनेनछु भन्ने महसुस गरेँ। म साँच्चै अन्धो थिएँ! म यसरी नै अघि बढिरहेमा मैले परमेश्‍वरको क्षमा कहिल्यै पाउनेथिइनँ। मैले दाऊदको उदाहरण पछ्याउनुपर्थ्यो, आफ्ना अपराधहरूको शान्तिपूर्वक सामना गर्नुपर्थ्यो, र साँचो रूपमा पश्चात्ताप गर्नुपर्थ्यो। मेरो अन्तिम परिणाम राम्रो होस् वा नहोस्, मैले स्वीकार गर्दै समर्पित हुनुपर्छ, र आफ्नै भविष्यका सम्भावनाहरू र मार्गहरूबारे चिन्ता गर्नु हुँदैन।

पछि, मैले, “म पक्राउ परेपछि तीन बयानको पत्रमा हस्ताक्षर गर्ने मामिलामा मेरो असफलताको मूल कारण के थियो?” भन्ने जान्न चाहेँ। मैले परमेश्‍वरका वचनहरू पढेँ: “परमेश्‍वरमाथिको तेरो आस्थामा तँ कुनै पनि कठिनाइ वा सङ्कष्टहरू नहोऊन्, वा थोरै पनि कष्ट नहोओस् भन्‍ने आशा गर्छस्। तँ सधैँ त्यस्ता कुराहरू पछ्याउँछस् जुन व्यर्थ छन्, र तँ जीवनलाई कुनै महत्त्व दिँदैनस्, बरु आफ्‍नै विलासी विचारहरूलाई सत्यताभन्दा अगाडि राख्छस्। तँ कति बेकामे छस्! तँ सुँगुरजस्तै जिउँछस्—तँ अनि सुँगुर र कुकुरहरूको बीचमा के भिन्‍नता छ र? सत्यता नपछ्याउने, बरु देहलाई प्रेम गर्नेहरू सबै नै पशु होइनन् र? ती आत्माविहीन मृत मानिसहरू सबै जिउँदा लासहरू होइनन् र? तिमीहरूका माझमा कतिवटा वचनहरू बोलिएका छन्? के तिमीहरूका माझमा थोरै मात्र काम गरिएको छ? तिमीहरूका माझमा मैले कति प्रदान गरेको छु? त्यसोभए तैँले त्यो किन प्राप्त गरेको छैनस्? तँलाई केका बारेमा गुनासो गर्नु छ? के तँ देहसित ज्यादै मोहित भएकोले तैँले केही पनि प्राप्त नगरेको कुरा साँचो होइन र? अनि, के तेरा विचारहरू अत्यन्तै अत्यधिक भएकाले यस्तो भएको होइन र? के तँ अत्यन्तै मूर्ख भएकोले यस्तो भएको होइन र? यदि तैँले यी आशिष्‌हरू प्राप्त गर्न सक्दैनस् भने, के तैँले परमेश्‍वरलाई तँलाई मुक्ति नदिएको भनी दोष दिन मिल्छ? … म तँलाई साँचो मानव जीवन दिन्‍छु, तैपनि तँ पछ्याउँदैनस्। के तँ सुँगुर र कुकुरसँग एउटै प्रकारको छैनस् र? सुँगुरहरू मानिसको जीवन पछ्याउँदैनन्, तिनीहरू पखालिनुको पछि लाग्दैनन्, र तिनीहरू जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू त्यत्तिकै सुत्छन्। मैले तँलाई साँचो मार्ग प्रदान गरेको छु, तैपनि तैँले त्यो प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई निरन्तरता दिन इच्छुक छस्? त्यस्ता मानिसहरू जीवित हुनुको अर्थ के छ र? तेरो जीवन घृणित र नीच छ, तँ फोहोर र दुराचारमाझ जिउँछस्, र तँ कुनै पनि लक्ष्य पछ्याउँदैनस्, त्यसकारण, के तेरो जीवन सबैभन्दा नीच छैन र? के तँसँग परमेश्‍वरको सामना गर्ने दुस्साहस छ? तैँले यसरी नै अनुभव गरिरहिस् भने, के तैँले केही पनि प्राप्त नगर्ने होइन र? तँलाई साँचो मार्ग प्रदान गरिएको छ, तर तैँले अन्त्यमा त्यो प्राप्त गर्न सक्छस् कि सक्दैनस् भन्‍ने कुरा तेरो आफ्‍नै पछ्याइमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। “आज, संसारका सबै जना परीक्षाहरूबाट गुज्रिरहेका छन्, परमेश्‍वरले समेत कष्ट भोगिरहनुभएको छ, त्यसैले तिमीहरूले कसरी कष्ट भोग्न सक्दैनौ र? … कतिपय मानिसले आफ्नो परिवारबाट सतावट सामना गर्छन्, कतिपयले आफ्ना प्रियजनहरूबाट अस्वीकार सामना गर्छन्, र कतिपय भने सतावटमा परेर आफ्नो घर फर्कन सक्दैनन्, र तिनीहरूसँग आराम गर्ने कुनै सुरक्षित ठाउँ हुँदैन। यसले तिनीहरूको हृदयमा कष्ट उत्पन्न गर्छ। के तिमीहरूले अहिले सामना गरिरहेको कष्ट परमेश्‍वरले सहनुभएको जस्तै होइन र? तिमीहरू अहिले परमेश्‍वरसँग कष्ट भोगिरहेका छौ, र परमेश्‍वर मानिसहरूलाई कष्टमा साथ दिनुहुन्छ। यदि आज ख्रीष्टको सङ्कष्ट, राज्य, र सहनशीलतामा तिमीहरूको हिस्सा छ भने मात्रै तिमीहरूले अन्तमा महिमा प्राप्त गर्नेछौ! यो कष्ट अर्थपूर्ण छ। कुरा त्यसो नै होइन र? तँ सङ्कल्पविहीन हुन मिल्दैन। तैँले आज कष्ट भोग्नुको अर्थ के हो र किन यति धेरै कष्ट भोग्दैछस् त्यो बुझ्नुपर्छ। तैँले सत्यता खोजी गरी परमेश्‍वरको अभिप्रायको बुझाइमा पुग्नुपर्छ, त्यसपछि तँभित्र कष्ट भोग्ने सङ्कल्प जाग्नेछ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरूबाट, मैले के महसुस गरेँ भने मैले आफ्नो देहलाई अति नै प्रेम गर्नु नै मैले तीन बयानको पत्रमा हस्ताक्षर गर्नु पछाडिको मूल कारण रहेछ। मैले “अरूको होइन आफ्‍नै दुनो सोझ्याउनुपर्छ” भन्‍ने शैतानी अस्तित्वको नियम पछ्याएँ, र मैले मेरो आफ्नै देहका हितहरूलाई सबैभन्दा माथि राखेँ। परमेश्‍वरमा विश्‍वास गर्दा, मैले कुनै कठिनाइ वा पीडा नहोस्, र मेरो देहले दुःख नपाओस्, र त्योभन्दा बढी त, कुनै परीक्षा वा सङ्कष्ट अनुभव गर्नु नपरोस् भन्‍ने इच्छा गरेँ। त्यसैले ठूलो रातो अजिङ्गरद्वारा यातनाको धम्की पाउँदा, मेरो दिमागमा कसरी आफ्नो गवाहीमा दृढ रहने भन्‍ने कुरा थिएन, बरु यातनाको डर थियो—कम यातना भोग्नका लागि, मैले तीन बयानको पत्रमा हस्ताक्षर गरेँ। आफैलाई बचाउन र शारीरिक कष्टबाट बच्न, म दियाबलससामु झुकेँ र बाँच्नका लागि आफैलाई लज्जित पारेँ, आफ्नो लज्जास्पद अस्तित्वमा टाँसिएँ, परमेश्‍वरलाई इन्कार गरेँ, र उहाँलाई धोका दिएँ। मेरो आचरण यहूदाको भन्दा कसरी फरक थियो र? परमेश्‍वरका वचनहरूबाट, मैले आस्थामा मुक्ति पाउनका लागि, हामीले धेरै कष्टहरू सहनुपर्छ भन्ने पनि बुझेँ। पीडादायी परिस्थितिहरूमार्फत् मात्र हामी परमेश्‍वरमा साँचो आस्था राख्न सक्छौँ। पत्रुसलाई उदाहरणको रूपमा लिनुहोस्। जब उनले प्रभु येशूलाई पछ्याए, उनले आफ्नो जीवनभर सयौँ परीक्षाहरू र शोधनहरू अनुभव गरे। उनले यी शोधनहरूमा परमेश्‍वरलाई प्रेम गर्न खोजे, र अन्तमा, उनले परमेश्‍वरप्रतिको ठूलो प्रेम र मृत्युसम्मको समर्पणता प्राप्त गरे, र उनी परमेश्‍वरका लागि क्रुसमा उल्टो टाँगिए, र युगौँयुगसम्म परमेश्‍वरद्वारा सिद्ध पारिएका पहिलो व्यक्ति बने। परीक्षाहरू सामना गर्ने अय्युब पनि त थिए। उनले क्षणभरमा आफ्नो विशाल सम्पत्ति र छोराछोरी गुमाए, उनको शरीर खटिराले ढाकियो, तैपनि अय्युब परमेश्‍वरको सार्वभौमिकता र बन्दोबस्तहरूप्रति समर्पित हुन र परमेश्‍वरका लागि आफ्नो गवाहीमा दृढ रहन सक्षम भए, जसले शैतानलाई तर्साउँदै डराएर भाग्ने बनायो। अय्युब एक साँच्चै स्वतन्त्र मानिस बने। उनीहरूसँग तुलना गर्दा, म लज्जित भएँ। गम्भीर यातनाको सामना नगरीकन नै म एकदमै डराएँ र शैतानसँग सम्झौता गरेँ। म थोरै हावा वा वर्षा पनि सहन नसक्ने कुनै हरितगृहको एउटा फूलजस्तै थिएँ। म साँच्चै कमजोर थिएँ! मैले सत्यता पछ्याउनुपर्थ्यो र देहको ख्याल गर्नु छोड्नुपर्थ्यो, र मैले यदि कुनै दिन म फेरि पक्राउ परेँ भने, शैतानले मलाई यातना दिएर मेरो जीवन मृत्युभन्दा पनि दर्दनाक बनाए पनि म आफ्नो गवाहीमा दृढ रहनेछु भन्ने कसम खाएँ।

सन् २०२४ जुलाईको अन्त्यमा, म दोङयाङ मण्डलीमा आएको लगत्तै पछि नै, छिमेकी मण्डलीले ठुलो मात्रामा पक्राउको सामना गर्नुपऱ्यो, र अगुवाहरूले परमेश्‍वरका वचनका पुस्तकहरू सार्नका लागि हामीले तत्काल मद्दत गर्नेगरी प्रबन्ध मिलाए। तर हामीले केही पुस्तकका भण्डारहरू सारिसकेपछि, चालकमाथि निगरानी भइरहेको शङ्का भयो। यसका साथै, मसँग सहकार्य गर्ने ब्रदर पनि चालकको सम्पर्कमा आएको हुनाले सम्भावित जोखिममा परे। म धेरै डराएँ। मैले कसरी म भर्खरै लामो समयसम्म प्रहरीद्वारा पिछा गरिएको र झन्डै पक्राउ परेको थिएँ, अनि कसरी एक यहूदाले मलाई धोका दिएको थियो र म प्रहरीको पक्राउ गर्ने मुख्य निशानामा छु भन्‍ने कुराबारे सोचेँ। यदि मसँग सहकार्य गर्ने ब्रदर प्रहरीको निशानामा परेका भए, म उम्कन सक्दिनथेँ; यदि प्रहरीले मलाई समातेको भए, उनीहरूले मलाई पक्कै छोड्ने थिएनन्। तर जब मैले अघिल्लो पटक पक्राउ पर्दा तीन बयानको पत्रमा हस्ताक्षर गरेको अपराध सम्झेँ, मेरो हृदयमा एउटा प्रबल भावना आयो, “यदि म साँच्चै पक्राउ परेँ भने, म कसम खान्छु, म कहिल्यै परमेश्‍वरलाई इन्कार गर्नेछैनँ, र म निश्चित रूपमा परमेश्‍वरका लागि गवाही दिनेछु!” जब मैले यसरी सोचेँ, मेरो हृदय यो वातावरणद्वारा नियन्त्रित हुन छोड्यो। म पक्राउ पर्छु कि पर्दिनँ भन्‍ने कुरा परमेश्‍वरको हातमा थियो, र मैले परमेश्‍वरको योजनाबद्ध कार्य र बन्दोबस्तहरूप्रति समर्पित हुनुपर्थ्यो। पुस्तकहरू तुरुन्तै सार्नुपर्ने थियो, विभिन्न कार्यहरू तुरुन्तै कार्यान्वयन गर्नुपर्ने थियो, र मैले परमेश्‍वरको घरका हितहरूको रक्षा गर्नुपर्थ्यो। त्यसैले, मैले मेरो सहकर्मीसँग पुस्तकहरू सार्ने बन्दोबस्तबारे छलफल जारी राखेँ। त्यही समयमै, मैले स्थानान्तरणको प्रगतिबारे जानकारी लिन मण्डलीलाई एउटा पत्र लेखेँ। यसरी अभ्यास गर्दा, मैले आफ्नो हृदयमा धेरै शान्ति महसुस गरेँ। मैले प्राप्त गरेको यो थोरै ज्ञान र रूपान्तरणलाई परमेश्‍वरका वचनहरूको मार्गदर्शनबाट अलग गर्न सकिँदैन। म इमानदारीपूर्वक परमेश्‍वरलाई धन्यवाद दिन्छु!


९२. आमाबुबाको दया कहिल्यै तिर्न नसकिने ऋण हो?

मियाओसियाओ, चीन

म एउटा गरिब किसान परिवारमा हुर्किएँ। मेरा आमाबुबा लगभग ४० वर्षको हुँदा उहाँहरूले मलाई धर्मपुत्री बनाउनुभयो। जबदेखि मैले कुरा बुझ्न थालेँ, तबदेखि मैले मेरा आमाबुबालाई हाम्रो परिवार पाल्नका लागि पैसा कमाउन कडा परिश्रम गरिरहेको देखेँ। मेरा बुबा वर्षैभरि उज्यालो नहुँदै काम गर्न उठ्नुहुन्थ्यो, र मेरो पढाइका लागि पैसा कमाउन असारको गर्मीमा पनि बाहिर काम गर्नुहुन्थ्यो। मेरी आमाले पनि धेरै कडा परिश्रम गर्नुहुन्थ्यो। बिरामी हुँदा उहाँ उपचारमा पैसा खर्च गर्न हिचकिचाउनुहुन्थ्यो; खरायो हुर्काउनका लागि हरेक दिन घाँस काट्न खोलातिर जानुहुन्थ्यो, र मेरो पढाइ शुल्कका लागि पैसा बचत गर्नुहुन्थ्यो। मेरा आमाबुबाको हाल देखेर मेरो मन दुख्थ्यो, त्यसैले मैले ठूली भएपछि सन्तानी धर्म निभाउने मन बनाएँ। ठूली भएपछि, मैले आफूलाई अक्सर “‘छोराछोरीले हेरचाह गर्ने बेलामा आमाबुबा नै नरहने’ अवस्था नआओस्” भनेर सम्झाउँथेँ। मैले आफूलाई सन्तानी धर्म निभाउने कुरामा कुनै पछुतो छाड्नुहुँदैन भनेर सम्झाउँथेँ। पछि, मैले आफूले मन पराएको व्यक्तिलाई त्यागेर मेरा आमाबुबाको इच्छाअनुसार अहिलेका पतिलाई रोजेँ, र घरज्वाइँ बनाएर भित्र्याएँ।

२०११ मा, मेरा बुबाको अचानक मृत्यु भयो। मैले सोचेँ, “अब जतिसुकै मुस्किल वा कठिनाइ आए पनि, मैले आमाप्रतिको सन्तानी धर्म राम्ररी निभाउनैपर्छ। कुनै पछुतो छाड्नुहुँदैन।” म अक्सर मेरी आमाका लागि पोषण पूरक आहार किनिदिन्थेँ। २०१२ मा, मेरी आमाले मलाई सर्वशक्तिमान्‌ परमेश्‍वरको आखिरी दिनहरूको सुसमाचार प्रचार गर्नुभयो। छ महिनापछि, म अक्सर भेलाहरूमा र आफ्नो कर्तव्य पूरा गर्न बाहिर जान थालेँ। मेरा पतिले मेरी आमाले मलाई सुसमाचार प्रचार गर्नुभएकोमा प्रत्यक्ष-अप्रत्यक्ष रूपमा आलोचना गरे, र मेरो अगाडि नै मेरी आमालाई गिज्याउने र खिल्ली उडाउनेसमेत गरे। मलाई यति रिस उठ्यो कि मैले पतिलाई गाली गरेँ, र हरेक पटक यस्तो हुँदा, म मेरी आमालाई पीडा र विवशतामा परेर जानुभएको देख्थेँ। पछि, मेरा पतिले मलाई गर्ने सतावट झन्-झन् गम्भीर हुँदै गयो, र उनले मलाई कुटपिट र गालीगलौजसमेत गरे। मेरी आमाले पनि मसँगै गालीगलौज सहनुभयो, र मलाई आमाको धेरै ऋणी भएको महसुस भयो। २०१५ को अन्त्यमा, म प्रचारक चुनिएँ। एक पटक, म आफ्नो कर्तव्यमा यति व्यस्त भएँ कि म करिब एक हप्तासम्म घर गइनँ। मेरा पतिले आफन्तहरूसँग मिलेर मेरी आमालाई दुःख दिए, र मण्डलीका अगुवा र कामदारहरूबारे उजुरी गर्ने धम्की पनि दिए। म आफ्नो कर्तव्य पूरा गर्न छाडेर वातावरण मिलाउन घर फर्कन बाध्य भएँ। घर फर्केपछि, मेरा पतिले काम छाडेर घरमै बसेर मेरो निगरानी गर्न थाले। मलाई यो कुराले अत्यन्तै दिक्क लाग्यो, तर मैले मेरी आमाको अगाडि उनीसँग झगडा गर्ने आँट गरिनँ। म भित्रभित्रै एकदमै पीडा र दमन महसुस गर्दै त्यो सहेर बस्न बाध्य थिएँ। मैले परमेश्‍वरमा विश्वास गर्न थालेदेखि कसरी मेरा पतिले मेरी आमालाई बारम्बार अपमानित र खिसी गरेका थिए भन्ने सम्झेँ, म धेरै हैरान भएँ, मेरो मन छियाछिया भएजस्तो भयो। मलाई आमालाई बुढेसकालमा सुख दिनुको सट्टा, मैले उहाँलाई धेरै पीर र पीडा दिइरहेकी छु भन्ने महसुस भयो। फलस्वरूप, मसँग बाहिर गएर आफ्नो कर्तव्य पूरा गर्ने सङ्कल्प नै रहेन। मेरी आमाले मसँग सङ्गति गर्नुभयो र मैले प्रार्थना गरेर परमेश्‍वरमा भरोसा राख्नुपर्छ भन्नुभयो, तर मलाई यदि म आफ्नो कर्तव्य पूरा गर्न बाहिर गएँ भने, मेरा पतिले मलाई फेरि सताउनेछन् भन्ने चिन्ता थियो, र मेरी आमाले अझै कति पीर झेल्नुपर्ने हो, मलाई थाहा थिएन। त्यसैले, म घरै बसेँ, र मेरो स्थिति पनि झन्-झन् खराब हुँदै गयो। पछि, परमेश्‍वरले मेरा लागि बाटो खोलिदिनुभयो। मेरा पतिलाई उनको रोजगारदाताले काममा फर्कन सूचित गर्‍यो, र त्यसपछि मात्र म भेलाहरूमा जान र आफ्नो कर्तव्य पूरा गर्न सकेँ।

२०१६ मा, मसँग सहकार्य गर्ने सिस्टर पक्राउ परिन्। हामी छिमेकी थियौँ, त्यसैले मेरो सुरक्षामा पनि खतरा थियो। मैले मेरा पतिसँग बाहिर गएर लुक्नेबारे कुरा गरेँ, तर विश्वासै नलाग्ने गरी, मैले घर छाडेको केही दिनमै उनले प्रहरी चौकीमा गएर मैले परमेश्‍वरमा विश्वास गरेको र घर छाडेको भनेर उजुरी गरिदिए। प्रहरीले मेरा बारेमा अनुसन्धान गर्न थाल्यो, त्यसैले म घर फर्कन झनै नसक्ने भएँ। मैले भविष्यमा घर गएर आमालाई भेट्न नसक्ने कुरा सोचेँ—मैले कसरी उहाँको हेरचाह गर्ने र सन्तान धर्म निभाउने? मेरा बुबा बितिसक्नुभएको थियो, र मेरा पतिले हामीलाई यसरी सताइरहेका थिए। म गएपछि, के थाहा उनले मेरी आमालाई कस्तो व्यवहार गर्नेथिए होला। म मेरी आमाको एकमात्र नातेदार हुँ। म उहाँको साथमा नहुँदा उहाँ कति दुःखी र असह्य पीडामा हुनुहुनेथ्यो होला! तर यदि म घर जाँदा पक्राउ परेँ भने, के म दृढ रहन सक्नेथिएँ र? मेरो हृदय पीडा र द्वन्द्वले छियाछिया भयो, त्यसैले मैले परमेश्‍वरलाई प्रार्थना गरी मलाई डोऱ्याउनुहोस् भनी बिन्ती गरेँ। एक दिन, मैले परमेश्‍वरका वचनहरू सम्झेँ: “एउटा व्यक्ति कहाँ जानेछ, उसले के गर्नेछ, उसले कस्ता मानिस वा अवस्थाहरू सामना गर्नेछ, उसले के-कस्ता कुराहरू भन्‍नेछ, र हरेक दिन के हुनेछ—के यी उसले पूर्वानुमान गर्न सक्ने कुरा हुन्? यो भन्न सकिन्छ कि मानिसहरूले यी सबै घटनाहरूको भविष्यवाणी गर्न नसक्‍ने मात्र होइन, योभन्दा पनि बढी, तिनीहरूले परिस्थितिहरू कसरी विकसित हुनेछन् भन्‍ने कुरालाई नियन्त्रण गर्न सक्दैनन्। मानिसहरूको दैनिक जीवनमा, यस्ता पूर्वानुमान गर्न नसकिने घटनाहरू नौलो हुँदै होइनन्, ती त आम रूपमा घट्ने घटना हुन्। यस्ता ‘दैनिक जीवनका सानातिना मामलाहरू’ सम्बन्धी घटनाहरू र ती विकसित हुने तरिका र नियमहरू मानिसहरूका लागि निरन्तर सम्झौटा हुन्: कुनै पनि घटना संयोग होइन; हरेक घटनाको विकासक्रम र अपरिहार्यतालाई मानव इच्‍छाद्वारा परिवर्तन गर्न सकिँदैन। आइपर्ने हरेक घटनाले मानवजातिलाई सृष्टिकर्ताको चेतावनी सुनाउँछ र यसले मानवले आफ्नै भाग्यलाई नियन्त्रण गर्न सक्दैन भन्‍ने सन्देश दिन्छ। यसका साथै, यो भाग्यलाई आफ्‍नै हातमा लिने मानिसहरूको निरर्थक महत्त्वाकाङ्क्षा र चाहनाविरुद्धको प्रतिप्रहार हो। यो प्रहार मानवजातिको अनुहारमा बारम्बार हानिएको शक्तिशाली झापड जस्तै हो, जसले मानिसहरूलाई तिनीहरूको भाग्यमाथि ठ्याक्कै कसले सार्वभौमिकता राख्छ र त्यसलाई कसले नियन्त्रण गर्छ भनी आत्मचिन्तन गर्न बाध्य पार्छ। अनि जब मानिसहरूका महत्त्वाकाङ्क्षा र चाहनाहरू बारम्‍बार धराशायी र चकनाचुर हुन्छन्, तब तिनीहरूसँग अचेतन रूपमै भाग्यका प्रबन्धहरूअनुसार चल्नु, साथै वास्तविकता, स्वर्गको इच्छा, र सृष्टिकर्ताको सार्वभौमिकतालाई स्विकार्नुको विकल्प नै हुँदैन। ‘दैनिक जीवनका सानातिना मामलाहरू’ सम्बन्धी दोहोरिरहने घटनाहरूदेखि सारा मानिसहरूको जीवनको भाग्यसम्म यस्तो कुनै कुरा छैन जसले सृष्टिकर्ताको सार्वभौमिकता र उहाँका प्रबन्धहरू प्रकट नगरोस्; यस्तो कुनै कुरा छैन जसले सृष्टिकर्ताको अख्तियारलाई उछिन्न सकिँदैन भन्ने सन्देश नदेओस्, सृष्टिकर्ताको अख्तियार सर्वोच्च छ भन्ने सर्वदा अपरिवर्तनीय सत्यता व्यक्त नगरोस्!” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरू मनन गर्दैजाँदा मैले के बुझेँ भने हरेक दिन जे-जे हुन्छ, त्यसमाथि परमेश्‍वरको सार्वभौमिकता छ; मानिसहरूले यी कुराहरू आफैँ पूर्वानुमान वा नियन्त्रण गर्न सक्दैनन्। म परमेश्‍वरको योजनाबद्ध कार्य र बन्दोबस्तमा समर्पित हुनुपर्छ। मैले कसरी मसँग सहकार्य गर्ने सिस्टर प्रहरीद्वारा पक्राउ परिन्, मेरा पतिले प्रहरी चौकीमा मेरो उजुरी गरिदिए, र म कसरी प्रहरीद्वारा खेदिँदै छु र घर जान नसक्ने भएकी छु भन्नेबारे सोचेँ। यो घटना शृङ्खला मैले पूर्वानुमान गर्न सक्ने कुरा थिएन; यो सबै परमेश्‍वरको अनुमतिले भएको थियो। मैले यो वास्तविकतालाई स्वीकार्नुपर्थ्यो। मैले परमेश्‍वरमा विश्वास गर्न थालेदेखिको समयलाई फर्केर हेरेँ। मेरा पतिद्वारा मेरी आमा सताइएको र अपमानित भएको देख्दा मेरो हृदय धेरै दुःखित थियो, र मेरी आमा सताइनुहुन्छ भन्ने डरले म बाहिर गएर आफ्नो कर्तव्य पूरा गर्न चाहन्नथेँ। मलाई यदि म गएँ भने, उहाँको बुढेसकालमा हेरचाह गर्ने कोही हुनेछैन भन्ने पनि डर थियो। जब मैले यो कुरा सोचेँ, तब मैले के बुझेँ भने म निरन्तर पारिवारिक स्नेहमा फसेकी छु, र मैले राम्रोसँग सत्यता पछ्याउन वा आफ्नो कर्तव्य पूरा गर्न सकेकी छैनँ। अहिले ममाथि यस्तो वातावरण आएको छ, जहाँ म घर जान सक्दिनँ, यसमा परमेश्‍वरको अभिप्राय के थियो भने मैले आफ्नो हृदय कर्तव्यमा लगाउनुपर्छ, जुन मेरो जीवन वृद्धिका लागि लाभदायक हुनेछ। यसबाहेक, म मण्डली अगुवा थिएँ। यदि मैले घर नछाडेकी भए, म पक्राउ पर्नेबित्तिकै प्रहरीले मेरी आमालाई प्रयोग गरेर मलाई धम्की दिनेथिए। के म त्यतिबेला दृढ रहन सक्नेथिएँ र? यदि मैले यातना सहन नसकेर यहूदा बनेर परमेश्‍वरलाई विश्वासघात गरेँ भने, म परमेश्‍वरद्वारा पूर्ण रूपमा हटाइने थिएँ। धेरै सोचविचार गरेपछि, मैले मण्डलीमा आफ्नो कर्तव्य पूरा गरिरहने निर्णय गरेँ। घरबाट टाढा हुँदा, हरेक पटक पानी पर्दा म सोच्थेँ, “हाम्रो आँगनको भुइँ चिप्लो छ—कतै मेरी आमा लड्नुभयो र उहाँलाई उठाउने कोही भएन भने के होला?” गहुँ काट्ने मौसममा मलाई चिन्ता लाग्थ्यो, “मेरी आमाले एक्लै कसरी बाली भित्र्याउनुहोला? मेरा पतिले उहाँलाई सघाउलान् भन्ने मलाई थाहा छैन।” नयाँ वर्षको समयमा, मैले आँखाभरि आँसु पारेर अतिथि-सत्कार गर्ने परिवारले तयार पारेको खाना समातेँ। “म घरबाट टाढा भए पनि राम्रोसँग खान पाएकी छु, तर घरमा मेरी आमालाई कस्तो छ, मलाई थाहा छैन। के मेरा पतिले उहाँलाई गालीगलौज र दुर्व्यवहार गर्लान्? चाडपर्वमा अरूका परिवारहरू भेला हुन्छन्, तर मैले मेरी आमालाई घरमा एक्लै छाडेकी छु। उहाँलाई पक्कै पनि उदासी र एक्लोपन महसुस भइरहेको होला, र उहाँले हाम्रा आफन्त र साथीहरूको खिसी पनि सहनुपर्नेछ। म आमाको धेरै ऋणी छु!” मैले जति धेरै सोचेँ, मलाई त्यति नै पीडा भयो, र मलाई आफ्नो कर्तव्य पूरा गर्न मनै लागेन। म रोएँ र परमेश्‍वरलाई प्रार्थना गरेँ, उहाँलाई यो नकारात्मक स्थितिबाट मलाई बाहिर निकाल्नुहोस् भनी बिन्ती गरेँ।

एक दिन आत्मिक भक्तिको दौरान, मैले परमेश्‍वरका वचनहरू पढेँ र आफ्ना आमाबुबाबारे मेरा केही चिन्ताहरू त्याग्न सकेँ। सर्वशक्तिमान्‌ परमेश्‍वर भन्‍नुहुन्छ: “तैँले जेसुकै सोचे पनि, जेसुकै योजना गरे पनि, वा जे काम गरे पनि, ती कुराहरू महत्त्वपूर्ण होइनन्। महत्त्वपूर्ण कुरा त तैँले सम्पूर्ण सृजित प्राणीहरू परमेश्‍वरका हातमा हुन्छन् भनी बुझ्न र साँच्चिकै विश्‍वास गर्न सक्छस् सक्दैनस् भन्‍ने हो। कतिपय आमाबुबाले घरायसी आनन्द साथै बालबच्चा र नातिनातिनाले भरिएको घरमा रमाउने आशिष् र नियति पाएका हुन्छन्। यो परमेश्‍वरको सार्वभौमिकता हो, र यो तिनीहरूलाई परमेश्‍वरले दिनुहुने आशिष् हो। कतिपय आमाबुबाको यो नियति हुँदैन; परमेश्‍वरले तिनीहरूको लागि यस्तो बन्दोबस्त गर्नुभएको हुँदैन। तिनीहरूले सुखी परिवार पाउने, वा आफ्ना सन्तानद्वारा घेरिएर बस्ने आशिष् पाएका हुँदैनन्। यो परमेश्‍वरको योजनाबद्ध कार्य हो र मानिसहरूले जबरजस्ती गरेर हुँदैन। जे होस्, अन्ततः पितृभक्तिको सन्दर्भमा, मानिसहरूमा कम्तीमा समर्पणको मानसिकता हुनैपर्छ। यदि परिस्थितिले साथ दियो र तँसित त्यसो गर्नलाई क्षमता भयो भने, तैँले आमाबुबालाई सन्तानीय आदर देखाउन सक्छस्। यदि परिस्थितिले साथ दिएन र तँसित त्यसो गर्ने क्षमता छैन भने, जबरजस्ती गर्ने कोसिस नगर्। यो समर्पण हो। यो समर्पण कसरी आउँछ? यो समर्पणको आधार के हो? यो परमेश्‍वरले बन्दोबस्त गरिरहनुभएका र परमेश्‍वरको सार्वभौमिकताअन्तर्गत पर्ने यी सबै कुराहरूमा आधारित हुन्छ। यी मानिसहरूले रोज्ने कुरा होइनन्, र मानिसहरूसँग रोज्ने अधिकार पनि हुँदैन; तिनीहरू समर्पित हुनुपर्छ। जब तँलाई मानिसहरू समर्पित हुनुपर्छ र सबथोक परमेश्‍वरद्वारा योजनाबद्ध गरिएको हुन्छ भन्‍ने अनुभूति हुन्छ, के तँलाई हृदयमा अझ धेरै सहज अनुभूति हुँदैन र? (हुन्छ।) तब के तेरो विवेकले अझै घोच्नेछ र? त्यसले त्यसउप्रान्त निरन्तर घोच्नेछैन, र आमाबुबाप्रति आफू कर्तव्यनिष्ठ नभएको विचार तँभित्र हाबी हुनेछैन। कहिलेकाहीँ तैँले यसबारे अझै सोच्न सक्छस्—आफ्नो मानवताभित्र केही सामान्य सोच र प्रवृत्तिहरू हुनु भनेको कसैले पन्छाउन नसक्ने कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। परमेश्‍वरका वचनहरू मनन गरेपछि, मैले के बुझेँ भने परमेश्‍वरले हरेक व्यक्तिका लागि फरक-फरक नियति निर्धारण गर्नुभएको छ, र मानिसहरूसँग केही पनि बदल्ने शक्ति छैन। यदि परमेश्‍वरले मेरी आमाले आफ्ना छोराछोरी साथमा रहने आशिष् नपाउने भनेर नियोजन गर्नुभएको छ भने, मैले जतिसुकै कोसिस गरे पनि केही बदल्न सक्दिनँ। मैले कसरी मेरी आमा र म मेरो बाल्यकालदेखि सँगै थियौँ, एक पटक पनि छुट्टिएका थिएनौँ भन्ने कुरा सम्झेँ। पछि, परमेश्‍वरमाथिको मेरो विश्वासको कारण, म प्रहरीद्वारा खेदिएँ र घर छाड्नुपर्‍यो। यो परमेश्‍वरको बन्दोबस्त र पूर्वनियोजन थियो। घरमा मेरा पतिद्वारा मेरी आमा सताइनु उहाँले भोग्नैपर्ने कुरा हो। तर, मैले परमेश्‍वरको सार्वभौमिकतालाई बुझिनँ, र मेरी आमा एक्लो हुनुभएको र कष्ट भोगिरहनुभएकोमा निरन्तर चिन्ता गर्थेँ। म पनि अन्धकार र पीडामा जिएँ, र मेरो कर्तव्यमा असर पर्‍यो। अहिले आएर मैले के बुझेँ भने आमाप्रति सन्तान धर्म निभाउने अवसर नभएकाले, मैले प्रकृतिलाई नै आफ्नो बाटो समात्न दिनुपर्छ। मेरी आमा परमेश्‍वरमा विश्वास गर्नुहुन्छ, त्यसैले उहाँ मबाट टाढा भए पनि, उहाँसँग अझै परमेश्‍वर हुनुहुन्छ, र भविष्यमा हामी आफ्नो बाटो हिँड्दैगर्दा परमेश्‍वरले डोऱ्याउनुहुनेछ। मैले सबै कुरा परमेश्‍वरको हातमा छ भन्ने विश्वास गरेँ। जब मैले यो सोचेँ, म समर्पित हुन इच्छुक हुँदै चुपचाप परमेश्‍वरलाई प्रार्थना गरेँ। मैले मेरी आमालाई परमेश्‍वरलाई सुम्पिदिएँ, ताकि हाम्रो परिवारको हातबाट हुने सतावट भोग्दा परमेश्‍वरले उहाँलाई डोऱ्याउनुहोस्। पछि, मैले संयोगवश मेरी आमाले लेख्नुभएको एउटा अनुभवात्मक गवाहीको लेख पढेँ। मैले के पढेँ भने म उहाँसँग नहुँदा र उहाँ कमजोर हुँदा उहाँले परमेश्‍वरलाई प्रार्थना गर्नुहुन्थ्यो, र ब्रदर र सिस्टरहरू परमेश्‍वरका वचनहरूबारे सङ्गति गर्न र उहाँलाई मद्दत गर्न हाम्रो घरमा जानुहुन्थ्यो। जब उहाँले परमेश्‍वरको अभिप्राय बुझ्नुभयो, तब उहाँ बिस्तारै आफ्नो नकारात्मकता र कमजोरीबाट बाहिर आउनुभयो। म परमेश्‍वरप्रति धेरै आभारी भएँ।

२०२२ मा, विश्वव्यापी महामारी फेरि फैलियो। जब मैले धेरै वृद्धवृद्धा महामारीबाट मरिरहेको देखेँ, तब मलाई फेरि चिन्ता लाग्न थाल्यो, “यदि मेरी आमा महामारीमा सङ्क्रमित हुनुभयो भने, उहाँको हेरचाह गर्ने कोही होला? के उहाँ बाँच्नुहोला? यदि म उहाँको साथमा भएर, उहाँलाई पानी र औषधि दिँदै, र उहाँलाई हौसला दिन परमेश्‍वरका वचनहरूमा सङ्गति गर्दै गरेको भए, के त्यसले उहाँको हृदयको पीडा कम गर्दैनथ्यो र?” उहाँलाई भेट्न जान पाए कति राम्रो हुन्थ्यो! मैले उहाँलाई विगत केही वर्षका मेरा अनुभवहरू र मैले उहाँलाई कति धेरै सम्झिरहेकी थिएँ भनेर साँच्चै भन्न मन थियो। त्यसको केही समयपछि, म बिरामी परेँ, र ओछ्यानमा पर्दा मलाई आमाको झनै धेरै याद आयो। मलाई यदि उहाँ मर्नुभयो भने, मैले उहाँलाई फेरि कहिल्यै भेट्न पाउनेछैन भन्ने चिन्ता लाग्यो, र मैले हृदयमा परमेश्‍वरसँग तर्क गरेँ, “हे परमेश्‍वर, किन अरूले आफ्नो परिवारसँग पुनर्मिलन हुन पाउँछन् तर मचाहिँ मेरी आमाबाट छुट्टिनुपरेको छ? तपाईँलाई थाहा छ, मेरो पृष्ठभूमि अरूको भन्दा फरक छ। म परिवारको एकमात्र सन्तान हुँ, तर म उहाँको मृत्युसम्म उहाँको हेरचाह गर्न पाउँदिनँ। यदि उहाँ एक्लै मर्नुभयो भने, मेरो विवेकले मलाई सधैँ दोषी ठहराउनेछ।” मलाई थाहा थियो यसरी सोच्नु गलत हो, तर मैले यसलाई कसरी अनुभव गर्ने भनेर जानेकी थिइनँ, त्यसैले मैले परमेश्‍वरलाई प्रार्थना गरी मलाई डोऱ्याउनुहोस् भनी बिन्ती गरेँ। मैले सम्झेँ, कसरी हरेक पटक मलाई अन्तर्दृष्टि दिएर मेरो नकारात्मकता र कमजोरीबाट मलाई बाहिर निकाल्ने परमेश्‍वरका वचनहरू नै थिए, र कसरी मेरी आमाले पनि घरमा परमेश्‍वरको अगुवाइ र सुरक्षा अनुभव गर्नुभयो। हामी दुवैले परमेश्‍वरको प्रेम पाइरहेका थियौँ। परमेश्‍वरले हामीलाई यति धेरै प्रदान गर्नुभएको थियो, तर मैले उहाँको ऋण तिर्नुपर्छ भन्ने जानिनँ, बरु उहाँबारे गुनासो गरेँ। ममा साँच्चै विवेकको कमी थियो! मैले परमेश्‍वरलाई प्रार्थना गरेँ, र आफ्ना समस्याहरू समाधान गर्न गम्भीरतापूर्वक सत्यता खोज्न तयार भएँ।

एक दिन, मैले परमेश्‍वरका वचनहरूको वाचन सुनेँ र आफ्ना आमाबुबाको दयालुपनलाई कसरी लिने भनेर बुझेँ। सर्वशक्तिमान्‌ परमेश्‍वर भन्‍नुहुन्छ: “जब मानिसहरूको कुरा आउँछ, तेरा आमाबुबाले तँलाई सावधानीपूर्वक हेरचाह गरे पनि वा तेरो राम्रो देखभाल गरे पनि, आखिरमा तिनीहरूले आफ्नो जिम्मेवारी र दायित्व मात्रै पूरा गरिरहेका थिए। तँलाई हुर्काउनुमा तिनीहरूको उद्देश्य जे भए पनि, त्यो तिनीहरूको जिम्मेवारी थियो—तिनीहरूले तँलाई जन्म दिएका हुनाले, तिनीहरूले तेरो जिम्मेवारी लिनुपर्छ। यसको आधारमा, के तेरा आमाबुबाले तेरा लागि गरेका सबै कुरालाई दयाका रूपमा लिन सकिन्छ? सकिँदैन, होइन र? (हजुर।) तेरा आमाबुबाले तँप्रतिको जिम्मेवारी गर्नुलाई तेरा आमाबुबाको दयाका रूपमा लिन मिल्दैन, त्यसैले यदि तिनीहरूले फूल वा बोटबिरुवाप्रतिको आफ्नो जिम्मेवारी पूरा गर्छन्, त्यसलाई मलजल गर्छन् भने, के त्यो दयामा गनिन्छ? (गनिँदैन।) त्यो त झन् दया हुँदै होइन। फूलहरू र बोटबिरुवाहरू बाहिर नै राम्रोसँग बढ्छन्—यदि तिनलाई हावा, घाम र वर्षाको पानी पाउने गरी जमिनमा रोपिए भने, ती झनै फस्टाउँछन्। तिनलाई घरभित्र गमलामा रोपियो भने बाहिर जस्तो हुर्किँदैनन् वा राम्रो हुँदैनन्! जस्तोसुकै परिवारमा जन्मिए पनि, यो कुरा परमेश्‍वरले नै नियोजित गर्नुभएको हुन्छ। तँ जीवन बोकेको व्यक्ति होस्, र परमेश्‍वरले हरेक जीवनको जिम्मेवारी लिनुहुन्छ, मानिसहरूलाई बाँच्न सक्‍ने तुल्याउनुहुन्छ, र सबै प्राणीहरूले पालना गर्नुपर्ने नियम पालना गर्न लगाउनुहुन्छ। यति मात्र हो कि एउटा व्यक्तिका रूपमा, तँ आफ्‍ना आमाबुबाले तँलाई हुर्काएको परिवेशमा जिइस्, त्यसैले तँ त्यही वातावरणमा हुर्किएको हुनुपर्छ। तँ परमेश्‍वरको नियोजनका कारण त्यस परिवेशमा जन्मिस्; तेरा आमाबुबाले तँलाई वयस्कावस्थासम्म हुर्काउनु पनि परमेश्‍वरको नियोजनका कारणले गर्दा नै हो। जे भए पनि, तँलाई हुर्काउनुमा तेरा आमाबुबाले एउटा जिम्मेवारी र दायित्व पूरा गरिरहेका हुन्छन्। तँलाई वयस्कतासम्म हुर्काउनु तिनीहरूको दायित्व र जिम्मेवारी हो, र यसलाई दया भन्‍न मिल्दैन। यसलाई दया भन्‍न नमिल्ने भएपछि, के यसलाई तैँले उपभोग गर्न अधिकार पाएको कुरा भन्न मिल्छ? (मिल्छ।) यो तैँले पाउनुपर्ने एक प्रकारको अधिकार हो। तैँले तेरा आमाबुबाद्वारा हुर्काइन पाउनुपर्छ, किनभने तँ वयस्क हुनुभन्दा पहिले, तैँले हुर्कँदै गरेको बच्‍चाको भूमिका खेल्छस्। त्यसकारण, तैँले जे पाउँछस् त्यो त तँप्रति तेरा आमाबुबाको जिम्मेवारी पूरा भएको मात्र हो, तिनीहरूबाट कुनै निगाह वा दया प्राप्त भएको होइन। कुनै पनि जीवित प्राणीका लागि, छोराछोरी जन्माउनु र हुर्काउनु, प्रजनन गर्नु, र अर्को सन्तानलाई हुर्काउनु भनेको एक प्रकारको जिम्मेवारी हो। उदाहरणका लागि, चराचुरुङ्गी, गाईवस्तु, भेडा, र बाघले पनि प्रजनन गरेपछि आफ्नो सन्तानलाई हुर्काउनुपर्छ। आफ्नो सन्तानलाई नहुर्काउने कुनै जीवित प्राणी छैन। केही अपवादहरू हुन सक्छन्, तर हाम्रा लागि ती अज्ञात छन्। यो जीवित प्राणीहरूको अस्तित्वसम्बन्धी प्राकृतिक कुरा हो, यो जीवित प्राणीहरूमा हुने नैसर्गिक प्रवृत्ति हो, र यसलाई दया मान्न मिल्दैन। तिनीहरूले त सृष्टिकर्ताले जनावरहरू र मानवजातिका लागि तोक्‍नुभएको नियमको पालना मात्रै गरिरहेका हुन्छन्। त्यसकारण, तेरा आमाबुबाले तँलाई हुर्काउनु भनेको एक प्रकारको दया होइन। यसका आधारमा के भन्‍न सकिन्छ भने तेरा आमाबुबा तेरा ऋणदाता होइनन्। तिनीहरूले तँप्रतिको आफ्नो जिम्मेवारी पूरा गरिरहेका छन्। तिनीहरूले तेरा लागि जतिसुकै रगत-पसिना समर्पित गरे पनि र तँमा जतिसुकै पैसा खर्च गरे पनि, तिनीहरूले बदलामा तँलाई केही पनि माग्‍नु हुँदैन, किनभने आमाबुबाका रूपमा तिनीहरूको जिम्मेवारी यही नै हो। यो जिम्मेवारी र दायित्व भएको हुनाले, यो निःशुल्क हुनुपर्छ, र तिनीहरूले तँलाई प्रतिदान माग्नु हुँदैन। तँलाई हुर्काएर, तेरा आमाबुबाले आफ्नो जिम्मेवारी र दायित्व मात्रै पूरा गरिरहेका हुन्छन्; यो लेनदेनका रूपमा नभई निःशुल्क गरिनुपर्छ। त्यसकारण, तैँले आफ्ना आमाबुबालाई व्यवहार गर्दा वा तँ र तिनीहरूबीचको सम्बन्धलाई सम्हाल्दा प्रतिदान गर्ने मानसिकता राख्नु हुँदैन। यदि तैँले त्यस्तो मानसिकता बोकेर आफ्ना आमाबुबासँग व्यवहार गर्छस्, तिनीहरूलाई प्रतिदान गर्छस्, र तँ र तिनीहरूबीचको सम्‍बन्धलाई सम्हाल्छस् भने, त्यो वास्तवमा अमानवीय हुन्छ। साथ-साथै, त्यसो गर्दा तँ तेरा दैहिक भावनाहरूद्वारा रोकिने र बाँधिने सम्‍भावना हुन्छ, र तँलाई यी उल्झनहरूबाट बाहिर निस्कन गाह्रो हुनेछ, यहाँसम्‍म कि तैँले आफ्नो बाटो बिराउनसमेत सक्छस्। तेरा आमाबुबा तेरा ऋणदाता होइनन्, त्यसैले तँसँग तिनीहरूका सबै अपेक्षाहरू पूरा गर्ने दायित्व हुँदैन। तँसँग तिनीहरूको अपेक्षाहरू पूर्ति गर्ने कुनै दायित्व हुँदैन। तिनीहरूका आफ्नै अपेक्षाहरू हुन सक्छन्, तर तैँले आफै निर्णयहरू गर्नुपर्छ। परमेश्‍वरले तेरा लागि एउटा जीवन मार्ग तय गर्नुभएको छ, उहाँले तेरा लागि एउटा नियति बन्दोबस्त गर्नुभएको छ, र तेरा आमाबुबासँग यी कुराको कुनै सरोकार छैन। … यदि तेरो परिस्थितिले तँलाई तिनीहरूप्रतिको आफ्‍ना केही जिम्मेवारी पूरा गर्न अनुमति दिन्छ भने, त्यसै गर्। यदि तिनीहरूप्रतिको तेरो दायित्व पूरा गर्न तँलाई तेरा वातावरण र वस्तुगत परिस्थितिहरूले साथ दिँदैनन् भने, तैँले त्यसबारे धेरै सोच्नु पर्दैन, र तैँले तिनीहरूप्रति ऋणी छु भनेर सोच्नु हुँदैन, किनभने तेरा आमाबुबा तेरा ऋणदाता होइनन्। तैँले आफ्ना आमाबुबाप्रति छोराछोरीको धर्म निभाए पनि, वा तिनीहरूप्रतिको आफ्नो जिम्मेवारी पूरा गरे पनि, तैँले एउटा सन्तानको दृष्टिकोणबाट कुनैबेला आफूलाई जन्म दिएर हुर्काउने आफ्ना आमाबुबाप्रतिको थोरै जिम्मेवारी मात्र पूरा गरिरहेको हुन्छस्। तर तैँले तिनीहरूप्रतिको ऋण तिर्ने दृष्टिकोणले वा ‘तेरा आमाबुबा तेरा हितकारी हुन्, र तैँले तिनीहरूको ऋण तिर्नुपर्छ, तैँले तिनीहरूको दया प्रतिदान गर्नुपर्छ’ भन्‍ने दृष्टिकोणले अवश्य नै यसो गर्नु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरू सुनिसकेपछि, मैले अचानक के बुझेँ भने मैले मेरा आमाबुबाले मलाई हुर्काउनुभएको कुरालाई दयाको ऋण ठानेकी रहेछु। मलाई त्यो जुनसुकै बेला पनि चुकाउनैपर्छ जस्तो लाग्थ्यो, तर यो दृष्टिकोण त सत्यताअनुसार बिलकुलै छैन। वास्तवमा, आफ्ना छोराछोरीलाई हुर्काउनु आमाबुबाको जिम्मेवारी र दायित्व हो। यो कुनै पनि हालतमा दया होइन। जसरी जनावरहरूले आफ्ना बच्चाहरूलाई हुर्काउँछन्, यो एक प्राकृतिक झुकाव हो, र परमेश्‍वरले सबै थोकका लागि स्थापना गर्नुभएको अस्तित्वको नियम पनि हो। परमेश्‍वरले मानिसलाई सृष्टि गर्नुभएकाले, उहाँले उनीहरूका लागि उपयुक्त पारिवारिक वातावरणको बन्दोबस्त गर्नुहुनेछ। मेरो उदाहरण लिनुहोस्। म जन्मेलगत्तै मेरी जन्म दिने आमा बित्नुभयो, र त्यसपछि मलाई धर्म-आमाबुबाले धर्मपुत्री बनाउनुभयो। बाहिरबाट हेर्दा, मलाई मेरा आमाबुबाले हेरचाह गरेको र हुर्काएको जस्तो देखिन्थ्यो, तर वास्तवमा, मेरो जीवन परमेश्‍वरबाट आएको हो। यतिका वर्षसम्म म बाँच्न सक्नुको कारण परमेश्‍वरले मेरो हेरचाह र सुरक्षा गर्दै हुनुहुन्छ। मलाई याद छ, म सानो छँदा गहुँ निफन्ने एउटा ठूलो पङ्खामा मेरो खुट्टा अड्किएको थियो, तर म अपाङ्ग भइनँ। हाइस्कूलको प्रवेश परीक्षाअघि, म परीक्षा केन्द्र हेर्न साइकलमा गएकी थिएँ, र दुईवटा गाडीको बिचमा फसेर झन्डै ठक्कर खाएकी थिएँ। त्यतिबेला मेरी आमा मसँग हुनुहुन्नथ्यो, तर मलाई केही भएन। मैले मेरी जन्म दिने आमालाई फेरि सम्झेँ। उहाँले मलाई यस संसारमा ल्याउनुभयो र त्यसपछि बित्नुभयो, र मेरा अहिलेका आमाबुबाले मलाई हुर्काउन सक्नु परमेश्‍वरको नियोजन र योजनाबद्ध कार्यको कारण थियो। मैले धन्यवाद दिनुपर्ने त परमेश्‍वरलाई हो। जन्मदेखि अहिलेसम्म मैले सधैँ परमेश्‍वरको हेरचाह, सुरक्षा, र उहाँले प्रदान गरेका सबै कुराको उपभोग गरेकी छु। मैले परमेश्‍वरको अनुग्रहसमेत पाउन सकेकी छु, र मैले उहाँलाई पछ्याउँदै, आफ्नो कर्तव्य पूरा गर्दै र हजारौँ वर्षमा एक पटक आउने परमेश्‍वरद्वारा मुक्ति पाउने अवसर पाएकी छु। तर, मैले परमेश्‍वरको प्रेमको ऋण चुकाउन आफ्नो कर्तव्य राम्रोसँग पूरा गर्नुपर्छ भन्ने कुरा बुझिनँ, बरु मैले आमाबुबालाई मलाई हुर्काएको दयाको ऋण चुकाउनेबारे मात्र सोचेँ। आफ्नो कर्तव्य छान्ने कुरामा समेत, मैले सधैँ आमाप्रति सन्तान धर्म निभाउन सक्छु कि सक्दिनँ भन्ने पूर्वसर्तको आधारमा त्यसलाई तौलन्थेँ। म घरबाट टाढा बसेर आफ्नो कर्तव्य पूरा गर्दा, मेरो स्थिति निरन्तर खलबलिन्थ्यो। म कस्तो मूढबुद्धि थिएँ! शैतानले मभित्र हालेका “आमाबुबाको माया समुद्रजस्तै गहिरो हुन्छ,” र “आमाबुबालाई आदर नगर्ने व्यक्ति पशुभन्दा गिरेको हुन्छ” जस्ता भ्रामक धारणाहरूबाट म प्रभावित भएकी थिएँ, र मैले आँखा चिम्लेर मूर्खतापूर्वक यो दयाको ऋण चुकाउन चाहेँ। कति मूर्खतापूर्ण कुरा! जब मैले यो बुझेँ, मैले धेरै स्वतन्त्रता महसुस गरेँ। मैले बिस्तारै आमाप्रतिको चिन्ता छाड्दै गरेकै बेला, मैले मेरी छोरीबाट एउटा चिठी पाएँ। चिठीमा उनले मण्डलीमा कर्तव्य पूरा गर्न थालेकी छिन्, र मेरी आमा स्वस्थ हुनुहुन्छ, घरमा नियमित भेला हुने र परमेश्‍वरका वचनहरू पढ्ने गर्नुहुन्छ भनी लेखिएको थियो। त्यस क्षण, मैले यति भावुक र आत्म-ग्लानि महसुस गरेँ कि मैले त्यो भावनालाई शब्दमा वर्णन गर्नै सक्दिनँथेँ। मैले हृदयमा परमेश्‍वरलाई प्रार्थना गरेँ, “हे परमेश्‍वर, म तपाईँलाई धन्यवाद दिन्छु! तपाईँले मेरा लागि बन्दोबस्त गर्नुभएका सबै कुरा कति असल रहेछन् भनी म देख्दछु, र म साँच्चै तपाईँको यति ठूलो प्रेम र कृपा पाउन अयोग्य छु। तपाईँमाथि पर्याप्त आस्था नराखेकामा म आफैलाई घृणा गर्छु। हे परमेश्‍वर, म सबैभन्दा धेरै तपाईँको ऋणी छु। अबदेखि, म निश्चय नै आफ्नो हृदयलाई स्थिर राखेर राम्रोसँग आफ्नो कर्तव्य पूरा गर्नेछु, र तपाईँलाई फेरि चिन्तित वा व्याकुल बनाउनेछैन।”

पछि, मैले परमेश्‍वरका थप वचनहरू पढेँ, र आमाप्रति ऋणी महसुस गर्ने मेरो स्थिति पूर्ण रूपमा समाधान भयो। परमेश्‍वर भन्‍नुहुन्छ: “कतिपय मानिसहरूले परमेश्‍वरमा विश्‍वास गर्ने र आफ्ना कर्तव्य पूरा गर्ने भएकाले आफ्नो परिवार त्याग्छन्। तिनीहरू यही कारणले चर्चित बन्छन्। सरकारले बारम्बार तिनीहरूको घरको खानतलासी गर्छ, तिनीहरूका आमाबुबालाई दुर्व्यवहार गर्छ, र तिनीहरूलाई सरकारसामु सुम्पन आमाबुबालाई धम्क्याउनेसमेत गर्छ। सारा छिमेकीहरू यसो भन्दै तिनीहरूबारे कुरा गर्छन्, ‘यो व्यक्तिमा विवेक छैन। ऊ आफ्ना पाका आमाबुबाको वास्ता गर्दैन। ऊ अनुत्तरदायी सन्तान त हो नै, उसले आमाबुबालाई धेरै समस्यामा समेत पार्छ। ऊ अनुत्तरदायी सन्तान हो!’ के यी कुनै शब्द सत्यतासँग मिल्छन्? (मिल्दैनन्।) तर के यी सबै शब्दहरू गैरविश्‍वासीहरूको नजरमा सही मानिँदैनन् र? गैरविश्‍वासीहरू यो नै यसलाई हेर्ने सबैभन्दा मान्य र तर्कसङ्गत तरिका हो, र यो मानव नैतिकतासँग मिल्दो, र आत्मआचरणका मानकहरूबमोजिम छ भन्ठान्छन्। यी मापदण्डहरूमा आमाबुबाप्रति सन्तानीय आदर कसरी देखाउने, वृद्धावस्थामा उनीहरूको हेरचाह कसरी गर्ने, अनि दाहसंस्कार कसरी गर्ने, वा उनीहरूको मायाको ऋण कसरी तिर्नेजस्ता जतिसुकै कुराहरू समेटिएका भए पनि, र यी मापदण्डहरू सत्यतासँग मिले पनि नमिले पनि, तिनलाई गैरविश्‍वासीहरूले सकारात्मक कुराका रूपमा हेर्छन् र सही देख्छन्, र सबै समूहका मानिसहरूले दोषरहित मान्छन्। गैरविश्‍वासीहरूको लागि त मानिसहरूले जिउने मापदण्डहरू यिनै हुन्, र तिनीहरूको हृदयमा मानकअनुरूप असल व्यक्ति हुनलाई तैँले यी कामकुराहरू गर्नुपर्छ। परमेश्‍वरमा विश्‍वास गरेर सत्यता बुझ्नुअघि, के तैँले पनि यसरी आफूलाई आचरणमा ढाल्नुको मतलब तँ असल व्यक्ति होस् भनेर दृढतापूर्वक विश्‍वास गर्दैनथिस् र? (गर्थेँ।) साथै, तैँले यी कुराहरूद्वारा नै आफूलाई मूल्याङ्कन गर्ने र संयमित पार्ने कामसमेत गर्थिस्, र तैँले आफूलाई यस्तो व्यक्ति हुन आवश्यक गराउँथिस्। … तर तैँले परमेश्‍वरका वचन र उहाँका प्रवचनहरू सुनेपछि, तेरो दृष्टिकोण बदलिन थाल्यो, र तैँले बुझिस् कि सृजित प्राणीका रूपमा कर्तव्य पूरा गर्न तैँले सबथोक त्याग्नुपर्छ, र परमेश्‍वर मानिसहरूले आफूलाई यस्तै आचरणमा ढालून् भन्‍ने मापदण्ड दिनुहुन्छ। तँ सृजित प्राणीका रूपमा कर्तव्य पूरा गर्नु नै सत्यता हो भनी निश्‍चित हुनुअघि, तैँले आफू आमाबुबाप्रति उत्तरदायी हुनुपर्छ भन्‍ने सोच्थिस्, तर तँलाई आफूले सृजित प्राणीका रूपमा कर्तव्य पूरा गर्नुपर्छ भन्‍ने पनि लाग्थ्यो, र तँ भित्री रूपमा दोधारमा थिइस्। परमेश्‍वरका वचनहरूको निरन्तरको मलजल र रखवारीमार्फत, तैँले बिस्तारै सत्यता बुझिस्, र त्यसपछि नै तैँले सृजित प्राणीका रूपमा कर्तव्य पूरा गर्नु पूर्णतया स्वाभाविक र न्यायसङ्गत कुरा हो भन्‍ने महसुस गरिस्। आजको दिनसम्ममा, धेरै मानिसले सत्यता स्विकार्न सकेका छन्, र तिनीहरूले मान्छेका परम्परागत धारणा र कल्पनाहरूमा भएका आत्मआचरणका मानकहरू पूर्ण रूपमा त्यागेका छन्। अनि यी कुराहरू पूरै त्यागेपछि, परमेश्‍वरलाई पछ्याउँदा र आफ्नो कर्तव्य पूरा गर्दा, तँ गैरविश्‍वासीहरूका आलोचना र निन्दाका वचनहरूद्वारा बाँधिन छोडिस्, र परम्परागत धारणाहरूले तँमाथि राखेका जन्जिरहरूलाई तैँले सजिलै फाल्न सकिस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। “अहिले परमेश्‍वर काम गरिरहनुभएको र मानिसहरूलाई यी सबै तथ्यहरूको सत्यता बताउन, र तिनीहरूलाई सत्यता बुझ्न सक्षम तुल्याउन सत्यता व्यक्त गरिरहनुभएको हुनाले, तैँले सत्यता बुझेपछि, यी भ्रामक विचार र दृष्टिकोणहरूले तँमाथि बोझ थोपर्न छोड्नेछन्, र तैँले तिनलाई आफ्ना आमाबुबासँगको सम्बन्धलाई कसरी सम्हाल्‍ने भन्‍ने कुराको मार्गनिर्देशिकाका रूपमा प्रयोग गर्न छोड्नेछस्। त्यसपछि, तँलाई जीवनमा सहज महसुस हुनेछ। जीवनमा सहज महसुस गर्नुको अर्थ तँलाई आफ्ना जिम्मेवारी र दायित्वहरू के हुन् भनेर थाहा हुँदैन भन्‍ने होइन—तँलाई अझै पनि यी कुराहरू थाहा हुन्छ। यो कुरा तैँले आफ्नो जिम्मेवारी र दायित्वहरूलाई लिनका लागि कुन दृष्टिकोण र विधिहरू रोज्छस् भन्‍ने कुरामा निर्भर हुने मात्र हो। एउटा तरिका भनेको भावनाहरूको बाटो समात्नु, साथै संवेगद्वारा प्रेरित शैली, र शैतानले मानिसलाई निर्देशित गर्ने विधि, विचार र दृष्टिकोणहरूका आधारमा यी कुरालाई सम्हाल्नु हो। अर्को मार्ग भनेको परमेश्‍वरले मानिसलाई सिकाउनुभएका वचनहरूका आधारमा यी कुराहरूलाई लिनु हो। … यदि तैँले सत्यता सिद्धान्तहरूको एउटा पक्ष वा सही र परमेश्‍वरबाट आउने एउटा विचार र दृष्टिकोण पालना गरिस् भने, तँलाई जीवनमा साँच्चिकै सहज महसुस हुनेछ। उपरान्त, तैँले आफ्‍ना आमाबुबासँगको सम्‍बन्धलाई कसरी लिन्छस् भन्‍ने कुरालाई न त जनमतले, न त तेरो विवेकको सचेतनाले, न त तेरो भावनाको बोझले नै अवरोध गर्न सक्छ; यसको सट्टा, यी सत्यता सिद्धान्तहरूले तँलाई यो सम्बन्धलाई सही र तर्कसङ्गत ढङ्गले सामना गर्न र सम्हाल्न सक्षम तुल्याउनेछन्। यदि तैँले परमेश्‍वरले मानिसलाई दिनुभएका सत्यता सिद्धान्तअनुसार काम गरिस् भने, मानिसहरूले तँलाई तेरो पिठ्यूँपछाडि आलोचना गरे पनि, हृदयको गहिराइमा तँलाई शान्त र सुरक्षित महसुस हुनेछ, र तँ अप्रभावित हुनेछस्। कम्तीमा पनि, तेरो हृदयको गहिराइमा, तैँले आफूलाई कसैको वास्ता नगर्ने बैगुनी भएको भन्दै हप्काउनेछैनस् र विवेकले घोचेको महसुस गर्न छोड्नेछस्। किनभने तेरा सबै कार्यहरू परमेश्‍वरले तँलाई सिकाउनुभएका विधिअनुरूप छन्, र तैँले परमेश्‍वरका वचनहरू सुनिरहेको र तिनमा समर्पित भइरहेको, र उहाँको मार्ग पछ्याइरहेको छस् भन्‍ने कुरा तँलाई थाहा हुन्छ। परमेश्‍वरका वचनहरू सुन्‍नु र उहाँको मार्ग पछ्याउनु नै मानिसहरूमा सबैभन्दा बढी हुनुपर्ने विवेकको भावना हो। तैँले यी कुराहरू गर्न सक्ने भएपछि मात्रै तँ एक साँचो व्यक्ति हुनेछस्। यदि तैँले गरेको छैनस् भने, तँ कसैको वास्ता नगर्ने बैगुनी होस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। मैले सधैँ आफूलाई आमाको ऋणी महसुस गरेकी थिएँ किनभने कामकुरालाई हेर्ने मेरो दृष्टिकोण बदलिएको थिएन। जब म परमेश्‍वरमा विश्वास गर्दिनथेँ, मैले “आमाबुबाप्रतिको धर्म निभाउनु नै सबैभन्दा ठूलो पुण्य हो,” र “आमाबुबालाई आदर नगर्ने व्यक्ति पशुभन्दा गिरेको हुन्छ” जस्ता शैतानका परम्परागत धारणाहरूलाई स्वीकार गरेकी थिएँ। म ठान्थेँ संसारमा जिउने एक व्यक्तिका रूपमा, मैले आमाबुबाप्रतिको सन्तानी मायालाई आफ्नो आत्मआचरणको सबैभन्दा महत्त्वपूर्ण सिद्धान्त मान्नुपर्छ, र यदि मैले यो हासिल गर्न सकिनँ भने, म मानिस कहलाइन लायक नै हुन्नथेँ। यही कारणले, विवाहको कुरामा मैले मेरा आमाबुबाको इच्छा पालन गरेँ र मेरा पतिलाई मसँगै आमाबुबाको हेरचाह गर्न घरज्वाइँ बनाएर भित्र्याएँ। परमेश्‍वरमा विश्वास गर्न थालेपछि पनि, म यिनै विचारहरूअनुसार जिइरहेँ। जब मैले मेरा पतिद्वारा मेरी आमा सताइएको देखेँ, तब मलाई छोरीका नाताले मैले आमालाई मसँग खुसी साट्ने वातावरण दिन सकेकी छैन, बरु मेरा कारणले उहाँले कष्ट पाउनुभयो भन्ने लाग्यो। मैले उहाँलाई निराश तुल्याएको महसुस गरेँ। पछि, मेरा पतिले मलाई सताएका र समस्या खडा गरेका कारण म वातावरण सुरक्षित राख्न घरमै बसेँ। जब मैले मेरा कारणले मेरी आमालाई धेरै कष्ट भएको देखेँ, मलाई झनै आत्म-ग्लानि भयो र तबउप्रान्त आफ्नो कर्तव्य पूरा गर्न मनै लागेन। यी परम्परागत विचारहरूले मलाई अदृश्य डोरीहरूले जस्तै कसिलोसँग बाँधेका थिए, जसले गर्दा मैले आफ्नो कर्तव्यको सन्दर्भमा बारम्बार सम्झौता गरेँ। ती मेरो जीवन वृद्धिको खोजीमा बाधक बने। विशेष गरी, जब महामारी फैलिरहेको थियो, तब मलाई मेरी आमा सङ्क्रमित हुनुहोला र मैले उहाँ ओछ्यानमा परेका बेला हेरचाह गर्न पाउनेछैन भन्ने चिन्ता थियो, त्यसैले मलाई उहाँप्रति ऋणी महसुस भयो। मैले त मेरी आमाप्रति सन्तान धर्म निभाउने अवसर नदिनुभएकामा परमेश्‍वरबारे गुनासोसमेत गरेँ। अहिले मात्र मैले स्पष्ट रूपमा के देखेँ भने शैतानले मभित्र हालेका “आमाबुबाप्रतिको धर्म निभाउनु नै सबैभन्दा ठूलो पुण्य हो,” र “आमाबुबालाई आदर नगर्ने व्यक्ति पशुभन्दा गिरेको हुन्छ” जस्ता कुराहरूले मलाई सत्यताबारे थाहा हुँदाहुँदै पनि त्यसलाई पछ्याउने मेरो हृदयलाई कमजोर बनाएको मात्र होइन, बरु मलाई परमेश्‍वरविरुद्ध विद्रोह गर्न र उहाँको प्रतिरोध गर्न पनि लगायो। शैतान साँच्चै अत्यन्तै दुष्ट, घृणित र दुराशयपूर्ण छ, र यसले मलाई साँच्चै हानि पुऱ्याएको थियो। वास्तवमा, मलाई परमेश्‍वरमाथिको विश्वासको मार्गमा मेरी आमासँगै हिँड्नबाट रोक्ने वास्तविक अपराधीहरू त चिनियाँ कम्युनिष्ट पार्टी र शैतान दियाबलस थिए! परमेश्‍वरमा विश्वास गर्नेहरूले आफ्नो कर्तव्य पूरा गर्न घर छाड्नुको कारण यो होइन कि हामी हाम्रो परिवार चाहँदैनौँ, वा हामी निष्ठुर छौँ, बरु यो हो कि त्यो दुष्ट कम्युनिस्ट पार्टीले हामीलाई साँचो परमेश्‍वरलाई पछ्याउन र सही मार्गमा हिँड्न अनुमति दिँदैन। यसले मण्डलीलाई बदनाम गर्न आधारहीन अफवाहहरू फैलाउँछ, जसले गर्दा गैरविश्वासी परिवारका सदस्यहरूले हामीलाई सताउँछन् र बाधा दिन्छन्। तर म अलमल्ल थिएँ र मैले खुट्ट्याउन सकिनँ, र मैले शैतानको दुष्ट सार छर्लङ्ग देख्न सकिनँ; मैले त परमेश्‍वरको बन्दोबस्त उपयुक्त थिएन भनेर गुनासो समेत गरेँ। मैले साँच्चै सही र गलत छुट्याउन सकिनँ! म अब यी परम्परागत विचारहरूद्वारा बाँधिन र बहकिन हुँदैनथ्यो, र मैले मेरी आमालाई परमेश्‍वरका वचनहरूअनुसार व्यवहार गर्नुपर्थ्यो। मेरी आमा र म दुवै सृजित प्राणी हौँ, र हामी दुवैले परमेश्‍वरमा विश्वास गर्न र उहाँलाई पछ्याउन सक्छौँ, र सृजित प्राणीको कर्तव्य राम्रोसँग पूरा गर्न जिउन सक्छौँ। यो त परमेश्‍वरले हामीलाई दिनुभएको ठूलो उन्नयन र अनुग्रह हो। यो जीवनमा हामी फेरि भेट्न सकौँ या नसकौँ, म केवल परमेश्‍वरको योजनाबद्ध कार्य र बन्दोबस्तमा समर्पित हुन र सबैभन्दा पहिले परमेश्‍वरलाई सन्तुष्ट पार्न र आफ्नो कर्तव्य राम्रोसँग पूरा गर्न चाहन्छु। जब मैले यो सबै बुझेँ, मैले मेरी आमाप्रतिको चिन्ता र ऋणको भावनालाई पूर्ण रूपमा त्यागिदिएँ। कहिलेकाहीँ जब म मेरी आमालाई सम्झन्छु, म परमेश्‍वरका वचनहरू सम्झन्छु: “एउटा व्यक्तिले कति दुःख भोग्नुपर्छ र उसले आफ्नो मार्गमा कति दूरी हिँड्नुपर्छ भन्ने कुरा परमेश्‍वरद्वारा पूर्वनियोजित हुन्छ, र कसैले पनि अरू कसैलाई साँच्चिकै मद्दत गर्न सक्दैन” (वचन, खण्ड १। परमेश्‍वरको देखापराइ र काम। मार्ग … (६))। त्यसपछि, म चुपचाप परमेश्‍वरलाई प्रार्थना गर्छु, मेरी आमालाई परमेश्‍वरलाई सुम्पन्छु, र आफ्नो कर्तव्य पूरा गर्न मेरो हृदयलाई शान्त पार्छु।

यो अनुभवमार्फत, परमेश्‍वरका वचनहरूको खुलासाले नै परम्परागत संस्कृतिले मलाई पारेको बन्धन र हानि स्पष्ट रूपमा देखायो, मलाई बिस्तारै मेरी आमाप्रतिको चिन्ता र ऋणको भावना त्याग्न मद्दत गर्‍यो, र मेरो हृदयमा स्वतन्त्रता दियो। परमेश्‍वरलाई धन्यवाद!


९३. मैले श्रीमतीको रोगबारे चिन्ता गर्न छाडेँ

लि चिउ, चीन

सन् २००५ को वसन्तमा, श्रीमती ह्वेजुआन र मैले सर्वशक्तिमान्‌ परमेश्‍वरका आखिरी दिनहरूको सुसमाचार स्वीकार गर्ने सौभाग्य पायौँ, र पछि हामी दुवैले मण्डलीमा आ-आफ्नो कर्तव्य निर्वाह गर्न थाल्यौँ। हाम्रा कर्तव्यहरूमा कठिनाइ र चुनौतीहरू आउँदा, हामी सँगै प्रार्थना गर्थ्यौँ, खोजी गर्थ्यौँ, र परमेश्‍वरका वचनहरू पढ्थ्यौँ, अनि हामी एकअर्कालाई मदत गर्थ्यौँ र आपसमा सङ्गति गर्थ्यौँ। परमेश्‍वरका वचनहरूको मार्गदर्शनमा, हामीले केही सत्यताहरू बुझ्न सक्यौँ। हामीले पत्तै नपाई दश वर्षभन्दा बढी समय बितिसकेछ, र हामी दुवै ६० वर्ष नाघिसकेका थियौँ। हाम्रो स्वास्थ्य कमजोर हुँदै गयो, विशेष गरी श्रीमतीको। उनलाई उच्च रक्तचाप भयो र बारम्बार औषधि खानुपर्थ्यो। कहिलेकाहीँ, उनको अवस्था एकदमै गम्भीर हुँदा, उनलाई रिङ्गटा लाग्थ्यो र चल्न पनि सक्दिनथिन्। उनको मुटु र पेटको अवस्था पनि निकै खराब थियो। हाम्रो दैनिक जीवनमा, हामी एकअर्काको ख्याल राख्थ्यौँ, आपसमा सङ्गति गर्थ्यौँ र एकअर्कालाई सहारा दिन्थ्यौँ, अनि म शान्ति र सन्तुष्टि महसुस गर्थेँ।

सन् २०२३ को सेप्टेम्बरको एक दिन, मैले माथिल्लो अगुवाहरूबाट एउटा पत्र प्राप्त गरेँ, जसमा मलाई अर्को क्षेत्रमा सुसमाचारको कामको प्रभारी बन्न भनिएको थियो। यो देखेर म धेरै खुसी भएँ, र मलाई थाहा थियो यो परमेश्‍वरले मलाई अनुग्रह र उन्नयन गर्नुभएको हो। यद्यपि मैले केही सिद्धान्तहरू बुझेको र सुसमाचार प्रचार गर्ने केही अनुभव बटुलेको थिएँ, तर सत्यता सङ्गति गर्ने कुरामा म अझै धेरै पछाडि थिएँ। यदि मैले अन्यत्र गएर आफ्नो कर्तव्य निर्वाह गरेँ भने, मैले प्रशिक्षित हुने धेरै अवसर पाउनेथिएँ, म प्रायः ब्रदर-सिस्टरहरूसँग कुराकानी गर्न सक्थेँ, र मैले साँच्चै छिटो प्रगति गर्नेथिएँ। त्यसमाथि, सुसमाचारको काम परमेश्‍वरको घरको मुख्य काम हो, अनि परमेश्‍वरको सबैभन्दा जरुरी अभिप्राय धेरैभन्दा धेरै मानिस उहाँसामु आऊन् र उहाँको मुक्तिलाई स्वीकार गरून् भन्ने हो, त्यसैले मैले परमेश्‍वरको अभिप्रायलाई ख्याल गर्नु थियो र सुसमाचारको काममा सहकार्य गर्नु थियो। यति सोचेर, मैले टाउको घुमाएर श्रीमतीलाई हेरेँ, र मनमनै सोचेँ, “म गएँ भने उनको हालत के होला? उनी यहाँ घरमा एक्लै हुनेछिन्। उनलाई पहिल्यैदेखि उच्च रक्तचाप छ, उनको प्रेसर माथि करिब १६० देखि १८० mmHg र तल करिब १२० देखि १३० mmHg को हाराहारीमा हुन्छ। जब उनको प्रेसर बढ्छ, उनलाई ओछ्यान पल्टिरहेको र कोठा भत्किरहेको जस्तो हुन्छ, अनि उनी ओछ्यानमै पल्टिरहन्छिन्, र डरले चल्न पनि सक्दिनन्। उनको हेरचाह गर्न म साथमा नहुँदा उनले सम्हाल्न सक्लिन् त?” म यी चिन्ताहरूमा नडुबी रहन सकिनँ। मैले श्रीमतीको आँखामा आँसु देखेँ, र उनलाई सोधेँ, “के भयो?” उनी एकछिन रोकिइन् र त्यसपछि भनिन्, “तपाईं जानुभयो भने, मसँग मनको कुरा पोख्ने कोही हुनेछैन। म बुढी हुँदै छु, र मेरो शरीर रोगी छ। तपाईं साथमा हुनुभयो भने मसँग भर पर्ने र मेरो ख्याल राख्ने कोही हुन्छ।” श्रीमतीले मेरो मनमा चलिरहेको कुरा नै व्यक्त गरिन्: “म गएँ भने के उनको चित्त दुख्ला र उनी दुःखी होलिन्? अनि यदि उनको अवस्था बिग्रियो र रक्तचाप अचानक ह्वात्तै बढ्यो भने, उनले के गर्लिन्? हाम्रो छोराले मण्डलीमा कर्तव्य निर्वाह गरिरहेको छ र ऊ हामीसँग हुन सक्दैन, तर म साथमा हुँदा उनको हेरचाह त गर्न सक्छु। मानिसहरू प्रायः भन्छन्, ‘जवानीका साथी, बुढेसकालका सहारा,’ अनि हामी बुढो हुँदै जाँदा, हामी सँगै हुनुपर्छ र एकअर्काको हेरचाह गर्नुपर्छ भन्ने नै हो।” यसबारे सोच्दा, मलाई के गर्ने थाहा भएन। मेरो दिमागमा यही कुरा खेलिरह्यो, तर मैले कुनै निर्णय गर्न सकिनँ। वरिपरि बस्ने सिस्टरहरू उनलाई भेट्न आए, तर मलाई फिक्री भइरह्यो, र सोचेँ, “यदि उनी बिरामी परिन् र केही नराम्रो भयो भने के गर्ने? के उनी मविना चल्न सक्लिन्? उनको हेरचाह कसले गर्ला? सायद मैले अगुवाहरूलाई चिठी लेखेर हाम्रा वास्तविक कठिनाइहरू बताउनुपर्छ र अरू कसैलाई खोज्न भन्नुपर्छ।” तर फेरि मैले सोचेँ, “सुसमाचारको कामको सुपरिवेक्षण गर्नु ठूलो जिम्मेवारी हो, अनि यो कर्तव्य मेरो काँधमा आएको हुनाले, यो परमेश्‍वरको सार्वभौमिकता र बन्दोबस्त हो। मैले गएर यो कर्तव्य निर्वाह गरिनँ भने, त्यो समर्पित नहुनु हुनेछ, तर म गएँ भने श्रीमतीको हालत के होला? म उनलाई त्यसै बेवास्ता पनि त गर्न सक्दिनँ।” त्यसैले मैले परमेश्‍वरलाई प्रार्थना गरेँ, “हे परमेश्‍वर, म यो कर्तव्य निर्वाह गर्न चाहन्छु, तर श्रीमतीको रोग वास्तविक कठिनाइ बनेको छ। हे परमेश्‍वर, म के गरौँ थाहा छैन। मलाई मार्गदर्शन गर्नुहोस्।” त्यो क्षण, मैले परमेश्‍वरका वचनहरूको एउटा खण्ड सम्झेँ: “तैँले जे गर्दा पनि परमेश्‍वरको घरका हितहरूलाई प्राथमिकता दिनु” (वचन, खण्ड १। परमेश्‍वरको देखापराइ र काम। परमेश्‍वरसँग तेरो सम्बन्ध कस्तो छ?)। मैले के बुझेँ भने म एउटा सृजित प्राणी हुँ, र मैले परमेश्‍वरको सार्वभौमिकता र बन्दोबस्तप्रति समर्पित हुनुपर्छ अनि मण्डलीको कामलाई प्राथमिकता दिनुपर्छ। सुसमाचार प्रचार गर्नु र आफ्ना कर्तव्यहरू निर्वाह गर्नु पन्छिन नमिल्ने जिम्मेवारी हो, र म समर्पित हुनुपर्छ।

भोलिपल्ट बिहान, मैले श्रीमतीलाई ओछ्यानमा पल्टिरहेको देखेँ। उनको रक्तचाप फेरि ह्वात्तै बढेको थियो, उनलाई यति रिङ्गटा लागेको थियो कि उठ्न पनि सकेकी थिइनन्, र उनको अनुहार पहेँलो र निन्याउरो देखिन्थ्यो। मेरो मन फेरि अशान्त भयो, र मैले सोचेँ, “उनको रोगले जतिबेला पनि च्याप्न सक्छ—यदि उनी पानी खान उठ्दा बेहोस भइन् र त्यसले गर्दा अरू रोगहरू निम्तियो वा पक्षाघात नै भयो भने के गर्ने? उनको यस्तो हालतमा, उनलाई छोडेर जाँदा मलाई पटक्कै ढुक्क हुनेछैन! विशेष गरी उनी बुढी हुँदै जाँदा, उनको रोग अचानक बढ्ने सम्भावना झन् बढी हुन्छ, र उनलाई मेरो हेरचाहको झन् बढी खाँचो पर्नेछ। श्रीमती मसँगै गएर कर्तव्य निर्वाह गर्न मिल्छ कि भनेर म अगुवाहरूलाई पत्र लेख्न सक्छु, र उनले त्यहाँ अतिथिसत्कार गर्ने कर्तव्य निर्वाह गर्न सक्छिन्। यस्तो भयो भने, मैले उनको फिक्री गर्नुपर्दैन।” पछि, मैले एउटा पत्र लेखेँ, तर आफूले लेखेको पत्र हेर्दै गर्दा, मलाई एकदमै असहज महसुस भयो। मैले आफैलाई सोधेँ, “यो पत्र लेखेर म के गर्दै छु? के म सर्तहरू राखिरहेको छैन र? म विश्‍वासी हुँ, तैपनि मेरो चाहनासँग नमिल्ने कर्तव्य आइपर्दा, म इन्कार गर्न बहाना बनाउँदै छु। यसो गरेर म कुन तरिकाले समर्पित भइरहेको छु र? के म परमेश्‍वरलाई मेरो इच्छाअनुसार काम गर्न मात्र भनिरहेको छैन र? के ममा अलिकति पनि समझको बोध छ त?” मैले फेरि श्रीमतीलाई कति बेचैनी भइरहेको छ भनेर हेरेँ, र मेरो दिमाग उथलपुथल मच्चियो। एकातिर सुसमाचार प्रचार गर्ने मेरो कर्तव्य थियो, अर्कोतिर श्रीमतीको रोग। मलाई उनको फिक्री थियो, तर म आफ्नो कर्तव्य पनि त्याग्न चाहन्नथेँ। त्यही बेला, श्रीमतीको रिङ्गटा अलि कम भयो, र हामी दुवैले घुँडा टेकेर परमेश्‍वरलाई प्रार्थना गर्‍यौँ। मैले भनेँ, “हे परमेश्‍वर, म मेरो कर्तव्य स्वीकार गर्न तयार छु, तर मेरो कद यति सानो छ कि श्रीमतीलाई पन्छाउन सक्दिनँ। मलाई मार्गदर्शन गर्नुहोस्।”

मेरो आत्मिक भक्तिको समयमा, मैले परमेश्‍वरका वचनहरू पढेँ र अभ्यासका केही मार्गहरू फेला पारेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले कहिल्यै मानिसहरूलाई जबरजस्ती गर्ने, बाँध्‍ने, वा चालबाजी गर्ने अभिप्राय राख्‍नुभएको छैन। परमेश्‍वरले कहिल्यै मानिसहरूलाई बन्धनमा पार्नुहुन्‍न वा कर गर्नुहुन्‍न, र उहाँले मानिसहरूलाई जबरजस्ती गर्नु त परको कुरा हो। परमेश्‍वरले मानिसहरूलाई प्रशस्त स्वतन्त्रता दिनुहुन्छ—उहाँले मानिसहरूलाई तिनीहरूले हिँड्नुपर्ने मार्ग छनौट गर्न दिनुहुन्छ। तँ परमेश्‍वरको घरमा भए पनि, र तँलाई परमेश्‍वरले पूर्वनिर्धारण गर्नुभएको र चुन्‍नुभएको भए पनि, तँ स्वतन्त्र नै छस्। तैँले परमेश्‍वरका विभिन्‍न माग र बन्दोबस्तहरूलाई इन्कार गर्ने छनौट गर्न सक्छस्, वा तैँले तिनलाई स्वीकार गर्ने छनौट गर्न सक्छस्; परमेश्‍वरले तँलाई स्वतन्त्र रूपमा छनौट गर्ने मौका दिनुहुन्छ। तर तैँले जे छनौट गरे पनि, वा तैँले जसरी व्यवहार गरे पनि, वा तैँले सामना गरेको मामलालाई सम्हाल्ने तेरो दृष्टिकोण जे भए पनि, वा तैँले त्यसलाई समाधान गर्न अन्तिममा जे-जस्ता माध्यम र विधिहरू प्रयोग गरे पनि, तैँले आफ्ना कार्यहरूका लागि जिम्मेवारी लिनैपर्छ। तेरो अन्तिम परिणाम तेरो व्यक्तिगत मूल्याङ्कन र परिभाषाहरूमा आधारित हुँदैन, बरु परमेश्‍वरले तेरो अभिलेख राखिरहनुभएको हुन्छ। परमेश्‍वरले धेरै सत्यता व्यक्त गर्नुभएपछि, र मानिसहरूले यति धेरै सत्यता सुनेपछि, परमेश्‍वरले आफूले भन्‍नुभएको कुरा, उहाँले माग गर्नुहुने कुरा, र मानिसहरूका लागि उहाँले बनाउनुभएका सिद्धान्तहरूका आधारमा हरेक व्यक्तिका सही र गलत कुराहरूलाई कडाइका साथ मापन गर्नुहुनेछ र हरेक व्यक्तिको अन्तिम परिणाम निर्धारण गर्नुहुनेछ। यस मामलामा, परमेश्‍वरको छानबिन, र परमेश्‍वरका योजनाबद्ध कार्य र बन्दोबस्तहरू परमेश्‍वरले मानिसहरूलाई चालबाजी गर्नु, वा बन्धनमा पार्नु होइन—तँ स्वतन्त्र छस्। तँ परमेश्‍वरका विरुद्धमा सतर्क हुनु पर्दैन, न त तैँले डर वा असहज महसुस नै गर्नुपर्छ। तँ सुरुदेखि अन्त्यसम्मै स्वतन्त्र व्यक्ति होस्। परमेश्‍वरले तँलाई स्वतन्त्र वातावरण, स्वतन्त्र छनौट गर्ने इच्छा, र स्वतन्त्र रूपमा छनौट गर्ने ठाउँ दिनुहुन्छ, जसले गर्दा तैँले आफै छनौट गर्न सक्छस्, र तैँले जुनसुकै परिणाम प्राप्त गरे पनि त्यो तैँले लिने मार्गद्वारा नै पूर्ण रूपमा निर्धारित हुन्छ। यो उचित कुरा हो, होइन र? (हो।) यदि, अन्तिममा, तैँले मुक्ति पाइस्, र तँ परमेश्‍वरमा समर्पित हुने र परमेश्‍वरसँग मिल्ने व्यक्ति होस्, र तँ परमेश्‍वरले स्वीकार गर्नुहुने व्यक्ति होस् भने, तैँले आफ्ना सही छनौटहरूका कारण प्राप्त गर्ने कुरा यही नै हो; यदि, अन्तिममा, तैँले मुक्ति पाउँदैनस्, र तँ परमेश्‍वरसँग मिल्ने हुन सक्दैनस्, र तँलाई परमेश्‍वरले प्राप्त गर्नुहुन्न, र तँ परमेश्‍वरले स्वीकार गर्नुहुने व्यक्ति होइनस् भने, त्यो पनि तेरो आफ्नै छनौटमा निर्भर हुन्छ। त्यसकारण, आफ्नो काममा, परमेश्‍वरले मानिसहरूलाई छनौट गर्ने धेरै ठाउँ दिनुहुन्छ, र उहाँले मानिसहरूलाई पूर्ण स्वतन्त्रता पनि दिनुहुन्छ” (वचन, खण्ड ७। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरू पढेपछि, अन्ततः मलाई एउटा बोध भयो: “परमेश्‍वरले मलाई स्वतन्त्र रूपमा छनौट गर्ने इच्छाशक्ति दिनुभएको छ, र जब मेरो काँधमा कर्तव्य आइपर्छ, परमेश्‍वरले मेरो छनौट र मैले लिने मार्गलाई हेरिरहनुभएको हुन्छ—कि म परमेश्‍वरप्रति समर्पित भएर एउटा सृजित प्राणीको रूपमा आफ्नो कर्तव्य पूरा गर्ने बाटो रोज्छु, वा आफ्नो कर्तव्य पन्छाएर श्रीमतीको हेरचाह गर्न घरमै बस्ने बाटो रोज्छु। अगुवाहरूले मलाई सुसमाचारको कामको प्रभारी बन्न भन्नुभएको छ। यसले मलाई मेरो कर्तव्यमा प्रशिक्षित हुने अवसर दिनेछ, र यसको पछाडि परमेश्‍वरको अभिप्राय छ। प्रकोपहरू झन्-झन् गम्भीर हुँदै गइरहेका छन्, अनि धेरै मानिसहरूले अझै पनि परमेश्‍वरको आवाज सुनेका छैनन्, र अझै पनि शैतानको सास्ती र हानिमुनि कष्ट भोगिरहेका छन्। परमेश्‍वर तिनीहरू प्रकोपमा परेको देख्न चाहनुहुन्न, र उहाँले अझ धेरै मानिसहरूले सुसमाचार प्रचार गरून् र उहाँको आखिरी दिनहरूको कामको गवाही दिऊन् भन्ने आशा गर्नुहुन्छ।” तर सुसमाचारको काममा सहकार्य गर्न मानिसहरूको तत्काल खाँचो छ भन्ने मलाई थाहा भए तापनि, श्रीमती बिरामी पर्लिन् कि भनेर फिक्री थियो, त्यसैले म घरमै बसेर उनको हेरचाह गर्न चाहन्थेँ; म मेरो कर्तव्य इन्कार गर्न र टाल्न चाहन्थेँ। मैले उनलाई मसँगै लैजानसमेत चाहेँ ताकि उनले अतिथिसत्कार गर्ने कर्तव्य निर्वाह गर्न सकून्, यद्यपि मलाई थाहा थियो कि उनको अवस्थाले गर्दा उनले यो कर्तव्य निर्वाह गर्न सक्दिनथिन्। मेरो व्यवहारले साँच्चै के देखायो भने ममा परमेश्‍वरप्रति अलिकति पनि समर्पण थिएन। श्रीमतीको हेरचाह गर्ने चाहनाले मैले आफ्नो कर्तव्य निर्वाह गर्न सकिनँ भने, परमेश्‍वरले ममा लगानी गर्नुभएको रगत-पसिनाको मूल्य चुकाउन म असफल मात्र हुने थिइनँ, मैले कर्तव्य गरेर प्रशिक्षित हुने र सत्यता प्राप्त गर्ने अवसर पनि गुमाउने थिएँ, अनि मेरो जीवन प्रवेशमा हानि पुग्ने थियो। मैले मण्डलीको कामलाई प्राथमिकता दिनुपर्थ्यो र सक्रियतापूर्वक मेरो कर्तव्य स्वीकार गर्नुपर्थ्यो, किनकि एउटा सृजित प्राणीले गर्नुपर्ने यही हो।

पछि, मैले सोचेँ, “म किन मेरो हृदयबाट श्रीमतीलाई त्याग्न सकिरहेको छैन? मैले उनको हेरचाह गर्नकै लागि आफ्नो कर्तव्यबाट पन्छिने विचारसमेत गरेँ।” चिन्तन गर्दा, मैले के महसुस गरेँ भने म दैहिक भावनामा जिएकाले यस्तो भएको हो। मैले परमेश्‍वरका वचनहरू पढेँ: “म मानिसहरूलाई उनीहरूका भावनाहरू व्यक्त गर्ने अवसर दिँदिनँ, किनकि म दैहिक भावनाविहीन छु, र मानिसहरूका भावनाहरूलाई हदैसम्म घृणा गर्ने बनेको छु। मानिसहरूबीचका भावनाहरूको कारण नै म एकातिर पन्साइएको छु, र यसैले म तिनीहरूका नजरमा ‘तेस्रो पक्ष’ भएको छु; मानिसहरूबीचका भावनाहरूकै कारण मलाई बिर्सिइएको छ; मानिसहरूका भावनाहरूको कारणले नै उसले आफ्नो ‘विवेक’ उठाउने मौका प्रयोग गर्छ; मानिसहरूका भावनाहरूका कारण नै ऊ सधैँ मेरो सजायदेखि वितृष्ण हुन्छ; मानिसहरूका स्‍नेहहरूको कारणले नै ऊ मलाई सधैँ पक्षपातपूर्ण र अन्यायपूर्ण भन्छ, र कामकुराहरूलाई सम्हाल्दा म मानिसहरूका भावनाहरूलाई ध्यान दिँदिनँ भन्छ। के मेरो पनि पृथ्वीमा आफन्त छन्? मैले जस्तो खाने र पिउने कुरामा ध्यान नदिई कसले मेरो सम्पूर्ण व्यवस्थापन योजनाको निम्ति दिन र रात काम गरेको छ? मानिस कसरी परमेश्‍वरसित तुलनायोग्य हुन सक्छ? मानिस कसरी परमेश्‍वरसित मिल्‍न सक्छ? सृष्टि गर्नुहुने परमेश्‍वर कसरी सृष्टि गरिएको मानिससँग उस्तै प्रकारको हुन सक्नुहुन्छ? मैले कसरी सधैँ पृथ्वीमा मानिससँग जिउन र चल्न सक्छु? मेरो हृदयको वास्ता कसले गर्न सक्छ?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय २८)। “कतिपय मानिसहरू अत्यन्तै भावुक हुन्छन्। हरेक दिन, तिनीहरूले बोल्ने सबै कुरामा, र आफूलाई आचरणमा ढाल्ने र मामलाहरू सम्हाल्ने तिनीहरूको तरिकामा, तिनीहरू आफ्नो भावनाअनुसार जिइरहेका हुन्छन्। तिनीहरूले यो व्यक्ति र त्यो व्यक्तिप्रति भावनाहरू अनुभूत गर्छन्, र तिनीहरूले सम्बन्ध र भावनासम्बन्धी मामलाहरूमा ध्यान दिँदै दिन बिताउँछन्। आफूले सामना गर्ने हरेक काममा, तिनीहरू भावनाको क्षेत्रमा जिउँछन्। … ऊ अत्यन्तै भावुक हुन्छ। यो भन्‍न सकिन्छ कि भावनाहरू नै उसको घातक त्रुटि हो। यस्ता व्यक्तिहरू हर मामिलामा भावनाहरूद्वारा नियन्त्रित हुन्छन्, तिनीहरू सत्यता अभ्यास गर्न वा सिद्धान्तअनुसार काम गर्न असक्षम हुन्छन्, र तिनीहरू प्रायः परमेश्‍वरविरुद्ध विद्रोह गरिरहन्छन्। भावनाहरू नै तिनीहरूका सबैभन्दा ठूला कमजोरी, र घातक त्रुटि हुन्, अनि तिनीहरूका भावनाहरूले तिनीहरूलाई पूर्ण रूपमा बर्बाद र नाश पार्न सक्छन्। अत्यन्तै भावुक मानिसहरू सत्यता अभ्यास गर्न वा परमेश्‍वरप्रति समर्पित हुन असक्षम हुन्छन्। यस्ता बलिया भावनाहरूका साथ, तिनीहरूले गर्न सक्ने भनेको देहको ख्याल गर्नु मात्रै हो; तिनीहरू मूर्ख र अन्योलग्रस्त मानिस हुन्। यस्ता मानिसहरूको प्रकृति धेरै भावुक हुनु हो। तिनीहरू आफ्ना भावनाहरूअनुसार जिउँछन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरू पढेपछि, मानिसहरूबीच हुने भावनाहरूलाई परमेश्‍वरले किन घृणा गर्नुहुन्छ भन्ने कुरा मैले बुझेँ। किनभने जब मानिसहरू भावनामा जिउँछन्, तिनीहरूले आफ्नो कर्तव्यलाई रत्तिभर वास्ता गर्दैनन् र परमेश्‍वरलाई धोका दिनसमेत पछि पर्दैनन्। अहिले, परमेश्‍वरको सुसमाचारको काम सबै राष्ट्रहरूमा फैलिँदै छ, अनि ब्रदर-सिस्टरहरू सक्रियतापूर्वक सुसमाचार प्रचार गर्दै छन् र परमेश्‍वरको गवाही दिँदै छन्। मसँग सुसमाचार प्रचार गर्नेसम्बन्धी सत्यता र सिद्धान्तहरूको केही बुझाइ थियो, र मैले आफ्नो सुसमाचारको काममा केही नतिजा पनि पाएको थिएँ, त्यसैले मैले मेरो कर्तव्य निर्वाह गर्नुपर्थ्यो। तर म परमेश्‍वरको अभिप्रायलाई ख्याल गरिरहेको थिइनँ, र यसको साटो श्रीमतीको स्वास्थ्यको फिक्री गरिरहेको थिएँ। म उनलाई घरमा एक्लोपनले सताउला र बिरामी परिन् भने उनको हेरचाह गर्ने कोही हुनेछैन भनेर चिन्तित थिएँ। म मेरा भावनाहरूद्वारा नियन्त्रित भइरहेको थिएँ र सुसमाचारको कामलाई पटक्कै वास्ता गरिरहेको थिइनँ। घरमा श्रीमतीको हेरचाह गर्नकै लागि, म अगुवाहरूलाई पत्र लेखेर म अब कर्तव्य निर्वाह गर्न बाहिर जान्न भन्न चाहन्थेँ, वा श्रीमती पनि अतिथिसत्कार गर्ने कर्तव्य निर्वाह गर्न मसँगै आउन मिल्छ कि भनेर सोध्न चाहन्थेँ, ताकि मैले उनको हेरचाह गर्न सकूँ। यसो विचार गर्दा, श्रीमती यस्तो कमजोर स्वास्थ्य अवस्थामा हुँदा, उनले अतिथिसत्कार गर्ने कर्तव्य निर्वाह गर्नु सिद्धान्तको पूर्णतया विरुद्ध थियो, तर मेरो वैवाहिक सम्बन्धको भावनाको कारण, मैले परमेश्‍वरको घरमा मानिसहरू प्रयोग गरिने सिद्धान्तहरूलाई विचारै गरिनँ। मैले के मात्र विचार गरेँ भने यदि हामी सँगै हुन र मैले उनको हेरचाह गर्न सकेँ भने, त्यति नै काफी हुन्छ। मलाई श्रीमतीप्रतिको मेरो भावना निकै आशक्त रहेछ भन्ने महसुस भयो। मेरो हृदयमा, परमेश्‍वरको घरको हित र मेरो कर्तव्यभन्दा श्रीमतीप्रतिको भावना बढी थियो। त्यसो हुँदा कसरी मेरो हृदयमा परमेश्‍वरको स्थान थियो र? म मेरा भावनाहरूअनुसार जिउँथेँ, र म हरेक तरिकाले मेरा भावनाहरूको बन्धनमा परेको थिएँ। सत्यता अभ्यास गर्ने र परमेश्‍वरप्रति समर्पित हुने कुरा त परै जाओस्, म मेरा कर्तव्यहरू निर्वाह गर्न सक्दिनथेँ। यस्तो व्यवहारलाई परमेश्‍वरले अत्यन्तै घृणा गर्नुहुन्छ। मैले तुरुन्तै परमेश्‍वरलाई प्रार्थना गरेँ, “हे परमेश्‍वर, मेरा भावनाहरूका कारण, म तपाईंप्रति साँचो रूपमा समर्पित हुन सकेको छैन, र म आफ्नो कर्तव्यबाट पन्छिनसमेत खोजेको छु। म विवेकहीन छु! हे परमेश्‍वर, म पश्चात्ताप गर्न चाहन्छु, र मलाई मेरा भावनाहरूको बन्धनबाट मुक्त भएर आफ्ना कर्तव्यहरू पूरा गर्न अगुवाइ गर्नुहोस् भनी बिन्ती गर्दछु।”

पछि, मैले परमेश्‍वरका अरू वचनहरू पढेँ, र मेरो हृदय उज्यालो भयो। परमेश्‍वर भन्‍नुहुन्छ: “परमेश्‍वरले तेरा लागि विवाह नियोजन गर्नुभएको छ र तँलाई जोडी दिनुभएको छ। तँ विवाहमा प्रवेश गर्छस् तर परमेश्‍वरसामु तेरो पहिचान र हैसियत परिवर्तन हुँदैन। चाहे तँ पुरुष होस् वा महिला होस्, तिमीहरू दुवैको मिल्ने एउटा कुरा छ, त्यो हो, सृष्टिकर्तासामु तिमीहरू दुइटै सृजित प्राणी हौ। विवाहको संरचनाभित्र, तिमीहरू एकअर्कालाई सहन्छौ, प्रिय ठान्छौ र सुरक्षा दिन्छौ, एकअर्कालाई सहयोग र साथ दिन्छौ, र यो तिमीहरूले आफ्नो जिम्मेवारी पूरा गर्नु हो। तर परमेश्‍वरसामु, तैँले पूरा गर्नुपर्ने जिम्मेवारी र मिसनलाई तैँले जोडीप्रति पूरा गर्ने जिम्मेवारीले प्रतिस्थापित गर्न मिल्दैन। त्यसकारण, जब तैँले जोडीप्रति निभाउनुपर्ने जिम्मेवारी र सृजित प्राणीले परमेश्‍वरसामु निर्वाह गर्नुपर्ने कर्तव्य बाझिन्छ, तब तैँले आफ्नो जोडीप्रतिका जिम्मेवारीहरू पूरा गर्नभन्दा पनि सृजित प्राणीको कर्तव्य पूरा गर्न रोज्नुपर्छ। तैँले रोज्नुपर्ने दिशा र लक्ष्य यही हो साथै, पक्कै पनि, तैँले पूरा गर्नुपर्ने मिसन पनि यही हो। यद्यपि, कतिपय मानिस गल्तीले वैवाहिक सुख पछ्याउनुलाई, वा आफ्नो जोडीप्रति जिम्मेवारीहरू पूरा गर्नु, र उसलाई चासो दिनु, हेरचाह गर्नु, कदर गर्नु र सुरक्षा दिनुलाई आफ्नो जीवनको मिसन बनाउँछन्, अनि आफ्नो जोडीलाई पूरै संसार, आफ्नो जीवन ठान्छन्—यो गलत हो। … त्यसकारण, यदि वैवाहिक संरचनाभित्रको कुनै पनि व्यक्ति वैवाहिक सुखको पछ्याइमा सम्पूर्ण रूपमा लागिपर्छ वा उसले कुनै त्याग गर्छ भने, परमेश्‍वरले त्यसलाई सम्झनुहुन्न। तैँले आफ्नो जोडीप्रति जति नै राम्ररी वा सिद्ध तरिकाले आफ्ना दायित्व र जिम्मेवारीहरू पूरा गरे पनि, वा तैँले आफ्नो जोडीलाई जतिसुकै राम्रो व्यवहार गरे पनि—अर्को शब्दमा भन्नुपर्दा, तैँले आफ्नो वैवाहिक सुखलाई जति नै राम्ररी वा सिद्ध तरिकाले कायम राखे पनि, वा त्यो जति नै डाहलाग्दो भए पनि—त्यसको अर्थ तैँले सृजित प्राणीको मिसन पूरा गरेको छस् भन्‍ने होइन, न त त्यसले तँ मानकअनुरूपको सृजित प्राणी होस् भन्‍ने नै प्रमाणित गर्छ। सायद तँ सिद्ध श्रीमती वा सिद्ध श्रीमान् होस्, तर त्यो विवाहको संरचनाभित्रै सीमित रहन्छ। सृष्टिकर्ताले तँ कस्तो व्यक्ति होस् भन्‍ने कुरा तैँले उहाँसामु सृजित प्राणीको कर्तव्य कसरी निर्वाह गर्छस्, कस्तो मार्ग पछ्याउँछस्, जीवनबारे तेरो कस्तो दृष्टिकोण छ, तैँले जीवनमा के पछ्याउँछस्, र सृजित प्राणीको मिसन कति राम्रोसँग पूरा गर्छस् भन्‍ने आधारमा मापन गर्नुहुन्छ। तैँले सृजित प्राणीको रूपमा पछ्याउने मार्ग र तेरो भावी गन्तव्य परमेश्‍वरले यी कुराहरूद्वारा नै मापन गर्नुहुन्छ, तैँले श्रीमती वा श्रीमान्‌का रूपमा आफ्ना जिम्मेवारी र दायित्वहरू कति राम्रोसँग पूरा गर्छस् भन्‍ने आधारमा होइन, न त तेरो जोडीप्रतिको तेरो प्रेमले उसलाई सन्तुष्ट पार्छ कि पार्दैन भन्‍ने आधारमा नै मापन गर्नुहुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (११))। परमेश्‍वरका वचनहरूले श्रीमान्-श्रीमतीले एकअर्काप्रति पूरा गर्नुपर्ने जिम्मेवारीहरूबारे स्पष्ट रूपमा सङ्गति गरेका छन्। कर्तव्यमा ढिलाइ हुन नदिन सकिने खण्डमा, श्रीमान्-श्रीमतीले एकअर्काको विचार गर्नुपर्छ, ख्याल राख्नुपर्छ, मदत गर्नुपर्छ र सहारा दिनुपर्छ। विगतमा मैले आफ्ना कर्तव्यहरूमा ढिलाइ नगरिरहेको समयमा, श्रीमतीको स्वास्थ्य कमजोर हुँदा, म उनको साथमा बस्थेँ र हेरचाह गर्थेँ, र यसो गर्दा मैले एउटा श्रीमान्‌को रूपमा आफ्ना जिम्मेवारी र दायित्वहरू पूरा गरिरहेको हुन्थेँ। तथापि, यसको मतलब यो थिएन कि म एउटा सृजित प्राणीको कर्तव्य र जिम्मेवारीहरू पूरा गरिरहेको थिएँ। जब मण्डलीले मलाई यसको काम गर्न माग गर्छ, तब मण्डलीको कामलाई प्राथमिकता दिनु र सृजित प्राणीको जिम्मेवारी पूरा गर्नु मेरो परम कर्तव्य हुन्छ। अर्थात्, जब श्रीमतीको हेरचाह गर्ने कुरा र मेरा कर्तव्यहरू बाझिन्छन्, तब मैले मेरा कर्तव्यहरू पूरा गर्ने छनौट गर्नुपर्छ। यो सही छनौट हो र मैले पूरा गर्नुपर्ने कर्तव्य र जिम्मेवारी पनि यही हो। अहिले, सुसमाचारको काममा सहकार्य गर्न मानिसहरूको तत्काल खाँचो छ, अनि सुसमाचार प्रचार गर्नु र परमेश्‍वरको गवाही दिनु मेरो जिम्मेवारी र मिसन हो। मैले दृढतापूर्वक मेरा कर्तव्यहरू गर्ने छनौट गर्नुपर्छ। तर म “श्रीमान्-श्रीमतीले एकअर्कालाई गहिरो प्रेम गर्नुपर्छ” र “जवानीका साथी, बुढेसकालका सहारा” भन्ने शैतानी विचारहरूमा डुबिरहेको थिएँ, र मैले श्रीमान्-श्रीमतीबीचको भावनात्मक बन्धनलाई सबै कुराभन्दा माथि राखेँ, किनभने म सोच्थेँ, हामी बुढो हुँदै जाँदा, हामी सँगै बस्नुपर्छ, एकअर्कालाई साथ दिनुपर्छ, ख्याल राख्नुपर्छ, मदत गर्नुपर्छ र सहारा दिनुपर्छ, अनि हामी सधैँ सँगै हुनुपर्छ। खास गरी श्रीमतीको स्वास्थ्य कमजोर भएकाले, मलाई लाग्थ्यो उनको हेरचाह गरेर, मैले एउटा श्रीमान्‌को रूपमा मेरो जिम्मेवारी पूरा गरिरहेको छु, र म साथमा हुँदा मात्र उनले सान्त्वना महसुस गर्नेछिन्, र हामीले हाम्रो बुढेसकालमा खुसी देख्न पाउनेछौँ। मेरो दिमाग श्रीमतीको रोग र भविष्यको जीवनबारेका सोचाइहरूले भरिएको थियो, र मैले मण्डलीको सुसमाचारको कामलाई रत्तिभर विचार गरिनँ, न त सुसमाचार प्रचार गर्ने र परमेश्‍वरको गवाही दिने मिसन कसरी पूरा गर्ने भनेर नै विचार गरेँ। म मेरा कर्तव्यहरू इन्कार गर्न समेत चाहेँ। मैले श्रीमान्-श्रीमतीबीचको जिम्मेवारीहरू पूरा गर्ने कुरालाई सत्यताको अभ्यास सम्झेँ, र श्रीमतीलाई हेरचाह गर्ने र साथ दिने कुरालाई जीवनको एकमात्र उद्देश्यको रूपमा हेरेँ। यद्यपि परमेश्‍वरका वचनहरूले मलाई उहाँको अभिप्राय बुझ्न अन्तर्दृष्टि दिनुभएको थियो, तर पनि मैले घरमा उनीसँगै बसेर उनको हेरचाह गर्ने छनौट गरेँ। मेरो हृदयमा, मैले श्रीमतीलाई सबै कुराभन्दा माथि राखेँ, परमेश्‍वरभन्दा पनि माथि। म साँच्चै विद्रोही थिएँ! मैले “जवानीका साथी, बुढेसकालका सहारा” भन्ने शैतानी दृष्टिकोणअनुसार कामकुरालाई हेरेँ। मलाई घरमै बसेर श्रीमतीको हेरचाह गर्न आफ्ना कर्तव्यहरूबाट पन्छिनसमेत स्वीकार्य थियो। म कति स्वार्थी थिएँ! मैले श्रीमतीको जतिसुकै राम्रो हेरचाह गरे पनि, यो केवल एउटा जीवनसाथीको जिम्मेवारी र दायित्व पूरा गर्नु मात्र थियो, सत्यताको अभ्यास थिएन। तर, एउटा सृजित प्राणीको रूपमा मेरा कर्तव्यहरू पूरा गर्नु, सुसमाचारको काममा मेरा जिम्मेवारीहरू पूरा गर्नु र मेरो मिसन पूरा गर्नुले नै मेरो जीवनलाई मूल्य र अर्थ दिन्छ, र मैले पछ्याउनुपर्ने लक्ष्यहरू यिनै हुन्। परमेश्‍वरले मलाई उहाँमा विश्‍वास गर्ने र मुक्ति पाउने अवसर, अनि मेरा कर्तव्यहरूमा प्रशिक्षित हुने र सत्यता प्राप्त गर्ने अवसर दिनुभयो, तैपनि परमेश्‍वरको प्रेम चुकाउन मैले आफ्ना कर्तव्यहरू राम्ररी गर्न सकिनँ। मैले शैतानी दृष्टिकोणहरूलाई समेत पक्रिराखेँ, र ममा परमेश्‍वरप्रति कुनै बफादारी वा समर्पण थिएन। म साँच्चै विवेकहीन र मानवताहीन थिएँ। यसले परमेश्‍वरलाई मप्रति घृणा जगाउने मात्र होइन, अन्ततः मलाई विनाशतिर डोर्‍याउने थियो।

पछि, मलाई के बोध भयो भने मैले श्रीमतीलाई छोड्न नसक्नु, र म उनको साथमा हुँदा मात्र उनको राम्रो हेरचाह गर्न सक्छु भनेर सोच्नुले परमेश्‍वरको सार्वभौमिकतामा विश्‍वास नभएको देखाउँथ्यो। मैले परमेश्‍वरका वचनहरू सम्झेँ: “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिस सधैँ आफ्नै खातिर भागदौड गर्ने र व्यस्त रहने भए पनि, उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै नियति नियन्त्रण गर्न सक्थिस् भने, के तँ अझै सृजित प्राणी नै कहलिनेथिइस् र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। “आफूलाई पूर्ण रूपमा मप्रति समर्पित गर्न अनि मेरो खातिर आफ्नो सबै कुरा अर्पण गर्न को साँच्चिकै सक्षम छ? तिमीहरू सबै आधा हृदयका छौ; तिमीहरूका विचारहरू परिवार, बाहिरी संसार, खाना र वस्‍त्रको बारेमा सोच्नमै घुमिरहन्छन्। तँ यहाँ मेरो सामु मेरो निम्ति कामकुरा गर्दैछस् भन्‍ने तथ्यको बाबजुद, हृदयमा तँ अझै घरमा रहेका आफ्ना श्रीमती, बालबच्चा र आमाबुबाको बारेमा सोचिरहेको छस्। के तिनीहरू तेरा सम्पत्ति हुन् र? किन तँ तिनीहरूलाई मेरो हातमा सुम्पिँदैनस्? के तँलाई मेरो भरोसा छैन? कि तँ मैले तेरो निम्ति अनुचित बन्दोबस्त गरिदिनेछु भनी डराउँछस्? तेरो देहको परिवार र तेरा प्रियजनहरू किन सधैँ तेरो दिमागमा आउँछन्? के मैले तेरो हृदयमा कुनै निश्चित ठाउँ ओगटेको छु?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ५९)। परमेश्‍वरका वचनहरूले मलाई के बोध गराए भने मेरो भाग्य परमेश्‍वरको हातमा छ, मेरी श्रीमतीको भाग्य पनि परमेश्‍वरकै हातमा छ, र म उनको भाग्यलाई नियन्त्रण गर्न सक्दिनँ। उनको शारीरिक अवस्था, उनी बिरामी पर्छिन् कि पर्दिनन्, वा उनको रोग बिग्रन्छ कि बिग्रँदैन भन्ने सबै कुरा परमेश्‍वरको सार्वभौमिकताअन्तर्गत छ, र म उनको साथमा बसेर हेरचाह गर्दैमा उनी रोगमुक्त हुन्छिन् भन्ने पनि होइन। यतिबेला, म हरेक दिन उनको साथमा बसेर उनको हेरचाह गरिरहेको थिएँ, तर पनि उनमा उच्च रक्तचाप थियो र रिङ्गटा लागेर उनी चल्नै नसक्ने हुन्थिन् भन्ने कुरा साँचो होइन र? मलाई के महसुस भयो भने मैले परमेश्‍वरको सार्वभौमिकतालाई बुझेकै रहेनछु, न त साँचो रूपमा विश्‍वास वा समर्पण नै गरेको थिएँ, र जब श्रीमतीको रोगको कुरा आउँथ्यो, म सधैँ आफैले कोसिस गरेर यसलाई नियन्त्रण गर्न र परमेश्‍वरको सार्वभौमिकताबाट मुक्त हुन चाहन्थेँ। म वास्तवमा समझहीन थिएँ! सामान्यतया, म “सबै कुरामाथि परमेश्‍वर सार्वभौम हुनुहुन्छ” भन्दै नारा मात्र लगाउँथेँ, तर मेरो हृदयमा परमेश्‍वरको कुनै स्थान थिएन, र मैले परमेश्‍वरको सार्वभौमिकता वा अख्तियारलाई बुझेकै थिइनँ, अनि जब परमेश्‍वरले मलाई वास्तवमै जाँच्नुभयो, मैले गवाही नै दिन सकिनँ। मैले उनलाई परमेश्‍वरलाई सुम्पन आँट गरिनँ। कुन तरिकाले ममा परमेश्‍वरप्रति साँचो आस्था थियो र? परमेश्‍वरले सबै कुरा नियन्त्रण गर्नुहुन्छ र सबैमाथि सार्वभौम हुनुहुन्छ, अनि श्रीमतीले कति कष्ट भोग्नेछिन्, उनले के अनुभव गर्नेछिन्, उनले कति रोकावटहरूको सामना गर्नेछिन्, उनको रोग बिग्रनेछ कि छैन, वा उनी पक्षाघात हुनेछिन् कि छैनन् भन्ने कुरा सबै परमेश्‍वरको हातमा छ। यदि परमेश्‍वरले उनको रोग बिग्रनेछ वा उनलाई पक्षाघात हुनेछ भनेर पूर्वनियोजन गर्नुभएको छ भने, म उनको साथमै बसे पनि, मेरो केही लाग्नेछैन। यदि उनलाई पक्षाघात हुन पूर्वनियोजित छ भने, उनलाई पक्षाघात हुनेछ। यदि परमेश्‍वरले उनको रोग बिग्रनेछ वा पक्षाघात गराउनेछ भनेर पूर्वनियोजन गर्नुभएको छैन भने, उनको हेरचाह गर्न म त्यहाँ नभए पनि, उनको अवस्था बिग्रनेछैन। मैले एक जना अस्पताल निर्देशकलाई सम्झेँ जसलाई म चिन्थेँ। उनकी श्रीमती अघिल्लो दिनसम्म एकदम ठीक थिइन्, तर भोलिपल्ट उनलाई सन्चो भएन र अस्पताल भर्ना भइन्, अनि जाँचपछि उनलाई क्यान्सरको अन्तिम चरण भएको पत्ता लाग्यो। ती निर्देशक चिकित्सा विशेषज्ञ थिए, र उनी आफ्नी श्रीमतीको साथमै बसे तापनि, उनको केही लागेन, र अन्ततः उपचारले काम नगरेपछि उनको मृत्यु भयो। मसँग काम गर्ने एक जना ब्रदर पनि थिए। उनी ७० वर्षका थिए। उनले आफ्नी श्रीमती गुमाएका थिए, र उनका छोराछोरी अन्यत्र काम गर्थे। कहिलेकाहीँ उनी बिरामी हुँदा, उनको साथमा कोही हुँदैनथे, तर उनले पाठ सिक्न परमेश्‍वरमा भर परे, सामान्य रूपमा आफ्ना कर्तव्यहरू निर्वाह गरे, र उनको स्वास्थ्य राम्रै रह्यो। यसबाट मैले के देखेँ भने मानिसहरूले न त आफ्नै भाग्य नियन्त्रण गर्न सक्छन्, न त अरूको भाग्य नै नियन्त्रण गर्न सक्छन्। सबैको भाग्य परमेश्‍वरको हातमा छ। मैले फेरि श्रीमतीले पनि परमेश्‍वरमा विश्‍वास गरेकी छिन् भन्ने कुरा सोचेँ, जसको मतलब जब उनको स्थिति खराब हुन्थ्यो वा उनी बिरामी हुन्थिन्, तब उनले परमेश्‍वरलाई प्रार्थना गर्न र सत्यताको खोजी गर्न सक्थिन्, अनि परमेश्‍वरका वचनहरूको मार्गदर्शन र अन्तर्दृष्टिले मात्र उनको हृदयले शान्ति र स्थिरता पाउन सक्थ्यो, र मैले उनको जतिसुकै राम्रो हेरचाह गरे पनि, उनी बिरामी हुँदा म कसै गरी मदत गर्न सक्ने थिइनँ। मैले उनलाई परमेश्‍वरको हातमा सुम्पनुपर्थ्यो। परमेश्‍वरका वचनहरूको मार्गदर्शनमा, मैले श्रीमतीको रोगबारे चिन्ता र फिक्री गर्न छोडेँ, र मेरो हृदय हल्का र स्वतन्त्र भयो। त्यसैले मैले अगुवाहरूलाई पत्र लेखेँ, र गएर आफ्नो कर्तव्य निर्वाह गर्ने इच्छा व्यक्त गरेँ।

पछि, श्रीमतीको स्वास्थ्यमा केही सुधार भयो, र उनलाई के महसुस भयो भने उनको हृदयमा परमेश्‍वरका लागि कुनै स्थान थिएन र उनले परमेश्‍वरको सार्वभौमिकतामा विश्‍वास गरेकी थिइनन्। उनी म गएको चाहन्नथिन् किनभने म सहाराको रूपमा हुँदा मात्र उनले सुरक्षित महसुस गर्थिन्। उनले आत्मचिन्तन पनि गरिन्, र उनी परमेश्‍वरको योजनाबद्ध कार्य र बन्दोबस्तप्रति समर्पित हुन तयार भइन्। म कर्तव्य निर्वाह गर्न जहाँ गए पनि, उनले मलाई साथ दिनेथिइन्, र उनले मलाई उनका बारेमा फिक्री नगर्न भनिन्। उनले भनिन् कि उनी परमेश्‍वरलाई प्रार्थना गर्नेछिन्, उहाँका वचनहरू अनुभव गर्न उहाँमा भरोसा गर्नेछिन्, र आफ्नो जीवन प्रवेशमा ध्यान केन्द्रित गर्नेछिन्। पछि, म सुसमाचारको कामको कार्यभार सम्हाल्न टाढा गएँ, र त्यसको केही समयपछि नै, मैले मेरी श्रीमतीका रोगहरूमा धेरै सुधार आएको, र उनले सक्दो राम्रोसँग आफ्नो कर्तव्य निर्वाह गरिरहेकी छिन् भन्ने सुनेँ।

यस अनुभवमार्फत, मलाई के महसुस भयो भने मैले मेरा भावनाहरूलाई धेरै महत्त्व दिइरहेको थिएँ, र मेरा भावनाहरूका कारण, म मेरो कर्तव्य इन्कार गर्न र परमेश्‍वरलाई धोका दिन समेत सक्थेँ, जसले ममा परमेश्‍वरप्रति कुनै बफादारी वा समर्पण नभएको देखाउँथ्यो। मैले श्रीमतीको रोगलाई कसरी हेर्ने भन्ने कुरा पनि बुझेँ, र म परमेश्‍वरको सार्वभौमिकता र बन्दोबस्तप्रति समर्पित हुन अनि मेरो कर्तव्यलाई प्राथमिकता दिन तयार भएँ। मप्रतिको प्रेम र मुक्तिका लागि परमेश्‍वरलाई धन्यवाद!


९४. आफ्नो कर्तव्यमा सजिलो काम रोज्नु र गाह्रो कामबाट पन्छिनुका परिणामहरू

शिआओले, चीन

सन् २०२३ को अक्टोबरमा, अगुवाहरूले मेरो लागि स्पेसल इफेक्ट बनाउने कामको प्रबन्ध मिलाउनुभयो। सुरुमा त, मैले केही आधारभूत कार्यहरू मात्र सिकेँ, र यसका लागि त्यति धेरै प्राविधिक सीप चाहिँदैनथ्यो। सिकिसकेपछि, मैले छिट्टै केही इफेक्टहरू बनाएँ। अझ राम्रा र बढी वास्तविक स्पेसल इफेक्टहरू बनाउनका लागि, मैले थप प्रविधिहरू सिक्नु आवश्यक थियो। तर मेरो मनमा केही चिन्ताहरू थिए, “यी प्रविधिहरू निकै गाह्रा छन्, र मलाई आफू ती सिक्न सक्छु कि सक्दिनँ भन्ने थाहा छैन।” पछि, ट्युटोरिअलहरू अध्ययन गर्ने क्रममा, म त्यतिबेला सम्झेका कतिपय चरण पछि बिर्सिन्थेँ। कहिलेकाहीँ, म ट्युटोरिअलमा भएका कुराहरू बुझ्दिनथेँ, त्यसैले ती सिक्न गाह्रो हुन्थ्यो। केही समय सिकेपछि, मलाई यो काम मानसिक रूपमा साह्रै थकाइलाग्दो लाग्यो, त्यसैले म पछि हट्न चाहेँ। त्यतिबेला, मैले टोलीमा एक जना ब्रदरले ग्राफिक डिजाइन सिकिरहेको देखेँ, र मैले सोचेँ, “सुपरिवेक्षकले मेरो लागि ग्राफिक डिजाइन गर्ने प्रबन्ध किन मिलाउनुभएन? मैले यो काम पहिले सिकेको छु, त्यसैले मैले यो काम गर्थेँ भने, सुरु गर्न सजिलो हुनेथ्यो, र यसरी मलाई अलि सजिलो हुनेथ्यो।” पछि, मैले ती ब्रदरलाई मेरा विचारहरू बताएँ, तर उनले अहिले स्पेसल इफेक्टको कर्तव्य निर्वाह गर्ने पर्याप्त मानिसहरू नभएको भने, त्यसैले उनले मैले स्पेसल इफेक्ट नै सिकिरहनुपर्छ भन्ने सुझाव दिए। मलाई यो कुरा ठीकै लाग्यो, त्यसैले मैले सिकिरहने निधो गरेँ। दुई-तीन महिनापछि, मैले केही ट्युटोरिअल अध्ययन गरेँ र अझ कठिन स्पेसल इफेक्टहरूमा काम गर्न थालेँ। जब मलाई कुनै कठिनाइ आइपर्थ्यो, म कुनै अनुसन्धान गर्ने झन्झट गर्दिनथेँ, र सोझै मैले सहकार्य गरिरहेको ब्रदरकहाँ जान्थेँ। ती ब्रदरले मलाई धैर्यतापूर्वक कामकुरा सम्झाउँथे, र समस्या छिट्टै समाधान हुन्थ्यो। म मनमनै सोच्थेँ, “अर्को पटक कठिनाइ आइपर्दा, म मेरो सहकर्मीसँग मद्दत माग्नेछु। यसरी कामकुराहरू धेरै सजिला हुन्छन्, र मैले त्यति धेरै चिन्ता वा सोचविचार गर्नुपर्दैन।” पछि, मैले प्राविधिक सीपहरू अध्ययन गर्न र तल्लीन भएर बुझ्नमा ध्यान दिन छोडेँ, र म सामान्यतया केही सरल स्पेसल इफेक्टहरू मात्र बनाउँथेँ, त्यसैले मेरा सीपहरूमा एकदमै बिस्तारै सुधार भयो। सन् २०२४ को मार्चको अन्त्यमा, हामीले एउटा अझ जटिल स्पेसल इफेक्ट बनाउनुपर्ने भयो, र मैले मनमनै सोचेँ, “यो बनाउन अलि झन्झटिलो हुनेछ। मैले ट्युटोरिअलहरू अध्ययन गर्नमा निकै धेरै प्रयास लगाउनुपर्नेछ, र विभिन्न स्रोतहरूबाट जानकारी खोज्नुपर्नेछ, अनि यो शारीरिक रूपमा थकाइलाग्दो हुनेछ। यसलाई मेरो सहकर्मीलाई नै गर्न लगाउनु बेस हुन्छ।” पछि, मैले मेरो सहकर्मीले यो स्पेसल इफेक्ट बनाएर आफ्नो प्राविधिक सीपमा सुधार गरेको देखेँ, जबकि मैले भने कुनै प्रगति गरेको थिइनँ, त्यसैले मलाई अलिकति दोषी महसुस भयो र केही पछुतो लाग्यो। मेरा सीपहरू पहिले नै त्यति राम्रा थिएनन्, र यदि मैले मेरो सहकर्मीसँग निकट भएर केही जटिल स्पेसल इफेक्टहरूमा तल्लीन भएर काम गरेको भए, मैले पनि मेरा केही सीप सुधार गर्न सक्थेँ।

त्यसपछि, मैले सोच्न थालेँ, “म मेरो कर्तव्यमा अध्ययन गर्न, अनुसन्धान गर्न, र कठिनाइहरू पार गर्नमा किन कहिल्यै प्रयास लगाउन चाहन्नँ?” मैले परमेश्‍वरका वचनहरूको एउटा खण्ड पढेँ जसले ठ्याक्कै मेरो स्थितिलाई सम्बोधन गर्थ्यो। सर्वशक्तिमान्‌ परमेश्‍वर भन्‍नुहुन्छ: “देहसुखको लालसा गर्नु पनि गम्भीर समस्या हो। तिमीहरूका विचारमा देहसुखको लालसा गर्नुका केही प्रकटीकरणहरू केके हुन्? तिमीहरूले आफ्नै अनुभवहरूमा देखेका के-कस्ता उदाहरणहरू दिन सक्छौ? के हैसियतका लाभहरूको आनन्द उठाउनु त्यसमा पर्छ? (पर्छ।) अरू केही छ? (आफ्नो कर्तव्य निर्वाह गर्दा कठिन कामभन्दा सजिलो काम रोज्नु, र सधैँ हल्का काम चुन्न चाहनु।) कर्तव्य निर्वाह गर्दा मानिसहरू सधैँ थकाइलाग्दो नहुने, र घरबाहिर गई नानाथरी कुराको सामना गर्नु नपर्ने हल्का काम छान्छन्। यसलाई सजिलो काम छान्‍नु र गाह्रो कामदेखि भाग्‍नु भनिन्छ, र यो देहसुखप्रतिको लालसाको प्रकटीकरण हो। अरू के-के छन्? (कर्तव्य अलिक गाह्रो, अलिक थकाइलाग्दो, र मूल्य चुकाउनुपर्ने हुँदा सधैँ गुनासो गर्नु।) (खानेकुरा र लुगाफाटा, अनि देहसुखमा तल्लीन हुनु।) यी सबै देहसुखप्रतिको लालसाका प्रकटीकरण हुन्। यस्तो व्यक्तिले एकदमै गाह्रो वा जोखिमपूर्ण काम देखेमा, त्यो अरू कसैलाई भिराउँछ; आफूले चाहिँ आरामदायी काम मात्र गर्छ, र आफ्नो क्षमता कमजोर भएको, कार्य क्षमता नभएको, र यो काम वहन गर्न नसक्ने भन्दै बहाना बनाउँछ—जबकि वास्तवमा देहसुखको लालसाले गर्दा त्यस्तो भएको हुन्छ। तिनीहरूले जे काम गरे पनि वा जे-जस्तो कर्तव्य निर्वाह गरे पनि कष्ट भोग्न चाहँदैनन्। … साथै, कुनै कर्तव्य पूरा गर्दा, उनीहरू कठिनाइहरूबारे सधैँ गुनासो गर्छन् र कुनै प्रयास लगाउन चाहँदैनन्, र अलिकति फुर्सद हुनेबित्तिकै तिनीहरू आराम गर्ने, गफ चुट्ने, वा आराम र मनोरञ्‍जनात्मक क्रियाकलापमा भाग लिने गर्छन्। अनि कामको बोझ बढेर तिनीहरूको जीवनको तालमेल र दिनचर्या बिग्रँदा, तिनीहरू दुःखी र असन्तुष्ट हुन्छन्। तिनीहरू गनगन र गुनासो गर्छन्, अनि तिनीहरू आफ्नो कर्तव्य पूरा गर्दा झाराटारुवा बन्छन्। यो देहसुखको लालसा गर्नु हो, होइन र? … के देहसुखमा लिप्त हुने मानिसहरू कर्तव्य निर्वाह गर्न उपयुक्त हुन्छन्? कसैले कर्तव्य पूरा गर्ने कुरा उठाउनेबित्तिकै, वा मूल्य चुकाउने र कठिनाइ भोग्‍नेबारे बोल्‍नेबित्तिकै, तिनीहरूले टाउको हल्लाइरहन्छन्। तिनीहरूमा अति धेरै कठिनाइ हुन्छन्, तिनीहरू गुनासोका पोका हुन्, र तिनीहरू नकारात्मकताले भरिएका हुन्छन्। यस्ता मानिसहरू बेकारका हुन्, तिनीहरू आफ्ना कर्तव्यहरू निर्वाह गर्न योग्य हुँदैनन् र तिनीहरूलाई हटाइनुपर्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२))। परमेश्‍वरका वचनहरू पढेपछि, मैले के बुझेँ भने, आफ्नो कर्तव्यमा कष्टहरूबारे सधैँ गुनासो गर्नु, कठिनाइहरूको सामना गर्दा पछि हट्नु, र सजिलो तथा सुविधाजनक कामहरू मात्र गर्नेबारे सोच्नु भनेको सजिलो काम रोज्नु र दैहिक सुखभोगमा लिप्त हुनु हो। कुनै पनि कष्ट भोग्न वा कुनै मूल्य चुकाउन नचाहने मानिसहरू कुनै पनि व्यावहारिक काम गर्न असमर्थ हुन्छन्। यस्ता मानिसहरू बेकम्मा हुन्छन् र तिनीहरूलाई हटाउन मात्र सकिन्छ। म ठ्याक्कै परमेश्‍वरले खुलासा गर्नुभएको जस्तै अल्छी व्यक्ति थिएँ। मलाई स्पेसल इफेक्टको कर्तव्यमा जनशक्तिको कमी छ भन्‍ने राम्ररी थाहा थियो, तर मलाई यो सीप सिक्न धेरै प्रयास गर्नुपर्छ र यो मानसिक रूपमा धेरै थकाइलाग्दो हुन्छ भन्‍ने लाग्यो, र जब-जब मलाई कठिनाइहरू आइपर्थे, म सिक्नका लागि कष्ट भोग्न र मूल्य चुकाउन नचाहँदै पछि हट्न खोज्थेँ। जब मैले टोलीमा एक जना ब्रदरले ग्राफिक डिजाइन सिकिरहेको देखेँ, मलाई लाग्यो, मैले यस क्षेत्रमा केही अनुभव भएको र ग्राफिक डिजाइन त्यति गाह्रो नभएकोले, म ग्राफिक डिजाइन गर्न र स्पेसल इफेक्टको कर्तव्यबाट उम्किन चाहन्छु। पछि, अझ जटिल स्पेसल इफेक्टहरू बनाउँदा, जब-जब म कठिन प्राविधिक समस्याहरूको सामना गर्थेँ, म मेरो सहकर्मीलाई नै ती समाधान गर्न लगाउँथेँ, र म सक्रिय रूपमा अध्ययन वा गहिरो अनुसन्धान गर्दिनथेँ, जसको परिणामस्वरूप मेरा सीपहरूमा एकदमै बिस्तारै सुधार भयो। मैले गर्न सजिलो हुने कर्तव्यहरू रोजेँ, धेरै मानसिक वा शारीरिक प्रयास आवश्यक नपर्ने सरल, सजिला कामहरू मात्र गर्न चाहेँ, र जब-जब मलाई कठिनाइहरू आइपर्थे, मलाई चुनौतीहरूलाई पार गरेर परमेश्‍वरलाई सन्तुष्ट पार्ने कुनै अभिप्राय नराखी आफ्ना कर्तव्यहरू त्याग्ने चाहना हुन्थ्यो। यो मनोवृत्तिले गर्दा, मैले कुनै सीप सिक्न सकिनँ, कर्तव्यहरू पूरा गर्ने कुरा त परै जाओस्, र म केवल बेकम्मा बन्‍ने र परमेश्‍वरद्वारा हटाइने थिएँ। म अब उप्रान्त यसरी नै चलिरहन चाहन्नथेँ। पछि, मैले अझ जटिल स्पेसल इफेक्ट सीपहरू अध्ययन गर्न पहलकदमी लिएँ, र मैले ती आफूले सोचेजस्तो गाह्रो नरहेको पाएँ। केही समयपछि, मेरा प्राविधिक सीपहरूमा उल्लेख्य सुधार भयो। मैले सुरुमा नबुझेका अवधारणाहरू स्पष्ट हुँदै गए, र म धेरैजसो समस्याहरू समाधान गर्न सक्थेँ। म धेरै खुसी थिएँ।

तर केही समयपछि, म फेरि यथास्थितिमै सन्तुष्ट भएँ। कहिलेकाहीँ, मेरो सहकर्मी जटिल प्रविधिहरूमा तल्लीन भएको देख्दा, म मनमनै सोच्थेँ, “ती प्रविधिहरूमा निपुण हुन निकै गाह्रो हुनेछ, र ती सबै अपरिचित कोडहरूले मेरो टाउको दुखाउँछन्। ती सिक्नका लागि ठूलो मूल्य र धेरै मानसिक प्रयास आवश्यक पर्नेछ। त्यो त साह्रै थकाइलाग्दो हुनेछ! म अहिलेसम्म जहाँ पुगेको छु त्यो नै राम्रो छ। आफ्नै लागि कामकुरालाई थप गाह्रो बनाउनु आवश्यक छैन। म यी कठिन सीपहरू मेरो सहकर्मीलाई नै अनुसन्धान गर्न दिनेछु, र म आफूले सक्ने काम मात्र गर्नेछु।” मेरो सहकर्मीले म अझ कठिन सीपहरू सिक्न चाहन्छु कि चाहन्नँ भनी मलाई सोधे, र मुखले त, मैले समय भयो भने सिक्नेछु भन्दै सहमति जनाएँ, तर वास्तवमा, मैले ती कुराहरू कहिल्यै अध्ययन गरिनँ। एक पटक, उनले मैले अझै पनि पहिलेकै ट्युटोरिअलहरू अध्ययन गरिरहेको देखे र भने, “तिमीले यो कर्तव्य निर्वाह गरेको ८ वा ९ महिना भइसक्यो; यो सेट अझैसम्म कसरी सिध्याएको छैनौ?” उनका शब्दहरूले मलाई घोचे, तर उनी सही थिए। साँच्चै, यदि मैले यो ट्युटोरिअल सेट राम्ररी अध्ययन गरेको भए, मैले ३ वा ४ महिनामा सिध्याउन सक्थेँ, तर मैले केही प्रविधिहरूमा निपुणता हासिल गरेपछि गम्भीरतापूर्वक त्यो अध्ययन गर्नमा केन्द्रित हुन छोडेको थिएँ, त्यसैले मैले अझै पनि यो सिक्न सिध्याएको थिइनँ। म यसरी कसरी प्रगति गर्न सक्थेँ र? आफ्नो कर्तव्यप्रति मेरो यो निरन्तरको मनोवृत्ति देखेर मलाई धेरै असहज महसुस भयो, त्यसैले मैले प्रार्थना गरेँ, र आफूलाई चिन्न र पाठ सिक्न मार्गदर्शन पाऊँ भनी परमेश्‍वरलाई बिन्ती गरेँ। मैले परमेश्‍वरका वचनहरू पढेँ: “अल्छी मानिसहरू केही पनि गर्न सक्दैनन्। दुई शब्दमा सारांश निकाल्नुपर्दा, तिनीहरू निकम्मा मानिस हुन्; तिनीहरूमा दोस्रो दर्जाको अशक्तता हुन्छ। अल्छी मानिसहरूको क्षमता जति नै राम्रो भए पनि, यो देखावटी कुरा मात्रै हुन्छ; तिनीहरूसँग राम्रो क्षमता भए पनि, त्यसको कुनै काम हुँदैन। तिनीहरू अत्यन्तै अल्छी हुन्छन्—तिनीहरूलाई आफूले के गर्नुपर्छ भनेर थाहा भए पनि, तिनीहरू त्यो गर्दैनन्; र तिनीहरूलाई कुनै कुरा समस्या हो भनेर थाहा भए पनि, तिनीहरू यसलाई समाधान गर्न सत्यताको खोजी गर्दैनन्; र काम प्रभावकारी हुनका लागि तिनीहरूले के-कस्ता कठिनाइहरू भोग्नुपर्छ भनेर तिनीहरूलाई थाहा भए पनि, तिनीहरू यी सार्थक कठिनाइहरू सहन इच्छुक हुँदैनन्—त्यसैले तिनीहरू कुनै सत्यता प्राप्त गर्न सक्दैनन्, र कुनै वास्तविक काम गर्न सक्दैनन्। तिनीहरू मानिसहरूले सहनुपर्ने कठिनाइ सहन चाहँदैनन्; तिनीहरूलाई सुखसयलमा लिप्त हुन, हर्ष र फुर्सतको समयको आनन्द उठाउन, अनि स्वतन्त्र र तनावरहित जीवनको आनन्द उठाउन मात्रै आउँछ। के तिनीहरू बेकामका हुँदैनन् र? कठिनाइ सहन नसक्ने मानिसहरू जिउन लायक हुँदैनन्। सधैँ परजीवीको जीवन जिउन चाहनेहरू विवेक वा समझ नभएका मानिस हुन्; तिनीहरू पशु हुन् र त्यस्ता मानिसहरू श्रम गर्नसमेत योग्य हुँदैनन्। तिनीहरूले कठिनाइ सहन नसक्ने हुँदा, तिनीहरूले श्रम गरे पनि, त्यो राम्ररी गर्न सक्दैनन्, र यदि तिनीहरू सत्यता प्राप्त गर्न चाहन्छन् भने, त्यसको आशा झनै कम हुन्छ। कष्ट भोग्न नसक्ने र सत्यतालाई प्रेम नगर्ने व्यक्ति रद्दी व्यक्ति हो; ऊ श्रम गर्नसमेत योग्य हुँदैन। ऊ अलिकति पनि मानवता नभएको पशु हो। त्यस्ता मानिसहरूलाई हटाउनैपर्छ; यो मात्र परमेश्‍वरका अभिप्रायहरूअनुरूप हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वरले अल्छी मानिसहरू बेकम्मा, परजीवी र मानवताविहीन हुन्छन् भनी खुलासा गर्नुहुन्छ, र परमेश्‍वर त्यस्ता मानिसहरूलाई साँच्‍चै घृणा गर्नुहुन्‍छ। परमेश्‍वरका वचनहरूबारे मनन गर्दै, मैले आफ्नो कर्तव्यमा रहेको आफ्नो व्यवहारबारे चिन्तन गरेँ: म कठिनाइहरूलाई झन्झटिलो ठान्थेँ, कष्टहरू आइपर्दा पछि हट्थेँ, र अलिकति पनि दुःख भोग्न चाहन्नथेँ। मेरो सहकर्मीले नयाँ प्रविधिहरू अध्ययन गरिरहेको र तिनमा तल्लीन भइरहेको देखेर, मलाई ती प्रविधिहरू धेरै गाह्रा र झन्झटिला छन् भन्‍ने लाग्यो, त्यसैले मलाई ती अध्ययन गर्ने चाहना भएन। मलाई लाग्यो, मसँग भएको सीपको स्तरमा पुग्नु नै पर्याप्त छ, त्यसैले मानिसहरूले मसँग त्यस्ता उच्च माग राख्नुहुँदैन। म साँच्चै नालायकभन्दा खत्तम थिएँ। मैले मेरो कर्तव्य पूरा गरिरहेको भए पनि, मैले मेरो सीप सुधार गर्नमा कुनै प्रयास लगाइनँ, र नयाँ प्रविधिहरूमा तल्लीन भइनँ, जसको मतलब म जटिल इफेक्टहरू बनाउन सक्दिनथेँ। तीनदेखि चार महिनामा पूरा गर्न सकिने एउटा ट्युटोरिअल सेट पूरा गर्न मलाई नौ महिना लाग्यो। म परमेश्‍वरको घरले दिएको खाना खाइरहेको थिएँ र परमेश्‍वरको अनुग्रहको आनन्द लिइरहेको थिएँ, तैपनि मैले आफ्नो पेसागत सीप र कामको दक्षता कसरी सुधार गर्ने भनी नसोची यति थोरै काम मात्र गर्नमै शान्ति महसुस गरिरहेको थिएँ। म एक परजीवीको जीवन जिइरहेको थिएँ। ममा साँच्चै मानवताको कमी थियो, र म ठ्याक्कै परमेश्‍वरले खुलासा गर्नुभएको विवेक वा समझविनाको जनावर जस्तै थिएँ। यदि मैले अध्ययन गर्न प्रयास लगाएको भए, मेरा सीपहरू पक्कै पनि पहिलेको भन्दा सुध्रिने थिए। तर म शारीरिक सुखभोगमा लिप्त भएँ, र कष्ट भोग्न र मूल्य चुकाउन अनिच्छुक थिएँ। म सधैँ आफ्नो आरामको घेराभित्रै बस्थेँ, प्रयास लगाउन अनिच्छुक थिएँ, र मैले अरूको श्रमको फल मात्र आफैले लिएँ। अन्ततः मेरो शरीर नथाके पनि, मैले मेरो सीपमा एकदमै थोरै प्रगति गरेँ, र मैले मेरा कर्तव्यहरूमा मुख्य भूमिका खेल्न सकिनँ। यो ठ्याक्कै परमेश्‍वरले भन्नुभएजस्तै थियो: “अल्छी मानिसहरू केही पनि गर्न सक्दैनन्।” मैले मेरो कर्तव्य निर्वाह गरिरहेको तरिका चलाखीपूर्ण थिएन, बरु मूर्खतापूर्ण थियो!

पछि, मैले परमेश्‍वरका वचनहरू पढेँ र आफ्नो कर्तव्यमा झाराटारुवा हुनु र सजिलो काम रोज्नु अत्यन्तै खतरनाक हो भन्ने महसुस गरेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसमा आफ्नो कर्तव्य पूरा गर्दा समर्पणता भएजस्तो देखिन्छ, र माथिले जे प्रबन्ध गर्नुहुन्छ त्यही गर्छन्। तर ‘के तिमी आफ्नो कर्तव्य झाराटारुवा तरिकाले निर्वाह गर्छौ? के तिमी यो सिद्धान्तहरूअनुसार गर्छौ?’ भनेर सोधिँदा, तिनीहरू कुनै निश्चित जवाफ दिन सक्दैनन्, र यति मात्रै भन्छन्, ‘म माथिले निर्देशन दिएअनुसार गर्छु र कुकर्म गर्दै जथाभाबी हिँड्ने आँट गर्दिनँ।’ जब तिनीहरूलाई आफ्नो जिम्मेवारी पूरा गरेको कि नगरेको भनी सोधिन्छ, तब तिनीहरू भन्छन्, ‘अँ, म आफूले गर्नुपर्ने काम गरिरहेको छु।’ तिनीहरू आफ्नो कर्तव्य निर्वाह गर्दा सधैँ यस्तै प्रकारको मनोवृत्ति राख्छन्, हतार नगर्ने र उदासीन। कुनै स्पष्ट समस्या उत्पन्न नभए पनि, यदि सत्यता सिद्धान्तहरूअनुसार मापन गर्ने हो भने, तिनीहरूको कर्तव्य निर्वाह अदक्ष हुन्छ र मानकअनुरूप हुँदैन। तर तिनीहरू मतलब गर्दैनन्। तिनीहरू अझै पनि विगतमा जस्तै झाराटारुवा तरिकाले कार्य गर्छन्, र आफूले गर्न पहल गर्नुपर्ने कुराहरूको हकमा तिनीहरू अझै पनि त्यत्तिकै निष्क्रिय हुन्छन्—तिनीहरू पटक्कै परिवर्तन भएका हुँदैनन्। के तिनीहरू निर्लज्ज रूपमा हठी छैनन् र? तिनीहरू सधैँ यो मनोवृत्ति कायम राख्छन्: ‘तेरा हजारौँ उत्कृष्ट योजनाहरू हुन सक्छन्, तर मेरा आफ्नै नियमहरू छन्। म यस्तै छु। हेरौँ, तँ मलाई के गर्न सक्छस्। मेरो मनोवृत्ति यही हो!’ तिनीहरूले कुनै अत्यन्तै विश्‍वासघाती वा दुष्ट काम गरेका हुँदैनन्, तर साथै तिनीहरूले थोरै मात्र असल कार्य गरेका हुन्छन्। तँ तिनीहरू कुन मार्गमा हिँडिरहेका छन् भनी भन्छस्? के परमेश्‍वरमा विश्‍वास र आफ्नो कर्तव्यप्रतिको यस्तो मनोवृत्ति असल हो? (होइन।) बाइबलको प्रकाशको पुस्तकमा, परमेश्‍वर यसो भन्नुहुन्छ: ‘त्यसैले तँ, न त चिसो न त तातो, बरु मनतातो भएको हुनाले, म तँलाई मेरो मुखबाट ओकलिदिनेछु’ (प्रकाश ३:१६)। न चिसो न तातो, मनतातो हुनु—के यो मनोवृत्ति असल हो? (होइन।) यस प्रकारको व्यक्तिको मनमा आफ्नै हिसाबकिताब पनि हुन्छ: ‘मैले आफ्नो कर्तव्य निर्वाह गर्दा दुष्टता नगरेसम्म वा मण्डलीको काममा अवरोध नपुर्‍याएसम्म, मलाई दोषी ठहराइनेछैन। यदि आफ्नो कर्तव्य राम्ररी निर्वाह गर्नु अत्यन्तै थकाइलाग्दो कुरा हो र यसमा धेरै कष्ट भोग्न आवश्यक हुन्छ भने, म त्यो गर्नेछैनँ। म आफूलाई लखतरान पार्नेछैनँ, तर म ठूला गल्तीहरू पनि गर्नेछैनँ। यसरी, मलाई निकालिने वा हटाइनेछैन, र म अझै पनि कर्तव्य निर्वाह नगर्नेहरूभन्दा धेरै राम्रो छु। त्यसैले म मनतातो रहन्छु, न चिसो न तातो। तिमी मलाई जे गर्न भन्छौ, म त्यही गर्नेछु। तर यदि तिमी मलाई केही गर्न भन्दैनौ भने, म हस्तक्षेप गर्नेछैनँ। यसरी, म थाक्नेछैनँ, र त्यसमाथि मानिसहरूले ममा गल्ती भेट्टाउन सक्नेछैनन्। यो तरिका उत्कृष्ट छ!’ के आफूलाई आचरणमा ढाल्ने यो तरिका असल हो? (होइन।) तँलाई यो असल होइन भन्ने थाहा छ, त्यसोभए तेरो अभ्यास कसरी परिवर्तन हुनुपर्छ? यदि तँ कहिल्यै सत्यता पछ्याउने मार्गमा हिँड्न खोज्दैनस् र अझै पनि शैतानका दर्शनहरूअनुसार जिउन लागिरहन्छस् भने, तैँले मुक्ति प्राप्त गर्ने कुनै आशा नहुने कुरा निश्‍चित छ” (वचन, खण्ड ७। सत्यताको पछ्याइबारे। सत्यता कसरी पछ्याउने (११))। परमेश्‍वरले मानिसहरू आफ्नो कर्तव्यमा सतही काम मात्र गर्छन्, र तिनीहरू सक्रिय र अग्रसर भएर आफ्ना जिम्मेवारीहरू पूरा गर्दैनन् भनी खुलासा गर्नुहुन्छ। यो भनेको सतही रूपमा र उदासीन भई आफ्नो कर्तव्य निर्वाह गर्नु हो, र यस्ता मानिसहरूलाई अन्ततः परमेश्‍वरद्वारा हटाइनेछ। मलाई मेरो स्थिति धेरै खतरनाक छ भन्‍ने महसुस भयो। ममा आफ्नो कर्तव्यमा सक्रिय र अग्रसर मनोवृत्ति थिएन। म सधैँ अरूले भनेको मात्र गर्थेँ, न तातो हुन्थेँ न चिसो नै, र कुनै बाधा वा अवरोध सिर्जना नगरी काम चलाउन सक्दासम्म म सन्तुष्ट हुन्थेँ। मैले मेरा कर्तव्यहरूमा एकदमै थोरै प्रगति गरिरहेको थिएँ, केवल सरल कामहरू गरिरहेको र झारा टारिरहेको थिएँ। उदासीन भई आफ्नो कर्तव्य निर्वाह गरेर, म परमेश्‍वरले खुलासा गर्नुभएजस्तै निर्लज्ज रूपमा जिद्दी भइरहेको थिएँ, शारीरिक कष्ट भोग्न चाहन्नथेँ, र कुनै परवाह नगरी केवल थोरै प्रयास लगाएर आफू नमर्ने परिणाम हासिल गर्न चाहन्थेँ। म आफैलाई छल गर्न सक्थेँ, तर परमेश्‍वरलाई सक्दिनथेँ, र यदि मैले पश्चात्ताप गरिनँ भने, मलाई अन्ततः हटाइनेथ्यो।

त्यसपछि, मैले मनन गरेँ, “म किन यति अल्छी छु, र म किन सुखभोगमा लिप्त हुन्छु? यो समस्याको जड के हो?” पछि, मैले परमेश्‍वरका वचनहरू पढेँ: “धेरै वर्षदेखि, आफ्नो अस्तित्वका निम्ति मानिसहरू जुन सोचहरूमा भर परेका छन् तिनले तिनीहरूका हृदयलाई यति हदसम्म क्षयीकृत गरेका छन् कि तिनीहरू छली, डरपोक र घृणास्पद बनेका छन्। तिनीहरूमा इच्छाशक्ति र सङ्कल्प नभएको मात्र नभएर, तिनीहरू लोभी, अहङ्कारी र मनमानी गर्ने समेत बनेका छन्। तिनीहरूसँग स्वयम्‌लाई पार गर्ने सङ्कल्प छँदै छैन, र अझ बढी, यी अन्धकारका प्रभावहरूको बन्धनबाट मुक्त हुने अलिकति पनि साहस छैन। मानिसहरूका विचार र जीवन यति कुहिएका छन् कि परमेश्‍वरमाथि विश्‍वास गर्नुपछाडिका तिनीहरूका दृष्टिकोणहरू अझ पनि असहनीय रूपले घृणित र सुन्‍न पनि नसकिने किसिमका छन्। मानिसहरू सबै डरपोक, शक्तिहीन, घृणास्पद र कमजोर हुन्छन्। तिनीहरू अन्धकारका शक्तिहरूलाई घृणा गर्दैनन् र ज्योति र सत्यताप्रति प्रेमको महसुस गर्दैनन्; बरु, तिनीहरू ज्योति र सत्यतालाई निष्कासित गर्ने भरमग्दुर प्रयास गर्छन्” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। शैतानद्वारा भ्रष्ट पारिएपछि, मानिसहरू “मीठो खानु र राम्रो लगाउनु नै जीवन हो,” “जीवन छोटो छ, त्यसैले बल हुँदा नै यसको आनन्द लिनुपर्छ,” र “आफैलाई राम्रो व्यवहार गर” जस्ता शैतानी विषहरूअनुसार जिउँछन्। तिनीहरू दैहिक आनन्दको पछ्याइलाई आफ्नो लक्ष्य बनाउँछन्; तिनीहरूलाई सजिलो र चिन्तामुक्त जीवन जिउनु नै खुसी हो र जीवनको आनन्द लिनु भनेको यही हो भन्‍ने लाग्छ, त्यसैले तिनीहरूले गर्ने हरेक कुरामा, तिनीहरू कष्ट भोग्न वा मूल्य चुकाउन चाहँदैनन्। फर्केर हेर्दा, जब म अलिक सुस्त गतिको एउटा सानो सहरमा काम गर्थेँ, काम तुलनात्मक रूपमा सजिलो थियो, र म त्यस्तो सुस्त र फुर्सदिलो जीवनको आनन्द लिन्थेँ। तलब थोरै कम भए पनि, म वास्ता गर्दिनँथेँ। मलाई आफू मितव्ययी भएसम्म ठीकै छ भन्‍ने लाग्थ्यो। परमेश्‍वरलाई भेट्टाएपछि पनि, म उस्तै थिएँ। म प्रगति गर्ने प्रयास नगरी आफ्नो कर्तव्य निर्वाह गर्थेँ, र म सधैँ उदासीन हुन्थेँ र यथास्थितिमै सन्तुष्ट थिएँ। जब मैले स्पेसल इफेक्टको मेरो कर्तव्यका लागि कठिन प्रविधिहरू सिक्नु आवश्यक छ भन्‍ने देखेँ, म प्रगति गर्ने प्रयास नगरी कठिनाइमा डुबेँ, र मैले मूल्य चुकाएर ती प्रविधिहरूमा निपुणता हासिल गर्न सक्ने भए तापनि सिक्न चाहिनँ। म केवल जहाँको त्यहीँ रहन र यथास्थिति कायम राख्‍नमै सन्तुष्ट थिएँ, र ममा परमेश्‍वरलाई सन्तुष्ट पार्ने वा उहाँको ख्याल गर्ने कुनै चाहना थिएन। परमेश्‍वरले मलाई कर्तव्य निर्वाह गर्ने अवसर दिएर अनुग्रह प्रदान गर्नुभयो, जसको पछाडि उहाँको अभिप्राय भनेको मेरो कर्तव्यको क्रममा, मैले सत्यता पछ्याऊँ, मेरो भ्रष्ट स्वभावलाई फालूँ, र मेरा कर्तव्य पूरा गरूँ भन्ने थियो। तर म सधैँ दैहिक सुखभोगमा लिप्त भएँ र मेरा कर्तव्य पूरा गर्नका लागि कष्ट भोग्न वा मूल्य चुकाउन अनिच्छुक थिएँ। यति धेरै वर्षसम्म आफ्ना कर्तव्य निर्वाह गरेपछि पनि, मैले कुनै पनि पेसागत सीपमा निपुणता हासिल गरेको थिइनँ, र मैले कुनै प्रविधि सिकेको थिइनँ। म आफै कामकुरा सम्हाल्न असमर्थ थिएँ, र म एकदमै बेकम्मा थिएँ। मैले देखेँ, म कुनै मर्यादा वा निष्ठाविना शैतानका विचार र दृष्टिकोणहरूअनुसार जिइरहेको थिएँ, र म मेरा कर्तव्य पूरा गर्न असफल मात्र भइनँ, तर अझ महत्त्वपूर्ण कुरा त, मैले सत्यता प्राप्त गर्न सकिनँ, र मलाई परमेश्‍वरद्वारा मुक्ति दिइने थिएन। शैतानी विषहरू नकारात्मक कुराहरू हुन् र तिनीहरूले मानिसहरूलाई भ्रमित पार्छन्, जसले गर्दा तिनीहरू दुराचारमा पर्छन्। म अब उप्रान्त यसरी जिउन चाहन्नथेँ। आफ्ना कर्तव्यहरूप्रतिको मनोवृत्ति बदल्न, आफ्नो देहविरुद्ध विद्रोह गर्न, र आफ्नो कर्तव्य पूर्ण हृदयले गर्न इच्छुक भई, मैले परमेश्‍वरलाई प्रार्थना गरेँ।

पछि, मैले नोआले परमेश्‍वरको आज्ञालाई कसरी व्यवहार गरे भन्‍नेबारे परमेश्‍वरका वचनहरूको एउटा खण्ड पढेँ, र मैले अभ्यासका केही मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “अनेक प्रकारका समस्या, कठिन परिस्थिति र चुनौतीहरूको सामना गर्दा, नोआ कहिल्यै पछि हटेनन्। तिनका केही अलि कठिन इन्जिनियरिङ कार्यहरू बारम्बार विफल हुँदा र सामानहरू बिग्रिँदा पनि, नोआलाई हृदयमा उदास र बेचैन त महसुस हुन्थ्यो, तर जब तिनले परमेश्‍वरका वचनहरूबारे सोच्थे, जब तिनले परमेश्‍वरले तिनलाई दिनुभएको आज्ञाका हरेक वचनबारे र परमेश्‍वरले तिनलाई उच्च पार्नुभएकोबारे सोच्थे, तब तिनलाई प्रायः अत्यन्तै उत्प्रेरित महसुस हुन्थ्यो: ‘म हार मान्‍न सक्दिनँ, परमेश्‍वरले मलाई आज्ञा गर्नुभएको र सुम्पनुभएको कुरालाई म त्याग्‍न सक्दिनँ; यो परमेश्‍वरको आज्ञा हो, र मैले यसलाई स्वीकार गरेको हुनाले, मैले परमेश्‍वरले बोल्नुभएका वचन र परमेश्‍वरको आवाज सुनेको हुनाले र मैले यसलाई परमेश्‍वरबाट स्‍वीकार गरेको हुनाले, म पूर्ण रूपमा समर्पित हुनुपर्छ, मानवले हासिल गर्नु पर्ने कुरा यही हो।’ तसर्थ, तिनले जुनसुकै प्रकारका कठिनाइहरू भोगे पनि, तिनले जस्तोसुकै उपहास वा बदनामी सामना गरे पनि, तिनको शरीर जतिसुकै शिथिल र थकित भए पनि, तिनले परमेश्‍वरले तिनलाई सुम्पनुभएको कुरालाई त्यागेनन्, र परमेश्‍वरले भन्‍नुभएको र आज्ञा गर्नुभएको हरेक वचनलाई निरन्तर मनमा राखे। तिनको परिवेश जतिसुकै परिवर्तन भए पनि, तिनले जतिसुकै ठूलो कठिनाइ सामना गरे पनि, तिनमा विश्वास थियो कि यीमध्ये कुनै पनि कुरा सदाका लागि रहनेछैन, केवल परमेश्‍वरका वचनहरू कहिल्यै बितेर जानेछैनन्, र परमेश्‍वरले गर्न भनेर आज्ञा गर्नुभएका कुराहरू मात्र अवश्यै पूरा हुनेछन्। नोआलाई परमेश्‍वरप्रति साँचो आस्था थियो, र तिनमा हुनुपर्ने समर्पण थियो, अनि तिनले परमेश्‍वरले अह्राउनुभएको जहाज बनाउने कामलाई निरन्तरता दिए। दिनप्रतिदिन, वर्षेनी, नोआ वृद्ध बन्दै गए, तर तिनको आस्था घटेन, र परमेश्‍वरको आज्ञा पूरा गर्ने तिनको मनोवृत्ति र दृढतामा कुनै परिवर्तन आएन। तिनको शरीरलाई थकित र शिथिल महसुस भएको, र तिनी बिरामी परेको, हृदयमा तिनी कमजोर भएको समयहरू आए पनि, परमेश्‍वरको आज्ञा पूरा गर्ने र परमेश्‍वरको वचनमा समर्पित हुने तिनको दृढता र अठोटमा कमी आएन। नोआले जहाज बनाएका वर्षहरूमा, तिनी परमेश्‍वरले भन्‍नुभएका वचनहरू सुन्‍ने र तिनमा समर्पित हुने अभ्यास गर्दै थिए, र तिनी एक सृजित प्राणी र सामान्य व्यक्तिले परमेश्‍वरको आज्ञा पूरा गर्नुपर्छ भन्ने महत्त्वपूर्ण सत्यता पनि अभ्यास गरिरहेका थिए” (वचन, खण्ड ४। ख्रीष्टविरोधीहरूको खुलासा। परिशिष्ट तीन: नोआ र अब्राहामले कसरी परमेश्‍वरका वचनहरू पालना गरे र उहाँप्रति समर्पित भए (भाग दुई))। यसबारे सोच्दा, जहाज बनाउँदा नोआले जतिसुकै ठूला कठिनाइहरूको सामना गरे तापनि, उनले कहिल्यै गुनासो गरेनन्, पछि हट्ने कुरा त परै जाओस्। उनले परमेश्‍वरको आज्ञा कहिल्यै बिर्सेनन्, उनी १२० वर्षसम्म निरन्तर लागिरहे, र अन्ततः जहाज बनाएर सिध्याए, र परमेश्‍वरको आज्ञा पूरा गरे। परमेश्‍वरको आज्ञा पूरा गर्ने र परमेश्‍वरका वचनहरूमा समर्पित हुने नोआको दृढता र लगनशीलताले परमेश्‍वरको अनुमोदन प्राप्त गर्‍यो। त्यसपछि मैले फेरि आफैलाई हेरेँ। आफ्ना कर्तव्यमा सानातिना कठिनाइहरू सामना गर्दा, म पछि हट्न चाहन्थेँ, र ममा कष्ट भोग्ने र मूल्य चुकाउने सङ्कल्प, र परमेश्‍वरलाई सन्तुष्ट पार्नका लागि आफ्ना कर्तव्य राम्ररी निर्वाह गर्ने इच्छाको कमी थियो। वास्तवमा, मसँग प्रविधिहरू सिक्नका लागि तयार ट्युटोरिअलहरू थिए र म मेरो सहकर्मीसँग पनि सल्लाह गर्न सक्थेँ, त्यसैले म यी कुराहरू सिक्न असक्षम थिइनँ, तर मैले कष्ट भोग्नुपर्ने र मूल्य चुकाउनुपर्ने भएकाले, म अध्ययन गर्न चाहन्नथेँ। मैले देखेँ, ममा आफ्ना कर्तव्यप्रति कुनै बफादारी थिएन, र यदि म जहाज बनाउने काममा संलग्न भएको भए, म धेरै पहिले नै भागिसकेको हुनेथिएँ, र त्यो जहाज कहिल्यै पूरा हुने थिएन। हामीले परमेश्‍वरको आज्ञाप्रति नोआको मनोवृत्ति अनुकरण गर्न सकौँ भन्‍ने आशामा, परमेश्‍वरले नोआको उदाहरणबारे यति विस्तृत रूपमा सङ्गति गर्नुभयो। भविष्यमा आफ्ना कर्तव्यमा कठिनाइहरूको सामना गर्दा, म फेरि भाग्नु वा पछि हट्नुहुँदैन, मैले सजिलो काम मात्र गर्न चाहन र दैहिक सुखभोगमा लिप्त हुन छोड्नुपर्थ्यो, र मैले पूरा गर्नुपर्ने जिम्मेवारीहरू पूरा गर्नुपर्थ्यो। साथै, मैले पेसागत सीपहरू सिक्न र आफ्ना कर्तव्य पूरा गर्न थप मूल्य चुकाउनुपर्थ्यो।

त्यसपछि, मैले नयाँ सीपहरू सिक्नका लागि समय मिलाएँ। सन् २०२४ को अक्टोबरको सुरुमा, हामीले एउटा नयाँ स्पेसल इफेक्ट बनाउनुपर्ने भयो। यस प्रकारको इफेक्ट सधैँ मेरो सहकर्मीले बनाउने गर्थे, त्यसैले मैले सोचेँ, यदि मैले यो बनाएँ भने, कठिनाइहरूको सामना गरेको खण्डमा, मैले तीबारे मनन गर्न धेरै समय र मानसिक प्रयास लगाउनुपर्नेछ, र यो धेरै झन्झटिलो हुनेछ। मलाई आफूले फेरि आफ्नो देहको ख्याल गरिरहेको महसुस भयो, त्यसैले मैले यस पटक, यो झन्झटिलो देखिन्छ भन्दैमा पछि हट्न सक्दिनँ भन्‍ने ठानेँ। त्यसपछि मैले भनेँ, “यो स्पेसल इफेक्ट म बनाउँछु।” मैले परमेश्‍वरका वचनहरू सम्झेँ: “यदि तँ परमेश्‍वरलाई प्रार्थना गर्न, सत्यता खोज्न, र त्यसमा आफ्नो सम्पूर्ण हृदय र मन लगाउन सक्छस् भने, यदि तँ यसरी सहकार्य गर्न सक्छस् भने, परमेश्‍वरले तेरा लागि सबै कुरा पहिले नै तयार गर्नुहुनेछ, ताकि तैँले मामिलाहरू सम्हाल्दा सबै कुरा ठिकठाक मिलोस् र त्यसले राम्रा परिणामहरू फलाओस्। तैँले धेरै ऊर्जा खर्च गर्नु आवश्यक पर्नेछैन; जब तँ सहकार्य गर्न सक्दो प्रयास गर्छस्, तब परमेश्‍वर तेरा लागि सबै कुरा प्रबन्ध गर्नुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। आफूमाथि आएका कर्तव्यहरूप्रति मानिसहरूको मनोवृत्तिलाई परमेश्‍वरले हेर्नुहुन्छ। यदि मानिसहरूसँग सहकार्य गर्ने हृदय छ भने, परमेश्‍वरले तिनीहरूका लागि एउटा मार्ग बनाइदिनुहुनेछ, त्यसैले मैले पहिले कहिल्यै यस्तो प्रकारको स्पेसल इफेक्ट नबनाएको भए तापनि, म सहकार्य गर्नका लागि परमेश्‍वरमा भर पर्नुपर्थ्यो। पछि, मैले परमेश्‍वरलाई प्रार्थना गरेँ र उहाँको मार्गदर्शन मागेँ, र काम गर्ने क्रममा, मैले जानकारी खोजेँ र छिट्टै केही विचारहरू पाएँ। स्पेसल इफेक्ट बनाउने प्रक्रियाको क्रममा पछि केही कठिनाइहरूको सामना गरे तापनि, अध्ययन र अनुसन्धानमार्फत, समस्याहरू अन्ततः समाधान भए, र मैले निकै सहज महसुस गरेँ। साथै, मेरो सीपमा पनि केही सुधार भयो।

डिसेम्बरमा, म स्पेसल इफेक्टहरू बनाउनका लागि एउटा नयाँ तरिका अनुसन्धान गर्न चाहन्थेँ। त्यसले काम गरेको खण्डमा, दक्षतामा सुधार गर्ने थियो। सुरुमा कामकुरा निकै सहज रूपमा अघि बढ्यो, तर अघि बढ्दै जाँदा, मलाई एउटा प्राविधिक चुनौती आइपर्यो। मैले सबै प्रकारका तरिकाहरू अपनाएँ, तर मैले त्यो चुनौती समाधान गर्नै सकिनँ। मेरो सहकर्मी पनि मद्दत गर्न आए, तर हामीले कुनै राम्रो समाधान सोच्न सकेनौँ। मैले मनमनै सोचेँ, “यो समस्या मेरा वर्तमान प्रविधिहरूले समाधान गर्न सकिँदैन, त्यसैले सायद मेरो सीपमा सुधार भएपछि म यसमा फर्कनुपर्छ।” तर त्यसपछि मैले विगतमा आफ्ना कर्तव्य निर्वाह गर्दा, म कसरी कठिनाइको पहिलो सङ्केतमा नै सधैँ पछि हट्थेँ भन्नेबारे सोचेँ, त्यसैले अब म सजिलै हार मान्न चाहन्नथेँ, र मैले मार्गदर्शनका लागि परमेश्‍वरलाई प्रार्थना गरेँ। भोलिपल्ट, मैले मेरो अनुसन्धान जारी राखेँ, र बारम्बारको परीक्षणपछि, अप्रत्याशित रूपमा, समस्या समाधान भयो। म धेरै खुसी भएँ, र मैले परमेश्‍वरको मार्गदर्शनका लागि उहाँलाई धन्यवाद दिएँ। मैले के महसुस गरेँ भने, यदि हामीले आफ्नो कर्तव्यमा मन लगायौँ र मूल्य चुकायौँ भने, हामीले आफ्ना कर्तव्य राम्ररी निर्वाह गर्न सक्नेछौँ, र जबसम्म हामी परमेश्‍वरसँग सहकार्य गर्न इच्छुक हुन्छौँ, परमेश्‍वरले हामीलाई मार्गदर्शन गर्नुहुनेछ। अहिले मेरा प्राविधिक सीपहरूमा अझै पनि धेरै कमीकमजोरीहरू छन्, र मैले अझ कठिन प्रविधिहरू सिक्न थालेको छु। नयाँ प्रविधिहरू सिक्दा, म अब उप्रान्त कठिनाइमा डुब्दिनँ, र यसको सट्टा आफ्नो कर्तव्य पूरा गर्न परमेश्‍वरलाई प्रार्थना गर्छु र उहाँमा भर पर्छु। मलाई परमेश्‍वरको मार्गदर्शनमा त्यसरी आफ्नो कर्तव्य निर्वाह गर्नु साँच्चै अत्यन्तै राम्रो लाग्छ! परमेश्‍वरलाई धन्यवाद!


९५. के आदर्श विवाह पछ्याएर खुसी प्राप्त गर्न सकिन्छ?

यी पिङ, चीन

म स्कुलमा पढ्दा गीत सुन्न र प्राचीन कविताहरू पढ्न मन पराउँथेँ। यी धेरैजसो रचनाहरूको विषयवस्तु प्रेम हुन्थ्यो। म “प्रेम नै सर्वोपरि हो” र “जीवनभर सँगै यात्रा गर्नु” जस्ता प्रेमसम्बन्धी दृष्टिकोणहरूबाट प्रभावित थिएँ। म सधैँ दिगो र रोमान्टिक विवाहतर्फ आकर्षित थिएँ, र मेरो ख्याल राख्ने अनि मसँगै बुढो हुने कोही व्यक्ति भेट्न आतुर थिएँ। काम गर्न थालेपछि, मैले मेरा श्रीमान्‌लाई भेटेँ। हाम्रो विवाहपछि, उहाँ मेरो ख्याल राख्ने र हेरविचार गर्ने गर्नुहुन्थ्यो। कहिलेकाहीँ, मलाई हल्का टाउको दुख्दा वा ज्वरो आउँदा पनि उहाँ मलाई उपचारका लागि अस्पताल जानुपर्छ भनेर जिद्दी गर्नुहुन्थ्यो। हामी बाटोमा हिँड्दा, मलाई गाडीले ठक्कर देला भन्ने डरले उहाँ मलाई सधैँ आफ्नो दाहिनेतिर हिँडाउनुहुन्थ्यो। हाम्रो जीवनमा सानोतिनो ठाकठुक पर्दा पनि उहाँ मसँगै मिल्ने र सहने गर्नुहुन्थ्यो। यसबाहेक, उहाँ अत्यन्तै रोमान्टिक हुनुहुन्थ्यो। उहाँ हरेक पटक व्यावसायिक यात्राबाट फर्कँदा र हरेक विदामा, चाहे त्यो जतिसुकै सानो किन नहोस्, मेरा लागि उपहारहरू किनिदिनुहुन्थ्यो। मेरा श्रीमान्‌ले मलाई यति धेरै हेरचाह गरेको देख्दा, मलाई आफू संसारकै सबैभन्दा भाग्यमानी महिला हुँ जस्तो लाग्थ्यो। मैले यो जीवनको मेरो सम्पूर्ण खुसी उहाँलाई सुम्पेकी थिएँ।

जुलाई २०१३ मा, मैले परमेश्‍वरमा विश्वास गर्न सुरु गरेँ। परमेश्‍वरका वचनहरूबाट, मैले स्वर्ग र पृथ्वी अनि यावत् थोक सृष्टि गर्ने र सबै कुरामाथि सार्वभौमिकता राख्नुहुने सर्वशक्तिमान्‌ परमेश्‍वर नै हुनुहुन्छ भन्ने थाहा पाएँ। उहाँ मानवजातिको मुक्तिदाता हुनुहुन्छ। म एक सृजित प्राणी हुँ, र मैले उचित रूपमा परमेश्‍वरमा विश्वास गर्ने, परमेश्‍वरलाई पछ्याउने र आफ्नो कर्तव्य निर्वाह गर्ने गर्नुपर्छ। त्यतिबेला, फुर्सद हुँदा, म परमेश्‍वरका वचनहरू पढ्थेँ र सक्रिय रूपमा सुसमाचार प्रचार गर्थेँ। मेरा श्रीमान्‌ले मेरो परमेश्‍वरमाथिको विश्वासको विरोध गर्नुभएन। जुन २०१४ सम्ममा, उहाँले चिनियाँ कम्युनिस्ट पार्टीका सर्वशक्तिमान्‌ परमेश्‍वरको मण्डलीलाई बदनाम गर्ने आधारहीन अफवाहहरू सुन्नुभयो। उहाँ सर्वशक्तिमान्‌ परमेश्‍वरमाथिको मेरो विश्वासका कारण आफू फसिने हो कि भनेर डराउनुभयो र परमेश्‍वरमाथिको मेरो विश्वासमा बाधा पुर्‍याउन थाल्नुभयो। मैले उहाँलाई सत्यता बताएँ र ती आधारहीन अफवाहहरूमा विश्वास नगर्न आग्रह गरेँ। उहाँले मैले उहाँको कुरा नसुनेको देख्नुभयो, त्यसैले त्यसपछि उहाँ मसँग लगातार झगडा गर्न थाल्नुभयो।

सन् २०१८ जुनमा, एक साँझ करिब दस बजेतिर, मेरा श्रीमान् रक्सीले मातेर घर आउनुभयो। उहाँले लात्तीले हानेर सुत्ने कोठाको ढोका खोल्नुभयो, मेरो कपालमा समातेर मलाई ओछ्यानबाट भुइँमा तान्नुभयो अनि मेरो टाउकोमा हिर्काउन थाल्नुभयो। उहाँले बलपूर्वक हिर्काउनुभयो, र हरेक थप्पडमा मेरो टाउको रन्थनियो। त्यसपछि, उहाँले मेरो अनुहारमा थप्पड हान्न थाल्नुभयो, र त्यो सकिएपछि उहाँ भान्साबाट चक्कु ल्याउन जानुभयो। सराप गर्दै उहाँले भन्नुभयो, “यदि तैँले फेरि परमेश्‍वरमा विश्वास गरिस् भने, म तँलाई मारिदिन्छु र म पनि मर्छु।” यसो भन्दै गर्दा उहाँले चक्कुको उल्टो भागले मेरो घाँटीमा थिच्नुभयो। आफ्नो हृदयमा मैले लगातार परमेश्‍वरलाई पुकारेँ। मैले शारीरिक रूपमा प्रतिकार गर्ने आँट गरिनँ। निकै लामो समय बिते झैँ भएपछि, उहाँले चक्कु तल झार्नुभयो। कुनै बेला मेरो यति धेरै ख्याल राख्ने र माया गर्ने श्रीमान् यसरी हिंस्रक भएको देख्दा, मेरो हृदय छियाछिया भयो। भोलिपल्ट, उहाँले मसँग गल्ती स्विकार्दै माफी माग्नुभयो। मैले मनमनै सोचेँ, “हाम्रो विवाह भएको धेरै वर्ष भयो र उहाँ मप्रति सधैँ राम्रो हुनुहुन्थ्यो। सायद रक्सीले मातेको र आवेगमा आएकोले यसपटक यस्तो भएको होला।” त्यसैले मैले उहाँलाई माफ गरिदिएँ। यद्यपि, त्यसपछि भेलामा जाँदा र आफ्नो कर्तव्य निर्वाह गर्दा मलाई बन्धनमा परेको महसुस हुन थाल्यो। म हरेक पटक भेलाबाट फर्कँदा मेरा श्रीमान् घरमा हुनुहुन्न भन्ने देख्दा राहतको लामो सास फेर्थेँ। उहाँ रिसाएको अनुहार पारेर घरमा हुँदा, म आफैँ अघि सरेर उहाँसँग कुरा गर्थेँ, वा उहाँलाई के खान मन छ भनेर सोध्थेँ र हतारहतार भान्सामा गएर बनाउँथेँ। मैले उहाँको पहिलेभन्दा अझ बढी ख्याल राख्न थालेँ।

२०१९ को जुनमा, म मण्डलीमा अगुवाको रूपमा चुनिएँ। यो खबर सुन्दा म धेरै खुसी भएँ, र अगुवाको रूपमा मैले तालिम लिने र जीवनमा छिटो प्रगति गर्ने धेरै अवसरहरू पाउनेछु भन्ने सोचेँ। तर, म आशङ्काले पनि भरिएकी थिएँ, “पहिले, म भेलामा जाँदा त मेरा श्रीमान्‌ सधैँ मलाई रिसाएर हेर्ने वा कचकच गर्ने गर्नुहुन्थ्यो। अगुवाहरूको काम धेरै हुन्छ, र मलाई बारम्बार भेलाहरूमा जानुपर्ने हुन्छ। के उहाँले मलाई अझ बढी बाधा पुर्‍याउन खोज्नुहोला? यदि त्यसो भयो भने, हामीले फेरि कहिल्यै सौहार्दपूर्ण जीवन जिउन पाउनेछैनौँ।” एकातिर मेरो कर्तव्य, अर्कातिर मेरो विवाह। म दोधारमा परेँ। मैले खोजी गर्दै परमेश्‍वरलाई प्रार्थना गरेँ, र परमेश्‍वरका यी वचनहरू सम्झेँ: “यदि तँ सुसमाचारको काम फैलाउनमा महत्त्वपूर्ण भूमिका खेल्छस् र परमेश्‍वरको अनुमतिविना आफ्‍नो पद छोडेर भगौडा बन्छस् भने, योभन्दा ठूलो अपराध अरू केही हुँदैन। के यो परमेश्‍वरविरुद्धको धोकाका रूपमा गनिँदैन र?” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। यदि मैले मेरो विवाह बचाउनका लागि आफ्नो कर्तव्यलाई इन्कार गरेँ भने, त्यो गम्भीर अपराध हुनेछ। म एक सृजित प्राणी हुँ, र आफ्नो कर्तव्य निर्वाह गर्नु मेरो जिम्मेवारी र दायित्व हो। मेरो सानो शान्त जीवन जिउनका लागि म आफ्नो कर्तव्य निर्वाह गर्ने कार्य रोक्न सक्दिनँ। त्यसैले, मैले अगुवाको कर्तव्य स्वीकार गरेँ। त्यतिबेला, संयोगवश मेरा श्रीमान्‌ बिदामा हुनुहुन्थ्यो। उहाँले म हरेक दिन सबेरै निस्कने र ढिलो फर्कने गरेको देख्नुहुन्थ्यो, र दुई-चार दिनको अन्तरालमा मसँग झगडा गर्नुहुन्थ्यो। धेरैपटक, उहाँले मलाई ढोकामै रोक्नुभयो र भेलाहरूमा जान दिनुभएन। उहाँले मैले हाम्रो परिवार वा उहाँको ख्याल नराखेको पनि बताउनुभयो, र मैले परमेश्‍वरमा विश्वास गरिरहेमा उहाँले मसँग सम्बन्धविच्छेद गर्ने कुरा समेत गर्नुभयो। मेरो मुखबाट एक्कासि यस्ता शब्दहरू निस्किए, “हुन्छ, त्यसो भए सम्बन्धविच्छेद गरिहाल्नुहोस् न त!” तर मैले भित्रभित्र भने कमजोर महसुस गरेँ। मैले सोचेँ, “यदि मेरा श्रीमान्‌ले मसँग साँच्चै सम्बन्धविच्छेद गर्नुभयो भने के होला? त्यसपछि मेरो जीवन कस्तो होला?” सम्बन्धविच्छेदबारे सोच्नेबित्तिकै, मलाई त्यसपछि मेरो जीवनमा कुनै खुसी बाँकी रहनेछैन भन्ने लाग्यो। मेरो मुटुमा कसैले छुरा रोपिरहेजस्तो पीडा भयो। मलाई हरेक दिन बाहिर गएर आफ्नो कर्तव्य निर्वाह गर्न मन लाग्न छोड्यो। यद्यपि, म मण्डलीमा अगुवा थिएँ, र मण्डलीको समग्र कामको जिम्मेवारी ममा थियो। यदि मैले आफ्नो कर्तव्य त्यागेँ भने, म साँच्चै विवेकहीन हुनेथिएँ। मैले साहस बटुलेर अघि बढ्नुपर्ने नै थियो। भेलाहरूमा, म केवल झारा टारुवा रूपले काम गर्थेँ; कसैको स्थिति ठीक छैन कि भनेर सोध्थेँ र कामको बारेमा थोरै जानकारी लिन्थेँ। म सामान्य सङ्गति त गर्थेँ, तर नतिजा खोज्दिनथेँ। कहिलेकाहीँ, काम पूर्ण रूपमा कार्यान्वयन भइसकेको हुँदैनथ्यो, तर भेला सक्ने समय भएको देख्नेबित्तिकै म हतारिँदै घर फर्कन्थेँ। फलस्वरूप, मेरा ब्रदर-सिस्टरहरूका समस्या र कठिनाइहरू समयमै समाधान हुन सकेनन्, र केही कामहरू समयमै कार्यान्वयन हुन सकेनन्।

एकपटक, मेरी दिदी मलाई परमेश्‍वरमा विश्वास गर्नबाट रोक्न एउटी सिस्टरको घरसम्म मलाई पछ्याउँदै आउनुभयो। ती सिस्टरको सुरक्षाका लागि, माथिल्लो तहका अगुवाहरूले मलाई मेरा ब्रदर-सिस्टरहरूसँग सम्पर्कमा नरहन, र घरको अवस्था हेरेर आफूले सक्ने जति आफ्नो कर्तव्य निर्वाह गर्न आग्रह गरे। सुरुका केही दिनहरूमा, आफ्नो कर्तव्य निर्वाह गर्न नपाएकोले म हराए जस्ती र दुःखी भएँ। पछि, मेरा श्रीमान्‌ले मेरो लागि हरेक दिन खाना पकाएको र मलाई खुसी पार्न व्यस्त भएको देखेपछि भने, म चाँडै नै वैवाहिक जीवनका भावनाहरूमा डुब्न थालेँ। मलाई मसँग काम गर्ने सिस्टर भर्खरै मात्र अगुवाको रूपमा चुनिएकी हुन् र उनी मण्डलीको कामबारे परिचित छैनन् भन्ने राम्रोसँग थाहा थियो। कामका धेरै पक्षहरू यस्ता थिए, जसलाई कार्यान्वयन र अनुगमन गर्न हामी दुवैले मिलेर तुरुन्तै काम गर्न आवश्यक थियो। त्यसमाथि, मेरा श्रीमान्‌ले मेरो हरेक गतिविधिलाई पछ्याइरहनुभएको थिएन। मलाई बाहिर निस्केर आफ्नो कर्तव्य निर्वाह गर्ने अवसरहरू थिए, तर मलाई मेरा श्रीमान्‌ले थाहा पाउनुभयो भने रिसाउनुहुनेछ भन्ने डर थियो। हाम्रो सम्बन्ध भर्खरै मात्र सुध्रिएको थियो, र म यो अवस्थालाई बिगार्न चाहन्नथेँ। त्यसैले “वातावरण सुरक्षित राख्ने” बहाना बनाएर मैले दुई महिनासम्म मण्डलीको कामबारे सोधपुछ गरिनँ। नतिजास्वरूप, कामका सबै पक्षहरूमा विभिन्न स्तरमा बाधा पुग्यो। माथिल्लो तहका अगुवाहरूले म पूर्ण रूपमा दैहिक जीवनमा जिइरहेकी र मण्डलीको काम नगरेकी देखे, त्यसैले उनीहरूले मलाई बर्खास्त गरे। त्यतिबेला, म रोएँ। यी दुई महिनामा मलाई आफ्नो कर्तव्य निर्वाह गर्ने मौकाहरू थिए, तर म आफ्नो कर्तव्यमा अडिग रहिनँ। के म भगौडा थिइनँ र? मैले आफ्नो हृदयमा आत्म-ग्लानि र दोषी महसुस गरेँ। एउटा भेलामा, मैले परमेश्‍वरका वचनहरूको एउटा खण्ड पढेँ, जुन मलाई हिजो पढेजस्तै याद छ। सर्वशक्तिमान्‌ परमेश्‍वर भन्‍नुहुन्छ: “यदि अहिले मैले तिमीहरूको अगाडि केही पैसा राखेँ र तिमीहरूलाई छनौट गर्ने स्वतन्त्रता दिएँ भने—र मैले तिमीहरूको छनौटका लागि तिमीहरूलाई दोषी ठहराइनँ भने—तिमीहरूमध्ये धेरैजसोले पैसा छनौट गरेर सत्यतालाई त्याग्‍नेथियौ। तिमीहरूमध्ये अलिक राम्रा व्यक्तिहरू पैसा त्यागेर मन नलागी-नलागी सत्यता छनौट गर्छौ, जबकि दोधारेहरू एउटा हातले पैसा थुत्छन् र अर्को हातले सत्यता समात्छन्। के तिमीहरूको साँचो रूप त्यसपछि आफै प्रस्ट हुनेथिएन र? तिमीहरूले सत्यता र तिमीहरू बफादार भएको कुनै कुराको बीचमा छनौट गर्दा, तिमीहरू सबैले यही शैलीमा छनौट गर्नेथियौ र तिमीहरूको मनोवृत्ति उस्तै रहनेथियो। होइन र? तिमीहरूमध्ये धेरै जना सही र गलतको बीचमा घरी यता र घरी उता गरी हल्लेका छौ, छैनौ र? सकारात्मक र नकारात्मक, कालो र सेतो बीचका सबै सङ्घर्षहरूमा—परिवार र परमेश्‍वर, छोराछोरी र परमेश्‍वर, सद्भाव र फाटो, समृद्धि र गरिबी, हैसियत र साधारणपन, समर्थन पाउनु र इन्कारिनु र यस्तै अन्य कुराहरूबीचमा—तिमीहरू आफूले गरेका छनौटका बारेमा अवश्य नै अनजान छैनौ! सद्भावपूर्ण परिवार र टुक्रिएको परिवारबीच, तिमीहरूले पहिलोलाई नै छनौट गर्‍यौ र तिमीहरूले हिचकिचाहटविना त्यस्तो गर्‍यौ; धन र कर्तव्यको बीचमा, तिमीहरूले फेरि पहिलोलाई छनौट गर्‍यौ, यहाँसम्म कि किनारामा फर्किने दृढता समेत राखेनौ; विलासिता र गरिबीको बीचमा, तिमीहरूले पहिलोलाई छनौट गर्‍यौ; आफ्ना छोराछोरी, श्रीमती, श्रीमान् वा मबीचमा छनौट गर्दा, तिमीहरूले पहिलोलाई छनौट गर्‍यौ; र धारणाहरू र सत्यताको बीचमा, तिमीहरूले अझै पनि पहिलोलाई नै छनौट गर्‍यौ। तिमीहरूका हरप्रकारका दुष्ट कार्यहरू सामना गर्दा, मैले तिमीहरूमाथिको विश्वास साँच्चै गुमाएको छु। म त चकित नै परेको छु। तिमीहरूको हृदय अप्रत्याशित रूपमा कोमल हुन निकै असक्षम छ” (वचन, खण्ड १। परमेश्‍वरको देखापराइ र काम। तँ ठ्याक्कै कोप्रति बफादार छस्?)। जब मैले परमेश्‍वरका न्यायका वचनहरू पढेँ, मलाई गहिरो आत्म-ग्लानि महसुस भयो, र मैले आफूलाई रुनबाट रोक्न सकिनँ। म ती दोधारमा परेका मानिसहरूमध्ये एक थिएँ, जसलाई परमेश्‍वरले खुलासा गर्नुभयो। एक हातले, मैले आफ्नो विवाह र परिवार त्याग्न अनिच्छुक हुँदै तिनलाई बलियो गरी समातेकी हुन्थेँ; अर्को हातले, म परित्यक्त नहोऊँ भनेर परमेश्‍वरको मुक्तिलाई समातेकी हुन्थेँ। आफू अगुवा हुँदा, म हरेक दिन आफ्नो कर्तव्य निर्वाह गर्न बाहिर जान्थेँ, तर म आफ्नो परमेश्‍वरमाथिको विश्वासले मेरा श्रीमान्‌ रिसाउने र हाम्रो सम्बन्धमा असर पुग्ने नहोस् भन्ने चाहन्थेँ। आफ्नो कर्तव्य निर्वाह गर्दा, म केवल झारा टारुवा रूपले काम गरिरहेकी थिएँ। मैले मेरा ब्रदर-सिस्टरहरूका कठिनाइहरू र उनीहरूले आफ्नो काममा भोगेका समस्याहरूबारे सङ्गति गर्न र समाधान गर्न कुनै प्रयास लगाइनँ। वातावरण सुरक्षित राख्न घरमा एक्लिएर बस्दा, मैले कथित सुखी जीवनको आनन्द लिँदै आफ्नो कर्तव्य पन्छाउने मौका मात्र लिएँ। मलाई मसँग काम गर्ने सिस्टर भर्खरै मात्र अगुवा भएकी हुन् र उनी एक्लैले त्यो सबै काम हेर्न सक्दिनन् भन्ने राम्रोसँग थाहा थियो। त्यसमाथि, मेरा श्रीमान्‌ले मलाई हरेक दिन निगरानी गरिरहनुभएको थिएन, त्यसैले म मेरी सिस्टरसँग सहकार्य गरेर केही काम गर्न सक्थेँ। तर, मेरा श्रीमान्‌सँगको सम्बन्ध बचाउनका लागि, मैले दुई महिनासम्म मण्डलीको काममा कुनै चासो देखाइनँ। आफ्नो कर्तव्य र सौहार्द्रपूर्ण परिवारबीचको उलझनमा फस्दा, मैले आफ्नो परिवार जोगाउने बाटो रोजेँ र आफ्नो कर्तव्य सहजै त्यागिदिएँ। मसँग परमेश्‍वरप्रतिको बफादारी रत्तिभर पनि थिएन, र ती दुई महिनामा मलाई अलिकति आत्म-ग्लानि वा ऋणीपन महसुस समेत भएन। मैले परमेश्‍वरका धेरै वचनहरू पढेकी थिएँ, तर जब वास्तवमै ममाथि केही आइपर्‍यो, मैले आश्चर्यजनक रूपमा यस्तो व्यवहार गरेँ। ममा साँच्चै अलिकति पनि विवेक वा समझ थिएन! परमेश्‍वर भन्‍नुहुन्छ: “तिमीहरूका हरप्रकारका दुष्ट कार्यहरू सामना गर्दा, मैले तिमीहरूमाथिको विश्वास साँच्चै गुमाएको छु। म त चकित नै परेको छु। तिमीहरूको हृदय अप्रत्याशित रूपमा कोमल हुन निकै असक्षम छ।” मण्डली अगुवाका रूपमा, ममाथि ठूलो जिम्मेवारी थियो। मैले मण्डलीमा कामका विभिन्न पक्षहरूको सामान्य प्रगतिको हिफाजत गर्ने जिम्मेवारी लिएकी हुनुपर्थ्यो, र मेरा ब्रदर-सिस्टरहरूलाई सत्यता बुझ्न र उनीहरूको कर्तव्य राम्रोसँग निर्वाह गर्न मद्दत र समर्थन गरेकी हुनुपर्थ्यो। तर त्यसको सट्टा, मलाई आफ्ना ब्रदर-सिस्टरहरूको जीवन प्रवेशमा असर परेको छ कि छैन, वा मण्डलीको काममा क्षति पुगेको छ कि छैन भन्ने कुराको कुनै वास्ता थिएन। मैले केवल मेरो विवाह र परिवार जोगाउनेबारे मात्र सोचेँ, र आफ्नो कर्तव्य लापरवाहीका साथ त्यागेँ। म साँच्चै नै धेरै स्वार्थी र घृणास्पद थिएँ! म एक अविश्‍वासिलो व्यक्ति थिएँ! आफूलाई बर्खास्त गरिएकोमा मैले आफैलाई मात्र दोष दिन सक्थेँ। मलाई धेरै पछुतो लाग्यो, र मैले भित्रभित्रै सङ्कल्प गरेँ, अब उप्रान्त म मेरो विवाह र परिवार जोगाउनका लागि आफ्नो कर्तव्य त्याग्नेछैनँ। पछि, मैले मण्डलीमा फेरि कर्तव्य निर्वाह गर्न थालेँ र मेरा श्रीमान्‌ मलाई परमेश्‍वरमाथिको विश्वास त्याग्न बाध्य पार्नका लागि फकाउने र धम्काउने दुवै उपाय लगाउनुहुन्थ्यो। जब उहाँ मैले उहाँको कुरा नसुनेको देख्नुहुन्थ्यो, उहाँ मलाई धम्की दिन हरेक दिन सम्बन्धविच्छेदको कुरा निकाल्नुहुन्थ्यो। म परमेश्‍वरलाई प्रार्थना गर्थेँ र मलाई विश्वास र शक्ति दिनुहोस् भनी उहाँसँग बिन्ती गर्थेँ। यसरी, म सधैँ भेलामा जान र आफ्नो कर्तव्य निर्वाह गर्न डटीरहेँ। बिस्तारै, मेरा श्रीमान्‌ले मलाई त्यति कडाइ गर्न छोड्नुभयो, खालि म हरेक दिन घर आउनुपर्ने कुरा गर्नुहुन्थ्यो।

२०२३ जुलाईमा, अगुवाहरूले मेरो लागि एउटा कर्तव्य निर्वाह गर्ने प्रबन्ध मिलाए। काममा धेरै मामिलाहरू समावेश भएकाले, म दुई हप्ता जति समयमा एकपटक मात्र घर आउन सक्थेँ। मलाई अलिकति बन्धनमा परेको महसुस भयो, “यदि म दुई हप्ता जतिमा एकपटक मात्र घर आएँ भने, के मेरा श्रीमान्ले मान्नुहोला? यदि म नियमित रूपमा घरमा भइनँ, र उहाँलाई साथ दिन र उहाँको हेरचाह गर्न उहाँको छेउमा भइनँ भने, हाम्रो वैवाहिक सम्बन्ध बिस्तारै तर निश्चित रूपमा टुट्नेछ।” तर, मैले आफ्नो पहिलेको असफलताको अनुभव सम्झेँ। यसपटक, म पछुतो बोकेर बस्न चाहन्नथेँ, र मैले यो कर्तव्य स्वीकार गरेँ। केही समयपछि, म अलिकति चिन्तित भएँ, “यदि म यसरी नै घर फर्किनँ भने, मेरा श्रीमान्‌सँगको मेरो सम्बन्ध झन्-झन् टाढा हुँदै जानेछ। यदि उहाँ अर्कैको प्रेममा पर्नुभयो भने, हाम्रो विवाह समाप्त हुनेछ। यदि मैले आफ्नो वैवाहिक जीवन गुमाएँ भने, के म भविष्यमा सुखी जीवन जिउन सकूँला?” बाहिरी रूपमा, म हरेक दिन काममा व्यस्त थिएँ, तर मेरो हृदय लगातार अशान्त थियो। काम सकिनेबित्तिकै, म कहिले घर जान पाउँछु भनेर दिन गन्ती गर्न थाल्थेँ। मैले अगुवाहरूलाई मेरो कर्तव्य फेरबदल गरेर घरमै बसेर गर्न सकिने काम दिन अनुरोध गर्नेबारे पनि सोचेँ। मैले म आफ्नो कर्तव्यमा रोजीछाडी गर्ने व्यक्ति बन्दैछु र म समझहीन भइरहेकी छु भन्ने महसुस गरेँ, त्यसैले मैले यसबारे कुरा गरिनँ। लाचार भई, मैले मेरा भित्री विचारहरू परमेश्‍वरलाई पोखेँ र मलाई अन्तर्दृष्टि र मार्गदर्शन दिनुहोस् भनी परमेश्‍वरसँग बिन्ती गरेँ।

एक दिन आफ्नो भक्तिभावको समयमा, मैले परमेश्‍वरका वचनहरूको एउटा खण्ड पढेँ जुन मेरो लागि धेरै सहयोगी थियो। परमेश्‍वर भन्‍नुहुन्छ: “कतिपय त्यस्ता मानिसहरू समेत छन्, जसले परमेश्‍वरमा विश्‍वास गर्न थालेपछि आफूलाई परमेश्‍वरको घरले दिएको कर्तव्य र आज्ञा स्विकार्छन्, तर आफ्नो वैवाहिक सुख र परमानन्द कायम राख्नका निम्ति कर्तव्य निर्वाहमा अत्यन्तै सम्झौता गर्छन्। खासमा, तिनीहरूले टाढाको ठाउँ गएर सुसमाचार प्रचार गर्नुपर्ने, र हप्तामा एकपटक वा बेलाबेलामा घर फर्कनुपर्ने हो, वा तिनीहरूले घर छोडेर विभिन्न पक्षहरूमा आफ्नो क्षमता र अवस्थाअनुसार पूर्णकालीन रूपमा कर्तव्य निर्वाह गर्न सक्थे। तर, तिनीहरू आफ्नो जोडी आफूबाट बेखुसी होला, आफ्नो वैवाहिक जीवन खुसीपूर्ण नहोला, वा आफ्नो वैवाहिक जीवन पूर्णतया गुम्ला भन्‍ने डर मान्छन्, र वैवाहिक सुख कायम राख्नका निम्ति तिनीहरूले आफ्नो कर्तव्य निर्वाहमा खर्चनुपर्ने धेरै समय त्याग गर्छन्। विशेषगरी जब तिनीहरूले आफ्नो जोडीले गुनासो गरेको, र बेखुसी प्रकट गरेको वा झर्केको सुन्छन्, तिनीहरू वैवाहिक जीवन कायम राख्नमा झनै बढी सचेत बन्छन्। तिनीहरू आफ्नो जोडीलाई सन्तुष्ट पार्न आफूले सकेको सबै गर्छन् र आफ्नो वैवाहिक सुखलाई कायम राख्न र विवाहलाई टुट्न नदिनका लागि कडा मेहनत गर्छन्। अनि अवश्य नै, योभन्दा गम्भीर कुरा के छ भने, कतिपय मानिसहरूले परमेश्‍वरको घरको बोलावट अस्वीकार गर्छन् र आफ्नो वैवाहिक सुख कायम राख्नका निम्ति आफ्नो कर्तव्य निर्वाह गर्न इन्कार गर्छन्। जब तिनीहरूले आफ्नो कर्तव्य निर्वाह गर्न घर छोड्नुपर्ने हुन्छ, तब तिनीहरू आफ्नो जोडीसँग छुट्न नसक्ने भएर वा तिनीहरूले परमेश्‍वरमा विश्‍वास गर्ने र आफ्नो कर्तव्य निर्वाह गर्नका लागि जागिर त्याग्ने र घर छोड्ने कुरामा सासू-ससुराले विरोध गर्ने भएर, तिनीहरूले सम्झौता गर्छन् र कर्तव्य त्याग्छन्, बरु आफ्नो वैवाहिक सुख र विवाहको पूर्णता कायम राख्ने निर्णय गर्छन्। वैवाहिक सुख र विवाहको पूर्णता कायम राख्नको निम्ति, र आफ्नो विवाह टुट्न र अन्त्य हुनबाट जोगाउनको लागि, तिनीहरू विवाहित जीवनका जिम्मेवारी र दायित्वहरू पूरा गर्न मात्र रोज्छन् र सृजित प्राणीको मिसन त्याग्छन्। तँलाई थाहा छैन कि परिवार वा समाजमा तेरो भूमिका जे भए पनि—चाहे त्यो श्रीमती, श्रीमान्‌, बच्चा, अभिभावक, कामदार, वा अरू जेसुकै होस्—र विवाहित जीवनमा तेरो भूमिका महत्त्वपूर्ण होस् वा नहोस्, परमेश्‍वरको अगाडि तेरो एउटा मात्र पहिचान छ र त्यो सृजित प्राणीको पहिचान हो। परमेश्‍वरको अगाडि तेरो दोस्रो पहिचान छैन। त्यसकारण, जब परमेश्‍वरको घरले तँलाई बोलाउँछ, तैँले त्यही बेलामा आफ्नो मिसन पूरा गर्नुपर्छ। मतलब, सृजित प्राणीको नाताले, तैँले तेरो वैवाहिक सुख र तेरो विवाहको पूर्णता कायम राख्ने सर्त पूरा भए मात्र तेरो मिसन पूरा गर्नुपर्छ भन्‍ने होइन, बरु यदि तँ सृजित प्राणी होस् भने, तैँले परमेश्‍वरले दिनुभएको र सुम्पनुभएको मिसन निसर्त पूरा गर्नुपर्छ; परिस्थिति जे-जस्ता भए पनि, तैँले आफ्नो मिसन पूरा गर्नुपर्छ, त्यसलाई आफ्नो अनिवार्य कर्तव्य मान्‍नुपर्छ, र परमेश्‍वरले तँलाई सुम्पनुभएको मिसनलाई पहिलो स्थानमा राख्नुपर्छ, जबकि विवाहले सुम्पेको तेरो मिसन र तेरा जिम्मेवारीहरूलाई दोस्रो स्थानमा राख्नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१०))। परमेश्‍वरका वचनहरूको यो खण्ड पढेपछि, मेरो हृदयमा एउटा उज्यालो प्रकाश चम्किएजस्तो भयो। मलाई अचानक स्पष्ट र अन्तर्दृष्टि पाएको महसुस भयो। ठ्याक्कै परमेश्‍वरले भन्नुहुने जस्तै, म मेरो वैवाहिक जीवनको अखण्डता र खुसीलाई अत्यधिक महत्त्व दिइरहेकी थिएँ। म आफ्नो वैवाहिक जीवनको खुसी कायम रहेमा मात्र केही कर्तव्य निर्वाह गर्न चाहन्थेँ। यसले मेरो वैवाहिक सम्बन्धमा असर पुऱ्याउनेबित्तिकै, म आफ्नो कर्तव्य शान्त हृदयले निर्वाह गर्न सक्दिनथेँ, र आफ्नो वैवाहिक सम्बन्ध जोगाउनका लागि आफ्नो कर्तव्य छोड्न समेत चाहन्थेँ। मैले सृजित प्राणीको कर्तव्यलाई पहिलो स्थानमा राखिनँ। मलाई याद आयो जब म स्कुलमा थिएँ, म “जीवनभर सँगै यात्रा गर्नु” र “एउटै साँचो मन पाऊँ र जीवनको अन्त्यसम्म कहिल्यै नछुट्टिऊँ” जस्ता विवाहसम्बन्धी दृष्टिकोणहरूबाट गहिरो रूपमा प्रभावित थिएँ। म सधैँ मलाई साँचो व्यवहार गर्ने, मेरो ख्याल राख्ने, मेरो हेरचाह गर्ने, र जीवनभर मलाई साथ दिने आफ्नो अर्धाङ्ग भेट्न चाहन्थेँ। विवाहपछि, मैले आफ्नो वैवाहिक सम्बन्धलाई सबैभन्दा महत्त्वपूर्ण कुरा मानेँ, र यसलाई जोगाउन सधैँ सङ्घर्ष गरेँ। मैले परमेश्‍वरमा विश्वास गर्न थालेपछि, मेरा श्रीमान्‌ले आधारहीन अफवाहहरू सुन्नुभयो र मलाई रोक्ने प्रयास गर्नुभयो। म हाम्रो वैवाहिक सम्बन्धमा दरार आउने हो कि भनेर चिन्तित थिएँ, त्यसैले उहाँलाई खुसी पार्ने उपायहरू खोज्थेँ। अगुवाको कर्तव्य निर्वाह गर्दा, म झाराटारुवा हुन्थेँ र केवल काम गरेको बहाना गर्थेँ। हरेक भेलामा, म अफिसमा हाजिर लगाउन आएजस्तै ठिक समयमा पुग्थेँ र निस्कन्थेँ। कतिपय कामहरूको कार्यान्वयन पूरा भएको हुँदैनथ्यो, तर जब म सायद मेरा श्रीमान्‌को अफिस छुट्टी भयो होला भन्ने सोच्थेँ, म हतारहतार भेला सकाउँथेँ र घर जान्थेँ। घर फर्किँदा बाटोमा पनि म मेरा श्रीमान्‌को मन कसरी जित्ने र उहाँसँगको सम्बन्ध कसरी कायम राख्ने भन्नेबारेमै सोचिरहेकी हुन्थेँ। वातावरण सुरक्षित राख्न घरमा बसेको दुई महिनाको अवधिमा, म केही कर्तव्य निर्वाह गर्न सक्थेँ। तर, मेरा श्रीमान्‌सँगको सम्बन्ध जोगाउनका लागि, मैले मण्डलीको कामलाई पूर्ण रूपमा बेवास्ता गरेँ। यसले मेरा ब्रदर-सिस्टरहरूको जीवन प्रवेशमा ढिलाइ गराउनुका साथै मण्डलीको काममा क्षति पनि पुर्‍यायो। त्यसमाथि, जब म यसपटक कर्तव्य निर्वाह गर्न बाहिर निस्किएँ, मैले यसलाई बाहिरी रूपमा मात्र स्वीकार गरेँ; मैले यसलाई पूर्ण हृदयले निर्वाह गरिनँ। फुर्सद हुनेबित्तिकै, म कहिले घर जाउँला भनेर हिसाब गर्न थाल्थेँ। मैले हरेक दिन घरमै बस्न सकियोस् भनेर आफ्नो कर्तव्य फेरबदल गर्नेबारे पनि सोचेँ। मैले आफ्नो वैवाहिक सम्बन्धको खुसी कायम राख्ने कुरालाई अत्यधिक महत्त्वका साथ हेरेँ; यस्तो लाग्थ्यो, मेरो वैवाहिक सम्बन्ध टुट्नु भनेको आकाशै खसेजस्तो महत्त्वपूर्ण घटना हो। म एक सृजित प्राणी हुँ। मलाई जीवन दिने र सबथोक प्रदान गर्ने परमेश्‍वर नै हुनुहुन्छ। मेरो मिसन भनेकै सृजित प्राणीको कर्तव्य राम्रोसँग निर्वाह गर्नु हो। तर आफ्नो वैवाहिक सम्बन्ध जोगाउनका लागि, मैले लगातार झाराटारुवा तरिकाले कर्तव्य निर्वाह गरेँ। म परमेश्‍वरको सामु कति लज्जित थिएँ! ममा रत्तिभर पनि विवेक वा समझ थिएन। जब मैले यो कुरा बुझेँ, मलाई आत्म-ग्लानि भयो र मेरो हृदयमा पीडा भयो। मैले भित्रभित्रै सङ्कल्प गरेँ: भविष्यमा, म सत्यता अभ्यास गर्नेछु र परमेश्‍वरको प्रेम चुकाउनेछु, अनि आफ्नो सारा समय र विचार मेरो कर्तव्यमा लगाउनेछु।

सन् २०२३ सेप्टेम्बरको एक दिन, म घर फर्किएँ। मेरा श्रीमान्‌ साँझ बाहिर रक्सी पिएर घर आउनुभयो र आक्रामक हुँदै मलाई सोध्नुभयो, “तँ घरमा नियमित रूपमा बस्दिनस्। तँ कहाँ बस्दैछेस्? के गर्दैछेस्?” उहाँले मलाई परमेश्‍वरमा विश्वास गर्न छोड्न पनि भन्नुभयो। मैले मानिनँ, त्यसैले उहाँले मलाई हिर्काउन थाल्नुभयो। म यति रिसाएँ कि म घर छोडेर निस्किएँ। नोभेम्बरको एक दिन, म मेरी आमाको घर गएँ। मेरी आमाले भन्नुभयो, “तेरा श्रीमान्‌ले अब यसरी जिउन नसक्ने बताउनुभयो। उहाँ तँ घर फर्केर गएर सम्बन्धविच्छेदको प्रक्रिया अघि बढा भन्ने चाहनुहुन्छ।” यो सुनेपछि मैले लामो सास फेर्दै राहत महसुस गरेँ। मैले मनमनै सोचेँ, “यी सबै वर्षहरूमा, उहाँले मलाई धेरै सताउनुभएको र मलाई परमेश्‍वरमा विश्वास गर्नबाट रोक्ने प्रयास गर्नुभएको छ। यदि हाम्रो सम्बन्धविच्छेद भयो भने, म स्वतन्त्र रूपमा परमेश्‍वरमा विश्वास गर्न पाउँछु र अब उप्रान्त उहाँको बन्धनमा पर्नेछैनँ।” यद्यपि, जब म ढोकाबाट बाहिर निस्किएँ र विवाहित जोडीहरू सडकमा हिँडिरहेका देखेँ, मैले कसरी उहाँसँग मेरो विवाह भएको बीस वर्ष भइसकेछ भन्नेबारे सोचेँ। यदि हाम्रो सम्बन्धविच्छेद भयो भने, त्यसको अर्थ अबदेखि हामी दुईबीच बिलकुलै कुनै सम्बन्ध रहनेछैन भन्ने हुने थियो। यदि म बिरामी परेँ भने, मेरो हेरचाह कसले गर्ला? उहाँको साथ बिना, के मेरो जीवनको उत्तरार्ध उजाड र एक्लो हुन पुग्ला? के म बीस वर्षको वैवाहिक जीवनलाई वास्तवमा यसरी नै अन्त्य गर्न सकूँला? जब मैले यस्तो सोचेँ, मेरो हृदय पीडाले दुख्यो, र मेरा आँखाबाट आँसुको भेल बग्न थाल्यो। मैले परमेश्‍वरलाई प्रार्थना गरेँ, “हे परमेश्‍वर, मलाई थाहा छ अब मेरा श्रीमान्‌सँगको वैवाहिक सम्बन्ध कायम राख्नु जरूरी छैन। म उहाँसँग सम्बन्धविच्छेद गर्न तयार छु, तर उहाँसँग सम्बन्धविच्छेद गर्ने बारे सोच्नेबित्तिकै, मेरो हृदयमा अझैपनि गहिरो पीडा हुन्छ। हे परमेश्‍वर, मलाई सही छनौट गर्नमा सक्षम बनाउनका लागि मलाई आस्था र शक्ति दिनुहोस्।”

त्यसपछि, मैले परमेश्‍वरका वचनहरू पढेँ, र मैले वैवाहिक सम्बन्धलाई कसरी हेर्नुपर्छ भन्ने कुरा थाहा पाएँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले तेरा लागि विवाह नियोजन गर्नुभएको छ र तँलाई जोडी दिनुभएको छ। तँ विवाहमा प्रवेश गर्छस् तर परमेश्‍वरसामु तेरो पहिचान र हैसियत परिवर्तन हुँदैन। चाहे तँ पुरुष होस् वा महिला होस्, तिमीहरू दुवैको मिल्ने एउटा कुरा छ, त्यो हो, सृष्टिकर्तासामु तिमीहरू दुइटै सृजित प्राणी हौ। विवाहको संरचनाभित्र, तिमीहरू एकअर्कालाई सहन्छौ, प्रिय ठान्छौ र सुरक्षा दिन्छौ, एकअर्कालाई सहयोग र साथ दिन्छौ, र यो तिमीहरूले आफ्नो जिम्मेवारी पूरा गर्नु हो। तर परमेश्‍वरसामु, तैँले पूरा गर्नुपर्ने जिम्मेवारी र मिसनलाई तैँले जोडीप्रति पूरा गर्ने जिम्मेवारीले प्रतिस्थापित गर्न मिल्दैन। त्यसकारण, जब तैँले जोडीप्रति निभाउनुपर्ने जिम्मेवारी र सृजित प्राणीले परमेश्‍वरसामु निर्वाह गर्नुपर्ने कर्तव्य बाझिन्छ, तब तैँले आफ्नो जोडीप्रतिका जिम्मेवारीहरू पूरा गर्नभन्दा पनि सृजित प्राणीको कर्तव्य पूरा गर्न रोज्नुपर्छ। तैँले रोज्नुपर्ने दिशा र लक्ष्य यही हो साथै, पक्कै पनि, तैँले पूरा गर्नुपर्ने मिसन पनि यही हो। यद्यपि, कतिपय मानिस गल्तीले वैवाहिक सुख पछ्याउनुलाई, वा आफ्नो जोडीप्रति जिम्मेवारीहरू पूरा गर्नु, र उसलाई चासो दिनु, हेरचाह गर्नु, कदर गर्नु र सुरक्षा दिनुलाई आफ्नो जीवनको मिसन बनाउँछन्, अनि आफ्नो जोडीलाई पूरै संसार, आफ्नो जीवन ठान्छन्—यो गलत हो। … जहाँसम्म विवाहको कुरा छ, मानिसले केवल परमेश्‍वरबाट त्यो स्वीकार गर्न र विवाहबारे मानिसका लागि परमेश्‍वरले नियोजन गर्नुभएको परिभाषा पालना गर्न, साथै श्रीमान् र श्रीमती दुवैले एकअर्काप्रति जिम्मेवारी र दायित्वहरू पूरा गर्न सक्छन्। तिनीहरूले आफ्नो जोडीको नियति, अघिल्लो जीवन, वर्तमान जीवन, वा अर्को जुनी निर्धारण गर्न सक्दैनन्, झन् अनन्तकालको त कुरै छाडौँ। तेरो गन्तव्य, तेरो नियति, र तैँले पछ्याउने मार्ग सृष्टिकर्ताले मात्र निर्धारण गर्न सक्नुहुन्छ। त्यसकारण, सृजित प्राणी भएको नाताले, चाहे तेरो भूमिका श्रीमतीको होस् वा श्रीमान्‌को, तैँले यो जीवनमा पछ्याउनुपर्ने खुसी तँलाई सृजित प्राणीको कर्तव्य निर्वाह गरेर र सृजित प्राणीको मिसन पूरा गरेर मिल्छ। यो विवाहबाट मिल्दैन, विवाहको संरचनाभित्र श्रीमती वा श्रीमानका जिम्मेवारीहरू पूरा गरेर त झनै मिल्दैन। अवश्य नै, तैँले पछ्याउन रोज्ने मार्ग र जीवनबारे अपनाउने दृष्टिकोण वैवाहिक सुखमा आधारित हुनु हुँदैन, यो श्रीमान् वा श्रीमती कुनै एक जनाले निर्धारण गर्न त झनै मिल्दैन—यो तैँले बुझ्नुपर्ने कुरा हो” (वचन, खण्ड ६। सत्यताको पछ्याइबारे। सत्यता कसरी पछ्याउने (११))। “विवाहको सन्दर्भमा भन्नुपर्दा, जबसम्‍म त्यो तेरो सत्यता पछ्याइसँग जुध्‍ने वा बाझिने गर्दैन, तबसम्‍म विवाहको संरचनाभित्र तैँले पूरा गर्नुपर्ने दायित्वहरू, तैँले हासिल गर्नुपर्ने मिसन, र तैँले खेल्नुपर्ने भूमिका परिवर्तन हुनेछैनन्। त्यसैले, तँलाई वैवाहिक सुखको पछ्याइ त्याग्न भन्नुको अर्थ तँलाई विवाह त्याग्न वा सम्बन्धविच्छेद गर्न भन्नु होइन, बरु यसको अर्थ त तँलाई विवाहलाई सही तरिकाले लिन भन्नु हो, र त्यसपछि, यस जगमा, एक सृजित प्राणीका रूपमा तेरो मिसन पूरा गर्न र तैँले पूरा गर्नुपर्ने कर्तव्य पूरा गर्न भन्नु हो। अवश्य पनि, यदि तेरो वैवाहिक सुखको पछ्याइले एक सृजित प्राणीका रूपमा तेरो कर्तव्य-निर्वाहमा असर गर्छ वा रोकटोक गर्छ भने, वा तैँले पूरा गर्नुपर्ने यो कर्तव्य समेत त्याग्ने तुल्याउँछ भने, तँ अत्यन्तै विद्रोही व्यक्ति होस्। यदि तैँले यस मामिलामा सत्यता खोजिस् भने, तैँले मानिसहरू कुन कुरामा अडिग रहनुपर्छ र उनीहरूले के त्याग्नुपर्छ भनी स्पष्ट रूपमा देख्न सक्छस्। तैँले त्याग्नुपर्ने कुरा तेरो वैवाहिक सुखको पछ्याइ मात्रै होइन; तैँले तेरो पूरै विवाह त्याग्नुपर्छ। यसरी, तैँले सत्यता सिद्धान्तहरूसँग पूर्ण अनुरूपता हासिल गर्नेछस्। … यदि तँ सत्यता पछ्याउने व्यक्ति बन्न चाहन्छस् भने, तैँले सबैभन्दा बढी सोच्नुपर्ने कुरा भनेको परमेश्‍वरले तँलाई त्याग्न भन्नुभएको कुरा कसरी त्याग्ने र परमेश्‍वरले तँलाई पूरा गर्न भन्नुभएको कुरा कसरी पूरा गर्ने भन्‍ने हो। भविष्यमा तँ विवाहविना र तेरो जोडीको साथविना बस्नुपरे पनि, तँ बुढेसकालसम्म बाँच्न र राम्ररी जिउन सक्छस्। तर, यदि तैँले आफ्नो कर्तव्य निर्वाह गर्ने यो अवसर त्यागिस् भने, त्यो तैँले निर्वाह गर्नुपर्ने कर्तव्य र परमेश्‍वरले तँलाई सुम्पनुभएको मिसन त्याग्नुसरह हो। परमेश्‍वरका नजरमा, तँ त्यसपछि सत्यता पछ्याउने, परमेश्‍वरलाई साँच्चै चाहने, वा मुक्ति पछ्याउने व्यक्ति हुनेछैनस्। यदि तैँले सक्रिय रूपमा मुक्ति प्राप्त गर्ने आफ्नो अवसर र अधिकार त्याग्छस्, आफ्नो मिसन त्याग्छस्, र यसको सट्टा तैँले विवाह रोज्छस्, आफ्नो जोडीसँगै बस्न रोज्छस्, उसलाई साथ दिन र सन्तुष्ट पार्न रोज्छस्, र आफ्नो विवाहको पूर्णता कायम राख्न रोज्छस् भने, अन्त्यमा तैँले केही कुरा प्राप्त गर्नुका साथै केही कुरा अवश्यै गुमाउनेछस्। तैँले के गुमाउनेछस् भनेर बुझ्छस् नि, होइन? विवाह तेरो सबथोक होइन, न त वैवाहिक सुख नै तेरो सबथोक हो—यसले तेरो भाग्य र भविष्य निर्धारण गर्न सक्दैन, र यसले तेरो गन्तव्य निर्धारण गर्न त झनै सक्दैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१०))। परमेश्‍वरका वचनहरू पढिसकेपछि, मेरो हृदय अत्यन्तै उज्यालो र स्पष्ट भयो। परमेश्‍वरले मानिसहरूका लागि विवाहको अर्थ केवल एकअर्कालाई साथ दिनु र एकअर्काको हेरचाह गर्नु मात्र हो भन्ने कुरा नियोजन गर्नुभएको छ। तर वैवाहिक सम्बन्धका जिम्मेवारीहरूले सृजित प्राणीको मिसनलाई प्रतिस्थापन गर्न सक्दैनन्। जब कर्तव्य निभाउने बेला हुन्छ, मैले सृजित प्राणीको कर्तव्य राम्रोसँग निर्वाह गर्ने कुरालाई प्राथमिकता दिनुपर्छ। यदि मैले सुखी वैवाहिक जीवन पछ्याउँदै आफ्नो कर्तव्य त्यागेँ भने, मैले सत्यता प्राप्त गर्ने र परमेश्‍वरको मुक्ति पाउने अवसर गुमाउनेछु। अन्ततः, म महाविपत्तिहरूमा पर्नेछु र विनाश हुनेछु। विगतमा, मैले केवल सुखी वैवाहिक जीवन पछ्याउनेबारे मात्र सोचेँ। मैले मेरा श्रीमान्‌सँगको सम्बन्ध जोगाउनमा धेरै समय र प्रयास खर्च गरेँ। म एक हातले मेरो वैवाहिक जीवनको खुसी समात्न चाहन्थेँ, र अर्को हातले सत्यता। मैले दुवै कुरालाई सँगै लैजान खोजेँ, तर मेरो हृदय पूर्ण रूपमा थाक्यो, र मसँग खुसी भन्ने कुरा रत्तिभर पनि भएन। अहिले, मैले परमेश्‍वरमा विश्वास गरेको धेरै वर्ष भइसक्यो तर अझै पनि सत्यता बुझ्दिनँ। मैले धेरै समय बर्बाद गरेकी छु। म कति मूर्ख रहेछु! मैले परमेश्‍वरमा विश्वास गर्नु पूर्ण रूपमा स्वभाविक र न्यायोचित कुरा हो भन्ने पनि थाहा पाएँ। मेरा श्रीमान्‌ले परमेश्‍वरमा विश्वास गर्नुभएन र मलाई पनि विश्वास गर्नबाट रोक्ने प्रयास गर्नुभयो। परमेश्‍वरमा विश्वास गर्ने सम्बन्धमा मैले केही कुरा गर्नेबित्तिकै, उहाँ मसँग रिसाउनुहुन्थ्यो, मलाई हप्काउनुहुन्थ्यो, कुट्नुहुन्थ्यो र सराप्नुहुन्थ्यो। मलाई परमेश्‍वरमाथिको विश्वास त्याग्न बाध्य पार्न उहाँ मलाई बारम्बार सम्बन्धविच्छेदको धम्की दिनुहुन्थ्यो। उहाँमा सत्यता र परमेश्‍वरलाई घृणा गर्ने दियाबलसकै सार छ भन्ने कुरा स्पष्ट छ। ठ्याक्कै परमेश्‍वरले भन्नुहुनेजस्तै: “विश्‍वासी र गैरविश्‍वासीहरू अन्तर्निहित रूपमै मिल्दो छैनन्; बरु, उनीहरू एक अर्काको विपक्षमा छन्” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। हामी दुई एकअर्कामा नमिल्ने प्रकारका मानिसहरू थियौँ, र दुई पूर्ण रूपमा फरक मार्गमा हिँडिरहेका थियौँ। हाम्रानिम्ति जीवनभर सँगै यात्रा गर्ने बिलकुलै कुनै मार्ग थिएन। तर म अझै पनि मूर्ख भएर यो वैवाहिक सम्बन्धलाई अतिमिहिनेतपूर्वक जोगाइरहेकी थिएँ। के यो अन्धो भएर दियाबलसको पछि लाग्नु थिएन र? म धेरै नै अन्योलमा परेकी र मूर्ख थिएँ! आफ्ना श्रीमान्‌सँगको सम्बन्ध कायम राख्ने कार्यले म परमेश्‍वरबाट टाढिने, परमेश्‍वरलाई धोका दिने र मेरो आफ्नै मुक्ति पाउने मौका गुमाउने नतिजा मात्र आउनेथियो। प्रेमसम्बन्धी गलत दृष्टिकोणमा जिएर, मैले सुखी वैवाहिक जीवनको पछ्याइलाई नै मेरो मिसन ठानेँ। म आफ्ना श्रीमान्‌को सार खुट्याउन अनिच्छुक थिएँ। तथ्यहरूको प्रकटीकरण, र परमेश्‍वरका वचनहरूको अन्तर्दृष्टि र मार्गदर्शन बिना, मैले अझै पनि यो कुरा देख्न सकेकी हुनेथिइनँ। म साँच्चै अन्धी र अज्ञानी रहेछु! म यी गलत विचार र दृष्टिकोणहरूमा जिइरहन मिल्दैनथ्यो। मेरा श्रीमान्‌ले मसँग सम्बन्धविच्छेद गर्न चाहे पनि, मैले सृजित प्राणीको कर्तव्य निर्वाह गर्नु नै पर्थ्यो। मेरो मिसन वास्तवमा यही हो!

आफ्नो भक्तिभावको समयमा, मैले परमेश्‍वरका वचनहरूको एउटा भजन सुनेँ।

परमेश्‍वरलाई तिम्रो हृदयभित्र आउन देऊ

१  जब तँ परमेश्‍वरसामु आफ्नो हृदय खोल्छस्, तब मात्र उहाँ त्यसभित्र प्रवेश गर्न सक्‍नुहुन्छ। जब परमेश्‍वर तेरो हृदयमा प्रवेश गर्नुभएको हुन्छ, तब मात्र तँ परमेश्‍वरसँग जे छ र उहाँ जे हुनुहुन्छ, सो देख्न सक्छस्, अनि तँप्रतिका उहाँका अभिप्रायहरू देख्न सक्छस्। त्यस समयमा, तैँले परमेश्‍वरबारे सबै कुरा अत्यन्तै बहुमूल्य छ, उहाँसँग जे छ र उहाँ जे हुनुहुन्छ, त्यो कदर गर्न लायक छ भनी पत्ता लगाउनेछस्। त्यसको तुलनामा, तेरो वरिपरि रहेका मानिस, घटना र कामकुराहरू, तेरा प्रियजनहरू, तेरो जीवनसाथी, अनि तैँले प्रेम गर्ने थोकहरू समेत तेरा लागि उल्लेख गर्न निकै अयोग्य, निकै महत्त्वहीन, र निकै नीच हुन्छन्। तैँले कुनै पनि भौतिक वस्तुले तँलाई फेरि तान्न, अथवा तँलाई फेरि त्यसका निम्ति कुनै मूल्य चुकाउन लगाउन सक्‍नेछैन भन्‍ने महसुस गर्नेछस्। परमेश्‍वरको नम्रतामा तैँले उहाँको महान्‌ता र उहाँको सर्वोच्‍चता देख्‍नेछस्।

२  अझ बढी, तैँले पहिले एकदम सानो ठानेको परमेश्‍वरको कुनै काममा उहाँको अनन्त बुद्धि तथा उहाँको सहनशीलता, साथै तँप्रति उहाँले देखाउने धैर्य, सहिष्णुता, र बुझाइ देख्‍नेछस्। यसले तँभित्र उहाँका निम्ति श्रद्धा उत्पन्न गराउनेछ। त्यस दिन, तैँले मानवजाति कस्तो अशुद्ध संसारमा बाँचिरहेका रहेछन् भन्‍ने कुरा, अनि चाहे तेरो साथमा रहेका मानिसहरू होऊन् वा तेरो वरपर घट्ने घटनाहरू होऊन्, अथवा तैँले प्रेम गर्ने मानिसहरू होऊन्, तँप्रतिको तिनीहरूको प्रेम होस्, तिनीहरूको तथाकथित सुरक्षा वा तँप्रतिको फिक्री होस्, तीमध्ये कुनै पनि कुरा उल्लेख गर्न योग्य छैन भन्‍ने महसुस गर्नेछस्—परमेश्‍वर मात्र तेरो सबैभन्दा प्रिय अनि तेरो सबैभन्दा बहुमूल्य खजाना हुनुहुन्छ। परमेश्‍वरको प्रेम अत्यन्त महान् छ, अनि उहाँको सार अत्यन्त पवित्र छ। परमेश्‍वरमा कुनै छलीपन छैन, कुनै दुष्टता, कुनै ईर्ष्या, कुनै कलह छैन, बरु धार्मिकता र साँचोपन मात्रै छ। परमेश्‍वरसँग जे छ र उहाँ जे हुनुहुन्छ, ती सबै कुराको मानवहरूले तृष्णा गर्नुपर्छ र मानवहरूले त्यसलाई पछ्याउनुपर्छ र त्यसको अभिलाषा पनि राख्‍नुपर्छ।

—वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् ३

यो भजन सुन्दा म धेरै प्रभावित भएँ। मानिसहरूबिचको प्रेम आपसी लेनदेनको जगमा स्थापित हुन्छ। जब मैले मेरा श्रीमान्‌लाई साथ दिएँ र उहाँको तथा छोराछोरीको हेरचाह गरेँ, उहाँले मलाई राम्रो व्यवहार गर्नुभयो; जब मैले उहाँको पूर्ण समय हेरचाह गर्न सकिनँ, उहाँ रिसाउन थाल्नुभयो र सम्बन्धविच्छेद गर्न चाहनुभयो किनकि उहाँले मबाट कुनै फाइदा पाइरहनुभएको थिएन। ती वर्षहरूमा, मैले आफ्नो वैवाहिक जीवनको खुसी कायम राख्नका लागि एकपटक आफ्नो कर्तव्य पन्छाएँ र परमेश्‍वरलाई धोका दिएँ। यद्यपि, परमेश्‍वरले मप्रति मैले गरेको आचरण अनुसारको व्यवहार गर्नुभएन। परमेश्‍वरले मलाई कृपा र अनुग्रह देखाइ नै रहनुभयो, र मैले शैतानका षड्यन्त्रहरू प्रस्ट देख्न सकूँ भनेर मलाई अन्तर्दृष्टि दिन आफ्ना वचनहरू प्रयोग गर्नुभयो। उहाँले अब शैतानले मलाई अरू हानि गर्न नसकोस् भनेर विवाहसम्बन्धी मेरा गलत दृष्टिकोणहरूबाट मलाई बाहिर ल्याउनुभयो। मैले परमेश्‍वरले मात्र मानिसहरूलाई सबैभन्दा बढी प्रेम गर्नुहुन्छ, र परमेश्‍वरको प्रेम मात्र साँचो र पवित्र छ भन्ने थाहा पाएँ।

पछि, जब म मेरा श्रीमान्‌सँग सम्बन्धविच्छेद गर्न सहमत भएँ, मेरा श्रीमान्‌ले अब त्यसो गर्न चाहनुभएन। उहाँले म घर फर्किएँ भने मलाई आफूले पहिले गरे जस्तै राम्रो व्यवहार गर्ने, र अब उप्रान्त मलाई परमेश्‍वरमा विश्वास गर्न नरोक्ने समेत बताउनुभयो। मैले कसरी मेरा श्रीमान्‌ले मलाई परमेश्‍वरमाथिको विश्वास त्याग्नका लागि बाध्य पार्न धम्की, हिंसा र सराप प्रयोग गर्नुभएको थियो भन्नेबारे सोचेँ। जब उहाँले ती चालहरूले काम नगरेको देख्नुभयो, उहाँले मलाई मूर्ख बनाउन मीठा-सुनिने शब्दहरू प्रयोग गर्नुभयो। उहाँका चालहरू जतिसुकै बदलिए पनि, उहाँको सार अझै पनि दियाबलसकै छ। परमेश्‍वरको शत्रु बन्ने उहाँको सार कहिल्यै बदलिनेछैन। उहाँले एक दशकदेखि मलाई परमेश्‍वरमा विश्वास गर्नबाट रोक्ने प्रयास गर्नुभएको थियो। यदि उहाँ परिवर्तन हुन सक्ने भए त, उहाँ धेरै पहिले नै परिवर्तन भइसक्नुहुन्थ्यो। यदि मैले उहाँको कुरामा फेरि विश्वास गरेँ भने, म केवल उहाँको जालमा फस्नेछु र छलकपटमा पर्नेछु, र मैले परमेश्‍वरको मुक्ति पाउने मौका गुमाउनेछु। त्यसैले मैले उहाँको कुरालाई बेवास्ता गरेँ। मैले सोचेँ, “हाम्रो सम्बन्धविच्छेद नभए पनि, म उहाँलाई मेरो कर्तव्य निर्वाहमा बाधा पुर्‍याउन दिन्नँ।” त्यसपछि, मैले सधैँ मण्डलीमा आफ्नो कर्तव्य निर्वाह गरेँ, र मेरो हृदय शान्त भयो। मैले आफ्नो वैवाहिक सम्बन्ध र परिवार कसरी जोगाउने भन्नेबारे सोच्न छोडेँ, र अन्ततः मेरा श्रीमान्‌को नियन्त्रण र विवाहको बन्धनबाट मुक्त हुन सकेँ। म अब परमेश्‍वरमा विश्वास गर्न र आफ्नो कर्तव्य निर्वाह गर्न स्वतन्त्र छु। परमेश्‍वरको मुक्तिको लागि उहाँलाई धन्यवाद!


९६. पैसा, ख्याति र प्राप्तिको भुमरीबाट बाहिर निस्कनु

शियाओली, चीन

म एउटा साधारण श्रमिक परिवारमा जन्मिएको थिएँ। मेरा आमाबुबा कुनै विशेष क्षमता नभएका निष्कपट र कर्तव्यनिष्ठ मानिसहरू हुनुहुन्थ्यो, त्यसैले हाम्रा नातेदार र साथीभाइहरूले उहाँहरूलाई हेप्थे। म मनमनै सोच्थेँ, “म मेरा आमाबुबा जस्तै औसतस्तरको जीवन जिउन र अरूबाट हेपिएर बस्न सक्दिनँ। म सफलता हासिल गर्न र आफ्नो भविष्य बनाउन कडा सङ्घर्ष गर्नेछु। म सबैको आकर्षणको केन्द्र बन्न र मेरो कुरा निस्कँदा सबैले मेरो तारिफ गरून् भन्‍ने चाहन्छु।”

सन् २०१७ मा, कलेजबाट स्नातक गरेपछि म एउटा घरजग्गा कम्पनीमा प्रोपर्टी कन्सल्टेन्टको रूपमा आबद्ध भएँ। त्यतिबेला घरजग्गाको कारोबार फस्टाइरहेको थियो, र प्रशिक्षार्थीको रूपमा काम गरेको पहिलो महिनामै मैले सजिलै तीनवटा घर बेचेँ। एउटा घर बेच्दा आउने बोनस र कमिसन मेरा सहपाठीहरूको एक महिनाको तलब बराबर हुन्थ्यो, अनि म मनमनै सोच्थेँ, “मैले स्नातक गर्नेबित्तिकै यति धेरै कमाइ हुने जागिर पाएको छु। मेरा सबै सहपाठीमध्ये मैले नै सबैभन्दा राम्रो गरिरहेको छु। दुई वर्षपछि, जब म अझै धेरै पैसा कमाउनेछु, तब मेरा सहपाठी र साथीभाइहरूले मेरो तारिफ गर्नेछन्।” मार्च २०१८ मा, घरजग्गाको भाउ फेरि बढ्यो, र मानिसहरूमा घर किन्ने उत्साह एक्कासि ह्वात्तै बढ्यो। मेरा सहकर्मी र यस क्षेत्रका धेरै ठूला लगानीकर्ताहरू सबैले घर किनिरहेका थिए। भाउ आकासिनुअघि नै घरजग्गामा लगानी गर्न उनीहरूले क्रेडिट कार्ड प्रयोग गर्ने, अनि केही वर्ष पर्खेर घरको भाउ आकासिएपछि किनेको मूल्यभन्दा दोब्बरमा बेच्ने योजना बनाएका थिए। यो देखेर मलाई असाध्यै लोभ लाग्यो। मलाई घरजग्गा बजारको यो उछालमा म पछि पर्छु कि, र यदि घरको भाउ यसरी नै बढिरह्यो भने मेरो घर किन्ने मौका गुम्दै जानेछ भन्‍ने चिन्ता लाग्यो। मलाई डर थियो यो सुनौलो मौका गुमाएँ भने, अरूलाई उछिन्ने मेरो लक्ष्य कहिले पूरा होला भन्ने पत्तै हुनेछैन। साथै, यदि मेरा नातेदार र साथीभाइहरूले मैले घर किनेको छु भनेर थाहा पाए भने, पक्कै पनि उनीहरूले मलाई इज्जतको नजरले हेर्नेथिए र म कति सक्षम रहेछु भनेर मेरो तारिफ गर्नेथिए। त्यसैले मैले ऋण लिएर घर किन्ने निर्णय गरेँ। त्यतिबेला, मेरी आमाले सर्वशक्तिमान्‌ परमेश्‍वरमा विश्वास गर्न थालिसक्नुभएको थियो, र जब उहाँले मैले घर किन्ने योजना बनाएको कुरा सुन्नुभयो, उहाँले मलाई सम्झाउनुभयो, “आखिरी दिनहरूमा मानवजातिलाई मुक्ति दिने परमेश्‍वरको काम अब सकिनै लागेको छ, अनि प्रकोपहरू झन्-झन् बढ्दै जानेछन्। जब प्रकोपहरू आउँछन्, के तँ यी भौतिक कुराहरू आफूसँगै लैजान सक्नेछस् र? बरु परमेश्‍वरमा विश्वास गर्नु, उहाँका वचनहरू धेरै पढ्नु र जीवन पछ्याउनु अधिक महत्त्वपूर्ण छ। फेरि, हाम्रो परिवारसँग त्यति धेरै पैसा पनि त छैन, अनि तैँले घर किन्ने पैसा कहाँबाट ल्याउनेछस्?” तर त्यतिबेला, मैले उहाँको कुनै पनि कुरा सुनिनँ, र मलाई उहाँ अदूरदर्शी हुनुहुन्छ जस्तो लाग्यो। मैले सोचेँ, प्रकोप कहिले आउँछ भन्ने कसलाई के थाहा, र म त अझै जवान नै छु, अहिलेका लागि सबैभन्दा महत्त्वपूर्ण कुरा जसरी भए पनि पैसा कमाउनु र आफूलाई प्रतिष्ठित बनाउनु नै हो। त्यसैले, मैले ऋण लिएर घर किनेँ। पछि, सहकर्मीहरूबाट हेपिन नपरोस् र ग्राहकहरूको अगाडि आफ्नो हैसियत देखाउन सकूँ भनेर मैले अर्को ऋण लिएर गाडी पनि किनेँ। मलाई लाग्थ्यो, अहिलेको जमानामा गाडी र घर हुनु भनेको सफल जीवनको मापदण्ड हो, अनि मात्रै मान्छेले जहाँ गए पनि इज्जत पाउँछ। पछि, नातेदार र साथीभाइहरूले मेरो तारिफ गर्दै भने, “तिमीले त राम्रो प्रगति गर्दै रहेछौ; धनी भएपछि हामीलाई नबिर्स है!” यो सुन्दा म दङ्ग परेँ, र मेरो अभिमान निकै सन्तुष्ट भयो। धेरै पैसा कमाउने र ठूलो काम गर्ने मान्छे जस्तो देखिनका लागि, म जथाभावी खर्च पनि गर्थें, र आफूलाई केही हदसम्म सफल व्यक्तिको रूपमा प्रस्तुत गर्थें। ठूला-ठूला रेस्टुरेन्ट र मनोरञ्जनका ठाउँहरू, जहाँ धनी मानिसहरू जान्थे, म त्यहाँ पुगेकै हुन्थेँ। म पानी पिएझैँ सजिलै गरी सदस्यता कार्डहरूमा सयौँ, अझ हजारौँ युआन खर्च गर्थें। यसरी, मेरो तलब आउनेबित्तिकै, म त्यो पैसा क्रेडिट कार्डको ऋण र मासिक किस्ता तिर्न प्रयोग गर्थेँ। कहिलेकाहीँ त, म एक पैसा पनि बचत हुँदैनथ्यो, उल्टो अपुग रकम अरूतिरबाट जोहो गर्नुपर्थ्यो, त्यसैले मेरो क्रेडिट कार्डको बिल थुप्रिँदै गयो। सुरुमा, ऋण तिर्न सकिनँ भने के होला भनेर म चिन्तित थिएँ। तर मैले सोचेँ, मेरो क्षमताले पैसा कमाउन कुनै समस्या हुनेछैन, फेरि, मसँग अचल सम्पत्तिको रूपमा घर छँदै छ, जसलाई दुई-चार वर्षपछि भाउ बढेपछि बेचेर ठूलो रकम कमाउन सक्छु। यस्तो बलियो आधार भएपछि, म किन डराउनुपर्यो र? त्यसैले मैले यसबारे फिक्री गर्न छाडिदिएँ।

तर अचम्मको कुरा, सन् २०१९ को अन्त्यमा, एउटा दुर्घटनाले मेरो सुन्दर सपनालाई पूरै चकनाचुर पारिदियो। एकदिन काम सकिएपछि म तीन जना सहकर्मीहरूसँग रक्सी पिउन गएँ, अनि घर फर्कने क्रममा ड्राइभरले रमाइलोका लागि गाडी हुइँकाउन थाल्यो। गाडीको गति धेरै भएकाले, उसले समयमै ब्रेक लगाउन सकेन, र गाडी सडकबाट अनियन्त्रित हुँदै एउटा घरमा ठोक्कियो। गाडी त्यहीँ नै पूरै क्षतिग्रस्त भयो, र हामी चारै जनालाई अस्पताल लगियो। अन्त्यमा, ड्राइभरको आन्द्रा फुटेर रक्तस्राव भयो, र अगाडि बस्ने प्यासेन्जरको मेरुदण्ड भाँचियो। भाग्यवश, म ड्राइभरको पछाडि बसेको थिएँ, र हामी चार जनामध्ये मलाई सबैभन्दा कम चोट लाग्यो, मेरो दाहिने हात मात्र भाँचियो। तर मेरो छेउमा बसेको सहकर्मी भने त्यति भाग्यमानी थिएन। त्यो घरको अगाडि एउटा बिजुलीको खम्बा थियो, र ड्राइभरले घरलाई जोगाउन स्टेरिङलाई देब्रेतिर मोडेको थियो। जसले गर्दा, पछाडिको सिटमा बसेको मेरो सहकर्मी त्यो खम्बामा जोडले ठोक्कियो, उसको कलेजो फुट्यो र उसको घटनास्थलमै मृत्यु भयो। यो कुरा सम्झँदा हरेक पटक मेरो जिउ सिरिङ्ग हुन्छ। त्यही समयमा, म एकदमै झस्किएको थिएँ र आफूलाई भाग्यमानी महसुस गरेँ। मलाई झस्काएको कुरा के थियो भने मानव जीवन कति क्षणभङ्गुर छ, जीवन र मृत्यु कसरी एक निमेषमै हुन सक्छ, र अर्को सेकेन्डमा के हुन्छ भनेर कसैले पूर्वानुमान गर्न सक्दैन। मेरो सौभाग्यको कुरा, यदि ड्राइभरले स्टेरिङ दाहिनेतिर मोडेको भए वा मेरो सहकर्मीको सिटमा म बसिरहेको भए, मर्ने व्यक्ति म हुने थिएँ। मलाई लाग्यो, कुन्नि कसरी, यो सबै स्वर्गले नै मिलाएको थियो, जसले गर्दा म यो विपत्तिबाट बच्न सकेँ। त्यसपछि, मृतकको परिवारले क्षतिपूर्ति माग गरे। हामी तीन जनाले सङ्कलन गरेर यो मामला सल्टाउन ८ लाख युआन क्षतिपूर्ति जम्मा गर्‍यौँ। त्यतिबेलासम्म, मेरो ऋण ३ लाख युआन पुगिसकेको थियो। जब म गाडीको ऋण, घरको कर्जा, र लाखौँको क्रेडिट कार्डको बिल सम्झन्थेँ, मलाई असाध्यै खिन्नता हुन्थ्यो। म सोच्थेँ, “अब भविष्यमा म कसरी बाँच्ने?” केही समयसम्म दिक्दार भएपछि, मैले आफूलाई सम्हाल्ने र पैसा कमाएर ऋण तिर्न घर बेच्ने काम जारी राख्ने निर्णय गरेँ। तर त्यसको लगत्तै, सन् २०२० को सुरुवातमा अचानक आएको कोभिड-१९ को विश्व महामारीले मेरो जीवनमा अर्को घातक प्रहार गर्‍यो। लामो समयसम्म सहर बन्द भएकाले, सबैजना घरमै क्वारेन्टाइनमा थिए, सेल्स अफिस खाली थियो, र बिक्री ठप्प भयो। पछि, खर्च कटौती गर्न कम्पनीले कर्मचारीहरूलाई ५०% मात्र तलब दियो। मैले मनमनै सोचेँ, “अब सकियो। यसपालि त म माथि उठ्न सक्ने केही उपाय छैन। यो पैसाले मेरो गाडी र घरको मासिक किस्ता तिर्न पनि पुग्दैन, त्यसमाथि लाखौँको क्रेडिट कार्डको बिलको चिन्ता त छँदै छ। यदि मैले किस्ता तिर्न छोडेँ भने, बैंकले घर जफत गरेर लिलाम गर्नेछ, र यदि मैले ऋण तिर्न सकिनँ भने, म कालोसूचीमा पर्नेछु, अनि मैले सबै गुमाउनेछु।” मैले भर्खरै किनेको घर बेच्ने बारे सोचेँ, तर ठिक त्यही बेला, घर निर्माण कम्पनी टाट पल्टेको घोषणा गरेर भाग्यो, जसले गर्दा घरहरू अधुरै रहे र हस्तान्तरण अनिश्चित कालका लागि लम्बियो। गाडी र घरको मासिक किस्ता तिर्न, मसँग क्रेडिट कार्डहरूमा धेरै किस्ताबन्दी योजनाहरू लिनु बाहेक अरू कुनै विकल्प थिएन। त्यसबेलादेखि, म चर्को ब्याजदरको बोझले थिचिएँ, र मैले आफूलाई ऋणको खाडलमा जीवन बिताइरहेको पाएँ।

त्यस समयमा, म असाध्यै दिक्दार भएँ, जिउने साहस गुमाएँ, र जीवनप्रति पूर्ण रूपमा आशाहीन भएँ। म बारम्बार सोच्ने गर्थेँ, “गाडी र घर किन्नुको के अर्थ थियो र? अहिले गाडी नचलाई थन्किएको छ, र घर अधुरै छ, बेच्न पनि सकिँदैन। यदि त्यो गाडी दुर्घटनामा म मरेको भए, गाडी र घर हुनुको के अर्थ हुन्थ्यो र?” मेरो पीडाको बेला, मेरी आमाले मलाई फेरि सर्वशक्तिमान्‌ परमेश्‍वरको आखिरी दिनहरूको सुसमाचार सुनाउनुभयो। उहाँले भन्नुभयो, “मानिसहरूको जीवन परमेश्‍वरकै हातमा हुन्छ। तँ परमेश्‍वरको सामु आउनुपर्छ र इमानदार भएर उहाँका वचनहरू पढ्नुपर्छ, अनि तँलाई जस्तोसुकै कठिनाइ वा पीडा भए पनि, तैँले परमेश्‍वरलाई भन्नुपर्छ र यो दुःखकष्ट पार गर्न उहाँसँग मद्दत माग्नुपर्छ।” त्यतिबेला, मलाई मेरी आमाले बारम्बार मलाई पढेर सुनाउनुभएको परमेश्‍वरका वचनहरूको एउटा खण्ड याद आयो: “हरप्रकारका प्रकोपहरू एकपछि अर्को गरी आइपर्नेछन्; सबै देश र ठाउँहरूले प्रकोपहरू भोग्‍नेछन्: महामारी, अनिकाल, बाढी, खडेरी र भूकम्प सबैतिर छन्। यी प्रकोपहरू एक वा दुई ठाउँहरूमा मात्र घटिरहेका छैनन्, न त यी एक वा दुई दिनमा नै सकिनेछन्; बरु, यी प्रकोपहरू त अझ ठूला-ठूला क्षेत्रहरूमा फैलँदै र झन्झन् गम्भीर बन्दै जानेछन्। यस अवधिमा, हरकिसिमका किराका प्रकोपहरू एकपछि अर्को गरी देखा पर्दै जानेछन् र नरभक्षणका घटनाहरू जताततै देखा पर्नेछन्। यो असङ्ख्य देश र मानिसहरूमाथि मेरो न्याय हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६५)। परमेश्‍वरले प्रकोपहरू झन्-झन् बढ्दै जानेछन् भनेर धेरै अघि नै भन्नुभएको छ, र अहिले यी वचनहरू पूरा भएका छन्। मेरी आमाले मलाई सधैँ परमेश्‍वरमा विश्वास गर्नेबारे कुरा गर्नुहुन्थ्यो, तर म सधैँ उदासीन रहन्थेँ, घर र गाडी किन्ने जिद्दी गर्थें, अनि अरूको तारिफ पाउनका लागि म अरूभन्दा विशिष्ट देखिने प्रयास गर्थें। तर मैले चाहेजस्तो भएन। घर प्रयोग गरेर ऋण तिर्ने मेरो आशा चकनाचुर भयो, र म ठूलो ऋणको भारीले थिचिएँ। विश्वभरि महामारी फैलिएको, दिनहुँ दसौँ हजार मानिस मरेको, जलवायु निरन्तर बिग्रँदै गएको, र विश्वव्यापी प्रकोप र युद्धहरू एकपछि अर्को गर्दै भइरहेको देख्दा, मलाई साँच्चै आखिरी दिनहरूको महाविपत्तिहरू आएका छन् भन्ने महसुस भयो। यदि मैले अझै पनि परमेश्‍वरमा विश्वास गरिनँ भने, एकदिन म पनि प्रकोपमा पर्न सक्छु। म जिद्दी भएर कामकुराबारे गलत बाटोमा लागिरहन सकिनँ, र मैले लगनशील भई परमेश्‍वरका वचनहरू पढ्ने मन बनाएँ। पछि, परमेश्‍वरका वचनहरू पढेर, मैले केही सत्यता बुझेँ, मेरो हृदयले भरोसा पायो, र ममा जिउने आशा पलायो।

बन्दाबन्दीका नियमहरू अस्थायी रूपमा हट्दै जाँदा, मेरो काम बिस्तारै सामान्य अवस्थामा फर्कियो। मैले धेरैवटा क्रेडिट कार्डका लागि किस्ताबन्दी योजनाहरू बनाएको हुनाले, हरेक महिना ब्याजको ठूलो रकम थुप्रिँदै गयो, र मेरो मासिक तलब लगभग पूरै यही तिर्नमा जान्थ्यो। त्यतिबेला मात्र मलाई थाहा भयो, बैंकको किस्ताबन्दी योजनाले त्यतिबेला मेरो तिर्ने दबाब कम गरेको जस्तो देखिए पनि, त्यो वास्तवमा मिटर ब्याज जस्तै थियो! मलाई यस्तो लाग्यो कि म ऋणको अथाह खाडलमा खसेको छु, र यदि यस्तै भइरह्यो भने, म कहिल्यै पनि ऋण तिर्न सक्नेछैन, र मैले मेरो बाँकी जीवन ऋण तिर्नमै बिताउनुपर्नेछ। मासिक बिलहरू हेर्दा, म नरोई बस्न सक्दिनथेँ। मेरो पीडामा, मैले परमेश्‍वरलाई पुकारेँ, “हे परमेश्‍वर, मलाई थाहा छ तपाईंमा विश्वास गर्नु नै जीवनको सही मार्ग हो, र म निष्ठापूर्वक सत्यता पछ्याउन चाहन्छु। तर अहिले, मसँग वास्तविक कठिनाइहरू छन् र तिनलाई कसरी समाधान गर्ने मलाई थाहा छैन। म धेरै पीडामा छु। कृपया मेरा लागि बाटो खोलिदिनुहोस्।” पछि, संयोगवश, मैले अनलाइनमा भिडियो सम्पादन गरेर पैसा कमाउन सकिन्छ भन्ने देखेँ, त्यसैले मैले अनलाइन भिडियो सम्पादन गर्ने प्रयास गरेँ। मलाई अचम्म लाग्यो, मैले पोस्ट गरेको एउटा भिडियो अचानक भाइरल भयो। त्यसपछि, मैले लगातार भिडियो सम्पादन गरेर प्लेटफर्महरूमा पोस्ट गरिरहेँ, र तीन महिनामा, मैले लगभग १,००,००० युआन कमाएँ, जसले मेरो आर्थिक दबाब धेरै कम गर्‍यो। म असाध्यै भावुक भएँ। मैले साँच्चै परमेश्‍वरको सर्वशक्तिमान्‌ता र सार्वभौमिकताको अनुभव गरेको थिएँ। परमेश्‍वरले मेरा प्रार्थनाहरू सुन्नुभयो र मलाई कठिनाइहरू पार गर्न मद्दत गर्नुभयो। अनि मैले भेला हुन र उहाँका वचनहरू पढ्न थप समय पाएँ। त्यसैले, मैले कुनै हिचकिचाहट बिना जागिरबाट राजीनामा दिएँ, र त्यसपछि भिडियो सम्पादन गर्दै भेलामा सहभागी हुन थप समय निकालेँ। मैले राजीनामा दिएको केही समयपछि नै, अगुवाले मलाई लेखन-पठनको कर्तव्य निर्वाह गर्ने बन्दोबस्त गरिदिनुभयो, र म साँच्चै उत्साहित थिएँ। म दिनमा भेला हुन्थेँ र आफ्ना कर्तव्य निर्वाह गर्थें, अनि साँझमा ऋण तिर्नका लागि भिडियो सम्पादन गरेर पैसा कमाउँथेँ। पछि, छान्नी गर्नुपर्ने लेखहरू धेरै भए, र मैले भिडियो सम्पादन गर्न थप समय निकाल्न सकिनँ। म हरेक दुई दिनमा एउटा भिडियो पोस्ट गर्नेबाट पाँच दिनमा एउटा मात्र पोस्ट गर्ने भएँ, र कहिलेकाहीँ, बिदाको समयमा, ग्राहकहरूलाई तुरुन्तै भिडियो सम्पादन गर्न आवश्यक हुन्थ्यो, तर उनीहरूले मलाई सम्पर्क गर्न नसक्दा, उनीहरू अरूकहाँ जान्थे, र म धेरै अर्डर गुमाउँथेँ। मेरो आम्दानी बिस्तारै घट्दै गएको देखेर, मेरो मन बदलिन थाल्यो। मैले सोचेँ, “मेरो कर्तव्यले साँच्चै मेरो धेरै समय लिइरहेको छ। मैले बल्लतल्ल पैसा कमाउने यो मौका पाएको छु, र फेरि माथि उठ्ने मेरा लागि यो एक मात्र भर्‍याङ हुन सक्छ। यदि मैले अर्को एक वर्ष जति यसमा निरन्तरता दिएँ भने, मैले मेरा सबै ऋण तिर्न सक्षम हुने मात्र होइन, आर्थिक स्वतन्त्रता पनि हासिल गर्नेछु र मेरा साथीभाइ र नातेदारहरूको तारिफ पुनः प्राप्त गर्नेछु। यदि मैले पैसा कमाउने यो मौका गुमाएँ भने, मैले फेरि कति कुर्नुपर्छ, कसलाई के थाहा? म यसलाई यति सजिलै गुमाउन सक्दिनँ। यसबाहेक, पर्याप्त पैसा कमाएर मात्र म मेरो हृदय शान्त पारेर मेरा कर्तव्यहरू राम्ररी गर्न सक्नेछु। नत्र भने, म ऋणको बोझमा नै रहिरहनेछु र मेरा कर्तव्यहरूमा ध्यान दिन सक्नेछैनँ।” पछि, मैले हरेक दिन कर्तव्य निर्वाह गरे तापनि, मेरो मनमा भने भिडियोका लागि कसरी राम्रो स्क्रिप्ट लेख्ने भन्ने कुरा मात्र खेलिरहन्थ्यो। घर पुग्नेबित्तिकै, म सामग्री जम्मा गर्न र भिडियो सम्पादन गर्न कम्प्युटर अगाडि बस्थेँ, र ब्रदर-सिस्टरहरूले मलाई पठाएका लेखहरू छान्नी गर्ने समय निकाल्न अल्छी गर्थें। मैले तीन महिनासम्म एउटा लेख पनि बुझाएको थिइनँ।

फेब्रुअरी २०२३ को एक दिन, एउटा भिडियो प्लेटफर्मले मलाई भिडियो बनाउन निम्तो दियो। मैले जम्मा चार घण्टामा भिडियो तयार गरेँ, र अप्रत्याशित रूपमा, भिडियो रिलिज भएपछि तुरुन्तै भाइरल भयो, र सात दिनमै, मैले १,३०,००० युआन खुद आम्दानी गरेँ, जसले मलाई मेरो आधा ऋण तिर्न सक्षम बनायो। मैले सोचेँ, “यही गतिमा पैसा कमाउँदा, यदि मैले अर्को छ महिना कडा मेहनत गरेँ भने, म मेरा सबै ऋण तिर्न सक्नेछु, र त्यसपछि म फेरि ख्याति र प्राप्ति दुवै हासिल गर्न, अनि मेरा साथीभाइ र नातेदारहरूको तारिफ पाउन सक्षम हुनेछु। म फेरि पहिलेको जस्तै समृद्ध र प्रशंसापूर्ण दिनहरूमा फर्कन सक्नेछु। यस्तो दुर्लभ अवसर मैले गुमाउन मिल्दैन! मैले पैसा कमाउन सकेसम्म धेरै समय निकाल्नुपर्छ, र कर्तव्यमा बिताउने समय घटाउनुपर्छ।” तर यस्तो सोच्दा मलाई बेचैनी महसुस भयो। मैले त्यो समय सम्झिएँ जब म ऋणमा चुर्लुम्म डुबेको थिएँ, कुनै उपाय नभएको अवस्थामा थिएँ, र मलाई मरेकै बेस हुन्छ जस्तो लागेको थियो। त्यो परमेश्‍वरको अनुग्रह थियो जसले मलाई विश्वासको मार्गमा डोऱ्यायो। मैले परमेश्‍वरलाई प्रार्थना गरी मेरा लागि बाटो खोलिदिन र मलाई मेरा कठिनाइहरू पार गर्नमा मद्दत गर्न बिन्ती गरेको थिएँ, र मैले ठीकसँग परमेश्‍वरमा विश्वास गर्ने र सत्यता पछ्याउने निर्णय गरेको थिएँ। अहिले, परमेश्‍वरले मेरा लागि बाटो खोलिदिनुभएको थियो र मलाई मेरो धेरै ऋण तिर्न मद्दत गर्नुभएको थियो। यदि मैले पैसा, ख्याति र प्राप्ति पछ्याउनतिर लागिरहेँ भने, के म परमेश्‍वरलाई धोका दिइरहेको हुनेथिएन र? मैले के कुरा पनि सोचेँ भने कसरी मैले ख्याति र प्राप्तिको पछि लागेर पैसा कमाउन हरेक सम्भव उपाय लगाएको थिएँ, तर अन्त्यमा, मैले पैसा कमाउन नसकेको मात्र होइन, उल्टो गाडी दुर्घटनाका कारण धेरै गुमाएको थिएँ। अहिले, मैले केवल चार घण्टामा पूरा गरेको भिडियोबाट करिब एक वर्षजतिको कमाइ गरेको थिएँ। यो सबै परमेश्‍वरको सर्वशक्तिमान्‌ता र सार्वभौमिकता थियो। मैले के देखेँ भने मानिसले आफ्नो जीवनकालमा कति कमाउँछ भन्ने कुरा परमेश्‍वरद्वारा नै पूर्वनियोजित हुन्छ। जब उनीहरूको पैसा कमाउने समय हुँदैन, तब उनीहरूले पैसा कमाउन जति नै हड्डी घोटे पनि, त्यो विभिन्न तरिकाले गुम्नेछ। तर जब उनीहरूको पैसा कमाउने सही समय हुन्छ, तब उनीहरूले थोरै प्रयासमा नै कमाउन सक्छन्। म सधैँ आफ्नै क्षमतामा भर परेर धेरै पैसा कमाउन चाहन्थेँ, तर यदि मेरो भाग्यमा धेरै पैसा छैन भने, मैले जतिसुकै प्रयास गरे पनि, अन्त्यमा त्यो व्यर्थ हुनेछ। यो कुरा सोच्दै, मैले तुरुन्तै प्रार्थना गरेँ, “हे परमेश्‍वर, अहिले मैले कमाइरहेको सबै पैसा तपाईंले मेरो ऋण कम गर्नका लागि बाटो खोलिदिनुभएको हो, ताकि मैले तपाईंमा ठीकसँग विश्वास गर्न र मेरा कर्तव्यहरू पूरा गर्न सकूँ, तर पैसा कमाउने परीक्षाको सामना गर्दा, मैले यसलाई छोड्नै सकिरहेको छैन। मलाई मार्गदर्शन गर्नुहोस् र तपाईंका अभिप्रायहरू बुझ्न र अभ्यासको मार्ग फेला पार्न सक्षम बनाउनुहोस्।”

पछि, मैले परमेश्‍वरका वचनहरू पढेँ र अभ्यास कसरी गर्ने भनेर सिकेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले मानिसहरूलाई धेरै अघिदेखि खान र लाउन पाउनमै सन्तुष्ट हुनुपर्छ भनी भन्नुभएको छ। तँ जुनसुकै काम वा पेसामा संलग्न भए पनि, त्यसलाई करियरका रूपमा नलि, र त्यसलाई संसारमा अघि बढ्ने वा धन कमाउने र आरामले जिउने माध्यम वा साधनका रूपमा नहेर्। तँ संलग्न हुने कुनै पनि काम वा पेसा तेरा लागि जीविकोपार्जन गर्ने एउटा माध्यम मात्रै हो। जबसम्म त्यसले सामान्य जीवन धान्न सक्छ र तेरो दिनको तीन छाक र आधारभूत आवश्यकताहरूको प्रत्याभूति गर्न सक्छ, तबसम्म तँ सन्तुष्ट हुनुपर्छ; तैँले आफ्नो जीवनयापनका आवश्यकताहरूका हिसाबमा अत्यधिक अपेक्षाहरू राख्नु हुँदैन। यदि तैँले विशेष परिस्थितिहरू सामना गरिस् र केही अस्थायी कठिनाइहरू आइपरे भने, तैँले आफ्ना तत्कालका आवश्यकताहरू समाधान गर्न अर्को जागिर खाने प्रयास गर्न सक्छस्—यो स्वीकार्य छ। तँ जुनसुकै काममा संलग्न भए पनि, जबसम्म त्यो उचित र कानुनी छ र त्यसले कुनै समस्या वा मुद्दामामिला निम्त्याउनेछैन, तबसम्म तँ त्यो गर्न सक्छस्। आफ्ना अत्यधिक दैहिक चाहनाहरू पूरा गर्न केही जोखिमपूर्ण वा गैरकानुनी कुरा नगर्, जसको परिणामस्वरूप तँ परीक्षामा पर्छस् वा दलदलमा फस्छस्। त्यो खतरनाक हुनेछ। कम गम्भीर अवस्थाहरूमा, तँ ऋण सङ्कटमा पर्न सक्छस्; अझ गम्भीर अवस्थाहरूमा, तँ जेलमा पर्न सक्छस्, र तँलाई तेरो बाँकी जीवनभरि फेरि आफ्नो खुट्टामा उभिन गाह्रो हुनेछ। त्यो धेरै समस्याजनक हुनेछ। यदि परमेश्‍वरमा विश्‍वास गर्नेले यसो गर्छ भने, उसले मुक्ति प्राप्त गर्ने आफ्नो मौकालाई बर्बाद पार्नेछ। बाइबलमा एउटा खण्ड छ जसले भन्छ, ‘भोजन र वस्त्र पाए हामी त्यसैमा नै सन्तुष्ट रहौँ’ (१ तिमोथी ६:८)। काम नगरेको समयलाई परमेश्‍वरमा विश्‍वास गर्न, भेलाहरूमा उपस्थित हुन, आफ्ना कर्तव्यहरू निर्वाह गर्न, र सत्यता पछ्याउन प्रयोग गर्। यो तेरो मिसन हो, र यो एक विश्‍वासीको जीवनको मूल्य र अर्थ हो। … यदि तँ परमेश्‍वरमाथिको आफ्नो विश्‍वासमा सत्यता र जीवन प्राप्त गर्न चाहन्छस् भने, तैँले आफ्नो पछ्याइमा कडा परिश्रम गर्नैपर्छ, र सत्यता पछ्याउन र आफ्नो कर्तव्य राम्ररी निर्वाह गर्नमा अझ धेरै समय र ऊर्जा खर्च गर्न सक्दो प्रयास गर्नैपर्छ। मानिसहरूले परमेश्‍वरमाथिको आफ्नो विश्‍वासमा सत्यता पछ्याउने छनौट गर्नु अत्यन्तै महत्त्वपूर्ण छ, र यसका लागि तिनीहरूले मूल्य चुकाउनु आवश्यक हुन्छ। परमेश्‍वर मानिसहरूसँग सत्यता छ कि छैन भन्‍ने आधारमा तिनीहरूको परिणाम निर्धारण गर्नुहुन्छ। यदि तँ देहको जीवनको लालसा गर्छस्, खान र लाउन पाउनमै सन्तुष्ट हुँदैनस्, र अझ राम्रो जीवन जिउन, अझ धेरै पैसा कमाउन र अरूभन्दा श्रेष्ठ जीवनशैली पाउन चाहन्छस् भने, तैँले आफ्नो ऊर्जा र समय सत्यता पछ्याउनमा खर्च गर्नै सक्दैनस्। यदि तेरो दैहिक जीवनको गुणस्तर सुध्रियो, तैपनि तैँले आफ्नो अधिकांश समय र ऊर्जा दैहिक आनन्दमा खर्च गर्ने हुनाले, र सत्यता पछ्याउन र कर्तव्य निर्वाह गर्नमा खर्च नगर्ने हुनाले, धेरै वर्षसम्म परमेश्‍वरमा विश्‍वास गरेपछि पनि तँ सत्यता प्राप्त गर्न असफल भइस् भने, के तेरो जीवनले घाटा बेहोर्नेछैन र? यसले तेरो परिणाम र गन्तव्यलाई असर गर्नेछ, होइन र? (हो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (२०))। “मानिसहरूले जुनसुकै जागिर खाए पनि, यदि तिनीहरू खान र लाउन पाउने अवस्थामा पुग्दा सन्तुष्ट हुँदैनन् भने, तिनीहरूले पछ्याउने कुरा ख्याति, प्राप्ति, र दैहिक आनन्दसँग जोडिएको हुन्छ। अनि यदि तिनीहरूसँग अत्यधिक चाहनाहरू छन्—तिनीहरू अझ धेरै शारीरिक आनन्द लिन चाहने मात्रै होइन, धनीहरूको सूचीमा पर्न पनि चाहन्छन् भने—तिनीहरूले पछ्याउने कुरा विशुद्ध रूपमा ख्याति र प्राप्ति हो। तिनीहरूले चुकाउने कुनै पनि मूल्य ख्याति, प्राप्ति, हैसियत, र दैहिक आनन्दका लागि हो; यो निरर्थक छ, र यो सपनाजस्तै खोक्रो छ। तिनीहरूले अन्तमा प्राप्त गर्ने कुरा पटक्कै केही पनि होइन” (वचन, खण्ड ६। सत्यताको पछ्याइबारे। सत्यता कसरी पछ्याउने (२०))। परमेश्‍वरका वचनहरूले मलाई अभ्यासको मार्ग देखाए। मैले मेरो करियरलाई रातारात फड्को मार्ने वा पुरानो अवस्थामा फर्कने भर्‍याङ बनाउनु हुँदैन, र म खान र लाउनमै सन्तुष्ट हुनुपर्छ। परमेश्‍वरको अभिप्राय मलाई सामान्य जीवनयापन गर्दै सत्यता पछ्याउन र मेरो कर्तव्य पूरा गर्न थप समय र ऊर्जा मिलोस्, र म फेरि पैसा, ख्याति र प्राप्तिको भुमरीमा फस्नबाट जोगिन सकूँ भन्ने थियो। जब मैले भिडियो सम्पादनबाट कति धेरै कमाइ हुँदो रहेछ र यसबाट मैले मेरो धेरै ऋण छिट्टै तिरेँ भन्ने देखेँ, तब मैले भिडियो सम्पादन गरेर अझै धेरै पैसा कमाउन चाहेँ—यो ऋण तिर्न मात्र होइन, बरु पुरानो अवस्थामा फर्कन र मेरा साथीभाइ तथा नातेदारहरूको तारिफ पुनः प्राप्त गर्न पनि थियो। त्यसैले, मैले मेरो सम्पूर्ण सोच र समय भिडियो सम्पादनमा लगाएँ, र मेरा कर्तव्यहरूलाई कुनै वास्ता वा विचार गरिनँ। जब मेरा कर्तव्यहरू व्यस्त हुन्थेँ, मलाई भित्रैदेखि प्रतिरोध महसुस हुन्थ्यो, किनकि म पैसा कमाउन अझ बढी समय प्रयोग गर्न चाहन्थेँ। आफ्नो इच्छा पूरा गर्न, मैले मेरा सबै समय र ऊर्जा पैसा कमाउनमा खर्चेँ। मैले मेरा कर्तव्यहरूलाई कुनै ध्यान दिइनँ, र सत्यता प्राप्त गर्ने धेरै अवसरहरू गुमाएँ। यदि म यसरी नै अघि बढेँ भने, दस हजार कमाएपछि एक लाख कमाउन चाहने, र एक लाख कमाएपछि अझै धेरै कमाउन चाहने हुँदै जाँदा मेरा इच्छाहरू अनन्त हुने थिए र कहिल्यै पूरा हुने थिएनन्। म केवल पैसा, ख्याति र प्राप्तिद्वारा नत्थी लगाएर डोऱ्याइने थिए, र फेरि पैसा, ख्याति र प्राप्तिको भुमरीमा फस्ने थिएँ। भविष्यमा मैले पैसा, ख्याति र प्राप्ति हासिल गरे पनि, म परमेश्‍वरबाट झन् टाढा हुने, मेरो कर्तव्य निर्वाह गर्न छाड्ने र सत्यता बुझ्न असफल हुने थिएँ। यसरी जिउनुको के अर्थ हुने थियो र? म असहाय र आशाहीन भएको बेलालाई फर्केर हेर्दा, परमेश्‍वरको वचनको मार्गदर्शनले नै मलाई जिउने आशा दिएको थियो। जब म ठूलो ऋणमा डुबेको थिएँ र निस्कने कुनै बाटो थिएन, परमेश्‍वरले मेरा लागि बाटो खोलिदिनुभयो, मलाई पैसा कमाउन र मेरा वास्तविक कठिनाइहरू समाधान गर्न सक्षम बनाउनुभयो, अनि मेरो कर्तव्य निर्वाह गर्न समय र ऊर्जा दिनुभयो। तर अहिले, पैसाको परीक्षाको सामना गर्दा, म फेरि धेरै पैसा कमाउन र अलग देखिन चाहन्थेँ। मैले मेरो कर्तव्यसमेत झाराटारुवा तरिकाले समेत निर्वाह गरेँ र काममा ढिलाइ गरेँ। म स्पष्ट रूपमा ऋण तिर्न ढिलाइ नगरी मेरो कर्तव्य पूरा गर्न सक्थेँ, तर म सन्तुष्ट थिइनँ, र पैसा कमाउने बारम्बारको परीक्षाको सामना गर्दा, मैले मेरो कर्तव्यलाई पन्छाएँ। ममा साँच्चै कुनै विवेक थिएन! मैले परमेश्‍वरसँग गरेको सङ्कल्प तोडेको थिएँ; मैले भनेका सबै कुराले उहाँलाई धोका दिइरहेको थियो! म साँच्चै जिउन लायक थिइनँ! मैले अब धेरै पैसाको पछि लाग्न छोड्नैपर्थ्यो र मेरो ऊर्जा मेरो कर्तव्यमा लगाउनुपर्थ्यो। जबसम्म यसले मेरो कर्तव्यमा बाधा पुर्‍याउँदैन, तबसम्म म पैसा कमाउन र ऋण तिर्नका लागि भिडियो सम्पादन गर्न समय निकाल्न सक्थेँ। पछि, मैले मेरो कर्तव्यप्रति बोझको बोध महसुस हुन थाल्यो। मैले बाँकी रहेका लेखहरू छान्नी गर्ने काम सकेँ, र म भेलाहरूमा हृदय लगाउन सक्षम भएँ।

पछि, मैले परमेश्‍वरका वचनहरूको अर्को खण्ड पढेँ, र धन, ख्याति र प्राप्तिप्रतिको मेरो मोहको मूल कारणबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “वास्तवमा, मानिसका आकाङ्क्षाहरू जतिसुकै भव्य भए पनि, मानिसका चाहनाहरू जतिसुकै यथार्थवादी भए पनि वा ती जतिसुकै उचित भए पनि, मानिसले हासिल गर्न चाहेका सबै कुरा, मानिसले खोजेका सबै कुरा दुई शब्दसँग अटुट रूपमा जोडिएको हुन्छ। यी दुई शब्द हरेक व्यक्तिलाई उसको जीवनभरि महत्त्वपूर्ण हुन्छन्, र ती शैतानले मानिसमा हालिदिन चाहेका कुरा हुन्। यी दुई शब्द के हुन्? ती ‘ख्याति’ र ‘प्राप्ति’ हुन्। शैतान एउटा एकदमै नरम विधि, मानिसहरूका धारणाहरूसँग एकदमै मिल्ने विधि, र धेरै आक्रामक नभएको विधि प्रयोग गर्छ, जसले गर्दा मानिसहरू अनजानमै यसका बाँच्ने साधन र नियमहरू स्वीकार गर्छन्, जीवनका लक्ष्य र जीवनका दिशाहरू विकास गर्छन्, र जीवनका आकाङ्क्षाहरू राख्छन्। मानिसहरूले आफ्ना जीवनका आकाङ्क्षाहरूको वर्णन जतिसुकै सानदार तरिकाले गर्न सक्ने भए पनि, यी आकाङ्क्षाहरू सधैँ ख्याति र प्राप्तिको वरिपरि घुम्छन्। कुनै महान् वा प्रसिद्ध व्यक्तिले—वा, वास्तवमा, कुनै पनि व्यक्तिले—आफ्नो जीवनभरि पछ्याउने सबै कुरा केवल यी दुई शब्दसँग सम्बन्धित हुन्छन्: ‘ख्याति’ र ‘प्राप्ति।’ मानिसहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग उच्च हैसियत र ठूलो धन उपभोग गर्ने, र जीवनको आनन्द लिने पूँजी हुन्छ। तिनीहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग सुखचैन खोज्ने र देहको बेलगाम मोजमज्जामा संलग्न हुने पूँजी हुन्छ। तिनीहरूले चाहना गर्ने यस ख्याति र प्राप्तिका खातिर, मानिसहरू खुसीसाथ र अनजानमा आफ्नो शरीर, हृदय, र आफ्ना सम्भावना र भवितव्यलगायत आफूसँग भएका सबै कुरा शैतानलाई सुम्पिदिन्छन्। तिनीहरू निसङ्कोच, अलिकति पनि शङ्काविना, र आफूसँग पहिले भएका सबै कुरा फिर्ता माग्नेबारे कहिल्यै नजानी यसो गर्छन्। के मानिसहरूले यसरी आफूलाई शैतानलाई सुम्पेपछि र त्यसप्रति बफादार बनेपछि आफूमाथि कुनै नियन्त्रण राख्न सक्छन्? निश्चित रूपमा सक्दैनन्। तिनीहरू पूरै र पूर्ण रूपमा शैतानद्वारा नियन्त्रित हुन्छन्। तिनीहरू पूरै र सम्पूर्ण रूपमा यस दलदलमा डुबेका हुन्छन्, र आफूलाई मुक्त गर्न असमर्थ हुन्छन्। कुनै व्यक्ति ख्याति र प्राप्तिमा फसेपछि, उसले उप्रान्त उज्यालो, न्यायवान्, वा सुन्दर र असल कुराहरू खोज्दैन। किनभने ख्याति र प्राप्तिको प्रलोभन मानिसहरूका लागि अत्यन्तै ठूलो हुन्छ, र यी कुराहरू मानिसहरूले आफ्नो जीवनभरि र अनन्तकालसम्म पनि अनन्त रूपमा पछ्याउन सक्ने कुरा हुन्। के यो वास्तविक अवस्था होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। खुलासा गर्नेसम्बन्धी परमेश्‍वरका वचनहरू पढेपछि, मैले के बुझेँ भने धेरै पैसा कमाउने र तारिफ पाउने मेरो निरन्तरको चाहनाको जड म “ख्याति” र “प्राप्ति” ले बलियोसँग बाँधिनु रहेछ। सानैदेखि, मैले मेरा आमाबुबालाई नातेदार र साथीभाइहरूले हेपेको देखेँ, र मलाई यसरी जिउनु साँच्चै अपमानजनक लाग्यो, त्यसैले मैले समृद्धि हासिल गर्ने प्रयास गर्नुपर्छ र प्रशंसित बन्नुपर्छ भन्ने निर्णय गरेँ। म “मानिस उँभोतिर जान खोज्छ, तर खोला तलतिर बग्छ,” र “अरूभन्दा असल बन” जस्ता शैतानी विषहरूअनुसार जिएँ। अरूले घर खरिदमा लगानी गरेर ख्याति र प्राप्ति दुवै हासिल गरेको देख्दा, मैले पनि यही तरिका अपनाएर विशिष्ट देखिन र साथीभाइ तथा नातेदारहरूको तारिफ पाउने तृष्णा गरेँ। मसँग आर्थिक साधन नै थिएन, तैपनि मैले घर र गाडी किन्न ऋण लिन हिचकिचाइनँ, र मैले ठूलो मात्रामा किनमेल पनि गरेँ, विभिन्न उच्चस्तरीय ठाउँहरूमा जाने र विलासी सामानहरू किन्ने गरेँ, र आफूलाई एक सफल व्यक्तिको रूपमा प्रस्तुत गरेँ। मेरो जीवन बाहिरबाट समृद्ध र अनन्त रूपमा आकर्षक देखिए पनि, पर्दा पछाडि म चर्को ब्याज तिर्ने बोझले थिचिएको थिएँ। अरूको तारिफ जित्न, म पूर्ण रूपमा देखावटी भएँ र बारम्बार परमेश्‍वरको मुक्तिलाई अस्वीकार गरेँ। मैले गाडी र घर किन्न ऋण लिएँ, लाखौँको ऋण थुपारेँ, र त्यसपछि गाडी दुर्घटना र महामारीको दोहोरो प्रहार भोगेँ। मैले मेरा दिनहरू एउटा प्वाल टाल्न अर्को प्वाल खन्ने उपायहरू खोज्न दिमाग खियाउँदै बिताएँ। त्यस समयमा, ऋणले मेरो दिमाग सुन्न बनायो र चिन्ताले मेरा कपाल सेतो बनायो। मलाई मरेकै बेस हुन्छ जस्तो लाग्यो। परमेश्‍वरलाई पाएपछि, उहाँले मेरा लागि बाटो खोलिदिनुभयो, मलाई भेलाहरूमा सहभागी हुन र मेरा कर्तव्यहरू निर्वाह गर्न थप समय दिनुभयो, तर जब मैले पैसा कमाउने मौका पाएँ, म पैसा, ख्याति र प्राप्तिकै पछि लाग्न चाहेँ। यो यात्राभरि, म पैसा, ख्याति र प्राप्तिकै पछि लागिरहेँ, र जब म घाइते र थिलथिलो भएँ, तब पनि मलाई फर्कनुपर्छ भन्ने थाहा भएन। मेरो हृदय पूर्ण रूपमा हठी भएको थियो! परमेश्‍वरको मुक्ति र उन्नयन पाउँदा, मैले यसको कदर गर्नु त कता हो कता, उल्टो मेरा कर्तव्यहरूले मलाई पैसा कमाउन ढिलाइ गराइरहेको सोचेँ, र मैले सत्यता पछ्याउने र मुक्ति पाउने मौका झन्डै गुमाएँ। मैले अन्ततः के महसुस गरेँ भने पैसा, ख्याति र प्राप्ति पछ्याउनु भनेको फर्कन नसकिने बाटो हो, र यदि म फर्किनँ भने, म पूर्ण रूपमा मृत्युमा शैतानको सहयात्री बन्नेछु।

मैले मनमनै गुनेँ, “कस्तो जीवन साँच्चै मूल्यवान र अर्थपूर्ण हुन्छ?” मैले परमेश्‍वरका वचनहरू पढेँ: “परमेश्‍वर हरेक व्यक्तिका लागि उसको जन्मदेखि हालसम्मका दशकहरूमा केवल मूल्य चुकाउनुहुन्न। परमेश्‍वरको नजरमा, तँ यस संसारमा अनगिन्तीपटक आएको छस्, र तेरो अनगिन्तीपटक पुनर्जन्म भएको छ। यसको जिम्मेवार को हो? परमेश्‍वर यसको जिम्मेवार हुनुहुन्छ। तँसँग यी कुराहरू जान्ने कुनै उपाय छैन। हरेकपटक तँ यस संसारमा आउँदा, परमेश्‍वर व्यक्तिगत रूपमा तेरा लागि प्रबन्धहरू गर्नुहुन्छ: उहाँले तँ कति वर्ष जिउनेछस्, तँ कस्तो प्रकारको परिवारमा जन्मिनेछस्, तैँले कहिले घर बसाल्छस् र करियर बनाउनेछस्, साथै तैँले यस संसारमा के गर्नेछस् र कसरी जीविकोपार्जन गर्नेछस् भनी प्रबन्ध गर्नुहुन्छ। परमेश्‍वर तेरा लागि जीविकोपार्जन गर्ने एउटा तरिका प्रबन्ध गर्नुहुन्छ, ताकि तैँले यस जीवनमा आफ्नो मिसन सहज रूपमा पूरा गर्न सकेस्। … तैँले परमेश्‍वरलाई पछ्याउँदा, चाहे कष्ट भोगोस् वा मूल्य चुकाओस्, वास्तवमा परमेश्‍वरसँग सहकार्य गरिरहेको हुन्छस्। परमेश्‍वर हामीलाई जे गर्न भन्नुहुन्छ, हामीले परमेश्‍वरका वचनहरू सुन्नुपर्छ र तीअनुसार अभ्यास गर्नुपर्छ। परमेश्‍वरविरुद्ध विद्रोह नगर वा उहाँलाई दुःख दिने कुनै कुरा नगर। परमेश्‍वरसँग सहकार्य गर्नका लागि, तैँले अलिकति कष्ट भोग्नैपर्छ, र तैँले केही कुरा त्याग्नैपर्छ र पन्छाउनैपर्छ। तैँले ख्याति, प्राप्ति, हैसियत, पैसा, र सांसारिक सुखहरू त्याग्नैपर्छ—तैँले विवाह, काम, र संसारमा आफ्ना सम्भावनाहरू जस्ता कुराहरूसमेत त्याग्नु आवश्यक छ। के परमेश्‍वरलाई तैँले यी कुराहरू त्यागेको छस् भनेर थाहा छ? के परमेश्‍वर यो सब देख्न सक्नुहुन्छ? (सक्नुहुन्छ।) जब परमेश्‍वर तैँले यी कुराहरू त्यागेको छस भन्ने देख्नुहुन्छ तब उहाँले के गर्नुहुनेछ? (परमेश्‍वरलाई सान्त्वना मिल्नेछ, र उहाँ प्रसन्न हुनुहुनेछ।) परमेश्‍वर प्रसन्न हुनुहुनेछ र ‘मैले चुकाएको मूल्यले फल फलाएको छ। मानिसहरू मसँग सहकार्य गर्न इच्छुक छन्, तिनीहरूमा यो सङ्कल्प छ, र मैले तिनीहरूलाई प्राप्त गरेको छु’ भन्नुहुनेछ मात्रै होइन। परमेश्‍वर प्रसन्न हुनुभए पनि वा खुसी हुनुभए पनि, सन्तुष्ट हुनुभए पनि वा उहाँलाई सान्त्वना मिले पनि, परमेश्‍वरमा त्यो मनोवृत्ति मात्रै हुँदैन। उहाँ कार्य पनि गर्नुहुन्छ, र उहाँ आफ्नो कामले हासिल गर्ने परिणामहरू हेर्न चाहनुहुन्छ, नत्र उहाँले मानिसहरूबाट माग गर्ने कुरा अर्थहीन हुनेथ्यो। परमेश्‍वरले मानिसलाई देखाउने अनुग्रह, प्रेम, र कृपा एक प्रकारको मनोवृत्ति मात्रै होइनन्—ती तथ्य पनि हुन्। त्यो कस्तो तथ्य हो? त्यो के हो भने परमेश्‍वर आफ्ना वचनहरू तँभित्र राख्नुहुन्छ, तँलाई अन्तर्दृष्टि दिनुहुन्छ, तँलाई उहाँका बारेमा के प्रेमिलो छ र यो संसार वास्तवमा के हो भनी देख्न दिनुहुन्छ, तँलाई ठूलो मानसिक स्पष्टता दिनुहुन्छ, र तँलाई उहाँका वचनहरू र सत्यता बुझ्न दिनुहुन्छ। यसरी, थाहै नपाई तैँले सत्यता प्राप्त गर्छस्। परमेश्‍वर तँमाथि एकदमै वास्तविक तरिकाले यति धेरै काम गर्नुहुन्छ, जसले तँलाई सत्यता प्राप्त गर्न सक्षम बनाउँछ। जब तँ सत्यता प्राप्त गर्छस्, जब तँ सबैभन्दा बहुमूल्य चीज, जुन अनन्त जीवन हो, प्राप्त गर्छस्, तब परमेश्‍वरका अभिप्रायहरू पूरा हुन्छन्। जब परमेश्‍वरले मानिसहरूले सत्यता पछ्याइरहेका छन् र उहाँसँग सहकार्य गर्न इच्छुक छन् भनी देख्नुहुन्छ, तब उहाँ खुसी र सन्तुष्ट हुनुहुन्छ। त्यसपछि उहाँसँग एउटा निश्चित मनोवृत्ति हुन्छ, र जब उहाँसँग त्यो मनोवृत्ति हुन्छ, तब उहाँ काम गर्नुहुन्छ, र मानिसलाई अनुमोदन गर्नुहुन्छ र आशिष्‌ दिनुहुन्छ। उहाँ भन्नुहुन्छ, ‘म तँलाई इनाम दिनेछु। यी तैँले पाउनुपर्ने आशिष्‌हरू हुन्।’ अनि त्यसपछि तैँले सत्यता र जीवन प्राप्त गर्नेछस्। जब तँसँग सृष्टिकर्ताको ज्ञान हुन्छ र तैँले उहाँको कदर प्राप्त गरेको हुन्छस्, तब के तैँले अझै पनि आफ्नो हृदयमा रित्तोपन महसुस गर्नेछस्? गर्नेछैनस्। तैँले सन्तुष्ट महसुस गर्नेछस् र तँमा आनन्दको अनुभूति हुनेछ। के त्यो मूल्यवान् जीवन जिउनु होइन र? यो सबैभन्दा मूल्यवान् र अर्थपूर्ण जीवन हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि मूल्य चुकाउनु ठूलो महत्त्वको कुरा हो)। परमेश्‍वरका वचनहरू पढेपछि, मैले के बुझेँ भने म कुन परिवारमा जन्मनेछु र मैले कहिले परमेश्‍वरलाई पाउनेछु र मेरा कर्तव्यहरू निर्वाह गर्नेछु, यी सबै कुरा धेरै अघिबाटै परमेश्‍वरले प्रबन्ध गर्नुभएको थियो। परमेश्‍वरको हेरचाह र सुरक्षाले गर्दा नै म त्यो गाडी दुर्घटनामा बाँच्न सफल भएँ, र परमेश्‍वरले नै मेरा लागि बाटो खोलिदिनुभयो, जसले मलाई ऋणको तुवाँलोमा फसेपछि अन्ततः फेरि उज्यालो देख्न सक्षम बनायो, र सृजित प्राणीको कर्तव्य पूरा गर्ने मौका दियो। परमेश्‍वरको सुरक्षाविना, म धेरै पहिलेबाटै शैतानद्वारा हानिमा परिसकेको हुने थिएँ। परमेश्‍वरका वचनहरूले मलाई जीवनको दिशा पनि दिए, केवल सत्यता पछ्याउनु र परमेश्‍वरलाई सन्तुष्ट पार्न मेरा कर्तव्यहरू पूरा गर्नु नै वास्तवमा अर्थपूर्ण र मूल्यवान छ भन्ने बुझ्न सक्षम बनाए। मैले परमेश्‍वरका धेरै अनुग्रह र आशिष्‌हरू पाएको छु! यो सोचेर, मैले आफूलाई मेरा कर्तव्यहरूमा तनमनले समर्पित गर्ने निर्णय गरेँ, र जबसम्म मेरो कर्तव्यमा बाधा पुग्दैन, तबसम्म म थोरै पैसा कमाउन भिडियो सम्पादन गर्न केही समय निकाल्न सक्छु—जुन मेरो मासिक किस्ता र जीवनयापन खर्च धान्न मात्र पर्याप्त होस्।

दुई महिनापछि, म मण्डली अगुवा चुनिएँ। मैले के देखेँ भने अगुवा हुँदा लेखहरू छान्नी गर्ने भन्दा बढी काम र चिन्ताहरू हुँदो रहेछ, र यसका लागि थप समय र ऊर्जा पनि आवश्यक पर्दो रहेछ। यसको मतलब मेरो पैसा कमाउने अवसरहरू घट्दै जानु भन्ने थियो। तर यसपटक, म मेरा कर्तव्यहरूलाई प्राथमिकता दिन राजी थिएँ, र त्यसैले मैले आफूलाई आफ्ना कर्तव्यहरूमा समर्पित गरेँ। मलाई अचम्म लाग्यो, तीन महिनापछि, जब म मेरो फोनमा व्यक्तिगत आयकर फिर्ताको काम गर्दै थिएँ, मैले २० हजार युआन फिर्ता रकम सीधै मेरो खातामा जम्मा भएको देखेँ, जसले मेरो छ महिनाभन्दा बढीको घरको ऋणको समस्या पूर्ण रूपमा समाधान गर्‍यो। मैले साँच्चिकै के अनुभव गरेँ भने जब परमेश्‍वरका योजनाबद्ध कार्यहरू र बन्दोबस्तहरूमा समर्पित हुन्छौँ र सकेसम्म राम्रोसँग सृजित प्राणीको कर्तव्य निर्वाह गर्छौं, तब परमेश्‍वरले हामीलाई गाँस र कपास मिलोस् र हामी जिउन सकौँ भनेर बाटो खोलिदिनुहुनेछ।

यो अनुभव गरेपछि, मैले के बुझेँ भने पैसा, ख्याति र प्राप्ति जस्ता भौतिक कुराहरू पूर्ण रूपमा अस्थायी हुन्, र सत्यताको पछ्याइ र प्राप्ति अझ बहुमूल्य, मूल्यवान र अर्थपूर्ण छ। म मेरो थप समय र ऊर्जा मेरा कर्तव्यहरूमा समर्पित गर्न चाहन्छु, र परमेश्‍वरको प्रेमको गुन तिर्न मेरा कर्तव्यहरू पूरा गर्न चाहन्छु!


९७. मैले परमेश्‍वरमाथिको मेरो गलत दृष्टिकोणलाई सच्याएँ

यी सिन, चीन

म सोह्र वर्षकी हुँदा, मलाई थ्रोम्बोसाइटोपेनिक पर्पुरा भएको पत्ता लाग्यो, अनि त्यसको अर्को वर्ष मलाई सिस्टमिक लुपस एरिथेमाटोसस भएको पत्ता लाग्यो। यस प्रकारको रोग निको हुँदैन र औषधीको भरमा मात्रै नियन्त्रण गर्न सकिन्छ। त्यस बेलादेखि, मेरो जीवनमाथि एउटा कालो बादल छायो। मलाई लगभग हरेक वर्ष अस्पताल भर्ना हुनुपर्थ्यो। पछि, मेरा हातखुट्टाका जोर्नीहरू सुन्निन र दुख्न थाले, र कहिलेकाहीँ यति दुख्थ्यो कि म मुस्किलले हिँड्न सक्थेँ र आफ्नो कपालसमेत बाँध्न सक्दिनथेँ। यति सानो उमेरमा आफूलाई यस्तो स्थितिमा देख्दा, मलाई पीडा र विवशता महसुस हुन्थ्यो, म मलाई यस्तो रोग किन लाग्नुपरेको होला भनी सोच्थेँ। कहिलेकाहीँ, पीडा यति तीव्र हुन्थ्यो कि म मर्न चाहन्थेँ, तर मेरो परिवारले मेरो लागि यति धेरै मेहनत र दौडधूप गरिरहेको देख्दा मेरो मनले त्यसो गर्न मानेन। म एक-एक दिन गरेर जसोतसो जिइरहेकी थिएँ।

सन् २०१२ को सेप्टेम्बरमा, एक जनाले मलाई सर्वशक्तिमान् परमेश्‍वरका आखिरी दिनहरूको कामका बारेमा प्रचार गरे। परमेश्‍वरमा विश्वास गर्दा उहाँको हेरचाह र सुरक्षा पाइन्छ भन्ने सुनेपछि, मेरो निराशामा आशाको किरण जाग्यो, त्यसैले मैले खुसीसाथ स्वीकार गरेँ। एक वर्षपछि, मेरो स्वास्थ्यमा निकै सुधार आएको थियो। म हृदयमा परमेश्‍वरप्रति धेरै आभारी थिएँ, अनि मैले आशा गरेँ कि एकदिन मेरो बिमारी पूर्ण रूपमा निको हुनेछ ताकि म एक सामान्य व्यक्तिजस्तै जिउन सकूँ। तर सन् २०१४ को अप्रिल महिनाको एक दिन, मेरो नाकबाट अचानक अनियन्त्रित रूपमा रगत बग्न थाल्यो। रगत निरन्तर बाहिर निस्किरह्यो, र त्यसलाई केहीले पनि रोक्न सकेन। मैले टिस्युले पुछिरहेँ, र चाँडै भुइँ रगतले भिजेको टिस्युले ढाकियो। त्यसबेला म घरमा एक्लै थिएँ। मेरो मनमा अचानक डरको भुमरी चल्यो, के गर्ने भन्ने डर र अनिश्चितताले म भक्कानिएर रुन थालेँ। त्यस क्षण, मैले परमेश्‍वरलाई सम्झेँ र उहाँलाई पुकारेँ, “सर्वशक्तिमान् परमेश्‍वर, कृपया मलाई बचाउनुहोस्…।” मैले परमेश्‍वरलाई पुकारिरहेँ, तर नाकबाट रगत बग्न रोकिएन। मैले निराशामा सिलिङतिर हेरिरहेँ, र पहिलो पटक मृत्यु यति नजिक भएको महसुस गरेँ। मैले मनमनै सोचेँ, “मर्नुपरे मरूँला। जे भए पनि म यसबाट उम्कन सक्दिनँ, र मृत्यु त एक छुटकारा हुनेछ…।” पछि, मेरा आमाबाबु हतार-हतार घर आउनुभयो र मलाई तुरुन्तै अस्पताल लैजानुभयो। अस्पतालमा बस्दा, मैले मनमनै सोचेँ, “परमेश्‍वरमा विश्वास गर्नु भनेको सुरक्षा पाउनु होइन र? म अहिले परमेश्‍वरमा विश्वास गर्छु, तैपनि मलाई कसरी यस्तो हुन सक्यो? यदि परमेश्‍वर साँच्चै हुनुहुन्छ भने, मैले उहाँलाई पुकार्दा उहाँले चमत्कार गरेर मेरो नाकबाट रगत बग्न रोकिदिनुपर्थ्यो। तर परमेश्‍वरले मलाई किन निको पार्नुभएन? उहाँले मेरो बिमार किन फेरि बल्झिन दिनुभयो? त्यसोभए मैले परमेश्‍वरमा विश्वास गर्नुको के अर्थ भयो र? बरु विश्वास नगरेकै जाती।” अस्पतालबाट डिस्चार्ज भएर घर फर्केपछि, मैले परमेश्‍वरका वचनका किताबहरू अगुवालाई फिर्ता दिएँ र परमेश्‍वरमा विश्वास गर्न छोड्ने निर्णय गरेँ।

पछि, मण्डलीका दाजुभाइ-दिदीबहिनीहरूले मेरो स्थितिबारे थाहा पाएपछि, उहाँहरू मलाई मदत गर्न र साथ दिन आउनुभयो, र उहाँहरूले मलाई परमेश्‍वरका वचनहरूको एउटा खण्ड पढेर सुनाउनुभयो: “अय्यूबले परीक्षाहरू भोग्दा, परमेश्‍वर र शैतान एक-अर्कासित बाजी लगाइरहेका थिए, अनि परमेश्‍वरले शैतानलाई अय्यूबलाई कष्ट दिने अनुमति दिनुभयो। परमेश्‍वरले नै अय्यूबको जाँच गरिरहनुभएको भए पनि, खासमा तिनीमाथि शैतान आइपरेको थियो। शैतानका लागि, त्यो अय्यूबको परीक्षा गर्नु थियो, तर अय्यूब परमेश्‍वरको पक्षमा उभिए। यदि त्यसो नभएको भए अय्यूब परीक्षामा फसेका हुनेथिए। जब मानिसहरू परीक्षामा फस्छन्, तब तिनीहरू खतरामा पर्छन्। शोधन भोग्नुलाई परमेश्‍वरले लिनुभएको परीक्षा भन्न सकिन्छ, तर यदि तँ राम्रो स्थितिमा छैनस् भने, त्यसलाई शैतानले लिएको परीक्षा भन्न सकिन्छ। यदि तँ दर्शनहरूबारे प्रस्ट छैनस् भने, शैतानले तँलाई दोष लगाउनेछ र दर्शनहरूसम्बन्धी तेरो बुझाइ अस्पष्ट बनाउनेछ। तैँले थाहा पाउनुभन्दा अघि नै तँ परीक्षामा पर्नेछस्” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। एक जना सिस्टरले सङ्गति दिनुभयो, “आज, परमेश्‍वर हामीलाई मुक्ति दिने काम गर्न आउनुभएको छ, तर शैतानले हामीलाई निरन्तर बाधा दिन्छ, जसका कारण हामीमाथि नराम्रा घटनाहरू घट्छन्। त्यसको लक्ष्य हामीलाई परमेश्‍वरबारे गुनासो गर्न लगाउनु, वा उहाँलाई इन्कार गर्न र त्याग्नसमेत लगाउनु हो, ताकि अन्त्यमा यसले हामीलाई निल्न सकोस्। हामीले शैतानका युक्तिहरूलाई बुझ्नुपर्छ। यो ठ्याक्कै अय्यूबले आफ्ना परीक्षाहरूको सामना गर्दाको जस्तै हो। आत्मिक क्षेत्रमा शैतानले अय्यूबलाई दोष लगाउँदै भन्यो कि परमेश्‍वरले अय्यूबलाई अत्यधिक आशिष् दिनुभएकाले मात्र उनले उहाँको डर मानेको हो, अनि यदि उनीसँग भएको सबै कुरा नष्ट भयो भने, उनले अवश्यै परमेश्‍वरलाई त्याग्नेछन्। त्यसपछि, शैतानले अय्यूबलाई हानि गर्न हरसम्भव प्रयास गर्‍यो, उनका छोराछोरी र विशाल सम्पत्ति खोसेर लग्यो, र अय्यूबको शरीरभरि पीडादायी खटिराहरूसमेत ल्याइदियो, यो सबै अय्यूबलाई परमेश्‍वरलाई त्याग्न लगाउने प्रयासस्वरूप गरिएको थियो। तर अय्यूबले परमेश्‍वरमाथिको आफ्नो विश्वासलाई दृढ रूपमा कायम राखे, गुनासो गरेनन्, र परमेश्‍वरको नामको प्रशंसा समेत गरे, र परमेश्‍वरका लागि आफ्नो गवाहीमा अडिग रहे। अन्तमा, शैतान लाजले पछि हट्यो। यसले देखाउँछ कि शैतान मानिसहरूसँग खेलाँची गर्न र उनीहरूलाई हानि गर्न मन पराउँछ, र त्यसको उद्देश्य मानिसहरूलाई परमेश्‍वरबाट टाढा हुन र उहाँलाई धोका दिन लगाउनु हो। आज, तिमीले आफ्नो बिमार बल्झिएकै कारण परमेश्‍वरमा विश्वास गर्न छोडेकी छ्यौ। के तिमी सिधै शैतानको जालमा फसिरहेकी छैनौ र?” सिस्टरको सङ्गति सुनेपछि, मेरो दिमागमा बत्ती बल्यो। मैले यो बिमार म परमेश्‍वरको पक्षमा उभिन्छु कि शैतानको पक्षमा भनेर हेर्नका लागि लिइएको परीक्षा रहेछ भन्ने बुझेँ। यदि मैले साँच्चै विश्वास गर्न छोडेँ भने, शैतानको युक्ति सफल हुनेथियो। यस्तो सोचेर, मैले परमेश्‍वरमा विश्वास गरिरहने निर्णय गरेँ। त्यसैले, मैले मण्डलीबाट वचन देहमा देखा पर्नुहुन्छ भन्ने पुस्तकको एक प्रति मागेँ र हरेक दिन घरमा गम्भीरतापूर्वक परमेश्‍वरका वचनहरू पढ्न थालेँ। परमेश्‍वरका वचनहरू पढेर, मैले मानिसको बिमार र पीडाको स्रोत बुझेँ। सुरुमा, परमेश्‍वरले आदम र हव्वालाई सृष्टि गर्नुभयो, र उनीहरू अदनको बगैँचामा खुसीसाथ बस्थे। तर शैतानको प्रलोभनको कारण, उनीहरूले असल र खराबको ज्ञानको रूखको फल खाए। त्यस बेलादेखि, उनीहरू पापमा जिउन थाले, र जन्म, बुढ्यौली, बिमार, र मृत्यु त्यसरी नै आएको हो। मानवजाति शैतानद्वारा झन्-झन् गहिरो रूपमा भ्रष्ट पारिँदै गएपछि, मानिसहरू परमेश्‍वरबाट झन्-झन् टाढिँदै गए, उनीहरूको बिमार र पीडा झन् गम्भीर हुँदै गयो, र उनीहरूको जीवन झन्-झन् दुःखमय बन्दै गयो। यस पटक, न्याय र सजायको काम गर्न, सत्यता व्यक्त गरेर मानिसको भ्रष्टतालाई पखाल्न, मानिसलाई शैतानको शक्तिबाट पूर्ण रूपमा मुक्ति दिन, मानिसलाई उसको मौलिक स्वरूपमा फर्काउन, र मानिसलाई एउटा सुन्दर गन्तव्यमा ल्याउन परमेश्‍वर आफै देह बन्नुभएको छ। भविष्यमा, त्यहाँ अब कुनै पीडा र आँसु हुनेछैन। यी सबै कुरा बुझेपछि, म गहिरो रूपमा प्रभावित भएँ। मैले मानिसप्रति परमेश्‍वरको प्रेम अत्यन्तै महान छ भन्ने महसुस गरेँ, अनि मैले गम्भीरतापूर्वक सत्यता पछ्याउने र परमेश्‍वरको कामको अनुभव गर्ने सङ्कल्प गरेँ।

एक दिन, मैले परमेश्‍वरका वचनको एउटा खण्ड पढेँ र मेरो विश्वासमा भएका अशुद्धताहरू, अर्थात् आशिष्‌हरू पछ्याउने मेरो अभिप्रायबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “धेरै मानिसहरू ममा केवल यस कारणले विश्वास गर्छन् कि म उनीहरूलाई निको पारिदिऊँ। धेरैले ममा मैले तिनीहरूको शरीरबाट अशुद्ध आत्माहरू निकाल्न मेरो आफ्नो शक्ति प्रयोग गरूँ भनेर मात्र विश्वास गर्छन्, अनि धेरैले ममा तिनीहरूले मबाट शान्ति र आनन्द प्राप्‍त गर्न सकून्‌ भनेर मात्र विश्‍वास गर्छन्। मबाट अझ धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउँदो संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सहजताका निम्ति मात्र ममा विश्‍वास गर्छन्, तैपनि आउँदो संसारको कुनै पनि कुरा प्राप्‍त गर्न खोज्दैनन्। जब म मेरो क्रोध मानिसहरूलाई प्रदान गर्छु र कुनै समय तिनीहरूसँग भएका सबै आनन्द र शान्ति खोस्छु, तब तिनीहरू सशङ्कित हुन्छन्। जब म मानिसहरूलाई नरकको कष्ट प्रदान गरेर स्वर्गको आशिष्‌ फिर्ता लिन्छु, तब तिनीहरू क्रोधित हुन्छन्। जब मानिसहरू आफूलाई निको पारिदिन भनी मलाई बिन्ती गर्छन् र म तिनीहरूलाई ध्यान दिन्‍नँ र तिनीहरूप्रति घृणा महसुस गर्छु, तब तिनीहरू मबाट टाढा जान्छन् र बरु दुष्ट औषधि र टुनामुनाको मार्ग खोज्नतिर लाग्छन्। जब म मानिसहरूले मबाट माग गरेका सबैथोक खोस्छु, तिनीहरू सबैजना कुनै नामनिसानविनै गायब हुन्छन्। त्यसैले त म भन्छु, मैले प्रदान गर्ने अनुग्रह अत्यन्तै प्रशस्त भएको हुनाले र प्राप्त गर्नका लागि प्रशस्त लाभहरू भएकाले नै मानिसहरूले ममा विश्‍वास गर्ने गर्छन्” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरका वचनहरू पढेपछि, मैले महसुस गरेँ कि परमेश्‍वरले साँच्चै नै हाम्रो भित्री हृदयलाई छानबिन गर्नुहुन्छ। उहाँले मेरो विश्वासमा आशिष्‌हरू पछ्याउने मेरो अभिप्रायलाई पूर्ण रूपमा खुलासा गरिदिनुभएको थियो। मेरो परमेश्‍वरमाथिको विश्वास उहाँबाट अनुग्रह प्राप्त गर्न र उहाँले मेरो बिमार निको पारिदिनुहोस् भन्नका लागि मात्र थियो। सुरुमा, मैले निको हुनका लागि खुसीसाथ परमेश्‍वरको आखिरी दिनहरूको कामलाई स्वीकार गरेकी थिएँ। जब परमेश्‍वरले मलाई शान्ति र आशिष् दिनुभयो र मेरो स्वास्थ्यमा सुधार भयो, म उहाँप्रति धन्यवाद र प्रशंसाले भरिएकी थिएँ। तर जब मेरो बिमार बल्झियो र मैले उहाँलाई पुकारेपछि पनि मेरो नाकबाट रगत बग्न रोकिएन, मैले परमेश्‍वरले मलाई सुरक्षा दिइरहनुभएको छैन भनी गुनासो गरेँ, र उहाँमाथि शङ्का गर्न थालेँ, यहाँसम्म कि म विश्वास गर्न छोड्न चाहने बिन्दुमा पुगेँ। मैले देखेँ कि मैले साँच्चै नै परमेश्‍वरमा विश्वास गरेकी रहिनछु; मेरो विश्वास आशिषहरू पाउनका लागि मात्र थियो। मैले परमेश्‍वरलाई एउटा डाक्टरका रूपमा व्यवहार गरेकी थिएँ, र मैले मेरो कर्तव्यमा गरेको अर्पणको उद्देश्य पनि परमेश्‍वरले मलाई निको पारिदिनुहोस् भन्ने थियो। यो त सरासर परमेश्‍वरसँग मोलतोल गर्ने प्रयास थियो; यो परमेश्‍वरलाई धोका दिनु थियो! मानिसहरूलाई परमेश्‍वरले सृष्टि गर्नुभएको हो र उनीहरूले कुनै लेनदेनको प्रयास नगरी वा मागहरू नराखी उहाँमा विश्वास गर्नुपर्छ र उहाँलाई आराधना गर्नुपर्छ। यद्यपि, मलाई मैले परमेश्‍वरमा विश्वास गरेकाले उहाँले मलाई निको पार्नुपर्छ भन्ने लाग्थ्यो। त्यसैले मेरो बिमार बल्झिनेबित्तिकै मैले उहाँका बारेमा गुनासो गरेँ र यहाँसम्म कि उहाँलाई धोका दिएँ र त्यागेँ। ममा कसरी विवेक र समझको यति कमी भएको होला! यदि परमेश्‍वरले दाजुभाइ-दिदीबहिनीहरूलाई प्रयोग गरेर मलाई मदत नगर्नुभएको र साथ नदिनुभएको भए, शैतानले मलाई हानि गरेको र निलेको हुनेथियो। मलाई मुक्ति दिनुभएकोमा परमेश्‍वरलाई धन्यवाद! यो महसुस गरेपछि, मैले परमेश्‍वरसामु पश्चात्ताप गरेँ र मेरा पापहरू स्वीकार गरेँ। मैले अबदेखि आशिष्‌हरू प्राप्त गर्ने अभिप्रायले परमेश्‍वरमा विश्वास नगर्ने निर्णय गरेँ, र म आफ्नो बिमारलाई परमेश्‍वरको हातमा सुम्पन र उहाँका योजनाबद्ध कार्यहरू र प्रबन्धहरूमा समर्पित हुन राजी भएँ।

डिस्चार्ज भएपछि, मेरो प्लेटलेट गणना लगभग सामान्य अवस्थामा फर्किएको थियो, तर मेरो साप्ताहिक जाँचको क्रममा यो घटिरह्यो, र मेरो शरीरमा साना निलडामहरू देखिन थाले। डाक्टरले मेरो औषधीको मात्रा बढाएर अधिकतममा पुर्‍याउनुभयो, तर मेरो अवस्था अझै सुधार भएन, त्यसैले म फेरि अस्पताल भर्ना हुनुपर्‍यो। मलाई धेरै कमजोर र चिन्तित महसुस भयो, र मैले सोचेँ, “म अहिले परमेश्‍वरमा राम्ररी विश्वास गर्न खोजिरहेकी छु, तर उहाँले किन मेरो प्लेटलेट गणना बढ्न दिइरहनुभएको छैन?” मैले म परमेश्‍वरसँग मागहरू राखिरहेकी छु भन्ने महसुस गरेँ, त्यसैले मैले चुपचाप प्रार्थना गरेँ, “हे परमेश्‍वर, मलाई थाहा छ मैले तपाईँसँग मागहरू राख्नु हुँदैन, तर मेरो कद अत्यन्तै सानो छ, र म कहिल्यै पनि तपाईँप्रति पूर्ण रूपमा समर्पित हुन सक्दिनँ। परमेश्‍वर, म प्रार्थना गर्छु कि तपाईँले मलाई अगुवाइ गर्नुहोस् र विश्वास दिलाउनुहोस्।” त्यसपछि मैले परमेश्‍वरका वचनहरू सम्झेँ: “भोलिको दिन कस्तो हुनेछ भनेर चिन्ता नगर्, न त भविष्य कस्तो हुनेछ भनेर नै चिन्ता गर्। हरेक दिन ममा भर परेर जि, अनि म अवश्य नै तँलाई अगुवाइ गर्नेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २८)। “आस्था भनेको साँघु जस्तै हुन्छ: जीवनलाई पक्रिरहने र मृत्युको डर मान्‍नेहरूलाई त्यो पार गर्न कठिनाइ हुनेछ, तर आफ्नो जीवन दिन तयार रहनेहरू, नडगमगाई र निष्फिक्रीसित त्यसलाई पार गर्न सक्छन्। यदि मानिसले डरपोक र भयका विचारहरू राख्छ भने, यो शैतानले उसलाई मूर्ख बनाएकाले हो, हामी आस्थाको पुल पार गरेर परमेश्‍वरभित्र प्रवेश गरौँला भनी त्यो डराएको हुन्छ। शैतानले हरसम्भव तरिकाले हामीकहाँ त्यसका विचारहरू पठाउने कोसिस गरिरहेको हुन्छ। परमेश्‍वरले हामीलाई ज्योति र अन्तर्दृष्टि दिनुहोस् भनी हामीले हरक्षण प्रार्थना गर्नुपर्छ, हामीभित्रबाट शैतानको विष पखाल्नका लागि हामी हरक्षण परमेश्‍वरमा भर पर्नुपर्छ, हामीले हाम्रो आत्माभित्र हरपल परमेश्‍वरको नजिक जाने अभ्यास गर्नुपर्छ, र परमेश्‍वरलाई हाम्रो सम्पूर्ण सत्त्वमाथि प्रभुत्व राख्न र त्यसलाई ओगट्न दिनुपर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। परमेश्‍वरका वचनहरूले मलाई ती चिन्ता र डरका विचारहरू सबै शैतानबाट आएका हुन्, र हर समय परमेश्‍वरमा भर परेर र आफ्नो ज्यान जोखिममा राख्ने इच्छा राखेर मात्र मैले आफ्नो कायरतालाई त्याग्न र शैतानलाई जित्न सक्छु भन्ने कुरा बुझ्न मदत गरे। परमेश्‍वरका वचनहरूले मलाई विश्वास दिलाए। परमेश्‍वरले यावत् थोकमाथि सार्वभौमिकता राख्नुहुन्छ र सबै कुरामाथि शासन गर्नुहुन्छ। मेरो बिमार उहाँको हातमा छ। चाहे जेसुकै होस्, म यो कुरा अनुभव गर्नका लागि परमेश्‍वरमा भर पर्न तयार छु। परमेश्‍वर मेरो साथमा हुनुभएपछि, मैले कुनै कुराको डर मान्नु पर्दैन। मजस्तो रोगले ग्रस्त एउटा महत्त्वहीन व्यक्तिका लागि, आज परमेश्‍वरसामु आउन र उहाँका वचनहरूको आनन्द लिन पाउनु नै उहाँको अनुग्रह र उत्थान हो। यदि म एक दिन मरिहालेँ भने पनि, मेरो जीवन व्यर्थमा गएको हुनेथिएन। यो महसुस गरेपछि, मेरो हृदय अब त्यति चिन्तित वा डराएको थिएन। म परमेश्‍वरको सार्वभौमिकतामा समर्पित हुन राजी भएँ र मैले हरेक दिन सधैँझैँ परमेश्‍वरका वचनहरू पढिरहेँ। त्यसपछि, डाक्टरले मेरो औषधी घटाउनुभयो, र अचम्मको कुरा, मेरो प्लेटलेट गणना वास्तवमा बढ्यो। म त्यसपछि चाँडै नै अस्पतालबाट डिस्चार्ज भएँ। मैले हृदयमा परमेश्‍वरलाई अनन्त धन्यवाद दिएँ। मैले सबै कुरामा परमेश्‍वरकै अन्तिम वचन हुन्छ भन्ने देखेँ, र उहाँमाथिको मेरो विश्वास बढ्यो। त्यसपछि, मेरो प्लेटलेट गणना महिनैपिच्छे बढ्दै गयो, र केही महिनापछि, यो पूर्ण रूपमा सामान्यमा पुग्यो। म परमेश्‍वरको सर्वशक्तिमान्‌ता देखेर अचम्मित नभई रहन सकिनँ र मैले परमेश्‍वरले सबै कुरामाथि सार्वभौमिकता राख्नुहुन्छ भन्ने कुरा गहिरो रूपमा बुझेँ। मेरो हृदय उहाँप्रतिको असीमित कृतज्ञताले भरियो।

पछि, मैले परमेश्‍वरका वचनहरूका अरू दुइटा खण्ड पढेँ र मेरा समस्याहरूबारे नयाँ बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “मानिसका धारणाहरूमा, परमेश्‍वरले सधैँ चिन्‍हहरू र अचम्‍मका कामहरू प्रदर्शन गर्नुपर्छ, सधैँ बिरामीलाई निको पार्नुपर्छ र भूतप्रेतहरू धपाउनुपर्छ, र सधैँ येशूजस्तै हुनुपर्छ। तर यसपटक, परमेश्‍वर बिलकुलै त्यस्तो हुनुहुन्‍न। आखिरी दिनहरूमा, यदि परमेश्‍वरले अझै पनि चिन्‍हहरू र अचम्‍मका कामहरू प्रदर्शन गर्नुभएको, र अझै पनि भूतप्रेतहरू धपाउनुभएको र बिरामीलाई निको पार्नुभएको भए—यदि उहाँले ठ्याक्कै येशूले जस्तै गर्नुभएको भए—परमेश्‍वरले एउटै काम दोहोर्‍याउनुभएको हुनेथियो, र येशूको कामको कुनै महत्त्व वा मूल्य हुनेथिएन। … परमेश्‍वरको आजको काम किन येशूको कामभन्दा फरक छ? परमेश्‍वरले आज किन चिन्‍हहरू र अचम्‍मका कामहरू प्रदर्शन गर्नुहुन्‍न, पिशाचहरू धपाउनुहुन्‍न, र बिरामीहरू निको पार्नुहुन्‍न? यदि येशूको काम व्यवस्थाको युगमा गरिएको कामजस्तै भएको भए, के उहाँले अनुग्रहको युगको परमेश्‍वरको प्रतिनिधित्व गर्न सक्‍नुहुन्थ्यो? के उहाँले क्रूसीकरणको काम पूरा गर्न सक्‍नुहुन्थ्यो? यदि येशू मन्दिरमा आबद्ध हुनुभएको र उहाँले व्यवस्थाको युगमा जस्तै शबाथको दिन पालन गर्नुभएको, उहाँलाई कसैले पनि नसताएको र सबैले अँगालेको भए, के उहाँ क्रूसमा टाँगिइन सक्‍नुहुन्थ्यो? के उहाँले छुटकाराको काम पूरा गर्न सक्‍नुहुन्थ्यो? यदि आखिरी दिनहरूका देहधारी परमेश्‍वरले पनि येशूले गर्नुभएजस्तै चिन्‍हहरू र अचम्‍मका कामहरू प्रदर्शन गर्नुभएको भए, यसको के अर्थ हुन्थ्यो? यदि परमेश्‍वरले आखिरी दिनहरूमा उहाँको व्यवस्थापन योजनाको भागलाई प्रतिनिधित्व गर्ने उहाँको कामको अर्को भाग गर्नुभयो भने मात्र मानिसले परमेश्‍वरबारे झनै गहिरो ज्ञान प्राप्त गर्न सक्छ, र परमेश्‍वरको व्यवस्थापन योजना पूरा हुन सक्छ” (वचन, खण्ड १। परमेश्‍वरको देखापराइ र काम। परमेश्‍वरको वर्तमान कामसम्बन्धी ज्ञान)। “आज, तिमीहरू सबैलाई यो कुरा प्रस्ट भएको हुनुपर्छ कि, आखिरी दिनहरूमा, परमेश्‍वरले पूरा गर्नुहुने कुरा मूलतः ‘वचन देह बन्‍नुहुन्छ’ भन्‍ने तथ्य नै हो। उहाँले पृथ्वीमा गर्नुभएको व्यावहारिक काममार्फत, उहाँ मानिसलाई उहाँलाई चिन्न र उहाँसँग संलग्‍न हुन, साथै उहाँका व्यावहारिक कार्यहरू देख्न मद्दत गर्नुहुन्छ। उहाँले मानिसहरूलाई यो कुरा प्रस्ट रूपमा देख्न मद्दत गर्नुहुन्छ कि उहाँले चिन्‍हहरू र अचम्‍मका कामहरू प्रदर्शन गर्न सक्‍नुहुन्छ तर उहाँले त्यसो गर्न नसक्‍ने समयहरू पनि हुन्छन्; यो कुरा युगमा भर पर्छ। यसबाट तैँले देख्‍न सक्छस् कि परमेश्‍वर चिन्‍हहरू र अचम्‍मका कामहरू प्रदर्शन गर्न असक्षम हुनुहुन्‍न, बरु उहाँले गर्नुपर्ने कामअनुसार र युगअनुसार आफ्‍नो काम गर्ने तरिका परिवर्तन गर्नुहुन्छ। कामको अहिलेको चरणमा, उहाँले चिन्‍हहरू र अचम्‍मका कामहरू प्रदर्शन गर्नुहुन्न; उहाँले येशूको युगमा केही चिन्‍हहरू र अचम्‍मका कामहरू प्रदर्शन गर्नुभयो किनभने त्यस युगमा उहाँको काम फरक थियो। परमेश्‍वरले आज त्यो काम गर्नुहुन्‍न, र कतिपय मानिसहरू उहाँलाई चिन्‍हहरू र अचम्‍मका कामहरू प्रदर्शन गर्न असक्षम ठान्छन्, वा तिनीहरू उहाँले चिन्‍हहरू र अचम्‍मका कामहरू प्रदर्शन नगर्ने भएकाले उहाँ परमेश्‍वर हुनुहुन्‍न भन्‍ने सोच्छन्। के त्यो भ्रम होइन र? परमेश्‍वरले चिन्‍हहरू र अचम्‍मका कामहरू प्रदर्शन गर्न सक्‍नुहुन्छ, तर उहाँ फरक युगमा काम गरिरहनुभएको छ, त्यसैले उहाँले त्यस्तो काम गर्नुहुन्‍न। फरक-फरक युगमा र उहाँको कामका फरक-फरक चरणहरूअनुसार, परमेश्‍वरले फरक-फरक कार्यहरू प्रकट गर्नुहुन्छ। मानिसले परमेश्‍वरमा गर्ने विश्‍वास चिन्‍हहरू र अचम्‍मका कामहरूमाथिको विश्‍वास होइन, न त यो आश्‍चर्यकर्महरूमाथिको विश्‍वास नै हो, यो त नयाँ युगको दौरान उहाँले गर्नुहुने व्यावहारिक काममाथिको विश्‍वास हो। मानिसले परमेश्‍वरलाई परमेश्‍वरको काम गर्ने तरिकामार्फत चिन्छ, र यो ज्ञानले मानिसमा परमेश्‍वरमाथिको विश्‍वास पैदा गर्छ, यसको मतलब परमेश्‍वरको काम र कार्यहरूमाथिको विश्‍वास पैदा गर्छ। … हरेक युगमा, परमेश्‍वरले फरक-फरक कार्यहरू प्रकट गर्नुहुन्छ। हरेक युगमा, उहाँले आफ्ना कार्यहरूका केही भाग प्रकट गर्नुहुन्छ, र हरेक युगको कामले परमेश्‍वरको स्वभावको एउटा पाटो र परमेश्‍वरका कार्यहरूको एउटा पाटोको प्रतिनिधित्व गर्छ। उहाँले प्रकट गर्नुहुने कार्यहरू उहाँ जुन युगमा काम गर्नुहुन्छ त्यो युगअनुसार फरक-फरक हुन्छन्, तर ती सबैले नै परमेश्‍वरबारे मानिसको ज्ञानलाई अझ गहिरो बनाउँछन्, र मानिसलाई परमेश्‍वरमाथि अझ साँचो र अझ ठोस विश्‍वास दिलाउँछन्। परमेश्‍वरका सबै कार्यहरूका कारणले, परमेश्‍वर अत्यन्तै अचम्‍मका, अत्यन्तै महान्, र सर्वशक्तिमान् हुनुभएको कारणले, र उहाँ अज्ञेय हुनुभएको कारणले मानिसले परमेश्‍वरमा विश्‍वास गर्छ—त्यही कारणले गर्दा मानिसले परमेश्‍वरमा विश्वास गर्छ” (वचन, खण्ड १। परमेश्‍वरको देखापराइ र काम। परमेश्‍वरको वर्तमान कामसम्बन्धी ज्ञान)। परमेश्‍वरका वचनहरू पढेपछि, मैले महसुस गरेँ कि म बिरामी हुँदा मैले प्रकट गरेको धारणा ठ्याक्कै यही थियो: यदि उहाँ परमेश्‍वर हुनुहुन्छ भने, उहाँले सङ्केत र अचम्मका कार्यहरू गर्नुपर्छ, बिरामीलाई निको पार्नुपर्छ र पिशाचहरूलाई धपाउनुपर्छ, र यदि उहाँले त्यसो गर्नुहुन्न भने, उहाँ परमेश्‍वर नै होइन भन्ने विश्वास। मेरो दृष्टिकोण अत्यन्तै हाँसउठ्दो र बेतुक थियो! शैतान र दुष्ट आत्माहरूले पनि मानिसहरूलाई निको पार्न केही सङ्केत र अचम्मका कार्यहरू गरेर परमेश्‍वरको नक्कल गर्न सक्छन्। के त्यसको मतलब तिनलाई परमेश्‍वर भन्न सकिन्छ भन्ने हो? के यो परमेश्‍वरविरुद्ध ईश्वर-निन्दा होइन र? परमेश्‍वर सृष्टिकर्ता हुनुहुन्छ, जसले सबै कुरामाथि शासन गर्नुहुन्छ र सार्वभौमिकता राख्नुहुन्छ, र मानवजातिलाई मार्गदर्शन गर्न र मुक्ति दिन सक्नुहुन्छ। आखिरी दिनहरूमा, मानवजातिलाई पूर्ण रूपमा मुक्ति दिनका लागि सत्यता व्यक्त गर्न परमेश्‍वर देह बन्नुभएको छ। सर्वशक्तिमान्‌ परमेश्‍वरका वचनहरूको न्याय र सजायलाई स्वीकार गरेर, मानिसहरूले आफ्नो शैतानी भ्रष्ट स्वभावलाई त्याग्न, मुक्ति प्राप्त गर्न र सिद्धता पाउन सक्छन्। यस प्रकारको काम र यी प्रकारका वचनहरू बिरामीलाई निको पार्ने र पिशाचहरूलाई धपाउने परमेश्‍वरका सङ्केत र अचम्मका कार्यहरूको अख्तियार र शक्तिभन्दा धेरै माथि छन्। यो यस्तो कुरा हो जुन न त कुनै सृजित मानव, न त शैतान वा कुनै दुष्ट आत्माले हासिल गर्न सक्छ। आज कति जना मानिसहरूले कसैले बिरामीलाई निको पार्न वा आश्चर्यकर्महरू गर्न सक्छ कि सक्दैन भन्ने आधारमा ऊ परमेश्‍वर हो कि होइन भनेर निर्धारण गर्छन् भनेर मैले सोचेँ। जब शैतान र दुष्ट आत्माहरूले उनीहरूलाई केही फाइदा दिन्छन् वा केही आश्चर्यकर्महरू गर्छन्, तब उनीहरूले तिनको आराधना गर्छन् र शैतानलाई साँचो परमेश्‍वरको रूपमा व्यवहार गर्छन्, जबकि सत्यता व्यक्त गर्ने र मानवजातिलाई मुक्ति दिन सक्ने साँचो परमेश्‍वरका लागि ढोका बन्द गर्छन्। परिणामस्वरूप, उनीहरूले मुक्ति पाउने मौका गुमाउँछन्। यस्तो दृष्टिकोण साँच्चै नै बेतुक र विनाशकारी हो! परमेश्‍वरका वचनहरूबाट, मैले यो पनि बुझेँ कि बिरामीलाई निको पार्नु, पिशाचहरूलाई धपाउनु, र सङ्केत र अचम्मका कार्यहरू गर्नु अनुग्रहको युगमा परमेश्‍वरले गर्नुभएको काम हो। यदि परमेश्‍वरले आखिरी दिनहरूमा फेरि त्यसो गर्नुभयो भने, त्यो दोहोरो हुनेथियो। यदि परमेश्‍वरले सधैँ बिरामीलाई निको पार्ने, पिशाचहरूलाई धपाउने, र आश्चर्यकर्महरू गर्ने गर्नुभएको भए, सबैले आफ्नो बिमार निको भएकाले वा आफूले आश्चर्यकर्म देखेकाले नै परमेश्‍वरमा विश्वास गर्ने र उहाँलाई पछ्याउने थिए। यसो भएको भए, कसले साँचो विश्वास गर्छ र कसले झूटो विश्वास गर्छ भनेर प्रकट गर्न असम्भव हुनेथियो, हरेकलाई तिनीहरूको प्रकारअनुसार वर्गीकरण गर्नु त झन् परको कुरा हो। यस पटक, परमेश्‍वरले आफ्नो काममा एउटा पनि सङ्केत वा अचम्मको काम गर्नुहुन्न, जसले मानिसहरूको भ्रष्ट स्वभावलाई अझ राम्ररी प्रकट गर्न सक्छ र त्यो उनीहरूलाई रूपान्तरण गर्न र शुद्ध गर्न अझ बढी सहयोगी हुन्छ। उदाहरणका लागि मलाई नै लिनुहोस्। यदि परमेश्‍वरले साँच्चै मेरो हरेक अनुरोध स्विकारेर मेरो बिमार पूर्ण रूपमा निको पारिदिनुभएको भए, मैले मेरो विश्वाससम्बन्धी गलत दृष्टिकोण वा परमेश्‍वरसँग मोलतोल गर्ने मेरो घृणित अभिप्रायबारे कहिल्यै पनि चिन्तन गर्ने थिइनँ। मैले आफ्नै धारणा र कल्पनाहरूका आधारमा परमेश्‍वरलाई सीमित गरिरहने थिएँ। त्यसरी विश्वास गर्दा, मैले कहिल्यै पनि सत्यता र जीवन प्राप्त गर्ने थिइनँ, मेरो भ्रष्ट स्वभाव परिवर्तन हुने थिएन, र अन्त्यमा म हटाइने थिएँ। यस बिमारको समयमा मैले केही शारीरिक पीडा भोगे पनि, मेरो कष्टको बीचमा परमेश्‍वरलाई प्रार्थना गर्दा र उहाँमाथि भर पर्दा, परमेश्‍वरले मलाई उहाँका वचनहरूद्वारा अन्तर्दृष्टि दिनुभयो र मार्गदर्शन गर्नुभयो, मलाई मेरो बिमारको बन्धनबाट र पीडा र डरमा जिउनबाट मुक्त गर्नुभयो। मैले परमेश्‍वरमा केही विश्वास पनि प्राप्त गरेँ। यी यस्ता प्राप्तिहरू थिए जुन मैले आरामदायी वातावरणमा कहिल्यै प्राप्त गर्न सक्ने थिइनँ। मानवजातिलाई मुक्ति दिन उहाँका वचनहरू प्रयोग गर्ने परमेश्‍वरको काम अत्यन्तै व्यावहारिक र बुद्धिमानी छ भनेर मैले साँच्चिकै महसुस गरेँ! यो बुझेपछि, मैले चुपचाप परमेश्‍वरलाई प्रार्थना गरेँ, “हे परमेश्‍वर, भविष्यमा मेरो बिमारले जुन रूप लिए पनि, म आफ्नो सबै कुरा तपाईँलाई सुम्पन, गम्भीरतापूर्वक सत्यता पछ्याउन, र आफ्नो कर्तव्य पूरा गर्न तयार छु।”

त्यसपछि मैले परमेश्‍वरका थप वचनहरू पढेँ र परमेश्‍वरमाथिको साँचो विश्वास भनेको के हो भनेर थाहा पाएँ। सर्वशक्तिमान्‌ परमेश्‍वर भन्‍नुहुन्छ: “‘परमेश्‍वरमाथिको विश्‍वास’ भनेको परमेश्‍वर हुनुहुन्छ भनेर विश्‍वास गर्नु हो; परमेश्‍वरमाथिको विश्‍वासको सबैभन्दा सरल अवधारणा यही हो। एक कदम अघि बढेर भन्‍नुपर्दा, परमेश्‍वर हुनुहुन्छ भनेर विश्‍वास गर्नु भनेको परमेश्‍वरमा साँचो रूपले विश्‍वास गर्नु सरह होइन; बरु, यो त बलियो धार्मिक भावसहितको साधारण आस्था हो। परमेश्‍वरप्रतिको साँचो विश्‍वासको अर्थ निम्नानुसार छ: परमेश्‍वर यावत् थोकमाथि सार्वभौमिकता राख्नुहुन्छ भन्‍ने विश्‍वासका आधारमा, कुनै व्यक्तिले उहाँका वचनहरू र उहाँको काम अनुभव गर्छ, अनि यसरी आफ्ना भ्रष्ट स्वभावहरू फाल्छ, परमेश्‍वरका अभिप्रायहरू पूरा गर्छ, र परमेश्‍वरलाई चिन्छ। यस प्रकारको यात्रालाई मात्र ‘परमेश्‍वरमाथिको विश्‍वास’ भन्‍न सकिन्छ” (वचन, खण्ड १। परमेश्‍वरको देखापराइ र काम। प्रस्तावना)। “तँलाई परमेश्‍वरमा विश्‍वास गर्नु भनेको दुःख भोग्नु हो, वा उहाँका निम्ति धेरै कुरा गर्नु हो, वा तेरो देह शान्तिमा हुनु हो, वा तेरा लागि सबै कुरा सहज रूपमा चल्नु हो, र सबै कुरामा तँलाई आरामदायी र सहजता होस् भन्‍ने लाग्न सक्छ। मानिसहरूले परमेश्‍वरमाथिको आफ्नो विश्‍वासमा यीमध्ये कुनै पनि उद्देश्यहरू राख्‍नु हुँदैन। यदि तँ यी उद्देश्यहरूले विश्‍वास गर्छस् भने, तेरो दृष्टिकोण गलत छ, अनि तँलाई सिद्ध पारिनु बिलकुलै असम्भव हुन्छ। परमेश्‍वरका कार्यहरू, परमेश्‍वरको धर्मी स्वभाव, उहाँको बुद्धि, उहाँका वचनहरू, अनि उहाँको अद्भुतता र बुझ्न नसकिने अवस्था, यी सबै मानिसहरूले बुझ्नुपर्ने कुराहरू हुन्। यो बुझाइमार्फत तैँले आफ्नो हृदयलाई आफ्ना व्यक्तिगत माग, आशा, र धारणाहरूबाट मुक्त गर्नुपर्छ। यी कुराहरूलाई हटाएर मात्र तैँले परमेश्‍वरद्वारा माग गरिएका सर्तहरू पूरा गर्न सक्छस्। यसमार्फत मात्र तैँले जीवन प्राप्त गर्न र परमेश्‍वरलाई सन्तुष्ट पार्न सक्छस्। परमेश्‍वरमा विश्‍वास गर्नुको उद्देश्य उहाँलाई सन्तुष्ट पार्नु र उहाँले माग गर्नुभएको स्वभावअनुसार जिउनु हो, ताकि अयोग्य मानिसहरूको यस समूहमार्फत उहाँका कार्यहरू र महिमा प्रकट हुन सकून्। यो नै परमेश्‍वरमा विश्‍वास गर्नेबारे सही दृष्टिकोण हो, अनि तैँले पछ्याउनुपर्ने लक्ष्य पनि यही नै हो। परमेश्‍वरमा विश्‍वास गर्नेबारे तेरो दृष्टिकोणलाई सही पार्नैपर्छ, र तैँले परमेश्‍वरका वचनहरू प्राप्त गर्न खोज्नुपर्छ। तैँले परमेश्‍वरका वचन खानु र पिउनु आवश्यक छ र तँ सत्यतामा जिउन सक्नैपर्छ, अनि विशेष गरी तैँले उहाँका व्यावहारिक कार्यहरू, सम्पूर्ण ब्रह्माण्डभरि भएका उहाँका अद्भुत कार्यहरू, साथै उहाँले देहमा गर्ने व्यावहारिक काम देख्‍न सक्नुपर्छ। मानिसहरूले आफ्‍ना वास्तविक अनुभवहरूमार्फत परमेश्‍वरले उनीहरूमा कसरी काम गर्नुहुन्छ र तिनीहरूप्रति उहाँका अभिप्रायहरू के-के हुन् भन्ने कुरा बोध गर्न सक्छन्। यो सबैको उद्देश्य मानिसहरूले आफ्ना भ्रष्ट शैतानी स्वभावहरू फाल्न सकून् भन्ने हो” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। “के अब तिमीहरूले परमेश्‍वरमाथिको विश्‍वास भनेको के हो भनेर बुझ्छौ? के परमेश्‍वरमा विश्‍वास गर्नुको अर्थ चिन्हहरू र अचम्‍मका कामहरू हेर्नु हो? के यसको अर्थ स्वर्ग जानु हो? परमेश्‍वरमा विश्‍वास गर्नु कुनै रूपमा सजिलो कुरा होइन। विश्वासका धार्मिक विधिहरूलाई निमिट्यान्न पार्नुपर्छ; बिरामीको चङ्गाइ र पिशाचहरू निकाल्‍ने कामको पछि लाग्नु, चिन्हहरू र अचम्‍मका कामहरूमा ध्यान लगाउनु, परमेश्‍वरको अनुग्रह, शान्ति र आनन्दको अझ बढी लालसा गर्नु, देहको भविष्य र आरामको पछि लाग्नु—यी विश्वासका धार्मिक विधिहरू हुन्, र यस्ता विश्वासका विधिहरू अस्पष्ट किसिमका आस्था हुन्। आज परमेश्‍वरमाथिको व्यावहारिक विश्‍वास भनेको के हो? यो परमेश्‍वरको वचनलाई तेरो जीवन वास्तविकताको रूपमा स्वीकार गर्नु, परमेश्‍वरलाई उहाँको वचनबाट चिन्नु, र यसरी उहाँप्रति साँचो प्रेम हासिल गर्नु हो। प्रस्ट रूपमा भन्नुपर्दा: परमेश्‍वरमा विश्‍वास गर्नु भनेको तँ उहाँमा समर्पित भएस्, तैँले उहाँलाई प्रेम गरेस्, र सृजित प्राणीद्वारा पूरा गरिनुपर्ने कर्तव्य पूरा गरेस् भन्नका लागि हो। परमेश्‍वरमा विश्‍वास गर्नुको उद्देश्य यही नै हो” (वचन, खण्ड १। परमेश्‍वरको देखापराइ र काम। परमेश्‍वरको वचनद्वारा सबै कुरा पूरा हुन्छ)। परमेश्‍वरका वचनहरूबाट, मैले थाहा पाएँ कि परमेश्‍वरमा विश्वास गर्नु शारीरिक शान्तिका लागि हुनु हुँदैन, र आशिषहरूका लागि पनि हुनु हुँदैन। बरु, यसको उद्देश्य परमेश्‍वरका वचनहरू धेरै खाने र पिउने र उहाँको कामको अनुभव गर्ने, आफ्ना शैतानी भ्रष्ट स्वभावहरू त्याग्ने र परमेश्‍वरका वचनहरूअनुसार जिउने र परमेश्‍वरलाई चिन्न, उहाँमा समर्पित हुन, र उहाँको डर मान्न सक्षम हुने हुनुपर्छ; तब मात्र व्यक्तिले अन्ततः परमेश्‍वरद्वारा मुक्ति पाउन सक्छ। तर सुरुदेखि नै विश्वासबारे मेरो दृष्टिकोण गलत थियो। म परमेश्‍वरले मलाई निको पार्नुहोस् र शारीरिक शान्ति दिनुहोस् भन्ने चाहन्थेँ। यस प्रकारको विश्वास एउटा अस्पष्ट धार्मिक विश्वास हो, र परमेश्‍वरले यसलाई पटक्कै स्वीकार गर्नुहुन्न। मैले अय्यूबको बारेमा सोचेँ। उनले आफ्नो विश्वासमा शारीरिक शान्ति खोजेनन्। बरु, उनले आफ्नो दैनिक जीवनमा परमेश्‍वरको सार्वभौमिकताको कदर गर्न र उहाँका कार्यहरूलाई चिन्नमा ध्यान केन्द्रित गरे, र उनी परमेश्‍वरको डर मान्ने र दुष्टताबाट अलग बस्ने पछ्याइमा लागे। जब उनी शारीरिक बिमारले पीडित थिए, उनले पाप बोलेनन्। उनले परमेश्‍वरबारे गुनासो गर्नु वा उहाँलाई दोष लगाउनुको सट्टा बरु चरम पीडा सहन रुचाउँथे, र उनले अझै पनि परमेश्‍वरको नामको प्रशंसा गर्थे। उनको विश्वासले परमेश्‍वरको अनुमोदन प्राप्त गर्‍यो। तर मैले आफ्नो विश्वासमा सत्यता पछ्याइनँ; मैले त शारीरिक शान्ति मात्र खोजेँ। मेरो बिमार बल्झिएपछि, मेरो हृदय परमेश्‍वरविरुद्ध गुनासोले भरियो, र यहाँसम्म कि मैले उहाँलाई नकारे र धोका दिएँ। म त अय्यूबसँग तुलना गर्न लायक पनि थिइनँ। मेरो यो जीवन परमेश्‍वरले दिनुभएको हो। त्यसरी नाकबाट नरोकिनेगरी रगत बग्दा मेरो ज्यान खतरामा नहुनु आफैमा परमेश्‍वरको हेरचाह र सुरक्षा थियो। यद्यपि, मैले परमेश्‍वरलाई धन्यवाद दिइनँ; बरु, मैले उहाँको बारेमा गुनासो गरेँ र उहाँलाई धोका दिएँ। मसँग साँच्चै नै विवेक र समझको कमी थियो! यसबाहेक, मैले परमेश्‍वरमा विश्वास गर्नुअघि नै मलाई यो बिमार लागेको थियो। यदि मैले विश्वास नगरेकी भए पनि, मेरो रोग बल्झिनेथियो। मैले परमेश्‍वरमा विश्वास गरेँ वा गरिनँ भन्ने कुरासँग मेरो बिमार बल्झिनुको कुनै सम्बन्ध थिएन। मैले उहाँको बारेमा गुनासो गर्नु हुँदैनथ्यो। त्यसपछि मैले परमेश्‍वरमाथिको साँचो विश्वास के रहेछ भनेर बुझेँ, र म उहाँका मागहरूअनुसार गम्भीरतापूर्वक सत्यता पछ्याउन र परमेश्‍वरको कामको अनुभव गर्न राजी भएँ।

त्यसपछि, जबजब म बिमारी हुन्थेँ, मैले आफूले प्रकट गर्ने भ्रष्ट स्वभावबारे चिन्तन गर्न र त्यसलाई समाधान गर्नका लागि सत्यता खोज्नमा ध्यान केन्द्रित गरेँ। यसरी अभ्यास गरेपछि, म अब बिमारद्वारा त्यति धेरै नियन्त्रित थिइनँ। विश्वासप्रति मेरो गलत दृष्टिकोणबारे केही बुझाइ दिन र परमेश्‍वरमा विश्वास गर्ने सही मार्ग पत्ता लगाउन मलाई मदत गर्नको लागि यो बिमार प्रयोग गर्नुभएकोमा परमेश्‍वरलाई धन्यवाद। भविष्यमा मेरो शरीरलाई जेसुकै भए पनि वा मेरो बिमार निको भए पनि नभए पनि, म परमेश्‍वरको अनुसरण गर्नेछु र सत्यता पछ्याउने मार्गमा हिँड्नेछु। परमेश्‍वरलाई धन्यवाद!


९८. मैले आफ्नो हैसियतको चाहनालाई त्यागेको छु

ली निङ, चीन

सन् २०२३ को डिसेम्बरमा, म प्रचारक चुनिएँ। यो खबर सुनेपछि, म अलिकति चिन्तित भएँ, “प्रचारक हुँदा, मैले कयौँ मण्डलीको जिम्मेवारी लिनुपर्छ। मैले बारम्बार मण्डली अगुवा र डिकनहरूसँग भेला हुनुपर्छ र कामलाई मार्गदर्शन गर्न तिनीहरूसँग सङ्गति गर्नुपर्छ। यसका लागि सत्यताको बुझाइ र सत्यतामा सङ्गति गरी समस्याहरू समाधान गर्ने क्षमता चाहिन्छ। मैले परमेश्‍वरमा विश्वास गरेको थोरै समय मात्रै भएको छ, र मेरो सत्यताको बुझाइ पनि सतही छ। मैले भर्खरै प्रचारकका रूपमा तालिम लिन सुरु गरेको छु र धेरै कुरामा कमी छ। यदि मैले भेलाको दौरान आफ्ना ब्रदर-सिस्टरहरूका समस्याहरू समाधान गर्न सकिनँ भने, तिनीहरूले मेरा बारेमा के सोच्नेछन्? के तिनीहरूले म यो कर्तव्यका लागि योग्य छैन भनेर सोच्नेछन् र मलाई हेप्नेछन्?” तर फेरि मैले सोचेँ, “परमेश्‍वरको अनुमतिले कर्तव्य मेरो काँधमा आएको छ, र त्योभन्दा पनि बढी, यो परमेश्‍वरको अनुग्रह हो। मैले परमेश्‍वरलाई निराश पार्नु हुँदैन र काम गर्दा परमेश्‍वरमा भरोसा गर्नुपर्छ।” त्यसैले, मैले यो कर्तव्य स्वीकार गरेँ।

सुरुमा, मैले मण्डली अगुवा र डिकनहरूसँग पत्रहरूमार्फत मात्र कामका बारेमा सञ्चार गर्थेँ, तर त्यो त्यति प्रभावकारी भएन। केही कामका लागि अवस्था प्रत्यक्ष रूपमा बुझ्न र व्यावहारिक मार्गदर्शन प्रदान गर्न भेला हुन आवश्यक थियो। मैले के सोचेँ भने धेरैजसो मण्डली अगुवाले मभन्दा लामो समयदेखि परमेश्‍वरमा विश्वास गरेका थिए, र निश्चित रूपमा मभन्दा बढी सत्यता बुझेका थिए। यदि मैले राम्ररी सङ्गति गर्न सकिनँ र तिनीहरूका समस्या र कठिनाइहरू समाधान गर्न असमर्थ भएँ भने, के त्यो साँच्चै लाजमर्दो हुने थिएन र? यदि हामीले पत्रहरूमार्फत सञ्चार गर्‍यौँ भने, मैले तिनीहरूका समस्याहरूमाथि मनन गर्न समय पाउँथेँ, र मैले नबुझेको कुनै पनि कुराका बारेमा माथिका अगुवाहरूसँग खोजी गर्न सक्थेँ। कम्तीमा पनि मैले सबैका अगाडि आफूलाई लज्जित त बनाउने थिइनँ। तर, भेलाहरूविना, तिनीहरूका समस्या र कठिनाइहरू विस्तृत रूपमा बुझ्ने कुनै तरिका थिएन, र त्यसैले तिनीहरूलाई भेलामा बोलाउनुबाहेक मसँग अरू कुनै विकल्प थिएन। भेलाको दौरान म असाध्यै आत्तिएको थिएँ। एउटी सिस्टरले सफा गर्ने काम गर्दा आफूले धेरै समस्याहरूको सामना गरेकी र ती कसरी समाधान गर्ने भनेर थाहा नभएको, अनि आफ्नो स्थिति पनि खराब रहेको बताइन्। मेरो दिमाग खाली भयो, र मैले तुरुन्तै यी समस्याहरू कसरी समाधान गर्ने भनेर पत्ता लगाउन सकिनँ, र त्यसैले म झनै आत्तिएँ। मैले मनमनै सोचेँ, “मेरी सिस्टर अझै पनि उनीसँग मैले सङ्गति गरूँ भनेर पर्खिरहेकी छिन्। यो मेरो पहिलो भेला हो। यदि मैले समस्याहरू समाधान गर्न सकिनँ भने, मेरा ब्रदर-सिस्टरहरूले मेरा बारेमा के सोच्नेछन्? के तिनीहरूले मेरो स्तरको प्रचारकले यस्ता समस्याहरू समेत समाधान गर्न सक्दैन भनेर सोच्नेछन्?” मेरा ब्रदर-सिस्टरहरूले मेरो वास्तविकता थाहा नपाऊन् भनेर, मैले आफूलाई परमेश्‍वरका वचनहरू खोज्न बाध्य तुल्याउनुबाहेक अरू कुनै विकल्प थिएन। लामो समयसम्म खोजेपछि पनि, मैले मेरी सिस्टरको स्थितिमा लागू हुने कुनै वचनहरू भेट्टाउन सकिनँ। अन्तमा, मैले मुस्किलले एउटा खण्ड भेट्टाएँ, तर मैले त्यो पढेर सिध्याएपछि, कसैले पनि त्यसमाथि सङ्गति गरेन। कोठामा पूरा सन्नाटा छायो, र म लाजले मरेतुल्य भएँ। “यो त ठूलो बेइज्जती हो। मैले भेट्टाएको खण्ड पक्कै पनि उपयुक्त छैन र यसले यी समस्याहरू समाधान गर्न सक्दैन। अब मेरा ब्रदर-सिस्टरहरूले मेरो वास्तविक स्तर पक्कै थाहा पाए। भविष्यमा म कसरी तिनीहरूको सामना गर्न सक्छु?” मैले जति धेरै सोचेँ, त्यति नै मलाई यो कर्तव्य पूरा गर्न सक्दिनँ भन्ने महसुस भयो। अन्तमा, मैले झाराटारुवा तरिकाले केही शब्दहरूमा छोटकरीमा सङ्गति गरेँ, र कामका बारेमा सोध्न थालेर विषय परिवर्तन गरेँ। तर म आत्तिएकाले, र समस्याहरू समाधान गर्न नसकेमा मेरा ब्रदर-सिस्टरहरूले मलाई कस्तो दृष्टिले हेर्लान् भनेर चिन्तित भएकाले, मैले तिनीहरूको कामका बारेमा मोटामोटी रूपमा मात्रै बुझेँ र भेला नसकिउन्जेल मैले जसोतसो आफूलाई सम्हाल्न सकेँ। घर पुगेपछि म धेरै नकारात्मक भएँ, र मनमनै सोचेँ, “आजको भेला पूर्ण रूपमा असफल भयो। मैले मेरा ब्रदर-सिस्टरहरूका समस्याहरू समाधान गर्न नसकेको मात्र होइन, मैले आफ्नो वास्तविक स्तरलाई पनि पूर्ण रूपमा खुलासा गरेँ। भविष्यमा म कसरी मेरा ब्रदर-सिस्टरहरूको सामना गर्न सक्छु?” त्यस समयमा, म नकारात्मक स्थितिमा जिइरहेको थिएँ र परमेश्‍वरका वचनहरू खान र पिउन मसँग कुनै ऊर्जा थिएन। म कामको अनुगमनमा त्यति लगनशील थिइनँ, र जानाजानी भेलाहरूलाई टारिरहेको थिएँ। मैले लगभग एक महिनासम्म अगुवा र डिकनहरूसँग भेला हुने आँटसमेत गरिनँ। केही मण्डली अगुवाले मानिसहरूलाई खुट्याउने सिद्धान्तहरू बुझेका थिएनन्, र मानिसहरूलाई निकाल्नका लागि सामग्रीहरू व्यवस्थित गर्ने कामको प्रगति एकदमै ढिलो थियो। पत्रहरूमार्फत धेरै पटक सञ्चार गरेपछि पनि कुनै सुधार भएन, त्यसैले हामीले व्यावहारिक मार्गदर्शनका लागि प्रत्यक्ष भेट्नुपर्ने थियो। तर, आफ्नो नाक जोगाउनका लागि मैले तिनीहरूसँग भेटेर सङ्गति गर्ने आँट गरिनँ। यसले मण्डलीको सफाइको काममा ढिलाइ गरायो।

पछि, म मेरा सहकर्मीहरूसँग भेला हुँदा, मैले तिनीहरूलाई आफ्नो स्थितिबारे बताएँ। मेरो सहकर्मी सिस्टरले मलाई परमेश्‍वरका वचनहरूको एउटा पठनको भिडियो देखाइन्। सर्वशक्तिमान्‌ परमेश्‍वर भन्‍नुहुन्छ: “जब कसैलाई दाजुभाइ-दिदीबहिनीहरूले अगुवा बन्न चयन गर्छन्, वा उसलाई कुनै एक निश्चित काम गर्न वा एक निश्चित कर्तव्य निर्वाह गर्नका लागि परमेश्‍वरको घरद्वारा प्रवर्धन गरिन्छ, तब यसको अर्थ उसको विशेष हैसियत वा पद छ, वा उसले बुझेका सत्यताहरू अन्य मानिसहरूले बुझेका सत्यताभन्दा गहिरो र धेरै छन् भन्ने होइन—उसले आफूलाई परमेश्‍वरमा समर्पित गर्न सक्छ, र उहाँलाई धोका दिनेछैन भन्ने त झनै होइन। निश्चय नै, यसको अर्थ उसले परमेश्‍वरलाई चिन्छ, र ऊ परमेश्‍वरको डर मान्ने व्यक्ति हो भन्ने पनि होइन। वास्तवमा, उसले यीमध्ये कुनै पनि कुरा हासिल गरेको हुँदैन। प्रवर्धन र संवर्धन त सिधा अर्थको प्रवर्धन र संवर्धन मात्रै हो, र यो उसलाई परमेश्‍वरले पूर्वनियोजन गर्नुभएको र योग्य ठान्नुभएको बराबर होइन। उसको प्रवर्धन र संवर्धनको अर्थ उसलाई प्रवर्धन गरिएको छ, र ऊ संवर्धन हुने प्रतीक्षामा छ भन्ने मात्र हो। अनि यो संवर्धनको अन्तिम परिणाम यो व्यक्तिले सत्यता पछ्याउँछ कि पछ्याउँदैन, र सत्यता पछ्याउने मार्ग छनौट गर्न सक्छ कि सक्दैन भन्ने कुरामा निर्भर हुन्छ। तसर्थ, जब मण्डलीमा कसैलाई अगुवा हुनका निम्ति प्रवर्धन र संवर्धन गरिन्छ, उसलाई केवल सिधा अर्थमा प्रवर्धन र संवर्धन गरिएको हुन्छ; यसको अर्थ अगुवाका रूपमा ऊ पहिलेदेखि नै मानकअनुरूप र दक्ष छ, ऊ पहिल्यै अगुवाइको काम गर्न सक्षम छ, र उसले वास्तविक काम गर्न सक्छ भन्‍ने होइन—कुरा त्यस्तो होइन। धेरैजसो मानिसहरूले यी कुराहरूलाई छर्लङ्ग देख्न सक्दैनन्, र तिनीहरू बढुवा गरिएकाहरूलाई आफ्नै कल्पनाहरूका आधारमा सम्मान गर्छन्। यो गल्ती हो। ती प्रवर्धन गरिएकाहरूले परमेश्‍वरमा जति नै वर्ष विश्‍वास गरेका भए पनि, के तिनीहरूसँग साँच्चै नै सत्यता वास्तविकता हुन्छ? हुन्छ नै भन्ने हुँदैन। के तिनीहरू परमेश्‍वरको घरको कामका प्रबन्धहरू लागू गर्न सक्षम हुन्छन्? हुन्छन् नै भन्ने हुँदैन। के तिनीहरूसँग जिम्मेवारी बोध हुन्छ? के तिनीहरू बफादार हुन्छन्? के तिनीहरू समर्पित हुन सक्छन्? कुनै समस्याको सामना गर्नुपर्दा, के तिनीहरूले सत्यताको खोजी गर्न सक्छन्? यो सब अज्ञात हुन्छ। के यी मानिसहरूमा परमेश्‍वरको डर मान्ने हृदय हुन्छ? अनि, परमेश्‍वरको डर मान्ने उनीहरूको हृदय कति ठूलो हुन्छ? के तिनीहरू कामकुरा गर्दा आफ्नै इच्छा नपछ्याउन सक्षम हुन्छन्? के तिनीहरू परमेश्‍वरको खोजी गर्न सक्षम हुन्छन्? तिनीहरूले अगुवाइको काम गरिरहेका बेला के तिनीहरू परमेश्‍वरका अभिप्रायहरू खोज्न बारम्बार परमेश्‍वरसामु आउन सक्छन्? के तिनीहरूले मानिसहरूलाई सत्यता वास्तविकतामा डोर्‍याउन सक्छन्? तिनीहरू निश्चय नै त्यस्ता कुराहरू गर्न असक्षम हुन्छन्। तिनीहरूले तालिम प्राप्त गरेका हुँदैनन् र पर्याप्त अनुभवहरू पाएका हुँदैनन्, त्यसकारण तिनीहरू यी कामकुरा गर्न असक्षम हुन्छन्। यही कारणले गर्दा कसैलाई बढुवा र संवर्धन गर्नुको अर्थ उसले पहिल्यै सत्यता बुझेको छ भन्‍ने होइन, न त यसको अर्थ ऊ पहिलेबाटै मानकअनुरूप आफ्नो कर्तव्य पूरा गर्न सक्षम छ भन्‍ने नै हुन्छ। त्यसोभए, कसैलाई प्रवर्द्धन र संवर्धन गर्नुको उद्देश्य र महत्त्व के हो त? यही कि यो व्यक्तिलाई, एउटा व्यक्तिगत रूपमा प्रवर्द्धन गरिन्छ ताकि उसले अभ्यास गरोस्, र उसले विशेष रूपमा मलजल र तालिम प्राप्त गरोस्, यसरी ऊ सत्यता सिद्धान्तहरू, अनि विभिन्न कामकुरा गर्ने र विभिन्न समस्याहरू समाधान गर्ने सिद्धान्त, उपाय, र विधिहरू बुझ्न, साथसाथै उसले सामना गर्ने विभिन्न प्रकारका वातावरण र मानिसहरूलाई परमेश्‍वरका अभिप्रायहरूअनुसार, र परमेश्‍वरको घरका हितहरूको सुरक्षा गर्ने तरिकाले कसरी सम्हाल्ने र व्यवहार गर्ने भनी बुझ्न सक्षम होओस्। यी बुँदाहरूका आधारमा मूल्याङ्कन गर्दा, के परमेश्‍वरको घरद्वारा प्रवर्द्धन र संवर्धन गरिने प्रतिभावान् मानिसहरू प्रवर्द्धन र संवर्धन गरिने अवधिमा वा प्रवर्द्धन र संवर्धनको अगावै राम्रोसित आफ्नो काम गर्न र आफ्नो कर्तव्य पूरा गर्न पर्याप्त रूपमा सक्षम हुन्छन् त? अवश्य नै हुँदैनन्। यसैले, संवर्धनको दौरान, यी मानिसहरूले काँटछाँट, न्याय र सजाय, खुलासा र बर्खास्ती समेत भोग्‍नु अपरिहार्य हुन्छ; यो सामान्य कुरा हो, यो तालिम र संवर्धन हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचनहरू पढेपछि, मैले के बुझेँ भने कुनै व्यक्तिलाई पदोन्नति र संवर्धन गरियो भन्दैमा ऊ अरू कोहीभन्दा उत्तम छ, सत्यता वास्तविकताले युक्त छ, वा कुनै पनि समस्यालाई स्पष्ट रूपमा देखेर समाधान गर्न सक्षम छ भन्ने हुँदैन। जब मण्डलीले कसैलाई पदोन्नति र संवर्धन गर्छ, तब उसलाई जिम्मेवारी र बोझ दिन्छ, र अभ्यास गर्ने, अनि समस्याहरू पत्ता लगाएर तिनलाई समाधान गर्न सत्यता खोज्न सिक्ने थप अवसरहरू दिन्छ। उसले नबुझ्ने वा गर्न नसक्ने केही कुराहरू हुनु एकदमै सामान्य हो। यो मैले ब्रदर-सिस्टरहरूसँग भेला हुँदाको जस्तै थियो। मैले परमेश्‍वरमा विश्वास गरेको छोटो समय मात्र भएकाले र यो कर्तव्य भर्खरै गर्न थालेकाले, मैले केही समस्याहरू कसरी समाधान गर्ने भनेर नजान्नु धेरै सामान्य थियो। तर, मैले सधैँ के विश्वास गरेको थिएँ भने प्रचारक हुँदा मैले सबै समस्याहरू समाधान गर्न सक्षम हुनुपर्छ, र मैले ती कसरी समाधान गर्ने भनेर थाहा छैन भन्न मिल्दैन। जब म समस्याहरू समाधान गर्न सक्दिनथेँ, तब मैले आफ्नै कमीकमजोरी ढाकछोप गरेको थिएँ। म नकारात्मक पनि भएको थिएँ र आफू प्रचारकको कर्तव्यका लागि असक्षम छु भनेर आफैले फैसला गरिसकेको थिएँ, र लगभग एक महिनासम्म अगुवा र डिकनहरूसँग भेला हुने आँटसमेत गरेको थिइनँ, जसले मण्डलीको काममा ढिलाइ गराएको थियो। वास्तवमा, म प्रचारक भए तापनि, मेरो कद उस्तै थियो। ममा अझै पनि धेरै कमीकमजोरी थिए, र सत्यताको सतही बुझाइ थियो, र मैले नबुझेका वा गर्न नसक्ने कुराहरूका बारेमा धेरै खोजी गर्न र सोध्न, अनि ब्रदर-सिस्टरहरूसँग सङ्गतिमा खुलेर कुरा गर्दै, उनीहरूको सबलताको उपयोग गर्दै मेरा कमीकमजोरी परिपूर्ति गर्दै आफ्नो कर्तव्य राम्ररी पूरा गर्न आवश्यक थियो। यो कुरा बुझेपछि, म मण्डली अगुवा र डिकनहरूसँग भेला हुन इच्छुक भएँ।

तर जब मैले तिनीहरूलाई भेलाका बारेमा जानकारी दिन पत्र लेखेँ, मेरा अघिल्ला चिन्ताहरू थाहै नपाइकनै फेरि उब्जिए। पछि, मैले परमेश्‍वरका वचनहरूको एउटा खण्ड पढेँ जसले मेरो स्थितिलाई ठ्याक्कै सम्बोधन गऱ्यो। सर्वशक्तिमान्‌ परमेश्‍वर भन्‍नुहुन्छ: “भ्रष्ट मानिसहरू सबैमा एउटा साझा कमजोरी हुन्छ: जब तिनीहरूसँग हैसियत हुँदैन, तब तिनीहरूले अरूसँग अन्तरक्रिया गर्दा वा बोल्दा स्वाङ पार्दैनन् वा कुनै निश्चित शैली अपनाउँदैनन्। तिनीहरूको बोलीमा कुनै बनावटी स्वर हुँदैन र त्यो साधारण र सामान्य हुन्छ। तिनीहरूको देखावटी रूप हुँदैन, वा तिनीहरू अरूले तिनीहरूका बारेमा के सोच्छन् भनी चिन्ता गर्दैनन्। तिनीहरूले कुनै मनोवैज्ञानिक दबाब महसुस गर्दैनन्, र अरू मानिसहरूसँग खुलेर कुरा गर्न र सङ्गति र अन्तरङ्ग कुराकानीमा संलग्न हुन सक्षम हुन्छन्। अरूले तिनीहरू मित्रवत् र सजिलै नजिकिन सकिने स्वभावका भएको महसुस गर्छन्, र तिनीहरू निकै राम्रा छन् भनी सोच्छन्। तर, तिनीहरू हैसियत प्राप्त गर्नेबित्तिकै, उच्‍च र शक्तिशाली बन्छन्, साधारण मानिसहरूलाई बेवास्ता गर्छन्, तिनीहरूसँग कोही पनि रकुरा गर्न सक्दैन; तिनीहरूले आफू कुलीन हुँ, र आफू साधारण मानिसहरूभन्दा फरक वर्गको हुँ भन्‍ने ठान्छन्। तिनीहरू साधारण मानिसहरूलाई तुच्छ नजरले हेर्छन्, तिनीहरू ठाँटसित बोल्छन् र अरूसँग खुला रूपमा सङ्गति गर्न छोड्छन्। किन तिनीहरूले त्यसउप्रान्त खुला रूपमा सङ्गति गर्न छोड्छन्? तिनीहरूलाई आफूसँग अब हैसियत छ, र आफू अगुवा हुँ भन्‍ने लाग्छ। तिनीहरू अगुवाहरूको एउटा निश्‍चित छवि हुनैपर्छ, उनीहरू साधारण मानिसहरूभन्दा उच्‍च हुनुपर्छ, उनीहरूसँग अरूको भन्दा ठूलो कद र सहनशक्ति हुनुपर्छ भन्ने सोच्छन्; तिनीहरूले के विश्‍वास गर्छन् भने, सर्वसाधारण मानिसहरूका तुलनामा, अगुवाहरूसँग अझै बढी धैर्य हुनुपर्छ, उनीहरूले अझै बढी कष्ट भोग्‍न र समर्पित हुन, अनि शैतानको कुनै पनि परीक्षा सामना गर्न सक्‍नुपर्छ। तिनीहरूका आमाबुबा वा परिवारका अन्य सदस्यहरूको मृत्यु भए पनि, तिनीहरूलाई आफूसँग नरुनका लागि आत्म-नियन्त्रण हुनुपर्छ, वा तिनीहरूले अरूका अगाडि भन्दा पनि गोप्य रूपमा, नदेखिने गरी रुनुपर्छ भन्‍ने लाग्छ। तिनीहरूले कसैलाई पनि आफ्ना कमजोरी वा त्रुटि वा आफ्ना कुनै पनि दुर्बलताहरू देख्न दिनु हुँदैन, र तिनीहरूले आफू नकारात्मक भएको कुरा समेत कसैलाई थाहा दिनु हुँदैन; बरु, त्यस्ता सबै कुराहरू लुकाउनुपर्छ भन्ने सोच्छन्। तिनीहरूले हैसियत भएको व्यक्तिले यसरी नै व्यवहार गर्नुपर्छ भन्‍ने विश्‍वास गर्छन्। जब तिनीहरू आफूलाई यस हदसम्म कुण्ठित पार्छन्, तब के हैसियत नै तिनीहरूको परमेश्‍वर, तिनीहरूको प्रभु बनेको हुँदैन र? अनि यस्तो हुँदा, के तिनीहरूमा अझै सामान्य मानवता हुन्छ? जब तिनीहरूमा यी विचार हुन्छन्, जब तिनीहरूले आफूलाई सीमित दायरामा राख्छन्, र यस प्रकारको नाटक गर्छन्, तब के तिनीहरू हैसियतले मोहित भएका हुँदैनन् र?” (वचन, खण्ड ३। आखिरी दिनहरूका ख्रीष्टका वार्तालापहरू। हैसियतको परीक्षा र बन्धनलाई कसरी समाधान गर्ने)। परमेश्‍वरका वचनहरूको खुलासामार्फत मैले के बुझेँ भने प्रचारक बनेदेखि मैले आफ्ना कमीकमजोरीलाई कहिल्यै पनि सही तरिकाले लिन नसक्नुको कारण मैले आफूलाई प्रचारकको उच्च आसनमा राखेकाले थियो। भेलाअघि, मैले भेट्ने अगुवा र डिकनहरूले धेरै वर्षदेखि परमेश्‍वरमा विश्वास गरेका छन् भन्ने सोच्नेबित्तिकै म आत्तिएको हुन्थेँ, मलाई समस्याहरू समाधान गर्न सक्दिनँ, र तिनीहरूले मलाई एक अयोग्य प्रचारक ठान्नेछन्, जसले गर्दा म लज्जित र अप्ठ्यारोमा पर्नेछु भन्ने डर लाग्थ्यो। भेलाको दौरान, मैले सिस्टरका समस्याहरूलाई स्पष्ट देख्न वा समाधान गर्न नसकेको भए तापनि, मैले अझै के विश्वास गरेको थिएँ भने प्रचारक भएर मैले वास्तवमा ती समस्याहरूलाई छर्लङ्ग देख्न सक्दिनँ भन्न मिल्दैन। त्यसैले, मैले त्यसै परमेश्‍वरका वचनहरूको एउटा खण्ड फेला पारेँ र झाराटारुवा तरिकाले सङ्गति गरेँ, सिस्टरका समस्याहरू समाधान भए वा भएनन् भन्ने कुरामा कुनै ध्यान नदिई मैले कुराकानीलाई अन्य कामका बारेमा पत्ता लगाउनतिर मोडेँ। त्यसो गर्दा पनि, आफूले पत्ता लगाएका समस्याहरू समाधान गर्न सक्दिनँ कि भनेर चिन्तित भएकाले, मैले कामका बारेमा धेरै छोटकरीमा मात्र सोधेको थिएँ। फलस्वरूप, भेलाले कुनै पनि समस्या समाधान गरेन। यदि मैले त्यस समयमा खुलस्त भन्न र इमानदार हुन सकेको भए, र त्यसपछि सबैसँग मिलेर सङ्गति र खोजी गरेको भए, सिस्टरका समस्याहरू केही हदसम्म समाधान हुन सक्थे। र यदि यो साँच्चै समाधान हुन नसकेको भए, मैले पछि अरूबाट खोजी गर्न सक्थेँ। तर, मैले हरेक मोडमा प्रचारकका रूपमा आफ्नो हैसियत र छविलाई जोगाएँ, निरन्तर देखावटी गर्दै आफूलाई लुकाउँदै थिएँ। मैले सम्झेँ, कसरी माथिल्ला अगुवाहरू मसँग भेला भएको बेला, मैले जति बुझेको थिएँ त्यति नै सङ्गति गरेको थिएँ, र मैले नबुझेको कुनै पनि कुराका बारेमा आफ्नो हृदय खोलेर सोधेको थिएँ। ती भेलाहरूमा मैले ढुक्क र स्वतन्त्र महसुस गरेको थिएँ। तर, जब म ब्रदर-सिस्टरहरूसँग भेला हुन्थेँ, त्यो ढुक्क र स्वतन्त्रताको भावना पूर्ण रूपमा हराएर जान्थ्यो। मैले के विश्वास गरेको थिएँ भने प्रचारकका रूपमा, म तिनीहरूका समस्याहरू समाधान गर्नका लागि त्यहाँ थिएँ, र त्यसैले मैले थाहै नपाई आफूलाई प्रचारकको उच्च आसनमा राखेको थिएँ। मैले निरन्तर आफ्ना कमीकमजोरी छिपाउने र लुकाउने प्रयास गरिरहेको थिएँ, र फलस्वरूप, मैले परमेश्‍वरको अगुवाइ प्राप्त गर्न सकेको थिइनँ। यसले गर्दा भेलाहरूमा मेरो सङ्गति खल्लो र उजाड हुन्थ्यो, र मलाई धेरै थकित महसुस गराउँथ्यो।

मैले परमेश्‍वरका वचनहरूको अर्को खण्ड पढेँ र आफ्नो समस्याबारे थप केही बुझाइ हासिल गरेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य साधारण मानिसको भन्दा धेरै परको हदसम्म जान्छ र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको वातावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब ख्रीष्टविरोधीहरूले गर्ने हरेक कुरामा तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूका लागि प्रतिष्ठा र हैसियत नै तिनीहरूको जीवन हो र तिनीहरूले जीवनभर पछ्याउने लक्ष्य हो। आफूले गर्ने सबै कुराहरूमा तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले सुरुमा सोच्ने कुरा यही हो, जुन तिनीहरूमा ख्रीष्टविरोधीहरूको स्वभाव र सार छ भन्‍ने कुराको पर्याप्त प्रमाण हो—र यसैकारण तिनीहरू कुराहरूलाई यसरी विचार गर्छन्। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन् र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको मनोवृत्ति होइन। त्यसो भए तिनीहरूको मनोवृत्ति के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक अवस्था र तिनीहरूले दैनिक रूपमा पछ्याइरहेका कुरासँग जोडिएको हुन्छ। ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरले के खुलासा गर्नुहुन्छ भने ख्रीष्टविरोधीले प्रतिष्ठा र हैसियतलाई आफ्नो जीवन ठान्छ। उसले जे गरे पनि सधैँ आफ्नै प्रतिष्ठा र हैसियतलाई पहिलो स्थानमा राख्छ, र प्रतिष्ठा र हैसियत नहुँदा, उसमा केही गर्ने उत्प्रेरणा हुँदैन। यो उसको प्रकृति सारद्वारा निर्धारण हुन्छ। मैले पनि हरेक मोडमा आफ्नो प्रतिष्ठा र हैसियतको रक्षा गरेँ। म प्रचारक चुनिएपछि, कुनै पनि भेलामा जानुअघि नै म समस्याहरू समाधान गर्न नसक्ने हो कि भनेर चिन्ता गर्न थालिसकेको थिएँ। म भेलाहरूमा जान चाहन्नथेँ किनभने मलाई मेरा ब्रदर-सिस्टरहरूले मेरो वास्तविक स्तर देख्नेछन् भन्ने डर थियो। मेरा ब्रदर-सिस्टरहरूले मानिसहरूलाई निकाल्नका लागि सामग्रीहरू व्यवस्थित गर्नेसम्बन्धी सिद्धान्तहरू बुझेका छैनन् र उनीहरूलाई आमने-सामने मार्गदर्शनको खाँचो छ भन्ने कुरा राम्ररी जान्दाजान्दै पनि, अरूका अगाडि आफूलाई मूर्ख बनाउने र इज्जत गुमाउने डर थियो, त्यसैले म भेलामा गइनँ। यसको मतलब सफाइको कामका समस्याहरू समाधान गर्न लामो ढिलाइ भएको थियो, जसले काममा ढिलाइ हुन पुगेको थियो। मैले प्रतिष्ठा र हैसियतलाई अत्ति धेरै वास्ता गरेको थिएँ! विगतमा, म संसारमा हुँदा ममा प्रतिष्ठा र हैसियतप्रति एकदमै बलियो इच्छा थियो। जब म काम गरिरहेको हुन्थेँ, तब मेरो कामप्रतिको बलियो नैतिकता र केही सीपहरू भएकाले सिफ्ट लिडरले बैठकहरूमा अक्सर मेरो प्रशंसा गर्थे। हाकिमले पनि मलाई राम्रो ठान्थे र मलाई केही कामहरूको जिम्मेवारी लिन भने। यसले मलाई धेरै खुसी बनायो। तर जब मैले गरेको काम फेरि गर्नुपर्‍यो र सिफ्ट लिडरले मेरो आलोचना गरे, तब धेरै मानिसका अगाडि मेरो नाक काटियो भन्ने महसुस भएकाले मैले राजीनामा दिन चाहेँ। परमेश्‍वरको घरमा आफ्नो कर्तव्य पूरा गर्न आएपछि पनि, मैले अझै पनि आफ्नै इज्जत र हैसियतलाई पहिलो स्थानमा राखेँ, र केही काम कसरी सम्हाल्ने भनेर मलाई थाहा छैन भनेर स्वीकार्ने आँट गरिनँ। मैले परमेश्‍वरमा विश्वास गरेको लामो समय भएको थिइन, तर मैले प्रचारकका रूपमा आफ्नो कर्तव्य पूरा गर्न सक्षम हुन परमेश्‍वरबाट अनुग्रह पाएको थिएँ। परमेश्‍वरको अभिप्राय मैले आफ्नो कर्तव्यमा समस्याहरू समाधान गर्न सत्यता खोज्ने तालिम लिऊँ भन्ने थियो। यो सत्यता प्राप्त गर्ने राम्रो अवसर थियो। तर, मैले आफ्नो कर्तव्य कसरी राम्ररी पूरा गर्ने र परमेश्‍वरलाई सन्तुष्ट पार्ने भनेर सोच्नुको सट्टा, मैले जोडतोडले आफ्नै इज्जत र हैसियतको रक्षा गर्ने प्रयास गरेँ। जब मैले मण्डलीको काममा समाधान गर्नुपर्ने समस्याहरू देखेँ, तब म पछि हटेँ र आफ्नै इज्जत र हैसियतको रक्षा गर्न ती समस्याहरू समाधान गर्न जानबाट पन्छिएँ। मैले मण्डलीको काममा अलिकति पनि ध्यान दिइनँ। म एकदमै स्वार्थी र घृणास्पद थिएँ। मैले हिँडिरहेको मार्ग परमेश्‍वरलाई प्रतिरोध गर्ने ख्रीष्टविरोधीहरूको मार्ग थियो! जब मैले यो बुझेँ, तब मलाई आफ्नो स्थिति धेरै खतरनाक छ भन्ने लाग्यो, र छिटो पश्चात्ताप गर्न र यो स्थिति बदल्न इच्छुक भएँ।

पछि, माथिका अगुवाहरूले मेरो स्थितिबारे थाहा पाएपछि मलाई परमेश्‍वरका वचनहरूका दुइटा खण्ड पठाए, जसले मलाई हैसियत त्याग्ने अभ्यास गर्ने बाटो दियो। सर्वशक्तिमान्‌ परमेश्‍वर भन्‍नुहुन्छ: “तँ कसरी साधारण र सामान्य व्यक्ति हुन सक्छस्? … पहिले, आफूलाई उपाधि नदे र त्यसपछि त्यसलाई तँलाई बाँध्न नदे, र यसो नभन्, ‘म अगुवा हुँ, म टोली प्रमुख हुँ, म सुपरिवेक्षक हुँ, वा म यस क्षेत्रमा सबैभन्दा ज्ञानी र प्राविधिक रूपमा निपुण व्यक्ति हुँ।’ आफूले आफैलाई दिएको उपाधिद्वारा नियन्त्रित नहो। यसो हुनेबित्तिकै, यसले तँलाई कसिलो गरी बाँध्नेछ; तेरा वचन र कार्यहरू यसबाट प्रभावित हुनेछन्, साथै तेरो सामान्य सोचाइ र निर्णय पनि प्रभावित हुनेछन्। तैँले आफूलाई यो हैसियतका बन्धनहरूबाट मुक्त गर्नैपर्छ। पहिले, यो आधिकारिक उपाधिको पदबाट हट्, र एक साधारण व्यक्तिको पद धारण गर्। त्यसपछि तेरो मानसिकता केही हदसम्म सामान्य हुनेछ। तैँले यो पनि स्वीकार गर्नुपर्छ: ‘मलाई यो कसरी गर्ने भन्‍ने थाहा छैन, र म त्यो बुझ्दिनँ—मैले केही अनुसन्धान र अध्ययन गर्नुपर्छ,’ वा ‘मैले यो कहिल्यै अनुभव गरेको छैन, त्यसैले मलाई के गर्ने भन्‍ने थाहा छैन।’ जब तँ आफूले साँच्चै के सोचिरहेको छु भनी भन्न सक्छस् र यसरी इमानदारीपूर्वक बोल्न सक्छस्, तब तँसँग सामान्य समझ हुनेछ। यदि तैँले अरूलाई आफ्नो वास्तविक रूप चिन्‍न दिइस् भने, तिनीहरूले तँप्रति सामान्य दृष्टिकोण राख्‍नेछन्, र तैँले देखावटी गर्नु पर्नेछैन। तैँले उप्रान्त गह्रौँ दबाब महसुस गर्नेछैनस्, र तँ अरूसँग सामान्य रूपमा कुराकानी गर्न सक्षम हुनेछस्। यसरी जिउनु स्वतन्त्र र सहज हुन्छ। जीवन धेरै थकाइलाग्दो लाग्नेले आफैलाई मात्रै दोष दिनुपर्छ। कुनै पनि कुराको नाटक नगर् वा कुनै पनि कुरालाई ढाकछोप नगर्। पहिले, तँ आफ्नो हृदयमा के सोचिरहेको छस् र तेरा साँचो विचारहरू के हुन् भनी खुलस्त हो, ताकि सबैले ती कुरा जानून् र बुझून्। यसरी, तेरा चिन्ताहरू, साथै तँ र अरूबीचका तगारो र शङ्काहरू सबै हट्नेछन्। यसबाहेक, तँलाई अर्को कुराले पनि बाँधिरहेको छ, त्यो के हो भने, तँ सधैँ आफूलाई टोलीको प्रमुख, एक अगुवा वा एक कामदार, उपाधि, हैसियत र प्रतिष्ठा भएको व्यक्ति ठान्छस्—यदि तँ त्यसपछि आफूले यो बुझ्दिनँ र त्यो गर्न असक्षम छु भनेर भन्छस् भने, के त्यो आफ्नै अपमान गर्नु होइन र? जब तँ आफ्नो हृदयका यी बन्धनहरू त्याग्छस्, जब तँ आफूलाई अगुवा वा कामदार ठान्न छोड्छस्, र जब तँ आफूलाई अरू मानिसहरूभन्दा राम्रो ठान्न छोड्छस् र बरु तँ एक साधारण व्यक्ति, अरू सबैजस्तै होस्, र तँ केही क्षेत्रमा अरूभन्दा निम्नस्तरीय छस् भनी महसुस गर्छस्, तब तैँले यस मानसिकताका साथ सत्यता र कामसँग सम्बन्धित मामिलाहरूमा सङ्गति गर्दा, नतिजा र वातावरण दुवै फरक हुनेछन्। यदि तेरो हृदयमा सधैँ दुबिधाहरू हुन्छन् भने, यदि तैँले सधैँ तनाव र रोकटोक महसुस गर्छस्, र तँ यी कुराहरू त्याग्न चाहन्छस् तर सक्दैनस् भने, तैँले इमानदारीपूर्वक परमेश्‍वरलाई प्रार्थना गर्नुपर्छ, आत्म-चिन्तन गर्नुपर्छ, आफ्ना कमीकमजोरीहरू चिन्नुपर्छ, र सत्यतातर्फ लागिपर्नुपर्छ। यदि तँ सत्यतालाई अभ्यासमा लागू गर्न पुगिस् भने, तैँले नतिजाहरू प्राप्त गर्नेछस्। तैँले जे गरे पनि, हैसियतको स्थानबाट वा आफ्नो उपाधिलाई मनमा राखेर नबोल् र कार्य नगर्। पहिले, यी सबैलाई पन्छा, र एक साधारण व्यक्तिको स्थान लि” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। “तेरा लागि हैसियतको अर्थ के हो त? वास्तवमा, हैसियत एउटा कपडा वा टोपीजस्तै थप, अतिरिक्त कुरा मात्र हो। यो एउटा गहना मात्र हो। यसको खास उपयोगिता छैन, र यो हुनुले कुनै प्रभाव पार्दैन। तँसँग हैसियत भए पनि नभए पनि, तँ उही व्यक्ति होस्। तैँले हैसियत प्राप्त गरेको कारणले मात्रै सत्यता वास्तविकता प्राप्त गर्नेछैनस्। मानिसहरूले सत्यता बुझ्न र सत्यता र जीवन प्राप्त गर्न सक्छन् कि सक्दैनन् भन्‍ने कुराको हैसियतसँग कुनै सरोकार छैन। जबसम्म तैँले हैसियतलाई ठूलो कुरा मान्दैनस्, तबसम्म यसले तँलाई बाँध्न सक्दैन। तर, यदि तैँले हैसियतलाई प्रेम गरिस् र त्यसमा विशेष गरी ध्यान केन्द्रित गरिस्, सधैँ त्यसलाई महत्त्वपूर्ण कुराका रूपमा लिइस् भने, त्यसले तँलाई आफ्नो नियन्त्रणमा राख्नेछ, र तैँले सधैँ आफ्नो हैसियत र मानिसहरूको मनमा रहेको आफ्नो छविको रक्षा गर्न चाहनेछस्। तँ खुलेर कुरा गर्न र आफूलाई उदाङ्गो पार्न, वा आत्म-ज्ञान प्राप्त गर्न इच्छुक हुनेछैनस्, र तँ आफ्ना कार्य, बोली, अरूसँगको अन्तरक्रिया, र आफ्नो कर्तव्य निर्वाहमा एक अगुवाको रूपमा आफ्नो पहिचान र हैसियतलाई पन्छाउन इच्छुक हुनेछैनस्। यो कस्तो प्रकारको समस्या हो? के यो हैसियतका बन्धनमा पर्ने कुरा होइन? तैँले हैसियतको स्थानबाट बोल्ने र कार्य गर्ने अनि आफ्नो अहङ्कार त्याग्‍न नसक्ने भएकाले यस्तो हुन्छ। के तैँले यसो गरेर आफूलाई कष्ट दिइरहेको छैनस् र? यदि तैँले साँच्चै सत्यता बुझ्छस्, र यदि तैँले हैसियतमा टाँसिएर नबसी त्यसलाई कायम राख्न सक्छस्, बरु आफूले निर्वाह गर्नुपर्ने सबै कर्तव्य र जिम्मेवारीहरू पूरा गर्नमा ध्यान केन्द्रित गर्न सक्छस्, र यदि तैँले आफूलाई एक साधारण दाजुभाइ वा दिदीबहिनीका रूपमा हेर्छस् भने, तँ हैसियतद्वारा बाँधिनेछैनस्, बाँधिनेछस् र?” (वचन, खण्ड ३। आखिरी दिनहरूका ख्रीष्टका वार्तालापहरू। हैसियतको परीक्षा र बन्धनलाई कसरी समाधान गर्ने)। परमेश्‍वरका वचनहरू पढेपछि, मैले के बुझेँ भने “प्रचारक” भन्ने शब्द केवल एउटा पदवी हो, र यसले केहीको प्रतिनिधित्व गर्दैन। म प्रचारक भएँ भन्दैमा मैले तुरुन्तै सत्यता बुझ्न र समस्याहरू समाधान गर्न सक्छु भन्ने कुरा थिएन; मेरो कद पहिले जस्तै थियो, र मैले गर्न नसक्ने कुराहरू म अझै पनि गर्न सक्दिनथेँ। परमेश्‍वरले के आश गर्नुहुन्छ भने म एक धरातलीय, साधारण व्यक्ति बन्न सकूँ; पदवीहरूद्वारा बाँधिन वा नियन्त्रित नहूँ; भेलाको दौरान मेरा भ्रष्टता र कमीकमजोरी खुलस्त बताऊँ, आफूले बुझेजति सङ्गति गरूँ; आफूले समाधान गर्न नसक्ने समस्या वा कठिनाइहरू आइपर्दा “मलाई थाहा छैन” भन्दै एक इमानदार व्यक्ति बन्ने अभ्यास गरूँ; र मेरा ब्रदर-सिस्टरहरूसँग सङ्गति र खोजी गरेर आफ्नो कर्तव्य राम्ररी पूरा गर्न सकूँ। परमेश्‍वरको अभिप्राय बुझेपछि, म यस सन्दर्भमा प्रवेश गर्न परमेश्‍वरमा भरोसा गर्न इच्छुक भएँ। पछि, भेलाहरूको दौरान, मैले आफूलाई प्रचारकको उच्च आसनमा राख्न छाडेँ, र जब मैले नबुझेका समस्याहरूको सामना गरेँ, तब मैले सबैसँग मिलेर छलफल गरेर समाधान गरेँ।

एक पटक, म एउटा मण्डलीमा कामका बारेमा बुझ्न गएँ र मैले आफूसँग पहिले सम्पर्कमा रहेको एक ब्रदरलाई देखेँ। उनको जीवन प्रवेश निकै राम्रो थियो, र उनले केही समस्या समाधान गर्न सत्यतामा सङ्गति गर्न सक्थे। मैले सोच्न थालेँ, “यदि म समस्याहरू समाधान गर्नमा उनी जत्तिको राम्रो भइनँ भने, मेरा ब्रदर-सिस्टरहरूले मेरा बारेमा के सोच्नेछन्? के तिनीहरूले म, एक प्रचारक, समस्याहरू समाधान गर्न सत्यतासमेत प्रयोग गर्न सक्दिनँ भनेर सोच्नेछन्? त्यो त अति लाजमर्दो हुनेछ!” मलाई के महसुस भयो भने म फेरि आफ्नो हैसियत र पदवीद्वारा नियन्त्रित भइरहेको छु, र विगतका भेलाहरू याद गरेँ, जब मैले प्रतिष्ठा र हैसियतका लागि सधैँ कुराहरू लुकाएको थिएँ र भेष बदलेको थिएँ, र मैले नबुझेका वा गर्न नसकेका कुराहरूलाई खुलेर प्रकट गर्ने आँट गरेको थिइनँ। भेलाहरूमा फुर्ती लगाएर बस्नु साँच्चै दुःखदायी र पीडादायी थियो! म उप्रान्त यसो गर्न चाहन्नथेँ। मैले परमेश्‍वरका वचनहरू सम्झेँ: “यदि तँ हैसियतका बन्धन र सीमाहरूको सास्ती भोग्न चाहँदैनस् भने, तैँले यी सबै उपाधि र प्रभा-मण्डल त्याग्नुपर्छ र आफ्ना ब्रदर-सिस्टरहरूलाई तेरो साँचो स्थिति र तेरो हृदयका विचारहरू बताउनुपर्छ। तिनीहरूलाई तेरा कमीकमजोरी र अपर्याप्तताहरू देख्न दे; यसरी, तिनीहरूले तँलाई सही तरिकाले व्यवहार गर्न सक्नेछन्, तँलाई अति उच्च सम्मान गर्नेछैनन् वा तँलाई पुज्नेछैनन्, र तैँले भेष बदल्नु पर्नेछैन। त्यसपछि, तैँले खुलेर आफ्नो साँचो स्थिति उदाङ्गो पारेपछि, के तेरो हृदयले अझ धरातलमा टेकेको, अझ आराम भएको महसुस गर्नेछैन र? किन आफ्नो ढाडमा यति भारी बोझ बोकेर हिँड्नु? यदि तैँले आफ्नो साँचो अवस्था देखाइस् भने, के ब्रदर-सिस्टरहरूले साँच्चै तँलाई हेयको नजरले हेर्नेछन्? के तिनीहरूले साँच्चै तँलाई त्याग्नेछन्? पटक्कै होइन। बरु, ब्रदर-सिस्टरहरूले तँलाई अनुमोदन गर्नेछन् र आफ्नो हृदयदेखि बोल्ने साहस भएकोमा तेरो प्रशंसा गर्नेछन्। तिनीहरूले तँ एक इमानदार व्यक्ति होस् भनी भन्नेछन्। यसले तँलाई मण्डलीको काम गर्नमा पटक्कै रोकटोक गर्नेछैन, न त यसले त्यसमा अलिकति पनि नकारात्मक प्रभाव पार्नेछ। यदि ब्रदर-सिस्टरहरूले साँच्चै तँलाई कठिनाइहरू छन् भनी देखे भने, तिनीहरूले तँलाई मद्दत गर्न र तँसँग सहकार्य गर्न पहल गर्नेछन्। त्यसो नै हुनेछैन र?” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनहरूबाट मैले के बुझेँ भने यदि म हैसियत र पदवीहरू त्याग्न चाहने हो भने म एक इमानदार व्यक्ति हुनुपर्छ, कुराहरू लुकाउन वा भेष बदल्न छोडेर मेरा ब्रदर-सिस्टरहरूसँग आफ्ना साँचो सोचहरूका बारेमा खुलेर सङ्गति गर्नुपर्छ, मैले नबुझेका कुराहरूका बारेमा मेरा ब्रदर-सिस्टरहरूलाई सोध्नुपर्छ र सबैसँग सङ्गति गर्नुपर्छ, हाम्रा कमजोरीहरूको परिपूर्ति गर्न एकअर्काको सबलताहरूबाट सिक्नुपर्छ। यो मेरा लागि र मण्डलीको कामका लागि लाभदायक छ। त्यसैले, मैले मनमनै परमेश्‍वरलाई प्रार्थना गरेँ र मलाई इज्जत र हैसियत त्याग्न, पदवीहरूको बन्धन फाल्न, र एक इमानदार व्यक्ति बनेर सङ्गतिमा खुलस्त हुन अगुवाइ गर्नुहोस् भनेँ। भेलाको दौरान, मैले खुलेर आफूमा धेरै कमीकमजोरी छन्, र यदि कसैलाई केही समस्या छ भने, हामी सँगै सङ्गति गर्न र एकअर्काका सबलताहरूबाट सिक्न सक्छौँ भनेँ। जब मैले आफूलाई प्रचारकको उच्च आसनमा राख्न छाडेँ, तब म भेलामा त्यति तनावमा वा बाँधिएको महसुस गरिनँ। बरु, मैले त्यो पूरै भेलामा आफूलाई साँच्चै स्वतन्त्र र फुक्का महसुस गरेँ। मैले मेरा ब्रदर-सिस्टरहरूको सङ्गतिबाट केही ज्योति पनि पाएँ र समस्याहरूलाई अझ स्पष्ट रूपमा देखेँ। मेरो हृदयको गहिराइबाट, मलाई के महसुस भयो भने भेला हुँदा हैसियत र पदवीहरू त्याग्नु कत्ति ढुक्कलाग्दो हुँदो रहेछ।

यस अवधिको मेरो अनुभवमार्फत, मैले के बुझेँ भने मेरो कर्तव्य पूरा गर्ने क्रममा प्रतिष्ठा र हैसियत पछ्याउँदा त्यसले मलाई पीडा र यातनाबाहेक केही दिएन, र म हिँडिरहेको मार्ग परमेश्‍वरलाई प्रतिरोध गर्ने, ख्रीष्टविरोधीहरूको मार्ग थियो। म अन्ततः परमेश्‍वरद्वारा हटाइने मात्र थिएँ। एक सृजित प्राणीको उचित स्थानमा उभिएर, सरल र सिधा रूपमा खुलस्त हुँदै इमानदार व्यक्ति बनेर मात्रै म आफ्नो कर्तव्य राम्ररी पूरा गर्न सक्छु।


९९. आफ्नो कर्तव्य इन्कार गरेपछिको आत्मचिन्तन

वु यु, चीन

विगत केही वर्षयता, म मण्डलीमा सफा गर्ने काम गर्दै आएकी छु, र केही सुपरिवेक्षकहरूलाई एकपछि अर्को गर्दै बर्खास्त गरिएको र कतिलाई निकालिएको देखेकी छु। विशेषगरी, सफा गर्ने कामको जिम्मा पाएका दुई पूर्वसुपरिवेक्षकहरूको क्षमता र कार्य सामर्थ्य निकै राम्रो थियो, र उनीहरूको जिम्मेवारीको दायरा पनि फराकिलो थियो। उनीहरू दुई-तीन वर्षसम्म सुपरिवेक्षक थिए तर उनीहरूले व्यावहारिक काम नगरेका र सत्यता स्वीकार नगरेका कारण उनीहरूलाई बर्खास्त गरियो। नतिजास्वरूप, मलाई सुपरिवेक्षक बन्नु साह्रै खतरनाक छ भन्ने लाग्यो। सुपरिवेक्षक हुनु भनेको फराकिलो दायराका जिम्मेवारीहरू लिनु हो र यसमा धेरै समस्याहरूको सामना गर्नुपर्ने हुन्छ। यदि काम राम्ररी गरिएन भने, मण्डलीको काममा अवरोध र बाधा पुग्छ र आफ्‍नो पछाडि अपराधहरू छोडिन्छ, त्यसैले बर्खास्त हुने वा प्रकाशित भएर हटाइने सम्भावना हुन्छ। मलाई बरु टोली सदस्य हुनु नै राम्रो हुन्छ भन्ने लाग्यो, किनकि यसमा जोखिम कम हुन्छ र धेरै चिन्ता लिनुपर्दैन, तैपनि मुक्ति पाउने आशा त हुन्छ नै। अगस्ट २०२३ को सुरुतिर, सुपरिवेक्षक आफ्नो कर्तव्य निर्वाह गर्न अन्यत्र जानुपर्ने भयो, र मलाई उहाँको काम सम्हाल्न भन्नुभयो। मैले मनमनै सोचेँ, “टोली सदस्यको रूपमा, अन्तिम जाँच गर्न र कामलाई मार्गदर्शन गर्न एक जना सुपरिवेक्षक व्यक्ति हुनुहुन्छ, त्यसैले मबाट कुनै ठूला दुष्ट कार्यहरू हुनेछैनन् अनि म प्रकाशित भएर हटाइनेछैन। आफू सुपरिवेक्षक हुनुचाहिँ अर्कै कुरा हो। समग्र कामको जिम्मा लिनुपर्छ, अनि धेरै समस्याहरू आइपर्छन् र ठूलो जिम्मेवारी काँधमा आउँछ। यदि मैले कुराहरू राम्ररी सम्हाल्न सकिनँ र मण्डलीको काममा अवरोध पुऱ्याएँ भने, मैले आफू पछाडि अपराधहरूको थुप्रो छोड्नेछु। यदि मैले धेरै दुष्ट कार्यहरू गरेँ भने, के म प्रकाशित भएर हटाइनेछैन र, अनि के मैले मुक्ति पाउने मौका गुमाउनेछैन र? बरु टोली सदस्य हुनु नै जाती, यसमा मैले कुनै ठूलो जिम्मेवारी बोक्नु पर्दैन। यो सुरक्षित र भरपर्दो हुन्छ, अनि मसँग मुक्ति पाउने आशा पनि हुन्छ।” यस्तो सोचेर, मैले आफ्नो क्षमता औसत छ, कार्य सामर्थ्य सीमित छ, र म संवर्धन गर्न लायक छैन भन्‍ने बहानाहरू बनाएर इन्कार गरेँ। त्यसपछि, सुपरिवेक्षकले मलाई अझै दुई पटक पत्र लेखेर यसबारे सोच्न भन्नुभयो। म दोधारमा परेँ, “नस्विकारौँ भने यो अनाज्ञाकारिता हुन्छ, तर स्विकारौँ भने, सफा गर्ने काममा जताततै सिद्धान्तहरू जोडिएका हुन्छन्, यदि मैले कुराहरू राम्ररी सम्हाल्न सकिनँ र सिद्धान्तहरू उल्लङ्घन गरेँ भने, मैले आफू पछाडि अपराध र दुष्ट कार्यहरू छोड्नेछु। यदि ती सानातिना भए त, म बर्खास्त हुनेछु, तर गम्भीर भए भने त, म निष्कासित नै हुनेछु। मेरो प्रतिष्ठा र हैसियतमा दाग लाग्ने मात्र होइन, तर मेरो राम्रो परिणाम वा गन्तव्य पनि नहुन सक्छ।” धेरै सोचविचार गरेपछि, मैले इन्कार गरेँ। सुपरिवेक्षकसँग भेट्दा, उहाँले मलाई भन्नुभयो, “ब्रदर-सिस्टरहरूबाट तपाईंको लागि सबैभन्दा धेरै भोट आएको थियो। तपाईंले परमेश्‍वरको अभिप्राय खोज्नुपर्छ।” मसँग बोल्ने कुनै शब्द थिएन। मेरो मुटु चुँडिएजस्तो भयो, र मैले बारम्बार परमेश्‍वरलाई प्रार्थना गरेँ, “हे परमेश्‍वर, मलाई थाहा छ ममाथि आइपरेको यो कुरामा म समर्पित हुनुपर्छ, तर म समर्पित हुनै सकिरहेकी छैनँ। मलाई के डर छ भने, मैले सुपरिवेक्षकको रूपमा आफ्नो कर्तव्य राम्ररी निर्वाह गर्न सक्दिनँ, मण्डलीको काममा अवरोध र बाधा पुऱ्याउनेछु, र म प्रकाशित भएर हटाइनेछु। यो दुविधाबाट उम्कन म कुन सत्यतामा प्रवेश गर्नुपर्छ मलाई थाहा छैन। म बिन्ती गर्छु, मलाई अगुवाइ गर्नुहोस्!”

एक पटक, मैले परमेश्‍वरका वचनको एउटा खण्ड पढेँ जसले मेरो हृदयलाई साँच्चै छोयो। सर्वशक्तिमान्‌ परमेश्‍वर भन्‍नुहुन्छ: “तैँले विवेकअनुसार कसरी काम गर्नुपर्छ? सच्चाइका साथ काम गर्ने, परमेश्‍वरको दयाको, परमेश्‍वरले दिनुभएको यो जीवनको, र मुक्ति प्राप्त गर्न परमेश्‍वरले दिनुभएको यो अवसरको योग्य बन्ने। के त्यो तेरो विवेकको असर हो? जब तँसँग यो न्यूनतम मानक—एउटा विवेक—हुन्छ, तब तँ सुरक्षित हुनेछस् र तैँले गम्भीर त्रुटिहरू गर्नेछैनस्। त्यसपछि तैँले परमेश्‍वरविरुद्ध विद्रोह गर्ने वा आफ्नो कर्तव्य त्याग्ने जस्ता कामहरू गर्ने सम्भावना त्यति धेरै हुनेछैन, न त तैँले झाराटारुवा तरिकाले काम गर्ने त्यति सम्भावना नै हुनेछ। तँ आफ्नो हैसियत, ख्याति, र प्राप्तिका लागि, र आफ्नो निकासका लागि गोप्य योजना गर्न त्यति प्रवृत्त पनि हुनेछैनस्। विवेकले खेल्ने भूमिका यही हो। विवेक र समझ दुवै व्यक्तिको मानवताका पाटो हुनुपर्छ। यी सबैभन्दा आधारभूत र सबैभन्दा महत्त्वपूर्ण कुरा हुन्। विवेक नभएको र सामान्य मानवताको समझ नभएको व्यक्ति कस्तो प्रकारको व्यक्ति हो? सामान्य रूपमा भन्नुपर्दा, ऊ मानवता नभएको व्यक्ति, र साँच्चै खराब मानवता भएको व्यक्ति हो। अझ विशेष रूपमा भन्दा, यस्ता मानिसहरूमा कस्ता विशेषताहरू भेटिन्छन्? तिनीहरूमा मानवताविहीन हुनुका कस्ता विशिष्ट प्रकटीकरणहरू हुन्छन्? (तिनीहरू स्वार्थी र नीच हुन्छन्।) स्वार्थी र नीच मानिसहरू आफ्ना कार्यहरूमा झाराटारुवा हुन्छन् र जुन कुराले आफूलाई असर गर्दैन तिनीहरूले त्यसको लागि टाउको दुखाउँदैनन्। तिनीहरूले परमेश्‍वरको घरका हितहरूका बारेमा सोच्दैनन्, न त तिनीहरूले परमेश्‍वरका अभिप्रायहरूको ख्याल नै गर्छन्। आफ्नो कर्तव्य पूरा गर्ने वा परमेश्‍वरको गवाही दिने सन्दर्भमा तिनीहरूमा कुनै बोझ वा जिम्मेवारीको बोध हुँदैन। … के यस्तो व्यक्तिसँग विवेक र समझ हुन्छ? (हुँदैन।) के विवेक र समझ नभएको व्यक्तिले यसरी काम गरेकोमा आत्म-ग्लानि महसुस गर्छ? तिनीहरूले आत्म-ग्लानि महसुस गर्दैनन्; यस्तो व्यक्तिको विवेकले कुनै काम गर्दैन। यस्ताहरूले कहिल्यै पनि आफ्नो विवेकबाट स्व-निन्दा महसुस गरेका हुँदैनन्, त्यसैले के तिनीहरूले पवित्र आत्माले गर्नुहुने हप्काइ वा ताडना महसुस गर्न सक्छन् त? अहँ, तिनीहरूले सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वर के भन्नुहुन्छ भने, विवेक वा समझ नभएकाहरू खासगरी स्वार्थी र नीच हुन्छन्। तिनीहरू आफ्नै स्वार्थबारे मात्र सोच्छन्, मण्डलीको कामबारे सोच्दैनन्, र मण्डलीको कामप्रति कुनै बोझ बोक्दैनन् वा जिम्मेवारी बोध गर्दैनन्। चिन्तन गर्दा, म ठ्याक्कै यस्तै प्रकारको व्यक्ति रहेछु भन्ने मैले महसुस गरेँ। जब ब्रदर-सिस्टरहरूले मलाई छान्नुभयो, तब मैले यो कर्तव्य स्वीकार गर्नुपर्थ्यो। तर, मलाई के डर थियो भने यो कर्तव्य निर्वाह गर्दाको जिम्मेवारी साह्रै ठूलो हुनेछ, यदि मैले राम्ररी काम गर्न सकिनँ भने मैले आफू पछाडि अपराधहरू छोड्नेछु, र यदि मैले दुष्ट काम गरेँ भने, म बर्खास्त हुनेछु र हटाइनेछु: मेरो प्रतिष्ठा र हैसियतमा दाग लाग्ने मात्र होइन, तर मैले आफ्नो राम्रो परिणाम र गन्तव्य गुमाउने जोखिम पनि हुन्छ। त्यसैले, मैले मेरो क्षमता औसत छ, मेरो कार्य सामर्थ्य कमजोर छ, र म संवर्धन गर्न लायक छैन भन्‍ने बहानाहरू बनाएर इन्कार गरेँ। सुपरिवेक्षकले मलाई सङ्गति गर्न धेरै पटक पत्र लेख्नुभयो, तर मैले इन्कार गर्न बहाना बनाइरहेँ। मैले आफ्नो स्वार्थबारे मात्र सोचेँ र यो कर्तव्य स्वीकार गर्न मानिनँ। ममा साँच्चै विवेक र समझको कमी थियो! म अब उप्रान्त यस्तो स्वार्थी र नीच तरिकाले जिउन चाहन्नथेँ, त्यसैले मैले यो कर्तव्य स्वीकार गरेँ।

केही महिनापछि, मलाई टोली सदस्यको रूपमा नयाँ काममा खटाइयो किनकि मेरो कमजोर क्षमताको मतलब म त्यो कामको लागि योग्य थिइनँ। पछि, अगुवाहरूले निकाल्ने‍ सम्बन्धी सामग्रीहरू व्यवस्थित गर्ने एउटा टोलीमा मान्छेको अभाव छ, र उनीहरूले सिद्धान्तहरू पूर्ण रूपमा बोध गरेका छैनन् भनेर पत्र लेख्नुभयो। उहाँहरूले मलाई त्यहाँ गएर उनीहरूलाई सघाउन टोली अगुवा बन्न भन्नुभयो। मैले मनमनै सोचेँ, “यदि मैले निकाल्‍ने सम्बन्धी सामग्रीहरू राम्ररी व्यवस्थित गरिनँ र कसैलाई गलत रूपमा चित्रण गरेँ भने, त्यसको जिम्मेवारी मैले बोक्नुपर्नेछ। यदि मैले कुनै कुरा स्पष्ट रूपमा देखिनँ र सिद्धान्तहरू उल्लङ्घन हुने गरी काम गरेँ, र आफू पछाडि अपराध र दुष्ट कार्यहरू छोडेँ भने, म बर्खास्त हुने र हटाइने सम्भावना निकै हुनेछ। बरु टोली सदस्य हुनु नै सुरक्षित हुन्छ।” त्यसैले, मैले मेरो क्षमता कमजोर छ, कार्य सामर्थ्य कमजोर छ, र म संवर्धन गर्न लायक छैन भन्ने बहाना बनाएर फेरि यसलाई पन्छाएँ। त्यसपछि, अगुवाहरूले मलाई सङ्गति दिँदै पत्र लेख्नुभयो र मैले बारम्बार आफ्नो कर्तव्य इन्कार गर्नुको प्रकृति सत्यता स्वीकार गर्न इन्कार गर्नु हो भनेर औँल्याउनुभयो। मैले के स्पष्ट रूपमा महसुस गरेँ भने, अगुवाहरूको सङ्गति परमेश्‍वरबाट आएको सम्झावट र चेतावनी हो, र मलाई दुःख लाग्यो अनि दोषी महसुस गरेँ, “मैले परमेश्‍वरमा विश्‍वास गरेको यतिका वर्ष भइसक्यो, तैपनि ममा किन अलिकति पनि परिवर्तन आएको छैन? म किन यतिविघ्न हठी छु?” मैले के महसुस गरेँ भने, यदि मैले यसलाई समाधान गर्न तत्कालै सत्यता खोजिनँ भने यो स्थिति धेरै खतरनाक हुनेछ, त्यसैले मैले मेरो स्थितिसँग सान्दर्भिक परमेश्‍वरका वचनहरू खोजेँ। मैले परमेश्‍वरका वचनहरू पढेँ: “कतिपय मानिसहरू आफ्‍नो कर्तव्य निर्वाह गर्दा जिम्‍मेवारी लिन डराउँछन्। यदि मण्डलीले तिनीहरूलाई कुनै काम गर्न दियो भने, सुरुमा तिनीहरूले यो काम गर्दा जिम्‍मेवारी लिनुपर्छ कि पर्दैन भनेर विचार गर्छन्, र पर्छ भने, तिनीहरूले त्यो काम स्विकार्दैनन्। कर्तव्य निर्वाह गर्ने तिनीहरूका सर्त यस्ता हुन्छन्: पहिलो, यो फुर्सदिलो काम हुनुपर्छ; दोस्रो, यो व्यस्त हुने वा थकाउने हुनु हुँदैन; र तेस्रो, जे काम गरे पनि, तिनीहरूले कुनै जिम्‍मेवारी लिनुपर्ने हुनु हुँदैन। तिनीहरूले लिने एउटै मात्र कर्तव्य यही हो। यो कस्तो प्रकारको व्यक्ति हो? के यो चिप्ले र छली व्यक्ति होइन र? तिनीहरूले सानोभन्दा सानो जिम्‍मेवारी पनि लिन चाहँदैनन्। तिनीहरू रूखबाट पात खस्दा त्यसले तिनीहरूको खप्‍पर फुटाउँछ भनेर समेत डराउँछन्। यस्तो व्यक्तिले कस्तो कर्तव्यचाहिँ पूरा गर्न सक्छ र? परमेश्‍वरको घरमा तिनीहरू के काम लाग्छन् र? परमेश्‍वरको घरको काम शैतानसँग युद्ध गर्नु, साथै राज्यको सुसमाचार फैलाउनुसँग सम्बन्धित छ। कुन कर्तव्यमा जिम्‍मेवारी हुँदैन र? के तिमीहरू अगुवा बन्दा जिम्‍मेवारी लिनुपर्छ भनेर सोच्छौ? के तिनीहरूको जिम्‍मेवारी झन् ठूलो हुँदैन र, अनि तिनीहरूले जिम्‍मेवारी झनै लिनु पर्दैन र? तैँले सुसमाचार प्रचार गरे पनि, गवाही दिए पनि, भिडियो बनाए पनि, र त्यस्तै अन्य काम गरे पनि, तैँले जुनसुकै काम गरे पनि, त्यो सत्यता सिद्धान्तहरूसँग सम्बन्धित छ भने, यसमा जिम्‍मेवारी निहित हुन्छ। यदि तेरो कर्तव्य निर्वाह गर्ने शैली सिद्धान्तहीन छ भने, यसले परमेश्‍वरको घरको काममा असर गर्छ, र यदि तँ जिम्‍मेवारी लिन डराउँछस् भने, तैँले कुनै पनि कर्तव्य निर्वाह गर्न सक्दैनस्। आफ्‍नो कर्तव्य निर्वाह गर्दा जिम्‍मेवारी लिन डराउने किसिमको व्यक्ति कायर हुन्छ, कि उसको स्वभावमा समस्या हुन्छ? तैँले यो भिन्‍नता छुट्याउन सक्‍नुपर्छ। वास्तवमा, यो कायरताको समस्या होइन। तिनीहरू धनी बन्ने कुरामा, वा आफ्नै फाइदाका लागि केही गरिरहँदा किन यति आँटिला हुन्छन्? तिनीहरूले यी कुराका लागि जुनसुकै जोखिम लिनेछन्। तर जब तिनीहरूले मण्डलीको लागि, परमेश्‍वरको घरको लागि काम गर्छन्, तबचाहिँ कुनै जोखिम लिँदैनन्। त्यस्ता मानिसहरू स्वार्थी र घृणास्पद हुन्छन्, र सबैभन्दा कुटिल हुन्छन्। आफ्‍नो कर्तव्य निर्वाह गर्दा जिम्‍मेवारी नलिने कुनै पनि व्यक्ति परमेश्‍वरप्रति रतिभर निष्कपट हुँदैनन्, उसको बफादारीको त कुरै नगरौँ। कस्तो व्यक्तिले जिम्‍मेवारी लिने आँट गर्छ? कस्तो प्रकारको व्यक्तिमा ठूलो बोझ लिने साहस हुन्छ? त्यस्तो व्यक्ति जो परमेश्‍वरको घरको कामको सबभन्दा निर्णायक क्षणमा अग्रसर हुँदै बहादुरीका साथ अघि बढ्छ, जसले सबैभन्दा महत्त्वपूर्ण र निर्णायक काम देख्दा बहादुरीका साथ गह्रौँ बोझ लिन्छ र कठिनाइ र खतरा सहन डर मान्दैन। त्यो परमेश्‍वरप्रति बफादार व्यक्ति हो, ख्रीष्‍टको असल सिपाही हो। के आफ्‍नो कर्तव्यमा जिम्‍मेवारी लिन डराउने सबैले सत्यता नबुझेको कारण त्यस्तो भएको हुन्छ? होइन; तिनीहरूको मानवतामै एउटा समस्या छ। तिनीहरूमा इन्साफ वा जिम्‍मेवारीको कुनै बोध हुँदैन, तिनीहरू स्वार्थी र घृणास्पद मानिस हुन्, तिनीहरू परमेश्‍वरका सच्चा विश्‍वासी होइनन्, र तिनीहरूले कत्तिपनि सत्यता स्विकार्दैनन्। यो एउटै कारणले गर्दा, तिनीहरूले मुक्ति पाउन सक्दैनन्। … यदि तँलाई केही आइपर्दा तँ सधैँ आफ्नै सुरक्षा गर्छस् र आफ्‍नो लागि पछाडिको ढोका र उम्‍कने बाटो खुला राख्छस् भने, के तैँले सत्यता अभ्यास गरिरहेको हुन्छस् र? यो सत्यता अभ्यास गर्नु होइन—यो धूर्त हुनु हो। तैँले अहिले परमेश्‍वरको घरमा आफ्नो कर्तव्य निर्वाह गरिरहेको छस्। कर्तव्य निर्वाह गर्नुको पहिलो सिद्धान्त के हो त? यो के हो भने, तैँले सुरुमा त्यो कर्तव्य सम्पूर्ण हृदय लगाएर निर्वाह गर्नुपर्छ, कुनै कसर बाँकी छाड्नु हुँदैन, र यसरी परमेश्‍वरको घरको हितको रक्षा गर्नुपर्छ। यो तैँले अभ्यास गर्नुपर्ने एउटा सत्यता सिद्धान्त हो। आफ्नो लागि पछाडिको ढोका र उम्‍कने बाटो खुला राखेर आफैलाई रक्षा गर्नु भनेको गैरविश्वासीहरूले पछ्याउने अभ्यासको सिद्धान्त र तिनीहरूको सर्वोच्च दर्शन हो। यावत कुरामा, सबैभन्दा पहिले आफ्नै ख्याल गर्नु, अरू सबै कुराभन्दा अगाडि आफ्नै हितलाई राख्नु, र अरूका बारेमा नसोच्नु, परमेश्‍वरको घरको हित र अरूको हितको आफूसँग कुनै सम्बन्ध छैन भनी विश्वास गर्नु, आफ्नै हितको बारेमा सबैभन्दा पहिले सोच्नु र त्यसपछि आफ्नो उम्‍कने बाटोको बारेमा सोच्नु—के गैरविश्वासी भनेको त्यही होइन र? गैरविश्वासी भनेको ठ्याक्‍कै यही हो। यस प्रकारको व्यक्ति कर्तव्य निर्वाह गर्न लायक हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरू मनन गर्दा, मेरो हृदय छिया-छिया भएको महसुस गरेँ। परमेश्‍वरले के खुलासा गर्नुभएको छ भने, स्वार्थी, नीच र छली प्रकारका मानिसहरू जिम्मेवारी बोक्न डराउँछन्। जब तिनीहरूमाथि कामकुराहरू आइपर्छन्, तब तिनीहरू सधैँ पहिले आफ्नै स्वार्थबारे विचार गर्छन्, र मण्डलीका हितहरूको सुरक्षा गर्नुको साटो निरन्तर आफ्नै लागि कसरी उम्कने बाटो निकाल्ने भनेर सोच्छन्। तिनीहरू कुनै पनि जिम्मेवारी लिनै चाहँदैनन्। यस्तो प्रकारको व्यक्तिले सत्यता स्वीकार गर्दैन र ऊसँग कुनै मानवता हुँदैन। परमेश्‍वरको नजरमा तिनीहरू गैरविश्‍वासी हुन्, र तिनीहरू कर्तव्य निर्वाह गर्न योग्य हुँदैनन्। म ठ्याक्कै यस्तै प्रकारको व्यक्ति थिएँ। परमेश्‍वरको घरले मलाई केही वर्षदेखि सफा गर्ने काम गर्न लगाउनका लागि संवर्धन गरिरहेको थियो, र म केही सान्दर्भिक सिद्धान्तहरूमा पोख्त भएकी थिएँ अनि मैले समस्याहरू समाधान गर्ने केही मार्गहरू बुझेकी थिएँ। जब अगुवाहरूले मलाई टोली अगुवाको रूपमा खटाउनुभयो, तब काम राम्ररी गरिनँ भने जवाफदेही हुनुपर्ला भनेर म चिन्तित भएँ। आफ्नै स्वार्थको सुरक्षा गर्न, मैले आलेटाले गर्न र पन्छाउनका लागि मेरो क्षमता कमजोर छ र कार्य सामर्थ्य कमजोर छ भन्ने जस्ता विभिन्न कारण र बहानाहरू खोजेँ, पन्छाउन र छल्न खोजेँ। मलाई मण्डलीको कामलाई के चाहिन्छ, र म उपयुक्त उम्मेदवार हुँ भन्ने राम्ररी थाहा थियो, तर मैले चालबाजी गरेँ र टोली अगुवा बन्न वा कुनै जिम्मेवारी लिन चाहिनँ किनकि मैले आफ्नै परिणाम र गन्तव्यबारे सोचिरहेकी थिएँ। नाफालाई नै सर्वोपरि मान्ने ती गैरविश्‍वासीहरूले गर्ने हरेक काममा सधैँ आफ्नै स्वार्थका लागि हिसाब-किताब र दाउपेच गर्छन्; आफूलाई जे फाइदा हुन्छ तिनीहरू त्यही गर्छन्। मेरा सबै सोचाइ र विचारहरू पनि आफ्नै फाइदाका लागि थिए, र जब जिम्मेवारी लिनुपर्ने काम ममाथि आयो, तब मैले चालबाजी गरेँ र म पछि हटेँ। ममा परमेश्‍वरप्रति अलिकति पनि बफादारी वा समर्पण थिएन, र म एक जना गैरविश्‍वासी वा अविश्‍वासीभन्दा फरक थिइनँ। म साँच्चै कर्तव्य निर्वाह गर्न अयोग्य थिएँ! जब मैले यो बुझेँ, तब म पछुतो र आत्म-ग्लानीले भरिएँ।

पछि, मैले आफूबारे चिन्तन गरेँ: मैले परमेश्‍वरमा विश्‍वास गरेको धेरै वर्ष भइसक्दा पनि, म किन निरन्तर आफ्नो कर्तव्य इन्कार गर्न चाहन्छु? यस समस्याको मुख्य जड के हो? एक दिन, मैले परमेश्‍वरका वचनहरू पढेँ: “ख्रीष्टविरोधीहरू परमेश्‍वरको घरका बन्दोबस्तहरू कहिल्यै पालन गर्दैनन्, र तिनीहरू आफ्नो कर्तव्य, ख्याति, प्राप्ति र हैसियतलाई सधैँ आशिष्‌हरू प्राप्त गर्ने आफ्नो आशा र आफ्नो भावी गन्तव्यसित घनिष्ठ रूपले यसरी जोड्छन् कि मानौँ तिनीहरूको प्रतिष्ठा र हैसियत गुम्‍नेबित्तिकै तिनीहरूले आशिष्‌ र इनामहरू पाउने आशा नै रहनेछैन, र तिनीहरूका लागि त्यो जीवन गुमाउनुजस्तै हुनेछ। तिनीहरू सोच्छन्, ‘म सजग हुनुपर्छ, मैले लापरवाही गर्नै हुँदैन! परमेश्‍वरको घर, दाजुभाइ-दिदीबहिनीहरू, अगुवा र कामदारहरू, र परमेश्‍वरमा समेत भर पर्न सकिँदैन। म तीमध्ये कसैलाई भरोसा गर्न सक्दिनँ। तँ सबभन्दा बढी भर पर्न सक्ने र तेरो भरोसाको सबभन्दा लायक व्यक्ति तँ नै होस्। यदि तँ आफ्ना लागि योजनाहरू बनाइरहेको छैनस् भने, तँलाई कसले वास्ता गर्नेछ? तेरो भविष्यबारे कसले सोच्नेछ? तैँले आशिष् पाउँछस् कि पाउँदैनस् भनेर कसले सोच्नेछ? त्यसकारण, मैले आफ्ना लागि होसियारीसाथ योजना र हिसाबकिताब गर्नुपर्छ। मैले गल्ती गर्न वा अलिकति लापर्बाही गर्न समेत मिल्दैन, नत्र, कसैले मेरो फाइदा लिन खोज्यो भने मैले के गर्ने?’ तसर्थ, कसैले तिनीहरूलाई खुट्ट्याउनेछ वा छर्लङ्गै चिन्नेछ र तिनीहरूलाई बर्खास्त गरिनेछ र आशिष् पाउने तिनीहरूको सपना तुहिनेछ भन्ने डरले तिनीहरू परमेश्‍वरका घरका अगुवा र कामदारहरूबाट सावधान रहन्छन्। तिनीहरू आफूले आशिष्‌हरू प्राप्त गर्ने आशा राख्नका निम्ति आफ्नो ख्याति र हैसियतलाई जोगाइराख्नुपर्छ भन्ने सोच्छन्। ख्रीष्टविरोधीले आशिष्‌ पाउने कुरालाई स्वर्गहरूभन्दा ठूलो, जीवनभन्दा ठूलो, सत्यताको खोजी, स्वभावजन्य परिवर्तन, वा व्यक्तिगत मुक्तिभन्दा महत्त्वपूर्ण, अनि राम्रोसित कर्तव्य निर्वाह गर्नु र मानकअनुरूपको सृजित प्राणी बन्‍नुभन्दा महत्त्वपूर्ण कुराका रूपमा हेर्छ। तिनीहरू मानकअनुरूपको सृजित प्राणी बन्‍ने, आफ्नो कर्तव्य राम्ररी निर्वाह गर्ने र मुक्ति पाउनेजस्ता सबै कुरालाई क्षुद्र र उल्लेख गर्न वा टिप्पणी गर्नलायक पनि नभएका कुरा ठान्छन्, जबकि आशिष्‌हरू पाउनु चाहिँ तिनीहरूका जीवनमा कहिल्यै बिर्सन नसकिने एउटै मात्र कुरा हुन्छ। तिनीहरूले सामना गर्ने हरेक कुरामा, चाहे त्यो ठूलो होस् वा सानो, तिनीहरू यसलाई आशिषित् हुने कुरासित जोड्छन् र अत्यन्तै सजग र सचेत रहन्छन्, अनि तिनीहरू सधैँ आफ्ना निम्ति उम्कने बाटो छोडिराख्छन्” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। परमेश्‍वरले के खुलासा गर्नुभएको छ भने, ख्रीष्ट विरोधीहरू मण्डलीले उनीहरूका लागि प्रबन्ध गरिदिएको कर्तव्यमा समर्पित हुन सक्दैनन्, र यसको मूख्य कारण के हो भने उनीहरूले आशिष्‌लाई धेरै महत्त्व दिन्छन्। ख्रीष्ट विरोधीहरूले आफूबाहेक अरू कसैलाई भरोसा गर्दैनन्। उनीहरू के विश्‍वास गर्छन् भने, आफूले आफैलाई मात्र भर पर्न सकिन्छ, आफ्नो भलो आफैले मात्र हेर्न सकिन्छ, र हरेक मोडमा होसियार र सतर्क हुनुपर्छ, किनभने तिनीहरू परमेश्‍वरको घरको बन्दोबस्तमा समर्पित हुनु आफ्नो आशिष्‌का लागि हानिकारक हुन्छ र यसले आफ्नो आशिष्‌ पाउने सपना चकनाचुर पार्छ भनेर डराउँछन्। आफूबारे चिन्तन गर्दा, के मेरो व्यवहार पनि ख्रीष्ट विरोधीको जस्तै थिएन र? मैले आशिष्‌ पाउनुलाई ठूलो महत्त्व दिएकी थिएँ। मण्डलीले मेरा लागि पहिले सुपरिवेक्षक र त्यसपछि टोली अगुवा हुने प्रबन्ध गरिदियो, तर म आफ्नै परिणाम र गन्तव्यबारे नसोचि बस्नै सकिनँ, म सतर्क बनेँ र मैले हिसाब-किताब गर्न थालेँ। मैले के सोचेँ भने, सुपरिवेक्षक वा टोली अगुवाको कर्तव्य निर्वाह गर्दा ठूलो जिम्मेवारी लिनुपर्छ, र यदि मैले राम्ररी काम गरिनँ भने मैले आफू पछाडि अपराधहरू छोड्नेछु। यदि यी गम्भीर भए भने म प्रकाशित भएर हटाइन पनि सक्छु। अर्कोतर्फ, साधारण टोली सदस्यहरूको जिम्मेवारी थोरै हुन्छ, र मैले कुनै उल्लेखनीय श्रेय हासिल नगरे पनि, मैले आफू पछाडि अपराधहरू छोड्नेछैन र म प्रकाशित भएर हटाइनेछैन। मैले जे गर्दा मलाई फाइदा हुन्छ त्यही गर्ने सोचेँ, र मैले मण्डलीको हितबारे अलिकति पनि विचार गरिनँ। म “अरूको होइन आफ्‍नै दुनो सोझ्याउनुपर्छ,” “योग्यता नखोज, बरु आरोपबाट बच,” र “सतर्कता नै सुरक्षाको आधार हो” जस्ता शैतानी विषहरूको पूर्ण भरमा जिइरहेकी थिएँ। मैले के सोचेँ भने, आफ्नै स्वार्थबारे सोच्नु पूर्ण रूपमा स्वाभाविक कुरा हो—त्यसो नगर्नु मूर्खता हो। परमेश्‍वरको अभिप्राय मलाई सुपरिवेक्षक र टोली अगुवा भएर अझ बढी तालिम प्राप्त गर्न दिनु, र सिद्धान्तअनुसार काम गर्न सत्यता खोज्न सक्षम बनाउनु थियो। तर, मेरो विकृत दृष्टिकोणको आधारमा मैले परमेश्‍वरमाथि शङ्का गरेँ। मलाई के लाग्यो भने, मलाई सुपरिवेक्षक बनाउनु भनेको मलाई प्रकाश गर्ने र हटाउने एउटा तरिका हो। मैले परमेश्‍वरलाई संसारका ती हैसियत र शक्ति भएका मानिसहरू जस्तै ठानेँ, जो मानिसहरूप्रति निष्पक्ष र धर्मी नै हुन्छन् भन्‍ने छैन, र जसले सानो गल्ती गर्ने मानिसहरूलाई पनि हटाइदिन्छन्। के यो परमेश्‍वरप्रतिको ईश्‍वरनिन्दा होइन र? म साह्रै छली र दुष्ट थिएँ! परमेश्‍वरमा विश्‍वास गर्नु र एउटा सृजित प्राणीको कर्तव्य निर्वाह गर्नु पूर्ण रूपमा स्वभाविक र न्यायोचित कुरा हो, जुन मेरो लागि पन्छिनै नमिल्ने एउटा जिम्मेवारी हो। तर, मलाई शैतानी विषहरूले हानि पुऱ्याएको थियो, र म स्वार्थी, दुष्ट र छली बनेकी थिएँ। आफ्नो स्वार्थको रक्षा गर्न मैले पटक-पटक मेरो कर्तव्य इन्कार गरेँ, र परमेश्‍वरको अभिप्रायलाई अलिकति पनि ख्याल गरिनँ। यी शैतानी दर्शनहरूद्वारा जिउँदा त्यसले मलाई परमेश्‍वरको अझ बढी प्रतिरोध गर्ने बाटोतर्फ मात्र लैजान्छ, र म अन्ततः परमेश्‍वरद्वारा तिरस्कृत हुनेछु र हटाइनेछु। जब मैले यो कुरा बुझेँ, तब म पछुतो र आत्म-ग्लानीले भरिएँ, त्यसैले मैले परमेश्‍वरलाई प्रार्थना गरेँ, “हे परमेश्‍वर, म साह्रै स्वार्थी, नीच, दुष्ट र छली छु। मैले तपाईंमा विश्‍वास गर्न थालेदेखि, म आशिष्‌को पछि मात्र लागेकी छु र मैले तपाईंको अभिप्राय वा मण्डलीको कामबारे ख्याल गरेकी छैन। हे परमेश्‍वर, म पश्चात्ताप गर्न, र गलत बाटोमा हिँड्न छोड्न चाहन्छु।”

पछि, मैले परमेश्‍वरका वचनहरू पढेँ, र परमेश्‍वरको घरले मानिसहरूसँग व्यवहार गर्ने सिद्धान्तहरूबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरू परमेश्‍वरको घरले मानिसहरूलाई निष्पक्ष व्यवहार गर्छ भनेर विश्‍वास नै गर्दैनन्। तिनीहरू यस घरमा परमेश्‍वरले शासन गर्नुहुन्छ र यहाँ सत्यताले शासन गर्छ भन्‍ने विश्‍वास गर्दैनन्। तिनीहरू विश्‍वास गर्छन् कि कुनै व्यक्तिले चाहे जे कर्तव्य निर्वाह गरे पनि, यदि त्यहाँ केही समस्या पैदा भयो भने, परमेश्‍वरको घरले त्यस व्यक्तिलाई तुरुन्तै सम्हाल्नेछ, उसको कर्तव्य निर्वाह गर्ने योग्यता खोस्नेछ, उसलाई बाहिर पठाउनेछ, वा मण्डलीबाट निकाल्ने पनि गर्नेछ। के साँच्चै त्यस्तै हुन्छ त? पक्कै पनि हुँदैन। परमेश्‍वरको घरले हरेक व्यक्तिलाई सत्यता सिद्धान्तहरूअनुसार व्यवहार गर्छ। परमेश्‍वरले हरेक व्यक्तिलाई गर्ने व्यवहारमा उहाँ धर्मी हुनुहुन्छ। उहाँ व्यक्तिले एकपटक कस्तो व्यवहार गऱ्यो भन्‍ने कुरालाई मात्र हेर्नुहुन्‍न; उहाँले व्यक्तिको प्रकृति सार, उसको अभिप्राय, र उसको मनोवृत्तिलाई हेर्नुहुन्छ। विशेषगरी, उहाँले कुनै व्यक्तिले गल्ती गर्दा आत्म-चिन्तन गर्न सक्छ कि सक्दैन, ऊ पश्चात्तापी हुन्छ-हुँदैन, अनि उसले उहाँका वचनहरूका आधारमा समस्याको सार छर्लङ्ग बुझ्न सक्छ कि सक्दैन, र यसरी सत्यता बुझ्न, आफूलाई घृणा गर्न, अनि साँच्चै पश्चात्ताप गर्न सक्छ कि सक्दैन भनी हेर्नुहुन्छ। यदि कसैसित सही मनोवृत्ति छैन, अनि ऊ व्यक्तिगत अभिप्रायहरूले पूरै दूषित छ, यदि ऊ धूर्त षड्यन्त्रहरूले भरिएको छ र उसले भ्रष्ट स्वभावहरू मात्र प्रकट गर्छ, अनि, यदि समस्या पैदा हुँदा, उसले ढोँग, कुतर्क, आफूलाई सही साबित गर्ने काम समेत गर्छ, र जिद्दीपूर्वक आफ्ना गल्तीहरू स्विकार्न मान्दैन भने, त्यस्तो व्यक्तिले मुक्ति पाउन सक्दैन। उसले सत्यता बिलकुलै स्विकार्दैन, र ऊ सच्चा मानिस होइन; ऊ पूर्ण रूपमा प्रकाश भएको हुन्छ। जसले अलिकति पनि सत्यता स्विकार्दैनन् तिनीहरू सारमा अविश्‍वासी हुन् अनि तिनीहरूलाई हटाउन मात्र सकिन्छ। … मलाई भन, यदि कुनै व्यक्तिले गल्ती गरेको छ, तर ऊ साँचो बुझाइमा पुग्छ र पश्‍चात्ताप गर्न इच्‍छुक छ भने, के परमेश्‍वरको घरले उसलाई मौका दिँदैन र? परमेश्‍वरको छ हजार वर्षे व्यवस्थापन योजना समाप्त हुन लागेको बेला, निर्वाह गरिनुपर्ने कर्तव्यहरू धेरै छन्। तर यदि तँमा कुनै विवेक वा समझ छैन, र तँ आफ्नो उचित कार्यलाई ध्यान दिँदैनस् भने, यदि तैँले कर्तव्य निर्वाह गर्ने अवसर प्राप्त गरेको छस् तर यसलाई कदर गर्न जान्दैनस्, थोरै पनि सत्यता पछ्याउँदैनस्, र सबैभन्दा उपयुक्त समय त्यसै खेर फाल्छस् भने, तँलाई प्रकाश गरिनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मैले के बुझेँ भने परमेश्‍वरको घरमा, सत्यता र धार्मिकताले राज्य गर्छ। परमेश्‍वरको घरले सिद्धान्तअनुसार मानिसहरूलाई बर्खास्त गर्छ र हटाउँछ, अनि कसैको व्यवहार कुनै निश्चित समयमा वा कुनै निश्चित विषयमा कस्तो रह्यो भन्‍ने आधारमा कसैलाई पनि मनोमानी ढङ्गले व्यवहार गरिनेछैन। यो सबै मानिसहरूको निरन्तरको व्यवहार, सत्यता स्वीकार गर्ने उनीहरूको मनोवृत्ति, र उनीहरूले साँचो पश्चात्ताप गरेका छन् कि छैनन् भन्ने कुरामा आधारित हुन्छ। यदि कुनै व्यक्तिले लगातार मण्डलीको काममा अवरोध गर्छ र बाधा दिन्छ, र अरूले जतिसुकै मद्दत गरे पनि उसले पश्चात्ताप गर्दैन वा ऊ परिवर्तन हुँदैन भने, उसलाई बर्खास्त गरिनेछ र हटाइनेछ। तर, यदि कुनै व्यक्तिले आफ्नो कर्तव्य निर्वाह गर्दा भ्रष्ट स्वभाव प्रकट गर्छ वा मण्डलीको काममा अवरोध गर्छ र बाधा दिन्छ, तर तुरुन्तै आत्मचिन्तन गर्न, बुझ्न, पश्चात्ताप गर्न र परिवर्तन हुन सक्छ भने, परमेश्‍वरको घरले उसलाई कर्तव्य निर्वाह गर्ने अरू मौकाहरू दिनेछ। मैले सफा गर्ने काम गर्न थालेदेखि सिद्धान्तहरू नबुझेको कारण मैले कसरी काममा अवरोध गरेकी र बाधा दिएकी थिएँ, त्यसैले अपराध गरेकी थिएँ भन्नेबारे मैले सोचेँ। तर, मेरा अपराधहरूका कारण परमेश्‍वरको घरले मलाई बर्खास्त गरेन वा हटाएन, बरु मसँग सङ्गति गर्यो र मलाई मद्दत गर्यो। त्यसपछि, म पश्चात्ताप गर्न तयार भएकोले, मलाई निरन्तर कर्तव्य निर्वाह गर्न दिइयो। जहाँसम्म बर्खास्त हुने र हटाइनेहरूको कुरा छ, उनीहरूले टोली अगुवा वा सुपरिवेक्षकको रूपमा कर्तव्य निर्वाह गरेकोले त्यसो भएको होइन, तर उनीहरू गलत बाटोमा हिँडिरहेकोले त्यसो भएको हो। उनीहरूले अपराध गरेका थिए, तर काटछाँट स्वीकार गरेनन्, र पश्चात्ताप गरेनन्। त्यसपछि मात्र उनीहरूलाई बर्खास्त गरियो र हटाइयो। मैले टोलीमा भएकी एउटी सिस्टरबारे सोचेँ जो सुपरिवेक्षक थिइनन्। तर, आफ्नो कर्तव्य निर्वाह गर्दा, उनले सँगै काम गर्ने सिस्टरहरूसँग ख्याति र प्राप्तिका लागि प्रतिस्पर्धा गर्थिन् र पछाडिबाट उनीहरूको खुट्टा तान्‍ने काम गर्थिन्। यसले मण्डलीको काममा अवरोध र बाधा पुऱ्यायो, र सङ्गति दिइएपछि पनि उनले पश्चात्ताप गरिनन्। अन्त्यमा उनलाई बर्खास्त गरियो। साथै, दुई जना पूर्वसुपरिवेक्षकहरूले ठूलो जिम्मेवारी बोकेको कारणले उनीहरूलाई बर्खास्त गरिएको होइन, तर उनीहरूले लगातार सत्यता नपछ्याएको र व्यावहारिक काम नगरेको कारणले बर्खास्त गरिएको हो। जब उनीहरूलाई काटछाँट गरियो वा उनीहरूका ब्रदर-सिस्टरहरूले मद्दत गर्न सङ्गति गरे, तब उनीहरूले साँचो रूपमा पश्चात्ताप गरेनन् वा उनीहरू परिवर्तन भएनन्। उनीहरूले कुन कर्तव्य निर्वाह गरे वा कति ठूलो जिम्मेवारी बोके भन्ने कुरासँग उनीहरूको बर्खास्तीको कुनै सम्बन्ध थिएन। मैले के महसुस गरेँ भने, टोली अगुवा हुँदा ठूलो जिम्मेवारी हुने भएकोले यो खतरनाक हुन्छ, र टोली सदस्य हुनु तुलनात्मक रूपमा सुरक्षित र भरपर्दो हुन्छ भन्ने मेरो विश्वास भ्रामक र तर्कहीन रहेछ, अनि यो सत्यता सिद्धान्तअनुसार रहेनछ। परमेश्‍वरको घरले मलाई कर्तव्य निर्वाह गर्ने मौका दियो, र परमेश्‍वरको अभिप्राय ममाथि आइपर्ने मानिस, घटना र कामकुराहरूमा मैले सत्यता खोजूँ, र अझ बढी सत्यता सिद्धान्तहरू बोध गरूँ र बुझूँ भन्ने थियो। मैले यो दुर्लभ अवसरको कदर गरेर आफ्‍नो कर्तव्य स्वीकार गर्नुपर्थ्यो।

पछि, मैले परमेश्‍वरका थप वचनहरू पढेँ, र अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “त्यसो भए, इमानदार व्यक्तिले कस्तो व्यवहार गर्नुपर्छ? तिनीहरू परमेश्‍वरका बन्दोबस्तहरूमा समर्पित हुनुपर्छ, आफूले निभाउनुपर्ने कर्तव्यमा अर्पित हुनुपर्छ, र परमेश्‍वरका अभिप्रायहरू पूरा गर्न लागिपर्नुपर्छ। यसले आफूलाई केही तरिकामा प्रकट गर्छ। एउटा तरिका हो, आफ्ना देहगत हितहरूलाई विचार नगरी आफ्नो कर्तव्य इमानदार हृदयले स्वीकार गर्नु, यसबारे आधा मनको नहुनु र आफ्नो फाइदाको लागि षड्यन्त्र नगर्नु। ती इमानदारीका प्रकटीकरणहरू हुन्। अर्को तरिका भनेको आफ्‍नो कर्तव्य राम्ररी निर्वाह गर्नमा आफ्‍नो सारा हृदय र बल लगाउनु, परमेश्‍वरको घरले सुम्पेका कामहरू उचित रूपमा गर्नु, र परमेश्‍वरलाई सन्तुष्ट पार्नको लागि आफ्‍नो कर्तव्यमा आफ्‍नो हृदय र प्रेम लगाउनु हो। इमानदार व्यक्तिसँग आफ्नो कर्तव्य निर्वाह गर्दा हुनुपर्ने प्रकटीकरणहरू यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “मानिसको कर्तव्य र उसले आशिष्‌हरू पाउँछ कि सन्ताप भोग्छ भन्‍ने बीच कुनै सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा बहानाहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। … तैँले आशिष्‌हरू प्राप्त गर्नका लागि आफ्नो कर्तव्य निर्वाह गर्नु हुँदैन, र तैँले सन्ताप आइपर्ने डरले आफ्नो कर्तव्य निर्वाह गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले निर्वाह गर्ने आफ्नो कर्तव्य भनेको उसले गर्नुपर्ने कार्य हो, र यदि ऊ आफ्नो कर्तव्य निर्वाह गर्दैन भने, यो उसको विद्रोह हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। परमेश्‍वर के भन्नुहुन्छ भने, इमानदार मानिसहरू परमेश्‍वरका योजनाबद्ध कार्य र बन्दोबस्तहरूमा समर्पित हुन सक्छन्, र उनीहरूले आफ्नो कर्तव्य राम्ररी पूरा गर्न आफ्नो हृदय र सामर्थ्य लगाउँछन्। उनीहरूले आफ्नै लागि दाउपेच गर्दैनन्, वा आफ्नै स्वार्थको नाफा-नोक्सानबारे विचार गर्दैनन्। यसबाहेक, कर्तव्य भनेको एउटा यस्तो जिम्मेवारी हो जसलाई हामीले नैतिक रूपमा पन्छाउन मिल्दैन, र हामीले कस्तो आशिष्‌ पाउँछौँ वा कस्तो दुर्भाग्य भोग्छौँ भन्ने कुरासँग यसको कुनै सम्बन्ध हुँदैन। हामीले दुर्भाग्यसँग डराएर कर्तव्य इन्कार गर्नु हुँदैन, न त आशिष्‌का खातिर कर्तव्य स्वीकार गर्नु नै हुन्छ। मानिसहरूले आफ्ना कर्तव्यहरू पूरा गर्नु पूर्ण रूपमा स्वभाविक र न्यायोचित कुरा हो। यो बुझेपछि, मैले मेरो कर्तव्यलाई कसरी लिनुपर्छ भन्ने थाहा पाएँ। मेरो क्षमता र कार्य सामर्थ्य औसत भए पनि, एक सृजित प्राणीको रूपमा, मैले जे गर्नुपर्छ त्यो गर्नै पर्छ। आफ्नो कर्तव्य निर्वाह गर्दा मैले नबुझेका कुराहरूबारे अझ बढी खोज्न सक्छु, र, मेरो आफ्नै क्षमता र सामर्थ्यको दायराभित्र रहेर, मैले पूरा गर्नुपर्ने कर्तव्य पूरा गर्न आफ्नो सक्दो प्रयास गर्न सक्छु। ममा हुनुपर्ने मनोवृत्ति यही हो। मेरा विगतका ऋणहरू तिर्न, मैले ब्रदर-सिस्टरहरूलाई सफा गर्ने सामग्रीहरू व्यवस्थित गर्न मद्दतका लागि सक्रिय भई प्रस्ताव राखेँ, र अगुवाहरू सहमत हुनुभयो। मैले अहिलेसम्म धेरै प्रवेश वा परिवर्तनहरू हासिल गरेकी नभए पनि, यस पटक प्रकाशमा आएर, मैले मेरो विश्‍वासको पछ्याइपछाडिका गलत दृष्टिकोणहरूबारे केही बुझाइ प्राप्त गरेकी छु, परमेश्‍वरको अभिप्रायको ख्याल गर्न कसरी आफ्नो कर्तव्य राम्ररी निर्वाह गर्ने भन्ने सिकेकी छु, र म परमेश्‍वरका योजनाबद्ध कार्य र बन्दोबस्तहरूमा समर्पित हुन तयार छु। परमेश्‍वरलाई धन्यवाद!


१००. अल्छीपनलाई आफ्नो बरबादीको कारण नबनाऊ

शिन्चे, चीन

२०२४ को जुलाईमा, म मण्डलीमा लेखन-पठनको कामकी सुपरिवेक्षक थिएँ। एक जना अगुवा पक्राउ पर्नुभएकाले, मेरो सहकर्मी र मैले सुरक्षा जोखिमको सामना गर्नुपर्‍यो, त्यसैले हामीले घरमै बसेर पत्रहरूमार्फत कामको अनुगमन गर्नुपर्‍यो। सुरुमा, म अझै पनि सक्रिय रूपमा कामको अनुगमन गर्न र टोलीका समस्याहरूबारे छलफल गर्न पत्रहरू लेख्‍न सक्थेँ। टोलीका सदस्यहरू जस्तोसुकै गलत स्थितिमा भए पनि, तिनलाई समाधान गर्नका लागि म परमेश्‍वरका वचनहरू पनि खोज्न सक्थेँ, अनि लागू गर्नुपर्ने कुनै काम हुँदा, म त्यो लागू गर्न हतार गर्थेँ। म अलि व्यस्त भए तापनि, मलाई हृदयमा त्यति थकित महसुस भएको थिएन। मेरो कार्यभार बढ्दै जाँदा, र केही समूहमा समाधान गर्नुपर्ने समस्याहरू देखा पर्दै जाँदा, मैले मनमनै सोचेँ, “हरेक काममा अनुगमन र विस्तृत कुराकानी गर्नुपर्‍यो भने, त्यसमा कति धेरै सोच र ऊर्जा लाग्ला? यसबाहेक, यति धेरै कामका सबै विवरणको अनुगमन गर्नु त अति नै हुन्छ!” मैले एउटा समूहका ब्रदर-सिस्टरहरूले धेरै वर्षदेखि लेखन-पठनको कर्तव्य निर्वाह गर्दै आएको, केही सिद्धान्तमा पोख्त भएको, अनि आफ्नो कर्तव्यमा केही नतिजा हासिल गरेकोबारे सोचेँ। मलाई लाग्यो, मैले त्यो समूहबारे त्यति धेरै चिन्ता गर्नु आवश्यक छैन, त्यसैले, मैले त्यसपछि तिनीहरूको काममा खासै ध्यान दिइनँ। कहिलेकाहीँ मैले तिनीहरूलाई आफ्नो कर्तव्य निर्वाह गर्दा कुनै कठिनाइ आइपरेको छ कि भनेर विस्तृत रूपमा बुझ्नेबारे सोचेँ, तर फेरि मनमनै विचार गरेँ, “यी विवरणहरू बुझ्न धेरै प्रयास र सोचविचार लाग्छ। छोडिदिऊँ। यी मानिसहरूको पेसागत सीप राम्रै छ र केही कार्य अनुभव पनि छ, त्यसैले तिनीहरूले आफैँ गरून्।” त्यसपछि, मैले त्यो समूहको कामलाई फेरि कहिल्यै विस्तृत रूपमा बुझिनँ वा पछ्याइनँ। केही समयपछि, मैले त्यो समूहले धेरै दिनदेखि कुनै पनि प्रवचन पेस नगरेको देखेँ, त्यसैले के भइरहेको छ भनेर थाहा पाउन मैले तुरुन्तै तिनीहरूलाई पत्र लेखेँ। समूह अगुवाले हालसालै प्राप्त भएका प्रवचनहरूको गुणस्तर खराब भएको र धेरै पेस गर्न नसकिएको जानकारी दिइन्। कामको नतिजा खराब भएको देखेर, उनलाई अलिक दिक्दार महसुस भयो। मैले समूह अगुवासँग संक्षिप्त रूपमा सङ्गति गरेँ, र उनलाई बोझ लिन र विचलनहरूको सारांश निकाल्न सबैलाई अगुवाइ गर्न भनेँ। पछि, मैले सुरुमा त यो समूहको कामबारे अझ विस्तृत रूपमा बुझ्न चाहेकी थिएँ, तर फेरि सोचेँ, “मैले केही काम गर्न अझै बाँकी छ। यी समस्याहरू बुझ्न र समाधान गर्न धेरै सोच र प्रयास लाग्नेछ। समूह अगुवालाई केही सिद्धान्त थाहा छ, अनि अगुवाहरूले हामीले पेस गरेका प्रवचनहरूमा भएका समस्याहरूको सारांश पनि निकालिदिनुभएको छ। उहाँहरूले छलफल गरेको मार्ग एकदमै स्पष्ट थियो, त्यसैले म तिनीहरूलाई आफैँ अध्ययन गर्न र संलग्न हुन दिन सक्छु।” यसरी, मैले अगुवाहरूबाट आएका पत्रहरू समूहमा पठाइदिने मात्र गरेँ, र तिनीहरूसँग बसेर समस्या र विचलनहरूको सारांश निकालिनँ। तिनीहरूले कसरी अध्ययन गरिरहेका छन् र सिकेका कुराहरू लागू गर्न सक्छन् कि सक्दैनन् जस्ता कामको विवरणबारे मैले सोधिनँ।

धेरै समय नबित्दै, अगुवाहरूबाट एउटा पत्र आयो जसमा प्रवचन टोलीको काम सुस्त गतिमा अघि बढिरहेको र तिनीहरूले पेस गरिरहेका प्रवचनहरूको गुणस्तर पनि खराब भएको बताइएको थियो। उहाँहरूले मलाई तुरुन्तै कारण पत्ता लगाउन भन्नुभयो। यो पत्र पढेपछि, मैले मनमा आत्म-ग्लानि महसुस गरेँ र त्यसपछि मात्र मैले आत्मचिन्तन थालेँ। मैले परमेश्‍वरका वचनहरू देखेँ: “झूटा अगुवाहरूको कामको प्रमुख विशेषता भनेको धर्मसिद्धान्तबारे बकबक गरिरहने र नाराहरू भट्याइरहने हो। आफ्‍ना आदेशहरू जारी गरिसकेपछि, तिनीहरूले त्यस मामलाबाट हात झिकिहाल्छन्। तिनीहरूले कामको त्यसपछिको विकासबारे प्रश्‍नहरू सोध्दैनन्; तिनीहरूले कुनै समस्या, विचलन, वा कठिनाइहरू उत्पन्‍न भए कि भनेर सोध्दैनन्। तिनीहरूले काम अह्राउनेबित्तिकै आफ्नो काम सकिएको मान्छन्। … कामको अनुगमन नगर्नु, काम अह्राइसकेपछि थप केही नगर्नु, यसबाट हात झिक्नु—यो झूटा अगुवाहरूको कामकुरा गर्ने तरिका हो। कामको अनुगमन नगर्नु वा त्यस सम्बन्धमा निर्देशन प्रदान नगर्नु, उत्पन्न भएका समस्याहरूबारे सोधपुछ नगर्नु वा तिनलाई समाधान नगर्नु, र कामको प्रगति वा प्रभावकारिता बोध नगर्नु—यी पनि झूटा अगुवाहरूका प्रकटीकरण नै हुन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। “झूटा अगुवाहरू वास्तविक काम गर्न सक्दैनन्—तिनीहरूले जे गरे पनि त्यसको सुरुवात त दह्रिलै हुन्छ तर अन्त्यमा त्यो विस्तारै कमजोर हुँदै जान्छ। तिनीहरूले खेल्‍ने भूमिका भनेको समारोहहरूको उद्घाटन गर्ने मात्रै हो: तिनीहरूले नाराहरू गाउँछन् र धर्मसिद्धान्तहरू प्रचार गर्छन्, र जब तिनीहरूले अरूलाई काम सुम्पेका र यसको जिम्मेवारी कसले लिने भन्‍नेबारे बन्दोबस्त गरेका हुन्छन्, तब तिनीहरूका लागि यो काम सकिन्छ। तिनीहरू चीनका ग्रामीण क्षेत्रमा पाइने चर्को आवाजमा घन्किने लाउडस्पीकरजस्तै हुन्छन्—तिनीहरूले खेल्ने भूमिका यति मात्र हो। तिनीहरूले थोरै प्रारम्भिक काम मात्रै गर्छन्; बाँकी काममा, तिनीहरू कहीँकतै देखिँदैनन्। जहाँसम्म हरेक काम कसरी अघि बढिरहेको छ, यो सिद्धान्तहरूअनुरूप छ कि छैन, र यो प्रभावकारी छ कि छैन भन्‍नेजस्ता निश्‍चित प्रश्‍नहरूको कुरा छ—तिनीहरूलाई तिनको उत्तर थाहा हुँदैन। तिनीहरू कहिल्यै पनि तल्‍लो तहसँग गहन रूपमा संलग्‍न हुने र कार्यस्थलमै गएर हरेक कामको प्रगति र विवरणहरूबारे बुझ्ने र बोध गर्ने गर्दैनन्। त्यसकारण, झूटा अगुवाहरूले अगुवाका रूपमा आफ्नो कार्यकालमा अवरोध र बाधाहरू निम्त्याउने, वा विभिन्‍न दुष्कर्महरू गर्ने उद्देश्य नराख्न सक्छन्, तर वास्तवमा तिनीहरूले काम ठप्प पार्छन्, मण्डलीको हरेक कामको प्रगतिमा ढिलाइ गराउँछन्, र परमेश्‍वरका चुनिएका मानिसहरूका लागि आफ्नो कर्तव्य राम्ररी पूरा गर्न र जीवन प्रवेश प्राप्त गर्न असम्भव तुल्याउँछन्। यसरी काम गरेर, तिनीहरूले परमेश्‍वरका चुनिएका मानिसहरूलाई परमेश्‍वरमाथिको विश्‍वासको सही मार्गमा कसरी डोर्‍याउन सक्छन् होला र? यसले देखाउँछ कि झूटा अगुवाहरूले कुनै पनि वास्तविक काम गर्दैनन्। तिनीहरू मण्डलीको काम सामान्य रूपमा अघि बढ्ने सुनिश्चित गर्नका निम्ति आफूले जिम्मेवारी लिनुपर्ने कामको अनुगमन गर्न वा मार्गदर्शन र सुपरिवेक्षण प्रदान गर्न असफल हुन्छन्; तिनीहरू अगुवा र कामदारहरूका अपेक्षित कार्यहरू निर्वाह गर्न असफल हुन्छन्, र तिनीहरू आफ्नो बफादारी वा जिम्मेवारीहरू पूरा गर्न असफल हुन्छन्। यसले पुष्टि गर्छ कि झूटा अगुवाहरू आफ्नो कर्तव्य निर्वाहमा बफादार हुँदैनन्, तिनीहरू झारा मात्र टार्छन्; तिनीहरूले परमेश्‍वरका चुनिएका मानिसहरू र परमेश्‍वर स्वयम्‌ गरी दुवैलाई छल गर्छन्, र तिनीहरूले उहाँको इच्छालाई अघि बढाउने कार्यमा असर र बाधा पुर्‍याउँछन्। यो तथ्य सबैले देख्न सक्छन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। झूटा अगुवाहरूलाई खुलासा गर्ने परमेश्‍वरका यी वचनहरू पढ्दा, मैले धेरै न्याय गरिएको महसुस गरेँ। झूटा अगुवाहरू दैहिक सुखसयलमा लिप्त हुन्छन्, र आफ्नो कर्तव्यमा झाराटारुवा हुन्छन्। काम लागू गर्दा, तिनीहरू माथिबाट आएको आदेश तल पुऱ्याउने र निर्देशन जारी गर्ने काममा मात्र सन्तुष्ट हुन्छन्; तिनीहरूले वास्तवमा कामको विवरणको सुपरिवेक्षण वा अनुगमन गर्दैनन्, अनि काममा भएका समस्याहरू बुझ्दैनन् वा तिनलाई राम्ररी बोध गर्दैनन्। तिनीहरूले समस्याहरू पत्ता लगाउँदा पनि, तिनलाई तुरुन्तै समाधान गर्दैनन्, जसले कामको प्रगतिमा निकै ढिलाइ गराउँछ। के मेरो व्यवहार ठ्याक्कै यस्तै थिएन र? म निरन्तर प्रयास लगाउन र थकित हुनदेखि डराउँथेँ, अनि ममा आफ्नो कर्तव्यमा अलिकति पनि जिम्मेवारी बोध थिएन। एउटा समूहको प्रवचनको कामले कुनै नतिजा नदिएको देख्दा, मैले कामबारे सोधपुछ गरेर औपचारिकता मात्र पूरा गरेँ र टोली अगुवालाई विचलन र समस्याहरूको सारांश निकाल्ने काममा समूहका सदस्यहरूलाई अगुवाइ गर्न लगाएँ। पछि समूहका सदस्यहरू अझै पनि कठिनाइमा जिइरहेको थाहा पाउँदा पनि, यो समाधान गर्न मैले थप प्रयास लगाउन वा अझै मूल्य चुकाउन चाहिनँ। मैले अगुवाहरूबाट आएका पत्रहरू तिनीहरूलाई पठाइदिने मात्र गरेँ र काममा भएका समस्याहरूलाई वास्तवमा समाधान नगरीकन तिनीहरूलाई आफैँ अध्ययन गर्न र संलग्न हुन भनेँ। मैले आफू आफ्नो कर्तव्यमा गैरजिम्मेवार र वास्तविक काम नगरी औपचारिकता मात्र पूरा गर्ने झूटा अगुवा जस्तै रहेको देखेँ। मैले आफ्नो कर्तव्यमा भएका वास्तविक कठिनाइहरूलाई समाधान गरिनँ, जसको मतलब कसैले पनि आफ्नो कर्तव्यमा अगाडि बढ्ने मार्ग पाएन, र काम ठप्प भयो। यी सबै मैले वास्तविक काम नगर्नुका परिणामहरू थिए। मैले सुपरिवेक्षकको कर्तव्य निर्वाह गर्नुपछाडि परमेश्‍वरको अभिप्राय म टोलीको कामको विवरणको अनुगमन गरूँ, सुपरिवेक्षण गरूँ, र त्यसमा संलग्न होऊँ, अनि टोलीका सदस्यहरूको स्थिति बुझूँ र बोध गरूँ, तिनीहरूको कर्तव्यमा भएका विचलन र समस्याहरू पत्ता लगाऊँ, र यी कुराहरू समाधान गर्न तुरुन्तै सत्यता सङ्गति गर्न सकूँ, जसले गर्दा काम सामान्य रूपमा अघि बढ्न सकोस् भन्ने थियो। तर, मैले आफ्ना जिम्मेवारीहरू पूरा गरिनँ। मेरो कर्तव्यमा, म माथिबाट आएको आदेश तल पुऱ्याउनमै सन्तुष्ट थिएँ, र मलाई काम लागू भएसम्म सबै ठीक छ भन्ने लाग्थ्यो। मलाई त्यस समूहका सदस्यहरूले धेरै वर्षदेखि लेखन-पठनको कर्तव्य निर्वाह गर्दै आएका र केही सिद्धान्तमा पोख्त भइसकेका हुनाले, मैले थप सोच वा प्रयास लागाउनुपर्दैन भन्ने पनि लाग्थ्यो। मैले सबै काम तिनीहरूमाथि थोपरिदिएँ, मानौँ यो स्वभाविक कुरा हो, अनि आफूचाहिँ पन्छिएर बस्ने हाकिम बनेँ। यसबारे सोच्दा, तिनीहरूसँग आफ्नो कर्तव्यमा केही अनुभव भए पनि, सबैमा विचलन र कमीकमजोरीहरू हुन्छन्, र कहिलेकाहीँ भ्रष्ट स्वभावहरूमा जिउन सक्छन्, त्यसैले मैले निरन्तर तिनीहरूको कर्तव्यप्रतिको मनोवृत्तिमाथि नजर लगाउनुपर्थ्यो, काममा भएका समस्या र कठिनाइहरू पत्ता बुझ्नुपर्थ्यो, र यी कुराहरू तुरुन्तै समाधान गर्नुपर्थ्यो। यी मेरा जिम्मेवारीहरू थिए। तर, मैले सधैँ आफ्नो देहको कष्ट कसरी कम गर्ने भन्ने कुराको मात्र ख्याल गरेँ। मैले परमेश्‍वरको अभिप्रायलाई अलिकति पनि ख्याल गरिनँ! मैले कम मानसिक प्रयास लगाए पनि, र मेरो देह त्यति थकित नभए पनि, देहलाई ख्याल गरेर र आफ्नो कर्तव्य निर्वाह गर्दा झाराटारुवा भएर मैले कामको प्रगतिमा ढिलाइ गरेँ, र मैले परमेश्‍वरसामु अपराध गरेकी थिएँ। जब मैले यो सोचेँ, मलाई गहिरो पछुतो, र परमेश्‍वरप्रति ऋणी महसुस भयो।

त्यसपछि, मैले आत्मचिन्तन गरेँ। मेरो कर्तव्यमा, म किन थप प्रयास लगाउन अनिच्छुक थिएँ, र म किन निरन्तर झाराटारुवा र गैरजिम्मेवार भइरहेकी थिएँ? मैले परमेश्‍वरका वचनहरू पढेँ: “अर्को प्रकारको झुटो अगुवा हुन्छ, जसबारे हामीले ‘अगुवा र कामदारहरूका जिम्मेवारीहरू’ भन्‍ने विषयबारे सङ्गति गर्दा बारम्बार कुरा गरेका छौँ। त्यस्ताहरूसँग केही क्षमता हुन्छ, तिनीहरू बुद्धिहीन हुँदैनन्, आफ्नो काममा तिनीहरूसँग तरिका र विधिहरू, साथै समस्याहरू समाधान गर्ने योजनाहरू हुन्छन्, र जब तिनीहरूलाई कुनै काम दिइन्छ, तिनीहरूले लगभग अपेक्षित मानकहरूअनुसार नै त्यसलाई कार्यान्वयन गर्न सक्छन्। तिनीहरूले काममा उत्पन्‍न हुने कुनै पनि समस्या पत्ता लगाउन सक्छन् र तीमध्ये केहीलाई समाधान गर्न पनि सक्छन्; जब तिनीहरूले केही मानिसहरूले रिपोर्ट गरेका समस्याहरू सुन्छन्, वा केही मानिसहरूका व्यवहार, प्रकटीकरण, बोली र कार्यहरू अवलोकन गर्छन्, तब तिनीहरूले हृदयमा प्रतिक्रिया जनाउँछन्, र तिनीहरूको आफ्नै राय र मनोवृत्ति हुन्छ। अवश्य नै, यदि यी मानिसहरूले सत्यता पछ्याउँछन् र तिनीहरूमा बोझको बोध हुन्छ भने, यी सबै समस्याहरू समाधान गर्न सकिन्छ। तर, हामीले आज सङ्गति गरिरहेका प्रकारको व्यक्तिको जिम्मेवारीमा पर्ने काममा समस्याहरू अप्रत्याशित रूपमा सुल्झिँदैनन्। त्यस्तो किन हुन्छ? किनभने यी मानिसहरू वास्तविक काम गर्दैनन्। तिनीहरू सहजता मन पराउँछन् र कडा परिश्रमलाई घृणा गर्छन्, तिनीहरू केवल सतही रूपमा झाराटारूवा मेहनत लगाइरहेका हुन्छन्, तिनीहरूलाई निष्क्रिय हुन र हैसियतका लाभहरू उपभोग गर्न मन पर्छ, तिनीहरूलाई मानिसहरूमाथि हैकम चलाउन मन पर्छ, र तिनीहरू अलिअलि मुख चलाएर केही सुझाव मात्रै दिन्छन् र आफ्नो काम सकियो भन्ठान्छन्। तिनीहरू मण्डलीको कुनै पनि वास्तविक काम वा परमेश्‍वरले तिनीहरूलाई सुम्पने महत्त्वपूर्ण कामलाई हृदयमा लिँदैनन्—तिनीहरूसँग यो बोझको बोध हुँदैन, र परमेश्‍वरको घरले यी कुराहरूमा बारम्बार जोड दिए पनि, तिनीहरूले अझै पनि तिनलाई हृदयमा लिँदैनन्। उदाहरणका लागि, तिनीहरू परमेश्‍वरको घरको चलचित्र निर्माणको काम वा लेखन-पठनको काममा हस्तक्षेप गर्न वा त्यसबारे सोधपुछ गर्न चाहँदैनन्, न त यस प्रकारका कामहरू कसरी अघि बढिरहेका छन् र तिनले कस्ता नतिजाहरू हासिल गरिरहेका छन् भनेर जाँचपड्ताल गर्ने इच्छा नै गर्छन्। तिनीहरू केही अप्रत्यक्ष सोधपुछ मात्र गर्छन्, र मानिसहरू यस काममा व्यस्त छन् र उनीहरूले यो काम गरिरहेका छन् भन्‍ने थाहा पाएपछि, तिनीहरू त्यसबारे थप सरोकार नै राख्दैनन्। तिनीहरूलाई त्यस काममा समस्याहरू छन् भन्‍ने राम्ररी थाहा हुँदा पनि, तिनीहरू अझै तिनमा सङ्गति गर्न र तिनलाई समाधान गर्न चाहँदैनन्, न त मानिसहरूले कसरी आफ्ना कर्तव्यहरू निर्वाह गरिरहेका छन् भनेर सोधपुछ वा जाँचपड्ताल नै गर्छन्। तिनीहरू यी कुराहरूबारे किन सोधपुछ वा जाँचपड्ताल गर्दैनन्? तिनीहरू के सोच्छन् भने, यदि तिनीहरूले यी कुराहरूको जाँचपड्ताल गरे भने, तिनीहरूले समाधान गर्नुपर्ने धेरै समस्या हुनेछन्, र त्यो अति चिन्ताजनक हुनेछ। यदि तिनीहरूले जहिले पनि समस्याहरू समाधान गरिरहनुपर्‍यो भने, जीवन अत्यन्तै थकाइलाग्दो हुनेछ! यदि तिनीहरूले धेरै चिन्ता लिए भने, तिनीहरूलाई खाना मिठो लाग्न छोड्नेछ, र तिनीहरू राम्ररी निदाउन सक्नेछैनन्, तिनीहरूको देहलाई थकित महसुस हुनेछ, र त्यसपछि जीवन दुःखी हुनेछ। त्यसकारण, तिनीहरूले कुनै समस्या देख्दा सकेसम्म त्यसलाई पन्छाउँछन् र बेवास्ता गर्छन्। यस प्रकारको व्यक्तिको समस्या के हो? (ऊ अत्यन्तै अल्छे हुन्छ।) ल भन्, कसको समस्या गम्भीर हुन्छ: अल्छी मानिसहरूको कि कमजोर क्षमता भएका मानिसहरूको? (अल्छी मानिसहरूको।) किन अल्छी मानिसहरूको समस्या गम्भीर हुन्छ? (कमजोर क्षमता भएका मानिसहरू अगुवा वा कामदार बन्‍न सक्दैनन्, तर आफ्नो क्षमताभित्रको कर्तव्य निर्वाह गर्दा तिनीहरू अलिक प्रभावकारी हुन सक्छन्। तर, अल्छी मानिसहरूले केही पनि गर्न सक्दैनन्; तिनीहरूसँग क्षमता नै भए पनि, त्यसको कुनै प्रभाव हुँदैन।) अल्छी मानिसहरू केही पनि गर्न सक्दैनन्। दुई शब्दमा सारांश निकाल्नुपर्दा, तिनीहरू निकम्मा मानिस हुन्; तिनीहरूमा दोस्रो दर्जाको अशक्तता हुन्छ। अल्छी मानिसहरूको क्षमता जति नै राम्रो भए पनि, यो देखावटी कुरा मात्रै हुन्छ; तिनीहरूसँग राम्रो क्षमता भए पनि, त्यसको कुनै काम हुँदैन। तिनीहरू अत्यन्तै अल्छी हुन्छन्—तिनीहरूलाई आफूले के गर्नुपर्छ भनेर थाहा भए पनि, तिनीहरू त्यो गर्दैनन्; र तिनीहरूलाई कुनै कुरा समस्या हो भनेर थाहा भए पनि, तिनीहरू यसलाई समाधान गर्न सत्यताको खोजी गर्दैनन्; र काम प्रभावकारी हुनका लागि तिनीहरूले के-कस्ता कठिनाइहरू भोग्नुपर्छ भनेर तिनीहरूलाई थाहा भए पनि, तिनीहरू यी सार्थक कठिनाइहरू सहन इच्छुक हुँदैनन्—त्यसैले तिनीहरू कुनै सत्यता प्राप्त गर्न सक्दैनन्, र कुनै वास्तविक काम गर्न सक्दैनन्। तिनीहरू मानिसहरूले सहनुपर्ने कठिनाइ सहन चाहँदैनन्; तिनीहरूलाई सुखसयलमा लिप्त हुन, हर्ष र फुर्सतको समयको आनन्द उठाउन, अनि स्वतन्त्र र तनावरहित जीवनको आनन्द उठाउन मात्रै आउँछ। के तिनीहरू बेकामका हुँदैनन् र? कठिनाइ सहन नसक्ने मानिसहरू जिउन लायक हुँदैनन्। सधैँ परजीवीको जीवन जिउन चाहनेहरू विवेक वा समझ नभएका मानिस हुन्; तिनीहरू पशु हुन् र त्यस्ता मानिसहरू श्रम गर्नसमेत योग्य हुँदैनन्। तिनीहरूले कठिनाइ सहन नसक्ने हुँदा, तिनीहरूले श्रम गरे पनि, त्यो राम्ररी गर्न सक्दैनन्, र यदि तिनीहरू सत्यता प्राप्त गर्न चाहन्छन् भने, त्यसको आशा झनै कम हुन्छ। कष्ट भोग्न नसक्ने र सत्यतालाई प्रेम नगर्ने व्यक्ति रद्दी व्यक्ति हो; ऊ श्रम गर्नसमेत योग्य हुँदैन। ऊ अलिकति पनि मानवता नभएको पशु हो। त्यस्ता मानिसहरूलाई हटाउनैपर्छ; यो मात्र परमेश्‍वरका अभिप्रायहरूअनुरूप हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। “शैतानको दर्शन र तर्क मानिसहरूको जीवन बनेको छ। मानिसहरूले जेसुकैको खोजी गर्ने भए पनि, तिनीहरू वास्तवमा आफ्नै लागि त्यसो गर्छन्—अनि त्यसकारण तिनीहरू सबै आफ्‍नै लागि जिउँछन्। ‘अरूको होइन आफ्‍नै दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पूर्ण रूपमा भ्रष्ट मानवजातिको अस्तित्वको जग बनिसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वर भन्‍नुहुन्छ: “अल्छी मानिसहरूको क्षमता जति नै राम्रो भए पनि, यो देखावटी कुरा मात्रै हुन्छ,” र “ऊ श्रम गर्नसमेत योग्य हुँदैन। ऊ अलिकति पनि मानवता नभएको पशु हो,” र “उसलाई हटाउनैपर्छ।” मैले परमेश्‍वर झूटा अगुवाहरूलाई कति धेरै घृणा गर्नुहुँदो रहेछ भन्ने देखेँ। झूटा अगुवाको क्षमता जतिसुकै राम्रो भए पनि, तिनीहरू अत्यन्तै अल्छी हुने, आफ्नो कर्तव्यमा गैरजिम्मेवार हुने, र कामको विवरणको सुपरिवेक्षण वा अनुगमन नगर्ने हुनाले, तिनीहरू श्रम गर्न समेत अयोग्य हुन्छन्, अनि तिनीहरूले परमेश्‍वरको घृणा र तिरस्कार भोग्नेछन्। यी वचनहरू पढ्दा, मलाई परमेश्‍वरले आमने-सामने भएर मलाई न्याय गरिरहनुभए जस्तो लाग्यो, र हरेक पङ्क्तिले मेरो हृदय छेड्यो। यसबारे सोच्दा, मैले धेरै मानसिक ऊर्जा खर्च गर्न नचाहेको कारण के थियो भने, म अत्यन्तै अल्छी थिएँ र सुखसयलमा ज्यादै लिप्त थिएँ। परमेश्‍वरलाई भेट्टाउनुभन्दा पहिले, म अक्सर मानिसहरूले यसो भनेको सुन्थेँ, “अरूको होइन आफ्‍नै दुनो सोझ्याउनुपर्छ,” “मद्यपान र सङ्गीतको आनन्द लिँदै, जीवनले साँच्चै कति समय पो दिन्छ र?” र “आजको दिनको आनन्द लेऊ, अनि सही र गलतको वास्ता नगर।” मलाई शैतानले ममा हालेका यी वाहियात विचारहरूद्वारा अभ्यस्त गरिएको र विषाक्त पारिएको थियो, त्यसैले मलाई देहसुखमा जिउन मन पर्थ्यो र म स्वतन्त्र र आरामदायी जीवन पछ्याउँथेँ। मलाई लाग्थ्यो, राम्रो दैहिक आनन्दले मात्र मानिसले स्वतन्त्र र सहज जीवन जिउन सक्छ। म अस्तित्वसम्बन्धी यी शैतानी दृष्टिकोणहरूअनुसार जिउँथेँ, र जब-जब मेरो कर्तव्य व्यस्त र थकाइलाग्दो हुन्थ्यो, म आफ्नो देहका लागि विचार गर्न र योजना बनाउन थाल्थेँ, र म आफ्नो क्षमताभित्रका कामहरू पनि गर्दिनथेँ। मलाई कामको प्रगति सुस्त छ, र त्यस समूहका सदस्यहरूलाई कर्तव्यमा कठिनाइहरू आइपरेका छन् भन्ने राम्ररी थाहा थियो, तर मैले यी समस्याहरू समाधान गर्न कुनै मूल्य चुकाउन चाहिनँ। मैले कसरी कम काम गर्न र कम कष्ट भोग्न सक्छु भन्नेबारे मात्र सोचेँ। मेरो प्रकृति साँच्चै स्वार्थी र घृणास्पद थियो, र ममा अलिकति पनि मानवता थिएन! परमेश्‍वर काम गर्न र मानिसहरूलाई मुक्ति दिन देहधारी हुनुभयो र पृथ्वीमा आउनुभयो। उहाँ कहिल्यै नारा फलाक्नुहुन्न, बरु मानिसहरूलाई तिनीहरूको कमीअनुसार भरणपोषण गर्न व्यावहारिक रूपमा सत्यता व्यक्त गर्नुहुन्छ। हामी मानिसहरूमा जस्तोसुकै कठिनाइ र समस्याहरू भए पनि, ख्रीष्टले हामीसँग अथक रूपमा र धैर्यतापूर्वक तीबारे सङ्गति गर्नुहुन्छ, हाम्रो कर्तव्यमा भएका विभिन्न समस्या र कठिनाइहरूलाई व्यावहारिक रूपमा समाधान गर्नुहुन्छ। मैले ख्रीष्ट निकै लगनशील र जिम्मेवार भएर काम गर्नुहुन्छ भन्ने देखेँ। त्यसपछि मैले फेरि आफूलाई फर्केर हेरेँ। मेरो कर्तव्यमा, म सम्भव भएसम्म झाराटारुवा हुन्थेँ, र म सकेसम्म कम कष्ट भोग्ने प्रयास गर्थेँ। म असाध्यै अल्छी र पतित थिएँ, र म अलिकति पनि निष्ठा वा मर्यादाविना जिइरहेकी थिएँ। मैले पश्चात्ताप नगरेको खण्डमा, अन्ततः परमेश्‍वरले मलाई तिरस्कार गर्नुहुनेथ्यो र हटाउनुहुनेथ्यो, र मैले मुक्तिको आफ्नो मौका बर्बाद पार्नेथिएँ, अनि परमेश्‍वरको काम समाप्त हुने समय नै म दण्डित हुने समय पनि हुनेथ्यो। जब मैले यो सोचेँ, मलाई अत्यन्तै दुःखी र दोषी महसुस भयो। मैले परमेश्‍वरलाई प्रार्थना गरेँ, “परमेश्‍वर, म आफ्नो कर्तव्यमा निरन्तर आफ्नो देहलाई ख्याल गर्छु, र मलाई थप प्रयास लगाउने चाहना हुँदैन। म नारा मात्र फलाक्छु र कुनै वास्तविक काम गर्दिनँ। मैले मेरो कर्तव्यमा हानि पुऱ्याएकी छु र तपाईँको घृणा भोगेकी छु। परमेश्‍वर, म पश्चात्ताप गर्न इच्छुक छु। अब उप्रान्त, म मेरो देहविरुद्ध विद्रोह गर्न र टोलीका वास्तविक समस्याहरूलाई व्यावहारिक तरिकाले समाधान गर्न, तपाईँलाई सन्तुष्ट पार्न आफ्नो कर्तव्य राम्ररी निर्वाह गर्न इच्छुक छु।”

पछि, मैले अझ धेरै परमेश्‍वरका वचनहरू पढेँ र अभ्यासको मार्ग भेट्टाएँ। परमेश्‍वर भन्‍नुहुन्छ: “परमेश्‍वरले तँलाई पर्याप्त क्षमता र श्रेष्ठतर अवस्थाहरू दिनुभएको छ, जसले तँलाई केही कुरा स्पष्ट रूपमा देख्न र यस कामका लागि सक्षम बनाउँछ। तर, तँमा आफ्नो कर्तव्यप्रति सही मनोवृत्ति छैन, तँमा निष्कपटता छैन, अर्पण त झनै छैन, र तँ यो राम्ररी गर्नका लागि आफ्नो सक्दो प्रयास गर्न चाहँदैनस्। यसले परमेश्‍वरलाई निकै निराश तुल्याउँछ। त्यसैले, यदि तँ अल्छी छस् र तँलाई दिइएको काम सधैँ झन्झटिलो लाग्छ र तँ त्यो गर्न चाहँदैनस्, र तँ भित्रभित्रै ‘अरू कसैलाई नभई मलाई नै किन यो गर्न लगाइँदै छ?’ भन्दै गनगन गर्छस् भने, यो एक मूर्ख विचार हो। आफूलाई कुनै कर्तव्य आइपर्दा, त्यो दुर्भाग्यपूर्ण घटना होइन, त्यो एक सम्मान हो, र परमेश्‍वरद्वारा गरिएको उन्नयन हो। तैँले यो खुसीसाथ स्वीकार गर्नुपर्छ र आफूले निर्वाह गर्नुपर्ने कर्तव्य निर्वाह गर्नुपर्छ; यसले तँलाई लखतरान पार्नेछैन। यसको विपरीत, यदि तँ आफ्नो कर्तव्य राम्ररी निर्वाह गर्छस्, सत्यता बुझ्छस् र समस्याहरू समाधान गर्छस् भने, तैँले आफ्नो हृदयमा शान्ति र स्थिरता महसुस गर्नेछस्, र तैँले परमेश्‍वरलाई निराश तुल्याएको हुनेछैनस्। तँसँग परमेश्‍वरसामु आस्था हुनेछ र तँ शिर ठाडो पारेर आफूलाई आचरणमा ढाल्न सक्षम हुनेछस्” (वचन, खण्ड ७। सत्यताको पछ्याइबारे। सत्यता कसरी पछ्याउने (११))। “हामी कुनै ठूलो मिसन, कर्तव्य वा जिम्‍मेवारी पूरा गर्नेबारे कुरा गर्नेछैनौँ, तर कम्तीमा पनि, तैँले केही न केही त हासिल गर्नैपर्छ। उदाहरणको लागि, मण्डलीमा, कतिपय मानिसहरूले सुसमाचार प्रचार गर्ने कर्तव्यमा आफ्नो सबै मेहनत लगाउँछन्, आफ्‍नो जीवनभरको ऊर्जा लगाउँछन्, ठूलो मूल्य चुकाउँछन्, अनि धेरै मानिसहरूलाई विश्‍वासमा ल्याउँछन्। यसले गर्दा, तिनीहरूलाई आफ्नो जीवन व्यर्थ भएन, साथै त्यसको मूल्य छ र त्यसले तिनीहरूलाई सान्त्वना दिलाउँछ भन्‍ने महसुस हुन्छ। रोग र मृत्यु सामना गर्दा, वा आफ्‍नो पूरै जीवनको लेखाजोखा गर्दा, तिनीहरू आफूले गरेको सबथोक, आफूले हिँडेको मार्गबारे फर्केर सोच्छन्, हृदयमा सहजता भेटाउँछन्; तिनीहरू आत्मदोष वा पछुतोबाट मुक्त हुन्छन्। कतिपय मानिसहरूले मण्डली अगुवाका रूपमा सेवा गर्दा वा कामको कुनै पक्षमा जिम्मेवार हुँदा कुनै कसर बाँकी राख्दैनन्। तिनीहरूले सक्दो प्रयास गर्छन्, आफ्‍नो सारा शक्ति खन्याउँछन्, आफूले गर्ने कामका लागि आफ्नो सारा रगत-पसिना समर्पित गर्छन् र मूल्य चुकाउँछन्। तिनीहरूको मलजल, नेतृत्व, सहयोग, र साथको कारण, नकारात्मकता र कमजोरीमा रहेका धेरै मानिसहरू बलिया बन्छन् र दह्रिलो रूपमा खडा हुन्छन्, पछि हट्दैनन्, बरु परमेश्‍वरको उपस्थितिमा फर्कन्छन् र अन्त्यमा उहाँको गवाहीसमेत दिन्छन्। यसको साथै, तिनीहरूले आफ्नो नेतृत्वको अवधिमा धेरै महत्त्वपूर्ण कार्य पूरा गरे, धेरै दुष्ट मानिसलाई निकाले, परमेश्‍वरका चुनिएका धेरै मानिसलाई रक्षा गरे, र उल्लेखनीय हानिहरूको पूर्ति गरे। तिनीहरूको अगुवाइ कालमा यो सबै र अझ धेरै घटनाहरू घट्छन्। आफूले हिँडेको मार्गलाई फर्केर हेर्दा, वर्षौँको अवधिमा आफूले गरेको काम र चुकाएको मूल्यलाई फर्केर हेर्दा, तिनीहरूलाई कुनै पछुतो वा दोषारोपण महसुस हुँदैन। तिनीहरूले यी कामकुरा गरेकोमा कुनै पछुतो मान्दैनन् र आफूले मूल्यवान् जीवन जिएका छौँ भन्ने विश्वास गर्छन्, र तिनीहरूले हृदयमा ढुक्क र आराम महसुस गर्छन्। कति राम्रो कुरा! के तिनीहरूले प्राप्त गरेको फल यही नै होइन र? (हो।) यस्तो शान्ति र आराम अनुभूति हुनु, अनि यसरी पछुतो नमान्नु भनेको सकारात्मक कुराहरू र सत्यतालाई पछ्याउनुको नतिजा र फल हो। मानिसहरूका लागि उच्‍च मानकहरू नराखौँ। एउटा अवस्था सोचौँ जहाँ कुनै व्यक्तिलाई एउटा काम आइपरेको छ जुन उसले गर्नुपर्छ वा ऊ आफ्‍नो जीवनकालमा त्यो काम गर्न इच्छुक छ। उसले आफ्‍नो स्थान भेट्टाएपछि, ऊ आफ्‍नो स्थानमा दह्रिलो गरी खडा हुन्छ, उसले आफ्‍नो पद सम्हाल्छ, आफ्नो सारा रगत-पसिना र सारा ऊर्जा समर्पित गरेर आफूले गर्नुपर्ने र पूरा गर्नुपर्ने काम राम्ररी सम्पन्न गर्छ। जब अन्त्यमा ऊ आफ्‍नो लेखा दिन परमेश्‍वरको अघि खडा हुन्छ, ऊ तुलनात्मक रूपमा सन्तुष्ट हुन्छ, र उसको हृदयमा कुनै दोषारोपण वा पछुतोको अनुभूति हुँदैन। उसले सान्त्वना महसुस गर्छ र आफूले केही प्राप्त गरेको छु, मूल्यवान्‌ जीवन जिएको छु भन्ने महसुस गर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (६))। परमेश्‍वरका वचनहरूबारे मनन गर्दा, मैले परमेश्‍वरको अभिप्राय बुझेँ। म आफ्नो कर्तव्यमा मूल्य चुकाउनेछु, आफ्ना कार्यमा इमानदार र जिम्मेवार हुनेछु, र आफ्नो कर्तव्य पूरा हृदयले राम्ररी निर्वाह गर्नेछु भन्ने आशामा, परमेश्‍वरले मलाई वरदान र क्षमता प्रदान गर्नुभयो र मलाई सुपरिवेक्षक बन्ने मौका दिनुभयो। यसरी मात्र मेरो जीवनको अर्थ हुन सक्थ्यो। यदि म आफ्नो कर्तव्यमा निरन्तर अल्छी भएँ र सुखसयलमा लिप्त भएँ भने, मेरो देहले धेरै कष्ट नभोगे तापनि, मैले काममा हानि पुऱ्याउनेछु। यो परमेश्‍वरको घृणा निम्त्याउने कुरा हो। अब परमेश्‍वरको काम अन्तिम निर्णायक क्षणमा पुगेको छ। यदि मैले मेरो देहलाई ख्याल गरिरहेँ र मेरो समय र ऊर्जा मेरो कर्तव्यमा खर्च गरिनँ भने, जब परमेश्‍वरको काम समाप्त हुन्छ, म अनन्त पछुतोमा डुब्नेछु। मैले मेरो कर्तव्यप्रतिको मनोवृत्ति बदल्नुपर्थ्यो, लगनशील र जिम्मेवार बन्नुपर्थ्यो र मेरो कर्तव्यलाई पूरा हृदय र शक्तिले पूरा गर्नुपर्थ्यो; समस्याहरू पत्ता लगाउँदा, म परमेश्‍वरमा भर पर्नुपर्छ र ती समस्या समाधान गर्न सत्यता खोज्नुपर्छ, अनि मैले व्यावहारिक तरिकाले केही वास्तविक काम गर्नुपर्छ। पछि, मैले वास्तवमा प्रवचनहरूको खराब गुणस्तरको कारण पत्ता लगाएँ र त्यसबारे अनुसन्धान गरेँ। यसको मुख्य कारण ब्रदर-सिस्टरहरूले प्रवचनको जाँच-पड्ताल गर्नेसम्बन्धी सिद्धान्तहरू राम्ररी बोध नगरेको हुनु, र आफूले सिकेका कुराहरू लागू गर्न नसक्नु थियो। मैले यी समस्याहरूको जवाफमा केही प्रवचनको जाँच-पड्ताल गरेँ र तिनीहरूसँग सिद्धान्तहरू अध्ययन गरेँ, अनि हामीले समस्या र विचलनहरू पत्ता लगाउँदा तुरुन्तै सङ्गति गरेर तिनलाई सच्यायौँ। पछि, तिनीहरूले आफ्नो कर्तव्यमा केही नतिजा हासिल गरे। यसमा धेरै समय र ऊर्जा लागे पनि, र मेरो देहले अलि बढी कष्ट भोगे पनि, मेरो मनले शान्ति र सहजता महसुस गर्‍यो। साथै, टोलीका सदस्यहरूसँग सिद्धान्तहरू अध्ययन गरेर, मैले पनि तिनीहरूलाई अझ राम्ररी बुझेँ। यी सबै काममा वास्तविक सहभागितामार्फत हासिल भएका नतिजाहरू थिए।

पछि, मैले प्रवचन टोलीको काममा ध्यान दिँदै गर्दा अन्य टोलीहरूको कामको पनि अनुगमन गरेँ। मैले अगुवाहरूद्वारा लागू गरिएका सिद्धान्तहरूबारे मेरा ब्रदर-सिस्टरहरूसँग एक-एक गरी विस्तृत रूपमा छलफल गरेँ, र काममा भेटिएका कुनै पनि विचलनहरूबारे समयमै छलफल गरेर समाधान गरेँ। एक पटक, अगुवाहरूले प्रवचन टोलीले धेरै प्रवचन पेस गरे पनि, तिनको गुणस्तर खराब भएको कुरा औँल्याउनुभयो, र उहाँहरूले मलाई परिस्थिति उल्ट्याउन तुरुन्तै तिनीहरूसँग सङ्गति गर्न भन्नुभयो। मैले मनमनै सोचेँ, “मैले केही काम लागू गर्न बाँकी नै छ। यो कुरा बताउन प्रवचन टोलीलाई पत्र लेख्दा अझ धेरै समय र ऊर्जा लाग्नेछ, र मेरो देहले अझ बढी कष्ट भोग्नेछ। म अगुवाहरूको पत्रलाई समावेश गर्दै तिनीहरूसँग संक्षिप्त रूपमा कुराकानी गरेर भविष्यमा प्रवचनहरूको गुणस्तरमा अझ बढी ध्यान दिन आग्रह गरूँ कि?” तर, पछि, मैले परमेश्‍वरका वचनहरू पढेँ: “जब-जब तँ झारा टार्न चाहन्छस्, जब-जब तँ अल्याङटल्याङ गर्न र अल्छी बन्‍न चाहन्छस्, र जब-जब तेरो ध्यान भङ्ग हुन्छ वा तँ रमाइलो गर्न चाहन्छस्, तैँले यो सोच्नुपर्छ: ‘यस्तो व्यवहार गर्दा, के म अविश्‍वसनीय भइरहेको छु? के यो मेरो हृदयलाई आफ्नो कर्तव्य निर्वाह गर्नमा लगाउनु हो? यसो गरेर, के म अर्पित हुन असफल भइरहेको छु? के म परमेश्‍वरले मलाई सुम्‍पनुभएको आज्ञा पूरा गर्नमा खरो उत्रन असफल भइरहेको छु?’ तैँले यसरी नै आफ्‍नो बारेमा मनन गर्नुपर्छ। यदि तैँले तँ आफ्नो कर्तव्यमा सधैँ झाराटारुवा भएको, अर्पित नभएको, र आफूले परमेश्‍वरलाई चोट पुर्‍याएको थाहा पाइस् भने, तैँले के गर्नुपर्छ? तैँले यसो भन्‍नुपर्छ, ‘त्यो समयमा, मलाई केही गलत छ भन्‍ने लागेको थियो, तर मैले यसलाई समस्याको रूपमा लिइनँ; मैले यसलाई त्यत्तिकै टारिदिएँ। अहिले मात्रै मलाई म साँच्‍चै झाराटारुवा थिएछु, मैले आफ्नो जिम्‍मेवारी पूरा गरेको रहेनछु भन्‍ने थाहा भयो। ममा साँच्‍चै नै विवेक र समझको कमी रहेछ!’ तैँले समस्या पत्ता लगाएको छस् र आफ्नो बारेमा थोरै भए नि थाहा पाएको छस्—त्यसकारण, अब तैँले आफूलाई सुल्टाउनैपर्छ! कर्तव्य निर्वाह गर्नेबारे तेरो मनोवृत्ति गलत थियो। तैँले त्यसलाई अतिरिक्त काम जस्तै व्यवहार गरिस् र देखावटी मेहनत मात्र लगाइस्, र तैँले यसमा आफ्‍नो मन लगाइनस्। यदि तँ यसरी नै फेरि पनि झाराटारुवा भइस् भने, तैँले परमेश्‍वरलाई प्रार्थना गर्नुपर्छ र आफूलाई अनुशासनमा राख्‍न र ताडना दिन लगाउनुपर्छ। आफ्‍नो कर्तव्य निर्वाह गर्दा तँमा यस्तो सङ्कल्प छ भने मात्र तैँले साँचो रूपमा पश्‍चात्ताप गर्न सक्छस्। तेरो विवेक सफा छ र कर्तव्य निर्वाह गर्नेप्रति तेरो मनोवृत्ति रुपान्तरण भएको छ भने मात्रै तैँले आफूलाई सुल्टाएको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू बारम्बार पढेर अनि सत्यता मनन गरेर मात्र पछ्याउने मार्ग प्राप्त गर्न सकिन्छ)। परमेश्‍वरका वचनहरूबारे मनन गर्दै गर्दा, मैले विगतमा आफ्नो कर्तव्य निर्वाह गर्दा आफू अत्यन्तै अल्छी हुने गरेको, र कष्ट भोग्न वा धेरै मानसिक प्रयास लगाउन अनिच्छुक भएको, जसले गर्दा काममा ढिलाइ भएको कुरा सोचेँ। मैले मेरो कर्तव्यप्रतिको मनोवृत्ति बदल्नुपर्थ्यो, र विगतमा जस्तो निरन्तर सुखसयलमा लिप्त हुन मिल्दैनथ्यो। मैले देहविरुद्ध विद्रोह गर्नुपर्थ्यो र आफूले पूरा गर्नुपर्ने जिम्मेवारीहरू पूरा गर्नुपर्थ्यो। त्यसपछि, मैले तिनीहरूका विचलनहरूबारे सङ्गति गर्न र विस्तृत रूपमा अगाडिको मार्ग औँल्याउन एउटा पत्र लेखेँ। केही समयपछि, तिनीहरूले पेस गरेका प्रवचनहरूको गुणस्तरमा सुधार भयो। अहिले, कार्यभार अझै पनि गह्रौँ र चुनौतीपूर्ण भए पनि, मेरो कर्तव्यप्रतिको मनोवृत्ति परिवर्तन भएको छ, र म मेरो कामलाई उचित रूपमा प्राथमिकता दिइरहेकी छु, टोलीको कामको विवरणमा वास्तवमा सहभागी हुँदै, सुपरिवेक्षण गर्दै, र अनुगमन गर्दैछु। जब हामीमाथि कठिनाइहरू आउँछन्, म सत्यता खोज्छु र मेरा ब्रदर-सिस्टरहरूसँग मिलेर ती समाधान गर्छु, र बिस्तारै काममा सुधार हुन थालेको छ। मैले धेरै मूल्य चुकाए पनि र मेरो देहले अलि बढी कष्ट भोगे पनि, मेरो मनले शान्ति र सहजता महसुस गर्छ। यो रूपान्तरणमा मलाई डोर्‍याउनुभएकोमा म परमेश्‍वरलाई धन्यवाद दिन्छु।

